
१. मैले आफ्नो नकारात्मक भावनालाई कसरी पछाडि छाडिदिएँ

सन् २०२२ को अक्टोबरमा शेली र मलाई मण्डली अगुवा चुनियो। हामीले भर्खरै अभ्यास थालेका र धेरै कार्यप्रति अनजान रहेकाले, हामी सधैँ मिलेर विषयवस्तुमा छलफल गर्थ्यौँ। केही समयपछि हाम्रो काममा केही नतिजा देखिन थाले। शेलीको क्षमता तुलनात्मक रूपमा राम्रो थियो। अगुवाले प्रश्नहरू सोध्दा उनी तुरुन्त जवाफ दिन सक्थिन्। धेरैजसो समय, अगुवाले पनि उनलाई नै मान्थिन्। यसर्थ, कतिपय मामिलामा अगुवाले शेलीबाट सुझाव लिने कुरालाई प्राथमिकता दिन्थिन्, अनि म चाहिँ छेउतिर बसेको व्यर्थको व्यक्ति जस्तो देखिन्थेँ। म मनमनै सोच्थेँ, “शेलीको क्षमता राम्रो छ, र अगुवाले उनलाई निकै राम्रो मान्छिन्, तर म भने लामो समयसम्म केही नबोली बस्छु। अगुवाले सम्भवतः ममा रहेको योग्यताको कमी बुझेकी र म केही सहायक काम मात्र गर्न सक्छु भन्‍ने सोचेकी होलिन्।” म केही हतास हुन्थेँ, तर फेरि सोच्थेँ, मैले भर्खर अभ्यास थालेकी र मेरो क्षमता त्यति राम्रो नभएकाले महत्त्वपूर्ण काममा मलाई प्रयोग नगरिनु सामान्य कुरा हो। म आफूलाई यसरी सान्त्वना दिन्थेँ र मेरो नकारात्मक भावना हराउँथ्यो।

पछि, हाम्रो जिम्माको कामको मात्र बढ्यो। काम सुम्पिँदाको समयमा अगुवाले हामी दुवैलाई बोलाउँथिन्। तर केही बढी चुनौतीपूर्ण कार्य कार्यान्वयन गर्ने कुरा आउँदा, अगुवाले विशेष गरी शेलीलाई ती कार्यको अनुगमन गर्नु भन्थिन्, मेरो नाम खासै उच्चारण गर्दैनथिन्। बढीमा, अगुवाले यसो भन्दै टुङ्ग्याउँथिन्, “शेली, तपाईंसँगै अरूले यो कार्यको अनुगमन गर्न सक्नुहुन्छ।” बाहिरबाट, मैले वास्ता नगरेजस्तो गरे पनि भित्र म उथलपुथल हुन्थेँ: “मलाई सधैँ नजरअन्दाज गरिन्छ, ‘अरू’ को हिस्सा मात्र ठानिन्छ। अगुवाको दिमागमा म छु जस्तो नै लाग्दैन। म केही गर्न सक्दिनँ; आखिरमा, मेरो क्षमता शेलीको जति राम्रो छैन। म आफूले गर्न सक्ने मात्र गर्नेछु।” यसपछि, कार्यको अनुगमनमा म क्रमिक रूपमा निष्क्रिय हुँदै गएँ र शेली जिम्मेवार रहेका काममा म त्यति सामेल हुन चाहिनँ। उनी मसँग कामको बारेमा छलफल गर्न आउँदा म उदासीन मनले जवाफ दिन्थेँ। कहिलेकाहीँ सबैले कुनै समस्यामा सक्रिय भई छलफल गर्थे, र मलाई आफू बाहिरिया जस्तो महसुस हुन्थ्यो, दिनभरमा मुस्किलले एक शब्द बोलेकी हुन्थेँ। कहिलेकाहीँ मसँग केही विचार हुन्थे, तर मलाई ती विचार सही छन् या छैनन् भन्‍ने यकिन हुन्नथ्यो। मैले केही गलत बोलेमा, के आफैलाई मूर्ख बनाउने थिइनँ र? यसबारे सोचेपछि, म नबोल्ने निर्णय गर्थेँ। यसरी, आफैलाई मेरो क्षमता कमजोर छ र म त्यति काम लाग्ने छैन भन्‍ने भावना बढ्दै जान थाल्यो, त्यसैले, त्यहाँ पछि मैले धेरै कामको जिम्मेवारी लिन चाहिनँ। त्यसपछि, मैले आफ्नो ध्यान मलजलको काममा केन्द्रित गरेँ। त्यो बेला, मण्डलीमा मलजल समूह अगुवाको कमी थियो र मैले सिस्टर रोजलाई सम्झेँ, जसले पहिले नयाँ विश्‍वासीलाई मलजल गर्ने काममा केही नतिजा हासिल गरेकी थिइन्। तर, ब्रदर-सिस्टरले तिनी कर्तव्यमा बोझ नउठाउने र समूह अगुवा बन्न उपयुक्त नरहेकी भनेर रिपोर्ट गरे। म यसबारे शेलीसँग छलफल गर्न चाहन्थेँ, तर उनी निकै व्यस्त भएको देखेर मैले यो कुरा उनीसामु राखिनँ, उनले यति सानो कार्य पनि सम्हाल्न नसक्ने कति कमजोर क्षमता भन्लिन् कि भन्‍ने डर थियो। मैले सोचेँ, “रोजसँग राम्रो क्षमता छ र कतिपय समस्या सुल्झाउन सङ्गति गर्न सक्छिन्। उनले पतिको दबाबका कारण अहिले बोझ बोक्न नसके पनि, मबाट अनुगमन र सङ्गति हुँदै जाँदा यसले काममा ढिलाइ हुने छैन।” त्यसैले मैले रोजलाई मलजल समूह अगुवा चुनेँ। तर केही दिनपछि, मैले रोज पतिको दबाबले गर्दा कर्तव्य छोडेर घर गएकी सुनेँ। यो सुनेर म स्तब्ध भएँ र सोच्न थालेँ, “कुरा यही भो। मैले उनलाई चुनेँ। यसले ममा समझशक्ति नभएको देखाउँदैन र? एउटा सानो कार्यमा स्वतन्त्र भएर काम गर्दा पनि मैले गल्ती गरेँ; यो निकै नराम्रो हो। यसले नयाँ विश्‍वासीहरूलाई मलजल गर्न ढिलो भयो भने मैले मण्डलीको काममा बाधा ल्याएकी हुनेछु।” मैले यसबारे जति सोचेँ उति नराम्रो लाग्यो। मैले आफूलाई कुनै पनि काम राम्रोसँग गर्न असक्षम रहेकी ठानेँ। आफूसँग क्षमता र खुट्याइको अभाव रहेकाले र कामकुरालाई स्पष्ट देख्न नसक्ने भएकीले ब्रदर-सिस्टरलाई अधिक हानि र मण्डलीको काम ढिलाइ हुनुभन्दा अघि नै मैले छिटो राजीनामा दिनुपर्छ। त्यसैले, मैले राजीनामा पत्र लेखेर अगुवा र शेलीलाई पठाएँ। केही बेरपछि नै शेलीले परमेश्‍वरका वचनको एउटा खण्ड मलाई पठाइन्: “परिस्थिति वा काम गर्ने वातावरण जे-जस्तो भए पनि, मानिसहरूले कहिलेकहीँ गल्ती गर्छन्, र कतिपय क्षेत्रमा तिनीहरूको गुण, अन्तर्ज्ञान र दृष्टिकोणले भ्याउँदैन। यो सामान्य कुरा हो, र यसलाई सही तरिकाले कसरी सम्‍हाल्‍ने त्यो तँलाई थाहा हुनुपर्छ। चाहे जेसुकै भए पनि, तेरो अभ्यास जे-जस्तो भए पनि, तैँले यसलाई सही तरिकाले र सक्रिय रूपमा सामना गर्नु र सम्‍हाल्‍नुपर्छ। थोरै कठिनाइ सामना गर्दा नै निराश बन्‍ने वा नकारात्मक महसुस गर्ने वा दबाब महसुस गर्ने नग्‌, र नकारात्मक संवेगहरूमा डुब्ने नगर्। त्यसो गर्नु जरुरी छैन, र यसलाई ठूलो कुरा नबना। तैँले तुरुन्तै गर्नुपर्ने कुरा भनेको आफ्‍नो बारेमा मनन गर्नु र तेरो व्यावसायिक सीपमा कुनै समस्या छ कि वा तेरो अभिप्रायमा कुनै समस्या छ कि भनेर निर्धारण गर्नु हो। तेरो कार्यमा कुनै अशुद्धता छ कि वा कुनै धारणाले गर्दा यस्तो भएको हो कि भनेर जाँच गर्। सबै पक्षबारे मनन गर्। यदि यो निपुणताको कमीले गर्दा भएको हो भने, तैँले सिकाइ जारी राख्‍न सक्छस्, र समाधानहरू पत्ता लगाउन कसैलाई सहयोग माग्‍न, वा त्यही क्षेत्रका मानिसहरूसँग सल्‍लाह लिन सक्छस्। यदि यसमा केही गलत अभिप्रायहरू मिसिएका छन् भने, र यसमा संलग्‍न समस्या सत्यता प्रयोग गरेर समाधान गर्न सकिने खालको छ भने, तैँले सल्‍लाह र सङ्गतिको लागि मण्डली अगुवाहरू वा सत्यता बुझ्‍ने व्यक्तिहरूलाई सहयोग माग्‍न सक्छस्। तँ जुन स्थितिमा छस् त्यसबारे तिनीहरूलाई बता र यो समस्या हल गर्न तिनीहरूलाई तँलाई मद्दत गर्न दे। यदि यो धारणाहरूसँग सम्‍बन्धित समस्या हो भने, तैँले जाँचेर पत्ता लगाएपछि, तिनलाई चिरफार गरेर बुझ्‍न सक्छस्, र त्यसपछि त्यसबाट टाढा बस्‍न र तीविरुद्ध विद्रोह गर्न सक्छस्। के यसमा भएको कुरो यति नै होइन र? आउँदा दिनहरूले अझै तँलाई पर्खिरहेका हुन्छन्, भोलि फेरि घाम झुल्‍किनेछ, र तैँले जिउन जारी राख्‍नैपर्ने हुन्छ। तँ जीवित रहेकोले, र तँ मानव भएकोले, तैँले आफ्‍नो कर्तव्य निर्वाह गर्ने कार्य जारी राख्‍नुपर्छ। जबसम्‍म तँ जीवित हुन्छस् र तँमा विचारहरू हुन्छन्, तबसम्‍म तँ आफ्‍नो कर्तव्य निभाउन र यसलाई पूरा गर्न लागिपर्नुपर्छ। व्यक्तिको जीवनभरि परिवर्तन हुन नहुने उद्देश्य यही हो। तैँले जुनसुकै बेला, जस्तोसुकै कठिनाइ सामना गरे पनि, र जेसुकै कुरा भोगे पनि, दबाब अनुभूति गर्नु हुँदैन। यदि तँलाई दबाब महसुस भयो भने, तँ रोकिनेछस् र हार्नेछस्। कस्ता मानिसहरूले सधैँ दबाब महसुस गर्छन्? कमजोर र मूर्खहरू प्राय दबाबमा परिरहन्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (६))। परमेश्‍वरका वचन पढेपछि, मैले भित्रैबाट न्यानो अनुभूति गरेँ। परमेश्‍वरले भन्नुभयो, मानिसले आफ्नो कर्तव्य निर्वाह गर्दा यस्तो समय पनि आउँछ जहाँ तिनीहरू भ्रमित हुन सक्छन्, गल्ती गर्न सक्छन्, वा सत्यताको बुझाइको कमीका कारण सिद्धान्तको उल्लङ्घन गर्छन्। त्यसैले, काममा केही हानि पुऱ्याउने समस्या आए, वा जब मानिसलाई काटछाँट गरियो भने, यी सबै सामान्य कुरा हुन् र सही तरिकाले लिनुपर्छ। मुख्य कुरा असफलताबाट पाठ सिक्नु हो, आत्मचिन्तन, पश्चात्ताप गरी परिवर्तन हुनु हो। भ्रष्ट स्वभावअनुसार कार्य गरेर काममा हानि भएको हो भने, त्यो अवस्थामा व्यक्तिले भ्रष्ट स्वभावको समाधानका लागि सत्यता खोज्नुपर्छ। सीपको कमीले काम अप्रभावकारी भएको हो भने, व्यक्तिले ती सीप छिटो सिक्नुपर्छ वा बढी सीपयुक्त भएकासँग परामर्श गर्नुपर्छ। यदि, यी विचलन देखिएकाले वा गल्तीले मात्र, कसैले आफू खुलासा भएको सोच्छ अनि नकारात्मक भएर आफूलाई सीमित गर्छ र कर्तव्य निर्वाह गर्न नचाहने हुन्छ भने, यसले तिनीहरू मूर्ख र कमजोर रहेको देखाउँछ। मैले रोजलाई छानेको कुरामा चिन्तन गरेँ, अनि म आफ्नै प्रतिष्ठा र हैसियतप्रति धेरै चिन्तित रहेछु भन्‍ने चाल पाएँ शेलीसँगको सहकार्यको दौरान, आफू जताततै छायामा मात्र परेको महसुस भएकाले म एउटा कार्य स्वतन्त्र भएर पूरा गरी आफूमा अझै पनि काम गर्ने केही योग्यता रहेको प्रमाणित गर्न चाहन्थेँ। त्यसैले, मलजल समूह अगुवा चुन्ने मामिलामा, ममा स्पष्ट रूपमा सिद्धान्तको कमी भए पनि र मानिसलाई बुझ्न नसके पनि, ब्रदर-सिस्टरलाई सोधेमा यति सानो कार्य पनि सम्हाल्न नसकेकाले मलाई साँच्चै असक्षम ठान्लान् भन्‍ने डरले, मैले आफ्नै कल्पनाअनुसार रोजलाई चुनेँ। ममा मानिस खुट्याइको अभाव थियो, मैले तिनलाई छनोट र प्रयोग गर्ने कुरामा सिद्धान्त पछ्याइनँ। वास्तवमा, परमेश्‍वरको घरले लामो समयदेखि नै के सङ्गति गरेको छ भने, मानिसलाई चयन र प्रयोग गर्दा, हामीले तिनीहरूको पृष्ठभूमिबारे जानकार रहेकासँग सल्लाह गरेर चयन भएका व्यक्तिमा संवर्धनपूर्व नै जिम्मेवारीबोध र केही क्षमता छ भन्‍ने सुनिश्चित गर्नुपर्छ, र कुनै व्यक्तिमा कुनै समस्या देखिएमा त्यसबारे तुरुन्त अनुसन्धान गरी परिस्थितिलाई बुझ्नुपर्छ। यदि तिनीहरूले यसलाई स्पष्ट देख्न सक्दैनन् भने सत्यता बुझ्ने व्यक्तिको सहयोग लिनुपर्छ। यसरी मात्रै तिनीहरूले गर्ने चयन र मानिसको प्रयोग सही हुन सक्छ। तर, आफ्नो प्रतिष्ठा र हैसियत रक्षाका खातिर, मैले आफ्नै इच्छाले रोजलाई बढुवा गरेँ। म मनमानी ढङ्गले कार्य गरिरहेकी थिएँ, र कामप्रति अत्यन्त गैरजिम्मेवार थिएँ। काममा ढिलाइ भएकोले, मैले समस्या समाधान गर्ने तरिकाबारे छिटो सोच्नुपर्ने थियो, निराशामा डुबेर आफूले सक्दै सक्दिनँ भन्नु हुँदैनथ्यो। यस्तो गरेर म आफ्नो जिम्मेवारीबाट भाग्दै थिएँ। म निकै स्वार्थी रहेछु!

एउटा भेलामा, मैले परमेश्‍वरका वचनको एउटा खण्ड पढेँ जुन मेरा लागि धेरै उपयोगी थियो। सर्वशक्तिमान्‌ परमेश्‍वर भन्‍नुहुन्छ: “यदि तँ सङ्कल्प भएको व्यक्ति होस् भने, यदि तैँले मानिसहरूले लिनुपर्ने जिम्‍मेवारी र दायित्वलाई, सामान्य मानवता भएका मानिसहरूले हासिल गर्नुपर्ने कुराहरूलाई, र वयस्क व्यक्तिले हासिल गर्नुपर्ने कुराहरूलाई आफ्‍नो खोजका उद्देश्य र लक्ष्‍यहरूको रूपमा लिन सक्छस् भने, र यदि तैँले आफ्‍ना जिम्‍मेवारीहरू पूरा गर्न सक्छस् भने, तैँले जस्तो मूल्य चुकाए पनि र जस्तो पीडा भोगे पनि, गुनासो गर्नेछैनस्, र यो परमेश्‍वरको मापदण्ड र अभिप्राय हो भनेर पहिचान गरेसम्‍म, तैँले जुनसुकै कष्ट भोग्‍न र आफ्‍नो कर्तव्य राम्ररी पूरा गर्न सक्‍नेछस्। त्यो बेला, तेरो मनस्थिति कस्तो हुनेछ? यो फरक हुनेछ; तैँले हृदयमा शान्ति र स्थिरताको अनुभव गर्नेछस्, र आनन्द अनुभव गर्नेछस्। तँलाई थाहै होला, सामान्य मानवतामा जिउने प्रयास गरेर, अनि सामान्य मानवता भएका मानिसहरूले लिने र स्विकार्ने जिम्‍मेवारी, दायित्व, र मिसनहरू पछ्याएर, मानिसहरूले हृदयमा शान्ति र आनन्द महसुस गर्छन्, र तिनीहरूले खुसी अनुभव गर्छन्। तिनीहरू सिद्धान्तहरूअनुसार काम गर्न र सत्यता प्राप्त गर्न सक्‍ने अवस्थामा पुगिसकेका नभए पनि, तिनीहरूमा केही परिवर्तन आउन थालिसकेको हुनसक्छ। त्यस्ता मानिसहरू विवेक र समझ भएका मानिसहरू हुन्; तिनीहरू कुनै पनि कठिनाइ जित्‍न र कुनै पनि काम लिन सक्‍ने सीधा मानिसहरू हुन्। तिनीहरू ख्रीष्‍टका असल सिपाहीहरू हुन्, तिनीहरूले तालिम लिएका हुन्छन्, र कुनै पनि कठिनाइले तिनीहरूलाई जित्‍न सक्दैन। मलाई भन, त्यस्तो व्यवहार तिमीहरूलाई कस्तो लाग्छ? के यी मानिसहरूमा धैर्यता हुँदैन र? (हुन्छ।) तिनीहरूसँग धेर्यता हुन्छ, र मानिसहरूले तिनीहरूलाई आदर गर्छन्। के यस्ता मानिसहरू दबाबमा पर्छन्? (पर्दैनन्।) त्यसोभए तिनीहरूले यी दबाबपूर्ण संवेगहरूलाई कसरी परिवर्तन गरेका हुन्छन्? किन यी दबाबका संवेगहरूले तिनीहरूलाई समस्यामा पनि पार्दैनन् र दुःख पनि दिँदैनन्? (किनभने तिनीहरूले सकारात्मक कुराहरूलाई प्रेम गर्छन् र आफ्‍नो कर्तव्यमा बोझ लिन्छन्।) ठीक भन्यौ, यो आफ्‍नो उचित कार्य पूरा गर्नुसँग सम्‍बन्धित छ। … यदि व्यक्तिले आफूले पूरा गर्नुपर्ने उचित कार्य पूरा गर्छ र सही मार्ग पछ्याउँछ भने, यी संवेगहरू पैदा हुँदैनन्। क्षणिक विशेष परिस्थितिहरूको कारण कहिलेकहीँ तिनीहरूले दबाबका संवेगहरू महसुस गर्ने भए पनि, ती क्षणिक मुड मात्रै हुन्छन्, किनभने जीवनको सही शैली र अस्तित्वसम्‍बन्धी सही दृष्टिकोण भएका मानिसहरूले यी नकारात्मक संवेगहरू तुरुन्तै हटाउँछन्। परिणामस्वरूप, तँ दबाबका संवेगहरूको बन्धनमा बारम्‍बार पर्नेछैनस्। यसको अर्थ दबाबका त्यस्ता संवेगहरूले तँलाई झिज्याउँदैनन्। तैँले क्षणिक रूपमा खराब मुड महसुस गर्न सक्छस्, तर तँ त्यसको बन्धनमा पर्दैनस्। यसले सत्यता पछ्याउनुको महत्त्व उजागर गर्छ। यदि तँ आफूले गर्नुपर्ने उचित काम पूरा गर्न खोज्छस्, वयस्कले पूरा गर्नुपर्ने जिम्‍मेवारीहरू पूरा गर्छस्, र अस्तित्वको सामान्य, असल, सकारात्मक, र सक्रिय शैली पाउन खोज्छस् भने, तँमा यी नकारात्मक संवेगहरू पैदा हुनेछैनन्। यी दबाबपूर्ण संवेगहरूले तँलाई प्रभाव वा वशमा पार्ने छैनन्” (वचन, खण्ड ६। सत्यताको पछ्याइबारे। सत्यता कसरी पछ्याउने (५))। परमेश्‍वरका वचनबाट मैले के देखेँ भने वयस्क र उचित काममा सहभागी हुनेहरूले आफ्नो दिमाग उचित मामिलामा लगाउँछन्। हरेक दिन, तिनीहरूले आफ्नो कर्तव्यसँग सम्बन्धित कुरा मात्र सोच्छन्, जस्तै, कर्तव्य कसरी राम्ररी गर्ने, आफ्ना कर्तव्यमा के कस्ता समस्या छन्, आफ्ना काम अझ राम्रोसँग कसरी गर्ने, आदि। भलै तिनीहरूको काममा केही विचलन वा गल्ती होला, र तिनीहरू बाधाको सामना गरी केही समयका लागि कमजोर वा निराश होलान्, तर तिनीहरू सदैव नकारात्मक भावनामा रहँदैनन्, बरु तिनीहरू आफ्ना समस्या हल गर्न सक्रिय भएर सत्यताको खोजी गर्छन्। तर, अहिलेलाई म जिम्मेवारीमा काँध थाप्न नसक्ने एउटा बेकारको व्यक्तिझैँ थिएँ। केही बाधा आउँदा नै मेल नकारात्मक भएर हार मानेँ, ममा एउटा वयस्कमा हुनुपर्ने साहस पनि थिएन। साथै, यसले मैले हालैको समयमा गर्नुपर्ने काममा ध्यान दिन कसरी असफल भएँ भन्‍ने पनि खुलासा गर्‍यो। मण्डलीको काम सम्हालेदेखि, मैले सहकार्य गर्ने सिस्टर विभिन्न पक्षमा मभन्दा राम्रो रहेको देख्दा मलाई आफूमा क्षमताको कमी छ र मेरो सराहना हुँदैन भन्‍ने लाग्यो। त्यसैले, म साँच्चै आफ्नो योग्यता साबित गर्ने अवसरको आशामा थिएँ। अगुवाले हामीसँग भेला गर्दा, म लगातार उनको हाउभाउ नियाल्थेँ, र मलाई उनले महत्त्व दिए नदिएको उनको लवजबाट अन्दाज लगाउने कोसिस गर्थेँ। यदि अगुवाले मलाई नै तोकेर केही काम गर्न भनेमा म खुसी हुन्थेँ, अगुवाले मलाई महत्त्व दिएको सोच्थेँ, र कर्तव्य निर्वाहमा प्रेरित हुन्थेँ। तर, अगुवाले मुख्य जिम्मेवारी मेरी सहकर्मी सिस्टरलाई दिइन् भने, मलाई कम महत्त्व दिइएको सम्झन्थेँ। प्रतिष्ठा र हैसियतको मेरो चाहना पूरा नहुँदा म निराश महसुस गर्थेँ। ब्रदर-सिस्टरसँग सहकार्य गर्दा मेरा सोचहरू कर्तव्यमा रहँदैनथे, बरु, मैले भनेका कुरामा तिनीहरू कत्तिको सहमत छन् भन्‍नेमा रहन्थे। कहिलेकाहीँ, मैले कुनै दृष्टिकोण बताउँदा र कसैले प्रतिक्रिया नजनाउँदा, मलाई असहज लाग्थ्यो। तिनीहरूले विपरीत सुझाव दिए भने म झन् बढी नकारात्मक हुन्थेँ र आफ्नो क्षमता निकै कम छ भन्‍ने निर्क्योल गरी छलफलमा सहभागी हुन पनि इच्छुक हुन्नथेँ। विशेष गरी रोजको विषयमा, मैले आफूमा खुट्याइ अभावका बाबजुद आफ्नै इच्छाअनुसार लापरबाही तरिकाले कार्य गरेँ, र गल्ती गरेपछि पनि आत्मचिन्तन गरिनँ, बरु नकारात्मक भावनामा पुगेँ र राजीनामा दिन चाहेँ। यो सबै मैले कर्तव्य निर्वाह गर्दा उचित काममा ध्यान नदिएकाले, बरु सधैँ हैसियत र प्रतिष्ठाको पछि लागेका कारणले भएको थियो। मेरा नजर तथा सोचहरू आफ्नो प्रतिष्ठा र हैसियतबाहेक अरू कुनै कुरामा केन्द्रित थिएनन्। मानिसको प्रशंसा नपाउँदा म नकारात्मक र निराश भएँ, मण्डलीको कामलाई समेत पन्छाएँ। यसरी त म आफ्नो कर्तव्य सही रूपले बिलकुलै पूरा गर्न सक्दिनथेँ, यस्तो मनोवृत्तिलाई परमेश्‍वरले साँच्चिकै घृणा गर्नुहुन्थ्यो। मैले परमेश्‍वरले भनेका वचन सम्झेँ: “विशेष गरी अहिले परमेश्‍वरको घरमा कर्तव्य निर्वाह गरिरहेका मानिसहरूको हकमा भन्दा, के तिनीहरूलाई दबाब महसुस गर्ने समय हुन्छ र? त्यस्तो समय हुँदैन। त्यसोभए, कुनै अप्रिय कुरा सामना गर्नेबित्तिकै, दबाब महसुस गर्ने, खराब मुडमा जाने, र निराश वा व्याकुल हुने मानिसहरूलाई के भएको हो? तिनीहरू सही कुरामा व्यस्त नहुने र फोकटमा बस्‍ने हुनाले त्यस्तो भएको हो” (वचन, खण्ड ६। सत्यताको पछ्याइबारे। सत्यता कसरी पछ्याउने (५))। आफ्नो वरिपरिका ब्रदर-सिस्टरहरू कर्तव्य निर्वाहमा व्यस्त हुँदा, आफू भने प्रतिष्ठा र हैसियतकै चिन्तामा अल्झिरहेकी, यी समस्या सुल्झाउन सत्यता नखोजी बरु झन् नकारात्मक र प्रतिरोधी हुँदै गएकी देखेपछि, मलाई आफू सत्यता पछ्याउने व्यक्ति नरहेको महसुस भयो। विशेष गरी, शेलीले आफ्नो जिम्मेवारीमा रहेको सुसमाचार कामको नतिजा राम्रो नआएको, सबै जना कठिनाइमा जिएको, र उनले हामी एकै मन-मुटु भई यी कठिनाइलाई मिलेर सुल्झाउन सक्छौँ भनी अपेक्षा गरेको कुरा सम्झँदा, मलाई निकै दोषी महसुस भयो र म भित्रैबाट निराश भएँ। परमेश्‍वरले हाम्रा लागि मण्डलीको काममा जिम्मेवार भई सहकार्य गर्ने वातावरणको व्यवस्था गर्नुभयो, तर आफ्नो कर्तव्य कसरी राम्रो गर्ने भन्‍ने कुरामा ध्यान दिनुको सट्टा म आफ्नो तुच्छ सोचमा हराएँ, नकारात्मक भएँ, पछि हटेँ, र राजीनामा दिन चाहेँ। ममा साँच्चै नै मानवताको कमी थियो! मैले परमेश्‍वरलाई प्रार्थना गरेँ, “परमेश्‍वर, म निकै स्वार्थी छु। अहिले मण्डलीको काममा धेरै कठिनाइ छन्, तैपनि मैले उचित मामिलामा ध्यान दिइनँ, बरु सिस्टरसँग हरेक दिन प्रतिस्पर्धा गरेँ। जब म उनीभन्दा राम्रो बन्न सकिनँ, तब म नकारात्मक भएँ। मलाई आफू भित्रैबाट ढलको ट्याङ्की जस्तो लाग्छ, जहाँ पछ्याउने कुनै सकारात्मक कुरा छैन। मैले कष्ट मात्रै भोगिरहेकी छैन, मण्डलीको कामलाई समेत ढिलो बनाइरहेकी छु। अब मैले आफ्ना समस्या थाहा पाएकी छु। मेरो क्षमता धेरै राम्रो नभए पनि, मैले सिस्टरसँग सहकार्य र सौहार्दपूर्वक काम गर्ने सक्दो कोसिस गर्नुपर्छ। कम्तीमा, मैले आफ्नो मनोवृत्तिका कारण काममा ढिलाइ गर्नुहुँदैन। तपाईं मेरो हृदयको छानबिन गर्नुहोस्; म पश्चात्ताप गर्न तयार छु!” त्यसपछि, कर्तव्य निर्वाहप्रति मेरो मनोवृत्ति निकै सक्रिय भयो। मैले शेलीसँग कामका समस्याबारे सक्रिय छलफल गरी तिनको समाधान गर्न थालेँ। मलाई डर लाग्ने गरेका केही कठिन कार्यहरूको हकमा, म परमेश्‍वरलाई प्रार्थना गर्थेँ र सकेसम्म सहभागी हुन्थेँ। अरूको कर्तव्यमा कठिनाइ देख्दा मैले धेरै सहयोग गर्न नसक्ने रहेछ भने म सत्यता बुझ्ने कसैलाई खोज्थेँ र ती समस्या समाधान गर्न सहकार्य गर्थेँ। कहिलेकाहीँ, कुनै कार्य अनुगमन गर्ने भनेर शेलीलाई नै तोकेको भए पनि मेरो नाम नतोकेको भए पनि, शेलीले मसँग संवाद गरिन् भने म सहभागी भएर सुझावहरू दिन्थेँ, अगुवाले यो कुरा देख्छन् वा देख्दैनन् भन्‍ने कुरामा ध्यान दिन्नथेँ। मैले परमेश्‍वरको सामुन्ने कार्य गर्ने अभ्यास गरेँ, प्रत्येक कार्य कर्तव्यनिष्ठ भएर गर्नमा ध्यान केन्द्रित गरेँ, र सत्यताको अभ्यास गर्नु र परमेश्‍वरलाई सन्तुष्ट बनाउनुलाई मुख्य कुरा ठानेँ। जब मैले जानाजानी आफ्नो मनसाय विरुद्ध विद्रोह गरेँ, र हरदिन हृदयलाई कर्तव्यमा केन्द्रित गरेँ, तब मलाई दृढता महसुस भयो र म नकारात्मक भावनाबाट अलिअलि गर्दै बाहिर आउन थालेँ।

केही समयपछि, मैले काँटछाँटको सामना गर्नुपर्‍यो, र म फेरि नकारात्मक भावनामा डुब्न पुगेँ। त्यस समयमा, अगुवाले मलाई केही सामग्री सङ्गठित गर्न अनुरोध गरिन्। अनुभवको कमीका कारण, मैले यो कार्य पूरा गर्न ब्रदर-सिस्टरसँग सहकार्य गरेँ। हामीले मसौदा पूरा गरेपछि, अगुवाले यसलाई पढिन् र राम्रो छ भनिन्, तर केही ठाउँमा केही विवरण थप्न सुझाइन्। कुनै ठुलो समस्या नरहेको देखेपछि म खुसी भएँ, सोचेँ, यो राम्रोसँग गरिएको कार्य भएकाले विवरण थप्न सजिलै हुन्छ र केही विषयवस्तु थपे हुन्छ। त्यसैले, मैले ब्रदर-सिस्टरसँग सिद्धान्तबारे सङ्गति गरिनँ। अप्रत्याशित रूपमा, विवरण थपेपछि अगुवाले नयाँ विषयवस्तु लामो घुमाउरो र असङ्गत रहेको, पूरै विषयवस्तुलाई नराम्रो बनाएको पाइन्। उनले हामीलाई समस्यालाई ध्यानपूर्वक विचार गरे नगरेको र राम्रोसँग बुझे नबुझेको सोधिन्। त्यसपछि, उनले अरूलाई ती सामग्री पुनः व्यवस्थित गर्न भनिन्। यो सुनेर म स्तब्ध भएँ: “मैले त राम्रो गर्न चाहेकी थिएँ, तर किन अन्त्यमा यस्तै हुन्छ?” यसबारे चिन्तन गरेपछि, मलाई यो अझै पनि मेरो कमजोर क्षमता र सत्यताका सतही बुझाइका कारण हो भन्‍ने लाग्यो। मैले सोचेँ, म सामान्य मामिला सम्हाल्न सक्छु, तर सत्यताको बुझाइ हुनुपर्ने कार्यका लागि भने म तयार छैन। अब, म जानिबुझी पछि हट्न चाहेको होइन; मसँग इच्छाशक्ति त थियो, तर दक्षताको अभाव थियो। त्यसपछि, मलाई अरूसँग काममा सहकार्य गर्न हिचकिचाहट हुन थाल्यो। मैले काममा केही समस्या रहेको देख्दा तिनलाई औँल्याउन चाहेर पनि फेरि यसो सोच्दै आफैलाई रोक्थेँ, “आफ्नो कमजोर क्षमताले म समस्या पत्ता लगाउन सक्छु र? के म यस कामका लागि सक्षम छु? मेरो क्षमता कम छ र कामकुरा राम्रोसँग खुट्याउन सक्दिनँ, नत्र, काम यति नराम्ररी सम्पन्न हुने थिएन; त्यसैले, मैले अरूको समस्या नऔँल्याउनु नै राम्रो हो।” परिणामस्वरूप, म फेरि नकारात्मक भावनामा डुब्न पुगेँ, कर्तव्यमा निष्क्रिय भएँ, भविष्यको सम्भावना बारेमा निरन्तर चिन्ता गर्न थालेँ, र आफ्नो हृदयलाई शान्त बनाउन असमर्थ भएँ।

एउटा भेलामा मैले परमेश्‍वरका वचनको एउटा खण्ड पढेँ जसले मेरो स्थिति सुधार्न मद्दत गर्‍यो। सर्वशक्तिमान्‌ परमेश्‍वर भन्‍नुहुन्छ: “तेरो सङ्कल्पलाई हल्लाउन सक्‍ने, तेरो हृदयलाई ओगट्न सक्‍ने, वा तँलाई तेरो कर्तव्य पूरा गर्न र तेरो अगाडिको प्रगतिलाई जकड्न सक्‍ने हरेक दिन पैदा हुने, साना-ठूला सबै कुरालाई लगनशीलताको साथ ध्यान दिनुपर्छ; तैँले तिनलाई होसियारीसाथ जाँच्नुपर्छ र सत्यता खोज्नुपर्छ। यी सबै समस्याहरू तैँले अनुभव गर्दै जाँदा समाधान गर्नुपर्ने कुराहरू हुन्। कतिपय मानिसहरू कठिनाइ आइपर्दा, नकारात्मक बन्छन्, गुनासो गर्छन्, र आफ्नो कर्तव्य त्याग्छन् र प्रत्येक बाधापछि तिनीहरू खडा हुन असमर्थ हुन्छन्। यी सबै मानिसहरू सत्यतालाई प्रेम नगर्ने मूर्खहरू हुन्, र जीवनभरि विश्‍वास गरे पनि उनीहरूले सत्यता प्राप्त गर्दैनन्। त्यस्ता मूर्खहरूले कसरी आखिरीसम्म पछ्याउन सक्छन्? यदि तेरो जीवनमा एउटै कुरा दस पटक देखा पर्छ, तर त्यसबाट तैँले केही पनि प्राप्त गर्दैनस् भने, तँ मामुली, बेकम्मा व्यक्ति होस्। आत्मिक बुझाइ भएका बाठो र साँचो क्षमता भएका मानिसहरू सत्यताको खोजी गर्नेहरू हुन्; उनीहरूलाई दस पटक केही भयो भने, सायद तीमध्ये आठ वटा अवस्थामा, तिनीहरूले केही अन्तर्दृष्टि प्राप्त गर्न, केही पाठ सिक्न, केही सत्यता बुझ्न अनि केही उन्‍नति गर्न सक्नेछन्। आत्मिक बुझाइ नभएका कुनै मूर्ख व्यक्तिमाथि जब दस पटक केही परिआउँछ, त्यसले एकै पल्ट पनि उनीहरूको जीवनमा फाइदा गर्दैन, एकै पल्ट पनि त्यसले तिनीहरूलाई परिवर्तन गर्दैन, र त्यसले एकै पटक पनि उनीहरूलाई आफ्नो कुरूप अनुहार चिन्‍ने बनाउँदैन, जुन अवस्थामा उनीहरूका लागि सबै कुरा समाप्त हुन्छ। प्रत्येक चोटि जब उनीहरूलाई केही हुन्छ, तिनीहरू ढल्छन्, र प्रत्येक चोटि तिनीहरू ढल्दा तिनीहरूलाई साथ दिन र फकाउन तिनीहरूलाई अरू कसैको खाँचो हुन्छ; साथ दिने र फकाउने कार्यबिना तिनीहरू उठ्न सक्दैनन्, र प्रत्येक चोटि केही हुँदा, तिनीहरू ढल्ने र पतन हुने खतरामा हुन्छन्। के यो तिनीहरूका लागि अन्त्य नै होइन र? के यस्ता बेकम्मा मानिसहरुलाई मुक्ति दिने अरू कुनै आधारहरू छन्? परमेश्‍वरले मानवजातिलाई दिनुभएको मुक्ति सत्यतालाई प्रेम गर्नेहरूको मुक्ति हो, इच्छा र सङ्कल्पसहितको तिनीहरूको एउटा भागको मुक्ति हो, र हृदयमा सत्यता र न्यायको तिर्सना गर्ने तिनीहरूको एउटा भागको मुक्ति हो। व्यक्तिको सङ्कल्प भनेको हृदयमा न्याय, भलाइ र सत्यताको तिर्सना गर्ने र विवेक धारण गरेको तिनीहरूको एउटा भाग हो। परमेश्‍वरले मानिसहरूको यस भागलाई मुक्ति दिनुहुन्छ, र यसमार्फत, उहाँले उनीहरूको भ्रष्ट स्वभावलाई परिवर्तन गर्नुहुन्छ, यसैले कि उनीहरूले सत्यतालाई बुझ्न र प्राप्त गर्न सकून्, यसैले कि उनीहरूको भ्रष्टता पखालिओस् र उनीहरूको जीवन स्वभाव रूपान्तरण होस्। यदि तँभित्र यी कुराहरू छैनन् भने, तैँले मुक्ति पाउन सक्दैनस्। … कतिपय मानिसहरूलाई आफ्नो क्षमता अत्यन्तै कमजोर छ र आफूसँग बुझ्ने क्षमताको कमी छ भन्‍ने लाग्छ, त्यसकारण तिनीहरूले आफूलाई सीमित गर्छन्, र आफूले जति नै सत्यता पछ्याए पनि, परमेश्‍वरका मापदण्डहरू पूरा गर्न नसक्‍ने सोच्छन्। तिनीहरूलाई आफूले जति धेरै प्रयास गरे पनि त्यो व्यर्थ हुन्छ, र यसबाहेक केही पनि गर्न सकिँदैन भन्‍ने लाग्छ, त्यसैले तिनीहरू सधैँ नकारात्मक हुन्छन्, र परिणामस्वरूप, परमेश्‍वरमा धेरै वर्ष विश्‍वास गरेर पनि, तिनीहरूले कुनै सत्यता प्राप्त गरेका हुँदैनन्। सत्यता पछ्याउन कडा परिश्रम नै नगरी, तैँले तेरो क्षमता अत्यन्तै कमजोर छ भनेर भन्छस्, हरेस खान्छस्, र तँ सधैँ नकारात्मक स्थितिमा जिउँछस्। परिणामस्वरूप, तैँले बुझ्‍नुपर्ने सत्यता बुझ्दैनस् वा तेरो क्षमताले भ्याउने सत्यता अभ्यास गर्दैनस्—के तैँले आफूले आफैलाई बाधा दिइरहेको छैनस् र? यदि तैँले सधैँ आफ्नो क्षमता पर्याप्त रूपमा असल छैन भनी भन्छस् भने, के यो जिम्‍मेवारी इन्कार गर्नु र त्यसबाट पन्छिनु होइन र? यदि तैँले कष्ट भोग्‍न, मूल्य चुकाउन, र पवित्र आत्‍माको कार्य प्राप्त गर्न सक्छस् भने, अपरिहार्य रूपमै तँ केही सत्यता बुझ्‍न र केही वास्तविकतामा प्रवेश गर्न सक्षम छस्। यदि तैँले परमेश्‍वरतर्फ हेर्दैनस् वा उहाँमा भरोसा गर्दैनस्, अनि कुनै प्रयास नगरी वा मूल्य नचुकाई हरेस खान्छस्, र आत्मसमर्पण गर्छस् भने, तँ बेकारको व्यक्ति होस्, र तँमा थोरै पनि विवेक र समझसमेत छैन। तेरो क्षमता कमजोर भए पनि उत्तम भए पनि, यदि तँसँग थोरै विवेक र समझ छ भने, तैँले आफूले गर्नुपर्ने कुरा र आफ्‍नो मिसनलाई उचित रूपमा पूरा गर्नुपर्छ; भगुवा हुनु एकदम नराम्रो कुरा हो र यो परमेश्‍वरप्रतिको धोका हो। यो उद्धार गर्न नसकिने कुरा हो। सत्यताको खोजीको लागि दह्रिलो इच्‍छाको आवश्यकता पर्छ, र अत्यन्तै नकारात्मक वा कमजोर मानिसहरूले केही पनि उपलब्धि प्राप्त गर्नेछैनन्। तिनीहरूले परमेश्‍वरलाई अन्त्यसम्‍मै विश्‍वास गर्न सक्‍नेछैनन्, र, यदि तिनीहरूले सत्यता प्राप्त गर्न र स्वभावगत परिवर्तन हासिल गर्न चाहन्छन् भने, तिनीहरूसँग अझै कमै आशा हुन्छ। सङ्कल्प भएका र सत्यताको खोजी गर्नेहरूले मात्रै यसलाई प्राप्त गर्न र परमेश्‍वरद्वारा सिद्ध तुल्याइन सक्छन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचन पढेपछि ती वचनसँग आफूलाई जोडेँ। मैले थाहा पाएँ बाधा र असफलताको सामना गर्दा, म हिलोको थुप्रोजस्तो महसुस गर्दै विशेष रूपमा नाजुक र नकारात्मक हुँदो रहिछु। मेरो पहिलो प्रतिक्रिया “यो अरूलाई नै सम्हाल्न दिऔँ”, वा “मेरो क्षमता धेरै कम छ,” भनेर सोच्ने हुन्थ्यो, र त्यसपछि म अरूले नै समाधान गरुन् भनेर काम सार्थेँ। यस्तो गरेर म समझदार र आत्मचेतना भएजस्तो लाग्थ्यो, तर वास्तवमा, मैले आफूलाई सीमित गर्दै आफैसँग हार खाँदै थिएँ। यसले म सत्यतालाई नस्विकार्ने वा प्रेम नगर्ने देखायो। हामीले बाधा र असफलता सामना गर्दा परमेश्‍वरले हामीलाई सत्यता खोजेर समस्या समाधान गरी प्रगति गर्न भन्नुहुन्छ। हाम्रो इच्छाशक्ति र धार्मिकताप्रतिको लालसाको माध्यमबाटै परमेश्‍वरले हामीलाई सिद्ध बनाउनुहुन्छ। सत्यतालाई प्रेम गर्ने र राम्रो क्षमता हुने मानिस सक्रिय हुन्छन्। तिनीहरू असफलताका अनुभवहरूलाई सङ्क्षेपीकरण गर्न, आफूमा भएका कमीको जाँच गर्न सिपालु हुन्छन्, खोजीको माध्यमबाट केही सत्यता बुझ्छन्, र आफूबारे केही ज्ञान प्राप्त गरी जीवनमा प्रगति गर्छन्। यस पटक, मैले काँटछाँटको सामना गर्दा मैले आफ्नो असफलताको कारणको विश्लेषण गरिनँ, बरु बहाना बनाएँ। मलाई लाग्यो मैले राम्रोसँग गर्न नखोजेर यस्तो भएको होइन, बरु मेरो कमजोर क्षमताले गर्दा मेरो कर्तव्यमा धेरै समस्या आएका हुन्। यसको अर्थ भनेको मैले आफ्नो योग्यताअनुसार सक्दो गरेकी थिएँ, र चिन्तन गर्नुपर्ने केही थिएन भन्‍ने कुरालाई इङ्गित गर्थ्यो। तर नजिकबाट मूल्याङ्कन गर्दा, के ममा साँच्चै कुनै समस्यै थिएन भन्‍ने कुरा साँचो हो र? अगुवाले सामग्रीमा विवरणको कमी रहेको भनेपछि मैले विचार वा खोजी गरिनँ, बरु आफ्नै कल्पनाका आधारमा धेरै अनावश्यक विषयवस्तु थपेँ, संशोधित सामग्रीलाई झन् लामो र मामुली खालको बनाइदिएँ। मैले सिद्धान्त खोजिनँ, वा कसरी राम्रो नतिजा हासिल गर्ने भनेर सोचिनँ; मैले यान्त्रिक रूपमा नियम पालना गरेँ। मैले यसरी कर्तव्य निर्वाह गर्नु झारा टार्नु मात्रै थियो। मैले तुरुन्त सङ्क्षेपीकरण गरी मेरो तरिका ठिक गर्नुपर्ने थियो। ममा पहिल्यै क्षमताको अभाव थियो, र ममा सक्रिय मानसिकता पनि छैन र कठिनाइ आउँदा निष्क्रिय भएर पछि हटेँ भने, मलाई कुनै पनि प्रगति गर्न गाह्रो हुनेछ।

पछि, मैले बाधा र असफलता सामु आउँदा म किन सधैँ भाग्न चाहेँ भन्‍नेबारे विचार गरेँ। धेरै सोचेपछि, मैले आफूमा हैसियत र प्रतिष्ठाप्रतिको चिन्ता धेरै रहेछ, र परमेश्‍वरको विश्‍वासमा म हिँडेको बाटो सही रहेनछ भन्‍ने थाहा पाएँ। मैले परमेश्‍वरले ख्रिस्टविरोधीबारे विश्लेषण गरेको एउटा खण्ड सम्झेँ। परमेश्‍वरका वचनहरूले भन्छन्: “ख्रीष्टविरोधीहरूले आफ्नो प्रतिष्ठा र हैसियतलाई अत्यन्तै प्यारो ठान्ने कार्य सामान्य मानिसहरूको भन्दा धेरै परको हदसम्म जान्छ, र यो तिनीहरूको स्वभाव सारभित्रै रहेको हुन्छ; यो तिनीहरूको अस्थायी रुचि वा तिनीहरूको पर्यावरणले पारेको क्षणिक प्रभाव होइन—यो तिनीहरूको जीवन र हड्डीभित्र गाडिएको कुरा हो, त्यसैले यो तिनीहरूको सार हो। भन्नुको मतलब, ख्रीष्टविरोधीहरूले गर्ने हरेक कुरामा, तिनीहरूको पहिलो सोच भनेको तिनीहरूको आफ्नै प्रतिष्ठा र हैसियत हो, योभन्दा अरू केही होइन। ख्रीष्टविरोधीहरूको लागि, प्रतिष्ठा र हैसियत नै तिनीहरूको जीवन हो, र तिनीहरूको जीवनभरको लक्ष्य हो। तिनीहरूले गर्ने सबै कुराहरूमा, तिनीहरूको पहिलो सोच यस्तो हुन्छ: ‘मेरो हैसियत के हुनेछ? अनि मेरो प्रतिष्ठा के हुनेछ? के यो काम गर्दा यसले मलाई राम्रो प्रतिष्ठा दिन्छ त? के यसले मानिसहरूको मनमस्तिष्कमा मेरो हैसियत उच्च पार्छ त?’ तिनीहरूले पहिलोपटक सोच्ने कुरा यही हो, जुन तिनीहरूमा ख्रीष्टविरोधीहरूमा भएको स्वभाव र सार छ भन्ने कुराको प्रमाण हो; त्यसकारण तिनीहरू कामकुरालाई यसरी विचार गर्छन्। के भन्न सकिन्छ भने, ख्रीष्टविरोधीहरूको लागि, प्रतिष्ठा र हैसियत केही अतिरिक्त आवश्यकता होइनन्, झन् तिनीहरूका लागि नहुँदा पनि हुने बाह्य कुराहरू हुने त परै जाओस्। ती कुराहरू ख्रीष्टविरोधीहरूको प्रकृतिका अंश हुन्, ती तिनीहरूका हड्डीमै हुन्छन्, रगतमै हुन्छन्, र ती तिनीहरूमा जन्मदेखि नै आएका हुन्। ख्रीष्टविरोधीहरू आफूले प्रतिष्ठा र हैसियत धारण गर्ने कि नगर्ने भन्ने कुराप्रति उदासीन रहँदैनन्; यो तिनीहरूको आचरण होइन। त्यसो भए, तिनीहरूको आचरण के हो त? प्रतिष्ठा र हैसियत घनिष्ठ रूपमा तिनीहरूको दैनिक जीवन, दैनिक स्थिति, र तिनीहरूले दैनिक रूपमा पछ्याइरहेका कुरासँग जोडिएको हुन्छ। यसकारण ख्रीष्टविरोधीहरूका लागि, प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि, यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वर भन्नुहुन्छ, ख्रिस्टविरोधीहरूले हैसियत र प्रतिष्ठालाई सामान्य मानिसले भन्दा धेरै महत्त्व दिन्छन्, र प्रतिष्ठा र हैसियत तिनीहरूको जीवनभरको खोजी हो र यो तिनीहरूले गर्ने हरेक कार्यको सुरुवाती बिन्दु र लक्ष्य हो। मानिसहरूले तिनीहरूको आदर र प्रशंसा गर्दा, तिनीहरू कर्तव्य निर्वाह गर्न प्रेरित हुन्छन् र जुनसुकै काम गर्न तयार रहन्छन्। तर, तिनीहरूले मानिसको प्रशंसा गुमाए भने ती नकारात्मक र सुस्त हुन्छन्, यहाँसम्म कि परमेश्‍वरमा विश्‍वास गर्नु र कर्तव्य निर्वाह गर्नु अर्थहीन ठान्छन्। पछ्याइप्रतिको मेरो दृष्टिकोण पनि ख्रिस्टविरोधीको झैँ थियो। मेरो विचार सबैले स्वीकार गरेर अपनाउँदा, म केही काम सक्रिय भएर गर्न सक्थेँ। तर, मैले सहकार्य गर्ने सिस्टरलाई महत्त्व दिएको र मलाई सधैँ नजरअन्दाज गरेको देखेपछि, मलाई आफू कतै हराएको र निराश महसुस भयो, मैले कर्तव्य निर्वाह गर्ने प्रेरणा गुमाएँ। अझै बढी असफलताको सामना गर्दै जाँदा, मैले आफूलाई क्षमताहीन र कामका लागि अयोग्य मान्दै आफैँलाई झन् सीमित पारेँ, र भाग्न चाहेँ। म सधैँ आफू यो कामका लागि साँच्चिकै असक्षम भएकाले राजीनामा दिन चाहेको, र यसले मसँग आत्मसचेतना रहेको देखाउँछ भन्‍ने ठान्थेँ, तर वास्तवमा, यो मैले आफ्नो प्रतिष्ठा र हैसियतलाई धेरै महत्त्व दिएकाले रहेछ। मलाई यो कर्तव्य निर्वाह गर्दा म आफ्नो शिर उच्च राख्न कठिन हुनेछ, र मैले यो कर्तव्य जारी राखेमा म धेरै पटक असफल भई खुलासा हुनेछु र अरूले मेरो कुरा स्पष्ट रूपमा देख्न सक्नेछन् भन्‍ने थाहा थियो। त्यसैले, म आफ्नो प्रतिष्ठा र हैसियत बनाइराख्न सामान्य कर्तव्यमा जान चाहन्थेँ। सो अवधिभर, कुनै कर्तव्य चुन्दा होस्, वा कहाँ पढ्ने वा काम गर्ने भन्‍ने कुरा होस्, मेरो प्राथमिक मापदण्ड भनेको के यसले मलाई राम्रो र अरूभन्दा अलग देखाउन सक्छ भन्‍ने थियो। कलेजका लागि आवेदन गर्दाको समयमा, एउटा राम्रो विषय भएको एउटा युनिभर्सिटी थियो, र अर्को अपेक्षाकृत कमजोर थियो। तर, दोस्रो युनिभर्सिटीका शिक्षकले मलाई बारम्बार आवेदन गर्न भने, र मलाई त्यहाँ आफ्नो कदर हुन्छ भन्‍ने लाग्यो। अन्ततः, मैले कमजोर विषय भएको युनिभर्सिटी छानेँ। युनिभर्सिटी अवधिभर पनि मैले यस्तै गरेँ। जुन विषयमा शिक्षकले मेरो कदर गर्थे म त्यस विषयमा प्रयास गर्थेँ, तर जून विषयमा मेरो सराहना हुँदैनथ्यो, त्यस्ता विषयलाई भने म वेवास्ता गर्थेँ। मेरो पूरै जीवनमा, मैले कुनै पनि कुराले मलाई प्रतिष्ठा र हैसियत दिन्छ कि दिँदैन भनी तौलेर बसेँ। आफ्नो कदर हुने र अलग देखिने ठाउँ मलाई मन पर्थ्यो, मेरो उपेक्षा वा अपमान हुने ठाउँमा म जान्नथेँ। अब मलाई थाहा भयो, प्रतिष्ठा र हैसियतप्रतिको मेरो चिन्ता गहिरो रहेको छ, र यो मभित्र समाहित भएको छ, र मलाई बारम्बार यसको रक्षा गर्न घचघच्याइरहेको छ। उदाहरणका लागि, अहिले मैले स्पष्ट थाहा पाएँ अगुवा हुनु भनेको धेरै खुलासा र काँटछाँट हुनु हो, जुन मेरो सत्यता सिद्धान्तप्रतिको बुझाइ र जीवन प्रवेशका लागि लाभदायक छ। तर, आफ्नो प्रतिष्ठा र हैसियत बनाइराख्न मैले कर्तव्य छाड्ने विचार समेत गरेँ। मैले देखेँ, मैले सत्यताभन्दा प्रतिष्ठा र हैसियतलाई धेरै महत्त्व दिएकी रहेछु, र मैले सत्यताप्रति वितृष्णा राख्ने स्वभाव प्रकट गरेकी रहेछु। यदि मैले यसरी नै पछ्याइरहेँ भने आखिरमा मैले के पाउन सक्थेँ? म आफ्नो सीपको प्रयोग गर्न वा आफ्नो जीवनमा कुनै प्रगति गर्न सक्दिनँथेँ, र अन्तमा, म बेकारको व्यक्ति बन्ने थिएँ जसलाई परमेश्‍वरले घृणा गरी हटाउनुहुने थियो। त्यो समयमा मात्रै मैले हैसियत र प्रतिष्ठा पछ्याउनु गतिरोध हो, र मैले सत्यता खोज्नुपर्छ, प्रतिष्ठा र हैसियतप्रतिको खोजी छाड्नुपर्छ र यो स्थितिबाट स्वतन्त्र हुनुपर्छ भन्‍ने थाहा पाएँ।

पछि, मैले परमेश्‍वरका वचनको एउटा खण्ड पढेँ र अभ्यासको मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरमा विश्‍वास गर्दा ध्यान दिनुपर्ने सबैभन्दा महत्त्वपूर्ण कुरा के हो? कसैको क्षमता धेरै छ कि थोरै, उसमा आत्मिक बुझाइ छ कि छैन, वा उसले कस्तो खालको काँटछाँट सामना गर्छ—यी मध्ये कुनै कुरा पनि महत्त्वपूर्ण छैनन्। अहिले महत्त्वपूर्ण कुरा के हो? तिमीहरू सत्यता वास्तविकताहरूमा कसरी प्रवेश गर्छौ, त्यो महत्त्वपूर्ण कुरा हो। त्यसो गर्नको लागि, व्यक्तिमा हुनुपर्ने सबैभन्दा आधारभूत कुरा के हो? तिनीहरूमा इमानदार हृदय हुनैपर्छ। इमानदार हुनु भनेको के हो? यसको अर्थ केही कुरा आइलाग्दा चिप्‍ले नहुनु, आफ्नो स्वार्थको ख्याल नगर्नु, अरूविरुद्ध षड्यन्त्र नगर्नु, र परमेश्‍वरसित छल्ने खेल नखेल्नु हो। यदि तैँले परमेश्‍वरलाई धोका दिन र उहाँप्रति इमानदार नहुन सक्छस् भने, तँ सक्किन्छस् र तँलाई परमेश्‍वरले मुक्ति दिनुहुनेछैन, तब सत्यता बुझेको के मतलब भयो र? तँमा आत्मिक बुझाइ हुन सक्छ, तेरो क्षमता पनि असल होला, तँ बोल्न सिपालु होलास्, र तैले छिट्टै कुरा बुझ्न, निष्कर्ष निकाल्न, र परमेश्‍वरले भन्नुहुने सबै कुरा बुझ्‍न सक्लास्, तर तँमाथि केही आइपर्दा, तैँले परमेश्‍वरसित छल्ने खेल खेल्छस् भने, त्यो शैतानी स्वभाव हो र त्यो निकै खतरनाक हुन्छ। तेरो क्षमता जतिसुकै असल भए पनि, त्यो केही काम लाग्दैन, र परमेश्‍वरले तँलाई चाहनुहुनेछैन। परमेश्‍वरले भन्नुहुनेछ, ‘तँ राम्रै बोल्छस्, तेरो क्षमता असल छ, तँ चलाख छस्, तँमा आत्मिक बुझाइ छ, तर केवल एउटा समस्या छ—तँ सत्यतालाई प्रेम गर्दैनस्।’ सत्यतालाई प्रेम नगर्नेहरू समस्याजनक हुन्छन्, र परमेश्‍वर तिनीहरूलाई चाहनुहुन्न। जसरी बाहिरबाट हेर्दा चिटिक्क देखिने, तर खराब इन्जिन भएको गाडीलाई पूराको पूरा फालिन्छ, त्यसरी नै असल हृदय नभएको व्यक्तिलाई पनि फालिनेछ। मानिसहरू पनि यस्तै हुन्छन्, तेरो क्षमता जति नै राम्रो देखिए पनि, तँ जति नै बाठो, बोल्न सिपालु वा क्षमतावान् भए पनि, वा समस्याहरू सम्हाल्न तँ जति नै राम्रो भए पनि, त्यसको केही फाइदा हुँदैन र यो मुख्य कुरो होइन। त्यसोभए मुख्य कुरा के हो त? मुख्य कुरा, व्यक्तिको हृदयले सत्यतालाई प्रेम गर्छ कि गर्दैन भन्‍ने हो। त्यो तिनीहरू के भन्छन्, त्यो सुन्नु होइन, बरु तिनीहरू कस्तो व्यवहार गर्छन्, त्यो हेर्नु हो। तैँले परमेश्‍वरसामु के भन्छस् वा के प्रतिज्ञा गर्छस्, परमेश्‍वर त्यो हेर्नुहुन्‍न। उहाँ त तैँले गर्ने कार्यमा सत्यता वास्तविकता छ कि छैन भनेर हेर्नुहुन्छ। साथै, परमेश्‍वर तेरा कार्यहरू कति उच्‍च, गहन, वा शक्तिशाली छन् भनेर वास्ता गर्नुहुन्‍न, र तैँले कुनै सानो कुरा नै गरे पनि, यदि परमेश्‍वरले तेरो हरेक चालमा इमानदारिता देख्‍नुभयो भने, उहाँले यसो भन्‍नुहुनेछ, ‘यो व्यक्तिले इमान्दारितासाथ ममा विश्‍वास गर्छ। उसले कहिल्यै घमण्ड गरेको छैन। उसले आफ्‍नो स्थानअनुसार आचरण गर्छ। उसले परमेश्‍वरको घरमा ठूलो योगदान नदिएको भए पनि र ऊ कमजोर क्षमताको भए पनि, आफूले गर्ने हरेक काममा ऊ दृढ र इमानदार छ।’ यो ‘इमानदारीता’ मा के कुरा समावेश हुन्छ? यसमा परमेश्‍वरप्रतिको डर र समर्पण, साथै साँचो विश्‍वास र प्रेम समावेश हुन्छ; यसमा परमेश्‍वरले हेर्न चाहनुहुने सबै कुरा समावेश हुन्छ। त्यस्ता मानिसहरू अरूको नजरमा उल्‍लेखनीय नदेखिन सक्छ, अनी तिनीहरू खाना पकाउने वा सरसफाइ गर्ने, अर्थात् साधारण कर्तव्य पूरा गर्ने व्यक्तिसमेत हुन सक्छन्। त्यस्ता मानिसहरू अरूको लागि उल्‍लेखनीय हुँदैनन्, तिनीहरूले ठूलो उपलब्धि केही पनि हासिल गरेका हुँदैनन्, र तिनीहरूमा कुनै पनि आदरणीय, प्रशंसनीय वा डाहा गर्नलायक कुरा हुँदैन—तिनीहरू केवल साधारण मानिसहरू हुन्छन्। तैपनि, परमेश्‍वरले तोक्‍नुभएका सबै कुरा तिनीहरूमा पाइन्छ, र तिनीहरू ती मापदण्डअनुसार नै जिउँछन्, र तिनीहरूले परमेश्‍वरलाई सर्वस्व दिएका हुन्छन्। ल मलाई भन त, तिमीहरूलाई परमेश्‍वरले योभन्दा बढी के चाहनुहुन्छ जस्तो लाग्छ? उहाँ तिनीहरूसँग सन्तुष्ट हुनुहुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। म कुनै व्यक्तिसँग क्षमता वा प्रतिभा छ छैन भन्‍ने कुरालाई बढी महत्त्व दिन्थेँ, र असल क्षमता भएकालाई मात्र परमेश्‍वरको घरमा भरपुर उपयोग गर्न सकिनेछ भन्‍ने ठान्थेँ। जब म बारम्बार क्षमताको कमी भएकी र कुराहरू स्पष्ट रूपमा देख्न नसक्ने भनी खुलासा भएँ, तब म नकारात्मकतामा पुगेँ र आफूलाई सीमित गरेँ, आफूले गर्न सक्ने कार्य पनि गर्न असमर्थ भएँ। परमेश्‍वरका वचन पढेपछि मैले के बुझेँ भने विश्‍वासीहरूले आफ्नो क्षमताको स्तरमा ध्यान केन्द्रित गर्नु हुँदैन, वा तिनीहरूसँग वाक्पटुता वा तेज दिमाग होस्-नहोस्—परमेश्‍वरले यी कुरालाई महत्त्व दिनुहुन्न। परमेश्‍वरले मानिसको हृदयको ख्याल गर्नुहुन्छ र तिनीहरूसँग परमेश्‍वर र मण्डलीको कामप्रति इमानदार हृदय छ कि छैन भनी हेर्नुहुन्छ। परमेश्‍वले मलाई दिएका वाक्पटुता र क्षमताले म कर्तव्य राम्ररी निर्वाह गर्न सक्छु कि सक्दिनँ भनी निर्धारित गर्दैनन्। यदि म वाक्पटु र सक्षम छु तर जिम्मेवारीबाट भाग्छु र वास्तविक अभ्यासमा बेइमानी गर्छु भने मेरो क्षमता जति राम्रो भए पनि, म परमेश्‍वरले घृणा गर्ने व्यक्ति हुँ। क्षमताले मानिसलाई कर्तव्य राम्रोसँग निर्वाह गर्न सहयोग गरे पनि महत्त्वपूर्ण कुरा भनेको व्यक्तिको सत्यता अनि आफ्नो कर्तव्यप्रति रहेको मनोवृत्ति हो, ऊसँग सक्रिय र सत्यताप्रेमी हृदय छ छैन, असफल र खुलासा हुँदा सत्यताको खोजी गर्न सक्छ-सक्दैन, अनुभवबाट सिक्न र जीवनमा वृद्धि पछ्याउन सक्छ-सक्दैन भन्‍ने हो—परमेश्‍वरले महत्त्व दिने कुरा यिनै हुन्। विगतमा, प्रतिभा र क्षमता भएका केही मानिसले मण्डलीको अगुवाका रूपमा पनि कार्य गर्थे, तर धेरैले आफ्नो कर्तव्य ठिकसँग निर्वाह गर्दैनथे। केही समयपछि, तिनीहरूले आराम र सहजता खोजे, वास्तविक काम गरेनन्, वा ख्याति र लाभका लागि लडे, मण्डलीको काममा बाधा ल्याए, र अन्तमा हटाइए। तर, केही मानिस साधारण देखिन्थे, तिनमा प्रतिभा थिएन, क्षमता औसत थियो, तैपनि आफ्नो कर्तव्य व्यवहारिक ढङ्गले गर्थे, हरेक कुरामा सिद्धान्त खोज्थे, तिनीहरूले कर्तव्य निर्वाहमा प्रगति गरे र प्रतिस्थापन भएनन् वा हटाइएनन्। यसले परमेश्‍वर धर्मी हुनुहुन्छ, र उहाँले व्यक्तिलाई उसको क्षमताका आधारमा निर्धारण गर्नुहुन्न, बरु सत्यता पछ्याउने र अभ्यास गर्ने नगर्ने, व्यवहारिक र जिम्मेवार भएर हरेक काम पूरा गर्ने नगर्ने कुरालाई महत्त्व दिनुहुन्छ। यो बुझेर मैले मनमनै भनेँ, अबदेखि मैले कर्तव्यमा ध्यान केन्द्रित गरी निष्ठ भई काम गर्नुपर्छ, मलाई दिइएका काम मैले इमानदारी र जिम्मेवारी भएर गर्नुपर्छ, सक्दो प्रयास गर्नुपर्छ, उचित काममा ध्यान दिने व्यावहारिक र विश्‍वासिलो व्यक्ति बन्नुपर्छ।

त्यसपछि, मैले हरेक असफलताबाट पाठ सिक्ने कुरामा ध्यान दिन थालेँ, हरेक पटक मेरो खुलासा हुने कुरामा मैले आफ्नो मानसिकता बदलेँ। यसअघि, मैले असफलता वा काँटछाँटको सामना गर्दा म सोच्ने गर्थेँ, “ला, अगुवाले मेरो वास्तविकता देखिन् होला,” वा “सबैले ममा क्षमताको कमी छ भन्‍ने सोच्या होलान्,” जब म यस्ता कुरामा डुब्थेँ, म धेरै निराश हुन्थेँ। पछि, मैले म किन खुलासा भइरहेकी छु, आफूमा रहेका कुन समस्या म पत्ता लगाउन सक्छु र कुन कमीहरू परिपूर्ति गर्न सक्छु भनेर विचार गर्न थालेँ। यो नयाँ मानसिकतासाथ, म हृदयदेखि नै सही मामिलामा बढी केन्द्रित भएँ। पछि, केही समका कारण, कहिलेकाहीँ कार्य सम्हाल्दा सिद्धान्तलाई नबुझेका कारण, र कहिलेकाहीँ कुनै खास मामिलामा एकतर्फी दृष्टिकोण राखेको र सही बुझाइ नभएका कारण मैले क्रमिक रूपमा काँटछाँटको सामना गर्नुपर्‍यो। त्यसैले मैले आफ्ना समस्यामा चिन्तन गरेँ, र कार्यदक्षता सुधार गर्न सीपसँग सम्बन्धित कुरा भए त्यसका विधिहरू खोजेँ, बुझाइसँग सम्बन्धित विषय भए म मेरा समस्यामा विचार गर्थेँ मेरो बुझाइमा के गल्ती छ भन्‍ने जाँच गर्थेँ, र त्यसपछि सत्यता बुझेका र अनुभव भएका ब्रदर-सिस्टरहरूसँग खोजी गर्थेँ। जब मैले यस तरिकाले विचार गरेँ, काँटछाँटप्रतिको मेरो मनोवृत्तिमा सुधार आयो। अहिले पनि घरीघरी निराशा हुने भए पनि म यसमा अल्झिन छोडेकी छु, र हरेक दिन, कर्तव्य पालन गर्ने क्रममा मेरो मन बोझिलो हुन छाडेको छ, र आफूले सामना गर्ने परिस्थितिलाई सामान्य रूपमा भोग्न गर्न सक्छु।

यस अवधिबारे चिन्तन गर्ने क्रममा, म नकारात्मकतामा फस्दा र दुःख र थकानमा डुब्दा, परमेश्‍वरका वचनको मार्गदर्शन नहुँदो हो त मैले त्यो नकारात्मक भावनालाई पछाडि छोड्न सक्ने थिइनँ, र आफूलाई परमेश्‍वरबाट पर राख्दै पतित हुँदै जाने थिएँ, र मेरो अहिलेको कर्तव्य पनि गुमाउने थिएँ। म हृदयबाटै परमेश्‍वरलाई धन्यवाद दिन्छु, किनकि मेरा सबभन्दा कमजोर क्षणहरूमा, उहाँले मेरा वरिपरिका मानिसबाट सम्झाउनी पठाउनुभयो, आफ्ना वचन प्रयोग गरी मार्गदर्शन गर्नुभयो र त्यो भावनालाई पछि छोड्न सहयोग गर्नुभयो। अबदेखि, म आफूलाई शान्त राख्दै योग्यताले भ्याएसम्म कर्तव्य निर्वाह मात्र गर्न चाहन्छु।


२. गल्ती स्विकार्न गरेको सङ्घर्ष

सन् २०२२ डिसेम्बर ३ शनिवार, बाहिर पानी परिरहेको थियो।

आज, वर्कसीट मिलाउँदै गर्दा मैले संयोगवश अनुचित रूपमा जिम्मा दिइएको, दोहोर्‍याइएर निर्माण कार्य गर्नुपरेको एउटा भिडियो भेटेँ। मलाई एकदम आश्चर्य लाग्यो। सावधानीपूर्वक निरीक्षण गरेपछि, यो त मैले निर्माणभन्दा पहिले रेकर्डको जाँच गर्न बिर्सेका कारणले पो रहेछ भन्‍ने बुझेँ। मलाई याद आयो, मैले पहिले पनि दुई चोटि यो गल्ती गरेकी थिएँ, किनभने मैले रेकर्ड जाँच गरेकी थिइनँ। त्यो बेला, अगुवाले मलाई लगनशील नभएको भनी आलोचना गरेकी थिइन्, अनि ती गल्तीको सारांश दिँदै भोलिका दिनमा यस्तो गल्ती नगर्नु भनेकी थिइन्। मैले यो पटक फेरि त्यही गल्ती दोहोर्‍याउने अपेक्षा गरेकी थिइनँ। मैले निकै कमजोर महसुस गरेँ। “म सुपरभाइजर बनेको केही दिन मात्र भएको छ, र मैले फेरि यस्तो निम्न स्तरको गल्ती गरेँ। यदि अगुवाले थाहा पाइन् भने मदेखि कति निराश हुने होलिन्! यदि उनले फेरि मेरो काँटछाँट र आलोचना गरिन् भने, म कसरी आफ्नो शिर उठाएर हिँड्नु?” मैले के पनि सम्झेँ भने, केही दिनअघि हाम्रो समूहमा रहेकी सिस्टर नादियालाई बर्खास्त गरियो, किनभने उनी सधैँ कर्तव्यमा लापरवाह थिइन्। त्यो समयमा, मैले उनीसँग सङ्गति पनि गरेँ, कर्तव्यमा लापरबाह हुनुको प्रकृति र परिणामबारे खुलासा गरेँ। तर, अहिले मबाट पनि आफ्नो लापरबाहीका कारण यस्तो निम्न स्तरको गल्ती हुन गयो। यदि ब्रदर-सिस्टरले थाहा पाए भने तिनीहरूले पक्कै पनि म वचन र सिद्धान्तको प्रचार त राम्रोसँग गर्दछु, तर कर्तव्य लापरबाही तरिकाले गर्छु र ममा सत्यता सिद्धान्त छैन, तसर्थ म सुपरभाइजर बन्न अयोग्य छु भन्‍ने थिए। यसबारे जति सोचेँ, मलाई उति असहज महसुस भयो, र त्यो बेला ध्यानपूर्वक जाँच नगरेकोमा पछुतो भयो। सबैसामु आफ्नो गल्ती स्वीकार गर्न मलाई निकै अप्ठेरो लाग्थ्यो, त्यसैले, मैले पहिलेको निर्माण रेकर्ड मेटिदिएँ। त्यो क्षणमा, परमेश्‍वरका वचनको एउटा वाक्यांश झलक्क मेरो दिमागमा आयो: “मानिसका गोप्य वचनहरू वा व्यवहारहरू सधैँ मेरो न्याय आसनको अगाडि रहन्छन्” (वचन, खण्ड १। परमेश्‍वरको देखापराइ र काम। सुसमाचार फैलाउने काम पनि मानिसलाई मुक्ति दिने काम नै हो)। मलाई डर लाग्यो, मुटु काँप्यो: परमेश्‍वरले मान्छेको भित्री अस्तित्वको छानबिन गर्नुहुन्छ। मैले यसलाई मानिसबाट लुकाउन सकेपनि परमेश्‍वरलाई छल्न सक्दिनँ। यदि मैले छलको सहारा लिएँ भने परमेश्‍वरले स्पष्ट देख्नुहुन्छ र मेरो निन्दा गर्नुहुनेछ। म धेरै डराएँ र डिलिट गरेको रेकर्ड फेरि रिस्टोर गरेँ। यो रेकर्ड हेर्दा एउटा मेटाउन नसकिने दाग देखे जस्तै थियो। तर ममा अगुवासामु गल्ती स्विकार्ने हिम्मत नै थिएन। मैले सोचेँ, मैले केही नभने कसैले थाहा पाउनेछैन, त्यसैले मैले वर्कसीट तुरुन्त बन्द गरेँ।

रातमा म ओछ्यानमा कोल्टे फेर्दै रहेँ, निद्रा आएन, बेचैनी भइरहेको थियो। मैले काममा हानि पुऱ्याउने स्पष्ट गल्ती गरेकी थिएँ, तैपनि मैले यसबारे थाहा नपाए झैँ गरेँ, र यो विषयबारे अगुवालाई नभन्‍ने इरादा राखेँ। म निर्लज्जतापूर्वक छली बनिरहेकी थिएँ! पछि, मैले परमेश्‍वरका वचनमा यो कुरा पढेँ: “परमेश्‍वरले तिनीहरूलाई सिद्ध पार्नुहुन्‍न जो छली छन्। यदि तेरो हृदय इमानदार छैन भने—यदि तँ इमानदार व्यक्ति होइनस् भने—तँलाई परमेश्‍वरले प्राप्त गर्नुहुनेछैन। त्यसरी नै, तैँले सत्यता प्राप्त गर्न सक्नेछैनस्, र तँ परमेश्‍वरलाई प्राप्त गर्न पनि असमर्थ हुनेछस्। तैँले परमेश्‍वरलाई प्राप्त गर्दैनस् भन्‍नुको अर्थ के हो? यदि तैँले परमेश्‍वरलाई प्राप्त गर्दैनस् र तैँले सत्यतालाई बुझेको छैनस् भने, तैँले परमेश्‍वरलाई चिन्‍नेछैनस्, त्यसकारण तँ कुनै पनि हालतमा परमेश्‍वर अनुरूप हुनेछैनस्, जसले गर्दा तँ परमेश्‍वरको शत्रु हुन्छस्। यदि तँ परमेश्‍वर अनुरूप छैनस् भने, परमेश्‍वर तेरो परमेश्‍वर हुनुहुन्‍न; र यदि परमेश्‍वर तेरो परमेश्‍वर हुनुहुन्‍न भने, तैँले मुक्ति पाउनेछैनस्। यदि तैँले मुक्ति प्राप्त गर्ने खोजी गर्दैनस् भने, तँ किन परमेश्‍वरमा विश्‍वास गर्छस्? यदि तैँले मुक्ति प्राप्त गर्न सक्दैनस् भने तँ सधैँका निम्ति परमेश्‍वरको घोर शत्रु बन्नेछस्, र तेरो परिणाम निश्चित भएको हुनेछ। यसैले, यदि मानिसहरू मुक्ति पाउन चाहन्छन् भने, तिनीहरू इमानदार बनेर यो काम सुरु गर्नुपर्छ। अन्त्यमा, परमेश्‍वरद्वारा प्राप्त गरिनेहरूमा एउटा चिन्‍ह लगाइनेछ। यो के हो भन्‍ने के तिमीहरूलाई थाहा छ? यसको बारेमा बाइबलमा प्रकाशको पुस्तकमा लेखिएको छ: ‘तिनीहरूका मुखमा कुनै झुट पाइएन; तिनीहरू निष्खोट छन्’ (प्रकाश १४:५)। यहाँ ‘तिनीहरू’ भनेका को हुन्? तिनीहरू परमेश्‍वरद्वारा मुक्ति दिइने, सिद्ध पारिने र प्राप्त गरिने व्यक्तिहरू हुन्। परमेश्‍वरले यी मानिसहरूको वर्णन कसरी गर्नुहुन्छ? तिनीहरूका आचरणका विशेषता र अभिव्यक्तिहरू के-के हुन्? तिनीहरू निष्खोट छन्। तिनीहरू कुनै झूटो कुरा बोल्दैनन्। झूटो कुरा नबोल्नुको अर्थ के हो सो सम्भवतः तिमीहरू सबैले जान्‍न र बुझ्न सक्छौ होला: यसको अर्थ इमानदार हुनु हो” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। “हरेक व्यक्तिमा छली स्वभाव हुन्छ; तर एउटै भिन्‍नता यो कति गम्भीर छ भन्‍ने मात्रै हो। तैँले भेलाहरूमा हृदय खोलेर आफ्‍ना समस्याहरूबारे सङ्गति गरे पनि, के त्यसको अर्थ तँमा छली स्वभाव छैन भन्‍ने हुन्छ र? त्यस्तो हुँदैन, किनभने तँमा पनि छली स्वभाव हुन्छ। म किन यसो भन्छु त? एउटा उदाहरण यस्तो छ: तैँले आफ्‍नो स्वाभिमान वा गर्वलाई नछुने, लाजमर्दो नरहेका, र तँलाई काटछाँटमा नपार्ने कुराहरूबारे सङ्गतिमा खुलस्त कुरा गर्न सक्छस् होला, तर यदि तँसँग सत्यता सिद्धान्तहरू उल्‍लङ्घन गर्ने कुराहरू, सबैले घिनाउने र विरोध गर्ने कुराहरू हुन्थ्यो भने, के यसबारेमा तैँले भेलाहरूमा खुलस्त सङ्गति गर्न सक्थिस् त? अनि यदि तैँले कुनै बताउनै नसकिने कुरा गरेको थिइस् भने, यसबारेमा खुलस्त बताउन र यसको सत्यता खुलासा गर्न तँलाई अझै गाह्रो हुनेथियो। यदि कसैले यसबारेमा खोजीनिधो गर्ने वा यसको दोष लगाउने प्रयास गर्थ्यो भने, यसलाई लुकाउन तँ आफ्‍नो हातमा भएका सबै माध्यमहरू प्रयोग गर्नेथिइस्, र यो मामला खुलासा हुन्छ भनेर तँ अत्यन्तै भयभीत हुनेथिइस्। तँ सधैँ यसलाई ढाकछोप गर्ने र यसबाट पार पाउने प्रयास गरिरहेको हुनेथिइस्। के यो छली स्वभाव होइन र? तँलाई के विश्‍वास लाग्‍न सक्छ भने, यदि तैँले यो कुरा खुलस्त बताइनस् भने, कसैले पनि यो कुरा थाहा पाउनेछैन, र परमेश्‍वरसँग समेत त्यो कुरा थाहा पाउने कुनै उपाय हुनेछैन। तर त्यो गलतबुझाइ हो! परमेश्‍वरले मानिसहरूको हृदयको अन्तस्करणको छानबिन गर्नुहुन्छ। यदि तैँले यो कुरा बुझ्‍न सक्दैनस् भने, तैँले परमेश्‍वरलाई चिनेकै छैनस्। छली मानिसहरूले अरूलाई छल मात्रै गर्दैनन्—तिनीहरूले त परमेश्‍वरलाई छल्ने र उहाँको विरोध गर्न छली माध्यमहरू प्रयोग गर्ने दुस्साहससमेत गर्छन्। के त्यस्ता मानिसहरूले परमेश्‍वरको मुक्ति पाउन सक्छन्? परमेश्‍वरको स्वभाव धर्मी र पवित्र छ, र छली मानिसहरूलाई नै उहाँ सबैभन्दा बढी घृणा गर्नुहुन्छ। त्यसकारण, छली मानिसहरूलाई नै मुक्ति प्राप्त गर्न सबैभन्दा गाह्रो हुन्छ। छली प्रकृति भएका मानिसहरू सबैभन्दा बढी ढाँट्ने मानिसहरू हुन्। तिनीहरूले परमेश्‍वरलाई समेत ढाँट्ने र छल्‍ने गर्छन्, र तिनीहरू हठी भई अपश्‍चातापी रहन्छन्। यसको अर्थ तिनीहरूले परमेश्‍वरको मुक्ति प्राप्त गर्न सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। छ प्रकारको भ्रष्ट स्वभावको ज्ञान हुनु मात्रै साँचो आत्मज्ञान हो)। परमेश्‍वरका वचनलाई गल्ती गरेपछिको मेरो विचार र कार्यसँग तुलना गर्दा, मैले छली स्वभाव प्रकट गरिरहेकी रहेछु। मैले आफ्नो कर्तव्य लापरबाहीपूर्वक निर्वाह गरेका कारणले काम दोहोराइरहनुपरेको साथै मानव र भौतिक संसाधनको बरबादी भएको सत्य हो। म इमानदार व्यक्ति हुनुपर्थ्यो, अगुवासामु साँचो रूपमा गल्ती स्विकारेर जिम्मेवारी लिनुपर्थ्यो। तर ब्रदर-सिस्टर र अगुवाले मलाई हेप्लान् भन्‍ने डर लाग्यो, त्यसैले मैले अघिल्लो निर्माण रेकर्ड डिलिट गरेर आफ्नो गल्ती लुकाउन खोजेँ, यसो गर्दा कसैले नि समस्या पत्ता लाउन सक्दैन भन्‍ने सोचेँ। मैले पछि रेकर्ड रिस्टोर गरे पनि आफ्नो गल्ती अझै स्विकार्न चाहेकी थिइनँ, यो कुरा कसैले थाहा नपाओस् भन्‍ने आशा गरेँ; पछि कसैले पत्ता नलाएसम्म यो मामिला त्यत्तिकै नसुल्झी रहन्थ्यो। यदि कसैले यसबारे पछि थाहा पाएमा, म त्यो बेला मैले यसलाई देखेकी तर उल्लेख गर्न बिर्सेकी, र जानाजानी लुकाउन खोजेकी होइन भनिदिन सक्थेँ। यसरी, मैले छली नदेखिईकन, आफ्नो गल्ती लुकाउन सक्थेँ। म निकै छली थिएँ! परमेश्‍वरको सार पवित्र छ, र उहाँले इमानदार मानिसलाई मन पराउनुहुन्छ र छलीलाई घृणा गर्नुहुन्छ। परमेश्‍वरले सबै कुराको छानबिन गर्नुहुन्छ भन्‍ने थाहा पाएर पनि म अझै छल र ठगीमा लागेकी थिएँ। मेरो कार्य देखेर परमेश्‍वरलाई घृणा लाग्यो। यदि मैले पश्चात्ताप गरिनँ र इमानदार व्यक्ति बनिनँ भने मैले बाहिरबाट जति नै त्याग गरे पनि अन्तमा मैले मुक्ति पाउने थिइनँ। तथापि अगुवासामु आफ्नो गल्ती स्वीकार गर्नु निकै लाजमर्दो हुनेथियो। अगुवा रिसाएर मेरो काँटछाँट गर्लिन् भन्‍ने डर थियो, र ममा बोल्ने साहस थिएन। मेरो हृदयमा द्वन्द्व र पीडा उत्पन्न भयो।

सन् २०२२ डिसेम्बर ५, सोमबार, बादल छाएको थियो।

दुई दिन बितिसकेका छन्, र पनि अगुवालाई बताउने साहस छैन। बितेका यी दुई दिनमा, मैले यस घटनालाई आफ्नो स्मृतिबाट ब्यग्रतापूर्वक मेटाउन चाहेकी छु; त्यसपछि मैले गल्तीलज्जित लाजमर्दो हुनुपर्ने छैन। मैले आफूलाई काममा पूरा व्यस्त राखेकी छु, जसले मलाई यो घटना केही क्षणलाई भुल्न मद्दत गर्दछ। तर, जब खाली समय हुन्छ, यसबारे नसोची रहनै सक्दिनँ। यो गल्ती दुःस्वप्नझैँ मसँग टाँसिएर रहेको छ। मैले खाँदा, सफा गर्दा वा हिँडिरहँदा होस्, यसबारे सोच्दा मुटु बटारिए झैँ गरी दुख्छ। टाउकोभित्र एउटा आवाजले मलाई बारम्बार दोष दिन्छ: “तँ इमानदार व्यक्ति होइनस्; तैँले मुक्ति पाउँदिनस्।” म राति राम्रोसँग निदाउन सक्दिनँ, र मेरो हृदय पीडामा हुन्छ। म परमेश्‍वरका वचन सम्झन्छु: “छोटकरीमा भन्‍ने हो भने इमानदार हुनु भनेको आफ्ना कार्य र बोलीहरूमा विशुद्ध हुनु हो र परमेश्‍वर वा मानिस कसैलाई पनि धोका नदिनु हो। मैले जे भन्छु त्यो एकदमै सरल छ, तर तिमीहरूको लागि त्यो दुई गुणा बढी मुस्किल छ। धेरै मानिसहरू इमानदारीपूर्वक बोल्न र कार्य गर्नुभन्दा बरु दण्डित भई नर्क जान रुचाउँछन्। बेइमानहरूका निम्ति भण्डारमा मसँग अर्कै इलाज छ भन्‍ने कुरा त्यत्ति आश्‍चर्यपूर्ण कुरा होइन” (वचन, खण्ड १। परमेश्‍वरको देखापराइ र काम। तीन अर्तीहरू)। पहिले परमेश्‍वरका यी वचन पढ्दा मैले बुझेकी थिइनँ। म सोच्थेँ, “इमानदार व्यक्ति बन्न त्यति गाह्रो छ र? परमेश्‍वरले स्पष्ट रूपमा भन्नुहुन्छ यदि हामी इमानदार भएनौँ भने मुक्ति पाउन सक्दैनौँ। मलाई परिणाम थाहा भएकाले मुक्ति पाउन र स्वर्गको राज्यमा प्रवेश गर्नका लागि मैले जस्तोसुकै कष्ट भोगे पनि परमेश्‍वरका वचनअनुसार इमानदार भएर बोल्नु अनि काम गर्नुपर्छ। यो कठिन नहुनुपर्ने हो! यसबाहेक, म स्वभावैले खुला खालकी छु; आफ्नो कुरा छिटो राख्न सक्छु, यसैले इमानदार रहनु र साँचो बोल्नु मेरा लागि गाह्रो नहुनुपर्ने हो।” तर, तथ्यको खुलासामा मैले, इमानदार व्यक्ति बन्नु आफूले सोचे जति सजिलो रहेनछ भन्‍ने बुझेँ। ममा आफ्नै गल्ती स्विकार्ने समेत हिम्मत छैन। मैले आफ्नो स्वाभिमान र हैसियत जोगाउन, साँचो कुरा लुकाउन छलको सहारा लिएँ। इमानदार नभईकन मुक्ति पाउन सक्दिनँ भन्‍ने स्पष्ट जानेर पनि म आफ्नो गल्ती स्वीकार्न चाहन्नँ। के म परमेश्‍वरले वर्णन गरेझैँ इमानदार भएर बोल्नुभन्दा बरू नरकको दण्ड स्वीकार्ने खालको व्यक्ति होइन र? म आफूले परमेश्‍वरमा विश्‍वास गरेको १० वर्षभन्दा बढी भएको छ, तर अझै पनि यति सानो मामिलामा इमानदार व्यक्ति बन्न सक्दिनँ, न त आफ्नो गल्ती साँचो रूपमा स्वीकार्न सक्छु भन्‍ने बारे सोच्छु। मसँग अलिकति पनि सत्यता वास्तविकता छैन! म आफैमा निकै निरुत्साहित र निराश भएकी छु। म सधैँ सत्यताको अभ्यास गर्न चाहन्छु भनी घोषणा गर्छु, तर आफ्नो स्वाभिमान र हैसियतसँग सम्बन्धित कुरा आउने बित्तिकै म जानिबुझी यसको अभ्यास गर्न असफल हुन्छु। मेरो मुड खराब छ, र मलाई ब्रदर-सिस्टरसँग कुरा गर्न मन लाग्दैन; मलाई सधैँ लाग्छ म सत्यता अभ्यास गर्दिनँ, म इमानदार व्यक्ति होइन, तिनीहरू सामु जाने आत्मसम्मान छैन। राति, सुत्नुअघि, म गहभरि आँसु पारेर, हृदयको दुखेसो पोख्दै परमेश्‍वरलाई प्रार्थना गर्छु: “हे परमेश्‍वर, म निकै दयनीय छु। यति सानो कुरामा पनि म सत्यता अभ्यास गर्न सक्दिनँ; म एउटा साँचो वाक्य पनि बोल्न सक्दिनँ, न त गल्ती नै स्विकार्न सक्छु। म शैतानद्वारा नराम्ररी भ्रष्ट भएकी छु! परमेश्‍वर, म धेरै निरुत्साहित छु। म यसरी जिउन चाहन्न; बिन्ती मलाई मुक्ति दिनुहोस्।”

सन् २०२२ डिसेम्बर १२, सोमबार, बादल हटेर सफा हुँदै थियो।

म सुरुमा आफ्नो गल्ती अगुवासामु स्विकार्न चाहन्थेँ, तर, बोल्ने बेलामा मलाई अझै पनि निकै डर लाग्यो। म अचम्मित नभइ रहन सकिनँ: मलाई गल्ती स्विकार्न र सत्यता बताउन किन यति गाह्रो हुन्छ? मलाई इमानदार हुन खासमा के कुराले रोकिरहेको हो? मैले सिस्टर ट्रेसीलाई आफ्नो स्थिति बताएँ, र उनले मलाई परमेश्‍वरका वचनको एउटा खण्ड पठाइन्, जसले अन्तत: मलाई यस मामिलाबारे केही समझ प्रदान गरे। सर्वशक्तिमान्‌ परमेश्‍वर भन्‍नुहुन्छ: “केही गर्दा यदि तँसँग इच्छा छ भने, तैँले यो एकै प्रयासमा राम्रोसँग गर्न सक्छस्; तर बिनाझूट एकपल्ट सत्य बोल्दैमा तँ सधैँका लागि इमानदार व्यक्ति बन्दैनस्। इमानदार व्यक्ति बन्‍न तेरो स्वभाव परिवर्तन हुनु आवश्यक छ, र यसका लागि दस वा बीस वर्षको अनुभव चाहिन्छ। तैँले इमानदार व्यक्ति बन्‍ने मानक पूरा गर्न सक्नुअघि झूट र छलकपटको आफ्नो छली स्वभाव त्याग्‍नैपर्छ। के यो सबैका निम्ति गाह्रो छैन त? यो ठूलो चुनौती हो। परमेश्‍वर अब मानिसहरूको एउटा समूहलाई सिद्ध पार्न र प्राप्‍त गर्न चाहनुहुन्छ, अनि सत्यता पछ्याउने सबैले न्याय र सजाय, परीक्षा र शोधन स्वीकार गर्नैपर्छ, जसको उद्देश्य तिनीहरूका छली स्वभावहरू हटाउनु र तिनीहरूलाई परमेश्‍वरमा समर्पित हुने इमानदार मानिस बनाउनु हो। यो एकै प्रयासमा हासिल गर्न सकिने कुरा होइन; यसका लागि साँचो विश्‍वास चाहिन्छ र व्यक्तिले यो प्राप्‍त गर्नुअघि कैयौँ परीक्षा र धेरै शोधन भोग्‍नैपर्छ। यदि अहिले तँलाई परमेश्‍वरले इमानादार व्यक्ति बन्‍न, र साँचो बोल्न, तथ्य मुछिएको, तेरो भविष्य र तेरो नियति मुछिएको कुरा बताउन भन्‍नुभयो, जसका परिणामहरू तेरो हितमा नहोलान् अरूले तँलाई उप्रान्त सम्मान गर्दैनन्, अनि तँलाई तेरो प्रतिष्ठा गुमेको महसुस हुन्छ भने—यस्तो परिस्थितिमा, के तँ खुलस्त हुन र सत्य बोल्न सक्छस्? के तँ अझै पनि इमान्दार बन्‍न सक्छस्? यो गर्नका निम्ति सबैभन्दा कठिन कुरा हो, तेरो जीवन परित्याग गर्ने कुराभन्दा पनि ज्यादै गाह्रो कुरा। तँ भन्लास्, ‘मलाई सत्यता बताउन लगाइएमा, म त्यो गर्नेछैनँ। म सत्यता बताउनुभन्दा बरु मर्नेछु। म कदापि इमान्दार व्यक्ति हुन चाहन्‍न। सबैले मलाई तुच्छ नजरले हेर्नुभन्दा र म साधारण व्यक्ति हो भनी सोच्नुभन्दा बरु म मर्नेछु।’ यसले मानिसहरू केलाई सबैभन्दा प्रिय ठान्छन् भनेर देखाउँछ? मानिसहरूले सबैभन्दा प्रिय ठान्‍ने कुरा भनेको तिनीहरूको हैसियत र प्रतिष्ठा हो—ती कुराहरू तिनीहरूको शैतानी स्वभावद्वारा नियन्त्रित हुन्छन्। जीवन गौण कुरा हो। परिस्थितिले बाध्य पारेमा तिनीहरूले आफ्नो जीवन बलिदान गर्न साहस बटुल्न सक्छन्, तर हैसियत र प्रतिष्ठा त्याग्‍नु सजिलो हुँदैन। परमेश्‍वरमा विश्‍वास गर्ने मानिसहरूको हकमा चाहिँ जीवन दिनु नै सबैभन्दा महत्त्वको कुरा हुँदैन; परमेश्‍वर मानिसहरूले सत्यता स्विकारेको र उनीहरू आफ्ना हृदयमा जे छ त्यही कुरा भन्‍ने, खुलस्त भएर सबैलाई आफूलाई उदाङ्गो पार्ने साँच्चै इमानदार व्यक्ति बनेको माग गर्नुहुन्छ। के त्यो गर्न सजिलो छ र? (छैन।) परमेश्‍वरले वास्तवमा तँलाई तेरो जीवन बलिदान गर्न भन्‍नुहुन्‍न। के तेरो जीवन परमेश्‍वरले दिनुभएको होइन र? तेरो जीवन परमेश्‍वरका लागि के कामको हुनेछ? परमेश्‍वरले यो चाहनुहुन्‍न। उहाँले तैँले इमानदारीपूर्वक बोलेको, तँ को होस् अनि तैँले तेरा हृदयमा के सोच्छस् सो भनेको चाहनुहुन्छ। के तँ यी कुराहरू भन्‍न सक्छस्? यहाँ, यो काम अझै कठिन हुन्छ अनि तैँले यसो भन्छस् होला, ‘मलाई कडा परिश्रम गर्न लगाउनुहोस्, अनि त्यो गर्न मसित शक्ति हुनेछ। मलाई आफ्ना सबै सम्पत्ति बलिदान गर्न लगाउनुहोस्, म त्यो गर्न सक्छु। म आफ्ना आमाबुबा छोराछोरी, मेरो विवाह र करियर सबै सजिलै त्याग गर्न सक्छु। यी सबै कुराहरू परित्याग गर्न सजिलो छ। तर मेरो हृदयमा के छ त्यो कुरा भन्‍नु, इमानदारीपूर्वक बोल्नु—त्यो एउटै कुरा म गर्न सक्दिनँ।’ तैँले त्यो गर्न नसक्‍नुको कारण के हो? कारण हो, तैँले त्यो गरिसकेपछि, तँलाई चिन्‍ने वा तँसित परिचित हुने सबैले तँलाई भिन्‍नै प्रकारले हेर्नेछन्। तिनीहरूले तँलाई मान गर्नेछैनन्। तैँले आफ्नो इज्जत गुमाएको हुनेछस् र तँ पूरै अपमानित भएको हुनेछस्, अनि तेरो निष्ठा र मर्यादा अबउसो हुनेछैन। अरूको हृदयमा रहेको तेरो उच्च हैसियत र प्रतिष्ठा पनि रहनेछैनन्। त्यसकारण, त्यस्ता परिस्थितिहरूमा, जेसुकै भए पनि, तैँले सत्य बोल्नेछैनस्। जब मानिसहरूले यो कुराको सामना गर्छन्, तब तिनीहरूको हृदयमा लडाइ चल्छ, अनि जब त्यो लडाइ समाप्त हुन्छ, अन्ततः कतिपय आफ्ना कठिनाइहरूदेखि पार हुन्छन् जबकि अरू पार हुँदैनन्, अनि तिनीहरू अझै आफ्नो भ्रष्ट शैतानी स्वभाव र आफ्नो हैसियत, प्रतिष्ठा र कथित मर्यादाद्वारा नियन्त्रित नै हुन्छन्। यो कठिनाइ हो, होइन र? केवल इमानदारीपूर्वक बोल्नु र सत्य बोल्नु कुनै ठूलो कुरा होइन, तैपनि परमेश्‍वरका निम्ति आफूलाई समर्पित गर्ने, आफूलाई अर्पित गर्ने र आफ्नो जीवन व्यतित गर्ने कसम खाएका यति धेरै वीरहरू, यति धेरै मानिसहरू, अनि परमेश्‍वरलाई आडरम्बरी कुराहरू भन्‍ने यति धेरै मानिसहरूलाई यो गर्न असम्भव लाग्छ” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न सद्भावपूर्ण सहकार्य चाहिन्छ)। परमेश्‍वरका वचन पढेपछि, मैले बुझेँ अगुवाका सामु मैले गल्ती स्वीकार्न आँट नगर्नुको कारण त आफ्नो स्वाभिमान र हैसियतलाई मैले धेरै महत्त्व दिएकाले पो रहेछ, र म अरूको नजरमा आफ्नो छविलाई लिएर धेरै नै चिन्ता गर्दी रहेछु। विगतलाई सम्झँदा, म सानो छँदादेखि नै मैले “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” र “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” भन्‍नेजस्ता शैतानको विषलाई बौद्धिक भनाइका रूपमा लिएकी छु। मैले सधैँ आफ्नो स्वाभिमान र हैसियतलाई धेरै महत्त्व दिएकी छु। मैले गर्ने जुनसुकै काममा म अरूमा राम्रो प्रभाव छाड्न र तिनीहरूको प्रशंसा पाउन चाहन्छु। जब म खराब प्रदर्शन गर्छु र इज्जत गुमाउँछु, मलाई धेरै दुःख लाग्छ। मलाई याद छ, म स्कुलमा छँदा गल्ती गर्ने विद्यार्थीलाई शिक्षकले हात उठाउन भन्थे। जब म बारम्बार गल्ती गर्थेँ, तब मलाई लाग्थ्यो शिक्षक र सहपाठीले मलाई मूर्ख ठानेर मेरो खिसी गर्छन्, त्यसैले, मैले हात उठाउने हिम्मत गर्दिनथेँ। शिक्षक मेरो छेवैबाट हिँड्दा, शिक्षकले नदेखुन् भनेर म आफ्ना गल्तीहरू छोप्थेँ। आफ्नो स्वाभिमानलाई जोगाउन मैले सानैदेखि चालबाजीको सहारा लिन र छली हुन सिकेँ। परमेश्‍वरमा विश्‍वास गरेपछि, मैले मण्डलीमा भिडियो निर्माणमा काम गरेँ। यो काममा ससाना कुरामा धेरै ध्यान दिनुपर्छ, किनकि सानो गल्तीले पनि ठुलो हानि गराउन सक्छ भन्‍ने मलाई थाहा थियो। त्यसैले, म सकेसम्म सावधान हुन खोज्थेँ, ब्रदर-सिस्टरले म लगनशील र जिम्मेवार छु भन्‍ने सोचुन् र मेरो राम्रो प्रभाव परोस् भन्‍ने चाहन्थेँ। म अगुवाले मलाई महत्त्व दिउन् भन्‍ने पनि आशा गर्थेँ। विशेष गरी, भर्खर भिडियोको कामको इन्चार्ज बनेपछि, मैले सोचेँ, यो पक्कै पनि मलाई सबैले स्वीकार गर्ने, मलाई गम्भीर, जिम्मेवार र विश्‍वासिलो व्यक्ति सम्झिने कारणले गर्दा होला। त्यसैले, मैले गल्ती गर्दा मेरो पहिलो चिन्ताको विषय आफ्नै स्वाभिमान र हैसियत हुन्थ्यो। मैले यति साधारण गल्ती गरेको अगुवाले थाहा पाइन् भने उनले मलाई अब विश्‍वास र कदर गर्दिनन्, अनि ब्रदर-सिस्टरले पनि मलाई हेपाहा दृष्टिले हेर्नेछन्, मलाई गैरजिम्मेवार र ठग सम्झनेछन्, यसले गर्दा मैले वर्षौँ लगाएर बनाएको असल छवि नष्ट गर्छ भन्‍ने चिन्ता लाग्थ्यो। आफ्नो स्वाभिमानको रक्षा गर्न र सबैको नजरमा आफ्नो असल छवि बनाइराख्न म छल र कपटमा लागेँ, र मेरा गल्तीलाई ढाकछोप गर्ने कोसिस गरेँ। मैले यो समस्यालाई पन्छाउने, कसैलाई नभन्‍ने सम्म पनि सोचेँ, यसो गर्दा यो कुरा हराउला र म यसबाट उम्कन सकूँला भन्‍ने आशा गरेँ। म यति छली रहेछु! परमेश्‍वरले सबै कुराको छानबिन गर्नुहुन्छ भन्‍ने मलाई राम्रोसँग थाहा भएर पनि मैले आफ्नो गल्ती लुकाउन खोजेँ, यसले म छली मात्र नभएर हठी पनि रहेछु भन्‍ने देखाउँछ। मेरा स्वाभिमान र हैसियत नै मलाई इमानदार व्यक्ति बन्नबाट रोक्ने ठुला अवरोध रहेछन् भन्‍ने मैले बुझेँ। यदि मैले आफ्नो स्वाभिमान र हैसियतको बन्धन र नियन्त्रणबाट आफूलाई मुक्त पार्न सकिनँ भने मैले सत्यता अभ्यास गर्न सक्ने छैन, र अन्तमा म हटाइनेछु।

मैले परमेश्‍वरका यी वचन पनि पढेँ: “मानिसहरूले इमानदार बन्‍ने अभ्यास गर्दा धेरै व्यावहारिक समस्याहरू देखा पर्छन्। कहिलेकहीँ तिनीहरू सोच्दै नसोची बोल्छन्, केही क्षण चिप्लन्छन् र गलत अभिप्राय वा उद्देश्य, वा अभिमान र घमण्डद्वारा वशीभूत भएर तिनीहरूले झूट बोल्छन्, र त्यसको परिणामस्वरूप त्यसलाई लुकाउन तिनीहरूले झन्झन् धेरै झूट बोल्‍नुपर्छ। अनि अन्त्यमा, तिनीहरूलाई हृदयभित्र सहज महसुस हुँदैन तर तिनीहरूले ती झूटलाई फिर्ता लिन सक्दैनन्, तिनीहरूसँग आफ्‍नो गल्ती सुधार गर्ने, आफूले झूट बोलेँ भनेर स्विकार्ने साहस हुँदैन, र यसरी तिनीहरूको गल्तीले निरन्तरता पाइरहन्छ। यसपछि, तिनीहरूको अवस्था सधैँ नै हृदयलाई ढुङ्गाले थिचिरहेको जस्तै हुन्छ; तिनीहरू सधैँ दोषरहित हुने, गल्ती स्वीकार गरी पश्‍चात्ताप गर्ने मौका पाउन चाहन्छन्, तर तिनीहरूले कहिल्यै पनि यसलाई व्यवहारमा लागु गर्दैनन्। अन्ततः, तिनीहरूले यसबारेमा विचार गरेर आफैलाई भन्छन्, ‘म भविष्यमा आफ्‍नो कर्तव्य पूरा गर्दा यसको पूर्ति गर्नेछु।’ तिनीहरूले सधैँ पूर्ति गर्नेछु भनी भन्छन्, तर कहिल्यै त्यसो गर्दैनन्। यो कुरा झूट बोलेपछि क्षमा मात्र माग्‍नुजत्तिको सरल छैन—के तैँले झूट बोल्नु र छली कार्यमा संलग्‍न हुनुका हानि र परिणामहरू पूर्ति गर्न सक्छस्? यदि, ठूलो आत्मघृणाले गर्दा, तैँले पश्‍चात्ताप अभ्यास गर्न सक्छस्, र त्यस्तो कुरा फेरि कहिल्यै गर्दैनस् भने, तैँले परमेश्‍वरको सहनशीलता र कृपा प्राप्त गर्न सक्छस्। यदि तैँले मिठा कुरा गरेर आफ्ना झूटहरूको पूर्ति भविष्यमा गर्नेछु भनी भन्छस्, तर साँचो रूपमा पश्‍चात्ताप गर्दैनस्, र त्यसपछि झूट बोल्‍ने र छल्‍ने कार्य जारी राख्छस् भने, तैँले अत्यन्तै जिद्दी भई पश्‍चात्ताप गर्न इन्कार गर्दैछस्, र तँलाई अवश्य नै हटाइनेछ। … मानिसहरूलाई छल्नु भनेको भ्रष्ट स्वभाव प्रकट हुनु हो, यो परमेश्‍वरविरुद्ध विद्रोह र उहाँको विरोध गर्नु हो, र त्यसैले यसले तँलाई पीडा दिनेछ। जब तैँले झूट बोल्छस् र छल्छस्, तँलाई आफूले एकदमै बठ्याइँपूर्वक र चलाखीसाथ बोलेँ, र आफ्नो छलको एउटा सानो सुराक पनि छोडिनँ भन्‍ने लाग्‍न सक्छ—तर पछि गएर तँलाई धिक्‍कार लाग्नेछ र दोषी महसुस हुनेछ, र त्यसले तँलाई जिन्दगीभर पछ्याउनसमेत सक्‍नेछ। यदि तँ अभिप्राय राखेर र जानीबुझी नै झूट बोल्छस् र छल्छस्, अनि एउटा यस्तो दिन आउँछ, जुन दिन तँलाई यसको गम्भीरता महसुस हुन्छ भने, यसले तेरो हृदय छुरीले घोपेजस्तो गरी घोप्‍नेछ, र तँ सधैँ यसलाई सुधार्न पाए पनि हुन्थ्यो भनेर मौका खोजिरहेको हुनेछस्। अनि तैँले गर्नुपर्ने पनि त्यही हो, होइन भने तँसँग कुनै विवेक नै छैन, र तैँले कहिल्यै पनि आफ्नो विवेकअनुसार जिएको छैनस्, र तँमा कुनै मानवता छैन, र तँसित कुनै चरित्र वा मर्यादा पनि छैन। यदि तँसित अलिकति चरित्र वा मर्यादा, अनि विवेकको केही सचेतना छ भने, जब तँलाई आफू झूट बोलिरहेको र छली कार्यमा संलग्‍न भइरहेको छु भन्‍ने महसुस हुन्छ, तब तँलाई आफ्नो यो व्यवहार लाजमर्दो, अपमानजनक र तुच्छ लाग्‍नेछ; अनि तैँले आफूले आफैलाई घृणा र तिरस्‍कार गर्नेछस्, र झूट र छलको मार्ग छोड्‍नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। परमेश्‍वरका वचन पढेपछि, म निकै प्रभावित भएँ। विगत केही दिनमा, मैले कर्तव्य निर्वाहमा गरेको गल्तीबारे कसैलाई भनेकी छैन। मेरो स्वाभिमानमा कुनै क्षति नभए पनि, म निष्क्रिय बस्दा हृदयमा काँडाले घोचिरहेजस्तो हुन्छ। यसले मलाई हरेक दिन छटपटी र बेचैन बनाउँछ; राति राम्रोसँग सुत्न सक्दिनँ, र मेरो हृदय अपराधबोधले भरिएको छ। म इमानदार व्यक्ति नभईकन कुनै शान्ति वा खुसी हुँदैन भन्‍ने कुरा गहन रूपले महसुस गर्छु। छल र बहानाका भरमा, मैले केही समयका लागि आफ्नो स्वाभिमान त बचाएँ, तर मैले आफ्नो गरिमा र निष्ठा गुमाएँ, र यो अपराधबोधले दिने पीडा त अत्यधिक छ। पछाडि फर्केर हेर्दा, मलाई थाहा भयो, मैले एउटै गल्ती बारम्बार गरेकी रहेछु किनभने भिडियो बनाउनुभन्दा पहिले मैले अघिल्लो रेकर्ड जाँच गरेकी थिइनँ। यदि मैले कार्यविधिको पालना गरी सबै कुरा ठिकसँग जाँच गरेकी भए यी गल्तीहरूबाट पूरै जोगिन सकिन्थ्यो। मेरा पहिला दुई गल्तीपछि अगुवाले फाराम भर्ने र रुजु गर्ने कुराको महत्वमा जोड दिए पनि, मलाई यो प्रक्रिया निकै झन्झटिलो लाग्यो, र मैले जोखिम मोल्ने निर्णय गरेँ, जाँच नगर्दा केही समस्या हुँदैन होला भन्‍ने ठानेँ। कहिलेकाहीँ म व्यस्त हुँदा, यो चरणलाई छाडिदिन्थेँ। म आफ्नो कर्तव्य निर्वाहको क्रममा लापरवाह मात्र नभएर आत्मधर्मी, अहङ्कारी र अत्यन्त नीच रहेछु भन्‍ने म देख्छु। गल्तीहरू हुँदा, मैले तिनलाई लुकाउन समेत खोजेँ; मैले भेष बदलेँ, आफूलाई आवरणले छोपेँ र झुटो छवि देखाएर अरूलाई छल गरेँ। यो निकै घृणित र निर्लज्ज कुरा हो! यो समस्याको गम्भीरता बुझेर मैले परमेश्‍वरलाई प्रार्थना गरी पश्चात्ताप गरेँ।

मैले परमेश्‍वरका वचनको अर्को खण्ड पनि पढेँ र अभ्यासको मार्ग पाएँ। सर्वशक्तिमान्‌ परमेश्‍वर भन्‍नुहुन्छ: “इमानदार मानिसहरू मात्रै स्वर्गको राज्यमा सहभागी हुन सक्छन्। यदि तँ इमानदार व्यक्ति बन्‍ने प्रयास गर्दैनस् भने, यदि तँ सत्यता पछ्याउने दिशामा अनुभव र अभ्यास गर्दैनस् भने, र यदि तैँले आफ्नो कुरूपता खुलासा गर्दैनस् भने, र यदि तैँले आफूलाई उदाङ्गो पार्दैनस् भने, तैँले कहिल्यै पनि पवित्र आत्माको कार्य वा परमेश्‍वरको अनुमोदन प्राप्त गर्नेछैनस्। तैँले जेसुकै गरे पनि वा जुनसुकै कर्तव्य निर्वाह गरे पनि, तँसित इमान्दार मनोवृत्ति हुनुपर्छ। इमान्दार मनोवृत्ति नहुँदा, तैँले आफ्नो कर्तव्य राम्रोसित निर्वाह गर्न सक्‍दैनस्। यदि तैँले सधैँ झाराटारुवा शैलीमा कर्तव्य निर्वाह गर्छस्, र तँ कुनै काम पनि राम्रोसित गर्न असफल हुन्छस् भने, तैँले आत्मसमीक्षा गर्नुपर्छ, आफूलाई चिन्नुपर्छ र खुलेर आत्म-चिरफार गर्नुपर्छ। त्यसपछि, तैँले सत्यता सिद्धान्तहरू खोजी गर्नुपर्छ र झाराटारुवा हुनुको सट्टा अर्कोपल्ट अझ राम्रो गर्ने प्रयास गर्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। इमान्दार व्यक्ति हुनुको सबैभन्दा आधारभूत अभ्यास)। परमेश्‍वरका वचन पढेपछि मेरो हृदय अचानक सफा भयो। कर्तव्य निर्वाहको क्रममा गल्ती हुँदा मैले आत्मचिन्तन गर्नुपर्छ, विचलनलाई सारांश गर्नुपर्छ, र सबैसामु आफूलाई खुलाउने, नाङ्गो पार्ने र चिरफार गर्ने गर्नुपर्छ र तिनीहरूको सुपरिवेक्षण स्विकार गर्नुपर्छ। यसले भविष्यमा हुने गल्ती रोक्न मद्दत गर्छ र यो इमानदार व्यक्ति बन्ने अभ्यास पनि हो। सुपरभाइजरका रूपमा मेरो भूमिका मेरा लागि अभ्यास गर्न परमेश्‍वरले दिनुभएको एउटा अवसर हो। यसबाहेक, परमेश्‍वरका घरले मानिसलाई कर्तव्य निर्वाहमा पटक्कै गल्ती गर्नुहुँदैन भनेर कहिल्यै माग गरेको छैन, यसले गल्ती गरेकै आधारमा मानिसलाई वर्गीकरण गर्ने त झनै गर्दैन। मुख्य कुरा भनेको गल्ती गरेपछि सो व्यक्तिले तुरुन्त कारणहरूलाई सारांश गर्न सक्छ सक्दैन आत्मचिन्तन गर्ने, सत्यता सिद्धान्त खोज्ने र उही गल्ती दोहोराउनबाट बच्ने गर्छ कि गर्दैन भन्‍ने हो। जबसम्म कसैको कर्तव्य निर्वाह लगातार लापरबाहीपूर्ण र सुधार्न अयोग्य हुँदैन, तबसम्म परमेश्‍वरका घरले उसलाई सही रूपमा व्यवहार गर्नेछ र अवसर दिनेछ। भ्रष्ट स्वभावले प्रेरित भएर कर्तव्यमा मैले गरेको लापरबाहीले गल्ती हुन पुग्यो, त्यसले मण्डलीको हितमा हानि पुग्यो। यो एउटा तथ्य हो। म एउटा इमानदार व्यक्ति बन्नुपर्छ, आफूलाई खुला बनाएर विश्लेषण गर्नुपर्छ, आफ्ना भ्रष्ट स्वभाव हल गर्न सत्यता खोज्न केन्द्रित हुनुपर्छ र कर्तव्य लगनशील भएर गर्नुपर्छ। यो नै सत्यता स्विकार्ने मनोवृत्ति हो। यदि मैले गल्ती गरेपछि त्यसलाई लुकाएँ र छल गरेँ, झुटो छवि देखाएर आफ्नो त्रुटिलाई ढाकछोप गरेँ, साथै अरूलाई छल गर्न कर्तव्य निर्वाहमा लापरबाही अपनाएँ भने मैले अस्थायी रूपमा आफ्नो स्वाभिमान र हैसियत त जोगाउन सकुँला, तर मेरो लापरबाह बन्ने समस्या समाधान हुन्न र मैले मापदण्डअनुसार कर्तव्य निर्वाह गर्न सक्नेछैन। यसले वास्तवमा मलाई नै हानि गर्दैछ। अब मैले आफ्नाे स्वाभिमान जोगाउन आफूलाई आवरणले ढाक्नु हुँदैन; मैले सत्यता अभ्यास गरेर इमानदार व्यक्ति बन्नुपर्छ। मैले अरू ब्रदर-सिस्टरका बारेमा सोचेँ, तिनीहरूले पनि बारम्बार निर्माण गर्नुपर्ने समस्या झेलेका थिए। सुपरभाइजर भएको नाताले म उदाहरण बन्नुपर्छ, मेरा आफ्ना समस्यालाई बाहिर ल्याएर सबैसामु त्यसलाई सारांशमा बताएर, मार्गको खोजी गर्नुपर्छ, अनि कामलाई हानि गर्न सक्ने उही गल्ती गर्नबाट सबैलाई रोक्नुपर्छ। यो सोचले मलाई सत्यता अभ्यास गर्ने प्रेरणा र आफ्नो गल्ती स्वीकार गर्ने आँट दियो।

सन् २०२२ डिसेम्बर १४ घमाइलो दिन थियो।

भेलाको दौरान, मैले सबैलाई आफ्नो स्थितिका बारे खुलेर बताएँ, आफ्नो भ्रष्टता र गल्ती खुलासा गरेँ, र यी पाठबाट सिक्न सबैलाई सम्झाएँ। भेलापछि, मलाई बल्ल मेरो छातीबाट भारी बोझ हटेझैँ लाग्यो। मेरो हृदयलाई राहत महसुस भयो, र मैले खुल्दा र साँचो बोल्दा जुन मिठास र सहजता आउँछ, त्यसको अनुभव गरेँ। मेरो अपेक्षा विपरीत, अगुवाले मलाई हेयको दृष्टिले हेरिनन्, बरु मलाई मद्दत गर्न परमेश्‍वरका वचनमा सङ्गति गरिन्, जुन निकै ज्ञानवर्धक थियो। मैले कर्तव्यमा लापरबाह बन्ने आफ्नो समस्यामा केन्द्रित हुने मन बनाएँ, ताकि मेरो कर्तव्यमा राम्रो नतिजा प्राप्त हुन सकोस्।

यो अनुभवको माध्यमबाट, मैले इमानदार व्यक्ति हुनु कल्पना गरेजस्तो सजिलो रहेनछ भन्‍ने बुझेँ। यो खुला व्यक्तित्व राख्ने र स्पष्ट बोल्ने कुरा मात्र होइन। यो त मेरो विकृत बुझाइ थियो। म शैतानद्वारा नराम्ररी भ्रष्ट पारिएकी थिएँ, ममा छल, अहङ्कार र स्वार्थीपनजस्ता भ्रष्ट स्वभाव भरिएका थिए। आफ्नो स्वाभिमान र हैसियत बचाउन, म ढाँट्न र छल्न सक्छु। मैले परमेश्‍वरका वचनको न्याय, ताडना र काँटछाँट स्वीकार गर्नुपर्छ, रूपान्तरित हुनुपर्छ। मैले पहिले पढेको परमेश्‍वरका वचनको एउटा खण्ड सम्झेँ: “परमेश्‍वरको नजरमा, इमानदार व्यक्ति हुन सक्नुमा आचरण र व्यवहारमा आउने परिवर्तनभन्दा बढी कुराहरू पर्छन्; त्यसमा मामलाहरूमाथिको व्यक्तिको मानसिकता र दृष्टिकोणमा आउने महत्त्वपूर्ण परिवर्तनहरू पनि पर्छन्। उसमा अबउप्रान्त ढाँट्ने वा धोका दिने अभिप्राय हुँदैन, र उसले भन्‍ने र गर्ने कुरामा झूट वा छल बिलकुलै हुँदैन। उसका वचन र कार्यहरू झन्झन् सत्य बन्छन्, र उसले झन्झन् बढी इमानदार शब्दहरू बोल्छ। उदाहरणको लागि, कुनै कुरा तैँले गरेको होस् कि भनी सोध्दा, र त्यो स्विकार्दा तैँले चड्कन खानुपर्ने वा दण्डित हुनुपर्ने भए पनि, अझै तँ सत्य बताउन सक्षम हुन्छस्। त्यो स्विकार्दा ठूलो जिम्मेवारी बोक्नुपर्ने, मृत्यु वा विनाश सामना गर्नुपर्ने भए पनि, तँ सत्यता बताउन सक्छस् र परमेश्‍वरलाई सन्तुष्ट तुल्याउन सत्यता अभ्यास गर्न इच्छुक हुन्छस्। यसले परमेश्‍वरका वचनहरूप्रति तेरो मनोवृत्ति निकै दह्रिलो बनेको छ भन्‍ने जनाउँछ। चाहे जहिलेसुकै होस्, परमेश्‍वरले आवश्यक गराउनुभएको अभ्यासको हरकुनै मापदण्ड रोज्नु तेरो लागि विरलै मात्र समस्या बन्‍ने गरेको छ; तँ त्यसलाई बाहिरी परिस्थितिको अङ्कुश, अगुवा र सेवकहरूको मार्गदर्शन, वा परमेश्‍वरको सूक्ष्म जाँच छेवैमा रहेको चेतनाबिनै, स्वाभाविक रूपमा प्राप्त गर्न र अभ्यास गर्न सक्छस्। तँ निकै सहज रूपमा आफैले यी कामहरू गर्न सक्छस्। बाहिरी परिस्थितिहरूको अङ्कुशबिनै, र परमेंश्‍वरको अनुशासनको डर वा तेरो विवेकले धिक्‍कार्ने डरबिनै, र निश्‍चय नै अरूको खिसी र सुपरिवेक्षणको डरबिनै—यी कुनै कारणहरूबिनै—तैँले सक्रिय रूपमा तेरो आफ्नो व्यवहार जाँच्न, त्यसको शुद्धता मापन गर्न, त्यो सत्यतासँग मिल्दो छ छैन र त्यसले परमेश्‍वरलाई सन्तुष्ट पार्छ पार्दैन भनी मूल्याङ्कन गर्न सक्छस्। त्यो अवस्थामा, तैँले परमेश्‍वरको नजरमा मूलतः एक इमानदार व्यक्ति हुने मापदण्ड पुरा गरेको हुन्छस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना धारणाहरूलाई समाधान गरेपछि मात्र व्यक्ति परमेश्‍वरमा विश्‍वास गर्ने सही बाटोमा प्रवेश गर्न सक्छ (३))। परमेश्‍वरबाट अपेक्षित इमानदार व्यक्ति बन्ने मापदण्डसँग आफूलाई दाँजेर हेर्दा आफू अझै पनि धेरै पछि रहेको मलाई थाहा छ। तर, म परमेश्‍वरका अपेक्षा पूरा गर्न, उत्पन्न हुने हरेक परिस्थितिमा परमेश्‍वरका वचनको अभ्यास गर्न, सत्यतापूर्वक बोल्नमा केन्द्रित हुन र सत्यताको अभ्यास गरेर इमानदार व्यक्ति बन्न तयार छु।


३. प्रतिकूल परिस्थितिमा पनि आफ्नो कर्तव्यप्रति निष्ठावान रहनु

सन् २०१६ मा, मण्डलीमा मेरो कर्तव्य मलजल डिकनको थियो। त्यो समयमा, एउटा ख्रीष्टविरोधीको थिचोमिचोमा परेकी मण्डली अगुवा नकारात्मकतामा जिइरहेकी थिइन्। उनले पवित्र आत्माको काम गुमाइन् र उनलाई बर्खास्त गरियो। मेरो माथिका अगुवाले यस मण्डलीमा अझै पनि पूर्ण रूपमा ख्रीष्टविरोधीहरूको खुलासा भएको छैन, अरूमा अझै पनि सुझबुझको कमी छ भन्दै निर्देशन दिइन्, उनी मैले सिस्टर वाङ्ग युईसँग मिलेर मण्डलीका विभिन्न काम गर्न सकूँ भन्‍ने आश गर्दै थिइन्। पछि मेरो स्वास्थ्य त्यति राम्रो नभएकाले र मसँग बल वा ऊर्जा नभएकाले मण्डलीले मेरो कर्तव्य परिवर्तन गर्न लागेको थियो। तर सरुवा हुनुअघि एउटा घटना घट्यो। त्यसबेला, माथिल्लो अगुवाले मलाई केही सिस्टरसँग बैठकका लागि बोलाइन्। सधैँझैँ, म मेजमानको घरमा सही समयमा आइपुगेँ, तर अचम्म, म धेरै बेरसम्म पर्खेँ, तर कोही आएनन्। त्यसैले म याङ्ग युईलाई खोज्दै उनको घर गएँ। मैले ढोका ढकढक्याइरहेँ, तर कुनै जवाफ आएन। मलाई केही तनाव भयो, उनी पक्राउ परिन् कि भन्‍ने डर लाग्यो। अनपेक्षित रूपमा, दुई दिनपछि चेन हुईले मलाई भनिन् कि याङ्ग युई र दुई जना माथिल्ला अगुवालाई त्यो दिन प्रहरीले पक्रेर लग्यो, र प्रहरीले उनको घरको पूरै खानतलासी गरेको थियो। यो भयानक समाचार सुनेर, यो मैले परमेश्‍वरको परीक्षा र शोधनको सामना गरिरहेको हो भन्‍ने थाहा भए पनि म निकै आत्तिएकी थिएँ। मैले सम्झेँ, त्यो दिन म याङ्ग युईको घरमा गएर ढोका ढकढक्याएकी थिएँ, भाग्यवश, परमेश्‍वरको सुरक्षाका कारण प्रहरीसँग जम्काभेट भएन, नत्र तिनीहरूको चङ्गुलबाट बच्ने थिइनँ। धन्न बचेछु!

पछि, सहरभरि मानिसले त्यो पक्राउबारे कुरा गरेको सुनेँ, त्यसबाट यो राष्ट्रव्यापी धरपकड रहेको थाहा पाएँ। हाम्रो सहरमा धेरै सशस्त्र प्रहरी परिचालन गरिएका थिए, तिनीहरूले सहरभरि छापा मार्दै परमेश्‍वरका चुनिएका मानिसलाई पक्राउ गरिरहेका थिए। हर सडक र गल्लीमा ब्यानर थिए, भित्ता र पर्खालमा हर प्रकारका नकारात्मक प्रचार थिए। पूरै सहरमा डरको वातावरण थियो। मैले सोचेँ, कर्तव्य गर्ने धेरै ब्रदर-सिस्टरहरू पक्राउ परेका छन्, ठूलो रातो अजिङ्गरले कुनै पनि समय त्यसमा मुछिएका सबै घरमा छापा मारेर मण्डलीका सामान जफत गर्न सक्थ्यो, त्यसैले मैले छिटो गरी मण्डलीका सामान र सम्बन्धित ब्रदर-सिस्टरलाई कतै सुरक्षित स्थानमा लैजानु पर्छ, तर प्रहरीले अझै पनि खोजतलास र निगरानी गरिरहेको छ। के गर्न सकिन्छ? म एकदमै आत्तिएकी थिएँ। घर पुगेपछि, मेरो छोरीले फोनतर्फ इसारा गर्दै भनिन्, “आमा, सावधान रहनुहोला, केही दिन घरबाहिर ननिस्कनु। जनसुरक्षामा रहेका मेरो एक जना ग्राहकले एउटा भिडियो मलाई पठाएर ७० जना विश्‍वासी पक्राउ परिसकेका, र अझै खानतलासी चलिरहेको बताए।” यो सुनेर म झन् डराएँ, निकै आत्तिएँ पनि। म वाङ्ग युई र म कसरी सधैँ सँगै काम गरिरहेका हुन्थ्यौँ भन्‍नेबारे सोचिरहेको थिएँ। म उनको घरमा धेरै पटक समेत गएकी थिएँ, अहिले उनी पक्राउ परेकीले प्रहरीले निगरानी गरेर मलाई पनि फेला पार्ला कि भनेर सोचेँ। तिनीहरूले मेरोबारे थाहा पाइसकेका छन् भने कर्तव्य निर्वाह गर्न फर्कनु बन्दुकको नालतर्फ बढ्नु हुँदैन र? मलाई पहिल्यै पेशागत रोग लागेको थियो, म निकै कमजोर थिएँ। यदि म साँच्चै पक्राउ परेँ भने, मैले कति कुटाइ सहन सक्छु होला, थाहा थिएन। प्रहरीले याताना दिएर अपराध स्विकार्न लगायो र कुटेर मार्यो भने के मैले मुक्तिको मौका गुमाउनेछु? मेरो दिमागले ब्रदर-सिस्टरलाई यातना दिइरहेको भिडियोबारे सोचिरह्यो, र जति यसबारे सोचेँ उति छटपटी भयो। डरले शरीर पसिनाले भिजेको थियो, म स्तब्ध थिएँ, शक्ति नै हराएर गएजस्तो, शान्त हुन सकेकी थिइनँ। मैले सोचैँ यो खतराबाट म अहिल्यै भाग्नुपर्छ, यहाँबाट निक्लेर कतै लुक्नुपर्छ। तर फेरि मण्डलीको अवस्था सम्झेँ, सफाइको सबै काम गर्नु थियो, अनि याङ्ग युई पक्राउ परेकीले मण्डलीको काम मैले सम्हाल्नु पर्नेथ्यो। मैले खतरामा रहेकालाई लुक्न भन्नुपर्ने थियो, मैले परमेश्‍वरका पुस्तकलाई तुरुन्तै अन्यत्र सार्नुपर्ने थियो। यो ठूलो जिम्मेवारी थियो। यदि मैले यो काम राम्ररी गरिनँ भने, यसले परमेश्‍वरको घरको कामलाई झन् हानि गर्नेथ्यो। मेरो सम्पत्ति गुम्यो भने नि म काम चलाउन सक्छु, तर परमेश्‍वरका पुस्तक खोसेर लगेमा, त्यसले परमेश्‍वरका चुनिएका मानिसको जीवनमा हानि गर्नेथ्यो, जसलाई पैसामा नाप्न सकिन्न। यदि म यस्तो कठिन समयमा लुकेँ भने के मलाई अझै पनि विश्‍वासी भन्न सकिन्छ र? ममा मानवता नै हुने छैन। मेरो जिम्मेवारी बोध कहाँ हुनेछ र? तर म एक्लैले यो काम राम्रोसँग गर्न सक्दिनँथेँ। प्रहरीले मलाई निगरानीमा राखिसकेको हुन सक्थ्यो। म साँच्चै पक्राउ परेँ भने कर्तव्य सम्हाल्न मानिस झन् कम हुने छैनन् र? तब अचानक के कुरा सम्झेँ भने चेन हुई र झाङ्ग मिन नामका दुई जना सिस्टर पछ्याइमा उत्सुक छन् र जिम्मेवारी सम्हाल्न सक्छन्, घटनापछिको परिणाम सम्हाल्न मैले उनीहरूलाई लगाउनुपर्छ, र म पर्दा पछाडि बसेर काम गर्न सक्छु। मेरो स्वास्थ्य राम्रो नभएको तिनीहरूलाई थाहा छ, त्यसैले तिनीहरूले सम्भवतः बुझ्नेछन्। यसरी मण्डलीको काम रोकिने छैन, र म खतराबाट बाहिर रहनेछु। तर, माथिल्लो अगुवाले भनेको कुरा मेरो दिमागमा घुमिरह्यो। उनले मलाई याङ्ग युईसँग मिलेर मण्डलीको काम सम्हाल्न भनेकी थिइन्। उनी पक्राउ परिसकेकी थिइन्, अब त्यो जिम्मेवारी मैले नै उठाउनु थियो, तर म खतरादेखि डराएकी थिएँ। म सङ्कटको यो समयमा आफूलाई बचाउन भाग्न र लुक्न चाहन्थेँ। म त्यो खतरा र कठिनाइ अरू सिस्टरमाथि पनि थोपर्न चाहन्थेँ, म निकै स्वार्थी भइरहेकी थिएँ। म कर्तव्य छोड्दै थिएँ, जुन दुष्ट कार्य गर्नु हो। मलाई अचानक परमेश्‍वरका वचन याद आयो। “परमेश्‍वरका आज्ञाहरूलाई तैँले कसरी लिन्छस् भन्‍ने कुरा अत्यन्तै महत्त्वपूर्ण छ, र त्यो एकदमै गम्भीर विषय हो! यदि परमेश्‍वरले मानिसहरूलाई सुम्‍पनुभएको कुरा तैँले पूरा गर्न सक्दैनस् भने, तँ उहाँको उपस्थितिमा जिउन लायक छैनस् र तँलाई सजाय दिइनुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरका वचन तत्काल जगाउने खालको थियो। त्यसरी सोचेकोमा मलाई दोषी र पछुतो महसुस भयो। मण्डलीका लागि मैले पाएको आज्ञा अरूमाथि कसरी थोपर्न सकेँ? परमेश्‍वरका सत्यताबाट मैले धेरै भरणपोषण पाएकी थिएँ, त्यसैले परमेश्‍वरको ऋण चुक्ता गर्न कसरी राम्ररी कर्तव्य गर्ने भन्‍नेमा मैले चिन्तन गर्नुपर्थ्यो। मण्डली खतरामा रहेको बेला मैले ब्रदर-सिस्टरहरूको सुरक्षा, र परमेश्‍वरको घरको हितको रक्षा गर्नुपर्छ। सबै जिम्मेवारी ममाथि थियो, तर म यस गम्भीर समयमा डरले लुक्न र जोखिम अरूमा थोपर्न चाहन्थेँ। मेरो स्वार्थीपनका कारण परमेश्‍वरका वचनका पुस्तक र परमेश्‍वरका घरको सम्पत्ति ठूलो रातो अजिङ्गरले लुट्यो भने, त्यो अपूरणीय अपराध हुने थियो। म केही समय सुरक्षित रहे पनि, परमेश्‍वरको नजरमा म लाजमर्दो जीवन जिउने कायर, युद्धबाट भागेको गद्दार ठहरिनेथिएँ। तब के म परमेश्‍वरको सामु जिउन लायक हुनेथेँ र? मैले कर्तव्य त्यागेँ भने त्यो परमेश्‍वरप्रति विश्‍वासघात हुने थिएन र? तब मेरो जीवनको अर्थ नै के रहनेथ्यो? यो सोचले मलाई असहज र ग्लानि महसुस गरायो। मलाई आफू परमेश्‍वरप्रति निकै ऋणी भएको लाग्यो, यति घृणित र निर्लज्ज भएकोमा आफैलाई घृणा गरेँ। म सधैँ आफ्नै लागि जिइरहेकी थिएँ, तर एकपटक मैले सत्यता अभ्यास गरी परमेश्‍वरका लागि जिउनु जरुरी थियो। जेजस्तो आइपरे पनि परमेश्‍वरलाई प्रार्थना गर्नु, उहाँमा भर पर्नु सबभन्दा बुद्धिमानी हो भन्‍ने मलाई थाहा थियो। त्यसैले मैले परमेश्‍वरलाई प्रार्थना गरेँ: “हे परमेश्‍वर, प्रहरीले ममाथि नजर राखिरहेको छ कि छैन थाहा छैन। मलाई कमजोर र डर महसुस भइरहेको छ, तर म पक्राउ पर्ने नपर्ने तपाईँकै हातमा छ। म नीच जीवन जिउन चाहन्न, आफ्नो विवेकलाई धोका दिएर तपाईँविरुद्ध विद्रोह गर्न पनि चाहन्न। अहिले मण्डलीका लागि धेरै सफाइका काम सम्हाल्नु छ। मैले आफ्नो जिम्मेवारी पूरा गर्नुपर्छ, हे परमेश्‍वर, बिन्ती मेरो हृदयको रेखदेख गरी कठिनाइ झेल्ने इच्छाशक्ति दिनुहोस्। म पक्राउ परेर कुटाइबाट मृत्यु भयो भने पनि, यो तपाईँले नै हुन दिने कुरा हो। म तपाईँका बन्दोबस्तमा समर्पित हुन तयार छु, तपाईँको घरको हितमा कहिल्यै विश्‍वासघात गर्नेछैन।” प्रार्थना गरेपछि मैले परमेश्‍वरका केही वचन पढेँ। परमेश्‍वर भन्‍नुहुन्छ: “तँ यो र त्यो कुराप्रति डराउनु हुँदैन; तैँले जतिसुकै अप्ठ्यारा र खतराको सामना गर्नुपरे पनि, तँ कुनै पनि बाधाबाट अवरोधमा नपरी मेरो अगाडि स्थिर रहन सक्छस्, ताकि मेरो इच्छा विनारोकटोक पूरा होओस्। यो तेरो कर्तव्य हो…। त्यसपछि तैँले अन्त्यहीन मानसिक दुःख भोग्नेछस्। तैँले सबै भोग्नुपर्छ; तँसँग भएका सबै कुराहरू मेरो लागि त्याग्न र मलाई पछ्याउनको लागि तैँले गर्नसक्ने सबै कुरा गर्न, र तेरो सबै कुरा अर्पण गर्न तँ तयार हुनुपर्छ। मैले तँलाई जाँच गर्नुपर्ने समय यही हो: के तँ तेरो बफादारी मलाई अर्पण गर्छस्? के यो मार्गको अन्त्यसम्म तँ मलाई निष्ठापूर्वक पछ्याउन सक्छस्? नडरा; तैँले मेरो साथ पाएपछि, यो मार्गलाई कसले छेक्न सक्छ र? यो कुरा याद राख्! यसलाई नबिर्सी! जे घट्छ त्यो सबै मेरो सदिच्छाबाट हुन्छ, र सबै कुरा मेरो निगरानीमा छ। तैँले बोल्ने र गर्ने सबैमा तैँले मेरो वचनलाई पछ्याउन सक्छस्? जब तँमाथि आगोको परीक्षा आउनेछ, के तैँले घुँडा टेकेर पुकार्नेछस्? कि तँ अगाडि बढ्न नसकेर, पछि हट्नेछस्?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। “यो कुरा याद राख्। नबिर्सी!” भन्‍ने परमेश्‍वरको वचन पढ्दा म निकै प्रभावित भएँ। यो बुबाआमाले छोराछोरीलाई “नडराऊ, म छु” भने जस्तै थियो। ममा अचानक आस्था र शक्ति आयो, सहयोग पाएको महसुस भयो। म सधैँ डर चिन्तामा जिएको परमेश्‍वर चाहनुहुन्नथ्यो भन्‍ने महसुस भयो। कर्तव्य राम्ररी नगरेको, अनि ठूलो रातो अजिङ्गरले समात्ला कि भनेर म डराउनुहुँदैन, र परमेश्‍वर सधैँ हाम्रो साथ हुनुहुन्छ भनेर त बिर्सनु नै पर्दैन। ठूलो रातो अजिङ्गर जतिसुकै धूर्त र दुष्ट भए पनि परमेश्‍वरले पूरा गर्न चाहेको कुरालाई रोक्न सक्दैन। प्रहरीले विश्‍वासीमाथि हरेक दिन नजर राखे पनि, मण्डलीको काम बिगार्न सक्दैनथ्यो, किनभने सबथोक परमेश्‍वरद्वारा शासित र योजनाबद्ध छन्। मसँग आस्था हुनुपर्छ, आफूलाई परमेश्‍वरको हातमा छोडिदिनुपर्छ, र सकेसम्म छिटो सफाइको काम सक्नुपर्छ। यो डरमर्दो परिस्थिति भनेको परमेश्‍वरले मेरो आस्था र साँचो कदको परीक्षा लिएको थियो, जीवन जोखिममा पारेर भए पनि कर्तव्यनिष्ठ हुन र ब्रदर-सिस्टरको रक्षा गर्न, मण्डलीको कामको सुरक्षा गर्न सक्छु कि सक्दिनँ भनेर हेर्नका लागि थियो। त्यो सोचले मेरो दिमागमा केवल एउटा मात्र कुरा आयोः जे भए पनि, आफू सामुन्नेको कठिनाइ हल गर्ने तरिका मैले खोज्नुपर्थ्यो, हाम्रो क्षति कम गर्नुपर्थ्यो, र कर्तव्य राम्ररी निर्वाह गर्नुपर्थ्यो, नत्र मैले शान्ति पाउने थिइनँ। म समर्पित हुन, यो परिस्थिति भोग्न तयार भएपछि, आश्चर्यजनक रूपले चेन हुई र झाङ्ग मिन मेरो मेजमानको घरमा घटनापछिको परिणाम सम्हाल्नेबारे छलफल गर्न अप्रत्याशित रूपमा देखा परे। तिनीहरूलाई देखेर, मलाई साँच्चै खुसी पनि लाग्यो र लाज पनि। तिनीहरूलाई मैले खतरामा पार्न खोजेको कुरालाई विचार गर्दा म आफू घृणित र स्वार्थी भएको पाएँ। मेरो सोच घटिया र लाजमर्दो थियो। मैले तिनीहरूलाई सम्पर्क नगरेको भए पनि यो गम्भीर समयमा, तिनीहरू परमेश्‍वरको घरमा हुनसक्ने हानि रोक्न विना हिचकिचाहट त्यहाँ पुगे। म धेरै प्रभावित भएँ र परमेश्‍वरलाई धन्यवाद दिइरहेँ। परमेश्‍वरले सबथोकलाई शासन र योजनाबद्ध गरिरहेको म देख्न सक्थेँ, र उहाँले ममाथि वहन गर्नै नसक्ने गरी भार थोपर्नु भएको थिएन। हामीले त्यसपछि छोटो-मीठो छलफल गर्यौँ, जिम्मेवारी बाँडफाँड गर्यौँ र तुरुन्त निक्लियौँ। सुरुमा, मेजमानलाई सतर्क रहनु भन्नका लागि म एक्लै नजिकको धारमा गएँ, जहाँ याङ्ग युई भेलामा सहभागी भएकी थिइन्। बाटोभरि मैले प्रार्थना गरिरहेकी थिएँ, छातालाई मेरो अनुहार छोप्ने गरी तल समातेकी थिएँ। म त्यहाँ एकदमै छिटो पुगेँ र मेजमान सिस्टरलाई खबर गरेँ। दोस्रो घरमा चेन हुई र म मिलेर परमेश्‍वरका वचनका केही पुस्तक स्थानान्तरण गर्नुथियो। यो निकै टाढा थियो, बाटाभरि निगरानी थियो। पर प्रहरीको कार गुडिरहेको म देख्न सक्थेँ। मलाई फेरि थोरै डर लाग्यो। मैले सोचेँ, “प्रहरीले खोजतलास कडा पारिरहेका छन्। यदि म निगरानी गरेको ठाउँ हुँदै गएँ र चिनिएँ भने समस्यामा पर्नेछु। परमेश्‍वरका वचनका पुस्तक पनि लैजानेछन् र चेन हुई पनि फस्नेछिन्।” म चेन हुईको इलेक्टिक स्कुटरको पछाडि उनको लुगा समातेर बसेकी थिएँ, मेरो हातमा पसिना छुटिरहेको थियो। हामी त्यो घर पुग्नुअघि सम्म मेरो मुटुले ढ्याङ्ग्रो ठोकिरहेको थियो, र प्रहरी पर्खेर बसेका होलान् कि भन्‍ने चिन्ता थियो। मैले मनमनै परमेश्‍वरलाई पुकारिरहेँ, र त्यसपछि मैले परमेश्‍वरले भनेका यी कुरा सम्झेँ: “विश्‍वास भनेको एउटै मुढाको पुलजस्तो हुन्छ: दयनीय रूपले जीवनमा अल्झिरहेका मानिसहरूलाई त्यो पार गर्न कठिनाइ हुनेछ, तर आफूलाई बलिदान दिन तयार रहेकाहरूले नडगमगाइ र निष्फिक्रीसित त्यसलाई पार गर्न सक्छन्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। परमेश्‍वरका वचनले यो प्रतिकूल वातावरणको सामना गर्ने साहस दिए। मैले आफैलाई भनेँ, “मैले आफ्नो जीवन दाउमा लगाएर भए पनि परमेश्‍वरका वचनको पुस्तकको सुरक्षा गर्नुपर्छ। मैले आस्था राख्नुपर्छ र परमेश्‍वरले सबथोकमाथि शासन गर्नुहुन्छ भनेर विश्‍वास गर्नुपर्छ। ठूलो रातो अजिङ्गर जतिसुकै उन्मत्त भए पनि, परमेश्‍वरको अनुमतिविना, त्यसले हामीलाई केही गर्न सक्दैन।” त्यसपछि, म आत्तिन र डराउन छोडेँ। एकै हृदय बनाएर, चेन हुई र मैले परमेश्‍वरलाई प्रार्थना गर्यौँ, र अन्तमा हामीले कुनै समस्यामा नपरी पुस्तकहरूलाई सुरक्षित स्थानमा सार्यौँ। मेरो हृदयबाट बल्ल ठूलो भारी हटेको थियो।

पछि मैले माथिल्लो अगुवाबाट एउटा पत्र पाएँ, पत्रमा परिस्थिति जोखिमपूर्ण छ, मण्डलीका काम रोकिएका छन् भनिएको थियो। उनले चेन हुई, झाङ्ग मिन र म भएर परिस्थिति सम्हाल्नु भनेकी थिइन्। मैले सोचेँ, ख्रीष्टविरोधी र दुष्कर्मीहरूलाई निकालिएको छैन, तिनले अझै पनि कामकुरामा बाधा गरिरहेका छन्, मैले जिम्मेवारी लिएर ती मानिसलाई पखाल्नुपर्छ, ताकि ब्रदर-सिस्टरहरूले चाँडै सामान्य मण्डली जीवन सुरु गर्न सकून्। तर परिस्थितिमा कुनै सुधार भएको थिएन। हरेक केही दिनमा ब्रदर-सिस्टरहरू पक्राउ परेको, घरमा छापा मारिएको भयानक समाचार आउँथ्यो। मलाई पछि भनियो कि ठूलो रातो अजिङ्गरले हर प्रकारका दुष्ट चाल चल्दै पक्राउ परेकालाई बहकाउन र एकअर्कालाई धोका दिऊन् भनी लोभ्याउन खोजिरहेको छ, तिनले त्यसो गरेनन् भने निचोरेर कुरा निकाल्न यातनाको प्रयोग गरिरहेको छ। पछि समाचार आयो कि हाम्रो मण्डलीबाट बर्खास्त गरिएका एक जना झुटा अगुवा झू फेङ्गले ठूलो रातो अजिङ्गरको बहकाउमा परेर र यातना सहन नसकेर केही दिनमा नै यहुदा बनेर परमेश्‍वरलाई धोका दिइन्। यो खबर सुनेर म फेरि आत्तिएँ। मैले यसबारे सोचिरहेँ, त्यो रात सुत्नै सकिनँ। लाग्थ्यो यातनाको कुर्सीमा बसिरहेका ब्रदर-सिस्टरहरूको पीडाले भरिएको अनुहार देख्दैछु। मैले झु फेङ्गलाई मण्डलीको काम र म बसेको ठाउँबारे सबै कुरा थाहा भएको बारे पनि सोचेँ। उनी परमेश्‍वरलाई विश्‍वासघात गर्न सक्छिन् भने उनले मलाइ पनि धोका दिन सक्छिन्। म पक्राउ परेँ भने क्रूर यातना सहन सक्छु र? म जेलमै मरेँ भने निकै नराम्रो हुने छैन र? यस्ता कुराबारे सोच्दै गर्दा आफूलाई अँध्यारोमा डुबेको पाएँ। आफूले गर्नुपर्ने कर्तव्यको बोझ महसुस भएन र मेरो शक्ति पूरै सकिएको थियो। ससाना भेलामा जाँदै गर्दा प्रहरीको कार छेवैबाट गुड्दा म निकै अत्तालिन्थेँ। केही ब्रदर-सिस्टरहरू पक्राउ परेको ठाउँ पार गर्दा म आत्तिन्थेँ, पक्राउ पर्ने हुँ कि भनेर डराउँथेँ। केही समय लुकेर परिस्थिति केही राम्रो हुन्जेल पर्खौँ र त्यसपछि अरूसँग भेटघाट गरौँ कि भनेर सोचिरहेकी हुन्थेँ। तर त्यसो सोचबारे बेचैनी हुन्थ्यो। मैले मण्डलीमा घुमिरहेका ख्रीष्टविरोधी र दुष्कर्मीलाई सम्झेँ। तिनीहरूले कामकुरामा बाधा ल्याइरहने थिए, अनि म कायरता र मृत्युको डरको स्थितिमा जिइरहेर कर्तव्य राम्ररी गरिनँ भने मैले राम्रो काम गर्ने थिइनँ वा गवाही दिने थिइनँ, अनि म शैतानको हाँसोको पात्र बन्नेथिएँ। मैले सोचेँ, हरेक व्यक्ति जन्मन्छ, बुढो हुन्छ, बिरामी भएर मर्छ, अनि म किन मृत्युदेखि यति डराइरहेको? मुख्य गरी म अति नै आत्मसुरक्षात्मक थिएँ। मलाई डर थियो, आस्था भए पनि राम्रो अन्त पाउँदिनँ, यसको साटो ठूलो रातो अजिङ्गरको यातना र कुटाइले म धेरै पीडा भोग्दै मर्नेछु। म विश्‍वासी भएको भर्खर केही वर्ष भएको थियो र अझै पनि सत्यता बुझेकी थिइनँ। म त्यसरी मरेँ भने मैले परमेश्‍वरका वचन खाने र पिउने, उहाँको काम अनुभव गर्ने र मुक्ति पाउने मौका गुमाउने थिएँ। अनि मेरो आस्था व्यर्थ हुने थिएन र? मैले यसबारे जति सोचेँ, यसलाई स्वीकार गर्न त्यति नै गाह्रो भयो, त्यसैले मैले तुरुन्त परमेश्‍वरलाई प्रार्थना गरेँ, मलाई अन्तर्दृष्टि र मार्गदर्शन दिन बिन्ती गरेँ, ताकि मैले सत्यता बुझेर यस्ता खालका कुरालाई राम्रोसँग बुझ्न सकूँ। पछि मैले परमेश्‍वरका वचनको यो खण्ड भेटेँ। “परमेश्‍वरसित उहाँका हरेक अनुयायीका लागि योजना हुन्छ। यी हरेक अनुयायीसँग परमेश्‍वरले मान्छेका लागि प्रदान गरेको वातावरण हुन्छ जसमा उसले कर्तव्य निभाउनुपर्छ, अनि हरेकसँग परमेश्‍वरको अनुग्रह र निगाह हुन्छ जुन मानव उपभोगका लागि दिइएको हो। तिनीहरूसँग परमेश्‍वरले मानिसका लागि तय गरेका विशेष परिस्‍थितिहरू, र तिनीहरूले भोग्‍नुपर्ने धेरै कष्टहरू पनि हुन्छन्—यो कुरा मानिसले कल्पेको सहज यात्राजस्तो हुँदैन। … प्रभु येशूका यी चेलाहरू कसरी मरे? चेलाहरूमध्ये, कतिलाई ढुङ्गाले हानियो, कतिलाई घोडामा बाँधेर घिस्स्याइयो, कतिलाई उँधोमुन्टो क्रूसमा टाँगियो, कतिलाई पाँचवटा घोडाले तानेर हातखुट्टा र टाउको चुडाइँयो—तिनीहरूले हरकिसिमको मृत्यु भोगे। तिनीहरूको मृत्युको कारण के थियो? के तिनीहरूलाई तिनीहरूको अपराधका निम्ति कानुनअनुसार दण्ड दिइयो? दिइएन। प्रभुको सुसमाचार प्रचार गरेका कारण तिनीहरूलाई निन्दा गरियो, कुटियो, हप्काइयो, र मारियो र संसारका मानिसहरूले तिनीहरूलाई इन्कार गरे—तिनीहरू त्यसरी नै शहीद भए। ती शहीदहरूको अन्तिम परिणाम, वा तिनीहरूका आचरणलाई परमेश्‍वरले परिभाषित गरेको विषयमा कुरा नगरौँ, बरु यो सोधौँ: जब अन्त्यमा तिनीहरूको जीवनको जसरी अन्त्य भयो के त्यो मानव धारणासँग मिल्दो थियो? (अहँ, थिएन।) मानिसका धारणाहरूको दृष्टिकोणबाट हेर्दा, तिनीहरूले परमेश्‍वरको काम फैलाउनका लागि त्यति ठूलो मूल्य चुकाए भने, तर तिनीहरूलाई अन्त्यमा सैतानले मारिदियो। यो मानिसका धारणाहरूसँग मेल खाँदैन, तर तिनीहरूलाई ठ्याक्कै त्यस्तै नै भयो। परमेश्‍वरले त्यस्तै हुन दिनुभयो। यसमा कुन सत्यता खोज्न सकिन्छ? के परमेश्‍वरले तिनीहरूलाई यसरी मर्न दिनु उहाँको सराप र दण्ड थियो, कि यो उहाँको योजना र आशिष् थियो? यीमध्ये कुनै पनि थिएन। यो के थियो? मानिसहरू अहिले हृदयमा पीडा लिएर तिनीहरूको मृत्युबारे विचार गर्छन्, तर अवस्था त्यस्तै थियो। परमेश्‍वरमा विश्‍वास गर्नेहरू त्यसरी नै मरे, र यसलाई कसरी व्याख्या गर्नुपर्ने हो? जब हामी यो विषय उल्लेख गर्छौँ, तिमीहरूले आफैलाई तिनीहरूका अवस्थामा राख्छौ, त्यसैले के तिमीहरूको हृदय दुःखी हुन्छ, अनि के तिमीहरू गोप्य पीडा महसुस गर्छौ? तिमीहरू विचार गर्छौ, ‘यी मानिसहरूले परमेश्‍वरको सुसमाचार फैलाउने आफ्नो कर्तव्य निर्वाह गरे, र तिनीहरूलाई असल मानिसहरू मानिनुपर्छ, त्यसोभए तिनीहरूलाई कसरी त्यस्तो अन्त्य र त्यस्तो परिणाम आइलाग्‍न सक्यो?’ वास्तवमा, तिनीहरूका शरीर यसरी मरेका र बितेका थिए; यो मानिसको संसारबाट प्रस्थान गर्ने तिनीहरूको आफ्नो माध्यम थियो, तापनि यसको अर्थ तिनीहरूको परिणाम एकै प्रकारको थियो भन्‍ने होइन। तिनीहरूको मृत्यु र प्रस्थानको माध्यम चाहे जे नै भए पनि, र त्यो जसरी भए पनि परमेश्‍वरले ती जीवनका, ती सृजित प्राणीहरूका अन्तिम परिणाम त्यसरी परिभाषित गर्नुभएको थिएन। यो तैँले स्पष्ट रूपमा बुझ्नुपर्ने कुरा हो। यसको विपरीत, तिनीहरूले यस संसारलाई दोषी ठहराउन र परमेश्‍वरका कामहरूको गवाही दिन ठ्याक्कै तिनै माध्यमहरूको प्रयोग गरे। यी सृष्टि गरिएका प्राणीहरूले आफ्नो सबैभन्दा मूल्यवान्‌ जीवन प्रयोग गरे—तिनीहरूले आफ्नो जीवनको अन्तिम क्षण परमेश्‍वरका कार्यहरूको गवाही दिनका लागि, परमेश्‍वरको महान् शक्तिको गवाही दिनका लागि, र शैतान र संसारलाई परमेश्‍वरका कार्यहरू सही छन्, प्रभु येशू परमेश्‍वर हुनुहुन्छ, उहाँ प्रभु हुनुहुन्छ, र परमेश्‍वरको देहधारी शरीर हुनुहुन्छ भनी घोषणा गर्नका लागि प्रयोग गरे। आफ्नो जीवनको अन्तिम क्षणसम्म पनि तिनीहरूले प्रभु येशूको नाउँलाई कहिल्यै इन्कार गरेनन्। के यो संसारमाथिको एक प्रकारको न्याय थिएन र? तिनीहरूले प्रभु येशू नै प्रभु हुनुहुन्छ, प्रभु येशू नै ख्रीष्ट हुनुहुन्छ, उहाँ परमेश्‍वरको देहधारी शरीर हुनुहुन्छ, उहाँले सारा मानवजातिका निम्ति गरेको छुटकाराको कामले मानवजातिलाई निरन्तर जिउन दिन्छ भनी संसारलाई घोषणा गर्न, मानवजातिको अगि पुष्टि गर्न आफ्नो जीवनको प्रयोग गरे—यो तथ्य सधैँ अपरिवर्तनीय छ। प्रभु येशूको सुसमाचार सुनाउँदा शहीद बनेकाहरूले, कुन हदसम्म आफ्नो कर्तव्य पूरा गरे? के त्यो अन्तिम हद थियो? त्यो अन्तिम हद कसरी प्रकट भयो? (तिनीहरूले आफ्‍नो जीवन दिए।) त्यो सही हो, तिनीहरूले आफ्नो प्राण दिएर त्यो मूल्य चुकाए। परिवार, धन-सम्पत्ति, र यस जीवनका भौतिक थोकहरू सबै बाहिरी थोकहरू हुन्; आफूसँग जोडिएको एउटै मात्र कुरा जीवन हो। प्रत्येक जीवित व्यक्तिका लागि जीवन सम्हालेर राख्नुपर्ने सबैभन्दा बहुमूल्य र प्रिय कुरा हो, अनि यी व्यक्तिहरूले मानवजातिप्रति परमेश्‍वरको प्रेमको पुष्टि गर्न र गवाही दिन भनेर आफ्नो सबैभन्दा बहुमूल्य सम्पत्ति अर्थात् जीवन अर्पण गर्न सकेको देखिन्छ। तिनीहरूको मृत्यु भएको दिनसम्म, तिनीहरूले परमेश्‍वरको नाउँलाई इन्कार गरेनन्, न त तिनीहरूले परमेश्‍वरको कामलाई नै इन्कार गरे, र तिनीहरूले आफ्नो जीवनको अन्तिम क्षण यही तथ्यको अस्तित्वको गवाही दिनका निम्ति प्रयोग गरे—के यो सर्वोच्‍च प्रकारको गवाही होइन र? यो आफ्नो कर्तव्य पूरा गर्ने सबैभन्दा राम्रो तरिका हो; आफ्नो जिम्मेवारी पूरा गर्नु भनेको यही नै हो। जब शैतानले तिनीहरूलाई धम्कायो र आतङ्कित बनायो, र, अन्त्यमा जब त्यसले तिनीहरूलाई तिनीहरूको जीवनको मूल्य चुकाउन बाध्य बनायो, तिनीहरूले आफ्नो जिम्मेवारी त्यागेनन्। चरम हदसम्म आफ्नो कर्तव्य पूरा गर्नु भनेको यही हो। मैले यसो भन्‍नुको अर्थ के हो? के मेरो भनाइको अर्थ तिमीहरूले पनि परमेश्‍वरको गवाही दिन र उहाँको सुसमाचार फैलाउन त्यस्तै तरिकाको प्रयोग गर भन्‍ने हो? तैँले त्यसै गर्नुपर्छ भन्‍ने जरुरी छैन, तर तैँले यो तेरो जिम्मेवारी हो, यदि परमेश्‍वरलाई आवश्यकता पऱ्यो भने, तैँले त्यसलाई पूरा गर्नैपर्ने एक दायित्वको रूपमा स्वीकार गर्नुपर्छ भन्‍ने कुरा बुझ्‍नैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार सुनाउनु सबै विश्‍वासीहरूले सम्मान गर्नुपर्ने कर्तव्य हो)। परमेश्‍वरका वचनले मृत्युको विषय अझ स्पष्टसँग बुझ्न सहयोग गरे। जीवन वा मृत्युको परिस्थितिमा कस्तो मानसिकता राख्ने भनेर मैले सिकेँ, अनि म सधैँ मृत्युको डरले बाँधिनुको मुख्य कारण परमेश्‍वरले नै हाम्रो भाग्यमाथि शासन गर्नुहुन्छ भन्‍ने सत्यता पूर्णतः नबुझ्नु थियो। विश्‍वासी भएको नाताले परमेश्‍वरका धेरै वचन पढेको भए पनि सिद्धान्ततः परमेश्‍वरले हाम्रो जीवन र मृत्युलाई शासन र योजनाबद्ध गर्नुहुन्छ भन्‍ने बुझे पनि मसँग वास्तविक व्यक्तिगत अनुभव वा बुझाइ थिएन। मैले आफ्नो गम्भीर कमजोरी पनि देखेँ। यातना पाउँछु, मर्नुअघि शरीरलाई ठूलो कष्ट हुन्छ भन्‍ने डरले म मृत्युदेखि डराएकी थिएँ, अनि मरेँ भने राम्रो अन्त्य र गन्तव्य पाउनेछैन भन्‍ने डर थियो। ठूलो रातो अजिङ्गरलाई मलाई यातना दिएर मार्न दिनु भनेको दुखद मृत्यु हो भन्‍ने लाग्थ्यो। धेरै ब्रदर-सिस्टरहरू पक्राउ परी यातना पाएको कुरा सोचेपछि र झु फेङ्गले परमेश्‍वरलाई कसरी धोका दिइन् भन्‍ने कुरा सुनेपछि उनले मलाई पनि धोका दिन्छिन् भनी डराएकी थिएँ। मैले पनि त्यस्तै भयानक यातना भोग्नुपर्ला वा त्यसबाट मरूँला भन्‍ने मलाई चिन्ता थियो। म एकदमै दुःखी थिएँ। तर वास्तवमा शारीरिक कष्ट सबभन्दा ठूलो पीडा होइन। हामीले यातना सहन नसकी परमेश्‍वरलाई धोका दियौँ भने हाम्रो आत्मा दण्डित हुनेछ। त्यो नै सबभन्दा ठूलो कष्ट र असहनीय पीडा हो। मैले यहुदा बनेर परमेश्‍वरलाई धोका दिनेहरूबारे सोचेँ, जसलाई त्यसपछि पवित्र आत्माले त्याग्नु भएको थियो। तिनीहरूले त्यो मुटु नै लुछिएजस्तो, अनि, कसरी जिउने भनी थाहा नभएजत्तिको खराब भएको भनी बताए, मानौँ तिनीहरू निष्प्राण लाश हुन्, प्रेतभन्दा बढी केही होइनन्। त्यसरी जिउनु यातना पाएर मृत्यु हुनुभन्दा धेरै पीडादायी हुनेथ्यो। अनि मैले पत्रुसबारे सोचेँ। उनी जेलबाट भागेपछि प्रभु येशू उनीसामु देखापर्नु भयो, र भन्नुभयो, “के तँ मलाई तेरा लागि फेरि क्रुसमा टाँगिन लगाउँछस्?” (वचन, खण्ड ३। आखिरी दिनहरूका ख्रीष्टका वार्तालापहरू। मानिसहरूले परमेश्‍वरसँग अत्यन्तै धेरै मागहरू गर्छन्)। पत्रुसले परमेश्‍वरले भन्न खोजेको कुरा बुझेका थिए, र परमेश्‍वरको गवाही दिने दिन आयो भन्‍ने उनलाई थाहा थियो। उनी समर्पित भए, मृत्युसम्मै समर्पित हुन, आफ्नो सर्वस्व दिन र परमेश्‍वरका लागि सुलीमा चढ्न तयार भएए। पत्रुसलाई सुलीमा चढ्नु असहनीय पीडा भोग्नु हो भन्‍ने थाहा थियो, तैपनि उनले परमेश्‍वरप्रति समर्पित हुन, परमेश्‍वरका लागि सुन्दर, जोरदार गवाही दिन र शैतानलाई लज्जित पार्न रोजे। पत्रुसको परमेश्‍वरप्रतिको समर्पण देखेर मलाई निकै लाज भयो। मृत्युको सोचले मभित्र डर भरिएको थियो, पीडादायी मृत्यु नहोस् र सुन्दर गन्तव्य प्राप्त होस् भनेर मैले परमेश्‍वरसँग माग गरेकी थिएँ। त्यो कसरी समझदार वा समर्पित हुनु भयो? तर त्यसपछि महसुस भयो कि, शैतानले हानि गर्दा र मृत्युको सामना गर्दा आफ्नो जीवन बलिदान गर्न सक्नु मात्र पनि साँच्चै अर्थपूर्ण र सबभन्दा राम्रो गवाही हुन्छ। आफूलाई सुरक्षित राखेर मर्यादाविनाको जीवन जिउन रोजेमा मेरो शरीर जीवित रहिरहे पनि, पीडा सहनु नपरे पनि, परमेश्‍वरको नजरमा यो उहाँलाई धोका दिनु र गवाही दिन असफल हुनु भन्‍ने हुन्थ्यो। परमेश्‍वरको नजरमा मेरो आत्मा पहिले नै मरिसकेको थियो र अन्तमा उहाँले मलाई दण्डित गर्नुहुने थियो। त्यो नै वास्तवमा मर्नु हो। मैले आफ्नो जीवन बलिदान गर्न, मण्डलीको कामको रक्षा गर्न, मेरो कर्तव्य राम्ररी निर्वाह गर्न, परमेश्‍वरको गवाहीमा दृढ रहँदै शैतानलाई लज्जित बनाउन सक्थेँ भने मलाई कुटेर मारिए पनि मेरो आत्मा अझै पनि परमेश्‍वरको हातमा रहने र जिइरहने थियो। त्यो बेला मलाई अनुभूति भयो कि म निकै विद्रोही थिएँ, म परमेश्‍वरको सार्वभौमिकता र योजनाबद्ध कार्यप्रति समर्पित हुन तयार थिइनँ, र म परमेश्‍वरको गवाहीमा जीवन बलिदान दिन प्रतिबद्ध थिइनँ। परमेश्‍वरले यो कठिनाइ, यो उत्पीडन अनुभव गर्न दिनुभएको थियो, ताकि मैले सत्यता जानेर आफूलाई त्यसले सुसज्जित गर्न सकूँ र सृजित प्राणी परमेश्‍वरप्रति समर्पित हुनुपर्छ भन्‍ने जानूँ, र कुनै दिन परमेश्‍वरलाई त्यस प्रकारको गवाही दिन मेरो आवश्यकता पर्दा मैले विनाशर्त समर्पित हुन, पत्रुस जस्तै भएर परमेश्‍वरलाई सन्तुष्ट पार्न दृढ सङ्कल्पित हुन सकूँ। मैले अझै पनि परमेश्‍वरलाई राम्रोसँग नबुझेकी भए पनि परमेश्‍वरले गर्ने सबै कुरा धर्मी हुन्छ भनेर म मान्दथेँ। कसैलाई जिउन वा मर्न दिनुमा उहाँको सद्भावना र सार्वभौमिकता रहेको हुन्छ। यी कुरा बुझेपछि, म मृत्युको सोचले बाँधिइनँ। ठूलो रातो अजिङ्गरको सतावट जतिसुकै उन्मत्त भए पनि, म पक्राउ परे पनि म आफूलाई परमेश्‍वरको हातमा राखेर कर्तव्य पूरा गर्न तयार भएँ।

त्यसपछि म ब्रदर-सिस्टरहरसँग परमेश्‍वरका वचनबारे सङ्गति गर्न भेला स्थलहरू जान थालेँ, ताकि सबैले बुझ्न सकून् कि परमेश्‍वरले आफ्ना उद्देश्य पूरा गर्न, हामीलाई सिद्ध बनाउन ठूलो रातो अजिङ्गरको प्रयोग गरिरहनुभएको छ, त्यसका प्रकाउ र सतावट प्रयोग गरिरहनुभएको छ, ताकि हामीले यसको दुष्ट सार स्पष्ट देख्न, त्यसबारे सुझबुझ प्राप्त गर्न र त्यसलाई तनमनबाटै अस्वीकार गर्न सकौँ, साथै यी परीक्षाका माध्यमबाट हाम्रो आस्था र प्रेमलाई पूर्ण बनाउन सकौँ। यसले हामीलाई पक्राउ गर्न उन्मत्त भइरहँदा ख्रीष्टविरोधीले पनि मण्डलीमा तबाही र अवरोध ल्याइरहेका थिए। तर हामी सबै परमेश्‍वरमा भर पर्नुथियो, अझै पनि उहाँका वचन खानु र पिउनु थियो, त्यो वातावरणमा ख्रीष्टविरोधीलाई खुट्ट्याउनुथियो, हाम्रो कर्तव्य गर्दै परमेश्‍वरका लागि गवाही दिनु थियो। तिनीहरूले परमेश्‍वरको अभिप्राय बुझेपछि तिनीहरू सबै यो कठिनाइ सामना गर्न, मण्डली जीवनको पालना गर्न, कर्तव्य पूरा गर्दै शैतानलाई लज्जित पार्न तयार भए।

त्यसपछि मैले आत्मचिन्तन समेत गरेँ। त्यो परिस्थितिमा ममा किन त्यति धेरै आस्थाको कमी हुन्थ्यो, म किन सधैँ स्वार्थी तरिकाले आफ्नैबारे सोचिरहन्थेँ? साँचो कारण के थियो? खोजी गर्ने क्रममा मैले परमेश्‍वरका यी वचन पढेँ: “ख्रीष्ट विरोधीहरू अत्यन्तै स्वार्थी र घृणित हुन्छन्। परमेश्‍वरमाथि तिनीहरूसँग साँचो विश्‍वास हुँदैन, परमेश्‍वरप्रतिको बफादारी हुने कुरा त परै जाओस्; जब तिनीहरूले कुनै समस्याको सामना गर्छन्, तिनीहरूले केवल आफूलाई बचाउँछन् र आफ्नो सुरक्षा गर्छन्। तिनीहरूका लागि, आफ्नो सुरक्षाभन्दा महत्त्वपूर्ण कुरा अरू केही हुँदैन। तिनीहरू जीवित रहेसम्म र प्रक्राउ नपरेसम्म पुग्यो, तिनीहरूले मण्डलीको काममा कति हानि पुगेको छ भन्ने कुराको वास्ता गर्दैनन्। यस्ता मानिसहरू अत्यन्तै स्वार्थी हुन्छन्, तिनीहरूले दाजुभाइ-दिदीबहिनीहरू वा मण्डलीको कामबारे बिल्कुलै सोच्दैनन्, तिनीहरूले आफ्नै सुरक्षाबारे मात्र सोच्छन्। तिनीहरू ख्रीष्टविरोधीहरू हुन्। जब परमेश्‍वरप्रति बफादार र परमेश्‍वरमा साँचो विश्‍वास गर्नेहरूलाई यस्ता कुराहरू आइपर्छन्, उनीहरूले ती कुराको सामना कसरी गर्छन्? तिनीहरूले गर्ने कार्य ख्रीष्टविरोधीहरूले गर्ने कार्यभन्दा कसरी फरक हुन्छ? (परमेश्‍वरप्रति बफादार मानिसहरूको जीवनमा यस्ता कुराहरू आइपर्दा, तिनीहरूले परमेश्‍वरको घरको हित रक्षा गर्न, परमेश्‍वरको घरको भेटीमा घाटा हुनबाट जोगाउने उपायहरू सोच्छन् अनि तिनीहरूले नोक्सानी कम गराउन अगुवा र सेवकहरू, दाजुभाइ-दिदीबहिनीहरूको लागि आवश्यक व्यवस्था गर्छन्। ठीक यसै बेला, ख्रीष्टविरोधीहरूले चाहिँ सुरुमा आफूलाई रक्षा गर्ने कुरा सुनिश्‍चित गर्छन्। तिनीहरूलाई मण्डलीको काम वा परमेश्‍वरका चुनिएका मानिसहरूको सुरक्षाको चिन्ता हुँदैन, र जब मण्डलीले पक्राउहरू सामना गर्छ, तब यसले मण्डलीको काममा घाटा निम्त्याउँछ।) ख्रीष्टविरोधीहरू मण्डलीको काम र परमेश्‍वरको भेटी छोडेर हिँड्छन्, र तिनीहरू घटनाका असरहरू समाधान गर्न मानिसहरू खटाउँदैनन्। यो त ठूलो रातो अजिङ्गरलाई परमेश्‍वरको भेटी र उहाँका चुनिएका मानिसहरू हत्याउन अनुमति दिनुजस्तै हो। के यो परमेश्‍वरका भेटीहरू र उहाँका चुनिएका मानिसहरूप्रति गुप्त रूपमा धोका दिनु होइन र? परमेश्‍वरप्रति बफादार मानिसहरूलाई वातावरण खतरनाक छ भन्‍ने स्पष्टसित थाहा हुँदा पनि तिनीहरू घटनाको असर सम्‍हाल्‍ने खतरा मोल्‍छन्, अनि आफू पछि हट्नुअघि परमेश्‍वरको घरमा हुने नोक्सान कम बनाइराख्छन्। तिनीहरूले आफ्नो सुरक्षालाई प्राथमिकतामा राख्दैनन्। मलाई भन्, ठूलो रातो अजिङ्गरको यो दुष्ट देशमा, परमेश्‍वरमा विश्‍वास गर्दा र आफ्‍नो कर्तव्य निभाउँदा पटक्कै खतरा छैन भनेर कसले सुनिश्चित गर्न सक्छ? व्यक्तिले जुनसुकै कर्तव्य लिए पनि, यसमा केही खतरा हुन्छ नै—तैपनि कर्तव्य निभाउनु परमेश्‍वरको आज्ञा हो, र परमेश्‍वरलाई पछ्याउने क्रममा, व्यक्तिले आफ्‍नो कर्तव्य निभाउने खतरा मोल्‍नैपर्छ। व्यक्तिले बुद्धि चलाउनुपर्छ, र आफ्‍नो सुरक्षा सुनिश्‍चित गर्न उपायहरू अपनाउनुपर्छ, तर व्यक्तिगत सुरक्षालाई प्राथमिकता दिनु हुँदैन। उसले पहिले परमेश्‍वरको इच्‍छालाई विचार गर्नुपर्छ, उहाँको घरको कामलाई पहिलो स्थानमा राख्‍नुपर्छ र सुसमाचार सुनाउने कार्यलाई पहिलो स्थानमा राख्‍नुपर्छ। परमेश्‍वरले तिनीहरूलाई दिनुभएको आज्ञा पूरा गर्नु सबैभन्दा महत्त्वपूर्ण कुरा हो, र यो नै पहिले आउँछ। ख्रीष्ट विरोधीहरूले आफ्नो व्यक्तिगत सुरक्षालाई उच्च प्राथमिकता दिन्छन्; तिनीहरू अरू कुनै कुरासित तिनीहरूको सम्बन्ध छैन भनी विश्‍वास गर्छन्। अरू कसैलाई केही भयो भने तिनीहरू वास्ता गर्दैनन्, चाहे त्यो व्यक्ति जोसुकै होस्। जबसम्म ख्रीष्ट विरोधीहरू आफैलाई केही नराम्रो हुँदैन, तबसम्‍म तिनीहरू ढुक्‍क नै हुन्छन्। तिनीहरूमा कुनै बफादारीता हुँदैन, जुन कुरा ख्रीष्टविरोधीको प्रकृति सारद्वारा निर्धारित हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरका वचन सिधै मेरो हृदयमा पुग्यो। परमेश्‍वर खुलासा गर्नुहुन्छ कि ख्रीष्टविरोधी स्वभावैले अत्यन्त दुष्ट, स्वार्थी र घृणित हुन्छन्, परमेश्‍वरप्रति बफादार हुँदैनन्। खतरामा आफूलाई मात्र सुरक्षित राख्न खोज्छन्, ब्रदर-सिस्टरहरूको सुरक्षामा ध्यान दिँदैनन्। देगहत स्वार्थ, आफ्नै सुरक्षका बारेमा मात्र सोच्छन्, परमेश्‍वरका चुनिएका मानिस र परमेश्‍वरको भेटीलाई जफत हुन दिन्छन्। यसमा तिनीहरूले गुप्त रूपमा ब्रदर-सिस्टरहरू र परमेश्‍वरको घरको हितलाई धोका दिइरहेका हुन्छन्। ख्रीष्टविरोधीहरूले यसरी नै व्यवहार गर्छन्। तर सुरुमा ममा स्वार्थी र घृणित सोच र विचार थिए जसले वास्तवमा मेरो ख्रीष्टविरोधी स्वभाव प्रकाश गरेको थियो। याङ्ग युई पक्राउ पर्दा अरू धेरैलाई खबर गर्नुपर्ने थियो, र मैले परमेश्‍वरका वचनका पुस्तकहरू छिटो गरी सार्ने जिम्मेवारी लिनुपर्ने थियो, तर ठूलो रातो अजिङ्गरले मलाई लैजाला, यातना देला, कुटेर मार्ला अनि मैले मुक्तिको मौका गुमाउँला भनेर म डराएँ, अनि मैले आफ्नो कर्तव्य छोड्न चाहेँ। अगुवाको नाताले म मण्डलीको कामका लागि जिम्मेवार थिएँ। अरूको सुरक्षा गर्नु, मण्डलीको हित खतरामा नपरोस् भनेर सुनिश्चित गर्नु मेरो जिम्मेवारी थियो। तर खतरा आउँदा मैले अरूका बारेमा बिलकुलै सोचिनँ, मेरो आफ्नै जीवन वा मृत्युका बारेमा मात्रै सोचेँ। अरूको र मण्डलको हितका कुरा त्यो क्षणमा पछि सोच्ने कुरा ठानेँ, मानौँ तिनीहरू प्रक्राउ परे, कुटिए वा पीडामा भए पनि ममा उनीहरूप्रति सहानुभूति छैन। मलाइ लाग्यो, परमेश्‍वरको घरमा हुने हानि मेरो सरोकारको विषय होइन, र मैले आफूलाई सुरक्षित राख्नु नै पर्याप्त छ। म कसरी यति धेरै मानवतामा कमी भएकी, घृणित र दुभार्वनापूर्ण हुन सकेँ? परमेश्‍वरप्रति बफादार मानिसले परमेश्‍वरको घरका हितलाई प्राथमिकता दिन्छन्। तर केही आइपर्दा, म कर्तव्य त्यागेर पर्दा पछाडि लुक्न चाहन्थेँ। मैले खतरनाक काम गर्नु नपरोस् वा जीवन जोखिममा गर्ने कुनै कुरा सामना गर्नु नपरोस् भन्‍ने आशा गरिरहेकी हुन्थेँ। बारम्बार, म खतरापूर्ण काम चेन हुई र झाङ्ग मिनको काँधमा हाल्न चाहन्थेँ। मैले वास्तवमा त्यस्तो काम नगरेको भए पनि, मेरो सोच र विचार निकै बलियो गरी देखा परिरहेका थिए। मेरो यो स्वभाव ख्रीष्टविरोधीहरूको जस्तै दुष्ट र घृणित थियो। वास्तवमा, म दुष्कर्म गर्ने बिन्दुमा पुगिसकेकी थिएँ। सौभाग्यवश, परमेश्‍वरका वचनले बेलैमा मलाई न्याय, खुलासा र मार्गदर्शन गरे, यसरी म दुष्कर्म गर्नबाट बाल बाल बचेँ। अन्यथा परमेश्‍वरले मलाई घृणा गरी अस्वीकार गर्नुहुनेथियो। यसबाट मैले अन्ततः परमेश्‍वरका वचनको न्याय र सजाय अनुभव गर्नु कति महत्त्वपूर्ण रहेछ भन्‍ने बुझेँ।

त्यसपछिका दिनमा ठूलो रातो अजिङ्गरले लगातार मण्डलीका सदस्यहरूलाई पक्राउ गरी सताइरह्यो। अन्यत्रबाट सरुवा भएर आएकी एउटा सिस्टर कर्तव्य गर्ने क्रममा पक्राउ परिन्, पहिल्यै निकालिएका अर्को मण्डली सदस्य पनि पक्राउ परे। परिस्थिति अझै पनि तनावपूर्ण थियो। पछि मैले परमेश्‍वरका वचनमा यो कुरा पढेँ: “के तिमीहरू साँच्चिकै ठूलो रातो अजिङ्गरलाई घृणा गर्छौ? के तिमीहरू साँच्चै इमानदारीसाथ घृणा गर्छौ? मैले किन तिमीहरूलाई धेरै पटक सोधेको छु? म किन तिमीहरूलाई बारम्बार यो प्रश्न सोध्ने गर्छु? तिमीहरूको हृदयमा ठूलो रातो अजिङ्गरको कस्तो छवि छ? के यसलाई साँच्चै हटाइएको छ? के तँ त्यसलाई साँच्चै आफ्नो बुबा ठान्दैनस्? सबै मानिसले मेरा प्रश्नहरूमा रहेको मेरो अभिप्रायलाई बुझ्नुपर्छ। यो, मानिसको रिस उठाउनका निम्ति होइन, न त मानिसमाझ विद्रोह सुरु गर्नका लागि, न त मानिसले आफू उम्कने बाटो पाओस् भनेर नै हो, बरु यो त मानिसहरूलाई ठूलो रातो अजिङ्गरको बन्धनबाट छुटकारा दिनलाई हो” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय २८)। परमेश्‍वरका वचन सही थिए। ठूलो रातो अजिङ्गरको देश पृथ्वीमा रहेको नरक जस्तै छ। म आफैले यसको पक्राउ र सतावट अनुभव गर्नुअघि जब मैले “के तिमीहरू साँच्चिकै ठूलो रातो अजिङ्गरलाई घृणा गर्छौ?” भन्‍ने परमेश्‍वरको वचन पढेँ तब मैले घृणा गर्छु भनेपनि हृदयबाटै यसलाई घृणा गरेकी थिइनँ। मेरो आफ्नै आँखाले चिनियाँ कम्युनिष्ट पार्टीले विश्‍वासीलाई सताएको, क्रूर तरिका अपनाएको, असल, नियमित विश्‍वासीलाई विना तुक वा कारण पक्राउ गरेको, क्रूरतापूर्वक यातना दिएको, कतिलाई कुटेर मारेको देखेपछि मात्रै अन्ततः मैले त्यसलाई हृदयको गहिराइदेखि नै घृणा गरेँ। ठूलो रातो अजिङ्गरको दमन र कूरताबाट मैले साँच्चिकै शैतानको खराब, दुष्ट सार देखेँ। मैले परमेश्‍वरको शासन र अख्तियार पनि अनुभव गरेँ, र परमेश्‍वरमाथिको आस्था प्राप्त गरेँ। पछि मैले जस्तोसुकै परिस्थितिको सामना गरे पनि कर्तव्य पूरा गर्न आफूले सक्दो गर्न, उप्रान्त आफ्नै हित हेर्ने स्वार्थी र घृणित नबन्न इच्छुक भएँ। यसको साटो, म परमेश्‍वरमा भर पर्नेछु, उहाँको अभिप्रायलाई ध्यान दिनेछु, परमेश्‍वरका घरको हितलाई प्राथमिकता दिनेछु, र कर्तव्य राम्ररी निर्वाह गर्नेछु।

त्यसपछि, मैले परिस्थिति जतिसुकै भयानक होस्, ख्रीष्टविरोधी र दुष्कर्मीलाई खुलासा गर्न ढिलो गर्नुहुन्न भनी आफूसँग काम गर्ने सिस्टरहरूसँग सङ्गति गरेँ। सङ्गतिपछि हामीले सबै कुरा सिद्धान्तअनुसार गर्यौँ। परमेश्‍वरका वचनको मार्गदर्शन पाएपछि मलाई पक्राउ परिने कुराको डर लागेन, मैले आफ्नो कर्तव्य सामान्य रूपमा गर्न सकेँ। अन्तमा, हामीले मण्डलीबाट सजिलै ख्रीष्टविरोधीलाई निष्कासित गर्यौँ, अनि ब्रदर-सिस्टरहरू बिस्तारै सामान्य मण्डली जीवनमा फर्के। सबैजना परमेश्‍वरप्रति कृतज्ञ भई उहाँको स्तुति गरे। यो पटक, ठूलो रातो अजिङ्गरको पक्राउ र सतावटमा पर्दा मैले हार मानिनँ, र मैले कर्तव्य छोडिनँ। यो पूर्ण रूपमा परमेश्‍वरका वचनको मार्गदर्शनको परिणाम थियो। सर्वसक्तिमान परमेश्‍वरको सारा महिमा होस्।


४. तपाईंले काममा लगाउनुभएकाहरूलाई शङ्का नगर्नु: के त्यो ठिक हो?

लि पिङ, चीन

जुलाई २०२० मा, म अगुवा चुनिएँ, र धेरैवटा मण्डलीका कामको जिम्मेवारी लिएँ। ती मण्डलीहरूमध्ये एउटामा सिस्टर लिउ जिङ भर्खरै चुनिएकी थिइन्। मैले पहिले उनीसँग काम गरिसकेकी थिएँ, र उनलाई अलि राम्रैसँग चिन्थेँ। उनी परिपक्व, दृढ थिइन्, कामकुरालाई सबै पक्षबाट हेर्थिन्, र कर्तव्यमा बोझ उठाउँथिन्। म समस्या वा कठिनाइहरूमा पर्दा उनले सधैँ मलाई परमेश्‍वरका वचनमा सङ्गति गरेर सहायता गर्थिन्। मलाई उनी भरपर्दो जस्ती लाग्थ्यो, त्यसैले मैले उनको मण्डलीबारे त्यति चिन्ता गर्नुपर्दैन र म आफ्नो धेरै ऊर्जा अरूमा लगाउन सक्छु भन्‍ने मलाई लाग्यो। त्यसैले, मैले लिउ जिङलाई कामका विभिन्न पक्ष कसरी सम्हाल्ने भनी सरसरती बताएपछि, आफैले चाहिँ उनको कमबारे त्यत्ति चासो राखिनँ। यस अवधि, मैले उनले आफ्ना काममा एउटा मार्ग पाएकी र कामका विभिन्न पक्षमा परिणाम हासिल गरिरहेकी देखेँ, अनि यसले गर्दा मेरो मन झनै ढुक्क भयो। यदि मैले कामकुराको जाँच गरिनँ भने पनि, उनले आफूलाई आइपर्ने कुनै पनि कठिनाइ वा समस्याहरू तुरुन्तै समाधान गर्न सक्नेछिन् भन्‍ने मलाई लाग्यो। त्यसैले मैले लगातार तीन महिनासम्म उनी जिम्मेवार रहेको कामको विस्तृति रूपमा जाँच वा अनुगमन गरिनँ, र उनलाई उच्च नेतृत्व पदका लागि चुनाउमा उम्मेद्वारका रूपमा सिफारिसमेत गरेँ।

अनि डिसेम्बरमा, मैले मेरा अगुवाबाट केही ब्रदर-सिस्टरले लिउ जिङलाई वास्तविक काम नगर्ने व्यक्तिको रूपमा मूल्याङ्कन गरेका छन् यसो भन्‍ने पत्र पाएँ। तिनले मलाई उनको काम अनुगमन र जाँच गर्नू भनिन्, अनि अहिलेलाई उनी चुनाउका उपयुक्त उम्मेद्वार होइनन् भनेर भनिन्। यो देखेर म साँच्चै छक्क परेँ, “के उनले वास्तविक काम गरिरहेकी छैनन्? यो कसरी हुन सक्छ? यदि कुरा यसो हो भने, उनको मण्डलीले विगत केही महिनादेखि आफ्ना काममा कसरी परिणामहरू पाइरहेको छ? उनकी सहकर्मी सिस्टर वु जिनमिङले भर्खरै अगुवाको तालीम लिएकी थिइन्, त्यसैले तिनी कामसँग त्यत्ति परिचित छैनन्। के लिउ जिङले त्यस मण्डलीको काम आफ्ना काँधमा उठाइरहेकी छैनन् र? के अगुवाहरूले वास्तविकता राम्ररी नबुझी ती मूल्याङ्कनहरूले भनेका आधारमा मात्र उनी वास्तविक काम गर्दिनन भनिरहेका छन्? मैले लिउ जिङसँग पहिले काम गरेकी थिएँ, र उनलाई निकै राम्रोसँग चिन्दथेँ। हालै, उनको मण्डलीका केही ब्रदर-सिस्टर गिरफ्तार भए। उनी त्यसपछिको स्थिति सम्हाल्न व्यस्त छिन्, र सम्भवतः अरू कुराका निम्ति उनीसँग समय छैन। यदि उनले वास्तविक काम नगरेकी जस्तो देखिए पनि त्यो कुरा बुझ्न सकिन्छ। म उनका विषयमा गलत हुन सक्दिनँ।” मैले ब्रदर-सिस्टरहरूले गरेका मूल्याङ्कन हेरेँ र उनीहरूले लिउ जिङले पहिले आफ्ना कर्तव्यमा वास्तविक काम नगरेका तरिकाहरूबारेा लेखेका पाएँ। मैले सोचिरहेकी थिएँ, “तिनीहरूसित के छ? तिनीहरूले लिउ जिङ परिवर्तन भएकी छिन् कि छैनन् भनी हेर्नुको सट्टा, उनको विगतका अपराधहरूको फाइदा उठाइरहेका थिए। विगत केही महिनामा उनी इन्चार्ज रहेको मण्डलीको काम प्रभावकारी भएको छ। उनी केही वास्तविक काम गर्न सक्षम छिन्।” मैले अगुवालाई परिस्थितिबारे तुरुन्तै बताएँ र उनलाई चुनाउमा उठ्न दिइओस् भन्‍ने सुझाउ दिएँ।

केही दिनपछि, लिउ जिङले वास्तविक काम नगरेको मामिलालाई मैले गम्भीरतासाथ नलिएकी अनि अझै पनि उनलाई बचाउ गरिरहेकी देखेर, अगुवाले मलाई स्मरण गराइन्, “हामीले कामकुरालाई परमेश्‍वरका वचनअनुसार हेर्नैपर्छ। सबैमा भ्रष्ट स्वभाव हुन्छ; हामीले सत्यता प्राप्त नगरुञ्जेल र सिद्ध नभइञ्जेल, कोही पनि भरपर्दो हुँदैन—हामी सबै आफ्नै तरिकाले र आफ्नो भ्रष्ट स्वभावका आधारमा कामकुरा गर्छौँ। रेखदेखविना, कसैले पनि परमेश्‍वरको प्रतिरोध हुने र मण्डलीको कामलाई हानि पुऱ्याउने कामकुरा गर्न सक्छ। यसैले मण्डलीको कामका सन्दर्भमा भन्नुपर्दा, हामी कसैलाई पनि पूर्ण भरोसा गर्न सक्दैनौँ। साँच्चै कामको सोधपुछ र रेखदेख गरेर मात्र हामी समस्याहरू पत्ता लाएर समयमा ती समाधान गर्न सक्छौं। मण्डलीको कामको जिम्मेवारी लिनु भनेको यही हो।” मैले म गर्नेछु भनेर भनेँ, तर म सोच्दै थिएँ, “रेखदेख गर्नु जरुरी छ, तर म सबै कुरामा शङ्कालु हुनु हुँदैन। को पो सत्यता पछ्याउन र कर्तव्य राम्ररी निर्वाह गर्न चाहँदैन र? परमेश्‍वरको घर गैरविश्‍वासी संसारजस्तो होइन। ब्रदर-सिस्टरहरूले एकअर्कालाई भरोसा गर्नुपर्छ, र बाजले जस्तो एकले अर्कोलाई हेर्नु हुँदैन। मैले तपाईंलाई लिउ जिङले आफ्ना कतिपय काम नगर्नुको कारण छ, तर तपाईं त्यो विश्‍वास गर्नुहुन्न। म तपाईंलाई उनी त्यस प्रकारको व्यक्ति होइनन् भनी देखाउन कामकुरा ठिकसँग जाँच्नेछु।” त्यसैले म उनको काम जाँच्न गएँ। मैले चाँडै के थाहा पाएँ भने, उनको पहिलेकी सहकर्मी सिनमिङले मुख्यतः तिनीहरूको धेरैजसो काम लिएकी रहेछिन्। भर्खरै सिनमिङलाई अर्का काममा खटाइएकाले तिनीहरूको मण्डलीको कामका विभिन्न पक्षमा परिणामहरू खस्कन थालेका थिए। साथै, मैले लिउ जिङलाई चेन थरको अयोग्य टोली अगुवालाई बर्खास्त गर्नू भनेको थिएँ, तर त्यो अझै गरिएको थिएन। उनले मलजल डिकनसित पनि मिलेर काम गर्न सकिनन् अनि नयाँ विश्‍वासीहरूलाई मलजल गर्ने काममा कुनै ध्यान दिइनन्। लिउ जिङले मण्डलीको कामप्रति जे गरेकी थिइन् त्यो देखेर मलाई साह्रै दोषी महसुस भयो। अगुवाले मलाई उनको काम अनुगमन र रेखदेख गर्नू भनेका थिए, तर मैले त्यो गरेकी थिइनँ किनकि मैले उनलाई धेरै नै भरोसा गरेकी थिएँ। उनलाई ठाउँ दिइएपछि उनलाई स्वतन्त्र रूपले काम गर्ने अधिकार पनि दिइनुपर्छ। यस्तो हुन्छ भनी मैले कहिल्यै सोचेकी थिइनँ। मैले हाम्रो पहिलेका अन्तरक्रियाहरूबारे सोचेँ—उनी धेरै कुरा गर्ने तर वास्तविक काम नगर्ने व्यक्तिजस्ती देखिँदिनन्। के उनलाई विशेष परिस्थितिहरूले रोकिरहेका थिए? यस कुरामा म अलमल्ल परिरहेकी बेला लिउ जिङले भनिन्, “हाम्रो मण्डलीका केही ब्रदर-सिस्टरहरू हालै गिरफ्तार भएका छन्। त्यसपछिका स्थिति सम्हाल्नु भ्याइ नभ्याइ भएको छ र मैले सबै कुराका लागि समय पाएकी छैनँ।” यो सुनेर मैले राहतको सास फेरेँ। यो ठिक मैले भनेकै जस्तो भयो—लिउ जिङ वास्तविक काम नगर्ने किसिमको व्यक्ति थिइनन्। गिरफ्तारीपछिका ती सबै मामिला व्यवस्थापन गर्न उनको धेरै समय र ऊर्जा लागेको थियो। कतिपय काम राम्रोसँग गरिएको थिएन, तर त्यो बुझ्न सकिने कुरा थियो। कसैले पनि कर्तव्य सिद्ध रूपमा गर्दैन। त्यसैले, मैले उनीसँग वास्तविक काम नगर्नुका हानि र नतिजाहरूबारे सङ्गति गरेँ, अनि मैले उनलाई तुरुन्तै चेनलाई बर्खास्त गर्नू भनेँ। उनी यस कुरामा सहमत भइन्। तर केही समय बित्यो, तर चेनलाई अझै बर्खास्त गरिएको छैन भन्‍ने मैले सुनेँ। म तुरुन्तै लिउ जिङको कर्तव्यको परिस्थिति पत्ता लगाउन गएँ। उनकी सहकर्मीले मलाई बताइन्, “तपाईंले हामीलाई हरेक पटक काम दिनुहुँदा लिउ जिङ त्यसमा पूर्ण सहमत हुन्छिन्, तर उनले त्यो कुनै पनि लागू गरेकी म देख्दिनँ। मैले अगुवाको भूमिका मात्र लिएकी छु, त्यसैले म कामका वृत्तान्तहरूसँग परिचित छैनँ, र उनले मलाई सहायता गरेकी छैनन्। मैले समस्या वा कठिनाइहरू सामना गर्दा, परमेश्‍वरमा भर परेर आफ्नो बाटो पत्ता लगाउनुपरेको छ।” त्यस सिस्टरबाट यो कुरा सुनेर म छक्क परेँ। लिउ जिङले एउटै पनि वास्तविक काम नगरेको हुनु त्यो कसरी हुन सक्थ्यो? उनी पहिले त्यस्ती थिइनन्। यस समय म उनीसँग भेला भएकी थिएँ—मैले उनका समस्याहरू किन याद गरिनँ? मैले उनलाई अति धेरै भरोसा गरेकी थिएँ, र उनको कामको रेखदेख वा जाँच गरिरहेकी थिइनँ। यसले गर्दा मण्डलीमा अयोग्य टोली अगुवा धेरै लामो समयसम्म आफ्नो पदमा बसिरहिन्, अनि कसैले पनि नयाँ विश्‍वासीहरूलाई मलजल गर्ने कामको रेखदेख गरिरहेको थिएन। यसले गर्दा मण्डलीको काम र अरूको जीवन प्रवेशमा ढिलाइ भयो। मैले साँच्चै दुष्ट काम गरेकी थिएँ। त्यसपछि मैले लिउ जिङलाई भेट्दा, उनलाई वास्तविक काम नगरेको कारण पछिल्ला दुई दिनमा केही ब्रदर र सिस्टरहरूले काँटछाँट गरेका छन् भनेर उनले भनिन्। उनलाई एकदमै पछुतो लाग्यो। उनी आफू गैरजिम्मेवार भएकी थिएँ र आफ्ना कर्तव्यमा अल्याङटल्याङ गरिरहेकी थिएँ, र आफूमा कुनै मानवता छैन भन्दै रोइन्। मलाई लाग्यो, उनले आफ्ना समस्याहरू कति गम्भीर रहेछन् भनी बुझेकी छिन्, र त्यसपछि उनी निश्चय परिवर्तन हुनेछिन्, त्यसैले मैले उनलाई पश्चात्ताप गर्ने अर्को मौका दिनुपर्छ, अहिले नै उनलाई बर्खास्त गर्नु हुँदैन, र अगि बढन अझ धेरै साथ दिनुपर्छ। त्यसपछि चाँडै, मैले उनका समस्याहरू औल्याइदिएँ र उनलाई उनका विचलनहरू तुरुन्तै सच्याउनू, साथै बर्खास्त गर्नुपर्ने टोली अगुवालाई बर्खास्त गर्नू भनेँ। उनले गर्नुसम्म प्रतिज्ञा गरेकी थिइनँ, तर उनले पछि चेनलाई बर्खास्त गरे पनि, समग्रमा त्यो कामले अझै पनि परिणामहरू ल्याएन। पछि, अरूले मलाई तिनीहरूले लिउ जिङमा केही गम्भीर समस्या पत्ता लगाएका छन् भनेर भने। केही ब्रदर-सिस्टर गिरफ्तार भएपछि उनले मण्डलीको सम्पत्तिलाई तुरुन्तै सुरक्षा गरेकी थिइनन्। अनि कामका विभिन्न पक्षमा सक्रियतासाथ सहकार्य गरेकी थिइनन्, जसको अर्थ काममा केही हासिल गरिएको थिएन। सबैभन्दा रिसउठ्दो कुरा के थियो भने, उनले मण्डलीमा अवरोध पुऱ्याइरहेका दुष्ट मानिसहरूलाई तुरुन्तै तह लगाएकी थिइनन्, तर आफ्ना व्यक्तिगत मामिलाहरूमा व्यस्त भएकी थिइन्। मण्डलीको काम लथालिङ्ग पारेकी थिइन्। मैले लिउ जिङले कुनै वास्तविक काम फिटिक्कै गरिरहेकी छैनन् र उनी साँचो पश्चात्तापी पटक्कै होइनन् भन्‍ने देखेँ। मलाई साह्रै ग्लानि भयो। कामकुरा त्यस्तो होला भन्‍ने मैले कहिल्यै कल्पना गरेकी थिइनँ। म उनका दुष्टतामा भागीदार भएकी थिएँ र मैले परमेश्‍वरसामु अपराध गरेकी थिएँ। मैले आफूलाई अति भरोसा गर्ने भएकीमा र उनको कामलाई तुरुन्तै अनुगमन नगरेकीमा पनि घृणा गरेँ। त्यो मण्डलीको कामका निम्ति एकदमै हानिकारक भएको थियो। म तुरुन्तै लिउ जिङसँग कुरा गर्न गएँ र उनका एक-एक व्यवहारहरू खुलासा गरेँ, र आखिरमा मैले उनलाई बर्खास्त गरेँ।

त्यसपछि अगुवाले मलाई डाँट्नुभयो, “किन तपाईंले उनलाई त्यतिका भरोसा गर्नुभएको? तपााईंले कुनै रेखदेख वा सोधपुछ नगरी त्यस्तो महत्त्वपूर्ण काम उनलाई सुम्पिनुभयो। कसरी तपाईं त्यत्ति निश्चित हुन सक्नुभो?” उनले मलाई परमेश्‍वरका केही वचन पनि पढेर सुनाइन्: “झूटा अगुवाहरूले वास्तविक काम नगर्ने वा आफ्‍ना उचित कामहरू नगर्ने सुपरभाइजरहरूका बारेमा सोधपुछ गर्दैनन्। तिनीहरूलाई लाग्छ कि तिनीहरूले सुपरभाइजर छनौट गरे पुग्छ, अनि त्यो मामलाको अन्त्य हुन्छ, र पछि सुपरभाइजरले आफै कामका सबै मामलाहरू सम्‍हाल्‍न सक्‍नेछ। त्यसकारण झूटा अगुवाहरूले कहिलेकहीँ भेला आयोजना मात्रै गर्छन्, र कामको सुपरिवेक्षण गर्ने वा यो कसरी अघि बढिरहेको छ भनेर सोध्‍ने गर्दैनन्, अनि काम नगरी अरूलाई अह्राउने हाकिमले जस्तै व्यवहार गर्छन्। यदि कसैले सुपरभाइजरको समस्याबारेमा रिपोर्ट गर्‍यो भने, झूटो अगुवाले भन्‍नेछ, ‘यो सानोतिनो समस्या मात्रै हो, ठीकै छ। तपाईंहरू आफैले यो कुरा सम्‍हाल्‍न सक्‍नुहुन्छ। मलाई नसोध्‍नुहोस्।’ समस्या रिपोर्ट गर्ने व्यक्तिले भन्छ, ‘सुपरभाइजर अल्छी भातमारा हो। उसले खाने र मनोरञ्‍जन गर्नेबाहेक केही गर्दैन, र तिनी फोकटमा बस्छन्। तिनले कर्तव्यमा अलिकति पनि कठिनाइ भोग्‍न चाहँदैनन्, र आफ्‍नो काम र जिम्‍मेवारीहरूबाट पन्छिन सधैँ छलपूर्ण रूपमा अल्याङटल्याङ गर्छन् र बहाना गर्ने गर्छन्। तिनीहरू सुपरभाइजर हुन लायक छैनन्।’ झूटो अगुवाले भन्छ, ‘सुपरभाइजर छनौट गरिँदा ऊ निकै राम्रो थियो। तपाईंले भन्‍नुभएको कुरा साँचो होइन, वा हो नै भने पनि, यो क्षणिक प्रकटीकरण मात्रै हो।’ झूटो अगुवाले सुपरभाइजरको परिस्थितिबारे थप कुरा पत्ता लगाउने प्रयास गर्नेछैन, बरु त्यो सुपरभाइजरले विगतमा कस्तो छाप पारेको थियो भन्‍ने आधारमा त्यो मामिलाबारे मूल्याङ्कन गरेर फैसला गर्छ। सुपरभाइजरमा रहेका समस्याहरूबारे जसले रिपोर्ट गरे पनि, झूटो अगुवाले तिनीहरूलाई बेवास्ता गर्छ। यस्तो सुपरभाइजरले कुनै वास्तविक काम गरिरहेको हुँदैन, र मण्डलीको काम झन्डै ठप्‍प बनेको हुन्छ, तर झूटो अगुवालाई मतलब हुँदैन, मानौ तिनीहरू यसमा संलग्‍नसमेत छैनन्। … झूटा अगुवाहरूमा एउटा घातक अवगुण हुन्छ: तिनीहरू आफ्नै कल्पनामाथि भर परेर मानिसहरूलाई भरोसा गरिहाल्‍छन्। अनि यो सत्यतालाई नबुझेको कारणले हुने हो, होइन र? परमेश्‍वरका वचनहरूले भ्रष्ट मानवजातिको सार कसरी खुलासा गर्छन्? परमेश्‍वरले ती मानिसहरूलाई भरोसा गर्नुहुन्‍न भने तिनीहरूले चाहिँ किन भरोसा गर्नुपर्‍यो? झूटा अगुवाहरू अत्यन्तै अहङ्कारी र आत्मधर्मी हुन्छन्, होइन र? तिनीहरूले के सोच्छन् भने, ‘मैले यो व्यक्तिलाई गलत रूपमा मूल्याङ्कन गरेको हुन सक्‍ने सम्भावना छैन, मैले उचित भनी मूल्याङ्कन गरेको यो व्यक्तिमा कुनै पनि समस्याहरू हुनु हुँदैन; ऊ अवश्य नै खाने, पिउने, र मनोरञ्जन गर्ने काममा लिप्त हुने, वा सहजता मन पर्ने र कठिन परिश्रम गर्न मन नपराउने व्यक्ति होइन। तिनीहरू अवश्य नै विश्‍वसनीय र भरोसायोग्य छन्। तिनीहरू परिवर्तन हुनेछैनन्; यदि परिवर्तन भए भने, म नै तिनीहरूको बारेमा गलत थिएँ भन्ने अर्थ लाग्‍छ, होइन र?’ यो कस्तो प्रकारको तर्क हो? के तँ कुनै प्रकारको विशेषज्ञ होस्? के तँसँग एक्स-रेको जस्तै दृष्टि छ? के तँसँग यो विशेष सीप छ? तँ कुनै व्यक्तिसित एक-दुई वर्ष बस्न सक्छस् तर तिनीहरूको प्रकृति र सारलाई पूर्ण रूपले उदाङ्गो पार्ने उचित वातावरणविना तैँले तिनीहरू कस्ता छन् भनी देख्न सक्छस् र? यदि तिनीहरू परमेश्‍वरद्वारा खुलासा नगरिएका भए, तँ तिनीहरूसित तीनदेखि पाँच वर्षसम्म पनि सँगसँगै जिउन सक्थिस् र पनि तिनीहरूसित कस्तो प्रकृति सार छ भन्ने कुरा देख्न तैँले अझै संघर्ष गर्नुपर्थ्यो। अनि तैँले तिनीहरूलाई विरलै देख्ने, तिनीहरूसित विरलै रहने अवस्थामा त यो झन् कति साँचो हुन्छ? झूटा अगुवाहरूले व्यक्तिको अस्थायी छवि वा अरू कसैले तिनीहरूको बारेमा गरेको सकारात्मक मूल्याङ्कनको आधारमा उसलाई निर्धक्‍क विश्‍वास गर्छस्, र त्यस्तो व्यक्तिलाई मण्डलीको कामको जिम्मेवारी दिने दुस्साहस गर्छन्। यसमा, के तिनीहरू अत्यन्तै अन्धो बनिरहेका हुँदैनन् र? के तिनीहरूले लापरवाह व्यवहार गरिरहेका हुँदैनन् र? अनि, झूटा अगुवाहरूले यसरी काम गर्दा, के तिनीहरू अत्यन्तै गैरजिम्‍मेवार भइरहेका हुँदैनन् र?” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (३))। परमेश्‍वरका वचन पढिसकेपछि, अगुवाले भनिन्, “हामी कुनै व्यक्तिको सार साँच्चै देख्न सक्दैनौँ, त्यसैले हामीले तिनीहरूको काम नियमित रूपमा जाँच र अनुगमन गर्नुपर्छ। तब हामी तिनीहरूको कामका विचलन र समस्याहरू भेट्टाउँछौँ अनि समयमा नै ती परिवर्तन र समाधान गर्न सक्छौँ। लिउ जिङले केही महिना काम गरेपछि नै मण्डलीको काम पूरै ठप्प पार्न लागेकी थिइन्। यी कुराहरू तपाईं अहङ्कारी भएकी उनलाई अन्धाधुन्ध एकदमै धेरै भरोसा गर्नुका र उनको काम अनुगमन वा जाँच नगर्नुका नतिजाहरू यी नै हुन्। त्यसो गर्नु दुष्टता हो!” परमेश्‍वरका वचनले खुलासा गरेकाले र अगुवाबाट सङ्गति पाएकाले, त्यो घटनापछि मलाई डर लाग्यो, र मलाई दुःख लाग्यो र दोषी महसुस भयो। मैले आफूलाई परमेश्‍वरको वचनका आधारमा कामकुराहरूलाई नहेरी अन्धाधुन्ध उनलाई भरोसा गरेकीमा घृणा गरेँ, जसले मण्डलीको कामलाई हानि गऱ्यो। मैले लिउ जिङलाई कस्तो व्यवहार गरेकी थिएँ भनी सोच्दा, मैले उनका समस्याहरू थाहा नपाएकी त होइन, थाहा पाउँदैपिच्छे, आफ्ना कुरामा अडिग रहेँ। मैले उनीबारे मेरो पहिलेको ज्ञानका आधारमा उनी आफ्नो कर्तव्यका लागि बोझ उठाउने व्यक्ति हुन् जो भरोसा गर्न लायक छिन् भनेर अन्धाधुन्ध निधो गरेँ। तथ्यहरू उदाङ्गो हुनु र परमेश्‍वरका वचनले खुलासा गर्नु दुवैले अन्त्यमा मलाई के देखाए भने, केही समयसम्म राम्रो व्यवहार गर्नु र केही वास्तविक काम गर्नुको अर्थ कुनै व्यक्ति सधैँ त्यस्तै हुनेछ भन्‍ने होइन। हामीमध्ये कसैले पनि अहिलेसम्म सत्यता प्राप्त गरेका छैनौँ, हाम्रो जीवन स्वभावहरू परिवर्तन भएका छैनन्, हामी आफ्नो भ्रष्ट प्रकृतिद्वारा नियन्त्रित छौँ, हामी अझै अल्याङ्टल्याङ गर्न र परमेश्‍वरलाई धोका दिन सक्छौँ, र कहिलेकाहीँ आफूलाई जे मन लाग्छ त्यही गर्नेछौँ, त्यसैले हामी भरोसाको योग्य छैनौँ। तपाईं कुनै व्यक्तिलाई ऊसँग लामो समयसम्म अन्तरक्रिया र उसलाई अवलोकन नगरी वास्तवमा बुझ्न सक्नुहुन्न, र, त्यसपछइ पनि तपाईं उसलाई पूर्ण रूपमा चिन्नुहुन्न। तपाईंले कुनै व्यक्तिको सार हेर्न सत्यता बुझ्नुपर्छ। मैले लिउ जिङसँग छोटो समयका निम्ति मात्र काम गरेकी थिएँ, त्यसैले मैले म उनलाई निकै राम्ररी चिन्छु र उनलाई गलत ठान्नु हुँदैन भन्‍ने सोचेँ। मैले उनलाई यति धेरै भरोसा गरेँ कि उनको कामको अनुगमन वा जाँच गरिनँ। अगुवाले मलाई बारम्बार स्मरण गराइरहिन्, तर मैले अझै पनि आफ्नै मूल्याङ्कनलाई अन्धाधुन्ध भरोसा गरेँ— म एकदमै अहङ्कारी, एकदमै अभिमानी थिएँ, र कामका निम्ति कुनै जिम्मेवारी लिएकी थिइनँ। यो कुरा थाहा पाउँदा मलाई एकदमै पछितो भयो, र म त्यस्तै भइरहन चाहन्नथेँ।

पछि, मैले आत्मचिन्तन गरेँ—किन मैले लिउ जिङको कामको अनुगमन नगरी उनलाई यति धेरै भरोसा गरेकी थिएँ? यसको कारण के थियो? एक दिन, मैले परमेश्‍वरका वचनमा यो पढेँ: “धेरैजसो मानिस ‘न त आफूले रोजगार दिनेहरूलाई शङ्का गर्ने न त आफूले शङ्का गर्नेहरूलाई रोजगार दिने’ भन्‍ने भनाइलाई सत्यताका रूपमा लिन्छन्, अनि यसद्वारा बहकिन्छन् र बन्धनमा पर्छन् भनेर भन्दा अत्युक्ति हुँदैन। मानिसहरूलाई छनौट वा प्रयोग गर्दा तिनीहरू यसको बाधा र प्रभावमा पर्छन्, र यसैलाई आफ्नो निर्देशित गर्नसमेत गर्छन्। फलस्वरूप, धेरै अगुवा र सेवकहरूले मण्डलीको कामको जाँच गर्दा र मानिसहरूलाई बढुवा र प्रयोग गर्दा, तिनीहरूले सधैँ कठिनाइ र आशङ्का महसुस गर्छन्। अन्त्यमा, तिनीहरूले आफूलाई ‘न त आफूले रोजगार दिनेहरूलाई शङ्का गर्ने न त आफूले शङ्का गर्नेहरूलाई रोजगार दिने’ भन्‍ने शब्‍दहरूद्वारा आफूलाई सान्त्वना दिन मात्र सक्छन्। जब तिनीहरू कामको जाँच वा सोधपुछ गर्छन्, तब यस्तो सोच्छन्, ‘“न त आफूले रोजगार दिनेहरूलाई शङ्का गर्ने न त आफूले शङ्का गर्नेहरूलाई रोजगार दिने।” ब्रदर-सिस्टरहरूलाई भरोसा गर्नुपर्छ, आखिर पवित्र आत्‍माले नै मानिसहरूलाई जाँच गर्नुहुन्छ, त्यसकारण मैले सधैँ शङ्का गरेर अरूको सुपरिवेक्षण गर्नु हुँदैन।’ तिनीहरू यो वाक्यांशद्वारा प्रभावित भएका हुन्छन्, होइन र? यो वाक्यांशको प्रभावबाट आउने परिणामहरू के-के हुन्? सर्वप्रथम, यदि कुनै व्यक्ति ‘न त आफूले रोजगार दिनेहरूलाई शङ्का गर्ने, न त आफूले शङ्का गर्नेहरूलाई रोजगार दिने’ भन्ने यस दृष्टिकोणसँग सहमत हुन्छ भने, के उसले अरूको कामको निरीक्षण गर्नेछ र त्यसलाई मार्गदर्शन दिनेछ? के उसले मानिसहरूको कामको सुपरिवेक्षण र अनुगमन गर्नेछ? यदि यस व्यक्तिले आफूले प्रयोग गर्ने सबैलाई भरोसा गर्छ अनि तिनीहरूको कामको कहिल्यै निरीक्षण गर्दैन वा त्यसलाई मार्गदर्शन दिँदैन, अनि तिनीहरूलाई कहिल्यै सुपरिवेक्षण गर्दैन भने, के उसले आफ्नो कर्तव्य बफादारीसाथ निर्वाह गरिरहेको हुन्छ? के उसले दक्षतापूर्वक मण्डलीका काम गर्न र परमेश्वरको आज्ञा पूरा गर्न सक्छ? के ऊ परमेश्वरको आज्ञाप्रति बफादार भइरहेको हुन्छ? दोस्रो, यो परमेश्‍वरको वचन र आफ्‍नो कर्तव्य पालन गर्न नसक्‍नु मात्रै होइन, यो त शैतानको युक्ति र सांसारिक व्यवहारको दर्शनलाई सत्यताका रूपमा लिएर त्यसैलाई पछ्याउनु र अभ्यास गर्नु पनि हो। तैँले शैतानको आज्ञापालन गरिरहेको र शैतानी दर्शनअनुसार जिइरहेको हुन्छस्, होइन र? तँ परमेश्‍वरमा समर्पित हुने व्यक्ति होइनस्, झन् परमेश्‍वरका वचनहरू पालना गर्ने व्यक्ति हुनु त परको कुरा हो। तँ हदैको बदमास होस्। परमेश्‍वरका वचनहरूलाई पन्छाएर शैतानी वाक्यांशलाई स्विकार्दै त्यसैलाई सत्यताका रूपमा अभ्यास गर्नु सत्यता र परमेश्‍वरलाई धोका दिनु हो! तँ परमेश्‍वरका घरमा काम गर्छस्, तैपनि तेरो कामका सिद्धान्तहरू शैतानी तर्क र सांसारिक व्यवहारको दर्शन हुन् भने, तँ कस्तो व्यक्ति होस्? यो त परमेश्‍वरलाई विश्वासघात गर्ने र परमेश्‍वरलाई अत्यन्तै लज्‍जित पार्ने व्यक्ति हो। यो कार्यको सार के हो? खुलेआम परमेश्‍वरलाई निन्दा गर्नु र खुलेआम सत्यतालाई इन्कार गर्नु। के यसको सार त्यही होइन र? (हो।) तैँले परमेश्‍वरको इच्‍छा नपछ्याउनेबाहेक, शैतानी भनाइहरूमध्ये एउटा र सांसारिक व्यवहारका दर्शनहरूलाई मण्डलीमा व्याप्त हुन दिइरहेको हुन्छस्। यसो गरेर, मण्डलीभित्र तँ शैतानको मतियार बन्छस् र शैतानलाई मण्डलीभित्र त्यसका क्रियाकलाप गर्न सघाउँछस्। यस समस्याको सार एकदमै गम्‍भीर हुन्छ, होइन र?” (वचन, खण्ड ४। ख्रीष्टविरोधीहरूको खुलासा। परिशिष्ट एक: सत्यता के हो)। परमेश्‍वरका वचनहरूले मेरो अवस्था खुलासा गऱ्यो। म “न त आफूले रोजगार दिनेहरूलाई शङ्का गर्ने न त आफूले शङ्का गर्नेहरूलाई रोजगार दिने” भन्‍ने शैतानी दर्शनअनुसार जिइरहेकी थिएँ, आफूलाई कुनै व्यक्ति लागेकाले, र ऊ अझै पदमा भएकाले मैले उसलाई भरोसा गर्नुपर्छ भन्‍ने मैले सोचेँ। त्यसैकारण मैले लिउ जिङलाई एकदमै धेरै भरोसा गरेकी थिएँ र मैले उनको कामको अनुगमन गरिनँ, वा उनको कामलाई जानिनँ। उनका समस्याहरू प्रकट हुँदा र अगुवाले मलाई उनको काम जाँच गर्न स्मरण गराउँदा पनि मैले अझै पनि त्यसबारे सोचिनँ। सोचेँ, उनको कामको अनुगमन र रेखदेख गर्नु भरोसा नगर्नु हो, र उनले वास्तविक काम गरिरहेकी छैनन् भन्‍ने थाहा पाए पनि उनी रोएकी, उनले आफ्ना वास्तविक समस्याहरूबारे कुरा गरेकी र खेद प्रकट गरेकी सुन्दा, मैले उनलाई बर्खास्त गर्नुको साटो विश्‍वास गर्ने निर्णय गरेँ, उनलाई मण्डलीका काममा हानि पुऱ्याउन र ब्रदर-सिस्टरहरूको जीवन प्रवेशमा ठूलो नोक्सानी गर्न दिएँ। मैले अगुवाका रूपमा मण्डलीको कामको रक्षा गर्न नसकेको मात्र होइन, तर झुटो अगुवाको ढालका रूपमा पनि काम गरेकी थिएँ। म मण्डलीको कामका मार्गमा ठक्करको कारण र बाधा बनेकी थिएँ। यी त मैले “न त आफूले रोजगार दिनेहरूलाई शङ्का गर्ने न त आफूले शङ्का गर्नेहरूलाई रोजगार दिने” भन्‍ने शैतानी भ्रमका आधारमा मानिसहरूलाई व्यवहार गर्नुका नतिजा थिए। मैले अब परमेश्‍वरको वचनका आधारमा यो बुझेपछि यो दृष्टिकोण कति हास्यास्पद रहेछ भन्‍ने देखेँ। यो परमेश्‍वरका वचन र उहाँले माग गर्ने कुराको पूर्ण विपरीत थियो। अगुवाहरूले कामको रेखदेख र अनुगमन गर्नेपर्ने परमेश्‍वरको माग भ्रष्ट मानवजातिको सारका आधारमा निर्धारित गरिन्छ। मानिसमा भ्रष्ट स्वभाव भएकाले, हामीले सत्यता प्राप्त गर्न वा आफ्नो जीवन स्वभावहरू परिवर्तन गर्नअघि, हामी भरपर्दा हुँदैनौँ र भरोसा गर्न सकिँदैन। असल मानवता भएका मानिसहरूसमेत आफ्नै मार्गमा चल्न अनि मण्डलीका काममा अवरोध र बाधा पुऱ्याउन सक्छन्, किनकि तिनीहरू सत्यतालाई चिन्दैनन्, आफ्ना कार्यमा सिद्धान्तअनुसार चल्दैनन् र तिनीहरूमा भ्रष्ट स्वभावहरू हुन्छन्। यो तथ्यलाई कसैले पनि इन्कार गर्न सक्दैन। परमेश्‍वर अगुवा र कामदारहरूले कामको रेखदेख गरून् भन्‍ने चाहनुहुन्छ, किनकि परमेश्‍वर मानिसको सार जान्नुहुन्छ। कामकुराको रेखदेख र जाँच गर्नु हाम्रा कर्तव्यका निम्ति उपयोगी हुन्छ, र त्यसले मण्डलीको कामलाई फाइदा पुऱ्याउँछ। तर “आफूले काममा लगाएका मानिसहरूलाई शङ्का नगर्नु,” भन्‍ने शैतानी विचारले हामीलाई अन्धाधुन्ध अरूमा भरोसा गर्न, काम सुम्पनुको अर्थ त्यस व्यक्तिलाई जे मन लाग्छ त्यही गर्न दिन सकिन्छ, अनि उसको कामको जाँच र रेखदेख गर्नुले भरोसा नहुनुलाई जनाउँछ भनेर सोच्न लगाउँछ। यदि हामी आफ्ना कर्तव्य निर्वाह गर्दा यस दृष्टिकोणमा टाँसिरह्यौँ, र हामीले समयमा कामको अनुगमन र रेखदेख गरेनौं भने, मण्डलीका काममा ढिलाइ हुन र हानि पुग्न मात्र सक्छ। मैले कामकुरालाई परमेश्‍वरको वचनका आधारमा नहेरी वा उहाँले माग गर्ने कुरा अभ्यास नगरी आफ्नो कर्तव्य निर्वाह गरेँ, बरु शैतानी दर्शनहरूलाई विश्‍वास र समर्थन गरेँ र शैतानका भ्रमहरूलाई सत्यताजस्तो गरी पालन गरेँ। यो त सत्यतालाई इन्कार गर्नु र परमेश्‍वरलाई धोका दिनु हो। त्यसले शैतानको मतियारका रूपमा पनि काम गरिरहेको थियो अनि मण्डलीका काममा अवरोध र बाधा पुऱ्याइरहेको थियो। त्यसबारे सोच्दा मलाई अझ धेरै डर लाग्यो। मैले आफ्ना कर्तव्यमा सिद्धान्तहरूको कमी भएको, र आफू परमेश्‍वरका वचन वा मागअनुसार नचलिरहेको देखेँ। मैले अनजानमा दुष्टता गरिरहेकी थिएँ। सत्य सिद्धान्तहरूमा आधारित मेरो कर्तव्य पूरा नगर्दाको परिणाम साँच्चै डरलाग्दो थियो!

एक दिन मैले परमेश्‍वरका वचनबाट दुईवटा खण्ड पढेँ: “के तिमीहरू ‘न त आफूले रोजगार दिनेहरूलाई शङ्का गर्ने न त आफूले शङ्का गर्नेहरूलाई रोजगार दिने’ भन्‍ने दृष्टिकोण सही छ भनेर विश्‍वास गर्छौ? के यो वाक्यांश सत्यता हो? परमेश्‍वरको घरका काममा र आफ्‍नो कर्तव्य पूरा गर्ने क्रममा ऊ किन यो वाक्यांशको प्रयोग गर्छ? यहाँ, समस्या के हो? ‘न त आफूले रोजगार दिनेहरूलाई शङ्का गर्ने न त आफूले शङ्का गर्नेहरूलाई रोजगार दिने’ भन्ने भनाइ अवश्य नै गैरविश्‍वासीका शब्‍दहरू, शैतानबाट आएका शब्दहरू हुन्—र पनि किन ऊ तिनलाई सत्यताका रूपमा लिन्छ? ती सही हुन् कि गलत हुन् भनेर किन ऊ भन्‍न सक्दैन? यी स्पष्ट रूपमै मान्छेका शब्‍दहरू, भ्रष्ट मानवजातिका शब्‍दहरू हुन्, ती सत्यता हुँदै होइनन्, ती परमेश्‍वरका वचनहरूको पूर्णविपरीत छन्, र तिनलाई मानिसका कार्यहरू, व्यवहार, र परमेश्‍वरको आराधनाको मापदण्डका रूपमा लिनु हुँदैन। त्यसो भए, यो वाक्यांशलाई कसरी लिनुपर्छ? यदि तँ साँच्‍चै नै खुट्ट्याउन सक्छस् भने, तैँले तेरो अभ्यासको सिद्धान्तका रूपमा यसको सट्टा कस्तो निर्दय सिद्धान्त प्रयोग गर्नुपर्छ? त्यो मापदण्ड, ‘आफ्‍नो सारा हृदय, सारा प्राण र सारा मनले आफ्‍नो कर्तव्य पूरा गर्नु’ भन्‍ने हुनुपर्छ। सारा हृदय, सारा प्राण, र सारा मनले काम गर्नु भनेको कोहीद्वारा नियन्त्रित नहुनु हो; यो एउटै हृदय र मनको हुनु हो, त्योबाहेक अरू केही होइन। यो तेरो जिम्‍मेवारी र कर्तव्य हो, र यसलाई तैँले राम्ररी पूरा गर्नुपर्छ, किनभने यो गर्ने एकदमै प्राकृतिक र न्यायोयित कुरा हो। तैँले जस्तोसुकै समस्याहरू सामना गरे पनि, सिद्धान्तहरूअनुसार काम गर्नुपर्छ। जसरी सम्‍हाल्‍नुपर्ने हो, त्यसरी सम्‍हाल्; यदि काटछाँट जरुरी हुन्छ भने, त्यसै गर्, र बर्खास्त गर्नुपर्छ भने, त्यसै गर्। सङ्क्षेपमा भन्दा, परमेश्‍वरका वचनहरू र सत्यताअनुसार काम गर्। के यो सिद्धान्त होइन र?” (वचन, खण्ड ४। ख्रीष्टविरोधीहरूको खुलासा। परिशिष्ट एक: सत्यता के हो)। “एउटा अगुवा वा कामदारले जुनसुकै महत्त्वपूर्ण काम गर्ने भए पनि, र यो कामको प्रकृति जस्तोसुकै भए पनि, तिनीहरूको पहिलो प्राथमिकता भनेको त्यो काम कस्तो भइरहेको छ भनेर बुझ्नु र बोध गर्नु हो। कामकुरालाई अनुगमन गर्न र प्रश्‍नहरू सोध्‍न अनि प्रत्यक्ष सूचना प्राप्त गर्न तिनीहरू व्यक्तिगत रूपमा त्यहाँ उपस्थित हुनैपर्छ। तिनीहरूले केवल हल्लाको भरमा चल्ने वा अरूका रिपोर्टहरू सुन्‍ने गर्नु हुँदै हुँदैन। बरु, तिनीहरूले कर्मचारीहरूको अवस्था कस्तो छ, काम कसरी अघि बढिरहेको छ भनेर नियाल्नुपर्छ, र के-कस्ता कठिनाइहरू छन्, कुनै क्षेत्रहरू माथिका मागहरूसित बेमेलमा छन् कि, सिद्धान्तहरू उल्लङ्घन भएका छन् कि, कुनै बाधा वा अवरोधहरू छन् कि, व्यावसायिक कामका सम्बन्धमा कुनै आवश्यक सामान वा त्यससम्बन्धी प्रशिक्षण सामग्रीहरूको कमी छ कि भनेर बुझ्नुपर्छ—तिनीहरूले यी सबै कुरामाथि निरन्तर निगरानी राखिरहनुपर्छ। तिनीहरूले जति वटा विवरणहरू सुने पनि वा हल्लाबाट जति नै जानकारी पाए पनि, यी कुनै पनि कुरा व्यक्तिगत रूपमा गएर हेरे जतिको राम्रो हुँदैन; तिनीहरूले आफ्नै आँखाले कामकुरा हेर्दा बढी सही र भरपर्दो हुन्छ; तिनीहरू अवस्थाका सम्पूर्ण पक्षहरूसित परिचित भइसकेपछि, के भइरहेको छ भन्‍नेबारे तिनीहरूलाई राम्रो ज्ञान हुन्छ। तिनीहरूले विशेष गरी को राम्रो क्षमतायुक्त र संवर्धनको लायक छ भन्‍ने कुरा स्पष्ट र सही रूपले बुझेको हुनुपर्छ, किनभने यसले मात्रै तिनीहरूले सही तरिकाले मानिसहरूलाई संवर्धन र प्रयोग गर्न सहयोग गर्छ, जुन अगुवा र कामदारहरूले आफ्‍नो काम राम्ररी गर्नु छ भने महत्त्वपूर्ण हुन्छ। अगुवा र कामदारहरूसित राम्रो क्षमता भएका मानिसहरूलाई संवर्धन गर्ने र प्रशिक्षण दिने मार्ग र सिद्धान्तहरू हुनुपर्छ। यसको साथै, तिनीहरूले मण्डलीका काममा देखा पर्ने विभिन्न प्रकारका समस्या र कठिनाइहरूबारे बोध र बुझाइ प्राप्त गरेको हुनुपर्छ, र तिनलाई कसरी सुल्झाउने भनेर जानेको हुनुपर्छ, र तिनीहरूसित कामको प्रगति कस्तो हुनुपर्छ वा भावी सम्भाव्यता कस्तो हुनुपर्छ भन्नेबारे आफ्नै विचार र सुझावहरू पनि हुनुपर्छ। यदि तिनीहरूले आँखा चिम्लेर, शङ्का नगरी वा संशय नमानी त्यस्ता विषयहरूमा बोल्न सक्छन् भने, उक्त काम गर्न अझ धेरै सजिलो हुनेछ। अनि यस तरिकाले काम गर्दा, अगुवाले आफ्ना जिम्‍मेवारीहरू पूरा गरिरहेको हुनेछ, होइन र? तिनीहरूलाई माथि उल्लेख गरिएका कामका समस्याहरू कसरी समाधान गर्ने भन्‍नेबारे राम्ररी थाहा हुनुपर्छ, र तिनीहरूले यी कुराहरूबारे प्रायः मनन गरिरहनुपर्छ। जब तिनीहरूलाई कठिनाइहरू आइपर्छन्, तब तिनीहरूले यी कुराहरूबारे सबैसँग सङ्गति र छलफल गर्नुपर्छ, र समस्याहरू समाधान गर्न सत्यता खोजी गर्नुपर्छ। यसरी दृढ रूपले व्यावहारिक भएर वास्तविक काम गरियो भने, त्यस्ता कुनै कठिनाइहरू हुनेछैनन् जुन समाधान गर्नै नसकियोस्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (४))। परमेश्‍वरका वचनले मलाई वास्तविक काम गर्ने अभ्यासको मार्ग दिए। हामीले आफ्ना जिम्मेवारीहरू सम्पूर्ण हृदय र सम्पूर्ण दिमागले पूरा गर्नुपर्छ। जसलाई प्रयोग गरिँदै गरेको भए पनि, हामीले उसलाई चिने पनि वा नचिने पनि, जसलाई प्रयोग गरिँदै गरेको भए पनि, हामीले उसलाई चिने पनि वा नचिने पनि, कामको प्रगतिको निरन्तर अनुगमन र जानकारी लिन्छ, समस्याहरू थाहा पत्ता लाग्नासाथ तुरुन्तै ती समाधान गर्छन्, र अयोग्य कर्मचारीलाई समय-समयमा अर्का काममा खटाउँछन्। तिनीहरू सबैसँग मिलेर सहकार्य पनि गर्छन्, अनि कुनै कठिनाइ वा समस्याहरू आइपर्दा ती समाधान गर्न एकसाथ सत्यता खोज्छन्। यसले मण्डलीको कामका विभिन्न पक्ष व्यवस्थित र उचित रूपमा प्रगति हुने सुनिश्चित गर्दछ। मैले परमेश्‍वरका वचनबारे विचार गर्दा, मलाई आफू आफ्ना कर्तव्यमा जिम्मेवार हुनुपर्छ भन्‍ने थाहा भए पनि, किन म अझै पनि “आफूले काममा लगाएका मानिसहरूलाई शङ्का नगर्नु,” भन्‍ने शैतानी भ्रममा टाँस्सिएको छु भन्‍ने बुझेँ। त्यसको कारण के थियो भने, मैले हास्यास्पद दृष्टिकोण राखिरहेकी थिएँ, कसैको कामको रेखदेख गर्नु त भरोसाको कमी हुनु हो, त्यो त उसलाई सीमित पार्नु र तिनीहरूलाई स्वतन्त्रता दिन इन्कार गर्नु हो, त्यो संसारको सुपरिवेक्षक हुनुजस्तो हो भन्‍ने सोचिरहेकी थिएँ। अब मैले के बुझेँ भने, जब परमेश्‍वरको घरले अगुवा र कार्यकर्ताहरूले कामको रेखदेख र कार्यान्वयन गरेको माग गर्छ, त्यो जोकोहीलाई सीमित पार्न वा भरोसा नगर्नका निम्ति हुँदैन। बरु, यो समस्या पत्ता लगाउन र विचलनहरूलाई तुरुन्तै उल्टाउनका लागि गरिन्छ। यो ब्रदर-सिस्टरहरूलाई आफ्ना कर्तव्य राम्रोसँग निर्वाह गर्न र मण्डलीको हितको रक्षा गर्न मद्दत दिनका लागि पनि हो। अगुवा र कार्यकर्ताहरूको एउटा मुख्य जिम्मेवारी कामको रेखदेख र अनुगमन गर्नु, प्रत्येक व्यक्तिको काम गर्ने तरिका जान्नु र बुझ्नु, विचलन र समस्याहरू पत्ता लाउनु, र ती उचित रूपले सुधार्नु र समाधान गर्नु हो। यसले मानिसहरू कर्तव्यमा गैरजिम्मैवार हुदाँ उत्पन्न हुने गल्तीहरूले गर्दा हुने नोक्सानीलाई कम गर्छ। त्यो ब्रदर-सिस्टरहरूको जीवन प्रवेश र मण्डलीको कामका निम्ति जिम्मेवारी लिनु हो। त्यसपछि, म प्रत्येक मण्डली अगुवाको काम विस्तृत रूपले जाँच्न गएँ, अनि तिनीहरू मसँग परिचित भए वा नभएर पनि, तिनीहरू जिम्मेवार रहेका विभिन्न कामहरूको प्रगति मैले गम्भीरतासाथ जाँच गरेँ। त्यो वास्तविक जाँचद्वारा, मैले सिया थरको अगुवाले वास्तविक काम वा वास्तविक समस्याहरू समाधान नगरिरहेको पाएँ। उनमा अरूलाई आक्रमण र बहिष्कार गर्ने दुर्भावनापूर्ण मानवता पनि थियो; यी वास्तवमा खेदजनक प्रकृतिका कार्यहरू थिए, अनि हामीले उनलाई तुरुन्तै बर्खास्त गऱ्यौँ। पछि हामीले ब्रदर-सिस्टरहरूले गरेका खुलासा र दिएका रिपोटबाट उनले गरेका अरू धेरै दुष्ट कामहरूबारे थाहा पायौँ, अनि अन्त्यमा, धेरै सङ्गति गरेर उनलाई खुलासा गरेपछि पनि उनले पश्चात्ताप गरेनन्। आखिरमा हामीले उनी ख्रीष्ट विरोधी रहेछ भन्‍ने निर्धारित गऱ्यौँ र उनलाई मण्डलीबाट निष्कासित गऱ्यौँ। यी परिणामहरू हेरेर मैले डराउँदै विगतबारे सोचेँ। लिउ जिङसँग यी सबै कुरा नगरी, जसले “आफूले काममा लगाएका मानिसहरूलाई शङ्का नगर्नु” भन्‍ने मेरो दृष्टिकोणलाई परिवर्तन गऱ्यो, मैले जियाको काम रेखदेख वा अनुगमन गर्नेबारे सोच्नेथिइनँ। त्यसपछि त्यो ख्रीष्टविरोधीले मण्डलीमा ब्रदर र सिस्टरहरूलाई हानि गरिरहनेथ्यो। त्यसका परिणामहरू असोचनीय हुनेथ्यो। यसलाई अभ्यास गर्दा त्यसले मलाई कामको रेखदेख र जाँच गर्नुको महत्त्व देखायो। मलाई आखिरमा आफूले केही वास्तविक काम गरेकी छु जस्तो लाग्यो अनि हृदयमा ढुक्क महसुस भयो।

यस अनुभवले मलाई देखायो भने, मानिसहरू र कामकुरालाई परमेश्‍वरका वचनअनुसार नहेरी वा सत्यता अभ्यास नगरी कर्तव्य निर्वाह गर्नु, त्यसको साटो शैतानी तर्क र विचारलाई समर्थन गर्नु भनेको परमेश्‍वरको प्रतिरोध गर्नु अनि मण्डलीको काममा अवरोध र बाधा पुऱ्याउनु हो। हामीले कर्तव्य राम्ररी निर्वाह गर्न र मण्डलीको कामको रक्षा गर्न कामको अनुगमन र रेखदेख गर्दा परमेश्‍वरका मापदण्डहरू पालन गर्नुपर्छ। परमेश्‍वरका वचनको न्याय र खुलासाले मेरो गलत दृष्टिकोणलाई परिवर्तन गरिदियो। परमेश्‍वरलाई धन्यवाद होस्!


५. राम्ररी कर्तव्य निर्वाह गर्नका लागि इमानदारी चाहिन्छ

मरीयन, संयुक्त राज्य अमेरिका

मण्डलीका नयाँ विश्वासीहरूलाई मलजल गर्ने जिम्मेवारी ममाथि छ। केही नयाँ विश्वासीहरू आएको धेरै समय भएको थिएन, र मैले तीमध्ये केही भेलामा धेरै नबोल्ने गरेको र नियमित सहभागी नहुने गरेको देखेँ। उनीहरू मन लागे मात्र आउँथे। मैले व्यक्तिगत सङ्गतिका लागि सम्पर्क गर्दा, उनीहरू पैसा कमाउने र पारिवारिक सम्पत्ति थुपार्नेबारे कुरा गर्न रुचाउँथे, तर आस्थाको कुरा उठ्नेबित्तिकै तिनीहरू त्यसबाट छुटकारा पाउन बहाना बनाउँथे। मलाई उनीहरूलाई सत्यतामा रुचि नभएको र उनीहरू साँचो विश्वासी नभएको जस्तो लाग्यो। तर उनीहरू आस्थामा नयाँ भएकाले म पूर्ण रूपमा निश्चित थिइनँ, त्यसैले उनीहरूलाई सहयोग गरिरहेँ। केही समयपछि पनि उनीहरू त्यस्तै थिए र भेलाहरूमा बिस्तारै सहभागी हुन छाडे। त्यसपछि मात्र मैले अगुवालाई उनीहरूको परिस्थितिबारे भनेँ। उहाँले मलाई सोध्नुभयो, “तिमी कसरी उनीहरूलाई मलजल गर्दै आइरहेकी छौ? अन्य मलजलकर्ताहरूसँग हुँदा उनीहरू सामान्य तरिकाले सहभागी भइरहेका थिए, अनि तिमीसँग हुँदा कसरी कुरा फरक भयो? के तिमीले साँच्चिकै आफ्नो जिम्मेवारी पूरा गरेका र स्पष्टसँग सङ्गति गरेका छौ? हामीले लापरवाहीपूर्वक कर्तव्य निर्वाह गरेका कारण नयाँ विश्वासीहरू नियमित रूपमा भेला हुँदैनन् भने, त्यसको जिम्मेवारी हाम्रो मात्र हुन्छ।” उहाँले आफ्नो कामप्रतिको जिम्मेवारीबोधले यो कुरा भनिरहनुभएको छ भन्ने मलाई थाहा थियो, तर मैले औचित्य पुष्टि गर्नेबारे सोच्नबाट आफूलाई रोक्न सकिनँ। “सबै जना परिवर्तन हुन सक्छन्,” मैले मनमनै सोचेँ। “पहिले नयाँ विश्वासीहरू नियमित रूपमा सहभागी हुन्थे भन्दैमा त्यसको अर्थ सधैँ हुनेछन् भन्ने थिएन। त्यसको अलावा, मैले पहिलोपल्ट भेट्दा उनीहरू नियमित रूपमा भेला हुँदैनथे, त्यसैले यो अचानक भएको परिवर्तन हैन। म केही समय उनीहरूलाई मलजल गरेर कस्तो हुन्छ हेर्न चाहन्थेँ, त्यसैले सुरुमै तपाईंलाई भनिनँ। यदि तपाईंले मलाई उनीहरू सहभागी नहुनुको हिसाब दिन बोलाउनुभएको हो भने, मैले त्यसको परिणाम भोग्नुपर्नेछ, र मलाई काटछाँट वा बरखास्तसमेत गरिन सक्थ्यो। मैले त्यो पहिले नै थाहा पाएकी भए, तपाईंसँग त्यसबारे पहिले नै कुरा गर्नेथिएँ, ताकि सारा जिम्मेवारी मैले नै लिन नपरोस्।” यसबारे जाँबुझ गरेपछि अगुवाले मलाई जवाफदेही ठहराउनुभएन, तर त्यसपछि नयाँ विश्वासीहरूसँग अन्तरक्रिया गर्दा म सजग नभई रहन सकिनँ। एक जनामा केही समस्या देखेमा वा ऊ भेलाहरूमा नआएमा, म अगुवालाई सुनाउन हतारिन्थेँ। कहिलेकाहीँ अगुवाले मलाई मैले भन्न खोजेको के हो र मैले तिनीहरूलाई मलजल गर्न छोड्न खोजेकी त हैन भनी सोध्नुहुन्थ्यो। म भन्थेँ, “हैन, तपाईं अगुवा हुनुहुन्छ। म यति मात्र चाहन्थेँ कि तपाईंलाई नयाँ विश्वासीहरूको हालचाल कस्तो छ भन्ने थाहा होस्।” मैले यसो भनेपछि उहाँले केही पनि थप्नुहुन्नथ्यो। कहिलेकाहीँ मैले उहाँलाई यसबारे बताएपछि, तिनीहरूलाई केही समय मलजल गरिरहन र यदि तिनीहरू साँच्चै भेला हुन चाहँदैनन् भने, तिनीहरूलाई जबरजस्ती गर्न मिल्दैन र हामीले तिनीहरूलाई त्याग्न मात्र सक्छौँ भनेर भन्नुहुन्थ्यो। म पूर्ण रूपमा सहमत हुन्थेँ, र सोच्थेँ “अगुवा नयाँ विश्वासीहरूको अवस्थाबारे अवगत भैसक्नुभएकाले, मैले केवल सहयोग गर्ने प्रस्ताव गरे पुग्छ। सहयोगले काम गर्यो भने निकै राम्रो, र काम गरेन, र उपरान्त नयाँ विश्वासीहरू सहभागी हुन चाहँदैनन् भने, त्यो आश्चर्यजनक हुनेछैन र अगुवाले म कर्तव्यमा गैरजिम्मेवार भएको भन्नेछैनन्।” यही सोचले, आफ्नो कर्तव्यमा मैले ध्यान दिन छोडेँ। हरेक दिन, म सधैँझैँ एकै तरिकाले मलजल गर्थेँ। मैले एक नयाँ विश्वासीलाई बोलाउँदा, तिनले जवाफ दिए भने, केही समयका लागि सङ्गति गर्थेँ, र दिएनन् भने त्यसबारे चिन्ता गर्दिनथेँ। मलाई लाग्थ्यो, तिनले जवाफ दिएनन् भने म केही गर्न सक्दिनँ र उसको समस्या समाधान गर्न म के गर्न सक्थेँ भनेर सोच्दिनथेँ। पछि एक भेलामा, अगुवाले आइन्दा मलजलको कामबारे सोध्दा, मलजलकर्ताले नयाँ विश्वासीहरूको परिस्थितिका बारेमा भनेको कुरा सुनिरहँदा, उहाँ मलजलकर्ताले तिनीहरूसँग सत्यताको कुन पक्ष सङ्गति गरेका हुन्, र विशेषगरी उनीहरूले तिनीहरूलाई कसरी साथ दिएका हुन् भन्ने कुरा पनि जान्न चाहेको भनेर बताउनुभयो। त्यस आधारमा, उहाँले मलजलकर्ताले साँचो काम गरेको वा नगरेको भनी मापन गर्नुहुनेथ्यो। यदि कुनै मलजलकर्ताले नयाँ विश्वासीहरूसित सत्यताको सङ्गति गर्नमा हृदय नलगाएका कारण, उनीहरू नियमित रूपमा सहभागी नहुने वा छोडेर जाने स्थिति आयो भने, त्यो मलजलकर्ताको जिम्मेवारी हुनेथियो। जब मैले त्यो सुनेँ, तब मैले नयाँ विश्वासीहरूसँग सङ्गति गर्दा कसरी परमेश्वरका कुन-कुन वचनहरू पढेँ वा कुन सत्यता सङ्गति गरेँ भनेर लेख्ने नगरेकोबारे सोचेँ। यसको अर्थ, कुनै नयाँ विश्वासीले भेलामा सहभागी हुन छोडेमा, मसित कामको कुनै प्रमाण हुनेथिएन। के अगुवाले मैले कुनै वास्तविक काम नगरिरहेको र म मलजल गर्ने कार्यमा गैरजिम्मेवार भएको सोच्नुहुनेछ, र मलाई काटछाँट गर्नुहुनेछ? त्यसैले, मैले नयाँ विश्वासीहरूलाई परमेश्वरका सन्देश र वचनहरू पठाउन अझ बढी ध्यान दिन थालेँ, अनि नयाँ विश्वासीसित प्रत्येक चोटि सङ्गति गर्दा हामीले छलफल गरेका कुराको अभिलेख राख्न थालेँ। कहिलेकाहीँ मैले सन्देश पठाउँदा कुनै नयाँ विश्वासीले कुनै जवाफ दिँदैनथे, तर म त्यति वास्ता गर्दिनथेँ। मैले पठाउनुपर्ने परमेश्वरका सबै वचन तिनीहरूलाई पठाइसकेँ र चाहिएको कुरामा सङ्गति गरिसकेँ भन्ने ठान्थेँ। तिनीहरू भेलामा जान छाडे भने, अगुवाले मेरो अभिलेख हेर्न सक्थिन् र सायद मलाई गैर-जिम्मेवार भन्ने थिइनन्।

केहि समय पश्चात, अगुवाले केही नयाँ विश्वासीहरू अझै भेला हुन नचाहेको देख्नुभयो, र मैले तिनीहरूलाई कसरी मलजल गरेकी थिएँ भनेर सोध्नुभयो। मैले सजिलै उहाँलाई मेरा अभिलेखहरू देखाएँ, सोचेँ, “भाग्यवश मैले अभिलेख बनाएर राखेकी छु। नत्र मसँग देखाउन केही ठोस कुरा हुनेथिएन र त्यसपछि अगुवाले मलाई के भन्नेथिइन्, कसलाई थाहा?” म आफैलाई बधाई दिइरहेको बेला, अगुवाले भन्नुभयो, “म यी अभिलेखहरूमा केही समस्या देख्दिन, तर थुप्रै नयाँ विश्वासीहरू एकपछि अर्को गर्दै भेलाहरूमा उपस्थित हुन छाडेकाले तिम्रो काममा कुनै समस्या हुनैपर्छ। त्यो समस्या के होला भनेर म अहिले नै स्पष्टसँग देख्न सक्दिनँ, तर हालसालै हाम्रो कुराकानीमा नयाँ विश्वासीहरूमा रहेका धेरै समस्याको कुरा तिमीले गरेकी छौ, जुन अलिक असामान्य कुरा हो। समस्या कहाँ छ भनेर तिमीले आफैलाई सोध्न आवश्यक छ। तिमीले झाराटारुवा तरिकाले काम गरेको र तिनीहरूलाई राम्ररी मलजल नगरेको कारण नयाँ विश्वासीहरू मण्डलीबाट हटेर आस्था परित्याग गरिरहेका छन् भने, त्यो तिमी गैर-जिम्मेवार हुनु र राम्रोसँग कर्तव्य निर्वाह नगर्नुसँग सम्बन्धित कुरा हो।” उनले भनेको कुरा साँच्चिकै ठुलो झट्काका रूपमा आयो। म स्तब्ध भएँ। मेरा समस्याका कारण नयाँ विश्वासीहरू बिचैमा छोडेर गइरहेका छन् भने, त्यो दुष्कर्म गर्नु थियो भनी मलाई डर लाग्यो। यस कारण मैले परमेश्वरलाई प्रार्थना गरेँ, “हे परमेश्वर, तपाईँको अनुमतिले नै आज अगुवाले मलाई यो कुराले आश्चर्यचकित तुल्याउनुभयो, त्यसैले मैले सिक्नुपर्ने एउटा पाठ हुनैपर्छ। म मेरा समस्याका कारण यी नयाँ विश्वासीहरूलाई हानि नहोस् भन्ने चाहन्छु, तर म भावशून्य भएकी छु र मलाई मेरो समस्या कहाँ छ भन्ने थाहा छैन। कृपया आफैलाई चिन्न र समयानुकूल परिवर्तन गर्न मलाई अन्तर्दृष्टि दिनुहोस् र मार्गदर्शन गर्नुहोस्।”

त्यसपछिका केही दिनहरूमा मैले यस विषयमा परमेश्वरलाई धेरै प्रार्थना गरेँ। त्यसपछि एक दिन मैले परमेश्वरका वचनहरूको एक अंश सहितको एक अनुभवात्मक गवाही लेख पढेँ, जसले मलाई उत्प्रेरित गर्‍यो। परमेश्‍वर भन्‍नुहुन्छ: “तँ सहि व्यक्ति होस् कि होइनस् सो देख्‍नको लागि तैँले आफैलाई होसियारीको साथ जाँच गर्नुपर्छ। के मलाई मनमा राखेर तेरा उद्देश्यहरू र अभिप्रायहरू बनाएका छस्? के तेरा हरेक वचन र कार्यहरू मेरो उपस्थितिमा भनिन्छन् र गरिन्छन्? म तेरा सारा सोचाइ र विचारहरूलाई जाँच्छु। के तँ दोषी अनुभूति गर्दैनस्? अरूलाई देखाउनको लागि तैँले गलत आवरण धारण गर्छस् र तँ चुपचाप आत्म-धार्मिकताको भावलाई धारण गर्छस्; तैँले आफैलाई रक्षा गर्नको लागि यसो गर्छस्। तँ तेरो दुष्टतालाई ढाकछोप गर्न यसो गर्छस्, र तँ त्यो दुष्टतालाई अरूमा लाद्‍नको लागि उपायहरू समेत सोच्छस्। तेरो हृदयमा कस्तो छलले बास गर्छ!” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। मान्छेहरू आफ्नो हितको रक्षा गर्न र दुष्कर्म लुकाउन झूट बोल्ने र अरूमाथि जिम्मेवारी थोपर्ने काम गर्नेछन् र यसरी उनीहरू आफूलाई बचाउँछन् भन्ने कुरा परमेश्वरका वचनहरूले खुलासा गर्छन्, यो छली व्यवहार हो। यी वचनहरूले मेरो आफ्नै अस्थिति खुलासा गरेको जस्तो लाग्यो। मैले आत्म-चिन्तन गर्न थालेँ, म किन सधैँ नयाँ विश्वासीहरूका समस्याबारे अगुवालाई बताइरहन्थेँ भनी सोध्थेँ। कसैलाई समस्या भएको वा भेलामा नआएको देख्नेबित्तिकै, म अगुवालाई बताउन हतारिन्थेँ। मैले केवल तथ्य बताइरहेजस्तो देखिए पनि, वास्तवमा मेरा व्यक्तिगत लक्ष्य र उद्देश्य थिए। कोही सहभागी हुने छाडे भने, अगुवाले मलाई जिम्मेवार ठहराउनुहुनेछ वा बरखास्तसमेत गर्नुहुनेछ भन्ने डर थियो, त्यसैले त्यसो हुन नदिन मैले नयाँ विश्वासीका समस्याहरू बताएँ भने, त्यसले अगुवामा नयाँ विश्वासी त्यति राम्रो नभएको र म जिम्मेवार नभएको झूटो छाप छोड्नेछ भनी सोचेँ। मैले तिनीहरूलाई पर्याप्त सहयोग गर्न सकिनँ र तिनीहरू सहभागी हुन छोडे भने, त्यो तिनीहरूकै समस्या थियो। यसो गर्दा मेरा हातहरू पूर्ण रूपमा सफा हुने थिए। यदि तिनीहरू पछि भेलामा फेरि आउन चाहे भने, मैले श्रेय लिन सक्थेँ। आत्म-चिन्तनको यस बिन्दुमा, म चकित भएँ। मैले आफ्ना शब्दहरूमा यस्तो नीच, घृणित मनसाय लुकाएको छु भन्ने कहिल्यै सोचेकी थिइनँ। म साह्रै कपटी थिएँ!

पछि, मैले सोचेँ मैले कसरी अचेतन रूपमै यति बेइमान र कपटी काम गर्न पुगेँ। मेरो आत्म-चिन्तनमा, मानिसहरूको भ्रष्ट स्वभावलाई खुलासा गर्ने परमेश्वरका वचनहरू पढेर मैले आफूलाई थोरै बुझ्न थालेकी मात्र थिएँ। परमेश्‍वर भन्‍नुहुन्छ: “ख्रीष्टविरोधीहरूका दुष्टतामा एउटा स्पष्ट विशेषता हुन्छ, र म यसलाई चिन्‍ने रहस्य तिमीहरूलाई बताउनेछु: तिनीहरूको बोली र व्यवहार एउटै हुन्छ, तैँले तिनीहरूको मन बुझ्‍न वा तिनीहरूको हृदय बुझ्न सक्दैनस्। तिनीहरूले तँसँग कुरा गर्दा, आफ्नो आँखा सधैँ यताउता घुमाइरहेका हुन्छन्, र तिनीहरूले कस्तो किसिमको षड्यन्त्र बुनिरहेका छन् भन्‍ने कुरा तैँले थाहा पाउन सक्दैनस्। कहिलेकाहीँ, तिनीहरूले तँलाई तिनीहरू निष्ठावान् वा निकै इमानदार छन् भन्‍ने महसुस गराउँछन्, तर वास्तविकता यस्तो हुँदैन—तैँले तिनीहरूको वास्तविकता कहिल्यै देख्‍न सक्दैनस्। तेरा हृदयमा कुनै खास अनुभूति हुन्छ, तिनीहरूका सोचमा गहन धूर्तता, अथाह गहिराइ छ, तिनीहरू छली हुन् भन्‍ने अनुभूति हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग दुई))। “ख्रीष्टविरोधीहरू व्यवहारले कुटिल हुन्छन्। तिनीहरू कसरी कुटिल हुन्छन्? तिनीहरू सधैँ छलकपटको भरमा व्यवहार गर्छन्, र तिनीहरूका शब्दहरूले केही प्रकट गर्दैनन्, त्यसैले मानिसहरूलाई आफ्ना अभिप्राय र लक्ष्यहरू बुझ्न कठिन हुन्छ। त्यो कुटिल कुरा हो। तिनीहरू आफूले भन्ने वा गर्ने कुरामा सजिलै निष्कर्षमा पुग्दैनन्; तिनीहरू आफ्ना मातहतका मानिसहरू र श्रोताहरूलाई तिनीहरूको अभिप्रायबारे आभास गराउँछन्, र ती मानिसहरूले ख्रीष्टविरोधीलाई बुझेपछि उसका एजेन्डा र प्रेरणाअनुसार कार्य गर्छन् र उसको आदेश पालन गर्छन्। यदि कुनै काम पूरा भयो भने, ख्रीष्टविरोधी खुसी हुन्छ। यदि पूरा भएन भने, कसैले पनि ऊविरुद्ध कुनै कुरा भेट्टाउन, वा उसले गर्ने कामपछाडिका प्रेरणा, अभिप्राय, वा लक्ष्यहरू बुझ्न सक्दैन। ख्रीष्टविरोधीहरूको कुटिलपन गोप्य षड्यन्त्र र लक्ष्यहरूमा हुन्छ, ती सबैको उद्देश्य नै अरू सबैलाई धोका दिने, अरूसित खेलवाड गर्ने, र अरूलाई नियन्त्रणमा राख्ने हुन्छ। कुटल व्यवहारको सार यही हो। कुटिलपन भनेको केवल झूट बोल्नु वा कुनै खराब कुरा गर्नु होइन; बरु, यसमा त्योभन्दा ठूला आशय र लक्ष्यहरू हुन्छन्, जुन साधारण मानिसहरूले बुझ्नै सक्दैनन्। यदि तैँले कुनै कुरा गरेको छस् र त्यसबारे कसैले थाहा नपाओस् भन्ने चाहन्छस्, अनि झूट बोल्छस् भने, के त्यो कुटिलपन हो? (होइन।) त्यो केवल छलीपन हो, र यो कुटिलपनको तहमा पुग्दैन। के कारणले कुटिलपन छलीपनभन्दा गहन हुन्छ? (मानिसहरू त्यसलाई बुझ्न सक्दैनन्।) मानिसहरूलाई त्यो बुझ्न गाह्रो हुन्छ। त्यो यसको एउटा पक्ष हो। अरू के हो? (मानिसहरूसँग कुटिल व्यक्तिविरुद्ध कुनै कुरा भेट्टाउँदैनन्।) ठिक भनिस्। कुरा के हो भने मानिसहरूलाई ऊविरुद्ध कुनै कुरा भेट्टाउन कठिन हुन्छ। त्यस व्यक्तिले खराब कामकुरा गरेको छ भनेर कतिपय मानिसलाई थाहा भए पनि, उनीहरू ऊ असल व्यक्ति हो कि खराब हो, दुष्ट व्यक्ति हो कि ख्रीष्टविरोधी हो भनेर निर्क्योल गर्न सक्दैनन्। मानिसहरू उसलाई छर्लङ्गै बुझ्न सक्दैनन्, तर ऊ असल हो भन्ठान्छन्, र उसको भ्रममा पर्न सक्छन्। त्यो कुटिलपन हो। सामान्यतया, मानिसहरू झूटहरू बोल्ने र सानातिना षड्यन्त्रहरू रच्ने झुकाव राख्छन्। त्यो छलीपन मात्र हो। तर ख्रीष्टविरोधीहरू सामान्य छली मानिसभन्दा अनिष्टकार हुन्छन्। तिनीहरू दियाबलस राजाजस्तै हुन्छन्; तिनीहरूले गर्ने कुरा कसैले बुझ्न सक्दैन। तिनीहरूले इन्साफको नाममा धेरै दुष्ट कामकुरा गर्न सक्छन्, र मानिसहरूलाई चोट पुर्‍याउँछन्, तर मानिसहरू अझै पनि तिनीहरूको गुनगान गाउँछन्। यसलाई कुटिलपन भनिन्छ” (वचन, खण्ड ४। ख्रीष्टविरोधीहरूको खुलासा। विषयवस्तु छ)। मैले परमेश्वरका वचनबाट ख्रीष्टविरोधीहरू दुष्ट स्वभावका हुन्छन् र तिनीहरूले धूर्त तरिकाले कामकुरा गर्छन् भन्ने देखेँ। यो छली भ्रष्टता देखाउनुभन्दा फरक हुन्छ। छली हुनु भनेको स्पष्ट रूपमा झूट बोल्नु र छल गर्नु हो, र यसलाई सजिलै देख्न सकिन्छ। धूर्त तरिकाले कामकुरा गर्नु भनेको आफ्ना व्यक्तिगत मनसाया, उद्देश्य र एजेन्डा गहिरो सँग लुकाइ, झूटो छाप छोड्नु हो, ताकि आफूले भन्ने र गर्ने कुरामा अरूले कुनै समस्या नदेखून्। अरूले कुनै समस्या छ भन्ने महसुस गरिहाले भने पनि, तिनीहरूले उनीहरूलाई दोष दिन कुनै गल्ती भेट्टाउन सक्दैनन्। मानिसहरूले उनीहरूलाई बुझ्न निकै गाह्रो हुन्छ। धूर्त व्यक्तिले यसरी नै मानिसहरूलाई बहकाउँछ र आफ्ना गुप्त उद्देश्य पूरा गर्छ। परमेश्वरका वचनका आधारमा आफूलाई जाँच्दा, मैले चाँडै र सक्रिय रूपमा अगुवासँग नयाँ विश्वासीहरूका बारेमा कुरा गर्दै आफ्नो कर्तव्यमा बोझ बोकेको बोध भएको र उहाँको सुपरिवेक्षण सहर्ष स्विकारेको झूटो छाप छोडे पनि, वास्तवमा मैले नियमित रूपमा सहभागी नहुने नयाँ विश्वासीहरूबारे उहाँमा नकारात्मक छाप पर्ने तुल्याउन तिनीहरूका समस्याबारे चिन्तन गरिरहेकी थिएँ। त्यसो गर्दा, कुनै दिन कुनै नयाँ विश्वासी भेलामा सहभागी हुन छाडे भने, उनले मलाई जवाफदेही ठहराउने थिइनन्। साथै, अगुवाले मेरो कामको विस्तृत जानकारी लिन चाहँदा, मेरो सङ्गतिको विषयवस्तुमा केही समस्या नभएको देखिन्थ्यो। मैले नयाँ विश्वासीहरूसँग सङ्गति गर्न समय मिलाएकी थिएँ र परमेश्वरका वचन पठाइरहेकी थिएँ, ताकि अगुवाले म लगनशील र उनीहरूप्रति प्रेमिलो रहेको देख्नुहोओस्। तर वास्तवमा मलाई आफू नयाँ विश्वासीहरूसँगको सङ्गतिमा पटक्कै गम्भीर नभएको थाहा थियो। अगुवाले कामको अभिलेखको समीक्षा गर्नुहुनेथ्यो र मैले उहाँलाई हिसाबकिताब दिनुपर्नेथ्यो भन्ने जानेर म झाराटारुवा तरिकाले काम गर्थेँ। फर्किएर यसबारे सोच्दा, मैले विभिन्न चाल पनि प्रयोग गरेँ, आफूले बोल्दा अरूलाई बहकाएँ र काम गर्दा कुनै सुराक छोडिनँ, ताकि मलाई जवाफदेही नठहराइयोस्, र मेरो हैसियत र भविष्य सुरक्षित होस्। स्पष्ट रूपमा, मेरो मन आफ्नो कर्तव्यमा थिएन, जसले गर्दा केही नयाँ विश्वासीहरू नियमित रूपमा सहभागी हुन छोडेका थिए। अगुवालाई पनि मेरो कर्तव्यमा केही समस्या भएझैँ लागेको थियो, तर उहाँलाई ती के थिए भनेर थाहा थिएन र मलाई जवाफदेही ठहराउन उहाँले कुनै प्रमाण फेला पार्न सक्नुभएन। मान्छेलाई बहकाउन म निकै खप्पिस थिएँ। मैले पहिले कहिल्यै आफ्नो व्यवहार र कार्य गर्ने तरिकालाई धूर्त हुनसँग जोडेकी थिइनँ। मलाई सधैँ प्रायः लामो अनुभव बटुलेका वृद्ध मानिसहरू छट्टु, कुटिल र धूर्त हुन्छन्, जबकि म त जवान, अनुभवहीन वा जटिल मानसिकता नभएकी मान्छेहुँ जस्तो लाग्थ्यो। मेरो व्यवहारलाई धूर्त भन्नु त्यति सुहाउँदो थिएन। तर तथ्यले स्पष्ट रूपमा देखाउँथ्यो कि ममा ख्रीष्टविरोधीहरूको दुष्ट स्वभाव थियो। त्यसपछि, मेरो दिमागमा अर्कै कुरा आयो। एउटा नयाँ विश्वासी थिइन्, जो प्रायः प्रश्न सोध्ने गर्थिन् र निकै निष्कपट थिइन्। मैले भेलाम सङ्गति गरेको कुरा बुझिनन् भने, मलाई लाज लाग्ने गरी उनी ठाडै मेरो खण्डन गर्थिन्। आफ्नो इज्जत जोगाउन मलाई उनीसँग भेलामा जान मन लाग्न छोड्यो, तर अगुवाले मलाई काटछाँट गर्नुहुनेछ भन्ने डरले खुल्लमखुल्ला त्यसो भन्न सक्दिनथेँ। म उनलाई कसैगरी अर्को मलजलकर्ता तिर धकेल्न चाहन्थेँ। एक पटक, ती नयाँ विश्वासीले त्यतिकै यस समूहमा पहिलेको समूहभन्दा थोरै मान्छे रहेको भनेर भनिन्। यही मौकामा मैले अगुवालाई उनलाई हाम्रो भेला निकै सानो लागेको, र ठूला समूह मनपर्ने भनी बताएँ, र उनलाई अर्कै समूहमा सरुवा गरिदिन आग्रह गरेँ। अगुवाले तुरुन्तै त्यसको व्यवस्था गरिदिनुभयो। यस प्रकार, म ती नयाँ विश्वासीलाई आफ्नो समूहबाट हटाउन सफल भएँ। झुक्किएर अगुवालाई ममा कर्तव्यको भार वहन बोध रहेको र मैले नयाँ विश्वासीका बारेमा सोचिरहेको भन्ने लाग्यो। म साँच्चिकै धूर्त र दुष्ट, र अरूलाई झुक्क्याउन प्रवृत्त थिएँ।

पछि मैले आफ्नो स्थितिबारे परमेश्वरका थप वचन खाएँ र पिएँ। मैले यी वचनहरू पढेँ: “म तिमीहरूलाई बताउन चाहन्छु, परमेश्‍वरले यसप्रकारका हठी मानिसहरूलाई नै सबैभन्दा बढी घृणा गर्नुहुन्छ र त्याग्न चाहनुहुन्छ। तिनीहरू आफ्ना गल्तीहरूबारे पूर्ण रूपमा सचेत हुन्छन् तर पश्‍चात्ताप गर्दैनन्, आफ्ना गल्तीहरू कहिल्यै स्विकार्दैनन् र सधैँ आफैलाई सही ठहर्‍याउन र दोष पन्छाउन बहाना र तर्कहरू बनाउँछन्, र कुरा टार्न सहज र छली तरिकाहरू खोजिहिँड्छन्, अरूको नजरबाट आफ्ना कार्यहरू लुकाउँछन्, हृदयमा अलिकति पनि पश्‍चात्ताप वा पाप-स्वीकार नगरी, निरन्तर गल्तीहरू गर्छन्। यस्तो व्यक्ति निकै झन्झटिया हुन्छ, र उसलाई मुक्ति प्राप्त गर्न सजिलो हुँदैन। तिनीहरू ती मानिसहरू हुन् जसलाई परमेश्‍वर त्याग्न चाहनुहुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासमा सबैभन्दा महत्त्वपूर्ण कुरा उहाँका वचनहरू अभ्यास र अनुभव गर्नु हो)। यो सोचेर, मैले जे भए पनि, सत्यता स्वीकार गर्नु नै मुख्य कुरा हो भन्ने बुझें। आफ्नो कर्तव्यमा भएको गल्ती स्वीकार गर्न नसक्ने, र काटछाँटमा पर्दा पनि आफूलाई उचित ठहराउने र ढाकछोप गर्ने खालको व्यक्तिले बिलकुलै सत्यता स्विकार्दैन। परमेश्वरका लागि तिनीहरू अस्वीकार्य र घृणित हुन्छन्। मैले मण्डलीले मलाई कसरी मलजलकर्ता नियुक्त गरेको थियो भन्ने कुरा सम्झेँ, र मैले नयाँ विश्वासीहरूलाई प्रेम र धैर्यसाथ मद्दत गर्नुपर्थ्यो र साथ दिनुपर्थ्यो, दर्शनका सत्यतामा सङ्गति गर्नुपर्थ्यो र तिनीहरूलाई साँचो मार्गमा चाँडो स्थापित गर्न सहयोग गर्नुपर्थ्यो। केही नयाँ विश्वासीहरू नियमित रूपमा भेलामा सहभागी हुन सक्दैनथे, र जिम्मेवारी ममाथि थियो भन्ने बुझेकी थिएँ, तर अगुवाले यो विषयमा सोधेर मलाई काटछाँट गर्दा पनि यो परमेश्वरबाट आएको भनी अङ्गीकार गरिनँ, न अगुवाको गाली र सम्झौटो स्वीकार गरेँ। नयाँ विश्वासीहरूलाई कसरी सहयोग गर्ने भन्नेबारे झट्टै सोच्नुको सट्टा, आफूले राम्ररी कर्तव्य निर्वाह नगरेको कुरा लुकाउन म मतलबी, चिप्ले र धूर्त हुन थालेँ। मेरो काममा देखिएका समस्या र विचलनहरू थाह नहोस् भनेर अगुवालाई अन्धकारमा राखिरहेको थिएँ। म उम्कन सफल भएकोमा सन्तुष्ट र आफ्नो चलाखीमा आनन्दित भएँ। तर अब मैले परमेश्वरका वचनबाट बुझें कि परमेश्वरलाई मेरा गुप्त षडयन्त्र र छुद्र चालहरूबारे सबै थाहा थियो। तिनलाई लुकाउने कुनै उपाय थिएन। मेरो कर्तव्य निर्वाहमा रहेका समस्याहरू बाहिर आउने नै थियो। अगुवाले मलाई सचेत नगराएको भए, मैले आत्म-चिन्तन गर्न जान्नेथिइनँ, पश्चात्ताप गर्ने चाहना राख्नु त झन् टाढाको कुरा भयो। म साँच्चिकै भावशून्य थिएँ। मैले सत्यता स्वीकार गरिनँ, न मेरो काममा भएका विचलन र समस्यालाई समीक्षा र सुधार गरेँ। केवल अगुवाको आँखामा छारो हालेर आफ्नो इज्जत र हैसियत जोगाउने मात्रै सोचेँ। मैले आफ्नो कर्तव्य राम्रोसँग नगरेको वास्तविकतालाई ढाकछोप गर्न म चिप्ले, र धूर्त बनेँ। नयाँ विश्वासीहरूलाई मलजल गर्नमा र उनीहरूका समस्या सुल्झाउन मद्दत गर्नमा आफ्नो मन लगाइनँ, जसले गर्दा केहीका समस्या लामो समयसम्म समाधान भएनन्। अहिले पनि तीमध्ये केही नियमित रूपमा भेलामा सहभागी भइरहेका थिएनन्। पछि मलाई निकै डर लागेको चाहिँ मैले फरक समूहमा धपाएकी ती नयाँ विश्वासी अचानक मलजलकर्ता फेरिएका कारण उप्रान्त भेलाहरूमा सहभागी हुन नचाहँदा थियो। अरू ब्रदर सिस्टरहरूले उनलाई भेलामा फेरि सहभागी हुन मनाउन, धैर्यपूर्वक र लामो समयसम्म सङ्गति गर्नुपरेको थियो। म कस्ती थिएँ र के गरिरहेकी थिएँ भन्नेबारे सोच्दा निकै दुःख लाग्थ्यो। हरेक नयाँ विश्वासीलाई परमेश्वरका आखिरी दिनहरूको काम स्वीकार गर्न सजिलो छैन, र यसका लागि तिनीहरूले कष्टकर प्रयास गर्नु आवश्यक छ। तर म यसमा निकै लापरवाह भएकी थिएँ। मैले दुष्टता गरिरहेकी थिएँ। अगुवाले सचेत र काटछाँट नगरेको भए, म किनारको कति नजिक थिएँ भन्ने थाहै पाउने थिइनँ। म ख्रिस्टविरोधीको दुष्ट स्वभावअनुसार जिइरहन चाहन्नथेँ। म त्यो दुष्ट बाटो छाडेर परमेश्वरसामु पश्चात्ताप गर्न चाहन्थेँ।

मैले केही ज्ञान प्राप्त गरेलगत्तै, अगुवाले मेरो पछिल्लो स्थितिबारे सोधिन्। मैले आत्म-चिन्तनबाट बुझ्न पुगेका कुरा उनलाई सुनाएँ। उनले मलाई परमेश्वरका वचनको एउट खण्ड पठाइन्। परमेश्‍वर भन्‍नुहुन्छ: “इमानदारीता अभ्यास गर्दा यसले धेरै पक्ष समेट्छ। अर्को शब्‍दमा भन्दा, इमानदार बन्‍नुको मानक एक पक्षबाट मात्रै पूरा गर्न सकिँदैन; इमानदार बन्‍नुभन्दा पहिले तँ धेरै हिसाबमा मानकको स्तरमा पुग्‍नुपर्छ। कतिपय मानिसहरूले इमानदार बन्‍नका लागि झूट मात्रै नबोले पुग्छ भन्‍ने सोच्छन्। के यो दृष्टिकोण सही छ? के इमानदार बन्‍ने कार्यमा झूट नबोल्‍ने कुरा मात्रै संलग्‍न हुन्छ? होइन—यसमा अरू धेरै पक्षहरू पनि सम्बन्धित हुन्छन्। पहिलो कुरा, तैँले जेसुकै सामना गरे पनि, चाहे त्यो कुरा तैँले आफैले देखेको होस् वा अरू कसैले तँलाई बताएको होस्, चाहे यो मानिसहरूसँग अन्तरक्रिया गर्ने विषय होस् वा समस्या समाधान गर्ने कुरा होस्, चाहे यो तैँले पूरा गर्नुपर्ने कर्तव्य होस् वा परमेश्‍वरले तँलाई सुम्पनुभएको कुरा नै किन नहोस्, तैँले यसलाई सधैँ इमानदार हृदयका साथ लिनुपर्छ। व्यक्तिले काम-कुराहरूलाई एक इमानदार हृदयका साथ लिने अभ्यास कसरी गर्नुपर्छ? तँ जे सोच्छस् त्यही भन् र इमानदारीसाथ बोल्; खोक्रा, आडम्बरी, वा मिठो सुनिने कुराहरू नबोल्, चापलुसीपूर्ण वा पाखण्डी झूटा कुराहरू नबोल्, बरु तेरो हृदयमा भएका कुराहरू बोल्। इमान्दार बन्‍नु भनेको यही हो। आफ्नो हृदयमा भएका वास्तविक विचार र दृष्टिकोणहरू व्यक्त गर्—इमानदार मानिसहरूले गर्नुपर्ने कुरा यही हो। यदि तँ आफूले सोचेका कुराहरू कहिल्यै भन्दैनस्, र शब्दहरू तेरो हृदयभित्र घाउझैँ पाक्छन्, र तैँले बोलेका कुराहरू तैँले सोचेका कुराहरूसँग कहिल्यै मिल्दैनन् भने, त्यो इमान्दार व्यक्तिले गर्ने कुरा हुँदै होइन। उदाहरणका लागि, मानौँ तँ आफ्नो कर्तव्य राम्रोसित निभाउँदैनस्, र जब मानिसहरूले यो के भइरहेको हो भनेर सोध्छन्, तँ यस्तो जबाफ दिन्छस्, ‘म आफ्नो कर्तव्य राम्रोसित निभाउन चाहन्छु, तर विविध कारणहरूले गर्दा, मैले त्यो राम्ररी गर्न सकेको छैनँ।’ वास्तवमा, तँलाई आफ्नो हृदयमा आफू मेहनती नभएको कुरा थाहा हुन्छ, तर तैँले सत्य बोल्दैनस्। यसको साटो, तैँले सत्य-तथ्य ढाकछोप गर्न र जिम्‍मेवारीबाट पन्छन हरप्रकारका कारण, औचित्य, र बहानाहरू झिक्छस्। के इमान्दार व्यक्तिले यस्तै गर्छ? (गर्दैन।) तैँले यी कुराहरू बोलेर मानिसहरूलाई मूर्ख बनाउँछस् र जसोतसो कुरा टार्छस्। तर तँभित्र जे छ, तँभित्र जे-जस्तो अभिप्राय, त्यसको सार भ्रष्ट स्वभाव नै हो। यदि तँ आफूभित्र भएका कुराहरू र आफ्ना अभिप्रायहरू खुला रूपमा बाहिर ल्याउन र विश्‍लेषण गर्न सक्दैनस् भने, ती कुराहरूलाई शुद्ध पार्न सकिँदैन—र यो कुरा सानोतिनो मामिला होइन! तैँले साँचो रूपमा बोल्नुपर्छ, ‘मैले कर्तव्य निभाउने कुरालाई अलि पछि सारेको सार्‍यै गर्दै आइरहेको छु। म झाराटारूवा र असावधान हुँदै आइरहेको छु। जब म राम्रो मुडमा हुन्छु, म अलिअलि प्रयत्‍न लगाउन सक्छु। तर जब म खराब मुडमा हुन्छु, म सुस्‍त भइहाल्छु, र मलाई प्रयत्‍न लगाउनै मन लाग्दैन, र म दैहिक आरामको लालच गर्न थाल्छु। त्यसैले, कर्तव्य निभाउने मेरा प्रयासहरू अप्रभावकारी छन्। विगतका केही दिनहरूदेखि परिस्थिति उल्टो हुँदै गइरहेको छ, र म तनमन लगाउँदै मेरो कार्यकुशलता सुधार्ने र राम्रोसित कर्तव्य निभाउने प्रयास गरिरहेको छु।’ हृदयबाट बोल्‍नु भनेको यही हो। त्यो अर्को तरिकाले बोलेको चाहिँ हृदयबाट बोलेको होइन। आफूलाई काटछाँट गरिएला, आफ्नो समस्या मानिसहरूले थाहा पाउलान्, र आफूलाई जबाफदेही ठहराइएला भन्‍ने डरले, तैँले सत्यतथ्य ढाकछोप गर्न हरप्रकारका कारण, औचित्य, र बहानाहरू झिकिस्, र सुरुमा अरू मानिसहरूलाई त्यो परिस्थितिबारे बोल्न बन्द गर्ने तुल्याइस्, र त्यसपछि काटछाँटमा पर्नबाट जोगिन जिम्‍मेवारी अन्यत्र मोडिदिइस्। तेरा झूटहरूको स्रोत यही हो। झूटाहरूले जतिसुकै बोले पनि, तिनीहरूले बोलेको केही न केही कुरा निश्‍चय नै सत्य र वास्तविक नै हुने गर्छ। तर तिनीहरूले बोलेका मुख्य कुराहरूमा केही न केही झूट र तिनीहरूको केही न केही अभिप्राय रहेकै हुन्छ। त्यसकारण, के कुराचाहिँ सत्य हो र केचाहिँ असत्य हो भनेर खुट्ट्याउनु र छुट्याउनु एकदमै महत्त्वपूर्ण हुन्छ। तर यस्तो गर्न सजिलो छैन। तिनीहरूले बोलेका केही कुराहरू दूषित र सिँगारपटार गरिएका हुन्छन्, तिनीहरूले बोलेका कतिपय कुराहरू तथ्यसँग मेल खान्छन्, र तिनीहरूले बोलेका कति कुराचाहिँ तथ्यसँग बाझिन्छन्; यसरी तथ्य र कल्पना मिसिएपछि, सत्य र असत्य छुट्याउन गाह्रो हुन्छ। यस्तो व्यक्ति सबैभन्दा छली, र पहिचान गर्न सबैभन्दा गाह्रो व्यक्ति हुन्छ। यदि यस्ताले सत्यता स्विकार्न र इमान्दारिता अभ्यास गर्न सक्दैनन् भने, तिनीहरू निश्‍चय नै निष्कासित हुनेछन्। त्यसोभए, मानिसहरूले कुन मार्ग चुन्‍नुपर्छ? इमान्दारीता अभ्यास गर्ने मार्ग कुन हो? तिमीहरूले सत्य बोल्न सिक्‍नुपर्छ, र आफ्ना वास्तविक स्थिति र समस्याहरूबारे खुलस्त सङ्गति गर्न सक्षम बन्‍नुपर्छ। इमान्दार मानिसहरूले अभ्यास गर्ने यसरी नै हो, र यस्तो अभ्यास सही हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। परमेश्वरको वचनका यो खण्ड पढ्दा मेरो मन छोयो। परमेश्वरले हामीलाई एकदमै राम्रोसँग चिन्नुहुन्छ। उहाँलाई हामी सबैको कर्तव्यमा समस्या र विचलन हुन्छ भन्ने थाहा छ। यो अपरिहार्य हो। तर मुख्य कुरा चाहिँ समस्या पर्दा व्यक्तिको मनोवृत्ति कस्तो हुन्छ भन्ने हो। के उनीहरू सच्चा हुन्छन्, इमानदारीसाथ गल्ती स्विकार्छन् र सच्याउँछन् कि आफूलाई उचित ठहराउन खोज्छन् र समस्यालाई ढाकछोप गर्न छल गर्छन्? म आफ्नो शैतानी स्वभावअनुसार जिइरहेकी थिएँ। म छली र कपटी थिएँ, र गलत मार्गतर्फ उन्मुख थिएँ। म त्यही मार्गमा रहिरहन हुन्नथ्यो। म एक इमानदार व्यक्ति हुन र परमेश्वरको छानबिन स्विकार्न चाहन्थेँ। मेरो कर्तव्यमा जस्तोसुकै विचलन वा समस्या आए पनि, वा अगुवाले मेरो कामबारे सोधे पनि, मैले त्यसलाई निष्कपटतासाथ सामना गर्नुपर्थ्यो र इमानदारीसाथ सम्हाल्नुपर्थ्यो, सच्चा हुनुपर्थ्यो र मनमा भएको कुरा भन्नुपर्थ्यो। मैले जे-जस्तो छ, त्यस्तै भन्न, र मैले कुनै कुरा गर्न बेवास्ता गरेको भए त्यसबारे साँचो रूपमा बताउन आवश्यक थियो, ढाँट्नु वा तर्क गरेर त्यसबाट निस्कन खोज्नु हुन्नथ्यो। इमानदारीसाथ बोल्नुको अलावा, आफ्ना बोली र कार्यपछाडिका मनसायबारे नियमित रूपमा चिन्तन गर्ने अभ्यास गर्न, र ती सही नभए तत्कालै तिनलाई बदल्न चाहन्थेँ। आफ्नै स्वार्थ जोगाउन मैले मानिसहरूलाई ठग्न छाडनुपर्थ्यो।

एक दिन, मैले एक नयाँ विश्वासीले लगातार धेरै भेला छुटाएको थाहा पाएँ। मैले उनलाई एक-दुई पल्ट फोन गरेँ, तर उनले उठाएनन् र मेरा सन्देशको जवाफ पनि दिएनन्। उनलाई के भइरहेको थियो मलाई थाह थिएन। मलाई उनी भेलामा आउन छाड्लान् कि भनेर चिन्ता लाग्न थाल्यो र ती व्यक्ति कुनै दिन आउनै छाडे भने अगुवाले मलाई जवाफदेही नठहराउन् भनेर उनलाई बताउँ कि भनी सोचेँ। त्यो सोचिरहँदा, मैले छली हुने आफ्नो पुरानो समस्या दोहोरिन लागेको छ भन्ने बुझेँ। अनि मैले परमेश्वरका वचनको एउटा खण्ड सम्झिएँ: “तैँले कुनै तरिका प्रयोग गरी आफ्‍नै प्रतिष्ठा, छवि, र हैसियत जोगाउनु आवश्यक पर्दैन, न त आफ्ना गल्तीहरूलाई ढाकछोप गर्नु वा छद्म रूप दिनु नै आवश्यक पर्छ। तैँले यी व्यर्थका प्रयासहरूमा संलग्‍न हुनु आवश्यक छैन। यदि तैँले यी कुराहरूलाई छोड्न सक्छस् भने, तँ तनावरहित हुनेछस्, बन्धन र पीडारहित भई बाँच्नेछस्, र पूर्ण रूपमा ज्योतिमा रहेर जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। यो सत्य हो। परमेश्वरले हाम्रो हृदयको अन्तस्करणको छानबिन गर्नुहुन्छ। कुटिल चाल चलेर म मान्छेलाई झुक्क्याउन सकुँला, तर परमेश्वरले सबै चिज छर्लङ्ग हुनेगरी छानबिन गर्नुहुन्छ र उहाँले अन्त्यमा सबै कुरा प्रकाश गर्नुहुनेछ। म परमेश्वरलाई सन्तुष्ट पार्न आफ्नो कर्तव्य निर्वाह गरिरहेकी थिएँ, कुनै व्यक्तिका लागि काम गरिरहेकी थिइनँ। मैले न कुनै खेल खेल्न आवश्यक थियो, न त मान्छेका अगाडि आफ्नो ढाकछोप गर्न नै। विगतजस्तै, त्यस्ता नयाँ विश्वासी थिए, जसलाई मैले सहयोग गर्न सक्दो प्रयास गरेको थिएँ, तैपनि तिनीहरू भेलामा सहभागी हुँदैनथे वा आस्था र सत्यतामा रुचि देखाउँदैनथे। अगुवाले वास्तविक परिस्थिति थाहा पाएपछि तिनीहरू साँचो विश्वासी नभएको निधो गर्नुभयो र त्यसैले मलाई जवाफदेही ठहराउनुभएन। मानिसहरूसँग व्यवहार गर्ने मण्डलीका सिद्धान्तहरू छन् भन्ने कुरा म देख्न सक्थेँ। मैले चतुर्याइँ गरेर आफ्नो जिम्मेवारीबाट मुक्त हुने वा उम्कनु पर्ने कुनै आवश्यकता थिएन। म पहिले आफ्नो शैतानी स्वभावअनुसार जिएकी थिएँ र आफ्नो कर्तव्य राम्ररी निर्वाह गरेकी थिइनँ। यसपल्ट मैले अल्याङ्टल्याङ् मात्र गर्न मिल्दैनथ्यो। मैले आफ्नो हृदय ठीक ठाउँमा ल्याउनु र आफ्ना जिम्मेवारी पूरा गर्नपर्थ्यो। मैले परिवर्तन हुन अनि नयाँ विश्वासीहरूलाई सहयोग र साथ दिन आफूले सक्दो गर्न तयार भई परमेश्वरलाई चुपचाप प्रार्थना गरेँ। मैले गर्नुपर्ने सम्पूर्ण सत्यताको सङ्गति गर्दा पनि, तिनीहरू भेलामा सहभागी हुन चाहेनन् भने, म सिधै त्यसलाई सामना गर्न र अगुवालाई इमानदारीपूर्वक अवस्थाबारे बताउन सक्थेँ। आफ्नो मानसिकता परिवर्तन गरेपछि मैले त्यो नयाँ विश्वासीलाई फेरी सम्पर्क गरेँ, र उनले तत्काल प्रतिक्रिया दिएको, र कामको व्यस्तता र थकानले गर्दा भेलामा नआएको भनेर बताएको देख्दा अचम्मित भएँ। मैले परमेश्वरका वचन प्रयोग गरी उनीसँग सङ्गति गरें, र तीबाट तिनले परमेश्वरको अभिप्राय बुझे र अभ्यासको मार्ग भेट्टाए, र नियमित रूपमा सहभागी हुन थाले। त्यसपछि, नयाँ विश्वासीहरू नियमित रूपमा भेलामा सहभागी हुन नसक्दा, मैले तिनीहरूलाई साथ र सहयोग दिन सक्दो प्रयास गरेँ र तिनीहरूसँग परमेश्वरका वचनमा सङ्गति गरेँ। मैले सच्चा मनले तिनीहरूलाई सहयोग गरेँ। तत्पश्चात्, मैले मलजल गरेका अधिकांश नयाँ विश्वासीहरू नियमित रूपमा भेलामा सहभागी हुन सके। यसरी अभ्यास गर्दा मलाई सहजता र शान्ति प्राप्त हुन्छ। परमेश्वरलाई धन्यवाद!


६. परमेश्‍वरलाई गलत बुझ्दाका मेरा घोर पीडादायी दिनहरू

सन् २०१७ मा, म मण्डली अगुवाका रूपमा चयन भएँ। सुरुमा, मैले आफ्नो कर्तव्यमा केही परिणाम निकालेँ, तर पछि, मैले हैसियतको आशिष्को लालसा गरेँ र वास्तविक काम गर्न छोडेँ। मैले आफ्नो क्षमता कमजोर छ र आफू व्यावसायिक सीपहरू बुझ्न सक्दिनँ भन्ने बहाना बनाएर मण्डलीको कामको अनुगमन गरिनँ। जब माथिल्लो अगुवा, सिस्टर जुलियाले, कामका बारेमा सोधिन्, मैले उनलाई जवाफ दिनै सकिनँ, न त मैले ब्रदर-सिस्टरहरूले आफ्नो कर्तव्य निभाउँदा सामना गर्ने वास्तविक कठिनाइहरू बुझेँ। त्यसपछि जुलियाले मलाई सहयोग गर्नका लागि मेरा समस्याहरू औँल्याइन्, तर म पछाडि फर्किनँ। एक-दुई पटक, उनले धेरै डिकनहरूका अगाडि मलाई खुलासा गर्दै मैले वास्तविक काम नगरेको, म आफ्नो कर्तव्यमा सुस्ताएको, धेरै कपटी भएको, र यस्तै अन्य कुरा भनिन्। मलाई लाग्यो, जुलिया मलाई दुःख दिन र अरूको अगाडि लज्जित बनाउन खोज्दै छिन्, त्यसैले म मेरो हृदयमा प्रतिरोधी भएँ।

एक पटक एउटा भेलामा, मैले जुलियाको काममा केही गल्ती फेला पारेँ, त्यसैले मैले ब्रदर-सिस्टरहरूको सामु उनको आलोचना गरेँ। यसले गर्दा गल्तीले तिनीहरूले उनी झूटा अगुवा हुन् भनी सोच्न थाले। मैले गरेको कामले मण्डलीको काममा बाधा पुर्‍यायो। यो कुराको खुलासा भएपछि, मेरो अगुवाले मलाई काटछाँट गर्नुहुनेछ र मेरो कर्तव्य परिवर्तन गर्नुहुनेछ भनेर मलाई चिन्ता लाग्यो, त्यसैले मैले हतारहतार जुलियासँग माफी मागेँ र ब्रदर-सिस्टरहरूका अगाडि आफूलाई विश्लेषण र आत्मचिन्तन गरेँ। मलाई लाग्यो, यो कुरा यसै सकिन्छ। तर आश्चर्यको कुरा, केही दिनपछि मेरा माथिल्ला अगुवाहरूले मलाई सम्पर्क गरे, उनीहरूले मैले वास्तविक काम नगर्नु गम्भीर लापरवाही हो, र मैले काटछाँटलाई पनि स्वीकार गरिनँ र लुकेर अरूलाई कमजोर बनाएको छु भनेर भने। यसले मण्डलीको काममा अवरोध गरिरहेको थियो। यो सुनेर, मलाई यसलाई स्विकार्न निकै गाह्रो भयो र मैले मेरो हृदयमा बहस गरिरहेँ: मैले वास्तविक काम गर्न नचाहेको होइन, तर त्यसो गर्नलाई मेरो क्षमता निकै कमजोर थियो। जहाँसम्म अरूलाई लुकेर कमजोर बनाएको कुरा छ, मैले पहिल्यै मेरो गल्ती स्वीकार गरेकी थिएँ। मैले जुलियासँग माफी मागेँ र ब्रदर-सिस्टरहरूका अगाडि मेरो भ्रष्टताको विश्लेषण गरेँ। त्यसो भए, किन तपाईंहरूले यो कुरामा अझै अडान राख्नुहुन्छ? त्यतिबेला, उनीहरूले मसँग जसरी सङ्गति गरे पनि, मैले स्विकार्न सकिनँ। त्यसैले मेरो स्थितिका आधारमा, एक जना अगुवाले परमेश्‍वरका यी वचनहरू मलाई पढेर सुनाए: “दाजुभाइ-दिदीबहिनीहरूमाझ सधैँ आफ्नो नकारात्मक पोखाउनेहरू शैतानका नोकर हुन्, र तिनीहरूले मण्डलीमा बाधा दिन्छन्। त्यस्ता व्यक्तिहरूलाई एक दिन निष्कासित गर्नुपर्छ र हटाइनुपर्छ। परमेश्‍वरमाथिको तिनीहरूको विश्‍वासमा यदि ती मानिसहरूमा परमेश्‍वरको डर मान्ने हृदय छैन भने, यदि तिनीहरूसँग परमेश्‍वरमा समर्पित हुने हृदय छैन भने, तिनीहरू उहाँको निम्ति कुनै काम गर्न असमर्थ मात्र हुँदैनन्, तर त्यसको विपरीत तिनीहरू उहाँको काममा बाधा दिने र उहाँलाई प्रतिरोध गर्नेहरू बन्नेछन्। परमेश्‍वरमा विश्‍वास गर्नु तर उहाँप्रति समर्पित नहुनु वा उहाँको डर नमान्नु, बरु त्यसको साटो उहाँको विरोध गर्नु भनेको एक विश्‍वासीका निम्ति सबैभन्दा ठूलो बेइज्जती हो। यदि विश्‍वासीहरू तिनीहरूका बोलीवचन र आचरणमा लापरवाह र अनियन्त्रित छन् र गैरविश्‍वासीहरू जस्तो व्यवहार गर्छन् भने तिनीहरू गैरविश्‍वासीहरूभन्दा पनि बढी दुष्ट छन्; भूतात्माहरूको असली नमुना हुन्। जसले मण्डलीमा उनीहरूको विषाक्त, द्वेषपूर्ण कुराहरू ओकल्छन्, जसले अफवाह फैलाउँछन्, अराजकता फैलाउँछन्, र भाइ-बहिनीहरूमाझ गुट पैदा गर्छन्—तिनीहरूलाई मण्डलीबाट निष्कासित गरिनुपर्छ। तापनि अहिले परमेश्‍वरको कामको एक फरक युग भएकोले यी मानिसहरू प्रतिबन्धित छन्, किनकि तिनीहरूलाई निश्चित रूपमा हटाइनुपर्ने हुन्छ” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। म जति सुन्दै गएँ, मेरो हृदयमा त्यति नै डर बढ्दै गयो, किनकि मैले जुलियाको आलोचना गर्नाले मण्डलीको काममा साँच्चै अवरोध पुर्‍याएको थाहा पाएकी थिएँ। तर जब मैले “शैतानका चाकर,” “मण्डलीलाई बाधा दिने”, “निष्कासित गरिनेछ,” “हटाइनेछ,” जस्ता शब्दहरू सुनेँ, म ती कुरा स्वीकार गर्ने आँट गरिनँ, यो डरले कि, यदि मैले स्वीकार गरेँ भने म निन्दित हुने त होइन? त्यसपछि मैले कसरी मुक्ति प्राप्त गर्न सक्नेथिएँ? मैले यो तथ्य स्वीकार गर्न चाहिनँ, त्यसैले मैले अगुवाका बारेमा गुनासो गरेँ, मलाई लाग्यो कि उनले मलाई आक्रमण र निन्दा गर्न जानाजानी परमेश्‍वरका वचनहरू प्रयोग गरिरहेकी छिन्। म धेरै भावुक भएँ र भनेँ, “तपाईं मेरो समस्या समाधान गर्न सहयोग गर्न सत्यताको सङ्गति गरिरहनुभएको छैन! तपाईं त मलाई आक्रमण मात्र गरिरहनुभएको छ!” अगुवाहरूले बुझे कि मलाई आफ्नै बारेमा कुनै ज्ञान छैन, त्यसैले मलाई सहयोग गर्न निरन्तर सङ्गति गरे। मलाई आफैँलाई बुझ्न मार्गदर्शन गर्न उनीहरूले आफ्नै अनुभवहरूबारे पनि सङ्गति गरे। तर, उनीहरूले जे भने पनि, मैले अझै केही बुझ्न सकिनँ। अन्ततः जब उनीहरूले मैले कुनै वास्तविक काम नगरेको, सत्यतालाई पनि स्वीकार नगरेको र ममा पश्चात्तापको मनोवृत्तिसमेत नभएको देखे, माथिल्ला अगुवाहरूले मलाई बर्खास्त गरे।

त्यस क्षणमा, म अचानक थला परेँ। मैले आफूले दस वर्षभन्दा बढी समयदेखि परमेश्‍वरमा विश्वास गरेको, र म दुई वा तीन वर्षकी नयाँ विश्वासी नभएको भन्नेबारे सोचेँ। परमेश्‍वरको काम अब आफ्नो निष्कर्षतर्फ अघि बढिरहेको छ। मानिसहरूलाई उनीहरूको प्रकारअनुसार प्रकाश र वर्गीकृत गर्ने समय आइसकेको छ। यो महत्त्वपूर्ण मोडमा, मलाई सत्यतालाई स्वीकार नगर्ने व्यक्तिका रूपमा प्रकाश गरियो। के यसको अर्थ म हटाइएको हुँ भन्ने होइन र? मलाई डर लाग्यो कि यो बिन्दुबाट, मैले आस्थामा अझ कडा मेहनत गरे पनि त्यसले कुनै काम गर्नेथिएन र मेरो कुनै भविष्य हुनेथिएन। म धेरै नकारात्मक महसुस गर्न थालेँ। मेरो स्थिति दिनदिनै बिग्रँदै गयो। म आफूलाई कुनै कर्तव्य राम्रोसँग निर्वाह गर्न नसक्ने निकम्मा जस्तै महसुस गर्न थालेँ। परमेश्‍वरले मलाई परित्याग गर्नुभएको भनेर निरन्तर महसुस गर्दै, मेरो हृदय हरेक दिन डर र बेचैनीले भरिएको थियो। ब्रदर-सिस्टरहरूले मलाई आत्म-चिन्तन गर्न र मेरो असफलताबाट सिक्न आग्रह गर्दै परमेश्‍वरको अभिप्रायका बारेमा निरन्तर सङ्गति गरे तापनि, मैले जिद्दीपूर्वक म सत्यतालाई नपछ्याउने व्यक्तिका रूपमा प्रकट भइसकेकी थिएँ भन्ने विश्वास गरेँ, त्यसैले मैले अझै त्यसलाई पछ्याउनु समयको बर्बादी हुनेछ भनेर सोचेँ। त्यसपछि, मण्डलीले मलाई जे-जस्तो कर्तव्य सुम्पिए पनि, मैले तिनलाई नकारात्मकता र निष्क्रियतासाथ गरेँ, लापरवाह भएँ र लगभग कुनै नतिजा हासिल गरिनँ। अन्ततः, सिद्धान्तका आधारमा, मेरा अगुवाहरूले मेरो कर्तव्य रोकेर मलाई आत्मचिन्तनका लागि अलग राखे। त्यो क्षणमा, मेरो दिमाग खाली भयो; यो मृत्युदण्डजस्तो महसुस भयो। मैले म पूर्णरूपमा समाप्त भएको बुझेँ। कर्तव्य बिना, मुक्ति प्राप्त गर्ने मेरो कुनै आशा कसरी रहन सक्थ्यो र? ती दिनहरूमा, म हिँड्ने लासजस्तै भएर जिइरहेकी थिएँ, र प्रायः जसो मैले आफू परमेश्‍वरद्वारा तिरस्कृत गरिएको महसुस गरेँ। म प्रार्थना गर्न धेरै लाज मान्थेँ, र परमेश्‍वरका वचन पढ्न योग्य छुजस्तो महसुस गर्थिनँ। त्यसबेला, केही ब्रदर-सिस्टरहरूले मलाई सहयोग गरे र मलाई परमेश्‍वरका वचन पढेर सुनाए। तर, मैले परमेश्‍वरका वचन सत्यतालाई पछ्याउनेहरूका लागि हुन्, मेरा लागि होइनन् भनेर विश्वास गरेँ, त्यसैले, मैले तिनलाई ग्रहण गर्नै सकिनँ। के प्रभु येशूले, “कुकुरहरूलाई पवित्र चीजहरू नदेऊ; सुँगुरहरूलाई आफ्नो मोती नफाल” भन्नुभएको थिएन? परमेश्‍वरले मजस्तो व्यक्तिसँग कसरी बोल्न सक्नुहुन्थ्यो? त्यसबेला, म हरेक दिन डर र बेचैनी महसुस गर्थेँ। यदि परमेश्‍वरले साँच्चै मलाई परित्याग गर्नुभएको हो भने, मेरो अस्तित्वको के अर्थ रह्यो? एक दिन, म कुनै दण्डद्वारा मर्नु नै ठीक होला। मेरो हृदय डरले भरिएको थियो, र म हरेक दिन यातनामा सङ्घर्ष गरिरहेकी थिएँ। पछि, केही यस्तो भयो जसले मलाई गहिरो रूपमा प्रभावित गर्‍यो।

मैले धाईको काम पाएँ जहाँ मेरो नियोक्ताले राम्रो मानवता देखाए र जीवनमा मेरो राम्रो ख्याल गरे। यसबाट प्रेरित भएर, मैले मेरो नियोक्तालाई सुसमाचार सुनाएँ र उनले परमेश्‍वरको आखिरी दिनहरूको सुसमाचार खुशीसाथ स्वीकार गरे। म धेरै उत्साहित भएँ। यस अनुभवबाट, मैले बुझेँ कि परमेश्‍वरले मलाई परित्याग गर्नुभएको थिएन, बरु मलाई दया देखाएर मुक्ति दिन जारी राख्नुभएको थियो। दोषको भावनाले भरिएर, मैले आँसुमा डुब्दै परमेश्‍वरलाई पुकारेँ, “परमेश्‍वर, म यसरी नकारात्मक रहन चाहन्नँ; कृपया मलाई मुक्ति दिनुहोस्!” मैले परमेश्‍वरका वचनहरूको एउटा खण्ड देखेँ, जसमा भनिएको छ: “जब केही मानिसहरूले परमेश्‍वरका वचन पढ्छन् र उहाँका वचनहरूमा परमेश्‍वरले मानिसहरूलाई निन्दा गर्नुभएको देख्छन्, तब तिनीहरू धारणा बनाउँछन् र मनभित्र अन्तर्द्वन्द्व महसुस गर्छन्। उदाहरणको लागि, परमेश्‍वरका वचनले भन्छ कि तैँले सत्यता नस्विकार्ने भएकोले परमेश्‍वरले तँलाई रुचाउनु वा स्विकार्नुहुन्न, तँ दुष्कर्मी र ख्रीष्टविरोधी होस्, तँलाई हेर्दासमेत उहाँमा उदासी छाउँछ र उहाँ तँलाई चाहनुहुन्न। मानिसहरू यी वचन पढेर यस्तो सोच्छन्, ‘यी वचनहरू मलाई भनिएका हुन्। परमेश्‍वरले मलाई नचाहने भनेर दृढनिश्‍चय गर्नुभएको छ, र परमेश्‍वरले मलाई परित्याग गर्नुभएकोले, म पनि अबदेखि परमेश्‍वरमा विश्‍वास गर्नेछैनँ।’ त्यस्ता मानिसहरू पनि छन् जो, परमेश्‍वरका वचनहरू पढ्दा, प्रायः धारणा र गलतबुझाइहरू विकास गर्छन् किनकि परमेश्‍वरले मानिसका भ्रष्ट स्थितिहरू पर्दाफास गर्नुहुन्छ र मानिसलाई निन्दा गर्दै केही कुरा बोल्‍नुहुन्छ। तिनीहरू परमेश्‍वरका वचनहरू आफूप्रति लक्षित छन्, परमेश्‍वरले आफूलाई त्यागिरहनुभएको छ र उहाँले आफूलाई मुक्ति दिनुहुन्‍न भन्‍ने सोच्दै नकारात्मक र कमजोर बन्छन्। तिनीहरू यति हदसम्म नकारात्मक बन्छन् कि तिनीहरूको आँसु नै झर्छ र अबउप्रान्त परमेश्‍वरलाई पछ्याउन चाहँदैनन्। यो वास्तवमा परमेश्‍वरलाई गलत बुझ्नु हो। जब तैँले परमेश्‍वरका वचनहरूको अर्थ बुझ्दैनस्, तैँले परमेश्‍वरलाई सीमित पार्ने कोसिस गर्नु हुँदैन। तँलाई परमेश्‍वरले कस्तो व्यक्तिलाई त्याग्नुहुन्छ, वा उहाँले कस्ता परिस्थितिमा मानिसहरूबाट आशा मार्नुहुन्छ, वा कस्ता परिस्थितिमा मानिसहरूलाई पन्छाउनुहुन्छ भन्‍ने कुरा थाहा छैन; यो सबै कुराका सिद्धान्त र परिवेश हुन्छन्। यदि तँसँग यी सब कुराबारे पूर्ण अन्तर्दृष्टि छैन भने, तँ अति संवेदनशील बन्‍ने सम्भावना हुन्छ र तैँले परमेश्‍वरको एउटा वचनको आधारमा आफूलाई सीमित पार्नेछस्। के त्यो समस्याजनक कुरा होइन र? जब परमेश्‍वरले मानिसहरूलाई न्याय गर्नुहुन्छ, उहाँले तिनीहरूको कुन प्रमुख पक्षको निन्दा गर्नुहुन्छ? परमेश्‍वरले जुन कुराहरूको न्याय र खुलासा गर्नुहुन्छ, ती मानिसहरूका भ्रष्ट स्वभाव र भ्रष्ट सारहरू हुन्, उहाँले तिनीहरूका शैतानी स्वभाव र शैतानी प्रकृतिको निन्दा गर्नुहुन्छ, उहाँले परमेश्‍वरप्रति तिनीहरूका विद्रोह र विरोधका विविध प्रकटीकरण र व्यवहारहरूको निन्दा गर्नुहुन्छ, उहाँले तिनीहरूलाई परमेश्‍वरमा समर्पित हुन नसकेकोमा, सधैँ परमेश्‍वरको विरोध गरेकोमा, र सधैँ तिनीहरूका आफ्नै उत्प्रेरणा र लक्ष्यहरू भएकोमा निन्दा गर्नुहुन्छ—तर यस्तो निन्दाको अर्थ परमेश्‍वरले शैतानी स्वभाव भएका मानिसहरूलाई परित्याग गर्नुभएको छ भन्‍ने हुँदैन। … परमेश्‍वरबाट निन्दाको एउटा अभिव्यक्ति सुन्दा नै तैँले सोच्छस् कि, परमेश्‍वरबाट निन्दित भएपछि मानिसहरू परमेश्‍वरद्वारा त्यागिएका हुन्छन्, र अब तिनीहरूले मुक्ति पाउनेछैनन्, र यही कारणले तँ नकारात्मक बन्छस्, र तैँले आफूलाई निराशामा डुबाउँछस्। यो परमेश्‍वरको गलत व्याख्या गर्नु हो। खासमा, परमेश्‍वरले मानिसहरूलाई त्याग्नुभएको हुँदैन। तिनीहरू आफैले परमेश्‍वरको गलत व्याख्या गरेर आफूलाई त्यागेका हुन्छन्। मानिसहरूले आफैलाई त्याग्नुभन्दा गम्भीर कुरा केही हुँदैन, र यो कुराले पुरानो करारको यो वचन चरितार्थ गर्छ: ‘मूर्खहरू बुद्धिको चाहनामा मर्छन्’ (हितोपदेश १०:२१)। मानिसहरूले आफूलाई निराशामा डुबाउनुभन्दा मूर्ख व्यवहार केही हुँदैन। कहिलेकाहीँ तैँले परमेश्‍वरका त्यस्ता वचनहरू पढ्छस् जसले मानिसहरूलाई सीमित पारेजस्तो देखिन्छ; तर खासमा, तिनले कसैलाई पनि सीमित पारिरहेका हुँदैनन्, बरु ती परमेश्‍वरका इच्छाहरू र विचारहरूका अभिव्यक्ति हुन्। ती सत्यता र सिद्धान्तका वचन हुन्, तिनले कसैलाई सीमित पारिरहेका हुँदैनन्। रिस र आक्रोशको समयमा परमेश्‍वरले बोल्नुभएका वचनले पनि परमेश्‍वरको स्वभाव प्रतिनिधित्व गर्छन्, ती वचनहरू सत्यता हुन्, र ती सिद्धान्तका वचन हुन्। यो कुरा मानिसहरूले बुझ्नैपर्छ। परमेश्‍वरले यसो भन्नुको उद्देश्य मानिसहरूलाई सत्यता र सिद्धान्तहरू बुझ्न दिनु हो; यो कसैलाई सीमित पार्नु किमार्थ होइन। मानिसहरूको अन्तिम गन्तव्य र इनामसँग यसको कुनै सम्बन्ध छैन, ती कुरा झन् मानिसहरूको अन्तिम दण्ड हुने त कुरै भएन। ती त मानिसहरूलाई न्याय र काँटछाँट गर्न बोलिएका वचन मात्र हुन्, ती उहाँका अपेक्षा पूरा नगर्ने मानिसहरूप्रतिको रिसका परिणाम हुन्, ती मानिसहरूलाई जगाउन र उक्साउन बोलिएका हुन्, र ती परमेश्‍वरको हृदयका वचनहरू हुन्। तर अझै पनि, कतिपय मानिसहरू परमेश्‍वरको न्यायको एउटै अभिव्यक्तिको कारण पछारिन्छन् र परमेश्‍वरलाई त्याग्छन्। यस्ता मानिसहरूलाई आफ्नो लागि के ठिक हुन्छ भन्‍ने नै थाहा हुँदैन, तिनीहरू समझप्रतिरोधी हुन्छन्, र बिलकुलै सत्यता स्विकार्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना धारणाहरूलाई समाधान गरेपछि मात्र व्यक्ति परमेश्‍वरमा विश्‍वास गर्ने सही बाटोमा प्रवेश गर्न सक्छ (१))। मैले आत्मग्लानीका आँसु रोक्न नसकेर परमेश्‍वरका वचनहरू बारम्बार पढिरहेँ। यो यस्तो महसुस भयो, मानौँ परमेश्‍वर आफैँ मेरो सामुन्ने आएर मलाई सान्त्वना दिइरहनु भएको थियो, विशेष गरी, जब परमेश्‍वरले भन्नुभयो: “ती त मानिसहरूलाई न्याय र काँटछाँट गर्न बोलिएका वचन मात्र हुन्, ती उहाँका अपेक्षा पूरा नगर्ने मानिसहरूप्रतिको रिसका परिणाम हुन्, ती मानिसहरूलाई जगाउन र उक्साउन बोलिएका हुन्, र ती परमेश्‍वरको हृदयका वचनहरू हुन्। तर अझै पनि, कतिपय मानिसहरू परमेश्‍वरको न्यायको एउटै अभिव्यक्तिको कारण पछारिन्छन् र परमेश्‍वरलाई त्याग्छन्। यस्ता मानिसहरूलाई आफ्नो लागि के ठिक हुन्छ भन्‍ने नै थाहा हुँदैन, तिनीहरू समझप्रतिरोधी हुन्छन्, र बिलकुलै सत्यता स्विकार्दैनन्।” परमेश्‍वरका वचनहरूले मलाई ब्युँझाए। परमेश्‍वरका वचनप्रति मेरो दृष्टिकोणबारे मनन गर्दा, मैले जब अगुवाले मलाई खुलासा र निन्दा गर्ने परमेश्‍वरका वचनहरू सुनाउँथे, म दोषी महसुस गर्थेँ भन्ने बुझेँ। मेरो हृदय परमेश्‍वरका वचनमा भएको न्याय र खुलासालाई स्वीकार गर्न अत्यन्त प्रतिरोधी थियो। यस बिन्दुमा, मैले अन्ततः यो बुझेँ कि परमेश्‍वरका वचनहरू कठोर भए तापनि, ती हामीलाई आफूलाई चिन्न, पश्चात्ताप गर्न, र परिवर्तन हुन सहयोग गर्नका लागि हुन्। अगुवाले मलाई खुलासा गरे किनभने मेरा क्रियाकलापहरू गम्भीर थिए, तर मेरो जिद्दी स्वभावले मलाई त्यो तथ्यलाई स्वीकार गर्न रोकेको थियो। बर्खास्त भइसकेपछि पनि, म होसमा आइनँ, र परमेश्‍वरले मलाई प्रकाश गरी हटाउँदै हुनुहुन्थ्यो भन्दै गलत रूपमा सोचेँ। म नकारात्मक स्थितिमा अल्झिरहेँ, आफूमाथिकै भरोसा गुमाएँ र निराशामा विलीन भएँ। मैले जति आत्मचिन्तन गरेँ, उति नै पश्चात्ताप महसुस गरेँ, र मेरो जिद्दीपन र विद्रोहीपनलाई घृणा गर्न थालेँ। मैले परमेश्‍वरको कामलाई साँच्चै कति कम बुझेकी रहेछु भन्ने बुझेँ। मैले परमेश्‍वरका ती वचनहरू सम्झिएँ, जसमा भनिएको थियो: “कुन तरिकाले परमेश्‍वरले मानिसलाई सिद्ध बनाउने कार्य पूरा गरिन्छ? यसलाई उहाँको धर्मी स्वभावको माध्यमबाट पूरा गरिन्छ। परमेश्‍वरको स्वभाव मुख्य रूपले धार्मिकता, क्रोध, महानता, न्याय र सरापले बनेको हुन्छ र उहाँले मानिसलाई मुख्य रूपले आफ्नो न्यायद्वारा सिद्ध बनाउनुहुन्छ। कति मानिसहरूले बुझ्दैनन्, र परमेश्‍वरले किन मानिसलाई न्याय र सरापद्वारा मात्र सिद्ध बनाउन सक्‍नुहुन्छ भनी प्रश्न गर्छ। तिनीहरू भन्छन्, ‘यदि परमेश्‍वरले मानिसलाई सराप्नुभयो भने, के मानिस मर्नेथिएन र? यदि परमेश्‍वरले मानिसलाई इन्साफ गर्नुभयो भने, के मानिस दोषी हुने थिएन? त्यसो भए ऊ कसरी अझै सिद्ध हुन सक्छ?’ यी ती मानिसहरूका कुरा हुन्, जसले परमेश्‍वरका कामहरूलाई जान्दैनन्। परमेश्‍वरले जुन कुरालाई सराप्नुहुन्छ त्यो मानिसको विद्रोहीपन हो, र उहाँले जे कुराको न्याय गर्नुहुन्छ त्यो मानिसको पाप हो। उहाँ रूखो र कठोरता साथ बोल्नुहुने भए तापनि, उहाँले मानिसभित्र भएका सबै कुरा पर्दाफास गरिदिनुहुन्छ, उहाँले यी कठोर शब्दहरूद्वारा ती कुरा पर्दाफास गरिदिनुहुन्छ, जुन मूल रूपमा मानिसभित्र हुन्छ, तापनि त्यस्तो न्यायद्वारा उहाँले मानिसलाई देहको सारको गहिरो ज्ञान दिनुहुन्छ, र यसैले मानिस परमेश्‍वरको सामु समर्पित हुन्छ। मानिसको शरीर पापको र शैतानको हो, यो विद्रोही छ, र यो परमेश्‍वरको सजायको पात्र हो। यसैले, मानिसलाई ऊ आफैलाई चिन्‍न लगाउनको लागि परमेश्‍वरका वचनहरूको न्याय ऊमाथि आउनुपर्छ र त्यहाँ हरप्रकारको शोधन प्रयोग गर्नुपर्दछ; तब मात्र परमेश्‍वरको काम प्रभावकारी हुन सक्दछ” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेर मात्र तैँले परमेश्‍वरको प्रेमिलोपन जान्न सक्छस्)। मैले परमेश्‍वरका यी वचनहरूको यो खण्ड पहिले पनि धेरै पटक पढेकी थिएँ, तर म अझै पनि परमेश्‍वरको अभिप्राय बुझ्न किन असफल भएँ? आखिरी दिनहरूमा, परमेश्‍वरको कामले न्याय र ताडनाका वचनहरूमार्फत मानवजातिलाई शुद्ध गर्न र मुक्ति दिने लक्ष्य राख्दछ। मानवजाति शैतानद्वारा यति गहिरोगरी भ्रष्ट भएको छ कि न्याय र खुलासा गर्ने परमेश्‍वरका वचनहरूबिना, साँचो पश्चात्ताप र रूपान्तरण हासिल गर्ने त टाढाको कुरा, हामी हाम्रो भ्रष्टताको सार र वास्तविकतालाई कहिल्यै साँचो रूपमा चिन्न सक्दैनथ्यौँ। तर मैले जब परमेश्‍वरले हामीलाई न्याय र खुलासा गर्नुभयो, त्यो निन्दा र अनन्त रूपमा हटाइनु हो भनेर गलत रूपमा विश्वास गरेँ, जसको अर्थ हामीले कहिल्यै राम्रो परिणाम र गन्तव्य पाउन सक्दैनौँ भन्ने थियो। मेरो बुझाइ वाहियात र भ्रमित थियो। मलाई परमेश्‍वरको काम र मानवजातिलाई मुक्ति दिने उहाँका सच्चा अभिप्रायहरूका बारेमा धेरै कम थाहा थियो। मैले परमेश्‍वरले पहिले भन्नुभएको कुरा सम्झिएँ: “जुनसुकै समयमा पनि, मानिसलाई मुक्ति दिने परमेश्‍वरको अभिप्राय कहिल्यै परिवर्तन हुँदैन” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। आजसम्म मैले ती वचनहरू कति व्यवहारिक थिए भन्ने महसुस गरेकी थिइनँ। परमेश्‍वरले मानवजातिलाई पूर्ण रूपमा मुक्ति दिनुहुन्छ, र उनीहरू आफैँले सत्यताको खोजी त्याग्ने निर्णय नगरुन्जेल, उहाँले कसैको पनि साथ सजिलै छोड्नुहुन्न। मैले आफूलाई इमानदारीपूर्वक प्रश्न गर्नबाट रोक्न सकिनँ, “यदि परमेश्‍वरले मलाई मुक्ति दिन चाहनुहुन्थेन भने, मेरा कर्महरूका आधारमा, के म पहिले नै उहाँद्वारा हटाइसकिएकी हुने थिइनँ? यदि त्यो सत्य भएको भए, के उहाँलाई मलाई न्याय र खुलासा गर्न, मेरो भ्रष्टता प्रकट गराउने परिस्थिति मिलाउन, र आफूबारे चिन्तन गर्न र आफूलाई बुझ्नका लागि मलाई मार्गदर्शन र अन्तर्दृष्टि दिन, आवश्यक हुनेथ्यो? ब्रदर-सिस्टरहरूले मलाई सही मार्गमा फर्काउन र आत्मचिन्तन गर्न मद्दत गर्न काटछाँट गरे र चेतावनी दिए। के यी कार्यहरू परमेश्‍वरको व्यावहारिक र साँचो मुक्ति थिएन? तर, मैले परमेश्‍वरले मानवजातिलाई मुक्ति दिने तरिकाहरू बुझिनँ, न त मैले उहाँको प्रेम चिनेँ। बरु, मैले परमेश्‍वरलाई गलत बुझेँ र उहाँको विरोध गर्दै नकारात्मकतामा जिएँ। म कति अव्यावहारिक थिएँ!” यो सोच्दै गर्दा, मेरो लामो समयदेखि भावशून्य भएको हृदयले अन्ततः केही महसुस गर्न थाल्यो, र मैले आफ्ना क्रियाकलापप्रति गहिरो पछुतो गरेँ। मैले परमेश्‍वरसँग प्रार्थना गरेँ, “परमेश्‍वर, भविष्यमा, मैले जेसुकै असफलता वा अवरोध सामना गरे पनि, म अब तपाईंलाई गलत बुझ्न चाहन्नँ। म गम्भीरतापूर्वक आत्मचिन्तन गर्न, पाठहरू सिक्न, इमानदारीपूर्वक सत्यता पछ्याउन, र मेरो बाँकी जीवनभर मेरा कर्तव्यहरू राम्रोसँग पूरा गर्न इच्छुक छु, ताकि म साँचो पश्चात्ताप प्राप्त गर्न सकूँ।”

पछि, मैले त्यस समयका आफ्ना अनुभवहरूलाई समेटेर एउटा लेख लेखेँ। एकजना सिस्टरले त्यो लेख पढिन् र मलाई परमेश्‍वरका केही वचनहरू पठाउँदै सम्झाइन्, भनिन्, “तपाईंलाई किन काटछाँट गरियो भन्ने कुरामा चिन्तन गर्नु पर्छ। अगुवाहरूले खुलासा गरेका प्रत्येक समस्याको गहिरो चिन्तन गर्नुहोस् , र ती समस्याहरूलाई समाधान गर्न सम्बन्धित सत्यताहरूको उपयोग गर्नुहोस् । त्यसपछि मात्र तपाईंले यी समस्याहरूलाई साँच्चै सम्बोधन गर्न सक्नुहुनेछ।” त्यसैले म शान्त भएँ र आत्मचिन्तन गरेँ: अगुवाहरूले किन म सत्यता स्वीकार गर्दिनँ भने? कुन-कुन व्यवहारले मैले सत्यता अस्वीकार गरेको सङ्केत गर्थे? अगुवाका रूपमा बिताएको मेरो समय सम्झँदा, मैले महसुस गरेँ कि कठिनाइहरू आइपर्दा, म प्रायः आफ्नो देहलाई प्राथमिकता दिन्थेँ। मैले समाधानका लागि सत्यता खोज्न कुनै मेहनत गर्न वा मूल्य चुकाउनबाट बच्ने प्रयास गरेँ। मैले समस्याहरू समाधान गर्न सत्यता खोज्नु धेरै थकाइलाग्दो र तनावपूर्ण हुन्छ भन्ने सोचेर छली तरिकाहरू समेत अपनाएँ । यदि मैले आफ्नो कमजोर क्षमतालाई बहानाका रूपमा प्रयोग गरी माथिल्ला अगुवाहरूलाई समस्या सुम्पिएँ भने, म समस्याबाट जोगिन सक्थेँ। समस्या अन्ततः समाधान नभए पनि, मैले कुनै जिम्मेवारी उठाउन पर्दैनथ्यो। मैले सम्झेँ, एक पटक मैले मेरा अगुवाहरूलाई कामका समस्याहरू रिपोर्ट गर्दा, उनीहरूले यस्तो जवाफ दिएका थिए, “जब तपाईं समस्याहरू सामना गर्नुहुन्छ, तपाईं ती समाधान गर्न कुनै प्रयास गर्नुहुन्न। बरु, तपाईं ती कठिनाइहरूलाई भारजस्तै ठान्नुहुन्छ र अरूको हातमा हालिदिनुहुन्छ। यदि तपाईंले आफ्ना कठिनाइहरूका सम्बन्धमा सत्यता खोजेको भए, तपाईंलाई ती समस्याहरू समाधान गर्ने आफ्नै तरिकाहरू थाहा हुनेथियो।” यो सुनेपछि, मैले आत्मचिन्तन गर्नु सट्टा रिसाएँ: समस्या रिपोर्ट गर्नुमा आखिर के गलत छ? तपाईं कसरी मैले समस्याहरू सामना गर्दा सत्यता खोजिनँ भन्न सक्नुहुन्छ? मैले मनमनै चुपचाप तर्क गरेँ। यो सोच्दै गर्दा, मैले अचानक महसुस गरेँ कि मैले सत्यता नखोजेको वा स्वीकार नगरेको ठ्याक्कै यसरी हो। मैले जुलियाले कति पटक मेरा समस्याहरू औंल्याएकी थिइन् र सङ्गतिको क्रममा ती समस्याहरू खुलासा गरेकी थिइन् भन्ने पनि सम्झेँ। आत्मचिन्तन गर्नुको सट्टा, मैले रिस राखेँ र प्रतिकार गर्न खोजेँ। मैले उनका काममा भएका गल्तीहरूमा ध्यान केन्द्रित गरेँ, उनको पछाडि उनलाई आलोचना गरेँ र उनलाई कमजोर बनाएँ, जसले मण्डली जीवनमा बाधा पुर्‍यायो। जब मेरो गलत आचरण खुलासा भयो, जिम्मेवारीबाट बच्नका लागि, मैले जुलियासँग औपचारिक रूपमा मात्र माफी मागेँ, र ब्रदर-सिस्टरहरूका अगाडि आफूलाई उजागर गरेर र आत्म-चिन्तन गरेर, समस्याको गम्भीरतालाई कम गर्न खोजेँ। जब अगुवाहरूले परमेश्‍वरका वचनअनुसार मेरो व्यवहारलाई खुलासा गरे, मैले ती कुरा मनमनै स्विकारेँ, तर मौखिक रूपमा स्विकारिनँ। तैपनि, मैले अनुचित रूपमा अगुवाहरूलाई परमेश्‍वरका वचनहरू प्रयोग गरेर ममाथि आक्रमण र निन्दा गरेको आरोप लगाएँ। के यी सबै कार्यहरू सत्यतालाई अस्वीकार गर्ने मेरो मनोवृत्तिको अभिव्यक्ति थिएनन् र? पछि, मैले परमेश्‍वरका थप वचनहरू पढ्दा, यसले मेरो आन्तरिक स्थितिलाई अझ स्पष्ट रूपमा बुझ्न सहयोग गर्‍यो। परमेश्‍वरका वचनहरूले भन्छन्: “यदि तँ आफूलाई भ्रष्टताबाट धोइन र तेरो जीवन स्वभाव बदल्न चाहन्छस् भने, तँमा सत्यताप्रति प्रेम हुनुपर्छ अनि तँ सत्यता स्वीकार गर्न सक्षम हुनुपर्छ। सत्यतालाई स्वीकार गर्नु भनेको के हो? सत्यता स्वीकार गर्नुको अर्थ के हो भने, तँसँग जे-जस्तो भ्रष्ट स्वभाव भए तापनि, वा रातो अजिङ्गरको अर्थात् शैतानका जुनसुकै विषहरू तेरो प्रकृतिमा भए तापनि, जब परमेश्‍वरका वचनहरूले यी कुराहरू पर्दाफास गर्छन्, तब तैँले ती कुरा स्विकार्नुपर्छ र तँ समर्पित हुनुपर्छ, तैँले फरक निर्णय गर्नु हुँदैन, र तैँले परमेश्‍वरका वचनहरूअनुसार आफूलाई चिन्‍नुपर्छ। परमेश्‍वरका वचनहरू स्विकार्न र सत्यता स्विकार्न सक्‍नु भनेको यही हो। परमेश्‍वरले जेसुकै भन्नुभए तापनि, उहाँका वाणीहरू जति नै कठोर भए तापनि, र उहाँले जुनसुकै वचनहरू प्रयोग गर्नुभए तापनि, उहाँले भन्नुभएका कुराहरू सत्य हुन् भने तैँले तिनलाई स्वीकार गर्न सक्छस् र ती वास्तविकतासँग मेल खान्छन् भने तैँले तिनलाई स्वीकार्न सक्छस्। तैँले परमेश्‍वरका वचनहरूलाई जति गहन रूपमा बुझे पनि तँ ती वचनहरूमा समर्पित हुन सक्छस्, र तँ पवित्र आत्माबाट आएको तेरा दाजुभाइ-दिदीबहिनीहरूले सङ्गति गर्ने ज्योतिलाई स्वीकार गर्न र त्यसमा समर्पित हुन सक्छस्। जब त्यस्तो व्यक्तिले केही हदसम्म सत्यको खोजी गरेको हुन्छ तब उसले सत्य प्राप्त गर्न सक्छ र उसले आफ्नो स्वभावको रूपान्तरण हासिल गर्न सक्छ। सत्यतालाई प्रेम नगर्ने मानिसहरूमा थोरै मानवता भए पनि, तिनीहरूले केही सुकर्म र परमेश्‍वरको लागि त्याग र समर्पण गर्न सक्‍ने भए पनि, तिनीहरू सत्यताबारे अन्योलमा हुन्छन् र यसलाई गम्‍भीर रूपमा लिँदैनन्, त्यसकारण तिनीहरूको जीवन स्वभाव कहिल्यै परिवर्तन हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरका वचनबाट, मैले बुझेँ कि जो व्यक्तिले सत्यतालाई स्वीकार गर्छ, उसमा परमेश्‍वरका वचनहरूप्रति बिना शर्त स्वीकारोक्ति, स्वीकृति र समर्पणको मनोवृत्ति हुनुपर्छ। चाहे परमेश्‍वरका वचन कठोर होउन् वा कोमल, चाहे तिनीहरूले न्याय र खुलासा गर्ने कुरा समेटून् वा सल्लाह र सान्त्वना प्रदान गरून्, मानिसले सधैँ स्वीकार र समर्पण गर्नुपर्छ। यो एक व्यक्तिमा हुनु पर्ने समझ हो। कहिलेकाहीँ, हामीलाई परमेश्‍वरका वचनहरूले खुलासा गरेको स्थिति चिन्न कठिनाइ हुन सक्छ, तर हामीले स्वीकार र समर्पणको मनोवृत्ति कायम राख्नुपर्छ। कम्तिमा हामीले विश्वास गर्नुपर्छ कि परमेश्‍वरका वचनहरू सत्यता हुन्, र उहाँले खुलासा गरेका कुरा तथ्यगत हुन्, र तिनले हाम्रो भ्रष्ट स्वभावका लुकेका पक्षलाई उजागर गरिरहेका छन्, र हामीले परमेश्‍वरका वचनलाई “आमेन” भन्नुपर्छ। तर, मैले परमेश्‍वरका वचनहरूले मेरो वास्तविक स्थिति खुलासा गरिरहेका थिए भन्ने स्पष्ट रूपमा थाहा भए पनि, मैले त्यसलाई स्वीकार गरिनँ, र अनुचित रूपमा, मैले अगुवाहरूलाई परमेश्‍वरका वचनहरू प्रयोग गरेर मलाई निन्दा गर्न र नकारात्मक बनाउन खोजेको आरोप लगाएँ। म परमेश्‍वरका वचनहरूको न्याय र खुलासालाई स्विकार्न असफल मात्र भइनँ, मैले जिम्मेवारी पनि अरूमा सार्ने प्रयास गरेँ। मैले साँच्चै नै सत्यतालाई बिल्कुलै स्विकारिनँ। म कति अविवेकी थिएँ! ब्रदर-सिस्टरहरूका सुझाव, सहयोग, र काँटछाँटजस्ता सकारात्मक कुराहरू पाउँदा समेत मैले ती कुरा परमेश्‍वरबाट आएको भनेर स्वीकार गर्न र तीप्रति समर्पित हुन सकिनँ। उल्टै, मैले मलाई काटछाँट र खुलासा गर्नेहरूलाई आरोप लगाएँ। मैले जति आत्मचिन्तन गरेँ, त्यति नै मैले आफूमा मानवताको कमी भएको बुझेँ र निकै लज्जित महसुस गरेँ। मैले हृदयको गहिराइबाट म सत्यता स्विकार्ने व्यक्ति थिइनँ भनेर स्वीकार गरेँ।

पछि, मैले मेरा अगुवाहरूले सुनाएका परमेश्‍वरका वचनहरूलाई पुनः पल्टाएर हेरेँ, तीबारे मनन गरेँ, र प्रार्थना गर्दै पढेँ। परमेश्‍वरका वचनहरूले भन्छन्: “आफ्नो भनाइ र गराइमा सधैँ चलाकी गर्नेहरू र आफ्नो कर्तव्य निर्वाह गर्ने क्रममा सधैँ लापरवाही गर्ने वा जिम्मेवारीबाट भाग्नेहरू सत्यता बिलकुलै नस्विकार्नेहरू हुन्। तिनीहरूसँग पवित्र आत्माको काम हुँदैन र त्यो दलदल र अँध्यारोमा जिउनुजस्तै हो। चाहे तिनीहरूले अँध्यारोमा जसरी नै छामछुम गरून्, चाहे जतिसुकै कोसिस गरून्, तिनीहरूले न प्रकाश देख्न सक्छन्, न कता जाने भनेर बाटो नै भेट्न सक्छन्। तिनीहरू प्रेरणा र परमेश्‍वरको मार्गदर्शनबिनै कर्तव्य निर्वाह गर्छन्, कैयौँ मामिलाहरूमा समस्याको पर्खालमा ठोक्‍किन्छन् र कतिपय काम गर्दा थाहै नभई प्रकाश हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। सृष्टि गरिएको प्राणीको कर्तव्य राम्रोसित निभाउँदा मात्र जिउनुको मूल्य हुन्छ)। “दाजुभाइ-दिदीबहिनीहरूमाझ सधैँ आफ्नो नकारात्मक पोखाउनेहरू शैतानका नोकर हुन्, र तिनीहरूले मण्डलीमा बाधा दिन्छन्। त्यस्ता व्यक्तिहरूलाई एक दिन निष्कासित गर्नुपर्छ र हटाइनुपर्छ” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। परमेश्‍वरका वचनहरूबाट मैले बुझेँ कि म साँच्चै मेरो कर्तव्यमा कपटी, चिप्लो र जिम्मेवारीबाट भाग्ने व्यक्ति थिएँ। ममा परमेश्‍वरप्रति बफादारी थिएन। जबजब मैले समस्याहरू र कठिनाइहरू सामना गर्थेँ, म निरन्तर आफ्नै आरामलाई प्राथमिकता दिन्थेँ। म सत्यता खोज्न र समस्याहरू समाधान गर्नका लागि प्रयास गर्न र मूल्य चुकाउन इच्छुक थिइनँ। यसको सट्टा, मैले आफैँलाई समस्याबाट बचाउनका लागि बारम्बार माथिल्लो अगुवाहरूलाई समस्याहरू पठाएँ, र मेरो कमजोर योग्यतालाई बहाना बनाई वास्तविक काम नगरेको दोषबाट आफूलाई मुक्त गर्ने प्रयास गरेँ। म कति स्वार्थी र कपटी थिएँ! मैले आफ्नो बानीले नै मेरा कर्तव्यहरू लापरवाह र गैरजिम्मेवार ढङ्गले निर्वाह गरेँ, यसरी, मैले पवित्र आत्माबाट मार्गदर्शन र अन्तर्दृष्टि प्राप्त गर्न सकिनँ, र मैले कुनै समस्याहरू पत्ता लगाउन पनि सकिनँ। जब अगुवाले मलाई काटछाँट गरे, आत्मचिन्तन गर्नुको सट्टा, मलाई रिस उठ्यो किनकि म लज्जित थिएँ। मेरो व्यक्तिगत द्वेष व्यक्त गर्न, मैले उसको पिठ्यूँपछाडि आलोचना र निन्दा गरेँ, जसले मण्डलीको काममा बाधा पुर्‍यायो। मेरो दुष्ट कार्यलाई ध्यानमा राख्दा, के यी नै परमेश्‍वरले “शैतानका चाकरहरू” र “मण्डलीलाई बाधा दिने” भनेर खुलासा गर्नुभएका व्यवहारहरू थिएनन् र? तर त्यो समयमा मैले आफूलाई किन चिन्न सकिनँ? परमेश्‍वर र उहाँका वचनप्रति मेरो मनोवृत्ति, साथै मेरा सबै अपराधहरूका बारेमा चिन्तन गर्दा, मलाई गहिरो पश्चात्ताप र आत्मघृणा महसुस भयो। मैले परमेश्‍वरको सामु उपस्थित भएर प्रार्थना गरेँ, “परमेश्‍वर, मैले धेरै विद्रोही भएकी छु। म पश्चाताप गर्न चाहन्छु। म अब तपाईंलाई गलत बुझ्न चाहन्न। म तपाईंले जे पनि गर्नुहुन्छ त्यो मेरो शुद्धीकरण र मुक्तिका लागि हो भनेर विश्वास गर्छु!” प्रार्थना गरेपछि, म गहिरो रूपमा प्रभावित भएँ। मेरो हृदयमा, मैले परमेश्‍वरसँग भनेँ, “परमेश्‍वर, अबदेखि म कहिल्यै तपाईंलाई छोडेर जाने छैन। तपाईंबाट टाढा हुने दिनहरू अत्यन्त दुखदायी छन्।” त्यो क्षणदेखि, मेरो नकारात्मक स्थिति पूर्ण रूपमा परिवर्तन भयो। म सक्रिय रूपमा सङ्गतिमा सहभागी भएँ, मेरो कर्तव्य निर्वाह गर्न उत्प्रेरित महसुस गरेँ, र अनुभवात्मक गवाही लेख लेख्न सुरु गरेँ। हरेक दिन, मैले साँच्चै मेरो स्थिति सुधार हुँदै गरेको महसुस गरेँ। यो एक गम्भीर बिरामी दिनप्रतिदिन सुधार हुन सुरु गरेको जस्तै थियो। लगभग एक वर्ष कर्तव्य बिना, म परमेश्‍वरप्रति गलत बुझाइ र रक्षात्मकताको स्थितिमा जिएकी थिएँ, हृदयमा डर र बेचैनी महसुस गरेकी थिएँ। पवित्र आत्माको काम गुमाउने पीडालाई पूर्ण रूपमा अनुभव गरेपछि, आज म अन्ततः मेरो नकारात्मक स्थितिबाट बाहिर निस्केँ। यो सबै परमेश्‍वरको अपार दया र मुक्तिको कारण हो। केही समय पछि, मैले अगुवाबाट मेसेज प्राप्त गरेँ जसमा म मण्डलीमा फर्केर मेरो कर्तव्य निर्वाह गर्न भनिएको थियो। यसलाई पढेर, यसले मेरो मन यति छोयो कि मैले केही भन्न सकिनँ, बरु बारम्बार परमेश्‍वरलाई धन्यवाद दिएँ।

आफ्नासाथ भएका घटनाहरूलाई तर्कसङ्गत बनाउने आफ्नो प्रवृत्ति थाहा पाएर, मैले परमेश्‍वरका वचनहरूतिर फर्किएर आफ्नै स्थितिसँग सम्बन्धित सत्यता खोजेँ। एक दिन, जब मैले परमेश्‍वरका वचनहरूमा यो पढेँ, त्यसले मेरो मन निकै छोयो। परमेश्‍वरका वचनहरू भन्छन्: “परमेश्‍वर कुनै व्यक्तिप्रति वा एकखाले व्यक्तिप्रति अत्यन्तै क्रोधित हुनुमा एउटा कारण छ। यो कारण परमेश्‍वरको रूचिद्वारा निर्धारित हुँदैन, तर सत्यताप्रति त्यस व्यक्तिको मनोवृत्तिद्वारा निर्धारित हुन्छ। जब कुनै व्यक्ति सत्यताप्रति अरुचि राख्छ, तब निस्सन्देह यो उसको मुक्ति प्राप्तिका लागि घातक हुन्छ। यो क्षमा गर्न सकिने वा नसकिने कुरो होइन, यो कुनै व्यवहारको प्रकार, वा क्षणिक रूपमा प्रकट हुने कुरो होइन। यो त व्यक्तिको प्रकृति सार हो, र परमेश्‍वर त्यस्ता मानिसहरूद्वारा सबैभन्दा दिक्‍क हुनुहुन्छ। यदि तैँले सत्यताप्रति अरुचि राख्ने भ्रष्टता कहिलेकाहीँ प्रकट गर्छस् भने, यी प्रकटीकरणहरू सत्यताप्रति तेरो विरोधका कारण आएका हुन् कि सत्यता नबुझेका कारण आएका हुन् भनेर परमेश्‍वरका वचनहरूका आधारमा जाँच गर्नैपर्छ। यसका लागि खोजी चाहिन्छ, अनि परमेश्‍वरको अन्तर्दृष्टि र सहयोग चाहिन्छ। यदि तेरो प्रकृति सार नै सत्यताप्रति अरुचि राख्ने छ, र तँ कहिल्यै सत्यता स्विकार्दैनस्, र यसलाई विशेष गरी नकार्छ अनि त्यसप्रति शत्रुता राख्छस् भने, त्यसमा समस्या छ। तँ अवश्य नै दुष्ट व्यक्ति होस्, र परमेश्‍वरले तँलाई मुक्ति दिनुहुनेछैन” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्रोसँग पूरा गर्नका लागि, सत्यता बुझ्‍नु नै सबैभन्दा महत्त्वपूर्ण हुन्छ)। परमेश्‍वरका वचनहरूबाट, मैले परमेश्‍वर केही मानिसप्रति किन यति क्रोधित हुनुहुन्छ भनेर थाहा पाएँ। उनीहरू सत्यता प्रति वितृष्ण भएकाले र त्यसलाई अस्वीकार गर्ने हुनाले यस्तो हुन्छ। परमेश्‍वर नै सत्यतालाई व्यक्त गर्ने एक मात्र हुनुहुन्छ। सत्यताप्रतिको हाम्रो मनोवृत्तिले परमेश्‍वरप्रतिको हाम्रो दृष्टिकोणलाई प्रतिनिधित्व गर्छ। सत्यताप्रति वितृष्ण हुनु र त्यसलाई घृणा गर्नु भनेको परमेश्‍वरको विपरीत पाटोमा उभिनु र परमेश्‍वरको शत्रु बन्नु हो। सत्यताप्रति वितृष्ण र परमेश्‍वरलाई घृणा गर्ने प्रकृति भएको व्यक्तिले निश्चित रूपमा सत्यतालाई स्वीकार गर्दैन। यस प्रकारका व्यक्तिहरूले आफ्ना भ्रष्ट स्वभावहरू जति प्रकट गरे पनि वा उनीहरूलाई जति काँटछाँट गरिए पनि, उनीहरू कहिल्यै पश्चात्ताप गर्दैनन्। उनीहरूले परमेश्‍वरमा जति वर्ष विश्वास गरे पनि, उनीहरूको भ्रष्ट स्वभाव कहिल्यै परिवर्तन हुँदैन, र अन्ततः उनीहरू परमेश्‍वरद्वारा निश्चित रूपमा तिरस्कृत हुनेछन् र हटाइनेछन्। ठीक पावललाई जस्तै, जसको स्वभाव सत्यताप्रति वितृष्ण र घृणास्पद थियो, जसले कहिल्यै आत्मचिन्तन गरेन। फलस्वरूप, धेरै वर्ष काम गरे पनि, ऊ अहङ्कारी र स्वार्थी रह्यो। उसको भ्रष्ट स्वभाव कत्ति पनि परिवर्तन भएन, त्यसैले उसलाई अन्ततः परमेश्‍वरले दोषी ठहराउनुभयो र दण्ड दिनुभयो। पावलमा, मैले आफ्नै प्रतिबिम्ब देखेँ। मैले सत्यता पछ्याइनँ, न त मैले काटछाँट स्वीकार गरेँ। मैले जिएको र प्रकट गरेको कुरा सत्यताप्रति वितृष्ण हुने शैतानी स्वभाव थियो। फलस्वरूप, म लामो समयसम्म अन्धकार, डर, र पीडामा जिएँ, र परमेश्‍वरले मलाई पन्छाउनुभयो। ती परिणामहरू सबै मेरो सत्यताप्रतिको वितृष्णाका कारण भएका थिए। परमेश्‍वरको स्वभाव साँच्चै धर्मी, पवित्र र चिढ्याउन नमिल्ने छ। यदि मैले सधैँ सत्यता वा परमेश्‍वरद्वारा काटछाँट हुन स्वीकार गरिनँ भने, मैले परमेश्‍वरको सफाइ र मुक्ति कसरी प्राप्त गर्न सक्नेथेँ? यदि यस्तो हो भने, परमेश्‍वरप्रतिको मेरो विश्वास अन्त्यमा व्यर्थ हुनेथिएन र? मैले बुझेँ कि सत्यताप्रति वितृष्ण हुने स्वभाव हल नगर्नु अत्यन्त खतरनाक छ! पछि, म जानीजानी सत्यता खोज्नमा र मेरो आफ्नै भ्रष्ट स्वभावविरुद्ध विद्रोह गर्नमा केन्द्रित भएँ। फेरि काटछाँटको सामना गर्दा, तर्क गर्ने र प्रतिरोध गर्ने मेरो मनसाय कमजोर भयो। ब्रदर-सिस्टरहरूले मलाई भनेका कुरा जतिसुकै सही भए पनि, यदि त्यो तथ्यसँग मेल खान्थ्यो भने, म त्यसलाई स्वीकार गर्थेँ। कहिलेकाहीँ, मैले मेरो समस्या चिन्न नसक्दा र प्रतिवाद गर्न चाहँदा, मैले पहिले परमेश्‍वरसँग प्रार्थना गर्थेँ र समर्पित हुन्थेँ। पछि, मैले आत्मचिन्तन गरेर केही बुझाइ र लाभ प्राप्त गर्थेँ।

म पहिले कत्ति जिद्दी र विद्रोही थिएँ, सत्यतालाई स्वीकार गर्न पूर्णतया अनिच्छुक थिएँ, र आज मैले कसरी यसरी केही बुझाइ र लाभ प्राप्त गर्न सक्थेँ भनेर सोच्दा, मैले यो साँच्चिकै परमेश्‍वरको मुक्ति हो भन्ने बुझेँ। यस अनुभवबाट, मैले अन्ततः आफैँलाई अलिकति बुझेँ, र परमेश्‍वरले मानवजातिलाई मुक्ति गर्ने तरिकाहरू र परमेश्‍वरका अभिप्रायहरूबारे केही बुझाइ पनि प्राप्त गरेँ। मैले साँच्चिकै बुझेँ कि परमेश्‍वरको ताडना, अनुशासन र काटछाँट वास्तवमा मानिसहरूलाई सफा गर्न र मुक्ति दिनका लागि हो, उनीहरूलाई निन्दा गर्न वा हटाउन होइन।


७. हामीले अरूलाई हेर्ने एकमात्र आधार परमेश्‍वरका वचनहरू हुन्

शीला र म निकै पुराना चिनजान हौँ र म उनलाई राम्ररी चिन्छु। हाम्रो भेट हुँदा, सधैँ उनी मसँग आफ्नो वर्तमान स्थितिबारे कुरा गर्थिन्। उनी सधैँ अरूप्रति शङ्का गर्ने र अरूले उनीबारे के सोच्छन् भनी निकै ख्याल गर्ने गरेको कुरा बताउँथिन्। आफू निकै सानो चित्तको हुन सक्ने र सधैँ अरूका कुराको अर्थ केलाउने गर्छिन् पनि भन्थिन्। उनी कसैको अनुहारको हाइभाउ, बोल्ने तरिका वा रूखो टिप्पणीले पनि खिन्न हुन सक्थिन्। उनी त्यस्तो हुन चाहँदिन थिइन्, तर त्यसो नगरी सक्थिनन्। उनी प्राय: आफू अति भ्रष्ट र छली छिन् अनि उनमा मानवताको कमी छ, र आफूले प्रतिष्ठा र हैसियतलाई निकै मूल्यवान् ठानेकोमा घृणा गर्छिन् भनेर भन्थिन्, र उनी कुरा गर्दा रुन्थिन्। उनको त्यस्तो पछुतो र उनले आफूलाई घृणा गरेको देखेर मलाई उनी साँच्चै परिवर्तन हुन चाहन्छिन् भन्‍ने लाग्यो। सायद यो भ्रष्ट स्वभाव गम्भीर थियो। यो उनको सबैभन्दा ठूलो कमजोरी थियो र परिवर्तित हुन सजिलो थिएन; त्यसको लागि समय लाग्नेथ्यो। त्यसैले मैले उनलाई सहानुभूती देखाउनुपर्छ भन्‍ने सोचेँ। म आफ्नो कर्तव्यमा जति व्यस्त भए पनि, उनले कुरा गर्न चाहेमा, म आफ्नो काम पन्छाएर, उनले मनका कुरा खोलेको सुन्थेँ, र उनलाई प्राय: हौसला र सान्त्वना, र सङ्गति दिन्थेँ। तर मैले बुझ्न नसकेको कुराचाहिँ के थियो भने, शीला आफ्नो सङ्गतिमा व्यावहारिक देखिन्थिन् र आफूलाई राम्ररी चिन्थिन्, तैपनि अरूले उनको समस्या औँल्याइदिँदा, तिनीहरूले उनलाई तिरस्कार गरे भन्‍ने सोच्थिन् र नकारात्मक हुन्थिन्। यस्तो बारम्बार भइरह्यो र यो कहिल्यै परिवर्तन भएन। साथै, उनले धेरै जनासँग यस समस्याबारे कुरा गरेकी थिइन्, धेरैपटक खुलस्त बताएकी थिइन् र धेरै मानिसहरूले उनलाई सङ्गति दिएका थिए। तर धेरै वर्षपछि पनि, उनले सुधारको अलिकति पनि सङ्केत देखाएकी थिइनन्।

मलाई याद छ एकपटक, एक पर्यवेक्षकले नयाँ विश्‍वासीहरूलाई मलजल गर्दा हामीलाई आइपरेको समस्या बताउँदै, हामीले नयाँ विश्‍वासीहरूलाई पर्याप्त हेरचाह गरिरहेका र धैर्य देखाइरहेका छैनौँ, र उनीहरू भेलामा नआउँदा तुरुन्तै सङ्गति र सहयोग दिएनौँ, जुन लापरवाही हो भने। यो कुरा पर्यवेक्षकले सबै मलजलकर्तालाई भनिरहेका थिए, र कसैलाई विशेष रूपमा औँल्याइरहेका थिएनन्। तर शीलाले, पर्यवेक्षकले उनको खुलासा गरेर उनको बेइज्जत गरिरहेका छन्, त्यसैले त्यस भेलामा उनी बोल्न चाहिनन् भनेर भनिन्। अर्कोपटक, एक जना ब्रदरले आफ्नो वर्तमान स्थितिबारे सङ्गति दिइरहेका थिए, र कहिलेकहीँ कम क्षमता भएका मानिसहरूसँग व्यवहार गर्दा तिनले उनीहरूलाई उचित व्यवहार नगरेको कुरा बताए। तिनले आफ्नो अनुभवबारे र आफ्नो व्यवहार कसरी सुधारेर प्रवेश हासिल गरे भनी सङ्गति दिए। तर शीलाले यो कुरा सुनेपछि तिनले उनको बारेमा कुरा गरिरहेको, उनको क्षमता र उनलाई हेयको दृष्टिले हेरेको भन्ठानिन्। त्यसपछि उनी धेरै दिनसम्म नकारात्मक भइन्, उनले ती ब्रदरविरुद्ध पूर्वाग्रह पालिन् र तिनीबाट अलग रहे र तिनलाई बेवास्ता गरिन्। अर्कोपटक कामबारे छलफल गर्दा, शीलाले नयाँ विश्‍वासीलाई मलजल गर्ने तरिकाको एउटा सानो समस्यालाई पर्यवेक्षकले औँल्याए, अनि उनी एक्कासी रुन थालिन् र दौँडिदै बाहिर गइन्, र निकै बेरसम्म फर्किनन्। उनी आँसु झार्दै चुपचाप एक छेउमा बसिन्, मानौँ उनलाई एकदमै अन्याय भएको छ। मैले उनको अनुहारको भाव देख्दा, आफ्नो हृदय शान्त राख्न सकिनँ, र भेला खलबलियो। अन्त्यमा, पर्यवेक्षकले उनलाई सान्त्वना र प्रोत्साहन नदिई भएन, त्यसपछि बल्ल उनी शान्त भइन्। पछि, ती अगुवाले उनलाई उनी प्रतिष्ठा र हैसियतलाई अति बहुमूल्य ठान्छिन् अनि कर्तव्य गर्दा सबैको ख्याल र ध्यान उनैमा परोस् भन्‍ने चाहन्छिन भनेर औँल्याउँदै सङ्गति दिए। उनले यो कुरा झनै स्विकारिनन्: एकातिर उनले पर्यवेक्षकको आलोचना पूर्वाग्रही र पक्षपात पूर्ण भएको भनिन्, अर्कोतिर आफ्नो प्रकृति अप्ठ्यारो खालको भएको, र आफूले त्यसलाई परिवर्तन गर्न चाहे पनि असमर्थ रहेको कुरा पनि बताइन्। उनले यो पनि भनिन्, “मैले मुक्ति पाउँदिनँ। मेरो प्रकृति कसरी यस्तो भयो? किन अरू सबै जना मभन्दा असल छन् र उनीहरूमा जटिल विचारहरू कम छन्? किन परमेश्‍वरले मलाई असल प्रकृति दिनुभएन?” उनले यो सबै भनेको सुन्दा, मैले सोचेँ, “उनी कति घृणित र अव्यावहारिक रहेछिन्। कसरी उनले परमेश्‍वरलाई दोष दिन सकेको?” तर त्यसपछि मैले सोचेँ, हाल उनी खराब अवस्थामा छिन् होला, र उनको प्रतिष्ठा र हैसियत खतरामा परेकोले मात्र यी कुरा भनेकी हुन् होला। सायद, उनको स्थिति सुध्रिएपछि उनी त्यस्तो हुन छोड्नेछिन्।

तर पछि मैले महसुस गरेँ, चाहे उनी जोसँग भए पनि, उनी सधैँ तिनीहरूको कुराले बन्धनमा पर्थिन्—यदि उनलाई कोही उनीसँग रुखो भएको जस्तो लाग्यो वा उनलाई उसको बोल्ने तरिका मन परेन भने, उसले उनलाई निशाना बनाएको निष्कर्ष निकाल्थिन्। म उनीसँग कुराकानी गर्दा, एकदमै सावधान हुन्थेँ, र उनलाई कुनै तरिकाले चिढ्याएर, नकारात्मक बनाएर उनलाई कर्तव्यमा ढिलाइ गर्ने तुल्याउनेछु भनी सधैँ चिन्तित हुन्थेँ। उनीसँग कुरा गर्न खोज्दा मलाई उकुसमुकुस हुन्थ्यो र म प्राय: उनीबाट पन्छिन खोज्थेँ। तर त्यसपछि म आफै पनि भ्रष्ट छु र सधैँ अरूप्रति आलोचनात्मक हुनु हुँदैन, म अरूको सङ्घर्षप्रति विचारशील र बुझकी हुनुपर्छ, अनि सहनशील र दयालु हुनुपर्छ भनी सम्झिन्थेँ। त्यसैले मैले उनीसँग सामान्यरूपमा कुराकानी गर्न जोड गरेँ र उनलाई नचिढ्याउने सक्दो प्रयास गरेँ।

पछि, अगुवाले शीलालाई सत्यता पटक्कै नस्विकारेको, अव्यावहारिक भएको, र मण्डलीको काममा बाधा पुऱ्याएकोले, बर्खास्त गरे र अलग्गै बसेर मनन गर्न अनुरोध गरे। यो खबर सुन्दा म निकै छक्क परेँ, किनकि शीला प्रतिष्ठा र हसियतबारे निकै चिन्तित भएको र प्राय: अरूप्रति शङ्कालु भएको भए पनि, उनी खुलस्त हुन र सङ्गति गर्न इच्छुक हुन्थिन्, र सत्यता खोजी गरिरहेकी छिन् झैँ देखिन्थ्यो। त्यसोभए किन उनलाई अलग्गै राखिनेथ्यो त? पछि एउटा भेलाको दौरान, अगुवाले शीलाका मूल्याङ्कनहरू पढेर सुनाए र उनको व्यवहार केलाउन परमेश्‍वरको वचन प्रयोग गरे, तब मात्र मैले उनलाई केही मात्रामा बुझेँ। सर्वशक्तिमान्‌ परमेश्‍वर भन्‍नुहुन्छ, “अविवेकशील, र अत्यन्तै पिराहा मानिसहरूले काम गर्दा आफ्‍नै हितहरू मात्रै विचार गर्छन्। तिनीहरूलाई जे मन लाग्यो त्यही गर्छन्, र तिनीहरूका बोलीवचन हास्यास्पद विधर्महरूले भरिएका हुन्छन्। तिनीहरू अबुझ हुन्छन्, र तिनीहरू आक्रमक स्वभावले भरिएका हुन्छन्। तिनीहरूसँग उठबस गर्न कसैले आँट गर्दैन, र आफूमाथि विपत्ति आउने डरले तिनीहरूसित सत्यता सङ्गति गर्न कोही इच्छुक हुँदैन। तिनीहरूलाई मन नपर्ने वा तिनीहरूको इच्‍छासँग नमिल्‍ने एउटा शब्द बोले पनि तिनीहरूले यसैलाई आधार मानेर उनीहरूमाथि घोर आरोपहरू लगाउनेछन् भन्‍ने डरले मानिसहरू तिनीहरूलाई मनको कुरा बताउँदा भयभीत हुन्छन्। के त्यस्ता मानिसहरू दुष्टहरू होइनन् र? के तिनीहरू जीवित पिशाचहरू होइनन् र? आक्रमक स्वभाव र अनुचित तर्क भएका मानिसहरू सबै जीवित पिशाचहरू हुन्। अनि जब कसैले जीवित पिशाचसँग अन्तरक्रिया गर्छ, उसले क्षणिक लापरवाही गर्दा नै आफूमाथि विपत्ति ल्याउन सक्छ। के त्यस्ता जीवित पिशाचहरू मण्डलीमा भए भने समस्या आउँदैन र? (आउँछ।) यी जीवित पिशाचहरूले आवेग र रिस पोखाएपछि, केही समयसम्‍म मानवजस्तै बोलेर माफी माग्‍न सक्छन्, तर पछि तिनीहरू परिवर्तन हुनेछैनन्। कुन बेला मुड खराब भएर तिनीहरूले फेरि रिसको झोँक देखाउँदै फगल्टे विधर्मी शब्‍दहरू कहिले बोल्छन्, कसलाई के थाहा! तिनीहरूको रिस र आक्रोशको निसाना हरेकपटक फरक हुन्छ; तिनीहरूको झोँकको स्रोत र पृष्ठभूमि पनि फरक नै हुन्छ। कुनै पनि कुराले तिनीहरूको रिस भड्काउन सक्छ। कुनै पनि कुराले तिनीहरूलाई असन्तुष्ट तुल्याउन सक्छ, र कुनै पनि कुराले तिनीहरूमा रुखो र अनुचित प्रतिक्रिया ल्याउन सक्छ। कस्तो डरलाग्दो, कस्तो समस्याग्रस्त कुरो! यी दुष्ट मानिसहरूले मानसिक रोगीले जस्तो व्यवहार गर्छन्। कुनै पनि बेला तिनीहरूको दिमाग खराब हुन सक्छ, र तिनीहरूले के गर्न सक्छन् कसैलाई थाहा हुँदैन। मलाई त्यस्ता मानिसहरूप्रति सबैभन्दा बढी घृणा लाग्छ। तिनीहरू प्रत्येकलाई सफाइ गर्नुपर्छ—तिनीहरू सबैलाई हटाउनुपर्छ। म तिनीहरूसँग उठबस गर्न चाहन्‍नँ। तिनीहरू सोचमा भ्रमित र मिजासमा पाशविक हुन्छन्, तिनीहरू फगल्टे विधर्म र व्यर्थका शब्‍दहरूले भरिएका हुन्छन्, र आफ्नो जीवनमा कुनै परिस्थिति आइपर्दा, तिनीहरूले आवेगपूर्ण व्यवहार गर्छन्। … तिनीहरूले आफूमा समस्या छ भनी स्वीकार गर्दैनन् बरु आफ्‍नो जिम्‍मेवारी अरूको काँधमा हालिदिन्छन्। तिनीहरूले आफ्‍नो व्यवहारको दोषसमेत अरूलाई लगाउँछन्, र आफूलाई दुर्व्यवहार भएको छ भनेर दाबी गर्छन्, मानौँ तिनीहरूको झोँक र बाधाकारी मूर्ख व्यवहार अरू कसैको कारण देखिएका हुन्, र तिनीहरूसँग त्यस्तो व्यवहार गर्नेबाहेक अर्को विकल्‍प थिएन। तिनीहरूले यस कुरालाई यस्तो बनाउँछन् मानौँ तिनीहरूले आत्मरक्षा गरिरहेका थिए, र यो सब अरूको गल्ती थियो। तिनीहरू असन्तुष्ट हुनेबित्तिकै, तिनीहरूले अरूमाथि रिस पोखाउँछन्, निरर्थक शब्‍दहरू बोल्छन्, र हास्यास्पद विधर्महरू फलाक्छन्। तिनीहरूले यस्तो व्यवहार गर्छन् मानौँ यसको दोषी अरू नै हो, मानौँ तिनीहरू मात्रै असल छन् र अरू सबै खराब छन्। अनि तिनीहरूले जति नै धेरै आवेग पोखाए पनि, र जस्तोसुकै निरर्थक विधर्महरू फलाके पनि, तिनीहरू अझै पनि अरूले तिनीहरूबारे राम्रो बोलून् भन्‍ने चाहन्छन्। जब तिनीहरूले कुनै खराब काम गर्छन्, तब तिनीहरू कसैलाई पनि यसबारेमा खुलासा गर्न वा तिनीहरूलाई दोष दिन दिँदैनन्। यदि तैँले तिनीहरूका बारेमा कुनै खराब कुरा बोलिस् भने, यस विषयमा तिनीहरूले तँलाई निरन्तर दुःख दिइरहनेछन् र यो कुरालाई कहिल्यै छोड्नेछैनन्। यी मानिसहरू को हुन्? यी मानिसहरू अविवेकशील र अत्यन्तै पिराह मानिसहरू हुन्, र यिनीहरू सबै दुष्टहरू हुन्” (वचन, खण्ड ५। अगुवा र सेवकहरूका जिम्‍मेवारीहरू)। कसैले यस्ता मानिसको हितमा खतरा पार्नेबित्तिकै, यिनीहरू अनुचित तरिकामा बोल्छन् र बखेडा खडा गर्छन्। तिनीहरूको स्वभाव यति दुष्ट हुन्छ कि अरू मानिस तिनीहरू चिढिएलान् र झगडा गर्लान् भनेर डराउँछन्। तिनीहरूले ब्रदर-सिस्टरहरू र मण्डली जीवनलाई गम्भीर रूपमा बाधा दिन्छन्। शीला सधैँ त्यस्तै थिइन्। अरूहरूले उनको समस्या औँल्याइदिँदा, तिनीहरूले भनेको कुरा साँचो हो कि होइन भनेर उनी विचार र मनन गर्दिनथिइन्, बरु तिनीहरूको बोल्ने तरिका र मनोवृत्तिमा ध्यान दिन्थिन्। उनलाई ती मन नपरेमा, उनी नाराज हुन्थिन्, र कि त तिनीहरूलाई घृणा गर्थिन् र तिनीहरूलाई नराम्रो ठान्थिन्, तिनीहरू उनलाई निशाना बनाएर तुच्छ ठान्छन भनेर सोच्थिन् वा रोएर आफ्नो असन्तुष्टि पोखाउँथिन्। यसले अरू मानिसलाई बन्धनमा पार्थ्यो। उनीहरूले उनलाई कि त बेवास्ता गर्नुपर्थ्यो कि त सहनुपर्थ्यो, हाम्रा पर्यवेक्षकले हामीलाई सुधार्न र कर्तव्य अझ राम्ररी गर्न सहयोग दिन हाम्रो मलजल काममा भएका समस्याहरूबारे बताएका थिए तर शीलाले पर्यवेक्षकले उनलाई एक्ल्याएर उनको विगतका समस्याहरू कोट्याइरहेका छन् भन्‍ने सोचिन्, त्यसैले उनले पर्यवेक्षकलाई नराम्रो ठानिन् र निरन्तर रोइरहिन् मानौँ उनलाई अन्याय गरिएको छ, जसले गर्दा पूरै भेला खलबलियो र सबै जना खिन्न भए। एक जना ब्रदरले आफू मानिसहरूलाई उचितरूपमा व्यवहार गर्न असमर्थ रहेको कुरा भन्दै, आफ्नो स्थितिबारे सङ्गति दिँदा, तिनले उनलाई हेयको दृष्टिले हेरेको सोचेर तिनलाई बेवास्ता गरिन्, र आफ्नो गुनासो पोख्न डाँको छोडेर रुनसमेत थालिन्। त्यसैले मानिसहरू उनी चिढ्याएलान् वा झगडा गर्लिन् भनेर डराए, र उनलाई मनाउँदै र उनले भनेको मान्दै, उनीसँग कोमल तरिकामा मात्र कुरा गर्न सक्थे। अनि मात्र उनी आफ्नो कर्तव्य गर्थिन्। शीला वर्षौँदेखि त्यस्तै व्यवहार गर्दै आइरहेकी थिइन्। उनको प्रतिष्ठा र हैसियतलाई हानि गर्ने वा उनको हितलाई खतरामा पार्ने जो-कोहीलाई उनी नराम्रो ठान्थिन्। उनीप्रतिको अरूको मनोवृत्तिको कारण नै आफू नकारात्मक भएको पनि उनी भन्थिन्, जुन पूर्णतया तथ्यलाई अनुचित तरिकामा उल्टाउनु थियो। के उनी परमेश्‍वरले खुलासा गर्नुभएका अव्यावहारिक मानिसहरू मध्ये एक थिइनन् र? यो महसुस गरे पछि मात्र मैले के बुझेँ भने, शीलाका समस्याहरू अरूप्रति शङ्कालु हुनु र प्रतिष्ठाप्रति चिन्तित हुनु मात्र थिएनन्; उनी सत्यता पटक्कै स्विकार्दिनथिइन् र दिक्कलाग्दो र अव्यावहारिक व्यक्ति थिइन्। जब शीला आफ्नो स्थितिबारे प्राय: छलफल गर्थिन्, खुलेर आफ्नो भ्रष्टताबारे बताउँथिन्, भेलाहरूमा आफूलाई विश्लेषण गर्थिन् र आफ्नो भ्रष्टताबारे छलफल गर्दा रुन्थिन् र पछुतो गर्थिन्, तब मैले कसरी उनले आफूलाई साँच्चै चिनेको हुनुपर्छ र उनी सत्यता खोज्ने व्यक्ति हुनुपर्छ भनेर सोचेको थिएँ भनी मनन गरेँ। मेरो बुझाइमा के गल्ती भयो?

पछि, मेरा ब्रदर-सिस्टरहरूसँग परमेश्‍वरका वचनबारे सङ्गति गरेपछि, मैले अनन्त: उनको तथाकथित “आत्म-समझ”-लाई केही मात्रामा बुझेँ। “कतिपय मानिसहरूले आफ्‍नो आत्मज्ञानको बारेमा सङ्गति गर्दा, तिनीहरूको मुखबाट सुरुमा यो कुरा निस्कन्छ, ‘म दियाबलस, जिउँदो शैतान हुँ, परमेश्‍वरलाई विरोध गर्ने व्यक्ति हुँ। मैले उहाँको अवज्ञा गरेँ र उहाँलाई धोका दिएँ; म सर्प हुँ, श्रापित हुनुपर्ने दुष्ट व्यक्ति हुँ।’ के यो साँचो आत्मज्ञान हो? तिनीहरूले समग्रतामा मात्रै बोल्छन्। किन तिनीहरूले उदाहरणहरू दिँदैनन्? विश्‍लेषण गर्नको लागि, किन तिनीहरूले आफूले गरेका लाजमर्दा कुराहरू खुलासा गर्न सक्दैनन्? कतिपय समझ नभएका मानिसहरूले तिनीहरूको कुरा सुनेर भन्छन्, ‘यो त साँचो आत्मज्ञान हो! तिनीहरूले आफूलाई दियाबलस, शैतानको रूपमा चिनेर आफूलाई धिक्‍कारसमेत गर्छन्—तिनीहरू कति उचाइमा पुगिसकेका रहेछन्!’ धेरै मानिसहरू, विशेष गरी नयाँ विश्‍वासीहरू यस्तो कुराद्वारा भ्रमित हुने सम्‍भावना हुन्छ। तिनीहरूले यस्तो बोल्‍ने व्यक्ति शुद्ध छ र उसले आत्मिक कुराहरू बुझ्छ, ऊ सत्यतालाई प्रेम गर्ने व्यक्ति हो, त्यसकारण नेतृत्व पदको लागि ऊ योग्य छ भन्‍ने सोच्छन्। तैपनि, तिनीहरूले त्यस व्यक्तिसँग केही समय कुराकानी गरिसकेपछि, वास्तविकता यो रहेनछ, त्यो व्यक्ति तिनीहरूले कल्‍पना गरेजस्तो रहेनछ, बरु अत्यन्तै झूटो र छली रहेछ, वास्तविकता लुकाउन र नाटक गर्न सिपालु रहेछ भन्‍ने थाहा पाउँछन्, र यसले तिनीहरूलाई निकै खिन्‍न तुल्याउँछ। मानिसहरूले आफूलाई चिन्‍न सक्छन् भनेर कुन आधारमा भन्‍न सकिन्छ? हामीले तिनीहरूले बोलेको कुरा मात्रै ध्यान दिनु हुँदैन—मुख्य कुरा तिनीहरूले सत्यता अभ्यास र स्वीकार गर्न सक्छन् कि सक्दैनन् भन्‍ने हो। साँचो रूपमा सत्यता बुझ्‍ने मानिसहरूका हकमा, तिनीहरूमा आफ्‍नो बारेमा साँचो ज्ञान हुने मात्र होइन, अझै महत्त्वपूर्ण कुरा त तिनीहरूले सत्यता अभ्यास पनि गर्न सक्छन्। तिनीहरूले आफ्‍नो साँचो बुझाइको बारेमा बोल्ने मात्रै होइन आफूले भनेको कुरालाई साँचो रूपमा गर्न पनि सक्छन्। अर्थात्, तिनीहरूका बोलीवचन र व्यवहार पूर्णतया सङ्गत हुन्छन्। यदि तिनीहरूले बोलेको कुरा उचित र सहमतयोग्य सुनिन्छ, तर तिनीहरू बोलेको काम गर्दैनन्, र बोलेअनुसार जिउँदैनन् भने, यस तरिकाले तिनीहरू फरिसी बनेका हुन्छन्; तिनीहरू ढोङ्गी हुन्, आफूलाई साँचो रूपमा चिन्‍ने मानिसहरू हुँदै होइनन्। सत्यताको बारेमा सङ्गति गर्दा धेरै मानिसहरू अत्यन्तै उचित सुनिन्छन्, तर आफूमा भ्रष्ट स्वभाव प्रकट भएको तिनीहरूलाई थाहै हुँदैन। के यी मानिसहरू आफूलाई चिन्‍ने मानिसहरू हुन्? यदि मानिसहरूले आफूलाई चिनेका छैनन् भने, के तिनीहरू सत्यता बुझ्‍ने मानिसहरू हुन्? आफूलाई नचिन्‍ने मानिसहरू सत्यता नबुझ्‍ने मानिसहरू हुन्, र आत्मज्ञानका खोक्रा शब्‍दहरू बोल्‍ने मानिसहरूमा झूटो आत्मिकता हुन्छ, तिनीहरू ढँटुवा हुन्। कतिपय मानिसहरूले धर्मसिद्धान्तका शब्‍दहरू बोल्दा निकै तर्कसङ्गत सुनिन्छन्, तर तिनीहरूको आत्माको स्थिति स्तब्ध र सुस्त हुन्छ, तिनीहरूले केही बुझ्दैनन्, र कुनै समस्याप्रति पनि प्रतिक्रिया दिँदैनन्। तिनीहरू भावशून्य हुन्छन् भनेर भन्‍न सकिन्छ, तर कहिलेकहीँ, तिनीहरूको कुरा सुन्दा, तिनीहरूको आत्मा निकै प्रखर छ जस्तो देखिन्छ। उदाहरणको लागि, कुनै घटना घटेपछि, तिनीहरूले तुरुन्तै आफूलाई चिन्‍न सक्छन्: ‘अहिले भर्खरै मभित्र एउटा विचार प्रकट भएको छ। यसबारे विचार गर्दा, मलाई महसुस भयो कि यो त धूर्त कार्य रहेछ, र मैले परमेश्‍वरलाई धोका दिइरहेको रहेछु।’ तिनीहरूले यसो भनेको सुन्दा समझ नभएका कतिपय मानिसहरूले डाहा गर्दै भन्छन्: ‘भ्रष्टता प्रकट हुँदा यस व्यक्तिले तुरुन्तै महसुस गर्न सक्दो रहेछ र यसबारेमा खुलेर सङ्गति गर्न पनि सक्दो रहेछ। ऊ प्रतिक्रिया दिन छिटो रहेछ, उसको आत्मा प्रखर रहेछ, र ऊ हामीभन्दा राम्रो रहेछ। ऊ पक्‍कै पनि सत्यता खोजी गर्ने व्यक्ति हो।’ के यो मानिसहरूलाई मापन गर्ने सही तरिका हो त? (होइन।) त्यसो भए, मानिसहरूले आफूलाई साँच्‍चै चिनेका छन् कि छैनन् भनेर मूल्याङ्कन गर्ने आधार के हो? तिनीहरूको मुखबाट निस्कने कुराहरू मात्रै हेर्नु हुँदैन। तिनीहरूमा साँच्‍चै के प्रकट हुन्छ त्यसलाई हेर्नुपर्छ, र यसको सरल विधि भनेको तिनीहरूले सत्यता अभ्यास गर्न सक्छन् कि सक्दैनन् भनेर हेर्नु हो—यो सबैभन्दा महत्त्वपूर्ण कुरा हो। सत्यता अभ्यास गर्ने तिनीहरूको क्षमताले तिनीहरू साँचो रूपमा आफूलाई चिन्छन् भन्‍ने प्रमाणित गर्छ, किनभने आफूलाई साँचो रूपमा चिन्‍नेहरूले पश्‍चात्ताप गर्छन्, र पश्‍चात्ताप गरेमा मात्रै मानिसहरूले आफूलाई साँचो रूपमा चिन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। आत्मज्ञानले मात्रै सत्य पछ्याउन सहयोग गर्छ)। मैले परमेश्‍वरका वचनहरू पढेर के बुझेँ भने, आफूलाई साँच्चै चिन्ने मानिसहरू सत्यता स्विकार्न सक्छन्, भ्रष्टता प्रकट गरेपछि लज्जित महसुस गर्न सक्छन्, र पछि साँच्चै पछुतो गरेर रूपान्तरित हुन सक्छन्। यसको विपरित अरूले सही कुरा मात्रै बोल्छन्, आफूलाई पिशाच वा शैतान भन्छन्, मानौँ तिनीहरूले आफूलाई राम्ररी चिनेका छन्, तर काटछाँटमा पर्दा, तिनीहरू त्यो पटक्कै स्विकार्दैनन् र मनन गर्दैनन्, र बारम्बार आफ्नो प्रतिरक्षा र भ्रामक तर्कहरूसमेत गर्छन्। त्यस्ता मानिसहरूले आफूलाई जति नै बुझेको झैँ देखिए पनि, त्यो सबै छल हो। शीलाले कसरी सधैँ आफू इज्जतबारे अति चिन्तित छन् र मानिसहरूको मनोवृत्तिद्वारा बन्धनमा छिन् भन्दै आफ्नो स्थितिबारे मानिसहरूसँग कुराकानी गर्थिन् भनी मैले सोचेँ। उनले आफू छली र अरूप्रति शङ्कालु छिन पनि भन्थिन्। यसो हेर्दा, उनी सोझै बोल्ने र स्पष्टवादी, आफ्नो भ्रष्टता चिन्न र आत्मचिन्तन गर्न सक्छिन् जस्तो देखिन्थ्यो, उनी कहिलेकाहीँबोल्दै गर्दा रुन्थिन् पनि। उनलाई साँच्चै पछुतो भएको छ र उनले आफूलाई घृणा गरेको जस्तै देखिन्थ्यो। त्यसैले मैले उनी सत्यता खोज्ने व्यक्ति हुनन् भन्‍ने सोचेँ तर उनले वर्षौंदेखि यी व्यवहारहरूबारे कुरा गर्दै आएकी थिइन्, तैपनि उनमा परिवर्तन आएको कहिल्यै देखिएन। मैले परमेश्‍वरका वचनहरूको खुलासाद्वारा मात्र के देखेँ भने, शीलाको तथाकथित आत्म-समझ ढोँग मात्र थियो; उनी वास्तवमा सत्यता स्विकार्दिथिन् वा आफ्नो भ्रष्टताबारे मनन गर्दिनथिन्। उनी प्राय: गहनजस्तो लाग्ने विभिन्न खोक्रा कथनहरू आफूमा लागू गर्थिन्, आफ्नो मानवता कमजोर छ, आफू छली, दुष्ट, ख्रीष्टविरोधी हुन् र आफूलाई नर्कमा पठाइनुपर्छ भन्थिन्। उनले आफूलाई राम्ररी बुझेको जस्तो देखिन्थ्यो, तर अरूले उनका समस्याहरू औँल्याइदिँदा वा उनलाई काँटछाँट वा निराकरण गर्दा, उनी त्यो पटक्कै स्वीकार गर्दिनथिन्, अनि प्रतिरोधी, द्वेषपूर्ण, दिक्कलाग्दो र अव्यावहारिक समेत थिइन्। उनी रुन्थिन् अनि सही र गलतबारे बहस गर्थिन्, अरूलाई भेला हुन नसक्ने र आफ्नो कर्तव्य सामान्यरूपमा गर्न नसक्ने पार्ने गरी बाधा दिन्थिन्। उनले मण्डली जीवन र मण्डलीको काममा गम्भीर बाधा दिइन्। विगतमा, मैले सत्यता बुझेकी थिइन र ममा समझको कमी थियो, त्यसैले म उनको बाहिरी व्यवहारको छलमा परेँ, र मैले उनी सत्यता खोज्ने व्यक्ति हुन् भन्‍नेसमेत सोचेँ। म कति भ्रमित र मूर्ख थिएँ। पछि मात्र मैले के थाहा पाएँ भने, शीलाले आफ्नो समस्या समाधान गर्न र आफ्नो स्थिति सुधार्न सत्यता खोजिरहेकोले नभई आफ्नो गुनासो पोख्ने, आफूलाई सान्त्वना दिने र आफ्नो पीडा कम गर्न मद्दत गर्ने व्यक्ति खोजिरहेकोले गर्दा अरूसँग आफ्नो स्थितिबारे कुरा गरिरहेकी थिइन्। उनी जतिसुकै मानिससँग खुलस्त भए पनि, सधैँ बाधा मात्रै दिन्थिन्। यदि उनलाई बर्खास्त नगरिएको भए र उनको स्थिति विश्लेषण नगरिएको भए, मैले उनलाई बुझ्नेथिइनँ। म उनलाई सहनशीलता र धैर्यसाथ सिस्टरको रूपमा व्यवहार गर्नेथिएँ, र उनीबाट थाहै नपाई धोका पनि पाउथेँ होला। तब मैले मानिसहरूलाई परमेश्‍वरका वचनहरूअनुसार हेर्नु कति महत्त्वपूर्ण छ भनेर बुझेँ!

पछि, मैले परमेश्‍वरका वचनहरूको एउटा खण्ड पढेँ जसले मलाई शीलाको मनसाय र उनले छल गर्न प्रयोग गर्ने युक्तिहरूलाई केही मात्रामा बुझेँ। सर्वशक्तिमान्‌ परमेश्‍वर भन्‍नुहुन्छ, “कुनै व्यक्तिले सत्यतालाई प्रेम गर्छ कि गर्दैन भनेर कसरी छुट्याउन सकिन्छ? एक हिसाबमा, यस व्यक्तिले आफूलाई परमेश्‍वरको वचनको आधारमा चिन्‍न सक्छ कि सक्दैन, उसले आफ्‍नो बारेमा मनन गर्न र साँचो ग्‍लानि महसुस गर्न सक्छ कि सक्दैन भनेर हेर्नुपर्छ; अर्को हिसाबमा, उसले सत्यता स्विकार्न र अभ्यास गर्न सक्छ कि सक्दैन भनेर हेर्नुपर्छ। यदि उसले सत्यता स्विकार्न र अभ्यास गर्न सक्छ भने, ऊ सत्यतालाई प्रेम गर्ने र परमेश्‍वरको काम पालन गर्ने व्यक्ति हो। यदि यस्ता व्यक्तिहरूले सत्यतालाई केवल पहिचान गर्छन्, तर स्विकार्ने वा अभ्यास गर्ने कहिल्यै गर्दैनन् अर्थात्, ‘म सबै सत्यता बुझ्छु, अभ्यास गर्नचाहिँ सक्दिनँ’ भन्‍नेले जस्तै व्यवहार गर्छन् भने, तिनीहरू सत्यलाई प्रेम गर्ने मानिसहरू होइनन्। कतिपय मानिसहरूले परमेश्‍वरको वचन सत्यता हो र आफूमा भ्रष्ट स्वभाव छ भनेर स्विकार्छन्, र तिनीहरू पश्‍चात्ताप गर्न र आफूलाई बदलेर नयाँ पार्न तयार छौँ पनि भन्छन्, तर त्यसपछि तिनीहरूमा कुनै परिवर्तन आउँदैन। तिनीहरूको बोली र व्यवहार पहिलेको जस्तै हुन्छ। जब तिनीहरूले आफूलाई चिन्‍नेबारेमा कुरा गर्छन्, यस्तो लाग्छ कि तिनीहरूले चुट्किला सुनाइरहेका वा नारा फलाकिरहेका छन्। तिनीहरूले हृदयदेखि मनन गर्ने वा आफूलाई चिन्‍ने प्रयास किमार्थ गर्दैनन्, र सबैभन्दा महत्त्वपूर्ण कुरा त तिनीहरूमा ग्‍लानिको मनोवृत्ति कहीँकतै हुँदैन। तिनीहरूले साँचो रूपमा आत्मचिन्तन गर्न आफ्‍नो भ्रष्टताबारे खुलेर कुरा गर्नु त झनै परको कुरा हो। बरु, तिनीहरूले विधि पूरा गरेजस्तो गर्दै अनि झारा टार्दै आफूलाई चिनेको बहाना बनाइरहेका हुन्छन्। तिनीहरू आफूलाई साँचो रूपमा चिन्‍ने वा सत्यता स्विकार्ने मानिसहरू होइनन्। जब त्यस्ता मानिसहरूले आफूलाई चिनेको बारेमा कुरा गर्छन्, तिनीहरूले केवल झारा टारिरहेका हुन्छन्; तिनीहरू नाटक गर्न र छल्न अनि झूटो आत्मिकता देखाउनमा लागिरहेका हुन्छन्। कतिपय मानिस छली हुन्छन्, र जब तिनीहरूले अरूले आफ्‍नो आत्मज्ञान सङ्गति गरिरहेको देख्छन्, तब तिनीहरूले सोच्छन्, ‘अरू सबैले आफ्‍नो छलको बारेमा खुलेर विश्‍लेषण गर्छन्। यदि मैले केही भनिनँ भने त मैले आफूलाई चिनेकै छैन भनेर सबैले सोच्लान्। यस्तोमा मैले पनि केही बोलेजस्तो त गर्नैपर्ने भो!’ त्यसपछि, तिनीहरूले आफ्‍नो छललाई अत्यन्तै गम्‍भीर भन्छन्, यसलाई नाटकीय शैलीमा प्रस्तुत गर्छन्, र हेर्दा खेरि तिनीहरूको आत्मज्ञान निकै गहनजस्तो लाग्छ। तिनीहरूको कुरा सुन्‍ने हरेकले तिनीहरूले साँच्‍चै आफूलाई चिनेका रहेछन् भन्‍ने सोच्छन्, र तिनीहरूलाई डाहाको नजरले गर्छन्, अनि तिनीहरू महिमावान् भएको, तिनीहरूको शिरमा तेजस्वी ज्योति छाएको जस्तो महसुस गर्छन्। आत्मज्ञान पाएजस्तो नाटक गर्ने तिनीहरूको यो शैली, साथै देखावटी व्यवहार र छलले अरूलाई पूरै बहकाउँछ। यसो गर्दा के तिनीहरूको विवेक शान्त हुन्छ त? के यो केवल भद्दा छल होइन र? यदि मानिसहरूले आफूलाई चिनेकोबारेमा खोक्रा शब्‍दहरू मात्रै बोल्छन् भने, तिनीहरूको ज्ञान जति नै उच्‍च र असल देखिए पनि, तिनीहरू बिलकुलै परिवर्तन हुनेछैनन् र पहिलेजस्तै भ्रष्ट स्वभाव प्रकट गरिरहनेछन्। त्यो साँचो आत्मज्ञान होइन। यदि मानिसहरूले यसरी जानीजानी नाटक गरेर धोका दिन सक्छन् भने, यसले तिनीहरूले सत्यता पटक्‍कै स्वीकार गर्दैनन्, र तिनीहरू अविश्‍वासीहरूजस्तै छन् भन्‍ने प्रमाणित गर्छ। आफ्‍नो आत्मज्ञानको बारेमा यस्तो शैलीमा कुरा गरेर, तिनीहरूले प्रचलनलाई मात्र पछ्याइरहेका हुन्छन् र अरू सबैलाई जे मन पर्छ त्यही मात्र बोलिरहेका हुन्छन्। के तिनीहरूको आत्मज्ञान र विश्‍लेषण छलपूर्ण हुँदैन र? के यो साँचो आत्मज्ञान हो त? अवश्य नै होइन। किनभने तिनीहरूले खुलेर हृदयबाट आफूलाई विश्‍लेषण गरिरहेका हुँदैनन्, केवल झारा टार्नको लागि आफूलाई जानेको छु भनेर झूटो र छली तरिकाले थोरै कुरा बोलिरहेका हुन्छन्। अझै गम्‍भीर कुरा त के हुन्छ भने अरूलाई तिनीहरूको श्रद्धा र डाहा गर्ने तुल्याउन, तिनीहरूले आत्मज्ञानको बारेमा कुरा गर्दा आफ्ना समस्याहरूलाई अझै गम्‍भीर देखाउन जानीजानी बढाइचढाइ गर्छन्, यसको मतलब तिनीहरूले खुलेर कुरा गरेजस्तो गर्दा त्यसमा व्यक्तिगत अभिप्राय र उद्देश्यहरू लुकेका हुन्छन्। जब तिनीहरूले यसो गर्छन्, तिनीहरूलाई कुनै ग्‍लानि हुँदैन, तिनीहरूले देखावटी रूप धारण गर्दै र छली काम गर्दै परमेश्‍वरविरुद्ध विद्रोह र धोकाको काम गर्दा पनि तिनीहरूलाई केही अप्ठ्यारो लाग्दैन, र तिनीहरूले आफ्‍नो गल्ती स्विकार्न परमेश्‍वरलाई प्रार्थना गर्दैनन्। के यस्ता मानिसहरू हठी होइनन् र? यदि तिनीहरूलाई ग्‍लानि हुँदैन भने, के तिनीहरूलाई कहिल्यै अफसोस हुन्छ त? के सच्‍चा अफसोस नहुने व्यक्तिले देहसुख त्याग्‍न र सत्यता अभ्यास गर्न सक्छ? के सच्‍चा अफसोस नहुने व्यक्तिले साँचो रूपमा पश्‍चात्ताप गर्न सक्छ? अवश्य नै सक्दैन। यदि तिनीहरूलाई अफसोससमेत हुँदैन भने, के आत्मज्ञानको बारेमा कुरा गर्नु हास्यास्पद हुँदैन र? के यो नाटक र छल मात्रै हुँदैन र?” (वचन, खण्ड ३। आखिरी दिनहरूका ख्रीष्टका वार्तालापहरू। आत्मज्ञानले मात्रै सत्य पछ्याउन सहयोग गर्छ)। उनलाई आफ्नो स्थितिबारे अरूसँग कुरा गर्न मन पर्थ्यो र उनी भेलाहरूमा आत्मचिन्तन गर्न परमेश्‍वरका वचनहरू प्रयोग गर्थिन्। उनी आफूलाई नकै गम्भीर शब्दहरूले वर्णन गर्थिन्। बाहिरबाट, उनले आफूलाई राम्ररी चिनेको अनि अत्यन्तै पछुतो लागेको र आफैलाई घृणा गरेको जस्तो देखिन्थ्यो, तर यो सब अरूलाई छल गरेर उनले सत्यता स्विकारेकी छिन् र आफूलाई चिनेकी छिन् भनी सोच्ने तुल्याउन तिनीहरूसामु ढोँग मात्र थियो, यो तथाकथित आत्म-समझ उनले अरूलाई उनी साहसी भई आफूलाई उदाङ्गो पार्दै छिन् भनी सोच्न लगाएर, धोका दिने र झुक्काउने तरिका थियो, ताकि तिनीहरूले उनलाई नचिन्‍ने मात्रै होइन, तर निकै आदर पनि गरून्। साथै, शीलाले हरेक पटक भ्रष्टता प्रकट गर्दा, आफ्नो वर्णन गर्न परमेश्‍वरले ख्रीष्टविरोधीहरूलाई गरेको खुलासालाई प्रयोग गर्थिन्, र उनी प्रतिष्ठा र हैसियत खोज्छिन्, ख्रीष्टविरोधीको मार्गमा हिँड्दै छिन्, हैसियतको चाहनाले उनको जीवन नियन्त्रण गरेको छ र उनले पश्चात्ताप गरिनन् भने, यो इच्छाले उनलाई मार्नेछ भनेर भन्थिन्। तर कुनै परिस्थितिले उनको प्रतिष्ठा र हैसियतलाई खतरामा पार्नेबित्तिकै, उनी आफ्ना पुराना तरिकाहरूमा फर्किन्थिन्, र त्यसैले वर्षौँसम्म उनको स्थितिबारे सङ्गति गरे पनि, उनमा कुनै आएको थिएन। अगुवाहरूले उनको समस्या औँल्याएर उनीसँग धेरैपटक सङ्गति गरेका थिए, तर उनले त्यो सुनिनन् र कुनै परिवर्तन गरिनन्। यहाँसम्म कि उनी प्रतिरोध गर्थिन्, निरन्तर बहस गर्थिन् र भ्रामक तर्कहरू गर्थिन्। उनले अरू आफ्नो अहमलाई पन्छाएर सत्यता खोज्न सक्षम भएको देख्दा, तिनीहरूको सबलताबाट सिकिनन्, बरु तिनीहरू राम्रो प्रकृति लिएर जन्मिएका हुन्, परमेश्‍वरले उनलाई राम्रो प्रकृति दिनु नभएकोले उनी सत्यता अभ्यास गर्न सक्दिनन् र मानिसहरूलाई सधैँ शङ्का गर्छिन् भन्‍ने सोच्थिन्। उनले आफ्नो शैतानी स्वभावलाई घृणा गरिनन्, बरु परमेश्‍वरलाई दोष दिइन्, उहाँलाई नराम्रो ठानिन् र उहाँ धर्मी हुनुहुन्न भनिन्। यसले शीलामा पिशाचको सार थियो, उनी अत्यन्तै निरर्थक र अव्यावहारिक थिइन् भन्‍ने देखायो। यदि परमेश्‍वरका वचनहरूले खुलासा नगरेको भए, मैले उनलाई सत्यता खोज्ने व्यक्तिको रूपमा व्यवहार गर्नेथिएँ।

पछि, एउटा भेलाको दौरान, मैले परमेश्‍वरका वचनहरूको यो खण्ड भेट्टाएँ। “सत्यतालाई प्रेम गर्नेहरू मात्रै परमेश्‍वरको घरका हुन्छन्; तिनीहरू मात्रै वास्तविक दाजुभाइ-दिदीबहिनीहरू हुन्। के तँलाई प्राय सभामा गइरहनेहरू सबैजना दाजुभाइ-दिदीबहिनीहरू हुन् भन्‍ने लाग्छ? त्यस्तै हुन जरुरी छैन। कस्ता मानिसहरू दाजुभाइ-दिदीबहिनीहरू होइनन्? (सत्यताप्रति दिक्‍क मान्‍ने, र सत्यता स्वीकार नगर्नेहरू।) सत्यता स्वीकार नगर्ने र सत्यताप्रति दिक्‍क मान्‍ने मानिसहरू सबै दुष्ट मानिसहरू हुन्। तिनीहरू सबै विवेक वा समझ नभएका मानिसहरू हुन्। तिनीहरूमध्ये कसैलाई पनि परमेश्‍वरले मुक्ति दिनुहुन्‍न। यी मानिसहरू मानवताहीन हुन्छन्, तिनीहरू काममा हेल्चेक्र्याइँ गर्छन् र व्यवहारमा अराजक हुन्छन्। तिनीहरू शैतानी दर्शनअनुसार जिउँछन् र धूर्त युक्तिहरू प्रयोग गर्छन् अनि अरूलाई प्रयोग गर्छन्, फुस्ल्याउँछन्, र ठग्छन्। तिनीहरूले अलिकति पनि सत्यता स्वीकार गर्दैनन्, र तिनीहरू आशिष्‌ पाउनको लागि मात्रै परमेश्‍वरको घरमा घुसपैठ भएका हुन्छन्। किन हामी तिनीहरूलाई गैरविश्‍वासीहरू भन्छौँ? किनभने तिनीहरू सत्यताप्रति दिक्‍क मान्छन्, र सत्यता स्वीकार गर्दैनन्। सत्यता सङ्गति गर्नेबित्तिकै, तिनीहरूको रुचि हट्छ, तिनीहरू सत्यताप्रति दिक्‍क मान्छन्, यसलाई सुन्‍नै सक्दैनन्, यो अल्छीलाग्दो भएको महुसुस गर्छन् र सुन्न बसिरहन सक्दैनन्। यस्ता मानिसहरू स्पष्टतः गैरविश्‍वासी र अविश्‍वासीहरू हुन्। अनि, तैँले जे गरे पनि, तिनीहरूलाई दाजुभाइ-दिदीबहिनीहरूका रूपमा लिनु हुँदैन। … यदि सत्यताप्रति चासो नै राख्दैनन् भने, तिनीहरूले कसरी सत्यता अभ्यास गर्न सक्छन्? त्यसो भए, तिनीहरू केअनुसार जिउँछन् त? निस्सन्देह नै, तिनीहरू शैतानका दर्शनअनुसार जिउँछन्, सधैँ कुटिल र धूर्त हुन्छन्, र तिनीहरूमा सामान्य मानवताको जीवन हुँदैन। तिनीहरूले कहिल्यै पनि परमेश्‍वरलाई प्रार्थना गर्ने वा सत्यता खोजी गर्ने गर्दैनन्, बरु मानव छल, युक्ति, र जीवनदर्शनहरू प्रयोग गरेर सबै कुरा सम्‍हाल्छन्—जसले गर्दा तिनीहरूको अस्तित्व थकाइलाग्दो र पीडादायी हुन्छ। … सत्यतालाई प्रेम नगर्नेहरूले वास्तवमै परमेश्‍वरमा विश्‍वास गर्दैनन्। सत्यता स्विकार्न सक्दै नसक्‍ने मानिसहरूलाई विश्‍वासी दाजुभाइ-दिदीबहिनीहरू भनेर भन्‍न सकिँदैन। सत्यतालाई प्रेम गर्ने र सत्यता स्विकार्न सक्‍ने मानिसहरू मात्रै विश्‍वासी दाजुभाइ-दिदीबहिनीहरू हुन्। अब, सत्यतालाई प्रेम नगर्नेहरू को हुन् त? तिनीहरू सबै अविश्‍वाहरूसी हुन्। सत्यता स्वीकारै नगर्नेहरू सत्यताप्रति दिक्‍क मान्छन्, तिनीहरूले सत्यता त्यागिसकेका हुन्छन्। अझै स्पष्ट रूपमा भन्दा, तिनीहरू सबै मण्डलीमा घुसपैठ भएका अविश्‍वासीहरू हुन्। यदि तिनीहरूले हरकिसिमका दुष्कर्महरू गर्न र मण्डलीको काममा बाधा र व्यवधान ल्याउन सक्छन् भने, तिनीहरू शैतानका नोकरहरू हुन्। तिनीहरूलाई हटाउनु र निष्कासित गर्नुपर्छ। तिनीहरूलाई विश्‍वासी दाजुभाइ-दिदीबहिनीहरूका रूपमा व्यवहार गर्न सकिँदैन। तिनीहरूलाई प्रेम गर्ने सबै मानिसहरू अत्यन्तै मूर्ख र अज्ञानी हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले परमेश्‍वरका वचनहरूद्वारा के बुझेँ भने, सच्चा ब्रदर-सिस्टरहरूले सत्यतालाई प्रेम गर्न र स्विकार्न सक्छन्। तिनीहरू साँच्चै परमेश्‍वरमा समर्पित हुन्छन् र तिनीहरूसँग सत्यता अभ्यासका गवाहीहरू हुन्छन्। सायद तिनीहरू कुनै गहन आत्म-समझको कुरा गर्न सक्दैनन्, तर सत्यतालाई प्रेम गर्छन् र आफूले बुझेका धेरैभन्दा धेरै परमेश्‍वरका वचनहरू अभ्यास गर्छन्। तिनीहरू अपराध गर्लान्, भ्रष्टता देखाउलान् र कहिलेकाहीँ नकारात्मक होलान्, तैपनि तिनीहरूले सत्यता खोजेको कारण, काटछाँट र निराकरण गरिँदा वा असफल हुँदा, त्यसलाई परमेश्‍वरबाट आएको भनी ग्रहण गर्न सक्छन्, सत्यता खोजेर आत्मचिन्तन गर्न सक्छन्। तिनीहरूले आफ्ना समस्याहरू चिनेपछि, तिनलाई बिस्तारै सच्याउन र सुधार्न सक्छन्। यस्ता मानिसहरू मात्र सच्चा ब्रदर-सिस्टरहरू हुन्। सत्यतालाई नस्विकार्ने र घृणा गर्नेहरूको कुरा गर्दा, तिनीहरूलाई ब्रदर-सिस्टर भन्न सकिँदैन। यदि तिनीहरूसँग कमजोर मानवता छ र तिनीहरू मण्डलीको काममा बाधा पुर्‍याउने सबै प्रकारका खराब कामहरू गर्छन् भने, तिनीहरू दुष्कर्मी र ख्रीष्टविरोधी हुन् र ब्रदर वा सिस्टर भनिन पनि लायक छैनन्। तिनीहरू मण्डलीमा रहे पनि, केवल झूटा विश्‍वासी हुन्, जसले परमेश्‍वरको घरमा घुसेका छन्। तिनीहरूले जति नै लामो समयदेखि विश्‍वास गरे पनि अन्ततः परमेश्‍वरले तिनीहरूलाई खुलासा गरेर हटाउनुहुनेछ। यसो हेर्दा, शीलाले कुनै ठूलो दुष्कर्म गरेको जस्तो देखिन्थेन, तर उनले गरेका सबै कुराले मानिसहरूको विचारमा खलल पुर्‍यायो र उनीहरूको कर्तव्यमा बाधा पुर्‍यायो, र उनी यो पहिलेदेखि गर्दै आइरहेकी थिइन्। अरूले उनीलाई जति नै सङ्गति र सहयोग दिए पनि, उनी कहिल्यै अलिकति पनि परिवर्तित भइनन्, अनि बहस, तर्क र अनुचित व्यवहार समेत गर्थिन्। यसबाट शीलाले सत्यता पटक्कै नस्विकारेको र उनको प्रकृति नै सत्यताप्रति दिक्क मान्ने खालको थियो भन्‍ने देखियो। उनी दियाबलास वर्गकी हुन् र हाम्रा सिस्टरमध्ये एक होइनन्। विगतमा, मैले सत्यताको यस पक्षलाई बुझेकी थिइनँ र ममा समझको कमी थियो। कसैले परमेश्‍वरमा विश्‍वास गऱ्यो र उहाँको नामलाई चिन्यो भने, उसलाई ब्रदर वा सिस्टरको रूपमा व्यवहार गर्नुपर्छ भनी म सोच्थेँ। म तिनीहरूलाई अन्धाधुन्ध सहानुभूति दिन्थेँ र सहन्थेँ, मूर्ख भई समझबिना तिनीहरूलाई दया देखाउँथेँ र साथ दिन्थेँ। फलस्वरूप, मेरा धेरै प्रयास व्यर्थ भए। म कति मूर्ख र भ्रमित थिएँ।

अहिले, शीलालाई अलग राखिएको छ, मैले परमेश्‍वर कति धर्मी हुनुहुन्छ भनी देखेकी छु। सत्यता नखोज्ने र अनुचित कार्य गर्नेहरूले मण्डलीमा प्रवेश पाउँदैनन्, र अन्त्यमा परमेश्‍वरद्वारा तिनीहरू खुलासा गरिनेछन्। मैले परमेश्‍वरका असल अभिप्रायहरू पनि बुझेँ: परमेश्‍वरले मलाई पाठहरू सिक्न दिन परिस्थितिहरू मिलाउनुभएको छ। मैले त्यो मौका छोप्न थाल्नुपर्छ। अघि बढ्दै जाँदा, मैले सत्यतामा अझ बढी समय र उर्जा लगाउनैपर्छ, र परमेश्‍वरको वचनहरूको आधारमा कामकुरालाई हेर्नु र गर्नुपर्छ।


८. सौभाग्य पछ्याइमाथिको चिन्तन

सन् २०२२ को अन्त्यमा, मैले प्रचारकको रूपमा आफ्नो कर्तव्य सुरु गरेँ, र धेरैवटा मण्डलीको काम अनुगमन गर्ने जिम्मेवारी पाएँ। एक दिन मैले माथिल्लो अगुवाको पत्र पाएँ, पत्रमा मण्डलीका दुई अगुवाको स्थिति खराब रहेको र यसले पहिल्यै मण्डलीका कामको विभिन्न पक्षलाई प्रभावित गरेको कुरा बताइएको थियो। उनले मलाई तुरुन्त त्यहाँ गएर अवस्था बुझ्न र सङ्गति गरेर त्यसको समाधान गर्न अनुरोध गरिन्। मैले मनमनै सोचेँ, “हालै, यो मण्डलीले कम्युनिस्ट पार्टीद्वारा गिरफ्तारीको कारवाही भोगेको थियो, कैयौँ ब्रदर-सिस्टर सुरक्षाको जोखिममा छन्, र सामान्य रूपमा आफ्नो कर्तव्य निर्वाह गर्न सक्दैनन्। यही कठिनाइका कारण यी दुई अगुवा केही नकारात्मक भएको बुझ्न सकिन्छ। यदि मैले परमेश्‍वरका केही वचन खोजेर तिनीहरूसँग सङ्गति गरेँ भने म यो समस्या समाधान गर्न सकूँला।” जब मैले यी दुई अगुवालाई भेटेँ, तिनीहरूको स्थिति निकै खराब थियो। उनीहरूले मण्डलीको कामका विभिन्न पक्षमा नतिजा नदेखिनु आफूहरूले वास्तविक काम गर्न असफल भएका कारणले गर्दा हो भने, र तिनीहरू यति नकारात्मक थिए कि राजीनामा दिन चाहन्थे। मैले तुरुन्त तिनीहरूसँग यसो भन्दै सङ्गति गरेँ, “यो वातावरण परमेश्‍वरको अनुमतिले आएको हो। हामी नकारात्मकताको स्थितिमा अल्झिनु हुँदैन। अहिलेको सबैभन्दा महत्त्वपूर्ण कुरा भनेको आफ्नो कर्तव्य वहन गर्न र मण्डलीको काममा ढिलाइ हुन नदिन हामी कसरी मिलेर काम गर्न सक्छौँ भन्‍ने हो।” तर मैले जसरी सङ्गति गरे पनि ती दुई सिस्टरहरू नकारात्मक स्थितिकै बन्दी बनिरहे, र आफ्नो क्षमता खराब रहेको, आफूहरूले सत्यता नपछ्याउने र अगुवाइ गर्ने काम गर्न नसक्ने भनिरहे। यस्तो अवस्थाको सामना भएपछि, मैले सोचेँ, “म किन यति अभागी छु? मैले प्रचारकको काम भर्खरै सुरु गरेकी थिएँ, र मलाई यो मण्डलीमा खटाइयो, जहाँका अगुवाहरू जिम्मेवारी लिनै नसक्ने गरी नकारात्मक थिए। यसको अर्थ सबै काम मेरै काँधमा आउने होइन र?” त्यो बेला, मैले मण्डली अगुवाहरूको स्थिति हल गर्न सङ्गति गर्ने र केही काम कार्यान्वयन गर्न विभिन्न भेलामा जाने एकसाथ गरिरहेकी थिएँ। म हरेक दिन थकित हुनेगरी व्यस्त हुन्थेँ। पछि, एक अगुवाले राजीनामा दिइन्। अर्को अगुवाले एउटा यहूदाबाट धोका पाइन् र पक्राउबाट बच्न केही समय लुक्नु पर्‍यो, र उनी कर्तव्य निर्वाह गर्न बाहिर जान सकिनन्। यो खबर सुनेपछि मेरो मुखबाट गहिरो सुस्केरा निस्कियो, मैले सोचेँ, “यो मण्डलीमा धेरै समस्या छन्; ती दुई अगुवाले आफ्नो कर्तव्य समेत निर्वाह गर्न सक्दैनन्। सबै काम मैमाथि आइपरेको छ। म कहिलेसम्म यी सबैमा व्यस्त रहने?” ती दिनमा, म घुम्ने चक्र जस्तै थिएँ, रोकिन नै सक्दिनथेँ। कहिलेकाहीँ दिनमा म कामको बारेमा बुझ्न ब्रदर-सिस्टरसँग भेट गर्थेँ भने, राति घर फर्केपछि, जवाफ दिनुपर्ने पत्रहरूको थुप्रो हुन्थ्यो। हरेक रात अबेरसम्म म व्यस्त रहन्थेँ, र तैपनि सबै कार्य पूरा गर्न सक्दिनथेँ। यी विभिन्न समस्या र कठिनाइबिच, म मानसिक र शारीरिक दुवै रूपमा निकै थकित भएकी थिएँ। मेरो छातीमा सास फेर्न कठिन हुने गरी ठुलो ढुङ्गा राखेजस्तो भएको थियो। मैले सोचेँ, “यो मण्डलीमा नियुक्त भएदेखि नै मैले विभिन्न प्रतिकूल घटनाको सामना गर्नुपरेको छ। पुरानो समस्या समाधान भएकै हुन्न, नयाँ समस्या देखिइहाल्छन्। अब त्यहाँ कुनै मण्डली अगुवा पनि छैनन्। म एक्लो कमान्डर जस्ती भएकी छु, कामकुराबारे सल्लाह गर्न कोही छैनन्, सारा काम आफैले सम्हाल्नु पर्नेछ। जबकि, अर्का प्रचारकले तीन जना अगुवा भएको मण्डली हेर्ने जिम्मेवारी पाएका छन्। गर्नुपर्ने कार्य धेरै भए पनि प्रत्येकले थोरथोरै बाँडेर गर्छन्, त्यसैले उनी मजस्तो थकित हुँदैनन्। उनलाई किन यस्तो सौभाग्य प्राप्त भएको? र मलाई चैँ यस्तो मण्डलीमा किन खटाइयो? म धेरै अभागी छु!” यसबारे जति सोचेँ, म उति नै दुःखी भएँ, जतिखेर पनि यो मण्डलीमा खटाइनु नै मेरो दुर्भाग्य हो भन्‍ने लाग्थ्यो। मैले हरदिन आफ्नो काम सामान्य तरिकाले गरेजस्तो देखिए पनि म निराश हुन्थेँ, र यो वातावरणबाट निस्कन समेत चाहन्थेँ।

निराशा र प्रतिरोधको यस गलत स्थितिमा जिइरहँदा एक दिन मैले परमेश्‍वरका वचनको एउटा खण्ड सहितको एउटा गवाही भिडियो हेरेँ, जसले मलाई निकै प्रभावित बनायो। सर्वशक्तिमान्‌ परमेश्‍वर भन्‍नुहुन्छ: “आफूलाई सधैँ अभागी ठान्‍ने मानिसहरूको समस्या के हो? तिनीहरूले आफ्‍नो व्यवहार सही छ कि गलत छ भनेर मापन गर्न, र तिनीहरूले लिनुपर्ने मार्ग, तिनीहरूले अनुभव गर्नुपर्ने कुराहरू, र तिनीहरूले सामना गर्ने कुनै पनि समस्याहरू तौलनको लागि भाग्यको मापदण्ड प्रयोग गर्छन्। यो सही हो कि गलत हो? (गलत हो।) तिनीहरूले खराब कुराहरूलाई अभागी भन्‍ने शब्दले र असल कुराहरूलाई भाग्यमानी वा फाइदाजनक भन्‍ने शब्दले व्याख्या गर्छन्। यो दृष्टिकोण सही छ कि गलत छ? (गलत छ।) यस्तो दृष्टिकोणले मापन गर्नु गलत हुन्छ। विभिन्‍न कुराहरू मापन गर्ने यो विधि र मापदण्ड चरम र गलत छ। यस्तो तरिकाले मानिसहरूलाई प्राय निराशामा डुबाउँछ, र प्राय असहज महसुस गराउँछ, र यसले तिनीहरूलाई तिनीहरूले भनेजस्तो कहिल्यै हुँदैन, र तिनीहरूले चाहेको कहिल्यै मिल्दैन भन्‍ने महसुस गराउँछ, जसले गर्दा तिनीहरूलाई निरन्तर चिन्ता, झन्झट, र असहज महसुस हुन्छ। जब यी नकारात्मक संवेगहरूलाई समाधान नगरी त्यतिकै छोडिन्छ, तब यी मानिसहरू निरन्तर निराशामा डुब्छन् र आफूलाई परमेश्‍वरले निगाह गर्नुहुन्‍न भन्‍ने महसुस गर्छन्। तिनीहरू परमेश्‍वरले अरूलाई अनुग्रहसाथ व्यवहार गर्नुहुन्छ तर आफूलाई गर्नुहुन्‍न, र परमेश्‍वरले अरूको हेरचाह गर्नुहुन्छ तर आफूलाई गर्नुहुन्‍न भन्‍ने सोच्छन्। ‘मलाई किन सधैँ असहजता र चिन्ता हुन्छ? किन मेरो जीवनमा सधैँ खराब कुराहरू आइपर्छन्? किन असल कुराहरू मेरो बाटोमा कहिल्यै आउँदैनन्? एकपटक मात्रै भए पनि त आए हुन्थ्यो!’ जब तैँले यस्तो गलत सोच र दृष्टिकोणले विभिन्‍न कुराहरू हेर्छस्, तब तँ असल र खराब भाग्यको फन्दामा पर्नेछस्। जब तँ निरन्तर यो पासोमा परिरहन्छस्, तँलाई निरन्तर निराशा महसुस हुन्छ। यो निराशामाझ, तँ तेरो जीवनमा आइपर्ने कुराहरू भाग्यशाली हुन् कि दुर्भाग्यशाली हुन् भन्‍ने कुराप्रति अत्यन्तै संवेदनशील हुन्छस्। जब यस्तो हुन्छ, यसले तँ असल भाग्य र खराब भाग्यसम्‍बन्धी यो दृष्टिकोण र विचारद्वारा नियन्त्रित भएको छस् भन्‍ने प्रमाणित गर्छ। जब तँ यस्तो दृष्टिकोणद्वारा नियन्त्रित भएको हुन्छस्, तब मानिसहरू, घटना, र परिस्थितिहरू हेर्ने तेरो दृष्टिकोण र मनोवृत्ति सामान्य मानवताको विवेक र समझको दायराभित्र रहेको हुँदैन, बरु चरम अवस्थामा पुगेको हुन्छ। जब तँ यो चरम अवस्थामा पुग्छस्, तँ आफ्‍नो निराशाबाट मुक्त हुन सक्दैनस्। तँ बारम्‍बार निराशामा परिरहन्छस्, र तैँले सामान्यतया निराशा महसुस नगरे पनि, कुनै गलत कुरा आइपर्ने बित्तिकै, र तँलाई कुनै अभागी घटना घटेको छ भन्‍ने महसुस हुनेबित्तिकै, तँ तुरुन्तै निराशामा डुब्छस्। यो निराशाले तेरो सामान्य मूल्याङ्कन र निर्णय प्रक्रियामा असर पार्छ, र तेरो खुसी, रिस, शोक, र आनन्दमा पनि असर पार्छ। जब यसले तेरो खुसी, रिस, शोक, र आनन्दमा असर पार्छ, तब यसले तेरो कर्तव्यपालन, र परमेश्‍वरलाई पछ्याउने तेरो इच्छा र चाहना बिथोल्छ र नष्ट पार्छ। जब यी सकारात्मक कुराहरू नष्ट हुन्छन्, तब तैँले बुझेका थोरै सत्यताहरू पनि हावामा बिलाएर जानेछन् र ती कुरा तेरो लागि कुनै फाइदाका हुँदैनन्” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनले मेरो यथार्थ स्थितिको खुलासा गरे। मेरो विचारमा, मैले कुनै कठिनाइविना सहजतापूर्वक कर्तव्य निर्वाह गर्नु र सबै कुरा ठिकठाक रहनु सौभाग्य थियो। जब म आफ्नो कर्तव्यमा केही कठिनाइ वा समस्या सामना गर्थेँ, तब आफू अभागी छु जस्तो लाग्थ्यो, र म तुरुन्तै निराशाको स्थितिमा पुग्थेँ। उदाहरणका लागि, जब म यो मण्डलीमा आएँ, र दुवै अगुवालाई राजीनामा दिने सोचमा पुग्ने गरी नकारात्मक देखेँ र मण्डलीको काममा कैयौँ कठिनाइ र समस्या थिए, तब मैले यो परमेश्‍वरबाट आएको हो भन्‍ने स्वीकार गरिनँ, न उहाँको अभिप्राय खोजी गरेँ न त कामको जिम्मेवारी लिन आफ्नो सारा ऊर्जा कसरी लगाउने भन्‍ने नै सोचेँ। यसको साटो, म निराशामा पुगेँ, यी कठिनाइको सामना गर्नु मेरो दुर्भाग्य हो भन्‍ने सोचेँ। विशेष गरी, जब पछि कुनै पनि अगुवाले काम गर्न सकेनन्, र जब मैले अर्का प्रचारकले सुपरिवेक्षण गरिरहेको, सबै अगुवा र सेवकहरू आ-आफ्नो जिम्मेवारीमा रहेको र काम सहजरूपमा रूपमा चलिरहेको क्षेत्रबारे सोचेँ, तब मलाई उनको एकदमै डाह लाग्यो र उनी भाग्यमानी रहेछन्, तर म भने अभागी रहेछु र तमाम खराब कुराहरूको सामना गर्नु परेको छ भन्‍ने सोचेँ। जब मैले यस गलत दृष्टिकोणबाट कामकुरालाई हेरेँ, तब म निराशा र प्रतिरोधको भावनामा डुब्दै गएँ, कर्तव्यमा कुनै ऊर्जा रहेन र यो परिस्थितिबाट भाग्न समेत चाहेँ। तर वास्तवमा, मैले सामना गरेका सबै परिस्थितिहरू परमेश्‍वरबाट निर्धारित थिए। परमेश्‍वरको अभिप्राय मैले सत्यता खोजूँ, परमेश्‍वरमा भर परूँ र यो परिस्थितिलाई व्यावहारिक तरिकाले अनुभव गरूँ भन्‍ने छ। कठिनाइ हुँदा पनि, मैले परमेश्‍वरलाई प्रार्थना गर्नुपर्छ र ती कठिनाइ हल गर्न सत्यता खोज्नुपर्छ, आफूले सम्हाल्न सक्ने कर्तव्यको जिम्मेवारी लिनुपर्छ। तर, मैले यस्तो परिस्थितिमा परमेश्‍वरको काम कसरी अनुभव गर्ने र उहाँको सार्वभौमिकता र योजनाबद्ध कार्यलाई कसरी बुझ्ने भन्‍नेबारे सोचेकी थिइनँ। असन्तुष्टिजनक कुराको सामना हुँदा म आफूलाई अभागी सम्झन्थेँ, अनि निराशापूर्ण मुडमा जिउँथेँ र परमेश्‍वरको सार्वभौमिकताको प्रतिरोध गर्थेँ। म यो तरिकाले कसरी पाठ सिक्न सक्थेँ र? मैले परमेश्‍वरको कार्यलाई कसरी बुझ्न सक्थेँ र? म परमेश्‍वरमा विश्‍वास नगर्ने मानिसहरूलाई सम्झिन बाध्य भएँ। तिनीहरूले कहिल्यै कामकुरा परमेश्‍वरबाट आएको भन्‍ने स्विकार्दैनन्, परमेश्‍वरको सार्वभौमिकता र प्रबन्धमा समर्पित हुँदैनन्, र जब कामकुरा आफूले चाहेअनुसार हुँदैनन्, तिनीहरूले आफूलाई छाडेर सबैलाई दोष दिन्छन्। तिनीहरू सारा जीवन परमेश्‍वरलाई नचिनी जिउँछन्। मेरो हकमा, मैले परमेश्‍वरमा विश्‍वास गरेकी र परमेश्‍वरले सबथोकमा सार्वभौमिकता राख्नुहुन्छ भनेकी भएपनि, म अझै अविश्‍वासीको नजरअनुसार नै हर चिजको मूल्याङ्कन गर्थेँ। के यो वास्तविक अविश्‍वासीको व्यवहार होइन र?

मैले परमेश्‍वरका अरू वचन पढेँ: “आफ्‍नो भाग्य असल छ कि खराब छ भनेर सधैँ चिन्ता गर्ने यी मानिसहरूको—के तिनीहरूको दृष्टिकोण सही हुन्छ? के असल भाग्य वा खराब भाग्य भन्‍ने कुरा हुन्छ? (हुँदैन।) यस्तो कुरा हुँदैन भन्‍नुको आधार के हो? (हामीले हरेक दिन भेट्ने मानिसहरूलाई र हाम्रो जीवनमा आइपर्ने घटनाहरूलाई परमेश्‍वरको सार्वभौमिकता र बन्दोबस्तले तय गरेका हुन्छन्। असल भाग्य वा खराब भाग्य भन्‍ने कुरो हुँदैन; सबै कुरा आवश्यकताको आधारमा घटित हुन्छन् र त्यो सबै कुरापछाडि अर्थ लुकेको हुन्छ।) के त्यो सही हो? (हो।) यो दृष्टिकोण सही छ, र भाग्य भन्‍ने कुराको कुनै अस्तित्व छैन भनेर भन्‍नुको सैद्धान्तिक आधार यही हो। तँमाथि जुनसुकै घटना घटे पनि, चाहे त्यो असल होस् वा खराब, त्यो सबै चार वटा ऋतुको मौसमजस्तै सामान्य कुरा हो—हरेक दिन घाम लाग्छ नै भन्‍ने छैन। तैँले घमाइला दिनहरू परमेश्‍वरले बन्दोबस्त गर्नुभएको हो, जबकि बादल लागेका दिनहरू, अनि वर्षा, बतास, र आँधीका दिनहरू परमेश्‍वरले बन्दोबस्त गर्नुभएको होइन भनेर भन्‍न सक्दैनस्। सबै कुरा परमेश्‍वरको सार्वभौमिकता र बन्दोबस्तले निर्धारित गरेको, र प्राकृतिक वातावरणले सिर्जना गरेको हुन्छ। प्राकृतिक वातावरण परमेश्‍वरले बन्दोबस्त र स्थापना गर्नुभएका व्यवस्था र नियमहरूअनुसार पैदा हुन्छ। यो सबै कुरा अत्यावश्यक र अपरिहार्य हुन्छ, त्यसकारण मौसम जे-जस्तो भए पनि, यसलाई प्राकृतिक नियमले नै सिर्जना गरेको र ल्याएको हुन्छ। यसमा असल वा खराब भन्‍ने कुनै कुरा हुँदैन—यसप्रतिको मान्छेको अनुभूति मात्रै असल वा खराब हुन्छ। … साँचो कुरा के हो भने व्यक्तिले राम्रो महसुस गर्छ कि गर्दैन भन्‍ने कुरा उसको आफ्‍नै स्वार्थी मनसाय, इच्छा, र आत्मचासोमा आधारित हुन्छ, त्यो कुराको सारमा आधारित हुँदैन। त्यसकारण, मानिसहरूले कुनै कुरालाई असल वा खराब भनी मूल्याङ्कन गर्ने आधार नै गलत हुन्छ। अनि, आधार नै गलत भएको हुनाले, तिनीहरूले निकाल्‍ने अन्तिम निष्कर्ष पनि गलत नै हुन्छ। अब, असल भाग्य र खराब भाग्यको विषयमा फर्केर हेर्दा, सबैलाई भाग्यसम्‍बन्धी यो भनाइ निराधार छ, र यो असल पनि हुँदैन र खराब पनि हुँदैन भन्‍ने कुरा थाहा भएको छ। तैँले सामना गर्ने मानिसहरू, घटनाहरू, र परिस्थितिहरू असल भए पनि खराब भए पनि, ती सबै परमेश्‍वरको सार्वभौमिकता र बन्दोबस्तले नै तय गरेका हुन्छन्, र त्यसकारण तैँले तिनलाई उचित रूपमा सामना गर्नुपर्छ। तैँले असल कुरा पनि परमेश्‍वरबाट आएको भनी स्विकार्नुपर्छ, र खराब कुरा पनि परमेश्‍वरबाट आएको भनी स्विकार्नुपर्छ। असल कुराहरू हुँदा आफू भाग्यमानी छु, र खराब कुराहरू हुँदा आफू अभागी छु भनेर नभन्। यो मात्र भन्‍न सकिन्छ कि यी सबै कुराहरूमा मानिसहरूले सिक्‍नुपर्ने पाठहरू हुन्छन्, र तिनीहरूले ती कुराहरू इन्कार गर्ने वा ती कुराहरूबाट तर्किने गर्नु हुँदैन। तिमीहरू असल कुराहरूको लागि पनि परमेश्‍वरलाई धन्यवाद देओ, र खराब कुराहरूको लागि पनि परमेश्‍वरलाई नै धन्यवाद देओ, किनभने ती सबै कुराको बन्दोबस्त उहाँले नै मिलाउनुभएको हुन्छ। असल मानिसहरू, घटनाहरू, परिस्थितिहरू, र वातावरणहरूले मानिसहरूलाई तिनीहरूले सिक्‍नुपर्ने पाठहरू प्रदान गर्छन्, तर खराब मानिसहरू, घटनाहरू, परिस्थितिहरू, र वातावरणहरूबाट सिक्‍नुपर्ने कुराहरू अझै धेरै हुन्छन्। यी सबै कुरा अनुभव र घटनाक्रमहरू हुन्, जुन व्यक्तिको जीवनको भाग बन्‍नुपर्छ। मानिसहरूले यी कुराहरू मापन गर्न भाग्यसम्‍बन्धी विचारहरू प्रयोग गर्नु हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। “यदि तैँले आफू कति भाग्यमानी वा अभागी छु भन्‍ने सोच त्यागेर, यी कुराहरूलाई शान्त र सही रूपमा लिन्छस् भने, तैँले धेरैजसो कुराहरू त्यति नकारात्मक वा सम्‍हाल्‍न गाह्रो पाउनेछैनस्। जब तँ आफ्‍ना महत्त्वाकाङ्क्षा र इच्छाहरू त्याग्छस्, जब तँ आफ्‍नो जीवनमा आइपर्ने दुर्भाग्य इन्कार्न वा त्यसबाट तर्किन छोड्छस्, र त्यस्ता कुराहरूलाई तँ कति भाग्यमानी वा अभागी छस् भन्‍ने हिसाबबाट मापन गर्न छोड्छस्, तब तैँले दुर्भाग्य र खराब भनी ठान्‍ने गरेका धेरै कुराहरू तँलाई असल लाग्‍न थाल्‍नेछन्—ती खराब कुराहरू असल कुरामा परिणत हुनेछन्। तेरो मानसिकता र तेरो दृष्टिकोण परिवर्तन हुनेछ, जसले गर्दा तैँले आफ्‍नो जीवन अनुभवलाई फरक तरिकाले महसुस गर्नेछस्, र यस क्रममा फरक फलहरू प्राप्त गर्नेछस्। यो एउटा असाधारण अनुभव हो, जसले तँलाई तैँले कल्‍पनै नगरेका फलहरू दिलाउनेछ। यो राम्रो कुरा हो, खराब कुरा होइन” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनले मलाई अन्तर्दृष्टि दिए। वास्तवमा, सौभाग्य र दुर्भाग्य भन्‍ने कुरा नै हुँदैन। ममाथि घटित हुने हरेक कुरा बाहिरीरूपमा मेरा धारणासँग मेल खाओस्-नखाओस्, त्यो परमेश्‍वरद्वारा योजनाबद्ध तथा अवश्यम्भावी हुन्छ, र यो मेरो जीवनमा एउटा आवश्यक अनुभव पनि हो। परमेश्‍वरले यी कुराहरूको प्रबन्ध मलाई पाठ सिकाउनका लागि गर्नुहुन्छ। म सत्यताको खोजीमा केन्द्रित रहेसम्म, मैले केही पाउनेछु; मानिसका लागि नराम्रो देखिने कुरा पनि राम्रोमा परिणत हुन सक्छ। जस्तै, अय्यूबले शैतानको परीक्षाको सामना गरे, उनले आफ्नाे सारा सम्पत्ति गुमाए, उनका छोराछोरी किचिएर मरे, र उनको शरीरभरि खटिरा आयो। मानवीय दृष्टिकोणबाट, अय्यूबले सामना गरेका यी शृङ्खलाबद्ध घटना निकै दुर्भाग्यपूर्ण देखिन्थे। तर, परमेश्‍वरको दृष्टिकोणबाट हेर्दा, उहाँले अय्यूबलाई यी परीक्षाको सामना गर्न लगाउनुभयो, ताकि उनले परमेश्‍वरको गवाही दिने मौका पाउन्, र अय्यूब परमेश्‍वरको डर मान्ने अनि दुष्टताबाट टाढै बस्ने धर्मी मानिस हो भनी शैतानलाई प्रमाणित गरून्; यसले गर्दा शैतानले उनलाई थप दोष दिन वा आक्रमण गर्न पाएन। परमेश्‍वरमा विश्‍वास गर्ने र उहाँको डर मान्ने अय्यूब यी परीक्षाका दौरान आफ्नो गवाहीमा दृढ रहे, र परमेश्‍वरको अनुमोदन प्राप्त गरे। यो निकै सार्थक कुरा थियो! अय्यूबको अनुभवबाट हामी देख्न सक्छौँ सौभाग्य वा दुर्भाग्य भन्‍ने कुरा हुँदैन, र जुन कुरा घटित हुन्छ त्यो परमेश्‍वरको सार्वभौमिकता र योजनाबद्ध कार्यले गर्दा हुन्छ, जुन विविध परिस्थितिहरूमा हामीलाई विभिन्न पाठ सिकाउन परिकल्पना गरिएको हुन्छ। तर, मैले परमेश्‍वरको सार्वभौमिकतालाई चिनिनँ, र ममाथि घटित सबै कुरालाई सधैँ भाग्यका आधारमा मापन गरेँ। मैले आफ्नो देहको धेरै ख्याल गरेका कारणले, सधैँ आफ्नो देहले कष्ट नभोगी सहजरूपमा कर्तव्य निर्वाह गर्न चाहेका कारणले यस्तो भएको थियो। यसले मेरो देहलाई लाभ पुर्‍याउँदासम्म र मैले कष्ट नभोग्दासम्म म आफूलाई भाग्यमानी ठान्थेँ। यसको विपरीत, मैले कुनै कठिनाइ र समस्याको सामना गरेँ, कष्ट भोग्नुपर्ने र मूल्य तिर्नुपर्ने भयो भने, म आफूलाई अभागी ठान्थेँ र मनमनै गुनासो गर्थेँ। कामकुराको परख गर्ने बारेमा मेरो दृष्टिकोण धेरै विकृत थियो! मैले अहिले सामना गरेका शृङ्खलाबद्ध कठिनाइ र समस्या बाहिरबाट प्रतिकूल देखिन्थे, तर परमेश्‍वरले म उहाँमाथि भर परूँ, सत्यता खोजूँ, आफ्नो देहविरुद्ध विद्रोह गरूँ, र केही पाठ सिकूँ भनेर यी कठिनाइको प्रयोग गर्नुभएको थियो। विगतमा, मैले आरामदायक माहौलमा आफ्नो कर्तव्य गरिरहँदा र हरेक दिन उही दिनचर्यालाई नै पछ्याइरहँदा बाहिरबाट हेर्दा यो सजिलो देखिए पनि मैले ज्यादै थोरै कुरा प्राप्त गरेँ। मैले कतिपय सत्यता सिद्धान्त बुझेकी थिइनँ, र मेरो जीवन वृद्धि सुस्त थियो, यो वर्तमान परिस्थिति मेरो जीवनका लागि लाभदायक थियो। परमेश्‍वरका अभिप्राय बुझेर मलाई धेरै राहत महसुस भयो, अब म निराशा र प्रतिरोधमा रहन छाडेँ। म परमेश्‍वरले मेरा लागि निर्माण गर्नुभएको परिस्थितिप्रति समर्पित हुन, र परमेश्‍वरका कामको व्यवहारिक अनुभव गर्न राजी थिएँ। यसपछि, मैले इमानदारीसाथ कर्तव्य निर्वाह गर्न थालेँ, परमेश्‍वरका घरको आवश्यकताअनुसार कामको कार्यान्वयन गरेँ। केही समयपछि, मण्डलीको केही काम बिस्तारै राम्रो हुन थाल्यो। म कर्मचारी र कामका विभिन्न पक्षसँग अझै परिचित भएँ, र मैले कामको सिद्धान्त पहिलेभन्दा राम्रोसँग बुझेँ, केही आत्मविश्‍वास पाएँ। तब मात्र मैले परमेश्‍वरको यी परिस्थिति मिलाउँदाको विचारशीलता प्रत्यक्ष अनुभव गरेँ, मैले वरिपरिका मानिस, कार्यक्रम र चिजवस्तुलाई सौभाग्य वा दुर्भाग्यको नजरबाट मूल्याङ्कन नगरेर, सबै कुरा परमेश्‍वरबाट आएका हुन् भनी स्वीकार गरी सत्यताको खोजी गर्दा आफूलाई कर्तव्यमा थकित नभएकी पाएँ। बरु, मैले पूर्णता र शान्ति महसुस गरेँ।

एउटा भेलापछि, अगुवाले मेरा लागि एउटा मण्डलीको केही काम सम्हाल्ने व्यवस्था गरिन्। मैले सुरुमा यो एक दिनमा सक्ने र त्यसपछि, अर्को मण्डलीमा कामको कार्यान्वयन गर्न जाने योजना बनाएँ तर अप्रत्याशित रूपमा, म यो मण्डलीमा आइपुग्नेबित्तिकै मण्डलीको सुपरभाइजरले आत्तिँदै मलाई भने, “केही घटना भयो। धेरै ब्रदर-सिस्टर हिजो पक्राउ परे।” उनको कुरा सुनेपछि पक्राउ पर्ने लगभग सबै अगुवा र सेवकहरू थिए भन्‍ने बुझेँ, अर्थात् अब मण्डलीका कुनै पनि काम सामान्य रूपमा गर्न असम्भव हुने थियो। यी मानिसहरूसँगको सम्पर्कका कारणले मण्डलीका अगुवाहरू पनि लुक्नु पर्‍यो र आफ्नो कर्तव्य निर्वाह गर्न जान नसक्ने भए। त्यसको लगत्तै पछि, मैले माथिल्लो अगुवाबाट एउटा पत्र प्राप्त गरेँ पत्रमा मलाई गिरफ्तारीपछिको स्थिति केही समय सम्हाल्न त्यही मण्डलीमा बस्न निर्देशन दिइएको थियो। सुरूमा त, मैले यो परमेश्‍वरबाट आएको भन्‍ने स्वीकार गरी समर्पित हुन सकेँ। त्यो बेला, त्यहाँ विभिन्न घरबेटी परिवार र ब्रदर-सिस्टरका लागि धेरै सुरक्षा जोखिम थिए, र मण्डलीका कैयौँ कार्य सम्हाल्नुपर्ने थियो। म पूरै दिन व्यस्त हुन्थेँ, र राति म बस्ने घरमा पुगेपछि, मैले अन्य मण्डलीबाट आएका पत्रहरूको उत्तर दिनुपर्थ्यो। हरेक रात मैले राति अबेरसम्म बस्नु पर्थ्यो। वातावरण पनि निकै कठोर थियो, र लगभग हरेक दिन मैले अरू ब्रदर-सिस्टरहरू पक्राउ परेको कुरा लेखिएका पत्र पाउँथेँ। हरेक समय म बाहिर जाँदा मेरो मुटु घाँटीमा हुन्थ्यो, यसपटक सुरक्षित फर्किन्छु-फर्किन्न भन्‍ने थाहा हुँदैनथ्यो। केही समय बितेपछि म शारीरिक र मानिसक रूपमा थकित महसुस गर्न थालेँ। मेरो आसपासका दुई अगुवाहरू केवल पत्रको जवाफ दिइरहेका साथै घरमा केही काम गरिरहेका, जबकि म भने चर्खा झैँ सधैँ अविरल यताउता दौडधुप गरिरहेकी आफूसँग समयभन्दा काम ज्यादा भएको र मेरा नसाहरू तनावले तन्किएको देख्दा, मैले मनमनै सोचेँ, “उनीहरूले निर्वाह गर्ने कर्तव्यहरू त कति सजिला छन्। उनीहरूले चिन्ता वा दौडधुप गर्नैपर्दैन। म चाहिँ भने आराम गर्ने मौका समेत पाउँदिनँ। मैले मण्डलीमा भएको गिरफ्तारीलाई कसरी सम्हाल्ने? म धेरै अभागी छु! यस्ता कुराहरू एकपछि अर्को गरी ममाथि नै किन हुन्छन्?” मैले खुलेर गुनासो गर्ने आँट नगरे पनि भित्र भने म निकै प्रतिरोधी थिएँ, र आफ्नो कर्तव्य निर्वाह गर्दा सधैँ निस्कृय र अनिच्छुक हुन्थेँ। आफू यस गलत स्थितिमा रहिरहेकै बेला, म पहिलेका अनुभवहरूबारे सोच्न पुगेँ, र म अस्पष्ट रूपमा सचेत भएँ यो परिस्थिति मैले पाठ सिकूँ भनेर मेरा लागि परमेश्‍वरद्वारा निर्माण गरिएको हो। मैले परमेश्‍वरलाई प्रार्थना गरेँ, “हे परमेश्‍वर, जब ममाथि केही आइपर्छ, म अझै पनि अनजानमै ती कुरालाई सौभाग्य र दुर्भाग्यको नजरबाट हेर्छु, र अझै पनि ती कुरा मेरो दुर्भाग्यका कारण भएका हुन् भन्‍ने ठान्छु। म तपाईंको अभिप्राय साँचो रूपमा बुझ्न सक्दिनँ। हे परमेश्‍वर, मलाई अन्तर्दृष्टि प्रदान गरी मार्गदर्शन गर्नुहोस्, ताकि मैले यो परिस्थितिबिच अनुभव गर्न सिक्न सकूँ।”

पछि, मैले सधैँ सौभाग्य पछ्याउनमा खास खराबी के रहेछ भन्‍ने बुझ्न, सचेत हुँदै पढ्नका लागि परमेश्‍वरका वचन खोजेँ। मैले परमेश्‍वरका वचनको यो खण्ड पढेँ: “कुनै कुरा असल हो कि खराब हो भनेर मापन गर्न भाग्य प्रयोग गर्ने मानिसहरूको विचार र दृष्टिकोणहरू के-के हुन्? त्यस्ता मानिसहरूको सार के हो? किन तिनीहरूले असल भाग्य र खराब भाग्यप्रति यति धेरै ध्यान दिन्छन्? भाग्यमा धेरै ध्यान दिने मानिसहरूले आफ्नो भाग्य असल होस् भन्‍ने चाहन्छन् कि खराब होस् भन्‍ने चाहन्छन्? (तिनीहरू आफ्नो भाग्य राम्रो होस् नै भन्‍ने चाहन्छन्।) ठीक भन्यौ। वास्तवमा, तिनीहरूले आफ्नो असल भाग्य होस् र आफ्नो जीवनमा राम्रा घटनाहरू घटून् भन्‍ने चाहन्छन्, र तिनीहरूले यी कुराहरूबाट फाइदा र नाफा कमाउँछन्। अरूले कति धेरै कष्ट, वा कति धेरै कठिनाइ वा अप्ठ्याराहरू भोग्छन् भन्‍ने कुरा तिनीहरू वास्ता गर्दैनन्। तिनीहरूले दुर्भाग्य ठान्‍ने कुनै पनि कुरा आफ्‍नो जीवनमा आओस् भन्‍ने चाहँदैनन्। अर्को शब्‍दमा भन्दा, तिनीहरू आफ्‍नो जीवनमा कुनै खराब घटना घटेको चाहँदैनन्: कुनै बाधा, कुनै असफलता वा बेइज्जती, कुनै काटछाँट, वा कुनै कुरा हराउने, छुटाउने, र कुनै छलमा पर्ने अवस्था आएको चाहँदैनन्। यदि यस्ता कुनै कुरा भयो भने, तिनीहरूले यसलाई खराब भाग्य ठान्छन्। यदि खराब कुराहरू आइपर्‍यो भने, ती कुराहरू जोसुकैद्वारा तय गरिएको भए पनि, ती अभागीकै कुरा हुन्छन्। तिनीहरू आफ्‍नो जीवनमा—बढुवा हुने, भीडबाट माथि उठ्ने, अरूको अप्ठ्यारोको फाइदा उठाउने, कुनै कुराबाट फाइदा लुट्ने, धेरै पैसा कमाउने, वा उच्‍च ओहोदाको अधिकारी बन्‍ने—सबै कुरा होऊन् भन्‍ने आशा गर्छन् र तिनीहरू यसलाई राम्रो भाग्य ठान्छन्। तिनीहरू आफूले सामना गर्ने मानिसहरू, घटनाहरू, र परिस्थितिहरूलाई सधैँ भाग्यको आधारमा मापन गर्छन्। तिनीहरू खराब भाग्य होइन, असल भाग्य पछ्याइरहेका हुन्छन्। कुनै कुरा अलिकति गलत हुनेबित्तिकै, तिनीहरू रिसाउँछन्, झर्किन्छन्, र असन्तुष्ट हुन्छन्। सीधै भन्दा, यस्ता मानिसहरू स्वार्थी हुन्छन्। तिनीहरू अरूको बेफाइदाबाट फाइदा लिने, आफ्नै लागि नाफा कमाउने, सर्वश्रेष्ठ हुने, र भीडभन्दा माथि उठ्ने प्रयास गर्छन्। तिनीहरू हरेक असल कुरा आफ्नो जीवनमा मात्रै भयो भने मात्रै सन्तुष्ट हुन्छन्। यो तिनीहरूको प्रकृति र सार हो; यो तिनीहरूको साँचो रूप हो” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनले मलाई धेरै लज्जित बनाए। मेरो सौभाग्यको निरन्तर पछ्याइ र कुनै कठिनाइ वा प्रतिकूलता छल्ने काम वास्तवमा मेरो स्वार्थी प्रकृतिका कारण रहेछ। मैले “क्षति बेगर लाभ प्राप्त गर्ने” भन्‍ने सांसारिक व्यवहारको दर्शनलाई पालन गरेकी रहेछु, र सधैँ आफ्नै हितलाई प्राथमिकता दिएछु। मैले सधैँ मेरो जीवनमा राम्रा कुरा मात्र होऊन् भन्‍ने चाहन्थेँ। सबै कुरा निर्बाध अघि बढोस्, कुनै कठिनाइ सहनु नपरोस् भन्‍ने चाहन्थेँ; त्यसले नै मलाई खुसी दिने थियो। मैले मेरो देहको हितलाई प्रभावित गर्ने, कष्ट भोग्न बाध्य पार्ने, बाधा र असफलताको सामना गरेँ भने म गुनासो गर्न थाल्थेँ, रिसाउँथेँ, आफ्नो सन्तुलन पूरै गुमाउँथेँ। परमेश्‍वरमा विश्‍वास गर्नुभन्दा पहिले, जब म आफ्ना सहकर्मी राम्रो पृष्ठभूमिबाट आएका, स्थिर जागिर र राम्रो घर सहितका परिवारका सदस्यहरू भएका, जबकि म भने गरिबीमा जिउने, आफ्नै घर समेत नभएकी, र घरमा बेरोजगार परिवारका सदस्य भएका, अनि उनीहरूलाई मैले नै सहयोग गर्नुपरेको देख्थेँ, तब म निकै असन्तुलित महसुस गर्थेँ। म सोच्थेँ, यस्तो परिवार हुनु दुर्भाग्य हो, र म मेरा सहकर्मीहरूको निकै ईर्ष्या र डाह गर्थेँ। मलाई सधैँ लाग्थ्यो, राम्रा कुरा त अरूको जीवनमा मात्रै हुन्छन् र म एउटा अभागी व्यक्ति हुँ। हालैको समयलाई विचार गर्दा, मैले जिम्मेवारी लिएका यी दुई मण्डलीमा लगातार चिनियाँ कम्युनिस्ट पार्टीले छापा मारेपछि मैले कष्ट उठाउनु, मूल्य चुकाउनु पर्‍यो र मेरो देहको हितमा असर पर्‍यो, तब मैले सबै कुराबारे गुनासो गर्न थालेँ, मेरो दुर्भाग्यलाई दोष दिएँ। मैले आफ्नो कर्तव्य राम्ररी निर्वाह गर्नेबारे नसोच्ने मात्र होइन, म त निराश र प्रतिरोधी समेत भएँ, मेरा लागि परमेश्‍वरले यस्ता परिस्थितिहरू तयार गरिराख्नुभएको भनी गुनासो गरेँ। मेरो सौभाग्यको पछ्याइ सारमा मेरो देहको हित सन्तुष्ट गर्नका लागि थियो; मैले मेरो जीवनमा सबै राम्रा कुरा आउन् भन्‍ने इच्छा गरेँ, सधैँ अरूको नोक्सानीमा आफूले फाइदा कमाउन चाहेँ। जोखिम र कष्ट उठाउनुपर्ने कामको विषयमा ती सबै अरूले नै गर्नुपर्छ भन्‍ने मैले सोचेँ। जबसम्म म सहज रहन सक्थेँ र मेरो देहले लाभ पाउँथ्यो, म सन्तुष्ट हुन्थेँ। म साँच्चिकै निकै स्वार्थी थिएँ! बाहिरबाट हेर्दा, मैले परमेश्‍वरका घरमा आफ्नो कर्तव्य निर्वाह गरिरहेकी जस्तो लाग्थ्यो, तर मेरो मनले मण्डलीको काम र परमेश्‍वरको उत्सुक अभिप्रायलाई भन्दा मेरो देहहितलाई महत्त्व दिन्थ्यो। यो परमेश्‍वरका लागि घृणित कुरा थियो, र यसरी कर्तव्य निर्वाह गरेर मैले अन्ततः उहाँको अनुमोदन पाउने थिइनँ।

पछि, मैले परमेश्‍वरका अरू वचन पढेँ: “के यो निराशाबाट उम्कनु सजिलो छ? वास्तवमा, यो सजिलो छ। बस तेरा गलत दृष्टिकोणहरू त्याग्, अनि सबै कुरा राम्ररी, वा तैँले चाहेजस्तै गरी वा सहज रूपमा अघि बढ्छ भनेर अपेक्षा नगर्। गलत कुराहरू आइपर्छन् भनेर नडरा, र त्यसलाई प्रतिरोध वा इन्कार गर्ने नगर्। बरु, आफ्‍नो प्रतिरोध त्याग्, शान्त बन्, र समर्पणको मनोवृत्ति लिएर परमेश्‍वरको अघि आइज, र परमेश्‍वरले तय गर्नुभएका सबै कुराहरू स्वीकार गर्। तथाकथित ‘असल भाग्य’ को पछि नलाग् र तथाकथित ‘खराब भाग्य’ लाई इन्कार नगर्। आफ्‍नो हृदय र आफ्‍नो सम्पूर्ण अस्तित्व परमेश्‍वरलाई दे, उहाँलाई काम र योजना गर्न दे, र उहाँका योजनाबद्ध कार्य र बन्दोबस्तहरूमा समर्पित बन्। परमेश्‍वरले तँलाई जहिले चाहिन्छ तहिले चाहिने जति सबै कुरा दिनुहुनेछ। उहाँले तेरा आवश्यकता र कमीकमजोरीअनुसार तँलाई चाहिने वातावरण, मानिस, घटना, र परिस्थितिहरू योजनाबद्ध गर्नुहुनेछ, ताकि तैँले आफूले सामना गर्ने मानिस, घटना, र परिस्थितिहरूबाट सिक्‍नुपर्ने पाठहरू सिक्‍न सक्। अवश्य नै, यो सबैको पूर्वसर्त के हो भने, परमेश्‍वरका योजनाबद्ध कार्य र बन्दोबस्तहरूप्रति तँमा समर्पणताको मानसिकता हुनुपर्छ। त्यसकारण, सिद्धताको पछि नलाग्; अप्रिय, लाजमर्दा, वा प्रतिकूल घटनाहरू इन्कार्ने वा ती घटित होलान् कि भनेर डराउने नगर्; अनि खराब कुराहरू घटित हुँदा प्रतिरोध गर्नको लागि आफ्‍नो निराशाको प्रयोग नगर्” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनबाट मैले उहाँको अभिप्राय बुझेँ। परमेश्‍वरले मेरा लागि निर्धारित गरेका परिस्थितिहरू राम्रा थिए र सबै मलाई पाठ सिकाउनका लागि थिए। मैले तथाकथित सौभाग्य पछ्याउन हुँदैन र अबदेखि सधैँ सहज वातावरणमा आफ्नो कर्तव्य निर्वाह गर्न खोज्नु हुँदैन। यसैलाई निरन्तरता दिने हो भने यो निष्फल परिश्रम मात्र हुनेछ। बरु, मैले परमेश्‍वरबाट निर्धारित यी परिस्थितिहरूमा समर्पित हुन सिक्नुपर्छ, र अनुकूल-प्रतिकूल जे भए पनि तिनबाट मैले सत्यताको खोजी गर्नुपर्छ, मैले प्रकट गरेका भ्रष्ट स्वभावप्रतिको चिन्तनमा केन्द्रित हुनुपर्छ र देहविरुद्ध विद्रोह गरी परमेश्‍वरको माग अनुसार कार्य गर्नुपर्छ। यो नै परमेश्‍वरको अभिप्रायअनुरूप हुन्छ। अहिले, ब्रदर-सिस्टरहरू पक्राउ परिरहेका थिए, दुईवटा मण्डली अगुवाका लागि सुरक्षा जोखिम थिए र कति काम त गर्नै सकिएन। अगुवाका रूपमा, मैले यस सङ्कटकालीन क्षणमा आफ्नो जिम्मेवारी पूरा गर्नुपर्छ। मण्डलीको काम सम्हाल्नु कठिन हुने र केही देहगत कष्ट भोग्नुपर्ने भए पनि यसले मण्डलीको हित गर्दासम्म मैले सक्दो सहकार्य गर्नुपर्छ। यो बुझेर, म नकारात्मकतामा जिउन छाडेँ, र मैले हृदयबाटै यो मेरो कर्तव्य हो, मैले पूरा गर्नुपर्ने जिम्मेवारी हो भन्‍ने बुझेँ। त्यसपछि, कर्तव्य निर्वाह गर्ने क्रममा मण्डलीको काममा देखिने कुनै समस्या वा विचलनको समाधान गर्न म सक्रिय सङ्गति गर्थेँ। म आफूले नबुझ्ने समस्याको सामना गरेमा, उनीहरूले यसलाई चाँडै बुझ्न सकुन् भनेर, ती दुई अगुवासँग छलफल गर्थेँ, र त्यसपछि हामी ती समस्या हल गर्न सिद्धान्तको खोजी गर्थ्यौँ। यसरी अभ्यास गर्नाले, म हरेक दिन व्यस्त भए पनि, मैले कामकुरा उचित तरिकाले व्यवस्थित गर्दासम्म म यसलाई सम्हाल्न सक्थेँ र यसलाई असहनीय वा कठिन पाउँदिनथेँ।

एक दिन, माथिल्लो अगुवाले धोइपखाल्ने र निकाल्नेबारेका केही सामग्री छिटो मिलाउनु भन्दै एउटा पत्र पठाइन्, यो निकै जरुरी भनिएको थियो र यसलाई सुरक्षा जोखिम नभएका मानिसले सङ्कलन गरी व्यवस्थित गर्नुपर्ने लेखिएको थियो। यो पत्र पढेपछि, मेरा लागि यो काम गर्नु धेरै उपयुक्त छ भन्‍ने थाहा भयो। तर, मैले धेरै ब्रदर-सिस्टरसँग रुजु गर्नुपर्छ र पक्कै पनि हरेक दिन दौडधुप गर्नुपर्छ भन्‍ने सोचेपछि पुरानै विचार मनमा आउन थाल्यो, “उफ्, अगुवाले स्पष्ट रूपमा सुरक्षा जोखिम नभएका व्यक्ति भनेका छन्, त्यसैले मैले चाहेर पनि यसलाई टार्न सक्दिनँ। यसरी हतारमा दौडधुप गरे पनि यी सामग्री सङ्कलन गरी रुजु गर्न कति समय लाग्छ भन्‍ने के थाहा।” मलाई आफू अभागी लाग्यो। ममा यस्तो सोच आएपछि मैले परमेश्‍वरका वचन सम्झेँ: “सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; मान्छेको हितहरूको ख्याल नगर्, र आफ्नो सान, प्रतिष्ठा, र हैसियतको मात्र विचार नगर्। तैँले पहिले परमेश्‍वरको घरको हितबारे विचार गर्नुपर्छ, र त्यसलाई तेरो पहिलो प्राथमिकता बनाउनुपर्छ। तँ परमेश्‍वरका अभिप्रायप्रति विचारशील हुनुपर्छ र तैँले तेरो कर्तव्य पूरा गर्ने कार्यमा अशुद्धता छ कि छैन, तँ निष्ठावान बनेको छस् कि छैनस्, तेरा जिम्मेवारीहरू पूरा गरेको छस् कि छैनस् र तैँले तनमन दिएको छस् कि छैनस्, साथै तैँले आफ्नो कर्तव्य र मण्डलीको कामबारे सम्पूर्ण हृदयले सोच्‍ने गरेको छस् कि छैनस् भनी विचार गर्दै यो काम सुरु गर्नुपर्छ। तैँले यी कुराहरू विचार गर्नैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनले मेरो मन उज्यालो बनाए। मैले जुनसुकै कर्तव्य पाए पनि त्यसमा परमेश्‍वरका अभिप्रायहरू थिए। विशेष गरी, यो काम धेरै महत्त्वपूर्ण थियो, यो काम गर्ने अवसर परमेश्‍वरबाट गरिएको उठाइ थिएन र? तैपनि, कर्तव्यको सामना गर्दा मेरो विचारमा आउने पहिलो कुरा मेरो देहले कष्ट भोग्नेछ भन्‍ने थियो र म आफूलाई अभागी ठान्थेँ। म साँच्चिकै निकै स्वार्थी रहेछु! मैले पहिला ती देहगत कठिनाइबारे सोच्नुभन्दा, मण्डलीको कामलाई प्राथमिकता दिनुपर्छ र परमेश्‍वरमा भर गरी सहकार्य गर्न सक्दो प्रयास गर्नुपर्छ। यो बुझेपछि, मैले यो कर्तव्यमा त्यति धेरै प्रतिरोध गर्न छाडेँ, र सामग्रीको रुजु गर्ने मानिस कसरी भेट्टाउने भन्‍नेबारे मण्डलीका अगुवाहरूसँग छलफल गरेँ। रुजुको प्रक्रियामा, मैले केही कठिनाइको सामना गरेँ, तर मैले यी परमेश्‍वरबाट आएका हुन् भनी स्वीकार गरेँ र गुनासो गरिनँ, साथै, विचलनहरूको समीक्षा गर्दै सहकार्यलाई निरन्तरता दि परमेश्‍वरमा भर पर्न थालेँ। अन्ततः, सामग्री सफलतापूर्वक सङ्कलन गरियो। मैले परमेश्‍वरलाई मार्गदर्शनका लागि मनैदेखि धन्यवाद दिएँ!

यी अनुभवमार्फत्, मैले सौभाग्य पछ्याउनुको त्रुटिपूर्ण दृष्टिकोणका बारेमा केही बुझाइ पाएँ र यस पछ्याइको पछि स्वार्थी र घृणित भ्रष्ट स्वभाव रहेको छ भन्‍ने देखेँ। वास्तवमा, परमेश्‍वरले मेरा लागि तयार गरेका सबै परिस्थितिहरू मैले राम्रो-नराम्रो जे देखे पनि, ती मेरो कद र आवश्यकताका आधारमा निर्धारित गरिएका थिए। यी मलाई सत्यताको खोजीमा, मेरो भ्रष्ट स्वभाव पहिचानमा सहयोग गर्नका लागि हुन्, र यी परिस्थितिहरूबाट पाठ सिकाउनका लागि हुन्। तिनमा परमेश्‍वरको बुद्धि र परिश्रमी अभिप्राय छ। भविष्यमा, म आफ्नो सामु आउने मानिस, घटना, चिजवस्तुलाई भाग्यमा आधारित भएर मूल्याङ्कन गर्न चाहन्न। म परमेश्‍वरबाट निर्धारित परिस्थितिहरूमा समर्पित हुन सिक्न र उहाँको कामको अनुभव गर्न चाहन्छु।


९. झुटा अगुवा बर्खास्तीबारे मेरा चिन्ताहरू

जिङ वेई, चीन

२०२० सेप्टेम्बरमा, म एउटा मण्डलीमा प्रचारक थिएँ र चारवटा मण्डलीको काम हेर्ने जिम्मेवारी पाएकी थिएँ। यीमध्ये एउटा मण्डलीकी अगुवा ली यिङ्ग राम्रो क्षमता भएकी र आफ्नो कर्तव्यपालनमा उत्साही थिइन्। ममा उनको ठूलो छाप परेको थियो। तर केही समयपछि, मैले के पत्ता लगाएँ भने यस मण्डलीमा केही प्रस्ट गैरविश्वासी र दुष्ट मानिसहरू छन् जो अझै पखाइलिएका छैनन् अनि मण्डली जीवनलाई बाधा पुर्‍याइरहेका छन्। त्यसैले मैले ली यिङ्गको अवस्थाको खुलासा गर्दै उनीसँग सङ्गति गरेँ, र सफाइको काम नगर्नुको सार र परिणाम बताएँ। ली यिङ्ग ती गैरविश्वासी र दुष्ट मानिसहरूलाई मण्डलीबाट जतिसक्दो चाँडो सफा गर्न सहमत भइन्। तर दुई महिनापछि, उनीहरूको काम हेर्दा ली यिङ्गले यसो नगरेको फेला पारेँ। उनी अझ ती गैरविश्वासी र दुष्ट मानिसहरूका मामिलामा बहस गर्दै उनीहरूकै पक्ष लिइरहेकी थिइन्। परिणामस्वरूप हटाइनुपर्ने ती मानिसहरू अझै त्यहीँ थिए अनि मण्डलीभित्र बाधा-व्यवधान पुर्‍याउन छुट पाइरहेका थिए। त्यसका अलावा ब्रदर-सिस्टरहरूको कर्तव्यमा समस्याहरू थिए, तर ली यिङ्गले तिनलाई समाधान गर्न कहिल्यै सत्यता सङ्गति गरिनन्, न त ती मानिसहरूलाई काँटछाँट नै गरिन्। बरू उनी तिनीहरूको देहलाई ध्यान दिँदै थिइन्, अनि सहयोगी र उदार हुँदै उनीहरू आफ्नो कर्तव्यपालनमा अनुत्तरदायी हुने कारण बन्दै थिइन्, जसले मण्डलीको कामलाई प्रभावित पार्‍यो। उनको एकै खाले व्यवहारको मूल्याङ्कन गर्दा ली यिङ्ग वास्तविक काम नगर्ने एउटी झुटो अगुवा थिइन् अनि सिद्धान्तअनुसार, तत्कालै बर्खास्त गरिनुपर्ने थिइन्। तर मैले सोचेँ, “यो मण्डलीकी उनी मात्रै एउटी अगुवा हुन्। मैले उनलाई अहिले नै बर्खास्त गरेँ भने मैले यस मण्डलीको कामका धेरै कुरामा चिन्तित हुनु पर्नेछ। यी मध्ये केही कार्यहरू मैले व्यक्तिगत रूपमा कार्यान्वयन गर्नु पर्नेछ। त्यसका लागि मैले समय र उर्जा कहाँ पाउने? त्यसमाथि मैले अरू केही मण्डलीका काम पनि हेर्नु छ। म अति व्यस्त हुनेछु। म साठीवर्षमाथि लागि सकेँ, साथै मेरो स्वास्थ्य पनि त्यति राम्रो छैन। म काममा धेरै जोतिएँ भने मेरो शरीरले धान्न नसक्ला! मैले ली यिङ्गलाई अगुवाका रूपमा निरन्तरता दिएँ भने उनले कमसेकम साधारण कामकाज हेर्नेछिन् र मलाई अलिकति सहज हुनेछ।” मनमा यस्तो सोचेर मैले उनलाई बर्खास्त गरिनँ। अनि डिसेम्बरमा ली यिङ्गको गैरविश्वासी श्रीमानले उनको अनुगमन र पिछा गर्न थाले। उसमा खराब मानवता छ भन्ने उनलाई राम्ररी थाहा थियो तर अरूहरूको सुरक्षाको कत्तिपनि ख्याल नगरी उनी भेला हुने ठाउँमा आइ नै रहिन्। परिणामस्वरूप उनले निकै भेलाहरूलाई खतरामा पारिन्। अन्तत: मैले उनको समस्या कति गम्भीर छ भन्ने महसुस गरेँ र उनको काम तत्कालै रोकिदिएँ। यसपछि मलाई डर लाग्यो। यो मैले ली यिङ्गलाई जतिसक्दो चाँडो बर्खास्त नगर्दाको परिणाम हो भन्ने मैले महसुस गरेँ। म पनि जिम्मेवारी थिएँ!

उपासनाको समयमा मैले परमेश्‍वरका वचनको एक खण्ड पढेँ: परमेश्‍वर भन्‍नुहुन्छ: “परमेश्‍वरका आज्ञाहरूलाई तैँले कसरी लिन्छस् भन्‍ने कुरा अत्यन्तै महत्त्वपूर्ण छ, र त्यो एकदमै गम्भीर विषय हो! यदि परमेश्‍वरले मानिसहरूलाई सुम्‍पनुभएको कुरा तैँले पूरा गर्न सक्दैनस् भने, तँ उहाँको उपस्थितिमा जिउन लायक छैनस् र तँलाई सजाय दिइनुपर्छ। परमेश्‍वरले सुम्पनुभएका आज्ञाहरूलाई मानिसहरूले पूरा गर्नुपर्छ भन्‍ने कुरा पूर्ण रूपमा स्वभाविक र न्यायोचित हो। यो मान्छेको सर्वोच्च उत्तरदायित्व हो, र यो कुरा तिनीहरूको जीवन जत्तिकै महत्त्वपूर्ण छ। यदि तैँले परमेश्‍वरका आज्ञाहरूलाई गम्भीरताका साथ लिँदैनस् भने तैँले उहाँलाई सबैभन्दा घोर रूपले धोका दिइरहेको हुन्छस्। यसमा, तँ यहूदाभन्दा पनि बढी विलापमय हुन्छस्, र तँ श्रापित हुनुपर्छ। मानिसहरूले आफूलाई परमेश्‍वरले जे सुम्‍पनुहुन्छ सो कुराप्रति कस्तो व्यवहार गर्ने भन्‍नेबारेमा पूर्ण बुझाइ हासिल गर्नुपर्छ र तिनीहरूले कम्तीमा पनि उहाँले मानवजातिलाई सुम्पिनुभएका आज्ञाहरू परमेश्‍वरले दिनुभएको बढाइ र विशेष निगाहहरू हुन् र ती सबैभन्दा महिमामयी कुराहरू हुन् भनेर बुझ्‍नुपर्छ। अन्य सबै कुराहरूलाई त्याग्न सकिन्छ। यदि व्यक्तिले आफ्नो जीवन नै बलिदान दिनुपर्छ भने पनि, उसले परमेश्‍वरका आज्ञाहरू पूरा गर्नैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरका वचनबाट मैले के बुझेँ भने, कर्तव्य परमेश्‍वरद्वारा सुम्पिएको हुन्छ र यो अन्य कुराभन्दा धेरै महत्त्वपूर्ण छ। यसलाई हल्कारूपले लिनु र गैरजिम्मेवार हुनु भनेको परमेश्‍वरलाई धोका दिनु हो। यसो गर्नु भनेको मूलभूतरूपमा यहूदा जस्तै बन्नु हो, र यसो गर्नाले श्रापित होइनेछ। मैले प्रचारक भएर मण्डलीमा काम गर्न पाउनु भनेको परमेश्‍वरको कृपा थियो। मैले मण्डलीमा वास्तविक काम नगर्ने अगुवाहरू देखेपछि तिनीहरूलाई आवश्यकतानुसार बर्खास्त वा सरूवा गर्नुपर्थ्यो। त्यो मेरो कर्तव्य, मेरो जिम्मेवारी थियो। मण्डली अगुवाका रूपमा ली यिङ्गले समस्याहरू देखिन् तर तिनीहरूलाई समाधान गर्न सत्यता सङ्गति गरिनन्, अनि अझै सफाइकार्यमा बाधा पुर्‍याउँदै थिइन्। उनी स्पष्ट अविश्वासी तथा दुष्ट मानिसहरूलाई निकाल्न ढिलाइ गर्दै थिइन्, अनि अझै उनीहरूको पक्षमा खडा हुँदै थिइन्। यसले उनी झुटो अगुवा हुन् भन्ने पुष्टि गर्थ्यो र तत्कालै हटाउनु पर्थ्यो। तर मलाई के चिन्ता लाग्यो भने, मैले उनलाई हटाएपछि केही समयका लागि उपयुक्त व्यक्ति पाउन सक्दिनँ र मण्डलीको कामका बारेमा मैले बढी चिन्ता लिनुपर्ने हुन्छ। त्यसैले मैले उनलाई समयमै हटाइनँ, जसले गर्दा सुरक्षा खतरा तथा मण्डलीको काममा व्यवधान उत्पन्न भयो। मलाई राम्रोसँग थाहा थियो झुटा अगुवा तथा ख्रीष्टविरोधीहरू ब्रदर-सिस्टरहरूको जीवन प्रवेशका बाधा-अवरोधहरू हुन् र यस्तो कोही फेला परेमा तिनीहरूलाई बर्खास्त गर्नु र हटाउनु पर्छ-तिनीहरूलाई कत्तिपनि सहनु हुँदैन। तर आफूलाई चिन्ता र कठिनाइबाट जोगाउन, मैले ली यिङ्ग झुटो अगुवा हुन् भन्ने थाहा पाएर पनि उनलाई बर्खास्त गरिनँ। मैले म साँच्चै स्वार्थी र घृणित रहेछु भन्ने बुझेँ। आफ्नो कर्तव्यप्रतिको मेरो रबैया परमेश्‍वरलाई पक्कै/साँच्चिकै मन नपर्ने थियो। यी अनुभुतिहरूले मलाई निकै डर लाग्यो, त्यसैले मैले परमेश्‍वरको प्रार्थना गर्दै प्रायश्चित्त गरेँ, अनि ली यिङ्गलाई छिट्टै बर्खास्त गरेँ। मैले उनका गतिविधिहरूको सार तथा परिणामहरूको खुलासा र सङ्गति पनि गरेँ र अरूहरूले उनीबारे केही सुझबुझ पाए। त्यसपछि मण्डलीले अर्को अगुवा चुन्यो अनि बल्ल मण्डलीको कामले क्रमश: गति लियो।

२०२१ को फेब्रुअरीमा, चेङ्गसीको एउटा मण्डलीप्रति जिम्मेवार एकजना प्रचारकलाई वास्तविक काम नगरेकाले हटाइएको थियो, र अगुवाले मलाई उक्त मण्डलीको कामको जिम्मेवारी दिए। मैले त्यो जिम्मेवारी सम्हालेपछि, सिस्टर सु मिङ्गले मलाई उक्त मण्डलीका अगुवा तथा मलजल गर्ने डिकनको समस्याका बारेमा बताइन्, “मलजल गर्ने डिकन आफ्नो कर्तव्यमा सधैँ गैरजिम्मेवार र लापरबाह बन्छिन्। उनले बीसदिनदेखि आफ्नो जिम्मेवारीमा रहेका नवागन्तुकहरूलाई मलजल गरेकी छैनन्। तीमध्ये कतिले अफवाह सुनेकाले आस्था त्यागेर गए। मण्डली अगुवा सधैँ आफ्नो दैनिक काममा व्यस्त हुन्छिन् अनि अरूसँगको भेला वा कामको अनुगमन विरलै गर्छिन्। ब्रदर-सिस्टरहरूले उनलाई खबरदारी र उनीसँग सङ्गति गरिसकेका छन् तर उनी सुन्दिनन्। मलजल गर्ने डिकनले वास्तविक काम गर्दैनन् र तिनलाई बर्खास्त गर्नुपर्छ भन्ने पनि उनलाई थाहा छ, तर तिनलाई बर्खास्त गर्नु त परै जाओस् अझै तिनकै पक्ष लिएर तिनलाई जोगाउँछिन्। तसर्थ तिनीहरू वास्तविक काम नगर्ने झुटा अगुवा र झुटा कामदार हुन्, अनि मण्डलीको कामलाई अघिबाटै ढिला गराइसकेका छन्।” सु मिङ्गको रिपोर्ट सुनिसकेपछि मैले सोचेँ, “ती दुइको व्यवहारका आधारमा तिनीहरूलाई बर्खास्त गरिनुपर्छ। तर नयाँ अगुवा र कामदार चुन्नु सजिलो काम होइन। मैले दुवैलाई बर्खास्त गरेँ र केही समयसम्म हामीले उचित व्यक्ति चुन्न सकेनौँ भने, यो मण्डलीको काम मैले नै सम्हाल्नु पर्दैन र? मसँग सीमित ऊर्जा छ, तसर्थ यो जति नै जरुरी भए पनि मैले एक एक गर्दै कदम चाल्नुपर्छ।” मैले प्रतिक्रिया नदिएको देखेर सु मिङ्गले चिन्तित हुँदै सोधिन्, “झुटा अगुवा र कामदारहरूलाई तुरुन्तै बर्खास्त गरिएन भने, यसले मण्डलीको काम तथा ब्रदर-सिस्टरहरूको जीवन प्रवेश दुवैमा हानि गर्नेछ। तपाईंलाई चिन्ता वा हतार लागेको छैन? के यसबारे तपाईंलाई कुनै मतलब छैन? तपाईं वास्तविक काम नगर्ने पहिलेको प्रचारक जस्तो नहुनुहोला।” आलोचनाको प्रहार सुनेर मेरो अनुहार पोलेजस्तो भयो। अनि मैले सोचेँ, “म यहाँ भर्खरै आएकी छु, मैले बुझ्न बाँकी धेरै छ। मैले निल्न सक्नेभन्दा ठुलो गाँस हाल्नु हुन्न। यो कामलाई मैले एक एक गर्दै हेर्नुपर्छ। जे होस्, मैले यसबारे काम गर्दिनँ त भनेकी छैन।” पछि मेरो मनस्थिति गलत भएको मैले महसुस गरेँ, त्यसैले तत्काल परमेश्‍वरको प्रार्थना गरेँ, “परमेश्‍वर, मैले आज सामना गरेको यो परिस्थिति तपाईंकै आज्ञाले भएको थियो, तर म भने आफ्नै लागि बहाना बनाइरहेछु। यो तपाईंको अभिप्राय अनुरूप छैन भन्ने मलाई थाहा छ। कृपया मलाई मार्गदर्शन दिनुहोस् ता कि मैले यसमाथि चिन्तन गरेर सिक्न सकूँ।” प्रार्थना गरिसकेपछि मैले परमेश्‍वरका वचनको एउटा खण्ड सम्झेँ। परमेश्‍वर भन्‍नुहुन्छ: “हाल, केही व्यक्तिहरू यस्ता छन् जसले मण्डलीको निम्ति कुनै बोझहरू बोक्दैनन्। यी मानिसहरू सुस्त र लापरवाह छन् अनि यिनीहरूले केवल आफ्नै देहको मात्र वास्ता गर्छन्। त्यस्ता मानिसहरू अत्यन्तै स्वार्थी हुन्छन् र तिनीहरू अन्धा पनि हुन्छन्। यदि तैँले यो कुरा स्पष्टसित देख्न सक्दैनस् भने, कुनै पनि बोझ बोक्नेछैनस्। तैँले जति बढी परमेश्‍वरका अभिप्रायहरूलाई ख्याल गर्छस्, त्यति नै बढी बोझ उहाँले तँलाई सुम्पिनुहुनेछ। स्वार्थीहरू त्यस्ता कुराहरूको कष्ट भोग्न अनिच्छुक हुन्छन्; तिनीहरू मूल्य चुकाउन अनिच्छुक हुन्छन् र परिणामस्वरूप, तिनीहरूले परमेश्‍वरद्वारा सिद्ध तुल्याइने अवसरहरू गुमाउनेछन्। के तिनीहरूले आफैलाई हानि पुऱ्याइरहेका छैनन् र? यदि तँ परमेश्‍वरका अभिप्रायहरूलाई ख्याल गर्ने व्यक्ति होस् भने तँमा मण्डलीको निम्ति साँचो बोझ विकसित हुनेछ। वास्तवमा, यसलाई मण्डलीको निम्ति तैँले बोक्ने बोझ भन्नुको सट्टामा यसलाई तैँले आफ्नै जीवनको खातिर बोक्ने बोझ भन्नु उत्तम हुनेछ किनकि मण्डलीको निम्ति तँमा विकसित यस बोझको उद्देश्य परमेश्‍वरद्वारा सिद्ध तुल्याइनको निम्ति तँलाई यस्ता अनुभवहरू प्रयोग गर्न दिनु हो। त्यसकारण, जो-जसले मण्डलीको निम्ति सबैभन्दा ठूलो बोझ बोक्छ, जो-जसले जीवन प्रवेशका निम्ति बोझ बोक्छ—तिनीहरू नै परमेश्‍वरद्वारा सिद्ध तुल्याइने व्यक्तिहरू हुनेछन्। के तैँले यसलाई स्पष्टसित देखेको छस्? यदि तँ भएको मण्डली बालुवा जस्तै छरिएको छ तर तँ न त चिन्तित हुन्छस् न त बेचैन नै अनि तेरा दाजुभाइ तथा दिदीबहिनीहरूले सामान्य रूपले परमेश्‍वरका वचनहरू खाइरहेका र पिइरहेका नहुँदा पनि आँखा चिम्लिन्छस् भने, तैँले कुनै बोझहरू बोकिरहेको हुँदैनस्। त्यस्ता मानिसहरू परमेश्‍वरले आनन्द लिने प्रकारका मानिसहरू होइनन्। जुन प्रकारका मानिसहरूमा परमेश्‍वरले आनन्द लिनुहुन्छ, तिनीहरू धार्मिकताको निम्ति भोकाउँछन् र तिर्खाउँछन् र परमेश्‍वरका अभिप्रायहरूलाई ख्याल गर्छन्” (वचन, खण्ड १। परमेश्‍वरको देखापराइ र काम। सिद्धता हासिल गर्न परमेश्‍वरका अभिप्रायहरूलाई ख्याल गर)। परमेश्‍वरका वचनमाथिको चिन्तनले मलाई लज्जित बनायो। के मलाई मण्डलीको कामबारे कुनै चिन्ता वा आतुरता नभएकै होइन र? मैले अगुवा र मलजल गर्ने डिकनका समस्यासम्बन्धी सु मिङ्गको रिपोर्ट सुनेपनि, मण्डलीको कामका बारेमा विचार गरिनँ अनि तत्कालै अनुसन्धान गरी झुटा अगुवा तथा कामदारलाई बर्खास्त गरिनँ। बरू पहिले आफ्ना देहको हितबारे सोचेँ, तिनीहरूलाई बर्खास्त गरिसकेपछि मैले व्यक्ति चुन्नै पर्छ भन्ने चिन्ता गरेँ। मैले त्यसबारे चिन्तित हुनुपर्ने र उर्जा त्यसैका लागि खर्चिनुपर्ने हुन्थ्यो, अनि मेरो कार्यभार बढ्ने थियो। आफैँलाई मूल्य चुकाउन र शारीरिक कष्टबाट जोगाउन, तिनीहरू झुटा अगुवा र कामदारहरू हुन् भन्ने थाहा भएपनि मैले तिनीहरूलाई बर्खास्त गर्न कुनै आतुरता महसुस गरिनँ। सारमा, म अप्रत्यक्ष रूपमा तिनीहरूलाई जोगाउँदै र छाडा छोड्दै, मण्डलीमा नराम्रा कामहरू गर्न र बाधा-व्यवधान पुर्‍याउन खुला छुट दिँदै थिएँ। मैले आफ्नो कर्तव्यलाई जरुरी नठान्दा सु मिङ्गले मलाई काँटछाँट गर्नु मेरा लागि उपयोगी खबरदारी थियो। यसले मलाई तत्काल चिन्तन गर्न, आफ्नो भ्रष्ट स्वभाव चिन्न र परमेश्‍वर समक्ष प्रायश्चित्त गर्न शक्ति दियो। झुटा अगुवा तथा कामदारहरूलाई मण्डलीमा निरन्तरता दिइएको थियो भने, मण्डलीको काममा कति ठुलो नोक्सान हुन्थ्यो भन्न सकिँदैन। अगाडिको घटनामा पनि म आफ्नो देहको ख्याल राख्दै थिएँ भन्ने मलाई महसुस भयो। मैले झुटो अगुवालाई तुरुन्तै बर्खास्त नगर्नाले मण्डलीको काममा बाधा पुगेको थियो। म त्यही गल्ति दोहोर्‍याउँदै थिइनँ त? आफूलाई शारीरिक कष्टबाट जोगाउने चाहनाले, मैले मण्डलीको काम अथवा ब्रदर-सिस्टरहरूको जीवन प्रवेशमा पुगेको क्षतिबारे पटक्कै सोचिनँ। म पनि कुनै वास्तविक काम गरिरहेकी थिइनँ, म झुटो अगुवाकै व्यवहार देखाउँदै थिएँ। आफ्नो कर्तव्यप्रतिको मेरो रबैया परमेश्‍वरलाई साँच्चिकै मन नपर्ने थियो। मलाई काँटछाँट नगरिएको भए मैले आत्मचिन्तन गर्नुपर्ने कुरा थाहै पाउने थिइनँ। यी कुराहरूको महसुस भैसकेपछि मैले परमेश्‍वरलाई मौन प्रार्थना गरेँ, म प्रायश्चित्त गर्न र आफ्नो कर्तव्यपालन सही रूपले गर्न चाहन्छु भनेँ। भोलिपल्ट म सु मिङ्गसँग मण्डली गएँ। अनुसन्धानपछि, मलाई अगुवा र मलजल गर्ने डिकनले वास्तविक काम गरिरहेका छैनन् भन्ने यकिन भयो। उनीहरूमा ठ्याक्कै अविश्वासीहरूकै जस्तो दृष्टिकोण थियो, मानिस तथा कुराहरूको अतिविश्लेषण गर्थे, र सत्यता स्विकार्दैनथे। उनीहरू झुटा अगुवा र झुटा कामदार थिए। त्यसपछि लगत्तै तिनीहरू बर्खास्त भए र उनीहरूको ठाउँमा नयाँ व्यक्ति छानिए।

त्यो सबै कुरापछि मैले छक्क पर्दै सोचेँ, “किन म मण्डलीमा वास्तविक काम नगर्ने झुटा अगुवा र कामदारहरू फेला परेपछि तिनीहरूलाई तत्कालै बर्खास्त गर्न सक्दिनँ? खास के कारणले यस्तो भैरहेको छ?” पछि मैले परमेश्‍वरका वचनको एउटा खण्ड पढेँ: “मानिसहरूले परमेश्‍वरको कामको अनुभव गरेर सत्यता बुझुन्जेलसम्‍म, भित्रैबाट ठाउँ लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तैँले किन आफ्नो ओहदा संरक्षण गर्छस्? किन तँमा त्यस्ता तीव्र भावनाहरू छन्? किन तैँले ती अधर्मी कुराहरूमा आनन्द लिन्छस्? किन तँ ती दुष्टताहरूलाई मन पराउँछस्? त्यस्ता कुराहरूप्रति तेरो लगाव हुनुको आधार के हो? यी कुराहरू कहाँबाट आउँछन्? ती कुराहरू स्वीकार गर्न तँ किन त्यति धेरै खुसी हुन्छस्? अहिलेसम्ममा, तिमीहरू सबैले बुझिसकेको हुनुपर्छ कि यी सबै कुराहरू हुनुको मुख्य कारण भनेकै मानिसभित्र शैतानको विष हुनु हो। त्यसो भए, शैतानको विष के हो? यो कसरी अभिव्यक्त हुन सक्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, मानिसहरूले जवाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यो एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनिसकेको छ। मानिसहरूले जेसुकैको खोजी गर्ने भए पनि, तिनीहरूले यो आफ्नै लागि मात्र त्यसो गर्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति भइसकेका छन्, र यी वचनहरू भ्रष्ट मानवजातिको शैतानी प्रकृतिको साँचो चित्रण हुन्। यो शैतानी प्रकृति पहिले नै भ्रष्ट मानवजातिको अस्तित्वको आधार भइसकेको छ। भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। परमेश्‍वरका वचनमाथिको चिन्तनले मलाई के कुरा स्पष्ट भयो भने म मूलभूत रूपमा स्वार्थी र अल्छी भएकाले झुटा अगुवा र कामदारहरूलाई बर्खास्त गरिरहेकी थिइनँ। म जे गर्दै थिएँ केवल सजिलो रूपमा गर्न चाहन्थेँ अनि कुनै कष्ट भोग्न वा मूल्य चुकाउन चाहन्नथेँ। म “अरूको होइन, आफ्नो दुनो सोझ्याउनुपर्छ” र “आजको हाला आजै खाला भोलि जे होला देखा जाला” भन्ने शैतानका दर्शनहरूमा जिइरहेकी थिएँ। मैले आफ्नो फाइदा मात्र हेरेँ अनि शारीरिक सुखको अभिलाषा राखेँ। मैले मण्डलीको कामको ख्याल पटक्कै राखिरहेकी थिइनँ। हालैका झुटा अगुवा र कामदारहरू बर्खास्त गर्ने यी दुई घटनाहरूमा, तिनीहरूले वास्तविक काम गर्दैनन् र तत्कालै बर्खास्त गर्नुपर्छ भन्ने मलाई थाहा थियो, तर केही समयसम्म हामीले उचित व्यक्ति छान्न सक्दैनौँ भनेर म चिन्तित भइराखेँ। त्यसपछि म ती मण्डलीका कामबारे चिन्तित हुनुपर्थ्यो, शारीरिक कष्टको त कुरै छोडौँ। म साठीमाथिकी भैसकेकी थिएँ अनि मेरो स्वास्थ्य त्यति राम्रो थिएन। मैले आफैँ धेरै काम गर्दा मलाई गाह्रो हुने थियो। त्यसैले आफ्नो देहलाई विश्राम दिन र कष्टबाट टाढै राख्न, गाह्रो मान्दै तिनीहरूलाई नै निरन्तरता दिएँ अनि तिनीहरूलाई प्रतिस्थापित गर्न आतुरता देखाइनँ। मलाई के लाग्यो भने उनीहरूले यी मण्डलीका काममा सहयोग गर्दा, मेरो चिन्ता र कष्ट कम हुन सक्थ्यो। मैले के बुझेँ भने म आफ्नो कर्तव्यमा मेरो देहको हितबारे मात्र सोच्दै थिएँ, अनि आफ्नो देहको ख्याल राख्न, म झुटा अगुवा र कामदारहरूको अप्रत्यक्ष रक्षा र बचाउ गर्दै थिएँ, उनीहरूलाई छाडा छोडेर मण्डलीको कामलाई बाधा-व्यवधान पुर्‍याउन दिँदै थिएँ। म आफ्नो कर्तव्यपालन गरिरहेकी थिइनँ; मैले त दुष्टता गरिरहेकी थिएँ! म सदा आफ्नै उमेरको चिन्ता गर्थेँ, अनि मेरो शरीरले बढी कार्यभार सहन सक्दैन भनेर पिर गर्थेँ। तर वास्तवमा म परमेश्‍वरको अभिप्रायप्रति गैरजिम्मेवार र असंवेदनशील बन्न बहानाबाजी मात्र गरिरहेकी थिएँ। परमेश्‍वर भन्‍नुहुन्छ: “परमेश्‍वरले मानिसहरूलाई तिनीहरूले बोक्‍नै नसक्‍ने भार दिनुहुन्‍न। यदि तैँले सय पाउन्ड भारी बोक्‍न सक्छस् भने, परमेश्‍वरले अवश्यै तँलाई सय पाउन्डभन्दा गह्रौँ भारी बोक्‍न दिनुहुनेछैन। उहाँले तँलाई कुनै दबाब दिनुहुनेछैन। परमेश्‍वरले सबैलाई यसरी नै व्यवहार गर्नुहुन्छ। अनि तँ कुनै पनि कुरा—कुनै पनि व्यक्ति वा कुनै पनि सोच र विचारको रोकटोकमा पर्नेछैनस्। तँ स्वतन्त्र हुन्छस्” (वचन, खण्ड ६। सत्यताको पछ्याइमा। सत्यता पछ्याउनु भनेको के हो (१५))। मेरो स्वास्थ्य कमजोर भएपनि र कहिलेकाहीँँ काममा व्यस्त हुँदा अलि छिटो थाकेपनि, म यी कुराहरूको सहन गर्न सक्थेँ। मेरा जिम्मेवारी मेरा शक्तिले राम्ररी भ्याउने थिए। जबसम्म म आफ्नो समयको उचित व्यवस्थापन र अरूहरूसँग राम्ररी सहकार्य गर्थेँ, तबसम्म मैले यो कार्यभार शारीरिक रूपले बहन गर्न सक्ने थिएँ। म मुख्यत: अल्छी र आफ्नो देहको बढी नै ख्याल गर्ने भएकीले यस्तो सोच्ने गर्थेँ, जसले मलाई आफ्नो कर्तव्यमा दबाब, कष्ट झेल्न अनि मूल्य चुकाउन अनिच्छुक गरायो। मैले त्यो समयलाई सम्झेँ जुनबेला परमेश्‍वरले मोसालाई इस्राएलीहरूलाई मिश्रबाट बाहिर ल्याउन लगाउनुभएको थियो। मोसा असी वर्षका भैसकेका थिए, तर उनले आफू धेरै बूढो भएको छु भनेर भनेनन् र शारीरिक कष्टको चिन्ताले परमेश्‍वरको आज्ञा अस्वीकार गरेनन्। त्यसको विपरीत, उनले परमेश्‍वरको बोलाहट स्विकारे, र आफ्नो क्षमताले भ्याएसम्म परमेश्‍वरले दिनुभएको निर्देशन पूरा गर्न सक्षम भए। अन्त्यमा उनले इस्राएलीहरूलाई मिश्रबाट बाहिर ल्याए। केही ब्रदर-सिस्टरहरू झन्डै-झन्डै मेरै उमेरका थिए, झन् कति त म भन्दा पनि बढी उमेरका थिए, अनि उनीहरूले ठुला कार्यभार लिएका थिए। उनीहरू अझैपनि पहिले झैँ सम्पूर्ण शक्ति आफ्नो कर्तव्यपालनमा लगाउँथे, साथै मैले कसैलाई पनि आफ्नो कर्तव्यपालनका कारण साँच्चै थाकेको कहिल्यै देखिनँ। उनीहरूले मैले भन्दा बढी दु:ख र कष्ट भोग्दै थिएनन् त? तर म भने, ती झुटा अगुवा तथा कामदारहरूलाई बर्खास्त नगर्न आफ्नो बुढ्यौली र कमजोर स्वास्थ्यलाई निहुँ बनाउँदै, तिनीहरूलाई मण्डलीमै राखी, काम तथा ब्रदर-सिस्टरहरूको जीवनप्रवेशमा ढिलाइ गर्न रुचाउँदै थिएँ। म साँच्चै स्वार्थी र घृणित थिएँ। वास्तवमा परमेश्‍वरलाई मेरो उमेर तथा मैले निर्वाह गर्न सक्ने कर्तव्यका बारेमा थाहा थियो, अनि म थकित हुने-नहुने कुरा उहाँकै हातमा थियो। मण्डलीको एक अगुवा तथा कामदार भएको नाताले, मैले हर समय आफ्नो कर्तव्य सिद्धान्तनुसार पूरा गर्नुपर्ने थियो साथै मण्डलीको कामको हिफाजत गर्नुपर्ने थियो। मेरो स्वास्थ्य जे-जस्तो भएपनि, मैले सधैँ परमेश्‍वरको सार्वभौमिकता र प्रबन्धप्रति समर्पित हुनुपर्छ। एउटा सिर्जित प्राणीमा हुनुपर्ने एकमात्र समझ यही थियो। परमेश्‍वरको अभिप्राय तथा माग बुझेपछि, मैले केवल सत्यताको अभ्यास गर्न, देह विरुद्ध विद्रोह गर्न र आफ्नो कर्तव्य राम्ररी पालन गर्न चाहेँ।

त्यसपछि मैले चिन्तन जारी राखेँ। मैले झुटा अगुवा र कामदारहरू फेला पार्दा, किन तिनीहरूलाई नै उपयोग गरिरहेँ, अनि तिनीहरूलाई बर्खास्त गर्ने तत्परता देखाइनँ? यसमाथि विचार गर्दा, मैले आफूमा गलत धारणा थिएछ भन्ने थाहा पाएँ। मैले सोचेकी थिएँ झुटा अगुवा र कामदारहरूलाई बर्खास्त गर्नु अनि तिनीहरूको स्थान लिने मानिसहरू चुन्नु मुस्किल काम हो। मैले तिनीहरूलाई केही समयसम्म राखेँ भने तिनीहरू कमसेकम सामान्य कामकाज गर्ने थिए, जुन नहुनु मामा भन्दा कानो मामा जाति झैँ हुने थियो। एउटी सिस्टरले मलाई परमेश्‍वरका वचनको एउटा खण्ड पठाइन् जुन यही समस्यासँग मिल्ने थियो र यसले मलाई कुराहरू झनै छर्लङ्ग बनाइदियो। सर्वशक्तिमान्‌ परमेश्‍वर भन्‍नुहुन्छ: “झुटो अगुवाको प्रकारको व्यक्तिले वास्तविक काम गर्दैन, र ऊ वास्तविक काम गर्न असक्षम हुन्छ। उसको क्षमता कमजोर हुन्छ, उसका आँखा र मन अन्धा हुन्छन्, ऊ समस्याहरू पत्ता लगाउन असक्षम हुन्छ, र उसले विभिन्न प्रकारका मानिसहरूलाई छर्लङ्ग देख्न सक्दैन, त्यसैले ऊ विभिन्न प्रकारका प्रतिभावान् मानिसहरूको प्रवर्द्धन र जगेर्ना गर्ने महत्त्वपूर्ण काम वहन गर्न असक्षम हुन्छ। यसरी, ऊसँग मण्डलीको काम राम्ररी गर्ने कुनै तरिका हुँदैन, र उसले परमेश्वरका चुनिएका मानिसहरूको जीवन प्रवेशमा कैयौँ कठिनाइहरू उत्पन्न गराउनेछ। यी तत्त्वहरू ख्याल गर्दा, झुटा अगुवाहरू मण्डली अगुवा बन्न अनुपयुक्त हुन्छन् भन्ने कुरा स्पष्ट छ। अरू झुटा अगुवाहरू छन् जो मण्डलीको कुनै विशिष्ट काम गर्दैनन् र विशिष्ट कामका सुपरिवेक्षकहरूसँग कुनै सम्पर्क राख्दैनन्, त्यसैले तिनीहरूलाई कुन प्रतिभावान् व्यक्तिहरू कुन काम गर्न सक्षम छन्, वा को के कामका लागि उपयुक्त छ, वा उनीहरूको काम सिद्धान्तअनुरूप छ कि छैन भन्ने थाहा हुँदैन। यसरी तिनीहरू प्रतिभा भएका मानिसहरूको प्रवर्द्धन र जगेर्ना गर्न असक्षम हुन्छन्। त्यसोभए, त्यस्ता मानिसहरूले कसरी मण्डलीको काम राम्ररी गर्न सक्थे त? झुटा अगुवाहरूले वास्तविक काम गर्न नसक्ने मुख्य कारण भनेको तिनीहरूको क्षमता कमजोर हुनु हो; तिनीहरूसँग कुनै पनि कुराबारे अन्तर्ज्ञान हुँदैन र तिनीहरूलाई वास्तविक काम भनेको के हो भन्ने नै थाहा हुँदैन। यसले मण्डलीको कामलाई ठप्प र निष्क्रिय हुने स्थितिमा डोऱ्याउँछ। झुटा अगुवाहरूको वास्तविक काम गर्ने असमर्थतासँग यी सीधै सम्बन्धित हुन्छन्। विगत कैयौँ वर्षदेखि, परमेश्वरको घरले, दुष्ट मानिसहरू र अविश्वासीहरू पखालिनुपर्छ र झुटा अगुवाहरू र झुटा सेवकहरू बर्खास्त गरिनुपर्छ भनेर बारम्बार, जोड दिएको छ। किन विभिन्न दुष्ट मानिसहरू र अविश्वासीहरू पखालिनुपर्छ त? किनकि, वर्षौँ परमेश्वरमा विश्वास गरेपछि पनि, यी मानिसहरू अझै पनि सत्यता बिलकुलै स्विकार्दैनन्, र मुक्तिको आशाभन्दा पार हुने बिन्दुमा पुगेका हुन्छन्। र किन सबै झुटा अगुवाहरू र झुटा सेवकहरू बर्खास्त गरिनुपर्छ त? किनभने तिनीहरूले कुनै वास्तविक काम गर्दैनन्, र कहिले पनि सत्यता पछ्याउनेहरूको प्रवर्द्धन र जगेर्ना गर्दैनन्; बरु, निरर्थक मेहनतमा संलग्न भइरहन्छन्। यसले मण्डलीको कामलाई अस्तव्यस्तता र निष्क्रियतामा पुऱ्याउँछ, विद्यमान समस्याहरू समाधान नभई रहिरहन्छन्, र यसले परमेश्वरका चुनिएका मानिसहरूको जीवन प्रवेशलाई पनि सुस्त बनाउँछ। यदि सबै झुटा अगुवाहरू र झुटा सेवकहरू बर्खास्त भए भने, र मण्डलीको कामलाई बाधा दिने यी सबै दुष्ट मानिसहरू र अविश्वासीहरू पखालिए भने, मण्डलीको काम स्वतः सहज रूपमा अघि बढ्नेथियो, र परमेश्वरका चुनिएकाहरूले सामान्य रूपमा परमेश्वरका वचनहरू खान र पिउन र आफ्ना कर्तव्य पूरा गर्न, अनि परमेश्वरमाथिको आस्थामा सही मार्गमा प्रवेश गर्न पाउनेथिए। परमेश्वरले यही हेर्न चाहनुहुनेथ्यो” (वचन, खण्ड ५। अगुवा र सेवकहरूका जिम्‍मेवारीहरू। अगुवाहरू र कामदारहरूका जिम्‍मेवारीहरू (५))। परमेश्‍वरका वचनबाट मैले के बुझेँ भने झुटा अगुवा तथा कामदारहरू वास्तविक काम गर्दैनन् र गर्नै सक्दैनन्। तिनीहरूलाई अनिच्छापूर्वक राखेपनि फ़ाइदाभन्दा नोक्सान नै बढी हुन्छ। तिनीहरूले मण्डलीको कामको हिफाजत नगर्ने मात्र होइन यसलाई खालि बाधा-व्यवधान मात्र पुर्‍याउँछन्। ली यिङ्गको बर्खास्तीसँगै, म के कुराले चिन्तित भएँ भने मैले यी झुटा अगुवालाई बर्खास्त गरेँ, र तत्कालै राम्रो व्यक्ति चुन्न असफल भएँ भने, यसले काममा सहजै ढिलाइ हुन्छ। मैले तत्कालका लागि उनैलाई राखिराख्दा कमसेकम उनले काममा सहयोग गरिराख्छिन्, जुन कोहीपनि त्यहाँ नहुनुभन्दा बेस हो भन्ने सोचेँ। परमेश्‍वरका वचनको खुलासा तथा तथ्यले देखाएका कुराबाट, अन्तत: मैले के बुझेँ भने यस्तो दृष्टिकोण गलत मात्र होइन, निरर्थक, भ्रामक अनि बिलकुल सत्यतासँग मेल नखाने छ। झुटा अगुवा तथा कामदारहरू भेटिएभने तिनीहरूलाई तत्कालै बर्खास्त गर्नुपर्छ र जतिसक्दो चाँडो कामको जिम्मेवारी लिने उचित व्यक्ति चुनिहाल्नुपर्छ। तत्कालै व्यक्ति चुन्न सकिएन भने झुटा अगुवा राख्नुभन्दा कसैलाई प्रशिक्षित गर्नु बढी श्रेयस्कर हुन्छ। यो नै मण्डलीको कामको हिफाजत गर्नु हो। मैले पहिले यो स्पष्ट देख्न सकिनँ। मैले सोचेकी थिएँ ती झुटा अगुवा र कामदारहरूलाई राख्दा मलाई केही काम बाँड्न र अलिकति आराम पाउन सहयोग पुग्छ। पछि मैले थाहा पाएँ यसो गर्दा समस्याबाट जोगिनु त परै जाओस्, म पहिलेभन्दा झन् बढी थकित र व्यस्त हुन थालेँ, किनभने उनीहरूको काममा सधैँ निकै विचलन र कमजोरीहरू हुन्थे। अन्त्यमा, थुप्रै समस्याहरू अझै समाधान गर्न बाँकी हुन्थे। तिनीहरूलाई प्रतिस्थापन गरेपछि मात्र मण्डलीको काममा क्रमिक सुधार आयो। साथै अगुवाप्रतिका मेरा माग तथा मापदण्डहरू अत्यन्त उच्च थिए। म अगुवाहरूले चुनिने बित्तिकैदेखि काम सुरू गर्नुपर्छ भन्ने ठान्थेँ, अत: मलाई कहिल्यै उपयुक्त उम्मेदवार छन् भन्ने लागेन, अनि ती झुटा अगुवालाई प्रतिस्थापन गर्ने कार्यलाई स्थगित गरेँ। तर यथार्थमा यदि कोही व्यक्तिले सत्यता पछ्याउँछ, सही अभिप्राय राख्छ, सही व्यक्ति छ, र प्रशस्त क्षमता छ भने उसलाई प्रशिक्षित गर्न सकिन्छ। उनीहरूले लामो समयदेखि परमेश्‍वरमाथि विश्वास गरेका छन् कि छैनन् वा उनीहरू यहाँभन्दा अगाडि अगुवा या कामदार भएका छन् कि छैनन् भन्ने कुराको मतलब हुँदैन, किनकि यस्ता प्रकारका व्यक्तिहरूले सत्यता पछ्याउने भएकाले पवित्र आत्माको काम सजिलै प्राप्त गर्न सक्छन्, र आफ्नो कर्तव्यपालनमा निरन्तर अगाडि बढ्छन्। यी कुराहरूको महसुस गरेपछि, मेरो “नहुनु मामाभन्दा कानो मामा बेस” भन्ने गलत धारणा पूरै परिवर्तित भयो।

पछि एउटा मण्डलीका ब्रदर-सिस्टरहरूले, लिउ ली नामक एउटी अगुवाले वास्तविक काम गरिरहेकी छैनन् र उनी झुटो अगुवा हुन् भन्ने रिपोर्ट गरे। मैले यो मामिलाको अनुसन्धान गरी उनलाई जतिसक्दो चाँडो बर्खास्त गरूँ भन्ने उनीहरूले चाहेका थिए। मैले मनमनै विचार गरेँ, “यो मण्डलीमा पहिल्यै नै डिकन र अगुवाहरू कम छन्, अझ मैले अर्कोलाई पनि बर्खास्त गर्नुपर्ने भयो? मैले अझ बढी मानिसहरू चुन्नेबारेमा चिन्ता गर्नु नपर्ला? त्यसमाथि अर्को मण्डलीलाई अझै एक जना अगुवाको खाँचो छ, जुन आफैँमा धेरै काम हो। यदि मैले लिउ लीलाई बर्खास्त गर्दा त्यसले मेरो कार्यभार बढाउँदैन होला?” मैले फेरि आफ्नो देहको ख्याल राख्न चाहेँ, तर त्यतिखेरै मैले मेरो मनस्थिति गलत भएको महसुस गरेँ। मैले छिटोछिटो परमेश्‍वरको प्रार्थना गरेँ, “हे सर्वशक्तिमान् परमेश्‍वर! म हरेक पल्ट अगुवा बर्खास्त गर्नुपर्दा आफ्नो देहको ख्याल राख्न पुग्छु। म तपाईंको अभिप्रायको ख्याल राख्न वा मण्डलीको कामको हिफाजत गर्न असमर्थ हुन्छु। परमेश्‍वर मलाई आफ्नो देहविरुद्ध विद्रोह गर्न, सत्यता अभ्यास गर्न र तपाईंलाई सन्तुष्ट पार्न शक्ति प्रदान गर्नुहोस्।” प्रार्थन गरेपछि, मैले परमेश्‍वरका वचनले भन्ने कुरा सम्झेँ: “आफ्‍नो कर्तव्य निभाउनेहरू सबैको हकमा भन्दा, सत्यतासम्‍बन्धी तिनीहरूको बुझाइ जति गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल किसिमको अभ्यास भनेको सबै कुरामा परमेश्‍वरको घरको हितबारे विचार गर्नु, र आफ्ना स्वार्थी इच्‍छाहरू, व्यक्तिगत अभिप्राय, मनसाय, गर्व, र हैसियत त्याग्‍नु हो। परमेश्‍वरको घरका हितहरूलाई पहिलो प्राथमिकता दे—व्यक्तिले कम्तीमा पनि यतिचाहिँ गर्नैपर्छ। यदि कर्तव्य निभाउने व्यक्तिले यति पनि गर्न सक्दैन भने, उसले आफ्नो कर्तव्य निभाइरहेको छ भनेर कसरी भन्न सकिन्छ र? त्यो त आफ्नो कर्तव्य निभाएको कुरै भएन” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनले मलाई के बुझाइदिए भने मेरा व्यक्तिगत चाहहरू मण्डलीका कार्यसँग बाझिन पुगेमा, मैले व्यक्तिगत चाहहरूलाई पन्छाएर मण्डलीको कामलाई प्राथमिकतामा राख्नुपर्छ। मैले परमेश्‍वरको अभिप्रायलाई ख्याल राख्दै तत्कालै झुटा अगुवाहरूलाई बर्खास्त गर्नुपर्छ। यो मात्र परमेश्‍वरको अभिप्रायसँग मेल खान्छ। त्यसैले मैले लिउ लीसँग सङ्गति गर्दै यसको सुरूवात गरेँ, उनले आफ्नो वास्तविक काम नगर्नुको सार तथा गम्भीर परिणामहरूको खुलासा र विश्लेषण गरेँ। तर केही समयपछि, उनमा अझै अलिकति पनि परिवर्तन नआएको मैले देखेँ, त्यसैले मैले उनलाई सिद्धान्तबमोजिम बर्खास्त गरेँ। मैले अरूहरूसँग सङ्गति गरेँ र हामीले एकजना नयाँ अगुवा चुन्यौँ। जब मैले परमेश्‍वरको मागअनुसार कार्य गरेँ, मलाई थकान नै महसुस भएन, बरू झन् आनन्द र शान्तिको अनुभव गरेँ। यस्तो प्रकारले प्रगति गर्न र प्रवेश गर्न सक्षम हुनु पूर्ण रूपमा परमेश्‍वरका वचनको मार्गदर्शनका कारणले नै हो।


१०. बुझेको बहाना गर्दा म बरबाद भएँ

म मण्डलीको लागि डिजाइनको काम गर्थेँ। समय बित्दै जाँदा, मैले सबै किसिमका डिजाइन र तस्विरहरू बनाउँदै जाँदा, मेरो सीप निकै सुध्रियो र मलाई टोली अगुवा छनौट गरियो। मैले मनमनै सोचेँ: “मलाई समूह अगुवा छनौट गरिनुको अर्थ मेरो काममा मसँग निश्‍चित सीप र प्रतिभाहरू छन्, म अरू ब्रदर-सिस्टरहरूभन्दा सिपालु छु र यो कामको अभिभारा लिन सक्छु। मैले यो कर्तव्यलाई कदर गर्नुपर्छ, धेरै परिश्रम गर्नुपर्छ, सत्यताका सिद्धान्तहरू खोज्‍नुपर्छ, र सक्दो गर्नुपर्छ। मैले मण्डलीको काममा बाधा दिने गल्तीहरू गर्नु हुँदैन। मैले सबैलाई म समूह अगुवा हुन लायक छु भनी देखाउनुपर्छ।”

एक दिन, मण्डली अगुवाले मकहाँ आएर भने: “मण्डलीलाई एउटा भजनको भिडियोको लागि ब्याकग्राउन्ड इमेज चाहिएको छ। यो हाम्रा पहिलेका ब्याकग्राउन्डहरू भन्दा गाह्रो हुनेछ। अहिले अरू व्यक्ति फरक-फरक डिजाइनको काममा व्यस्त भएकाले, र यो काम गर्न अरू कसैलाई ल्याउँदा हाम्रो प्रगतिमा ढिलाइ हुने भएकोले, हामी तपाईंले नै यसमा काम गरेको चाहन्छौँ। तपाईंलाई यो काम गर्न सक्छु जस्तो लाग्छ?” मेरो अगुवाले यसो भनेको सुन्दा, मैले सोचेँ: “मैले यस्तो कठिन ब्याकग्राउन्ड पहिले कहिल्यै बनाएकी छैनँ, म राम्रो परिणाम निकाल्‍न सक्छु भनेर निश्‍चित छैनँ।” तर त्यसपछि सोचेँ, “अगुवाहरू र ब्रदर-सिस्टरहरूले यस प्रोजेक्टमा ध्यान दिइरहेका हुनेछन्—मैले यो कर्तव्य पूरा गरेको अहिले दुई वर्ष भयो, मैले कठिन समस्या र कामहरू सम्‍हालेकी छु, र निकै राम्रो सीप सिकेकी छु। मैले यस्तो कठिन ब्याकग्राउन्ड बनाउने काम लिन लागेकी सायद पहिलोपटक हो, र अवश्य नै केही अप्रत्याशित समस्या आउनेछन्, तर यदि मैले यस्तो काम पनि सम्हाल्न सकिनँ भने, अरू सबैले मलाई के सोच्‍नेछन्? यदि मैले यो काम सम्हाल्न सकिनँ भने, के तिनीहरूले मलाई प्रतिभा नभएको व्यक्ति र मैले कुनै प्रगति गरेकी छैनँ सोच्नेछन्? अहिले अरू ब्रदर-सिस्टरहरू सबै आफ्‍नै प्रोजेक्टमा काम गरिरहेका छन्, र यदि अहिले मसँग काम गर्न अरू कसैलाई मकहाँ पठाउनुपऱ्यो भने, सबैले अवश्य नै मलाई ठूला जिम्‍मेवारीहरू सम्‍हाल्‍न नसक्ने, भरोसा गर्न नसकिने र नेतृत्वको लागि अयोग्य ठान्नेछन्। मैले त्यस्तो हुन दिनु हुँदैन! मैले जे भए पनि यो प्रोजेक्ट लिनुपर्छ। म आफूलाई थाहा नभएको कुरा मात्रै हेर्नेछु ताकि मैले यो सब काम सही तरिकाले सच्याउन सकूँ, र म चुनौतीपूर्ण काम गर्न सक्छु भनेर सबैलाई देखाउन सकूँ।” यस्तो निर्णय गरेपछि, मैले निर्धक्‍क हुँदै जवाफ दिएँ: “भइहाल्छ नि, म यो काम गर्न सकिहाल्छु। यो अरूभन्दा अलिक कठिन र मेहनत चाहिने ब्याकग्राउन्ड मात्रै हो। अलिक मेहनत गरेँ भने, राम्रो गुणस्तरको ग्यारेन्टी दिन सक्छु।” मलाई निर्धक्‍क देखेपछि, अगुवाले शिर हल्‍लाए: “यो ब्याकग्राउन्डको लागि हामीसँग धेरै समय छैन र यो डिजाइनले भजनको अर्थ र मर्मलाई झल्काउनुपर्छ। यो डिजाइन बनाउँदा तपाईंलाई कुनै समस्या भयो भने, तुरुन्तै मलाई सम्पर्क गरिहाल्‍नुहोस्।” मेरा सुपरभाइजरले पनि यसो भने: “तपाईंले यसलाई राम्ररी गर्न सक्‍नुभएन भने, हामीलाई भन्‍नुहोस् र हामी तपाईंलाई सहयोग गर्न कोही खटाउन सक्छौँ।” मैले उत्साहित हुँदै र घबराउँदै सहमतिमा शिर हल्‍लाएँ: यस्तो महत्त्वपूर्ण डिजाइनमा काम गर्न लागेकीमा म उत्साहित थिएँ, जुन काम मैले राम्ररी गरेँ भने सम्‍मान कमाउनेथिएँ, तर यस्तो कठिन काम सम्‍हाल्‍न सक्छु कि सक्दिनँ भन्‍ने मलाई चिन्ता पनि थियो। म तिनीहरूले चाहेको गुणस्तर दिन सक्छु कि सक्दिनँ भनेर पक्‍का थिइनँ! तर जे भए पनि, मैले सबैलाई निराश तुल्याउनु हुँदैनथ्यो। यो दुर्लभ अवसरको सक्दो सदुपयोग गर्न, मैले तुरुन्तै अनुसन्धान गर्न थाल्‍नुपर्थ्यो, अघि बढ्ने क्रममा विभिन्न कामकुराको प्रयोग गर्नुपर्थ्यो। यो जति गाह्रो भए पनि यसलाई राम्ररी बुझ्‍नेथिएँ।

डिजाइन बनाउँदा, समय मिलिक्कै बितेको जस्तो लाग्यो र सबै किसिमका समस्याहरू देखा परे। म तनाव बढ्दै गएको महसुस गर्न सक्थेँ। अगुवा र सुपरभाइजरले प्रायजसो मेरो कामको प्रगतिबारे र मलाई कुनै समस्या भयो कि भनेर सोध्थे। म अत्यन्तै घबराएर, तिनीहरूलाई सबै “ठिक छ” भन्थेँ, तर वास्तवमा कामिरहेकी हुन्थेँ: डिजाइनमा अझै केही ठूला प्रगति र सुधारहरू गर्नु आवश्यक थियो। अन्तिममा यो कस्तो बन्नेछ भनी मलाई वास्तवमा थाहा नै थिएन। यो राम्रो बनेन भने, सबैले मेरो सीपको साँचो स्तर देख्‍नेथिए, र तिनीहरूले मलाई म असक्षम भएकी र मैले देखावटी गर्ने मात्रै प्रयास गरिरहेकी छु भनेर भन्‍नेथिए। मैले यो काम गर्छु भनेर वचन दिएकी हुनाले, आफूले भनेको कुरा पूरा गरिनँ भने आफ्नो खुट्टामा आफै बञ्चरो हानिरहेकी हुनेछु जस्तो लाग्यो, त्यसैले मैले फलामको चिउरा चपाएर अघि बढ्दै समाधान निकाल्नुपर्थ्यो। मैले अझै पनि अवधारणा बनाएकी थिइनँ, त्यसैले सोच्नमा धेरै समय बरबाद भयो। एकपटक, अगुवाले हाम्रो स्टुडियोमा आएर मैले काम गरेको हेरे, त्यसैले कामक सबै कुरा मेरो नियन्त्रणमा छन् भनेर देखाउन मैले जानाजानी सजिलो भागचाहिँ छिटो-छिटो बनाएँ। तर वास्तवमा, म यति घबराएकी थिएँ कि मेरो हतकेला पसिनाले भिजिरहेको थियो। अगुवा गएपछि, मैले गाह्रो भागमा काम गर्न र दिमाग खियाउन थालेँ। अगुवाले मेरो क्षमतामा प्रश्‍न उठाउलान् भन्‍ने चिन्ताले मैले समस्या छ भनेर स्विकार्न चाहिनँ। मैले यस्तो ठूलो दाबी गरिसकेकी हुनाले, यसलाई फिर्ता लिनु लाजमर्दो कुरा हुनेछ भन्‍ने सोचेँ। मैले दृढ सङ्कल्प गरेर अघि बढ्दै समाधान निकाल्नुपर्थ्यो, तर मेरो प्रगति निकै सुस्त भइरहेको थियो र मैले भावनात्मक रूपमा लखतरान महसुस गरेँ। डिजाइन सक्‍न म अन्तिम रात अबेरसम्‍म बसेँ। मेरा अगुवा र सुपरभाइजरले हेरेर यो राम्रै देखिन्छ तर यसमा केही परिमार्जन गर्नुपर्छ भने। तर पनि, मैले आफ्‍नो कर्तव्य निर्वाह गर्नुको आनन्द पाइनँ—म अन्योलमा परेँ, र खुसी हुन सकिनँ।

पछि, मैले मेरो भक्तिको समयमा परमेश्‍वरको वचनको एउटा खण्ड पढेँ: “यदि तँलाई जीवनमा प्रायजसो दोषी महसुस भइरहन्छ, तेरो हृदयले कुनै चैन पाउँदैन, तँमा शान्ति वा आनन्द छैन, र तँ प्रायजसो हरप्रकारका कुराहरूबारे चिन्ता र तनावमा परिरहन्छस् भने, यसले के देखाउँछ? यसले तँ सत्यता अभ्यास गर्दैनस्, र परमेश्‍वरप्रतिको गवाहीमा दह्रिलो भई खडा हुँदैनस् भन्‍ने मात्रै देखाउँछ। जब तँ शैतानको स्वभावमाझ जिउँछस्, तैँले प्रायजसो सत्यता अभ्यास गर्न नसक्‍ने, सत्यताप्रति पिठ्यूँ फर्काउने, र स्वार्थी तथा घृणित बन्‍ने सम्‍भावना हुन्छ; तैँले आफ्नै छवि, आफ्नै असल नाम र हैसियत, र आफ्नै हितहरू मात्रै कायम गर्छस्। सधैँ आफ्नै लागि मात्र जिउँदा त्यसले ठूलो पीडा ल्याउँछ। तँमा यति धेरै स्वार्थी इच्छा, जाल, बन्धन, आशङ्का, र झन्झटहरू छन् कि तँमा अलिकति पनि शान्ति वा आनन्द छैन। भ्रष्ट देहको लागि जिउनु भनेकै चरम रूपमा कष्ट भोग्‍नु हो” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्य निर्वाह गरेसँगै जीवन प्रवेश प्रारम्भ हुन्छ)। परमेश्‍वरका वचनहरू मनन गरेर मैले के महसुस गरेँ भने ममा हैसियतको इच्‍छा धेरै भएकोले डिजाइन सकेपछि पनि मलाई थकान र निराशा महसुस भयो। मैले आफ्‍नो कर्तव्यका कमीकमजोरी लुकाउन, आफ्‍नो वास्तविकता लुकाएँ, र अरूका अघि देखावटी रूप धारण गरेँ। पछि, मैले परमेश्‍वरको वचनको अर्को खण्ड भेट्टाएँ जसले मलाई आफ्‍नो भ्रष्ट स्वभाव अझै राम्ररी बुझ्न सहयोग गऱ्यो। सर्वशक्तिमान्‌ परमेश्‍वर भन्‍नुहुन्छ, “मानिसहरू आफै सृष्टिका थोकहरू हुन्। के सृष्टिका थोकहरूले सर्वशक्तिसम्पन्नता प्राप्त गर्न सक्छन्? के तिनीहरूले सिद्धता र निष्खोटता प्राप्त गर्न सक्छन्? के तिनीहरूले सबै कुरामा निपुणता प्राप्त गर्न, सबै कुरा बुझ्न, सबै कुरा देख्‍न, र सबै कुराको लागि सक्षम हुन सक्छन्? तिनीहरूले सक्दैनन्। तैपनि, मानिसहरूभित्र भ्रष्ट स्वभावहरू र घातक कमजोरी हुन्छन्। तिनीहरूले कुनै सीप वा पेसा सिक्ने बित्तिकै तिनीहरूले आफू सक्षम छन्, तिनीहरू हैसियत र महत्त्व भएका मानिसहरू हुन्, र तिनीहरू पेसेवारहरू हुन् भन्ने विचार गर्छन्। तिनीहरू जति नै ‘साधारण’ भए पनि, तिनीहरू सबै आफूलाई महत्त्वपूर्ण वा उच्‍च व्यक्तिको भेषमा प्रस्तुत गर्न चाहन्छन्, आफूलाई सानोतिनो सेलिब्रेटी नै बनाउन चाहन्छन्, र मानिसहरूको नजरमा एउटै पनि खोट नभएको सिद्ध र दोषरहित देखिन चाहन्छन्; तिनीहरू प्रसिद्ध, शक्तिशाली, महान् व्यक्ति, र जुनसुकै कार्य गर्न सक्षम र गर्न नसक्‍ने कुनै कुरा नभएको पराक्रमी व्यक्ति बन्‍न चाहन्छन्। यदि तिनीहरूले अरूको सहायता खोजे भने, तिनीहरू असक्षम, कमजोर, र महत्त्वहीन देखिन्छन्, र मानिसहरूले तिनीहरूलाई तुच्छ ठान्नेछन् भन्‍ने तिनीहरू विचार गर्छन्। यसकारण, तिनीहरू सधैँ अगाडि रहन चाहन्छन्। कतिपय मानिसहरूलाई जब कुनै काम गर्न लगाइन्छ, तब उनीहरूले त्यो कसरी गर्नुपर्छ सो जान्दछौं भनी भन्छन्, तर वास्तवमा तिनीहरूले त्यो जानेका हुँदैनन्। पछि, गुप्त रूपमा उनीहरू त्यसको बारेमा खोजी गर्छन् र त्यो कसरी गर्ने भनी सिक्‍ने कोसिस गर्छन्, तर धेरै दिनसम्म अध्ययन गरेपछि पनि तिनीहरूले अझै त्यसलाई कसरी गर्ने भनेर बुझ्दैनन्। जब तिनीहरूले त्यो कसरी गर्दै छन् भनी सोधिन्छ, तिनीहरू भन्छन्, ‘चाँडै भइहाल्छ!’ तर हृदयमा, तिनीहरूले यस्तो सोचिरहेका हुन्छन्, ‘म अहिलेसम्‍म त्यो स्तरमा पुगेको छैन, मैले केही बुझेको छैन, के गर्ने मलाई थाहा छैन! मैले मेरो भित्री कुरा थाहा दिनु हुँदैन, मैले मुखौटा ओढ्न जारी राख्‍नुपर्छ, मैले मानिसहरूलाई मेरा कमीकमजोरी र अज्ञानता देखाउनु हुँदैन, मैले तिनीहरूलाई मलाई हेप्‍न दिनु हुँदैन!’ यो कस्तो समस्या हो? यो जसरी भए पनि आफ्‍नो इज्‍जत बचाउने प्रयास गर्दै नारकीय जीवन जिउनुसरह हो। यो कस्तो किसिमको स्वभाव हो? त्यस्ता मानिसहरूको अहङ्कारको कुनै सीमा हुँदैन, तिनीहरूले सबै विवेक गुमाइसकेका हुन्छन्! तिनीहरूलाई जोकोहीजस्तो बन्‍न मन लाग्दैन, तिनीहरू मामुली, सामान्य मानिसहरू बन्‍न चाहँदैनन्, बरु महामानव, उच्‍च व्यक्ति, वा उस्ताद बन्‍न चाहन्छन्। यो निकै ठूलो समस्या हो! सामान्य मानवताभित्रका कमजोरीहरू, कमीहरू, अज्ञानता, मूर्खता, र समझको कमीको सम्बन्धमा भन्दा, तिनीहरूले ती सबै कुरा पोको पार्छन्, र अरू मानिसहरूलाई त्यो देख्न दिँदैनन्, र त्यसपछि आफैलाई लुकाइरहने गर्छन्। … तिमीहरू के भन्छौ, के त्यस्ता मानिसहरू यथार्थबाहिर गएर बाँचिरहेका हुँदैनन् र? के तिनीहरूले दिवासपना देखिरहेका हुँदैनन्? तिनीहरूले आफू को हुन् भनेर आफै चिन्दैनन्, न त तिनीहरूले सामान्य मानवतामा कसरी जिउने भनेर नै जान्दछन्। तिनीहरूले कहिल्यै पनि व्यावहारिक मानिसले जस्तो व्यवहार गरेका हुँदैनन्। यदि तँ सधैँ यथार्थबाहिर गई, लटरपटर गर्दै, कुनै पनि काम व्यावहारिकताअनुसार नगरेर अनि सधैँ कल्पनामा जिएर दिन बिताउँछस् भने, त्यो समस्याजनक कुरा हो। तैँले जीवनमा चुनेको मार्ग सही हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासको सही मार्गमा हिँड्नको लागि पूरा गर्नैपर्ने पाँच सर्तहरू)। परमेश्‍वरको वचनले मेरो वर्तमान स्थितिलाई खुलासा गऱ्यो। मलाई लाग्यो, मैले डिजाइनको काम गरेको केही समय भएकोले, मैले केही सीप सिकेकी छु र म समूह अगुवा छनौट भएकी छु, म सक्षम र दुर्लभ प्रतिभा हुँ। मैले आफूलाई यस्तो सोचेकीले, अरूले मलाई के सोच्छन् भनेर म विशेष ध्यान दिन्थेँ, र तिनीहरूले मेरा कमीहरू देखेर मलाई कामको निम्ति योग्य छैन भन्‍नेछन् भन्‍ने चिन्ता गर्थेँ। विशेष गरी यो ब्याकग्राउन्ड इमेज बनाउने सन्दर्भमा, मैले यस्तो कठिन काम पहिले गरेकी थिइनँ, र म सफल हुन्छु कि हुँदिनँ भनेर निश्‍चित थिइनँ, तर आफ्‍नो प्रतिष्ठा र हैसियत कायम राख्‍न, र सुपरभाइजर र अगुवाको भरोसा जित्‍न, मैले यो सब मेरो हातमा भएको बहाना गरेँ। मैले समस्याहरू सामना गर्दा र प्रगति नगर्दा, सहयोग मागिनँ, बरु एकलै सङ्घर्ष गरेँ। अगुवाले मेरो प्रगतिबारे वा मलाई कुनै समस्या भयो कि भनी सोध्दा, मैले आफू पूर्णरूपमा अन्योलमा परेकी भए पनि, आफ्‍नो समस्याबारे तिनलाई बताइनँ बरु तिनलाई ढाँट्न र छल्न रोजेँ, यहाँसम्‍म कि म त्यो काम गर्न सक्छु भनेर तिनलाई सोच्‍ने तुल्याउन आफू निकै सिपालु भएको नाटक गरेँ। मैले आफ्‍ना कमीहरू ढाकछोप गर्न हरेक पक्षमा झूटो रूप धारण गरेँ। म सधैँ सिपालु कर्मचारी हुँ जस्तो नाटक गर्थेँ ताकि अरूले म कुनै पनि काम गर्न सक्छु, र मलाई सबै कुरा थाहा छ भन्‍ने सोचून्। म अत्यन्तै अभिमानी र अहङ्कारी रहेछु भन्‍ने मलाई महसुस भयो। परमेश्‍वरको वचनले भन्छ, “मानिसहरू आफै सृष्टिका थोकहरू हुन्। के सृष्टिका थोकहरूले सर्वशक्तिसम्पन्नता प्राप्त गर्न सक्छन्? के तिनीहरूले सिद्धता र निष्खोटता प्राप्त गर्न सक्छन्? के तिनीहरूले सबै कुरामा निपुणता प्राप्त गर्न, सबै कुरा बुझ्न, सबै कुरा देख्‍न, र सबै कुराको लागि सक्षम हुन सक्छन्? तिनीहरूले सक्दैनन्।” वास्तवमै हो भ्रष्ट व्यक्ति कसरी सिद्ध र सबै कुरा गर्न सक्‍ने हुन सक्छ? आफ्‍नो कर्तव्यमा कतिपय कुरा नबुझ्‍नु वा गर्न नसक्‍नु सामान्य कुरा हो, तर आफ्‍ना त्रुटिहरूप्रति ममा त्यो मनोवृत्ति थिएन। बरु, मैले आफूलाई प्रतिभावान् कर्मचारी जस्तो देखाउन जिद्दी गरिरहेकी थिएँ। म सृष्टि गरिएको औसत व्यक्तिको रूपमा मात्र देखिन चाहन्‍नथेँ। म सिद्ध र त्रुटिविहीन हुन खोजेँ। म यति अहङ्कारी भएँ कि मैले सबै समझ गुमाएकी थिएँ। अरूले मेरो वास्तविकता देख्छन् भन्‍ने चिन्ताले म आफ्‍नो कर्तव्यमा सधैँ देखावटी रूप धारण गर्थेँ, र कुनै कुरा नबुझ्दा सहयोग माग्दिनथेँ, त्यसैले तुरुन्तै सकिनुपर्ने डिजाइनको प्रगति सुस्त भयो र म भावनात्मक रूपमा लखतरान भएँ। म त्रुटिविहीन हुन खोज्नु मेरो मूर्खता रहेछ भन्‍ने मलाई महसुस भयो। म आफ्‍ना कमीहरूको सामना गर्न नसकेर सधैँ तिनलाई लुकाइरहेकी हुन्थेँ। परिणामस्वरूप, मैले आफ्‍नो कर्तव्यमा थकित हुने र कपटी व्यवहार मात्रै गरिनँ, तर मण्डलीको काममा ढिलाइ पनि गरेँ। यो महसुस गरेपछि, मैले परमेश्‍वरलाई प्रार्थना गरेँ: “प्यारो परमेश्‍वर! तपाईंको अन्तर्दृष्टि र डोऱ्याइको लागि धन्यवाद, जसले मैले आफूलाई ढाकछोप गर्न खोज्नु कति दयनीय कुरा रहेछ भनेर बुझ्न मलाई सहयोग गरेको छ। म भावी अभ्यासको खोजीबारे मेरा गलत दृष्टिकोणलाई सच्याउन, आफ्‍ना कमीकमजोरीहरूप्रति सही मनोवृत्ति राख्‍न, नबुझेको कुरा सोध्‍न, ढाकछोप नगर्न, र आफ्नो कर्तव्य व्यावहारिक र इमानदार भएर पूरा गर्न तयार छु।”

पछि, मैले परमेश्‍वरका अझै धेरै वचन पढेँ: “समस्या जे भए पनि, उत्पन्न हुने कुनै पनि समस्याको समाधान गर्नका लागि तैँले सत्यताको खोजी गर्नुपर्छ, अनि कुनै पनि प्रकारले आफैलाई फरक रूपमा देखाउने वा अरूको अगाडि झूटो अनुहार धारण गर्ने गर्नु हुँदैन। तेरा दोषहरू, तेरा कमीहरू, तेरा गल्तीहरू, तेरो भ्रष्ट स्वभाव—ती सबैका बारेमा पूर्ण रूपमा खुला बन्, र ती सबैका विषयमा सङ्गति गर्। ती कुरालाई भित्र लुकाएर नराख्। आफैलाई कसरी खुलस्त बनाउनुपर्छ सो सिक्नु नै जीवनमा प्रवेश गर्नेतर्फको पहिलो कदम हो, र यो पहिलो बाधा हो, जसमाथि विजय पाउन सबैभन्दा गाह्रो हुन्छ। तैँले यसमाथि विजय पाएपछि, सत्यतामा प्रवेश गर्न सजिलो हुन्छ। यो कदम उठाउनुले के कुराको सङ्केत गर्छ? यसको अर्थ, तैँले आफ्नो हृदय खोल्दैछस् र तेरा राम्रा वा नराम्रा, सकारात्मक वा नकारात्मक, सबै कुरा देखाउँदैछस्, अरू मानिस र परमेश्‍वरले देख्ने गरी आफैलाई उदाङ्गो पार्दैछस्; परमेश्‍वरबाट केही लुकाएको छैनस्, केही गोप्य कुरा राखेको छैनस्, कुनै कुरालाई ढाकेर राखेको छैनस्, छल र चालबाजीबाट मुक्त छस्, र यस्तै गरी अरू मानिसहरूसँग खुला र इमानदार हुँदैछस्। यस प्रकारले, तँ ज्योतिमा जिउँछस्, र परमेश्‍वरले मात्र तँलाई छानबिन गर्नुहुन्‍न, तर अरू मानिसहरूले पनि तँ सिद्धान्त र केही हदसम्म पारदर्शितासहित काम गर्दछस् भनी देख्न सक्नेछन्। तैँले कुनै तरिका प्रयोग गरी आफ्‍नै प्रतिष्ठा, छवि, र हैसियत जोगाउनु आवश्यक पर्दैन, न त आफ्ना गल्तीहरूलाई ढाकछोप गर्नु वा छद्म रूप दिनु नै आवश्यक पर्छ। तैँले यी व्यर्थका प्रयासहरूमा संलग्‍न हुनु आवश्यक छैन। यदि तैँले यी कुराहरूलाई छोड्न सक्छस् भने, तँ तनावरहित हुनेछस्, निल र पीडारहित भई बाँच्नेछस्, र पूर्ण रूपमा ज्योतिमा रहेर जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले के महसुस गरेँ भने, यदि म आफ्‍नो कर्तव्य राम्ररी पूरा गर्न र परमेश्‍वरको स्याबासी पाउन चाहन्छु भने, सत्यता खोज्नु महत्त्वपूर्ण छ। मैले आफ्‍नो कर्तव्यमा जस्तोसुकै भ्रष्ट स्वभाव प्रकट गरे पनि वा जेजस्ता समस्याहरूको सामना गरे पनि, मैले डोऱ्याइ खोज्‍न परमेश्‍वरलाई प्रार्थनामा सबै कुरा खुलस्त बताउनुपर्थ्यो, प्रतिष्ठा र हैसियतप्रतिको आफ्नो चाहना हटाउनुपर्थ्यो, ब्रदर-सिस्टरहरूसँग सङ्गति गर्नुपर्थ्यो, ढाकछोप र देखावटी गर्नबाट टाढा बस्नुपर्थ्यो सबैलाई मेरो वास्तविकता देखाउनुपर्थ्यो, आफूले गर्न सक्‍ने कुरा मात्रै गर्नुपर्थ्यो, आफ्नो असक्षमता स्विकारेर अरूसँग सत्यता खोज्नुपर्थ्यो। यसरी आफ्‍नो कर्तव्य पूरा गर्दा त्यति थकावट र बोझ हुनेथिएन—यो आनन्दमय हुनेथ्यो। यो महसुस गरेपछि, मैले समग्र डिजाइन प्रक्रियामा भएको आफ्नो सोचाइबारे ब्रदर-सिस्टरहरूसँग सङ्गति गरेर खुलस्त बताएँ र मैले सामना गरेका समस्याहरू तिनीहरूसँग छलफल गर्न अघि सारेँ। ब्रदर-सिस्टरहरूले मलाई केही नयाँ तरकिपहरू सिकाए र नयाँ विचारहरू बताए। त्यसपछि, मैले ब्याकग्राउन्डमा काम गरेको बाँकी समय सहजरूपमा अघि बढ्यो। पछि, केही ब्रदर-सिस्टरहरूले मलाई भने, “तपाईंको ब्याकग्राउन्ड इमेज पहिलेका भन्दा राम्रो देखिन्छ। के तपाईं आफ्‍नो अनुभव र आफूले सिकेका कुरा कुनै बेला हामीलाई बताउन सक्‍नुहुन्छ?” यो सुन्दा मलाई साह्रै खुसी लाग्यो र मैले आफ्‍नो कर्तव्य व्यावहारिकरूपमा पूरा गरेकी छु जस्तो लाग्यो। मैले ब्याकग्राउन्ड डिजाइन गर्दाको आफ्नो अनुभवबारे सोच्दा, के महसुस गरेँ भने कमीकमजोरीहरू हुनु गलत कुरा होइन र अरूले ती थाहा पाउँदा कुनै हानि हुँदैन। खुलस्त भएर सत्यता खोज्न सक्‍नु, र आफ्‍ना अनुचित अभिप्राय र इच्‍छाहरू पन्छाउन सक्‍नु सबैभन्दा महत्त्वपूर्ण कुरा हो। यसरी काम गर्दा शान्त र सहज महसुस गर्न सकिन्छ।

बिस्तारै, मैले कठिन प्रोजेक्टहरूका निम्ति गुणस्तरीय डिजाइनहरू बनाउन सकेँ र अरू ब्रदर-सिस्टरहरूले भन्दा बढी डिजाइनहरू सकाएँ। तिनीहरूले सधैँ मलाई डिजाइन अवधारणा र अरू प्राविधिक प्रश्‍नहरू सोध्थे। सुरुमा, म आफूलाई थाहा भएको कुरा मात्रै बताउँथेँ, तर धेरै मानिसहरूले सोध्दा, मैले थाहै नपाई यस्तो सोच्‍न थालेँ, “अब भने सबैले मेरा प्रतिभाहरू चिनेछन्। नत्र भने, किन तिनीहरूले मलाई सल्‍लाह माग्‍नेथिए र?” थाहै नपाई, म यो सन्तुष्टिबोधमा साँच्चै रमाउन थालेँ र आफूप्रति निकै प्रसन्‍न थिएँ। तर एउटा अप्रत्याशित घटना घट्यो। मैले भजनको लागि डिजाइन गरेको एउटा ब्याकग्राउन्डमा, मेरा अगुवाले सिद्धान्त उल्‍लङ्घन गर्ने समस्या पत्ता लगाए र यसबारे कुरा गर्न मलाई बोलाए। त्यो तस्विरलाई त्यही दिन परिमार्जन गर्नुपर्छ नत्र काममा ढिलाइ हुनेछ भनेर भने र म आफै परिमार्जन गर्न सक्छु कि अरूको सहयोग चाहिन्छ भनेर सोधे। मैले मनमनै सोचेँ: “यो तस्विर मैले डिजाइन गरेकी हुँ, त्यसैले यदि यो अरू कसैलाई दिएँ भने, के मेरो सीप अपर्याप्त छ भन्‍ने देखिनेछैन र? के मानिसहरूले म ठूलो कुरा त गर्छु, तर चाहिएको बेला त्यो पूरा गर्न सक्दिनँ भनेर सोच्‍नेछैनन् र? त्यस्तो हुनु हुँदैन! मैले अहिले हार मान्नु हुँदैन। मैले आफै यो समस्या समाधान गर्न सकेँ भने, सबैले म आफ्‍नो काम गर्न सक्‍ने, भरोपर्दो र विकास गरिन लायक छु भनी जान्‍नेछन्।” यो महसुस गरेर, मैले अगुवालाई सिद्धान्तअनुसार म आफै यो सच्याउनेछु भनेर भनेँ। परिमार्जन गर्दा, चित्रको एउटा भागको लागि मैले राम्रो अवधारणा निकाल्न सकिनँ। समय सकिन लागेको र म अझै त्यही अवधारणामा नै अल्झिरहेको कारण मलाई निकै तनाव भयो, म यसलाई जतिसक्दो चाँडो सकाउन चाहन्थेँ, तर मैले त्यो डिजाइनलाई जसरी परिमार्जन गरे पनि, मिलेको थिएन। म त्यो अवधारणामा बिहान ५ बजेसम्‍म अल्झिरहेँ, तर पनि केही सोच्‍न सकिनँ। त्यसपछि मात्रै मैले मनमनै सोध्‍न थालेँ, मलाई किन यो समस्या भइरहेको छ? मैले सिद्धान्तका केही पक्षहरू नबुझेकी हुनाले मेरो डिजाइनले सिद्धान्त उल्‍लङ्घन गरेको रहेछ भन्‍ने मलाई अचानक महसुस भयो। यो परिमार्जन गर्नुपरेकोले काममा ढिलाइ भइसकेको थियो। मेरो परिमार्जनले कामकुरा सच्चियो कि सच्चिएन भनी म निश्‍चित थिइनँ, र यो तस्विर तुरुन्तै चाहिएको थियो, त्यसकारण केही सहयोग माग्‍नुपर्छ भन्‍ने मलाई थाहा भयो। तर आफ्‍नो हैसियत र प्रतिष्ठा कायम राख्‍न, अनि आफ्‍ना कमीकमजोरीहरूलाई ढाकछोप गर्न, मैले एकलै यसमा आफ्नै पाराले सङ्घर्ष गर्ने प्रयास गरिरहेकी थिएँ। के मैले मण्डलीको काममा ढिलाइ गरिरहेकी थिइनँ र? यो महसुस गरेपछि, मलाई साह्रै पछुतो भयो र मैले पश्‍चात्ताप गर्न तुरुन्तै परमेश्‍वरलाई प्रार्थना गरिहालेँ, “हे परमेश्‍वर! म आफ्‍नो भ्रष्ट स्वभावको बन्धनमा परेकी छु। समस्या आउनेबित्तिकै, म सबै कुरा ठिक भएको नाटक गर्छु ताकि अरूले मेरो आदर गरून्। म आफ्‍ना कमीकमजोरीहरूको उचितरूपमा सामना गर्न सक्दिनँ। कर्तव्य पूरा गर्ने कस्तो थकाइलाग्दो तरिका! प्यारो परमेश्‍वर, मलाई आफ्‍नो भ्रष्टता पहिचान गर्न र आफ्‍नो अभिमान त्याग्‍न मार्गदर्शन दिनुहोस्, ताकि मैले तपाईंको वचनअनुसार अभ्यास गर्न सकूँ।” प्रार्थना गरेपछि, मलाई परमेश्‍वरका यो वचन याद आयो, “तँ सधैँ महानता, कुलीनता र हैसियत खोज्दै छस्; तँ सधैँ उच्‍चता खोज्छस्। यस्तो देख्दा परमेश्‍वरले कस्तो महसुस गर्नुहुन्छ? उहाँले यसलाई घृणा गर्नुहुन्छ र उहाँ तँबाट टाढा जानुहुन्छ। तैँले जति धेरै महानता, कुलीनता, र अरूभन्दा उच्‍च, प्रतिष्ठित, उत्कृष्ट र उल्लेखनीय हुने लक्ष्य पछ्याउँछस्, परमेश्‍वरले तँलाई त्यति नै धेरै घिनलाग्दो पाउनुहुन्छ। तैँले आफ्नै बारेमा समीक्षा गरी पश्‍चात्ताप गर्दैनस् भने, परमेश्‍वरले तँलाई घृणा गर्नुहुनेछ र तँलाई त्याग्‍नुहुनेछ। परमेश्‍वरलाई घिनलाग्‍ने व्यक्ति नबन्‍ने कुरा सुनिश्‍चित गर्! परमेश्‍वरले प्रेम गर्नुहुने व्यक्ति बन्। त्यसो भए, परमेश्‍वरको प्रेम कसरी प्राप्त गर्न सकिन्छ त? एकदमै आज्ञाकारीपूर्वक सत्यता प्राप्त गरेर, सृष्टि गरिएको प्राणीको स्थानमा उभिएर, समझदार र व्यावहारिक भई परमेश्‍वरका वचनहरूअनुरूप व्यवहार गरेर, इमानदार व्यक्ति बन्‍ने प्रयास गरेर, र मानवको स्वरूपमा जीवन जिएर। यति नै काफी छ, परमेश्‍वर सन्तुष्ट हुनुहुनेछ। मानिसहरूले महत्वाकांक्षा नपाल्ने वा अल्छे सपनाहरूमा नभुल्ने, प्रसिद्धि, फाइदा, र हैसियतको पछि नलाग्‍ने वा भीडभन्दा राम्रो देखिन नखोज्ने कुरा सुनिश्‍चित गर्नुपर्छ। यसअतिरिक्त, तिनीहरूले मानिसहरूमाझ उच्‍च स्थानमा रहेको र अरूलाई आफ्नो आराधना गर्न लगाउने महान्‌ व्यक्ति वा महामानव बन्‍ने कोसिस गर्नु हुँदैन। त्यो भ्रष्ट मानवजातिको चाहना हो, र त्यो शैतानको बाटो हो; यस्ता मानिसहरूलाई परमेश्‍वरले मुक्ति प्रदान गर्नुहुन्‍न। यदि मानिसहरू निरन्तर प्रसिद्धि, फाइदा, र हैसियतको पछि लाग्छन् र पश्‍चात्ताप गर्न अस्विकार गर्छन् भने तिनीहरूको लागि कुनै उपचार छैन, र तिनीहरूको निम्ति एउटै परिणाम हुन्छ: त्यो हो, तिनीहरूको निष्कासन” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यलाई उचित रूपमा पूरा गर्नको लागि मैत्रीपूर्ण सहकार्यको आवश्यकता पर्छ)। परमेश्‍वरको वचनले मेरो स्थितिलाई ठ्याक्कै बताइदियो: म सधैँ प्रतिष्ठा, हैसियत, र प्रशंसाको पछि दौडिरहेकी हुन्थेँ। मैले अरूले भन्दा धेरै डिजाइन बनाउन सक्दा र गुणस्तरको ग्यारेन्टी दिएर कठिन प्रोजेक्टहरू पूरा गर्न सक्दा, म थाहै नपाई अहङ्कारी बनेकी थिएँ। यति मात्र होइन, अरू प्रश्‍न लिएर मकहाँ आइरहँदा, मलाई गहन सन्तुष्टि बोध भयो र प्रशंसा पाएकोले आनन्दित भएँ। मैले बनाएको एउटा तस्विरमा समस्या आएर त्यसलाई फिर्ता पठाइँदा, र समय नभएकोले अगुवाले अर्को ब्रदर वा सिस्टरलाई सहयोग गर्ने सुझाव दिँदा, मैले मण्डलीको कामलाई ध्यान दिइनँ, परिमार्जन गर्न अरूको मदत लिँदा मेरो अदक्षता खुलासा हुनेछ भनेर मात्रै चिन्ता गरेँ। आफ्‍नो इज्‍जत र हैसियत कायम राख्‍न, र अरूले तुच्छ नठानून् भनेर, मैले परिमार्जन गर्ने काम आफै लिएँ। समस्याहरू आउँदा, सहयोग माग्‍नुको सट्टा, दृढ सङ्कल्पित भएर दिमाग खियाएँ, सबै कुरा आफै गर्न खोजेँ। बाहिरी रूपमा, मैले आफ्‍नो कर्तव्यमा ओभरटाइम गरिरहेकी छु जस्तो देखिन्थ्यो, तर वास्तवमा, तस्विर सच्याएर म आफ्‍नो प्रतिभालाई प्रमाणित गर्ने, र मानिसहरूलाई म भरपर्दो छु भनेर सोच्न लगाउने प्रयास मात्रै गरिरहेकी थिएँ। ममा प्रतिष्ठा र हैसियतको अत्यधिक चाह छ भन्‍ने मलाई थाहा भयो। परमेश्‍वर हाम्रा विचारलाई छानबिन गर्नुहुन्छ—मैले अरूलाई छल्‍न सके पनि, परमेश्‍वरलाई छल्‍न सक्दिनथेँ, र मैले आफ्ना कमीकमजोरीहरूलाई जसरी लुकाए पनि, मेरो भ्रष्ट स्वभाव परिवर्तन नभएको र मैले सत्यता प्राप्त नगरेकी भए, परमेश्‍वरले अझै पनि मलाई घृणा गरेर हटाउनुहुनेथ्यो। प्रतिष्ठा र हैसियतको पछि लाग्‍ने क्रममा मैले मण्डलीको काममा ढिलाइ गरेकी थिएँ, र मैले परमेश्‍वरसामु पश्‍चात्ताप र आत्म-चिन्तन नगरेकी भए, आफूलाई र अरूलाई धोका दिएर आफैलाई हानि गरिरहेकी हुनेथेँ। यो महसुस गरेपछि, मैले तुरुन्तै डिजाइनमा सिपालु एउटी सिस्टरलाई सहयोग मागेँ। उनी र मैले यो तस्विर कसरी परिमार्जन गर्ने भन्‍नेबारे छलफल गऱ्यौँ र त्यसपछि मैले स्पष्ट अवधारणा पाएँ। चाँडै नै, मैले परिमार्जन गरेर सकेँ।

पछि, मैले किन सधैँ आफ्‍ना कमीकमजोरीहरूलाई ढाकछोप गर्ने प्रयास गरेँ भनेर मनन गरिरहेँ। मैले परमेश्‍वरको वचनको एउटा खण्ड भेट्टाएँ, जसले ममा गहन प्रभाव पाऱ्यो। सर्वशक्तिमान्‌ परमेश्‍वर भन्‍नुहुन्छ, “केही कुराहरू गर्न नसक्‍नुमा कुनै लाजमर्दो कुरा हुन्छ? कस्तो व्यक्तिले सबै कुरा गर्न सक्छ? त्यसमा कुनै लाजमर्दो कुरा छैन—तँ साधारण व्यक्ति होस्, त्यो कुरा नबिर्सी। मानिसहरू केवल मानिसहरू हुन्; तैँले कुनै काम गर्न सक्दैनस् भने, सक्दिन भन्। किन नाटक गर्ने? यदि तैँले सधैँ नाटक गरिरहेको हुन्छस् भने, अरूलाई घिन लाग्‍न थाल्छ, र ढिलोचाँडो, तेरो खुलासा हुने दिन आउनेछ, र त्यसपछि तेरो इज्‍जत वा सम्‍मान हुनेछैन। ख्रीष्टविरोधीहरूको स्वभाव यस्तै हुन्छ। तिनीहरूले सधैँ आफूलाई सबै कुरा गर्न सक्‍ने, र सबै कुरामा सक्षम र जानकार व्यक्तिको रूपमा प्रस्तुत गर्छन्। यसको अर्थ समस्या हो, होइन र? यदि तिनीहरूमा इमानदार मनोवृत्ति भएको भए, तिनीहरूले के गर्ने थिए? तिनीहरूले यसो भन्‍ने थिए, ‘म यसमा विशेषज्ञ होइन, मसँग थोरै अनुभव मात्र छ, तर अहिले हामीलाई जुन सीप चाहिएको छ त्यो पहिलेको भन्दा धेरै जटिल छ। मैले गर्न सक्‍ने कुराको बारेमा मैले पहिल्यै बताइसकेको छु, र अहिले हामीलाई आइपरेका नयाँ समस्याहरू मैले बुझेको छैन। यदि हामीलाई हाम्रो कर्तव्य राम्ररी निभाउनु छ भने, हामीले थप प्राविधिक विशेषज्ञता हासिल गर्नुपर्छ। त्यसो गरेपछि, हामीले आफ्नो कर्तव्य प्रभावकारी रूपमा पूरा गर्न सक्‍नेछौँ। परमेश्‍वरले हामीलाई यो कर्तव्य सुम्पनुभएको हो, र यसलाई राम्ररी पूरा गर्ने जिम्‍मेवारी हाम्रो हो। त्यही भावनाअनुसार, हामीले थप प्राविधिक ज्ञान हासिल गर्नुपर्छ।’ यो सत्यता अभ्यास गर्नु हो। यदि कुनै व्यक्तिमा ख्रीष्टविरोधी स्वभाव छ भने, उसले त्यसो गर्दैन। तर उसमा थोरै समझ हुन्थ्यो भने, उसले यसो भन्‍ने थियो, ‘मलाई गर्न आउने यति मात्र हो। मलाई बढी सक्षम नठान्‍नुहोस्, म गफ लाउँदिनँ—यसरी अलिक सहज होला, कि कसो? सधैँ धाक लाउनु र नाटक गर्नु एकदमै पीडादायक हुन्छ। यदि हामीलाई कुनै काम गर्न आउँदैन भने, हामी सँगै सिक्‍नेछौँ। हामीले आफ्‍नो कर्तव्य राम्ररी पूरा गर्नको लागि सहकार्य गर्नु आवश्यक छ। हामी सबैमा जिम्‍मेवार मनोवृत्ति हुनुपर्छ।’ जब मानिसहरूले यो देख्‍नेछन्, तब यस्तो सोच्नेछन्, ‘यो व्यक्ति हामीभन्दा उत्तम रहेछ। समस्या आइपर्दा, आफ्‍नो सीपको धाक लाउँदैन, र अरूको काँधमा समस्या हालिदिन वा जिम्‍मेवारीबाट पछि हट्न खोज्दैन। बरु, काम आफै लिन्छ, र त्यसलाई गम्‍भीर र जिम्‍मेवार मनोवृत्तिले पूरा गर्छ। यो व्यक्ति आफ्‍नो काम र कर्तव्यप्रति जिम्‍मेवार र गम्‍भीर मनोवृत्ति भएको असल व्यक्ति हो। यस्तो व्यक्ति विश्‍वासयोग्य हुन्छ। यो महत्त्वपूर्ण काम उसलाई सुम्पिनु परमेश्‍वरको घरको सही निर्णय थियो। परमेश्‍वरले साँच्‍चै नै मानिसको अन्तस्करण जाँच्‍नुहुन्छ!’ यसरी आफ्‍नो कर्तव्य पूरा गरेर, यस व्यक्तिले आफ्‍नो सीपलाई अझै खार्न सक्छ, र सबैको अनुमोदन प्राप्त गर्न सक्छ। यो अनुमोदन कहाँबाट आउँछ? पहिलो कुरा, यो आफ्‍नो कर्तव्यप्रति व्यक्तिको गम्‍भीर र जिम्‍मेवार मनोवृत्तिबाट आउँछ। दोस्रो, यो व्यावहारिक मनोवृत्ति र सिक्‍ने इच्‍छासहितको इमानदार व्यक्ति बन्‍ने क्षमताबाट आउँछ। अनि तेस्रो, पवित्र आत्‍माले अगुवाइ र अन्तर्दृष्टि दिनुभएको हुन्छ भन्‍ने कुरा पनि छुटाउनु हुँदैन। यस्तो व्यक्तिले परमेश्‍वरको आशिष्‌ पाएको हुन्छ, र यो विवेक र समझ भएका मानिसहरूले हासिल गर्न सक्‍ने कुरा हो। तिनीहरू भ्रष्ट र कमीयुक्त हुन सक्छन्, र तिनीहरूले गर्न नसक्‍ने कुरा धेरै हुन सक्छन्, तर तिनीहरूको मार्ग सही हुन्छ। तिनीहरूले बहाना वा छल गर्ने गर्दैनन्, तिनीहरूमा आफ्‍नो कर्तव्यप्रति गम्‍भीर र जिम्‍मेवार मनोवृत्ति हुन्छ, र सत्यताप्रति भक्त र तृषित मनोवृत्ति हुन्छ। ख्रीष्टविरोधीहरूले कहिल्यै पनि यी कुराहरू गर्न सक्दैनन्, किनभने तिनीहरूको सोच सत्यतालाई प्रेम गर्ने र पछ्याउने मानिसहरूको जस्तो हुँदैन। किन त्यसो हुन्छ? किनभने तिनीहरूमा शैतानको प्रकृति हुन्छ। तिनीहरू शक्ति हात पार्ने आफ्‍नो उद्देश्य हासिल गर्न शैतानी स्वभावअनुसार जिउँछन्। तिनीहरूले मान्छेलाई आफूलाई पुज्ने र पछ्याउने बनाउन अनेक माध्यमहरूद्वारा सधैँ षड्यन्त्र र युक्तिहरू रच्न खोजिरहेका हुन्छन् र यसरी छलकपट गरेर तिनीहरूलाई बहकाइरहेका हुन्छन्। त्यसकारण, मानिसहरूको आँखामा छारो हाल्नका लागि, तिनीहरूले आफूलाई ढाकछोप गर्न र मान्छेलाई धोका दिन, ढाँट्न र छल्न हर उपाय सोच्छन्—तिनीहरूले आफू सधैँ सही छु, आफूले सबै कुरा जानेको छु, र सबै कुरा गर्न सक्छु; आफू अरूभन्दा बाठो र बुद्धिमानी छु र अरूले भन्दा धेरै कुरा बुझेको छु; सबै कुरामा अरूभन्दा सिपालु छु, सबै कुरामा अरूलाई उछिनेको छु, र जुनसुकै समूहमा आफू नै सर्वोत्कृष्ट व्यक्ति हुँ भनेर मानिसहरूलाई पत्याउने बनाउन हर उपाय सोच्छन्। तिनीहरूलाई पर्ने खाँचो नै यही हो; र यो ख्रीष्टविरोधीको स्वभाव हो। त्यसकारण तिनीहरूले नाटक गर्न सिक्छन्, जसले गर्दा अनेक किसिमका अभ्यास र व्यवहारहरू देखा पर्छन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ (भाग तीन))। ख्रीष्टविरोधीहरू स्वभावैले छली र दुष्ट हुन्छन्। आफ्‍नो हैसियत र प्रतिष्ठा कायम राख्‍न, तिनीहरूले नगर्ने केही हुँदैन; तिनीहरू झूटो रूप धारण गर्छन्, झूट बोल्छन् र अरूलाई छल्छन्। मलाई हाम्रो मण्डलीले निकालेको एक जना ख्रीष्टविरोधीबारे याद आयो: तिनले आफूलाई स्थापित गर्न र प्रशंसा पाउन, समस्याहरू सामना गर्दा सहयोग खोज्दैनथे, र आफूले जानेको भन्दा धेरै जानेको नाटक गर्थे, आफ्‍नो हैसियत र छवि कायम राख्‍न मण्डलीको काममा ढिलाइ गर्न पनि खुसी थिए। तिनी आफ्ना सफलताबारे मात्रै कुरा गर्थे, तर आफ्ना असफलता, मण्डलीको काममा धेरैपटक बाधा दिए पनि कहिल्यै पश्‍चात्ताप नगरेको बारेमा कहिल्यै कुरा गर्दैनथे। यसले गर्दा, तिनलाई अन्तिममा मण्डलीबाट निकालियो। मैले तिनको व्यवहारलाई आफ्नो व्यवहारसँग तुलना गरेँ: म आफ्‍नो कर्तव्यमा सत्यता र सिद्धान्तहरू खोज्न ध्यान दिँदिनथेँ, परमेश्‍वरको छानबिन स्विकार्दिनथेँ वा व्यावहारिक तरिकामा काम गर्दिनथेँ, र अरूको प्रशंसा पाउन सधैँ देखावटी रूप धारण गर्थेँ। मेरो डिजाइनमा स्पष्ट समस्या थियो, तर यसलाई कसरी परिमार्जन गर्ने भन्‍ने स्पष्ट अवधारणा नहुँदा पनि, मैले मेरा ब्रदर-सिस्टरहरूसँग खोजी र कुनै कुरा छलफल गरिनँ, बरु, आफै यसलाई सच्याउने अठोट गरेँ। मैले मण्डलीको कामलाई ध्यान दिइनँ, र थोरै आशा भइञ्जेल, म आफ्‍ना कमीकमजोरी खुलासा गर्न चाहन्‍नथेँ, मानौँ मण्डलीको काममा ढिलाइ गर्नु ठूलो कुरा होइन र सबैभन्दा महत्त्वपूर्ण कुरा आफ्‍नो छवि कायम गर्नु हो। म आफ्नो छवि र हैसियतलाई खतरामा पार्ने कुरा ढाकछोप गर्न सबै कुरा गर्थेँ, चाहे यो गर्न थकाइलाग्दो र कठिन नै किन नहोस्। मलाई मेरो तथाकथित “राम्रो छवि” गुमाउनु भनेको जीवन गुमाउनु जस्तै लाग्थ्यो। मेरो कार्यले ख्रीष्टविरोधीको स्वभाव प्रकट गरेको थियो। यो महसुस गरेपछि, मलाई अलिक डर लाग्यो। मैले ख्रीष्टविरोधीले जस्तो सबै किसिमका दुष्कर्म गरेकी थिइनँ होला, तर म सधैँ प्रतिष्ठा, हैसियत, र अरूबाट प्रशंसा खोजिरहेकी हुन्थेँ, अरूलाई छल्‍ने र धोका दिने कामसमेत गर्थेँ। मैले यो स्वभाव नहटाएकी भए, अन्तिममा परमेश्‍वरले मलाई खुलासा गरेर हटाउनुहुनेथ्यो। त्यसैले मैले उहाँको वचनअनुसार अभ्यास गर्नका लागि आफ्‍नो अभिमान र हैसियत त्याग्न इच्छुक हुँदै परमेश्‍वरलाई प्रार्थना गरेँ र पश्‍चात्ताप गरेँ।

पछि, मेरो डिजाइनमा मैले समाधान गर्न नसक्‍ने समस्या आयो भने, म तुरुन्तै कसैलाई सम्पर्क गरेर सङ्गति गरी खुलस्त कुरा भन्थेँ, र तिनीहरूलाई सुझाव माग्थेँ र त्यो सुन्थेँ। कहिलेकाहीँ, म तिनीहरूलाई मसँगै डिजाइन गर्न लगाउँथेँ। एकपटक, मेरो डिजाइनमा अर्को समस्या आयो र केही समयसम्‍म सोचेर पनि प्रगति गर्न सकिनँ। अगुवाले मलाई मेरो प्रगतिबारे सोधे र मलाई झूट बोल्‍न मन लाग्यो, तर मैले फेरि आफ्‍नो प्रतिष्ठा र हैसियत कायम राख्‍ने प्रयास गरिरहेकी छु भन्‍ने तुरुन्तै महसुस गरेँ। त्यसपछि, मैले परमेश्‍वरको यो वचन सम्झेँ: “यदि तँ कुनै कुरा पनि लुकाउँदैनस्, बाहिरी खोल ओढ्दैनस्, बहाना गर्दैनस्, झुटो रूप देखाउँदैनस् भने, यदि तँ दाजुभाइ-दिदीबहिनीहरूको सामु आफैलाई उदाङ्गो पार्छस्, तेरा भित्री सोच र विचारहरूलाई लुकाउँदैनस्, बरु अरूलाई तेरो निष्कपट मनोवृत्ति हेर्न दिन्छस् भने, सत्यले बिस्तारै तँमा जरा गाड्नेछ, यो फुल्नेछ र फल्नेछ, र यसले अलिअलि गर्दै परिणाम दिनेछ। यदि तेरो हृदय धेरै नै इमानदार छ, र धेरै नै परमेश्‍वरमा केन्द्रित छ भने र यदि तैँले आफ्नो कर्तव्य पूरा गर्दा परमेश्‍वरको घरको हितको रक्षा गर्न जान्दछस्, यी हितहरूको रक्षा गर्न नसक्दा तँलाई ग्लानि महसुस हुन्छ भने, यो कुरा सत्यले तँमा प्रभाव पारेको छ र त्यो तेरो जीवन बनेको छ भन्‍ने प्रमाण हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मलाई धेरै उत्प्रेरणा दिए। मलाई थाहा थियो, मैले झूटो रूप धारण गरिरहनु हुँदैन; मैले आफ्‍ना कमीकमजोरीहरूलाई इमानदारीपूर्वक र शान्त भएर सामना गर्नुपर्थ्यो। अरूले मेरो बारे जे सोचे पनि, मैले सत्य कुरा बताउनुपर्थ्यो, र अरूसँग समाधान खोज्‍नुपर्थ्यो। त्यस दिन कार्य भेला हुनेवाला थियो, त्यसैले मैले सङ्गतिमा आफ्‍नो समस्या र भ्रष्टताबारे खुलस्त बताएँ। बोलिसकेपछि, मलाई ढुक्क भयो। मैले सबै कुरा अरूसँग छलफल गर्दा, तिनीहरूले मलाई डिजाइन सच्याउने उपाय खोज्‍न सहयोग गरे, र चाँडै नै, मैले परिमार्जन गरेर सकेँ। मलाई अत्यन्तै खुसी लाग्यो! खुलस्त कुरा गर्नु र इमानदार हुनु कति राम्रो कुरा हो भन्‍ने मैले महसुस गर्न सकेँ! परमेश्‍वरको मुक्तिद्वारा नै मैले यो महसुस गरेर परिवर्तन हासिल गर्न सकेँ। परमेश्‍वर धन्यवाद!


११. कर्तव्यमा मेहनत नगर्दा मलाई हानि पुग्यो

सन् २०१८ मा, म मण्डलीमा भिडियो इडिटरको रूपमा काम गरिरहेको थिएँ। सुरुमा त, मेरो पृष्ठभूमि भिडियो इडिटिङ नभएको र मलाई सम्‍बन्धित सिद्धान्तहरूबारे थाहा नभएको कारण, मैले मेहनतसाथ अध्ययन गरेँ र चाहिने सीपहरूमा पोख्त हुने प्रयास गरेँ। केही समयपछि, मेरो प्राविधिक सीपमा धेरै सुधार आयो र मलाई समूह अगुवा छनौट गरियो। म निकै उत्साहित भएँ र आफ्‍नो कर्तव्य पूरा गर्न अझै परिश्रम गर्ने इच्‍छा जाग्यो। पछि, हाम्रो एउटा निकै जटिल भिडियो प्रोजेक्टमा समस्या आयो, र अगुवाले मलाई त्यसबारे जाँच्न र समस्या समाधान गर्न पठाए। जटिल कामको बोझ र कमजोर क्षमता भए पनि, सुरुमा समाधानहरू पत्ता लगाउन मैले ब्रदर-सिस्टरहरूसँग मिलेर काम गरेँ। तर केही समयसम्‍म परिश्रम गरेपछि काम सहज रूपमा अघि बढ्न थाल्यो र मेरो प्राविधिक सीप पनि सुध्रियो, त्यसपछि म अल्छी बन्‍न थालेँ। मैले मनमनै सोचेँ: “यो प्रोजेक्ट अधिकतम रूपमा अघि बढिरहेको नभए पनि, यो पहिलेभन्दा निकै राम्रो छ। मैले सबै कुरा अहिलेजस्तै अघि बढाइरहे पुग्छ। त्यति धेरै जाँचिरहनु पर्दैन। सधैँ तनावमा हुनु थकाइलाग्दो हुन्छ।” त्यसपछि, म नयाँ सीपबारे बिरलै खोजी गर्थेँ र कामबारे थप कुरा सिक्‍न बेवास्ता गर्थेँ। एकदुई पटक, मैले सम्पादन गरेका भिडियोहरूमा समस्या आए र अरूले मलाई मेरो कार्यप्रस्तुति सुधार्न सुझाव दिए। तिनीहरूले भनेको सही छ भन्‍ने थाहा पाएर पनि, मैले मनमनै सोचेँ: “यतिकैमा पनि मैले गर्नुपर्ने काम पर्याप्त छ। यदि मैले अध्ययनको लागि थप समय निकालेँ भने—यो थकाइलाग्दो त हुन्छ नै, अनि—यो थप समय र ऊर्जा खर्चेपछि पनि, नतिजा राम्रो आएन भने के गर्ने? के त्यो थप काम सबै व्यर्थ हुनेछैन र?” त्यसकारण मैले अरूको सुझावलाई ध्यान दिइनँ। त्यसपछि, अगुवाले हाम्रो कामको प्रगतिमा ढिलाइ भएको थाहा पाए र समस्या के हो पत्ता लाउन मलाई अनुरोध गरे। मेरा साझेदार सहकर्मीले मलाई बारम्‍बार यो समस्या सुल्झाउन सम्झाए। त्यो बेला, म अलिक अटेरी भएँ। मैले सोचेँ: “हाम्रो प्रगति अलिक सुस्त हुन सक्छ, तर हामीले पहिलेभन्दा राम्रो परिणाम प्राप्त गरिरहेका छौँ। हामीले यो काममा हतारिनु हुँदैन।” तर भित्री मनमा चाहिँ थाहा थियो, यदि मैले कामबारे अझै होसियारीसाथ योजना बनाएँ भने, सुधारको लागि प्रशस्तै ठाउँ हुनेछ। तर मैले पहिले नै लिनु परेको कामको तनावबारे, अनि यो प्रोजेक्टमा थप समय बिताउँदा कति थकाइलाग्दो हुन्छ भन्‍नेबारे सोच्दा, मैले यसलाई फेरि थाती राखेँ। पछि, अगुवाले मलाई यो समस्याको बारेमा दुईपटक सम्झाए त्यसपछि मात्रै मैले परिस्थितिबारे मन नलागीनलागी समीक्षा गरेँ। तैपनि, अन्तिममा, मैले उचित समाधान भेट्टाउन सकिनँ।

त्यसपछि, मलाई समूहको कामबारे विचार गर्न वा प्रगतिको लागि त्याग गर्न मन लाग्‍न छोड्यो। खाली समय हुँदा, मलाई आराम गर्न मन लाग्थ्यो, र कहिलेकहीँ त अबेरसम्‍म सुतेर काममा ढिलाइसमेत गराउँथेँ। कामको लागि दौडधुप गर्दा, आफ्‍नो कर्तव्यबाट पन्छिँदै म बाहिर धेरै समय बिताउँथेँ। हाम्रो काममा चाप नहुँदा पनि, म आफ्‍नो सीप कसरी सुधार्ने भनेर सोच्दिनथेँ बरु मौका पाउनेबित्तिकै आराम गर्थेँ। त्यसरी, म झन्झन् अल्छी बन्दै गएँ, अनि कामको निगरानी गर्दा र काम बाँडफाँट गर्दा झारा मात्रै टारिरहन्थेँ। अरूलाई आफ्नो कामका गल्ती जाँच्‍न लगभग कहिल्यै सहयोग गर्दिनथेँ, र समस्याहरू देखा पर्दा, तिनलाई कसरी समाधान गर्ने भनेर विचारै गर्दिनथेँ। यसले गर्दा, हामीले तोकिएको समयभन्दा पहिल्यै पूरा गर्न सकिने भिडियोहरूलाई पनि थन्क्याएर राख्‍न थाल्यौँ। त्यो अवधिमा, मैले सम्पादन गरेका भिडियोहरूमा निरन्तर समस्या देखिन थाले र मेरो समूहका कुनै पनि ब्रदर-सिस्टरले आफ्‍नो काममा सुधार गरेनन्। काममा थोरै कठिनाइ आए पनि, सबैले गुनासो गर्न थालिहाल्थे। मैले सङ्गतिद्वारा यसलाई समाधान गर्न नसकेको मात्र होइन, बरु आफै गुनासो गर्दै यसलाई हुन दिइरहेँ। म आफ्‍नो व्यावहारिक काममा असफल भएकोले र अगुवाले मलाई धेरैपटक सङ्गति दिँदा पनि ममा सुधार नआएकोले, मलाई चाँडै नै समूह अगुवाको पदबाट बर्खास्त गरियो। बर्खास्त भएपछि मलाई साह्रै नरमाइलो लाग्यो, अनि परमेश्‍वरसँग प्रार्थना गर्दै आत्मसमीक्षा गरेँ।

एक दिन, भक्तिको समयमा, मैले परमेश्‍वरका यी वचनहरू पढेँ: “कतिपय मानिसहरू आफ्‍नो कर्तव्यमा कष्ट भोग्‍ने पटक्कै इच्छा गर्दैनन्, समस्यामा पर्नेबित्तिकै गुनासो गर्छन् र मूल्य चुकाउन मान्दैनन्। यो कस्तो प्रकारको मनोवृत्ति हो? यो लापरवाही मनोवृत्ति हो। तैँले लापरवाहीसित आफ्‍नो कर्तव्य पूरा गर्दा, र यसलाई हल्कासित लिँदा परिणाम के हुन्छ? तैँले आफ्‍नो कर्तव्य राम्ररी पूरा गर्न सक्‍ने भए पनि, कर्तव्य निर्वाह गर्दा तेरो कार्यप्रदर्शन नराम्रो हुनेछ—तेरो कार्यप्रदर्शन मापदण्डको स्तरमा पुग्‍नेछैन, र तेरो कर्तव्यप्रतिको तेरो मनोवृत्तिप्रति परमेश्‍वर सन्तुष्ट हुनुहुनेछैन। यदि तैँले परमेश्‍वरलाई प्रार्थना गर्न, सत्यता खोज्न, र यसमा आफ्‍नो सारा हृदय र मन लगाउन सकेको भए, यदि तैँले यस्तो सहकार्य गर्न सकेको भए, परमेश्‍वरले पहिले नै तेरो लागि सबै कुरा तयार गरिदिनुहुन्थ्यो, ताकि तैले कामकुराहरू गर्दा ती सबै उचित ठाउँमा परून्, र नतिजा राम्रो आऊन्। तैँले त्यति धेरै शक्ति लगाउनु पर्दैन; जब तैँले सहकार्यमा कुनै प्रयास लगाउँदैनस्, तब परमेश्‍वरले पहिले नै सबै कुराको बन्दोबस्त गरिसक्‍नुभएको हुनेछ। यदि तँ छट्टू र धोकेबाज छस् भने, यदि तँ आफ्नो कर्तव्यप्रति उदासीन छस् र सधैँ बाटो बिराउँछस् भने, परमेश्‍वरले काम गर्नुहुनेछैन; तैँले यो अवसर गुमाउनेछस्, र परमेश्‍वरले यसो भन्‍नुहुनेछ, ‘तँ उपयुक्त छैनस्; तेरो कुनै काम छैन। जा, पाखा लाग्। तँलाई चलाक र विश्‍वासघाती हुन मन पर्छ, होइन त? तँलाई अल्छे हुन र आरामसाथ व्यवहार गर्न मन पर्छ, होइन त? ठिकै छ, सधैँभरी आरामसाथ व्यवहार गर्!’ परमेश्‍वरले यो अनुग्रह र अवसर अर्को कुनै व्यक्तिलाई दिनुहुनेछ। तिमीहरू के भन्छौ: यो हार हो कि जित हो? (हार।) यो ठूलो हार हो!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेपछि, आफू समूह अगुवा हुँदाको समयबारे सोचेँ। म परमेश्‍वरका वचनहरूले प्रकट गरेजस्तै रहेछु भन्‍ने थाहा भयो। म आफ्‍नो कर्तव्यप्रति अनादरकारी, गैरजिम्‍मेवार र सुस्त थिएँ, म प्रयास गर्न मान्दिनथेँ। सुरुमा समूह अगुवाको रूपमा काम गर्न थाल्दा, म समय र प्रयास लाउँथेँ, तर मेरो सीपमा सुधार आएपछि र केही परिणाम हासिल भएपछि, म आत्मसन्तुष्ट बनेँ, आफ्‍नो सफलता देखेर आराम गरेँ र सधैँ देहमा रमाएँ। म सधैँ कसरी आराम लिने र सहजसाथ काम गर्ने भनेर मात्रै सोच्थेँ। म काममा सुधार ल्याउन कुनै प्रयास गर्न इच्‍छुक हुँदिनथेँ। समस्याहरू देख्दा पनि, म तिनलाई तुरुन्तै समाधान गर्दिनथेँ, र अरूले ती औँल्याउँदा, म बेवास्ता गर्थेँ। समूह अगुवाको रूपमा मैले समूहका अरूले आफ्‍ना समस्याहरूबारे गुनासो गरेका देख्दा, म तिनीहरूका समस्या सुल्झाउन सत्यता सङ्गति गर्न असफल त हुन्थेँ नै, साथमा तिनीहरूसँगै होमा हो मिलाउँदै सहमतिसमेत जनाउँथेँ। म भिडियो बनाउने काममा जति नै ढिलाइ भए पनि वा मानिसहरूको समस्या जति धेरै भए पनि, त्योसँग मेरो कुनै सम्‍बन्ध छैनजस्तै व्यवहार गर्थेँ। म खुसीसाथ बस्‍न र थकाइमा पर्नबाट मात्रै जोगिन चाहन्थेँ। फलस्वरूप, हामीले बनाएका भिडियोहरूमा निरन्तर समस्या देखिए जसले गर्दा कार्यप्रगतिमा धेरै ढिलाइ भयो। मैले अत्यन्तै महत्त्वपूर्ण कर्तव्यलाई तुच्‍छ ठानिरहेको थिएँ; आफ्‍नो देहको सहजता र आरामको खातिर, म काम गरेजस्तो गर्न, र परमेश्‍वर र अरूलाई छल्न तयार थिएँ। परमेश्‍वरप्रति मेरो आदर कहाँ थियो? कामप्रतिको त्यस्तो मनोवृत्तिलाई परमेश्‍वरले घृणा र इन्कार गर्नुहुन्छ। मेरो काममा देखिएका सबै समस्याहरूबारे सोच्दा लाग्छ, यदि मैले समय लिएर त्यागहरू गरेको भए, यति खराब अवस्था आइपर्ने थिएन। तर म अल्छी थिएँ र म कष्ट भोग्‍न वा थकाइ सहन चाहन्‍नथेँ। फलस्वरूप, मैले भिडियो बनाउने काममा हानि गरेँ। म यति स्वार्थी, घृणित र लाजमर्दो थिएँ! म यति नीच र पतित भएको थिएँ तर मैले पत्तोसमेत पाइनँ! परमेश्‍वरले योजनाबद्ध रूपमा मलाई सम्झाउनुभएको थियो तर मैले अझै मनन र पश्‍चात्ताप गरिनँ। म कसरी यति अचेत र हठी बन्‍न सकेँ? यो सब महसुस गरेपछि, मलाई पछुतो र दुःख लाग्यो। म कति गैरजिम्‍मेवार र लाजमर्दो थिएँ भन्‍ने हेर्दा त म अगुवा बन्‍नसमेत लायक रहेनछु। मेरै गल्तीको कारण मलाई बर्खास्त गरिएको रहेछ।

एक दिन, भक्तिको समयमा, मैले परमेश्‍वरका वचनहरूको अर्को खण्ड भेटेँ: “जिम्मेवारीबोध भएका व्यक्तिहरूलाई विचार गर्, तिनीहरूलाई केही कुरा भन्दा वा तिनीहरूलाई केही निर्देशन दिँदा, चाहे त्यो अगुवा र सेवकबाट आएको होस् वा माथिबाट आएको होस्, तिनीहरू सधैँ यस्तो सोच्नेछन्, ‘हो, तिनीहरूले मेरो इज्‍जत गर्छन्, त्यसैले मैले यो काम राम्ररी सम्हाल्नैपर्छ र तिनीहरूलाई निराश तुल्याउनु हुँदैन।’ के तँ यस्तो विवेकी र समझदार व्यक्तिलाई कुनै काम सुम्पने आँट गर्छस्? तैँले काम सुम्पन्‍न सक्‍ने व्यक्ति भनेको तँलाई भरपर्दो र असल लाग्‍ने व्यक्ति हो। यस्ता व्यक्तिहरूप्रति तँ राम्रो सोच्छस्, र तिनीहरूलाई इज्‍जत गर्छस्। विशेष गरी, यदि तिनीहरूले तेरा लागि गरेका सबै कामकुरा एकदमै होसियासीसाथ र तेरा आवश्यकताहरू पूर्ण रूपमा पुरा गर्ने गरी गरिएका छन भने, तँलाई ती व्यक्तिहरू भरपर्दा लाग्‍नेछन्। तैँले मनमा तिनीहरूको निकै प्रशंसा र आदर गर्नेछस्। मानिसहरू यस्ता व्यक्तिसँग सङ्गत गर्न रुचाउँछन्, झन् परमेश्‍वरसँग सङ्गत गर्न नरुचाउने त कुरै आउँदैन। के मान्छेले गर्नुपर्ने कर्तव्य परमेश्‍वरले कोही भरनपर्दो व्यक्तिलाई सुम्पनुहुन्छ भन्‍ने तँलाई लाग्छ? (अहँ, उहाँले सुम्पनुहुन्‍न।) परमेश्‍वरले मण्डलीमा कुनै खास काम सुम्पनुभएका व्यक्तिहरूबाट उहाँ के अपेक्षा गर्नुहुन्छ? पहिलो, परमेश्‍वर तिनीहरू जिम्मेवार र लगनशील बनून्, तिनीहरूले कामलाई ठूलो महत्त्वकासाथ लिऊन् र त्यसलाई राम्ररी पूरा गरून् भन्‍ने आशा गर्नुहुन्छ। दोस्रो, तिनीहरू भरोसायोग्य व्यक्ति बनून्, तिनीहरूलाई जति समय लागे पनि, र तिनीहरूको परिस्थिति जसरी परिवर्तन भए पनि, तिनीहरूमा जिम्मेवारीबोध नडगमगाओस्, र परीक्षामा तिनीहरूको चरित्र खरो उत्रियोहोस् भन्‍ने आशा गर्नुहुन्छ। यदि तिनीहरू भरपर्दा व्यक्ति हुन् भने, परमेश्‍वर आश्‍वस्त हुनुहुन्छ। उहाँले अबउप्रान्त यस मामिलाको निगरानी वा अनुगमन गर्नुहुनेछैन किनभने उहाँले मनैदेखि तिनीहरूलाई भरोसा गर्नुहुन्छ। जब परमेश्‍वर तिनीहरूलाई यो काम दिनुहुन्छ, तिनीहरूले यसलाई कुनै भूलचूकबिना गर्ने निश्‍चित हुन्छ” (वचन, खण्ड ५। अगुवा र सेवकहरूका जिम्‍मेवारीहरू)। परमेश्‍वरका वचनहरूबाट मैले थाहा पाएँ, मानवता भएको व्यक्ति आफ्‍नो काममा जिम्‍मेवार हुन्छ, उसले परमेश्‍वरको सूक्ष्म जाँच स्विकार्न सक्छ, र परिस्थिति जस्तोसुकै आइपरे पनि, आफ्‍नो कर्तव्यमा दृढ रहन, र सिद्धान्तअनुसार आफ्‍नो कर्तव्य पूरा गर्न सक्छ। कर्तव्यको क्रममा हामीमा हुनुपर्ने मनोवृत्ति यही हो। मण्डलीले मलाई भिडियो बनाउने कामको इन्‍चार्ज बनाएको हुनाले, कम्तीमा पनि मैले आफ्‍नो क्षमताले भ्याउञ्‍जेल सक्दो गर्नुपर्थ्यो, र हाम्रो काम सामान्य रूपमा अघि बढिरहको छ भन्‍ने सुनिश्‍चित गर्न काममा देखिएका समस्याहरू समयमै पहिचान गरी सुल्झाउनुपर्थ्यो। तर मैले खुसीसाथ त्यो कर्तव्य लिन सहमति जनाए पनि, पछि, अरूले मलाई निरन्तर सुझाव र सल्‍लाह दिँदा पनि, मैले आफ्‍नै सहजता र आराम मात्रै वास्ता गरेँ, कुनै व्यावहारिक काम गरिनँ। मैले “समूह अगुवा” को पद त लिएँ तर कुनै काम पूरा गर्दिनथेँ, र आफूलाई दिइएका कर्तव्यहरूको आधारभूत काम पूरा गर्नसमेत असफल भएँ। फलस्वरूप, मैले मण्डलीको भिडियो बनाउने काममा ढिलाइ गराएँ। म साँच्‍चै लाजमर्दो र भर नलाग्‍ने व्यक्ति रहेछु! मेरो व्यवहारको आधारमा त, मलाई धेरै पहिले नै निकालिनुपर्थ्यो। परमेश्‍वरको कृपा र सहनशीलताले गर्दा मात्रै मलाई त्यस समूहमा काम गरिरहन दिइएको थियो। त्यो बेला, मैले सोचेँ: “मैले यो अवसरलाई कदर गरेर आफ्‍नो कर्तव्यमा भरमग्‍दुर गर्नुपर्छ।” त्यसपछि, म आफ्‍नो कर्तव्यको वर्तमान अवस्थाप्रति सन्तुष्ट हुन छोडेँ र मलाई दिइएका भिडियोका कामहरू पूरा गर्नेबाहेक, मैले आफ्‍नो प्रभावकारिता बढाउने उपायहरू खोज्‍न थालेँ, हाम्रा समस्याहरू पत्ता लगाएर, समयमै तीबारे समूह अगुवालाई बताउन थालेँ। म अरू सबैसँग समस्याहरू सुल्झाउने उपायबारे पनि छलफल गर्थेँ। यसरी काम गर्दा धेरै थकाइलाग्‍ने भए पनि, आफूले जिम्‍मेवारी पूरा गरिसकेको महसुस हुँदा, मलाई निकै शान्ति र सहज अनुभव हुन्थ्यो।

त्यसको केहीपछि नै, मण्डली अगुवाले ममा सुधार आएको देखे र मलाई एउटा भिडियो प्रोजेक्ट रेखदेख गर्ने काम दिए। मैले काम गर्न पाएको त्यो अवसरलाई कदर गर्दै यसमा भरमग्दुर प्रयत्‍न लाउन चाहेँ। म हरदिन कामको जाँच गर्थेँ र हामीले सामना गरेका सबै समस्याहरू टिपोट गर्थेँ। समस्याहरू देख्‍नेबित्तिकै, तिनलाई सुल्झाउने उपाय खोजिहाल्थेँ र ती सुल्झाउन नसके, समूह अगुवासँग परामर्श र छलफल गर्थेँ। तर केही समयपछि, हामी हाम्रो काममा सफल भइरहेको र मेरो सीपमा सुधार आइरहेको बेला, मेरो पहिलेको आलस्यपन फेरि फर्केर आयो। म सोच्थेँ: “आजभोलि काम सबै समयतालिकाअनुसार नै अघि बढिरहेका छन् र ठूलो समस्या छैन। मैले केही समय आराम गर्नुपर्छ। यदि मैले हरदिन यति धेरै काम गरेँ र धेरै कुराको चिन्ता गरेँ भने, अन्तिममा मैले सक्‍नेभन्दा बढी काम हुनेछ।” यो सोच्‍नेबित्तिकै, म आत्मसन्तुष्ट भएँ, र आफ्‍नो काममा अल्याङटल्याङ गर्न थालेँ, आफ्‍नो सीप सुधार्ने वा समस्या वा गल्तीहरू समाधान गर्नेबारे सोच्‍न छोडेँ, र अरूको कामको अवस्था बुझ्‍ने झमेलासमेत लिन बन्द गरेँ। खाली समय हुँदा, मलाई आराम गर्न मात्रै मन लाग्थ्यो, र कहिलेकहीँ, काम वा अध्ययनको बेला, म समय बिताउन रमाइला भिडियो वा नाटकहरू हेर्थेँ। फलस्वरूप, तोकिएको समयपहिले नै पूरा गर्न सकिने भिडियोहरू थाती रहे र मेरो कार्यप्रदर्शन कमजोर हुन थाल्यो। ती दिनहरूमा, म अलमल्ल र रनभुल्ल हुन्थेँ। भिडियो इडिटिङ् गर्दा, मेरो सोचप्रक्रिया स्पष्ट हुँदैनथ्यो, परमेश्‍वरका वचनहरू पढ्न मन लाग्दैनथ्यो र मभित्र अन्धकार फैलिरहेछ जस्तो लाग्थ्यो। साथै, प्रार्थना गर्दा, म परमेश्‍वरको उपस्थिति महसुस गर्न सक्दिनथेँ। यसरी अघि बढिरहनु खतरनाक हुन्छ भन्‍ने थाहा थियो, तर आफूलाई नियन्त्रण गर्न सक्दिनथेँ र मलाई साँच्‍चै नै पीडा र कष्ट हुन्थ्यो। त्यो बेला, मैले परमेश्‍वरका वचनहरूको एउटा खण्ड भेटेँ: “यदि विश्‍वासीहरू तिनीहरूका बोलीवचन र आचरणमा गैरजिम्मेवार र अनियन्त्रित छन् र अविश्‍वासीहरू जस्तो व्यवहार गर्छन् भने तिनीहरू अविश्‍वासीहरूभन्दा पनि बढी दुष्ट छन्; भूतात्माहरूको असली नमुना हुन्” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। परमेश्‍वरको वचनले सटीक रूपमा मेरो स्थिति प्रकट गरेको आभास भयो। मैले परमेश्‍वरमा विश्‍वास गरेको धेरै भएको थियो, तैपनि म अझै आफ्‍नो कर्तव्य निभाउन चुक्थेँ र काम गर्ने बेलामा फुर्सद खोजिरहेको हुन्थेँ। यो ममा बफादारी नहुनु मात्रै थिएन; मैले कामका आधारभूत मापदण्डहरूसमेत पूरा नगरेको अवस्था थियो। बाहिरी संसारमा, मान्छेले कम्पनीका नियमहरू पालना गर्नुपर्छ, र काम गर्दा, आफ्‍नो काम लगनशील भएर गर्नुपर्छ, सुस्त बन्‍नु हुँदैन। तर मण्डलीमा आफ्‍नो कर्तव्य निभाउँदा, ममा जिम्‍मेवारीको आधारभूत बोध पनि थिएन, र म आफ्‍नो देहमा रमाउन यतिकै आफ्‍नो कर्तव्यलाई पन्छाउँथेँ। मैले कति मनोमानी र अनियन्त्रित व्यवहार गरेको थिएँ भन्‍ने सोच्दा, के म इसाई भनिनसमेत लायक थिएँ र? मैले आफ्‍नो कर्तव्यमा सेवासमेत दिइरहेको थिइनँ, पर्याप्त रूपमा कर्तव्य पूरा गर्नु त परको कुरा हो। देहमा रमाएकोमा मलाई आफैप्रति घृणा जाग्यो—ममा किन दैहिकता पन्छाउने अलिकति पनि सङ्कल्प भएन? मलाई चीनका ब्रदर-सिस्टरहरूको याद आयो जो आफ्‍नो कर्तव्य त्याग्‍नुभन्दा चिनियाँ कम्युनिस्ट पार्टीको पक्राउ र यातनाको जोखिम रोज्थे तर म त चीनबाट भागेर स्वतन्त्र र प्रजातान्त्रिक देशमा आफ्‍नो कर्तव्य निभाइरहेको थिएँ, र पनि आफ्‍नो काममा थप ध्यान दिन वा केही परित्याग गर्न इच्‍छुक थिइनँ। मैले त पूरै निकम्माले जस्तो व्यवहार गरिरहेको थिएँ—ममा अलिकति पनि मर्यादा वा चरित्र थिएन। यसबारेमा जति विचार गरेँ, त्यति नै मलाई परमेश्‍वर वा अरूको अनुहार हेर्न लाज लाग्यो। त्यो बेला मैले मनन गर्न थालेँ: “देहमा रमाएको र कर्तव्यबाट पन्छिएको कारण म पहिले नै एकपटक असफल भइसकेको छु। किन मैले पहिलेका गल्तीहरूबाट केही सिकेको छैनँ? म किन आफ्‍नो काममा यति लापरवाही र अस्थिर भइरहेको छु?” मैले परमेश्‍वरसँग बारम्‍बार प्रार्थना गरेँ, र आफ्‍नो समस्याको मूल कारण भेट्टाउन सकूँ भनेर अन्तर्दृष्टि मागेँ।

एक दिन, मेरो भक्तिको समयमा, मैले यी खण्डहरू भेट्टाएँ। “किन मानिसहरू निद्रामा हिँडिरहेको जस्तो गरी सधैँ अनुशासनहीन र अल्छी हुन्छन्? यो तिनीहरूको प्रकृतिको समस्यासँग जोडिएको छ। मानव प्रकृतिमा एक प्रकारको आलस्य हुन्छ। मानिसहरूले जुनसुकै काम गरिरहेको भए पनि, तिनीहरूलाई आफूलाई निगरानी र प्रोत्साहन गर्ने कोही सधैँ चाहिन्छ। कहिलेकहीँ मानिसहरू देहमा लिप्त हुन्छन्, भौतिक सहजताको तृष्णा गर्छन्, र सधैँ आफ्‍नो लागि आपत्कालीन योजना बनाउँछन्—यी मानिसहरू अत्यन्तै कुटिल हुन्छन् र यिनीहरू साँचो रूपमा असल मानिस होइनन्। तिनीहरूले जुनै महत्त्वपूर्ण कर्तव्य पूरा गरिरहेका भए पनि, सधैँ आफूले सक्‍नेभन्दा कम नै गर्छन्। यो गैरजिम्‍मेवार र अबफादारी हो। आज मैले तिमीहरूलाई काममा निष्क्रिय नहुन यी कुराहरू बताएको छु। म जे भन्छु तिमीहरूले त्यो गर्न सक्नैपर्छ” (वचन, खण्ड ५। अगुवा र सेवकहरूका जिम्‍मेवारीहरू)। “झूटा अगुवाहरूले वास्तविक काम गर्दैनन्, तर अधिकारी कसरी बन्‍ने तिनीहरूलाई थाहा हुन्छ। अगुवा बनेपछि तिनीहरूले गर्ने पहिलो कुरा के हो? तिनीहरूले मानिसहरूको मन जित्‍ने प्रयास गर्न थाल्छन्। तिनीहरूले ‘नयाँ म्यानेजरले राम्रो प्रभाव छोड्नुपर्छ’ भन्‍ने शैली अपनाउँछन्: सुरुमा तिनीहरूले मानिसहरूको मन जित्‍न केही काम गर्छन्, मानिसहरूको जीवन सहज पार्न केही कुराहरू सुरु गर्छन्, तिनीहरूले मानिसहरूमा राम्रो प्रभाव पार्न आफू जनमतको पक्षमा छु भनेर देखाउने प्रयास गर्छन्, ताकि सबैले तिनीहरूको तारिफ गरून् र तिनीहरू आमाबुबाजस्तै हुन् भनेर भनून्, र त्यसपछि तिनीहरूले आधिकारिक रूपमै पद हातमा लिन्छन्। तिनीहरूले अब धेरैजसो मानिसहरूको साथ पाएको र तिनीहरूको पद सुरक्षित भएको महुसस गर्दै हैसियतका फाइदाहरूको आनन्द उठाउनु सही र उचित हुन्छ भन्‍ने सोच्छन्। तिनीहरूका आदर्श वाक्यहरू यस्ता हुन्छन्, ‘खानुपिउनु नै जीवन हो,’ ‘मोजमस्ती गरेर दिनको सदुपयोग गर, किनभने जीवन छोटो छ,’ अनि ‘आजको मद्य आजै पिऊ, भोलिको चिन्ता भोलि नै लिऊ।’ तिनीहरूले हरदिनको आनन्द लिन्छन्, तिनीहरूले जतिसक्दो रमाइलो गर्छन्, र तिनीहरूले भविष्यको बारेमा कुनै विचार गर्दैनन्, अगुवाले के-कस्ता जिम्‍मेवारीहरूबारे विचार गर्नुपर्छ र के-कस्ता कर्तव्य पूरा गर्नुपर्छ भनेर तिनीहरूले विचार गर्नु त परै जाओस्। तिनीहरूले धर्मसिद्धान्तका केही शब्‍द र वाक्यहरू सुगारटाइ गर्छन् र देखाउनका लागि एकदुई वटा काम गर्छन्, तर तिनीहरूले कुनै पनि वास्तविक काम गर्दैनन्। तिनीहरूले मण्डलीमा आउने वास्तविक समस्याहरूलाई पूर्ण रूपमा समाधान गर्नको लागि तिनलाई घोरिएर हेर्ने प्रयास गर्दैनन्। त्यस्तो सतही काम गर्नुको अर्थ के हुन्छ? के यो धोका होइन र? के यस्तो झूटो अगुवालाई गम्‍भीर जिम्‍मेवारी सुम्पन सकिन्छ? के तिनीहरू अगुवा र सेवकहरू छनौट गर्नेसम्‍बन्धी परमेश्‍वरको घरका सिद्धान्त र सर्तहरूअनुरूप हुन्छन्? (हुँदैनन्।) यी मानिसहरूमा कुनै विवेक वा समझ हुँदैन, तिनीहरूमा जिम्‍मेवारीको कुनै बोध हुँदैन, तैपनि तिनीहरू मण्डली अगुवाको रूपमा आधिकारिक पदमा सेवा गर्न चाहन्छन्—तिनीहरू किन यति धेरै लाज पचेका हुन्छन्? जिम्‍मेवारीको बोध भएका कतिपय मानिसहरूको क्षमता कमजोर हुन्छ, र तिनीहरू अगुवा बन्‍न सक्दैनन्—अनि कुनै जिम्‍मेवारीको बोध नभएका रद्दी मानिसहरूको त के कुरा गर्ने र! तिनीहरू त अगुवा बन्‍न झनै अयोग्य हुन्छन्। त्यस्ता सुस्त झूटा अगुवाहरू कति अल्छी हुन्छन्? तिनीहरूले कुनै समस्या पत्ता लगाउँछन्, र यो समस्या हो भन्‍ने तिनीहरूलाई थाहा पनि हुन्छ, तर तिनीहरूले यसलाई केहीजस्तो ठान्दैनन् र यसप्रति ध्यानै दिँदैनन्। तिनीहरू कति गैरजिम्‍मेवार हुन्छन्! तिनीहरू कुरा गर्न सिपालु होलान् र अलिक क्षमतावान् देखिन सक्‍लान्, तर जब मण्डलीमा विभिन्‍न समस्याहरू पैदा हुन्छन्, तब तिनीहरूले ती समस्याहरू समाधान गर्न सक्दैनन्। मण्डलीमा समस्याहरू थुप्रिरहे पनि र ती पुर्ख्यौली कुराजस्तो बने पनि, यी अगुवाहरूलाई कुनै चिन्ता हुँदैन, तैपनि देखाउनलाई तिनीहरू व्यर्थका कामहरू गरिटोपल्छन्। अनि परिणाम के हुन्छ? के तिनीहरूले मण्डलीको काम भताभुङ्ग पार्दैनन् र, के तिनीहरूले गन्जागोल गर्दैनन् र? के तिनीहरूले मण्डलीमा कोलाहल र फूट ल्याउँदैनन् र? यो अपरिहार्य परिणाम हो” (वचन, खण्ड ५। अगुवा र सेवकहरूका जिम्‍मेवारीहरू)। परमेश्‍वरका वचनहरू मनन गरेपछि, मैले के महसुस गरेँ भने म कर्तव्यमा अति सन्तुष्ट बन्‍नु र ममा अग्रसरताको कमी हुनुको कारण त प्रकृतिले नै म अल्छी र सहजता खोज्‍ने व्यक्ति भएकोले रहेछ। मेरो मन शैतानी दर्शनहरूले भरिएका रहेछन्, जस्तै “जीवन भन्नु नै खानु र लाउनु हो,” “आजको हाला आजै खाला भोलि जे होला देखा जाला,” र “खाऔँ, पिऔँ, रमाइलो गरौँ, मरेर लानु के छ र।” म यी शैतानी भ्रमहरूअनुसार जिउथेँ, किनभने पृथ्वीको यो जीवनमा, मैले मोजमस्ती गर्नुपर्छ भन्‍ने सोच्थेँ। निरन्तर कष्ट र थकाइ भोग्‍नुको औचित्य पुष्टि गर्न सक्दिनथेँ। फलस्वरूप, म आफूले गर्ने कुनै काममा पनि लागिपर्न सक्दिनथेँ। आफ्‍नो काममा आएको सानोभन्दा सानो परिणामलाई म पूँजीको रूपमा लिन्थेँ र आत्मसन्तुष्ट भएर ह्रासोन्‍मुख हुन्थेँ। यो त मेरो स्कूले जीवनजस्तै थियो: जब मैले राम्रो अङ्क पाउँथेँ र मेरा शिक्षक र साथीहरूले मेरो तारिफ गर्थे, तब मलाई आफ्‍नो अध्ययनमा धेरै सोच्‍न र ऊर्जा खर्च गर्न मन लाग्दैनथ्यो, रमाइलो मात्रै गर्न मन लाग्थ्यो। म कक्षामा ध्यान दिने वा गृहकार्य गर्नेबारे सोच्‍न छोड्थेँ, र मेरा अङ्कहरूमा समस्या आएर आमाबुबा र शिक्षकहरूले कडा गर्न थालेपछि, बल्ल म आफ्‍नो अध्ययनमा तीव्रता दिन्थेँ र मेहनत गर्थेँ अनि मेरो अङ्क सुध्रेपछि, म फेरि सन्तुष्ट बनेर रमाइलो गर्नतिर लाग्थेँ। ती वर्षहरूमा, म निरन्तर यी पतित दर्शनहरूको नियन्त्रणमा थिएँ र म झन्झन् अल्छी, झन्झन् सुस्त र अग्रसरताहीन व्यक्ति बन्दै गएँ। म आफूले गर्ने हर कुरामा लापरवाही र अस्थिर हुन्थेँ, मलाई कष्ट भोग्‍न वा मूल्य चुकाउन मन लाग्दैनथ्यो, र म मेहनत गर्न झन्झन् कम इच्छुक हुन थाल्थेँ। मेरो पहिलेको समूह अगुवाको भूमिका र अहिलेको समूह सदस्यको भूमिकामा हुँदाको कामलाई जाँच गर्दा, म उत्तिकै अल्छी थिएँ र ममा अग्रसरताको कमी थियो। कुनै परिणाम प्राप्त गर्नेबित्तिकै म चुपचाप बस्थेँ, कामको सट्टा आराम गर्न चाहन्थेँ, ताकि मलाई घाटा नहोस् र मैले थकान सहन नपरोस्। काममा समस्याहरू भएको स्पष्ट देख्दा पनि, म तिनलाई समाधान गर्दिनथेँ, किनभने आफ्‍नो कर्तव्यमा थप त्याग गर्नुभन्दा मलाई मनोरञ्‍जनमा समय खेर फाल्‍न नै मन पर्थ्यो। म अगुवाको आँखा छल्‍न र धोका दिन अनि ठग्‍न सक्‍नेजति मात्रै काम गर्थेँ। मलाई म अल्छी मात्रै होइन, ठग र छली पनि रहेछु, र सहजता र आराममा जीवन बिताउन मात्रै चाहने रहेछु भन्‍ने महसुस भयो। मैले परमेश्‍वरका वचनहरूको धेरै मलजल, साथै परमेश्‍वरको सुरक्षा पाएको थिएँ, र पनि मैले आधारभूत काम गर्नसमेत सकिनँ। के म मण्डलीमा ठाउँ ओगट्ने व्यक्ति र परजीवी थिइनँ र? मेरो मानवता र चेतना कहाँ गयो? मलाई बाइबलको एउटा हरफ याद आयो: “अनि मूर्खहरूको उन्‍न्तिले तिनीहरूलाई नष्ट गर्नेछ” (हितोपदेश १:३२)। मैले पश्‍चात्ताप नगर्दा, मण्डलीले मलाई त्यति बेलै ननिकाले पनि, परमेश्‍वरले सबै कुरा नियाल्‍नुहुन्थ्यो, र पवित्र आत्माले ममा काम गर्न छोड्नुहुन्थ्यो। ढिलोचाँडो मलाई हटाइन्थ्यो।

त्यसपछि, परमेश्‍वरका वचनहरू खाँदै-पिउँदै मैले कर्तव्यप्रतिको आफ्‍नो मनोवृत्तिलाई परिवर्तन गर्न थालेँ। परमेश्‍वरका वचनहरूले भन्छ, “परमेश्‍वरका आज्ञाहरूलाई तैँले कसरी लिन्छस् भन्‍ने कुरा अत्यन्तै महत्त्वपूर्ण छ, र त्यो एकदमै गम्भीर विषय हो! यदि परमेश्‍वरले मानिसहरूलाई सुम्‍पनुभएको कुरा तैँले पूरा गर्न सक्दैनस् भने, तँ उहाँको उपस्थितिमा जिउन लायक छैनस् र तँलाई सजाय दिइनुपर्छ। परमेश्‍वरले सुम्पनुभएका आज्ञाहरूलाई मानिसहरूले पूरा गर्नुपर्छ भन्‍ने कुरा स्वर्गद्वारा आदेश दिइएको र धर्तीद्वारा स्वीकार गरिएको कुरा हो; यो तिनीहरूको सर्वोच्च उत्तरदायित्व हो, र यो कुरा तिनीहरूको जीवन जत्तिकै महत्त्वपूर्ण छ। यदि तैँले परमेश्‍वरका आज्ञाहरूलाई गम्भीरताका साथ लिँदैनस् भने तैँले उहाँलाई सबैभन्दा घोर रूपले धोका दिइरहेको हुन्छस्; यसमा, तँ यहूदाभन्दा पनि बढी विलापमय हुन्छस्, र तँ श्रापित हुनुपर्छ। मानिसहरूले आफूलाई परमेश्‍वरले के सुम्‍पनुहुन्छ सो कुरालाई कसरी हेर्ने भन्‍ने बारेमा पूर्ण बुझाइ हासिल गर्नुपर्छ र कम्तीमा पनि उहाँले मानवजातिलाई सुम्पिनुभएका आज्ञाहरू परमेश्‍वरबाट प्राप्त पदोन्नति र विशेष कृपाहरू हुन् भनी बुझ्नुपर्छ; तिनीहरू सबैभन्दा महिमामय कुराहरू हुन्। अन्य सबै कुराहरूलाई त्याग्न सकिन्छ; व्यक्तिले आफ्नो जीवनलाई समेत बलिदान दिनुपर्छ भने पनि, उसले परमेश्‍वरका आज्ञाहरूलाई पूरा गर्नैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। “मानिसले अर्थपूर्ण जीवन जिउने प्रयास गर्नुपर्छ र ऊ आफ्‍ना वर्तमान परिस्‍थितिहरूप्रति सन्तुष्ट हुनु हुँदैन। पत्रुसको स्वरूपमा जिउनको लागि, उसले पत्रुसको ज्ञान र अनुभवहरू प्राप्त गर्नैपर्छ। मानिसले अझै उच्‍च र अझै प्रगाढ कुराहरूको खोजी गर्नुपर्छ। उसले परमेश्‍वरप्रतिको अझै गहन, अझै शुद्ध प्रेम, र मूल्य र अर्थसहितको जीवनको खोजी गर्नुपर्छ। यो मात्रै जीवन हो; तब मात्र मानिस पत्रुसजस्तै हुनेछ। तैँले सकारात्मक पक्षमा हुने आफ्‍नो प्रवेशप्रति कर्मठ हुनमा ध्यान दिनुपर्छ, र अझै प्रगाढ, अझै निर्दिष्ट र अझै व्यवहारिक सत्यताहरूलाई बेवास्ता गर्दै क्षणिक सुखको खातिर आफूलाई विवश रूपमा गलत मार्गमा लैजानु हुँदैन। तेरो प्रेम व्यवहारिक हुनुपर्छ, र तैँले पशुको भन्दा फरक नभएको यो भ्रष्ट, लापरवाही जीवनबाट आफूलाई मुक्त गर्ने उपायहरू पत्ता लगाउनैपर्छ। तैँले अर्थपूर्ण जीवन, मूल्य भएको जीवन जिउनुपर्छ, र तैँले आफैलाई मूर्ख तुल्याउने वा आफ्‍नो जीवनलाई खेलौनाजस्तो व्यवहार गर्नु हुँदैन। परमेश्‍वरलाई प्रेम गर्न इच्‍छा गर्ने हरेकको लागि प्राप्त गर्न नसकिने सत्यताहरू छैनन्‌ र तिनीहरू दह्रिलो गरी खडा हुन नसक्‍ने कुनै न्याय छैन। तैँले आफ्‍नो जीवन कसरी जिउनुपर्छ? तैँले परमेश्‍वरलाई कसरी प्रेम गर्नुपर्छ र उहाँको इच्‍छा पूरा गर्नको लागि कसरी यो प्रेमको प्रयोग गर्नुपर्छ? तेरो जीवनमा योभन्दा ठूलो विषय अरू कुनै छैन। सबैभन्दा महत्त्वपूर्ण कुरा, तँसँग यस किसिमका आकांक्षाहरू र दृढता हुनैपर्छ, र तँ मेरुदण्ड नभएका, दुर्बल व्यक्तिहरूजस्तो बन्‍नु हुँदैन। अर्थपूर्ण जीवनको अनुभव र अर्थपूर्ण सत्यताहरूको अनुभव कसरी गर्ने त्यो तैँले सिक्‍नैपर्छ, र आफैलाई त्यसरी आलटाल गर्ने व्यवहार गर्नु हुँदैन” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरको वचनबाट मैले थाहा पाएँ, सृष्टि गरिएको प्राणीको रूपमा कर्तव्य निभाए, त्यसैमा जीवनको मूल्य र अर्थ मिल्छ। यदि हामी सधैँ सहजता र आराम खोजिरहन्छौँ, हामीमा अग्रसरता छैन र हामी कर्तव्यमा सुस्त हुन्छौँ भने, यो परमेश्‍वरलाई धोका दिनु हो, र यस्तो व्यवहारलाई उहाँ धिक्‍कार्नु र घिनाउनुहुन्छ। पत्रुसले कसरी आजीवन परमेश्‍वरलाई प्रेम गर्न र सन्तुष्ट पार्न निरन्तर लागिपरे, र सधैँ आफूमा परमेश्‍वरका वचनहरू कडाइका साथ लागू गर्दै सुध्रने प्रयास गरे भनेर सोचेँ। तिनी सधैँ सत्यता अभ्यास गर्ने र परमेश्‍वरलाई सन्तुष्ट पार्ने प्रयास गर्थे, र अन्त्यमा उँधोमुन्टो क्रूसमा टाँगिएर तिनले सानदार गवाही दिए। अनि, नोआ पनि छन्। परमेश्‍वरको आज्ञा पाएपछि, तिनले ठूलो जहाज बनाउन १२० वर्ष काम गरे, अनगिन्ती कठिनाइ र भारी कष्ट आइपर्दा पनि कहिल्यै पछि हटेनन् बरु त्यो जहाज बनाउने काम पूरा नभएसम्‍म तिनी लागिपरे। नोआ र पत्रुसले परमेश्‍वर र कर्तव्यलाई कसरी लिए त्यससँग आफूलाई दाँज्दा, मलाई अत्यन्तै लाज लाग्यो। म स्वार्थी र अल्छी छु र ममा अलिकति पनि मानवता छैन भन्‍ने महसुस भयो। कर्तव्यप्रति ममा अलिकति पनि जिम्‍मेवारीबोध थिएन, म सुस्त थिएँ र म आलटाल गर्थेँ। मलाई थप काम अह्राउने वा काम धेरै हुनेबित्तिकै, म थकाइ लाग्यो भनेर गुनासो गर्न थाल्थेँ र अगुवाले मलाई सम्झाउँदासमेत म सुस्त भएर देहमा लिप्त हुन्थेँ। ममा परमेश्‍वरप्रति अलिकति पनि श्रद्धा थिएन। म गैरविश्‍वासीभन्दा फरक थिइनँ! मैले जसरी काम गर्थेँ, त्यसरी त अन्तिममा म आफैलाई बरबाद मात्रै पार्ने थिएँ। तर म सधैँ आफू सही छु भन्‍ने ठान्थेँ र थोरै प्रयास गर्नमै म सन्तुष्ट हुन्थेँ। म कति सुस्त, मूर्ख र अज्ञानी रहेछु। मैले यसरी आफ्‍नो कर्तव्य निभाउँदै आइरहेको भए पनि, परमेश्‍वरले मलाई त्याग्‍नुभएको थिएन र मलाई पश्‍चात्ताप गर्ने मौका दिनुभयो। मैले यसरी पतित भई परमेश्‍वरको भावनामा चोट पुर्‍याइरहनु हुँदैनथ्यो। त्यसैले मैले परमेश्‍वरलाई यसो भन्दै प्रार्थना गरेँ: “प्रिय परमेश्‍वर, म अल्छी प्रकृतिको छु र ममा मानवताको कमी छ भन्‍ने थाहा भयो। म यसरी बाँचिरहन चाहन्‍नँ। म इमानदारीसाथ सत्यता खोजी गर्न र आफ्‍नो कर्तव्य पूरा गर्न चाहन्छु। बिन्ती छ मेरो हृदय जाँच्‍नुहोस्।”

त्यहाँदेखि, मैले कर्तव्यमा अझै धेरै समय र ऊर्जा लगाउन थालेँ, र प्राय हरदिन मेरो कार्यतालिका पूरै भरिएको भए पनि, म केही समय निकालेर अध्ययन गर्थेँ र आफ्‍नो सीप सुधार गर्थेँ। म आफ्‍नो कामका समस्याहरूबारे पनि नियमित टिपोट गर्थेँ र आफ्‍नो सीप सुधार्न निरन्तर लागिपर्थेँ। केही समयपछि, मैले बनाएका भिडियोहरूमा राम्रा परिणाम प्राप्त गर्न थाले। मैले आफूले सिकेका कुराहरू ब्रदर-सिस्टरहरूलाई बताउँदा, तिनीहरूलाई पनि यो सहयोगी हुँदो रहेछ भन्‍ने थाहा पाएँ। मलाई निकै शान्ति र सहज अनुभव भयो। यसरी कर्तव्य पूरा गर्न अलिक बढी काम गर्नुपर्थ्यो, र आराम गर्नलाई पहिलेभन्दा कम समय हुन्थ्यो, तर थकाइ लागेको वा कष्ट भोगेको जस्तो अनुभव हुँदैनथ्यो। वास्तवमा, मन चङ्गा र जाँगरिलो भएको महसुस हुन्थ्यो—यो पहिले भ्रमित र अस्थिर सोचको हुँदै हिँडेको भन्दा ठीकविपरीत अवस्था थियो। आफ्‍नो काममा आउने समस्याहरू देख्‍न पनि सहज भयो र ब्रदर-सिस्टरहरूसँग सङ्गति गरेर अनि परमेश्‍वरको अन्तर्दृष्टिद्वारा, हामीले समयमै धेरै समस्या सुल्झाउन सक्यौँ। तर शैतानले मलाई धेरै भ्रष्ट तुल्याएको हुनाले, फेरि पनि यसका अल्छे दर्शनहरूले मलाई बारम्बार असर गरे। जब मैले असल नतिजाहरू प्राप्त गर्न थालेँ, फेर मलाई अलिक आत्मसन्तुष्ट भएर देहमा रमाउन मन लाग्थ्यो। एकपटक, हाम्रो एउटा भिडियो जाँज्दा, मैले मेरो फीडमा एउटा एक्शन फिल्‍म देखेँ। मैले सोचेँ: “आजभोलि काममा कति तनाव भइरहेको छ—केही समय हेरेर तनाव हटाउँदा त्यसले त्यति असर गर्दैन।” हेरिरहँदा, मलाई अचानक म फेरि मेरो पुरानै चालमा फर्केको महसुस भयो। मैले परमेश्‍वरको वचनको एउटा खण्ड सम्झेँ: “मानौँ तँ आफ्‍नो कर्तव्य निभाउँदा लापरवाह र सुस्त बन्‍न चाहिस्। तैँले अल्याङटल्याङ गर्ने, र परमेश्‍वरको सूक्ष्म जाँचबाट पन्छिने प्रयास गरिस्। त्यस्तो बेला, तुरुन्तै परमेश्‍वरलाई प्रार्थना गरिहाल्, र यो सही किसिमको व्यवहार हो कि होइन भनेर मनन गर्। त्यसपछि यो कुरा विचार गर्: ‘म किन परमेश्‍वरमा विश्‍वास गर्छु? त्यस्तो लापरवाहीले मान्छेको आँखा छल्‍न सक्‍ला, तर के परमेश्‍वरको आँखा छल्‍न सक्छ? अनि, मैले लापरवाही गर्नलाई परमेश्‍वरमा विश्‍वास गरेको होइन—यो त मुक्ति पाउनको लागि हो। मैले यसरी व्यवहार गर्नु सामान्य मानवताको अभिव्यक्ति होइन, न त परमेश्‍वरले यसलाई प्रिय नै ठान्‍नुहुन्छ। हो, बाहिर संसारमा मैले लापरवाही गर्न सक्छु र आफूलाई मन लागेअनुसार गर्न सक्छु, तर अहिले त म परमेश्‍वरको घरमा छु, म परमेश्‍वरको सार्वभौमिकताको अधीनमा, परमेश्‍वरको नजरको सूक्ष्म जाँचमा छु। म एक व्यक्ति हुँ, मैले आफ्‍नो विवेकअनुसार काम गर्नुपर्छ, आफ्‍नो खुशीअनुसार होइन। मैले परमेश्‍वरका वचनहरूअनुसार काम गर्नुपर्छ, म लापरवाह र झाराटारुवा हुनु हुँदैन, म सुस्त बन्‍नु हुँदैन। त्यसो भए, म कसरी सुस्त नभई, लापरवाह र झाराटारुवा काम नगरी बस्‍न सक्छु? मैले केही प्रयास गर्नैपर्छ। भर्खरै मलाई यसरी काम गर्न धेरै झमेला हुन्छ जस्तो लाग्यो, म कठिनाइबाट बच्‍न चाहेँ, तर अब मैले यो कुरा बुझेँ: यसरी काम गर्न धेरै झमेला हुन्छ होला, तर यो प्रभावकारी तरिका हो, त्यसकारण यो काम यसरी नै गरिनुपर्छ।’ जब तैँले काम गरिरहेको हुन्छस् र अझै पनि तँलाई कठिनाइको डर लाग्छ, तब त्यस्तो बेला तैँले परमेश्‍वरलाई प्रार्थना गर्नुपर्छ: ‘हे परमेश्‍वर! म अल्छी र छली छु, मलाई अनुशासनमा राख्‍नुहोस् र गाली गर्नुहोस्, ताकि मेरो विवेकमा यस्तो भावना, अनि लाजको अनुभूति होस्। म लापरवाह र झाराटारुवा बन्‍न चाहन्‍नँ। बिन्ती छ मलाई अगुवाइ र अन्तर्दृष्टि प्रदान गर्नुहोस्, र मेरो विद्रोहीपन र कुरूपता देखाइदिनुहोस्।’ जब तैँले त्यसरी प्रार्थना गर्छस् र आत्मचिन्तन गर्दै आफूलाई चिन्‍ने प्रयास गर्छस्, तब यसले पछुतोको भावना पैदा गर्छ, अनि तैँले आफ्‍नो कुरूपतालाई घृणा गर्न सक्छस्, अनि तेरो हृदयको गलत स्थिति परिवर्तन हुन थाल्छ, र तैँले यस विषयमा मनन गरेर आफूलाई यसो भन्‍न सक्छस्, ‘म किन लापरवाह र झाराटारुवा छु? म किन सधैँ सुस्त भइरहन्छु? यस्तो व्यवहार गर्नु भनेको विवेक वा समझमा कमी हुनु हो—के म अझै परमेश्‍वरमा विश्‍वास गर्ने व्यक्ति हुँ त? मैले किन यस्ता कुराहरूलाई गम्‍भीर रूपमा लिन सक्दिनँ? के मैले अलिक बढी समय र प्रयास लगाउनुपर्ने होइन र? यो ठूलो बोझ त होइन। मैले गर्नुपर्ने यही हो; मैले योसमेत गर्न सक्दिनँ भने, के म मानव भनिनसमेत लायक हुन्छु र?’ फलस्वरूप, तैँले सङ्कल्‍प गर्छस् र शपथ खान्छस्: ‘हे परमेश्‍वर! मैले तपाईंलाई निराश तुल्याएँ, म साँच्‍चै नै गहन रूपमा भ्रष्ट भएको छु, ममा कुनै विवेक वा समझ छैन, म मानवताहीन छु, अब म पश्‍चात्ताप गर्न चाहन्छु। बिन्ती छ मलाई क्षमा गर्नुहोस्, म अवश्य परिवर्तन हुनेछु। मैले पश्‍चात्ताप गरिनँ भने, तपाईं मलाई दण्ड दिनुहोस्।’ त्यसपछि, तेरो मानसिकतामा परिवर्तन आउँछ, र तँ बदलिन थाल्छस्। तैँले पहिलेजस्तो लापरवाह र झाराटारुवा नभई, बरु कर्तव्यनिष्ठ भएर काम गर्न र आफ्‍नो कर्तव्य निभाउन थाल्छस्, र अब तँ कष्ट भोग्‍न र मूल्य चुकाउन सक्षम हुन्छस्। तँलाई यसरी कर्तव्य पूरा गर्नु अद्‌भूत हुन्छ जस्तो लाग्छ, र तेरो हृदयमा शान्ति र आनन्द हुन्छ। जब कसैले परमेश्‍वरको छानबिन स्वीकार गर्न सक्छ, उहाँलाई प्रार्थना गर्न र भरोसा गर्न सक्छ, तब उसको स्थिति चाँडै परिवर्तन हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। परमेश्‍वरका वचनहरू मनन गरेपछि, मैले अघि बढ्ने बाटो भेटेँ। म प्रकृतिले नै अल्छी थिए, सहजता र फुर्सद मन पराउँथेँ, र कष्ट भोग्‍न चाहन्‍नथेँ। म आफै यो समस्या समाधान गर्न सक्दिनथेँ; मैले परमेश्‍वरलाई प्रार्थना र भरोसा गर्दै उहाँको छानबिन स्विकार्नुपर्थ्यो। अर्कोपटक मलाई देहमा रमाउन र सुस्त हुन मन लागे, मैले तुरुन्तै परमेश्‍वरलाई प्रार्थना गरी मलाई अनुशासनमा राख्‍न र ताडना दिन अनुरोध गर्नुपर्थ्यो। अनि मात्रै मैले दैहिकता त्यागेर आफ्‍नो कर्तव्य राम्ररी निभाउन सक्छु। त्यसैले मैले परमेश्‍वरलाई आफ्‍नो स्थितिको बारेमा बताएँ र मलाई अनुशासनमा राख्‍न अनुरोध गरेँ। प्रार्थना गरेपछि, मलाई अचानक शान्ति भयो र मैले सिद्धान्तहरूबारे ध्यानपूर्वक विचार गर्दै र उपयुक्त जानकारीहरू हेर्दै भिडियो पुनरावलोकन गर्न जारी राखेँ। जब मैले आफ्‍नो कामबारे सोचेँ, तब परमेश्‍वरको अगुवाइ अनुभव गर्न सकेँ र म भिडियोमा भएका समस्याहरू तुरुन्तै पत्ता लगाउन र सुल्झाउन उपाय खोज्न सक्षम भएँ। त्यो अनुभवबाट मैले आफ्‍नो अल्छीपन हल गर्ने थप आत्मविश्‍वास प्राप्त गरेँ। मैले आफ्‍नो काममा परमेश्‍वरमा साँचो भरोसा गरी उहाँको छानबिन स्विकार्नुपर्छ भन्‍ने थाहा पाएँ। म फेरि देहमा रमाउन थाल्दा, सचेत भई आफूलाई काबुमा राख्‍न परमेश्‍वरमा भरोसा गर्न सक्थेँ। त्यसरी, मसँग पार पाउने शक्ति हुन्थ्यो र म शान्तिसाथ आफ्‍नो कर्तव्य पूरा गर्न सक्थेँ।

आजभोलि, प्राय अझै ममा सहजता र आरामको यो भ्रष्ट इच्‍छा देखा परे पनि, मैले परमेश्‍वरको वचन पछ्याएँ र निरन्तर तिनको अभ्यास गरेँ भने, मैले अन्त्यमा आफूबाट यो भ्रष्ट स्वभाव पखालेर रूपान्तरण हासिल गर्न सक्छु भन्‍ने मलाई विश्‍वास छ।


१२. सौहार्दपूर्ण सहकार्यको मेरो कठिन बाटो

सिन्चेङ, चीन

जुलाई २०२० मा, मलाई मण्डली अगुवाका रूपमा निर्वाचित गरिएको थियो र सिस्टर चेन शीसँग मिलेर मण्डलीको कामको जिम्मेवारी दिइएको थियो। मैले त्यो कर्तव्य निर्वाह गर्न सुरु गर्दा, धेरै सिद्धान्तहरू प्रस्टसँग बुझेको थिइनँ र मनमा कुनै प्रश्न उठ्दा म उनीसँग छलफल गर्थेँ। म उनले दिएको कुनै पनि सल्लाह सजिलै स्वीकार गर्थेँ। केही समय पछि, मैले मेरो कर्तव्यमा केही नतिजा पाउन थालेँ; मलाई लाग्यो कि म मेरो काममा सक्षम छु र स्वतन्त्र रूपमा काम गर्न सक्छु। त्यसपछि, काम तोक्ने बेला, म चेन शीसँग छलफल नगरीकन आफैँले त्यो सम्हाल्ने गर्थेँ। हामीले सँगै निर्णय लिनुपर्ने केही अवस्थामा समेत म आफैँ निर्णय लिन्थेँ। मैले सिद्धान्तअनुसार काम नगरिरहेको देखेर, चेन शी मलाई मनमानी निर्णयहरू गर्न बन्द गर्न बारम्बार सम्झाउने गर्थिन्। कहिलेकाहीँ उनी डिकनहरूको अगाडि पनि यसो भन्थिन्। मलाई लाग्यो कि उनी मेरो खिलाफमा लागेकी थिइन्—उनी मेरो मर्यादाको कुनै ख्याल गर्दिनथिन् र मलाई लज्जित पार्दै थिइन्। त्यसैले मैले उनीप्रति केही प्रतिरोधी महसुस गरेँ। कहिलेकाहीँ जब हामी कामका बारेमा छलफल गर्थ्यौँ, उनी मेरा विचारहरू अस्वीकार गर्थिन्, र म यस्तो सोच्दै अवज्ञा गर्ने मनस्थितिमा पुग्थेँ “मण्डलीको कामको जिम्मेवारी हामी दुवैमाथि छ, त्यसो भए किन तपाईंंले भन्नुभएको कुरा सही छ, र मैले भनेको कुरा गलत छ? तपाईंं सधैँ मेरा विचारहरू अस्वीकार गर्नुहुन्छ—के त्यसले तपाईंं मभन्दा राम्रो हुनुहुन्छ जस्तो देखाउँदैन? के ब्रदर-सिस्टरहरूले म खराब अगुवा हुँ भन्ने सोच्ने छैनन्? त्यसपछि मैले सबैको सामना कसरी गर्ने?” मैले उनीप्रति पूर्वाग्रह राख्न थालेँ। त्यसपछि, जब हामी कामका बारेमा छलफल गर्थ्यौं, मेरो विचार अस्वीकार गरिएलगत्तै, म चुपचाप बस्थेँ। कहिलेकाहीँ मलाई लाग्थ्यो कि उनी सही थिइन्, तर उनीसामु झुक्ने विचारले मलाई असहज बनाउँथ्यो। समय बित्दै जाँदा, उनीप्रतिको मेरो पूर्वाग्रह बढ्दै गयो। म उनीसँग कुरा गर्न चाहन्नथेँ, उनीसँग कामका बारेमा छलफल गर्न त झनै चाहन्नथेँ। उनी मेरो कारणले निकै सीमित भएकी थिइन्, र मैले पनि धेरै निषेधित र दमित महसुस गरेकी थिएँ।

जनवरी २०२१ मा, स्वास्थ्यसम्बन्धी समस्याहरू, हाम्रो लामो समयदेखिको सौहार्दपूर्ण सहकार्यको अभाव, र मद्वारा बाँधिएको भावनाका कारण, चेन शी नकारात्मकताको शिकार भइन् जसबाट उनी कहिल्यै निको भइनन्। उनले अन्ततः पदबाट राजीनामा दिइन्। अक्टोबरमा, मण्डलीले नेतृत्वको खाली पद भर्न निर्वाचन गरिरहेको थियो। एक माथिल्लो अगुवाले चेन शीको कुरा निकाल्दै उनको अवस्थाबारे सोधे। एक सहकर्मी, सिस्टर वाङ जिक्सिनले भनिन्, “उनको स्थिति हालसालै धेरै सुधार भएको छ र उनी आफ्नो कर्तव्यमा बढी बोझ बोक्दै छिन्।” यसले मलाई केही चिन्तित बनायो: “मलाई लाग्छ उनी चेन शीका बारेमा राम्रो सोच्छिन्। त्यो सुनेर, अगुवाले निश्चित रूपमा चेन शी पदका लागि उपयुक्त छिन् भन्ने सोच्नेछन्। यदि उनी वास्तवमै निर्वाचित भइन् भने, के त्यसको मतलब हामी फेरि सँगै काम गर्नेछौँ भन्ने हुनेछैन र?” हामीले सँगै बिताएको समय सम्झँदा, म डराएँ: “पहिले, हामीबीच कसरी काम अगाडि बढाउने भन्नेबारे फरक विचार हुँदा, अधिकांश सहकर्मीहरू चेन शीको पक्षमा उभिन्थे—कसैले मेरो कुरा सुन्दैनथे। उनीसँग न्यायको भावना पनि छ। जब उनले म सिद्धान्तअनुसार काम गरिरहेको छैनँ भन्ने देख्थिन्, उनले मलाई त्यो औँल्याउथिन्, मलाई लज्जित महसुस गराउँथिन्। उनीसँग काम गर्नु साँच्चै कष्टकर थियो। यदि मैले फेरि उनीसँग काम गर्नुपर्‍यो भने, त्यस्तै हुनेछैन र? यदि उनले सधैँ मेरा समस्याहरू औँल्याइरहिन् भने, के ब्रदर-सिस्टरहरूबीच मैले स्थापित गरेको छवि बिग्रिने छैन?” यो बुझेर, म चेन शीसँग साँच्चै काम गर्न चाहन्नथेँ। मैले सोचेँ, “यसरी हुँदैन, मैले उनले पहिले प्रकाश गरेको भ्रष्टाताका बारेमा सबैलाई बताउनुपर्छ, अन्यथा उनी निर्वाचित भएमा, त्यसले निकै अप्ठ्यारो पार्नेछ।” त्यससँगै, मैले चाँडै उनी कसरी हैसियतलाई लिएर चिन्तित थिइन् र उनले आफ्नो कर्तव्यमा बोझ बोक्दिनथिन्, र थप यस्ता कुरा जस्ता उनका सबै खराब व्यवहारहरू वर्णन गरेँ। म पर्याप्त रूपमा स्पष्ट भइरहेकी छैन कि भनेर चिन्ता गर्दै, मैले मेरो कुरा प्रमाणित गर्न केही वास्तविक उदाहरणहरू पनि अघि सारेँ। अगुवाले मैले चेन शीलाई निष्पक्ष व्यवहार गर्न सक्दिनथेँ भन्ने बुझे, र अरूलाई निष्पक्ष व्यवहार गर्ने सिद्धान्तमा मसँग सङ्गति गरे, तर मैले त्यो बुझिनँ। केही दिन पछि, निर्वाचन औपचारिक रूपमा सुरु भयो, र सिस्टर ली मिङले मलाई चेन शीको अवस्थाबारे सोधिन्। मैले सोचेँ, “उनी चेन शीसँग नजिक छैनन् र तिनलाई राम्रोसँग चिन्दिनन्। मैले उनलाई चेन शी अगुवा बन्नका लागि उपयुक्त छैनन् भन्ने कुरा बताउनुपर्छ। त्यसरी, उनले तिनलाई भोट हाल्ने छैनन्।” त्यसैले, मैले उनलाई चेन शीको पहिलेदेखिकै नराम्रो व्यवहारबारे सबै कुरा बताएँ, जसमा उनले कर्तव्यमा बोझ नबोक्ने कुरा पनि सामेल थियो। तर त्यतिबेलै, नजिकैकी एक सिस्टरले भन्नुभयो, “चेन शी त्यसबेला खराब स्थितिमा भएकीले उनले बोझ बोकिनन्। पछिल्लो समय, उनले आफ्नो स्थिति सुधार गरेकी छिन् र आफ्नो कर्तव्यमा बढी बोझ बोक्दै छिन्। साथै, हामीले कर्तव्यमा केही नबुझ्दा, उनी हामीसँग धैर्यपूर्वक सङ्गति र हामीलाई मद्दत गर्छिन्।” यो सुनेपछि म चिन्तित भएँ: “तपाईंं किन चेन शीको प्रशंसा गरिरहनुहुन्छ? के तपाईंंले तिनलाई भोट हालिसक्नुभयो? ली मिङले तपाईंंले भनेका कुरा सुनेपछि उनले पनि तिनलाई भोट हाल्नेछिन्? यदि तिनी साँच्चै निर्वाचित भइन् भने, हामी फेरि सँगै काम गर्नेछौँ। त्यसपछि, म आफूलाई अलग देखाउन असमर्थ मात्र हुनेछैन, त्यसमाथि म सधैँ उनीद्वारा सच्याइनुपर्नेछ। नयाँ सहकर्मी छानिएको भए राम्रो हुन्थ्यो। त्यसरी, म केही समयदेखि अगुवा भएकीले र धेरै सिद्धान्तहरू बुझेकीले, उनीहरू अधिकांश समय मेरा विचारहरूसँग सहमत हुनेछन्। मैले केही गलत गरे पनि, उनीहरूले सायद त्यो स्पष्ट रूपमा देख्नेछैनन् र मलाई प्रत्यक्ष रूपमा आलोचना गर्नेछैनन्, जसले गर्दा मेरो हैसियत चुनौतीरहित हुनेछ।” मैले यसबारे जति सोचेँ, त्यति नै मैले चेन शीलाई निर्वाचित हुन दिन मिल्दैन भन्ने महसुस गरेँ। त्यसैले मैले तुरुन्तै भनेँ कि चेन शीसँग धेरै जीवन अनुभव छैन र उनले केवल शब्दहरू र धर्मसिद्धान्तहरू बताउँछिन्। ली मिङले टाउको हल्लाउँदै गरेको देखेर, मलाई केही राहत महसुस भयो, यसको मतलब सायद उनले चेन शीलाई भोट हाल्दिनन् भन्ने सोचेँ। अचम्मको कुरा, अन्तमा चेन शी र अर्की सिस्टरले सबैभन्दा धेरै बराबर भोट पाए। चेन शी निर्वाचित हुनेछिन् र फेरि मसँग काम गर्न थाल्नेछिन् भनेर म अझ बढी चिन्तामा परेँ। केही समय पछि, अगुवाले मलाई सोधे, “यदि चेन शी साँच्चै निर्वाचित भइन् भने, तपाईंंलाई कस्तो लाग्नेछ?” प्रश्नले मलाई चिन्तित बनायो कि उनीहरूले साँच्चै चेन शीलाई निर्वाचित गर्न सक्छन्, त्यसैले मैले हतारिदै भनेँ: “चेन शीसँग धेरै जीवन अनुभव छैन र उनमा गम्भीर भ्रष्ट स्वभाव छ …” अगुवाले म चेन शीप्रति कति प्रतिरोधी थिएँ भन्ने बुझिन् र मलाई फेरि खुलासा गरिन्, “तपाईंंले केवल मानिसहरूका कमजोरीहरू देख्नुहुन्छ र कहिल्यै उनीहरूका सबल पक्षलाई ध्यान दिनुहुन्न। तपाईंं त्यस्तो भएर कसैसँग राम्ररी सहकार्य गर्न सक्नुहुनेछैन। तपाईंं अहङ्कारी र अभिमानी हुनुहुन्छ।” अगुवाले म कसैसँग राम्ररी सहकार्य गर्दिन भनेको सुनेर मलाई नराम्ररी असर गर्‍यो। मलाई लाग्यो कि अगुवाले मेरा अभिप्रायहरू पत्ता लगाएका छन्, र निश्चित रूपमा मलाई राम्रो सोच्नेछैनन्। अब, ब्रदर-सिस्टरहरू र अगुवाहरू दुवैले चेन शीलाई मन पराउँथे, त्यसो भए, मैले कसरी मेरो कर्तव्य निर्वाह गर्न जारी राख्ने? मलाई निकै नराम्रो लाग्यो र अब त अगुवासमेत बन्न चाहन्नथेँ। मैले सोचेँ, “यदि तपाईंं सबैले उनलाई त्यति राम्रो मान्नुहुन्छ भने, उनलाई नै निर्वाचित गर्नुहोस्।” त्यसैले मैले अगुवालाई भनेँ, “ममा राम्रो मानवता छैन र म कसैसँग सहकार्य गर्न सक्दिनँ। म अब यो कर्तव्य गर्न सक्दिनँ। मलाई लाग्छ कि तपाईंले मेरो ठाउँमा अर्को अगुवा छान्नुपर्छ।” अगुवाले यसो भन्दै मसँग सङ्गति गरे, “म तपाईंंलाई सीमित गर्न तपाईं अहङ्कारी र अभिमानी भइरहनुभएको छ भनेर भन्दै छैन, बरु तपाईंंलाई सत्यता खोज्न र तपाईंंको भ्रष्ट स्वभाव समाधान गर्न दबाब दिन भन्दै छु…।” यो सुनेर, मैले मेरो कर्तव्यमाथि मेरो रिस पोखिरहेकी थिएँ भन्ने बुझेँ, र केही दोषी र असहज महसुस गरेँ। तर जब म चेन शीसँग काम गर्नेबारे सोच्थेँ, म उत्तेजित हुन्थेँ। म यो अवस्थालाई सम्हाल्न चाहन्नथेँ, त्यसैले, मैले मेरो अरू काम छ भन्दै बहाना बनाएँ र निस्केँ। मैले भित्रभित्रै साँच्चै उदास महसुस गरेँ—मैले म परमेश्‍वरको विरोधमा उभिएकी थिएँ र उहाँले मबाट आफ्नो अनुहार लुकाउनुभएको थियो भन्ने बुझेँ। उहाँले मेरा लागि प्रबन्ध गर्नुभएको परिस्थितिलाई पनि मैले छलिरहेकी थिएँ। यदि मैले कामकुरालाई ठीक नगरेको खण्डमा, परमेश्‍वरले मलाई घृणा गर्नुहुनेथ्यो र मैले पवित्र आत्माको काम गुमाउनेथिएँ। यस बिन्दुमा, मलाई केही डर लाग्यो, त्यसैले म परमेश्‍वरसमक्ष प्रार्थना गर्न आएँ: “परमेश्‍वर, तपाईंले आज मेरा लागि प्रबन्ध गर्नुभएको परिस्थितिबाट मैले सिक्नैपर्ने एउटा पाठ छ। यसलाई छल्नु र प्रतिरोध गर्नु मेरो गल्ती हो, तर म कसरी आत्मचिन्तन गर्ने र आफैँलाई बुझ्ने भनेर निश्चित छैन। कृपया मलाई तपाईंंको प्रबन्धमा समर्पित हुन र त्यसक्रममा पाठ सिक्न मार्गदर्शन गर्नुहोस्।” प्रार्थना पछि, मैले केही शान्त महसुस गरेँ।

भोलिपल्ट निर्वाचन परिणाम घोषणा गरियो: चेन शी अगुवाका रूपमा निर्वाचित भएकी थिइन्। समाचारले मलाई त्यति असर गरेन। मैले आत्मचिन्तन गर्न थालेँ: मैले लगातार चेन शीको भ्रष्टता र कमीकमजोरीहरूको आलोचना गर्दै आइरहेकी थिएँ, तर उनका सबल पक्ष र योग्यता कहिल्यै उल्लेख गरेकी थिइनँ। के म उनलाई बहिष्कार गरिरहेकी थिइन? त्यसैले, मैले ख्रीष्टविरोधीहरूले कसरी आफ्ना विरोधीहरूलाई बहिष्कार गर्छन् भन्नेबारे परमेश्‍वरका वचनहरूका खण्डहरू खोजेँ। परमेश्‍वरका वचनको एउटा खण्डले साँच्चै मेरो मन छोयो। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरूले सत्यताको पछि लाग्नेहरूलाई कसरी बहिष्कार र आक्रमण गर्छन्? तिनीहरू प्रायः अरूले तर्कसङ्गत र उचित ठान्ने तरिकाहरू प्रयोग गर्छन्, तिनीहरू मानिसहरूलाई आक्रमण गर्न, निन्दा गर्न र बहकाउन सत्यताबारेका वादविवादहरू समेत प्रयोग गर्छन्। उदाहरणका लागि, एक ख्रीष्टविरोधीले के सोच्दछ भने, यदि उसका साझेदारहरू सत्यताको पछि लाग्ने मानिसहरू हुन् भने, तिनीहरूले उसको हैसियतमाथि खतरा पैदा गर्न सक्छन्, अनि त्यसैले ख्रीष्टविरोधीले मानिसहरूलाई बहकाउन र मानिसहरूलाई उसको आदर गर्न लगाउनका लागि वजनदार प्रवचनहरू दिने र आत्मिक सिद्धान्तहरू छलफल गर्नेछन्। यसरी, तिनीहरूले आफ्ना साझेदारहरू र सहकर्मीहरूलाई तुच्छ देखाउन र दबाउन सक्छन्, र मानिसहरूलाई तिनीहरूका अगुवाका साझेदारहरू सत्यताको पछि लाग्ने मानिसहरू त हुन्, तैपनि तिनीहरू योग्यता र क्षमताको हिसाबले तिनीहरूको अगुवाको बराबरीका छैनन् भन्ने महसुस गराउन सक्छन्। कतिपय मानिसहरू यस्तो पनि भन्छन्, ‘हाम्रा अगुवाका उपदेशहरू वजनदार छन्, र कसैले तुलना गर्न सक्दैन।’ ख्रीष्टविरोधीका लागि यस्तो टिप्पणी सुन्नु अत्यन्त सन्तोषजनक कुरो हुन्छ। तिनीहरू मनमनै सोच्छन्, ‘तँ त मेरो साझेदार होस्, के तँमा केही सत्यता वास्तविकताहरू छैनन्? तँ मजस्तो वाकपटुता र उच्चतासाथ किन बोल्न सक्दैनस्? तँ अब पूरै अपमानित भइस्। तँमा क्षमताको कमी छ, तैपनि तँ मसँग प्रतिस्पर्धा गर्ने हिम्मत गर्छस्!’ ख्रीष्टविरोधीले यस्तै सोचिरहेको हुन्छ। ख्रीष्टविरोधीको लक्ष्य के हो? तिनीहरू अरू मानिसहरूलाई दबाउने, तुच्छ देखाउने र आफूलाई तिनीहरूभन्दा माथि राख्ने जस्ता हरसम्भव उपायहरू प्रयोग गर्दैछन्। सत्यताको पछि लाग्ने वा तिनीहरूसँग काम गर्ने सबैलाई ख्रीष्टविरोधीले यसरी नै व्यवहार गर्ने गर्छ। … यी दुष्कर्महरूको अलावा, ख्रीष्टविरोधीहरूले तीभन्दा पनि घृणित काम गर्छन्, अर्थात् तिनीहरूले सत्यता खोजी गर्ने मानिसहरूलाई कसरी काबुमा राख्‍ने भनेर सधैँ समाधान निकाल्‍ने प्रयास गर्छन्। उदाहरणको लागि, यदि कसैले व्यभिचार गर्‍यो वा अरू कुनै अपराध गर्‍यो भने, ख्रीष्टविरोधीहरूले तिनीहरूलाई आक्रमण गर्न यी कुराहरूको फाइदा उठाउँछन्, तिनीहरूलाई अपमान, खुलासा, र निन्दा गर्ने मौका हेर्छन्, तिनीहरूको कर्तव्यप्रतिको जोस मार्न अनेक नाम दिन्छन्, जसले गर्दा तिनीहरूले नकारात्मक महसुस गर्छन्। ख्रीष्टविरोधीहरूले परमेश्‍वरका चुनिएका मानिसहरूलाई तिनीहरूप्रति पक्षपात, घृणा र इन्कार गर्ने पनि बनाउँछन्, जसले गर्दा सत्यता खोजी गर्नेहरू एक्लो बन्छन्। अन्त्यमा, जब सत्यता खोजी गर्नेहरू सबैले नकारात्मक र कमजोर महसुस गर्छन्, सक्रिय रूपमा आफ्‍नो कर्तव्य पूरा गर्न छोड्छन्, र भेलाहरूमा जान मन गर्दैनन्, तब ख्रीष्टविरोधीहरूको उद्देश्य पूरा हुन्छ। सत्यता खोजी गर्नेहरूले ख्रीष्टविरोधीहरूको हैसियत र शक्तिमा खतरा पुर्‍याउन छोडेकाले, र कसैले पनि तिनीहरूको रिपोर्ट वा खुलासा गर्ने आँट नगर्न नगरेकाले तिनीहरू ढुक्‍क हुन्छन्। … सङ्क्षेपमा, ख्रीष्टविरोधीहरूका यी प्रकटीकरणहरूका आधारमा, हामी तिनीहरूले नेतृत्वको कर्तव्य पूरा गरिरहेका छैनन् भनेर निर्धारित गर्न सक्छौँ, किनभने तिनीहरूले मानिसहरूलाई परमेश्वरको वचन खान र पिउनमा वा सत्यताबारेको सङ्गतिमा अगुवाइ गरिरहेका छैनन्, र तिनीहरूले मानिसहरूलाई मलजल वा भरणपोषण गरिरहेका छैनन्, सत्यता हासिल गर्न दिइरहेका छैनन्। बरु, तिनीहरूले मण्डलीको जीवनमा बाधा र अवरोध पुर्‍याउँछन्, मण्डलीको कामलाई भताभुङ्ग पार्छन् र नष्ट गर्छन्, र मानिसहरूलाई सत्यताको पछि लाग्ने र मुक्ति प्राप्त गर्ने मार्गमा व्यवधान खडा गर्छन्। तिनीहरू परमेश्वरका चुनिएका मानिसहरूलाई बहकाउन चाहन्छन् र तिनीहरूलाई मुक्ति पाउने मौका गुमाउने तुल्याउन चाहन्छन्। ख्रीष्टविरोधीहरूले मण्डलीको काममा बाधा र अवरोध पुर्‍याएर हासिल गर्न चाहेको अन्तिम लक्ष्य यही हो” (वचन, खण्ड ४। ख्रीष्टविरोधीहरूको खुलासा। विषयवस्तु तीन: तिनीहरू सत्यताको पछि लाग्नेहरूलाई बहिष्कार र आक्रमण गर्छन्)। परमेश्‍वरका वचनको यो खण्डले मलाई दुख्ने ठाउँमै दह्रोसँग प्रहार गर्यो। परमेश्‍वरले ख्रीष्टविरोधीहरूले आफ्नो हैसियत सुदृढ गर्न कसरी आफ्ना विरोधीहरूलाई दमन र बहिष्कार गर्छन्, सत्यता पछ्याउनेहरूमा खोट निकाल्छन् र तिरस्कार गर्छन् भनेर खुलासा गर्नुहुन्छ। के मैले चेन शीसँग त्यसरी नै व्यवहार गरिरहेकी थिइनँ र? निर्वाचनका बेला, जब मैले सबैले उनीबारे राम्रो सोचेको देखेँ, मैले हामी पहिले सँगै काम गर्दा, कसरी अरू सबैले उनका विचारहरू धेरैजसो स्वीकार गर्थे र मेरो सट्टा सबैको ध्यान उनलाई जान्थ्यो भन्ने सम्झेँ। उनले सधैँ मेरा गल्तीहरू पनि औँल्याउँथिन्, जसले गर्दा मैले इज्जत गुमाउँथेँ। यदि उनी फेरि निर्वाचित भइन् भने, पहिले जस्तै होला भनेर म चिन्तित थिएँ—ब्रदर-सिस्टरहरूले उनको कुरा मात्र सुन्ने र उनको मात्र प्रशंसा गर्नेथिए, र त्यसउप्रान्त कसैले मेरो कुरा सुन्नेथिएनन्। त्यसैले, जब एक सहकर्मीले चेन शी बोझ बोक्न सक्छिन् भनेर भनिन्, र अर्की सिस्टरले उनलाई भोट हाल्ने विचार गरिन्, मैले सङ्कटको अनुभूति गरेँ र उनका सबल पक्षलाई इन्कार गर्न सक्दो प्रयास गरेँ, उनका पहिलेका भ्रष्टताका घटनाहरूलाई ठूलो कुरा बनाएँ। मैले उनीसँग धेरै जीवन अनुभव छैन र उनले सत्यता पछ्याउँदिनन् भनेर भनेँ, उनलाई भोट नहालून् भनेर सबैलाई उनीप्रति पूर्वाग्रह राख्न लगाउने प्रयास गरेँ। जब अगुवाले मेरो समस्या देखे र चेन शीलाई अनुचित व्यवहार गरेकोमा मलाई काटछाँट गरे, मैले आफूले चाहेको कुरा नपाएको देखेँ, त्यसपछि म अव्यावहारिक भएँ, आफ्नो कर्तव्य त्याग्न चाहेँ। मैले भनेका सबै कुरा धूर्त र गुप्त मनसायले भरिएका थिए। यो सबै मेरो घमण्ड र हैसियत जोगाउनका लागि थियो। आफ्नो हैसियत सुदृढ गर्न सत्यता पछ्याउनेहरूलाई आक्रमण गर्ने ख्रीष्टविरोधीहरूभन्दा त्यो कसरी फरक थियो? अब, मण्डलीको काममा मानिसहरूले सहकार्य गर्न तत्कालै आवश्यक थियो; चेन शीले भ्रष्टताका सङ्केतहरू देखाएकी र उनमा कमीकमजोरीहरू रहेको भए तापनि, उनमा न्यायको भावना थियो र उनले आफ्नो कर्तव्यमा बोझ बोक्थिन्। उनी समस्याको सामना गर्दा सत्यता खोज्थिन् र सत्यता पछ्याउने व्यक्ति थिइन्, त्यसैले उनले अगुवाका लागि आवश्यक योग्यता पूरा गर्थिन्। तर म उनले अरूको नजरमा मेरो हैसियतलाई खतरामा पार्नेछिन् भनेर चिन्तित थिएँ, त्यसैले मण्डलीको कामको थोरै पनि विचार नगरी, मैले उनलाई तिरस्कार र बहिष्कार गर्न सक्दो प्रयास गरेकी थिएँ। मैले परमेश्‍वरका अभिप्रायलाई कत्ति पनि ध्यान दिएकी थिइनँ—मैले कसरी आफ्नो कर्तव्य निर्वाह गरिरहेकी थिएँ र? मैले मण्डलीको काममा बाधा र अवरोध पुऱ्याइरहेकी थिएँ; म दुष्टता गरिरहेकी थिएँ! यो बुझेपछि, मलाई एक्कासि म कति भयानक थिएँ भन्ने लाग्यो। विगतमा, मैले सधैँ मानिसहरूलाई बहिष्कार गर्नु र दण्ड दिनु भनेको ख्रीष्टविरोधीको काम हो भन्ने सोचेकी थिएँ, तर अब मैले बुझेँ कि ममा पनि ख्रीष्टविरोधी स्वभाव थियो र म ख्रीष्टविरोधीको बाटो हिँडिरहेकी थिएँ। यदि मैले पश्चाताप नगरेमा, मलाई परमेश्‍वरले तिरस्कार गर्नुहुनेथ्यो र मलाई हटाउनुहुनेथ्यो। यो बुझ्न पुगेपछि, म भयभित भएँ, तर मैले काटछाँट र प्रकाश गरिनु भनेको मेरो आत्मचिन्तन र पश्चाताप गर्ने अवसर हो भनेर पनि बुझेको थिएँ। मैले मेरो भ्रष्ट स्वभाव समाधान गर्न सत्यताको खोजी गर्न, र मण्डलीको काम राम्रोसँग गर्नका लागि चेन शीसँग राम्रोसँग सहकार्य गर्न र विगतका पश्चात्तापहरूको परिपूर्ति गर्न आवश्यक थियो।

त्यसपछि, मैले मेरो भ्रष्टताका बारेमा मेरा ब्रदर-सिस्टरहरूलाई खुलस्त रूपमा बताएँ, ताकि उनीहरूले चेन शीका बारेमा मेरो पहिलेका भनाइहरू खुट्ट्याउना सकून् र उनलाई उचित व्यवहार गरून्। मैले चेन शीलाई देख्दा उनलाई बहिष्कार र प्रतिरोध गर्न बन्द गरेँ, र सक्रिय रूपमा उनको स्थितिबारे सोधेँ र चासो राखेँ, कामका बारेमा छलफल गरेँ र उनीसँग सहकार्य गरेँ। बिस्तारै, हामी एकअर्कासँग धेरै राम्रोसँग मिल्न थाल्यौँ, र मैले धेरै सहज महसुस गर्न थालेँ। विशेष गरी, भेलाहरूको क्रममा, जब चेन शीले आफ्नो अनुभव र बुझाइका बारेमा धेरै व्यावहारिक रूपमा बोल्थिन्, मलाई अझ धेरै लज्जा महसुस हुन्थ्यो, अनि—मैले गर्दा मेरी सिस्टरले झण्डै अगुवाका रूपमा अभ्यास गर्ने यो अवसर गुमाएकी थिइन्। मैले झण्डै दुष्टता गरेकी थिएँ।

पछि, मैले सत्यता खोज्न र आत्मचिन्तन गर्न जारी राखेँ। मैले परमेश्‍वरको वचनको यो खण्ड पढेँ: “ख्रीष्टविरोधीहरूले आफ्नो प्रतिष्ठा र हैसियतलाई अत्यन्तै प्यारो ठान्ने कार्य सामान्य मानिसहरूको भन्दा धेरै परको हदसम्म जान्छ, र यो तिनीहरूको स्वभाव सारभित्रै रहेको हुन्छ; यो तिनीहरूको अस्थायी रुचि वा तिनीहरूको पर्यावरणले पारेको क्षणिक प्रभाव होइन—यो तिनीहरूको जीवन र हड्डीभित्र गाडिएको कुरा हो, त्यसैले यो तिनीहरूको सार हो। भन्नुको मतलब, ख्रीष्टविरोधीहरूले गर्ने हरेक कुरामा, तिनीहरूको पहिलो सोच भनेको तिनीहरूको आफ्नै प्रतिष्ठा र हैसियत हो, योभन्दा अरू केही होइन। ख्रीष्टविरोधीहरूको लागि, प्रतिष्ठा र हैसियत नै तिनीहरूको जीवन हो, र तिनीहरूको जीवनभरको लक्ष्य हो। तिनीहरूले गर्ने सबै कुराहरूमा, तिनीहरूको पहिलो सोच यस्तो हुन्छ: ‘मेरो हैसियत के हुनेछ? अनि मेरो प्रतिष्ठा के हुनेछ? के यो काम गर्दा यसले मलाई राम्रो प्रतिष्ठा दिन्छ त? के यसले मानिसहरूको मनमस्तिष्कमा मेरो हैसियत उच्च पार्छ त?’ तिनीहरूले पहिलो पटक सोच्ने कुरा यही हो, जुन तिनीहरूमा ख्रीष्टविरोधीहरूमा भएको स्वभाव र सार छ भन्ने कुराको प्रमाण हो; तिनीहरूले यी समस्याहरूलाई अन्यथा सोच्दैनन्। … ख्रीष्टविरोधीहरूले परमेश्‍वरमा विश्‍वास त गर्छन्, तर तिनीहरूले आफ्नो प्रतिष्ठा र हैसियतको खोजीलाई परमेश्‍वरमाथिको विश्‍वास बराबर मान्छन् र यसलाई उही वजन दिन्छन्। भन्‍नुको मतलब, परमेश्‍वरमाथिको विश्‍वासको बाटोमा हिँड्दा, तिनीहरूले आफ्नै प्रतिष्ठा र हैसियतको पनि खोजी गर्छन्। के भन्‍न सकिन्छ भने ख्रीष्टविरोधीहरूले आफ्नो हृदयमा परमेश्‍वरमाथिको विश्‍वास र सत्यताको खोजी भनेकै प्रतिष्ठा र हैसियतको खोजी हो भन्‍ने विश्‍वास गर्छन्; प्रतिष्ठा र हैसियतको खोजी भनेको सत्यताको खोजी हो र प्रतिष्ठा र हैसियत प्राप्त गर्नु भनेको सत्यता र जीवन प्राप्त गर्नु हो भन्ने विश्‍वास गर्छन्। यदि तिनीहरूलाई आफ्नो कुनै प्रतिष्ठा, लाभ वा हैसियत छैन, कसैले पनि आफूलाई सम्‍मान वा आदर गर्दैन, वा पछ्याउँदैन भन्‍ने लाग्यो भने, तिनीहरू अत्यन्तै निराश हुन्छन्, परमेश्‍वरमा विश्‍वास गर्नुको कुनै अर्थ छैन, कुनै मूल्य छैन भन्‍ने ठान्छन्, र तिनीहरूले मनमनै भन्छन्, ‘के परमेश्‍वरमाथिको त्यस्तो विश्‍वास असफलता होइन र? के यो निराशलाग्दो छैन र?’ तिनीहरूले आफ्‍नो हृदयमा त्यस्ता कुराहरूबारे बारम्‍बार विचार गर्छन्, आफ्‍नो लागि परमेश्‍वरको घरमा कसरी स्थान लिन सकिन्छ, मण्डलीमा कसरी उच्‍च प्रतिष्ठा प्राप्त गर्न सकिन्छ भनेर विचार गर्छन्, ताकि मानिसहरूले तिनीहरूको कुरा सुनून्, र तिनीहरूले गरेको काममा समर्थन जनाऊन्, र तिनीहरू जहाँ गए पनि तिनीहरूलाई पछ्याऊन्; ताकि तिनीहरूले मण्डलीमा अन्तिम निर्णय गर्न पाऊन्, र तिनीहरूले ख्याति, लाभ, र हैसियत पाऊन्—तिनीहरूले यस्ता कुराहरूमा साँच्‍चै ध्यान दिन्छन्। त्यस्ता मानिसहरूले गर्ने खोजी यिनै हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। ख्रीष्ट विरोधीहरूले कसरी प्रतिष्ठा र हैसियतको कदर गर्छन्, र तिनीहरूले गर्ने सबै कुराले तिनीहरूको शक्तिको पछ्याइमा कसरी काम गर्छ भनी परमेश्‍वरले खुलासा गर्नुहुन्छ। तिनीहरू सबैले तिनीहरूको आज्ञापालन गरून् र उनीहरूको हृदयमा तिनीहरूका लागि ठाउँ होस् भन्ने चाहन्छन्। सारमा, तिनीहरू यो सबै आफ्नै स्वतन्त्र राज्य स्थापना गर्न र परमेश्‍वरसँग मानिसहरूका लागि प्रतिस्पर्धा गर्न—मानिसहरूलाई तिनीहरूको पूजा गर्न लगाउन गर्छन्। मैले मेरा प्रकटीकरणहरू कसरी परमेश्‍वरले खुलासा गर्नुभएका जस्तै थिए भन्ने देखेँ। म सधैँ अरूको नजरमा मेरो छवि जोगाउन प्रयास गरिरहेकी हुन्थेँ, हैसियत खोजिरहेकी हुन्थेँ र अन्तिम निर्णय आफैँ गर्न चाहन्थेँ। म सबैको ध्यानको केन्द्र हुन चाहन्थेँ। मभन्दा बढी प्रतिभाशाली कोही आउँदा, मैले उनीहरूलाई मेरो हैसियतका लागि खतराका रूपमा हेर्थें, र उनीहरूलाई आक्रमण र बहिष्कार गर्थेँ। मैले चेन शिलाई ठ्याक्कै त्यस्तै व्यवहार गरेकी थिएँ। यदि उनी अगुवाका रूपमा छनोट भएमा म आफूलाई अलग देखाउन सक्दिनँ भन्ने चिन्तामा, उनलाई भोट नगर्नका लागि अरूलाई बहकाउन मैले उनको विगतका भ्रष्टतालाई ठूलो कुरा बनाएँ। मैले नयाँ सहकर्मी निर्वाचित भएहुन्थ्यो भन्नेसमेत आश गरेँ। त्यसरी, म धेरै समयदेखि अगुवा भएकी हुनाले, मैले जे भने वा गरे नि, त्यो सिद्धान्तअनुरूप नभए नि, मेरो नयाँ सहकर्मीले स्पष्ट रूपमा कामकुरा देख्ने थिएनन् र मलाई खुलासा वा आलोचना गर्ने थिएनन्। त्यसपछि म मण्डलीमा शीर्ष व्यक्ति हुने थिएँ, मैले जे भनेँ त्यो हुने थियो, र म आफूले चाहेको जेसुकै गर्न सक्थेँ। मेरा महत्त्वाकाङ्क्षा र चाहनाहरू पूर्ण रूपमा नियन्त्रणभन्दा बाहिर थिए—म गम्भीर खतरामा थिएँ! आफ्नो निरंकुश शासन कायम राख्न, चिनियाँ कम्युनिष्ट पार्टीले मानिसहरूलाई आफ्नो पछि लाग्न र आफूमा समर्पित गर्न मात्र अनुमति दिन्छ। त्यसले मानिसहरूलाई परमेश्‍वरमा विश्वास गर्न र उहाँको पछि लाग्न पूर्ण रूपमा निषेध गर्छ, र जो विश्वास गर्छन् उनीहरूलाई क्रूरतापूर्वक पक्राउ गरिनेछ र सताइनेछ। म पनि मेरो हैसियत जोगाउन मानिसहरूलाई दमन गर्न र बहिष्कार गर्न सक्थेँ। म हैसियतका लागि कति भयानक भएकी थिएँ भनेर मैले विश्वास गर्नै सकिनँ। मण्डली अगुवाका रूपमा, मण्डलीको काम राम्रोसँग गर्न, मैले हृदय र मन एकताबद्ध बनाएर सत्यता पछ्याउनेहरूसँग मिलेर काम गर्नुपर्छ ब्रदर-सिस्टरहरूलाई परमेश्‍वरसामु ल्याउनुपर्छ। तर म प्रतिष्ठा र हैसियत बारे मात्र सोच्थेँ—मण्डलीको काम वा मेरा ब्रदर-सिस्टरहरूको जीवन प्रवेशका लागि मेरो हृदयमा कुनै ठाउँ थिएन, र मसँग परमेश्‍वरको डर मान्ने हृदय छँदै थिएन। मैले वर्षौँदेखि परमेश्‍वरमा विश्वास गरेकी थिएँ, तैपनि मैले मेरो हैसियतका लागि मेरी सिस्टरलाई दमन गरेँ। मैले जे गरेँ, त्यसलाई परमेश्‍वरले साँच्चिकै घृणा गर्नुभयो!

मैले चेन शीलाई दमन र बहिष्कार गर्नुको अर्को कारण थियो भन्ने बुझेँ: उनले निरन्तर मेरो आलोचना गरेकी थिइन्, मलाई खुलासा गरेकी थिइन्, र मलाई इज्जत गुमाउने तुल्याएकी थिइन्। मैले यो स्थितिको सम्बन्धमा परमेश्‍वरका वचनको निम्न खण्ड फेला पारेँ: “यदि तैँले ख्रीष्टविरोधी मार्गबाट टाढा रहने इच्छा गर्छस् भने, तैँले के गर्नुपर्छ? तैँले सत्यतालाई प्रेम गर्ने, सीधा मानिसहरूको नजिक जान अग्रसरता लिनुपर्छ, र तेरा समस्याहरू औँल्याउन सक्ने, सत्य बोल्न सक्ने र तेरा समस्याहरू पत्ता लगाउँदा तँलाई गाली गर्न सक्‍ने, र विशेषगरी तेरा समस्याहरू पत्ता लगाउँदा तँलाई काटछाँट गर्न सक्ने मानिसहरूको नजिक जानुपर्छ—तेरो लागि सबैभन्दा फाइदाजनक व्यक्ति तिनै हुन्, र तैँले तिनीहरूको कदर गर्नुपर्छ। यदि तैँले त्यस्ता असल मानिसहरूलाई बहिष्कार गर्छस् र निकाल्छस् भने, तैँले परमेश्‍वरको सुरक्षा गुमाउनेछस्, र तँमाथि बिस्तारै विपत्ति आइपर्नेछ। असल र सत्यता बुझ्ने मानिसहरूको नजिक आउँदा, तैँले शान्ति र खुसी पाउनेछस्, र विपत्तिलाई आफूभन्दा टाढा राख्‍न सक्‍नेछस्; नीच, निर्लज्ज, र तेरो खुसामद गर्ने मानिसहरूको नजिक गइस् भने, तँ खतरामा पर्नेछस्। तँ सजिलै धोका र छलमा पर्ने मात्र होइन, तँमाथि कुनै पनि समय विपत्ति आइपर्नसमेत सक्‍नेछ। तँलाई कस्तो खालको व्यक्तिले फाइदा पुर्‍याउँछ भनेर तैँले जान्नैपर्छ—तैँले केही गलत गर्दा, वा आफूलाई उचाल्दा र आफूबारे गवाही दिँदा र अरूलाई बहकाउँदा, तँलाई खबरदारी गर्ने मानिसहरूले नै तँलाई सबैभन्दा बढी फाइदा पुर्‍याउन सक्छन्। त्यस्ता मानिसहरूको नजिक जानु नै लिनुपर्ने सही मार्ग हो। के तिमीहरू यसो गर्न सक्षम छौ? यदि कसैले तेरो प्रतिष्ठामा आँच पुर्‍याउने कुनै कुरा बोल्छ र तँ आफ्नो बाँकी जीवन ऊदेखि रिसाउँदै ‘तैँले किन मेरो खुलासा गरिस्? मैले तँलाई कहिल्यै नराम्रो व्यवहार गरेको छैन। तैँले किन सधैँ मेरो लागि कामकुरा कठिन बनाउँछस्?’ भनेर भन्छस् र आफ्नो हृदयमा द्वेष पाल्छस्, र एउटा दरार उत्पन्न हुन्छ, र तँ सधैँ ‘म अगुवा हुँ, मसँग यो पहिचान र हैसियत छ, र म तँलाई त्यसरी बोल्ने अनुमति दिनेछैन’ भनेर सोचिबस्छस् भने, यो कस्तो प्रकटीकरण हो? यो सत्यता नस्विकार्नु र आफूलाई अरूविरुद्ध खडा गर्नु हो; यो समझप्रतिको बहिरोपन हो। के तेरो यो हैसियतको सोचले समस्या खडा गरिरहेको छैन र? यसले तेरा भ्रष्ट प्रकटीकरणहरू अत्यन्तै गम्भीर छन् भनेर देखाउँछ। सधैँ हैसियतका सोच पाल्नेहरू गम्भीर ख्रीष्टविरोधी स्वभाव भएका मानिसहरू हुन्। यदि तिनीहरूले पनि दुष्टता गरे भने, तिनीहरूलाई एकदमै तुरुन्तै खुलासा गरिनेछ र हटाइनेछ। मानिसहरूले सत्यता इन्कार्नु र नस्विकार्नु अत्यन्तै खतरनाक कुरा हो! सधैँ हैसियतको लागि होड गर्ने चाहना राख्नु र हैसियतका फाइदाहरूको लोभ गर्न चाहनु खतराका सङ्केतहरू हुन्। जब व्यक्तिको हृदय सधैँ हैसियतद्वारा बाँधिएको हुन्छ, तब के उसले अझै पनि सत्यता अभ्यास गर्न र सिद्धान्तअनुसार कामकुरा सम्हाल्न सक्छ र? यदि व्यक्तिले सत्यता अभ्यास गर्न सक्दैन र सधैँ ख्याति, लाभ, र हैसियतको खातिर कार्य गर्छ, र काम गर्नको लागि सधैँ आफ्नो शक्ति प्रयोग गर्छ भने, के ऊ आफ्नो साँचो रङ्ग देखाइरहेको प्रस्ट ख्रीष्टविरोधी होइन र?” (वचन, खण्ड ४। ख्रीष्टविरोधीहरूको खुलासा। विषयवस्तु चार: तिनीहरू आफूलाई उचाल्छन् र आफ्नै गवाही दिन्छन्)। परमेश्‍वरका वचन पढ्दा, मैले बुझेँ कि ब्रदर-सिस्टरहरूले मलाई खुलासा र मेरो आलोचना गर्नुको उद्देश्य मेरो मजाक उडाउनु, अपमान गर्नु, वा लज्जित पार्नु थिएन, तर मलाई आफैँलाई चिन्न मद्दत गर्नु थियो। यो मेरो जीवनका लागि फाइदाजनक हुनेथ्यो र म गलत बाटोमा नजाने कुरा सुनिश्चित गर्नेथ्यो। मैले चेन शी र मैले सहकार्य गरेको बेला सम्झेँ, र उनले म अहङ्कारी, अभिमानी र मनमानी व्यवहार गरिरहेको देखेपछि मलाई सिधै खुलासा गरेकी थिइन्। त्यो उनले मलाई दिएको प्रेमपूर्ण सहायता थियो। मलाई सुपरिवेक्षण गर्नका लागि त्यस्तो व्यक्ति मेरो छेउमा हुनु मेरो जीवनको वृद्धिका लागि लाभदायक थियो। तर, त्यतिबेला, मैले परमेश्‍वरबाट त्यो स्वीकार गरिनँ र उनले मलाई अरूका अगाडि आलोचना र खुलासा गरेर मलाई इज्जत गुमाउने तुल्याएको जस्तो लाग्यो, जसकारण मैले उनीप्रति पूर्वाग्रह राखेँ र उनलाई बहिष्कार गरेँ। यी सबै मेरा ख्रीष्टविरोधी स्वभावका प्रकटीकरण थिए। परमेश्‍वरका वचनले मलाई अभ्यासको बाटो दिएका थिए: मैले सत्यता पछ्याउने इमानदार, सोझा मानिसहरूसँग बढी समय बिताउनुपर्छ, र मैले केही गलत गर्दा र सिद्धान्तविपरीत जाँदा, मैले मेरो हैसियत र घमण्ड त्यागेर उनीहरूको विचार सुन्नुपर्छ। यसरी, म दुष्टता गर्नबाट बच्न सक्छु। मैले कसरी म एक अगुवा भए पनि, ममा अझै पनि धेरै विषयहरूबारे अन्तर्दृष्टि छैन र र म मेरो भ्रष्ट स्वभावको नियन्त्रणमा छु, जसकारण म आफ्नो कर्तव्यमा केही बाधा र अवरोध पैदा गर्नबाट जोगिन सक्दिन भन्नेबारे सोचेँ। अरूसँग मिलेर काम गरेर र आपसी सहयोग र साथमा संलग्न भएर मात्र म मेरो कर्तव्य निर्वाह गर्न र मण्डलीको काम राम्रोसँग गर्न सक्षम हुनेथेँ। परमेश्‍वरको अभिप्राय बुझेपछि, म चेन शीसँग खुलेँ र उनीसँग माफी मागेँ, उनलाई कसरी मैले आक्रमण र दमन गरेकी थिएँ भन्नेबारे सम्पूर्ण कथा सुनाएँ। त्यो सुनेर, उनले मलाई मद्दत गर्न आफ्नै अनुभवमा सङ्गति गरिन्। खुलस्त भएर र सङ्गति गरेर हामी हाम्रो बीचको अवरोध हटाउन सक्षम भयौँ।

एक समय थियो, जब म अरू काममा व्यस्त भएकीले मैले सामान्य मामिलाको कामलाई बेवास्ता गरेकी थिएँ। सो कामको जिम्मा लिएकी सिस्टर याङ यानयीले मलाई आलोचना गर्न कुनै शब्द बाँकी राखिनन्, “तपाईंंले हामीसँग दुई महिनादेखि भेला गर्नुभएको छैन, तपाईंंले हामीले हाम्रा कर्तव्यमा भोगेका कठिनाइहरू समाधान गर्नुभएको छैन, र हाम्रो जीवन नकारात्मक रूपमा प्रभावित भएको छ। परमेश्‍वरका वचनले भन्छन् कि झूटा अगुवा र कामदारहरूले काम तोक्छन् र त्यसपछि त्यसको अनुगमन गर्दैनन्, त्यसोभए तपाईंं झूटा अगुवा होइन र?” सिस्टरले यसो भन्दा, मैले त्यो अस्वीकार गरेँ, र आफैँलाई सही ठहर्‍याएँ: “मैले यो दुई महिनामा तपाईंको स्थितिबारे सोधपुछ गरेकी छु, तर धेरै पटक होइन। साथै, म अन्य काममा व्यस्त भएको कारण पनि त्यस्तो भएको हो। त्यसै कारणले मात्रै तपाईंं मलाई झूटा अगुवा भन्न सक्नुहुन्न। तपाईंं यस्तो हुनुहुन्छ भने, म भविष्यमा तपाईंंको कामको अनुगमन कसरी गर्न सक्छु? यदि तपाईंंले मलाई फेरि केही गलत गर्दै गरेको देख्नुभयो भने, र झूटा अगुवाका रूपमा मलाई रिपोर्ट गर्न र मेरो कुरा लाउन माथिल्लो-स्तरका अगुवाहरूकहाँ जानुभयो भने, के मैले मेरो हैसियत गुमाउने छैन? यसरी त हुँदैन, म तपाईंंलाई भविष्यमा कामको निरीक्षण गर्न दिन सक्दिनँ।” तर त्यसपछि, मैले पहिले कसरी चेन शीलाई आक्रमण र बहिष्कार गरेकी थिएँ भनेर सोचेँ, र अहिले पनि, यानयीले मेरो बारेमा धारणा व्यक्त गरेपछि मैले फेरि उनलाई कामको निरीक्षण गर्न नदिन चाहिरहेकी थिएँ। के म अझै फरक विचार भएकाहरूलाई आक्रमण र बहिष्कार गरिरहेकी थिइनँ? मैले परमेश्‍वरका वचनको खण्ड सम्झेँ: “तँ आफूसँग सत्य बोल्न सक्ने मानिसहरूको नजिक हुनुपर्छ; आफ्नो आसपास यस्ता मानिस हुनु तेरो लागि निकै फाइदाजनक हुन्छ। विशेषगरी, तँमा कुनै समस्या पत्ता लगाएपछि तँलाई गाली र खुलासा गर्ने आँट भएका असल मानिसहरू तेरो वरिपरि हुँदाखेरि, त्यसले तँलाई बाटो बिराउनबाट रोक्न सक्छ। तिनीहरूले तेरो हैसियत के हो भनेर वास्ता गर्दैनन्, र तिनीहरूले तैँले सत्यता सिद्धान्तविरुद्ध केही गरेको पत्ता लगाउनेबित्तिकै, आवश्यक परे तँलाई गाली र खुलासा गर्नेछन्। त्यस्ता मानिसहरू मात्र सीधा, र न्यायबोध भएका मानिसहरू हुन्, र तिनीहरूले तँलाई जसरी खुलासा वा गाली गरे नि यो सबले तेरो मद्दत गर्छ, र यो सब तेरो सुपरिवेक्षण गर्न र तँलाई अघि ठेल्नको लागि हो। तैँले त्यस्ता मानिसहरूको छेउ जानुपर्छ; तेरो छेउ त्यस्ता मानिसहरू हुनु, र तिनीहरूले तँलाई मद्दत गर्नुले तँलाई तुलनात्मक रूपमा सुरक्षित बनाउँछ—परमेश्‍वरको सुरक्षा हुनु भनेको यही हो” (वचन, खण्ड ४। ख्रीष्टविरोधीहरूको खुलासा। विषयवस्तु चार: तिनीहरू आफूलाई उचाल्छन् र आफ्नै गवाही दिन्छन्)। परमेश्‍वरका वचन मनन गर्दै, म बिस्तारै शान्त भएँ। मैले ध्यान दिएर विचार गरेँ कि, यानयीले मलाई कठोर रूपमा काटछाँट गरेकी भए पनि, उनले सत्यता बोलेकी थिइन्। ती दुई महिनामा, मैले उनको स्थिति र उनका समस्याहरू बुझेकी वा समाधान गरेकी थिइनँ। उनको जीवन प्रवेश वास्तवमा प्रतिकूल रूपमा प्रभावित भएको थियो। मण्डली अगुवाका रूपमा, ब्रदर-सिस्टरहरूको स्थितिको जानकारी राख्नु र उनीहरूको जीवन प्रवेशमा आउने कठिनाइहरू समाधान गर्नु मेरो जिम्मेवारी थियो—म जति व्यस्त भए पनि म मेरो जिम्मेवारीबाट पन्छिन सक्दिनथेँ। तर मैले यानयीका लागि कुनै चासो देखाएकी थिइन। उनले मलाई केही सुझाव दिएको बेला, मैले उनलाई बदला लिने मनसायले आक्रमण गर्न चाहेकी थिएँ किनभने मलाई लाग्थ्यो कि उनले मेरो प्रतिष्ठा र हैसियतलाई क्षति पुर्‍याइरहेकी थिइन्, र यदि उनले मेरो कुरा लगाइन् भने मेरो हैसियत गुम्ने थियो। म साँच्चै दुर्भावनापूर्ण थिएँ! जब यानयीले मलाई काटछाँट गरिन्, उनी मेरो कामको निरीक्षण र सत्यता अभ्यास गर्दै थिइन्। यदि मैले उनलाई आक्रमण गरेको र उनीसँग बदला लिन खोजेको भए, म सत्यताविरुद्ध गइरहेको र दुष्टता गरिरहेको हुनेथेँ। यो बुझेर, मैले परमेश्‍वरलाई प्रार्थना गरेँ, “हे प्रिय परमेश्‍वर, मैले बुझेँ कि ममा दुर्भावनापूर्ण प्रकृति छ। मेरो प्रतिष्ठा जोगाउन, म यानयीलाई आक्रमण गर्न र उनीसँग बदला लिन चाहन्थेँ। यो मानिसहरूलाई दण्डित गर्नु हो। हे परमेश्‍वर, म अब मेरो भ्रष्ट स्वभावअनुसार कार्य गर्न चाहन्न। म सत्यता अभ्यास गर्न र यानयीका सुझावहरू स्वीकार गर्न तयार छु।” प्रार्थनापछि, मैले निकै दोषी महसुस गरेँ र माफी माग्न चाहन्थेँ, तर आश्चर्यको कुरा, उनले आफू हदभन्दा बाहिर गरेको, र भ्रष्ट स्वभावससाथ बोलेको भनेर भन्दै पहिले आफैँले पो मसँग माफी मागिन्। मैले पनि उनीसँग माफी मागेँ: “तपाईंंले मलाई काटछाँट गर्नु सही थियो। मैले साँच्चै वास्तविक काम गरिनँ र मैले यस बारेमा चिन्तन गर्नुपर्छ।” मलाई लाग्यो कि ब्रदर-सिस्टरहरूले मलाई काटछाँट र मद्दत गर्नुको उद्देश्य मैले आफूले वास्तविक काम गरेकी थिइनँ भनेर बुझ्न सकूँ भन्ने थियो। यो परमेश्‍वरबाट आएको थियो र यो मेरा लागि उहाँको सुरक्षा थियो। परमेश्‍वरको धन्यवाद होस्!

यी अनुभवहरू मार्फत, मैले बुझेँ कि म शैतानद्वारा गहिरो रूपमा भ्रष्ट पारिएकी थिएँ र प्रतिष्ठा र हैसियतको लोभ गरेकी थिएँ। जब मेरो घमण्ड र हैसियतको कुरा आउँथ्यो, म मानिसहरूलाई दमन र बहिष्कार गर्न पनि सक्थेँ। मैले यो पनि बुझेँ कि, हामी जस्तोसुकै परिस्थिति सामना गरौँ, हामी आत्मचिन्तन गर्न र आफूलाई चिन्नमा, र हाम्रो भ्रष्ट स्वभाव समाधान गर्न सत्यता खोज्नमा केन्द्रित हुनुपर्छ। त्यसपछि मात्र हामी दुष्टता गर्नबाट बच्न र परमेश्‍वरको विरोध गर्न सक्छौँ। परमेश्‍वरलाई धन्यवाद होस्!


१३. लापरवाह बन्दा भएको क्षति

सन् २०२१ को अक्टोबरमा, मैले नयाँ विश्‍वासीहरूलाई मलजल गर्ने काम थालेँ। एक हप्तापछि, मलाई आफूले सिक्‍नुपर्ने कुरा धेरै रहेछन् भन्‍ने महसुस भयो। मैले आफूलाई दर्शनहरूको सत्यताले सुसज्‍जित पार्नुपर्थ्यो, र तिनीहरूका समस्याहरू समाधान गर्न सत्यतामा सङ्गति गर्न पनि अभ्यास गर्नुपर्थ्यो, तर सत्यताबारे मेरो बुझाइ सतही थियो र कुराकानी गर्न म सिपालु थिइनँ। मलाई यो कर्तव्य निकै कठिन लाग्यो। मैले नयाँ विश्‍वासीहरूका समस्याहरू तुरुन्तै समाधान गरोस् भन्ने समूह अगुवाले चाहँदा, त्यो पूरा गर्न मलाई निकै गाह्रो लाग्थ्यो। सबै नयाँ विश्‍वासीहरूसँग निकै समस्याहरू हुन्थे, त्यसकारण ती समाधान गर्न, मैले धेरै लक्षित सत्यता खोज्नुपर्थ्यो, र स्पष्‍टसँग कसरी सङ्गति गर्ने सो विचार गर्नुपर्थ्यो। यसको लागि धेरै मेहनत चाहिन्थ्यो। त्यसकारण मैले समूह अगुवालाई ममा क्षमताको कमी छ र यो काम राम्ररी गर्न सक्दिनँ भनेर भनेँ। समूह अगुवाले मलाई सङ्गति दिइन् र मैले आफ्‍नो कर्तव्यमा बोझ लिनुपर्छ र मैले कष्ट भोग्‍न डराउनु हुँदैन भनेर भनेँ। उनको सङ्गति सुनेपछि मैले मन नलागी-नलागी सहमति जनाएँ, तर मनमा भने म मूल्य चुकाउन चाहँदिनथेँ। भेलाहरूमा, मैले सदाझैँ नयाँ विश्‍वासीहरूलाई सङ्गति दिइरहेँ, र मैले तिनीहरूका कठिनाइहरू नबुझेकी हुनाले, म आफ्‍नो सङ्गतिमा झिझोलाग्दो गरी लम्बेतान बोलिरहन्थेँ र कुनै परिणाम हासिल गर्दिनथेँ, जसले गर्दा नियमितरूपमा भेला हुने नयाँ विश्‍वासीहरूको सङ्ख्या घट्न थाल्यो। समूह अगुवाले समस्या थाहा पाएपछि तिनीहरूलाई तुरुन्तै सहयोग गर्न मलाई अनुरोध गरिन्, तर मैले मनमनै सोचेँ, “सुसमाचार प्रचारकले तिनीहरूलाई दर्शनहरूको सत्यतामा धेरै सङ्गति दिइसकेका छन्, त्यसकारण तिनीहरू अझै भेलाहरूमा आउँदैनन् भने, म मदत गर्न गएर के नै हासिल हुन्छ र? साथै, ती सबै नयाँ विश्‍वासीहरू हाल भेलामा आइरहेका छैनन्, त्यसैले तिनीहरूसँग सङ्गति गर्न पक्‍कै पनि धेरै समय लाग्छ, जुन थकाइलाग्दो हुनेछ।” त्यो सोचेपछि, मैले तिनीहरूलाई के छ भनेर सोध्दै छोटो मेसेज मात्र पठाएँ, र जवाफ नदिनेहरूलाई पन्छाएँ, र वास्तै गरिनँ। अझ धेरै समस्या भएकाहरूलाई मैले सङ्गतिको लागि मेरो सूचीको अन्तिममा राखेँ, वा उनीहरूलाई सहयोग गरून् भनी सुसमाचार प्रचारकहरूको हातमा सुम्पिदिएँ। चाँडै नै, केही नयाँ विश्‍वासीहरू भेलामा आउन छोडे किनभने तिनीहरूका समस्याहरू लामो समयसम्‍म समाधान भएका थिएनन्। नयाँ विश्‍वासीहरू भेला नभएका देख्दा मलाई ग्‍लानि हुन्थ्यो र म व्याकुल हुन्थेँ, र तिनीहरूका समस्या समाधान गर्न अझै मूल्य चुकाउनुपर्छ भन्‍ने मलाई लाग्थ्यो। तर त्यसो गर्नु कति झन्झट हुन्छ भनी सोच्दा, त्यसलाई त्यतिकै छोडिदिन्थेँ।

एक जना नयाँ विश्‍वासी, जो पहिले क्याथोलिक थिए, उनले परमेश्‍वर आखिरी दिनहरूमा देहधारी भएर काम गरिरहनुभएको छ भन्‍नेबारे धारणाहरू विकास गरेर भेलामा आउन छोडेको कुरा मलाई याद छ। मैले उनलाई जसरी मेसेज वा कल गरे पनि, उनले मलाई बेवास्ता गरिन्। दुई दिनपछि, उनले मलाई यो मेसेज पठाइन्: “मेरो जन्‍म क्याथोलिक परिवारमा भएको हो। म सानी केटी छँदादेखि क्याथोलिक थिएँ, र अहिले ६४ वर्ष पुगेँ। म प्रभु येशूमा मात्रै विश्‍वास गर्न सक्छु—अबदेखि सर्वशक्तिमान्‌ परमेश्‍वरमा विश्‍वास गर्न सक्दिनँ।” मैले यस्तो जवाफ दिएँ: “सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ। परमेश्‍वरको राज्यमा प्रवेश गर्ने एक मात्र तरिका भनेको प्रभुको देखापराइ र आखिरी दिनहरूको कामलाई स्विकार्नु हो।” तर उनले जवाफ दिइनन्। मैले उनलाई थप एक-दुईपटक सम्पर्क गर्ने प्रयास गरेँ, तर उनले मलाई बेवास्ता गरिन्। त्यसकारण मैले यो समस्या समूह अगुवाको काँधमा हालिदिएँ, र उनले मलाई यो समाधान गर्नको लागि सत्यता खोज्न अनुरोध गर्दै परमेश्‍वरको वचनका केही सान्दर्भिक खण्डहरू पठाएको देख्दा म त छक्‍क परेँ। मैले आफूलाई धेरै सत्यताले सुसज्‍जित गर्नुपर्छ र परिणामहरू हासिल गर्न कसरी सङ्गति गर्नुपर्छ भनेर विचार गर्नुपर्छ भन्‍ने देख्दा, मलाई यो सब साह्रै गाह्रो लाग्यो। ती नयाँ विश्‍वासीले मलाई प्रतिक्रिया दिइरहेकी थिइनन् र मैले आफूलाई सुसज्‍जित पार्न समय खर्चे पनि, उनले मेरो सङ्गति नसुन्न सक्थिन्, त्यसकारण मैले उनलाई पन्छाएँ र बेवास्ता गरेँ। एक जना नयाँ विश्‍वासी हरेक दिन काममा निकै व्यस्त रहन्थिन्, र मैले उनलाई बोलाएको भेलामा सहभागी हुने समय उनीसँग कहिल्यै हुँदैनथ्यो। सुरुमा त, मैले उनलाई हरेक दिन परमेश्‍वरका वचन र भजनहरू पठाइरहेँ, तर हरेकपटक उनले “आमेन” भनेर मात्रै जवाफ दिन्थिन्, तर भेलाहरूमा सहभागी हुँदिनथिइन्। अन्तिममा, मैले उनलाई परमेश्‍वरको वचन पठाउन छोडेँ। मलाई उनी काममा अति व्यस्त छिन्, र यो उनको वास्तविकता हो भन्‍ने लाग्यो, र मैले जति समय खर्चे पनि, त्यो समस्या समाधान गर्न सकिनँ। मैले उनका कठिनाइहरूअनुसार भेलाको समय मिलाउनुपर्छ, त्यसपछि उनका धारणाहरूबारे सङ्गति गर्न परमेश्‍वरको वचनका सान्दर्भिक खण्डहरू खोज्‍नुपर्छ, र परिणाम हासिल गर्ने एक मात्र उपाय यही हो भन्‍ने मलाई थाहा थियो। मलाई यसो गर्नु निकै जटिल र झन्झटिलो लाग्यो, त्यसकारण मलाई यो मूल्य चुकाउन मन लागेन। तर मैले सङ्गति दिइनँ, र अगुवाले थाहा पाइन् भने, उनले मलाई वास्तविक काम नगरेकोमा निराकरण गर्नेथिइन्। त्यसकारण मैले करले नयाँ विश्‍वासीसँग केहीपटक सङ्गति गर्नुपऱ्यो, र उनी अझै पनि भेलाहरूमा सहभागी नभएको देख्दा, मलाई उनले सत्यताको तृष्णा गर्दिनन्, र यो मेरो प्रयासमा कमी भएर होइन भन्‍ने लाग्यो। त्यसकारण अन्त्यमा मैले उनलाई बेवास्ता गरेँ। म आफ्‍नो कर्तव्यमा सधैँ लापरवाह बन्दै सबै कठिनाइहरूबाट पछि हटेकी थिएँ। म धारणाहरू वा वास्तविक कठिनाइहरू भएका नयाँ विश्‍वासीहरूलाई भेट्दा, तिनीहरूका समस्याहरू कसरी समाधान गर्ने भनेर विचार गर्ने प्रयास गर्न चाहँदिनथेँ, तर तिनीहरूलाई समूह अगुवाको हातमा सुम्पन्थेँ। केही महिनापछि, निकै थोरै नयाँ विश्‍वासीहरू मात्रै नियमित भेला भइरहेका थिए। यो समस्या थाहा पाएपछि मण्डली अगुवाले मलाई निराकरण गरिन्। उनले म आफ्‍नो कर्तव्यमा लापरवाह बनेकी छु र तुरुन्तै परिवर्तन हुनुपर्छ भनेर भनिन्। त्यसकारण मैले म देहसुख त्याग्छु र नयाँ विश्‍वासीहरूलाई राम्ररी मलजल गर्छु भनेर शपथ खाएँ। तर नयाँ विश्‍वासीहरूका धेरै समस्या सामना गर्दा, म अझै पनि तिनीहरूका समस्याहरू समाधान गर्नको लागि मूल्य चुकाउन अनिच्‍छुक थिएँ। बरु, ममा क्षमताको कमी छ र म त्यो कर्तव्यको लागि योग्य छैन भनेर मात्रै भन्थेँ। म लापरवाह नै रहेँ, परिवर्तन भइनँ, र मेरो कर्तव्यबाट केही प्राप्त भएन, त्यसकारण अगुवाले कठोरतासाथ मलाई निराकरण गरिन्: “तपाईं आफ्‍नो कर्तव्यमा साह्रै लापरवाह हुनुहुन्छ। तपाईं कहिल्यै नयाँ विश्‍वासीहरूका कठिनाइबारे सोध्‍नुहुन्‍न, र ती कठिनाइबारे तपाईंलाई अलिक थाहा हुँदासमेत, ती समाधान गर्न प्रयास गर्नुहुन्‍न। यो कसरी कर्तव्य पूरा गरेको भयो र? तपाईंले त नयाँ विश्‍वासीहरूलाई हानि मात्रै गरिरहनुभएको छ। तपाईं परिवर्तन हुनुभएन भने, बर्खास्त हुनुहुनेछ!” त्यसरी निराकरण र चेतावनी पाएपछि, मलाई ग्‍लानि र डर दुवै भयो। मैले आत्म-चिन्तन गर्न थालेँ: मैले किन यो कर्तव्य राम्ररी पूरा गर्न सकिनँ, र मलाई किन यो सधैँ अति गाह्रो लाग्यो?

एक दिन मैले आफ्नो भक्तिको समयमा परमेश्‍वरका वचनहरूको यो खण्ड पढेँ: “कतिपय मानिसहरूले कर्तव्य निभाउँदा, तिनीहरूमा कुनै सिद्धान्त हुँदैन, तिनीहरूले आफ्‍नै झुकावअनुसार अघि बढेर स्वेच्‍छाचारी काम गर्छन्। यो लापरवाही र झारा टार्ने काम हो, होइन र? यी मानिसहरूले परमेश्‍वरलाई ठगिरहेका हुन्छन्, होइन र? अनि यसका के-कस्ता परिणामहरू हुनेछन् भनेर तिमीहरूले कहिल्यै विचार गरेका छौ? यदि तिमीहरूले आफ्‍नो कर्तव्य निभाउँदा परमेश्‍वरको इच्‍छालाई ध्यान दिँदैनौँ भने, यदि तिमीहरू समझदार बन्दैनौ, आफूले गर्ने सबै काममा अप्रभावकारी हुन्छौ, र आफ्‍नो सारा हृदय र शक्तिले काम गर्न सक्दैनौ भने, के तिमीहरूले परमेश्‍वरको अनुमोदन प्राप्त गर्न सक्‍नेछौ? धेरै मानिसहरूले मन नलागीनलागी आफ्‍नो कर्तव्य निभाउँछन्, र लामो समयसम्‍म थेगिरहन सक्दैनन्। तिनीहरूले थोरै पनि कष्ट भोग्‍न सक्दैनन्, र आफूलाई ठूलो हानि भएको छ भन्‍ने सोच्छन्, अनि तिनीहरूले कुनै कठिनाइको समाधान गर्न सत्यता खोजी पनि गर्दैनन्। के यसरी कर्तव्य निभाएर तिमीहरूले परमेश्‍वरलाई अन्त्यसम्‍मै पछ्याउन सक्छौ? के आफूले गर्ने हर काममा लापरवाह र झाराटारुवा बन्‍नु ठीक हुन्छ? के तिमीहरूको विवेकअनुसार यो कुरा स्वीकार्य हुन्छ? मानिसको मापदण्डअनुसार मापन गर्दासमेत यो सन्तोषजनक हुँदैन—अनि के यसलाई कर्तव्य निभाउने चित्तबुझ्दो तरिका मान्‍न सकिन्छ? यदि तैँले यसरी आफ्‍नो कर्तव्य निभाउँछस् भने, कहिल्यै पनि सत्यता प्राप्त गर्नेछैनस्। सेवाकर्ताको कामसमेत तैँले सन्तोषजनक रूपमा गर्न सक्दैनस्। तब कसरी तैँले परमेश्‍वरको अनुमोदन प्राप्त गर्न सक्छस्? धेरै मानिसहरू आफ्‍नो कर्तव्य निभाउने क्रममा कठिनाइदेखि डराउँछन्, तिनीहरू अत्यन्तै अल्छी हुन्छन्, तिनीहरू देहको सहजता चाहन्छन्, र विशेषज्ञ सीप सिक्‍न कहिल्यै प्रयास गर्दैनन्, न त तिनीहरूले परमेश्‍वरका वचनहरूका सत्यताहरू मनन गर्ने प्रयास नै गर्छन्; तिनीहरूले सोच्छन् कि यसरी झाराटारुवा बन्दा तिनीहरू कष्टबाट बच्छन्: तिनीहरूले कुनै कुराको खोजी गर्नु वा कसैलाई प्रश्‍न सोध्‍नु, वा दिमाग खियाउनु वा सोच्‍नु पर्दैन—यसले गर्दा तिनीहरूको धेरै बल जोगिन्छ र तिनीहरूलाई शारीरिक कठिनाइ हुँदैन, र तिनीहरूले अझै पनि काम पूरा गर्न सक्छन्। अनि तैँले तिनीहरूको निराकरण गरिस् भने, तिनीहरूले अवज्ञा गर्छन् र बहाना बनाउँछन्: ‘मैले अल्छी गर्ने वा पन्छिने काम गरिनँ, काम पूरा गरेँ—किन तपाईं यस्तो र उस्तो भनिरहनुहुन्छ? के यो सानोतिनो गल्ती खोतल्‍ने काम होइन र? मैले यसरी कर्तव्य निभाएर राम्रै गरिरहेको छु, र पनि किन तपाईंलाई चित्त बुझेन?’ के तिमीहरूलाई यस्ता मानिसहरूले थप प्रगति गर्न सक्छन् जस्तो लाग्छ? तिनीहरूले आफ्‍नो कर्तव्य निभाउँदा सधैँ झाराटारुवा काम गर्छन्, र पनि अझै अनेक बहाना गर्छन्, अनि समस्याहरू देखा पर्दा तिनीहरूले कसैलाई बोल्‍न दिँदैनन्। यो कस्तो स्वभाव हो? यो शैतानको स्वभाव हो, होइन र? के यस्तो स्वभाव पछ्याएर मानिसहरूले आफ्‍नो कर्तव्य चित्तबुझ्दो रूपमा निभाउन सक्छन्? के तिनीहरूले परमेश्‍वरलाई सन्तुष्ट पार्न सक्छन्?” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो सारा हृदय, मनमस्तिष्क, र आत्माले कर्तव्य निभाउने व्यक्तिले मात्रै परमेश्‍वरलाई प्रेम गरेको हुन्छ)। परमेश्‍वरले आफ्‍नो कर्तव्यमा अल्छी गर्ने, देहगत सहजता खोज्‍ने, लगनशील नहुने, र व्यस्त भएको जस्तो देखिनमा नै सन्तुष्ट मान्‍ने धेरै मानिसहरूलाई खुलासा गर्नुहुन्छ। त्यसरी कहिल्यै आफ्‍नो कर्तव्य राम्ररी पूरा गर्न सकिँदैन। मैले आफ्‍नो कर्तव्यमा परिणामहरू प्राप्त नगर्नुको कारण ममा क्षमताको कमी भएकोले होइन, तर म अल्छी भएकीले, र आफ्‍नो कर्तव्यको निम्ति कष्ट भोग्‍न डराएकीले रहेछ भन्‍ने मलाई थाहा भयो। मलाई नयाँ विश्‍वासीहरूलाई मलजल गर्नको लागि मैले धेरै सत्यता बुझ्नुपर्छ, तिनीहरूका धेरै समस्याहरू समाधान गर्न सिक्‍नुपर्छ, यसले गर्दा यो निकै कष्टकर कर्तव्य हो भन्‍ने लाग्थ्यो, त्यसकारण म झारा टार्ने मात्र गर्थेँ। मैले नयाँ विश्‍वासीहरूका समस्याहरू जतिसक्दो चाँडो हल गरेको समूह अगुवा चाहन्थिन्, र मैले कडा परिश्रम गरेकी भए त्यो गर्न सक्थेँ। तर यसको लागि धेरै समय र प्रयास चाहिने देखेपछि, मैले यो काम समूह अगुवा र सुसमाचार प्रचारकहरूको काँधमा हालिदिएँ। म नयाँ विश्‍वासीहरूले भेलामा सहभागी हुन छोडेको देख्थेँ किनभने तिनीहरूले धारणाहरू पालिरहेका वा कठिनाइहरू सामना गरिरहेका हुन्थे, तैपनि म उदासीन बन्थेँ। अरूले मलाई समाधानको उपाय बताउँदा म प्रतिक्रिया नदिई बस्थेँ। कहिलेकहीँ म नयाँ विश्‍वासीहरूलाई परमेश्‍वरका वचन वा भजनहरू पठाउँथेँ, तर केही दिनपछि म यो कार्य जारी राख्‍न सक्दिनथेँ, र तिनीहरूलाई त्यतिकै बेवास्ता गर्थेँ। मलाई आफू साँच्‍चै नै अल्छी, देहसुखको लोभी, र आफ्‍नो कर्तव्यमा बेइमान रहेछु भन्‍ने थाहा भयो। म छली भएर मण्डलीमा यताउता मात्रै गरिरहेकी थिएँ। म परमेश्‍वरलाई अत्यन्तै घिनलाग्ने र मन नपर्ने व्यक्ति थिएँ!

त्यसपछि मैले परमेश्‍वरका वचनहरूमा यो कुरा पढेँ। “वर्तमान समयमा, कर्तव्य निभाउने धेरै अवसरहरू उपलब्ध छैनन्, त्यसकारण अवसर आउँदा तैँले तिनलाई पक्रिहाल्नुपर्छ। जुन बेला कर्तव्य निर्वाह गर्नुपर्ने हुन्छ, ठीक त्यही बेला नै तैँले प्रयत्‍न लगाउनुपर्छ; ठीक त्यही बेला नै तैँले आफूलाई अर्पित गर्नुपर्छ र परमेश्‍वरमा समर्पित हुनुपर्छ, र ठीक त्यही बेला नै तैँले मूल्य चुकाउनुपर्छ। कुनै पनि कुरालाई रोकेर नराख्‌, कुनै पनि षड्यन्त्र नगर्, आफूलाई कुनै पनि छुट नदे, र आफ्नो लागि उम्कने बाटो नबना। यदि तैँले कुनै कसर बाँकी छाड्छस्, हिसाबकिताब गर्छस्, वा कुटिल र धोकेबाज काम गर्छस् भने, तैँले अवश्य नै नराम्ररी काम गर्नेछस्। मानौँ, तैँले यसो भन्‍न सक्छस्, ‘मैले चलाकी तरिकाले काम गरेको कसैले पनि देखेन। कस्तो गजब भो!’ यो कस्तो प्रकारको सोचाइ हो? के तैँले मानिसहरूको र परमेश्‍वरको पनि आँखा छलेको छस् भन्‍ने तँलाई लाग्छ? तैपनि वास्तवमा, तैँले जे गरेको छस् सो परमेश्‍वरलाई थाहा हुन्छ कि हुँदैन? उहाँलाई थाहा हुन्छ। वास्तवमा, तँसँग केही समयसम्‍म अन्तरक्रिया गर्ने जोकोहीले तेरो भ्रष्टता र दुष्टता थाहा पाएका हुन्छन्, र तिनीहरूले सीधै नभने पनि, तिनीहरूले आफ्‍नो मनमा तेरो बारेमा मूल्याङ्कन गरेका हुन्छन्। धेरै मानिसहरू छन् जसलाई खुलासा गरियो र हटाइयो किनभने अरू धेरैले तिनीहरूको वास्तविकता बुझेका थिए। सबैले तिनीहरूको सारलाई देखेपछि, तिनीहरूले ती मानिसहरूको वास्तविकता खुलासा गरे, र तिनीहरूलाई हटाए। त्यसकारण, सत्यताको खोजी गरे पनि नगरे पनि, मानिसहरूले आफ्‍नो कर्तव्य राम्ररी र आफ्‍नो क्षमताले भ्याउञ्‍जेल पूरा गर्नुपर्छ; व्यवहारिक कामहरू गर्नको लागि तिनीहरूले आफ्‍नो विवेकको प्रयोग गर्नुपर्छ। तँमा कमीकमजोरीहरू हुन सक्छन्, तर यदि तँ आफ्‍नो कर्तव्यपालनमा प्रभावकारी हुन सक्छस् भने, तँ हटाइने अवस्थासम्म पुग्‍नेछैनस्। यदि तँ सधैँ ‘म ठीक छु, मलाई हटाइनेछैन’ भनेर सोचिरहेको हुन्छस्, र तैँले अझै पनि आत्मचिन्तन वा आफूलाई चिन्‍ने प्रयास गर्दैनस्, र सधैँ लापरवाही र झारातिरुवा व्यवहार गर्दै आफ्‍नो उचित कामलाई बेवास्ता गर्छस् भने, परमेश्‍वरका चुनिएका मानिसहरूले तँप्रतिको सहनशीलता गुमाएको क्षण तेरो असली रूप पर्दाफास गरिदिनेछन्, र सम्भवतः तँलाई पक्कै हटाइनेछ। यस्तो हुन्छ किनकि सबैले तेरो वास्तविकता छर्लङ्गै देखेका हुन्छन् र तैँले मर्यादा र निष्ठा गुमाइसकेको हुन्छस्। यदि कसैले तँलाई भरोसा गर्दैन भने, के परमेश्‍वरले तँलाई भरोसा गर्न सक्‍नुहुन्छ त? परमेश्‍वरले मानिसको भित्री हृदय हेर्नुहुन्छ: उहाँले त्यस्ता व्यक्तिलाई फिटिक्‍कै भरोसा गर्न सक्‍नुहुन्‍न। … भरोसायोग्य मानिसहरू मानवता भएका मानिसहरू हुन्, र मानवता भएका मानिसहरूमा विवेक र समझ हुन्छ, अनि तिनीहरूलाई राम्रोसित आफ्‍नो कर्तव्य निभाउन अत्यन्तै सहज हुन्छ, किनभने तिनीहरूले आफ्‍नो कर्तव्यलाई आफ्‍नो दायित्वको रूपमा लिन्छन्। विवेक वा समझ नभएका मानिसहरूले आफ्‍नो कर्तव्य नराम्ररी गर्ने पक्‍का हुन्छ, र तिनीहरूको कर्तव्य जे भए पनि तिनीहरूमा आफ्‍नो कर्तव्यप्रति कुनै जिम्‍मेवारीबोध हुँदैन। अरूले सधैँ तिनीहरूको बारेमा चिन्ता गर्नुपर्छ, तिनीहरूलाई देखरेख गर्नुपर्छ, र तिनीहरूको प्रगतिको बारेमा सोध्नुपर्छ; नत्र भने, तिनीहरूको कर्तव्य पूरा गर्दा अवस्थाहरू खराब हुन सक्छन्, काम गर्दा समस्याहरू आउन सक्छ, जुन सामान्यभन्दा अझै ठूलो जटिलता हुनेछ। संक्षेपमा भन्नुपर्दा, मानिसहरूले आफ्ना कर्तव्यहरू पूरा गर्दा सधैँ आत्म-चिन्तन गर्नुपर्छ: ‘के मैले यस कर्तव्यलाई पर्याप्त रूपमा पूरा गरेको छु? के मैले यसमा मेरो हृदय लगाएको छु? वा मैले यसमा झारा मात्र टारेको छु?’ यदि तँ सधैँ लापरवाह र झाराटारुवा हुन्छस् भने, तँ खतरामा छस्। कम्तीमा पनि, यसको अर्थ तँमा कुनै विश्‍वसनीयता छैन, र मानिसहरूले तँलाई भरोसा गर्न सक्दैनन् भन्‍ने हुन्छ। अझै गम्‍भीर रूपमा भन्दा, यदि तँ आफ्नो कर्तव्य पूरा गर्दा सधैँ झारा टार्ने काम गर्छस् भने, र तैँले सधैँ परमेश्‍वरलाई छल गर्छस् भने, तँ ठूलो खतरामा हुन्छस्! जानी-जानी कपटपूर्ण हुनुका नतिजाहरू के-के हुन्छन्? सबैले देख्‍न सक्छन, तैँले जानीजानी अपराध गरिरहेको छस्, तँ आफ्‍नै भ्रष्ट स्वभावअनुसार मात्रै जिइरहेको छस्, तँ लापरवाह र झाराटारुवा व्यवहार मात्रै गर्छस्, र तैँले सत्यता अभ्यास गर्दैनस्—र यो कुराले तँलाई मानवता रहित बनाउँछ! यदि तँ मुख्य गल्तीहरू गर्नबाट बचिस् तर निरन्तर सानातिना गल्ति गरिरहन्छस् भने, अनि सुरुदेखि अन्तिमसम्‍मै तँ अपश्‍चात्तापी रहन्छस् भने, तँ दुष्टहरूमध्येको एक होस्, एक गैरविश्‍वासी होस्, र तँलाई बढारेर फालिनुपर्छ। यस्ता परिणामहरू जघन्य हुन्छन्—तँलाई गैरविश्‍वासी र दुष्ट व्यक्तिको रूपमा पूर्ण रूपमा खुलासा गरेर बहिस्कार गरिनेछ” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्य निर्वाह गरेसँगै जीवन प्रवेश प्रारम्भ हुन्छ)। “परमेश्‍वरका आज्ञाहरूलाई तैँले कसरी लिन्छस् भन्‍ने कुरा अत्यन्तै महत्त्वपूर्ण छ, र त्यो एकदमै गम्भीर विषय हो! यदि परमेश्‍वरले मानिसहरूलाई सुम्‍पनुभएको कुरा तैँले पूरा गर्न सक्दैनस् भने, तँ उहाँको उपस्थितिमा जिउन लायक छैनस् र तँलाई सजाय दिइनुपर्छ। परमेश्‍वरले सुम्पिनुभएका आज्ञाहरूलाई मानिसहरूले पूरा गर्नुपर्छ भन्ने कुरा स्वर्गद्वारा आदेश दिइएको र धर्तीद्वारा स्वीकार गरिएको कुरा हो; यो तिनीहरूको सर्वोच्च उत्तरदायित्व हो, र यो कुरा तिनीहरूको जीवन जत्तिकै महत्वपूर्ण छ। यदि तैँले परमेश्‍वरका आज्ञाहरूलाई गम्भीरताका साथ लिँदैनस् भने तैँले उहाँलाई सबैभन्दा घोर रूपले धोका दिई रहेको हुन्छस्; यसमा, तँ यहूदाभन्दा पनि बढी विलापमय हुन्छस्, र तँ श्रापित हुनुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी जान्ने)। परमेश्‍वरका वचनहरूको प्रकाश पाएर, मैले आफ्‍नो कर्तव्यमा लापरवाह हुने मानिसहरूप्रति उहाँको घृणा र क्रोध अनुभव गर्न सकेँ। तिनीहरूमा विवेक, समझ, चरित्र, र मर्यादाको कमी हुन्छ, र तिनीहरू पटक्‍कै भरोसायोग्य हुँदैनन्। यदि तिनीहरू अपश्‍चात्तापी भइरहन्छन् भने, दुष्कर्मी, गैरविश्‍वासी हुन्, र तिनीहरूलाई हटाउनुपर्छ। नयाँ विश्‍वासीहरूलाई मलजल गर्नु महत्त्वपूर्ण काम हो। तिनीहरूले भर्खरै परमेश्‍वरको नयाँ काम स्विकारेका हुन्छन्, त्यसकारण तिनीहरूलाई साँचो मार्गमा जरा गाड्न अझ धेरै मलजलको खाँचो पर्छ ताकि शैतानले तिनीहरूलाई चोरेर नलैजाओस्। साथै, परमेश्‍वरको काम स्विकार्ने कसैलाई पनि यो स्विकार्न सहज भएको वा बिघ्नबाधा नआएको हुँदैन, र तिनीहरूलाई मलजल र सहयोग गर्न धेरै मानिसले मूल्य चुकाउनुपर्छ। त्यसपछि मात्रै तिनीहरूलाई परमेश्‍वरअघि ल्याउन सकिन्छ। मलजलकर्ताको रूपमा, नयाँ विश्‍वासीहरूलाई मलजल गर्नु मेरो जिम्‍मेवारी थियो। विशेष गरी मैले कठिनाइहरू भोगिरहेका नयाँ विश्‍वासीहरूलाई देख्दा, ममा आतुरीबोध हुनुपर्थ्यो र ती समस्याहरू समाधान गर्न सत्यता खोज्नुपर्थ्यो। तर यसको साटो, म अप्ठ्यारो कामदेखि पछि हटेँ र धूर्त बनेँ। नयाँ विश्‍वासीहरूले कठिनाइहरू सामना गरेको देख्दा, म सधैँ समाधान गर्न सजिलो समस्याहरू छान्थेँ, र कठिन समस्याहरूलाई पन्छाउँथेँ र बेवास्ता गर्थेँ। अझै खराब कुरा त, म स्पष्टै आफ्‍नो कर्तव्यमा विश्‍वासघाती र गैरजिम्‍मेवार भइरहेकी थिएँ, जसले गर्दा कतिपय नयाँ विश्‍वासीहरूले भेला हुन छोडेर विश्‍वास नै त्यागे, तर तिनीहरू सत्यताको तृष्णा गर्दैनन् भन्दै म आफ्‍नो जिम्‍मेवारीबाट पछि हट्थेँ, कि त ममा क्षमताको कमी छ र तिनीहरूको समस्या समाधान गर्न सक्दिनँ भन्दै अरूलाई धोका दिन्थेँ र आफूलाई लापरवाह भएको दोषबाट मुक्त गर्ने प्रयास गर्थेँ। के मेरो कर्तव्य आफ्ना हाकिमको लागि काम गर्ने अविश्‍वासीको जस्तै थिएन र? मैले कुनै विवेक वा चेतनाविना चलाकी गरिरहेकी थिएँ, र दिनदिनै झारा टारिरहेकी थिएँ। यतिका वर्ष विश्‍वास गरेपछि पनि, मैले कुनै चिन्तासमेत नगरी परमेश्‍वरलाई मूर्ख तुल्याउने प्रयास गरेँ। म कति धूर्त र छली थिएछु! मसँग कुनै मानवता छँदै थिएन। मैले सुरुमा परमेश्‍वरका आखिरी दिनहरूको सुसमाचार ग्रहण गर्दा, म हरेक दिन काममा व्यस्त हुन्थेँ, र मेरा आमाबुबाले मेरो विश्‍वासमा बाधा दिइरहेका हुन्थे। मलाई निकै तनाव हुन्थ्यो र मलाई भेलाहरू छोड्नसमेत मन लाग्थ्यो। तर ब्रदर-सिस्टरहरूले धैर्यसाथ मसँग बारम्‍बार सत्यतामा सङ्गति गरे र मेरो समयअनुसार भेला मिलाउँथे। कहिलेकाहीँ म काममा अत्यन्तै व्यस्त भएकीले भेलामा जान सक्दिनथेँ, त्यसकारण मलाई परमेश्‍वरको वचनमा सङ्गति दिन, सहयोग र साथ दिन ब्रदर-सिस्टरहरू साइकल चढेर धेरै टाढाबाट मकहाँ आउँथे। त्यसपछि मात्रै मैले परमेश्‍वरको कामबारे सिकेँ, र मुक्ति पाउने एक मात्र तरिका भनेको सत्यता खोज्नु हो भन्‍ने देखेँ। त्यसपछि म भेलाहरूमा सहभागी हुन र कर्तव्य लिन इच्छुक भएँ। नयाँ विश्‍वासीहरूलाई मलजल गर्न धैर्य चाहिन्छ र तिनीहरूका कठिनाइबारे धेरै विचार गर्नुपर्ने हुन्छ, हामीले तिनीहरूलाई भेलाहरूमा सहभागी हुन प्रोत्साहन दिनुपर्छ ताकि तिनीहरूले जतिसक्दो चाँडो साँचो मार्गमा जरा गाड्न सकून् भनेर मण्डलीले सधैँ जोड दिन्छ। परमेश्‍वर हामीप्रति प्रेम र कृपाले भरिपूर्ण हुनुहुन्छ, र उहाँले हामीलाई सम्‍भव भएसम्‍म मुक्ति दिनुहुन्छ भन्‍ने मैले थाहा पाएँ। साँचो मार्ग अनुसन्धान गर्ने हरेक व्यक्तिप्रति उहाँ अत्यन्तै कर्तव्यनिष्ठ हुनुहुन्छ। आशाको सानो त्यान्द्रो छ भने पनि उहाँ हार मान्नुहुन्‍न। तर म भने, कठोर थिएँ र नयाँ विश्‍वासीहरूप्रति ममा कुनै जिम्मेवारी बोध थिएन। म तिनीहरूको जीवनबारे पटक्कै वास्ता गर्दिनथेँ, जसले गर्दा तिनीहरूका समस्या तुरुन्तै समाधान भइरहेका थिएनन्, र कति त अबउसो भेलाहरूमा सहभागी हुन चाहँदैनथे। मेरो व्यवहारलाई हेर्दा, त्यो कसरी कर्तव्य पूरा गरेको भयो र? मैले त परमेश्‍वरलाई मूर्ख तुल्याउने र छल्ने प्रयास गर्दै दुष्कर्म मात्रै गरिरहेकी थिएँ! यो महसुस गरेपछि मलाई साह्रै ग्‍लानि भयो र आफूमा मानवताको यति कमी भएको देखेर मलाई आफूप्रति घृणा जाग्यो।

पछि मैले परमेश्‍वरका वचनहरूको यो खण्ड पढेँ: “के तँ शैतानको प्रभावमा रही शान्ति र आनन्द एवं थोरै दैहिक सहजतामा जिउन पाउँदा सन्तुष्ट छस्? के तँ सबै मानिसहरूमध्ये सबैभन्दा नीच छैनस् र? मुक्तिलाई देखेका तर यसलाई प्राप्त गर्नको लागि खोजी नगर्ने मानिसहरूजत्तिको मूर्ख अरू कोही पनि हुँदैन; आफैलाई देहमा मस्त पार्ने र शैतानको आनन्द लिने मानिसहरू यिनै हुन्। परमेश्‍वरमाथिको तेरो विश्‍वासमा तँ कुनै पनि चुनौती वा संकष्टहरू, वा थोरै पनि कष्ट नआओस् भन्‍ने आशा गर्छस्। तँ सधैँ त्यस्ता कुराहरूको खोजी गर्छस् जुन व्यर्थ छन्, र तैँले जीवनलाई कुनै मूल्यको ठान्दैनस्, बरु सत्यताको सट्टा आफ्‍नै अनावश्यक विचारहरूलाई अघि राख्छस्। तँ कति बेकामे छस्! तँ सुँगुरजस्तै जिउँछस्—तँ अनि सुँगुर र कुकुरहरूको बीचमा के भिन्‍नता छ र? सत्यताको खोजी नगरेर देहलाई प्रेम गर्नेहरू सबै नै पशुहरू होइनन् र? आत्माविहीन रहेका मृत मानिसहरू सबै जिउँदो लासहरू होइनन् र? तिमीहरूका माझमा कति वचनहरू बोलिएका छन्? के तिमीहरूका माझमा थोरै काम मात्र गरिएका छन्? तिमीहरूका माझमा मैले कति भरणपोषण गरेँ? त्यसो भए तैँले त्यो किन प्राप्त गरेको छैनस्? तँलाई केको बारेमा गुनासो गर्नु छ? के तैँले देहलाई अत्यन्तै धेरै प्रेम गर्ने हुनाले तैँले केही पनि प्राप्त नगरेको कुरा साँचो होइन र? अनि, के यो तेरा विचारहरू अत्यन्तै अनावश्यक भएकोले होइन र? के यो तँ अत्यन्तै मूर्ख भएकोले होइन र? यदि तँ यी आशिष्‌हरू प्राप्त गर्न असक्षम छस् भने, तँलाई मुक्ति नदिनुभएकोमा के तैँले परमेश्‍वरलाई दोष दिन सक्छस्? … सट्टामा केही पनि नमागी नै म तँलाई साँचो मार्ग दिन्छु, तैपनि तैँले यसको खोजी गर्दैनस्। के तँ परमेश्‍वरमा विश्‍वास गर्नेहरूमध्ये एक होस्? म तँलाई साँचो मानव जीवन दिन्‍छु, तैपनि तँ यसलाई खोज्दैनस्। के तँ सुँगुर वा कुकुरभन्दा फरक छस् र? सुँगुरहरूले मानिसको जीवनको खोजी गर्दैनन्, तिनीहरू शुद्ध गरिने कार्यको खोजी गर्दैनन् र तिनीहरूले जीवन के हो भन्‍ने कुरा बुझ्दैनन्। हरेक दिन, टन्‍न खाएपछि तिनीहरू सुत्छन्। मैले तँलाई साँचो मार्ग दिएको छु, तैपनि तैँले यसलाई प्राप्त गरेको छैनस्: तेरो हात रित्तो छ। के तँ यो जीवनलाई अर्थात् सुँगुरको जीवनलाई जारी राख्‍न तयार छस्? त्यस्ता मानिसहरू जीवित हुनुको अर्थ के छ र? तेरो जीवन तिरस्कारयोग्य र नीच छ, तँ फोहोर र दुराचारमाझ जिउँछस्, र तैँले कुनै पनि लक्ष्यहरूको खोजी गर्दैनस्; के तेरो जीवन सबैभन्दा नीच छैन र? के परमेश्‍वरलाई हेर्ने आँट तँसँग छ? तैँले यस्तै अनुभव गरिरहिस् भने, के तैँले केही प्राप्त गर्नेछस् र? साँचो मार्ग तँलाई दिइएको छ, तर तैँले यसलाई प्राप्त गर्न सक्छस् कि सक्दैनस् भन्‍ने कुरा तेरो आफ्‍नै व्यक्तिगत खोजीमा निर्भर हुन्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। हामीलाई दोषी ठहराउने परमेश्‍वरका यी सबै वचन पढ्दा, मलाई साह्रै ग्‍लानि भयो र आफूलाई धिक्कारेँ। हाम्रा भ्रष्ट स्वभावहरू शुद्ध पार्न र परिवर्तन गर्न, हामीलाई मुक्तिको अवसर दिन, परमेश्‍वरले हामीलाई यति धेरै सत्यताद्वारा उत्कटतासाथ भरणपोषण गर्नुभएको छ, र हामीले बुझ्दैनौँ कि भनेर सत्यताको हरेक पक्षबारे विस्तृत सङ्गति दिनुभएको छ। परमेश्‍वरले हाम्रो लागि यति ठूलो मूल्य चुकाउनुभएको छ। मानवता भएको जोकोहीले सत्यताको पछि लाग्न प्रयास गर्नुपर्छ र आफ्‍नो कर्तव्यमा समर्पित हुनुपर्छ। तर ममा विवेकको पूर्ण कमी थियो। म पटक्‍कै सत्यताको पछि लागिरहेकी थिइनँ, शारीरिक सहजतालाई मात्रै ख्याल गर्थेँ, र अझै पनि शैतानी दर्शनहरूअनुसार जिइरहेकी थिएँ, जस्तै “जीवनको गाडी जता कुद्छ कुद्‍न देऊ,” “समय निकाल, मोजमस्ती गर, किनकि जीवन छोटो छ।” हामीले पृथ्वीमा बिताउने केही दशकमा आफूलाई राम्रो गर्नुपर्छ, र धेरै तनावमा राख्नु हुँदैन भन्‍ने मलाई लाग्थ्यो। हामीले आफ्नो जीवन चिन्तामुक्त र आनन्दित बनाउनुपर्छ। मैले देहगत कष्ट वा थकान झेल्नु पर्दैन भन्‍ने सर्तमा आफ्‍नो कर्तव्य पूरा गरिरहेकी थिएँ। म जुन कुरा सबैभन्दा सजिलो छ त्यही गर्थेँ। आफूले कुनै कुराको लागि दिमाग खियाउनुपर्दा, म प्रतिकार गरेर भाग्थेँ, कि त समस्यालाई कसैको काँधमा हालिदिन्थेँ वा पन्छाउथेँ कि बेवास्ता गर्थेँ। मैले आफ्‍नो कर्तव्यलाई गम्‍भीररूपमा पटक्‍कै लिइरहेकी थिइनँ, त्यसकारण कतिपय नयाँ विश्‍वासीहरूका समस्या समाधान भएनन् र तिनीहरू भेलाहरूमा आउन छोडे। त्यसपछि मात्रै मलाई यी शैतानी दर्शनहरूले मलाई झन्-झन् भ्रष्ट तुल्याइरहेका छन् भन्‍ने थाहा भयो। म त सहजताको तृष्णा गर्ने र सत्यता पटक्‍कै नपछ्याउने सुँगुरजस्तो थिएँ, जसले गर्दा मेरो कर्तव्य लथालिङ्ग भयो, र मलाई यसबारे अलिकति पनि चिन्ता थिएन। मैले आफ्‍नो कर्तव्यलाई बेवास्ता गरिरहेकी थिएँ, प्राप्त गर्नुपर्ने सत्यता प्राप्त गरिरहेकी थिइनँ, र आफ्‍नो कर्तव्य पूरा गरिरहेकी थिइनँ। के म निकम्मा थिइनँ र? शारीरिक सहजताको तृष्णा गर्नु भनेको आफूलाई हानि गर्नु र मुक्ति पाउने मौका गुमाउनु हो भन्‍ने कुरा मैले साँच्चै अनुभव गरेँ। कर्तव्यमा कठिनाइहरू सामना गर्नु भनेको वास्तवमा परमेश्‍वरमा भरोसा गर्ने र सत्यता खोज्ने राम्रो मौका हो। मलाई सत्यता खोज्न र आफ्‍नो कर्तव्यमा सिद्धान्त पालन गर्न सिक्न बाध्य पार्ने कठिनाइहरू मेरो लागि सत्यता र जीवन प्रवेशको पछि लाग्ने राम्रा माध्यम थिए। तर मैले यी कुराहरूलाई झन्झट, हटाउनुपर्ने बोझको रूपमा लिइरहेकी थिएँ। त्यो महसुस गरेपछि, मैले आफ्‍नो देहलाई पुलपुल्याएकोमा, र सत्यता सिक्‍ने यति धेरै असल मौका गुमाएकोमा मलाई निकै पछुतो भयो। म झारा टारिरहन चाहन्‍नथेँ। मैले देहसुख त्यागेर आफ्‍नो मन कर्तव्यमा लगाउनुपर्थ्यो।

एक दिन मैले परमेश्‍वरका वचनहरूको एउटा खण्ड पढेँ जसले मलाई आफ्‍नो कर्तव्यमा लापरवाह बन्‍नुका परिणामहरू बुझ्‍न झनै सहयोग गर्‍यो। परमेश्‍वरका वचनहरूले भन्छ, “मानौँ एक जनाले एक महिनामा सक्‍ने एउटा काम छ। यदि यो काम गर्न छ महिना लाग्यो भने, के यीमध्ये पाँच महिना घाटा भएन र? सुसमाचार प्रचारको कुरा गर्दा, कतिपय मानिसहरूले साँचो मार्गको खोजीनिधो गर्ने इच्‍छा गर्छन् र तिनीहरूलाई विश्‍वासमा आउन एक महिना मात्रै लाग्छ, त्यसपछि मण्डलीमा संलग्‍न भएर तिनीहरूले मलजल र भरणपोषण लिइरहन्छन्। तिनीहरूलाई जग बसाल्‍न छ महिना मात्रै लाग्छ। तर यदि सुसमाचार प्रचार गर्ने व्यक्तिको मनोवृत्ति उदासीन र लापरवाही किसिमको छ, अनि अगुवा र सेवकहरूमा जिम्‍मेवारीको कुनै बोध छैन, र कुनै व्यक्तिलाई विश्‍वासमा ल्याउन छ महिना लाग्छ भने, के यो छ महिनाले तिनीहरूको जीवनको घाटा जनाउँदैन र? यदि तिनीहरू महाविपत्तिमा परे र तिनीहरूले जग बसालेका छैनन् भने, तिनीहरू खतरामा पर्नेछन्, र के तँ तिनीहरूप्रति ऋणी हुनेछैनस् र? त्यस्तो घाटालाई आर्थिक रूपमा, वा पैसाको प्रयोग गरेर मापन गरिँदैन। तैँले तिनीहरूको सत्यता बुझाइमा छ महिना ढिलाइ गराएको छस्, तिनीहरूले जग बसालेर आफ्‍नो कर्तव्य निभाउने कार्यमा तैँले छ महिना ढिलाइ गराएको छस्। यसको कसले जिम्‍मेवारी लिन्छ? के अगुवा र सेवकहरू यसको जिम्‍मेवारी लिन सक्षम छन्? कुनै पनि व्यक्तिको जीवनप्रतिको जिम्‍मेवारी हरकसैको वहन क्षमताभन्दा ठूलो हुन्छ” (वचन, खण्ड ५। अगुवा र सेवकहरूका जिम्‍मेवारीहरू)। परमेश्‍वरका वचनहरूले प्रकट गरेको कुरा निकै पीडादायी र कठिन थियो। म वास्तविक काम नगर्ने झूटो अगुवाजस्तै थिएँ, आफ्‍नो कर्तव्यमा लापरवाह र गैरजिम्‍मेवार बन्थेँ, जसले गर्दा नयाँ विश्‍वासीहरू भेला हुन छोडे, र कतिको समस्या समाधान नभएकोले तिनीहरूले विश्‍वाससमेत त्यागे। के त्यसरी नयाँ विश्‍वासीहरूलाई मलजल गर्नु तिनीहरूलाई चोट पुऱ्याउनु थिएन र? कतिपयले विश्‍वास नत्यागेका भए पनि, तिनीहरूले धारणाहरू राखेका र धेरै समयसम्‍म भेलामा नआएका कारण तिनीहरूको जीवनमा क्षति पुग्यो। त्यो क्षति म कुनै पनि हालतमा पूर्ति गर्न सक्दिनँ। यदि मैले आफ्नो देहलाई त्यति धेरै वास्ता नगरेकी, मूल्य चुकाउन सकेकी, र नयाँ विश्‍वासीहरूको हरेक समस्यालाई गम्‍भीररूपमा लिएकी भए, सायद तिनीहरूमध्ये कतिले चाँजै साँचो मार्गमा जरा गाड्न र सत्यता सिक्‍न, चाँडै मण्डली जीवन जिउन, कर्तव्य पूरा गर्न, असल कार्यहरू बटुल्‍न सक्थे, र अवस्था यस्तो हुनेथिएन। तर त्यो बेला, यस्तो कुरा भन्‍न ढिलो भइसकेको थियो। भेलाहरूमा सहभागी हुन नचाहने नयाँ विश्‍वासीहरूबारे सोच्दा, मलाई साँच्‍चै नै खिन्न, ग्लानि, र परमेश्‍वरप्रति धेरै ऋणी महसुस भयो। त्यो मैले आफ्‍नो कर्तव्यमा गरेको अपराध, लगाएको दाग थियो! मलाई साह्रै ग्‍लानि र डर भयो। मलाई आफूले धेरै समस्या खडा गरेकी छु। मैले आँसु झार्दै प्रार्थना गरेँ, “हे परमेश्‍वर, मैले सधैँ सहजताको लोभ गरेँ र म आफ्‍नो कर्तव्यमा लापरवाह बनेँ, जुन कुरालाई तपाईं घृणा गर्नुहुन्छ। म तपाईंअघि पश्‍चात्ताप गर्न चाहन्छु र व्यावहारिक काम गरेर आफ्ना अपराधहरूको परिपूर्ति गर्न चाहन्छु। बिन्ती छ मेरो हृदय जाँच्‍नुहोस् र यदि म लापरवाह भइरहेँ भने, मलाई ताडना र अनुशासन दिनुहोस्।”

त्यसपछि मैले नकारात्मक, कमजोर, र भेलाहरूमा नआउने नयाँ विश्‍वासीहरूलाई सम्पर्क गरेँ, र तिनीहरूका समस्या समाधान गर्न परमेश्‍वरका वचनहरू खोज्‍न थालेँ। मैले मलजल काममा सिपालु सिस्टरहरूलाई पनि सिद्धान्त र शैलीहरूबारे सोधेँ। त्यसपछि मैले धार्मिक धारणाहरू भएको ती नयाँ विश्‍वासीलाई सम्पर्क गरेँ, जो भेलामा सहभागी भइरहेकी थिइनन्। मैले उनलाई केही मेसेज पठाएँ, र उनले कुनैको जवाफ दिइनन्। मलाई अलिक बेवास्ता गरिएको र मैले यो कुरा बिर्सिदिनुपर्छ भन्ने लाग्यो। जेहोस्, जवाफ दिन छोड्ने उनी नै थिइन्—यति चाहिँ साँचो हो। मैले काममा व्यस्त रहेकी नयाँ विश्‍वासीलाई पनि अर्को मेसेज पठाएँ, र मैले भेलामा आउन दिएको निम्तो उनले इन्कार गरेको देख्दा, उनलाई सहयोग गर्न थप मूल्य चुकाउन मलाई मन लागेन। त्यसपछि मैले परमेश्‍वरलाई गरेको प्रार्थना सम्झेँ, साथै उहाँका यी वचनहरू पनि सम्झेँ: “जब मानिसहरूले आफ्‍नो कर्तव्य पूरा गर्छन्, तब तिनीहरूले वास्तवमा आफूले जे गर्नुपर्ने हो त्यही गरिरहेका हुन्छन्। यदि तैँले यो कार्य परमेश्‍वरको अघि गर्छस् भने, यदि तैँले आफ्‍नो कर्तव्य इमानदारिताको मनोवृत्तिसहित हृदयबाटै गर्छस् र तँ परमेश्‍वरमा समर्पित हुन्छस् भने, के यो मनोवृत्ति धेरै नै सही हुँदैन र? त्यसो भए, तैँले यो मनोवृत्तिलाई कसरी तेरो दैनिक जीवनमा लागू गर्नुपर्छ त? तैँले ‘परमेश्‍वरलाई हृदय र इमानदारिताका साथ आराधना गर्ने’ कार्यलाई तेरो वास्तविकता बनाउनुपर्छ। जब-जब तँ सुस्त हुन र झारा टार्न चाहन्छस्, जब-जब तँ अल्याङटल्याङ गर्न र अल्छी बन्‍न चाहन्छस्, र जब-जब तेरो ध्यान भड्किन्छ वा तैँले आफै मस्ती गरिरहेको हुन्छस्, तैँले यस्तो विचार गर्नुपर्छ: ‘यस्तो व्यवहार गर्दा, के म अविश्‍वसनीय भइरहेको छु? के यसले मेरो हृदयलाई कर्तव्य पूरा गर्नमा लगाइरहेको छ? के यसो गरेर म निष्ठाहीन भइरहेको छु? यसो गरेर, के म परमेश्‍वरले मलाई सुम्‍पनुभएको कार्यभार पूरा गर्नमा खरो उत्रन असफल भइरहेको छु?’ तैँले यसरी नै आफ्‍नो बारेमा मनन गर्नुपर्छ। यदि तैँले आफू कर्तव्यमा सधैँ लापरवाह र झाराटारुवा छु, अनि विश्‍वासघाती व्यवहार गर्छु, र आफूले परमेश्‍वरलाई चोट पुर्‍याएको छु भनेर थाहा पाइस् भने, तैँले के गर्नुपर्छ? तैँले यसो भन्‍नुपर्छ, ‘मलाई त्यो बेला केही गलत छ भन्‍ने लागेको थियो, तर मैले यसलाई समस्याको रूपमा लिइनँ; मैले यसलाई लापरवाहीसाथ हल्काफुल्का रूपमा मात्र हेरेँ। अहिले मात्रै मलाई म साँच्‍चै लापरवाह र झाराटारुवा बनेँ, र आफ्‍नो जिम्‍मेवारीको स्तरमा जिइनँ भन्‍ने थाहा भयो। ममा साँच्‍चै नै विवेक र समझको कमी रहेछ!’ तैँले समस्या पत्ता लगाएको छस् र आफ्नो बारेमा थोरै भए नि थाहा पाएको छस्—त्यसकारण अब, तैँले आफूलाई परिवर्तन गर्नुपर्छ! कर्तव्य निभाउनेबारे तेरो मनोवृत्ति गलत थियो। अतिरिक्त काम गरेजस्तै तँ यो काममा लापरवाह थिइस्, र तैँले यसमा आफ्‍नो मन लगाइनस्। यदि तँ यसरी नै फेरि पनि लापरवाह र झाराटारुवा भइस् भने, तैँले परमेश्‍वरलाई प्रार्थना गर्नुपर्छ र आफूलाई अनुशासनमा राख्‍न र ताडना दिन लगाउनुपर्छ। आफ्‍नो कर्तव्य निभाउँदा व्यक्तिमा यस्तो इच्‍छाशक्ति हुनुपर्छ। त्यसपछि मात्रै तिनीहरूले साँचो रूपमा पश्‍चात्ताप गर्न सक्छन्। व्यक्तिको विवेक सफा छ र कर्तव्य निभाउनेबारे उसको मनोवृत्ति रूपान्तरित हुन्छ भने मात्रै उसले आफूलाई परिवर्तन गर्न सक्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरू नियमित पढ्दा र सत्यको गहन मनन गर्दा मात्रै अघि बढ्ने बाटो भेटिन्छ)। परमेश्‍वरका वचनहरूले मलाई कर्तव्य राम्ररी पूरा गर्नु गाह्रो छैन, हामी सच्‍चा हुनैपर्छ, परमेश्‍वरको जाँच स्विकार्नैपर्छ, र आफूले जानेको, आफूले सक्‍ने कुरा गर्न सक्दो प्रयास गर्नैपर्छ, चलाकी गर्नु हुँदैन वा लापरवाह हुनु हुँदैन, र हामीले आफ्‍नो कर्तव्य राम्ररी पूरा गर्न यस्तो मनोवृत्ति राख्नुपर्छ भनेर बुझ्न सहयोग गरे। त्यसकारण मैले, यसपटक म परमेश्‍वरलाई फेरि निराश तुल्याउनेछैनँ भनेर सङ्कल्प गरेँ। मैले परमेश्‍वरलाई पश्‍चात्ताप गरेको, म साँच्‍चै मेहनती र इमानदार व्यक्ति हुँ भनेर देखाउनुपर्थ्यो, र मैले सहयोग र साथ दिएपछि ती नयाँ विश्‍वासीहरू भेलामा सहभागी भएनन् भने पनि, मैले आफ्‍नो कर्तव्य पूरा गरेकी हुनेथिएँ, र मलाई ग्‍लानि हुनेथिएन।

म अभ्यासको मार्ग खोज्न अर्की सिस्टरसँग कुरा गर्न गएँ र मैले धार्मिक धारणाहरू भएका ती नयाँ विश्‍वासीलाई सङ्गतिको लागि सम्पर्क पनि गरेँ। मैले आफ्नो विश्‍वासको मार्गबारे उनलाई खुलस्त बताएँ। अचम्‍मको कुरा, उनले मेरो मेसेजको जवाफ दिइन्। उनलाई वास्तवमा भेलाहरू मन पर्थ्यो, तर उनमा समाधान नभएका केही धारणा र अन्योलहरू थिए। यी नयाँ विश्‍वासीका हार्दिक शब्‍दहरू सुन्दा म साँच्‍चै भावविभोर भएँ र मैले उनका धारणाहरूप्रति लक्षित सङ्गति दिएँ। अन्त्यमा, उनी भेलाहरूमा सहभागी हुन राजी भइन् र चाँडै नै उनले एउटा कर्तव्य लिइन्। यस्तो नतिजा देख्दा मलाई व्याख्या गर्नै नसक्‍ने अनुभूति भयो। मलाई आनन्द पनि लाग्यो र पछुतो पनि भयो। परमेश्‍वरका वचनहरूको अन्तर्दृष्टिले मलाई आफूलाई चिन्न र आफ्नो कर्तव्यप्रतिको मेरो मनोवृत्ति सुधार्न सहयोग नगरेका भए, मैले अर्को अपराध गर्नेथिएँ। त्यसपछि, मैले काममा व्यस्त रहेकी ती नयाँ विश्‍वासीलाई फेरि सम्पर्क गरेँ। पहिले, म उनका समस्याहरू नबुझी सधैँ भेलामा सहभागी हुन उनलाई जोड दिन्थेँ। यसपटक, मैले उनको वास्तविक परिस्थितिको आधारमा उनलाई सहयोग गर्न परमेश्‍वरको वचनमा सङ्गति दिएँ, र भेला हुने समय ठिकसित हेरफेर गरेँ। उनीसँग भेला हुने समय नहुँदा, म उनको खाली समयमा उनलाई परमेश्‍वरका वचनहरू पढेर सुनाउँथेँ, र धैर्यसाथ सङ्गति दिन्थेँ। त्यसपछि उनी मलाई मनको कुरा खोल्‍न र आफूले पढेका परमेश्‍वरका वचनबारे कुरा गर्न इच्छुक भइन्। उनले मलाई खुसी हुँदै के पनि भनिन् भने जेसुकै भए पनि, उनले भेला हुन, वा परमेश्‍वरका वचनहरू खानु-पिउनु त्यतिकै छोड्नेछैनन्। त्यसपछि, उनले कहिल्यै भेला छुटाइनन्, र कामको जति नै चटारो भए पनि, उनले परमेश्‍वरको वचन मनन गर्न समय दिन्थिन्। पछि, मैले अझ धेरै नयाँ विश्‍वासीहरूलाई सहयोग गरेँ, र बगालमा फर्काएर ल्याएँ। मैले आफ्नो मनोवृत्ति सुधारेर परमेश्‍वरमा भरोसा गर्दै सच्चा प्रयास गर्न थालेपछि, आफ्‍नो कर्तव्यमा अझै राम्रा परिणामहरू प्राप्त गरेँ।

पहिले म आफ्‍नो कर्तव्यमा सधैँ छली र लापरवाह थिएँ। मैले शारीरिक कष्ट नभोगे पनि, सधैँ कठिनाइमा जिइरहेकी हुन्थेँ। म परमेश्‍वरको डोऱ्याइ अनुभूति गर्न सक्दिनथेँ, मेरो कर्तव्यमा झन्-झन् कम परिणाम प्राप्त भइरहेको थियो, ममा अन्तर्दृष्टिको पूर्ण कमी थियो, र मलाई सधैँ परमेश्‍वरले त्याग्‍नुहुनेछ र हटाउनुहुनेछ भन्‍ने चिन्ता लाग्थ्यो। म असाध्यै निराश र पीडामा थिएँ। मैले आफ्‍नो कर्तव्यमा मन लगाएपछि, परमेश्‍वरको उपस्थिति र डोऱ्याइ अनुभूति गर्न सकेँ। मैले आफ्‍नो कर्तव्यमा प्रगति पनि गरेँ अनि शान्ति र सान्त्वनाको अनुभूति गरेँ। आफ्‍नो कर्तव्यप्रतिको मनोवृत्ति कति महत्त्वपूर्ण छ भन्‍ने कुरा मैले साँचोरूपमा अनुभव गरेँ। कठिनाइहरूको सामना गर्दा, वास्तविक मूल्य चुकाएर अनि परमेश्‍वरको इच्‍छा पालना गरेर मात्रै हामी पवित्र आत्‍माको अन्तर्दृष्टि प्राप्त गर्न सक्छौँ र आफ्नो कर्तव्यमा परिणामहरू प्राप्त गर्न सक्छौँ।


१५. स्नेहहरू सिद्धान्तमा आधारित हुनुपर्छ

नताशा, अमेरिका

म बच्चै हुँदा मेरा आमाबुबा र शिक्षकहरूले मलाई असल व्यक्ति बन्न, र कृतज्ञताको अभ्यास गर्न सिकाए, जस्तो भनाइ छ, “सानो गुनको पैँचो पनि उदार मनले तिर्नुपर्छ।” यसैले मैले बाल्यकालदेखि नै यही सिद्धान्तका आधारमा आफू चल्ने र समाजमा अरूसँग व्यवहार गर्ने गर्थेँ। विशेष गरी जब अरू मप्रति दयालु हुन्थे, मैले उनीहरूका दयाको दुइ गुणा फिर्ता गर्ने सक्दो कोसिस गर्थेँ। समय बित्दैजाँदा मैले मेरो वरिपरिका अधिकांश मानिसहरूबाट स्वीकृति र प्रशंसा पाएँ, अनि मेरा आफन्त र साथीहरू म दयालु र बफादार छु भनी सोच्थे, त्यसैले उनीहरू मसँग कुराकानी गर्न र घुलमिल हुन चाहन्थे। परमेश्‍वरमा विश्‍वास गरेपछि, म मेरा ब्रदर र सिस्टरहरूसँग त्यसरी नै घुलमिल भएँ। मैले सोचेँ, मेरो यस प्रकारको आचरणले मलाई एक विवेकशील असल व्यक्ति बनाएको छ। तापनि, परमेश्‍वरको वचनको खुलासाद्वारा, मैले परम्परागत संस्कृतिका धारणाहरू सत्य होइनन् भनी बुझेँ, र ती नै हामीले कस्तो व्यवहार गर्नुपर्छ र कसरी आचरण गर्नुपर्छ भन्‍ने कुराको मापदण्ड होइनन्।

२०१८ सेप्टेम्बरमा, मैले वास्तविक काम गर्न असमर्थ भएकीले मलाई अगुवा पदबाट बर्खास्त गरियो। त्यस बेला, म धेरै नकारात्मक र कमजोर थिएँ, तर साधारण कामकाजको जिम्मेवारीमा रहेकी सिस्टर लेस्लीले, मलाई सहयोग गर्न परमेश्‍वरको वचनका धेरैवटा खण्डहरू पठाइन्, जसले साँच्चै मेरो हृदय छोयो। मलाई लाग्यो, लेस्लीले मलाई तुच्छ नठानेकी मात्र होइन, मलाई प्रोत्साहित र सहयोग पनि गर्छिन्। त्यसपछि, लेस्लीले मेरो निम्ति सामान्य मामिलाहरू सम्हाल्ने प्रबन्ध गरिदिइन्। उनले मेरो राम्रो ख्याल राखिन्, र हाम्रो कर्तव्य सम्बन्धी मामिलाहरूबारेका मेरा विचार र धारणाहरू माग्ने पहल गर्थिन्। लेस्लीले मलाई त्यत्ति धेरै महत्त्व दिएकी देखेर म उनीप्रति अझै बढी कृतज्ञ भएँ। पछि, जब मण्डलीका अगुवाले मेरा मूल्याङ्कनहरूको जाँच गरिन्, केही ब्रदर र सिस्टरहरूले यस्ता कुराहरू भने जुन गलतफहमीहरू थिए, तर लेस्लीलाई त्यो घटनाको सन्दर्भ थाहा थियो र उनले त्यत्ति बेलै मसँग सम्बन्धित तथ्यहरू स्पष्ट पारिदिइन्। यसका निम्ति, म उनीप्रति अझ धेरै कृतज्ञ बनेँ, किनकि मलाई लाग्यो उनले महत्त्वपूर्ण क्षणमा मेरो पक्षमा बोलेर मेरो छवि बचाइन्। मैले उनलाई शब्दहरूमार्फत् धन्यवाद व्यक्त नगरे पनि, म सधैँ उनलाई धन्यवाद दिने मौका पाउन चाहन्थेँ।

धेरै समय नबित्दै लेस्लीलाई वास्तविक काम नगरेकीमा बर्खास्त गरियो, र म टोली अगुवा चुनिएँ। उनको काम जाँच गरी हेर्दा उनी भुल्ने र बिर्सने बानी भएकी पाएँ। मैले कोमल सोरमा उनलाई सोधेँ, “लेस्ली, तपाईं आफ्नो कर्तव्यमा त्यत्ति लापरवाही किन हुनुहुन्छ?” उनले यो सुनेपछि, आफूले आत्मचिन्तन गर्नु सट्टा, “म बुढी भएँ र स्मरण शक्ति राम्रो छैन” भनिन्। पछि, मेरी सहकर्मीका रूपमा काम गर्ने सिस्टरले लेस्लीले अझै पनि आफ्नो कर्तव्य भुल्ने गरेकी पाइन्, र धेरै पटक उनलाई त्यो कुरा औंल्याइन्, तर उनी अझै पनि परिवर्तन भइनन्। म यसबारे उनीसँग कुराकानी गर्न एउटा राम्रो समय पाउन चाहन्थेँ, तर त्यो बेला मैले सम्झेँ जब म पहिलो पटक बर्खास्त भएकी थिएँ, म नराम्रो मानसिक स्थितिमा थिएँ, र उनले कोमलतापूर्वक मलाई सहायता र समर्थन गरेकी थिइन्। अहिले, उनी भर्खरै बर्खास्त भएकी थिइन्, यसैले यदि मैले अहिले समस्याहरू खुलासा गरेँ भने, के उनले म धेरै क्रूर हुँदैछु भनी सोच्दिनन् र? यसबाहेक, उनी भर्खरै बर्खास्त भएकी थिइन् र खराब मनस्थितिमा थिइन्, यसैले उनको बिर्सने बानी क्षम्य थियो। मैले उनलाई प्रेमपूर्वक अझ धेरै सहायता गर्नुपर्छ र उनलाई परिवर्तन हुने समय दिनुपर्छ। त्यसपछि, जब लेस्लीले आफ्नो कर्तव्यमा कुनै कुरा ठिकसित गर्दिनथिन्, मेरी सहकर्मी र म मिलेर उनको निम्ति त्यो गरिदिन्थ्यौं। उनले केही भुल्छिन् भन्‍ने डरले म बारम्बार उनलाई स्मरण गराउँथेँ, र घरीघरी उनीसँग सङ्गति गर्थेँ र उनको अवस्थाका बारेमा सोध्थेँ। तर उनको मनस्थिति सुध्रिएन। कामसम्बन्धी थुप्रै छलफलहरूमा, उनले दिने सुझावहरू सिद्धान्तअनुरूप हुँदैनथे, र अधिकाँश ब्रदर-सिस्टरहरूले स्वीकार गर्दैनथे, तर अझै पनि उनले आफ्नो विचार सही छ भनी जोड दिन्थिन् र त्यो स्वीकार गर्न अरूलाई कर लाउँथिन्, जसले गर्दा छलफल अगि बढाउन लगभग असम्भव हुन्थ्यो। म उनलाई धेरै सम्झाउन चाहन्थेँ, तर त्यतिबेला मैले उनलाई भर्खरै बर्खास्त गरिएको, र उनी कति दु:खी भएकी होलिन् भन्‍ने सोचेँ। यदि मैले अहिले उनका समस्याहरू खुलासा गरेँ भने, के त्यो उनको घाउमा नून दलेको जस्तो हुँदैन र? यसैले उनले बिस्तारै आफैँ महसुस गर्लिन् भन्‍ने आशा गर्दै मैले त्यो कुरा छोडिदिएँ। मैले उनलाई केहीपनि सम्झाइनँ, अनि कामसम्बन्धी छलफलहरूमा उनी कम संलग्न होउन् भन्‍ने सुनिश्चित गर्ने कोसिस गरेँ। तर उनले आत्मचिन्तन गर्नुको सट्टा, मैले उनका विचारहरू सुनिनँ भन्दै ममाथि अप्रत्यक्ष आरोप लगाइन्। उनलाई आफ्नै बारेमा कुनै ज्ञान छैन भनी बुझेर, मैले आँट गरेर उनलाई खुलस्त भनेँ, “लेस्ली, तपाईं धेरै अहङ्कारी र स्वधर्मी हुनुहुन्छ। तपाईंले साँच्चै आत्मचिन्तन गर्नुपर्छ।” त्यस बेला, मैले उनको अनुहार थोरै कठोर भएको देखेँ, र उनको सोर मधुरो भयो। मलाई अचानक नराम्रो लाग्यो। मैले उनीप्रति यस्तो व्यवहार गर्नु अलि बढी नै भयो कि? पहिले उनले मलाई गरेको त्यत्तिको सहायताका बाबजुद, के म असंवेदनशील बनिरहेकी हुँ त? मैले आफैलाई दोष दिन थालेँ।

केही दिनपछि सुपरभाइजरले मेरी सहकर्मी र मैले प्रायः लेस्लीको काम गरेको देखिन्, यसैले उनले हामीलाई लेस्ली आफ्नो कर्तव्यपालनमा कस्ती छिन् भनेर सोधिन्। त्यो प्रश्नले मलाई चिन्तित बनायो। मैले लेस्लीको परिस्थितिबारे इमानदारीपूर्वक जवाफ दिएमा उनी बर्खास्त हुन सक्थिन्। मैले साधारण मामिलाहरू मात्र सम्हाल्न सक्थेँ किनकि उनले त्यस्तै गरी मिलाएकी थिइन्। उनले प्रायः मलाई राम्रो व्यवहार गर्थिन्, र कठिन समयहरूमा उनले मलाई सहायता गरेकी थिइन्। यदि म टोली अगुवा हुँदा उनी बर्खास्त भएकी भए, के उनी मसित रिसाउँथिन् अनि म विवेकहीन र निर्दयी छु भन्‍ने थिइन् होला? उनको काम कायम राख्न, मैले उनका व्यवहारको एक यथार्थ विवरण दिएँ, र अरू कुराहरू पनि थपेर भनेँ, “हालैमा बर्खास्त भएपछि उनको बेचैन मनस्थितिका कारण यस्ता व्यवहारहरू भएका हुन्। उनी सचेत भएर परिवर्तन हुने कोसिस गरिरहेकी छिन्।” पछि, उनलाई बर्खास्त हुनबाट बचाउन, धेरैवटा भेलाहरूमा उनलाई सहायता गर्न मैले जानाजानी उनको अवस्थाबारे सङ्गति गरेँ। तर उनी सधैँझैँ अलमल्ल परिरहिन्, र उनको कर्तव्यमा निरन्तर समस्याहरू थिए। एउटा यस्तो समय पनि आयो जब उनले कसैसँग सल्लाह नगरी अनावश्यक चीजहरू किनिन्, अनि मूल्य सामान्यभन्दा धेरै उच्च थियो। त्यस बेला, म निकै रिसाएँ र उनलाई काँटछाँट गर्न चाहेँ, तर हाम्रो सम्बन्ध बचाउन मैले आफ्नो रिस थामेर राखेँ। मैले उनलाई फेरि त्यसो नगर्न, र आफ्नो कर्तव्यमा अलि बढी होसियार हुन सम्झाएँ। उनी गम्भिरताकासाथ सहमत भइन्, यसैले मैले यस विषयमा थप केही भनिनँ। त्यस अवधिमा, ब्रदर र सिस्टरहरूले मलाई बारम्बार लिस्लीको काममा रहेका समस्याहरू बताइरहेका थिए। म साँच्चै उनलाई हप्काउन र काँटछाँट गर्न चाहन्थेँ, तर मैले उनको सामना गर्दा भने शब्दै निस्केनन्। कतिपल्ट ती मेरो जिब्राको टुप्पैमा आएतापनि, मैले तिनलाई निलिदिएँ। पछि, सुपरभाइजर लेस्लीले आफ्नो कर्तव्यपालन कसरी गरिरहेकी छिन् भनी पत्ता लाउन आइन्। उनी र हाम्रो टोलीका अरू ब्रदर र सिस्टरहरूले एकसाथ सिद्धान्तहरूका आधारमा लेस्लीको मूल्याङ्कन गरे, र लेस्ली सामान्य मामिलाहरू सम्हाल्न अयोग्य छिन् भन्‍ने यकिन गरे, अनि उनलाई चाँडै बर्खास्त गर्न मलाई आग्रह गरे। तर लेस्ली भर्खरै टोली अगुवाबाट बर्खास्त भएकी, र अहिले उनलाई फेरि जिम्मेवारी तोक्न लागिएको बारे विचार गर्दा-यो एउटा ठूलो झट्का हुनेछ! के उनले त्यो सहन सक्लिन्? त्यति बेला, उनले मलाई सहयोग गरेका सबै क्षणहरूको सम्झना मेरो मनमा झलक्क आयो। धेरै दिनसम्म, जब-जब मैले उनलाई बर्खास्त गर्ने कुरा सोच्थेँ, म दबिएको र दयनीय महसुस गर्थेँ। धेरै रात मैले सुत्न नसकेर कोल्टे मात्रै फ़ेरिरहेँ। म आफैँ बर्खास्त भए झैँ नरमाइलो महसुस भयो। मैले नसोचिरहनै सकिनँ, “उनले पहिले मलाई सहायता गरिन्, तर अहिले मआफैँले उनलाई बर्खास्त गर्नु र उनको व्यवहारको खुलासा गर्नु परेको छ। के उनले म कृतघ्न छु भनी सोच्लिन् र त्यसका निम्ति मसँग रिसाउलिन्?” दोषी महसुस गर्नु नपरोस् भनेर, म सुपरभाइजरले नै लेस्लीसँग सङ्गति गरून् भन्‍ने चाहन्थेँ, त्यति बेला म धेरै नबोली पछिल्तिर उभिएँ या त्यहाँ जाँदै नजान बहाना समेत बनाएँ। तर यस प्रकारको अभिप्राय अति नै घृणित र लाजमर्दो हो भन्‍ने मलाई थाहा थियो, यसैले मैले दुविधामा फसेको महसुस गरेँ। दुःखमा मैले परमेश्‍वरको प्रार्थना गरेँ, “हे परमेश्‍वर, लेस्लीलाई बर्खास्त गर्नु सही हो भन्‍ने मलाई थाहा छ, तर मेरा निम्ति यो यति कठिन किन भएको? हे परमेश्‍वर, मलाई के मा समस्या हो? कृपया, म आफैलाई जान्न मलाई मार्गदर्शन गर्नुहोस्।”

मैले प्रार्थना गरेपछि, मलाई किन अरू मानिसलाई बर्खास्त गर्न कठिन लाग्दैन, तर लेस्लीलाई बर्खास्त गर्ने निर्णय लिन किन सक्दिनँ भनी सोचेँ। मैले खोज्दै जाँदा परमेश्‍वरको यो वचन पढेँ: “कतिपय मानिसहरू अत्यन्तै भावुक हुन्छन्। हरेक दिन, तिनीहरूले बोल्ने सबै कुरामा, अरूसित व्यवहार गर्ने तिनीहरूका सबै तौरतरिकामा, तिनीहरू आफ्नो भावनाअनुसार जिइरहेका हुन्छन्। तिनीहरूले यो व्यक्ति र त्यो व्यक्तिप्रति स्‍नेहको अनुभूति गर्छन्, र तिनीहरू स्‍नेहको शिष्टतामा उठबस गर्दै दिन बिताउँछन्। आफूले सामना गर्ने हरेक काममा, तिनीहरू भावनाको क्षेत्रमा जिउँछन्। … यो भन्‍न सकिन्छ कि भावनाहरू नै उसको घातक त्रुटि हो। यस्ता व्यक्तिहरू हर मामिलामा भावनाहरूद्वारा नियन्त्रित हुन्छन्, तिनीहरू सत्यता अभ्यास गर्न वा सिद्धान्तअनुसार काम गर्न असक्षम हुन्छन्, र तिनीहरूमा प्राय परमेश्‍वरविरुद्ध विद्रोह गरिरहने प्रवृत्ति हुन्छ। भावनाहरू नै तिनीहरूका सबैभन्दा ठूला कमजोरी, र घातक त्रुटि हुन्, अनि तिनीहरूका भावनाहरूले तिनीहरूलाई पूर्ण रूपमा बर्बाद र नाश पार्न सक्छन्। अत्यन्तै भावुक मानिसहरू सत्यता अभ्यास गर्न वा परमेश्‍वरप्रति समर्पित हुन असक्षम हुन्छन्। तिनीहरू देहमा लिप्त हुन्छन्, अनि तिनीहरू मूर्ख र बेवकुफ हुन्छन्। यस्ता व्यक्तिहरूको प्रकृति नै एकदमै भावुक हुने हुन्छ, र तिनीहरू आफ्ना भावनाहरूअनुसार जिउँछन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। “भावनाहरू विशेषतः कस्ता हुन्छन्? अवश्यै सकारात्मक हुँदैनन्। यो भौतिक सम्‍बन्ध र देहका रुचिहरू सन्तुष्ट पार्ने कार्यमा केन्द्रित हुनु हो। पक्षपात गर्नु, अरू मानिसका कमीकमजोरी बचाउ गर्नु, आसक्तिपन देखाउनु, पुलपुल्याउनु, र लिप्त हुनु, यी सबै नै भावनाहरूमा पर्छन्। कतिपय मानिसहरूले भावनाहरूलाई धेरै महत्त्व दिन्छन्, तिनीहरू आफूमाथि जेसुकै आइपरे पनि त्यसप्रति आफ्‍नो भावनाको आधारमा प्रतिक्रिया जनाउँछन्; तिनीहरूलाई हृदयमा यो गलत हो भन्‍ने राम्ररी थाहा हुन्छ, तैपनि तिनीहरू वस्तुनिष्ठ हुन सक्दैनन्, सिद्धान्तअनुसार काम गर्नु त परको कुरा हो। जब मानिसहरू सधैँ भावनाद्वारा बाधित हुन्छन्, के तिनीहरूले सत्यता अभ्यास गर्न सक्छन्? त्यो त अत्यन्तै कठिन छ! धेरै मानिसहरूले सत्यता अभ्यास गर्न नसक्‍नुको कारण भावनाहरू नै हुन्छ; तिनीहरू भावनाहरूलाई विशेष महत्त्व दिन्छन्, र तिनलाई पहिलो स्थानमा राख्छन्। के तिनीहरू सत्यतालाई प्रेम गर्ने मानिसहरू हुन् त? अवश्यै होइनन्। सारमा, भावनाहरू के हुन्? ती एकप्रकारका भ्रष्ट स्वभाव हुन्। भावनाहरूको प्रकटीकरणलाई कैयौँ शब्‍दहरू प्रयोग गरी व्याख्या गर्न सकिन्छ: कृपावाद, अरूलाई गरिने सिद्धान्तहीन संरक्षण, भौतिक सम्‍बन्धहरूको परिपालन, र पक्षपात; भावनाहरू भनेका यिनै हुन्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता वास्तविकता भनेको के हो?)। परमेश्‍वरका वचन पढेपछि मात्र मैले बुझेँ लेस्लीलाई बर्खास्त गर्दा मलाई यति धेरै पीडा र बेचैनी हुनुको कारण उनीप्रतिका मेरा भावनाहरू धेरै बलियो रहनु र सधैँ तीद्वारा बाँधिएको महसुस हुनु रहेछ। म सोच्थेँ, लेस्लीले पहिले मलाई सहायता गरेकी र मप्रति दयालु भएकीले, म उनीप्रति कृतज्ञ हुनुपर्छ। मैले उनलाई आफ्नो कर्तव्यमा झारा टारेकी, काममा ढिलाइ गरेकी, र धेरैचोटि सङ्गति गर्दा पनि परिवर्तन हुन अस्वीकार गरेकी देख्दा, मैले उनलाई काँटछाँट गर्नुपर्थ्यो भन्‍ने मलाई स्पष्ट थाहा थियो, तर त्यसले उनको स्वाभिमानमा चोट लाग्ला र मसँग अप्रसन्न होलिन् भनी डराएँ, यसैले मैले यसबारे उनीसित कोमलतासाथ कुरा गरेँ र त्यत्ति मै छोडिदिएँ। उनले गलत विचारहरू राख्थिन्, तर मानिसहरूले उनको कुरा सुनून् र पालन गरून् भनी जोड दिन्थिन्, यसले कामसम्बन्धी छलफल पटक पटक रोक्थ्यो, र बाधा उत्पन्न गर्थ्यो। त्यो अवधिभर, मैले उनलाई खुलासा वा काँटछाँट गर्ने साहस गर्न सकिनँ। जब सुपरभाइजर आएर लेस्लीले कर्तव्य निर्वाहमा कस्तो गरिरहेकी छिन् भनेर सोधिन्, तब मलाई लेस्ली बर्खास्त होलिन् भन्‍ने चिन्ता लाग्यो, त्यसैले सुपरभाइजरमा द्विविधा उत्पन्न होस् र सही मूल्याङ्कन गर्न नसकुन् भनेर, मैले झुट बोल्दै लेस्ली परिवर्तन हुने कोसिस गर्दैछिन् भनेँ। मैले लेस्लीलाई कर्तव्यमा सिद्धान्तनिष्ठ नभएकी र मण्डलीको पैसा बर्बाद गरेकी देख्दा, उनलाई हप्काइनँ, बरु आँखा चिम्लेर उनको बचाउ गरेँ र उनलाई सहयोग गरेँ। अब, मैले उनलाई बर्खास्त गर्नु र उनको व्यवहारको खुलासा गर्नु परेको थियो, तर म त्यो काम सुपरभाइजरलाई सुम्पन चाहन्थेँ। मेरा भावनाहरू अति नै प्रबल थिए, र मसँग सत्यता अभ्यासको कुनै गवाही थिएन। लेस्लीलाई जोगाउन, र उनी मसँग नरिसाऊन् अनि मलाई कृतघ्न नभनून् भनेर, मैले मण्डलीको कामको पर्वाह नगरी उनको बचाउ गरिरहेँ र उनलाई खुशी पारिरहेँ। म आफ्नै भावनाहरू अनुसार जिएँ, उनको देहको ख्याल गरेँ, र उनीसँगको आफ्नो व्यक्तिगत सम्बन्धको बचाउ गरेँ। मैले त स्नेह र बफादारीसाथ काम गरेर प्रेमपूर्वक उनलाई सहायता गरिरहेकी छु भन्‍ने पनि सोचेँ, तर वास्तवमा म केवल सांसारिक लेनदेनका सिद्धान्तमा लिप्त थिएँ। उनले मलाई सकारात्मक रूपमा हेरून् भन्‍ने म चाहन्थेँ, चाहे त्यसले मण्डलीको हितलाई हानि नै किन पुर्‍याओस्। मैले गरेको सबै कुरा मेरै निम्ति थियो। म अति दुष्ट र घृणित थिएँ! मलाई गहिरो पछुतो भयो। म भावनामा बहेर कार्य गर्दै थिएँ, जसले मण्डलीको कामलाई हानि पुऱ्यायो र परमेश्‍वरले मलाई घृणा गर्ने बनायो। यदि मैले भावनामा बहेर कार्य गरिरहेँ र सत्यता अभ्यास गरिनँ भने एक दिन म हटाइनेथिएँ।

त्यसपछि, मैले विचार गरेँ “मैले भावनामा बहेर सत्यता सिद्धान्तहरू विरुद्ध हुनेगरी यति धेरै कामकुरा किन गरेँ?” मेरो खोजमा, मैले परमेश्‍वरका वचनको एउटा खण्ड पढेँ: “अभिप्राय स्पष्ट रूपमा मानिसको स्थितिको अंश, अनि सबैभन्दा बढी पाइने कुरा हो; धेरैजसो मामिलाहरूमा, मानिसका आफ्नै सोच र अभिप्राय हुन्छन्। यस्ता सोच र अभिप्राय आउँदा, मानिसहरू तिनलाई जायज ठान्छन्, तर प्रायः जसो ती सोच र अभिप्राय तिनीहरूकै खातिर, तिनीहरूको आफ्नै घमण्ड र हितका लागि वा त केही ढाकछोप गर्न, वा कुनै तरिकाले आफैलाई सन्तुष्ट पार्नका लागि हुन्छन्। यस्तो बेलामा, तैँले आफ्नो अभिप्राय कसरी आयो, त्यो किन उत्पन्‍न भयो भनेर जाँच्नुपर्छ। उदाहरणका लागि, परमेश्‍वरको घरले तँलाई मण्डली शुद्ध पार्ने काम अह्रायो, अनि त्यहाँ एउटा यस्तो व्यक्ति छ जो सधैँ आफ्नो कर्तव्यमा झाराटरूवा हुँदै आएको छ, जो सधैँ काम छल्ने उपाय खोज्छ। सिद्धान्तअनुसार, यस व्यक्तिलाई पखालिनुपर्छ, तर तेरो ऊसँग राम्रो सम्बन्ध छ। त्यसोभए तँभित्र कस्ता सोच र अभिप्राय पैदा हुनेछन्? तैँले कसरी अभ्यास गर्नेछस्? (आफ्नै प्राथमिकताहरूअनुसार कार्य गर्नेछु।) अनि यी प्राथमिकताहरू कसरी बन्छन्? किनकि यो व्यक्तिले तँसँग असल व्यवहार गर्छ वा उसले तेरा लागि केही गरिदिएको छ, उसले तँमाथि राम्रो छाप छोडेको छ, र त्यसैले यसबेला तँ उसलाई बचाउन, उसको पक्ष लिन चाहन्छस्। के यो भावनाहरूको असर होइन र? तँ ऊप्रति भावुक हुन्छस्, अनि त्यसैले ‘उच्च अधिकारीहरूसँग नीति हुन्छन् भने स्थानीयहरूसँग तिनको जवाफी उपाय हुन्छन्’ भन्‍ने विचार अपनाउँछस्। तँ दुईजिब्रे भइरहेको छस्। एकातिर, तँ उसलाई भन्छस्, ‘तिमीले कार्य गर्दा अलि बढी प्रयास लगाउनुपर्छ। झाराटरूवा हुन बन्द गर, तिमीले अलिकति कठिनाइ त भोग्नैपर्छ; यो हाम्रो कर्तव्य हो।’ अर्कोतिर, तँ माथिकालाई उत्तर दिँदै भन्छस्, ‘ऊ सुध्रिएको छ, अहिले ऊ आफ्नो कर्तव्य निर्वाह गर्दा झन् प्रभावकारी भएको छ।’ तर खासमा तँ आफ्नो मनमा यस्तो सोचिरहेको हुन्छस्, ‘यो मैले उसलाई सुधारेकोले गर्दा हो। मैले नसुधारेको भए, ऊ अझै पनि पहिलेजस्तै हुने थियो।’ तेरो मनमा तँ सधैँ यस्तो सोचिरहन्छस्, ‘उसले मलाई राम्रो व्यवहार गर्छ, उसलाई हटाउन मिल्दैन!’ तेरो अभिप्रायमा यस्ता कुराहरू हुनु भनेको कस्तो स्थिति हो? यो भनेको व्यक्तिगत भावनात्मक सम्बन्धहरूलाई बचाएर मण्डलीको कामलाई हानि पुऱ्याउनु हो। के यसरी कार्य गर्नु सत्यता सिद्धान्त अनुरूप हुन्छ? अनि के तैँले यसो गर्दा त्यो समर्पण गरेको हुन्छ? (हुँदैन।) त्यसमा कुनै समर्पण हुँदैन; तेरो हृदयमा प्रतिरोध छ। तैँले भोग्ने कुराहरू र तैँले गर्नुपर्ने काममा, तेरा आफ्नै व्यक्तिगत मूल्याङ्कनहरू हुन्छन्, अनि त्यसमा भावनात्मक कारकहरू पनि मिसिएका हुन्छन्। तैँले भावनाको आधारमा कामकुरा गरिरहेको छस्, अनि तैपनि तैँले निष्पक्ष भएर कार्य गरिरहेको छस्, मानिसहरूलाई पश्चात्ताप गर्ने मौका दिइरहेको छस्, अनि तिनीहरूलाई प्रेमपूर्ण सहयोग गरिरहेको छस् भन्‍ने विश्‍वास गर्छस्; तसर्थ तँ परमेश्‍वरले भनेजस्तो होइन आफूले चाहेजस्तो गर्छस्। यसरी काम गर्दा यसले कामको गुणस्तर घटाउँछ, प्रभावकारिता घटाउँछ, अनि मण्डलीको कामलाई हानि पुऱ्याउँछ—यो सबै आफ्नो भावनाका अनुसार कार्य गरेको नतिजा हो। यदि तैँले आत्म-जाँच गर्दैनस् भने, के तैँले समस्या पहिचान गर्न सक्नेछस् र? कहिल्यै सक्नेछैनस्। तँलाई यसरी कार्य गर्नु गलत हो, यो समर्पण नहुनु हो भनेर थाहा होला तर तँ यसबारे सोचेर आफूलाई यसो भन्छस्, ‘मैले तिनीहरूलाई प्रेमका साथ सहयोग गर्नुपर्छ, अनि तिनीहरू सहयोग पाएर सुध्रिएपछि, तिनीहरूलाई हटाउनै पर्नेछैन। के परमेश्‍वरले मानिसलाई पश्चाताप गर्ने मौका दिनुहुन्‍न र? परमेश्‍वरले मानिसलाई प्रेम गर्नुहुन्छ, त्यसैले मैले तिनीहरूलाई प्रेमका साथ सहयोग गर्नैपर्छ, र मैले परमेश्‍वरले भनेझैँ गर्नैपर्छ।’ यी कुराहरू सोचेपछि, तँ आफ्नै शैलीमा काम गर्छस्। पछि, तेरो हृदय ढुक्क हुन्छ; तँलाई आफूले सत्यता अभ्यास गरिरहेको झैँ लाग्छ। यो प्रक्रिया दौरान, के तैँले सत्यताअनुसार अभ्यास गरिस् कि आफ्नै प्राथमिकता र अभिप्रायअनुसार कार्य गरिस्? तेरा कार्यहरू पूर्ण रूपमा तेरा आफ्नै प्राथमिकता र अभिप्रायअनुसार थिए। यो पूरै प्रक्रिया दौरान, तैँले कुराहरूलाई मिलाउन आफ्नै तथाकथित दया र प्रेम, भावना, अनि संसारसँग व्यवहार गर्ने दर्शनहरू प्रयोग गरिस्, अनि तटस्थ रहने प्रयास गरिस्। तैँले यस व्यक्तिलाई प्रेमका साथ सहयोग गरेको जस्तो देखिन्थ्यो, तर खासमा तँ आफ्नो हृदयमा भावनाहरूद्वारा बाँधिएको थिइस्—अनि माथिकाहरूलाई थाहा हुन्छ भन्‍ने डरले तैँले त्यो व्यक्ति र माथिकाहरू, दुवैलाई सम्झौताले फकाउने प्रयास गरिस् ताकि कोही नचिढिओस् र काम होस्—गैरविश्‍वासीहरूले तटस्थ रहन प्रयोग गर्ने तरिका जस्तै हो यो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरप्रति हुनुपर्ने मानिसको मनोवृत्ति)। परमेश्‍वरका वचन पढेपछि मात्र मैले लेस्लीमा समस्याहरू छन् भन्‍ने थाहा भएतापनि, मैले किन उनको खुलासा गरिनँ, र अझै पनि उनको बचाउ गरेँ भन्‍ने कुरा बुझेँ। यो उनले मलाई सकारात्मक दृष्टिले हेरून् भन्‍ने मेरो चाहनाका कारण थियो। वास्तवमा म “सानो गुनको पैँचो पनि उदार मनले तिर्नुपर्छ” भन्‍ने धारणाद्वारा नियन्त्रित थिएँ। मैले यस धारणालाई आफूले गर्ने आचरण तथा समाजमा अरूसँग गर्ने व्यवहारको सिद्धान्तका रूपमा प्रयोग गरेँ। म के ठान्थेँ भने मानिसहरू अरूप्रति दयालु र बफादार हुनुपर्छ, यसैले यदि उनीहरू मप्रति दयालु हुन्छन् भने, मैले त्यो दया दुई गुणा फर्काउनु पर्छ। नत्र, म कृतघ्न हुनेछु, अनि अरूद्वारा निन्दित र तिरस्कृत हुनेछु। यसैले, जब मैले लेस्लीले मेरो सहायता र ख्याल गरेकी, साथै मेरो पक्षमा बोलेकी देखेँ, मलाई़़ मैले उनको गुण तिर्नुपर्छ भन्‍ने लाग्यो। तर जब मैले लेस्ली निरन्तर उनको झारा टारेको देख्थेँ, तब म उनलाई खुलासा र काँटछाँट गर्नुको सट्टा सिद्धान्तको उलङ्घन गर्दै मण्डलीको कामलाई हानि पुऱ्याउन रुचाउँथेँ। अझ गम्भीर कुरा, मैले उनलाई सहायता गर्न आँखा चिम्लेर प्रेम र सङ्गति दिइरहेँ, र उनले आफ्नो कर्तव्यमा झारा टारेको र मण्डलीको काममा बाधा पुऱ्याएको कुरा लुकाउन मैले सुपरभाइजरलाई झुटो बोल्दै धोका दिएँ। मैले यो केवल मानिसहरूले म एक असल व्यक्ति हुँ, जो अरूप्रति कृतज्ञ र दयालु छु भन्‍ने सोचून् भनी गरेकी थिएँ। परमेश्‍वरका वचनले खुलासा गरेका कुराबाट, मैले बल्ल यी धारणा र दृष्टिकोणहरू सबै मानिसहरूलाई भ्रमित र भ्रष्ट बनाउनका निम्ति हुन् भनी बुझेँ। मैले सही या गलत के हो बुझ्दै नबुझी यिनै कुराअनुसार जिएँ साथै विना सिद्धान्त कार्य गरेँ अनि त्यस्तै आचरण गरेँ। बाहिरबाट हेर्दा, म आफ्नो कर्तव्य निर्वाह गरिरहेकी थिएँ, तर वास्तवमा, म परमेश्‍वरप्रति समर्पणता नदेखाई आफ्नै इच्छामा कामकुराहरू गर्थेँ। मैले मण्डलीको काममा बाधा समेत पुऱ्याएँ र अनजानमा परमेश्‍वरको विरोध गरेँ। यदि हामी परमेश्‍वरमा विश्‍वास गर्छौं, तैपनि सत्यता अभ्यास गर्दैनौँ र अझै पनि यिनै कुराहरूअनुसार जिउँछौँ भने, हाम्रो बाहिरी व्यवहार जत्तिनै राम्रो भए पनि र हामी मानिसहरूसँग जति नै राम्ररी मिलेर बसे पनि, परमेश्‍वरको नजरमा हामी अझै पनि उहाँका विरोधी हौँ। तब मात्र मैले यी अनर्थक र घृणित शैतानी दृष्टिकोणहरूलाई केही बुझ्न सकेँ। मैले यी सबै कुरा शैतानबाट आएका र सत्यताको विपरीत भएका देखेँ, ती सबै मानवीय स्वार्थ र अभिलाषाहरूले दूषित छन्, अनि ती दुष्ट र कुरूप छन्। ती मैले गर्ने काम र मेरो आचरणको मापदण्ड हुनुहुँदैन।

केही दिनपछि, मैले परमेश्‍वरका वचनको अर्को खण्ड देखेँ र यस विषयको प्रकृतिका बारेमा केही समझ प्राप्त गरेँ। परमेश्‍वरका वचनहरूले भन्छन्: “यो परमेश्‍वरको वचन र आफ्‍नो कर्तव्य पालन गर्न नसक्‍नु मात्रै होइन, यो त शैतानको युक्ति र सांसारिक व्यवहारको दर्शनलाई सत्यताका रूपमा लिएर त्यसैलाई पछ्याउनु र अभ्यास गर्नु पनि हो। तैँले शैतानको आज्ञापालन गरिरहेको र शैतानी दर्शनअनुसार जिइरहेको हुन्छस्, होइन र? तँ परमेश्‍वरमा समर्पित हुने व्यक्ति होइनस्, झन् परमेश्‍वरका वचनहरू पालना गर्ने व्यक्ति हुनु त परको कुरा हो। तँ हदैको बदमास होस्। परमेश्‍वरका वचनहरूलाई पन्छाएर शैतानी वाक्यांशलाई स्विकार्दै त्यसैलाई सत्यताका रूपमा अभ्यास गर्नु सत्यता र परमेश्‍वरलाई धोका दिनु हो! तँ परमेश्‍वरका घरमा काम गर्छस्, तैपनि तेरो कामका सिद्धान्तहरू शैतानी तर्क र सांसारिक व्यवहारको दर्शन हुन् भने, तँ कस्तो व्यक्ति होस्? यो त परमेश्‍वरलाई विश्वासघात गर्ने र परमेश्‍वरलाई अत्यन्तै लज्‍जित पार्ने व्यक्ति हो। यो कार्यको सार के हो? खुलेआम परमेश्‍वरलाई निन्दा गर्नु र खुलेआम सत्यतालाई इन्कार गर्नु। के यसको सार त्यही होइन र? (हो।) तैँले परमेश्‍वरको इच्‍छा नपछ्याउनेबाहेक, शैतानी भनाइहरूमध्ये एउटा र सांसारिक व्यवहारका दर्शनहरूलाई मण्डलीमा व्याप्त हुन दिइरहेको हुन्छस्। यसो गरेर, मण्डलीभित्र तँ शैतानको मतियार बन्छस् र शैतानलाई मण्डलीभित्र त्यसका क्रियाकलाप गर्न सघाउँछस्। यस समस्याको सार एकदमै गम्‍भीर हुन्छ, होइन र?” (वचन, खण्ड ४। ख्रीष्टविरोधीहरूको खुलासा। परिशिष्ट एक: सत्यता के हो)। परमेश्‍वरका वचनले मेरो हृदय छेडिरहेको जस्तो लाग्यो। “हदैको बदमास,” “सत्यतालाई धोका दिने,” “परमेश्‍वरलाई अत्यन्तै लज्‍जित पार्ने” र “शैतानको मतियार” भन्‍ने शब्दहरूले धारिलो तरबारले झैँ मेरो हृदय छेडे। म परम्परागत संस्कृतिका यी धारणाहरू अनुरूप जिउँथेँ। परमेश्‍वरको नजरमा, यो सत्यता अभ्यास गर्नु र मण्डलीको हितको रक्षा गर्नुको सट्टा भावनामा आधारित भएर काम गर्ने एउटा क्षणिक उदाहरण मात्र थिएन, यो परमेश्‍वर र आफ्नो कर्तव्यप्रति अबफादार हुनु अनि सत्यता इन्कार गर्नु, परमेश्‍वरलाई लज्जित पार्नु र धोका दिनु थियो। यसको प्रकृति धेरै गम्भीर थियो! यो थाहा पाएर मैले असाधारण दुःख र डर महसुस गरेँ। परमेश्‍वरमा विश्‍वास गर्दा र आफ्नो कर्तव्य पूरा गर्दा शैतानी विचारहरूमा भर पर्नु एउटा अति गम्भीर समस्या हो भनी मलाई थाहा थिएन। आफैलाई शान्त पार्न मलाई धेरै समय लाग्यो।

पछि, मैले परमेश्‍वरको वचनका अरू दुईवटा खण्ड पढेँ। सर्वशक्तिमान्‌ परमेश्‍वर भन्‍नुहुन्छ: “सारा मानवजातिभरि सत्यताले प्रभुत्व जमाएको एउटा जाति पनि छैन। कुनै जातिले जति नै उच्च, प्राचीन, वा रहस्यमय विचार वा परम्परागत संस्कृति पैदा गरेको भए पनि, वा शिक्षा प्राप्त गरेको भए पनि, वा त्यसमा ज्ञान भए पनि, एउटा कुरा निश्चित छ: यी कुनै पनि कुराहरू सत्यता होइनन्, वा तिनको सत्यतासँग कुनै सम्बन्ध छैन। कतिपय मानिस भन्छन्, ‘परम्पारगत संस्कृतिमा भएका कतिपय नैतिक शिक्षा, वा सही र गलत, ठिक र बेठिक, कालो र सेतो मापन गर्ने धारणाहरू सत्यताको निकै नजिक रहेजस्तो देखिन्छन्।’ ती कुराहरू सत्यताको नजिक रहेजस्तो लाग्ने तथ्यले ती अर्थमा नजिक छन् भन्ने सङ्केत गर्दैन। भ्रष्ट मानवजातिका भनाइहरू शैतानबाट आउँछन्, ती कहिल्यै सत्यता हुँदैनन्, जबकि परमेश्वरका वचनहरू मात्र सत्यता हुन्। त्यसैले, मानवजातिका शब्दहरू परमेश्वरका वचनसँग जति नै नजिक भएजस्तो देखिए पनि, ती सत्यता होइनन् र सत्यता बन्न सक्दैनन्; यसमा कुनै शङ्का छैन। ती शब्दचयन र अभिव्यक्तिमा मात्र नजिक हुन्छन्, तर वास्तवमा, यी परम्परागत धारणाहरू परमेश्वरको वचनका सत्यताहरूसँग मेल खाँदैनन्। यी शब्दहरूको शाब्दिक अर्थमा केही निकटता हुन सक्ने भए पनि, तिनीहरूको स्रोत एउटै हुँदैन। परमेश्वरका वचनहरू सृष्टिकर्ताबाट आउँछन्, जबकि परम्परागत संस्कृतिका शब्द, विचार र दृष्टिकोणहरू शैतान र पिशाचहरूबाट आउँछन्। कतिपय मानिस भन्छन्, ‘परम्परागत संस्कृतिका विचार, दृष्टिकोण, र प्रसिद्ध भनाइहरूलाई सर्वत्र सकारात्मक कुराका रूपमा स्विकारिन्छ; ती झूट र भ्रम भए पनि, मानिसहरूले सयौँ—हजारौँ—वर्षसम्म कायम राखेमा, के ती सत्यता बन्न सक्छन्?’ कदापि सक्दैनन्। यस्तो दृष्टिकोण बाँदरहरू विकसित भएर मानिस बनेका हुन् भन्ने भनाइ जत्तिकै हास्यास्पद छ। परम्परागत संस्कृति कहिल्यै सत्यता बन्न सक्नेछैन। संस्कृति संस्कृति नै हो, र त्यो जति नै उच्च भए पनि, त्यो त भ्रष्ट मानवजातिले उत्पन्न गरेको तुलनात्मक रूपले सकारात्मक कुरा मात्र हो। तर सकारात्मक हुनु सत्यता हुनुबराबर होइन, सकारात्मक हुँदैमा त्यो मापदण्ड बन्दैन; त्यो केवल तुलनात्मक रूपले सकारात्मक कुरा हो, त्योभन्दा बढी केही होइन। त्यसोभए, के अब हामीलाई यो ‘सकारात्मकता’ पछाडि परम्परागत संस्कृतिले मानवजातिमाथि पार्ने प्रभाव असल छ कि खराब छ भन्ने कुरा स्पष्ट छ? निस्सन्देह, त्यसले मानवजातिमाथि खराब र नकारात्मक प्रभाव पार्छ” (वचन, खण्ड ४। ख्रीष्टविरोधीहरूको खुलासा। परिशिष्ट एक: सत्यता के हो)। “मानवजातिलाई परम्परागत संस्कृतिका यी पक्षहरूद्वारा सिकाइएको छ, भावशून्य र भ्रष्ट पारिएको छ। अनि अन्तिम परिणाम के हुन्छ? परम्परागत संस्कृतिले मानवजातिलाई बहकाउँछ, सीमित पार्छ, र बन्धनमा राख्छ, अनि एक प्रकारको मानसिकता र सिद्धान्त स्वाभाविक रूपमा उत्पन्न हुन्छ, जसलाई मानवजातिले समर्थन गर्छ र फैलाउँछ, व्यापक रूपमा प्रसार गर्छ र मानिसहरूलाई स्विकार्न लगाउँछ। अन्त्यमा, त्यसले सबैको हृदय कब्जा गर्छ, सबैलाई यस्तो मानसिकता र विचारको समर्थन गर्न लगाउँछ, र सबै जना यस विचारद्वारा भ्रष्ट पारिन्छन्। मानिसहरू निश्चित हदसम्म भ्रष्ट पारिँदा, तिनीहरूमा सही वा गलतबारे कुनै धारणा रहँदैन; तिनीहरू त्यसउप्रान्त न्याय के हो र दुष्टता के हो भनेर खुट्ट्याउन चाहँदैनन्, न त तिनीहरू अबदेखि सकारात्मक कुरा के हुन् र नकारात्मक कुरा के हुन् भनेर खुट्ट्याउन नै इच्छुक हुन्छन्। तिनीहरू आफू वास्तवमा मानव हो कि होइन भनेर अस्पष्ट हुने दिनसमेत आउँछ, अनि आफू पुरुष हो कि स्त्री हो भनेर थाहा नपाउने धेरै भ्रमित मानिस हुन्छन्। यस्तो मानवजाति विनाशबाट कति टाढा छ? … यसले शैतानका दर्शन, नियम, विचार, र तथाकथित मानसिकताहरूले सारा मानवजातिलाई बहकाएको छ र भ्रष्ट पारेको छ भनेर देखाउँछ। तिनीहरू कुन हदसम्म बहकाइएका र भ्रष्ट पारिएका छन्? सबै मानिसले शैतानका भ्रम र दुष्ट भनाइहरूलाई सत्यताका रूपमा स्विकारेका छन्; तिनीहरू सबै शैतानको आराधना गर्छन् र शैतानलाई पछ्याउँछन्। तिनीहरू परमेश्वर अर्थात् सृष्टिकर्ताका वचनहरू बुझ्दैनन्। सृष्टिकर्ताले जे भन्नुभए पनि, उहाँले जति भन्नुभए पनि, अनि उहाँका वचनहरू जति नै प्रस्ट र व्यावहारिक भए पनि, कसैले बुझ्दैन; कसैले बोध गर्दैन। तिनीहरू सबै भावशून्य र मन्द बुद्धिका छन्, अनि तिनीहरूको सोचाइ र दिमाग छ्यासमिस भएका छन्। ती कसरी छ्यासमिस भए? तिनला छ्यासमिस पार्ने शैतान हो। शैतानले मानिसहरूलाई पूर्ण रूपमा भ्रष्ट पारेको छ” (वचन, खण्ड ४। ख्रीष्टविरोधीहरूको खुलासा। परिशिष्ट एक: सत्यता के हो)। विगतमा, मलाई सांसारिक व्यवहारहरूका निम्ति शैतानी दर्शनहरू मात्र थाहा थियो, जस्तै “अरूको होइन, आफ्नो दुनो सोझ्याउनुपर्छ।” र “समस्त ब्रह्माण्डमा, सर्वोच्‍च शासन गर्ने म मात्र हुँ,” यी सत्यता विपरीत थिए, र यी साधारण मानवमा हुनुपर्ने कुराहरू थिएनन्। तर परम्परागत संस्कृतिका भनाइहरू विवेक र नैतिकता अनुरूप भए जस्तो देखिन्छन्, जस्तै, “दयाको ऋण कृतज्ञताले तिर्नुपर्छ”, “सानो गुनको पैँचो पनि उदार मनले तिर्नुपर्छ”, “मानिस निर्जीव छैन; ऊ भावनाबाट कसरी मुक्त हुन सक्छ र?” त्यस्तै अरू सभ्य र महान् लाग्ने परम्परागत नीतिवचनहरू, मैले तिनीहरूलाई चिन्न सकिनँ। यी कुराहरू पुस्तौँपुस्तादेखि हस्तान्तरण भएका हुन्, र असल मानिसहरूले यी धारणाहरू पछ्याउनु पर्छ भन्‍ने म सोच्थेँ। यी परम्परागत विचारहरूका निम्ति मैले विवेक प्रयोग गरिनँ, र ती सबैलाई पछ्याउनु अनि अभ्यास गर्नुपर्ने सकारात्मक कुराको रूपमा लिएँ। यी कुराहरूको विरुद्धमा जाँदा मैले दोषी महसुस गरेँ, र मानिसहरूले मेरो निन्दा र तिरस्कार गर्नेछन् भनी म डराएँ। अब, परमेश्‍वरका वचनले गरेको खुलासाद्वारा, अन्त्यमा मैले बुझेँ, यी धारणा र दृष्टिकोणहरूको वशमा परेर मानिसहरू एकअर्कासित बातचित गर्दा सिद्धान्तहरू होइन, भावनाहरूको बारेमा मात्र सोच्छन्, र असल र खराब वा सही र गलत छुट्ट्याउन सक्दैनन्। जबसम्म अरू मप्रति दयालु हुन्थे, तबसम्म उनीहरू खराब वा दुष्ट भए पनि, र उनीहरूलाई सघाउनु दुष्टता गर्नका लागि सघाउनु जस्तै भएपनि, मैले उनीहरूको गुन तिर्नु र उनीहरूलाई सहायता गर्नुपर्छ। बाहिरबाट हेर्दा, म विवेक भए झैँ देखिन्थेँ, तर वास्तवमा म भ्रमित र मूर्ख थिएँ, र मेरा आफ्नै अभिप्राय र उद्देश्यहरू थिए। मैले यो मेरो आफ्नै छवि र प्रतिष्ठा बचाउनका निम्ति गरेकी थिएँ; यो पूर्ण रूपमा मेरो आफ्नै हितका निम्ति थियो। म धेरै स्वार्थी, घृणास्पद र पाखण्डी थिएँ। म साँच्चै एक असल व्यक्ति थिइनँ। यदि म यी शैतानी दर्शन र सिद्धान्तहरूमा अडिरहन्थेँ भने, त्यसले मलाई अझ बढी धूर्त, छली, स्वार्थी र दुष्ट मात्र बनाउने थियो। मैले यी महान् र न्यायसङ्गत देखिने परम्परागत धारणा र भनाइहरू देख्दा राम्रा लाग्ने झुटहरू मात्र हुन् भन्‍ने बुझेँ। ती महान् र मानवीय नैतिकता र नैतिक सिद्धान्तहरू अनुरूप जस्ता सुनिन्छन्, तर ती वास्तवमा सत्यताका शत्रु हुन्, र मानिसहरूलाई भ्रष्ट पार्ने शैतानका युक्तिहरूमध्येका एक हुन्। मैले महसुस गरेँ म धेरै वर्षदेखि परमेश्‍वरमा विश्‍वास गर्दै आएकी छु, तर मैले सत्यता अभ्यास नगरेकीले, र यी परम्परागत धारणाहरू अनुसार जिएकीले, मैले आफ्नो विवेकलाई मेरा सबै अन्तर्क्रियाहरूको केन्द्रमा राखेँ, सधैँ मानिसहरूको दयाको गुन तिर्न खोजेँ, तर असल र खराब बीचको फरक छुट्ट्याउन सकिनँ। म यति भ्रमित मूर्ख थिएँ, जसले सही र गलत छुट्ट्याउन सक्दिनँथेँ! परमेश्‍वरले अन्तिम दिनहरूमा यति धेरै सत्यता व्यक्त गर्नुभएको छ र सत्यताका सबै पक्षहरूलाई ठोस रूपमा विस्तृत तरिकाले प्रकट गर्नुभएको छ जुन हामीले अभ्यास गर्नुपर्छ, यही आशाले कि हामी सत्यता र परमेश्‍वरको वचन अनुसार आचरण र कार्य गर्नेछौँ, र यसरी हामी परमेश्‍वरको गवाही दिन र उहाँको महिमा गर्न सकौँ। तर मैले केवल देहमा आधारित सम्बन्धहरू कायम राख्नका लागि मात्र आफ्नो कर्तव्य निर्वाह गरेँ, र सत्यताको खोजी गरिनँ वा मण्डलीको हितको रक्षा गरिनँ। यो कुरा बुझेपछि, आफूले गरेका सबै कामका लागि मैले दोषी र पछुतो महसुस गरेँ। म परमेश्‍वरको सामु आएँ र प्रार्थना गरेँ, “हे परमेश्‍वर, म शैतानी विषहरूद्वारा जिउँछु। मैले सत्यता विरुद्ध हुने र तपाईंको विरोध गर्ने धेरै कामहरू गरेकी छु। हे परमेश्‍वर, म पश्चात्ताप गर्न र सिद्धान्तहरू अनुरूप कार्य गर्न चाहन्छु।”

त्यसपछि, मैले सोचेँ, “यदि यी परम्परागत विचार र धारणाहरू अनुसार जिउनुको अर्थ मसँग राम्रो मानवता छ भन्‍ने होइन भने, असल मानवता हुनु भन्नुको अर्थ के हो?” पछि, मैले परमेश्‍वरका वचनको एउटा खण्ड देखेँ, जसले मलाई कुराहरूको मूल्याङ्कन गर्ने उचित मापदण्ड दियो। परमेश्‍वरका वचनहरूले भन्छन्: “असल मानवत्व हुनको लागि एउटा मापदण्ड हुनुपर्छ। यसमा संयमको बाटो अपनाउने, सिद्धान्तहरू नपछ्याउने, कसैलाई चोट नपुऱ्याउन कोसिस गर्ने, जहाँ जाँदा पनि चापलुसी गर्ने, आफूले भेट्ने सबै जनासँग नरम र चिप्लो कुरा गर्ने, र सबैलाई आफ्नो बारेमा राम्रो कुरा गर्न लगाउने कुरा समावेश हुँदैन। यो मापदण्ड होइन। त्यसो भए, मापदण्ड के हो त? त्यो, परमेश्‍वर र सत्यताप्रति समर्पित हुन सक्‍नु हो। त्यो, आफ्नो कर्तव्य अनि हरप्रकारका मानिस, घटना र परिस्थितिलाई सिद्धान्तहरू र जिम्मेवारीबोधको साथ लिनु हो। त्यो सबैले स्पष्ट देख्‍ने कुरा हो; सबै नै त्यो कुराबारे हृदयमा स्पष्ट हुन्छन्। त्यसबाहेक, परमेश्‍वरले मानिसहरूको हृदयभित्र सूक्ष्म जाँच गर्नुहुन्छ र तिनीहरू प्रत्येकको हर अवस्थाबारे जान्नुहुन्छ; तिनीहरू जोसुकै होऊन्, कसैले पनि परमेश्‍वरलाई मूर्ख बनाउन सक्दैन। कतिपय मानिसहरू आफूसँग असल मानवत्व छ, आफू कहिल्यै अरूको बारेमा नराम्रो बोल्दिनँ, र अरूका हितहरूमा कहिल्यै हानि गर्दिनँ भनेर सधैँभरि घमन्ड गर्छन्, र आफूले अरू मानिसहरूका सम्पत्तिहरूको कहिल्यै लालच नगरेको दाबी गर्छन्। अनि हितहरूको विषयमा विवाद हुँदा पनि, तिनीहरू अरूको फाइदा उठाउनुभन्दा घाटा सहन रुचाउँछन्, र अरू सबैले तिनीहरूलाई असल मानिस ठान्छन्। तैपनि, परमेश्‍वरको घरमा आफ्ना कर्तव्यहरू निर्वाह गर्दा, तिनीहरू चलाक र चिप्ला कुरा गर्ने गर्छन्, र सधैँ आफ्नै लागि योजना बनाउँछन्। तिनीहरूले कहिल्यै पनि परमेश्‍वरको घरको हितबारे सोच्दैनन्, तिनीहरू परमेश्‍वरले जरुरी ठान्नुभएको कुरालाई कहिल्यै जरुरी ठान्दैनन्, र परमेश्‍वरले सोच्नु भएजस्तो प्रकारले कहिल्यै सोच्दैनन्, र तिनीहरू आफ्ना कर्तव्यहरू निर्वाह गर्न आफ्ना रुचिहरूलाई कहिल्यै पन्साउन सक्दैनन्। तिनीहरू आफ्ना रुचिहरू कहिल्यै त्याग्दैनन्। दुष्ट मानिसहरूले दुष्ट्याइँ गरिरहेको देख्दा पनि, तिनीहरूले ती दुष्टहरूको पर्दाफास गर्दैनन्; तिनीहरूसित कुनै पनि प्रकारका सिद्धान्तहरू हुँदैनन्। यो कस्तो प्रकारको मानवत्व हो? यो राम्रो मानवत्व होइन। यस्ता व्यक्तिहरूले के भन्छन् त्यसमा ध्यान नदे; तिनीहरूले कसरी जिउँछन्, के प्रकट गर्छन्, र कर्तव्यहरू निर्वाह गर्दा तिनीहरूको मनोवृत्ति कस्तो हुन्छ, साथसाथै तिनीहरूको आन्तरिक अवस्था कस्तो छ र तिनीहरूले कुन कुरालाई प्रेम गर्छन् त्यो तैँले हेर्नुपर्छ। यदि तिनीहरूको आफ्नै ख्याति र सम्पत्तिप्रतिको प्रेम परमेश्‍वरप्रतिको बफादारीभन्दा बढी छ भने, यदि तिनीहरूको आफ्नै ख्याति र सम्पत्तिप्रतिको प्रेम परमेश्‍वरको घरको हितप्रति भन्दा बढी छ भने, वा यदि तिनीहरूको आफ्नै ख्याति र सम्पत्तिप्रतिको प्रेम तिनीहरूले परमेश्‍वप्रति देखाएको ख्यालभन्दा बढी छ भने, के त्यस्ता व्यक्तिहरूमा मानवता हुन्छ? तिनीहरू मानवत्व भएका व्यक्ति होइनन्” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। परमेश्‍वरका वचन पढेपछि, मैले बुझेँ, असल मानवता भएको व्यक्तिले कसैलाई चोट नलागोस् र सबैले उसलाई समर्थन र स्वीकार गरून् भनेर सम्झौता गर्दैन। बरु, तिनीहरू सत्यता र सकारात्मक कुराहरूलाई प्रेम गर्न सक्छन्, अनि आफ्ना कर्तव्यमा जिम्मेवार हुन्छन्, सत्यता सिद्धान्तहरू कायम राख्न, र मण्डलीका कामको हिफाजत गर्न सक्छन्। यस प्रकारका मानिसहरू मात्र साँच्चै असल मानिसहरू हुन्। यदि हामी मानिससँगका आफ्ना सम्बन्धहरू, हाम्रो आफ्नै यश र हैसियत जोगाउँछौँ, र अरूसँग मिलेर बस्छौँ, तर आफ्नो कर्तव्यमा परमेश्‍वरप्रति बफादार छैनौँ, र मण्डलीको कामलाई हानि पुऱ्याउने मूल्य चुकाएर मानिसहरूसँग सम्बन्धहरू कायम राख्छौँ भने, त हामी अति नै स्वार्थी र घृणास्पद हौं। हाम्रो बाहिरी व्यवहार नैतिक रूपमा जति नै स्वीकारयोग्य भए पनि, त्यसले मानिसहरूलाई बहकाउँछ र त्यो सत्यता विरोधी हुन्छ। म यी परम्परागत विचार र दृष्टिकोणहरूद्वारा कसरी जिएँ, र अनि एक असल व्यक्तिको भेष धारण गरेँ भन्‍ने बारे मैले चिन्तन गरेँ। वास्तवमा, म भित्रभित्रै अझ बढी स्वार्थी, छली र दुष्ट हुँदै गएँ। मैले गरेका सबै कुरा मेरो प्रतिष्ठा र हैसियत जोगाउन, र मेरा व्यक्तिगत महत्वाकाङ्क्षा र चाहनाहरू पूरा गर्नका लागि थिए। मसँग कुनै मानवीय स्वरूप थिएन; मैले जिएका सबै कुरा राक्षसी थिए। विगतमा, जब म कसैमा मानवता छ कि छैन भनेर विचार गर्थेँ, त्यो मेरो आफ्नै धारणा र कल्पनाहरूमा आधारित हुन्थ्यो। त्यो सत्यतासँग पटक्कै मेल खाँदैनथ्यो, र त्यो मानिसहरूको मूल्याङ्कन गर्ने परमेश्‍वरको मानदण्ड अनुरूप थिएन।

त्यसपछिका केही दिनसम्म, मैले सत्यता सिद्धान्तहरू र परमेश्‍वरको अभिप्राय अनुसार कसरी अभ्यास गर्ने भनी विचार गरेँ। परमेश्‍वरका वचनमा मैले पढेँ: “तेरा अन्तरवैयत्तिक सम्बन्धहरू देहको आधारमा नभई परमेश्‍वरको प्रेमको जगमा स्थापित हुनेछन्। अन्य मानिसहरूसँगको तेरो दैहिक अन्तरक्रिया झण्डै शून्य हुनेछ, तर आत्मिक तहमा तिमीहरूमाझ सङ्गति, पारस्परिक प्रेम, सान्त्वना, र भरणपोषण हुनेछ। यी सबै कुरा परमेश्‍वरलाई सन्तुष्ट पार्ने चाहनाको जगमा गरिन्छ—यी सम्बन्धहरू जीवन जिउने सांसारिक कुराहरू सम्‍बन्धी मानवदर्शनको आधारमा कायम राखिँदैन, ती सम्बन्धहरू परमेश्‍वरको लागि बोझ बोक्‍ने क्रममा प्राकृतिक रूपमै स्थापित हुन्छन्। यसको लागि तेरो कृत्रिम मानव प्रयत्न आवश्यक पर्दैन, तैँले परमेश्‍वरका वचनहरूको सिद्धान्तअनुसार अभ्यास गरे मात्र पुग्छ। … सामान्य अन्तर्वैयक्तिक सम्बन्ध मानिसको प्रयत्नको माध्यमबाट नभई, आफ्नो हृदय परमेश्‍वरतर्फ फर्काउने जगमा स्थापित हुन्छ। यदि व्यक्तिको हृदयमा परमेश्‍वर हुनुहुन्‍न भने, अन्य मानिसहरूसँगका सम्बन्धहरू केवल दैहिक सम्बन्धहरू मात्र हुन्छन्। ती सामान्य हुँदैनन्, ती वासनाले ग्रसित आसक्ती हुन्, र त्यस्ता सम्बन्धहरूलाई परमेश्‍वर घिनाउनुहुन्छ” (वचन, खण्ड १। परमेश्‍वरको देखापराइ र काम। परमेश्‍वरसँग सामान्य सम्बन्ध स्थापित गर्नु अति नै महत्त्वपूर्ण छ)। परमेश्‍वर चाहनुहुन्छ हामी मानिसहरूसित सत्यता सिद्धान्त अनुरूप व्यवहार गरौँ, हाम्रा ब्रदर-सिस्टरहरूसँग अन्तर्क्रिया गर्न परमेश्‍वरको प्रेमलाई जगको रूपमा प्रयोग गरौँ, सत्यता र जीवनमा एकअर्कालाई सहयोग र समर्थन गरौँ, र सांसारिक व्यवहारका लागि भौतिक दर्शनहरूमा लिप्त नहोऔँ। लेस्लीले विगतमा मलाई सहायता गरिन्, र यो परमेश्‍वरको सार्वभौमिकता र प्रबन्ध थियो; मैले त्यो कुरा बुझेर त्यसलाई परमेश्‍वरबाट स्वीकार गर्नुपर्थ्यो। तर त्यसो नगरेर मैले यो सबैको श्रेय लेस्लीलाई नै दिएँ, र सबै कुरामा उनीप्रति मेरो कृतज्ञता देखाएँ। मैले लेस्लीसँगको मेरो सम्बन्ध देहमा आधारित भएको देखेँ, मैले जे गरेँ र जस्तो आचरण देखाएँ त्यो पटक्कै परमेश्‍वरका अभिप्रायहरू अनुरूप थिएन, र मसँग कुनै सिद्धान्तहरू थिएनन्। वास्तवमा, जब ब्रदर र सिस्टरहरूले असफलता वा रोकावटको सामना गर्दा नकारात्मक र कमजोर महसुस गर्दा, तिनीहरूलाई सहयोग र समर्थन गर्न परमेश्‍वरका वचनहरूमा सङ्गति गर्नु सत्यता सिद्धान्तहरू अनुरूप हुन्छ, र हामीले गर्नुपर्ने यही हो। तर जो निरन्तर आफ्ना कर्तव्यहरूमा अलमल्ल पर्छन् र गैरजिम्मेवार हुन्छन्, र जसले मण्डलीको काममा बाधा-व्यवधान पुऱ्याउँछन्, तिनलाई रोक्नु, खुलासा गर्नु, काँटछाँट गर्नु वा बर्खास्त गर्नुपर्छ। भावनाहरूको आधारमा उनीहरूलाई कहिल्यै पनि आश्रय वा संरक्षण दिनुहुँदैन। हामी स्नेही हुँदा पनि हामीले सिद्धान्त अनुरूप व्यवहार गर्नुपर्छ। बर्खास्त भएपछि पनि लेस्ली आफ्ना कर्तव्यहरूप्रति गैरजिम्मेवार र लापरवाह थिइन्, र उनलाई आफ्ना समस्याहरू बारे कुनै वास्तविक ज्ञान थिएन। मैले उनको व्यवहार तथा समस्याको प्रकृतिमाथि सङ्गति र विश्लेषण गर्न परमेश्‍वरका वचन प्रयोग गरेको भए, उनी आत्मचिन्तन गर्न, प्रायश्चित्त गर्न र परिवर्तन हुन सक्थिन्, यो नै वास्तवमा उनप्रतिको प्रेम हुने थियो। यसले मण्डलीको काममा पनि फाइदा पुऱ्याउँथ्यो। एक पटक मैले यो बुझेपछि, अचानक छुटकारा पाएको जस्तो अनुभव गरेँ, र अब मैले देहमा आधारित मेरा सम्बन्धहरू बचाउन चाहिनँ।

त्यसपछि, मैले लेस्लीको कर्तव्यप्रति उनको मनोवृत्ति र उनका विभिन्न व्यवहारहरू खुलासा गर्न परमेश्‍वरका वचनहरू प्रयोग गरेँ, र उनको कर्तव्यमा फेरि नियुक्त गरेँ। सङ्गति गरेपछि, मैले ढुक्क महसुस गरेँ। लेस्ली मसँग रिसाइनन्, र उनले परमेश्‍वरबाट यसलाई स्वीकार गरिन्। उनले भनिन्, बर्खास्त र खुलासा नगरिएको भए, आफूले गरेको कृयाकलापले यति धेरै अशान्ति र बाधा पुगेको कहिल्यै थाहा पाउने थिइनन्, र उनीसँग जस्तो व्यवहार गरियो त्यसबारे उनलाई कुनै गुनासो छैन। जब उनले यसो भनेकी मैले सुनेँ, मलाई साँच्चै लाग्यो परमेश्‍वरको वचनअनुरूप जिएर हामी मानिसहरूलाई साँचो फाइदा पुऱ्याउन र सहायता गर्न सक्छौं, र हामी आफै पनि धेरै राहत महसुस गर्छौं। मैले व्यक्तिगत रूपमा के अनुभव गरेँ भने परम्परागत संस्कृतिका यी सभ्य र महान् देखिने कुराहरू—जति धेरै मानिसहरूले प्रशंसा र प्रचार गरे पनि—ती सत्यता होइनन्। ती सबै विकृत र खराब छन्, र यिनले अरूको र हाम्रो आफ्नै हानि मात्र गर्दछन्। सत्यता नै हाम्रा कार्यहरू र आचरणको एक मात्र मापदण्ड हो।


१६. अब म डरले लुरुक्क पर्दिनँ

मैले सेप्टेम्‍बर २ मा एउटी सिस्टर पक्राउ परेकी सुनेँ। त्यो दिन म अगुवाको घर जाँदै थिएँ, तर घरमा कोही थिएन। अगुवाको घर छेउमा बस्‍ने सिस्टर जियाओ होङले मलाई देखेछिन्। उनले मलाई आफ्‍नो घरमा बोलाएर घबराउँदै भनिन्, “नराम्रो घटना घट्यो। झोउ लिङलाई प्रहरीले लग्यो। यो दुई दिनअघिको घटना हो र हामीले केही खबर सुनेका छैनौँ। अगुवा सबैलाई यो कुरा बताउन गएकी छिन्—उनी चाँडै आउनुपर्ने हो।” यो खबर सुनेपछि, मलाई घबराहट पनि भयो, डर पनि लाग्यो। झोउ लिङ पहिले अगुवा थिइन्, र प्रहरीले उनलाई कस्तो यातना दिनेछ मलाई थाहा थिएन। के उनी यातना सहन नसकेर यहूदा बन्‍नेछिन्? म भर्खरै उनको घर गएकी थिएँ। यदि प्रहरीले निगरानी गरिरहेको थियो भने, तिनीहरूले मलाई देखे होलान्। म भागिरहेकी थिएँ त्यसैले पहिला म यहाँ सरेँ। ठूलो रातो अजिङ्गरले वर्षौँदेखि मलाई लगातर खेदो गरिरहेको छ। तिनीहरूले मलाई भेटे भने अवश्य अझ घोर यातना दिनेछन्। तिनीहरूले मलाई कुटेर मार्छन् होला। मलाई साह्रै डर लाग्यो र त्यो ठाउँबाट जतिसक्दो चाँडो भाग्‍न मन लाग्यो, तर मैले अगुवासँग तत्कालै छलफल गर्नुपर्ने केही कुरा थिए, र म भाग्दा त्यो ढिलाइ हुनेथ्यो। म अगुवा चाँडै फर्केर आउने आशा गरिरहेकी थिएँ। केही समयपछि नै अगुवा जियाओ होङको घरमा आइन्, त्यसपछि हामीले छलफल सकेपछि उनी घर फर्किन्। दुई-तीन मिनेटपछि नै, जियाओ होङ आत्तिँदै फर्केर आइन् र भनिन्, “अगुवा जान लागेकी थिइन्, सात-आठ जना प्रहरीले उनलाई लिएर गए। तिनीहरूको कारमा झोउ लिङ पनि थिइन्। उनले पक्‍कै पनि अगुवा कहाँ बस्छन् भनेर तिनीहरूलाई भनेकी हुनुपर्छ। जे गरे पनि, बाहिर नजानुहोस्।” मेरो मुटु फुट्लाजस्तै गरी ढुकढुक भयो। जियाओ होङ र अगुवा सडक वारीपारी बस्थे। प्रहरी नजिकै हुन सक्थ्यो। तिनीहरूले मलाई पक्रे भने, म पक्‍कै उम्‍कन पाउनेथिइनँ। मलाई झ्यालबाहिर हेर्ने पनि आँट आएन, र मैले परमेश्‍वरलाई निरन्तर पुकारिरहेँ, र पुलिसहरू चाँडै जाऊन् भनेर कामना गरेँ। लगभग एक घण्टापछि प्रहरीको कार गयो र मेरो मुटु बल्‍ल शान्त भयो। तर केही दिनपहिले झोउ लिङ मेरो घरमा आएकी थिइन्—उनले मलाई पनि धोका दिइन् भने के गर्ने? मेरो घर अब सुरक्षित थिएन। म कहाँ जानुपर्ने? त्यहाँ ब्रदर-सिस्टरहरूको फोन नम्‍बरहरू लेखिएको एउटा नोटबुक थियो जसलाई मैले जतिसक्दो चाँडो हटाइहाल्नुपर्थ्यो। मेरो नजिकै अरू तीन जना आश्रयदाताका घरहरू थिए। तिनीहरूलाई तुरुन्तै सूचित गरिएन भने, तिनीहरू पक्राउ पर्न सक्थे र अरू धेरै ब्रदर-सिस्टरहरू पनि मुछिनेथिए। तर म त्यही बेला फर्केर गएकी भए, तिनीहरूको हातमा पर्न सक्थेँ। मैले सहरबाहिर कर्तव्य पूरा गरेको वर्षौँ भएको थियो, र म प्रहरीले पक्राउ गर्ने प्रमुख निसाना बनेकी थिएँ। म पक्राउ परेँ भने मैले झनै घोर यातना भोग्‍नेथिएँ। अहँ हुँदैन, मैले भागेर तुरुन्तै सुरक्षित स्थान खोज्‍नुपर्थ्यो। यी विचारहरूले मलाई अशान्त पारे, र मैले परमेश्‍वरलाई निरन्तर पुकारिरहेकी थिएँ। त्यसपछि मलाई परमेश्‍वरका वचनहरूको एउटा खण्ड याद आयो। “तँ यो र त्यो कुराप्रति डराउनु हुँदैन; तैँले जतिसुकै अप्ठ्यारा र खतराको सामना गर्नुपरे पनि, तँ कुनै पनि बाधाबाट अवरोधमा नपरी मेरो अगाडि स्थिर रहन सक्छस्, ताकि मेरो इच्छा विनारोकटोक पूरा होओस्। यो तेरो कर्तव्य हो; अन्यथा, मेरो क्रोध तँमाथि खनिनेछ, र मेरो हातले म…। त्यसपछि तैँले अन्त्यहीन मानसिक दुःख भोग्नेछस्। तैँले सबै भोग्नुपर्छ; तँसँग भएका सबै कुराहरू मेरो लागि त्याग्न र मलाई पछ्याउनको लागि तैँले गर्नसक्ने सबै कुरा गर्न, र तेरो सबै कुरा अर्पण गर्न तँ तयार हुनुपर्छ। मैले तँलाई जाँच गर्नुपर्ने समय यही हो: के तँ तेरो बफादारी मलाई अर्पण गर्छस्? के यो मार्गको अन्त्यसम्म तँ मलाई निष्ठापूर्वक पछ्याउन सक्छस्? नडरा; तैँले मेरो साथ पाएपछि, यो मार्गलाई कसले छेक्न सक्छ र? यो कुरा याद राख्! यसलाई नबिर्सी! जे घट्छ त्यो सबै मेरो असल अभिप्रायबाट हुन्छ, र सबै कुरा मेरो निगरानीमा छ। ले तैँले बोल्ने र गर्ने सबैमा तैँले मेरो वचनलाई पछ्याउन सक्छस्? जब तँमाथि आगोको परीक्षा आउनेछ, के तैँले घुँडा टेकेर पुकार्नेछस्? कि तँ अगाडि बढ्न नसकेर, पछि हट्नेछस्?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। मलाई मेरो कद सानो छ, र ममा साँचो विश्‍वासको कमी छ भन्‍ने थाहा भयो। मेरो वरपरका मानिसहरू एकपछि अर्को गर्दै पक्राउ परेका देख्दा, मलाई डर लाग्यो र म लुक्ने सुरक्षित स्थान खोज्‍न चाहन्थेँ। मैले आफ्‍नो सुरक्षाको लागि मण्डलीका हितहरूलाई बेवास्ता गरिरहेकी थिएँ—कत्ति स्वार्थी! अगुवा पक्राउ परेको हुनाले, अरू धेरैलाई सूचित गर्नुपर्थ्यो, र परमेश्‍वरको वचनका धेरै प्रतिहरू अन्त कतै सार्नुपर्थ्यो। यदि यो कार्य जतिसक्दो चाँडो गरिएन भने, अरू धेरै मण्डली सदस्यहरू पक्राउ पर्न सक्थे। मण्डली डिकनका रूपमा, ब्रदर-सिस्टरहरू र परमेश्‍वरको वचनका पुस्तकहरूको रक्षा गर्नु मेरो कर्तव्य र जिम्‍मेवारी थियो। यदि म डरले थरथर भएँ, र व्यर्थको जीवन जिएँ भने, त्यो अत्यन्तै गैरजिम्‍मेवारी हुनेथ्यो। परमेश्‍वरले यो नाजुक समयमा मैले उहाँको इच्‍छालाई विचार गरेर मण्डलीको कामको रक्षा गर्छु कि गर्दिनँ भनेर हेरिरहनुभएको थियो। मैले परमेश्‍वरमा भरोसा गरेर तुरुन्तै अनुगमनको काम गरिहाल्‍नुपर्थ्यो। जहाँसम्‍म म पक्राउ पर्छु कि पर्दिनँ भन्‍ने कुरा छ, त्यो परमेश्‍वरकै हातमा थियो। म आफ्‍नो सुरक्षा परमेश्‍वरको हातमा सुम्‍पन तयार भएँ। यो महसुस गरेपछि, म घबराउन र डराउन छोडेँ। म घरछेउ पुग्दा, मैले घरअघि प्रहरीको कार रोकिएको देखेँ। मेरो मुटु ढुकढुक गर्न थाल्यो। यहूदाले मलाई धोका दिएको रहेछ। नजिकका तीन जना आश्रयदाताहरूका घरमा पनि खानतलासी गरियो कि गरिएन मलाई थाहा थिएन। मैले यो अवस्थाबारे तुरुन्तै माथिल्ला अगुवावर्गलाई रिपोर्ट गर्नुपर्थ्यो, ताकि तिनीहरूले मण्डलीको काममा अझै धेरै हानि हुन नदिन समयमा नै सावधानी अपनाएर बन्दोबस्त मिलाउन सकून्।

मलाई सिस्टर सु हुवासँग माथिल्ला अगुवावर्गको सम्पर्क जानकारी छ भन्‍ने थाहा थियो, त्यसैले म उनलाई भेट्न गएँ। म त्यहाँ पुग्‍नेबित्तिकै, उनका गैरविश्‍वासी श्रीमानले घबराउँदै यसो भने, “केही पुलिसहरू भर्खरै आएका थिए। सु हुवा बाहिर गएकी छिन्, त्यसैले तिनीहरूले उनलाई भेट्टाएनन्। तिनीहरू थप पक्राउ गर्न तपाईंको घर गएका छन्।” म हतपत त्यहाँबाट हिँडिहालेँ, बसिरहने आँट गरिनँ। बाटोमा आउँदै गर्दा मैले ठूलो रातो अजिङ्गर कति दुष्ट रहेछ भनेर सोच्दै थिएँ। यसले परमेश्‍वरमा विश्‍वास गर्ने मानिसहरूलाई पक्रन यस्तो हुनसम्मको प्रयास गर्छ। ब्रदर-सिस्टरहरू एकपछि अर्को गर्दै पक्राउ परिरहेका थिए, र म कुनै पनि बेला पक्राउ पर्ने खतरामा थिएँ। यदि म यातना सहन नसकेर यहूदा बनेँ भने, के मेरो विश्‍वासको मार्ग समाप्त हुनेथिएन र? मैले यसबारे जति सोचेँ, त्यति नै म कमजोर र भयभीत भएँ, र चीनमा बसेर विश्‍वासी बन्‍नु साह्रै गाह्रो र खतरनाक रहेछ जस्तो लाग्यो। मैले हृदयमा परमेश्‍वरलाई बारम्‍बार पुकारिरहेँ, “हे परमेश्‍वर! मैले के गर्नुपर्ने?” त्यसपछि मलाई परमेश्‍वरका वचनहरूको यो खण्ड याद आयो: “विश्‍वास भनेको एउटै मुढाको पुलजस्तो हुन्छ: दयनीय रूपले जीवनमा अल्झिरहेका मानिसहरूलाई त्यो पार गर्न कठिनाइ हुनेछ, तर आफूलाई बलिदान दिन तयार रहेकाहरूले नडगमगाइ र निष्फिक्रीसित त्यसलाई पार गर्न सक्छन्। यदि मानिसले आफ्नो मनमा डरपोक र भयका विचारहरू राख्छ भने शैतानले उनीहरूलाई मूर्ख बनाएको हुन्छ, हामी विश्‍वासको पुल पार गरी परमेश्‍वरमा प्रवेश गरौंला भनी त्यो डराएको हुन्छ। शैतानले हामीकहाँ त्यसका विचारहरू पठाउने हरसम्भव कोसिस गरिरहेको हुन्छ। परमेश्‍वरले हामीलाई उहाँको ज्योतिले उज्यालो पारून् भनी हरक्षण उहाँसँग प्रार्थना गर्नुपर्छ, हामीभित्रबाट शैतानको विष निकाल्नको लागि हामी हरक्षण परमेश्‍वरमा निर्भर हुनुपर्छ, हाम्रो आत्माभित्र हामीले परमेश्‍वरको नजिक कसरी आउने भनी हामीले हरपल अभ्यास गर्नुपर्छ, र हामीले परमेश्‍वरलाई हाम्रो सम्पूर्ण अस्तित्वमाथि प्रभुत्व कायम गर्न दिनुपर्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। परमेश्‍वरका वचनहरूले मलाई विश्‍वास र शक्ति दिए। मलाई पक्राउ गरी कुटेर मारिनेछ भन्‍ने डरमा म जिइरहेकी छु भन्‍ने महसुस भयो। म शैतानको चालमा परिरहेकी थिएँ। शैतानले मलाई रोक्न, परमेश्‍वरप्रति विश्‍वास गुमाउन लगाउन मेरो कमजोरीलाई प्रयोग गरिरहेको थियो ताकि मैले आफ्‍नो कर्तव्य पूरा गर्ने आँट नगरूँ। त्यसपछि मैले परमेश्‍वरबाट बिस्तारै टाढा भएर उहाँलाई धोका दिनेथिएँ। मैले शैतानका चालहरू बुझ्नुपर्थ्यो। म यस्ता परिस्थितिहरू जति सामना गर्थेँ, उति नै मैले परमेश्‍वरको नजिक आएर उहाँमा भरोसा गर्नुपर्थ्यो अनि उहाँका वचनहरूअनुसार जिउनुपर्थ्यो। म पक्राउ नै परे पनि, समर्पित हुनुपर्थ्यो र गुनासो गर्नु हुँदैनथ्यो। मैले आफ्‍नो गवाहीमा दह्रिलो भएर परमेश्‍वरलाई सन्तुष्ट तुल्याउनुपर्थ्यो।

मलाई ब्रदर-सिस्टरहरूको फोन नम्‍बर भएको नोटबुकको याद आयो, जुन अझै घरमै थियो। म फर्केर जानुपर्थ्यो; नत्र, प्रहरीले त्यो भेट्यो भने तिनीहरू सबै पक्राउ पर्नेथिए। तर प्रहरीले मेरो घरको निगरानी गरिरहेको हुन सक्थ्यो—के म तिनीहरूको हातमा नाचिरहेकी हुनेथिइनँ र? मलाई दोधार भइरहेको बेला, परमेश्‍वरका यी वचनहरू याद आयो। “तिमीहरू प्रत्येकले मप्रति अनुकूल छु भनी विश्‍वास गर्छौ, तर त्यसो भएको भए त, त्यस किसिमको अकाट्य प्रमाण कसमा लागू हुनेथ्यो र? तिमीहरू आफूमा मप्रति अत्यधिक इमानदारिता र बफादारिता छ भनी विश्‍वास गर्छौ। तिमीहरूलाई आफू अति कृपालु, अति करुणामय भएको, र मलाई अत्यन्तै धेरै कुरा समर्पित गरेको जस्तो लाग्छ। तिमीहरूलाई तिमीहरूले मेरो लागि जति गर्नुपर्ने हो त्योभन्दा बढी नै गरेको जस्तो लाग्छ। तर के तिमीहरूले कहिल्यै यसलाई आफ्ना कार्यहरूसँग तुलना गरेका छौ? … आफ्‍नो छोराछोरीको खातिर, वा आफ्‍नो श्रीमानको खातिर, वा आफ्नो आत्मसंरक्षणको खातिर तिमीहरूले मलाई थुन्छौ। मेरो बारेमा वास्ता गर्नुको सट्टा, तिमीहरू आफ्नो परिवार, आफ्‍नो छोराछोरी, आफ्‍नो हैसियत, आफ्‍नो भविष्य, र आफ्‍नो सन्तुष्टिको वास्ता गर्छौ। तिमीहरूले बोल्दा वा काम गर्दा कहिले मेरो बारेमा विचार गरेका छौ? ठन्डीका दिनहरूमा, तिमीहरू आफ्‍नो सन्तान, आफ्‍नो श्रीमान, आफ्‍नी श्रीमती, वा आफ्‍ना आमाबाबुको बारे विचार गर्छौ। गर्मीका दिनहरूमा पनि, तिमीहरूको विचारमा मेरो कुनै स्थान हुँदैन। जब तैँले आफ्‍नो कर्तव्य निभाउँछस्, तैँले आफ्‍नै हितहरू, आफ्‍नै व्यक्तिगत सुरक्षा, आफ्नै परिवारका सदस्यहरूको बारेमा सोचिरहन्छस्। तैँले मेरो लागि कहिले के गरेको छस्? तैँले कहिले मेरो बारेमा विचार गरेको छस्? कहिले तैँले आफूलाई हरहालतमा मेरो लागि र मेरो कामको लागि समर्पित गरेको छस्? मप्रति तेरो अनुकूलताको प्रमाण कहाँ छ? मप्रति तेरो वफादारीताको वास्तविकता कहाँ छ? मप्रति तेरो निष्ठाको वास्तविकता कहाँ छ? कहिले तेरा अभिप्रायहरू मेरा आशिषहरू प्राप्त नगर्नको खातिर रहेका छन्? तिमीहरू मलाई झुक्याउँछौ र मलाई धोका दिन्छौ, तिमीहरू सत्यतामाथि खेलबाड गर्छौ, तिमीहरू सत्यताको अस्तित्वलाई लुकाउँछौ, र सत्यताको सारलाई धोका दिन्छौ। यसरी मेरो विरुद्धमा गएर भविष्यमा तिमीहरूलाई केले पर्खिन्छ?” (वचन, खण्ड १। परमेश्‍वरको देखापराइ र काम। तैँले ख्रीष्‍टसँग अनुकूल हुने मार्ग खोजी गर्नुपर्छ)। हरेक प्रश्‍न मेरो हृदयमा परमेश्‍वरको आरोपजस्तो लाग्यो। सबै कुरा शान्तिपूर्ण हुँदा, मैले आफ्‍नो कर्तव्यको लागि घर र जागिर छोड्न सकेकी थिएँ। मलाई आफू परमेश्‍वरप्रति समर्पित छु जस्तो लाग्थ्यो। तर मैले साँच्चै ठूलो रातो अजिङ्गरका पक्राउहरू सामना गर्दा, मेरो कद कति सानो रहेछ भन्‍ने देखेँ। पहिले, म खोक्रा नारा र सिद्धान्तहरू बकिरहेकी हुन्थेँ। एउटा वास्तविक सङ्कष्टले मेरो साँचो कद प्रकट गरिदियो। मैले आफ्‍ना हितहरूको रक्षा कसरी गर्ने भन्‍नेबारे मात्रै सोचेँ। मैले मण्डलीको कामको पटक्कै रक्षा गरिरहेकी थिइनँ। म परमेश्‍वरको इच्‍छालाई ध्यान दिने व्यक्ति थिइनँ। यदि म त्यस्तो व्यक्ति भएकी भए, मण्डलीका हित मुछिएको कुरामा, परमेश्‍वरको लागि सबै कुरा, आफ्नो ज्यानसमेत त्याग्‍न सक्नेथिएँ। मलाई परमेश्‍वरको वचनका ती सबै पुस्तकहरूबारे याद आयो। ती पुर्‍याउन ब्रदर-सिस्टरहरूले आफ्‍नो ज्यान जोखिममा पारेका थिए र ती सार्दा धेरै जनालाई ठूलो रातो अजिङ्गरले पक्राउ गरेको थियो। कतिलाई त कुटेर मारिएको समेत थियो। तिनीहरूले आफ्‍नो जीवन र मृत्युको चिन्तालाई पन्छाएका थिए ताकि ब्रदर-सिस्टरहरूले परमेश्‍वरको वचन पढ्न पाऊन्; तिनीहरूले आफ्‍नो कर्तव्य पूरा गरेर परमेश्‍वरलाई सन्तुष्ट पारेका थिए। तर म? मैले मण्डलीका हितहरूलाई विचार गरिनँ। मैले केही घटना आइपर्दा आफ्‍नै सुरक्षाबारे मात्रै सोचेँ। मलाई पक्राउ पर्छु र यातना दिएर मारिनेछु भन्‍ने डर लाग्यो। सामान्यतया, मलाई फाइदा हुने कुराको लागि म मरिहत्ते गर्थेँ, तर अहिले मैले मण्डलीको खातिर अलिकति पनि त्याग गर्न सकिनँ। ती ब्रदर-सिस्टरहरूको तुलनामा म साह्रै स्वार्थी थिएँ। परमेश्‍वरको इच्छाप्रति मलाई कुनै वास्ता थिएन। अहिले मण्डली अगुवा पक्राउ परेका थिए, मण्डली डिकन भएर मण्डलीको कामको रक्षा गर्नुको सट्टा लुकेर बस्‍नु सुरक्षित त थियो, तर मैले आफ्‍नो कर्तव्य पूरा गर्ने र गवाही दिने मौका गुमाएँ। त्यसपछि त मेरो जीवनको के अर्थ रह्यो र? के म जिउँदो लास बनिरहेकी थिइनँ र? यो सोचेपछि, मैले परमेश्‍वरलाई प्रार्थना गरेँ, “हे परमेश्‍वर, आज म पक्राउ पर्नु-नपर्नु पूर्णरूपमा तपाईंकै हातमा छ। बिन्ती छ, मलाई विश्‍वास र बुद्धि दिनुहोस् ताकि म तपाईंमा भरोसा गरेर कर्तव्य पूरा गर्न सकूँ।”

बिहान २ बजेतिर, मेरो नजिकै बस्‍ने सिस्टरको घर गएँ। मेरो घर नजिकका धेरैवटा घरमा प्रहरीहरू गएका थिए भन्‍ने मलाई थाहा भयो। केही ब्रदर-सिस्टरहरू भागे र पक्राउबाट बचे। तिनीहरूले मलाई प्रहरी अवश्य फेरि आउनेछ र तपाईं तुरुन्तै गइहाल्‍नुहोस् भने। मैले बसिरहने आँट गरिनँ। मैले घरको ढोकामा कसैले पर्खिरहेको छैन भन्‍ने देखेँ, त्यसकारण म हतार-हतार घर गएँ र फोन नम्‍बर भएको नोटबुक लिएँ। मैले राहतको सास फेरेँ।

त्यसपछि म ब्रदर याङ गुवाङको घर गएँ। तिनले मलाई देख्‍नेबित्तिकै डराउँदै भने, “हिजो मेरी श्रीमती र म पक्राउ पऱ्यौँ। तिनीहरूले हामीलाई हिजो राती छोडिदिए। अरू धेरै ब्रदर-सिस्टरहरू पनि पक्राउ परेका छन्।” म त्यहाँबाट हतार-हतार निस्केँ। फर्कँदै गर्दा मैले के सोचेँ भने परिस्थिति खराब हुँदै गइरहेको छ, र चारैतिर पक्राउ भइरहेको छ। यदि मलाई यहूदाले धोका दियो भने, प्रहरीले अवश्य नै मेरो विवरण भेट्टाउनेछ, र चारैतिर निगरानी भएको हुनाले, म कुनै पनि बेला पक्राउ पर्न सक्छु। यदि मैले तिनीहरूको यातना सहन सकिनँ भने के गर्ने? त्यो सोच्दा मलाई साह्रै डर लाग्यो। म लुकेँ भने अलिक सुरक्षित हुनेथिएँ, तर अनुगमनको काम अझै पूरा भएको थिएन। यदि म अहिले लुकेँ भने, के म भगुवा हुनेछैनँ र? मैले विश्‍वास गरेको यतिका वर्ष भएको थियो र परमेश्‍वरको वचनबाट धेरै मलजल प्राप्त गरेकी थिएँ। यदि म यो नाजुक घडीमा आफ्‍नो कर्तव्य वा जिम्‍मेवारी पूरा नगरी भागेँ भने, ममा कुनै विवेक वा मानवता नभएको हुनेथ्यो। के म विश्‍वासीको रूपमा समेत गनिनेथिएँ र? म परमेश्‍वरलाई धोका दिने यहूदाभन्दा फरक हुनेथिइनँ। यो सोचेपछि, मैले भागेर व्यर्थको जीवन जिउनुभन्दा पक्राउ परेर प्रहरीको हातमा मर्नेछु भनेर मनमनै निर्णय लिएँ। म आफ्‍नो गवाहीमा दह्रिलो हुनुपर्थ्यो, मैले परमेश्‍वरलाई सन्तुष्ट पार्नुपर्थ्यो, र आफ्‍नो कर्तव्य पूरा गर्न सक्दो गर्नुपर्थ्यो। त्यसैले, म मेरो आश्रयदाताको घरमा तुरुन्तै फर्केर गएँ।

मैले त्यो साँझ परमेश्‍वरका वचनहरूमा यो कुरा पढेँ: “मेरो योजनामा, शैतानले अहिलेसम्म नै पाइलैपिच्छे पछ्याउँदै आएको छ र यसले मेरो बुद्धिको प्रतिभारको रूपमा, मेरो मौलिक योजनालाई अवरोध गर्ने शैली र माध्यमहरू पत्ता लगाउने कोसिस गर्दै आएको छ। तर के म त्यसका छली युक्तिहरूमा फस्‍न सकुँला र? स्वर्ग र पृथ्वीको हरेक कुराले मेरो सेवा गर्छ; के शैतानका छली युक्तिहरू फरक हुन सक्लान्‌ र? ठीक यहीँनेर नै मेरो बुद्धिले प्रतिच्‍छेदन गर्छ; मेरा कार्यहरूको बारेमा भएको आश्‍चर्य नै ठीक यही हो, र मेरो सम्पूर्ण व्यवस्थापन योजनाको सञ्‍चालन सिद्धान्त नै यही हो। राज्य निर्माणको युगमा, अझै पनि म शैतानको छली युक्तिहरूलाई पन्छाउँदिन, बरु मैले गर्नैपर्ने कार्यलाई जारी राख्छु। ब्रह्माण्ड र यावत् थोकहरूको माझमा, मैले शैतानका कार्यहरूलाई मेरो प्रतिभारको रूपमा छानेको छु। के यो मेरो बुद्धिको प्रदर्शन होइन र? मेरो कार्यको बारेमा रहेको आश्‍चर्य नै ठीक यही होइन र?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ८)। मैले परमेश्‍वरका वचनहरूबाट उहाँको सर्वशक्तिमान्‌ता र बुद्धि देख्‍न सकेँ। ठूलो रातो अजिङ्गर परमेश्‍वरको शत्रु हो। यसले उग्ररूपले इसाईहरूलाई पक्राउ गर्छ र सताउँछ अनि परमेश्‍वरको काममा बाधा दिन्छ, यसरी मानवजातिलाई मुक्ति दिने परमेश्‍वरको काम नष्ट गर्ने व्यर्थै आशा गर्छ। तर ठूलो रातो अजिङ्गरको पक्राउ र सतावटले हामीलाई मानिसलाई हानी गर्ने र परमेश्‍वरविरुद्धको यसको दुष्ट सार बुझ्दै जान, र हृदयदेखि यसलाई घृणा गर्न र यससँग सम्‍बन्ध तोड्न सहायता गर्छन्। यसका पक्राउ र सतावटले झूटा विश्‍वासीहरूबाट साँचा विश्‍वासीहरूलाई अलग पनि गर्छन्, र भेडालाई बाख्राबाट, र गहुँलाई सामाबाट छुट्याउँछन्। सङ्कष्टको समयमा, कतिपय मानिसहरू डरको कारण कर्तव्य पूरा गर्दैनन्, वा विश्‍वास त्याग्छन्, र कतिपयचाहिँ पक्राउ परेर यातना पाउँदा परमेश्‍वरलाई धोका दिएर यहूदा बन्छन्। तिनीहरू नै सामाका रूपमा खुलासा हुने, निफनेर फालिने मानिसहरू हुन्। के त्यसले परमेश्‍वरको बुद्धि र धार्मिकतालाई देखाउँदैन र? त्यसले मलाई प्रभु येशूले भनेको कुरा याद दिलायो, “किनभने जसले आफ्‍नो जीवन बचाउनेछ उसले त्यो गुमाउनेछ: र जसले मेरो खातिर आफ्‍नो जीवन गुमाउनेछ त्यसले त्यो पाउनेछ” (मत्ती १६:२५)। मलाई परमेश्‍वरको सुसमाचार फैलाउनको खातिर शहीद भएका युगौँ युगका सन्तहरूको याद आयो। कतिलाई उँधोमुन्टो क्रूसमा टाँगियो; कतिलाई घिस्याइयो र च्यातेर चार फ्याक पारियो। तिनीहरू मरे पनि, तिनीहरूको मृत्यु अर्थपूर्ण छ। तर परमेश्‍वरलाई धोका दिएर यहूदा बन्‍नेहरू हेर्दा जिउँदा देखिए पनि, तिनीहरूको हृदयमा वेदना छ। तिनीहरू जिउँदा लास हुन्, बयान गर्न नसकिने दुःखमा छन्। तिनीहरू मरेपछि, तिनीहरूको आत्मा नरकमा जान्छ र तिनीहरू दण्डित हुनेछन्। मैले त्यो कुरा राम्ररी बुझेकी थिइनँ। बरु, म आफ्‍नो कर्तव्यबाट पछि हटेर लुक्‍न चाहन्थेँ। मेरो कर्तव्यत्यागको कारण मण्डलीको काममा हानि पुगेको भए, त्यो एउटा अपराध हुनेथ्यो—एउटा अनन्त कलङ्क। मैले आफ्‍नो कर्तव्यप्रति समर्पित भएर आफ्‍नो ज्यान बलिदान दिन सकेको भए, मलाई पक्राउ गरियो र कुटेर मारियो नै भने पनि, मैले परमेश्‍वरको लागि गवाही दिएर शैतानलाई लज्जित पारेको हुनेथिएँ। मेरो मृत्युको मूल्य र अर्थ हुनेथ्यो। त्यसपछि मैले परमेश्‍वरका अझै धेरै वचन पढेँ। “शैतान जति नै ‘शक्तिशाली’ भए तापनि, त्यो जति नै दुस्साहसी र महत्त्वाकांक्षी भए तापनि, हानि पुऱ्याउने यसको क्षमता जति नै ठूलो भए पनि, त्यसले मानिसलाई भ्रष्ट तुल्याउने र प्रलोभनमा पार्ने उपायहरू जति नै धेरै भए पनि, त्यसले मानिसलाई विचलित बनाउने त्यसका चलाकी र युक्तिहरू जति नै चतुर भए तापनि, यो जति परिवर्तनीय स्वरूपमा अस्तित्वमा रहे तापनि, यसले एउटै जीवित प्राणीलाई सृष्टि गर्न कहिल्यै सकेको छैन, सबै थोकको अस्तित्वको लागि व्यवस्था वा नियमहरू कहिल्यै निर्माण गर्न सकेको छैन, र सजीव होस् वा निर्जीव होस् त्यसले कुनै पनि वस्तुलाई शासन गर्न र नियन्त्रण गर्न कहिल्यै सकेको छैन। आकाशमण्डल र वायुमण्डलमा, त्योबाट जन्‍मेको वा त्यसको कारणले अस्तित्वमा रहेको एक जना व्यक्ति वा थोक छैन; त्यसद्वारा शासन गरिएको, वा त्यसद्वारा नियन्त्रण गरिएको एउटै व्यक्ति वा वस्तु छैन। यसको विपरीत, त्यो परमेश्‍वरको प्रभुत्वमा जिउनु पर्ने मात्रै होइन, तर, त्योभन्दा पनि बढी, त्यसले परमेश्‍वरका सबै आदेश र आज्ञाहरूलाई पालन गर्नैपर्छ। परमेश्‍वरको अनुमतिविना, भूमिमा पानीको थोपा वा बालुवाको कण छुनु समेत शैतानको लागि कठिन हुन्छ; परमेश्‍वरको अनुमतिविना, शैतानसँग भूमिको कमिलोलाई हल्‍लाउने स्वतन्त्रता समेत छैन, परमेश्‍वरले सृष्टि गर्नुभएको मानवजातिलाई छुने कुरा त परै जाओस्। परमेश्‍वरको नजरमा, शैतान पहाडका लिली फूल, आकाशमा उड्ने चराचुरुङ्गी, समुद्रका माछा, र पृथ्वीका कीराभन्दा सानो छ। सबै थोकको बीचमा रहेको त्यसको भूमिका भनेको सबै थोकको सेवा गर्नु, र मानवजातिको लागि काम गर्नु, अनि परमेश्‍वरको काम र उहाँको व्यवस्थापन योजनामा सेवा गर्नु हो। त्यसको प्रकृति जस्तोसुकै दुर्भावनापूर्ण भए तापनि, र त्यसको सार जति नै दुष्ट भए तापनि, त्यसले गर्न सक्‍ने एउटै मात्र कुरा भनेको त्यसको कार्यगत गुणलाई कर्तव्यनिष्ठ भई पालन गर्नु हो: परमेश्‍वरको सेवामा हुनु, र परमेश्‍वरको लागि भिन्न धार प्रदान गर्नु। शैतानको सार र स्थान यही नै हो। त्यसको सार जीवनसँग जोडिएको छैन, शक्तिसँग जोडिएको छैन, अख्‍तियारसँग जोडिएको छैन; त्यो परमेश्‍वरको सेवा गर्ने मेसिनजस्तै परमेश्‍वरको हातमा खेलिरहेको हुन्छ!” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। मैले परमेश्‍वरका वचनहरूबाट उहाँको शक्ति र बुद्धि देख्‍न सकेँ। चाहे जिउँदो होस् वा मरेको, सबै कुरा परमेश्‍वरकै हातमा छन्। शैतानले परमेश्‍वरको काममा सेवा पुर्‍याउँछ—यसले विरोधीको काम गर्छ। चिनियाँ कम्युनिस्ट पार्टीले अनेक किसिमका चाल चल्छ, र धेरै मानिसहरू र थोकहरूको शक्ति प्रयोग गर्छ, तर परमेश्‍वरको अनुमतिविना, यसले हाम्रो शिरको एउटा केश पनि छुन सक्दैन। ठिक अय्यूबको अनुभवमा जस्तै, शैतानले तिनलाई परमेश्‍वरलाई इन्कार गर्न र नकार्न लगाउने प्रयास गर्दै आक्रमण गर्‍यो र चोट पुर्‍यायो। परमेश्‍वरले शैतानलाई अय्यूबलाई दुःख दिन अनुमति दिनुभयो, तर तिनको ज्यान खतरामा पार्ने अनुमति दिनुभएन, र शैतानले परमेश्‍वरको आज्ञाविरुद्ध जाने आँट गरेन। त्यसरी नै मेरो अनुगमनको काममा, म एकपछि अर्को खतरनाक परिस्थितिबाट सकुशल उम्‍केँ। त्यो पूर्णरूपमा परमेश्‍वरको हेरचाह र सुरक्षा थियो। यी सबै अनुभवले मलाई परमेश्‍वरको अख्तियार र सार्वभौमिकता देखाएका छन्। यदि परमेश्‍वरले मलाई पक्राउ गर्न ठूलो रातो अजिङ्गरलाई अनुमति दिनुभएन भने, यसले पक्रन सक्दैनथ्यो। यदि उहाँले मेरो पक्राउ गर्ने अनुमति दिनुभएको भए, म यसबाट उम्‍कन सक्नेथिइनँ। यो बुझेपछि ममा विश्‍वास पलायो। मलाई म आफ्‍नो जीवन परमेश्‍वरको हातमा सुम्पेर उहाँका योजनाबद्ध कार्यहरूमा समर्पित हुन तयार छु भन्‍ने लाग्यो।

पछि, माथिल्ला अगुवाहरूले भेला आयोजना गर्ने घरमा प्रहरीले जाँच गरेको छैन भन्‍ने मलाई थाहा भयो। भेला हुने दिन आउन लागेकोले, तिनीहरूले अझै धेरै अगुवाहरूलाई पक्रने मौका कुरिरहेका छन् भन्‍ने मलाई चिन्ता लाग्यो। यदि अगुवाहरूलाई सूचित गरिएन भने, तिनीहरू पक्राउ पर्न सक्थे र अझै धेरै मानिसहरू मुछिनेथिए। हामीले तुरुन्तै केही आइडिया निकाल्यौँ, र केही उतारचढावपछि, बल्‍ल माथिल्ला अगुवाहरूलाई मण्डलीको परिस्थितिबारे बतायौँ। अगुवाहरूले हाम्रो सुरक्षालाई विचार गर्दै हामीलाई पहिला लुकेर बस्‍नू भने। केही दिनपछि, अगुवाहरूबाट एउटा पत्र प्राप्त भयो, त्यसमा ठूलो रातो अजिङ्गरले हाम्रो क्षेत्रमा पक्राउ कारबाही चलाएको छ, पुस्तकहरू राखेका दुईवटा घरमा छापा मारिएको छ भनेर भनिएको रहेछ। एउटा घर मात्रै बचेको थियो, र सबै कुरा तुरुन्तै सार्नुपर्थ्यो। मबाहेक पुस्तकहरू सुरक्षित राख्‍नेहरूलाई चिन्‍ने सबै जना पक्राउ परेका थिए, र त्यस क्षेत्र र मण्डली सदस्यहरूबारे म अलिक परिचित थिएँ, त्यसकारण मैले पुस्तकहरू सार्न सहयोग गरेको तिनीहरू चाहन्थे। मलाई राम्ररी थाहा थियो, यस्तो परिस्थितिमा म जानु उचित हुन्थ्यो, र यो मैले पन्छिनै नमिल्ने जिम्‍मेवारी थियो। तर अहिले परिस्थिति साह्रै तनावग्रस्त थियो र ठूलो रातो अजिङ्गरले अझै पनि मानिसहरूलाई खेदो गरिरहेको थियो। यस्तो समयमा म गएकी भए, के मैले आफूलाई खतरामा पारिरहेकी हुनेथिइनँ र? मलाई अलिक डर लाग्यो। तर यो परिस्थिति कसरी परमेश्‍वरकै हातमा छ, र यदि परमेश्‍वरले अनुमति दिनुभएन भने ठूलो रातो अजिङ्गरले मलाई केही गर्न सक्दैन भन्‍ने मलाई याद आयो। त्यसकारण मैले सहयोग गर्ने निर्णय गरेँ। मैले यस्तो प्रार्थना गरेँ, “हे परमेश्‍वर! यो कर्तव्य मलाई आएको छ, र म आफ्‍नो जिम्‍मेवारी पूरा गर्न तयार छु। यसपछि जे घटना भए पनि, म तपाईंका बन्दोबस्तहरूमा समर्पित हुन इच्छुक छु। म पक्राउ परेँ भने पनि, मलाई यातना नै दिइयो भने पनि, म फेरि कहिल्यै भगुवा हुनेछैनँ। म तपाईंलाई भक्ति चढाउनेछु, र शैतानलाई लाजमा पार्न आफ्‍नो गवाहीमा दह्रिलो हुन्छु।”

त्यसकारण मैले यताउता सोधेँ र पुस्तकहरू राखिएको घर भेट्टाएँ। त्यहाँका ब्रदरले तिनको घरमा सात-आठ जना प्रहरीहरू आएर पक्राउ गरिसकेका छन् भनी भने। तिनीहरूले केही नबोली तिनकी श्रीमतीलाई लगेका थिए, र उनीहरूलाई २,००० युआन जरिमाना तिराएका थिए, तर तिनीहरूले त्यहाँ राखिएका पुस्तकहरू भेट्टाएनन्—ती पुस्तकहरू जतिसक्दो चाँडो सार्नुपर्थ्यो। हामीले हतार-हतार कारमा पुस्तकहरू हाल्यौँ। बाटोभरि, मैले आफ्नो हृदय परमेश्‍वरबाट एकछिन पनि टाढा राख्ने आँट गरिनँ। अन्तिममा हामीले कुनै बाधाविना सुरक्षित स्थानमा पुस्तकहरू पुर्‍यायौँ। मैले परमेश्‍वरलाई बारम्‍बार धन्यवाद दिएँ।

यो पूरै अनुभवबारे सोच्दा, म परमेश्‍वरको बुद्धि र सर्वशक्तिमान्‌ता देख्न सक्छु, साथै मेरो विश्‍वास कति सतही थिएछ भनेर देख्न सक्छु। ठूलो रातो अजिङ्गरको पक्राउविना, मैले आफ्‍नो कदलाई स्पष्टसित देख्‍नेथिइनँ, र विशेष गरी आफ्‍नो स्वार्थीपन र मृत्युको डर देख्‍नेथिइनँ, न त परमेश्‍वरको सर्वशक्तिमान् शासनलाई नै बुझ्‍नेथिएँ। साथै, मैले परमेश्‍वर साँच्‍चै हाम्रो साथमा हुनुहुन्छ, र हामीले परमेश्‍वरमा भरोसा गऱ्यौँ भने, उहाँ हाम्रो साथमा हुनुहुनेछ र हाम्रो लागि बाटो खोलिदिनुहुन्छ भन्‍ने अनुभव गरेँ। यो बुझाइ मैले शान्तिपूर्ण वातावरणमा प्राप्त गर्न सक्दिनथिएँ।


१७. झुटो अगुवालाई रिपोर्ट गर्दा सिकेका पाठहरू

झोउ सुआन, चीन

सेप्टेम्बर २०१९ मा, मैले अगुवाका रूपमा सेवा गर्न थालेँ र म मेरी सहकर्मी वाङ रानसँग केही स्थानीय मण्डलीहरूको कामको इन्चार्ज रहेँ। कर्तव्यमा निकै नयाँ भएकीले, म अझै कामका निश्चित पक्षहरूसँग अपरिचित थिएँ र छलफलका लागि प्रायः वाङ रानलाई खोज्ने गर्थेँ। तर पछि मैले वाङ रान आफ्नो कर्तव्यमा बोझ वहन गर्न असफल भएको पत्ता लगाएँ। मैले उनीसँग एउटा मण्डलीमा गएर ख्याति र लाभका लागि होड गरिरहेका र मिलेर सहकार्य गर्न असफल भइरहेका दुई अगुवासँग सङ्गति गर्ने प्रस्ताव राख्दा, उनले त्यस विषयलाई गम्भीर रूपमा लिइनन् र त्यसलाई पन्छाइरहिन्। फलस्वरूप, हामीले समस्या समाधान गर्न धेरै ढिलो गरेकाले, मण्डलीको काम नकारात्मक रूपमा प्रभावित भयो। त्यसबाहेक, मैले सुसमाचार फैलाउँदा हाम्रा ब्रदर-सिस्टरहरूले सामना गरिरहेका केही समस्या र कठिनाइ सुल्झाउन कसरी मद्दत गर्न सक्छौँ भनी छलफल गर्न चाहँदा, उनले त्यसमा पनि ढिलासुस्ती गरिन्। फलस्वरूप, ती समस्याहरू समयमै समाधान भएनन् र सुसमाचारको काम नकारात्मक रूपमा प्रभावित भयो। मैले वाङ रानमा आफ्नो कर्तव्यप्रति जिम्मेवारी बोध नभएको याद गरेँ र मैले यो कुरा उनलाई औँल्याउने विचार गरेँ, तर म यो अगुवाको कर्तव्यमा नयाँ थिएँ र अझै कामका निश्चित पक्षहरूसँग अपरिचित थिएँ, त्यसैले मलाई यदि मैले उनलाई चिढ्याएँ र हाम्रो काम गर्ने सम्बन्ध प्रभावित भयो भने, मैले कर्तव्यमा समस्याहरूको सामना गर्दा उनले मलाई मद्दत गर्नेछैनन् भन्ने चिन्ता लाग्यो। यसैकारणले, मैले अन्ततः आफूलाई लागेको कुरा उनलाई औँल्याइनँ। त्यसको केही समयपछि नै, मैले कर्मचारी समायोजन गर्दा वाङ रानले प्रायः आफ्नो अहङ्कारी स्वभावका आधारमा मानिसहरूबारे निर्णय गर्ने गरेको याद गरेँ। उनी “यो व्यक्ति हुँदैन” र “त्यो व्यक्ति राम्रो छैन” भन्थिन् र उनीहरूलाई संवर्धन नगर्नका लागि सबै किसिमका बहानाहरू बनाउँथिन्। फलस्वरूप, व्यवस्थापन गर्न उपयुक्त व्यक्तिहरू खटाउन नसकिएकाले मण्डलीका निश्चित परियोजनाहरू सुस्त गतिमा अघि बढे। जब हाम्रा अगुवालाई यो कुरा थाहा भयो, उनले हामीलाई जतिसक्दो चाँडो उपयुक्त उम्मेदवारहरू खोज्न भने, तर जब वाङ रानले मैले सुझाएका उम्मेदवारहरूलाई देखिन्, उनले तुरुन्तै तिनीहरू राम्रा छैनन् भनिन्। मैले मनमनै सोचेँ, “मण्डलीको काममा सहभागी हुन थप ब्रदर-सिस्टरहरूको खाँचो छ, तर उनी मानिसहरूलाई संवर्धन गर्न असफल मात्र भएकी छैनन्, उनले सधैँ संवर्धनमा बाधासमेत दिएकी छिन्। उनी मण्डलीको काममा बाधा र अवरोध गरिरहेकी छिन्।” म उनीसँग यस मुद्दाको गम्भीरताका बारेमा छलफल गर्न चाहन्थेँ, तर यदि मैले धेरै स्पष्ट रूपमा कुरा गरेँ भने, उनले मप्रति रिस राख्नेछिन् भनी म डराएँ, त्यसैले मैले यत्तिकै “हामीले मानिसहरूबारे निर्णय गर्नु हुँदैन” भनी उल्लेख गरेँ। तर, वाङ रानले मेरो सुझाव स्वीकार गरिनन्। अर्को पटक, जब म उनीसँग एउटा मण्डलीमा अगुवाको चुनाव सञ्चालन गर्न गएँ, एक जना ब्रदर चुनावसम्बन्धी निश्चित सिद्धान्तहरूबारे स्पष्ट थिएनन् र उनले केही प्रश्नहरू सोधे, तर वाङ रानले सत्यतामा सङ्गति गरेर उनलाई प्रश्नहरू समाधान गर्न मद्दत त गरिनन् नै, उनले ब्रदरलाई झन्झटिलो ठानेर उनको आलोचना समेत गरिन्। यसले भेलाको समयमा धेरै अप्ठ्यारो वातावरण सिर्जना गर्‍यो र चुनावलाई प्रभावित पार्‍यो। मैले एक अगुवाका रूपमा वाङ रानले ब्रदर-सिस्टरहरूलाई प्रेमले व्यवहार नगरेको, आफ्नो हैसियतको पदबाट अरूलाई बाँधेको र चुनावमा बाधा पुर्‍याएको देखेँ। म उनलाई केही भन्न चाहन्थेँ, तर त्यसो गर्नै लाग्दा, मैले पहिले उनीसँग उनका कमीहरूबारे कुरा उठाउँदा, उनले मेरो राय स्वीकार नगरेकी मात्र होइन, उनी प्रतिरोधी भएकी र रिसाएकी पनि थिइन् भन्नेबारे सोचेँ। यदि उनले मेरो सुझाव फेरि स्वीकार गरिनन्, र यति धेरै ब्रदर-सिस्टरहरूको अगाडि मेरै आलोचना गरिन् भने, म पक्कै लज्जित हुनेछु। मैले सोचेँ, “छोडिदिऊँ, जति कम समस्या, उति राम्रो; मैले आफ्नो लागि समस्या निम्त्याउनु हुँदैन।” केही दिनपछि, वाङ रानले भेलाको समयमा ब्रदर-सिस्टरहरूका वास्तविक समस्या र कठिनाइहरू समाधान नगरिरहेकी, तिनीहरूको कार्य प्रदर्शन कमजोर भएको र तिनीहरूले समाधानका मार्गहरूका लागि उनलाई खोज्दा, उनले बस तिनीहरूलाई बेवास्ता गर्ने गरेको, तिनीहरूका अनुरोधहरूलाई गम्भीर रूपमा नलिएको र रिसाएर उनीहरूलाई भाषण छाँट्ने गरेको कुरा सुसमाचार डिकनले मलाई बताए। धेरै अवसरहरूमा उनलाई यी मुद्दाहरू औँल्याइदा पनि, उनी अझै पनि सुझावहरू स्वीकार गर्दिनथिन् र त्यसैले डिकनले वाङ रानका मुद्दाहरूका बारेमा सँगै रिपोर्ट लेख्ने प्रस्ताव गरे। मैले सोचेँ कि सुसमाचार डिकनले भनेका सबै कुरा सत्य थिए र सिद्धान्त अनुसार हामीले वास्तवमा उनलाई रिपोर्ट गर्नुपर्छ, तर फेरि मैले सोचेँ, “यदि हामीले रिपोर्ट लेख्यौँ र हाम्रा अगुवा अनुसन्धान गर्न आए भने, के वाङ रानले गल्ती स्वीकार नगरी म एकपक्षीय राय सुनेर प्रभावित भएको र उनलाई बहिष्कार गर्न खोजेको भन्ने ठान्नेछिन्? यदि मैले हाम्रो सम्बन्ध बिगारेँ भने, भविष्यमा हामी कसरी सँगै आफ्नो कर्तव्य पूरा गर्नेछौँ? मैले केही नभन्नु नै राम्रो।” मन बनाइसकेपछि, मैले डिकनलाई अनुसन्धानबाट सबै कुरा स्पष्ट नभएसम्म पर्खनेछु र त्यसपछि मात्र निर्णय गर्नेछु भनेँ। त्यसपछि, मैले वाङ रानमा झन्-झन् धेरै समस्याहरू भएको याद गर्न थालेँ। एक पटक हाम्रो खाता हेर्दै गर्दा, मैले याद गरेँ कि उनले मण्डलीको पैसा सिद्धान्त अनुसार प्रयोग गरिरहेकी थिइनन्। उनले कसैसँग छलफल नगरी र ती व्यावहारिक खरिदहरू हुन् कि होइनन् भनी विचार नगरी मण्डलीका लागि सामानहरू किनेकी थिइन्। उनले किनेका सामानहरू अन्ततः मण्डलीका प्रयोजनका लागि अनुपयुक्त भए र प्रयोग गर्न सकिएन, अर्थात् उनले मण्डलीको पैसा खेर फालेकी थिइन्। त्यो अवस्था देखेर मलाई निकै दोषी महसुस भयो र मनमनै सोचेँ, “मैले यस पटक मण्डलीको हितको रक्षा गर्नै पर्छ। मैले उनका समस्याहरू औँल्याएर उनीसँग लामो र राम्रो छलफल गर्नुपर्छ।” तर जब मैले अन्ततः उनका समस्याहरू औँल्याएँ, उनले मेरा सुझावहरू अस्वीकार मात्र गरिनन्, मसँग तर्क गर्ने र आफ्नो बचाउ गर्ने प्रयास समेत गरिन्। म उनका कार्यहरूका प्रकृति र परिणामहरू उनलाई खुलासा गर्न चाहन्थेँ, तर फेरि मैले सोचेँ, “यदि म मेरो खुलासामा धेरै कठोर भएँ भने, उनले मप्रति रिस मात्र राख्ने छैनन्, उनले मलाई हरेक दिन नराम्रो व्यवहार गर्नेछिन्। त्यसले मेरो जीवन धेरै कठिन बनाउनेछ।” त्यसैले, अगुवाका रूपमा समस्याहरूको सामना गर्दा हामीले धेरै खोज्नुपर्छ र परमेश्‍वरको डर मान्ने हृदय राख्नुपर्छ भनी उनलाई चतुऱ्याइँपूर्वक सम्झाउने काम मात्र गरेँ। त्यसपछि, वाङ रानले मप्रति पूर्वाग्रह राख्न थालिन् र कामबारे छलफल गर्दा मलाई बेवास्ता गर्थिन् र मलाई आफैँ समाधान गर्न भन्थिन्। मैले उनी निरन्तर आफ्नो कर्तव्यमा जिम्मेवार हुन असफल हुने गरेको, उनले लापरबाही र मनमानी ढङ्गले काम गर्ने गरेको, काटछाँट स्वीकार नगरेको सत्यता स्वीकार नगरेको र उनी आफ्नो कर्तव्यमा रहिरहन उपयुक्त नभएको कुरा महसुस गरेँ। म उनको अवस्थाबारे अगुवालाई पत्र लेख्न चाहन्थेँ, तर यदि उनी बर्खास्त भइन् भने, उनले मैले पिठ्यूँपछाडि सुराकी गरेको ठान्लिन् मप्रति त्यसको रिस पाल्लिन् भनेर म चिन्तित भएँ। त्यसपछि हामी कहिल्यै भेटेको खण्डमा मलाई अप्ठ्यारो लाग्नेथ्यो। मैले केही समय यस बारेमा मनमा कुरा खेलाएँ, तर अन्ततः अगुवालाई पत्र लेख्ने विचार त्यागिदिएँ। मैले सत्यता बुझेको भए तापनि, मेरो भ्रष्ट स्वभावद्वारा बाँधिएकी हुनाले म अझै सत्यता अभ्यास गर्न असमर्थ भएकोमा मलाई निकै दोषी महसुस भयो। त्यसपछिका केही दिनसम्म, मलाई केही गर्नै मन लागेन र मैले गर्न खोजेका हरेक कुरामा जताततै बाधा आइपर्यो, र मैले मनभित्र भयानक अन्धकार महसुस गरेँ। म प्रायः प्रार्थना गर्थेँ, परमेश्‍वरलाई मेरो अवस्थाबारे बताउँथेँ र आफैलाई बुझ्न मार्गदर्शन गर्न उहाँलाई बिन्ती गर्थेँ।

एक दिन आत्मिक भक्तिको समयमा, मैले परमेश्‍वरका वचनको यो खण्ड देखेँ: “जब तिमीहरू कुनै समस्या देख्छौ र पनि यसमा कुनै हस्तक्षेप गर्दैनौ, यसबारे सङ्गति गर्दैनौ, यसलाई रोक्‍ने प्रयास गर्दैनौ, अनि त्यसबाहेक माथिकाहरूलाई यसबारे रिपोर्ट गर्दैनौ, तर ‘मानिसहरूलाई खुसी पार्ने’ को भूमिका निभाउँछौ भने, के यो अबफादारीको सङ्केत हो? के मानिसहरूलाई खुसी पार्नेहरू परमेश्‍वरप्रति बफादार हुन्छन्? पटक्‍कै हुँदैनन्। त्यस्ता मानिसहरू परमेश्‍वरप्रति निष्ठावान् नहुने मात्र होइनन्, तिनीहरूले त शैतानको मतियार, परिचर र अनुयायीका रूपमा समेत काम गरिरहेका हुन्छन्। तिनीहरू आफ्‍नो कर्तव्य र जिम्‍मेवारीमा बफादार हुँदैनन्, तर शैतानका लागि चाहिँ निकै बफादार हुन्छन्। समस्याको सार नै यहीँ छ। व्यावसायिक अपर्याप्तताका हकमा भन्दा, कर्तव्यपालन गर्ने क्रममा निरन्तर रूपमा सिक्‍न र आफ्‍ना अनुभवहरूलाई जम्‍मा गर्न सम्‍भव हुन्छ। त्यस्ता समस्याहरूलाई सजिलै समाधान गर्न सकिन्छ। समाधान गर्न सबैभन्दा कठिन कुरा भनेको मानिसको भ्रष्ट स्वभाव हो। यदि तिमीहरू सत्यता पछ्याउँदैनौ वा भ्रष्ट स्वभाव समाधान गर्दैनौ, तर सधैँ मानिसहरूलाई खुसी पार्ने भूमिका निभाउँछौ, र सिद्धान्तहरू उल्‍लङ्घन गरेको भनी तिमीहरूले देखेका मानिसहरूलाई काटछाँट वा सहयोग, खुलासा वा पर्दाफास नगरी, सधैँ पछि हट्छौ, जिम्‍मेवारी लिँदैनौ भने, तिमीहरूको जस्तो कर्तव्यपालनले मण्डलीका काममा सम्झौता र ढिलाइ मात्रै निम्त्याउँछ। आफ्नो कर्तव्य निर्वाहलाई अलिकति पनि जिम्मेवारी नलिई तुच्छ ठान्दा कामका प्रभावकारितामा असर मात्र पुग्दैन, तर मण्डलीको काममा बारम्बार ढिलाइ पनि हुन्छ। तैँले यसरी आफ्नो कर्तव्य निर्वाह गर्दा, के तैँले झारा टार्ने काम मात्र गरेर परमेश्‍वरलाई छल गरिरहेको हुँदैनस् र? के यसले परमेश्‍वरप्रति कुनै बफादारी देखाउँछ? यदि तँ आफ्नो कर्तव्य निर्वाह गर्दा निरन्तर रूपमा झारा मात्र टारिरहेको हुन्छस् र दृढ भई पश्‍चात्ताप गर्दैनस् भने, तँलाई निश्‍चित रूपमा हटाइनेछ” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न सद्भावपूर्ण सहकार्य चाहिन्छ)। परमेश्‍वरका वचनहरूले मलाई मान्छे खुसी पारिहिँड्ने मानिसहरू अरू चिढिएलान् भनी डराउँछन्, आफ्नो सम्बन्ध कायम राख्नेबारे सधैँ चिन्तित हुने हुनाले परमेश्‍वरको घरका हितलाई विचार गर्न असफल हुन्छन्, र आफ्नो हितको रक्षा गर्न परमेश्‍वरको घरको हितलाई बलि चढाउनु हिचकिचाउँदैनन् भनेर बुझ्न मद्दत गरे। मूलतः तिनीहरू परमेश्‍वरको घरको काममा अवरोध र बाधा पुऱ्याउन शैतानको नोकरका रूपमा काम गर्छन्। तिनीहरूमा आफ्नो कर्तव्यप्रति अलिकति पनि बफादारी हुँदैन र तिनीहरू एकदमै स्वार्थी र घृणित हुन्छन्। वाङ रानसँगको मेरो सहकार्यको समयबारे चिन्तन गर्दा, मैले उनी झुटो अगुवाका रूपमा प्रकट भएकी छिन् र उनलाई सत्यता सिद्धान्तहरूअनुसार खुलासा र रिपोर्ट गर्नुपर्छ भनेर स्पष्ट रूपमा खुट्याएकी थिएँ, तर म उनले त्यो मविरुद्ध चलाउनेछिन् र त्यसले अघि गएर उनीसँग अन्तरक्रिया गर्न गाह्रो बनाउनेछ भनी चिन्तित थिएँ। फलस्वरूप, हाम्रो सम्बन्ध कायम राख्न, मैले मान्छे खुसी पारिहिँड्ने व्यक्ति जस्तो व्यवहार गरेँ, उनले मण्डलीमा अवरोध र बाधा पुऱ्याउँदा र मण्डलीको काममा क्षति पुर्‍याउँदा आँखा चिम्लिरहेँ। मेरो हकमा भन्नुपर्दा, म परमेश्‍वरद्वारा तिरस्कृत भएँ र अन्धकारमा परेँ र धेरै कष्ट भोगेँ। परमेश्‍वरका वचनहरूले मेरो व्यवहारलाई राम्ररी वर्णन गरे: “तिनीहरूले त शैतानको मतियार, परिचर र अनुयायीका रूपमा समेत काम गरिरहेका हुन्छन्। तिनीहरू आफ्‍नो कर्तव्य र जिम्‍मेवारीमा बफादार हुँदैनन्, तर शैतानका लागि चाहिँ निकै बफादार हुन्छन्।” मैले परमेश्वरका अभिप्रायलाई ख्याल गर्नेछु र मण्डलीको कामको रक्षा गर्नेछु भन्ने अपेक्षासाथ उहाँले मलाई अगुवाका रूपमा कर्तव्य गर्ने अवसरको अनुग्रह प्रदान गर्नुभएको थियो, तर सबैभन्दा महत्त्वपूर्ण क्षणमा, मैले यो अपेक्षा पूरा गरिनँ। वास्तवमा, मैले मण्डलीबाटै गुजारा चलाउँदै शत्रुलाई मद्दतसमेत गरेँ, झुटो अगुवाको रक्षा गरेँ र शैतानको मतियारका रूपमा काम गरेँ। परमेश्‍वरले मेरा कार्यहरूलाई एकदमै घृणा र तिरस्कार गर्नुभएको हुनुपर्छ! मैले मनमनै सोचेँ, “मलाई झुटो अगुवाले मण्डलीको काममा अवरोध र बाधा पुऱ्याएकामा उसको रिपोर्ट गर्नुपर्छ भन्ने मलाई थाहा थियो र त्यसो नगरेकोमा दोषी महसुस भयो। म सत्यता अभ्यास गर्न चाहन्थेँ, तर मैले किन गर्न सकिनँ? म केद्वारा नियन्त्रित हुँदै थिएँ?”

पछि, मैले परमेश्‍वरका वचनहरूको यो खण्ड फेला पारेँ: “मानिसहरूले परमेश्‍वरको कामको अनुभव गरेर सत्यता बुझुन्जेलसम्‍म, भित्रैबाट ठाउँ लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तैँले किन आफ्नो ओहदा संरक्षण गर्छस्? किन तँमा त्यस्ता तीव्र भावनाहरू छन्? किन तैँले ती अधर्मी कुराहरूमा आनन्द लिन्छस्? किन तँ ती दुष्टताहरूलाई मन पराउँछस्? त्यस्ता कुराहरूप्रति तेरो लगाव हुनुको आधार के हो? यी कुराहरू कहाँबाट आउँछन्? ती कुराहरू स्वीकार गर्न तँ किन त्यति धेरै खुसी हुन्छस्? अहिलेसम्ममा, तिमीहरू सबैले बुझिसकेको हुनुपर्छ कि यी सबै कुराहरू हुनुको मुख्य कारण भनेकै मानिसभित्र शैतानको विष हुनु हो। त्यसो भए, शैतानको विष के हो? यो कसरी अभिव्यक्त हुन सक्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, मानिसहरूले जवाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यो एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनिसकेको छ। मानिसहरूले जेसुकैको खोजी गर्ने भए पनि, तिनीहरूले यो आफ्नै लागि मात्र त्यसो गर्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। … मानिसको शैतानी प्रकृतिमा एकदमै धेरै शैतानी दर्शन र विषहरू हुन्छन्। कहिलेकाहीँ तँ आफैलाई पनि तीबारे थाहा नहुन सक्छ, र तैँले तिनलाई बुझ्दैनस्; तैपनि तेरो जीवनको हरेक क्षण तिनै कुराहरूमा आधारित हुन्छ। अझ भन्‍ने हो भने, तैँले ती कुराहरू निकै सही र मनासिब छन् र ती गलत छँदै छैनन् भन्‍ने ठान्छस्। शैतानका दर्शनहरू मानिसहरूको प्रकृति बनेका छन्, र तिनीहरू यसप्रकारको जीवनशैली राम्रो छ भन्‍ने सोच्दै र कुनै पश्‍चात्तापको बोध नगरी यिनै दर्शनहरूअनुरूप बाँचिरहेका छन् भन्‍ने देखाउन यही काफी छ। त्यसकारण, तिनीहरूले निरन्तर रूपमा आफ्‍नो शैतानी प्रकृति प्रकट गरिरहेका छन्, र तिनीहरू निरन्तर रूपमा शैतानका दर्शनहरूअनुरूप बाँचिरहेका छन्। शैतानको प्रकृति मानवजातिको जीवन हो, अनि यो मानवजातिको प्रकृति सार हो” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। मैले परमेश्‍वरका वचनहरूमार्फत, मान्छे खुसी पारिहिँड्ने मेरो व्यवहारको जड म “अरूको होइन, आफ्नो दुनो सोझ्याउनुपर्छ” “असल साथीको गल्तीमा चुप लाग्दा लामो र असल मित्रता कायम हुन्छ” “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” जस्ता शैतानका विषहरूअनुसार जिउनु थियो भन्ने कुरा थाहा पाएँ। यी विषहरूले मेरो हृदयमा जरा गाडिसकेका थिए र म तीअनुसार जिउँथेँ, सधैँ आफ्नो सम्बन्ध कायम राख्न खोज्थेँ। म आफ्नो इज्जत जोगाउन झन्-झन् स्वार्थी, छली र मानव रूपहीन बन्दै गएँ। यी विषहरू मेरो स्वभाव नै बनिसकेका थिए र मेरा सबै कार्य तीद्वारा नियन्त्रित थिए। मैले स्पष्ट रूपमा सत्यता जानेकी थिएँ, तर त्यो अभ्यास गर्नै सकिनँ। परमेश्‍वरमा विश्वास गर्न थाल्नुअघि, मैले जोसँग अन्तरक्रिया गरिरहेकी भए पनि, म त्यस व्यक्तिसँग आफ्नो सम्बन्ध कायम राख्न र उसमा राम्रो छाप छोड्न सकेसम्म बरु आफ्नो बोली र कार्यमा घाटा बेहोर्थेँ। परमेश्‍वरमा विश्वास गरेपछि पनि, म यी शैतानी विषहरूअनुसार जिइरहेँ। वाङ रानसँगको मेरो सम्बन्ध कायम राख्न, मैले उनका समस्याहरू देख्दा उनलाई ती बताइनँ र उनी झुटो अगुवा हुन् भनेर प्रकट भएकी स्पष्ट रूपमा देखेपछि पनि उनको खुलासा र रिपोर्ट गरिनँ, जसले गर्दा मण्डलीको काममा क्षति पुग्यो। मैले आफू छली, कृपापात्र बन्न खोज्ने र खुसामदी गर्ने व्यक्ति रहेछु भनेर बुझेँ। अरूसँग सम्बन्ध कायम राख्ने प्रयासमा आफ्नो ध्यान केन्द्रित गर्दा, मैले परमेश्‍वरको घरको काम वा मेरा ब्रदर-सिस्टरहरूको जीवन प्रवेशलाई अलिकति पनि ख्याल गरिनँ। मैले आफ्नो कर्तव्य पटक्कै गरिरहेकी थिइनँ; मैले दुष्टता गरिरहेकी थिएँ! म मेरा सङ्गी मानिसहरूलाई भन्दा बरु परमेश्‍वरलाई चिढ्याउन रुचाउँथेँ। आफ्नो हितको रक्षा गर्ने प्रयासमा, म सत्यता अभ्यास गर्न असफल भएँ, मैले सिद्धान्तअनुसार काम गरिनँ र शैतानको नोकरका रूपमा सेवा गरेँ, जसले गर्दा झुटो अगुवाले आफूखुसी मण्डलीको कामलाई हानि गर्न सकी। कत्ति घृणित! त्यतिबेला मात्र मैले के बुझेँ भने मान्छे खुसी पारि हिँड्नेहरू खराब हृदयका हुन्छन् र परमेश्‍वर तिनीहरूलाई घृणा गर्नुहन्छ! यदि मैले पश्चात्ताप नगरेकी भए, म निश्चय नै परमेश्वररद्वारा तिरस्कृत हुनेथिएँ र हटाइनेथिएँ।

पछि, मैले परमेश्‍वरका वचनहरूको अर्को खण्ड देखेँ जसले यसो भनेको छ: “यदि तँसँग मान्छे खुसी पारिहिँड्ने व्यक्तिका का अभिप्राय र दृष्टिकोण छन् भने, सबै मामलामा तैँले सत्यता अभ्यास गर्नेछैनस् वा सिद्धान्त पालना गर्नेछैनस्, अनि तँ सधैँ असफल हुनेछस् र लड्नेछस्। यदि तँ ब्युँझिँदैनस् र कहिल्यै सत्यताको खोजी गर्दैनस् भने, तँ अविश्‍वासी होस्, र तैँले सत्यता र जीवन कहिल्यै पाउनेछैनस्। त्यसोभए तैँले के गर्नुपर्छ त? त्यस्ता कुराहरू सामना गर्दा, तैँले परमेश्‍वरलाई प्रार्थना गर्नुपर्छ र उहाँलाई पुकार्नुपर्छ, उहाँको मुक्तिका लागि बिन्ती गर्नुपर्छ र तँलाई अझ बढी आस्था र सामर्थ्य दिनुहोस् र तँलाई सिद्धान्तहरू पालन गर्न, आफूले गर्नुपर्ने कार्य गर्न, सिद्धान्तहरूअनुसार कामकुरा सम्हाल्न, आफू खडा हुनुपर्ने स्थानमा दृढ भएर खडा हुन, परमेश्‍वरको घरका हितहरूको सुरक्षा गर्न, र परमेश्‍वरको घरका काममा कुनै हानि आउन नदिन सक्षम तुल्याइदिनुहोस् भनी अनुरोध गर्नुपर्छ। यदि तैँले आफ्‍नो स्वार्थ, घमन्ड, र मान्छे खुसी पारिहिँड्ने व्यक्तिको दृष्टिकोणविरुद्ध विद्रोह गर्न सकिस् भने, र यदि तैँले आफूले गर्नुपर्ने काम इमानदार र एकाग्र हृदयले गरिस् भने, तैँले शैतानलाई पराजित गरेको हुनेछस्, अनि सत्यताको यो पक्ष हासिल गरेको हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “तिमीहरू परमेश्‍वरको भारलाई बुझ्छौ र मण्डलीको गवाहीको प्रतिरक्षा गर्छौ भनी तिमीहरू सबै भन्छौ, तर तिमीहरूमध्ये कसले परमेश्‍वरको बोझलाई साँच्‍चै बुझेका छौ? आफैलाई सोध्: के तँ उहाँको बोझलाई बुझ्‍ने व्यक्ति होस्? के तैँले उहाँका निम्ति धार्मिकतालाई अभ्यास गर्न सक्छस्? के तँ मेरा लागि खडा भएर बोल्‍न सक्छस्? के तँ दृढताको साथ सत्यतालाई अभ्यास गर्न सक्छस्? के तँ शैतानका सारा कार्यहरूको विरुद्धमा लड्न सक्‍ने जत्तिको साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तँ मेरो इच्छालाई तँमा पूरा हुन दिन सक्छस्? के तैँले सबैभन्दा महत्त्वपूर्ण पलहरूमा आफ्‍नो हृदयलाई समर्पण गरेको छस्? के तँ मेरो इच्छा पछ्याउने व्यक्ति होस्? आफैलाई यी प्रश्‍नहरू सोध्, र तिनीहरूको बारेमा बारम्‍बार सोच्‍ने गर्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। मैले परमेश्‍वरका वचनहरूबाट बुझेँ, झुटा अगुवाहरूको रिपोर्ट र खुलासा गर्नु परमेश्‍वरका हरेक चुनिएका मानिसहरूको कर्तव्य र जिम्मेवारी, र सकारात्मक कुरा हो। यसो गर्नाले मण्डलीको कामलाई अवरोधबाट सुरक्षित राख्छ, ब्रदर-सिस्टरहरूलाई राम्रो मण्डली जीवन पाउन सक्षम बनाउँछ, र झुटा अगुवाहरूलाई आफ्ना कार्यहरू साँच्चै बुझ्न र समयमै परमेश्‍वरसामु पश्चात्ताप गर्न मद्दत गर्छ। मेरा सन्दर्भमा भन्दा, मैले झूटो अगुवाको रिपोर्ट गर्नु त्यस व्यक्तिलाई चिढ्याउनु हो भनी गलत विश्वास गरेँ, र यसैले, वाङ्ग रानले वास्तविक काम नगरेको स्पष्ट देखेर पनि, मैले उनको रिपोर्ट र खुलासा गर्न सकिनँ, जसले गर्दा मण्डलीको हरेक परियोजनामा अवरोध पुग्यो यो गम्भीर लापरवाही थियो। मैले अरूसँगको सम्बन्ध कायम राख्ने काममा शैतानी दर्शनअनुसार जिउन छोड्नुपर्थ्यो। म परमेश्‍वरको पक्षमा खडा हुनुपर्थ्यो, मैले सिद्धान्तअनुसार मामिलाहरू सम्हाल्नुपर्थ्यो, मण्डलीको कामको रक्षा गर्नुपर्थ्यो र इन्साफको बोधसाथ कार्य गर्नुपर्थ्यो। यसरी गर्दा मात्र म परमेश्‍वरको अभिप्राय अनुरूप हुनेथिएँ। त्यसपछि मैले परमेश्‍वरलाई प्रार्थना गर्दै भनेँ, “हे परमेश्‍वर! पटक-पटक, तपाईंले मलाई सत्यता अभ्यास गर्ने मौका दिनुभएको छ, तर म निरन्तर भ्रष्ट स्वभावमा जिएँ, आफूलाई बचाएँ र तपाईंलाई सन्तुष्ट पार्न असफल भएँ। यस पटक, म अब मान्छे खुसी पारि हिँड्नेहरूको सांसारसँग व्यवहार गर्ने दर्शनअनुसार जिउन इच्छुक छैनँ र म वाङ्ग रानलाई खुलासा गर्न पत्र लेख्नेछु।” रिपोर्ट लेख्न तयार हुनै लाग्दा, मेरा अगुवाले मलाई भेलाका लागि बोलाउनुभयो, र मैले वाङ्ग रानका सबै समस्याहरू उहाँहरूलाई बताएँ। मैले त्यस समयमा म कसरी मान्छे खुसी पारिहिँड्ने व्यक्ति भएकी थिएँ, सत्यता अभ्यास गर्न असफल भएकी थिएँ र मण्डलीको हितमा क्षति पुऱ्याएकी थिएँ भन्नेबारे पनि खुलेर बताएँ।

पछि, मामिलाको जाँचबुझ र अनुसन्धान गरेपछि, वाङ्ग रान वास्तविक काम नगर्ने झूटो अगुवा भएको पाइयो र उनलाई बर्खास्त गर्नुपर्ने सिफासिस गरियो। वाङ्ग रानलाई बर्खास्त गर्ने दिन, अगुवाले उनको व्यवहारको खुलासा गरिसकेपछि, मलाई मेरो टिप्पणी दिन भन्नुभयो। मलाई केही चिन्ता लाग्यो, “यदि मैले उनलाई खुलासा गरेँ भने, उनले पक्कै पनि मप्रति रिस राख्नेछिन् र मैले उनको समस्या रिपोर्ट गरेकाले मात्र उनलाई बर्खास्त गरिएको हो भनी ठान्नेछिन्। के त्यसले भविष्यमा उनीसँगको अन्तरक्रिया गाह्रो नबनाउला र?” मैले आफू फेरि व्यक्तिगत सम्बन्ध कायम राख्न खोजिरहेको र मान्छे खुसी पारिहिँड्ने व्यक्ति जस्तो व्यवहार गरिरहेको महसुस गरेँ, त्यसैले मैले चुपचाप परमेश्‍वरलाई प्रार्थना गरेँ। त्यसपछि मैले परमेश्‍वरका वचनहरूको एउटा खण्ड सम्झेँ: “तैँले गवाही दिन र मण्डलीको काम रक्षा गर्न सक् भन्‍ने उद्देश्यले परमेश्‍वरले मानिसहरूलाई यति धेरै सत्यता दिनुभएको छ, तँलाई यति लामो समयदेखि अगुवाइ गर्नुभएको छ, र तेरो यति धेरै भरणपोषण गर्नुभएको छ। तर लाग्छ, दुष्ट मानिसहरू र ख्रीष्टविरोधीहरूले दुष्ट कार्यहरू गर्दा र मण्डलीको काममा बाधा दिँदा, तँ डरपोक बन्छस् र पछि हट्छस्, र हातले टाउको छोपेर भाग्छस्—तँ केही न कामको छस्। तँ शैतानहरूलाई जित्न सक्दैनस्, तैँले गवाही दिएको छैनस्, र तँलाई परमेश्‍वरले घृणा गर्नुहुन्छ। यो महत्त्वपूर्ण क्षणमा, तैँले खडा भएर शैतानहरूसँग युद्ध गर्नुपर्छ, ख्रीष्टविरोधीहरूका दुष्कर्महरू खुलासा गर्नुपर्छ, तिनीहरूलाई निन्दा गर्नु र धिक्‍कार्नुपर्छ, तिनीहरूलाई लुक्ने ठाउँ दिनु हुँदैन र तिनीहरूलाई मण्डलीबाट सफाइ गरी हटाउनुपर्छ। यसलाई मात्र शैतानमाथि विजय हासिल गर्नु र तिनीहरूको भाग्य समाप्त पार्नु भनेर भन्‍न सकिन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। परमेश्‍वरका वचनहरूले मलाई सत्यता अभ्यास गर्ने शक्ति दिए। विगतमा, मैले आफूलाई बचाउन चाहेकाले र मानिसहरूको हाउभाउ र झुकाव बुझेर सोहीअनुसार कार्य गर्ने प्रयास गर्ने गरेकाले सत्यता अभ्यास गर्ने धेरै अवसरहरू गुमाएको कुरा सोचेँ। यस पटक, मैले सत्यता अभ्यास गर्न परमेश्‍वरमा भर पर्नैपर्थ्यो, वाङ्ग रानका सबै समस्याहरू खुलासा गर्नैपर्थ्यो र उनलाई आत्मचिन्तन गर्न र आफूलाई चिन्न मद्दत गर्नैपर्थ्यो। यो बुझेर, मैले वाङ्ग रानका सबै समस्याहरू एक-एक गरी औँल्याएँ, र त्यस क्रममा मनमा विशेष गरी शान्ति महसुस गरेँ।

यो अनुभवबाट मैले बुझेँ, मान्छे खुसी पारिहिँड्ने व्यक्ति बन्नु आफ्नो र अरूका लागि हानिकारक हुन्छ र परमेश्‍वरले त्यस्ता मानिसहरूलाई निकै तिरस्कार गर्नुहुन्छ। परमेश्‍वरले मान्छे खुसी पारिहिँड्नेहरूलाई सिद्ध पार्नुहुन्न—परमेश्वरले आफूलाई के मनपर्छ र के मनपर्दैन भन्नेबारे स्पष्ट दृढविश्वास र इन्साफको बोध भएका र परमेश्‍वरको घरको हितको रक्षा गर्न सक्षम इमानदार मानिसहरूलाई मन पराउनुहुन्छ। यस्ता मानिसहरूले मात्र परमेश्‍वरको अभिप्राय अनुरूप कर्तव्य गर्छन् र मुक्ति पाउन सक्छन्।


१८. कमजोर आत्मबलबाट म कसरी मुक्त भएँ

मी जीङ्ग, चीन

सानो छँदा, म मान्छेहरूसँग बातचित र घुलमिल नगर्ने भएकाले, मेरा बुवाआमाले आफ्ना नातेदार र साथीसङ्गीलाई, “यो बच्चीमा केही समस्या छ। पक्कै सुस्त हुन पर्छ।” भन्नुहुन्थ्यो। वयस्कहरू पनि, “तिम्रो दिदीलाई हेर कति तीक्ष्ण र आकर्षक छिन्, तिमी जस्तो बोधो त कोही हुँदैन।” भन्नुहुन्थ्यो। बिस्तारै म आफूलाई बेकार, एकदमै कमजोर ठान्न थालेँ। मूर्ख कुरा गरेकाले अरूले खिल्ली उडाउँछन् भनेर कक्षामा पनि म केही बोल्ने आँट गर्दिन थिएँ। वाक्पटुता र तेज दिमाग भएका मान्छे देख्दा ईर्ष्या लाग्थ्यो, र त्यस्तै मान्छेलाई सबैले मन पराउँछन् जस्तो लाग्थ्यो।

आस्थामा प्रवेश गरेपछि, सुरुसुरुमा मैले राम्रो गर्न सक्दिनँ, र अरूले खिल्ली उडाउँछन् भनेर भेलाहरूमा परमेश्वरका वचनमा सङ्गति गर्न असाध्यै डराउँथे, त्यसैले धेरै बोल्दैनथेँ। तर ब्रदर-सिस्टरहरू मलाई थप सङ्गति गर्न प्रायः प्रोत्साहन गर्दथे, र उनीहरूले खुलेर आफ्नो अनुभव र ज्ञानको सङ्गति गर्न थालेपछि, कोही हाँसेको देखिँदैन थियो। यसले मेरो सङ्कुचन कम भयो, र म अलि बोल्न थालेँ। पछि म धेरै मण्डलीहरूका जिम्मेवारी सहितको प्रचारकमा निर्वाचित भएँ। मेरा लागि यो आश्चर्यजनक थियो। लाग्यो म जस्तो बोल्न नसक्ने व्यक्ति प्रचारक हुनु भनेको परमेश्वरको कृपा थियो। यो काम सक्दो राम्रो गरेर परमेश्वरको अपेक्षामा मैले खरो उत्रनु पर्दथ्यो। एक अगुवाले एक पटक म लगायत दुई अरू प्रचारकहरूलाई भेला हुन बोलाए। ती प्रचारकहरू परमेश्वरका वचनको सङ्गतिमा पारङ्गत र अत्यन्तै तार्किक ढङ्गले बोलेको मैले देखेँ। मलाई उनीहरूको अत्यन्तै ईर्ष्या लाग्यो। मैले सोचेँ, “म उनीहरूको क्षमता र वाक्पटुताको, छेउ पनि आउन सक्दिनँ। म किन यस्तो बुद्धू छु? राम्रोसँग बोल्न पनि जान्दिनँ।” यी विचारले मलाई केही निराश बनाए। परमेश्वरका वचनमा घोरिँदै मैले केही अन्तर्दृष्टि प्राप्त गरेकी थिएँ, तर आफ्नो बोल्न नसक्ने बानी सोचेर अरू हाँस्लान् भन्ने डरले, सङ्गति गर्ने आँटै गरिनँ। त्यसमाथि, पछि काममा केही समस्या भोगेँ, जसले गर्दा म नकारात्मक स्थितिमा जिउन पुगेँ, आफू बेकामे छु र यो कर्तव्य पूरा गर्न सक्दिनँ भन्ने मलाई पक्का भयो। कामको परिणाम पनि राम्रो आइरहेको थिएन। केही समयपछि, मलाई यो कर्तव्यबाट एउटा मात्र मण्डलीको जिम्मेवारीसहित सरुवा गरियो।

यो मण्डलीका दुई सिस्टरहरूसँग सुरुमा काम गर्दा, मैले त्यति नराम्रो गरेको लागेन। पवित्र आत्माको अन्तर्दृष्टि र मार्गदर्शनमा म आफ्नो कर्तव्यमा निक्कै सक्रिय थिएँ। धेरै समय नबित्दै, एक सिस्टरले वास्तविक काम गर्न नसकेको भन्दै राजीनामा दिइन्, र अर्की सिस्टरसँग क्षमता नभएकाले अर्को कर्तव्यमा सरुवा भइन्। त्यसपछि, ब्रदर झ्याङ तोङ्ग र सिस्टर आन चिङ्ग मेरो सहकर्मीको रूपमा छानिए। झ्याङ तोङ्गले ज्ञानको सङ्गति व्यवहारिक र स्पष्टसँग गरेको देख्दा उनमा क्षमता भएको देखेँ। आन चिङ्ग पनि भेलाहरूमा आफ्नो सङ्गतिद्वारा वास्तविक समस्या समाधान गर्न सक्षम थिइन्। उनीहरूको तागत देखेर आफू असाध्यै कमजोर महसुस भयो। पछि, कामका सम्बन्धमा छलफल हुँदा म अति सतर्क हुन्थेँ, र उनीहरूले जे भने त्यसकै पछि लाग्थेँ। कहिलेकाहीँ उनीहरूको विचार उचित नभएको जस्तो लाग्थ्यो, र औँल्याउन चाहन्थेँ, तर आफ्नो कमजोर क्षमता र अनुभूतिको कमी सम्झेर, चुप लाग्थेँ। धेरै पटक उनीहरूले मेरो विचार अस्वीकार गरिसकेका थिए, जसले मेरो अपर्याप्तता थप स्थापित भयो अनि म झनै कम बोल्न थालेँ। केही महत्त्वपूर्ण कार्यमा समेत म निष्क्रिय थिएँ, किनभने मेरो कारण काम बिग्रिएर ढिलाइ होला भन्ने डर थियो मलाई। एक समय, सिस्टर झ्याङ कानलाई मलजल गर्ने कामको मुख्य जिम्मेवारी दिने प्रस्ताव झ्याङ तोङ्गले गरे। झ्याङ कानलाई म राम्रोसँग चिन्थेँ। कर्तव्यको बोझ नउठाउने उनी लापरवाह भइरहन्थिन्, वास्तविक काम नगरेकाले उनी यसअघि बर्खास्त भइसकेकी थिइन्। उनलाई अझै आफ्नैबारे थाह थिएन र यस्तो महत्त्वपूर्ण कामको जिम्मेवारी लिन उपयुक्त थिइनन्। शान्तिपूर्वक मैले आफ्नो विचार राखेँ। झ्याङ तोङ्ग यो सुनेर झ्याङ कानलाई भेट्न गए। परिस्थितिको मूल्याङ्कन गरेपछि झ्याङ कानले केही आत्मचिन्तन गरी अहिले अलिकति आत्मज्ञान पाएको, र हामीले मान्छेको विगत हैन सम्भावना हेर्नुपर्ने झ्याङ तोङ्गले मलाई बताए। उनको यो विचार आन चिङ्गले अनुमोदन गरिन्। झ्याङ तोङ्ग अगुवा भएको लामो समय नभएकाले अझै केही सिद्धान्त बुझी नसकेको, र झ्याङ कानलाई त्यति राम्ररी नचिनेको जस्तो लाग्यो। एक भेटकै आधारमा उनको सही मूल्याङ्कन गर्न नसकेको पनि हुन सक्छ। उनले गरेको कर्तव्यका आधारमा जाँच्न अथवा उनलाई राम्ररी चिन्ने अरूसँग कुरा गरेर पुनर्मूल्याङ्कन गर्न सल्लाह दिन म चाहन्थेँ। तर “झ्याङ तोङ्गसँग राम्रो क्षमता छ र केही समस्याहरू सुल्झाउन पनि सफल भएका छन्। उनको सङ्गतिपछि झ्याङ कानले आफ्ना समस्या बुझेकी हुनसक्छ। र आन चिङ्गले पनि आफ्नो स्वीकृति दिइसकेकी छन्। क्षमताको कमीले मैले कुरा राम्रोसँग बुझिरहेकी छैन; त्यसैले म चुप लागेकै राम्रो।” भनी सोचेँ। त्यसैले, मैले थप जिद्दी गरिनँ। पछि, वास्तविक काम नगरेका कारण झ्याङ कानलाई फेरि बरखास्त गरियो। मलजलको काम ढिला र प्रभावित भएको देख्दा, मलाई साह्रै दुख: लाग्यो। सुरुमै म अलि जिद्दी भएको र सिद्धान्तमा रहेर झाङ तोङ्गसँग सङ्गति गरेको भए हामीले यो समस्या बेहोर्नुपर्ने थिएन। दोषी महसुस गरे पनि, मैले आफ्ना समस्याको चिन्तन गरिनँ। थप केही कुराहरू भएपछि मात्र मैले अन्ततः आत्मचिन्तन गरेँ।

एक भेलामा झ्याङ तोङ्गले ब्रदर झेङ्ग यीलाइ मलजल गर्ने समूहको अगुवामा सिफारिस गरे। उत्साही भए पनि झेङ्ग यी, आस्थामा भरखरै प्रवेश गरेका थिए र दर्शनको सत्यतामा अझै स्पष्ट थिएनन्। उनलाई पहिले तयार गरिनु पर्थ्यो, सिधै समूह अगुवाको जिम्मेवारी दिनु अलि बढी हुने मलाई लागेको थियो। मैले यस विषयमा आफ्नो विचार राखेँ, तर झ्याङ तोङ्गले आश्चर्यजनक रूपमा मलाई भने, “किन तिमी यति अफ्ठेरो र अवरोध गर्ने भएकी? उनलाई पहिले भेटेर हामी छानबिन गर्न सक्दैनौ?” उनको भनाइ सुनेर मलाई अचानक लाज र दुख: लाग्यो। मैले सोचेँ, “झ्याङ तोङ्गसँग राम्रो क्षमता र काम गर्ने तरिकाको ज्ञान छ। मेरो क्षमता छ र म मान्छे अनि चिजहरूलाई छर्लङ्ग देख्न सक्दिनँ। मैले जिद्दी गरिरहँदा काम अवरुद्ध भए के हुन्छ? मैले जिद्दी गर्न बन्द गर्नु नै उत्तम हुन्छ।” भेलापछि, झ्याङ तोङ्गले भनेका कुरा सम्झेर म दुःखी भएँ। मसँग यो काम गर्न क्षमता पनि नभएकाले, आफ्नो सीमा स्वीकार गरेर सकेसम्म चाँडो राजीनामा गर्नुपर्छ कि जस्तो लाग्यो। यो कुरा थाहा पाएर, आफ्नो अनुभव सुनाउँदै अगुवा मलाई सहयोग गर्न आइन्। अगुवाको सङ्गतिले मैले राजीनामा दिन खोज्नुको कारण, र सधैँ किन यस्तो निराशामा जिएकी थिएँ भनी चिन्तन गर्न सुरु गरेँ। पछि, मैले परमेश्वरका वचन पढेँ: “सबै मानिसहरूभित्र केही न केही गलत स्थितिहरू हुन्छन्, जस्तै नकारात्मकता, कमजोरीपन, निराशा, र दुर्बलता; वा तिनीहरूसँग तुच्छ अभिप्रायहरू हुन्छन्; वा तिनीहरू आफ्नो घमण्ड, स्वार्थी चाहनाहरू, र स्वार्थद्वारा निरन्तर समस्याग्रस्त बन्छन्; वा तिनीहरू आफ्नो क्षमता कमजोर छ भन्ठान्छन्, र तिनीहरूले केही नकारात्मक स्थितिहरू अनुभव गर्छन्। यदि तँ सधैँ यी स्थितिहरूमा जिउँछस् भने, तँलाई पवित्र आत्माको काम प्राप्त गर्न निकै कठिन हुनेछ। यदि तँलाई पवित्र आत्माको काम प्राप्त गर्न कठिन हुन्छ भने, तँभित्र सक्रिय तत्वहरू कमैमात्र हुनेछन्, र नकारात्मक तत्वहरू प्रकट भई तँलाई बाधा पुर्‍याउनेछन्। ती नकारात्मक स्थितिहरू दबाउन मानिसहरू सधैँ आफ्नै इच्छामा भर पर्छन्, तर जसरी दबाए पनि तिनीहरू ती स्थितिहरूबाट मुक्त हुन सक्दैनन्। यसको मुख्य कारण के हो भने, मानिसहरूले पूर्ण रूपले ती नकारात्मक र प्रतिकूल कुराहरू चिन्‍न सक्दैनन्; तिनीहरूले प्रष्ट रूपले ती कुराहरूको सार देख्न सक्दैनन्। यसले तिनीहरूलाई देह र शैतानविरुद्ध विद्रोह गर्न कठिन तुल्याउँछ। साथै, मानिसहरू सधैँ यी नकारात्मक, उदास, र विकृत स्थितिहरूमा फस्छन्, र तिनीहरू परमेश्‍वरलाई प्रार्थना गर्ने वा उहाँलाई आदरभावले हेर्ने गर्दैनन्, बरु ती कुराहरूमा झारा टार्ने काम मात्र गर्छन्। फलस्वरूप, पवित्र आत्माले तिनीहरूमा काम गर्नुहुन्न, र अन्त्यमा तिनीहरू सत्यता बुझ्न असक्षम हुन्छन्, तिनीहरूले जे गर्छन् त्यसमा मार्गको कमी हुन्छ, र तिनीहरूले कुनै मामिला पनि प्रष्ट रूपमा देख्न सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्वरका वचन पढेर म छर्लङ्ग भएँ। सधैँ निराश र उदास हुनुको मुख्य कारण, म आत्मरति र स्वार्थ जस्ता कुराले बाँधिएकी थिएँ। प्रायः, भेलामा परमेश्वरका वचन सङ्गति गरिरहँदा म केही ज्ञान बटुल्ने गर्थेँ, तर कहिले त्यसलाई मिलाएर व्यक्त गर्न सक्दिन थिएँ। राम्रो सङ्गति गर्न सक्दिनँ र अरूले नराम्रो भन्नेछन् सोचेर म सधैँ चिन्तित हुन्थेँ र केही बोल्ने साहस नै गर्दिनथिएँ। यसरी आफैँले प्राप्त गरेको केही ज्ञान पनि हराउने गर्थ्यो। अन्य प्रचारकको उच्च क्षमता र वाक्पटुता देख्दा र मेरो अभिव्यक्त गर्न नसक्ने समस्यासँग दाँज्दा, आफ्नो कमजोर क्षमताप्रति एकदम लाज लाग्थ्यो। अनि नकारात्मक भई आफ्नो कर्तव्य बेवास्ता गर्दा कुनै परिणाम आउँदैनथ्यो, र अन्ततः अर्को काम दिइन्थ्यो। यसपल्ट पनि त्यही भयो। मेरा सहकर्मी मभन्दा क्षमतावान र राम्रो सङ्गति गर्दथे। छलफलमा, राम्रो बोल्न नसकेका कारण अपमानित वा अपहेलित हुने डर लाग्थ्यो, त्यसैले आफूलाई लागेका कुरा भन्ने आँट गर्दैनथेँ। कहिलेकाहीँ मेरा सही विचार र दृष्टिकोण नअपनाइँदा, आफ्नो विचारको बचाउमा उभिन सक्दिनथेँ, केवल आफ्नो इज्जत बचाउन लाग्थेँ। यस्ता नकारात्मक भावनाबाट नियन्त्रित भएकाले कामबाट बिदा लिन मन लाग्थ्यो। आत्मरति र गौरवलाई मैले धेरै महत्त्व दिएँ। यसै गरी अघि बढे मैले पवित्र आत्माको काम, अनि सत्यता बुझ्ने र प्राप्त गर्ने कुनै अवसर नै हुने थिएन। त्यसैले, आफूलाई चिन्न र आफ्नो स्थिति बदल्न अन्तर्दृष्टि र मार्गदर्शन दिनुहोस् भन्दै मैले परमेश्वरलाई प्रार्थना गरे।

पछि, परमेश्वरका वचन पढेँ: “ख्रीष्टविरोधीहरूले आफ्नो प्रतिष्ठा र हैसियतलाई अत्यन्तै प्यारो ठान्ने कार्य सामान्य मानिसहरूको भन्दा धेरै परको हदसम्म जान्छ, र यो तिनीहरूको स्वभाव सारभित्रै रहेको हुन्छ; यो तिनीहरूको अस्थायी रुचि वा तिनीहरूको पर्यावरणले पारेको क्षणिक प्रभाव होइन—यो तिनीहरूको जीवन र हड्डीभित्र गाडिएको कुरा हो, त्यसैले यो तिनीहरूको सार हो। भन्नुको मतलब, ख्रीष्टविरोधीहरूले गर्ने हरेक कुरामा, तिनीहरूको पहिलो सोच भनेको तिनीहरूको आफ्नै प्रतिष्ठा र हैसियत हो, योभन्दा अरू केही होइन। ख्रीष्टविरोधीहरूको लागि, प्रतिष्ठा र हैसियत नै तिनीहरूको जीवन हो, र तिनीहरूको जीवनभरको लक्ष्य हो। तिनीहरूले गर्ने सबै कुराहरूमा, तिनीहरूको पहिलो सोच यस्तो हुन्छ: ‘मेरो हैसियत के हुनेछ? अनि मेरो प्रतिष्ठा के हुनेछ? के यो काम गर्दा यसले मलाई राम्रो प्रतिष्ठा दिन्छ त? के यसले मानिसहरूको मनमस्तिष्कमा मेरो हैसियत उच्च पार्छ त?’ तिनीहरूले पहिलो पटक सोच्ने कुरा यही हो, जुन तिनीहरूमा ख्रीष्टविरोधीहरूमा भएको स्वभाव र सार छ भन्ने कुराको प्रमाण हो; तिनीहरूले यी समस्याहरूलाई अन्यथा सोच्दैनन्। के भन्न सकिन्छ भने, ख्रीष्टविरोधीहरूको लागि, प्रतिष्ठा र हैसियत केही अतिरिक्त आवश्यकता होइनन्, यी कुराहरू तिनीहरूको लागि नहुँदा पनि हुने बाह्य वस्तुहरू हुने कुरा त परै जाओस्। ती कुराहरू ख्रीष्टविरोधीहरूको प्रकृतिका अंश हुन्, ती तिनीहरूका हड्डीमै हुन्छन्, रगतमै हुन्छन्, र ती तिनीहरूमा जन्मदेखि नै आएका हुन्। ख्रीष्टविरोधीहरू आफूले प्रतिष्ठा र हैसियत धारण गर्ने कि नगर्ने भन्ने कुराप्रति उदासीन रहँदैनन्; यो तिनीहरूको आचरण होइन। त्यसो भए, तिनीहरूको आचरण के हो त? प्रतिष्ठा र हैसियत घनिष्ठ रूपमा तिनीहरूको दैनिक जीवन, दैनिक स्थिति, र तिनीहरूले दैनिक रूपमा पछ्याइरहेका कुरासँग जोडिएको हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्वरका वचनबाट ख्रिस्टविरोधी सधैँ प्रतिष्ठा र हैसियत कदर गर्ने हुन्छन् भन्ने देखेँ। उनीहरूले गरेका हरेक काम यी दुई चिजबाट उत्प्रेरित हुन्छन्। यो उनीहरूको ख्रिस्टविरोधी सारको परिणाम हो। मैले गरिरहेको व्यवहार पनि यही अनुरूप थियो। सानैदेखि आफूले गरेको कुनै काम गतिलो हुँदैन भन्ने लागेको थियो। आफू बाँधिएको जस्तो लाग्थ्यो र हर कुरामा अति सावधान हुने गर्दथेँ। यो खासगरी इज्जत बचाउन र अरूका अगाडि नराम्रो नहुन थियो। आफ्नो हैसियत र इज्जतलाई म किन यति महत्त्व दिन्थेँ? यसको मुख्य कारण, “रुखलाई बोक्रा चाहिए जस्तै मान्छेलाई गौरव चाहिन्छ,” र “हाँस जता उडे पनि क्वाँ क्वाँ गरेजस्तै मान्छे जहाँ-जहाँ बस्छ, आफ्नो नाम छोड्छ,” जस्ता सैतानी विष थिए, जसले गर्दा मैले आत्मरति र गौरवलाई यति महत्त्व दिएको हो। अरूमा राम्रो छाप छोड्नु नै जिउनुको एक मात्र अर्थ हुने कुरामा पूर्ण विश्वस्त थिएँ। त्यसैले, जहाँ जो सँग भए पनि, आफ्नो इज्जतमा आँच आउने सम्भावना हुने बित्तिकै, त्यसलाई बचाउन म भागिहाल्थेँ। झ्याङ तोङ्गसँग काम गर्दा, मेरा विचार अस्वीकृत भइरहँदा, आफ्नो इज्जत गुमेको लाग्यो। अगुवा बनिरहे थप बेइज्जत हुने चिन्ता लागेर, अगुवाले मलाई अर्कै कर्तव्यको जिम्मेवारी दिए हुन्थ्यो भन्ने चाहन्थेँ। वास्तवमा, ध्यानपूर्वक विचार गर्दा, म अगुवा हुन पाउनु परमेश्वरको कृपा थियो। मैले उहाँको अभिप्राय बुझेर, अरूका वास्तविक समस्या समाधान गरी मण्डलीका कामको रक्षा गर्नु पर्थ्यो। तर काम राम्रोसँग गर्नको सट्टा, म आफ्नो इज्जत र हैसियत बचाउनतिर लागेँ। यी सब चिज हराएपछि, म नकारात्मक भएर मेहनत गर्न छोडेँ। म साँच्चिकै विवेक र समझ नभएकी थिएँ। बाहिरबाट हेर्दा म ख्रिस्टविरोधी जस्तो हैसियत खोज्ने वा मण्डलीका काममा बाधा र अवरोध पुर्‍याउने, गरिरहेकी थिइनँ, तर मान्छे छान्ने र प्रयोग गर्ने कुरामा सिद्धान्तमा बस्ने हिम्मत नगरी, सधैँ आफ्नो इज्जत र हैसियत बचाउनतिर लागेँ। मैले जे स्वभाव खुलासा गरेँ त्यो ख्रिस्टविरोधी थियो। आफ्नो समस्याको गम्भीरता बुझेर मैले परमेश्वरलाई प्रार्थना र उहाँसामु पश्चात्ताप गरेँ।

यसपछि मेरो स्थितिबारे एक सिस्टरसँग खुलस्त भने र उनले परमेश्वरका केही वचन पढ्न दिइन्। सर्वशक्तिमान्‌ परमेश्‍वर भन्‍नुहुन्छ: “मानिसहरूको क्षमता कसरी मापन गर्नुपर्छ? यसलाई तिनीहरूले कुन हदसम्म परमेश्‍वरका वचन र सत्यता बुझ्छन् त्यसको आधारमा मापन गर्नुपर्छ। यो नै क्षमता मापन गर्ने सबैभन्दा सही तरिका हो। कतिपय मानिस वाक्पटु, तिक्ष्ण बुद्धिका, र अरू मानिसलाई सम्हाल्न अत्यन्तै सिपालु हुन्छन्—तर जब तिनीहरू प्रवचनहरू सुन्छन्, तब कहिल्यै केही पनि बुझ्न सक्दैनन्, र तिनीहरू परमेश्‍वरका वचनहरू पढ्दा ती बुझ्दैनन्। तिनीहरू आफ्ना अनुभवात्मक गवाहीबारे कुरा गर्दा, सधैँ वचन र धर्मसिद्धान्तहरू बोल्छन्, जसले गर्दा तिनीहरू जाबो अनुभवहीन देखिन्छन्, र अरूलाई तिनीहरूमा आत्मिक बुझाइ रहेनछ भन्‍ने भान हुन्छ। यी कमजोर क्षमताका मानिसहरू हुन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्रोसँग पूरा गर्नका लागि, सत्यता बुझ्‍नु नै सबैभन्दा महत्त्वपूर्ण हुन्छ)। “के तिमीहरू पावलसित क्षमता थियो भन्छौ? पावलको क्षमता कुन श्रेणीमा पर्थ्यो? (त्यो अत्यन्तै राम्रो थियो।) तिमीहरूले धेरै प्रवचनहरू सुनेका छौ तर अझै पनि बुझ्दैनौ। के पावलको क्षमतालाई अत्यन्तै राम्रो भन्‍न मिल्थ्यो? (मिल्दैनथ्यो, त्यो अत्यन्तै कमजोर थियो।) पावलको क्षमता किन कमजोर थियो? (ऊ आफूलाई चिन्दैनथ्यो र परमेश्‍वरका वचनहरू बुझ्न सक्दैनथ्यो।) किनभने ऊ सत्यता बुझ्दैनथ्यो। उसले पनि प्रभु येशूले दिएका प्रवचनहरू सुनेको थियो, र उसले काम गरेको समयमा अवश्यै पवित्र आत्माको काम भइरहेको थियो। त्यसोभए उसले त्यत्रो काम गर्दा, त्यतिका पत्रहरू लेख्दा, र ती सबै मण्डली भ्रमण गर्दा पनि कसरी सत्यताबारे केही पनि बुझेन र धर्मसिद्धान्तबाहेक केही प्रचार गरेन त? त्यो कस्तो क्षमता थियो? कमजोर क्षमता। त्यसका अलावा, पावलले प्रभु येशूलाई सतायो र उहाँका चेलाहरूलाई गिरफ्तार गऱ्यो, र त्यसपछि प्रभु येशूले उसलाई स्वर्गबाट ठूलो ज्योतिले प्रहार गर्नुभयो। पावलले आफूलाई घटेको त्यो ठूलो घटनालाई कसरी लियो र बुझ्यो? उसको बुझ्ने तरिका पत्रुसको भन्दा फरक थियो। उसले सोच्यो, ‘प्रभु येशूले मलाई प्रहार गर्नुभयो, मैले पाप गरेको छु, त्यसैले मैले यसको परिपूर्ति गर्न अझ बढी मेहनत गर्नैपर्छ, र मेरा गुणहरू अवगुणहरूभन्दा बढी भएपछि, म इनाम पाउनेछु।’ के उसले आफूलाई चिन्थ्यो? चिन्दैनथ्यो। उसले यसो भनेन, ‘मैले आफ्नो दुर्भावनापूर्ण प्रकृति, मेरो ख्रीष्टविरोधी प्रकृतिका कारण प्रभु येशूको विरोध गरेँ। मैले प्रभु येशूको विरोध गरेँ—ममा राम्रो कुरा केही पनि छैन!’ के ऊसँग आफूबारे यस्तो ज्ञान थियो? (थिएन।) … उसलाई अलिकति पनि पछुतो थिएन, झन् आफूबारे कुनै ज्ञान हुनु त परको कुरा थियो। उसमा यी कुनै पनि कुराहरू थिएनन्। यसले पावलका क्षमतामा समस्या थियो र उसमा सत्यता बुझ्ने क्षमता थिएन भन्‍ने देखाउँछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्रोसँग पूरा गर्नका लागि, सत्यता बुझ्‍नु नै सबैभन्दा महत्त्वपूर्ण हुन्छ)। परमेश्वरका वचनले मलाई बुझाए। कुनै व्यक्तिको क्षमता उसको बाहिरी वाक्पटुता, प्रतिभा र बौद्धिकताको आधारमा मात्र मापन गर्नु सत्यताको सिद्धान्त अनुकूल नहुने पावल जस्तै; प्रतिभाशाली, बोल्न सिपालु उनले अधिकांश युरोपभरि सुसमाचार फैलाए, तर सत्यता र स्वयम् आफूलाई बुझ्न भने सकेनन्। उनले ठुला पापहरू गरे, आत्मज्ञान र पछुतो फिटिक्कै थिएन। उनी केवल धेरै काम गरेर इनाम पाउन र परमेश्वरको राज्य प्रवेश गर्न चाहन्थे। पावल सत्यता नबुझ्ने र खराब क्षमता भएका व्यक्ति थिए। राम्रो बोल्ने र तीक्ष्ण व्यक्ति क्षमतावान् हुने सोचेर, मैले आफूलाई सधैँ त्यही मानकले जाँचेकी थिएँ। यो मानक पूरा नभएपछि, आफूसँग क्षमता छैन र अगुवाको काम गर्न सक्दिनँ भन्ने लाग्थ्यो। समस्या आइपर्दा समाधान गर्न सत्यता खोज्नको साटो म नकारात्मक र सुस्त भएँ, र अन्त्यमा आफैँले समाधान गर्न सक्ने समस्या पनि त्यतिकै रहे। सत्यता बुझ्न नसकेर मूर्ख भएकी थिएँ म। धेरै क्षमता नभए पनि परमेश्वरका वचन बुझ्न सक्थेँ, र आफैँले खुलासा गरिरहेको भ्रष्ट स्वभावको मलाई केही ज्ञान थियो। अरूको जीवन प्रवेशमा आएका समस्या समाधान गर्न म परमेश्वरका वचनबाट उत्प्रेरणा लिन सक्थेँ, त्यसैले आफ्नो कर्तव्य नै पूरा गर्न नसक्ने गरी क्षमता नभएकी जस्तो थिइनँ म। यी सबै चिज बुझेर मेरो मानसिकता केही परिवर्तन भयो र आफ्नो कर्तव्य सामान्य तरिकाले निभाउन सकेँ।

पछि, मेरो स्थिति राम्रोसँग बताउने परमेश्वरका वचनको केही खण्ड पढेँ। सर्वशक्तिमान्‌ परमेश्‍वर भन्‍नुहुन्छ: “बच्‍चामा कतिपय मानिसहरू सामान्य देखिने, स्पष्ट बोल्‍न नसक्‍ने, र चतुर व्यवहार गर्न नजान्‍ने हुन्छन्, जसले गर्दा परिवार र समाजले तिनीहरूको नकारात्मक मूल्याङ्कन गर्छन्, र यस्तो भन्छन्: ‘यो बच्‍चा मन्दबुद्धिको, सुस्त, र बोल्न नजान्‍ने छ। अरूका छोराछोरीलाई हेर त, तिनीहरूले अरूलाई औँलामा नचाउँछन्। यो बच्‍चाचाहिँ दिनभरि ओठ लेब्र्याउँदै बस्छ। मान्छेलाई भेट्दा के भन्‍ने, कुनै गल्ती गरेपछि कसरी स्पष्टीकरण दिने वा आफ्‍नो बचाउ गर्ने, यसलाई थाहै छैन, र यसले मान्छेहरूलाई खुसी पार्न सक्दैन। यो बच्‍चा मूर्ख छ।’ आमाबुबाले यसै भन्छन्, आफन्त र साथीहरूले यसै भन्छन्, र तिनीहरूका शिक्षकहरूले पनि यसै भन्छन्। त्यस्ता व्यक्तिहरूमा यस्तो वातावरणले केही निश्‍चित र अदृश्य दबाब दिन्छ। यी वातावरणहरू अनुभव गरेर, तिनीहरूले अचेतन रूपमै निश्‍चित मानसिकता विकास गर्छन्। कस्तो मानसिकता? तिनीहरूले आफू राम्रो छैनँ, आफूलाई अरूले मन पराउँदैनन्, र आफूलाई देख्दा अरू खुसी हुँदैनन् भन्‍ने सोच्छन्। तिनीहरूले आफू पढ्नमा सिपालु छैनँ, र सुस्त छु भन्‍ने सोच्छन्, र अरूको छेउमा मुख खोलेर बोल्‍न सधैँ धकाउँछन्। मानिसहरूले तिनीहरूलाई केही कुरा दिँदा लाजले धन्यवाद पनि भन्दैनन्, र मनमनै सोच्छन्, ‘किन मेरो मुख सधैँ बन्द हुन्छ? अरू मानिसहरू किन यति मीठो बोल्‍न सक्छन्? म त मूर्खै हुँ!’ … त्यस्तो वातावरणमा हुर्केपछि, हीनताबोधको यो मानसिकताले क्रमिक रूपमा स्थान लिन्छ। यो तेरो हृदयमा गाँजिएको र दिमागमा खाँदिएको एक अटुट संवेगमा परिणत हुन्छ। तँ पहिले नै वयस्क भएर, संसारमा सङ्घर्ष गर्न थालेको, विवाह गरिसकेको र करियरमा अघि बढिसकेको भए पनि नभए पनि, र तेरो सामाजिक हैसियत जे-जस्तो भए पनि, तँ तेरो वातावरणमा हुर्कँदै गर्दा तँभित्र रोपिएको हीनताबोधको यो भावना हटाउनु असम्‍भव हुन्छ। तैँले परमेश्‍वरमा विश्‍वास गरेर मण्डलीमा आबद्ध भएपछि पनि, तैँले अझै पनि आफ्नो रूप त्यति राम्रो छैन, बौद्धिक क्षमता कमजोर छ, स्पष्ट रूपमा बोल्‍न आउँदैन, र केही पनि गर्न सक्दिनँ भन्‍ने लाग्छ। तैँले यस्तो सोच्छस्, ‘म जे सक्छु त्यही गर्छु। मैले अगुवा बन्‍ने आकाङ्क्षा बोक्‍नु हुँदैन, गहन सत्यताहरू खोजिरहनुपर्दैन, म सबैभन्दा सानो बनेर नै सन्तुष्ट हुनेछु, र अरूलाई जसरी मन लाग्छ त्यसरी नै मप्रति व्यवहार गर्न दिनेछु’” (वचन, खण्ड ६। सत्यताको पछ्याइमा। सत्यता कसरी पछ्याउने (१))। “जब हीनताबोधको भावनाले तेरो हृदयमा गहिरो जरा गाडेको हुन्छ, त्यसले तँमा गहन असर मात्रै गर्दैन, त्यसले त मानिसहरू र परिस्थितिहरूप्रतिको तेरो दृष्टिकोण, र तेरो व्यवहार अङ्गालाइ र कार्य गराइमा समेत नियन्त्रण कायम गर्छ। अनि, हीनताबोधको भावनाद्वारा नियन्त्रित व्यक्तिहरूले मानिसहरू र परिस्थितिहरूलाई कसरी हेर्छन्? तिनीहरूले अरू मानिसहरूलाई आफूभन्दा असल ठान्छन्, र तिनीहरूले ख्रीष्टविरोधीहरूलाई पनि आफूभन्दा असल ठान्छन्। ख्रीष्टविरोधीहरूमा दुष्ट स्वभाव हुने र तिनीहरूको मानवता खराब हुने भए पनि, यी मानिसहरूले अझै पनि तिनीहरूलाई अनुकरण गर्नुपर्ने र आदर्शको रूपमा लिनुपर्ने मानिसहरूको रूपमा लिन्छन्। तिनीहरूले आफैलाई यस्तोसमेत भन्छन्, ‘हेर्‌ त, तिनीहरूमा खराब स्वभाव र दुष्ट मानवता भए पनि, तिनीहरू वरदानप्राप्त छन् र काममा मभन्दा सिपालु छन्। तिनीहरूले सहजतासाथ अरूसामु आफ्‍नो क्षमता देखाउन सक्छन् र कुनै लाज वा धक नमानी त्यति धेरै मानिसहरूअघि बोल्‍न सक्छन्। तिनीहरूमा साँच्‍चै साहस छ। म त तिनीहरूको स्तरमा पुग्‍नै सक्दिनँ। म पर्याप्त रूपमा साहसी छैनँ।’ केले यस्तो अवस्था पैदा गर्छ? यसको एउटा कारण के हो भनेर भन्‍नैपर्छ भने, तेरो हीनताबोधले मानिसहरूको सारसम्‍बन्धी तेरो मूल्याङ्कन क्षमता, साथै अरू मानिसहरूलाई हेर्ने तेरो दृष्टिकोण र विचार प्रभावित गरेको छ। के कुरा यही होइन र? (हो।) त्यसोभए हीनताबोधको भावनाले तेरो आफ्‍नै व्यवहार अँगालाइमा कसरी प्रभाव पारेको हुन्छ? तैँले आफूलाई यसो भन्छस्: ‘म कुनै वरदान वा क्षमताविना मूर्ख भएर जन्‍मेँ, र सबै कुरा सिक्‍नमा म सुस्त छु। त्यो व्यक्तिलाई हेर्‌ त। उसले कहिलेकहीँ बाधा र व्यवधान ल्याए पनि, र स्वेच्‍छाचारी र लापरवाही हिसाबले काम गरे पनि, कम्तीमा पनि ऊ वरदानप्राप्त छ र उसमा क्षमता छ। अनि जहाँ गए पनि, मानिसहरूले काम गराउन चाहने भनेको त्यस्तै व्यक्तिलाई हो, मजस्तोलाई होइन।’ जब कुनै घटना घट्छ, तैँले गर्ने पहिलो कुरा भनेको आफ्‍नो बारेमा फैसला गरेर मनको ढोका बन्द गर्नु हो। समस्या जेसुकै होस्, तँ पछि हट्छस् र अग्रसरता लिनबाट भाग्छस्, र तँ जिम्‍मेवारी लिन डराउँछस्। तैँले मनमनै भन्छस्, ‘म त जन्‍मँदै मूर्ख जन्‍मेँ। म जहाँ गए पनि, मलाई कसैले मन पराउँदैनन्। म धेरै बाठो हुनु हुँदैन, र मैले मेरा सानातिना क्षमताहरू देखाउनु हुँदैन। यदि कसैले मलाई सिफारिस गर्‍यो भने, त्यसले म ठीकै छु भन्‍ने प्रमाणित गर्छ। तर यदि कसैले मलाई सिफारिस गरेन भने, मैले त्यो काम लिएर राम्ररी गर्न सक्छु भन्दै अग्रसरता जनाएर हुँदैन। यदि ममा यसबारे आत्मविश्‍वास छैन भने, ममा आत्मविश्‍वास छ भनेर भन्‍नु हुँदैन—यदि मैले काम बिगारेँ भने, के गर्ने? मलाई काटछाँट गरियो भने के गर्ने? म त साह्रै लज्‍जित हुनेछु! के त्यो अपमानजनक कुरा हुँदैन र? मैले आफूलाई त्यस्तो अवस्थामा पार्नु हुँदैन।’ हेर् त—के यसले तेरो व्यवहारमा प्रभाव पारेको छैन र? निश्‍चित हदसम्‍म, तैँले आफूलाई व्यवहारमा कसरी ढाल्‍ने भन्‍नेबारेको तेरो मनोवृत्तिलाई हीनताबोधको तेरो भावानाले प्रभावित र नियन्त्रित गरेको हुन्छ। निश्‍चित हदसम्‍म, यसलाई तेरो हीनताबोधको दुष्परिणाम भनेर भन्‍न सकिन्छ” (वचन, खण्ड ६। सत्यताको पछ्याइमा। सत्यता कसरी पछ्याउने (१))। परमेश्वरका वचन पढेर उहाँले हामीलाई राम्रोसँग बुझ्नुहुन्छ भन्ने लाग्यो। उहाँले खुलासा गर्नुभएको चाहिँ ठ्याक्कै मेरो सोच्ने तरिका हो। मेरो दिक्दारीको एक मात्र कारण मैले आफ्नो इज्जतलाई दिएको महत्त्व मात्र थिएन; यसको अर्को कारण पनि थियो। मेरो वरपर रहेका व्यक्ति र चिजहरूको प्रभावले ममा हीनताबोध विकसित भएको थियो, आफूलाई सही ढङ्गले बुझ्न नसक्ने र गरेका कुनै पनि काम गतिलो नभएको सोच्ने, अति सतर्क, दबिएकी र हरेक काममा सङ्कुचित भएकी थिएँ। केटाकेटी हुँदा आफू बोल्न नचाहने भएको, र प्राय वयस्कहरूले मन नपराइएको, बोधो वा मूर्ख भनेको कुरा सम्झेँ। तर वास्तवमा मेरा आफ्नै राय थिए, त्यो समयमा नभनी बसेकी भए पनि; आफ्नो इज्जत गुमाउने डरले मात्र नबोलेकी थिएँ। केही थाहा नभएर हैन, आफू बोल्न जान्दिनँ भनेर कक्षामा बोल्ने आँट गर्दैनथेँ। भेलाहरूमा परमेश्वरका वचन पढेर केही ज्ञान हासिल गरेकी थिएँ, तर बोल्नै जान्दिनँ भन्ने सोचेर सङ्गति गर्ने आँट आउँदैन थियो। झ्याङ तोङ्गले सिद्धान्तको पर्बाह नगरी मनपरी मान्छे छान्ने र प्रयोग गर्ने काम गरेको देख्दा, उनलाई सम्झाउन चाहन्थेँ तर उनको असल क्षमता र मेरो नालायकी सम्झँदा, कुनै सल्लाह वा सोचविचार नगरी, आफ्नो विचार त्यागिदिएँ, जसले गर्दा काममा नोक्सान भयो। हीनताबोधका कारण हरेक कुरामा नकारात्मक र निष्क्रिय भएकी थिएँ। आफू र अरूलाई पनि परमेश्वरका वचन अनुसार नभई, आफ्नै विचारअनुसार आँकिरहेकी थिएँ। कुनै चिज र मान्छेलाई मैले हेर्ने दृष्टिकोण हीनताबोधद्वारा निर्देशित थिए, र तिनले मेरो मूल्याङ्कन अनि खोजको मार्ग प्रभावित गरेका थिए। हीन भावनाले मलाई ठुलो हानि पुर्‍याएको थियो। तुरुन्तै मैले परमेश्वरका थप वचन पढेँ: “तेरो यो संवेग नकारात्मक मात्रै छैन, तर अझै ठीक तरिकाले भन्दा, यो परमेश्‍वर र सत्यताविरुद्ध छ। तँलाई यो सामान्य मानवताको संवेग हो भन्‍ने लाग्छ होला, तर परमेश्‍वरको नजरमा, यो संवेगको सामान्य कुरो मात्रै होइन, यो त परमेश्‍वरको विरोध गर्ने तरिकासमेत हो। यो नकारात्मक संवेगहरूले भरिएको एक तरिका हो जुन मानिसहरूले परमेश्‍वर, परमेश्‍वरका वचनहरू र सत्यताको विरोध गर्न प्रयोग गर्ने गर्छन्” (वचन, खण्ड ६। सत्यताको पछ्याइमा। सत्यता कसरी पछ्याउने (१))। परमेश्वरका वचन पढेर हीनताबोधको गम्भीर प्रकृति र त्यसले निम्त्याउने हानि, मान्छेका लागि भ्रष्ट स्वभाव जत्तिकै घातक हुने बुझेँ। हीनताबोधसहित जिउनु परमेश्वर र सत्यता विरुद्ध थियो, र समाधान नभए यसले मान्छेलाई मुक्तिको मार्ग प्राप्त हुँदैनथ्यो। सानैदेखि म हीनताबोधले ग्रसित थिएँ, र केही पनि राम्रो गर्न सक्दिनँ जस्तो लाग्थ्यो। क्षमतावान् मान्छेको अगाडि त आफूलाई झनै कमजोर, पीडित र दुःखी महसुस हुन्थ्यो, र परमेश्वरलाई क्षमता वा बुद्धि नदिएको भनी दोष दिन्थेँ। परमेश्वरको सार्वभौमिकता र बन्दोबस्तमा चित्त नबुझेर अस्वीकार गरेकी थिएँ, जुन वास्तवमा परमेश्वरको अवहेलना थियो! यसरी नै अघि बढेकी म हटाइने थिइनँ त? यी कुरा बुझिसकेपछि मात्र, मलाई हीनताबोध लिएर जिउनु ज्यादै घातक हुने भएकाले, यसरी म अघि बढ्न सक्दिनथेँ र यो भावना फाल्नु पर्ने थियो।

पछि मैले परमेश्वरका थप वचन पढेँ: “तैँले आफूलाई सही रूपमा कसरी मूल्याङ्कन गर्न र चिन्‍न सक्छस्, र तँ कसरी हीनताबोधको भावनाबाट मुक्त हुन सक्छस्? तैँले आफ्‍नो बारे ज्ञान पाउने, आफ्‍नो मानवता, क्षमता, र प्रतिभाबारे जान्‍ने, साथै आफूमा के-कस्ता सामर्थ्यहरू छन् भनेर थाहा पाउने आधारको रूपमा परमेश्‍वरका वचनहरूलाई लिनुपर्छ। उदाहरणको लागि, मानौँ तँलाई गीत गाउन मन पर्थ्यो र तँ राम्ररी गाउँथिस्, तर कतिपय मानिसहरूले तेरो आलोचना गरिरहे र तँलाई होच्याइरहे, तँलाई सुर चिन्‍न आउँदैन र तैँले बेसुरे गाउँछस् भनी भनिरहे, त्यसकारण अहिले तँलाई राम्ररी गाउन आउँदैन भन्‍ने लाग्छ र तैँले अरूको अगाडि गाउने आँट गर्न छोडेको छस्। ती सांसारिक जन, ती भ्रमित र औसत मानिसहरूले तेरो बारे गलत मूल्याङ्कन र आलोचना गरेका हुनाले, तेरो मानवताले पाउनुपर्ने अधिकारहरूबाट तँ वञ्चित भइस्, र तेरो प्रतिभा दबियो। परिणामस्वरूप, तँलाई गीत गाउनेसमेत आँट आउँदैन, र कोही नभएको बेला एकलै हुँदा मात्रै तँलाई खुलेर गाउने आँट आउँछ। तँलाई आफूमाथि भयानक दमन गरिएको छ भन्‍ने सामान्य रूपमै महसुस हुने हुनाले, तँ एकलै नहुँदा गीत गाउने आँटै गर्दैनस्; एकलै हुँदा मात्रै तँलाई गीत गाउने आँट आउँछ र तँ ठूलो स्वरमा र स्पष्टसित गीत गाउँदै रमाइलो गर्छस्, अनि त्यो कति सुन्दर र स्वतन्त्र समय हुन्छ! यस्तै हुन्छ नि, होइन र? मानिसहरूले तँलाई गरेको हानिको कारण, तैँले वास्तवमा के गर्न सक्छस्, तँ के कुरामा सिपालु छस्, र तँ के कुरामा सिपालु छैनस् भन्‍ने कुरा तँ जान्दैनस् वा स्पष्ट रूपमा देख्‍न सक्दैनस्। यस्तो परिस्थितिमा, तैँले सही मूल्याङ्कन गर्नुपर्छ र परमेश्‍वरका वचनहरूअनुसार आफ्‍नो सही मापन गर्नुपर्छ। तैँले के सिकेको छस् र तेरा सामर्थ्यहरू के-केमा छन् त्यो पत्ता लगाएर आफूले गर्न सक्‍ने कुरा गर्नुपर्छ; तैँले गर्न नसक्‍ने कुराहरू, तेरा कमीकमजोरी र त्रुटिहरूको हकमा, तैँले मनन गरेर तिनलाई चिन्‍नुपर्छ, र तैँले तेरो क्षमता कस्तो छ, र त्यो असल छ कि खराब छ भनेर सही रूपमा मूल्याङ्कन गर्नु र जान्‍नुपर्छ। यदि तैँले आफ्‍ना समस्याहरू बुझ्‍न वा तीबारे स्पष्ट ज्ञान प्राप्त गर्न सक्दैनस् भने, समझशक्ति भएका र आफूले चिनेजानेका मानिसहरूलाई तेरो बारे मूल्याङ्कन गर्न अनुरोध गर्। तिनीहरूले भनेको कुरा सही भए पनि नभए पनि, कम्तीमा पनि यसले तँलाई एउटा सन्दर्भको रूपमा प्रयोग र विचार गर्न सकिने आधार दिन्छ र तँलाई आफ्‍नो बारेमा आधारभूत मूल्याङ्कन वा चरित्र चित्रण गर्न सक्षम तुल्याउँछ। अनि, तँ हीनताबोधजस्तो नकारात्मक संवेगको अपरिहार्य समस्या समाधान गर्न, र त्यसबाट क्रमिक रूपमा मुक्त हुन सक्छस्। यदि व्यक्तिले हीनताबोध चिन्‍न र त्यसप्रति सतर्क हुन, अनि सत्यता खोजी गर्न सक्छ भने, त्यस्तो हीनताबोधका भावनाहरू समाधान गर्न सजिलै हुन्छ” (वचन, खण्ड ६। सत्यताको पछ्याइमा। सत्यता कसरी पछ्याउने (१))। परमेश्वरका वचन पढिसकेर मैले यो हीनताबोधको भावना त्याग्ने उपाय भेटेँ। आफैँलाई बुझ्न र आँक्न मैले परमेश्वरका वचन प्रयोग गर्न पर्दथ्यो, र मेरो मूल्याङ्कन गरिदिन मलाई चिन्ने मान्छेलाई अनुरोध पनि गर्न सक्थेँ। त्यसैले मैले परमेश्वरलाई प्रार्थना गरेँ, “परमेश्वर! हीनताबोध सहित जिउनु कति घातक छ भन्ने मैले अब बुझेँ। मलाई यी भावना त्याग्न मद्दत गर्नुहोस्।” पछि, मेरा सहकर्मीहरूलाई मेरो मूल्याङ्कन गर्न अनुरोध गरेँ। उनीहरूले भने: “शुद्धसँग परमेश्वरका वचन बुझेर, आफ्नो भ्रष्ट स्वभाव र स्थिति सम्बन्धमा तिमीले परमेश्वरको सङ्गति, र अरू वास्तविक समस्या परेकालाई मद्दत गरेको हेर्दा, तिमी आफूले भने जति अयोग्य छैनौ। धेरै क्षमतावान् नभए पनि, मन लगाएर गर्दा तिमीले वास्तविक काम गर्न सक्छौ।” ब्रदर र सिस्टरहरूले यसो भनेको सुन्दा अलि सहज अनुभूति भयो र सोचेँ; “आफूलाई व्यक्त गर्न कोही अरू जत्तिकै सिपालु नभए पनि, सङ्गति गर्दा सबैले मलाई बुझेका छन्। बाँधिएको सोच्नै हुँदैन मैले। आफूले सक्ने जति सङ्गति मैले गर्नु पर्छ। अरूको वाहवाह पाउने मात्र मैले सोच्न हुँदैन; व्यवहारिक रूपमा सङ्गति गरी ब्रदर सिस्टरहरूको भलाइका लागि उनीहरूको समस्या समाधान गर्न म केन्द्रित हुनुपर्छ। कमजोर क्षमता भए पनि, थप अभ्यास गरी आफ्नो कमजोरी मेटाउन र आफूलाई विकास गर्न सक्छु म। अरूसँग तुलना, नकारात्मक र आफूलाई कम आँक्नु हुँदैन मैले। सकारात्मक सोचसहित मैले प्रवेश खोज्नु पर्छ।” यी कुरा बुझेर मैले आफैँले आफूलाई राम्रो व्यवहार र सुदृढ मनोवृत्तिसहित कर्तव्य गर्न सकेँ।

भर्खरै म फेरी प्रचारक चुनिएँ। यो अप्रत्याशित थियो, र म गर्न सक्दिन भनी चिन्तित भएँ। अनि, परमेश्वरका वचनले भनेका कुरा सम्झेँ: “तैँले आफ्‍नो बारे ज्ञान पाउने, आफ्‍नो मानवता, क्षमता, र प्रतिभाबारे जान्‍ने, साथै आफूमा के-कस्ता सामर्थ्यहरू छन् भनेर थाहा पाउने आधारको रूपमा परमेश्‍वरका वचनहरूलाई लिनुपर्छ” (वचन, खण्ड ६। सत्यताको पछ्याइमा। सत्यता कसरी पछ्याउने (१))। परमेश्वर वचनमा आधारित भएर मैले सब चिज नाप्नु पर्छ। क्षमता नभएर मात्र पहिले मैले यो कर्तव्य राम्रोसँग गर्न नसकेकी होइन। खासगरी हीनताबोधमा जिएकीले, सहकार्यमा मन लगाउँदैनथेँ र पवित्र आत्माको कार्य सम्पन्न गर्न सकेकी थिइनँ। म यस्तो हीनताबोधका साथ, आफ्नो इज्जत र हैसियत सोचेर जिउन सक्दिनथेँ। ब्रदर सिस्टरहरूले चुनेको हुनाले सहकार्य गर्न मैले सक्दो प्रयास गर्नुपर्थ्यो, र नबुझेका कुरा थिए भने परमेश्वरमा थप भर र अरूको सहयोग खोज्न पर्थ्यो। यो मनोवृत्तिले, आफूलाई सहज र स्वतन्त्र महसुस गरेँ। केही समयपछि प्रचार समूहकी प्रमुख सिस्टर हाम्रो काम जाँच गर्न आइन्। आफ्नो काम र सत्यताको सङ्गतिमा उनी अत्यन्त क्षमतावान् थिइन्, र उनले हाम्रो काममा प्रशस्त विचलन र गल्ती औँल्याइन्। मलाई असक्षम भन्ने हुन् कि भनेर डर लागेको थियो, तर फेरी आफ्नो इज्जत र हैसियतबारे म चिन्तित भएको तत्काल थाहा पाएँ, त्यसैले, आफैँ विरुद्ध विद्रोह गर्न मैले परमेश्वरको प्रार्थना गरेँ, र यी सिस्टरसँग थप सिकेर आफ्ना कमजोरी सुधार्न चाहन्थेँ। त्यसपछि, कामको छलफल गर्दा मैले आफूलाई अभिव्यक्त गर्न कहिले रोकिनँ, र उनीसँग कुराकानी गरेर अभ्यासका केही मार्ग पहिल्याएँ। परमेश्वर वचनको मार्गदर्शनले मैले हीनताबोधको बन्धनबाट मुक्त भएँ।


१९. के दयालु हुनु भनेको असल मानवता हुनु हो?

वाङ यिन, चीन

सन् २०१६ मा, सिस्टर डिङ रुई र मलाई केही मण्डलीहरूको काम निरीक्षणका लागि सहकार्य गराइएको थियो। त्यसको केही समयपछि, एक उच्च अगुवाले डिङ रुईलाई एउटा मण्डलीमा त्यहाँको एउटा प्रतिवेदन पत्रको मामिला सम्हाल्न पठाए। तर, उनी छिट्टै फर्किइन्। म त्यहाँको समस्या जटिल छ भन्‍ने सोचिरहेकी थिएँ। उनी यति चाँडै फर्किइन्—के उनले समस्या समाधान गरिन् त? अचम्म नलाग्ने गरी, केही समयमै डिङ रुईका लागि माथिल्लो अगुवाबाट पत्र आयो र त्यसमा उनले समस्या पूर्ण रूपमा समाधान नगरेको र त्यो समस्या फेरि हेर्न अरू कोही जानुपर्ने भनिएको थियो। अगुवाले डिङ रुईलाई केही वास्तविक आत्म-चिन्तन गर्न र त्यसबाट पाठ सिक्न भने। डिङ रुईले त्यो पढेपछि निकै निराश भइन् र भनिन्, “मैले आफ्नो कर्तव्यपालनमा वास्तविक समस्या समाधान गर्न सक्दिनँ र मण्डलीको कामलाई ढिला गराएँ।” मलाई त्यो प्रतिवेदन पत्रमा के छ भन्‍ने केही जानकारी थियो, र त्यो निकै जटिल मुद्दा थियो। यसमा धेरै व्यक्तिहरूको संलग्नता थियो, र धेरै कुराहरूमा सङ्गति आवश्यक पर्ने थियो। संलग्न व्यक्तिहरूसँग व्यक्तिगत रूपमै कुरा गर्नुपर्ने थियो, त्यसैले यो काम छिट्टै पूरा गर्न सकिने थिएन। मलाई डिङ रुईले यी कुराहरू छिटो टुङ्ग्याउन धेरै हतार गरेकी त होइनन् भन्‍ने लाग्यो। मैले उनलाई यो कुरा औँल्याएर आत्म-चिन्तन गर्न र आफूलाई बुझ्न मद्दत गरूँ कि भन्‍ने सोचेँ। तर, त्यसपछि मैले के सोचेँ भने उनी पहिल्यै दुःखी छिन्, यदि मैले उनका समस्याहरू औँल्याएँ भने, उनी लज्जित महसुस गरेर अझ नकारात्मक हुन सक्छिन्। अनि, उनले ममा सहानुभूतिको कमी छ भनेर मबाट टाढा भइन् र पूर्वाग्राही हुन थालिन् भने के होला? हामी भर्खरै सहकार्य गर्दै थियौँ, त्यसैले हाम्रो सम्बन्ध तनावपूर्ण भएमा मिलेर काम गर्न गाह्रो हुने थियो। त्यस्तो अवस्थामा, यदि मैले सान्त्वना दिने र हौसला दिने कुरा गरेँ भने, उनले मलाई समझदार र सजिलै मिल्ने व्यक्तिको रूपमा महसुस गर्ने थिइन्। त्यसैले मैले उनलाई सान्त्वना दिँदै, “हामीले आफ्नो काममा कहिलेकाहीँ गल्ती गर्नु र असफल हुनु एकदमै सामान्य कुरा हो। आफूमाथि धेरै कठोर नबन्नुहोस्। म प्रतिवेदन पत्रहरूको काममा नयाँ हुँदा, मैले तपाईंले भन्दा ठूला असफलताहरू भोगेकी थिएँ”, भनेँ। त्यसपछि मैले उनलाई आफ्नो काममा भोगेका असफलताका अनुभवहरू सुनाएँ। उनको अनुहारबाट तुरुन्तै त्यो चिन्तित भाव हरायो, र उनले खुसी हुँदै भनिन्, “म तपाईंले मेरो बारेमा के सोच्नुहुन्छ भन्‍ने कुरामा चिन्तित थिएँ। तपाईं यति मिजासिलो हुनुहुन्छ भनेर मैले कल्पना पनि गरेकी थिइनँ।” उनले त्यो कुरा भनेको सुन्दा म आफैँसँग धेरै खुसी भएँ। मलाई मेरो मानवता राम्रो छ र म बुझ्ने स्वभावकी छु जस्तो लाग्यो। अर्को पटक, डिङ रुईले मलाई उनी र एउटी सिस्टरले सँगै राम्ररी सहकार्य गर्न नसकेको कुरा बताइन्। उनी सधैँ ती सिस्टरका समस्याहरूको कुरा गर्थिन्, र ती कुरा गर्दा उनी निकै रिसाएकी देखिन्थिन्। उनी कुराहरूलाई अतिविश्लेषण गर्ने र उनमा स्वजागरूकताको कमी रहेको मैले देखेँ। मैले पहिले पनि अगुवाले उनीहरू मिलेर काम गर्न नसकेको बारेमा कुरा गरेको सुनेको सम्झिएँ। अर्की सिस्टरको अहङ्कारी स्वभाव थियो, तर डिङ रुई मानिस तथा कुराहरूको अतिविश्लेषण गर्न रुचाउँथिन्, र कुनै परिस्थिति आइपर्दा उनले त्यसलाई परमेश्‍वरमार्फत् स्वीकार गर्दैनथिन्। उनी मुख बिगार्थिन् र आफ्नो अभिमानमा चोट पुर्‍याउनेलाई बेवास्ता गर्थिन्। उनले कामको विषयमा उनीहरूसँग छलफल नगरी त्यसैमार्फत् आफ्नो रिस पोख्थिन्, जसले गर्दा काममा ढिलाइ हुन्थ्यो। अगुवाले उनीसँग सङ्गति गरे, तर उनले न आत्म-चिन्तन गरिन् न आफ्नो बारेमा केही सिकिन्। ती अर्की सिस्टरका केही समस्याहरू थिए, तर डिङ रुईका समस्याहरू अझ गम्भीर थिए। म उनका समस्याहरू औँल्याउन चाहन्थेँ, तर त्यसपछि मैले सोचेँ, “यदि मैले कुनै कुरा बाँकी नराखी यसबारे कुरा उठाएँ भने, के उनले मलाई उनीप्रति अन्याय गरेको भन्लिन्? त्यसपछि, मैले उनको मप्रतिको राम्रो छाप गुमाउन्न त?” त्यसैले मैले उनलाई साथ दिँदै भनेँ, “तपाईंले सहकार्य गर्नुभएकी सिस्टरका पनि कतिपय क्षेत्रमा समस्याहरू थिए।”

पछि डिङ रुईको कर्तव्य परिवर्तन गरियो, र उनले फरक काम सम्हालिन्। मैले अर्की सहकर्मी पाएँ। मलाई देख्नेबित्ति्कै, उनले भनिन्, “तपाईंसँग सहकार्य गर्नुपर्ने कुरा सुनेपछि मलाई निकै तनाव जस्तो महसुस भयो। मैले तपाईंको मानवता राम्रो छ र तपाईं सबैसँग राम्रो सहकार्य गर्नुहुन्छ भन्‍ने सुनेकी छु। यदि हाम्रो सहकार्यमा समस्या आयो भने, म पूर्ण रूपमा प्रकट हुनेछु। यो पक्कै पनि मेरो मानवतासँग सम्बन्धित समस्या हुनेछ।” उनले त्यसो भन्दा, मैले आत्मचिन्तन गर्नुसट्टा आफैँलाई स्याबासी दिएँ। मलाई आफूमा साँच्चै असल मानवीय गुण भए जस्तो लाग्यो। अनि एक पटक, डिङ रुईसँग सहकार्य गर्ने एक सिस्टरले मलाई देखेपछि, “उनी र म सँगै राम्रोसँग काम गर्न सक्दैनौँ, तर उनी सधैँ तपाईं र उनले कति राम्रोसँग सहकार्य गरेको कुरा बताउँछिन्। सायद, म साँच्चै भ्रष्ट छु”, भनिन्। म के सोच्दै थिएँ भने ती सिस्टरले डिङ रुईका समस्याबारे ठाडै र अति स्पष्ट कुरा गर्ने भएकाले, डिङ रुईको अभिमानले यो सहन सकेन। डिङ रुईसँग कुराकानी गर्दा, म उनका समस्याहरूप्रति सहनशील र धैर्यशील रहेँ र उनीसँग विवाद गरिनँ। मैले उनीसँग कामका जुनसुकै समस्या पनि सक्रिय रूपमा छलफल गरेँ र उनका धेरै सुझावहरू माँगेँ। यसले कुनै विवाद हुन दिँदैनथ्यो। त्यसको लगत्तै, मैले अगुवाले डिङ रुई निकै अहङ्कारी छिन् र सत्यताहरू स्विकार्दिनन्—उनी कहिल्यै अरूसँग राम्रोसँग काम गर्न सक्दिनन् भनेको सुनेँ। उनलाई बर्खास्त गरियो किनभने सङ्गति पछि पनि उनमा परिवर्तन आएन र उनी आफ्नो कर्तव्यमा प्रभावहीन थिइन्। पछि अगुवाले मेरो समस्याहरूबारे कुरा उठाए र भने, “एक अगुवाको रूपमा, ब्रदर-सिस्टरहरूको समस्या जति नै गम्भीर किन नहोस्, यदि तपाईंले त्यसलाई कहिल्यै उठाउँनुहुन्न वा काटछाँट र खुलासा गर्नुहुन्न, र सधैँ सम्बन्धहरूकै मात्र ख्याल गर्नुहुन्छ भने, त्यो तपाईंको कामप्रतिको गैरजिम्मेवारी हो! तपाईंले डिङ रुईसँग पनि यस्तै गर्नुभयो। उनी अरूसँग राम्रोसँग काम गर्न सक्दिनन्, तर तपाईं विचारशील र समझदार हुनुहुन्छ भन्छिन् र तपाईंसँग काम गर्न खुशी हुन्छिन्। यस विषयमा तपाईंले चिन्तन गर्नुपर्छ!” त्यसपछि अर्का अगुवाले भने, “सबैले तपाईं समझदार र रमाइलो हुनुहुन्छ भन्दै पछिल्लो समय तपाईंको सकारात्मक मूल्याङ्कन गरेका छन्। सबैको हृदयमा तपाईंका लागि ठाउँ छ र उनीहरू कामकुराहरूमा सत्यता खोज्दैनन्। यो तपाईंको समस्या हो। यसरी काम गरेर, तपाईं परमेश्‍वरको महिमा बढाउने र उहाँको गवाही दिने काम गरिरहनुभएको छैन।” मलाई सुरुमा यसलाई स्वीकार्न गाह्रो भयो, आँसु आयो, अन्याय भएको महसुस भयो, र आफ्नो हृदयमा बहानाहरू बनाएँ। अरूले मेरो बारेमा राम्रो कुरा गर्नुको मतलब ममा असल मानवीय गुण थियो र मसँग घुलमिल हुन सजिलो थियो। उनीहरूले ममा समस्या छ भनी कसरी भन्न सक्थे? त्यसपछि, मेरी सहकर्मी सिस्टरले पनि मलाई आत्म-चिन्तन गर्न सम्झाइन्, त्यसैले मैले अन्ततः परमेश्‍वरसँग म आफैँलाई जान्नका लागि मलाई अन्तर्दृष्टि दिनुहोस् भन्‍ने अनुरोध गर्दै शान्तिपूर्वक उहाँको प्रार्थना गरेँ।

पछि मैले परमेश्‍वरको वचनहरूका दुई खण्ड पढेँ जसमा भनिएको थियो: “दाजुभाइ-दिदीबहिनीहरूसँग अन्तरक्रिया गर्दा, यसबाट तैँले फाइदा पाउनका लागि तैँले तिनीहरूसामु आफ्नो हृदय उदाङ्गो पार्नुपर्छ, र तिनीहरूलाई आफ्नो भित्री मनका कुराहरू बताउनुपर्छ। आफ्नो कर्तव्य निभाउने क्रममा त झन् आफ्नो हृदय उदाङ्गो पार्नु र आफ्नो भित्री मनका कुराहरू बताउनु अझै महत्त्वपूर्ण हुन्छ; तब मात्र तैँले सँगसँगै मिलेर काम गर्नेछस्। … जब तैँले अरूसँग अन्तरक्रिया गर्छस्, तैँले पहिले उनीहरूलाई तेरो साँचो हृदय र निष्कपटता बुझ्न दिनुपर्छ। यदि, अरूसँग बोल्दा र सँगसँगै मिलेर काम गर्दा, र अरूलाई सम्पर्क गर्ने प्रयास गर्दा, कसैको बोलीवचन लापरवाहीपूर्ण, आडम्बरी, ठट्यौलीपूर्ण, चापलुसीले भरिएको, गैरजिम्मेवार, र काल्पनिक छन् भने, वा यदि उनीहरू केवल अरूको कृपा पाउनका निम्ति मात्रै बोल्छन् भने, उनीहरूका कुराहरूमा पूर्ण विश्‍वसनीयताको कमी हुन्छ, र उनीहरू अलिकति पनि निष्कपट हुँदैनन्; अरू मानिसहरू जोसुकै भए पनि तिनीहरूसँग अन्तरक्रिया गर्ने उनीहरूको तरिका यही हो। त्यस्तो व्यक्तिमा इमानदार हृदय हुँदैन। यो इमानदार व्यक्ति होइन। मानौँ, कुनै व्यक्ति नकारात्मक स्थितिमा छ, र उसले निष्कपट रूपमा तँलाई भन्छ: ‘मलाई ठ्याक्कै बताउनुहोस्, म किन यति धेरै नकारात्मक छु। मैले यो पत्ता लगाउनै सकेको छैन!’ अनि मानौँ, वास्तवमा तँलाई आफ्नो हृदयमा उसको समस्याबारे थाहा छ, तर तँ त्यो कुरा उसलाई भन्दैनस्, बरु त्यसको साटो यसो भन्छस्: ‘यो केही पनि होइन। तपाईँ नकारात्मक भइरहनुभएको हुनुहुन्‍न; मलाई पनि त्यस्तै हुने गर्छ।’ त्यो व्यक्तिका लागि यी शब्दहरू ठूलो सान्त्वना बन्छन्, तर तेरो मनोवृत्ति निष्कपट हुँदैन। तँ उसलाई सहज महसुस गराउन र सान्त्वना दिनका निम्ति ऊसँग लापरवाह भइरहेको हुन्छस्; तँ ऊसँग इमानदारीपूर्वक बोल्‍नबाट जोगिएको हुन्छस्। उसले आफ्नो नकारात्मकता त्यागोस् भनेर तैँले उसलाई इमानदारीसाथ सहायता गरिरहेको र उनीहरूका समस्याहरू प्रष्टताका साथ राखिरहेको हुँदैनस्। तैँले एक इमानदार व्यक्तिले गर्नुपर्ने काम गरिरहेको छैनस्। उसलाई सान्त्वना दिन र तिमीहरूको बीचमा कुनै प्रकारको दुश्‍मनी वा झगडा नहोस् भनेर मात्र तैँले ऊसँग झारा टार्ने काम मात्र गरेको छस्—र यसो गर्नु एक इमानदार व्यक्ति बन्‍नु होइन। यसैले, एक इमानदार व्यक्ति बन्‍नका लागि, यस प्रकारको परिस्थिति सामना गर्नुपर्दा, तैँले के गर्नुपर्छ? तैँले देखेका र पहिचान गरेका कुराहरू उसलाई बताउनुपर्छ: ‘मैले जे देखेको र अनुभव गरेको छु, त्यो म तपाईँलाई बताउँछु। मैले भनेको कुरा सही छ कि गलत छ, तपाईँ नै निर्णय गर्नुहोस्। यदि यो गलत छ भने, तपाईँले यसलाई स्वीकार गर्नु पर्दैन। यदि यो सही छ भने, म आशा गर्दछु तपाईँले यसलाई स्वीकार गर्नुहुनेछ। यदि मैले भनेको कुनै कुरा तपाईंलाई सुन्न गाह्रो लाग्यो र त्यसले तपाईँलाई चोट पुर्‍यायो भने, म आशा गर्दछु तपाईँले यस कुरालाई परमेश्‍वरबाट आएको भनी स्वीकार गर्न सक्नुहुनेछ। मेरो अभिप्राय र उद्देश्य भनेको तपाईँलाई सहायता गर्नु हो। म यो समस्यालाई स्पष्ट रूपमा देख्छु: तपाईँ आफूलाई अपमान गरिएको र आफ्नो अहम्‌मा कसैले साथ नदिएको महसुस गर्नुहुन्छ, र तपाईँलाई सबैले तुच्छ ठान्छन्, तपाईँलाई आक्रमण गरिँदैछ र तपाईँमाथि त्यस्तो अन्याय त कहिल्यै भएको थिएन भन्‍ने सोच्नुहुन्छ, त्यसैले तपाईँ त्यो स्विकार्न सक्नुहुन्‍न र नकारात्मक बन्नुहुन्छ। तपाईँलाई के लाग्छ—के साँच्चै यस्तो भइरहेको छ?’ अनि यो सुनेर उसले कुरा यही नै हो भन्‍ने महसुस गर्छ। वास्तवमा तेरो हृदयमा यही कुरा हुन्छ, तर यदि तँ इमानदार व्यक्ति होइनस् भने, तैँले त्यो कुरा भन्‍ने छैनस्। तैँले यसो भन्‍ने छस्, ‘म पनि प्रायः नकारात्मक नै बन्ने गर्छु,’ र जब अर्को व्यक्तिले सबै जना नकारात्मक हुँदा रहेछन् भन्‍ने सुन्छ, तब उसलाई नकारात्मक हुनु सामान्य नै रहेछ भन्‍ने लाग्छ, र अन्त्यमा, उसले आफ्नो नकारात्मकतालाई छोड्दैन। यदि तँ एक इमानदार व्यक्ति होस् र तैँले इमानदार मनोवृत्ति र इमानदार हृदयले उसलाई सहायता गर्छस् भने, तैँले उसलाई सत्यता बुझ्न र उसको नकारात्मकता छोड्न सहायता गर्न सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। “संसारमा धेरै तथाकथित ‘असल मानिसहरू’ छन्, जो उच्च आदर्शका शब्दहरू बोल्छन्—सतहमा, तिनीहरूले कुनै ठूलो दुष्कर्म गरेजस्तो देखिँदैन, तर तिनीहरू वास्तवमा औधी छली र कुटिल हुन्छन्। तिनीहरू जता हावा बग्यो उतै बग्नमा सिपालु हुन्छन्, तिनीहरू चिप्लो र चतुर रूपमा बोल्छन्। तिनीहरू झूटा असल मानिसहरू र ढोँगीहरू हुन्—तिनीहरू केवल असल भएको नाटक गरिरहेका हुन्छन्। मध्यमार्गीहरू सबैभन्दा कपटी मानिसहरू हुन्। तिनीहरू कसैलाई चिढ्याउँदैनन्, तिनीहरू चिप्लो र चतुर हुन्छन्, तिनीहरू सबै परिस्थितिहरूमा मिल्न सिपालु हुन्छन्, र कसैले पनि तिनीहरूको गल्ती देख्न सक्दैन। तिनीहरू जीवित शैतानहरूजस्तै हुन्छन्!” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता अभ्यास गरेर मात्रै भ्रष्ट स्वभावका बन्धनहरू तोड्न सकिन्छ)। परमेश्‍वरका वचनहरूबाट मैले के सिकेँ भने यदि म अरूसँगको अन्तरक्रियाहरूमा सहयोगपूर्ण र चापलुसी गर्ने कुरा मात्र गर्छु, र मैले देखेका समस्याहरूलाई औँल्याउदिनँ भने, त्यो उनीहरूलाई साँचो रूपमा मद्दत गरेको होइन र त्यसले उनीहरूलाई कुनै फाइदा पुर्‍याउँदैन। परमेश्‍वर त्यसलाई बीचमा बसेर मानिसलाई प्रसन्न पार्ने धूर्त व्यवहार भन्नुहुन्छ। त्यो भनेको सबैलाई रिझाउनु, अनि कसैलाई रिस नउठाउनु, हावा जता बहन्छ त्यतै ढल्कनु हो। यो जीवित शैतान बन्नु हो। मेरो आफ्नै व्यवहारमाथि चिन्तन गर्दा, मैले के देखेँ भने म ठ्याक्कै परमेश्‍वरले खुलासा गर्नुभएको जस्तै प्रकारको व्यक्ति थिएँ। जब डिङ्ग रुईले त्यो प्रतिवेदन पत्र समाधान नगर्दा त्यो काम फेरि गर्नुपर्‍यो, उनले तुरून्तै प्रतिफल खोजेका कारण यस्तो भएको मैले थाहा पाएँ। मैले उनका समस्या औँल्याएर उनलाई आत्मचिन्तन गर्न मद्दत गर्नुपर्थ्यो। तर उनले म असंवेदनशील र मानवताविहीन छु भन्लिन् भनेर डराएकी थिएँ। त्यसैले मैले केही प्रेरणादायी शब्दहरू भनेँ, र आफ्ना असफलताबारे पनि कुरा गरेर उनलाई सान्त्वना दिएँ। मैले ती सबै कुरा भनेपछि, उनी दु:खी हुन छोडिन्, र उनले आफ्नो भ्रष्ट स्वभावमा खासै चिन्तन गरिनन्। अरूलाई मद्दत गर्न व्यक्तिगत अनुभवलाई सङ्गतिमा समावेश गर्नु ठीक हो, तर कुनै व्यक्तिले मुख्यतया आफ्नै असफलताहरू र आत्मज्ञानको प्रयोग गरेर अरूलाई आत्म-चिन्तन र आत्म-बुझाइमा मार्गदर्शन गर्नुपर्छ। तर म आफ्ना व्यक्तिगत असफलताहरू बताएर त्यो हासिल गर्न खोजिरहेकी थिइनँ। मेरो उद्देश्य डिङ्ग रुईलाई सान्त्वना दिनु थियो ताकि उनले सबैजना उत्तिकै भ्रष्ट हुन्छन् र गल्तीहरू सामान्य कुरा हुन् भन्‍ने महसुस गरून्। त्यसले अप्रत्यक्ष रूपमा उनलाई आफूलाई ज्यादै घुलमिल हुने मौका दियो। यो परमेश्‍वरको गवाही दिने काम होइन कि, बरु उनलाई भ्रमित पार्ने काम थियो। डिङ्ग रुईले अरूसँग राम्रोसँग काम गर्न नसकेको र सधैँ मानिस र कुराहरूको अतिविश्लेषण गरेको देखेर पनि, आफ्नो राम्रो छवि बचाउनका लागि मैले त्यो कुरा उनलाई देखाइदिइनँ र अर्की सिस्टरको समस्याबारे पनि उनीसँग सहमति जनाएँ। साथै, मैले उनलाई बेसोमती भएकी देखेर पनि, मैले उनलाई यसबाट उम्कन दिएँ। फलस्वरूप, उनले आफ्ना समस्याहरू देखिनन् र आफ्नो भ्रष्ट स्वभावमा जिउँदै आफैँमा लिप्त भइन्। के त्यसले उनलाई हानि पुर्‍याइरहेको थिएन?

पछि, मैले परमेश्‍वरका वचनहरूको अर्को खण्ड पढेँ जसमा भनिएको थियो: “असल मानवत्व हुनको लागि एउटा मापदण्ड हुनुपर्छ। यसमा संयमको बाटो अपनाउने, सिद्धान्तहरू नपछ्याउने, कसैलाई चोट नपुऱ्याउन कोसिस गर्ने, जहाँ जाँदा पनि चापलुसी गर्ने, आफूले भेट्ने सबै जनासँग नरम र चिप्लो कुरा गर्ने, र सबैलाई आफ्नो बारेमा राम्रो कुरा गर्न लगाउने कुरा समावेश हुँदैन। यो मापदण्ड होइन। त्यसो भए, मापदण्ड के हो त? त्यो, परमेश्‍वर र सत्यताप्रति समर्पित हुन सक्‍नु हो। त्यो, आफ्नो कर्तव्य अनि हरप्रकारका मानिस, घटना र परिस्थितिलाई सिद्धान्तहरू र जिम्मेवारीबोधको साथ लिनु हो। त्यो सबैले स्पष्ट देख्‍ने कुरा हो; सबै नै त्यो कुराबारे हृदयमा स्पष्ट हुन्छन्। त्यसबाहेक, परमेश्‍वरले मानिसहरूको हृदयभित्र सूक्ष्म जाँच गर्नुहुन्छ र तिनीहरू प्रत्येकको हर अवस्थाबारे जान्नुहुन्छ; तिनीहरू जोसुकै होऊन्, कसैले पनि परमेश्‍वरलाई मूर्ख बनाउन सक्दैन। कतिपय मानिसहरू आफूसँग असल मानवत्व छ, आफू कहिल्यै अरूको बारेमा नराम्रो बोल्दिनँ, र अरूका हितहरूमा कहिल्यै हानि गर्दिनँ भनेर सधैँभरि घमन्ड गर्छन्, र आफूले अरू मानिसहरूका सम्पत्तिहरूको कहिल्यै लालच नगरेको दाबी गर्छन्। अनि हितहरूको विषयमा विवाद हुँदा पनि, तिनीहरू अरूको फाइदा उठाउनुभन्दा घाटा सहन रुचाउँछन्, र अरू सबैले तिनीहरूलाई असल मानिस ठान्छन्। तैपनि, परमेश्‍वरको घरमा आफ्ना कर्तव्यहरू निर्वाह गर्दा, तिनीहरू चलाक र चिप्ला कुरा गर्ने गर्छन्, र सधैँ आफ्नै लागि योजना बनाउँछन्। तिनीहरूले कहिल्यै पनि परमेश्‍वरको घरको हितबारे सोच्दैनन्, तिनीहरू परमेश्‍वरले जरुरी ठान्नुभएको कुरालाई कहिल्यै जरुरी ठान्दैनन्, र परमेश्‍वरले सोच्नु भएजस्तो प्रकारले कहिल्यै सोच्दैनन्, र तिनीहरू आफ्ना कर्तव्यहरू निर्वाह गर्न आफ्ना रुचिहरूलाई कहिल्यै पन्साउन सक्दैनन्। तिनीहरू आफ्ना रुचिहरू कहिल्यै त्याग्दैनन्। दुष्ट मानिसहरूले दुष्ट्याइँ गरिरहेको देख्दा पनि, तिनीहरूले ती दुष्टहरूको पर्दाफास गर्दैनन्; तिनीहरूसित कुनै पनि प्रकारका सिद्धान्तहरू हुँदैनन्। यो कस्तो प्रकारको मानवत्व हो? यो राम्रो मानवत्व होइन” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। साँच्चै असल व्यक्ति सत्यतालाई स्विकार्न र परमेश्‍वरमा समर्पित हुन सक्छ, उनीहरू जिम्मेवार हुन्छन् र आफ्नो कर्तव्यभार बहन गर्छन्, सिद्धान्तपालन गर्छन् र मण्डलीको कामको संरक्षण गर्छन्। उनीहरू अरूप्रति पनि सिद्धान्तनिष्ठ हुन्छन्। अन्य ब्रदर-सिस्टरको समस्याहरू वा गल्तीहरू देखेमा, उनीहरूले उपयुक्त सङ्गति र मद्दत प्रदान गर्न सक्छन्। यदि कसैले सिद्धान्तहरू उल्लङ्घन गरेर मण्डलीको काममा गम्भीर अवरोध र बाधा ल्याउँछ भने, उनीहरूले आवश्यकतानुसार तिनलाई काटछाँट र खुलासा गर्न सक्छन्, अनि भावनामा बगेर वा उनीहरूको चित्त दुखाइएला कि भन्‍ने डरले काम गर्दैनन्, बरु सिद्धान्तहरू कायम राख्दै मण्डलीको कामको हिफाजत गर्न सक्छन्। त्यो साँच्चै राम्रो मानवता हुनु हो। म पहिले सोच्थेँ कि कसैलाई उसले गरेको गल्तीका लागि काटछाँट नगर्नु, उसको कमजोरी खुलासा नगर्नु, वा उसलाई लज्जित नगराउनु नै राम्रो मानवता भएको समझदार व्यक्ति हुनु हो। वर्षौँसम्म, मैले जोसँग कुरा गरे पनि, मैले सँधै मेरा शब्दहरू सान्त्वना दिने र मीठा बनाउने प्रयास गरेँ। म सँधै अरूलाई म समझदार र बुझकी छु भनेर कसरी महसुस गराउने भनी सोचिरहन्थेँ, उनीहरूको मनस्थितिलाई ध्यानमा राख्दै, हृदयस्पर्शी कुराहरू भन्थेँ। मैले अरूको कर्तव्यमा देखेका समस्याहरूलाई सिधै औँल्याउँदिनथेँ, र उनीहरूलाई भ्रममा पार्नका लागि मीठा, सान्त्वनादायी कुराहरू गर्थेँ, वा त्यसलाई धेरै हल्का बनाएर भन्थेँ। सबैले मलाई राम्रो मानवता भएको र सजिलै मिल्न सक्ने भएको भन्दै प्रशंसा गर्थे। मैले आफूलाई राम्रो व्यक्ति ठान्थेँ र त्यसमा गर्व गर्थेँ। परमेश्‍वरको वचनको खुलासाबाट मैले के बुझेँ भने वर्षौँसम्म, मैले जुन तरिकाले आफूलाई राम्रो व्यक्ति बनिरहेकी ठान्थेँ, ती वास्तवमा संसारिक व्यवहारका लागि शैतानका दर्शनहरू थिए। म राम्रो मानवता भएजस्तो देखिन्थेँ—म मिलनसार थिएँ र कसैको चित्त दुखाउँदिनथेँ। मैले सबैसँग राम्रो सम्बन्ध राखेँ, तर मेरो हृदयमा, मैले केवल आफ्ना स्वार्थहरूलाई मात्र प्राथमिकता दिएँ। म मेरो काम र अरूको जीवन प्रवेशप्रति पूर्णरूपले गैरजिम्मेवार थिएँ। म कुनै पनि तरिकाले राम्रो व्यक्ति थिइनँ। म स्वार्थी, घिनलाग्दो, र मानिसहरूलाई खुशी पार्ने छली, झूटो असल व्यक्ति थिएँ। मैले कसरी आफू राम्रो मानवता भएकी भनेर घमण्ड गर्थेँ र आफूलाई राम्रो व्यक्ति ठान्थेँ भन्‍ने कुरा विचार गर्दा, आफू निक्कै निर्लज्ज रहेकी पाएँ। जब मैले यो बुझेँ, मैले प्रार्थना गरेँ, “परमेश्‍वर, तपाईंका वचनहरूले मलाई वास्तविक राम्रो मानवता के हो भन्‍ने देखाएका छन्, म सत्यतालाई व्यवहारमा उतार्न चाहन्छु र राम्रो मानवता भएको व्यक्ति बन्न चाहन्छु।”

त्यसपछि, मण्डलीले मेरा लागि चेन लिन र लि युसँग मिलेर नयाँ विश्‍वासीहरूलाई मलजलको काम गर्ने व्यवस्था गर्‍यो। चाँडै नै मैले लि यु आफ्नो कर्तव्यप्रति लापरवाह र गैरजिम्मेवार छिन् भनेर पत्ता लगाएँ। उनी प्रायः व्यक्तिगत काममा व्यस्त हुन्थिन्, जसले गर्दा काममा ढिलाइ हुन्थ्यो। चेन लिन र मैले उनीसँग सङ्गति गर्‍यौँ, मण्डलीको काममा ढिलाइ नहोस् भनेर उनलाई प्राथमिकता निर्धारण गर्न लगायौँ। अचम्मको कुरा, उनले यो स्विकारिनन्, बरु बहाना बनाउँदै रिसाइन्। चेन लिनले परमेश्‍वरका वचनलाई समेटेर उनीसँग सङ्गति र उनका समस्याको विश्लेषण गरिन्, तर लि युमा आत्म-जागरूकता थिएन। उनले आफूमा आत्मिक स्तर कम भएको र सत्यतालाई व्यवहारमा उतार्न नसक्ने बताइन्। उनको यस्तो व्यवहार देख्दा, मैले सोचेँ कि यदि मैले उनको समस्या विश्लेषण गरिरहेँ भने, उनले निश्चितै म बढी काम लगाउने, मेरो मानवता राम्रो नभएको र मैले उनलाई नियन्त्रण गरिरहेको भन्‍ने थिइन्। हामी राम्रोसँग मिलेर काम गर्न सकौँ भनेर मैले उनलाई खुलासा गर्नुहुँदैन भन्‍ने महसुस गरेँ। त्यसैले, मैले विनम्रतासाथ उनलाई विश्‍वास दिलाएँ, “तपाईंको आत्मिक स्तर कम छ, र हामी यो कुरा बुझ्छौँ। भविष्यमा काममा ढिलाइ नगर्नुहोस्।” मैले यसो भन्दा लि युका खुम्चिएका आँखीभौँहरू सिधा भए, र उनी अब त्यति निराश रहिनन्। त्यसपछि, उनी मप्रति धेरै मिलनसार बनिन्। म धेरै खुशी भएँ र सङ्गतिका लागि मैले राम्रो तरिका अपनाएको जस्तो लाग्यो। मैले उनको समस्या औँल्याए तापनि, उनले अझै पनि मलाई राम्रो मानेकी थिइन्। पछि पनि, लि युको कर्तव्यपालनमा जिम्मेवारीको अभाव भइरह्यो, र उनी चेन लिन अरूलाई काममा धेरै दलाउने व्यक्ति भन्दै उनीप्रति पूर्वाग्राही समेत बनिन्। चेन लिनले मेरो समस्यालाई औँल्याइन् र भनिन, “के तपाईंलाई केही दिन अघिको लि युइसँगको तपाईंको सङ्गतिको प्रकृति कस्तो थियो थाहा छ? हामीले उनलाई आफूलाई चिन्न, आत्म-चिन्तन र पश्चात्ताप गर्न मद्दत गर्न उनीसँग सङ्गति गर्‍यौँ। तर तपाईंले जसरी कुरा समेट्नुभयो, त्यसले उनलाई आत्मचिन्तन गर्न मद्दत त गरेन नै, त्यसमाथि उनलाई तपाईं बुझ्ने, जबकि म चैँ उनलाई काममा धेरै दलाउने भनेर सोच्ने पनि बनायो। त्यसो गर्नु अवरोधात्मक र कमजोर देखाउने प्रकृतिको हो र यसले उनलाई केही मद्दत गरेन।” चेन लिनका शब्दहरू मेरा लागि अत्यन्त हृदयविदारक थिए। पिडामा, मैले परमेश्‍वरलाई प्रार्थना गरेँ, “हे परमेश्‍वर! काटछाँटको सामना गर्दा, मैले यस समस्याको गम्भीरता बुझ्न सकिनँ। तर मलाई के थाहा छ भने मैले हरेक दिन सामना गर्ने सबै कुरामा तपाईंको अनुमति छ। कृपया मलाई अन्तर्दृष्टि दिनुहोस् र आफूलाई चिन्नका लागि मार्गदर्शन गर्नुहोस्।”

त्यसपछि मैले परमेश्‍वरका वचनहरूको एक खण्ड पढेँ। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरूले मानिसहरूलाई नियन्त्रण गर्न प्रयोग गर्ने पहिलो विधि भनेको तिनीहरूको हृदय जित्नु हो। मानिसहरूको हृदय जित्ने कति वटा तरिकाहरू छन्? एउटा तरिका भनेको तिनीहरूलाई साना-साना निगाहद्वारा लोभ्याउनु हो। कहिलेकहीँ ख्रीष्टविरोधीहरू मानिसहरूलाई राम्रा कुराहरू दिन्छन्, कहिलेकहीँ तिनीहरूको तारिफ गर्छन्, कहिलेकहीँ तिनीहरूलाई ससाना प्रतिज्ञाहरू गर्छन्। अनि कहिलेकहीँ, ख्रीष्टविरोधीहरूले के देख्छन् भने कतिपय कर्तव्यहरूले मानिसहरूलाई चर्चामा आउन सहयोग गर्छन्, वा यी कर्तव्यहरू निर्वाह गर्ने व्यक्तिलाई फाइदा पुऱ्याउन सक्छन् र सबैलाई तिनीहरूको सम्मान गर्न लगाउन सक्छन् भन्‍ने अरूले सोच्छन्, र तिनीहरूले रिझाउन चाहेका मानिसहरूलाई नै यी कर्तव्यहरू बाँड्छन्। … कतिपय मानिस अत्यन्तै भावुक हुन्छन्, र तिनीहरू आफ्नो कर्तव्य निर्वाह गर्दा सधैँ आफ्ना भावनाहरूका वशमा हुन्छन्, र तिनीहरूको अगुवा यसो भन्छ, ‘यो तपाईंको सानो कदका कारण हो, केही छैन।’ कतिपय मानिस आफ्ना कर्तव्यमा अल्छी र बेइमान हुन्छन्, तर तिनीहरूको अगुवाले तिनीहरूलाई हप्काउँदैन, बरु तिनीहरूलाई खुसी पार्न र तिनीहरूद्वारा असल व्यक्ति कहलिन, र आफू धेरै समझदार र प्रेमिलो छु भनेर देखाउन हरेक मोडमा ती मानिसहरूले सुन्न चाहने कर्णप्रिय कुराहरू भन्छन्। ती मानिसहरू सोच्छन्, ‘हाम्रो अगुवा स्नेही आमा जस्तै छ। ऊ साँच्चै हामीलाई प्रेम गर्छ—उसले साँच्‍चै नै परमेश्‍वरलाई प्रतिनिधित्व गर्छ। ऊ वास्तवमै परमेश्‍वरबाट आएको हो!’ यसको अप्रत्यक्ष अर्थ के हो भने तिनीहरूको अगुवाले परमेश्‍वरको मुखपत्रका रूपमा काम गर्न सक्छन्, तिनीहरूले परमेश्‍वरको प्रतिनिधित्व गर्न सक्छन्। के यस अगुवाको उद्देश्य यही हो? सायद यो कुरा त्यति स्पष्ट छैन, तर उसको एउटा उद्देश्य स्पष्ट छ: उसले मानिसहरूलाई ऊ सुन्दर अगुवा हो, अरूको ख्याल राख्छ, मानिसहरूको कमजोरीप्रति सहानुभूति राख्छ, र तिनीहरूको हृदय राम्ररी बुझ्छ भनेर भन्‍न लगाउँछ। जब मण्डली अगुवाले दाजुभाइ-दिदीबहिनीहरूले लापरवाह रूपमा आफ्नो कर्तव्य निर्वाह गरिरहेको देख्छ, तब उसले तिनीहरूलाई हप्काउनुपर्ने भए पनि, नहप्काउन सक्छ। उसले परमेश्‍वरको घरका हितहरूमा समस्या भइरहेको स्पष्ट रूपमा देख्दा, यसमा कुनै चासो राख्ने वा सोधपुछ गर्ने गर्दैन, र अरूलाई अलिकति पनि चिढ्याउँदैन। वास्तवमा, उसले मानिसहरूको कमजोरीलाई साँच्‍चै ख्याल गरिरहेको हुँदैन; बरु, उसको अभिप्राय र उद्देश्य त मानिसहरूको हृदय जित्नु हुन्छ। ऊ यस कुराबारे पूर्णत: सचेत हुन्छ: ‘यदि मैले यसो गरेँ र कसैलाई चिढ्याइनँ भने, तिनीहरूले मलाई असल अगुवा ठान्‍नेछन्। तिनीहरूले राम्रो ठान्नेछन्, सम्मान गर्नेछन्। तिनीहरूले मलाई अनुमोदन गर्नेछन् र मन पराउनेछन्।’ परमेश्‍वरको घरका हितहरूमा कति क्षति भयो, वा परमेश्‍वरका चुनिएका मानिसहरूको जीवन प्रवेशमा कति ठूलो घाटा भयो, वा तिनीहरूको मण्डली जीवनमा कति धेरै बाधा पुग्यो भन्‍ने कुरालाई ऊ वास्ता गर्दैन, केवल आफ्नो शैतानी दर्शनमा अडिग रहन्छ र कसैलाई चिढ्याउँदैन। उसलाई हृदयमा कहिल्यै आत्मग्लानि हुँदैन। उसले कसैले अवरोध र बाधा पुऱ्याएको देख्दा, बढीमा त्यसबारे तिनीहरूसँग केही शब्द बोल्न सक्छ, समस्यालाई सानो पार्छ, त्यसपछि यसलाई यतिमा नै सकाउँछ। उसले सत्यताबारे सङ्गति गर्नेछैन, वा त्यस व्यक्तिलाई समस्याको सार औँल्याएर देखाउनेछैन, झन् उसले आफ्नो स्थिति विश्लेषण गर्नु त परको कुरा हो, र उसले परमेश्‍वरका अभिप्रायहरू के हुन् भनेर कहिल्यै सङ्गति गर्नेछैन। झूटो अगुवाले मानिसहरूले बारम्बार गर्ने गल्तीहरू, वा मानिसहरूले प्रायजसो प्रकट गर्ने भ्रष्ट स्वभावहरूलाई कहिल्यै खुलासा वा विश्लेषण गर्दैन। ऊ कुनै वास्तविक समस्या समाधान गर्दैन, बरु सधैँ मानिसहरूको गलत अभ्यास र भ्रष्टताका प्रकटीकरणहरूमा लिप्त हुन्छन्, र मानिसहरू जति नै नकारात्मक वा कमजोर भए पनि, यस कुरालाई गम्भीरतापूर्वक लिँदैन। ऊ झारा टार्दै परिस्थिति सम्हाल्न सद्भाव कायम राख्‍ने प्रयास गर्दै केही शब्द र धर्मसिद्धान्त प्रचार गर्छ र केही अर्तीका शब्‍दहरू बोल्छ। परिणामस्वरूप, परमेश्‍वरका चुनिएका मानिसहरूलाई आफूबारे कसरी मनन गर्ने र आफूलाई कसरी चिन्‍ने भन्‍ने थाहा हुँदैन, तिनीहरूले जुनसुकै भ्रष्ट स्वभाव प्रकट गरे पनि त्यसको कुनै समाधान हुँदैन, र तिनीहरू शब्द र धर्मसिद्धान्त, धारणा र कल्पनाहरूमा, कुनै जीवन प्रवेशविना जिउँछन्। तिनीहरू हृदयमा यस्तोसमेत विश्‍वास गर्छन्, ‘हाम्रो अगुवाले हाम्रा कमजोरीहरूबारे परमेश्‍वरले भन्दा बढी बुझेको छ। परमेश्‍वरका मापदण्डहरू अनुसार जिउन हाम्रो कद अत्यन्तै सानो छ। हामीले हाम्रो अगुवाका मापदण्डहरू पूरा गरे मात्र पुग्छ; हामी आफ्ना अगुवामा समर्पित भएर परमेश्‍वरमा समर्पित भइरहेका हुन्छौं। यदि कुनै दिन माथिले हाम्रो अगुवालाई बर्खास्त गर्नुभयो भने, हामी आवाज उठाउनेछौँ; हामी हाम्रो अगुवालाई राख्‍न अनि बर्खास्त हुनबाट रोक्नका लागि माथिसँग कुरा गर्नेछौँ र उहाँलाई हाम्रा मागहरूमा सहमत हुन बाध्य पार्नेछौँ। यसरी हामी हाम्रो अगुवालाई उचित व्यवहार गर्नेछौँ।’ जब मानिसहरूका हृदयमा त्यस्ता विचारहरू हुन्छन्, जब तिनीहरूले आफ्नो अगुवासँग यस्तो सम्बन्ध स्थापित गरेका हुन्छन्, र तिनीहरूका हृदयमा आफ्नो अगुवाप्रति यस्तो निर्भरता, ईर्ष्या, र आराधना पैदा भएको हुन्छ, तब तिनीहरू यस अगुवामा झन्-झन् बढी आस्था राख्छन्, र परमेश्‍वरका वचनहरूमा सत्यता खोज्नुको सट्टा सधैँ त्यस अगुवाका शब्‍दहरू सुन्न चाहन्छन्। त्यस्तो अगुवाले मानिसहरूको हृदयमा परमेश्‍वरको स्थान लगभग लिएको हुन्छ। यदि कुनै अगुवा परमेश्‍वरका चुनिएका मानिसहरूसँग यस्तो सम्बन्ध कायम राख्‍न इच्छुक हुन्छ भने, यदि उसले यसबाट हृदयमा आनन्द अनुभूति गर्छ, र परमेश्‍वरका चुनिएका मानिसहरूले उसलाई यसरी नै व्यवहार गर्नुपर्छ भन्‍ने विश्‍वास गर्छ भने, यो अगुवा र पावलबीच कुनै भिन्‍नता छैन, उसले ख्रीष्टविरोधीका बाटामा पाइला चालिसकेको हुन्छ, र परमेश्‍वरका चुनिएका मानिसहरू यस ख्रीष्टविरोधीको बहकाउमा परिसकेका हुन्छन्, अनि तिनीहरूमा समझको पूर्ण कमी हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु एक: तिनीहरूले मानिसहरूको हृदय जित्ने प्रयास गर्छन्)। परमेश्‍वरले ख्रीष्टविरोधीहरूलाई अत्यन्त घृणास्पद र दुष्टको रूपमा खुलासा गर्नुहुन्छ। अरूको हृदयमा आफ्नो स्थान मजबुत बनाउन, उनीहरूले कहिल्यै मानिसलाई ठेस पुर्‍याउँदैनन्। उनीहरूले कसैले सिद्धान्तको उल्लङ्घन गरेको देखे भने, उनीहरू त्यो समस्या समाधान गर्न सत्यतामा सङ्गति गर्दैनन् वा त्यसलाई खुलासा गरेर रोक्दैनन्। बरू, उनीहरू अरूको समर्थन जित्नका लागि राम्रा कुरा भन्छन्, ताकि अरूले उनीहरूलाई मन पराऊन्, उनीहरूलाई मायालु, बुझकी र क्षमाशील सोचून् जबकि उनीहरू परमेश्‍वरका वचन र आवश्यकताहरूको विरोध गर्छन्, र तिनको अभ्यास गर्दैनन् वा तिनमा प्रवेश गर्दैनन्। ख्रीष्टविरोधीहरू अरूलाई आफूभन्दा अगाडि राख्छन्। मैले मेरो कार्यको प्रकृति कसरी ख्रीष्टविरोधीको जस्तै थियो भनेर चिन्तन गरेँ। मैले ब्रदर-सिस्टरहरूको कर्तव्यमा गल्तीहरू स्पष्ट रूपमा देखेँ, केही गम्भीर थिए र कामलाई पहिले नै असर पुर्‍याइसकेका थिए, त्यसैले मैले तिनलाई औँल्याउनुपर्थ्यो। त्यसपछि उनीहरूले समस्याको सार र त्यसका गम्भीर परिणामहरू देख्न सक्थे, र छिट्टै पश्चात्ताप गर्न सक्थे। तर म मानिसहरूको समस्याहरूलाई खुलासा गर्नाले उनीहरूलाई ठेस पुग्छ भनेर डराएँ, त्यसैले मैले उनीहरूको देहलाई ध्यान दिँदै, उनीहरूको समर्थन जित्नका लागि राम्रा कुराहरू भनेँ। लि युको समस्याबारे सङ्गति र खुलासा गर्दा, मैले लि युलाई आफूलाई चिन्न मार्गदर्शन गर्न चेन लिनसँग सहकार्य गरिनँ, बरू यदि मैले कठोर भएर कुरा गरेँ भने, उनी मप्रति पक्षपाती हुनेछिन् भनेर डराएँ, त्यसैले मैले राम्रो बन्दै उनको भावनाअनुसार चलेँ। त्यसले मलाई चेन लिनभन्दा बढी माया गर्ने, उनको कमजोरीलाई माफी दिन र सहन सक्ने देखायो, जसले लि युलाई आफ्ना समस्याहरूलाई चिन्न नसक्ने र चेन लिनको प्रतिरोध गर्ने बनायो। मैले डिङ रुइसँग पनि त्यस्तै गरेकी थिएँ। मैले उनको समस्या देखेँ, तर उनलाई आत्मचिन्तन गर्न र उनका समस्यालाई देख्न सङ्गति र सहयोग गर्नुको सट्टा, मैले सधैँ उनलाई मख्ख पारेँ। मैले त्यसरी आफ्नो कर्तव्यमा परमेश्‍वरको महिमा वा गवाही दिइरहेकी थिइनँ, र मेरा जिम्मेवारीहरू पूरा गरिरहेकी थिइनँ। म एक अगुवा थिएँ, तर जब मैले ब्रदर-सिस्टरहरूलाई आफ्ना भ्रष्ट स्वभावमा आधारित भएर सिद्धान्तहरू उल्लङ्घन गरेको देखेँ, मैले समस्या समाधान गर्न सत्यताको सङ्गति गरिनँ, बरू मैले उनीहरूको देहका लागि काम गरेँ, उनीहरूलाई मूर्ख बनाउन केही सान्त्वनादायी कुराहरू भनेँ। मैले उनीहरूलाई भ्रष्ट स्वभावमा जिउन, आफैँलाई सहयोग गर्न र जोगाउन प्रोत्साहित गरेँ। मैले जे गरेँ त्यसको प्रकृति भनेको अरूलाई सत्यताको वास्तविकतामा प्रवेश गर्नबाट रोक्नु थियो। उनीहरूमा सत्यता वा परमेश्‍वरको बुझाइ थिएन, र उनीहरू परमेश्‍वरका मागहरू प्रतिरोध गर्ने र मन नपराउने खालका थिए। तर उनीहरू सबैले मलाई म माफ गर्ने र बुझ्ने खालको भन्दै महान् ठान्थे, अनि उनीहरू मसँग नजिक भइरहेका थिए। के त्यसले मानिसहरूलाई भ्रमित बनाइरहेको थिएन र? मैले के देखेँ भने शैतानी दार्शनिकतामा जिएर र राम्रो मानिस भएर, म केवल दुष्टता गरिरहेकी थिएँ। मैले अरूसँग राम्रो व्यवहार गरिरहेको जस्तो देखिन्थ्यो, तर वास्तवमा म ब्रदरसिस्टरलाई हानि पुर्‍याउँदै थिएँ, र मण्डलीको काममा ढिलाइ गर्दै थिएँ। म निकै पाखण्डी थिएँ! अरूको प्रशंसा र आराधना जित्न मैले एक कपटी चाल अपनाएँ। म ख्रीष्टविरोधीको मार्गमा थिएँ! ती वर्षहरूमा, मैले कर्तव्य निर्वाह गर्न मेरो परिवार र जागिर त्यागेकी थिएँ। मैले निकै दुःख सहनु पर्‍यो, र धेरै काम पनि गर्नुपर्‍यो। मैले कहिल्यै ख्रीष्ट विरोधीको मार्गमा जानेछु भनेर कल्पना पनि गरेकी थिइनँ। भयले मेरो हृदयमा कब्जा गर्‍यो। मलाई आफैँसँग अझ बढी वाक्क र घृणा महसुस भयो। मैले आँसु झार्दै प्रार्थना गरेँ, “हे परमेश्‍वर! म अरूको समर्थन जित्नका लागि हैसियत पछ्याउँदै र मेरा सम्बन्धहरूलाई जोगाउँदै आएकी छु। मेरो यो स्वभाव तपाईंलाई यति घिनलाग्दो छ, र यदि मलाई सजाय दिइन्छ भने, त्यो तपाईंको धार्मिकता हुनेछ। परमेश्‍वर, म पश्चात्ताप गर्न तयार छु।”

केही समय पछि, लि यु अझै पनि आफ्नो कर्तव्यमा अन्योलमै थिइन्, केही पनि पूरा गरेकी थिइनन्, र सङ्गतिपछि पनि उनमा कुनै परिवर्तन आएको थिएन। हामीले हाम्रो अगुवालाई उनका समस्याहरूका बारेमा भन्यौँ। केही दिनपछि, अगुवा हाम्रो भेलामा सहभागी भए र लि युलाई मद्दत गर्न उनका समस्याहरूमा सङ्गति गरे। तर लि युले अझै पनि आफूलाई चिनेकी थिइनन्। अगुवाले मलाई र चेन लिनलाई लि युलाई बर्खास्त गर्नुपर्छ कि भन्‍ने परिस्थितिलाई ध्यानमा राख्दै हाम्रो धारणा व्यक्त गर्न भने। यो प्रश्नले मलाई अलिकति अचम्मित बनायो। म लि यु यहीँ नै बसिरहेकी छिन्, म कसरी केही भन्न सक्छु र भनेर सोचिरहेकी थिएँ। यदि मैले सत्यता भनेँ र उनी बर्खास्त भइन् भने, उनले मलाई घृणा गर्न सक्थिन्। मलाई मैले बोल्नु हुँदैन जस्तो लाग्यो। त्यो क्षणमा, मैले अपराधबोधको तीव्र पीडा महसुस गरेँ। मैले के बुझेँ भने फेरि पनि म अरुको हृदयमा मेरो स्थान सुरक्षित राख्ने बारेमै सोच्दै थिएँ। मैले मनमनै परमेश्‍वरलाई मौन प्रार्थना गरेँ, “परमेश्‍वर, म फेरि शैतानी दर्शनअनुसार जिउने, आफ्नो छवि बचाउने, र चापलुस जस्तो व्यवहार गर्ने सोचिरहेकी छु। कृपया मलाई सत्यता बोल्न र मेरो गलत उद्देश्य विरुद्ध विद्रोह गर्न मार्गदर्शन गर्नुहोस्।” प्रार्थना गरेपछि, मैले परमेश्‍वरका वचनहरूको एउटा खण्ड सम्झेँ। परमेश्‍वर भन्‍नुहुन्छ: “यदि तेरो हृदय झन्-झन् इमानदार हुन्छ, र झन्-झन् परमेश्‍वरमा केन्द्रित हुन्छ भने, र यदि तैँले आफ्नो कर्तव्य पूरा गर्दा परमेश्‍वरको घरका हितहरूतको रक्षा गर्न जान्दछस्, यी हितहरूको रक्षा गर्न नसक्दा तँलाई ग्लानि महसुस हुन्छ भने, यो कुरा सत्यले तँमा प्रभाव पारेको छ र त्यो तेरो जीवन बनेको छ भन्‍ने प्रमाण हो। सत्यता तँभित्रको जीवन बनिसकेपछि, जब तैँले परमेश्‍वरको निन्दा गर्ने, परमेश्‍वरको डर नमान्‍ने, र आफ्‍नो कर्तव्य पूरा गर्दा झारा टार्ने, वा मण्डलीको काममा बाधा र अवरोध गर्ने व्यक्तिलाई देख्छस्, तब तेरो प्रतिक्रिया सत्यता सिद्धान्तहरूअनुसार हुनेछ, र तैँले तिनीहरूलाई आवश्यकताअनुसार पहिचान गरेर खुलासा गर्न सक्‍नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनले मलाई देखाए कि कुनै समस्या उत्पन्न हुँदा, हामीले परमेश्‍वरको पक्षमा उभिएर मण्डलीको कामलाई कायम राख्नुपर्छ। जतिबेला हामी अरूलाई सिद्धान्तहरूको उल्लङ्घन गर्दै, मण्डलीको कामलाई अवरोध गरेको देख्छौँ, त्यतिबेला हामीले उनीहरूलाई बचाउनु हुँदैन, बरू हामीले सत्यतासिद्धान्तहरू पालन गर्नुपर्छ। यो नै परमेश्‍वरले हामीलाई जिउनका लागि भन्नुभएको वास्तविक मानव रूप हो। लि युको व्यवहारलाई हेर्दा, त्यो समयमा उनी त्यो कामलाई जारी राख्न उपयुक्त थिइनन्। मैले उनलाई चित्त दुखाइएला भन्‍ने डर मान्नु हुन्नथ्यो, बरू मैले मण्डलीको कामलाई कायम राख्नुपर्थ्यो, इमानदार व्यक्ति भएर आफ्नो धारणा स्पष्ट पार्नुपर्थ्यो। त्यसैले, मैले मेरो दृष्टिकोण स्पष्ट गरेँ। सबै कुरा विचार गरेर, अगुवाले लि युलाई बर्खास्त गरे।

त्यसपछि, मलाई कर्तव्यपालनका लागि सिस्टर वाङ जियासँग जोडि बनाइयो। हाम्रा कुराकानीमा, मैले के देखेँ भने कहिलेकाहीँ उनले व्यक्तिगत कुराका लागि मण्डलीको काममा ढिलाइ गर्थिन्। मैले उनीसँग सङ्गति गरेर कामलाई पहिलो प्राथमिकता दिनुपर्छ भनेँ। धेरै समय नबित्दै, मैले हाम्रा अगुवाले वाङ जियालाई एउटा कामको व्यवस्थापन गर्न पदोन्नति गर्दैछु भनेको सुनेँ। मेरो विचारमा वाङ जियासँग क्षमता छ र उनी सक्षम छिन्, त्यसैले उनलाई कामको जिम्मेवारी दिनु राम्रै हुनेछ। तर जब उनका व्यक्तिगत मामिला कामसँग बाझिन्थ्यो, कहिलेकाहीँ उनले आफ्नो कर्तव्यलाई प्राथमिकता दिँदैनथिन्। यदि उनी त्यो समस्याबारे सचेत भइनन् भने, के उनको जिम्मेवारीमा काम ढिला हुन्थ्यो? उनकी सहकर्मीका रूपमा, मैले उनीसँग सङ्गति गरेर उनलाई त्यो कुरा औँल्याउनु मेरो जिम्मेवारी थियो। तर त्यो कुरा मेरो जिब्रोको टुप्पैमा आइसकेपछि, म हिच्किचाएँ। मैले पहिले नै त्यस प्रकारको मुद्दामा उनीसँग सङ्गति गरिसकेकी थिएँ। यदि मैले फेरि यो कुरा उठाएँ भने, के उनले मैले यो मुद्दालाई छोड्न नसक्ने र निरन्तर उनका कमजोरीहरू मात्र खुलासा गरेको भन्लिन्? मैले बुझेँ कि म फेरि गलत मनस्थितिमै छु, त्यसैले मैले मौन प्रार्थना गरेँ। मैले पहिल्यै पढेको परमेश्‍वरका वचनहरूको एक खण्ड सम्झेँ जसमा भनिएको थियो: “मानिसहरूले सत्य बोलून्, आफूले सोचेको कुरा बताऊन्, अनि छल्‍ने, बहकाउने, हाँसोमा उडाउने, व्यङ्ग गर्ने, घृणा गर्ने, गिल्‍ला गर्ने, बन्देज लगाउने, तिनीहरूका कमजोरीहरू खुलासा गर्ने, र तिनीहरूलाई निन्दा गर्ने वा चोट पुर्‍याउने गर्नु हुँदैन भन्‍ने परमेश्‍वर चाहनुहुन्छ। के यी बोलीवचनका सिद्धान्तहरू होइनन् र? मानिसका कमजोरीहरू खुलासा गर्नुहुँदैन भन्‍नुको अर्थ के हो? यसको अर्थ अरू मान्छेलाई दोष नलगाउनु भन्‍ने हो। तिनीहरूलाई आलोचना गर्न वा दोष दिन तिनीहरूको विगतका गल्ती वा कमीकमजोरीहरू कोट्याउनु हुँदैन। तैँले कम्तीमा पनि यति गर्नुपर्छ। सक्रिय पक्षलाई हेर्दा, सुधार गर्ने खालको बोलीवचन कसरी व्यक्त गरिन्छ? यो मुख्यतः प्रोत्साहन दिने, अभिमुखीकरण गर्ने, अगुवाइ गर्ने, सल्‍लाह दिने, बुझ्‍ने, र सान्त्वना दिने कार्य हो। यसको साथै, कतिपय विशेष अवस्थाहरूमा, अरू मानिसहरूको गल्तीलाई सीधै खुलासा गरेर तिनीहरूलाई काट-छाँट गर्नुपर्ने आवश्यकता हुन्छ, ताकि तिनीहरूले सत्यताको ज्ञान र पश्‍चात्ताप गर्ने इच्‍छा प्राप्त गर्न सकून्। त्यसपछि मात्रै उचित प्रभाव हासिल हुन्छ। यस प्रकारको अभ्यासले मानिसहरूलाई ठूलो फाइदा दिन सक्छ। यो तिनीहरूको लागि वास्तविक सहयोग हो, र यसले तिनीहरूलाई सुधार गर्छ, होइन र? … अनि समग्रमा भन्दा, बोल्‍नुको पछाडि रहेको सिद्धान्त के हो? यो यस्तो हो: हृदयमा भएको कुरा भन्‍नु, र साँचो अनुभवको बारेमा अनि तैँले वास्तवमा के सोच्छस् त्यही कुरा बोल्‍नु। ती शब्‍दहरू नै मानिसहरूको लागि सबैभन्दा लाभदायी हुन्छन्, यिनले तिनीहरूलाई भरणपोषण गर्छन्, सहयोग गर्छन्, र ती सकारात्मक हुन्छन्। नक्‍कली शब्‍दहरू बोल्‍न, मानिसहरूलाई फाइदा नदिने वा शिक्षाप्रद नहुने शब्‍दहरू बोल्‍न इन्कार गर्; यसले तिनीहरूलाई हानि हुन वा पछारिन, नकारात्मकतामा डुब्‍न र नकारात्मक असर पर्नबाट बचाउँछ। तैँले सकारात्मक कुराहरू भन्‍नुपर्छ। तैँले मानिसहरूलाई सक्दो सहयोग गर्ने, तिनीहरूलाई फाइदा पुर्‍याउने, तिनीहरूको लागि भरणपोषण गर्ने, तिनीहरूमा परमेश्‍वरप्रति साँचो विश्‍वास पैदा गर्ने प्रयास गर्नुपर्छ; र परमेश्‍वरका वचनहरू सम्बन्धी तेरा अनुभवहरू र समस्या हल गर्ने तेरा तरिकाहरूबाट तैँले मानिसहरूलाई मदत लिन र धेरै कुरा सिक्‍न दिनुपर्छ, साथै परमेश्‍वरको कामको अनुभव गरेर सत्यता वास्तविकतामा प्रवेश गर्ने मार्ग बुझ्‍न, र यसरी तिनीहरूलाई जीवन प्रवेश प्राप्त गर्न र आफ्‍नो जीवनमा वृद्धि ल्याउन सहयोग गर्नुपर्छ—तेरा शब्‍दहरू सिद्धान्तहरू अनुरूप हुनु, र मानिसहरूलाई सुधार्ने किसिमको हुनुको प्रभाव यही हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (३))। मैले परमेश्‍वरका वचनहरूबाट अभ्यासको एक मार्ग पाएँ। मेरो कुराकानीमा, मानिसहरू लाभान्वित हुन सकून् र सत्मार्गमा आउन सकून् भनेर मैले सत्यता बोल्नुपर्छ। मैले उनीहरूलाई खिसी गर्न, व्यङ्ग्य गर्न, वा उपहास गर्न सक्दिनँ। मैले के पनि बुझेँ भने जब परमेश्‍वरले मानिसहरूको कमजोरी खुलासा नगर्न भन्नुहुन्छ, यसको मतलब उनीहरूको गल्ती वा कमीहरूलाई समातेर राख्नु होइन, साथै तिनको आलोचना र निन्दा गर्नु हो। उनीहरूले पाठ सिक्न सकून् भनेर उनीहरूका समस्याहरू औँल्याउनु र खुलासा गर्नु भनेको कमजोरीहरू खुलासा गर्नु होइन, बरू मायालु सहयोग हो। वाङ जियालाई उनका समस्या औँल्याउनु भनेको उनैलाई सम्झाउनु र मद्दत गर्नु थियो भनेर उनी आफैँलाई थाहा थिएन। उनले यो तुरुन्तै स्वीकार नगरेर मलाई नराम्रो भने पनि, मैले यसलाई उपयुक्त तरिकाले सम्हाल्नुपर्छ। उनले सत्यता पछ्याइन्जेलसम्म पछि सत्यताको खोजी गर्ने, आफूलाई चिन्ने र परिवर्तन गर्ने थिइन्। यसलाई बुझेर, मैले वाङ जियासँग उनको समस्यामाथि सङ्गति गरेँ। पछि, वाङ जियाले आफ्नो एक निबन्धमा भनिन्, “मैले साझेदारी गरेकी सिस्टरले समस्याको खुलासा र विश्लेषण नगरेको भए, मैले आत्मचिन्तन गर्ने थिइनँ वा मेरो समस्याको गम्भीरता देख्ने थिइनँ, पश्चात्ताप गर्ने र परिवर्तन हुने त परै जाओस्।” वाङ जियाले त्यो समझदारी पाएको देखेर, मैले हृदयबाट परमेश्‍वरलाई धन्यवाद दिएँ। परमेश्‍वरका वचनहरूले मलाई मेरो “राम्रा मानिस” को अभिनयको असल रूप देख्न र पछ्याइसम्बन्धी मेरो गलत दृष्टिकोणलाई परिवर्तन गर्न मद्दत गरे। परमेश्‍वरले दिनुभएको मुक्तिका लागि उहाँलाई धन्यवाद!


२०. मैले परमेश्‍वरको आवाज सुनेको छु

मैले दुई वर्ष अघि सर्वशक्तिमान्‌ परमेश्‍वरको आखिरी दिनहरूको कामलाई ग्रहण गरेको हो। साँचो कुरा भन्दा, मैले धार्मिक समुदायमा विश्‍वासीको रूपमा बिताएको लगभग दश वर्षको अवधिमा मैले जति सिकेँ त्यो भन्दा धेरै अहिले सिकेँ। म पहिलेजस्तो मेरो कल्‍पनाको अस्पष्ट परमेश्‍वरमा विश्‍वास गर्दिनँ, बरु देहमा आउनुभएका व्यावहारिक परमेश्‍वरमा विश्‍वास गर्छु जो मानवजातिमाझ हिँडडुल गर्दै काम गर्नुहुन्छ, जसले जुनसुकै समय र स्थानमा सत्यता व्यक्त गर्न सक्‍नुहुन्छ। मैले परमेश्‍वरको आवाज सुनेको छु, र उहाँका वचनहरूको प्रशस्‍त मलजल र भरणपोषण प्राप्त गरेको छु। म साँच्‍चै नै प्रभुको छेउमा आएको छु।

मेरो नाम माथ्यू हो, र म लियोन फ्रान्सको क्याथोलिक परिवारमा जन्‍मेको हुँ। म परम्‍परागत क्याथोलिक वातावरणमा हुर्केको थिएँ। मैले बप्तिस्मा लिएँ, मण्डली सेवामा सहभागी भएँ, ममाथि हात राख्‍ने विधि पूरा गरियो, र म लोउर्देष तीर्थयात्रामा गएँ। ठूलो भएपछि, मैले क्याथोलिक पादरीहरूले कुनै नयाँ विषयवस्तुविना सधैँ उही पुरानै धर्मसिद्धान्त प्रचार गरेको महसुस गरेँ। मलाई यो रूखो, जीवनरहित वातावरणझैँ लाग्थ्यो, र धेरैजसो विश्‍वासीहरूको विश्‍वास सेलाएको जस्तो लाग्थ्यो। मलाई यो देख्दा निराश लाग्थ्यो। म पवित्र आत्माको काम भएको मण्डली पाउन निकै इच्‍छुक थिएँ जहाँ मैले प्रभुको उपस्थिति अनुभव गर्न सक्थेँ। मैले यस्तो मण्डली खोज्‍न क्याथोलिक नै छोडेर जाने निर्णय गरेँ। त्यसपछि म जेनेभा पुगेँ, र त्यहाँ विश्‍वविद्यालयमा भर्ना भएँ अनि स्थानीय इसाई सुसमाचार मण्डलीमा आबद्ध भएँ। तर पाष्टरले केवल शाब्दिक धर्मसिद्धान्त प्रचार गर्ने, केही नारा भट्भट्याउने र वास्तविकताबाहिरका आत्मिक वरदान र धर्मशास्‍त्रीय सिद्धान्तहरूको कुरा गर्ने गर्दा रहेछन्। मन छुने वा मलाई प्रभुको बारेमा जान्‍न मदत गर्ने केही पनि हुँदैनथ्यो। मलाई अझै चकित पारेको अर्को कुराचाहिँ मूर्ति पूजा थियो। प्रमुख पाष्टरको फोटो मञ्चको छेउमा राखिएको थियो र जबजब नयाँ विश्‍वासी आउँथे, तबतब स्थानीय पाष्टरले तिनीहरूलाई प्रमुख पाष्टरको फोटोमा प्रणाम गर्न लगाउँथे। पाष्टरले हरदिन विश्‍वासीहरूलाई धर्मशास्‍त्रसम्‍बन्धी आफ्‍नै अर्थ-अनुवाद पठाउँथे, र ब्रदर-सिस्टरहरूले परमेश्‍वरका वचनहरू पढ्न पाएझैँ त्यसैलाई आफ्‍नो दैनिक खुराक मान्थे। तिनीहरूले ती कुराहरूलाई परमेश्‍वरकै वचनहरूसरह अभ्यास गर्थे। यो देख्दा मलाई निकै असहज महसुस हुन्थ्यो। मलाई यो कुरा ठीक लागेन। प्रभु त्यस मण्डलीमा हुनुहुन्‍न भन्‍ने मैले देखेँ, त्यसैले मैले त्यो मण्डली पनि छोडेँ। मैले आफैलाई सोधेँ “प्रभु साँच्‍चै कहाँ हुनुहुन्छ?” त्यो बेला आफू आत्मिक रूपमा खोक्रो भएको महसुस भयो र प्रभुले मलाई पन्छ्याउनुभएको हो कि जस्तो लाग्यो।

त्यहाँदेखि, म घरमै बसेर बाइबल पढ्न थालेँ। म प्रकाशको पुस्तकको तेस्रो अध्याय धेरै पढ्थेँ, र फिलाडेल्‍फियाको मण्डलीबारे बताउने भागले ममा निकै गहिरो छाप छोडेको थियो। “तिमीहरूले मेरो धैर्यको वचनलाई पालना गरेका हुनाले, म तिमीहरूलाई त्यो परीक्षाको घडीदेखि पनि बचाउनेछु, जुन परीक्षा सारा संसारमा आउनेछ र संसारमा बस्‍नेहरूलाई जाँच्‍नेछ। हेर, म चाँडै आउँछु: आफूसँग जे छ त्यसलाई दह्रिलो गरी पक्रिराख, ताकि तिमीहरूको मुकुट कसैले लिनेछैन। जसले जित्छ उसलाई मैले मेरा परमेश्‍वरको मन्दिरको खम्बा बनाउनेछु र ऊ त्यसउप्रान्त बाहिर जानेछैन” (प्रकाश ३:१०-१२)। यी पदहरूले मलाई साँच्‍चै उत्साहित तुल्याए र ती निकै प्रभावकारी थिए किनभने ती रहस्य र प्रतिज्ञाहरूले भरिपूर्ण थिए। प्रभु येशूले स्पष्ट रूपमा प्रभुले अनुमोदन गर्नुहुने एउटा मण्डली हुनेछ, जुन फिलाडेल्‍फियाको मण्डली हुनेछ भनेर भन्‍नुभएको थियो। मलाई प्रभुले नै “म यस मण्डलीमा छु” भनेर भनिरहनुभएको छ भन्‍ने लाग्‍न थाल्यो। त्यसले गर्दा ममा एउटा प्रश्‍न उठ्यो: यो मण्डली कहाँ छ? पढ्दै जाँदा, मैले यो कुरा देखेँ: “हेर, म ढोकामा खडा हुन्छु र ढक्‍ढकाउँछु: यदि कसैले मेरो स्वर सुन्‍छ र ढोका खोल्‍छ भने, म उसकहाँ भित्र आउनेछु र म उसँग खानपान गर्नेछु र उसले मसँग खानपान गर्नेछ” (प्रकाश ३:२०)। प्रभुले ढोकामा ढकढक्याउनुहुनेछ भनी स्पष्ट रूपमा भन्‍नुभएको पढ्दा म निकै उत्साहित भएँ। उहाँले वास्तवमा कसरी ढकढक्याउनुहुनेछ र यसको अर्थ प्रभु चाँडै आउनुहुनेछ भन्‍ने हो कि भनेर सोच्‍न थालेँ। यो कुरा निकै अन्तर्दृष्टिपूर्ण थियो, र यसले खोजी गरिरहने मेरो इच्‍छामा जोस थपिदियो। सन् २०१८ को मे १ मा, अँध्यारो समयबाट गुज्रेर गएलगत्तै, मैले परमेश्‍वरलाई फेरि पनि सारा हृदय र प्राणले प्रार्थना गरेँ। मलाई साँच्‍चै नै पहिले नबुझेका सबै कुरा बुझ्‍न मन लाग्यो। मैले भनेँ, “हे परमेश्‍वर, बिन्ती छ, मलाई अन्तर्दृष्टि दिनुहोस्। मलाई थाहा छ तपाईं चाँडै आउँदै हुनुहुन्छ। बिन्ती छ, मलाई तपाईंको इच्‍छा बुझ्‍न सहयोग गर्नुहोस्।” प्रार्थना गरिसकेपछि म सुतेँ।

भोलिपल्‍ट, म सदाझैँ काममा गएँ। म लन्च ब्रेकमा लेक जेनेभाको किनारमा गएँ र बेन्चमा बसेँ र प्रार्थनामा परमेश्‍वरको अघि आएँ। त्यसपछि मैले पर एक जना व्यक्तिलाई देखेँ, अनि तिनलाई सुसमाचार सुनाउने उद्देश्यले तिनीकहाँ गएँ। अचम्‍मको कुरा, तिनले भने, “ब्रदर, तपाईंलाई थाहा छ? प्रभु फर्केर आइसक्‍नुभएको छ र उहाँले करोडौँ वचनहरू व्यक्त गर्नुभएको छ।” यो सुन्दा म चकित भएँ र सोचेँ, “किन यो ब्रदरले यसो भन्यो? के प्रभु साँच्‍चै नै फर्केर आउनुभएको हो?” म तीनछक परेँ। हामीले कुराकानी जारी राख्‍ने क्रममा एकपछि अर्को प्रश्‍न उठे: के प्रभु फर्कनुभएको छ? प्रभु कसरी फर्कनुभयो? हामीले कुराकानी सक्दै गर्दा, तिनले मलाई सर्वशक्तिमान्‌ परमेश्‍वरको मण्डलीको वेबसाइट एड्रेस दिए र भने, “तपाईंले यसबारे थप कुरा यहाँ हेर्न सक्‍नुहुन्छ।”

अफिसमा फर्कनेबित्तिकै मैले सर्वशक्तिमान्‌ परमेश्‍वरको मण्डलीको वेबसाइट खोलेँ। मैले पहिलोपटक देखेको कुरा याद छ, र यो “आखिरी दिनहरूका ख्रीष्‍ट चीनमा देखा पर्नुभएको छ” भन्‍ने थियो। मलाई यो कुरा थाहा थिएन। यो देख्दा म साँच्‍चै चकित भएँ। अझै अचम्‍मको कुरा त के थियो भने त्यहाँ विभिन्‍न पुस्तक-पुस्तिका राखिएका रहेछन्, जसमध्ये दुई वटामा मेरो ध्यान गयो: वचन शरीरमा देखा पर्नुहुन्छ र आखिरी दिनहरूका ख्रीष्टका वाणीहरू। यो के रहेछ भनेर मलाई बुझ्‍न धेरै मन लाग्यो, त्यसकारण मैले वचन देहमा देखा पर्नुहुन्छ खोलेँ र एउटा खण्ड देखेँ। यसले ममा अमेट छाप छोड्यो। “मेरो अगाडि सेवा गर्ने मेरा सबै मानिसहरूले विगतको विषयमा फेरि सोच्नुपर्छ: के मप्रतिको तिमीहरूको प्रेम अशुद्धताले कलङ्कित थियो? के मप्रति तिमीहरूको बफादारीता शुद्ध र सम्पूर्ण हृदयको थियो? के मेरो बारेमा तिमीहरूको ज्ञान सत्य थियो? तिमीहरूको हृदयमा मैले कति ठाउँ ओगट्थें? के मैले तिमीहरूको हृदय पूर्ण रूपमा भरेको थिएँ? मेरा वचनहरूले तिमीहरूभित्र कति कुरा पूरा गर्‍यो? मलाई मूर्ख नठान्! यी कुराहरू मेरा निम्ति पूरा स्पष्ट छन्! आज, मेरो उद्धारको आवाज निस्‍कने क्रममा, के मप्रतिको तिमीहरूको प्रेममा केही वृद्धि भएको छ? के मप्रतिको तिमीहरूको वफादारीताको अंश शुद्ध भएको छ? के मबारे तिमीहरूको ज्ञान गहिरो भएको छ? के विगतमा चढाइएको प्रशंसाले आज तिमीहरूको ज्ञानका लागि एक ठोस आधार बसालेको छ? तिमीहरू कतिसम्म मेरो आत्माद्वारा ओगटिएका छौ? मेरो स्वरूपले तिमीहरूभित्र कति स्थान ओगट्छ? के मेरा भनाइहरूले तिमीहरूको केन्द्रमै प्रहार गरेको छ? के तिमीहरूलाई साँच्चै तिमीहरूका सर्म लुकाउने ठाउँ कहीँ पनि छैन भन्‍ने लाग्छ? के तिमीहरू मेरा मानिसहरू हुन अयोग्य छौ भन्‍ने साँच्‍चै विश्‍वास गर्छौ? यदि तिमीहरू माथिका प्रश्नहरूबारे पूर्ण रूपमा अनजान छौ भने, त्यसले तिमीहरू धमिलो पानीमा माछा मार्दैछौ, तिमीहरू केवल सङ्ख्या थप्न मात्र उपस्थित छौ भन्ने देखाउँछ, र त्यस बेला मद्वारा पूर्वनिर्धारित भएर तिमीहरू निश्चय नै हटाइनेछौ र दोस्रो चोटि अतल कुण्डमा फालिनेछौ। यी मेरा चेतावनीका वचनहरू हुन्, र यसलाई हल्‍का रूपमा लिने जो-कोहीलाई पनि मेरो न्यायद्वारा प्रहार गरिनेछ, र तोकिएको समयमा विनाशको सामना गराइनेछ। के यो यस्तै होइन र?” (वचन देहमा देखा पर्नुहुन्छको, सम्पूर्ण ब्रह्माण्डलाई परमेश्‍वरका वचनहरूको “अध्याय ४”)। यी वचनहरू यति अख्तियारपूर्ण लाग्यो कि मानौँ परमेश्‍वर स्‍वयम्‌ मसँग आमनेसामने बोलिरहनुभएको छ। परमेश्‍वरले मलाई यो कुरा सोधिरहनुभएको छ जस्तो लाग्यो: के तँमा मप्रति साँचो प्रेम छ? के मप्रतिको तेरो समर्पण साँचो छ? त्यो बेला मलाई निकै अप्ठ्यारो लागेको थियो किनभने, साँचो कुरा भन्दा, मैले प्रेमको कारण होइन, बरु काम पूरा गर्नको लागि परमेश्‍वरको सेवा गरिरहेको थिएँ। मेरो प्रार्थनामा एउटा गम्भीर समस्या थियो। म प्रभुबाट निरन्तर विभिन्‍न मागहरू गरिरहेको हुन्थेँ, र भन्थेँ, “हे परमेश्‍वर, मलाई कार चाहिएको छ, म यस्तो घर चाहन्छु, म त्यस्तो जागिर चाहन्छु, मलाई यस्ती श्रीमती चाहिन्छ, र त्यस्तो तलब चाहिन्छ।” यो सबै अनुचित कुरा हुन् भन्‍ने मलाई थाहा भयो। अझै खराब कुरा त, प्रभुले मेरा लालची इच्‍छाहरू पूरा नगर्नुहुँदा, म उहाँविरुद्ध विद्रोह गर्थेँ र उहाँलाई दोष दिन्थेँ। मलाई यस कुराप्रति लाज लाग्यो र मलाई लुक्‍न मन लाग्यो किनभने मेरो वास्तविकता पर्दाफास भएको थियो। त्यसपछि, मलाई यस्तो अनुभव भयो, मानौँ म आफ्‍ना आमाबुबाको सामना गरिरहेको बच्‍चा हुँ जसलाई उसको खराब बानीबेहोराको कारण हप्काइँदै छ। यो कुरा निकै मन छुने थियो, र मलाई निकै खुशी लाग्यो किनभने मलाई परमेश्‍वर मसँग आमनेसामने बोलिरहनुभएजस्तो लाग्यो। मलाई यो परमेश्‍वरको आवाज हो भन्‍ने लाग्यो, किनभने परमेश्‍वरले मात्रै मानव हृदय देख्‍न सक्‍नुहुन्छ। यसले मलाई गहन प्रभाव पार्‍यो। मसँग कुनै बहाना थिएन, र मैले बोल्‍ने कुनै शब्‍द भेटिनँ। मलाई यो परमेश्‍वरको आवाज हो भन्‍ने पनि पक्‍का भयो, त्यसकारण मैले पढिरहेँ। मैले धेरै खण्डहरू पढेँ। परमेश्‍वर मसँग शक्ति र अख्तियारसाथ बोलिरहनुभएजस्तो लाग्यो। मैले यसबाट आफूलाई अलग गर्नै सकिनँ।

मलाई याद छ, एउटा खण्डले ममा ठूलो छाप छोडेको थियो। “म सबै कुराहरूलाई उच्‍च-स्थानबाट तल हेर्छु, र सबै कुराहरूमाथि उच्‍च-स्थानबाट प्रभुत्वको अभ्यास गर्छु। यसै गरी मैले मेरो मुक्तिलाई यस पृथ्वीमा ठीक ठाउँमा राखेको छु। मानिसका हरेक चाल र उनीहरूले भन्ने र गर्ने सबै कुरा मेरो गोप्य स्थलबाट मैले नहेर्ने त्यस्तो कुनै क्षण छैन। मानिसहरू मेरो लागि खुला किताब हुन्: उनीहरू प्रत्येकलाई र सबैलाई म हेर्छु र चिन्छु। गोप्य स्थल मेरो निवास हो, र समग्र आकाश-मण्डल म सुत्ने ओछ्यान हो। म प्रताप, धार्मिकता, र न्यायद्वारा परिपूर्ण भएकाले शैतानका फौजले मलाई भेट्न सक्दैनन्” (वचन देहमा देखा पर्नुहुन्छको, सम्पूर्ण ब्रह्माण्डलाई परमेश्‍वरका वचनहरूको “अध्याय ५”)। मलाई यी वचनहरू परमेश्‍वरको अख्‍तियारले भरिपूर्ण भएझैँ लाग्यो। परमेश्‍वरबाहेक अरू कसले हाम्रो हृदय देख्‍न सक्छ? परमेश्‍वरबाहेक अरू कसले त्यति शक्ति र अख्तियारसाथ हामीसँग सीधै बोल्‍न सक्छ? परमेश्‍वरले मानवजातिलाई सृष्टि गर्नुभयो, र परमेश्‍वरले मात्रै हाम्रो हृदयभित्र लुकेका कुराहरू देख्‍न सक्‍नुहुन्छ। मलाई यी वचनहरू परमेश्‍वरबाट आएका हुन् भन्‍ने निश्‍चित भयो र म निकै उत्साहित भएँ। मैले यस्तो अनुभव कहिल्यै गरेको थिइनँ। त्यस दिन मैले धेरै वचन पढेँ र सधैँभन्दा तीन घण्टा ढिलो घर गएँ। मलाई यी वचनहरू साँच्‍चै नै विशेष लागे। घर फर्किँदा, म बारम्‍बार यसो भनिरहेको हुन्थेँ, “हे परमेश्‍वर, म तपाईंलाई साँच्‍चै नै धन्यवाद दिन्छु! मैले तपाईंको आवाज चिनेँ र तपाईं फर्केर आउनुभएको छ भन्‍ने मलाई थाहा भयो। मैले तपाईंको अख्‍तियार देखेँ। सारा महिमा तपाईंलाई नै होस्!” म निकै हर्षित, र उत्साहित थिएँ। मलाई अघिल्‍लो रातको प्रार्थना याद आयो। मैले उहाँको पुनरागमनमा उहाँको इच्‍छा बुझ्‍न उहाँलाई प्रार्थना र अनुरोध गरिरहेको थिएँ। त्यस बेला मलाई परमेश्‍वरले मेरो प्रार्थना सुन्‍नुभएछ भन्‍ने थाहा भयो। अझै अचम्‍मको कुरा के थियो भने, उहाँले मेरो प्रार्थनाको उत्तर दिनुभएको थियो। यो साँच्‍चै अपत्यारिलो कुरा थियो! तर यो बेला, ममा प्रश्‍नहरू पनि उठे, जस्तै: प्रभु आउनुभएको हो भने, उहाँ कसरी आउनुभयो? उहाँले के काम गर्दै हुनुहुन्छ? यी प्रश्‍नहरूको जवाफ खोज्‍नको लागि, मैले सर्वशक्तिमान्‌ परमेश्‍वरको मण्डलीका ब्रदर-सिस्टरहरूलाई सम्पर्क गरेँ।

तिनीहरूले के बताए भने, प्रभु मानिसको पुत्रको रूपमा देह बन्‍नुभएको छ र उहाँ गुप्त रूपमा आउनुभएको छ। उहाँ सर्वशक्तिमान्‌ परमेश्‍वर हुनुहुन्छ, र उहाँले सत्यताहरू व्यक्त गर्दै नयाँ काम गरिरहनुभएको छ। यो बाइबलमा अगमवाणी गरिएको मानवजातिलाई पूर्ण रूपमा धुन र मुक्ति दिनको लागि परमेश्‍वरको घरबाट सुरु हुने आखिरी दिनहरूको न्यायको काम हो। म पूरै स्तब्ध भएँ। तिनीहरूले बाइबलका कतिपय पदहरूबारे निकै अन्तर्दृष्टिपूर्ण सङ्गति दिए, जस्तै प्रकाश १६:१५, “हेर, म चोरजस्तै आउँछु।” लूका १२:४० पनि, “यसकारण, तिमीहरू पनि तयार हौ: किनभने मानिसको पुत्र तिमीहरूले नसोचेको समयमा आउँछ।” यी पदहरूले प्रभु देहमा आउनुहुनेछ र मानिसको पुत्रको रूपमा गुप्त रूपले आउनुहुनेछ भनेर भनेका रहेछन्। “मानिसको पुत्र” ले अवश्य नै परमेश्‍वरका आत्मा वा उहाँको आत्मिक शरीरलाई जनाउँदैन, बरु सामान्य मानवता र परमेश्‍वरको सार भएको मानिसको रूपमा जन्‍मनुलाई जनाउँछ। यो दुई हजार वर्षपहिले प्रभु येशू आउनुभएजस्तै हो। उहाँ साधारण व्यक्ति जस्तो देखिनुहुन्थ्यो, तर उहाँ सारमा परमेश्‍वर नै हुनुहुन्थ्यो। त्यसपछि, तिनीहरूले प्रकाश ३:२० बारे पनि सङ्गति गरे, जसमा प्रभुले ढोका ढकढक्याउनुहुन्छ भनेर उल्‍लेख गरिएको छ। “ढकढक्याउनु” ले प्रभुले आखिरी दिनहरूमा मानिसहरूको हृदयको ढोका ढकढक्याउन नयाँ वचनहरू व्यक्त गर्नुलाई जनाउँछ भन्‍ने मलाई थाहा भयो। साँचो विश्‍वासीहरूले प्रभुका वचनहरू सुनेपछि त्यसलाई परमेश्‍वरको आवाज हो भनी पहिचान गर्छन्, र परमेश्‍वरको अघि लगिने र प्रभुको पुनरागमनलाई स्वागत गर्ने बुद्धिमती कन्याहरू तिनीहरू नै हुन्। यसले प्रभु येशूको अगमवाणीलाई पनि पूरा गर्छ: “मेरो भेडाले मेरो सोर सुन्छ, र म तिनीहरूलाई चिन्छु र तिनीहरूले मलाई पछ्याउँछन्” (यूहन्‍ना १०:२७)। म चकित भएँ। मैले यो परमेश्‍वर देह भई पृथ्वीमा काम गर्न आउनुभएको यो दोस्रोपटक हो, र म संसारमा जिइरहेको बेला, एउटै सास फेरिरहेको बेला यो घटना घटेको छ, र उहाँ कुनै पनि सामान्य व्यक्तिजस्तै देखिनुहुन्छ भनेर सोचेँ। मलाई यो निकै अचम्‍म लाग्यो! म सधैँ परमेश्‍वर माथि आकाशमा हुनुहुन्छ भनेर सोच्‍ने गर्थेँ, र आखिरी दिनहरूमा, परमेश्‍वर बोल्‍न र नयाँ काम गर्न देहमा पृथ्वीमा आउनुहुनेछ भनेर कहिल्यै कल्‍पना गरेको थिइनँ।

त्यसपछि ब्रदर-सिस्टरहरूले मलाई परमेश्‍वरको देहधारणको विषयमा परमेश्‍वरका वचनहरूको केही खण्ड पढेर सुनाए। “त्यो ‘देहधारण’ परमेश्‍वर देहमा देखा पर्ने घटना हो; परमेश्‍वरले सृष्टि गरिएका मानवजातिको बीचमा देहको प्रतिरूपमा काम गर्नुहुन्छ। त्यसकारण परमेश्‍वर देहधारी हुनको लागि, उहाँ सुरुमा देह, सामान्य मानवतासहितको देह हुनुपर्छ; यो सबैभन्दा आधारभूत सर्त हो। वास्तवमा, परमेश्‍वरको देहधारणको तात्पर्य भनेको परमेश्‍वर देहमा जिउनुहुन्छ र काम गर्नुहुन्छ, परमेश्‍वर उहाँको सार-तत्वमा नै देह बन्नुहुन्छ, मानिस बन्‍नुहुन्छ भन्ने हो” (वचन देहमा देखा पर्नुहुन्छको “परमेश्‍वरद्वारा बास गरिएको देहको सार”)। “देहधारी परमेश्‍वरलाई ख्रीष्‍ट भनिन्छ, र ख्रीष्ट परमेश्‍वरका आत्माले धारण गर्नुभएको देह हुनुहुन्छ। यो देह कुनै पनि देहको मानिसजस्तो छैन। यस भिन्‍नताको कारण के हो भने ख्रीष्‍ट देह र रगतले बन्‍नुभएको हुनुहुन्‍न; उहाँ आत्माको देहधारण हुनुहुन्छ। उहाँमा सामान्य मानवता र पूर्ण ईश्‍वरत्व दुवै छ। उहाँको ईश्‍वरत्व कुनै पनि मानिसमा छैन। उहाँको सामान्य मानवताले देहमा हुने उहाँका सबै सामान्य क्रियाकलापहरू वहन गर्छ, र उहाँको ईश्‍वरत्वले परमेश्‍वर स्वयम्‌को कार्यलाई अघि बढाउँछ। चाहे यो उहाँको मानवता होस् वा ईश्‍वरत्व होस्, यी दुवै नै स्वर्गमा बस्‍नुहुने पिताको इच्छामा समर्पित हुन्छन्। ख्रीष्‍टको सार भनेको आत्मा नै हो, जुन ईश्‍वरत्व हो। त्यसकारण, परमेश्‍वर स्वयम्‌को सार नै उहाँको सार हो” (वचन देहमा देखा पर्नुहुन्छको “स्वर्गीय पिताको इच्छा पालन गर्नु नै ख्रीष्‍टको सार हो”)। मैले परमेश्‍वरका वचनहरूका यी खण्डहरू पढेपछि, परमेश्‍वरको देहधारण भनेको परमेश्‍वरका आत्माले देह धारण गर्नु र मानवजातिलाई मुक्ति दिन पृथ्वीमा बोल्‍न र काम गर्न आउनु हो भन्‍ने थाहा पाएँ। बाहिरी रूपमा ख्रीष्‍ट साधारण व्यक्तिजस्तै देखिनुहुन्छ, र उहाँले अरूले जस्तै खानुहुन्छ, लाउनुहुन्छ, सुत्‍नुहुन्छ, तर उहाँमा ईश्‍वरीय सार छ। उहाँले सारा मानवजातिसँग परमेश्‍वर स्‍वयम्‌ भएर बोल्‍न सक्‍नुहुन्छ र उहाँले मानवले कहिल्यै व्यक्त गर्न नसक्‍ने सत्यताहरू व्यक्त गर्न सक्‍नुहुन्छ। उहाँले परमेश्‍वर स्वयम्‌को काम गर्न र परमेश्‍वरको इच्‍छा पूरा गर्न सक्‍नुहुन्छ। बाहिरबाट, ख्रीष्ट अरूजस्तै देखिनुहुन्छ र हामीले उहाँ परमेश्‍वर हुनुहुन्छ भनेर भन्‍न सक्दैनौँ, तर जब हामी उहाँले बोलेको सुन्छौँ, तब उहाँका वचनहरू यो संसारका होइनन् भन्‍ने थाहा हुन्छ। उहाँले कसैले कहिल्यै नदेखेका वा नसुनेका सत्यता र रहस्यहरू स्पष्ट पार्न सक्‍नुहुन्छ। उहाँले मानवजातिभित्र लुकेको भ्रष्टतालाई प्रकट गर्न सक्‍नुहुन्छ। उहाँले जे व्यक्त गर्नुहुन्छ त्यो परमेश्‍वर स्‍वयम्‌ले व्यक्त गर्नुभएको हुन्छ। त्यसैले हामी उहाँ परमेश्‍वर हुनुहुन्छ भनी विश्‍वास गर्छौँ। विगतमा प्रभु येशूले काम गर्नुहुँदा, उहाँ बाहिरबाट हेर्दा सामान्य व्यक्तिजस्तै देखिनुहुन्थ्यो, तर उहाँ सारा मानवजातिको पापबलि बन्‍न सक्‍ने, हाम्रा सबै पाप हटाउन सक्‍ने हुनुहुन्थ्यो। उहाँले हामीलाई शान्ति र आनन्द, अनि प्रशस्‍त अनुग्रह दिन सक्‍नुभयो। उहाँबाहेक कसैले पनि यस्तो काम गर्न सक्दैनथ्यो किनभने मानिसहरू केवल मानिस हुन्, र तिनीहरूमा परमेश्‍वरको सार हुँदैन। ब्रदर-सिस्टरहरूले के भनेर पनि सङ्गति गरे भने सर्वशक्तिमान्‌ परमेश्‍वर पनि प्रभु येशूजस्तै हुनुहुन्छ। बाहिरबाट हेर्दा उहाँ साधारण व्यक्तिजस्तो देखिनुहुन्छ, तर उहाँमा परमेश्‍वरको सार छ। उहाँले परमेश्‍वरको घरबाट सुरु गर्दै न्यायको काम गर्दै हुनुहुन्छ, मानवजातिलाई धुने र मुक्ति दिने सबै सत्यता व्यक्त गरिरहनुभएको छ, र कुनै पनि मानिसले कहिल्यै खोल्‍न नसकेका रहस्यहरू खोलिरहनुभएको छ। विशेष गरी परमेश्‍वरको छ हजार वर्षे व्यवस्थापन योजना, शैतानले मानिसहरूलाई के-कसरी भ्रष्ट तुल्याउँछ, र मानिसहरूको शैतानी प्रकृतिको बारेमा उहाँको खुलासा—परमेश्‍वरले बाहेक अरू कसैले पनि यी सत्यताहरू व्यक्त गर्न सक्दैन। कुनै पनि मानिसले त्यसो गर्न सक्दैन। यसले सर्वशक्तिमान्‌ परमेश्‍वरसँग ईश्‍वरीय सार छ, र उहाँ आखिरी दिनहरूका ख्रीष्‍ट हुनुहुन्छ भन्‍ने प्रमाणित गर्छ।

यो सब सुनेपछि यसले मलाई देहधारणका केही सत्यताहरू बुझ्‍न मदत गर्‍यो, र मैले ख्रीष्‍टसँग सामान्य मानवता र ईश्‍वरीय सार दुवै छ भन्‍ने थाहा पाएँ। परमेश्‍वरबारे मेरा कतिपय अस्पष्ट कल्‍पना र धारणाहरू हटे। यसले मलाई निकै स्वतन्त्र अनुभव गरायो। देहधारी परमेश्‍वरलाई देख्‍न र छुन सकिन्छ, र उहाँ मानिसहरूसँग आमनेसामने बोल्‍न सक्‍नुहुन्छ। परमेश्‍वर आखिरी दिनहरूमा देह बन्‍नुभएको र उहाँले सारा मानवजातिलाई मुक्ति दिन व्यक्तिगत रूपमा सत्यताहरू व्यक्त गर्नुभएको कुरालाई सोच्दा, मलाई निकै उत्साह मिल्यो र मन पनि छोयो। तर परमेश्‍वर न्यायको काम गर्न दोस्रोपटक देहधारी भएर आउनुभएको छ भन्‍ने सुन्दा, मलाई अलिक शङ्का पनि लाग्यो र डर पनि लाग्यो। प्रभु आखिरी दिनहरूको न्यायको काम गर्न आउनुभएको छ भन्‍ने सुन्दा मलाई अलिक चिन्ता लाग्यो किनभने म पापमा जिइरहेको थिएँ। म प्रभुको न्यायमा दोषी ठहरिएर दण्डित हुन्छु कि भन्‍ने लाग्यो। त्यसैले मलाई चिन्ता लाग्यो। तर ब्रदर-सिस्टरहरूसँग सङ्गति गरिसकेपछि, मैले परमेश्‍वरको न्यायको कार्य हामीलाई दोषी ठहर्‍याउन र दण्ड दिनका लागि होइन, हामीलाई धुन र मुक्ति दिनका लागि हो भन्‍ने थाहा पाएँ। यो व्यावहारिक मुक्ति हो। वास्तवमा, प्रभु येशूले मुक्तिको कामको एउटा भाग मात्रै पूरा गर्नुभयो। उहाँले हाम्रो पापको दोष मात्र माफ गर्नुभयो। तर हाम्रो पापीपनको जड हटाइएको थिएन। हामीले परमेश्‍वरको लागि आफूलाई समर्पित गरे पनि र देखावटी रूपमा केही असल काम गरे पनि, हाम्रो प्रकृति शैतानी स्वभावहरूले भरिएको हुन्छ जस्तै, अहङ्कार, कपट, र जिद्दीपन। हामीभन्दा राम्रो गर्नेहरूलाई हामी प्रायजसो डाहा गर्छौँ र हामीले जीवनमा गर्ने हरेक कुरा आफ्‍नै लागि हुन्छ। हामी अत्यन्तै स्वार्थी छौँ। हामी पूर्ण रूपमा हाम्रो शैतानी स्वभावको नियन्त्रण र बन्धनमा हुन्छौँ र पापको बन्धनबाट कसरी उम्‍कने हामीलाई थाहा हुँदैन। यो तथ्य हो, र हामीले हरेक दिन देख्‍न सक्‍ने कुरा हो। त्यसले मलाई एउटा बाइबल पद स्मरण गरायो: परमेश्‍वरले भन्‍नुभयो, “त्यसकारण तिमीहरू पवित्र हुनुपर्छ, किनकि म पवित्र छु” (लेवी ११:४५)। यो पदले स्पष्‍ट रूपमा के देखाउँछ भने हामी अझै स्वर्गको राज्यमा प्रवेश गर्न योग्य छैनौँ किनभने हामी कोही पनि पवित्र छैनौँ। त्यसैले आखिरी दिनहरूका ख्रीष्‍ट, सर्वशक्तिमान्‌ परमेश्‍वरले, आखिरी दिनहरूमा हामीलाई धुन र मुक्ति दिन न्यायको काम गर्नुहुन्छ, ताकि हामी पापका बन्धनहरूबाट पूर्ण रूपमा मुक्त हुन सकौं र परमेश्‍वरको डर मान्‍ने र उहाँमा समर्पित हुने, अबउप्रान्त पाप नगर्ने र परमेश्‍वरको विरोध नगर्ने मानिस बन्‍न सकौँ। परमेश्‍वरको न्यायको कामको उद्देश्य त्यही हो, र यसले प्रभु येशूका अगमवाणीहरू पूरा गर्छ: “तपाईंको सत्यताद्वारा तिनीहरूलाई पवित्र पार्नुहोस्: तपाईंको वचन सत्यता हो” (यूहन्‍ना १७:१७)। “तिमीहरूले सत्य जान्‍नेछौ र सत्यले तिमीहरूलाई स्वतन्त्र पार्नेछ” (यूहन्‍ना ८:३२)।

त्यसपछि हामीले न्यायको कामको बारेमा स्पष्ट व्याख्या गर्ने अर्को खण्ड पढ्यौँ। परमेश्‍वरका वचनहरूले भन्छ, “येशूले मानिसको माझमा धेरै काम गर्नुभए पनि, उहाँले सारा मानवजातिको छुटकारा मात्र पूरा गर्नुभयो र मानिसको पापको बलि बन्नुभयो; उहाँले मानिसलाई उसका सबै भ्रष्ट स्वभावबाट मुक्त गर्नु भएन। मानिसलाई पूर्ण रूपमा शैतानको प्रभावबाट मुक्त गर्नको निम्ति येशूले पापको बलि बनेर मानिसका पापहरू बोक्न मात्र आवश्यक थिएन, तर मानिसलाई शैतानी रूपमा भ्रष्ट पारेको उसको स्वभावबाट पूर्ण रूपमा छुटकारा दिन परमेश्‍वरले अझ ठूलो काम गर्नु आवश्यक थियो। यसैले अब, मानिसका पापहरू क्षमा गरिएका छन्, मानिसलाई नयाँ युगतिर डोऱ्याउन परमेश्‍वर देहमा फर्केर आउनुभएको छ, र सजाय अनि न्यायको काम सुरु गर्नुभएको छ। यो कामले मानिसलाई एक उच्च क्षेत्रमा पुर्‍यायो। उहाँको प्रभुत्वमा आउनेहरू सबैले अझ उच्च सत्यता प्राप्त गर्नेछन् र अझ ठूला आशिषहरू प्राप्त गर्नेछन्। तिनीहरू साँच्चिकै ज्योतिमा जिउनेछन्, र तिनीहरूले सत्यता, बाटो र जीवन प्राप्त गर्नेछन्” (वचन देहमा देखा पर्नुहुन्छको प्रस्तावना)। “आखिरी दिनहरूका ख्रीष्टले मानवलाई सिकाउन, मानवको सारलाई प्रकट गर्न, र मानवका शब्दहरू र कार्यहरूलाई जाँच गर्न विभिन्न सत्यताहरू प्रयोग गर्नुहुन्छ। यी वचनहरूमा मानवको कर्तव्य, मानवले कसरी परमेश्‍वरको आज्ञापालन गर्नैपर्छ, मानव कसरी परमेश्‍वरमा निष्ठावान् हुनैपर्छ, मानव कसरी सामान्य मानवतामा जिउनुपर्छ, र साथसाथै, परमेश्‍वरको बुद्धि र स्वभाव, र यस्तै अन्य कुराहरू जस्ता विभिन्न सत्यताहरू समावेश भएका हुन्छन्। यी सबै वचनहरू मानवका सार र उसका भ्रष्ट स्वभावप्रति निर्देशित हुन्छन्। खास गरी, मानवले कसरी परमेश्‍वरलाई घृणाका साथ इन्कार गर्छ भनी प्रकट गर्ने वचनहरूलाई मानव कसरी शैतानको मूर्तरूप हो, र परमेश्‍वरका विरुद्धको शत्रुवत् दबाब हो भन्‍ने विषयमा बोलिएको हुन्छ। उहाँको न्यायको कामको अवधिमा, परमेश्‍वरले मानिसको प्रकृतिलाई एक-दुई वटा शब्‍दहरूले व्याख्या गर्नुहुन्‍न; उहाँले प्रकट गर्नुहुन्छ, निराकरण गर्नुहुन्छ र लामो समयसम्म काट-छाँट गर्नुहुन्छ। प्रकट गर्ने, निराकरण गर्ने, र छिँवल्ने यी सबै फरक-फरक तरिकाहरू सामान्य वचनहरूसँग साट्न सकिँदैन, तर यसको सत्यताबाट मानव पूर्ण रूपमा वञ्चित भएको हुन्छ। यी जस्ता तरिकाहरूलाई मात्र न्याय भन्न सकिन्छ; यस किसिमको न्यायद्वारा मात्र मानव नियन्त्रणमा रहन सक्छ र परमेश्‍वरको बारेमा पूर्ण रूपमा विश्‍वस्त हुन्छ, र यसका साथसाथै परमेश्‍वरको साँचो ज्ञान प्राप्त गर्न सक्छ। न्यायको कामले ल्याउने कुरा भनेको मानवले परमेश्‍वरको साँचो मुहारलाई बुझ्नु र उसको आफ्नै विद्रोहीपनको सत्यतालाई जान्नु हो। परमेश्‍वरको न्यायले मानवलाई परमेश्‍वरको इच्छा, र परमेश्‍वरको कार्यको उद्देश्य, उसले बुझ्नै नसक्ने रहस्यहरूको धेरै बुझाइ प्राप्त गराउँछ। यसले मानवलाई आफ्नो भ्रष्ट सार, उसका भ्रष्टताका जडहरू पहिचान गर्न र जान्न, र साथसाथै मानवका कुरूपतालाई पत्ता लगाउनका लागि स्थान दिन्छ। यी सबै असरहरू न्यायको कामद्वारा ल्याइएका हुन्छन्, किनकि यस कामको सारचाहिँ वास्तवमा परमेश्‍वरमा विश्‍वास राख्नेहरू सबैका लागि परमेश्‍वरको सत्यता, बाटो, र जीवनलाई खोल्नु हो। यो काम परमेश्‍वरले गर्नुभएको न्यायको काम हो” (वचन देहमा देखा पर्नुहुन्छको “ख्रीष्टले सत्यताद्वारा न्यायको काम गर्नुहुन्छ”)। त्यसपछि एक जना ब्रदरले सङ्गति दिए, “आखिरी दिनहरूमा, सर्वशक्तिमान्‌ परमेश्‍वरले मानवजातिलाई न्याय गर्न र धुन सत्यताहरू व्यक्त गर्नुहुन्छ। परमेश्‍वरका वचनहरूले हाम्रो शैतानी प्रकृतिलाई साथै हाम्रो भ्रष्टताको सत्यतालाई खुलासा र न्याय गर्नुहुन्छ, र परीक्षा र शोधनद्वारा हाम्रो भ्रष्ट स्वभाव र पापी प्रकृतिलाई समाधान गर्नुहुन्छ ताकि शैतानले मानवजातिलाई कति गहन रूपमा भ्रष्ट पारेको छ सो हामीले स्पष्ट देख्‍न सकौँ, र हाम्रो प्रकृतिको अहङ्कार, कुटिलपन, र कपटलाई देख्‍न सकौँ। सबैभन्दा दुःखलाग्दो कुरा के हो भने हामीले परमेश्‍वरमा विश्‍वास गर्दै उहाँमा आफैलाई समर्पित गरे पनि, र बाहिरी रूपमा केही असल काम गरे पनि, ती कुरा परमेश्‍वरको प्रेम वा समर्पणको कारण गरिएका हुँदैनन्, ती आशिष्‌ र इनाम पाउनका लागि, र परमेश्‍वरसँग लेनदेन गर्नका लागि गरिएका हुन्छन् भन्‍ने हामी देख्छौँ। परमेश्‍वरको काम हाम्रा विचार र धारणाहरूसँग नमिल्‍नेबित्तिकै, हामी पनि फरिसीहरूले जस्तै परमेश्‍वरलाई इन्कार र अवहेलना गर्छौँ। परीक्षाहरू र आपत्‌को बेला हामी परमेश्‍वरलाई दोष दिन्छौँ र हामी पूर्ण रूपमा आफ्‍नै भ्रष्ट स्वभावमा जिउँछौँ। यसले हामी अझै शैतानको शक्तिको अधीनमा जिइरहेका छौँ, पूर्ण रूपमा शैतानको स्वामित्वमा छौँ भन्‍ने देखाउँछ। त्यस्तो व्यक्ति कसरी स्वर्गको राज्यमा प्रवेश गर्न सक्छ? परमेश्‍वरका वचनहरूको न्याय र प्रकाशद्वारा हामीले हाम्रो आफ्‍नै साँचो स्थिति र हाम्रो भ्रष्टताको सत्यता देख्छौँ, र हामी परमेश्‍वरको इच्‍छा पछ्याउन असमर्थ छौँ र हाम्रो कुनै पनि काम वा व्यवहारले उहाँलाई सन्तुष्ट तुल्याउँदैन भन्‍ने कुरा थाहा पाउँछौँ। त्यसपछि हामी पछुतोले भरिन्छौं र परमेश्‍वरको अघि पश्‍चात्ताप गर्न तयार हुन्छौँ। परमेश्‍वरको न्याय र सजायबाट गुज्रेर, हामीले परमेश्‍वरको स्वभावमा प्रेम र कृपा मात्रै छैन, धार्मिकता, प्रताप, क्रोध, र अनन्त दण्ड पनि छ भन्‍ने पत्ता लगाउँछौँ। हामीले परमेश्‍वरको डर मान्‍न थाल्छौँ र सचेत भई देहलाई परित्याग गर्न र परमेश्‍वरका वचनहरू अभ्यास गर्न सक्छौँ। परमेश्‍वरप्रति हामीमा केही आज्ञाकारिता देखा पर्छ र हाम्रो जीवन स्वभाव परिवर्तन हुन थाल्छ। त्यसपछि हामीले साँचो रूपमा परमेश्‍वरको न्याय, सजाय, र परीक्षा र शोधन उहाँका सबैभन्दा महान् मुक्ति र प्रेम हुन् भन्‍ने अनुभव गर्छौँ।”

ती ब्रदरको यो कुरा सुनेर, मैले परमेश्‍वरको आखिरी दिनहरूको न्यायको काम कति महान् छ भन्‍ने अनुभूति गर्न सकेँ। परमेश्‍वरको आखिरी दिनहरूको न्याय अनुभव नगरीकन, हामीले हाम्रो भ्रष्टताको सत्यता कहिल्यै बुझ्‍दैनौँ वा साँचो पश्‍चात्ताप गरेर परमेश्‍वरको अघि आउन सक्दैनौँ। म भने, हरेक दिन प्रभुलाई प्रार्थना र पापस्वीकार गर्दै, र त्यसपछि बाहिर आई फेरि त्यही पाप गरिरहेको हुन्थेँ। म पश्‍चात्ताप त गर्थेँ तर कहिल्यै परिवर्तन हुँदिनथेँ; म निरन्तर पापमा जिइरहको थिएँ। म पूर्ण रूपमा मेरो भ्रष्ट प्रकृतिको नियन्त्रणमा छु भन्‍ने मलाई थाहा भयो, र त्यस्तो स्थितिमा, मैले कसरी स्वर्गको राज्यमा प्रवेश गरेर परमेश्‍वरको अनुमोदन प्राप्त गर्न सक्छु? त्यो असम्‍भव हुनेछ। पहिले, म सधैँ के सोच्थेँ भने यदि मैले राम्रो व्यवहार गरेको जस्तो गरेँ भने, परमेश्‍वरले मलाई अनुमोदन गर्नुहुन्छ। तर अहिले थाहा भयो, परमेश्‍वर हामीभित्रका शैतानी कुराहरू परिवर्तन भएको चाहनुहुन्छ। त्यस बेला मात्रै मैले हाम्रो लागि न्यायको काम कति महत्त्वपूर्ण छ, र कामको यो चरणविना, कसैले पनि मुक्ति पाउन सक्दैन भन्‍ने महसुस गरेँ। हाम्रो भ्रष्ट स्वभावलाई धुन आखिरी दिनहरूमा परमेश्‍वरले सत्यता व्यक्त गर्नुहुन्छ र न्यायको काम गर्नुहुन्छ ताकि हामी परमेश्‍वरसँग मिल्दो भएर उहाँको राज्यमा प्रवेश गर्न सकौँ। परमेश्‍वरको प्रेम अत्यन्तै सच्‍चा र व्यावहारिक छ!

हरेक दिन सर्वशक्तिमान्‌ परमेश्‍वरका वचनहरू पढेर, म सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ भन्‍ने कुरामा पूर्ण रूपमा निश्‍चित भएँ। उहाँ आखिरी दिनहरूका ख्रीष्‍ट हुनुहुन्छ। त्यसमा कुनै शङ्का छैन। त्यहाँदेखि, हरेक दिन मण्डली जीवनमा सहभागी भएर र ब्रदर-सिस्टरहरूसँग सङ्गति गरेर, मैले परमेश्‍वरलाई कसरी चिन्‍ने भनेर सिकेँ र परमेश्‍वरका वचनहरूको प्रशस्‍त मलजल र भरणपोषणमा रमाउन थालेँ। म पहिलेजस्तो मेरो कल्‍पनाको अस्पष्ट परमेश्‍वरमा विश्‍वास गर्दिनँ, बरु देहधारी व्यावहारिक परमेश्‍वरमा विश्‍वास गर्छु जो मानवजातिमाझ हिँडडुल गर्दै काम गर्नुहुन्छ, र जसले जुनसुकै समय र स्थानमा सत्यता व्यक्त गर्न सक्‍नुहुन्छ। मैले परमेश्‍वरको आवाज सुनेको छु, र उहाँका वचनहरूको प्रशस्‍त मलजल र भरणपोषण प्राप्त गरेको छु, र पवित्र आत्‍माको काम चाखेको छु। म साँच्‍चै नै प्रभुको छेउमा आएको छु। सर्वशक्तिमान्‌ परमेश्‍वरलाई उहाँको मुक्तिको लागि धन्यवाद! यो मेरो लागि सबैभन्दा ठूलो आशिष्‌ हो!


२१. एउटा गलत रिपोर्ट

एक वर्षभन्दा बढी समयसम्‍म, परमेश्‍वरले झूटा अगुवाहरूलाई चिन्‍नेसम्‍बन्धी सत्यताहरूमा सङ्गति गर्नुभएको छ। भेलाहरूमा, म प्रायजसो आफ्‍नै बुझाइ र ज्ञानबारे सङ्गति गर्थेँ, तर वास्तविक जीवनमा, म झूटा अगुवाहरू चिन्‍न सक्दिनथेँ। अगुवाले अलिकता व्यावहारिक काम नगरेको कुरा देख्थेँ, म उनलाई अन्धाधुन्ध झूटो अगुवाको रूपमा निन्दा गर्थेँ, परिणामस्वरूप, मैले मण्डलीको कामको रक्षा गर्न नसकेको मात्र होइन, तर काममा झण्डै बाधा पुऱ्याएँ। तथ्यहरूले प्रकट गरेको कुराद्वारा, मैले आफ्‍ना असफलताहरूबाट केही पाठ सिकेँ, जसद्वारा झूटा अगुवाहरूलाई केही मात्रामा चिनेँ।

म मण्डलीमा प्रशासनिक काम गर्थेँ। मैले मण्डलीका केही सामग्रीहरू व्यवस्थित गर्ने जिम्‍मा पाएको थिएँ। आफ्‍नो कर्तव्य पूरा गर्ने क्रममा, ब्रदर-सिस्टरहरूले ती सामग्रीहरू अनुचितरूपमा प्रयोग गर्ने गरेका भेट्टाएँ। यसले गर्दा व्यवस्थापन गर्न गाह्रो हुन्थ्यो। मैले गएर अगुवा सिस्टर मेगानलाई यी समस्याहरूबारे रिपोर्ट गरेँ। मैले उनलाई यो कुरा अरूका अगाडि उठाएर तीबारे भेलाहरूमा सङ्गति गर्न सक्‍नुहुन्छ भनेर पनि सम्झाएँ। उनले यो बुझेपछि, सो गर्न सहमत भइन्। त्यसपछि, मेगान भेलामा आउँछिन् भनेर मैले पर्खेँ, तर निकै समय बितेपछि पनि, मैले उनलाई भेलाहरूमा आएकी देखिनँ र उनले यसको कहिल्यै अनुगमन पनि गरिनन्, त्यसकारण मैले अगुवालाई नियाल्‍न थालेँ। मैले सोचेँ, “निकै समय बितिसक्यो। उनले किन यस कामको अनुगमन गरेकी छैनन्? मैले उनलाई यो समस्याबारे एकपटकभन्दा बढी बताएको थिएँ, तर यो समाधान भएको छैन। परमेश्‍वरले झूटा अगुवाहरूलाई चिन्‍नेसम्‍बन्धी सत्यताका पक्षहरूमा सङ्गति गर्दै आउनुभएको छ। यदि तपाईं अनुगमन गरी समस्याहरू समाधान गर्नुहुन्‍न भने, तपाईं झूटो अगुवा हुनुहुन्छ, र मैले तपाईंभन्दा माथिका व्यक्तिहरूलाई यसको रिपोर्ट गर्नुपर्छ। त्यसरी, तपाईंभन्दा माथिका अगुवाहरूले ममा न्यायको बोध रहेछ भन्ठान्नेछन्। तिनीहरूले त मलाई आदरसमेत गर्लान्!” त्यो बेला, मैले यसबारे विचार मात्रै गरेँ। पछि, परमेश्‍वरको वचनका पुस्तकहरू राख्‍ने ठाउँको भाडा सम्झौताको म्याद सिकिएको एक महिनाभन्दा बढी भएको थियो, त्यसकारण पुस्तकहरू अर्को ठाउँमा सार्नुपर्थ्यो। पुस्तकहरू धेरै भएको, र हरेक बाकस गह्रौँ भएकोले, म आफैले सार्नु गाह्रो हुन्थ्यो, र धेरै समय लाग्थ्यो। मलाई अलिक चिन्ता लाग्यो, त्यसैले मैले अगुवालाई सहयोग गर्ने केही मानिसहरू खोजिदिन सक्नुहुन्छ कि भनेर अनुरोध गरेँ। अगुवाले सधैँ मानिसहरू खोज्दै छु भन्थिन्, तर लामो समयसम्‍म पनि कोही आएनन्। अन्तिममा, दुई जना ब्रदरहरू आए, र मलाई एकपटक सहयोग गरेर हतार-हतार गइहाले। यो परिस्थितिले मलाई निकै हताश तुल्यायो। मैले सोचेँ, “किन अगुवाले थप मानिसहरू खोजिनन्? उनी किन यस कामको अनुगमन गर्दिनन्? किन उनी यहाँ आएर मेरो काम कति धेरै छ भनी हेर्दिनन्?” जति सोचेँ, मलाई त्यति नै रिस उठ्यो, र मलाई अबउसो समस्याहरूबारे अगुवालाई रिपोर्ट गर्न मन लागेन, किनभने त्यो बेकार देखिन्थ्यो। त्यो अवधिमा, म अगुवालाई भेट्न चाहन्‍नथेँ, र उनलाई भेट्दा मलाई उनीसँग बोल्‍न मन लाग्दैनथ्यो। म सोच्थेँ, “यदि मेरो लागि मानिसहरू खोज्‍न चाहन्‍नौ भने, झन्झट नगर। म आफै गर्नेछु। जे भए तापनि, तिमीले गर्ने हर कुरा मलाई याद छ। समय आएपछि, म यो कुरा माथिका व्यक्तिहरूलाई रिपोर्ट गर्नेछु।” मलाई झूटा अगुवाहरू चिन्‍नेसम्‍बन्धी परमेश्‍वरको वचनको अर्को खण्ड याद आयो। “झूटा अगुवाहरूले मण्डलीको काममा देखा पर्ने समस्याहरूलाई पनि बेवास्ता गर्छन्। तिनीहरूले तुरुन्तै समस्याहरू पहिचान गर्न, तिनलाई समाधान गर्न, र विचलन र हेलचेक्र्याइँ हुन नदिनका लागि कामको स्थिति बुझ्न वा फलोअप गर्न वा वास्तवमा के भइरहेको छ भनेर वस्तुस्थिति थाहा पाउन कार्यस्थल जाने गर्दैनन्। मण्डलीको कामका कठिनाइहरूको सन्दर्भमा, झूटा अगुवाहरूले थोरै सिद्धान्तका कुरा गरेजस्तो वा केही नाराहरू भट्याएजस्तो मात्रै गर्छन्” (वचन, खण्ड ५। अगुवा र सेवकहरूका जिम्‍मेवारीहरू)। मैले सोचेँ, “मेरा अगुवाको व्यवहार परमेश्‍वरको वचनले बताएको जस्तै छ। यदि उनले मेरो कामका समस्याहरू अनुसन्धान वा समाधान गर्दिनन् भने, के उनी झूटो अगुवा होइनन् र?” त्यो बेला मैले पनि यो कुरा विचार गरेको थिएँ। मैले समस्या देखेँ तर उनलाई बताइनँ, यसलाई पुष्टि गर्न सत्यता बुझ्‍ने मानिसहरूलाई पनि सोधिनँ, त्यसकारण मैले उनलाई रूखो शैलीमा झूटा अगुवा भन्‍न मिल्‍दैनथ्यो। मैले सोचेँ, “मैले सुरुमा यो क्षेत्रबारे सत्यताका थप सिद्धान्तहरू खोजेर, निर्णय गर्नुअघि सत्यता बुझ्‍ने केही ब्रदर-सिस्टरहरूसँग छलफल गर्दा कसो होला?” तर उनको व्यवहार परमेश्‍वरको वचनले बताएको जस्तै थियो, त्यसैले अरू भन्‍नु के रह्यो र? मेरो दृष्टिकोण सही छ कि छैन भन्‍नेमा म पक्‍का थिइनँ, र म उनलाई गलतरूपमा दोष दिन चाहन्‍नथेँ, त्यसैले के गर्ने भनेर म दोधारमा परेँ। मेरो मनमा अगुवाले कसरी मेरो समस्या समाधान गरिरहेकी थिइनन् भन्‍ने दृश्य झलझली आइरहेको थियो। त्यसरी, मैले तबउसो सत्यता खोजिनँ, परमेश्‍वरको वचनको पृष्ठभूमिलाई विचार गरिनँ, र गलतरूपमा परमेश्‍वरको वचनलाई बुझेँ। मैले मेगानलाई दोष दिन एउटा हरफ, र एउटा व्यवहार प्रयोग गरेँ, र उनी झूटो अगुवा हुन् भन्‍ने विश्‍वास गरेँ।

त्यसपछि, अर्को प्रशासनिक काम गर्ने सिस्टरहरूले मेगानले तिनीहरूको काम त्यति अनुगमन गर्दिनन्, र कहिलेकाहीँ तिनीहरूको काममा ढिलाइ हुन्छ भनेर भनेका मैले सुनेँ। यो सुनेपछि, मलाई झनै निश्‍चित भयो, “मेगानले व्यावहारिक काम गर्दिनन् र कामबारे निरीक्षण वा अनुसन्धान गर्दिनन्, त्यसैले के उनी झूटो अगुवा हुन् भन्‍ने कुरा प्रकट हुँदैन र? भर्खरै हामीले भेलाहरूमा झूटा अगुवाहरू चिन्‍नेबारे सङ्गति गरेका छौँ। मैले एक जना पनि भेट्टाएको छु भन्‍नेमा मलाई विश्‍वास छैन। ममा न्यायको बोध हुनुपर्छ, मैले मण्डलीको काम कायम राख्नुपर्छ, र झूटो अगुवालाई खुलासा गर्नुपर्छ।” तर मैले यी समस्याबारे मेगानभन्दा माथिका व्यक्तिहरूलाई रिपोर्ट गर्न चाहँदा, मलाई अप्ठ्यारो लाग्यो। मैले अझै यी समस्याहरूबारे उनीसँग छलफल गरेको थिइनँ, र सत्यता बुझेका मानिसहरूसँग यसबारे सोधपुछ वा छलफल गरेको थिइनँ, त्यसैले के यो अत्यन्तै अन्धोपन र मनमानी गर्नु भएन र? तर यो बेला मैले के सुनेँ भने मेगानभन्दा माथिका व्यक्तिहरू उनीसँग कुरा गर्न आएका थिए, र उनको कर्तव्य प्रस्तुतिबारे सबै टोली अगुवाहरूलाई सोधेका पनि थिए। यो सुनेपछि, मैले आफूलाई शान्त पार्न सकिनँ। अप्रत्याशितरूपमा, मेगानभन्दा माथिका व्यक्तिहरूलाई उनमा समस्या छ भन्‍ने थाहा भइसकेको रहेछ, त्यसैले उनी झूटो अगुवा हुन् भन्‍ने कुरा लगभग पक्‍का थियो। मैले सोचेँ, “मैले मेगानका समस्याहरूबारे उनीभन्दा माथिका व्यक्तिहरूलाई तुरुन्तै रिपोर्ट गर्नुपर्छ। मैले थप खोजी गरिरहनु पर्दैन। नत्र, मेगानमाथिका व्यक्तिहरूले अनुसन्धान पूरा गरेर उनलाई बर्खास्त गरेपछि, र कसले उनको वास्तविकता चिनेका थिए, कसले उनका समस्याहरू पत्ता लगाएका थिए, र कसले न्याय बोध गरेर उनीबारे रिपोर्ट गरेका भनी छलफल गर्दा, तिनीहरूले मेरो नाम उल्‍लेख गर्नेछैनन्, त्यसपछि म आफूसँग समझ छ भनेर कसरी देखाउन सक्छु र? मैले अब पर्खनु हुँदैन।” मैले उत्सुकतासाथ मेगानका अगुवा, ब्रदर सीनसँग भेट गरेँ र उनका समस्याहरूबारे तिनलाई रिपोर्ट गरेँ। मैले भनेँ, “मेगानले अगुवाको रूपमा मेरो कामको अनुगमन गर्दिनन् र मेरो कामका समस्याहरूबारे बुझ्दिनन्। मैले उनलाई हरेकपटक समस्याबारे बताउँदा, उनी ती समाधान गर्दिनन्।” मैले झूटा अगुवालाई चिन्‍नेसम्‍बन्धी परमेश्‍वरका वचनहरूको एउटा खण्ड पनि देखाएँ। परमेश्‍वरको वचनमा खुलासा गरिएका झूटा अगुवाहरूको व्यवहार उनकै जस्ता छन्, र उनी झूटो अगुवा हुन् भन्‍ने मलाई लाग्छ भनेर भनेँ। मेरो कुरा सकिएपछि, तिनले भने, “हामीले यसबारे अनुसन्धान गरिसका छौँ, र मेगानमा केही समस्याहरू छन् नै। कतिपय कामबारे उनले उचितरूपले निरीक्षण गरेकी छैनन्, र उनी आफ्‍नो कर्तव्यमा झारा टार्छिन्। उनलाई काटछाँट र निराकरण गर्नुपर्छ, अनि आत्मचिन्तन गर्न र पाठ सिक्‍न सहयोग गर्नुपर्छ। तर हामीले के थाहा पायौँ भने, विगत केही महिनादेखि, मेगानले मुख्यतः मलजल कामको रेखदेख गरिरहेकी छिन्, किनभने हालै धेरै नयाँ विश्‍वासीहरू मण्डलीमा आबद्ध भएका छन्। केही धार्मिक पाष्टरहरूले गम्‍भीर बाधा दिइरहेका छन्। यी नयाँ विश्‍वासीहरूलाई साँचो मार्गमा बलियो जरा गाड्न लगाउन तुरुन्तै मलजल गर्नुपर्छ। अहिलेको सबैभन्दा महत्त्वपूर्ण र उल्लेखनीय काम यही हो। मेगानले यो काममा आफ्‍नो सारा ऊर्जा लगाइरहेकी छिन्। प्रशासनिक काम त्यति अर्जेन्ट छैन। यसले बाधा ल्याउँदैन भने, अहिले उनले अनुगमन अलिक ढिलो गरे पनि यो ठूलो समस्या होइन। यो काम यति बेला नै आइपरेको, र हामीसँग कर्मचारीको पनि अभाव भएको कारण, उनले प्राथमिकता छुट्याउनुपर्छ, त्यसैले अहिलेको लागि प्रशासनिक कामलाई स्थगित गर्नुपर्छ। यही कारण मेगानले तपाईंको कामको समयमै अनुगमन गरिरहेकी छैनन्, तर उनले आफ्‍ना सहकर्मीहरूसँग छलफल गरेर मात्रै यसो गर्ने निर्णय लिएकी हुन्। साथै, मेगान पहिले एउटै कामका इन्‍चार्ज थिइन्। उनी नयाँ अगुवा हुन्, र धेरै कामको जिम्‍मेवारी लिनु उनलाई गाह्रो हुन्छ। कतिपय कुराहरूको उनी अनुगमन गर्न सक्दिनन्, त्यसैले उनलाई हाम्रो सहयोग र सम्पर्क चाहिन्छ।” यस बेला, सिनले सम्बन्धित सिद्धान्तहरू पठाए। त्यसपछि मात्रै मलाई कहिलेकाहीँ कामलाई प्राथमिकताको आधारमा छुट्याउनुपर्छ भन्‍ने थाहा भयो। त्यो बेला, मलजलको काम प्राथमिकतामा पर्थ्यो। मलजलको काममा असर परेन भने मात्रै तिनीहरू अरू काम गर्न सक्थे। यदि मलजलको काममा असर परेको भए, के त्यो महत्त्वहीन कुराको लागि महत्त्वपूर्ण कुरा त्याग्‍नु हुनेथिएन र? मेगानले कतिपय कामको उचित अनुगमन नगरेकी भए पनि, उनले प्राथमिकता छुट्याइरहेकी थिइन्, व्यावहारिक काम गर्न चुकिरहेकी थिइनन्। तर मैले उनले किन मेरो कामको अनुगमन गरिनन् वा मैले उठाएका समस्याहरू किन समाधान गरिनन् भनेर कहिल्यै बुझ्‍ने प्रयास गरिनँ। बरु, म उनीविरुद्ध पूर्वाग्रही भएँ, उनलाई नियाल्दै बसेँ, उनी व्यावहारिक काम गर्दिनन् भनेर सोचेँ, सिधै उनलाई झूटो अगुवाको रूपमा चित्रण गरेँ। के म अत्यन्तै स्‍वेच्‍छाचारी बनिरहेको थिइनँ र? यस बेला सिनले मलाई सोधे, “यदि हामीले मेगानलाई अहिले बर्खास्त गऱ्यौँ भने, के उनको सट्टामा मण्डलीले अर्को कोही भेट्टाउन सक्छ? के काम निरन्तर चल्न सक्छ?” मैले यसबारे विचार गरेँ र मलाई मेगान अझै अगुवाको रूपमा काम गर्न उपयुक्त छिन् भन्‍ने लाग्यो। सिनसँग कुरा गरेपछि, मलाई साह्रै दुःख लाग्यो। सुरुमा त, मलाई ममा न्यायको बोध छ भन्‍ने लाग्थ्यो, र मैले परमेश्‍वरको वचनका सम्‍बन्धित खण्डहरूसमेत भेट्टाएको थिएँ। सत्यता खोजेपछि मात्रै मैले मेगानको रिपोर्ट गरेको हुँ भन्‍ने मैले सोचेँ। मैले त सत्यता बुझेको रहेनछु, र मैले गलत रूपमा बुझेको रहेछु। त्यसोभए, मेरो गल्ती कहाँ भयो त?

मैले खोजी गर्ने क्रममा, परमेश्‍वरको वचनको एउटा खण्ड पढेँ। “कसैलाई झूटो अगुवा वा झूटो सेवक भनी चित्रण गर्दा त्यो पर्याप्त तथ्यहरूमा आधारित हुनुपर्छ। यो एकदुई वटा घटना वा अपराधको आधारमा हुनु हुँदैन, क्षणिक भ्रष्टतालाई यसको आधारको रूपमा प्रयोग गर्नु त झनै मिल्दैन। कुनै व्यक्तिको चरित्र चित्रण गर्ने सही मापदण्ड भनेको उसले व्यावहारिक काम गर्न र समस्याहरू समाधान गर्न सत्यता प्रयोग गर्न सक्छ कि सक्दैन, साथै ऊ सही व्यक्ति हो कि होइन, ऊ सत्यतालाई प्रेम गर्ने र परमेश्‍वरको आज्ञापालन गर्न सक्‍ने व्यक्ति हो कि होइन, र उसमा पवित्र आत्‍माको काम र अन्तर्दृष्टि छ कि छैन भन्‍ने कुरा हो। यी तथ्यहरूको आधारमा मात्र कुनै व्यक्तिलाई सहीसँग झूटो अगुवा वा झूटो सेवकको रूपमा चित्रण गर्न सकिन्छ। कुनै व्यक्ति झूटो अगुवा वा झूटो सेवक हो कि होइन भनेर मुल्याङ्कन र निर्धारण गर्ने मापदण्ड र सिद्धान्तहरू यिनै हुन्” (वचन, खण्ड ५। अगुवा र सेवकहरूका जिम्‍मेवारीहरू)। परमेश्‍वरको वचनबाट मैले के बुझेँ भने झूटो अगुवालाई चिन्‍नको लागि, हामीले मुख्यतः तिनीहरू व्यावहारिक काम गर्न र सत्यता स्विकार्न सक्छन् कि सक्दैनन् भन्‍ने कुरा हेर्नुपर्छ। यो कुरा मैले कल्‍पना गरेजस्तो अगुवाहरूले मेरो कर्तव्यको हरेक समस्या समाधान गर्नुपर्छ, र त्यसो गरे भने, तिनीहरू साँचो अगुवा हुन्, तर त्यसो गरेनन् भने, तिनीहरू व्यावहारिक काम नगर्ने झूटा अगुवा हुन् भन्‍ने होइन। यो दृष्टिकोण गलत छ र यो सत्यताअनुरूप छैन। कुनै अगुवा झूटो हो कि होइन भनेर निर्धारित गर्नको लागि, सबैभन्दा महत्त्वपूर्ण कुरा भनेको तिनीहरू आफ्‍नो जिम्‍मेवारीको दायराभित्रको हरेक कामको प्रगति र स्थितिलाई रेखदेख गर्न, बुझ्‍न, र जान्‍न सक्छन् कि सक्दैनन्, ब्रदर-सिस्टरहरूले आफ्‍नो कर्तव्यमा भोगेका समस्या, कठिनाइ र विचलनहरूलाई तुरुन्तै पत्ता लगाउन र अनुसन्धान गर्न सक्छन् कि सक्दैनन् र यी समस्याहरूको समाधानमा सत्यताका सिद्धान्तहरू खोज्न उनीहरूसँग काम गर्न सक्छन् कि सक्दैनन् भन्‍ने हो। यी कुराहरूको आधारमा, हामी कुनै अगुवाले व्यावहारिक काम गर्छ कि गर्दैन भनेर मूल्याङ्कन गर्न सक्छौँ। साथै, यो तिनीहरू सत्यता खोज्न सक्छन् कि सक्दैनन् र सही व्यक्ति हुन् कि होइनन् भन्‍ने कुरामा निर्भर हुन्छ। यदि अगुवाहरूले कुनै कुरा बुझ्न सक्दैनन् भने, माथिकाहरूलाई सोध्‍न सक्छन्। अरूले सुझाव दिँदा, वा तिनीहरूका कमीकमजोरी औँल्याइदिँदा, तिनीहरूले पालना गर्न, सत्यता खोज्न, र आत्मचिन्तन गर्न सक्नैपर्छ। तिनीहरूले काटछाँट, निराकरण, रोकावट, र असफलता भोग्दा, पाठहरू सिकेर परिवर्तन हुन सक्नैपर्छ। यसको अर्थ तिनीहरू सत्यता स्विकार्ने मानिस हुन्। साथै, कुनै अगुवाले धेरैवटा कामको जिम्‍मेवारी पाउँदा, त्यो सब आफै गर्नु आवश्यक छैन। तिनीहरू मुख्यतः हरेक काम जाँच गर्ने भूमिका निर्वाह गर्छन्, ताकि मण्डलीको काम सामान्यरूपमा अघि बढोस्। यसो गर्ने व्यक्ति सुयोग्य अगुवा हो। झूटा अगुवाहरू बाहिरीरूपमा सधैँ व्यस्त देखिन्छन्, तर सतही वा महत्त्वहीन काम मात्रै गर्छन्। तिनीहरू सबैभन्दा महत्त्वपूर्ण काम कहिल्यै समयमा गर्दैनन्, तिनीहरू अन्धाधुन्ध दौडधूप गर्छन् र आफूलाई व्यस्त तुल्याउँछन्, र दक्ष हुँदैनन्। तिनीहरूले सत्यताका सिद्धान्तहरू नबुझ्ने हुनाले, आफ्‍नो कामका समस्याहरू पत्ता लगाउन वा स्पष्टसित देख्‍न सक्दैनन्, र कार्य योजना बनाउने वा त्यसलाई मिलाउने तरिका जान्दैनन्। तिनीहरू लेखोट र धर्मसिद्धान्तहरू वा खोक्रा शब्‍दहरू मात्रै बोल्न सक्छन्, जसले अभ्यासको मार्ग प्रदान गर्दैन अनि ब्रदर-सिस्टरहरूले आफ्‍नो कर्तव्यमा सामना गर्ने समस्याहरू समाधान गर्दैनन्। समस्यामा पर्दा तिनीहरू सत्यता खोज्दैनन्, अरूको डोऱ्याइ र सहयोग स्विकार्दैनन्, र अन्त्यमा, धेरै काम सहजरूपमा अघि बढ्दैनन् वा ती सुस्तसमेत हुन्छन्। यो त कर्तव्यमा गम्भीर लापर्बाही हो, र यो झूटा अगुवा हो। मैले परमेश्‍वरको वचनबाट के बुझेँ भने कुनै व्यक्ति झूटो अगुवा हो कि होइन भनेर चिन्न विभिन्‍न पक्षलाई हेर्नुपर्छ र राम्ररी अनुसन्धान गर्नुपर्छ। यदि हामीले मानिसहरूको क्षणिक व्यवहार वा भ्रष्टतालाई मात्रै हेऱ्यौँ, पृष्ठभूमि, कारण, र तिनीहरू पश्‍चात्ताप गरेर परिवर्तन हुन्छन् कि हुँदैनन् भन्‍ने कुरालाई बेवास्ता गऱ्यौँ, र तिनीहरूलाई मनमानी ढङ्गले चित्रण गऱ्यौँ भने, हामी एकदमै सजिलै मानिसहरूलाई गलतरूपमा दोष दिन पुग्छौँ। सबैमा भ्रष्टता र कमीकमजोरी हुन्छ, तर हामी आफूलाई चिन्‍न, पश्‍चात्ताप गर्न, र परिवर्तन हुन सक्छौँ भने, मण्डलीले हामीलाई अभ्यास गर्ने मौका दिनेछ। परमेश्‍वरका वचन र सिद्धान्तहरू मेगानको व्यवहारमा लागू गरिसकेपछि, उनले सबैभन्दा महत्त्वपूर्ण कामहरूको अनुगमन गरिरहेकी, र समस्याहरू आइपर्दा, ती समाधान गर्न अरूसँग छलफल गर्ने गरेकी मैले देखेँ। समग्रमा, उनी वास्तवमा केही व्यावहारिक काम गरिरहेकी र आफ्‍नो कर्तव्यमा परिणामहरू निकालिरहेकी थिइन्। यति मात्रै हो, सबै काम एकै समय आइपरेका थिए, र उनले अझै सन्तुलन मिलाएकी थिइनन्, त्यसैले कतिपय कुरा उनले सम्‍हाल्‍न सकिनन्। यो उनको कर्तव्यमा भएको कमजोरी थियो, र उनलाई सम्झौटो र सहयोग चाहिन्थ्यो। यी कुरा महसुस गरिसकेपछि, मलाई बल्‍ल आफूले सत्यताका सिद्धान्तहरू बुझेको रहेनछु र मैले मानिसहरूलाई निष्पक्ष व्यवहार गर्न सकिन रहेछु भन्‍ने थाहा भयो। मैले मेरा अगुवामा समस्याहरू देखेँ, तर यसबारे कुरा गरिनँ, सबै पक्षलाई विचार गर्न सकिनँ, र उनलाई अन्धाधुन्ध झूटा अगुवा भनेँ। मेरो हृदयमा परमेश्‍वरप्रति पटक्कै डर थिएन।

त्यसपछि, मैले परमेश्‍वरको वचनको एउटा खण्ड देखेँ। “जब दाजुभाइ र दिदीबहिनीहरूले कसैलाई अगुवा चुन्छन् वा निजलाई परमेश्‍वरको घरद्वारा कुनै एक निश्‍चित काम गर्न वा एक निश्‍चित कर्तव्य गर्नका लागि प्रोत्साहन र पदोन्‍नति गरिन्छ, तब यसको अर्थ उनीहरूको विशेष प्रतिष्ठा वा पहिचान छ, वा उनीहरूले बुझेका सत्यताहरू अन्य मानिसहरूले बुझेका भन्दा धेरै गहिरो र धेरै सङ्ख्यामा छन् भन्‍ने होइन—उक्त व्यक्तिले आफूलाई परमेश्‍वरमा समर्पित गर्न सक्छ, र उहाँलाई धोका दिंदैन भन्‍ने त कुरै छोडौं। स्वाभाविक रूपमै, यसको अर्थ उनीहरूले परमेश्‍वरलाई चिन्छन्, र उनीहरू परमेश्‍वरको डर मान्‍ने मानिसहरू हुन् भन्‍ने पनि होइन। वास्तवमा, तिनीहरूले यी कुनै पनि कुरा हासिल गरेका हुँदैनन्; प्रोत्साहन र जगेर्ना त सीधा अर्थमा प्रोत्साहन र जगेर्ना मात्रै हो, र यो तिनीहरूलाई परमेश्‍वरले पूर्वनिर्धारित गर्नुभएको र मान्यता दिनुभएको सरह होइन। उनीहरूको प्रोत्साहन र जगेर्नाको सामान्य अर्थ उनीहरूलाई पदोन्‍नति गरिएको छ, र उनीहरू आफ्नो जगेर्ना हुने प्रतीक्षामा छन् भन्‍ने मात्र हो। अनि यो जगेर्नाको अन्तिम परिणाम यो व्यक्तिले सत्यता पछ्याउँछ कि पछ्याउँदैन, र सत्यता पछ्याउने मार्ग छनौट गर्न सक्छ कि सक्दैन भन्‍ने कुरामा निर्भर हुन्छ। यसैले, जब मण्डलीमा कसैलाई अगुवा हुनका निम्ति प्रोत्साहन र जगेर्ना गरिन्छ, उनीहरूलाई सीधा अर्थमा प्रोत्साहन र जगेर्ना मात्र गरिएको हुन्छ; यसको अर्थ उनीहरू पहिलेदेखि नै योग्य अगुवा, वा दक्ष व्यक्ति हुन्, उनीहरू अगुवाको काम गर्नका लागि सक्षम छन्, र उनीहरूले वास्तविक काम गर्न सक्छन् भन्‍ने होइन—यसको अर्थ त्यो होइन। धेरैजसो मानिसहरूले यी कुराहरू स्पष्ट रूपमा देख्दैनन्, र आफ्‍ना कल्‍पनाहरूमा भर परेर, यी प्रोत्साहन र जगेर्ना गरिएकाहरूतर्फ नजर उठाएर हेर्छन्, तर त्यो गल्ती हो। ती प्रोत्साहन गरिएकाहरूले जति नै वर्ष विश्‍वास गरेका भए पनि, के तिनीहरूसँग साँच्‍चै नै सत्यताको वास्तविकता हुन्छ? हुन्छ नै भन्‍ने जरुरी छैन। के तिनीहरू परमेश्‍वरको घरको कार्य बन्दोबस्तलाई सफल बनाउन सक्षम हुन्छन्? हुन्छन् नै भन्‍ने जरुरी छैन। के तिनीहरूसँग जिम्‍मेवारीको बोध हुन्छ? के उनीहरूमा प्रतिबद्धता? के तिनीहरू परमेश्‍वरमा समर्पित हुन सक्छन्? जब उनीहरू समस्याको सामना गर्छन्, त्यस बेला के उनीहरू सत्यको खोजी गर्न सक्छन्? यो सब अज्ञात हुन्छ। के यी मानिसहरूमा परमेश्‍वरको भय मान्‍ने हृदय हुन्छ? अनि, उनीहरूले कतिसम्म परमेश्‍वरको डर मान्छन्? के उनीहरूले केही काम गर्दा आफ्नै इच्छा पालन गर्न सम्भावना हुन्छ? के तिनीहरूले परमेश्‍वरको खोजी गर्न सक्छन्? उनीहरूले अगुवाको काम गरिरहेका बेला के उनीहरू नियमित र बारम्बार रूपमा परमेश्‍वरको इच्छा खोज्न परमेश्‍वरको सामु आउँछन्? के उनीहरूले मानिसहरूलाई सत्य वास्तविकतामा प्रवेश गर्नका निम्ति डोर्‍याउन सक्छन्? तिनीहरू तुरुन्तै त पक्‍कै पनि त्यस्ता कुराहरू गर्न नसक्‍ने अवस्थामा हुन्छन्। तिनीहरूले तालिम प्राप्त गरेका हुँदैनन् र तिनीहरूसँग थोरै मात्र अनुभव हुन्छ, त्यसकारण तिनीहरू यी कुराहरू गर्न सक्‍ने अवस्थामा हुँदैनन्। त्यही कारणले गर्दा कसैलाई प्रोत्साहन र जगेर्ना गर्नुको अर्थ उनीहरूले पहिलेबाटै सत्य बुझेका छन् भन्‍ने होइन, न त यसको अर्थ उनीहरू पहिलेबाटै आफ्नो कर्तव्य सन्तोषजनक ढङ्गले गर्न सक्षम छन् भन्‍ने नै हो। त्यसो भए, कसैलाई प्रोत्साहन र जगेर्ना गर्नुको उद्देश्य र महत्त्व के हो त? यही कि त्यस्तो व्यक्तिलाई सत्यका सिद्धान्तहरू बुझाउन, विभिन्‍न कार्यहरू गर्ने सिद्धान्तहरू अनि विभिन्‍न समस्याहरू सुल्झाउन सिद्धान्त, साधन र तरिकाहरू बुझाउन, साथै उनीहरूले विभिन्‍न प्रकारका वातावरण र मानिसहरूको समना गर्दा, तिनीहरूलाई परमेश्‍वरको इच्छाअनुसार र कुनै न कुनै तवरमा परमेश्‍वरको घरको हितको रक्षा हुने गरी कसरी सम्हाल्ने र मिलाउने सो सिकाउनको लागि एक व्यक्तिको रूपमा तालिम र विशेष सिञ्‍चन र प्रशिक्षण दिनका निम्ति प्रोत्साहन र पदोन्‍नति गरिएको छ भन्‍ने हो। के यसले परमेश्‍वरको घरद्वारा प्रोत्साहन र जगेर्ना गरिएको प्रतिभा प्रोत्साहन र जगेर्ना गरिएको अवधिमा वा प्रोत्साहन र जगेर्ना गरिनुअघि राम्रोसित आफ्नो काम गर्न र आफ्नो कर्तव्य पूरा गर्न पर्याप्त रूपमा सक्षम भएको संकेत गर्छ? निश्‍चय पनि गर्दैन। यसैले जगेर्ना र विकासको अवधिमा यी मानिसहरूले निराकरण, छाँटकाँट, न्याय र दण्ड, खुलासा र प्रतिस्थापन समेत भोग्‍नु अपरिहार्य छ; यो सामान्य कुरा हो, र तालिम र जगेर्नाको अर्थ नै यही हो” (वचन, खण्ड ५। अगुवा र सेवकहरूका जिम्‍मेवारीहरू)। परमेश्‍वरको वचनबाट मैले के बुझेँ भने यदि कसैलाई अगुवा वा सेवक छनौट गरियो भने, यसको अर्थ तिनीहरू सत्यता बुझ्छन् र त्यो कामको लागि पूर्ण योग्य छन् भन्‍ने होइन। यसको अर्थ तिनीहरू सबै कुरा बुझ्छन् र सबै प्रकारको काम राम्ररी गर्न सक्छन् भन्‍ने पनि होइन। त्यति हो, बढुवा पाउनेहरूमा केही क्षमता र कार्य दक्षता हुन्छ, र तिनीहरू सत्यता स्विकार्न र खोज्न सक्छन्, तसर्थ मण्डलीले तिनीहरूलाई प्रगति गर्ने र तालिम लिने मौका दिन्छ। तिनीहरूले आफ्‍नो कर्तव्यमा निरन्तर समस्याहरू पत्ता लगाएर र समाधान गरेर, अन्तिममा केही सत्यता प्राप्त गर्छन् र सिद्धान्तअनुसार काम गर्न सिक्छन्। तर यो अवधिमा, अगुवा र सेवकहरू अझै पनि अभ्यासको चरणमा हुन्छन्, त्यसैले तिनीहरूको काममा विचलन, त्रुटि र कमीकमजोरी हुन्छै हुन्छ, र हामीले यो मामिला सही तरिकाले सम्‍हाल्नुपर्छ। हामीले आफूमा समस्या वा कठिनाइहरू आइपर्दा, अगुवाहरूसँग खोजी गर्नुपर्छ, सङ्गति गर्नुपर्छ र परिस्थिति सुल्झाउनुपर्छ। यसरी मात्रै काम प्रभावकारी हुन सक्छ। यदि हामीले अगुवा र सेवकहरूबाट धेरै माग गर्छौँ, भेट्टाउने सबै समस्याहरू तिनीहरूलाई नै समाधान गर्न दिन्छौँ, वा तिनीहरू समस्या समाधान गर्न सुस्त हुँदा तिनीहरूलाई झूटा अगुवा भन्छौँ भने, अगुवाहरूलाई यसरी व्यवहार गर्नु सिद्धान्तहीन र परमेश्‍वरको इच्‍छाअनुरूप होइन। मैले परमेश्‍वरको वचनद्वारा के थाहा पाएँ भने अगुवाहरूप्रतिको मेरो व्यवहार सत्यताका सिद्धान्तअनुरूप नभई, मेरा आफ्‍नै धारणा र कल्‍पनाहरूअनुरूप रहेछ। अगुवाहरूप्रति मेरा मापदण्डहरू अति उच्च र धेरै माग गर्ने खालका थिए। मेरा अगुवाले मेरो कर्तव्यको उचित अनुगमन नगरेको र तुरुन्तै मेरा समस्या र कठिनाइहरू समाधान नगरेको देख्दा, मैले उनलाई झूटो अगुवा भनेँ। मैले उनको कामको पृष्ठभूमि वा समग्र प्रगतिलाई हेरिनँ, र उनले सत्यता स्विकार्न वा परिस्थिति परिवर्तन गर्न सक्छिन् कि सक्दिनन् भनेर विचार गरिनँ। मैले आफूले देख्‍न सकेको एकतर्फी जानकारीको आधारमा उनलाई अन्धाधुन्ध झूटो अगुवा भएको दोष लगाएँ। यो न्यायको बोध थिएन, यो त बाधा थियो, र यसले सत्यताका सिद्धान्तहरू उल्‍लङ्घन गऱ्यो। मैले सत्यता बुझेको छैनँ अनि म अगुवा र सेवकहरूलाई सिद्धान्तहरूअनुरूप व्यवहार गर्दिनँ भन्‍ने देखेँ, र अझै गम्‍भीर कुरा, मेरो हृदयमा परमेश्‍वरप्रति डर थिएन। मैले मेरो अगुवामा थोरै समस्या देख्दा, यसलाई ठूलो समस्या बनाएँ, उनलाई लापरर्बाही ढङ्गले निन्दा गरेँ, र हरेक समस्या खोतलेँ। मैले उनलाई उनको प्रकृति र सार वा वास्तविक परिस्थितिको आधारमा व्यवहार गरिनँ। मेरो व्यवहार झूटा अगुवा र ख्रीष्टविरोधीहरूले परमेश्‍वरका चुनिएका मानिसहरूलाई दमन गर्ने शैलीजस्तै थियो। यो सोच्दा, मलाई अचानक डर लाग्यो। समस्याको प्रकृति गम्‍भीर रहेछ भन्‍ने मलाई महसुस भयो। यदि सिनले परिस्थिति थाहा नपाएका, र मेरो कुरा सुनेर मेगानलाई बर्खास्त गरेका भए, मण्डलीको काममा असर पुग्नेथ्यो, तसर्थ के मैले दुष्कर्म गरिरहेको हुनेथिइनँ र? त्यो ठूलो अपराध हुनेथ्यो! यदि मलाई फेरि यस्तै घटना घटेको भए, मैले अरूलाई मूल्याङ्कन गर्न आफ्‍नो कल्‍पनामा भर पर्नु हुँदैनथ्यो। मैले अझै बढी सत्यताका सिद्धान्तहरू खोज्नुपर्थ्यो, परमेश्‍वरको मापदण्डहरूअनुसार मानिसहरूलाई निष्पक्ष व्यवहार गर्नुपर्थ्यो, र सिद्धान्तअनुसार कामकुरा गर्नुपर्थ्यो।

पछि, मेगान मकहाँ आइन्, र मलाई उनको हालैको अवस्था र कामका समस्याहरूबारे बताइन्। उनले आफू परिवर्तन हुन चाहेको कुरा बताइन्, अनि मेरो कामका समस्या र कठिनाइहरूबारे बुझिन्, र मसँग मिलेर हरेक समूहका ब्रदर-सिस्टरहरूसँग छलफल गर्नका लागि कागजातहरू मिलाइन्। मैले उनी सत्यता नस्विकार्ने व्यक्ति होइनन् भन्‍ने महसुस गरेँ। उनको काममा भूलचूकहरू भएका र उनले कतिपय क्षेत्रमा अनुगमन नगरेकी भए पनि, उनले समस्या छ भन्‍ने थाहा पाएपछि, तुरुन्तै परिस्थिति परिवर्तन गर्न सकिन्। मैले वास्तवमा उनी व्यावहारिक काम नगर्ने झूटो अगुवा होइनन् भन्‍ने देखेँ।

सुरुमा त, मैले यो मामिला केही बुझेको छु, सत्यता बुझेको छैनँ र झूटा अगुवाहरू चिन्‍न सक्दिनँ, जसले गर्दा मैले यो गल्ती गरेको हुँ भन्‍ने सोचेँ। तर एकपटक एउटा भेलामा, मैले धेरै ब्रदर-सिस्टरहरूले कहिलेकाहीँ समझको कमी वा सत्यता नबुझेको कारणले मात्रै गल्ती हुँदैन भनेका सुनेँ। हामीले अशुद्ध मनसाय वा भ्रष्ट स्वभावले गर्दा गल्ती भएको हो कि भनेर पनि हेर्नुपर्छ। मैले परमेश्‍वरका वचनहरूको एउटा खण्ड पढेँ, जसमा यसो भनिएको छ, “आफ्ना अपराधहरूलाई केवल अपरिपक्व वा मूर्ख व्यक्तिले गरेका गल्तीहरूको रूपमा मात्रै नमान्; तैँले आफ्नो कमजोर क्षमताले यसो गर्न असम्भव बनाएकोले गर्दा आफूले सत्यताको अभ्यास गरिन भन्‍ने बहानाबाजी नगर्। यसबाहेक, तैँले गरेका अपराधहरूलाई केवल त्योभन्दा राम्रो केही थाहा नभएको व्यक्तिले गरेका कार्यहरूको रूपमा नमान्। यदि तँ आफूलाई क्षमा गर्न र आफूलाई उदारताका साथ व्यवहार गर्नमा खप्पिस छस् भने म त भन्छु तँ एक काँतर होस् जसले कहिल्यै पनि सत्यता हासिल गर्नेछैन, न त कहिल्यै तेरा अपराधहरूले तेरो पिछा गर्न नै छाड्नेछन्; तिनीहरूले तँलाई सधैँ सत्यताका मागहरू पूरा गर्नबाट रोक्नेछन्, र तँलाई सधैँको लागि शैतानको बफादार रहने बनाउनेछन्” (वचन, खण्ड १। परमेश्‍वरको देखापराइ र काम। अपराधले मानिसलाई नर्कतर्फ डोर्याउनेछ)। परमेश्‍वरको वचन पढिसकेपछि, मैले के बुझेँ भने परिस्थितिहरू आइपर्दा, हामीले त्यसलाई त्यतिकै जान दिनु हुँदैन। हामीले त्यसमा सत्यता खोज्नुपर्छ र आफ्ना भ्रष्ट स्वभावहरू जान्‍नुपर्छ। त्यसपछि मात्रै जीवनमा साँचो परिवर्तन र वृद्धि हुन सक्छ। यदि हामीले आफ्ना अपराधहरूलाई सधैँ क्षणिक गल्तीको रूपमा लिन्छौँ, त्यसले केही फरक पार्दैन, अर्कोपटक अलिक बढी ध्यान दिन्छु भन्ठान्छौँ, र सधैँ आफ्‍ना अपराधहरूलाई क्षमा गर्छौँ भने, हामीले कहिल्यै आफ्‍ना समस्याहरू बुझ्‍नेछैनौँ, कहिल्यै सत्यता प्राप्त गर्नेछैनौँ, र अन्तिममा, हाम्रा अपराधहरू आकासिँदै जान्छन् र हामीमा पटक्कै परिवर्तन आउँदैन, परमेश्‍वरले हामीलाई घृणा गरेर हटाउनुहुनेछ। परमेश्‍वरको वचनले प्रकट गरेको कुराबाट, मैले यो परिस्थिति आइपर्दा मेरा सोचाइहरू कस्ता थिए र मैले कस्ता अशुद्ध मनसाय वा भ्रष्ट स्वभावहरू प्रकट गरेँ भन्‍नेबारे मनन गर्न थालेँ। मननद्वारा मैले के थाहा पाएँ भने, म अगुवाका समस्याहरू देख्दा, यो सही तरिकाले देखेको छु कि छैन भनेर मलाई पक्‍का हुँदैनथ्यो, र म अझै बढी परमेश्‍वरको वचन पढ्न चाहन्थेँ। तर मेगानले अरू प्रशासनिक कर्मचारीहरूको काम अनुगमन गरेकी छैनन्, र उनका अगुवाहरूले उनको कार्यप्रस्तुति नियालिरहेका छन् भन्‍ने सुन्दा, मैले उनी पक्‍कै पनि झूटो अगुवा हुन्, र ब्रदर-सिस्टरहरूलाई ममा न्यायको बोध र समझ छ भनेर देखाउन तुरुन्तै मेगानका अगुवाहरूलाई यसको रिपोर्ट गर्नुपर्छ भन्‍ने मलाई विश्‍वास भयो। त्यसकारण, सत्यताका सिद्धान्तहरू नबुझी वा खोजीलाई जारी नराखी, अनि पृष्ठभूमि वा कारणहरू थाहा नपाई, मैले आफूले सुनेको थोरै जानकारीको आधारमा मेगानलाई अन्धाधुन्ध झूटो अगुवा भनेँ। मैले यो कुरालाई सहीरूपमा बुझेको छु र कुनै समस्या छैन भन्‍नेसमेत मलाई लाग्यो। तर अहिले, मलाई आफू अत्यन्तै लापरवाह थिएँ, र मेरा अभिप्रायहरू गलत थिए भन्‍ने महसुस भयो। मैले मनन गरेँ, “मैले सत्यताका सिद्धान्तहरू नबुझी किन मेरा अगुवाको रिपोर्ट गरेँ? समस्याको स्रोत के हो?”

मैले परमेश्‍वरका वचनहरूमा यो कुरा पढेँ, “धेरै मानिसहरूले आफूले जे गरे पनि आफ्‍नै विचारहरू पछ्याउने गर्छन्, र सबै कुरालाई अत्यन्तै सरल रूपमा लिन्छन्, र सत्यताको खोजी पनि गर्दैनन्। तिनीहरूमा सिद्धान्त भन्‍ने कुरा हुँदै हुँदैन, र तिनीहरूले आफ्‍नो हृदयमा परमेश्‍वरले कसरी काम गर्न लगाउनुभएको छ वा परमेश्‍वरलाई कसरी सन्तुष्ट पार्ने भन्‍नेबारेमा कुनै ध्यान दिँदैनन्, र तिनीहरूले एकोहोरो आफ्‍नो इच्‍छा पछ्याउन मात्रै जानेका हुन्छन्। यस्ता मानिसहरूको हृदयमा परमेश्‍वरको निम्ति कुनै ठाउँ हुँदैन। कतिपय मानिसहरू भन्छन्, ‘कठिनाइको सामना गर्दा मात्रै म परमेश्‍वरलाई प्रार्थना गर्छु, तर अझै पनि यसले कुनै प्रभाव पार्दैन जस्तो लाग्छ—त्यसकारण सामान्यतया समस्याहरू आइपर्दा म अचेल परमेश्‍वरलाई प्रार्थना गर्दिनँ, किनभने परमेश्‍वरलाई प्रार्थना गर्नुको कुनै अर्थ छैन।’ त्यस्ता मानिसहरूको हृदयबाट परमेश्‍वर पूर्ण रूपमा टाढा हुनुभएको हुन्छ। तिनीहरूले जे गरे पनि सत्यता खोजी गर्दैनन्; तिनीहरूले आफ्‍नै विचारहरू मात्र पछ्याउने गर्छन्। त्यसो भए, के तिनीहरूको कार्य-व्यवहारमा सिद्धान्तहरू हुन्छन् त? अवश्‍य नै हुँदैनन्। तिनीहरूले सबै कुरा सरल तरिकाले हेर्छन्। मानिसहरूले तिनीहरूलाई सत्यताका सिद्धान्तहरूको बारेमा सङ्गति दिँदासमेत, तिनीहरूले ती सिद्धान्तहरूलाई स्वीकार गर्न सक्दैनन्, किनभने तिनीहरूको कार्य-व्यवहारमा कहिल्यै कुनै सिद्धान्त लागू गरिएकै हुँदैन, तिनीहरूको हृदयमा परमेश्‍वरको निम्ति कुनै ठाउँ हुँदैन, र तिनीहरूको हृदयमा तिनीहरू आफैबाहेक अरू कोही पनि हुँदैन। तिनीहरूलाई आफ्ना अभिप्राय असल छन्, आफूले कुनै दुष्कर्म गरिरहेको छैन, र आफूलाई सत्यता उल्लङ्घन गरिरहेको भनेर सकिँदैन भन्‍ने लाग्छ, र तिनीहरू आफ्‍नै अभिप्रायहरूअनुसार काम गर्नुलाई नै सत्यताको अभ्यास गर्नु हो, र त्यसरी काम गर्नु नै परमेश्‍वरको आज्ञापालन गर्नु हो भन्‍ने ठान्छन्। वास्तवमा, यस विषयमा तिनीहरूले साँचो रूपमा खोजी गरिरहेका वा परमेश्‍वरलाई प्रार्थना गरिरहेका हुँदैनन्, बरु आफ्‍नै जोसपूर्ण अभिप्रायहरूका आधारमा आवेगमा आएर काम गरिरहेका हुन्छन्, तिनीहरूले परमेश्‍वरले भन्‍नुभए जसरी आफ्‍नो कर्तव्य पूरा गरिरहेका हुँदैनन्, तिनीहरूसँग परमेश्‍वरप्रति आज्ञाकारी हृदय हुँदैन, र तिनीहरूमा यो कुराको चाहना नै हुँदैन। मानिसहरूको अभ्यासमा हुने सबैभन्दा ठूलो गल्ती यही हो। यदि तैँले परमेश्‍वरमा विश्‍वास त गर्छस् तैपनि तेरो हृदयमा उहाँ हुनुहुन्‍न भने, के तैँले परमेश्‍वरलाई छल गर्ने प्रयास गरिरहेको हुँदैनस् र? अनि परमेश्‍वरमाथिको यस्तो विश्‍वासले कस्तो प्रभाव ल्याउन सक्छ? तैँले आखिर के प्राप्त गर्न सक्छस्? अनि परमेश्‍वरमाथिको यस्तो विश्‍वासको अर्थ के हुन्छ र?” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरको वचनले प्रकट गरेको कुराबाट, मैले परिस्थितिहरू आइपर्दा, म विरलै सत्यता खोज्ने र यसका सिद्धान्तहरूअनुसार अभ्यास गर्ने गर्थेँ भन्‍ने थाहा पाएँ। बरु, म त आफ्‍नै विचारहरूलाई सत्यताको रूपमा लिन्थेँ र आफ्‍नै विचारहरू पछ्याउथेँ। मेरो हृदयमा, न त परमेश्‍वरको निम्ति ठाउँ थियो न त उहाँप्रति कुनै डर नै। परमेश्‍वरको डर मान्‍नेहरूले यस्ता परिस्थितिहरू आइपर्दा, सुरुमा सत्यताका सिद्धान्तहरू र परमेश्‍वरको वचनले यी मामिलाहरूमा के भन्छ भनी खोजी गर्छन्, त्यसपछि परमेश्‍वरको वचन र सत्यताको आधारमा मानिस र परिस्थितिलाई हेर्छन्। मैले झूटा अगुवाहरूलाई चिन्‍न नसकेको अवस्थामा, सत्यता खोजी गर्नुपर्थ्यो, झूटा अगुवाहरूको अर्थ, तिनीहरूका प्रकटीकरणहरू, झूटा अगुवाहरू कसरी निर्धारण गर्ने र सत्यताका यस्ता अन्य सिद्धान्तहरू स्पष्ट बुझ्‍नुपर्थ्यो। तर मैले त्यसो गरिनँ। मैले आफ्‍नै विचार र कल्‍पनाअनुसार मनमानी ढङ्गले मूल्याङ्कन गरेँ। मेरो कामको अनुगमन नगरेको र मेरा समस्याहरू समाधान नगरेको कारण उनी झूटो अगुवा हुन् भन्‍ने मैले सोचेँ। यो अवधिमा मैले परमेश्‍वरको वचन पढे पनि, यसलाई बुझिनँ। मैले झूटा अगुवाबारे लागू हुने जस्तो देखिएको परमेश्‍वरको वचनको एउटा हरफ देख्दा, त्यो लागू गरेँ, र उनी झूटो अगुवा हुन् भन्‍ने निष्कर्ष निकालेँ, अनि सही र सटीकरूपमा यो परिस्थितिलाई बुझेकको छु भन्‍ने सोचेँ। वास्तवमा, मैले परिस्थितिलाई प्रसङ्गबाहिर लगेर अन्धाधुन्ध नियमहरू लागू गरिरहेको थिएँ। अनि यो प्रक्रियाभरि मलाई अप्ठ्यारो लाग्यो। रिपोर्ट गर्नुअघि म थप खोजी गर्न र मेगानसँग कुराकानी गर्न चाहन्थेँ, तर मलाई लाग्यो, मेगानको व्यवहार पहिले नै अति स्पष्ट छ, र परमेश्‍वरको वचनले बताएको जस्तो ठ्याक्कै छ, त्यसैले किन थप खोजी गर्ने? त्यसैले, मैले प्रार्थना गरिनँ वा थप खोजी गरिनँ, चुपचाप आफ्‍नै विचारअनुसार काम गरेँ। मैले आफ्‍नो अहङ्कारी स्वभावअनुसार काम गरेँ र लापरवाह व्यवहार गरेँ भन्‍ने थाहा पाएँ। मैले आफ्‍नै विचार र सोचहरूको आधारमा काम गरेँ तर सत्यतालाई पन्छाएँ। यदि मैले यसै गरिरहेको भए, ढिलो-चाँडो दुष्कर्म गर्नेथिएँ। यो निकै खतरनाक अवस्था थियो! त्यति खेरै, मैले आफूमा खराब मानवता भएको थाहा पाएँ। मैले परमेश्‍वरको इच्‍छालाई ध्यान दिइनँ र मण्डलीका हितहरूलाई साँच्चै रक्षा गरिनँ। मानवता र समझ भएको व्यक्तिले मण्डलीको काममा भूलचूकहरू देख्दा समयमा सहयोग र सम्झौटो दिनुपर्छ, वा अगुवासँग सत्यता खोज्नुपर्छ र समस्या कसरी समाधान गर्ने सो हेर्नुपर्छ। तर मैले मेरा अगुवाको काममा समस्याहरू देख्दा, खोजी र सङ्गति गर्न त्यसबारे कुरा उठाइनँ। बरु, मैले ती लुकाएँ, र उनीमाथिका अगुवालाई यसको रिपोर्ट गरेँ, ताकि उनका अगुवाले ममा समझ रहेछ भन्‍ने सोचून्। मैले यी कुराहरूबारे मेगानलाई खुलस्त बताउनुको सट्टा, उनलाई पछाडीबाट छुरा घोपेँ, र आफूलाई देखाउन उनका समस्याहरूबारे रिपोर्ट गरेँ। मैले म घृणित व्यक्ति रहेछु भन्‍ने देखेँ। यो कुरा महसुस गर्दा अति दुःख लाग्यो। मैले आफू यस्तो व्यक्ति हुँ भन्‍ने कहिल्यै कल्‍पना गरेको थिइनँ। मैले स्पष्टसित सत्यता बुझेको थिइनँ, झूटा अगुवाहरूलाई चिन्‍न सकिनँ, र म साह्रै अहङ्कारी र अविवेकी थिएँ। मैले आफ्‍नो अगुवाको रिपोर्ट गर्दा मलाई आफैप्रति खुसी लागेको थियो किनभने मैले बाहेक कसैले मेगानलाई झूटो अगुवा भनेर चिन्न सकेको छैन र सबैभन्दा राम्ररी सत्यताका सिद्धान्तहरू बुझेको छु भन्‍ने मलाई लागेको थियो। अहिले यसबारे सोच्दा, मैले त केही बुझेको रहेनछु भन्‍ने मलाई महसुस भएको छ। मैले त लेखोट र धर्मसिद्धान्तहरू मात्रै बुझेको थिएँ, र पनि अन्धाधुन्ध नियमहरू लागू गरेँ। मैले सत्यताका सिद्धान्तहरू बुझेको थिइनँ, तर पनि परिणामहरूलाई विचार नगरी रिपोर्ट गरेँ। गलत रिपोर्टले मण्डलीको काममा असर गर्छ कि गर्दैन वा मेगानलाई हानि गर्छ कि गर्दैन भनेर मैले विचार गरिनँ। मैले परमेश्‍वरको इच्‍छालाई ख्याल गर्न वा मण्डलीका हितहरूको रक्षा गर्न उनका समस्याहरूबारे रिपोर्ट गरेको थिइनँ, तर आफूलाई देखाउन यसो गरेको थिएँ। मैले सिद्धान्तविना मनमानी ढङ्गले रिपोर्ट गरेँ। के यसले मण्डलीको सामान्य काममा बाधा दिइरहेको थिएन र? मैले असल काम बटुलिरहेको थिइनँ, तर दुष्कर्म गरिरहेको थिएँ!

पछि, मैले परमेश्‍वरको वचन पढेँ अनि अगुवा र सेवकहरूलाई व्यवहार गर्नेसम्‍बन्धी सिद्धान्तहरू सिकेँ। सर्वशक्तिमान्‌ परमेश्‍वर भन्‍नुहुन्छ, “मानिसहरूले प्रोत्साहन र जगेर्ना गरिएकाहरूबाट ठूल्ठुला आशाहरू राख्‍नु वा उनीहरूमा अवास्तविक मापदण्डहरू थोपर्नु हुँदैन; त्यसो गर्नु अनुचित हुनेछ, र उनीहरूप्रति अन्याय हुनेछ। तिमीहरूले उनीहरूको काम अनुगमन गर्न सक्‍छौ, र यदि तिमीहरूले उनीहरूको कामको दौरान समस्याहरू वा सिद्धान्त उल्लङ्घन गर्ने कुराहरू पत्ता लगायौ भने, तिमीहरूले यी समस्याहरूबारे कुरा उठाउन अनि तिनलाई सुल्झाउन सत्यता खोजी गर्न सक्छौ। तर तिमीहरूले उनीहरूलाई आलोचना, निन्दा, आक्रमण वा बहिष्कारचाहिँ गर्नु हुँदैन, किनकि उनीहरू जगर्ना अवधिमा हुन्छन्, र उनीहरूलाई सिद्ध बनाइसकिएका व्यक्तिहरूको रूपमा हेरिनु हुँदैन, र उनीहरूलाई सिद्ध वा सत्यताको वास्तविकता धारण गरेका व्यक्तिहरूको रूपमा हेरिनु त झनै हुँदैन। उनीहरू तिमीहरू जस्तै हुन्: यो उनीहरूलाई तालिम दिइँदै गरेको समय हो। … त्यसो भए, उनीहरूसित व्यवहार गर्ने सबैभन्दा तर्कसंगत तरिका के हो त? उनीहरूलाई साधारण मानिसहरूको रूपमा सोच्नु र खोजी गर्न आवश्यक पर्ने समस्या आइपर्दा उनीहरूसँग सङ्गति गर्नु र एकअर्काको सबल पक्षबाट सिक्‍नु र एकअर्काको परिपूरक बन्‍नु। यसबाहेक, अगुवा र सेवकहरूले वास्तविक काम गरिरहका छन् कि छैनन्, र उनीहरूले समस्या सुल्झाउन सत्यता प्रयोग गर्छन् कि गर्दैनन् भनी निगरानी गर्ने जिम्मेवारी सबैको हो; कुनै अगुवा वा सेवक मापदण्डअनुरूप छ कि छैन भनेर मापन गर्ने मापदण्ड र सिद्धान्तहरू यिनै हुन्। यदि तिनीहरू साधारण समस्याहरू सम्‍हाल्‍न र समाधान गर्न सक्छन् भने, तिनीहरू सक्षम छन्। तर यदि तिनीहरू साधारण समस्याहरू पनि सम्‍हाल्‍न र समाधान गर्न सक्दैनन् भने, तिनीहरू अगुवा वा सेवक हुन लायक छैनन्, र तिनीहरूलाई तुरुन्तै बर्खास्त गरिनुपर्छ। अरू कसैलाई चुन र परमेश्‍वरको घरको काममा ढिलाइ नगर। परमेश्‍वरको घरको काममा ढिलाइ गर्नु भनेको तिमीहरू आफैलाई र अरूलाई चोट पुर्‍याउनु हो, यो कसैको लागि राम्रो हुँदैन” (वचन, खण्ड ५। अगुवा र सेवकहरूका जिम्‍मेवारीहरू)। परमेश्‍वरको वचन पढेपछि, मैले अगुवा र सेवकहरूलाई कसरी व्यवहार गर्ने भनेर बुझेँ। अगुवाहरूले पूर्णरूपमा सत्यता बुझ्दैनन्, उनीहरू पूर्ण योग्य हुँदैनन्, र सबै काम बुझ्दैनन् वा यसलाई कसरी राम्ररी गर्ने त्यो जान्दैनन्। तिनीहरू अभ्यासको अवधिमा पनि हुन्छन्, अनि भ्रष्टता र विचलन पनि देखाउन सक्छन्। हामीले मानिसहरूलाई निष्पक्ष व्यवहार गर्नुपर्छ र तिनीहरूबाट अति धेरै माग गर्नु हुँदैन, तिनीहरूले सबै काम सिद्धरूपमा गरेको र विचलन वा भूलचूक नदेखाएको अव्यावहारिक माग गर्नु हुँदैन। बरु, हामी बुज्झकी, सहनशील हुनैपर्छ, र हामीले मण्डलीको काम गर्न सहकार्य गर्नैपर्छ। यसो गर्नु भनेको परमेश्‍वरको इच्‍छालाई ध्यान दिनु हो, अनि अगुवा र सेवकहरूलाई यसरी व्यवहार गर्नु सिद्धान्तहरूअनुरूप हो। साथै, अगुवाहरूको कामको रेखदेख गर्नु हाम्रो जिम्‍मेवारी हो। अगुवाहरूको काम सत्यताअनुरूप छ भने हामीले त्यो स्वीकार र पालना गर्नुपर्छ, तर तिनीहरूको काम सत्यताका सिद्धान्तहरूअनुरूप छैन भने, हामीले यस विषयमा कुरा उठाउनुपर्छ, सङ्गति गर्नुपर्छ, र तिनीहरूलाई समयमै सहयोग गर्नुपर्छ, ताकि तिनीहरूले आफ्‍नो कर्तव्यका विचलनहरू महसुस गरेर तुरुन्तै सच्याउन सकून्। यो तिनीहरूको जीवन प्रवेश र मण्डलीको कामको लागि फाइदाजनक छ। यदि कुनै व्यक्ति सत्यताका सिद्धान्तहरूअनुसार व्यावहारिक काम नगर्ने झूटो अगुवा हो भनेर निर्धारित हुन्छ भने, उसको खुलासा र रिपोर्ट गर्नुपर्छ। यो महसुस गरेपछि, मेरो हृदय प्रसन्न भयो, र भविष्यमा अगुवा र सेवकहरूलाई कसरी व्यवहार गर्ने त्यो मलाई थाहा भयो।

यसपटक मैले अगुवाबारे गरेको रिपोर्ट गलत भए पनि, मैले झूटा अगुवाहरूलाई चिन्‍नेसम्‍बन्धी सत्यताका केही सिद्धान्तहरू बुझेँ, अगुवा र सेवकहरूलाई कसरी व्यवहार गर्नुपर्छ त्यो जानेको छु, आफ्‍नै भ्रष्ट स्वभावलाई केही मात्रामा बुझेँ, र केही पाठहरू सिकेँ। परमेश्‍वरलाई धन्यवाद होस्!


२२. एक पाष्टरलाई प्रचार गरेको कथा

यसै वर्ष, अप्रिलको एक साँझ, एक अगुवाले अचानक मलाई पचास वर्षभन्दा बढी विश्‍वास गरेका एक वृद्ध पाष्टरले परमेश्‍वरको आखिरी दिनहरूको कामबारे अनुसन्धान गर्न चाहेका छन् भने—ती व्यक्ति काओजिया गाउँका पाष्टर काओ रहेछन्। मैले तिनीकहाँ गएर गवाही दिनुपर्थ्यो। अगुवाले मलाई पाष्टर काओले धेरै देशमा प्रचार गरेका छन्, तिनको विश्‍वासको कारण कम्युनिस्ट पार्टीले जेल हाल्दा पनि तिनले परमेश्‍वरलाई त्यागेनन्, र तिनले साँच्‍चै प्रभुमा विश्‍वास गर्छन् भनेर भने। यो सब सुनेपछि, मैले सुसमाचार प्रचार गर्दा भेटेका धेरै पाष्टर र एल्डरहरूको याद आयो। तिनीहरूमध्ये धेरैजसो बाइबलका वचन र धार्मिक धारणाहरूमै टाँसिइरहन्थे। तिनीहरूलाई परमेश्‍वरको आवाज सुन्‍नु वा सत्यता स्वीकार गर्नु गाह्रो हुन्थ्यो। अनि तिनीहरू आफ्‍नो हैसियत र आम्दानीको स्रोतलाई औधी मोल गर्थे। कतिपयले सर्वशक्तिमान्‌ परमेश्‍वरका वचनहरू सुनेर ती सत्यता हुन् भनेर माने, तर सर्वशक्तिमान्‌ परमेश्‍वरलाई ग्रहण गरेनन्। के यी वृद्ध पाष्टरले चाहिँ साँच्‍चै सत्यता स्वीकार गर्न सक्छन् त? कि तिनी पनि अरूजस्तै जिद्दीपूर्वक आफ्नै धार्मिक धारणाहरूमा लागिरहन्छन्? मलाई अलिक डर पनि लागेको थियो—मैले अर्को कर्तव्यमा काम गरेको केही वर्ष भएको थियो, र केही समयदेखि सुसमाचार सुनाएकी थिइनँ। अब अचानक यी बाइबलीय ज्ञान र धार्मिक धारणाहरूले भरिएका वृद्ध पाष्टरको सामना गर्नुपर्ने भयो। यदि मैले स्पष्टसित सत्यता सङ्गति गरिनँ र तिनका धार्मिक धारणा सुल्झाउन सकिनँ भने, के म आफ्‍नो कर्तव्यमा असफल भएकी हुँदिनँ र? त्यसपछि मलाई परमेश्‍वरका यी वचनहरू याद आयो: “मानिसहरूको विश्‍वास त्यत्ति बेला चाहिन्छ जब कुनै कुरा मानिसको नाङ्गो आँखाले देख्न सकिँदैन, तेरो विश्‍वास त्यसबेला चाहिन्छ, जब तँ आफ्ना धारणाहरूलाई त्याग्न सक्दैनस्। जब परमेश्‍वरको कामको विषयमा तँमा स्पष्टता हुँदैन, त्यसबेला तँबाट चाहिने कुरा भनेको तैँले विश्‍वास गर्नुपर्छ र तैँले दह्रो धारणा लिएर र साक्षी बनेर खडा हुनुपर्छ भन्‍ने हो” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधनको प्रक्रियाबाट भएर जानैपर्छ)। “पवित्र आत्माले यही सिद्धान्तद्वारा काम गर्नुहुन्छ: मानिसहरूको सहकार्यद्वारा, सक्रियतापूर्वक प्रार्थना गरेर, खोजेर र परमेश्‍वरको नजिक आएर उनीहरूद्वारा परिणामहरू प्राप्त गर्न सकिन्छ र पवित्र आत्माद्वारा उनीहरूलाई प्रकाश दिन र ज्योतिर्मय पार्न सकिन्छ। पवित्र आत्मा एकपक्षीय रूपमा काम गर्नु हुन्छ, वा मानिस एकपक्षीय रूपमा काम गर्छ भन्‍ने होइन। दुवै अपरिहार्य छन्, र मानिसले जति बढी सहकार्य गर्छ, र उनीहरूले परमेश्‍वरका आवश्यकताहरूका मापदण्डहरूको प्राप्तिको जत्ति बढी खोजी गर्छन्, पवित्र आत्माको काम उत्ति नै महान् हुन्छ” (वचन, खण्ड १। परमेश्‍वरको देखापराइ र काम। वास्तविकता कसरी थाहा पाउने)। साँचो हो। यी सम्भावित सुसमाचार प्रापकलाई भेट्नु परमेश्‍वरको बन्दोबस्त थियो। म पहिले पनि पाष्टर र एल्डरहरूलाई सुसमाचार सुनाउनमा असफल भएकी भए पनि, मैले तिनीहरू सबैलाई परमेश्‍वरको आखिरी दिनहरूको काम स्विकार्न नसक्‍ने भनेर भन्‍नु हुँदैनथ्यो। मैले परमेश्‍वरमा विश्‍वास गर्नुपर्थ्यो र सहकार्य गरेर साँच्‍चै मूल्य चुकाउनुपर्थ्यो। परमेश्‍वरको भेडाले उहाँको सोर सुन्छ—तिनले सत्यताको तृष्णा गरुन्जेल, र साँचो मार्गको अनुसन्धान गर्ने इच्‍छा राखुन्जेल, तिनलाई परमेश्‍वरको आखिरी दिनहरूको कामको गवाही दिनु मेरो कर्तव्य थियो। थोरै मात्र आशा बाँकी हुँदा पनि, मैले हरेस खानु हुँदैनथ्यो। मेरो जिम्‍मेवारी भनेको परमेश्‍वरमा भरोसा गरेर प्रेम र धैर्यसाथ सङ्गति दिनु थियो—त्यसपछि मलाई कुनै ऋण वा पछुतो हुनेछैन। यी कुराहरू सोच्दा बल्‍ल विश्‍वास आयो।

पाष्टर काओलाई भेटेपछि, मैले तिनलाई प्रभुको पुनरागमनबारे तिनका विचारहरू सोधेँ। तिनले गम्‍भीरतासाथ भने, “बीस वर्षपहिले, केही मानिसहरूले मलाई धेरैपटक सुसमाचार सुनाएका थिए। तिनीहरूले सर्वशक्तिमान्‌ परमेश्‍वर फर्कनुभएका प्रभु येशू हुनुहुन्छ, उहाँले सत्यता व्यक्त गर्दै आखिरी दिनहरूको न्यायको काम गर्दै हुनुहुन्छ भनेर गवाही दिएका थिए। तिनीहरूले बाइबलमा परमेश्‍वरका पहिलेका वचन र कामका विवरण छन्—अहिले प्रभु येशू फर्केर आउनुभएको छ र उहाँले नयाँ वचनहरू व्यक्त गर्नुभएको छ, अनि सर्वशक्तिमान्‌ परमेश्‍वरका नयाँ वचनहरू पढेर साँचो रूपमा ती वचन स्विकारेर मात्रै मैले सत्यता बुझ्‍न र परमेश्‍वरको मुक्ति पाउन सक्छु भनेर भनेका थिए। यो कुरा सुन्दा, मैले स्वीकार गर्न सकिनँ—पावलले स्पष्‍ट रूपमा भनेका छन्, ‘सम्पूर्ण धर्मशास्त्र परमेश्‍वरको प्रेरणाबाट दिइएको हो’ (२ तिमोथी ३:१६)। यसको अर्थ बाइबल परमेश्‍वरको वचन हो, इसाईको प्रमाणित पुस्तक हो, यो कुरा इन्कार गर्न सकिँदैन। स्वर्ग र पृथ्वी बितेर जानेछन्; परमेश्‍वरको वचन रहिरहनेछ। त्यसकारण विश्‍वासीहरूले सधैँ बाइबल पढ्नु, र पालना गर्नुपर्छ। तिनीहरू गलत छन् भन्‍नेमा म पक्‍का थिएँ र तिनीहरूको थप सङ्गति सुन्‍न चाहिनँ।” मैले तिनलाई भनेँ: “पाष्टर काओ, तपाईंले किन यस्तो सोच्‍नुहुन्छ, म बुझ्‍न सक्छु। पावलले भनेको आधारमा धार्मिक संसारका धेरैजसो मानिसहरूले बाइबलका सबै वचनहरू परमेश्‍वरका वचनहरू हुन् भन्छन्। तर के यो अभिव्यक्ति सत्यताअनुरूप छ?” पाष्टर काओले भने, “अवश्यै छ।” मैले तिनलाई भनेँ, “बाइबल पूर्ण रूपमा परमेश्‍वरको वचन हो कि होइन भन्‍नेबारेमा, सर्वशक्तिमान्‌ परमेश्‍वरका वचनहरूमा धेरै पहिले नै स्पष्ट उत्तर दिइएको छ। सायद हामीले अहिले ती वचनहरू पढ्नुपर्छ कि?” तिनी गम्भीर देखिन्थे, र हिचकिचाउँदै यसो भने: “हामी यहीँ भएकोले, पढ्दा हुन्छ होला।” अनि, मैले तिनलाई सर्वशक्तिमान्‌ परमेश्‍वरका वचनहरू पढेर सुनाएँ।

सर्वशक्तिमान्‌ परमेश्‍वर भन्‍नुहुन्छ, “आज, मानिसहरू बाइबल नै परमेश्‍वर हुन् र परमेश्‍वर नै बाइबल हुनुहुन्छ भनेर विश्‍वास गर्छन्। त्यसैले, तिनीहरू बाइबलका सबै वचनहरू मात्र परमेश्‍वरले बोल्नुभएका वचनहरू थिए र ती सबै परमेश्‍वरले भन्नुभएको थियो भनेर विश्‍वास गर्छन्। परमेश्‍वरमा विश्‍वास गर्नेहरूले यो समेत सोच्छन् कि, पुरानो र नयाँ करारका सबै छैसठ्ठी पुस्तकहरू मानिसहरूले लेखेका भए पनि, ती सबै परमेश्‍वरका प्रेरणाद्वारा दिइएका थिए, र पवित्र आत्माका वाणीहरूका अभिलेख थिए। यो मानिसको गलत बुझाइ हो, र यो कुरा तथ्यहरूसँग पूर्ण रूपमा मेल खाँदैन। वास्तवमा, अगमवाणीका पुस्तकहरूबाहेक पुरानो करारको अधिकांश भाग एक ऐतिहासिक अभिलेख हो। नयाँ करारका केही पत्रहरू मानिसका अनुभवहरूबाट आएका हुन्, र केही पवित्र आत्माको अन्तर्ज्ञानबाट आएका हुन्; उदाहरणका लागि, पावलका पत्रहरू मानिसकै कामबाट उत्पन्न भएका थिए, ती सबै पवित्र आत्माको अन्तर्ज्ञानका परिणाम हुन्, र ती मण्डलीहरूका लागि लेखिएका थिए, र मण्डलीहरूका दाजुभाइ तथा दिदीबहिनीहरूका लागि उपदेश र प्रोत्साहनका शब्दहरू थिए। तिनीहरू पवित्र आत्माले बोलेका वचनहरू थिएनन्—पावल पवित्र आत्माको तर्फबाट बोल्न सक्दैनथे, न त तिनी अगमवक्ता नै थिए, तिनले यूहन्नाले देखेका दर्शनहरू देख्ने कुरा त परै जाओस्। तिनका पत्रहरू एफिसस, कोरिन्थ, गलातिया र अन्य मण्डलीहरूको लागि लेखिएका थिए। त्यसकारण, नयाँ करारका पावलका पत्रहरू पावलले मण्डलीहरूका निम्ति लेखेका पत्रहरू थिए, अनि तिनीहरू न त पवित्र आत्माबाट आएका प्रेरणाहरू हुन्, न त तिनीहरू पवित्र आत्माका प्रत्यक्ष वाणीहरू नै हुन्। ती केवल उपदेश, सान्त्वना र प्रोत्साहनका शब्दहरू हुन् जुन तिनले आफ्नो कामको सिलसिलामा मण्डलीहरूको लागि लेखेका थिए। त्यसैले पनि ती पावलको त्यतिखेरको कामका अभिलेख हुन्। ती प्रभुमा सबै दाजुभाइ तथा दिदीबहिनीहरूका लागि लेखिएका थिए, ताकि त्यस समयका मण्डलीहरूका दाजुभाइ तथा दिदीबहिनीहरूले उनको सल्लाह अनुसरण गरून् र प्रभु येशूको पश्चात्तापको मार्गमा हिँडून्” (वचन, खण्ड १। परमेश्‍वरको देखापराइ र काम। बाइबल सम्बन्धमा (३))। “बाइबलमा भएका सबै कुरा परमेश्‍वरले व्यक्तिगत रूपमा बोल्नुभएका वचनहरूको अभिलेख होइनन्। बाइबलमा परमेश्‍वरको कार्यको अघिल्ला दुई चरणहरूको अभिलेख राखिएको छ, जसमा एउटा अंश अगमवक्ताहरूको अगमवाणीको अभिलेख हो, र अर्को अंश परमेश्‍वरले सबै युगहरूमा प्रयोग गर्नुभएका मानिसहरूद्वारा लेखिएका अनुभव र ज्ञान हुन्। मानवीय अनुभवहरू मानवीय धारणा र ज्ञानद्वारा प्रभावित भएका हुन्छन् र यो टार्न नसकिने कुरा हो। बाइबलका धेरैजसो पुस्तकहरूमा मानवीय धारणा, मानवीय पूर्वाग्रह, र मानवका बेतुकका बोधहरू छन्। अवश्य नै, धेरैजसो वचनहरू पवित्र आत्माको अन्तर्ज्ञान र ज्योतिका परिणाम हुन्, र ती सही बुझाइहरू हुन्—तर पनि ती सत्यताको पूर्णतः सही अभिव्यक्ति हुन् भनेर भन्न सकिँदैन। कुनै चीजको बारेमा तिनीहरूको दृष्टिकोण व्यक्तिगत अनुभवबाट प्राप्त ज्ञान, वा पवित्र आत्माको अन्तर्ज्ञानबाहेक अरू केही हुँदैन। अगमवक्ताहरूका अगमवाणीहरूलाई व्यक्तिगत तवरमा परमेश्‍वरले निर्देशित गर्नुभएको थियो: यशैया, दानियल, एज्रा, यर्मिया र इजकिएललगायतका भविष्यवाणीहरू पवित्र आत्माको प्रत्यक्ष निर्देशनबाट आएका हुन्; यी व्यक्तिहरू द्रष्टा थिए, तिनीहरूले भविष्यवाणी गर्ने आत्मा पाएका थिए, र तिनीहरू सबै पुरानो करारका अगमवक्ताहरू थिए। व्यवस्थाको युगको दौरान, यहोवाको प्रेरणा पाएका यी व्यक्तिहरूले थुप्रै भविष्यवाणी बोले, जसलाई यहोवाले प्रत्यक्ष निर्देशन दिनुभएको थियो” (वचन, खण्ड १। परमेश्‍वरको देखापराइ र काम। बाइबल सम्बन्धमा (३))।

हामीले परमेश्‍वरको वचन पढ्दा, पाष्टर काओले ध्यान दिएर सुने र बेलाबेलामा सहमतिमा शिर हल्‍लाए। त्यसपछि मैले सङ्गति गरेँ: “सर्वशक्तिमान्‌ परमेश्‍वरका वचनहरू अत्यन्तै स्पष्ट छन्—बाइबलमा त परमेश्‍वरको कामका अघिल्‍ला दुई चरणहरूबारे मात्रै लेखिएका छन्। यहोवा परमेश्‍वर र प्रभु येशूका वचनहरू, र अगमवक्ताहरूले बोलेका परमेश्‍वरका वचनहरूबाहेक, बाँकी ऐतिहासिक विवरण र मानव अनुभवहरू हुन्। बाइबलमा परमेश्‍वरको वचन मात्रै होइन, मानिसको र शैतानको वचन पनि छ। हामीले यिनको बीचमा भिन्‍नता छुट्याउनुपर्छ, मिसाउनु हुँदैन। जस्तै पुरानो करारका यशैया, एलिया, वा इजकिएलजस्ता अगमवक्ताहरूका अगमवाणीका विवरणहरू। तिनीहरूका वचनहरूभन्दा पहिले सधैँ यस्तो लेखिएको हुन्छ ‘यहोवाले यसो भन्‍नुभयो,’ वा ‘यहोवा बोल्‍नुभयो’—र यसले तिनीहरू सीधै परमेश्‍वरको वचन बोल्दै थिए भन्‍ने प्रमाणित गर्छ। तर पत्रहरू भने मानव अनुभव र मानव विवरण हुन्। मण्डलीहरूलाई पठाइएका पत्रहरूजस्ता पावलका पत्रहरू तिनका आफ्‍नै अनुभव र बुझाइहरू थिए। जब त्यो बेला ब्रदर-सिस्टरहरूले पावलका पत्रहरू प्राप्त गर्थे, तब तिनीहरू ‘पावलको पत्र आएको छ’ भन्थे। तिनीहरू कहिल्यै पनि ‘परमेश्‍वरका वचनहरू आएका छन्’ भनेर भन्दैनथे, होइन र? त्यसैले ती पत्रहरूलाई परमेश्‍वरका वचनहरू भनेर भन्‍न सकिँदैन। बाइबलमा दिइएका मानिसका र शैतानका वचनहरूलाई परमेश्‍वरका वचनहरू भनी दाबी गर्नु, के त्यो ईश्‍वरनिन्दा होइन र? त्यसको अर्थ, ‘बाइबल परमेश्‍वरको प्रेरणाद्वारा लेखिएको हो, र यो परमेश्‍वरको वचन हो’ भन्‍ने विश्‍वास आधारभूत रूपमै गलत छ।”

मेरो कुरा सकिएपछि, तिनी छक्‍क परे। अनि, उत्साहित हुँदै भने, “मलाई मेरो ईश्‍वरशास्‍त्रका शिक्षकले बाइबलको सबै कुरा परमेश्‍वरको प्रेरणाद्वारा लेखिएको हो, र त्यो परमेश्‍वरको वचन हो भनेको याद छ। हामीले यतिका वर्षदेखि यसै भन्दै आएका छौँ। के पावल यसबारेमा गलत हुन सक्छन्?” तिनले यसरी सोधेको सुन्दा, मेरो धड्कन रोकियो। तिनले अँ, अँ भन्दै शिर हल्‍लाएका थिए, र तिनले बुझे भन्‍ने लागेको थियो, तर तिनले त बुझ्दै नबुझेका रहेछन्। के पाष्टर काओ पनि परमेश्‍वरको वचन बुझ्‍न नसक्‍ने अरू धार्मिक अगुवाहरू जस्तै छन्? तर त्यसपछि सोचेँ, “यी वृद्ध पाष्टरले धार्मिक धारणाहरू अङ्गालेको दशकौँ भयो—के तिनले यी कुराहरू सहजै पन्छाउन सक्छन् र? मैले धैर्यसाथ सङ्गति दिनुपर्छ।” त्यसपछि, मैले भनेँ: “अहिलेको लागि पावल सही थिए कि गलत भनेर चिन्ता नगरौँ। हामी तथ्यहरूको कुरा गरौँ। पाष्टर काओ, बाइबल कसरी लेखियो त्यो तपाईंलाई पक्‍कै थाहा होला। प्रभुको स्वर्ग आरोहणको कति वर्षपछि पावलले २ तिमोथीको पत्र लेखे?” नहिचकिचाईकन, तिनले भने, साठी वर्षभन्दा पछि। “प्रभुको स्वर्ग आरोहणको कति वर्षपछि नयाँ करार सङ्कलित गरियो?” तिनले भने, त्यो तीन सय वर्षभन्दा पछि हो। त्यसैले मैले भनेँ, “अब सोचौँ त—के पावलले २ तिमोथी लेख्दा, नयाँ करार थियो?” छक्‍क पर्दै तिनले भने, “थिएन।” मैले फेरि भने: “थिएन भने, के ‘सम्पूर्ण धर्मशास्त्र परमेश्‍वरको प्रेरणाबाट दिइएको हो,’ भन्‍ने पावलका वचनहरूले नयाँ करार समावेश गर्थ्यो त?” तिनको आँखा तन्कियो, र तिनले भने, “मैले बुझेँ। पावलका वचनहरूले नयाँ करार समावेश गर्थेन। प्रभुलाई धन्यवाद होस्! मैले यसबारेमा कसरी पहिले सोचिनँ? विश्‍वास गरेको यतिका वर्षमा, म सधैँ के विश्‍वास गर्थेँ भने, ‘धर्मशास्‍त्रका सबै पुस्तक परमेश्‍वरको प्रेरणाद्वारा दिइएको हो, र ती उहाँका वचन हुन्,’ र मैले यसबारेमा जताततै प्रचार गरेँ। मैले यो अभिव्यक्तिको सत्यताबारे कहिल्यै प्रश्‍न गरिनँ। यस सङ्गतिद्वारा, अहिले मैले बुझेँ—बाइबल पूर्ण रूपमा परमेश्‍वरको वचन होइन र मेरो दशकौँ पुरानो धारणालाई सुधार्नुपर्छ। परमेश्‍वर धन्यवाद!” पाष्टर काओको धारणा सल्झिएको देख्दा, मलाई तिनीसँग सुसमाचार प्रचार गर्ने अझै आत्मविश्‍वास मिल्यो।

त्यसैले मैले तिनीसँग यस्तो सङ्गति गरेँ: “परमेश्‍वर आखिरी दिनहरूमा आफ्‍नो न्यायको काम गर्न देह बन्‍नुभएको छ, र उहाँले सत्यताका करोडौँ वचन व्यक्त गर्नुभएको छ—र यसरी उहाँले बाइबलका रहस्यहरू मात्र नभई, उहाँको ६,००० वर्षे व्यवस्थापन योजनाका सबै रहस्यहरू पनि खुलासा गर्नुभएको छ, जस्तै उहाँको कामका तीन चरणहरू, उहाँको नाम, र उहाँको देहधारणका रहस्यहरू। सर्वशक्तिमान्‌ परमेश्‍वरले शैतानद्वारा मानिस भ्रष्ट पारिएको सत्यता, मानिसको परमेश्‍वविरोधी शैतानी प्रकृति र विभिन्‍न शैतानी स्वभावहरू पनि खुलासा गर्नुभएको छ, र हामीलाई पापबाट मुक्त हुने र उहाँको मुक्ति पाउने मार्ग देखाउनुभएको छ। सर्वशक्तिमान्‌ परमेश्‍वरले व्यक्त गर्नुभएका यी सत्यताहरू पवित्र आत्‍माले मण्डलीहरूलाई प्रदान गर्नुभएका वचनहरू हुन्, परमेश्‍वरले आखिरी दिनहरूमा मानवजातिलाई दिनुभएको अनन्त जीवनको मार्ग, अनि मुक्ति पाउने र परमेश्‍वरको राज्यमा प्रवेश गर्ने एकमात्र मार्ग हुन्।” तिनले यो कुरा स्विकारे, तर तिनमा परमेश्‍वरले आखिरी दिनहरूमा महिलाको देहधारण गर्नुभएकोप्रति अझै धारणाहरू थिए। तिनले मलाई भने: “सिस्टर, अहिले म सर्वशक्तिमान्‌ परमेश्‍वरको न्याय र शुद्धीकरणको काम स्विकार्न सक्छु, तर तपाईं कसरी प्रभु येशू महिलाको रूपमा देहधारी बन्‍नुभएको छ भनी गवाही दिन सक्‍नुहुन्छ? यसभन्दा पहिले उहाँ पुरुषको रूपमा आउनुभयो—र बाइबलले प्रायजसो उहाँलाई ‘पुत्र’ भनी उल्‍लेख गरेको छ—त्यसैले पुनरागमन हुँदा उहाँ पुरुष हुनुपर्ने हो। उहाँ कसरी महिला हुन सक्‍नुहुन्छ? यो मेरो लागि अकल्‍पनीय छ। तपाईंले यस विषयमा केही सङ्गति दिन सक्‍नुहुन्छ?” मैले भनेँ, “हजारौँ वर्षदेखि, सबै विश्‍वासीहरूले प्रभु येशू पुरुषको रूपमा आउनुभएको हुनाले, उहाँ अवश्य नै पुरुषको रूपमा आउनुहुनेछ, महिलाको रूपमा होइन भन्‍ने सोचे। तैपनि, सर्वशक्तिमान्‌ परमेश्‍वर आखिरी दिनहरूमा महिलाको रूपमा देहधारी बन्‍नुभएको छ—धेरैलाई यो कुरा स्विकार्नु समस्या हुन्छ। तर कुनै कुराबारे मानिसहरूसँग जति धेरै धारणाहरू हुन्छन्, त्यसभित्र त्यति नै सत्यता लुकेको हुन्छ भनेर हामीले बुझ्नुपर्छ। बाइबलमा, प्रभु येशूको पुनरागमनको बारेमा अगमवाणी गरिएको ठाउँमा सधैँ ‘मानिसको पुत्र’, ‘मानिसको पुत्रको आगमन’, ‘मानिसको पुत्र आउँछ,’ र ‘मानिसको पुत्र पनि उनको दिनमा’ भनी उल्‍लेख गरिएको छ। यस ‘मानिसको पुत्र’ को अर्थ के हो? यसको अर्थ मानवबाट जन्‍मिएको, सामान्य मानवता भएको व्यक्ति भन्‍ने हुन्छ—ऊ पुरुष होस् वा महिला, केही फरक पर्दैन। त्यसो भए, प्रभु येशूले किन बारम्‍बार ‘मानिसको पुत्र’ भन्‍ने वाक्यांशमा जोड दिनुभयो? उहाँले के भनिरहनुभएको थियो भने, आखिरी दिनहरूमा, परमेश्‍वर प्रकट हुन र काम गर्न मानिसको पुत्रको रूपमा देहधारी भई आउनुहुनेछ। तर प्रभुले आखिरी दिनहरूमा आउने मानिसको पुत्र पुरुष हुनेछ कि महिला, त्यो कहिल्यै भन्‍नुभएन। त्यसैले मानिसहरूले कसरी यसबारे निर्णय गर्न सक्छन्? हामी सबैलाई उत्‍पत्ति, अध्याय १, पद २७ थाहा छ: ‘त्यसकारण परमेश्‍वरले मानिसलाई उहाँको आफ्नै स्वरूपमा सृष्टि गर्नुभयो, उहाँले आफ्नै स्वरूपमा उसलाई बनाउनुभयो; पुरुष र महिला गरी तिनीहरूलाई उहाँले सृष्टि गर्नुभयो।’ यहाँ हामी देख्‍न सक्छौँ, सुरुमा परमेश्‍वरले पुरुष र स्‍त्रीलाई आफ्‍नै स्वरूपमा सृष्टि गर्नुभयो। यदि हामी परमेश्‍वरलाई पुरुष निर्धारित गर्छौँ भने, परमेश्‍वरले महिलालाई आफ्‍नै रूपमा सृष्टि गर्नुभएको कुरा कसरी व्याख्या गर्न सक्छौँ? त्यसैले, हामीले परमेश्‍वरलाई हाम्रा आफ्‍नै धारणा वा कल्‍पनाहरूमा सीमित गर्न मिल्दैन।” अनि, मैले पाष्टर काओलाई सर्वशक्तिमान्‌ परमेश्‍वरको वचनका केही खण्ड पढेर सुनाएँ।

सर्वशक्तिमान्‌ परमेश्‍वर भन्‍नुहुन्छ, “परमेश्‍वरले गर्नुभएको कामको हरेक चरणको आफ्‍नै व्यवहारिक महत्त्व छ। त्यो बेला, येशू आउनुहुँदा, उहाँ पुरुषको स्वरूपमा हुनुहुन्थ्यो, र यसपटक परमेश्‍वर आउनुहुँदा, उहाँ महिलाको स्वरूपमा हुनुहुन्छ। यसबाट के देख्‍न सकिन्छ भने परमेश्‍वरले सृष्टि गर्नुभएको पुरुष र स्‍त्री दुवैलाई उहाँको काममा प्रयोग गर्न सकिन्छ, र उहाँको लागि लिङ्गको कुनै भिन्‍नता हुँदैन। जब उहाँको आत्मा आउनुहुन्छ, उहाँले आफूलाई मन लागेको कुनै पनि देह लिन सक्‍नुहुन्छ, र त्यो देहले उहाँलाई प्रतिनिधित्व गर्न सक्छ; चाहे यो पुरुष होस् या स्‍त्री, जबसम्म यो उहाँको देहधारी शरीर हो, तबसम्म यसले परमेश्‍वरलाई प्रतिनिधित्व गर्न सक्छ। यदि उहाँ आउनुहुँदा येशू स्‍त्रीको रूपमा देखा पर्नुभएको भए, अर्को शब्‍दमा भन्दा, यदि पवित्र आत्‍माद्वारा शिशु बालक नभई शिशु बालिका गर्भमा बसेको भए, कामको त्यो चरण उही रूपमा पूरा हुनेथ्यो। यदि त्यस्तो भएको भए, कामको वर्तमान चरण पुरुषद्वारा पूरा गरिनुपर्थ्यो, तर कामचाहिँ उही रूपमा पूरा हुनेथ्यो। हरेक चरणमा गरिएको कामको उत्तिकै महत्त्व छ; कुनै पनि चरणको काम दोहोरिँदैन, न त यो अर्कोसँग बाझिने नै गर्छ” (वचन, खण्ड १। परमेश्‍वरको देखापराइ र काम। दुई देहधारणहरूले देहधारणको महत्त्व पूरा गर्छन्)। “लिङ्गमा, एक जना पुरुष र अर्को स्त्री हुनुहुन्छ, त्यसकारण परमेश्‍वरको देहधारणको महत्त्व पूरा हुन्छ र यसले परमेश्‍वरसम्बन्धी मानिसका धारणाहरूलाई हटाउँछ: परमेश्‍वर पुरुष र स्त्री दुवै बन्न सक्नुहुन्छ र वास्तवमा, देहधारी परमेश्‍वर लिङ्गरहित हुनुहुन्छ। उहाँले पुरुष र स्त्री दुवैलाई बनाउनुभयो र उहाँको लागि, कुनै लिङ्गको विभाजन छैन” (वचन, खण्ड १। परमेश्‍वरको देखापराइ र काम। परमेश्‍वरद्वारा बास गरिएको देहको सार)। “यदि परमेश्‍वर केवल पुरुषको रूपमा देहमा आउनुभयो भने, मानिसहरूले उहाँलाई पुरुषहरूका परमेश्‍वर झैं पुरुषको रूपमा परिभाषित गर्नेथिए, र उहाँ महिलाहरूका पनि परमेश्‍वर हुनुहुन्छ भनी कहिल्यै विश्‍वास गर्नेथिएनन्। तब मानिसहरूले परमेश्‍वरलाई पुरुषकै लिङ्गको मान्नेथिए, परमेश्‍वरलाई पुरुषहरूका शिर मान्नेथिए—त्यसोभए महिलाको हकमा के हुन्छ? यो अनुचित छ; यो पक्षपातपूर्ण व्यवहार होइन र? यदि त्यसो हो भने परमेश्‍वरले मुक्ति दिनुभएकाहरू सबै उहाँजस्तै पुरुषहरू हुनेथिए, र एउटै पनि महिलाले मुक्ति पाउने थिएन। जब परमेश्‍वरले मानव जातिलाई सृष्टि गर्नुभयो, उहाँले आदमलाई सृष्टि गर्नुभयो र हव्वालाई सृष्टि गर्नुभयो। उहाँले आदमलाई सृष्टि मात्र गर्नुभएन, उहाँले नर र नारी दुवैलाई उहाँको आफ्नै स्वरूपमा सृष्टि गर्नुभयो। परमेश्‍वर केवल पुरुषहरूका परमेश्‍वर मात्रै हुनुहुन्न, तर उहाँ महिलाहरूका परमेश्‍वर पनि हुनुहुन्छ” (वचन, खण्ड १। परमेश्‍वरको देखापराइ र काम। परमेश्‍वरको कामको दर्शन (३))।

मैले सङ्गतिलाई जारी राखेँ: “हामी सबैलाई थाहा छ, सुरुमा परमेश्‍वरले पुरुष र स्‍त्रीलाई आफ्‍नै स्वरूपमा सृष्टि गर्नुभयो। त्यसैले, स्वाभाविक रूपमै, परमेश्‍वर पुरुषको साथै महिलाको रूपमा पनि देहधारी बन्‍न सक्‍नुहुन्छ। यदि परमेश्‍वर दुवैपटक पुरुषको रूपमा देहधारी हुनुभएको भए, मान्छेले उहाँलाई सीमित गर्ने थिए, र उहाँ पुरुषको रूपमा मात्रै देह बन्‍न सक्‍नुहुन्छ, महिलाको रूपमा होइन—उहाँ पुरुषको मात्रै परमेश्‍वर हुनुहुन्छ, महिलाको होइन—भनेर विश्‍वास गर्ने थिए र के यो उहाँको बारेमा ठूलो गलतबुझाइ होइन र? यो महिलाहरूविरुद्ध अनन्त भेदभाव हुने थियो। यो महिलाहरूका लागि साँच्‍चै अन्याय हुने थियो। परमेश्‍वर धर्मी हुनुहुन्छ। त्यसैले उहाँ सुरुमा पुरुषको रूपमा, र आखिरी दिनहरूमा चाहिँ महिलाको रूपमा देहधारी हुनुभएको छ। यो अत्यन्तै महत्त्वपूर्ण कुरा हो। यसले परमेश्‍वरको स्वभाव धर्मी छ र उहाँले पुरुष र महिलालाई समान व्यवहार गर्नुहुन्छ भन्‍ने देखाउँछ। यसले उहाँले पुरुष र स्‍त्री सृष्टि गर्नुभएको कुराको अर्थ पूरा गर्छ। वास्तवमा, परमेश्‍वर पुरुषको रूपमा वा महिलाको रूपमा देहधारी हुनुभए पनि केही फरक पर्दैन। यस व्यक्तिले सत्यता व्यक्त गर्न र मानवजातिलाई मुक्ति दिने काम गर्न सकुन्जेल, उसले परमेश्‍वरलाई प्रतिनिधित्व गर्छ, र ऊ परमेश्‍वर स्‍वयम्‌ हुन्छ। आखिरी दिनहरूमा, सर्वशक्तिमान्‌ परमेश्‍वर आउनुभएको छ। उहाँले मानिसलाई शुद्ध पार्ने र मुक्ति दिने सबै सत्यता व्यक्त गर्दै, आखिरी दिनहरूको उहाँको न्यायको काम गर्दै हुनुहुन्छ, यसरी उहाँले राज्यको युग सुरु गर्दै अनुग्रहको युग अन्त्य गर्नुभएको छ। यसले निर्णायक रूपमा के प्रमाणित गर्छ भने सर्वशक्तिमान्‌ परमेश्‍वर नै देहधारी परमेश्‍वर, र फर्कनुभएका प्रभु येशू हुनुहुन्छ।”

त्यो बेला, पाष्टर काओले मलाई निकै गम्‍भीरतासाथ भने, “सिस्टर, तपाईंले भन्‍नुभएको सबै कुरा तर्कशील छन् र म खण्डन गर्न सक्दिनँ। तर अझै एउटा कुरा मैले राम्ररी बुझ्‍न सकेको छैनँ। उत्पत्ति ३:१६ मा, परमेश्‍वर भन्नुहुन्छ, ‘र तेरो इच्छा तेरो पतितिर हुनेछ, र त्यसले तँमाथि शासन गर्नेछ।’ अनि १ कोरिन्थी ११:३ ले यसो भन्छ, ‘र स्‍त्रीको शिर पुरुष हो।’ यी खण्डहरूबाट हामी के देख्‍न सक्छौँ भने स्‍त्री भ्रष्टताको स्रोत हो र ऊ मानिसको अधीनमा हुन्छे। त्यसैले, प्रभु कसरी महिलाको रूपमा फर्किआउन सक्‍नुहुन्छ?” पाष्टर काओको कुरा सुनेपछि, मैले सोचेँ: “मैले तपाईंलाई परमेश्‍वरका धेरै वचनहरू पढेर सुनाएँ, र धेरै कुराहरू सङ्गति गरेँ, तैपनि तपाईं अझै परमेश्‍वरलाई पुरुषमै सीमित गर्दै हुनुहुन्छ र उहाँ महिलाको रूपमा देहधारी हुनुभएको तथ्य स्विकार्दै हुनुहुन्‍न। तपाईंले आफ्‍ना धारणाहरू सजिलै पन्छाउन सक्‍नुहुन्‍न रहेछ।” तर त्यसपछि मैले सोचेँ: “तिनले धर्मशास्‍त्रलाई गलत बुझेका हुनाले तिनमा यी धारणाहरू पलाएका हुन्। यदि तिनले सत्यता बुझे भने, यी धारणाहरू हट्नेछन्।” मैले तिनलाई भनेँ, “पाष्टर काओ, सर्वशक्तिमान् परमेश्‍वरले यसबारे अत्यन्तै स्पष्ट रूपमा बताउनुभएको छ। उहाँले के भन्‍नुभएको रहेछ, हेरौँ न।”

सर्वशक्तिमान्‌ परमेश्‍वर भन्‍नुहुन्छ, “विगतका समयहरूमा, जब पुरुष नै स्‍त्रीको प्रमुख हो भनेर भनियो, यो आदम र हव्‍वाप्रति लक्षित थियो, जो सर्पद्वारा छलिएका थिए—यो सुरुमा यहोवाले सृष्टि गर्नुभएकै पुरुष र स्‍त्रीप्रति लक्षित थिएन। अवश्‍य नै, एक स्‍त्रीले आफ्‍नो पतिको आज्ञापालन गर्नुपर्छ र उसलाई प्रेम गर्नुपर्छ, र पतिले आफ्‍नो परिवारलाई खुवाउन र सहारा दिन सिक्‍नैपर्छ। यी यहोवाले निर्धारित गर्नुभएका नियम र उर्दीहरू हुन् जसलाई मानवजातिले आफ्नो पृथ्वीको जीवनमा पालन गर्नैपर्छ। यहोवाले स्‍त्रीलाई भन्‍नुभयो, ‘तेरो इच्छा तेरो पतितिर हुनेछ, र त्यसले तँमाथि शासन गर्नेछ।’ मानवजाति (अर्थात्, पुरुष र स्‍त्री दुवै) ले यहोवाको प्रभुत्वको अधीनमा रही सामान्य जीवन जिउन सकून्, र मानवजातिको जीवनमा संरचना होस्, र तिनीहरूको जीवनमा अव्यवस्थितपन नआओस् भनेर मात्रै उहाँले यो कुरा बोल्‍नुभएको थियो। त्यसकारण, पुरुष र स्‍त्रीले कस्तो व्यवहार गर्नुपर्छ भन्‍ने विषयमा यहोवाले उचित नियमहरू बनाउनुभयो, तर ती नियम पृथ्वीमा जिइरहेका सबै सृजित प्राणीहरूसँग मात्रै सम्‍बन्धित थियो, र परमेश्‍वरको देहधारणसँग यसको कुनै सम्‍बन्ध थिएन। परमेश्‍वर कसरी उहाँका सृजित प्राणीहरूजस्तै हुन सक्‍नुहुन्छ? उहाँका वचनहरू उहाँले सृष्टि गर्नुभएका मानवजातितर्फ मात्रै लक्षित थिए; मानवजातिले सामान्य जीवन जिओस् भनेर मात्रै उहाँले पुरुष र स्‍त्रीका लागि नियमहरू स्थापित गर्नुभयो। सुरुमा, जब यहोवाले मानवजातिलाई सृष्टि गर्नुभयो, उहाँले पुरुष र स्‍त्री दुवै प्रकारका मानवजाति बनाउनुभयो; त्यसैले उहाँको देहधारणहरूमा पुरुष र स्‍त्रीको विभाजन छ। उहाँले आदम र हव्‍वासँग बोल्‍नुभएका वचनहरूको आधारमा आफ्‍नो कामको निर्णय गर्नुभएन। उहाँले सुरुमा मानवजाति सृष्टि गर्नुभएको समयको उहाँको सोचअनुसार नै उहाँ दुईपटक देह बन्‍नुहुने कुरा पूर्ण रूपमा निर्धारित भएको थियो; अर्थात्, तिनीहरू भ्रष्ट हुनुभन्दा पहिलेको पुरुष र स्‍त्रीको आधारमा उहाँले आफ्‍ना दुई देहधारणहरूको काम पूरा गर्नुभयो। … जब यहोवा दुईपटक देह बन्‍नुभयो, उहाँको देहको लिङ्ग सर्पको छलमा नपरेका पुरुष र स्‍त्रीसँग सम्‍बन्धित थियो; सर्पको छलमा नपरेका ती पुरुष र स्‍त्रीअनुसार नै उहाँ दुईपटक देह बन्‍नुभएको थियो। येशूको पुरुषत्व, सर्पको छलमा परेको आदमको जस्तै थियो भनेर नसोच। उहाँहरू पूर्ण रूपमा असम्बन्धित हुनुहुन्छ, उहाँहरू फरक प्रकृतिका पुरुषहरू हुनुहुन्छ। येशूको पुरुषत्वले उहाँ सबै स्‍त्रीहरूका प्रमुख हुनुहुन्छ, तर सबै पुरुषहरूका प्रमुख हुनुहुन्‍न भनेर अवश्य नै प्रमाणित गर्दैन? के उहाँ (पुरुष र स्‍त्री दुवै लगायत) सारा यहूदीहरूका राजा हुनुहुन्‍न र? उहाँ परमेश्‍वर स्वयम् हुनुहुन्छ, स्‍त्रीको प्रमुख मात्रै नभई पुरुषको पनि प्रमुख हुनुहुन्छ। उहाँ सारा प्राणीहरूका प्रभु हुनुहुन्छ र सारा प्राणीहरूका प्रमुख हुनुहुन्छ। येशूको पुरुषत्व स्‍त्रीको प्रमुखको प्रतीक हो भनेर तैँले कसरी निर्धारित गर्छस्? के यो ईश्‍वरनिन्दा हुनेछैन र? येशू भ्रष्ट नपारिएको पुरुष हुनुहुन्छ। उहाँ परमेश्‍वर हुनुहुन्छ; उहाँ ख्रीष्‍ट हुनुहुन्छ; उहाँ प्रभु हुनुहुन्छ। उहाँ कसरी आदमजस्तो भ्रष्ट पारिएको पुरुष हुन सक्‍नुहुन्छ? येशू परमेश्‍वरका सबैभन्दा पवित्र आत्माले धारण गर्नुभएको देह हुनुहुन्छ। उहाँ आदमको पुरुषत्व भएको परमेश्‍वर हुनुहुन्छ भनेर तैँले कसरी भन्‍न सक्छस्? त्यस्तो भएमा, के परमेश्‍वरका सबै कार्य गलत हुन्थेन र? के सर्पको छलमा परेका आदमको पुरुषत्वलाई यहोवाले येशूभित्र समायोजन गर्नुहुन्थ्यो? के वर्तमान समयको देहधारण येशूभन्दा फरक लिङ्गका तर प्रकृतिमा उहाँजस्तै हुनुहुने देहधारी परमेश्‍वरको कामको अर्को घटना होइन र? के तँ अझै पनि देहधारी परमेश्‍वर स्‍त्री हुन सक्‍नुहुन्‍न किनभने सर्पले सुरुमा स्‍त्रीलाई नै छल गरेको थियो भनेर भन्‍ने आँट गर्छस्? के तँ अझै पनि स्‍त्री सबैभन्दा अशुद्ध र मानवजातिको भ्रष्टताको स्रोत भएकीले, परमेश्‍वर स्‍त्रीको रूपमा देह बन्‍ने सम्‍भावना हुन सक्दैन भनेर भन्‍ने आँट गर्छस्? के तँ ‘स्‍त्रीले सँधै पुरुषको आज्ञापालन गर्नुपर्छ र उसले कहिल्यै पनि परमेश्‍वरको प्रकटीकरण वा प्रत्यक्ष प्रतिनिधित्व गर्न सक्दिन’ भनेर भनिरहने आँट गर्छस्?” (वचन, खण्ड १। परमेश्‍वरको देखापराइ र काम। दुई देहधारणहरूले देहधारणको महत्त्व पूरा गर्छन्)।

मैले फेरि भने: “सर्वशक्तिमान्‌ परमेश्‍वरको वचनबाट हामी के देख्‍न सक्छौं भने, जब परमेश्‍वरले स्‍त्रीलाई, ‘र तेरो इच्छा तेरो पतितिर हुनेछ, र त्यसले तँमाथि शासन गर्नेछ,’ भनी भन्‍नुभयो, त्यो भ्रष्ट मानवजातिको निम्ति उहाँको मापदण्ड र पावन्दी थियो, ताकि भ्रष्ट मानवजाति यहोवा परमेश्‍वरको प्रभुत्वमा व्यवस्थित रूपमा जिउन सकून्। यो मापदण्ड देहधारी परमेश्‍वरसँग कहीँकतै सम्‍बन्धित छैन। यो त पुरानो करारमा यहोवा परमेश्‍वरले मानिसलाई शबाथ-दिनको पालना गर्न आज्ञा दिनुभएजस्तै हो। त्यो परमेश्‍वरले मान्छेलाई अह्राउनुभएको कुरा थियो—मान्छेले प्रभु येशूलाई यस्तो आदेश दिन सक्दैनथ्यो। प्रभु येशूले भन्‍नुभयो, ‘शबाथ मानिसको लागि बनाइएको हो, मानिसलाई शबाथको लागि बनाइएको होइन: त्यसकारण मानिसको पुत्र शबाथको पनि प्रभु हो’ (मर्कूस २:२७-२८)। त्यसकारण, बाइबलले ‘र तेरो इच्छा तेरो पतितिर हुनेछ, र त्यसले तँमाथि शासन गर्नेछ’ (उत्पत्ति ३:१६), ‘र स्‍त्रीको शिर पुरुष हो’ (१ कोरिन्थी ११:३), भनेको भए पनि, यी कुराहरू देहधारी परमेश्‍वरसँग कहीँकतै सम्‍बन्धित छैनन्। परमेश्‍वर पुरुषको वा महिलाको रूपमा देहधारी भए पनि, त्यो सधैँ उहाँको आत्माले धारण गरेको देह नै हुन्छ, र त्यो सधैँ परमेश्‍वर स्‍वयम्‌ नै हुन्छ। यदि मानिसले परमेश्‍वरलाई पुरुषमा सीमित गर्न, र स्‍त्री बन्‍न नसक्‍ने भनी भन्‍न यी वचनहरू प्रयोग गर्छ, र आखिरी दिनहरूका देहधारी परमेश्‍वरलाई इन्कार गर्छ भने, के यो देहधारी परमेश्‍वरलाई भ्रष्ट मानिसकै वर्गमा राख्‍नु होइन र? के यो परमेश्‍वरविरुद्धको ईशनिन्दा होइन र?” मेरो कुरा सुनेपछि, पाष्टर चकित भए। तिनले निकै गम्‍भीरतासाथ भने, “सिस्टर, प्रभु देहमा फर्केर आउनुभएको हुनाले, उहाँ मानवबाट जन्‍मनुपर्छ, र उहाँको एउटा लिङ्ग हुनुपर्छ। मैले उहाँ यसपटक महिलाको रूपमा देहधारी हुनुभएको हो भनेर तुरुन्तै स्विकार्न सकिनँ। मैले प्रार्थना गर्नुपर्छ र प्रभुलाई अन्तर्दृष्टि माग्‍नुपर्छ।” पाष्टरले यसो भन्दा, मलाई अलिक चिन्ता लाग्यो, र म अकमक्‍क भएँ। मैले यति धेरै सङ्गति गरेकी थिएँ—किन तिनले अझै आफ्‍ना धारणाहरू पन्छाउन सकेनन्? आखिर के भइरहेको छ? के तिनले परमेश्‍वरको वचन बुझ्‍न सकेनन्? के तिनी परमेश्‍वरको भेडा होइनन्? के मैले तिनीसँगको कुराकानीलाई जारी राख्‍नुपर्छ? यसबाट मैले के पाठ सिक्‍ने? मैले हृदयमा परमेश्‍वरलाई प्रार्थना गरेँ।

त्यसपछि, मलाई परमेश्‍वरका यी वचनहरू याद आयो: “सुसमाचार प्रचार गर्ने क्रममा, तैँले आफ्‍नो जिम्‍मेवारी पूरा गर्नैपर्छ र तैँले सुसमाचार सुनाएका हरेक व्यक्तिसँग इमानदारिताको साथ व्यवहार गर्नैपर्छ। परमेश्‍वरले सम्‍भव भएसम्म धेरैभन्दा धेरै मानिसहरूलाई मुक्ति दिनुहुन्छ, र तैँले परमेश्‍वरको इच्‍छालाई ध्यान दिनुपर्छ, अनि साँचो मार्गको बारेमा खोजी र सोचविचार गरिरहेका कुनै पनि व्यक्तिलाई लापरवाही रूपमा छुटाउनु हुँदैन। … साँचो मार्गको बारेमा सोचविचार गरिरहेका कतिपय मानिसहरू बुझ्‍न सक्‍ने र राम्रो क्षमताका हुन्छन्, तर तिनीहरू अहङ्कारी र आत्मधर्मी हुनुका साथै धार्मिक धारणाहरूमै लागिरहन्छन्, त्यसकारण यसलाई समाधान गर्नको लागि तिनीहरूलाई सत्यता सङ्गति गर्नुपर्छ। तैँले तिनीहरूसँग जसरी सत्यता सङ्गति गरे पनि तिनीहरूले सत्यता स्वीकार गर्दैनन् भने मात्रै तैँले तिनीहरूलाई छोडिदिनुपर्छ, किनभने तैँले आफूले गर्न सक्‍ने र गर्नुपर्ने सबै गरिसकेको हुन्छस्” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार फैलाउनु त्यो कर्तव्य हो जसलाई सम्मान गर्न सबै विश्‍वासीहरू बाध्य छन्)। परमेश्‍वरको वचनले मेरो चिन्तित हृदय शान्त पार्‍यो। हामी सम्भावित सुसमाचार ग्रहणकर्तासित प्रेमिलो र धैर्य होऊँ भन्‍ने परमेश्‍वर चाहनुहुन्छ। तिनीहरूले अन्तिममा सुसमाचार स्वीकार गरे पनि नगरे पनि, हामीले सक्‍नेजति सबै गर्नुपर्छ। मैले पाष्टर काओलाई सुसमाचार सुनाउँदा आफूले गर्नुपर्ने सबै कुरा गरेकी छैन भन्‍ने महसुस गरेँ। मैले परमेश्‍वरका मापदण्डहरू पुरा गरेकी थिइनँ। तिनी अझै बाइबलमै अल्झिएको, र आफ्‍नो मन बदल्न नसकेको देख्दा, तिनले सत्यता ग्रहण गर्न कहिल्यै सक्दैनन् जस्तो सोचेँ। तिनमा परमेश्‍वर महिलाको रूपमा देहधारी हुनेबारेमा धारणाहरू थिए र तिनले तुरुन्तै मेरो सङ्गति बुझेनन्, त्यसैले मैले फेरि मेरो धैर्य गुमाएँ। पाष्टर काओप्रति मैले पूर्वाग्रह राखेँ, र पाष्टरहरूले सहजै परमेश्‍वरको आवाज चिन्‍न सक्दैनन् भन्‍ने सोचेँ। तिनमा समाधान गर्न नसकिने धारणा देखिएपछि, मैले तिनलाई सीमित गरेँ र तिनलाई छोड्नेसमेत चाहेँ। परमेश्‍वरले मानवजातिलाई मुक्ति दिन कसरी अथक प्रयास गर्नुभएको छ र हामीलाई भरणपोषण गर्न कति धेरै वचन व्यक्त गर्नुभएको छ भनेर सोचेँ। हामीलाई सत्यता बुझ्‍न सहयोग गर्न, उहाँले हामीसँग सङ्गति गर्नुहुन्छ, र हर सत्यता विस्तृत रूपमा व्याख्या गर्नुहुन्छ। पर्याप्त विवरण र स्पष्टता प्रदान गर्न उहाँले कथा र उपमा बोल्‍नुहुन्छ, र सबै दृष्टिकोणबाट कुरा गर्नुहुन्छ। हामीप्रतिको परमेश्‍वर प्रेम र हाम्रो लागि उहाँले जे गर्नुभएको छ त्यो अत्यन्तै महान् छ जसलाई शब्‍दले व्यक्त गर्न सकिँदैन भन्‍ने बुझेँ। तर सुसमाचार फैलाउने मेरो कर्तव्यमा, म कठिनाइबाट पछि हटेँ र पाष्टर काओलाई छोडिदिन चाहेँ। ममा प्रेमिलो हृदय कहाँ थियो र? त्यसरी त कसरी मैले कर्तव्य पूरा गर्न सक्थेँ र? पाष्टर काओ तुरुन्तै परिवर्तन नभएका भए पनि, म अधीर हुनु हुँदैनथ्यो। मैले प्रेमपूर्वक व्यवहार गर्नुपर्थ्यो, र तिनले नबुझेको खण्डमा, सङ्गतिमा मैले अझै बढी समय बिताउनुपर्थ्यो, परमेश्‍वरलाई प्रार्थना र भरोसा गर्दै पाष्टरलाई अन्तर्दृष्टि दिन उहाँलाई अनुरोध गर्नुपर्थ्यो।

यसबारेमा सोचेपछि, मैले पाष्टर काओसँग निरन्तर सङ्गति गरिरहेँ। “सर्वशक्तिमान्‌ परमेश्‍वरमा विश्‍वास गर्दा, हामीले उहाँले व्यक्त गर्नुभएको सत्यतामा विश्‍वास गर्छौँ। परमेश्‍वरको देहधारण पुरुष भए पनि महिला भए पनि, उहाँले सत्यता व्यक्त गर्नुहुन्छ, र मानवजातिलाई शुद्ध पार्न र मुक्ति दिन सक्‍नुहुन्छ भने, उहाँ परमेश्‍वर स्‍वयम्‌ हुनुहुन्छ, र हामीले उहाँलाई विश्‍वास र स्वीकार गर्नुपर्छ। सर्वशक्तिमान्‌ परमेश्‍वरले तीसभन्दा बढी वर्षदेखि काम गर्दै आउनुभएको छ, र करोडौँ वचनहरू व्यक्त गर्नुभएको छ। मानवजातिको पापलाई हटाउन र हामीलाई परमेश्‍वरको मुक्ति दिन सबै सत्यता व्यक्त गर्नुभएको छ। परमेश्‍वरको देखापराइको तृष्णा गर्ने सबै धर्म र सम्प्रदायका मानिसहरूले सर्वशक्तिमान्‌ परमेश्‍वरका वचनहरूमा उहाँको आवाज चिनेर उहाँकहाँ फर्किएका छन्। यी मानिसहरू सबै बुद्धिमती कन्याहरू हुन्। तिनीहरूले परमेश्‍वरको वचनको न्याय र सजाय अनुभव गरेका छन्, आफ्‍नै भ्रष्टताको सत्यता देखेका छन्, पछुताएका छन्, र आफैलाई घृणा गरेका छन्। परमेश्‍वरको धर्मी स्वभावले उल्‍लङ्घन सहँदैन भन्‍ने थाहा पाएपछि, साँचो पश्‍चात्ताप गर्दै परमेश्‍वरको डर मानेका छन्, र तिनीहरूको भ्रष्ट स्वभाव क्रमशः बदलिँदै गएको छ। सर्वशक्तिमान्‌ परमेश्‍वरले विपत्तिहरू आउनुअघि नै विजेताहरूको समूह निर्माण गर्नुभएको छ—प्रकाश पुस्तकमा अगमवाणी गरिएका पहिलो फल तिनै हुन्। सर्वशक्तिमान् परमेश्‍वरका वचनहरू र शैतानमाथि विजय गर्दै परमेश्‍वरका चुनिएका जनले दिएका गवाहीहरू अनलाइन राखिएको धेरै भइसक्यो, र मुक्तिदाता फर्की आउनुभएको साक्षी सबै मानवजातिलाई दिइसकिएको छ। सबै देशका धेरैभन्दा धेरै मानिसहरूले साँचो मार्ग अनुसन्धान गरिरहेका छन्। सर्वशक्तिमान्‌ परमेश्‍वरको आखिरी दिनहरूको कामले मानवजातिलाई मुक्ति दिने परमेश्‍वरको छ हजार वर्षे व्यवस्थापन योजना पूरा गर्छ, र हामीलाई शैतानको राज्यक्षेत्रबाट पूर्ण रूपमा बचाउँछ। सर्वशक्तिमान्‌ परमेश्‍वरको कामले हासिल गरेका हरेक कुराले सर्वशक्तिमान्‌ परमेश्‍वर नै देहधारी परमेश्‍वर, अर्थात् फर्कनुभएका प्रभु येशू हुनुहुन्छ भनेर पूर्ण रूपमा प्रमाणित गर्छ। यसको अर्थ सर्वशक्तिमान्‌ परमेश्‍वर फर्कनुभएका प्रभु येशू हुनुहुन्छ कि हुन्‍न भनेर लिङ्गको आधारमा निर्धारित गर्न सकिँदैन। के उहाँले सत्यता व्यक्त गर्न र मानवजातिलाई मुक्ति दिने काम गर्न सक्‍नुहुन्छ? मुख्य कुरा यही हो।” यस बिन्दुमा, पाष्टर काओले गम्‍भीर हुँदै भने, “सिस्टर, मैले तपाईंको सङ्गति बुझेँ। यदि कसैले सत्यता व्यक्त गर्न र मुक्तिको काम गर्न सक्छ भने, चाहे ऊ पुरुष होस् वा महिला, ऊ परमेश्‍वरको देहधारण हो। अब मेरो हृदय उज्‍वल भयो!”

त्यसपछि, पाष्टर काओले सर्वशक्तिमान्‌ परमेश्‍वरका धेरै वचनहरू पढे, अनि तिनका धारणाहरू सुल्झिए, र तिनले परमेश्‍वरको आखिरी दिनहरूको काम स्विकारे।

सुसमाचार सुनाएको यो अनुभवबाट मैले परमेश्‍वरको सबै काम उहाँ आफैले गर्नुहुन्छ भन्‍ने देखेँ। चाहे पाष्टर होस् वा एल्‍डर, उसको बाइबलीय ज्ञान, धर्मशास्‍त्रीय सिकाइ, वा धार्मिक धारणाहरू जस्तोसुकै भए पनि, सत्यताको अघि ती सबै शक्तिहीन हुन्छन्। तिनीहरू परमेश्‍वरको वचन बुझ्‍न सक्‍ने, केही हदसम्म ग्रहणशील, र सत्यता खोजी गर्न इच्‍छुक हुन्जेल, तिनीहरू सबैले परमेश्‍वरको वचनमा उत्तर पाउनेछन्, र अन्त्यमा तिनीहरू ती वचनहरूद्वारा जितिनेछन्। जब मैले पाष्टर काओलाई सुसमाचार सुनाएँ, तब पाष्टर र एल्डरहरूलाई सत्यता स्विकार्न गाह्रो हुन्छ भन्‍ने सोचेकी थिएँ, त्यसैले म पाष्टर काओप्रति पूर्वाग्रही भएँ। तिनलाई सुसमाचार सुनाउँदा, तिनी आफ्‍ना धारणाहरूमा अडिग रहेको देख्दा, मैले तिनले परमेश्‍वरको आवाज सुन्‍न सक्दैनन् भन्‍ने निर्धारित गरेँ, र झण्डै तिनलाई छोडिदिएँ। खुशीको कुरा, परमेश्‍वरको वचनले मलाई डोर्‍याए र मैले आफूलाई बुझ्‍न र आफ्‍नो कर्तव्य पूरा गर्न सकेँ।

पछि, मैले परमेश्‍वरका वचनहरूको एउटा खण्ड पढेँ, जसले मलाई धारणाहरू भएका मानिसहरूलाई कसरी सुसमाचार सुनाउने भन्‍नेबारे स्पष्ट पार्‍यो। “यदि साँचो मार्गलाई विचार गरिरहेको व्यक्तिले बारम्बार प्रश्‍न गर्छ भने तैँले कसरी प्रतिक्रिया गर्नुपर्छ? तिनीहरूले नबुझेसम्म र फेरि प्रश्‍न गर्न नछाडेसम्म समय लिएर तिनीहरूलाई जबाफ दिन, उनीहरूका प्रश्‍नबारे स्पष्टसित सङ्गति गर्ने तरिका खोज्न झमेला मान्‍नु हुँदैन। तब तैँले आफ्नो जिम्मेवारी पूरा गरेको हुन्छस्, र तेरो हृदय दोषमुक्त हुनेछ। सबैभन्दा महत्त्वपूर्ण कुरा, परमेश्‍वरप्रतिको दोषदेखि मुक्त हुनेछस्, किनकि परमेश्‍वरले नै तँलाई यो कर्तव्य, यो जिम्मेवारी, सुम्पिनुभएको हो। जब तैँले गर्ने सबै कुरा परमेश्‍वरको सामु गरिन्छ, परमेश्‍वरको सामना गर्दै गरिन्छ, जब सबै कुरा परमेश्‍वरको वचनअनुसार, सत्यताको सिद्धान्तअनुसार गरिन्छ, तब तेरो अभ्यास पूर्णरूपमा सत्यता र परमेश्‍वरका मापदण्डहरूअनुरूप हुनेछ। यसरी, तैँले गर्ने र भन्‍ने सबै कुराले मानिसहरूलाई फाइदा पुऱ्याउनेछ, र तिनीहरूले यसलाई अनुमोदन र सहजै स्वीकार गर्नेछन्” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार फैलाउनु त्यो कर्तव्य हो जसलाई सम्मान गर्न सबै विश्‍वासीहरू बाध्य छन्)। परमेश्‍वरको वचनबाट, मैले के बुझेँ भने तिनीहरूको समस्या वा धार्मिक धारणाहरू जे-जस्तो भए पनि, साँचो मार्ग अनुसन्धान गर्नेहरूमा यदि असल मानवता छ, सत्यताप्रति तृष्णा छ, र परमेश्‍वरको वचन बुझ्ने क्षमता छ भने, हामीले तिनीहरूप्रति पूर्वाग्रह राख्‍ने वा तिनीहरूलाई मनमानी रूपमा सीमित गर्ने गर्नुहुँदैन, तिनीहरूलाई त्याग्‍ने त कुरै नगरौँ। बरु, हामीले परमेश्‍वरको वचन अभ्यास गर्नुपर्छ, “तिनीहरूलाई जबाफ दिन, उनीहरूका प्रश्‍नबारे स्पष्टसित सङ्गति गर्ने तरिका खोज्न झमेला मान्‍नु हुँदैन,” र जबसम्‍म हाम्रो विवेक सफा हुँदैन तबसम्‍म हामीले बुझेको सत्यताबारे सकेजति राम्ररी तिनीहरूसँग सङ्गति गर्नुपर्छ। सृष्टि गरिएको प्राणीको रूपमा यो मेरो जिम्‍मेवारी पनि हो। भविष्यमा, मैले सुसमाचर सुन्‍ने जस्तो व्यक्ति भेट्टाए पनि, यदि उसमा असल मानवता छ र उसले परमेश्‍वरको वचन बुझ्छ भने, सत्यता सङ्गति गर्न र परमेश्‍वरको गवाही दिनका लागि म तत्पर हुनेछु, ताकि परमेश्‍वरको देखापराइको साँचो तृष्णा गर्नेहरू जतिसक्दो चाँडो उहाँकहाँ फर्किन सकून्, र प्रभुको पुनरागमनलाई स्वागत गर्न सकून्। परमेश्‍वर धन्यवाद!


२३. मैले किन आफ्‍नो कर्तव्यमा मूल्य चुकाउन चाहिनँ

म ग्राफिक डिजाइनमा काम गर्थेँ, र समूह अगुवाले मलाई नयाँ खालको तस्बिर बनाउने काम दिइन्। त्यो बेला मसँग त्यति अनुभव थिएन, त्यसैले मलाई कामका सिद्धान्त वा आधारभूत कुराहरू थाहा थिएन। मैले धेरै मेहनत गरेँ, तर परिणाम त्यति राम्रो आएन। धेरैपटक सम्पादन गर्दा पनि त्यति सुधार भएन। मलाई यो नयाँ शैलीमा डिजाइन गर्न निकै गाह्रो लाग्यो। समूह अगुवाले मलाई त्यस्तै अर्को तस्बिर बनाउन लाउँदा, अलिक अटेर गरेँ। मैले यो काम अरू कसैलाई भिराउने उपाय सोचिरहेँ, र समूह अगुवाको अगाडि जानीजानी यस्ता डिजाइनमा म पोख्त छैनँ भनेरसमेत भनेँ। मेरो विचार बुझेर उनले मलाई ती कामहरू दिन छोडिन्। पछि, मण्डली अगुवाले अन्तिम समयमा एउटा तस्बिर सम्पादन गर्न अनुरोध गरिन् र मलाई विस्तृत निर्देशन दिन समूह अगुवालाई लगाइन्। काम निकै अर्जेन्ट थियो, र मूल खाकाबाट यसलाई सक्दो चाँडो सम्पादन गर्नुपर्ने र विस्तृत भागहरूलाई अझ आकर्षक बनाउनुपर्ने थियो। मलाई यो सरल लाग्यो। यसको आधारभूत आकार पहिल्यै तयार गरिएकोले, सानातिना हेरफेर गर्दा पुगिहाल्छ भन्‍ने सोचेँ। तर मेरो सम्पादनप्रति समूह अगुवा सन्तुष्ट भइनन् र यसलाई कसरी सुधार्ने भनेर केही सुझाव दिइन्। मलाई यो झन्झटिलो लाग्यो र यो काम गर्न मन लागेन। मलाई लाग्यो, आधारभूत रूपमा तस्बिर राम्रै छ—यो प्रयोगयोग्य भए, काफी हुन्छ। यसलाई सुधार्न यति विस्तृत काम गर्नुपर्छ र? यो समय र ऊर्जाको बरबादी मात्र हो भन्‍ने सोचेँ। त्यसैले मैले आफ्नो विचार राख्‍ने निर्णय गरेँ। तर अचम्‍मको कुरो, समूह अगुवाले मलाई यो मेसेज पठाइन्: “तपाईं आफ्‍नो कर्तव्यमा मन लगाउने वा केही पनि हासिल गर्ने प्रयास गर्नुहुन्‍न। तपाईं सधैँ आफूलाई दुःखबाट बचाउने प्रयास गर्नुहुन्छ र झारा टारिरहनुहुन्छ। यस्तो मनोवृत्तिले कसरी कर्तव्य राम्ररी पूरा गर्न सक्‍नुहुन्छ?” एकपछि अर्को यस्तो आलोचना देखेर दिमागै खलबलियो, र आफूलाई अन्याय भएझैँ लाग्यो। के म यति खराब थिएँ त? केही दिनपछि, मण्डली अगुवाले मलाई देहको सहजता चाहेको र हर कठिन कामबाट पछि हटेको भनेर निराकरण गरिन्। उनले म कठिन डिजाइनको झमेलाबाट जोगिन चाहन्छु, र तिनमा मेहनत गर्दिनँ, सधैँ आफ्‍नो कर्तव्यमा झारा टारिरहेकी हुन्छु, र म भरोसायोग्य छैनँ भनेर भनिन्। उनले त्यसो भनेको सुन्दा मन चसक्‍क भयो। मलाई राम्ररी चिन्‍ने सिस्टरले पनि मलाई सीधै भनिन्, “यदि तपाईं राम्रा डिजाइन बनाउनमा ध्यानै नलगाउने डिजाइनर हुनुहुन्छ भने, कसरी त्यो कर्तव्य पूरा गरेको भयो र?” त्यो सुन्दा मलाई चिसो पानीले खन्याएजस्तै आङ सिरिङ्ग भयो। मलाई लाग्यो, अब कर्तव्य निभाउने मेरो समय सकिएछ—म कस्तो व्यक्ति हुँ भनेर सबैले जानिसके, अब मलाई कसैले भरोसा गर्नेछैन।

त्यो साँझ, मैले केही समयअघि घटेका सबै कुरा अनि अरूले मेरो बारे गरेका मूल्याङ्कनहरूबारे सोचेँ। सबैलाई निराश पारेकोमा मलाई निकै दुःख लाग्यो र आफैप्रति घृणा जाग्यो। मैले किन आफ्‍नो कर्तव्य त्यसरी गरेँ? म बस रोइरहेँ। दुःखी हुँदै, मैले परमेश्‍वरका वचनहरूमा यो कुरा पढेँ: “कर्तव्य निर्वाह गर्दा मानिसहरू सधैँ थकित नबनाउने, घरबाहिर गई दौडधूप गर्नुनपर्ने हल्का काम छान्छन्। यसलाई सजिलो काम छान्‍नु र गाह्रो कामदेखि भाग्‍नु भनिन्छ, र यो देहसुखप्रतिको लालचको प्रकटीकरण हो। अरू के-के छन्? (कर्तव्य अलिक गाह्रो, अलिक थकाइलाग्दो, र मूल्य चुकाउनुपर्ने हुँदा सधैँ गुनासो गर्नु।) (खानेकुरा र लुगाफाटाप्रति मरिमेट्नु र देहमा लिप्त हुनु।) यी सबै देहसुखप्रतिको लालचका प्रकटीकरण हुन्। यस्तो व्यक्तिले एकदमै गाह्रो वा जोखिमपूर्ण काम देखेमा, त्यो अरू कसैलाई भिराउँछ; आफूले चाहिँ फुर्सदिलो काम मात्र गर्छ, र यो यसकारण गर्न सक्दिनँ भनेर बहाना बनाउँदै, आफ्नो क्षमता कमजोर छ, आफूमा चाहिएको सीप छैन, र यो आफ्नो लागि अति ठूलो भयो भन्छ—जबकि वास्वतमा देहसुखको लालचले गर्दा त्यस्तो भएको हुन्छ। … साथै, मानिसहरूले आफ्नो कर्तव्य निर्वाह गर्दा सधैँ गुनासो गर्छन्, उनीहरू कुनै प्रयास गर्न चाहँदैनन्, अलिकति फुर्सतको समय पाउनासाथ आराम गर्छन्, गफ लडाउँछन्, वा बसिबियाँलो र मनोरञ्‍जनात्मक क्रियाकलापमा भाग लिन्छन्। अनि काममा व्यस्तता सुरु भएपछि, जीवनको तालमेल र तालिका बिग्रँदा, तिनीहरू दुःखी र असन्तुष्ट हुन्छन्। तिनीहरू गनगन र गुनासो गर्छन्, अनि तिनीहरू आफ्नो कर्तव्य निर्वाहमा लापरवाह र झाराटारुवा बन्छन्। यो त देहसुखको लालच गर्नु हो, होइन र? … के देहसुखको लालच गर्ने मानिसहरू कर्तव्य निर्वाह गर्न योग्य हुन्छन्? उनीहरूको कर्तव्य निर्वाहको विषयलाई उठाउँदा, मूल्य चुकाउनेबारे र कठिनाइ भोग्‍नेबारे कुरा गर्दा, उनीहरू टाउको हल्लाउँछन्: उनीहरूसित समस्यैसमस्या हुन्छन्, उनीहरू गुनासोका पोका हुन्, उनीहरू हरेक कुरामा नकारात्मक छन्। यस्ता मानिसहरू बेकारका हुन्, उनीहरू आफ्नो कर्तव्य निर्वाह गर्न हकदार छैनन् र उनीहरूलाई हटाइनुपर्छ” (वचन, खण्ड ५। अगुवा र सेवकहरूका जिम्‍मेवारीहरू)। परमेश्‍वरका वचनहरूबाट मैले देखेँ, कर्तव्यमा सरल र सजिलो काम छान्‍नु, र अरूलाई सधैँ जटिल र कठिन काम गर्न लाउनु बौद्धिकता वा क्षमताको कुरा होइन। यो त सहजता चाहनु, र मूल्य चुकाउन इच्‍छा नगर्नु हो। फर्केर हेर्दा, जब समूह अगुवाले मलाई नयाँ शैलीको डिजाइनमा काम गर्न लगाइन्, मलाई यो कठिन लाग्यो किनकि म भर्खरै सिक्दै थिएँ। मैले राम्ररी काम गर्न कष्ट भोग्‍नुपर्थ्यो, मूल्य चुकाउनुपर्थ्यो, र यसबारे राम्ररी सोचेर बारम्बार सम्पादन गर्नुपर्थ्यो। त्यो झमेलाबाट जोगिन म यसबाट पछि हटेँ, र यसलाई कसैमाथि भिराउने बहाना बनाएँ। म सरल र सहज काम मात्रै गर्न चाहन्थेँ। मण्डली अगुवाले मलाई तस्बिर सम्पादन गर्न अनुरोध गर्दा, मैले राम्रो काम गर्न सक्‍ने आशा गर्दै समूह अगुवाले मलाई विस्तृत निर्देशन दिइन्। मैले सहमति जनाएँ, तर यो झन्झटिलो लाग्यो, त्यसैले मैले यसबारेमा साँचो रूपमा विचार वा मेहनत गरिनँ, केवल आफ्‍नो लागि सजिलो बनाउने प्रयास गरेँ। जसले गर्दा तस्बिर राम्रो भएन, र यसलाई धेरैपटक दोहोर्‍याउनुपर्‍यो। काम जेसुकै भए पनि, धेरै सोच वा प्रयास लाउनुपर्ने कुनै पनि काम गर्न मलाई मन लाग्दैनथ्यो। म सबभन्दा सरल, र सहज तरिकाले काम गर्न चाहन्थेँ, म देहमै तल्‍लीन थिएँ। मैले परमेश्‍वरका यी वचनहरू पढेँ, “यस्ता मानिसहरू बेकारका हुन्, उनीहरू आफ्नो कर्तव्य निर्वाह गर्न हकदार छैनन् र उनीहरूलाई हटाइनुपर्छ।” यो पढ्दा मलाई अलिक डर लाग्यो। कर्तव्य निभाउँदा म सधैँ देहमा ध्यान दिएर सहजताको तृष्णा गरिरहेकी थिएँ, कष्ट भोग्‍न र मूल्य चुकाउन पटक्‍कै इच्‍छुक हुँदिनथेँ। आफूलाई शारीरिक परिश्रम र हृदय वा मस्तिष्कको थकानबाट बचाउनेबारे मात्रै सोच्थेँ। कर्तव्य निभाउने मेरो शैलीमा परमेश्‍वरप्रति कुनै इमानदारिता वा भक्ति थिएन, र आफ्‍ना कामहरू जसोतसो गरेर पूरा गरेँ भने, त्यो पर्याप्त हुन्छ भन्‍ने सोच्थेँ। मैले सकारात्मक भूमिका निभाएकी थिइनँ। बरु, कामको प्रगतिमा असर पारेकी थिएँ। म नबदलिई त्यसरी नै अघि बढिरहेकी भए, ढिलोचाँडो परमेश्‍वरले मलाई त्याग्‍नुहुने थियो।

पछि मैले परमेश्‍वरका थप वचनहरू पढेँ। “बाहिरबाट हेर्दा, आफ्नो कर्तव्य निर्वाह गर्ने समयभरि कतिपय मानिसहरूसँग कुनै पनि गम्भीर समस्या नभएजस्तो देखिन्छ। तिनीहरूले खुल्लमखुल्ला कुनै दुष्ट काम गर्दैनन्; तिनीहरूले अवरोध वा बाधा ल्याउँदैनन्, वा तिनीहरूले दुष्टले गर्ने काम गर्दैनन्, र तिनीहरू ख्रीष्टविरोधीहरूको मार्गमा हिँड्दैनन्। आफ्‍नो कर्तव्य पूरा गर्ने क्रममा, तिनीहरूले कुनै ठूलो गल्ती गर्दैनन् वा सिद्धान्तहरूसँग सम्‍बन्धित समस्याहरू पैदा हुँदैनन्, तर थाहै नपाई केही वर्षमा नै तिनीहरूले सत्यलाई पटक्‍कै स्वीकार नगरेको, तिनीहरू अविश्‍वासीहरूजस्ता भएको कुरा खुलासा हुन्छ। किन यसो हुन्छ त? अन्य मानिसहरूले समस्या देख्दैनन्, तर परमेश्‍वरले यी मानिसहरूको हृदयको गहिराइलाई जाँच्‍नुहुन्छ, र समस्या देख्‍नुहुन्छ। तिनीहरू कर्तव्यपालनमा सधैं झारा टार्ने र पश्‍चात्तापहीन रहँदै आएका हुन्छन्। समय बित्दै जाँदा, प्राकृतिक रूपमै तिनीहरूको खुलासा हुन्छ। पश्‍चात्तापहीन हुनु भनेको के हो त? यसको अर्थ के हो भने, तिनीहरूले सधैँ आफ्नो कर्तव्य निर्वाह गरेका भए पनि तिनीहरूमा यसप्रति सधैं गलत मनोवृत्ति रहेको हुन्छ, अर्थात् बेहोसी र अल्याङटल्याङ गर्ने, लापरवाही आचरण, र तिनीहरू कहिल्यै पनि विवेकशील हुँदैनन्, तिनीहरू समर्पित हुने कुरा त परै जाओस्। तिनीहरूले थोरै प्रयास गर्न सक्छन्, तर तिनीहरूले झारा टार्ने काम मात्रै गरिरहेका हुन्छन्। तिनीहरूले आफ्‍नो सम्पूर्णता दिइरहेका हुँदैनन्, र तिनीहरूको अपराधको कहिल्यै अन्त्य हुँदैन। परमेश्‍वरको स्थानबाट हेर्दा तिनीहरूले कहिल्यै पश्‍चात्ताप गरेका हुँदैनन्; तिनीहरूले सधैँ झारा टार्ने काम गर्दै आएका हुन्छन् र तिनीहरूमा कहिल्यै कुनै परिवर्तन भएको हुँदैन—अर्थात्, तिनीहरूले आफ्‍नो हातको दुष्टतालाई त्याग्दैनन् र उहाँको सामुन्ने पश्‍चात्ताप गर्दैनन्। परमेश्‍वरले तिनीहरूमा पश्‍चात्तापको मनोवृत्ति देख्‍नुहुन्‍न, र उहाँले तिनीहरूको मनोवृत्ति बदलिएको देख्‍नुहुन्‍न। तिनीहरूले त्यस्तै मनोवृत्ति र विधिअनुसार आफ्‍नो कर्तव्यलाई र परमेश्‍वरको आज्ञालाई अघि बढाइरहन्छन्। पूरै समय, यो जिद्दी, कट्टर स्वभावमा कुनै परिवर्तन आउँदैन, यति मात्र होइन, तिनीहरूले कहिल्यै पनि परमेश्‍वरप्रति ऋणी अनुभव गरेका हुँदैनन्, तिनीहरूको लापरवाहीपन र झारातिराइ अपराध हो, दुष्कर्म हो भन्‍ने तिनीहरूले कहिल्यै अनुभव गरेका हुँदैनन्। तिनीहरूको हृदयमा, कुनै पनि ऋणी अनुभव, कुनै पछुतो, कुनै आत्मधिक्कार हुँदैन, आत्म-दोषारोपणको कुरा त परै राखौं। अनि समय बित्दै जाँदा, परमेश्‍वरले यो मानिसलाई सुधार गर्न सकिँदैन भन्‍ने देख्‍नुहुन्छ। परमेश्‍वरले जे भन्‍नुभए पनि, र तिनीहरूले जति धेरै प्रवचन सुने पनि वा तिनीहरूले जति धेरै सत्यता बुझे पनि, तिनीहरूको हृदयमा प्रभाव पर्दैन र तिनीहरूको मनोवृत्ति परिवर्तन हुँदैन वा गलत बाटोबाट फर्की आउँदैन। परमेश्‍वरले यो देख्‍नुहुन्छ र भन्‍नुहुन्छ: ‘यो व्यक्तिको निम्ति कुनै आशा छैन। मैले भन्‍ने केही कुराले पनि तिनीहरूको हृदयलाई छुँदैन, र मैले भन्‍ने कुनै कुराले पनि तिनीहरूलाई गलत बाटोबाट फर्काउँदैन। तिनीहरूलाई परिवर्तन गर्ने कुनै माध्यम नै छैन। यो व्यक्ति आफ्‍नो कर्तव्य पू्रा गर्नको निम्ति उपयुक्त छैन, र तिनीहरू मेरो घरमा सेवा गर्ने योग्यका छैनन्।’ किन परमेश्‍वरले यसो भन्‍नुहुन्छ त? किनभने जब तिनीहरूले आफ्‍नो कर्तव्य निभाउँछन् र काम गर्छन्, तिनीहरू निरन्तर लापरवाह र झाराटारुवा हुन्छन्। तिनीहरूलाई जति नै काटछाँट र निराकरण गरिए पनि, र तिनीहरूप्रति जति नै सहनशीलता र धैर्यता देखाए पनि, त्यसको कुनै प्रभाव हुँदैन र त्यसले तिनीहरूलाई पश्‍चात्ताप गराउन वा बदल्न सक्दैन। यसले तिनीहरूलाई कर्तव्य राम्ररी निभाउने तुल्याउन सक्दैन, यसले तिनीहरूलाई सत्यता खोजी गर्ने मार्ग लिन दिँदैन। त्यसकारण, यो व्यक्तिलाई सुधार गर्न सकिँदैन। जब त्यो व्यक्तिलाई सुधार गर्न सकिँदैन भन्‍ने परमेश्‍वरले निर्धारित गर्नुहुन्छ, के उहाँले यो व्यक्तिलाई अझै पनि पक्रिराख्‍नुहुनेछ त? उहाँले त्यसो गर्नुहुनेछैन। परमेश्‍वरले तिनीहरूलाई छाडिदिनुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “कुन मापदण्डअनुसार व्यक्तिका कामहरू असल वा खराब हुन् भनी निर्धारित गरिन्छ? यो कुरा उसका विचारहरू, शब्दहरू, र व्यवहारहरूमा ऊसँग सत्यता अभ्यास गर्ने र सत्यताको वास्तविकतामा जिउने गवाही छ कि छैन भन्ने कुरामा निर्भर हुन्छ। यदि तँसँग यो वास्तविकता छैन वा तँ यसअनुसार जिउँदैनस् भने, तँ दुष्कर्मी होस् भन्‍ने कुरामा कुनै शङ्का छैन। दुष्ट काम गर्नेहरूलाई परमेश्‍वरले कसरी हेर्नुहुन्छ? तेरा विचारहरू र बाहिरी कार्यहरूले परमेश्‍वरको साक्षी दिँदैन, न त तिनले शैतानलाई सर्ममा पार्छन् वा यसलाई हराउँछन्; यसको साटो, ती कुराले परमेश्‍वरलाई सर्ममा पार्छन्, र परमेश्‍वरलाई लज्जित पार्ने दागहरूले भरिएका छन्। तैंले परमेश्‍वरको लागि गवाही दिइरहेको हुँदैनस्, आफैलाई परमेश्‍वरको लागि समर्पित गरिरहेको पनि हुँदैनस्, न त तैंले परमेश्‍वरप्रतिको आफ्नो जिम्मेवारी र दायित्वहरूलाई पूरा गरिरहेको हुन्छस्; बरु, तैंले आफ्नै लागि मात्रै काम गरिरहेको हुन्छस्। वास्तवमा, ‘तेरो आफ्नै लागि’ भन्‍ने वाक्यांशको अर्थ के हो? ठ्याक्‍कै भन्‍ने हो भने, यसको अर्थ हो: शैतानको लागि। त्यसकारण, आखिरमा, परमेश्‍वरले भन्नुहुनेछ, ‘दुष्ट काम गर्ने तिमीहरू मबाट दूर होओ।’ परमेश्‍वरको नजरमा तैंले राम्रा कामहरू गरेको छैनस्, बरु तेरो व्यवहार बदलेर दुष्ट बनेको छ। यसले परमेश्‍वरको स्वीकृति प्राप्त नगर्ने मात्र होइन—यसलाई दोषीसमेत ठहराइनेछ। परमेश्‍वरमाथिको त्यस्तो विश्‍वास भएको व्यक्तिले के प्राप्त गर्न खोज्छ? के त्यस्तो विश्‍वास अन्तिममा शून्य हुनेछैन र?” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। म सोच्थेँ मैले बढी कठिन र जटिल प्रोजेक्टहरू स्वीकार नगरेकी भए पनि, म कहिल्यै फोकटमा बसिनँ र कहिलेकहीँ डिजाइन गर्न राती अबेरसम्‍म काम गरेकी छु। मलाई कर्तव्य त्यसरी निभाउनु पर्याप्त हुन्छ भन्‍ने लाग्थ्यो। तर परमेश्‍वरका वचनहरूबाट के देखेँ भने, उहाँले हामी कति धेरै काम गर्छौँ वा कति धेरै प्रयास लाउँछौँ भनेर हेर्नुहुन्‍न, बरु हामीले कर्तव्यलाई कसरी लिइरहेका छौँ, परमेश्‍वरको इच्‍छा बुझिरहेका छौँ छैनौँ, र हामीसँग सत्यता अभ्यासको गवाही छ छैन भन्‍ने कुरा हेर्नुहुन्छ। कसैको कर्तव्यले उहाँको अनुमोदन प्राप्त गर्छ गर्दैन भन्‍ने निर्णय उहाँले यसरी नै गर्नुहुन्छ। मैले आफ्‍नो कर्तव्य निभाइरहेजस्तो देखिन्थ्यो, तर यसप्रति ममा उदासीन र लापरवाह मनोवृत्ति थियो, र म केवल देहमा ध्यान दिँदै आफैमा लिप्त भइरहन्थेँ। अलिकति पनि भक्ति वा समर्पण नदेखाई म आफूलाई जे सहज लाग्थ्यो त्यहीँ गर्थेँ र कठिन कामजति सब इन्कार गर्थेँ। यसरी सेवा दिनु अपर्याप्त हुन्छ, र यो परमेश्‍वरलाई धोका दिने प्रयास गर्नु हो। मलाई याद छ, मैले भर्खरै कर्तव्य सुरु गरेको बेला समूह अगुवाले मलाई केही महत्त्वपूर्ण कामहरू दिन्थिन्, तर म आफ्‍नो कर्तव्यमा सधैँ झारा टारिरहेकी हुन्थेँ, सजिलो काम मात्र रोज्थेँ, र मण्डलीको कामको सट्टा आफ्‍नै बारेमा मात्र सोच्थेँ, त्यसैले उनले मलाई महत्त्वपूर्ण प्रोजेक्टहरू दिन छोडिन्। म न त परमेश्‍वरले न त अरूले भरोसा गर्न सक्‍ने व्यक्ति थिएँ, र साधारण काम गरी सेवा मात्रै दिइरहेकी थिएँ। कर्तव्यप्रति यस्तो व्यवहार देखाएर, मैले असल काम नगरिरहेकी मात्र होइन, अपराधहरूसमेत बटुलिरहेकी थिएँ। मैले यो दुष्टता त्यागेर परमेश्‍वरअघि पश्‍चात्ताप गर्थिनँ भने, मेरो अपराध बढ्दै जाँदा उहाँले मलाई घृणा र इन्कार गर्नुहुने थियो, अनि मलाई पूर्ण रूपमा खुलासा गरेर हटाउनुहुने थियो। यस बेला मलाई कर्तव्यप्रतिको मेरो मनोवृत्ति कति खतरनाक रहेछ भन्‍ने महसुस भयो र मलाई अलिक डर लाग्यो। मलाई के पनि महसुस भयो भने यसपटक मेरो काटछाँट र निराकरण हुनु मेरो लागि परमेश्‍वरको ताकिता र चेतावनी हो। म अत्यन्तै भावशून्य र ढिलो बुझ्ने व्यक्ति थिएँ। यदि अरूले साँच्‍चै यो कुरा नऔँल्याएका भए, मैले कर्तव्यप्रतिको मेरो मनोवृत्तिदेखि परमेश्‍वर घिनाउनुहुन्छ भनेर देख्‍ने थिइनँ। मैले आफ्‍नो यो गलत स्थिति तुरुन्तै बदली परमेश्‍वरसामु पश्‍चात्ताप गर्नुपर्छ, र हठी र विद्रोही हुन छोड्नुपर्छ भन्‍ने थाहा थियो।

देहलाई सन्तुष्ट पार्ने र सहजता खोजी गर्ने मेरो स्थितिबारे मैले परमेश्‍वरका अझ धेरै वचनहरू पढेँ, जसमा यो खण्ड पनि पर्छ: “कतिपय मानिसहरूले जुन काम गरे पनि वा जुन कर्तव्य निभाए पनि, तिनीहरू यसमा सफल हुन सक्दैनन्, तिनीहरूको लागि यो धेरै गाह्रो हुन्छ, तिनीहरू मानिसहरूले पूरा गर्नुपर्ने कुनै पनि दायित्व वा जिम्‍मेवारी पूरा गर्न सक्दैनन्। के तिनीहरू रद्दी होइनन् र? के तिनीहरू अझै पनि मानिसहरू भनिन लायक हुन्छन् र? बुद्धू, मानसिक रूपमा अशक्त, र शारीरिक कमजोरी भएकाहरूबाहेक, आफ्‍नो कर्तव्य र जिम्‍मेवारी पूरा गर्नुनपर्ने जीवित मानिस कोही छ र? तर यस्तो व्यक्तिले सधैँ धूर्त र फोहोरी खेल खेलिरहेको हुन्छ, र आफ्‍नो जिम्‍मेवारी पूरा गर्न चाहँदैन; यसको आशय के हो भने यस्ता व्यक्तिहरूले उचित व्यक्तिले जस्तो व्यवहार गर्न चाहँदैनन्। परमेश्‍वरले तिनीहरूलाई क्षमता र वरदान दिनुभयो, तिनीहरूलाई मानव बन्‍ने मौका दिनुभयो, तैपनि तिनीहरूले यी कुरालाई आफ्‍नो कर्तव्य निभाउन प्रयोग गर्न सक्दैनन्। तिनीहरूले केही गर्दैनन्, बस सबै कुराको आनन्द लिन मात्र चाहन्छन्। के त्यस्तो व्यक्ति मानव भनिन लायक हुन्छ? तिनीहरूलाई जुनसुकै काम दिइएको भए पनि, चाहे त्यो काम महत्त्वपूर्ण वा साधारण, कठिन वा सरल जे-जस्तो भए पनि, तिनीहरू सधैँ लापरवाह र झाराटारुवा बन्छन्, सधैँ अल्छी र भर नलाग्‍ने हुन्छन्। समस्याहरू पैदा हुँदा, तिनीहरूले आफ्‍नो जिम्‍मेवारी अरूको काँधमा थुपार्न चाहन्छन्; तिनीहरूले कुनै पनि जिम्‍मेवारी वहन गर्दैनन्, बरु परजीवी जीवन जिइरहन चाहन्छन्। के तिनीहरू बेकारका रद्दी होइनन् र?” (वचन, खण्ड ५। अगुवा र सेवकहरूका जिम्‍मेवारीहरू)। “कस्ता मानिसहरू निकम्मा हुन्छन्? निकम्माहरू भ्रमित मानिसहरू हुन्, जो जीवनले जसरी डोर्‍याउँछ त्यसरी नै जिउँछन्। यस प्रकारका मानिसहरू आफूले गर्ने कुनै कुरामा पनि जिम्मेवार हुँदैनन्, न त तिनीहरूले दत्तचित्त भएर नै काम गर्छन्; तिनीहरूले सबै कुरा लथालिङ्ग पार्छन्। तैँले तिनीहरूलाई जसरी सत्यता सङ्गति गरे पनि, तिनीहरूले तेरो कुरा सुन्दैनन्। तिनीहरू सोच्छन्, ‘मैले चाहेँ भने जिवनसँगै बहँदै जिउन सक्छु। यसले के फरक पार्छ र? म आफ्नो कर्तव्य निर्वाह गर्छु र मैले पेट भर्न पाएकै छु, त्यति भए पुगिहाल्यो नि। कम्तीमा मैले भिख त माग्‍नु पर्दैन। यदि कुनै दिन खान पाइनँ भने, त्यसबारे त्यतिबेलै सोचौँला। स्वर्गको ढोका सधैँ खुला रहन्छ नै। त्यसैले, तपाईंले ममा विवेक वा समझ छैन, वा म भ्रमित छु भनेर के भो त? मैले नियम-कानुन तोडेको छैनँ, मैले कसैको हत्या गरेको वा कुनै कुरामा आगो लगाएको छैनँ। बढी भए, ममा सर्वोत्तम चरित्र छैन होला, तर त्यो मेरो लागि ठूलो खती होइन। पेट भर्न पाएँ भने भइहाल्यो।’ तँ यो दृष्टिकोणबारे के सोच्छस्? म तँलाई भन्छु, उद्देश्यहीन रूपमा बरालिँदै जीवन जिउने यस्ता मानिसहरू सबैलाई हटाइने निश्‍चित छ। तिनीहरूले कसै गरे पनि मुक्ति पाउन सक्दैनन्। वर्षौँदेखि परमेश्‍वरमा विश्‍वास गरेर पनि बिरलै सत्यता स्विकार्ने मानिसहरूलाई हटाइनेछ। केही पनि बच्नेछैनन्। बेकार र नालायकहरू सबै परनिर्भर हुन्छन् र तिनीहरूलाई हटाइने निश्‍चित छ। यदि अगुवा र सेवकहरू पेट भर्ने सुरमा मात्र छन् भने तिनीहरूलाई त झन् बर्खास्त गरेर नहटाई हुँदैन। यस्ता भ्रमित मानिसहरू अझै पनि अगुवा र सेवक बन्‍न चाहन्छन्, तर तिनीहरू अयोग्य छन्। तिनीहरू कुनै वास्तविक काम गर्दैनन्, तैपनि अगुवाइ गर्न चाहन्छन्। तिनीहरूमा साँच्‍चै कुनै सरम छैन” (वचन, खण्ड ५। अगुवा र सेवकहरूका जिम्‍मेवारीहरू)। परमेश्‍वरको कठोर खुलासाले महसुस भयो, कर्तव्यमा सधैँ लापरवाह बन्‍नु र जिम्‍मेवारी नलिनु भनेको कसिङ्गर बन्‍नुसरह हो। यदि हामी कुनै कुरामा मन लाउँदैनौँ भने, सधैँ सुस्त हुँदै, आफ्‍नो उचित कर्तव्य पूरा गर्दैनौँ वा नयाँ सीप सिक्दैनौँ भने, हामी कसिङ्गर बन्छौँ। मैले मनन गर्दा म पनि आफ्‍नो कर्तव्यमा यस्तै छु भन्‍ने देखेँ। मलाई जुनसुकै काम दिइए पनि, म यसबारे गहन विचार गर्न, कष्ट भोग्‍न, वा उपलब्धिहरू हासिल गर्न चाहँदिनथेँ। व्यस्त भएजस्तो देखिन र बेकार नबस्‍नमै सन्तुष्ट हुन्थेँ। के मैले त्यसरी कर्तव्य निभाएर भद्रगोल गरिरहेकी हुँदिनथेँ र? मैले सोचेँ, म सानो हुँदैदेखि, सम्पन्‍न परिवारका मानिसहरूप्रति डाहा गर्थेँ, जसको जीवनमा सांसारिक चिन्ता हुँदैनथ्यो, जो घुमघाम गर्दै आरामदायी र सहज जिउन सक्थे। म त्यस्तै खाले जीवन जिउन मरिहत्ते गर्थेँ। मलाई लाग्थ्यो, मानिस भएर हामी एकदुई दशक मात्रै बाँच्छौँ, त्यसैले हामीले रमाइलो नगरे, के त्यो व्यर्थै जिइएको जीवन हुन्‍न र? ठूली भएपछि, अरू सबैले पैसा कमाउन कडामेहनत गरेको देख्थेँ, त्यसैले मैले व्यापार सुरु गरेँ। तर म अझै पनि धेरै ऊर्जा खर्चन चाहन्‍नथेँ, बरु सधैँ टिभीका कार्यक्रम र उपन्यासमा मग्‍न हुन्थेँ। म आफ्‍नो व्यापारबारे त्यति सोच्दिनथेँ, र यसबाट पैसा आउँछ आउँदैन मतलब गर्दिनथेँ। वर्ष सकिँदासम्म, मैले कमाउनु त कता हो कता, उल्टै घाटासमेत खाएकी थिएँ। तर त्यसले अझै मलाई त्यति व्याकुल पारेन, मैले आफैलाई सान्त्वना दिएँ र सोचेँ, खान पाइएकै छ, अलिकति घाटाले केही हुन्‍न। जीवनप्रति मेरो दृष्टिकोण यस्तो थियो: “आजको हाला आजै खाला, भोलि जे होला देखा जाला” र “समय निकाल, मस्ती गर, जीवन छोटो छ याद गर।” म यी शैतानी विचारहरूद्वारा प्रभावित भएकीले, मैले कर्तव्यमा कहिल्यै उचित ध्यान दिइनँ, प्रगति गर्ने कोसिस गरिनँ; र मेरो जीवनमा उद्देश्यै थिएन। विश्‍वासी बनिसकेपछि पनि म यिनै विचारअनुसार जिइरहेकी थिएँ। मलाई कर्तव्यलाई सधैँ सहजसाथ लिनु आफूलाई नथकाउनु, धेरै नसोच्‍नु, वा तनाव नलिनु जिउने उत्तम शैली होझैँ लाग्थ्यो। तर वास्तवमा, म कुनै पनि कामको भार उठाउन सक्दिनथेँ। म कुनै पनि काममा उपयोगी थिइनँ, ठ्याक्‍कै कसिङ्गरजस्तै। मैले आफ्‍नो व्यवहारबारे जति मनन गरेँ, मलाई त्यति नै अचम्‍म लाग्यो। के म परमेश्‍वरले खुलासा गर्नुभएजस्तै परजीवी थिइनँ र? मानवजातिलाई मुक्ति दिन, परमेश्‍वरले आफ्‍ना वचनहरू व्यक्त गर्दै हामीलाई सत्यता र जीवन दिनुभएको मात्र होइन, बाँच्‍नलाई चाहिने सबथोक दिएर उहाँले हामीलाई यसको प्रशस्‍ततामा रम्‍नसमेत दिनुभएको थियो। उहाँले हामीलाई हेरचाह र सुरक्षा गर्दै शैतानको पासोमा पर्नबाट बचाउनुभयो। तर म कठोर मनकी थिएँ। मलाई आफ्‍नो कर्तव्यमा परमेश्‍वरको प्रेमको ऋण तिर्नुपर्छ भन्‍ने थाहै थिएन, म अल्छी परजीवी बनेकी थिएँ। यो शैतानी सोचले मलाई विषाक्त पारेको र भरेको थियो। देहको सुख र अभिलाषा मात्रै पूरा गर्न खोज्थेँ। कर्तव्यमा ध्यान दिने, वा परमेश्‍वरलाई सन्तुष्ट पार्न कर्तव्य कसरी निभाउने भनेर गम्‍भीर रूपमा कहिल्यै सोचेकी थिइनँ। आत्मचिन्तनको यो बिन्दुमा, मलाई आफैप्रति दिक्‍क लाग्यो र घृणा साथै तिरस्कार जाग्यो। मलाई शैतानले अत्यन्तै भ्रष्ट तुल्याएको छ भन्‍ने अनुभव भयो। मैले विवेक र समझ पूरै गुमाएर अत्यन्तै भावशून्य बनेकी थिएँ। शैतानले मान्छेलाई कुँजो पार्न र हामीलाई अझ पतित तुल्याउन कसरी यी विचारहरू प्रयोग गर्छ मैले त्यो पनि देखेँ। अन्तिममा, हामी कसिङ्गर हुन्छौँ, प्राणविनाका जिउँदा लासझैँ बन्छौँ। मैले आफ्‍नो कर्तव्य राम्ररी निभाएकी थिइनँ, परमेश्‍वरलाई सान्त्वना दिने एउटै काम गरेकी थिइनँ, त्यसप्रति साह्रै पछुतो भयो। परमेश्‍वरप्रति अत्यन्तै ऋणी भएको अनुभव भयो, र मैले प्रार्थना गरेँ, “परमेश्‍वर, मलाई शैतानले कति गहन रूपमा भ्रष्ट पारेको रहेछ। तपाईंको प्रकाशविना, मेरो समस्या कति गम्‍भीर छ भनेर मैले कहिल्यै देख्‍ने थिइनँ। म आफ्‍नो कर्तव्यमा गैरजिम्‍मेवार भएँ र ममा मानवताको कमी थियो, तपाईंको धेरै अनुग्रह पाएर पनि मलाई तपाईंको प्रेमको ऋण तिर्न आएन। म त परजीवी भइरहेकी रहेछु। सत्यता अभ्यास गर्नबाट मलाई रोक्‍ने सबभन्दा ठूलो बाधा देह हो भन्‍ने थाहा पाएँ। म यसलाई त्यागी तपाईंसामु पश्‍चात्ताप गर्न चाहन्छु, सचेत भई सत्यता खोजी गर्न, र तपाईंका मापदण्डअनुसार कर्तव्य निभाउन चाहन्छु।”

पछि मैले परमेश्‍वरका थप वचनहरू पढेँ। सर्वशक्तिमान्‌ परमेश्‍वर भन्‍नुहुन्छ, “तँ व्यक्ति होस्, त्यसैले तैँले व्यक्तिका जिम्मेवारीहरू के-के हुन् भनेर विचार गर्नुपर्छ। अविश्‍वासीहरूले सबैभन्दा सम्मानजनक ठान्‍ने जिम्मेवारीहरू, जस्तै योग्य सन्तान बन्‍नु, आमाबुबाको भरणपोषण गर्नु र आफ्नो परिवारको नाम राख्‍नु आदिबारे त भनिरहनुपर्दैन। यी सबै खोक्रो हुन् र यिनमा कुनै वास्तविक अर्थ छैन। व्यक्तिले पूरा गर्नुपर्ने न्यूनतम जिम्मेवारी के हो? तैँले आज आफ्नो कर्तव्य कसरी निर्वाह गर्छस्, त्यो सबैभन्दा व्यावहारिक कुरा हो। जहिले पनि केवल झारा टारेर सन्तुष्ट हुनु आफ्ना जिम्मेवारीहरू पूरा गर्नु होइन, र धर्मसिद्धान्तहरूको सुगारटाइ गर्न मात्र सक्‍नु पनि आफ्ना जिम्मेवारीहरू पूरा गर्नु होइन। सत्यता अभ्यास गर्नु र सिद्धान्तअनुसार कामकुरा गर्नु मात्र आफ्ना जिम्मेवारीहरू पूरा गर्नु हो, अनि जब तेरो सत्यता अभ्यास प्रभावकारी, र मानिसहरूका लागि लाभदायी बनेको हुन्छ, तब मात्र तैँले आफ्नो जिम्मेवारी साँच्‍चै पूरा गरेको हुनेछस्। तैँले जुनसुकै कर्तव्य निर्वाह गरिरहेको भए पनि, सत्यताको सिद्धान्तअनुसार काममा लागिरहिस् भने मात्र आफ्नो जिम्मेवारी साँचो अर्थमा पूरा गरिरहेको हुनेछस्। मानव कार्यशैलीअनुसार औपचारिकताको लागि मात्र काम गर्नु भनेको झारातिरुवा र लापरवाह हुनु हो; सत्यताका सिद्धान्तहरू पालन गर्नु मात्र तैँले सही तरिकाले आफ्नो कर्तव्यपालन र आफ्नो जिम्मेवारी पूरा गरिरहेको हुनु हो। अनि जब तँ आफ्नो जिम्मेवारी पूरा गर्छस्, के यो बफादारीको प्रकटीकरण हुँदैन र? यो कर्तव्यप्रति देखिएको तेरो बफादारीको प्रकटीकरण हो। तँमा जिम्मेवारीको यो बोध, यो इच्छा र चाहना छ भने मात्र, तँमा कर्तव्यप्रतिको बफादारी प्रकटीकरण भयो भने मात्र, परमेश्‍वरले तँलाई कृपा गर्नुहुनेछ, र अनुमोदनको दृष्टिले हेर्नुहुनेछ। यदि तँमा जिम्मेवारीको यो बोधसमेत छैन भने, परमेश्‍वरले तँलाई अल्छे र मूर्खको रूपमा व्यवहार गर्दै घृणा गर्नुहुनेछ। … परमेश्‍वरले मण्डलीमा कुनै खास काम सुम्पनुभएका व्यक्तिहरूबाट उहाँ के अपेक्षा गर्नुहुन्छ? पहिलो, परमेश्‍वर तिनीहरू जिम्मेवार र लगनशील बनून्, तिनीहरूले कामलाई ठूलो महत्त्वकासाथ लिऊन् र त्यसलाई राम्ररी पूरा गरून् भन्‍ने आशा गर्नुहुन्छ। दोस्रो, तिनीहरू भरोसायोग्य व्यक्ति बनून्, तिनीहरूलाई जति समय लागे पनि, र तिनीहरूको परिस्थिति जसरी परिवर्तन भए पनि, तिनीहरूमा जिम्मेवारीबोध नडगमगाओस्, र परीक्षामा तिनीहरूको चरित्र खरो उत्रियोहोस् भन्‍ने आशा गर्नुहुन्छ। यदि तिनीहरू भरपर्दा व्यक्ति हुन् भने, परमेश्‍वर आश्‍वस्त हुनुहुन्छ। उहाँले अबउप्रान्त यस मामिलाको निगरानी वा अनुगमन गर्नुहुनेछैन किनभने उहाँले मनैदेखि तिनीहरूलाई भरोसा गर्नुहुन्छ। जब परमेश्‍वर तिनीहरूलाई यो काम दिनुहुन्छ, तिनीहरूले यसलाई कुनै भूलचूकबिना गर्ने निश्‍चित हुन्छ। जब परमेश्‍वर मानिसहरूलाई कुनै काम सुम्पनुहुन्छ, के यो उहाँको इच्छा होइन र? (हो नि।) त्यसो भए, तैँले परमेश्‍वरको इच्छा बुझेपछि, आफूलाई उहाँको भरपर्दो र मनपर्दो बनाउन के गर्नुपर्छ? कैयौँपटक मानिसहरूको कार्यप्रदर्शन र व्यवहार, अनि कर्तव्यप्रतिको तिनीहरूको मनोवृत्तिले समेत तिनीहरूमा आफूप्रति घृणा जगाउँछ। तसर्थ, कसरी तैँले परमेश्‍वरले तँलाई मन पराउनुहोओस् र अनुग्रह देखाउनुहोओस्, वा विशेष व्यवहार गर्नुहोओस् भन्‍ने माग गर्न सक्छस्? के यो अव्यावहारिक हुँदैन र? (हो त, हुन्छ नि।) तैँले आफूलाई तुच्छ ठाने पनि, आफूलाई घृणा गरे पनि, परमेश्‍वरले तँलाई मन पराउनुहोओस् भनेर तैँले माग गर्नु मिल्दैन। यसरी, यदि तँ परमेश्‍वरले तँलाई मन पराउनुहोओस् भन्‍ने चाहन्छस् भने, कम्तीमा पनि अरू मानिसले तँलाई भरोसा गर्न सक्‍नुपर्छ। यदि तँ अरूले तँलाई भरोसा गरून्, मन पराऊन्, तँलाई राम्रो ठानून् भन्‍ने चाहन्छस् भने, कम्तीमा पनि तँ आदरणीय, जिम्मेवार, वचनको पक्‍का, र भरपर्दो हुनैपर्छ। अनि, परमेश्‍वरको अघिचाहिँ? यदि तँ आफ्नो कर्तव्य निर्वाहमा पनि जिम्मेवार, लगनशील र समर्पित छस् भने, तैँले परमेश्‍वरका धेरैजसो मापदण्डहरू पूरा गरेको हुन्छस्। त्यसपछि, तँलाई परमेश्‍वरको अनुमोदन प्राप्त हुने आशा हुन्छ, होइन र?” (वचन, खण्ड ५। अगुवा र सेवकहरूका जिम्‍मेवारीहरू)। परमेश्‍वरका वचनहरूबाट मैले थाहा पाएँ, हरेक व्यक्तिका आफ्‍नै जिम्‍मेवारी र कर्तव्यहरू हुन्छन्, र इज्‍जत र मूल्यको साथ जिउनलाई मुख्यतः हामीले आफ्‍नो जिम्‍मेवारी पूरा गर्न र आफ्‍नो कर्तव्यलाई गम्‍भीरता र ध्यानपूर्वक लिन सक्‍नुपर्छ। अरूले हामीलाई निरन्तर अह्राइरहनुनपरोस्, हामीमा जिम्‍मेवारीबोध हुनुपर्छ। परिस्थिति जस्तोसुकै भए पनि, मुख्य कुरो, व्यक्तिले आफूले गरेको काममा मन लगाउनु नै हो। त्यस्तो मनोवृत्ति भएकाहरूमा मात्रै चरित्र र इज्‍जत हुन्छ, र तिनीहरूलाई मात्रै भरोसा गर्न सकिन्छ, र परमेश्‍वरले तिनीहरूको काम सम्झनुहुनेछ। परमेश्‍वरको इच्‍छा बुझेपछि यसले मलाई अन्तर्दृष्टि र अभ्यासको मार्ग दियो। त्यसपछिको मेरो कर्तव्यमा, मैले आफूलाई अझै ध्यान दिएर काम गर्न, सत्यताका सिद्धान्तहरू खोजी गर्न, र सकेसम्म उत्तम काम गर्न सम्झाइरहेकी हुन्थेँ।

एकपटक एक सिस्टर र मैले तस्बिरको डिजाइनबारे कुरा गरिरहेका बेला, हामीले सन्दर्भको रूपमा पश्चिमी शैली प्रयोग गरी यसलाई आकर्षक बनाउनुपर्छ भनेर उनले भनिन्। उनले “आकर्षक” भन्दा मलाई त्यो कठिन हुन्छ जस्तो लाग्यो, र पश्‍चिमी शैली राम्रो देखिन्छ भन्‍ने मलाई थाहा भए पनि, त्यसमा प्रयोग हुने सजावट डिजाइन बनाउन गाह्रो हुन्थ्यो। अरू सिस्टरहरूले पहिले सधैँ यस्ता डिजाइनहरू गरेका थिए, र म त्यति सिपालु थिइनँ। यसलाई राम्रो बनाउनु मलाई निकै गाह्रो हुने थियो, र यसको लागि धेरै समय र ऊर्जा खर्चिनुपर्थ्यो। म हिचकिचाएँ र यो काम इन्कार गरी अर्की सिस्टरलाई गराउन चाहेँ, तर त्यसपछि मलाई मैले पहिले पढेक परमेश्‍वरका वचनहरूको एउटा खण्ड याद आयो: “मानिलिऊँ, मण्डलीले तँलाई एउटा काम गर्न दिन्छ, र तँ भन्छस्, ‘… मण्डलीले मलाई जुन काम दिए पनि म आफ्‍नो सारा हृदय र शक्तिले त्यो गर्नेछु। यदि मैले कुनै कुरा बुझिनँ वा समस्या आइपर्‍यो भने, म परमेश्‍वरलाई प्रार्थना गर्नेछु, सत्यता खोजी गर्नेछु, सत्यताका सिद्धान्तहरू बुझ्‍नेछु, र कामकुरा राम्ररी गर्नेछु। मेरो कर्तव्य जे भए पनि, म यसलाई राम्ररी पूरा गरेर परमेश्‍वरलाई सन्तुष्ट पार्न आफ्नो सबै कुरा प्रयोग गर्नेछु। मैले जेसुकै हासिल गर्न सके पनि, म आफूले लिनुपर्ने सबै जिम्‍मेवारी लिनेछु, र कम्तीमा पनि म आफ्‍नो विवेक र समझविरुद्ध काम गर्नेछैनँ, वा लापरवाही गर्नेछैनँ र झारा टार्नेछैनँ, वा धूर्त र कामचोर बन्‍नेछैनँ, वा अरूको मेहनतको फल खानेछैनँ। मैले गर्ने कुनै पनि काम विवेकको मापदण्डभन्दा मुनि हुनेछैन।’ यो त मानव व्यवहारको न्यूनतम मापदण्ड हो र यसरी आफ्‍नो कर्तव्य पूरा गर्ने मानिस विवेकशील र समझदार व्यक्तिको रूपमा योग्य हुनेछ। आफ्‍नो कर्तव्य पूरा गर्ने क्रममा तँमा कम्तीमा पनि स्पष्ट विवेक हुनुपर्छ, र कम्तीमा पनि तैँले दिनमा तीनपटकको खाना चोरी नगरी जुटाउँछस् भन्‍ने महसुस गर्नैपर्छ। यसलाई जिम्‍मेवारीको बोध भनिन्छ। तेरो क्षमता बलियो भए पनि कमजोर भए पनि, र तैँले सत्यता बुझे पनि नबुझे पनि, तँमा यस्तो मनोवृत्ति हुनैपर्छ: ‘यो काम मलाई दिइएको हुनाले, मैले यसलाई गम्‍भीरतासाथ लिनैपर्छ; मैले यसलाई मेरो चासोको विषय बनाएर आफ्‍नो सारा हृदय र शक्तिले राम्ररी पूरा गर्नैपर्छ। मैले यसलाई पूर्णरूपमा राम्ररी गर्न सक्छु कि सक्दिनँ भन्‍नेबारे ग्यारेन्टी दिन नसके पनि, यसलाई आफूले सकेजति राम्ररी गर्ने मेरो मनोवृत्ति छ, र म यसबारे अवश्य नै लापरवाह र झाराटारुवा बन्‍नेछैनँ। यदि समस्या पैदा भयो भने, मैले जिम्‍मेवारी लिनुपर्छ, र यसबाट पाठ सिकेको सुनिश्‍चित गरेर आफ्‍नो कर्तव्य राम्ररी पूरा गर्नुपर्छ।’ यो सही मनोवृत्ति हो” (वचन, खण्ड ५। अगुवा र सेवकहरूका जिम्‍मेवारीहरू)। म पहिले आफ्‍नो कर्तव्यमा कति गैरजिम्‍मेवार थिएँ त्यसबारे सोचेँ। म सधैँ झारा टारिरहन्थेँ र परमेश्‍वरलाई घिन लाग्‍ने धेरै काम गरेकी थिएँ। यसपटक मैले देहको वशमा परी सहजताको तृष्णा गर्नु हुन्‍नथ्यो, बरु परमेश्‍वरको इच्‍छा बुझेर आफ्‍नो कर्तव्यको जिम्‍मेवारी लिनुपर्थ्यो। मैले मनमनै सङ्कल्प गरेँ, चाहे जतिसुकै हासिल गर्न सकियोस्, सुरुमा म समर्पित हुनेछु र परिश्रम गर्नेछु। भरमग्दूर प्रयास गर्नु नै सबभन्दा महत्त्वपूर्ण कुरा हो। यस्तो सोचेपछि, मलाई दिशाबोध भयो। मैले हाम्रो कामका सिद्धान्तहरूबारे सोचेँ र केही सन्दर्भ सामग्रीहरू बटुलेँ, अनि धेरै वटा संस्करण बनाएर सुझावको लागि अरू सिस्टरहरूलाई पठाएँ। केही संशोधनपछि काम सकियो। यसरी काम गर्दा मलाई मनमा शान्ति भयो र पहिलेभन्दा व्यावहारिक भएको अनुभव भयो।

त्यसपछि, मैले आफ्‍नो कर्तव्यमा आत्मचिन्तन गर्न र देहलाई पन्छाउनमा ध्यान दिन थालेँ। मैले आफ्‍नो दैनिक जीवनमा र मण्डलीले दिएका काममा सानातिना कुराहरूलाई अझ धेरै विचार गर्न, र आफ्‍नो कर्तव्य अझै राम्ररी कसरी पूरा गर्ने भनेर विचार गर्न थालेँ। वास्तवमा, यसो गर्दा त्यति थकाइ लाग्दैनथ्यो, बरु सन्तुष्ट महसुस हुन्थ्यो। त्यस्तो व्यक्ति बन्‍नु निकै राम्रो कुरा हो। कहिलेकहीँ अझै पनि मलाई देहमा ध्यान दिएर मग्‍न हुन मन लाग्छ, तर मलाई आफ्‍नो भ्रष्टताबारे पहिलेभन्दा बढी थाहा छ। मलाई थाहा छ, मैले तुरुन्तै प्रार्थना गरी मलाई दैहिकता पन्छाउन मदत गर्नुहोस् भनेर परमेश्‍वरलाई अनुरोध गर्नुपर्छ, र म फेरि लापरवाह, धोकेबाज र गैरजिम्‍मेवार भए अनुशासनमा राख्‍नुहोस् भनेर भन्‍नुपर्छ। समयसँगै, मैले आफ्‍नो कर्तव्यमा बोझ लिन थालेकी छु, र जिम्‍मेवारीहरू लिन र आफ्‍नो कर्तव्य पूरा गर्न म इच्‍छुक बनेकी छु। निष्ठा, गौरव, र भित्री शान्तिका साथ जिउने एउटै मात्र उपाय यही हो!


२४. खुकुरीको धारमा हिँडे जस्तो

२००५ मा, मैले सर्वशक्तिमान्‌ परमेश्‍वरको आखिरी दिनहरूको कामलाई स्वीकार गरेको केही समयपछि नै, मैले मेरो पुरानो मण्डलीको एक जना ब्रदरलाई सुसमाचार सुनाएको थिएँ। त्यसपछि एक दिन दिउँसो, पाष्टर ली र सहकर्मी वाङ्ग हाम्रो घरमा आए। मेरो मुटु ढुकढुक गरिरहेको थियो। सोचेँ, “तिनीहरू किन आएछन्? के मैले सर्वशक्तिमान्‌ परमेश्‍वरलाई ग्रहण गरेको छु भन्‍ने तिनीहरूले थाहा पाए? मण्डलीका अरू सदस्यहरूले सर्वशक्तिमान्‌ परमेश्‍वरलाई स्वीकार गरेपछि, तिनीहरूले अफवाह फैलाएका, उनीहरूलाई डरधम्की दिएका, र उनीहरूका परिवारलाई उनीहरूको विश्‍वासको विरोध गर्न लगाएका थिए। तिनीहरूले मेरो विरुद्धमा कस्तो युक्ति प्रयोग गर्नेछन्?” चाँडै नै मेरो छोरा-छोरीहरू पनि देखा परे। म छक्‍कै परेँ। मेरा छोराछोरीले त व्यस्त छौँ भनेर भनेका थिए, तब किन तिनीहरू दुवै आज आएका छन्? के पाष्टर लीले बोलाएका हुन्? तिनीहरूले यो अग्रिम रूपमा मिलाएका रहेछन् भन्‍ने मलाई थाहा भयो। मैले तुरुन्तै परमेश्‍वरसँग प्रार्थना गरिहालेँ: “हे परमेश्‍वर, तिनीहरूले मलाई के गर्नेछन् मलाई थाहा छैन। मेरो कद अत्यन्तै सानो छ त्यसकारण यसको सामना कसरी गर्ने थाहा छैन। बिन्ती छ मलाई अगुवाइ गर्नुहोस् र साँचो मार्गमा दह्रिलो गरी खडा हुन सहयोग गर्नुहोस्।” प्रार्थना गरेपछि मलाई अलिक ढुक्‍क भयो।

ठीक त्यही बेला पाष्टर लीले मुस्कुराएर भने, “ब्रदर झाङ्ग, अहिले त तपाईंले पूर्वीय ज्योतिलाई स्वीकार गर्नुभएको छ रे। साँच्‍चै हो? पूर्वीय ज्योतिमा जति नै सत्यता भए पनि, हामीले यसलाई ग्रहण गर्नु हुँदैन। हामी सबैले प्रभुमा विश्‍वास गरेको धेरै वर्ष भयो, र हामीले उहाँको लागि प्रचार गरेका छौँ। हामी सबैलाई प्रभु येशू क्रूसमा टाँगिनुभयो र पापबलि बन्‍नुभयो, अनि हामीलाई पापबाट छुटकारा दिनुभयो भन्‍ने कुरा थाहा छ। हामी प्रभुको नाम र मार्गलाई सधैँ साथ दिनुपर्छ। हामीले अर्को परमेश्‍वरमा विश्‍वास गर्नु हुँदैन। प्रभु येशूबाट निस्केर अनि सर्वशक्तिमान्‌ परमेश्‍वरमा विश्‍वास गरेर, के तपाईंले प्रभुलाई धोका दिइरहनुभएको छैन र?”

म शान्त भएँ, र शान्त शैलीमा भनेँ, “पाष्टर ली, हामी निष्पक्ष र व्यवहारिक हुनुपर्छ। हामीले प्रमाण अनुसार व्यवहार गर्नुपर्छ स्वेच्‍छाचारी रूपमा दोष दिनु हुँदैन। तपाईंले पूर्वीय ज्योतिको मार्गलाई अनुसन्धान गर्नुभएको छैन वा सर्वशक्तिमान्‌ परमेश्‍वरका वचनहरू पढ्नुभएको छैन, त्यसकारण मैले पूर्वीय ज्योतिलाई स्वीकार गरेर प्रभुलाई धोका दिइरहेको छु भनेर तपाईं कसरी निष्कर्ष निकाल्‍न सक्‍नुहुन्छ? सत्यता कहाँबाट आउँछ तपाईंलाई थाहा छ? कसले सत्यता व्यक्त गर्नुहुन्छ तपाईंलाई थाहा छ? प्रभु येशूले भन्नुभयो, ‘म बाटो, सत्य र जीवन हुँ’ (यूहन्‍ना १४:६)। परमेश्‍वर मात्रै सत्यताको स्रोत हुनुहुन्छ। तपाईंले पूर्वीय ज्योतिमा जति नै सत्यता भए पनि, हामीले यसलाई स्वीकार गर्न सक्दैनौँ भनेर तपाईंले कसरी भन्‍न सक्‍नुहुन्छ? के त्यो जानी-जानी सत्यतालाई विरोध गर्नु, र परमेश्‍वरको विरोध गर्नु होइन र? के हामी प्रभुका विश्‍वासी भन्‍न समेत लायकका छौँ र? मैले आजभोलि सर्वशक्तिमान्‌ परमेश्‍वरका वचनहरू पढेको छु, र ती सबै सत्यता हुन्, ती वचनहरूले धेरै सत्यता र रहस्यहरू प्रकट गर्छन् भन्‍ने मैले देखेको छु। वर्षौंको विश्‍वासमा मैले भोगेका सबै संघर्षहरू सर्वशक्तिमान्‌ परमेश्‍वरका वचनहरूद्वारा समाधान भएका छन्। म सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ भन्‍नेमा पूर्ण विश्‍वास गर्छु। सर्वशक्तिमान्‌ परमेश्‍वरलाई पछ्याउनु भनेको प्रभुको पुनरागमनलाई स्वागत गर्नु हो! तपाईं सर्वशक्तिमान्‌ परमेश्‍वरलाई विश्‍वास गर्नु प्रभु येशूलाई धोका दिनु हो भनेर भन्‍नुहुन्छ। के त्यो सत्यता अनुरूप छ? जब प्रभु येशू काम गर्न आउनुभयो, तब धेरै जना मानिसहरूले मन्दिर छोडेर उहाँलाई पछ्याउन थाले। के त्यसको अर्थ तिनीहरूले यहोवा परमेश्‍वरलाई धोका दिए भन्‍ने हुन्छ? प्रभु येशूको छुटकाराको काम यहोवा परमेश्‍वरले गर्नुभएको व्यवस्था घोषणाको कामभन्दा फरक भएको भए पनि, र परमेश्‍वरको नाम पनि परिवर्तन भएको भए पनि, प्रभु येशू र यहोवा एउटै र उही परमेश्‍वर हुनुहुन्छ। प्रभु येशूमा विश्‍वास गरेर, तिनीहरूले यहोवा परमेश्‍वरलाई धोका दिइरहेका थिएनन्, तर तिनीहरूले थुमाका पाइलाहरू पछ्याइरहेका र परमेश्‍वरको मुक्ति प्राप्त गरिरहेका थिए। वास्तवमा, यहोवा परमेश्‍वरमा विश्‍वास गर्ने तर प्रभु येशूलाई स्वीकार नगर्नेहरू नै परमेश्‍वरलाई त्याग्‍ने र उहाँलाई धोका दिने मानिसहरू थिए। सर्वशक्तिमान्‌ परमेश्‍वरको काम प्रभु येशूको कामभन्दा फरक छ र परमेश्‍वरको नाम परिवर्तन भएको छ, तर उहाँहरू एउटै परमेश्‍वर हुनुहुन्छ। परमेश्‍वरले फरक-फरक युगमा फरक-फरक काम गर्नुहुन्छ। अनुग्रहको युगमा प्रभु येशूले छुटकाराको काम गर्नुभयो, जुन हाम्रो पाप क्षमा गर्ने काम मात्रै थियो। उहाँले मानवजातिको पापी प्रकृतिलाई समाधान गर्नुभएन। त्यसैले उहाँले न्यायको काम गर्न फेरि आउँछु भनी प्रतिज्ञा गर्नुभयो। आखिरी दिनहरूमा सर्वशक्तिमान्‌ परमेश्‍वर आउनुभएको छ, अनि हाम्रो शैतानी स्वभाव र पापी प्रकृतिलाई समाधान गर्न, र हामी परमेश्‍वरद्वारा प्राप्त गरिन सकौँ भनेर हामीलाई पापबाट पूर्ण रूपमा मुक्ति दिन प्रभुले गर्नुभएको छुटकाराको कामको जगमा रही हामीलाई न्याय गर्न सत्यताहरू व्यक्त गरिरहनुभएको छ। सर्वशक्तिमान्‌ परमेश्‍वरका काम र वचनहरूले प्रभु येशूका अगमवाणीहरूलाई पूर्ण रूपमा पूरा गर्छन्। सर्वशक्तिमान्‌ परमेश्‍वरमाथिको मेरो विश्‍वास प्रभु येशूप्रतिको धोका होइन। यो त थुमाका पाइलाहरू पछ्याउनु हो। के सर्वशक्तिमान् परमेश्‍वरको आखिरी दिनहरूको कामलाई स्वीकार नगरी प्रभु येशूमा विश्‍वास गर्दा हामी यहोवा परमेश्‍वरलाई मात्रै विश्‍वास गर्ने तर प्रभु येशूलाई इन्कार गर्ने फरिसीहरू जस्तै हुँदैनौँ र? त्यस्ता मानिसहरूले नै परमप्रभुलाई विरोध गर्ने र धोका दिने गर्छन्! तपाईंले सर्वशक्तिमान्‌ परमेश्‍वरको आखिरी दिनहरूको कामको बारेमा राम्ररी खोजीनिधो गर्नुपर्छ र उहाँका वचनहरू परमेश्‍वरको आवाज हुन् कि होइनन् भनेर हेर्नुपर्छ। यसलाई स्वेच्‍छाचारी रूपमा आलोचना गर्ने वा दोष दिने नगर्नुहोस्, नत्र तपाईंहरू प्रभुलाई विरोध गरेकोमा दोषी ठहरिन सक्‍नुहुन्छ!”

पाष्टर लीले अप्ठ्यारो मान्दै हेरे, त्यसकारण सहकर्मी वाङ्गले हतार-हतार अवस्थालाई सहज तुल्याउने प्रयास गरे: “हामी पूर्वीय ज्योतिको विरोध गर्छौँ र हाम्रा सदस्यहरू यसमा संलग्‍न होस् भन्‍ने चाहँदैनौँ किनभने हामी मण्डलीको रक्षा गर्न र बगालको हेरचाह गर्न चाहन्छौँ। प्रभुले हामीलाई त्यसको लागी कसरी दोषी ठहर्‍याउन सक्‍नुहुन्छ? पाष्टर लीले तपाईंको जीवनप्रति उहाँसँग जिम्‍मेवारी छ भन्‍ने सोच्‍नुहुन्छ। तपाईंले गलत मार्ग लिएको उहाँ चाहनुहुन्‍न! तपाईं सहकर्मी हुनुहुन्थ्यो, र तपाईंले मण्डलीको लागि धेरै कुरा गर्नुभएको छ। सबैले तपाईंलाई सम्‍मान गर्छन् र भरोसा गर्छन्। तपाईं छोडेर सर्वशक्तिमान्‌ परमेश्‍वरमा विश्‍वास गर्न जानुभयो भने तिनीहरू सबै निराश हुनेछन्!” पाष्टर लीले पनि हतार-हतार सहमति जनाउँदै भने, “सहकर्मी वाङ्गले ठीक भन्‍नुभयो। तपाईंले यत्रो वर्ष धेरै परिश्रम गर्नुभएको छ। तपाईंले आफ्‍नो लागि कमाएको नाम छोडेर जाँदा यो लाजमर्दो कुरा हुनेछ! फर्केर आउनुहोस्। सबै जना तपाईंलाई पर्खिरहेका छन्। हाम्रो मण्डलीले रिटायरमेन्ट होम तयार गरेको छ, हामीले विदेशका धार्मिक समूहहरूसँग सम्पर्क गरेका छौँ र तिनीहरूले हामीलाई आर्थिक सहयोग गर्दैछन्। तपाईं फर्केर आउनुभयो भने, हामी तपाईंलाई तुरुन्तै एउटा कार दिन्छौँ। तपाईं रिटायरमेन्ट होम चलाउनुहुन्छ कि मण्डली चलाउनुहुन्छ, अथवा मण्डलीको आर्थिक कुरालाई व्यवस्थापन गर्ने कामलाई निरन्तर दिनुहुन्छ, त्यो तपाईंकै हातमा छ।”

मैले तिनीहरूको कुरा जति सुनेँ, मलाई त्यति नै अनौठो लाग्यो। कसरी विश्‍वासीले यस्तो बोल्‍न सक्छ? मलाई बाइबलमा दियाबलसले प्रभु येशूलाई गरेको परीक्षा याद आयो: “फेरि, दुष्टले उहाँलाई एकदमै अग्लो पहाडमा लैजान्छ र संसारका राज्यहरू र तिनको महिमा देखाउँछ; अनि उहाँलाई भन्यो, यदि तपाईंले लम्‍पसार परेर मेरो आराधना गर्नुभयो भने, म तपाईंलाई यी सबै थोक दिनेछु” (मत्ती ४:८-९)। के तिनीहरूले भनिरहेका सबै कुराहरू शैतानले भनेकै भावमा, त्यही शैलीमा थिएन र? “यो त शैतानको छल हो!” मैले सोचेँ। “तिनीहरूले मलाई हैसियत र पैसाको लोभ देखाएर मलाई सर्वशक्तिमान्‌ परमेश्‍वरलाई धोका दिन लालच देखाइरहेका छन्। तिनीहरू मलाई फसाउने प्रयास गरिरहेका छन्!” मैले विश्‍वास गरेको १० वर्ष भयो र प्रभुको पुनरागमनलाई स्वागत गर्ने सौभाग्य पाएको थिएँ। म शैतानको बहकाउमा परेर प्रभुलाई धोका दिन सक्दिनँ भन्‍ने मलाई थाहा थियो। त्यसकारण मैले भनेँ, “मैले परमेश्‍वरको आवाज सुनेको छु र अनन्त जीवनको मार्ग भेट्टाएको छु। म परमेश्‍वरलाई पछ्याउन चाहन्छु। तपाईंहरूले मलाई मनाउन दुःख नगर्नुहोस्। म सर्वशक्तिमान्‌ परमेश्‍वरलाई छोड्दिनँ।”

त्यसपछि मेरो छोरी रुन थालिन् र भनिन्, “बुबा, एकछिन मेरो कुरा सुन्‍नुहोस्! आमा बित्‍नुभएको धेरै भएको छैन। हामीले पर्‍याप्त दुःख पाइसकेका छौँ। तपाईंले पूर्वीय ज्योतिमा विश्‍वास गरेर मण्डलीबाट बहिष्कार भएपछि, ब्रदर-सिस्टरहरूले हामीलाई पनि हेला गर्छन्!” मलाई मेरी छोरी त्यसरी रोएको देख्दा नराम्रो लाग्यो। मभित्र भीषण संघर्ष चल्यो। “यदि मैले मण्डलीमा फर्केर जाने सहमति जनाएँ भने, म तिरस्कृत हुनेथिइनँ र मैले आफ्‍नो पद फिर्ता पाउँथेँ, तर त्यो प्रभुको लागि ढोका बन्द गर्नु सरह हुनेथियो। त्यो ठूलो धोका हुनेथियो!” कुनै सजिलो विकल्‍प थिएन। यो पीडाको बीचमा मैले मनमनै परमेश्‍वरलाई पुकारेँ: “हे सर्वशक्तिमान्‌ परमेश्‍वर, म त चेपारोमा परेको छु। विचलित हुनबाट बच्‍न मलाई विश्‍वास र सामर्थ्य दिनुहोस्, ताकि मैले खडा भएर दृढतासाथ तपाईंलाई पछ्याउन सकूँ।” त्यो बेला मलाई मैले केही दिन पढेका सर्वशक्तिमान्‌ परमेश्‍वरका कतिपय वचनहरू याद आयो: “तिमीहरू सँधै जागा र पर्खिरहनुपर्छ, र तिमीहरूले मेरो सामु अझै बढी प्रार्थना गर्नुपर्छ। तिमीहरूले शैतानका विभिन्‍न षड्यन्त्रहरू र धूर्त चलाकीहरूलाई पहिचान गर्नुपर्छ, आत्माहरूलाई चिन्‍नुपर्छ, मानिसहरूलाई जान्नुपर्छ, र हरेक प्रकारका मानिसहरू, घटनाहरू, र थोकहरूलाई छुट्याउन सक्‍नुपर्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १७)। परमेश्‍वरका वचनहरूले मलाई सामर्थ्य दिए र मैले समझशक्तिको प्रयोग गर्नुपर्छ भन्‍ने चेतावनी दिए। त्यस दिन मैले सामना गरेको कुराको पछाडि शैतानका चलाकीहरू थिए। मलाई लोभ्याउन र आक्रमण गर्न प्रयास गर्दै शैतानले मेरो हैसियत र परिवारलाई प्रयोग गरिरहेको थियो, मलाई परमेश्‍वरलाई धोका दिन लगाउने उद्देश्यले मेरो मनमा दुष्टता हालिदिने प्रयास गरिरहेको थियो। म शैतानको फन्दामा पर्नु हुँदैनथियो! मैले मेरा छोराछोरीलाई भनेँ, “मैले यसलाई अनुसन्धान गरेको छु र यो सबै स्पष्ट भएको छ। सर्वशक्तिमान्‌ परमेश्‍वर नै साँचो परमेश्‍वर हुनुहुन्छ, र उहाँका वचनहरू र कार्य साँचो मार्ग हुन्। हामीले यतिका वर्षदेखि प्रभुको पुनरागमनको प्रतीक्षा गरेका थियौँ। अहिले उहाँ आउनुभएको छ र आफ्‍नो न्यायको काम गर्नको लागि उहाँले सत्यताहरू व्यक्त गरिरहनुभएको छ, हामीले उहाँको कामको गतिलाई पछ्याउनुपर्छ, र परमेश्‍वरको न्याय र शुद्धीकरणलाई स्वीकार गर्नुपर्छ ताकि हामी विपत्तिहरूबाट उम्केर परमेश्‍वरको राज्यमा प्रवेश गर्न सकौँ। हामी अरूद्वारा इन्कारिन डर मान्‍नु हुँदैन, तर प्रभुद्वारा हटाइने, र उठाइ हुने मौका गुमाउने बारेमा डर मान्‍नुपर्छ। नत्र त महा-विपत्तिहरूमा हामी रोइरहेका र दाह्रा किटिरहेका हुनेछौँ! तिमीहरूले सर्वशक्तिमान्‌ परमेश्‍वरका वचनहरूलाई आफै हेर्नुपर्छ। तिमीहरूले ती वचनमा परमेश्‍वरको आवाज सुन्‍नेछौ। त्यसपछि तिमीहरूले सर्वशक्तिमान्‌ परमेश्‍वर नै आखिरी दिनहरूका ख्रीष्‍ट हुनुहुन्छ भन्‍ने कुरालाई पुष्टि गर्न सक्छौ!” मेरा छोराछोरीले जिद्दी गर्न छोडे, र मैले परमेश्‍वरलाई उहाँको अगुवाइको लागि मनमनै धन्यवाद दिएँ।

तिनीहरू अलिकति पनि प्रभावित भएनन्, तर चित्त नबुझेर हिँडे। तिनीहरू विवाह प्रस्तावद्वारा मलाई परीक्षा गर्न एक-दुई दिनपछि फेरि आए। पाष्टर लीले भने, “तपाईंले भर्खरै आफ्‍नी श्रीमती गुमाउनुभएको छ, तपाईंकी छोरीको विवाह भइसक्यो, र तपाईंको छोरा घरमा त्यति बस्दैन। एकलै बस्दा तपाईंलाई पक्‍कै पनि गाह्रो भएको हुनुपर्छ। तपाईंसँग यहाँ खाना पकाइदिने कोही त हुनु नै पर्छ। मण्डलीको सिस्टर वाङ्ग पनि एकल नै हुनुहुन्छ। उहाँ निकै राम्रो हुनुहुन्छ, सबैले उहाँलाई मन पराउँछन्, र आफ्‍नो विश्‍वासमा जोशिलो हुनुहुन्छ। तपाईंहरू विवाह गरेर, एक-अर्काको लागि साथ दिन सके, र सँगै प्रभुको सेवा गर्न सके, राम्रो हुनेथिएन र?” त्यस साँझ सिस्टर वाङ्गले कल गरिन्, र उनले मलाई पूर्वीय ज्योतिमा विश्‍वास गर्न छोड्नू भनेर अनुरोध गरिरहिन्। उनले मेरो छोराको विवाहको लागि पैसा छैन भने, मलाई एक भन्‍नू भनेर पनि भनिन्। यो सुन्दा मलाई निकै मन दुख्यो। मेरी श्रीमती बिरामी थिइन् र ओछ्यानमा थिइन्, र उनको लागि औषधि लिन जाँदा मेरी छोरी कार दुर्घटनामा परिन्। यसले गर्दा उनी अस्पतालमा बस्‍नुपर्‍यो। सिस्टर वाङ्ग मेरी श्रीमती र छोरी दुवैलाई हेरचाह गर्न आएकी थिइन्। म उनीप्रति सधैँ अत्यन्तै आभारी थिएँ। मैले उनको सल्‍लाह लिइनँ भने के यसले सिस्टर वाङ्गको मनमा चोट पुर्‍याउनेछ? तर हाम्रो सम्‍बन्धलाई रक्षा गर्न उनले भनेको मानेँ भने मैले प्रभुलाई धोका दिइरहेको हुनेथिएँ। मलाई निकै चिन्ता लाग्यो, र मैले परमेश्‍वरसँग बारम्‍बार प्रार्थना गरिरहेँ। मैले यसको बारेमा निकै संघर्ष गरेँ त्यसपछि मैले कोमलता पूर्वक उनको प्रस्तावलाई अस्वीकार गरेँ।

एक दिन, पाष्टर ली आए र मलाई खेतमा काम गरिरहेको भेटे। तिनले भने, “ब्रदर झाङ्ग, आफ्‍नो बारेमा नसोचे पनि, आफ्‍नो छोराछोरीको बारेमा त सोच्‍नुहोस्। तपाईंको छोराले भर्खरै मगनी गरेको छ, र केटीको सबै परिवारले प्रभुमा विश्‍वास गर्छन्। तपाईंले सर्वशक्तिमान्‌ परमेश्‍वरमा विश्‍वास गर्नुहुन्छ भन्‍ने थाहा पाए भने, के तिनीहरूले उनलाई अझै पनि तपाईंको परिवारमा विवाह गर्न दिनेछन्? के तपाईंको छोराको विवाह बरबाद हुनेछैन र? तपाईंले यसको बारेमा विचार गर्नुपर्छ।” यस बेला, मैले सोचेँ, “मलाई साँचो मार्गबाट टाढा राख्‍नको लागि मेरो छोराको विवाह प्रयोगद्वारा तपाईंले मलाई धम्की दिइरहनुभएको छ। यो घृणित कार्य हो!” मैले तिनलाई दृढताको साथ भनेँ, “सर्वशक्तिमान्‌ परमेश्‍वरमाथिको मेरो विश्‍वास मेरो आफ्‍नै व्यक्तिगत मामला हो। मेरो छोराको विवाहसँग यसको कुनै सम्‍बन्ध छैन। यसको साथै, त्यसको विवाह सफल हुन्छ कि हुँदैन भन्‍ने कुरा परमेश्‍वरको हातमा छ। मैले सर्वशक्तिमान्‌ परमेश्‍वर नै फर्केर आउनुभएका प्रभु येशू हुनुहुन्छ भन्‍ने निर्धारित गरेको छु र म उहाँलाई अन्त्यसम्‍मै पछ्याउनेछु। मेरा छोराछोरीले यो कुरा बुझेका छैनन्, तर तिनीहरूले एक दिन बुझ्‍नेछन्।” सुरुमा त मलाई पाष्टर लीले कुरा मात्रै गर्छ भन्‍ने सोचेको थिएँ, तर अचम्‍मको कुरा, तिनले मलाई सर्वशक्तिमान्‌ परमेश्‍वरलाई धोका दिन लगाउनको लागि त्यस्तो महत्त्वपूर्ण कुराको प्रयोग समेत गरिरहेका थिए।

म केही दिनपछि मेरो छोराको वेल्डिङ पसलमा गएँ। तिनले अनुहार खुम्च्याउँदै भने, “बुबा, मेरी हुनेवाला श्रीमतीले भनेको पाष्टर ली उनको परिवारकहाँ गएर तपाईंले पूर्वीय ज्योतिमा विश्‍वास गर्नुहुन्छ भनेर भनेछन्। यदि तपाईंले यो छोड्नुभएन भने, विवाह रद्द भयो भनेर तिनले भनिनन्।” म चकित र क्रोधित भएँ। पाष्टर लीले साँच्‍चै नै मलाई धम्की दिन मेरो छोराको विवाहलाई प्रयोग गरिरहेका थिए। प्रभुको विश्‍वासीले कसरी यस्तो घृणित काम गर्न सकेको? मेरो छोरालाई त्यति व्याकुल भएको देख्दा, निकै नरमाइलो लाग्यो। तिनीहरूको विवाह हुन १८ दिन मात्रै बाँकी थियो। के यो सबै त्यसरी भताभुङ्ग हुन लागेको थियो त? मेरो आँखा आँसुले भरिए। तिनले त्यसपछि भने, “बुबा, तिनले विवाहको लागि तीन वटा सर्त छन् भनेर पनि भनेकी छिन्। पहिलो हामी बाबु-छोराको सम्‍बन्ध तोड्नु। दोस्रो वृद्ध भएपछि तपाईंको हेरचाह नगर्नु। तेस्रो पारिवारिक सम्‍बन्ध तोड्नु। मेरी आमा हामीसँग हुनुहुन्‍न। हाम्रो परिवारको लागि पूर्वीय ज्योतिमा विश्‍वास गर्न छोड्नुहोस्।” मेरो छोराका शब्‍दहरू सुन्दा र तिनको अनुहारमा पीडा देख्दा यसले मेरो मुटु छुराले जस्तै घोच्यो। मैले सर्वशक्तिमान्‌ परमेश्‍वरमा विश्‍वास गरेकै कारणले, यी पादरीहरूले मलाई शत्रुलाई जस्तो धम्की दिइरहेका छन्, मेरो छोरालाई मसँगको सम्‍बन्ध तोड्न बाध्य गरिरहेका छन्। यो घृणास्पद कुरा हो! मैले मेरो छोरालाई भनेँ, “बाबु, अहिले तँ ठूलो भइसकिस् र मैले तेरो हेरचाह गरिरहनु पर्दैन। म बूढो भएँ। म मेरा बाँकी दिनहरूमा आफ्‍नो विश्‍वास अभ्यास गर्न र परमेश्‍वरलाई पछ्याउन मात्रै चाहन्छु। आशा छ तैँले यो कुरा बुझ्‍न सक्छस्।” त्यति भनेर, म पसल छोडेर गएँ। घर पुगेर, म प्रार्थनामा परमेश्‍वरको अघि आएँ: “हे सर्वशक्तिमान् परमेश्‍वर! पाष्टरले मलाई दुःख दिन र बाध्य गर्न सक्‍ने जति सबै चलाकीहरू प्रयोग गरिरहेको छ। मेरो छोराले मसँग सबै सम्‍बन्ध तोड्दैछ। अहिले मलाई अत्यन्तै कमजोर महसुस भइरहेको छ। बिन्ती छ मलाई अगुवाइ गर्नुहोस् र विश्‍वास दिनुहोस्।”

भोलिपल्‍ट सर्वशक्तिमान्‌ परमेश्‍वरको मण्डलीका ब्रदर लिन मेरो घरमा आए र मैले उनलाई यो सबै कुरा भनेँ। उनले मलाई सर्वशक्तिमान्‌ परमेश्‍वरका वचनहरू पढेर सुनाए। “परमेश्‍वरले मानिसहरूभित्र गर्ने कार्यको प्रत्येक चरणमा, बाहिरी रूपमा यो मानिसहरू बीचको अन्तरक्रिया जस्तो देखिन्छ, मानवको बन्दोबस्त वा हस्तक्षेपहरूबाट जन्मेको जस्तो देखिन्छ। तर पर्दा पछाडि, कार्यको प्रत्येक चरण, र जे कुरा पनि हुन्छ, त्यो शैतानले परमेश्‍वरसँग बाजी थाप्‍ने कार्य हो, र यसका लागि मानिसहरूले परमेश्‍वरको साक्षी दिन दह्रिलो भएर खडा हुनु आवश्यक हुन्छ। उदाहरणको लागि अय्यूबलाई परीक्षा गरिएको घटनालाई लिऊँ: पर्दा पछाडि शैतानले परमेश्‍वरसँग बाजी थापिरहेको थियो, र अय्यूबलाई जे भयो त्यो मानिसहरूको कार्यहरू र मानिसहरूको हस्तक्षेप थियो। तिमीहरूमा परमेश्‍वरले गर्ने कार्यको प्रत्येक कदमको पछाडि शैतानले परमेश्‍वरसँग बाजी थापेको हुन्छ—पछाडिपट्टि यो सबै युद्ध हो। … मानिसहरूले गर्ने प्रत्येक कुराले उनीहरूलाई उनीहरूको प्रयासमा निश्चित मूल्य चुकाउन लगाउँछ। वास्तविक कठिनाइविना, उनीहरूले परमेश्‍वरलाई सन्तुष्ट बनाउन सक्दैनन्; उनीहरू परमेश्‍वरलाई सन्तुष्ट बनाउने दिशामा नजिक पनि आउन सक्दैनन्, र उनीहरूले खोक्रा नाराहरू मात्रै भट्याइरहेका हुन्छन्!” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका ती वचनहरूको आधारमा उनले आत्मिक युद्धहरूका बारेमा बताउँदा, मैले के बुझेँ भने जब हामीलाई पादरीवर्गले बाधा दिन्छन्, दुःख दिन्छन्, र बाध्य गर्छन्, तब यो कुरा मानिसहरूले गरेको हो जस्तो देखिन्छ, तर वास्तवमा, शैतानले नै हामीलाई बाधा दिने प्रयास गरिरहेको हुन्छ। परमेश्‍वरले जहाँ-जहाँ काम गर्नुहुन्छ, त्यहाँ-त्यहाँ शैतानले बाधा दिइरहेको हुन्छ। मानवजातिलाई मुक्ति दिने परमेश्‍वरको कामलाई शैतानले घृणा गर्छ त्यसकारण परमेश्‍वरलाई पछ्याउनबाट मानिसहरूलाई रोक्‍न, तिनीहरूलाई आफूसँग नरकमा लैजान यसले सबै प्रकारका युक्ति र चलाकीहरू प्रयोग गर्छ। पाष्टर ली र अरूले मलाई साँचो मार्गबाट टाढा राख्‍ने प्रयास गरे, बारम्‍बार मसँग जिद्दी गरिरहे, अनि मलाई कार दिने, मलाई मण्डलीको आर्थिक कारोबार वा रिटायरमेन्ट होम व्यवस्थापन गर्न लगाउने भनेर भने। तिनीहरूले मलाई श्रीमती पनि खोजी दिने प्रस्ताव गरे। त्यो कुनै उपायले काम नगर्दा, तिनीहरूले मलाई धम्की दिन मेरो छोराको विवाह प्रयोग गरे। तिनीहरूले धम्की पनि प्रयोग गरे र लोभ पनि प्रयोग गरे। यो कुटिल र खराब कुरा थियो।

ब्रदर लिनले थप सङ्गति बाँडे: “जब प्रभु येशू देखा पर्नुभयो र उहाँले काम गर्न थाल्‍नुभयो, तब यहूदी विश्‍वासका अगुवाहरूले सत्यता र परमेश्‍वरलाई घृणा गरे। प्रभु येशूको मार्ग अख्तियारपूर्ण छ भन्‍ने कुरा तिनीहरूलाई राम्ररी थाहा थियो। तिनीहरूले यसको बारेमा अनुसन्धान गर्न नमानेका मात्र होइनन्, तर तिनीहरूले पागलले झैँ उहाँलाई विरोध गरे, दोष दिए र निन्दा गरे। मानिसहरूलाई उहाँलाई पछ्याउनबाट रोक्‍न र उहाँलाई क्रूसमा टाँग्‍न लगाउन तिनीहरूले आफूले सक्‍ने सबै कुरा गरे। यदि मानिसहरूले प्रभु येशूलाई पछ्याए भने तिनीहरूले आफ्‍नो हैसियत र रोजीरोटी गुमाउँछन् भन्‍ने डरले तिनीहरूले यसो गरेका थिए। यो कुरा बाइबलमा लेखिएको जस्तै छ, ‘तब मुख्य पुजारीहरू र फरिसीहरू भेला भए, र भने हामी के गरौं? किनकि यो मानिसले धेरै आश्‍चर्यकर्महरू गर्छ। यदि हामीले उसलाई छोडिदियौँ भने, सबै मानिसले उसमाथि विश्‍वास गर्नेछन्: अनि रोमीहरू आउनेछन् र हाम्रो स्थान र जाती दुवैलाई लैजानेछन्। … तब त्यस दिनदेखि उहाँलाई मार्न तिनीहरू एकमत भए’ (यूहन्‍ना ११:४७, ४८, ५३)। परमेश्‍वर मानिसहरूलाई शुद्ध पार्न र मुक्ति दिन न्यायको काम गर्न आखिरी दिनहरूमा आउनुभएको छ। सर्वशक्तिमान्‌ परमेश्‍वरका वचनहरू सत्यता हुन् भन्‍ने कुरा धार्मिक पादरीवर्गलाई थाहा छ, तर तिनीहरूले उहाँका वचनहरूको खोजी वा अनुसन्धान गर्दैनन्। तिनीहरूले पागलले झैँ उहाँलाई विरोध गर्ने र दोष दिने, अनि अरूलाई उहाँलाई पछ्याउनबाट रोक्‍ने समेत गर्छन्। तिनीहरूको सार प्रभु येशूलाई विरोध गर्ने फरिसीहरूको भन्दा कसरी फरक भयो र? प्रभु येशूले धेरै पहिले नै ती ढोङ्गीहरूलाई दोषी ठहर्‍याउनुभयो र सराप्‍नुभयो। प्रभु येशूले भन्नुभयो, ‘शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ!’ (मत्ती २३:१३) ‘शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने एक जनालाई आफ्‍नो मतमा ल्याउनको लागि तिमीहरू समुद्र र भूमि चहार्छौ, अनि ऊ मतमा आएपछि उसलाई तिमीहरूभन्दा दुई गुणा बढी नरकको बालक बनाउँछौ’ (मत्ती २३:१५)। सर्वशक्तिमान्‌ परमेश्‍वरका वचनहरूले परमेश्‍वरको विरोध गर्ने धार्मिक अगुवाहरूको सार र जडलाई पनि खुलासा गर्छन्। सर्वशक्तिमान्‌ परमेश्‍वर भन्नुहुन्छ, ‘भव्य मण्डलीहरूमा बाइबल पढ्ने र दिनभरि नै वाचन गरिरहने व्यक्तिहरू छन् तर उनीहरूमध्ये एक जनाले पनि परमेश्‍वरको कार्यको उद्देश्य बुझ्दैन। उनीहरूमध्ये एक जना पनि परमेश्‍वरलाई जान्न सक्षम छैन, उनीहरूमध्ये कोही परमेश्‍वरका अभिप्रायअनुसारको हुने बारेमा त कुरै नगरौँ। उनीहरू सबैजना परमेश्‍वरलाई भाषण दिन उचाइमा उभिएका व्यर्थका नीच मानिसहरू हुन्। उनीहरूले परमेश्‍वरको ध्वजा बोक्दा पनि जानीबुझीकनै परमेश्‍वरको विरोध गर्छन्। परमेश्‍वरमा विश्‍वास गरेको दाबी गरेर पनि उनीहरूले मान्छेको मासु खान्छन् र रगत पिउँछन्। त्यस्ता सबै मानिस मान्छेको आत्मा निल्ने दियाबलसहरू हुन्, सही मार्गमा हिँड्ने प्रयास गरिरहेका व्यक्तिहरूलाई बाधा दिने पिशाचका प्रमुख हुन्, र परमेश्‍वरको खोजी गर्ने व्यक्तिहरूलाई अवरोध गर्ने बाधा-अड्चनहरू हुन्। उनीहरू “स्वस्थ विधान” भएका जस्तो लाग्न सक्छन् तर उनीहरू मानिसहरूलाई परमेश्‍वरविरुद्ध उभिन अगुवाइ गर्ने ख्रीष्टविरोधीहरूबाहेक केही होइनन् भन्‍ने कुरा उनीहरूका अनुयायीहरूले कसरी थाहा पाउन सक्छन्? उनीहरू मानव आत्मा निल्न समर्पित जीवित शैतान हुन् भन्‍ने कुरा कसरी तिनीहरूका अनुयायीहरूले थाहा पाउन सक्छन्?’ (वचन, खण्ड १। परमेश्‍वरको देखापराइ र काम। परमेश्‍वरलाई नचिन्‍ने सबै मानिस परमेश्‍वरको विरोध गर्नेहरू हुन्)।” परमेश्‍वरका वचनहरू पढेपछि, मैले सत्यतालाई घृणा गर्ने र परमेश्‍वरको विरोध गर्ने धार्मिक अगुवाहरूको शैतानी प्रकृतिलाई अझै राम्ररी बुझेँ। तिनीहरूले उग्र रूपमा सर्वशक्तिमान्‌ परमेश्‍वरलाई विरोध गर्छन् र दोष दिन्छन् र परमेश्‍वरको आखिरी दिनहरूको कामको गवाही दिने ब्रदर-सिस्टरहरूलाई सताउँछन्, किनभने तिनीहरूले परमेश्‍वरका भेडाहरूमाथिको शक्तिलाई सधैँभरि कायम राख्‍न चाहन्छन्। तिनीहरूले परमेश्‍वरका भेडाहरूलाई आफ्‍नो बनाउन, आफ्‍नो नियन्त्रणमा राख्‍न चाहन्छन्। तिनीहरूले जुन कुरा गर्न सक्दैनन् त्यो कुरा गर्नबाट विश्‍वासीहरूलाई रोक्छन्—परमेश्‍वरको राज्यमा प्रवेश गर्न। तिनीहरू नरक जानेछन् र अरूलाई पनि आफूसँग तानिरहेका हुन्छन्। तिनीहरू साँच्‍चै नै भूतहरूका समूह हुन्! यदि मैले मेरो मार्गमा बाधा हुने पादरीवर्गका प्रयासहरूलाई व्यक्तिगत रूपमा अनुभव नगरेको भए, यदि आखिरी दिनहरूमा देहधारी परमेश्‍वर देखा परेर काम नगर्नुभएको भए, मण्डलीहरूमा लुकिरहेका यी दुष्ट नोकरहरू र ख्रीष्ट-विरोधीहरूलाई खुलासा नगर्नुभएको भए, मैले परमेश्‍वरलाई विरोध गर्ने तिनीहरूको दुष्ट सारलाई कहिल्यै पनि देख्‍नेथिइनँ। मलाई थाहै नभई तिनीहरूले मलाई बहकाउने र बरबाद गर्नेथिए। मैले तिनीहरूको ढोङ्गी, घृणित रूप देखेँ र सर्वशक्तिमान्‌ परमेश्‍वरमाथिको मेरो विश्‍वास झन् दह्रिलो भयो।

मैले मेरो पुरानो मण्डलीका ब्रदर-सिस्टरहरूलाई सुसमाचार प्रचार गरिरहेँ। एक दिन बिहान हामी भेलामा हुँदा, पाष्टर ली र तिनको जत्था हाम्रो घरमा फेरि आएर भने, “हामीले तपाईंलाई पूर्वीय ज्योति छोड्नुहोस् भनेर बारम्‍बार भनेका छौँ। तपाईं भनेको नमान्‍ने मात्र होइन, तर मेरो भेडालाई चोरेर तिनीहरूलाई पूर्वीय ज्योतिको प्रचार पनि गरिरहनुभएको छ। तपाईं साँच्‍चै मेरो विरुद्धमा उठ्न चाहनुहुन्छ?” मैले भनेँ, “पाष्टर ली, त्यस्तो कुरा गर्नु ठीक होइन। मण्डली परमेश्‍वरको हो, र बगाल पनि उहाँकै हो। तपाईं पाष्टर मात्र हुनुहुन्छ। भेडाहरू तपाईंका हुन् भनेर तपाईं कसरी भन्‍न सक्‍नुहुन्छ? मैले ब्रदर-सिस्टरहरूलाई सुसमाचार प्रचार गरिरहेको छु ताकि तिनीहरूले परमेश्‍वरको आवाजलाई सुनेर उहाँको सिंहासन अघि फर्कन सकून्। यो सही र उचित कार्य हो। तपाईं किन बाधा दिनुहुन्छ? सबै जनाले कमजोर र नकारात्मक महसुस गरिरहेका छन्। तिनीहरू आत्मिक रूपमा सुकेका छन् र अन्धकारमा छन्। तिनीहरूले कुनै पनि जीवनको भरण-पोषण प्राप्त गरिरहेका छैनन्। सर्वशक्तिमान्‌ परमेश्‍वरले वचनहरू बोल्‍नुभएको छ, र हामीलाई अनन्त जीवनको मार्ग दिनुभएको छ। तपाईंले किन मानिसहरूले ती पढून् भन्‍ने चाहनुहुन्‍न? तपाईंले किन मानिसहरूलाई साँचो मार्गको खोजी गर्ने तिनीहरूको अधिकार र स्वतन्त्रताबाट बन्चित गर्नुहुन्छ? तपाईंले तिनीहरूलाई त्यसरी रोकेर, के तपाईंले तिनीहरूलाई तिर्खाएर मर्न र धर्मको मरुभूमिमा विस्थापित छोडिरहनुभएको छैन र? त्यसो गर्नु भनेको असल नोकर बन्‍नु हो कि दुष्ट नोकर बन्‍नु हो?” पाष्टर लीको अनुहार तुरुन्तै परिवर्तन भयो र तिनले क्रोधित हुँदै चिच्याए भने, “तपाईंलाई सुधार गर्न नसकिने भयो। तपाईंले हामीलाई विश्‍वासमा पछ्याउनुभएन भने, हेरी मात्र राख्‍नुहोस्, तपाईं नरकमा दण्डित हुनुहुनेछ!” मैले भनेँ, “म नरक जान्छु कि जाँदिन भन्‍ने कुरा तपाईंले भन्‍ने कुरा होइन। प्रभुको आवाज कसरी चिन्‍ने वा उहाँलाई कसरी स्वागत गर्ने त्यो समेत तपाईंलाई थाहा छैन। तपाईंले कसरी अरूलाई उहाँको राज्यमा डोर्‍याएर लैजान सक्‍नुहुन्छ? आखिरी दिनहरूका ख्रीष्‍ट मात्रै स्वर्गको राज्यको प्रवेशद्वार हुनुहुन्छ। मैले उहाँबाट अनन्त जीवनको बाटो पाएको छु। मेरो जीवनको जिम्‍मेवारी परमेश्‍वरसँग छ, तपाईंसँग होइन।” मैले त्यो कुरा बताएपछि तिनीहरू खिन्‍न हुँदै गए। त्यसपछि कसैले पनि मकहाँ आउने झमेला गरेन।

यो आत्मिक युद्धबाट गुज्रेपछि मैले शैतानका चलाकीहरूको बारेमा केही कुरा बुझेँ। मैले धार्मिक संसारका पाष्टर र एल्डरहरू ढोङ्गी फरिसीहरू मात्र हुन्, र ख्रीष्टलाई इन्कार र प्रतिरोध गर्ने ख्रीष्ट-विरोधीहरू मात्र हुन् भन्‍ने पनि थाहा पाएँ। म तिनीहरूको नियन्त्रणबाट पूर्ण रूपमा मुक्त भएँ। सर्वशक्तिमान्‌ परमेश्‍वरका वचनहरूले मलाई हरेक कदममा शैतानमाथि विजय गर्न र साँचो मार्गमा दह्रिलो गरी खडा हुन सहायता गरे। म परमेश्‍वरलाई साँच्‍चै धन्यवाद दिन्छु! मैले भोगेको सबै कुराको बारेमा फर्केर हेर्दा, यो सबै एउटा ठूलो जाँच थिएछ भन्‍ने देख्छु। म जीवन र मृत्युको दोसाँधमा थिएछु। परमेश्‍वरका वचनहरूको अगुवाइ नपाएको भए, मैले कहिल्यै पनि शैतानको षड्यन्त्रलाई देख्‍न सक्‍नेथिइनँ। यदि मैले देहलाई पछ्याएर शैतानको अघि झुकेको, र सही मार्गबाट बाहिर गएको भए, त्यो परमेश्‍वरलाई गम्‍भीर रूपमा धोका दिनु हुनेथियो। मैले परमेश्‍वरको स्वभावलाई चिढ्याएर मेरो मुक्तिको अवसरलाई पूर्ण रूपमा गुमाउनेथिएँ। म साँच्‍चै नै खुकुरीको धारमा हिँडिरहेको थिएँ! परमेश्‍वरको सुरक्षा र मुक्तिको लागि म अत्यन्तै कृतज्ञ छु!


२५. आफूलाई जे गर्न मन गरिँदैन त्यो अरूलाई पनि नगर्नेसम्बन्धी अत्मचिन्तन

मेरो काममा ठूलासाना धेरै समस्याहरू आइरहेका थिए। केही समस्याहरू लापरबाहीले त केही समस्या सिद्धान्त नबुझेकाले निम्तिएका थिए। म केही चिन्तित थिएँ। मेरा अगुवा वा मसँग काम गर्ने सिस्टरले तिमी सुस्त छौ भन्दै मलाई निराकरण गर्लान् भन्‍ने डर थियो। तर मेरा साझेदार सहकर्मीले समस्या विरलै औँल्याए, भविष्यमा थप होसियार हुनु मात्र भने। यसले मलाई सधैँ खुसी बनायो। पछि, जब मैले अरूको काममा केही स्पष्ट समस्या देखेँ, तब मलाई उनीहरू आफ्नो काममा अति सुस्त छन् भन्‍ने लाग्यो। र उनीहरूसँग सङ्गति गर्न र समस्याको विश्‍लेषषण गर्न चाहेँ, ताकि उनीहरूले यसको प्रकृति र त्यसरी काम गर्दा निम्तने गम्भीर परिणाम बुझ्न सकून्। तर त्यसपछि मैले सोचेँ, तिखो रूपमा अरू मानिसको समस्या औँल्याउँदा उनीहरूको स्वाभिमानमा चोट लाग्‍न सक्छ। उनीहरूलाई समस्याबारे सजग गराउन जति पर्याप्त हुन्छ, त्यति गरेर छाड्नु राम्रो हुन्छ। यसबाहेक, मैले पनि यही समस्या भोगिरहेकी थिएँ, त्यसैले बोल्नका लागि मसँग के अधिकार थियो र? मैले अरूलाई कुनै कुरामा निराकरण गर्ने र त्यसपछि आफैँ त्यस्तो गर्दा के हुन्थ्यो? के म ढोंगी हुन्‍नथेँ? मलाई मैले राम्रो कुरा गरे मात्र पुग्छ भन्‍ने लाग्यो। त्यस्तो गर्दा यदि मैले भविष्यमा कुनै गल्ती गरेँ भने पनि अरूले हल्लाखल्ला गर्दैनथे। अरूलाई माफ गर्नु आफैँलाई माफ गर्नु हो। जब मैले त्यस्तो तरिकाले सोचेँ, मेरो हृदयमा रहेको थोरै धार्मिकता पनि गायव भयो। मैले मेरा साझेदार सहकर्मीलाई भनेँ, “समस्या भएका मानिसलाई तोकेरै आलोचना गर्नु आवश्यक छैन। समस्याबारे मात्रै उल्लेख गरे पुग्छ।” उनले जबाफमा केही पनि भनिनन्। त्यसपछि मैले थोरै असहज महसुस गरेँ। उनीहरूलाई तोकेर नभन्‍दा के उनीहरूमा समस्या छ भनेर अरूले महसुस गर्थे त? के उनीहरू भविष्यमा परिवर्तन हुन्थे? उनीहरू परिवर्तन नभए, त्यसले काममा प्रभाव पार्न सक्थ्यो। मनमा अन्तर्द्वन्द्व चल्यो। मलाई बोल्न मन थियो, तर आँट गरिनँ, र नबोल्दा मलाई आफ्नो काम नगरेजस्तो लाग्यो। यसपछि म चकित भएँ, किन यो मेरा लागि यति धेरै गाह्रो थियो? अरूको समस्या उजागर गर्नबाट मलाई केले छेकेको थियो? मैले मौन प्रार्थना गरेँ। परमेश्‍वरलाई मेरो समस्या बुझ्नका लागि बाटो देखाइदिन आग्रह गरेँ।

पछि मैले अर्की सिस्टरलाई मेरो वर्तमान अवस्थाबारे बताएँ, र उनले परमेश्‍वरका वचनको एउटा खण्ड मलाई पठाइन्। यो पढ्दा साँच्‍चै मेरा आँखा खुले, र मैले मेरो समस्याबारे केही बुझेँ। सर्वशक्तिमान्‌ परमेश्‍वर भन्‍नुहुन्छ, “के तिमीहरू ‘तिमी आफूलाई जस्तो व्यवहार गरेको चाहँदैनौ, अरूलाई त्यस्तै व्यवहार नगर’ भन्‍ने नैतिक उक्तिको समर्थक हौ? यदि कुनै व्यक्ति यो वाक्यांशको समर्थक हो भने, तिमीहरू उसलाई महान् र आदर्श ठान्छौ? कतिपय मानिसहरू यसो भन्छन्, ‘हेर्नुहोस् त, तिनीहरू जबरजस्ती गर्दैनन्, अरूलाई दुःख दिँदैनन्, वा कठिन परिस्थितिमा पार्दैनन्। के तिनीहरू मजाका छैनन् र? तिनीहरू आफूप्रति सधैँ कठोर हुन्छन् र पनि अरूप्रति नरम हुन्छन्; तिनीहरू आफूले नगर्ने कुरा अरूलाई कहिल्यै गर्न लगाउँदैनन्। तिनीहरू अरूलाई धेरै स्वतन्त्रता दिन्छन्, र तिनीहरूलाई प्रशस्‍त न्यानोपन र स्वीकारको अनुभूति गराउँछन्। कस्तो राम्रो व्यक्ति!’ के त्यो साँचो हो? ‘तिमी आफूलाई जस्तो व्यवहार गरेको चाहँदैनौ, अरूलाई त्यस्तै व्यवहार नगर’ भन्‍ने वाक्यांशको अर्थ हो, तैँले आफूलाई मन पर्ने र अरूलाई आनन्दित तुल्याउने कुरा मात्रै दिनु वा प्रदान गर्नुपर्छ। तर भ्रष्ट मानिसहरूलाई के-कस्ता कुरा मन पर्छ र के कुराले आनन्दित तुल्याउँछ? भ्रष्ट कुराहरू, निरर्थक कुराहरू, र अत्यधिक इच्‍छाहरू। यदि तैँले मानिसहरूलाई यस्ता नकारात्मक कुराहरू दिन्छस् र प्रदान गर्छस् भने, के सारा मानवजाति झन्-झन् भ्रष्ट हुँदै जानेछैन र? सकारात्मक कुराहरू झन्-झन् कम हुँदै जानेछन्। के यो साँचो होइन र? यो तथ्य हो, मानवजाति गहनरूपमा भ्रष्ट तुल्याइएको छ। भ्रष्ट मानिसहरू ख्याति, फाइदा, हैसियत, र देहगत सुखचैनहरू मन पराउँछन्; तिनीहरू सेलिब्रेटी बन्‍न, शक्तिशाली र महामानव बन्‍न चाहन्छन्। तिनीहरू सहज जीवन जिउन चाहन्छन् र कडा परिश्रम गर्न इच्चा गर्दैनन्; तिनीहरू सबै कुरा हातैमा आएका चाहन्छन्। तिनीहरूमध्ये एकदमै थोरैले मात्र सत्यता वा सकारात्मक कुराहरूलाई प्रेम गर्छन्। यदि मानिसहरूले अरूलाई आफ्‍ना भ्रष्टता र अभिरुचिहरू अरूलाई दिए र प्रदान गरे भने, के हुनेछ? यो तिमीहरूले कल्‍पना गरेजस्तै हुनेछ: मानवजाति झन्-झन् भ्रष्ट मात्र हुँदै जानेछ। ‘तिमी आफूलाई जस्तो व्यवहार गरेको चाहँदैनौ, अरूलाई त्यस्तै व्यवहार नगर’ भन्‍ने नैतिक उक्तिका समर्थकहरू मानिसहरूले अरूलाई आफ्‍नो भ्रष्टता, अभिरुचि, र लालची इच्‍छाहरू अरूमा लागू गरेर तिनीहरूलाई दुष्टता, सहजता, पैसा, र प्रगति खोज्‍ने बनाउनुपर्छ भनी भन्छन्। के यो जीवनको सही मार्ग हो? ‘तिमी आफूलाई जस्तो व्यवहार गरेको चाहँदैनौ, अरूलाई त्यस्तै व्यवहार नगर’ भन्‍ने कथन समस्याले भरिएको छ भनेर प्रस्टै देखिन्छ। यसका भुलचुकहरू अति स्‍पष्ट छन्; यो विश्‍लेषण गर्न र बुझ्नसमेत लायक छैन। अलिकति जाँच गर्दा पनि, यसका त्रुटि र निरर्थकता स्पष्टरूपमा देखिन्छ। तैपनि, तिमीहरूमध्ये धेरै जना यो भनाइद्वारा सहजै फकिन्छौ र प्रभावित हुन्छौ, अनि नबुझी यसलाई स्वीकार गर्छौ। अरूसँग अन्तरक्रिया गर्दा, तिमीहरू आफूलाई चेतावनी दिन र अरूलाई सल्‍लाह दिन यो उक्ति प्रयोग गर्छौ। यसो गरेर, तिमीहरू आफ्नो चरित्र निकै आदर्शमय छ, र तिमीहरू अत्यन्तै समझदार छौ भन्‍ने सोच्छौ। तर थाहै नपाई, यी शब्दहरूले तँ जिउने सिद्धान्तहरू र मामिलाहरूमा तैँले लिने अडानलाई प्रकट गरेका हुन्छन्। यसको साथै, तैँले अरूलाई धोका दिएर अनि बहकाएर तेरो जस्तै दृष्टिकोण र अडानले मानिसहरू र परिस्‍थितिलाई हेर्ने तुल्याएको छस्। तैँले वास्तविक मध्यमार्गी व्यक्तिले जस्तो व्यवहार गरेको छस्, र पूर्णरूपमा मध्य मार्ग अपनाएको छस्। तँ भन्छस्, ‘समस्या जेसुकै भए पनि, यसलाई गम्‍भीररूपमा लिनु आवश्यकता छैन। आफ्‍नो वा अरूका लागि परिस्थिति गाह्रो नबनाऊ। यदि अरूको लागि परिस्थिति गाह्रो बनायौ भने, तिमीहरूले आफ्नो लागि पनि परिस्थिति गाह्रो बनाइरहेका हुन्छौ। अरूलाई दया गर्नु भनेको आफैलाई दया गर्नु हो। यदि तिमीहरू अरूप्रति कठोर भयौ भने, आफूप्रति पनि कठोर भइरहेका हुन्छौ। आफूलाई किन कठिन परिस्थितिमा पार्ने? आफूलाई जुन कुरा गरिएको मन पर्दैन अरूलाई त्यो कुरा नगर्नू भनेको आफ्नो लागि गर्न सक्ने सबैभन्दा उत्तम, र सबैभन्दा विचारशील कुरा हो।’ यो मनोवृत्ति अवश्य नै कुनै पनि कुरामा सतर्क हुने किसिमको होइन। कुनै पनि समस्यामा तँसँग स्पष्ट अडान वा दृष्टिकोण छैन; तँसँग सबै कुराबारे अस्पष्ट दृष्टिकोण छ। तँ सावधान छैनस् तर कामकुराप्रति आँखा चिम्‍लन्छस्। जब तँ अन्तिममा परमेश्‍वरअघि खडा हुन्छस् र आफ्‍नो लेखा दिन्छस्, तब त्यसमा पनि ठूलो गडबडी भएको हुनेछ। किन त्यसो हुन्छ? किनभने तँ सधैँ नै आफूलाई जुन कुरा गरिएको मन पर्दैन अरूलाई त्यो कुरा नगर्नू भनी भन्छस्। यो निकै सान्त्वनादायी र आनन्ददायी सुनिन्छ, तर यसले तँलाई धेरै समस्यामा पार्नेछ, यसले गर्दा तैँले धेरै विषयमा स्पष्ट दृष्टिकोण राख्न वा अडान लिन सक्दैनस्। अवश्‍य नै, यी परिस्थितिहरू सामना गर्दा यसले तँलाई परमेश्‍वरका माग र मापदण्डहरू के-के हुन्, वा तैँले कस्ता परिणाम हासिल गर्नुपर्छ भनेर बुझ्न नसक्ने पनि तुल्याउँछ। तँ आफूले गर्ने कुनै पनि कुरामा सतर्क नहुने हुनाले यी कुराहरू हुन्छन्; तेरो गडबड मनोवृत्ति र दृष्टिकोणहरूको कारण ती हुन्छन्। आफूलाई जुन कुरा गरिएको मन पर्दैन अरूलाई त्यो कुरा नगर्नू भन्‍ने भनाइ मानिसहरू र परिस्थितिप्रति तँमा हुनुपर्ने सहनशील मनोवृत्ति हो? होइन। यो बाहिरबाट सही, आदर्शमय, र दयालु देखिने सिद्धान्त मात्रै हो, तर वास्तवमा यो पूर्णतया नकारात्मक कुरा हो। स्पष्टतः यो मानिसहरूले पालना गर्नुपर्ने सत्यताको सिद्धान्त त झन् पटक्‍कै होइन” (वचन, खण्ड ६। सत्यताको पछि लाग्‍नेबारे। सत्यता पछ्याउनु भनेको के हो (१०))। अरूसँग मिल्ने मेरो मनोवृत्तिलाई परमेश्‍वरका वचनले उजागर गरिदियो। जब अरूको कामप्रतिको दृष्टिकोणमा मैले समस्या देख्थेँ, म स्पष्टसँग त्यसलाई औँल्याउन चाहन्‍नथेँ। सतही रूपमा हेर्दा म दयालु भएजस्तो, र अरूलाई इज्‍जत ढाक्‍न दिने, र अप्ठ्यारोमा नपार्नेजस्तो देखिन्थेँ। तर मेरो भित्री मनसाय थियो। म आफैँ पनि प्रायः काममा अल्छी भएकीले र ममा यस्तै समस्याहरू रहेकोले, अरूका समस्या औँल्याएर पछि आफैँले त्यस्ता समस्या प्रदर्शन गरिएला भन्‍ने डर मलाई थियो। के त्यसले मलाई ढोंगी बनाउँदैनथ्यो र? आफैँले फुत्किने बाटो नछाडेसम्म अरूसँग अति कडा पेस हुनु मेरा लागि खराब हुन सक्थ्यो। त्यसैले मैले अरूको समस्यालाई गम्भीर रूपमा लिन चाहिनँ। बरु, त्यसलाई ढाकछेप गर्नतिर लागेँ। मलाई राम्ररी थाहा थियो, उनीहरू आफ्नो कर्तव्यमा सधैँ लापरबाह भइरहेमा उनीहरूले राम्रो नतिजा ल्याउन सक्‍नेछैनन् वा कुनै राम्रो काम गर्न सक्‍नेछैनन्। त्यति मात्र होइन, मण्डलीको काममा पनि असर गर्ने र ठूलो समस्या निम्तने थियो। एक सुपरभाइजरको रूपमा मैले जिम्मेवारी लिनुपर्ने थियो, सङ्गति गराउने र अरूका समस्या औँल्याउनुपर्ने थियो। र आवश्यक परेको बेला ती समस्या उजागर, विश्लेषण र निराकरण गर्नुपर्ने थियो। तर इज्जत ढाक्‍न र मेरो हैसियत जोगाउनको लागि मैले सत्य अभ्यास गर्ने भएको अलिकति इच्छा पनि गुमाएँ। बाहिरबाट हेर्दा म साँच्‍चै विचारशील जस्तो देखिन्थेँ। तर वास्तवमा म आफ्नै रक्षा गर्न र अरूलाई मेरो समस्या औँल्याउनबाट रोक्‍न चाहन्थेँ। यदि परमेश्‍वरको वचनको प्रकाश नभएको भए मैले कहिल्यै महसुस गर्ने थिइनँ कि अरूका समस्या नऔँल्याउनु वास्तवमा सैतानी दर्शनबाट प्रभावित र नियन्त्रित हुनुको उपज हो। म कति कपटी थिएँ भन्‍ने मलाई कहिल्यै थाहा हुने थिएन।

मैले परमेश्‍वरको वचनमा केही पढेँ। “शाब्दिक अर्थमा, ‘तिमी आफूलाई जस्तो व्यवहार गरेको चाहँदैनौ, अरूलाई त्यस्तै व्यवहार नगर’ भन्‍नुको अर्थ हो, यदि तँलाई कुनै कुरा मन पर्दैन, वा कुनै कुरा गर्न मन लाग्दैन भने, तैँले अरूलाई पनि त्यो कुरा जबरजस्ती गर्न लगाउनु हुँदैन। यो बाठोपन र समझदारीजस्तो देखिन्छ, तर तैँले हरेक परिस्थिति सामना गर्न यो शैतानी दर्शन प्रयोग गरिस् भने, धेरै गल्ती गर्नेछस्। सायद तैँले मानिसहरूलाई चोट पुर्‍याउनेछस्, बहकाउनेछस्, वा हानिसमेत गर्नेछस्। जस्तै, कतिपय आमाबुबालाई पढ्न मन पर्दैन, तर आफ्‍ना छोराछोरीलाई पढ्न लगाउन मन पर्छ, र सधैँ तिनीहरूसँग तर्क गर्दै परिश्रम गरेर अध्ययन गर्न प्रेरित गर्छन्। यदि तैँले यहाँ ‘आफूलाई जुन कुरा गरिएको मन पर्दैन अरूलाई त्यो कुरा नगर्नू’ भन्‍ने माग लागू गर्ने हो भने, यी आमाबुबाले आफ्‍ना छोराछोरीलाई पढ्न लगाउनु हुँदैन, किनभने तिनीहरू आफैलाई पढ्न मन पर्दैन। कतिपय मानिसहरू परमेश्‍वरमा विश्‍वास त गर्छन्, तर सत्यताको पछि लाग्दैनन्; तैपनि तिनीहरूलाई हृदयमा परमेश्‍वरमा विश्‍वास गर्नु जीवनको सही मार्ग हो भन्‍ने थाहा छ। यदि तिनीहरूले आफ्‍ना छोराछोरी सही मार्गमा छैनन् भनेर देखे भने, तिनीहरूले आफ्‍ना छोराछोरीलाई परमेश्‍वरमा विश्‍वास गर्न प्रेरित गर्छन्। तिनीहरू आफै सत्यताको पछि नलागे पनि, आफ्‍ना छोराछोरीलाई यसको पछि लगाएर आशिषित बनेको चाहन्छन्। यस परिस्थितिमा, यदि तिनीहरूले आफूलाई जसरी व्यवहार गरिएको चाहन्छन् त्यसरी नै अरूलाई पनि व्यवहार गर्ने हो भने, यी आमाबुबाले आफ्‍ना छोराछोरीलाई परमेश्‍वरमा विश्‍वास गर्न लगाउनु हुँदैन। त्यो त यो शैतानी दर्शनअनुरूप हुनेथियो, र यसले तिनीहरूका छोराछोरीको मुक्ति पाउने मौका पनि नष्ट गर्नेथियो। यो परिणामको जिम्‍मेवार को हुन्छ? आफूलाई जुन कुरा गरिएको मन पर्दैन अरूलाई त्यो कुरा नगर्नू भन्‍ने परम्‍परागत नैतिक उक्तिले के मानिसहरूलाई हानि गर्दैन र? … के यी उदाहरणहरूले यो भनाइलाई पूर्णरूपमा खण्डन गरेका छैनन् र? यसमा केही पनि सही छैन। उदाहरणको लागि, कतिपय मानिसहरू सत्यतालाई प्रेम गर्दैनन्; तिनीहरू देहगत सहजताहरूको लालसा गर्छन्, र आफ्‍नो कर्तव्य पूरा गर्दा सुस्त हुने उपाय खोज्छन्। तिनीहरू कष्ट भोग्‍न वा मूल्य चुकाउन इच्‍छुक हुँदैनन्। तिनीहरू, ‘तिमी आफूलाई जस्तो व्यवहार गरेको चाहँदैनौ, अरूलाई त्यस्तै व्यवहार नगर’ भन्‍ने भनाइलाई सही ठान्छन् र मानिसहरूलाई भन्छन्, ‘तिमीहरूले आफैमा रमाउन सिक्‍नुपर्छ। तिमीहरूले आफ्‍नो कर्तव्य राम्ररी पूरा गर्नु वा कठिनाइ भोग्‍नु वा मूल्य चुकाउनु पर्दैन। यदि सुस्त हुन सक्छौ भने, सुस्त बन; कुनै कुरामा झारा टार्न सक्छौ भने, झारा टार। आफ्‍नो लागि परिस्थिति कठिन नबनाऊ। हेर त, म यसरी नै जिउँछु—के यो रमाइलो छैन र? मेरो जीवन परिपूर्ण छ! त्यसरी जिएर तिमीहरूले आफूलाई थकित पारिरहेका छौ! तिमीहरूले मबाट सिक्‍नुपर्छ।’ के यसले ‘आफूलाई जुन कुरा गरिएको मन पर्दैन अरूलाई त्यो कुरा नगर्नू’ भन्‍ने माग पूरा गर्छ? यदि तैँले यसरी व्यवहार गरिस् भने, के तँ विवेक र समझ भएको व्यक्ति होस्? (होइन।) यदि व्यक्तिले आफ्‍नो विवेक र समझ गुमायो भने, के उसमा सदगुणको कमी हुँदैन र? सदगुणको कमी हुनु भनेको यही हो। हामी किन यसो भन्छौँ? किनभने तिनीहरू सहजताको लालसा गर्छन्, आफ्‍नो कर्तव्यमा झारा टार्छन्, र अरूलाई पनि उक्साएर र प्रभावित पारेर आफूसँगै झाराटारुवा र सहजताको लालसा गर्ने बनाउँछन्। यसमा समस्या के छ? आफ्‍नो कर्तव्यमा झाराटारुवा र गैरजिम्‍मेवार बन्‍नु छल र परमेश्‍वरको विरोध गर्नु हो। यदि तँ झाराटारुवा भइरहिस् र पश्‍चात्ताप गरिनस् भने, तँलाई खुलासा गरेर हटाइनेछ” (वचन, खण्ड ६। सत्यताको पछि लाग्‍नेबारे। सत्यता पछ्याउनु भनेको के हो (१०))। “यदि मानिसहरू सत्यलाई प्रेम गर्छन् भने, तिनीहरूमा सत्यको पछि लाग्‍ने शक्ति हुन्छ, र तिनीहरू सत्यता अभ्यास गर्न कडा मेहनत गर्न सक्छन्। तिनीहरू त्याग्‍नुपर्ने कुरा त्याग्‍न सक्छन्, र छोड्नुपर्ने कुरा छोड्न सक्छन्। विशेष गरी, तेरो ख्याति, प्राप्ति र हैसियतसित सम्बन्धित कुराहरू छोड्नुपर्छ। यदि तैँले ती छोड्दैनस् भने, यसको अर्थ तँ सत्यतालाई प्रेम गर्दैनस् र तँमा सत्यताको पछि लाग्‍ने सामर्थ्य छैन। तँमाथि परिस्थितिहरू आइपर्दा, तैँले सत्यता खोजी गर्नैपर्छ। तैँले सत्यता अभ्यास गर्नुपर्ने समयहरूमा, यदि तँमा सधैँ स्वार्थी हृदय हुन्छ र तँ आफ्नो स्वार्थ छोड्न सक्दैनस् भने, तैँले सत्यता अभ्यास गर्न सक्‍नेछैनस्। यदि तैँले कुनै पनि परिस्थितिमा र कहिल्यै पनि सत्यताको खोजी वा अभ्यास गर्दैनस् भने, तँ सत्यतालाई प्रेम गर्ने व्यक्ति होइनस्। तैँले परमेश्‍वरमा विश्‍वास गरेको जति नै वर्ष भए पनि, सत्यता प्राप्त गर्नेछैनस्। कतिपय मानिसहरू सधैँ ख्याति, प्राप्ति र स्वार्थको पछि लाग्छन्। मण्डलीले तिनीहरूलाई जुनसुकै काम दिए पनि, तिनीहरू सधैँ घोत्लिन्छन्, र यस्तो सोच्छन्, ‘के यसले मलाई फाइदा गर्छ? फाइदा गर्छ भने गर्छु, नत्र गर्दिनँ।’ यस्तो व्यक्तिले सत्यता अभ्यास गर्दैन—त्यसकारण के तिनीहरूले आफ्नो कर्तव्य राम्ररी निर्वाह गर्न सक्छन्? निश्‍चय नै सक्दैनन्। तैँले दुष्कर्म गर्दैनस् भने पनि, तँ सत्यता अभ्यास गर्ने व्यक्ति होइनस्। यदि तँ सत्यताको पछि लाग्दैनस्, सकारात्मक कुराहरूलाई प्रेम गर्दैनस्, र तँलाई जे आइपरे पनि आफ्नो प्रतिष्ठा, हैसियत, स्वार्थ र तँलाई फाइदा हुने कुरा मात्र वास्ता गर्छस् भने, तँ केवल स्वार्थद्वारा सञ्‍चालित व्यक्ति होस्, अनि तँ स्वार्थी र नीच छस्। … परमेश्‍वरलाई वर्षौंसम्‍म विश्‍वास गरेर पनि यदि मानिसहरूले कहिल्यै पनि सत्यता अभ्यास गर्दैनन् भने, तिनीहरू गैरविश्‍वासीमध्येका एक हुन्, तिनीहरू दुष्ट हुन्। यदि तैँले सत्यताको अभ्यास कहिल्यै गर्दैनस् भने, यदि तेरा अपराधहरू झन्झन् धेरै हुँदै गए भने, तेरो अन्त्य निश्‍चित हुन्छ। यो स्पष्ट छ कि तेरा सबै अपराधहरू, तैँले हिँड्ने गलत मार्ग, र पश्‍चात्ताप गर्न तैँले गर्ने इन्कार—यी सबै कुरा जोडिएर दुष्कर्मको थुप्रो बन्छ; त्यसैले तेरो अन्त्य के हुन्छ भने, तँ नरक जानेछस् र तँलाई दण्ड दिइनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनले खुलासा गरेको कुराले म थर्थर कापेँ। “तिमी आफूलाई जस्तो व्यवहार गरेको चाहँदैनौ, अरूलाई त्यस्तै व्यवहार नगर” कुरामा आधारित अन्तरक्रियाले मलाई अरूप्रति समझदार बनेजस्तो त देखायो, तर खासमा मैले उनीहरूलाई हानि गरिरहेकी थिएँ। म परमेश्‍वरका वचन र उहाँका मापदण्ड अभ्यास गरिरहेकी वा त्यसमा प्रवेश गरिरहेकी थिइनँ। म अरूलाई उनीहरूका समस्याबारे बताइरहेकी थिएँ, परमेश्‍वरको वचन अभ्यास गर्न भनिरहेकी थिइनँ। मानौँ, उनीहरू मजस्तै प्रगति नखोज्ने, नकारात्मक र भ्रष्ट हुन्। त्यसरी काम गर्नु गैरजिम्मेवारी हो। यो मानिसलाई मक्ख पार्नु हो। यो अविवेकी कुरा हो, यसमा नैतिकताको कमी हुन्छ। मैले यस्तै व्यवहार गरिरहेकी थिएँ। मैले सत्यलाई प्रेम गरिनँ, र सधैँ आफूलाई सहज राख्‍न खोजिरहेकी थिएँ। मैले कर्तव्यलाई गम्भीर वा विस्तृत रूपमा लिन चाहेकी थिइनँ। मेरो कर्तव्यमा तमाम समस्या र विचलन थिए। तर म आफ्नो गल्ती उजागर हुनेमा त्रसित थिएँ। अनि मेरा अगुवा र साझेदार मसँग धेरै कडा हुनेछैनन् भन्‍ने आशा राखेँ। अरूसँग म अति सीधा भएँ भने, मैले उदाहरण स्थापित गर्नुपर्ने र उनीहरूको निगरानी स्वीकार्नुपर्ने थियो, जसले मेरो जीवन सहज बनाउने थिएन। त्यसैले म अरूलाई जोगाउन चाहन्थेँ र उनीहरूलाई मजस्तै बन्‍न, अनि देखेका समस्या उल्लेख नगर्न र एकअर्कामाथि नजर नराख्‍न अनुमति दिन्थेँ। सत्य प्राप्त हुनुअघि मानिसहरूले जीवनमा भ्रष्ट स्वभाव पछ्याउने, कर्तव्यमा ढिलासुस्ती र लापरबाही गर्ने प्रवृत्ति हुन्छ। पारस्परिक सुपरिवेक्षण र सल्लाहको सबैभन्दा ठूलो खाँचो यतिबेलै हुन्छ। यो राम्रो कुरा हो र यसले मण्डलीको काम रक्षा गर्छ। सुपरभाइजरको रूपमा मैले साँच्‍चै सत्यता अभ्यास गर्न अगुवाइ गर्नुपर्ने थियो। तर एउटा राम्रो उदाहरण बन्‍न नसक्‍नुको अलावा, मैले सबैलाई ठ्याक्‍कै मजस्तै सुस्त हुन र प्रगतिका लागि कोसिस नगरी बस्‍न दिएँ। आधारभूत रूपमा म सत्यदेखि दिक्‍क थिएँ र यसलाई स्विकार्न तयार थिइनँ। लापरवाह हुन र परमेश्‍वरलाई ठग्‍न मैले अगुवाइ गरिरहेकी थिएँ। आफ्नो कर्तव्य राम्रोसँग नगरिरहेकी मात्र होइन, मैले ब्रदर-सिस्टरहरूलाई हानिसमेत पुर्‍याइरहेकी थिएँ। मैले यसमा जति धेरै आत्मचिन्तन गरेँ, त्यति नै धेरै यो सवाल सोचेभन्दा गम्भीर देखेँ। मेरो प्रतिष्ठा र हैसियत जोगाउन, मैले मण्डलीको काम तथा ब्रदर-सिस्टरहरूको जीवन प्रवेशलाई बेवास्ता गरेँ। म निकै स्वार्थी र नीच थिएँ। परमेश्‍वरले किन यस्ता मानिसलाई अविश्‍वासी भन्‍नुभयो भन्‍ने पनि बुझ्न पाएँ, यी यस्ता दुष्ट मानिस हुन्, जो परमेश्‍वरको घरभित्र किराजसरी घुस्रन्छन्। किनकि यस्ता मानिसको हृदयमा उनीहरू आफू मात्रै हुन्छन्, उनीहरूले मण्डलीको कामबारे सोच्दैनन्। परमेश्‍वर हामी सबैले सत्य अभ्यास गर्न र सिद्धान्तअनुरूप बोली र व्यवहार गर्न सकौँ भन्‍ने आश गर्नुहुन्छ। तर मैले सत्यलाई प्रेम गरिनँ। बरु हामी सबैले एकअर्कालाई जोगाउने र कसैले पनि सत्य अभ्यास नगर्ने आश गरेँ। परमेश्‍वरले चाहेभन्दा मैले उल्टो गरिरहेकी थिएँ। यो दुष्ट कार्य थियो। मैले मण्डलीको काममा नियतवश अवरोध गर्ने कार्यलाई मात्रै दुष्कर्म सोच्थेँ जसले परमेश्‍वरलाई बेखुस बनाउँथ्यो। तर त्यसपछि मैले देखेँ कि हरेक मोडमा आफ्नो स्वार्थको रक्षा गर्नु, भ्रष्टता-प्रेरित बोली वा व्यवहार अपनाउनु, र सत्य अभ्यास नगर्नु पनि दुष्कर्म गर्नु हो। यो महसुस गरेर मैले पश्‍चात्तापस्वरूप परमेश्‍वरको प्रार्थना गरेँ। “परमेश्‍वर म सुपरभाइजर हुँ। तर मैले सत्य अभ्यास गरिरहेकी छैन। मेरो प्रतिष्ठा र हैसियत जोगाउन, हरेकले एकअर्कालाई जोगाऊन् भन्‍ने चाहना ममा छ। मसँग विवेक वा समझ छैन, र म यो कर्तव्यको योग्य छुइनँ। परमेश्‍वर म पश्‍चात्ताप गर्न र बदलिन चाहन्छु।” प्रार्थनापछि, मैले हालसालै अरूले आफ्नो कर्तव्यमा भोगेका सबै समस्याहरूको सूची बनाएँ। यी सबै समस्याहरूको विस्तृत विवरण हेर्दा म स्तब्ध भएँ। केही मानिसहरू आफ्नो कर्तव्यमा गैरजिम्मेवार र लापरवाह भइरहेका थिए, यसको अर्थ केही काम पुनः गर्नुपर्ने थियो। एकपछि अर्को समस्या देखेर मलाई साँच्‍चै असहज महसुस भयो। हरेकको कर्तव्यमा यति धेरै समस्याहरू हुनेछन् भनेर मैले कल्पना गरेकी थिइनँ। तर अझै पनि मैले कामलाई बेवास्ता गर्न सक्छु, अरू र आफूलाई निस्फिक्री छोड्न सक्छु भन्‍ने सोचेँ। परमेश्‍वरको इच्छाबारे मेरो कुनै वास्ता थिएन। यदि त्यसरी नै चलेको भए, हाम्रो काममा भएको ढिलाइको सबै दोष मेरो टाउकोमा पर्ने थियो।

त्यो साँझ मैले परमेश्‍वरको वचनको एक खण्ड पढेँ, त्यसले मलाई आफ्नो व्यवहार बुझ्‍न सहयोग गर्‍यो। परमेश्‍वरका वचनले भन्छन् “ख्रीष्टविरोधीहरूले जे गरिरहेका भए पनि, तिनीहरू सुरुमा आफ्‍नै हितहरूलाई विचार गर्छन्, र यो सबै विचार गरेपछि मात्रै तिनीहरू काम गर्छन्; तिनीहरू सम्झौता नगरी साँचो रूपमा, इमानदारीपूर्वक, र पूर्ण रूपमा सत्यता पालना गर्दैनन्, तर छनौट गरेर अनि सर्तमा मात्रै सो गर्छन्। यो कस्तो सर्त हो? यो तिनीहरूको हैसियत र प्रतिष्ठालाई रक्षा गरिनैपर्छ, र कुनै घाटा हुनै हुँदैन भन्‍ने सर्त हो। यो सर्त पूरा भएपछि मात्रै तिनीहरू के गर्ने भनेर निर्णय र छनौट गर्छन्। अर्थात्, सत्यताका सिद्धान्तहरू, परमेश्‍वरका आज्ञाहरू, र परमेश्‍वरको घरको कामलाई कसरी लिने, वा आफूले सामना गर्ने कुराहरू कसरी सम्‍हाल्‍ने भन्‍ने कुरालाई ख्रीष्टविरोधीहरू गम्‍भीर रूपमा विचार गर्छन्। तिनीहरू परमेश्‍वरको इच्‍छा कसरी पूरा गर्ने, परमेश्‍वरको घरका हितहरूलाई हानि गर्नबाट कसरी बच्‍ने, परमेश्‍वरलाई कसरी सन्तुष्ट तुल्याउने, वा दाजुभाइ-दिदीबहिनीहरूलाई कसरी फाइदा पुऱ्याउने भन्नेबारे विचार गर्दैनन्; यी तिनीहरूले विचार गर्ने कुरा होइनन्। ख्रीष्टविरोधीहरू केलाई विचार गर्छन्? कतै आफ्नो हैसियत र प्रतिष्ठामा असर पो पुग्ने हो कि, र कतै तिनीहरूको प्रतिष्ठा पो घट्ने हो कि भनेर विचार गर्छन्। यदि सत्यताका सिद्धान्तहरूअनुसार कुनै काम गर्दा मण्डलीको काममा र दाजुभाइ-दिदीबहिनीहरूलाई फाइदा पुग्छ, तर तिनीहरूको आफ्‍नै प्रतिष्ठामा धक्का पुग्छ र धेरै मानिसहरूले तिनीहरूको साँचो कद अनि तिनीहरूमा कस्तो प्रकृति र सार छ भन्‍ने कुरा थाहा पाउँछन् भने, तिनीहरूले अवश्य नै सत्यताका सिद्धान्तहरूअनुसार काम गर्नेछैनन्। यदि व्यावहारिक काम गर्दा अझ धेरै मानिसहरूले तिनीहरूको इज्जत गर्छन्, आदर र प्रशंसा गर्छन्, वा तिनीहरूको बोली अख्‍तियारपूर्ण बन्छ र अझै धेरै मानिसहरूले तिनीहरूको कुरा मान्छन् भने, तिनीहरू त्यो काम त्यसरी गर्ने निर्णय गर्छन्; नत्र, तिनीहरूले परमेश्‍वरको घर वा दाजुभाइ-दिदीबहिनीहरूका हितका खातिर आफ्‍नै हितहरूलाई बेवास्ता गर्ने निर्णय कहिल्यै गर्नेछैनन्। ख्रीष्टविरोधीहरूको प्रकृति र सार यही हो। के यो स्वार्थी र दुष्ट कुरा होइन र? कुनै पनि परिस्थितिमा, ख्रीष्टविरोधीहरू आफ्‍नो हैसियत र प्रतिष्ठालाई सबैभन्दा महत्त्वपूर्ण ठान्छन्। तिनीहरूसँग कसैले प्रतिस्पर्धा गर्न सक्दैन। जुनसुकै शैलीको आवश्यकता परे पनि, यदि त्यसले मानिसहरूको मन जित्छ र अरूलाई तिनीहरूको उपासना गर्न लगाउँछ भने, ख्रीष्टविरोधीहरू त्यही शैली अपनाउँछन्। … सरल शब्दमा भन्नुपर्दा, ख्रीष्टविरोधीहरूले गर्ने हरेक कुराको उद्देश्य र मनसाय यी दुईवटा कुरामा केन्द्रित हुन्छन्—हैसियत र प्रतिष्ठा। चाहे यो तिनीहरूको बाहिरी बोलाइ, काम गराइ, वा आनीबानी होस्, या तिनीहरूको सोचाइ र दृष्टिकोण वा खोजीको शैली, सबै कुरा तिनीहरूको प्रतिष्ठा र हैसियतमा केन्द्रित हुन्छन्। ख्रीष्टविरोधीहरूले काम गर्ने तरिका यही हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचन ऐनाझैँ स्पष्ट छन्। ख्रीष्टविरोधीले गर्ने भनेकै आफ्नो इज्‍जत र स्वार्थको रक्षा मात्र हो। उनीहरूले मण्डलीको काम कसरी रक्षा गर्ने भनेर वा आफ्ना ब्रदर-सिस्टरहरूलाई के कुराले हित हुन्छ भनेर सोच्दैनन्। उनीहरू आफ्नो स्वार्थ जोखिममा परेको भन्दा त मण्डलीको काम प्रभावित भएको हेर्न रुचाउँछन्। उनीहरू आफ्नो इज्‍जत र हैसियतबारे अत्यन्तै सजग रहन्छन्। आत्मचिन्तनको क्रममा, मैले एक ख्रीष्टविरोधीजस्तै व्यवहार गरेकी रहेछु भन्‍ने देखेँ। मैले कुनै कुरा सामना गर्दा, म सधैँ आफ्नो स्वार्थ, इज्‍जत र हैसियतलाई सबैभन्दा माथि राख्थेँ। जब मैले केही व्यक्ति आफ्नो काममा केही लापरवाह भएको देख्थेँ, त्यो कुरा औँल्याउनुपर्छ र उनीहरूलाई निराकरण गर्नुपर्छ, तब उनीहरूले आफ्नो समस्या देख्‍नेछन् र आफ्नो भ्रष्टता चिन्‍नेछन् भन्‍ने मलाई थाहा थियो। तर म कसैलाई चोट पुर्‍याउन चाहन्‍नथेँ, बरु आफ्नै रक्षा गर्न चाहन्थेँ, त्यसैले मैले सत्य अभ्यास गरिनँ। मैले आफ्नो मुखबाट सत्यअनुरूप एक शब्द पनि निकाल्न सकिनँ। बरु आफैँ फुत्कने बाटो सुनिश्‍चित गर्न मैले दिमाग चलाएँ। म साँच्‍चै चिप्ले र गद्दार, अनि मानिसलाई मक्ख पार्ने खालकी थिएँ, जो मध्यमार्गी बाटो हिँड्न चाहन्थी। म केवल प्रसिद्धि र हैसियत खोजिरहेँ, अनि आफ्ना स्वार्थहरू रक्षा गर्ने, अरूलाई भ्रष्ट रूपमा काम गर्न दिइरहने र मण्डलीको कामबारे नसोच्ने गरिरहेँ। म ख्रीष्टविरोधीको बाटोमा थिएँ। यदि म त्यही बाटोमा गइरहेको भए, परमेश्‍वरले मलाई खुलासा गरेर निकाल्नुहुने पक्‍का थियो। यस्तो महुसुसले मलाई समस्या कति गहिरो छ भन्‍ने देखायो। मैले परमेश्‍वरसँग प्रार्थना गरेँ, मार्गदर्शन दिन आग्रह गरेँ, ताकि प्रसिद्धि र हैसियत पछ्याउन छोड्न सकूँ, मण्डलीको काममा साथ दिन र आफ्नो जिम्मेवारी पूरा गर्न सकूँ।

त्यसपछि मैले परमेश्‍वरका थप वचनहरू पढेँ। “परमेश्‍वर मानिसहरूलाई तिनीहरूले आफूलाई जस्तो व्यवहार गरिएको चाहन्छन् अरूलाई त्यस्तै व्यवहार गर्नू भनेर माग गर्नुहुन्‍न, तर उहाँ मानिसहरूलाई फरक-फरक परिस्थितिहरू सामना गर्दा तिनीहरू आफूले पालना गर्नुपर्ने सिद्धान्तहरूबारे स्पष्ट हुन आज्ञा दिनुहुन्छ। यदि यो सही छ र परमेश्‍वरका वचनहरू र सत्यताअनुरूप छ भने, तँ त्यसमा लागिरहनैपर्छ। अनि तँ यसमा लागिरहनैपर्ने मात्रै होइन, तर तैँले अरूलाई अर्ती दिने, मनाउने, र सङ्गति गर्ने पनि गर्नैपर्छ, ताकि तिनीहरूले परमेश्‍वरको इच्‍छा वास्तवमा के हो, र सत्यताका सिद्धान्तहरू के-के हुन् भनेर स्पष्टरूपमा बुझ्‍न सकून्। यो तेरो जिम्‍मेवारी र दायित्व हो। परमेश्‍वरले तँलाई मध्य मार्ग अपनाउनू भनेर भन्‍नुहुन्‍न, र तेरो हृदय कति ठूलो छ भनेर तैँले देखाउनुपर्छ भनेर त झन् भन्‍दै भन्‍नुहुन्‍न। परमेश्‍वरले तँलाई जुन कुराबारे सल्‍लाह दिनुभएको छ र सिकाउनुभएको छ, र उहाँले आफ्‍ना वचनहरूमा जुन कुराहरूबारे बताउनुहुन्छ, ती कुराहरूमा नै तँ लागिरहनुपर्छ: मापदण्डहरू, मानक, र मानिसहरूले पालना गर्नुपर्ने सत्यताका सिद्धान्तहरू। तँ यी कुरामा लाग्नु मात्रै होइन, तर तिनमा सदासर्वदा लागिरहनैपर्छ। तैँले उदाहरण बसालेर, साथै तैँले आफूलेजस्तै सत्यताका यी सिद्धान्तहरूमा लागिरहन, पालना र अभ्यास गर्न अरूलाई मनाउने, रेखदेख गर्ने, सहयोग गर्ने र डोऱ्याउने गर्नैपर्छ। परमेश्‍वर तैँले यो गरेको माग गर्नुहुन्छ; तैँले आफूलाई र अरूलाई यसबाट पन्छिन दिनुपर्छ भनेर उहाँ माग गर्नुहुन्‍न। तैँले समस्याहरूमा सही अडान लिनुपर्छ, सही नीतिनियममा लागिरहनुपर्छ, र परमेश्‍वरका वचनहरूमा के-कस्ता मानकहरू दिइएका छन् भनेर ठिकसित जान्‍नुपर्छ, र सत्यताका सिद्धान्तहरू के-के हुन् भनेर ठिकसित पत्ता लगाउनुपर्छ भन्‍नेपरमेश्‍वर माग गर्नुहुन्छ। तैँले यो पूरा गर्न नसके पनि, तँ अनिच्‍छुक भए पनि, तँलाई यो मन नपरे पनि, तँमा धारणाहरू भए पनि, वा तैँले यसको विरोध गरे पनि, तैँले यसलाई आफ्‍नो जिम्‍मेवारी, आफ्नो दायित्वको रूपमा लिनैपर्छ। तैँले मानिसहरूलाई परमेश्‍वरबाट आउने सकारात्मक कुराहरूबारे, सही र ठिक कुराहरूबारे सङ्गति दिनुपर्छ, अनि ती अरूलाई सहयोग गर्न, प्रभाव पार्न, र डोऱ्याउन प्रयोग गर्नुपर्छ, ताकि तीबाट मानिसहरूलाई फाइदा पुगोस् र तिनीहरूको सुधार होस्, र तिनीहरू जीवनमा सही मार्गमा हिँड्न सकून्। यो तेरो जिम्‍मेवारी हो, र तँ ‘तिमी आफूलाई जस्तो व्यवहार गरेको चाहँदैनौ, अरूलाई त्यस्तै व्यवहार नगर’ भन्‍ने विचारमा जिद्दी भएर लाग्‍नु हुँदैन, जसलाई शैतानले तेरो मनमा हालिदिएको छ। परमेश्‍वरको नजरमा, त्यो भनाइ जिउने दर्शन मात्रै हो; यो शैतानको एउटा चाल हो; यो सही मार्ग होइन, न त सकारात्मक कुरा नै हो। परमेश्‍वरले तँबाट माग गर्नुभएको कुरा भनेकै तँ सोझो व्यक्ति बन्नु हो, जसले आफूले गर्नुपर्ने र गर्न नहुने कुरा स्पष्टरूपमा बुझ्छ। उहाँ तँ मानिसहरूलाई खुसी पार्ने वा मध्यमार्गी व्यक्ति बन्नुपर्छ भन्‍ने माग गर्नुहुन्न; उहाँ तैँले मध्य मार्ग अपनाउनुपर्छ भनेर माग गर्नुहुन्न। जब कुनै कुरा सत्यताका सिद्धान्तहरूसँग सम्बन्धित हुन्छ, तैँले भन्‍नुपर्ने कुरा भन्‍नैपर्छ, र बुझ्‍नुपर्ने कुरा बुझ्‍नैपर्छ। यदि कसैले कुनै कुरा बुझ्दैन तर तँ बुझ्छस्, र उसको गल्ती औँल्याएर सहयोग गर्न सक्छस् भने, तैँले यो जिम्‍मेवारी र दायित्व पूर्णतया पूरा गर्नैपर्छ। तैँले हात बाँधेर हेरिबस्‍नु पटक्कै हुँदैन, र झन् शैतानले तेरो मनमा राखिदिएका चालहरूमा टाँसिनु त पटक्‍कै हुँदैन, जस्तै आफूलाई जुन कुरा गरिएको मन पर्दैन अरूलाई त्यो कुरा नगर्नू। … यदि तँ सधैँ यसलाई पालना गर्छस् भने, तँ शैतानी दर्शनहरूअनुसार जिउने व्यक्ति होस्; शैतानी स्वभावमा पूर्णरूपले जिउने व्यक्ति होस्। यदि तँ परमेश्‍वरको मार्ग पछ्याउँदैनस् भने, तैँले सत्यतालाई प्रेम गर्दैनस् र पछ्याउँदैनस्। जेसुकै भए पनि, तैँले पछ्याउनुपर्ने सिद्धान्त र तैँले गर्नुपर्ने सबैभन्दा महत्त्वपूर्ण कुरा भनेको मानिसहरूलाई सकेजति सहयोग गर्नु हो। तैँले शैतानले भनेअनुसार गर्नु हुँदैन र आफूलाई जुन कुरा गरिएको मन पर्छ अरूलाई त्यही मात्र गर्नु, वा मानिसहरूलाई खुसी पार्ने ‘बाठो’ व्यक्ति बुन्नु हुँदैन। मानिसहरूलाई आफूले सकेजति सहयोग गर्नु भनेको के हो? यसको अर्थ आफ्ना जिम्‍मेवारी र दायित्व पूरा गर्नु हो। तैँले कुनै कुरा तेरो जिम्‍मेवारी र दायित्वको भाग हो भन्‍ने थाहा पाउनेबित्तिकै, परमेश्‍वरका वचनहरू र सत्यतामा सङ्गति गर्नुपर्छ। आफ्ना जिम्‍मेवारी र कर्तव्य पूरा गर्नु भनेको यही हो” (वचन, खण्ड ६। सत्यताको पछि लाग्‍नेबारे। सत्यता पछ्याउनु भनेको के हो (१०))। परमेश्‍वरका वचनबाट मैले देखेँ कि आफूलाई जे गर्न मन गरिँदैन, त्यो अरूलाई पनि नगर्ने कुरा त सैतानले मानिसको सोच भ्रष्ट बनाउन र नियन्त्रणमा लिन प्रयोग गर्ने एक रणनीति र धूर्त्याइँ रहेछ जसको कारण उनीहरू सैतानी दर्शनहरूमा बाँच्छन्, र आफ्ना अन्तरक्रियाहरूमा सत्य अभ्यास गर्दैनन्। उनीहरू सहनशील बन्छन् र एकअर्कालाई छुट दिन्छन्। यदि सबैजना आफ्नै भ्रष्ट स्वभावअनुसार बाँच्छन् भने सैतानले नियन्त्रण हासिल गर्छ र दुष्टको हात माथि पर्छ। अन्ततः पवित्र आत्माले उनीहरूलाई त्याग गर्नुहुन्छ। मैले अझै पनि परमेश्‍वरका वचन र उहाँको मापदण्डअनुसार जिउन वा तिनलाई अभ्यास गर्न सकेकी थिइनँ, तैपनि मैले आफ्ना जिम्मेवारीहरू पूरा गर्नुपर्थ्यो र आफ्नो अन्तर्दृष्टि र परमेश्‍वरका वचनसम्बन्धी बुझाइबारे अरूसँग सङ्गति गर्नुपर्थ्यो। मैले कोही व्यक्ति उनीहरूको काममा सत्यको सिद्धान्तविपरीत गइरहेको देख्दा, उदार वा सहनशील मनोवृत्ति देखाउनुभन्दा पनि सिद्धान्तपरक भएर उनीहरूलाई सङ्गति र आलोचनामार्फत सहयोग गर्नुर्थ्यो। अनि मात्रै मैले मण्डलीको कामलाई कायम राखेको र आफ्नो कर्तव्य पूरा गरेको हुन्थ्यो। म सत्य अभ्यास गर्ने उदाहरणको रूपमा पनि खडा हुनुपर्थ्यो। यो साँचो हो कि मेरो काममा समस्या थियो, तर अब म आफूप्रति लचिलो बन्‍न, अभिनय गर्न वा यथार्थबाट भाग्‍न सक्दिनथेँ। यस्तो गरेको भए, मैले कुनै प्रगति गर्ने थिइनँ। मैले सक्रिय रूपमा आफ्ना समस्याहरू स्विकार्ने, अरूको निगरानी स्विकार्ने, र आफ्नो कर्तव्यलाई गम्भीर रूपमा लिनुपर्थ्यो। मैले यो पनि महसुस गरेँ कि अरूको आलोचना गर्नका लागि आफू गल्ती र समस्याबाट मुक्त हुनुपर्छ भन्‍ने दृष्टिकोण कहीँकतै सत्यअनुरूप छैन—यो त आफूले आफैलाई उच्‍च पार्नुजस्तै हो। म गम्भीर सैतानी स्वभाव भएको एक अर्को भ्रष्ट मानव मात्र हुँ। म प्रायः आफ्नो कर्तव्यमा सत्यको सिद्धान्तविपरीत जान्छु, र मलाई परमेश्‍वरको न्याय तथा काँटछाँट आवश्यक पर्छ। मलाई ब्रदर-सिस्टरहरूको निगरानी पनि आवश्यक छ। यदि धेरै समस्या देखियो भने मैले त्यसलाई सामना गर्नुपर्छ, त्यसबाट भाग्‍नु हुँदैन। यस्तो महसुस गर्नु मेरा लागि अन्तर्दृष्टिपूर्ण थियो, र मैले अभ्यासको बाटो भेटेकी थिएँ। अर्को भेलामा, सबैभन्दा पहिले मैले भर्खरै कर्तव्यमा भोगेका समस्याबारे कुरा गरेँ। आफ्नो बेढङ्गीपनको खुलासा र विश्लेषण गर्दै सबैलाई मेरो निगरानी गर्न अनुरोध गरेँ। मैले यसलाई चेतावनीका रूपमा लिन दिन पनि आग्रह गरेँ। अन्त्यमा, काममा एकदमै लापरवाह रहँदै आएका दुईजना ब्रदर र सिस्टरलाई मैले तोकेरै बोलाएँ, र बदलिन नसक्दा निम्तने परिणामबारे सङ्गति गरेँ। यस्तो गरेपछि मैले निकै सहज महसुस गरेँ।

जब मैले निराकरण गरेका ब्रदरले आफूलाई तोकेरै बोलाइएको कारण आफ्नो समस्या स्विकारे, त्यो मेरा लागि यो निकै मार्मिक कुरा थियो, उनले मलाई यस्तो सन्देश पठाए, “यदि मलाई यसरी खुलासा र निराकरण नगरिएको भए, म मेरो समस्याबारे पूर्णतः अन्जान रहने थिएँ। यसरी मलाई सहयोग गर्नुभएकोमा धन्यवाद। अब म साँच्‍चै आत्मचिन्तन गर्न र सत्यभित्र प्रवेश गर्न चाहन्छु।” यो सन्देशले म निकै भावुक भएँ। निराकरण र खुलासा हुनुलाई म घृणा गर्ने गर्थेँ, त्यसकारण अरूलाई यस्तो कम गराउन चाहन्थेँ, तर खासमा त्यसो गर्दा उनीहरूलाई कुनै लाभ मिलेको रहेनछ। आफ्नै इज्‍जत र हैसियत जोगाउने, सधैँ सबैलाई चाहेजस्तो गर्न दिने र उनीहरूको कर्तव्यका समस्या सहने, र आफ्नो काम वा जिम्मेवारी पूरा नगर्ने गरेकोमा मैले साँच्‍चै पश्‍चात्ताप गरेँ। म परमेश्‍वर र ब्रदर-सिस्टरहरूप्रति ऋणी छु भन्‍ने लाग्यो। परमेश्‍वरका वचनलाई व्यवहारमा उतार्नु नै हाम्रो जिउने सिद्धान्त हो भन्‍ने महसुस भयो। कुनै स्वाङ नपारी अरूका समस्या औँल्याउने क्षमता हुनु उनीहरूका लागि उपयोगी हन्छ, र यसले हामीलाई पनि लाभ मिल्छ। तर आफूलाई जे गर्न मन गरिँदैन, त्यो अरूलाई पनि नगर्ने कुरा वास्तवमा मानिसलाई चोट पुर्‍याउने सैतानी भ्रम हो। मैले यो पनि बुझेँ कि आफ्नो कर्तव्यमा समस्या आएको बेला सधैँ निराकरण हुनुपर्ने डर मान्‍नुको अर्थ मैले निराकरण हुनुको महत्व बुझेकी रहेनछु। परमेश्‍वरका वचनहरूले भन्छन्, “मानिसहरूको रेखदेख गर्नु, तिनीहरूलाई निगरानी गर्नु, तिनीहरूसित परिचित हुनु—यो सबै तिनीहरूलाई परमेश्‍वरमाथिको विश्‍वासमा सही मार्गमा प्रवेश गर्न, परमेश्‍वरले अह्राउनुभएअनुसार र सिद्धान्तअनुरूप आफ्‍नो कर्तव्य निभाउन सहयोग गर्नका लागि हो, ताकि तिनीहरूले कुनै पनि बाधा वा व्यवधान नल्याऊन्, ताकि तिनीहरूले समय बरबाद नगरून्। यसो गर्नुको उद्देश्य तिनीहरू र परमेश्‍वरको घरको कामप्रतिको जिम्‍मेवारी पूरा गर्नु हो; यसमा कुनै द्वेषभाव लुकेको हुँदैन” (वचन, खण्ड ५। अगुवा र सेवकहरूका जिम्‍मेवारीहरू)। यो साँचो हो। सबैसँग भ्रष्ट स्वभाव छ र हामी सबै आफ्नो कर्तव्यमा लापर्बाह तथा धोकेबाज हुन सक्छौँ। यदि हाम्रो कामको निगरानी वा निरीक्षण गर्ने कोही पनि भएन, वा कसैले पनि हाम्रो समस्याबारे सङ्गति वा आलोचना गरेन भने सम्भवतः हामीले राम्रो काम गर्न सक्दैनौँ। हामी केवल आफ्नै सहजतामा रमाउनेछौँ, वा मनमानी ढङ्गले मण्डलीको काममा अवरोध उत्पन्‍न हुने केही काम गर्नेछौँ। त्यसैले जब अगुवाहरूले कामको निगरानी वा आलोचना गर्छन्, उनीहरू आफ्नै काममा जिम्मेवार भइरहेका हुन्छन् र त्यो मण्डलीको कामलाई समर्थन गर्न गरिएको हुन्छ। त्यो हाम्रो जीवन प्रवेशका लागि पनि राम्रो हुन्छ, त्यो हाम्रो परिस्थिति कठिन बनाउन गरिएको होइन। तर म “आफूलाई जे गर्न मन गरिँदैन, त्यो अरूलाई पनि नगर्ने” भन्‍ने सैतानी विचार पछ्याउने सुपरभाइजर थिएँ। मैले अरूको कर्तव्यमा समस्या देख्थेँ, तर तिनीहरूसित राम्रो व्यवहार गर्थेँ। मैले कसैलाई सङ्गति, सहयोग वा निराकरण गरिनँ, उनीहरूलाई आफूखुसी गर्न दिएँ र जोगाएँ। यो गैरजिम्मेवारी थियो, र अरू तथा मण्डलीका लागि हानिकारक थियो भनेर भन्‍नु नपर्ला। यो अनुभवले मेरा गलत विचारहरू बदलिदियो र मलाई निगरानी र खुलासाको महत्व देख्‍ने बनायो।

यो अनुभव मेरा लागि साँच्‍चै मार्मिक थियो। मैले देखेँ कि जब हामी सैतानी दर्शनअनुसार बाँच्छौँ, हाम्रा सबै विचारहरू गलत हुन्छन्। हामीले गलत र सही छुट्याउन सक्दैनौँ, र कुन कुरा सत्यको सिद्धान्त तथा परमेश्‍वरको मापदण्डअनुसार छ भन्‍ने हामीलाई थाहा हुँदैन। सैतानी दर्शन पछ्याउन र मण्डलीको काममा अवरोध पुर्‍याउने काम गर्न सहज छ। परमेश्‍वरका वचनअनुरूप विभिन्‍न कुराहरूलाई हेर्ने र जीवन जिउने काम मात्र उहाँको इच्छाबमोजिम हन्छ। यसको साथै, मैले सत्य अभ्यास गर्दाको मिठास चाख्‍न पाएँ, र भविष्यमा परमेश्‍वरले जे आदेश दिनुहुन्छ, त्यसमा ध्यान केन्द्रित गर्ने आत्मविश्‍वास प्राप्त गरेँ। धन्यवाद परमेश्‍वर!


२६. महामारीको बेला बिरामी भएपछिका मननहरू

सर्वशक्तिमान्‌ परमेश्‍वरका आखिरी दिनहरूको काम स्विकारेपछि तुरुन्तै, मैले परमेश्‍वरको वचनबाट के सिकेँ भने उहाँले आखिरी दिनहरूको आफ्‍नो काम समाप्त गर्न लाग्दा, असललाई इनाम र दुष्टलाई दण्ड दिन हामीमाथि विपत्तिहरू आउनेछन्। दुष्कर्म गर्ने र परमेश्‍वरको विरोध गर्नेहरू विपत्तिमा नष्ट हुनेछन्, परमेश्‍वरका वचनहरूको न्याय स्विकार्ने र शुद्धहरूलाई परमेश्‍वरले विपत्तिहरूमा रक्षा गरेर जोगाउनुहुनेछ र अनन्त आशिषहरू प्राप्त गर्न उहाँको राज्यमा लैजानुहुनेछ। त्यो बेला मलाई लाग्यो, राज्यमा लगिनु र अनन्त जीवन पाउनु ठूलो आशिष हुनेछ, र मैले यो जीवनमा एकपटक आउने अवसरलाई कदर गर्नुपर्छ, आफ्‍नो कर्तव्य राम्ररी पूरा गर्नुपर्छ र परमेश्‍वरका लागि परिश्रम गर्नुपर्छ ताकि परमेश्‍वरको काम समाप्त हुँदा, म रहन योग्य हुन सकूँ। त्यसकारण, मैले जागिर छोडेर सुसमाचार प्रचार गर्न थालेँ। विपत्तिहरू बढिरहेको देखेर यस्तो नाजुक समयमा म अझै धेरै सुकर्म तयार पार्न र राज्य सुसमाचार फैलाउने काममा योगदान दिन अझै धेरै मानिसहरूलाई परमेश्‍वरका आखिरी दिनहरूको सुसमाचार बाँड्न चाहन्थेँ। त्यसकारण, मैले सुसमाचार सुनाउनमा आफ्‍नो सारा शक्ति लगाएँ हरेक दिन सबेरैदेखि रातीसम्‍म व्यस्त हुन्थेँ। मेरो जिल्‍लामा धेरैभन्दा धेरैले परमेश्‍वरका आखिरी दिनहरूको काम स्वीकार गरे, र एकपछि अर्को मण्डली स्थापना भयो। यी परिणामहरू देख्दा मलाई आफैसँग निकै खुसी लाग्यो। मलाई सुसमाचार कामप्रतिको मेरो योगदान अदेखा हुन सक्दैन भन्‍ने लाग्यो। अनि संसारलाई तहसनहस पार्दै महामारी फैलिँदा, र सङ्क्रमणको सङ्ख्या बढिरहँदा, मलाई पूर्णरूपमा ढुक्‍क लाग्यो। मलाई लाग्यो, मैले आफ्‍नो कर्तव्यमा परमेश्‍वरको लागि कडा मेहनत गरेकीले, यो जति फैलिए पनि, मलाई असर गर्नेछैन। तर, अप्रत्याशितरूपमा महामारीको भाइरस ममा सङ्क्रमण भएपछि मेरा धारणा र कल्‍पनाहरू चकनाचूर भए। यसले मलाई आफ्‍नो वर्षौँको विश्‍वासमा रहेका मनसाय र अशुद्धपनलाई मनन गर्ने तुल्यायो।

सन् २०२१ को मेमा एक दिन, मलाई अचानक खोकी लाग्‍न थाल्यो, त्यसपछि ज्वरो आयो र पूरै शरीर कमजोर भएको महसुस भयो। सुरुमा त मलाई चिसो लागेको होला भनेर त्यति वास्ता गरिनँ, तर एक हप्तासम्‍म पनि लक्षणहरू हराएनन्। एउटी सिस्टरले मेरा लक्षणहरू साँच्‍चै कोरोना भइरसका जस्तै छन् भन्‍ने देखिन् र मलाई सङ्क्रमण भयो भनेर चिन्तित भइन्, त्यसकारण मलाई जँचाउन अस्पताल जान सुझाव दिइन्। मैले यस कुरालाई त्यति ध्यान दिइनँ। मलाई लाग्यो, मैले दिनभरि काम गर्ने गरेकी छु, र आफ्‍नो कर्तव्यको लागि कष्ट भोगेकी र मूल्य चुकाएकी छु, साथै यसमा निकै राम्रा परिणामहरू हासिल गरेकी छु। त्यसबाहेक मैले दुष्कर्म गरेर मण्डलीको काममा बाधा दिएकी छैनँ, त्यसकारण मलाई कसरी भाइरस लाग्‍न सक्छ? तर परीक्षणका नतिजाहरू मेरो अपेक्षाभन्दा ठिक उल्टा निस्के। मेरो नतिजा पजेटिभ आयो। मलाई कसरी भाइरस लाग्यो भन्‍ने कुरा बुझ्‍न नसकेर म अलमल्ल हुँदै घर आएँ। मैले वर्षौँदेखि कर्तव्य पूरा गर्दै आइरहेकी छु, र पनि किन परमेश्‍वरले मेरो रक्षा गर्नुभएन? ब्रदर-सिस्टरहरूले थाहा पाए भने मलाई के सोच्‍नेछन्? के तिनीहरूले मैले परमेश्‍वरलाई चिढ्याउने कुनै काम गरेर मलाई दण्ड भएको हो भनी सोच्‍नेछन्? तर मैले दुष्कर्म गरेकी र मण्डलीको काममा बाधा दिएकी छु भन्‍ने मलाई लागेको थिएन। अघिल्‍लो वर्ष महामारी सुरु भएपछि विश्‍वभरि लाखौँ मानिसहरू मरिसकेका छन्। अब मलाई पनि सङ्क्रमण भएकोले के म पनि मर्नेछु? परमेश्‍वरको काम समाप्त हुनलागेको बेला म मरेँ भने, के मेरो वर्षौंको परिश्रम व्यर्थ हुनेछैन र? त्यसपछि त भविष्यको राज्यमा मैले आशिषहरूको कुनै हिस्‍सा पाउनेछैनँ। यसबारे जति सोचेँ म त्यति नै व्याकुल भएँ, र यस परिस्थिति कसरी पार गर्ने मलाई थाहा थिएन। मैले परमेश्‍वरलाई पुकार्दै प्रार्थना गरेँ, “हे परमेश्‍वर, तपाईंले मलाई यो भाइरस लाग्‍न दिनुभएको छ—पक्‍कै पनि यसमा तपाईंको असल इच्छा हुनुपर्छ। तपाईंबाट गलत कुरा हुन सक्दैन, तसर्थ मैले पक्‍कै पनि कुनै तरिकाले तपाईंविरुद्ध विद्रोह गरेर तपाईंको विरोध गरेकी हुनुपर्छ। तर मैले तपाईंको स्वभावलाई कसरी चिढ्याएँ मलाई थाहा छैन। मैले कसरी गल्ती गरेँ त्यो जान्‍न मलाई अन्तर्दृष्टि दिनुहोस्। म पश्‍चात्ताप गर्न तयार छु।” मलाई परमेश्‍वरका वचनहरूको एउटा खण्ड याद आयो। “बिरामीपनको अनुभव कसरी गरिनुपर्छ? तँ प्रार्थना गर्न र परमेश्‍वरको इच्‍छालाई बुझ्‍नको लागि उहाँको अघि आउनुपर्छ, र तैँले के गलत गरिस्, र तँभित्र तैँले समाधान गर्न बाँकी रहेका के-कस्ता भ्रष्टताहरू छन् सो जाँच्‍नुपर्छ। तैँले आफ्‍ना भ्रष्ट स्वभावहरूलाई पीडाविना समाधान गर्न सक्दैनस्। मानिसहरू पीडाद्वारा नै खारिनुपर्छ; त्यसपछि मात्रै तिनीहरू छाडा हुन छोड्नेछन् र सधैँ परमेश्‍वरको अघि जिउनेछन्। कष्टको सामना गर्दा, मानिसहरूले सधैँ प्रार्थना गर्छन्। तिनीहरूले भोजन, वस्‍त्र, वा सुखचैनको बारेमा विचार गर्दैनन्; तिनीहरूको हृदयमा, तिनीहरूले सधैँ प्रार्थना गर्नेछन्, र यो समय अवधिमा तिनीहरूले कुनै गलत काम पो गरे कि सो जाँच गर्नेछन्। धेरैजसो समय, जब तिमीहरू गम्‍भीर बिमार वा कुनै असामान्य रोगले थला पर्छौ, र यसले तँलाई धेरै पीडा दिन्छ, तब यी कुराहरू संयोगवश भएका हुँदैनन्; चाहे तँ बिरामी भएको होस् वा स्वस्थ रहेको होस्, यो सबैको पछाडि परमेश्‍वरको इच्‍छा हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमा विश्‍वास गर्ने क्रममा, सत्यता प्राप्त गर्नु नै सबैभन्दा महत्त्वपूर्ण कुरा हो)। परमेश्‍वरका वचनहरूले मलाई समयमा नै अन्तर्दृष्टि दिएर सङ्क्रमण त्यतिकै भएको होइन, यो पूर्णरूपमा परमेश्‍वरको नियम र बन्दोबस्तद्वारा भएको हो भन्‍ने देखाए। मैले परमेश्‍वरको इच्‍छा खोजेर आत्मचिन्तन गर्नुपर्थ्यो। जेसुकै भए पनि मैले परमेश्‍वरलाई गुनासो गर्नु र दोष दिनु हुँदैनथ्यो। त्यसपछिका धेरै दिनसम्‍म म घरमा क्वारेन्टाइनमा बसेँ, र मैले आफूले प्रकट गरेको कुनै पनि भ्रष्टताबारे ब्रदर-सिस्टरहरूलाई खुलस्त बताएँ, आफूलाई चिनेँ, र परमेश्‍वरको वचनमा अभ्यास र प्रवेशको मार्ग भेट्टाएँ। साथै, शारीरिकरूपमा मलाई जस्तो महसुस भए पनि, मैले अनलाइन सुसमाचार सुनाइरहेँ। केही दिनपछि, मलाई निकै सन्चो भयो, मलाई खोकी पनि त्यति लागेन, मेरो तापक्रम सामान्य थियो, अनि मलाई बलतागत पनि राम्ररी फर्केको थियो। मलाई निक्‍कै खुसी लाग्यो, र परमेश्‍वरले मेरो आज्ञापालन र पश्‍चात्ताप देख्‍नुभएको छ, त्यसैले उहाँले मलाई हेरचाह गर्नुभएको छ भन्‍ने सोचेँ। त्यो सोचेपछि, मलाई गाह्रो हुन अलिक छोड्यो। तर भोलिपल्‍ट मलाई अचानक छाती कसिएको र असहज महसुस भयो र खोकी लाग्य-लाग्यै भयो। त्यसपछि मलाई हनहन ज्वरो आयो र म पूर्णरूपमा कमजोर भएँ। म आत्तिनसम्म आत्तिएँ। मेरो रोग पत्ता लागेदेखि नै, मैले परमेश्‍वरलाई दोष दिएकी थिइनँ र आफ्‍नो कर्तव्य पूरा गरिरहेकी थिएँ। म कसरी अझै बिरामी हुन सकेँ? यसको कुनै औषधी थिएन, तसर्थ परमेश्‍वरले मलाई बचाउनुभएन भने, म पक्‍कै मर्नेथिएँ। मृत्युबारे सोच्दा मलाई साह्रै डर लाग्यो—म यसको अघि झुक्‍नु हुँदैनथ्यो। मैले परमेश्‍वरलाई पछ्याएको १० वर्ष भएको थियो, मैले घर र जागिर छोडेर आफ्‍नो कर्तव्यमा रातदिन काम गरेकी थिएँ। मैले धेरै कष्ट भोगेकी र निकै मूल्य चुकाएकी थिएँ। के परमेश्‍वरले यी सब याद गर्नुभएको छैन? मरेँ भने, मैले कहिल्यै राज्यको सुन्दरता देख्‍नेथिइनँ वा यसका आशिषहरू पाउनेथिइनँ। यसबारे जति सोचेँ म त्यति नै निराश भएँ। मैले अझै आफ्‍नो कर्तव्य पूरा गरिरहेकी थिएँ, तर ममा कुनै भित्री जाँगर थिएन, र धेरै काम गर्नु पर्दा मलाई निकै झोँक चल्थ्यो। म हतार-हतार काम गर्थेँ ताकि केही आराम गर्न पाऊँ। पहिले म बिहानदेखि रातीसम्म आफ्‍नो कर्तव्यमा खटिन्थेँ, र परमेश्‍वरले मलाई रक्षा गर्नुहुनेछ भन्‍ने सोच्थेँ, तर अहिले परमेश्‍वरले त्यसो गरिरहनुभएको थिएन, मैले आफ्नै भलाइबारे सोचेर आफ्‍नो स्वास्थ्यको ख्याल गर्नुपर्थ्यो। धेरै तनाव र थकित हुनु मेरो स्वास्थ्यको लागि राम्रो हुँदैनथ्यो। भेलाहरूमा, अरू ब्रदर-सिस्टरहरूसँग धेरै बलताकत हुन्थ्यो र निरन्तर सङ्गति गर्न सक्थे। तर म भने, बोल्‍नेबित्तिकै खोक्‍न थाल्थेँ, र परमेश्‍वरका वचन पढ्दा स्याँस्याँ हुन्थेँ। म निकै व्याकुल भएँ र परमेश्‍वरसँग तर्क नगरी बस्‍नै सकिनँ: “हे परमेश्‍वर, म सामान्यतया आफ्‍नो कर्तव्यमा निकै लगनशील छु, अनि गम्‍भीर र जिम्‍मेवार छु। अरू कतिले मैले जत्तिको कर्तव्य पूरा गर्न सक्दैनन्। अरू सबै स्वस्थ छन् र आफ्‍नो कर्तव्य पूरा गरिरहेका छन्, त्यसोभए किन मलाई चाहिँ भाइरस लाग्यो त? यदि यो तपाईंबाटको परीक्षा हो भने, मण्डलीमा मैले भन्दा धेरै सत्यता पछ्याउनेहरू अरू छन् त, किन तिनीहरूले यो सामना गरिरहेका छैनन्? यदि यो तपाईंको दण्ड हो भने, मैले कुनै दुष्कर्म गरेकी वा मण्डलीको काममा बाधा दिएकी छैनँ, वा तपाईंको स्वभावलाई चिढ्याएकी छैनँ। हे परमेश्‍वर, म आफ्‍नो कर्तव्य पूरा गर्न चाहन्छु र अहिलेको मेरो कर्तव्य नै मलाई मन पर्छ। मैले यो पर्याप्त गरेकी छैनँ—म जिइरहनु र आफ्‍नो कर्तव्य पूरा गरिहन चाहन्छु। हे परमेश्‍वर, अहिले म महत्त्वपूर्ण कर्तव्य पूरा गरिरहेकी छु र अझै तपाईंको सेवा गर्न सक्छु। बिन्ती छ, मलाई रक्षा गर्नुहोस् ताकि म जिउन र तपाईंको सेवा गर्न सकूँ।” यसबारे सोच्दा, मेरो मनमा परमेश्‍वरका वचनहरूको एउटा खण्ड स्पष्टरूपमा आयो: “सृष्टि गरिएको प्राणीको रूपमा तैँले कुन आधारमा परमेश्‍वरसँग मागरू राख्छस्? मानिसहरू परमेश्‍वरसँग सर्त राख्न योग्य छैनन्। परमेश्‍वरसँग सर्तहरू राख्नु जत्तिको अनुचित कुरा अरू केही छैन। उहाँले आफूले गर्नुपर्ने काम गर्नुहुनेछ, र उहाँको स्वभाव धर्मी छ। धार्मिकता कुनै पनि हिसाबले उचित वा न्यायसंगत हुँदैन; यो समानतावाद होइन, वा यो तैँले कति काम पूरा गरेको छस् त्यसको आधारमा तैँले पाउनु पर्ने उचित थोक तँलाई दिनु, वा तैँले पूरा गरेको कामको ज्याला तँलाई दिनु, वा तैँले कति कोसिस गरिस् त्यसको आधारमा तँलाई दिनु पर्ने कुरासँग सम्‍बन्धित कार्य होइन। यो धार्मिकता होइन, यो त निष्पक्ष र समझदार हुनु मात्रै हो। अत्यन्तै थोरै मानिसहरू मात्रै परमेश्‍वरको धर्मी स्वभावलाई बुझ्न सक्‍ने हुन्छन्। मानिलिऊँ, अय्यूबले परमेश्‍वरको गवाही दिएपछि उहाँले तिनलाई हटाउनुभयो: के यो धर्मी कार्य हुनेथियो? वास्तवमा, हुनेथियो। किन यसलाई धार्मिकता भनिन्छ? मानिसहरूले धार्मिकतालाई कसरी हेर्छन्? यदि कुनै कुरा मानिसहरूका धारणाहरूअनुरूप छ भने, परमेश्‍वर धर्मी हुनुहुन्छ भनेर भन्‍न तिनीहरूलाई निकै सहज हुन्छ; तापनि, यदि तिनीहरूले ती कुराहरू आफ्ना धारणाहरूसँग मेल खाएका देख्दैनन् भने—यदि त्यो तिनीहरूले बुझ्न नसक्ने कुरा हो भने—तिनीहरूलाई परमेश्‍वर धर्मी हुनुहुन्छ भन्न गाह्रो पर्छ। यदि परमेश्‍वरले त्यो बेला अय्यूबलाई नष्ट गर्नुभएको भए, मानिसहरूले उहाँ धर्मी हुनुहुन्छ भनेर भन्‍नेथिएनन्। तर, वास्तवमा, मानिसहरू भ्रष्ट भए पनि नभए पनि, र तिनीहरू अत्यन्तै भ्रष्ट भएका भए पनि नभएका भए पनि, के परमेश्‍वरले तिनीहरूलाई नष्ट गर्दा उहाँले आफ्‍नो स्पष्टीकरण दिनुपर्छ? उहाँले कुन आधारमा त्यसो गर्नुहुन्छ भन्‍ने कुरा उहाँले मानिसहरूलाई व्याख्या गर्नुपर्छ र? के परमेश्‍वरले मानिसहरूलाई आफूले तय गरेका नियमहरू बताउनैपर्छ र? त्यसको आवश्यकता छैन। परमेश्‍वरको नजरमा भ्रष्ट र परमेश्‍वरको विरोध गर्न सक्‍ने व्यक्ति बेकम्मा हो; परमेश्‍वरले तिनीहरूलाई जसरी सम्‍हाल्‍नुभए पनि त्यो उचितै हुनेछ, र सबै कुरा परमेश्‍वरका बन्दोबस्तहरू नै हुन्। यदि तँ परमेश्‍वरको नजरमा मन नपर्दो छस्, र तैँले गवाही दिइसकेपछि तेरो कुनै काम छैन भनी उहाँले भन्‍नुभयो, र यसैको कारणले तँलाई नष्ट गर्नुभयो भने, के यो पनि उहाँको धार्मिकता नै हुनेथियो त? हुनेथियो। … परमेश्‍वरले गर्नुहुने सबै कुरा धर्मी हुन्छ। यो कुरा मानिसहरूले बुझ्न नसक्ने भए पनि, तिनीहरूले आफ्नै इच्छामा फैसला गर्नु हुँदैन। यदि उहाँले गर्नुभएको कुनै काम तिनीहरूलाई बेमनासिब लाग्छ भने, वा यदि तिनीहरूसित त्यसको बारेमा कुनै धारणाहरू छन् भने, र त्यसले तिनीहरूलाई उहाँ धर्मी हुनुहुन्‍न भन्‍ने बनाउँछ भने, तिनीहरू सबैभन्दा अविवेकी भइरहेका हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू विचार गर्दा, उहाँले मलाई आमने-सामने बसेर हप्काइरहनुभएको छ जस्तो लाग्यो र हरेक वचन सिधै हृदयमा पुग्यो। के मैले परमेश्‍वरलाई अन्यायी र अधर्मी बनेको दोष दिइरहेकी थिइनँ र? के मैले परमेश्‍वरसामु मोलतोल गरिरहेकी, बहाना बनाइरहेकी, र सर्तहरू राखिरहेकी थिइनँ र? मैले आफ्नो कर्तव्यमा भोगेको वर्षौँको कष्टभोग र गरेको समर्पणताद्वारा केही उपलब्धि हासिल गरेकी थिएँ, त्यसकारण मलाई परमेश्‍वरले विपत्तिमा पर्नबाट रक्षा गर्नुपर्छ, र त्यो उहाँको धार्मिकता हुनेछ भन्‍ने लागेको थियो। तर त्यो त वास्तवमा पूर्णरूपमा मेरा धारणा र कल्‍पनाहरू मात्रै रहेछन्, ती सत्यताअनुरूप पटक्‍कै छैन रहेछन्। परमेश्‍वर सृष्टिका प्रभु हुनुहुन्छ र म सृष्टि गरिएको प्राणी हुँ। मैले पाउने सबै कुरा परमेश्‍वरबाट आउँछन्, र मेरो जीवन पनि परमेश्‍वरले नै दिनुभएको हो। परमेश्‍वरले मेरो भाग्य कसरी मिलाउनुहुन्छ र उहाँले मलाई कति जिउन दिनुहुन्छ त्यो सबै उहाँकै हातमा छ। सृष्टि गरिएको प्राणीको रूपमा, मैले त्यसलाई मान्‍नुपर्छ र स्विकार्नुपर्छ। परमेश्‍वरसँग तर्क गर्ने र सर्तहरू राख्ने कुन अधिकार मसँग थियो र? तर मैले यतिका वर्ष विश्‍वास गरेकी र परमेश्‍वरको सत्यताका धेरै मलजल र भरणपोषण पाएकी थिएँ, र पनि म कृतज्ञ थिइनँ। अहिले मलाई भाइरस लागेको र मृत्युको खतरामा परेको हुनाले, मैले परमेश्‍वरसँग तर्क गरिरहेकी थिएँ र उहाँको विरोध गरिरहेकी थिएँ, र उहाँलाई अन्यायी भएको दोष लगाइरहेकी थिएँ। मेरो विवेक र समझ कहाँ गयो? यसबारे जति सोचेँ मलाई त्यति नै ग्‍लानि र लाज भयो, र परमेश्‍वरसामु घुँडा टेकेर प्रार्थना गरेँ। “हे परमेश्‍वर, म अति अविवेकी रहेछु! मलाई तपाईंले सृष्टि गर्नुभयो; म सृष्टि गरिएको प्राणी हुँ। म तपाईंका सबै योजनाबद्ध कार्य र बन्दोबस्तहरूमा समर्पित हुनुपर्छ। त्यो सही र स्वभाविक कुरा हो। तपाईंले मलाई यो भाइरस लाग्न दिनुभएको छ, जसमा मृत्युको जोखिम छ। मलाई मर्न मन थिएन, मैले आज्ञापालन गर्न चाहिनँ, तसर्थ मैले तपाईंसँग तर्क गरेँ, तपाईंलाई उचितरूपमा काम नगरेको दोष लगाएँ, र मलाई जिउन दिनुहोस् भनेर तपाईंलाई अनुरोध गरेँ। ममा साँच्‍चै आज्ञापालन वा समझ रहेनछ। म कति विद्रोही रहेछु! हे परमेश्‍वर, म आत्मचिन्तन गरेर तपाईंसामु पश्‍चात्ताप गर्न चाहन्छु।”

त्यसपछि केही दिनसम्‍म, मैले परमेश्‍वरलाई गरेका गुनासा र उहाँप्रतिका मेरा गलतबुझाइहरूबारे सोच्दैपिच्छे मलाई साह्रै नरमाइलो लाग्थ्यो। विशेष गरी मेरो अवस्था झन् गम्‍भीर भएपछि मैले कसरी परमेश्‍वरको विरोध गरेकी थिएँ, उहाँसँग तर्क गरेकी थिएँ, नकारात्मक बनेर सुस्त बनेकी थिएँ, आफ्‍नो कर्तव्यमा अल्याङटल्याङ र लसकमसक गरेकी थिएँ भनी सोच्दा, मलाई झनै ग्‍लानि भयो र अप्ठ्यारो लाग्यो। मैले आफू बिरामी नहुँदा र सङ्कष्ट नआउँदा, परमेश्‍वरको धार्मिकताबारे, र सृष्टि गरिएका प्राणीहरू सृष्टिका बन्दोबस्तहरूका प्रभुप्रति समर्पित हुनुपर्छ भनेर घोषणा गरिरहेकी थिएँ। मैले बिरामी हुँदा किन यति धेरै विद्रोहीपन र प्रतिरोध देखाएँ? मैले मेरो भक्तिको समयमा परमेश्‍वरका वचनहरूमा केही कुरा पढेँ। “परमेश्‍वरसँगको मानिसको सम्‍बन्ध एउटा नाङ्गो स्वार्थ मात्रै हो। यो आशिषहरू प्राप्त गर्ने र दिने बीचको सम्‍बन्ध हो। यसलाई सरल रूपमा भन्दा, यो मालिक र कर्मचारी बीचको सम्‍बन्ध जस्तै हो। मालिकले दिने इनामहरूको लागि मात्रै कर्मचारीले काम गर्छ। त्यस्तो सम्‍बन्धमा कुनै आत्मीयता हुँदैन, लेनदेन मात्रै हुन्छ। प्रेम गर्ने वा प्रेम प्राप्त गर्ने कुनै कार्य हुँदैन, परोपकार र कृपा मात्रै हुन्छ। कुनै बुझाइ हुँदैन, दबाइएको आक्रोश र धोका मात्रै हुन्छ। कुनै घनिष्ठता हुँदैन, अप्रकमनीय दरार मात्रै हुन्छ” (वचन, खण्ड १। परमेश्‍वरको देखापराइ र काम। परिशिष्ट ३: मानिसलाई परमेश्‍वरको व्यवस्थापनको बीचमा मात्रै मुक्त गरिन सकिन्छ)। “ख्रीष्टविरोधीहरूको विचारमा, कुनै व्यक्तिले कर्तव्य पूरा गर्न, मूल्य चुकाउन, र केही कठिनाइ भोग्‍न सक्छ भने, उसलाई परमेश्‍वरले आशिष दिनुपर्छ। त्यसकारण, तिनीहरूले केही समय मण्डलीको काम गरिसकेपछि, मण्डलीको लागि आफूले गरेका कामहरू, परमेश्‍वरको घरका निम्ति आफूले दिएका योगदानहरू, र दाजुभाइ-दिदीबहिनीहरूका लागि आफूले गरेका कुराहरूबारे गहिरिएर सोचविचार गर्न थाल्छन्। तिनीहरू यो सब कुरा मनमा जकडेर राख्छन् र ती कार्यका लागि परमेश्‍वरबाट के-कस्ता अनुग्रह र आशिषहरू पाइन्छ भनेर हेर्न कुरेर बस्छन्, ताकि तिनीहरूले गरिरहेको काम सार्थक छ कि छैन भनेर अझ राम्ररी निर्धारित गर्न सकून्। किन तिनीहरू यस्ता कुराहरूमा लिप्त हुन्छन्? तिनीहरूले हृदयको गहिराइमा के कुरा खोजिरहेका हुन्छन्? परमेश्‍वरप्रति तिनीहरूको विश्‍वासको उद्देश्य के हो? सुरुदेखि नै, तिनीहरूले आशिषहरू प्राप्त गर्न परमेश्‍वरमा विश्‍वास गरेका छन्। अनि तिनीहरूले प्रवचनहरू सुनेका जति नै वर्ष भए पनि, वा परमेश्‍वरका जति नै वचनहरू खाए र पिए पनि, जति धेरै धर्मसिद्धान्तहरू बुझे पनि, आशिषहरू प्राप्त गर्ने आफ्नो इच्‍छा र अभिप्राय कहिल्यै त्याग्‍नेछैनन्। यदि तैँले तिनीहरूलाई सृष्टि गरिएको कर्तव्यनिष्ठ प्राणी बन्‍न र परमेश्‍वरका नियम र बन्दोबस्तहरू स्वीकार गर्न अनुरोध गरिस् भने, तिनीहरू भन्‍नेछन्, ‘त्यसको मसँग कुनै लिनुदिनु छैन, मैले प्रयत्न गर्नुपर्ने कुरा त्यो होइन। मैले प्रयत्न गर्नुपर्ने कुरा त यो हो, मैले लडाइ लडिसकेपछि, मैले आवश्यक प्रयास गरिसकेपछि र आवश्यक कठिनाइ भोगिसकेपछि—मैले यो परमेश्‍वरका मापदण्डहरूअनुसार गरिसकेपछि—परमेश्‍वरले मलाई इनाम दिनुपर्छ र मलाई रहन दिनुपर्छ, अनि राज्यमा मुकुट दिनुपर्छ, र परमेश्‍वरका मानिसहरूको भन्दा उच्‍च पद दिनुपर्छ। कम्तीमा पनि म दुई-तीनवटा सहरको इन्चार्ज हुनुपर्छ।’ ख्रीष्टविरोधीहरूले सबैभन्दा बढी यही कुराको वास्ता गर्छन्। परमेश्‍वरको घरले सत्यताबारे जसरी सङ्गति गरे पनि, तिनीहरूको उत्प्रेरणा र इच्‍छाहरू हटाउन सकिँदैन; तिनीहरू पावलजस्तै हुन्। के त्यस्तो खुला लेनदेनले दुष्ट र भयानक स्वभावलाई प्रश्रय दिँदैन र? धर्मका कतिपय मानिसहरू भन्छन्, ‘हाम्रो पुस्ताले परमेश्‍वरलाई क्रूसको बाटोमा पछ्याउँछ। किनभने परमेश्‍वरले हामीलाई चुन्‍नुभएको छ, त्यसकारण हामी आशिषका हकदार भएका छौँ। हामीले कष्ट भोगेर मूल्य चुकाएका छौँ, र हामीले तितो कचौराबाट दाखमद्य पिएका छौँ। हामीमध्ये कतिपयले पक्राउ परेर जेल सजाय पाएका छौँ। यो सब कठिनाइ भोगेपछि, यति धेरै प्रवचन सुनेपछि, अनि बाइबलबारे धेरै कुरा सिकेपछि, कुनै दिन हामीले आशिष्‌ पाएनौँ भने, हामी तेस्रो स्वर्गमा गएर परमेश्‍वरसँग बहस गर्नेछौँ।’ के तिमीहरूले कहिल्यै यस्तो कुनै कुरा सुनेका छौ? तिनीहरू तेस्रो स्वर्गमा गएर परमेश्‍वरसँग बहस गर्नेछौँ भनी भन्छन्—कस्तो साहस? के यो सुन्दा मात्रै पनि तिमीहरूलाई डर लाग्दैन र? कसले परमेश्‍वरसँग बहस गर्ने प्रयास गर्न साहस गर्छ? … के त्यस्ता मानिसहरू प्रधान स्‍वर्गदूत होइनन् र? के तिनीहरू शैतान होइनन् र? तैँले चाहेको जोकोहीसँग बहस गर्न सक्छस्, तर परमेश्‍वरसँग होइन। तैँले त्यसो गर्नु हुँदैन, र यस्तो सोचाइ राख्नु हुँदैन। आशिषहरू परमेश्‍वरबाट आउँछन्, र उहाँ जसलाई चाहनुहुन्छ उसैलाई ती दिन सक्‍नुहुन्छ। तैँले आशिष पाउने मापदण्डहरू पूरा नै गरिस् भने पनि, परमेश्‍वरले तँलाई दिनुभएन भने, तैँले उहाँसँग बहस गर्ने प्रयास गर्नु हुँदैन। सारा ब्रह्माण्ड र सारा मानवजाति परमेश्‍वरको हातमा छन्, परमेश्‍वरले नै अन्तिम निर्णय गर्नुहुन्छ, तँ त महत्त्वहीन क्षुद्र मानव मात्रै होस्—तैपनि तँ अझै परमेश्‍वरसँग बहस गर्ने आँट गर्छस्। तँ कसरी यति दुस्साहसी बन्‍न सक्छस्? बरु तैँले आफू को रहेछ भनेर ऐनामा हेर्। यदि तैँले सृष्टिकर्ताविरुद्ध कोहोलो मच्चाउने र बहस गर्ने आँट गरिस् भने, के तैँले आफ्‍नै मृत्यु खोजिरहेको हुँदैनस् र? ‘कुनै दिन हामीले आशिष्‌ पाएनौँ भने, हामी तेस्रो स्वर्गमा गएर परमेश्‍वरसँग बहस गर्नेछौँ।’ यी शब्‍दहरूद्वारा तैँले परमेश्‍वरविरुद्ध खुलेआम कोहोलो मच्चाइरहेको छस्। तेस्रो स्वर्ग कस्तो ठाउँ हो? यो परमेश्‍वरको वासस्थान हो। तेस्रो स्वर्गमा गएर परमेश्‍वरसँग बहस गर्ने प्रयास गर्ने आँट गर्नु भनेको दरबारमा जबरजस्ती घुस्‍नुसरह हो। के कुरा यही होइन र? कतिपय मानिसहरू भन्छन्, ‘यसको ख्रीष्टविरोधीहरूसँग के सम्‍बन्ध छ?’ यसको ठूलो सम्‍बन्ध छ, किनभने तेस्रो स्वर्गमा गएर परमेश्‍वरसँग बहस गर्न चाहने मानिसहरू ख्रीष्टविरोधी हुन्; ख्रीष्टविरोधीहरूले मात्रै यस्ता शब्‍दहरू बोल्छन्, र त्यस्ता शब्‍दहरू ख्रीष्टविरोधीहरूको हृदयको गहिराइमा हुन्छन्, अनि यो ख्रीष्टविरोधीहरूको दुष्टता हो” (वचन, खण्ड ४। ख्रीष्टविरोधीहरूको खुलासा। विषयवस्तु सात (भाग दुई))। परमेश्‍वरले यो प्रकट गर्नुहुँदा म लज्‍जित भएँ र मैले आफ्‍नो कर्तव्यमा वर्षौँदेखि कष्ट भोग्‍नु र मूल्य चुकाउनुको कारण त परमेश्‍वरको इच्‍छालाई ध्यान दिन र उहाँको प्रेमको ऋण तिर्न सृष्टि गरिएको प्राणीको कर्तव्य पूरा गर्नका लागि रहेनछ। यो त परमेश्‍वरका आशिषहरू पाउन, राज्यमा प्रवेश गरेर अनन्त आशिषहरू लिनका लागि पो रहेछ। मैले कर्तव्य निर्वाहलाई विपत्तिबाट उम्‍कने र परमेश्‍वरको आशिष पाउने, परमेश्‍वरसँग लेनदेन गर्ने माध्यम र पूँजीको रूपमा लिएकी रहेछु। त्यसैले मैले त आफूले कति गरेकी छु, कति जना मानिसलाई विश्‍वासमा ल्याएकी छु, कति कष्ट भोगेकी छु, कति मूल्य चुकाएकी छु भनेर भित्रभित्र हिसाबकिताब गरिरहेकी रहेछु। म जति गन्ती गर्थेँ, मलाई त्यति नै आफूले सराहनीय सेवा दिएकी छु, र विपत्तिमा परमेश्‍वरको सुरक्षा पाएर बच्‍न योग्य छु भन्‍ने लाग्थ्यो। मलाई अचानक भाइरस लाग्ला भन्‍ने कहिल्यै लागेन। मैले परमेश्‍वरलाई दोष दिएँ र गलत बुझेँ, बिरामी हुँदा परमेश्‍वरमा कसरी समर्पित हुने भनेर खोजी गरिनँ। बरु, परमेश्‍वरको अनुमोदन पाउन के गर्न सक्छु भनेर विचार गरेँ, ताकि परमेश्‍वरको सुरक्षा पाएर म चाँडै निको हुन सकूँ। त्यसैले, निको हुनुको सट्टा मेरो अवस्था झनै बिग्रेको देख्दा म परमेश्‍वरप्रति हतोत्साहित भएँ। मलाई रक्षा नगरेकोमा, मसँग अन्यायी भएकोमा मैले उहाँलाई दोष दिएँ। तथ्यहरूले के देखाए भने मेरो विश्‍वास र कर्तव्य आशिष पाउनका लागि मात्रै थिए, र म परमेश्‍वरप्रति सच्चा थिइनँ। मैले त आशिषहरू पाउने आफ्नो उद्देश्य हासिल गर्न उहाँलाई प्रयोग मात्रै गरिरहेकी थिएँ, उहाँसँग लेनदेन गरिरहेकी र उहाँलाई धोका दिइरहेकी थिएँ। म साह्रै स्वार्थी र धूर्त थिएँ! अनुग्रहको युगमा पावल प्रभुको सुसमाचार सुनाउन धेरै कष्ट भोग्दै र ठूलो मूल्य चुकाउँदै युरोपका सबै ठाउँ गए, तर तिनले दिएका सबै कुरा स्वर्गको राज्यमा प्रवेश गर्न र इनाम पाउनका लागि मात्रै थिए। तिनले भने, “मैले असल लडाइँ लडेको छु, मैले मेरो यात्रा पूरा गरेको छु, मैले विश्‍वासलाई कायम राखेको छु: अबदेखि मेरो लागि धार्मिकताको मुकुट राखिएको छ” (२ तिमोथी ४:७-८)। त्यसको वास्तविक अर्थ परमेश्‍वरले तिनलाई मुकुट दिनुभएन भने, परमेश्‍वर धर्मी हुनुहुन्‍न भन्‍ने थियो। धार्मिक संसारका मानिसहरू पावलका यी शब्दहरूबाट अति प्रभावित छन्। प्रभुको नाममा काम गर्ने र कष्ट भोग्‍ने सबै स्वर्ग जान र आशिष पाउन सो गर्छन्। तिनीहरूले आशिष पाएनन् भने परमेश्‍वरसँग तर्क गर्छन्। म तिनीहरूजस्तै थिएँ, थिइनँ त? त्यसपछि मलाई डर लाग्यो। मैले यस्तो स्वभाव प्रकट गर्छु भनेर कहिल्यै कल्‍पना गरेकी थिइनँ। यदि त्यो परिस्थितिले मलाई खुलासा नगरेको भए, मैले आफूमा यस्तो गम्भीर ख्रीष्टविरोधी स्वभाव रहेछ भनेर कहिल्यै देख्‍नेथिइनँ। मलाई परमेश्‍वरका केही वचनहरू याद आयो: “मैले मानिसलाई सँधै नै कडा मापदण्डमा राखेको छु। यदि अभिप्राय र सर्तहरूसहित तेरो बफादारिता आउँछ भने, म बरु तेरो कथित बफादारिताविना रहन चाहन्छु, किनकी मलाई आफ्‍ना अभिप्रायहरूद्वारा धोका दिने र सर्तहरूद्वारा जबरजस्ती गर्नेहरूलाई म घृणा गर्छु। मानिस मप्रति पूर्ण रूपमा बफादार होस्, र उसले एउटै शब्‍द, अर्थात् विश्‍वासको खातिर र त्यसलाई प्रमाणित गर्नको लागि सबै कुरा गरोस् भन्‍ने मात्रै म कामना गर्छु। मलाई खुशी पार्न कोसिस गर्ने तिमीहरूको चापलुसीको प्रयोगलाई म घृणा गर्छु, किनकि मैले सधैँ तिमीहरूलाई इमानदारिताले व्यवहार गरेको छु, र त्यसैले तिमीहरूले पनि मप्रति साँचो विश्‍वासले काम गरेको चाहन्छु” (वचन, खण्ड १। परमेश्‍वरको देखापराइ र काम। के तँ परमेश्‍वरको साँचो विश्‍वासी होस्?)। मैले परमेश्‍वरका वचनहरूबाट उहाँको स्वभाव धर्मी, पवित्र, र कुनै अपराध नसहने किसिमको छ भन्‍ने महसुस गर्न सकेँ। परमेश्‍वर मानवजातिलाई मुक्ति दिन काम गर्नुहुन्छ, र उहाँ मानिसको इमानदारिता र भक्ति चाहनुहुन्छ। मानिसहरूको प्रयासमा स्वार्थ, अशुद्धता, मोलतोल, वा छल छन् भने परमेश्‍वरले ती स्वीकार नगर्नुहुने मात्र होइन, तर तीदेखि दिगमिगाउनु र घिनाउनुहुन्छ, र ती कुराको निन्दा गर्नुहुन्छ। ठिक पावलजस्तै, जसलाई अन्तिममा परमेश्‍वरले आशिष नदिनुभएको मात्र होइन, तर दण्डित हुन नरकमा पठाउनुभयो। मेरो कर्तव्यमा लेनदेनको अशुद्धता जसरी आयो त्यसलाई पनि परमेश्‍वर पक्‍कै घिनाउनुहुन्छ र दिगमिगाउनुहुन्छ। म बिरामी भएको घटनाले परमेश्‍वरको धर्मी र पवित्र स्वभावलाई पूर्णतः प्रकट गऱ्यो। त्यसबाहेक, मैले यो रोगलाई हृदयदेखि पूर्णतया स्विकारेँ र मानिलिएँ।

पछि मैले परमेश्‍वरका वचनहरूको अर्को खण्ड पढेँ: “जब तँ सृजिएको प्राणीको हैसियतले सृष्टिकर्ताको सामु आउँछस्, तब तैँले आफ्नो कर्तव्य निर्वाह गर्नु आवश्यक छ। यो गर्नुपर्ने उचित कुरा हो, र यो तेरो काँधमा भएको जिम्मेवारी हो। सृष्टि गरिएका प्राणीहरूले आफ्नो कर्तव्य निर्वाह गरून् भन्‍ने आधारमा, सृष्टिकर्ताले मानवजातिको माझमा अझ महान् काम गर्नुभएको छ। उहाँले मानवजातिमा कामको झन् गहन चरण सम्पन्न गर्नुभएको छ। अनि त्यो काम के हो त? उहाँले मानवजातिलाई सत्यता प्रदान गर्नुभएको छ, अनि तिनीहरूले आफ्ना कर्तव्यहरू निर्वाह गर्दै गर्दा उहाँबाट सत्यता हासिल गर्न सकेका छन् अनि यसद्वारा आफ्ना भ्रष्ट स्वभावहरू फ्याँकिदिन र शुद्ध हुन पाएका छन्। यसरी तिनीहरूले परमेश्‍वरको इच्छालाई सन्तुष्ट पार्न र जीवनमा ठीक बाटो शुभारम्भ गर्न पाउँछन्, अनि अन्ततः तिनीहरू परमेश्‍वरको भय मान्न र खराबीलाई त्याग्न, पूर्ण मुक्ति हासिल गर्न अनि उप्रान्त शैतानका कुनै कष्टहरूको वशमा नपर्न सक्षम हुन्छन्। मानवजातिले आफ्ना कर्तव्यहरू निर्वाह गरेर अन्त्यमा हासिल गरून् भनी परमेश्‍वरले चाहनुभएको प्रभाव यही हो। त्यसैकारण, तैँले आफ्नो कर्तव्य निर्वाह गर्ने सिलसिलामा, परमेश्‍वरले तँलाई केवल एउटा कुरा स्पष्टसित देख्‍न वा अलिकति सत्यता बुझ्न मात्र लगाउनुहुन्‍न, न त उहाँले तँलाई तैँले सृष्टि गरिएको प्राणीको हैसियतले आफ्नो कर्तव्य पूरा गरेर प्राप्त गर्ने अनुग्रह र आशिष्‌हरू उपभोग गर्न सक्षम मात्र नै तुल्याउनुहुन्छ। बरु यसको साटो, उहाँले त तँलाई शुद्ध हुने र मुक्ति पाउने, अनि अन्ततः सृष्टिकर्ताको मुहारको ज्योतिमा जिउन आउने मौका प्रदान गर्नुहुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्‍वरका वचनहरूले साँच्‍चै मेरो मन छोए। कर्तव्य पूरा गर्नु भनेको सृष्टि गरिएको प्राणीले पन्छाउन नमिल्‍ने जिम्‍मेवारी र दायित्व हो, र यो सत्यता प्राप्त गर्ने र स्वभाव परिवर्तन गर्ने विशेष मार्ग हो। हाम्रा कर्तव्यहरूमा, परमेश्‍वरले मानिसहरूका भ्रष्ट स्वभावहरू खुलासा गर्न सबै किसिमका परिस्थिति तय गर्नुहुन्छ, त्यसपछि उहाँले आफ्ना वचनको न्याय र प्रकाश अनि अनुशासनद्वारा, हामीलाई आफ्नो भ्रष्टता बुझ्‍न र परिवर्तन हुन दिनुहुन्छ, उप्रान्त शैतानद्वारा भ्रष्ट र हानि हुन दिनुहुन्न। यो परमेश्‍वरको असल इच्‍छा हो। मैले आफ्‍नो वर्षौँको कर्तव्य निर्वाहमा, परमेश्‍वरले तय गर्नुभएका परिस्थितिहरूमा धेरै भ्रष्टता प्रकट गरेँ। मैले आफ्‍नो भ्रष्ट स्वभावलाई केही बुझेँ, त्यसपछि आफूलाई घृणा गर्न, पश्‍चात्ताप गरेर परिवर्तन हुन, र अलिकति मानव स्वरूप लिन थालेँ। मैले आफ्‍नो कर्तव्यबाट धेरै कुरा प्राप्त गरेकी थिएँ, तर पनि म अझै कृतज्ञ थिइनँ। बरु, मैले आफ्ना कर्तव्यलाई आशिषहरू पाउने माध्यम, विपत्तिहरू पार गर्ने पासको रूपमा प्रयोग गरेँ, र परमेश्‍वरलाई धोका दिन र प्रयोग गर्न सकिने व्यक्तिको रूपमा लिएँ। म घृणित व्यक्ति थिएँ! परमेश्‍वरले धेरै सत्यता व्यक्त गर्नुभएको छ, तर मैले ती कदर गरिनँ, र कसरी आशिष पाउने, विपत्तिबाट उम्‍कने, राज्यमा प्रवेश गरेर इनाम पाउने भन्‍नेबारे मात्रै विचार गरेँ। म साँच्‍चै दुष्ट रहेछु। मैले परमेश्‍वरलाई प्रार्थना गरेँ र आशिषको लागि आफ्‍नो कर्तव्य पूरा गर्न छोड्छु, तर उहाँको प्रेमको ऋण तिर्न आफ्‍नो कर्तव्यमा सत्यता खोज्छु भनेर शपथ खाएँ। मैले परमेश्‍वरका वचनहरूको अर्को खण्ड पढेँ जसले मलाई अभ्यासको मार्ग दियो। “यदि, परमेश्‍वरमाथिको तेरो विश्‍वासमा र सत्यको खोजीमा, तँ यसो भन्न सक्छस् भने, ‘परमेश्‍वरले ममाथि जुनसुकै बिमारी वा मन नपर्ने घटना आउन दिनुभए पनि—परमेश्‍वरले चाहे जे नै गर्नुभए पनि—मैले आज्ञापालन गर्नैपर्छ, र सृष्टि गरिएको एक प्राणीको रूपमा मेरो ठाउँमा रहनुपर्छ। सबै कुराभन्दा पहिले, मैले सत्यको यो पक्ष—आज्ञापालन—लाई व्यवहारमा उतार्नैपर्छ, मैले यसलाई लागू गर्नैपर्छ र परमेश्‍वरप्रतिको आज्ञापालनको वास्तविकतामा जिउँनुपर्छ। यसबाहेक, परमेश्‍वरले मलाई आज्ञा गर्नुभएको कुरा र मैले गर्नुपर्ने कर्तव्यलाई मैले पन्साउनुहुँदैन। मेरो अन्तिम सासमा पनि, मैले आफ्नो कर्तव्य पालन गर्नैपर्छ,’ के यो गवाही दिनु होइन र? जब तँसँग यस्तो सङ्कल्प र यस्तो स्थिति हुन्छ, के तैँले अझै पनि परमेश्‍वरको बारेमा गुनासो गर्न सक्छस्? अहँ, सक्दैनस्। त्यस्तो बेला, तैँले मनमनै विचार गर्नेछस्, ‘परमेश्‍वरले मलाई यो सास दिनुहुन्छ, उहाँले मलाई यतिका वर्षदेखि भरणपोषण र सुरक्षा गर्दै आउनुभएको छ, मबाट धेरै पीडा हटाउनुभएको छ, मलाई धेरै अनुग्रह, र धेरै सत्यताहरू दिनुभएको छ। मानिसहरूले पुस्तौं-पुस्तादेखि नजानेका सत्यता र रहस्यहरू मैले बुझेको छु। मैले परमेश्‍वरबाट धेरै कुरा प्राप्त गरेको छु, त्यसकारण मैले परमेश्‍वरको ऋण तिर्नैपर्छ! पहिले, मेरो कद अत्यन्तै सानो थियो, मैले केही पनि बुझेको थिइन, र मैले गर्ने हरेक कुरा परमेश्‍वरलाई चोट पुर्‍याउने किसिमका थिए। मैले भविष्यमा परमेश्‍वरको ऋण तिर्नको लागि अर्को मौका नपाउन सक्छु। मेरो जिउने समय जति नै बाँकी भएको भए पनि, मैले आफूसँग भएको थोरै शक्ति लगाएर परमेश्‍वरको लागि आफूले सक्दो गर्नुपर्छ, ताकि मेरो लागि यतिका वर्षसम्‍म गरिएको भरणपोषण व्यर्थमा गएन, यसले फल फलायो भन्‍ने कुरा परमेश्‍वरले देख्‍न सक्‍नुहोस्। म परमेश्‍वरलाई चैन दिन चाहन्छु, र अबउप्रान्त उहाँलाई चोट पुर्‍याउने वा निराशा तुल्याउने काम गर्नेछैन।’ यसरी विचार गर्दा कसो होला? आफूलाई कसरी बचाउने वा कसरी उम्कने भनेर यस्तो विचार नगर्, ‘यो रोग कहिले निको हुन्छ? जब यो निको हुन्छ, म मेरो कर्तव्य पूरा गर्न सक्दो प्रयास गर्नेछु र समर्पित हुनेछु। म बिरामी हुँदा कसरी समर्पित हुन सक्छु र? मैले कसरी सृष्टि गरिएको प्राणीको कर्तव्य पूरा गर्न सक्छु र?’ जबसम्‍म तँसँग एक मुठ्ठी सास बाँकी हुन्छ, के तँ आफ्‍नो कर्तव्य पूरा गर्न सक्दैनस् र? जबसम्‍म तँसँग एक मुठ्ठी सास बाँकी हुन्छ, के तँ परमेश्‍वरलाई लज्जित नपार्न सक्दैनस् र? जबसम्‍म तँसँग एक मुठ्ठी सास बाँकी हुन्छ, जबसम्‍म तेरो मन स्पष्ट हुन्छ, के तँ परमेश्‍वरलाई गनगन नगरी बस्‍न सक्छस्? (सक्छु।) अहिले ‘सक्छु’ भनेर भन्‍नु सजिलो छ, तर जब तँमा साँच्‍चै यो कुरा आइपर्छ त्यो बेला ‘सक्छु’ भन्नु यति सजिलो हुनेछैन। त्यसकारण, तिमीहरूले सत्यताको खोजी गर्नैपर्छ, धेरैपटक सत्यतामा कठिन परिश्रम गर्नुपर्छ, र यस्तो विचार गर्दै अझै बढी समय बिताउनुपर्छ, ‘म परमेश्‍वरको इच्‍छालाई कसरी सन्तुष्ट तुल्याउन सक्छु? म कसरी परमेश्‍वरको प्रेमको ऋण तिर्न सक्छु? मैले कसरी सृष्टि गरिएको प्राणीको कर्तव्य पूरा गर्न सक्छु?’ सृष्टि गरिएको प्राणी भनेको के हो? के सृष्टि गरिएको प्राणीको जिम्‍मेवारी परमेश्‍वरका वचनहरू सुन्‍नु मात्रै हो? होइन—यो त परमेश्‍वरका वचनहरूमा जिउनु हो। परमेश्‍वरले हामीलाई यति धेरै सत्यता, यति धेरै मार्ग, र यति धेरै जीवन दिनुभएको छ, ताकि तँ यी कुराहरूमा जिउन सक्, र तैँले उहाँको लागि गवाही दिन सक्। सृष्टि गरिएको प्राणीले गर्नुपर्ने यही नै हो, र यो तेरो जिम्‍मेवारी र दायित्व हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरू नियमित पढ्दा र सत्यको गहन मनन गर्दा मात्रै अघि बढ्ने बाटो भेटिन्छ)। मलाई परमेश्‍वरका वचनहरू अति हृदयस्पर्शी लाग्यो। परमेश्‍वर सृष्टिका प्रभु हुनुहुन्छ र म सृष्टि गरिएको प्राणी हुँ, त्यसैले मेरो भाग्य उहाँकै हातमा छ। उहाँले मलाई त्यो रोग लाग्न दिनुभयो, त्यसैले म बाँचे पनि मरे पनि, परमेश्‍वरका नियम र बन्दोबस्तहरूमा समर्पित हुनुपर्थ्यो। सृष्टि गरिएको प्राणीमा हुनुपर्ने आधारभूत समझ त्यही हो। अनि कर्तव्य भनेको सृष्टि गरिएको प्राणीले पूरा गर्नुपर्ने कुरा हो। कुनै पनि बेला, जेसुकै भए पनि, मैले एक मुठी सास रहुञ्जेल, आफ्‍नो कर्तव्य पूरा गर्नुपर्छ। मैले वर्षौँदेखि परमेश्‍वरको धेरै प्रेम पाएकी थिएँ, तर म सत्यताको पछि नलागेकी हुनाले, सधैँ उहाँविरुद्ध विद्रोह गर्थेँ र उहाँलाई चोट दिन्थेँ—म परमेश्‍वरप्रति धेरै ऋणी भएकी थिएँ। अब जीवित रहुञ्जेल, मैले परमेश्‍वरको प्रेमको ऋण तिर्न आफ्‍नो कर्तव्य पूरा गर्नुपर्छ। त्यसपछिका दिनहरूमा, मैले हरेक दिन परमेश्‍वरलाई सन्तुष्ट पार्न कसरी आफ्‍नो कर्तव्य राम्ररी पूरा गर्ने भनेर सोचेँ। मसँग सहकार्य गर्ने सिस्टर यस कर्तव्यमा नयाँ थिइन् र सुसमाचार सुनाउने धेरै सिद्धान्तहरू उनलाई थाहा थिएन, त्यसैले धेरै समस्या देखा परे। म उनलाई अनलाइन सहयोग र मार्गदर्शन दिइरहेकी हुन्थेँ। म प्रायजसो मनमनै परमेश्‍वरको वचन पढ्ने र परमेश्‍वरको प्रशंसाका भजनहरू गाउने पनि गर्थेँ। मलाई खोकी लागिरहन्थ्यो र ज्वरो आउँथ्यो, तर म रोगले गर्दा पछि हटिनँ, र मर्छु कि भनेर सोच्‍न छोडेँ। मलाई मेरो भाग्य परमेश्‍वरकै हातमा छ, र म कति जिउँछु त्यो परमेश्‍वरकै नियमले निर्धारित गर्छ भन्‍ने थाहा थियो। उहाँले मलाई जिउन दिनुभएसम्म आफ्‍नो कर्तव्य राम्ररी पूरा गर्न र उहाँको प्रेमको ऋण तिर्न प्रयास गर्नेथिएँ, र उहाँले मेरो मृत्यु तोक्नुभएको दिनसम्म म उहाँमा समर्पित हुनेथिएँ र कहिल्यै गुनासो गर्नेथिइनँ।

एक साँझ मेरो खोकी रोकिएन, मेरो घाँटीमा पुरै खकार जमिएको थियो, मलाई हनहन ज्वरो पनि आएको थियो र मेरो पुरै जीउ दुखिरहेको थियो। ओछ्यानमा पल्टिँदा यति अप्ठ्यारो हुन्थ्यो कि सुत्‍न नसकेर कोल्टे फेरिरहन्थेँ। सोचेँ: “के म मर्न लागेकी हुँ? निदाएँ भने, फेरि कहिल्यै बिउँझिएला के त?” मृत्युबारे सोच्दा म साह्रै व्याकुल भएँ, र भविष्यमा सायद मैले परमेश्‍वरका वचन पढ्ने मौका पाउनेछैनँ भन्‍ने सोच्दा म एकोहोरो रोइरहेँ। म उठेँ, कम्प्युटर खोलेँ, र परमेश्‍वरका वचनहरूको यो खण्ड पढेँ: “हरेकको आयु परमेश्‍वरले नै पूर्वनिर्धारित गर्नुभएको हुन्छ। चिकित्साको हिसाबमा कुनै रोग निको नहुने देखिन सक्छ, तर परमेश्‍वरको नजरमा, यदि तेरो जीवन अझै चल्नैपर्छ र तेरो समय आएको छैन भने, तैँले चाहेर पनि मर्न सक्दैनस्। यदि परमेश्‍वरले तँलाई आज्ञा दिनुभएको छ, र तेरो मिसन पूरा भएको छैन भने, घातक मानिने रोगले पनि तेरो मृत्यु हुनेछैन—परमेश्‍वरले तँलाई लैजानुहुनेछैन। यदि तैँले प्रार्थना गर्दैनस् र सत्यता खोजी गर्दैनस्, वा आफ्‍नो रोगको उपचार गर्दैनस्, वा तैँले आफ्‍नो उपचार रोकिस् नै भने पनि, तँ मर्नेछैनस्। विशेष गरी परमेश्‍वरबाट आज्ञा पाएका मानिसहरूको हकमा यो झनै लागू हुन्छ: तिनीहरूको मिसन पूरा हुन बाँकी नै हुँदा, तिनीहरूलाई जुनै रोग लागे पनि, तिनीहरू तुरुन्तै मर्दै मर्दैनन्; तिनीहरू मिसन पूर्तिको अन्तिम क्षणसम्‍म जिउनैपर्छ। के तँ यस कुरामा विश्‍वास गर्छस्? … तथ्य कुरा के हो भने तैँले आफ्‍नो रोग निको होस् र तँ मर्नु नपरोस् भनेर मोलतोल गरे पनि, वा यसको पछाडि तेरो अरू कुनै अभिप्राय वा उद्देश्य भए पनि, परमेश्‍वरको दृष्टिकोणमा, यदि तैँले आफ्‍नो कर्तव्य पूरा गर्न सक्छस् र तँ अझै पनि प्रयोग गरिन लायक छस्, यदि परमेश्‍वरले तँलाई प्रयोग गरिनुपर्छ भनेर निर्णय गर्नुभएको छ भने, तँ मर्नेछैनस्। तैँले चाहेर पनि मर्न सक्नेछैनस्। तर तैँले समस्या ल्याइस्, र अनेक किसिमका दुष्कर्महरू गरिस्, र परमेश्‍वरको स्वभावलाई चिढ्याइस् भने, तँ चाँडै मर्नेछस्; तेरो आयु घटाइनेछ। परमेश्‍वरले हरेक व्यक्तिको आयु संसारको सृष्टि हुनुभन्दा पहिले नै निर्धारित गर्नुभएको थियो। तिनीहरूले परमेश्‍वरका बन्दोबस्त र योजनाबद्ध कार्यहरू पालना गर्न सक्छन् भने, तिनीहरूलाई रोग लागे पनि नलागे पनि, वा तिनीहरूको स्वास्थ्य राम्रो भए पनि नभए पनि, तिनीहरू परमेश्‍वरले निर्धारित गर्नुभएको समयभरि बाँच्‍नेछन्। के तँ यस कुरामा विश्‍वास गर्छस्?” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले परमेश्‍वरको वचन पढेर उहाँको प्रेम र कृपा महसुस गर्न सकेँ, र मेरो हृदय साँच्चै आनन्दित भयो। मैले परमेश्‍वरको इच्‍छा अझ धेरै बुझेँ। म आखिरी दिनहरूमा जन्मन सक्नु, परमेश्‍वरमा विश्‍वास गर्न र कर्तव्य पूरा गर्न सक्नु परमेश्‍वरले निर्धारित गर्नुभएको थियो र यो परमेश्‍वरले मलाई दिनुभएको मिशन पनि थियो। मेरो मिशन पूरा भएको हो भने, बिरामी नै नभए पनि म मर्नुपर्थ्यो। नत्र, मलाई मार्ने रोग लागे पनि म मर्नेथिइनँ। मलाई केले पर्खिरहेको छ म जान्दिनँ, तर मैले आफ्‍नो जीवन परमेश्‍वरको हातमा दिनुपर्छ र उहाँका बन्दोबस्तहरू पछ्याउनुपर्छ भन्‍ने मलाई थाहा थियो। म कुनै पनि बेला मर्न सक्छु भन्‍ने सोच्दा, मलाई फेरि परमेश्‍वरसँग हृदयदेखि बोल्‍न निकै मन लाग्यो। मैले घुँडा टेकेँ र परमेश्‍वरलाई प्रार्थना गरेँ, “हे परमेश्‍वर! मलाई तपाईंको घरमा आउन छनौट गर्नुभएकोमा र तपाईंको सोर सुन्न दिनुभएकोमा धन्यवाद छ। तपाईंका वचनहरूका यति धेरै मलजल र भरणपोषण पाएर मैले निकै धेरै सत्यता सिकेकी छु र व्यक्ति बन्‍नुका सिद्धान्तहरू जानेकी छु। मेरो जीवन व्यर्थ भएन भन्‍ने मलाई लाग्छ। यति हो, म अत्यन्तै गहनरूपमा भ्रष्ट छु, र मैले सधैँ तपाईंविरुद्ध विद्रोह गरिरहेकी र तपाईंलाई चोट दिइरहेकी हुन्छु। म राम्ररी सत्यताको पछि लागेकी छैनँ वा तपाईंको प्रेमको ऋण तिर्न आफ्‍नो कर्तव्य इमानदारीसाथ पूरा गरेकी छैनँ। मैले तपाईंलाई अलिकति सान्त्वना कहिल्यै दिएकी पनि छैनँ। म तपाईंप्रति अत्यन्तै धेरै ऋणी छु। मैले तपाईंको प्रेमको ऋण तिर्ने थप मौका पाउन सक्नेछु कि सक्नेछैनँ थाहा छैन। बाँचेँ भने, म साँच्‍चै सत्यताको पछि लाग्न र तपाईंलाई सन्तुष्ट पार्न आफ्‍नो कर्तव्य पूरा गर्न चाहन्छु…।”

त्यस रात, म थाहै नपाई निदाएछु। भोलिपल्‍ट बिउँझनेबित्तिकै, मलाई पुरै ढुक्‍क लाग्यो मानौँ मलाई कहिल्यै रोग लागेकै थिएन। मलाई घाँटी सञ्चो लाग्यो, खकार जमेको थिएन। मैले हतार-हतार मेरो तापक्रम नापेँ र यो सामान्य भएको रहेछ। म निकै भावुक भएँ, र यो मप्रति परमेश्‍वरको कृपा र सुरक्षा हो भन्‍ने मलाई थाहा भयो। मलाई कोरोना भाइरस लाग्दा मैले धेरै विद्रोहीपन र प्रतिरोध देखाएकी भए पनि, परमेश्‍वरले मलाई मेरा अपराधअनुसार व्यवहार गर्नुभएन, तर अझै पनि मेरो रक्षा गर्नुभयो। मैले आँसु थाम्‍नै सकिनँ, र परमेश्‍वरलाई धन्यवाद र प्रशंसा चढाएँ।

दुई महिना बित्यो र मेरो तापक्रम सधैँ सामान्य रह्यो। भाइरस फेरि लागेन, र थाहै नपाई म पूर्णरूपमा निको भएँ। यो महामारीमा धेरै जना मरे, तर परमेश्‍वरको अचम्‍मको वास्ता र मुक्तिकै कारण म बाँचेँ। यो भाइरस लागेको घटनाले मेरो विश्‍वास र कर्तव्यप्रति मेरो मनसाय र अशुद्धताहरू उदाङ्गो पाऱ्यो, जसले गर्दा मैले परमेश्‍वरसँग आशिषको लागि लेनदेन गर्ने मेरो नीच मनसाय देखेँ र मैले आफूलाई केही बुझेँ र मलाई आफूप्रति घृणा जाग्यो। साथै, मैले परमेश्‍वरको पवित्र, र धर्मी स्वभावबारे केही व्यावहारिक अनुभव र बुझाइ प्राप्त गरेँ, र म परमेश्‍वरका नियम र बन्दोबस्तहरूमा समर्पित भएँ। मैले यो परिस्थितिबाट केही शोधन र पीडा अनुभव गरेँ, तर यति धेरै कुरा पाएँ कि ती कुरा सहज परिस्थितिमा प्राप्त गर्न सक्दिनथेँ। मैले यो अनुभवबाट प्राप्त गरेको कुराबारे सोच्दा, म परमेश्‍वरप्रतिको कृतज्ञता र प्रशंसाले भरिन्छु। म परमेश्‍वरलाई उहाँको प्रेम र मुक्तिको लागि धन्यवाद दिन्छु!


२७. मैले रेखदेखलाई स्वीकार नगर्नुको कारण

मैले मण्डलीका नयाँ विश्‍वासीहरूलाई मलजल गर्ने काम गरेको एक वर्षभन्दा बढी भयो। आफ्‍नो कर्तव्य पूरा गर्ने क्रममा, मैले केही सिद्धान्तहरू क्रमिक रूपमा सिक्दै गएँ, र नयाँ विश्‍वासीहरूलाई मलजल गर्ने मेरो क्षमतामा पनि सुधार आयो। मैले यो कर्तव्य पूरा गर्ने क्रममा केही अनुभव प्राप्त गरेको छु, र सहयोगविना पनि, मैले नयाँ विश्‍वासीहरूलाई राम्ररी मलजल गर्न सक्छु भन्‍ने लाग्थ्यो। नयाँ विश्‍वासीहरूले समस्या र कठिनाइहरूको सामना गर्दा, सत्यताको खोजी गरेर मैले ती समस्याहरू समाधान गर्न सहयोग गर्न सक्थेँ, त्यसकारण मलाई आफ्‍नो कर्तव्य कसरी राम्ररी पूरा गर्ने थाहा भइसकेको छ भन्‍ने लाग्थ्यो। मलाई कसैले डोर्‍याउनु पर्दैन, र अरूले मेरो कामको रेखदेख गर्ने अनि फलो-अप गर्ने गर्नुपर्दैन भन्‍ने लाग्थ्यो। त्यसकारण, मैले मेरा ब्रदर-सिस्टरहरूको रेखदेख र सल्‍लाहलाई स्वीकार गर्दिनथिएँ, र मैले मलजल गर्ने नयाँ विश्‍वासीहरूको निश्‍चित परिस्थितिको बारेमा म सुझाव दिँदिनथिएँ। म आफ्‍नै हिसाबले आफ्‍नो काम गर्थेँ।

एक दिन, सुपरभाइजर फियोलीले मलाई केही नयाँ विश्‍वासीहरूका बारेमा सोधिन्, साथै मलाई केही प्रश्‍नहरू पनि गरिन्। उदाहरणको लागि, मैले नयाँ विश्‍वासीहरूलाई भेलाहरूका बारेमा कसरी जानकारी दिन्छु? किन यो वा त्यो ब्रदर वा सिस्टर भेलामा सहभागी भएन? के म नयाँ विश्‍वासीहरूका स्थिति वा कठिनाइलाई बुझ्‍नको लागि के तिनीहरूसँग बारम्‍बार सङ्गति गर्छु? यी प्रश्‍नहरू सुन्दा, मलाई अटेरी बन्‍न मन लाग्यो। मैले सोचेँ, “के उनले म आफ्‍नो कर्तव्य अजिम्‍मेवार ढङ्गले गरिरहेको छु भन्‍ने ठान्छिन्? के उनले मलाई भरोसा गर्दिनन्?” म अटेरी भएँ, मैले मेरो भ्रष्ट स्वभाव नदेखाई बस्‍न सकिनँ र उनको कुरा बेवास्ता गर्न मन लाग्यो। उनले मलाई नयाँ विश्‍वासीहरूले भेलाहरूमा आउन चासो राख्छन् कि राख्दैनन् भनी सोधिन्, र मैले झारा टार्दै भने “राख्छन्” र एउटै कुरा पनि व्याख्या गरिनँ। मैले नयाँ विश्‍वासीहरूलाई भेलाको बारेमा कसरी जानकारी दिन्छु भनेर सोधिन्, र मैले म तिनीहरूलाई टेक्स्ट मेसेज पठाउँछु भनेर भनेँ, तर मैले तिनीहरूलाई कसरी जानकारी दिन्छु, तिनीहरूले के-कस्ता कठिनाइहरूका सामना गर्छन्, र इत्यादि बारेमा व्याख्या गरिनँ। त्यसपछि उनले मलाई नयाँ विश्‍वासीहरूलाई सत्यताका कुन-कुन पक्षमा सङ्गति दिने गर्छु भनेर सोधिन्, र मैले मलाई नयाँ विश्‍वासीहरूसँग सङ्गति गर्न आउँछ बनेर झर्किँदै भनेँ, तर म के भन्छु र तिनीहरूले कस्तो प्रतिक्रिया दिन्छन्, वा तिनीहरूसँग के-कस्ता प्रश्‍नहरू हुन्छन् भनेर विस्तृत रूपमा व्याख्या गरिनँ। मेरो उत्तरप्रति उनलाई चित्त बुझेन, र मैले यी नयाँ विश्‍वासीहरूलाई साथ र सहयोग गरिरहेको छु कि छैन भनेर उनले जान्‍न चाहिन्। मलाई उनले कमको ठानिरहेकी छिन्, मानौँ मलाई कर्तव्य कसरी पूरा गर्ने थाहा छैन, र यसले गर्दा मलाई निकै अप्ठ्यारो लाग्यो। एक पटक, म बोल्दा नयाँ विश्‍वासीहरूको भावनाको बारेमा विचार गर्दिनँ भन्‍ने उनले थाहा पाइन्, त्यसकारण उनले भनिन्, “तपाईंले नयाँ विश्‍वासीहरूको दृष्टिकोणबाट सोच्‍नुपर्छ। यदि तपाईं नयाँ विश्‍वासी हुनुहुन्थ्यो भने, के तपाईंलाई यी शब्दहरू सुन्दा खुशी लाग्थ्यो? के तपाईंलाई प्रतिक्रिया दिन मन लाग्थ्यो?” उनको वचनले मलाई चिढ्यायो। मैले बुझेँ भनी भनेँ, तर वास्तवमा स्वीकार गरिनँ। नयाँ विश्‍वासीहरूसँग मेरो बोल्‍ने शैलीमा समस्या छ भन्‍ने मलाई लागेको थिएन। हृदयमा मैले मनमनै भनेँ, “यी नयाँ विश्‍वासीहरूलाई भेलामा सहभागी कसरी गराउने मलाई थाहा छ, त्यसकारण म मेरै तरिकाले यो काम गर्नेछु।” अर्को पटक, उनले मलाई म सामान्यतया कसरी नयाँ विश्‍वासीहरूसँग सङ्गति गर्छु भनेर सोधिन्, र मैले मेसेज पठाएर गर्छु भनी भनेँ। उनले मलाई नयाँ विश्‍वासीहरूलाई कल गर्न अनुरोध गरिन्, र कल गर्नु अझै प्रत्यक्ष तरिका हो, र यसरी वास्तविक समस्याहरू बुझ्‍न सहज हुन्छ, र सम्‍बन्ध कायम गर्न यसले सहयोग गर्छ भनेर भनिन्। तर मैले त्यो बेला यो कुरा स्वीकार गरिनँ, र मेरो शैली नै राम्रो हो भन्‍ने सोचेँ। नयाँ विश्‍वासीहरूलाई मेसेज पठाउनमा नै म सन्तुष्ट थिएँ, र मलाई उनको कुरा सुन्‍न मन थिएन। हाम्रा छलफलहरूमा, मलाई बोल्‍न मन लाग्‍न छोडेको थियो, त्यसकारण म चुपचाप बस्थेँ वा छोटो उत्तर दिन्थेँ। मलाई के थाहा भयो भने यदि कसैले मसँग नयाँ विश्‍वासीहरूलाई मलजल गर्ने मेरो कामको बारेमा कुरा गर्न चाहे भने, म अत्यन्तै नकारात्मक र बेचैन बन्छु। मलाई तिनीहरूले मेरो खिल्‍ली उडाइरहेका छन्, मलाई हेपिरहेका छन्, र म व्यर्थ छु भन्‍ने ठान्छन्, आफ्‍नो कर्तव्य पूरा गर्न नजान्‍ने वा भरोसा गर्न नसकिने व्यक्ति ठान्छन् भन्‍ने लाग्थ्यो। मलाई मैले आफ्‍नो कर्तव्य राम्ररी पूरा गरिरहेको छु, नयाँ विश्‍वासीहरूलाई कसरी मलजल गर्ने मलाई थाहा छ, फलो-अप गर्ने मेरो आफ्‍नै तरिका छ, र म सुपरभाइजरभन्दा पनि बढी वरदानप्राप्त छु, त्यसकारण मैले उनको सल्‍लाह लिनु पर्दै भन्‍ने लाग्थ्यो। मुखले सहमति जनाए पनि, म आफूले कबुल गरेको कुरा बिरलै अभ्यास गर्थेँ, र मैले मेरै तरिकाले नयाँ विश्‍वासीहरूलाई मलजल गर्ने र सङ्गति गर्ने कार्यमा ध्यान दिइरहेँ।

एउटा भेलाको अवधिमा, मैले परमेश्‍वरका वचनहरू पढेँ र आफ्‍नो बारेमा केही बुझाइ प्राप्त गरेँ। परमेश्‍वर भन्नुहुन्छ, “कतिपय मानिसहरूले काटछाँट वा निराकरण स्वीकार गर्दैनन्। अरूले भनेको कुरा साँचो हो भनेर तिनीहरूलाई मनभित्र स्पष्ट थाहा हुन्छ, तर तिनीहरू यो कुरा स्वीकार गर्दैनन्। यी मानिसहरू अत्यन्तै अहङ्कारी र आत्मधर्मी हुन्छन्! अनि, तिनीहरू अहङ्कारी हुन् भनेर म किन भन्छु? किनभने यदि तिनीहरूले काटछाँट र निराकरण स्वीकार गर्दैनन् भने, आज्ञापालन पनि गर्दैनन्—अनि यदि तिनीहरूले आज्ञापालन गर्दैनन् भने, के तिनीहरू अहङ्कारी होइनन् र? तिनीहरूलाई आफ्नो कार्य-व्यवहार असल छ भन्‍ने लाग्छ, र आफूले कुनै गलत काम गरेको छु जस्तो लाग्दैन—यसको अर्थ, तिनीहरूले आफूलाई चिनेका हुँदैनन्; यो अहङ्कार हो” (वचन, खण्ड ३। आखिरी दिनहरूका ख्रीष्टका वार्तालापहरू। अहङ्कारी प्रकृति नै परमेश्‍वरप्रतिको मानिसको विरोधको जड हो)। “कुनै व्यक्तिले आफैलाई सिद्ध, वा प्रतिष्ठित र कुलीन, वा अरूभन्दा फरक नसोचोस्; यो सबै मानिसको अहङ्कारी स्वभाव र अज्ञानताबाट आउँदछ। सधैँ आफैलाई विशिष्ट सोच्नु—अहङ्कारी स्वभावले यस्तो गराउँछ; आफ्‍ना कमी-कमजोरीलाई कहिल्यै स्वीकार गर्न नसक्ने, र कहिल्यै आफ्ना गल्तीहरू र असफलताहरूको सामना गर्न नसक्ने—अहङ्कारी स्वभावले यस्तो गराउँछ; कहिल्यै अरूलाई आफूभन्दा माथि, वा आफूभन्दा राम्रो हुन नदिनु—यो अहङ्कारी स्वभावको कारण हुन्छ; कहिल्यै अरूलाई आफूभन्दा श्रेष्ठ वा बलियो हुन नदिनु—यो अहङ्कारी स्वभावको कारण हुन्छ; कहिल्यै अरूलाई आफूभन्दा अझ राम्रा विचारहरू, सुझावहरू, र दृष्टिकोण राख्‍न नदिनु, र जब तिनीहरूले राख्छन् तब नकारात्मक बन्‍नु, बोल्ने इच्छा नगर्नु, दुःखी र उदास हुनु, र खिन्‍न बन्‍नु—यी सबै अहङ्कारी स्वभावको कारणले हुन्छ। अहङ्कारी स्वभावले तँलाई तेरो प्रतिष्ठाको रक्षा गर्ने, अरूको मार्गनिर्देशन स्वीकार गर्न नसक्ने, तेरा आफ्नै कमी-कमजोरीहरूको सामना गर्न नसक्ने, र तेरा आफ्नै असफलता र गल्तीहरूलाई स्वीकार गर्न नसक्ने बनाउँछ। त्योभन्दा बढी, जब कुनै व्यक्ति तँभन्दा अझ राम्रो हुन्छ, त्यसले तेरो हृदयमा घृणा र ईर्ष्या उत्पन्न गराउन सक्छ, र तैँले बाध्य भएको महसुस गर्न सक्छस्, यहाँसम्‍म कि तँ आफ्नो कर्तव्य गर्ने इच्छा गर्दैनस् र त्यो गर्न लापर्बाही बन्छस्। अहङ्कारी स्वभावले तँमा यस्ता व्यवहारहरू र अभ्यासहरू उत्पन्न गर्न सक्छ। यदि तिमीहरू थोरै-थोरै गर्दै यी सबै कुराहरू अझै गहिरो गरी खोतल्न, ती कुरामा सफलता हासिल गर्न, र ती कुराको समझ प्राप्त गर्न सक्छौ भने; र यदि तिमीहरू बिस्तारै यी विचारहरू, यी बुझाइहरू त्याग्‍न, र यी गलत धारणा, दृष्टिकोण, र व्यवहारहरूसमेत त्याग्न सक्छस्, र तीद्वारा बाध्य हुँदैनौ भने; र यदि, तेरो कर्तव्य पूरा गर्दा तँ आफ्नो निम्ति सही स्थान भेट्टाउन सक्छस् र सिद्धान्तहरू अनुसार कार्य गर्न, र तैँले गर्न सक्ने र गर्नुपर्ने कर्तव्य गर्छस् भने; तब समय बित्दै जाँदा, तिमीहरू आफ्ना कर्तव्यहरू अझ राम्रोसँग पूरा गर्न सक्नेछौ। यो सत्यताको वास्तविकतामा प्रवेश गर्नु हो। यदि तँ सत्यताको वास्तविकतामा प्रवेश गर्न सक्छस् भने, तँ अरूको निम्ति मानवीय रूपमा देखा पर्नेछस्, र मानिसहरूले भन्नेछन्, ‘यो व्यक्तिले आफ्नो स्थानअनुसार व्यवहार गर्छ, र उसले आधारभूत तरिकाले आफ्नो कर्तव्य गरिरहेको छ। तिनीहरू आफ्नो कर्तव्य पूरा गर्न स्वाभाविकता, झोकीपन, वा भ्रष्ट, शैतानी स्वभावमा भर पर्दैनन्। तिनीहरू संयमका साथ काम गर्छन्, तिनीहरूमा परमेश्‍वरको आदर गर्ने हृदय छ, तिनीहरूमा सत्यताप्रति प्रेम छ, र तिनीहरूको व्यवहार र अभिव्यक्तिले तिनीहरूले आफ्नो देह र प्राथमिकताहरू त्यागेका छन् भन्‍ने प्रकट गर्दछन्।’ यसरी व्यवहार गर्नु कति राम्रो कुरा हो! अरूले तेरा कमी-कमजोरीहरूको कुरा गर्दा, तँ तिनलाई स्वीकार गर्न मात्र सक्षम हुँदैनस्, तर तँ आशावादी हुन्छस्, तेरा कमी-कमजोरी र दोषहरूलाई संयमताको साथ सामना गर्छस्। तेरो मनको स्थिति अति सामान्य हुन्छ, ज्यादतीहरूदेखि मुक्त, जोसबाट मुक्त हुन्छ। के मानव स्वरूप हुनु भनेको यही होइन र? त्यस्ता मानिसहरूमा मात्र असल समझ हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। कुनै व्यक्तिको आचरणलाई मार्गदर्शन गर्ने सिद्धान्तहरू)। विगतमा, मलाई म अहङ्कारी छु भन्‍ने लाग्थ्यो, तर परमेश्‍वरको वचनका प्रकाशहरूद्वारा, मैले म अत्यन्तै अहङ्कारी छु भन्‍ने थाहा पाएँ। जब सुपरभाइजरले मलाई नयाँ विश्‍वासीहरूलाई मलजल गर्ने केही राम्रा उपायहरू बताउँथिन्, तब म पटक्‍कै स्वीकार गर्दिनथिएँ। उनले मलाई म नयाँ विश्‍वासीहरूलाई कसरी मलजल गर्छु भनेर सोध्दा, म चुप बस्थेँ वा छोटकरीमा उत्तर दिन्थेँ, किनभने म इज्‍जत गुमाउन चाहँदिनथिएँ वा नयाँ विश्‍वासीहरूलाई मलजल गर्ने काममा रहेका मेरा कमजोरीहरू अरूले नदेखून् भन्‍ने चाहन्थेँ। ममा सबै कुरा ठीक छ, मेरो कर्तव्यमा कुनै पनि त्रुटि छैन, अनि मैले अरूको रेखदेख वा सहयोग विना नै आफ्‍नो कर्तव्य पूरा गर्न सक्छु भन्‍ने कुरा सबैले देखून् भन्‍ने चाहन्थेँ। म साँच्‍चै नै अति अहङ्कारी थिएँ। मलाई पनि मेरो कामको रेखदेख गर्ने सिस्टरभन्दा म धेरै सिपालु छु, नयाँ विश्‍वासीहरूलाई कसरी मलजल गर्ने मलाई थाहा छ, मेरा आफ्‍नै शैलीहरू छन्, र ती सबैले राम्रो काम गर्छन् भन्‍ने लाग्थ्यो, त्यसकारण मलाई उनका सुझावहरू मान्‍न मन लाग्दैनथियो। मेरो हृदयभित्र, म सोच्थेँ यदि मैले उनको सल्‍लाह स्वीकार गरेँ भने, मेरो क्षमता उनको भन्दा कम छ भन्‍ने हुन्छ। त्यो लाजमर्दो कुरा हुनेछ। अरूले मलाई के सोच्‍नेछन्? त्यसकारण, बाहिरी रूपमा म उनका सुझावहरूमा सहमति जनाउथेँ, तर बिरलै त्यसलाई लागू गर्थेँ। मेरो अहङ्कारी स्वभावले मलाई सत्यताबाट टाढा राख्यो, अरूको सल्‍लाह स्वीकार गर्नबाट रोक्यो, र मलाई आफ्‍नै दृष्टिकोणहरूमा टाँसिरहने तुल्यायो। यो परमेश्‍वर विरुद्धको विद्रोह थियो। त्यसपछि, म शान्त भएँ र मेरी सिस्टरको सुझावको बारेमा विचार गरेँ। मलाई उनको कुरा सही हो, र यो लागू गरी हेर्न योग्य छ भन्‍ने लाग्यो। त्यसकारण, मैले नयाँ विश्‍वासीहरूलाई फोन गर्न थालेँ। मलाई तिनीहरूसँग कुराकानी गर्न र तिनीहरूका समस्याहरू बुझ्‍न, र तिनीहरूलाई तुरुन्तै सहयोग गर्न फोनमा सहज हुँदो रहेछ भन्‍ने थाहा भयो। मैले उनको सल्‍लाह लागू गरेपछि, र नयाँ विश्‍वासीहरूलाई मलजल गर्ने मेरो काम अझै प्रभावकारी भएको देख्दा, मलाई निकै लाज लाग्यो। यस विषयमा, मैले के देखेँ भने मैले आफ्‍नो कर्तव्य धेरै लामो समयदेखि गरेको भए पनि, मसँग अझै धेरै कमीकमजोरी छन्। मेरी सिस्टरको सहयोग र निर्देशनविना, मेरो कामका परिणामहरूमा सुधार आउनेथिएनन्। मैले के पनि महसुस गरेँ भने, म अरूभन्दा सिपालु छैन, र मैले आफै आफ्‍नो कर्तव्य राम्ररी पूरा गर्न सक्दिनँ।

एक दिन, सुपरभाइजरले मलाई नयाँ विश्‍वासीको परिस्थितिको बारेमा, र किन तिनी धेरै दिनदेखि भेलाहरूमा आएका छैनन् भनी सोधिन्। मैले स्पष्टीकरण दिएपछि, मैले आफ्‍नो कर्तव्य कसरी पूरा गर्छु भन्‍ने बारेमा विवरणहरू जान्‍न चाहेर, उनले थप अरू प्रश्‍नहरू पनि गरिन्। मलाई लाज लाग्यो, र अटेर हुन मन लाग्यो। मलाई उनको कुनै प्रश्‍नको उत्तर दिन मन लागेन, किनभने उनले मेरो काममा गरेको रेखदेख र प्रश्‍न म स्वीकार गर्न चाहन्‍नथिएँ। मलाई फेरि पनि यो मेरो भ्रष्ट स्वभाव हो भन्‍ने महसुस भयो, त्यसैले उहाँको अन्तर्दृष्टि र मार्गदर्शनको लागि मैले हृदयदेखि नै परमेश्‍वरलाई प्रार्थना गरेँ ताकि मैले ती परिस्थितिहरूमा आज्ञापालन गर्न, मेरो आफ्‍नो भ्रष्टता पहिचान गर्न, र अरूको सुपरिवेक्षण र मार्गदर्शन स्वीकार गर्न सिक्‍न सकूँ। त्यसपछि, मैले परमेश्‍वरका केही वचनहरू पढेँ। “ख्रीष्टविरोधीहरूले अरू कसैको संलग्‍नता, सोधपुछ, वा सुपरिवेक्षणलाई निषेध गर्छन्, र यो निषेध विभिन्‍न तरिकाले प्रकट भएको हुन्छ। एउटाचाहिँ इन्कार हो, जुन स्पष्ट र सरल छ। ‘मैले काम गर्दा हस्तक्षेप गर्न, प्रश्‍न सोध्‍न, र सुपरिवेक्षण गर्न छोड। मैले गर्ने जुनसुकै काम मेरो जिम्‍मेवारीमा हुन्छ, यो काम कसरी गर्ने मलाई थाहा छ र मलाई कसैले रेखदेख गरिरहनु पर्दैन!’ यो सीधै गरिने इन्कार हो। अर्को प्रकटीकरण भनेको स्विकार्ने व्यक्तिजस्तो बन्‍नु हो, ‘हुन्छ, थोरै सङ्गति गरौँ र काम कसरी गर्ने हेरौँ न’ भनी भन्‍नु, तर जब अरूले साँच्‍चै प्रश्‍न गर्न थाल्छन् र आफ्‍नो कामको बारेमा थप कुरा जान्‍न वा केही समस्याहरू औँल्याउन र केही सुझावहरू दिन थाल्छन्, तब तिनीहरूको मनोवृत्ति कस्तो हुन्छ? (तिनीहरूले अग्रहणशील हुन्छन्) ठीक भन्यौ—तिनीहरूले स्वीकार गर्न मान्दैनन्, अरूको सुझावहरूलाई इन्कार गर्न तिनीहरूले निहुँ र बहाना बनाउँछन्, तिनीहरूले गलतलाई सही र सहीलाई गलत अर्थ्याउँछन्, तर वास्तवमा, तिनीहरूलाई हृदयमा आफूले जबरजस्ती तर्क गर्दै छु, आधारहीन कुरा बोल्दै छु, यो आफ्नो अनुमान मात्र हो, आफूले बोलेका शब्‍दहरूमा अरूले भनेका कुराको वास्तविकता छैन भनेर थाहा हुन्छ। तैपनि आफ्‍नो हैसियतको रक्षा गर्न—अनि आफू गलत छु र अरू मानिसहरू सही छन् भन्‍ने पूर्ण रूपमा जानेर पनि—तिनीहरूले अरूको सही कुरालाई गलत बनाउँछन्, र आफ्ना गलत कुरालाई सही बनाउँछन्, अनि यही कार्यलाई निरन्तरता दिइरहन्छन्, र यसरी सही र सत्यताअनुरूप रहेका कामकुराहरू आफू भएको स्थानमा लागू गर्न वा प्रस्तुत गर्न दिँदैनन्। … तिनीहरूले लक्ष्य के हुन्छ? यो अरू मानिसहरूलाई हस्तक्षेप, सोधपुछ, वा सुपरिवेक्षण गर्नबाट रोक्‍न, अनि तिनीहरूको अहिलेको काम गर्ने शैली उचित, सही, र परमेश्‍वरको घरका कार्य बन्दोबस्तहरूअनुरूप छन्, र कार्यका सिद्धान्तहरूसँग मिल्दो छन्, त्यसकारण अगुवाको रूपमा तिनीहरूले सिद्धान्तहरूअनुरूप व्यवहार गरिरहेका छन् भन्‍ने ब्रदर-सिस्टरहरूलाई सोचाउनको लागि गरिएको हुन्छ। वास्तवमा मण्डलीका थोरै मानिसहरूले मात्रै सत्यता बुझेका हुन्छन्; धेरैजसो मानिसहरू सही-गलत छुट्याउन नसक्‍ने अवस्थामा हुन्छन्, तिनीहरूले ख्रीष्टविरोधीहरूको वास्तविकतालाई देख्‍न सक्दैनन्, जसले गर्दा स्वाभाविक रूपमै तिनीहरू ती ख्रीष्टविरोधीहरूको बहकाउमा पर्छन्” (वचन, खण्ड ४। ख्रीष्टविरोधीहरूको खुलासा। विषयवस्तु ८: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग दुई))। “जब शैतानले काम गर्छ, तब यसले कसैलाई पनि हस्तक्षेप गर्न दिँदैन, यसले गर्ने सबै कुरामा आफै अन्तिम निर्णय गर्न र सबै कुरालाई आफ्नो नियन्त्रण राख्‍न चाहन्छ, र कसैले पनि सुपरिवेक्षण वा सोधपुछ गर्न सक्दैन। यदि कसैले हस्तक्षेप गर्‍यो वा कोही बीचमा आयो भने, त्यो त झन् स्वीकार्य हुँदै हुँदैन। ख्रीष्टविरोधीले यसरी नै व्यवहार गर्छ; तिनीहरूले जे गरे पनि, कसैलाई सोध्‍ने अनुमति हुँदैन, र तिनीहरूले पर्दापछाडि जे-जसरी काम गरे पनि, हस्तक्षेप गर्ने अनुमति कसैलाई हुँदैन। ख्रीष्टविरोधीको व्यवहार यस्तै हुन्छ। तिनीहरूमा अत्यन्तै अहङ्कारी स्वभाव भएकोले र तिनीहरूमा समझको कमी भएकोले तिनीहरूले यस्तो व्यवहार गर्छन्। तिनीहरूमा आज्ञापालनको पूर्ण अभाव हुन्छ, र तिनीहरूले कसैलाई पनि तिनीहरूको रेखदेख वा तिनीहरूको कामको निरीक्षण गर्न दिँदैनन्। यी कार्यहरू साँच्‍चै नै दुष्टका काम हुन्, जुन सामान्य व्यक्तिको कामभन्दा पूर्ण रूपमा फरक हुन्छन्। काम गर्ने जोकोहीलाई अरूसँगको सहकार्य चाहिन्छ, उसलाई मानिसहरूको सहयोग, सुझाव, र सहकार्य आवश्यक पर्छ, र यदि कसैले सुपरिवेक्षण वा रेखदेख गर्छ भने पनि त्यो नराम्रो कुरा होइन, त्यो आवश्यक कुरा हो। एक ठाउँमा गल्तीहरू भए, र रेखदेख गर्ने मानिसहरूले ती पत्ता लगाए, अनी तिनलाई तुरुन्तै समाधान गरियो भने, के यो ठूलो सहयोग हुँदैन र? त्यसकारण, जब बाठा मानिसहरूले काम गर्छन्, तब तिनीहरूलाई अरू मानिसहरूले सुपरिवेक्षण, अवलोकन, र प्रश्‍न गरेको मन पर्छ। यदि संयोगले गल्ती भयो, र यी मानिसहरूले यो गल्ती औँल्याइदिन सके, अनि गल्तीलाई तुरुन्तै सुधार गरियो भने, के यो अनपेक्षित फाइदा होइन र? यो संसारमा अरूको सहयोग नचाहिने कोही पनि छैन। अटिजम वा डिप्रेसनमा परेका मानिसहरू मात्रै एकलै बस्‍न मन पराउँछन्। जब मानिसहरूलाई अटिजम वा डिप्रेसन भएको हुन्छ, तिनीहरू सामान्य हुँदैनन्। तिनीहरूले आफूलाई नियन्त्रण गर्न सक्‍न छोडेका हुन्छन्। यदि मानिसहरूको मन र चेतना सामान्य छ, र तिनीहरू अरूसँग कुराकानी गर्न चाहँदैनन् भने, यदि तिनीहरू आफूले गर्ने कुनै पनि कुरा अरूले थाहा नपाऊन् भन्छन् भने, यदि तिनीहरू त्यो काम लुकेर, गुप्त रूपमा, पर्दा पछाडि गर्न चाहन्छन् भने, र तिनीहरूले अरूको कुरा पटक्‍कै सुन्दैनन् भने, त्यस्ता मानिसहरू ख्रीष्टविरोधीहरू हुन्, होइनन् र? ख्रीष्टविरोधी यस्तै हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु ८: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग दुई))। मलाई यी वचनहरूद्वारा परमेश्‍वरले मलाई न्याय गरिरहनुभएको छ जस्तो अनुभव भयो। परमेश्‍वरले प्रकट गर्नुभए जस्तै गरी मैले व्यवहार गरिरहेको छु भन्‍ने मलाई महसुस भयो। मेरो कर्तव्यमा अरूको सल्‍लाह र रेखदेख स्वीकार गर्नु मलाई निकै गाह्रो लाग्थ्यो। मलाई कठिनाइहरू हुँदा समेत, म कहिल्यै पनि यी कुराहरू खुलासा गर्ने वा अरूलाई थाहा दिने गर्दिनथिएँ, किनभने यो काम मलाई दिइएको हुनाले, म नै जिम्‍मेवार हुँ, मैले नै अन्तिम निर्णय गर्नुपर्छ, र मैले आफ्‍नै तरिकाले यो काम गर्न सक्छु भन्‍ने लाग्थ्यो। मलाई आफ्‍नो कर्तव्य पूरा गर्न आउँछ, र मलाई रेखदेख गर्नु पर्दैन, अनि मलाई कसैले निगरानी गर्ने वा सल्‍लाह दिने पनि गर्नु पर्दैन भन्‍ने लाग्थ्यो। मैले अरूको सल्‍लाहलाई मेरा कमीकमजोरीप्रतिको दोषारोपण, वा मेरो क्षमताप्रति प्रश्‍न उठाइएको हो भन्‍ने ठान्थेँ, त्यसकारण म सुन्‍न चाहँदिनथिएँ। अब मैले यो अहङ्कार र मूर्खता हो भन्‍ने थाहा पाएँ। सामान्य मानवता हुनुपर्ने तर्क-शक्ति यो होइन। मेरो अहङ्कारी प्रकृतिले मलाई कसैले भनेको नमान्‍ने, अनि कहिल्यै अरूको रेखदेख र सल्‍लाह नमान्‍ने तुल्याएको थियो। म सधैँ अन्तिम निर्णय गर्न चाहन्थेँ र मेरो आफ्‍नै इच्‍छा अनुसार नयाँ विश्‍वासीहरूलाई मलजल गर्न चाहन्थेँ। विगतमा, म आफ्‍नै शैलीमा नयाँ विश्‍वासीहरूलाई फलोअप गर्थेँ, र मेसेजहरू पठाउने गर्थेँ अनि नयाँ विश्‍वासीहरूसँग बिरलै बोल्थेँ। नयाँ विश्‍वासीहरूले केही दिनसम्‍म मलाई प्रतिक्रिया नदिँदा, म तिनीहरूलाई पन्छ्याउँथेँ, र मसँग कुराकानी गर्न चाहने नयाँ विश्‍वासीहरूसँग भेला हुने कार्यलाई जारी राख्थेँ, परिणाम स्वरूप, कतिपय नयाँ विश्‍वासीहरूलाई समयमा नै मलजल गर्न सकिँदैनथियो। नयाँ विश्‍वासीहरू कमजोर हुन्छन्, र कुनै पनि बेला पछि हटेर विश्‍वास गर्न छोड्न सक्छन्, र कतिले त भेला समूह समेत छोड्छन्। के मेरो व्यवहार ख्रीष्ट-विरोधीको जस्तै थिएन र? ख्रीष्ट-विरोधीहरू अरूको निरीक्षणमा बस्‍न मान्दैनन् र कहिल्यै पनि अरूबाट सल्‍लाह लिँदैनन्। तिनीहरू सबै कुरा आफै नियन्त्रण गर्न चाहन्छन्, आफ्‍नै शैलीमा वा आफ्‍नै सोच अनुसार काम गर्न चाहन्छन्, कसैले भनेको मान्दैनन्, र आफ्‍नो काम राम्ररी गर्न अरूसँग सहकार्य गर्दैनन्। म ख्रीष्ट-विरोधीको मार्गमा हिँडिरहेको छु भन्‍ने मलाई थाहा भयो, र मलाई डर लाग्यो। यदि म यसरी नै अघि बढिरहेँ भने, परमेश्‍वरले मलाई घृणा गर्नुहुनेथियो। परमेश्‍वरले घृणा गर्नुभएका मानिसहरूको जीवनमा कुनै मूल्य हुँदैन र परमेश्‍वरको नजरमा तिनीहरू शत्रु हुन्छन्। परमेश्‍वरका वचनहरूबाट मैले के पनि सिकेँ भने हरेको आ-आफ्‍नै कमजोरी र त्रुटिहरू हुन्छन्, त्यसकारण हामीलाई अरूको सल्‍लाह र सहयोग चाहिन्छ। आफ्‍नो कर्तव्य राम्ररी पूरा गर्न हामीले मानिसहरूसँग सहकार्य गर्नुपर्छ। मेरो कामको फलोअप गरेर अनि मलाई सुझावहरू दिएर सुपरभाइजरले मलाई सहयोग गरिरहेकी थिइन्। उनको सुझाव अभ्यास गर्दा यो उपयोगी हुन्छ भन्‍ने पनि मलाई थाहा हुन्थ्यो, तर म यसलाई स्वीकार गर्न चाहँदिनथिएँ, र यसरी मैले मण्डलीको काममा हानि गरेँ। यो निकै गम्‍भीर मामला थियो।

त्यसपछि, मैले परमेश्‍वरका केही वचनहरू पढेँ। “जब कसैले तँसँग खुला हृदयले कुरा गर्ने र यस बेला तेरो अवस्था के छ भनेर पत्ता लगाउने कोसिस गर्दै केही समय तेरो अनुगमन वा अवलोकन गर्छ, वा तँलाई गहन प्रश्‍नहरू सोध्छ, अनि तिनीहरूको आचरण कहिलेकाहीँ केही कठोर भएको बेला र तिनीहरूले तेरो निराकरण गर्दा र तँलाई केही मात्रामा छाँट्दा, र अनुशासनमा राख्दा अनि तँलाई झपार्दा पनि, यो सबै परमेश्‍वरको घरप्रतिको तिनीहरूको कर्तव्यनिष्ठा र जिम्मेवार आचरणकै कारणले गर्दा हो। यसप्रति तँसँग नकारात्मक विचार वा भावना हुनुहुँदैन। यदि तैँले अरूको निरीक्षण, अवलोकन र सोधपुछ स्वीकार गर्न सक्छस् भने त्यसको अर्थ के हुन्छ? त्यसको अर्थ, तैँले आफ्नो हृदयमा परमेश्‍वरको सूक्ष्म परीक्षणलाई स्वीकार्छस् भन्‍ने हुन्छ। यदि तँ मानिसहरूको निरीक्षण, अवलोकन र प्रश्‍नलाई स्वीकार गर्दैनस् भने—यदि तँ यी सबैलाई इन्कार गर्छस् भने—के तँ परमेश्‍वरको सूक्ष्म परीक्षणलाई स्वीकार गर्न सक्षम हुन्छस्? परमेश्‍वरको सूक्ष्म परीक्षण मानिसहरूको सोधपुछभन्दा विस्तृत, गहन र परिशुद्ध हुन्छ; परमेश्‍वरले चाहनुहुने कुरा योभन्दा अझ निश्‍चित, स्पष्ट र गहिरो हुन्छ। यसैले यदि तैँले परमेश्‍वरका चुनिएका मानिसहरूबाट गरिने अनुगमन स्वीकार गर्न सक्दैनस् भने, तैँले परमेश्‍वरको सूक्ष्म परीक्षण स्वीकार गर्छस् भन्‍ने तेरो दाबी खोक्रा शब्दहरू मात्र हुँदैनन् र? परमेश्‍वरको सूक्ष्म परीक्षण र जाँचलाई स्वीकार गर्न सक्षम हुनको निम्ति, सर्वप्रथम तँ परमेश्‍वरको घर, अगुवा र सेवकहरू अनि दाजुभाइ तथा दिदीबहिनीहरूको अनुगमनलाई स्वीकार गर्न सक्षम हुनुपर्छ” (वचन, खण्ड ५। अगुवा र सेवकहरूका जिम्‍मेवारीहरू)। “यदि तँसँग परमेश्‍वरको डर मान्‍ने हृदय छ भने, तैँले स्वाभाविक रूपमै परमेश्‍वरको छानबिन स्वीकार गर्न सक्छस्, तर तैँले परमेश्‍वरका चुनिएका मानिसहरूको रेखदेखलाई पनि स्विकार्न सिक्‍नुपर्छ, जसको लागि तँमा सहनशीलता र स्वीकार क्षमता हुनुपर्छ। यदि तैँले कसैले तँलाई रेखदेख गरेको, तेरो काम निरीक्षण गरेको, वा तँलाई थाहा नहुने गरी तेरो जाँच गरेको देखिस्, र तँ रिसाएर यस व्यक्तिलाई शत्रुको रूपमा हेर्छस् र घृणा गर्छस्, अनि तिनीहरूलाई धोकेबाज भनेर आक्रमण र निराकरणसमेत गर्छस्, र तिनीहरू मेटिएर जाऊन् भन्‍ने चाहना गर्छस् भने, यो समस्या हो। के यो अत्यन्तै खराब कार्य होइन र? यो र दियाबलसबीचमा के फरक भयो र? के यसो गर्नु मानिसहरूलाई उचित व्यवहार गर्नु हो? यदि तँ सही मार्गमा हिँड्छस् र तैँले सही तरिकाले व्यवहार गर्छस् भने, तँलाई मानिसहरूले जाँच्दा किन डराउने? तेरो हृदयमा केही लुकेको छ। यदि तँमा समस्या छ भन्‍ने तँलाई हृदयमा थाहा छ भने, तैँले परमेश्‍वरको न्याय र सजाय स्वीकार गर्नुपर्छ। यो बुद्धिमानी कुरा हो। यदि तँमा समस्या छ भन्‍ने तँलाई थाहा छ, तर पनि अरूलाई तेरो रेखदेख गर्न, तेरो काम निरीक्षण गर्न, वा तेरो समस्या अनुसन्धान गर्न दिँदैनस् भने, तैँले अत्यन्तै अनुचित व्यवहार गरिरहेको हुन्छस्, तैँले परमेश्‍वरको विरुद्धमा विद्रोह र प्रतिरोध गरिरहेको हुन्छस्, र यस्तो अवस्थामा, तेरो समस्या अझै गम्‍भीर हुन्छ। यदि परमेश्‍वरका चुनिएका मानिसहरूले तँ दुष्कर्मी वा गैरविश्‍वासी होस् भन्‍ने पत्ता लगाए भने, परिणामहरू अझै कष्टपूर्ण हुनेछन्। तसर्थ, अरूको रेखदेख, जाँच, र निरीक्षणलाई स्वीकार गर्न सक्‍ने मानिसहरू नै सबैभन्दा समझदार हुन्छन्, तिनीहरूमा सहनशीलता र सामान्य मानवता हुन्छ। जब तैँले कुनै गलत काम गरिरहेको छस् वा भ्रष्ट स्वभाव प्रकट गरिरहेको छस् भन्‍ने पत्ता लगाउँछस्, तब यदि तैँले मन खोलेर मानिसहरूसँग कुराकानी गर्न सक्छस् भने, तँलाई निगरानी गर्न यसले तेरो वरिपरिका मानिसहरूलाई सहयोग गर्छ। रेखदेख स्वीकार गर्नु अवश्य नै अत्यावश्यक कुरा हो, तर मुख्य कुरा भनेको परमेश्‍वरलाई प्रार्थना गर्नु र उहाँमा भरोसा गर्नु, अनि निरन्तर आत्मचिन्तन गर्नु हो। विशेष गरी जब तैँले गलत मार्ग लिएको हुन्छस् वा कुनै गलत काम गरेको हुन्छस्, वा जब तैँले तानाशाही र एकपक्षीय काम गर्न लागेको हुन्छस्, अनि तेरो नजिक रहेको कसैले तँलाई यो कुरा औँल्याउँछ र चेतावनी दिन्छ, तब तैँले त्यो कुरा स्वीकार गरेर तुरुन्तै आफ्‍नो बारेमा मनन गर्नुपर्छ, र आफ्‍नो गल्ती स्वीकार गरेर सुधार गर्नुपर्छ। यसले तँलाई ख्रीष्टविरोधीहरूको मार्गमा कदम चाल्‍नबाट रोक्‍न सक्छ। यदि कसैले तँलाई यसरी सहयोग गरिरहेको र चेतावनी दिइरहेको छ भने, के थाहै नभई तँलाई सुरक्षा दिइएको हुँदैन र? हुन्छ—यो तेरो सुरक्षा हो” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यलाई उचित रूपमा पूरा गर्नको लागि मैत्रीपूर्ण सहकार्यको आवश्यकता पर्छ)। अरूको रेखदेखमा रहनुको महत्त्व र लाभहरूका बारेमा परमेश्‍वरको वचनले अत्यन्तै स्पष्ट पार्छ। पहिले, मैले रेखदेखमा रहनुका फाइदाहरूलाई वास्तवमा बुझेको थिइनँ, जसले गर्दा मलाई रेखदेख गर्नेहरूप्रति म अटेरी बनेँ। तिनीहरूले मेरो काम नियन्त्रण गर्ने प्रयास गरिरहेका छन् वा मलाई अवहेलना गरिरहेका छन् भन्‍ने मलाई लाग्थ्यो। मेरो सोचाइमा, यदि कुनै व्यक्ति कामको बारेमा जान्‍न मकहाँ आयो भने, तिनीहरूले मलाई अजिम्‍मेवार र काम गर्न नसक्‍ने, र मैले अरूले जस्तो आफ्‍नो कर्तव्य राम्ररी पूरा गर्न सक्दिन भन्‍ने ठाने जस्तो लाग्थ्यो। त्यसकारण मेरो रेखदेख गर्नेहरूप्रति म अत्यन्तै अटेर हुन्थेँ। तर परमेश्‍वरको वचनबाट मैले के थाहा पाएँ भने मेरो विचार गलत छ र सत्यता अनुरूप छैन। ममा मेरो काम सम्‍बन्धी केही कमीकमजोरी थिए, र सुधार हुनको लागि मलाई मेरा ब्रदर-सिस्टरहरूको सहयोग चाहिन्थ्यो, तर मैले निगरानीलाई इन्कार गर्थेँ। यसरी, के मैले मेरो काममा गर्ने गल्तीहरूलाई सुधार गरेर आफ्‍नो काम अझै राम्ररी गर्न सक्थेँ? मेरा ब्रदर-सिस्टरहरूले मेरो कामको बारेमा सोध्‍नु अत्यन्तै महत्त्वपूर्ण हुन्थ्यो, किनभने तिनीहरूले कामको बोझ लिइरहेका र आफ्‍नो कर्तव्य पूरा गरिरहेका हुन्थे। ममा मौनता र अवहेलनाको आचरण हुनु हुँदैनथियो। मैले तिनीहरूलाई मेरो काम सम्‍बन्धी मेरा कठिनाइहरू र वास्तविक परिस्थितिको बारेमा तिनीहरूलाई खुलस्त बताउनुपर्थ्यो। मण्डलीको कामको लागि त्यो अझै राम्रो हुनेथियो। रेखदेखलाई स्वीकार गरेपछि, मैले आफ्‍नै कमीकमजोरीलाई देख्‍न सक्छु र मेरो कर्तव्य सिद्धान्तहरू अनुरूप छ कि छैन भनेर मनन गर्न सक्छु। अब, मैले परमेश्‍वरको इच्‍छालाई बुझेँ। अरूले मलाई नियमित रूपमा रेखदेख गर्दा र मेरो कामको जाँच गर्दा यसले मलाई आफ्नै इच्छाअनुसार चल्नबाट, र यसरी मण्डलीको कामलाई बाधा दिन र बिथोल्नबाट रोक्‍न सक्छ। यो वास्तवमा नै परमेश्‍वरले मलाई दिनुहुने सुरक्षा हो।

मैले परमेश्‍वरको वचनको अर्को खण्ड पढेँ, “के तिमीहरूलाई सबै जना सिद्ध हुन्छन् भन्‍ने लाग्छ? मानिसहरू जति नै दह्रिला भए पनि, वा जति नै सक्षम र प्रतिभावान् भए पनि, तिनीहरू अझै पनि सिद्ध हुँदैनन्। मानिसहरूले यो कुरालाई मान्‍नैपर्छ। तथ्य यही हो। आफ्‍नो योग्यता र सामर्थ्य वा गल्तीहरूप्रति पनि मानिसहरूमा हुनुपर्ने उचित मनोवृत्ति यही हो; यो मानिसहरूमा हुनुपर्ने तर्कसङ्गतता हो। आफूमा त्यस्तो तर्कसङ्गतता भयो भने, तैँले आफ्‍ना र अरूका सामर्थ्यहरू र कमजोरीहरूलाई उचित तरिकाले सम्हाल्न सक्छस्, र यसले तँलाई तिनीहरूसँग सद्‍भावमा रही काम गर्न सक्‍ने तुल्याउनेछ। यदि तैँले सत्यताको यो पक्ष बुझेको छस् र तँ सत्यताको वास्तविकताको यो पक्षमा प्रवेश गर्न सक्छस् भने, एकअर्काको सबल पक्षको प्रयोग गर्दै आफ्‍ना दाजुभाइ-दिदीबहिनीहरूसँग सद्‍भावको साथ मिलेर बस्दै आफूसँग भएको कुनै पनि कमजोरीलाई पूर्ति गर्न सक्छस्। यसरी, तैँले जुनसुकै कर्तव्य निर्वाह गरिरहेको भए पनि वा तैँले जे गरिरहेको भए पनि, तँ सधैँ यसमा अझ उत्तम हुँदै जानेछस् र परमेश्‍वरको आशिष्‌ पाउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरको वचनबाट, मैले के बुझेँ भने हरेकको आ-आफ्‍नै सबल पक्ष र कमजोरी हुन्छ, र यो संसारमा सिद्ध मानिस कोही पनि छैन। मानिसहरू जति नै दह्रिलो भए पनि, तिनीहरूसँग अझै पनि कमीकमजोरी हुन्छ र तिनीहरूलाई अरूबाट सहयोग चाहिन्छ। हामीले मण्डलीमा जे कर्तव्य पूरा गरे पनि, यसलाई अरूको सहयोग र सहकार्यबाट अलग गर्न सकिँदैन। शैतानले हामीलाई यति गहन रूपमा भ्रष्ट तुल्याएको छ कि, हामी सधैँ हाम्रो भ्रष्ट स्वभाव अनुसार व्यवहार गर्छौँ, त्यसकारण हामीलाई हाम्रा ब्रदर-सिस्टरहरूले सम्‍झाउनुपर्छ र रेखदेख गर्नुपर्छ ताकि हामी सिद्धान्तहरूबाट बाहिर जानबाट जोगिन अनि हाम्रा गल्तीहरूलाई कम गर्न सकौँ। जब अरू मेरो काममा देखिने समस्याहरूका बारेमा बुझ्‍न आउँछन्, तब मैले आफूलाई सुधार गर्न यो अवसर लिनुपर्छ, र मेरा कमजोरीहरूलाई हटाउन तिनीहरूको सबल पक्षबाट सिक्‍नुपर्छ। यसरी मलाई र मण्डलीको काम दुवैमा सहयोग पुग्थ्यो। म मेरो काम रेखदेख गर्ने सिस्टर लगायत अरू कोहीभन्दा पनि सिपालु रहेनरहेछु भन्‍ने मलाई स्पष्ट थाहा भयो। मैले अरूको अगुवाइ र सल्‍लाहलाई स्वीकार गर्नुपर्छ, मेरो अमिल्दा सोच र गल्तीहरूलाई सुधार गर्नुपर्छ, र आफ्‍नै कमजोरीहरूलाई खुलासा गरेर अरूबाट सहयोग लिनुपर्छ। सामान्य समझ र मानवता भएको व्यक्ति यस्तै हुन्छ। यो कुरा जानेपछि, मैले मेरा गलत विचारहरूलाई त्याग्‍न थालेँ। मलाई अरू कसैको रेखदेखविना मैले नयाँ विश्‍वासीहरूलाई मलजल गर्न सक्छु भन्‍ने लाग्‍न छोड्यो। बरु, मलाई ममा धेरै कमीकमजोरी छ र म सिद्ध छैन भन्‍ने अनुभव भयो। त्यसपछि, मैले मेरी सिस्टरको सल्‍लाह स्वीकार गर्न थालेँ, र उनले प्रश्‍नहरू सोध्दा वा नयाँ विश्‍वासीहरूका स्थितिको बारेमा जान्‍न चाहँदा, म खुलस्त छलफल गर्थेँ र उनलाई विस्तृत रूपमा बताउथेँ। यसरी, म आफ्‍नो कर्तव्यमा अझै प्रभावकारी भएँ।

एक दिन, मेरी सिस्टरले मलाई नयाँ विश्‍वासीहरूको स्थितिको बारेमा सोधिन्। मैले कुनै कुरा बाँकी नराखी उनका प्रश्‍नहरूको जवाफ दिएँ र कतिपय नयाँ विश्‍वासीहरू अनियमित रूपमा सहभागी हुनुका कारणहरू विस्तृत रूपमा बताएँ। उनले मलाई केही मुख्य कुराहरू सम्झाइन्, र मैले ती लेखेँ र साथमा बोकेर हिँड्न थालेँ। अरूबाट सल्‍लाह लिनु निकै राम्रो कुरा हो भन्‍ने थाहा पाएँ। कहिलेकहीँ उनले मेरा कमीकमजोरी औँल्याउँदा, म तुरुन्तै स्वीकार गर्न सक्दिनथिएँ, तर पनि उनले मलाई नै सहयोग गरिरहेकी छिन्, त्यसकारण म नकारात्मक भएर अटेरी बन्‍नु हुँदैन भन्‍ने बुझ्थेँ। म परमेश्‍वरको अघि प्रार्थना र खोजी गर्न आउनुपर्थ्यो, जुन म र मण्डलीको काम दुवैको लागि फाइदाजनक हुन्थ्यो। मेरो जिम्‍मेवारी भनेको नयाँ विश्‍वासीहरूलाई राम्ररी मलजल गर्नु हो, ताकि तिनीहरूले तुरुन्तै साँचो मार्गमा जगत बसाल्‍न सकून्, र म अरूको रेखदेख स्वीकार गर्न र आफ्‍नो कर्तव्य राम्ररी पूरा गर्न तयार छु।


२८. वृद्ध-वृद्धाले पनि परमेश्‍वरको गवाही दिन सक्छन्

मैले ६२ वर्षको उमेरमा प्रभुमा विश्‍वास गरेँ। प्रभुले आफ्‍ना जनहरूलाई राज्य प्रवेश र अनन्त जीवनको प्रतिज्ञा गर्नुभएको कुरा थाहा पाउँदा, यो जीवनमा मेरो आशा रहेछ भन्‍ने मलाई लाग्यो, र यस्तो महान् आशिष प्राप्त गर्नेबारे सोच्दा मेरो हृदय उल्‍लसित भयो। मैले चारैतिर गएर प्रभुको लागि कडा परिश्रम गर्न थालेँ, र हरेक दिन मलाई जोसजाँगर चल्थ्यो। तीन वर्षपछि, मैले सर्वशक्तिमान्‌ परमेश्‍वरका आखिरी दिनहरूको काम ग्रहण गर्ने सौभाग्य पाएँ। प्रभुलाई स्वागत गर्न पाएकोमा र पूर्ण मुक्ति पाएर उहाँको राज्यमा प्रवेश गर्ने आशा पाएकोमा म निकै उत्साहित थिएँ। त्यसकारण मैले आफ्‍नो खोजी र त्यागहरूमा अझै परिश्रम गर्न थालेँ, सक्रिय भएर सुसमाचार सुनाएँ र आफ्‍नो कर्तव्य पूरा गरेँ। म हप्ताभरि त्यति आराम गर्दिनथेँ, र साँझमा समेत सुसमाचार सुनाउन जान्थेँ। ब्रदर-सिस्टरहरूले पछि मलाई मण्डली अगुवा र त्यसपछि प्रचारक निर्वाचित गरे। आफ्नो पाको उमेरमा यस्ता महत्त्वपूर्ण कर्तव्यहरू पूरा गर्ने मौका पाउँदा मलाई साह्रै खुसी लाग्यो। भेलाहरूमा म नै सबैभन्दा पाको रहेछु भन्‍ने मैले देखेँ, तर मैले अझै भेलाहरू सञ्चालन गर्न र अरूलाई तिनीहरूका समस्याहरू सुल्झाउन सहयोग गर्न सक्थेँ। यसले मलाई निकै सम्मानित अनुभूति गराउँथ्यो। मैले आफ्‍नो खोजीमा कडा परिश्रम गरेँ भने, जवान मानिसहरूले जस्तै मुक्ति पाउन सक्छु भन्‍ने मलाई लाग्यो, त्यसकारण ममा आफ्‍नो कर्तव्य पूरा गर्न अटुट उत्साह हुन्थ्यो।

सात-आठ वर्ष मिलिक्कै बित्यो, र मेरो स्वास्थ्य र बल पहिलेजस्तो रहेन। त्यसपछि म ७३ वर्षको हुँदा मलाई एक खालको मस्तिष्कघात भयो। तर केही दिनसम्‍म सेलाइन हालेपछि, मेरो लक्षणहरू लगभग हराए। ममा कुनै असर बाँकी रहेन। मलाई लाग्यो, परमेश्‍वरले मेरो साँचो विश्‍वास, मैले खुसीसाथ र पूर्ण हृदयले सेवा गरेको छु भन्‍ने देख्‍नुभएको छ, त्यसकारण उहाँले मलाई आशिष दिनुभएको छ। म निकै कृतज्ञ थिएँ र आफ्‍नो कर्तव्य पूरा गरिरहेँ। तर मेरो स्वास्थ्यलाई ध्यानमा राखेर, अगुवाले मलाई घरमा आतिथेयको रूपमा सेवा गर्न लगाए। मैले अबदेखि धेरैवटा कर्तव्य पूरा गर्न पाउनेछैनँ, तर म घरमा नै आतिथ्य गरिरहेको हुनेछु भन्‍ने देखेर, म साह्रै उदास भएँ। विशेष गरी जवान ब्रदर-सिस्टरहरू जोसजाँगरले भरिएर सबै किसिमका कर्तव्यमा व्यस्त भएको देख्दा मलाई डाहा लाग्थ्यो। सोचेँ, म वृद्ध भएको र मेरो स्वास्थ्य राम्रो नभएकोले, म अबउसो दौडधूप गर्न वा धेरै प्रकारका कर्तव्यहरू पूरा गर्न सक्दिनँ, त्यसैले म पक्‍कै बेकाम भएको छु। मलाई साँच्‍चै १०-२० वर्षपछाडि फर्केर जान र तिनीहरूले जस्तै सबै किसिमका कर्तव्यहरू पूरा गर्न साह्रै मन लाग्थ्यो, तब त मुक्ति पाउने मेरो मौका अधिक हुनेथ्यो। अहिले म वृद्ध भइसकेको हुनाले जवान मानिसहरूको तुलनामा आउन ठ्याक्कै सक्दिनथेँ। त्यो सोच्दा मलाई खल्लो लाग्थ्यो, र थाहै नपाई म निराश हुन्थेँ। साथै, स्ट्रोकहरू बल्झिने गर्छन् भन्‍ने मलाई थाहा थियो, तसर्थ कुनै दिन मलाई फेरि मस्तिष्कघात भएमा, त्यो मेरो अन्त्य हुन सक्थ्यो, र मैले परमेश्‍वरको महिमा देख्‍नेथिइनँ। त्यसपछि मैले कसरी मुक्ति पाउनेथेँ र? परमेश्‍वरको लागि समर्पित हुन नपाउँदा मैले मुक्तिको मौका पाउँदिनँ भन्‍ने मलाई लाग्यो, त्यसकारण परमेश्‍वरमा विश्‍वास गर्नुको के अर्थ थियो र? यो मेरो लागि दुःखलाग्दो र निराशलाग्दो सोचाइ थियो। केही समयसम्‍म त मैले परमेश्‍वरको वचन पढ्ने वा भजन गाउनेसमेत गरिनँ। यस्तो दुःखमा, मैले परमेश्‍वरलाई प्रार्थना गरेँ, “हे परमेश्‍वर! मलाई अब मुक्ति पाउने मेरो कुनै आशा छैन जस्तो लागेको छ। म अत्यन्तै दुःखी भएको छु, मलाई जीवन नै जीर्ण भएको महसुस हुन्छ। हे परमेश्‍वर, म तपाईंबाट अलग हुन चाहन्‍नँ। म सही स्थितिमा छैन भन्‍ने मलाई थाहा छ, तर यसलाई कसरी सच्याउने थाहा छैन। बिन्ती छ, यो गलत स्थितिबाट निस्कन मलाई डोऱ्याउनुहोस्।”

एक दिन मैले परमेश्‍वरका वचनहरूमा यो पढेँ: “परमेश्‍वरको चाहना हरेक व्यक्ति सिद्ध बनोस्, अन्त्यमा उहाँद्वारा प्राप्त हुन सकोस्, उहाँद्वारा पूर्ण रूपमा धोइओस् र उहाँले प्रेम गर्नुहुने मानिसहरू बनोस् भन्‍ने छ। मैले तिमीहरू पछौटे वा कम क्षमताका छौ भन्दा केही फरक पर्दैन—यी सब तथ्य हुन्। मैले त्यसो भनेको कुराले म तिमीहरूलाई त्याग्न चाहन्छु, मैले तिमीहरूमाथिको आशा हराएको छु र तिमीहरूलाई बचाउन अझ कम अनिच्छुक छु भन्‍ने प्रमाणित गर्दैन। आज म तिमीहरूको लागि मुक्तिको काम गर्न आएको हुँ, जसको अर्थ यो हो कि मैले गर्ने काम भनेको मुक्तिको कामको निरन्तरता हो। प्रत्येक व्यक्तिसित सिद्ध बन्ने मौका हुन्छ: यति हो तँ इच्छुक हुनुपर्छ, यति हो तैँले खोजी गर्नुपर्छ, अन्त्यमा तँ यो नतिजा प्राप्त गर्न सक्षम हुनेछस् र तिमीहरूमध्ये एकै जना पनि त्यागिनेछैनौ। यदि तँ कमजोर क्षमताको छस् भने, तँसित मेरा मागहरू तेरो कमजोर योग्यताअनुरूप हुनेछ; यदि तँ उच्च क्षमताको छस् भने तँसित मेरा मागहरू तेरो उच्च क्षमताअनुरूप हुनेछ; यदि तँ अनजान र अशिक्षित छस् भने, तँसित मेरा मागहरू तेरो असाक्षरताअनुरूप हुनेछन्; यदि तँ साक्षर छस् भने, तँसित मेरा मागहरू तँ साक्षर छस् भन्‍ने तथ्यअनुरूप हुनेछन्; यदि तँ बुढेसकालमा छस् भने, तँसँग मेरा मागहरू तेरो उमेरअनुरूप हुनेछन्; यदि तँ अतिथि-सत्कार प्रदान गर्न सक्छस् भने, तँसँग मेरा मागहरू त्यस क्षमताअनुसार हुनेछन्; यदि तँ अतिथि-सत्कार गर्न सक्दिनँ, निश्‍चित कामहरू मात्र गर्न सक्छु भन्छस् भने, जस्तै सुसमाचार फैलाउने वा मण्डलीको रेखदेख गर्ने वा अन्य सामान्य कुराहरूमा सहभागी हुने, मैले तँलाई सिद्ध बनाउने काम तैँले गर्ने कामअनुसार हुनेछ। बफादार हुनु, आखिरीसम्म आज्ञापालन गर्नु र परमेश्‍वरप्रति सर्वोच्च प्रेम प्राप्त गर्न खोज्नु—यो तैँले पूरा गर्नैपर्ने कुरा हो र यी तीन कुराभन्दा अझ राम्रा अभ्यासहरू छैनन्” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। परमेश्‍वरका वचनहरूले मेरो लागि तुरुन्तै यी कुराहरू स्पष्ट पारिदिए। मानिसहरू समर्पित हुन सक्छन् कि सक्दैनन्, तिनीहरूको उमेर, वा तिनीहरूले कति धेरै कर्तव्य पूरा गर्न सक्छन् त्यसको आधारमा परमेश्‍वर तिनीहरूको परिणाम निर्धारित गर्नुहुन्‍न। तिनीहरू आफ्‍नो कर्तव्यमा समर्पित छन् र परमेश्‍वरका नियम र बन्दोबस्तहरू पालन गर्न सक्छन्, अनि परमेश्‍वरलाई सन्तुष्ट पार्ने प्रयास गर्छन् भने, तिनीहरूले मुक्ति पाउन सक्छन्। तर मैले परमेश्‍वरको इच्‍छा बुझेको थिइनँ र उहाँले कसलाई मुक्ति दिनुहुन्छ मलाई थाहा थिएन। मुक्ति पाउन मैले विभिन्‍न ठाउँमा गएर धेरै काम गर्न सक्‍नुपर्छ भन्‍ने मैले सधैँ गलतरूपमा विश्‍वास गरेको रहेछु। म वृद्ध भइरहेको र जवान मानिसहरूले जस्तो परिश्रम गर्न नसक्‍ने भएकोले, मुक्ति पाउने कुनै मौका छैन भनेर मैले आफूलाई सीमित गरेको थिएँ। म नकारात्मकता र गलतबुझाइमा डुबेको थिएँ, र परमेश्‍वरलाई धोका दिनेबारे समेत सोचेँ। म साह्रै विद्रोही रहेछु! म वृद्ध भएको र जवान मानिसहरूले जति कर्तव्य पूरा गर्न नसक्‍ने भए पनि, परमेश्‍वरले मलाई अरूकै मापदण्डहरूमा राख्नुभएन। अनि उहाँले मलाई सत्यताको पछि लाग्ने र कर्तव्य पूरा गर्ने मौकाबाट वञ्‍चित गरिरहनुभएकै थिएन। मेरो मन र समझ अझै पनि उस्तै थियो र म परमेश्‍वरका वचनहरू पढ्न र आफ्‍नो कर्तव्यमा आफूले गर्न सक्‍ने सबै गर्न सक्थेँ। तर मैले परमेश्‍वरको इच्‍छा नखोजी, आफूलाई वृद्ध र निकम्मा, परमेश्‍वरको निगाहबाट गिरेको व्यक्तिको रूपमा सीमित गरेँ, र परमेश्‍वरलाई धोका दिनेबारे सोचेँ। के त्यो धूर्त स्वभावको कारण परमेश्‍वरलाई शङ्का गर्नु होइन र? धेरै कर्तव्य पूरा गर्दा व्यक्तिले मुक्ति पाउँछ वा व्यक्ति वृद्ध भएपछि परमेश्‍वरले उसलाई हटाउनुहुन्छ, र मुक्ति दिनुहुन्‍न भनेर उहाँले कहिल्यै भन्‍नुभएको छैन। व्यक्ति वृद्ध भएपछि उसले कसरी खोजी गर्नुपर्छ र आफ्‍नो कर्तव्यलाई कसरी लिनुपर्छ भनेर उहाँले वास्तवमा स्पष्टसित बताउनुभएको थियो। म अन्त्यसम्‍मै समर्पित र आज्ञाकारी भएँ, र परमेश्‍वरको प्रेम पछ्याउन सकेँ भने, मैले मुक्ति पाउने आशा हुन्छ। परिस्थितिलाई परमेश्‍वरको वचनअनुसार नहेर्नु मेरो मूर्खता थियो। मैले आफ्‍नै धारणा र कल्‍पनालाई सत्यताको रूपमा लिएँ, परमेश्‍वरलाई गलत बुझेँ। मेरो विवेकले मलाई असाध्यै घोच्यो, र मैले परमेश्‍वरलाई प्रार्थना गरेँ, “हे परमेश्‍वर! म आफ्नो गलत दृष्टिकोणको कारण नकारात्मक र प्रतिरोधी बन्‍न छोड्नुपर्छ। एक मुठी सास रहुञ्जेल, अर्को एक दिन बाँचुञ्जेल, कर्तव्य पूरा गर्ने थप एक दिन पाइञ्जेल, म अघि बढ्न र सत्यतामा प्रवेश गर्न प्रयास गरिरहनेछु।” प्रार्थना र परमेश्‍वरको वचनको डोऱ्याइले मलाई केही सान्त्वना मिल्यो—म त्यति व्याकुल भइनँ। सोचेँ, ममा समझ भइञ्‍जेल र म हिँडडुल गर्न सकिञ्‍जेल म असल आतिथेय बन्न परमेश्‍वरमा भरोसा गर्नेछु र परमेश्‍वरप्रतिको हार्दिक सेवामा आफ्नो सर्वस्व लगाउनेछु।

तर मैले नबुझेको कुरा अझै थियो। म आफू जवान मानिसहरू जत्तिको सक्षम नभएको देख्दा किन निराश भएँ, र परमेश्‍वरलाई धोका दिनेबारे समेत सोचेँ? त्यसको जड के थियो? मैले आफ्‍नो खोजीको बेला, परमेश्‍वरको वचनमा यो पढेँ: “मानिसहरूले आशिष्‌, इनाम, र मुकुट पाउन परमेश्‍वरमा विश्‍वास गर्छन्। के हरेकको हृदयमा यही कुरा हुँदैन र? हुन्छ, र यही तथ्य हो। मानिसहरूले यसबारेमा त्यति कुरा नगरे पनि, र तिनीहरूले आशिष्‌हरू पाउने आफ्‍नो मनसाय र इच्‍छालाई प्रायजसो लुकाउने भए पनि, मानिसहरूको हृदयभित्र हुने यो इच्‍छा र मनसाय सधैँ नै अटल रूपमा रही आएको छ। मानिसहरूले जति धेरै आत्मिक सिद्धान्तहरू बुझेका भए पनि, तिनीहरूसँग जे-जस्तो अनुभव वा ज्ञान भए पनि, तिनीहरूले जे-जस्तो कर्तव्य पूरा गरे पनि, जति धेरै कष्ट भोगे पनि, वा जति धेरै मूल्य चुकाए पनि, तिनीहरूले आफ्‍नो हृदयमा लुकेको आशिष्‌ पाउने मनसाय कहिल्यै त्याग्‍न सक्दैनन्, र सधैँ चुपचाप यसको लागि परिश्रम गर्छन्। के मानिसहरूको हृदयको गहिराइमा गाडिएको कुरा यही हुँदैन र? आशिष्‌ प्राप्त गर्ने यो प्रेरणाविना, तिमीहरू कस्तो महसुस गर्नेथियौ? तिमीहरू कस्तो मनोवृत्तिले आफ्नो कर्तव्य गर्नेथियौ? यदि यो आशिष्‌ प्राप्त गर्ने प्रेरणालाई मनबाट निकालेर फाल्न सकेको भए कस्तो हुनेथियो? सायद धेरै मानिसहरू नकारात्मक हुनेथिए, र उनीहरूमध्ये धेरैजना आफ्नो कर्तव्यमा प्ररेरणारहित बन्‍नेथिए। उनीहरूले आफ्नो हंस हराएझैँ परमेश्‍वरमाथिको विश्‍वासमा आफ्नो रुचि गुमाउने थिए। उनीहरूको हृदय थुतिएको प्राणीजस्तै देखिने थिए। त्यसैले त म भन्छु, आशिष्‌ पाउने मनसाय भनेको मानिसहरूको हृदयको गहिराइभित्र लुकेको कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। “ख्रीष्टविरोधीहरू लाभ पाउनका लागि मात्रै परमेश्‍वरमा विश्‍वास गर्छन्, र तिनीहरू परमेश्‍वरसँग लेनदेन गर्ने प्रयास गर्छन्। आशिष र इनामहरू पाउने तिनीहरूको अभिप्राय र इच्‍छा अत्यधिक धेरै हुन्छन्; तिनीहरू यी इच्‍छाहरूलाई पक्रिराख्छन्, छोड्दैनन्। परमेश्‍वर धेरै कुरा भन्‍नुहुन्छ, तैपनि तिनीहरू त्यो कुनै स्वीकार गर्दैनन्, तर यस क्रममा सोच्छन्, ‘परमेश्‍वरमा विश्‍वास गर्नु नै त आशिष पाउनलाई हो; यो असल गन्तव्य पाउनका लागि हो। यो नै सर्वोच्‍च सिद्धान्त हो, र योभन्दा ठूलो अरू केही हुन सक्दैन। यदि परमेश्‍वरमा विश्‍वास गर्नु आशिषहरू प्राप्त गर्नका लागि होइन भने, मानिसहरूले विश्‍वास गर्नु हुँदैन; यदि यो आशिषहरू पाउनका लागि होइन भने, परमेश्‍वरमा विश्‍वास गर्नुको कुनै महत्त्व वा मूल्य हुँदैन—तिनीहरूलाई घाटा हुन्छ।’ के ख्रीष्टविरोधीमा यी विचारहरू हालिदिने कोही छ? के ती कसैको संरक्षण वा प्रभावबाट आउँछन्? आउँदैनन्—यी विचारहरू ख्रीष्टविरोधीको जन्‍मजात प्रकृति र सारबाट निर्धारित हुन्छन्। ती कसैले पनि परिवर्तन गर्न सक्दैन। आज देहधारी परमेश्‍वरले धेरै कुरा बताइरहनुभएको छ, तर ख्रीष्टविरोधीहरू यीमध्ये कुनै कुरा स्वीकार गर्दैनन्, बरु उहाँको विरोध र निन्दा गर्छन्। सत्यतादेखि दिक्‍क मान्‍ने र यसलाई घृणा गर्ने तिनीहरूको प्रकृति सदासर्वदा अपरिवर्तनीय हुन्छ। र यो अपरिवर्तनले के देखाउँछ? यसले तिनीहरू प्रकृतिले नै दुष्ट छन् भन्‍ने देखाउँछ। समस्या तिनीहरू सत्यताको पछि लाग्छन् कि लाग्दैनन् भन्‍ने होइन—तिनीहरूको स्वभाव नै दुष्ट हुन्छ। तिनीहरू निर्लज्ज भई परमेश्‍वरविरुद्ध कोहोलो मच्चाउँछन् र उहाँको विरोध गर्छन्—यो तिनीहरूको प्रकृति र सार हो, र तिनीहरूको साँचो रूप हो” (वचन, खण्ड ४। ख्रीष्टविरोधीहरूको खुलासा। विषयवस्तु सात (भाग दुई))। “ख्रीष्टविरोधीहरू कर्तव्य निर्वाहलाई लेनदेनको रूपमा लिन्छन्। तिनीहरू आशिषहरू प्राप्त गर्ने प्रयासमा लेनदेनको हिसाबले आफ्‍नो कर्तव्य पूरा गर्छन्। तिनीहरू के विश्‍वास गर्छन् भने परमेश्‍वरमा विश्‍वास गर्नु भनेको आशिषहरू पाउनु हो, र कर्तव्य पूरा गरे बापत आशिष पाउनु उचित हो। तिनीहरूले सकारात्मक कुरालाई अर्थात् कर्तव्य निर्वाहलाई बिगारेर सृष्टि गरिएको प्राणीको कर्तव्य निर्वाहको मूल्य र महत्त्व अनि यसको वैधतालाई अपमान गर्छन्। तिनीहरूले सृष्टि गरिएको प्राणीले पूरा गर्नुपर्ने सही र उचित कर्तव्यलाई लेनदेनमा परिवर्तन गर्छन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्‍वरका वचनहरूबाट मैले के देखेँ भने ख्रीष्टविरोधीहरू आशिष पाउन मात्रै विश्‍वास गर्छन्, तिनीहरूको लेनदेनको मानसिकता कहिल्यै परिवर्तन हुँदैन, र जति नै कठिन वा दुःखदायी भए पनि तिनीहरूले यो कुरा त्याग्नेछैनन्। तिनीहरूले आशिष पाउने सबै आशा गुमाए भने, यो तिनीहरूको जीवनकै अन्त्य भएझैँ हुन्छ। तिनीहरू विश्‍वास जारी राख्‍नुलाई अर्थहीन ठान्छन्, र परमेश्‍वरविरुद्ध लडाइ र उहाँको प्रतिरोध गर्छन्। मैले ठ्याक्कै ख्रीष्टविरोधीले जस्तै काम गरिरहेको छु भन्‍ने देखेँ। मैले प्रभुमा विश्‍वास गर्दा, मेरो विश्‍वासले मलाई परमेश्‍वरको राज्यमा प्रवेश गराउन सक्छ भन्‍ने सुन्दा म अति खुसी भएको थिएँ। मलाई लाग्थ्यो, यस जीवनमा परमेश्‍वरका आशिष र अनुग्रह, त्यसपछि अर्को जीवनमा अनन्त जीवन पाउन कुनै पनि कष्टभोग सार्थक हुन्छ। आशिष पाउनु र परमेश्‍वरको राज्यमा प्रवेश गर्नु मेरो विश्‍वासको उद्देश्य बन्यो र जति त्याग गर्छु, भविष्यमा मेरा आशिषहरू त्यति नै हुनेछन्। सर्वशक्तिमान्‌ परमेश्‍वरका आखिरी दिनहरूको काम स्वीकार गरेपछि, आशिष पाउने मेरो सपना पूरा हुनेछ भन्‍ने मलाई झन् धेरै लाग्यो, र म आफ्नो कर्तव्यमा झन् धेरै उत्साहित भएँ। त्यो बेला म ६६ वर्षको थिएँ, तर म आफूलाई वृद्ध पटक्‍कै ठान्दिनथेँ। मेरो मनमा चिन्ता थिएन, केवल म आफ्‍नो कर्तव्यमा कठिन परिश्रम गर्थेँ। भेलाको लागि म साइकल चलाएर चारैतिर जान्थेँ र पछि मलाई मस्तिष्कघात भए पनि, मलाई मतलब भएन। म केवल आफ्‍नो कर्तव्यमा कडा प्रयास गर्न, र आशिष पाउन पसिना बगाउन र कष्टलाई पूँजीको रूपमा चलाउन चाहन्थेँ। तर मैले आफू वृद्ध भएको र आफ्नो अवस्थाको कारण त्यति धेरै कर्तव्य पूरा गर्न नसक्ने भएको देखेँ। म यताउता यात्रा गरिरहन चाहन्थेँ तर गर्न सक्दिनथेँ, र म बिस्तारै केही गर्न नसक्‍ने हुँदै थिएँ। मलाई आशिष पाउने आशा झन्-झन् झिनो हुँदै गइरहेको छ जस्तो लाग्यो र मैले यो स्विकार्न चाहिनँ। म केही बोलिनँ, तर हृदयमा परमेश्‍वरको नियम स्विकार्न चाहँदिनथेँ, त्यसैले म दुःखी र प्रतिरोधी बनेँ। अनि मैले अविवेकी भएर के मलाई आतिथेय गर्न लगाउनुलाई मेरो मूल्य नभएको ठानेँ, र मैले परमेश्‍वरलाई धोका दिने र विश्‍वास त्याग्‍नेसमेत विचार गरेँ। आशिष पाउनु र परमेश्‍वरसँग लेनदेन गर्नु नै मेरो विश्‍वासको अभिप्राय थियो। के त्यो विश्‍वासप्रति ख्रीष्टविरोधीको गलत दृष्टिकोण थिएन र? मैले कर्तव्य पूरा गर्ने जस्तो सकारात्मक र सुन्दर कुरालाई तोडमोड गरेको थिएँ। आफ्‍नो कर्तव्य पूरा गर्ने र ठाउँ-ठाउँमा जाने कार्यलाई राज्यका आशिषहरू पाउन परमेश्‍वरसँग लेनदेन गर्न प्रयोग गर्नु, अनि आफ्‍नो कर्तव्यलाई मेरा तीव्र इच्‍छाहरू पूरा गर्ने औजारको रूपमा चलाउनु मात्र मलाई आउँथ्यो। आशिषित हुने आशाले म साँच्‍चै लट्ठिएको रहेछु। म स्वर्गको राज्यमा प्रवेश गर्नेबारे मात्रै सोच्‍न सक्थेँ। मलाई आशिष पाउँछु कि पाउँदिन, मेरो परिणाम र गन्तव्य कस्तो हुनेछ भन्‍नेमा मात्रै चासो थियो। परमेश्‍वरको प्रेमको ऋण तिर्ने वा उहाँको तत्पर इच्‍छा बुझ्‍ने मेरो कुनै सोच थिएन। ममा पटक्कै विवेक थिएन। परमेश्‍वरले मलाई जीवनको सास र कर्तव्य पूरा गर्ने मौका दिनुभएको छ। यो उहाँबाटको असीम अनुग्रह हो। तर आशिषहरूका खातिर, मैले परमेश्‍वरबाट सधैँ अनुचित मागहरू गरिरहेको थिएँ, परमेश्‍वरसँग तर्क गरेँ, गुनासो गरेँ, नकारात्मक र प्रतिरोधी बनेँ। म दुष्ट स्वभावको विद्रोही र विरोधी व्यक्ति थिएँ। यदि परमेश्‍वरले मेरो जीवन लिनुभएको भए, त्यो धर्मी कार्य हुनेथ्यो। मैले आफ्नो समस्या कति गम्‍भीर छ भन्‍ने देखेर, हृदयबाट परमेश्‍वरलाई प्रार्थना गरेँ, अनि आशिष पाउने अभिप्राय त्याग्‍न, र उहाँको नियम मान्न डोऱ्याइ मागेँ। त्यसपछि मलाई परमेश्‍वरका केही वचनहरू याद आयो: “म प्रत्येक व्यक्तिको गन्तव्य निर्धारण निजको उमेर, वरिष्ठता, भोगाइको परिमाणका आधारमा गर्दिनँ, र उनीहरूले गर्ने कारुणिक आह्‍वानका आधारमा त झनै होइन्, तर उनीहरूसँग सत्य छ वा छैन भन्‍ने आधारमा गर्दछु। योभन्दा अर्को कुनै विकल्प छैन” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। परमेश्‍वरका वचनहरूले मलाई होसमा आउन सहयोग गरे। परमेश्‍वरले हाम्रो परिणाम र गन्तव्य निर्धारित गर्नुहुँदा, यसको हामीले उहाँको लागि कति त्याग गरेका छौँ, कति काम गरेका वा कष्ट भोगेका छौँ, त्यससँग कुनै सम्‍बन्ध हुँदैन। यो त हामीले परमेश्‍वरको काम अनुभव गर्दा सत्यता पाएका छौँ कि छैनौँ, हाम्रा भ्रष्ट स्वभावहरू धोइएका छन् कि छैनन्, अनि ती परिवर्तन भएका छन् कि छैन भन्‍ने कुरामा आधारित हुन्छ। मैले के पनि महसुस गरेँ भने धेरै कर्तव्य पूरा गर्नु भनेको सत्यता प्राप्त गर्नु वा स्वभाव परिवर्तन गर्नु होइन। मैले जति नै कर्तव्य पूरा गरे पनि, महत्त्वपूर्ण कुरा भनेको म सत्यता पछ्याउने मार्गमा छु कि छैन भन्‍ने हो। पहिले, मैले धेरै कर्तव्य पूरा गरेँ र चारैतिर यात्रा गरेँ, तर सत्यताको पछि कहिल्यै लागिनँ। म सतही प्रयासहरू गरेर असल गन्तव्य पाउन चाहन्थेँ। परमेश्‍वरप्रति मभित्रको लेनदेन र विरोधी मनस्थितिलाई मैले देखेको थिइनँ। अन्तिममा आशिष पाउने मेरो इच्‍छा तोडिएपछि, मैले परमेश्‍वरसँग तर्क गरेँ र उहाँविरुद्ध काम गरेँ। मैले जतिवटा कर्तव्य पूरा गरे पनि, यदि मैले सत्यताको पछि नलागी दौडधूप र मेहनत मात्रै गर्न सकेको भए, ममा स्वभाव परिवर्तन हुनेथिएन, तर म स्वार्थी र अहङ्कारी मात्रै बन्नेथिएँ भन्‍ने मलाई थाहा भयो। मैले आफूले गरेको कामबारे परमेश्‍वरसँग तर्कवितर्क गर्नेथेँ, र म झन्-झन् दुष्ट बन्दै जानेथेँ। ठ्याक्कै पावलजस्तै—तिनले धेरै र ठूलो काम गरे, तर तिनको काम मुकुट पाउनलाई थियो। त्यो सधैँ परमेश्‍वरसँगको लेनदेन थियो। मृत्युको मुखमा पर्दासमेत तिनले पश्‍चात्ताप गरेनन्, र परमेश्‍वरबाट दण्ड पाए। तर पत्रुसले त्यति धेरै काम गरेनन्, तर तिनी आफ्‍नो विश्‍वासमा सत्यताको पछि लागे, र सबै कुरामा परमेश्‍वरको इच्‍छा खोजे र उहाँको आज्ञापालन गर्ने प्रयास गरे। तिनमा सर्तहरू थिएनन् र तिनले आशिष पाउँछु कि पाउँदिनँ भनेर ध्यान दिएनन्। तिनले परमेश्‍वरको सर्वोच्च प्रेम हासिल गरे, र परमेश्‍वरको अनुमोदन पाए र उहाँद्वारा सिद्ध पारिए। तिनीहरू दुवै विश्‍वासी थिए, तर तिनीहरूको खोजीका उद्देश्य र दृष्टिकोणहरू, अनि तिनीहरूका परिणामहरू फरक थिए। परमेश्‍वर धर्मी हुनुहुन्छ, र हामीले सत्यता र स्वभाव परिवर्तनको पछि लाग्यौँ भने मात्रै परमेश्‍वरको इच्‍छा पूरा गर्न सक्छौँ। म पछि लागेको कुरा र म हिँडिरहेको मार्ग पावलको जस्तै हास्यास्पद र गलत थियो, र मेरो नतिजा अवश्य तिनको जस्तै हुनेथ्यो। परमेश्‍वरको वचनको अन्तर्दृष्टिले मलाई उहाँको इच्‍छा र विश्‍वासमा मैले कस्तो दृष्टिकोण राख्‍नुपर्छ भन्‍ने कुरा देखायो। मैले परमेश्‍वरका नियम र बन्दोबस्तहरू पालना गर्न, सृष्टि गरिएको उचित प्राणी बन्‍न सिक्‍नुपर्थ्यो। के त्यो परमेश्‍वरको प्रेम र मुक्ति थिएन र? मैले परमेश्‍वरको इच्‍छा बुझेपछि मेरो स्थिति धेरै सुध्रियो, र म परमेश्‍वरप्रति अत्यन्तै आभारी भएँ। त्यसपछि ब्रदर-सिस्टरहरू भेलाको लागि आउँदा, म अतिथिसत्कार गर्थेँ। तिनीहरू नआउँदा, म शान्त भएर परमेश्‍वरको वचन पढ्थेँ र मेरो स्थितिअनुसार सत्यता खोज्थेँ।

एक दिन मैले परमेश्‍वरका वचनहरूको एउटा खण्ड पढेँ। “परमेश्‍वरले हरेक व्यक्तिको जन्‍मदेखि अहिलेसम्‍मका दशकहरूमा उसको लागि मूल्य मात्रै चुकाउनुहुन्‍न। परमेश्‍वरको नजरमा, तँ यो संसारमा धेरैपटक आएको छस्, र तैँले धेरैपटक पुनर्जन्म लिएको छस्। यो सबको पछाडि कसको हात छ? यसको पछाडि परमेश्‍वरको हात छ। तँलाई कुनै पनि हालतमा यी कुराहरू थाहा हुँदैन। हरेकपटक तँ यो संसारमा आउँदा, परमेश्‍वरले व्यक्तिगतरूपमा बन्दोबस्तहरू मिलाउनुहुन्छ: तँ कति वर्ष बाँच्‍नेछस्, कस्तो परिवारमा जन्‍मनेछस्, तैँले कहिले घरजम गरेर बस्‍नेछस्, यो संसारमा के गर्नेछस् र जीवन धान्‍न तैँले के गर्नुपर्छ सो उहाँले मिलाउनुहुन्छ। परमेश्‍वरले तेरो लागि जीवनमा मार्ग तयार गर्नुहुन्छ, ताकि तैँले कुनै बाधाविना यस जीवनमा आफ्‍नो मिसन पूरा गर्न सक्—र जहाँसम्‍म तैँले तेरो अर्को जन्ममा के गर्नुपर्ने भन्‍ने कुरा छ, तैँले के पाउनुपर्छ र तँलाई के दिइनुपर्छ भन्‍ने आधारमा परमेश्‍वरले त्यो जीवनलाई सबै कुरा मिलाएर दिनुहुन्छ। … तेरो लागि धेरैपटक यस्ता बन्दोबस्तहरू गरिएका भए पनि, अन्तिममा तँ आखिरी दिनहरूको युगमा तेरो अहिलेको वर्तमान परिवारमा जन्‍मेको छस्। तैँले परमेश्‍वरलाई विश्‍वास गर्ने वातावरण उहाँले नै मिलाउनुहुन्छ; उहाँले तँलाई उहाँको आवाज सुनेर उहाँसामु आउन लगाउनुहुन्छ, र तैँले उहाँलाई पछ्याउन र उहाँको घरमा कर्तव्य पूरा गर्न सक्छस्। परमेश्‍वरबाट यस्तो मार्गदर्शन पाएर मात्रै तैँले आजको दिनसम्‍म जिएको छस्। तँ संसारमा कतिपटक आएको छस्, तेरो रूप कतिपटक परिवर्तन भएको छ त्यो तँलाई थाहा छैन, न त तँलाई कतिवटा परिवारमा जन्मिस्, कतिवटा युग र शासन तैँले देखिस् त्यो नै थाहा छ—तर यी सबैबाट गुज्रँदा, परमेश्‍वरले तँलाई साथ दिइरहनुभएको छ, र तँलाई हेरचाह गरिरहनुभएको छ। व्यक्तिको लागि परमेश्‍वर कति धेरै मेहनत गर्नुहुन्छ! कतिपय मानिसहरू भन्छन्, ‘म साठी वर्ष पुगेँ। साठी वर्षसम्‍म परमेश्‍वरले मलाई हेरचाह र रक्षा गर्दै आउनुभएको छ। साठी वर्षसम्‍म, उहाँले मेरो भाग्यमाथि शासन गर्नुभएको छ। म वृद्ध भएपछि, यदि मैले कर्तव्य पूरा गर्न सकिनँ र केही गर्न सकिनँ भने—के परमेश्‍वरले मलाई अझै वास्ता गर्नुहुनेछ?’ के यसो भन्‍नु मूर्खता होइन र? मानिसको भाग्यमाथि परमेश्‍वरको सार्वभौमिकता, मानिसप्रतिको उहाँको हेरचाह र सुरक्षा एउटै जीवनकालको लागि मात्रै होइन। यदि यो एउटै जीवनकाल, एउटै जीवन-अवधिको लागि मात्रै भएको भए, यसले परमेश्‍वर सर्वशक्तिमान् हुनुहुन्छ र उहाँले सबै थोकमाथि शासन गर्नुहुन्छ भन्‍ने कुरा देखाउन सक्दैनथियो। परमेश्‍वरले गर्नुहुने परिश्रम र व्यक्तिको लागि चुकाउनुहुने मूल्य उसले यस जीवनमा के गर्छ त्यसलाई बन्दोबस्त गर्नु मात्रै होइन, तर उसको लागि अनगिन्ती जीवनकालको बन्दोबस्त गर्नु हो। व्यक्तिको रूपमा पुनर्जन्‍म लिने हरेक प्राणको लागि परमेश्‍वरले पूर्ण जिम्‍मेवारी लिनुहुन्छ। उहाँले हरेक व्यक्तिलाई डोऱ्याउन अनि हरेक व्यक्तिको जीवन र आयु मिलाउन ध्यान दिएर काम गर्नुहुन्छ, उहाँले आफ्‍नो जीवन दिएर मूल्य चुकाउनुहुन्छ। परमेश्‍वरले मानिसको खातिर यति धेरै मेहनत गर्नुहुन्छ र यस्तो मूल्य चुकाउनुहुन्छ, अनि उहाँले मानिसलाई यी सबै सत्यता र यो जीवन दिनुहुन्छ। यदि मानिसले यो अन्तिम चरणमा सृष्टि गरिएको प्राणीको कर्तव्य पूरा गर्दैन, र ऊ सृष्टिकर्ताको अघि फर्किँदैन—यदि अन्त्यमा, उसले जति नै जीवन र पुस्ता पार गरेको भए पनि, आफ्‍नो कर्तव्य राम्ररी पूरा गर्दैन र परमेश्‍वरका मागहरू पूरा गर्न सक्दैन भने—के परमेश्‍वरप्रतिको मानिसको ऋण अत्यन्तै धेरै हुँदैन र? के तिनीहरू परमेश्‍वरले गर्नुभएका सबै कुराको अयोग्य हुँदैनन् र? तिनीहरू यति निर्दयी हुनेछन् कि व्यक्ति भनिन लायक हुनेछैनन्, किनभने परमेश्‍वरप्रतिको तिनीहरूको ऋण अत्यन्तै धेरै हुनेछ। … मानिसप्रतिको परमेश्‍वरको अनुग्रह, प्रेम र दया मनोवृत्ति मात्रै होइनन्—ती तथ्य पनि हुन्। त्यो कुन तथ्य हो? त्यो तथ्य हो, परमेश्‍वरले तँलाई आफ्‍ना वचनहरू दिनुहुन्छ, ताकि तँलाई भित्री अन्तर्दृष्टि प्राप्त होस्, तैँले उहाँमा के कुरा प्रेमपूर्ण छ, यो संसारको अर्थ के हो भनेर देख्‍न सक्, तेरो हृदय ज्योतिले भरियोस्, र तैँले उहाँका वचनहरू र सत्यता बुझ्‍न सक्। यसरी, तैँले थाहै नपाई सत्यता प्राप्त गर्छस्। परमेश्‍वरले हरेक वास्तविक तरिकामा तँमा यति धेरै काम गर्नुहुन्छ, यसरी तैँले सत्यता प्राप्त गर्न सक्छस्। जब तैँले सत्यता प्राप्त गरेको हुन्छस्, जब तैँले सबैभन्दा बहुमूल्‍य कुरा अनन्त जीवन प्राप्त गरेको हुन्छस्, तब परमेश्‍वरको इच्‍छा पूरा हुन्छ। जब परमेश्‍वरले मानिस सत्यताको पछि लागेको र उसले उहाँसँग सहकार्य गर्ने इच्‍छा गरेको देख्‍नुहुन्छ, तब उहाँ खुसी र सन्तुष्ट बन्‍नुहुन्छ। त्यसपछि उहाँमा एउटा मनोवृत्ति हुन्छ, र उहाँमा त्यो मनोवृत्तिमा हुँदा, उहाँ काममा लाग्‍नुहुन्छ, र मानिसलाई स्याबासी र आशिष दिनुहुन्छ। उहाँ भन्‍नुहुन्छ, ‘म तँलाई इनाम दिनेछु। तैँले पाउनुपर्ने आशिष यो हो।’ अनि त्यसपछि तैँले सत्यता र जीवन प्राप्त गर्नेछस्। जब तँमा सृष्टिकर्ताको ज्ञान हुन्छ र तैँले उहाँबाट प्रशंसा पाउँछस्, तब के तँलाई अझै पनि मनमा रित्तो महसुस हुनेछ? हुनेछैन; तँ सन्तुष्ट हुनेछस् र तँलाई आनन्द महसुस हुनेछ। मूल्यसहित जिउनु भनेको यही होइन र? यो नै सबैभन्दा बहुमूल्य र महत्त्वपूर्ण किसिमको जीवन हो” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि मूल्य चुकाउनु ठूलो महत्त्वको कुरा हो)। मलाई परमेश्‍वरका वचनहरू अत्यन्तै हृदयस्पर्शी र निकै सान्त्वनादायी लाग्यो। म जति नै वृद्ध भए पनि वा मेरो स्वास्थ्य जस्तो भए पनि, मैले सत्यतालाई प्रेम गरेको र पछ्याएको भए, परमेश्‍वरले मलाई त्याग्‍नुहुनेथिएन। तर मैले परमेश्‍वरको इच्‍छालाई गलत बुझेको थिएँ। म वृद्ध र निकम्मा भएको छु, त्यति धेरै कर्तव्य पूरा गर्न सक्दिनँ भन्‍ने मलाई लाग्यो। म गम्‍भीर बिरामी परेर कुनै दिन मर्न सक्थेँ, त्यसपछि मुक्ति पाउने मेरो आशा हुनेथिएन। मलाई विश्‍वास गर्नुको कुनै अर्थ छैन भन्‍ने लाग्यो, र म प्रयास गरिरहन चाहन्‍नथेँ। मैले म गलत दृष्टिकोणद्वारा प्रभावित भएको छु र मैले परमेश्‍वरको इच्‍छालाई गलत बुझेको छु भन्‍ने थाहा पाएँ। म कमजोरी र नकारात्मकतामा डुबेको थिएँ, र शैतानले मलाई नचाएको थियो। पहिले त, मलाई सृष्टि गरिएको प्राणीको रूपमा मैले परमेश्‍वरमा समर्पित भएर उहाँलाई सन्तुष्ट तुल्याउनुपर्छ भन्‍ने थाहा थिएन। ममा त्यो समझ थिएन। मैले देहगत आशिषहरू पाउन मात्रै विश्‍वास गरेको थिएँ—मैले परमेश्‍वरसँग लेनदेन गरिरहेको थिएँ। अब मैले के देख्‍न सकेँ भने त्यो खोजीको साथ, म ८०० वर्ष नै बाँचेँ भने पनि त्यसको कुनै अर्थ वा मूल्य हुनेथिएन। अय्यूबले विपत्तिको सामना गर्दा र तिनका सम्पत्तिहरू लुटिँदा, तिनले कहिल्यै पनि आफूले पाएको वा गुमाएको बारेमा सोचेनन्। तिनलाई खटिरा आएर जीवन असहनीय बन्दा, जीवनको झिनो आशा हुँदा, तिनले कहिल्यै परमेश्‍वरलाई दोष दिएनन्। तिनी परमेश्‍वरमाथिको आफ्नो साँचो विश्‍वासद्वारा उहाँका नियम र बन्दोबस्तहरूमा समर्पित भए। तिनले शैतानको अघि परमेश्‍वरबारे सानदार गवाही दिए, र परमेश्‍वरको हृदयलाई सान्त्वना दिए। अन्तिममा परमेश्‍वरले तिनलाई आशिष दिनुभयो, र परमेश्‍वर तिनीकहाँ देखा पर्नुभयो। पत्रुसको विश्‍वासमा, परमेश्‍वरले जे बन्दोबस्त गर्नुभए पनि, तिनले उहाँको इच्‍छा खोजे र उहाँमा समर्पित भए, र प्रभुका वचनहरू अभ्यास गर्न ध्यान दिए। अन्तिममा, परमेश्‍वरको आज्ञापालन गर्दै तिनी उहाँको निम्ति उँधोमुन्टो क्रूसमा टाँगिए, यसरी तिनले सृष्टि गरिएको प्राणीको कर्तव्य पूरा गरे र अर्थपूर्ण जीवन जिए। अब मलाई थाहा भयो, विश्‍वासीको रूपमा, परमेश्‍वरमा समर्पित हुन र उहाँलाई सन्तुष्ट पार्न खोज्‍नु, सृष्टि गरिएको प्राणीको कर्तव्य पूरा गर्नु, आफ्‍नो कर्तव्य पूरा गर्ने क्रममा सत्यता सिक्‍नु र प्राप्त गर्नु, परमेश्‍वरमा समर्पित हुनु र उहाँलाई प्रेम गर्नु नै खोक्रो जीवन नजिउने, अर्थपूर्ण जीवन जिउने तरिका हो। परमेश्‍वरले अनुमोदन गर्नुहुने कुरा यही हो। सधैँ परमेश्‍वरसँग लेनदेन गर्ने प्रयास गर्नु, कडा परिश्रम र आफूलाई समर्पित गरेर बद्लामा राज्यका आशिषहरू पाउन खोज्नु, नीचता हो, र यस्ताहरूको जीवनको कुनै अर्थ वा मूल्य हुँदैन। मैले भविष्यमा आशिष पाउनेछु कि छैनँ भनेर सोचिरहनु हुँदैन। म जीवित रहेको हरेक दिन सत्यताको पछि लाग्न, परमेश्‍वरमा भरोसा गरेर आफ्‍नो कर्तव्य पूरा गर्न सक्दो गर्न, परमेश्‍वरमा समर्पित हुने र उहाँलाई सन्तुष्ट तुल्याउने प्रयास गर्न, र आफ्‍नो कर्तव्य पूरा गर्दा स्वभाव परिवर्तनको पछि लाग्न चाहन्थेँ। कुनै दिन म गम्‍भीर बिरामी परेर मृत्युको सामना गर्नुपरे पनि, र मैले उप्रान्त कर्तव्य पूरा गर्ने मौका नपाए पनि, म परमेश्‍वरको नियममा समर्पित हुनेथेँ। अहिले मैले ध्यान दिनुपर्ने कुरा भनेको यस जीवनकालमा आफ्‍नो कर्तव्य पूरा गर्न सक्दो गर्नु थियो। मेरो नतिजा जे-जस्तो भए पनि, यो जीवन होस् वा मृत्यु, परमेश्‍वरको नियमअनुसार हुन्छ। यो मैले सृष्टि गरिएको प्राणीको रूपमा विचार गर्नुपर्ने कुरा होइन। यस कुरालाई त्यसरी विचार गर्दा मलाई निकै ढुक्‍क लाग्यो। त्यसपछि, मैले हरेक दिन सामान्यरूपमा परमेश्‍वरको वचन पढेँ र भजनहरू सुनेँ। म आफूले भ्रष्टता प्रकट गर्दा, प्रार्थना गर्थेँ, सत्यता खोज्थेँ, र मलाई आफ्नो शैतानी स्वभाव थाहा हुन्थ्यो, र ब्रदर-सिस्टरहरूसँगको सङ्गतिमा खुलस्त हुन्थेँ। मैले बिस्तारै केही प्रगति गरेँ। साधारणतया मैले आफ्‍नो कर्तव्य पूरा गर्नुपर्दा, म सक्रिय भएर लाग्थेँ, र छेउछाउका मानिसहरूलाई सुसमाचार सुनाउन अथक प्रयास गर्थेँ। ब्रदर-सिस्टरहरूले गवाहीसम्‍बन्धी लेखहरू लेखेका देख्दा, मलाई पनि परमेश्‍वरको गवाही लेखहरू लेख्‍न मन लाग्थ्यो। मलाई त्यस्तो खोजी गर्दा सन्तुष्टि र शान्ति मिल्नेछ भन्‍ने लाग्यो। एक दिन मैले परमेश्‍वरका वचनहरूको यो भजन सुनेँ, “सृष्टि गरिएको प्राणी परमेश्‍वरको कृपामा हुनुपर्छ।” यो सुनेर म अत्यन्तै भावुक भएँ। पत्रुसको अनुभव भएको दोस्रो खण्डले मलाई निकै भावुक तुल्यायो।

२  विगतमा, परमेश्‍वरको खातिर पत्रुसलाई क्रूसमा उल्टो झुन्ड्याइ; तर अन्त्यमा तैँले परमेश्‍वरलाई सन्तुष्ट पार्नुपर्छ, र तेरा सबै शक्ति उहाँका लागि समाप्त गर्नुपर्छ। सृष्टि गरिएको एक प्राणीले परमेश्‍वरको खातिर के गर्नसक्छ र? यसैले परमेश्‍वरले उहाँको इच्छाअनुसार तँलाई प्रयोग गरून् भनी तैँले सक्दो चाँडोभन्दा चाँडो आफैलाई परमेश्‍वरमा सुम्पनुपर्छ। यदि त्यसले परमेश्‍वरलाई खुसी र प्रसन्न तुल्याउँछ भने उहाँले आफ्नो इच्छाअनुसार तँसँग जे गर्न चाहनुहुन्छ उहाँलाई त्यही गर्न दे। मानिसहरूसँग गुनासोका कुराहरू बोल्ने के अधिकार छ र?

—थुमालाई पछ्याउनुहोस् र नयाँ गीतहरू गाउनुहोस्

मैले यो बारम्बार सुनेँ, र पनि धीत मरेन। यसको हरेक हरफ प्रेरणादायी र हृदयस्पर्शी लाग्यो, र मैले आँसु रोक्‍न सकिनँ। म त शैतानले भ्रष्ट तुल्याएको प्राणी थिएँ र यस्तो पाको उमेरसम्म जिएको थिएँ, र पनि परमेश्‍वरलाई पछ्याउने र उहाँको काम अनुभव गर्ने, उहाँको गवाही दिने र उहाँको निम्ति जिउने मौका पाएको थिएँ। कस्तो ठूलो आशिष! परमेश्‍वरका वचनहरू खानु र पिउनु, आफ्नो भ्रष्टता चिन्‍नु, आशिषहरू पाउने मेरा स्वार्थी र नीच मनसायहरू हटाउनु आफैमा परमेश्‍वरको आशिष थियो। परमेश्‍वरले मलाई केही दिनुभएन भने पनि म अन्त्यसम्‍मै उहाँको प्रशंसा गर्नेथेँ। मेरो जीवन सार्थक हुनेथ्यो! म परमेश्‍वरको समझदार र समर्पित प्राणी बन्‍ने प्रयास गर्न चाहन्छु। मेरो स्वास्थ्य वा मेरो परिणाम जेजस्तो भए पनि, म परमेश्‍वरका बन्दोबस्तहरूमा समर्पित हुन चाहन्छु।


२९. परमेश्‍वरतर्फ मेरो यात्राका उकालीओरालीहरू

म सन् २००० मा इसाई बनेकी थिएँ। दक्षिण कोरियाका पाष्टरहरूले हामीलाई निकै बारम्‍बार प्रवचनहरू सुनाउँथे। एउटा सेवामा, एक पाष्टरले हामीलाई धर्मशास्‍त्रको खण्ड पढेर सुनाए, अनि सबै कुरामा सहनशील र धैर्यशील हुनुपर्छ भनेर बताए—प्रवचन सुनेर होइन, तर यसलाई अभ्यास गरेर हामी परमेश्‍वरको महिमा गर्छौँ। त्यसपछि मात्रै हामी स्वर्गको राज्यमा प्रवेश गर्न सक्छौँ। त्यहाँदेखि, मैले आफ्ना परिवार र साथीसँगीलाई प्रेम र दयापूर्वक व्यवहार गर्न थालेँ। कसैले मलाई रिस उठायो भने, म तिनीहरूलाई क्षमा दिन प्रभुलाई प्रार्थना गरेर सहयोग माग्थेँ। एक-दुईपटक यसो गर्नु समस्या भएन। तर समय बित्दै जाँदा, मैले यो कायम राख्‍न सकिनँ। कहिलेकहीँ म पड्किहाल्थेँ, र तिनीहरूलाई सानोतिनो कुरामा भाषण दिन्थेँ। त्यसपछि मलाई ग्‍लानि हुन्थ्यो। निरन्तर पाप गर्दै पश्‍चात्ताप गरिरहँदा, मैले पापका बन्धनहरू तोड्न सकिनँ। त्यसोभए प्रभु आउनुभएपछि म राज्यमा लगिनेथेँ? पापको समस्या कसरी समाधान गर्ने भनेर सोध्‍न म पाष्टरलाई भेट्न गएँ। तिनले मलाई पाप स्विकारेर पश्‍चात्ताप गर्नुपर्छ—अझै धेरै प्रार्थना गर्नुपर्छ, बाइबल पढ्नुपर्छ, अनि सहनशील र धैर्यशील हुनुपर्छ भनेर भने। तिनले हरेकपटक निश्‍चित बाटो नदेखाई यसो भन्दा, मलाई निराश लाग्थ्यो। मलाई परमेश्‍वरका यी वचनहरू याद आयो, “त्यसकारण तिमीहरू पवित्र हुनुपर्छ, किनकि म पवित्र छु” (लेवी ११:४५)। र हिब्रूको पुस्तकमा यसो भनिएको छ, “पवित्रताविना कुनै मानिसले प्रभुलाई देख्‍नेछैन” (हिब्रू १२:१४)। मलाई के लाग्यो भने मजस्तो—सधैँ पाप गर्दै पश्‍चात्ताप गरिरहने, प्रभुको वचन अभ्यास गर्न नसक्‍ने म जस्तो व्यक्ति—स्वर्गको राज्यमा प्रवेश गर्न सक्दैन। हरेक दिन म दुःखी हुन्थेँ। पछि, मण्डली डाहा र कलहले भरिएको छ भन्‍ने मलाई थाहा भयो। एउटा सेवामा पोडियमको लागि लडाइँ गर्दै एक प्रचारकले अर्का वृद्ध प्रचारकको बाइबल भुईंमा फ्याँकिदिए र तिनलाई बलजफ्ती बाहिर निकाले। कतिपयले त मण्डलीमा व्यापार पनि गरिरहेका थिए। मलाई प्रभु येशूका यी वचनहरू याद आयो: “मेरो घर प्रार्थनाको घर कहलिनेछ भनेर लेखिएको छ; तर तिमीहरूले त यसलाई चोरहरूको अखडा बनाएका छौ” (मत्ती २१:१३)। त्यस्तो मण्डलीमा कसरी पवित्र आत्‍माको काम हुनसक्थ्यो र? के यो चोरहरूको अड्‍डा थिएन र? मलाई ती सेवाहरूबाट कुनै हालतमा भरणपोषण प्राप्त हुँदैन र पाप गर्ने मेरो समस्या कहिल्यै समाधान हुँदैन भन्‍ने लाग्यो। म पवित्र आत्‍माको काम भएको मण्डली खोज्‍न चाहन्थेँ। मेरी दिदीले मलाई अरू केही मण्डलीमा लगिन्, तर ती सबै उस्तै हालतका थिए। मैले पापबाट कसरी उम्‍कने भनेर सोध्दा तिनीहरू कसैले पनि बाटो देखाउन सक्दैनथे। तिनीहरू भन्थे, प्रभु येशूले हामीलाई क्षमा गरिसक्‍नुभएको छ—हामीले प्रार्थना र पश्‍चात्ताप मात्रै गर्नुपर्छ। त्यसले मलाई खोक्रो महसुस गरायो। मलाई त अबदेखि सेवा जानसमेत मन लागेन। एक दिन अचानक यो विचार आयो: सायद परमेश्‍वरले यहाँ वरपरका मण्डलीहरूमा काम गरिरहनुभएको छैन कि? कोरियाबाट आएका पाष्टरहरू भक्त देखिन्थे—तिनीहरू मण्डलीहरूको रेखदेख गर्न चीन आउँथे। तिनीहरूमा धेरै विश्‍वास थियो। के परमेश्‍वरले कोरियाका मण्डलीहरूमा काम गर्दै हुनुहुन्थ्यो? म त्यहाँ पवित्र आत्‍माको काम भएको मण्डली खोज्छु।

सन् २००७ मा, मेरी दिदी र म आफ्‍ना परिवार लिएर कोरिया गयौँ। उनले मलाई एउटा मण्डली चिनाइन् जहाँ धेरै चिनियाँहरू सेवामा सहभागी हुन्थे। मण्डलीका सदस्यहरूले चिनियाँ मानिसहरूलाई जागिर खोज्‍न सहयोग गर्थे, ताकि हामीले जीवन धान्न सकौँ। त्यस मण्डलीका सदस्यहरू अत्यन्तै प्रेमिलो थिए, त्यसकारण म त्यहाँ सेवामा गएँ—सायद तिनीहरूसँग पवित्र आत्माको काम थियो। एउटा सेवामा, पाष्टरले भने, “म हालै चीन जाँदा, परमेश्‍वर फर्किसक्‍नुभएको छ, उहाँले चीनमा देखा परेर काम गरिरहनुभएको छ, र उहाँलाई सर्वशक्तिमान्‌ परमेश्‍वर भनिन्छ भन्‍ने मैले सुनेँ। तर चीन पिछाडिएको देश हो। त्यहाँका मानिसहरू सुसंस्कारी छैनन्। परमेश्‍वर अति महान् हुनुहुन्छ—उहाँ कसरी त्यहाँ देखा परेर काम गर्न सक्‍नुहोला र? धेरैले पूर्वीय ज्योतिको प्रचार गरिरहेका छन्। त्यो नसुन्‍नुहोस्। तपाईंहरूजस्तो कमजोर कद भएकाहरू त्यसमा संलग्न भएपछि कहिल्यै निस्‍कन सक्‍नुहुनेछैन।” तिनको यस कुरामा म पूर्णरूपले सहमत भएँ। चीनका धेरै मण्डलीमा पवित्र आत्‍माको कामको कमी थियो। त्यहाँको सरकारले विश्‍वासीहरूलाई दमन गर्छ, र चिनियाँ मानिसहरू मूर्तिपूजा गर्छन्। के परमेश्‍वरले चीनमा देखा परेर काम गर्न सक्‍नुहुन्छ? त्यो असम्‍भव छ।

चाँडै नै, पाष्टरले सिपालु बोलीले प्रचार गरे पनि, पछि तिनी जे गर्थे त्यो फरक थियो; तिनी प्रभुको मार्ग अभ्यास गर्दैनथे। म साह्रै हतोत्साहित भएँ। मैले पाष्टरलाई पापी अवस्था कसरी समाधान गर्ने भनेर सोध्दा, तिनले झर्किँदै भने, “सबै जना भ्रष्ट छन्। पाप गर्नु सामान्य कुरा हो। प्रभुसामु पाप स्विकार्नुहोस्, अनि तपाईंलाई क्षमा हुनेछ। तपाईंले पश्‍चात्ताप गर्ने इच्छुक हुनुभएकोले, प्रभुले तपाईंका पाप क्षमा गरिसक्‍नुभएको छ।” पाष्टरको कुराप्रति मलाई घृणा जाग्यो। किन तिनले चिनियाँ पाष्टरहरूले जस्तै कुरा गरिहेका थिए? पापलाई तुरुन्तै हटाउन सकिँदैन। कम्तीमा पनि केही परिवर्तन आउनैपर्छ। यदि हामी कुनै परिवर्तन नै गर्दैनौँ भने, पाप स्विकार्ने कष्ट किन गर्नु? के त्यसले हामीलाई अविश्‍वासीसरह तुल्याउँदैन र? त्यसपछि के विश्‍वास गर्नुको कुनै अर्थ रहन्छ र? म बारम्‍बार निराश भएँ, तर मैले हार मान्न चाहिनँ। प्रभुले मलाई पन्छाउनुहुनेछैन, एक दिन म पवित्र आत्‍माको काम भएको मण्डली भेट्टाउँछु भन्‍ने मलाई विश्‍वास थियो। त्यसपछि मैले यसबारे होसियारीसाथ धेरै सोचेँ। सडकमा हिँड्दा इसाई मण्डलीहरू खोज्दै क्रूसहरू हेरिरहेकी हुन्थेँ, र कुनै पाष्टरको प्रवचनबारे सकारात्मक कुरा सुनेँ भने, म हुरीबतास, झरी, हिउँ, वा असिनाझरी नभनी आशाको त्यान्द्रो लिएर सुन्‍न पुगिहाल्थेँ, किनभने म आफ्‍नो अन्योल हटाउन चाहन्थेँ। म कोरिएका ४० वटाभन्दा बढी मण्डलीहरूमा गएँ तर पवित्र आत्‍माको काम भएको एउटै मण्डली भेट्टाइनँ। कुनै पाष्टरले मेरो समस्या समाधान गर्न सकेनन्। अन्योलमा परेर, म राती सुत्न नसकी कोल्टे फेरिरहन्थेँ। मैले हृदयदेखि पुकारेँ, “हे प्रभु, तपाईं आखिर कहाँ हुनुहुन्छ? के तपाईंले मलाई त्याग्‍नुभएको हो?” ती वर्षहरूमा, मेरो मन भारी भएको छ—म निराश र पीडामा थिएँ।

यो पीडा र निराशाबीच, जून २०१५ मा, मेरी दिदीले मेरो घरमा आएर खुसी हुँदै मलाई भनिन्, “एउटा राम्रो खबर छ! प्रभु धेरैपहिले नै फर्किसक्‍नुभएको रहेछ। उहाँले चीनमा देखा परेर काम गरिरहनुभएको छ र धेरै सत्यता व्यक्त गरिरहनुभएको छ। अहिले त्यो सुसमाचार कोरियामा पनि आइपुगेको छ।” सोचेँ, “परमेश्‍वरले चीनमा काम गरिरहनुभएको छ? त्यो कसरी हुन सक्छ?” मैले ढिपी कस्दै भनेँ, “सन् २००९ मा एक जना पाष्टरले हामीलाई परमेश्‍वरले चीनमा कुनै हालतमा काम गर्नुहुन्‍न, किनभने चीन पिछाडिएको देश हो र मानिसहरू सुसंस्कारी छैनन् भनेर भनेका थिए। परमेश्‍वर आदरणीय र महान् हुनुहुन्छ—उहाँले किन चीनमा काम गर्नुहुन्छ र?” त्यसपछि म थाल माझ्‍न गएँ। उनले एउटा किताब निकालेर धैर्यसाथ भनिन्, “यो पुस्तक, थुमाद्वारा खोलिएको चर्मपत्र मा परमेश्‍वरले आखिरी दिनहरूमा व्यक्त गर्नुभएका वचनहरू छन्। म तँलाई यसबाट केही पढेर सुनाउँछु।”

सर्वशक्तिमान्‌ परमेश्‍वर भन्‍नुहुन्छ, “जब येशू मानिसको संसारमा आउनुभयो, उहाँले अनुग्रहको युग सुरु गर्नुभयो र व्यवस्थाको युगको अन्त्य गर्नुभयो। आखिरी दिनहरूमा, परमेश्‍वर फेरि देह बन्नुभएको छ, र उहाँको देहधारणसितै उहाँले अनुग्रहको युग समाप्त गर्नुभयो र परमेश्‍वरको राज्यको युग सुरु गर्नुभयो। परमेश्‍वरको दोस्रो देहधारणलाई स्वीकार गर्न सक्नेहरू जति सबैलाई परमेश्‍वरको राज्यको युगमा डोऱ्याइनेछ, र यसबाहेक तिनीहरूले व्यक्तिगत रूपमा परमेश्‍वरको मार्गदर्शन स्वीकार गर्न सक्षम हुनेछन्। येशूले मानिसको माझमा धेरै काम गर्नुभए पनि, उहाँले सारा मानवजातिको छुटकारा मात्र पूरा गर्नुभयो र मानिसको पापको बलि बन्नुभयो; उहाँले मानिसलाई उसका सबै भ्रष्ट स्वभावबाट मुक्त गर्नुभएन। मानिसलाई पूर्ण रूपमा शैतानको प्रभावबाट मुक्त गर्नको निम्ति येशूले पापको बलि बनेर मानिसका पापहरू बोक्न मात्र आवश्यक थिएन, तर मानिसलाई शैतानी रूपमा भ्रष्ट पारेको उसको स्वभावबाट पूर्ण रूपमा छुटकारा दिन परमेश्‍वरले अझ ठूलो काम गर्नु आवश्यक थियो। यसैले अब, मानिसका पापहरू क्षमा गरिएका छन्, मानिसलाई नयाँ युगतिर डोऱ्याउन परमेश्‍वर देहमा फर्केर आउनुभएको छ, र सजाय अनि न्यायको काम सुरु गर्नुभएको छ। यो कामले मानिसलाई झन् उच्च क्षेत्रमा ल्याएको छ। उहाँको प्रभुत्वमा आउनेहरू सबैले अझ उच्च सत्यता प्राप्त गर्नेछन् र अझ ठूला आशिष्‌हरू प्राप्त गर्नेछन्। तिनीहरू साँच्चिकै ज्योतिमा जिउनेछन्, र तिनीहरूले सत्यता, बाटो र जीवन प्राप्त गर्नेछन्।

“यदि मानिसहरू अनुग्रहको युगमा अल्झिरहन्छन् भने, तिनीहरू आफ्नो भ्रष्ट स्वभावबाट कहिल्यै पनि मुक्त हुनेछैनन्, परमेश्‍वरको अन्तर्निहित स्वभाव जान्ने कुरा त परै जाओस्। यदि मानिसहरू जहिले पनि अनुग्रहको प्रशस्तताको बीचमा जिउँछन्, तर तिनीहरूसँग परमेश्‍वरलाई चिन्‍ने वा उहाँलाई सन्तुष्ट पार्ने जीवनको बाटो छैन भने, तिनीहरूले उहाँमाथिको आफ्नो विश्‍वासमा उहाँलाई साँच्चिकै प्राप्त गर्न सक्नेछैनन्। यस किसिमको विश्‍वास वास्तवमै दयनीय हुन्छ। जब तैँले यो पुस्तक पढिसक्छस्, जब तैँले राज्यको युगको देहधारी परमेश्‍वरको कामको प्रत्येक चरणको अनुभव गरेको हुनेछस्, तब धेरै वर्षदेखिका तेरा इच्छाहरू अन्त्यमा साकार भएको महसुस गर्नेछस्। तैँले अहिले मात्र साँच्चै परमेश्‍वरलाई आमनेसामने देखेको, अहिले मात्र उहाँको मुहार एक टक लाएर हेरेको, उहाँको व्यक्तिगत वाणी सुनेको, उहाँको कामको बुद्धिलाई कदर गरेको र उहाँ कति वास्तविक र सर्वशक्तिमान् हुनुहुन्छ भनी जानेको महसुस गर्नेछस्। तैँले विगतका मानिसहरूले नदेखेका र उनीहरूसित नभएका धेरै थोकहरू प्राप्त गरेको महसुस गर्नेछस्। यस बेला, तैँले परमेश्‍वरमा विश्‍वास गर्नु भनेको के हो र परमेश्‍वरको इच्छा अनुरूप हुनु भनेको के हो त्यो स्पष्ट रूपमा जान्नेछस्। निश्चय नै, यदि तँ विगतका दृष्टिकोणहरूमा अल्झिबसिस्, र परमेश्‍वरको दोस्रो देहधारणको तथ्यलाई इन्कार वा अस्वीकार गरिस् भने, तँ खाली हात रहनेछस्, तैँले केही पनि प्राप्त गर्नेछैनस्, र अन्त्यमा तँ परमेश्‍वरको विरोध गरेकोमा दोषी ठहरिनेछस्। सत्यतालाई पालन गर्न र परमेश्‍वरको कामको अधीनमा बस्न सक्‍नेहरूलाई दोस्रो देहधारी परमेश्‍वर—सर्वशक्तिमानको नाउँमा दाबी गरिनेछ। तिनीहरूले परमेश्‍वरको व्यक्तिगत मार्गदर्शन स्वीकार गर्न, अझ धेरै र उच्च सत्यताहरू, साथै वास्तविक जीवन पनि प्राप्त गर्न सक्नेछन्। तिनीहरूले विगतका कुनै मानिसहरूले नदेखेको दर्शन देख्नेछन्: ‘अनि मसँग बोल्‍ने आवाजलाई हेर्न म फर्केँ। र फर्केपछि, मैले सुनका सात वटा सामदान; र सात वटा सामदानको बीचमा मानिसको पुत्रजस्तै, पाउसम्मै कपडा लगाउनुभएको र छातीमा सुनको फिता कस्‍नुभएको एक जनालाई देखेँ। उहाँको शिर र उहाँका केश ऊनजस्ता सेता, हिउँ जत्तिकै सेता थिए; र उहाँका आँखाहरू आगोका ज्वालाजस्ता थिए; र उहाँका पाउहरू आगोको भट्टीमा जलाइएका उत्तम पित्तलजस्ता थिए; र उहाँको आवाज धेरै पानीको आवाजजस्तो थियो। अनि उहाँको दाहिने हातमा सात वटा तारा थिए: र उहाँको मुखबाट धारिलो दुईधारे तरवार निस्केको थियो: र उहाँको मुहार आफ्नो शक्तिमा चम्कने सूर्यजस्तै थियो’ (प्रकाश १:१२-१६)। यो दर्शन परमेश्‍वरको सम्पूर्ण स्वभावको अभिव्यक्ति हो, र उहाँको सम्पूर्ण स्वभावको अभिव्यक्ति उहाँको वर्तमान देहधारणमा प्रकट हुने परमेश्‍वरको कार्यको अभिव्यक्ति पनि हो” (वचन, खण्ड १। परमेश्‍वरको देखापराइ र काम। प्रस्तावना)। यो सुनेर म छक्‍कै परेँ। यसले प्रकाशको पुस्तकका रहस्यहरू प्रकट गरेको रहेछ। यो अत्यन्तै आधिकारिक थियो—कुनै पनि मानवले यी वचनहरू बोल्‍न सक्दैनथ्यो। मलाई प्रभु येशूले काम गर्न आउनुहुँदा जुन अख्‍तियारले बोल्नुहुन्थ्यो त्यसको याद आयो, र यी साँच्‍चै परमेश्‍वरका वाणी पो हुन् कि भन्‍ने सोचेँ। तुरुन्तै म उत्प्रेरित भएँ, र मैले ध्यान दिएर सुन्‍न थालेँ। विशेष गरी मेरी दिदीले प्रकाशको पुस्तकका केही अगमवाणीहरू पढ्दा, मैले सोचेँ, ती कुनै व्यक्तिले अर्थ्याउन सक्‍ने कुरा होइनन्। प्रकाशको पुस्तकले हामीलाई भन्छ, “हेर, यहूदा कुलको सिंह, दाऊदको मूलले त्यो पुस्तक खोल्न र त्यसका सात वटा मोहोरहरू खोल्नलाई जितेका छन्” (प्रकाश ५:५)। थुमाले अर्थात् परमेश्‍वरले मात्रै यी रहस्यहरू प्रकट गर्न सक्‍नुहुन्छ। के यो परमेश्‍वरको वचन हो? के उहाँले चीनमा देखा परेर काम गर्नु सम्‍भव छ? के म यतिका वर्ष अलमल्ल परेका प्रश्‍नहरूको उत्तर त्यस पुस्तकमा भेट्टाउन सक्छु? मलाई यसबारे निकै जिज्ञासा जाग्यो। त्यही बेला, मेरी दिदीले यो पढिन्: “यी वचनहरू प्रकाशको पुस्तकका यी वचनहरूको पूर्णता पनि हुन्: ‘आत्माले मण्डलीहरूलाई के भन्‍नुहुन्छ सो, कान हुनेले सुनोस्।’ यी वचनहरूले परमेश्‍वरले राज्यको युगमा सुरु गर्नुभएको प्रारम्‍भिक चरणको कामलाई प्रतिनिधित्व गर्छन्” (वचन, खण्ड १। परमेश्‍वरको देखापराइ र काम। प्रस्तावना)। मलाई झन् चासो जाग्यो—के यो प्रकाशको पुस्तकको अगमवाणी होइन र? के प्रकाशको पुस्तकका अगमवाणीहरू पूरा भएका हुन्? के यी परमेश्‍वरका वचन हुन्? मलाई यो विस्तारमा पढ्न मन लागेकोले मैले दिदीलाई त्यो पुस्तक छोडेर जान अनुरोध गरेँ। उनले त्यो पुस्तक दिँदा मलाई असाध्यै खुसी लाग्यो। मलाई यो खोल्‍न हतार लाग्यो। तर मलाई केही चिन्ता पनि लाग्यो। के यो पुस्तक साँच्‍चै धर्मशास्‍त्रअनुरूप छ त? मैले बाइबल र यो पुस्तकलाई पलङमाथि हाराहारीमा राखेर तुलना गरेँ। त्यो पुस्तकमा मैले यो खण्ड पढेँ। “जब म नयाँ स्वर्ग र पृथ्वीमा जान्छु, तब म मेरो महिमाको अर्को भाग लिन्छु र सारा पृथ्वीलाई धपक्क पार्ने गरी ज्योतिको चमक पैदा गरेर सुरुमा म यसलाई कनानमा प्रकट गर्छु, र रातको निस्पट्ट अन्धकारलाई डुबाउँछु, ताकि सारा पृथ्वी ज्योतिमा आउन सकोस्; ताकि मेरो महिमालाई हरेक जातिमा नयाँ देखाउन र वृद्धि गर्न, सारा पृथ्वीका मानिसहरू ज्योतिको शक्तिबाट सामर्थ्य लिन आउन सकून्; र म मानव संसारमा आएको लामो समय भइसक्यो र मेरो महिमालाई इस्राएलबाट पूर्वतिर लामो समय अघि नै ल्याइएको छ भन्‍ने कुरा सारा मानवजातिले महसुस गर्न सकून्; किनभने मेरो महिमा पूर्वबाट चम्किन्छ, र यसलाई अनुग्रहको युगदेखि यस दिनसम्म ल्याइएको छ। तर म इस्राएलबाट निस्केको थिएँ र म पूर्वमा आइपुगेँ। जब पूर्वको ज्योति क्रमिक रूपमा सेतो हुँदै जान्छ तब पृथ्वीको अँध्यारो ज्योतिमा परिणत हुन थाल्छ, अनि मात्र म लामो समयअघि नै इस्राएलबाट गएको थिएँ र म पूर्वमा नयाँ भएर उदाइरहेको छु भन्‍ने कुरा मानिसहरूले पत्ता लगाउनेछन्। इस्राएलमा ओर्लेर पछि यसबाट प्रस्थान गरेँ, म फेरि इस्राएलमा जन्मन सक्दिनँ, किनभने मेरो कामले सारा ब्रह्माण्डलाई नै डोर्‍याउँछ। यसको अतिरिक्त, बिजुली पूर्वदेखि पश्‍चिमसम्म नै चम्किन्छ। यसैले, म पृथ्वीमा ओर्लेको छु, र कनानलाई पूर्वका मानिसहरूकहाँ ल्याएको छु। म सारा पृथ्वीभरिका मानिसहरूलाई कनानमा ल्याउनेछु, त्यसैले सारा ब्रह्माण्डलाई वशमा पार्न, मैले कनानको मुलुकमा अभिव्यक्तिको विषय ल्याइरहन्छु। यस बेला, कनानको मुलुकमा बाहेक पृथ्वीमा कुनै ज्योति छैन, सबै मानिसहरू भोक र ठन्डाको जोखिममा छन्। मैले मेरो महिमा इस्राएललाई दिएँ, अनि यसबाट लिएँ, यसरी मैले इस्राएलीहरूलाई र सारा मानवजातिलाई पूर्वतिर ल्याएँ। तिनीहरूको ज्योतिसँग पुनर्मिलन होस् भनेर, यससँगै होस् र यसलाई खोज्न नपरोस् भनेर मैले तिनीहरू सबैलाई प्रकाशमा ल्याएको छु। खोजिरहनेहरू सबैलाई मैले फेरि ज्योति देख्न दिनेछु र मसँग इस्राएलमा भएको महिमा देख्नेछन्; मैले तिनीहरूलाई लामो समय अघि नै मानवजातिको माझमा सेतो बादल तल गएको कुरा देख्‍न दिनेछु, तिनीहरूले कैयौँ सेता बादलहरू र झुप्पा-झुप्‍पा प्रशस्त फलहरू देखून्; यसको अतिरिक्त, तिनीहरूले इस्राएलको यहोवा परमेश्‍वर देखून्। मैले तिनीहरूलाई यहूदीहरूको मालिक, प्रतीक्षा गरिएको मसीहको र सारा युगहरूभरि राजाहरूले सताएका मेरो देखापराइ देखाउनेछु। आखिरी दिनहरूमा मेरो सारा महिमा र मेरा सबै कामहरू मानिसलाई प्रकट गर्दै म सारा ब्रह्माण्डभरि काम गर्नेछु र म ठूला-ठूला काम गर्नेछु। मलाई वर्षौंदेखि प्रतीक्षा गरिरहेकाहरू, म सेतो बादलमा आएको उत्कट चाह गर्नेहरूलाई, म पटक-पटक देखा परेको उत्कट चाह गर्ने इस्राएललाई, र मलाई सताउने सबै मानवजातिलाई म मेरो महिमित मुहार देखाउनेछु, ताकि मैले मेरो महिमा उहिले नै लिएको छु र मैले यसलाई पूर्वतिर ल्याएको छु, र यो अब यहूदियामा छैन भन्‍ने कुरा सबैले देखून्। किनभने अन्तको दिन आइसकेको छ!” (वचन, खण्ड १। परमेश्‍वरको देखापराइ र काम। सात मेघगर्जनको आवाज—राज्यको सुसमाचार सारा ब्रह्माण्डभरि फैलिनेछ भन्‍ने अगमवाणी)। त्यसपछि मैले यसलाई बाइबलको अगमवाणीसँग तुलना गरेँ: “किनभने जसरी बिजुली पूर्वबाट चम्‍किन्‍छ र पश्‍चिमतिर पनि चम्‍किन्‍छ; मानिसको पुत्रको आगमन पनि त्यस्तै हुनेछ” (मत्ती २४:२७)। यो प्रभु येशूका वचनहरूसँग मिल्थ्यो—यो पूर्णरूपमा बाइबलअनुरूप थियो। परमेश्‍वरबाहेक अरू कसले यी रहस्यहरू खोल्‍न सक्थ्यो र? यी वचनहरूले मलाई आकर्षित गरे—जति पढेँ, मलाई त्यति नै पढ्न मन लाग्यो। मलाई यो पुस्तकमा मेरो मनमा भएको अन्योलको उत्तर भेट्टाउँछु भन्‍ने लाग्यो।

त्यसपछि मैले अर्को खण्ड पढेँ। “हामीहरू परमेश्‍वरका पाइलाहरूलाई खोजिरहेका भएकाले, हामीले परमेश्‍वरको इच्छा, परमेश्‍वरको वचन, उहाँको वाणी खोज्नुपर्छ—किनकि जहाँ परमेश्‍वरद्वारा बोलिएका नयाँ वचनहरू हुन्छन्, त्यहाँ परमेश्‍वरको आवाज हुन्छ, र जहाँ परमेश्‍वरका पाइलाहरू हुन्छन्, त्यहाँ परमेश्‍वरका कार्यहरू हुन्छन्। जहाँ-जहाँ परमेश्‍वरको अभिव्यक्ति हुन्छ, त्यहाँ-त्यहाँ परमेश्‍वर देखा पर्नुहुन्छ, र परमेश्‍वर जहाँ-जहाँ देखा पर्नुहुन्छ, त्यहाँ-त्यहाँ सत्यता, मार्ग, र जीवन अस्तित्वमा हुन्छ। परमेश्‍वरका पाइलाहरू खोज्दा, तिमीहरूले ‘परमेश्‍वर सत्यता, मार्ग र जीवन हुनुहुन्छ’ भन्‍ने वचनहरू लाई बेवास्ता गरेका छौ। अनि त्यसकारण, धेरै मानिसहरूले सत्य ग्रहण गर्दा पनि, तिनीहरूले परमेश्‍वरका पाइलाहरू भेट्टाएका छन् भनी विश्‍वास गर्दैनन्, र तिनीहरूले परमेश्‍वर देखा पर्नुभएको कुरालाई स्वीकार गर्नु त परै जाओस्। कस्तो गम्भीर भुल! परमेश्‍वर देखा पर्नुहुने कुरा मानिसको धारणाहरूसँग मेल खान सक्दैन, परमेश्‍वर मानिसको आग्रहमा देखा पर्नुहुन्छ भन्‍ने कुरा त परै जाओस्। परमेश्‍वरले आफ्‍नो काम गर्नुहुँदा उहाँका आफ्नै छनोटहरू र उहाँका आफ्नै योजनाहरू बनाउनुहुन्छ; यसअलावा, उहाँसँग उहाँका आफ्नै उद्देश्यहरू र उहाँका आफ्नै विधिहरू छन्। उहाँ जुनसुकै काम गर्नुहुँदा, उहाँले यसको बारेमा कुनै मानिससँग छलफल गर्नु वा उसको सल्लाह माग्नु आवश्यक छैन, प्रत्येक र हरेक व्यक्तिलाई उहाँको कामको बारेमा सूचित गर्ने कुरा त परै जाओस्। यो परमेश्‍वरको स्वभाव हो, जसलाई अझ भन्‍ने हो भने सबैले पहिचान गर्नुपर्छ। यदि तिमीहरू परमेश्‍वर देखा पर्नुहुने घटनालाई देख्‍न, परमेश्‍वरका पाइलाहरूलाई पछ्याउन चाहन्छौ भने, सर्वप्रथम तिमीहरू आफ्नो धारणाहरूबाट टाढा जानुपर्छ। तिमीहरूले परमेश्‍वरलाई यो वा त्यो गर्नू भनी माग गर्नुहुँदैन, उहाँलाई तिमीहरूले आफ्नै सीमित स्थानमा राख्‍न र तिमीहरूका आफ्नै धारणाहरूमा उहाँलाई सीमित गर्न हुने कुरा त परै जाओस्। त्यसको सट्टा, तिमीहरूले परमेश्‍वरका पाइलाहरूलाई कसरी खोज्नुपर्छ, कसरी परमेश्‍वर देखा पर्नुहुने कुरालाई स्वीकार्नुपर्छ, र कसरी परमेश्‍वरको नयाँ काममा समर्पण गर्नुपर्छ आफूले आफैलाई सोध्नुपर्छ: मानिसले गर्नुपर्ने यही हो। मानिस सत्यता होइन, र ऊसँग सत्यता छैन, त्यसैले उसले खोजी गर्नुपर्छ, स्वीकार गर्नुपर्छ, र आज्ञा पालन गर्नुपर्छ” (वचन, खण्ड १। परमेश्‍वरको देखापराइ र काम। परिशिष्ट १: परमेश्‍वर देखा पर्नुभएको घटनाले नयाँ युगलाई प्रारम्भ गरेको छ)। मैले यो खण्ड दुईपटक पढेँ। मैले सोचेँ, जहाँ परमेश्‍वरको आवाज भेट्टाउन सकिन्छ, त्यहाँ उहाँका पाइलाहरू पनि भेट्टाउन सकिन्छ। त्यहीँ परमेश्‍वर देखा पर्नुहुन्छ। के यी साँच्‍चै नै परमेश्‍वरका वचन हुन्? परमेश्‍वरबाहेक अरू कसैले त्यस्तो कुनै कुरा भन्न सक्दैनथ्यो। सर्वशक्तिमान्‌ परमेश्‍वरको मण्डलीमा तिनीहरूले त्यही पढ्दा रहेछन्, सायद परमेश्‍वरले त्यो मण्डलीमा काम गरिरहनुभएको छ। म उत्साहित भएँ, र निरन्तर पढेँ।

पछि, मैले यो खण्ड भेट्टाएँ। “आज, परमेश्‍वर आफ्नो काम गर्नका लागि संसारमा फर्कनुभएको छ। उहाँले पहिलो चरणमा अधिनायकवादी शासकहरूका भव्य सभालाई रोक्‍नुभयो: नास्तिकवादको कडा गढ, चीनलाई। परमेश्‍वरले आफ्नो बुद्धि र शक्तिद्वारा मानिसहरूको एक समूह प्राप्त गर्नुभएको छ। यस समयावधिमा, उहाँलाई चीनको सत्ताधारी दलले हरेक तरिकाले खेदो गरेर ठूलो कष्‍ट दियो, त्यसैले आश्रय भेट्टाउन नसकेर उहाँको शिर राख्‍ने ठाउँ पनि छैन। यस्तो कुरा हुँदाहुँदै पनि परमेश्‍वरले गर्न मनसाय राख्‍नुभएको काम उहाँले अझै निरन्तर गर्नुहुन्छ: उहाँले आफ्नो सोर निकाल्नुहुन्छ, र सुसमाचार फैलाउनुहुन्छ। परमेश्‍वरको सर्वशक्तिमान्‌तालाई कसैले पनि बुझ्न सक्दैन। परमेश्‍वरलाई आफ्नो शत्रु ठान्‍ने देश, चीनमा परमेश्‍वरले आफ्नो काम कहिल्यै रोक्‍नुभएको छैन। त्यसको सट्टा, धेरै मानिसहरूले उहाँको काम र वचनलाई स्वीकार गरेका छन्, किनकि परमेश्‍वरले जतिसक्दो मानवजातिको प्रत्येक र हरेक सदस्यलाई मुक्ति दिनुहुन्छ” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि नेतृत्व गर्नुहुन्छ)। तर जब मैले यो खण्ड पढेँ, “आज, परमेश्‍वर आफ्नो काम गर्नका लागि संसारमा फर्कनुभएको छ। उहाँले पहिलो चरणमा अधिनायकवादी शासकहरूका भव्य सभालाई रोक्‍नुभयो: चीन,” म तुरुन्तै रोकिएँ, र निराश भएँ। ती दुई वाक्यमा एकोहोरो हेर्दै, मैले सोचिरहेँ, “परमेश्‍वर, चीनमा? त्यो कसरी हुन सक्छ? सायद मैले यो पढ्नु हुँदैन—म बहकिएँ भने के गर्ने?” तर त्यसपछि सोचेँ, यी वचनहरू परमेश्‍वरको आवाजजस्ता देखिन्छन्। मैले यसबारे जाँच गरिनँ, र प्रभु साँच्‍चै नै फर्कनुभएको रहेछ भने, के मैले मौका गुमाउनेछैनँ र? मलाई निकै दोधार भयो र म यो सोच्‍न बाध्य भएँ: परमेश्‍वर किन चीनमा देखा परेर काम गर्नुहुन्छ? मैले यसलाई बाइबलसँग तुलना गरेँ र प्रभु येशूले भन्‍नुभएको कुरा पढेँ: “किनभने जसरी बिजुली पूर्वबाट चम्‍किन्‍छ र पश्‍चिमतिर पनि चम्‍किन्‍छ; मानिसको पुत्रको आगमन पनि त्यस्तै हुनेछ” (मत्ती २४:२७)। के “पूर्व” ले चीनलाई जनाउँछ? तर चीन अत्यन्तै पछाडिएको थियो, र यसलाई नास्तिकवादले गाँजेको थियो। के परमेश्‍वरले चीनमा देखा परेर काम गर्न सक्‍नुहुन्छ? यो पुस्तकले यस्तै हुन्छ भनेर स्पष्ट बताएको छ। म अझै पनि हिचकिचाएँ—मैले जारी राख्‍ने कि छोडिदिने? त्यसपछि मैले यतिका वर्ष खोजीमा कति कष्ट भोगेँ भनेर सोचेँ। आशाको किरण बाँकी रहुञ्जेल मैले हरेस खानु हुँदैनथ्यो। त्यसकारण मैले सर्वशक्तिमान्‌ परमेश्‍वरको मण्डली गएर अनुसन्धान गर्ने निर्णय गरेँ।

भोलिपल्‍ट, म सर्वशक्तिमान्‌ परमेश्‍वरको मण्डलीमा गएँ। एक जना ब्रदरले प्रवचन दिइरहेका थिए, मैले सोच्दै आएको विषय—पापबाट कसरी मुक्त हुने भन्‍नेबारे नै तिनले कुरा गरिरहेका रहेछन्। तिनले सर्वशक्तिमान्‌ परमेश्‍वरका वचनहरू पढिरहेका थिए। “अनुग्रहको युगमा, मानिसमाथि हात राखेर प्रार्थना गरेर ऊबाट भूतहरू निकालिन्थ्यो, तर मानिसभित्रको भ्रष्ट स्वभाव अझै रहिरहन्थ्यो। मानिसलाई उसको बिमारीबाट निको पारिन्थ्यो र उसका पापहरू क्षमा गरिन्थ्यो, तर मानिसलाई ऊभित्रको भ्रष्ट शैतानिक स्वभावबाट शुद्ध पार्नुपर्ने काम गर्न अझै बाँकी नै थियो। मानिसलाई उसको विश्‍वासको लागि मात्र मुक्ति दिइन्थ्यो र उसका पापहरू क्षमा गरिन्थ्यो, तर मानिसको पापी स्वभाव नाश पारिएको थिएन, र त्यो अझै पनि ऊभित्र नै रहन्थ्यो। मानिसका पापहरू देहधारी परमेश्‍वरको माध्यमबाट क्षमा गरिएको थियो, तर यसको अर्थ मानिसभित्र उप्रान्त कुनै पाप थिएन भन्‍ने होइन। मानिसका पापहरू पापबलिद्वारा क्षमा गर्न सकिन्थ्यो, तर मानिसलाई कसरी फेरि पाप नगर्ने बनाउन सकिन्छ, र उसको पापमय प्रकृति कसरी पूर्ण रूपले हटाउन र रूपान्तरित गर्न सकिन्छ, यो समस्या समाधान गर्ने ऊसँग कुनै उपाय हुँदैन। मानिसका पापहरू क्षमा गरिए, र यो परमेश्‍वरको क्रूसीकरणको कामको कारणले गर्दा हो, तर मानिस निरन्तर आफ्नो पुरानो भ्रष्ट शैतानिक स्वभावमा जिइरह्यो। यस्तो भएकोले, मानिस उसको भ्रष्ट शैतानिक स्वभावबाट पूर्ण रूपमा जोगिनुपर्छ, ताकि उसको पापमय प्रकृति पूर्ण रूपले नाश हुन सकोस्, र फेरि कहिल्यै विकास नहोस् र यसरी मानिसको स्वभाव रूपान्तरण हुन सकोस्। यसको निम्ति मानिसले जीवनको वृद्धिको मार्गलाई, जीवनको मार्गलाई र आफ्नो स्वभाव बदल्ने तरिकालाई बुझ्नु आवश्यक हुन्छ। यसबाहेक, मानिसले यो मार्गअनुसार व्यवहार गर्नु आवश्यक हुन्छ, यसैले कि उसको स्वभाव बिस्तारै परिवर्तन हुन सकोस् र ऊ ज्योतिको उज्यालोमा जिउन सकोस्, यसैले कि उसले जे गर्छ सबै परमेश्‍वरको इच्छाबमोजिम होस्, यसैले कि उसले आफ्नो भ्रष्ट शैतानिक स्वभावलाई त्याग्न सकोस् र त्यसरी ऊ शैतानको अन्धकारको प्रभावबाट मुक्त हुन सकोस्, र पापबाट पूर्ण रूपमा माथि उठ्न सकोस्। तब मात्र मानिसले पूर्ण मुक्ति पाउनेछ” (वचन, खण्ड १। परमेश्‍वरको देखापराइ र काम। देहधारणको रहस्य (४))।

तिनले यसरी सङ्गति दिए, “हामी सर्वशक्तिमान्‌ परमेश्‍वरका वचनहरूबाट के देख्‍न सक्छौँ भने, अनुग्रहको युगमा परमेश्‍वरले छुटकाराको काम मात्र गर्नुभयो। प्रभु येशूले मानिसहरूलाई पाप स्विकारेर पश्‍चात्ताप गर भन्दै राज्य सुसमाचार सुनाउनुभयो। उहाँले बिरामी निको पार्नुभयो, भूतहरू धपाउनुभयो, र मानिसहरूको पाप क्षमा गर्नुभयो। उहाँले मानवजातिलाई असीम अनुग्रह पनि गर्नुभयो। अन्तिममा, उहाँ मानवजातिको लागि पापबलिको रूपमा क्रूसमा टाँगिनुभयो। त्यहाँदेखि नै, पापको क्षमा पाएर परमेश्‍वरका अनुग्रह र आशिष पाउन, हामीले प्रार्थना र पाप स्वीकार मात्रै गर्नुपर्छ। यो प्रभु येशूले अनुग्रहको युगमा गर्नुभएको काम थियो। त्यसोभए, प्रभु येशूको छुटकाराको काम पूरा हुनुको अर्थ परमेश्‍वरको मुक्तिको काम पूरा भयो भन्‍ने हो? अवश्य नै होइन। छुटकाराको कामले हामीलाई हाम्रो पापको क्षमा मात्रै दियो, तर हाम्रो पापी अवस्था र हाम्रो पापी स्वभावको जड समाधान भएन। हामी अझै पाप नगरी बस्‍नै सक्दैनौँ। हामी अहङ्कारी छौँ, ढोँग गर्छौँ, झूट बोल्छौँ र धोका दिन्छौँ। कहिलेकाहीँ हामीमा डाहा र घृणाजस्तो कुरा पैदा हुन्छ। हामी दिउँसो पाप गरेर राती स्वीकार गर्ने स्थितिमा जिइरहेका छौँ, जसबाट हामी मुक्त हुन सक्दैनौँ। हिब्रू १२:१४ मा यसो भनिएको छ, ‘पवित्रताविना कुनै मानिसले प्रभुलाई देख्‍नेछैन।’ परमेश्‍वर पवित्र र धर्मी हुनुहुन्छ। यति फोहोरी र भ्रष्ट हामी कसरी स्वर्गको राज्यमा प्रवेश गर्न सक्छौँ? सर्वशक्तिमान्‌ परमेश्‍वर आखिरी दिनहरूमा आउनुभएको छ, सत्यता व्यक्त गर्दै न्यायको काम गरिरहनुभएको छ, जुन हाम्रो पापी प्रकृति हटाउन, हामीलाई पापको बन्धन र नियन्त्रण पूर्णतया हटाएर शुद्ध हुने मौका दिन, र हामीलाई परमेश्‍वरको राज्यमा लैजानका लागि हो। यसले प्रभु येशूका यी अगमवाणीहरू पूरा गर्छ: ‘मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तैपनि, जब उहाँ, अर्थात् सत्यका आत्मा आउनुहुन्छ, उहाँले तिमीहरूलाई सारा सत्यतामा अगुवाइ गर्नुहुनेछ’ (यूहन्‍ना १६:१२-१३)। ‘म संसारलाई न्याय गर्न होइन, तर बचाउन आएँ। मलाई इन्कार गर्ने र मेरा वचनहरू ग्रहण नगर्नेलाई न्याय गर्ने एक जना हुनुहुन्छ: मैले बोलेको त्यो वचनले अन्तको दिनमा उसको न्याय गर्नेछ’ (यूहन्‍ना १२:४७-४८)। आखिरी दिनहरूमा, सर्वशक्तिमान् परमेश्‍वरले लाखौँ वचनहरू बोल्‍नुभएको छ, यसरी मानवजातिलाई शुद्ध पार्न र पूर्ण मुक्ति दिन चाहिने सबै कुरा व्यक्त गर्नुभएको छ। उहाँ हाम्रा सबै परमेश्‍वरविरोधी भ्रष्ट स्वभाव र शैतानी प्रकृतिलाई न्याय र खुलासा गर्नुहुन्छ, हाम्रो पापी अवस्था र परमेश्‍वरप्रतिको विरोधको जडलाई पूर्णरूपमा प्रकट गर्नुहुन्छ। उहाँ हामीलाई पाप त्यागेर परमेश्‍वरको मुक्ति प्राप्त गर्ने मार्ग पनि देखाउनुहुन्छ। हाम्रो भ्रष्टताको सत्यता देख्‍ने एकमात्र तरिका परमेश्‍वरका वचनहरूको न्याय र सजाय स्विकार्नु हो, त्यसपछि हामी पछुतो महसुस गरेर आफूलाई घृणा गर्न, अनि परमेश्‍वरसामु पश्‍चात्ताप गर्न, भ्रष्टताबाट मुक्त भएर धोइन सक्छौँ। परमेश्‍वरका आखिरी दिनहरूको न्यायको काम नै हामी शुद्ध हुने, मुक्ति पाउने, र स्वर्गको राज्यमा प्रवेश गर्ने एकमात्र मार्ग हो।”

यी ब्रदरको सङ्गति सुनेर मैले धेरै अन्तर्दृष्टि पाएँ, र मेरो काँधबाट गह्रौँ भारी हटाइएको जस्तो भयो। प्रभु येशूले छुटकाराको काम गर्नुभएको रहेछ र पापबालिद्वारा मानिसको पाप क्षमा गरिएको रहेछ, तर हाम्रो पापी प्रकृति अझै पनि यथावत् रहेछ। परमेश्‍वरका आखिरी दिनहरूको न्याय स्विकार्नु नै पापको यो समस्या समाधान गर्ने, पापका बन्धन र नियन्त्रणबाट उम्‍कने, शुद्ध हुने, र परमेश्‍वरको राज्यमा प्रवेश गर्न योग्य बन्‍ने एकमात्र बाटो रहेछ। परमेश्‍वर स्‍वयम्‌ले मात्रै उहाँको व्यवस्थापन कार्यका रहस्यहरू प्रकट गर्न सक्‍नुहुन्थ्यो, र परमेश्‍वरले मात्रै मानवजातिलाई पूर्णरूपमा शुद्ध पार्न र मुक्ति दिन सक्‍नुहुन्छ। यो परमेश्‍वरको काम हो भन्‍नेमा म निश्‍चित भएँ—म उत्साहित थिएँ।

भोलिपल्‍ट, सर्वशक्तिमान्‌ परमेश्‍वरको मण्डलीकी एउटी सिस्टरले मलाई परमेश्‍वरका वचनहरूको एउटा खण्ड पढेर सुनाइन्। “आखिरी दिनहरूका ख्रीष्टले मानवलाई सिकाउन, मानवको सारलाई प्रकट गर्न, र मानवका शब्दहरू र कार्यहरूलाई जाँच गर्न विभिन्न सत्यताहरू प्रयोग गर्नुहुन्छ। यी वचनहरूमा मानवको कर्तव्य, मानवले कसरी परमेश्‍वरको आज्ञापालन गर्नैपर्छ, मानव कसरी परमेश्‍वरमा निष्ठावान् हुनैपर्छ, मानव कसरी सामान्य मानवतामा जिउनुपर्छ, र साथसाथै, परमेश्‍वरको बुद्धि र स्वभाव, र यस्तै अन्य कुराहरू जस्ता विभिन्न सत्यताहरू समावेश भएका हुन्छन्। यी सबै वचनहरू मानवका सार र उसका भ्रष्ट स्वभावप्रति निर्देशित हुन्छन्। खास गरी, मानवले कसरी परमेश्‍वरलाई घृणाका साथ इन्कार गर्छ भनी प्रकट गर्ने वचनहरूलाई मानव कसरी शैतानको मूर्तरूप हो, र परमेश्‍वरका विरुद्धको शत्रुवत् दबाब हो भन्‍ने विषयमा बोलिएको हुन्छ। उहाँको न्यायको कामको अवधिमा, परमेश्‍वरले मानिसको प्रकृतिलाई एक-दुई वटा शब्‍दहरूले व्याख्या गर्नुहुन्‍न; उहाँले खुलासा, निराकरण र लामो समयसम्म काट-छाँट गर्नुहुन्छ। प्रकट गर्ने, निराकरण गर्ने, र काट-छाँट गर्ने यी सबै फरक-फरक तरिकाहरूलाई सामान्य वचनले प्रतिस्थापन गर्न सक्दैन, तर मानिससँग नभएको सत्यताले प्रतिस्थापन गर्छ। यी जस्ता तरिकाहरूलाई मात्र न्याय भन्न सकिन्छ; यस किसिमको न्यायद्वारा मात्र मानव नियन्त्रणमा रहन सक्छ र परमेश्‍वरको बारेमा पूर्ण रूपमा विश्‍वस्त हुन्छ, र यसका साथसाथै परमेश्‍वरको साँचो ज्ञान प्राप्त गर्न सक्छ। न्यायको कामले ल्याउने कुरा भनेको मानवले परमेश्‍वरको साँचो मुहारलाई बुझ्नु र उसको आफ्नै विद्रोहीपनको सत्यतालाई जान्नु हो। परमेश्‍वरको न्यायले मानवलाई परमेश्‍वरको इच्छा, र परमेश्‍वरको कामको उद्देश्य, उसले बुझ्नै नसक्ने रहस्यहरूको धेरै बुझाइ प्राप्त गराउँछ। यसले मानवलाई आफ्नो भ्रष्ट सार, उसका भ्रष्टताका जडहरू पहिचान गर्न र जान्न, र साथसाथै मानवका कुरूपतालाई पत्ता लगाउनका लागि स्थान दिन्छ। यी सबै असरहरू न्यायको कामद्वारा ल्याइएका हुन्छन्, किनकि यस कामको सारचाहिँ वास्तवमा परमेश्‍वरमा विश्‍वास राख्नेहरू सबैका लागि परमेश्‍वरको सत्यता, बाटो, र जीवनलाई खोल्नु हो” (वचन, खण्ड १। परमेश्‍वरको देखापराइ र काम। ख्रीष्टले सत्यताद्वारा न्यायको काम गर्नुहुन्छ)। यो पढेपछि, उनले मलाई सङ्गति र गवाही दिइन्, जसद्वार म अझै स्पष्ट भएँ। आखिरी दिनहरूमा, परमेश्‍वरले मानिसको पापी प्रकृति हटाउन सत्यताहरू व्यक्त गरिरहनुभएको छ र न्यायको काम गरिरहनुभएको छ। यदि हामीले परमेश्‍वरको न्याय स्विकारेनौँ, तर धर्मभित्र नै आफ्नो सारा जीवन बितायौँ भने, हामी पापबाट उम्‍कन र शुद्ध हुन सक्दैनौँ। परमेश्‍वरको कृपा र अनुग्रहको कारण, मैले बल्‍ल पापबाट स्वच्छ हुने मार्ग भेट्टाएँ। म अत्यन्तै उत्साहित भएँ, मैले आँसु रोक्‍नै सकिनँ। मैले विगत आठ वर्षलाई फर्केर सोचेँ, ठूला-साना अनगिन्ती मण्डलीहरूमा गएर पापबाट मुक्त हुने र स्वर्गको राज्यमा प्रवेश गर्ने मार्ग खोजेकी थिएँ। तर हरेकपटक नै, म आशा लिएर पस्थेँ अनि निराश भएर निस्कन्थेँ। परमेश्‍वरको अनुग्रहले गर्दा नै मैले उहाँको आवाज सुन्न र उहाँको उपस्थिति देख्‍न सकेँ। म अत्यन्तै आशिषित भएँ! मलाई त हराएको बालक वर्षौँसम्‍म भौँतारिएपछि बल्‍ल आफ्‍नी आमाकहाँ आइपुगेको जस्तो लाग्यो। मैले व्याख्या गर्नै नसकिने शान्ति र आनन्द महसुस गरेँ।

तैपनि, ममा अझै समाधान नभएका अन्योलहरू थिए। मैले यी सिस्टरलाई सोधेँ, “चिनियाँ मानिसहरू अति कुसंस्कारी र परमेश्‍वरविरोधी हुन्छन्। परमेश्‍वरले किन आखिरी दिनहरूमा त्यहाँ देखा परेर काम गर्नुहुनेथ्यो?” उनले मलाई सर्वशक्तिमान्‌ परमेश्‍वरका वचनहरूको एउटा खण्ड पढेर सुनाइन्। “यहोवाको काम संसारको सृष्टि गर्नु थियो, त्यो सुरुआत थियो; कामको यो चरण कामको समाप्ति हो, अनि यो निष्कर्ष हो। सुरुमा, परमेश्‍वरको काम इस्राएलका चुनिएका मानिसहरूको माझमा गरिएको थियो, यो सबै ठाउँहरूमध्ये सबैभन्दा पवित्र स्थानमा नयाँ युगको शुभारम्भ थियो। कामको अन्तिम चरण संसारको न्याय गर्न र युगको अन्त्य गर्न सबै देशहरूमध्ये सबैभन्दा अशुद्ध देशमा गरिन्छ। पहिलो चरणमा, परमेश्‍वरको काम सबैभन्दा उज्यालो ठाउँमा गरिएको थियो, अनि अन्तिम चरण सबैभन्दा अन्धकार स्थानमा गरिन्छ, अनि यस अन्धकारलाई हटाइनेछ, ज्योति ल्याइनेछ र सबै मानिसहरूलाई जितिनेछ। जब यो सबैभन्दा अशुद्ध र अन्धकार ठाउँका मानिसहरूलाई जितिएको हुन्छ, अनि सारा जनसङ्ख्याले परमेश्‍वर हुनुहुन्छ भनी स्वीकार गर्छन्, जो साँचो परमेश्‍वर हुनुहुन्छ, र हरेक व्यक्ति पूर्ण रूपमा विश्‍वस्त भएपछि त्यही तथ्यलाई सारा ब्रह्माण्डमा विजयको काम गर्नको निम्ति प्रयोग गरिनेछ। यो चरणको काम प्रतीकात्मक हुन्छ: यो युगको काम समाप्त भएपछि छ हजार वर्षको व्यवस्थापन काम पूर्ण रूपमा समाप्त हुनेछ। सबैभन्दा अन्धकार ठाउँमा रहेका सबै मानिसहरूलाई जितिसकेपछि, अरू ठाउँमा पनि यस्तै हुनेछ भन्‍नेमा कुनै शङ्का छैन। त्यसरी नै चीनमा गरिएको विजयको कामले मात्र अर्थपूर्ण प्रतीक बोक्दछ। चीनले अन्धकारका सबै शक्तिहरू सम्मिलित गर्दछ, अनि चीनका मानिसहरूले ती सबैको प्रतिनिधित्व गर्छन्, जो देहका, शैतानका र मासु र रगतका हुन्। ठूलो रातो अजिङ्गरद्वारा अति भ्रष्ट भएकाहरू, परमेश्‍वरको जोरदार विरोध गर्नेहरू, मानवता अति नै नीच र अशुद्ध भएकाहरू चीनका मानिसहरू नै हुन्, यसैले तिनीहरू सारा भ्रष्ट मानवजातिको मुख्य नमुना हुन्। यसको अर्थ अरू देशमा कुनै समस्याहरू छैनन् भन्‍ने होइन; मानिसका धारणाहरू सबै एकै प्रकारका हुन्छन्, अनि ती देशका मानिसहरू असल क्षमताका भए पनि यदि तिनीहरूले परमेश्‍वरलाई चिन्दैनन् भने तिनीहरूले पक्‍कै पनि उहाँको विरोध गरिरहेका हुन सक्छन्। … चीनका मानिसहरूमा भ्रष्टता, अशुद्धता, अधार्मिकता, विरोध र विद्रोह सबैभन्दा पूर्ण रूपमा देखिएका छन् र ती विभिन्‍न स्वरूपमा प्रकट भएका छन्। एकातिर, तिनीहरू कम क्षमताका छन् भने अर्कोतिर तिनीहरूका जीवन र मानसिकता पछौटे छ, र तिनीहरूका आनीबानी, सामाजिक वातावरण, जन्मेको परिवार—सबै गरिब र सबैभन्दा पछौटे छन्। तिनीहरूको हैसियत पनि निकै तल्लो स्तरको छ। यो ठाउँको काम प्रतीकात्मक हो, अनि यो परीक्षण काम सम्पूर्ण रूपमा पूरा गरिएपछि, परमेश्‍वरले गर्नुहुने त्यसपछिको काम धेरै नै सहज हुनेछ। यदि यो चरणको काम पूरा गर्न सकियो भने त्यसपछिका कामहरू अवश्य नै अघि बढ्नेछन्। यो चरणको काम पूरा भएपछि, पूर्ण रूपमा ठूलो सफलता हासिल हुनेछ, अनि सारा ब्रह्माण्डभरि विजय गर्ने काम पूर्ण रूपमा समाप्त हुनेछ। वास्तवमा, तिमीहरूको माझमा काम सफल भएपछि, त्यो सारा ब्रह्माण्डभरि सफलता पाएको बराबर हुनेछ। मैले तिमीहरूलाई आदर्श र नमुनाको रूपमा काम गर्न लगाउनुको महत्त्व यही नै हो” (वचन, खण्ड १। परमेश्‍वरको देखापराइ र काम। परमेश्‍वरको कामको दर्शन (२))। त्यसपछि उनले यस्तो सङ्गति दिइन्, “परमेश्‍वरका वचनहरू अत्यन्तै स्पष्ट छन्। आखिरी दिनहरूमा परमेश्‍वरले चीनमा देखा परेर काम गर्नु सबैभन्दा अर्थपूर्ण छ। अहिले परमेश्‍वरको काम न्याय र शुद्धीकरणको काम हो। उहाँले मानिसको परमेश्‍वरविरोधी, शैतानी प्रकृति र हाम्रा विभिन्‍न भ्रष्ट स्वभावहरू खुलासा गर्न सत्यता व्यक्त गरिरहनुभएको छ। उहाँले हामीलाई कुनै अपराध नसहने उहाँको धर्मी, प्रतापी, र क्रोधपूर्ण स्वभाव प्रकट गरिरहनुभएको छ। त्यसकारण उहाँले उदाहरण दिन सबैभन्दा भ्रष्ट र परमेश्‍वरविरोधीहरूलाई छनौट गर्नुपऱ्यो। यी मानिसहरूबीच काम गर्नु नै मानवजातिको हरेक प्रकारका भ्रष्टता अनि उहाँको पवित्रता र धार्मिकता अझै राम्ररी प्रकट गर्ने एकमात्र तरिका हो। त्यसरी उहाँले आफ्‍नो न्यायको काममा उत्तम परिणामहरू हासिल गर्न सक्‍नुहुन्छ। साथै, चीन ठूलो रातो अजिङ्गरको अखडा हो। ठूलो रातो अजिङ्गर शैतानको मूर्त रूप हो—शैतानले सबैभन्दा गहनरूपमा भ्रष्ट तुल्याएका मानिसहरू यी नै हुन्। त्यसैले त चीन संसारको दुष्टताको केन्द्र हो र चिनियाँहरू सबैभन्दा बढी भ्रष्ट छन्। तिनीहरू परमेश्‍वरलाई सबैभन्दा बढी इन्कार र विरोध गर्छन्, र तिनीहरूको मानवता सबैभन्दा खराब छ। चिनियाँहरू भ्रष्ट मानवजातिको उपमा हुन्। परमेश्‍वर चीनमा देखा पर्दा, काम गर्दा, सत्यता व्यक्त गर्दा, र चिनियाँहरूको भ्रष्टता र विद्रोहीपनको हर अंश खुलासा गर्दा मानवजातिलाई अझै राम्ररी जित्न सकिन्छ। यसबाट मानिस शैतानद्वारा कति गहिरोसित भ्रष्ट तुल्याइएको छ भन्‍ने कुराको सार र सत्यता अझै प्रभावकारी रूपमा देखिन्छ। साथै, सबैभन्दा फोहोर, भ्रष्ट, र परमेश्‍वरविरोधी देशमा काम गरेर, चीनका सबैभन्दा कुसंस्कारी र गहिरोसित भ्रष्ट मानिसहरूलाई जित्दार, शुद्ध पार्दा र परिवर्तन गर्दा, अरू देशका मानिसहरूलाई मुक्ति दिन सहज हुनेछ। परमेश्‍वरले यसरी काम गर्दा सबै मानवजाति परमेश्‍वरको महान् शक्ति देख्न र पूर्णतया विश्‍वस्त हुन सक्छन्। यसले परमेश्‍वरको अख्तियार र शक्ति साथै उहाँको बुद्धि र सर्वशक्तिमान्‌ता प्रकट गर्छ।”

त्यसपछि, उनले परमेश्‍वरका अझै धेरै वचन पढेर सुनाइन्। “चिनियाँ मानिसहरूले कहिल्यै परमेश्‍वरमा विश्‍वास गरेका छैनन्; तिनीहरूले कहिल्यै यहोवाको सेवा गरेका छैनन्, अनि कहिल्यै येशूको सेवा गरेका छैनन्। तिनीहरूले केवल ढोग्छन्, धूप बाल्छन्, धूप-कागज बाल्छन् अनि बुद्धको पूजा गर्छन्। तिनीहरूले मूर्तिहरूको मात्र आराधना गर्छन्—तिनीहरू सबै जना हदैसम्मको विद्रोही हुन्छन्। त्यसैले, मानिसहरूको दर्जा जति तल्लो हुन्छ, त्यति नै बढी तिमीहरूबाट परमेश्‍वरले महिमा हासिल गर्नुहुन्छ भन्‍ने यसले देखाउँछ। … मानव धारणाहरूअनुसार त, म उच्च हैसियतको हुँ भनेर देखाउन, म ठूलो मूल्यको हुँ भनेर देखाउन, मेरो आदर, पवित्रता र महानता देखाउन म एउटा राम्रो देशमा जन्मिनुपर्नेथियो। यदि म आफूलाई चिनाउने स्थानमा, एउटा कुलीन परिवारमा जन्‍मिएको भए, अनि यदि म उच्च दर्जा र हैसियतको भएको भए, मलाई अत्यन्तै राम्रो व्यवहार गरिन्थ्यो। त्यसले मेरो कामलाई लाभ पुर्‍याउनेथिएन, अनि त्यस्तो ठूलो मुक्ति अझै प्रकट गर्न सकिन्थ्यो र? जसले मलाई देख्छन्, तिनीहरू सबैले मेरो आज्ञा मान्थे, अनि तिनीहरू फोहोरले प्रदूषित हुँदैनथिए। म त्यस्तो प्रकारको ठाउँमा जन्मिनुपर्थ्यो। तिमीहरूले विश्‍वास गर्ने यही नै हो। तर यसबारे सोच: परमेश्‍वर पृथ्वीमा आनन्दको निम्ति आउनुभयो कि कामको निम्ति? यदि मैले त्यस्तो प्रकारको सजिलो, आरामदायी ठाउँमा काम गरेको भए, के मैले मेरो पूरा महिमा प्राप्त गर्न सक्थेँ र? के म मेरो सारा सृष्टिलाई जित्न सक्षम हुन्थेँ र? जब परमेश्‍वर पृथ्वीमा आउनुभयो, उहाँ यस संसारका हुनुहुन्‍नथियो, र उहाँ संसारको आनन्द लिन देह बन्नुभएन। जुन स्थानमा काम गर्दा उहाँको स्वभाव प्रकट हुन्थ्यो र सबैभन्दा अर्थपूर्ण हुन्थ्यो त्यही उहाँ जन्मनुभएको स्थान थियो। चाहे त्यो पवित्र देश होस् वा फोहोर देश, उहाँले जहाँसुकै काम गर्नुभए पनि उहाँ पवित्र हुनुहुन्छ। संसारमा भएका सबै थोक उहाँद्वारा सृष्टि गरिएका थिए, तापनि यी सबै शैतानद्वारा भ्रष्ट पारिएको छ। यद्यपि सबै थोक उहाँकै हुन्; ती सबै उहाँकै हातमा छन्। उहाँ आफ्‍नो पवित्रतालाई प्रकट गर्नको लागि फोहोर देशमा आउनुहुन्छ र त्यहाँ काम गर्नुहुन्छ; उहाँले यो केवल आफ्नो कामको खातिर गर्नुहुन्छ, जसको अर्थ यस फोहोर देशका मानिसहरूलाई मुक्ति दिन उहाँले त्यस्तो काम गर्न ठूलो अपमान सहनुहुन्छ भन्‍ने हो। यी सबै मानवजातिको खातिर साक्षी दिनका लागि गरिन्छ। त्यस्तो कामले मानिसहरूलाई परमेश्‍वरको धार्मिकता देखाउँदछ, र यसले परमेश्‍वरको सर्वोच्चता राम्ररी प्रकट गर्न सक्छ। उहाँको महानता र इमानदारीता अरूले खिसी गर्ने तुच्छ मानिसहरूको एउटा समूहको मुक्तिमा प्रकट हुन्छ। फोहोर देशमा जन्मनुले उहाँ तुच्छ हुनुहुन्छ भनेर प्रमाणित गर्दैन; यसले केवल सबै सृष्टिलाई मानवजातिप्रतिको उहाँको महानता र उहाँको साँचो प्रेम देख्ने मौका दिँदछ। उहाँले जति बढी त्यसो गर्नुहुन्छ, त्यत्ति नै उहाँको शुद्ध प्रेम, मानिसप्रति उहाँको निष्खोट प्रेम प्रकट हुन्छ। परमेश्‍वर पवित्र र धर्मी हुनुहुन्छ। उहाँ फोहोर भूमिमा जन्मनुभएको भए पनि, र येशू अनुग्रहको युगमा पापीहरूसँग बस्नुभएको जस्तै उहाँ फोहोरले भरिएका मानिसहरूको साथमा बस्नुभएको भए पनि, के उहाँको कामको प्रत्येक भाग सबै मानवजातिलाई जीवित राख्नका निम्ति गरिएको होइन र? के यी सबै मानवजातिले महान् मुक्ति पाऊन् भनेर गरिएको होइन र? दुई हजार वर्षअघि, उहाँ केही वर्षसम्म पापीहरूसँग बस्नुभयो। त्यो छुटकाराको लागि थियो। आज, उहाँ फोहोर, तुच्छ मानिसहरूको एउटा समूहसँग बसिरहनुभएको छ। यो मुक्तिको खातिर हो। के उहाँका सबै कामहरू तिमी मानिसहरूका खातिर नै होइनन् र? यदि मानवजातिलाई मुक्ति दिनु नपर्ने भए, डूँडमा जन्मेर उहाँले त्यत्ति धेरै वर्षसम्म किन पापीहरूमाझ जिउनु र दुःख भोग्‍नुपर्थ्यो र? र यदि मानवजातिलाई मुक्ति दिनु नपर्ने भए, उहाँ किन दोस्रोपटक देहमा फर्केर आउनुपर्थ्यो, भूतात्माहरू भेला हुने यो देशमा किन जन्मनुपर्थ्यो, र शैतानद्वारा गहन रूपमा भ्रष्ट पारिएका मानिसहरूको साथमा बस्‍नुपर्थ्यो र? के परमेश्‍वर विश्‍वासयोग्य हुनुहुन्न? उहाँको कामको कुन भाग मानवजातिका लागि गरिएको छैन र? कुन भाग तिमीहरूको भाग्यका लागि गरिएको छैन? परमेश्‍वर पवित्र हुनुहुन्छ—यो अपरिवर्तनीय छ! उहाँ फोहोरद्वारा प्रदूषित हुनुहुन्न, यद्यपि उहाँ फोहोर देशमा आउनुभएको छ; यी सबैको केवल के अर्थ हुन सक्छ भने मानवजातिप्रति परमेश्‍वरको प्रेम अत्यन्त निस्वार्थ छ र उहाँले भोग्नुभएको कष्ट र अपमान अत्यन्तै ठूलो छ!” (वचन, खण्ड १। परमेश्‍वरको देखापराइ र काम। मोआबका सन्तानहरूलाई बचाउनुको महत्त्व)।

त्यसपछि उनले यस्तो सङ्गति दिइन्: “परमेश्‍वरका वचनहरूले हामीलाई के बताउँछन् भने परमेश्‍वर आखिरी दिनहरूमा देहधारी भएर चीनमा देखा पर्नु र काम गर्नुको ठूलो महत्त्व छ। चिनियाँहरू परमेश्‍वरलाई सबैभन्दा बढी विरोध र घृणा गर्ने मानिस हुन्। तिनीहरूमा क्षमता र मानवताको सबैभन्दा कमी छ, तर परमेश्‍वर त्यहाँ देहधारी हुनुभयो, चीनमा काम गर्न जानुभयो, अनि उहाँले धेरै सहनशीलता र धैर्यसाथ सत्यता व्यक्त गर्नुभयो। परमेश्‍वरले सबैभन्दा फोहोरी र भ्रष्ट मानिसहरूलाई मुक्ति दिन ठूलो अपमान सहनुभयो। यसले परमेश्‍वर कति नम्र र गुप्त हुनुहुन्छ भनेर थप प्रकट गर्छ, अनि हामीलाई उहाँको पवित्रता र धार्मिकता, मानवजातिप्रति उहाँको निस्स्वार्थ र सच्‍चा प्रेमलाई देखाउँछ। यसको साथै, हामीले परमेश्‍वर सृष्टिका प्रभु हुनुहुन्छ भन्‍ने देख्‍न सक्छौँ। कुनै पनि देशमा, कुनै पनि मानिसहरूबीच काम गर्ने अख्तियार उहाँसँग छ, तर उहाँले जुन देशमा देखा परेर काम गर्नुहुने भए पनि, उहाँको काम सारा मानवजातिका लागि हो—यो सम्पूर्ण मानवजातिलाई मुक्ति दिनका लागि हो। आखिरी दिनहरूमा, सर्वशक्तिमान्‌ परमेश्‍वर देखा पर्नुभएको छ र चीनमा काम गरिरहनुभएको छ, सत्यता व्यक्त गरिरहनुभएको छ। उहाँले विजेताहरूको समूह बनाइसक्‍नुभएको छ, र अहिले उहाँको सुसमाचार विश्‍वभरि फैलिरहेको छ। सर्वशक्तिमान्‌ परमेश्‍वरका काम र वचनहरू पूर्वदेखि पश्चिमसम्‍म चम्किने महान् ज्योतिजस्तै हुन्। धेरैभन्दा धेरै मानिसहरूले परमेश्‍वरको आवाज सुनिरहेका छन्, ठूलो सङ्ख्यामा सर्वशक्तिमान्‌ परमेश्‍वरकहाँ फर्किरहेका छन्, परमेश्‍वरको शुद्धीकरण र मुक्ति स्विकारिरहेका छन्। यदि हामीले आफ्ना धारणा र कल्‍पनाहरूलाई पछ्याउँदै परमेश्‍वरको अघिल्‍ला दुई चरणका काम इस्राएलमा भएका हुनाले, उहाँ इस्राएलीहरूका परमेश्‍वर हुनुहुन्छ र उहाँ चीनमा देखा परेर काम गर्नुहुन्‍न भनी सोच्छौँ भने, के त्यो उहाँलाई सीमित गर्नु होइन र? परमेश्‍वरले भन्‍नुभयो, ‘अन्यजातिहरूका बिचमा मेरो नाउँ महान् हुनेछ’ (मलाकी १:११)। त्यसोभए त्यो कसरी पूरा हुनेथ्यो? आखिरी दिनहरूमा, परमेश्‍वरले नास्तिकवादले शासन गर्ने चीनमा देहधारी भएर काम गर्नुले मानव धारणाहरूलाई पूर्णरूपमा चकनाचूर पार्छ। यसले परमेश्‍वर इस्राएलीहरूका मात्र होइन, तर अन्यजातिहरूका पनि परमेश्‍वर हुनुहुन्छ भन्‍ने कुरा हामीलाई देखाउँछ। उहाँ सारा मानवजातिका परमेश्‍वर हुनुहुन्छ, एउटा देश वा एउटा जातिका मात्र होइन। परमेश्‍वर चीनमा देहधारी हुनु, देखा पर्नु र काम गर्नु अत्यन्तै अर्थपूर्ण छ!”

उनको सङ्गति सुनेपछि मलाई निकै लाज लाग्यो। मैले परमेश्‍वरको काम बुझेकी थिइनँ, तर परमेश्‍वरले सायद चीनमा काम गर्न सक्‍नुहुन्‍न भन्‍ने सोच्दै उहाँलाई सीमित पार्नमा पाष्टरहरूको पछि लागेँ। म कति अहङ्कारी र अज्ञानी रहेछु! त्यसबारे सोच्दा मात्रै पनि डर लाग्छ। परमेश्‍वरको अनुग्रहको कारण, मैले उहाँको आवाज सुन्‍ने र उहाँका आखिरी दिनहरूको काम स्विकार्ने सौभाग्य पाएँ। नत्र त, मैले आफ्ना धारणाहरूको आधारमा उहाँलाई सीमित गरिरहेकी, उहाँको देखापराइ र कामको निन्दा गरिरहेकी हुन्थेँ, र मैले उहाँको मुक्ति पाउने कुनै आशा पाउनेथिइनँ। म हृदयभित्रबाट परमेश्‍वरको मुक्तिको लागि कृतज्ञ छु। मैले प्रभु येशूले भन्‍नुभएको कुरालाई व्यक्तिगतरूपमा नै अनुभव गरेकी छु: “अनि खोज्‍नेले भेट्टाउँछ; अनि ढकढक्याउनेको लागि त्यो खोलिनेछ” (मत्ती ७:८)। यी वचनहरू अत्यन्तै यथार्थ छन्, र परमेश्‍वर विश्‍वासयोग्य हुनुहुन्छ। हामीले खोजी गर्‍यौँ भने परमेश्‍वर हामीलाई अगुवाइ र अन्तर्दृष्टि दिनुहुन्छ। सर्वशक्तिमान्‌ परमेश्‍वरलाई धन्यवाद होस्!


३०. तथाकथित आत्मज्ञान

परमेश्‍वरका आखिरी दिनहरूको काम स्वीकार गरेपछि, म सधैँ लामो समयदेखि परमेश्‍वरमा विश्‍वास गरेका ब्रदर सिस्टरहरूसँग भेला गर्थेँ। जब मैले हरेकले परमेश्‍वरका वचनमा सङ्गति गर्दा आफूले प्रकट गरेको भ्रष्टताबारे कुराकानी गर्न, आफूलाई परमेश्‍वरका वचनअनुसार जाँच र आत्मचिन्तन गरी आफ्ना भ्रष्ट स्वभावको विश्लेषण गर्न सकेको देखेँ, तब म निकै ईर्ष्यालु भएँ र तिनीहरूको नक्कल गर्न थालेँ। बिस्तारै, मैले पनि आफूलाई परमेश्‍वरका वचनअनुसार जाँच गर्न र भेलामा आफ्नो भ्रष्टता स्वीकार गर्न सक्षम भएँ। मैले सोचेँ यो आत्मज्ञान हो। केही ब्रदर सिस्टरले मैले दुई वा तीन वर्षदेखि मात्रै परमेश्‍वरमा विश्‍वास गरेको देखेका थिए, तर आत्मज्ञानका बारेमा कुरा गर्दा, म निकै व्यवस्थित र गहन तरिकाले बोल्थेँ, र तिनीहरूले मलाई प्रशंसाको दृष्टिले हेर्थे। मलाई निकै गर्व लाग्यो, सोचेँ मसँग राम्रो क्षमता छ र आफूलाई कसरी चिन्ने भन्‍ने थाहा छ, र यसरी नै मैले पछ्याइरहेँ भने, म स्वभाव परिवर्तन र मुक्तिबाट टाढा हुनेछैन। त्यसपछि, मैले आफ्नो आत्मज्ञानबारे सङ्गति गर्ने प्रयासमा ध्यान केन्द्रित गरेँ, अरूलाई मेरो बुझाइ गहन र तीक्ष्ण रहेको र मेरो जीवन प्रवेश अरूको भन्दा राम्रो रहेको देखाउन म प्रायः आफूलाई जाँच गर्न मानिसलाई खुलासा गर्ने परमेश्‍वरका कठोर वचन उद्धृत गर्थेँ। यस प्रकारको बुझाइ सही रहे नरहेकोबारे मैले कहिल्यै चिन्तन गरिनँ, र पछि धेरै पटक मेरो काटछाँट गरिएपछि मात्र मेरो आत्मज्ञान सबै नक्कली रहेछ भन्‍ने मैले बुझेँ।

सन् २०२० नोभेम्बरमा, म अरू केही ब्रदर-सिस्टरले बनाएका भिडियोहरूको समीक्षा अन्य दुई सिस्टरहरूसँग मिलेर गर्दै थिएँ। त्यो बेला, धेरै भिडियो पेस गरिएको थियो, र ब्रदर-सिस्टरहरूले धेरै सवाल उठान गरेको थिए, त्यहाँ रहेका केही सवाल यस्ता थिए जसलाई कसरी हल गर्ने भन्‍ने मलाई थाहा थिएन। त्यो समयमा, मेरो लापरवाह मनोवृत्ति सामुन्ने आयो। मैले सोचेँ, “ममा धेरै समूहको जिम्मेवारी छ, त्यसैले म निकै व्यस्त छु र समीक्षा गर्नुपर्ने केही भिडियो थुप्रिएर बसेका छन्। यदि मैले सिद्धान्तका आधारमा प्रत्येक भिडियोलाई ध्यानपूर्वक विचार र मूल्याङ्कन गरी ब्रदर-सिस्टरहरूले उठाएका प्रत्येक सवाललाई इमानदारीपूर्वक हल गर्ने प्रयास गर्ने हो भने यसमा निकै मेहनत गर्नुपर्नेछ। अनि मसँग कति पो फुर्सदिलो समय हुनेछ र? मैले बुझ्न नसकेका केही सवाललाई अहिलेका लागि एकातिर राख्नेछु। साथै, मसँग सहकार्य गरिरहेका दुई सिस्टर भिडियोको समीक्षा गर्न अलिक सुस्त छन्, त्यसैले मैले छिटो छिटो भिडियो जाँच गरेँ भने, आफैलाई हानि पुर्‍याउनेछैन र? म अरूकै गतिमा काम गर्नेछु। यसबाहेक, कसैले पनि आफ्नो कर्तव्य पूर्ण रूपमा गर्न सक्दैन। धेरै सत्यता यस्ता छन्, जसलाई म पनि पूर्ण रूपमा बुझ्न सक्दिनँ। हरेक समस्यालाई पूर्ण रूपमा हल गर्न असम्भव छ, तसर्थ नजिक पुग्नु नै काफी हुन्छ।” यो सोचेर, मैले भिडियोमा भएका केही समस्या वा ब्रदर-सिस्टरहरूको दुबिधा हल गर्न धेरै प्रयास लगाइनँ। पछि, मैले आफूसँग भएका सबै भिडियोको समीक्षा पूरा गरेँ, र मैले मलाई सहयोग गर्ने सिस्टरहरूभन्दा धेरै भिडियो समीक्षा गरेकाले केही हदसम्म आत्मसन्तुष्टि महसुस गरेँ, र सोचेँ म आफ्नो कर्तव्यमा निकै लगनशील र जिम्मेवार हुँदै छु। तर केही समयपछि, हामीले पेस गरेका भिडियोहरू सुपरभाइजरले समीक्षा गर्दा उनले सिद्धान्तमा आधारित धेरै समस्या फेला पारे र हामीलाई काटछाँट गर्न कठोर पत्र लेखे, “तपाईँहरूले यो कर्तव्य लामो समयदेखि पूरा गरिरहनुभएको छ, तैपनि सिद्धान्तका यी सामान्य समस्याहरू दोहोरिइरहेका छन्। यस्तो त पक्कै हुनुहुँदैन! तपाईँहरूले सिद्धान्त नबुझेको पनि होइन—यो लापरवाह व्यवहारको गम्भीर मामिला हो। तपाईँहरूले आफ्नो कर्तव्यप्रतिको मनोवृत्तिमा राम्रोसँग चिन्तन गर्न आवश्यक छ!” सुपरभाइजरको कठोर काटछाँट सुनेर, मलाई आफूमाथि अन्याय भएको लाग्यो र म प्रतिरोधी भएँ। मैले सोचेँ, “मैले हालै आफ्नो कर्तव्यमा निकै प्रयास लगाइरहेको छु। तपाईँले हाम्रोबारेको कुनै पनि सकारात्मक कुरा किन उल्लेख नगरेको र हाम्रो समस्या खुलासा गर्नमा मात्र किन केन्द्रित भइरहेको? त्यसबाहेक, कसैले पनि आफ्नो कर्तव्य पूर्ण रूपमा गर्न सक्दैन, त्यहाँ सधैँ कमी रहन्छन्। हामीसँग सत्यताको छिपछिपे बुझाइ छ र केही विषय राम्रोसँग बुझ्न सक्दैनौँ, त्यसैले हामीले पेस गरेका केही भिडियोमा समस्या हुनु सामान्य हो—तपाईँ किन यो बुझ्नुहुन्न?” मैले मनमनै बहस गरिरहेँ। मेरा सहकर्मी सिस्टरहरूसँग कुराकानी गर्दा मैले जानाजान वा अनजानमा मेरो विचार यसरी व्यक्त गर्न पुगेँ, “सुपरभाइजर अति धेरै माग गर्ने खालका छन्। पूर्णताजस्तो कुनै कुरा हुँदैन। कुनै भिडियो जति पटक जाँचे पनि केही समस्या देखिने नै छन्…।” पछि, जब ती दुई सिस्टरले आफ्नो चिन्तन र ज्ञानबारे लेखिरहेको देखेँ, तब मैले बुझेँ, म एकदमै प्रतिरोधी र काटछाँट गरिँदा बहस गर्न खोज्ने भएको रहेछु, र यो आत्मज्ञान पटक्कै होइन! यो काटछाँट परमेश्‍वरबाट आएको थियो, र मैले यसलाई स्विकारेर आत्मचिन्तन गरी आफूलाई चिन्नु पर्थ्यो। त्यसैले, मैले आफ्नो लापरवाह स्थितिलाई सम्बोधन गर्न परमेश्‍वरका सान्दर्भिक वचन भेट्टाएँ, र म आफ्नो आत्मचिन्तनबारे झनै गहन तरिकाले कसरी लेख्न सक्छु भनेर विचार गरेँ। मैले मानिसको लापरबाहीको खुलासा गर्ने परमेश्‍वरका कठोर वचनहरू उद्धृत गरेँ, आफ्नो कर्तव्यलाई लापरवाह तरिकाले लिनु परमेश्‍वरप्रतिको गम्भीर विश्‍वासघात हो, कर्तव्यमा लापरवाह हुनुले खराब मानवतालाई दर्साउँछ, र मानिसलाई बहकाउन भ्रम फैलाउनुले मलाई कुहिएको स्याउ बनाएको छ भनेर भनेँ। लेखिसकेपछि, मैले आफ्नो चिन्तनलाई ती दुई सिस्टरको चिन्तनसँग तुलना गरेँ, र मलाई मेरो चिन्तन निकै गहन रहेको लाग्यो। काटछाँट गरिँदा म आत्मचिन्तन गरेर आफूलाई चिन्न सक्छु, परमेश्‍वरका वचनको प्रकाशमा आफूलाई गहन विश्लेषण गर्न सक्छु भन्‍ने सोच्दै म आफूसँग निकै खुसी भएँ, र मैले मैले पाठ सिकेको छु भन्ठानेँ। मेरो चिन्तन पढेपछि सुपरभाइजरले पक्कै समूह अगुवाका रूपमा मसँग मेरा सहकर्मी सिस्टरहरूको भन्दा गहन बुझाइ छ, र मेरो जीवन प्रवेश तिनीहरूको भन्दा राम्रो छ भन्‍ने महसुस गर्नेछन् भनी सोच्दै केही गर्व पनि महसुस गरेँ। साथै, मैले आफूबारे निकै नकारात्मक रूपमा लेखेको थिएँ, त्यसैले, सुपरभाइजरसँग यस पटक भन्नका लागि धेरै कुरा रहनेथिएन। तर अचम्म, केही दिनपछि, मैले सुपरभाइजरबाट अर्को पत्र पाएँ। यो पत्र पहिलेको भन्दा नि धेरै कठोर थियो, पत्रमा मेरो आत्मचिन्तन र ज्ञान सतही छ, मैले आफूलाई साँचो रूपमा चिनेको छैन, र मेरो भ्रामक विचारले ती सिस्टरहरूलाई बहकाएको छ र सबैलाई आत्मज्ञान उपेक्षा गर्ने तुल्याएको गरेको छ भनी भनिएको थियो। पत्रमा यसको परिणाम गम्भीर हुन्छ र मैले थप चिन्तन गर्नुपर्छ पनि भनिएको थियो। मलाई खुलासाका यी कठोर शब्दहरू स्विकार्न गाह्रो भयो, सोचेँ, “मैले कसरी आफूलाई साँचो रूपमा नचिनेको भयो? मैले मेरो भ्रष्टताबारे चिन्तन र विश्लेषण गर्न परमेश्‍वरका वचनको सहारा लिइरहेको छु, र मेरो बुझाइ सहकर्मी सिस्टरहरूको भन्दा गहिरो छ। के यो साँचो आत्मज्ञान होइन र? ती सिस्टरहरूले आफूलाई नै चिनेका छैनन् भने कसरी मबाट बहकिएको भयो? मैले त यत्तिकै बोलिरहेको थिएँ—मैले कसरी तिनीहरूलाई बहकाइरहेको थिएँ?” धेरै दिनसम्म, मैले प्रतिरोध र निकै अन्याय महसुस गरिरहेँ, सुपरभाइजरले मलाई निशाना बनाइरहेको र मेरा लागि जीवन कठिन बनाउन खोजिरहेको ठानेँ। मैले आफ्नो पूरै ध्यान उनीमाथि केन्द्रित गरेँ र राम्रोसँग आत्मचिन्तन गर्ने वा आफूलाई चिन्नतिर लागिनँ। मेरो हृदय अँध्यारो र उदास हुँदै गयो, मैले आफ्नो कर्तव्यमा हृदयलाई शान्त राख्न सकिनँ, र मेरा प्रार्थनाले परमेश्‍वरलाई भेट्टाउन सकेनन्। मलाई आफ्नो स्थितिमा केही गडबड छ भन्‍ने महसुस भयो। यस घडीमा, मैले सुपरभाइजरलाई लेखेको पत्र सम्झेँ। मैले त्यो पत्र राम्ररी लेखेको थिएँ, र मैले नकारात्मकता फैलाएको, सहकर्मी सिस्टरहरूलाई आफ्नो पक्षमा पारेको र सुपरभाइजरसँग असन्तुष्ट बनेको भनेर स्विकारेको थिएँ, साथै, मैले भ्रम फैलाउँदा र मानिसलाई बहकाउँदा म कुहिएको स्याउ भएको पनि स्वीकार गरेको थिएँ, तर किन सुपरभाइजरले यसरी मेरो खुलासा गरी काटछाँट गर्दा मैले यसलाई स्विकार्न सकिनँ र यत्तिको प्रतिरोधी भएँ? यसको अर्थ मेरो पहिलेको बुझाइ गलत रहेछ भन्‍ने थिएन र? यो साँचो आत्मज्ञान नै थिएन! मैले के पनि बुझेँ भने मैले सुपरभाइजरमा राम्रो छाप छोड्नका लागि आफूलाई जाँच्न र चिन्न जबरजस्ती केही शब्द लेखेको मात्र थिएँ भन्‍ने कुरा पनि बुझेँ। के यस प्रकारको आत्मज्ञान मिथ्या र भ्रामक थिएन? यस घडीमा, मैले बिस्तारै बुझेँ कि मैले काटछाँट गरिनुलाई वास्तवमा स्विकारेकै रहेनछु, मसँग कुनै साँचो आत्मज्ञान रहेनछ, र मैले हृदयमा महसुस गरेको अँध्यारो र उदासी मैले गरेको कार्यबाट परमेश्‍वर वाक्क हुनुभएको र मबाट आफ्नो अनुहार लुकाउनुभएकाले रहेछ। म परमेश्‍वरसामु आएँ र प्रार्थना गरेँ, आफूभित्र भएका समस्या स्पष्ट देख्नका लागि उहाँसँग अन्तर्दृष्टि मागेँ।

पछि, मैले परमेश्‍वरका वचनका दुई खण्ड पढेँ: “कतिपय मानिसले आफूलाई जान्‍नेबारे सङ्गति गर्दा, तिनीहरूको मुखबाट सुरुमा यो कुरा निस्कन्छ, ‘म दियाबलस, जिउँदो शैतान हुँ, परमेश्‍वरलाई विरोध गर्ने व्यक्ति हुँ। म उहाँविरुद्ध विद्रोह गर्छु र उहाँलाई धोका दिन्छु; म सर्प हुँ, श्रापित हुनुपर्ने दुष्ट व्यक्ति हुँ।’ के यो आफूलाई साँचो रूपमा चिन्‍न हो? तिनीहरूले समग्रमा मात्रै बोल्छन्। किन तिनीहरू उदाहरणहरू दिँदैनन्? तिनीहरू आफूले गरेका लाजमर्दा कुराहरूलाई किन चिरफार गर्नका लागि बाहिर ल्याउँदैनन्? कतिपय समझ नभएका मानिस तिनीहरूको कुरा सुनेर सोच्छन्, ‘यो त साँचो आत्मज्ञान हो! तिनीहरू आफूलाई दियाबलसका रूपमा चिनेर आफूलाई सराप्न—तिनीहरू कति उचाइमा पुगिसकेका रहेछन्!’ धेरै मानिसहरू, विशेष गरी नयाँ विश्‍वासीहरू यस्तो कुराद्वारा भ्रमित हुने सम्‍भावना हुन्छ। तिनीहरूले यस्तो बोल्‍ने व्यक्ति शुद्ध छ र उसमा आत्मिक बुझाइ छ, ऊ सत्यतालाई प्रेम गर्ने व्यक्ति हो, त्यसकारण नेतृत्व पदका लागि ऊ योग्य छ भन्‍ने सोच्छन्। तैपनि, तिनीहरूले त्यस व्यक्तिसँग केही समय कुराकानी गरिसकेपछि, वास्तविकता यो रहेनछ, त्यो व्यक्ति तिनीहरूले कल्‍पना गरेजस्तो रहेनछ, बरु अत्यन्तै झूटो र छली रहेछ, वास्तविकता लुकाउन र बहाना बनाउनमा सिपालु रहेछ भन्‍ने थाहा पाउँछन्, र यसले तिनीहरूलाई निकै खिन्‍न तुल्याउँछ। … उदाहरणको लागि, कुनै व्यक्तिले आफू छली छु, युक्ति र षड्यन्त्रले भरिएको छु भन्‍ने जानेको हुन सक्छ, र अरूले छलीपन प्रकट गर्दा उसले बताउन पनि सक्छ। त्यसैले, उसले आफू छली भएको स्विकारेपछि, साँचो रूपमा पश्‍चात्ताप गरेर आफ्‍नो छलीपन हटाउँछ कि हटाउँदैन, त्यो हेर्। अनि उसमा फेरि छलीपन प्रकट भयो भने, उसलाई फेरि छली भएकामा आफूप्रति धिक्‍कार र लाज लाग्छ कि लाग्दैन, उसले साँच्‍चै पछुतो गर्छ कि गर्दैन त्यसलाई हेर। यदि उसमा लाजको कुनै बोध पनि हुँदैन र उसले पश्‍चात्ताप पनि गर्दैन भने, उसको आत्मज्ञान सतही, र लटरपटर गरिएको कुरा मात्रै हुन्छ। उसले झारा मात्रै टारिरहेको हुन्छ; उसको ज्ञान साँचो हुँदैन। उसलाई छल त्यस्तो दुष्ट वा पिशाची कुरा हो भन्‍ने अनुभूति हुँदैन, र उसलाई निश्चय नै छल भनेको कति निर्लज्ज र नीच व्यवहार हो भन्‍ने अनुभूति हुँदैन। ऊ सोच्छ, ‘मानिसहरू सबै छली हुन्छन्। मूर्खहरू मात्र छली हुँदैनन्। अलिकति छली हुँदैमा तिमी खराब व्यक्ति हुँदैनौ। मैले दुष्टता गरेको छैनँ; म सबैभन्दा छली व्यक्ति होइन।’ के यस्तो व्यक्तिले साँचो रूपमा आफूलाई चिन्‍न सक्छ? कदापि सक्दैन। किनकि उसलाई आफ्नो छली स्वभावबारे ज्ञान हुँदैन, उसले छललाई घृणा गर्दैन, र आत्मज्ञानबारे उसले भन्‍ने सबथोक ढोँग र खोक्रो कुरा मात्र हुन्। आफ्ना भ्रष्ट स्वभावहरू नचिन्‍नु साँचो आत्मज्ञान होइन। छली मानिसहरूले साँचो रूपमा आफूलाई चिन्‍न नसक्नुको कारण के हो भने, तिनीहरूका लागि सत्यता स्विकार्नु सजिलो कुरा होइन। त्यसैले, तिनीहरूले जति नै वचन र धर्मसिद्धान्त ओकल्न सक्ने भए पनि, तिनीहरू साँचो रूपमा परिवर्तन हुनेछैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आत्मज्ञानले मात्रै सत्यता पछ्याउन सहयोग गर्छ)। “कुनै व्यक्तिले सत्यतालाई प्रेम गर्छ कि गर्दैन भनेर कसरी छुट्याउन सकिन्छ? एक हिसाबमा, यस व्यक्तिले आफूलाई परमेश्‍वरको वचनका आधारमा चिन्‍न सक्छ कि सक्दैन, उसले आफ्ना बारेमा मनन गर्न र साँचो ग्‍लानि महसुस गर्न सक्छ कि सक्दैन भनेर हेर्नुपर्छ; अर्का हिसाबमा, उसले सत्यता स्विकार्न र अभ्यास गर्न सक्छ कि सक्दैन भनेर हेर्नुपर्छ। यदि उसले सत्यता स्विकार्न र अभ्यास गर्न सक्छ भने, ऊ सत्यतालाई प्रेम गर्ने र परमेश्‍वरको कामप्रति समर्पित हुने व्यक्ति हो। यदि यस्ता व्यक्तिहरूले सत्यतालाई केवल पहिचान गर्छन्, तर स्विकार्ने वा अभ्यास गर्ने कहिल्यै गर्दैनन् अर्थात्, ‘म सबै सत्यता बुझ्छु, अभ्यास गर्नचाहिँ सक्दिनँ’ भन्‍नेले जस्तै व्यवहार गर्छन् भने, तिनीहरू सत्यलाई प्रेम गर्ने मानिसहरू होइनन्। कतिपय मानिसहरूले परमेश्‍वरको वचन सत्यता हो र आफूमा भ्रष्ट स्वभाव छ भनेर स्विकार्छन्, र तिनीहरू पश्‍चात्ताप गर्न र आफूलाई बदलेर नयाँ पार्न तयार छौँ पनि भन्छन्, तर त्यसपछि तिनीहरूमा कुनै परिवर्तन आउँदैन। तिनीहरूको बोली र व्यवहार पहिलेको जस्तै हुन्छ। जब तिनीहरूले आफूलाई चिन्‍नेबारेमा कुरा गर्छन्, यस्तो लाग्छ कि तिनीहरूले चुट्किला सुनाइरहेका वा नारा फलाकिरहेका छन्। तिनीहरूले हृदयदेखि मनन गर्ने वा आफूलाई चिन्‍ने प्रयास बिलकुलै गर्दैनन्; मुख्य समस्या त तिनीहरूमा पछुताउने मनोवृत्ति नै हुँदैन। तिनीहरूले साँचो रूपमा आत्मचिन्तन गर्न आफ्‍नो भ्रष्टताबारे जस्ताको तस्तै खुलाउने काम त झनै कम गरिरहेका हुन्छन्। बरु, तिनीहरूले विधि पूरा गरेजस्तो गर्दै अनि झारा टार्दै आफूलाई चिनेको बहाना बनाइरहेका हुन्छन्। तिनीहरू आफूलाई साँचो रूपमा चिन्‍ने वा सत्यता स्विकार्ने मानिसहरू होइनन्। जब त्यस्ता मानिसहरूले आफूलाई चिनेका बारेमा कुरा गर्छन्, तिनीहरूले केवल झारा टारिरहेका हुन्छन्; तिनीहरू नाटक गर्न र छल्न अनि झूटो आत्मिकता देखाउनमा लागिरहेका हुन्छन्। कतिपय मानिस छली हुन्छन्, र जब तिनीहरूले अरूले आफ्‍नो आत्मज्ञान सङ्गति गरिरहेको देख्छन्, तब तिनीहरूले सोच्छन्, ‘अरू सबैले आफ्‍नो छलको बारेमा खुलेर चिरफार गर्छन्। यदि मैले केही भनिनँ भने त मैले आफूलाई चिनेकै छैन भनेर सबैले सोच्लान्। यस्तोमा मैले पनि केही बोलेजस्तो त गर्नैपर्ने भो!’ त्यसपछि, तिनीहरूले आफ्‍नो छललाई अत्यन्तै गम्‍भीर भन्छन्, यसलाई नाटकीय शैलीमा प्रस्तुत गर्छन्, र हेर्दा खेरि तिनीहरूको आत्मज्ञान निकै गहनजस्तो लाग्छ। तिनीहरूको कुरा सुन्‍ने हरेकले तिनीहरूले साँच्‍चै आफूलाई चिनेका रहेछन् भन्‍ने सोच्छन्, र तिनीहरूलाई डाहाको नजरले हेर्छन्, अनि तिनीहरू महिमावान् भएको, तिनीहरूका शिरमा तेजस्वी ज्योति छाएको जस्तो महसुस गर्छन्। आत्मज्ञान पाएजस्तो नाटक गर्ने तिनीहरूको यो शैली, साथै देखावटी व्यवहार र छलले अरूलाई भ्रममा पार्छ” (वचन, खण्ड ३। आखिरी दिनहरूका ख्रीष्टका वार्तालापहरू। आत्मज्ञानले मात्रै सत्यता पछ्याउन सहयोग गर्छ)। परमेश्‍वरका वचनको खुलासा र यसअनुसार आफूलाई जाँच गर्दा, मैले बुझेँ कि मेरो आत्मज्ञान पाखण्ड र छलबाहेक केही थिएन। मेरो आत्मज्ञान सुपरभाइजरलाई खुसी पार्नका लागि देखावट मात्र थियो। मैले सोचेँ, हामी आफ्ना कर्तव्यमा गैरजिम्मेवार र लापरवाह छौँ भनी भनेर उनले हाम्रो समस्या औँल्याएका थिए, र मेरा सहकर्मी सिस्टरहरूले आफैबारे चिन्तन गर्दै थिए, अब मैले आफूलाई चिनिनँ भने यसले मैले काटछाँट गरिनुलाई स्वीकार नगरिरहेको देखिने थियो। समूह अगुवाका रूपमा मेरो चिन्तन अरूको भन्दा छिपछिपे भयो भने, के यसले मेरो जीवन प्रवेश खराब रहेको देखाउने थिएन र? यो अभिप्रायले, मैले अनिच्छापूर्वक चिन्तन र आत्मज्ञानका केही शब्द लेखेँ, तर त्यो मेरो हृदयबाट निक्लेको साँचो ज्ञान थिएन, न यो परमेश्‍वरका वचनको न्याय र सजाय स्विकारेर आएको वास्तविक बुझाइ थियो। मैले कुनै पीडाबोध वा ऋणी महसुस गरिनँ। यो अरूलाई देखाउन मात्र थियो कि म केवल नारा र आडम्बरी शब्द फलाकिरहेको थिएँ। मैले मुखले आफूमा लापरवाह मनोवृत्ति भएको स्विकारेँ, तर वास्तवमा यसमा विश्‍वास गरिनँ। मैले के पनि सोचेँ भने, “मेरो कर्तव्यमा केही समस्या वा विचलन हुनु कुनै ठुलो कुरा होइन। समस्यारहित रूपमा कसले पो कर्तव्य निर्वाह गर्न सक्छ र? सुपरभाइजरले मलाई काटछाँट गर्न र हप्काउन मेरो कर्तव्यमा रहेको सानो समस्या पक्रिरहेका छन्। तिनी अति धेरै माग गर्दै छन्!” मैले सुपरभाइजरको पछाडि उनीविरुद्ध असन्तोष पनि फैलाइरहेको थिएँ। यो कसरी वास्तविक आत्मज्ञान भयो? यसभन्दा खराब कुरा भनेको मैले भित्रबाट सुपरभाइजरको काटछाँट स्पष्ट नस्विकारेको भए पनि मानिसको लापरबाही खुलासा गर्ने परमेश्‍वरका वचन आफूमा लागू गरेर मैले स्विकारेको जस्तो गरेँ। मैले आफ्नो भित्री र बाहिरी स्थितिबिच विरोधाभास पाएँ, मैले अरूलाई धोका दिइरहेको र तिनीहरूमा झुटो छाप पारिरहेको थिएँ। म साँच्चिकै छली थिएँ! तथ्यहरूको प्रकटीकरणले मात्र म पूर्णतः आश्‍वस्त भएँ। मसँग आफूबारे वास्तविक बुझाइ थिएन। मेरो आत्मज्ञान केवल औपचारिक र खोक्रा शब्दहरू थिए, ढोँग र छलभन्दा अरू केही थिएनन्। मेरो चिन्तन जतिसुकै गहन वा पूर्ण देखिए पनि यो सबै केवल झुटो र नक्कली थिए। यो बुझेपछि म बल्ल होसमा आएँ। परमेश्‍वरमा विश्‍वास गरेको यतिका वर्षमा, मैले सधैँ आत्मज्ञानका बारेमा बोलेको र भेलामा आफूलाई विश्लेषण गरेको थिएँ, तर यी सारा ज्ञान हुँदा पनि खासै परिवर्तन आएको थिएन। मेरो आत्मज्ञान अरूको प्रशंसा प्राप्त गर्न, मेरो तथाकथित राम्रो जीवन प्रवेशको आडम्बर गर्न, साथै, भेलाहरूमा मेरा सङ्गति र ज्ञान मेरा सिस्टरहरूको सङ्गति र ज्ञानसँग गुप्त रूपमा तुलना गरी कसको बुझाइ धेरै गहिरो र गहन थियो भनेर हेर्न मात्र थियो। मेरो आत्मज्ञान कागजी मात्र थियो, म भव्य नाराहरूले भरिएको र आफूलाई कठोरतापूर्वक खुलासा गरेको, कहिलेकाहीँ आफूलाई दियाबलस, शैतान वा ख्रीष्टविरोधी समेत भनेको भए पनि यो परमेश्‍वरका वचनको न्यायको साँचो स्वीकारोक्ति थिएन, र यो हृदयबाट आएको थिएन। बरु, मैले गहन सुनिने भव्य धर्मसिद्धान्त फलाक्न मात्र परमेश्‍वरका वचनबाट उद्धरण टिपिरहेको थिएँ, तर यी आफ्नो भ्रष्ट स्थितिबारे वास्तविक बुझाइविनाको खोक्रा थिए। यस प्रकारको आत्मज्ञानले अरूलाई छल गर्‍यो र मलाई अन्धो बनायो। म सधैँ के सोच्थेँ भने आफ्नो भ्रष्टता स्वीकार गरेर र परमेश्‍वरका वचनले मानिसको भ्रष्ट सारबारे खुलासा गर्ने कुराअनुसार आफूलाई जाँचेर म आफूलाई साँचो रूपमा चिन्दै थिएँ, र यसका लागि आफ्नै प्रशंसासमेत गरेँ। तर वास्तवमा, म एउटा सही रायसमेत स्वीकार गर्न सक्दिनथेँ, र काटछाँटमा पर्दा म जवाफी बहस थाल्थेँ र आफूलाई सही ठहराउने कोसिस गर्थेँ। यदि म यसरी नै चल्दै गएँ भने, मैले जीवनभर परमेश्‍वरमा विश्‍वास गरे पनि र आत्मज्ञानबारे हरेक दिन कुरा गरे पनि मैले अझै पनि साँचो पश्चात्ताप वा परिवर्तन हासिल गर्ने थिइनँ, र अन्तमा मेरो शैतानी स्वभाव अपरिवर्तित रहनेथ्यो, र परमेश्‍वरले मलाई निश्चित रूपमा त्याग्नु र हटाउनुहुनेथ्यो। यो महसुस गरेर म कति मूर्ख र कति खतरामा रहेछु भन्‍ने बल्ल देखेँ!

पछि, मैले परमेश्‍वरका वचनको अर्को खण्ड पढेँ: “कतिपय ख्रीष्टविरोधीहरू बहाना गर्न, मानिसहरूलाई ठग्न र नाटक गर्नमा निकै पोख्त हुन्छन्। सत्यता बुझ्ने मानिसहरू भेट्दा तिनीहरू आफ्नो आत्मज्ञानबारे कुरा गर्न थाल्छन्, र आफू दियाबलस र शैतान हुँ, आफ्नो मानवता खराब छ, र आफू श्राप पाउन योग्य छु भनेरसमेत भन्छन्। मानौँ तैँले तिनीहरूलाई यस्तो सोधिस् रे, ‘तपाईँ आफू दियाबलस र शैतान हुँ भनेर भन्‍नुहुन्छ, त्यसोभए तपाईँले के-कस्ता दुष्ट कार्य गर्नुभयो त?’ तिनीहरूले भन्छन्: ‘मैले केही पनि गरिनँ, तर म दियाबलस हुँ। अनि म दियाबलस मात्र होइन; म त शैतान पनि हुँ।’ तैँले त्यसपछि तिनीहरूलाई सोध्छस्, ‘तपाईँ आफू दियाबलस र शैतान हुँ भनेर भन्‍नुहुन्छ, त्यसोभए तपाईँले दियाबलस र शैतानका कुन दुष्ट कार्य गर्नुभयो, अनि तपाईँले कसरी परमेश्‍वरलाई प्रतिरोध गर्नुभयो? के तपाईँ आफूले गरेका दुष्ट कार्यहरूबारे बताउन सक्‍नुहुन्छ?’ तिनीहरूले भन्‍नेछन्: ‘मैले केही पनि दुष्टता गरिनँ!’ त्यसपछि तँ झनै जोड गर्छस् र सोध्छस्, ‘यदि तपाईँले केही पनि दुष्टता गर्नुभएको छैन भने, तपाईँ किन आफू दियाबलस र शैतान हुँ भनेर भन्‍नुहुन्छ। यसो भनेर तपाईँले के हासिल गर्न खोजिरहेको हो?’ जब तँ तिनीहरूसँग यसरी गम्भीर बन्छस्, तब तिनीहरूसँग भन्‍नको लागि केही पनि हुनेछैन। वास्तवमा तिनीहरूले धेरै खराब कार्यहरू गरेका हुन्छन्, तर तिनीहरूले तँसँग त्यसका तथ्यहरू बिलकुलै बताउनेछैनन्। तिनीहरूले आफ्नो आत्मज्ञानबारे खोक्रो रूपमा बताउन केही ठूल्ठूला कुरा मात्र गर्नेछन् र केही धर्मसिद्धान्तहरू फलाक्नेछन्। विशेषगरी तिनीहरूले मानिसहरूलाई कसरी आफूतिर ताने, कसरी छल गरे, मानिसहरूलाई भावनाको आधारमा कसरी प्रयोग गरे, परमेश्‍वरको घरका हितहरूलाई कसरी गम्भीर रूपमा लिएनन्, कसरी कार्य प्रबन्धहरूविरुद्ध गए, कसरी माथिलाई छल गरे, ब्रदर-सिस्टरहरूबाट कसरी कुराहरू लुकाए, र परमेश्‍वरको घरको हितलाई कति क्षति पुर्‍याए भन्‍ने तथ्यहरूबारे तिनीहरूले एक शब्द पनि बोल्नेछैनन। के यो आफूबारेको साँचो ज्ञान हो र? (होइन।) तिनीहरूले आफू दियाबलस र शैतान हुँ भनेर भनिरहँदा, के तिनीहरूले आफूलाई उच्च पार्न र आफूबारे गवाही दिन आत्मज्ञानको नाटक गरिरहेका हुँदैनन् र? के यो तिनीहरूले प्रयोग गर्ने एउटा विधि होइन र? (हो।) एउटा औसत व्यक्तिले यो विधिलाई छर्लङ्ग देख्न सक्दैन। … शैतानले कहिलेकाहीँ आफूलाई उच्च पार्ने र आफूबारे गवाही दिने काम गरेर मानिसहरूलाई बहकाउँछ, र अरू कुनै विकल्प नहुँदा त्यसले कहिलेकाहीँ घुमाउरो पाराले आफ्ना गल्तीहरू स्विकार्न सक्छ, तर यो सब ढोँग हो, र त्यसको उद्देश्य मानिसहरूको सहानुभूति र बुझाइ प्राप्त गर्नु मात्र हुन्छ। त्यसले यस्तोसमेत भन्‍नेछ, ‘कोही पनि सिद्ध हुँदैन। सबैमा भ्रष्ट स्वभावहरू हुन्छन् र सबैले गल्ती गर्न सक्छन्। जबसम्म व्यक्तिले आफ्ना गल्तीहरू सच्याउन सक्छ, तबसम्म ऊ असल मानिस नै हुन्छ।’ मानिसहरूले यो सुनेपछि तिनीहरूलाई यो सही हो भन्‍ने लाग्छ, र तिनीहरूले शैतानलाई आराधना गर्न र पछ्याउन जारी राख्छन्। शैतानको विधि भनेको सक्रिय रूपमा आफ्ना गल्तीहरू स्विकार्नु, र गोप्य रूपमा आफूलाई उच्च पार्नु र मानिसहरूको हृदयमा आफ्नो स्थानलाई माथि सार्नु हो, ताकि मानिसहरूले त्यसका सबथोक—त्यसका त्रुटिहरूसमेत—स्विकारून् र त्यसपछि ती त्रुटिहरूलाई माफ गरून्, तिनलाई बिस्तारै बिर्सिऊन्, र अन्ततः शैतानलाई पूर्ण रूपमा स्विकारून्, मृत्युसम्मै त्यसप्रति बफादार रहून्, त्यसलाई कहिल्यै नछोडून् वा नत्यागून्, र त्यसलाई अन्त्यसम्मै पछ्याऊन्। के यो शैतानको काम गर्ने तरिका होइन र? शैतानले यसरी नै काम गर्छ, र ख्रीष्टविरोधीहरूले पनि मानिसहरूलाई आफूलाई आराधना गर्ने र पछ्याउने तुल्याउने आफ्नो महत्त्वाकाङ्क्षा र उद्देश्य पूरा गर्न यसप्रकारको विधि प्रयोग गर्छ। यसका परिणामहरू पनि उस्तै हुन्छन्, र शैतानले मानिसहरूलाई बहकाउने र भ्रष्ट तुल्याउने परिणामभन्दा कति पनि फरक हुँदैनन्” (वचन, खण्ड ४। ख्रीष्टविरोधीहरूको खुलासा। विषयवस्तु चार: तिनीहरू आफूलाई उचाल्छन् र आफ्नै गवाही दिन्छन्)। आत्मचिन्तन गर्दा, म ठ्याक्कै परमेश्‍वरले खुलासा गरेजस्तै थिएँ। मेरो काटछाँट हुँदा मैले स्पष्ट रूपमा प्रतिवाद गरिरहेको र भित्रैबाट समर्पित हुन इन्कार गरिरहेको थिएँ, तर अरूले म सत्यता स्वीकार गर्न सक्छु भनुन्, र मेरोबारे सुपरभाइजरको नकारात्मक छापलाई सकारात्मक बनाउन सकूँ भनेर मैले विना हिचकिचाहट आफ्नो समस्याको विश्लेषण र पहिचान गरेँ, र मैले आफूलाई जाँच्न केही कठोर शब्दहरू प्रयोग गरेँ, अरूले म आफूलाई गहन रूपमा र राम्ररी बुझ्छु भन्‍ने ठानुन् भन्नका लागि मैले आफूमा “मानवताको कमी छ,” “म अरूलाई बहकाइरहेको छु” र “मण्डलीको काममा बाधा र अवरोध ल्याइरहेको छु” भनेँ। साँचो कुरा त, म दुई कदम अघि बढाउन एक कदम पछि हटिरहेको थिएँ, अरूलाई चुप गराउन, सबको समर्थन र प्रशंसा पाउन अनि म सत्यता स्वीकार गर्न सक्छु, मसँग जीवन प्रवेश छ र गल्ती थाहा हुनेबित्तिकै त्यसलाई सुधार्न सक्छु भनुन् भनेर आफ्नो गल्तीको तुरुन्त स्वीकारोक्ति प्रयोग गरिरहेको थिएँ। मैले आफूलाई राम्रो देखाउन देखावट र खोक्रो धर्मसिद्धान्त प्रयोग गरेँ, जबकि वास्तवमा म आडम्बर देखाउन, आफूलाई उच्च बनाउन र अरूलाई छल गर्न मात्र चाहन्थेँ। मेरो ज्ञानमा आफूलाई दूधले नुहाएको देखाउने, अरूलाई बहकाउने र मलाई प्रशंसा गर्ने बनाउने धेरै लज्जास्पद मनसाय र योजना लुकेको थियो। म साँच्चिकै घृणित थिएँ! यसबाहेक, म वास्तवमा आफ्नो समस्यालाई गम्भीर मान्दिन्थेँ, तर आफूलाई घिनलाग्दो र घृणित बताएँ। सारमा, म अरूलाई बहकाउन झुटो गवाही दिइरहेको थिएँ। यो प्रकटीकरणबाट मात्रै मैले वास्तवमा मेरो प्रकृति आफ्नो आत्मज्ञानको ढोँग गर्न र त्यसलाई नक्कली बनाउन समेत सक्ने गरी छली रहेको देखेँ। सुपरभाइजरको खुलासा र काटछाँट एकदमै सही थियो!

पछि मैले परमेश्‍वरका वचनको एउटा खण्ड पढेँ, र मैले लिएको गलत बाटोबारे केही बुझाइ पाएँ। सर्वशक्तिमान्‌ परमेश्‍वर भन्‍नुहुन्छ: “जीवनको खोजी गर्नेहरूमध्ये, पावल आफ्‍नै सार थाहा नभएका व्यक्ति थिए। तिनी नम्र वा समर्पित थिँदै थिएनन्, न त तिनलाई परमेश्‍वरको विरोधमा रहेको आफ्नो सारबारे नै थाहा थियो। त्यसैले, तिनी विस्तृत अनुभवहरूबाट नगुज्रेका र सत्यतालाई अभ्यास नगरेका व्यक्ति थिए। तर पत्रुस फरक थिए। तिनलाई आफ्‍ना असिद्धता, कमजोरी, र सृष्टि गरिएको प्राणीको रूपमा आफूमा रहेको भ्रष्ट स्वभावको बारेमा थाहा थियो, र त्यसकारण उनमा आफ्‍नो स्वभाव परिवर्तन गर्नको लागि अभ्यासको मार्ग थियो; तिनी धर्मसिद्धान्त मात्रै भएका तर कुनै वास्तविकता नभएकाहरूमध्येका एक थिएनन्। परिवर्तन हुनेहरू मुक्ति पाएका नयाँ मानिसहरू हुन्, तिनीहरू सत्यताको खोजी गर्नको लागि योग्य मानिसहरू हुन्। परिवर्तन नहुने मानिसहरू प्राकृतिक रूपमै थोत्रा मानिसहरू हुन्; तिनीहरू मुक्ति नपाएका, अर्थात् परमेश्‍वरले तिरस्कार गरेका मानिस हुन्। तिनीहरूको काम जति नै ठूलो भए तापनि तिनीहरूलाई परमेश्‍वरले स्मरण गर्नुहुनेछैन। जब तँ यसलाई तेरो आफ्‍नै खोजीसँग तुलना गर्छस्, तब तँ आखिर पत्रुसजस्तो व्यक्ति होस् कि पावल जस्तो व्यक्ति होस्, स्पष्ट हुन्छ। तैँले जे खोजी गर्छस् त्यसमा अझै पनि कुनै सत्यता छैन भने, र आज समेत तँ पावलजस्तै अहङ्कारी र अटेरी छस्, र अझै पनि तिनीजस्तै गफ हाँक्‍ने र धाक लाउने छस् भने, तँ अवश्य नै असफल हुने पथभ्रष्ट व्यक्ति होस्। यदि तँ पत्रुसले खोजी गरेकै कुरा खोज्छस्, यदि तँ अभ्यासहरू र साँचो परिवर्तनहरूको खोजी गर्छस्, अनि तँ अहङ्कारी वा हठी छैनस्, तर तैँले आफ्‍नो कर्तव्य पूरा गर्छस् भने, तँ विजय हासिल गर्न सक्‍ने सृष्टि गरिएको प्राणी बन्‍नेछस्। पावललाई आफ्‍नो सार वा भ्रष्टताको बारेमा थाहा थिएन, झन् तिनलाई आफ्नो विद्रोहीपनबारे थाहा हुने त कुरै नगरौँ। ख्रीष्‍टप्रतिको तिनको घृणित अवज्ञालाई तिनले कहिल्यै उल्‍लेख गरेनन्, न त तिनले अत्यन्तै अफसोस नै गरेका थिए। तिनले छोटो स्पष्टीकरण मात्रै दिए र तिनी आफ्‍नो हृदयको अन्तस्करणमा परमेश्‍वरप्रति पूर्ण रूपमा अर्पित भएनन्। तिनी दमस्कसको बाटोमा लडेको भए तापनि, तिनले आफैभित्रको गहिराइमा हेरेनन्। तिनी निरन्तर काम गरिरहनमै सन्तुष्ट थिए, र तिनले आफैलाई चिन्‍नु र आफ्‍नो पुरानो स्वभाव परिवर्तन गर्नुलाई सबैभन्दा महत्त्वपूर्ण मामिलाको रूपमा लिएनन्। तिनी सत्यता बोल्‍नुमा, आफ्‍नो विवेकको मलमको रूपमा अरूको लागि आवश्यक पोषण प्रदान गर्नुमा, र आफ्‍नो विगतको पापहरूको लागि आफैलाई सान्त्वना दिन र आफैलाई क्षमा दिन येशूका चेलाहरूलाई त्यसउप्रान्त नसताउनुमा नै सन्तुष्ट थिए। तिनले पछ्याएको लक्ष्य भविष्यको मुकुट र सङ्क्रमणकालीन कार्यभन्दा अरू केही थिएन, उनले पछ्याएको लक्ष्य प्रशस्‍त अनुग्रह प्राप्त गर्नु थियो। तिनले पर्याप्त सत्यतापछ्याएनन्, न त पहिले आफूले नबुझेको सत्यतामा अझै गहन प्रगति गर्न नै पछ्याए। त्यसकारण तिनको आफ्‍नो बारेको ज्ञानलाई नकली भनेर भन्‍न सकिन्छ, र तिनले सजाय वा न्यायलाई स्वीकार गरेनन्। तिनले काम गर्न सके भन्दैमा तिनलाई आफ्‍नो प्रकृति वा सारको ज्ञान थियो भन्‍ने हुँदैन; तिनको ध्यान भनेको बाहिरी अभ्यासहरूमा मात्रै केन्द्रित थियो। यसअलावा, तिनी जेको लागि मरिमेट्थे त्यो परिवर्तन होइन, ज्ञान थियो। तिनको काम पूर्ण रूपमा दमस्कसको बाटोमा येशू देखा पर्नुभएको घटनाको परिणाम थियो। यो तिनले सुरुदेखि नै गर्ने भनी अठोट गरेको कुरा थिएन, न त तिनले आफ्नो पुरानो स्वभावको काटछाँट स्वीकार गरिसकेपछि गरिएको कार्य नै थियो। तिनले जसरी काम गरेको भए तापनि, तिनको पुरानो स्वभाव परिवर्तन भएन, र त्यसकारण तिनको कार्यले तिनले विगतमा गरेका पापहरूको प्रायश्‍चित गरेन, त्यो समयका निश्‍चित मण्डलीहरूमाझ कही निश्‍चित भूमिका मात्रै निर्वाह गर्‍यो। यस्तो व्यक्ति जसको पुरानो स्वभाव परिवर्तन भएन—भन्‍नुको अर्थ, जसले मुक्ति प्राप्त गरेन र जसमा सत्यताको झन् धेरै कमी थियो—तिनी प्रभु येशूले स्वीकार गर्नुभएकाहरूमध्ये एक बन्‍न सक्दैनथे” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। परमेश्‍वरका वचनले पत्रुस र पावलले लिएको मार्गको खुलासा गर्छन्। परमेश्‍वरमाथिको विश्‍वासमा पत्रुसको सफलता सत्यताको दृढ पछ्याइ र आत्मज्ञानमा केन्द्रित हुनुमा निहित थियो। उनले मानवजातिको खुलासा गर्ने प्रभु येशूका वचनअनुसार आफूलाई कठोरतापूर्वक जाँचे, परमेश्‍वरका वचनको प्रकाशमा आत्मचिन्तन गरे, र अन्ततः साँचो आत्मज्ञान प्राप्त गरे। पावलको असफलता आफ्नो भ्रष्ट सारको ज्ञानको कमीका कारण थियो। उनी मौखिक स्वीकारोक्तिमै सन्तुष्ट थिए, आफूलाई पापी र पापीको मुखिया भन्थे। तर आफूले प्रभु येशूविरुद्ध कसरी विद्रोह र प्रतिरोध गरे, वा आफूले के दुष्टता गरे भन्‍ने कुरालाई विश्लेषण वा उजागर गरेनन्। उनको आत्मज्ञान खोक्रो र झुटो थियो। यसले उनको जीवन स्वभावमा परिवर्तन गर्न नसकेको मात्र होइन, उनलाई झनै अहङ्कारी समेत बनाएको थियो, र अन्तमा, उनले आफूलाई निर्लज्जतापूर्वक गवाही दिए, आफूलाई जीवित ख्रीष्ट भने। परमेश्‍वरका वचनको खुलासाबाट मैले आफू पावलकै बाटोमा हिँडिरहेको छु भन्‍ने बुझेँ। परमेश्‍वरमा विश्‍वास गरेको यतिका वर्षमा मैले भेलामा र ब्रदर-सिस्टरसामु आत्मज्ञानका बारेमा कुरा गरेको थिएँ, आफूलाई अहङ्कारी, स्वार्थी, नीच र मानवता भनेँ, अनि दियाबलस र शैतान भएको दाबीसमेत गरेँ, मेरो मुखबाट आत्मज्ञानका शब्द सजिलै निस्किरहेका थिए, मैले आफ्नो भ्रष्ट स्वभावको जुनै पक्ष स्विकारिरहेको भए पनि यसबारे म दसदेखि बिस मिनेटसम्म बोल्न सक्थेँ। तर मेरो हृदयमा, मैले कुनै पीडा वा तनाव महसुस गरिनँ। मैले आफैलाई यसो नसोधी बस्न सकिनँ “यो सारा आत्मज्ञानले, यतिका वर्षमा, के मैले परमेश्‍वरका वचनको कुनै न्याय साँचो रूपमा स्विकारेको छु? के मैले साँचो रूपमा आफूलाई घृणा गरेको छु? मेरो भ्रष्ट स्वभावको कुन पक्ष साँच्चिकै परिवर्तन भएको छ?” हरेक पटक भेलामा वा अरूले मेरो खुलासा गर्दा म झारा टार्नका लागि मात्रै केही सैद्धान्तिक ज्ञानको चर्चा गर्थेँ, तर हृदयमा अपराधबोध वा ऋणी रहेको कुनै भावना हुँदैनथ्यो, र त्यसपछि, कसरी परिवर्तन हुन खोज्ने भनी कहिल्यै सोच्दिनँथेँ। मैले यसरी आफूलाई जति स्विकारेँ, त्यति नै लापरवाह हुँदै गएँ, र आफ्नो कर्तव्यमा प्रगति गर्ने प्रेरणा गुमाएँ। मेरो आत्मज्ञानले ममा कुनै परिवर्तन नै ल्याएन। बरु यसले मलाई आत्मसन्तुष्ट र आत्मप्रशंसक बनायो। म सोच्थेँ, मैले आफ्नो लापरबाहीपन, स्वार्थीपन र घृणितपन स्विकारेको थिएँ, र आफूमा मानवता नभएको स्विकारेको थिएँ। साथै, मैले आफ्नो बुझाइ अरूको भन्दा गहन र विस्तृत थियो, र यसको अर्थ मैले सत्यतामा प्रवेश गरेको हो भन्‍ने पनि सोचेँ। यस्तो पाखण्डी आत्मज्ञानले अरूलाई मात्र छल गरेन, मलाई पनि बहकायो, र अन्तमा, अन्तमा गुमाउने म नै थिएँ। वास्तवमा, केही ब्रदर-सिस्टरले यो मेरो तथाकथित आत्मज्ञानलाई खुट्याएका थिए। एउटा ब्रदरले मलाई यसो पनि भनेका थिए, “तपाईँले कुरा गर्ने आत्मज्ञान भव्य र अधिकांश मानिसको पहुँचभन्दा बाहिर देखिन्छ; र सुरुमा मैले यसको प्रशंसा गरेँ, तर समयसँगै, तपाईँले खासै परिवर्तन वा प्रवेश प्राप्त गरेको देखिनँ!” चिन्तन गर्दा, यो निकै दयनीय थियो! यतिका वर्षमा, मेरो कर्तव्य निर्वाह गर्ने क्रममा परमेश्‍वरले मेरा लागि धेरै वातावरणको प्रबन्ध गर्नुभयो, र मेरो धेरै काटछाँट पनि भयो, तर मैले यी सबै अवसरलाई फुत्किन दिएँ, र यी मामिलामा मैले उचित रूपमा आत्मचिन्तन गरिनँ वा आफूलाई चिनिनँ। मानिसहरूले साँचो रूपमा परमेश्‍वरका वचनको न्याय स्वीकार गरून्, आफ्नो भ्रष्ट स्वभाव फालून् र मुक्ति प्राप्त गरून् भन्‍ने आशाले उहाँले धेरै वचन व्यक्त गर्नुभएको छ, मानव भ्रष्ट स्वभावका सबै पक्षको खुलासा गर्नुभएको छ। तर, मैले परमेश्‍वरका शाब्दिक वचनलाई देखावट गर्ने साधनका रूपमा मात्र प्रयोग गरेँ, धेरै धर्मसिद्धान्तले आफूलाई सुसज्जित गरेँ, तर मेरा भ्रष्ट स्वभावलाई बिलकुलै परिवर्तन गरिनँ। म ठ्याक्कै पाखण्डी फरिसीहरूजस्तै थिएँ। यो कुरा सोच्दा, मलाई सङ्कटको बोध भयो, र यसरी चलिरहन हुँदैन भन्‍ने लाग्यो, त्यसैले मैले परमेश्‍वरलाई प्रार्थना गरेँ, मेरो गलत पछ्याइलाई सुधार्न र आफूलाई साँचो रूपमा चिन्न उहाँसँग मार्गदर्शन मागेँ।

प्रार्थना र खोजीबाट मैले अभ्यास र परमेश्‍वरका वचनमा प्रवेशको मार्ग भेटेँ। परमेश्‍वरका वचनहरूले भन्छन्: “यदि तेरो आत्मज्ञानमा सतही कुराहरूलाई हतार-हतार पहिचान गर्ने कार्य मात्र समावेश छ भने—यदि तैँले आफू अहङ्कारी र स्वधर्मी छु र आफूले परमेश्‍वरको विरुद्ध विद्रोह र प्रतिरोध गर्छु भनेर मात्र भन्छस् भने—यो साँचो ज्ञान होइन, यो त धर्मसिद्धान्त हो। तैँले यसमा तथ्यहरूलाई एकट्ठा गर्नुपर्छ: तैँले गलत अभिप्राय र दृष्टिकोण वा विकृत विचारहरू राखेका जुनसुकै कुराहरूलाई सङ्गति र विश्लेषण गर्न प्रकाशमा ल्याउनैपर्छ। यो मात्र आफूलाई वास्तवमै चिन्नु हो। तैँले आफ्ना कार्यहरूको आधारमा मात्र आफू बारे बुझाइ प्राप्त गर्नु हुँदैन; तैँले यसको मूल तत्त्वलाई बुझ्नैपर्छ र समस्याको जडलाई समाधान गर्नुपर्छ। समयको एक अवधि बितेर गएपछि, तैँले आफ्‍नै बारेमा चिन्तन गर्नुपर्छ र तैँले कुन-कुन समस्याहरू समाधान गरिस्, र कुन-कुन अझै बाँकी छन् भनी सारसङ्क्षेप गर्नैपर्छ। र त्यहाँ पनि, यी समस्यालाई समाधान गर्न तैँले सत्यता खोज्नैपर्छ। तँ निष्क्रिय हुनु हुँदैन, कामकुरा गर्न तँलाई सधैँ अरूले फुस्लाउनु, जोड गर्नु वा हात समातेर डोऱ्याउनु हुँदैन; तँसँग जीवन प्रवेशको तेरो आफ्नै बाटो हुनुपर्छ। तैँले भनेका र गरेका कुन-कुन कुराहरू सत्यतासँग मेल खाँदैनन्, तेरा अभिप्रायमध्ये कुन-कुन गलत छन्, र तैँले कुन-कुन भ्रष्ट स्वभावहरू प्रकट गरेको छस् भनी हेर्न आफैलाई बारम्बार जाँच गर्नैपर्छ। यदि तँ सधैँ यसरी अभ्यास र प्रवेश गर्छस्—यदि तँ आफैँबाट कडा मागहरू गर्छस् भने—तँ बिस्तारै सत्यता बुझ्न सक्षम हुनेछस्, र जीवन प्रवेश पाउनेछस्। जब तैँले साँच्चै सत्यता बुझ्छस्, तँ आफू वास्तवमा केही पनि होइनस् भन्‍ने देख्नेछस्। एकातिर, तँमा गम्भीर भ्रष्ट स्वभाव छ; अर्कोतिर, तँमा धेरै कमी छन्, र तँ कुनै पनि सत्यता बुझ्दैनस्। यदि एक दिन तँ साँच्‍चै यस्तो आत्मज्ञानी भइस् भने, तँ त्यस उप्रान्त अहङ्कारी हुन सक्षम हुनेछैनस्, र धेरै मामलाहरूमा तँमा समझ हुनेछ, र तँ समर्पित हुन सक्षम हुनेछस्। अहिलेको मुख्य कुरा के हो? धारणाहरूको सारको सङ्गति र विश्लेषणद्वारा, मानिसहरूले आफूले धारणाहरू बनाउनुको कारण बुझेका छन्; तिनीहरू केही धारणाहरू समाधान गर्न सक्षम छन्, तर यसको मतलब यो होइन कि तिनीहरू प्रत्येक धारणाको सार स्पष्ट रूपमा देख्न सक्छन्, यसको मतलब यो मात्र हो कि तिनीहरूसँग केही आत्म-ज्ञान छ, तर तिनीहरूको ज्ञान अझै पर्याप्त रूपमा गहिरो वा स्पष्ट छैन। अर्को शब्दमा भन्नुपर्दा, तिनीहरूले अझै पनि आफ्नो प्रकृति सार स्पष्ट रूपमा देख्न सक्दैनन्, न त तिनीहरूको हृदयमा कस्ता भ्रष्ट स्वभावहरूले जरा गाडेका छन् भनी देख्न नै सक्छन्। कुनै व्यक्तिले यसरी आफ्नो बारेमा कत्तिको ज्ञान प्राप्त गर्न सक्छ भन्‍ने कुराको सीमा हुन्छ। केही मानिसहरू भन्छन्, ‘मलाई थाहा छ कि मेरो स्वभाव अत्यन्तै अहङ्कारी छ—के यसको मतलब म आफैलाई चिन्छु भन्‍ने होइन र?’ यस्तो ज्ञान अति सतही हुन्छ; यसले समस्या समाधान गर्न सक्दैन। यदि तँ साँच्चै आफैलाई चिन्छस् भने, तँ किन अझै पनि व्यक्तिगत उन्नति खोजिरहेको छस्, तँ किन अझै पनि हैसियत र विशिष्टताको लालसा गर्छस्? यसको मतलब तेरो अहङ्कारी प्रकृति निर्मूल भएको छैन। यसर्थ, परिवर्तनको सुरुवात तेरा बोली र कार्य पछाडिका विचार, दृष्टिकोण र अभिप्रायहरूबाट हुनुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिस नयाँ युगभित्र कसरी प्रवेश गर्छ)। परमेश्‍वरका वचन पढेर मैले आत्मज्ञानको मार्गबारे केही स्पष्टता प्राप्त गरेँ। यस मामिलामा मैले आत्मचिन्तन गरी आफूलाई चिनेँ, मैले आफैलाई सोधेँ, “म किन कर्तव्यमा यति लापरवाह भएको? मेरो गैरजिम्मेवारीका लागि सुपरभाइजरले मलाई खुलासा गरी काटछाँट गर्दा स्विकार्न किन इच्छुक भइनँ? यसलाई कुन अभिप्राय र दृष्टिकोणले प्रेरित गर्दै थियो?” आत्मचिन्तन गरी मैले यो कुरा बुझेँ: एकातिर, मैले देहलाई अधिक महत्त्व दिन्थेँ, र दैहिक कष्ट सहनुपर्ने हुँदा आफू लोते हुन चाहन्थेँ, यसबाहेक, ममा यो कर्तव्य तीन जनामा बाँडिएकाले, यदि मैले धेरै समीक्षा वा प्रयास गरेँ, झनै मेहनत लगाएँ वा मेरा सिस्टरहरूभन्दा धेरै कष्ट सहेँ भने, म मूर्ख बन्नेछु र आफ्नै नोक्सान गर्नेछु भन्‍ने घृणित विचार थियो। मैले आफ्नो कर्तव्यलाई रोजगारदाताका लागि काम गरिरहेको जस्तो मानेँ, सधैँ लाभ र हानिको हिसाब गरेँ, र अरूभन्दा अलिक धेरै काम गर्दा वा कष्ट भोग्दा ठगिएको महसुस गर्थेँ। मैले कर्तव्य निर्वाह गरिरहेको जस्तो देखिन्थ्यो, तर वास्तवमा, म दुष्ट योजनाले भरिएको थिएँ र आफ्नै लाभका बारेमा सोच्थेँ। म निकै स्वार्थी र घृणित थिएँ! साथै, मसँग अर्को गलत दृष्टिकोण पनि रहेको पाएँ, त्यो भनेको कोही पनि पूर्ण हुँदैन, कसैले पनि आफ्नो कर्तव्य पूर्ण रूपमा निर्वाह गर्न सक्दैन, र केही समस्या वा विचलन हुनु सामान्य हो भन्‍ने थियो, त्यसैले जब मेरो काटछाँट गरियो, मैले आत्मचिन्तन गरिनँ वा आफूलाई चिनिनँ, बरु सुपरभाइजर धेरै माग गर्ने भइरहेका छन् भन्‍ने सोचेँ। जब मैले साँचो रूपमा आत्मचिन्तन गरी आफूलाई विश्लेषण गरेँ, तब यो दृष्टिकोण सत्यताअनुरूप नरहेको बुझेँ। परमेश्‍वरले हामीबाट पूर्ण रूपमा हाम्रो कर्तव्य निर्वाह गर्नुपर्ने माग नगर्नु भए पनि, हामीले आफ्नो कर्तव्यमा सबै कुरा लगाउनेछौँ भन्‍ने आशाचाहिँ गर्नुहुन्छ। यो हामीले आफ्नो कर्तव्यमा पालना गर्नुपर्ने सिद्धान्त हो। तर म गलत दृष्टिकोण राख्थेँ, र अलिक बढी ध्यान दिँदा समस्यालाई रोक्न सकिने भए पनि प्रयास गर्न इच्छुक हुन्नथेँ। मैले सक्दो गरिरहेको थिइनँ, यसमा हृदय लगाउने त परको कुरा भयो। यसले गर्दा मेरो कर्तव्यमा धेरैभन्दा धेरै समस्या देखिन थाले, जसले मेरो कर्तव्यमा सोझै बाधा र हानि गरिरहेको थियो। यो महसुस गरेर मैले आफ्नो भित्री स्थितिबारे केही बुझ्न सकेँ।

मैले केही बुझाइ प्राप्त मात्रै के गर्न थालेको थिएँ, सुपरभाइजर आएर हामीसँग भेला गरे, हामीले हालैको काटछाँट र खुलासा हुनुलाई कसरी बुझेका छौँ भनेर सोधे। मैले भन्न लागिरहेको कुरालाई दिमागमा व्यवस्थित गर्न थालेँ, सोच्न थालेँ, “म कसरी बोल्दा सुपरभाइजरले मसँग आत्मज्ञान छ भनेर सोच्नेछन्? आफूसँग गहिरो बुझाइ छ भनेर मैले कसरी देखाउन सक्छु? यदि मेरो बुझाइ अति छिपछिपे देखियो भने, के सुपरभाइजर र मेरा सहकर्मी सिस्टरहरूले कमजोर जीवन प्रवेश भएको भन्दै मलाई हेयको दृष्टिले हेर्नेछन्?” जब मैले यसरी सोचेँ, मैले तुरुन्त बुझेँ कि “के म अझै पनि अरूको प्रशंसा पाउनका लागि आफूलाई गहन धर्मसिद्धान्तमा लुकाउन खोजिरहेको छैन र?” म जान्दथेँ, यो परमेश्‍वरले मेरा लागि सत्यताको अभ्यास गर्न र इमानदार व्यक्ति बन्नका लागि तयार गर्नुभएको अवसर थियो, त्यसैले मैले मनमनै परमेश्‍वरलाई प्रार्थना गरेँ, र ब्रदर-सिस्टरहरूले मलाई जसरी हेरे पनि मैले हृदयबाटै साँचो बोल्नुपर्छ र आफूले बुझेसम्मको कुरा मात्र भन्नुपर्छ भनी सङ्कल्प गरेँ। त्यसपछि, मैले आफूलाई राम्रो देखाउने र अरूलाई बहकाउने व्यवहार र यसका पछि रहेको अभिप्रायका बारेमा सङ्गति गरेँ। मैले यो पनि स्विकारेँ कि त्यस क्षण मेरो पहिलेको बुझाइ नक्कली रहेको, मात्र स्वीकारोक्ति गरेँ र म मेरो अभिप्रायका बारेमा सचेत थिएँ, तर मैले मेरो लापरबाहीको प्रकृति र परिणाम पूर्ण रूपमा बुझेको थिइनँ। मेरा साँचो विचार र बुझाइ व्यक्त गरेपछि, हृदयमा सहज महसुस भयो, किनकि मैले बल्ल अरूलाई मेरो साँचो रूप देख्न दिएको थिएँ, र आफूलाई राम्रो देखाउन मैले उप्रान्त दिमाग खियाउनु पर्दैनथ्यो। पछि, म प्रायः कर्तव्यमा मेरो लापरवाह स्थितिका बारेमा परमेश्‍वरका न्याय र खुलासाका वचन खान्थेँ र पिउँथेँ, र म आफ्नो स्थिति र व्यवहारबारे आत्मचिन्तन गरी पहिचान गर्थेँ। मैले कुनै कुरा नबुझ्दा ब्रदर-सिस्टरहरूलाई सोध्थेँ। सबैको मार्गदर्शन र सहयोगबाट मैले आफ्नोबारे केही वास्तविक बुझाइ पाएँ, र फेरि कर्तव्य गर्दा मेरो लापरबाही कम भयो। कर्तव्यमा समस्या र कठिनाइको सामना गर्दा र तिनलाई कसरी समाधान गर्ने भन्‍ने थाहा नहुँदा म यी समस्याबारे परमेश्‍वरलाई प्रार्थना गर्थेँ र उहाँमा भर पर्थेँ, सान्दर्भिक सत्यता सिद्धान्त खोज्थेँ, वा आफ्ना सहकर्मी सिस्टरहरूसँग सङ्गति गर्थेँ वा सुपरभाइजरलाई सोध्थेँ, र यी समस्या पूर्ण रूपमा बुझ्ने र तीबारे स्पष्ट हुने प्रयत्न गर्थेँ। यसरी अभ्यास गर्दा धेरै समय र प्रयास लागे पनि र सामान्यभन्दा अलिक कष्ट सहनु परे पनि खोजी र सङ्गतिको माध्यमबाट मैले केही सत्यता अझ राम्रोसँग बुझेँ, समस्याहरू तुरुन्त समाधान भए, र कामको प्रभावकारितामा बिस्तारै सुधार भयो।

यो अनुभवका माध्यमबाट, मैले आत्मज्ञानको सम्बन्धमा अभ्यासका केही मार्ग भेटेँ। मैले मेरो विचार, अभिप्राय र भ्रष्टताको प्रकटीकरणलाई बुझेर, र तिनलाई परमेश्‍वरका वचनको प्रकामा चिन्तन गरेर र बुझेर मात्रै म पवित्र आत्माको अन्तर्दृष्टि प्राप्त गर्न, समस्याको प्रकृति देख्न, मेरो भ्रष्ट स्वभाव र सार पहिचान गर्न, आफूलाई साँचो रूपमा घृणा गर्न र पश्चात्ताप गरी परिवर्तन हुन इच्छुक हुन सक्छु भन्‍ने पनि थाहा पाएँ। आफैलाई लेबल लगाउनु, प्रावधानको पालना गर्नु र पाखण्डी तरिकाले आफूलाई पहिचान गर्नु भनेको अरूलाई प्रभाव पार्ने कुरा हुन् र तिनले साँचो पछुतो वा पश्चात्तापतिर लैजाँदैनन्। धेरैभन्दा धेरै, यी कुराको परिणाम प्रावधान र आत्मसंयम पछ्याउनु हुन्छ, तर केही समयपछि पुराना समस्या फेरि आउनेछन्। यो पाप गर्ने र स्विकार्ने धार्मिक मानिस जस्तै हो। तिनीहरूले परमेश्‍वरमा जति वर्ष विश्‍वास गरे पनि स्वभावमा परिवर्तन हासिल गर्न सक्दैनन्। मैले आफूलाई साँचो रूपमा चिन्नु कति महत्त्वपूर्ण छ भन्‍ने बुझेँ, किनभने यसको सिधा सम्बन्ध हामीले पश्चात्ताप, परिवर्तन र मुक्ति पाउन सक्छौँ कि सक्दैनौँ भन्‍ने कुरासँग रहन्छ। परमेश्‍वरमा विश्‍वास गरेका वर्षहरूलाई फर्केर हेर्दा म हरेक दिन परमेश्‍वरका वचन खाने र पिउने, र कर्तव्य पूरा गर्ने देखिन्थेँ, तर मैले साँचो रूपमा परमेश्‍वरका वचनको न्याय वा सजाय स्विकारेको थिइनँ। यदि काटछाँटको यो अनुभव नहुँदो हो त म अझै पनि आफ्नो धारणा र कल्पनामा जिइरहेको हुन्थेँ र आफूलाई चिन्नेथिइनँ। मेरो पछ्याइमा आएको विचलनलाई ठिक गर्न यो परिस्थितिको प्रबन्धका लागि परमेश्‍वरलाई धन्यवाद।


३१. “विज्ञ” नरहनुमा कति स्वतन्त्रता रहेछ

झाङ वेई, चीन

म पहिले एउटा अस्पतालको हाडजोर्नी विभागको उपप्रमुख थिएँ। चालिस वर्षसम्म म मेरो काममा पूर्ण रूपमा समर्पित रहेँ र मैले प्रशस्त चिकित्सकीय अनुभव बटुलेँ। रोगी र सहकर्मीहरू सबैले मेरो चिकित्सकीय दक्षतालाई मान्थे, जहाँ गए पनि मानिसहरूले मलाई सम्मान र आदर गर्थे। मलाई लाग्थ्यो कि म अरूभन्दा भिन्न र विशिष्ट छु। सर्वशक्तिमान् परमेश्‍वरको आखिरी दिनहरूको काम स्विकारेपछि, मैले केही ब्रदर-सिस्टरहरूले मण्डलीका अगुवा र डिकनहरूका रूपमा सेवा गरेको, र प्रायः सत्यताको विषयमा अरूसँग सङ्गति गरी समस्याहरू समाधान गर्न सहयोग गरेको देखेँ। केही ब्रदर-सिस्टरहरू लेख-सम्बन्धी काम वा भिडियो निर्माण गरिरहेका थिए। म उनीहरूको धेरै ईर्ष्या गर्थेँ, र मलाई लाग्थ्यो यी कर्तव्यहरू निर्वाह गर्दा मानिसहरूले उनीहरूलाई धेरै महत्त्व दिन्थे। म सामान्य मामिलाहरूको आयोजना गर्ने वा सम्हाल्ने कुरालाई तुच्छ ठान्थेँ, किनकि मलाई ती कर्तव्यहरू सामान्य र बेनामी लाग्थ्यो। म सोच्थेँ, “म कहिल्यै त्यस्तो कर्तव्य निर्वाह गर्न सक्दिनँ। मसँग राम्रो शिक्षा र प्रतिष्ठा छ। मेरो कर्तव्य मेरो पहिचान र हैसियतसँग मेल खानुपर्छ।”

सन् २०२० को चिनियाँ नयाँ वर्षपछि, एक जना मण्डली अगुवाले मलाई भने, “लेख-सम्बन्धी काम गरिरहेका केही सिस्टरहरूसँग बस्न सुरक्षित ठाउँ छैन। तपाईं परमेश्‍वरमा विश्वास गर्नुहुन्छ भन्ने धेरैलाई थाहा छैन, त्यसैले तपाईंको घर अलिक सुरक्षित हुनुपर्छ। के तपाईं यी सिस्टरहरूलाई आफ्नो घरमा बस्न दिन सक्नुहुन्छ?” मैले सोचेँ, “म कर्तव्य निभाउन त तयार छु, तर मजस्तो सम्मानित उप-प्रमुख, आफ्नो क्षेत्रको विज्ञ, कसरी ब्रदर-सिस्टरहरूको आतिथ्य गर्ने, भाँडाकुँडा र कराहीहरू चलाउने र हरेक दिन तातो चुल्होमा खटिने जस्ता कुरामा झर्न सक्छ? के यो धाई आमा हुनु जस्तै होइन र?” म यसमा इच्छुक थिइनँ र सोचेँ, “आतिथ्य गर्नुभन्दा अरू कुनै पनि कर्तव्य बढी प्रतिष्ठित हुन्छ। जे गरे पनि, तपाईंले मेरा लागि हैसियत भएको वा केही सीप चाहिने कर्तव्यको व्यवस्था गर्नुपर्छ। त्यसरी मैले मेरो प्रतिष्ठा गुमाउनेछैन! के सिस्टरहरूको आतिथ्य गर्नु मेरो प्रतिभाको अपव्यय होइन र? यदि मेरा साथीभाइ र परिवारले मैले घरमै बसेर अरूका लागि खाना पकाउनका लागि आफ्नो विज्ञको हैसियत त्यागेँ भनेर थाहा पाए भने, के उनीहरू हाँसेर मर्ने छैनन्?” म त्यसबारे जति धेरै सोच्थेँ, त्यति नै असन्तुष्टि हुन्थ्यो। तर त्यसबेला, मण्डलीलाई तुरुन्तै एक आतिथ्य गृहको आवश्यकता थियो। त्यसैले त्यो कर्तव्य मलाई मन नपरे पनि, यति संवेदनशील समयमा अस्वीकार गर्न सक्दिनथेँ—यो अमानवीयताको सङ्केत हुन्थ्यो। पछि मलाई मेरो आत्मिक स्तर सानो छ, र सत्यताको मेरो बुझाइ कम छ जस्तो लाग्यो। तर यदि म ती लेख-सम्बन्धी काम गर्ने सिस्टरहरूसँग सधैँ सम्पर्कमा रहेँ भने, म उनीहरूबाट सिक्न सक्थेँ। त्यसपछि, सायद मण्डलीले मलाई पनि त्यो कर्तव्य निर्वाह गर्ने व्यवस्था गर्थ्यो। सिस्टरहरूलाई आतिथ्य दिने काम केही समयका लागि मात्र हुने थियो। त्यसका साथै, त्यतिबेला अस्पतालमा काम गर्दा आर्थिक लाभ खासै राम्रो थिएन, र म काममा जान चाहन्नथेँ। त्यसैले मैले आफ्नो पदबाट राजीनामा दिएँ र खुशीसाथ अतिथिसेवा स्वीकारेँ।

यसअगाडि, म सधैँ काममा व्यस्त हुन्थेँ र कमै मात्र खाना पकाउँथेँ। तर सिस्टरहरूले स्वादिष्ट खाना खान पाऊन् भनेर म खाना पकाउन सिक्नमा लागेँ। तर खाना पकाइसकेपछि, म त्यसलाई टेबलमा लगेर राख्न चाहन्नथेँ, किनकि मलाई सधैँ लाग्थ्यो कि त्यो अरूलाई सेवा गर्ने काम हो। जतिबेला म अस्पतालमा काम गर्थेँ, त्यहाँ अरूले मेरा लागि खाना तयार गर्थे, प्रत्येक विभागका सहकर्मीहरू म आउनेबित्तिकै उभिएर मसँग कुरा गर्थे, र म जहाँ गए पनि म सम्मानित हुन्थेँ। तर अहिले, म हरेक दिन एप्रन र तेलको दाग भएका लुगा लगाएर चिल्ला भाँडाहरू सफा गरिरहेकी थिएँ, जबकि सिस्टरहरू सफा लुगा लगाएर कम्प्युटरअगाडि बसेका हुन्थे। मेरो हृदयमा पीडा र मनमा असन्तुष्टि थियो, “‘दिमाग खियाउनेहरू अरूमाथि शासन गर्छन्, हात खियाउनेहरू अरूद्वारा शासित हुन्छन्,’ र ‘एउटै प्रजातिका चरा एकै ठाउँमा बस्छन्’ भन्ने सोचिरहन्थेँ। खाना पकाउने र अतिथि सत्कार गर्ने काम शारीरिक काम हो र सिस्टरहरूले गरिरहेका कामसँग यसको स्तर मिल्दैन।” मैले यसबारे जति धेरै सोच्थेँ, त्यति नै नराम्रो लाग्थ्यो। यो मैले बिसाउनै नमिल्ने भारी बोझजस्तो थियो, र म त्यो कर्तव्यलाई लामो समयसम्म निभाउन चाहन्नथेँ। मैले सोचेँ, “मैले चिकित्सा सम्बन्धी लेखहरू लेखेकी छु र मेरो क्षेत्रमा प्रशंसा पाएकी छु, त्यसैले मेरो लेखन सीप धेरै नराम्रो हुन सक्दैन। यदि मैले केही राम्रा अनुभवजन्य गवाही लेखहरू लेख्न सकेँ भने, सायद अगुवाले मेरो प्रतिभा देख्नेछन् र मेरा लागि लेख-सम्बन्धी कामको व्यवस्था गर्नेछन्।” त्यसपछि, मैले अनुभवजन्य लेखहरू लेख्न बिहान चाँडै उठ्न र राति अबेरसम्म जागा रहन थालेँ। सिस्टरहरूले ती लेखहरू पढेर मेरो लेखन राम्रो रहेको बताए। म अत्यन्तै खुसी भएँ, र मैले ती लेखहरू अगुवालाई पठाएँ। मैले निरन्तर पर्खिरहेँ, तर अगुवाले अझै पनि मेरा लागि लेख-सम्बन्धी कामको व्यवस्था गरेनन्। म निकै नै निराश भएँ, र ममा बिस्तारै लेख लेख्ने उत्साह हराउँदै गयो।

केही दिनपछि, मैले मण्डलीलाई भिडियो निर्माणका लागि जनशक्तिको आवश्यकता भएको थाहा पाएँ, र सोचेँ, “भिडियो निर्माण एक सीपयुक्त काम हो। यो एउटा अवसर हो, र यदि मैले भिडियो निर्माण गर्न सिक्न सकेँ भने, मसँग एक विशेष सीप हुनेछ।” त्यसैले, मैले पुनः बिहान चाँडै उठेर र राति अबेरसम्म बसेर भिडियो निर्माणको सीप सिक्न मेहनत गर्न थालेँ। तर, मेरो उमेर ढल्केकाले, मैले जवानहरूको गतिमा काम गर्न सकिनँ। त्यसैले, त्यो आशा पनि टुट्यो। म निरुत्साहित भएँ। “उच्च-स्तरको” कर्तव्य पाउनु मेरो भाग्यमा थिएन जस्तो लाग्यो, र म शारीरिक श्रम गर्नमै अड्किएकी थिएँ। मलाई उपेक्षा गरिएको जस्तो महसुस भयो, र केही दिनसम्म मैले राम्ररी खान वा सुत्न सकिनँ। खाना बनाउँदै गर्दा म के गर्दैछु भन्ने पनि बिर्सिन्थेँ, र कुनै कुरामा ध्यान दिन सक्दिनथेँ। कहिलेकाहीँ, तरकारी काट्दा मैले हात काट्थेँ, वा हात पोल्थेँ। मैले भाँडा, चम्चा, र ढकनी बारम्बार भुइँमा खसालेँ, जसले ठूलो आवाज गर्थ्यो र मलाई नै तर्साउँथ्यो। सिस्टरहरूले त्यो हल्ला सुनेपछि, आफ्ना काम छोडेर हतारहतार भित्र आई सफा गर्न मद्दत गर्थे। जब मैले सिस्टरहरूलाई कर्तव्य निर्वाहमा असर पारिरहेकी छु भन्ने देखेँ, तब मलाई धेरै दोषी महसुस भयो। मेरो पीडाको समयमा, मैले परमेश्‍वरसँग प्रार्थना गरेँ, “हे परमेश्‍वर! यी सिस्टरहरूको आतिथ्य गर्नाले मलाई सधैँ आफूलाई अरू मानिसभन्दा हीन महसुस गराउँछ। मलाई अन्याय गरिएको जस्तो लाग्छ, र म समर्पित हुन सक्दिनँ। यसलाई कसरी पार गर्ने थाहा छैन। कृपया मलाई मार्गदर्शन गर्नुहोस्।”

पछि, मैले परमेश्‍वरका वचनहरूको एउटा खण्ड पढेँः “तेरो कर्तव्य जेसुकै भए पनि, तिनलाई ठूलो र सानो भनेर नछुट्या। मानौँ तैँले यसो भन्छस्, ‘यो काम परमेश्‍वरबाट आएको आज्ञा र परमेश्‍वरको घरको काम भए पनि, यदि मैले यो काम गरेँ भने, मानिसहरूले मलाई तुच्‍छ नजरले हेर्न सक्छन्। अन्य व्यक्तिहरूले भने आफूलाई अरूभन्दा उच्‍च देखाउने काम गर्न पाउँछन्। मलाई भने अरूभन्दा माथि देखिन नदिने, बरु पर्दापछाडि मेहनत गर्न लगाउने काम दिइएको छ, यो त अन्याय भो! म यो कर्तव्य निर्वाह गर्दिनँ। मेरो कर्तव्य त्यस्तो हुनुपर्छ जसले मलाई अरूभन्दा माथि देखाउँछ र मलाई मेरो नाम राख्‍न दिन्छ—र मैले मेरो आफ्‍नै नाम नराखे पनि वा मलाई माथि नदेखाए पनि, मैले यसबाट लाभ प्राप्त गर्नुपर्छ र शारीरिक रूपमा सहजताको अनुभूति गर्नुपर्छ।’ के यो स्वीकार्य मनोवृत्ति हो त? रोजीछानी गर्नु परमेश्‍वरबाट आउने कुरालाई स्वीकार गर्नु होइन; यो त तेरा आफ्‍नै रुचिहरूअनुसार छनौट गर्नु हो। यो तेरो कर्तव्यलाई स्वीकार गर्नु होइन; यो तेरो कर्तव्यलाई इन्कार गर्नु हो, परमेश्‍वरविरुद्धको तेरो विद्रोहीपनको प्रकटीकरण हो। त्यस्तो छनौट गर्ने कार्यमा तेरा व्यक्तिगत रुचि र चाहनाहरू मिसिएका हुन्छन्। जब तँ तेरा आफ्‍नै लाभहरू, तेरो प्रतिष्ठा, आदि इत्यादि कुरालाई ध्यान दिइरहेको हुन्छस्, तब कर्तव्यप्रतिको तेरो मनोवृत्ति समर्पित हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यको पर्याप्त कार्य-सम्पदान भनेको के हो?)। परमेश्‍वरका वचनहरूले प्रकट गरेको कुरा मेरो स्थितिको सही प्रतिविम्ब थियो। म आफूलाई जहाँ गए पनि कदर गरिने र सम्मानित हुने उच्च हैसियतको विज्ञ मान्थेँ। त्यस आधारमा, म आफूलाई भीडभन्दा विशेष ठान्थेँ। जब मलाई सिस्टरहरूको आतिथ्य गर्ने काम दिइयो, मैले मेरो “विज्ञ” को हैसियत गुमाएजस्तो, र त्यो अन्याय भएकोजस्तो महसुस गरेँ। परमेश्‍वरका वचनहरूको न्याय र प्रकटनमार्फत, मैले आतिथ्यको कामलाई यसरी हेप्नुको कारण मैले सधैँ कर्तव्यहरूलाई गैरविश्वासीको दृष्टिकोणबाट हेर्नु रहेछ भन्ने बुझेँ। मैले कर्तव्यहरूलाई उच्च वा तल्लो स्तरका रूपमा हेर्दै तिनीहरूलाई वर्गीकृत गरिरहेकी थिएँ। म आफूलाई पहिचान र ख्याति दिलाउने कुनै पनि कर्तव्य गर्न खुसी हुन्थेँ, तर साधारण देखिने कर्तव्यलाई हेप्थेँ। म ती दृष्टिकोणहरूले बाँधिएकीले, मैले आफ्नो कर्तव्य अनिच्छापूर्वक गरेँ, र यसलाई पूर्ण रूपमा त्याग्ने समेत सोचेँ। मैले देखेँ कि आफ्नो कर्तव्य निर्वाह गर्दा मैले परमेश्‍वरका अभिप्रायहरूलाई बिलकुलै ध्यान दिएकी थिइनँ। यो सबै, भीडबाट अलग देखिन र प्रतिष्ठा र हैसियत पछ्याउनका लागि गरेको स्पष्ट थियो। यो परमेश्‍वरको कृपा नै थियो जसले मलाई मेरो कर्तव्य निर्वाह गर्ने अवसर दिएको थियो, तर मैले आफ्ना व्यक्तिगत प्राथमिकताका आधारमा छनोट गरिरहेकी थिएँ। ममा वास्तवमै कुनै समझ नै थिएन। जब मैले यो बुझेँ, तब मैले परमेश्‍वरप्रति निकै ऋणी भएको महसुस गरेँ, र शान्त मनले आफ्नो कर्तव्य सकेसम्म राम्रोसँग निर्वाह गर्ने दृढ निश्चय गरेँ।

त्यसपछि, मैले सचेत भएर परमेश्‍वरका वचनहरू ग्रहण गरेँ र आफ्नो स्थितिबारे उहाँसँग प्रार्थना गरेँ, र मैले स्थिर मनले सिस्टरहरूको आतिथ्य गर्न सकेँ। तर त्यसपछि भएको घटनाले मलाई फेरि झस्कायो। मैले आतिथ्य गरिरहेकी सिस्टरहरूमध्ये एकजना मण्डली अगुवामा निर्वाचित भइन्। मैले उनको धेरै इर्ष्या गरेँ र मनमनै सोचेँ, “म लेख-सम्बन्धी काम गर्ने व्यक्तिहरूलाई धेरै महत्व दिइएको देख्छु। उनीहरू ससम्मानित छन् र भीडमा अलग देखिन्छन्, र मण्डली अगुवा पनि बन्न सक्छन्। तर मलाई हेर, सिस्टरहरूलाई आतिथ्य गरिरहेकी छु, मसँग आफूलाई अलग देखाउने के नै मौका छ र? हरेक दिन म एप्रन लगाउँछु, र जतिबेला पनि खाना पकाउने तेल र धुवाँजस्तै गनाउँछु। म हरेकपटक खानेकुरा किनमेल गर्न बाहिर जाँदा, कसैले मलाई चिन्छन्, र म जस्तो उत्कृष्ट चिकित्सकीय सीप भएको राम्रो डाक्टरले किन काम नगरिरहेको भनेर सोध्छन् कि भनेर डराउँछु। त्यसैले, हरेकपटक बाहिर निस्कँदा, म टाउको तल झुकाएर पर्खाल छेउ लागेर, लुसुक्क निस्कन्छु। घर पुगेपछि मात्रै मैले ढुक्कले सास फेर्छु। विगतमा, कुनै पनि अवसरमा म अगाडि उभिन्थेँ र प्रायः मञ्चमा गएर बोल्थेँ। र जहाँ गए पनि, सबै जना मसँग हात मिलाउन अघि सर्थे। तर अहिले भने म कसैले मलाई देखोस् भन्ने चाहन्न, र तरकारी किनमेल गर्दा लुकिछिपी गरेझैँ लाग्छ।” म यसबारे जति धेरै सोच्थेँ, त्यति नै धेरै मनभित्र पीडा हुन्थ्यो। मलाई धर्मनिरपेक्ष समाजमा आफ्नो पहिलेको प्रतिष्ठा सम्झना आइरहन्थ्यो, र विशेषगरी “विज्ञ”, “निर्देशक”, “प्राध्यापक” जस्ता पदवीहरूको अभाव महसुस हुन्थ्यो। मलाई सम्मान गर्ने अगुवाहरू, प्रशंसा गर्ने सहकर्मीहरू, र कृतज्ञता व्यक्त गर्ने बिरामीहरूको याद आइरहन्थ्यो, जसले मलाई मैले सभ्य र सम्मानजनक जीवन बिताएको छु भन्ने महसुस गराउँथ्यो। मलाई म स्वर्गबाट नर्कमा झरेजस्तो भएको थियो, र मेरो यो कर्तव्य कहिले सकिएला झैँ लाग्थ्यो। मलाई निकै दुःख लाग्थ्यो। मैले सिस्टरहरू आफ्नो खानाको आनन्द लिइरहेको देख्थेँ, तर मलाई भने खान मन नै लाग्दैनथ्यो, र चाँडै नै मेरो तौल धेरै घट्यो। त्यसपछि, मलाई अस्पतालका निर्देशकबाट काममा फर्कन आग्रह गर्दै एकाएक फोन आयो। यसले मलाई पुनः अन्योलमा पार्‍यो, र मैले सोचेँ, “काममा फर्केर, सबैले मलाई सम्मान गर्ने जीवन जिउनु, र विज्ञको रूपमा आफ्नो प्रतिष्ठा फेरि पाउनु राम्रो हुनेछ। तर आतिथ्य गर्नु उत्तिकै आवश्यक छ। मैले घरमै बसेर सिस्टरहरूको सुरक्षा गर्नु पर्छ, र यदि म काममा फर्किएँ भने, यो कर्तव्य पूरा गर्न सक्दिनँ।” मैले तुरुन्तै परमेश्‍वरसँग प्रार्थना गरेँ, “हे परमेश्‍वर! म आफ्नो पहिलेको हैसियत र महिमा बिर्सन सकेकी नै छैन। कृपया मलाई आफैँलाई चिन्ने र समर्पित हुने मार्ग देखाउनुहोस्।”

खोज्दै गर्दा, मैले परमेश्‍वरका वचनको एक खण्ड पढेँ: “यसबारे सोच त—तिमीहरूले मानिसको मूल्य, सामाजिक हैसियत र पारिवारिक पृष्ठभूमिलाई कसरी लिनुपर्छ? तिमीहरूमा हुनुपर्ने सही मनोवृत्ति के हो? सबैभन्दा पहिले, तिमीहरूले परमेश्‍वर यो मामिलालाई कसरी लिनुहुन्छ भनेर उहाँका वचनहरूबाट हेर्नुपर्छ; यसरी मात्र तिमीहरूले सत्यता बुझ्नेछौ र सत्यताविरुद्धका कुनै पनि कुरा गर्नेछैनौ। त्यसोभए, परमेश्‍वर कुनै व्यक्तिको पारिवारिक पृष्ठभूमि, सामाजिक हैसियत, उसको भावी शिक्षा र समाजमा ऊसँग हुने सम्पत्तिलाई कसरी लिनुहुन्छ? यदि तँ यी कुराहरूलाई परमेश्‍वरका वचनहरूको आधारमा हेर्दैनस् र परमेश्‍वरको पक्षमा खडा हुन अनि परमेश्‍वरबाट आउने कुराहरू स्विकार्न सक्दैनस् भने, विभिन्‍न कुराहरू हेर्ने तेरो तरिका निश्‍चित रूपले परमेश्‍वरले जे अभिप्राय राख्‍नुहुन्छ त्योभन्दा पूरै फरक हुनेछ। यदि त्यति फरक छैन, थोरै मात्र भिन्‍नता छ भने, त्यो समस्या होइन; यदि विभिन्‍न कुराहरू हेर्ने तेरो तरिका परमेश्‍वरले राख्‍नुभएको अभिप्रायभन्दा पूर्णतया भिन्न छ भने, त्यो सत्यताविपरित छ। जहाँसम्म परमेश्‍वरको कुरा छ, उहाँ मानिसहरूलाई के दिनुहुन्छ र कति दिनुहुन्छ, त्यो उहाँमै निर्भर हुन्छ, र समाजमा मानिसहरूसँग हुने हैसियत पनि परमेश्‍वरद्वारा नै निर्धारण हुन्छ, त्यो मानिसहरू आफैले प्रबन्ध गर्ने कुरा हुँदै होइन। यदि परमेश्‍वरले कसैलाई पीडा र गरिबी भोग्न लगाउनुभयो भने, के यसको मतलब तिनीहरूसँग मुक्ति पाउने आशा छैन भन्ने हो? यदि तिनीहरू कम मूल्यका र कम सामाजिक पदका हुन् भने, के परमेश्‍वरले तिनीहरूलाई मुक्ति दिनुहुनेछैन र? यदि समाजमा तिनीहरूको हैसियत कम छ भने, के तिनीहरू परमेश्‍वरका नजरमा पनि कम हैसियतका हुन्छन् त? त्यस्तो हुन्छ भन्‍ने छैन। त्यो केमा निर्भर गर्छ त? त्यो कुरा व्यक्ति हिँड्ने मार्ग, उसले पछ्याउने कुरा, अनि सत्यता र परमेश्‍वरप्रतिको उसको मनोवृत्तिमा निर्भर गर्छ। यदि कसैको सामाजिक हैसियत एकदमै कम छ, उसको परिवार धेरै गरिब छ, र उसको शैक्षिक स्तर कम छ, तैपनि ऊ व्यावहारिक तवरमा परमेश्‍वरमा विश्‍वास गर्छ, अनि सत्यता र सकारात्मक कुराहरूलाई प्रेम गर्छ भने, परमेश्‍वरको नजरमा ऊ उच्च वा कम मूल्यको, वा मूल्यवान् वा बेकारको, के हुन्छ? ऊ मूल्यवान् हुन्छ। त्यसलाई यस दृष्टिकोणबाट हेर्दा, कुनै व्यक्तिको मूल्य—उच्च वा कम, कुलीन वा निम्न—केमा निर्भर हुन्छ? यो कुरा परमेश्‍वर तँलाई कसरी हेर्नुहुन्छ, त्यसमा निर्भर हुन्छ। यदि परमेश्‍वर तँलाई सत्यता पछ्याउने व्यक्तिको रूपमा हेर्नुहुन्छ भने, तँ महत्त्वको र मूल्यवान् होस्—तँ मूल्यवान्‌ पात्र होस्। यदि परमेश्‍वर तँ सत्यता पछ्याउँदैनस् र उहाँको लागि सच्चा रूपमा आफूलाई समर्पित गर्दैनस् भन्ने देख्नुहुन्छ भने, तँ बेकार होस् र मूल्यवान्‌ होइनस्—तँ नीच पात्र होस्। तँ जति नै उच्च शिक्षित भए पनि वा समाजमा तेरो हैसियत जति नै उच्च भए पनि, यदि तँ सत्यता पछ्याउँदैनस् वा सत्यता बुझ्दैनस् भने, तेरो मूल्य कहिल्यै उच्च हुन सक्दैन; धेरै मानिसहरूले तँलाई साथ दिए पनि, प्रशंसा गरे पनि, र प्यारो ठाने पनि, तँ घृणित पात्र नै होस्। त्यसोभए, किन परमेश्‍वर मानिसहरूलाई यसरी हेर्नुहुन्छ? यस्तो ‘कुलीन’ व्यक्ति, समाजमा यति उच्च ओहोदा भएको, यति धेरै मानिसले प्रशंसा र मान गर्ने, प्रतिष्ठासमेत यति उच्च भएको व्यक्तिलाई किन परमेश्‍वर नीच देख्नुहुन्छ? किन परमेश्‍वरले मानिसहरूलाई हेर्ने तरिका मानिसहरूले अरूलाई हेर्ने दृष्टिकोणभन्दा पूर्णतया भिन्न छ? के परमेश्‍वर आफूलाई जानाजान मानिसहरूविरुद्ध राख्दै हुनुहुन्छ? बिलकुलै होइन। यस्तो किन भएको हो भने, परमेश्‍वर सत्यता हुनुहुन्छ, परमेश्‍वर धार्मिकता हुनुहुन्छ, जबकि मानिस भ्रष्ट छ र उसमा सत्यता वा धार्मिकता छैन, र परमेश्‍वर मानिसलाई आफ्नो मानकअनुसार मापन गर्नुहुन्छ, अनि मानिसलाई मापन गर्ने उहाँको मानक सत्यता हो” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग एक))। परमेश्‍वरका वचनहरूले मेरो हृदय उज्यालो बनाए। मेरो पीडाको मुख्य कारण यो थियो कि मैले परमेश्‍वरका वचन र सत्यतामा आधारित दृष्टिकोण अपनाएकी थिइनँ। बरु, मैले शैतानको दृष्टिकोण अपनाएर कर्तव्यहरूलाई ठूलो-सानो भनेर छुट्याएकी थिएँ, र सामाजिक हैसियत, प्रतिष्ठा, शिक्षा, र पेसागत उपलब्धिहरूलाई सफलताको मापदण्ड बनाएकी थिएँ। यी दृष्टिकोणहरूबाट प्रभावित भएर मैले आफूलाई अरूभन्दा उच्च र महान देख्थेँ। मैले आफूलाई हैसियत र राम्रो स्थान भएको एउटा विज्ञ, र भीडबाट फरक, र अरू मानिसहरूभन्दा राम्रो छु भन्ने महसुस गर्थेँ। परमेश्‍वरमा विश्वास गरेपछि पनि, मैले त्यो दृष्टिकोणलाई कायम राखेँ। त्यसैले मैले अगुवा र कामदारका कर्तव्यहरू, साथै उच्च सीप आवश्यक पर्ने कर्तव्यहरूलाई महत्त्वपूर्ण ठानेँ। तर आतिथ्य गर्नु वा सामान्य मामिलाहरू सम्हाल्नु मेरा लागि महत्त्वपूर्ण थिएन, र मलाई ती मेरो सामाजिक प्रतिष्ठासँग मेल नखाने तल्लो स्तरका कामहरूजस्तो लाग्थ्यो। जब अगुवाले मलाई सिस्टरहरूलाई आतिथ्य गर्नु भने, म समर्पित हुन सकिनँ। मेरो कर्तव्य निभाउने क्रममा, म आफ्नो विगतको प्रतिष्ठा सम्झिरहन्थेँ, त्यसैले म राम्रोसँग खान वा सुत्न सकिनँ। म तनावमा थिएँ, र मेरो तौल निकै घट्यो। यो असह्य पीडा थियो। तर, परमेश्‍वरका वचनहरूको प्रकटन र न्याय मार्फत मैले उहाँको धार्मिकता देखेँ। उहाँलाई कसैको हैसियत उच्च होस् या निम्न, वा तिनका योग्यता र शैक्षिक उपलब्धिहरूको कुनै वास्ता छैन। परमेश्‍वरलाई मानिसहरूले सत्यता पछ्याउँछन् कि पछ्याउँदैनन्, र उनीहरू कुन मार्गमा छन् भन्ने पर्वाह छ। कसैको हैसियत जति नै उच्च किन नहोस्, वा तिनको शैक्षिक उपलब्धि र प्रतिष्ठा जति नै ठूलो किन नहोस्, यदि उनीहरू सत्यतालाई माया गर्दैनन् र सत्यताबाट विमुख छन् भने, तिनीहरू परमेश्‍वरको नजरमा तुच्छ हुन्छन्। परमेश्‍वरले सत्यता पछ्याउने र पाउनेहरूलाई कदर गर्नुहुन्छ, चाहे उनीहरूको कुनै हैसियत होस् वा नहोस्। मैले के जानेँ भने जति मानिसहरूले मलाई समर्थन र प्रशंसा गरे पनि, र मेरो हैसियत जति नै उच्च भए पनि, यदि मैले परमेश्‍वरप्रति समर्पित भएर सृजित प्राणीको कर्तव्य निर्वाह गर्न सकिनँ भने, म पूर्ण रूपमा बेकार छु।

पछि, मैले आफूले गलत दृष्टिकोण राखेको स्पष्ट थाहा हुँदाहुँदै पनि, अझै प्रतिष्ठित र मलाई विशेष बनाउने कर्तव्यहरू पछ्याउनतिर किन लागेँ भन्नेबारे सोचेँ। मैले उत्तर खोज्दै जाँदा परमेश्‍वरका वचनको एउटा खण्ड देखेँ जसमा लेखिएको थियो: “शैतानले मानिसको विचारहरूलाई नियन्त्रण गर्नको लागि ख्याति र प्राप्तिको प्रयोग गर्छ, र अन्ततः मानिसहरूले ख्याति र प्राप्तिबाहेक अरू केही सोच्‍न सक्दैनन्। तिनीहरूले ख्याति र प्राप्तिका लागि संघर्ष गर्छन्, ख्याति र प्राप्तिकै लागि कठिनाइहरू भोग्छन्, ख्याति र प्राप्तिकै लागि अपमान सहन्छन्, ख्याति र प्राप्तिकै लागि आफूसँग भएका सबै कुराको बलिदान गर्छन्, र तिनीहरूले ख्याति र प्राप्तिकै लागि जुनसुकै मूल्याङ्कन वा निर्णय पनि गर्नेछन्। यसरी, शैतानले मानिसहरूलाई अदृश्य बन्धनमा बाँध्छ, र त्यो बन्धन हटाउन तिनीहरूसँग न त सामर्थ्य हुन्छ न त साहस नै। तिनीहरूले अनजानमा यी बन्धनहरू बोकेर हिँड्छन् र ठूलो कठिनाइको साथ अगाडि घस्रन्छन्। यही ख्याति र प्राप्तिकै खातिर, मानवजाति परमेश्‍वरबाट अलग बस्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, यही तरिकाले शैतानको ख्याति र प्राप्तिको माझमा एकपछि अर्को पुस्ता नष्ट हुँदै जान्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनले खुलासा गरेको कुराबाट, मैले के बुझेँ भने शैतानले ख्याति र लाभको माध्यमबाट मलाई शिकार बनाउँदै र बाँध्दै पकडमा राखिरहेको छ। सानैदेखि, मैले मेरा अभिभावकहरूले सिकाएका कुरा, विद्यालयमा पढाइएका शिक्षा, र धर्मनिरपेक्ष समाजले सिकाएका विचारहरू स्वीकारेँ, जस्तै “मानिस उभोतिर जान खोज्छ, तर खोला तलतिर बग्छ,” “जसरी हाँसले आफू जहाँ जहाँ उड्छ त्यहाँ त्यहाँ क्वाँक क्वाँक आवाज निकाल्छ, त्यसरी नै मानिस आफू जहाँ जहाँ बस्छ त्यहाँ त्यहाँ उसले आफ्नो नाम छोडी राख्छ,” र “दिमाग खियाउनेहरू अरूमाथि शासन गर्छन्, हात खियाउनेहरू अरूद्वारा शासित हुन्छन्।” पहिल्यैदेखि, यी शैतानी सिद्धान्त र भ्रमहरूले मेरो हृदयमा जरा गाडिसकेका थिए। यसले मलाई ख्याति र प्राप्तिलाई जीवनको सही लक्ष्यको रूपमा लिन प्रेरित गर्‍यो, र यदि मैले तिनलाई पाएँ भने, अरू मानिसहरूले मलाई उच्च सोच्नेछन् र मलाई समर्थन गर्नेछन् भन्ने ठानेँ। त्यसैले, विद्यालय, समाज, वा मण्डलीमा जहाँसुकै होस्, मैले सधैँ पद र हैसियतलाई महत्व दिएँ। म समूहभित्र उच्च हैसियत र प्रतिष्ठा पाउने आशामा विशेष सीपहरू विकास गर्न कडा मेहनत गरेँ। मलाई मेरो अस्तित्वको मूल्यलाई प्रतिबिम्बित गर्ने त्यो मात्र जीवन हो जस्तो लाग्यो। जब मैले प्रसिद्धि र हैसियत पाउन सकिनँ, मैले आफ्नो भविष्यलाई अन्धकार र कष्टपूर्ण देखेँ, र आफ्नो कर्तव्य निर्वाह गर्नमा उदासीन भएँ। हैसियत, प्रसद्धि, र लाभ मलाई निरन्तर नियन्त्रण गर्ने बन्धन जस्तै थिए, जसले गर्दा म परमेश्‍वरलाई बेवास्ता गर्न र धोका दिन पुगेँ। मैले के पनि बुझेँ भने सिस्टरहरूको आतिथ्य गर्नु सामान्यजस्तो लागे पनि, त्यो वातावरणले मलाई केलाई पछ्याउने भन्नेबारे मेरो भ्रमपूर्ण दृष्टिकोणलाई चिन्न, र आफ्नो कर्तव्य निर्वाहको क्रममा सत्यता पछ्याउन अनि ख्याति र प्राप्तिको बन्धन हटाउन सक्षम बन्न मदत गर्‍यो। परमेश्‍वरको असल अभिप्रायहरू बुझेपछि, मैले हृदयदेखि उहाँलाई धन्यवाद दिएँ, र म पश्चात्तापले भरिएँ। मैले उहाँसामु प्रार्थना गरेँ, “हे परमेश्‍वर, मेरो भ्रामक पछ्याइको दृष्टिकोणलाई प्रकट गर्न यो वातावरण सिर्जना गर्नुभएकोमा धन्यवाद। म पश्चात्ताप गर्न चाहन्छु र हैसियत र प्रतिष्ठालाई पछ्याउन छोडिदिन्छु। म समर्पित भई आफ्नो कर्तव्य राम्रोसँग निर्वाह गर्न चाहन्छु।” त्यसपछि मैले विनम्रतापूर्वक अस्पतालको प्रस्ताव अस्वीकार गरेँ र घरमै बसेर आफ्नो कर्तव्य निर्वाह गर्न जारी राखेँ।

त्यसपछि, मैले परमेश्‍वरका वचनका अरू दुई खण्डहरू पढेँ: “परमेश्‍वर कस्तो किसिमको व्यक्ति चाहनुहुन्छ? के उहाँ महान्, प्रसिद्ध, वा कुलीन वा संसार-हल्लाउने व्यक्ति चाहनुहुन्छ? (होइन।) त्यसोभए, परमेश्‍वर कस्तो किसिमको व्यक्ति चाहनुहुन्छ? (दृढ व्यक्ति, जसले सृष्टि गरिएको प्राणीको भूमिका पूरा गर्छ।) हो, अनि अरू के? (परमेश्‍वर उहाँको डर मान्ने र दुष्टताबाट टाढा बस्ने अनि उहाँमा समर्पित हुने इमानदार व्यक्ति चाहनुहुन्छ।) (त्यस्तो व्यक्ति, जो सबै मामिलामा परमेश्‍वरसँगै उभिन्छ, जो परमेश्‍वरलाई प्रेम गर्न लागिपर्छ।) ती उत्तरहरू पनि सही छन्। हृदय र मन परमेश्‍वरको जस्तै भएको जोकोही पनि त्यस्तो व्यक्ति हो” (वचन, खण्ड ३। आखिरी दिनहरूका ख्रीष्टका वार्तालापहरू। भ्रष्ट स्वभावलाई सत्यता स्विकारेर मात्र हटाउन सकिन्छ)। “अन्त्यमा, मानिसहरूले मुक्ति प्राप्त गर्न सक्छन् कि सक्दैनन् भन्‍ने कुरा तिनीहरूले पूरा गर्ने कर्तव्यमा होइन, बरु तिनीहरूले सत्यता बुझ्न र प्राप्त गर्न सक्छन् कि सक्दैनन् र तिनीहरू अन्त्यमा परमेश्‍वरमा पूर्ण रूपमा समर्पित हुन, आफैलाई उहाँका योजनाबद्ध कार्यहरूको कृपामा छोड्न, भविष्य र नियतिको बारेमा केही नसोच्न र सृष्टि गरिएको योग्य प्राणी बन्‍न सक्छन् कि सक्दैनन् भन्‍ने कुरामा निर्भर रहन्छ। परमेश्‍वर धर्मी र पवित्र हुनुहुन्छ र उहाँले सबै मानवजातिलाई मापन गर्न प्रयोग गर्नुहुने मानकहरू यिनै हुन्। यी मानकहरू अपरिवर्तनीय छन् र तैँले यो सम्झनैपर्छ। यी मानकहरूलाई दिमागमा खोपेर राख्, र कुनै अवास्तविक कुरालाई पछ्याउन अर्को बाटो पत्ता लगाउनेबारेमा जुनसुकै बेलामा नसोच्। मुक्ति प्राप्त गर्न चाहने सबैलाई परमेश्‍वरले दिनुभएका सर्त र मापदण्डहरू कहिले पनि परिवर्तन हुँदैनन्। तिमीहरू जोसुकै भए तापनि ती उस्तै रहन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले के बुझेँ भने परमेश्‍वरले कुलीन मानिसहरूलाई चाहनुहुन्न। उहाँ यथार्थ रूपमा सृजित प्राणीको कर्तव्य निर्वाह गर्न सक्ने मानिसहरूलाई चाहनुहुन्छ। धर्मनिरपेक्ष संसारमा मेरो केही पहिचान र हैसियत भए पनि, सत्यताको मेरो बुझाइ धेरै नै सतही थियो। अगुवा र कामदार हुन, वा लेख-सम्बन्धी काम गर्नलाई सत्यताको बुझाइ आवश्यक पर्छ, र यो केवल हैसियत, ज्ञान, र शिक्षा पाएर मात्र गर्न सकिँदैन। म समझदार हुनुपर्छ, आफ्नो क्षमताले सक्ने कुनै पनि कर्तव्य निर्वाह गर्नुपर्छ। मेरो घर आतिथ्यका लागि उपयुक्त भएकाले, मैले सिस्टरहरूलाई भद्र तरिकाले आतिथ्य गर्दै, सत्यता पछ्याउन सक्दो प्रयास गर्नुपर्छ। मसँग त्यस प्रकारको समझ हुनुपर्छ। हामीले जुनसुकै कर्तव्य गरे पनि, शीर्षक र काम फरक भए तापनि, सृजित प्राणीको पहिचान र सार उस्तै रहन्छ। म आफूबारे धेरै उच्च धारणा राख्थेँ र आफूलाई निकै कुलीन सोच्थेँ। मैले सधैँ आफूलाई विज्ञ र प्रसिद्ध चिकित्सकका रूपमा हेर्थेँ, मानौँ म अरू सबैभन्दा राम्रो थिएँ। मलाई ब्रदर-सिस्टरहरूको आतिथ्य गर्नु एउटा तल्लो हैसियतको काम हो जस्तो लाग्थ्यो, र म अझै प्रतिष्ठित र प्रमुख कर्तव्यको चाहना राख्थेँ। मलाई अर्को तर्फको घाँस सधैँ बढी हरियो देखेँ झैँ लाग्थ्यो, जसकारण म स्थिर भएर आफ्नो कर्तव्य राम्ररी गर्न सकिनँ। मेरो हृदयमा, म परमेश्‍वरको विपक्षमा पनि उभिएँ। म यति धेरै अहङ्कारी थिएँ कि बिल्कुलै असमझदार भइसकेकी थिएँ। मैले अय्यूबलाई सम्झेँ, जो पूर्वका सबैभन्दा महान् व्यक्ति थिए। उनीसँग उच्च हैसियत र ठूलो ख्याति थियो, तर उनले आफूलाई आफ्नो हैसियतको आधारमा हेर्थेनन्, न त यसले दिएको प्रतिष्ठाको कुनै पर्वाह गर्थे। अय्यूबले, हैसियत भए पनि नभए पनि, परमेश्‍वरलाई महान् ठानेर उहाँको डर मान्न र आदर गर्न सक्थे। अय्यूब तर्कसङ्गत व्यक्ति थिए। मेरो अय्यूबसँग तुलना हुन नसके पनि, म उनको उदाहरणलाई पछ्याउन चाहन्छु र एउटा योग्य सृजित प्राणी बन्ने प्रयास गर्नेछु। जब मैले ख्याति, प्राप्ति, र हैसियतको पछ्याइ छोडेँ, मेरो मनोवृत्ति पनि परिवर्तन भयो। मैले प्रत्येक कर्तव्य महत्त्वपूर्ण र अत्यावश्यक रहेको देखेँ। यदि कसैले आतिथ्य सेवा गरेन भने, ब्रदर-सिस्टरहरूले आरामपूर्वक आफ्नो कर्तव्य गर्न सक्ने उचित वातावरण पाउने छैनन्। त्यसपछि मैले आफूविरुद्ध विद्रोह गर्न सचेत प्रयास गरेँ, र सिस्टरहरूले शान्तिपूर्वक आफ्नो कर्तव्य गर्न सकून् भनेर मैले स्वादिष्ट भोजन तयार गर्न र उनीहरूको सुरक्षामा ध्यान दिन आफूलाई समर्पित गरेँ। बिस्तारै, मलाई हामीबीच हैसियतको भिन्नता महसुस हुन छोड्यो, र खाना पकाउँदा म मनमनै भजन गाउँथेँ। मेरो काम सकिएपछि, म प्रार्थना गर्दै परमेश्‍वरका वचनहरू पढ्थेँ, म आफ्नो हृदयलाई शान्त पार्थेँ र मेरो अनुभवबाट के सिकेँ भनेर सोच्थेँ, र त्यसपछि म आफ्नो अनुभवका लेखहरू लेख्थेँ। प्रत्येक दिन, म एकदमै सन्तोषजनक जीवन जिउँछु। मलाई यो शान्तिपूर्ण जीवन जिउने तरिका हो, र मेरो हृदय स्वतन्त्र भए जस्तो लाग्छ।


३२. अरूको असफलताबाट सिक्दा

गत वर्ष अक्टोबरमा, दुई जना भिडियो बनाउने कामका सुपरभाइजरहरू बर्खास्त भए। किनभने हाम्रा अगुवाले यो कामको महत्त्वको बारेमा बारम्‍बार जोड दिएका थिए, तर तिनीहरूलाई कुनै आतुरी महसुस भएन। तिनीहरू केवल सामान्य कामकाज सम्‍हाल्थे र कुनै पनि समस्या समाधान गर्दैनथे र भिडियो बनाउने काममा सहभागी हुँदैनथे, जसले गर्दा काममा ढिलाइ भयो। अनि अगुवा निकै रिसाए र त्यस्ता मानिसहरू चिप्ले र गैरजिम्‍मेवार हुन्छन्, आफ्‍नो काममा लगाव राख्दैनन्, र सुपरभाइजर हुन लायक हुँदैनन् भन्दै तिनीहरूलाई बर्खास्त गरे। यो सुन्दा म छक्‍क परेँ। मलाई त लाग्थ्यो, तिनीहरूले आफ्‍नो कर्तव्य राम्ररी पूरा गरिरहेका छन्। तिनीहरू अलिक अप्रभावकारी, निष्क्रिय, र बोझ नलिने भए पनि, त्यो ठूलो समस्या होइन। केही हदसम्‍म सबै जना त्यस्तै हुन्छन्। के तिनीहरू त्यति कारणले साँच्‍चै बर्खास्तलायक हुन्छन् र? पछि, अगुवाले हामीलाई सामान्यतः हामी कसरी कर्तव्य निभाउँछौँ भनेर सोधे: के हामीले सक्दो प्रयास गरिरहेका छौँ, सर्वस्व सुम्पिरहेका र कठिन परिश्रम गरिरहेका छौँ? के हामी सक्दो कुशल र उत्पादनशील बन्‍ने प्रयास गरिरहेका छौँ? यी प्रश्‍नहरू सुन्दा मलाई डर लाग्यो, र मैले आफ्‍नो शिर उठाइनँ। म ती मापदण्डहरू पूरा गर्ने छेउसम्म पनि पुगेकी छैन भन्‍ने मलाई थाहा थियो, र अगुवाले ती सुपरभाइजरहरूलाई “काममा लगाव नराखेका,” “आतुरी महसुस नगर्ने,” र “बोझ नलिने” भनेको सुन्दा मलाई झनै डर लाग्यो। मैले पनि त्यसरी नै कर्तव्य निभाइरहेकी छु भन्‍ने महसुस भयो। अगुवाले मलाई भिडियो बनाउने कामको फलो-अप गर्न लगाएका थिए, र सुरुमा त मैले सिद्धान्तहरू पालना गरेँ, सम्‍बन्धित सीपहरू अध्ययन गरेँ, र सक्दो चाँडो कसरी काम पूरा गर्ने भनेर सोचेँ। तर केही दिनपछि, मैले यस्तो सोच्‍न थालेँ: “भिडियो बनाउने काम निकै जटिल छ। मैले भर्खरै काम सुरु गरेकी छु र मलाई अझै धेरै कुरा थाहा छैन; समस्याहरू अवश्यै देखा पर्नेछन्। म आफूले जे सक्छु त्यही गर्नेछु। आखिर अगुवाले जाँच गर्ने नै छन्। समस्याहरू भए पनि, तिनले बुझ्‍नेछन्।” त्यसकारण म हरदिन समयतालिका पूरा गर्न मात्र काम गर्थेँ। मैले कामको आतुरी आवश्यकता बुझेकी छु भनेर भन्थेँ, तर अगुवाले हामीलाई जोड नगरेको बेला, थाहै नभई हाम्रो प्रगतिमा ढिलाइ हुन्थ्यो। एक हप्तामा सकिने काम गर्न दुई हप्ता बढी समय लाग्थ्यो र मैले आफू जिम्‍मेवार रहेको मलजलको कामबारे समेत फलोअप गर्न छोडेँ। कहिलेकहीँ मलाई ग्‍लानि हुन्थ्यो, तर काममा अति नै ढिलाइचाहिँ नभएकोले, म यसबारे त्यति चिन्ता गर्दिनथेँ। पछि, अगुवाले मलाई अर्को कामको इन्‍चार्ज बनाए, र मैले त्यस्तै मनोवृत्ति दोहोर्‍याएँ। बाहिरबाट हेर्दा म व्यस्त देखिए पनि, मलाई कुनै आतुरी महसुस हुन्थेन, र म धेरैजसो वास्तविक समस्याहरू समाधान गर्दिनथेँ। कहिलेकहीँ म सोच्थेँ: “ममा धेरै वटा कामको जिम्‍मेवारी छ, त्यसकारण मेरो समयतालिका व्यस्त हुनुपर्छ, मैले धेरै कुराको चिन्ता गर्नुपर्छ, र मलाई धेरै तनाव हुनुपर्छ। तर मलाई किन त्यस्तो अनुभव हुँदैन? दिनको अन्त्यमा त म निस्फिक्री पो हुन्छु त!” मैले अलिक बुद्धि लाएर आफ्‍नो समय योजना बनाउने सोचेँ। समयतालिका प्याकाप्याक भएमा, म अलिक कुशल भएर अझै धेरै काम पूरा हुने थियो। तर त्यसपछि मैले सोचेँ, “म पहिले नै निकै व्यस्त छु। किन आफूलाई यति दुःख दिने?” त्यसकारण यो कुरा बिर्सिदिएँ। ती दुई सुपरभाइजरलाई बर्खास्त गरिनुअघि मलाई कर्तव्यमा कुनै आतुरी हुँदैनथ्यो। अगुवाले हाम्रो कर्तव्यमा दुइटा मापदण्ड तय गरेका थिए: हामीले सक्दो प्रयास गरेर आफ्‍नो सर्वस्व सुम्पनुपर्थ्यो, र सक्दो कुशल र उत्पादनशील हुनुपर्थ्यो। मैले तीमध्ये कुनै पनि कुरा हासिल गरिरहेकी थिइनँ। कर्तव्यमा, म प्राय चिप्ले र झारातिरुवा बनिरहेकी हुन्थेँ। ममा कुनै बफादारी थिएन, परमेश्‍वप्रति श्रद्धा हुनु त परको कुरा हो। मलाई एकदमै ठूलो डरले गाँज्यो। यदि अगुवाले मेरो मनोवृत्तिबारे थाहा पाए भने, कतै स्थानान्तर वा बर्खास्त हुने अर्को व्यक्ति म त हुँदिन? मैले आफ्‍नो शैली नसुधारे, मलाई कुनै पनि बेला खुलासा गरिने थियो। म प्रार्थनामा परमेश्‍वरको अघि आएँ: “हे परमेश्‍वर, आजभोलि म मेरो कर्तव्यमा चिप्ले बनेकी छु। मलाई एक दिन खुलासा गरेर हटाइनेछ भन्‍ने डर छ। तर अहिले मलाई डर र चिन्ता मात्रै लागेको छ, तर मसित मेरो भ्रष्ट स्वभावप्रति कुनै साँचो ज्ञान वा कुनै घृणा छैन। बिन्ती मलाई आफूलाई चिन्‍न र आफ्‍नो गलत स्थिति सुधार्न अगुवाइ गर्नुहोस्।”

पछि, मैले यो सोचेँ: “ती सुपरभाइजरहरू बर्खास्त हुँदा मलाई किन यति धेरै डर लाग्यो र परमेश्‍वरविरुद्ध म प्रतिरक्षात्मक बनेँ?” केही हदसम्म मैले तिनीहरूको समस्याको सार नबुझेर यस्तो भएको रहेछ भन्‍ने महसुस भयो। म तिनीहरूको समस्या गम्‍भीर छैन भन्‍ने सोच्थेँ, त्यसकारण तिनीहरूमाथि जे भयो त्यसलाई साँचो रूपमा स्विकार्न सकिनँ। यस विषयमा मैले परमेश्‍वरका सान्दर्भिक वचनहरू भेट्टाएँ। परमेश्‍वरको वचनले भन्छ: “परमेश्‍वरका चुनिएका सबै मानिसहरूले अहिले आफ्‍नो कर्तव्य पूरा गर्ने अभ्यास गरिरहेका छन्, र परमेश्‍वरले मानिसहरूको कर्तव्य निर्वाहलाई मानिसहरूको एउटा समूहलाई सिद्ध पार्न र अर्को समूहलाई हटाउन प्रयोग गर्नुहुन्छ। त्यसकारण, कर्तव्य पूरा गर्दा नै हरेक प्रकारको व्यक्ति प्रकट हुन्छ, र तिनीहरूको कर्तव्य निर्वाहमा नै हरेक प्रकारको धोकेबाज, गैरविश्‍वासी, र दुष्ट व्यक्ति प्रकट भएर हटाइन्छ। विश्‍वासयोग्य ढङ्गले आफ्‍नो कर्तव्य पूरा गर्नेहरू इमानदार मानिस हुन्; निरन्तर लापरवाही गर्ने र झारा टार्नेहरू छली, छट्टू मानिस हुन्, र तिनीहरू गैरविश्‍वासी हुन्; अनि आफ्‍नो कर्तव्यमा बाधा र व्यवधान पैदा गर्नेहरू दुष्ट मानिस हुन्, र तिनीहरू ख्रीष्टविरोधी हुन्। अहिले र अझै पनि, कर्तव्य निभाउने मानिसहरूमा व्यापक समस्याहरू रहेका छन्। कतिपय मानिसहरू सधैँ आफ्‍नो कर्तव्यमा अत्यन्तै निष्क्रिय बन्छन्, सधैँ बसिरहन्छन् र अरूमा भर पर्दै प्रतीक्षा गरिरहन्छन्। यो कस्तो मनोवृत्ति हो? यो गैरजिम्‍मेवारपूर्ण मनोवृत्ति हो। परमेश्‍वरको घरले तँलाई यो कर्तव्य निभाउने जिम्‍मा दिएको छ, तैपनि कुनै ठोस काम नगरी तँ यस विषयमा कैयौँ दिन विचार गरेर बस्छस्। काम गर्ने ठाउँमा तँ देखा पर्दैनस्, अनि समस्याहरू खेप्दा र तिनलाई समाधान गर्नुपर्दा मानिसहरूले तँलाई भेट्टाउन सक्दैनन्। तैँले यो कामको बोझ लिँदैनस्। यदि अगुवाले कामबारे सोध्यो भने, तैँले के भन्‍नेछस्? अहिले तैँले कुनै काम गरिरहेको छैनस्। त्यो काम तेरो जिम्‍मेवारी हो भन्‍ने तँलाई राम्ररी थाहा छ, तैपनि तँ त्यो काम गर्दैनस्। आखिर तैँले के सोचिरहेको छस्? के तँ असक्षम भएकोले तैँले कुनै काम नगरेको हो? कि तँलाई सहजताको लोभ मात्रै लागेको हो? आफ्‍नो कर्तव्यप्रति तेरो मनोवृत्ति कस्तो छ? तँ धर्मसिद्धान्तका अक्षर र शब्‍दहरू मात्रै प्रचार गर्छस् र राम्रो सुनिने कुराहरू मात्रै भन्छस्, तर कुनै व्यावहारिक काम गर्दैनस्। यदि तँ आफ्‍नो कर्तव्य निभाउन चाहँदैनस् भने, तैँले राजीनामा दिनुपर्छ। पद लिएर केही नगरी बस्‍ने नगर्। के त्यसो गर्नु परमेश्‍वरका चुनिएका मानिसहरूलाई हानि गर्नु र मण्डलीको काम खस्काउनु होइन र? तेरो बोलीवचनअनुसार त, तैँले हरकिसिमका धर्मसिद्धान्त बुझेको जस्तो देखिन्छ, तर तँलाई कर्तव्य निभाउन लगाइयो भने, तँ लापरवाही र झाराटारुवा बन्छस्, अलिकति पनि निष्ठा देखाउँदैनस्। के आफूलाई परमेश्‍वरमा अर्पित गर्नु भनेको त्यही हो? परमेश्‍वरप्रति तँसँग कुनै इमानदारिता छैन, तर तँ इमान्दारिता भएको नाटक गर्छस्। के तैँले उहाँलाई छल गर्न सक्छस्? तेरो सामान्य कुरा गराइबाट हेर्दा, तँमा ठूलो विश्‍वास भएजस्तो देखिन्छ; तँ मण्डलीको खम्‍बा र आधार बन्‍न चाहन्छस्। तर जब तँ कर्तव्य निभाउँछस्, तँ सलाइको काँटीजत्तिको पनि उपयोगी हुँदैनस्। के यो त तैँले खुलेआम परमेश्‍वरलाई धोका दिनु होइन र? परमेश्‍वरलाई धोका दिन खोज्दा के हुन्छ, तँलाई थाहा छ? उहाँले तँलाई घिनाउनुहुनेछ र निष्कासित गर्नुहुनेछ! आफ्‍नो कर्तव्य पूरा गर्ने क्रममा सबै मानिसहरू खुलासा हुन्छन्—व्यक्तिलाई कर्तव्यमा लगाउनु मात्रै पर्छ, त्यसपछि ऊ इमानदार हो कि धोकेबाज हो र ऊ सत्यतालाई प्रेम गर्ने व्यक्ति हो कि होइन भनेर चाँडै प्रकट भइहाल्छ” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र व्यक्तिले साँचो मानव स्वरूपमा जिउन सक्छ)। परमेश्‍वरको वचनले यो कुरा स्पष्ट पारेको छ: सधैँ झारातिरुवा र चिप्ले बन्‍ने र थोरै काम गरेर मण्डलीबाट भात खान पाउनमै सन्तुष्ट हुने मानिसहरूसित कमजोर मानवता हुन्छ, चिप्ले र छली प्रकृति हुन्छ, र तिनीहरू परमेश्‍वमा अर्पित हुँदैनन्। अन्त्यमा तिनीहरू सबैलाई परमेश्‍वरले हटाउनुहुनेछ। परमेश्‍वर धर्मी हुनुहुन्छ। उहाँले हरेक व्यक्तिको अन्त्य कर्तव्यप्रतिको उसको मनोवृत्तिको आधारमा निर्धारण गर्नुहुन्छ। मैले बर्खास्त गरिएका ती सुपरभाइजरहरूबारे सोचेँ। तिनीहरू त्यस्तो महत्त्वपूर्ण कामको इन्‍चार्ज थिए तर “सुपरभाइजर” को पद मात्रै लिए, बोझ लिएनन्, र तिनीहरूले आफ्नो काम किन प्रभावकारी भएन, अरूले कर्तव्यमा के-कस्ता समस्याहरू सामना गरिरहेका छन्, वा आफूले काममा कसरी अगुवाइ वा फलोअप गर्नुपर्छ भनेर समीक्षा नगरी हरदिन केवल दैनिक तालिका भर्न मात्र कर्तव्य निभाउँथे। अरूले तिनीहरूलाई अझै सक्रिय हुन बुद्धीमानी ढङ्गले कामको योजना बनाउन, र यसको प्रभावकारिता बढाउन सम्झाइरहन्थे। तिनीहरूले त्यसो गर्ने वाचा त गर्थे, तर कुनै कुरा फेरबदल गर्दैनथे। तिनीहरू निष्क्रिय थिए र काम गर्न अह्राइरहनुपर्थ्यो। तिनीहरूमध्ये एक जना साँच्‍चिकै, बोल्‍नमा सिपालु, वरदानप्राप्त, र क्षमतायुक्त थिए, तर सुपरभाइजर बनेको एक महिनापछि पनि, तिनलाई काम वा कामको बाँडफाँटसम्बन्धी आधारभूत ज्ञान थिएन। उनी अत्यन्तै लापरवाह र गैरजिम्‍मेवार थिइन्। मैले परमेश्‍वरको वचनले अगुवाका जिम्‍मेवारीहरूबारे कति स्पष्ट सङ्गति गरेको छ, र हाम्रा अगुवाले कर्तव्यको महत्त्वबारे कति धेरै बताइरहन्थे भन्‍नेबारेमा विचार गरेँ। तिनीहरूलाई यी सबै कुरा थाहा थियो र पनि तिनीहरू लापरवाही थिए। तिनीहरू सत्यतालाई प्रेम वा खोजी गर्ने मानिसहरू थिएनन्, र परमेश्‍वरप्रति तिनीहरूमा कुनै श्रद्धा थिएन। मलाई परमेश्‍वरको यो वचन याद आयो: “यदि तैँले परमेश्‍वरका आज्ञाहरूलाई गम्भीरताका साथ लिँदैनस् भने तैँले उहाँलाई सबैभन्दा घोर रूपले धोका दिइरहेको हुन्छस्; यसमा, तँ यहूदाभन्दा पनि बढी विलापमय हुन्छस्, र तँ श्रापित हुनुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। पहिले, मलाई कर्तव्य निभाउन नमान्‍नेहरूले मात्रै परमेश्‍वरलाई धोका दिइरहेका हुन्छन् भन्‍ने लाग्थ्यो, तर परमेश्‍वरको वचनबाट थाहा भयो, जब मण्डलीले हामीलाई महत्त्वपूर्ण काम दिन्छ र हामी सुस्त र लापरवाह हुन्छौँ, सधैँ झाराटारुवा मनोवृत्ति राख्छौँ, र काममा हानि गर्छौँ, तब त्यो हेलचेक्र्याइँ र धोका हुन्छ। अगुवाले ती सुपरभाइजरहरूलाई बर्खास्त गर्नु रूखो व्यवहार थिएन। यो परमेश्‍वरको इच्‍छा र सिद्धान्तअनुरूप थियो। मैले यसलाई स्विकार्न सकेकी थिइनँ किनभने मैले परमेश्‍वरको वचनअनुसार हेरिरहेकी थिइनँ, जसले गर्दा म परमेश्‍वरप्रति सतर्क बनेँ। म साँच्‍चै अज्ञानी रहेछु। मलाई मेरो व्यवहार पनि तिनीहरूको जस्तै छ, त्यसकारण मैले तुरुन्तै आफ्‍नो कर्तव्यका समस्याहरूबारे मनन गर्नुपर्छ भन्‍ने महसुस भयो।

पछि, मेरो स्थिति र कर्तव्यप्रतिको मेरो मनोवृत्तिको आधारमा अभ्यास र प्रवेश गर्नको लागि मैले परमेश्‍वरका वचनहरू खोजेँ। परमेश्‍वरको वचनले भन्छ: “यदि तँ परमेश्‍वरका वचनहरू पढ्नमा लगनशील छैनस्, र तँ सत्यता बुझ्दैनस् भने, तैँले आफ्‍नो बारेमा मनन गर्न सक्दैनस्; तँ नाममात्रको प्रयास गर्न र कुनै अपराध नगरी बस्‍न पाउँदा मात्रै पनि सन्तुष्ट हुन्छस्, र यसलाई पूँजीको रूपमा प्रयोग गर्छस्। तँ हरेक दिन झारा टार्दै बिताउँछस्, अन्योलको स्थितिमा जिउँछस्, समयतालिकाअनुसार मात्रै काम गर्छस्, कडा मेहनत गर्दैनस्, कहिल्यै दिमाग लगाँदैनस्, र सधैँ सतही र असावधान हुन्छस्। यसरी, तैँले कहिल्यै पनि स्वीकार्य मापदण्डको स्तरमा आफ्‍नो कर्तव्य पूरा गर्नेछैनस्। कुनै कुरामा आफ्‍नो सम्पूर्ण प्रयास लगाउनको लागि, तैँले सुरुमा यसमा आफ्‍नो सारा हृदय लगाउनुपर्छ; तैँले कुनै कुरामा आफ्‍नो सारा हृदय लगाइस् भने मात्रै तैँले यसमा आफ्‍नो सम्पूर्ण प्रयास लगाउन, अनि सक्दो राम्रो गर्न सक्छस्। आज, कतिपय व्यक्तिहरू आफ्‍नो कर्तव्यपालनमा लगनशील हुन थालेका छन्, तिनीहरूले परमेश्‍वरको हृदय सन्तुष्ट पार्नको लागि सृष्टि गरिएको प्राणीको कर्तव्य कसरी उचित रूपमा पूरा गर्ने भनी विचार गर्न थालेका छन्। तिनीहरू नकारात्मक र अल्छी बन्दैनन्, निष्क्रिय भई माथिबाट आदेशहरू जारी गरियोस् भनेर पर्खिँदैनन्, बरु केही अग्रसरता देखाउँछन्। तिमीहरूको कर्तव्यपालनको मूल्याङ्कन्‌ गरेर हेर्दा, तिमीहरू पहिलेभन्दा अलिक बढी प्रभावकारी भएका छौ, र यो अझै मापदण्डको स्तरमा पुग्‍न नसकेको भए पनि, थोरै वृद्धिचाहिँ भएको छ—जुन राम्रो कुरा हो। तर तिमीहरू यथास्थितिमै सन्तुष्ट भएर बस्‍नु हुँदैन, तिमीहरूले खोजी गरिरहनुपर्छ, तिमीहरू वृद्धि भइरहनुपर्छ—त्यसपछि मात्रै तिमीहरूले आफ्‍नो कर्तव्य अझै राम्ररी पूरा गर्नेछौ, र स्वीकार्य मापदण्डमा पुग्‍नेछौ। आफ्‍नो कर्तव्य निर्वाह गर्दा, कतिपय मानिसहरू कुनै कसर बाँकी नछोडी तनमन दिएर लागिपर्दैनन्, केवल ५०-६० % प्रयास मात्रै लगाउँछन्, र आफूले गर्दै गरेको काम पूरा भइञ्‍जेलसम्‍म कामचालउ प्रयास मात्र गर्छन्। तिनीहरूले कहिल्यै पनि सामान्य स्थिति कायम राख्दैनन्: तिनीहरूलाई रेखदेख गर्ने वा सहयोग गर्ने कोही नहुँदा, तिनीहरू सुस्त हुन्छन् र जाँगर गुमाउँछन्; जब सत्यताको सङ्गति गर्ने कोही हुन्छ, तब तिनीहरू उत्साहित हुन्छन्, तर केही समयसम्‍म सत्यताको बारेमा सङ्गति दिइएन भने, तिनीहरू उदासीन बन्छन्। यसरी तिनीहरू सधैँ घरि यता, घरि उता गरिरहनुमा के समस्या छ? मानिसहरूले सत्यता प्राप्त नगरेको अवस्थामा, तिनीहरू यस्तै हुन्छन् र यसरी नै जोसमा जिउँछन्—एक यस्तो जोस जुन कायम राखिराख्‍न गाह्रो हुन्छ: तिनीहरूलाई हरदिन कसै न कसैले प्रचार र सङ्गति गर्नुपर्छ; तिनीहरूलाई मलजल र भरणपोषण गर्ने, र तिनीहरूलाई साथ दिने कोही छैन भने, तिनीहरूको हृदय फेरि चिसो भइहाल्छ, र तिनीहरू फेरि सुस्त बन्छन्। अनि, तिनीहरूको हृदय सुस्त हुँदा, तिनीहरू आफ्‍नो कर्तव्यमा कम प्रभावकारी हुन्छन्; यदि तिनीहरूले थप परिश्रम गरे भने, प्रभावकारितामा वृद्धि हुन्छ, तिनीहरूको कर्तव्यपालन अझै फलदायी हुन्छ, र तिनीहरूले अझै धेरै कुरा प्राप्त गर्छन्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासमा सबैभन्दा महत्त्वपूर्ण कुरा उहाँका वचनहरू अभ्यास र अनुभव गर्नु हो)। “कतिपय मानिसहरूले आफ्‍नो कर्तव्य उचित निभाउँदैनन्। तिनीहरूले सधैँ कुनै न कुनै तिकडम लाइरहेका हुन्छन्, जस्तै काम गर्नुको सट्टा मनोरञ्‍जन लिने, अबेरसम्‍म सुत्‍ने, वा देखेका समस्याहरू नदेखेजस्तो गर्ने र यसबारेमा अरू कसैलाई नबताउने। के यी कुराहरू विवेक नभएको व्यक्तिले गर्ने कुराहरू होइनन् र? तिनीहरूको कर्तव्यमा जति व्यस्तता बढ्छ, त्यति नै तिनीहरू आफ्‍नो व्यक्तिगत मामलामा तल्‍लीन बन्छन्। तिनीहरू डेटिङ्ग जान्छन्, भिडियो गेम खेल्छन्, व्यर्थका मेगजिन र पत्रपत्रिका पढ्छन्। आफ्‍नो कर्तव्य निभाउनुपर्ने बेलामा तिनीहरू सधैँ व्यक्तिगत मामलाहरूमा व्यस्त हुन्छन्। के तिनीहरूमा विवेक हुन्छ? (हुँदैन।) यदि तिमीहरूसित मैले बफादारी र पूर्ण समर्पणको बारेमा कुरा गरेँ भने, तिमीहरूको लागि यो निकै भारी विषय हुनेछ, र तिमीहरूले यसलाई निकै कठिन पाउनेछौ। यसले तिमीहरूलाई बन्धन र असहज महसुस गराउनेछ। तर यदि मैले विवेक र मानवताको बारेमा बताएँ भने, तिमीहरू के गर्छौ? के तिमीहरू यी दुई कुराको ज्ञानले सुसज्‍जित छौ? यदि तिमीहरूले विवेक, मानवता, र सामान्य मानिसहरूमा हुनुपर्ने सुझबुझबारे केही पनि बुझ्दैनौ भने, यदि तिमीहरू आफूलाई यी कुराहरूसँग कसरी तुलना गर्ने भन्‍नेबारे केही जान्दैनौ भने, र यदि तिमीहरूलाई आफ्‍नो मस्तिष्क वशमा राख्‍न र आफ्नो आचरण नियन्त्रण गर्न यी कुराहरू प्रयोग गर्न आउँदैन भने, तिमीहरूले सत्यतालाई प्रेम र खोजी गर्नु त धेरै परको कुरा हो, तिमीहरूको हर व्यवहार र आचरणसमेत सत्यतासँग कतै सम्‍बन्धित हुँदैन। परमेश्‍वरले मानवता, विवेक, र समझ भएका मानिसहरूमाझ उहाँको मुक्ति पाउन सक्‍ने मानिसहरू खोज्‍नुहुन्छ। यी कुराहरू नभएका मानिसहरू सत्यता बुझ्‍न वा अभ्यास गर्नबाट धेरै टाढा हुन्छन्, अनि मुक्ति पाउनबाट त झन् तिनीहरू अझै टाढा हुन्छन्” (परमेश्‍वरको सङ्गति)। परमेश्‍वरका वचनहरूबाट मैले थाहा पाएँ, हामीले आफ्‍नो कर्तव्य पर्याप्त रूपमा पूरा गर्नको लागि अग्रसरता जनाउनुपर्छ। हामी कठिन परिश्रम गर्न, कष्ट भोग्‍न र मूल्य चुकाउन तयार हुनुपर्छ। साथै, हामीले गर्ने सबै कुरामा सक्दो गर्नुपर्छ, यसमा सारा हृदय लागाउनुपर्छ, आफ्‍ना जिम्‍मेवारीहरू पूरा गरेर परिणामहरू हासिल गर्नुपर्छ, र झारा मात्रै टार्नु हुँदैन। त्यही नै पर्याप्त रूपमा कर्तव्य निभाउनु हो। जब अगुवाले मलाई भिडियो बनाउने कामको इन्चार्ज बनाए सुरुमा, म कामको फलोअप गरेर अझै सिपालु हुन चाहन्थेँ, र मैले साँच्‍चिकै सीप र सिद्धान्तहरू अध्ययन गरेँ, तर केही समय यसो गरेपछि, मलाई भिडियो बनाउने काम गाह्रो लाग्यो। मैले भर्खरै काम सुरु गरेकी थिएँ, अझै धेरै कुरा जानेकी थिइनँ, र त्यसमा कष्ट भोग्‍नु र मूल्य चुकाउनुपर्थ्यो, त्यसकारण म सुस्त हुन थालेँ र मैले आफ्‍नो समयतालिका पूरा गरिनँ। हरदिन व्यस्त देखिए पनि, मैले कुशल रूपमा काम गरिरहेकी थिइनँ वा त्यति वास्तविक काम पूरा गरिरहेकी थिइनँ। मलाई के खाने, के पिउने भनेर सोच्‍ने पनि फुर्सत हुन्थ्यो, र समय हुँदा, म आराम गर्थेँ, बाहिर हिँड्न जान्थेँ, वा रमाइलो गर्थेँ। मसित सुपरभाइजरको पद थियो, तर म आफ्‍नो कर्तव्यमा अरूभन्दा धेरै खाली बस्थेँ। जब मैले काममा कठिनाइहरू सामना गर्थेँ, तब सिद्धान्तहरू खोजी गर्नेबारे वा बुझ्‍ने व्यक्तिको सहयोग लिनेबारे सोच्दिनथेँ, बरु “ठिकठाक” र “करिबकरिब ठीक” हुने उद्देश्य राख्थेँ, त्यसपछि बाँकी जाँच गर्ने काम अगुवालाई दिन्थेँ। म आफ्‍नो कर्तव्यमा लापरवह हुन्थेँ र वास्तविक परिणाम खोज्दिनथेँ, त्यसकारण अगुवाले सधैँ मेरो काममा समस्याहरू भेट्न सक्थे, यसलाई संशोधनको लागि फिर्ता दिइनुपर्थ्यो, र हाम्रो प्रगतिमा ढिलाइ हुन्थ्यो। मैले कर्तव्यमा सक्दो कोसिस पनि गरिरहेकी थिइनँ, यसमा पुरै हृदय लगाउनु त परको कुरा हो। मैले असावधान र बिटुलो शैलीमा काम गरिरहेकी थिएँ, र मैले मूल्य चुकाइरहेकी थिइनँ। मैले केही प्रयास नै लगाए पनि, वास्तविक परिणामहरू प्राप्त गर्दिनथेँ। त्यो कसरी कर्तव्य निभाएको भयो र? मैले स्पष्टतः परमेश्‍वरलाई छल्ने र ठग्‍ने गरिरहेकी थिएँ! यो महसुस गरेपछि मलाई अत्यन्तै पछुतो भयो। मण्डलीले मलाई सुपरभाइजरको तालिम दिइरहेको थियो, र म जिम्‍मेवार हुनेछु र उचित रूपमा मण्डलीको काम पूरा गर्नेछु भन्‍ने आशा गरेको थियो, तर म त सुस्त भइरहेकी थिएँ। म साँच्‍चै हृदयहीन रहेछु। मैले कर्तव्यलाई मालिकको लागि काम गर्ने अविश्‍वासीले झैँ लिइरहेकी थिएँ, र न्यून स्तरको सेवा दिइरहेकी थिएँ। मलाई परमेश्‍वरको वचनको एउटा खण्ड याद आयो: “परमेश्‍वरले तेरो कर्तव्यपालनको लागि तय गर्नुभएको मापदण्ड भनेको यो ‘पर्याप्त स्तर हासिल गर्ने’ हुनुपर्छ भन्‍ने हो। ‘पर्याप्त स्तर हासिल गर्ने’ भनेको के हो? यसको अर्थ परमेश्‍वरका सर्तहरू पूरा गर्नु र उहाँलाई सन्तुष्ट पार्नु हो। परमेश्‍वरले तेरो कामले पर्याप्त स्तर हासिल गरेको छ भनेर भन्नुपर्छ र यसले उहाँको अनुमोदन प्राप्त गर्नुपर्छ। तब मात्र तेरो कर्तव्यपालनले पर्याप्त स्तर हासिल गरेको मानिन्छ। यदि परमेश्‍वरले तैँले पर्याप्त स्तर हासिल गरिनस् भनेर भन्‍नुहुन्छ भने, तैँले यो कर्तव्य जति नै लामो समयदेखि निभाएको भए पनि, वा यसको लागि जति नै मूल्य चुकाएको भए पनि, यसले पर्याप्त स्तर हासिल गरेको हुँदैन। अनि, यसको परिणाम के हुनेछ? यो सब सेवामात्र गरिएको हो भनेर वर्गीकृत हुनेछ। निष्ठावान्‌ हृदय भएका थोरै सेवाकर्ताहरूलाई मात्रै विपत्तिहरूमा जोगाइनेछ। यदि तिनीहरू आफूले दिने सेवामा निष्ठावान्‌ छैनन् भने, तिनीहरूको जोगिने कुनै आशा हुनेछैन। सरल रूपमा भन्दा, तिनीहरू विपत्तिहरूमा नष्ट हुनेछन्” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यको पर्याप्त कार्य-सम्पदान भनेको के हो?)। परमेश्‍वरका वचनहरूले मलाई मैले कर्तव्यमा विवेकको सबभन्दा आधारभूत स्तर पनि हासिल गरिरहेकी छैन भन्‍ने महसुस गरायो। परमेश्‍वरले यो मनोवृत्तिलाई घृणा गर्नुहुन्थ्यो र म मुक्ति पाउन लायक भइनँ। ती दुई सुपरभाइजरलाई बर्खास्त गरिनु मेरो लागि चेतावनी थियो। मैले बुझेँ कि आफ्‍नो कर्तव्यमा झारा टार्ने र लापरवाही गर्ने मानिसहरू मण्डलीमा टिक्दैनन्। अन्त्यमा, तिनीहरूलाई खुलासा गरेर हटाइन्छ। मैले मण्डलीमा कर्तव्य निभाइरहेकी भए पनि, यो पर्याप्त रूपमा गरिरहेकी छु भन्‍ने थिएन। मैले जतिसक्दो चाँडो आफ्‍नो स्थिति सुधार नगरे, मण्डलीले नहटाए पनि, परमेश्‍वरले मलाई हटाउनुहुने थियो। परमेश्‍वरको धर्मी स्वभावले नै यसको निर्णय गर्छ। यो महसुस गरेर, मैले परमेश्‍वरसँग प्रार्थना गरेँ: “हे परमेश्‍वर, मैले कर्तव्यमा साँचो मूल्य चुकाइरहेकी छैनँ, म अति झारातिरुवा छु, र मलाई धेरै कुराको पछुतो छ। मेरो स्थिति कति खतरनाक छ मलाई महसुस भएको छ, र मैले आफ्‍नो कर्तव्यप्रति यस्तो मनोवृत्ति राख्‍नु हुँदैन। म राम्ररी पश्‍चात्ताप गरेर आफ्‍नो कर्तव्य सक्दो निभाउन चाहन्छु।”

यसपछि, मैले यस्तो सोचेँ: “कहिलेकहीँ मलाई मेरो जिम्‍मेवारी कति महत्त्वपूर्ण छ भन्‍ने थाहा हुन्छ, तर म प्राय सुस्त नभई बस्‍न सक्दिनँ र आफ्‍नो कर्तव्यमा मूल्य चुकाउन मन लाग्दैन। यसको कारण के हो?” मैले परमेश्‍वरको वचन पढेँ। “अत्यन्तै अल्छी मानिसहरूले के-कस्ता व्यवहार र विशेषताहरू प्रकट गर्छन्? पहिलो, तिनीहरूले जे काम गरिरहेको भए पनि, लापरवाही रूपमा काम गर्छन्, झारा टार्छन्, यताउता गर्दै समय काट्छन्, अल्याङटल्याङ गर्छन्, अनि विश्राम गर्छन् र आलटाल गर्छन्। दोस्रो, तिनीहरूले मण्डलीको काममा कुनै ध्यान दिँदैनन्। तिनीहरू जसलाई परिश्रम गर्न मन लाग्छ उसैले त्यो काम गरे हुन्छ भन्‍ने सोच्छन्। तर आफूले चाहिँ केही गर्नेछैनन्। जब तिनीहरूले कुनै काममा परिश्रम गर्छन्, तब त्यो तिनीहरूको आफ्‍नै प्रतिष्ठा र हैसियतको लागि हुन्छ—हैसियतका फाइदाहरूमा आनन्द गर्न पाउनु नै तिनीहरूको लागि महत्त्वपूर्ण हुन्छ। तेस्रो, तिनीहरूले आफ्नो काम अलिकति बढी थकाइलाग्दो भएको पनि स्वीकार गर्न सक्दैनन्; तिनीहरू अत्यन्तै आक्रोशपूर्ण बन्छन् र कठिनाइ भोग्‍न वा त्याग गर्न अनिच्‍छुक हुन्छन्। चौथो, तिनीहरू आफ्‍नो काममा लागिपर्न सक्दैनन्, सधैँ बीचैमा काम छोड्छन् र काम पुरा हुन्जेल लागिपर्न सक्दैनन्। तिनीहरूलाई जाँगर हुँदा क्षणिक रूपले कुनै नयाँ काम गर्नु स्वीकार्य हुन सक्छ, तर यदि कुनै काममा दीर्घकालीन प्रतिबद्धता आवश्यकता पर्छ भने, र यसले तिनीहरूलाई व्यस्त तुल्याउँछ, धेरै सोचविचार गर्नुपर्छ र शारीरिक थकाइ हुन्छ भने, समय बित्दै गएपछि तिनीहरू गनगनाउन थाल्छन्। उदाहरणको लागि, मण्डलीको काम रेखदेख गर्ने कतिपय अगुवाहरूलाई सुरुमा यो काम नयाँ र ताजा लाग्‍न सक्छ। सत्यता सङ्गति गर्दा तिनीहरू अत्यन्तै उत्साहित हुन्छन् र दाजुभाइ-दिदीबहिनीहरूलाई समस्या हुँदा, तिनीहरूले सहयोग गर्न र ती समस्या सुल्झाउन सक्छन्। तर जब अनगिन्ती समस्याहरू निरन्तर देखा परिरहन्छन् र केही समयसम्‍म निरन्तर काममा लागिपर्दा पनि तिनीहरूले ती समस्या सुल्झाउन सकेनन् भने, तिनीहरूले त्यो कामलाई निरन्तरता दिइरहन सक्दैनन् र सजिलो काममा लाग्‍न चाहन्छन्। तिनीहरू कठिनाइ भोग्‍न तयार हुँदैनन्, र तिनीहरूमा लागिपर्ने दृढता हुँदैन। पाँचौँ, अल्छी मानिसहरूलाई छुट्याउने अर्को विशेषता भनेको तिनीहरूमा व्यावहारिक काम गर्ने इच्‍छा नहुनु हो। आफ्नो देहमा कष्ट हुनेबित्तिकै, तिनीहरू कामबाट भाग्‍ने र पछि हट्ने बहाना र कारण खोज्छन् र त्यो काम अर्को व्यक्तिलाई सुम्पन्छन्। अनि, त्यस व्यक्तिले काम पूरा गरेपछि, तिनीहरूले नै त्यसको इनाम लिन्छन्। अल्छी मानिसहरूका पाँच विशेषता यिनै हुन्। मण्डलीका अगुवा र सेवकहरूमाझ त्यस्ता अल्छी मानिसहरू छन् कि तिमीहरूले जाँचेर हेर्नुपर्छ। यदि यस्ता कसैलाई भेट्यौ भने, तिनीहरूलाई तुरुन्तै बर्खास्त गर। के अल्छी मानिसहरूले अगुवाको रूपमा असल काम गर्न सक्छन्? तिनीहरूमा जस्तोसुकै क्षमता भए पनि वा तिनीहरूको मानवतामा जस्तोसुकै गुण भए पनि, यदि तिनीहरू अल्छी हुन् भने, तिनीहरूले आफ्‍नो काम राम्ररी गर्न सक्दैनन्। तिनीहरूले काममा र ठूलो परियोजनामा ढिलाइ गराउनेछन्। मण्डलीको काम बहुमुखी हुन्छ; हरेक परियोजनाका धेरै ससाना भागहरू हुन्छन् र तिनलाई राम्ररी पूरा गर्नका लागि समस्याहरू सुल्झाउन सत्यता सङ्गति गर्नु आवश्यक हुन्छ। पर्याप्त कदम चालिएन भने, चाहेका परिणामहरू प्राप्त हुनेछैनन्। त्यसकारण, अगुवा र सेवकहरू लगनशील हुनैपर्छ—तिनीहरूले कामको प्रभावकारिता पक्‍का गर्न हरदिन धेरै कुरा बोल्‍नु र धेरै काम गर्नुपर्छ। यदि तिनीहरूले थोरै बोले भने, वा पर्याप्त काम गरेनन् भने, कुनै परिणाम आउनेछैन। त्यसकारण, यदि कुनै अगुवा वा सेवक अल्छी छ भने, ऊ पक्‍कै पनि झूटो अगुवा हो र उसले व्यावहारिक काम गर्न सक्दैन। अल्छी मानिसहरूले व्यावहारिक काम गर्दैनन्, काम गर्ने ठाउँमा तिनीहरू आफै जानु त परको कुरा हो, र तिनीहरूलाई समस्याहरू हल गर्न वा निश्‍चित काममा संलग्‍न हुन इच्छा हुँदैन। तिनीहरूले कुनै पनि परियोजनाको समस्याहरूबारे बुझेका वा जानेका हुँदैनन्। तिनीहरूले अरूको कुरा सुनेर, परिस्थितिबारे सतही ज्ञान बोकेर, अनि अलिअलि धर्मसिद्धान्त प्रचार गरेर नै काम टार्ने गर्छन्। के तिमीहरू यस्तो अगुवालाई चिन्‍न सक्छौ? के तिमीहरू ती झूटा अगुवा हुन् भनेर भन्‍न सक्छौ? (केही हदसम्‍म।) अल्छी मानिसहरू आफूले गर्ने कुनै पनि कर्तव्यमा लापरवाह हुन्छन् र झारा टार्छन्। कर्तव्य जे-जस्तो भए पनि, तिनीहरूमा लगनशीलता हुँदैन, र तिनीहरू घरी काम गर्ने घरी नगर्ने गर्छन्, र केही कठिनाइ भोगे भने हप्तौँ गुनासो गर्छन्। सधैँ आफ्‍नो रिस पोखाउने र आफ्‍नो कर्तव्य पूरा नगर्ने चाहना गर्दै तिनीहरू गल्‍लीमा भुक्‍ने कुकुरजस्तै आफ्‍नो आलोचना वा निराकरण गर्नेहरूमाथि जाइलाग्छन्। यसले तिनीहरूले आफ्‍नो कर्तव्यमा के गर्दैनन् भन्‍ने देखाउँछ? यसले तिनीहरूले बोझ लिँदैनन्, जिम्‍मेवारी लिन चाहँदैनन्, र तिनीहरू अल्छी मानिसहरू हुन् भन्‍ने कुरा देखाउँछ। तिनीहरू कष्ट भोग्‍न वा त्याग गर्न चाहँदैनन्। खास गरी, यदि अगुवा र सेवकहरूले बोझ नै लिँदैनन् भने, के तिनीहरूले अगुवा वा सेवकका जिम्‍मेवारीहरू पूरा गर्न सक्छन् त? अवश्यै सक्दैन” (वचन, खण्ड ५। अगुवा र सेवकहरूका जिम्‍मेवारीहरू)। परमेश्‍वरको वचन मनन गर्दा मलाई मेरो कर्तव्यप्रति ममा किन लगनशीलताको कमी भयो, र केही जोसपछि, किन मलाई यसको निम्ति मूल्य चुकाउन मन लागेन भन्‍ने थाहा भयो। मुख्यतः किन त्यस्तो भयो भने, म अल्छी थिएँ र दैहिक सहजताको धेरै लोभ गर्थेँ। म आफ्‍नो कर्तव्यमा कार्यदक्षता खोज्दिनथेँ। कसैले मलाई अह्राएन वा निराकरण गरेन भने, म आतुरी महसुस गर्दिनथेँ। म कामका समस्याहरूमा मानसिक ऊर्जा खर्च गर्न चाहन्‍नथेँ, सधैँ मैले भर्खरै काम सुरु गरेकी हुँ भन्‍ने बहाना बनाउँथेँ र समस्याहरू अगुवाको काँधमा हालिदिन्थेँ। म मनमनै सोच्थेँ, “हामी जिउँदो हुँदा नै रमाइलो गर्नुपर्छ। काम जति नै हतारको भए पनि, हामीले आफूलाई पेल्‍ने वा बढी काम गर्ने गर्नु हुँदैन। आफूलाई निष्कासित गरिँदैन भने, थोरै प्रयास गर्दा र थोरै काम गर्दा पनि ठीकै हुन्छ।” म कहिल्यै प्रगति गर्न खोज्दिनथेँ, जसले गर्दा मेरो प्रगति अत्यन्तै सुस्त भयो। मलाई मेरा ब्रदर-सिस्टरहरूको याद आयो: तिनीहरूमध्ये कतिले काम पूरा गर्न धेरै समय र ऊर्जा लगाउँथे, र सधैँ आफ्‍नो कर्तव्यमा ध्यान दिन्थे। तिनीहरू आफ्‍नो काम सकेपछि पनि, यसमा कुनै विचलन छ कि, र यसलाई कसरी अझै राम्ररी गर्न सकिन्छ भनेर विचार गरिरहन्थे। राम्रोसित कसरी कर्तव्य निभाउने भन्‍ने मात्रै सोचिरहन्थे। तिनीहरू उचित काम गर्थे, तिनीहरूमा मानवता थियो, र तिनीहरू कर्तव्यमा समर्पित थिए। तिनीहरूले आफ्‍नो काममा सहजै पवित्र आत्‍माको अगुवाइ प्राप्त गर्थे, र समय बित्दै जाँदा तिनीहरूले प्रगति र उन्‍नति गरे। तैपनि, मलाई मण्डलीले भिडियो बनाउने कामको इन्‍चार्ज बनाएको थियो, तर ममा कुनै विवेक थिएन, मेरो दृष्टिकोण र खोजी पशुको जस्तो थियो। मसँग समय हुँदा, आफ्‍नो देहगत इच्‍छाहरूबारे सोच्थेँ तर आफ्‍नो कर्तव्यबारे पटक्‍कै सोच्दिनथेँ। मैले पद पाएकी थिएँ, तर वास्तविक काम गरिरहेकी थिइनँ, जसले गर्दा हामीले राम्रा परिणाम प्राप्त गर्न छोड्यौँ, र काममा ढिलाइ पनि भयो। म कति स्वार्थी र घृणित थिएछु! यदि त्यसरी नै अघि बढिरहन्थेँ भने, मैले कुनै काम गर्न सक्दिनथेँ, केही हासिल गर्दिनथेँ, र अवश्य नै परमेश्‍वरद्वारा हटाइने थिएँ। म प्रार्थनामा परमेश्‍वरको अघि आएँ: “परमेश्‍वर, मेरो नीच प्रकृति अत्यन्तै गम्‍भीर छ। यस्तो महत्त्वपूर्ण काममा म गैरजिम्‍मेवार र चिप्ले बनिरहेकी छु र ममा तपाईंप्रति कुनै श्रद्धा छैन। पहिले, मलाई मेरो नीचता गम्‍भीर छ भन्‍ने थाहा थियो, तर यसलाई साँचो रूपमा घृणा गरिनँ। मलाई अब थाहा भयो। हे परमेश्‍वर, म परिवर्तन हुन चाहन्छु। कर्तव्यप्रतिको मेरो मनोवृत्ति बदल्‍न, र कर्तव्य राम्ररी निभाउन चाहन्छु। बिन्ती छ, मलाई आफ्‍नो भ्रष्ट स्वभाव समाधान गर्न र मानव रूपमा जिउन अगुवाइ गर्नुहोस्।”

पछि, मैले आफूले पढेको परमेश्‍वरको वचनको अर्को खण्ड याद गरेँ। “आफ्‍नो कर्तव्य पूरा गर्ने क्रममा तँमा कम्तीमा पनि स्पष्ट विवेक हुनुपर्छ, र कम्तीमा पनि तैँले दिनमा तीनपटकको खाना चोरी नगरी जुटाउँछस् भन्‍ने महसुस गर्नैपर्छ। यसलाई जिम्‍मेवारीको बोध भनिन्छ। तेरो क्षमता बलियो भए पनि कमजोर भए पनि, र तैँले सत्यता बुझे पनि नबुझे पनि, तँमा यस्तो मनोवृत्ति हुनैपर्छ: ‘यो काम मलाई दिइएको हुनाले, मैले यसलाई गम्‍भीरतासाथ लिनैपर्छ; मैले यसलाई मेरो चासोको विषय बनाएर आफ्‍नो सारा हृदय र शक्तिले राम्ररी पूरा गर्नैपर्छ। मैले यसलाई पूर्ण रूपमा राम्ररी गर्न सक्छु कि सक्दिनँ भन्‍नेबारे ग्यारेन्टी दिन नसके पनि, यसलाई आफूले सकेजति राम्ररी गर्ने मेरो मनोवृत्ति छ, र म यसबारे अवश्य नै लापरवाह र झाराटारुवा बन्‍नेछैनँ। यदि समस्या पैदा भयो भने, मैले जिम्‍मेवारी लिनुपर्छ, र यसबाट पाठ सिकेको सुनिश्‍चित गरेर आफ्‍नो कर्तव्य राम्ररी पूरा गर्नुपर्छ।’ यो सही मनोवृत्ति हो। के तिमीहरूमा यस्तो मनोवृत्ति छ? कतिपय मानिसहरू भन्छन्, ‘मलाई सुम्पिइएको काम मैले राम्ररी गर्नैपर्छ भन्‍ने छैन। म आफूले सकेको गर्नेछु र परिणाम जे-जस्तो हुनेछ, हुनेछ। मैले आफैलाई अति थकित पारिरहनु पर्दैन वा कुनै गल्ती गरेँ भनेर चिन्तामा डुबिरहनु पर्दैन, र धेरै तनाव पनि लिइरहनु पर्दैन। आफूलाई यति थकित पार्नुको के अर्थ छ र? आखिर, म सधैँ काम गरिरहेको हुन्छु र मैले सित्तैमा खाँदै हिँडेको छैन।’ आफ्‍नो कर्तव्यप्रति यस्तो मनोवृत्ति राख्‍नु गैरजिम्‍मेवारी हो। ‘काम गर्न मन लाग्यो भने, केही काम गर्नेर्छु। म आफूले सकेको गर्नेछु र परिणाम जे-जस्तो हुनेछ, हुनेछ। यसलाई गम्‍भीर रूपमा लिनुपर्ने कुनै आवश्यकता छैन।’ त्यस्ता मानिसहरूमा आफ्‍नो कर्तव्यप्रति जिम्‍मेवार मनोवृत्ति हुँदैन र तिनीहरूमा जिम्‍मेवारीबोधको कमी हुन्छ। तिमीहरू कस्ता व्यक्तिहरू हौ? यदि तिमीहरू पहिलो प्रकारका व्यक्तिहरू हौ भने, तिमीहरू समझ र मानवता भएका व्यक्तिहरू हौ। यदि तिमीहरू दोस्रो प्रकारका व्यक्तिहरू हौ भने, तिमीहरू मैले भर्खरै चिरफार गरेका झूटा अगुवाहरूभन्दा फरक छैनौ। तिमीहरू बस त्यही दिशामा अघि बढिरहेका मात्रै छौ: ‘म थकान र कठिनाइबाट जोगिनेछु र अलिक बढी आनन्द लिनेछु। कुनै दिन मलाई बर्खास्त नै गरियो भने पनि मैले सबै कुरा गुमाउनेछैन। कम्तीमा पनि मैले केही दिनसम्‍म हैसियतका लाभहरू उपभोग गरेको हुनेछु, र मेरो लागि यो घाटा हुनेछैन। यदि मलाई अगुवा छनौट गरियो भने म त्यस्तै व्यवहार गर्नेछु।’ त्यस्ता मानिसहरूमा कस्तो मनोवृत्ति हुन्छ? यी मानिसहरू गैरविश्‍वासीहरू हुन् जो पटक्‍कै सत्यता खोजी गर्दैनन्। यदि तँ साँच्‍चै जिम्‍मेवार छस् भने, त्यसले तँमा विवेक छ र तँ तर्कशील व्यक्ति होस् भन्‍ने देखाउँछ। कुनै काम जति ठूलो वा सानो भए पनि, त्यो काम तँलाई जसले दिएको भए पनि, चाहे त्यो काम तँलाई परमेश्‍वरको घरले सुम्पेको भए पनि वा मण्डली अगुवा वा सेवकले दिएको भए पनि, तेरो मनोवृत्ति यस्तो हुनुपर्छ: ‘मैले यो कर्तव्य पाउनु परमेश्‍वरले मलाई गर्नुभएको उत्थान र अनुग्रह हो। मैले यो सत्यताका सिद्धान्तअनुसार राम्रोसित पूरा गरिने कुरा सुनिश्‍चित गर्नुपर्छ। मेरो सामान्य क्षमता भए पनि, म यो जिम्‍मेवारी लिन र आफूले गर्नुपर्ने सबै कुरा राम्ररी पूरा गर्न तयार छु। यदि मैले राम्ररी काम गरिनँ भने, म यसको जिम्‍मेवारी लिनेछु, र राम्रो काम गरेँ भने, यसको श्रेय लिनेछैनँ। मैले गर्नुपर्ने नै यही हो।’ व्यक्तिले आफ्‍नो कर्तव्यलाई कसरी लिन्छ भन्‍ने कुरा सिद्धान्तसँग सम्‍बन्धित मामिला हो भनेर म किन भन्छु? यदि तँमा साँच्‍चै नै जिम्‍मेवारीको बोध छ र तँ जिम्‍मेवार व्यक्ति होस् भने, तैँले मण्डलीको काम लिन अनि आफूले पूरा गर्नुपर्ने कर्तव्य पूरा गर्न सक्‍नेछस्। यदि तँमा आफ्‍नो कर्तव्यप्रति लापरवाही मनोवृत्ति छ भने, परमेश्‍वरमाथिको विश्‍वाससम्‍बन्धी तेरो दृष्टिकोण अनुचित छ, अनि परमेश्‍वर र कर्तव्यप्रतिको तेरो मनोवृत्ति समस्याग्रस्त छ” (वचन, खण्ड ५। अगुवा र सेवकहरूका जिम्‍मेवारीहरू)। परमेश्‍वरको वचनबाट, मैले के बुझेँ भने जिम्‍मेवार मानिसहरूले लगनसाथ काम गर्छन्। त्यो काम मन परोस्-नपरोस् वा त्यो काम राम्ररी गर्न आओस्-नआओस्, र आफ्नो क्षमता जस्तोसुकै होस्, तिनीहरूले त्यसलाई इमानदारीसाथ लिन्छन्, र त्यसलाई राम्ररी पूरा गर्न निष्ठापूर्वक लागिपर्छन्। यस्ता मानिसहरू वननबद्ध र विश्‍वासयोग्य, अनि परमेश्‍वरको अनुमोदन पाउन सक्षम हुन्छन्। यसको विपरीत, यदि व्यक्तिले कर्तव्य स्वीकार गर्छ, तर इज्‍जत बचाउन मात्रै काम गर्छ, र कुनै व्यावहारिक काम गर्दैन, अनि परिणाम वा प्रभावकारिता खोज्दैन भने, तिनीहरू बाहिरी संसारका अल्छी र सुस्तहरूजस्तै हुन्छन्। तिनीहरू भरोसालायक र भरपर्दो हुँदैनन्। मैले त्यसरी नै आफ्‍नो कर्तव्य निभाइरहेकी थिएँ। म सधैँ देहको ख्याल गर्थेँ र सत्यता अभ्यास बिरलै गर्थेँ। म झन्झन् कम मानव स्वरूपमा जिउँदै गइरहेकी थिएँ। मैले आफ्‍नो कर्तव्यप्रतिको मनोवृत्ति सुधार्नुपर्थ्यो। मेरो कार्यक्षमता जस्तोसुकै भए पनि, मण्डलीले मलाई यो काम सुम्पेको थियो, त्यसकारण मैले यो काम राम्ररी गर्न र यसमा आफ्‍नो शक्ति लगाउन सक्दो प्रयास गर्नुपर्थ्यो। यसको साथै, अहिले कर्तव्य निभाउने महत्त्वपूर्ण समय हो। यदि मैले सक्‍नेभन्दा कम काम गरिरहेँ भने, र परमेश्‍वरको काम समाप्त हुन्जेल थप प्रयास नगरी पर्खेँ भने, पश्‍चात्ताप गर्न ढिलो भइसकेको हुनेछ। यो सोचेपछि, जतिसक्दो बढी काम गर्न मैले आफ्‍नो समयतालिका मिलाएँ। मलाई अल्छी लाग्दा, परमेश्‍वरलाई प्रार्थना गर्थेँ र उहाँका वचनहरू सम्झिन्थेँ, यसले गर्दा मैले सतर्क भएर दैहिकता पन्छाउन सक्थेँ। हरेक काम सुरु गर्नुअघि उहाँलाई प्रार्थना गर्थेँ, मलाई रक्षा गर्नुहोस् भनी अनुरोध गर्थेँ, अनि अल्याङटल्याङ होइन, राम्ररी काम गर्न सकूँ भनेर लागिपर्थेँ। यसरी अभ्यास गर्दा मलाई अलिक ढुक्‍क लाग्‍न थाल्यो।

मैले आफ्‍नो कर्तव्य राम्ररी पूरा गर्न चाहे पनि, कहिलेकहीँ चुक्छु। जस्तै एक दिन, मैले मलजलको कामको जाँच गरिरहेकी थिएँ। एक नयाँ विश्‍वासीमा अझै पनि धेरै धार्मिक धारणाहरू रहेछन्, र त्यो सुल्झाउन मलजलकर्ताले मलाई मदत मागे। सुरुमा, मलजलकर्ताका कठिनाइहरूबारे सोच्दा मैले कति हदसम्म सुल्झाउन सक्छु भन्‍ने पर्वाह नगरी, सहयोग गर्न सक्दो प्रयास गर्न मन लाग्यो। तर मैले नयाँ विश्‍वासीसँग कुरा गरिसकेपछि, मैले केही समस्याहरू, त्यो पनि अलिअलि मात्रै बुझेँ र स्पष्ट रूपमा सङ्गति गर्न सकिनँ। म यो कुरा सोच्‍न बाध्य भएँ: “सत्यतासम्‍बन्धी मेरो बुझाइ सतही छ; मैले हासिल गर्न सक्‍ने यति नै हो। यस विषयमा अगुवाले फलोअप गर्ने नै छन्, त्यसैले तिनले नै यी समस्या समाधान गरून्।” तर अगुवा व्यस्त थिए र आउन पाएनन्, अनि हामीले नै समाधान गर्नुपर्ने भयो। यो परिस्थितिपछाडि परमेश्‍वरको इच्‍छा छ भन्‍ने थाहा थियो। म आफ्‍नो कर्तव्यमा सजिलो र सीधा काम छनौट गर्थेँ, र धेरै मेहनत गर्ने वा तनमन लगाउने गर्दिनथेँ। यसपटक मैले देहको ख्याल गर्नु वा सहजता खोज्‍नु हुँदैनथ्यो। मैले जति नै हासिल गर्न सके पनि आफूले सक्‍ने सबै कुरा गर्नुपर्थ्यो। यो सोचेपछि, म र मेरो सहकर्मीले मलजलकर्तालाई भेटेर सङ्गति दियौँ, धार्मिक धारणाहरूसँग सम्‍बन्धित परमेश्‍वरका वचनहरू र सुसमाचार भिडियोहरू खोज्यौँ, र केही छलफलपछि, सत्यताको यो पक्षबारे हामी सबै स्पष्ट भयौँ, र अन्त्यमा, नयाँ विश्‍वासीका समस्याहरू समाधान भए। यो अनुभवपछि मैले कति कुरा मेरो कदभन्दा बाहिरका जस्ता देखिए पनि, मैले परमेश्‍वरमा भरोसा गरेँ, र मूल्य चुकाएँ भने, परिणाम हासिल गर्न सक्छु भन्‍ने थाहा पाएँ। मैले कठिन परिश्रम गरेर पनि चुकेँ भने, ममा सफा विवेक हुनेछ।

मेरो चिनेजानेकाहरूको असफलता हेरेर मैले केही पाठ सिकेँ, कर्तव्यप्रतिको आफ्‍नो मनोवृत्तिबारे मनन गरेँ, र पर्याप्त रूपमा कर्तव्य निभाउनबाट म कति टाढा रहेछु भन्‍ने थाहा पाएँ। अनि मेरो नीच प्रकृतिले कति गहिरो जरा गाडेको रहेछ त्यो देखेँ। अहिले म पश्‍चात्ताप गर्ने भएकी छु, तर अझै परमेश्‍वरका मापदण्डहरूबाट चुक्छु। मैले परमेश्‍वरको सूक्ष्म जाँच स्विकार्नुपर्छ र पर्याप्त रूपले कर्तव्य निभाउने प्रयास गर्नुपर्छ!


३३. कर्तव्य परिवर्तन हुँदा मेरो खुलासा भयो

म मण्डलीमा भिडियोहरू बनाउँदै थिएँ, तर त्यहाँ धेरै काम नभएकोले, अगुवाले मलाई नयाँ विश्‍वासीहरूलाई मलजल गर्ने काममा सरुवा गरे। त्यसपछि कामको आवश्यकता पूरा गर्न मलाई फेरि पहिलेकै काममा सरुवा गरियो। अप्रत्याशितरूपमा, केही महिनापछि हाम्रो काम कम भयो, र म फेरि मलजल गर्न गएँ। त्यसपछि मलाई फेरि पहिलेकै काममा सरुवा गरियो। र एउटी सिस्टरले मलाई भनिन्, “उनीहरूलाई जहाँ तपाईंको आवश्यकता पर्छ, तपाईं त्यहीँ जानुहुन्छ!” त्यतिबेला मैले यसबारे धेरै सोचिनँ। तर एक महिना नबित्दै, भिडियोको काम फेरि घट्यो र छिट्टै हामीलाई यति धेरै मानिस चाहिनेछैन, र मलाई नयाँ विश्‍वासीहरूलाई मलजल गर्न फिर्ता पठाइनेछ भनेर म चिन्ता नगरी बस्नै सकिनँ। त्यो सोचर मेरो मनमा गाँठो पऱ्यो। म किन यति बेकार भएँ? काम अलि कम हुनेबित्तिकै र मान्छे कम चाहिनेबित्तिकै, सरुवा गरिने म नै थिएँ। टोलीमा मेरो आवश्यकता थिएन! यदि म साँच्चै फेरि सरुवा भएँ भने, अरूले मलाई के सोच्ने होला? के तिनीहरूले मलाई किन सधैँ सरुवा गरिँदै छ, तर अरूलाई किन गरिँदैन भनेर सोच्नेछन्? तिनीहरूले म पटक्कै असल नभएकी, र मेरो महत्त्वपूर्ण भूमिका नभएकोले यस्तो भएको भनेर सोच्नेछन्। यी विचारहरूले मलाई एकदमै विचलित बनाए, र मैले त्यो परिस्थितिको सामना गर्न चाहिनँ।

पछि केही घटना भए जसले मलाई अझ खराब अवस्थामा पुऱ्याए। एकपटक, हामी एउटा भिडियोका केही समस्याबारे छलफल गर्दै थियौँ, र सबैजना आ-आफ्नो दृष्टिकोण राख्दै थिए—त्यो जीवन्त छलफल थियो। तर धेरै सोच्दा पनि, मसँग कुनै राम्रो विचार वा भन्‍ने कुनै कुरा थिएन। म त ट्वाल्ल परेर चुपचाप बसेँ। सबै बोलिरहेका थिए, तर मैले केही पनि भनिरहेकी थिइनँ। मलाई आफ्नो अस्तित्व नै नभएको जस्तो लाग्यो। केही भन्नुपऱ्यो भनेर म सोच्दै थिएँ। तिनीहरूले मलाई बेवास्ता नगरून् भनेर मैले केही अन्तर्दृष्टिपूर्ण कुरा भन्नुपर्थ्यो। मैले निकै दिमाग खियाएँ र बल्लतल्ल एउटा विचार राखेँ, तर मसँग कोही सहमत भएनन्। म लज्जित भएँ। यो निकै लाजमर्दो थियो—तिनीहरूले मलाई के सोच्नेछन्? मैले अन्तिम भिडियोको काम गरेको आठ महिना भइसकेको थियो, त्यसैले मेरो व्यावसायिक सीप र सिद्धान्तहरूको बुझाइ मैले टोली छोड्दाको बेलामा भन्दा झन् खराब भएको थियो। म अरूभन्दा धेरै पछि परेकी थिएँ। यस्ता सीपहरू सुधार्न निरन्तर अध्ययन गर्नुपर्छ, र अरूहरूले त पूरा समय भिडियोमा काम गरिरहेका थिए। मैले अलि समय यता, अलि समय उता गरेर बिताउँदै गर्दा, तिनीहरूको सीप र सिद्धान्तहरूको बुझाइमा सुधार हुँदै गइरहेको थियो। मैले कुनै एक ठाउँमा धेरै लामो अभ्यास गरेकी थिइनँ, त्यसैले म कुनै पनि क्षेत्रमा विशेष सिपालु थिइनँ। काम कम हुनेबित्तिकै पहिला सरुवा हुने म नै हुन्थेँ। तिनीहरूलाई म भए पनि नभए पनि केही थिएन। सोचेँ, कामको चापको आधारमा अगुवाले मलाई कुनै पनि बेला नयाँ विश्‍वासीहरूलाई मलजल गर्न फिर्ता पठाउन सक्छन्। त्यो सोचेर म साँच्चै दुःखी भएँ, र नरोई बस्न सकिनँ। सोचेँ, “किन सधैँ मलाई यस्तो हुन्छ?” टोलीका केही मानिससँग व्यावसायिक सीप थियो, कोही दक्ष थिए, अरू अनुभवी थिए र केही समय यो कर्तव्य गरेका थिए, कोही साँच्चै कुशल थिए…। तिनीहरू सबै एक वा अर्को तरिकाले उम्दा थिए, तर मेरो क्षमता उनीहरूको जस्तो राम्रो थिएन, म उनीहरू जत्तिको दक्ष थिइनँ, र म सधैँ एक कदम पछि थिएँ। त्यसैले, कामको बोझ हल्का हुँदा र थोरै मानिसहरू चाहिँदा, निकालिने म नै हुन्थेँ। यदि मसँग तिनीहरूको जस्तै उत्कृष्ट क्षमता र व्यावसायिक सीपहरू भएका भए, म सँधै सरुवा हुनेथिइनँ, तर दुर्भाग्यवश, मसँग ती थिएनन्। म किन अरूजस्तै सिपालु थिइनँ? मैले यसरी जति धेरै सोचेँ, मलाई उति दुःख लाग्यो र परमेश्‍वरलाई गलत बुझ्न थालेँ।

त्यसपछि मैले आफ्नो कर्तव्य निर्वाह गरिहेकी भए पनि उत्प्रेरित भइनँ। मैले सबै कुरामा निर्धारित तालिका मात्र पालना गरेँ। मैले अझ धेरै उपलब्धि हासिल गर्न कसरी दक्षतापूर्वक काम गर्ने भन्‍नेबारे सोचिनँ। मैले सामना गरेका समस्याहरू समाधान गर्न सक्दो गरिनँ। मलाई आफू टोलीमा कतिञ्जेल रहनेछु भनेर थाहा हुँदैनथ्यो, त्यसैले कामकुरा त्यतिकै छोडिदिन्थेँ। त्यो समयमा, टोली अगुवा मसँग कुरा गर्न आउँदैपिच्छे, मेरो कर्तव्य समायोजनबारे उनले कुरा गर्छन् भन्‍ने सोचेर, म निकै चिन्तित हुन्थेँ। यो सामान्य कुराकानी हो भनेर थाहा नपाएसम्म मेरो मन आतिन्थ्यो। यस्तो बारम्बार भयो, जसले गर्दा म हरेक दिन थकित हुन्थेँ। मलाई निद्रा पुगिरहेको थियो, तर भक्तिको समयमा म निद्रा झुलिरहेकी हुन्थेँ, र मैले परमेश्‍वरका वचनहरूबाट अन्तर्दृष्टि पाइरहेकी थिइनँ। मलाई आफ्नो स्तिथि खराब छ भन्‍ने थाहा थियो, त्यसैले म प्रार्थना गर्न र खोजी गर्न तुरुन्तै परमेश्‍वरसामु आएँ, र आफ्नो समस्याबारे मनन गरेँ। पछि, मैले परमेश्‍वरका वचनहरूको एउटा खण्ड पढेँ जसले आफूलाई बुझ्न मद्दत गऱ्यो। सर्वशक्तिमान्‌ परमेश्‍वर भन्‍नुहुन्छ, “तिमीहरूका चाल-चलनका सिद्धान्तहरू के-के हुन्? तिमीहरूले आफ्नो स्थान अनुसार चालचलन प्रस्तुत गर्नुपर्छ, तिमीहरूले आफ्‍नो लागि सही स्थान खोज्‍नुपर्छ, र आफूले निर्वाह गर्नुपर्ने कर्तव्य निर्वाह गर्नुपर्छ; यस्तो व्यक्ति मात्र समझ भएको व्यक्ति हो। उदाहरणको रूपमा, कतिपय मानिसहरूमा कुनै निश्‍चित व्यावसायिक पेसासम्बन्धी दक्षता अनि सिद्धान्तहरूको राम्रो बुझाइ हुन्छ, र तिनीहरूले त्यो जिम्मेवारी वहन गरी त्यस क्षेत्रमा अन्तिम जाँच गर्नुपर्छ; विचार र अन्तर्दृष्टिहरू प्रदान गरेर अरूलाई उत्प्रेरित गर्ने र कर्तव्य अझ राम्ररी निभाउन मदत गर्ने मानिसहरू पनि हुन्छन्—त्यसकारण तिनीहरूले विचारहरू प्रदान गर्नुपर्छ। यदि तैँले आफ्नो निम्ति सही स्थान भेट्टाउन सक्छस् र तेरा दाजुभाइ-दिदीबहिनीहरूसँग मेलमिलापमा काम गर्न सक्छस् भने, तैँले आफ्नो कर्तव्य पूरा गरिरहेको हुनेछस्, र तैँले आफ्‍नो स्थान अनुसार व्यवहार गरिरहेको हुनेछस्। यदि तेरो क्षमता आफ्ना केही विचारहरू मात्र प्रदान गर्न सक्‍ने छ, तर तँ अरू चीजहरू प्रदान गर्न चाहन्छस्, र अन्त्यमा त्यसो गर्न सक्दो कोसिस गर्छस्, तैपनि तँ अझै पनि असमर्थ हुन्छस्; र त्यसपछि, जब अरूले ती अरू चीजहरू प्रदान गर्छन्, तब तँलाई असहज हुन्छ, र तँ सुन्न चाहँदैनस्, र तेरो हृदयमा पीडा हुन्छ र तँ बाध्य हुन्छस्, र तैँले परमेश्‍वरलाई दोष लगाउँछस् र परमेश्‍वर अन्यायी हुनुहुन्छ भनी भन्छस् भने—त्यो महत्त्वाकाङ्क्षा हो। व्यक्तिमा महत्त्वाकाङ्क्षा उत्पन्न गर्ने स्वभाव के हो? अहङ्कारी स्वभावले महत्त्वाकाङ्क्षा उत्पन्न गर्दछ। यस्ता अवस्थाहरू निश्चय नै कुनै पनि समय तिमीहरूमा उत्पन्न हुन सक्छन्, र यदि तिमीहरूले ती समाधान गर्न सत्यता खोजी गर्दैनौ, र तिमीहरूमा कुनै जीवन प्रवेश छैन, र यस सम्बन्धमा परिवर्तन हुन सक्दैनौ भने, तिमीहरूले कर्तव्यहरू पूरा गर्ने योग्यता र शुद्धताको हद न्यून हुनेछ, अनि परिणामहरू पनि त्यति राम्रा हुनेछैनन्। यो चित्तबुझ्दो तरिकाले कर्तव्य निभाउनु होइन र यसको अर्थ परमेश्‍वरले तिमीहरूबाट महिमा प्राप्त गर्नुभएको छैन भन्‍ने हुन्छ। परमेश्‍वरले हरेक व्यक्तिलाई फरकफरक प्रतिभा र वरदान दिनुभएको छ। कतिपय मानिसहरूसँग दुई वा तीन वटा क्षेत्रमा प्रतिभाहरू हुन्छन्, कति जनासँग एउटा क्षेत्रमा प्रतिभा हुन्छ, र कसैमा एउटै पनि प्रतिभा हुँदैन—यदि तिमीहरूले यी विषयहरूलाई सही तरिकाले लिन सक्यौ भने, तिमीहरूमा सुझबुझ हुन्छ। सुझबुझ भएका मानिसहरूले आफ्नो स्थान पत्ता लगाउन सक्छन्, र आफ्नो स्थानअनुसार व्यवहार गर्न र राम्रोसँग आफ्नो कर्तव्य निभाउन सक्छन्। आफ्‍नो स्थान कहिल्यै पनि पत्ता लगाउन नसक्‍ने व्यक्तिमा सधैँ महत्त्वाकाङ्क्षा हुन्छ। तिनीहरू सधैँ हैसियत र लाभको पछि लाग्छन्। तिनीहरू आफूसँग भएको कुरामा कहिल्यै सन्तुष्ट हुँदैनन्। अझै धेरै फाइदाहरू पाउनका लागि, तिनीहरूले जतिसक्दो धेरै कुरा लिन चाहन्छन्; तिनीहरूले सधैँ आफ्‍ना लालची इच्छाहरू पूरा गर्ने आशा गर्छन्। तिनीहरू आफूसँग वरदान छ र आफ्‍नो कद राम्रो छ भने, आफूले परमेश्‍वरको अझै धेरै अनुग्रह प्राप्त गर्नुपर्छ, र आफूमा केही लालची इच्‍छा हुनु गलत होइन भन्‍ने सोच्छन्। के यस्तो व्यक्तिमा समझ हुन्छ? के सधैँ लालची इच्‍छा गर्नु लाजमर्दो कुरा होइन र? विवेक र समझ भएका मानिसहरूले यो लाजमर्दो कुरा हो भनेर महसुस गर्न सक्छन्। सत्यता बुझ्‍ने मानिसहरूले कहिल्यै पनि यी मूर्ख कामहरू गर्नेछैनन्। यदि तँ परमेश्‍वरको प्रेमको ऋण तिर्न निष्ठावान्‌ रूपमा आफ्‍नो कर्तव्य निभाउन चाहन्छस् भने, यो लालची इच्‍छा होइन। यो सामान्य मानवताको विवेक र समझअनुरूप हुन्छ। यसले परमेश्‍वरलाई खुसी तुल्याउँछ। यदि तँ साँच्‍चै नै आफ्‍नो कर्तव्य राम्ररी निभाउन चाहन्छस् भने, तैँले पहिले आफ्नो लागि सही स्थान खोज्नै पर्छ, र त्यसपछि तैँले जे गर्न सक्छस् त्यो तेरो सम्पूर्ण हृदयले, तेरो सारा मनले, तेरो सारा शक्तिले र सक्दो राम्रोसित गर्नुपर्छ। यो सन्तोषजनक हुन्छ, र कर्तव्यको यस्तो प्रदर्शनमा शुद्धताको एउटा हद हुन्छ। सृष्टि गरिएको वास्तविक रूपमा प्राणीले गर्नुपर्ने कुरा यही हो” (वचन, खण्ड ३। आखिरी दिनहरूका ख्रीष्टका वार्तालापहरू। कुनै व्यक्तिको आचरणलाई मार्गदर्शन गर्ने सिद्धान्तहरू)। परमेश्‍वरका वचनहरूले मलाई के देखाए भने, म निराश हुँदै थिएँ किनभने मेरा इच्छाहरू पूरा भएका थिएनन्। अरूले मलाई प्रशंसा गरेनन् वा मूल्यवान् ठानेनन्, र मैले आफ्नो परिस्थिति परिवर्तन गर्न सकिनँ, त्यसैले, मैले परमेश्‍वरलाई गलत बुझेँ र दोष दिएँ, उहाँले मलाई जे दिनुभयो त्यो पर्याप्त भएन भन्‍ने लाग्यो। काम सुस्त भएकोले मेरो कर्तव्य दुईपटक परिवर्तन भएको थियो, र फर्केर आएको महिना दिन पनि नपुग्दै मेरो सम्भवतः तेस्रोपटक सरुवा हुँदैथ्यो। यो अवस्थामा, मलाई आफू टोलीमा सबैभन्दा खराब, अनावश्यक व्यक्ति हुँ, र मेरो अस्तित्वको कुनै मूल्य छैन भन्‍ने लाग्यो। मैले यो वास्तविकता स्विकार्न सकिनँ, र म दुःखी थिएँ। कामको छलफलमा, म धेरै कम देखिन चाहन्नथेँ, त्यसैले मैले दिमाग खियाएँ, र केही मूल्यवान्, अन्तर्दृष्टिपूर्ण विचार व्यक्त गर्ने प्रयास गरेँ, तर मेरा सुझावहरू नकारियो र मैले एकदमै अपमानित महसुस गरेँ। र मेरो सीप अरूको भन्दा कति पछाडि रहेछ भन्‍ने देखेर, म खिन्न र आक्रोशित भएँ। मलाई लाग्यो, म कुनै कुरामा त्यति निपुण छैन किनकी मेरो कर्तव्य बदलिरहन्छ, र मलाई जहाँ गए पनि तल्लो तहमा राखिन्छ, र कुनै पनि बेला सरुवा गरिन सक्छ। मैले भित्रभित्रै आफूलाई अरूसँग तुलना गरेँ। तिनीहरू सबैमा सामर्थ्य छ र तिनीहरू एक निश्चित क्षेत्रमा उत्कृष्ट छन्, तर मचाहिँ हर हिसाबले कम छु र ममा सबै कुरामा सुस्त हुने ठूलो कमजोरी पनि छ भन्‍ने मलाई लाग्यो। त्यो वास्तविकता सामना गर्न नसकेर, मैले परमेश्‍वरलाई राम्रो क्षमता नदिनुभएकोमा दोष दिएँ। म उदास भएँ र मलाई अन्याय भएको महसुस भयो, र आफ्नो कर्तव्यमा उत्साह भएन। तर वास्तवमा, परमेश्‍वर सबैलाई फरक-फरक वरदान, शक्ति र क्षमता दिनुहुन्छ। हामीलाई विभिन्न कर्तव्यहरू गर्न नियुक्त गरिन्छ—यो सबै परमेश्‍वरद्वारा व्यवस्थित हुन्छ। समझदार व्यक्तिमा समर्पण गर्ने हृदय हुन्छ। तिनीहरू आफ्नो सामर्थ्यअनुसार स्थान लिन्छन्, र आफूलाई राम्रो प्रयोगमा ल्याउँछन्। तर मैले समर्पण नै गरिनँ—म सबैभन्दा कम महत्त्वपूर्ण हुन इच्छुक भइरहेकी थिइनँ। म अरूको हृदयमा स्थान पाउन अनि तिनीहरूको सम्मान र प्रशंसा पाउन पछि लागेँ, र त्यो नपाउँदा सुस्त बनेँ। ममा समझ थिएन। परमेश्‍वरले मलाई ठूलो क्षमता दिनुभएन, तर मबाट धेरै माग पनि गर्नुभएन। उहाँ मैले सही स्थान भेट्टाएको, र आफ्नो कर्तव्यमा सर्वस्व लगाएको मात्र चाहनुहुन्थ्यो। म जे गर्न सक्छु त्यो मात्र गर्नु पर्याप्त थियो। तर म धेरै घमण्डी र समझहीन थिएँ। म कुनै कुरामा राम्रो थिइनँ, र वास्तविकता सामना गर्न चाहन्नथेँ। मैले रातारात सफल हुने र अरूबाट इज्जत पाउने ठूला महत्त्वाकाङ्क्षाहरू राखेँ। परिणामस्वरूप, मैले धेरै ऊर्जा प्रयोग गरेँ तर त्यो कहिल्यै प्राप्त गरिनँ, र नकारात्मक भएँ। मैले आफैलाई सताइरहेकी थिएँ।

पछि, मैले सोचेँ: मैले किन सधैँ अरूको प्रतिभा र सामर्थ्यको ईर्ष्या गरेँ? किन सधैँ मानिसहरूको मनमा ठाउँ बनाउन खोजेँ, र पछाडि पर्न चाहिनँ? यसको मूल कारण के थियो? मैले आफ्नो खोजीमा परमेश्‍वरका वचनहरूमा यो कुरा फेला पारेँ: “ख्रीष्टविरोधीको लागि, हैसियत र प्रतिष्ठा उसको जीवन हो, र उसको जीवनभरिको लक्ष्य हो। तिनीहरूले गर्ने सबै कामकुराहरूमा, तिनीहरूको पहिलो सोच यस्तो हुन्छ: ‘मेरो हैसियतलाई के हुनेछ? अनि मेरो प्रतिष्ठालाई के हुनेछ? के यो काम गर्दा यसले मलाई प्रतिष्ठा दिन्छ त? के यसले मानिसहरूको मनमस्तिष्कमा मेरो हैसियत उच्च पार्छ त?’ तिनीहरूले पहिलो पटक सोच्ने कुरा यही हो, जुन तिनीहरूमा ख्रीष्टविरोधीहरूमा भएको स्वभाव र सार छ भन्‍ने कुराको प्रमाण हो; तिनीहरूले यी समस्याहरूलाई अन्यथा सोच्दैनन्। के भन्न सकिन्छ भने, ख्रीष्टविरोधीको लागि, हैसियत र प्रतिष्ठा केही अतिरिक्त आवश्यकता होइनन्, यी कुराहरू तिनीहरूको लागि नहुँदा पनि हुने बाह्य वस्तुहरू हुने कुरा त परै जाओस्। ती कुराहरू ख्रीष्टविरोधीहरूको प्रकृतिका अंश हुन्, ती तिनीहरूका हड्डीमै हुन्छन्, रगतमै हुन्छन्, र ती तिनीहरूमा जन्मदेखि नै आएका हुन्। ख्रीष्टविरोधीहरू आफूले हैसियत र प्रतिष्ठा धारण गर्ने कि नगर्ने भन्‍ने कुराप्रति उदासीन रहँदैनन्; यो तिनीहरूको आचरण होइन। त्यसो भए, तिनीहरूको आचरण के हो त? हैसियत र प्रतिष्ठा घनिष्ठ रूपमा तिनीहरूको दैनिक जीवन, दैनिक स्थिति, र तिनीहरूले दैनिक रूपमा प्रयत्न गरिरहेका कुरासँग जोडिएको हुन्छ। यसकारण ख्रीष्टविरोधीहरूका लागि, हैसियत र प्रतिष्ठा तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जेसुकैको लागि प्रयत्न गरे पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च पद प्राप्त गर्नमा केन्द्रित हुन्छ। अनि, यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो। … यदि तिनीहरूलाई आफ्नो कुनै प्रतिष्ठा वा हैसियत छैन, कसैले पनि आफूलाई सम्‍मान वा आदर गर्दैन, वा पछ्याउँदैन भन्‍ने लाग्यो भने, तिनीहरू अत्यन्तै हताश हुन्छन्, परमेश्‍वरमा विश्‍वास गर्नुको कुनै अर्थ छैन, कुनै मूल्य छैन भन्‍ने ठान्छन्, र तिनीहरूले मनमनै भन्छन्, ‘के परमेश्‍वरमाथिको त्यस्तो विश्‍वास असफलता होइन र? के यो निराशलाग्दो छैन र?’ तिनीहरूले आफ्‍नो हृदयमा त्यस्ता कुराहरूबारे बारम्‍बार विचार गर्छन्, आफ्‍नो लागि परमेश्‍वरको घरमा कसरी स्थान लिन सकिन्छ, मण्डलीमा कसरी उच्‍च प्रतिष्ठा प्राप्त गर्न सकिन्छ भनेर विचार गर्छन्, ताकि मानिसहरूले तिनीहरूको कुरा सुनून्, र तिनीहरूले गरेको काममा समर्थन जनाऊन्, र तिनीहरू जहाँ गए पनि तिनीहरूलाई पछ्याऊन्; ताकि तिनीहरूले मण्डलीमा बोल्न पाऊन्, प्रतिष्ठा पाऊन्, ताकि तिनीहरूले लाभहरू, र हैसियत पाऊन्—तिनीहरूले यस्ता कुराहरूमा साँच्‍चै ध्यान दिन्छन्। त्यस्ता मानिसहरूले गर्ने खोजी यिनै हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। ख्रीष्टविरोधीहरूले प्रतिष्ठा र हैसियतलाई साँच्चै मूल्यवान् ठान्छन् भनेर परमेश्‍वर प्रकट गर्नुहुन्छ। तिनीहरू आफूले गर्ने सबै कुरामा, सधैँ अरूमाझ आफ्नो स्थानबारे सोचिरहेका हुन्छन्। तिनीहरू प्रतिष्ठा र हैसियतलाई आफ्नो जीवन अनि आफ्नो खोजको वस्तु बनाउँछन्। प्रतिष्ठा वा मानिसहरूको प्रशंसा नपाउँदा, तिनीहरू निराश हुन्छन्, यहाँसम्म कि कामकुरामा रुचि गुमाउँछन्। के मैले त्यसै गरिरहेकी थिइनँ र? मलाई पटक-पटक सरुवा गर्दै फर्काउँदै गर्दा, आफू अनावश्यक, कुनै हैसियतविनाको मामुली र महत्त्वहीन व्यक्ति भएकी रहेछु भन्‍ने लाग्यो, त्यसैले मलाई निकै दुःख लाग्यो। मामिलाहरू छलफल गर्दा, मसँग भन्नलाई कुनै महत्त्वपूर्ण विचारहरू हुन्थेन, र मैले व्यक्त गरेका विचारहरू कसैले स्वीकार गर्दैनथे। मलाई लाग्थ्यो, म टोलीमा सबैभन्दा खराब हुँ, कसैले मेरो इज्जत गर्दैन, र मेरो जीवनको कुनै मूल्य छैन जस्तो देखिन्थ्यो। म कमजोर र नकारात्मक भएँ, मैले परमेश्‍वरलाई गलत बुझेँ र दोष दिएँ। मैले प्रतिष्ठा र हैसियतलाई आफ्नो जीवन बनाएकी थिएँ, र त्यो प्राप्त नहुँदा, म सुस्त भएँ र ममा जोसजाँगर कम भयो। मैले यी कुराहरूमा अति धेरै ध्यान दिएँ। म सधैँ किन ती कुरालाई पछ्याउँछु भनेर सोचेँ। म यी शैतानी विषहरूको प्रभावमा परेकीले गर्दा त्यसो भएको थियो: “सबैलाई उछिन,” “मानिस आफू जहाँ जहाँ बस्छ त्यहाँ त्यहाँ उसले आफ्नो नाम छोडी राख्छ”, र “मानिसहरूले सधैँ आफ्ना समकक्षीहरूभन्दा उत्तम हुने प्रयास गर्नुपर्छ।” मैले ती कुरा जीवनका सबैभन्दा उचित उद्देश्य हुन्, र ती कुराको पछि लाग्नु भनेको आकाङ्क्षा राख्नु हो भनेर सोचेँ। मैले विद्यालयमा धेरै मेहनत गरेँ। म माध्यमिक र उच्च माध्यमिक विद्यालयमा लगभग हरेक परीक्षामा कक्षामा पहिलो हुन्थेँ। म निकै लोकप्रिय थिएँ र प्रायः सहपाठी र शिक्षकहरूले मेरो प्रशंसा गर्थे। मलाई यस्तो जीवन मात्र जिउन लायक छ भन्‍ने लाग्थ्यो। मण्डलीमा आबद्ध भएर कर्तव्य लिएपछि, म ती शैतानी विषहरूअनुसार जिइरहेँ, र अरूको हृदयमा आफ्नो स्थानलाई निकै महत्त्व दिएँ, आफू योग्य भएको देखाउन र मानिसहरूलाई मेरो प्रशंसा गराउन सधैँ प्रयास गरेँ। म टोली अगुवा वा सुपरभाइजर नभए पनि, महत्त्वपूर्ण व्यक्ति हुनुपर्थ्यो, जसलाई अरूले अनुमोदन गर्नेथिए। मैले त्यो नपाउँदा अनि मेरा महत्त्वाकाङ्क्षाहरू पूरा नहुँदा, परमेश्‍वरका सार्वभौम प्रबन्धहरूप्रति गुनासो गरेँ र असन्तुष्ट भएँ। मैले केही भन्‍ने हिम्मत गरिनँ, तर हृदयमा भने परमेश्‍वरको विरोध गर्दै थिएँ, र म आफ्नो कर्तव्यमा सुस्त भएँ। मैले ती शैतानी विषहरूअनुसार जिएर दुःख र पीडाबाहेक केही निम्ताइनँ, र म परमेश्‍वरको खिलाफमा थिएँ, उहाँसँग तर्क र मोलतोल गरेँ, उहाँको धर्मीपनलाई शङ्का गरेँ र उहाँको विरोधसमेत गरेँ। त्यसरी त, मैले परमेश्‍वरको स्वभावलाई चिढ्याउनेथेँ र उहाँले मलाई हटाउनुहुनेथ्यो। मलाई परमेश्‍वरका वचनहरू याद आयो: “मानिसहरूले महत्वाकांक्षा नपाल्ने वा अल्छे सपनाहरूमा नभुल्ने, प्रसिद्धि, फाइदा, र हैसियतको पछि नलाग्‍ने वा भीडभन्दा राम्रो देखिन नखोज्ने कुरा सुनिश्‍चित गर्नुपर्छ। यसअतिरिक्त, तिनीहरूले मानिसहरूमाझ उच्‍च स्थानमा रहेको र अरूलाई आफ्नो आराधना गर्न लगाउने महान्‌ व्यक्ति वा महामानव बन्‍ने कोसिस गर्नु हुँदैन। त्यो भ्रष्ट मानवजातिको चाहना हो, र त्यो शैतानको बाटो हो; यस्ता मानिसहरूलाई परमेश्‍वरले मुक्ति प्रदान गर्नुहुन्‍न। यदि मानिसहरू निरन्तर प्रसिद्धि, फाइदा, र हैसियतको पछि लाग्छन् र पश्‍चात्ताप गर्न अस्विकार गर्छन् भने तिनीहरूको लागि कुनै उपचार छैन, र तिनीहरूको निम्ति एउटै परिणाम हुन्छ: त्यो हो, तिनीहरूको निष्कासन” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यलाई उचित रूपमा पूरा गर्नको लागि मैत्रीपूर्ण सहकार्यको आवश्यकता पर्छ)। पहिले, मैले ती नतिजाहरू कति गम्भीर छन् भनेर कहिल्यै महसुस गरिनँ। सोचेँ, म ख्रीष्टविरोधीले जस्तो ठूलो दुष्टता गर्नेछैनँ, वा मण्डलीको काममा बाधा पुर्‍याउनेछैनँ, र बढीमा, मलाई आफूले अरूको प्रशंसा पाउन नसक्दा नकारात्मक र व्याकुल मात्र हुनेछ। तर त्यसपछि कुरा त्यस्तो होइन रहेछ भन्‍ने देखेँ। यसो हेर्दा, मैले त्यति केही नराम्रो गरेको जस्तो देखिँदैनथ्यो, तर परमेश्‍वरले तय गर्नुभएको अवस्थासँग म असन्तुष्ट थिएँ, र सधैँ गुनासो गर्थेँ। म आफ्नो हृदयमा परमेश्‍वरविरुद्ध जाँदै थिएँ। म परमेश्‍वरको प्रतिरोध गर्दै थिएँ! परमेश्‍वरले मजस्तो व्यक्तिलाई कसरी मुक्ति दिन सक्नुहुन्थ्यो र? मैले पहिले सँगै काम गरेकी सिस्टरबारे सम्झेँ। उनी सुरुमा आफ्नो कर्तव्यमा उत्साहित थिइन्, र अगुवा निर्वाचित भएकी थिइन्, तर पछि उनी बर्खास्त भइन् र आफ्नो प्रतिष्ठा र हैसियत गुमाइन्। अरूको प्रशंसा पाउन नसक्दा उनी निरन्तर नकारात्मक भइन्, र अन्ततः उनी परमेश्‍वरलाई त्यागेर गइन्। यदि मानिसहरू सधैँ प्रतिष्ठा र हैसियतको पछि लाग्छन् भने, आफ्ना महत्त्वाकाङ्क्षाहरू पूरा नहुँदा, तिनीहरू नकारात्मक बन्छन्, परमेश्‍वरलाई गलत बुझ्छन् र दोष दिन्छन्। तिनीहरू परमेश्‍वरसँग संघर्ष गर्छन्, वा उहाँलाई त्याग्छन् समेत। यहाँनिर मलाई आफू खतरनाक अवस्थामा छु भन्‍ने महसुस भयो। म परमेश्‍वरको प्रतिरोध गरिरहन चाहन्नथेँ, प्रतिष्ठा र हैसियतको बन्धनहरू हटाउन चाहन्थेँ।

मैले आफ्नो भक्तिमा, परमेश्‍वरका वचनहरूका केही खण्ड पढेँ। “जब परमेश्‍वरले मानिसहरूलाई आफ्नो कर्तव्य राम्रोसित निर्वाह गर्ने मापदण्ड दिनुहुन्छ, तब उहाँले तिनीहरूलाई निश्‍चित सङ्ख्यामा कार्यहरू सम्‍पन्‍न गर्नू, वा कुनै ठूलो काम पूरा गर्नू भनेर भन्‍नुहुन्‍न, न त उहाँले तिनीहरूलाई कुनै ठूलो कामको जिम्मेवारी वहन गर्नू भनेर नै भन्‍नुहुन्छ। परमेश्‍वरको चाहना यही हो कि मानिसहरू सकेसम्म एकदमै व्यावहारिक तवरमा काम गर्न र उहाँका वचनअनुसार जिउन सक्षम होऊन्। तँ महान् वा प्रतिष्ठित हुनु परमेश्‍वरको आवश्यकता होइन, न त तैँले कुनै चमत्कार गर्नु उहाँको आवश्यकता हो, न त उहाँले तँमा कुनै सुखद आश्‍चर्यहरू नै हेर्न चाहनुहुन्छ। उहाँलाई यस्ता कुराहरूको आवश्यकता छैन। परमेश्‍वरको आवश्यकता यही हो कि तैँले उहाँका वचनहरूअनुसार निरन्तर अभ्यास गर्नुपर्छ। जब तैँले परमेश्‍वरका वचनहरू सुन्छस्, तब आफूले बुझेको कुरा गर्, आफूले राम्ररी बुझेका कुराहरूलाई अघि बढा, आफूले सुनेको कुरालाई याद गर्, त्यसपछि, अभ्यास गर्ने समय आएपछि, परमेश्‍वरका वचनहरूअनुसार अभ्यास गर्, ताकि परमेश्‍वरका वचनहरू तेरो जीवन, तेरो वास्तविकता, र तैँले वास्तवमै जिउन चाहेको कुरा बन्‍न सकून्। यसरी, परमेश्‍वर सन्तुष्ट हुनुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यलाई उचित रूपमा पूरा गर्नको लागि मैत्रीपूर्ण सहकार्यको आवश्यकता पर्छ)। “यदि परमेश्‍वरले तँलाई मूर्ख बनाउनुभएको हो भने, तेरो मूर्खतामा अर्थ लुकेको हुन्छ; यदि उहाँले तँलाई तेज दिमागवाला बनाउनुभएको छ भने, तेरो तेज दिमागको पनि अर्थ हुन्छ। परमेश्‍वरले तँलाई जुनसुकै विशेषज्ञता दिनुभए पनि, तेरा सबल पक्षहरू जेसुकै भए पनि, तेरो बौद्धिक स्तर जे-जस्तो भए पनि, परमेश्‍वरको लागि ती सबैको उद्देश्य हुन्छ। यी सबै कुरा परमेश्‍वरले पूर्वनिर्धारित गर्नुभएको हुन्छ। तैँले जीवनमा खेल्‍ने भूमिका र तैँले पूरा गर्ने कर्तव्य परमेश्‍वरले धेरै पहिले नै पूर्वनिर्धारित गर्नुभएको हो। कतिपय मानिसहरूले आफूमा नभएको विशेषज्ञता अरूमा देख्छन् र तिनीहरू असन्तुष्ट हुन्छन्। तिनीहरू अझै धेरै सिकेर, अझै धेरै खोजेर, अनि अझै धेरै लगनशील भएर परिस्थिति बदल्न चाहन्छन्। तर तिनीहरूको लगनशीलताले हासिल गर्न सक्‍ने कुराको सीमा हुन्छ, र तिनीहरूले यी वरदान र विशेषज्ञता भएकाहरूलाई उछिन्‍न सक्दैनन्। तैँले जति नै संघर्ष गरे पनि यो व्यर्थ हुन्छ। तँ के बन्‍नेछस् भन्‍ने कुरा परमेश्‍वरले पूर्वनिर्धारित गर्नुभएको हुन्छ, र यसलाई कसैले पनि केही गरी परिवर्तन गर्न सक्दैन। तँ जुन कुरामा सिपालु छस्, तैँले यही कुरामा प्रयास लगाउनुपर्छ। तँ जुन कर्तव्यको लागि उपयुक्त छस्, तैँले त्यही कर्तव्य निर्वाह गर्नुपर्छ। तेरो सीपको क्षेत्रभन्दा बाहिर आफूलाई जबरजस्ती लैजाने प्रयास नगर् र अरूको डाहा नगर्। हरेकको आ-आफ्‍नै कार्य हुन्छ। सधैँ अरूको स्थान लिने र आफूलाई प्रदर्शन गर्ने इच्‍छा गर्दै, तैँले सबै कुरा राम्ररी गर्न सक्छु, वा तँ अरूभन्दा सिद्ध वा असल छस् भनेर नसोच्। यो भ्रष्ट स्वभाव हो। आफूले कुनै पनि काम राम्ररी गर्न सक्दिनँ, र आफूसँग कुनै सीपै छैन भनेर सोच्ने मानिसहरू पनि हुन्छन्। यदि त्यस्तो अवस्था छ भने, तैँले वास्तविक धरातलमा रही सुन्‍ने र पालना गर्ने व्यक्ति बन्‍नुपर्छ। आफूले गर्न सक्‍ने काम गर् र आफ्‍नो सारा शक्तिले राम्रोसित गर्। त्यही नै पर्याप्त छ। परमेश्‍वर सन्तुष्ट हुनुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। कुनै व्यक्तिको आचरणलाई मार्गदर्शन गर्ने सिद्धान्तहरू)। मैले परमेश्‍वरका वचनहरूबाट के देखेँ भने, हामी महान् मानिस बनून् भन्‍ने उहाँको इच्छा होइन। उहाँ हामी स्थिर हुनेछौँ, आफ्नो स्थानअनुसार काम गर्नेछौँ, आफ्नो कर्तव्य निर्वाह गर्नेछौँ, उहाँका वचनहरू अभ्यास गर्न ध्यान दिनेछौँ, र सृष्टि गरिएका आज्ञाकारी प्राणी बन्नेछौँ भनेर आशा गर्नुहुन्छ। हामीसँग जेजस्तो क्षमता वा व्यावसायिक क्षमता छ, यो परमेश्‍वरको सार्वभौम बन्दोबस्तको कारणले हो। मैले स्वीकार र समर्पण गर्न, अनि परमेश्‍वरले मलाई दिनुभएका सबै कुरालाई आफ्नो सामर्थ्यको आधारमा सदुपयोग गर्न, र आफूले सक्दो गर्न सिक्नुपर्थ्यो। मेरो सीप अरूको जस्तो राम्रो थिएन, तर म काम गर्न असक्षमचाहिँ थिइनँ। मण्डलीले मलाई त्यो कर्तव्य पूरा गर्न खटाएको हुनाले, मैले दृढतापूर्वक आफ्नो सर्वस्व दिनुपर्थ्यो, र आफूले सक्ने कुरा गर्नुपर्थ्यो। कामबारे छलफल हुँदा, मैले आफूले बुझेका कुराहरू मात्र बोल्नुपर्थ्यो। यदि मसँग अन्तर्दृष्टिको कमी भएको वा सिद्धान्तहरू थाहा नभएको भए, मैले अरूसँग खज्न र सङ्गति गर्न, तिनीहरूका विचारहरू सुन्न, अनि आफ्ना कमजोरी परिपूर्ति गर्न तिनीहरूको सबलताबाट सिक्नुपर्थ्यो। यो सोचेर मेरो मन प्रसन्न भयो, र मलाई अभ्यासको बाटो र निर्देशन थाहा भयो। म सरुवा हुनुलाई लाजमर्दो कुरा ठान्थेँ। सरुवा हुँदा मलाई यसले म सबैभन्दा खराब हुँ भनेर प्रमाणित गर्छ भन्‍ने लाग्थ्यो, त्यसैले मैले यसलाई उचित तवरमा लिन सकिनँ। अहिले यसबारे सोच्दा, त्यो त मेरो दृष्टिकोणको समस्या रहेछ। परमेश्‍वर सबैलाई फरक-फरक प्रतिभा, सामर्थ्य र क्षमता दिनुहुन्छ, र सबैका फरक-फरक आवश्यकताहरू छन्। साँचो हो, मेरो सिप त्यति राम्रो थिएन, त्यसैले टोलीसँग त्यति काम नहुँदा, मण्डलीले मेरो सामर्थ्यको आधारमा मेरो कर्तव्य समायोजन गऱ्यो। त्यो सिद्धान्तअनुरूप थियो र त्यसले मण्डलीको कामलाई फाइदा पुऱ्याउँथ्यो। यसबाहेक, परमेश्‍वरले कुनै व्यक्तिलाई मापन गर्नुहुँदा, उसले राम्रोसँग काम गर्न सक्छ कि सक्दैन भन्‍ने आधारमा मात्र नभई, उसले सत्यता पछ्याउँछ कि पछ्याउँदैन, साँच्चै उहाँको आज्ञा मान्छ कि मान्दैन, र ऊ आफ्नो कर्तव्यमा समर्पित छ कि छैन भन्‍ने आधारमा पनि मापन गर्नुहुन्छ। यसबारे सोच्दा मेरो हृदय प्रसन्न भयो, र मलाई आफ्नो कर्तव्यमा परिवर्तनहरू हुँदा बन्धनमा परेको महसुस भएन। मैले के पछ्याउनुपर्छ भन्‍ने कुरा पनि मलाई ठ्याक्कै थाहा भयो। मैले परमेश्‍वरलाई प्रार्थना गरेँ, “हे परमेश्‍वर, मलाई अन्तर्दृष्टि दिनुभएकोमा र तपाईंको इच्छा बुझ्न मद्दत गर्नुभएकोमा धन्यवाद। मलाई आफू कहिले सरुवा हुन्छु थाहा छैन, तर म तपाईंको बन्दोबस्तहरू मान्न तयार छु। म आफूले जहाँ कर्तव्य निर्वाह गरे पनि, केवल आफ्नो सर्वस्व दिन र तपाईलाई सन्तुष्ट पार्न चाहन्छु। कृपया मलाई मार्गदर्शन गर्नुहोस्!”

मेरो दृष्टिकोण बद्लिएपछि, मेरो कर्तव्यको स्थिति पनि परिवर्तन भयो। म सधैँ आफू अरूजस्तो छैन, केवल एक अस्थायी टोली सदस्य हुँ जसले कुनै पनि समय त्यो छोड्न सक्छ भनेर सोच्थेँ। मलाई आफू सबैभन्दा निम्न स्तरमा छु र म यहाँको भाग होइन भन्‍ने लाग्थ्यो। मैले गलत बुझेँ र परमेश्‍वरबाट टाढा भएको महसुस गरेँ, अनि आफ्नो कर्तव्यमा सर्वस्व दिइनँ। तर मलाई अब त्यस्तो लाग्दैन। मैले जहाँसुकै वा जति समयसम्म कर्तव्य गरे पनि, त्यसको पछाडि परमेश्‍वरको असल इच्छा हुन्छ, त्यसैले मैले आज्ञा पालन गर्न सिक्नुपर्छ। पछि गएर छोड्नुपरे पनि, म अहिले भिडियोहरू बनाइरहेकी छु, र मैले हरेक दिन सक्दो गर्नुपर्छ, अनि कर्तव्य र आफूले अनुभव गर्ने हरेक परिस्थितिमा आफ्नो हृदय लगाउनुपर्छ। म आफ्नो कर्तव्य गर्दा प्रायः परमेश्‍वरलाई प्रार्थना गरेर अझ दक्ष बन्न मार्गदर्शन माग्छु। म आफ्नो काममा कस्ता समस्या छन् भनेर पनि सोच्छु, ताकि ती समस्यालाई सारसंक्षेप गरेर तुरुन्तै सच्याउन सकूँ। आफूले नबुझ्ने सिद्धान्तहरू भेट्टाउँदा, म अरूसँग सङ्गति गर्छु। यसरी आफ्नो कर्तव्य निर्वाह गर्दा मलाई सहज महसुस हुन्छ, र परमेश्‍वरको नजिक भएको महसुस गर्छु।

एउटा भेलामा, मैले परमेश्‍वरका वचनहरूको एउटा खण्ड पढेँ, जसले मलाई साँच्चै छोयो। सर्वशक्तिमान्‌ परमेश्‍वर भन्‍नुहुन्छ, “मानिसहरूको नियतिमाथिको परमेश्‍वरको बन्दोबस्त र सार्वभौमिकताप्रति तिनीहरूको प्रतिक्रिया कस्तो हुनुपर्छ? (परमेश्‍वरका योजनाबद्ध कार्य र बन्दोबस्तहरूमा समर्पित हुनुपर्छ।) पहिलो, तैँले सृष्टिकर्ताले किन तेरो लागि यस्तो नियति र वातावरण बन्दोबस्त गर्नुभयो, किन उहाँले तँलाई निश्‍चित कुराहरू सामना र अनुभव गर्न लाउनुहुन्छ, र तेरो नियति किन यस्तो छ भनेर खोजी गर्नुपर्छ। यसबाट, तैँले आफ्‍नै खाँचोहरू र परमेश्‍वरको सार्वभौमिकता र बन्दोबस्तहरू बुझ्‍नुपर्छ। तैँले यी कुराहरू बुझेपछि र जानेपछि, आफ्‍नो नियतिको प्रतिरोध गर्ने, यसबारेमा छनौटहरू गर्ने, यसलाई इन्कार गर्ने, योसँग बाझिने काम गर्ने, वा यसबाट तर्किने काम गर्नु हुँदैन। अनि अवश्य नै, तैँले परमेश्‍वरसँग मोलतोल गर्ने चेष्टा गर्नु हुँदैन। बरु, तँ समर्पित हुनुपर्छ। तँ किन समर्पित हुनुपर्छ? किनभने तैँले आफ्‍नो नियति आफै योजना गरी अघि बढाउन सक्दैनस् र यसमाथि तेरो सार्वभौमिकता हुँदैन। परमेश्‍वरले नै तेरो नियति निर्धारित गर्नुभएको हुन्छ। तँ सृष्टि गरिएको प्राणी होस्, र आफ्नो नियतिको हकमा, तँ निष्क्रिय छस् र तेरो कुनै विकल्‍प छैन। तैँले गर्नुपर्ने एउटै काम भनेको समर्पित हुनु हो। तैँले आफ्‍नो नियतिको बारेमा आफ्‍नै छनौटहरू गर्नु वा यसबाट तर्किनु हुँदैन, तैँले परमेश्‍वरसँग मोलतोल गर्नु हुँदैन, र तैँले परमेश्‍वरको खण्डन वा गुनासो गर्नु हुँदैन। विशेष गरी, तैँले अवश्य नै यस्तो कुरा बोल्‍नु हुँदैन, ‘परमेश्‍वरले मेरो लागि तय गर्नुभएको नियति खराब छ। यो दयनीय र अरूको नियतिभन्दा खराब छ,’ वा ‘मेरो नियति खराब छ र म खुसी वा सम्‍पन्‍नतामा रमाउन पाउँदिनँ। परमेश्‍वरले मेरो लागि सबै कुरा नराम्ररी बन्दोबस्त गर्नुभएको छ।’ यी आलोचनाका शब्‍दहरू हुन् र ती बोलेर, तँ आफ्‍नो अख्‍तियारभन्दा बाहिर गइरहेको छस्। यी शब्‍दहरू सृष्टि गरिएको प्राणीले बोल्‍नुपर्ने शब्‍दहरू होइनन् र यो सृष्टि गरिएको प्राणीमा हुनुपर्ने दृष्टिकोण वा मनोवृत्ति होइन। बरु, तैँले नियतिसम्‍बन्धी यस्ता विभिन्‍न गलत बुझाइ, परिभाषा, दृष्टिकोण, र ज्ञानहरू त्याग्‍नुपर्छ। यसको साथै, परमेश्‍वरले तय गर्नुभएको तेरो नियतिको रूपमा आइपर्ने सबै कुराहरूमा समर्पित हुन तैँले सही मनोवृत्ति र अडान अपनाउनुपर्छ। तैँले प्रतिरोध गर्नु हुँदैन, र तैँले निराश भएर स्वर्ग निष्पक्ष छैन, परमेश्‍वरले तेरो लागि सबै कुरा नराम्ररी बन्दोबस्त गर्नुभएको छ, र तँलाई सर्वोत्कृष्ट कुरा दिनुभएको छैन भनेर गुनासो गर्नु हुँदैन। सृष्टि गरिएको प्राणीसँग आफ्‍नो नियति छनौट गर्ने अधिकार हुँदैन। परमेश्‍वरले तँलाई यस्तो दायित्व दिनुभएको छैन र यस्तो अधिकार पनि प्रदान गर्नुभएको छैन। त्यसकारण, तैँले छनौट गर्ने, परमेश्‍वरसँग तर्क गर्ने, वा उहाँसँग थप अनुरोध गर्ने प्रयास गर्नु हुँदैन। तैँले परमेश्‍वरका बन्दोबस्तहरू मान्‍नु र सामना गर्नुपर्छ, चाहे ती जेसुकै नै किन नहोऊन्। परमेश्‍वरले जे तय गर्नुभएको छ त्यसलाई तैँले सामना र अनुभव गर्ने अनि बुझ्‍ने प्रयास गर्नुपर्छ। परमेश्‍वरका बन्दोबस्तहरूमार्फत अनुभव गर्नुपर्ने सबै कुरामा तँ समर्पित हुनुपर्छ। परमेश्‍वरले तेरो लागि तय गर्नुभएको नियति तैँले मान्‍नुपर्छ। यदि तँलाई कुनै कुरा मन परेन भने पनि, वा यसले गर्दा तँलाई कष्ट नै भयो भने पनि, यसले तेरो स्वाभिमान र इज्‍जतलाई चुनौती र दमन गरे पनि, जबसम्म यो तैँले अनुभव गर्नुपर्ने कुरा हुन्छ, र जबसम्म यो परमेश्‍वरले तेरो लागि योजना र बन्दोबस्त गर्नुभएको कुरा हुन्छ, तबसम्म तँ यसमा समर्पित हुनुपर्छ र यसबारे तँसँग कुनै विकल्‍प हुँदैन। परमेश्‍वरले नै मानिसहरूको नियति तय गर्नुहुन्छ र त्यसमाथि उहाँकै सार्वभौमिकता हुन्छ, त्यसैले यसबारेमा परमेश्‍वरसँग मोलतोल गर्न सकिँदैन। यदि मानिसहरू बुज्झकी छन् र तिनीहरूमा सामान्य मानवताको समझ छ भने, तिनीहरूले आफ्नो नियति खराब छ वा आफ्नो लागि यो वा त्यो कुरा असल छैन भनेर गुनासो गर्नु हुँदैन। आफ्‍नो नियति खराब लाग्यो भन्दैमा, तिनीहरूले आफ्‍नो कर्तव्य, जीवन, विश्‍वासको मार्ग, परमेश्‍वरले बन्दोबस्त गर्नुभएका परिस्थितिहरू, वा तय गर्नुभएका मापदण्डहरूलाई निराश मनोवृत्तिले लिनु हुँदैन” (वचन, खण्ड ६। सत्यताको पछि लाग्‍नेबारे। सत्यता कसरी खोजी गर्ने (२))। परमेश्‍वरका वचनहरू मनन गर्दा, परमेश्‍वरको सार्वभौम प्रबन्धलाई कसरी लिने भनेर मैले अझ स्पष्टरूपमा देखेँ। हाम्रा सबै भाग्य परमेश्‍वरको हातमा छन्। व्यक्ति कस्तो परिवारमा जन्मिन्छ, उसले कस्तो शिक्षा पाउँछ, तिनीहरूका प्रतिभा र सबलताहरू, तिनीहरू कहिले मण्डलीमा आउँछन् र कर्तव्य लिन्छन्, र के कर्तव्य निर्वाह गर्छन्, सबै परमेश्‍वरले मिलाउनुहुन्छ, र ती कुराको पछाडि परमेश्‍वरको असल इच्छा हुन्छ। पहिले, मैले किन म सधैँ सरुवा भइरहेकी छु भनेर बुझेकी थिइनँ, तर यसलाई सावधानीपूर्वक सोचेपछि, मैले यो वास्तवमै मलाई चाहिएको कुरा रहेछ भनेर बुझेँ। यी अनुभवहरूविना, मैले प्रतिष्ठा र हैसियतको चाहना गर्नु कति नराम्रो रहेछ भनेर देख्नेथिइनँ। म अलि बदलिएकी छु भनेर अझै सोच्थेँ, र शैतानका दर्शनहरूले ममा कति गहिरो जरा गाडेका छन् भनेर मलाई थाहा हुँदैनथ्यो, र त्यसले गर्दा ममा सामान्य मानवताको समझ गुमेको थियो र म परमेश्‍वरको विरोध गर्थेँ, र यदि मैले ती कुरा पछ्याइरहेँ भने म हटाइनेछु भनेर बुझ्नेथिइनँ। यसबाट गुज्रिँदा, मलाई प्रतिष्ठा र हैसियत पछ्याउनेसम्बन्धी आफ्नो गलत दृष्टिकोणबारे केही स्पष्ट भयो, र मैले यो सही बाटो होइन, यो त मानिसहरूलाई भ्रष्ट पार्ने र हानि गर्ने शैतानको मार्ग हो भनेर बुझेँ। मैले के पनि सिकेँ भने, मैले आफ्नै क्षमतालाई सही तरिकाले लिनुपर्छ, परमेश्‍वरका प्रबन्धहरू स्विकार्नुपर्छ र पालन गर्नुपर्छ, आफ्नो स्थानमा उभिन सक्नुपर्छ, र समझदार सृजित प्राणी बन्नुपर्छ। भविष्यमा मेरो सरुवा भए पनि, मैले जुनसुकै कर्तव्य गरे पनि, परमेश्‍वरको सार्वभौम बन्दोबस्त पालन गर्नुपर्छ, उहाँको इच्छा खोज्नुपर्छ, उहाँले मेरो लागि मिलाउनुहुने सबै परिस्थितिमा समायोजित हुनुपर्छ, त्यो अनुभव गर्नुपर्छ र त्यसमा डुब्नुपर्छ।


३४. परिवार ढल्‍नुको कारण

जियाओक्यु, चीन

म र मेरा श्रीमानले सन् २०१२ को मे महिनामा सर्वशक्तिमान्‌ परमेश्‍वरका आखिरी दिनहरूको कामलाई स्वीकार गर्‍यौँ। हामी सधैँ सँगै मिलेर परमेश्‍वरका वचनहरू पढ्ने र उहाँको प्रशंसाका भजनहरू गाउने गर्थ्यौं, अनि मलाई निकै खुसी र सन्तुष्ट महसुस हुन्थ्यो। चाँडै नै, मैले मण्डलीमा एउटा कर्तव्य लिएँ र नियमित रूपमा भेलाहरूमा र सुसमाचार प्रचार गर्न जान थालेँ। मेरा श्रीमानले मलाई निकै सहयोग गर्थे। तर पछि, कम्युनिस्ट पार्टीको दमनको कारण मेरो परिवारले मलाई विश्‍वास अभ्यास गर्न रोक्‍ने प्रयास गर्न थाले, त्यहाँदेखि यता, हाम्रो सद्भावपूर्ण, शान्तिपूर्ण जीवन पूर्णतया चकनाचूर भयो।

एक दिन, मेरा जेठा दाजुले मलाई फोन गरेर सरकारले सर्वशक्तिमान्‌ परमेश्‍वरका विश्‍वासीहरूलाई कठोरतासाथ कारबाही गरिरहेको, पक्राउ गरिरहेको र त्यसपछि जेलमा हालिरहेको छ भनेर आफूले समाचारमा देखेको कुरा बताए। उनले भने, “यदि कुनै व्यक्ति विश्‍वासी हो भने, उसको भावी पुस्ताहरू पनि प्रभावित हुनेछन्। उसका छोराछोरी विश्वविद्यालयमा जान पाउँदैनन्, त्यसपछि जागिर वा राम्रो भविष्य पाउने तिनीहरूको सम्‍भावना समाप्त हुन्छ। तैँले यो धर्म  मान्‍न  छोड्नुपर्छ।” मेरा श्रीमान विद्यालयमा काम गर्थे, र मेरा दाजुले भनेको कुरा सुनेपछि, उनले मलाई भने, “विश्‍वास गर्नु राम्रो कुरा हो, तर कम्युनिस्ट पार्टीले विश्‍वासीहरूलाई पागलले जस्तै पक्राउ गरिरहेको छ। हाम्रा छोराछोरीको भविष्यमा पनि असर पुग्‍नेछ। म अबदेखि यो धर्म मान्‍न चाहन्‍नँ, र तिमी पनि भेलाहरूमा जान छोड्नुपर्छ। यदि तिमी परमेश्‍वरलाई पछ्याउन चाहन्छौ भने, कसैले थाहा नपाउने गरी घरमै बसेर गर।” मैले प्रतिक्रिया दिएँ, “म भेलाहरूमा गइनँ भने के म विश्‍वासी भन्‍नसमेत लायक हुन सक्छु? के मैले त्यसरी सत्यता सिक्‍न सक्छु? हाम्रो विश्‍वासमा, हामी सत्यताको पछि लाग्छौँ—त्यो जीवनको सही मार्ग हो। म भेलाहरूमा जान छोड्नु हुँदैन।” मैले नमानेको देखेर, उनले रिसले टुल भाँचे र फ्‍लासलाइट फुटाए। भोलिपल्‍ट, उनी स्कूलबाट आए र मलाई भने, “आज स्कूलमा मिटिङ भएको थियो। केन्द्रीय समितिले सर्वशक्तिमान्‌ परमेश्‍वरका विश्‍वासीहरू राजनीतिक अपराधी हुन्, र राष्ट्रिय कारबाहीका प्रमुख निशाना हुन् भन्‍ने आधिकारिक दस्तावेज जारी गरेको छ। शिक्षक-शिक्षिका र तिनीहरूका परिवारहरूलाई कुनै धर्म मान्‍ने अनुमति छैन, र कुनै व्यक्तिले धर्म मानेको पत्ता लाग्यो भने उसलाई जागिरबाट बहिष्कार गरिनेछ र कालो सूचीमा राखिनेछ। तिनीहरूका सन्तानलाई कलेजमा पढ्ने अनुमति पनि हुनेछैन—कुनै पनि स्कूलमा तिनीहरूलाई स्वीकार गरिनेछैन। तिमीले आफ्नो धर्म मान्‍न छोड्नुपर्छ। यदि कसैले थाहा पायो र तिम्रो बारेमा रिपोर्ट गर्‍यो भने, मैले  जागिर गुमाउनेछु र हाम्रा नानीहरूको भविष्य बरबाद हुनेछ। यसले हाम्रो परिवारलाई बरबाद गर्नेछ।” उनले यसो भनेका सुन्दा, मैले के सोचेँ भने, हाम्रो परिवारको खर्च धान्‍न मेरा श्रीमानको तलब चाहिन्छ। मेरो विश्‍वासको कारण उनलाई जागिरबाट निकाल्यो भने, हामीले कसरी हातमुख जोड्ने? र यदि हाम्रा छोराछोरीले विश्वविद्यालय भर्ना हुन वा जागिर पाउन सकेनन् भने, के तिनीहरूले मलाई घृणा गर्नेछैनन् र? यस्तो सोच्दा म निकै खिन्‍न भएँ, त्यसकारण तुरुन्तै मैले मनमनै परमेश्‍वरलाई पुकारेँ र उहाँको इच्‍छा बुझ्‍न मलाई अगुवाइ गर्नुहोस् भनी अनुरोध गरेँ। प्रार्थना गरेपछि मैले परमेश्‍वरले भन्‍नुभएको यो वचन सम्‍झेँ: “मानिसको भाग्य परमेश्‍वरका हातहरूद्वारा नियन्त्रित हुन्छ। तैँले आफैलाई नियन्त्रण गर्न सक्दैनस्: मानिसले सधैँ आफ्नै खातिर भागदौड गरे तापनि र व्यस्त रहे तापनि उसले आफूलाई नियन्त्रण गर्न सक्दैन। यदि तैँले आफ्नै भविष्य जान्न सक्थिस् भने, यदि तैँले आफ्नै भविष्यलाई नियन्त्रण गर्न सक्थिस् भने, के तँ अझै सृष्टि गरिएको प्राणी नै हुनेथिइस् र?” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। यसबारे विचार गर्दा, मैले मानिसहरूको भाग्य पूर्ण रूपमा परमेश्‍वरकै हातमा छ भन्‍ने देख्‍न सकेँ। मेरा श्रीमानले जस्तोसकै जागिर पाऊन् र हाम्रा छोराहरूको भविष्य कस्तो हुनेछ भन्‍ने कुरा परमेश्‍वरकै नियम र बन्दोबस्तमा भर पर्छ—ती कुरा कुनै पनि मानिसको हातमा हुँदैनन्। मैले तिनीहरूको जागिर वा भविष्यको रक्षा गर्न आफ्‍नो विश्‍वासलाई त्याग्‍नु हुँदैनथियो। म हाम्रो भविष्य परमेश्‍वरको हातमा राखेर उहाँका योजनाबद्ध कार्यहरूमा समर्पित हुन तयार भएँ। त्यसबारे त्यसरी विचार गर्दा मलाई पहिलाजस्तो चिन्ता लागेन, र म सामान्य रूपमा नै भेलाहरूमा सहभागी भइरहेँ र आफ्‍नो कर्तव्य पूरा गर्न गरिरहेँ।

त्यसपछि, जुलाई २०१३ को एक दिन, भेलामा हुँदा अरू सिस्टरहरूसहित मलाई पक्राउ गरियो। त्यो साँझ, पुलिस चौकीका क्याप्टेन झाओले मलाई यस्ता प्रश्‍नहरू सोधे, “कसले तँलाई विश्‍वासी बनायो? तेरो मण्डली अगुवा को हो? मैले प्रतिक्रिया दिइनँ। त्यसपछि तिनले भन्दै गए, “तेरो श्रीमान मेरा शिक्षक हुन्। मलाई मण्डलीबारे सबै भन् अनि तिनी मेरा शिक्षक भएका नाताले म तँलाई घर जान दिन सक्छु।” यो मलाई मेरा दाजुभाइ-दिदीबहिनीहरूलाई धोका दिन र परमेश्‍वरलाई विश्‍वासघात गर्न लगाउने शैतानको चाल हो भन्‍ने मलाई थाहा भयो—म यसको फन्दामा पर्नुहुँदैनथियो। मैले मनमनै परमेश्‍वरलाई बारम्बर प्रार्थना गरेँ, र मलाई रक्षा गर्नुहोस् र गवाहीको रूपमा खडा हुन सहयोग गर्नुहोस् भनेर उहाँलाई अनुरोध गरेँ। त्यसपछि, क्याप्टेन झाओले जे सोधे पनि मैले तिनको कुरा बेवास्ता गरेँ। तिनले मलाई हिरासत कोठामा फर्काएर लगे। भोलि बिहान, नगरपालिका सार्वजनिक सुरक्षा ब्यूरोका एक जना अफिसर मलाई सोधपुछ गर्न आए। तिनी मेरो आफन्त भाइ रहेछन्, त्यो देख्दा म छक्‍कै परेँ। मलाई देखेर, तिनको आँखा रिसले रातो भयो र मलाई औँल्याउँदै भने, “कस्तो अचम्‍म! तिमी धर्म मान्‍ने भयौ? कहिलेदेखि विश्‍वास गर्न थाल्यौ? तिमीलाई कसले विश्‍वासमा ल्यायो?” मैले तिनको कुरा बेवास्ता गरेँ। तिनले परमेश्‍वरको निन्दा गर्दै केही कुरा भने, अनि आफ्‍नो कुरा जारी राखे, “धेरै पहिले नै राष्ट्रिय सरकारले कसैले सर्वशक्तिमान्‌ परमेश्‍वरमा विश्‍वास गरेको थाहा पाइयो भने, तिनीहरूका तीन पुस्ता मुछिनेछन् भनेर आधिकारिक कागजात जारी गरेको छ। तिम्रो ठूलो छोरा भर्खरै कलेजबाट स्नातक भएको छ र जागिर खोज्दैछ, र तिम्रो कान्छो छोरा कलेज जाने बेला भयो। तिमीले आफ्‍ना नानीहरूको भविष्यबारे सोच्‍नुपर्छ। कम्युनिस्ट पार्टी अत्यन्तै शक्तिशाली छ—त्यस्तो अवस्थामा पनि विश्‍वास गर्न जिद्दी गर्नु भनेको अण्डाले ढुङ्गा फुटाउने जमर्को गर्नुजस्तै हो। तिमीले यसलाई त्याग्‍नुपर्छ!” यी सबै सुनेपछि, मैले विश्‍वास गरिरहेँ भने मेरा छोराहरूको भविष्यमा अवश्य नै असर पर्नेछ भन्ने मलाई सोचाइ आयो। मैले तिनीहरूको शिक्षाको लागि निकै मूल्य चुकाएकी थिएँ—तिनीहरूले अन्तिममा जागिर पाएनन् भने, के यतिका वर्ष बगाएको रगत, पसिना, र आँसु व्यर्थ हुनेछैन र?  यो सोच्दा म निकै व्याकुल भएँ। मैले के गर्नुपर्ने हो भनेर जान्न परमेश्‍वरलाई प्रार्थना गरेँ, अनि मेरो हृदयलाई रक्षा गर्नुहोस् र उहाँको इच्‍छा बुझ्‍न मलाई अगुवाइ गर्नुहोस् भनी अनुरोध गरेँ। त्यसपछि मलाई परमेश्‍वरका वचनहरूको यो उद्धरण याद आयो: “तँ यस संसारमा रुँदै आएको क्षणदेखि नै तैँले आफ्नो कर्तव्य पूरा गर्न थाल्छस्। परमेश्‍वरको योजना र उहाँको विधिको लागि तैँले आफ्नो भूमिका खेल्छस् र तैँले आफ्नो जीवन यात्रा सुरुआत गर्छस्। तेरो पृष्‍ठभूमि जस्तोसुकै होस् र तेरो अगाडि जस्तोसुकै यात्रा भए तापनि स्वर्गको व्यवस्थापन र प्रबन्धबाट कोही पनि उम्कन सक्दैन, अनि तिनीहरूको गन्तव्य आफ्नै वशमा हुँदैन, किनकि सबै थोकमाथि शासन गर्नुहुने उहाँ मात्र यस्तो कार्य गर्न सक्षम हुनुहुन्छ। … मानिसको हृदय र आत्मा परमेश्‍वरको हातमा हुन्छ, उसको जीवनको सबै थोकमा परमेश्‍वरले नजर राख्‍नुहुन्छ। तैँले यस कुरालाई विश्‍वास गर् वा नगर्, चाहे त्यो सजीव वा निर्जीव होस्, कुनै पनि थोक र सबै थोक परमेश्‍वरको विचारअनुसार सर्छन्, परिवर्तन हुन्छन्, नवीकरण हुन्छन् र लोप हुन्छन्। परमेश्‍वरले यसरी सबै थोकमाथि शासन गर्नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। परमेश्‍वरका वचनहरूबाट मैले के  बुझ्न सकेँ भने, सबै कुरा पूर्णतया उहाँकै हातमा छन्, त्यसकारण के त्यसमा मेरा छोराहरूका भविष्य र भाग्य पनि समावेश छैनन् र? कसैले जीवनमा कति कष्ट भोग्छ र कस्तो काम गर्छ भन्‍ने कुरा सबै परमेश्‍वरले पूर्वनिर्धारित गर्नुभएको हुन्छ। मैले ती कुराबारे चिन्ता गर्नुहुँदैनथियो। र बाहिरी संसारमा कसैको शिक्षा र काम जति ठूलो भए पनि, त्यसको अर्थ तिनीहरूको भविष्य र भाग्य राम्रो हुनेछ भन्‍ने हुँदैन। विश्‍वासविना, परमेश्‍वरको मुक्तिलाई स्वीकार नगरी, व्यक्ति विपत्तिहरू आउँदा मर्नेछ, र तिनीहरूको कुनै भविष्य हुनेछैन। परमेश्‍वरको अघि आउनु, सत्यता स्वीकार गर्नु, र परमेश्‍वरबाट मुक्ति पाउनु मात्रै साँचो अर्थमा भविष्य र गन्तव्य प्राप्त गर्ने एकमात्र तरिका हो। त्यसकारण मैले मेरो त्यस भाइलाई भनेँ, “मेरा छोराहरूको भविष्य तिनीहरूकै भाग्यमा छ—यो कुनै व्यक्तिको हातमा छैन। म परमेश्‍वरमा विश्‍वास गर्छु र सत्यताको पछि लाग्छु। यो नै सही मार्ग हो र म पूर्ण रूपले यसमा लागेकी छु। मलाई सल्‍लाह दिने कष्ट नगर!” म मेरो विश्‍वासलाई कायम राख्‍नमा कति सङ्कल्पित छु भन्‍ने देखेपछि तिनले प्रतिक्रिया दिएनन्। तिनीहरूले त्यहाँ मलाई एक दिन र एक रात राखे, अनि घर पठाए।

म घर पुग्‍नेबित्तिकै, मेरा श्रीमानले टूल उठाएर मलाई हिर्काउन लागेका थिए, तर हाम्रो जेठा छोराले उनलाई रोक्‍यो। उनले मलाई अपशब्द बोल्दै भने, “तेरो विश्‍वासले गर्दा, म पूर्ण रूपमा अपमानित भएको छु, र ढिलो-चाँडो  हाम्रा छोराहरूको भविष्य पनि बरबाद हुनेछ। यदि तैँले विश्‍वास गरिरहिस् भने, म तँलाई कुटेर मार्नेछु!” उनलाई त्यस्तो स्थितिमा देख्दा, मैले मनमनै के सोचेँ भने, जीवनसाथीको रूपमा हाम्रो सम्‍बन्ध कुनै वास्तविक कठिनाइको सामना गर्नै नसक्‍नेगरि कमजोर रहेछ। जब मेरो विश्‍वासको कारण मलाई पक्राउ गरियो र यसले उनका हित र प्रतिष्ठामा असर गर्‍यो, तब उनले मलाई कुट्ने धम्की दिए। त्यो कसरी पति र पत्‍नीबीचको प्रेम भयो र? त्यो दिन मेरी कान्छी बहिनी पनि हाम्रो घरमै थिइन्, र उनले पनि तालमा ताल मिलाउँदै भनिन्, “तिमी विश्‍वास त्याग्‍न सक्दिनौ? विश्‍वास गरिह्यौ भने, तिमीले आफ्ना छोराहरूको भविष्य बरबाद गर्नेछौ!” मैले तिनीहरूलाई भनेँ, “म भेलाहरूमा जाने र परमेश्‍वरका वचनहरू पढ्ने मात्रै गर्छु। यो जीवनमा हिँड्नुपर्ने  सही मार्ग हो—मैले कुनै गल्ती गरेकी छैनँ। त्यसले कसरी मेरा छोराहरूको भविष्यलाई असर गर्न सक्छ? विश्‍वासीहरूलाई दमन गर्ने र यसमा तिनीहरूको परिवारका पुस्तालाई मुछ्‍ने त कम्युनिस्ट पार्टी हो। यदि हाम्रा नानीहरूले भविष्यमा जागिर पाएनन् भने, त्यो त कम्युनिस्ट पार्टीको कारणले गर्दा हो। किन तपाईंहरू सही-गलत छुट्याउन सक्‍नुहुन्‍न?” त्यसपछि मेरो कान्छो भाइले मेरा श्रीमानलाई फोन गरेर भने, “यदि मेरी दिदीले धर्म मानिरहन्छिन् भने, उनका खुट्टा भाँचिदिनुहोस्। त्यसपछि कसरी भेलाहरूमा जाँदा रहेछिन् हेरौँ।” र तिनकी श्रीमतीले झोँक्‍किँदै भनिन्, “उनले धर्म मान्न छोड्दिनन् भने, उनलाई कुटेर मार्नुहोस्। हाम्रो परिवारबाट तपाईंलाई कुनै समस्या हुनेछैन।” मलाई नमिठो लाग्यो। मलाई त मेरो परिवारले  बुझ्‍नेछ भन्‍ने लागेको थियो। तिनीहरूले कम्युनिस्ट पार्टीको कुरा सुन्‍नेछन्, केवल आफ्‍ना हितको रक्षा गर्न तिनीहरू त्यति निर्दयी बन्‍नेछन्, र यहाँसम्म कि मलाई विश्‍वास गर्नबाट रोक्‍नको लागि म बाँचे पनि मरे पनि त्यसको वास्ता गर्नेछैनन् भनेर मैले कहिल्यै पनि कल्‍पना गरेकी थिइनँ। तिनीहरूको मानवता कहाँ थियो? भोलिपल्‍ट मेरा दाइले मेरा श्रीमानलाई फोन गरेर भने, “यदि मेरी बहिनीले धर्म छोड्दिनन् भने, हामी त्यससँग सम्‍बन्ध तोड्नेछौँ। तपाईं डिभोर्स गर्न चाहनुहुन्छ भने हामी तपाईंको पक्षमा हुनेछौँ। त्यसलाई केही पनि नदिनुहोस् र घरबाट निकालिदिनुहोस्। त्यसपछि त्यसले कसरी गुजारा चलाउँदो रहिछे हेरौँ न।” मध्य दिनतिर, मेरो त्यो आफन्त भाइ पुलिसको कारमा आएर मेरा श्रीमानलाई मेरो निगरानी गर्नुहोस् र धर्म मान्न रोक्‍नुहोस्, नत्र सबै परिवार समस्यामा मुछिनेछन् भने। मेरा श्रीमानले मलाई भने, “हाम्रा छोराहरू र यो परिवारको खातिर, तैँले तेरो यस भाइको आँखामा हेरेर विश्‍वास त्याग्छु भनेर भन्‍नुपर्छ।” मैले उनलाई भनेँ, “परमेश्‍वरलाई पछ्याउनु सही र उचित कुरा हो। म मेरो विश्‍वास त्याग्‍नेछैनँ।” उनले मलाई हल्लाउन सक्‍दिनँ भन्‍ने देखेपछि, रिसाउँदै भने, “यदि तैँले परमेश्‍वरमा विश्‍वास गर्ने जिद्दी गर्छस् र हाम्रा छोराहरूको भविष्यलाई बेवास्ता गर्छस् भने, म तँलाई डिभोर्स दिन्छु।” उनले डिभोर्स सम्‍झौता ल्याएर मलाई हस्ताक्षर गर् भने। उक्त सम्झौतामा म केही पनि नलिई घरबाट निस्किन्छु भनेर लेखिएको रहेछ। हाम्रो घर खडा गर्न हामी दुवैले धेरै परिश्रम गरेका थियौँ—यदि म रित्तो हात भएँ भने कसरी जिउने? तर त्यसपछि मलाई फेरि के याद आयो भने, कुनै व्यक्तिले आफ्‍नो जीवनमा कति धेरै कष्ट भोग्‍नेछ भन्‍ने कुरा परमेश्‍वरले पहिले नै निर्धारित गर्नुभएको हुन्छ, र जेसुकै भए पनि, मैले परमेश्‍वरमा विश्‍वास गर्न छोड्नु हुँदैन, तर  आफ्‍नो विश्‍वासलाई कायम राखेर सत्यतालाई निरन्तर पछ्याइरहनुपर्छ। मैले हस्ताक्षर गर्न लागेकी थिएँ, त्यसपछि मेरा श्रीमानले मेरो नझुक्ने अभिप्राय देखेर भने, “त्यसोभए, डिभोर्स नगरौँ। यदि तँ विश्‍वासी बन्‍न चाहन्छस् भने, म तँलाई रोक्‍न सक्दिनँ। जा विश्‍वासै गर्।” उनले त्यसै भनेका थिए, तर वास्तवमा, मलाई झन्-झन् नियन्त्रण गर्न थाले। घरमा उनले मलाई “परमेश्‍वर” भन्‍ने शब्‍द उच्चारण गर्न दिँदैनथिए र उनलाई मन नपर्ने कुरा भनेँ भने मलाई कुटिहाल्थे। उनी बिदामा कतै पनि जाँदैनथिए, तर मलाई निगरानी गर्न घरमा नै बस्थे। जब मैले परमेश्‍वरका वचनहरू पढेको उनले देख्थे, तब उनले पुस्तक खोस्थे, र भन्थे, “यदि मैले फेरि देखेँ भने, म परमेश्‍वरका वचनहरूको यो पुस्तक जलाउँछु!” केही समयसम्‍म, मैले बाहिर गएर भेलाहरूमा सहभागी हुन, दाजुभाइ-दिदीबहिनीहरूलाई सम्पर्क गर्न, वा घरमा परमेश्‍वरका वचनहरू पढ्न सकिनँ। मलाई पटक्कै स्वतन्त्रता थिएन।

एक दिन साँझतिर म परमेश्‍वरका वचनहरू पढ्न सुत्‍ने कोठामा खुसुक्‍क गएकी थिएँ, तर मेरा श्रीमानले अचानक आएर मलाई झोँक्‍किँदै भने, “तँ अझै पढ्ने आँट गर्छस्! तँ फेरि पक्राउ परिस् भने, मेरो जागिर र हाम्रा छोराहरूको भविष्य खतम हुन्छ! कम्युनिस्ट पार्टीले जे पनि गर्न सक्छ।” मैले उनलाई भनेँ, “म परमेश्‍वरका वचनहरू मात्रै पढ्दैछु। त्यसले कसरी तपाईं र हाम्रा छोराहरूको भविष्यलाई असर गर्न सक्छ।” अचम्‍मको कुरा, उनी झोक्‍किँदै आएर दुवै हातले मेरो घाँटी अँठ्याएर निचोर्दै भने, “म त तँलाई घाँटी ङ्याकेरै मारिदिन्छु।” म आफूलाई मुक्त गर्न सक्ने दह्रिलो नभएकीले  एक शब्‍द बोल्‍न पनि सकिनँ। सास फेर्न र चल्‍न छोडेपछि मात्रै उनले मलाई छोडिदिए। म सास फेर्न नसकेर हप्याकहप्याक भएँ, र मलाई भावनात्मक रूपमा धेरै पीडा भयो। मलाई चीनमा बसेर विश्‍वास गर्नु, सही मार्गमा हिँड्नु अत्यन्तै कठिन काम रहेछ भन्‍ने लाग्यो। मलाई कम्युनिस्ट पार्टीले पक्राउ गऱ्यो, मेरो परिवारले मलाई बाधा दिइरहेको थियो, मैले उप्रान्त कर्तव्य पूरा गर्न पाएकी थिइनँ, र अहिले त परमेश्‍वरका वचनहरू पढ्ने मेरो अधिकारबाट समेत मलाई बञ्‍चित गरिएको थियो। मेरो जीवनमा के अर्थ रह्यो र? मलाई त मर्दा नै ठीक हुन्छ जस्तो लाग्यो। मैले नाडी काटेर आत्‍महत्या गर्न मेरा श्रीमानको रेजर निकालेँ। त्यसपछि मलाई परमेश्‍वरका वचनहरूको यो खण्ड अचानक याद आयो: “आज धेरैजसो मानिससँग त्यो ज्ञान छैन। तिनीहरू दुःख-कष्टको कुनै मूल्य हुँदैन भनी विश्‍वास गर्छन्, तिनीहरू संसारद्वारा त्यागिएका छन्, तिनीहरूको पारिवारिक जीवन समस्याग्रस्त छ, तिनीहरू परमेश्‍वरका प्रियहरू होइनन् र तिनीहरूका सम्भावनाहरू धमिला छन्। केही मानिसहरूको दु:ख चरम सीमामा पुग्छ, र तिनीहरूका विचारहरू मृत्युमा बदलिन्छन्। यो परमेश्‍वरप्रतिको साँचो प्रेम होइन; त्यस्ता मानिसहरू कायरहरू हुन्, तिनीहरूमा कुनै दृढता हुँदैन, तिनीहरू कमजोर र शक्तिहीन छन्! परमेश्‍वर मानिसले उहाँलाई प्रेम गरोस् भनी उत्सुक हुनुहुन्छ, तर मानिसले उहाँलाई जति धेरै प्रेम गर्दछ, मानिसको दुःख उति नै बढी हुन्छ, र मानिसले उहाँलाई जति धेरै प्रेम गर्छ मानिसको परीक्षा उति नै ठूलो हुन्छ। … यसैले, यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दु:ख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति र परमेश्‍वरको कृपामा विश्‍वासयोग्य रहनुपर्छ; केवल यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेर मात्र तैँले परमेश्‍वरको प्रेमिलोपन जान्न सक्छस्)। परमेश्‍वरका वचनहरूले मलाई ठीक समयमा सचेत गराएका हुनाले, मैले मूर्ख काम गरिनँ। म व्याकुल भएकी र कष्टमा परेकी, अनि दुर्व्यवहार सहन नसक्‍ने भएकी कारण मैले आत्महत्या गर्न चाहेँ। म कति कायर रहेछु। मेरो विश्‍वास अत्यन्तै कमजोर थियो, र मसँग कुनै गवाही नै थिएन। मानिसहरू पीडा र कठिनाइबाट गुज्रँदा तिनीहरूले परमेश्‍वरमाथिको आफ्‍नो विश्‍वास नगुमाऊन्, उहाँको निम्ति गवाहीको रूपमा खडा हुन सकून् भन्‍ने उहाँ आशा गर्नुहुन्छ। म मरेँ भने मैले कसरी गवाही दिन सक्थेँ र? के म शैतानको हाँसोको पात्र बन्‍नेथिइनँ र? यो कुरा महसुस गरिसकेपछि, मैले के सङ्कल्प गरेँ भने, भविष्यमा मेरा श्रीमान र आफन्तहरूले मलाई जति नै सतावट दिएर मलाई विश्‍वास गर्नबाट रोक्‍ने प्रयास गरे पनि, मैले जति नै कष्ट भोग्‍नुपरे पनि, मसँग एक मुठी सास रहिन्जेलसम्‍म, म आफ्‍नो जीवन राम्ररी जिउनेछु र परमेश्‍वरलाई अन्त्यसम्‍मै पछ्याउनेछु। तर म पक्राउ परेपछिको अवस्थामा मलाई पुलिसले निगरानी गरेको र परिवारले विवश पारेको हुनाले, मैले तीन वर्षसम्‍म उचित रूपमा मण्डली जीवन जिउन सकिनँ। परमेश्‍वरका वचनहरू पढ्नको लागि म सुटुक्‍क मेरा बुबाको घरमा जानुपर्थ्यो। त्यसपछि २०१६ को ग्रीष्म ऋतुमा, मैले बल्‍ल दाजुभाइ-दिदीबहिनीहरूलाई सम्पर्क गरेँ। मैले फेरि मण्डली जीवनलाई निरन्तरता दिन र कर्तव्य गर्न सकेँ।

मेरा श्रीमानले मलाई धेरै वर्षसम्‍म सताइरहे। मलाई याद छ, एकपटक म भेलाबाट फर्केर आएपछि, उनले मलाई मेरा दाजुको घरमा लिएर गए, र त्यहाँ मेरा अरू दुई जना दाजुभाइ र तिनीहरूका श्रीमती पनि रहेछन्—तिनीहरू सबैले मलाई खाउँला झैँ हेरिरहेका थिए। तिनीहरूले फेरि पनि मलाई विश्‍वास त्याग लगाउने प्रयास गर्न लागेका छन् भन्‍ने मलाई थाहा भयो, त्यसकारण मैले परमेश्वरलाई अगुवाइ माग्दै मनमनै प्रार्थना गरेँ ताकि तिनीहरूले मलाई जे गरे पनि, म तिनीहरूको कारण पछि नहटूँ। मेरा दाजुले मलाई घुरेर हेर्दै भने, “कम्युनिस्ट पार्टी नास्तिक पार्टी हो। यसले यतिका वर्षदेखि धार्मिक आस्थालाई दमन गर्दै आएको छ र कसैले पनि यसलाई परिवर्तन गर्न सक्दैन। पार्टीको शासनमा रहेर परमेश्‍वरमा विश्‍वास गर्दा तँ अवश्य नै पक्राउ पर्छस्, र बाँकी परिवार पनि यसमा मुछिनेछ। तैँले केवल समस्या निम्त्याइरहेकी छैनस् र?” बहिनी-जुवाइँले कुरा थप्दै भने, “मेरो छोराले कलेज प्रवेश परीक्षा दिँदा राजनीतिक पृष्ठभूमि जाँचपडतालको फारम भर्नुपऱ्यो, र तिनीहरूले परिवारका कुनै सदस्यहरू धर्म मान्‍ने छन् कि भनेर सोध्दा रहेछन्। तपाईंले सर्वशक्तिमान्‌ परमेश्‍वरमा विश्‍वास गर्नुहुन्छ भन्‍ने विवरण पुलिसले भेटेछ र तिनीहरूले उसलाई पास हुनै दिएनन्। मैले चिनजानहरू गुहारेर मानिसहरूलाई उपहार पठाउनुपरेको थियो—धेरै प्रयास गर्नुपर्‍यो, त्यसपछि बल्‍ल ऊ छिऱ्यो। चीनमा, कसैले सर्वशक्तिमान्‌ परमेश्‍वरमा विश्‍वास गर्छ भने उसको सारा परिवार यसमा मुछिन्छन्। तपाईंले आफ्‍नो विश्‍वास त्याग्‍नुपर्छ!” त्यसपछि मेरो भाइले मलाई सोध्यो, “तिमीले आफ्नो परिवार, आफ्ना छोराहरूका भविष्यबारे विचार गर्नुपर्दैन? परमेश्‍वरमा विश्‍वास गर्न छोड! तिमीले धर्म छोड्यौ भने के नै हुन्छ र? मर्छ्यौ र?” त्यसैले मैले तिनीहरूलाई भनेँ, “भविष्य र भाग्य भनेको के हो तपाईंहरूलाई थाहा छ? के राम्रो जागिर खानु, राम्रो खानु र लाउनु भनेको नै सुन्दर भविष्य हो भन्‍ने तपाईंहरूलाई लाग्छ? विपत्तिहरू बढ्दै गइरहेका छन् र विश्‍वास नगर्ने जोसुकै ती विपत्तिमा पर्नेछ। परमेश्‍वरमा विश्‍वास गर्ने र उहाँद्वारा मुक्ति पाएकाहरू मात्रै बच्नेछन्, र तिनीहरूले मात्रै सुन्दर भविष्य र भाग्य प्राप्त गर्नेछन्।” प्रत्युत्तरमा मेरा श्रीमानले भने, “पछि के हुने हो मलाई थाहा छैन—म त आफ्नो अगाडि जे छ त्यही मात्रै देख्‍न सक्छु। कम्युनिस्ट पार्टीको हालको नीति यही हो—यदि तँ विश्‍वासी होस् भने, तिनीहरूले तँलाई पक्राउ गर्नेछन्, जागिर खोस्‍नेछन्, र तेरो परिवार पनि मुछिनेछ। यतिका वर्षमा कसैले पनि तिनीहरूको यो नीतिलाई परिवर्तन गर्न सकेको छैन, र तिनीहरू हामीभन्दा निकै शक्तिशाली छन्! चुपचाप विश्‍वास त्याग्! यहाँ सबैको अगाडि त्याग्छु भनेर भन्।” उनले आफ्‍नो कुरा सक्‍नेबित्तिकै अरू सबैले यसो गर्, उसो गर् भन्‍न थाले, अनि उप्रान्त परमेश्‍वरमा विश्‍वास गर्न छोड् भनेर मलाई कर गरे। हाम्रो निकै ठूलो र सुखी परिवार थियो, तर कम्युनिस्ट पार्टीको दमनले सबै कुरा बरबाद पारिदियो। मेरा श्रीमानले मलाई निरन्तर कुटपिट गर्थे र हकार्थे, अनि हाम्रोमा एक दिन पनि शान्ति छाएन। कहिले यसको अन्त्य हुने? मलाई झन्-झन् बढी खिन्न लाग्दै गयो, त्यसकारण मैले परमेश्‍वरलाई प्रार्थना गरेँ, त्यसपछि मलाई उहाँका वचनहरूको यो खण्ड याद आयो: “तैँले सत्यताको लागि कष्ट भोग्‍नैपर्छ, तैँले आफैलाई सत्यतामा समर्पित गर्नैपर्छ, तैँले सत्यताको लागि अपमान सहनैपर्छ र अझै बढी सत्यता प्राप्त गर्नको लागि तैँले अझै बढी कष्टमार्फत गुज्रनैपर्छ। तैँले गर्नुपर्ने कुरा यही हो। शान्तिपूर्ण पारिवारिक जीवनको खातिर तैँले सत्यतालाई फ्याँक्‍नु हुँदैन र क्षणिक सुखचैनको खातिर तैँले आफ्‍नो जीवनको प्रतिष्ठा र सत्यनिष्ठालाई गुमाउनु हुँदैन। तैँले जुन कुरा सुन्दर र असल छन् ती सबै कुराको खोजी गर्नुपर्छ, र तैँले जीवनमा अझै अर्थपूर्ण रहेको मार्गलाई पछ्याउनुपर्छ। यदि तैँले त्यस किसिमको अशिष्ट जीवन जिउँछस्‌ र कुनै पनि उद्देश्यहरूलाई पछ्याउँदैनस्‌ भने, के तैँले आफ्‍नो जीवनलाई खेर फाल्दैनस्‌ र? यस्तो जीवनबाट तैँले के प्राप्त गर्न सक्छस्‌? एउटा सत्यताको खातिर पनि तैँले देहका सबै सुखचैनहरूलाई त्याग्‍नुपर्छ, र थोरै सुखचैनको खातिर सारा सत्यतालाई फ्याँक्‍नु हुँदैन। यस किसिमका मानिसहरूसँग कुनै सत्यनिष्ठा वा प्रतिष्ठा हुँदैन; तिनीहरूको अस्तित्वको कुनै अर्थ हुँदैन!” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरूले मलाई उहाँको इच्‍छा बुझ्‍न सहयोग गरे। मैले दृढ रूपमा परमेश्‍वरलाई पछ्याइरहेकी र आफ्‍नो कर्तव्य पूरा गरिरहेकी थिएँ—म सत्यताको पछि लाग्‍ने मार्गमा थिएँ। मेरो परिवारका सदस्यहरूले पैसा र प्रतिष्ठालाई पछ्याइरहेका थिए। हामी फरक-फरक मार्गमा थियौँ, र हाम्रो परिवार   तोडिने  निश्चित थियो। मैले सत्यता प्राप्त गर्नको लागि त्यो कष्टलाई स्वीकार गर्नुपर्थ्यो। त्यसले अर्थ राख्थ्यो। मैले आफ्‍नो परिवारको खातिर विश्‍वास त्याग्‍नुहुँदैनथियो। त्यसैले मैले तिनीहरूलाई भनेँ, “सर्वशक्तिमान्‌ परमेश्‍वर नै साँचो परमेश्‍वर, मानवजातिलाई मुक्ति दिन आउनुभएका मुक्तिदाता हुनुहुन्छ भन्‍ने कुरामा म निश्‍चित छु। म कुनै पनि हालतमा विश्‍वास त्याग्‍न सक्दिनँ!” मेरो मन परिवर्तन गर्न नसक्‍ने देखेपछि तिनीहरू सबै गए।

एक साँझ म भेलाबाट घर आउँदा, मेरा श्रीमान  मातेर रुँदै टेबलमा लम्पसार परिरहेका थिए। उनले भने, “तँ दिनहुँ भेलाहरूमा जान्छस्। तँ फेरि पक्राउ परिस् भने हाम्रो घर तेरो कारण कहिले बरबाद हुन्छ, थाहा छैन।” त्यसपछि उनले झोँक्‍किदै टेबल पल्टाए, अनि एउटा हातले मेरो जीउको लुगा समाएर अर्को हातले हिर्काउन थाले। मैले सास पनि लिन नपाउँदै, उनले मलाई बाथरूमको भुईंमा बजारे, टाउकोमा बेस्सरी हिर्काए, र जङ्गिँदै भने, “तेरो विश्‍वास त्याग्! म आज राती जे पनि गर्न तयार छु—म तँलाई कुटेर मार्छु। आखिर, तेरो आफ्‍नै परिवारले तँ मरे पनि बाँचे पनि मतलब गर्दैन।” कुटाइले गर्दा मलाई रिँगटा लाग्यो र आँखा मधुरो भयो। उनले मलाई खुड्किलाको सबैभन्दा माथि घिस्याउँदै ल्याए र “तँ झरेर मरिस् भने, म तेरो लास जलाउँछु अनि खरानी खोलामा फ्याँकिदिन्छु” भन्दै मलाई घचेटे। उनले त्यसो भनेको सुन्दा मलाई निकै डर लाग्यो—मैले बारम्‍बार परमेश्‍वरलाई प्रार्थना गरिरहेकी थिएँ। परमेश्‍वरको सुरक्षाले गर्दा, मैले अन्तिम घडीमा रेलिङको डोरी समात्न पुगेछु, जसले गर्दा खुड्किलादेखि खस्‍नबाट बचेँ। त्यसपछि हाम्रो कान्छो छोरो आएर मेरा श्रीमानलाई भन्यो, “मातेर होस गुम्यो तपाईंको? विश्‍वास गरेर आमाले केही गल्ती गर्नुभएको छैन। किन उहाँलाई कुट्नुभएको?” उनले यस्तो प्रतिक्रिया दिए, “त्यसलाई हिर्काउन त मन छैन, तर त्यो फेरि पक्राउ परी भने, तँ र तेरो दाजु बरबाद हुनेछौ। मसँग कुनै विकल्‍प छैन।” मेरो छोरा मेरो पक्षमा उभिएपछि,  उनले मलाई कुट्ने आँट गरेनन्, तर सिसाको टेबल उठाएर पर्खालमा बजारे, र फुटेको सिसाले कोठा भरियो।

पछि, मैले परमेश्‍वरका वचनहरूमा यो कुरा पढेँ: “विश्‍वासी र अविश्‍वासीहरू मिल्दो छैनन्; बरु, उनीहरू एक अर्काको विपक्षमा छन्” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। मैले त्यसबारे मनन गरेँ, र मलाई मनमा के थाहा भयो भने, मेरा श्रीमानले सुरुमा परमेश्‍वरलाई विश्‍वास गरे पनि, त्यो आशिष्‌ पाउनको लागि मात्रै थियो। उनी साँचो विश्‍वासी थिएनन्। विश्‍वास गरेपछि त्यसले उनको र हाम्रा छोराहरूको भावी अवसरहरूमा असर पर्नेछ भन्‍ने सुनेपछि, उनी पुरै परिवर्तन भए। उनले आफ्‍नो विश्‍वास मात्र त्यागेनन्, तर मलाई पनि परमेश्‍वरमा विश्‍वास गर्नबाट रोक्‍ने प्रयास गरे। उनले मलाई रोक्‍न नसक्दा, मलाई हिंस्रक व्यवहार गरे र मलाई शत्रुवत् व्यवहार गर्न थाले किनभने मेरो विश्‍वासले उनका व्यक्तिगत हितहरूमा असर गरिरहेको थियो।  मेरा श्रीमानको सारलाई हेर्दा उनले सत्यता र परमेश्‍वरलाई घृणा गर्छन् भन्‍ने मैले देखेँ। उनले आफ्नो जीविकोपार्जनको रक्षा गर्न कम्युनिस्ट पार्टीलाई पछ्याइरहेका थिए; उनी सांसारिक भविष्य र हितहरूको पछि लागिरहेका थिए। मैले चाहिँ परमेश्‍वरमा विश्‍वास गरेर सत्यतालाई पछ्याइरहेकी थिएँ, म जीवनको सही मार्गमा हिँडिरहेकी थिएँ—हामी दुई फरक-फरक मार्गमा थियौँ। मेरा श्रीमान र परिवारका बाँकी सदस्यहरूले मलाई मेरो विश्‍वासको कारण त्यसरी सतावट दिनुले तिनीहरूमा दुष्ट प्रकृति र सार छ, तिनीहरू परमेश्‍वरविरुद्ध छन् भन्‍ने कुरा मलाई स्पष्टसित देखायो। मेरा श्रीमान भेलाहरूमा गएका थिए र सर्वशक्तिमान्‌ परमेश्‍वर नै साँचो परमेश्‍वर हुनुहुन्छ भन्‍ने उनलाई थाहा थियो। मैले मेरा आफन्तहरूलाई सुसमाचार बताएकी थिएँ र परमेश्‍वरका धेरै वचनहरू पढेर सुनाएकी थिएँ। तिनीहरूमध्ये कोही पनि विश्‍वासी बनेनन्, र मेरो विश्‍वासले तिनीहरूका हितमा असर पार्न थाल्‍नेबित्तिकै, तिनीहरू कम्युनिस्ट पार्टीको पक्षमा लागेर मलाई सताउन र मसँग सम्‍बन्ध तोड्ने कुरा गर्नतिर लागे। तिनीहरू कस्ता किसिमका प्रियजन थिए? तिनीहरू पूर्ण रूपमा कम्युनिस्ट पार्टीको पक्ष लिएर परमेश्‍वरविरुद्ध काम गर्ने शैतानका नोकर थिए। अहिले परमेश्‍वर देह बन्‍नुभएको छ र सत्यताहरू व्यक्त गरिरहनुभएको छ र हरेक प्रकारको व्यक्तिको प्रकृति र सारलाई खुलासा गरिरहनुभएको छ, जुन कुराले मलाई म मेरो परिवारभन्दा फरक बाटोमा हिँडिरहेकी छु भन्‍ने देखायो—विश्‍वासी र अविश्‍वासीहरू फरक-फरक प्रकारका मानिसहरू हुन्। ती सबै कुरा महसुस गरेपछि मलाई त्यति विवश महसुस भएन, तर राहत महसुस भयो।

पछि मैले परमेश्‍वरका वचनहरूको यो खण्ड पढेँ: “हजारौं वर्षदेखि यो फोहोरको देशको रूपमा रहेको छ। यो असहनीय रूपमा फोहोर छ, प्रचुर दुःख छ, प्रेतहरू छल्दै र धोका दिँदै, आधारहीन आरोपहरू लगाउँदै, निर्दयी र क्रूर हुँदै, यो भूतको सहरलाई कुल्चिमिल्ची गर्दै र त्यसमा लासहरू छरपस्ट छोड्दै अनियन्त्रित हुन्छन्; कुहेको लासको दुर्गन्धले देशलाई ढाक्छ र हावामा फैलिन्छ, र त्यसलाई कडा सुरक्षामा राखिन्छ। आकाशहरूभन्दा परको संसारलाई कसले देख्न सक्छ? शैतानले मानिसको सम्पूर्ण शरीरलाई कसिलो गरी बाँधेर राख्छ, त्यसले उसका दुवै आँखाहरू ढाकिदिन्छ, र उसका ओठहरू बलियो गरी बन्द गरिदिन्छ। दियाबलसहरूका राजाले हजारौं वर्षदेखि आजको दिनसम्म उधुम मच्चाएको छ, अनि अझै पनि यसले भूतको सहरमाथि ध्यान लाएर हेर्छ, मानौं यो भूतहरूको अभेद्य महल हो; यस बेला रखवारी कुकुरहरूको यो झुन्डले परमेश्‍वरले उनीहरूलाई थाहै नपाई पक्रनुहुनेछ र ती सबैलाई मेटाउनुहुनेछ, शान्ति र आनन्दको ठाउँ हुनेछैन भनी डराएर ठूला-ठूला आँखाले हेर्छन्। यस्तो भूतको शहरका यस्ता मानिसहरूले कसरी परमेश्‍वरलाई देखेका हुन सक्छन् र? के तिनीहरूले कहिल्यै परमेश्‍वरको मायालु र प्रेमिलोपनको आनन्द उठाएका छन्? मानव संसारका मामिलाको बारेमा तिनीहरूले कति बुझेका छन्? तिनीहरूमध्ये कसले परमेश्‍वरको उत्सुक इच्छालाई बुझ्न सक्छ? त्यसैले देहधारी परमेश्‍वर पूर्ण रूपमा लुकेर रहनु त्यत्ति अचम्मको कुरा होइन: यस्तो अन्धकारको समाजमा जहाँ भूतहरू निर्दयी र अमानवीय हुन्छन्, जहाँ शैतानका राजाले कुनै चासो नराखी मानिसहरूलाई मार्छ, त्यसले यस परमेश्‍वरको अस्तित्वलाई कसरी सहन गर्न सक्छ जो प्रेमिलो, दयालु, साथै पवित्र पनि हुनुहुन्छ? त्यसले परमेश्‍वरको आगमनको प्रशंसा र जयजयकार कसरी गर्न सक्छ? यी चापलुसहरू! तिनीहरूले दयाको बदलीमा घृणा गर्छन्, तिनीहरूले परमेश्‍वरलाई तुच्छ ठानेको धेरै भइसक्यो, तिनीहरूले परमेश्‍वरसित दुर्व्यवहार गर्छन्, तिनीहरू चरम रूपमा क्रूर छन्, तिनीहरूमा परमेश्‍वरप्रति अलिकति पनि आदर छैन, तिनीहरू लुट्छन् र खोस्छन्, तिनीहरूले सबै विवेक गुमाएका छन्, तिनीहरू सबै विवेकको विरुद्धमा जान्छन्, तिनीहरूले निर्दोष मानिसहरूलाई मूर्ख बनाएका छन्। प्राचीनका पुर्खाहरू? प्रिय अगुवाहरू? तिनीहरू सबैले परमेश्‍वरको विरोध गर्छन्! तिनीहरूका हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। धार्मिक स्वतन्त्रता? नागरिकहरूका वैधानिक अधिकार र हितहरू? ती सबै पाप ढाक्ने युक्तिहरू हुन्” (वचन, खण्ड १। परमेश्‍वरको देखापराइ र काम। काम र प्रवेश (८))। परमेश्‍वरका वचनहरू अत्यन्तै व्यावहारिक छन्। कम्युनिस्ट पार्टी शक्तिमा हुनु भनेको शैतान अर्थात् दियाबलस शक्तिमा हुनु हो। त्यसले परमेश्‍वरलाई तिरस्कार गर्छ अनि परमेश्‍वरलाई विश्‍वास गर्ने र  पछ्याउने मानिसहरूलाई सहन सक्दैन। त्यो, मानिसहरूले पछ्याउने र आराधना गर्ने चीज मात्र बन्‍न चाहन्छ। कम्युनिस्ट पार्टीले धार्मिक स्वतन्त्रताको झण्डा फहराएको बहाना गर्छ, तर गुप्तमा विश्‍वासीहरूलाई तीब्र दमन र पक्राउ गर्छ, र विश्‍वासीहरूको धेरै पुस्तालाई त्यसमा मुछ्ने गर्छ। यसले सत्यता थाहा नपाएका मानिसहरूलाई बहकाउन, चिनियाँ मानिसहरूलाई खडा गरेर विश्‍वासका मानिसहरूको विरोध गर्न लगाउन अफवाह र झूटहरूसमेत फैलाउँछ। त्यसकारण कम्युनिस्ट पार्टीले धेरै मानिसलाई नचाएको छ र दुरुपयोग गरेको छ, र परमेश्‍वरलाई इन्कार गर्ने र विरोध गर्ने, अनि विश्‍वासीहरूलाई दमन गर्ने कार्यमा तिनीहरू कम्युनिस्ट पार्टीकै पछि लाग्ने गर्छन्। तिनीहरू सबै कम्युनिस्ट पार्टीसँगै आफ्‍नो अन्त्य भोग्न  गइरहेका छन्—तिनीहरू परमेश्‍वरद्वारा दण्डित हुनेछन् र नामेट परिनेछन्। हाम्रो परिवार सुखी परिवार थियो, तर कम्युनिस्ट पार्टीको दमन र पक्राउको कारण, तिनीहरूलाई समस्यामा परिन्छ भन्‍ने डर भयो, र तिनीहरूले मलाई पनि दमन गर्न थाले, यसरी तिनीहरू शैतानका औजार बने। सत्यता र परमेश्‍वरलाई घृणा गर्ने कम्युनिस्ट पार्टीको दुष्ट सारलाई मैले स्पष्ट रूपमा देखेँ, र मानवजातिप्रति परमेश्‍वरसँग मात्रै साँचो प्रेम छ भन्‍ने पनि बुझेँ। मलाई शैतानका चालहरू बुझ्नका लागि विश्वास दिएर र सत्यता बुझ्न मदत गरेर बारम्‍बार अगुवाइ गर्ने त परमेश्‍वरका वचनहरू नै हुन्। मेरा श्रीमानले अझै पनि मेरो विश्‍वासको बाटोमा खडा हुने प्रयास गर्छन्, तर म उप्रान्त उनको कारण पछि हट्न छोडेको छु। मैले भेलाहरूमा जाने र आफ्‍नो कर्तव्य पूरा गर्ने कार्यलाई जारी राखेकी छु, र परमेश्‍वरलाई पछ्याउने मेरो सङ्कल्पमा म झनै दृढ बनेकी छु। म परमेश्‍वरलाई हृदयदेखि नै धन्यवाद दिन्छु!


३५. अरूप्रति नरम हुनुपछाडि के कारण होला

केही महिना पहिले एक अगुवाले ब्रदर कन्नर र मलाई मलजल काममा खटाए। केही समयपछि उनले आफ्नो काममा खासै बोझ नलिएको पाएँ। उनी सङ्गति गर्दैनथे र मानिसहरूका समस्या तत्कालै समाधान गर्न मद्दत गर्दैनथे, र कामसम्बन्धी छलफलमा त्यति सरिक हुँदैनथे। अगुवाले मलाई कन्नर लापरवाह र गैरजिम्मेवार छन्, र मैले उनीसँग सङ्गति गर्नुपर्छ भने। मलाई लाग्यो, सायद व्यस्त भएकाले उनले केही काम थन्काएका हुन्। मलाई लाग्यो, उनी केही नगरी बसिरहेका छन् जस्तो त देखिँदैन। मैले उनबाट धेरै अपेक्षा राख्नुहुन्न, र उनले सङ्गति नगरेका विषयहरू म सम्हाल्न सक्छु। तसर्थ, मैले उनको कामका समस्याहरू जाँच गरिनँ। केही समयपश्चात्, कतिपय ब्रदर-सिस्टरहरूको भेलाअघि मैले कन्नरलाई समयअगावै उनीहरूका समस्या र कठिनाइहरू पत्ता लगाई सङ्गति गर्नलाई परमेश्‍वरका उचित वचनहरू खोज्न, र भेलालाई थप प्रभावकारी बनाउन सम्झाएँ। पछि, मैले केही ब्रदर-सिस्टरहरूलाई कन्नरले उनीहरूलाई उनीहरूको अवस्था र कठिनाइबारे सोधे कि भनेर सोध्दा, सबैले उनले सोधेका छैनन् भने। मलाई उनी साह्रै नै गैरजिम्मेवार भएको जस्तो लाग्यो। अरूका कर्तव्यमा थुप्रै कठिनाइ र कमीकमजोरी थिए। उनीहरूलाई अझ बढी सहयोग र सङ्गति चाहिएको थियो, तर उनले यसलाई गम्भीररूपमा लिइरहेका थिएनन्। वास्तवमै त्यो उनको निकै लापरवाही थियो! यस पटकचाहिँ मलाई वास्तवमै उनको समस्याबारे बताउनैपर्छ भन्‍ने लाग्यो। तर त्यसपछि सोचेँ, यदि उनले यो स्विकारेनन्, मैले धेरै अपेक्षा गरेँ, र मविरुद्ध पूर्वाग्रही भए भने, त्यसले मलाई अति नै कठोर, अति नै निर्दयीजस्तो देखाउँदैन र? यसबाहेक, कन्नर जवान थिए, तसर्थ उनी देहसुखमा केन्द्रित हुने बढी सम्भावना थियो। कहिलेकाहीँ म पनि लापरवाह हुन्थेँ र ऐसआराममा केन्द्रित हुन्थेँ, तसर्थ मैले धेरै अपेक्षा राख्नु हुन्न। यो म आफै सम्हाल्न सक्छु। आफूप्रति कठोर र अरूप्रति नरम बन्नुपर्छ। म व्यस्त हुन्थेँ र आराम कम गर्थेँ। तसर्थ, मैले कन्नरसँग सङ्गति गरिनँ र उनको यो समस्या औँल्याइनँ। मैले अन्य काम गर्दा पनि त्यसै गरेँ। मैले अरूले ठिकसँग काम नगरेको देख्दा, के कारण त्यस्तो भएको हो वा के गरिनुपर्छ भन्‍ने कुरामा म चासो दिँदैनथेँ, बरु सहन्थेँ र धैर्य गर्थेँ। कहिलेकाहीँ कसै-कसैको व्यवहारले मलाई असाध्यै झोँक चल्थ्यो वा रिस उठ्थ्यो, तर म यसलाई दबाएर राख्थेँ। मैले सोचेँ, “भैगो छोडिदिउँ, उनीहरू जे गर्न सक्छन् गरून्, बाँकी म हेरौँला।” केही समयपछि, ब्रदर-सिस्टरहरू आफ्ना समस्याहरू समाधान गर्न मसँग मद्दत माग्न चाहन्थे। तिनीहरू सबैले मेरो प्रशंसा गरेको देख्दा मलाई अप्ठ्यारो वा दुःख लागेन। सदैव मलाई हाम्रा अन्तरक्रियामा आफूप्रति कठोर हुनु र अरूप्रति क्षमाशील हुनु भनेको सधैँ नाटीकुटी गर्ने र कसैसँग काम गर्न नसक्ने कतिपय मानिसजस्तो नभई, असल मानवता भएको व्यक्ति हुनु हो भन्‍ने लाग्थ्यो।

त्यसपछि एक दिन मैले “आफूलाई कडाइ गर्नू र अरूलाई सहनू” हुनुसम्बन्धी परमेश्‍वरका वचनहरू पढेँ, र आफूलाई फरकरूपमा पाएँ। सर्वशक्तिमान्‌ परमेश्‍वर भन्‍नुहुन्छ, “‘आफूलाई कडाइ गर्नू र अरूलाई सहनू’—यो भनाइको अर्थ के हो? यसको अर्थ हो, तैँले आफूलाई कडा मागहरू गर्नुपर्छ र अरू मानिसप्रति नरम हुनुपर्छ, ताकि तँ कति उदार र दिलदार छस् भन्‍ने कुरा तिनीहरूले देख्‍न सकून्। त्यसोभए मानिसहरूले किन यसो गर्नुपर्छ? यसलाई किन हासिल गर्ने? के यसो गर्नु सम्‍भव छ? के यो मानिसहरूको साँच्चै प्राकृतिक अभिव्यक्ति हो? यसो गर्न तैँले कति सम्झौता गर्नुपर्छ? तँ इच्‍छा र मागहरूबाट मुक्त हुनैपर्छ, यसो गर्दा तँलाई कम आनन्द हुनेछ, अझै बढी कष्ट हुनेछ, अझै धेरै मूल्य चुकाउनु र काम गर्नुपर्छ, ताकि अरू मानिसहरू लखतरान हुन नपरून्। अनि अरूले दुखेसो पोखाए, गुनासो गरे, वा राम्ररी काम गरेनन् भने—केही हदसम्म राम्रै हुन्छ। मानिसहरूले यो आदर्श सद्गुणको सङ्केत हो भन्‍ने ठान्छन्—तर मलाई किन यो झूटो लाग्छ? के यो झूटो होइन र? (हो नि।) सामान्य परिस्‍थितिहरूमा, सामान्य व्यक्तिको मानवताको प्राकृतिक अभिव्यक्ति आफूप्रति सहनशील हुने र अरूलाई कडाइ गर्ने हुन्छ। यही तथ्य हो। मानिसहरूले जोकसैका समस्याहरू देख्‍न सक्छन्—‘यो व्यक्ति अहङ्कारी छ! त्यो व्यक्ति खराब छ! यो मान्छे स्वार्थी छ! त्यो मान्छे आफ्‍नो कर्तव्य निर्वाहमा लापरवाह र झाराटारुवा छ! यो व्यक्ति अति अल्छी छ!’ भनी कसैले भन्नेछन्—जब कि तिनीहरू आफूबारे भने यस्तो सोच्छन्, ‘म अलि अल्छी भएँ भने पनि ठिकै छ। मेरो क्षमता राम्रो छ। म अल्छी भए पनि, अरूले भन्दा राम्रो काम गर्छु।’ तिनीहरू अरूको गल्ती खोतल्छन् र दोष कोट्याउन मन पराउँछन्, तर तिनीहरू आफूप्रति भने सम्‍भव भएसम्‍म सहनशील र उदार हुन्छन्। के यो तिनीहरूको मानवताको प्राकृतिक अभिव्यक्ति होइन र? (हो नि।) यदि मानिसहरू ‘आफूलाई कडाइ गर्नू र अरूलाई सहनू’ भन्‍ने सोचअनुसार जिउँछन् भन्‍ने अपेक्षा गरियो भने, तिनीहरू कस्तो कस्तो वेदनाबाट गुज्रनैपर्छ? के तिनीहरू साँच्‍चै यो सहन सक्छन्? कति जनाले यसो गर्न सक्नेछन्? (कसैले पनि सक्दैनन्।) अनि किन त्यस्तो हुन्छ? (मानिसहरू प्राकृतिक रूपमा नै स्वार्थी हुन्छन्। तिनीहरू ‘अरूको होइन, आफ्नो दुनो सोझ्याउनुपर्छ’ भन्‍ने सिद्धान्तअनुसार काम गर्छन्।) वास्तवमा, मानिस जन्मँदै स्वार्थी हुन्छ, मानिस स्वार्थी प्राणी हो, र यो शैतानी दर्शनप्रति गहिरोसित प्रतिबद्ध हुन्छ: ‘अरूको होइन, आफ्नो दुनो सोझ्याउनुपर्छ।’ परिस्थिति आइपर्दा स्वार्थी नहुनु र आफ्‍नो वास्ता नगर्नु घातक, र अस्वाभाविक हो भन्‍ने मानिसहरू सोच्छन्। मानिसहरूले यही विश्‍वास गर्छन् र यस्तै व्यवहार गर्छन्। यदि मानिसहरू स्वार्थी नहून्, र आफूबाट कठोर माग नगरून्, र अरूबाट फाइदा लुट्नको सट्टा घाटा बेहोर्न इच्छुक होऊन् भन्‍ने अपेक्षा गरियो भने, के त्यो वास्तविक अपेक्षा हुन्छ? यदि कसैले मानिसहरूको फाइदा उठाउँदा तिनीहरूले खुसीसाथ ‘तिमीले फाइदा लिइरहेको छौ तर म यसलाई ठूलो कुरा बनाउँदिनँ। म सहनशील व्यक्ति हुँ, म तिम्रो बारेमा नराम्रो कुरा भन्दिनँ वा तिमीबाट फाइदा लिने प्रयास गर्दिनँ, र यदि तिमीले अझै पर्याप्त फाइदा लिएका छैनौ भने, नहिचकिचाई फाइदा लेऊ’ भनेर भनून् भन्‍ने अपेक्षा गरियो भने—के त्यो वास्तविक अपेक्षा हुन्छ? कति जनाले यसो गर्न सक्छन्? के भ्रष्ट मानवजातिले सामान्यतया यस्तै व्यवहार गर्छ? स्पष्टतः, यस्तो हुनु असामान्य कुरा हो। किन? किनभने भ्रष्ट स्वभावका मानिसहरू, विशेष गरी स्वार्थी र छुद्रहरू आफ्‍नै हितको निम्ति सङ्घर्ष गर्छन्, र तिनीहरू अरूको हितको निम्ति लडाइँ गर्नमा कदापि सन्तुष्ट हुँदैनन्। त्यसकारण, यस्तो घटना हुनु असामान्य हो। ‘आफूलाई कडाइ गर्नू र अरूलाई सहनू’—सद्गुणसम्‍बन्धी यो दाबी, जसले मानव प्रकृतिबारे सामाजिक नैतिकतावादीको कमजोर बुझाइलाई झल्काउँछ, यसले मानिसहरूबाट यस्तो माग गर्छ जुन न त तथ्यहरूसँग न त मानव प्रकृतिसँग नै स्पष्टसित मेल खान्छ। यो त मुसोलाई दुलो नपार्नू वा बिरालोलाई मुसो नपक्रिनू भनेजस्तै हो। के त्यस्तो माग गर्नु ठिक हो? (होइन। यसले मानव प्रकृतिका नियमहरू उल्‍लङ्घन गर्छ।) यो खोक्रो माग हो, र यो स्पष्ट रूपमा वास्तविकताअनुरूप छैन” (वचन, खण्ड ६। सत्यताको पछि लाग्‍नेबारे। सत्यता पछ्याउनु भनेको के हो (६))। मैले पहिलोपटक परमेश्‍वरका यी वचनहरू पढ्दा पूर्णतया बुझिनँ, किनकि म सधैँ सोच्थेँ, “आफूलाई कडाइ गर्नू र अरूलाई सहनू” भन्‍ने राम्रो कुरा थियो। म सधैँ त्यस्ता मानिसहरूको प्रशंसा गर्थेँ र म त्यस्तै बन्ने आकाङ्क्षा राख्थेँ। तर परमेश्‍वरका वचनहरू ध्यानपूर्वक मनन गर्दा, मैले ती पूर्णतया सही रहेछन् भन्‍ने महसुस गरेँ। म एकदमै विश्‍वस्त भएँ। विशेष गरी यो पढ्दा, “भ्रष्ट स्वभावका मानिसहरू, विशेष गरी स्वार्थी र छुद्रहरू आफ्‍नै हितको निम्ति सङ्घर्ष गर्छन्, र तिनीहरू अरूको हितको निम्ति लडाइँ गर्नमा कदापि सन्तुष्ट हुँदैनन्। त्यसकारण, यस्तो घटना हुनु असामान्य हो। ‘आफूलाई कडाइ गर्नू र अरूलाई सहनू’—सद्गुणसम्‍बन्धी यो दाबी, जसले मानव प्रकृतिबारे सामाजिक नैतिकतावादीको कमजोर बुझाइलाई झल्काउँछ, यसले मानिसहरूबाट यस्तो माग गर्छ जुन न त तथ्यहरूसँग न त मानव प्रकृतिसँग नै स्पष्टसित मेल खान्छ। यो त मुसोलाई दुलो नपार्नू वा बिरालोलाई मुसो नपक्रिनू भनेजस्तै हो,” म साँच्चै छक्क परेँ। मैले समर्थन गरिरहेको यो विचार अव्यावहारिक, मानवताविरोधी, र मानिसले हासिल गर्नै नसक्ने कुरा रहेछ। यो पालन गर्ने मापदण्ड बन्न सक्दैन। मेरो व्यवहारलाई फर्केर हेर्दा, यो वास्तवमै परमेश्‍वरले खुलासा गरेको जस्तै थियो। म आफूप्रति कठोर र अरूप्रति नरम हुँदा, मलाई अन्याय भएको र खिन्नता महसुस हुन्थ्यो, र मैले एकदमै आफ्नो इच्छाविपरीत त्यसो गरे पनि—म खुसी थिइनँ। कन्नरसँग जस्तै, उनी अल्छी र गैरजिम्मेवार बनेर आफ्नो कर्तव्यमा झारा टार्दैछन् भन्‍ने मलाई राम्ररी थाहा थियो। मलाई रिस उठ्यो र उनका समस्याहरू खुलासा गर्न मन लाग्यो ताकि उनी चाँडै कामकुरा सच्याएर मेरो असल सहकर्मी बन्न सकून्। तर त्यसपछि म कसरी अति कठोर हुनु हुँदैन, आफूप्रति कठोर, र अरूप्रति नरम बन्नुपर्छ भनेर सोच्थेँ, त्यसपछि म उनलाई उनका समस्याबारे बताउने विचार त्यागिदिन्थेँ। मलाई म अलिक बढी कष्ट सहन सक्छु, अलि बढी मूल्य चुकाउन सक्छु, र उनीबारे धेरै नसोधूँ जस्तो लाग्यो ताकि म अरूको अति ख्याल नगर्ने, अति नाटिकुटी गर्ने नदेखूँ। म केही समूहहरूको कामका लागि जिम्मेवार थिएँ, तसर्थ मलाई पहिले नै अत्याधिक कामको बोझ थियो। साथै उनको काममा देखिएका समस्या हल गर्न मद्दत गर्दा मलाई अन्याय भएको महसुस भयो, र मसँग थुप्रै गुनासा थिए, तर आफूप्रति कठोर र अरूप्रति सहनशील हुनको लागि, र अरूले मलाई राम्रो सोचून् भनेर, म चुपचाप सहेर बसेँ। त्यो मेरो वास्तविक स्थिति र सोचाइ थियो। परमेश्‍वरले भन्नुभएजस्तै, “मानिस जन्मँदै स्वार्थी हुन्छ, मानिस स्वार्थी प्राणी हो, र यो शैतानी दर्शनप्रति गहिरोसित प्रतिबद्ध हुन्छ: ‘अरूको होइन, आफ्नो दुनो सोझ्याउनुपर्छ।’ परिस्थिति आइपर्दा स्वार्थी नहुनु र आफ्‍नो वास्ता नगर्नु घातक, र अस्वाभाविक हो भन्‍ने मानिसहरू सोच्छन्। मानिसहरूले यही विश्‍वास गर्छन् र यस्तै व्यवहार गर्छन्।” हामी सबै स्वभावले स्वार्थी छौँ, र म यसको अपवाद हैन। धेरै काम गर्दा, मलाई कडा परिश्रम र थकानदेखि रिस उठ्छ। मलाई अन्याय भएको, खिन्नता, र दुःखी महसुस हुन्छ। तर पनि म आफूप्रति कठोर र अरूप्रति नरम बनेर आफ्नो हृदयविरुद्ध गएँ। “आफूलाई कडाइ गर्नू र अरूलाई सहनू” हुने मनोवृत्तिको पछाडि वास्तवमा कस्तो भ्रष्ट स्वभाव लुकेको हुन्छ? त्यसो गर्दा कस्ता परिणाम आउँछन्?

यो प्रश्नलाई लिएर मैले परमेश्‍वरसामु आई प्रार्थना गरेँ, र त्यसपछि उहाँका वचनहरूको एउटा खण्ड पढेँ। “‘आफूलाई कडाइ गर्नू र अरूलाई सहनू’ भन्‍ने भनाइ भेटेको पैसा फिर्ता दिनु र अरूलाई सहयोग गर्दा आनन्द पाइन्छ भन्नुजस्तै हो, जुन परम्‍परागत संस्कृतिले मानिसहरूलाई सद्गुणसहित कार्य गर्नुपर्छ भन्‍ने मागहरूमध्ये एउटा हो। त्यसरी नै, कसैले यस्तो सद्गुण प्राप्त गर्न वा अभ्यास गर्न सके पनि नसके पनि, यो उसको मानवता नाप्‍ने मापदण्ड वा मानक होइन। सायद तँ आफूप्रति साँच्‍चै कडा हुन सक्छस् र आफूप्रति निकै उच्‍च मापदण्ड राख्छस्। सायद तँ नैतिक रूपमा पूर्णतया स्वच्छ छस् अनि स्वार्थी नबनी र आफ्‍ना हितहरू नखोजी सधैँ अरूलाई विचार गर्छस्। तँ विशेष गरी दिलदार र निस्स्वार्थ देखिन्छस् होला, र तँमा सामाजिक जिम्‍मेवारी र सार्वजनिक भलाइको ठूलो बोध होला। तेरो नजिकका मानिसहरू, र तैँले भेटेका र तँसँग कुराकानी गर्ने मानिसहरूले तेरो आदर्श व्यक्तित्व र गुणहरू देखेका होलान्। तेरो व्यवहारले गर्दा अरूले कहिल्यै तँलाई दोष दिने वा आलोचना गर्ने कारण भेट्टाउँदैनन् होला, बरु तँलाई प्रशंसा र आदरसमेत गर्छन् होला। मानिसहरूले तँलाई आफूलाई कडाइ गर्ने र अरूलाई सहने व्यक्तिको रूपमा हेर्छन् होला। तैपनि, यी बाहिरी व्यवहारबाहेक केही होइनन्। के तेरो हृदयभित्रका विचार र इच्‍छाहरू यी बाहिरी व्यवहारसँग, तैँले बाहिरी रूपमा जिउने यी क्रियाकलापसँग मेल खान्छन्? यसको उत्तर हो, खाँदैनन्। तैँले यसरी व्यवहार गर्न सक्नुको पछाडि एउटा मनसाय छ। त्यो मनसाय वास्तवमा के हो? यसबारे कम्तीमा पनि एउटा कुरा बताउन सकिन्छ: यो उल्‍लेख गर्न नसकिने, कालो र दुष्ट कुरा हो। … निश्चित गरेर के भन्न सकिन्छ भने, ‘आफूलाई कडाइ गर्नू र अरूलाई सहनू’ भन्‍ने सद्गुणअनुसार जिउन माग गर्ने धेरैजसो मानिसहरू हैसियतप्रति मरिहत्ते गर्छन्। आफ्ना भ्रष्ट स्वभावद्वारा उत्प्रेरित भएर, तिनीहरू प्रतिष्ठा, सामाजिक प्रसिद्धि, र अरूको नजरमा हैसियत पाउने कुराको पछि नलागी सक्दै सक्दैनन्। यी सबै कुरा हैसियतप्रतिको तिनीहरूको इच्‍छासँग सम्‍बन्धित हुन्छन्, अनि असल, र सदगुणी व्यवहारको नाममा यसको पछि लाग्ने गरिन्छ। अनि तिनीहरू पछि लाग्ने यी कुराहरू कसरी आउँछन्? ती पूर्णतया भ्रष्ट स्वभावहरूबाट आउँछन् र तिनैद्वारा प्रेरित हुन्छन्। त्यसकारण, जेसुकै भए पनि, कुनै व्यक्ति ‘आफूलाई कडाइ गर्नू र अरूलाई सहनू’ भन्‍ने सद्गुणअनुसार जिए पनि नजिए पनि र उसले त्यसो सिद्ध रूपमा गरे पनि नगरे पनि, यसले उसको मानवताको सार परिवर्तन गर्न सक्दैन। यथार्थमा, यसको अर्थ यसले कुनै पनि हालतमा तिनीहरूको दृष्टिकोण वा मूल्य-मान्यताहरू परिवर्तन गर्न, वा सबै किसिमका मानिस, घटना, र परिस्थितिप्रति तिनीहरूको मनोवृत्ति र दृष्टिकोणलाई डोऱ्याउन सक्दैन। के कुरा त्यही होइन र? (हो।) कुनै व्यक्ति आफूलाई कडाइ गर्न र अरूलाई सहन जति सक्षम हुन्छ, नाटक गर्न, अरूलाई असल व्यवहार र मीठो बोलीवचनद्वारा मक्ख पार्न उति नै सिपालु हुन्छन्, र तिनीहरू उती नै छली र दुष्ट बन्छन्। तिनीहरू जति हदसम्‍म यस्तो व्यक्ति बन्छन्, हैसियत र शक्तिप्रति तिनीहरूको प्रेम र खोजी त्यति नै गहिरिन्छन्। तिनीहरूले जति नै प्रभावकारी ढङ्गमा सद्गुण देखाए पनि, र यो जति नै मनमोहक देखिए पनि, तिनीहरूको हृदयभित्रको अकथित खोजी, तिनीहरूको प्रकृति र सार, अनि तिनीहरूका महत्त्वाकाङ्क्षाहरूसमेत कुनै पनि बेला विस्फोट भएर निस्कन सक्छन्। त्यसकारण, तिनीहरूको व्यवहार जति नै सद्गुणयुक्त भए पनि, यसले तिनीहरूको अन्तर्निहित मानवता, वा तिनीहरूका महत्त्वाकाङ्क्षा र इच्‍छाहरूलाई लुकाउन सक्दैन। यसले सकारात्मक कुरालाई प्रेम नगर्ने र सत्यतादेखि दिक्‍क मान्‍ने र यसलाई घृणा गर्ने तिनीहरूको घृणित प्रकृति र सारलाई लुकाउन सक्दैन। यी तथ्यहरूले देखाए जस्तै, ‘आफूलाई कडाइ गर्नू र अरूलाई सहनू’ भन्‍ने भनाइ निरर्थक मात्रै छैन—यसले त्यस्ता महत्त्वाकाङ्क्षीहरूलाई प्रकट गर्छ, जसले आफ्‍ना महत्त्वाकाङ्क्षा र इच्‍छाहरू ढाकछोप गर्न यस्ता भनाइ र व्यवहारहरू प्रयोग गर्छन्” (वचन, खण्ड ६। सत्यताको पछि लाग्‍नेबारे। सत्यता पछ्याउनु भनेको के हो (६))। मैले परमेश्‍वरका वचनमा प्रकट गरिएको कुराबाट के बुझेँ भने, “आफूलाई कडाइ गर्नू र अरूलाई सहनू” हुनु भनेको अरूप्रति समझदार र क्षमाशील हुनु, ठूलो मनको र कुलीन हुनु जस्तो देखिन्छ, तर भित्र भने व्यक्त गर्न नसकिने, अँध्यारो, दुष्ट मनसाय लुकेको हुन्छ। यो त केवल प्रशंसा पाउन, अनि अरूमाझ उच्च हैसियत र प्रतिष्ठा कमाउन देखावटी राम्रो व्यवहारद्वारा आफ्नो प्रदर्शन गर्नु हो। त्यस्तो व्यक्ति बाहिरबाट हेर्दा प्रशंसनीय देखिन्छ, तर वास्तवमा, ऊ असल व्यक्ति भएकोको स्वाङ पार्ने ढोँगी हुन्छ। मैले कन्नरसँग कस्तो व्यवहार गरेको थिएँ र उनलाई के-के कुरा खुलासा गरेको थिएँ भनेर सोचेँ। उनी काममा जतिसुकै लापरवाह र गैरजिम्मेवार भए पनि, मैले यो कुरा नऔँल्याउने र सङ्गति नगर्ने वा उनलाई निराकरण नगर्ने मात्र गरिनँ, तर समझदार र सहयोगी बनिरहेँ। म जतिसुकै व्यस्त भए पनि, मसँग जति नै कम समय भए पनि, म गएर कन्नरले नगरेका जति कामहरू गर्थेँ। कठिन वा थकाइलाग्दो नै भए पनि म गरेरै छोड्थेँ। वास्तवमा, त्यसो गर्नु म क्षमाशील हुनु थिएन। मेरो भित्री मनसाय थियो। मैले यो सिधै औँल्याउँदा उनको अभिमानमा चोट पुग्ला र उनी चिढिएलान् र उनले मलाई के सोच्लान् भन्‍ने मलाई डर थियो। म ठाउँ बनाएर अरूमा राम्रो छाप छोड्न चाहन्थेँ। म पूर्णरूपमा इच्छुक थिइनँ—मैले आफू कति उदार छु भनेर सबैलाई देखाउन, उनीहरूको प्रशंसा पाउन आफूलाई हरेकपटक यसो गर्न बाध्य पारेँ। परिणामस्वरूप म झन्-झन् चलाक र धूर्त भएँ। म समझदार व्यक्तिजस्तो देखिन्थेँ तर त्यसको पछाडि मेरा गलत मनसायहरू थिए। म मानिसहरूमा गलत छाप छोड्दै थिएँ, उनीहरूलाई धोका दिँदै उल्लू बनाइरहेको थिएँ। त्यो कसरी सामान्य मानवता हो र, त्यस समयमा, मैले “आफूलाई कडाइ गर्नू र अरूलाई सहनू” हुनुको सारलाई केही बुझेँ। मलाई आफ्नो हृदयमा लुकेका घृणित मनसायहरूदेखि वाकवाकी लाग्यो। म परमेश्‍वरप्रति पनि निकै आभारी भएँ। उहाँले परम्परागत संस्कृतिको त्यो भागको वास्तविकतालाई खुलासा नगर्नुभएको भए, “आफूलाई कडाइ गर्नू र अरूलाई सहनू” हुनु भनेको असल मानवता भएको व्यक्ति बन्नु हो भन्‍ने सोचेर म अज्ञानी नै रहनेथेँ। अन्त्यमा मलाई के महसुस भयो भने, यो त शैतानले मानिसहरूलाई बहकाउन र भ्रष्ट बनाउन प्रयोग गर्ने भ्रम हो। यो सत्यता हुँदै होइन, न त कुनै व्यक्तिको मानवता मूल्याङ्कनमा प्रयोग गरिने मापदण्ड नै हो। पछि मैले परमेश्‍वरका वचनको अर्को खण्ड पढेँ। “नैतिक चरित्रसम्‍बन्धी मानवजातिका मापदण्ड र उक्तिहरू जति नै स्तरीय भए पनि, वा ती धेरै मानिसहरूको स्वाद, दृष्टिकोण, चाहना, र हितहरूसँग समेत जति नै मिले पनि, ती सत्यता होइनन्। यो तैँले बुझ्नैपर्ने कुरा हो। ती सत्यता नभएका हुनाले, तैँले तुरुन्तै ती इन्कार गर्नुपर्छ र त्याग्‍नुपर्छ। तैँले ती कुराको सारका साथै तीअनुसार जिउँदा आउने परिणामहरूलाई विश्‍लेषण गर्नैपर्छ। के ती कुराले तँमा साँचो पश्‍चात्ताप ल्याउन सक्छन्? के ती कुराले तँलाई आफूलाई चिन्‍न साँच्चै मद्दत गर्न सक्छन्? के ती कुराले साँच्चै तँलाई मानव रूपमा जिउने तुल्याउन सक्छन्? ती कुराले यीमध्ये कुनै पनि गर्न सक्दैनन्। ती कुराले तँलाई ढोँगी र आत्मधर्मी मात्रै बनाउनेछन्। ती कुराले तँलाई अझै धूर्त र दुष्ट बनाउनेछन्। यसो भन्‍ने मानिसहरू पनि छन्, ‘विगतमा, हामीले परम्‍परागत संस्कृतिका यी कुराहरू पालना गर्दा, हामीलाई आफू असल मानिसजस्तो लाग्थ्यो। हाम्रो व्यवहार गर्ने शैली देख्दा, अरू मानिसले पनि हामीलाई असल मानिस ठान्थे। तर वास्तवमा, हामी कस्तो दुष्ट काम गर्न सक्छौँ भन्‍ने कुरा हाम्रो हृदयलाई थाहा छ। एक-दुईवटा सुकर्म गर्दा यसको ढाकछोप मात्रै हुन्छ। तर परम्‍परागत संस्कृतिले हामीबाट माग गर्ने असल व्यवहार हामीले त्याग्ने हो भने, यसको सट्टा के गर्नेथियौँ? कस्तो व्यवहार र कार्यले परमेश्‍वरको आदर हुनेछ?’ तिमीहरूलाई यो प्रश्‍न कस्तो लाग्छ? के तिनीहरूलाई अझै पनि परमेश्‍वरका विश्‍वासीहरूले कस्तो सत्यता अभ्यास गर्नुपर्छ भनेर थाहा छैन? परमेश्‍वरले धेरै सत्यता व्यक्त गर्नुभएको छ, र मानिसहरूले अभ्यास गर्नुपर्ने एकदमै सत्यता धेरै छन्। र पनि किन तिमीहरू सत्यता अभ्यास गर्न मान्दैनौ, तर असल काम गरिटोपल्‍ने र ढोँगी बन्‍न जोड गर्छौ? किन तँ नाटक गरिरहेको छस्? … छोटकरीमा, यी नैतिक उक्तिहरूको कुरा उठाउनु भनेको तिमीहरूलाई ती मानिसहरूका धारणा र कल्‍पना हुन्, र ती शैतानबाट आएका हुन् भनेर थाहा दिनु मात्र होइन। तिमीहरूलाई यी कुराहरूको सार झूटो, देखावटी, र छली छ भनेर बुझाउनु हो। मानिसहरूले राम्रो व्यवहार गरे पनि, यसको अर्थ तिनीहरू सामान्य मानवतामा जिइरहेका छन् भन्‍ने होइन। बरु, तिनीहरूले आफ्‍ना अभिप्राय र उद्देश्यहरू ढाकछोप गर्न, र तिनीहरूका भ्रष्ट स्वभाव, प्रकृति र सारलाई लुकाउन झूटो व्यवहारको प्रयोग गरिरहेका छन्। परिणामस्वरूप, मानवजाति नाटक गर्न र अरूलाई छल्नमा झन्-झन् सिपालु हुँदै गइरहेको छ, जसले गर्दा तिनीहरू झन् भ्रष्ट र दुष्ट बनिरहेका छन्। भ्रष्ट मानवजातिले पालना गर्ने परम्‍परागत संस्कृतिका नैतिक मापदण्डहरू परमेश्‍वरले बोल्‍नुभएको सत्यतासँग पटक्कै मिल्दैनन्, न त ती परमेश्‍वरले मानिसहरूलाई सिकाउनुहुने कुनै पनि कुराअनुरूप नै छन्। यी दुईबीच कुनै सम्‍बन्ध छैन। यदि तैँले अझै परम्‍परागत संस्कृति मानिरहेको छस् भने, तँ पूर्णरूपमा बहकिएको र विषाक्त भएको छस्। यदि तैँले कुनै कुरामा परम्‍परागत संस्कृति मान्छस् र यसका सिद्धान्त र दृष्टिकोणहरू पालना गर्छस् भने, तैँले त्यसमा सत्यता उल्‍लङ्घन गरिरहेको, परमेश्‍वरविरुद्ध विद्रोह गरेर उहाँको विरोध गरिरहेको छस्। यदि तँ यी नैतिक उक्तिहरू पालना गर्छस् र यीमध्ये कुनैप्रति बफादार छस्, तिनलाई मानिसहरू वा परिस्‍थितिलाई हेर्ने मापदण्ड वा सन्दर्भको रूपमा लिन्छस् भने, तैँले गल्ती गरेको छस्। यदि तैँले तीद्वारा कुनै हदसम्म मानिसहरूलाई मूल्याङ्कन गर्छस् वा हानि गर्छस् भने, तैँले पाप गरेको छस्। यदि तँ सधैँ परम्‍परागत संस्कृतिका नैतिक मापदण्डहरूअनुसार सबैलाई मापन गर्न लागिपर्छस् भने, तैँले दोषी ठहराएका र अन्याय गरेका मानिसहरूको सङ्ख्या बढ्दै जानेछ र तैँले अवश्य नै परमेश्‍वरलाई दोष दिनेछस् र विरोध गर्नेछस्। त्यसपछि तँ प्रमुख पापी बन्नेछस्” (वचन, खण्ड ६। सत्यताको पछि लाग्‍नेबारे। सत्यता पछ्याउनु भनेको के हो (५))। परमेश्‍वरका वचनहरू मनन गर्दा मलाई अझ स्पष्टभयो। हामीले कसैलाई काममा लापरवाह, धूर्त, वा गैरजिम्मेवार भएको देख्दा, यो कुरा उनीहरूलाई औँल्याउदिनुपर्छ वा उनीहरूलाई काटछाँट र निराकरण गर्नुपर्छ ताकि उनीहरूले लापरवाह हुनुका प्रकृति र परिणामहरू देख्न सकून्, र समयमै यसलाई सच्याउन सकून्। असल मानवता भएको व्यक्तिले गर्नुपर्ने त्यही हो। तर म आफ्नो छवि र हैसियत जोगाउन, नरम र सहनशील बनेँ, र आफूले देखेका समस्याहरूबारे चुपचाप बसेँ। परिणामस्वरूप, कन्नरलाई आफ्नो भ्रष्ट स्वभावबारे थाहा भएन र उनी आफ्नो कर्तव्यमा लापरवाह र गैरजिम्मवार बनिरहे। त्यो मानिसहरूको जीवन प्रवेशको लागि हानिकारक हुन्छ—त्यो अपराध हो। म उनीप्रति अलिकति पनि विचारशील वा समझदार भइनँ, बरु उनलाई चोट पुर्‍याइरहेको थिएँ। मलाई आफू वास्तवमा असल व्यक्ति होइन भन्‍ने थाहा भयो। मैले ब्रदर-सिस्टरहरूलाई चोट पुर्‍याइरहेको मात्र थिइनँ, तर मण्डलीको काममा ढिलाइ र असर गरिरहेको थिएँ। मैले व्यक्तिगत रूपमा “आफूलाई कडाइ गर्नू र अरूलाई सहनू” सत्यता होइन, ती जीवन जिउनका लागि असल वचन होइनन्, बरु शैतानले मानिसहरूलाई बहकाउन र भ्रष्ट बनाउन प्रयोग गर्ने भ्रम हो भन्‍ने अनुभव गरेँ। मैले शैतानलाई मलाई नचाउन दिइरहनु हुँदैन—परमेश्‍वरका वचनलाई आफ्नो आधारको रूपमा र सत्यतालाई कामकुरा हेर्ने र गर्ने मापदण्डको रूपमा प्रयोग गरेर परमेश्‍वरका मागहरू पूरा गर्नुपर्छ। त्यसपछि, मैले कन्नरमा समस्या देख्दा, उनलाई आफूखुसी गर्न दिन छोडेँ। म उनलाई ती औँल्याइदिन्थेँ, ताकि ती देखेर उनी परिवर्तन हुन सकून्।

चाँडै, मलाई अर्को प्रोजेक्टको जिम्मेवारी दिइयो। यसबारे जाँच गर्ने क्रममा, एक ब्रदर आफ्नो कर्तव्यमा गम्भीर नभएको र आफूले गरेको हरेक काममा लापरवाह भएको पाएँ। यसलाई औँल्याएर उनलाई लज्जित तुल्याउनु नपरोस् भनी त्यो समस्या म आफै सुल्झाएर टुङ्ग्याउन चाहन्थेँ। त्यसपछि मलाई के लाग्यो भने, ममा यी विचारहरू आफ्ना हित जोगाउन, अरूमाझ राम्रो छवि बनाउन आइरहेका हुन्। उनी चिढिएलान् कि भन्‍ने डरले मैले उनको समस्या औँल्याउन चाहिनँ। त्यो एक घृणित मनसाय हो! मैले परमेश्‍वरले भन्नुभएको कुरा सम्झेँ: “तैँले आफ्‍नो कर्तव्य उचित रूपमा निर्वाह गर्दैगर्दा, परमेश्‍वरका चुनिएका मानिसहरूको जीवन प्रवेशलाई फाइदा नपुर्‍याउने कुनै पनि काम नगर्ने, र दाजुभाइ-दिदीबहिनीहरूको लागि उपयोगी नहुने कुनै पनि कुरा नबोल्ने सुनिश्‍चित गर्नुपर्छ। कम्तीमा पनि, तैँले तेरो विवेकको विरुद्ध जाने कुनै पनि काम गर्नु हुँदैन र लाजमर्दो काम त तैँले किमार्थ गर्नु हुँदैन। विशेष गरी, परमेश्‍वरको विरुद्धमा विद्रोह गर्ने वा उहाँको विरोध गर्ने काम तैँले कदापि गर्नु हुँदैन, र मण्डलीको काम वा जीवनमा बाधा दिने कुनै पनि कुरा गर्नु हुँदै हुँदैन। तैँले गर्ने सबै कार्यमा निष्पक्ष र प्रतिष्ठित बन् र तेरो प्रत्येक कार्य परमेश्‍वर समक्ष पेश गर्न सकिने कुरा सुनिश्चित गर्” (वचन, खण्ड १। परमेश्‍वरको देखापराइ र काम। परमेश्‍वरसँग तेरो सम्बन्ध कस्तो छ?)। परमेश्‍वरका वचनले मलाई कामको सिद्धान्त देखाए। म जे गर्छु, त्यसले ब्रदर-सिस्टरहरूको जीवन प्रवेशलाई फाइदा पुर्‍याउनुपर्छ र सुधार्नुपर्छ। साथै, मैले परमेश्‍वरको जाँचलाई पूर्णतः खुलस्त स्विकार्नुपर्छ। मैले ती ब्रदरले आफ्नो कर्तव्यमा लापरवाही गरेको देख्दा, त्यसलाई औँल्याउनुपर्थ्यो ताकि आफ्नो समस्या थाहा पाएर उनी तुरुन्तै परिर्तन हुन सकून्। त्यो उनको जीवन प्रवेश र मण्डलीको कामको लागि लाभदायी हुनेथ्यो। यदि मैले केही नभनेर चुपचाप उनलाई काम गर्न मद्दत गरेको भए, उनले आफ्ना समस्याहरू देख्न सक्दैनथे र आफ्नो कर्तव्यमा प्रगति गर्दैनथे। यो सोचेर मैले उनको काममा देखेका समस्याहरूबारे बताएँ। मेरो कुरा सुनेपछि उनी परिवर्तन हुन चाहन्थे। मैले त्योअभ्यास गरेपछि निकै ढुक्क र शान्ति महसुस गरेँ र हामीले हाम्रो कर्तव्यमा पहिलेभन्दा राम्रो परिणाम पायौँ। धन्यवाद सर्वशक्तिमान् परमेश्‍वर!


३६. रेखदेखप्रतिको प्रतिरोधबारे मनन

२०२१ मा, म मण्डलीमा मलजल कामको इन्‍चार्ज थिएँ। त्यो अवधिमा, अगुवाले हाम्रो कामको रेखदेख र जानकारी राख्‍न प्रायजसो हाम्रो कामको प्रगतिबारे बारम्बार सोध्थे। अगुवाले मलाई काममा कुनै समस्याहरू छन् कि भनेर पनि सोध्‍ने गर्थे। सुरुमा त, म सक्रियरूपमा जवाफ दिन्थेँ, तर केही समयपछि, मैले धैर्य गुमाएँ। मैले सोचेँ: “हाम्रो प्रगतिबारे अगुवालाई जानकारी दिइरहनु कति झिजोलाग्दो छ र यसले धेरै समय बरबाद गर्दै छ। के मेरो कार्यप्रस्तुतिमा असर पर्नेछैन र? यदि मेरो कार्यप्रस्तुति खराब भयो भने, के अगुवाले मलाई बर्खास्त गर्नेछैनन् र?” यो महसुस गरेपछि, अगुवाले हाम्रो काम रेखदेख गर्दा म निकै प्रतिरोधी भएँ।

एकपटक, अगुवाले मलाई काम कस्तो भइरहेको छ भनेर सोध्दै पत्र पठाए। तिनले त्यस महिना कति जनाले सुसमाचार ग्रहण गरेका छन्, कति जना सदस्य भेलामा नियमित सहभागी भइरहेका छैनन् र किन, तिनीहरूमा कस्ता धार्मिक धारणाहरू छन्, र हामीले ती सङ्गतिद्वारा कसरी समाधान गर्‍यौँ भनेर सोधेका थिए। यी सबै प्रश्‍नहरू देख्दा, मलाई अलिक अप्ठ्यारो लाग्यो। भ्याउनुपर्ने विषयवस्तु निकै धेरै थिए र मैले यो सब मलजलकर्ताहरूसँग छलफल गरेर समाधान निकाल्नुपर्थ्यो। यसले हाम्रो काममा धेरै ढिलाइ गर्नेथ्यो, र मलाई प्रतिरोध गर्न मन लाग्यो: “तपाईं यति धेरै कुरा सोध्दै हुनुहुन्छ—यसले हामीलाई कति ढिलो पार्नेछ? यदि हामीले हाम्रो मलजल काममा परिणामहरू प्राप्त गरेनौँ भने, के तपाईं मैले व्यावहारिक काम गरिरहेको छैनँ र म दक्ष छैनँ भन्‍नुहुन्छ?” मैले मेरा सहकर्मी सिस्टरहरूले पनि आशङ्का गरिरहेका देखेपछि, मनमनै सोचेँ: “यदि तिनीहरूले पनि यसले ढिलाइ गराउनेछ भन्‍ने सोच्छन् भने, सायद हामीले सँगै सुझाव राख्नु पर्ला, त्यसपछि अगुवाले कामको जानकारी लिँदा यस्ता धेरै प्रश्‍न सोध्‍नेछैनन्। त्यसपछि हाम्रो कामका कमीकमजोरीहरू त्यति धेरै खुलासा गरिनेछैन।” त्यसकारण, मैले ठटेउली पारामा भनेँ: “अगुवाले हामीलाई निकै चिन्ता गरेर नै यति धेरै प्रश्‍न सोध्‍नुभएको होला।” मैले त्यसो भन्‍नेबित्तिकै, एक सिस्टरले सही थाप्दै भनिन्: “यो त केरकार गरेको जस्तै हो!” ती सिस्टर मसँग सहमत भएको देखेर मैले हाँस्दै भनेँ: “त्यतिकै त हामी व्यस्त छौँ। यत्तिका धेरै प्रश्‍नको उत्तर दिनु त साह्रै दिक्कलाग्दो हुन्छ। के यसले हाम्रो मलजल कामका परिणामहरूमा असर गर्नेछैन र?” अरू सिस्टरले पनि शिर हल्‍लाउँदै सहमति जनाए। म मनमनै खुसी भएँ: “यसको विरोधमा म मात्रै त रहेनछु। हामी अगुवालाई सँगै हाम्रा सुझावहरू पेश गर्न सक्छौँ, त्यसपछि तिनले हाम्रो कामको सधैँ जानकारी मागिरहनेछैनन्।” मैले उक्साएपछि, अगुवा हाम्रो कामको जानकारी लिन आउँदा, मेरा सहकर्मीहरूले अनुहार बिगार्थे, र जवाफ दिँदा पनि, एक-दुईवटा झारा टार्ने कुरा बताउँथे। तिनीहरूले हाम्रो कामका कठिनाइ र समस्याहरूबारे विस्तृत रिपोर्ट दिँदैनथे, जसले गर्दा, अगुवाले हाम्रोमा भएका समस्याहरू बुझ्‍न सक्दैनथे र मलजल काममा सुधार आउन सकेन।

अर्कोपटक, हामीले मलजलकर्ताहरूलाई विकास गराउनमा ध्यान दिइरहेका छैनौँ भन्‍ने अगुवाले देखे, त्यसैले कामको यो पक्षको महत्त्वबारे सङ्गति दिँदै हामीलाई पत्र पठाए र हामीलाई अभ्यासका केही मार्ग प्रदान गरे। हामीले यो प्रोजेक्टको लागि जिम्‍मेवारी लिइरहेका छैनौँ, लसकमसक गरिरहेका छौँ र प्रभावकारी भएको छैनौँ भनेर पनि तिनले औँल्याए। परिणामस्वरूप, नयाँ विश्‍वासीहरूले तालिम पाइरहेका थिएनन् र यसले सिधै मलजल काममा असर पारिरहेको थियो। तिनले हामीलाई यसमा ध्यान दिन थाल्‍न अनुरोध गरे, र केही नयाँ विश्‍वासीलाई तुरुन्तै मलजलकर्ताको रूपमा तालिम दिनू भनेर पनि भने। पत्र देख्दा मलाई अलिक प्रतिरोध गर्न मन लाग्यो: “यसमा त अति धेरै माग गरिएको छ। यी नयाँ विश्‍वासीहरूले भर्खरै आफ्‍नो कर्तव्य थालेका हुन्—तिनीहरूलाई प्रगति गराउनु सजिलो छैन! मानिसहरूलाई प्रगति गराउनमा तपाईंसँग धेरै अनुभव छन्, तपाईंले हामीलाई तपाईंकै मापदण्ड लागू गर्नु हुँदैन।” तर त्यसपछि सोचेँ, “यदि मैले सिधै गुनासो गरेँ भने, के तिनले मलाई दक्ष सेवक होइन भनेर सोच्‍नेछन्? त्यसो गर्नु हुँदैन! मैले तिनलाई हाम्रो सम्पूर्ण समूह नै यी मागहरू पूरा गर्न असमर्थ छ भनेर देखाउनुपर्छ, त्यसरी तिनीसँग भनेको मान्‍नेबाहेक अर्को उपाय हुँदैन र म एकलै जिम्‍मेवार ठहरिनेछैनँ।” त्यसकारण मैले अनुहार खुम्च्याउँदै चिन्तित सोरमा भनेँ: “अगुवाका मागहरू अलिक धेरै भयो। हामीमा उहाँको जस्तो धेरै अनुभव छैन।” अरू सिस्टरहरूले पनि तुरुन्तै शिर हल्‍लाउँदै सहमति जनाए। तिनीहरूमध्ये एउटीले यसो भनिन्: “अगुवाको क्षमता राम्रो छ र उहाँ आफ्‍नो काममा निकै प्रभावकारी हुनुहुन्छ, हामी कसरी उहाँको तुलनामा आउन सकौँला र?” अर्कीले भनिन्: “अगुवाले हामीबाट अति धेरै माग गरिरहनुभएको छ। हामीले यो काम कसरी पूरा गर्ने?” सबैको विचार उस्तै देखेर मलाई निकै खुसी लाग्यो। अगुवासँग भनेको मान्‍नेबाहेक अर्को उपाय हुनेथिएन। आखिर, तिनले सम्पूर्ण समूहलाई बर्खास्त गर्न सक्दैनथे! भोलिपल्ट, मैले अगुवाको पत्रको जवाफ दिएँ र तिनलाई हाम्रो वर्तमान परिस्थितिबारे बुझाउन खोज्दै हाम्रो कामका समस्याहरू बताएँ। अन्तिममा, मैले यसो भन्दै एक हरफ थपेँ: “अहिलेको लागि हामीले गर्न सक्‍ने अधिकतम काम यही हो। यसलाईअझ बढाउन निकै गाह्रो हुनेछ,” र मैले पत्रमा “हाम्रो” भन्‍ने शब्‍दलाई जोड दिन पक्का गरेँ ताकि अगुवाले यो हाम्रो समग्र विचार हो भन्‍ने जानून्। यसरी अगुवाले हामीलाई त्यस्तो उच्च मापदण्ड लागू गर्नेथिएनन्। तर अचम्‍मको कुरो, अर्को भेलामा अगुवाले मलाई निराकरण र खुलासा गर्दै मैले आफ्‍नो कर्तव्यमा बोझ लिँदिनँ, सुधार गर्न म उत्प्रेरित हुँदिनँ, ब्रदर-सिस्टरहरूबीच नकरात्मक विचार फैलाउँछु, गुटबन्दी गरेर अरूलाई मसँगै अगुवाको प्रतिरोध गर्न उक्साउँछु भनेर भने। मैले नयाँ विश्‍वासीहरूलाई प्रगति गराउनमा लसकमसक गरेर मण्डलीको काममा बाधा दिइरहेकी छु र समूहको काममा कुनै भूमिका निभाइरहेकी छैनँ भनेर पनि तिनले भने। त्यसपछि अन्ततः मलाई बर्खास्त गरियो।

बर्खास्त भएपछि, मलाई अलिक ग्‍लानि र खिन्न महसुस भयो। मैले समस्या पैदा गरेकी, दुष्कर्म गरेकी र परमेश्‍वरलाई चिढ्याएकी छु भन्‍ने मलाई थाहा थियो। समस्याहरू पैदा हुँदा मैले सत्यता खोजेकी थिइनँ र धारणाहरूसमेत फैलाएकी थिएँ जसले सबैलाई नकारात्मक र निष्क्रिय भएर जिउने तुल्याए। मैले साँच्‍चै नै मण्डलीको काममा बाधा पुऱ्याएकी थिएँ। पछि, मनन गर्ने क्रममा मैले परमेश्‍वरका वचनहरूको यो खण्ड भेट्टाएँ: “ख्रीष्टविरोधीहरूले आफ्‍नो हृदयमा सधैँ ख्रीष्टको ईश्‍वरीय सारबारे शङ्का गर्ने र तिनीहरूमा सधैँ अवज्ञाकारी स्वभाव हुने भएकोले, जब ख्रीष्टले तिनीहरूलाई कुनै काम सुम्पनुहुन्छ, तब तिनीहरूले तिनको बारेमा सधैँ छानबिन र छलफल गर्छन्, र ती सही छन् कि गलत भनेर निर्धारण गर्न मानिसहरूलाई आग्रह गर्छन्। यो गम्‍भीर समस्या हो, होइन र? (हो।) तिनीहरूले ती कुराहरूलाई सत्यता पालनाको दृष्टिकोणबाट लिइरहेका हुँदैनन्, बरु परमेश्‍वरको विरोधको दृष्टिकोणबाट लिइरहेका हुन्छन्। यो ख्रीष्टविरोधीहरूको स्वभाव हो। जब तिनीहरूले ख्रीष्‍टका आदेश र कार्य बन्दोबस्तहरूबारे सुन्छन्, तब तिनीहरूले तिनलाई स्वीकार र पालना गर्दैनन्, बरु छलफल गर्न थाल्छन्। अनि तिनीहरूले केबारेमा छलफल गर्छन्? तिनीहरूले ख्रीष्टका वचन र आदेशहरू सही छन् कि गलत भनेर छलफल गर्छन्, र तिनलाई पालना गर्ने कि नगर्ने भनेर जाँच गर्छन्। के तिनीहरूको मनोवृत्ति यी कुराहरू लागू गर्न चाहने किसिमको हुन्छ? हुँदैन—तिनीहरू अझै धेरै मानिसहरूलाई आफूजस्तै बनाउन र ती कुरा नगर्न उक्साउन चाहन्छन्। अनि के ती काम नगर्नु आज्ञापालनको सत्यता अभ्यास गर्नु हो? अवश्य होइन। त्यसो भए। तिनीहरूले के गरिरहेका हुन्छन्? (विद्रोह।) तिनीहरूले परमेश्‍वरविरुद्ध आफै विद्रोह गरिरहेका मात्रै हुँदैनन्, सामूहिक विद्रोहसमेत गर्ने योजना बनाइरहेका हुन्छन्। यो तिनीहरूको व्यवहारको प्रकृति हो, होइन र? सामूहिक विद्रोह: सबैलाई आफूजस्तै बनाउनु, सबैलाई आफूले जस्तै सोच्‍ने, आफूले जस्तै बोल्‍ने, आफूले जस्तै निर्णय गर्ने बनाउनु, मिलेर ख्रीष्टको निर्णय र आदेशहरूको विरोध गर्नु। यो ख्रीष्टविरोधीहरूको कार्यप्रणाली हो। ख्रीष्टविरोधीहरूले ‘सबैले गर्छन् भने यो अपराध होइन’ भन्‍नेमा विश्‍वास गर्छन्, त्यसकारण तिनीहरूले अरूलाई परमेश्‍वरविरुद्ध विद्रोह गर्न उक्साउँछन्, र यस्तो अवस्थामा परमेश्‍वरको घरले तिनीहरूलाई केही पनि गर्न सक्दैन भन्‍ने सोच्छन्। के यो मूर्खता होइन र? ख्रीष्टविरोधीहरूको परमेश्‍वरविरुद्ध लड्ने क्षमता अत्यन्तै सीमित हुन्छ, तिनीहरू पूरै एक्लै हुन्छन्। त्यसैले, तिनीहरूले सामूहिक रूपमा परमेश्‍वरको विरोध गर्न मानिसहरू भर्ती गर्ने प्रयास गर्छन्, किनभने तिनीहरूले हृदयमा यस्तो सोच्छन्, ‘म एउटा समूहका मानिसहरूलाई बहकाउनेछु, र मैले जस्तै सोच्‍ने र व्यवहार गर्ने बनाउनेछु। हामीले मिलेर ख्रीष्‍टका वचनहरूलाई इन्कार गर्नेछौँ, र परमेश्‍वरका वचनहरूमा बाधा दिएर, तिनलाई लागू हुनबाट रोक्‍नेछौँ। अनि यदि कोही मेरो काम जाँच्‍न आयो भने, म सबैले यस्तो निर्णय गरेका हुन् भनेर भन्‍नेछु—त्यसपछि तपाईंले के गर्नुहुँदो रहेछ हेर्नेछौँ। म तपाईंको लागि यो काम गर्नेछैनँ, म यसलाई लागू गर्नेछैनँ—हेरौँ, तपाईंले मलाई के गर्नुहुन्छ!’ … के ख्रीष्टविरोधीहरूमा प्रकट हुने यी कुराहरू घृणास्पद छैनन् र? (ती अत्यन्तै घृणास्पद छन्।) अनि केले ती घृणास्पद भएका हुन्? यी ख्रीष्टविरोधीहरूले परमेश्‍वरको घरमा शक्ति हत्याउन चाहन्छन्, तिनीहरू रहेको ठाउँमा ख्रीष्‍टका वचनहरू लागू हुँदैनन्, तिनीहरूले तिनलाई लागू गर्दैनन्। मानिसहरूले ख्रीष्टका वचनहरू पालना गर्न नसक्दा, अवश्य नै अर्को परिस्थिति पनि संलग्‍न भएको हुन सक्छ: कतिपय मानिसहरूमा कमजोर क्षमता हुन्छ, तिनीहरूले परमेश्‍वरका वचनहरू सुन्दा तिनलाई बुझ्‍न सक्दैनन्, र तिनलाई कसरी लागू गर्ने सो तिनीहरूलाई थाहा हुँदैन; तैँले सिकाइस् भने पनि तिनीहरूले ती लागू गर्न सक्दैनन्। यो फरक मामला हो। अहिले हामीले सङ्गति गरिरहेको विषय ख्रीष्टविरोधीहरूको सार हो, र यो मानिसहरू काम गर्न सक्षम छन् कि छैनन्, वा तिनीहरूको क्षमता कस्तो छ भन्‍ने कुरासँग सम्‍बन्धित छैन; यो ख्रीष्टविरोधीहरूको स्वभाव र सारसँग सम्‍बन्धित छ। तिनीहरू ख्रीष्‍ट, परमेश्‍वरको घरका कार्य बन्दोबस्तहरू, र सत्यताका सिद्धान्तहरूको पूरै विरुद्धमा हुन्छन्। तिनीहरूमा कुनै आज्ञाकारिता हुँदैन, विरोध मात्रै हुन्छ। ख्रीष्टविरोधी यस्तै हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग चार))। परमेश्‍वरका वचनहरू पढेपछि, मलाई मैले जे गरेँ त्यो अति गम्‍भीर अपराध रहेछ भन्‍ने महसुस भयो। ख्रीष्टविरोधीसँग कसरी विद्रोही स्वभाव हुन्छ, परमेश्‍वरका अनुरोधहरू र परमेश्‍वरको घरको कामका बन्दोबस्तहरूलाई अलिकति पनि स्विकार्दैनन् वा ती पालन गर्ने इच्‍छा गर्दैनन्, प्रतिरोध र विरोधले भरिएका हुन्छन् र अरूलाई छल गरेर आफूसँगै विरोधीसमेत बनाउँछन् भनेर परमेश्‍वरले गर्नुभएको खुलासाले मलाई विशेष रूपमा प्रभावित गरेको थियो। पहिले भएको घटनाबारे सोच्दा, मैले पनि त्यस्तै व्यवहार देखाएकी थिएँ। अगुवाले हाम्रो कामको प्रगति विस्तृतरूपमा जाँच्न चाहँदा, म रिसाएँ र यसले मेरो कर्तव्यमा ढिलाइ गर्नेछ र मेरो कामको परिणाममा असर पार्नेछ भनेर चिन्तित भएँ, त्यसकारण मैले यो स्विकार्नै नसकेर अगुवाबारे पूर्वाग्रही विचारहरू फैलाएँ, र तिनीविरुद्ध खडा भएर विद्रोह गर्न अरू सिस्टरहरूलाई एकत्र गरेँ। अगुवाले हाम्रो कामको प्रगति अत्यन्तै सुस्त छ र हामीले परिणामहरू प्राप्त गरिरहेका छैनौँ भनेर औँल्याउँदा, र हाम्रो कामको प्रभावकारितालाई कसरी सुधार्ने भनेर बताउँदा, म प्रतिरोधी भएँ, मैले तर्क गरेँ र भनेको मानिनँ। अगुवाले हामीलाई अति उच्‍च मापदण्ड राखिरहेका छन् र हाम्रा वास्तविक समस्याहरू बुझेका छैनन् भन्‍ने मलाई लाग्यो। हाम्रो प्रभावकारितालाई सुधार गर्ने उपायबारे अगुवाले सङ्गति गर्दा, म मान्दिनथेँ। अगुवालाई झुकाएर हामीप्रतिका मापदण्डहरू घटाउन लगाउन, र हाम्रो कामका खराब परिणामहरू म एकलैले गर्दा होइन भनेर तिनलाई जनाउन, मैले अरूमाझ अगुवाका मागहरू अति उच्‍च छन् भन्‍ने विचार फैलाएँ, अनि अगुवाले हामीलाई हदै गरिरहेका छन् भनेर तिनीहरूलाई विश्‍वस्त पार्दै मसँगै विरोध गर्न उक्साएँ ताकि म एकलैलाई जिम्‍मेवार नठहराइयोस्। म अति षड्यन्त्रकारी थिएँ र म गुप्त मनसाय र शैतानी छल लिएर बोल्थेँ। म आफ्‍ना अभिप्रायहरू पूरा गर्न अरू मानिसलाई कसरी प्रयोग गर्ने भनेर मात्रै सोच्‍न सक्थेँ। अगुवाले हाम्रा समस्याहरू समयमै पत्ता लगाएर सच्याउन, हाम्रो कामको प्रभावकारिता बढाउन र नयाँ विश्‍वासीहरूलाई आफ्‍नो कर्तव्य जतिसक्दो चाँडो पूरा गर्न तालिम दिन हामीलाई सहयोग गर्नको लागि हाम्रो कामका विवरणहरू सोधेका थिए। तिनले परमेश्‍वरका माग र मण्डलीका बन्दोबस्तअनुसार मात्रै काम गरिरहेका थिए, तर म भनेको मान्दिनथेँ र प्रतिरोध गर्थेँ। यो अगुवासित मेरो असहमति थिएन, यो त मण्डलीको काम र परमेश्‍वरका मागहरूप्रति प्रतिरोध थियो। मैले पूर्णतया परमेश्‍वरविरुद्ध काम गरिरहेकी थिएँ। मैले सबैलाई छल गरेँ र मेरो पक्षमा उभिन उक्साएँ, ताकि मण्डलीको बन्दोबस्तविरुद्ध हामी सबैको विश्‍वास र बोली उस्तै होस्। मैले ख्रीष्टविरोधी स्वभाव प्रकट गरेकी थिएँ र शैतानको नोकरको रूपमा काम गरिरहेकी थिएँ। मैले ब्रदर-सिस्टरहरूलाई छल गर्न नकारात्मक कुरा बोलेँ, जसले गर्दा सुधार गर्ने तिनीहरूको उत्साह मऱ्यो, तिनीहरूले आफ्‍नो वर्तमान स्तरमा नै चित्त बुझाए अनि आफ्‍नो काममा लापरवाह हुँदै जथाभावी गरे। परिणामस्वरूप, मलजलको काममा निरन्तर परिणाम आउन सकेन। नयाँ विश्‍वासीहरूको तालिममा भएको यो बाधा र अवरोध दुष्कर्म थियो! यो महसुस गरेपछि, मलाई अलिक डर लाग्यो। यदि मैले यसै गरिरहेकी भए, अझै धेरै दुष्कर्म मात्रै गर्नेथेँ र अन्तिममा ख्रीष्टविरोधी बनेर म खुलासा भई हटाइनेथेँ। मण्डलीले मलाई गरेको बर्खास्त परमेश्‍वरको धार्मिकता र सुरक्षाको चिन्‍ह थियो। मैले परमेश्‍वरलाई प्रार्थना गरेँ: “प्यारो परमेश्‍वर, मेरो बर्खासी तपाईंको धार्मिकताको चिन्‍ह थियो। तपाईंका वचनहरूद्वारा खुलासा र न्याय गरिएपछि, मैले आफ्‍नो ख्रीष्टविरोधी स्वभाव चिनेकी छु। तपाईंले यस बर्खासीद्वारा मलाई सुरक्षा र मुक्ति दिइरहनुभएको थियो र म तपाईंलाई धन्यवाद दिन्छु!”

त्यसपछि, मैले यस्तो भ्रष्ट स्वभाव प्रकट गर्ने परमेश्‍वरको वचनका अरू दुईवटा खण्ड भेट्टाएँ: “ख्रीष्टविरोधीहरूले मानिसहरूलाई धोका दिन प्राय सिद्धान्तहरू फैलाउँछन्। ख्रीष्टविरोधीहरूले जुनसुकै काम गरिरहेका भए पनि, तिनीहरूले सधैँ अन्तिम निर्णय आफै गर्नुपर्छ। तिनीहरू सत्यताका सिद्धान्तहरूको पूर्ण विरोधमा हुन्छन्। त्यसकारण ख्रीष्टविरोधीहरूमा प्रकट हुने कुराको आधारमा, ख्रीष्टविरोधीहरूको स्वभाव कस्तो हुन्छ? के तिनीहरूले सकारात्मक कुराहरू, र सत्यतालाई प्रेम गर्छन्? के तिनीहरूमा परमेश्‍वरप्रतिको साँचो आज्ञापालन हुन्छ? (हुँदैन।) तिनीहरूको सार सत्यताप्रति दिक्‍क र घिन मान्‍ने किसिमको हुन्छ। यदि मात्र होइन, तिनीहरू यति अहङ्कारी हुन्छन् कि तिनीहरूले तर्कसङ्गतता पूरै गुमाएका हुन्छन्, र तिनीहरूमा न्यूनतम विवेक र समझ पनि हुँदैन; तिनीहरू मानिस भनिन लायक हुँदैनन्। तिनीहरूलाई शैतानको कोटिका भनेर मात्रै भन्‍न सकिन्छ—तिनीहरू नरपिशाचहरू हुन्। सत्यता स्वीकार नगर्ने मानिसहरू सबै नरपिशाचहरू हुन्, र यसमा कुनै शङ्‍का छैन” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग चार))। “सत्यताको अभ्यास र ख्रीष्टको आज्ञपालन गर्नेबारे, ख्रीष्टविरोधीहरूको हृदयमा कस्तो मनोवृत्ति हुन्छ? एउटै शब्‍द हुन्छ: विरोध। तिनीहरूले विरोध गरिरहन्छन्। अनि यो विरोधभित्र कस्तो स्वभाव लुकेको हुन्छ? केले यो पैदा गर्छ? यसलाई अनाज्ञाकारिताले पैदा गरेको हुन्छ। स्वभावको आधारमा, यो सत्यताप्रति दिक्‍क मान्‍ने स्वभाव हो, यो तिनीहरूको हृदयमा अनाज्ञाकारीता हुनु हो, तिनीहरूले आज्ञापालन गर्न चाहेका हुँदैनन्। अनि, परमेश्‍वरको घरले अगुवा र सेवकहरूलाई सबै निर्णय आफै गर्नुको सट्टा मिलेर काम गर्नू, छलफल गर्न सिक्‍नू भनेर भन्दा, ख्रीष्टविरोधीहरूले आफ्‍नो हृदयमा के सोच्छन्? ‘मानिसहरूसँग सबै कुरा छलफल गर्नु एकदमै झमेला हुन्छ! म यी कुराहरूको बारेमा निर्णय गर्न सक्छु। अरूसँग मिलेर काम गर्नु, यसबारे तिनीहरूसँग कुरा गर्नु, सिद्धान्तअनुसार काम गर्नु—कस्तो मूर्ख र लाजमर्दो कुरा!’ ख्रीष्टविरोधीहरूले आफूले सत्यता बुझेको छु, सबै कुरा स्पष्ट जानेको छु, आफूसित आफ्‍नै अन्तर्ज्ञान र कार्यशैलीहरू छन् भन्‍ने सोच्छन्, त्यसकारण तिनीहरूले अरूसँग मिलेर काम गर्न सक्दैनन्, तिनीहरूले मानिसहरूसँग कुनै पनि विषय छलफल गर्दैनन्, सबै कुरा आफ्‍नै शैलीमा गर्छन्, र अरू कसैको कुरा सुन्दैनन्! ख्रीष्टविरोधीहरूले मुखले त आज्ञापालन गर्न इच्‍छुक छु, र अरूसँग काम गर्न तयार छु भनेर भन्‍ने भए पनि, तिनीहरूको जबाफ बाहिरबाट जति राम्रो सुनिए पनि, तिनीहरूका शब्‍दहरू जति राम्रो सुनिए पनि, तिनीहरूले आफ्नो विद्रोही स्थिति परिवर्तन गर्न, र आफ्नो शैतानी स्वभाव बदल्न सक्दैनन्। भित्री रूपमा तिनीहरू अत्यन्तै विद्रोही हुन्छन्—तर कति हदसम्‍म? ज्ञानको भाषामा भन्‍ने हो भने, यो फरक प्रकृतिका दुई कुराहरूलाई सँगै राख्दा हुने अवस्थाजस्तै हुन्छ: इन्कार, जसलाई हामी ‘प्रतिरोध’ भनेर अर्थ्याउन सक्छौँ। ख्रीष्टविरोधीहरूको स्वभाव ठीक यस्तै हुन्छ: माथिप्रतिको विरोध। तिनीहरूलाई माथिको विरोध गर्न मन पर्छ र तिनीहरूले कसैको आज्ञापालन गर्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग चार))। ख्रीष्टविरोधीहरूको प्रकृति र सार सत्यतालाई घृणा गर्ने र परमेश्‍वरविरोधी हुन्छन् भनी परमेश्‍वर भन्‍नुहुन्छ। मेरो स्वभाव ख्रीष्टविरोधीको जस्तै रहेछ भन्‍ने मलाई महसुस भयो। मेरो काममा ढिलाइ हुन्छ भन्‍ने सोचेर म अगुवाको रेखदेखप्रति रिसाएँ र प्रतिरोधी भएँ, र तिनले हामीलाई हाम्रो परिणाम बढाउन माग गरेर हामीबाट धेरै नै माग गरिरहेका छन् भन्‍ने सोचेँ, त्यसैले म भनेको मान्दिनथेँ अनि निरन्तर आवाज उठाएँ र विरोध गरेँ। वास्तवमा, अगुवाले हाम्रो कामका समस्याहरू औँल्याउँदा मैले भनेको मान्‍नुपर्थ्यो र हामीले किन हाम्रो काममा परिणामहरू प्राप्त गर्न सकेनौँ, हामी आफ्नो कर्तव्यमा अत्यन्तै लापरवाह भएर यस्तो भएको हो कि, वा हामीमा अन्तर्ज्ञानको कमी भएर ब्रदर-सिस्टरहरूका समस्या समाधान गर्न सत्यता प्रयोग गर्न नसकेका हौँ कि भनेर कर्तव्यनिष्ठा भई मनन गर्नुपर्थ्यो। समस्या पहिचान गरेपछि, म यो सच्याउन र सुधार गर्न तुरुन्तै अघि बढिहाल्‍नुपर्थ्यो। तर मैले सत्यता स्विकार्ने वा मनन गर्ने पटक्‍कै गरिनँ, न त आफ्‍नो कर्तव्य राम्ररी पूरा नगरेकोमा दोषी वा पछुतो नै महसुस गरेँ। मैले बर्खास्त हुनबाट बच्‍न, अरूलाई मसँगै अगुवाको विरोध गर्न लगाउन निकै पापड बेलेँ। अगुवाले कामको अनुगमन र रेखदेख गर्नु सकारात्मक कुरा र परमेश्‍वरको माग थियो, तर मैले प्रतिरोध र विरोध गरेँ। यसो हेर्दा, मैले अगुवासँग सिङ जुधाइरहेकी थिएँ, तर वास्तवमा, म सत्यतादेखि दिक्‍क मान्थेँ र सकारात्मक कुराहरूलाई घृणा गर्थेँ। मैले मण्डलीको काममा बाधा र व्यवधान ल्याएकी थिएँ। सत्यताप्रति म कति दिक्‍क मान्दो रहेछु र मैले परमेश्‍वरविरुद्ध विद्रोहसमेत गरेकी छु भन्‍ने देखेर, म आफ्‍नो शैतानी स्वभावदेखि भयभीत भएँ। मैले मण्डलीबाट निकालिएका केही ख्रीष्टविरोधीहरूबारे सोचेँ। मानिसहरूले तिनीहरूलाई आलोचना, सहयोग, काटछाँट र निराकरण गर्दा, तिनीहरू कहिल्यै सत्यता स्विकार्ने वा आत्मचिन्तन गर्ने गर्दैनथे। यदि मानिसहरूले तिनीहरूको कामको रेखदेख गरे वा तिनीहरूलाई सुझाव दिए भने, तिनीहरू लज्जित भएर रिसले चूर हुन्थे र ती मानिसहरूलाई शत्रु ठान्थे। तिनीहरूले जिद्दी हुँदै सक्दो मौखिक विरोध र प्रतिरोध गर्थे। तिनीहरूले मण्डलीको काममा गम्‍भीर हानि गर्ने दुष्कर्म गर्दा पनि, पश्‍चात्ताप गर्दैनथे र अन्तिममा मण्डलीबाट निकालिए। यो सब सत्यतालाई दिक्‍क मान्‍ने र घृणा गर्ने तिनीहरूको ख्रीष्टविरोधी स्वभावको कारण भएको थियो। के मैले प्रकट गरेको स्वभाव पनि ख्रीष्टविरोधीको जस्तै थिएन र? यदि मैले पश्‍चात्ताप नगरेकी भए, अन्त्यमा मलाई खुलासा गरेर हटाइनेथ्यो।

पछि मैले किन अरूलाई अगुवाको विरोधमा उक्साएँ भनेर मनन गरेँ। यो सबको मूल कारण के थियो? खोजी गर्ने क्रममा, मैले परमेश्‍वरका वचनहरूको यो खण्ड भेट्टाएँ। सर्वशक्तिमान्‌ परमेश्‍वर भन्‍नुहुन्छ, “मानिसहरूले परमेश्‍वरको कामको अनुभव गरेर सत्यता बुझुञ्‍जेलसम्‍म, भित्रैबाट ठाउँ लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तैँले किन आफ्नो ओहदा संरक्षण गर्छस्? किन तँमा त्यस्ता तीव्र भावनाहरू छन्? किन तैँले ती अधर्मी कुराहरूमा आनन्द लिन्छस्? किन तँ ती दुष्टताहरूलाई मन पराउँछस्? त्यस्ता कुराहरूप्रति तेरो लगाव हुनुको आधार के हो? यी कुराहरू कहाँबाट आउँछन्? ती कुराहरू स्वीकार गर्न तँ किन त्यति धेरै खुशी हुन्छस्? अहिलेसम्ममा, तिमीहरू सबैले बुझिसकेको हुनुपर्छ कि यी सबै कुराहरू हुनुको मुख्य कारण भनेकै मनिसभित्र शैतानको विष हुनु हो। त्यसो भए, शैतानको विष के हो? यो कसरी अभिव्यक्त हुन सक्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, मानिसहरूले जबाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यो एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनिसकेको छ। मानिसहरूले जेसुकैको खोजी गर्ने भए पनि, तिनीहरूले यो आफ्नै लागि मात्र गर्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति, भ्रष्ट मानवजातिको शैतानी प्रकृतिको साँचो चित्रण भइसकेका छन्, र यो शैतानी प्रकृति पहिले नै भ्रष्ट मानवजातिको अस्तित्वको आधार भइसकेको छ; भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ। शैतानले गर्ने सबै कुरा यसका आफ्नै रुचि, महत्त्वाकाङ्क्षा, र उद्देश्यहरूको लागि हो; यसले परमेश्‍वरलाई उछिन्‍न, उहाँबाट स्वतन्त्र हुन, र परमेश्‍वरले सृष्टि गर्नुभएका सबै कुराहरूलाई नियन्त्रणमा लिन चाहन्छ। आज, शैतानले मानिसहरूलाई यस हदसम्म भ्रष्ट पारेको छ: तिनीहरू सबैसँग शैतानी प्रकृति छन्, तिनीहरू सबैले परमेश्‍वरलाई नकार्ने र विरोध गर्ने प्रयास गर्छन्, तिनीहरू आफ्नो नियतिलाई आफ्नै वशमा राख्‍न चाहन्छन् र परमेश्‍वरका योजनाबद्ध कार्य र बन्दोबस्तहरूको विरोध गर्ने प्रयास गर्छन्—तिनीहरूका महत्त्वाकाङ्क्षा र रुचिहरू ठ्याक्‍कै शैतानका जस्ता छन्। त्यसकारण, मानिसको प्रकृति शैतानको प्रकृति हो” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। परमेश्‍वरका वचनहरू पढेपछि, मलाई के महसुस भयो भने मैले परमेश्‍वरविरोधी यस्तो घोर काम गर्न सक्नु भनेको आफ्नो भ्रष्ट स्वभाव देखाउनु मात्रै थिएन, तर यो त मेरो शैतानी प्रकृति र सारले गर्दा भएको थियो। परिणामस्वरूप, म कुनै पनि बेला परमेश्‍वरको विरोध गर्न सक्थेँ। मलाई शैतानले कति गहिरोसित भ्रष्ट तुल्याएको छ भनेर मैले देखेँ। म “अरूको होइन, आफ्नो दुनो सोझ्याउनुपर्छ” भन्‍ने शैतानी दर्शनअनुसार जिउथेँ अनि अत्यन्तै स्वार्थी र छली भएकी थिएँ। मैले गर्ने र भन्‍ने सबै कुरा आफ्नो रक्षा गर्न र आफ्‍ना हितहरू कायम राख्नका लागि थिए। अगुवाले रेखदेख गर्ने क्रममा मेरो काममा कठिनाइ र समस्याहरू भेट्दा, मलाई अदक्ष ठानेर बर्खास्त गर्लान् भन्‍ने चिन्ताले, मैले षड्यन्त्र र युक्ति रचेँ, अगुवाप्रतिको असन्तुष्टि फैलाएँ र अगुवाको रेखदेखप्रति विरोध जनाउन र अदक्ष काम गर्ने म मात्रै होइनँ, यो हाम्रो साझा समस्या हो भनेर तिनलाई बुझाउनको लागि मसँगै विरोधमा उभिन अरूलाई पनि गाभेँ र उक्साएँ। मैले आफ्‍नो हैसियत कायम राख्‍न, अगुवामाथि जाइलाग्‍न र आफूलाई रक्षा गर्न ठूलो युक्ति रचेँ। यसले मण्डलीको काममा गम्‍भीर हानि गर्‍यो। मैले जति मनन गरेँ, त्यति नै म कति स्वार्थी, घृणित र बेसरम रहेछु भन्‍ने थाहा पाएँ। यस्तो दुष्ट काम गर्न सक्‍ने—ममा स्पष्टै मानवताको एकदमै कमी थियो! मलाई निकै पछुतो भयो र परमेश्‍वरलाई प्रार्थना गरेँ: “प्यारो परमेश्‍वर! मैले दुष्कर्म गरेर मण्डलीको काममा बाधा पुऱ्याएकी छु। म पूर्णरूपमा पश्‍चात्ताप गर्न, अगुवाको रेखदेख र डोऱ्याइ स्विकार्न, अनि सृष्टि गरिएको प्राणीको रूपमा आफ्‍नो कर्तव्य इमानदारीसाथ गर्न तयार छु।”

पछि, मैले परमेश्‍वरका वचनहरूका केही खण्ड पढेँ, जसले मलाई अगुवाको रेखदेख र मार्गदर्शनप्रति राख्‍नुपर्ने सही मनोवृत्ति देखाइदिए। सर्वशक्तिमान्‌ परमेश्‍वर भन्‍नुहुन्छ, “आज, धेरै मानिसहरूले कर्तव्य निभाउने भए पनि, सत्यता खोजी गर्ने थोरै मात्र छन्। मानिसहरूले आफ्‍नो कर्तव्य निभाउने क्रममा बिरलै मात्र सत्यता खोजी गर्ने र सत्यताको वास्तविकतामा प्रवेश गर्ने गर्छन्; धेरैजसोको कुरा गर्दा, तिनीहरूको काम गर्ने शैलीमा अझै कुनै सिद्धान्त हुँदैन, तिनीहरू अझै पनि साँचो रूपमा परमेश्‍वरको आज्ञापालन गर्ने मानिसहरू होइनन्; तिनीहरूले मुखले मात्र सत्यतालाई प्रेम गर्छु, र सत्यता पछ्याउन इच्‍छुक छु, अनि सत्यताप्रति लागिपर्न इच्‍छुक छु भनी भन्छन्, तैपनि तिनीहरूको सङ्कल्प कति लामो समयसम्‍म टिक्छ थाहा हुँदैन। सत्यता नपछ्याउने मानिसहरूले कुनै पनि समयमा र कुनै पनि स्थानमा भ्रष्ट स्वभाव प्रकट गर्न सक्छन्। सत्यता खोजी नगर्ने मानिसहरूमा आफ्‍नो कर्तव्यको कुनै जिम्‍मेवारीबोध हुँदैन, तिनीहरू लापरवाह र झाराटारुवा हुन्छन्, तिनीहरूले आफ्‍नो इच्‍छाअनुसार काम गर्छन्, र तिनीहरू काटछाँट र निराकरण स्विकार्नसमेत सक्दैनन्। नकारात्मक र कमजोर हुनेबित्तिकै सत्यता खोजी नगर्ने मानिसहरूले हरेस खाने सम्‍भावना हुन्छ—यो प्रायजसो भइरहन्छ, योभन्दा आम कुरा अरू केही छैन; सत्यता खोजी नगर्ने मानिसहरू सबैले व्यवहार गर्ने तरिका यस्तै हुन्छ। त्यसकारण, मानिसहरूले सत्यता अझै प्राप्त गरेका छैनन् भने, तिनीहरू भरोसा र विश्‍वास गर्न नसकिने हुन्छन्। तिनीहरू विश्‍वास गर्न नसकिने हुन्छन् भन्‍नुको अर्थ के हो? यसको अर्थ तिनीहरूले कठिनाइ वा बाधा सामना गर्दा, तिनीहरू पतन हुने, र नकारात्मक र कमजोर बन्‍ने सम्‍भावना धेरै हुन्छ भन्‍ने हो। के प्रायजसो नकारात्मक र कमजोर भइरहने मानिस विश्‍वासयोग्य हुन्छ? अवश्यै हुँदैन। तर सत्यता बुझ्‍ने मानिसहरू फरक हुन्छन्। साँचो रूपमा सत्यता बुझेका मानिसहरूमा अवश्यै परमेश्‍वरको डर मान्‍ने, र उहाँको आज्ञापालन गर्ने हृदय हुन्छ, र परमेश्‍वरको डर मान्‍ने हृदय भएका मानिसहरू मात्रै भरोसालायक मानिसहरू हुन्; परमेश्‍वरको डर मान्‍ने हृदय नभएका मानिसहरू भरोसायोग्य हुँदैनन्। परमेश्‍वरको डर मान्‍ने हृदय नभएका मानिसहरूसँग कसरी व्यवहार गर्नुपर्छ? अवश्य पनि तिनीहरूलाई प्रेमपूर्ण सहयोग र साथ दिइनुपर्छ। तिनीहरूले आफ्‍नो कर्तव्य निभाउँदा तिनीहरूलाई अझ बारम्‍बार जाँच्‍नुपर्छ, र अझ धेरै सहयोग र मार्गदर्शन गर्नुपर्छ; त्यसपछि मात्रै तिनीहरूले आफ्‍नो कर्तव्य प्रभावकारी रूपमा पूरा गर्न सक्छन् भन्‍ने सुनिश्‍चित हुन्छ। अनि यसो गर्नुको उद्देश्य के हो? मुख्य उद्देश्य परमेश्‍वरको घरको काममा साथ दिनु हो। सहायक उद्देश्यचाहिँ तुरुन्तै समस्याहरू पहिचान गर्नु, तिनीहरूलाई भरणपोषण गर्नु, सहयोग गर्नु, अनि निराकरण र काटछाँट गर्नु, तिनीहरूको विचलन सच्याउनु, र तिनीहरूका कमीकमजोरी र त्रुटिहरू पूर्ति गर्नु हो। यो मानिसहरूका लागि फाइदाजनक हुन्छ; यसमा कुनै पनि द्वेषपूर्ण कुरा हुँदैन। मानिसहरूको रेखदेख गर्नु, तिनीहरूलाई निगरानी गर्नु, तिनीहरूसित परिचित हुनु—यो सबै तिनीहरूलाई परमेश्‍वरमाथिको विश्‍वासमा सही मार्गमा प्रवेश गर्न, परमेश्‍वरले अह्राउनुभएअनुसार र सिद्धान्तअनुरूप आफ्‍नो कर्तव्य निभाउन सहयोग गर्नका लागि हो, ताकि तिनीहरूले कुनै पनि बाधा वा व्यवधान नल्याऊन्, ताकि तिनीहरूले समय बरबाद नगरून्। यसो गर्नुको उद्देश्य तिनीहरू र परमेश्‍वरको घरको कामप्रतिको जिम्‍मेवारी पूरा गर्नु हो; यसमा कुनै द्वेषभाव लुकेको हुँदैन” (वचन, खण्ड ५। अगुवा र सेवकहरूका जिम्‍मेवारीहरू)। “परमेश्‍वरको घरले कर्तव्य निभाउने मानिसहरूको रेखदेख, अवलोकन, र जाँच गर्ने गर्छ। के तिमीहरू परमेश्‍वरको घरको यो सिद्धान्त स्वीकार गर्छौ? (गर्छौँ।) यदि तैँले परमेश्‍वरको घरलाई तेरो रेखदेख, अवलोकन, र जाँच गर्न दिन सक्छस् भने त्यो राम्रो कुरा हो। यसले तँलाई आफ्नो कर्तव्य निभाउन मदत गर्छ, सन्तोषप्रद रूपमा कर्तव्य निभाउन र परमेश्‍वरको इच्‍छा सक्षम हुन मदत गर्छ। यसबाट मानिसहरूलाई फाइदा र सहयोग पुग्छ, यसमा कुनै पनि घाटा छैन। यस विषयमा व्यक्तिले सिद्धान्तहरू बुझेपछि, अगुवाहरू, सेवकहरू, र परमेश्‍वरका चुनिएका मानिसहरूको रेखदेखप्रति उसमा प्रतिरोध वा प्रतिरक्षाको भावना हुनुपर्छ कि पर्दैन? कहिलेकहीँ तँमाथि जाँच र अवलोकन हुन सक्छ, र तेरो कामको निरीक्षण हुन सक्छ, तर यो मनमा लिनुपर्ने कुरा होइन। किन त्यस्तो हो त? किनभने तैँले अहिले पाएका कामहरू, तैँले निभाउने कर्तव्य, र तैँले गर्ने कुनै पनि काम तेरो निजी मामला वा व्यक्तिगत जागिर होइन; ती परमेश्‍वरको घरको कामसँग सम्‍बन्ध भएका र परमेश्‍वरको कामको एक भागसँग जोडिएका हुन्छन्। त्यसकारण, जब कसैले तँसँग खुला हृदयले कुरा गर्ने र यस बेला तेरो अवस्था के छ भनेर पत्ता लगाउने कोसिस गर्दै केही समय तेरो अनुगमन वा अवलोकन गर्छ, वा तँलाई गहन प्रश्‍नहरू सोध्छ, अनि तिनीहरूको आचरण कहिलेकाहीँ केही कठोर भएको बेला तिनीहरूले तेरो निराकरण गर्छन् र तँलाई केही मात्रामा काटछाँट गर्छन्, र अनुशासनमा राख्छन् अनि हप्काउँछन्, तब यो सबै परमेश्‍वरको घरप्रतिको तिनीहरूको कर्तव्यनिष्ठा र जिम्मेवार आचरणकै कारणले गर्दा हो। यसप्रति तँसँग नकारात्मक विचार वा भावना हुनुहुँदैन। यदि तैँले अरूको निरीक्षण, अवलोकन र सोधपुछ स्वीकार गर्न सक्छस् भने त्यसको अर्थ के हुन्छ? त्यसको अर्थ, तैँले आफ्नो हृदयमा परमेश्‍वरको सूक्ष्म परीक्षणलाई स्वीकार्छस् भन्‍ने हुन्छ। यदि तँ मानिसहरूको निरीक्षण, अवलोकन र प्रश्‍नलाई स्वीकार गर्दैनस् भने—यदि तँ यी सबैलाई इन्कार गर्छस् भने—के तँ परमेश्‍वरको सूक्ष्म परीक्षणलाई स्वीकार गर्न सक्षम हुन्छस्? परमेश्‍वरको सूक्ष्म परीक्षण मानिसहरूको सोधपुछभन्दा विस्तृत, गहन र परिशुद्ध हुन्छ; परमेश्‍वरले चाहनुहुने कुरा योभन्दा अझ निश्‍चित, स्पष्ट र गहिरो हुन्छ। यसैले यदि तैँले परमेश्‍वरका चुनिएका मानिसहरूबाट गरिने अनुगमन स्वीकार गर्न सक्दैनस् भने, तैँले परमेश्‍वरको सूक्ष्म परीक्षण स्वीकार गर्छस् भन्‍ने तेरो दाबी खोक्रा शब्दहरू मात्र हुँदैनन् र? परमेश्‍वरको सूक्ष्म परीक्षण र जाँचलाई स्वीकार गर्न सक्षम हुनको निम्ति, सर्वप्रथम तँ परमेश्‍वरको घर, अगुवा र सेवकहरू अनि दाजुभाइ तथा दिदीबहिनीहरूको अनुगमनलाई स्वीकार गर्न सक्षम हुनुपर्छ” (वचन, खण्ड ५। अगुवा र सेवकहरूका जिम्‍मेवारीहरू)। परमेश्‍वरका वचनबाट मैले के थाहा पाएँ भने, हामीमा शैतानी भ्रष्ट स्वभाव हुने भएकोले, हामी आफ्नो काममा प्रायजसो मनोमानी गर्छौँ। यति मात्र होइन, हामी आफ्नो नीच र अल्छी प्रकृतिको कारण, प्रायजसो आफ्‍नो कर्तव्यमा लापरवाह हुन्छौँ र असल परिणामहरू निकाल्न खोज्दैनौँ। साथै, हामी धेरै तरिकाले सिद्धान्तविरुद्ध जान्छौँ, त्यसकारण हामीलाई मण्डलीको काम सहजरूपमा अघि बढेको सुनिश्‍चित गर्न रेखदेख र जाँच गर्ने अगुवा र सेवकहरू चाहिन्छ। परमेश्‍वरले अगुवा र सेवकहरूबाट माग गर्नुहुने कुरा यही हो र यो तिनीहरूको कामको महत्त्वपूर्ण पक्ष हो। तसर्थ मैले अगुवा र सेवकहरूको रेखदेख र मार्गदर्शन मान्‍नुपर्छ र स्विकार्नुपर्छ। यति मात्र होइन, मैले अगुवाको रेखदेख र जाँचले मेरो कर्तव्यमा ढिलाइ गराउँछ र मेरो कार्यप्रस्तुतिमा असर गर्छ भन्‍ने गलत धारणा बोकेँ। तर वास्तवमा, अगुवाहरूले समस्याहरू पत्ता लगाउन, हाम्रा कठिनाइ र समस्या समाधानमा सहयोग गर्न हाम्रो कामका सबै कुरा जाँच्छन्। यसले वास्तवमा हाम्रो कार्यप्रस्तुतिलाई सुधार्छ—हाम्रो प्रगतिमा ढिलाइ गर्दैन। उदाहरणको लागि, एकपटक अगुवाले हाम्रो काम जाँच गरिरहेका बेला, नयाँ विश्‍वासीहरूलाई हामीले प्रेम र धैर्यसाथ मलजल गरिरहेका छैनौँ र तिनीहरूबाट हामी निकै उच्च माग गर्छौँ भन्‍ने थाहा पाए। यसले गर्दा कतिपय नयाँ विश्‍वासीहरू नकारात्मक बनेर आफ्‍नो कर्तव्य पूरा गर्न छोडेका थिए। अगुवाको सङ्गति पाएर मात्रै हामीले हाम्रो कामका समस्याहरू चिन्न सक्यौँ। त्यसपछि, हामीले नयाँ विश्‍वासीहरूका समस्या समाधान गर्न परमेश्‍वरका वचन प्रयोग गरेर तिनीहरूसँग सङ्गति गर्‍यौँ, तिनीहरूलाई आफ्‍नो कर्तव्य पूरा गर्नुको अर्थ बतायौँ र तिनीहरूको वास्तविक कदको आधारमा काम दियौँ। त्यसपछि, तिनीहरूको स्थिति सुध्रियो र तिनीहरूले सामान्यरूपमा आफ्‍नो कर्तव्य पूरा गर्न सके। मैले अगुवाका रेखदेख र डोऱ्याइले हाम्रो कामलाई नकारात्मक असर नगर्ने मात्र होइन, तर मलाई आफ्नो कर्तव्यमा सिद्धान्तहरू अझै राम्ररी बुझ्‍न सहयोग गर्छ भन्‍ने थाहा पाएँ। यी सबै हाम्रो काममा अगुवाको रेखदेख र मार्गदर्शन स्विकार्नुका लाभहरू हुन्। मैले के बुझेँ भने अगुवाको रेखदेख स्विकार्नु भनेको मण्डलीको कामप्रति जिम्‍मेवार निभाउने मनोवृत्ति हो र व्यक्तिले आफ्‍नो कर्तव्यमा अभ्यास गर्नुपर्ने सिद्धान्त हो।

केही समयपछि, अगुवाले मलाई नयाँ विश्‍वासीहरूलाई मलजल गर्ने कामलाई निरन्तरता दिन खटाए र म परमेश्‍वरप्रति असाध्यै कृतज्ञ भएँ। त्यसपछि, अगुवाले हामीलाई काममा जाँच गर्दा र मार्गनिर्देशन दिँदा, मलाई प्रतिरोधको अनुभूति हुँदैनथ्यो र अगुवाले भेटेका समस्याहरू टिपोट गर्थेँ र आफ्ना सहकर्मीहरूसँग हाम्रो कर्तव्यका समस्याहरूबारे सक्रियरूपमा छलफल गरेर समाधान निकाल्न सक्‍ने भएँ। हाम्रो कामका समस्याहरूबारे हामी स्पष्ट हुँदै गएपछि, हाम्रो कार्यप्रस्तुतिले क्रमिकरूपमा कोल्टे फेर्न थाल्यो। मैले साँचोरूपमा के महसुस गरेँ भने हामीले हाम्रो कर्तव्यमा अगुवाको रेखदेख र मार्गदर्शन स्विकारेर, सत्यताप्रति स्विकार्ने मनोवृत्ति राखेर र सिद्धान्तअनुसार काम गरेर मात्रै आफ्‍नो कर्तव्यमा असल परिणामहरू प्राप्त गर्न सक्छौँ। परमेश्‍वर धन्यवाद!


३७. सत्यता अभ्यास गर्न मलाई केले रोक्यो

म ग्राफिक डिजाइनको काम गर्न मण्डलीका अरू धेरै जनासँग सहकार्य गर्छु। एक दिन, अगुवाले मलाई दुई जना सिस्टरले ब्रदर ओलिभरमा समस्याहरू छन्, तिनलाई आफ्‍नै तरिकाले काम गर्न मन पर्छ र तिनले कामको गति सुस्त पारिरहेका छन् भनी बताएका छन् भनेर भनिन्। मैले तिनीसँग काम गर्दा यी समस्याहरू देखेँ कि भनेर अगुवाले मलाई सोधिन्। मलाई ओलिभरसँग काम गर्दा, तिनी अवश्य आफ्‍नै विचारहरूमा टाँसिरहने गरेको देखेकी थिएँ भन्‍ने याद आयो। सबैले कुनै विचारबारे सिद्धान्तअनुसार छलफल गरेर निर्णय गर्दा, तिनको विचार सधैँ फरक हुन्थ्यो, र तिनले कहिल्यै आफ्‍नो विचार स्पष्टसित बताउन सक्दैनथे। सबैले तिनकै तालमा सोच्‍नुपर्थ्यो र यसले गर्दा धेरै समय खेर जान्थ्यो। तस्बिरहरूमा तुलनात्मक रूपमा केही सामान्य समस्याहरू पनि आउँथे, जुन पछि सच्याउन सकिन्थ्यो, र त्यसको लागि छलफल गर्न सबैले समय लिनुपर्थेन, तर तिनी अघि बढ्नुभन्दा पहिले ती समाधान गर्नुपर्छ भनेर जिद्दी गर्थे। सबै जना सहमतिमा नपुगेसम्‍म तिनी कामकुरामा ढिलाइ गर्थे, जसले गर्दा प्रगतिमा अपेक्षाकृत ढिलाइ हुन्थ्यो। त्यसकारण, मैले अगुवालाई आफूले देखेका समस्याहरू बताइदिएँ। मलाई यी समस्याहरू पहिलेदेखि नै थाहा थियो भन्‍ने बुझेपछि अगुवाले मलाई यसो भन्दै हप्काइन्, “ओलिभरले आफ्‍नै पाराले काम गर्छन् र काममा ढिलाइ गरिरहेका छन् भन्‍ने तपाईंलाई थाहा रहेछ, र पनि तपाईंले तिनको कुरा मान्‍नु र पछ्याउनुको सट्टा किन तिनलाई रोक्‍नुभएन? के यो काममा ढिलाइ गर्नु होइन र?” अगुवाका कुरा सुनेर मलाई नरमाइलो लाग्यो।

मैले ओलिभरसँग तस्बिर अवधारणाबारे छलफल गरेको कुरा सम्झेँ। तिनी आफ्‍नै विचारहरूमा टाँसिरहने गरेको मैले देखेकी थिएँ र यसले मलाई चिन्तित तुल्याएको थियो। म तिनको समस्या औँल्याउन चाहन्थेँ, तर सुरुमा त म नै अहङ्कारी छु भन्‍ने मलाई याद आयो। अगुवाले मलाई पहिले पनि निराकरण गरेकी थिइन् र आफूलाई त्यागेर अरूसँग सहकार्य गर्नू, किनभने म अहङ्कारी र आत्मधर्मी छु, आफ्‍नै विचारहरूमा टाँसिरहन्छु, र मेरा सहकर्मीहरूसँग तर्क गर्दै काममा ढिलाइ गर्छु भनेर भनेकी थिइन्। यदि मैले सबैको अघि ओलिभरका समस्याहरू औँल्याएँ, वा तिनका विचारहरूलाई चुनौती दिएँ भने, मानिसहरूले म अझै अत्यन्तै अहङ्कारी छु र ममा समझको कमी छ, म अरूको सुझाव शान्त भएर लिन वा अरूसँग सहकार्य गर्न सक्दिनँ भनेर सच्‍न सक्थे। त्यसकारण, जति नै ढिलाइ भए पनि, म ओलिभरको कुरा धैर्यसाथ सुन्थेँ। कहिलेकहीँ, हामीले ओलिभरका सुझावहरू सिद्धान्तअनुसार विचार गर्दा, त्यो लागू गर्न नसकिनेजस्तो लाग्थ्यो। हामी समस्या कहाँ छ भनेर औँल्याउथ्यौँ, तर तिनी त्यो राम्रोसँग लिँदैनथे, आफ्‍नै विचारहरूमा जोड दिन्थे। यदि हामीले तिनको सुझावअनुसार गरेनौँ भने तिनी रिसाएर बोल्दैनथे, जसले गर्दा अवस्था एकदमै अप्ठ्यारो हुन्थ्यो र काम रोकिन्थ्यो। सुरुमा त म अगुवालाई यो बताउन चाहन्थेँ। तर अगुवाले भर्खरै मेरो अहङ्कार निराकरण गरेकी हुनाले, यदि मैले कसैका समस्याहरू रिपोर्ट गरेँ भने, म अरूका समस्याहरूमा ध्यान लगाइरहेकी छु, र नाटीकुटी गरेरहेकी छु, निराकरणपछि ममा कुनै परिवर्तन आएको छैन भनेर सोच्लिन् भन्‍ने मलाई चिन्ता लाग्यो। त्यस्तोमा मैले कति समयसम्‍म आफ्‍नो कर्तव्य पूरा गर्न सक्थेँ र? यो सोचेर, मैले ओलिभरको समस्या रिपोर्ट गरिनँ वा औँल्याइनँ। परिणामस्वरूप, हामीले सहमति जनाउन सकेनौँ अनि सधैँ यताउता बातचित र छलफल गरिरहेका हुन्थ्यौँ, त्यसैले आधा दिनमा सक्‍ने काम गर्न एक दिन लगाउँथ्यौँ, यसरी कामको गति सुस्त हुन्थ्यो। यी कुराहरू सोच्दा, मलाई ग्‍लानि भयो र मैले आफैलाई दोष दिएँ। मैले ओलिभरको समस्या नदेखेकी होइन, तर म पछि हटेँ र तिनलाई यो कहिल्यै औँल्याइदिइनँ। यस बेला, मलाई परमेश्‍वरको वचनको एउटा खण्ड याद आयो। “सत्यता तँभित्रको जीवन बनिसकेपछि, जब तैँले परमेश्‍वरको निन्दा गर्ने, परमेश्‍वरको डर नमान्‍ने, र आफ्‍नो कर्तव्य पूरा गर्दा लापरवाह र झारा टार्ने, वा मण्डलीको काममा बाधा र अवरोध गर्ने व्यक्तिलाई देख्छस्, तब तेरो प्रतिक्रिया सत्यताका सिद्धान्तहरूअनुसार हुनेछ, र तैँले तिनीहरूलाई आवश्यकताअनुसार पहिचान गरेर खुलासा गर्न सक्‍नेछस्। यदि सत्यता तेरो जीवन बनेको छैन, र तँ अझै पनि तेरो शैतानी स्वभावमा जिउँछस् भने, जब तैँले मण्डलीको काममा बाधा र खलबली पैदा गर्ने दुष्ट मानिसहरू र दियाबलसहरूलाई पत्ता लगाउँछस्, तब तैँले आँखा चिम्‍लनेछस् र नसुनेको जस्तो गर्नेछस्; आफ्‍नो विवेकमा कुनै धिक्कारको अनुभूति नगरीकन तैँले तिनीहरूलाई पन्छाउँछस्। कसैले मण्डलीको काममा खलबली पैदा गरिरहेको छ भने त्यस कुराको तँसँग कुनै सम्‍बन्ध छैन भन्‍ने समेत तँलाई लाग्‍नेछ। मण्डलीका कार्य र परमेश्‍वरको घरका हितहरूमा जति नै धेरै हानि भए पनि, तैँले वास्ता, हस्तक्षेप वा ग्‍लानि महसुस गर्दैनस् जसले तँलाई विवेक वा समझ नभएको व्यक्ति, एक गैरविश्‍वासी, एक सेवाकर्ता बनाउँछ। तँ परमेश्‍वरको कुरा खान्छस्, परमेश्‍वरको कुरा पिउँछस्, र परमेश्‍वरबाट आएका सबै कुरामा रमाउँछस्, तैपनि परमेश्‍वरको घरका हितहरूमा हुने कुनै पनि हानि तँसँग सम्‍बन्धित छैन भन्‍ने ठान्छस्—त्यसैले तँ जुन थालमा खायो त्यही थालमा थुक्‍ने धोकेबाज होस्। यदि तैँले परमेश्‍वरको घरका हितहरूको रक्षा गर्दैनस् भने, तँ के मानव समेत होस् र? यो त मण्डलीमा आफै घुसेको नरपिशाच हो। तैँले परमेश्‍वरमा विश्‍वास गरेको नाटक गर्छस्, चुनिएको जन भएको बहाना गर्छस्, र तँ परमेश्‍वरको घरमा फाइदा लुट्न चाहन्छस्। तँ मानवजातिको जीवन जिइरहेको छैनस्, र तँ स्पष्ट रूपमै गैरविश्‍वासी होस्। यदि तँ परमेश्‍वरमा साँचो रूपमा विश्‍वास गर्ने व्यक्ति होस् भने, तैँले सत्यता र जीवन पाउन बाँकी नै भए पनि, कम्तीमा पनि तैँले परमेश्‍वरको पक्षमा उभिएर बोल्‍नेछस् र काम गर्नेछस्; कम्तीमा पनि, तैँले परमेश्‍वरको घरका हितहरूमा सम्झौता भएको देख्दा तँ हात बाँधेर बस्‍नेछैनस्। तँलाई त्यस्तो समस्याप्रति आँखा चिम्‍लन मन लाग्दा, ग्‍लानि महसुस हुनेछ, र तँ व्याकुल हुनेछस्, र मनमनै भन्‍नेछस्, ‘मैले हात बाँधेर बस्‍नु हुँदैन, खडा हुनुपर्छ र केही बोल्‍नुपर्छ, मैले जिम्मेवारी लिनुपर्छ, मैले यो दुष्ट व्यवहारलाई खुलासा गर्नैपर्छ, मैले यसलाई रोक्‍नैपर्छ ताकि परमेश्‍वरको घरका हितहरूमा हानि नपुगोस्, र मण्डली जीवनमा बाधा नपुगोस्।’ यदि सत्यता तेरो जीवन बनेको छ भने, तँसँग यो साहस र सङ्कल्प मात्रै हुँदैन, र त्यस विषयलाई तैँले पूर्ण रूपमा बुझ्‍न मात्र सक्‍नेछैनस्, बरु तैँले त परमेश्‍वरको कार्य र उहाँको घरका हितहरूको लागि तैँले उठाउनुपर्ने जिम्‍मेवारी समेत पूरा गर्नेछस्, त्यसरी तेरो कर्तव्य पूरा हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट मैले के देखेँ भने परमेश्‍वरमा साँचो विश्‍वास गर्ने विवेक भएका मानिसहरू परमेश्‍वरसँग एउटै हृदयका हुन्छन् र समस्याहरूमा उहाँकै पक्षमा उभिन्छन्। यदि तिनीहरूले कसैले मण्डलीको काममा बाधा र व्यवधान ल्याइरहेका देखे भने, तिनीहरू खडा भएर यसलाई खुलासा गर्छन् र रोक्छन्। तिनीहरू मण्डलीको कामको रक्षा गर्छन्। तर म नि? मैले ओलिभर आफ्‍ना विचारहरूमा टाँसिरहेका र अरूका विचारहरू स्वीकार नगरिरहेका स्पष्ट देखेकी थिएँ। तिनले कामको गति बारम्‍बार सुस्त बनाएका थिए, तैपनि मानिसहरूले मलाई अहङ्कारी र झगडालु व्यक्ति नभनून् भनेर, मैले यसलाई रोक्‍ने र समाधान गर्ने नगरेकी वा गल्ती देखाएर सहयोग नगरेकी मात्र होइन, तर म आँखा चिम्लेर हात बाँधेर बसेँ, र हाम्रो कामको प्रभावकारिताभन्दा आफ्‍नै हितहरूको रक्षा गर्नेबारे मात्रै सोचेँ। परिणामस्वरूप, काममा ढिलाइ भयो। यसो हेर्दा, मैले हरेक दिन व्यस्त भएर आफ्‍नो कर्तव्य पूरा गरिरहेकी थिएँ। तर वास्तवमा, मैले आफ्‍नो कर्तव्यमा साँच्चै बोझ लिइरहेकी थिइनँ, र म परमेश्‍वरप्रति पटक्‍कै बफादार भइनँ। विपत्तिहरू बढिरहेका छन्, र धेरै मानिसहरूले साँचो मार्गको खोजी र अनुसन्धान गर्न थालेका छन्। यदि हामीले आफ्नो गति बढाएर अझै बढी सुसमाचार फोटोहरू बनाउन सक्यौँ भने, सुसमाचारको काममा सानो भूमिका निभाउन सक्छौँ। तर मैले परमेश्‍वरको इच्‍छा पालना गरिरहेकी थिइनँ। यति लामो समयसम्‍म कामको गति सुस्त भएको मैले हेरिरहेँ, र यसलाई समयमा नै रोकिनँ वा समाधान गरिनँ। ममा विवेक र मानवताको निकै कमी थियो, म त परमेश्‍वरको वचनमा खुलासा गरिएको “जुन थालमा खायो त्यही थालमा थुक्‍ने धोकेबाज” जस्ती थिएँ। मैले मण्डलीलाई मागी खाने भाँडो बनाएँ, र म महत्त्वपूर्ण क्षणहरूमा बेकम्मा बनेँ। यो महसुस गरेपछि, मलाई साह्रै पछुतो भयो र मैले परमेश्‍वरलाई प्रार्थना गरेँ, “हे परमेश्‍वर, मैले आफ्नो रक्षा गर्न मण्डलीको काम बेवास्ता गरेँ। म तपाईंसामु पश्‍चात्ताप गर्न चाहन्छु, बिन्ती छ मलाई साँचोरूपमा आत्मसचेत हुन अगुवाइ गर्नुहोस्।”

पछि, मैले सत्यता अभ्यास गर्न मलाई किन यति गाह्रो भएको र मलाई केले रोकिरहेको छ भनेर मनन गर्न थालेँ। मैले आफ्नो स्थितिमा लागू हुने परमेश्‍वरका वचनहरूका दुईवटा खण्ड खाएँ र पिएँ। “काम गर्ने क्रममा कतिपय मानिसहरूले आफ्‍नै इच्‍छा पछ्याउँछन्। तिनीहरूले सिद्धान्तहरू उल्‍लङ्घन गर्छन्, अनि तिनीहरूलाई काटछाँट र निराकरण गरिँदा, तिनीहरूले केवल शब्दले मात्र अहङ्कारी भएको स्विकार्छन् र तिनीहरूसँग सत्यता नभएकोले मात्रै तिनीहरूबाट गल्ती भएको हो भन्छन्। तिनीहरूले आफ्नो हृदयमा भने यसो भनेरसमेत गुनासो गर्छन्, ‘मबाहेक अरू कसैले पनि खतरा मोल्दैनन्—अनि अन्तिममा, केही गलत हुँदा, तिनीहरूले सबै जिम्मेवारी ममाथि थोपर्छन्। के यो मेरो मूर्खता होइन र? अर्कोपटक म त्यसरी खतरा मोलेर त्यही कुरा गर्न सक्दिनँ। अगाडि हिँड्यो भने सबको नजर परिहाल्छ!’ यस मनोवृत्तिको बारेमा तिमीहरूलाई के लाग्छ? के यो पश्‍चात्तापको मनोवृत्ति हो? (होइन।) यो के मनोवृत्ति हो त? के तिनीहरू अस्थिर र छली बनिरहेका छैनन् र? तिनीहरूले आफ्नो मनमा यस्तो सोच्छन्, ‘यसपटक म भाग्यशाली भएँ, यसले विपत्ति ल्याएन। भनाइ नै छ, हरेक गल्तीबाट सिकिन्छ। भविष्यमा म अझै होशियार हुनुपर्छ।’ तिनीहरूले कुनै मामला हेर्न र सामना गर्नको लागि सत्यता खोजी गर्दैनन्, बरु आफ्‍नो छुद्रता र चतुर युक्ति प्रयोग गर्छन्। के तिनीहरूले यसरी सत्यता प्राप्त गर्न सक्छन् र? सक्दैनन्, किनभने तिनीहरूले पश्‍चात्ताप गरेकै हुँदैनन्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यताको पछि लागेर मात्रै परमेश्‍वरको बारेमा रहेका आफ्‍ना धारणाहरू र गलत बुझाइहरूलाई समाधान गर्न सकिन्छ)। “जब मानिसहरूले आफ्‍नो कर्तव्यप्रति कुनै जिम्‍मेवारी लिँदैनन्, लापरवाही र झारा टार्ने किसिमले कर्तव्य निभाउँछन्, सधैँ हुन्छ हजुर भन्‍ने शैलीमा काम गर्छन्, र परमेश्‍वरको घरका हितहरूको रक्षा गर्दैनन्, तब त्यो कस्तो स्वभाव हो? यो छली स्वभाव हो, शैतानको स्वभाव हो। मानिसको जीवन-दर्शनको एउटा सबैभन्दा विचित्रको कुरा भनेको धूर्तता हो। मानिसहरूलाई के लाग्छ भने यदि तिनीहरू धूर्त बनेनन् भने, तिनीहरूले अरूलाई रिस उठाउने सम्‍भावना हुन्छ र तिनीहरूले आफूलाई रक्षा गर्न सक्दैनन्; तिनीहरू अरू कसैलाई चोट पुर्‍याउने वा चिढ्याउने कार्य नगर्ने हदसम्‍मको धूर्त हुनुपर्छ, यसरी तिनीहरूले आफूलाई सुरक्षित राख्‍न, आफ्‍नो रोजी-रोटीलाई सुरक्षा गर्न, र मानिसहरूका बीचमा दह्रिलो आधार बनाउन सक्छन् भन्‍ने तिनीहरूलाई लाग्छ। अविश्‍वासीहरू सबै नै शैतानका दर्शनअनुसार जिउँछन्। तिनीहरू सबै सधैँ हुन्छ हुजुर भन्‍ने र कसैलाई नचिढ्याउने हुन्छन्। तँ परमेश्‍वरको घरमा आएको छस्, तैँले परमेश्‍वरको वचन पढेको, र परमेश्‍वरको घरका प्रवचनहरू सुनेको छस्। तैपनि किन तँ सत्यताको अभ्यास गर्न, हृदयबाट बोल्‍न, र इमान्दार व्यक्ति बन्‍न सक्दैनस्? किन तँ सधैँ हुन्छ हजुर भन्‍ने व्यक्ति भएको छस्? सधैँ हुन्छ हजुर भन्‍ने व्यक्तिले आफ्‍नै हित रक्षा गर्छ, मण्डलीका हित रक्षा गर्दैन। कसैले दुष्कर्म गरिरहेको र मण्डलीका हितहरूमा हानि गरिरहेको देख्दा, तिनीहरूले यसलाई बेवास्ता गर्छन्। तिनीहरू सधैँ हुन्छ हजुर भन्‍ने व्यक्ति बन्‍न चाहन्छन्, र कसैलाई चिढ्याउन चाहँदैनन्। यो गैरजिम्‍मेवार कार्य हो, र त्यस्तो व्यक्ति अत्यन्तै छली र विश्‍वासघाती हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मेरो मन चिन्तित तुल्याए, र मैले सत्यता अभ्यास गर्न वा यसका सिद्धान्तहरू मान्न नसक्नुको जड त मेरो प्रकृति अत्यन्तै छली भएकोले रहेछ भन्‍ने बल्‍ल थाहा पाएँ। अगुवाले मेरो अहङ्कार निराकरण गरेदेखि नै, मैले कहिल्यै साँचो आत्मचिन्तन गरेकी वा आफ्नो अहङ्कारी स्वभाव हटाउने मार्ग खोजेकी थिइनँ। बरु, मैले आफ्नो रक्षा गर्न चाल चलेँ र देखावटीरूपमा सहनशील भएँ र सम्‍मान देखाएँ, यसरी अरूलाई म शान्त किसिमको छु र मेरो अहङ्कारी स्वभाव बद्लेको छ भनेर गलत सोच्न लगाएँ। त्यसो गर्दा अगुवाले फेरि मलाई निराकरण वा बर्खास्तसमेत गर्नेथिएनन्। “सबैभन्दा अग्लो कीलालाई नै पहिले ठोकिन्छ,” “मौनता सुन हो बोलाइ चाँदी, धेरै बोले हुन्छ गल्ती नानाभाँती,” “गल्तीबाट जोगिन मात्रै खोज, ठूलो फाइदा होइन,” जस्ता शैतानी विचार र दृष्टिकोणअनुसार जिउँदा म अत्यन्तै स्वार्थी, नीच, धूर्त र छल बनेकी छु भन्‍ने मलाई थाहा भयो। ओलिभरको समस्याले हाम्रो काममा असर गरिसकेको छ भन्‍ने मैले स्पष्ट देखेकी थिएँ। मैले खडा भएर यसलाई खुलासा गरी रोक्‍नुपर्थ्यो। तर, मैले त अमेल हटाउन मानिसलाई खुसी पार्ने व्यक्तिले जस्तै व्यवहार गरेँ। समस्या वा कलहको सामना गर्दा, म जति सक्दो कम बोल्थेँ। म कहिल्यै मानिसहरूसँग बहस गर्दिनथेँ, र सिद्धान्तहरू पटक्‍कै पालन गर्दिनथेँ। मैले आफ्‍ना हितहरूको राम्ररी रक्षा गरेँ, तर मण्डलीको काममा हानि हुन दिएँ। म साह्रै झूटो र छली थिएछु। मैले साँच्‍चै आफूमाथि परमेश्‍वरको तिरस्कार र घृणा निम्त्याएँ। विशेष गरी परमेश्‍वरले भन्‍नुभएको यो वचन पढ्दा, “तिनीहरूले कुनै मामला हेर्न र सामना गर्नको लागि सत्यता खोजी गर्दैनन्, बरु आफ्‍नो छुद्रता र चतुर युक्ति प्रयोग गर्छन्। के तिनीहरूले यसरी सत्यता प्राप्त गर्न सक्छन् र? सक्दैनन्, किनभने तिनीहरूले पश्‍चात्ताप गरेकै हुँदैनन्।” मलाई अझ धेरै पछुतो भयो। पहिले, म अहङ्कारी स्वभावले आफ्‍नो कर्तव्य पूरा गर्थेँ। म सधैँ आफ्‍नै दृष्टिकोणहरू पछ्याउँथेँ, र अरूका सुझाव मान्दिनथेँ। यसले अरूलाई सीमित मात्र नपारेर मण्डलीको कामलाई पनि असर गरेको थियो। मैले आत्मचिन्तन गरेर आत्मसचेत बन्न सकूँ, समयमै आफ्‍ना शैली परिवर्तन गरेर आफ्‍नो कर्तव्य राम्ररी पूरा गर्न सकूँ भनेर अगुवाले मेरो निराकरण गरेकी थिइन्। तर मैले पश्‍चात्ताप गरिनँ। बरु, परमेश्‍वर र अरूबाट आफूलाई जोगाएँ। मैले आफ्‍नो कर्तव्य राम्ररी पूरा नगरेकी मात्र होइन, मण्डलीको काममा बाधा हुँदासमेत वास्ता गरिनँ। म कुनै हालतमा सत्यता स्विकार्ने व्यक्ति होइन भन्‍ने कुरा मलाई थाहा हुन सक्यो। यदि यस्तै भइरहेको भए, मेरो भ्रष्ट स्वभाव अझै खराब हुनेथ्यो, र अन्तिममा मलाई प्रकट गरेर हटाइनेथ्यो! यो सोचेपछि, मलाई डर लाग्यो, र मैले तुरुन्तै परमेश्‍वरलाई प्रार्थना गरेँ, “हे परमेश्‍वर, म अबदेखि यी सांसारिक दर्शनहरूद्वारा आफ्‍ना हितको रक्षा गर्न चाहन्‍नँ। म सत्यता खोज्न र आफ्‍नो भ्रष्ट स्वभाव हटाउन इच्छुक छु। बिन्ती छ, मलाई अभ्यासको मार्ग भेट्टाउन सहयोग गर्नुहोस्।”

त्यसपछि, मैले परमेश्‍वरका वचनहरूको एउटा खण्ड पढेँ। “यदि तँ तर्कवितर्कबाट बच्न चाहन्छस् भने, के त्यसको उपाय सम्झौता गर्नु मात्रै हो त? तँ कस्ता परिस्थितिहरूमा सम्झौता गर्न सक्छस्? यदि यो तेरो आफ्नै हित वा प्रतिष्ठाजस्तो सानातिनो कुरा हो भने, त्यसबारे तर्कवितर्क गर्नु आवश्यक छैन। त्यसमा तैँले सहने वा सम्झौता गर्ने विकल्प रोज्न सक्छस्। तर मण्डलीको काममा असर गर्न सक्‍ने र परमेश्‍वरको घरका हितहरूमा हानि गर्न सक्‍ने कुरामा चाहिँ, तँ सिद्धान्तहरूमा अडिग हुनुपर्छ। यदि तैँले यो सिद्धान्त पालन गरिनस् भने, तँ परमेश्‍वरप्रति बफादार भइरहेको हुँदैनस्। यदि तैँले आफ्नो इज्‍जत बचाउन वा पारस्परिक सम्बन्ध जोगाउन सम्झौता गर्दै सिद्धान्तहरू त्याग्‍ने निर्णय गरिस् भने, के यो तेरो स्वार्थीपन र नीचता होइन र? के यो तँ आफ्नो कर्तव्यमा गैरजिम्मेवार र बेइमान बनेको सङ्केत होइन र? (हो।) तसर्थ, तैँले कर्तव्य निर्वाह गर्ने क्रममा सबै जना असहमत हुने समय आयो भने, तैँले कसरी अभ्यास गर्नुपर्छ? के तैँले यसबारे सक्दो तर्कवितर्क गरेर यो समस्या हल हुन्छ? (हुँदैन।) त्यसो भए, तैँले कसरी यो समस्या समाधान गर्नुपर्छ त? यस स्थितिमा, समस्या हल गर्न सत्यता बुझ्ने व्यक्ति अघि सर्नुपर्छ, र पहिला सबैसामु समस्या पेश गर्नुपर्छ र दुवै पक्षलाई आ-आफ्नो राय राख्‍न दिनुपर्छ। त्यसपछि, सबैले सँगै मिलेर सत्यता खोजी गर्नुपर्छ, र परमेश्‍वरलाई प्रार्थना गरेपछि, सङ्गति गर्नको लागि परमेश्‍वरका सान्दर्भिक वचनहरू र सत्यता अघि सार्नुपर्छ। सत्यताका सिद्धान्तहरू सङ्गति गरेर दुवै पक्ष स्पष्ट भइसकेपछि, तिनीहरू कुरा मान्‍न सक्षम हुनेछन्। … यदि कुनै व्यक्तिले परमेश्‍वरको घरका हितहरू र मण्डलीको कामको प्रभावकारिता जोगाउन अरूसँग वादविवाद र तर्कवितर्क गर्छ र उसको मनोवृत्ति अलिक अरट्ठो छ भने, के तिमीहरू त्यसलाई समस्या भन्छौ? (अहँ, भन्दैनौ।) किनभने उसको नियत सही छ; यो परमेश्‍वरको घरका हितहरूको रक्षा गर्नको लागि हो। यो व्यक्ति परमेश्‍वरको पक्षमा खडा हुने र सिद्धान्तहरूमा अडिग रहने व्यक्ति हो जससँग परमेश्‍वर प्रसन्‍न हुनुहुन्छ। परमेश्‍वरको घरका हितहरू रक्षा गर्दा दह्रिलो र दृढ मनोवृत्ति राख्‍नु भनेको दृढ अडान र सिद्धान्तहरूमा अडिग रहेको सङ्केत हो, र यसलाई परमेश्‍वर अनुमोदन गर्नुहुन्छ। मानिसहरूले यो मनोवृत्तिमा समस्या छ भन्‍ने ठान्लान्, तर यो ठूलो कुरा होइन; भ्रष्ट स्वभाव देखाउनुसँग यसको कुनै सम्बन्ध छैन। याद रहोस्, सिद्धान्तहरूमा दृढ रहनु सबैभन्दा महत्त्वपूर्ण कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। सत्यको अभ्यासमा मात्र जीवन प्रवेश हुन्छ)। परमेश्‍वरका वचनहरू पढिसकेपछि, मैले कुरा बुझेँ। जहिले भए पनि, व्यक्तिगत लाभ त्याग्न सक्नु, सत्यताका सिद्धान्तहरू पालना गर्न सक्नु, र मण्डलीको कामको रक्षा गर्न सक्नु नै सबैभन्दा महत्त्वपूर्ण कुरा हो। यसको कारण कहिलेकहीँ तपाईं मानिसहरूसँग नमिले पनि वा अलिक रुखो बोले पनि, यीमध्ये कुनै पनि ठूला समस्या होइनन्। परमेश्‍वरले त सत्यताप्रतिको हाम्रो मनोवृत्ति हेर्नुहुन्छ। हामीले सत्यताका सिद्धान्तहरू पालना गर्न सक्छौँ कि सक्दैनौँ, र सत्यता अभ्यास गर्न सक्छौँ कि सक्दैनौँ, उहाँ त्यो हेर्नुहुन्छ। पहिले, म सिद्धान्तहरू पालना गर्दा अमेल पैदा हुन्छ भने, मैले अहङ्कारी स्वभाव प्रकट गरिरहेकी हुन्छु र अरूसँग मिलेर सहकार्य गरिरहेकी हुँदिनँ भन्‍ने सोच्थेँ। त्यसैले, मलाई अरूले अहङ्कारी नभनून् भनेर, म सबै कुरामा सम्झौता गर्थेँ, र सिद्धान्तहरू पालना गर्ने केही गर्दिनथेँ। अब मैले बल्‍ल तर्कवितर्क र अमेलबाट बच्‍ने अभ्यासको सबैभन्दा राम्रो मार्ग भनेको सिद्धान्तहरूअनुसार अभ्यास गर्नु, हरेक व्यक्तिलाई आफ्‍नो विचार व्यक्त गर्न दिनु, र सँगै सत्यता खोज्नु हो भन्‍ने बुझेँ। यदि खोजी गरेपछि तपाईं आफ्ना कार्य सत्यताका सिद्धान्तअनुरूप छन् भनेर निश्‍चित हुनुभयो भने, तपाईंले ती पालना गर्नुपर्छ। यो उचित हो। यदि तपाईंको दृष्टिकोण स्पष्टरूपमा गलत छ, तर तपाईं यसैमा टाँसिरहने जोड गर्दै मानिसहरूलाई तपाईंकै कुरा मान्‍न र स्विकार्न लगाउनुहुन्छ भने, यो अहङ्कार र आत्मधार्मिकता देखाउनु हो। यस्तो बेला, तपाईंले आफूलाई त्यागेर अरूसँग मिलेर सहकार्य गर्न सिक्‍नुपर्छ। त्यसपछि, मैले ओलिभरसँग सहकार्य गर्दा, परमेश्‍वरका वचनहरू अभ्यास गर्ने प्रयास गरेँ।

एक दिन, मैले तस्बिरहरू छान्दै एलियाना र ओलिभरसँग विचारहरू छलफल गरिरहेकी थिएँ। ओलिभरले एउटा विचार राखे। हामीलाई तिनको समग्र डिजाइनले दिने सन्देश मूलभावसँग मिल्दैन जस्तो लाग्यो, तर हामी त्यति निश्‍चित थिएनौँ। सुरुमा त मलाई यही कुरा लागू गरेर सम्झौता गर्न मन लागेको थियो। मैले सोचेँ, “त्यसोभए सुरुमा तपाईंको विचार लागू गरी हेरौँ, नत्र सबैले मलाई अहङ्कारी, आत्म-धर्मी, र आफ्‍नै विचारमा टाँसिरहने व्यक्ति भन्‍नेछन्।” तर त्यसपछि मलाई डिजाइनका केही सिद्धान्त र मापदण्ड याद आयो, र ओलिभरको अवधारणामा साँच्‍चै समस्या छ भन्‍ने लाग्यो। यदि हामीले तिनको अवधारणाअनुसार डिजाइन गरेर त्यसलाई सच्याउनुपरेको भए, के त्यो समयको बरबादी र हाम्रो काममा ढिलाइ हुनेथिएन र? त्यो बेला, मैले सिद्धान्तहरू पालना गर्नुपर्छ भन्‍ने महसुस गरेँ, त्यसकारण मैले ओलिभरलाई तिनको अवधारणाका समस्याहरू बताइदिएँ, र तिनलाई आफ्‍नै दृष्टिकोणहरूमा टाँसिरहनुको सट्टा मूल अवधारणा पछ्याउन स्मरण गराएँ। एलियानाले सहमति जनाइन्, र ओलिभरले थप केही बोलेनन्। तर दिनभरि यस्ता परिस्थितिहरू आइरहे। हाम्रा विचारहरू फरक हुँदा, ओलिभर सधैँ आफ्‍नै पक्षमा उभिन्थे, र हाम्रो काममा ढिलाइ गर्थे। साथै, हामीले तिनको सुझावअनुसार परिवर्तन नगरेकोले, तिनी फेरि रिसाए र त्यति बोलेनन्। यदि यस्तै भइरह्यो भने अवश्य नै हाम्रो काममा ढिलाइ हुनेछ भन्‍ने मैले महसुस गरेँ, त्यसकारण मैले के भइरहेको छ भनेर अगुवालाई बताएँ। ओलिभरलाई भेटेर तिनको समस्या खुलासा गर्न, सत्यतामा सङ्गति गर्न, र तिनलाई सहयोग गर्न अगुवाले हामीसँगै जाने योजना बनाइन्। यो सत्यता अभ्यास गर्ने मेरो मौका हो भन्‍ने मलाई थाहा थियो, त्यसकारण ओलिभरसँग कुरा गर्न जानुअघि मैले परमेश्‍वरका वचनका दुईवटा खण्ड पढेँ। “मण्डलीका सबै काम परमेश्‍वरको राज्य सुसमाचार प्रचारप्रसार गर्ने कामसित प्रत्यक्ष सम्बन्धित हुन्छन्। विशेष गरी, सुसमाचार सुनाउने काम अनि व्यावसायिक ज्ञान समाविष्ट हुने हरेक कामको सुसमाचार प्रचारप्रसार गर्ने कामसित महत्त्वपूर्ण र अटुट सम्बन्ध हुन्छ। तसर्थ, सुसमाचार प्रचारप्रसार गर्ने कामसित जे सम्बन्धित हुन्छ त्यो परमेश्‍वरका हितहरू र परमेश्‍वरको घरका हितहरूसँग सम्बन्धित हुन्छ। यदि मानिसहरूले सुसमाचार प्रचारप्रसारको कामलाई सही तरिकाले बुझ्न सक्छन् भने, तिनीहरूसित आफूले निर्वाह गर्ने कर्तव्य र अरूको कर्तव्यलाई लिने सही तरिका हुनुपर्छ। अनि यो सही तरिका के हो? यो भनेको परमेश्‍वरले भन्‍नुभएअनुसार गर्ने सक्दो प्रयास गर्नु हो। कम्तीमा पनि तिनीहरूका व्यवहार र कार्यहरू जानीबुझी हानि गर्ने वा बिथोल्ने खालको हुनु हुँदैन। तिनीहरूले जानाजानी अपराध गर्नु हुँदैन। यदि तिनीहरूलाई आफूले मण्डलीको काममा बाधा र व्यवधान पुऱ्याइरहेको थाहा छ, तैपनि तिनीहरू जोसुकैले तिनीहरूलाई त्यो नगर्न आग्रह गरे पनि त्यो गर्नै खोज्छन् भने, यो दुष्कर्म गर्नु र मृत्यु निम्त्याउनु हो; यो दियाबलसले शिर उठाउनु हो। दाजुभाइ-दिदीबहिनीहरूलाई तुरुन्तै यो कुरा बुझ्न मदत गर्, त्यसपछि त्यो दुष्ट व्यक्तिलाई मण्डलीबाट निकालिहाल्। यदि त्यो दुष्कर्मी क्षणिक अलमलमा परेको हो र उसले जानाजानी दुष्कर्म गरिरहेको होइन भने, त्यो समस्यालाई कसरी लिनुपर्छ? के हामीले उसलाई सिकाउनु र मदत दिनुपर्दैन? यदि सिकाएर पनि उसले मान्दैन भने, के गर्नुपर्छ? दाजुभाइ-दिदीबहिनीहरू एकसाथ खडा हुनुपर्छ र उसलाई झपार्नुपर्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। “तिमीहरूले सत्यतामै ध्यान केन्द्रित गर्नुपर्छ—त्यसपछि मात्रै तिमीहरू जीवनप्रवेश गर्न सक्छौ, अनि तिमीहरूले जीवनप्रवेश गरिसकेपछि मात्र अरूलाई भरणपोषण र अगुवाइ गर्न सक्छौ। अरूका कार्यहरू सत्यतासँग नमिल्‍ने किसिमका छन् भन्‍ने पत्ता लाग्यो भने, हामीले तिनीहरूलाई सत्यतामा लागिपर्न अत्यन्तै प्रेमपूर्वक सहयोग गर्नुपर्छ। यदि अरूले सत्यताको अभ्यास गर्न सक्छन्, र तिनीहरूले काम गर्ने तरिकामा सिद्धान्तहरू छन् भने, हामीले तिनीहरूबाट सिक्‍ने र तिनीहरूको अनुकरण गर्ने प्रयास गर्नुपर्छ। आपसी प्रेम भनेकै त्यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो सारा हृदय, मनमस्तिष्क, र आत्माले कर्तव्य निभाउने व्यक्तिले मात्रै परमेश्‍वरलाई प्रेम गरेको हुन्छ)। परमेश्‍वरको वचन स्पष्ट छ। हामीले अरूका समस्याहरू देख्दा, तुरुन्तै सङ्गति गर्नैपर्छ, अनि आवश्यक परे ती खुलासा गर्नैपर्छ र तिनीहरूलाई हप्काउनैपर्छ। यो सब मण्डलीको कामको रक्षा गर्नको लागि हो, साथै यसले मानिसहरूलाई आफ्‍ना समस्या देख्‍न, ती तुरुन्तै समाधान गर्न, र आफ्‍नो कर्तव्य राम्ररी पूरा गर्न सहयोग गर्छ। ओलिभरमा चित्रहरू बनाउने केही प्रतिभा थियो, तर तिनको भ्रष्ट स्वभावले गर्दा तिनी अनजानमा हाम्रो काममा बाधा र व्यवधान ल्याउने कामकुरा गर्थे। यदि तिनले आत्मसचेत बन्न, सत्यता खोज्न, आफ्‍नो भ्रष्ट स्वभाव हटाउन, सबैसँग मिलेर सहकार्य गर्न, र आफ्नो सबल पक्ष प्रयोग गर्न सकेका भए, मण्डलीको काम र तिनको जीवन प्रवेशमा फाइदा पुग्नेथ्यो। त्यसकारण, मैले ओलिभरका समस्याहरूमा लागू हुने परमेश्‍वरका वचनका धेरै खण्डहरू खोजेँ, त्यसलाई आफ्‍नै अनुभवसँग जोडेँ, र त्यसबारे ओलिभरसँग सङ्गति गरेँ। कुरा सुनेपछि, ओलिभरले आफ्‍नो भ्रष्ट स्वभावलाई अलिक बुझे, र तिनले कहिलेकहीँ आफू गलत छु भन्‍ने थाहा पाएर पनि आफूलाई त्याग्‍न नसकेको कुरासमेत बताए। अब मैले त्यो औँल्याइदिएकी हुनाले, तिनलाई बल्‍ल यसबारे नराम्रो लाग्यो, र तिनी सत्यता खोज्न र आफ्‍नो भ्रष्ट स्वभाव हटाउन परमेश्‍वरमा भरोसा गर्न इच्छुक भए। यो सुन्दा, मलाई ओलिभरप्रति खुसी लाग्यो। तर त्यति नै बेला, मैले सांसारिक दर्शनहरूअनुसार जिएर तिनलाई चाँडै नबताएकोमा मलाई पछुतो लाग्यो। मैले तिनलाई र मण्डलीको काममा साँच्‍चै नै हानि गरेकी थिएँ।

त्यो घटनापछि, मैले आफ्नो कर्तव्य पूरा गर्ने क्रममा, कसैले सत्यताका सिद्धान्तहरूसँग नमिल्‍ने कुरा गरेको र काममा ढिलाइ गरेको देखेँ भने, म सचेत भई सत्यता अभ्यास गर्थेँ र आफ्‍नो जिम्‍मेवारी पूरा गर्न आफूले देखेका समस्याहरू औँल्याइदिन्थेँ। यसरी अभ्यास गर्दा मलाई शान्ति र हल्का महसुस हुन्थ्यो। परमेश्‍वर धन्यवाद!


३८. दुष्ट व्यक्तिहरूको प्रतिवेदन दिनु

मा जीए, चीन

म फेब्रुअरी २०२१ मा समूह अगुवाको रूपमा चुनिएँ, र त्यसको लगत्तै, सिस्टर सिन यीले आफ्नी टोलीकी अगुवा लिउ हुआको व्यवहारबारे मसँग कुरा गरिन्। सिन यीले लिउ हुआले कुनै पनि वास्तविक काम नगरिरहेकी, र आफ्नो विचारसँग मेल नखाने विचार राख्नेहरूलाई दबाउने र अलग्याउने गरेको देखेकी थिइन्। जब एक ब्रदरले लिउ हुआका केही समस्याहरू खुलासा गरे, तिनले उनको जिम्मेवारीमा भएको सानो त्रुटिलाई समातेर ठूलो बनाइन्, सम्भव भएसम्म उनलाई एक्लै पारेर अलग्याइन्, जसका कारण ती ब्रदर निराशामा डुब्न पुगे। लिउ हुआसँग असहमति राख्ने र कामको छलफलमा उनलाई सुन्न इन्कार गर्ने एक सिस्टर थिइन्। लिउ हुआले उनीप्रति वैरभाव राखिन् र प्रायः उनको निन्दा गर्थिन्। जब-जब ती सिस्टरले लिउ हुआसँग असहमति जनाउँथिन् र उनका विचारहरूलाई समर्थन गर्न इन्कार गर्थिन्, लिउ हुआले उनलाई गाली र अपमान गर्थिन्। एक पटक उनले ती सिस्टरलाई औँलाले देखाउँदै कठोर शब्दमा भनिन्, “तिमीमा क्षमता छैन, तर पनि तिमी हस्तक्षेप गरिरहन्छ्यौ!” उनले लगातार ती सिस्टरलाई गाली गरेर अपमान गरिन्, जसका कारण ती सिस्टरलाई निकै दबाब महसुस भयो र लिउ हुआसँग आफ्नो कर्तव्य पालन गर्न डर लाग्न थाल्यो। लिउ हुआले सुझाव दिन खोज्ने वा उनका आदेश पालना गर्न इन्कार गर्ने अन्य ब्रदर-सिस्टरहरूको पनि निन्दा गरेकी थिइन् र बदला लिने प्रयास गरेकी थिइन्। उनले केहीलाई ख्रीष्टविरोधीको मार्गमा लागेको आरोप लगाइन् र अरूलाई जानाजानी जिम्मेवारी नदिई सजाय दिइन्। नतिजास्वरूप, ती ब्रदर-सिस्टरहरूले धेरै पीडा भोगे र दमनमा परेको महसुस गरे। ती ब्रदर-सिस्टरहरूमाथिको उनको जथाभावी दमन र सजायले मण्डलीको कामको प्रभावकारितामा गम्भीर असर पारेको थियो। लिउ हुआको व्यवहारबारे सुन्दा म निकै क्रोधित भएँ। त्यसपछि, हामीले घटनामा संलग्न वा त्यसबारे जानकार व्यक्तिहरूसँग कुरा गर्‍यौँ र यी सबै कुरा वास्तवमै सत्य भएको प्रमाणित गर्‍यौँ। लिउ हुआमा दुष्ट, द्वेषपूर्ण प्रकृति र हैसियतप्रतिको गहिरो चाह थियो। उनको इच्छाअनुसार नझुकेर वा सहमत नभएर उनको हैसियत र प्रतिष्ठामा खलल पुर्‍याउने जो कोहीसँग उनी वैरभाव राख्थिन्, बदला लिन खोज्थिन्, साथै उनीहरूलाई निन्दा, बहिष्कार, र सजाय दिन्थिन्। मैले परमेश्‍वरका केही वचनहरू पढेँ, जसले यस्तो भन्छन्: “दुष्ट मानिसहरू र ख्रीष्टविरोधीहरूमा मात्रै यस्तो क्रूर स्वभाव हुन्छ। जब क्रूर व्यक्तिले कुनै पनि राम्रो अभिप्रायको सल्लाह, आरोप, शिक्षा वा सहयोग सामना गर्छ, तब उसको मनोवृत्ति कृतज्ञ हुनु वा यसलाई नम्रसाथ स्विकार्नु हुँदैन, बरु लज्‍जित र क्रोधित हुनु, र चरम शत्रुता, र घृणा महसुस गर्नु, र बदलासमेत लिन चाहनु हुन्छ। … जब तिनीहरूले घृणाको कारण अर्को व्यक्तिसित बदला लिन्छन्, तब त्यो अवश्य नै तिनीहरूसँग त्यस व्यक्तिप्रति घृणा भएकोले वा त्यस व्यक्तिसँगको पुरानो ईख भएकोले होइन, तिनीहरूले त त्यो व्यक्तिले तिनीहरूको गल्ती खुलासा गरेकोले यसो गर्छन्। यसले देखाउँछ कि ख्रीष्टविरोधीलाई खुलासा गर्ने काम जसले गरे पनि, र ख्रीष्टविरोधीसँग त्यो व्यक्तिको सम्बन्ध जे भए पनि, त्यो खुलासाले नै तिनीहरूमा घृणा पैदा गर्न र बदला लिने इच्छा जगाउन सक्छ। त्यो व्यक्ति जोसुकै भए पनि, उसले सत्यता बुझे नि नबुझे नि, वा ऊ अगुवा भए नि सेवक भए नि वा परमेश्‍वरका चुनिएका मानिसहरूको साधारण सदस्य भए नि, उसले ख्रीष्टविरोधीलाई खुलासा र काटछाँट गर्‍यो भने, ख्रीष्टविरोधीले त्यो व्यक्तिलाई शत्रुको रूपमै लिनेछ। उसले खुलेआम यसोसमेत भन्‍नेछ, ‘जसले मलाई काटछाँट गर्छ ऊप्रति म कठोर हुनेछु। जसले मलाई काटछाँट गर्छ, जसले मेरो भित्री कुरा पर्दाफास गर्छ, जसले मलाई परमेश्‍वरको घरबाट निष्कासित गराउँछ, वा मेरो आशिष्‌को भाग लुट्छ, उसलाई म त्यतिकै कहिल्यै छोड्‍नेछुइनँ’” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। “तिनीहरूले जे-जस्ता गल्तीहरू वा जे-जस्ता खराब कामहरू गरेका भए पनि, ती दुर्भावनापूर्ण स्वभावका मानिसहरूले कसैलाई पनि तिनीहरूको खुलासा गर्न वा तिनीहरूलाई काटछाँट गर्न दिनेछैनन्। यदि कसैले तिनीहरूको खुलासा गर्‍यो र तिनीहरूलाई चिढ्यायो भने, तिनीहरू रिसाउनेछन्, तिनीहरूले प्रतिशोध लिनेछन्, र मामलालाई कहिल्यै जान दिनेछैनन्। तिनीहरूसँग अरू मानिसहरूप्रति कुनै धैर्यता र सहनशीलता हुँदैन, र तिनीहरूसित सहनशीलताको अभ्यास गर्दैनन्। तिनीहरूको आत्म-आचरण कुन सिद्धान्तमा आधारित हुन्छ? ‘धोका खानुभन्दा त धोका दिनु बेस।’ अर्को शब्दमा भन्दा, कसैले तिनीहरूलाई चिढ्याएमा तिनीहरूले त्यो सहँदैनन्। के यो दुष्ट मानिसहरूको तर्क होइन र? यो ठ्याक्कै दुष्ट मानिसहरूको तर्क नै हो। कसैले पनि तिनीहरूलाई चिढ्याउन पाइँदैन। कसैले तिनीहरूलाई अलिकति पनि चलाएमा तिनीहरूका लागि त्यो स्वीकार्य हुँदैन, र त्यसो गर्ने जोसुकैलाई तिनीहरूले घृणा गर्छन्। तिनीहरूले त्यस व्यक्तिलाई खेदो गरिरहनेछन् र यो कुरालाई कहिल्यै जान दिनेछैनन्—दुष्ट मानिसहरू यस्तै हुन्छन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१४))। परमेश्‍वरका वचनहरूबाट मैले दुष्ट व्यक्तिहरूमा विशेष गरी दुर्भावनापूर्ण प्रकृति हुन्छ र तिनीहरू सत्यता र त्यसलाई पछ्याउनेहरूलाई घृणा गर्छन् भन्ने देखेँ। उनीहरू आफूलाई ठेस पुर्‍याउने जोसुकैप्रति वैरभाव राख्छन् र तिनीहरूलाई निन्दा गर्न र बदला लिनका लागि मौका खोज्छन्, जबसम्म ती व्यक्ति निराश र पराजित हुँदैनन्, तिनलाई बहिष्कार गर्दै सजाय दिन्छन्। लिउ हुआको उस्तै खाले व्यवहारलाई आधारमा मान्दा, के स्पष्ट थियो भने उनले आफ्नो विचारसँग असहमत हुने वा आफ्नो हितलाई चुनौती दिने जोसुकैलाई निन्दा र बहिष्कार गर्थिन्। उनी मानिसहरू नकारात्मक नबन्दासम्म तथ्यलाई तोडमोड गर्दै निरन्तर तिनको आलोचना र निन्दा गर्थिन्। मैले के देखेँ भने लिउ हुआमा दुर्भावनापूर्ण मानवता थियो, र सारमा उनी सत्यतालाई घृणा गर्ने र यसलाई स्वीकार नगर्ने दुष्ट व्यक्ति थिइन्। उनलाई मण्डलीबाट निष्कासन गर्नु आवश्यक थियो। मलाई थाहा थियो लिउ हुआ जस्तो दुष्ट व्यक्तिले मण्डलीमा उथलपुथल मच्चाइरहेको बेला म चुप लागेर हेर्न सक्दिनँ र तुरुन्तै यो कुराको रिपोर्ट गर्नुपर्छ, त्यसैले पछि हामीले लिउ हुआका समस्याबारे हाम्रो सुपरभाइजरलाई रिपोर्ट गर्‍यौँ।

तर अचम्म, केही दिनपछि मैले हाम्रो सुपरभाइजर मेङ्ग रानको पत्र पाएँ, जसमा लेखिएको थियो, “लिउ हुआ सक्षम छिन् र केही वास्तविक समस्याहरू समाधान गर्न सक्छिन्। यद्यपि कहिलेकाहीँ उनले आफ्नो भ्रष्ट स्वभावअनुसार व्यवहार गर्छिन्, जसले गर्दा मानिसहरूले नियन्त्रित महसुस गर्छन्, जबसम्म उनी परिवर्तन हुन इच्छुक छिन्, उनलाई प्रायश्चित्त गर्ने मौका दिनुपर्छ।” मैले यो कुरा बिल्कुलै बुझ्न सकिनँ। लिउ हुआले स्पष्ट रूपमा दुष्ट कार्य गर्दै आएकी थिइन्। यो कुनै एक पटकको अपराध थिएन; उनले निरन्तर त्यस्तै व्यवहार गर्थिन्। ब्रदर-सिस्टरहरूले जसरी सङ्गति गरेर उनलाई सुझाव दिए पनि, उनले कहिल्यै पश्चात्ताप गरिनन्, र उनले तिनलाई दमन र सजाय समेत दिइन्। परमेश्‍वरका वचनअनुसार, लिउ हुआ सारमा एक दुष्ट व्यक्ति थिइन्, त्यसो भए मेङ्ग रानले उनका बारेमा किन केही गर्दिनन्? मेङ्ग रानले स्पष्ट रूपमा दुष्ट व्यक्तिलाई जोगाइरहेको जस्तो देखिन्थ्यो। त्यतिबेला, केही ब्रदर-सिस्टरहरूले मेङ्ग रानका केही दुष्ट कर्महरूबारे रिपोर्ट गरे। केही वर्षअघि, मेङ्ग रानले मण्डलीभित्र फूट ल्याएकी थिइन् र गुट बनाएकी थिइन्, नेतृत्व पद आफ्नो हातमा लिनका लागि अगुवा र कामदारहरूविरुद्ध प्रयोग गर्नका लागि कुराहरू फेला पारेकी थिइन् र उनीहरूको निन्दा गरेकी थिइन्। उनका कार्यले मण्डलीको जीवनलाई अवरोध पुर्‍याएको थियो र उनलाई त्यसै अनुसार एकान्तमा चिन्तन गर्न भनिएको थियो। जब यो घटना घट्यो, सिन यीले मेङ्ग रानको व्यवहार बारे थाहा पाएकी थिइन्, र त्यसपछि ब्रदर-सिस्टरहरूसँग सङ्गति गर्दै यसलाई खुट्याइन्। यही कारणले मेङ्ग रानले उनीप्रति वैरभाव राखिन्। पछि मेङ्ग रानले ब्रदर-सिस्टरहरूको विश्वास फिर्ता पाउन पश्चात्ताप गरेको नाटक गरिन् र सुपरभाइजर बनिन्। त्यसपछि, उनले सिन यीविरुद्ध बदला लिन काम गर्न थालिन्। एकपटक, जब सिन यीले लिउ हुआको काममा केही विचलन र समस्याहरू औँल्याइन्, लिउ हुआले झुक्न मानिनन् र उनीसँग वादविवाद गरिन्। मेङ्ग रानलाई लिउ हुआको कर्तव्यमा समस्याहरू भएको थाहा थियो, तर उनले लिउ हुआको पक्ष लिएर सिन यीलाई अलग्गै राख्ने र दबाउने निर्णय गरिन्। यसले सिन यीलाई निकै दबिएको र दुःखी महसुस गरायो, र उनी गम्भीर रूपमा बिरामी परिन्। त्यसपछि, मेङ्ग रानले आत्मचिन्तन गर्नु त परै जाओस्, उनले सिन यीलाई खिल्ली उडाउन मौकाको फाइदा समेत उठाइन्, र परमेश्‍वरका वचनको दुरुपयोग गर्दै तिनलाई अन्यायपूर्वक ख्रीष्टविरोधी भनी आरोप लगाइन्। उनले सिन यीलाई ख्रीष्टविरोधीको मार्गमा हिँडेको भन्दै कठोर शब्दमा हप्काइन् र अन्य ब्रदर-सिस्टरहरूलाई पनि सिन यीको आलोचना गर्न उक्साइन्। यी क्रियाकलापहरूका आधारमा, मेङ्ग रानको दुष्ट स्वभाव रहेको स्पष्ट भयो।

केही दिनपछि, मेङ्ग रान एक भेलामा हामीसँग सहभागी भइन् र लिउ हुआको पक्षमा बोल्दै भनिन्, “यसलाई लिउ हुआको मात्र समस्या भनेर भन्न मिल्दैन, यसमा अरूको पनि दोष छ। हामीले उनलाई पश्चात्ताप गर्ने मौका दिनुपर्छ! हिजोआज उनी धेरै राम्रो व्यवहार गरिरहेकी छिन् र आफ्नो कर्तव्यमा निकै सक्रिय पनि भएकी छिन्…।” जब मैले मेङ्ग रानसँग दुष्ट व्यक्तिहरूलाई खुट्याउने सिद्धान्तहरूबारे सङ्गति गर्न प्रयास गरेँ, उनले मैले भनेका कुरा बिलकुलै नसुनेजस्तो लाग्यो। यसले हामीलाई मेङ्ग रानले जानाजानी लिउ हुआको रक्षा गरिरहेकी थिइन् भनेर अझै बढी विश्वास दिलायो। मेङ्ग रान एक सुपरभाइजर थिइन् र उनले स्पष्ट रूपमा लिउ हुआ एक दुष्ट व्यक्ति भएको देख्न सक्थिन्, तर उनले त्यसबारे केही नगरी उनको बचाउमा ढाल बनेर उभिइन्। त्यति मात्र होइन, मेङ्ग रान आफैँमा विशेष गरी दुर्भावनापूर्ण स्वभावकी थिइन्—उनी सत्यतालाई स्वीकार गर्दिनथिन्, लगातार मण्डलीको काममा अवरोध र बाधा पुर्‍याउँथिन्, र ब्रदर-सिस्टरहरूलाई दमन गर्दै सजाय दिइरहन्थिन्। सिद्धान्तअनुसार, उनी पनि सम्भवतः एक दुष्ट व्यक्ति नै थिइन्। हालको परिस्थितिलाई ध्यानमा राख्दै, मलाई मण्डलीको हितको सुरक्षा गर्न मेङ्ग रान र लिउ हुआका क्रियाकलापहरूको खुलासा गर्दै यो कुरा अगुवालाई जानकारी दिनुपर्छ भन्ने थाहा थियो। तर त्यसपछि मलाई मेङ्ग रान सुपरभाइजर थिइन् भनेर सम्झना भयो—यदि मैले उनका समस्याहरूको प्रतिवेदन दिएँ भने, उनले अरूलाई झैँ मलाई पनि दबाउन सक्थिन्। यी समस्याहरू समाधान हुनुभन्दा पहिले नै म बर्खास्त हुन सक्थेँ। यदि मेङ्ग रानले मलाई मेरो कर्तव्य निर्वाह गर्नबाट रोक्ने बहाना फेला पारिन् भने, म कसरी सत्यताको खोजी गर्दै मुक्ति प्राप्त गर्न सक्छु? यो कुरा बुझेपछि, मैले लामो सास फेरेँ र सोचेँ, “के गर्नु, भनाइ नै छ—‘टाउको निकाल्ने चरा नै पहिला मारिन्छ।’ मैले यो कुरा छोडिदिनुपर्छ। समस्या कम भएकै राम्रो। आफूलाई जोगाउनु नै महत्त्वपूर्ण कुरा हो।” मलाई पछि हटेर सम्झौता गरौँ जस्तो लाग्न थाल्यो, र सत्यता अभ्यास गर्ने आँट ममा थिएन। तर जब मैले लिउ हुआ र मेङ्ग रानद्वारा दबाइएका ब्रदर-सिस्टरहरू र उनीहरू कसरी निरन्तर पीडामा जीवन जिइरहेका छन् भन्ने बारेमा सोचेँ, मलाई दोषी महसुस हुन थाल्यो। म दुविधामा परिरहेँ, कुनै निर्णय गर्न सकिनँ—यदि मैले यो कुरा प्रतिवेदन दिइनँ भने, म मण्डलीको हितको रक्षा गरिरहेको हुने थिइनँ, तर यदि प्रतिवेदन दिएँ भने, मलाई मेरो कर्तव्यबाट हटाइन सक्थ्यो, र त्यसपछि मेरो राम्रो सम्भावना वा राम्रो गन्तव्य हुने थिएन। त्यति बेला मैले मेरो स्थिति ठीक छैन भन्ने बुझेँ—के म कायरजस्तै गरिरहेको थिइँन र? ममा न्यायबोध थिएन, र मैले परमेश्‍वरका अभिप्रायहरूको कुनै ख्याल गरिरहेको थिइनँ। म यस्तो कायर र विवेकहीन हुनु हुँदैनथ्यो, मैले मण्डलीको हितको रक्षा गर्नका लागि अडान लिनैपर्थ्यो। तर जब वास्तवमा लिउ हुआ र मेङ्ग रानका बारेमा रिपोर्ट गर्ने समय आयो, मैले डरपोक र भयभित महसुस गरेँ, त्यसपछि म परमेश्‍वरको सामु आएँ र प्रार्थना गरेँ, उहाँलाई मार्गदर्शन गर्न र आस्था तथा साहस दिन आग्रह गरेँ। त्यसपछि, मैले परमेश्‍वरका वचनको एक खण्ड सम्झेँ: “तिमीहरू परमेश्‍वरको भारलाई बुझ्छौ र मण्डलीको गवाहीको प्रतिरक्षा गर्छौ भनी तिमीहरू सबै भन्छौ, तर तिमीहरूमध्ये कसले परमेश्‍वरको बोझलाई साँच्‍चै बुझेका छौ? आफैलाई सोध्: के तँ उहाँको बोझलाई बुझ्‍ने व्यक्ति होस्? के तैँले उहाँका निम्ति धार्मिकतालाई अभ्यास गर्न सक्छस्? के तँ मेरा लागि खडा भएर बोल्‍न सक्छस्? के तँ दृढताको साथ सत्यतालाई अभ्यास गर्न सक्छस्? के तँ शैतानका सारा कार्यहरूको विरुद्धमा लड्न सक्‍ने जत्तिको साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तँ मेरो इच्छालाई तँमा पूरा हुन दिन सक्छस्? के तैँले सबैभन्दा महत्त्वपूर्ण पलहरूमा आफ्‍नो हृदयलाई समर्पण गरेको छस्? के तँ मेरो इच्छा पछ्याउने व्यक्ति होस्? आफैलाई यी प्रश्‍नहरू सोध्, र तिनीहरूको बारेमा बारम्‍बार सोच्‍ने गर्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। जब मैले परमेश्‍वरका प्रश्नहरूबारे विचार गरेँ, तब आफू निकै निन्दित भए झैँ लाग्यो। म प्रायः अरूलाई हामी परमेश्‍वरको वाचाप्रति विचारशील तथा हामीमा न्यायबोध हुनुपर्छ, र मण्डलीको हितको रक्षा गर्न, सत्यतालाई अभ्यास गर्दै ख्रीष्टविरोधी र दुष्ट मानिसहरूको खुलासा गरी तिनीहरूको रिपोर्ट गर्नुपर्छ भन्थेँ। तर जब मेरो आफ्नै हितमा आँच पुग्ने परिस्थिति आयो, म डराएँ र पछि हटेँ। मैले लिउ हुआ एक दुष्ट व्यक्ति हुन् भनेर खुट्याइसकेको थिएँ, तर जब मैले मेङ्ग रानले उनलाई जोगाइरहेको देखँ, म मेङ्ग रानको हैसियत र अख्तियारदेखि डराएँ, र मैले सिद्धान्तहरूमा अडिग रहने आँट गरिनँ। मलाई दमन गरिनेछ, मेरो कर्तव्य खोसिनेछ, र मुक्ति पाउने मेरो अवसर गुम्नेछ भन्ने चिन्ता थियो, त्यसैले म उनको हैसियत र अख्तियारका अगाडि झुकेँ। के म शैतानसँग सम्झौता गरेर त्यसको सामु झुकेको थिइनँ र? मैले आफ्नो कर्तव्यमा मण्डलीको हितको रक्षा गरिरहेको थिइनँ, म केवल आफ्ना सम्भावना र भाग्यकै बारेमा सोचिरहेको थिएँ। यो महत्वपूर्ण क्षणमा, मैले मण्डलीको हितलाई प्राथमिकता दिएको थिइनँ, र दुष्टहरूले मण्डलीको काममा अवरोध पुर्‍याउँदा र ब्रदर-सिस्टरलाई दमन गर्दा, म निकम्मा भएर हेरिरहेको थिएँ। के म आफूलाई खुवाउने हात टोकिरहेको थिइनँ? म कति स्वार्थी र घृणास्पद थिएँ—मेरो विवेक र समझ कहाँ थियो? यो सबै विचार गर्दा, म निकै पछुतो मान्न थालेँ र मलाई मैले एउटा अडान लिएर मण्डलीको हितको रक्षा गर्नुपर्छ भन्ने थाहा भयो। मैले लिउ हुआ र मेङ्ग रानका दुष्ट कर्महरूको रिपोर्ट गर्नु नै पर्थ्यो; मैले उनीहरूलाई मण्डलीमा दुष्टता कार्य जारी राख्न दिनु हुँदैनथ्यो। त्यसपछि, हामीले लिउ हुआ र मेङ्ग रानका बारेमा हाम्रा अगुवालाई रिपोर्ट गर्‍यौँ।

अगुवाले हाम्रो पत्र प्राप्त गरेपछि उनले यथाशिघ्र यो समस्याको समाधान गर्न आउनेछु भनिन्, तर उनी अन्य केही कामहरूमा व्यस्त भएकीले आउन सकिनन्। समय बित्दै जाँदा म अधैर्य भएँ। म असहज महसुस गर्न थालेँ र आफैँलाई प्रश्न गरेँ, “अगुवालाई यहाँ आएर यी समस्याहरू समाधान गर्न किन यति धेरै समय लागिरहेको छ? यदि मेङ्ग रान पहिले अरूसँग यो विषयबारे बुझ्न गइन् र हामीले उनका बारेमा रिपोर्ट गरेको थाहा पाइन् भने, के उनले हामीलाई सजाय देलिन्?” चरम मानसिक यातना महसुस गरिरहेका बेला, मैले अकस्मात् परमेश्‍वरका वचनहरूको एउटा खण्ड सम्झेँ: “वास्तविक जीवनका समस्याहरू सामना गर्ने क्रममा, तैँले परमेश्‍वरको अख्तियार र उहाँको सार्वभौमिकतालाई कसरी जान्‍नु र बुझ्‍नुपर्छ? जब तैँले यी समस्याहरू सामना गर्छस् तर तिनलाई कसरी बुझ्‍ने, सम्हाल्ने, र अनुभव गर्ने भन्‍ने तँलाई थाहा हुँदैन, तब समर्पित हुने तेरो अभिप्रायलाई, समर्पित हुने तेरो इच्‍छालाई, र परमेश्‍वरको सार्वभौमिकता र बन्दोबस्तप्रतिको तेरो समर्पणको वास्तविकतालाई प्रदर्शित गर्न तैँले कस्तो मनोवृत्ति अपनाउनुपर्छ? पहिले, तैँले प्रतीक्षा गर्न सिक्‍नुपर्छ; त्यसपछि तैँले खोजी गर्न सिक्‍नुपर्छ; र त्यसपछि तैँले समर्पित हुन सिक्‍नुपर्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरूमाथि विचार गर्दा, म लज्जित भएँ। म सोच्थेँ, मैले समस्याको रिपोर्ट गरेपछि यसको तुरुन्तै समाधान हुनेछ, त्यसैले, अगुवाले आउन ढिलाइ गरिरहेपछि म चिन्तित हुन थालेँ। आफ्नै सुरक्षाको मात्र चिन्ता गर्दै, परमेश्‍वरप्रति अलिकति पनि साँचो आस्था नराखी म निरन्तर चिन्तामा जिइ रहेँ। परमेश्‍वरका वचनहरू पढेर मैले के कुरा बुझेँ भने सबै कुरा परमेश्‍वरको सार्वभौमिकता र प्रबन्धका कारण हुन्छ। हामीले कुनै कुरा अनुभव गर्दा, परमेश्‍वरको सार्वभौमिकतामा आस्था राख्नुपर्छ र पर्खन र समर्पित हुन सिक्नुपर्छ। यो कुरा बुझेपछि, मैले यो विषय परमेश्‍वरलाई सुम्पेर उहाँसँग प्रार्थना गरेँ र उहाँमाथि भर परेँ। मलाई अचम्म लाग्यो, किनभने चाँडै नै, लिउ हुआलाई वास्तविक काम गर्न नसक्ने लगायत धेरै कारणले राजीनामा दिन बाध्य पारियो। त्यसपछि, ब्रदर-सिस्टरहरूले उनको दमनबाट मुक्त भएर आफ्ना कर्तव्यहरू सामान्य रूपमा पूरा गर्न सके। सबै कुरा परमेश्‍वरको हातमा छ, र यो सबै उहाँको सार्वभौमिकता र प्रबन्धको परिणाम हो भन्ने मैले देखेँ, र मेरो आस्था बलियो हुँदै गयो। तर, लिउ हुआले राजीनामा दिए पनि, उनको दुष्ट कार्यलाई अझै वर्गीकृत गरेर सम्हालिएको थिएन, र मेङ्ग रानका समस्याहरू पनि अझै समाधान भएका थिएनन्। मलाई यी समस्याहरू पूर्ण रूपमा समाधान नभएसम्म हामीले यसबारे रिपोर्ट गरिरहनुपर्छ भन्ने थाहा थियो।

केही दिनपछि, हाम्री अगुवा, शिया यु, परिस्थितिको जाँचबुझ गर्न आइन् र हामीले लिउ हुआ र मेङ्ग रानका दुष्कर्मका सम्पूर्ण विवरणहरू उनलाई बतायौँ। तर, जब हामीले मेङ्ग रानको व्यवहारका बारेमा छलफल गर्‍यौँ, शिया युले उनलाई बर्खास्त गर्ने कुरामा सहमत नभएको थाहा पाएर हामी छक्क पर्‍यौँ। उनले मेङ्ग रान निकै सक्षम भएको दाबी गरिन् र के पनि भनिन् भने “तपाईंलाई के लाग्छ, एक सुपरभाइजरलाई प्रशिक्षित गर्नु सजिलो कुरा हो? हामीले मेङ्ग रानलाई प्रशिक्षित गर्न लगभग दुई वर्ष लगाएका थियौँ। यदि हामीले उनलाई केवल तपाईंको अनुरोधमा बर्खास्त गर्‍यौँ भने, उनको प्रतिस्थापन हामीले कहाँबाट पाउने? तपाईंलाई हाम्रो काम सजिलो छ भन्ने लाग्छ?” यो सुनेर, मैले सोचेँ, “तपाईं केवल मेङ्ग रानको बाह्य योग्यताबारे विचार गर्दै हुनुहुन्छ र उनको मानवता र प्रकृति सारलाई ध्यानमा राख्न असफल हुनुहुन्छ। यदि तपाईंले मानिसलाई उनीहरूको सार अनुसार खुट्याउनुहुन्न र सम्हाल्नुहुन्न भने, त्यसमा सिद्धान्तहरू नै कहाँ पो हुन्छन् र?” त्यसपछि, शिया युले आफूले यस विषयमा थप अध्ययन गर्नुपर्ने बताइन् र भेला तुरुन्तै समाप्त भयो। पछि, हामीले मेङ्ग रानसँग थप दुईपटक सङ्गति गर्‍यौँ, तर, उनले यसलाई अस्वीकार मात्र गरिनन् कि, हामीलाई काटछाँट समेत गरिन्। मैले देखेँ मेङ्ग रानले निरन्तर काटछाँट स्वीकार्न इन्कार गरिन्, र उनी सत्यताको विरोध र घृणा गर्दै थिइन्—उनी आफैँलाई दुष्ट व्यक्ति प्रमाणित गर्दै थिइन्। तर, जब हामीले यो परिस्थितिबारे हाम्रा अगुवालाई रिपोर्ट गर्‍यौँ, हामी फेरि उनको प्रतिक्रियाबाट पूर्ण रूपमा चकित भयौँ। शिया युले हामीलाई लिउ हुआले साँच्चिकै केही दुष्कर्म गरेकी थिइन्, तर उनले प्रायश्चित्त गर्न तत्परता देखाइरहेकी छिन् भन्दै पत्र लेखिन्। शिया युले के भनिन् भने लिउ हुआ सारमा दुष्ट व्यक्ति हुन् भन्ने उनलाई लाग्दैन, तर खालि उनको स्वभाव अत्यन्तै भ्रष्ट छ। उनले लिउ हुआलाई पछुताउने अर्को अवसर दिनुपर्छ भनिन्। पत्रमा के पनि उल्लेख गरिएको थियो भने मेङ्ग रानले दुष्ट व्यक्तिका केही व्यवहार देखाए पनि, यी केवल उनको भ्रष्ट स्वभावका प्रकटीकरणहरू थिए। पत्रको अन्त्यमा, शिया युले हामीलाई आत्मचिन्तन गर्न र आफैँलाई बुझ्न, मानिसहरूसँग न्यायपूर्ण तरिकाले व्यवहार गर्न र अरूलाई मद्दत गर्न बढी प्रयास गर्न आग्रह गरिन्। पत्र पढेपछि, म चकित भएँ, र मैले दमित र निराश महसुस गरेँ। यदि शिया युले लिउ हुआ र मेङ्ग रानका बारेमा केही गर्ने सहमत भइनन् भने, उनीहरू मण्डलीमाथि अत्याचार गरिरहन, ब्रदर-सिस्टरलाई दण्डित र दमन गर्न, र मण्डलीको कामलाई अवरोध पुर्‍याउन स्वतन्त्र हुनेछन्। के शिया युले दुष्टहरूको दुष्कर्मलाई समर्थन गरिरहेकी थिइनन्? मैले शिया यु एक अगुवा भएकी कारण, उनी हामीलाई यी दुष्ट व्यक्तिहरूलाई सम्हाल्न र ब्रदर-सिस्टरहरूको रक्षा गर्न सहयोग गर्छिन् भन्ने सोचेँ। मैले उनले यो मुद्दालाई यसरी हेर्नेछिन् भनेर कहिल्यै कल्पना पनि गरेको थिइनँ। लिउ हुआ र मेङ्ग रानका बारेमा केही पनि नगरिएको देख्दा धेरै दुःख लाग्यो, र अब के गर्ने मलाई थाहा भएन। म एक कठिन परिस्थितिमा थिएँ—म यस मामिलामा अब कत्तिपनि संलग्न हुन चाहिनँ, तर मलाई असहज महसुस भयो र मैले माथिल्ला तहमा रिपोर्ट गरिरहनुपर्छ भन्ने लाग्यो। तर कुराहरू झन् जटिल हुँदै गइरहेका थिए; म सुपरभाइजरलाई त ठेस पुर्‍याउन सक्थिनथेँ, अगुवालाई त परै जाओस्। यदि मैले यी समस्याहरूको रिपोर्ट गरिरहेँ भने, के आखिरमा मैले नै परिणामहरू भोग्नुपर्ने हुन्थ्यो? उनीहरूले मेरो जीवनलाई कठिन बनाउने कुरा त मेरो चिन्ताको सबैभन्दा सानो विषय हुने थियो—उनीहरूले मलाई मेरो कर्तव्यबाट वञ्चित गर्न, दबाउन, र निष्कासन गर्न सक्थे। त्यसपछि त मैले कसरी मुक्ति प्राप्त गर्थेँ होला र? मैले यसबारे जति सोचेँ, त्यति नै चिन्ता, डर, दमित र पीडित महसुस गरेँ। मैले मेरो मनस्थिति गलत छ भन्ने बुझेँ र हतारमा परमेश्‍वरलाई प्रार्थना गरेँ, मलाई सत्यता अभ्यास गर्ने मार्गदर्शन दिनुहोस् भन्दै उहाँलाई आग्रह गरेँ।

एक दिन, मैले परमेश्‍वरका वचनहरूको एउटा खण्ड पाएँ जसमा भनिएको थियो: “अगुवा वा कामदारलाई कसरी व्यवहार गर्ने सम्बन्धमा मानिसहरूसँग हुनुपर्ने मनोवृत्ति के हो? यदि अगुवा वा सेवकले गर्ने काम सही र सत्यताबमोजिम छ भने तैँले तिनीहरूको आज्ञापालन गर्दा हुन्छ; यदि तिनीहरूले गर्ने काम गलत छ र सत्यताबमोजिम छैन भने तैँले तिनीहरूको पर्दाफास गर्न, विरोध गर्न र फरक राय राख्‍न सक्छस्। यदि तिनीहरू वास्तविक काम गर्न सक्षम छैनन् वा मण्डलीको काममा बाधा पुग्नेगरी दुष्कर्महरू गर्छन्, र झुटा अगुवा, झुटा सेवक, वा ख्रीष्टविरोधी भएको खुलासा भएका छन् भने, तैँले तिनीहरूलाई खुट्ट्याउन, पर्दाफास गर्न र रिपोर्ट गर्न सक्छस्। यद्यपि, केही परमेश्‍वरबाट चुनिएका मानिसहरू सत्यता बुझ्दैनन् र खास गरी डरपोक हुन्छन्; तिनीहरू झूटा अगुवा र ख्रीष्टविरोधीहरूले दमन गर्छन् र दुःख दिन्छन् भनेर डराउँछन्, त्यसैले तिनीहरू सिद्धान्तहरू पालना गर्ने आँट गर्दैनन्। तिनीहरू भन्छन्, ‘यदि अगुवाले मलाई हटायो भने म सकिन्छु; यदि ऊसले सबैलाई मेरो पर्दाफास गर्न र मलाई त्याग्‍न लगायो भने, म अबउप्रान्त परमेश्‍वरमा विश्‍वास गर्न सक्षम हुनेछैनँ। यदि मैले मण्डली छोडेँ भने, परमेश्‍वरले मलाई चाहनुहुनेछैन र मलाई बचाउनुहुनेछैन। अनि के मेरो आस्था व्यर्थ भएको हुनेछैन र?’ के यस्तो सोचाइ हाँसउठ्दो होइन र? के यस्ता मानिसमा परमेश्‍वरप्रति साँचो आस्था हुन्छ? के कुनै झूटो अगुवा वा ख्रीष्टविरोधीले तँलाई निष्कासन गर्दा परमेश्‍वरको प्रतिनिधित्व गरिरहेको हुनेछ? कुनै झूटो अगुवा वा ख्रीष्टविरोधीले तँलाई दुःख दिनु र निष्कासित गर्नु भनेको शैतानको काम हो, र यसको परमेश्‍वरसित कुनै सम्बन्ध छैन; मानिसहरू मण्डलीबाट हटाइँदा वा निष्कासित गरिँदा, त्यो तब मात्र परमेश्‍वरको अभिप्रायबमोजिम हुन्छ जब मण्डली र परमेश्‍वरका चुनिएका सबै जनबीच संयुक्त निर्णय हुन्छ, अनि हटाउने वा निष्कासन गर्ने काम पूर्णतया परमेश्‍वरको घरको कामका बन्दोबस्त र परमेश्‍वरको वचनका सत्यता सिद्धान्तबमोजिम हुन्छन्। झूटो अगुवा वा ख्रीष्टविरोधीद्वारा निष्कासित हुँदैमा कसरी तैँले मुक्ति प्राप्त गर्न सक्दैनस् भन्‍ने हुन्छ? यो त शैतान र ख्रीष्टविरोधीले दिने उत्पीडन हो, र यसको मतलब तैँले परमेश्‍वरको मुक्ति प्राप्त गर्नेछैनस् भन्‍ने होइन। तैँले मुक्ति प्राप्त गर्न सक्नु नसक्नु परमेश्‍वरमा भर पर्छ। कुनै मानव तैँले परमेश्‍वरको मुक्ति प्राप्त गर्न सक्छस् कि सक्दैनस् भनी निर्णय गर्न योग्य हुँदैन। तँ यसबारे प्रस्ट हुनैपर्छ। अनि तँलाई कुनै झूटा अगुवा वा ख्रीष्टविरोधीले गर्ने निष्कासनलाई परमेश्‍वरद्वारा निष्कासन गरिएको ठान्नु—के यो परमेश्‍वरको अपव्याख्या गर्नु होइन र? हो। अनि यो परमेश्‍वरको अपव्याख्या गर्नु मात्र नभई उहाँविरुद्ध विद्रोह गर्नु पनि हो। यो केही हदसम्म परमेश्‍वरको निन्दा पनि हो। के यसरी परमेश्‍वरको अपव्याख्या गर्नु अज्ञानता र मूर्खता होइन र? कुनै झूटो अगुवा वा ख्रीष्टविरोधीले तँलाई निष्कासन गर्दा किन तँ सत्यता खोज्दैनस्? किन तँ केही समझशक्ति प्राप्त गर्न सत्यता बुझ्ने व्यक्ति खोज्दैनस्? अनि तैँले यो कुरा माथिकाहरूलाई किन रिपोर्ट गर्दैनस्? यसले के प्रमाणित गर्छ भने तँ परमेश्‍वरको घरमा सत्यताको राज चल्छ भनेर विश्‍वास गर्दैनस्, यसले तँमा परमेश्‍वरप्रति साँचो आस्था छैन, तँ परमेश्‍वरमा साँचो विश्‍वास गर्ने व्यक्ति होइनस् भनेर देखाउँछ। यदि तँ परमेश्‍वरको सर्वशक्तिमान्‌तामा भरोसा गर्छस् भने, किन कुनै झूटो अगुवा वा ख्रीष्टविरोधीले प्रतिशोध लिन्छ भनेर डर मान्छस्? के उसले तेरो भाग्य निर्धारण गर्न सक्छ? यदि तँ खुट्ट्याउन सक्छस् र तैँले उसका कार्यहरू सत्यतासँग ममेल खाँदैनन् भनी पत्ता लगाइस् भने, सत्यता बुझ्ने परमेश्‍वरका चुनिएका जनहरूसित किन सङ्गति नगर्ने? तँसित मुख छ, त्यसैले किन बोल्ने आँट गर्दैनस्? किन तँ झूटो अगुवा वा ख्रीष्टविरोधीदेखि यति धेरै डराउँछस्? यसले तँ डरपोक, निकम्मा, शैतानको नोकर होस् भनेर प्रमाणित गर्छ। … यदि तँ परमेश्‍वरमा विश्‍वास गर्छस्, तर परमेश्‍वरमा समर्पित हुनुको सट्टा, तैँले परमेश्‍वरका शत्रुहरू—ख्रीष्टविरोधीहरूको अघि हार मान्छस् र तिनीहरूको शरणमा पुग्छस्, अनि यसको नतिजास्वरूप तँलाई यी ख्रीष्टविरोधीहरूले बहकाउँछन् र दुर्व्यवहार गर्छन् भने, तैँले आफैमाथि यस्तो नतिजा ल्याएको हुन्छस्। के तँ यसकै लायक छैनस् र? यदि तँ ख्रीष्टविरोधीलाई तेरो मालिकका रूपमा, तेरो अगुवाका रूपमा, टाउको बिसाउने काँधका रूपमा व्यवहार गर्छस् भने, तैँले शैतानको शरण लिइरहेको छस्, तँ शैतानलाई पछ्याउँदै छस्, यसको मतलब तँ बहकिइस्, र गलत मार्गमा लागिस्, र फर्कनै नसक्ने बाटोमा पाइला टेकिस्। ख्रीष्टविरोधीहरूप्रति तेरो मनोवृत्ति कस्तो हुनुपर्छ? तैँले तिनीहरूको खुलासा गर्नुपर्छ, र तिनीहरूसँग युद्ध गर्नुपर्छ। यदि तिमीहरूमध्येएक वा दुई जना मात्र छौ र एक्लै ख्रीष्टविरोधीहरूको सामना गर्न धेरै कमजोर छौ भने, तैँले यी ख्रीष्टविरोधीहरूको रिपोर्ट र खुलासा गर्न सत्यता बुझेका धेरै व्यक्तिहरूसँग हात मिलाउनुपर्छ, र तिनीहरू ननिक्लेसम्म लडिरहनुपर्छ” (वचन, खण्ड ४। ख्रीष्टविरोधीहरूको खुलासा। विषयवस्तु तीन: तिनीहरू सत्यताको पछि लाग्नेहरूलाई बहिष्कार र आक्रमण गर्छन्)। परमेश्‍वरका वचनहरूले मेरा गलत दृष्टिकोणको खुलासा गरे। यी दुष्ट मानिसहरूको रिपोर्ट गर्ने विषयमा, म पटक-पटक सिद्धान्तलाई कायम राख्न, सत्यता अभ्यास गर्न, र मण्डलीको हित रक्षा गर्न असफल भएको थिएँ, किनकि म अगुवा र कामदारहरूले मलाई दबाउनेछन्, मलाई कठिनाइ दिनेछन्, वा मलाई निन्दा गर्नेछन् र निकाल्नेछन् पनि, र यसरी मलाई मुक्ति प्राप्त गर्ने अवसरबाट वञ्चित गर्नेछन् भनेर डराएको थिएँ। परिणामस्वरूप, मैले तिनीहरूको कार्यलाई नदेखे झैँ गरेँ, अनि सिद्धान्त कायम राख्न र तिनीहरूबारे रिपोर्ट गर्दै खुलासा गरिरहने साहस गरिनँ। म प्रायः परमेश्‍वरको घरमा सत्यता र ख्रीष्टले कसरी शासन गर्नुहुन्छ भन्ने बारेमा कुरा गर्थेँ, तर वास्तविक परिस्थितिको सामना गर्दा, ममा साँचो ज्ञान र परमेश्‍वरमाथिको आस्थाको कमी थियो, अनि परमेश्‍वरले सम्पूर्ण चीजहरू तथा हाम्रा भाग्यहरूमाथि शासन गर्नुहुन्छ भनेर विश्वास गरिनछु। मैले दुष्ट मानिसहरूको हैसियत र शक्ति अत्यधिक महत्त्वपूर्ण मानेँ, र म तिनीहरूबाट डराएँ। वास्तवमा, झूठा अगुवा, ख्रीष्टविरोधी, र दुष्ट मानिसहरूले जति हैसियत र अख्तियार प्राप्त गरे पनि, तिनीहरूले हाम्रो भाग्यलाई नियन्त्रण गर्न सक्दैनन् वा हामीले मुक्ति प्राप्त गर्ने-नगर्ने निर्णय गर्न सक्दैनन्। तिनीहरू जति क्रूर भए पनि, तिनीहरूले परमेश्‍वरको अख्तियारलाई पार गर्न सक्दैनन्। मलाई दुष्ट मानिसहरूले दबाएर राख्नु र मैले केही समयका लागि आफ्नो कर्तव्य निर्वाह गर्न नसक्नुको, अर्थ मैले मुक्ति प्राप्त गर्ने अवसर गुमाउनेछु भन्ने थिएन। परमेश्‍वरले सबै कुराको जाँच गर्नुहुन्छ—त्यसैले, जबसम्म म सत्यता पछ्याउँछु र अभ्यास गर्छु, तबसम्म म अन्ततः परमेश्‍वरमार्फत् मुक्ति प्राप्त गर्न सक्छु। त्यसमाथि, यी दुष्ट व्यक्तिहरूले मण्डलीमा आफ्नो बलियो स्थान बनाउन सक्दैनन् र अन्ततः ती सबैको खुलासा हुनेछ अनि ती हटाइनेछन्। तर मैले एक अगुवाले मेरो भविष्य र भाग्यलाई नियन्त्रण गर्छन्, र उनको भावनामा ठेस पुर्‍याउनेबित्तिकै, मैले आफ्नो कर्तव्यपालन तथा मुक्तिको जुनसुकै मौका गुमाउनेछु भन्ने गलत विश्वास गरेको थिएँ। म कति मूर्ख र भ्रमित रहेछु! ममा परमेश्‍वरप्रतिको साँचो आस्था नै पो कहाँ रहेछ र? त्यो क्षणमा, मैले आफूले यस विषयमा सत्यता अभ्यास गर्न किन सकिनँ, र मेरो समस्याको स्रोत के रहेछ भनेर चिन्तन गरेँ।

पछि, मैले परमेश्‍वरका वचनहरूको यो खण्ड पढेँ: “शैतानले मानिसहरूलाई राष्ट्रिय सरकारहरू अनि प्रख्यात र महान् व्यक्तिहरूको शिक्षा र प्रभावमार्फत भ्रष्ट तुल्याउँछ। तिनीहरूका दुष्ट शब्दहरू मानिसको जीवन र प्रकृति बनेका छन्। ‘अरूको होइन, आफ्नो दुनो सोझ्याउनुपर्छ’ भन्‍ने भनाइ शैतानको चिरपरिचित भनाइ हो, जसलाई हरेक व्यक्तिमा हालिएको छ र यो मानिसको जीवन बनेको छ। दुनियाँसित व्यवहार गर्ने दर्शनहरूका पनि अन्य शब्दहरू छन्, जुन यही भनाइ जस्तै छन्। शैतानले हरेक देशको परम्परागत संस्कृतिलाई प्रयोग गरेर मानिसहरूलाई शिक्षा दिन्छ, बहकाउँछ, र भ्रष्ट तुल्याउँछ र मानिसहरूलाई विनाशको सीमाहीन खाल्डोमा खसेर त्यसद्वारा पुरिने तुल्याउँछ, अनि अन्त्यमा तिनीहरूलाई परमेश्‍वरले नाश गर्नुहुनेछ, किनकि तिनीहरूले शैतानको सेवा र परमेश्‍वरको प्रतिरोध गर्छन्। … मानिसहरूका जीवन, आचरण र व्यवहारमा अझै थुप्रै शैतानी विषहरू छन्। उदाहरणको लागि, दुनियाँसित व्यवहार गर्ने तिनीहरूका दर्शनहरू, तिनीहरूका काम गर्ने शैलीहरू, र तिनीहरूका नीति-वाणीहरू सबै ठूलो रातो अजिङ्गरका विषहरूद्वारा भरिएका छन्, र यी सबै नै शैतानबाट आउँछन्। यसरी, मानिसहरूको हाड र रगतमा बगिरहेका सबै कुराहरू शैतानका हुन्। शक्ति हातमा भएका ती सबै अधिकारीहरू अनि तालिम र उपलब्धि हासिल गरेका व्यक्तिहरूको सफलताका आफ्नै बाटाहरू र गोप्य रहस्यहरू हुन्छन्। के ती गोप्य रहस्यहरूले तिनीहरूको प्रकृतिको प्रतिनिधित्व गर्दैनन् र? तिनीहरूले संसारमा त्यति ठूला कामहरू गरेका छन् तर कसैले पनि तिनका पछाडिका योजनाहरू र षडयन्त्रहरूलाई देखे-बुझेका हुँदैनन्। यसले तिनीहरूको प्रकृति कति घातक र विषालु छ भनेर देखाउँछ। मानवजातिलाई शैतानले गहन रूपमा भ्रष्ट पारेको छ। शैतानको विष हरेक व्यक्तिको रगतमा बग्छ र यो भन्‍न सकिन्छ कि मानिसहरूको प्रकृति भ्रष्ट, दुष्ट, प्रतिरोधी र परमेश्‍वरविरोधी छ, र शैतानका दर्शन र विषहरूले भरिपूर्ण छ र ती दर्शन र विषहरूमा डुबेको छ। यो पूर्णतया शैतानको प्रकृति सार बनेको छ। यही कारणले गर्दा मानिसहरूले परमेश्‍वरको विरोध गर्छन् र परमेश्‍वरको विरुद्धमा उभिन्छन्। यदि मान्छेको प्रकृतिलाई यसरी चिरफार गर्ने हो भने तिनीहरूले आफूलाई सजिलै चिन्‍न सक्छन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरका वचनहरूको खुलासामार्फत, मैले सत्यता अभ्यास गर्न नसक्नुको मूल कारण पत्ता लगाएँ: म शैतानद्वारा निकै गहिरो रूपमा भ्रष्ट पारिएको थिएँ। सानै उमेरदेखि, म विद्यालयमा शिक्षित भएँ र समाजद्वारा अनुशासित भएँ, जसले ममा शैतानका धेरै विषहरू भरेका थिए, जस्तो कि: “सबैले आफ्नो दुनो सोझ्याउनु पर्छ” “जति कम झन्झट, उति राम्रो,” “आफूलाई प्रत्यक्ष असर नगर्ने कुरामा किन टाउको दुखाउने,” र “बाठा मानिसहरू आत्म-सुरक्षामा दक्ष हुने हुँदा, केवल गल्ती गर्नबाट जोगिन खोज्छन्।” म यी शैतानी विषहरूका आधारमा जिइरहेका कारण, ममाथि केही आइपर्दा मण्डलीको हितका बारे सोच्नुको सट्टा मैले सधैं आफ्नो हितलाई प्राथमिकता दिन्थेँ र, पहिले आफ्नो सम्भावना र भाग्यबारे विचार गर्थेँ। मैले लिउ हुआ र मेङ्ग रान दुष्ट व्यक्तिहरू हुन्, एवम् तिनीहरूले मण्डलीको कामलाई अवरोध पुर्‍याएका र नोक्सान पुर्‍याएका छन्, साथै ब्रदर-सिस्टरहरूले उनीहरूको दमनका कारण अवर्णनीय कष्ट भोगेका छन् भनेर थाहा पाएको थिएँ, तर मैले आफ्ना स्वार्थहरू बचाउनका लागि त्यो परिस्थितिलाई टार्ने र बेवास्ता गर्ने निर्णय गरेँ। मैले मण्डलीको कामको हिफाजत गरिरहेको थिइनँ। सबै ख्रीष्टविरोधी, दुष्ट व्यक्ति र अविश्वासीहरूलाई मण्डलीबाट निकाल्नु परमेश्‍वरको अभिप्राय हो, ताकि ब्रदर-सिस्टरहरू सामान्य मण्डली जीवन जिउन, सत्यता पछ्याउन, र आफ्नो कर्तव्य निर्वाह गर्न सकून्। तर म डरपोक र अत्यधिक सतर्क थिएँ, र केवल आफ्ना स्वार्थहरू जोगाउनका लागि तिनीहरूले अरूलाई दमन र मण्डलीको काममा अवरोध पुर्‍याइरहेको देखेर पनि, मैले ती दुष्ट व्यक्तिहरूलाई खुलासा गर्न अडान लिने साहस गरिनँ। के म शैतानको पक्षमा उभिइरहेको र यी दुष्ट मानिसहरूले मण्डलीमाथि अत्याचार गर्दा उनीहरूलाई समर्थन गरिरहेको थिइनँ र? के म तिनीहरूको सहयोगी जस्तै थिइनँ र? परमेश्‍वरमाथिको मेरो आस्था र उहाँलाई पछ्याउने काम नाम मात्रको थियो, तर वास्तविकतामा म शैतानको रक्षा गर्दै दुष्ट मानिसहरूको पक्षमा उभिएको थिएँ। महत्वपूर्ण क्षणमा, मैले मण्डलीलाई त्यागेँ र मण्डलीको हितको विचार नगरी मैले केवल आफ्नै बचाउ गरिरहेको थिएँ। मैले म अति कपटी र स्वार्थी भएको रहेछु भन्ने बुझेँ। परमेश्‍वरको राज्यले इमानदार र न्यायबोध भएकाहरूलाई चाहन्छ। छली, स्वार्थी मानिसहरू, जसले केवल आफ्नो स्वार्थको रक्षा गर्छन्, तिनीहरू शैतानका हुन् र परमेश्‍वरले तिनीहरूलाई मुक्ति दिनुहुने छैन।

त्यसपछि, मैले परमेश्‍वरका निम्नलिखित वचनहरू पाएँ: “ख्रीष्टविरोधीहरूमा अत्यन्तै क्रूर स्वभाव हुन्छ। यदि तैँले तिनीहरूलाई काटछाँट वा खुलासा गर्ने प्रयास गरिस् भने, तिनीहरूले तँलाई घृणा गर्नेछन् र तँमाथि विषालु सर्पहरूले जस्तै दाँत गाड्‍नेछन्। तैँले जति नै धेरै प्रयास गरे नि तिनीहरूलाई लतारेर वा झट्काएर फ्याँक्‍न सक्‍नेछैनस्। त्यस्ता ख्रीष्टविरोधीहरू सामना गर्नुपर्दा, के तिमीहरू डराउँछौ? कति मानिसहरू त डराउँछन् र यसो भन्छन्, ‘म तिनीहरूलाई काटछाँट गर्ने दुस्साहस गर्दिनँ। तिनीहरू अत्यन्तै आक्रामक छन्, विषालु सर्पहरूजस्ता छन्, र तिनीहरूले मलाई बेह्रे भने, म खत्तमै हुनेछु।’ तिनीहरू कस्ता मानिसहरू हुन्? तिनीहरू अत्यन्तै सानो कदका मानिसहरू हुन्, तिनीहरू केही न कामका हुन्, तिनीहरू ख्रीष्टका असल सिपाहीहरू होइनन्, र तिनीहरूले परमेश्‍वरको गवाही दिन सक्दैनन्। त्यसैले, जब तिमीहरूले त्यस्ता ख्रीष्टविरोधीहरू सामना गर्छौ, तब तिमीहरूले के गर्नुपर्छ? यदि तिनीहरूले तँलाई धम्की दिए वा तेरो ज्यान लिने प्रयास गरे भने, के तँ डराउनेछस्? त्यस्ता परिस्थितिहरूमा, तँ तुरुन्तै दाजुभाइ-दिदीबहिनीहरूसँग एक हुनुपर्छ र ती ख्रीष्टविरोधीहरूलाई मण्डलीबाट नहटाइन्जेल तिमीहरू खडा हुनुपर्छ, र अनुसन्धान गर्नुपर्छ, प्रमाणहरू जुटाउनुपर्छ, र तिनीहरूलाई खुलासा गर्नुपर्छ। पूरैसित समस्या समाधान गर्नु भनेको यही हो। … परमेश्‍वरका चुनिएका मानिसहरूले परमेश्‍वरको आज्ञालाई सधैँ ध्यानमा राख्‍नुपर्छ। दुष्ट मानिसहरू र ख्रीष्टविरोधीहरूलाई सफाइ गरी हटाउनु शैतानविरुद्धको युद्धको सबैभन्दा महत्त्वपूर्ण लडाइँ हो। यो लडाइँ जितियो भने, यो विजेताको गवाही बन्‍नेछ। यो शैतान र दियाबलसहरू विरुद्ध लडिने युद्ध परमेश्‍वरका चुनिएका मानिसहरूमा हुनुपर्ने अनुभवात्मक गवाही हो। यो विजेताहरूमा हुनैपर्ने सत्यता वास्तविकता हो। तैँले गवाही दिन र मण्डलीको काम रक्षा गर्न सक् भन्‍ने उद्देश्यले परमेश्‍वरले मानिसहरूलाई यति धेरै सत्यता दिनुभएको छ, तँलाई यति लामो समयदेखि अगुवाइ गर्नुभएको छ, र तेरो यति धेरै भरणपोषण गर्नुभएको छ। तर लाग्छ, दुष्ट मानिसहरू र ख्रीष्टविरोधीहरूले दुष्ट कार्यहरू गर्दा र मण्डलीको काममा बाधा दिँदा, तँ डरपोक बन्छस् र पछि हट्छस्, र हातले टाउको छोपेर भाग्छस्—तँ केही न कामको छस्। तँ शैतानहरूलाई जित्न सक्दैनस्, तैँले गवाही दिएको छैनस्, र तँलाई परमेश्‍वरले घृणा गर्नुहुन्छ। यो महत्त्वपूर्ण क्षणमा, तैँले खडा भएर शैतानहरूसँग युद्ध गर्नुपर्छ, ख्रीष्टविरोधीहरूका दुष्कर्महरू खुलासा गर्नुपर्छ, तिनीहरूलाई निन्दा गर्नु र धिक्‍कार्नुपर्छ, तिनीहरूलाई लुक्ने ठाउँ दिनु हुँदैन र तिनीहरूलाई मण्डलीबाट सफाइ गरी हटाउनुपर्छ। यसलाई मात्र शैतानमाथि विजय हासिल गर्नु र तिनीहरूको भाग्य समाप्त पार्नु भनेर भन्‍न सकिन्छ। तँ परमेश्‍वरका चुनिएका मानिसहरू मध्येको एक होस्, परमेश्‍वरको एक अनुयायी होस्। तैँले चुनौतीहरूको डर मान्नु हुँदैन; तैँले सत्यता सिद्धान्तहरू अनुसार काम गर्नुपर्छ। विजेता बन्‍नु भनेको यही हो। यदि दुष्ट मानिसहरू वा ख्रीष्टविरोधीहरूले बदला लेलान् भन्‍ने डरले तँलाई चुनौतीहरूदेखि डर लाग्छ र तैँले सम्झौता गर्छस् भने, तँ परमेश्‍वरको अनुयायी होइनस्, र तँ परमेश्‍वरका चुनिएका मानिसहरू मध्येको एक होइनस्। तँ केही न कामको छस्, र तँ सेवाकर्ताहरूभन्दा पनि नीच छस्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। परमेश्‍वरका वचनहरूले ममा आस्था र शक्ति भरिदिए। मैले शैतानका अन्धकार शक्तिहरूसँग डराउन बन्द गर्नुपर्थ्यो, मैले आफैँलाई बचाउन र निकम्मा हुन बन्द गर्नुपर्थ्यो। म मण्डलीका दुष्ट व्यक्तिहरूलाई खुलासा गर्नका लागि खडा हुनुपर्थ्यो र मण्डलीका हितहरूको सुरक्षा गर्नुपर्थ्यो—त्यो मेरो कर्तव्य र जिम्मेवारी थियो। परमेश्‍वरका वचनहरूले मलाई अभ्यासको एक मार्ग पनि देखाए: एक जना व्यक्तिको मात्र शक्ति पो सीमित हुन्छ, तर म न्यायबोध भएका अन्य ब्रदर-सिस्टरहरूसँग मिलेर ती दुष्ट व्यक्तिहरूको रिपोर्ट गर्न र खुलासा गर्न सक्थेँ, र यसरी हाम्रो मण्डली जीवनको सुरक्षा गर्न, ब्रदर-सिस्टरहरूलाई शैतानका शक्तिहरूद्वारा विचलित हुनबाट रोक्न, र दुष्ट मानिसहरूलाई उचित तरिकाले सम्बोधन गरिएको छ भनी सुनिश्चित गर्न सक्थेँ। मलाई दबाएर सजाय दिइएको भए पनि, म शैतानको शक्तिका अगाडि झुक्ने थिइनँ। त्यसपछि, म शैतानको अँध्यारो प्रभावबाट बन्धित हुन छोडेँ, र मैले आफ्नो भविष्य र भाग्यका बारेमा सोच्न बन्द गरेँ। मैले अन्य ब्रदर-सिस्टरहरूसँग मिलेर मेङ्ग रानका समस्याहरूबारे अर्का अगुवालाई रिपोर्ट गरेँ। परिस्थितिलाई छानबिन गरेपछि, अगुवाले मेङ्ग रानलाई बर्खास्त गरे। मेङ्ग रान अन्ततः बर्खास्त भएको देख्दा म अत्यन्त खुसी भएँ र परमेश्‍वरप्रति कृतज्ञताले भरिएँ। त्यसपछि, हामीले अगुवालाई लियु हुआ र मेङ्ग रानका सबै दुष्कर्महरूको मूल्याङ्कन गर्न मद्दत गर्‍यौँ। उनीहरू दुवै पछि दुष्ट मानिसका रूपमा वर्गीकृत भए र निकालिए, जबकि शिया यूले वास्तविक काम गर्न नसकेकाले, र मण्डलीमा दुष्ट व्यक्तिहरूलाई उग्र भएर आफ्नो मनमानी गर्न दिएकाले उनलाई झूटा अगुवा भएको कारण बर्खास्त गरियो। ती दुष्ट मानिसहरूको अवरोधबाट मुक्त भएर, हाम्रो मण्डली जीवनमा शान्तिपूर्ण आनन्द फर्कियो, र ब्रदर-सिस्टरहरूले सामान्य रूपमा आफ्ना कर्तव्य निर्वाह गर्न सके। त्यसपछि चाँडै, मण्डलीका सबै परियोजनाहरूले नतिजा दिन सुरू गरे।

यस अनुभवबाट, मैले देखेँ सबै कुरा परमेश्‍वरको सार्वभौमिकता र प्रबन्धमा हुन्छ, र मैले परमेश्‍वरका धार्मिकताको गवाही पनि पाएँ। शैतानका दुष्ट शक्तिहरूले परमेश्‍वरका घरमा मजबुत स्थान हासिल गर्न सक्दैनन्—खुलासा गरिनुपर्नेहरू सबै अन्ततः खुलासा गरिन्छन् र हटाइन्छन्। हामीले लिउ हुआको रिपोर्ट गर्दा र खुलासा गर्दा मेङ्ग रानले हामीलाई कसरी अवरोध पुर्‍याइन्, र कसरी शिया यूले हामीलाई मेङ्ग रानविरुद्धको रिपोर्ट रोक्ने प्रयास गरिन् भन्ने कुरालाई फर्केर हेर्दा—त्यतिबेला परमेश्‍वरले किन त्यसो हुन दिनुभयो भनेर मैले बुझेको थिइनँ, तर अब म बुझ्दैछु लिउ हुआमार्फत, परमेश्‍वरले भित्र लुकेको एक दुष्ट व्यक्ति, र एक झूटो अगुवालाई एकपछि अर्को गर्दै खुलासा गर्नुभयो। यसबाट मैले खुट्याउने क्षमता पाएँ र महत्वपूर्ण पाठहरू सिकेँ। परमेश्‍वर साँच्चिकै बुद्धिमान हुनुहुन्छ! उनीहरूबारे रिपोर्ट गर्ने प्रक्रिया धेरै उतार-चढावयुक्त थियो, परमेश्‍वरका वचनहरूले मलाई हरेक कदममा मार्गदर्शन गरे, र परमेश्‍वरको बुद्धि र सर्वशक्तिमानताको ज्ञानले मलाई भरे। मैले देखेँ सत्यता र धार्मिकताले परमेश्‍वरको घरमा वास्तवमै शासन गर्छ। यस कुराले मलाई परमेश्‍वरमा अझ गहिरो आस्था दिलायो र आफ्नो स्वार्थी र छली प्रकृति बुझ्न मलाई मद्दत गर्‍यो। मैले यी कुनै पनि कुरा आरामदायक वातावरणमा कहिल्यै सिक्न सक्ने थिइनँ। परमेश्‍वरलाई धन्यवाद!


३९. ७५ दिनको हिरासत

झाओ लियाङ, चीन

सन् २००९ को सेप्टेम्बर महिनाको एक दिन, म र दुई सिस्टरहरू सुसमाचार प्रचार गर्न एक धार्मिक अगुवाकहाँ गएका थियौँ। तर, ती अगुवाले त्यसलाई अस्वीकार गरे र आफ्नो मण्डलीका दशभन्दा बढी सदस्यलाई बोलाए, जसले हामीलाई पिटे र स्थानीय प्रहरी चौकीमा लगे। त्यस समयमा, म निकै डराएको थिएँ र प्रहरीहरूले हामीलाई यातना दिनेछन् भनेर चिन्तित थिएँ। मलाई चिनियाँ कम्युनिस्ट पार्टीले सबैभन्दा बढी परमेश्‍वरलाई घृणा र प्रतिरोध गर्छ र पक्राउ परेका विश्वासीहरूलाई दण्डहीनताका साथ मार्न सक्छ भन्ने थाहा थियो। धेरै ब्रदर-सिस्टरहरूलाई पक्राउपछि यातना दिइएको थियो, र केहीलाई त कुटपिट गरी मारिएको वा अपाङ्ग पनि बनाइएको थियो। मलाई मेरो शारीरिक बनोट सानो भएकाले मैले प्रहरीहरूको यातना सहन सक्दिनँ कि भन्ने चिन्ता थियो, त्यसैले मैले लाटो भएको नाटक गरेँ। जब उनीहरूले म कहाँबाट आएको हुँ र मेरो मण्डली अगुवा को हो र मलाई त्यहाँ सुसमाचार प्रचार गर्न कसले पठाएको हो भनेर सोधे, मैले एक शब्द पनि बोलिनँ। त्यसपछि उनीहरूले मलाई कुखुरा बन्न लगाए, तर केही बेर कुखुरा बनेपछि मेरा खुट्टा टिक्न सकेनन् र म भुइँमा पछारिएँ। दुई जना प्रहरीले मलाई अन्धाधुन्ध लात हान्दै कुटे र कुल्चिए र मलाई उठेर फेरि कुखुरा बन्न आदेश दिए। केही बेर अझै कुखुरा बनेपछि, मेरा खुट्टा सुन्नियो र असह्य पीडा भयो, र मेरो पूरा शरीर पसिनाले भिज्यो। एक जना प्रहरीले हाँसो उडाउँदै भन्यो, “कस्तो लाग्यो? मज्जा लागिरहेको छ नि, होइन? तँ बोलिनस् भन, हामी तँलाई कुखुरा बनाइरहनेछौँ।” अर्को प्रहरी रुखो स्वरमा करायो, “तँ निकै जिद्दी छस्, हैन? तँलाई त कठोर तरिका नै अपनाउनुपर्छ होला। तेरो त्यो मुख खोल्न सक्छु, मलाई थाहा छ!” त्यसो भनिसकेपछि, उसले मेरो घुँडाको पछाडि बियरका बोतलहरू अड्कायो र भन्यो, “यदि यी बोतलहरू झरे भने, तैँले कुटाइ खानेछस्।” केही समयपछि, म कुखुरा बनिरहन सकिनँ, र बियरका बोतलहरू भुइँमा खसेर झर्‍यामझुरुम भए। तिनीहरूले मलाई लात हानेर भुइँमा पछारे र क्रुरतापूर्वक मलाई लात हान्न र किच्न थाले। मेरा खुट्टा, ढाड, काँध र कम्मर असह्य पीडामा थिए, र म पीडामा चिच्याउँदै शरीर सानो पारेर गुजुल्टिएँ। चीनको संविधानले स्पष्ट रूपमा धार्मिक स्वतन्त्रता सुनिश्चित गरेकाले, हामीसँग परमेश्‍वरमा विश्वास गर्ने र सुसमाचार प्रचार गर्ने कानुनी अधिकार छ, तैपनि चिनियाँ कम्युनिस्ट पार्टीले लगातार हामीलाई सताउँछ र यातना दिन्छ। उनीहरू साँच्चै नै दुष्ट छन्! त्यसैबेला, मैले प्रभु येशूका चेलाहरूले भोगेको सतावट सम्झिएँ: प्रभुको मार्गमा अडिग भएकाले स्टेफनलाई ढुङ्गाले हानेर जिउँदै मारिएको थियो, र सुसमाचार प्रचार र परमेश्‍वरको गवाही दिने काम गरेकाले पिटरलाई कैद गरिएको थियो, र अन्ततः उल्टो क्रूसमा झुन्ड्याइएको थियो। मैले परमेश्‍वरले भन्नुभएको कुरा सम्झिएँ: “धार्मिकताको खातिर सताइनेहरू आशिषित्‌ हुन्: किनकि स्वर्गको राज्य तिनीहरूकै हो” (मत्ती ५:१०)। यी कथाहरू मेरा लागि निकै हृदयस्पर्शी थिए—प्रभुको सुसमाचार प्रचार गर्दा हरेक युगका सन्तहरूले ठूलो उत्पीडनको सामना गरेका थिए र परमेश्‍वरका लागि शहीद पनि भएका थिए। उनीहरूले महान् र जोडदार गवाही दिएका थिए, तर थोरै मात्र अत्याचार र यातना भोगेपछि म कमजोर बनेको थिएँ र पीडामा थिएँ। मैले भोगेका कुराहरू अघिल्ला युगका सन्तहरूले भोगेका कष्टहरूसँग तुलना पनि गर्न मिल्दैन। परमेश्‍वरको राज्यको सुसमाचार प्रचार गरेको कारण मैले भोगेका अत्याचार र यातनामा मूल्य र अर्थ थियो। यो बुझेपछि, मैले त्यसपछि पीडा महसुस गरिनँ र मेरो आस्था पुनः जागृत भयो। मैले मनमनै परमेश्‍वरसँग प्रार्थना गरेँ, मलाई कष्ट सहने, शैतानको अगाडि नझुक्ने र परमेश्‍वरलाई महिमित पार्नका लागि मेरो गवाहीमा दृढ रहने इच्छाशक्ति दिन उहाँसँग आग्रह गरेँ।

प्रहरीहरूले म अझै बोल्न नचाहेको देखेपछि, तिनीहरूले मलाई सुत्न निषेध गरे। दुई प्रहरीहरूले पालैपालो गरेर मेरो निगरानी गर्थे र मैले आँखा बन्द गरेको देख्नेबित्तिकै, तिनीहरूले मलाई लात हान्थे। रातको लगभग एक बजे, भर्खरै आफ्नो सिफ्ट सुरु गरेका अन्य दुई प्रहरी अधिकारीहरूले मलाई प्रहरी चौकीको मुख्य हलमा लगे र मलाई भुइँमा बस्न लगाए। एकजना प्रहरी अधिकारी कठोर स्वरमा चिच्यायो, “मैले सुनेको तँ निकै जिद्दी छस् रे, परमेश्‍वरमाथिको तेरो विश्वासबारे हामीलाई केही पनि भन्न चाहन्नस् रे। तँलाई बोल्ने बनाउन मैले केही पाठ सिकाउनपर्ला जस्तो छ!” त्यसपछि, उसले मलाई क्रूरतापूर्वक लात हानेर भुइँमा ढाल्यो र आफ्नो खुट्टाले मेरो टाउकोमा बेस्सरी थिच्यो। उसको खुट्टाले मेरो टाउको थिच्दा धेरै पीडा भयो र उसले मेरो टाउकोलाई टुक्राटुक्रा पार्नेछ जस्तो लाग्यो। अर्को प्रहरी अधिकारीले आफ्नो खुट्टाले मेरो छाती थिचे र मलाई तुरुन्तै सास फेर्न गाह्रो भयो र असह्य पीडा भयो। त्यसपछि, उसले मेरो तिघ्रा र पिँडौलामा जोडले कुल्चियो। म भित्रभित्रै अत्यन्तै पीडामा थिएँ र मैले सोचेँ, “यस संसारमा म कुनै ठूलो महत्त्व वा उच्च हैसियतको व्यक्ति नभए पनि, मैले पहिले कहिल्यै टेकिएर गरिएको अपमान महसुस गरेको थिइनँ।” मैले निरन्तर परमेश्‍वरसँग प्रार्थना गरेँ, उहाँलाई मैले यो कष्ट सहन र मेरो गवाहीमा दृढ रहन सकूँ भनेर शक्ति दिन अनुरोध गरेँ। प्रार्थना गरेपछि, मैले प्रभू येशूलाई कसरी क्रूसमा चढाइएको थियो भनेर सम्झेँ: उहाँले काँडाको मुकुट लगाउनुभएको थियो, उहाँ रोमन सैनिकहरूद्वारा अपमानित र उपहास गरिनुभयो, उहाँको शरीर घाउको जाल जस्तो बनिन्जेलसम्म उहाँलाई कोर्रा लगाइयो र अन्ततः उहाँलाई निर्दयतापूर्वक क्रूसमा टाँगियो। मैले परमेश्‍वरका वचनहरू सम्झेँ, जसले भन्छन्: “यरूशलेमतर्फ जाने बाटोमा येशू ठूलो वेदनामा हुनुहुन्थ्यो, मानौं उहाँको मुटुमा छुरी रोपेको थियो, तापनि उहाँमा आफ्नो वचनबाट पछि फर्कने अलिकति पनि इच्छा थिएन; सधैँ एउटा प्रबल शक्तिले काम गरिरहेको थियो, र त्यो शक्तिले उहाँलाई क्रूसमा टाँगिने स्थानतर्फ बढ्न बाध्य बनायो। अन्त्यमा, उहाँलाई क्रूसमा टाँगियो र मानवजातिको छुटकाराको काम पूरा गर्दै उहाँ पापी मानिस सरह हुनुभयो। उहाँ मृत्यु र पातलका बन्धनहरू तोडेर स्वतन्त्र हुनुभयो। उहाँको सामुन्ने मृत्यु, नरक र पातालले आफ्‍नो शक्ति गुमाए, र उहाँद्वारा पराजित भए। उहाँ तेत्तीस वर्ष जिउनुभयो, ती अवधिभरि उहाँले सधैँ त्यस बेलाको परमेश्‍वरको कामअनुसार परमेश्‍वरकै अभिप्रायहरूलाई पूरा गर्ने सक्दो कोसिस गर्नुभयो, उहाँले आफ्नो फाइदा वा नोक्‍सानीको बारेमा कहिल्यै पनि विचार गर्नुभएन, अनि सधैँ परमेश्‍वर पिताका अभिप्रायहरूका बारेमा सोच्नुहुन्थ्यो” (वचन, खण्ड १। परमेश्‍वरको देखापराइ र काम। परमेश्‍वरका अभिप्रायहरू अनुसार कसरी सेवा गर्ने)। मैले प्रभु येशू सृष्टिका प्रभु र सम्पूर्ण ब्रह्माण्डका राजा हुनुहुन्छ, तर यति भव्य र सम्मानजनक हैसियत भए तापनि, मानवजातिलाई छुटकारा दिन उहाँ त्यस्तो कष्ट र अपमान सहन तयार हुनुहुन्थ्यो भन्ने सोचेँ। त्यसैले, एउटा सामान्य कमिलाको भन्दा बढी मूल्य नभएको मजस्तो फोहोरी र भ्रष्ट मानवका लागि थोरै कष्ट र अपमान के नै हो र? यो कष्ट सहन र परमेश्‍वरको गवाही दिनका लागि अवसर पाउने एक आशिष् थियो, त्यसैले म खुसी हुनुपर्छ। यो बुझेर, मैले नयाँ प्रेरणा महसुस गरेँ र कष्ट सहनका लागि इच्छाशक्ति पाएँ। त्यसपछि, तिनीहरूले यातनाको अर्को तरिका अपनाए। एउटा प्रहरीले चुरोट सल्कायो र मेरो नाकमा कोच्यो अनि उसले मेरो टाउकोमा पानीको गिलास राख्यो, र भन्यो, “यदि चुरोट वा गिलास भुइँमा खस्यो भने, तँ त गइस्।” जब चुरोट जलेर मेरो नाकको नजिकै आयो, मैले चुरोट फाल्न नाकबाट सास फेरेँ। प्रहरीले चुरोट भुइँमा खसेको देख्नेबित्तिकै मलाई लात्ती हान्यो र कुल्चियो, र त्यसपछि उसले चार पाँच मुठी धान समातेर मेरो घाँटीमा राख्यो, र मेरो कठालो समातेर धान भित्र झर्न दियो। मैले तुरुन्तै सहन गाह्रो हुनेगरी मेरो शरीरभरि च्वास्स घोँचेको र चिलाएको महसुस गरेँ। बिहान पाँच बजेतिर, दुई जना अधिकारी आए। जब उनीहरूलाई मैले कुनै जानकारी नखुलाएको थाहा भयो, तीमध्ये एकजनाले आफ्नो झोलाबाट एउटा पेटी निकाल्यो र पेटीको खीप हुने भागले मेरो हातको पछाडि, पिँडौला, र घुँडामा क्रूर रूपमा हिर्काउन थाल्यो। कुटाइका कारण म असह्य पीडामा थिएँ। पेटीले बीस पटकभन्दा बढी पिटेपछि पनि मैले केही नभनेपछि, तिनीहरू हार खाएर गए।

दोस्रो दिनको अपराह्न, मलाई काउन्टी हिरासत गृहमा पठाइयो। हिरासत गृहका एकजना अधिकृतले कैदीहरूसँग भन्यो, “यो धर्म परिवर्तन गराइरहेको अवस्थामा समातिएको एक विश्वासी हो, र यसले हामीलाई केही पनि बताउँदैन। यसको राम्ररी ख्याल राख्नु!” कैदीहरूले मलाई घेरा हालेर तर्साउने गरी हेरे। तिनीहरू सबै कम्मरसम्म नाङ्गो थिए, र केहीका शरीरमा ट्याटु पनि थियो, जसले मलाई केही हदसम्म तर्सायो। प्रहरी चौकीमा अधिकारीहरूले मलाई यातना दिइसकेका थिए र मेरो शरीर चोटपटकले भरिएको थियो। अब म दुष्ट र क्रुर देखिने कैदीहरूको एक गिरोहको सामना गरिरहेको थिएँ—यदि तिनीहरूले मलाई यातना दिइरहे भने, के मेरो शरीरले त्यो दुर्व्यवहार सहन सक्थ्यो? यदि मैले यातना सहन सकिनँ र यहूदाले जस्तै परमेश्‍वरलाई धोका दिएँ, अनि म श्रापित र दण्डित भएँ भने, के परमेश्‍वरप्रतिको मेरो विश्वास पूर्ण रूपमा असफल हुने थिएन? परमेश्‍वरलाई धोका दिनुभन्दा त भित्तामा टाउको ठोकेर आफ्नो जीवन समाप्त गर्नु उचित हुने थियो। ठिक त्यही समयमा, मैले परमेश्‍वरका वचनहरूको एउटा खण्ड सम्झिएँ: “केही मानिसहरूको दुःख चरम सीमामा पुग्छ, र तिनीहरूका विचारहरू मृत्युमा बदलिन्छन्। यो परमेश्‍वरप्रतिको साँचो प्रेम होइन; त्यस्ता मानिसहरू कायरहरू हुन्, तिनीहरूमा कुनै दृढता हुँदैन, तिनीहरू कमजोर र शक्तिहीन छन्! परमेश्‍वर मानिसले उहाँलाई प्रेम गरोस् भनी उत्सुक हुनुहुन्छ, तर मानिसले उहाँलाई जति धेरै प्रेम गर्दछ, मानिसको दुःख उति नै बढी हुन्छ, र मानिसले उहाँलाई जति धेरै प्रेम गर्छ मानिसको परीक्षा उति नै ठूलो हुन्छ। … यसैले, यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दुःख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति विश्‍वासयोग्य हुनैपर्छ र उहाँको योजनाबद्ध कार्यको कृपामा हुनैपर्छ; यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेर मात्र तैँले परमेश्‍वरको प्रेमिलोपन जान्न सक्छस्)। परमेश्‍वरका वचनहरूले मलाई ठूलो कष्ट र दुःखको सामना गर्दा मर्न चाहनेहरू कायर, शैतानको हाँसोका पात्रहरू हुन् र उनीहरूले परमेश्‍वरको अभिप्राय पूरा गर्न सक्दैनन् भन्ने कुरा बुझ्न मद्दत गरे। म पक्राउ पर्नु अघि, म परमेश्‍वरलाई प्रेम गर्ने, उहाँलाई सन्तुष्ट पार्ने र उहाँको लागि गवाही दिने बारेमा अरू सबैभन्दा बढी खुलेर बोल्थेँ। तर जब मलाई यातना दिइयो र मैले पीडा सहन थालेँ, म नकारात्मक र कमजोर भएँ र मृत्युको माध्यमबाट यो सबैबाट उम्कन चाहन्थेँ—मेरो कद कहाँ थियो? यो बुझेर, मलाई अत्यन्तै लज्जित र दोषी महसुस भयो। मैले चुपचाप परमेश्‍वरसँग प्रार्थना गरेँ, “हे परमेश्‍वर, उनीहरूले मलाई जति नै यातना दिए पनि, म सधैँ तपाईंमा भर पर्नेछु र मेरो गवाहीमा दृढ रहनेछु।”

प्रहरीको आदेश अनुसार, मुख्य कैदीले मेरो नाम र ठेगाना माग्यो। ऊ क्रूर रूपमा चिच्यायो, “तँ एक विश्वासी र राजनीतिक कैदी होस्, त्यसैले तेरो अपराध हत्याराको भन्दा पनि गम्भीर छ। यदि बोलिनस् भने, हेर्, मैले तँलाई के गर्नेछु।” तर मैले अझै पनि केही बोलिनँ। मैले बोल्ने कुनै अभिप्राय नराखेको देखेपछि, ऊ उठेर मेरा हात बटार्यो जबकि अन्य दुई कैदीहरूले मेरा खुट्टाका गोलीगाँठोलाई थिचे। त्यसपछि, अरू चार-पाँच जना कैदीहरूले पालैपालो मेरा पिँडौला र तिघ्रामा मुक्का हाने। प्रत्येक मुक्का सहनै नसकिने पीडादायक थियो र मलाई अब धेरै बेर यो सहन सक्दिन जस्तो लाग्यो। मैले मनमनै सोचेँ, “के मलाई यी कैदीहरूले यातना दिएर मार्लान्?” मैले परमेश्‍वरसँग सुरक्षाका लागि र यी राक्षसहरूको उत्पातको सामना गर्नका लागि शक्ति दिन निरन्तर प्रार्थना गरेँ। प्रार्थना पछि, मैले प्रभु येशूले भन्नुभएको कुरा सम्झेँ: “अनि शरीर मार्ने तर आत्मा मार्न नसक्‍नेहरूसँग नडराओ, तर उहाँसँग डराओ जसले आत्मा र शरीर दुवै नरकमा नष्ट पार्न सक्‍नुहुन्छ” (मत्ती १०:२८)। साँच्चै, यी राक्षसहरू वास्तवमै क्रूर थिए, तर तिनीहरूले मेरो शरीरलाई मात्र तहसनहस पार्न र यातना दिन सक्थे, तर मेरो आत्मालाई मार्न सक्दैनथे। त्यसमाथि, शरीरको मृत्यु वास्तविक मृत्यु होइन। परमेश्‍वरको गवाही दिएको कारणले चिनियाँ कम्युनिस्ट पार्टीद्वारा सताइनु र मारिनुको अर्थ म धार्मिकताको कारणले सतावटमा परेको हुन्थ्यो, र परमेश्‍वरले यस्ता कार्यहरूको सराहना गर्नुहुन्छ। मैले एउटा भजन सम्झिएँ: “परमेश्‍वरले सुम्पनुभएका कुराहरू मुटुमा हुँदा, म शैतानसामु कहिल्यै घुँडा टेक्नेछैनँ। हाम्रो शिर छिनिएला र हाम्रो रगत बग्‍ला, तर परमेश्‍वरका मानिसहरूको मेरुदण्डलाई झुकाउन सकिँदैन। म परमेश्वरका लागि जोरदार गवाही दिनेछु, र दियाबलसहरू अनि शैतानलाई अपमानित गर्नेछु। पीडा र कठिनाइहरू परमेश्‍वरले नै पूर्वनिर्धारित गर्नुभएको हो, म मृत्युसम्‍मै उहाँप्रति बफादार र समर्पित हुने छु। म परमेश्‍वरलाई फेरि कहिल्यै रुवाउने छैन वा कहिल्यै चिन्तित तुल्याउने छैन। म मेरो प्रेम र बफादारी परमेश्‍वरलाई अर्पण गर्ने छु र उहाँलाई महिमित तुल्याउन आफ्नो मिसन पूरा गर्ने छु” (थुमालाई पछ्याउनुहोस् र नयाँ गीतहरू गाउनुहोस्, म परमेश्‍वरको महिमाको दिन देख्‍न चाहन्छु)। जब मैले भजनका गीतहरूलाई मनन गरेँ, सबै प्रकारका दुःखको सामना गर्ने र परमेश्‍वरप्रतिको मेरो गवाहीमा अडिग रहने मेरो इच्छाशक्ति बलियो हुँदै गयो। तिनीहरूको कुटाइपछि मेरो खुट्टा कालो र हरियो नीलडामले ढाकिएको थियो र निकै सुन्निएको थियो। अलिकति छुँदा पनि पीडा झनै बढ्थ्यो। मेरो खुट्टाका मांसपेशीहरूहरूमा गम्भीर चोट लागेका कारण, म बस्न सक्दिनथेँ, त्यसैले शौचालय जाँदा स्क्वाट ट्वाइलेटको किनारमा बस्न बाध्य भएँ। तिनीहरूको क्रूर कुटाइहरू अब नियमित घटना बन्न थाले। मुक्केबाजको प्रशिक्षण लिएको एक कैदीले आफ्ना मुक्का र पञ्जा प्रहारको अभ्यास गर्न मलाई मुक्का हान्ने झोलाका रूपमा प्रयोग गर्थ्यो र बारम्बार मेरो घाँटीमा आफ्नो हातले हान्थ्यो। हरेक चोटि उसले हात घुमाएर मेरो घाँटीमा प्रहार गर्दा, मलाई चक्कर आउँथ्यो। त्यहाँ एक विशेष रूपमा डर लाग्दो देखिने कैदी पनि थियो, जसले मलाई खाटमा थिचेर आफ्ना दुई हातले मेरो घाँटीलाई कसिलो गरी समात्यो र मलाई जति नै यातना दिइए पनि मैले परमेश्‍वरप्रतिको मेरो विश्वासबारे केही पनि नबोल्ने देखेपछि, उसले मलाई घाँटी थिचेर झण्डै मार्न खोज्यो। कति पटक, मुख्य कैदी र उसका सहयोगीहरूले सलाईको बारुदको धुलो कपासका बलमा लपेटेर मेरा हात र खुट्टाका औँलाहरूको बीचमा अड्काई आगो लगाउँथे। यसले मेरा हात र खुट्टाका औँलाहरूलाई जलाउँथ्यो र ती भागहरूमा असह्य पीडा पुर्‍याउँथ्यो। त्यसपछि मुख्य कैदीले घाउबाट रगत ननिस्केसम्म मेरो जलेका औँलालाई जानीजानी कुल्चिन्थ्यो। कैदीहरूले मलाई प्रत्येक पटक यातना र पीडा दिँदा, म परमेश्‍वरलाई पुकारेर बल माग्दै प्रार्थना गर्थें। परमेश्‍वरको मार्गदर्शनले मात्र म राक्षसहरूको निरन्तरको यातना सहन गर्न सक्षम भएँ।

नोभेम्बरको अन्त्यतिर एक दिन, ममाथि अभियोजकको कार्यालयले चौथोपटक मुद्दा चलायो तर मैले अझै बोल्न इन्कार गरेँ। एक अधिकारीले मुख्य कैदीसँग भन्यो, “यसले हामीलाई केही बताउने छैन र अभियोजकको कार्यालय दिक्क हुन थालेको छ। यसबाट जसरी भए पनि केही जानकारी निकाल्नु पर्छ।” त्यसपछि, मुख्य कैदीले अन्य चार वा पाँच कैदीलाई मलाई नाङ्गो बनाउने आदेश दियो, अनि उसले प्लास्टिकको कचौरा जलाएर तातो पघ्लिएको प्लास्टिक मेरो छालामा चुहाउन थाल्यो। हरेक थोपाले मलाई पीडामा छट्पटाउने बनायो—यो यति पीडादायक थियो कि मैले सहन गर्न सकिनँ। मैले उनीहरूविरुद्ध प्रचण्ड सङ्घर्ष गर्न थालेँ, तर उनीहरूले मलाई थिचेर राखे, जसले गर्दा म चलमलाउन सकिनँ। मैले बारम्बार हृदयमा परमेश्‍वरलाई बोलाएर भनेँ “हे परमेश्‍वर, म अब यो सहन गर्न सक्दिनँ। कृपया मलाई बचाउनुहोस्। मलाई शक्ति दिनुहोस्, र यस पीडालाई सहन गर्ने इच्छाशक्ति दिनुहोस्, ताकि म शैतानसामु नझुकी, तपाईंप्रतिको आफ्नो गवाहीका लागि मृत्युसम्मै दृढ रहन सकूँ।” फेरि एकपटक, मैले कसरी प्रभु येशूलाई रोमी सिपाहीहरूले क्रूसमा जिउँदै टाँगेका थिए, कसरी उहाँको रगत बिस्तारै सुक्दै गयो भन्ने बारेमा सोचेँ। उहाँको महानता र सम्मानका बाबजुद, उच्चमा रहनुभएका परमेश्‍वरले देहधारण गर्नुभयो र पृथ्वीमा मानवजातिलाई मुक्ति दिन उहाँले असह्य पीडा सहन गर्नुभयो। परमेश्‍वर निर्दोष हुनुहुन्थ्यो र यस्तो कष्टको योग्य हुनुहुन्थिएन, तर उहाँले मानिसलाई मुक्ति दिन सबै कुरा चुपचाप सहनुभयो। म केवल एक भ्रष्ट मानव भएको कारण, यो थोरै पीडा सहनु कुनै ठूलो कुरा थिएन। चीनमा, जहाँ परमेश्‍वरलाई शत्रुका रूपमा हेरिन्छ, यदि कोही परमेश्‍वरलाई पछ्याउन चाहन्छ र सत्यता र जीवन प्राप्त गर्न चाहन्छ भने, सतावटबाट बच्न गाह्रो छ। तर पीडा सहनु सार्थक र अर्थपूर्ण छ, किनकि यो सत्यता प्राप्त गर्न र मुक्ति पाउनका लागि गरिन्छ। यस क्रूर यातनाले मलाई चिनियाँ कम्युनिस्ट पार्टीको सत्यतालाई घृणा गर्ने, परमेश्‍वरको विरोध गर्ने दुष्ट सारलाई स्पष्ट रूपमा देख्न मद्दत गर्‍यो। उनीहरू परमेश्‍वरको विरोध गर्छन्, निर्दयी रूपमा मानिसहरूलाई दुःख दिन्छन् र यी केवल दुष्ट आत्मा र राक्षसहरू मात्र हुन्। यो सबै बुझेपछि, ठूलो रातो अजिङ्गरलाई अझ बढी घृणा गर्न थालेँ—उनीहरूले मलाई जति सताउँथे, उति नै मेरो गवाहीमा दृढ रहन र उनीहरूलाई लज्जित पार्न म परमेश्‍वरमा बढी निर्भर हुन्थेँ। मैले पीडासँग सङ्घर्ष गरेँ, र जसोतसो यो कष्ट पार गरेँ। त्यो रात, जब कैदीहरू निदाइरहेका थिए, मैले आफ्ना चोटहरूको मुल्याङ्कन गरेँ: मेरा तिघ्रा र पिँडौलाहरूमा गहिरो निलडाम थियो। मेरो छाती जलेको थियो, र त्यसको छाला रगतले लतपतिएको र क्षतविक्षत थियो। मेरो पूरा शरीर जलेका घाउहरूले ढाकिएको थियो। मैले मनमनै सोचेँ, “उनीहरूले मलाई यस स्थितिमा पुर्‍याइसकेका छन्। उनीहरूले मलाई भोलि फेरि यस्तै यातना दिए भने, के म सहन सकूँला?” कस्तो असह्य पीडाले मलाई पर्खिरहेको छ भनेर सोच्दा म काँप्न थालेँ र मेरो टाउको फुट्ला जस्तो लाग्यो। मलाई परिस्थितिले मेरो शरीरले सहन सक्ने सीमा नाघिसकेको जस्तो लाग्यो र म मानसिक रूपमा टुट्न लागेको अवस्थामा थिएँ। मैले हत्तपत्त परमेश्‍वरसँग प्रार्थना गर्न थालेँ, “हे परमेश्‍वर, मेरो हृदय डरले भरिएको छ र मलाई लाग्दैन कि म यसलाई अझ सहन सक्छु। कृपया मलाई दृढ रहनका लागि शक्ति दिनुहोस्।” प्रार्थना गरेपछि, मैले परमेश्‍वरका ती शब्दहरू सम्झेँ, जसमा भनिएको छ: “विश्‍वास भनेको एउटै मुढाको पुलजस्तो हुन्छ: दयनीय रूपले जीवनमा अल्झिरहेका मानिसहरूलाई त्यो पार गर्न कठिनाइ हुनेछ, तर आफ्नो जीवन दिन तयार रहेकाहरूले नडगमगाइ र निष्फिक्रीसित त्यसलाई पार गर्न सक्छन्। यदि मानिसले आफ्नो मनमा डरपोक र भयका विचारहरू राख्छ भने शैतानले उनीहरूलाई मूर्ख बनाएको हुन्छ, हामी विश्‍वासको पुल पार गरी परमेश्‍वरमा प्रवेश गरौंला भनी त्यो डराएको हुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। परमेश्‍वरका वचनहरूले मलाई अघि बढ्ने बाटो देखाए—आस्थामा भर परेर र जीवन जोखिममा राखेर मात्र म यस कठिनाइबाट दृढतापूर्वक र निश्चिन्त भएर पार गर्न सक्थेँ। के म कायरता र डरमा जिएर र शैतानको षड्यन्त्रमा फसिरहेको थिइनँ र? अबदेखि डरमा जिउन र शैतानद्वारा मूर्ख बनाइन नचाहेर मैले परमेश्‍वरलाई प्रार्थना गरेँ। म आफूलाई पूर्ण रूपमा उहाँको हातमा सुम्पन तयार थिएँ, र कुटाइ खाएर मरिने भए पनि, मेरो गवाहीमा दृढ रहने र शैतानलाई अपमान गर्ने थिएँ। मैले एक प्रकारको राहत अनुभूति गरेँ, र जेजस्तो चुनौती आए पनि तिनको सामना गर्ने आस्था पाएँ। त्यति नै बेला मैले एउटा भजन सम्झेँ “अन्धकार र दमनबीच खडा हुँदा”: “ठूलो रातो अजिङ्गरको क्रूर सतावटले मलाई शैतानको अनुहार छर्लङ्ग देख्ने तुल्याएको छ। कैयौँ परीक्षा र सङ्कष्ट भोगेर, म परमेश्वरको बुद्धि र सर्वशक्तिमान्‌ता देख्न पुगेको छु। सत्यता बुझ्न पुग्दा र आस्था प्राप्त गर्दा म परमेश्वरलाई नपछ्याउनुमा कसरी सन्तुष्ट हुन सक्छु र? म शैतानलाई गहन रूपमा घृणा गर्छु, र ठूलो रातो अजिङ्गरलाई झन् बढी घृणा गर्छु। पिशाच राजा शासन गर्ने स्थानमा जिउनु जेलमा जिउनु हो। शैतानले मेरो कुर्कुच्‍चो चिथोर्छ; सुरक्षित बस्‍ने ठाउँ कहीँ छैन। परमेश्‍वरमा विश्‍वास गर्नु र उहाँको आराधना गर्नु पूर्ण रूपमा स्वभाविक र न्यायोचित कुरा हो। परमेश्‍वरलाई प्रेम गर्ने छनौट गरेर, म अन्तिमसम्‍मै बफादार हुनेछु। शैतान त्यो पिशाच राजा अत्यन्तै क्रूर छ, साँच्चै निर्लज्ज र घृणास्पद छ। म शैतानको दानवी अनुहार स्पष्ट रूपमा देख्छु, र मेरो हृदयले ख्रीष्टलाई झन् बढी प्रेम गर्छ। म शैतानसामु घुँडा टेकेर नीच जीवन जिउनेछैनँ र परमेश्वरलाई धोका दिनेछैनँ। म सबै कठिनाइ र पीडाको कष्ट भोग्नेछु, अनि सबैभन्दा अँध्यारा रातहरू सहनेछु। परमेश्वरको हृदयलाई सान्त्वना दिन, म विजयी गवाहीहरू दिनेछु” (थुमालाई पछ्याउनुहोस् र नयाँ गीतहरू गाउनुहोस्)। यस भजनले मेरो मनको गहिराइसम्म छोयो, र मैले जति धेरै गाएँ, म त्यति नै हौसिएँ। चिनियाँ कम्युनिस्ट पार्टीद्वारा निर्दयतापूर्वक सताइएपछि मात्रै मैले उनीहरूको परमेश्‍वरको विरोध गर्ने, क्रूर, र राक्षसी सारलाई स्पष्ट रूपमा बुझ्न सकेँ। परमेश्‍वरका विश्वासीहरूका रूपमा, हामी जीवनको सही मार्गमा हिँड्छौँ, सुसमाचार प्रचार गर्छौँ, परमेश्‍वरको गवाही दिन्छौँ र अरूलाई परमेश्‍वरको मुक्ति प्राप्त गर्न दिन्छौँ। यो एक न्यायसङ्गत कार्य हो तैपनि चिनियाँ कम्युनिस्ट पार्टीले विश्वासीहरूलाई उन्मत्त रूपमा गिरफ्तार गरी सताउँछ, तिनीहरूलाई परमेश्‍वरलाई धोका दिन लगाउन र चिनियाँ कम्युनिस्ट पार्टीको शक्ति प्रयोग गर्ने र मानिसहरूमाथि सधैँभरि नियन्त्रण गर्ने लक्ष्य पूरा गर्न तिनीहरूलाई मृत्युको मुखसम्म पुग्ने गरी यातना दिन्छ। चिनियाँ कम्युनिस्ट पार्टी भनेको परमेश्‍वर र सत्यतालाई घृणा गर्ने राक्षसहरूको एउटा गिरोह मात्र हो! जब मैले चिनियाँ कम्युनिस्ट पार्टी लाई यसको वास्तविक घृणास्पद र दुष्ट रूपमा देखेँ, मैले यसलाई पूरा हृदयले घृणा गरे, यसलाई त्यागेँ र कहिल्यै योसँग हार नमान्ने सङ्कल्प गरेँ!

त्यसैको अर्को दिन, जब प्रमुख कैदीले मेरो छातीमा भएका जलेका घाउहरू क्षतविक्षत भएको देखे, उसलाई अलि चिन्ता लाग्यो र अन्य कैदीहरूलाई भन्यो, “हामी यसलाई थप यातना दिन सक्दैनौँ। यदि हामीले यसलाई मार्‍यौँ भने, दोष हामीमाथि आउनेछ र हाम्रो सजाय बढाइनेछ।” यो कुरा सुनेपछि, मैले परमेश्‍वरले मेरा लागि बाटो खोलिदिनुभएको छ भन्ने महसुस गरेँ र मैले उहाँलाई चुपचाप धन्यवाद गरेँ। अन्ततः प्रहरीले मलाई अभियोग लगाउन कुनै प्रमाण भेट्न सकेन। तर, उनीहरूले मलाई “सामाजिक व्यवस्था खलबलाएको” आरोप लगाउन अड्डी कसे जसकारण मलाई ७५ दिनको जेल सजाय सुनाइयो।

मैले चिनियाँ कम्युनिस्ट पार्टीको हातबाट भयानक पीडा र सतावट सहेँ, तर परमेश्‍वरका वचनहरूले मलाई यस मार्गको हरेक पाइलामा अन्तर्दृष्टि र मार्गदर्शन दिए, मलाई आस्था र शक्तिले भरिदिए र यी सबै सङ्कष्टहरूका बीच म दृढ रहन सकूँ भनेर सुनिश्चित गरे। परमेश्‍वरको संरक्षण र उहाँका वचनहरूको मार्गदर्शन बिना, उनीहरूले मलाई कुनै पनि समय यातना दिएर मार्न सक्थे। त्यसै समयमा, मैले परमेश्‍वरले यावत् थोकमाथि कसरी शासन गर्नुहुन्छ र सार्वभौम शासन गर्नुहुन्छ भन्ने देखेँ। शैतान जतिसुकै क्रूर र निर्बाध किन नहोस्, यो परमेश्‍वरद्वारा पराजित शत्रु मात्र हो। जसरी सर्वशक्तिमान परमेश्‍वरका वचनहरूमा भनिएको छ: “शैतान जति नै ‘शक्तिशाली’ भए तापनि, त्यो जति नै दुस्साहसी र महत्त्वाकांक्षी भए तापनि, हानि पुऱ्याउने यसको क्षमता जति नै ठूलो भए पनि, त्यसले मानिसलाई भ्रष्ट तुल्याउने र प्रलोभनमा पार्ने उपायहरू जति नै धेरै भए पनि, त्यसले मानिसलाई विचलित बनाउने त्यसका चलाकी र युक्तिहरू जति नै चतुर भए तापनि, यो जति परिवर्तनीय स्वरूपमा अस्तित्वमा रहे तापनि, यसले एउटै जीवित प्राणीलाई सृष्टि गर्न कहिल्यै सकेको छैन, सबै थोकको अस्तित्वको लागि व्यवस्था वा नियमहरू कहिल्यै निर्माण गर्न सकेको छैन, र सजीव होस् वा निर्जीव होस् त्यसले कुनै पनि वस्तुलाई शासन गर्न र नियन्त्रण गर्न कहिल्यै सकेको छैन। आकाशमण्डल र वायुमण्डलमा, त्योबाट जन्‍मेको वा त्यसको कारणले अस्तित्वमा रहेको एक जना व्यक्ति वा थोक छैन; त्यसद्वारा शासन गरिएको, वा त्यसद्वारा नियन्त्रण गरिएको एउटै व्यक्ति वा वस्तु छैन। यसको विपरीत, त्यो परमेश्‍वरको प्रभुत्वमा जिउनु पर्ने मात्रै होइन, तर, त्योभन्दा पनि बढी, त्यसले परमेश्‍वरका सबै आदेश र आज्ञाहरूलाई पालना गर्नैपर्छ। परमेश्‍वरको अनुमतिविना, भूमिमा पानीको थोपा वा बालुवाको कण छुनु समेत शैतानको लागि कठिन हुन्छ; परमेश्‍वरको अनुमतिविना, शैतानसँग भूमिको कमिलोलाई हल्‍लाउने स्वतन्त्रता समेत छैन, परमेश्‍वरले सृष्टि गर्नुभएको मानवजातिलाई छुने कुरा त परै जाओस्। परमेश्‍वरको नजरमा, शैतान पहाडका लिली फूल, आकाशमा उड्ने चराचुरुङ्गी, समुद्रका माछा, र पृथ्वीका कीराभन्दा सानो छ। सबै थोकको बीचमा रहेको त्यसको भूमिका भनेको सबै थोकको सेवा गर्नु, र मानवजातिको लागि काम गर्नु, अनि परमेश्‍वरको काम र उहाँको व्यवस्थापन योजनामा सेवा गर्नु हो। त्यसको प्रकृति जस्तोसुकै दुर्भावनापूर्ण भए तापनि, र त्यसको सार जति नै दुष्ट भए तापनि, त्यसले गर्न सक्‍ने एउटै मात्र कुरा भनेको त्यसको कार्यगत गुणलाई कर्तव्यनिष्ठ भई पालन गर्नु हो: परमेश्‍वरको सेवामा हुनु, र परमेश्‍वरको लागि भिन्न धार प्रदान गर्नु। शैतानको सार र स्थान यही नै हो। त्यसको सार जीवनसँग जोडिएको छैन, शक्तिसँग जोडिएको छैन, अख्‍तियारसँग जोडिएको छैन; त्यो परमेश्‍वरको सेवा गर्ने मेसिनजस्तै परमेश्‍वरको हातमा खेलिरहेको हुन्छ!” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)।


४०. किन म अरू मानिसहरूमा अन्धाधुन्ध विश्वास गर्छु

सन् २०२१ मा, म तीनवटा चर्चमा मलजल गर्ने कामको जिम्मेवारी सम्हाल्थेँ। एउटा मण्डलीमा मलजन गर्ने समूहका अगुवाहरू लि केन र झाङ झुआनले, मसँग काम गर्ने गर्थे। त्यस बेला मलाई लि केन आफ्ना कर्तव्यमा सक्षम र जिम्मेवारी बोध भएकी व्यक्ति हुन् भन्ने लाग्यो। उनले मेरा कर्तव्यका कुनै विचलनहरू समयमै औँल्याएर सच्याउन सहायता गर्थिन्। उनले रेखदेख गरेकी र सम्झाएकीले केही काम ढिलो भएन। झाङ झुआन पनि जिम्मेवारी बोध भएकी व्यक्ति थिइन् अनि म खराब स्थितिमा हुँदा प्रेमिलो हृदयले मलाई सहायता गर्थिन्। म तिनीहरूसँग काम गरेर निकै खुसी थिएँ, तिनीहरूका काम गर्ने क्षमता, सामर्थ्य र आफ्ना कर्तव्यप्रतिको मनोवृत्ति निकै असल छन् भनेर सोच्थेँ। यहाँ तिनीहरू दुईले जिम्मेवारी सम्हालेकाले, मैले यस मण्डलीको मलजल कामबारे त्यत्ति चिन्ता गर्नु पर्दैनथ्यो र अन्य दुई मण्डलीका काममा ध्यान लगाउन सक्थेँ। पछि, तिनीहरूका पत्रहरूबाट, मैले के देखेँ भने तिनीहरू कार्य परिणामहरू अरू मण्डलीहरूको भन्दा राम्रा थिए। म तिनीहरूका कार्य क्षमता राम्रा छन् भनेर झनै पक्का भएँ, त्यसैले म तिनीहरूका काममा त्यति संलग्न भइनँ।

एकपटक मेरा अगुवाले मलाई पत्र पठाएर मलजल काममा व्यावहारिक रूपले सहभागी हुन र काममा ढिलाइ हुनबाट बच्न मैले पत्ता लगाएका कुनै पनि अयोग्य कर्मचारीहरूलाई तुरुन्तै हेरफेर गर्नू भने। त्यो पत्र पाएपछि म तुरुन्तै अरू दुई मण्डलीमा काम कस्तो भइरहेछ भनी हेर्न गएँ। मैले मलजल समूह अगुवाले वास्तविक काम गर्न नसकेको पाएँ र तुरुन्तै हेरफेर गरेँ। मैले लि केनले रेखदेख गर्ने मण्डलीको भ्रमण गर्न लागेको बेला, सोचेँ, “चाहे तिनीहरूका कार्य क्षमता, जिम्मेवारी बोध वा सामर्थ्यका सन्दर्भमा किन नहोस्, तिनी र झाङ झुआन सबै मामिलामा ठिक छन्। तिनीहरू दुई त्यहाँ भएकाले निश्चय नै कामसम्बन्धी कुनै पनि समस्या हुनेछैन।” त्यसकारण मैले तिनीहरूका काम जाँच गरिनँ। अर्कोपटक, मैले धेरै मण्डलीबाट मलजल समूह अगुवाहरूलाई भेला गरेँ किनकि म तिनीहरूको कामका विचलनबारे विस्तृत रूपमा जान्न चाहन्थेँ, ताकि समस्याहरू पत्ता लाएर समयमा नै ती समाधान गर्न सकूँ। तैपनि, त्यो बेला मैले मुख्यतः अन्य समूह अगुवाहरूको कामबारे सोधपुछ गरेँ, तिनीहरूले नयाँ विश्वासीहरूका निम्ति कसरी भेला सञ्चालन गर्छन् सङ्गति गर्न र नयाँ विश्वासीहरूका प्रश्नहरूको हल आदि गर्न परमेश्वरका कुन वचनहरू प्रयोग गर्छन् भनी सोधेँ। विस्तृत प्रश्न गरेपछि मैले केही समस्या पाएँ तीबारे सङ्गति गरेँ, अनि तिनीहरूले उति नै बेला ती उल्टाए। जब लि चेन र झाङ्ग जुआनको कुरा आयो, मैले सोचेँ आफनो कर्तव्य निर्वाहमा तिनीहरूको जिम्मेवारी बोध र कार्य क्षमता राम्रा थिए, त्यसैले मैले तिनीहरूको कामबारे विस्तारमा सोधपुछ गरिनँ। पछि, मेरा अगुवाले मलाई तुलनात्मक रूपमा राम्रो मलजलकर्ता प्रबन्ध गर्नू भने, यसकारण मैले लि केनलाई सिफारिस गरेँ। तैपनि, परिस्थिति जाँचेपछि ती अगुवाले लि केनको मलजल परिणाम राम्रो नभएको पाए र मैले त्यस्तो व्यक्तिलाई कसरी नियुक्त गर्न सकेँ भनी मलाई सोधे। मैले सोचेँ, “के अगुवाका मागहरू अति उच्च थिए त? मैले लि केनलाई बुझेअनुसार यदि तिनलाई बढुवा गर्न नसके पनि, मण्डलीमा विश्वासीहरूलाई मलजल गर्न तिनी एकदमै सक्षम छिन्।” पछि, ती अगुवाले मलाई भने, “लि केन र झाङ जुआन अल्छी र धूर्त छन् अनि कर्तव्य निर्वाहमा आराम खोज्छन्। हामीले यसबारे तिनीहरूसँग सङ्गति गरिसकेका छौँ; हेरौँ, भविष्यमा तिनीहरू कसरी कार्यसम्पादन गर्छन्।” यो सुनेर मैले यसलाई गम्भीरतासाथ नलिएको मात्र होइन, यस्तो पनि सोचेँ, “कसले पो आफ्नो देहबारे नसोच्ला र? यदि तिनीहरू आफ्नो वर्तमान काम गर्छन् भने, के त्यो पर्याप्त होइन र?” त्यसपछि, मैले अझै तिनीहरूको कामको अनुगमन वा रेखदेख गरिनँ।

केही समयपछि, अगुवाले लि केनले रेखदेख गरेको मण्डलीमा मलजल गर्ने काममा धेरै समस्या छन् भनेर पत्र पठाए र मलाई ती सकेसम्म चाँडो समाधान गर्नू भने। जब मैले त्यो पत्र देखेँ, तब सोचेँ, “लि केनले धेरै वर्षदेखि परमेश्वरमा विश्वास गर्दैआएकी र अगुवाका रूपमा सेवा गर्दै आएकी छिन्। म तिनको कार्य क्षमता र योग्यता थाहा छ। के परिस्थिति त्यत्ति खराब भएको हुन सक्छ? के ती अगुवाले गल्ती त गरेका होइनन्? तर अगुवाले त्यसो भनेकाले, त्यसको कुनै कारण त हुनैपर्छ। मैले त्यस परिस्थितिलाई व्यावहारिक रूपमा जाँच्नुपर्छ।” मैले परिस्थितिबारे जानेपछि मात्र लि केन र झाङ जुआन दुवैले राम्रो काम नगरिरहेका थाहा पाएँ। तिनीहरूले मण्डलीका संवर्धन गर्नुपर्ने प्रतिभाशाली व्यक्तिहरूलाई संवर्धन गरेका थिएनन्, अनि नयाँ विश्वासीहरूले भेलामा खाने र पिउने कुरा परमेश्वरको काम जान्नेसम्बन्धी सबैभन्दा आधारभूत सत्यता थिएन। त्यहाँ चिनियाँ कम्युनिस्ट पाटीको झुटो हल्ला सुनेर नकारात्मक बनेका केही नयाँ विश्वासी पनि थिए, अनि लि केन र झाङ जुआनले अचम्म लाप्रकारले आफूलाई समर्थन गर्ने गैरजिम्मेवार व्यक्तिलाई नियुक्त गरेका थिए। नयाँ विश्वासीहरूका समस्या समाधान गरिएका थिएनन्, अनि लि केन र झाङ जुआनले नयाँ विश्वासीहरूसित सङ्गति गर्ने र तिनीहरूलाई अझ सहायता गर्ने तरिकहरू पाएका थिएनन्। कतिपय नयाँ विश्वासीहरू लगभग पछि हटिसकेका थिए। आखिरमा, नयाँ विश्वासीहरूले आफै परमेश्वरको वचन पढेर आफ्नो स्थिति सुल्टाएका थिए। मलजलका काममा धेरै विचलन र कमी कमजोरी भए पनि, लि केन र झाङ जुआनले आत्मचिन्तन गरेनन्, र अरूलाई दोष लाउने कोसिससमेत गरे। यी कुरा थाहा पाएर म छक्क परेँ, कसरी परिस्थिति यसरी बदलियो? मैले तिनीहरूलाई बुझेअनुसार तिनीहरू पहिले आफ्ना कर्तव्य निभाउने बोझ उठाउँथे। अहिले कसरी परिस्थिति यसरी बदलियो? तर तथ्यहरू मेरै आँखासामु प्रस्तुत थिए, मैले यसलाई स्विकार्नुपर्थ्यो। यस सँगसँगै मलाई एकदमै दोषी महसुस भयो। यदि मैले तिनीहरूको काम रेखदेख गरेकी र जाँचेकी भए, मलजलका काममा त्यत्ति धेरै समस्या उत्पन्न हुने थिएनन्। यसका निम्ति मसँग उम्कन नमिल्ने एउटा जिम्मेवारी थियो।

पछि, मैले परमेश्वरका वचनमा एउटा खण्ड देखेँ। सर्वशक्तिमान्‌ परमेश्‍वर भन्‍नुहुन्छ: “झूटा अगुवाहरूले वास्तविक काम नगर्ने वा आफ्‍ना उचित कामहरू नगर्ने सुपरभाइजरहरूका बारेमा सोधपुछ गर्दैनन्। तिनीहरूलाई लाग्छ कि तिनीहरूले सुपरभाइजर छनौट गरे पुग्छ, अनि त्यो मामलाको अन्त्य हुन्छ, र पछि सुपरभाइजरले आफै कामका सबै मामलाहरू सम्‍हाल्‍न सक्‍नेछ। त्यसकारण झूटा अगुवाहरूले नियमित रूपमा भेला आयोजना मात्रै गर्छन्, र कामको निगरानी गर्ने वा यो कसरी अघि बढिरहेको छ भनेर सोध्दैनन्, अनि काम नगरी अरूलाई अह्राउने हाकिमले जस्तै व्यवहार गर्छन्। यदि कसैले सुपरभाइजरको समस्याबारेमा रिपोर्ट गर्‍यो भने, झूटो अगुवाले भन्‍नेछ, ‘यो सामान्य समस्या मात्रै हो, ठीकै छ। तपाईंहरू आफैले यो कुरा सम्‍हाल्‍न सक्‍नुहुन्छ। मलाई नसोध्‍नुहोस्।’ समस्या रिपोर्ट गर्ने व्यक्तिले भन्छ, ‘सुपरभाइजर अल्छी भातमारा हो। उसले खाने र मनोरञ्‍जन गर्नेबाहेक केही गर्दैन, र तिनी फोकटमा बस्छन्। तिनले कर्तव्यमा अलिकति पनि कठिनाइ भोग्‍न चाहँदैनन्, र आफ्‍नो काम र जिम्‍मेवारीहरूबाट पन्छिन सधैँ छलपूर्ण रूपमा अल्याङटल्याङ गर्छन् र बहाना गर्ने गर्छन्। तिनीहरू सुपरभाइजर हुन लायक छैनन्।’ झूटो अगुवाले भन्छ, ‘सुपरभाइजर छनौट गरिँदा ऊ निकै राम्रो थियो। तपाईंले भन्‍नुभएको कुरा साँचो होइन, वा हो नै भने पनि, यो क्षणिक प्रकटीकरण मात्रै हो।’ झूटो अगुवाले सुपरभाइजरको परिस्थितिबारे थप कुरा पत्ता लगाउने प्रयास गर्नेछैन, बरु त्यो सुपरभाइजरले विगतमा कस्तो छाप पारेको थियो भन्‍ने आधारमा त्यो मामिलाबारे मूल्याङ्कन गरेर फैसला गर्छ। सुपरभाइजरमा रहेका समस्याहरूबारे जसले रिपोर्ट गरे पनि, झूटो अगुवाले तिनीहरूलाई बेवास्ता गर्छ। यस्तो सुपरभाइजरले कुनै वास्तविक काम गरिरहेको हुँदैन, र मण्डलीको काम झण्डै ठप्‍प बनेको हुन्छ, तर झूटो अगुवालाई मतलब हुँदैन, मानौ तिनीहरू यसमा संलग्‍न समेत छैनन्। कसैले सुपरभाइजरका समस्याहरू रिपोर्ट गर्दा तिनीहरूले देखे पनि नदेखे जस्तो गर्नु आफैमा पनि वाक्‍क लाग्दो कुरा हो। तर सबभन्दा घिनलाग्दो कुराचाहिँ के हो? जब सुपरभाइजरका साँच्‍चै गम्‍भीर समस्याहरूबारे मानिसहरूले तिनीहरूलाई रिपोर्ट गर्छन्, तिनीहरूले त्यो सुल्झाउने प्रयास गर्नेछैनन्, बरु तिनीहरूले हरप्रकारका बहानाहरूसमेत बनाउनेछन्: ‘यो सुपरभाइजरलाई मैले चिनेको छु, उसले परमेश्‍वरमा साँच्‍चै विश्‍वास गर्छ र उसमा कहिल्यै कुनै समस्या आउँदैन। उसमा सानो समस्या नै आयो भने पनि, परमेश्‍वरले उसलाई सुरक्षा र अनुशासनमा राख्‍नुहुनेछ। उसले कुनै गल्ती गर्‍यो भने, त्यो ऊ र परमेश्‍वरबीचको कुरा हो—हामीले यस बारेमा चासो दिनु पर्दैन।’ झूटा अगुवाहरूले आफ्‍नै धारणा र कल्‍पनाअनुसार काम गर्छन्। तिनीहरूले सत्यता बुझेको र आफूसँग विश्‍वास भएको बहाना गर्छन् तर तिनीहरूले मण्डलीको काम भद्रगोल पार्छन्, र यो पूरै ठप्‍प समेत हुनसक्छ, तर तिनीहरूले यसबारेमा सधैँ अन्जान रहेको बहाना गर्नेछन्। के झूटा अगुवाहरूले काम गरेको नाटक गर्ने मानिसहरूले जस्तै व्यवहार गर्दैनन् र? तिनीहरूले आफै वास्तविक काम गर्न सक्दैनन्, र तिनीहरू समूह अगुवा र सुपरभाइजरको कामलाई पनि स-साना कुरामा ध्यान दिएर गर्दैनन्—तिनीहरूले यसको बारेमा फलोअप गर्ने वा सोधपुछ गर्ने गर्दैनन्। मानिसहरूसम्‍बन्धी तिनीहरूको दृष्टिकोण तिनीहरूको आफ्‍नै सोचइ र कल्‍पनामा आधारित हुन्छ। जब कसैले केही समयसम्‍म राम्ररी काम गरिरहेको देख्छन्, तब यो व्यक्ति सधैँ असल रहनेछ, र परिवर्तन हुनेछैन भन्‍ने तिनीहरूको विश्‍वास हुन्छ; यो व्यक्तिमा समस्या छ भन्‍ने कसैको कुरा पनि तिनीहरूले पत्याउँदैनन्, र यो व्यक्तिको बारेमा कसैले चेतावनी दिँदा, तिनीहरूले बेवास्ता गर्छन्। के झूटा अगुवाहरू मूर्ख हुन्छन् भन्‍ने तिमीहरूलाई लाग्छ? तिनीहरू बेवकुफ र मूर्ख हुन्छन्। … झूटा अगुवाहरूमा एउटा घातक अवगुण हुन्छ: तिनीहरू आफ्नै कल्पनामाथि भर परेर मानिसहरूलाई भरोसा गरिहाल्‍छन्। अनि यो सत्यतालाई नबुझेको कारणले हुने हो, होइन र? परमेश्‍वरका वचनहरूले भ्रष्ट मानवजातिको सार कसरी खुलासा गर्छन्? परमेश्‍वरले ती मानिसहरूलाई भरोसा गर्नुहुन्‍न भने तिनीहरूले चाहिँ किन भरोसा गर्नुपर्‍यो? झूटा अगुवाहरू अत्यन्तै अहङ्कारी र पाखण्डी हुन्छन्, होइन र? तिनीहरूले के सोच्छन् भने, ‘मैले यस व्यक्तिलाई गलत रूपमा मूल्याङ्कन गरेको हुन सक्‍ने सम्भावना छैन, मैले उचित भनी मूल्याङ्कन गरेको यो व्यक्तिमा कुनै पनि समस्याहरू हुनु हुँदैन; ऊ अवश्य नै खाने, पिउने, र मनोरञ्जन गर्ने काममा लिप्त हुने व्यक्ति होइन। तिनीहरू अवश्य नै विश्‍वसनीय र भरोसायोग्य छन्। तिनीहरू परिवर्तन हुनेछैनन्; यदि परिवर्तन भए भने, म नै तिनीहरूको बारेमा गलत थिएँ भन्ने अर्थ लाग्‍छ, होइन र?’ यो कस्तो प्रकारको तर्क हो? के तिनीहरू कुनै प्रकारको विशेषज्ञ हुन्? के तिनीहरूसित एक्स-रेको जस्तै दृष्टि छ? के तिनीहरूसँग यो विशेष सीप छ? तँ कुनै व्यक्तिसित एक-दुई वर्ष बस्न सक्छस् तर तिनीहरूको प्रकृति र सारलाई पूर्ण रूपले उदाङ्गो पार्ने उचित वातावरणविना तैँले तिनीहरू कस्ता छन् भनी देख्न सक्छस् र? यदि तिनीहरू परमेश्‍वरद्वारा प्रकाश नगरिएका भए, तँ तिनीहरूसित तीनदेखि पाँच वर्षसम्म पनि एक साथ रहन सक्थिस् र पनि तिनीहरूसित कस्तो प्रकृति सार छ भन्ने कुरा देख्न तैँले अझै संघर्ष गर्नुपर्थ्यो। अनि तैँले तिनीहरूलाई विरलै देख्ने, तिनीहरूसित विरलै रहने अवस्थामा त यो झन् कति साँचो हुन्छ? तैँले झूटा अगुवाहरूले व्यक्तिको क्षणिक हाउभाउ वा अरू कसैले तिनीहरूको बारेमा गरेको सकारात्मक मूल्याङ्कन्‌को आधारमा उसलाई निर्धक्‍क विश्‍वास गर्छस्, र त्यस्तो व्यक्तिलाई मण्डलीको कामको जिम्मेवारी दिने दुस्साहस गर्छन्। यसमा, के तिनीहरू अत्यन्तै अन्धो बनिरहेका हुँदैनन् र? के तिनीहरूले लापरवाह व्यवहार गरिरहेका हुँदैनन् र? अनि, झूटा अगुवाहरूले यसरी काम गर्दा, के तिनीहरू अत्यन्तै गैरजिम्मवारपूर्ण भइरहेका हुँदैनन् र?” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (३))। परमेश्वरले मेरो अवस्था ठ्याक्कै प्रकट गर्दै हुनुहुन्थ्यो; म आफ्नो कर्तव्यप्रति अति नै गैरजिम्मेवार थिएँ। मैले पहिले लि केन र झाङ जुआनसँग काम गरेकी थिएँ, र तिनीहरूमा काम गर्ने केही क्षमता भएकाले, र तिनीहरूले आफ्ना कर्तव्यमा केही परिणाम प्राप्त गरेकाले, मैले तिनीहरूमाथि सजिलै विश्वास गरेकी थिएँ। मैले तिनीहरूलाई पूर्णतया कम सुम्पेपछि त्यसको रेखदेख वा सोधपुछसमेत गरेकी थिइनँ। अगुवाले मलाई मलजल समूह अगुवाहरूले वास्तविक काम गरिरहेका छन् कि छैनन् भनेर जाँच्नू भन्दा, मैले तिनीहरूमा विश्वास गरेकीले तिनीहरूको काम जाँचेकी थिइनँ। मैले तिनीहरूसँग भेला हुँदा पनि तिनीहरूको कामबारे विस्तृत सोधपुछ गरेकी थिइनँ। पछि, अगुवाले तिनीहरू आफ्ना कर्तव्यमा आरामको लालसा गर्छन् र वास्तविक काम गर्दैनन् भनेर भन्दा, मेरा मनमा अलि प्रतिविरोध जाग्यो। तिनीहरू त्यस्ता छैनन्, र अगुवाले तिनीहरूलाई राम्रोसँग चिन्दैनन् भन्ने सोचेँ। मैले तिनीहरूका पक्षमा हृदयमा तर्कसमेत गरेकी थिएँ। त्यसबारे विचार गर्दा, मैले केही महिना मात्र तिनीहरूसँग बातचित गरेकी रहेछु। बाहिरबाट हेर्दा, तिनीहरूमा केही कार्य क्षमता र कर्तव्य निभाउनमा केही जिम्मेवारी बोध भएको देखिन्थ्यो, तर मैले तिनीहरूको मानवता र स्वभाव सारलाई पटक्कै बुझेकी थिइनँ। मैले क्षणिक प्रभाव र राम्रो अनुभूतिका आधारमा तिनीहरूलाई विश्वास गरेकी थिएँ, त्यसपछि रेखदेख नगरी तिनीहरूलाई काम सुम्पँदा ढुक्क महसुस गरेँ। परमेश्वरले मानिसहरू शैतानद्वारा गहन रूपमा भ्रष्ट पारिएका छन् भनेर खुलासा गर्नुभयो, त्यसैले तिनीहरूका सारा भ्रष्ट स्वभावहरू समाधान भएका छैनन्, तिनीहरू सबै लापरवाह, गैरजिम्मेवार हुन सक्छन्, अनि तिनीहरू सिद्ध पारिनुअघि नै आफ्नो बाटो लाग्छन्। मैले कामकुरालाई परमेश्वरका वचनका आधारमा हेरिरहेकी थिइनँ, बरु म आफ्ना धारणा र कल्पनाहरूमा भर परेकी थिएँ, र तिनीहरूका क्षणिक असल कार्यसम्पादनका आधारमा मेरा मनमा तिनीहरूको राम्रो पक्षलाई मजबुत बनाएँ। अगुवाले तिनीहरूका समस्याहरू औंल्याउँदासमेत, मलाई विश्वास लागेन, अगुवाले तिनीहरूबाट अति उच्च माग गरेको ठानेँ। शैतानको स्वभावअनुसार जिउँदा, मैले विशेष गरी आफूमा भरोसा राखेँ अनि कामकुरालाई हेर्न आफ्नै दृष्टिकोणमा अडिग रहेँ, आफूले असल ठानेको कुरा निर्विवाद हो भन्ने ठानेँ, अरूले जे बताए पनि त्यो स्विकारिनँ, जसको कारण काममा ढिलाइ भयो। म एकदमै अहङ्कारी र अभिमानी थिएँ!

पछि, मैले परमेश्वरका वचनको अर्को खण्ड देखेँ: “आज, धेरै मानिसहरूले कर्तव्य निर्वाह गर्ने भए पनि, सत्यता खोजी गर्ने थोरै मात्र छन्। ज्यादै कम मानिसहरू आफ्‍नो कर्तव्य निर्वाह गर्ने क्रममा सत्यता पछ्याउने र सत्यता वास्तविकतामा प्रवेश गर्ने गर्छन्; धेरैजसोको कुरा गर्दा, तिनीहरूको काम गर्ने शैलीमा अझै कुनै सिद्धान्त हुँदैन, तिनीहरू अझै पनि साँचो रूपमा परमेश्‍वरप्रति समर्पित हुने मानिसहरू होइनन्; तिनीहरू मुखले मात्र सत्यतालाई प्रेम गर्छु, र सत्यता पछ्याउन इच्‍छुक छु, अनि सत्यताप्रति लागिपर्न इच्‍छुक छु भनी दाबी गर्छन्, तैपनि तिनीहरूको सङ्कल्प कति लामो समयसम्‍म टिक्छ थाहा हुँदैन। सत्यता नपछ्याउने मानिसहरूले कुनै पनि समय वा स्थानमा आफ्ना भ्रष्ट स्वभावहरू प्रकट गर्ने सम्भावना हुन्छ। तिनीहरूमा आफ्‍नो कर्तव्यप्रति कुनै जिम्‍मेवारीबोध हुँदैन, तिनीहरू प्राय: झारा टार्छन्, तिनीहरू जस्तो इच्छा लाग्छ त्यस्तै कार्य गर्छन्, र काटछाँट स्विकार्न समेत सक्दैनन्। नकारात्मक र कमजोर हुनेबित्तिकै तिनीहरूले आफ्नो कर्तव्य त्याग्ने सम्‍भावना हुन्छ—यो प्रायजसो भइरहन्छ, योभन्दा आम कुरा अरू केही छैन; सत्यता खोजी नगर्ने मानिसहरू सबैले व्यवहार गर्ने तरिका यस्तै हुन्छ। त्यसकारण, मानिसहरूले सत्यता अझै प्राप्त गरेका छैनन् भने, तिनीहरू भरोसा र विश्‍वास गर्न नसकिने हुन्छन्। तिनीहरू विश्‍वास गर्न नसकिने हुन्छन् भन्‍नुको अर्थ के हो? यसको अर्थ तिनीहरूले कठिनाइ वा बाधा सामना गर्दा, तिनीहरू पतन हुने, र नकारात्मक र कमजोर बन्‍ने सम्‍भावना धेरै हुन्छ भन्‍ने हो। के प्रायजसो नकारात्मक र कमजोर भइरहने मानिस विश्‍वासयोग्य हुन्छ? अवश्यै हुँदैन। तर सत्यता बुझ्‍ने मानिसहरू फरक हुन्छन्। साँच्चिकै सत्यता बुझेका मानिसहरूमा अवश्यै परमेश्‍वरको डर मान्‍ने, र उहाँप्रति समर्पित हुने हृदय हुन्छ, र परमेश्‍वरको डर मान्‍ने हृदय भएका मानिसहरू मात्रै भरोसायोग्य मानिसहरू हुन्; परमेश्‍वरको डर मान्‍ने हृदय नभएका मानिसहरू भरोसायोग्य हुँदैनन्। परमेश्‍वरको डर मान्‍ने हृदय नभएका मानिसहरूसँग कसरी व्यवहार गर्नुपर्छ? अवश्य पनि तिनीहरूलाई प्रेमपूर्ण सहयोग र साथ दिइनुपर्छ। तिनीहरूले आफ्‍नो कर्तव्य निर्वाह गर्दा, तिनीहरूलाई अनुगमन गर्नुपर्छ, र अझ धेरै सहयोग र निर्देशन दिनुपर्छ; त्यसपछि मात्रै तिनीहरूले आफ्‍नो कर्तव्य प्रभावकारी रूपमा निर्वाह गर्न सक्छन् भन्‍ने सुनिश्‍चित हुन्छ। अनि यसो गर्नुको उद्देश्य के हो? मुख्य उद्देश्य परमेश्‍वरको घरको काममा साथ दिनु हो। सहायक उद्देश्यचाहिँ तुरुन्तै समस्याहरू पहिचान गर्नु, तिनीहरूलाई भरणपोषण गर्नु, सहयोग गर्नु, वा काटछाँट गर्नु, तिनीहरूको विचलन सच्याउनु, र तिनीहरूका कमीकमजोरी र त्रुटिहरू पूर्ति गर्नु हो। यो मानिसहरूका लागि फाइदाजनक हुन्छ; यसमा कुनै पनि द्वेषपूर्ण कुरा हुँदैन। मानिसहरूको रेखदेख गर्नु, तिनीहरूलाई नियाल्नु, तिनीहरूलाई बुझ्ने प्रयास गर्नु—यो सबै तिनीहरूलाई परमेश्‍वरमाथिका विश्‍वासमा सही मार्गमा प्रवेश गर्न, परमेश्‍वरले अह्राउनुभएअनुसार र सिद्धान्तअनुरूप आफ्‍नो कर्तव्य निर्वाह गर्न सहयोग गर्न, तिनीहरूलाई कुनै पनि बाधा वा अवरोध सिर्जना गर्न नदिन, र तिनीहरूलाई व्यर्थको काम गर्न रोक्नका लागि हो। यसो गर्नुको उद्देश्य पूर्णतया तिनीहरूप्रति र परमेश्‍वरको घरको कामप्रतिको जिम्‍मेवारी देखाउनु हो; यसमा कुनै द्वेषभाव लुकेको हुँदैन” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (७))। मैले परमेश्वरका वचनबाट के बुझेँ भने, हामीले मण्डलीमा आफ्नो कर्तव्य निभाए पनि र ती निभाउन हामी इच्छुक भए पनि, यो एउटा असल अभिप्राय मात्र हो। हामी सबैमा भ्रष्ट स्वभावहरू भएकाले हामी पूर्ण रूपमा परमेश्वरमा समर्पित हुन सकेनौँ र हाम्रा कार्यमा सिद्धान्तहरू कमी भयो। यसले गर्दा हाम्रो काममा विचलनहरू आए, र हामी प्रायः लापरवाह र गैरजिम्मेवार भयौँ। त्यसकारण, अगुवाहरू र कामदारहरूले कामको रेखदेख गरेर तुरुन्तै समस्याहरू पत्ता लगाएर ठिक गर्नु आवश्यक थियो। लि केन र झाङ जुआन पनि भ्रष्ट मानिसहरू थिए। पहिले तिनीहरू आफ्ना कर्तव्य निर्वाहमा बोझ लिने व्यक्ति भए पनि, त्यसको अर्थ तिनीहरूलाई सधैँ त्यस्तै हुनेछ भन्ने थिएन। त्यसबाहेक, तिनीहरूमा राम्रो योग्यता र कार्य क्षमता हुनुको अर्थ तिनीहरूले मामिला सम्हाल्न सत्यता सिद्धान्तहरू प्राप्त गरेका छन्, र तिनीहरू पूर्ण रूपमा भरोसायोग्य छन् भन्ने थिएन। यसका निम्ति तिनीहरूका कामको रेखदेख र अनुगमन गर्नुपर्थ्यो। म मानिसहरूको भ्रष्ट सार देख्न सक्दिनँथेँ अनि मानिसहरूलाई आफ्ना धारणा र कल्पनाका आधारमा हेर्थेँ, तिनीहरूलाई सजिलै विश्वास गर्थेँ अनि रेखदेख नगरी काम सुम्पिन्थेँ। म वास्तवमै मूर्ख थिएँ। यदि मैले तिनीहरूलाई अन्धाधुन्ध विश्वास नगरेकी भए अनि आफ्नो जिम्मेवारी पूरा गर्दै परमेश्वरको घरका मागअनुसार तिनीहरूको कामको नियमित रूपमा रेखदेख र जाँच गरेकी भए, मलजलको काम धेरै महिनासम्म त्यत्ति प्रभावहीन हुने थिएन। मैले यसबारे जति धेरै सोचेँ त्यत्ति नै आफूलाई दोषाएँ।

मैले यसबारे धेरै विचार गरेँ: किन मैले लि केन र झाङ जुआनलाई तिनीहरूका कर्तव्यको रेखदेख र जाँच नगरी त्यत्ति धेरै भरोसा गरेँ? अगुवाले मलाई सम्झाउँदा पनि मैले त्यसलाई ध्यान दिइनँ। यसको पछि कुन भ्रष्ट स्वभावले मलाई नियन्त्रण गरिरहेको थियो? मैले मनन गर्दा परमेश्वरका वचनको एउटा खण्ड देखेँ: “यदि तैँले आफ्नो हृदयमा साँच्‍चै सत्यतालाई बुझ्छस् भने, सत्यता अभ्यास गर्न र परमेश्‍वरमा समर्पित हुन जान्‍नेछस् अनि तँ सत्यताको पछि लाग्‍ने मार्गमा स्वाभाविक रूपले हिँड्नेछस्। यदि तँ हिँड्ने मार्ग सही र परमेश्‍वरका अभिप्रायअनुरूप छ भने, पवित्र आत्माको कामले तँलाई त्याग्‍नेछैन—यस अवस्थामा तैँले परमेश्‍वरलाई धोका दिने सम्भावना कमभन्दा कम हुँदै जानेछ। सत्यताविना दुष्टता गर्न सजिलो हुन्छ, र तैँले आफ्‍नो अभिप्रायविना नै त्यो काम गर्नेछस्। उदाहरणका लागि, यदि तँमा अहङ्कारी र घमन्डी स्वभाव छ भने, तँलाई परमेश्‍वरको प्रतिरोध नगर् भनेर भनियो भने त्यसले कुनै फरक पार्दैन, तैँले आफूलाई रोक्‍न सक्दैनस्, यो तेरो नियन्त्रणभन्दा बाहिरको कुरा हो। तैँले जानी-जानी त्यसो गर्दैनस्; तैँले आफ्नो अहङ्कारी र घमण्डी प्रकृतिको वशमा परेर त्यसो गर्छस्। तँलाई तेरो अहङ्कार र घमन्डले परमेश्‍वरलाई तुच्छ ठान्ने र उहाँलाई कुनै महत्त्व नभएको व्यक्तिको रूपमा हेर्ने बनाउँछ; ती कुराहरूले तँलाई आफैलाई उचाल्ने, निरन्तर आफैलाई प्रदर्शनमा राख्‍ने बनाउँछ; ती कुराहरूले तँलाई अरूको तिरस्कार गर्न लगाउँछ, तेरो हृदयमा अरू कसैलाई नराखी तँ आफैलाई राखिदिन्छ; तिनले तेरो हृदयमा रहेको परमेश्‍वरको स्थान खोस्छन् र अन्त्यमा तँलाई परमेश्‍वरको स्थानमा बस्‍न लगाउँछन् र मानिसहरू तँप्रति समर्पित होऊन् भन्‍ने माग गर्छन्, र तँलाई आफ्नै सोच, विचार र धारणाहरूलाई सत्यताको रूपमा आदर गर्न लगाउँछन्। आफ्‍नो अहङ्कारी र घमन्डी प्रकृतिको वशमा पर्ने मानिसहरूले कति धेरै खराबी गरेका छन्!” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। परमेश्वरको वचनबारे मनन गर्दा मैले आफ्नो असफलताको कारण फेला पारेँ: यो मुख्यतः मेरो अहङ्कारी स्वभाव र आफैमाथिको अत्यधिक भरोसाको कारण भएको थियो। मलाई तिनीहरू आफ्ना कर्तव्यमा गम्भीर र जिम्मेवार छन्, बोझ लिने व्यक्ति हुन् र लापरवाह हुनेछैनन् भन्ने लाग्यो। त्यसैले, मैले आफूलाई पूर्ण रूपमा भरोसा गरेँ, सधैँ “मेरा विचारमा,” “मलाई विश्वास छ,” “मलाई लाग्छ,” भनी सोच्थेँ, अनि मानिसहरूबारे मेरो मूल्याङ्कन सही छ र गलत हुन सक्दैन भनी सोच्थेँ। मैले तिनीहरूलाई काम सुम्पेपछि, तिनीहरूबारे रेखदेख वा सोधपुछ गर्ने कष्टसमेत उठाइनँ। अगुवाले स्पष्ट रूपमा तिनीहरूका समस्या औंल्याउँदा पनि मैले त्यसलाई गम्भीरतासाथ लिइनँ, तिनीहरूले केही भ्रष्टता प्रकट गरेका मात्र हुन्, त्यो कुनै ठूलो कुरा होइन भनी सोचेँ। मेरो असफलता आफूलाई अत्यधिक भरोसा गर्नुले भएको थियो। म आफ्ना दृष्टिकोणलाई मानिसहरूलाई मापन गर्ने मापदण्डका रूपमा प्रयोग गर्दथेँ। अरूले जे भने पनि, म त्यो स्वीकार गर्दिनँथेँ। म मानिसहरूबारे मेरो मूल्याङ्कन सही छ, म तिनीहरूलाई राम्ररी चिन्दछु, र तिनीहरूको मूल्याङ्कन गर्न योग्यकी छु भन्ने ठान्थेँ। म आफ्नोभन्दा फरक अरूका कुनै पनि विचारसँग असहमत हुन्थेँ र ती अस्वीकार गर्थेँ। मैले आफ्ना विचार र दृष्टिकोण गलत, पूर्वाग्रही हुन सक्छ, वा त्यसले काममा हानि पुऱ्याउन सक्छ भन्ने मैले कहिल्यै विचार गरिनँ। म साँच्चै अहङ्कारी र समझहीन थिएँ! आफ्ना कर्तव्य निभाउन आफ्नो अहङ्कारी स्वभावमा भर पर्दा, मैले अरूको सुझाउहरूलाई गम्भीरतासाथ लिइनँ, झन् सत्यता सिद्धान्तहरू खोज्नु त परै जाओस्। म एकदमै अहङ्कारी र अरूलाई बरखास्त गर्ने व्यक्ति थिएँ, मेरा हृदयमा परमेश्वरका निम्ति कुनै स्थान थिएन। सोचेँ, मैले भरोसा गरेका मानिसहरू र आफूले निर्णय गरेका कुराहरू आफ्नै धारणा र कल्पनाअनुसार निश्चित रूपमा सही छन् हठी हुँदै आफ्ना दृष्टिकोणमा टाँसिरहेँ र आफ्ना कर्तव्यलाई बेवास्ता गरेँ, जसले गर्दा काममा ठूलो हानि पुग्यो। यसो गरेर, के मैले आफ्नो कर्तव्य निभाइरहेकी थिएँ? मैले परमेश्वरको विरोध र दुष्टता गरिरहेकी थिएँ। प्रकृति र नतिजाको गम्भीरतालाई बुझेर, मैले तुरुन्तै परमेश्वरसामु आई प्रार्थना र पश्चात्ताप गरेँ।

पछि, मैले परमेश्वरका वचनको एउटा खण्ड देखेँ जसले मलाई अभ्यासको मार्ग दियो। सर्वशक्तिमान्‌ परमेश्‍वर भन्‍नुहुन्छ: “तैँले जे गरिरहेको भए पनि, कसरी सत्यता खोज्ने र त्यसप्रति समर्पित हुने त्यो सिक्नैपर्छ; तँलाई जसले सल्‍लाह दिइरहेको भए पनि, यदि यो सत्यता सिद्धान्तहरूअनुरूप छ भने, त्यो सानो बालकबाट नै आए पनि, तैँले यसलाई स्विकार्नैपर्छ र यसमा समर्पित हुनैपर्छ। व्यक्तिमा जे-जस्ता समस्याहरू भए पनि, यदि तिनीहरूका शब्‍दहरू र सल्‍लाह सत्यता सिद्धान्तहरूअनुरूप छन् भने, तैँले तिनलाई स्विकार्नुपर्छ र तिनमा समर्पित हुनुपर्छ। यसरी काम गर्दाका नतिजाहरू असल र परमेश्‍वरका अभिप्रायहरूअनुरूप हुनेछन्। मुख्य कुराचाहिँ आफ्नो मनसाय, अनि कामकुरा सम्‍हाल्‍ने आफ्ना सिद्धान्त र विधिहरूलाई हेर्नु हो। यदि कामकुरा सम्‍हाल्‍ने तेरा सिद्धान्त र विधिहरू मानव इच्‍छा, मानव सोच र धारणा, वा शैतानी दर्शनहरूबाट उत्पन्‍न हुन्छन् भने, ती सिद्धान्त र विधिहरू अव्यावहारिक छन्, र ती अप्रभावकारी हुनेछन्। किनभने तेरा सिद्धान्त र विधिहरूको स्रोत नै गलत छ, र सत्यता सिद्धान्तहरूअनुरूप छैन। यदि तेरा दृष्टिकोणहरू सत्यता सिद्धान्तहरूमा आधारित छन्, र तैँले सत्यता सिद्धान्तहरूअनुरूप कामकुरा सम्‍हाल्छस् भने, तैँले ती अवश्य नै सही तरिकामा सम्‍हाल्नेछस्। तैँले त्यति बेला कामकुरा सम्हाल्ने तरिकालाई कतिपय मानिसले स्वीकार नगरे पनि, वा यसबारे तिनीहरूले धारणाहरू राख्‍ने वा यसको प्रतिरोध गर्ने भए पनि, केही समयपछि यो मान्य हुनेछ। सत्यता सिद्धान्तहरूअनुरूपका कुराहरूले झन्-झन् धेरै सकारात्मक परिणाम ल्याउनेछन्, जबकि सत्यता सिद्धान्तअनुरूप नरहेका कुराहरू त्यो बेला मानिसका धारणासँग मेल खाए पनि, तिनले झन्-झनै धेरै नकारात्मक नतिजा ल्याउनेछन्। मानिसहरू सबैले यसको पुष्टि पाउनेछन्” (वचन, खण्ड ३। आखिरी दिनहरूका ख्रीष्टका वार्तालापहरू। भ्रष्ट स्वभाव समाधान गर्ने मार्ग)। परमेश्वरका वचनले मलाई के बुझाए भने, कुनै परिस्थिति आइपर्दा, हामीले पहिले आफूलाई इन्कार गर्नुपर्छ, सत्यता खोज्नुपर्छ र मामिलालाई परमेश्वरका वचनका आधारमा हेर्नुपर्छ। हामीले आफ्ना विचार र दृष्टिकोण परमेश्वरका अभिप्रायअनुरूप छन् कि छैनन् अनि ती परमेश्वरका वचन र सत्यता सिद्धान्तमा आधारित छ् कि छैनन् भनेर जाँच्नुपर्छ। ब्रदर-सिस्टरहरूले सम्झाउँदा र सुझाउहरू दिंदा हामीमा खोजी गर्ने हृदय हुनुपर्छ, आफ्नै दृष्टिकोणमा अडिग रहनु हुँदैन। हामीले तिनलाई सिद्धान्तअनुसार सम्हाल्नुपर्छ। यस्तो मनोवृत्ति हुनु भनेको परमेश्वरसामु खोजी गर्नु, समर्पित हुनु र विवेकी हुनु हो। मेरो पहिलेको शैलीबारी विचार गर्दा, मैले कामकुरा सत्यता सिद्धान्तमा आधारित भएको देखिनँ तर म अरूले भन्दा राम्रो जान्दछु भन्ने सोच्दै आफ्नै दृष्टिकोणमा अडिग भएकी थिएँ। ब्रदर-सिस्टरहरूले सुझाउ दिँदा, ममा खोज्ने हृदय थिएन र मैले आफूमा अत्यधिक भरोसा गरेँ। मेरो असफलताको मुख्य कारण यही नै थियो। अगि बढनका निम्ति, मैले पहिले आफूलाई इन्कार गर्नु र ब्रदर-सिस्टरहरूका सुझाउहरू सुन्नु आवश्यक थियो।

पछि, मैले परमेश्वरको वचनहरूको अर्को खण्ड देखेँ, जसले भन्छ: “शाब्दिक अर्थबाट मूल्याङ्कन गर्दा, सुपरिवेक्षणको अर्थ निरीक्षण: अर्थात् कुन मण्डलीहरूले कामका प्रबन्धहरू कार्यान्वयन गरेका छन् र कुनले गरेका छैनन्, कार्यान्वयनको प्रगति कस्तो छ, कुन अगुवा र कामदारहरूले वास्तविक काम गरिरहेका छन् र कुनले गरिरहेका छैनन्, र कुनै अगुवा वा कामदारहरू निश्चित कामहरूमा सहभागी नभई कामका प्रबन्धहरू मात्र बाँडफाँट गरिरहेका छन् कि भनी जाँच्नु हो। सुपरिवेक्षण एउटा निश्चित कार्य हो। कामका प्रबन्धहरूको कार्यान्वयनको सुपरिवेक्षण बाहेक—ती कार्यान्वयन भएको वा नभएको, कार्यान्वयनको गति, कार्यान्वयनको गुणस्तर, र हासिल गरिने नतिजाहरू—उच्च तहका अगुवा र कामदारहरूले अगुवा र कामदारहरूले कामका प्रबन्धहरू कडाइका साथ पालना गरिरहेका छन् कि छैनन् भनी जाँच्नुपर्छ। कतिपय अगुवा र कामदारहरू बाहिरी रूपमा आफू कामका प्रबन्धहरू पालना गर्न इच्छुक रहेको भन्छन्, तर कुनै निश्चित वातावरण सामना गरेपछि, उनीहरू पक्राउ पर्ने डर मान्छन् र लुक्नमा मात्र ध्यान केन्द्रित गर्छन्, र उनीहरूले कामका प्रबन्धहरूलाई धेरै पहिले मनमा पछिल्तिर स्थानान्तरण हुन्छन्; दाजुभाइ-दिदीबहिनीहरूका समस्याहरू समाधान हुँदैनन, र उनीहरूलाई कामका प्रबन्धहरूले के तोकेका छन् वा अभ्यासका सिद्धान्तहरू के-के हुन् भन्ने थाहा हुँदैन। यसले कामका प्रबन्धहरू बिलकुलै कार्यान्वयन भएका छैनन् भन्ने देखाउँछ। अन्य अगुवा र कामदारहरूले कामका प्रबन्धहरूमा भएका केही मागहरूबारे रायहरू, धारणाहरू, र प्रतिरोध राखेका हुन्छन्। जब तिनलाई कार्यान्वयन गर्ने समय आउँछ, उनीहरू कामका प्रबन्धहरूको वास्तविक अर्थबाट विचलित हुन्छन्, आफ्नै विचारअनुसार कामकुरा गर्छन्, झारा टार्छन् र कामकुरा सकाउनकै लागि गरे जस्तो मात्र गर्छन्, वा आफ्नै मार्गमा हिँड्छन्, र मन लागेसरी कामकुरा गर्छन्। यस्ता सबै परिस्थितिहरूका लागि माथिल्लो तहका अगुवा र कामदारहरूको सुपरिवेक्षण आवश्यक हुन्छ। सुपरिवेक्षणको उद्देश्य भनेको कामका प्रबन्धहरूले माग गर्ने निश्चित कार्यहरूलाई विचलित नभईकन र सिद्धान्तहरूअनुसार राम्रोसँग कार्यान्वयन गर्नु हो। सुपरिवेक्षण गर्ने क्रममा, उच्च तहका अगुवा र कामदारहरूले वास्तविक काम नगर्ने वा कामका प्रबन्धहरू कार्यान्वयन गर्नमा गैरजिम्मेवार र सुस्त कोही छ कि भनी पहिचान गर्नमा ठूलो जोड दिनुपर्छ; यदि कसैले कामका प्रबन्धहरूबारे प्रतिरोधी मुड देखाउँछ र ऊ तिनलाई कार्यान्वयन गर्न अनिच्छुक हुन्छ वा उसले तिनलाई छानेर कार्यान्वयन गर्छ, वा कामका प्रबन्धहरू बिलकुलै पालना गर्दैन र बरु आफ्नै व्यवसायलाई अघि बढाउँछ; यदि कसैले कामका प्रबन्धहरू रोकिरहेको छ, र तिनलाई आफ्नै विचारअनुसार मात्र सञ्चार गर्छ, परमेश्‍वरका चुनिएका मानिसहरूलाई कामका प्रबन्धहरूका साँचो अर्थ र निश्चित मागहरू जान्न दिँदैन भने—यी समस्याहरूलाई सुपरिवेक्षण र निरीक्षण गरेर मात्र उच्च तहका अगुवाहरूले वास्तवमा के भइरहेको छ भनेर थाहा पाउन सक्छन्। यदि उच्च तहका अगुवाहरूले सुपरिवेक्षण र निरीक्षण सञ्चालन गरेनन् भने, के यी समस्याहरूलाई पहिचान गर्न सकिन्छ त? (अहँ।) सकिँदैन। त्यसकारण, अगुवा र कामदारहरूले कामका प्रबन्धहरू सञ्चार गर्ने र प्रत्येक तहमा मार्गनिर्देशन प्रदान गर्ने मात्र नभई कामका प्रबन्धहरूलाई कार्यान्वयन गर्दा कामलाई प्रत्येक तहमा सुपरिवेक्षण पनि गर्नैपर्छ। क्षेत्रीय अगुवाहरूले जिल्लास्तरीय अगुवाहरूको कामको सुपरिवेक्षण गर्नुपर्छ, जिल्लास्तरीय अगुवाहरूले मण्डलीका अगुवाहरूको कामको सुपरिवेक्षण गर्नुपर्छ, र मण्डलीका अगुवाहरूले प्रत्येक समूहको कामको सुपरिवेक्षण गर्नुपर्छ। सुपरिवेक्षण प्रत्येक तहमा गरिनुपर्छ। सुपरिवेक्षणको उद्देश्य के हो? यसको उद्देश्य कामका प्रबन्धहरूको विषयवस्तुको सही कार्यान्वयनलाई तिनको निश्चित मागहरूअनुसार सहजीकरण गर्नु हो। त्यसकारण, सुपरिवेक्षणको कार्य निकै महत्त्वपूर्ण हुन्छ” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (१०))। परमेश्वरको वचनहरूबाट, मैले बुझेँ, पर्याप्त मात्रामा कर्तव्य निर्वाह गर्न, अगुवा र कामदारहरूले कामको प्रत्येक भागको व्यावहारिक रूपमा रेखदेख र अनुगमन गर्नैपर्छ, एक-एक कुरा राम्ररी जाँच्नैपर्छ, अनि कामको प्रगति जान्नैपर्छ र बुझ्नैपर्छ। तिनीहरूले परमेश्वरका माग र कार्य बन्दोबस्तअनुसार काम गर्नुपर्छ। काममा सिद्धान्तहरू भङ्ग भएको पाइएमा तुरुन्तै सङ्गतिद्वारा त्यसको समाधान गर्नुपर्छ। क्षमतावान् प्रतिभाशाली मानिसहरू पत्ता लगाइएपछि तुरुन्तै तिनीहरूलाई संवर्धन गर्नुपर्छ। यसका निम्ति व्यावहारिक निरीक्षण, सोधपुछ, रेखदेख र अनुगमन आवश्यक पर्छ, जसले आफ्ना कर्तव्यप्रति जिम्मेवार मनोवृत्तिलाई देखाउँदछ। विगतमा, म आफ्ना व्यक्तिगत कल्पनाहरूमा भर परेँ, रेखदेख वा अनुगमन नगरी, र तिनीहरूका काममा वास्तविक परिस्थिति नबुझी, आफ्ना कृपापात्रहरूलाई काम सजिलै हस्तान्तरण गरेँ। यो शैली एकदमै गैरजिम्मेवारीपूर्ण थियो, र मैले आफ्ना कर्तव्य पूरा गरिनँ। भविष्यमा, मैले परमेश्वरका वचनअनुसार अभ्यास गर्नैपर्छ अनि आफू जिम्मेवार रहेको कामबारे व्यावहारिक रूपमा रेखदेख र अनुगमन गर्नैपर्छ।

लि केनलाई बरखास्त गरेपछि, म तिनी जिम्मेवार रहेको मण्डलीमा गएँ र संवर्धन गर्न सकिने केही नयाँ विश्वासीहरूलाई भेटेँ। मैले तिनीहरूका स्थिति र कठिनाइ व्यावहारिक रूपमा बुझ्न, तिनीहरूसँग भेलाहरू राखेर यी समस्याहरू समाधान गर्न सङ्गति दिएँ। मैले मलजल गर्नेहरूका काममा भएका कठिनाइहरू समाधान गर्न तिनीहरूसित पनि सङ्गति गरेँ, तिनीहरूका शैलीमा भएका विचलनहरूलाई सच्याएँ। मैले तिनीहरूलाई परमेश्वरको काम बुझ्नेबारे सत्यता सङ्गति गर्नमा ध्यान दिन लगाएँ, ताकि नयाँ विश्वासीहरूले सकेसम्म चाँडो साँचो मार्गमा बलियो जग बसाल्न सकून्। पछि मैले थाहा पाएँ, यस मण्डलीका नयाँ विश्वासीहरूलाई मलजल गर्नमा भएका समस्याहरू अरू मण्डलीमा पनि हुन सक्छन्। त्यसैले मैले अरू मण्डलीका मलजल समूह अगुवाहरूलाई तुरुन्त पत्र लेखेँ। पत्रहरू लेखेपछि पनि मलाई अझै असहज महसुस भयो किनकि लिखित कुराकानी आमने-सामने सङ्गति गर्नुजस्तो प्रभावकारी हुँदैन। त्यसकारण, मैले अगुवाहरूले यस कामको व्यक्तिगत रूपमा रेखदेख र अनुगमन गरून् भन्ने मेरो आशा गर्दै तिनीहरूलाई पत्र लेखेँ। आखिरमा, ती अगुवाहरूले के जवाफ दिए भने, यी समस्याहरू तिनीहरूका मण्डलीमा पनि विभिन्न स्तरमा छन्, अनि तिनीहरूले उहीअनुरूप रेखदेख र अनुगमन गर्ने छन्। त्यतिबेला मैले साँच्चै के बुझेँ भने, अगुवा र कामदारहरूले व्यावहारिक रूपमा कामको निरीक्षण र अनुगमन गर्नु आवश्यक छ भन्ने परमेश्वरको माग हो।

मैले यस अनुभवद्वारा आफ्नो अहङ्कारी स्वभावलाई केही मात्रामा बुझेकी छु अनि यो कति महत्त्वपूर्ण छ भनी महसुस पनि गरेकी छु “पूर्णतया परमेश्‍वरका वचनहरूअनुसार र सत्यतालाई आफ्नो मापदण्डको रूपमा लिएर मानिसहरू र विभिन्‍न कुराहरूलाई हेर्नु, र सोहीअनुरूप आफूलाई व्यवहारमा ढाल्नु र कार्य गर्नु” परमेश्वरले भन्नुभएझैँ। अबदेखि मैले आफ्ना कल्पनाका आधारमा काम गर्नै हुँदैन। परिस्थितिहरू सामना गर्दा, मैले पहिले सत्यत्यता खोजेर आफू वरपरका मानिस, घटना र परिस्थितिलाई परमेश्वरको वचनअनुसार सम्हाल्नैपर्छ।


४१. कर्तव्यको समायोजनले गरेको प्रकटीकरण

ओवेन, स्पेन

सन् २०१८ मा, म मण्डलीका लागि भिडियोहरू निर्माण गरिरहेको थिएँ। मेरा व्यावसायिक सीपहरूमा छिट्टै सुधार भएकाले, र मैले ब्रदर-सिस्टरहरूका समस्या र कठिनाइ समाधान गर्न प्रायः मदत गर्ने गरेकाले, सबैजनाले मेरोबारे सकारात्मक धारणा बनाएका थिए, र अगुवाहरूले मलाई केही महत्त्वपूर्ण कार्य सुम्पेका थिए। अगुवाहरूको प्रशंसा र ब्रदर-सिस्टरहरूको उच्च सम्मान प्राप्त गर्दा, यसले मलाई ठूलो उपलब्धिको महसुस गरायो र मेरो उत्साह झन् बढायो। म टोली अगुवा नभए पनि, हाम्रा कामका समस्याहरू तुरुन्तै पहिचान गरी विश्लेषण गर्थेँ। अगुवाहरूले दिएका कार्य पूरा गर्न म सधैँ सक्दो प्रयास गर्थेँ, त्यसैले, ममा कर्तव्यप्रति अलिक जिम्मेवारी छ भन्‍ने लाग्थ्यो र म अरूभन्दा आज्ञाकारी थिएँ। विशेष गरी, जब म आफ्ना वरपरका केही ब्रदर-सिस्टरहरूलाई मण्डलीले दिएका कार्यप्रति असन्तुष्ट भएर नकारात्मक भइरहेका, कर्तव्यमा सुस्त रहेका, र ठीकसँग कर्तव्य निर्वाह नगरिरहेका देख्थेँ, तब म सोच्थेँ, यदि मैले यस्तो यस्तो अवस्था सामना गरेँ भने, म उनीहरू जस्तै व्यवहार गर्दिनँ, म अझै पनि आज्ञाकारी नै रहने छु।

सन् २०२२ मा एक दिन, समूह अगुवाले मलाई लेखापढी काममा मान्छेको कमी भएको बताए। हाम्रो समूहमा कामको बोझ धेरै नभएकाले, र मसँग केही लेखन सीप पनि भएकाले, र मैले सामान्यतया सत्यताबारे सङ्गति गरी केही समस्या समाधान गर्न सक्ने भएकाले, सम्पूर्ण मूल्याङ्कनपछि, अगुवाहरूले मलाई लेखापढी कामका लगाउने निर्णय गरे। यो खबर सुनेपछि, मैले पत्याउनै सकिनँ। मैले सोचेँ, “के उनीहरूले मेरो कर्तव्य समायोजन गर्न लागेका हुन्? म यो समूहमै रहँदा ठीक छु। ब्रदर-सिस्टरहरूले मलाई स्वीकार गर्छन्, र अरू समूहका मानिसहरू पनि मेरो सल्लाह लिन आउँछन्। यसले मलाई निकै राम्रो देखाउँछ! यदि म लेखापढी काममा गएँ भने, म त्यसका सिद्धान्तहरू बुझ्दिनँ, र मैले शून्यबाट सुरू गर्ने भएकाले अरूसरह हुन मलाई कति समय लाग्ने हो थाहा छैन, अनि म त्यो समूहमा सबैभन्दा कमजोर हुनेछु, होइन र? उनीहरूले मलाई नै छनोट गर्नुपर्ने के थियो?” मैले राम्रो लेखन सीप भएका केही सिस्टरहरूलाई सम्झेँ। लेखापढी काम सुरु गरेको धेरै समय बित्न नपाउँदै, उनीहरूलाई सो कामका लागि अनुपयुक्त ठहर गर्दै फेरि अन्यत्र सरुवा गरियो। मलाई लाग्यो, म उनीहरूजत्तिको सक्षम छैन, र मैले राम्रो काम गर्न सकिनँ भने लाजमर्दो हुनेछ। मैले यी दुईको जति तुलना गरे पनि, आफ्नो अहिलेकै कर्तव्य स्थिर र प्रतिष्ठित लाग्यो। मैले जति यसरी सोचेँ, त्यति नै अगुवाहरूले निर्णयमा धेरै हतार गरेका छन्, र मलाई सरुवा गर्नुअघि मेरो क्षमता राम्ररी बुझेका छैनन् भन्‍ने लाग्यो। मैले टोली अगुवासँग गुनासो गरेँ, “के अगुवाहरूले यो विषयलाई राम्ररी मूल्याङ्कन गरेका छैनन् त? म भिडियो बनाउनमा राम्रो छु। लेखापढी काम मेरो बलियो पक्ष होइन; म जानुपर्‍यो भने पनि त्यो काम राम्रोसँग गर्न सक्दिनँ। के उनीहरूले मेरो क्षमताको आधारमा फेरि विचार गर्नु पर्दैन र?” मैले सोचेँ टोली अगुवाले मेरो दृष्टिकोणबाट हेरेर मेरो पक्षमा सहानुभूति जनाउनेछिन्, र सायद अगुवाहरूसँग मेरो कर्तव्य समायोजनबारे पुनः विचार गर्न कुरा गर्नेछिन्। तर उनले मैले पहिले मण्डलीको कामको आवश्यकता विचार गर्नुपर्छ भन्दै सङ्गति गरिन्। मैले बुझेँ, मैले बहस गर्नु हुँदैन, र पहिले आज्ञापालन गर्नुपर्छ।

पछि, मैले कर्तव्यको समायोजन सम्बन्धी सिद्धान्तहरू खोजेर हेरेँ। परमेश्‍वरका वचनहरूले भन्छन्: “परमेश्‍वरको घरले मानिसहरूको लागि उनीहरूको अभिरुचिको आधारमा नभई कामको आवश्यकता र उनीहरूले त्यो कर्तव्य निर्वाह गर्दा परिणाम हासिल गर्न सक्छन् सक्दैनन् भन्ने आधारमा निश्‍चित कर्तव्यहरू निर्वाह गर्ने बन्दोबस्त मिलाउँछ। के तँ परमेश्‍वरको घरले व्यक्तिको अभिरुचिको आधारमा कर्तव्य बन्दोबस्त गर्नुपर्छ भनेर भन्छस्? के यसले मानिसहरूलाई तिनीहरूको व्यक्तिगत अभिरुचि पूरा गर्ने सर्तमा प्रयोग गर्नुपर्छ? (पर्दैन।) मानिसहरूलाई उपयोग गर्ने परमेश्‍वरको घरका सिद्धान्तहरूसँग यीमध्ये कुनचाहिँ मेल खान्छ? सत्यता सिद्धान्हरूसँग कुनचाहिँ मेल खान्छ? यो मानिसहरूलाई परमेश्‍वरको घरको कामका आवश्यकता र मानिसहरूले कर्तव्य निर्वाह गरेर प्राप्त गर्ने परिणामअनुसार छनौट गर्नु हो” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा, पछि हट्न चाहन्छन्)। परमेश्‍वरका वचनहरू पढेपछि, मैले यो कुरा बुझेँ: मण्डलीमा, व्यक्तिको क्षमताअनुसार कर्तव्य तोक्नु एउटा पक्ष मात्र हो। मण्डलीको कामको आवश्यकताअनुसार यसलाई गर्नु सबैभन्दा महत्त्वपूर्ण कुरा हो। अहिले लेखापढी कामका लागि मान्छेको कमी छ, र मेरो समूहमा कामको बोझ धेरै छैन। म नहुँदा पनि प्रगतिमा ढिला हुँदैन। मैले आफ्ना व्यक्तिगत रोजाइ र माग पन्छाएर, पहिले मण्डलीको कामलाई ध्यान दिनुपर्छ। यदि मैले आफ्नै प्राथमिकताहरू मात्र पूरा गरेँ भने, त्यो धेरै स्वार्थी हुन्छ। यो कुरा बुझेर, मेरो हृदयमा अब त्यति प्रतिरोध भएको महसुस भएन।

पछि, मैले परमेश्‍वरका यी वचनहरू पढेँ: “यदि एक व्यक्तिले परमेश्‍वरमा विश्‍वास गर्छ तर उहाँका वचनहरूमा ध्यान दिँदैन, सत्यतालाई स्वीकार गर्दैन वा उहाँका बन्दोबस्तहरू र योजनाहरूप्रति ऊ समर्पित हुँदैन भने; यदि उनीहरूले केही निश्‍चित असल व्यवहारहरू मात्र देखाउँछन्, तर देहविरुद्ध विद्रोह गर्न, अनि तिनीहरूका अहङ्कार वा रुचिहरू केही पनि त्याग्‍न सक्दैनन् भने; यदि, सबैका अघि उनीहरूले आफ्नो कर्तव्य निभाइरहेका देखिए पनि, उनीहरू अझै पनि आफ्नो शैतानी स्वभावअनुसार जिउँछन् र शैतानको जीवनदर्शन र अस्तित्वमा रहने तरिकाहरूलाई अलिकति पनि त्यागेका वा परिवर्तन गरेका हुँदैनन्, त्यसो भए उनीहरूले सम्भवतः परमेश्‍वरमा कसरी विश्‍वास गर्न सक्छन् र? … तिनीहरूले जति नै वर्ष विश्‍वास गरेका भए पनि, परमेश्‍वरसित सामान्य सम्बन्ध स्थापित गरेका छैनन्; तिनीहरूले जे गरे पनि वा तिनीहरूलाई जे आइपरे पनि, तिनीहरूले सोच्ने पहिलो कुरा यही हो: ‘म के गर्न चाहन्छु; के कुरा मेरो हितमा हुनेछ, अनि के कुरा मेरो हितमा हुनेछैन; मैले यस्तो-उस्तो गरेँ भने के हुन सक्थ्यो’—तिनीहरूले पहिले विचार गर्ने कुराहरू यिनै हुन्। तिनीहरू कस्तो प्रकारको अभ्यासले परमेश्‍वरको महिमा गर्छ र उहाँको गवाही दिन्छ, वा परमेश्‍वरका अभिप्रायहरू पूरा गर्छ भन्‍नेबारे कुनै सोचविचार गर्दैनन्, न त परमेश्‍वरका मापदण्डहरू के-के हुन् र उहाँका वचनहरूले के भन्छन् भनी खोजी गर्न प्रार्थना नै गर्छन्। तिनीहरू परमेश्‍वरका अभिप्रायहरू वा मापदण्डहरू के-के हुन्, र मानिसले परमेश्‍वरलाई सन्तुष्ट तुल्याउन कसरी अभ्यास गर्नैपर्छ भनेर कहिल्यै ध्यान दिँदैनन्। तिनीहरूले कहिलेकाहीँ परमेश्‍वरसामु प्रार्थना गर्न र उहाँसित सङ्गति गर्न सक्ने भए पनि, आफैसित मात्र कुराकानी गरिरहेका हुन्छन्, इमानदारीपूर्वक सत्यता खोजिरहेका हुँदैनन्। तिनीहरूले परमेश्‍वरलाई प्रार्थना गर्दा र उहाँका वचनहरू पढ्दा, ती कुरालाई आफूले जीवनमा सामना गर्ने मामिलाहरूसित जोड्दैनन्। त्यसैले, तिनीहरू परमेश्‍वरले मिलाउने वातावरणमा उहाँको सार्वभौमिकता, बन्दोबस्त, र योजनाबद्ध कामहरूलाई कसरी लिन्छन्? तिनीहरूले आफ्ना चाहना पूरा नगर्ने कामकुरा भोग्‍नुपर्दा, ती पन्छाउँछन् र आफ्ना हृदयमा तिनको प्रतिरोध गर्छन्। तिनीहरू आफ्नो हितलाई क्षति पुऱ्याउने वा आफ्नो स्वार्थ पूरा हुन रोक्ने परिस्थितिहरू सामना गर्नुपर्दा, त्यसबाट उम्किन हर उपाय प्रयास गर्छन्, आफ्ना लाभहरू बढाउन कोसिस गर्छन् र कुनै क्षतिलाई टार्न लड्छन्। तिनीहरू परमेश्‍वरका अभिप्रायहरू पूरा गर्न खोज्दैनन्, बरु आफ्नै चाहनाहरू मात्र पूरा गर्न खोज्छन्। के यो परमेश्‍वरप्रति आस्था हो? के यस्ता मानिसहरूको परमेश्‍वरसित सम्बन्ध हुन्छ? अहँ, हुँदैन। तिनीहरू नीच, घृणित, हठी, र आपत्तिजनक तरिकाले जिउँछन्। तिनीहरूको परमेश्‍वरसित सम्बन्ध नहुने मात्र नभई, तिनीहरू हरेक मोडमा परमेश्‍वरको सार्वभौमिकता र बन्दोबस्तविरुद्ध जान्छन्। तिनीहरू प्रायः यसो भन्छन्, ‘परमेश्‍वरले मेरो जीवनका सबै थोकमाथि सार्वभौमिकता राख्नुहोओस् र शासन गर्नुहोओस्। म परमेश्‍वरलाई मेरा हृदयमा गद्दी सम्हाल्न र शासन गर्न दिनु इच्छुक छु। म परमेश्‍वरका बन्दोबस्त र योजनाहरू प्रति समर्पित हुन इच्छुक छु।’ तर, जब तिनीहरूलाई आइपर्ने परिस्थितिले तिनीहरूका हितमा हानि पुऱ्याउँछ, तब तिनीहरू समर्पित हुन सक्दैनन्। तिनीहरू परमेश्‍वरले बन्दोबस्त गरेका परिवेशमा सत्यता खोज्नुको साटो त्यो परिवेशबाट मोडिएर उम्कन खोज्छन्। तिनीहरू परमेश्‍वरको बन्दोबस्त र योजनाहरूप्रति समर्पित हुन चाहँदैनन्, तर आफ्नो हितलाई हानि नपुग्‍ने गरी आफ्नै इच्छाअनुसार कामकुरा गर्न चाहन्छन्। तिनीहरू परमेश्‍वरका अभिप्रायहरूलाई पूर्ण रूपमा बेवास्ता गर्छन्, अनि आफ्नै हित, परिस्थिति, र आफ्नै मूड र भावनालाई मात्र वास्ता गर्छन्। के यसो गर्नु परमेश्‍वरमा विश्‍वास गर्नु हो? (होइन।)” (वचन, खण्ड ३। आखिरी दिनहरूका ख्रीष्टका वार्तालापहरू। धर्ममा विश्‍वास गरेर वा धार्मिक समारोहमा सहभागी भएर मुक्ति पाउन सकिँदैन)। परमेश्‍वरका वचनबाट मैले देखेँ, परमेश्‍वरका साँचो विश्‍वासीहरूले आफ्ना धारणासँग नमिल्ने वा आफ्नो हितमा हानि हुने कुराहरू सामना गर्दा, उनीहरूले आफ्नो भ्रष्टता समाधान गर्न सत्यता खोज्ने प्रयास गर्छन्, परमेश्‍वरका वचनहरूमा जवाफ खोज्छन् र परमेश्‍वरको अन्तर्दृष्टि र मार्गदर्शन पर्खन्छन्। जो सत्यता खोज्दैनन् र विवेकहीन हुन्छन्, तिनीहरू आफ्ना धारणासँग नमिल्ने कुराहरू सामना गर्दा केवल मानिसहरू वा परिस्थितिमा ध्यान केन्द्रित गर्छन्, र तिनीहरूले परमेश्‍वरबारे गुनासो गर्न सक्छन् र परमेश्‍वरका योजनाबद्ध कार्य र बन्दोबस्तप्रति समर्पित हुन मान्दैनन्। यो कुरालाई आफूसँग जोड्दा, जब मैले लेखापढी काम गर्दा अरूबाट सम्मानित हुन नसक्ने र आफू बेकामको देखिन्छु भन्‍ने सोचेँ, मैले आफ्नो सीपको कमीलाई बहाना बनाउँदै आफूलाई सही ठहराउने प्नयास गरेँ, जानाजानी आफ्ना कमजोरी देखाउँदै टोली अगुवाले मलाई बुझ्ने र उनीबाट सहानुभूति पाउने आश गरेँ, ताकि म त्यही समूहमा रही आफ्नो हैसियत जोगाउन सकूँ। जब म कुनै समस्या बिना हैसियतको आनन्द उठाइरहेको थिएँ, मैले आफूलाई परमेश्‍वरप्रति समर्पित रहने र उहाँबाट आउने कुरालाई स्वीकार गर्ने दाबी गरेँ। तर, आफ्ना धारणासँग नमिल्ने वा मेरो हितमा हानि पुर्‍याउने कुराहरूको सामना गर्दा, मैले तर्क र प्रतिरोध गरेँ, परमेश्‍वरको योजनाबद्ध कार्यप्रति विरोधभाव राखेँ र असन्तुष्ट भएँ। यसबाहेक, मैले अरूमा दोष खोजेँ, अगुवाहरूले गरेका बन्दोबस्त अनुचित भएको दाबी गरेँ। यसलाई ध्यान दिएर सोच्दा, अगुवाहरूले कामको आवश्यकताअनुसार स्पष्ट रूपमा उचित समायोजन गरिरहेका थिए, र मसँग केही लेखन सीप थियो; म पूर्णतया अदक्ष थिइनँ। तर यो समायोजनले मेरो प्रतिष्ठा र हैसियतमा हानि गर्नेछ भन्‍ने लागेर, मैले गुनासो र प्रतिरोध गरेँ। यो मेरो एकदमै अनुचित व्यवहार थियो! त्यसैले, परमेश्‍वरबाट यो कुरा स्वीकार्न र समर्पण गर्न, र लेखापढी काममा सक्दो प्रयास गर्न तयार हुँदै, मैले उहाँसँग प्रार्थना गरेँ।

मेरो कर्तव्य समायोजन भएपछि, मैले त्यहाँ धेरैजसो ब्रदर-सिस्टरको लेखन सीप मेरोभन्दा राम्रो देखेँ। केही पहिलेका अगुवाहरू थिए, र केहीले वर्षौंदेखि लेखापढी काम गरिरहेका थिए, उनीहरूले सिद्धान्तहरूमा राम्रो पकड राख्थे, र विषयवस्तुमा छलफल गरेर आफ्ना विचारहरू स्पष्ट र गहन रूपमा व्यक्त गर्थे। मलाई निकै ईर्ष्या लाग्थ्यो। थाहै नपाई, म अलि निराश भएँ, आफूले भर्खरै सुरु गरेको, र उनीहरूभन्दा धेरै पछि परिसकेको सोच्दै, मैले मनमनै विचार गरेँ, “म कहिले उनीहरूको स्तरमा पुग्न सकूँला?” तर म धेरै हतोत्साहित भइनँ। सिद्धान्त, पेशा, र अन्य पक्षहरूमा ममा धेरै कमी रहेको थाहा पाएर, मैले सिद्धान्तहरूसँग परिचित हुन समय खर्चिएँ, र मैले नबुझेका केही कुराहरूमा ब्रदर-सिस्टरहरूसँग मार्गदर्शन लिएर सिकेँ। तर, यो कर्तव्यमा नयाँ भएकाले, ब्रदर-सिस्टरहरूसँग विषयवस्तुमा छलफल गर्दा मसँग भन्‍ने कुनै राम्रा विचार नै हुँदैनथे। कहिलेकाहीँ, मैले व्यक्त गरेका केही विचारहरू अनुपयुक्त हुने गर्थे, र मलाई निकै लाज लाग्थ्यो। यसरी, म जति काम गर्थेँ, उति नराम्रो देखिन्थेँ—अरूले मलाई सम्मान गर्ने त कुरै नगरौँ। मलाई ब्रदर-सिस्टरहरूले मेरो क्षमता निकै कमजोर छ र म संवर्धन गर्न लायक छैन भनेर सोच्लान् कि भन्‍ने चिन्ता लाग्यो। यो कामको महत्त्व र चुनौती देखेर, मैले राम्रो गर्न नसक्ने र अनुकूल हुन नसक्ने कुरामा अझै बढी चिन्तित भएँ। त्यो अत्यन्त लाजमर्दो हुनेथ्यो। त्यसपछि, मैले सधैँ मन लागी-नलागी कर्तव्य निभाउन थालेँ। म कम्प्युटरको स्क्रिनतिर एकटकले हेर्थें, दिमाग खाली रहन्थ्यो। ममा यो पेशा सिक्ने रुचि र प्रेरणा थिएन। मेरो हृदयमा सधैँ एउटा अनौठो निराशाको भावना रहन्थ्यो। कहिलेकाहीँ, म अगुवाहरूले आफ्नो विचार बदलेर मलाई फेरि पुरानो स्थानमा फर्काएको कल्पना गर्थेँ, यहाँ बेकामे देखिएर अरूद्वारा बेवास्ता हुनुभन्दा त्यही राम्रो हुने सोच्थेँ। पछि, मलाई यो पेशा सिकाइरहेकी सिस्टरले मेरो कर्तव्यमा केही सिद्धान्तगत समस्याहरू पाइन्। उनले ती समस्याको विश्लेषण गर्ने क्रममा समूहमा पनि यी समस्या र विचलनलाई औँल्याइन्। मलाई निकै लाजमर्दो भयो। अचानक, मैले भिडियो बनाउँदाका यादहरू आए। त्यो बेला, म प्रतिष्ठित व्यक्ति थिएँ। मानिसहरू आफ्ना प्रश्न लिएर मकहाँ आउँथे, र प्रायः म नै अरूको गल्तीहरू औँल्याइने व्यक्ति हुन्थेँ। तर अहिले, म एउटा नकारात्मक उदाहरण बनेको थिएँ, र लगातार मेरो गल्ती औँल्याइन्थ्यो। यो ठ्याक्कै दुई विपरीत अवस्थाहरू थिए! यस भिन्नताले मलाई झनै नकारात्मक बनायो। मैले अगुवाहरूलाई म यो कामको लागि सक्षम छैन र फेरि भिडियो निर्माणमा फर्कन चाहन्छु भन्‍नेसम्मको विचार गरेँ। तर अरूले मलाई अनाज्ञाकारी भन्लान् भन्‍ने डरले चाहना नहुँदा नहुँदै पनि आफ्नो कर्तव्य निर्वाह गरेँ।

एक दिन, मैले अचानक परमेश्‍वरका यी वचन सम्झिएँ: “यदि तँ समस्याहरू आउँदा समयमै समाधान गर्दैनस् भने, ती समस्या तँभित्र थुप्रिएर झन्झन् गम्भीर बन्दै गएपछि, अनि तँलाई तेरो कर्तव्यनिर्वाहमा साथ दिन तँमा मनग्गे जोस वा सङ्कल्प हुन छोडेपछि, तँ नकारात्मकतामा डुब्‍नेछस्, र यहाँ सम्म कि तँ परमेश्‍वरलाई त्याग्‍ने हदसम्म पनि पुग्‍नेछस्, अनि तँ निश्‍चय नै दृढ रहन पनि सक्‍नेछैनस्” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (११))। मैले यो नकारात्मक स्थितिलाई समाधान नगर्नु अत्यन्तै जोखिमपूर्ण हुन्छ भन्‍ने कुरा बुझेँ। मैले बाहिरबाट आफ्नो कर्तव्य निर्वाह गरे पनि, मेरो हृदय त्यसमा थिएन। म प्रायः आफूलाई अरूले सम्मान र प्रशंसा गरेको समय सम्झन्थेँ, र मैले यो काममा कहिल्यै आफ्नो सक्दो प्रयास गरिनँ। मैले यो समस्या समाधान गर्नु अति आवश्यक रहेको, र यसरी झारा टारेर आफैँलाई छल्न सक्दिनथेँ भन्‍ने बुझेँ। पछि, आत्मचिन्तन गर्दा, मैले परमेश्‍वरका यी वचन पढेँः “कुनै व्यक्तिले आफूलाई सिद्ध, वा विख्यात, कुलीन, वा अरूभन्दा फरक नसोचोस्; यो सबै मानिसको अहङ्कारी स्वभाव र अज्ञानताबाट आउँदछ। सधैँ आफूलाई अलग्ग ठान्नु—यो अहङ्कारी स्वभावले गराउँछ; आफ्‍ना कमीकमजोरीलाई कहिल्यै स्वीकार गर्न नसक्नु, र कहिल्यै आफ्ना गल्ती र असफलताहरू सामना गर्न नसक्नु—यो अहङ्कारी स्वभावले गराउँछ; कहिल्यै अरूलाई आफूभन्दा माथि, वा आफूभन्दा राम्रो हुन नदिनु—यो अहङ्कारी स्वभावले गराउँछ; कहिल्यै अरूको शक्तिलाई आफ्नोभन्दा बढी हुन नदिनु—यो अहङ्कारी स्वभावले गराउँछ; कहिल्यै अरूलाई आफूभन्दा राम्रा विचार, सुझाव, र दृष्टिकोण राख्‍न नदिनु, र आफूभन्दा अरू राम्रो भएको थाहा पाउँदा नकारात्मक बन्‍नु, बोल्न नचाहनु, दुःखी र उदास बन्नु, र खिन्‍न हुनु—यी सबै अहङ्कारी स्वभावले गराउँछ। अहङ्कारी स्वभावले तँलाई तेरो प्रतिष्ठाको रक्षा गर्ने, अरूले सच्चाइदिँदा त्यो स्वीकार गर्न नसक्ने, आफ्ना कमीकमजोरीहरू सामना गर्न नसक्ने, र तेरा आफ्नै असफलता र गल्तीहरू स्वीकार गर्न नसक्ने बनाउँछ। त्योभन्दा बढी, जब कुनै व्यक्ति तँभन्दा राम्रो हुन्छ, त्यसले तेरो हृदयमा घृणा र ईर्ष्या उत्पन्न गराउन सक्छ, र तँलाई बन्धनमा परेको महसुस हुन सक्छ, यहाँसम्‍म कि तँ आफ्नो कर्तव्य गर्ने इच्छा गर्दैनस् र तँ लापरवाह बन्छस्। अहङ्कारी स्वभावले तँमा यस्ता व्यवहार र अभ्यासहरू उत्पन्न गराउन सक्छ” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनहरूले मलाई मेरो नकारात्मकताको कारण पत्ता लगाउन सहयोग गरे। म सधैँ आफूलाई सक्षम ठान्थेँ र आफूलाई उच्च सम्मानको योग्य सम्झन्थेँ, जहाँ गए पनि अग्रस्थानमा रहूँ, मानिसहरू मेरो वरिपरी रहुन र मेरो प्रशंसा गरून् भन्‍ने चाहन्थेँ। जब म अरूको सम्मान पाउन वा ध्यानको केन्द्रमा आउन सकिनँ, म निराश भएँ र अवस्थाबाट उम्किन चाहेँ। यो सबै मेरो प्रकृति अत्यन्त अहङ्कारी हुनुले थियो। मैले भर्खरै लेखापढी कामको अभ्यास गर्दै थिएँ, र मैले नबुझेका र गर्न नजानेका थुप्रै कुरा थिए। केही पटक सुनेर वा पढेर मात्र कुनै सिद्धान्त सिक्न सकिँदैन; यसमा केही समय व्यावहारिक सिकाइ चाहिन्छ। यस समयमा, गल्ती र असफलता स्वाभाविक हुन्छन्। समझ भएका व्यक्तिहरूले यी कुराहरूलाई सही रूपमा लिन सक्छन्। तर ममा आत्मचेतना बिल्कुलै थिएन। जहाँ गए पनि, म आफूलाई विशेष देखाउन चाहन्थेँ। म भर्खरै सुरु मात्र गर्दै थिएँ, तर म आफ्ना क्षमताहरू देखाउन, केही उपलब्धि हासिल गर्न आतुर थिएँ, ताकि मेरा ब्रदर-सिस्टरहरूले ममा राम्रो क्षमता छ भन्‍ने देखून्। जब मैले राम्रो गर्न सकिनँ, असफल भएँ, वा ध्यान खिच्ने ठाउँमा पुगिनँ, तब म नकारात्मक र सुस्त भएँ, र यो पेशा सिक्ने प्रेरणा गुमाएँ। मैले त आफ्नो कर्तव्य त्यागेर जाने विचार पनि गरेँ। मैले बुझेँ, म साँच्चिकै अहङ्कारी थिएँ र आफूलाई निकै ठूलो सम्झन्थेँ। मैले भोगेको दुःख पूर्णतः मेरो आफ्नै कारणले थियो।

मैले सोच्न थालेँ, “पहिले भिडियो बनाउँदा म किन अत्यन्त प्रेरित हुन्थेँ, तर अहिले पाठ-आधारित काम गर्दा म किन कहिल्यै उत्साहित हुन सक्दिनँ?” पछि, मैले परमेश्‍वरका वचनको एउटा खण्ड पढेँ र आफ्नो अवस्थाबारे केही स्पष्टता पाएँ। परमेश्‍वरका वचनहरूले भन्छन्: “यदि मानिसहरूमा सत्यतालाई प्रेम गर्ने हृदय छ भने, तिनीहरूमा सत्यको पछि लाग्‍ने शक्ति हुन्छ, र तिनीहरू सत्यता अभ्यास गर्नमा कडा मेहनत गर्न सक्छन्। तिनीहरू त्याग्‍नुपर्ने कुरा त्याग्‍न सक्छन्, र छोड्नुपर्ने कुरा छोड्न सक्छन्। विशेष गरी, तेरो ख्याति, प्राप्ति र हैसियतसित सम्बन्धित कुराहरू छोड्नुपर्छ। यदि तैँले ती छोड्दैनस् भने, यसको अर्थ तँ सत्यतालाई प्रेम गर्दैनस् र तँमा सत्यताको पछि लाग्‍ने सामर्थ्य छैन। तँमाथि परिस्थितिहरू आइपर्दा, तैँले सत्यताको खोजी र अभ्यास गर्नैपर्छ। तैँले सत्यता अभ्यास गर्नुपर्ने समयहरूमा, यदि तँमा सधैँ स्वार्थी हृदय हुन्छ र तँ आफ्नो स्वार्थ छोड्न सक्दैनस् भने, तैँले सत्यता अभ्यास गर्न सक्‍नेछैनस्। यदि तैँले कुनै पनि परिस्थितिमा र कहिल्यै पनि सत्यताको खोजी वा अभ्यास गर्दैनस् भने, तँ सत्यतालाई प्रेम गर्ने व्यक्ति होइनस्। तैँले परमेश्‍वरमा विश्‍वास गरेको जति नै वर्ष भए पनि, सत्यता प्राप्त गर्नेछैनस्। कतिपय मानिसहरू सधैँ ख्याति, प्राप्ति र स्वार्थको पछि लाग्छन्। मण्डलीले तिनीहरूलाई जुनसुकै काम दिए पनि, तिनीहरू सधैँ घोत्लिन्छन्, र यस्तो सोच्छन्, ‘के यसले मलाई फाइदा गर्छ? फाइदा गर्छ भने गर्छु, नत्र गर्दिनँ।’ यस्तो व्यक्तिले सत्यता अभ्यास गर्दैन—त्यसकारण के तिनीहरूले आफ्नो कर्तव्य राम्ररी निर्वाह गर्न सक्छन्? निश्‍चय नै सक्दैनन्। तैँले दुष्कर्म नगरेको भए पनि, तँ सत्यता अभ्यास गर्ने व्यक्ति होइनस्। यदि तँ सत्यताको पछि लाग्दैनस्, सकारात्मक कुराहरूलाई प्रेम गर्दैनस्, र तँलाई जे आइपरे पनि आफ्नो प्रतिष्ठा, हैसियत, स्वार्थ र तँलाई फाइदा हुने कुरा मात्र वास्ता गर्छस् भने, तँ केवल स्वार्थद्वारा सञ्‍चालित, स्वार्थी र नीच व्यक्ति होस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनले भन्छन्, यदि मानिसहरूमा सत्यतालाई माया गर्ने हृदय छ भने, जब कुनै कुरा उनीहरूको अभिमान, हैसियत, र हितमा ठोक्किन्छ, उनीहरूले त्यसलाई त्याग्न सक्छन्, र आफ्नो देहविरुद्ध विद्रोह गरेर सत्यता अभ्यास गर्न सक्छन्। मैले कसरी म भिडियो बनाउँदा, आफूलाई जिम्मेवारी बोक्ने र आज्ञाकारी मान्थेँ, र आफूलाई सत्यता पछ्याउने व्यक्ति ठान्थेँ भन्‍नेबारे चिन्तन गरेँ। वास्तविकतासँगको सामनापछि मात्र मैले पहिला गरेका कामहरू परमेश्‍वरलाई सन्तुष्ट पार्ने प्रयास थिएनन्, म आफूले केवल आफ्नो हितलाई असर नगर्ने कामहरू मात्र गरिरहेको थिएँ भन्‍ने बुझेँ। अहिले, म भिडियो बनाउने काममा फर्किन चाहिरहनुको कारण त्यो कर्तव्यप्रति मेरो प्रेम रहेकाले नभई ब्रदर-सिस्टरबाट पाउने समर्थन र आदरलाई छोड्न नसकेकाले थियो। बाहिरबाट हेर्दा, मसँग टोली अगुवाको औपचारिक पद नभए पनि, मेरो ब्रदर-सिस्टरहरूको हृदयमा मेरो राम्रो छाप थियो। जबजब मैले कुनै समस्या समाधान गर्थेँ वा राम्रोसँग काम गर्थेँ, म उनीहरूको सम्मान र प्रशंसा पाउँथेँ, जुन मलाई अत्यन्त आनन्दित लाग्थ्यो। त्यसकारण, मैले जति नै मूल्य चुकाए पनि वा जति पीडा भोगे पनि, ममा कुनै गुनासो थिएन। तर लेखापढी कामले मलाई अपमानित महसुस गरायो। यहाँ म सबै कुरा सुरुबाटै सिक्न बाध्य भएँ, र कसैले मलाई खासै ध्यान दिएनन्। जुन प्रकारले म पहिले अरूलाई सिकाउँथेँ, त्यो अहिले असम्भव थियो। मैले आफूलाई अलग राखेर अरूलाई आधारभूत प्रश्नहरू सोध्नुपर्ने मात्र नभएर, म यो पेसामा यति धेरै अनभिज्ञ थिएँ कि मैले लगातार मार्गदर्शन स्वीकार गर्नुपर्थ्यो। म आफ्ना कमीहरूको सामना गर्न चाहन्नथेँ; म केवल सम्मान र तालीका बीच रमाउँदै अरूको आदर र प्रशंसामा रमाउन चाहन्थेँ। मैले त, एक दिन अगुवाहरूले मलाई पुनः भिडियो निर्माणको काम थाल्न दिनेछन्, र म फेरि मानिसहरूले घेरिएर प्रशंसा पाइरहनेछु भन्‍ने कल्पनासमेत गरेँ। तर यो नतिजा कहिल्यै आएन। बरु, मेरो भ्रष्टता र कमजोरीहरूको निरन्तर प्रकटीकरण भयो। त्यसैले, म नकारात्मक र निराश भएँ, र आफ्नो कर्तव्य निर्वाह गर्ने प्रेरणा गुमाएँ। यस बिन्दुमा, मैले बुझेँ कि विगतमा मैले केवल प्रतिष्ठा र हैसियतका लागि मात्र आफ्नो कर्तव्य निर्वाह गरेको रहेछु, र मैले आफ्नो कर्तव्यलाई कहिल्यै जिम्मेवारीको रूपमा स्वीकार गरेको रहेनछु।

त्यो समयमा, मैले बारम्बार आफ्नो स्थितिको बारेमा खोजी र चिन्तन गरेँ। मैले परमेश्‍वरका यी वचन पढेँ: “ख्रीष्टविरोधीहरूका लागि, प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि, यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो। तिनीहरूलाई तैँले पहाडको प्राचीन जङ्गलको भित्री भागमा छोडिस् भने पनि तिनीहरूले अझै पनि हैसियत र प्रतिष्ठाको खोजीलाई पन्छाउन सक्दैनन्। तिनीहरूलाई तैँले जुनसुकै समूहका मानिसहरूमाझ राख्‍न सक्छस् तर तिनीहरूले सोच्न सक्‍ने भनेकै प्रतिष्ठा र हैसियत मात्रै हुन्छ। ख्रीष्टविरोधीहरूले पनि परमेश्‍वरमा विश्‍वास गर्ने भए पनि, तिनीहरू आफ्नो प्रतिष्ठा र हैसियतको पछ्याइलाई परमेश्‍वरमाथिको विश्‍वास बराबर मान्छन् र यी दुई कुरालाई समान स्तरमा राख्छन्। भन्‍नुको मतलब, परमेश्‍वरमा विश्‍वास गर्ने मार्गमा हिँड्दा, तिनीहरूले आफ्नै प्रतिष्ठा र हैसियत पनि पछ्याउँछन्। के भन्‍न सकिन्छ भने, ख्रीष्टविरोधीहरूका हृदयमा, परमेश्‍वरमाथिको तिनीहरूको विश्‍वासमा सत्यताको पछ्याइ भनेको प्रतिष्ठा र हैसियतको पछ्याइ हो, अनि प्रतिष्ठा र हैसियतको पछ्याइ भनेको सत्यताको पछ्याइ पनि हो; प्रतिष्ठा र हैसियत प्राप्त गर्नु भनेको सत्यता र जीवन प्राप्त गर्नु हो। यदि तिनीहरूलाई आफ्नो कुनै ख्याति, लाभ वा हैसियत छैन, कसैले पनि तिनीहरूलाई आदरभावले हेर्दैन, सम्मान गर्दैन, वा पछ्याउँदैन भन्‍ने लाग्यो भने, तिनीहरू अत्यन्तै निराश हुन्छन्, परमेश्‍वरमा विश्‍वास गर्नुको कुनै अर्थ छैन, कुनै मूल्य छैन भन्‍ने ठान्छन्, र तिनीहरूले मनमनै भन्छन्, ‘के परमेश्‍वरमाथिको त्यस्तो विश्‍वास असफलता हो? के म आशाहीन छैनँ र?’ तिनीहरू प्रायः आफ्ना हृदयमा त्यस्ता कुराहरूको हिसाबकिताब गर्छन्। तिनीहरू आफ्ना लागि परमेश्‍वरका घरमा कसरी स्थान बनाउन सकिन्छ, मण्डलीमा कसरी उच्‍च प्रतिष्ठा प्राप्त गर्न सकिन्छ, कसरी मानिसहरूलाई तिनीहरूको कुरा सुन्न लगाउन सकिन्छ, र तिनीहरूले काम गर्दा समर्थन गराउन सकिन्छआफू जहाँ भए पनि मानिसहरूलाई कसरी तिनीहरूलाई पछ्याउन लगाउन सकिन्छ, र कसरी मण्डलीमा प्रभाव जमाउन सकिन्छ, अनि ख्याति, लाभ, र हैसियत पाउन सकिन्छ भनेर हिसाबकिताब गर्छन्—तिनीहरूले हृदयमा साँच्चै यस्ता कुराहरूमा ध्यान दिन्छन्। त्यस्ता मानिसहरूले पछ्याउने कुरा यिनै हुन्। किन तिनीहरूले सधैँ त्यस्ता कुराहरूको बारेमा सोचिरहन्छन् त? परमेश्‍वरका वचनहरू पढेपछि, उपदेशहरू सुनेपछि, के तिनीहरूले वास्तवमै यी सबै कुराहरू बुझ्दैनन् त? के तिनीहरू वास्तवमै यी सबै कुरा देख्‍न सक्षम छैनन् त? के परमेश्‍वरका वचनहरू र सत्यताले तिनीहरूका धारणा, विचार र रायहरूलाई बदल्न सक्दैनन् त? अवस्था बिलकुलै त्यस्तो होइन। तिनीहरूले सत्यतालाई प्रेम नगर्ने हुनाले, र हृदयमा तिनीहरूले सत्यताप्रति वितृष्ण मान्‍ने हुनाले, समस्या तिनीहरूमै हुन्छ, र फलस्वरूप, तिनीहरू सत्यता ग्रहण गर्न सक्‍दै नसक्‍ने हुन्छन्—र यो कुरा तिनीहरूको प्रकृति सारले निर्धारित गरेको हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनले ख्रीष्टविरोधीहरूले विशेषगरी प्रतिष्ठा र हैसियतलाई प्रेम गर्छन् भनी खुलासा गर्छन्। उनीहरू प्रतिष्ठा र हैसियतका लागि मात्र परमेश्‍वरमा विश्‍वास गर्छन्, कामकुरा त्याग्छन्, र आफूलाई समर्पित गर्छन्। जब उनीहरू आफ्नो हैसियत गुमाउँछन्, उनीहरू आफ्नो जीवन नै खोसिएको अनुभव गर्छन्; अनि सबै कुरामा रुचि र प्रेरणा गुमाउँछन्। आफ्नै व्यवहारलाई चिन्तन गर्दा, मैले आफू पनि अरूको आदर र प्रशंसा चाहने, प्रतिष्ठा र हैसियतको पछ्याइलाई सकारात्मक कुरा ठान्ने ख्रीष्टविरोधी जस्तै रहेछु भन्‍ने बुझेँ। धेरै वर्षदेखि, म यसैलाई पछ्याइरहेको थिएँ। घरमा, मेरा बुबाले प्रायः मलाई “अरूभन्दा उत्कृष्ट बन्नू” र “परिवारलाई गौरवान्वित बनाउनू” भन्नुहुन्थ्यो र सफल व्यक्ति बन्नु नै भविष्य बनाउने एकमात्र उपाय हो भन्‍ने कुरा गर्नुहुन्थ्यो। विद्यालयमा, शिक्षकहरूले “मानिस उभोतिर जान खोज्छ, तर खोला तलतिर बग्छ” भन्‍ने सोच मेरो मनमा भरिदिनुभयो। यी कुराहरू निरन्तर मेरो विचारमा गहिरो रूपमा स्थापित भइरहे जसले मलाई प्रतिष्ठा र हैसियतप्रति झन्-झन् लालायित बनाए, र म यसका लागि जुनसुकै दुःख सहन तयार थिएँ। मेरो विद्यार्थी जीवनको समयमा, राम्रा अङ्क ल्याउन र शिक्षक तथा सहपाठीहरूको प्रशंसा र आदर पाउन, रातभर जागा बसेर पढाइका कार्य पूरा गर्न कफी पिउँथेँ, र बिरामी हुँदा समेत कक्षामा उपस्थित हुन्थेँ। पछिल्ला केही वर्ष मण्डलीमा, भिडियो बनाउने क्रममा, मैले बाहिरबाट दुःख सहँदै, मूल्य चुकाउँदै, सीप सिक्दै थप काम गरेँ, यी सबै अरूको प्रशंसा प्राप्त गर्नका लागि थिए। जब मेरो कर्तव्य परिवर्तन भयो र मैले अरूबाट प्रशंसा पाउन छाडेँ, अनि गल्तीहरूका कारण मेरा कमीकमजोरी र असक्षमता प्रकट भए, परमेश्‍वरले मिलाउनुभएको परिवेशलाई गलत बुझ्दै र अस्वीकार गर्दै, म निराश भएँ, र आफ्नो कर्तव्य निर्वाह गर्ने प्रेरणा गुमाएँ। म सधैँ अरूहरूको प्रशंसा कसरी प्राप्त गर्ने भन्‍ने सोच्दै, केवल प्रतिष्ठा र हैसियतका लागि जिइरहेको थिएँ। मैले जे पछ्याएँ त्यो पूर्णतया परमेश्‍वरको चाहना विपरीत थियो। मैले परमेश्‍वरका यी वचनहरू सम्झेँ: “मानिसहरूले हैसियत पछ्याउँदा, त्यस कुरालाई जति परमेश्‍वरले अरू कुनै पनि कुरालाई घृणा गर्नुहुन्न, तैपनि तँ अझै हैसियतको लागि ढिपी गर्दै प्रतिस्पर्धा गर्छस्, निरन्तर हैसियतलाई कदर र रक्षा गर्छस्, र सधैँ हैसियतलाई आफ्नै हातमा लिने प्रयास गर्छस्। के यो सबैमा परमेश्‍वरप्रति वैरी हुने थोरै गुण छैन र?” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। यद्यपि मैले अहिलेसम्म ख्रीष्टविरोधीले जस्तै हैसियतका लागि अरूको मन जित्ने, आफ्नो स्थान वा स्वतन्त्र राज्य बनाउने र कुनै प्रत्यक्ष दुष्कर्म नगरेको भए पनि, पछ्याइबारे मेरा अभिप्राय र दृष्टिकोणहरू गलत थिए। मैले सधैँ मानिसहरूको हृदयमा ठाउँ बनाउन खोजेँ। यस मार्गमा अघि बढिरहनु खतरनाक र परमेश्‍वरले घृणा गर्ने कुरा हो। यो कुरा बुझेपछि, म परमेश्‍वरको सुरक्षाका लागि अत्यन्त कृतज्ञ भएँ।

मेरो कर्तव्यमा गरिएको यस समायोजनबाट, मैले लिएको गलत दिशाबारे चिन्तन गरी समयमै फर्कने प्रेरणा मिल्यो। यो मेरा लागि परमेश्‍वरको मुक्ति हो। मसँग अब सबैसामु विशेष र लोकप्रिय बन्ने मौका नभए पनि, आफूलाई इमानदारीपूर्वक समर्पित गर्न सकेँ। विगतका केही वर्षमा यति धेरै समय खेर फालेकोमा मलाई केही पछुतो लाग्यो। मैले यही प्रयास हैसियतको सट्टा सत्यता पछ्याउन र आफूलाई चिन्न लगाएको भए, म अझ विवेकशील र परमेश्‍वरप्रति झन् निष्ठावान हुने थिएँ र अहिले जस्तो विद्रोही र भ्रष्ट हुने थिइनँ। यी समस्याहरू समाधान गर्न, मैले परमेश्‍वरका वचनको दुइटा खण्ड पढेँ। सर्वशक्तिमान्‌ परमेश्‍वर भन्‍नुहुन्छ: “यदि तँ परमेश्‍वरका अभिप्रायहरूलाई सन्तुष्ट पार्न सबथोकमा आफ्नो पूरै बफादारिता अर्पण गर्न चाहन्छस् भने, तैँले एउटा मात्र कर्तव्य निभाएर त्यसो गर्न सक्दैनस्; तैँले परमेश्‍वरले तँलाई दिनुहुने कुनै पनि आज्ञालाई स्वीकार गर्नुपर्छ। चाहे त्यो तेरा चाखअनुसार होस् वा नहोस् अनि तेरा रुचिहरूसित मेल खाओस् वा नखाओस्, वा त्यो तँलाई गर्न आनन्द नलाग्ने वा तैँले अघि कहिल्यै नगरेको कुरा होस् वा गाह्रो कुरा होस्, तैँले अझै पनि त्यसलाई स्वीकार गर्नुपर्छ र त्यसमा समर्पित हुनुपर्छ। तैँले त्यसलाई केवल स्वीकार गर्ने मात्रै होइन, बरु त्यसलाई अनुभव गर्दै गर्दा र त्यसमा प्रवेश गर्दै गर्दा तैँले सक्रिय रूपमा सहकार्य पनि गर्नुपर्छ, र त्यसबारेमा सिक्‍नुपर्छ। तैँले कष्ट भोग्‍नुपरे पनि, तँ थकित, अपहेलित, वा बहिस्कृत भए पनि, तैँले अझै पनि त्यसमा आफ्‍नो पूरै बफादारिताभाव लगाउनुपर्छ। यसरी अभ्यास गरेर मात्रै तैँले सबथोकमा पूरै बफादारिताभाव लगाउन अनि परमेश्‍वरका अभिप्रायहरूलाई सन्तुष्ट पार्न सक्नेछस्। तैँले यसलाई आफूले पूरा गर्नुपर्ने कर्तव्य मान्‍नुपर्छ, व्यक्तिगत व्यवसायजस्तो ठान्‍नु हुँदैन। तैँले कर्तव्यहरूलाई कसरी बुझ्नुपर्छ त? सृष्टिकर्ता परमेश्‍वरले कसैलाई दिनुभएको कामको रूपमा हेर्नुपर्छ; मानिसहरूले पाउने कर्तव्य यसरी नै आउँछ। परमेश्‍वरले तँलाई दिनुभएको आज्ञा नै तेरो कर्तव्य हो, र तैँले परमेश्‍वरले मापदण्ड दिनुभएअनुसार आफ्‍नो कर्तव्य निभाउनु पूर्ण रूपमा प्राकृतिक र उचित कुरा हो। यदि तँ यो कर्तव्य परमेश्‍वरको आज्ञा हो, र यो तँमाथि आइरहेको परमेश्‍वरको प्रेम र आशिष् हो भनी स्पष्टसँग देख्‍न सक्छस् भने, तैँले परमेश्‍वरलाई प्रेम गर्ने हृदयले आफ्‍नो कर्तव्य स्वीकार गर्न र आफ्‍नो कर्तव्य निभाउँदा तैँले परमेश्‍वरका अभिप्रायहरूलाई वास्ता गर्न सक्‍नेछस्, र परमेश्‍वरलाई सन्तुष्ट पार्न तैँले सबै कठिनाइहरू पार गर्न सक्‍नेछस्। परमेश्‍वरको लागि साँचो रूपमा आफैलाई समर्पित गर्नेहरूले कहिल्यै पनि परमेश्‍वरको आज्ञालाई इन्कार गर्न सक्दैनन्; तिनीहरूले कहिल्यै पनि कुनै कर्तव्य इन्कार गर्न सक्दैनन्। परमेश्‍वरले तँलाई जे-जस्तो कर्तव्य सुम्पनुभए पनि, यसमा जति नै कठिनाइ आइपर्ने भए पनि, तैँले यसलाई इन्कार गर्नु हुँदैन बरु स्वीकार गर्नुपर्छ। अभ्यासको मार्ग यही हो, र यही नै परमेश्‍वरलाई सन्तुष्ट पार्न सबै कुरामा सत्यताको अभ्यास गर्नु र आफ्नो पूरै बफादारिताभाव लगाउनु हो। यहाँ मुख्य कुरा के हो? ‘सबै कुरा’ भन्‍ने शब्द हो। ‘सबै कुरा’ ले तँलाई मन पर्ने वा तँ सिपालु रहेको कुरालाई जनाउँछ भन्‍ने आवश्यक छैन, तँ परिचित रहेका कुराहरूलाई जनाउनु त परको कुरा हो। कहिलेकाहीँ, केही कुराहरू हुन्छन् जसमा तँ सिपालु हुँदैनस्, जुन तैँले सिक्‍नुपर्ने हुन्छ, जुन कठिन हुन्छन् र जसमा तैँले पीडा भोग्नुपर्ने हुन्छ। तैपनि, चाहे कुरा जेसुकै नै होस्, यदि परमेश्‍वरले तँलाई त्यो सुम्पनुभएको छ भने, तैँले त्यो उहाँबाट आएको भनी यसलाई स्विकार्नुपर्छ; तैँले यसलाई स्वीकार गर्नुपर्छ र राम्रोसित निर्वाह गर्नुपर्छ, र आफ्नो पूरै बफादारिता दिनुपर्छ र परमेश्‍वरका अभिप्रायहरू सन्तुष्ट पार्नुपर्छ। अभ्यासको मार्ग भनेको यही हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “मूर्ख देखिनु राम्रो कुरा हो। यसले तँलाई तेरा कमीकमजोरीहरू र आडम्बर-मोह देख्‍न सहयोग गर्छ। यसले तेरो समस्या कहाँ छ भन्‍ने देखाउँछ र तँ सिद्ध व्यक्ति होइनस् भनेर स्पष्‍टसित बुझ्‍न सहयोग गर्छ। मान्छे कोही पनि सिद्ध हुँदैन र मूर्खतापूर्ण व्यवहार गर्नु सामान्य कुरा हो। हरेक मान्छेले कुनै न कुनै बेला आफूलाई मूर्ख तुल्याउने वा लज्‍जित पार्ने अनुभव गरेको हुन्छ। हर व्यक्ति असफल हुन्छ, हरेकले हण्डर खान्छ, र हरेकमा दुर्बलता हुन्छ। मूर्खतापूर्ण व्यवहार गर्नु नराम्रो कुरा होइन। जब तैँले आफूलाई मूर्ख तुल्याउँछस् तर लज्‍जित वा निराश हुँदैनस्, र जब तैँले अन्तस्करणभित्र डिप्रेसन महसुस गर्दैनस्, तब त्यसको अर्थ तँ लाजसरम सबै पचाइसकेको व्यक्ति होस् भन्‍ने हुँदैन; यसको अर्थ त तैँले आफूलाई मूर्ख तुल्याउँदा त्यसले आफ्नो प्रतिष्ठामा असर गर्छ कि गर्दैन भनेर तँ वास्ता गर्दैनस् र तेरा विचारहरूमा आडम्बरले ठाउँ पाउन छोडिसकेको छ भन्‍ने हुन्छ। अनि, यसको अर्थ तँ आफ्‍नो मानवतामा परिपक्‍व भएको छस् भन्‍ने हुन्छ। यो एकदम राम्रो कुरा हो! के यो असल कुरा होइन र? यो असल कुरा हो। तैँले आफूले राम्ररी काम गरेको छैनँ वा आफ्नो भाग्य राम्रो छैन भन्‍ने नसोच्, र यसको पछाडि रहेका वस्तुगत कारणहरू नखोज्। यो सामान्य कुरा हो। तैँले आफूलाई मूर्ख तुल्याउन सक्छस्, अरूले आफूलाई मूर्ख तुल्याउन सक्छन्, र सबैले नै आफूलाई मूर्ख तुल्याउन सक्छन्—अन्त्यमा तैँले पत्ता लगाउनेछस् कि सबै उस्तै हुन्, सबै साधारण मानिसहरू हुन्, सबै मरणशील मानिसहरू हुन्, कोही पनि अरू कोहीभन्दा ठूलो र अरू कोहीभन्दा उत्तम हुँदैन। कहिलेकहीँ सबैले आफूलाई मूर्ख तुल्याउँछन्, त्यसकारण कसैले पनि कसैको गिल्‍ला गर्नु हुँदैन। तैँले अनगिन्ती असफलताहरू अनुभव गरिसकेपछि, तँ आफ्‍नो मानवतामा क्रमिक रूपमा परिपक्‍व हुँदै जान्छस्; त्यसकारण जब तैँले फेरि यी कुराहरू सामना गर्छस्, तब तँ बन्धनमा पर्न छोडेको हुन्छस्, र तेरो कर्तव्य सामान्य रूपमा पूरा गर्ने क्रममा यी कुराहरूले असर पार्नेछैनन्। तेरो मानवता सामान्य हुनेछ, र जब तेरो मानवता सामान्य हुन्छ, तब तेरो समझ पनि सामान्य नै हुनेछ” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचन पढेपछि, मैले यो परिस्थितिमा अभ्यास गर्ने मार्ग फेला पारेँ। अरूले मलाई सम्मान गरून् या नगरून्, वा मलाई विशेष बन्ने अवसर मिलोस् या नमिलोस्, मैले परमेश्‍वरले मिलाएको वातावरणलाई स्वीकारेर, आफ्नो कर्तव्य तनमनका साथ इमानदारीपूर्वक निर्वाह गर्नुपर्छ। यो मेरो जिम्मेवारी, अनि मैले गर्नुपर्ने काम थियो। पछि, कहिलेकाहीँ मैले सम्पन्न गरेको काममा केही गल्ती भए तापनि, र अरूले थुप्रै कमीकमजोरी औंल्याउँदा मलाई नराम्रो लागे पनि नकारात्मक प्रतिक्रिया देखाउन छाडेँ। मैले जति धेरै गल्ती र असफलताहरू सामना गरेँ, तिनले मलाई उति नै समयमै परमेश्‍वरतर्फ फर्केर मेरो भ्रष्टता बुझ्न, मेरो विचलन र कमीहरूको विश्लेषण र आत्मचिन्तन गर्न प्रेरित गरे। यसले केही सिद्धान्तको स्मरणलाई झनै प्रगाढ बनायो, जसले मेरो कर्तव्य निर्वाह र जीवनको प्रगति दुवैमा सकारात्मक प्रभाव पार्‍यो। यस बुझाइले मेरो मानसिकतामा सुधार ल्यायो र अरूले मलाई कसरी हेर्छन् भन्‍ने कुरामा ध्यान दिन छाडेँ। पेसागत रूपमा, मैले मेरो विचलन र समस्याहरूको विश्लेषण गरेँ, कुनै कुरा नबुझ्दा, ब्रदर-सिस्टरको सहयोग लिएँ, र सान्दर्भिक सिद्धान्तहरू खोजेर अभ्यास गरेँ। मैले अरूका असल अभ्यासहरूबाट पनि सिकेँ। मेरो स्थितिको सन्दर्भमा, मैले आफूले प्रकट गरेका भ्रष्टतासँग सम्बन्धित परमेश्‍वरका वचनका आधारमा आफूलाई चिन्दै चिन्तन र विश्लेषण गर्न आफ्नो फुर्सदको समय प्रयोग गरेँ। केही समयसम्म यो अभ्यास गरेपछि, मैले आफ्नो वर्तमान कर्तव्य मन पराउन थालेँ, र मेरो कर्तव्यको नतिजामा केही सुधार आयो। यो प्रक्रियालाई स्मरण गर्दा, मैले परमेश्‍वरका असल अभिप्रायहरू बुझेँ। यो वातावरणमा आफ्नो कर्तव्य निभाउँदा मैले धेरै उपलब्धिहरू हासिल गरेँ। यी असफलता र प्रकटीकरणहरूको माध्यमबाट मैले आफ्ना कमी र वास्तविक कदलाई स्पष्ट रूपमा बुझ्न सकेँ, परमेश्‍वरको सार्वभौमिकता र बन्दोबस्तप्रति समर्पित हुन सिकेँ, र मेरो कर्तव्यमा सिद्धान्तहरूको खोजी गर्न थालेँ। साथै, यस वातावरणमा निरन्तर संयमित रहँदा, मेरो मानवता परिपक्व बनाएको छ, म आवेगपूर्ण र कमजोर हुन छाडेको, आफ्ना कमीलाई सही रूपमा लिन सक्ने भएको, र परमेश्‍वरका अभिप्राय र सत्यताका सिद्धान्तहरू खोज्न थालेको छु। यी सबै मेरा लागि तालिम र सिद्धता हुन्।

आफ्नो कर्तव्यमा यो समायोजनको अनुभवले मलाई के बुझाएको छ भने हामीले जुनसुकै कर्तव्य निर्वाह गरिरहेको भए पनि, हाम्रो प्रतिष्ठा जोगिन्छ कि जोगिँदैन, वा अरूले हामीलाई आदर गर्छन् कि गर्दैनन्, भन्‍ने कुराहरू महत्त्वपूर्ण छैनन्। महत्त्वपूर्ण कुरा भनेको हामी परमेश्‍वरप्रति समर्पित हुन र सत्यता अभ्यास गरेको गवाही दिन सक्छौँ कि सक्दैनौँ भन्‍ने हो। विगतमा, मैले अरूलाई कर्तव्य समायोजनपछि नकारात्मक र अवज्ञाकारी भएको देख्दा, म उनीहरूलाई तुच्छ र आफूलाई राम्रो ठान्थेँ। अहिले यथार्थको सामना हुँदा, मैले आफ्नो प्रकृति अत्यन्त अहङ्कारी भएको, र परमेश्‍वरप्रति म अरूभन्दा बढी समर्पित नभएको देखेँ। परमेश्‍वरद्वारा बन्दोबस्त गरिएका परिस्थितिहरूबाट, मैले आफूलाई केही चिन्न सकेको छु र ममा केही परिवर्तन आएको छ। परमेश्‍वरबाट प्राप्त यस मुक्तिका लागि म हृदयदेखि नै आभारी छु!


४२. परमेश्‍वरका वचनसाथ गरिने खुट्ट्याइ कहिल्यै चुक्दैन

अप्रिल २०२१ मा, म हार्लो र केही अन्य सिस्टरहरूसँगै एउटा घरमा बस्दै थिएँ। सुरुमा, मैले अक्सर उनलाई अरूसँग आफ्नो स्थितिबारे कुरा गरिरहेको देख्थेँ, र उनी कहिलेकाहीँ खाना खाँदा पनि यसबारे कुराकानी गर्थिन्। मैले सोचेँ, उनले खाना खाने समयको समेत सदुपयोग गर्छिन्—उनले साँच्चै जीवन प्रवेशमा ध्यान केन्द्रित गरेकी थिइन् र सत्यता खोज्ने व्यक्ति थिइन्। पछि एकपटक हामी कुराकानी गर्दै गर्दा, हार्लोले मलाई भनिन् कि उनी अरूको अनुहारको भाव र रायहरूको धेरै वास्ता गर्छिन्, र यदि कसैले उनीसँग नराम्रो लवजमा बोल्यो भने, उनी प्रायः तिनीहरूले आफूलाई हेपेको ठान्थिन्, र उनले मलाई आफू छली भएको पनि बताइन्। उनले यो पनि भनिन् कि उनी सधैँ अरूसँग नाम र लाभका लागि प्रतिस्पर्धा गर्थिन्, र आफ्नो प्रतिष्ठा र हैसियतप्रति अति नै चिन्तित थिइन्। मैले सोच्दै थिएँ, हाम्रो चिनजान भएको धेरै समय भएको थिएन, त्यसैले उनले मलाई आफ्ना घातक त्रुटिहरू र कमजोरीहरूबारे बताउन सक्नुको अर्थ उनी सरल र खुला थिइन् भन्ने हो। पछि हाम्रो अन्तरक्रियामा मैले याद गरेँ कि उनको मानसिकता साँच्चै नै जटिल थियो। उनी मानिसहरूको अनुहारको भाव र रायहरूको धेरै वास्ता गर्थिन्, र अरूप्रति शङ्कालु थिइन्। कहिलेकाहीँ जब ब्रदर-सिस्टरहरूले उनका समस्याहरू औँल्याइदिन्थे, उनी आफूलाई हेपिएको हो कि भनी गम खान्थिन्, अनि त्यसपछि उनी फेरि आफ्नो बारेमा खुल्थिन्, आफू सधैँ अरूप्रति शङ्कालु हुने, धेरै छली भएको, इत्यादि कुराहरू भन्थिन्। सुरुमा, मैले सोचेँ कि उनी अलि संवेदनशील र कमजोर मात्रै हुन्। मलाई लाग्यो कि हरेक व्यक्तिमा त्रुटि र समस्याहरू हुन्छन्, र ब्रदर-सिस्टरको नाताले, हामीले एकअर्काप्रति धेरै सहनशीलता र क्षमा राख्नुपर्छ। साथै, भ्रष्टता प्रकट गरेपछि उनी खुल्न र आफूलाई बुझ्न सक्थिन्, त्यसैले उनी सत्यता स्वीकार गर्न सक्ने व्यक्ति हुनुपर्छ। त्यसैले मैले यसबारे धेरै सोचिनँ। सामान्यतया, जब उनले मलाई आफ्नो स्थितिबारे बताउँथिन्, म धैर्यसाथ उनले पोख्ने मनको बह सुन्थेँ। कुराकानीमा म उनको मनोभावप्रति पनि सावधानीपूर्वक सचेत रहन्थेँ, कतै मैले होसियारी नअपनाउँदा उनको चित्त दुख्ने कुरा भन्छु कि भन्ने डर हुन्थ्यो। त्यसैकारण, उनी मसँग कुरा गर्न मन पराउँथिन्। उनका शब्दहरू र तिनले सङ्केत गर्ने कुराबाट यो देखिन्थ्यो कि उनलाई मेरो मिजास र व्यक्तित्व राम्रो छ र म उदार छु भन्ने लागेको थियो, र उनलाई म जस्ता मानिसहरू मन पर्थ्यो। तर, हरेक पटक हामी कुराकानी गर्दा, त्यो उनको शङ्कालु हुने वा आफ्नो इज्जतको वास्ता गर्ने स्थितिबारे हुन्थ्यो। कहिलेकाहीँ सानो कुराकानी पनि एक घण्टासम्म चल्थ्यो, र यसले मेरो कर्तव्यहरूमा साँच्चै बाधा पुऱ्याउँथ्यो। तर उनले मलाई यति धेरै भरोसा गरेको देखेर, मैले उनको कुरा सुनिनँ भने उनको मनमा चोट पुग्छ कि भन्ने डर लाग्थ्यो, त्यसैले म उनलाई बीचमै रोक्न अप्ठ्यारो मान्थेँ। पछि केही यस्ता घटनाहरू भए जसले गर्दा उनीप्रतिको मेरो दृष्टिकोण बिस्तारै परिवर्तन भयो।

एक पटक, सिरक राम्ररी नपट्याएकोमा हार्लोले सिस्टर केको आलोचना गर्दा उनले त्यसलाई त्यति गम्भीर रूपमा लिइनन्। हार्लो रिसाइन् र कुरा छोड्न मानिनन्, र केले आफूले चाहेजस्तै गर्नुपर्छ भनेर जिद्दी गरिन्। केले देखिन् कि हार्लो प्रायः आफूलाई खुसी पार्नका खातिर मानिसहरूलाई आफूलाई फकाउन र आफ्नो कुरा स्विकार्न लगाउँथिन्। केले उनलाई भनिन् कि उनी हिसियतप्रति धेरै केन्द्रित थिइन् र सधैँ मानिसहरू आफ्नो वरिपरि होउन् भन्ने चाहन्थिन्, जसको सारमा अर्थ थियो कि उनी तिनीहरूलाई नियन्त्रण गर्न चाहन्थिन्। पछि, हार्लो केलाई आफ्नो कुरा खुलाउन गइन्, आफू केले भनेजस्तो नभएको, र केले आफूलाई गलत बुझेको भन्दै रोइन् र सफाइ दिइन्। केले माफी मागिन्, तर हार्लोले अझै पनि त्यो कुरा छोड्न सकिनन्, र उनीसँग बोल्न छोडिन्। त्यसपछि, उनी अक्सर आफूलाई एक्ल्याउँथिन् र हामीसँग धेरै कुरा गर्दिनथिन्। एकपटक मसँग आफ्नो स्थितिबारे कुरा गर्दा, उनले भनिन् कि अन्य सिस्टरहरू केसँग धेरै कुरा गरिरहेको देखेपछि, उनलाई सबैले केलाई मन पराउँछन्, र आफूलाई हेला गर्छन् र अलग्ग्याउँछन् भन्ने शङ्का लाग्यो। त्यसपछि उनले जानाजानी सबैलाई टारिन्, र केले उनीसँग कुरा गर्दा निष्ठाहीन व्यवहार गरेको ठानिन्। त्यसपछि, उनले आफ्नो मानवता कमजोर भएको र त्यसरी केमाथि शङ्का गर्नु साँच्चै छली काम भएको बताइन्। तर त्यसपछि उनी परिवर्तन भइनन्। त्यसै कारणले उनी हामीसँग आधा महिनासम्म रिसाएर बसिन्, र सबैले साँच्चै बाँधिएको महसुस गरे। म निकै चकित परेँ र केही बुझ्न सकिनँ। समस्याहरूको सामना गर्दा उनले किन सत्यता खोजेर पाठ सिकिनन्? त्यसपछि मैले सोच्न थालेँ कि उनी केवल रिसाउने र मुर्मुरिने गर्थिन्, र हामी सबै ब्रदर-सिस्टर हौँ, र हामीले उनलाई प्रेमले अझ धेरै मद्दत गर्नुपर्छ। अर्को पटक, उनले उत्पादन गरिरहेको एउटा भिडियोमा समस्याहरू देखा परे। भेलामा, टोली अगुवाले भने कि भिडियोहरूमा समस्या आएमा उत्पादनकर्ताहरूले मुख्य जिम्मेवारी लिनुपर्छ। हार्लोले त्यो आफूलाई लक्षित गरेर भनिएको—टोली अगुवाले उनको क्षमता कमजोर लागेको र उनलाई हेला गरेको ठानिन्। उनी धेरै दिनसम्म मुख अँध्यारो बनाएर उदास भइन्। त्यसपछि एक जना अगुवाले उनीसँग सङ्गति गरे, र भने कि उनले सत्यता स्वीकार गर्दिनथिन्, र उनी अति संवेदनशील थिइन्, र त्यसरी रहिरहनु उनका लागि खतरनाक हुनेछ। त्यो सुनेर हार्लो रुन थालिन्। उनले आफू धेरै भ्रष्ट भएको र आफूलाई परमेश्‍वरद्वारा मुक्ति नदिइने बताइन्। उनलाई त्यति दुःखी देखेर, अगुवाले उनीसँग परमेश्‍वरको अभिप्रायबारे सङ्गति गरे ताकि उनले परमेश्‍वरलाई गलत नबुझून् र आफ्नो समस्यामा थप चिन्तन गर्न र प्रवेश गर्न सकून्। त्यतिबेला उनले केही भनिनन्, र अगुवाले उनी परिवर्तन हुन सक्छिन् भन्ने सोचे। तर, आश्चर्यजनक रूपमा, उनले भेलामा अगुवाले उनको बारेमा भनेका कुराहरू स्वीकार गर्न नसकेको र धेरै दिनसम्म नकारात्मक भएको बताइन्। पछि, उनले केही ब्रदर-सिस्टरहरूलाई भनिन् कि टोली अगुवाले उनको कम क्षमताका कारणले उनलाई मन पराएका थिएनन्, जसले गर्दा उनलाई बाँधिएको महसुस भयो। उनलाई यो अवस्था कसरी पार गर्ने थाहा थिएन, र बोल्दाबोल्दै उनी रोइरहेकी थिइन्। ब्रदर-सिस्टरहरूले सहानुभूति देखाए। यस्ता कुराहरू सधैँ भइरहन्थे। कसैले उनीसँग सङ्गति गरेपछि, उनी सधैँ आफूलाई “चिन्थिन्” र आफ्नो समस्या स्वीकार गर्थिन्। तर केही दिनपछि अर्को कुनै अप्रिय घटना हुँदा उनी फेरि रिसले चुर हुन थाल्थिन्।

उनको त्यस्तो व्यवहार देखेर म धेरै अलमल्लमा परेँ। उनी सामान्यतया आफूलाई चिनेजस्तो देखिन्थिन् भने, किन उनी कहिल्यै परिवर्तन भइनन्? यदि अरूले उनको मानमा असर गर्ने कुनै कुरा भने भने, उनी तिनीहरूले आफूलाई हेला गरेको अनुमान गर्थिन् र हरेक कुरालाई खराब तरिकाले लिन्थिन्। के उनको मानवता र बुझाइमा समस्या थियो? मैले यो कुरा पूर्ण रूपमा बुझ्न सकिनँ, त्यसैले मैले परमेश्‍वरलाई प्रार्थना गरेर खोजी गरेँ, र सत्यता बुझ्ने अरूहरूसँग पनि खोजी गरेँ र सङ्गति गरेँ। एकजना सिस्टरले मलाई भनिन् कि हार्लोले वर्षौंको आस्थापछि सबै कुरा बुझेकी थिइन्, तर उनले सत्यता अभ्यास गर्दिनथिन् र अक्सर नकारात्मक हुन्थिन्। त्यसको मतलब उनले साँच्चै आफूलाई चिनेकी थिइनन्। ती सिस्टरले मलाई परमेश्‍वरका वचनहरूको एउटा खण्ड पनि पठाइन्: “कतिपय मानिसले आफूलाई जान्‍नेबारे सङ्गति गर्दा, तिनीहरूको मुखबाट सुरुमा यो कुरा निस्कन्छ, ‘म दियाबलस, जिउँदो शैतान हुँ, परमेश्‍वरलाई विरोध गर्ने व्यक्ति हुँ। म उहाँविरुद्ध विद्रोह गर्छु र उहाँलाई धोका दिन्छु; म सर्प हुँ, श्रापित हुनुपर्ने दुष्ट व्यक्ति हुँ।’ के यो आफूलाई साँचो रूपमा चिन्‍न हो? तिनीहरूले समग्रमा मात्रै बोल्छन्। किन तिनीहरू उदाहरणहरू दिँदैनन्? तिनीहरू आफूले गरेका लाजमर्दा कुराहरूलाई किन चिरफार गर्नका लागि बाहिर ल्याउँदैनन्? कतिपय समझ नभएका मानिस तिनीहरूको कुरा सुनेर सोच्छन्, ‘यो त साँचो आत्मज्ञान हो! तिनीहरू आफूलाई दियाबलसका रूपमा चिनेर आफूलाई सराप्न—तिनीहरू कति उचाइमा पुगिसकेका रहेछन्!’ धेरै मानिसहरू, विशेष गरी नयाँ विश्‍वासीहरू यस्तो कुराद्वारा भ्रमित हुने सम्‍भावना हुन्छ। तिनीहरूले यस्तो बोल्‍ने व्यक्ति शुद्ध छ र उसमा आत्मिक बुझाइ छ, ऊ सत्यतालाई प्रेम गर्ने व्यक्ति हो, त्यसकारण नेतृत्व पदका लागि ऊ योग्य छ भन्‍ने सोच्छन्। तैपनि, तिनीहरूले त्यस व्यक्तिसँग केही समय कुराकानी गरिसकेपछि, वास्तविकता यो रहेनछ, त्यो व्यक्ति तिनीहरूले कल्‍पना गरेजस्तो रहेनछ, बरु अत्यन्तै झूटो र छली रहेछ, वास्तविकता लुकाउन र बहाना बनाउनमा सिपालु रहेछ भन्‍ने थाहा पाउँछन्, र यसले तिनीहरूलाई निकै खिन्‍न तुल्याउँछ। मानिसहरूले आफूलाई चिन्‍न सक्छन् भनेर कुन आधारमा भन्‍न सकिन्छ? हामीले तिनीहरूले बोलेको कुरालाई मात्रै ध्यान दिनु हुँदैन—मुख्य कुरा तिनीहरूले सत्यता अभ्यास र स्वीकार गर्न सक्छन् कि सक्दैनन् भन्‍ने हो। साँचो रूपमा सत्यता बुझ्‍ने मानिसहरूका हकमा भन्‍नुपर्दा, तिनीहरूमा आफूबारे साँचो ज्ञान हुने मात्र होइन, अझै महत्त्वपूर्ण कुरा त तिनीहरूले सत्यता अभ्यास पनि गर्न सक्छन्। तिनीहरूले आफ्‍नो साँचो बुझाइबारे बोल्ने मात्रै होइन आफूले भनेको कुरालाई साँचो रूपमा गर्न पनि सक्छन्। अर्थात्, तिनीहरूका बोलीवचन र व्यवहार पूर्णतया सुसङ्गत हुन्छन्। यदि तिनीहरूले बोलेको कुरा उचित र सहमतयोग्य सुनिन्छ, तर तिनीहरू बोलेको काम गर्दैनन्, र बोलेअनुसार जिउँदैनन् भने, यस तरिकाले तिनीहरू फरिसी बनेका हुन्छन्; तिनीहरू ढोङ्गी हुन्, आफूलाई साँचो रूपमा चिन्‍ने मानिसहरू हुँदै होइनन्। सत्यताबारे सङ्गति गर्दा धेरै मानिसहरू अत्यन्तै उचित सुनिन्छन्, तर आफूमा भ्रष्ट स्वभावको प्रकाश भएको तिनीहरूलाई थाहै हुँदैन। के यी मानिसहरू आफूलाई चिन्‍ने मानिसहरू हुन्? यदि मानिसहरूले आफूलाई चिनेका छैनन् भने, के तिनीहरू सत्यता बुझ्‍ने मानिसहरू हुन्? आफूलाई नचिन्‍ने मानिसहरू सत्यता नबुझ्‍ने मानिसहरू हुन्, र आत्मज्ञानका खोक्रा शब्‍दहरू बोल्‍ने मानिसहरूमा झूटो आत्मिकता हुन्छ, तिनीहरू ढँटुवा हुन्। कतिपय मानिसहरूले वचन र धर्मसिद्धान्तहरू बोल्दा निकै तर्कसङ्गत सुनिन्छन्, तर आत्मामा तिनीहरूको स्थिति स्तब्ध र सुस्त हुन्छ, तिनीहरूले केही बुझ्दैनन्, र कुनै समस्याप्रति पनि प्रतिक्रिया दिँदैनन्। तिनीहरू भावशून्य हुन्छन् भनेर भन्‍न सकिन्छ, तर कहिलेकहीँ, तिनीहरूको कुरा सुन्दा, तिनीहरूको आत्मा निकै प्रखर छ जस्तो देखिन्छ। उदाहरणको लागि, कुनै घटना घटेपछि, तिनीहरूले तुरुन्तै आफूलाई चिन्‍न सक्छन्: ‘अहिले भर्खरै मभित्र एउटा विचार प्रकट भएको छ। यसबारे विचार गर्दा, मलाई महसुस भयो कि यो त छली कार्य रहेछ, र मैले परमेश्‍वरलाई धोका दिइरहेको रहेछु।’ तिनीहरूले यसो भनेको सुन्दा कतिपय अविवेकी मानिसहरूले डाहा गर्दै भन्छन्: ‘आफूमा भ्रष्टताको प्रकाश हुँदा यस व्यक्तिले तुरुन्तै महसुस गर्न सक्दो रहेछ र यसबारेमा खुलेर सङ्गति गर्न पनि सक्दो रहेछ। ऊ प्रतिक्रिया दिन छिटो रहेछ, उसको आत्मा प्रखर रहेछ, र ऊ हामीभन्दा राम्रो रहेछ। ऊ पक्‍कै पनि सत्यता पछ्याउने व्यक्ति हो।’ के यो मानिसहरूलाई मापन गर्ने सही तरिका हो त? (होइन।) त्यसो भए, मानिसहरूले आफूलाई साँच्‍चै चिनेका छन् कि छैनन् भनेर मूल्याङ्कन गर्ने आधार के हो? तिनीहरूको मुखबाट निस्कने कुराहरू मात्रै हेर्नु हुँदैन। तिनीहरूमा साँच्‍चै के प्रकट हुन्छ त्यसलाई हेर्नुपर्छ। यसको सबैभन्दा सरल विधि भनेको तिनीहरूले सत्यता अभ्यास गर्न सक्छन् कि सक्दैनन् भनेर हेर्नु हो—यो सबैभन्दा महत्त्वपूर्ण कुरा हो। सत्यता अभ्यास गर्ने तिनीहरूको क्षमताले तिनीहरू साँचो रूपमा आफूलाई चिन्छन् भन्‍ने प्रमाणित गर्छ, किनभने आफूलाई साँचो रूपमा चिन्‍नेहरूले पश्‍चात्ताप गर्छन्, र पश्‍चात्ताप नदेखाएसम्म मानिसहरूले आफूलाई साँचो रूपमा चिन्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आत्मज्ञानले मात्रै सत्यता पछ्याउन सहयोग गर्छ)। परमेश्‍वरका वचनहरूबाट मैले सिकेँ कि कसैले सत्यतालाई प्रेम र स्वीकार गर्छ कि गर्दैन, उसले साँच्चै आफूलाई चिन्छ कि चिन्दैन भनी मापन गर्दा, यो उसले मौखिक रूपमा आफूलाई कति राम्रोसँग चिन्न सक्छ, वा कति राम्रोसँग शब्द र धर्मसिद्धान्तहरू फलाक्छ भनी हेर्नुसँग सम्बन्धित हुँदैन। बरु, घटनाहरूको सामना गर्दा उसले वास्तवमा के कुरा जिउँछ, उसले सत्यता अभ्यास गर्न सक्छ कि सक्दैन, ऊ साँच्चै पश्चात्ताप गरेर परिवर्तन हुन्छ कि हुँदैन, र उसले चर्चा गर्ने बुझाइ र उसको वास्तविक प्रवेश मेल खान्छ कि खाँदैन भन्नेसँग सम्बन्धित हुन्छ। केही मानिसहरू सबै सही शब्द र धर्मसिद्धान्तहरू फलाक्छन्, तर जब उनीहरूले परिस्थितिको सामना गर्छन्, उनीहरूले सत्यतालाई पटक्कै अभ्यास गर्दैनन्, बरु आफ्नो शैतानी स्वभावका आधारमा कार्य गर्छन्। त्यस्तो व्यक्तिले सत्यता स्वीकार गर्दैन। केही मानिसहरूले जस्तोसुकै विचार प्रकट गरे पनि खुल्न सक्छन्, र आफ्नो भ्रष्टतालाई चिन्छन्, जसले गर्दा मानिसहरूलाई उनीहरू सरल छन् भन्ने लाग्छ। तर, यसपछाडिको वास्तविक मनसायबारे उनीहरू केही बोल्दैनन्, र उनीहरूले आफ्नो भ्रष्ट स्वभावको सारलाई पटक्कै केलाउँदैनन्। उनीहरू सरल र खुला देखिन्छन्, तर वास्तवमा उनीहरूले मानिसहरूलाई बहकाइरहेका र झूट बोलिरहेका हुन्छन्, र साँच्चै छली हुन्छन्। केही मानिसहरूको आत्म-ज्ञान केवल एउटा भ्रम हो—उनीहरूले मौखिक रूपमा आफ्ना गल्तीहरू स्वीकार गर्नेछन्, आफूलाई दियाबलस र शैतान भन्नेछन्, आफूलाई सराप्नेछन् र निन्दा गर्नेछन्, र आफू पूर्ण रूपमा गडबड भएको ठान्छन्; तर, उनीहरूले गरेका खास दुष्कर्महरू, तीपछाडि लुकेका मनसाय र उद्देश्यहरू, वा तिनले निम्त्याएका परिणामहरूबारे, उनीहरू एक शब्द पनि बोल्दैनन्। हार्लोलाई हेर्दा, उनी मानिसहरूसँग आफ्नो स्थितिबारे कुरा गर्न मन पराउँथिन्, र साँच्चै सत्यता खोज्ने र पछ्याउने जस्तो देखिन्थिन्। उनी सधैँ “मेरो मानवता कमजोर छ, म छली छु, म दुर्भावपूर्ण छु” जस्ता कुराहरू भनिरहन्थिन्। बाहिरबाट हेर्दा उनी आफूलाई साँच्चै चिन्न सक्छिन् जस्तो देखिन्थ्यो, तर घटनाहरूको सामना गर्दा उनी सत्यता अभ्यास वा प्रवेश बिलकुलै गर्दिनथिन्। उनी आफ्नो भ्रष्ट स्वभाव समाधान गर्दै गर्दैनथिइन्। दुई वर्षअघि, अरूले उनलाई मानिसहरूप्रति शङ्कालु र प्रतिष्ठा तथा हैसियतप्रति केन्द्रित भएको भनेर मूल्याङ्कन गरेका थिए, तर उनी बिलकुलै परिवर्तन भएकी थिइनन्। स्पष्ट रूपमा, उनी सामान्यतया धर्मसिद्धान्तबारे मात्रै कुरा गर्थिन्। यसले मानिसहरूमा गलत छाप छोडिरहेको थियो, र उनी मानिसहरूलाई छल गरिरहेकी थिइन्। उनले चर्चा गर्ने ज्ञान र उनले वास्तवमा जिउने कुरा पटक्कै मेल खाँदैनथ्यो।

पछि मैले कुन मानिसहरू साँचो ब्रदर-सिस्टर हुन् र कुन होइनन् भन्नेबारे परमेश्‍वरबाट आएको सङ्गति पढेँ, र मैले हार्लोलाई अलिकति खुट्ट्याएँ। परमेश्‍वरका वचनहरूले भन्छन्: “सत्यतालाई प्रेम गर्नेहरू मात्रै परमेश्‍वरको घरका हुन्छन्; तिनीहरू मात्रै वास्तविक दाजुभाइ-दिदीबहिनीहरू हुन्। तँलाई के लाग्छ, के परमेश्‍वरको घरको सभामा प्रायः सहभागी भइरहनेहरू सबैजना दाजुभाइ-दिदीबहिनीहरू हुन्? हुन् नै भन्‍ने जरुरी छैन। कस्ता मानिसहरू दाजुभाइ-दिदीबहिनीहरू होइनन्? (सत्यताप्रति वितृष्ण रहने, र सत्यता स्वीकार नगर्नेहरू।) सत्यता स्वीकार नगर्ने र सत्यताप्रति वितृष्ण रहने मानिसहरू सबै दुष्ट मानिसहरू हुन्। तिनीहरू सबै विवेक वा समझ नभएका मानिसहरू हुन्। तिनीहरूमध्ये कसैलाई पनि परमेश्‍वरले मुक्ति दिनुहुन्‍न। ती मानिसहरू मानवताहीन हुन्छन्, तिनीहरू उचित काममा ध्यान दिँदैनन् र नराम्रो काम गर्दै बेकाबु भई हिँड्छन्। तिनीहरू शैतानी दर्शनअनुसार जिउँछन् र धूर्त युक्तिहरू प्रयोग गर्छन्, अनि अरूलाई प्रयोग गर्छन्, फुस्ल्याउँछन्, र ठग्छन्। तिनीहरूले अलिकति पनि सत्यता स्वीकार गर्दैनन्, र तिनीहरू आशिष्‌ पाउनलाई मात्रै परमेश्‍वरको घरमा घुसपैठ भएका हुन्छन्। किन हामी तिनीहरूलाई अविश्‍वासीहरू भन्छौँ? किनभने तिनीहरू सत्यताप्रति वितृष्ण रहन्छन्, र सत्यता स्वीकार गर्दैनन्। सत्यता सङ्गति गर्नेबित्तिकै, तिनीहरूको रुचि हट्छ, तिनीहरू सत्यताप्रति वितृष्ण हुन्छन्, सत्यता सुन्‍नै सक्दैनन्, सत्यता अल्छीलाग्दो भएको महुसुस गर्छन् र सुन्न बसिरहन सक्दैनन्। यस्ता मानिसहरू स्पष्टतः अविश्‍वासी र गैरविश्‍वासीहरू हुन्। तैँले तिनीहरूलाई दाजुभाइ-दिदीबहिनीहरू मान्नै हुँदैन। … त्यसो भए, तिनीहरू केअनुसार जिउँछन् त? निस्सन्देह नै, तिनीहरू शैतानका दर्शनहरूअनुसार जिउँछन्, र तिनीहरू सधैँ कुटिल र धूर्त हुन्छन्, र तिनीहरूमा सामान्य मानवताको जीवन हुँदैन। तिनीहरूले कहिल्यै पनि परमेश्‍वरलाई प्रार्थना गर्ने वा सत्यता खोजी गर्ने गर्दैनन्, बरु मानव छल, युक्ति र दुनियाँसित व्यवहार गर्ने सांसारिक दर्शनहरू प्रयोग गरेर सबै कुरा सम्‍हाल्छन्—जसले गर्दा तिनीहरूको अस्तित्व थकाइलाग्दो र पीडादायी हुन्छ। तिनीहरू दाजुभाइ र दिदीबहिनीहरूसँग गैरविश्‍वासीहरूसँग झैँ अन्तरक्रिया गर्छन्, र तिनीहरू शैतानी दर्शनहरू पछ्याउँछन् अनि झूट बोल्छन् र ठग्छन्। तिनीहरू विवाद गर्न र ससाना कमजोरी केलाउन रुचाउँछन्। तिनीहरू जुनसुकै समूहमा जिइरहेका भए पनि, सधैँ को कोसँग मिल्छ, र कसले कोसँग समन्वय गरेको छ भनेर हेर्न खोज्छन्। तिनीहरू बोल्दा, अरू मानिसहरूका प्रतिक्रियाहरूलाई ध्यानपूर्वक नियाल्न्छन्, सधैँ सचेत रहन्छन्, र कसैलाई पनि नचिढ्याउने प्रयास गरिरहेका हुन्छन्। तिनीहरू आफ्नो वरपरका सबै कुराहरू र अरूसँगको सम्बन्ध सम्हाल्न सधैँ दुनियाँसित व्यवहार गर्ने सांसारिक दर्शनहरू पछ्याइरहेका हुन्छन्। त्यसैले नै तिनीहरूको अस्तित्व निकै थकानपूर्ण हुन्छ। तिनीहरू अन्य मानिसहरूमाझ सक्रिय देखिए पनि, वास्तवमा तिनीहरू आफैलाई मात्र तिनीहरूको अप्ठ्यारो थाहा हुन्छ, र यदि तिमीहरूले नजिकबाट नियाल्यौ भने, तिनीहरूको जीवन थकानपूर्ण भएको महसुस गर्नेछौ। ख्याति, लाभ, वा इज्जतको कुरामा, तिनीहरू को सही को गलत, को उच्च को निम्न हो भनी स्पष्ट पार्न जोड दिन्छन्, र तिनीहरूलाई आफ्नो कुरा प्रमाणित गर्न बहस गर्नैपर्ने हुन्छ। अरूले त्यो सुन्न चाहँदैनन्। मानिसहरू भन्छन्, ‘के तपाईं आफूले भनेको कुरालाई सरल बनाउन सक्नुहुन्छ? के तपाईं सीधासीधा भन्न सक्नुहुन्छ? तँपाईलाई किन यति फोगट्या बन्‍नुपरेको हो?’ तिनीहरूका विचारहरू अत्यन्त जटिल र कठिन हुन्छन्, र तिनीहरू वास्तविक समस्याहरू महसुस नगरी त्यस्तो थकानपूर्ण जीवन जिउँछन्। तिनीहरू किन सत्यता खोज्न र इमानदार हुन सक्दैनन्? किनभने तिनीहरू सत्यताप्रति वितृष्ण छन् र इमानदार हुन चाहँदैनन्। त्यसोभए, तिनीहरू जीवनमा के कुरामा भर पर्छन् त? (दुनियाँसित व्यवहार गर्ने सांसारिक दर्शनहरू र मानव विधिहरूमा।) काम गर्न मानव विधिहरूमा भर पर्दा त्यस्ता नतिजाहरू निम्तिने सम्भावना हुन्छ जसमा व्यक्ति स्वयम्‌को खिल्ली उडाइन्छ वा उसको कुरूप पक्ष प्रकट भइदिन्छ। त्यसैले, अझ नजिकबाट जाँच्दा, तिनीहरूका कार्यहरू, तिनीहरूले पूरै दिनभर गरिरहने कामकुराहरू—ती सबै तिनीहरूको आफ्नै इज्जत, ख्याति, लाभ र आडम्बरसँग सम्बन्धित हुन्छन्। तिनीहरू जालोमै जिइरहेका छन् जस्तो गरी, तिनीहरूलाई हरेक कुरामा तर्कसङ्गत हुनुपर्छ, या त हरेक कुराको लागि बहाना बनाउनुपर्छ, र यसरी तिनीहरू सधैँ आफ्नै खातिर बोलिरहेका हुन्छन्। तिनीहरूको सोचाइ जटिल हुन्छ, तिनीहरू अति बकवास गर्छन्, र तिनीहरूका शब्दहरू अत्यन्तै उल्झनपूर्ण हुन्छन्। तिनीहरू जहिले पनि के सही र के गलत भनी बहस गरिरहेका हुन्छन्, त्यसको कुनै अन्त्य हुँदैन। यदि तिनीहरू इज्जत कमाउन खोजिरहेका छैनन् भने पनि, प्रतिष्ठा र हैसियतको लागि प्रतिस्पर्धा गरिरहेका हुन्छन्, र तिनीहरू यी कुराहरूको लागि नजिएको कुनै समय नै हुँदैन। अनि अन्तिम परिणाम के हुन्छ त? तिनीहरूले इज्जत त कमाएका हुन सक्छन्, तर सबैजना तिनीहरूदेखि दिक्क र थकित हुन्छन्। मानिसहरूले तिनीहरूलाई भित्रैदेखि चिनिसकेका हुन्छन् र तिनीहरूमा सत्यता वास्तविकता छैन र तिनीहरू इमानदारीपूर्वक परमेश्‍वरमा विश्‍वास गर्ने व्यक्ति होइनन् भनेर बुझिसकेका हुन्छन्। अगुवाहरू र कामदारहरू वा अन्य दाजुभाइ र दिदीबहिनीहरूले तिनीहरूलाई काटछाँट गर्न केही शब्दहरू प्रयोग गर्दा, तिनीहरू ढीठ भई स्विकार्न अस्वीकार गर्छन्, अनि तर्क गर्न वा बहाना बनाउन जोड दिन्छन्, र जिम्मेवारी अरूमा थोपर्न खोज्छन्। सभाहरू दौरान तिनीहरू आफ्नो प्रतिरक्षा गर्छन्, विवाद सुरु गर्छन्, र परमेश्‍वरका चुनिएका मानिसहरूमाझ समस्या पैदा गर्छन्। तिनीहरू हृदयमा यस्तो सोचिरहेका हुन्छन्, ‘के मैले आफ्नो कुरा राख्ने ठाउँ कहीँ छैन?’ यो कस्तो व्यक्ति हो? के यो सत्यतालाई प्रेम गर्ने व्यक्ति हो? के यो परमेश्‍वरमा विश्‍वास गर्ने व्यक्ति हो? जब तिनीहरूले कसैले तिनीहरूको अभिप्रायसँग नमिल्ने कुरा गरेको सुन्छन्, तिनीहरू सधैँ विवाद गर्न र स्पष्टीकरण माग्न चाहन्छन्; को सही र को गलत भन्‍ने कुरामा अल्झिन्छन्, र सत्यता खोजी गर्ने र सत्यता सिद्धान्तअनुसार ती कुराप्रति व्यवहार गर्ने गर्दैनन्। तिनीहरूलाई मामला जतिसुकै सरल भए पनि, त्यसलाई अत्यन्तै जटिल बनाउनैपर्छ—तिनीहरू केवल समस्या निम्त्याइरहेका हुन्छन्, तिनीहरू अत्यन्त थकित हुनै योग्य छन्!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले प्रकाश गर्छन् कि केही मानिसहरू सही र गलतबारे बाझ्न मन पराउँछन्। उनीहरूले सत्यता स्वीकार गर्दैनन्; बरु, उनीहरू त्यसप्रति वितृष्णा राख्छन्। उनीहरूले परिस्थितिको सामना गर्दा सत्यता खोज्दैनन्, न त आत्मचिन्तन गर्छन् वा आफूलाई चिन्छन्। उनीहरू सधैँ आफ्नो इज्जत र हैसियतका लागि आफ्नो बचाउ र औचित्य सिद्ध गरिरहेका हुन्छन्। त्यस्ता व्यक्तिको मानसिकता जटिल हुन्छ र प्रकृति छली हुन्छ। यो उनीहरूका लागि मात्र थकाइलाग्दो हुँदैन, उनीहरूले अरूलाई पनि पीडा र विद्वेष लिएर आउँछन्। त्यस्तो व्यक्ति साँचो ब्रदर वा सिस्टर होइन। मैले फेरि हार्लोका बारेमा सोचेँ। कसैको अनजानको टिप्पणीले उनको मानमा असर गर्दा र उनलाई चोट पुऱ्याउँदा, उनले तिनीहरूले आफूलाई मन नपराएको शङ्का गर्थिन् र तिनीहरूप्रति पूर्वाग्रही बन्थिन्। त्यसपछि उनी झूटो रूपमा खुलेर आफ्नो औचित्य सिद्ध र बचाउ गर्थिन्, वा आफूलाई चिन्नेबारे कुरा गरेर त्यो व्यक्तिका समस्या उठाउँथिन्। उनी सधैँ सही र गलतबारे बाझिरहन्थिन्। उदाहरणका लागि, जब टोली अगुवाले उनलाई कामबारे केही सुझाव दिए, उनले टोली अगुवाले आफूलाई मन नपराएको शङ्का गरिन् र रिसाइन्। त्यसपछि एउटा भेलामा “खुलेर कुरा गर्ने” बहानामा उनले टोली अगुवाले आफूलाई तुच्छ ठानेको कुरा फैलाइन्, ताकि सबैले उनीप्रति सहानुभूति देखाऊन् र टोली अगुवाप्रति आलोचनात्मक धारणा बनाऊन्। मानिसहरूले सामान्यतया उनीसँगको अन्तरक्रियामा अत्यन्तै होसियार हुनुपर्थ्यो, उनको अनुहारको भाव हेर्नुपर्थ्यो, उनको मानलाई ध्यानमा राख्नुपर्थ्यो, कतै कुनै नमिलेको शब्दले उनको स्थितिलाई असर गर्छ कि भन्ने डर हुन्थ्यो। उनीसँगको अन्तरक्रिया साँच्चै नै दबावपूर्ण हुन्थ्यो, र उन्मुक्तिदायक हुँदैनथ्यो। यसबाहेक, उनी सधैँ सजिलै नकारात्मक हुने र धेरै सोच्ने भएकाले कामको प्रगतिमा गम्भीर असर परेको थियो। मैले पहिले सोच्थेँ कि उनी केवल संवेदनशील र कमजोर थिइन्, आफ्नो इच्छाविपरीत केही हुँदा अलि रिसाउने र मुर्मुरिने गर्थिन्। मैले सोचेको थिएँ कि यो सामान्य मानवताको त्रुटि मात्र हो, र यसले ब्रदर-सिस्टर वा मण्डलीको काममा कुनै वास्तविक बाधा वा अवरोध पुऱ्याउँदैन। तर तथ्यहरूसँग मिलाएर हेर्दा, मैले देखेँ कि उनले वास्तवमा अनजानमै ब्रदर-सिस्टरहरूको स्थितिलाई साथै मण्डलीको जीवनलाई बाधा पुऱ्याएकी रहिछन्। उनले मण्डलीको कामको सामान्य प्रगतिमा पनि असर पारेकी थिइन्। उनको निरन्तरको व्यवहारलाई हेर्दा, उनले सत्यतालाई पटक्कै स्वीकार गर्दिनथिन्, र साँच्चै छली थिइन्। उनले ब्रदर-सिस्टरहरूलाई बाधा मात्र पुऱ्याएकी थिइन् र कुनै सकारात्मक भूमिका खेलेकै थिइनन्—उनी एक अविश्‍वासी थिइन्। अन्तमा, अगुवाले उनको सामान्य व्यवहारबारे थाहा पाए, उनको कर्तव्य खोसे, र उनलाई चिन्तनका लागि एक्लै बस्न लगाए।

त्यसपछि, मैले मानिसहरूको भ्रष्ट स्वभावहरू खुलासा गर्ने परमेश्‍वरका वचनहरूको एउटा खण्ड पढेँ। यसबाट मैले हार्लोका शब्दहरू पछाडि लुकेको स्वभावलाई अझै खुट्ट्याएँ। परमेश्‍वरका वचनहरूले भन्छन्: “समान्यतया छलीपन बाहिरी रूपमा देख्न सकिन्छ: कुनै व्यक्तिले टालमटोल गर्छ वा आलङ्कारिक भाषा प्रयोग गर्छ, अनि उसले के सोचिरहेको छ भनेर कसैले पनि बुझ्न सक्दैन। त्यो छलीपन हो। दुष्टताको मूल विशेषता के हो? त्यो के हो भने तिनीहरूका शब्दहरू अत्यन्तै मिठा सुनिन्छन्, साथै बाहिरबाट हेर्दा सबथोक सही देखिन्छन्। कुनै समस्या देखिँदैन, र हरेक कोणबाट कामकुराहरू निकै राम्रा देखिन्छन्। जब तिनीहरू केही गर्छन्, तैँले तिनीहरूले कुनै विशेष माध्यमहरू प्रयोग गरेको देख्दैनस्, अनि बाहिरबाट हेर्दा कमजोरी वा खोटको कुनै सङ्केत हुँदैन, तैपनि तिनीहरू आफ्नो लक्ष्य हासिल गर्छन्। तिनीहरू अत्यन्तै गोप्य तरिकाले कामकुरा गर्छन्। ख्रीष्टविरोधीहरूले यसरी नै मानिसहरूलाई भ्रममा पार्छन्। यस्ता मानिस र मामलाहरू खुट्ट्याउन सबैभन्दा गाह्रो हुन्छ। कतिपय मानिस प्रायः सही कुराहरू भन्छन्, कर्णप्रिय बहानाहरू बनाउँछन्, अनि मानिसहरूको आँखामा छारो हाल्न मानव स्नेहअनुरूपका निश्चित धर्मसिद्धान्त, भनाइ, वा कार्यहरू प्रयोग गर्छन्। तिनीहरू आफ्ना अव्यक्त उद्देश्यहरू पूरा गर्नका निम्ति एउटा काम गरेको बहाना बनाएर अर्कै काम गर्छन्। यो दुष्टता हो, तर धेरैजसो मानिस यी व्यवहारहरूलाई छलीपन ठान्छन्। मानिसहरूले दुष्टतालाई सीमित मात्रामा बुझेका र विश्लेषण गरेका हुन्छन्। वास्तवमा, छलीपनलाई भन्दा दुष्टतालाई खुट्ट्याउन धेरै गाह्रो हुन्छ किनकि त्यो बढी गोप्य हुन्छ, अनि त्यसका विधि र कार्यहरू बढी जटिल हुन्छन्” (वचन, खण्ड ४। ख्रीष्टविरोधीहरूको खुलासा। विषयवस्तु पाँच: तिनीहरूले मानिसहरूलाई भ्रममा पार्छन्, लोभ्याउँछन्, धम्काउँछन् र नियन्त्रणमा राख्छन्)। परमेश्‍वरका वचनहरूले खुलासा गर्छन् कि दुष्ट स्वभाव भएकाहरूले केही राम्रा, सही, र स्वीकार्य सुनिने कुराहरू भन्छन्, तर ती कुराहरूको पछाडि लुकेका उद्देश्यहरू हुन्छन् जुन सजिलै खुट्ट्याउन सकिँदैन। म हार्लोको व्यवहारबारे नसोची रहन सकिनँ। उनी सामान्यतया मानिसहरूसँग आफ्नो स्थितिबारे कुरा गर्न मन पराउँथिन् ताकि उनीहरूले उनी जीवन प्रवेशमा धेरै केन्द्रित छिन्, र उनी सत्यता खोज्ने र पछ्याउने व्यक्ति हुन् भनी देखून्। तर वास्तवमा, उनी अरूलाई छल गरेर उनलाई राम्रो मान्न र सम्मान गर्न लगाउनका लागि जानाजानी यो झूठो आत्मिक रूप सिर्जना गरिरहेकी थिइन्। उनी आफ्नो स्थितिबारे कुरा गरेजस्तो गर्थिन्, तर वास्तवमा उनी गुनासो गर्दै, सान्त्वना खोज्दै, आफ्नो असन्तुष्टि पोख्दै, र सहानुभूति पाउन खोज्दै थिइन्। उनले मानिसहरूको कर्तव्य गर्ने समयसमेत लिन्थिन्। तर त्यतिबेला मैले उनको मनसाय बुझ्न सकिनँ वा उनी वास्तवमा कस्तो प्रकारको व्यक्ति हुन् भनी खुट्ट्याउन सकिनँ। म केवल सधैँ दयालुतासाथ उनीसँग सङ्गति गर्थेँ, उनलाई मद्दत र समर्थन गर्थेँ। जीवनमा सङ्घर्ष गरिरहेको देख्दा म उनलाई उत्साहपूर्वक मद्दत गर्थेँ, र कुनै पनि फाइदाजनक कुरामा उनलाई पहिलो प्राथमिकता दिन्थेँ। अब अन्ततः परमेश्‍वरका वचनहरूको खुलासाबाट मैले देखेँ कि उनको प्रकृति दुष्ट थियो, उनी वचन र काम दुवैमा बहकाउने खालकी थिइन्, र उनले सबैलाई आँखामा छारो हालिरहेकी र धोका दिइरहेकी थिइन्।

त्यसपछि मैले आत्मचिन्तन गरेँ। मैले किन हार्लोलाई खुट्ट्याएकै थिइनँ? चिन्तन गर्दा, मैले आफ्नो एउटा गलत दृष्टिकोण देखेँ। मैले उनको स्थितिबारे कुरा गर्न सक्ने क्षमतालाई सरल र खुला हुनु, सत्यता अभ्यास गर्नु ठानेकी थिएँ, र उनका शब्दहरूलाई खुट्ट्याउन ध्यान दिएकी थिइनँ। परमेश्‍वरका वचनहरूद्वारा मात्र मैले साँच्चै सरल र खुला हुनु के हो भन्ने कुरा बुझेँ। परमेश्‍वरका वचनहरूले भन्छन्: “इमानदारिता भनेको तेरो हृदय परमेश्‍वरलाई दिनु, सबै कुरामा परमेश्‍वरसँग सच्चा हुनु, सबै कुरामा उहाँसँग खुलस्त हुनु, कुनै पनि कुरा कहिल्यै नलुकाउनु, आफूभन्दा माथिका र तलकालाई कहिल्यै धोका दिने प्रयास नगर्नु र कुनै पनि काम परमेश्‍वरको कृपा पाउन चापलुसी गर्नलाई मात्र नगर्नु हो। छोटकरीमा भन्‍ने हो भने इमानदार हुनु भनेको आफ्ना कार्य र बोलीहरूमा विशुद्ध हुनु हो र परमेश्‍वर वा मानिस कसैलाई पनि धोका नदिनु हो। … यदि तिमीहरूका शब्दहरू बहानाहरू र मूल्यहीन औचित्यहरूले भरिएका छन् भने, म भन्छु कि तिमीहरू सत्यता अभ्यास गर्न अनिच्छुक व्यक्तिहरू हौ। यदि तँसँग तैँले बाँड्न नचाहने धेरै गोप्य कुराहरू छन् भने, यदि तँ ज्योतिको मार्ग खोजी गर्नका लागि आफ्ना गोप्य कुराहरू—आफ्ना कठिनाइहरू अरूसामु ल्याउन अत्यन्तै वितृष्ण छस् भने, म भन्छु तँ सजिलैसँग मुक्ति नपाउने र सजिलैसँग अँध्यारोबाट बाहिर नआउने व्यक्ति होस्” (वचन, खण्ड १। परमेश्‍वरको देखापराइ र काम। तीन अर्तीहरू)। परमेश्‍वरका वचनहरूबाट मैले देखेँ कि सरल र खुला हुनु भनेको मुख्यतया समस्या वा कठिनाइहरूको सामना गर्दा, वा भ्रष्टताहरू प्रकट गर्दा सङ्गतिमा खुल्नु हो, आफूलाई ढाकछोप गर्नु वा तथ्यहरू लुकाउनु होइन। खुल्नुको मुख्य उद्देश्य सत्यता खोज्नु हो ताकि समस्या र कठिनाइहरूलाई तुरुन्तै समाधान गर्न सकियोस्। खुलेर अरूलाई आफ्नो भ्रष्टताको सार देखाएर, ब्रदर-सिस्टरहरूले एकअर्कासँग आफ्नो हृदय खोल्न सक्छन्। यसरी खुल्नु शिक्षाप्रद र लाभदायक हुन्छ। सरल र खुला हुनु मुख्यतया व्यक्तिका अभिप्राय र उद्देश्यहरू, र प्राप्त परिणामहरूमा निर्भर गर्दछ। यदि उनीहरूले पूर्वाग्रहहरू, सानातिना घरायसी कुराहरू र हल्लाबारे कुरा गर्छन्, तर कुनै वास्तविक आत्म-चिन्तन गर्दैनन् वा बुझाइ पाउँदैनन् भने, उनीहरू साँच्चै सरल र खुला भइरहेका हुँदैनन्। उनीहरू केवल आफूलाई मन नपर्ने कुराहरूबारे बह पोखिरहेका हुन्छन् र लुकेर अरूलाई उनीहरूका समस्याहरूका लागि आलोचना गरिरहेका हुन्छन्। त्यस्तो प्रकारको खुलापनमा मानिसहरूका लागि कुनै शिक्षा वा मद्दत हुँदैन। केही मानिसहरू त आफू इमानदार र सत्यता स्वीकार गर्ने व्यक्ति भएको नाटक गर्नका लागि खुलेको जस्तो व्यवहार गर्छन्, ताकि अरूले उनीहरूलाई सम्मान गरून्। त्यसरी खुल्दा, उनीहरूले गुप्त रूपमा आफूलाई उच्च पारिरहेका र देखावटी गरिरहेका हुन्छन्—उनीहरूले मानिसहरूलाई बहकाइरहेका हुन्छन्। हार्लो आफ्नो आत्म-ज्ञानबारे खुल्ने कुरा आउँदा, उनी प्रायः अरूप्रतिका आफ्ना आधारहीन शङ्काहरू, साथै उनले प्रकट गरेका विचार र धारणाहरूबारे खुल्थिन्। उनी कहिल्यै आफ्ना भ्रष्ट स्वभावहरू, आफ्ना लुकेका मनसायहरू, वा आफ्ना उद्देश्यहरूबारे कुरा गर्दिनथिइन्। उनी सत्यता खोज्न र आफ्नो भ्रष्टता समाधान गर्न खुल्दिनथिइन्, बरु आफ्नो गुनासो पोख्न खुल्थिन्, ताकि मानिसहरूलेउनीप्रति दया महसुस गरून्, उनलाई सान्त्वना दिऊन्, र सहानुभूति देखाऊन्। उनले आफ्नो औचित्य सिद्ध र बचाउ गर्न पनि यसको प्रयोग गर्थिन्, ताकि उनलाई गलत नबुझियोस्। यसरी उनले अरूको नजरमा आफ्नो छवि जोगाउन सक्थिन्। उनको खुलापनले उनको भ्रष्ट स्वभाव समाधान गरेन, र यसले ब्रदर-सिस्टरहरूलाई कुनै लाभ वा शिक्षा दिएन। त्यसैले उनी सरल र खुला भइरहेकी थिइनन्—उनी खेल खेलिरहेकी र कपटी भइरहेकी थिइन्। यो कुरा बुझेपछि मैले केही आन्तरिक स्पष्टता पाएँ। मैले स्पष्ट रूपमा देखेँ कि हार्लो सत्यता खोज्ने व्यक्ति थिइनन्, र उनी सरल र खुला थिइनन्। उनी वास्तवमा साँच्चै छली र दुष्ट थिइन्।

त्यसपछि मैले आत्मचिन्तन गरेँ। मैले हार्लोसँग लगभग एक वर्षसम्म अन्तरक्रिया गरेकी थिएँ र सामान्यतया उनका सामान्य समस्याहरूबारे केही जानकारी थियो। त्यसोभए अहिलेसम्म मैले उनलाई किन अलिकति पनि खुट्ट्याएकी थिइनँ? यसमा चिन्तन गर्दा, मैले महसुस गरेँ कि मैले मानिसहरू र घटनाहरूलाई परमेश्‍वरका वचनहरूको दृष्टिकोणबाट हेरिरहेकी थिइनँ। बरु, म मानिसहरूको बाहिरी रूपलाई आफ्नै धारणाहरू र कल्पनाहरूबाट हेरिरहेकी थिएँ। मैले उनको सतही रूपमा खुल्ने र अरूसँग आफ्नो स्थिति बाँड्न चाहने कुरालाई नै उनले सत्यतालाई प्रेम गरेको र खोजेको ठानेकी थिएँ। मैले उनको कामकुरापछाडिको मनसाय, वा वास्तवमा के हासिल भएको थियो भन्ने कुरा हेरेकी थिइनँ। मैले उनका वचन र कार्यमा उनले अपनाएका निरन्तरका विधि र तरिकाहरूलाई पनि हेरेकी थिइनँ, र परमेश्‍वरका वचनहरूद्वारा कुराहरूलाई खुट्ट्याएकी थिइनँ। त्यसैले मैले उनको सारलाई बुझ्न वा उनलाई खुट्ट्याउन सकिनँ र उनलाई बहिनी ठानेर व्यवहार गरेँ, सधैँ उनलाई छुट दिँदै, प्रेमले मद्दत र समर्थन गरिरहेँ। म कति मूर्ख थिएँ! यो अनुभवबाट, मैले बुझेँ कि कुनै व्यक्तिले सत्यतालाई प्रेम गर्ने र पछ्याउने काम गर्छ कि गर्दैन भनी खुट्ट्याउनु भनेको उनीहरूले सङ्गति गर्नका निम्ति मानिसहरू खोज्न कति मन पराउँछन् वा आत्म-ज्ञानबारे कति राम्रोसँग कुरा गर्छन् भन्नेसँग सम्बन्धित हुँदैन। बरु, यो त उनीहरूले परिस्थितिको सामना गर्दा सत्यता खोज्न र परमेश्‍वरका वचनहरू अभ्यास गर्न सक्छन् कि सक्दैनन्, र पछि उनीहरूमा वास्तविक प्रवेश र परिवर्तन हुन्छ कि हुँदैन भन्नेसँग सम्बन्धित हुन्छ। मैले परमेश्‍वरका वचनहरूका आधारमा व्यक्तिको सार खुट्ट्याउनु कति महत्त्वपूर्ण छ भन्ने पनि महसुस गरेँ। यदि तपाईंले सबै प्रकारका मानिसहरूलाई खुट्ट्याउन सक्नुभएन भने तपाईं बहकिनुहुनेछ। तपाईंले अन्धाधुन्ध मानिसहरूलाई प्रेम गर्नुहुनेछ, र गलत मानिसहरूलाई ब्रदर-सिस्टर ठानेर मद्दत र समर्थन गर्नुहुनेछ। यसले अन्ततः मण्डलीको काममा बाधा र अवरोध पुऱ्याउनेछ। परमेश्‍वरका वचनहरूद्वारा मात्र मानिसहरू र चीजहरूलाई हेर्नु सही हुन्छ—यो नै सबै प्रकारका मानिसहरूलाई खुट्ट्याउने एकमात्र तरिका हो, र मानिसहरूसँग उचित व्यवहार गर्ने र अरूसँग अन्तरक्रिया गर्ने तरिका जान्ने एकमात्र उपाय हो। परमेश्‍वरलाई धन्यवाद!


४३. निर्णायक मोड

मेरो सुखी परिवार थियो र मेरा श्रीमान मप्रति वास्तवमै असल थिए। हामीले पारिवारिक रेस्टुरेन्ट खोल्यौं जुन निकै राम्ररी चल्थ्यो। साथीसँगी र आफन्तहरूले हाम्रो प्रशंसा गर्थे। तर मलाई अन्योल हुन्थ्यो, म भित्रभित्र सधैँ खोक्रो महसुस गर्थें। हरेक दिन ठ्याक्‍कै पछिल्लो पटककै जस्तो महसुस हुन्थ्यो, जीवनको कुनै अर्थ छैनजस्तो लाग्थ्यो, तर जिउने सही तरिका के हो, मलाई थाहा थिएन। त्यसपछि सन् २०१० को अन्त्यतिर, मलाई गाह्रो प्रसव पीडा भयो र अन्ततः रक्तश्राव भयो। मेरो हालत गम्भीर छ भनेर डाक्टरहरूले भने। मेरी आमा असाध्यै डराउनुभयो, मलाई कानेखुसी गर्दै भन्‍नुभयो, “नानु, सर्वशक्तिमान् परमेश्‍वरलाई प्रार्थना गर!” मैले त्यस कुरालाई जीवनबुटीलाई झैँ अँठ्याएँ र मलाई बचाउनुहोस् भनी हृदयबाटै सर्वशक्तिमान् परमेश्‍वरलाई पुकारेँ। तुरन्तै, रक्तश्राव रोकियो। मलाई थाहा थियो, परमेश्‍वरले मलाई जीवन जिउने दोस्रो मौका दिनुभएको थियो र मैले उहाँलाई हृदयबाटै धन्यवाद दिएँ। त्यसउप्रान्त, मैले हरेक दिन परमेश्‍वरका वचनहरू पढ्न थालेँ अनि दाजुभाइ र दिदीबहिनीहरूसित अक्सर भेला भएँ र सङ्गति गरेँ। समयसँगै मैले के सिकेँ भने, परमेश्‍वरले मानिसको सृष्टि गर्नुभयो र मानिससित भएका सबै कुरा परमेश्‍वरबाट नै आउँछन्। हामीले जीवनको अर्थ प्राप्त गर्न हामीसित विश्‍वास हुनुपर्छ, परमेश्‍वरको भक्ति गर्नुपर्छ र सृष्टि गरिएका प्राणीको कर्तव्य निर्वाह गर्नुपर्छ। मैले सुसमाचार प्रचार गर्ने कर्तव्यको जिम्मेवारी लिएँ र हरेक दिन मलाई एकदमै सन्तुष्टि महसुस भयो। मेरो परिवारले सर्वशक्तिमान् परमेश्‍वरलाई स्वीकार गरेको थिएन तर उनीहरू मेरो विश्‍वासको विरोध गर्दैनथे।

सन् २०१२ को अन्त्यतिर। चिनियाँ कम्युनिष्ट पार्टीले उन्मत्त भएर सर्वशक्तिमान् परमेश्‍वरको मण्डलीका सदस्यहरूलाई दमन र पक्राउ गरिरहेका थिए, र उनीहरूले मण्डलीको निन्दा गर्न हरप्रकारका अफवाह सृजना गरिरहेका थिए। थुप्रै रेडियो र टेलिभिजन स्टेशनहरूले यी झूटहरूलाई फैलाइरहेका थिए। त्यहाँदेखि, म भेलाबाट फर्कंदा मेरा श्रीमान निन्याउरो र ठुस्स परेका हुन्थे। एक दिन दिउँसो बाह्र बजेतिर, भेलाबाट म सिधै रेस्टुरेन्ट गएँ र उनको अनुहार अँध्यारो देखेँ। उनले मलाई देख्‍नासाथ च्याप्पै समाएर टिभी भएकोमा तानेर लगे, र भने, “तिमीले विश्‍वास गर्ने परमेश्‍वरलाई यहाँ हेर!” मैले देखेँ, उनीहरूले सर्वशक्तिमान् परमेश्‍वरको मण्डलीबारे कम्युनिष्ट पार्टीका निन्दा र अफवाहहरू प्रसारण गरिरहेका थिए। ती शतप्रतिशत आधारहीन र झूट थिए। मलाई साह्रै रिस उठ्यो र उनीतिर फर्केर भनेँ, “यो समाचार पूर्ण रूपले झूटो हो। यी कुरा पार्टीले रचेका अफवाह मात्र हुन्। उनीहरू हरपल परमेश्‍वरलाई घृणा गर्छन् र उहाँविरुद्ध लडाइँ गर्छन्, उनीहरूले शक्तिमा आएदेखि नै धर्ममा लागेकाहरूलाई क्रूरतापूर्वक सताएका छन्। मण्डलीविरुद्ध उनीहरूले भनेको जुनसुकै कुरा तपाईं कसरी विश्‍वास गर्न सक्‍नुहुन्छ? यत्तिका वर्ष व्यापारमा लागेपछि हामीले धेरै कुरा देखेका छौँ, त्यसैले, यो सरकार कस्तो हो, यो पार्टी के हो भनेर तपाईंलाई थाहा नभएको होइन। कम्युनिष्ट पार्टीले हरप्रकारका झूटो आरोप र जाली रिपोर्टहरू बनाएको छ। यसले सांस्कृतिक क्रान्ति लादेको मात्र होइन, हालैका वर्षहरूमा, तियानमेन स्क्‍वायर घटना, तिब्बती आन्दोलनको क्रूर दमनजस्ता घटनाहरू पनि गराएको छ। कुनै समूहलाई नराम्रो देखाउन र आक्रोश फैलाउन उनीहरूले सधैं झूटको खेती गर्छन्, त्यसपछि हिंस्रक कारबाही गर्छन्। सर्वशक्तिमान् परमेश्‍वरको मण्डलीलाई पनि त्यही गरिएको छ। यो त असम्मत हुनेहरूलाई मेटाउने पार्टीको सधेँको चाल हो। त्यसबाहेक, तपाईंको उपस्थितिमा नै दाजुभाइ र दिदीबहिनीहरूले हाम्रो घरमा भेलाहरू गरेका छन्। तपाईंलाई थाहा छ, हामी केवल भेला हुन्छौं, परमेश्‍वरका वचनहरू पढ्छौँ, सत्यतामाथि सङ्गति गर्छौं र भजन गाउँछौँ। के त्यो कुरा पार्टीले भनिरहेको जस्तो छ त?” उनीहरू कम्युनिष्ट पार्टीको झूटद्वारा नराम्रोसित बहकिएका थिए, तसर्थ, मैले भनेको कुरा उनीहरूले सुनेनन्। उनीहरूले मलाई गाली गरिरहे, मैले विश्‍वास गर्ने ढिपी नकसेर केवल राम्रो जीवन जिउनुपर्छ, र यदि सरकारले विश्‍वास गर्नु हुँदैन भन्छ भने, विश्‍वास त्याग्‍नुपर्छ भनेर भने। उनीहरूले भने, यदि म भेलाहरूमा गइरहेँ भने, मेरो इलेक्ट्रिक स्कुटर फोरिदिनेछन् ताकि म त्यहाँ जान नसकूँ। म घरमै मात्र बसेको उनीहरू चाहन्थे।

सुरुमा त मलाई त्यति दुःख लागेन। मलाई लाग्यो, उनीहरू केही समयका लागि ती झूटद्वारा बहकिएका मात्र हुन् र मेरै चिन्ता गरेर उनीहरू रिसाएका हुन्, र यो केही दिनमै ठीक भइहाल्छ। तर परिस्थिति त्यति सामान्य थिएन। सर्वशक्तिमान् परमेश्‍वरको मण्डलीलाई आक्रमण र बदनाम गर्ने अझ धेरै झूटहरू टिभी र इन्टरनेटमा ओइरिरहेका थिए, र विश्‍वासीहरू पक्राउ परिरहेको धेरै रिपोर्टहरू आइरहेका थिए। यो देखेर मेरो परिवारले मलाई झनै धेरै रोक लगायो। मलाई विश्‍वास त्याग्‍न लगाउने प्रयासमा मेरा श्रीमानले परमेश्‍वरका वचनहरूको मेरो पुस्तक च्यातिदिए, र मैले भजन सुन्‍ने गरेको एमपी३ प्लेयर फुटाइदिए। उनले कम्युनिष्ट पार्टीका सबै झूटहरू छिमेकीहरूलाई पनि सुनाए ताकि मैले उनीहरूलाई सुसमाचार सुनाउन नसकूँ। उनीहरूले पनि ती झूट पत्याए र मलाई परपरै गरे। मेरा श्रीमानको व्यवहारले मलाई एकदमै स्तब्ध पाऱ्यो। उनी मप्रति एकदमै दयालु व्यवहार गर्थे—कसरी उनी यत्ति नराम्ररी बद्लिए? विवाह भएको वर्षौंपछि, कसरी उनको बुझाइ र सम्मान गायब भयो? समय बित्दै गयो र उनी मेरै विषयमा लागिरहे, घरमा कामकुरा बिग्रिंदा मलाई र मेरो विश्‍वासलाई दोष लगाउँथे। व्यापार राम्रो नचल्दा उनले मेरो विश्‍वासलाई दोष लगाए र मैले दुर्भाग्य ल्याउँछु भनेर मलाई रेस्टुरेन्टमा पस्‍न दिएनन्। उनका आमाबुबाले सधैँ मलाई आँखा तर्थे र गाली गर्थे, रिसले यताउता चीजबीजहरूलाई हिर्काउँथे। उनीहरूले मलाई बाहिर जान दिएनन्, र बाहिर जानासाथ बोलाएर म कहाँ थिएँ, कोसित थिएँ भनेर सोधखोज गर्थे। त्यस बेला, म उनीहरूको निगरानीमा थिएँ। मैले परमेश्‍वरका वचनहरू पढ्न वा दाजुभाइ र दिदीबहिनीहरूसित सम्पर्क गर्न सकिनँ। मेरो कुनै पनि व्यक्तिगत स्वतन्त्रता थिएन। यो मेरो लागि वास्तवमै परीक्षा थियो, र विश्‍वास गर्न किन यस्तो गाह्रो, किन यस्तो सङ्घर्ष गर्नुपर्ने र कहिलेचाहिँ मैले फेरि त्यसरी जिउनु नपर्ला भनेर सोचिरहेकी थिएँ। तत्कालको लागि भेलाहरूमा जान र कर्तव्य निभाउन छोडुँ कि भन्‍ने सोचाइ कहिलेकाहीँ आउँथ्यो, तर त्यसो गर्नु परमेश्‍वरको इच्छाअनुसार हुँदैन भन्‍ने मलाई महसुस हुन्थ्यो। पीडामा छटपटिंदै मैले तुरुन्तै परमेश्‍वरलाई प्रार्थना गरेँ र मार्गदर्शन मागेँ। परमेश्‍वरका वचनहरूको एउटा खण्ड मेरो मनमा आयो: “आज धेरैजसो मानिससँग त्यो ज्ञान छैन। तिनीहरू दुःख-कष्टको कुनै मूल्य हुँदैन भनी विश्‍वास गर्छन्, तिनीहरू संसारद्वारा त्यागिएका छन्, तिनीहरूको पारिवारिक जीवन समस्याग्रस्त छ, तिनीहरू परमेश्‍वरका प्रियहरू होइनन् र तिनीहरूका सम्भावनाहरू धमिला छन्। केही मानिसहरूको दु:ख चरम सीमामा पुग्छ, र तिनीहरूका विचारहरू मृत्युमा बदलिन्छन्। यो परमेश्‍वरप्रतिको साँचो प्रेम होइन; त्यस्ता मानिसहरू कायरहरू हुन्, तिनीहरूमा कुनै दृढता हुँदैन, तिनीहरू कमजोर र शक्तिहीन छन्! … यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दु:ख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति विश्‍वासयोग्य र आज्ञाकारी रहनुपर्छ; केवल यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (वचन देहमा देखा पर्नुहुन्छको “कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्”)। यसबारे सोच्दा म साँच्‍चै अभिप्रेरित भएँ। मैले के बुझेँ भने, परमेश्‍वरको इच्छा मलाई दुःख दिनु नभई, यो दमन र कठिनाइमार्फत मेरो विश्‍वासलाई सिद्ध पार्नु थियो ताकि मैले परमेश्‍वरका लागि गवाही दिने मौका पाऊँ। म पीडादेखि डराएर शैतानसामु झुक्‍न सक्दिनथेँ, मैले परमेश्‍वरमा विश्‍वास गर्नुपर्थ्यो, जत्ति नै गाह्रो भए पनि त्यो मार्गमा रहनुपर्थ्यो अनि बलियो र सशक्त साक्षी हुनुपर्थ्यो।

त्यो दिन म भेलाबाट घर पुग्दा, उनले एकदमै राँकिएर चिच्याउँदै भने, “तिमीले रेस्टुरेन्टका ग्राहकहरूलाई प्रचार गरेर के गरेकी? तिमी विश्‍वासी हौ भनेर सबैले कुरा गरिरहेका छन्। त्यसो गरेर तिमीले कसरी मलाई अपमान गर्न सक्यौ? तिनीहरूले टिभीमा के भन्दैछन् तिमीले देखेकी छौ। यदि यसै गरिरह्यौ भने, तिमी पक्राउ पर्नेछौ!” उनी झन्झनै उत्तेजित हुँदै गएको मैले देखें, त्यसैले केही जवाफ फर्काइनँ, चुपचाप आफ्नो कोठामा गएँ। भित्रको दृश्य देखेर म त स्तब्ध भएँ। उनले परमेश्‍वरका वचनहरूको मेरो पुस्तक च्यातचुत पारेका रहेछन्, भुइँभरि यत्रतत्र कागज छरिएका थिए। मेरा सुसुरा टुप्लुक्‍क आइपुगे र आउनासाथ भने, “हामी हाम्रो छोराले राम्रो जीवन जिउन अर्को विहे गरोस् भन्‍ने चाहन्छौँ। यदि तिम्रो विश्‍वासले गर्दा तिमी पक्राउ पऱ्यौ भने यो परिवार बर्बाद हुनेछ। कि चाहिँ विश्‍वास त्याग, होइन भने छुटनाम गर।” त्यसपछि, उनले निन्दात्मक कुराहरू भने। रिसले फुलेको उनको अनुहार देखेर, मैले रिस थाम्‍नै सकिनँ र खण्डन गर्दै भनेँ: “बुबा! तपाईंको परिवारमा विवाह गरेर आएदेखि मैले तपाईंलाई जहिले पनि आदरपूर्वक व्यवहार गरेकी छु। मैले तपाईंलाई कहिल्यै रिस गरेकी वा तपाईंसित मुख लागेकी छैनँ। यदि म यस परिवारप्रति आफ्नो कर्तव्य निभाउन चुकेकी भए मलाई डाँट्ने अधिकार तपाईंसित छ, तर मेरो विश्‍वासमा कुनै गल्ती छैन र तपाईंले मलाई बाधा दिनु वा परमेश्‍वरको निन्दा गर्नु मिल्दैन।” मेरो कुरा टुङ्गिन नपाउँदै, उनले अनुहार बिगार्दै चिच्याए, “तिम्रो परमेश्‍वरबारे बोल्नुमा के गल्ती छ? तिमीसँग नसकिने भो।” उनले मलाई मेरो लुगामा समाएर तान्दै पुलिस थाना लैजाने कोसिस गरे, तर मैले झ्वाट्ट तानेर आफूलाई छुटाएँ। म दृढ र म टसमस हुनेवाला छैन भन्‍ने देखेर, उनी जङ्गिँदै बाहिर निस्किए। त्यसको लगत्तैपछि ढ्वाक-ढ्वाक आवाज सुनेँ, र यसो फर्केकी मात्र थिएँ, मेरा श्रीमान स्वात्त भित्र पसेर मलाई अनुहारमा झ्याम्म हिर्काए, म भुइँमा पछारिएँ। मेरो आँखा तिरिमिरी भयो, कान टिन्‍न बज्यो र मेरो अनुहार झमझम पोल्यो। मेरो दिमाग शुन्य भयो। उनले त्यसो गर्लान् भनेर सपनामा पनि चिताएकी थिइनँ। हामीले करिब दस वर्ष सँगै समय बिताएका थियौँ र हामीबीच ठाकठुक समेत परेको थिएन, तर त्यो दिन उनले मलाई मेरो विश्‍वासको कारण हिर्काए। उनलाई हेर्दा मलाई कुनै अपरिचित व्यक्तिजस्तो लाग्यो। यस्तो लाग्थ्यो, उनले आफ्नो होस गुमाएका छन्, मलाई जबर्जस्ती भुइँबाट तान्दै उठाए र भित्तामा लगेर चेपे र आक्रोशित हुँदै भने, “म तिमीलाई भन्दैछु, आजै छिनोफानो गर्नुपर्छ। कि चाहिँ तिमीले आफ्नो विश्‍वास त्याग, होइन भने अहिल्यै छुटनाम गरौँ। लौ भन, तिमी आफ्नो परमेश्‍वरलाई रोज्छौ कि मलाई? तिमी आफ्नो विश्‍वास चाहन्छौ कि यो परिवार?” यसो भन्दा तिनले मलाई भित्तामा ड्याङ ड्याङ ठोक्‍काउँदै थिए। त्यो अनुहार हेर्दा शैतानी भइसकेको रहेछ भनेर मलाई राम्ररी थाहा भयो। मैले शान्त भएर जवाफ दिएँ, “म मेरो विश्‍वासलाई रोज्छु।” क्रोधित भएर उनले मलाई तान्दै ओछ्यानमा लगे र दुवै हातले मेरो घाँटी अँठ्याए। मैले सास फेर्नै सकिनँ, म उम्कन चाहन्थेँ, तर उनी निकै बलिया थिए। उनीसित म कुनै हालतमा पनि लड्न सक्दिनथेँ। सास फेर्ने कोसिस गर्दै गर्दा म अत्यन्तै भयभित भएँ र सोचेँ, “यस प्रकारले त सायद आज मेरो ज्यान जान्छ।” ठीक त्यतिबेला, मेरो तीन वर्षको छोरा बिउँझियो। ऊ उठेर “आमा! आमा!” भनेर बोलाउँदै रुन थाल्यो। मेरा श्रीमानले मेरो घाँटी थिचेको देखेर उसले उनलाई हिर्काउन र ठेल्न थाल्यो, र लाचार हुँदै मेरो अँगालोमा आउने कोसिस गऱ्यो। यो देखेर, मेरा पतिले हात छोडे र गर्जिंदै भने, “छोरा नभएको भए, आज तेरो ज्यान लिनेथेँ।”

उनी गए र मैले भर्खरै जे भयो सोबारे सोचेँ। त्यो साह्रै डरलाग्दो थियो। मेरो विश्‍वासले उनका व्यक्तिगत हितहरूलाई खतरामा पाऱ्यो, त्यसैले उनी मलाई हात उठाउन र घाँटी थिचेर मार्न तयार भए। के त्यो शैतानीपन होइन र? उनले जति धेरै मलाई हिर्काए, उनी कस्ता प्रकारका व्यक्ति हुन् भनेर उती नै धेरै मैले बुझेँ र उति नै धेरै अन्त्यसम्म परमेश्‍वरलाई पछ्याउन चाहेँ। भोलिपल्ट, मेरी सासु मलाई भेट्न आइन् र भित्र पस्‍नासाथ भनिन्, “के तिमी परमेश्‍वरमा विश्‍वास गर्न छोड्न सक्दिनौ? विश्‍वास गर्नु राम्रो कुरा हो भनेर मलाई थाहा छ, तर त्यसको अर्थ पार्टीले तिमीलाई गिरफ्तार गर्छ र तिमीसित भयानक व्यवहार गर्छ। तिमी के भन्छौ?” मैले भनेँ, “हेर्नुहोस् आमा, नानी जन्माउँदा मलाई कत्ति गाह्रो भएको थियो र डाक्टरहरूले त्यो गम्भीर समस्या हो भनेर भनेको कुरा तपाईंलाई थाहै छ। मलाई र छोरालाई बचाउने सर्वशक्तिमान् परमेश्‍वर नै हुनुहुन्थ्यो। म गिरफ्तार भए पनि आफ्नो विश्‍वास कायम राख्छु भन्‍ने तपाईंलाई किन लाग्छ? किनभने सबै कुरा सृष्टि गर्नुहुने एकमात्र साँचो परमेश्‍वर सर्वशक्तिमान् परमेश्‍वर हुनुहुन्छ, र उहाँ मानवजातिलाई मुक्ति दिन फर्केर आउनुभएका मुक्तिदाता हुनुहुन्छ। विपत्तिहरू झन् झन् बढ्दै गइरहेका छन् र परमेश्‍वरले मात्र मानिसहरूलाई मुक्ति दिन सक्‍नुहुन्छ म परमेश्‍वरसित हिंडिरहेकी छु र मैले पक्राउ परी पीडा भोगें भने पनि, त्यो अस्थायी हुनेछ। शैतानसितै नरकमा जानुभन्दा त त्यो राम्रो हुनेछ।” उनले जवाफ दिइन्, “तिमी के भन्दैछौ, म बुझ्छु तर तिमी एक स्वास्‍नीमान्छे हौ, तिमीले आफ्नो नानीको ख्याल राख्‍नुपर्छ र आफ्ना पतिलाई विचार गर्नुपर्छ। तिम्रो छोरा सानै छ। के तिमी उसलाई त्यतिकै त्याग्‍न सक्छौ?” यो कुरा सुनेर मलाई रुन मन लाग्यो तर आँशु आएन र मैले सोचेँ, “के उसलाई त्याग्‍ने म हुँ र? विश्‍वासीहरूलाई पक्रिने र सताउने त कम्युनिष्ट पार्टी हो। पार्टीका झूटहरूलाई विश्‍वास गर्ने अनि छुटनाम गर्न जोर दिने र यो परिवारलाई टुक्राउने त तपाईंको छोरा हो। कसरी तपाईं यसको दोष मेरो विश्‍वासमाथि थोपर्न सक्‍नुहुन्छ?” तर कपाल सेतै फुलेको, पीडित अनुहार र मेरो छोरालाई त्यस्तो कलिलो उमेरमा उसको आमाको काखबाट खोसेर लैजानेबारे सोचिरहेकी उनलाई देख्दा, म झन्झनै धेरै दुःखी भएँ। म अलिक कमजोर हुन थालेँ। मैले मनमनै परमेश्‍वरलाई पुकारेँ, उहाँलाई मार्गदर्शन मागेँ। उहाँका वचनहरूको एउटा खण्ड मेरो मनमा आयो: “परमेश्‍वरले मानिसहरूभित्र गर्ने कार्यको प्रत्येक चरणमा, बाहिरी रूपमा यो मानिसहरू बीचको अन्तरक्रिया जस्तो देखिन्छ, मानवको बन्दोबस्त वा हस्तक्षेपहरूबाट जन्मेको जस्तो देखिन्छ। तर पर्दा पछाडि, कार्यको प्रत्येक चरण, र जे कुरा पनि हुन्छ, त्यो शैतानले परमेश्‍वरसँग बाजी थाप्‍ने कार्य हो, र यसका लागि मानिसहरूले परमेश्‍वरको साक्षी दिन दह्रिलो भएर खडा हुनु आवश्यक हुन्छ। उदाहरणको लागि अय्यूबलाई परीक्षा गरिएको घटनालाई लिऊँ: पर्दा पछाडि शैतानले परमेश्‍वरसँग बाजी थापिरहेको थियो, र अय्यूबलाई जे भयो त्यो मानिसहरूको कार्यहरू र मानिसहरूको हस्तक्षेप थियो। तिमीहरूमा परमेश्‍वरले गर्ने कार्यको प्रत्येक कदमको पछाडि शैतानले परमेश्‍वरसँग बाजी थापेको हुन्छ—पछाडिपट्टि यो सबै युद्ध हो। … जब आत्मिक क्षेत्रमा परमेश्‍वर र शैतानबीच युद्ध हुन्छ, तैँले परमेश्‍वरलाई कसरी सन्तुष्ट बनाउनुपर्छ, र उहाँलाई साक्षी दिन तँ कसरी दह्रिलो भएर खडा हुनुपर्छ? तँलाई हुने सबै कुराहरू ठूलो जाँच हो र साक्षी दिनका लागि परमेश्‍वरलाई तेरो आवश्यकता पर्ने समय हो भन्‍ने तँलाई थाहा हुनुपर्छ” (वचन देहमा देखा पर्नुहुन्छको “परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो”)। मैले परमेश्‍वरका वचनहरूबारे सोचेँ र के बुझेँ भने, जे जति घटनाहरू भइरहेका छन् ती सबैमा बाहिरबाट हेर्दा त मानिसहरूले मेरो मार्गमा तगारो हालिरहेको जस्तो देखिन्थ्यो, तर ती सबको पछाडि शैतानका चालहरू लुकेका थिए। शैतानले मलाई रोक्‍न र बाधा दिन मेरो परिवारलाई प्रयोग गरिरहेको थियो, छोराप्रतिको मेरो भावना र मलाई धम्की दिन मेरो परिवारलाई प्रयोग गरिरहेको थियो, र मलाई परमेश्‍वरलाई धोका दिन र मुक्तिको मौका गुमाउन लगाउने प्रयास गरिरहेको थियो। मलाई थाहा थियो, म शैतानका चालहरूमा फस्‍न सक्दिनँ, मैले परमेश्‍वरमा विश्‍वास गर्नुपर्छ, गवाहीको रूपमा खडा हुनुपर्छ र शैतानलाई अपमानित तुल्याउनुपर्छ। अनि, मैले मेरी सासुलाई भनेँ, “मानिसलाई परमेश्‍वरले सृष्टि गर्नुभयो, त्यसैले हामीले उहाँलाई विश्‍वास र भक्ति गर्नुपर्छ। त्यसबाहेक, मेरो जीवन परमेश्‍वरले दिनुभएको हो, त्यसैले, जे जसो होस्, म अन्त्यसम्म परमेश्‍वरलाई पछ्याउनेछु। मलाई अर्को बाटोतिर मनाउने कोसिस नगर्नुहोस्।” तिनले मुन्टो हल्लाइन् र त्यसपछि फनक्‍क फर्केर बाटो लागिन्।

त्यो रात मैले अझै परमेश्‍वरका वचनहरू पढिरहेकी मेरा श्रीमानले भेट्टाए र साह्रै रिसाए। उनले भने, “तिमी अझै यसो गर्ने आँट गर्छौ? यसो गर्दा तिमी जेल पर्छौ भन्‍ने कुरा तिमीलाई थाहा छैन? आफू मर्छु कि बाँच्छु भन्‍ने कुराको तिमीलाई वास्ता छैन? तिमीलाई वास्ता छैन भने, ठीकै छ, तर यसमा मलाई र मेरो बच्‍चालाई नमुछ। यदि तिमी विश्‍वासी भएकी छौ भनेर मलाई थाहा भएको भए, म तिमीलाई विवाह नै गर्नेथिइनँ!” त्यसपछि, उनले मलाई अगाडिको ढोकाबाट बाहिर धकेले र तिरस्कार गर्दै भने, “यदि तिमी परमेश्‍वरको यो झन्झटमा लागिरहन्छौ भने, तिमीलाई यो घरमा ठाउँ छैन!” त्यसपछि, उनले ड्याम्म ढोका थुने र ताला मारे। मेरा श्रीमान त्यस्तो निर्दयी भएको देख्दा र मेरो छोराले व्याकुल हुँदै मलाई बोलएको सुन्दा, मेरो मुटु छियाछिया भयो। बिहानको २ बजिसकेको थियो र मसित फुटेको कौडी थिएन। त्यतिबेला, के मैले साँच्‍चै आफ्नो घर र छोरालाई सदाका लागि छोड्दै छु त भनेर सोचेँ। के गर्ने भनेर मलाई थाहा थिएन र यसबारे सोच्दा मलाई असाध्यै लाचार महसुस भयो। मसित फोन भएको महसुस भयो र मैले मेरी आमालाई फोन गरेँ। उहाँको आवाज सुन्‍नासाथ मेरो आँखाबाट बरबर आँसु झऱ्यो, र यत्तिका समयदेखि दबाएर राखेका मेरा दुःख-पीडाहरू सबै बाहिर निस्किए। उहाँले आफ्नो रोदनलाई दबाउँदै भन्‍नुभयो, “नानु, नरोऊ। उहाँले तिमीलाई यत्ति लामो समय साथ दिएर त्याग्‍नुहुनेछैन। उहाँमा विश्‍वास गर र उहाँमै भर पर।” मेरी आमाबाट सान्त्वना र प्रोत्साहन पाउँदा र उहाँले परमेश्‍वरमा विश्‍वास र भरोसा गर भन्‍नुहुँदा, मेरो विश्‍वास फर्केर आएको महसुस भयो। भोलिपल्ट, जाडोले कक्रिंदै र भोकै सडकमा लक्ष्यहीन रूपमा भौंतारिरहेको बेला एक जना सिस्टरसित ठोक्‍किन पुगेँ। तिनले मलाई आफ्नो घरमा लगिन् र मलाई के भइरहेको छ भनेर बुझाउन परमेश्‍वरका वचनहरूका केही खण्डहरू पढेर सुनाइन्। सर्वशक्तिमान्‌ परमेश्‍वर भन्नुहुन्छ, “यस्तो अन्धकारको समाजमा जहाँ भूतहरू निर्दयी र अमानवीय हुन्छन्, जहाँ शैतानका राजाले कुनै चासो नराखी मानिसहरूलाई मार्छ, त्यसले यस परमेश्‍वरको अस्तित्वलाई कसरी सहन गर्न सक्छ जो प्रेमिलो, दयालु, साथै पवित्र पनि हुनुहुन्छ? त्यसले परमेश्‍वरको आगमनको प्रशंसा र जयजयकार कसरी गर्न सक्छ? यी चापलुसहरू! तिनीहरूले दयाको बदलीमा घृणा गर्छन्, तिनीहरूले परमेश्‍वरलाई तुच्छ ठानेको धेरै भइसक्यो, तिनीहरूले परमेश्‍वरसित दुर्व्यवहार गर्छन्, तिनीहरू चरम रूपमा क्रूर छन्, तिनीहरूमा परमेश्‍वरप्रति अलिकति पनि आदर छैन, तिनीहरू लुट्छन् र खोस्छन्, तिनीहरूले सबै विवेक गुमाएका छन्, तिनीहरू सबै विवेकको विरुद्धमा जान्छन्, तिनीहरूले निर्दोष मानिसहरूलाई मूर्ख बनाएका छन्। प्राचीनका पुर्खाहरू? प्रिय अगुवाहरू? तिनीहरू सबैले परमेश्‍वरको विरोध गर्छन्! तिनीहरूका हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। धार्मिक स्वतन्त्रता? नागरिकहरूका वैधानिक अधिकार र हितहरू? ती सबै पाप ढाक्ने युक्तिहरू हुन्। … परमेश्‍वरको काममा त्यस्तो अभेद्य बाधा किन पार्नु? परमेश्‍वरका मानिसहरूलाई धोका दिन किन विभिन्न युक्तिहरू प्रयोग गर्नु? साँचो स्वतन्त्रता र वैधानिक अधिकार र हितहरू कहाँ छन्? निष्पक्षता कहाँ छ? सान्त्वना कहाँ छ? स्नेह कहाँ छ? परमेश्‍वरका मानिसहरूसित चलाकी गर्न किन छलपूर्ण युक्तिहरू प्रयोग गर्नु? परमेश्‍वरको आगमनलाई दमन गर्न किन शक्ति प्रयोग गर्नु? उहाँले सृष्टि गर्नुभएको पृथ्वीमा परमेश्‍वरलाई स्वतन्त्र रूपमा घुम्ने अनुमति किन नदिनु? परमेश्‍वरले उहाँको शिर टेकाउने ठाउँ कहीँ नपाउने गरी किन उहाँको खेदो गर्नु?” (वचन देहमा देखा पर्नुहुन्छको “काम र प्रवेश (८)”)। “परमेश्‍वरले यी मानिसहरूलाई जगाउन लाग्नुभएको छ, जो दुःखको बोझले दबिएका छन्, उनीहरू पूर्ण रूपमा नबिउँझिञ्‍जेलसम्म जगाउनुहुनेछ र उनीहरूलाई कुइरोबाट बाहिर निकालेर त्यो ठूलो रातो अजिङ्गरलाई अस्वीकार गर्न लगाउनुहुनेछ। उनीहरू आफ्नो सपनाबाट बिउँझनेछन्, ठूलो रातो अजिङ्गरको सारलाई चिन्न सक्‍नेछन्, आफ्नो सम्पूर्ण हृदय परमेश्‍वरलाई दिन सक्षम हुनेछन्, अन्धकारका शक्तिहरूको दमनबाट माथि उठ्नेछन्, संसारको पूर्वमा खडा हुनेछन्, र परमेश्‍वरको विजयको प्रमाण बन्नेछन्। यस प्रकारले मात्र परमेश्‍वरले महिमा प्राप्त गर्नुहुनेछ” (वचन देहमा देखा पर्नुहुन्छको “काम र प्रवेश (६)”)। परमेश्‍वरका वचनहरूले मलाई के बुझ्न मदत गरे भने, परमेश्‍वर देह हुनुभएको छ र आखिरी दिनहरूमा पृथ्वीमा आउनुभएको छ अनि मानवजातिलाई धुन र मुक्ति दिन काम गरिरहनुभएको र सत्यता व्यक्त गरिरहनुभएको छ। कम्युनिष्ट पार्टीलाई सबैले सत्य स्विकार्नेछन्, परमेश्‍वरलाई पछ्याउनेछन्, र परमेश्‍वरको मुक्ति पाउनेछन्, अनि उनीहरू पार्टीको नियन्त्रणबाट मुक्त हुनेछन् भन्‍ने डर छ। त्यसैले, उनीहरू उन्मत्त भएर विश्‍वासीहरूलाई दमन र गिरफ्तार गर्छन्, र सर्वशक्तिमान् परमेश्‍वरको मण्डलीलाई बदनाम र निन्दा गर्न हरप्रकारका झूट सृजना गर्छन्, मानिसहरूलाई धोका दिन्छन् र उक्साउँछन्, आफूसँगै परमेश्‍वरलाई इन्कार र विरोध गर्न लगाउँछन्। यो घृणित कुरा हो! कम्युनिष्ट पार्टीले मेरो परिवारलाई मूर्ख बनाएकोले गर्दा नै उनीहरूले मलाई त्यस्तो व्यवहार गरेका हुन्। पार्टीले मानिसहरूको आँखामा धूलो हाल्न यी सबै झूटहरू प्रयोग गर्छ ताकि सबैले उनीहरूसँगै परमेश्‍वरविरुद्ध लडून् र अन्ततः नरकमा सजाय पाऊन्। त्यो त शैतानको चाल हो। त्यो मोडमा आएर मलाई एकदमै स्पष्ट भयो, कम्युनिष्ट पार्टी पिशाचहरूको एउटा झुण्ड मात्र हो र त्यसले परमेश्‍वरसँग लडाइँ गर्छ, मानिसहरूलाई हानि गर्छ र उनीहरू सबैलाई निल्छ। मलाई थाहा थियो, म उनीहरूको चालमा फस्‍न सक्दिनँ, र मेरो परिवारले मलाई जेसुकै गरे पनि, म परमेश्‍वरलाई धोका दिन सक्दिनँ, मैले उहाँलाई पछ्याइरहनुपर्छ र आफ्नो कर्तव्य निर्वाह गरिरहनुपर्छ।

उनले मेरो जन्मथलोका केही आफन्त र साथीलाई फोन गरेछन्, र त्यसपछि उनीहरूले मलाई कल गरे र एउटाले अर्कोलाई फोन दिँदै मलाई पालैपालो केरकार गरे। मेरा दाजुले भने, “यस्तो जवान उमेरमा तिमी जो पनि गर्न सक्छौ। के परमेश्‍वरमा विश्‍वास गर्नुपर्छ र? तिमी गृहणी हौ, छोराछोरी पाउनु र परिवारको देखभाल गर्नु तिम्रो जिम्मेवारी हो। परमेश्‍वरमा विश्‍वास गरेर किन दुःख पाउछौ? यदि तिमीले विश्‍वास गऱ्यौ भने, पार्टीले तिमीलाई पक्रेर जेलमा हाल्नेछ। हामी केवल सामान्य मानिस हौँ—हामी कसरी त्यसको सामना गर्न सकौंला र?” मेरी काकीले फोन लिइन् र भनिन्, “तिम्रो दिमाग बिग्रियो कि के हो? त्यस्तो राम्रो परिवार तिम्रो विश्‍वासले गर्दा टुक्रिनु चाहिं हुँदैन। के तिमीलाई आफ्नो परिवारको वास्ता छैन? तिमी ज्यादै जब्बर हुँदै छौ!” अर्की काकीले चिच्याउँदै भनिन्, “तिम्रो विवाह भएको धेरै भएको छैन र तिम्रो छोरा सानै छ। यदि तिमी जेल पऱ्यौ भने, उसलाई के हुनेछ? हेर, मेरो कुरा सुन—यो तिम्रै भलाइको लागि हो।” त्यसपछि, मेरा जेठो दाजुले फोन लिए र भने, “यदि तिमी यसैमा जिद्दी गर्छौ भने, उसले छुटनाम गर्नेछ र घरमा फर्केर आउने त सोच्दै नसोचे हुन्छ। हामी तिमीसँग नाता तोड्नेछौँ!” मेरी ८० वर्षकी बज्यैले समेत फोनमा रुँदै भनिन्, “तिमी यसो गर्न सक्दिनौ। तिमी गिरफ्तार भयौ के होला? मेरो कुरा सुन। हामी तिम्रो भलाइ चाहन्छौँ।” कुरा सकिएपछि, मलाई साह्रै नराम्रो लाग्यो। म उनीहरूलाई धेरै कुरा बताउन चाहन्थेँ। तपाईंहरू भन्‍नुहुन्छ त्यो मेरो भलाइको लागि हो, तर के वास्तविक कुरा त्यही हो त? यदि सर्वशक्तिमान् परमेश्‍वरले नबचाउनुभएको भए म धेरै अघि नै मरिसकेकी हुन्थेँ, तब के म आज यहाँ हुनेथेँ र? वास्तवमा कसले चाहिँ यो एकदमै राम्रो घरलाई भत्काउँदै छ? कसले चाहिँ वास्तवमा यो परिवारलाई टुक्राउँदै छ? मैले होइन, कम्युनिष्ट पार्टीले। कम्युनिष्ट पार्टीले विश्‍वासीहरूलाई गिरफ्तार गर्छ र सताउँछ, तर पार्टीलाई घृणा गर्नुको साटो, उनीहरू त्यसको पक्ष लिन्छन्, मलाई दबाउँछन् र परमेश्‍वरलाई धोका दिन लगाउँछन्, यहाँसम्म कि मसित सबै नाता तोड्ने र मलाई इन्कार गर्ने धम्की दिन्छन्। कसरी उनीहरूले सही र गलत चिन्‍न नसकेका? के उनीहरू साँच्‍चै मेरो भलाइ चाहन्छन् त? उनीहरू कस्ता प्रकारका परिवार हुन्? मेरो जीवन परमेश्‍वरले दिनुभएको हो। मैले परमेश्‍वरको प्रेमको पैँचो तिर्न आफ्नो कर्तव्य निर्वाह गर्नुमा के गलत छ? विश्‍वास गर्नु र जीवनमा सही मार्ग पछ्याउनुमा के गलत छ? केही दिनसम्म मेरो परिवारले फोन गरेर मलाई निरन्तर भाषण छाँट्यो। म एकदमै पीडामा थिएँ, त्यसैले मैले तुरुन्तै परमेश्‍वरलाई प्रार्थना गरेँ र मेरो हृदय जाँच्न आग्रह गरेँ। अन्त्यमा, म भेलाहरूमा गइरहेँ र आफ्नो कर्तव्य निभाइहेँ।

मेरा श्रीमानले मलाई उनैले तयार पारेको छुटनामको कागज दिए र भने, “यदि तिमी आफ्नो विश्‍वासमा रहिरहन्छौ भने, छुटनाम गरौँ। हामी छुट्टिएपछि, तिमीले छोरालाई भेट्न पाउनेछैनौ। यदि तिमीले सर्वशक्तिमान् परमेश्‍वरमा विश्‍वास गर्न छोड्यौ भने, म कहिल्यै केही भएको छैनजस्तो गर्नेछु।” मैले त्यो कागज उठाएर हेरेँ। मलाई कुनै सरसामान, व्यापारिक अंश, र सम्पत्तिको भाग दिइनेथिएन र छोरा राख्‍ने अधिकार उनले पाउनेथिए। मेरो हात रित्तो हुनेथियो। तर यदि मैले छुटनाम गर्न मानिनँ भने, उनले मलाई र मेरी आमालाई पुलिसकहाँ सुम्पनेथिए र सर्वशक्तिमान् परमेश्‍वरमा विश्‍वास गर्नेहरू हुन् भनेर रिपोर्ट गर्नेथिए। मैले बुझेँ, उनले यो सब निकै अघि नै योजना बनाएका थिए, हाम्रो सबै कुरा गोप्य रूपले नामसारी गरेका थिए, ताकि छुटनाम हुँदा बाँड्नुपर्ने कुनै सम्पत्ति नहोस्। मेरो हातमा भएको छुटनामको कागजलाई हेर्दा, म फेरि एकपटक सङ्कटमा परेँ। यदि मैले यसमा हस्ताक्षर गरेँ भने, त्यसको अर्थ मैले घर छोड्नुपर्छ र छोरालाई फेरि कहिल्यै देख्‍न पाउनेछुइनँ। ऊ सानै थियो—म ऊसित छुट्टिनु सक्दिनथेँ। म अति पीडामा परेँ। मैले लाचार हुँदै परमेश्‍वरलाई पुकारेँ, बलियो हुन सकूँ भनेर उहाँलाई मार्गदर्शन मागेँ। त्यसपछि, परमेश्‍वरका वचनहरूबाट यस कुराबारे विचार गरेँ: “जाँचहरूबाट भएर जाँदा मानिसहरू कमजोर हुनु वा उनीहरूभित्र नकारात्मकता हुनु वा परमेश्‍वरको इच्छा वा तिनीहरूका अभ्यासको मार्गबारे स्पष्ट नहुनु सामान्य कुरा हो। तर कुनै पनि अवस्थामा परमेश्‍वरको कामप्रति तँमा विश्‍वास हुनुपर्छ, अनि जसरी अय्यूबले परमेश्‍वरलाई इन्कार गरेनन्, तैँले पनि त्यसो गर्नु हुँदैन। … तेरो अनुभवमा तँ परमेश्‍वरको वचनद्वारा जस्तै शोधनबाट भएर जानु परे पनि, संक्षेपमा, परमेश्‍वरले मानव जातिबाट चाहनुभएको कुरा भनेको तिनीहरूका विश्‍वास र उहाँको निम्ति तिनीहरूको प्रेम नै हो। यस्तो प्रकारले काम गरेर उहाँले मानिसहरूको विश्‍वास, प्रेम र आकांक्षाहरूलाई सिद्ध पार्नुहुन्छ” (वचन देहमा देखा पर्नुहुन्छको “सिद्ध बनाइनुपर्नेहरू शोधनको प्रक्रियाबाट भएर जानैपर्छ”)। “तैँले सत्यताको लागि कष्ट भोग्‍नैपर्छ, तैँले आफैलाई सत्यतामा समर्पित गर्नैपर्छ, तैँले सत्यताको लागि अपमान सहनैपर्छ र अझै बढी सत्यता प्राप्त गर्नको लागि तैँले अझै बढी कष्टमार्फत गुज्रनैपर्छ। तैँले गर्नुपर्ने कुरा यही हो। शान्तिपूर्ण पारिवारिक जीवनको खातिर तैँले सत्यतालाई फ्याँक्‍नु हुँदैन र क्षणिक सुखचैनको खातिर तैँले आफ्‍नो जीवनको प्रतिष्ठा र सत्यनिष्ठालाई गुमाउनु हुँदैन। तैँले जुन कुरा सुन्दर र असल छन् ती सबै कुराको खोजी गर्नुपर्छ, र तैँले जीवनमा अझै अर्थपूर्ण रहेको मार्गलाई पछ्याउनुपर्छ” (वचन देहमा देखा पर्नुहुन्छको “पत्रुसका अनुभवहरू: सजाय र न्यायसम्‍बन्धी उनको ज्ञान”)। परमेश्‍वरका यी वचनहरूले मलाई सान्त्वना र प्रोत्साहन दिए अनि अभ्यासको मार्ग प्रदान गरे। मैले बुझेँ, मेरा श्रीमानले मलाई छुटनाम गर्ने धम्की दिनु परमेश्‍वरले हुन दिनुभएको कुरा थियो। अय्यूबलाई परीक्षा आउँदाको घटनाबारे सोचेँ। तिनीसित भएका सबै कुरा तिनीबाट खोसिए र रातारात तिनका सबै छोराछोरी मरे। शरीर पुरै घाउले ढाकिएर तिनी खरानीको थुप्रोमा बसिरहेका थिए। तिनलाई आफ्नी पत्‍नीले समेत नकारिन् र तिनका साथीहरूले तिनको खिल्ली उडाए र आलोचना गरे। तर यी सबै पीडा भोग्दा तिनले अझै यसो भन्दै परमेश्‍वरको प्रशंसा गरे, “यहोवाले दिनुभयो र यहोवाले नै लानुभएको छ; यहोवाको नाउँको प्रशंसा होस्” (अय्यूब १:२१)। त्यो मात्र साँचो विश्‍वास हो। मेरो सन्दर्भमा भन्‍नुपर्दा, जे सुकै होस्, म परमेश्‍वरलाई अन्त्यसम्म पछ्याउनेछु भनेर मैले दृढ्तापूर्वक र सङ्कल्पसाथ परमेश्‍वरसँग प्रतिज्ञा गरेकी थिएँ। तर, श्रीमानले छुटनाम गर्ने धम्की दिंदा, म नकारात्मकता र कमजोरीको फन्दामा अल्झिएँ। त्यो, परमेश्‍वरप्रति साँचो विश्‍वास थिएन। मैले के पनि सोचेँ भने, मेरा श्रीमानले पार्टीका झूटहरू सुनेदेखि नै, परमेश्‍वरका वचनहरूको मेरो पुस्तक मात्र च्यातेनन्, मलाई हिंस्रक व्यवहार पनि गरे, र झण्डैले ज्यान लिए। मेरो विश्‍वासको कारण आफू फसिएला भन्‍ने डरले, अब उनी मसित छुटनाम गर्न मात्र चाहँदैनन् मलाई फुटेको कौडी नदिन र छोरादेखि परै राख्‍न समेत चाहन्छन्। म सहमत नभए, उनले मलाई पक्राउनेछन्। उनी कस्ता प्रकारका पति हुन्? के उनी दुष्ट थिएनन् र? मैले परमेश्‍वरले भन्‍नुभएको कुरा सम्झेँ: “विश्‍वासी र अविश्‍वासीहरू मिल्दो छैनन्; बरु, उनीहरू एक अर्काको विपक्षमा छन्” (वचन देहमा देखा पर्नुहुन्छको “परमेश्‍वर र मानिस एकसाथ विश्राममा सँगै प्रवेश गर्नेछन्”)। मैले बुझेँ, मेरा श्रीमानले मलाई छुटनाम गर्ने धम्की दिइरहेका थिए किनभने उनले कम्युनिष्ट पार्टीको कुरा सुने र परमेश्‍वरलाई घृणा गरे। हामी पति र पत्‍नी भए पनि, उनले पार्टीलाई पछ्याइरहेका थिए, परमेश्‍वरको विरोध गर्ने नरकको मार्ग हिंडिरहेका थिए। मचाहिँ सत्यता र अनन्त जीवन प्राप्त गर्न परमेश्‍वरलाई पछ्याउने मार्गमा थिएँ। विश्‍वासीहरू र अविश्‍वासीहरू बेग्लाबेग्लै मार्गहरूमा हुन्छन्। म उनलाई अबउप्रान्त मेरो बाटोको काँडा हुन दिन सक्दिनँ भनेर मलाई थाहा थियो। उनले मलाई जति धेरै दमन गरे, परमेश्‍वरलाई पछ्याउन, गवाहीको रूपमा खडा हुन र शैतानलाई लज्‍जित पार्न उति नै धेरै म कटिबद्ध भएँ। त्यसैले मैले उनलाई छुटनाम गर्न सहमत छु भनेँ।

छुटनाम गर्ने अन्तिम दिन नआएसम्म, छुटनामपछि म खाली हात हुन्छु भनेर केही चिन्ता भने लागी नै रह्यो। त्यसपछि मैले कसरी जीवन धान्‍ने? मैले हाम्रो घर र व्यापारको लागि यत्तिका वर्ष कत्ति हड्डी घोटेकी थिएँ, त्यसको फल त खाली हात हुनुपऱ्यो भनेर सोच्दा, आफूलाई सम्हाल्न गाह्रो भयो। त्यसपछि, मैले परमेश्‍वरका वचनहरूबारे सोचेँ: “के तैँले तेरो भावी अस्तित्वको मार्गको लागि विचार, योजना वा तयारी गर्ने कार्यलाई मेरो खातिर त्याग्‍न सक्छस्?” (वचन देहमा देखा पर्नुहुन्छको “एउटा अत्यन्तै गम्भीर समस्या: विश्‍वासघात (२)”)। परमेश्‍वरको यो प्रश्‍नले साँच्‍चै मलाई लज्‍जित तुल्यायो। सबैले भन्छन्, कठिनाइले इमानदारिताको परीक्षा लिन्छ, र मैले अलिकति कठिनाइ भोग्‍नुपर्दा, आफ्ना व्यक्तिगत हितबारे मात्र सोचेँ। के त्यो परमेश्‍वरप्रतिको साँचो विश्‍वास थियो? म पूर्ण रूपले परमेश्‍वरको हातमा थिएँ, त्यसैले, आफूलाई उहाँमा पूर्ण रूपले सुम्पन र मेरो निकासबारे चिन्ता नगर्न म कटिबद्ध थिएँ। म उहाँका प्रबन्धहरूप्रति समर्पित हुन इच्छुक थिएँ। हामीले सबै कागजमा हस्ताक्षर गरिसकेपछि मैले उनलाई सोधेँ, “छुटनाम गर्न तपाईं किन दृढ़ हुनुभयो?” उनले भने, “मेरो काकाको छोराले भनेअनुसार, सरकारले गोप्य कागजात जारी गरेको छ र त्यसमा के भनिएको छ रे भने, सर्वशक्तिमान् परमेश्‍वरमा विश्‍वास गर्नेहरू पहिलो प्राथमिकतामा परेका अपराधीहरू हुन् र कुनै पनि पार्टी सदस्यको परिवारमा कुनै विश्‍वासी भेट्टाएमा उसलाई पार्टीबाट निष्कासित गरिनेछ, निजामती सेवकहरूलाई कामबाट बर्खास्त गरिनेछ, उनीहरूका छोराछोरीले विश्‍वविद्यालयमा प्रवेश पाउनेछैनन्, उनीहरूका आमाबुबाको पेन्सन रद्द गरिनेछ र उनीहरूको पारिवारिक सम्पत्ति जफत गरिनेछ। कुनै बेला अपराधीको परिवारलाई नौ पुस्तासम्म फसाइन्थ्यो, र अहिले सर्वशक्तिमान् परमेश्‍वरमा विश्‍वास गर्नेका सबै आफन्तहरूलाई फसाइन्छ। त्यसैले, मैले अरू सबैलाई जोगाउन तिमीलाई जान दिनुपऱ्यो। नत्र, मेरो जेठा दाजु पार्टीबाट निकालिनेछन्।” उनले त्यसो भनेको सुनेर मलाई असाध्यै रिस उठ्यो। परमेश्‍वर मानवजातिलाई मुक्ति दिन आउनुभएको छ, जुन असाध्यै राम्रो कुरा हो, सबै मानवजातिका लागि आशिष् हो। तर कम्युनिष्ट पार्टीले उन्मत्त भएर परमेश्‍वरविरुद्ध लडिरहेको छ र उहाँलाई घृणा गर्छ। यसले परमेश्‍वरको कामलाई बाधा दिन र नष्ट गर्न सबै प्रकारका घृणित माध्यमहरू प्रयोग गरिरहेको छ र यसले रोकिने नामै लिँदैन। उनीहरू हत्यारा, क्रूर पिशाचहरूको झुण्ड हुन्! मैले ठूलो रातो अजिङ्गरको साँचो अनुहार वास्तवमै देखेँ र त्यसउप्रान्त त्यसद्वारा मूर्ख भइनँ। मैले परमेश्‍वरको प्रेमको पैँचो तिर्न आफ्नो कर्तव्य राम्ररी गर्ने र शैतानलाई लज्‍जित पार्ने सङ्कल्प गरेँ। त्यसपछि, मैले मेरो घर छोडेँ र सुसमाचार सुनाउने आफ्नो कर्तव्य निरन्तर गरिरहेँ। परमेश्‍वरलाई धन्यवाद होस्!


४४. आफ्नै इच्छानुसार कर्तव्य निर्वाह गर्दाका परिणामहरू

सिनसिन, चिन

जून २०२० मा, म मण्डलीको अगुवा चुनिएँ। सुरुमा, मलाई काममा समस्या हुँदा म सचेतनापूर्वक सिद्धान्तहरूको खोजी गर्थेँ, र कुनै काम कसरी गर्नुपर्छ भनी जाने पनि, म सहकर्मीहरूको सल्लाह माग्थेँ र हामी सहमतिमा पुगेपछि मात्र काम गर्थेँ। तैपनि, केही समयपछि, अधिकांश समय मेराआफ्नै सुझावहरू ज्यादा उचित भएको पाएँ। साथै, विगतमा म एक अगुवा र कामदार भएकीले मलाई के लाग्यो भने मैले केही सिद्धान्तहरू बुझेकी छु, र मानिस तथा चीजहरू दुवैको निरीक्षण गर्न, साथै काममा अझ त्रुटिरहित रूपले व्यवस्थापन गर्न सक्छु। विशेषगरी, एक पल्ट जब सुसमाचारको कामले राम्रो नतिजा दिइरहेको थिएन, र मेरी सहकर्मी सिस्टरले त्यो कसरी समाधान गर्ने थाहा थिएन, मैले सुसमाचार प्रचार कार्यमा संलग्न सबै ब्रदर र सिस्टरहरू भेटघाट गर्ने प्रस्ताव राखेँ, ताकि हामी यस कार्यमा भएका कठिनाइहरू बारे सङ्गति गर्न र समाधानका लागि सत्यताको खोजी गर्न सकौँ। केही समय बितेपछि, हरेक ब्रदर-सिस्टर आफ्नो कर्तव्य निभाउन आफ्ना क्षमता प्रभावकारी रूपमा प्रयोग गर्न सक्षम भए, र सुसमाचारको कामको प्रभावकारितामा महत्त्वपूर्ण सुधार भयो। अनजानमा, म अहङ्कार र आत्मसन्तुष्टिको अवस्थामा फसेँ, मलाई के लाग्यो भने मसँग काम गर्ने क्षमता छ र म कर्मचारी र मण्डलीको काम दुवै, राम्रोसँग व्यवस्थापन गर्न सक्छु।

केही महिनापछि मण्डलीले एक जना सुसमाचार डिकन चुन्नु पर्ने भयो। चुनाउ अघि, म मण्डलीका सबै मानिसहरूकहाँ गएँ, र सिस्टर लि याङ सबैभन्दा योग्य छिन् भन्‍ने सोचेँ। उनले धेरै वर्षदेखि विश्‍वास गरेकी थिइन्, त्याग गर्न र समर्पित हुन सक्थिन्, साथै उनको दिमाग तिखो थियो। विगतमा उनी सुसमाचार प्रचार गर्न धेरै ठाउँमा गएकी पनि थिइन्, जसले केही परिणामहरू ल्याएको थियो। यति बेला, उनी भर्खरै सहरबाहिरबाट फर्केकी थिइन् र पहिल्यै धेरै मानिसहरूको हृदय परिवर्तन गराएकी थिइन्, यसैले मैले उनी सुसमाचार डिकन हुन उपयुक्त छिन् भन्‍ने सोचेँ। तर उनमा धेरै अहङ्कारी स्वभाव छ, प्रायः अरूलाई नियन्त्रणमा राख्छिन्, र आफ्नो कर्तव्य पूरा गर्ने मानिसहरूको उत्साहलाई निरुत्साहित गर्छिन् भन्‍ने केही मूल्याङ्कनहरू हेरेपछि, म हिच्किचाएँ। तर त्यसपछि मैले सोचेँ, “उनमा काम गर्ने राम्रो योग्यता छ र सुसमाचार प्रभावकारी रूपमा प्रचार गर्न सक्छिन्, अनि उनमा यी समस्याहरू भएपनि हामी सबैले सहयोग गरेसम्म, यो त्यत्ति ठूलो समस्या नहोला।” केही क्षण यसबारे सोचेपछि, आखिरमा अझै पनि मलाई लि याङ सुसमाचार डिकन हुनका निम्ति उपयुक्त छिन् जस्तो लाग्यो। भोलिपल्ट, मैले आफ्ना विचारहरू मेरो सहकर्मीलाई बताएँ। उनले जवाफ दिइन्, “लि याङले अरूलाई कठोरतासाथ नियन्त्रणमा राख्छिन्। उनी आफैँले सुसमाचार प्रचार गर्नु राम्रो हो, तर मलाई के चिन्ता लाग्छ भने, सुसमाचार डिकन बनिन् भने उनले सुसमाचारको काममा बाधा पुर्‍याउँछिन्, यसैले हामी सावधान हुनुपर्छ।” मेरी सिस्टरले त्यसो भनेको सुन्दा म त्यत्ति खुशी भइनँ। मैले सोचेँ, “तपाईंले परमेश्‍वरमा विश्‍वास गरेको थोरै समय मात्र भएको छ, यसैले तपाईंको विचार अति एकतर्फी छ। म मानिस तथा कामकुराहरूलाई अझ सटिक रूपले नियाल्छु, यसैले मेरो कुरा सुन्नु गलत हुँदैन।” मेरो अनुहारमा तिरस्कारको भाव ल्याउँदै मैले भनेँ, “सुसमाचार डिकन चुन्दा, सबैभन्दा महत्त्वपूर्ण कुरा कुनै व्यक्तिमा काम गर्ने क्षमता र सुसमाचार प्रचार गर्ने दक्षता छ कि छैन भन्‍ने हो। लि याङ अहङ्कारी र अरूलाई नियन्त्रणमा राख्ने स्वभावकी हुन सक्छिन्, तर उनीसँग काम गर्ने क्षमता छ, र उनले सुसमाचार प्रचार गरेर परिणामहरू प्राप्त गर्न सक्छिन्। हामीले मानिसहरूलाई तिनीहरूका सामर्थ्य तथा योग्यताहरू मुताबिक प्रयोग गर्न सिक्नुपर्छ र तिनीहरूका ससाना समस्याहरूमा अल्झिनुहुँदैन।” यो सुनेपछि मेरी सहकर्मीले बिलकुल चित्त बुझाइन्, यसैले उनले अरू केही भनिनन्।

त्यसपछि, चुनावको बारेमा मेरा ब्रदर-सिस्टरहरूसँग सङ्गति गरिरहँदा, मैले चुनावका सिद्धान्तहरूको विषयमा सङ्गति गरिनँ, तर जानाजानी के कुरामा जोड् दिएँ भने जोसँग काम गर्ने क्षमता छ र आफ्नो कर्तव्य गर्नमा प्रभावकारी छ उ नै चुनिनुपर्छ। मैले गरेको सङ्गतिद्वारा प्रभावित भएर धेरै जना ब्रदर-सिस्टरहरूले लि याङलाई सुसमाचार डिकन बन्नका निम्ति भोट दिए। त्यस समय, म धेरै खुशी भएँ। तर त्यसपछि, मेरी बरिष्ठ अगुवाले लि याङको मूल्याङ्कन पढेपछि, के भनिन् भने लि याङले सधैँ अरूलाई नियन्त्रणमा राख्छिन्, अरूको उत्साहलाई निरूत्साहित पार्छिन्, उनी विशेषगरी अहङ्कारी थिइन्, र आफ्ना ब्रदर-सिस्टरहरूका सल्लाह स्वीकार गर्दिनन्, यसैले उनलाई सुसमाचार डिकनको रूपमा चुन्दा काममा सहजै बाधा पुग्न सक्छ। मैले सोचेँ, “तपाईं मण्डलीका कर्मचारीहरूको अवस्था जान्नुहुन्न। यदि तपाईं कामकुराहरूका विषयमा हरसमय धेरै कठोर हुनुभयो भने, हामी यस कामका निम्ति कहिल्यै पनि उपयुक्त व्यक्ति भेट्टाउनेछैनौँ। त्यसमाथि, ली याङ अरूको सुझावको पूर्ण विरुद्धमा छैनन्। पछिल्लो समय मैले उनलाई काँटछाँट गर्दा उनले त्यसलाई स्वीकार गरिन्। यो भूमिकाको लागि उनी पर्याप्त योग्य छिन्।” यसबारे सोचेर मैले तुरुन्तै भनेँ, “लि याङले आलोचना र काँटछाँट स्वीकार गर्न सक्छिन्, र उनको सुसमाचार प्रचार प्रभावकारी छ। भविष्यमा हामी उनलाई उनको अहङ्कारी स्वभाव हटाउन अझ बढी सहायता गर्न सक्छौं, उनले अझै पनि यो पद सम्हाल्न सक्छिन्। त्यसबाहेक, अहिले मण्डलीमा उनीभन्दा बढी उपयुक्त व्यक्ति कोही पनि छैन।” यो सुनेपछि अगुवाले चित्त बुझाउँदै भने, “त्यसो भए उनले केही समय अभ्यास गरून् र हामी हेर्नेछौं। उनले मानिसहरूलाई आक्रमण गरिरहेकी र काममा बाधा पुर्‍याएकी तपाईंले फेला पार्नुभयो भने, उनलाई तुरुन्तै बर्खास्त गर्नुहोस्।” र यसरी लि याङ सुसमाचार डिकन बनिन्।

धेरै समय नबित्दै, मेरी सहकर्मीले भनिन्, “हालै, म लि याङसँग सम्पर्कमा रहेकी छु र उनले अझै पनि मानिसहरूलाई नराम्रोसँग नियन्त्रणमा राखेकी पाएकी छु। उनले सुसमाचारका कामदारहरूमा कमी-कमजोरीहरू हुँदा, सङ्गतिद्वारा उनीहरूलाई सहायता गर्दिनन, बरू तिनीहरू बेकम्मा छन् र अति सुस्तगतिमा अघि बढ्छन् भन्दै उल्टो उनीहरूको कटु आलोचना गर्छिन्। उनी सबै काम आफू एक्लैले गर्ने र अरू ब्रदर-सिस्टरहरूसँग सहकार्य गर्नु धेरै थकाइलाग्दो हुने बताउँछिन्, जसले सबै जनालाई नकारात्मक स्थितिमा पुऱ्याउँछ।” मैले यस्तो सोच्दै उनका कुरालाई गम्भीरतापूर्वक लिइनँ, “भ्रष्टता सबैमा हुन्छ। लि याङले आफ्नो कर्तव्य प्रभावकारी रूपमा पूरा गर्न सक्छिन् भने ठीक छ। तपाईंका अनुभव तथा सूक्ष्म दृष्टि धेरै खोक्रा छन्। मैले उनीजस्ता धेरै जना देखेकी छु। हामीले उनलाई बेलाबेलामा सङ्गति र काँटछाँट गर्‍यौँ भने उनले अझै पनि काम गर्न सक्छिन्।” यसैले मैले मेरी सहकर्मीलाई भनेँ, “हामी उनका क्षमताहरूमा बढी ध्यान दिऔँ। उनी अहङ्कारी छन्, तर उनी सुसमाचार प्रचार गर्न सक्छन्। हामी यस्ता ससाना गल्तीहरूमा सहनशील हुनुपर्छ। म भविष्यमा उनीसँग अझ धेरै सङ्गति गर्नेछु।” अब मद्वारा खण्डन गरिएकी मेरी सहकर्मीसँग भन्न बाँकी केही रहेन। पछि, मैले लि याङलाई देख्दा, उनका समस्याहरूको खुलासा र विश्लेषण गर्न चाहेँ, तर हाम्रो भेट भएको क्षण उनले सुसमाचारको काम अहिले धेरै प्रभावकारी भएको बताइन्। मैले देखेँ उनी आफ्नो कर्तव्यमा अति नै सक्रिय भएकी देखेँ, त्यसैले मैले उनको अहङ्कारी स्वभाव र अरूलाई नियन्त्रणमा राखेको विषयबारे संक्षेपमा मात्र उल्लेख गरेँ, र उनले आफ्ना ब्रदर र सिस्टरहरूसँग कसरी सही प्रकारले व्यवहार गर्नुपर्छ भन्‍ने विषयमा सङ्गति गरेँ। त्यो सुनिसकेपछि, उनले आफूमा परिवर्तन ल्याउन तयार रहेकी बताइन्, त्यसैले मैले अरू केही भनिनँ। पछि, धेरै सिस्टरहरूले एक पछि अर्को गर्दै के रिपोर्ट गरे भने लि याङले वास्तविक काम नगर्ने मात्र होइन, उनी ब्रदर र सिस्टरहरूलाई कठिनाइ हुँदा समस्या समाधान गर्न सत्यताका आधारमा सङ्गति गर्दिनन्, र उनी अझ रिसाउँछिन्, अनि उनीहरूलाई नकारात्मक अवस्थामा पुर्‍याउने गरी उनीहरूलाई गाली र निन्दा गर्छिन्। परिणामस्वरूप, सुसमाचारको कामको प्रभावकारितामा ठूलो ह्रास आयो। मैले सोचेँ, “के मैले उनलाई डिकनको रूपमा चुन्न जोड दिनु साँच्चै गलत थियो? ब्रदर र सिस्टरहरूले धेरै पटक भनिसकेकाले, म अब आफ्नो विचारमा अडिग रहन सक्दिनँ।” त्यसपछि,मैले लि याङको बारेमा सबैले गरेका मूल्याङ्कनहरू सङ्कलन गरेँ, अनि मैले के देखेँ भने उनी सुसमाचार प्रचारमा प्रायः आफ्नो धेरै वर्षको अनुभवमा निर्भर हुँदै माथिबाट अरूलाई हप्काउने र निन्दा गर्ने गर्थिन्, जसले गर्दा उनीहरू थिचोमिचो तथा नकारात्मक अवस्थामा पुगेको अनुभव गर्थे, आफ्ना कर्तव्यहरू सहज रूपले पूरा गर्न असमर्थ हुन्थे। जब अरूले उनका समस्याहरू औल्याउँथे, उनी बहस गर्थिन् र आफ्नो बचाउ गर्थिन्। धेरै मानिसहरूले उनलाई सङ्गति दिए, तर उनले त्यसलाई स्वीकार गरिनन्। ती मूल्याङ्कनहरू पढेर म अवाक् बनेँ। मैले लि याङका समस्याहरू त्यत्ति गम्भीर छन् भन्‍ने आशा गरेकी थिइनँ। काम गरेको यति धेरै वर्षपछि मैले गलत व्यक्तिलाई डिकन हुनका निम्ति चुनेँ, कामलाई लथालिङ्ग पारेँ, र अरू ब्रदर र सिस्टरहरूको माझमा गुनासोहरू उत्पन्न गराएँ। यो सबै कुरा सहन गर्न मलाई गाह्रो भइरहेको अनुभव गरेँ। पछि, लि याङको उस्तैखाले व्यवहार रहिरहेकोले, उनी सुसमाचार डिकन बन्न अनुपयुक्त छिन् भन्‍ने निर्णय गरियो, र उनलाई बर्खास्त गरियो।

लि यााङलाई बर्खास्त गरेपछि मैले यस्तो अनुभव गरेँ, जुन म बयानै गर्न सक्दिनँ, मेरो अनुहारमाा जोडले थप्पड हानेको जस्तो लाग्यो। मैले मेरी सहकर्मीले हरसमय लि याङका समस्याको बारेमा कुरा गरेको सम्झेँ, तर मैले त्यसलाई गम्भीरतापूर्वक लिइनँ, परिणामस्वरूप मण्डलीको काममा गम्भीर हानि गराएँ। मैले अति ठूलो पछितो र दोषी महसुस गरेँ, र आफैलाई सोधेँ, “मैले ली याङलाई चुनेर कसरी यति ठूलो गल्ती गर्न पुगेँ? मैले यी असफलताहरूमाथि कसरी चिन्तन गर्नुपर्छ, र म सत्यताको कुन पक्षमा प्रवेश गर्नुपर्छ?” मैले परमेश्‍वरको प्रार्थना गरेँ, मलाई अन्तर्दृष्टि दिनुहोस् ताकि म आफैँलाई चिन्न सकूँ भन्दै उहाँलाई बिन्ति गरेँ। मैले परमेश्‍वरको वचनको यो खण्ड पढेँ: “केही मानिसहरू आफ्ना कर्तव्यहरू निर्वाह गर्ने क्रममा कहिल्यै पनि सत्यताको खोजी गर्दैनन्। तिनीहरू आफ्नै कल्पनाअनुसार व्यवहार गर्दै केवल आफ्नो इच्छाअनुसार काम गर्छन्, र तिनीहरू सधैँ स्वेच्छाचारी र अविवेकी हुन्छन्। तिनीहरू सत्यता अभ्यास गर्ने मार्गमा हिँड्दै हिँड्दैनन्। ‘स्वेच्छाचारी र अविवेकी’ हुनुको अर्थ के हो? यसको अर्थ तैँले कुनै समस्या सामना गर्दा कुनै प्रक्रियागत सोच वा खोजीविना तँलाई जसरी ठिक लाग्छ त्यसरी नै कार्य गर्नु हो। अरूले भनेको कुनै कुराले तेरो हृदय छुन वा तेरो मन परिवर्तन गर्न सक्दैन। तँलाई सत्यता सङ्गति गरिँदा पनि तैँले यो स्विकार्न सक्दैनस्, तँ आफ्नै रायहरूमा टाँसिइरहन्छस्, अरूले कुनै सही कुरा भन्दा सुन्दै सुन्दैनस्, आफैलाई सही ठान्छस्, र आफ्नै विचारहरूमा झुण्डिरहन्छस्। तेरो सोचाइ सही छ भने पनि, तैँले अरू मानिसहरूका रायलाई पनि विचार गर्नुपर्छ। अनि यदि तैँले अरूका रायलाई पटक्‍कै विचार गर्दैनस् भने, के यो अति आत्मधर्मी हुनु होइन र? अति आत्मधर्मी र आफूखुसी गर्ने मानिसहरूलाई सत्यता स्विकार्नु सजिलो हुँदैन। यदि तैँले केही गलत गरिस् र अरूले तँलाई ‘तपाईंले यो सत्यताअनुसार गरिरहनुभएको छैन’ भनेर आलोचना गरे भने, तँ यसरी जवाफ दिन्छस्, ‘मैले यो सत्यताअनुसार गरिरहेको छैनँ भने पनि, म यसरी नै गर्नेछु,’ अनि त्यसपछि तैँले यो सही भनेर उनीहरूलाई सोच्न लगाउने केही कारण खोज्छस्। यदि उनीहरूले तँलाई ‘तपाईंले त उपद्रो गर्दै हुनुहुन्छ, र यसले मण्डलीको काममा हानि गर्नेछ’ भनेर निन्दा गरे भने, तैँले त्यो सुन्दैनस् मात्र होइन, बहानाहरूसमेत बनाइरहन्छस्: ‘मलाई यो सही तरिका लाग्यो र म त्यसरी नै गर्दै छु।’ यो कस्तो स्वभाव हो? (अहङ्कार।) यो अहङ्कार हो। अहङ्‌कारी प्रकृतिले तँलाई दुराग्रही बनाउँछ। यदि तँसित अहङ्‌कारी प्रकृति छ भने, तैँले स्वेच्छाचारी र अविवेकी व्यवहार गर्नेछस्, कसैले भनेको कुरा सुन्‍नेछैनस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनले मेरो अवस्थाको यथार्थ खुलासा गरिदिए। मैले के सोचेँ भने, म धेरै वर्षदेखि अगुवा भएकी, अनि केही सिद्धान्तहरूमा निपुण भएकी, साथै आफ्नो काममा केही परिणामहरू प्राप्त गरेकी हुनाले, मलाई आफूले सत्यता बुझेकी छु र मानिस र कुराहरू स्पष्ट देख्न सक्छु भन्‍ने लाग्थ्यो। त्यसैले, मैले आफैमाथि भरोसा राखेँ। केही आइपर्दा, मैले आफूले जे चाहेँ त्यही गरेँ र ममा खोजी गर्ने भावना नै थिएन। मेरी सहकर्मीले ली याङले पश्चात्ताप गरे-नगरेको, र उनी परिवर्तन भए-नभएको हेर्नुपर्ने भनिन् जुन पूर्ण रूपमा सिद्धान्तअनुरूप थियो, तर मैले उनको कुरा स्विकारिनँ, उल्टै मेरो कुरा सुन्न जिद्दी गरेँ। चुनावको बेला, अरूलाई बहकाउन जानाजानी मैले मेरा आफ्नै विचारहरूमा जोड दिएँ। चुनावपछि, मेरा बरिष्ठ अगुवाले लि याङ उपयुक्त नभएको कुरा मलाई स्मरण गराए, तर म अहङ्कारी बन्दै आफ्नै विचारहरूमा अडिरहेँ र अगुवाको कुरा काट्ने कारणहरू भेट्टाएँ। लि याङ सुसमाचार डिकन बनेपछि, उनले अरूलाई सबै कुरामा नियन्त्रण गरिन्। जब मेरी सहकर्मीले फेरि त्यो समस्या औँल्याइन्, जब मेरी सहकर्मीले फेरि त्यो समस्या औँल्याइन्, उनीसँग धेरै कम अनुभव र जानकारी छ जस्तो मलाई लाग्यो, र मैले उनको कुरालाई गम्भीरतासाथ लिइनँ। मैले बौद्धिकता र योग्यता हुनेहरूका निम्ति केही अहङ्कारी हुनु स्वाभाविकै हो पनि भनेँ। यसलाई मैले लि याङलाई बचाउने र उनका कार्यहरूलाई क्षमा गर्ने बहानाको रूपमा प्रयोग गरेँ। म हठी बनेर मेरा आफ्नै विचारहरूमा अडिरहेँ। उनले वास्तविक काम गरिन्-गरिनन् वा बाधा-व्यवधान पुर्‍याइन्-पुर्‍याइनन् भनेर मैले हेरिनँ, जसले गर्दा सबैले आफ्ना कर्तव्यहरूमा उनीबाट नियन्त्रित भएको महसुस गरिरहेका थिए, र यसले सुसमाचारको कामलाई गम्भीर बाधा पुऱ्याइरहेको थियो। म यति अहङ्कारी, आत्मधर्मी र लापरवाह थिएँ। मैले कस्तो प्रकारले आफ्नो कर्तव्यपालन गर्दै थिएँ? मैले दुष्ट काम गर्दै र परमेश्‍वरको विरोध गर्दै मण्डलीको काममा बाधा-अवरोध पुऱ्याइरहेकी थिएँ, जसलाई परमेश्‍वरले मन पराउनुहुन्न र घृणा गर्नुहुन्छ। मैले यो बुझेपछि, मलाई डर लाग्यो, त्यसैले मैले पश्चात्ताप गर्न तुरुन्तै परमेश्‍वरसँग, म मेरो गलत मनस्थिति र दृष्टिकोणहरू परिवर्तन गर्न चाहन्छु र मानिसहरू चुन्ने सिद्धान्तहरू खोज्न चाहन्छु भन्दै प्रार्थना गरेँ।

मेरो खोजमा, “सत्यता अभ्यास गर्ने १७० सिद्धान्त ६३. अगुवा र सेवकहरू निर्वाचित गर्नेसम्‍बन्धी सिद्धान्तहरू” पढेँ। यसमा उल्लेख छ: “अहङ्कारी स्वभाव भएका सबैलाई उही दर्जामा राख्‍नु हुँदैन। यदि कसैले सत्यतालाई स्वीकार गर्न र व्यवहारिक काम गर्न सक्छ भने, तिनीहरूलाई निर्वाचित गर्न सकिन्छ।” मैले अहङ्कारी स्वभाव भएका मानिसहरूलाई पनि चुन्न सकिन्छ भनी बुझेँ, तर त्यहाँ एउटा पूर्वशर्त छ: तिनीहरू सत्यता स्वीकार गर्न र वास्तविक काम गर्न सक्षम हुनुपर्छ। यद्यपि लि याङमा केही बौद्धिकता र योग्यता थियो र उनी सुसमाचार प्रचारमा राम्रो थिइन्, उनको स्वभाव विशेष गरी अहङ्कारी थियो, र आफूमा अरूभन्दा सुसमाचारको अनुभव बढी भएकै कारण उनले अरूलाई तुच्छ ठान्थिन्। अरूलेे उनका समस्याहरू औँल्याउँदा, उनी त्यो स्विकार्थिनन्, न आत्मसमीक्षा नै गर्थिन्, उल्टै तर्क गर्दै आफूलाई सही ठहराउन खोज्थिन्। कहिलेकहीँ उनले यो कुरा बाहिरी रूपमा स्वीकार गरे पनि त्यसपछि अलिकति पनि परिवर्तन हुन्नथिन्। उनी सत्य स्वीकार गर्ने खालकी व्यक्ति थिइनन्। उनमा आफ्नो हैसियतको प्रयोग ब्रदर-सिस्टरहरूलाई नियन्त्रणमा राख्न र आलोचना गर्न प्रयोग गर्ने प्रवृत्ति पनि थियो, जसले तिनीहरूलाई नकारात्मक अवस्थामा जिउने बनायो, यसले गर्दा सुसमाचारको काममा गम्भीर प्रभाव पऱ्यो। वास्तविक काम गर्न नसक्ने र काममा बाधा-अवरोध पुऱ्याउने उनीजस्ता मानिसहरू प्रयोग गरिन अनुपयुक्त हुन्छन् र तिनीहरू प्रतिभाशाली भए पनि सुसमाचारको डिकनको रूपमा चुन्न सकिँदैन। यसबाहेक, मैले लि याङलाई चुन्दाको समयमा ममा एउटा गलत दृष्टिकोण थियो। मैले सोचेँ, कुनै व्यक्तिमा अनुभव भएसम्म र ऊ सुसमाचार प्रचार गर्न प्रभावकारी भएसम्म, उसलाई सुसमाचार डिकनको रूपमा चुन्न सकिन्छ, तर यो पूर्ण रूपले मेरो आफ्नै धारणा र कल्पना थियो। लि याङले सुसमाचार प्रचार गरेर नयाँ विश्‍वासीहरू ल्याउन सक्नुको अर्थ उनी सुसमाचार प्रचारमा राम्रो थिइन् भन्‍ने मात्र थियो, उनी सुसमाचार कार्यको निरीक्षण गर्न उपयुक्त थिइन् भन्‍ने होइन। उनीसँग जतिसुकै अनुभव भए पनि, यदि उनीसँग खराब मानवता थियो, उनको शैतानी स्वभावद्वारा अरूलाई नियन्त्रणमा राख्थिन् र आलोचना गर्थिन्, र काँटछाँटलाई स्विकार गर्दिनथिन् भने त्यो अवस्थामा यो समस्याजनक हुने थियो। त्यस्तो व्यक्तिलाई प्रयोग गर्दा मण्डलीको काममा बाधा-अवरोध मात्र ल्याउन सक्थ्यो। ममाथि यस्ता कुराहरू हुँदा, मैले सत्यता खोजिनँ। मैले आफ्नै धारणा र कल्पनाहरूको आधारमा मानिस र कामकुराहरू नियालेँ। यो कसरी परमेश्‍वरमाथि विश्‍वास गरेको हुन्थ्यो? जब मैले यसमाथि चिन्तन गरेँ, मैले हृदयभित्र गहिरो दुःख महसुस गरेँ। मैले यसो भन्दै परमेश्‍ववरसित प्रार्थना गरेँ, म सत्यता सिद्धान्तहरू खोज्न चाहन्छु, र अबदेखि स्वेच्छाले मनमानी गर्दिनँ भन्दै प्रार्थना गरेँ।

ममा परिवर्तनको चाहना भए पनि, मेरो आफ्नै इच्छाशक्ति अझै पनि धेरै बलियो थियो, त्यसैले मैले धेरै समय नबित्दै फेरि उही पुराना गल्तीहरू गरेँ। एक दिन, म माथिको मेरा अगुवाले हाम्रो कामको जानकारी लिँदै गर्दा, पाठमा आधारित कामको जिम्मेवार रहेकी जू जीमा उनले कम योग्यता भएको पाइन्। उनलाई लामो समयदेखि प्रशिक्षित गरिएको भए पनि, उनमा कुनै स्पष्ट वृद्धि-विकास देखिएन, र उनले प्रभावकारी काम पनि गरिनन्। मेरा अगुवाले मलाई चाँडोभन्दा चाँडो राम्रो योग्यता र बुझाइ भएको व्यक्ति खोजेर प्रशिक्षित गर्न सुझाव दिइन्, र उनीहरूको अभ्यास गर्ने समय छोटो छ भने पनि फरक पर्दैन भनिन्। मैले सोचेँ, “जू जीमा राम्रो योग्यता नभए पनि, उनले लामो समयदेखि यो कर्तव्य निर्वाह गरेकी छिन् र दायित्त्व बहन गर्न सक्छिन्, यसैले उनी यो कामका निम्ति कुनै नयाँ व्यक्तिभन्दा बढी उपयुक्त छिन्। यसमा नयाँ व्यक्तिहरूले सिद्धान्तहरू बुझ्दैनन् र उनीहरूसँग कामको अनुभव पनि हुँदैन, यसैले तिनीहरूलाई तयार गर्न समय लाग्छ। तुलनात्मक रूपमा, जू जी अझै पनि त्यो भूमिकाका निम्ति बढी उपयुक्त छिन्। हालमा उनी प्रभावहीन हुन सक्छिन्, किनकि उनी नराम्रो स्थितिमा छिन्। एकपटक उनले आफैँलाई अनुकूल बनाएपछि, उनका परिणामहरू स्वाभाविक रूपमा सुधार हुनेछन्।” त्यसैले मैले जू जीलाई फेरि कुनै जिम्मेवारी दिइनँ। केही समयपछि, अगुवाले मलाई अर्को पत्र पठाइन्, जसमा जू जीलाई अर्को जिम्मेवारी दिन भनिएको थियो, र सिस्टर सिन युसँग राम्रो योग्यता र राम्रो लेखन सीप छ साथै उनले विगतमा पनि त्यस्तै काम गरेकी थिइन् अनि उनी तयार गर्न लायककी छिन्, भन्दै उनलाई सिफारिस गरिएको थियो। सिन युले परमेश्‍वरमा विश्‍वास गरेको थोरै समयमात्र भएको थियो, र अनुभव थोरै थियो, त्यसकारण मैले उनले साँच्चै काम सम्हाल्न सक्लिन् र भन्‍ने शङ्का गरेँ। यो कुरा मनमा राखेर मैले यू जीलाई राख्न जोड दिएँ र सिन युलाई तयार गरिनँ। महिनाको अन्त्यमा पुगेपछि मात्र मैले पाठमा आधारित काम प्रायः ठप्प भएको थाहा पाएँ। मेरी अगुवाले म आफ्ना विचारमा धेरै जिद्दी रहेकी, उनले दुई पटक जू जीलाई अर्कै जिम्मेवारी दिन भनेकी, र सिन युलाई प्रशिक्षित गर्न सुझाएकी, तर मैले, तर मैले त्यसो नगरी पाठ-आधारित काममा गम्भीर रूपमा बाधा पुऱ्याएकी भन्दै मलाई काटछाँट गरिन्। यो सुनेर मलाई धेरै नराम्रो लाग्यो। मेरा अगुवाले मलााई जू जीसित कम योग्यता छ र प्रशिक्षित गर्नका निम्ति उपयुक्त छैनन् भनी दुई पटक सम्झाएकी थिइन्। मैले त्यो किन स्विकार गर्न सकिनँ? मैले किन सधैँ आफ्नै इच्छाअनुसारका कर्मचारीहरू प्रयोग गर्न ढिपी गरेँ? काममा भएको ठूलो हानिको सामना गरेपछि मलाई ठूलो पछुतो भयो, यसैले मैले परमेश्‍वरलाई प्रार्थना गरेँ, म आफ्ना समस्याहरूमाथि विचार गर्न सकूँ भनेर उहाँसँग अन्तर्दृष्टि र मार्गदर्शन मागेँ।

पछि मैले परमेश्‍वरका केही वचनहरू पढेँ: “तैँले आफ्‍नो स्वभाविक चरित्रद्वारा, र तेरा व्यक्तिगत अभिरुचिहरू अनुसार परमेश्‍वरको सेवा गर्छस्। यति मात्र होइन, तँ सँधै सोच्छस् कि तैँले गर्न चाहेका कुराहरूले परमेश्‍वरलाई खुसी तुल्याउँछ, र तैँले गर्न नचाहने कुराहरू परमेश्‍वरका निम्ति घृणित छन्; तँ पूर्ण रूपमा तेरा आफ्नै अभिरुचिहरू अनुसार काम गर्छस्। के यसलाई परमेश्‍वरको सेवा गरेको भन्न सकिन्छ? अन्ततः तेरो जीवन स्वभावमा हल्का परिवर्तन पनि हुनेछैन; यसको सट्टामा, तेरो सेवाले तँलाई अझै हठी बनाउनेछ, जसद्वारा तेरो भ्रष्ट स्वभावले अझै गहिरो जरा गाड्छ, र त्यस्तै, परमेश्‍वरको सेवाको बारेमा तँभित्र मुख्यतया तेरो आफ्नै चरित्रमा आधारित नियमहरू, र तेरो आफ्नै स्वभाव अनुसार तेरा सेवाबाट व्युत्पन्न अनुभवहरू बन्नेछन्। यी मानिसका अनुभवहरू र पाठहरू हुन्। यो सांसारिक मामिलाहरूको दर्शन हो। यस्ता मानिसहरूलाई फरिसीहरू र धार्मिक अधिकारीहरूको रूपमा वर्गीकरण गर्न सकिन्छ। यदि तिनीहरू कहिल्यै बिउँझिँदैनन् र तिनीहरूले कहिल्यै पश्‍चात्ताप गर्दैनन् भने, तिनीहरू पक्कै झूटा ख्रीष्टहरू र ख्रीष्ट-विरोधीहरूमा परिवर्तन हुनेछन् जसले आखिरी दिनहरूमा मानिसहरूलाई बहकाउँछन्। पहिले नै भनिएका झूटा ख्रीष्टहरू र ख्रीष्ट-विरोधीहरू यस्ता मानिसहरूका बीचबाट खडा हुनेछन्। यदि परमेश्‍वरको सेवा गर्नेहरूले आफ्नै चरित्र अनुसरण गर्छन् र आफ्नै इच्छा अनुसार कार्य गर्छन् भने, तिनीहरूले कुनै पनि समयमा हटाइने जोखिम उठाउँछन्। जसले अरूको हृदय जित्न, उनीहरूलाई व्याख्यान गर्न र उनीहरूलाई बन्धनमा राख्‍न, र उच्चमा खडा हुन परमेश्‍वरको सेवा गर्ने क्रममा प्राप्त गरेको आफ्नो वर्षौंको अनुभव प्रयोग गर्दछन्—र जसले कहिल्यै पश्‍चात्ताप गर्दैनन्, आफ्ना पापहरूलाई कहिल्यै स्वीकार गर्दैनन्, हैसियतको फाइदा कहिल्यै त्याग्दैनन्—यी मानिसहरू परमेश्‍वरको अघि पतन हुनेछन्। तिनीहरू पावल जत्तिकै हुन्, जसले आफ्नो वरिष्ठतामा घमण्ड गर्दछन् र आफ्‍ना योग्यताहरूलाई बढवा दिन्छन्। परमेश्‍वरले यस्ता मानिसहरूलाई सिद्ध पार्नुहुनेछैन। यस्तो सेवाले परमेश्‍वरको काममा अवरोध पुऱ्याउँछ। मानिसहरू सँधै विगतसँग टाँसिरहेका हुन्छन्। तिनीहरू विगतका धारणाहरू, बितेका दिनका हरेक कुराहरूमा टाँसिएका हुन्छन्। यो तिनीहरूको सेवाका निम्ति ठूलो बाधा हो। यदि तैँले तिनलाई बाहिर फाल्न सक्दैनस् भने, यी कुराहरूले तेरो पूरै जीवनलाई दबाउनेछ। परमेश्‍वर तँलाई अनुमोदन गर्नुहुन्न, चाहे तैँले दौडेर आफ्‍नो खुट्टा वा परिश्रम गरेर आफ्‍नो ढाड नै भाँच्, चाहे तँ परमेश्‍वरको सेवामा शहीद नै बन्, उहाँले अलिकति पनि तेरो तारिफ गर्नुहुन्‍न। ठीक विपरीत: उहाँले तँलाई दुष्ट काम गर्ने भनी भन्‍नुहुनेछ” (वचन, खण्ड १। परमेश्‍वरको देखापराइ र काम। धार्मिक सेवालाई शुद्ध पारिनैपर्छ)। “यदि कसैले सत्यतालाई प्रेम गर्दैन र आफ्‍नै इच्‍छाअनुसार प्रायजसो काम गरिरहेको हुन्छ भने, उसले बारम्‍बार परमेश्‍वरलाई चिढ्याइरहेको हुन्छ। उहाँले त्यस्तो व्यक्तिलाई दुत्कार्नुहुन्छ, र एकातिर पन्छाइदिनुहुन्छ। त्यस्तो व्यक्तिले गर्ने कुनै पनि कामले प्रायजसो परमेश्‍वरको अनुमोदन प्राप्त गर्न सक्दैन, र उसलाई पश्‍चात्ताप गर्न आउँदैन भने, दण्ड त्यति टाढा हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। जब मैले परमेश्‍वरका वचनहरूमा विचार गरेँ, तब म केही डराएँ। मैले धेरै लामो समयदेखि आफ्नो कर्तव्य पालन गरेकी र मसित केही अनुभव भएकोले, म सत्यता बुझ्छु भन्‍ने मैले सोचेँ, त्यसैले मैले मेरा विचारहरूलाई सत्यता जस्तै धारण र अभ्यास गरेँ र मेरो कामको अनुभवलाई पूँजीका रूपमा उपयोग गरेँ। परिणाम स्वरूप, म झन्-झन् बढी अहङ्कारी बने। जब ममाथि केही घटनाहरू भए, मेरो हृदयमा परमेश्‍वरका निम्ति कुनै स्थान थिएन—मैले सत्यता सिद्धान्तहरू खोजिनँ, मैले अरूका सुझावहरू स्वीकार गरिनँ, र हठी बनेर मैले आफूले जे चाहेँ त्यही गरेँ। यो सबै कुराले मण्डलीको काममा हानि पुऱ्यायो। अन्त्यमा मैले बुझेँ कामको अनुभव हुँदैमा मैले सत्यता बुझेकी छु र ममा सच्चाइ छ भन्‍ने हुँदैन। सत्यता नपच्छ्याएर र मेरा आफ्नै अनुभव र इच्छामार्फत् कार्य गरेर, म मण्डलीको काममा बाधा पार्न र लथालिङ्ग बनाउन मात्र सक्छु। परमेश्‍वरको घरमा सत्यताले शासन गर्दछ, अनि सत्यता मानवकार्यका लागि मापदण्ड हो, तर मैले अझै पनि मेरो आफ्नै कामको अनुभव र इच्छालाई सत्यता ठान्ने गल्ती गरेँ। यो कसरी परमेश्‍वरमाथिको विश्‍वास थियो? यो म आफैँमाथिको विश्‍वास थियो! मैले मण्डलीबाट निष्कासित गरिएका ख्रीष्ट विरोधीहरू सबै कसरी अहङ्कारी, घमण्डी र स्वेच्छाचारी थिए भनी सोचेँ। तिनीहरूका कर्तव्यहरूमा तिनीहरूले परमेश्‍वरको घरका सिद्धान्तहरूलाई बेवास्ता गरे अनि लापरवाहीसाथ काम गरे, र अरूले तिनीहरूलाई स्मरण गराए वा काँटछाँट गरे पनि, तिनीहरूले कहिल्यै पश्चात्ताप गरेनन्। अन्त्यमा, तिनीहरूले मण्डलीको काममा गम्भीर बाधा पुऱ्याए, परिणाम स्वरूप निष्कासन गरिए र हटाइए। के ममा यी ख्रीष्ट विरोधीहरूकै जस्तो स्वभाव थिएन र? थियो? म पनि ख्रीष्ट विरोधीको मार्गमा हिँडिरहेकी थिएँ! मैले विशेष पछुतो र दोषी महसुस गरेँ, र त्यत्ति धेरै अहङ्कारी र स्वधर्मी भएकोमा आफैँलाई घृणा गरेँ।

पछि, मैले परमेश्‍वरको वचनको अर्को खण्ड देखेँ र अभ्यास कसरी गर्नुपर्छ भनी सिकेँ। परमेश्‍वरका वचनहरूले भन्छन्: “जब अरू मानिसहरूले असहमतिको रायहरू दिन्छन्, स्वेच्छाचारी र अविवेकी हुनबाट जोगिनको निम्ति तैँले कसरी अभ्यास गर्न सक्छस्? सर्वप्रथम त तँसँग विनम्रताको मनोवृत्ति हुनुपर्छ, तैँले सही ठानेका कुरालाई पन्छाउनुपर्छ र सबैलाई सङ्‍गति गर्न दिनुपर्छ। यदि तैँले तेरा मार्गहरू सही हुन् भनेर विश्‍वास गर्छस् भने पनि तैँले यसमा जोड दिइरहनु हुँदैन। त्यो एक प्रकारले अगाडिको कदम हो; यसले सत्यताको खोजी गर्ने, आफैँलाई इन्कार गर्ने र परमेश्‍वरका अभिप्रायहरू पूरा गर्ने मनोवृत्तिलाई देखाउँछ। तँमा यस्तो मनोवृत्ति आइसकेपछि, साथै तेरा आफ्नै रायहरूमा अडिग हुन छोडेपछि, तँले प्रार्थना गर्नुपर्छ, परमेश्‍वरबाट सत्यताको खोजी गर्नुपर्छ, अनि परमेश्‍वरका वचनहरूमा आधार खोज्‍नुपर्छ—परमेश्‍वरका वचनहरूमा आधारित भएर कसरी काम गर्ने भनी निर्धारण गर्नुपर्छ। यो सबैभन्दा उचित र सही अभ्यास हो। जब मानिसहरूले सत्यताको खोजी गर्छन् र सबैसामु समस्या उजागर गर्दै त्यसमाथि सँगै सङ्गति र खोजी गर्छन्, त्यसै बेला पवित्र आत्माले अन्तर्दृष्टि दिनुहुन्छ। परमेश्‍वरले मानिसहरूलाई सिद्धान्तहरूअनुसार अन्तर्दृष्टि दिनुहुन्छ—उहाँले तेरो मनोवृत्तिको हेर्नुहुन्छ। आफ्नो सही वा गलत दृष्टिकोणको परवाह नगरी, यदि तँ आफ्‍नै कुरामा जिद्दी गर्छस् भने, परमेश्‍वरले तँबाट आफ्‍नो अनुहार लुकाउनुहुन्छ र तँलाई बेवास्ता गर्नुहुन्छ; उहाँले तँलाई प्रकाश गर्न र तेरो कुरूप स्थिति खुलासा गर्नका लागि तँलाई ठक्‍कर खान लगाउनुहुन्छ। तर यसको विपरीत, यदि तेरो मनोवृत्ति सही छ भने, तँ आफ्नै तरिकालाई जोड दिँदैनस् भने र तँ आत्म-धर्मी, स्वेच्छाचारी र अविवेकी छैनस् भने, बरु सत्यताको खोजी गर्ने र त्यसलाई स्वीकार गर्ने मनोवृत्तिको छस् भने, यदि तैँले सबैसँग सङ्गति गर्छस् भने, पवित्र आत्माले तिमीहरूमा काम गर्न थाल्नुहुनेछ, र सायद कसैका वचनहरूमार्फत उहाँले तँलाई अगुवाइ गर्नुहुनेछ। कहिलेकहीँ, जब पवित्र आत्‍माले तँलाई अन्तर्दृष्टि दिनुहुन्छ, उहाँले तँलाई थोरै मात्र शब्‍द वा वाक्यहरूद्वारा वा तँलाई कुनै अवधारणा दिएर मामलाको निचोड बुझ्‍न अगुवाइ गर्नुहुन्छ। त्यही क्षण, तैँले जुन कुरामा अडान राख्दै आइरहेको छस् त्यो गलत छ भन्‍ने थाहा पाउँछस्, र त्यही क्षणमा नै, काम गर्ने सबैभन्दा उचित तरिकालाई बुझ्छस्। त्यो स्तरमा पुगेपछि, के तँ दुष्कर्म गर्न, र गल्तीका परिणामहरू भोग्नबाट सफलतापूर्वक जोगिन सकेको छैनस् र? के यो परमेश्‍वरको सुरक्षा होइन र? (हो।) यस्तो कुरा कसरी हासिल गरिन्छ? यस्तो कुरा तब मात्र हासिल हुन्छ, जब तँसँग परमेश्‍वरको डर मान्‍ने हृदय हुन्छ, र तैँले समर्पित हृदयले सत्यताको खोजी गर्छस्। तैँले पवित्र आत्‍माको अन्तर्दृष्टि प्राप्त गरेर अभ्यासका सिद्धान्तहरू निर्धारित गरेपछि, तेरो अभ्यास सत्यताअनुरूप हुनेछ, र तैँले परमेश्‍वरका अभिप्रायहरू पूरा गर्न सक्‍नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरको वचनबाट मैले के देखेँ भने चाहे हामीलाई जे सुकै होस्, हामीले परमेश्‍वरको डर मान्ने हृदय राखी राख्नुपर्छ, परमेश्‍वरको अभिप्राय तथा सत्यता सिद्धान्तहरू खोज्नुपर्छ। विशेष गरी जब हाम्रा ब्रदर र सिस्टरहरूले हाम्रो भन्दा फरक सुझावहरू दिन्छन् हामीले पहिले आफैँलाई इन्कार गर्नुपर्छ र तिनीहरूलाई स्वीकार गर्नुपर्छ। हामीले आफू सही छौँ भन्‍ने सोचे पनि, हामीले आफैँलाई त्यागिदिनुपर्छ र हाम्रा ब्रदर र सिस्टरहरूसँग खोजी र सङ्गति गर्नुपर्छ। यस प्रकारले मात्र हामी परमेश्‍वरको मार्गदर्शन र अन्तर्दृष्टि पाउन सक्छौँ। मैले वर्षौंदेखि परमेश्‍वरमा विश्‍वास गरेकी थिएँ, तापनि अहिलेसम्म मैले सत्यताअनुरूपका सुझावहरू स्वीकार्न सकेकी थिइनँ। म अझै पनि पूर्ण रूपमा आफ्नो अहङ्कारी स्वभावद्वारा जिइरहेकी थिएँ। यति दरिद्र, दयनीय, फोहोर र भ्रष्ट भए पनि मलाई अझै पनि आफू असल छु भनी गर्व लाग्थ्यो, र अझै पनि काम गर्दा आफैँमा दृढतापूर्वक विश्‍वास गर्थेँ। यसबारे सोच्दा मैले यो त निर्लज्जता हो भनी थाहा पाएँ। मैले फेरि कहिल्यै आफैमा भरोसा नराख्ने, र सबै कुरामा सत्यता सिद्धान्तहरू खोज्ने र अरूसँग अझ धेरै सङ्गति गर्ने अठोट गरेँ, ताकि म आफ्नो कर्तव्य राम्ररी गर्न सकूँ।

त्यसपछि, मैले सबैका योग्यता र क्षमताको आधारमा कर्तव्यहरू कसरी उचित तरिकाले मिलाउने भनेर खोज्न थालेँ। मैले परमेश्‍वरका यी वचनहरू पाएँ: “सबैले आफ्ना व्यक्तिगत भूमिकाहरू पूरा गर्नुपर्छ र आफ्ना क्षमताअनुसार योगदान दिनुपर्छ। व्यक्तिलाई उसको प्रतिभा, कौशल, क्षमता, उमेर, र उसले परमेश्‍वरमा विश्‍वास गरेको समयावधिका आधारमा उचित रूपले कर्तव्य निर्वाह गर्ने बन्दोबस्त गर्नुपर्छ। यो उपाय विभिन्न प्रकारका मानिसहरूलाई सुहाउँदो बनाउनुपर्छ, जसले तिनीहरूलाई परमेश्‍वरका घरमा आफ्ना कर्तव्य निर्वाह गर्न र तिनीहरूको सबैभन्दा ठूलो क्षमता लागु गर्न मद्दत गरोस्” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यको पर्याप्त कार्य-सम्पदान भनेको के हो?)। “कति मानिसहरू आफूलाई लेखनमा सिपालु ठान्छन्, त्यसैले तिनीहरू लेखनसँग सम्बन्धित कर्तव्य निर्वाह गर्न जोडतोडले माग गर्छन्। अवश्य नै, परमेश्‍वरको घरले तिनीहरूलाई निराश पार्दैन, परमेश्‍वरको घर प्रतिभावान् व्यक्तिहरूको कदर गर्छ, र मानिसहरूमा जेजस्तो प्रतिभा वा सामर्थ्य भए पनि, परमेश्‍वरको घरले ती सदुपयोग गर्ने ठाउँ दिन्छ, त्यसैले मण्डलीले तिनीहरूको लागि लेख-आधारित काम गर्ने बन्दोबस्त मिलाउँछ। तर केही समय बितेपछि, तिनीहरूमा यो सिप नभएको र तिनीहरूले यो कर्तव्य उचित रूपमा निभाउन नसकेको वास्तविकता पत्ता लाग्छ; तिनीहरू पूर्ण रूपले अप्रभावकारी हुन्छन्। प्रतिभा र क्षमताको आधारमा, तिनीहरू यस काममा एकदमै अयोग्य बन्छन्। त्यसैले, यस्ता परिस्थितिमा के गर्नुपर्छ? के तिनीहरूलाई केवल सहेर ‘तिमीमा लगाव छ र तिमीसँग त्यति प्रतिभा नभए पनि, र औसत क्षमता भए पनि, यदि तिमी इच्छुक छौ र कडा परिश्रम गर्न अरुचि राख्दैनौ भने, परमेश्‍वरको घरले तिमीलाई सहनेछ र यो कर्तव्य जारी राख्न दिनेछ। तिमीले त्यो राम्ररी गरिनौ भने पनि, त्यसले केही फरक पार्दैन। परमेश्‍वरको घरले अन्देखा गर्नेछ, र तिमीलाई प्रतिस्थापित गर्नु आवश्यक पर्दैन’ भनेर भन्नु सम्भव छ? के परमेश्‍वरको घरले मामिलाहरू सम्हाल्ने सिद्धान्त यही हो? अवश्यै होइन। यस्ता परिस्थितिमा, सामान्यतया तिनीहरूको लागि तिनीहरूको क्षमता र सामर्थ्यको आधारमा उपयुक्त कर्तव्यहरू बन्दोबस्त गरिन्छ; त्यो यसको एक पक्ष हो। तर यसमा मात्र भर पर्नु पर्याप्त हुँदैन, किनभने धेरै मामिलामा मानिसहरू आफैलाई आफू के गर्न योग्य छु भन्ने थाहा हुँदैन, र यदि तिनीहरूलाई आफू त्यसमा राम्रो छु भन्ने लागे पनि, त्यो सही हुन्छ नै भन्ने छैन, त्यसैले तिनीहरूले केही समय त्यसमा काम गरेर हेर्नुपर्छ र प्रशिक्षित हुनुपर्छ; तिनीहरू प्रभावकारी छन् कि छैनन् भन्ने आधारमा निर्णय गर्नु नै सही कुरा हो। यदि तिनीहरूलाई केही समय प्रशिक्षित गरियो, तर तिनीहरूले कुनै परिणाम हासिल गरेनन् वा कुनै प्रगति गरेनन् भने, तिनीहरूलाई जगेर्ना गर्नु बेकार हो भन्ने पुष्टि हुन्छ, र त्यसपछि तिनीहरूको कर्तव्य समायोजित गर्नुपर्छ, र तिनीहरूको लागि उपयुक्त कर्तव्य फेरि बन्दोबस्त गर्नुपर्छ। मानिसहरूको कर्तव्य यसरी पुनः बन्दोबस्त र समायोजित गर्नु उचित हुन्छ, र यो सिद्धान्अनुरूप कुरा पनि हो” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा, पछि हट्न चाहन्छन्)। परमेश्‍वरका वचनमा, मैले के देखेँ भने मण्डलीले कर्तव्यहरू प्रत्येक व्यक्तिको मानवता, योग्यता र सामर्थ्यको आधारमा व्यवस्थित गर्दछ, ताकि प्रत्येक व्यक्तिले सही स्थानमा रहेर उत्कृष्ट भूमिका निभाउन सकोस्। केही मानिसहरू पाठमा आधारित काम गर्छन्, तर केही समयसम्म तयार गरिएपनि तिनीहरूअझै वृद्धिको अनुभव गर्दैनन्। तिनीहरूमा योग्यताको कमी हुन्छ र काम गर्न सक्दैनन्, यसैले तिनीहरू त्यो भूमिकामा रहिरहन सक्दैनन्। बरु, तिनीहरूका योग्यताको आधारमा तिनीहरूका निम्ति उपयुक्त कर्तव्य मिलाउनु पर्छ, जुन तिनीहरू र मण्डलीको काम दुवैका निम्ति फाइदाजनक हुन्छ। सिद्धान्तहरू अनुसार, जू जीमा राम्रो मानवता भए पनि र उनले आफ्नो कर्तव्य बहन गरेपनि उनमा कम योग्यता थियो, यसैले उनले वर्षौंसम्म पाठमा आधारित काम गरेतापनि प्रगति अति सुस्त थियो, मतलब, उनी रेखदेख गर्ने कामका निम्ति साँच्चै उपयुक्त थिइनन्। सिन युले जू जीले भन्दा छोटो समयदेखि विश्‍वास गरेकी भए पनि, उनले सत्यतालाई शुद्ध रूपमा बुझिन्, उनी बुझ्न सक्ने र राम्रो योग्यता भएकी थिइन्, र उनी लेख्न मन पराउँथिन्। उनी अहिले काम गर्नका निम्ति योग्य नभए पनि यदि उनीलाई केही समयसम्म तयार गरियो भने, उनले प्रगति देखाउन र योग्य बन्न सक्थिन्। जब मैले मानिसहरूलाई प्रयोग र तयार गर्ने सिद्धान्तहरू बुझेँ त्यसपछि मैले सिन युलाई पाठमा आधारित कामको जिम्मेवारीमा राखेँ र जू जीलाई अर्को कर्तव्यमा खटाएँ, अनि केही समयपछि पाठमा आधारित काममा बिस्तारै सुधार हुन थाल्यो।

पछि, मैले अर्को टोलीकी सिस्टर वाङ चेनले राम्रो लेखेको देखेँ, र उनलाई पाठमा आधारित कामका निम्ति तयार गर्न सकिन्छ भन्‍ने लाग्यो, यसैले मैले उनलाई सिफारिस गरेँ। तर, मेरी सहकर्मीले उनी अहङ्कारी र स्वधर्मी छिन्, मानिसहरूलाई नियन्त्रणमा राख्न खोज्छिन्, र सधैँ अरूलाई उनको कुरा सुन्न बाध्य पार्छिन् भनिन्, यसैले उनी तयारी गर्नका निम्ति अनुपयुक्त थिइन्। उनको कुरा सुनेर म केही बेखुसी भएँ, र सोचेँ, “वाङ चेन केही अहङ्कारी छिन् र मानिसहरूलाई नियन्त्रणमा राख्न खोज्छिन् भन्‍ने सत्य हो, त्यो सबै व्यवहार अब विगत भएको छ। अहिले उनले काँटछाँट स्वीकार गर्न सक्छिन् र केही परिवर्तन देखाएकी छिन्। मलाई लाग्छ, उनी पाठमा आधारित कामका निम्ति अति उपयुक्त छिन्।” यसैले म आफ्नै विचारमा अडिन चाहन्थेँ, तर त्यसपछि मैले सोचेँ, “मैले सधैँ मेरो आफ्नै इच्छाअनुसार मानिसहरू चुनेँ, जसले मण्डलीको काममा हानिहरू पुऱ्यायो। अब, मैले एक पटक फेरि सिद्धान्तहरू नखोजी वाङ चेनलाई नियुक्त गरिरहेकी छु। मैले यो एकतर्फी निर्णय गरेँ। मैले अझै पनि मनमानी ढङ्गले काम गरिरहेकी छु! म अब आफ्नै विचारमा टाँसिइरहनु हुँदैन। मैले यसमा सत्यताको खोजी गर्नुपर्छ। यो निर्धारण गर्ने एक मात्र सही तरिका सिद्धान्तअनुसार हो।” पछि, मैले परमेश्‍वरको वचनमा पढेँ: “प्रवर्द्धन र जगेर्ना गर्न सकिने अर्को प्रकारका मानिसहरू भनेको विशेष प्रतिभा वा वरदान भएका अथवा कुनै पेसागत सीपमा निपुणता हासिल गरेका मानिसहरू हुन्। यस्ता मानिसहरूलाई टोली अगुवाहरूमा जगेर्ना गर्न परमेश्‍वरको घरले माग गर्ने मानक के हो? सुरुमा तिनीहरूको मानवतालाई हेर—तिनीहरूले तुलनात्मक रूपमा सकारात्मक कुराहरूलाई प्रेम गरेसम्म र तिनीहरू दुष्ट मानिसहरू नभएसम्म, त्यो पर्याप्त हुन्छ। कतिपय मानिसहरूले सोध्लान्, ‘तिनीहरूबाट सत्यता पछ्याउने व्यक्ति हुनुपर्ने माग किन गरिँदैन?’ किनभने टोली अगुवाहरू मण्डली अगुवा वा कामदारहरू होइनन्, न त तिनीहरू मलजल गर्ने व्यक्तिहरू नै हुन्, र तिनीहरूबाट सत्यता पछ्याउने मानकको पूर्तिको माग गर्नु अत्यन्तै धेरै माग गर्नु हुनेथियो, र तिनीहरूमध्ये धेरै जसोका लागि त्यो पहुँचभन्दा बाहिर हुनेथियो। साधारण मामलाका काम गर्ने वा पेसागत कामका विशिष्ट विषयवस्तु गर्ने मानिसहरूबाट यो माग गरिँदैन; यदि गरिन्थ्यो भने, थोरै मात्र योग्य हुनेथिए, त्यसैले मानकहरू तल झारिनुपर्छ। मानिसहरूले आफ्नो पेसा बुझेसम्म र काम वहन गर्न सक्षम भएसम्म, र दुष्टता नगरेसम्म वा कुनै बाधा उत्पन्न नगरेसम्म, त्यो पर्याप्त हुन्छ। केही सीप र पेसामा विज्ञता, र केही सबलता भएका यी मानिसहरू, यदि तिनीहरू सीपको अलिकति ज्ञान चाहिने र परमेश्‍वरको घरमा तिनीहरूको पेसासँग सम्बन्धित हुने काम गर्न गइरहेका छन् भने, जबसम्म तिनीहरू चरित्रको हिसाबले तुलनात्मक रूपमा निर्दोष र सोझा हुन्छन्, दुष्ट हुँदैनन्, बुझाइमा विकृत हुँदैनन्, कष्ट सहन सक्छन्, र मूल्य चुकाउन इच्छुक हुन्छन्, त्यो पर्याप्त हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। परमेश्‍वरका घरले यो सिद्धान्तका आधारमा विशेष सीपहरू भएका मानिसहरूलाई तयार गर्दछ: तिनीहरूमा स्वीकारयोग्य मानवता, विकृतिरहित समझ हुनुपर्छ, आफ्ना कर्तव्यहरूमाथि गम्भीरतापूर्वक ध्यान दिने, र सकारात्मक कुराहरूलाई प्रेम गर्ने हुनुपर्छ। वाङ चेनमा थोरै अहङ्कारी स्वभाव थियो, तर यदि अरूले दिएको सुझाव सही र सत्यतासँग मिल्थ्यो भने उनले त्यसलाई स्वीकार्न सक्थिन्। उनमा पाठमा आधारित काम गर्न सक्ने खुबी थियो, उनी आफ्नो कर्तव्यमा दुःख भोग्न र मूल्य चुकाउन सक्थिन्, र उनले मण्डलीको कामलाई कायम राख्न सक्थिन्। यसैले उनी त्यो सिद्धान्त अनुरूप थिइन्। पछि, मैले मेरा दृष्टिकोणहरूको बारेमा मेरा वरिष्ठ अगुवासित र केही सहकर्मीहरूसित सङ्गति गर्न यो सिद्धान्त प्रयोग गरेँ, र वाङ चेनलाई तयार गर्न सकिन्छ भन्‍नेमा सबै जना सहमत भए, यसैले मैले उनका निम्ति पाठमा आधारित काम गर्ने प्रबन्ध मिलाएँ। उनले त्यो अवसरलाई मूल्यवान ठानिन् र आफ्नो नयाँ कर्तव्यमा राम्रा परिणामहरू निकालिन्। मैले के देखेँ भने जब हामी सबै कुरामा परमेश्‍वरको अभिप्राय खोज्छौँ र सत्यता सिद्धान्तहरू अनुसार हाम्रा कर्तव्य निर्वाह गर्छौँ, तब हामी पवित्र आत्माको मार्गदर्शन पाउँछौं, अनि हाम्रो हृदय ढुक्क र शान्त हुन्छ।


४५. ख्रीष्टविरोधीहरूको खुलासा गर्नु मेरो जिम्‍मेवारी हो

सन् २०२०, अगस्टको अन्त्यतिर, म मण्डली अगुवाको रूपमा निर्वाचित भएँ र मेरी सहकर्मी सिन रान भइन्। सेप्टेम्‍बरको प्रारम्भतिर, हामी माथिका व्यक्तिले तिनलाई सहरबाहिरको एउटा भेलामा बोलाए, तर म भने मण्डलीका विभिन्‍न कामहरू सम्‍हाल्‍नका लागि केही डिकनहरूसँग मण्डलीमा नै बसेँ। त्यो बेला, मुख्यतः सुपरभाइजरले समयमा नै कामको अनुगमन गर्न नसकेकाले मलजलको काम त्यति प्रभावकारी नभएको हामीले थाहा पायौँ। समस्या समाधान गर्न हामी सुपरभाइजरसँग सङ्गति गर्ने तयारी गऱ्यौँ, तर हामीले यसबारे सिन रानलाई पत्र पठाउँदा, तिनले हाम्रो सुझाव सिधै इन्कार गरिन् र यसबारे कुरा गर्न उनी नआइञ्‍जेल पर्खनू भनिन्। मैले सोचेँ, “यो त सुपरभाइजरसँगको सङ्गति मात्रै हो। किन हामीले तिमी नआइञ्‍जेल पर्खने?” तर त्यसपछि सोचेँ, सायद सिन रानलाई सुपरभाइजरका अरू समस्याबारे पनि थाहा होला, जसबारे हामीलाई थाहा छैन र उनी यसलाई हामीसँगै समाधान गर्न चाहन्छिन्। यो सोचेर, मैले थप केही भनिनँ। तर केही दिनपछि, सिन रान भेलाबाट फर्किन् र केही पनि बताइनन्। त्यो बेला, मलाई उनी अलिक अहङ्कारीजस्तो लाग्यो, किनभने उनी आउनुअघि, हामीले सुपरभाइजरसँग यी विषयहरूमा छलफल गर्नु उचित हुनेथ्यो। के हामीले उनीविना काम गर्न नपाउनुका कुनै कारण थियो? पछि, हामीले हाम्रो भेलामा कामबारे छलफल गर्दा, हामीलाई होच्याएर बोल्‍ने र आदेश मात्रै दिने गर्थिन्, मानौँ तिनले हामीसँग छलफल गर्ने आवश्यकता देखिनन्। मैले हाम्रो कामबारे केही सुझावहरू दिएँ, तर तिनले नसोची इन्कार गरिन्। केही सुझावहरूमा कुनै समस्या थिएन, तर तिनले जानाजानी तिनमा गल्तीहरू खोतलिन् र हामीलाई तिनले चाहेअनुसार गर्न लगाइन्। उदाहरणको लागि, मैले केही समूहको कामबारे अनुसन्धान गर्दा, केही समस्याहरू भेट्टाएँ, र ती समाधान गर्न सुपरभाइजरहरूसँग सङ्गति गर्छु भनेर सुझाव दिएँ, तर सिन रानले एकदमै जोड दिएर म जानु पर्दैन भनिन्, र समय पाएपछि उनी आफै तिनीहरूलाई भेट्छु भनिन्। तर के त्यसले काममा ढिलाइ गरेन र? अनि यी समूहरूको कामको अवस्थाबारे तिनलाई भन्दा मलाई बढी थाहा थियो, तसर्थ, मैले मेरो सुझावलाई दोहोऱ्याएँ, तर तिनले अझै उनैले भनेअनुसार मैले गर्नुपर्छ भनेर जिद्दी गरिन्। मलाई निकै अप्ठ्यारो लाग्यो, र सोचेँ, “हामी त सहकर्मी हौँ, तर उनी सधैँ अन्तिम निर्णय गर्छिन्, र कुराकानी गर्ने त मौका नै छैन। उनी मेरा सबै सुझाव इन्कार गर्छिन्, र अन्तिममा, मैले तिनकै कुरा मान्‍नुपर्छ। के मेरो कुनै पनि सुझाव उचित हुँदैनन् त? कि उनी अति अहङ्कारी हुन्?” तर मैले उनी कति जबरजस्ती गर्छिन् भन्‍ने देखेँ, र उनी मभन्दा पहिला अगुवा बनेकी हुन्, त्यसैले तिनले मैलेभन्दा राम्ररी परिस्थिति जान्‍नुपर्छ भन्‍ने मलाई थाहा थियो। त्यसकारण मैले तिनले भनेअनुसार नै गर्ने निर्णय गरेँ, र थप केही भनिनँ।

त्यसपछि, हामीले छुट्टिएर फरक-फरक समूहहरूलाई भेट्ने निर्णय गऱ्यौँ। मैले मलजलकर्ताहरूलाई भेट्दा, त्यसको इन्‍चार्ज सिस्टर वाङ सिन्युले आजभोलि धेरैभन्दा धेरै नयाँ विश्‍वासीहरू आइरहेका छन्, र मलजलकर्ताहरू अत्यन्तै व्यस्त छन् भनेर भनिन्, र नयाँ विश्‍वासीहरूलाई पार्टटाइम मलजल गर्न हामीले अगुवा र सेवकहरू खटाउन सक्छौँ कि भनेर सोधिन्। त्यसरी नयाँ विश्‍वासीहरूले समयमै मलजल पाएको सुनिश्चित हुनेथ्यो। मलाई सिन्युको सुझाव राम्रो लाग्यो, त्यसकारण मैले यो अपनाएँ। अप्रत्याशितरूपमा, सिन रानले यो कुरा थाहा पाइन्, र त्यही दिन तिनले निकै रूखो शैलीको पत्र लेखेर सबै मलजलकर्तालाई पठाइन्। पत्रमा मैले खराब योजना बनाएर काम अस्तव्यस्त पारेको आरोप लगाइएको रहेछ। तिनले सिन्युलाई पनि निराकरण गर्दै, घुमौरो पाराले हप्काएछिन्, र हामीले मनमानी ढङ्गले बन्दोबस्त र आफूखुसी काम गऱ्यौँ, र यसले मण्डलीको काममा बाधा र व्यवधान ल्यायो अनि यो गम्‍भीर कुरा हो भनेछिन्। यो पत्र मेरो लागि टाउकोमा हिर्काएको प्रहारजस्तै भयो। यसले गर्दा मेरो मुटु छाती फुटाउलाजस्तो ढुकढुक भयो। के मैले मनमानी निर्णय गरेकी थिएँ? के मैले मण्डलीको काममा बाधा दिएँ? म एक्कासी स्तब्ध भएँ, र मलाई आफूले बाटो बिराएर बाधा पैदा गरेकी छु होला भन्‍ने डर लाग्यो। विशेष गरी सबै ब्रदर-सिस्टरहरूले यो पत्र पढ्न सक्छन् भन्‍ने महसुस गर्दा, मलाई साह्रै लाज लाग्यो। अहिले सबैले मलाई के सोचेका छन्? भविष्यमा मैले तिनीहरूलाई कसरी मुख देखाउने? म दुःखी थिएँ, र मलाई दोषी ठहऱ्याइएको छ जस्तो लाग्यो। सोचेँ, “मैले गल्ती गरेकी नै भए पनि, तिमीले हामीलाई सिद्धान्तहरूमा सङ्गति दिन सक्थ्यौ र हामीले कहाँ गल्ती गरेका छौँ भनेर बताउन सक्थ्यौ, ताकि हामी त्यो समस्या समाधान गर्न सकौँ। किन तिमीले सबैलाई पत्र पठायौ तर हामीसँग सङ्गति गरेनौ?” म नरोई सकिनँ। त्यो बेला, यस विषयमा म दुई दिनसम्म नकारात्मक भएँ। त्यसपछि, परमेश्‍वरको वचन खाएर-पिएर मात्रै मेरो स्थिति अलिक सुध्रियो। मलाई मनमा सिन रानको रिस भयानक छ र भविष्यमा म उनीसँग होसियार हुनुपर्छ र तिनलाई रिस उठाउनु हुँदैन भन्‍ने कताकता लाग्यो। नत्र, तिनले मलाई कहिले दण्ड दिन्छिन् र अपमानित गर्छिन् थाहा हुँदैनथ्यो। त्यसपछि मेरो मनमा यो पीर परिरह्यो। यदि मैले तिनको कुरा सुनिनँ वा तिनको खण्डन गरेँ भने, तिनले मलाई हानि गर्न केही गर्नेछिन् भन्‍ने मलाई सधैँ लाग्थ्यो। मलाई सधैँ मनमा कताकता डर लाग्थ्यो।

त्यसपछि, सिन रानले हरेक टोलीका सुपरभाइजरलाई भेट्न जोड दिएछिन्, तर समय राम्ररी नमिलाइएको हुनाले, यसमा धेरै दिन ढिलाइ भयो, र धेरै काम समयमै व्यवस्थित र लागू गरिएन। तिनले यस घटनाबाट सिकेका पाठहरू भेलामा बताउँछिन्, वा काम मिलाउँदाकाका विचलनल र गल्तीहरूबारे कुरा गर्छिन् भन्‍ने मैले सोचेकी थिएँ, तर तिनले यो उल्‍लेख नगर्दा म छक्‍क परेँ। केही दिनपछि, हामी माथिका व्यक्तिले सान्दर्भिक सिद्धान्तहरूमा सङ्गति गर्न पत्र पठाएका रहेछन्, जसमा तिनले नयाँ विश्‍वासीहरूलाई पार्टटाइम मलजल गर्न मैले अगुवा र सेवकहरूलाई खटाउनु उचित हो भनेर भनेका थिए। यसरी, हामी अझै धेरै असल काम बढाउन सक्थ्यौँ र नयाँ विश्‍वासीहरूले समयमा नै मलजल पाउन सक्थे, जुन मण्डलीको कामको लागि फाइदाजनक हुन्थ्यो। सिन रानले यो थाहा पाएपछि आत्मचिन्तन गरेर आफ्‍नो गल्ती महसुस गर्नेछिन् भन्‍ने मलाई लागेको थियो, तर तिनलाई यसबारे कुनै मतलब थिएन। तिनले मलाई तिरस्कारपूर्ण नजरले पुलुक्क हेरिन् र फनक्क फर्केर गइन्। सोचेँ, “तिनले आफ्‍नो कर्तव्यमा एकपछि अर्को गल्ती गरेकी छिन्, र पनि आफूलाई पटक्‍कै चिन्दिनन्। तिनले यसो गरिरहनु खतरनाक हो।” म तिनको घमण्डी बर्तावलाई हेर्थेँ, र उनी आफूलाई दिइएको हरेक सुझाव कसरी जबरजस्ती इन्कार गर्थिन्, अनि अरूले तिनका समस्याहरू औँल्याइदिँदा आफ्‍नो मनोवृत्तिबारे ध्यानै दिँदिनथिइन् भन्ने कुरा मैले सम्झेँ। साथै, यसअघि मलाई तिनले कति रूखो शैलीमा हप्काएकी थिइन्, जसले गर्दा मलाई डर लाग्थ्यो र बन्धनमा परेको महसुस भयो, र मैले यो कुरा तिनलाई बताउने आँट गरिनँ।

त्यो अवधिमा, सिन रान एकलैले कामको सञ्चालन र बन्दोबस्त गर्ने गर्थिन्। हामी दुई सहकर्मीहरू भए पनि, तिनले कामकुराबारे मसँग कहिल्यै कुराकानी वा छलफल गर्दिनथिइन्। उनी सबै कुराको इन्चार्ज थिइन्, र उनी एकलै अन्तिम निर्णय गर्थिन्। कामको छलफल गर्दा, म र अरू केही डिकनहरूले आफ्ना दृष्टिकोण राख्दा, तिनले सधैँ हाम्रो दृष्टिकोणमा गल्तीहरू खोतल्थिन्, त्यसपछि हाम्रा विचारहरूलाई घुमाई-फिराई अन्त्यमा तिनकै “अहङ्कारी विचारहरू” प्रस्तुत गर्थिन्। समय बित्दै जाँदा, हामी सबैलाई आफू उनीभन्दा निम्न छौँ, र उनी बढी विचारशील, क्षमतावान्, र परिस्थितिहरूलाई स्पष्टरूपमा देख्‍न सक्छिन् भन्ने लाग्‍न थाल्यो, त्यसकारण प्रायजसो, हामी तिनको दृष्टिकोण चुपचाप मानेर तिनले भनेको गर्थ्यौँ। साथै, सिन रानले जानाजानी मेरा सुझावहरूमा गल्ती खोतल्दा वा ती सिधै इन्कार गर्दा, उनी साह्रै आक्रमक हुन्थिन्, त्यसैले मलाई सधैँ एक प्रकारको डर लाग्थ्यो। मलाई लाग्थ्यो, यदि मैले तिनको कुरा मानिनँ भने, तिनले मलाई उग्र व्यवहार गर्छिन्, त्यसकारण म बाध्य भएर सम्झौता गर्थेँ र उनीविरुद्ध जाने आँट गर्दिनथेँ। तिनले सधैँ मलाई इन्कार गर्ने गरेकीले, समय बित्दै जाँदा, मसँग कुनै विचारहरू हुँदासमेत, त्यो तिनलाई बताउन मन लाग्दैनथ्यो। पछि, म आफ्‍नो कर्तव्यमा झन्-झन् निष्क्रिय हुँदै गएँ र आफ्‍नो कर्तव्यमा सबैभन्दा प्रभावकारी कसरी हुने भनेर खोजी गर्न छोडेँ। म कठपुतलीजस्तो मात्रै थिएँ। मेरो कामका विभिन्‍न समस्याहरू सामना गर्दा ममा कुनै विचार र दृष्टिकोणहरू हुँदैनथे। कुनै पनि काम गर्न म सिन रानको आदेश पर्खेर बस्थेँ, र उनी जे चाहन्थिन् म त्यही गर्थेँ। धेरै डिकनहरू पनि यही स्थितिमा थिए। त्यो अवधिमा, म झन्-झन् निष्क्रिय हुँदै गएँ। परमेश्‍वर मेरो यो स्थितिलाई घृणा गर्नुहुन्छ र उहाँले मबाट आफ्‍नो अनुहार लुकाइरहनुभएको छ भन्‍ने मलाई थाहा थियो तर यो कसरी बदल्ने मलाई थाहा भएन, र मलाई कष्ट हुन्थ्यो।

ती केही दिनको अवधिमा, हामीले अगुवाबाट पत्र पायौँ, त्यसमा केही ब्रदर-सिस्टरहरू भर्खरै पक्राउ परेका छन् भनेर बताइएको थियो। सुरक्षाको लागि, हामीलाई दुईवटा समूहमा विभाजित हुन र एउटै ठाउँमा नबस्‍न अनुरोध गरिएको थियो। यसो गर्दा हामी सबै एकैपटक पक्राउ पर्नबाट बच्नेथ्यौँ, र एकैपटक पक्राउ परेमा काममा ढिलाइ हुन सक्थ्यो। त्यो बेला, सिन रान थिइनन्, त्यसकारण मैले यसबारे केही डिकनहरूसँग छलफल गरेँ। मलाई यो योजना राम्रो लाग्यो, तर डिकनहरूलाई अलग-अलग बस्दा कामबारे छलफल गर्न गाह्रो हुन्छ भन्‍ने लाग्यो, त्यसैले अन्त्यमा, हामीले निर्णय लिन सकेनौँ। तिनीहरूले निर्णय गर्न सिन रानलाई पर्खन चाहे। मैले सोचेँ, “यो त समूहमा विभाजित हुनु मात्रै हो, सिद्धान्त मुछिएको ठूलो कुरा होइन, र सुरक्षाका समस्याहरूलाई विचार गर्दा, अलग हुनु राम्रो आइडिया हो।” तर कसैले निर्णय गर्ने आँट गरेनन्। तिनीहरूले सहमतिमा पुग्‍न सिन रानलाई पर्खन जोड दिए। सबैले तिनको कति धेरै मानमनितो गर्छन्, कामकुरा मिलाउन र निर्णय गर्न कसरी सबैले तिनलाई पर्खन्छन्, कसरी तिनीहरू तिनको आदेश सुन्छन् भनेर मैले देखेँ, र तिनको समस्या निकै गम्‍भीर छ भन्‍ने मलाई महसुस भयो। त्यसपछि, मैले एक जना डिकन, सिस्टर ली रुइझीलाई आफ्‍नो स्थिति र मैले सिन रानमा पत्ता लगाएका समस्याहरूबारे बताएँ। तिनले पनि सिन रानबाट आफू बन्धनमा परेको महसुस गरेकी छिन् भनेको सुन्दा म छक्‍क परेँ। तिनलाई सिन रानसँग सधैँ डर लाग्थ्यो र तिनीविरुद्ध जाने कहिल्यै आँट गर्दैनथे। तिनले के पनि भनिन् भने, सिन रानले जानाजानी तिनका कमीकमजोरीलाई ठूला बनाउँछन् र तिनलाई नराम्रो देखाउन अरूसामु हप्काउँछिन्। त्यसपछि रुइझीले थपिन्, “हामी सिन रानको समस्या देख्‍न सक्छौँ, तर हामीले यसलाई चिनेनौँ, खुलासा गरेनौँ, र सत्यता अभ्यास गरेनौँ भने, हामीलाई पवित्र आत्माले त्याग्‍नुहुनेछ।” तिनले त्यो भनेको सुन्दा म सहमत भएँ। मलाई परमेश्‍वरको वचनको एउटा खण्ड याद आयो। “मण्डलीभित्र सत्यको अभ्यास गर्नेहरूलाई तिरस्कार गरिन्छ, र उनीहरू सबै कुरा दिन असमर्थ हुन्छन् भने मण्डलीमा बाधा दिने र मृत्यु फैलाउनेहरू जताततै दगुर्छन्—अनि, यति मात्र होइन, धेरै जना मानिसले उनीहरूलाई पछ्याउँछन्। त्यस्ता मण्डलीहरूमा शैतानले नै शासन गर्छ, जुन स्पष्ट र सरल कुरा हो; शैतान तिनीहरूको राजा हो। यदि त्यस्ता मण्डलीमा मानिसहरू खडा भएर प्रमुख भूतात्माहरूलाई इन्कार गर्दैनन् भने, तिनीहरू पनि ढिलो वा छिटो नाश हुनेछन्। अबदेखि उसो, त्यस्ता मण्डलीहरूको विरुद्धमा कारबाही गर्नुपर्छ। यदि थोरै सत्य अभ्यास गर्न सक्षम व्यक्तिहरूले खोजी गरेनन् भने त्यो मण्डलीलाई हटाइनेछ। यदि कुनै मण्डलीमा सत्यता अभ्यास गर्न इच्छुक हुने र परमेश्‍वरको गवाही दिनमा दृढ रहन सक्ने कोही छैन भने, त्यो मण्डलीलाई पूर्ण रूपमा अलग गर्नुपर्दछ, र अरू मण्डलीहरूसँग त्यसको सम्बन्ध विच्छेद गर्नुपर्दछ। यसलाई ‘मृत्युलाई गाड्नु’ भनिन्छ; शैतानलाई तिरस्कार गर्नु भनेको यही हो” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। परमेश्‍वरको वचनको यो खण्डबारे सोच्दा, मलाई साह्रै डर लाग्यो। परमेश्‍वरको वचनले हाम्रो वर्तमान स्थितिलाई ठ्याक्कै प्रकट गरेको थियो। सिन रानले मण्डलीमा अन्तिम निर्णय गर्थिन् र शक्ति हातमा लिएकी थिइन् तर तिनलाई खुलासा गर्न र खडा भएर सत्यता अभ्यास गर्ने आँट कसैले गर्दैनथ्यो। बरु, हामी सबैले तिनको कुरा मान्थ्यौँ, तिनलाई पछ्याउथ्यौँ, र तिनलाई अन्तिम निर्णय गर्न दिन्थ्यौँ। कसरी हामी आफ्नो हृदयमा परमेश्‍वरको निम्ति ठाउँ छ भनेर भन्‍न सक्थ्यौँ र? यसरी त हामीले परमेश्‍वरलाई कसरी हामीलाई घृणा र इन्कार गर्ने तुल्याउन सक्थेनौँ र? यदि हामीले यसै गरिरहेको भए, अन्तिममा, परमेश्‍वरले हामीलाई इन्कार गर्नुहुनेथ्यो र हामीले पूर्णरूपमा पवित्र आत्‍माको काम गुमाउनेथ्यौँ। सिन रानले सिद्धान्तहरू उल्‍लङ्घन गरेको र मनमानी ढङ्गले काम गरेकी मैले स्पष्टसित देखेकी थिएँ। उनी सबै कुरामा अन्तिम निर्णय गर्थिन्, निरङ्कुश व्यवहार गर्थिन्, र आफ्‍ना सहकर्मीहरूको सल्‍लाह पटक्‍कै सुन्दिनथिइन्। अरूले तिनका समस्याहरू औँल्याइदिँदा, उनी स्वीकार गर्दिनथिइन्, र आत्मचिन्तन गर्दिनथिइन्, तर मलाई भने तिनलाई चिढ्याउँछु अनि तिनले मलाई निराकरण र दमन गर्छिन् भन्‍ने डर लाग्थ्यो। मैले यसबारे कुरा गर्ने आँट गरिनँ। म सधैँ तिनको कुरा सुन्थेँ र तिनले भनेको मान्थेँ, जसले गर्दा मण्डलीको काममा ढिलाइ भयो, बाधा पुग्यो, र म शैतानको मतियार बन्‍न पुगेँ। यो महसुस गरेपछि मलाई साह्रै पछुतो र खेद भयो। सोचेँ, “मैले सत्यता अभ्यास गरेर तिनलाई खुलासा गर्नुपर्छ। म अबदेखि यसरी लुत्रुक्क हुनु हुँदैन।”

तर त्यसपछि, मलाई नसोचेको कुरा भयो। एक दिन, सिन रान भेलाबाट फर्केपछि, तिनले अनुहार ठुस्स पारेर रिसाउँदै भनिन्, “दुई जना सुपरभाइजरहरूले अरूसँग मिलेर काम गर्न सक्दैनन् र सधैँ अरूको आलोचना गर्छन्। तिनीहरूलाई बर्खास्त गरिनेछ।” यो सुन्दा म चकित भएँ। मलाई यी सुपरभाइजरहरूबारे अलिअलि थाहा थियो। तिनीहरूले कहिलेकाहीँ अहङ्कारी स्वभाव देखाउने भए पनि, ती दुवैले सत्यता स्विकार्न र व्यावहारिक काम गर्न सक्थे। तिनीहरूले भ्रष्टता प्रकट गरेका र मिलेर सहकार्य गर्न नसकेका मात्र थिए, तर सत्यतामा सङ्गति गरेर त्यो समस्या समाधान गर्न सकिन्थ्यो। कसरी तिनीहरूलाई त्यसरी बर्खास्त गर्न सकिन्थ्यो र? व्यावहारिक काम गर्ने मानिसहरूलाई मनमानी ढङ्गले बर्खास्त गर्दा मण्डलीको काममा ढिलाइ हुन्थेन र? यसपटक, म तिनलाई अन्धाधुन्ध पछ्याएर डरपोक हुनु हुँदैनथ्यो। मैले भनेँ, “यस्तो महत्त्वपूर्ण कुराको लागि, हामीले कसरी उचित अभ्यास गर्ने भनेर खोजी गर्नुपर्छ। हामीले तिनीहरूलाई आफूखुसी बर्खास्त गर्न मिल्दैन।” त्यसपछि, म परिस्थितिबारे अनुसन्धान गर्न मण्डलीमा गएँ। तिनीहरूलाई प्रतास्थापित गरिसकिएको पाउँदा म त छक्क परेँ। मैले अनुसन्धान गरेर तिनीहरू बर्खास्त गरिन लायक रहेनछन् भन्‍ने पत्ता लगाएँ। म छक्‍क परेँ र मलाई रिस उठ्यो, अनि सोचेँ, “यस्तो महत्त्वपूर्ण मामिलामा, सिन रानले कसैसँग छलफल नगरी निर्णय गरेकी छिन्। यो त तानाशाही व्यवहार हो!” मैले तिनको समस्या औँल्याउन पत्र लेखेँ, तर तिनले आफूलाई पटक्‍कै बुझिनन्। पछि मैले के थाहा पाएँ भने, सिस्टर लियाङ्ग सिन्जिङ पहिले आफ्‍नो कर्तव्यमा सक्रिय र जिम्‍मेवार थिइन्, तर भर्खरै सिन रानले तिनलाई प्राय आक्रमण गर्ने र होच्याउने गरेकीले, तिनको स्थिति अत्यन्तै नकारात्मक भएको थियो, र तिनलाई डिकन बनिरहनु सक्दिनँ भन्ने लागेको रहेछ। यो सुन्दा मलाई अति दुःख लाग्यो। मैले सिन रानको अहङ्कार, निरङ्कुश व्यवहार, र अरूलाई निरन्तर आक्रमण गर्ने र बन्धनमा पार्ने कुराले अरूलाई नकारात्मक र दुःखी तुल्याउनुबाहेक अरू केही गर्दैन भन्‍ने देखेँ। तिनी दुष्कर्मी हुन् भन्ने कुरामा रत्तिभर शङ्का थिएन। म तिनलाई खुलासा गरेर रोक्न खडा हुनुपर्थ्यो। मैले तिनलाई मनोमानी गर्न दिनु हुँदैनथ्यो। तैपनि, मैले साँच्‍चै तिनको सामना गर्नुपर्दा, मलाई अलिक डर लाग्यो।

त्यसपछि, मैले परमेश्‍वरका वचनहरूको एउटा खण्ड पढेँ। “यदि सत्यता तेरो जीवन बनेको छैन, र तँ अझै पनि तेरो शैतानी स्वभावमा जिउँछस् भने, जब तैँले मण्डलीको काममा बाधा र अवरोध पैदा गर्ने दुष्ट मानिसहरू र दियाबलसहरूलाई पत्ता लगाउँछस्, तब तैँले आँखा चिम्‍लनेछस् र नसुनेको जस्तो गर्नेछस्; आफ्‍नो विवेकमा कुनै धिक्कारको अनुभूति नगरीकन तैँले तिनीहरूलाई पन्छाउँछस्। कसैले मण्डलीको काममा बाधा पैदा गरिरहेको छ भने त्यस कुराको तँसँग कुनै सम्‍बन्ध छैन भन्‍ने समेत तँलाई लाग्‍नेछ। मण्डलीका कार्य र परमेश्‍वरको घरका हितहरूमा जति नै धेरै हानि भए पनि, तैँले वास्ता, हस्तक्षेप वा ग्‍लानि महसुस गर्दैनस् जसले तँलाई विवेक वा समझ नभएको व्यक्ति, एक अविश्‍वासी, एक श्रमिक बनाउँछ। तँ परमेश्‍वरबाट आउने कुरा खान्छस्, परमेश्‍वरबाट आउने कुरा पिउँछस्, र परमेश्‍वरबाट आएका सबै कुरामा रमाउँछस्, तैपनि परमेश्‍वरको घरका हितहरूमा हुने कुनै पनि हानि तँसँग सम्‍बन्धित छैन भन्‍ने ठान्छस्—त्यसैले तँ जुन थालमा खायो त्यही थालमा थुक्‍ने धोकेबाज होस्। यदि तैँले परमेश्‍वरको घरका हितहरूको रक्षा गर्दैनस् भने, तँ के मानव समेत होस् र? यो त मण्डलीमा आफै घुसेको नरपिशाच हो। तैँले परमेश्‍वरमा विश्‍वास गरेको नाटक गर्छस्, चुनिएको जन भएको ढोँग गर्छस्, र तँ परमेश्‍वरको घरमा फाइदा लुट्न चाहन्छस्। तँ मानवजातिको जीवन जिइरहेको छैनस्, तँ मान्छे होइन पिशाचजस्तो छस्, र तँ स्पष्ट रूपमै अविश्‍वासी होस्। यदि तँ परमेश्‍वरमा साँचो रूपमा विश्‍वास गर्ने व्यक्ति होस् भने, तैँले सत्यता र जीवन पाउन बाँकी नै भए पनि, कम्तीमा पनि तैँले परमेश्‍वरको पक्षमा उभिएर बोल्‍नेछस् र काम गर्नेछस्; कम्तीमा पनि, तैँले परमेश्‍वरको घरका हितहरूमा सम्झौता भएको देख्दा तँ हात बाँधेर बस्‍नेछैनस्। तँलाई त्यस्तो समस्याप्रति आँखा चिम्‍लन मन लाग्दा, ग्‍लानि महसुस हुनेछ, र तँ व्याकुल हुनेछस्, र मनमनै भन्‍नेछस्, ‘मैले हात बाँधेर बस्‍नु हुँदैन, खडा हुनुपर्छ र केही बोल्‍नुपर्छ, मैले जिम्मेवारी लिनुपर्छ, मैले यो दुष्ट व्यवहारलाई पर्दाफास गर्नैपर्छ, मैले यसलाई रोक्‍नैपर्छ ताकि परमेश्‍वरको घरका हितहरूमा हानि नपुगोस्, र मण्डली जीवनमा बाधा नपुगोस्।’ यदि सत्यता तेरो जीवन बनेको छ भने, तँसँग यो साहस र सङ्कल्प मात्रै हुँदैन, र त्यस विषयलाई तैँले पूर्ण रूपमा बुझ्‍न मात्र सक्‍नेछैनस्, बरु तैँले त परमेश्‍वरको कार्य र उहाँको घरका हितहरूको लागि तैँले उठाउनुपर्ने जिम्‍मेवारी समेत पूरा गर्नेछस्, त्यसरी तेरो कर्तव्य पूरा हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले परमेश्‍वरको वचनमा के देखेँ भने कतिपय मानिसहरूलाई परमेश्‍वरको घरका हितहरूमा हानि पुगेको देख्दा, कुनै मतलब हुँदैन। त्यस्ता मानिसहरू अमानव हुन्। यो जान्दा मर्माहात भएँ, किनभने मैले यस्तै व्यवहार गरेकी थिएँ। मैले सिन रानको समस्या स्पष्टसित देखेकी थिएँ, तर मैले तिनलाई खुलासा गर्न र रोक्न कहिल्यै खडा हुने आँट गरिनँ। तिनले सधैँ ममा गल्तीहरू खोतल्‍ने र मेरा दृष्टिकोणहरूलाई इन्कार गर्ने, अनि मलाई भाषण छाँट्न र आक्रमण गर्न होच्याउने गरेकीले, मलाई तिनको डर लाग्थ्यो र तिनलाई चिढ्याउने आँट आउँदैनथ्यो। आफ्नो रक्षा गर्न मैले तिनले भनेको खुरुक्क मानेँ र आफूलाई नीचो तुल्याएँ। यदि म उनीप्रति आज्ञाकारी र समर्पित भएँ भने, तिनले मलाई दमन गर्ने र दण्ड दिनेछैनन् भनेर समेत मैले सोचेँ। मेरो रक्षा हुन सक्छ भने, म तिनको अधीनमा बस्न र तिनलाई दयाको भीख माग्‍न तयार थिएँ। म मण्डलीको कामलाई ध्यान नदिई यस स्थितिमा जिएँ। तिनले जुन किसिमले सिद्धान्तविपरीत काम गरी उत्पीडकले जस्तो काम गरिन्, त्यसले मण्डलीको काममा असर गरिसकेको थियो, तर मैले खडा भएर तिनलाई खुलासा गर्ने आँट गरिनँ। तिनले चारैतिर मानिसहरूलाई आक्रमण गर्ने र दबाउने, शक्ति हातमा लिने, र अन्तिम निर्णय गर्ने गरेकी भए पनि, मैले तिनको विरोध गर्ने र तिनका दुष्ट कार्यहरूलाई रोक्‍ने आँट गरिनँ। मेरो चापलुसीको स्थिति गम्भीर थियो। म त तुच्छ स्थितिमा जिउने बेकामको कायरबाहेक केही थिइनँ। मसँग कसरी यस्तो कुनै मर्यादा हुन सक्थ्यो र? मैले परमेश्‍वरको वचनको मलजल र भरणपोषण, अनि परमेश्‍वरबाट आउने सबै कुरा प्राप्त गरेकी थिएँ, तर म सधैँ आफूलाई रक्षा गर्न चाहन्थेँ र मण्डलीका हितहरूको रक्षा गर्न सत्यता अभ्यास गर्न सक्दिनथेँ। म मानव भनिन लायक थिइनँ। यो सोच्दा, मलाई साह्रै खिन्‍न र दोषी महसुस भयो। यति स्वार्थी र छली भएकोमा मलाई आफैप्रति घृणा जाग्यो। मैले सोचेँ, “अबदेखि मैले यस्तो गर्नु हुँदैन। यसपटक, तिनले मलाई दण्ड दिए पनि र बदला लिए पनि, मैले खडा भएर तिनका दुष्ट कार्यहरू खुलासा गर्नुपर्छ, र मण्डलीको कामको रक्षा गर्नुपर्छ। यो मेरो जिम्‍मेवारी हो।”

म फर्केपछि, सिन रानले दुई जना सुपरभाइजरलाई मनमानी ढङ्गले गरेको बर्खासीको प्रतिक्रियास्वरूप, मैले तिनले सिद्धान्तहरू उल्‍लङ्घन गरेको र तिनको निरङ्कुश व्यवहारको खुलासा गरेँ। तर मैले एक शब्‍द बोल्‍नुअघि नै, तिनले मेरो कुरा काटिन्, र मैले उनीसँग मिलेर काम गर्न सकिनँ भनेर भनिन्। यस बेला, धेरै जना डिकनहरूले पनि तिनको दमनकारी र हैकमवादी व्यवहारको खुलासा गरे। अन्तिममा, तथ्यहरूको सामुन्ने, तिनले तिनीहरूको खण्डन गर्न सकिनन्, त्यसकारण तिनले हामीले तिनलाई बताएका समस्याहरू पहिचान गरेकी थिइनँ, र भविष्यमा खोजी गर्नेछु भनेर मात्रै भनिन्। अन्तिममा, तिनले मुस्कुराउँदै भनिन्, “मेरो क्षमता उच्‍च भएकोले, म अहङ्कारी नभई बस्‍न सक्दिनँ।” यो सुन्दा म अवाक् भएँ। उनी पूर्णरूपमा अविवेकी रहेछिन्। त्यसपछि, सिन रानले पश्‍चात्ताप गर्ने आशामा दुई जना डिकनले तिनलाई सङ्गति र सहयोग दिए, तर तिनले त्यो पटक्‍कै स्वीकार गरिनन्, र ती दुई सिस्टरले तिनलाई निराकरण गरिरहेका छन् भनेर तिनीहरूलाई आक्रमणसमेत गरिन्। तिनले पटक्‍कै सत्यता स्वीकार गर्दिनन् र आफ्ना दुष्ट कार्यहरूलाई बुझेकी छैनन् भन्‍ने देखेपछि, मैले तिनको समस्या गम्‍भीर रहेछ भन्‍ने महसुस गरेँ।

त्यसपछि, मैले केही कुराबारे सोचेँ। हामीलाई सिन रानले यति कमजोर हुने हदसम्म दमन गरेकी थिइन् कि हामीलाई आफ्‍नो कर्तव्य पूरा गर्न मन लागेन। वास्तवमा के भइरहेको थियो? पछि, परमेश्‍वरको वचन पढेपछि, सिन रानले गरेको कामको अर्थ र सारलाई बल्‍ल केही मात्रामा बुझेँ। परमेश्‍वरका वचनहरूले भन्छन्: “सत्यता खोजी गर्ने मानिसहरूविरुद्ध ख्रीष्टविरोधीहरूले प्रयोग गर्ने हरेक माध्यमहरूको पछाडि मनसाय र उद्देश्यहरू हुन्छन्। परमेश्‍वरको घरको कामको रक्षा गर्ने प्रयास गर्नुको सट्टा, तिनीहरूको उद्देश्य आफ्‍नै शक्ति र हैसियतको रक्षा गर्नु, साथै परमेश्‍वरका चुनिएका मानिसहरूको हृदयमा आफ्नै पद र छवि कायम राख्‍नु हो। तिनीहरूका तरिका र व्यवहारहरू परमेश्‍वरको घरको कामको निम्ति बाधा र व्यवधान हुन्, र तिनले मण्डली जीवनमा पनि हानिकारक असर गर्छन्। के ख्रीष्टविरोधीका दुष्कर्महरूको सबैभन्दा आम प्रकटीकरण यही होइन र? यी दुष्कर्महरूको अलावा, ख्रीष्टविरोधीहरूले तीभन्दा पनि घृणित काम गर्छन्, अर्थात् तिनीहरूले सत्यता खोजी गर्ने मानिसहरूलाई कसरी काबुमा राख्‍ने भनेर सधैँ समाधान निकाल्‍ने प्रयास गर्छन्। उदाहरणको लागि, यदि कसैले व्यभिचार गर्‍यो वा अरू कुनै अपराध गर्‍यो भने, ख्रीष्टविरोधीहरूले तिनीहरूलाई आक्रमण गर्न यी कुराहरूको फाइदा उठाउँछन्, तिनीहरूलाई अपमान, खुलासा, र निन्दा गर्ने मौका हेर्छन्, तिनीहरूको कर्तव्यप्रतिको जोस मार्न अनेक नाम दिन्छन्, जसले गर्दा तिनीहरूले नकारात्मक महसुस गर्छन्। ख्रीष्टविरोधीहरूले परमेश्‍वरका चुनिएका मानिसहरूलाई तिनीहरूप्रति पक्षपात, घृणा र इन्कार गर्ने पनि बनाउँछन्, जसले गर्दा सत्यता खोजी गर्नेहरू एक्लो बन्छन्। अन्त्यमा, जब सत्यता खोजी गर्नेहरू सबैले नकारात्मक र कमजोर महसुस गर्छन्, सक्रिय रूपमा आफ्‍नो कर्तव्य पूरा गर्न छोड्छन्, र भेलाहरूमा जान मन गर्दैनन्, तब ख्रीष्टविरोधीहरूको उद्देश्य पूरा हुन्छ। सत्यता खोजी गर्नेहरूले ख्रीष्टविरोधीहरूको हैसियत र शक्तिमा खतरा पुर्‍याउन छोडेकाले, र कसैले पनि तिनीहरूको रिपोर्ट वा खुलासा गर्ने आँट नगर्न नगरेकाले तिनीहरू ढुक्‍क हुन्छन्। … ख्रीष्टविरोधीहरूले के सोच्छन् जसले गर्दा तिनीहरू यस्तो दुष्टता गर्न सक्‍ने बन्छन्? ‘यदि सत्यता खोजी गर्नेहरूले नियमित रूपमा प्रवचनहरू सुने भने, एक दिन तिनीहरूले मेरो व्यवहारको वास्तविकता देख्‍न सक्छन्, र त्यसपछि तिनीहरूले मलाई अवश्य नै खुलासा गरेर प्रतिस्थापन गर्नेछन्। तिनीहरूले आफ्‍नो कर्तव्य निभाउँदा, मेरो हैसियत, प्रतिष्ठा, र इज्‍जतमा चुनौती आइलाग्छ। पहिले मैले नै प्रहार गर्नुपर्छ, र तिनीहरूलाई बाधा पुर्याउनेर दोष दिने मौकाको फाइदा उठाई तिनीहरूलाई नकारात्मक बनाउनु नै राम्रो हुन्छ, ताकि तिनीहरूले आफ्‍नो कर्तव्य निभाउने सबै इच्‍छा गुमाऊन्। अगुवा र सेवकहरू अनि सत्यता खोजी गर्नेहरूको बीचमा द्वन्द्व पनिउत्पन्‍न गराउनेछु, ताकि अगुवा र सेवकहरूले तिनीहरूलाई छिःछि दूरदूर गरून्, तिनीहरूबाट टाढा बसून्, र तिनीहरूलाई महत्त्व वा बढुवा दिन छोडून्। त्यसरी, तिनीहरूसँग सत्यता खोजी गर्ने वा कर्तव्य निभाउने इच्‍छा हुनेछैन। सत्यता खोजी गर्नेहरू नकारात्मक भई बसे भने, त्यो एकदमै राम्रो हुन्छ।’ ख्रीष्टविरोधीहरूले हासिल गर्न चाहने उद्देश्य यही हो” (वचन, खण्ड ४। ख्रीष्टविरोधीहरूको खुलासा। विषयवस्तु तीन: तिनीहरू सत्यताको पछि लाग्नेहरूलाई बहिष्कार र आक्रमण गर्छन्)। परमेश्‍वरको वचन पढेर मैले ख्रीष्टविरोधीहरू शक्तिलाई जीवन ठान्छन् र हैसियतप्रति तीव्र चाहना गर्छन् भन्‍ने देखेँ। सत्यताको पछि लाग्नेहरूले यो कुरा बुझ्‍नेछन् र तिनीहरूलाई चिन्‍नेछन्, र ब्रदर-सिस्टरहरूको सहयोग र अनुमोदन प्राप्त गर्नेछन् भन्‍ने तिनीहरू चिन्ता गर्छन्, त्यसकारण ख्रीष्टविरोधीहरू आफ्‍नो पद र शक्तिलाई दह्रिलो बनाउन, सत्यताको पछि लाग्नेहरूलाई नकरात्मक बनाउन, आत्म-विश्‍वास गुमाउन लगाउन, र सामान्यरूपमा आफ्‍नो कर्तव्य पूरा गर्न नसक्‍ने बनाउन जानाजानी आक्रमण गर्ने र हेला गर्ने बहाना खोज्छन्। यसरी, तिनीहरूले शक्तिमा रहेर अन्तिम निर्णय गर्न पाउँछन्। सिन रानले यही गरेकी थिइन् भन्‍ने मलाई महसुस भयो। तिनले सधैँ हामीमा गल्तीहरू खोतल्थिन्, उपहास गर्दै र व्यङ्ग्य हान्दै हाम्रा समस्याहरू औँल्याउँथिन् र जानाजानी हामीलाई ब्रदर-सिस्टरहरूको अघि लाजमा पार्थिन् र नीचो देखाउँथिन्, जसले गर्दा हामीलाई व्यावहारिक काम गर्न सक्दैनौँ भन्ने लाग्थ्यो, हामी कमजोर बन्यौँ र आफ्‍नो कर्तव्य पूरा गर्न सकेनौँ। निरर्थक बुझाइ र मनमानी काम गरेकोमा मलाई होच्याउँदै र निन्दा गर्दै तिनले लेखेको सार्वजनिक पत्र लेख्दा विशेष गरी मलाई आक्रमण गरिएको महसुस भयो। त्यहाँदेखि नै मलाई उनीदेख डर लागेको थियो। मैले उनीसँग कुनै कुरामा असहमत हुनेछु र तिनले मलाई फेरि पनि सार्वजनिक रूपमा होच्याउनेछिन् र हप्काउनेछिन् भन्‍ने मलाई डर लाग्थ्यो, त्यसैले म तिनको कुरा मान्‍न सक्दो प्रयास गर्थेँ, र तिनलाई फेरि चिढ्याउने आँट गर्दिनथेँ, र फेरि तिनको इच्‍छाविरुद्ध जाने, वा तिनलाई चिनेर खुलासा गर्ने आँट गर्दिनथेँ। तिनले डिकनहरूमा पनि यही तरिका लागू गरेर तिनीहरूलाई शिर निहुराउन र आत्मचिन्तन गर्नुपर्छ भन्‍ने सोच्‍न लगाइन्, त्यसैले कसैले पनि तिनको वास्तविकतालाई पत्ता लगाउन सकेनन्, सबैलाई बन्धनमा परेको महसुस हुन्थ्यो र सबैले तिनको कुरा मान्थे, र तिनको निर्णयलाई विरोध गर्ने आँट कसैले गर्दैनथे। तिनले एकलै शक्ति लिने आफ्‍नो उद्देश्य यसरी हासिल गरिन्। सिन रानका बोली र व्यवहार विशेष गरी कुटिल, धूर्त, र दुष्ट थिए। तिनले बोल्‍ने र गर्ने सबै कुरा ख्रीष्टविरोधीका जस्तै थिए।

मैले के पनि विचार गरेँ भने, हामी सबै तिनको दमनमा परेका हुनाले, आखिर किन हामीले अझै तिनलाई आदर गर्थ्यौँ र तिनको कुरा मान्थ्यौँ, र उनीविना निर्णय गर्ने आँट किन गर्थेनौँ? कसरी तिनले हामीलाई यति हदसम्‍म छल गरेर नियन्त्रण गरेकी थिइन्? पछि, मैले परमेश्‍वरको वचनको अर्को खण्ड पढेँ। “ख्रीष्टविरोधीले नियन्त्रण गर्दा हुने सबैभन्दा सामान्य घटना भनेको उसले नै आफ्नो अख्तियारको दायराभित्र, अन्तिम निर्णय गर्न पाउँछ। यदि ऊ उपस्थित छैन भने, कसैले पनि निर्णय गर्ने वा कुनै मामला सुल्झाउने आँट गर्दैन। ऊविना, अरू मानिस हराएका बालबालिकाजस्तै बन्छन्, प्रार्थना गर्न, खोजी गर्न, वा एकअर्कासँग कुरा गर्न जान्दैनन्, कठपुतली वा मरेका मानिसहरूझैँ व्यवहार गर्छन्। ख्रीष्टविरोधीहरू मानिसहरूलाई भ्रममा पार्न र नियन्त्रण गर्न प्रायः के भन्छन् भन्ने सम्बन्धमा हामी यहाँ विस्तारमा जानेछैनौँ। तिनीहरूले प्रयोग गर्ने भनाइ र तरकिबहरू निश्चय नै धेरै छन्, र त्यसबाट आउने परिणामहरू भ्रममा परेकाहरूमा देख्न सकिन्छ। … उदाहरणका लागि, यदि तैँले कुनै उचित सुझाव प्रस्ताव गरिस् भने, सबैले यो सही प्रस्तावलाई अँगाल्नुपर्छ र त्यसबारे सङ्गति गरिरहनुपर्छ, अनि यो नै सही मार्ग हो र यसले उसको कर्तव्यप्रतिको बफादारी र जिम्मेवारीलाई देखाउँछ, तर कुनै ख्रीष्टविरोधीले मनमा सोच्छ, ‘किन मैले त्यो प्रस्ताव पहिला सोचिनँ?’ उसलाई भित्री रूपमा उक्त प्रस्ताव सही हो भनी मानिलिन्छ, तर के उसले त्यसलाई स्विकार्न सक्छ? उसको प्रकृतिका कारण, उसले तेरो सही सुझावलाई कदापि स्विकार्नेछैन। उसले तेरो प्रस्ताव अस्वीकार गर्न सम्भव भएको सबथोक गर्नेछ, त्यसपछि वैकल्पिक योजना बनाएर तँलाई तेरो प्रस्ताव बिलकुलै कामको छैन र उसको योजना राम्रो छ भन्ने महसुस गराउनेछ। ऊ तँलाई ऊविना तैँले केही गर्न सक्दैनस् र ऊसँग काम गरे मात्र सबै जना प्रभावकारी हुन सक्छन् भन्ने महसुस गराउन चाहन्छ। ऊविना कुनै पनि काम सही रूपमा गर्न सकिँदैन, अनि सबै जना बेकार बन्छन् र कुनै कुरा फत्ते हुन सक्दैन। ख्रीष्टविरोधीको रणनीति सधैँ नवीन र अद्वितीय देखिनु र ठुलठुला दाबीहरू गर्नु हो। अरू कसैका कथनहरू जति नै सही भए पनि, उसले ती अस्वीकार गर्नेछ। अरू मानिसका सुझावहरू उसकै विचारसँग मिले पनि, यदि ती उसले पहिला प्रस्ताव नगरेको हो भने, उसले ती कहिल्यै स्विकार्ने वा अपनाउनेछैन। बरु, उसले उनीहरूलाई होच्याउन सक्दो प्रयास गर्नेछ, त्यसपछि उनीहरूलाई अस्वीकार र निन्दा गर्नेछ, सुझाव प्रस्ताव गर्ने व्यक्तिलाई आफ्ना विचार गलत लागेर आफ्नो गल्ती नस्विकारिञ्जेल निरन्तर उनीहरूको आलोचना गर्नेछ। अन्ततः त्यसपछि मात्र ख्रीष्टविरोधीले छोड्नेछ। ख्रीष्टविरोधीहरू आफूलाई स्थापित गरेर अरूलाई होच्याउन, अरूलाई आफ्नो आराधना गराउन र आफूलाई केन्द्रमा राख्न मन रुचाउँछन्। तिनीहरू आफूलाई मात्र चम्कन दिन्छन्, अरूचाहिँ पृष्ठभूमिमा उभिन मात्र सक्छन्। तिनीहरू जे भन्छन् वा गर्छन् त्यो सही हुन्छ, अनि अरूले जे भन्छन् वा गर्छन् त्यो गलत हुन्छ। तिनीहरू प्रायः नवीन दृष्टिकोणहरू प्रस्ताव गरेर अरूका दृष्टिकोण र कार्यहरूलाई अस्वीकार गर्छन्, अरूका सुझावमा गल्ती निकाल्छन् र अरूका प्रस्तावहरू तोड्छन् र अस्वीकार गर्छन्। यसरी, अरू मानिसले तिनीहरूको कुरा सुन्नैपर्ने र तिनीहरूका योजनाअनुसार कार्य गर्नैपर्ने हुन्छ। तिनीहरू यी विधि र रणनीतिहरू प्रयोग गरेर निरन्तर तँलाई नकार्छन्, आक्रमण गर्छन्, र तँ अयोग्य छस् भन्ने महसुस गराउँछन्, यसरी तँलाई तिनीहरूप्रति झन्-झन् समर्पित, तिनीहरूको झनै प्रशंसा गर्ने र उच्च सम्मान गर्ने बनाउँछन्। त्यसरी, तँ तिनीहरूद्वारा पूर्ण रूपले नियन्त्रित हुन्छस्। ख्रीष्टविरोधीहरूले यही प्रक्रियामार्फत मानिसहरूलाई वशमा राख्छन् र नियन्त्रण गर्छन्” (वचन, खण्ड ४। ख्रीष्टविरोधीहरूको खुलासा। विषयवस्तु पाँच: तिनीहरूले मानिसहरूलाई भ्रममा पार्छन्, लोभ्याउँछन्, धम्काउँछन् र नियन्त्रणमा राख्छन्)। परमेश्‍वरका वचनहरू पढेपछि, मेरो हृदय प्रसन्न भयो। विगतमा, सिन रानले हाम्रो दृष्टिकोण सधैँ इन्कार गर्दा, म उनी अहङ्कारी छिन् भन्‍ने मात्रै सोच्थेँ, तर मैले तिनका अभिप्राय र कार्यको प्रकृतिलाई चिनिनँ। परमेश्‍वरका वचनहरू पढिसकेपछि मात्रै मलाई के थाहा भयो भने, सिन रानले हाम्रो दृष्टिकोणलाई इन्कार गर्दैपिच्छे, निपुणतासाथ हाम्रो दृष्टिकोणमा समस्या खोतलेर त्यसलाई खण्डन गर्थिन्, यसरी हामीलाई हाम्रो सल्‍लाह उचित थिएन रहेछ भनेर सोच्‍न लगाउँथिन्। त्यसपछि तिनले यही आधारमा एउटा विचार मिलाउँथिन्, वा कुनै उच्च सिद्धान्त प्रस्तुत गर्थिन्, अनि केही समयपछि, हामीलाई आफू उनीभन्दा नीचो छौँ भन्ने लाग्थ्यो, र तिनले हामीले भन्दा गहन र अन्तर्दृष्टिका साथ परिस्थितिलाई हेर्छिन् भन्‍ने हामी सोच्थ्यौँ। हामीले तिनलाई चिन्‍न नसकेका मात्र होइनौँ, तर झन्-झन् धेरै प्रशंसा पनि गर्थ्यौँ, र अन्तिममा हामी आफूलाई इन्कार नगरी सक्दैनथ्यौँ। हामीलाई हाम्रा विचार र सुझावहरू मूलतः बेकामका छन्, तीबारे उल्‍लेख गर्नुको कुनै अर्थ छैन, र हामीले तिनको कुरा माने पुग्छ भन्‍ने लाग्थ्यो। यसरी, तिनले मानिसहरूको विचार नियन्त्रण गर्ने आफ्‍नो उद्देश्य हासिल गरेकी थिइन्। लामो समयको यो नियन्त्रणपछि, हामीले समस्याहरू आइपर्दा खोजी गर्न र सोच्‍न छोड्यौँ। अन्त्यमा, हामीले आफ्नो सोच गुमायौँ, र हामी कठपुतलीजस्तै बन्यौँ, र हामी आफ्‍नो कर्तव्यमा पूर्णरूपमा काम नलाग्‍ने भयौँ। अहिले बुझेँ, यो त ख्रीष्टविरोधीहरूले मानिसहरूमाथि प्रभुत्व र नियन्त्रण जमाउन प्रयोग गर्ने माध्यम हो। सिन रानले हामीलाई नियन्त्रण गर्न, तिनको कुरा मान्‍ने र तिनको आज्ञा पालन गर्ने बनाउन यो तरिका प्रयोग गरेकी थिइन्। तिनी अत्यन्तै छली, धूर्त, र दुष्ट थिइन्!

पछि, मैले परमेश्‍वरका वचनहरूको अर्को खण्ड पढेँ, “यदि कुनै व्यक्ति बाठो छ, यदि उसका वचन र कार्यहरू सधैँ षडयन्त्रले भरिपूर्ण हुन्छन्, यदि ऊ अजङको व्यक्ति हो, र तँ त्यस व्यक्तिसँग हुँदा, त्यसले सधैँ तँलाई नियन्त्रण र परिबन्धमा राख्छ भने, तँलाई यो व्यक्ति दयालु लाग्छ कि क्रूर? (क्रूर।) तँ ऊदेखि डर मान्छस्, र तँ सोच्छस्, ‘यो व्यक्तिले सधैँ मलाई नियन्त्रण गर्न चाहन्छ। म यस व्यक्तिबाट सक्दो चाँडो टाढा जानुपर्छ। यसले भनेको मानिनँ भने, यसले मलाई बदला लिनेबारे सोच्‍नेछ र उसले मलाई कुन विधिद्वारा दण्ड दिनेछ भनेर कसलाई के थाहा।’ तैँले तिनीहरूको स्वभाव क्रूर भएको अनुभूति गर्न सक्छस्, सक्दैनस् र? (सक्छु।) तैँले कसरी यस्तो अनुभव गर्न सक्छस्? (तिनीहरूले मानिसहरूलाई सधैँ आफ्नै जिद्दी सर्त र विचारअनुसार काम गर्न लगाउँछन्।) के तिनीहरूले अरूले निश्‍चित तरिकाले काम गरून् भनी उसले माग गर्नु गलत हो? के अरूले तँबाट माग गर्नु गलत नै हुन्छ त? के यो तर्क सही छ? के यो सत्यताअनुरूप छ? (छैन।) तँलाई यसरी असहज तुल्याउने तिनीहरूको शैली हो कि स्वभाव? (तिनीहरूको स्वभाव।) त्यो सही हो, तिनीहरूको स्वभावले तँलाई असहज तुल्याउँछ। यसले तँलाई यो स्वभाव शैतानबाट आएको हो, यो सत्यतासँग मिल्दैन, र यसले तँलाई बाधा, नियन्त्रण र बन्धनमा पारिरहेको अनुभव गराउँछ। यसले तँलाई असहज मात्रै तुल्याउँदैन, यसले तँलाई भयभीत तुल्याउँछ, र तिनीहरूले भनेअनुसार नगरे, तँलाई तिनीहरूले ‘दण्डित गर्न’ सक्छन् भन्‍ने सोच्‍ने तुल्याउँछ। यस्तो व्यक्तिको स्वभाव अति आक्रामक हुन्छ! तिनीहरूले तँलाई त्यतिकै मात्र कुनै कुरा भन्दैनन्—तिनीहरूले त तँलाई नियन्त्रण गर्न चाहन्छन्। तिनीहरूले तँलाई विभिन्‍न कुरा गर्न जबरजस्ती गर्छन्, र त्यो कुरा निश्‍चित तरिकाले गर्न दबाब दिन्छन् र यो निश्‍चित प्रकारको स्वभावले भरिएको हुन्छ। तिनीहरूले तँलाई कुनै काम गर् भनेर जबरजस्ती गर्ने मात्र होइन, तिनीहरूले तँलाई नियन्त्रण गर्नसमेत चाहन्छन्। यदि तिनीहरूले तँलाई नियन्त्रण गरे भने, तँ तिनीहरूको कठपुतली अर्थात् तिनीहरूको हातको खेलौना बन्नेछस्। यदि तँ आफूले जे बोल्छस्, जे गर्छस्, र जसरी गर्छस्, त्यसको लागि तिनीहरूको पूरै कुरा सुन्छस् भने, तिनीहरू खुसी हुनेछन्। तैँले यो स्वभावबारे बुझेपछि, तँलाई हृदयमा के अनुभव हुन्छ? (मलाई डर लाग्छ।) अनि जब तँलाई डर लाग्छ, तैँले तिनीहरूको यो स्वभावलाई कसरी परिभाषित गर्छस्? के यो जिम्‍मेवार हुन्छ कि दयालु वा क्रूर हुन्छ? तँलाई यो क्रूर लाग्छ। जब तैँले कसैको स्वभाव क्रूर छ भन्‍ने बुझ्छस्, तँलाई खुसी लाग्छ कि घृणा, वितृष्णा र डर लाग्छ? (घृणा, वितृष्णा, र डर।) तँभित्र यी खराब भावनाहरू पैदा हुन्छन्। जब तँलाई घृणा, वितृष्णा, र डर हुन्छ, तब तँलाई मुक्त र स्वतन्त्र अनुभव हुन्छ कि बाँधिएको अनुभव हुन्छ? (बाँधिएको।) यस्ता विचार र भावना कहाँबाट आउँछन्? ती शैतानबाट आउँछन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभावलाई चिन्‍नु नै यसलाई परिवर्तन गर्ने आधार हो)। मैले परमेश्‍वरका वचनहरू पढिसकेपछि, मलाई किन सिन रानदेखि डर लाग्छ र तिनको अवज्ञा गर्न वा उनीविरुद्ध बोल्‍न आँट आउँदैन भनेर बुझेँ। मुख्यतः यो तिनले मलाई निराकरण र इन्कार गर्दा, उग्र स्वभाव देखाएकीले मलाई बन्धनमा र दमनमा परेको महसुस हुनुले गर्दा भएको थियो। मैले तिनको कुरा सुनिनँ भने, तिनले मलाई दमन गर्नेछिन् र दण्ड दिनेछिन् भन्ने लाग्थ्यो। वास्तवमा, म तिनको उग्र स्वभावको नियन्त्रणमा परिरहेकी थिएँ। सिन रानले आफ्‍नो उग्र स्वभावद्वारा हामीलाई आक्रमण गर्थिन् र होच्याउँथिन्, जानाजानी गल्तीहरू खोतल्थिन्, र हाम्रा दृष्टिकोणहरू इन्कार गर्थिन्। तिनको उद्देश्य हामीलाई सम्झौता गर्न लगाउनु, र अन्तिममा तिनको कठपुतली बनाउनु नै थियो। यो त सबैलाई तिनको कुरा मान्न लगाउनु, अनाज्ञाकारीता हटाउन, र यसरी पूर्ण शक्ति हात पार्ने तिनको उद्देश्य पूरा गर्नु थियो। नियन्त्रण गर्ने तिनको इच्‍छा अत्यन्तै बलियो थियो।

पछि, डिकनहरू र मैले सँगै परमेश्‍वरको वचनमा सङ्गति गऱ्यौँ। हामीले जति कुराकानी गऱ्यौँ, हाम्रो हृदय त्यति नै प्रसन्न भयो। हामीलाई छल गर्ने, नियन्त्रण गर्ने, र दमन गर्ने सिन रानका तरिकहरू हामीले केही मात्रामा बुझ्यौँ, र हामीले तिनको स्वभाव अहङ्कारी र दुष्ट छ भन्‍ने देख्यौँ। तिनले आफ्‍नो पद र शक्तिलाई दह्रिलो बनाउन, मानिसहरूलाई दमन र नियन्त्रण गर्न विभिन्‍न माध्यम प्रयोग गरिन्। ब्रदर-सिस्टरहरूबीच, तिनले नै अन्तिम निर्णय गर्नुपर्थ्यो। तिनले प्रायजसो सिद्धान्तहरू उल्‍लङ्घन गर्ने र मनमानी काम गर्ने गरेकीले, मण्डलीको काममा बाधा पुऱ्याइन् र हानि गरिन्। धेरैपटक तिनलाई खुलासा र सङ्गति गर्दा पनि, तिनले स्वीकार गरिनन् वा बुझिनन् र पश्‍चात्ताप गरिनन्। परमेश्‍वरको वचनको आधारमा, हामी सिन रान ख्रीष्टविरोधी हुन्, र तिनलाई बर्खास्त गरेर अवलोकनको लागि अलग्गै राख्नुपर्छ भनेर निश्‍चितरूपमा चिन्न सक्थ्यौँ। त्यसकारण, हामीले हाम्रो निर्णय त्यही दिन अगुवाहरूलाई पठायौँ, र पछि, तिनीहरूले अनुसन्धान र पुष्टि गरेपछि, सिन रानका अरू दुष्ट कार्यहरू पत्ता लगाए, र तिनी ख्रीष्टविरोधी हुन् भनेर निर्धारित गरेर तिनलाई बहिष्कार गरे। तिनलाई बहिष्कार गरिएपछि, हाम्रा ब्रदर-सिस्टरहरू निकै खुसी भए। हामीले परमेश्‍वर धर्मी हुनुहुन्छ र उहाँको घरमा सत्यताले शासन गर्छ भन्‍ने देख्यौँ। साथै, मलाई ग्‍लानि र पछुतो पनि भयो। मैले आफ्‍नै प्रकृति छली र स्वार्थी रहेछ, र आफूलाई रक्षा गर्ने मेरो इच्‍छा बलियो रहेछ भन्‍ने महसुस गरेँ। म सत्यता खोज्न, तिनलाई चिन्न, र खुलासा गर्नुको सट्टा तिनको दमन र दासत्वमा बस्‍न इच्छुक थिएँ, र मैले तिनका दुष्कर्महरू र मण्डलीको काममा तिनले पुऱ्याएको बाधालाई मौन स्वीकृति दिएँ, जसको अर्थ तिनको दुष्टतामा म पनि सहभागी भएकी थिएँ। मैले के पनि अनुभव गरेँ भने, हामीले अगुवाहरू र सेवकहरूका रूपमा सत्यताका सिद्धान्तहरू पालना गर्नैपर्छ र ख्रीष्टविरोधी र दुष्कर्मीहरूलाई खुलासा गर्नैपर्छ, किनभने मण्डलीको कामको रक्षा गर्ने र आफ्‍नो कर्तव्य राम्ररी पूरा गर्ने एकमात्र तरिका यही नै हो। परमेश्‍वरलाई धन्यवाद होस्!


४६. बुद्धिमती कन्याहरूले प्रभुलाई कसरी स्वागत गरे

अनिक, फ्रान्स

सर्वशक्तिमान्‌ परमेश्‍वर भन्‍नुहुन्छ: “परमेश्‍वर जहाँसुकै देखा पर्नुहुन्छ, त्यहाँ सत्यता व्यक्त हुनेछ, र त्यहाँ परमेश्‍वरको आवाज हुनेछ। सत्यता स्वीकार गर्न सक्नेहरूले मात्रै परमेश्‍वरको आवाज सुन्‍न सक्नेछन्, र त्यस्ता मानिसहरू मात्रै परमेश्‍वरको देखा पराइ देख्‍नका लागि योग्य हुन्छन्। तेरा धारणालाई छोडिदे! आफैलाई शान्त पार् र यी वचनहरूलाई होसियारीसाथ पढ्। तँसँग सत्यताको तृष्णा गर्ने हृदय भएसम्म, परमेश्‍वरले तैँले उहाँका अभिप्राय र वचन बुझ्नेछस् भनेर तँलाई ज्योति दिनुहुनेछ। तिमीहरूका ‘असम्भवता’का तर्कलाई छोडिदेओ! मानिसहरूले कुनै कुरा असम्भव छ भन्‍ने विश्‍वास जति धेरै गर्छन्, त्यो हुने सम्भावना त्यति नै धेरै हुन्छ, किनभने परमेश्‍वरको बुद्धि स्वर्गहरूभन्दा उच्च छ, परमेश्‍वरका सोचहरू मानिसका सोचहरूभन्दा उच्च छन्, र परमेश्‍वरले मानिसका सोचाइ र धारणाका सीमाभन्दा बाहिर आफ्नो काम गर्नुहुन्छ। कुनै कुरा जति धेरै असम्भव हुन्छ, त्यसभित्र त्यति नै धेरै खोज्न सकिने सत्यता हुन्छ; कुनै कुरा मानिसको धारणाहरूद्वारा जति कल्पना गर्न सक्दैन, त्यसमा त्यति नै धेरै परमेश्‍वरका अभिप्रायहरू समावेश हुन्छन्” (वचन, खण्ड १। परमेश्‍वरको देखापराइ र काम। परिशिष्ट १: परमेश्‍वरको देखा पराइले नयाँ युगलाई प्रारम्भ गरेको छ)। परमेश्‍वर हरेकपटक मानवजातिमाझ काम गर्न देखा पर्नुहुँदा, वचन व्यक्त गर्नुहुन्छ, र आफ्ना धारणा त्याग्न र सत्यता स्विकार्न सक्नेले मात्र परमेश्‍वरको देखापराइलाई देख्न सक्नेछ। त्यसैले, प्रभुलाई स्वागत गर्ने मुख्य कुरा परमेश्‍वरको आवाज सुन्न ध्यान दिनु हो, र त्यसका आधारमा प्रभुलाई चिन्नु र स्वागत गर्नु हो। सर्वशक्तिमान् परमेश्‍वरका वचनमा परमेश्‍वरको आवाज चिन्नेहरू परमेश्‍वरको सिंहासनसामु उठाइ लगिन्छन् र उहाँसँगै प्रभुको भोजमा सहभागी हुन्छन्। तिनीहरू सबैभन्दा आशिषित् बुद्धिमती कन्या हुन्। प्रभुमा मेरो अघिल्लो विश्‍वासमा, म खालि बाइबलका शाब्दिक वचनमा मात्र टाँसिएँ, अनि आफ्ना धारणा र कल्पनाका आधारमा प्रभु बादलमा आएर मलाई स्वर्गको राज्यमा लैजानुहुने तृष्णा गरेँ। जब मैले प्रभु फर्कनुभएको छ भन्‍ने सुनेँ, तब यसबारे खोजी वा अनुसन्धान गरिनँ, न त परमेश्‍वरको आवाज नै सुनेँ। म झन्डै मूर्ख कन्या बनेर प्रभुको पुनरागमनलाई स्वागत गर्ने मौका गुमाइरहेकी थिएँ। धन्न, परमेश्‍वरको मार्गदर्शनले मैले परमेश्‍वरको आवाज सुनेँ र थुमाको विवाह भोजमा सरिक भएँ।

सन् २०१८, अप्रिलको एक दिन, प्रभुमा विश्‍वासी एक सिस्टरले मेरो मिल्ने साथी मिरेललाई “मेरो घर कहाँ छ” भन्‍ने चलचित्र एकदमै राम्रो र यथार्थपरक छ भनेर पठाइन्। मिरेइल सँगै हेरौँ भनेर मकहाँ आइन्। मुख्य पात्र पीडा र निराशामा हुँदा उनले मोटो पुस्तक खोलेकी र त्यसका पानाहरूमा फेरि जीवनको आशा भेटेकी मैले देखेँ। तर, उनले पढिरहेको किताब बाइबल थिएन, र यसको विषयवस्तु हाम्रा लागि बिलकुलै नयाँ थियो। अचम्म मानेर हामी हेर्दै गयौँ। पछि, मुख्य पात्र सङ्कटमा हुँदा, उनको मण्डलीका ब्रदर-सिस्टरहरू उनलाई मद्दत गर्न आए। तिनीहरूले एकअर्कालाई प्रोत्साहित र मद्दत गर्दै यो पुस्तक सँगै पढे। कथा खुल्दै जाँदा मैले आँसु थाम्न सकिनँ। चलचित्रका मानिसहरू हाम्रो अँध्यारो समाजका स्वार्थी मानिसहरूभन्दा फरक थिए, र मलाई उनीहरूले पढेको कुरा विशेषजस्तो लाग्यो। हामीलाई यो पुस्तकमा के छ भनेर जान्ने एकदमै चाहना भयो, त्यसैले, हामीले भिडियोको तल दिइएको जानकारी पढ्यौँ। तर, जब यसले प्रभु येशू देखा परिसक्नुभएको छ भनेको देखेँ, तब मैले यो विश्‍वास नै गर्न सकिनँ, र सोचेँ, “यो हुनै सक्दैन! प्रेरित १:११ मा भनिएको छ: ‘ए गालीलका मानिसहरू हो, तिमीहरू किन स्वर्गतिर हेर्दै उभिरहन्छौ? तिमीहरूबाट स्वर्गमा उठाइएका यही येशू, जसरी उहाँ स्वर्ग जानुभएको तिमीहरूले देख्यौ त्यसरी नै आउनुहुनेछ।’ प्रभु येशू बादलमा जानुभएको थियो, र उहाँ आखिरी दिनहरूमा फर्कँदा ठुलो महिमाका साथ फेरि बादलमा नै आउनुपर्छ। अहिले, यस्तो भएको छैन, तर यसले यहाँ प्रभु देखा पर्नुभएको छ भन्छ। यो बाइबलसँग मिल्दैन।” मैले मिरेललाई आफूले सोचिरहेको कुरा बताएँ र उनी मसँग सहमत भइन्। त्यसपछि, हामीले सर्वशक्तिमान् परमेश्‍वरको मण्डलीबारे थप जाँचपड्ताल गरेनौँ, तर त्यो चलचित्र अझ केहीपटक हेर्‍यौँ।

केही समयसम्म, प्रभुको पुनरागमनको खबर मेरो दिमागमा घुमिरह्यो, र फेरि केही महिनापछि मिरेल र मबीच यसबारे कुरा भयो। हामीले त्यस चलचित्रमा उनीहरूले पढेका वचनले उनीहरूलाई कसरी आस्था र आशा दिएका थिए, र कसरी ती वचन जोकोहीले यतिकै बोल्न सक्ने कुराजस्तो लाग्दैनथ्यो भन्‍नेबारे कुरा गर्‍यौँ। सम्पूर्ण धार्मिक संसारमा, सर्वशक्तिमान् परमेश्‍वरको मण्डलीले मात्रै प्रभुको पुनरागमनको गवाही दिइरहेको थियो, त्यसैले कुरा सायद यति सरल थिएन। तर, फेरि मैले प्रभु बादलमा फर्कनुहुनेछ भनेर बाइबलले प्रस्टसँग भनेको र पास्टर र एल्डरहरूले पनि यही भनेको कुरा सम्झेँ। त्यसोभए, किन यस मण्डलीले प्रभु फर्किसक्नुभएको छ भन्दैथ्यो? यो सब के थियो? हामीले यसबारे खोजी र अनुसन्धान गर्नुपर्छ कि पर्दैन? मलाई एकदमै दोधार भयो, त्यसैले मिरेल र मैले सँगै प्रार्थना गर्‍यौँ, सही छनोट गर्न प्रभुलाई मार्गदर्शन माग्यौँ। पछि, मैले सोचेँ, “परमेश्‍वर सबथोकको सार्वभौम हुनुहुन्छ र उहाँसँग आफूले चाहेअनुसार गर्न सक्ने शक्ति छ। हामी कसरी उहाँको कामलाई आफ्नो सोच र धारणामा सीमित गर्न सक्छौँ र? यदि सर्वशक्तिमान् परमेश्‍वर साँच्चै नै फर्कनुभएको प्रभु येशू हुनुहुन्छ र मैले खोजी वा अनुसन्धान गरिनँ, अनि प्रभुलाई स्वागत गर्ने मौका गुमाएँ भने बाँकी जीवनभर मलाई यसको पछुतो हुनेछैन र?” त्यसैले, हामीले सर्वशक्तिमान् परमेश्‍वरका आखिरी दिनहरूको काम अनुसन्धान गर्ने निर्णय लियौँ। हामीले सर्वशक्तिमान् परमेश्‍वरको मण्डलीको वेबसाइटमार्फत सिस्टर एन्नासँग सम्पर्क गर्‍यौँ। उनले हामीलाई ब्रदर पियरसँग परिचय गराइन्, र हामी प्रभुको पुनरागमनका विषयमा चर्चा गर्न भेला भयौँ।

भेलामा, मैले आफ्नो दोधारबारे यसरी बताएँ, “प्रेरित १:११ ले प्रभु जसरी जानुभयो त्यसरी नै फर्कनुहुनेछ भन्छ। उहाँ सेतो बादलमा जानुभएकाले, पक्कै पनि उहाँ आखिरी दिनहरूमा फर्कनुहुँदा सेतो बादलमा नै फर्कनुपर्छ। मण्डलीका हाम्रा पाष्टर र एल्डरहरू सधैँ यही भन्छन्, र हामीलाई पनि यही लाग्छ। हामीले अहिलेसम्म प्रभु सेतो बादलमा आउनुभएको देखेका छैनौँ, त्यसोभए तपाईँ कसरी उहाँ फर्किसक्नुभयो भन्न सक्नुहुन्छ?” ब्रदर पियरले भने, “प्रभु बादलमा आउने अगमवाणी अवश्य पूरा हुनेछ, तर हामी त्यो एउटा अगमवाणीलाई मात्र हेरेर प्रभु फर्कने तरिकालाई सीमित गर्न सक्दैनौँ। बाइबलमा प्रभु बादलमा आउनेबारे मात्र अगमवाणीहरू छैनन्, उहाँ गुप्त रूपमा आउने अगमवाणीहरू पनि छन्। जस्तै, प्रकाश ३:३: ‘त्यसकारण तिमीहरू सचेत भएनौ भने त, म तिमीहरूकहाँ चोरजस्तै आउनेछु र म कुन समय तिमीहरूकहाँ आउनेछु तिमीहरूले थाहा पाउनेछैनौ।’ प्रकाश १६:१५: ‘हेर, म चोरजस्तै आउँछु।’ मत्ती २५:६: ‘अनि मध्यरातमा आवाज आयो, हेर, दुलहा आइपुगे; उनलाई भेट्न जाओ।’ र मार्क १३:३२, जसले भन्छ: ‘तर त्यो दिन र त्यस समयको बारेमा कुनै मानिसलाई थाहा छैन, न त स्वर्गका स्वर्गदूतहरूलाई, न पुत्रले, तर पिताले।’ यी अगमवाणीले प्रभु ‘चोरजस्तै’ आउनुहुनेछ भन्छ। र ‘त्यो दिन र त्यस समयको बारेमा कुनै मानिसलाई थाहा छैन’ जसको अर्थ प्रभु चुपचाप, गुप्त रूपमा, कसैले थाहा नपाउने गरी आउनुहुनेछ र उहाँलाई देख्दा कसैले चिन्नेछैन। यी अगमवाणीहरूको अर्थ प्रभु गुप्त रूपमा आउनुहुनेछ। प्रभु मानिसको पुत्रका रूपमा आउनेबारे बाइबलमा धेरै अगमवाणी छन्, जस्तै, लुका १२:४०: ‘यसकारण, तिमीहरू पनि तयार होऊ: किनभने मानिसको पुत्र तिमीहरूले नसोचेको समयमा आउँछ,’ र १७:२४-२५: ‘किनभने जसरी बिजुली, आकाशमुनिको एउटा भागबाट चम्किँदा, आकाशमुनिको अर्को भागसम्म चम्किन्छ; मानिसको पुत्र पनि आफ्नो दिनमा त्यस्तै हुनेछ। तर सुरुमा उसले धेरै कुराहरूको कष्ट भोग्‍नुपर्छ, र यस पुस्ताद्वारा इन्कार गरिनुपर्छ’ यहाँ ‘टमानिसको पुत्र’ भन्नाले सामान्य मानवतामा मानिसबाट जन्मेको भन्‍ने अर्थ हुन्छ। परमेश्‍वरको आत्मा वा आत्मिक शरीरलाई मानिसको पुत्र भन्न मिल्दैन। यहोवा परमेश्‍वर आत्मा हुनुहुन्छ, त्यसैले उहाँलाई मानिसको पुत्र भन्न मिल्दैन। प्रभु येशूलाई ‘मानिसको पुत्र’ र ‘ख्रीष्ट’ भनिन्छ, किनभने उहाँ देहमा परमेश्‍वरको आत्मा हुनुहुन्थ्यो। तसर्थ, प्रभुले मानिसको पुत्र आउने उल्लेख गर्नुको अर्थ, परमेश्‍वर आखिरी दिनहरूमा फर्कनुहुँदा मानिसको पुत्रका रूपमा देहधारी हुनुहुनेछ भन्‍ने हो। विशेष गरी, एउटा पदले भन्छ, ‘तर सुरुमा उसले धेरै कुराहरूको कष्ट भोग्‍नुपर्छ, र यस पुस्ताद्वारा इन्कार गरिनुपर्छ।’ यो प्रभु देहमा फर्की आउनुहुनेछ भन्‍ने थप प्रमाण हो। प्रभु देहमा नआएर आत्मिक रूपमा देखा पर्नुभयो भने सबै जना धेरै डराउनेथिए, कसैले पनि उहाँको प्रतिरोध वा निन्दा गर्ने आँट गर्नेथिएन। उहाँले कष्ट भोग्नुपर्ने थिएन, न त यस पुस्ताद्वारा इन्कार नै हुनुपर्ने थियो। त्यसैले, परमेश्‍वर मानिसको पुत्रका रूपमा देहधारी हुनु र गुप्तमा आउनु आखिरी दिनहरूमा प्रभु आउने अर्को तरिका हो।” यो बेला, मैले सोचेँ, “यो त अविश्‍वसनीय कुरा हो, मैले कल्पना गरेभन्दा परको कुरा! तर ब्रदर पियरले प्रमाणद्वारा आफ्नो सङ्गतिको समर्थन गरे, र उनले भनेका सबै कुरा बाइबल र प्रभु येशूका अगमवाणीसँग पूर्ण रूपमा मेल खान्थे, जुन एकदमै विश्‍वस्त पार्ने थियो।” मैले यी पदहरू धेरैपटक पढेकी थिएँ, तर ती प्रभु गुप्त रूपमा देहधारी हुनेबारे हुन् भनेर कहिल्यै बुझेकी थिइनँ। मेरा पुराना विचारहरू पूरै गलत साबित भए। मिरेलले पनि सोच्नमग्न भई टाउको हल्लाउँदै भनिन्, “हो त, तपाईँले भनेको कुरा प्रभुका वचनअनुरूप छन्।” तर म अझै पनि एउटा कुरामा दोधारमा थिएँ, त्यसैले मैले उनलाई सोधेँ, “यदि प्रभु मानिसको पुत्रका रूपमा देहधारी भई गुप्तमा आउनुहुन्छ भने उहाँ बादलमा आउने अगमवाणी चाहिँ कसरी पूरा हुन्छ? यो विरोधाभास छ, हैन र?” ब्रदर पियरले यसो भन्दै उत्तर दिए, “यी दुई प्रकारका अगमवाणीबीच कुनै विरोधाभास छैन, किनभने प्रभुका वचन कहिल्यै निष्फल हुन सक्दैनन्। उहाँका अगमवाणीहरू सधैँ पूरा हुनेछन्। यति मात्र हो, ती परमेश्‍वरको कामका चरणअनुरूप क्रमिक रूपमा पूरा हुन्छन्। फर्कनुभएको प्रभुको देखापराइ र काममा, पहिले उहाँ मानिसको पुत्रका रूपमा देहधारण गर्नुहुन्छ, गुप्त रूपमा मानवजातिमाझ काम गर्न देखा पर्नुहुन्छ, अनि त्यसपछि उहाँ खुला रूपमा देखा परी बादलमा आउनुहुन्छ।” दोधार हुँदै मैले सोधेँ, “पहिले उहाँ गुप्तमा आउनुहुन्छ र त्यसपछि खुला रूपमा देखा पर्नुहुन्छ? यसबारे थप बताइदिनुहुन्छ कि, ब्रदर?”

ब्रदर पियर भन्दै गए, “आखिरी दिनहरूमा परमेश्‍वर सत्यता व्यक्त गर्न, परमेश्‍वरको घरबाट सुरु गरी न्यायको काम गर्न र विपत्तिअघु विजेताहरूको समूह बनाउन पहिले देह धारण गरी गुप्तमा आउनुहुन्छ। त्यसपछि, परमेश्‍वरले विपत्ति ल्याउनुहुनेछ र असललाई इनाम, अनि दुष्टलाई दण्ड दिनुहुनेछ। विपत्तिपछि, परमेश्‍वर बादलमा आई सबै राष्ट्र र मानिससामु खुला रूपमा देखा पर्नुहुनेछ। परमेश्‍वरले देहमा गुप्त रूपमा काम गर्नुहुँदा, उहाँको देखापराइको तृष्णा गर्ने सबै साँचो विश्‍वासीहरूले उहाँको आवाज सुन्छन् र सर्वशक्तिमान् परमेश्‍वरतर्फ फर्कन्छन्। यी सबै बुद्धिमती कन्या हुन्; यदि तिनीहरू परमेश्‍वरका वचनद्वारा न्याय गरिइएर र धोइएर विजेता बनाइए भने, तिनीहरू विपत्तिबाट बच्नेछन्। सर्वशक्तिमान् परमेश्‍वरका आखिरी दिनहरूको काम नस्विकार्ने, अनि यसको प्रतिरोध र निन्दासमेत गर्नेहरूको हकमा भने, परमेश्‍वर बादलमा आई खुला रूपमा देखा पर्नुहुँदा, तिनीहरूले आफूले प्रतिरोध र निन्दा गरेको सर्वशक्तिमान् परमेश्‍वर नै फर्कनुभएका प्रभु येशू हुनुहुन्छ भनेर देख्नेछन्, अनि तिनीहरूले आफ्नो छाती पिट्नेछन्, रुँदै दाँत किट्नेछन्। यसले प्रभु बादलमा आउने यो अगमवाणी पूरा गर्नेछ: ‘अनि त्यसपछि स्वर्गमा मानिसको पुत्रको चिन्‍ह देखा पर्नेछ: अनि पृथ्वीका सबै कुलले शोक गर्नेछन्, अनि तिनीहरूले मानिसको पुत्रलाई शक्ति र महान् महिमाका साथमा स्वर्गको बादलमा आइरहनुभएको देख्‍नेछन्’ (मत्ती २४:३०)। ‘हेर, उहाँ बादलहरूसहित आउनुहुन्छ; अनि हरेक आँखाले उहाँलाई देख्‍नेछन्, र तिनीहरूले पनि, जसले उहाँलाई घोचे: र उहाँका कारण पृथ्वीका सब सगोत्रीले विलाप गर्नेछन्’ (प्रकाश १:७)।” त्यसपछि, ब्रदर पियरले हामीलाई सर्वशक्तिमान् परमेश्‍वरका वचनको एउटा खण्ड पढेर सुनाए: “धेरै मानिसहरूले मैले भनेको कुराको वास्ता नगर्न सक्छन्, तर येशूलाई पछ्याउने हरेक तथाकथित सन्तलाई म अझै भन्छु, जब तिमीहरूले येशू स्वर्गबाट सेतो बादलमा ओर्लनुभएको आफ्नै आँखाले देख्छौ, त्यो सार्वजनिक रूपमा धार्मिकताको सूर्यको देखापराइ हुनेछ। सायद त्यो क्षण तेरा निम्ति ठूलो उत्साहको समय हुन सक्छ, तैपनि तैँले येशू स्वर्गबाट ओर्लनुभएको देख्‍ने समय तँ दण्ड भोग्‍नलाई नरक जाने समय पनि हो भनी जान्‍नुपर्छ। त्यो परमेश्‍वरको व्यवस्थापन योजनाको अन्त्यको समय हुनेछ, र त्यो परमेश्‍वरले असललाई इनाम र दुष्टलाई दण्ड दिने समय हुनेछ। किनकि सत्यताको अभिव्यक्ति मात्र हुँदा मानिसले चिन्हहरू देख्‍नुअघि नै परमेश्‍वरको न्याय अन्त्य भइसकेको हुनेछ। सत्यता स्वीकार गर्नेहरू, चिन्हहरू नखोज्नेहरू र यसरी शुद्ध पारिएकाहरू परमेश्‍वरको सिंहासनसामु ल्याइएका र सृष्टिकर्ताको अङ्गालोमा प्रवेश गराइएका हुनेछन्। ‘सेतो बादलमा सवार नहुने येशू झुटो ख्रीष्ट हो’ भन्‍ने विश्‍वासमा अड्डी कस्‍नेहरू मात्र अनन्त दण्डको भागीदार हुनेछन्, किनभने तिनीहरूले चिन्ह प्रदर्शन गर्नुहने येशूमा मात्र विश्‍वास गर्छन्, तर कठोर न्याय व्यक्त गर्नुहुने अनि जीवन र साँचो मार्गलाई छोड्नुहुने येशूलाई मान्दैनन्। यसकारण, सेतो बादलमा येशू खुल्लमखुल्ला फर्कनुहुँदा मात्र उहाँले तिनीहरूलाई निराकरण गर्नुहुनेछ। … सत्यता स्वीकार गर्न सक्‍नेहरूका निम्ति येशूको पुनरागमन ठूलो मुक्ति हो, तर सत्यता स्वीकार गर्न नसक्‍नेहरूका निम्ति यो निन्दाको चिन्ह हो। तिमीहरूले आफ्नै मार्ग चुन्‍नुपर्छ र पवित्र आत्माको निन्दा र सत्यतालाई इन्कार गर्नु हुँदैन। तँ अज्ञानी र अहङ्कारी व्यक्ति हुनुहुँदैन, बरु पवित्र आत्माको मार्गदर्शनप्रति समर्पित हुने, सत्यताका लागि तिर्खाउने र त्यसको खोजी गर्ने व्यक्ति हुनुपर्छ; तिमीहरू यसरी मात्र लाभान्वित हुनेछौ” (वचन, खण्ड १। परमेश्‍वरको देखापराइ र काम। तैँले येशूको आत्मिक शरीरलाई देख्दासम्ममा, परमेश्‍वरले स्वर्ग र पृथ्वीलाई नवीकरण गरिसक्‍नुभएको हुनेछ)। त्यसपछि मैले बुझेँ। यसबाट के थाहा हुन्छ भने, प्रभु फर्कनुहुँदा, पहिले गुप्तमा आउनुहुन्छ र विजेताहरूको समूह बनाउनुहुन्छ, अनि उहाँले ठुला विपत्तिहरूको वर्षा गर्नुहुन्छ, असललाई इनाम र दुष्टलाई दण्ड दिनुहुन्छ। त्यसपछि, उहाँ ठुलो महिमाका साथ बादलमा आई सबै राष्ट्र र मानिसहरूसामु खुला रूपमा देखा पर्नुहुन्छ। यी दुई प्रकारका अगमवाणीहरूबीच कुनै विरोधाभास थिएन। म साह्रै अन्धी थिएँ! प्रभु आउनु ठुलो कुरा हो, तर म आफ्नै धारणा र कल्पनाअनुसार हिँडिरहेँ, प्रभु बादलमा आउनेसम्बन्धी पदमा टाँसिरहेँ, र परमेश्‍वरको आवाज सुनिनँ। मैले झन्डै मूर्ख कन्या बनेर प्रभुको आगमन स्वागत गर्ने मौका गुमाएकी थिएँ। मुस्किलले बचेँ!

त्यसैले मैले ब्रदर पियरलाई सोधेँ, “तपाईँ परमेश्‍वर देह रूपमा फर्कनुभएको छ भनी गवाही दिनुहुन्छ, तर यो देहधारण के हो?” उनले त्यसपछि सर्वशक्तिमान् परमेश्‍वरका वचनको एक-दुइटा खण्ड पढेर सुनाए: “‘देहधारण’ भनेको देहमा परमेश्‍वरको देखापराइ हो; परमेश्‍वरले सृष्टि गरिएका मानवजातिको बीचमा देहका स्वरूपमा काम गर्नुहुन्छ। त्यसकारण, उहाँ परमेश्‍वरको देहधारण हुनुभएकाले, उहाँ सुरुमा देह, सामान्य मानवतासहितको देह हुनुपर्छ; यो सबैभन्दा आधारभूत सर्त हो। वास्तवमा, परमेश्‍वरको देहधारणको तात्पर्य भनेको परमेश्‍वर देहमा जिउनुहुन्छ र काम गर्नुहुन्छ, परमेश्‍वर उहाँको सारमा नै देह बन्नुहुन्छ, मानिस बन्‍नुहुन्छ भन्‍ने हो” (वचन, खण्ड १। परमेश्‍वरको देखापराइ र काम। परमेश्‍वरद्वारा बास गरिएको देहको सार)। “सामान्य मानवतासहितका ख्रीष्ट त्यो देह हो जसमा आत्मा साकार हुनुभयो, र जसमा सामान्य मानवता, सामान्य समझ र मानव विचार छ। ‘साकार हुनु’ भनेको परमेश्‍वर मानिस बन्नु, आत्मा देह बन्नु हो; यसलाई अझै सरल रूपमा भन्दा, यो सामान्य मानवतासहितको देहमा परमेश्‍वर स्वयम् वास गर्नु हो र यसद्वारा उहाँले आफ्नो ईश्‍वरीय कामलाई व्यक्त गर्नुहुन्छ—साकार हुनु वा देहधारी हुनुको अर्थ यही नै हो” (वचन, खण्ड १। परमेश्‍वरको देखापराइ र काम। परमेश्‍वरद्वारा बास गरिएको देहको सार)। उनले भन्दै गए, “देहधारी परमेश्‍वर देह धारण गर्नुभएको परमेश्‍वरको आत्मा हुनुहुन्छ, जो हामीलाई मुक्ति दिनका लागि मानवजातिमाझ काम गर्न र बोल्न मानिसको पुत्र बन्नुहुने स्वर्गका परमेश्‍वर हुनुहुन्छ। देहधारी परमेश्‍वर पूरै साधारण देखिनुहुन्छ, शक्तिशाली वा असाधारण देखिनुहुन्न। उहाँमा सामान्य मानवता छ, उहाँ मानिसको वास्तविक सम्पर्कमा आउनुहुन्छ, हामीमाझ जिउनुहुन्छ। कसैले पनि उहाँ देहधारी परमेश्‍वर हुनुहुन्छ भन्न सक्दैन। तर ख्रीष्ट परमेश्‍वरको आत्माको मूर्तरूप हुनुहुन्छ र उहाँमा पूर्ण ईश्‍वरत्व छ। उहाँ सत्यता व्यक्त गर्न, परमेश्‍वरको काम गर्न, अनि परमेश्‍वरको स्वभाव र उहाँसँग जे छ र उहाँ जे हुनुहुन्छ सो व्यक्त गर्न सक्नुहुन्छ। उहाँ मानिसलाई सत्यता, बाटो र जीवन दिनुहुन्छ, अनि भ्रष्ट मानिसलाई सधैँका लागि धोएर मुक्ति दिन सक्नुहुन्छ। कुनै मानव प्राणीमा यी गुण छैनन् न त उनीहरले यी प्राप्त गर्न नै सक्छन्। यो देहधारी प्रभु येशू साधारण व्यक्ति देखिनु, तर सारमा देहमा साकार हुनुभएको परमेश्‍वरको आत्मा हुनुजस्तै हो। उहाँ मानिसलाई मलजल र भरणपोषण गर्न कुनै पनि बेला सत्यता व्यक्त गर्न सक्नुहुन्थ्यो। उहाँ परमेश्‍वर स्वयमको काम गर्न र मानवजातिलाई पापबाट छुटकारा दिन सक्नुहुन्थ्यो। तसर्थ, देहधारी परमेश्‍वर कुनै पनि सृजित व्यक्तिभन्दा भिन्न हुनुहुन्छ, र उहाँको सार स्वयम् परमेश्‍वरको सार हो।” यस क्षणमा, मैले बल्ल के बुझेँ भने देहधारण भनेको परमेश्‍वर यस संसारमा बोल्न र काम गर्न आउने मानिसको छोरा बन्नु हो। य देहसँग सामान्य मानवता र पूर्ण ईश्‍वरत्व हुन्छ। उहाँ साधारण देखिए पनि, सत्यता व्यक्त गर्न र मानवजातिलाई मुक्ति दिन परमेश्‍वरको काम गर्न सक्नुहुन्छ। यो ख्रीष्ट हो! म सधैँ “येशू ख्रीष्ट” नाम जप्थेँ, तर ख्रीष्ट के हो भनेर कहिल्यै जानेकी थिइनँ। म कति अज्ञानी थिएँ!

ब्रदर पियरले त्यसपछि सर्वशक्तिमान् परमेश्‍वरका वचनको अर्को खण्ड पढेर हामीलाई सुनाए: “परमेश्‍वरले मानिसलाई मुक्ति दिने काम सोझै आत्माको विधि र आत्माको पहिचानको प्रयोगबाट गरिँदैन, किनकि उहाँको आत्मालाई मानिसले न त छुन सक्छ न त देख्न नै सक्छ, न त मानिस नजिक जान नै सक्दछ। यदि उहाँले मानिसलाई सीधा आत्माको दृष्टिकोण प्रयोग गरी मुक्ति दिन खोज्‍नुभएको भए, मानिस उहाँको मुक्ति प्राप्त गर्न असमर्थ हुनेथियो। यदि परमेश्‍वरले सृजित मानिसको बाहिरी रूप धारण नगर्नुभएको भए, मानिसले यो मुक्ति पाउने कुनै उपाय हुनेथिएन। किनकि जसरी यहोवाको बादलको नजिक कोही पनि जान सकेन, त्यसरी नै मानिस उहाँको नजिक आउने कुनै उपाय छँदै छैन। केवल एक सृजित प्राणी बनेर, अर्थात् उहाँको वचनलाई उहाँ बन्न लाग्नुभएको देहको शरीरमा राखेर मात्र उहाँले आफ्नो पछि लाग्नेहरूमा व्यक्तिगत तवरले वचन मिसाउन सक्नुहुन्छ। तब मात्र मानिसले व्यक्तिगत रूपमा उहाँको वचनलाई सुन्न र देख्न सक्दछ, र त्यसबाहेक, उहाँको वचन प्राप्त गर्न सक्दछ, र यसरी उसले पूर्ण रूपमा मुक्ति पाउन सक्छ। परमेश्‍वर देह नबन्नुभएको भए, मासु र रगत हुने कसैले पनि त्यस्तो ठूलो मुक्ति प्राप्त गर्न सक्नेथिएन, न त एकै जना व्यक्तिले समेत मुक्ति पाउनेथियो। यदि परमेश्‍वरका आत्माले मानवजातिमाझ प्रत्यक्ष रूपमा काम गर्नुभएको भए, सम्पूर्ण मानवजातिलाई नै ढालिनेथियो, वा, परमेश्‍वरको सम्पर्कमा आउने उपाय नभएर, तिनीहरूलाई शैतानले पूर्ण रूपले पक्रेर लैजानेथ्यो। पहिलो देहधारण मानिसलाई पापबाट छुटकारा दिनका लागि, मानिसलाई येशूको देहको शरीरद्वारा छुटकारा दिनु थियो, अर्थात्, उहाँले मानिसलाई क्रूसबाट बचाउनुभयो, तर मानिसभित्र भ्रष्ट शैतानी स्वभाव अझै रहिरह्यो। दोस्रो देहधारण उप्रान्त पापबलिका रूपमा सेवा गर्नका लागि होइन, तर पापबाट छुटकारा पाएकाहरूलाई पूर्ण रूपमा मुक्ति दिनका लागि हो। यो यसकारण गरिएको हो कि, पाप क्षमा गरिएकाहरूले तिनीहरूको पापबाट छुटकारा पाऊन् र पूर्ण रूपमा शुद्ध पारिऊन्, र स्वभावमा परिवर्तन हासिल गरून् र यसरी शैतानको अन्धकारको प्रभावबाट मुक्त हुन सकून् र परमेश्‍वरको सिंहासनको अगाडि फर्कन सकून्। यस तरिकाले मात्र मानिस पूर्ण रूपमा पवित्र हुन सक्छ” (वचन, खण्ड १। परमेश्‍वरको देखापराइ र काम। देहधारणको रहस्य (४))। उनले त्यसपछि यो सङ्गति गरे: “प्रभु येशूको छुटकाराको कामको अर्थ हाम्रो पाप क्षमा भए पनि, हाम्रो शैतानी प्रकृति यथावतै छ। हामी अझै पनि अहङ्कार र छलजस्ता शैतानी स्वभावअनुसार जिउँछौँ। हामी आफ्ना हितका लागि झुट बोल्छौँ र जालझेल गर्छौँ, प्रतिष्ठा र लाभका लागि अरूसँग होड गर्छौँ, र एकअर्काविरुद्ध षड्यन्त्र रच्छौँ। हामी पाप र परमेश्‍वरको प्रतिरोध नगरी रहन सक्दैनौँ। हामीले त्याग गरिरहेको, आफूलाई समर्पित गरिरहेको र कष्ट भोगिरहेको जस्तो देखिए पनि, वास्तवमा यसको बदलमा राज्यका आशिष् पाउने आस लिएर परमेश्‍वरसँग सौदाबाजी गरिरहेका हुन्छौँ। हामी परमेश्‍वरको इच्छालाई बिलकुलै पछ्याउँदैनौँ। परमेश्‍वर पवित्र हुनुहुन्छ, र हामीजस्तो फोहोरी र भ्रष्ट मानिस परमेश्‍वरको राज्यमा प्रवेश गर्न योग्य नै छैनौँ। परमेश्‍वरले आखिरी दिनहरूमा मानिसहरूलाई पूर्ण रूपमा मुक्ति दिन, हामीलाई पापमुक्त बनाउन र धुन फेरि देहधारण गर्नुभएको छ। उहाँ हामीलाई भरणपोषण र गोठालो गर्न सत्यता व्यक्त गर्नुहुन्छ, अनि उहाँ हाम्रो भ्रष्ट स्वभाव र शैतानी प्रकृतिको खुलासा र न्याय गर्नुहुन्छ। उहाँ हामीलाई हाम्रो स्वभाव परिवर्तन गर्ने मार्ग पनि देखाउनुहुन्छ अनि हामीलाई सामान्य मानवतामा कसरी जिउने र उहाँलाई प्रसन्न बनाउने इमानदार मानिस कसरी बन्ने भनेर बताउनुहुन्छ। हामी परमेश्‍वरका वचनको न्याय र सजाय अनुभव गरेर वास्तवमै आफ्नो भ्रष्ट स्वभाव र शैतानी प्रकृतिलाई चिनेर घृणा गर्न थाल्नेछौँ, र पश्चात्ताप गरी उहाँको वचनअनुसार जिउन चाहन्छौँ। हामी क्रमिक रूपमा केही भ्रष्ट स्वभाव फाल्छौँ र केही मानव स्वरूपमा जिउन थाल्नेछौँ। देहधारी परमेश्‍वरले मात्रै आफ्नो काममा यो कुरा हासिल गर्न सक्नुहुन्छ। यदि परमेश्‍वर आखिरी दिनहरूमा यहोवा परमेश्‍वरजस्तैआत्माका स्वरूपमा बोल्न र काम गर्न आउनुभयो भने उहाँले मानिसलाई धुन र मुक्ति दिन सक्नुहुन्थेन। किनभने मानिसहरूले परमेश्‍वरको आत्मालाई देख्न वा छुन सक्दैनन्, र उहाँले उनीहरूसँग सिधै बोल्नुभयो भने उहाँको कुरा बुझ्न सक्नेछैनन्। त्योभन्दा पनि, भ्रष्ट मानवजाति परमेश्‍वरको आत्मा नजिक जान सक्दैनन्, बरु फोहोरी र भ्रष्ट भएको कारणले नष्ट गरिन्छन्। पुरानो करारमा भनिएको छ, यहोवा परमेश्‍वर सिनै पर्वतमा चट्याङको गडगडाहटसाथ देखा पर्नुभयो। इस्राएलीहरूले पर्वतमाथि धुवाँ र बिजुली देखे, अनि चट्याङ र नरसिङ्गाको आवाज सुने। तिनीहरू टाढै उभिएर मोसालाई भने, ‘तपाईं हामीसँग बोल्नुहोस् र हामी सुन्‍नेछौँ: तर परमेश्‍वरलाई हामीसँग बोल्‍न नलगाउनुहोस्, नत्र हामी मर्छौँ’ (प्रस्थान २०:१९)। आखिरी दिनहरूमा मानवजाति शैतानद्वारा गहन रूपमा भ्रष्ट पारिएका छन्। यदि परमेश्‍वर आत्मामा काम गर्न आउनुभएको भए, कोही पनि बाँच्नेथिएनन्। हामी सबै फोहोरी र भ्रष्ट भएका कारण परमेश्‍वरद्वारा मारिनेथ्यौँ। त्यसैले, परमेश्‍वरले हामीलाई मुक्ति दिने सबभन्दा लाभकारी मार्ग चुन्नुभएको छ—उहाँ देहधारी बन्नुहुन्छ, सत्यता व्यक्त गर्नुहुन्छ अनि भ्रष्ट मानवजातिलाई न्याय गर्नुहुन्छ र धुनुहुन्छ। यो मानिसका लागि परमेश्‍वरको सबभन्दा ठुलो प्रेम र मुक्ति हो!” यो बेला, म धेरै प्रभावित भएँ, र मैले उत्साहपूर्वक भनेँ, “परमेश्‍वरले आखिरी दिनहरूमा काम गर्न मानिसको पुत्रका रूपमा देहधारण गर्नु हामीलाई साँच्चै खाँचो छ। यो भ्रष्ट मानवजातिका लागि सबभन्दा ठुलो मुक्ति हो! परमेश्‍वरले काम गरेका तरिका पहिले मलाई कहिल्यै थाहा थिएन। मैले उहाँको आवाज सुनिनँ, अनि उहाँको आवाजअनुसार उहाँलाई चिन्न र स्वागत गर्न सकिनँ। मैले खालि मूर्खतापूर्वक परमेश्‍वर बादलमा आउनुहुनेछ र हामीलाई स्वर्गमा उठाइलैजानुहुनेछ भनेर कुरिरहेँ। म कति मूर्ख थिएँ!”

पछि, हामीले सर्वशक्तिमान् परमेश्‍वरका धेरै वचन पढ्यौँ, र बुद्धिमती कन्या भनेको के हो, मूर्ख कन्या भनेको के हो, परमेश्‍वर कसरी देखा पर्नुहुन्छ, र परमेश्‍वरको नामका रहस्य, उहाँको देहधारण र उहाँका आखिरी दिनहरूको न्यायको काम पत्ता लगायौँ। हामीले के बुझ्यौँ भने परमेश्‍वर मानिसलाई मुक्ति दिन तीन चरणमा अर्थात् व्यवस्थाको युग, अनुग्रहको युग र राज्यको युगमा काम गर्नुहुन्छ। कामका यी तीन चरणले मात्र मानिसलाई शैतानको शक्तिबाट पूर्ण रूपमा मुक्ति दिन सक्छन्। यहोवा परमेश्‍वर, प्रभु येशू र सर्वशक्तिमान् परमेश्‍वर सबै एकै परमेश्‍वर हुनुहुन्छ। हामीलाई सर्वशक्तिमान् परमेश्‍वर नै फर्कनुभएको प्रभु येशू हुनुहुन्छ भन्‍ने यकिन भयो र उहाँलाई स्विकार्‍यौँ। हामीले अन्ततः प्रभुलाई स्वागत गरेका छौँ! सर्वशक्तिमान् परमेश्‍वरलाई धन्यवाद होस्!


४७. हैसियतको तृष्णाबारे मनन

सन् २०१९ को कुरा हो, मलाई मण्डली अगुवा छनौट गरियो। त्यो बेला, मैले मुख्यतः भिडियो प्रडक्सनको रेखदेख गरिरहेको थिएँ। मैले केही टोली अगुवाहरूबाट सिकेपछि, क्रमिकरूपमा प्रडक्सनका केही सिद्धान्तहरू राम्ररी सिकेँ र आफ्‍नै दृष्टिकोण विकास गरेँ। छलफलको बेला, मैले उठाएका केही बुँदाहरू सबैले अनुमोदन गर्थे। हामीले बनाएका भिडियोहरू झन्-झन् राम्रा हुँदै गएपछि, अरू मण्डलीका ब्रदर-सिस्टरहरू पनि हामीकहाँ सिक्‍न आए। मलाई ठूलो उपलब्धि प्राप्त गरेको अनुभूति भयो, र सोचेँ: “म मण्डलीको काम सम्‍हाल्‍न सक्ने मात्रै होइन, तर भिडियो प्रडक्सनका समस्याहरू पनि पहिचान गर्न सक्छु। यदि मण्डलीका मानिसहरूलाई कुनै कुरा आइपऱ्यो भने, तिनीहरू प्रायः मेरै सल्‍लाह खोज्छन्। समग्रमा, मलाई लाग्छ म सुयोग्य अगुवा हुँ।”

पछि, मेरा सहकर्मी ब्रदरलाई काम सम्हाल्न नसकेकोले अर्को काममा खटाइयो, अनि सिस्टर लिसा मेरी नयाँ सहकर्मी बनिनन्। मैले हिसाब-किताब गर्न थालेँ: लिसाले मैलेभन्दा धेरै अन्तर्दृष्टिपूर्ण सङ्गति दिन्छिन्, तर मैले भिडियो प्रडक्सनमा काम गरेको उनले भन्दा धेरै भएको छ र ममा उनमा भन्दा धेरै अनुभव छ। उनको सीप मेरो सीपको बराबरीमा आउन सक्दैनथ्यो र उनको बोलीवचन र व्यवहार अलिक शान्त किसिमको थियो। समग्रमा, मसँग अझै लाभदायी पक्ष थियो, र हाम्रो कार्यशैलीलाई मुख्यतः म नै मार्गदर्शन गर्थेँ। तर लिसा मण्डलीको कामसँग क्रमिकरूपमा अझ परिचित हुँदै गएपछि, उनी आफ्‍नो सङ्गतिमा र समस्या समाधान गर्नमा झनै प्रभावकारी बनिन्। ब्रदर-सिस्टरहरू आफ्‍ना सबै प्रश्‍नहरू लिएर उनीकहाँ जान थाले, र मण्डलीमा पहिलेजस्तो मैले मात्र ध्यान पाउन छोडेँ। लिसा आफ्‍नो काममा लगनशील र जिम्‍मेवार भएकी र उनले परमेश्‍वरका वचनहरूबाट मैलेभन्दा व्यावहारिक सङ्गति दिएकी देख्दा, मलाई थाहै नभई खतरामा परेको अनुभूति हुन थाल्यो। विशेष गरी टोली अगुवाहरूले प्रायजसो उनका विचारहरूलाई अनुमोदन गरेका देख्दा, म डाहीसमेत भएँ। यदि अवस्था यस्तै भइरहेको भए, उनले ढिलो-चाँडो मेरो प्रसिद्धि खोस्नेथिइन्, र म झन्-झन् महत्त्वहीन हुनेथिएँ। सोचेँ, यसरी त हुँदैन। मैले उनलाई उछिन्ने उपाय खोज्‍नुपर्थ्यो।

त्यसपछि, हामीले समूह अगुवाहरूसँग कामबारे छलफल गर्दा, म आफ्ना विचारहरू सुरुमा राखिहाल्थेँ। एकपटक, हामीले एउटा भिडियोको समस्याबारे छलफल गरिरहेका बेला, मैले आफ्नो सुझाव राखेँ, तर अरूलाई यो सिद्धान्तको समस्या हो भन्‍ने लागेन त्यसकारण तिनीहरूले मेरो विचारलाई पन्छाई विषय परिवर्तन गरे। मलाई अलिक अपमानित भएको महसुस भयो। मेरो विचार राम्रो थियो, र पनि किन मैले त्यो बताउन पाइनँ? सबैभन्दा महत्त्वपूर्ण क्षणमा नै मैले आफ्‍नो कुरा सुनाउन सकिनँ। मैले बढी बाठो भएर आफू लिसा बराबार छैनँ भन्‍ने देखाएँ। लिसाले आफ्‍नो सङ्गति प्रस्तुत गर्दा, मलाई आफ्‍नो सबै इज्‍जत गुमेको जस्तो लाग्यो, र म झनै डाही भएँ। एकपटक, छलफलपछि, एक जना टोली अगुवा खुसुक्क मलाई भेट्न आए र भने: “आजभोलि तपाईं अलिक हडबडिनुभएको जस्तो देखिन्छ। तपाईं के कुराको छलफल भइरहेको छ भनेर नबुझी हतार-हतार पहिला बोल्ने गर्नुहुन्छ, र यसले हाम्रो सोचाइ प्रक्रियामा बाधा पुर्‍याउँदै आएको छ। त्यसपछि हामीले फेरि सबै कुरा तपाईंलाई व्याख्या गरिदिनुपर्छ, र त्यसले हाम्रो कामको प्रगतिमा ढिलाइ गर्छ। तपाईंले यसमा मनन गर्नुपर्छ।” यो सुन्दा म साह्रै निरुत्साहित भएँ। विगतमा, समूह अगुवाहरूको छलफलमा मेरा धेरैजसो विचार स्विकारिन्थे। तर लिसा आएपछि, अरूमाझ मेरो हैसियत क्रमिकरूपमा घट्दै गएको थियो, मैले भन्‍ने कुरामा कसैले ध्यान दिँदैनथ्यो र मैले त मण्डलीको काममा बाधासमेत दिइरहेको थिएँ। मैले कसरी आफ्‍नो अनुहारसमेत देखाउने? मैले मनन नगरेको मात्र होइन, तर सबै दोष लिसालाई लगाएँ। धेरै दिनसम्‍म, म यस विषयमा ठुस्‍स परिरहेँ र झनै निराश भएँ, र आफ्‍नो काममा झन्-झन् अप्रभावकारी हुँदै गएँ। एकपटक, माथिल्‍ला अगुवाले मलाई मैले रेखदेख गर्दै गरेको एउटा काम लिसालाई दिन लागिएको छ भनेर बताए। म यसमा खुसी भइनँ, तर मैले केही पनि भनिनँ। सोचेँ: “यो काम दिइएपछि त, लिसाले पक्‍कै पनि मण्डलीका धेरैजसो काम रेखदेख गरिरहेकी हुनेछिन् र म सहयोगी हुनेछु। के मैले सम्हाल्न नसकेकोले यो काम अर्कोलाई दिइएको हो भनेर अरूले सोच्‍नेछन्? म मण्डलीका सबै काममा नेतृत्व लिन्थेँ र सबैमा सहभागी हुन्थेँ, तर अहिले लिसाले मेरो सबै प्रसिद्धि खोसेकी छिन्। उनी यहाँ भइञ्जेल, मलाई निरन्तर पाखा लगाइनेछ।” यसबारे जति सोचेँ, मलाई त्यति नै नरमाइलो लाग्यो र म भारी मन लिएर अफिसबाट हिँडेँ। डर्मिटरीमा फर्केपछि, यो नयाँ वास्तविकतालाई स्विकार्न नसकेर म ओछ्यानमा लत्याकलुतुक भएर पल्टिरहेँ। लिसाको योग्यता र कार्य क्षमता मेरोभन्दा राम्रो थिएन। मैले भिडियो कामको रेखदेख गरेको धेरै भएको थियो र ममा अनुभव थियो, तर पनि किन उनले मलाई पछि पारिरहेकी थिइन्? म यसरी दमनमा पर्नु हुँदैनथ्यो। जेहोस् मैले आफ्‍नो प्रतिष्ठा र हैसियतलाई लडेर फर्काउनुपर्थ्यो! त्यहाँदेखि, मैले लिसाले गडबड गरून् भनेर पर्खिरहेँ ताकि मैले लडेर फर्कने मौका पाउन सकूँ। एकपटक, लिसाले समूह अगुवाहरूसँग कामबारे छलफल गर्न जाँदा मलाई सम्पर्क गरिनन्, र मलाई थाहै नभई काम अघि बढाइएछ। मैले यही मौका छोपेर उनको मनमानी कार्यविरुद्ध पेच हान्दै खरो आक्रमण गरेँ, र मनमा गुम्सिएका सबै कुण्ठा पोखाएँ। मैले म त नाम मात्रको टाउके हुँ र समूह अगुवाहरूको काममा मेरो कुनै निर्णय चल्दैन भनी भनेँ। मैले बोलिरहेको बेला, लिसाको अनुहार प्रस्टै रातो भएको थियो। मैले यस मौकामा आफ्नो कुण्ठा पोखाए पनि, मलाई मनमा साह्रै खल्लो र निराश लाग्यो। त्यति बेला नै हाम्रा अगुवाले एउटा प्रोजेक्ट सुरु गरे, र विभिन्‍न कारणले गर्दा, यसमा थोरै मात्रै प्रगति भयो। वास्तवमा, प्रोजेक्टमा सहयोग गर्न मसँग प्रशस्त समय थियो, तर सोचेँ: “यो प्रोजेक्टका मुख्य सुपरभाइजर लिसा हुन्, त्यसकारण यो काम राम्ररी भयो भने पनि, मैले यसको श्रेय पाउनेछैनँ। मैले लिसालाई नै यो काम गर्न दिँदा ठिक हुन्छ। उनी असफल भइन् भने झन् राम्रो हुनेछ—त्यसरी उनले मानिसहरूको आदर गुमाउनेछिन्।” त्यो अवधिमा म प्रतिष्ठा र व्यक्तिगत फाइदाको लागि निरन्तर होड गरिरहेको हुन्थेँ। म मण्डलीको काममा कुनै बोझ लिँदिनथेँ र झारा मात्रै टार्थेँ। मैले कामका समस्याहरू समाधान गर्न पनि सकिनँ, र मेरो काममा झन्-झन् धेरै समस्याहरू उत्पन्न भए। यसको सामना गर्दा, मैले आत्मचिन्तन गरिनँ र झन्-झन् उत्तजेति हुँदै मात्र गएँ। म प्रायजसो अरूका गल्तीहरू कोट्याउँथेँ र तिनीहरूमाथि खनिन्थेँ अनि काममा बाधा पुग्थ्यो। माथिल्‍ला अगुवाले थाहा पाएपछि, मलाई सङ्गति दिइन् र मेरो समस्या खुलासा गरिन्। तर मैले मनमनै विरोध गरेँ: “काममा परिणामहरू प्राप्त गर्न नसक्‍नुको जिम्‍मेवार म मात्र होइन। किन मलाई मात्रै दोष?” त्यो बेला मलाई आफूबारे केही थाहा थिएन, र मैले सबै दोष लिसालाई दिएँ। मैले समूह अगुवाहरूलाई पनि सिद्धान्तअनुसार काम नगरेकोमा दोष लगाएँ। अगुवाले बारम्‍बार सङ्गति दिँदा मैले स्वीकार नगरेपछि क व्यावहारिक काम नगरेपछि, उनले मलाई बर्खास्त गरिन्। बर्खास्त भएपछि, मलाई मनमा खोक्रो महसुस भयो, पिर पर्‍यो र उदास भएँ। त्यसकारण मैले परमेश्‍वरलाई प्रार्थना गरेँ र यस परिस्थितिबाट सिक्‍न मार्गदर्शन मागेँ।

पछि, मैले परमेश्‍वरका वचनहरूको दुइटा खण्ड पढेँ जसबाट मैले आफूलाई केही मात्रामा बुझेँ। सर्वशक्तिमान्‌ परमेश्‍वर भन्‍नुहुन्छ, “अनि, ख्रीष्टविरोधीहरूले कुनै पनि समूहमा भनिरहने चिरपरिचित भनाइ के हो? यही हो: ‘मैले प्रतिस्पर्धा गर्नैपर्छ! प्रतिस्पर्धा गर्नैपर्छ! प्रतिस्पर्धा गर्नैपर्छ!’ वास्तवमा, यस्ता मानिसहरूले सबैभन्दा उच्‍च हैसियत प्राप्त गर्न वा धेरै हदसम्म मानिसहरूलाई नियन्त्रण गर्न चाहन्छन् नै भन्‍ने हुँदैन, यति मात्र हो कि भित्री रूपमा, तिनीहरूमा निश्‍चित स्वभाव र निश्‍चित मानसिकता हुन्छ, जसले तिनीहरूलाई त्यसो गर्न लगाउँछ। त्यो मानसिकता के हो? त्यो होः ‘मैले प्रतिस्पर्धा गर्नैपर्छ! प्रतिस्पर्धा गर्नैपर्छ! प्रतिस्पर्धा गर्नैपर्छ!’ किन एउटा ‘प्रतिस्पर्धा’ नभई, तीन वटा ‘प्रतिस्पर्धा’? (प्रतिस्पर्धा तिनीहरूको जीवन बनेको हुन्छ, र तिनीहरू यसैअनुसार जिउँछन्।) यो तिनीहरूको स्वभाव हो। तिनीहरू अत्यन्तै अहङ्कारी र काबुमा राख्‍न नसकिने स्वभावसित जन्‍मेका हुन्छन्। तिनीहरूले आफूलाई कोहीभन्दा कम ठान्दैनन् र तिनीहरू अत्यन्तै घमण्डी हुन्छन्। तिनीहरूको यस्तो अहङ्कारी स्वभावमा कसैले रोक लाउन सक्दैन; तिनीहरू आफैले पनि यसलाई नियन्त्रण गर्न सक्दैनन्। त्यसकारण तिनीहरूको जीवन लडाइँ र प्रतिस्पर्धामै केन्द्रित हुन्छ। तिनीहरूले केको लागि लडाइँ र प्रतिस्पर्धा गर्छन्? प्राकृतिक हिसाबमै, तिनीहरूले प्रतिष्ठा, हैसियत, आदर, र आफ्‍नै हितहरूका लागि प्रतिस्पर्धा गर्छन्। तिनीहरूले जस्तोसुकै विधिहरू प्रयोग गर्नु परे पनि, सबैजना तिनीहरूको अधीनमा बस्छन् भने, र तिनीहरूले आफ्‍नो लागि फाइदा र हैसियत प्राप्त गर्न सक्छन् भने, तिनीहरूले आफ्‍नो लक्ष्य हासिल गरिसकेका हुन्छन्। प्रतिस्पर्धा गर्ने तिनीहरूको इच्छा क्षणिक आवेग होइन; यो शैतानी प्रकृतिबाट आउने स्वभाव हो। यो त स्वर्गसँग, पृथ्वीसँग, र मानिसहरूसँग लडाइँ गर्ने ठूलो रातो अजिङ्गरको जस्तो स्वभाव हो। अनि, मण्डलीमा ख्रीष्टविरोधीहरूले अरूसँग लडाइँ र प्रतिस्पर्धा गर्दा, तिनीहरूले के चाहन्छन्? निस्सन्देह नै, तिनीहरूले प्रतिष्ठा र हैसियतको लागि प्रतिस्पर्धा गरिरहेका हुन्छन्। तर तिनीहरूले हैसियत प्राप्त गरे पनि, तिनीहरूको लागि यसको के काम हुन्छ? यदि अरूले तिनीहरूको कुरा सुन्छन्, तिनीहरूलाई आदर र उपासना गर्छन् भने यसको फाइदा के हुन्छ? ख्रीष्टविरोधीहरू स्वयम्‌ले पनि यो कुरा व्याख्या गर्न सक्दैनन्। वास्तवमा, तिनीहरूलाई प्रतिष्ठा र हैसियतमा रमाउन, अनि सबैजना तिनीहरूसामु मुस्कुराएको र सबैले तिनीहरूलाई चापलुसी र ज्यूज्यू गर्दै अभिवादन गरेको हेर्न मन पर्छ। त्यसकारण, जबजब ख्रीष्टविरोधी मण्डलीमा जान्छ, तबतब उसले एउटा काम गर्छ, र त्यो हो अरूसँग लडाइँ र प्रतिस्पर्धा गर्नु। शक्ति र हैसियत जिते पनि, तिनीहरूलाई चित्त बुझ्दैन। तिनीहरूले आफ्‍नो हैसियत र शक्ति जोगाउन, अरूसँग निरन्तर लडाइँ र प्रतिस्पर्धा गरिरहन्छन्। तिनीहरू जबसम्‍म जीवित रहन्छन्, तबसम्‍म यसै गरिरहन्छन्। त्यसकारण, ख्रीष्टविरोधीहरूको दर्शन यस्तो हुन्छ, ‘जबसम्‍म जिउँदो रहिन्छ, तबसम्‍म लडाइँ गर्न छोड्नु हुँदैन।’ यदि यस्तो दुष्ट मानिस मण्डलीमा छ भने, के यसले विश्‍वासी दाजुभाइ-दिदीबहिनीहरूलाई बाधा पुग्नेछ? उदाहरणको लागि, यदि सबैले शान्तिसित परमेश्‍वरका वचनहरू खाने-पिउने र सत्यता सङ्गति गर्ने गरिरहेका छन् भने, वातावरण शान्त र माहौल सुखद हुन्छ। यस्तो बेला, ख्रीष्टविरोधीहरू क्रोधित हुन्छन्। तिनीहरू सत्यता सङ्गति गर्नेहरूलाई डाहा र घृणा गर्छन्। तिनीहरू त्यस्ता मानिसहरूलाई आक्रमण र आलोचना गर्न थाल्‍छन्। के यसले शान्तिपूर्ण वातावरण खलबल्याउँदैन र? तिनीहरू अरूलाई बाधा र व्यवधान गर्न आउने दुष्ट मानिसहरू हुन्। ख्रीष्टविरोधीहरू भनेकै यस्तै हुन्छन्। कहिलेकहीँ, ख्रीष्टविरोधीहरूले आफूले प्रतिस्पर्धा गर्दै दमन गरेका मानिसहरूलाई नष्ट गर्न वा जित्‍न खोजिरहेका हुँदैनन्; तिनीहरूले प्रतिष्ठा, हैसियत, स्वाभिमान, र आदर प्राप्त गरे भने, र मानिसहरूलाई आफ्नो आदर गराउन सके भने, तिनीहरूले आफ्‍नो उद्देश्य हासिल गरिसकेका हुन्छन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। “तैँले जति धेरै संघर्ष गर्छस्, तँलाई त्यति नै धेरै अँध्यारोले घेर्नेछ, र तैँले त्यति नै धेरै ईर्ष्या र घृणा महसुस गर्नेछस्, अनि तेरो पाउने चाहना झन्-झन् प्रबल बन्दै जानेछ। तेरो पाउने चाहना जति प्रबल हुन्छ, तँ त्यसो गर्न त्यति नै कम सक्षम हुनेछस्, अनि तैँले प्राप्त गर्न नसकेपछि तेरो घृणा बढ्नेछ। तेरो घृणा बढेपछि तँ भित्री रूपमा झन् अँध्यारो हुनेछस्। तँ भित्री रूपमा जति धेरै अँध्यारो हुन्छस् तैँले त्यति नै कमजोर रूपले कर्तव्य निर्वाह गर्नेछस्; तैँले जति कमजोर रूपले कर्तव्य निर्वाह गर्छस्, परमेश्‍वरको घरको निम्ति तँ त्यति नै कम उपयोगी हुनेछस्। यो एक अन्तर्सम्‍बन्धित, दुष्चक्र हो। यदि तैँले कहिल्यै पनि आफ्नो कर्तव्य राम्रोसँग निर्वाह गर्न सक्दैनस् भने, तँलाई बिस्तारै निकालिनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरूबारे सोचविचार गर्दा, मैले प्रतिष्ठा र प्राप्तिको लागि होड गर्नु त परमेश्‍वरले खुलासा गर्नुभएको ख्रीष्टविरोधी स्वभावजस्तै रहेछ भन्‍ने थाहा पाएँ। लिसाले मैलेभन्दा राम्रा परिणामहरू प्राप्त गरिरहेको र ब्रदर-सिस्टरहरूको आदर कमाएको देख्‍न थालेदेखि नै, उनी मभन्दा उत्तम छैनन्, र उनले मलाई उछिन्न सक्दिनन् भनेर प्रमाणित गर्ने मौन इच्‍छा ममा पैदा भयो। म पासा पल्टाएर उनलाई कसरी जित्‍ने भन्‍नेबारे मात्रै सोचिरहेको हुन्थेँ। कामबारे छलफल गर्दा, म आफूलाई पृथक देखाउन र लिसालाई ओझेलमा पार्न नै आफ्‍ना दृष्टिकोणहरू व्यक्त गरिहाल्थेँ, यसले हाम्रो काममा असर गर्छ कि गर्दैन भनेर अलिकति पनि सोच्दिनथेँ। अनि माथिल्‍ला अगुवाले मेरो केही काम लिसालाई दिँदा, मलाई झनै डाहा लाग्यो, उनले मेरो प्रसिद्धि खोसेकी छिन् भन्‍ने मैले सोचेँ। त्यसपछि, मेरा दुर्भावनापूर्ण नियतहरू प्रकट हुन थाले—म लिसालाई जतिसुकै हानि गरेर भए पनि आफ्ना उद्देश्यहरू पूरा गर्न लिसाका विचलन र भूलचूकहरू पक्रेर आफ्नो मनको कुण्ठा पोख्ने मौका खोज्न थालेँ। कुनै निश्‍चित प्रोजेक्ट अघि नबढ्दा, समस्याहरू कहाँ छन् भन्‍ने स्पष्ट थाहा भएर पनि र सहयोग गर्ने समय हुँदाहुँदै पनि, मलाई कामको रेखदेख लिसाले गरिरहेकी छिन् भन्‍ने थाहा भएपछि सहयोग गर्ने कष्ट उठाउन मन लागेन। उनले असफल भएर इज्‍जत गुमाऊन् भन्‍ने समेत मैले आशा गरेँ। ममा प्रतिष्ठा र हैसियतको प्रबल इच्‍छा छ, म निर्दयी बनिरहेको छु, र मैले मण्डलीको कामको रक्षा पटक्‍कै गरिरहेको छैनँ भन्‍ने मलाई थाहा भयो। मैले प्रतिष्ठा र प्राप्तिको लागि होड गरिरहेको, सधैँ अरूलाई उछिन्ने प्रयास गरिरहेको, र आफ्‍नो कर्तव्यलाई फिटिक्कै विचार गरिरहेको थिइनँ। मैले रेखदेख गर्ने गरेको काम लगभग ठप्‍प भएको थियो र म अन्धकारमा खसेको थिएँ। यो “होड” ले मलाई घातक चक्रमा पारेको थियो। यो त परमेश्‍वरले भन्‍नुभएजस्तै हो, “यदि तैँले कहिल्यै पनि आफ्नो कर्तव्य राम्रोसँग निर्वाह गर्न सक्दैनस् भने, तँलाई बिस्तारै निकालिनेछ।” मैले मण्डलीको काम लथालिङ्ग पारेँ र आत्मचिन्तन गर्नेबारे समेत सोचिनँ। यदि मैले त्यसै गरिरहेको भए, के-कस्ता विघटनकारी व्यवहार देखाउन सक्थेँ कसलाई थाहा! सबैभन्दा खराब त मलाई हटाइनेसमेत सम्‍भावना थियो। धन्‍न, मैले लुरुक्क दुष्कर्म गर्नुअघि नै मलाई बर्खास्त गरियो। यो त परमेश्‍वरले मलाई आत्मचिन्तन गर्न र आफूलाई चिन्‍न, अनि प्रतिष्ठा र हैसियतप्रतिको मेरो इच्‍छा हटाउन दिनुभएको मौका थियो। यो परमेश्‍वरको मुक्ति र मलाई सुरक्षा दिने उहाँको तरिका हो भन्‍ने मलाई थाहा भयो। मैले परमेश्‍वरलाई धन्यवाद दिएँ र मेरो स्थिति निकै सुध्रियो। मैले व्यावहारिकरूपमा आफ्‍नो कर्तव्य पूरा गर्ने अनि प्रतिष्ठा र हैसियतको लागि होड गर्न छोड्ने व्यक्तिगत सङ्कल्‍प गरेँ।

त्यसपछि, म आफ्‍नो कर्तव्यमा साधारण व्यक्ति बनेर रहेँ। यहाँसम्म कि साधारण काम दिइँदा र केही उल्‍लेखनीय सानातिना काम गर्नुपर्दा समेत, म समर्पित हुन इच्छुक हुन्थेँ, किनभने परमेश्‍वरले मलाई पश्‍चात्ताप गर्ने यो मौका दिनुभएको हो, मैले आफ्‍नो कर्तव्य व्यावहारिकरूपमा पूरा गर्नुपर्छ भन्‍ने थाहा थियो। चाँडै नै, नयाँ भिडियो प्रोजेक्ट सुरु भयो र अचम्‍मको कुरो, यो बनाउन सबैले मलाई छनौट गरे। मैले यो अवसरको कदर गर्दै लगनशील भई अनुसन्धान गरेँ र सान्दर्भिक सिद्धान्तहरू खोजेँ। केही समयपछि, भिडियो निर्माणअघि बढ्न थाल्यो, र यसको परिणाम देखेर, मलाई आफूप्रति निकै खुसी लाग्यो। नाम र हैसियतप्रति मेरो इच्‍छा फेरि पलायो। मैले सोचेँ: “मलाई अगुवाको रूपमा बर्खास्त गरिएको भए पनि, प्रतिभाशाली व्यक्तिको दिन आउँछ नै। मैले यो मौका छोपेर आफ्‍नो सामर्थ्य देखाउनुपर्छ र आफ्नो प्रतिभा प्रमाणित गर्नुपर्छ।” मनमा तर्क चल्यो: “सायद लिसा सत्यतामा सङ्गति गर्न र समस्याहरू समाधान गर्न मभन्दा सिपालु होलिन्, तर व्यावसायिक सीपको क्षेत्रमा म नै माथि छु। मैले समय लगार राम्ररी भिडियो बनाएँ भने, सबैले मेरो प्रगति देख्‍नेछन् र सायद मलाई फेरि अगुवा छनौट गरिनेछ र म लिसालाई उछिन्नेछु।”

एक दिन, कामको प्रगति सुस्त भइरहेको छ, र भिडियोहरूले सिद्धान्त उल्‍लङ्घन गरेकाले अगुवाले मानिसहरूलाई निराकरण गरेका छन् भन्‍ने मैले सुनेँ। यो सुनेपछि, मैले खुच्चिङ मच्चाएँ। “हेर त, मलाई बर्खास्त गरिएदेखि भिडियो निर्माणमा सुधार आएकै छैन। यो त पहिलेको भन्दा खराब भएको रहेछ। पहिले, म समस्याहरू पत्ता लगाएर आइडिया दिन सक्थेँ, त्यसकारण तिनीहरूले कुनै प्रगति गरेनन् भने राम्रो हो। तिनीहरूले मैले मात्रै काम नगरेकोले होइन, तर लिसाले पनि काम नगरेकीले यस्तो भएको रहेछ भनेर देख्न सक्छन्।” पछि, मैले लिसा हाल खराब स्थितिमा छिन् भन्‍ने सुनेँ—भेलाहरूमा उनले दिने सङ्गति ज्ञानवर्धक थिएन, र अरू समस्याले ग्रस्त र नकारात्मक भएका थिए। मैले मनमनै सोचेँ: “यदि यस्तै भइरह्यो भने, सायद भिडियो बनाउने काममा गम्‍भीर समस्या देखा पर्नेछ र लिसालाई बर्खास्त गरिनेछ। सायद म अगुवा छनौट हुनेछु र यो कामको रेखदेखलाई निरन्तरता दिन सक्छु।” तसर्थ मैले भिडियोमा काम गर्दै लिसाको अवस्थालाई पनि नजिकबाट नियालिरहेँ। लिसाले निराकरण र काटछाँटबाट सिकेर उनको स्थिति सुध्रिएको छ, ब्रदर-सिस्टरहरूले असफलता र बाधाबाट केही सिद्धान्तहरू सिकेर पहिलेभन्दा असल परिणामहरू प्राप्त गरिरहेका छन् भन्‍ने मैले सुन्दा, म अलिक दुःखी र निराश भएँ। विशेष गरी एउटा भेलामा, जब लिसाले यो सबबाट के सिकिन् र अनुभव गरिन् भन्‍नेबारे सङ्गति गरिन्, र सबैको अनुमोदन प्राप्त गरिन्, तब मलाई अझै नरमाइलो लाग्यो। ममा डाहा र घृणित विचारहरू भरिए। मलाई आफू फर्केर आउने कुनै आशा छैन जस्तो लाग्यो। त्यसपछि, म उत्प्रेरित हुन सकिनँ र भिडियो बनाउँदा मेरो मन ठिक ठाउँमा हुँदैनथ्यो। केही दिनपछि, भिडियो पूरा भयो। तर अचम्‍मको कुरो, मेरो अगुवाले यसको समीक्षा गर्दा ठूलो समस्या देखिन्, र यो सच्याउन कसैलाई लगाइन्, त्यसपछि मलाई थप कुनै कर्तव्य दिइनन्। म त पुरै स्तब्ध भएँ। भिडियो बनाउने काम नपाएपछि, आफूलाई प्रदर्शन गर्ने मेरो एउटै माध्यम पनि खोसियो। अरू सबै ब्रदर-सिस्टरहरू आफ्‍नो कर्तव्यमा व्यस्त हुँदा, मसँग केही काम हुँदैनथ्यो, र म त हाँसको बथानमा बकुल्लो भइरहेको थिएँ। साह्रै नरमाइलो लाग्यो—म एकलो, निराश र व्यथित, अनि पीडाले विक्षिप्त थिएँ। मैले परमेश्‍वरलाई रुँदै प्रार्थना गरेँ: “प्यारो परमेश्‍वर, तपाईंको धार्मिकतद्वारा नै ममा यो परिस्थिति आइपरेको छ भन्‍ने मलाई थाहा छ। बर्खास्त भएपछि, मैले साँचो आत्म-चिन्तन गरिनँ र आफूलाई चिनिनँ, बरु फर्केर आई आफूलाई पृथक देखाउने उपायहरू मात्रै खोजेँ। म अहितकारी, अहङ्कारी र तपाईंको घृणाको पात्र बनेको छु। अहिले म कुनै कर्तव्य पूरा गर्न पाउँदिनँ र मण्डलीमा मतलबी भएको छु। हे परमेश्‍वर, म अबदेखि प्रतिष्ठा र प्राप्तिको लागि होड गर्न चाहन्‍नँ। बिन्ती छ, मलाई अन्तर्दृष्टि दिनुहोस् र आफूलाई साँचोरूपले चिन्न सहयोग गर्नुहोस् ताकि मैले आफूलाई घृणा गर्न र त्याग्‍न सकूँ र आफ्नो पुरानो बाटोमा फर्कन छोड्न सकूँ।”

त्यसपछि, मैले परमेश्‍वरका वचनहरूको अर्को खण्ड भेट्टाएँ: “ख्रीष्ट विरोधीहरूले आफ्नो हैसियत र प्रतिष्ठालाई अरू सबै कुराभन्दा महत्त्वपूर्ण ठान्छन्। यी मानिसहरू कुटिल, चतुर र दुष्ट मात्र हुँदैनन्, अत्यन्तै दुराशयी पनि हुन्छन्। तिनीहरूका हैसियत जोखिममा परेको देख्दा वा तिनीहरूले मानिसहरूको हृदयमा आफ्नो स्थान गुमाइसकेको अवस्थामा, तिनीहरूले यी मानिसहरूको समर्थन र स्नेह गुमाउँदा, मानिसहरूले उनीहरूलाई आदर नगर्दा र उनीहरूलाई उच्‍च नठान्दा, र तिनीहरू बेइज्जतीमा परेको बेला, तिनीहरूले के गर्छन्? तिनीहरू अचानक परिवर्तन हुन्छन्। आफ्नो हैसियत गुमाउनेबित्तिकै, तिनीहरू कुनै पनि कर्तव्य निर्वाह गर्न अनिच्छुक बन्छन्, तिनीहरूले गर्ने सबै कुरा घटिया हुन्छन्, र तिनीहरूलाई कुनै पनि काम गर्ने रुचि हुँदैन। तर यो सबैभन्दा खराब प्रकटीकरण होइन। सबैभन्दा खराब प्रकटीकरण के हो? यी मानिसहरूले आफ्नो हैसियत गुमाउनेबित्तिकै र कसैले पनि तिनीहरूलाई उच्‍च नठानेपछि, र तिनीहरूद्वारा कोही नफुस्लिएपछि, तिनीहरूबाट घृणा, ईर्ष्या र बदला बाहिर निस्कन्छ। तिनीहरूमा परमेश्‍वरको डर नहुने मात्र नभई रत्तीभर आज्ञाकारिता पनि हुँदैन। यसअलावा, तिनीहरूले आफ्नो हृदयभित्र परमेश्‍वरको घर, मण्डली, अनि अगुवा र सेवकहरूलाई घृणा गर्ने सम्‍भावना हुन्छ; तिनीहरू मण्डलीको काममा समस्याहरू आऊन् वा ठप्प होस् भन्ने चाहन्छन्; तिनीहरू मण्डलीलाई हेरेर र दाजुभाइ-दिदीबहिनीहरूलाई हेरेर हाँस्न चाहन्छन्। तिनीहरूले सत्यताको पछि लाग्ने र परमेश्‍वरको डर मान्‍ने जो-कसैलाई घृणा पनि गर्छन्। तिनीहरूले आफ्नो कर्तव्यमा विश्‍वासयोग्य हुन र मूल्य चुकाउन इच्छुक जो-कोहीलाई आक्रमण गर्छन् र गिल्ला गर्छन्। यो ख्रीष्टविरोधीहरूको स्वभाव हो—अनि, के यो क्रूर छैन र? यिनीहरू स्पष्टतः दुष्ट मानिसहरू हुन्; ख्रीष्टविरोधीहरू सारमा दुष्ट मानिसहरू हुन्। भेलाहरू अनलाइन नै आयोजना गरिए पनि, तिनीहरूले इन्टरनेटको सिग्‍नल राम्रो देखे भने, मनमनै सराप्दै भन्छन्: ‘यो सिग्‍नल घटे हुन्थ्यो! यो सिग्‍नल घटे हुन्थ्यो! कसैले प्रवचनहरू सुन्‍न नसके राम्रो हुन्थ्यो!’ यी मानिसहरू को हुन्? (दियाबलसहरू।) तिनीहरू दियाबलसहरू हुन्! तिनीहरू अवश्य नै परमेश्‍वरको घरका मानिसहरू होइनन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरले ख्रीष्टविरोधीको प्रकृति कसरी दुष्ट हुन्छ भनेर खुलासा गर्नुहुन्छ। तिनीहरू आफ्‍नो हैसियत र अरूको समर्थन गुमाउनेबित्तिकै, आफ्‍नो कर्तव्यमा झारा टार्न मात्रै थाल्‍दैनन्, तर घृणास्पद, डाही र प्रतिशोधी पनि बन्छन्, मण्डलीको काममा समस्या देखा परोस् भन्‍ने चाह गर्छन्, ताकि तिनीहरूले परमेश्‍वरको घर र अरूलाई द्वेष राखेर हाँसोमा उडाउन सकून्। मैले आफ्नै व्यवहार परमेश्‍वरले प्रकट गर्नुभएको जस्तै रहेछ भन्‍ने थाहा पाएँ। बर्खास्त भएपछि र आफ्‍नो हैसियत गुमेपछि, म डाही र प्रतिशोधी बनेँ। जब मैले लिसाले रेखदेख गरिरहेकी काममा समस्या देखा पर्‍यो र उनलाई निराकरण गरियो भन्‍ने सुनेँ, तब म भित्रभित्रै रमाएँ, र लिसा बर्खास्त हुने गरी गम्‍भीर समस्या आओस् भन्‍ने मलाई आतुरी भयो, ताकि मैले उनको ठाउँ लिन सकूँ। लिसाको स्थिति सुध्रियो, अरूले केही कुरा सिके, र मण्डलीको काममा सुधार आयो भन्‍ने सुन्दा, म निराश भएँ। मैले त ख्रीष्टविरोधीले जस्तै व्यवहार गरिरहेको थिएँ। ख्रीष्टविरोधीहरू र दियाबलस शैतानले मात्रै परमेश्‍वर र सत्यतालाई घृणा गर्छन्, र मण्डलीको काम ठप्‍प होस्, सबै जनाले नकारात्मक भएर परमेश्‍वरको मुक्ति गुमाऊन्, र अन्त्यमा तिनीहरूसँगै नरकमा जाऊन् भन्‍ने आशा गर्छन्। म परमेश्‍वरका वचनहरूबाट धेरै भरणपोषण पाएको मण्डलीको सदस्य भए पनि, मैले सत्यताको सट्टा प्रतिष्ठा र हैसियत खोजेँ, मण्डलीको काममा बाधा पुऱ्याएँ र पश्‍चात्ताप गर्न सकिनँ। अनि हैसियतप्रतिको मेरो लालच पूरा नभएकोले मण्डलीको काममा समस्या होस् भनेर मैले कामना गरेँ ताकि लिसा मभन्दा राम्रो नदेखिऊन्। यी विषालु र घृणित विचारहरू थिए। परमेश्‍वरको घरका मानिसहरू परमेश्‍वरसँग एउटै हृदयका हुनुपर्छ। धेरै मानिसहरूले सत्यता खोजेको, आफ्‍नो कर्तव्य राम्ररी पूरा गरेको र परमेश्‍वरको इच्‍छा पालना गरेको देख्दा, तिनीहरूलाई खुसी लाग्छ। मण्डलीको काममा बाधा हुँदा, तिनीहरू कामलाई कायम राख्‍न अडान लिन्छन्। तर म भनेँ, मैले भिडियो प्रडक्सनमा समस्या आएको र अरू नकारात्मक बनेको देखेँ, तर तिनीहरूको समस्या समाधान गर्न सहयोग गरिनँ र तिनीहरूलाई द्वेष राखेर हाँसोमा समेत उडाएँ। तिनीहरूको स्थिति सुध्रिएर भिडियो प्रडक्सनले गति लिन थालेपछि, मलाई वास्तवमा नरमाइलो लाग्यो। मेरा सोचाइहरू साँच्‍चै नै विषालु थिए। मैले मण्डलीको कामको रक्षा पटक्‍कै गरिरहेको थिइनँ र म परमेश्‍वरको लायक थिइनँ। मैले आफूलाई अगुवा बनाइनुपर्छ भनेर सोच्‍नु कति निर्लज्ज कुरा थियो?

पछि, मैले परमेश्‍वरका वचनहरूको अर्को खण्ड पढेँ, जसले मलाई आफ्‍नो शैतानी स्वभावलाई बुझ्‍न सहयोग गर्‍यो। सर्वशक्तिमान्‌ परमेश्‍वर भन्‍नुहुन्छ, “कुनै व्यक्तिले आफैलाई सिद्ध, वा प्रतिष्ठित र कुलीन, वा अरूभन्दा फरक नसोचोस्; यो सबै मानिसको अहङ्कारी स्वभाव र अज्ञानताबाट आउँदछ। सधैँ आफैलाई विशिष्ट सोच्नु—अहङ्कारी स्वभावले यस्तो गराउँछ; आफ्‍ना कमी-कमजोरीलाई कहिल्यै स्वीकार गर्न नसक्ने, र कहिल्यै आफ्ना गल्तीहरू र असफलताहरूको सामना गर्न नसक्ने—अहङ्कारी स्वभावले यस्तो गराउँछ; कहिल्यै अरूलाई आफूभन्दा माथि, वा आफूभन्दा राम्रो हुन नदिनु—यो अहङ्कारी स्वभावको कारण हुन्छ; कहिल्यै अरूलाई आफूभन्दा श्रेष्ठ वा बलियो हुन नदिनु—यो अहङ्कारी स्वभावको कारण हुन्छ; कहिल्यै अरूलाई आफूभन्दा अझ राम्रा विचारहरू, सुझावहरू, र दृष्टिकोण राख्‍न नदिनु, र जब तिनीहरूले राख्छन् तब नकारात्मक बन्‍नु, बोल्ने इच्छा नगर्नु, दुःखी र उदास हुनु, र खिन्‍न बन्‍नु—यी सबै अहङ्कारी स्वभावको कारणले हुन्छ। अहङ्कारी स्वभावले तँलाई तेरो प्रतिष्ठाको रक्षा गर्ने, अरूको मार्गनिर्देशन स्वीकार गर्न नसक्ने, तेरा आफ्नै कमी-कमजोरीहरूको सामना गर्न नसक्ने, र तेरा आफ्नै असफलता र गल्तीहरूलाई स्वीकार गर्न नसक्ने बनाउँछ। त्योभन्दा बढी, जब कुनै व्यक्ति तँभन्दा अझ राम्रो हुन्छ, त्यसले तेरो हृदयमा घृणा र ईर्ष्या उत्पन्न गराउन सक्छ, र तैँले बाध्य भएको महसुस गर्न सक्छस्, यहाँसम्‍म कि तँ आफ्नो कर्तव्य गर्ने इच्छा गर्दैनस् र त्यो गर्न लापरवाह बन्छस्। अहङ्कारी स्वभावले तँमा यस्ता व्यवहारहरू र अभ्यासहरू उत्पन्न गर्न सक्छ” (वचन, खण्ड ३। आखिरी दिनहरूका ख्रीष्टका वार्तालापहरू। कुनै व्यक्तिको आचरणलाई मार्गदर्शन गर्ने सिद्धान्तहरू)। मैले परमेश्‍वरका वचनहरूको आधारमा आत्मचिन्तन गरेँ: मैले आफ्‍नो अहङ्कारी स्वभावबारे साँचोरूपमा नबुझेको र मलाई आफ्नो वास्तविक बनोट थाहा नभएकोले गर्दा नै लिसासँग प्रतिस्पर्धा गर्ने प्रयास गरिरहेको रहेछु। यस क्रममा, मैले आफू दक्ष छु र ममा प्रशस्‍त अनुभव छ भन्‍ने विश्‍वास गरेको थिएँ। मलाई यसमा गर्व थियो र म यी क्षेत्रमा लिसाभन्दा सबल छु भन्‍ने लाग्थ्यो। राम्ररी काम गर्न यिनै योग्यताहरू काफी छन् भन्‍ने म ठान्थेँ, त्यसकारण जब लिसाले आफ्‍नो कर्तव्यमा मैलेभन्दा राम्रा परिणामहरू प्राप्त गरिन्, र माथिल्‍ला अगुवाले मेरा केही कर्तव्य उनलाई दिइन्, उनी मभन्दा कसै गरी उत्तम छैनन् भन्‍ने सोच्दै म खिन्न भएँ। म बर्खास्त भएपछि फर्केर आउनसमेत चाहेँ। अहिले सोच्दा, म कामसँग अलिक परिचित र अनुभवी मात्रै थिएँ, अनि भिडियो निर्माणमा केही सुझाव दिन सक्थेँ, तर त्यसको अर्थ म अगुवा हुन लायक थिएँ भन्‍ने होइन। अगुवाको मुख्य काम भनेको अरूलाई परमेश्‍वरको वचन खान-पिउन र सत्यतामा प्रवेश गर्न मार्गदर्शन गर्नु, र मण्डलीको काम सामान्यरूपमा अघि बढिरहेको छ भनेर पक्‍का गर्न मण्डलीमा देखा पर्ने सबै समस्या समाधान गर्नु हो। तर अगुवा भएर, म व्यावहारिक समस्याहरू समाधान गर्दिनथेँ। समूह अगुवाहरू असहमत हुँदा, प्रायजसो विवाद गर्दा र कोही पछि नहट्दा, मलाई समस्या समाधान गरेर सद्भाव पुनर्स्थापित गर्न सत्यतामा सङ्गति गर्न आउँदैनथ्यो। साथै, कतिपय ब्रदर-सिस्टरहरू निष्क्रिय हुँदा र तिनीहरूलाई सहयोग गर्न परमेश्‍वरको वचनमा सङ्गति दिनु आवश्यक पर्दा, ममा अनुभवको कमी भयो, मेरो सङ्गतिमा गहिराइ थिएन, र मैले तिनीहरूका समस्याहरू समाधान गरिनँ। म मण्डलीको कामका सबै पक्षको बराबरी थिइनँ। लिसाको कार्य कौशलतामा केही कमीकमजोरी थिए होलान्, तर उनी मण्डलीमा देखापरेका सबै किसिमका कठिनाइहरू समाधान गर्न सक्थिन्। माथिल्‍ला अगुवाले उनलाई मण्डलीको खातिर केही काम दिएको थियो, तर म अत्यन्तै अहङ्कारी थिएँ र आफ्‍नो क्षमताबारे मैले राम्ररी बुझेको थिइनँ। म त प्रस्टै लिसाको बराबरी थिइनँ, र पनि म उनीभन्दा कम छैनँ भन्‍ने सोच्थेँ, पछि हट्दिनँथेँ र सधैँ प्रतिस्पर्धा गरिरहन्थेँ। म अत्यन्तै अनुचित किसिमले अहङ्कारी थिएँ! त्यसपछि, मैले परमेश्‍वरका वचनहरूको यो खण्ड देखेँ: “परमेश्‍वरले हैसियतको पछि लाग्‍ने मानिसहरूलाई जत्तिको अरू कसैलाई घृणा गर्नुहुन्‍न, किनभने हैसियतको पछि लाग्‍नु शैतानी स्वभाव हो, यो गलत बाटो हो, यो शैतानको भ्रष्टताबाट आउने कुरा हो, यो परमेश्‍वरले निन्दा गर्नुहुने कुरा हो, र परमेश्‍वरले न्याय गर्नुहुने र शुद्ध पार्नुहुने कुरा नै यही हो। परमेश्‍वरले हैसियतको पछि लाग्‍ने मानिसहरूलाई जत्तिको अरू कसैलाई घिनाउनुहुन्‍न, तैपनि तँ जिद्दी भई हैसियतको लागि होड गर्छस्, र सधैँ यसलाई आफ्‍नो बनाउने प्रयास गर्दै सदासर्वदा यसैलाई प्यार र रक्षा गर्छस्। अनि, प्रकृतिको हिसाबमा, के यो सब परमेश्‍वरविरोधी हुँदैन र? हैसियत मानिसहरूको लागि परमेश्‍वरले पूर्वनिर्धारित गर्नुभएको कुरा होइन; परमेश्‍वरले मानिसहरूलाई सत्यता, बाटो, र जीवन दिनुहुन्छ, र अन्तिममा तिनीहरूलाई परमेश्‍वरको स्वीकार्य सृष्टि अर्थात् परमेश्‍वरका साना र महत्त्वहीन सृष्टि बनाउनुहुन्छ—हैसियत र प्रतिष्ठा भएको र हजारौँ मानिसहरूले सम्‍मान गर्ने व्यक्ति बनाउनुहुन्‍न। त्यसकारण, यसलाई जुन दृष्टिकोणले हेरे पनि, हैसियतको पछि लाग्‍नु भनेको गन्तव्यहीन मार्गमा हिँड्नु हो। हैसियतको पछि लाग्‍ने तेरो बहाना जति नै तार्किक भए पनि, यो अझै पनि गलत मार्ग नै हुन्छ, र परमेश्‍वरले यसलाई स्याबासी दिनुहुन्‍न। तैँले जति धेरै प्रयास गरे पनि वा जति ठूलो मूल्य चुकाए पनि, यदि तँ हैसियत पाउने इच्‍छा गर्छस् भने, परमेश्‍वरले तँलाई त्यो दिनुहुनेछैन; यदि परमेश्‍वरले दिनुहुन्‍न भने, त्यो प्राप्त गर्न लडाइँ गर्दा तँ असफल हुनेछस्, र यदि तैँले लडाइँ गरिरहिस् भने एउटै मात्र परिणाम आउनेछ: तेरो खुलासा गरिनेछ र तँलाई हटाइनेछ, र यो गन्तव्यहीन मार्ग हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। यो पढेपछि, मलाई आफ्नो व्यवहारदेखि डर लाग्यो, विशेष गरी यो भाग पढेपछि जसमा भनिएको छ: “यदि तँ हैसियत पाउने इच्‍छा गर्छस् भने, परमेश्‍वरले तँलाई त्यो दिनुहुनेछैन; यदि परमेश्‍वरले दिनुहुन्‍न भने, त्यो प्राप्त गर्न लडाइँ गर्दा तँ असफल हुनेछस्, र यदि तैँले लडाइँ गरिरहिस् भने एउटै मात्र परिणाम आउनेछ: तेरो खुलासा गरिनेछ र तँलाई हटाइनेछ, र यो गन्तव्यहीन मार्ग हो।” मैले परमेश्‍वरका वचनहरूबाट उहाँको धर्मी स्वभावलाई चिढ्याउन सकिँदैन भन्‍ने थाहा पाएँ। मण्डलीले मलाई यो कर्तव्य पूरा गर्ने अवसर दिएको थियो, ताकि मैले आफ्‍नो कर्तव्यमा सत्यता खोजी गरेर अन्त्यमा म सृष्टि गरिएको सुयोग्य प्राणी बनूँ। तर, यसको सट्टा मैले निरन्तर हैसियतको लागि होड गरेँ। के मैले जानाजानी परमेश्‍वरका मागहरूविरुद्ध काम गरिरहेको थिइनँ र? परमेश्‍वरले यसलाई जत्तिको अरू कुनै कुरालाई घृणा गर्नुहुन्‍न। मैले मण्डलीमा यो कर्तव्य पूरा गरेको धेरै समय भइसकेको भए पनि, मलाई भिडियो बनाउन लगाउँदा, मैले त्यो राम्ररी गर्न सकिनँ। म अगुवा हुँदा हाम्रा भिडियोहरूमा राम्रा परिणामहरू आएका थिए, जुन पवित्र आत्‍माको मार्गदर्शन र हाम्रो समूहको प्रयासको कारण भएको थियो, मेरा योगदानहरूले गर्दा होइन। तर मैले यी उपलब्धिहरूलाई मुकुटजस्तै शिरमा लगाएँ र अरूलाई मेरो महिमा खोस्न दिइनँ, प्रतिष्ठाको लागि निरन्तर होड गरेँ र मण्डलीको कामलाई लथालिङ्ग पारेँ। मैले गरेका सबै कुरा दुष्ट र परमेश्‍वरविरुद्ध थिए, र परमेश्‍वरले यसलाई घिनाउनुभयो। ठिक त्यही बेला, मलाई एक वर्षपहिले मसँग सहकार्य गर्ने एउटी सिस्टरको याद आयो। हैसियत र प्रतिष्ठाप्रति उनको तीव्र इच्छा थियो, र उनी आफ्‍नो अख्‍तियारमा टाँसिएर बस्थिन्। उनको पद खतरामा पार्ने जोकोहीलाई उनी दमन र प्रहार गर्थिन्, अनि उनले आफ्‍नो हैसियत जोगाउन निष्फिक्रीसँग मण्डलीको काम तहसनहस पारिन्। परिणामस्वरूप, उनका सबै दुष्कर्मको निम्ति उनलाई ख्रीष्टविरोधीको रूपमा खुलासा गरेर बहिष्कार गरियो। जहाँसम्‍म मेरो कुरा छ, मैले स्पष्टरूपमा नै व्यावहारिक काम गरिरहेको थिइनँ, र म अझै पनि प्रतिस्पर्धा गर्न चाहन्थेँ, जसले मण्डलीको काममा बाधा र अवरोध ल्यायो। यदि मैले पश्‍चात्ताप नगरी त्यसै गरिरहेको भए, सायद परमेश्‍वरले मलाई हटाउनुहुनेथ्यो। मैले यो महसुस गरेर परमेश्‍वरलाई प्रार्थना गरेँ: “हे परमेश्‍वर, मण्डलीले मलाई अगुवाको रूपमा तालिम लिने मौका दियो, तर मैले आफ्‍नो कर्तव्य पूर गरिनँ र सही मार्गमा हिँडिनँ, बरु नाम र प्राप्तिको लागि होड गरेँ। मेरा सोचाइ र कार्य सबै दुष्ट भएका छन्, र मलाई दण्ड दिइयो भने, यो पूर्णतया उचित हुनेछ। प्यारो परमेश्‍वर, म अबदेखि यस्तो घृणितरूपमा जिउन चाहन्‍नँ। म पश्‍चात्ताप गर्न र नयाँ सुरुवात गर्न चाहन्छु!”

निकै दिनपछि, मेरा अगुवाले मलाई मेसेज पठाएर मलाई एउटा भजनको भिडियोमा भूमिका दिइएको छ र मैले सुरुमा भजन सिक्‍नुपर्छ भनेर भनिन्। मेसेज देख्दा म साह्रै उत्साहित भएँ। मलाई अर्को मौका दिनुभएकोमा मैले परमेश्‍वरलाई हृदयदेखि नै धन्यवाद दिएँ। मैले सिक्‍नुपर्ने भजन “मानवजातिप्रति परमेश्‍वरको दया” भन्‍ने थियो। मैले परमेश्‍वरका यी वचनहरू पढेँ: “निनवे सहर सदोमका मानिसहरू जत्तिकै भ्रष्ट, दुष्ट, र हिंसात्मक मानिसहरूले भरिएको भए तापनि, तिनीहरूको पश्‍चात्तापले गर्दा परमेश्‍वरले हृदय परिवर्तन गर्नुभयो र तिनीहरूलाई नष्ट नगर्ने निर्णय गर्नुभयो। परमेश्‍वरका वचन र निर्देशनलाई तिनीहरूले जसरी लिए त्यो सदोमका नागरिकहरूको भन्दा ठीक विपरीत मनोवृत्तिको प्रदर्शन थियो, त्यसो हुनाले र परमेश्‍वरप्रतिको तिनीहरूको निष्कपट समर्पणता अनि आफ्‍ना पापप्रति तिनीहरूको निष्कपट पश्‍चात्तापलगायत सबै कुराप्रति तिनीहरूको साँचो र हृदयबाट निस्केको आचरणले गर्दा परमेश्‍वरले फेरि एक पटक आफ्‍नो हृदयको दया व्यक्त गर्नुभयो र सो तिनीहरूलाई दिनुभयो। परमेश्‍वरले मानवजातिलाई जे दिनुहुन्छ त्यसलाई र मानवजातिको निम्ति उहाँको दयालाई कसैले नक्‍कल गर्नु असम्‍भव छ, र मानवजातिप्रति परमेश्‍वरको कृपा, सहनशीलता, वा निष्कपट भावना कुनै व्यक्तिमा हुनु असम्‍भव छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)। मैले परमेश्‍वरका वचनहरूबाट मानवजातिलाई मुक्ति दिने उहाँको अभिप्राय देखेँ। निनवेका मानिसहरूको भ्रष्टता र दुष्टताको कारण परमेश्‍वर क्रोधित हुनुभयो र तिनीहरूलाई नास गर्नुहुनेवाला थियो, तर निनवेवासीले परमेश्‍वरसामु साँचो पश्‍चात्ताप गरेपछि, उहाँले आफ्‍नो क्रोध शान्त पार्नुभयो र तिनीहरूलाई नास गर्नुभएन। यसबाट, मलाई परमेश्‍वर मानिसहरूको साँचो पश्‍चात्तापलाई मूल्यवान् ठान्नुहुन्छ भन्‍ने महसुस भयो। मैले मण्डलीको काममा जसरी बाधा दिएको र अपराध गरेको भए पनि, परमेश्‍वरले मलाई हटाउनुभएन। उहाँले मलाई मनन गर्न बाध्य पार्न मेरो बर्खासी, निराकरण र काटछाँटलाई प्रयोग गर्नुभयो। त्यो सबै परमेश्‍वरको मुक्ति थियो। म पछुतो मान्दै र निष्क्रिय भएर बसिरहनु हुँदैनथ्यो। मैले अबउसो थप दुष्ट कार्य गर्न र परमेश्‍वरलाई विरोध गर्नबाट बच्‍न उहाँसामु पश्‍चात्ताप गर्नुपर्थ्यो, अनि सत्यता खोजेर आफ्नो भ्रष्ट स्वभाव हटाउनुपर्थ्यो।

एकपटक, भक्तिको समयमा, मैले परमेश्‍वरका वचनहरूको अर्को खण्ड पढेँ जसले मलाई अभ्यासको मार्ग दियो। सर्वशक्तिमान्‌ परमेश्‍वर भन्‍नुहुन्छ, “प्रतिष्ठा र हैसियत त्याग्‍न सजिलो छैन—यो सत्यता खोजी गर्ने मानिसहरूमा निर्भर हुन्छ। सत्यता बुझेर मात्रै व्यक्तिले आफूलाई चिन्‍न, प्रतिष्ठा र हैसियत पछ्याउनुको खोक्रोपन देख्‍न, र मानवजातिको भ्रष्टताको सत्यता पहिचान गर्न सक्छ। त्यसपछि मात्रै तिनीहरूले साँचो रूपमा प्रतिष्ठा र हैसियत त्याग्‍न सक्छन्। भ्रष्ट स्वभावबाट मुक्त हुन सजिलो छैन। सायद तैँले आफूमा सत्यताको कमी छ, आफ्ना कमीकमजोरी धेरै छन्, र आफूले धेरै भ्रष्टता प्रकट गर्छु भन्‍ने कुरा मान्छस् होला, तर तैँले सत्यता खोजी गर्न कुनै प्रयास गर्दैनस्, र तैँले ढोँगी भएर छद्म भेष धारण गर्छस्, जसले गर्दा मानिसहरूले तैँले जे पनि गर्न सक्छस् भन्‍ने विश्‍वास गर्छन्। तर यो आफैलाई खतरामा पार्नु हो—ढिलोचाँडो यसले तँलाई पछार्नेछ। तैँले तँसँग सत्यता छैन भनेर स्विकार्नुपर्छ, र साहसी भएर वास्तविकता सामना गर्नुपर्छ। तँ कमजोर छस्, तँमा भ्रष्टता छ, र तँमा सबै किसिमका कमीकमजोरी छन्। यो सामान्य कुरा हो—तँ साधारण व्यक्ति होस्, तँ महामानव वा सर्वशक्तिमान् होइनस्, र तैँले यो कुरा पहिचान गर्नुपर्छ। … जब तँलाई हैसियतको लागि निरन्तर प्रतिस्पर्धा गर्ने चाहना हुन्छ, तब त्यसलाई समाधान नगरी त्यतिकै छोडियो भने, यस प्रकारको स्थितिले के-कस्ता खराब कुराहरूतर्फ डोऱ्याउनेछ भनेर तँलाई थाहा हुनुपर्छ। त्यसैले सत्यताको खोजी गर्नको लागि अबेर नगर्, हैसियतको लागि प्रतिस्पर्धा गर्ने तेरो चाहनालाई बढेर छिप्पिनु अगावै हटाइदे, र यसलाई सत्यताको अभ्यासद्वारा विस्थापित गरिदे। जब तैँले सत्यताको अभ्यास गर्छस्, हैसियतको लागि लड्‍ने तेरो चाहना कम हुनेछ, र तैँले परमेश्‍वरको घरको काममा बाधा दिनेछैनस्। यसरी, तेरा कार्यहरूलाई परमेश्‍वरले सम्झनुहुनेछ र प्रशंसा गर्नुहुनेछ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। मैले परमेश्‍वरका वचनहरूबाट के देखेँ भने प्रतिष्ठा र हैसियतप्रतिको इच्‍छालाई साँच्चै पन्छाउन सुरुमा आफूलाई चिन्नैपर्छ, आफ्‍ना गल्तीहरू सक्रियरूपमा स्विकार्न र अरूलाई आफ्‍नो साँचो परिस्थिति हेर्न दिन सक्नैपर्छ। प्रतिस्पर्धा गर्ने इच्‍छा फेरि जाग्दा, हामीले सचेत भई परमेश्‍वरलाई प्रार्थना गर्नैपर्छ, आफूलाई त्यागेर अरूसँग सहकार्य गर्नैपर्छ। त्यसपछि मात्रै आफ्‍नो कर्तव्य राम्ररी पूरा गर्न सकिन्छ। मैले मनन र आफूलाई चिन्न ध्यान दिइनँ। म अत्यन्तै डाही बनेँ र आफ्‍नो स्थितिबारे सक्रियरूपमा बताउँदिनथेँ, र समाधानको लागि सत्यता खोजी गर्दिनथेँ। परिणामस्वरूप, नाम र प्राप्तिको मेरो लडाइले मण्डलीको काममा बाधा पुऱ्यायो। मैले अबदेखि परमेश्‍वरको इच्‍छाअनुसार काम गर्नुपर्थ्यो। त्यसपछि, मैले कर्तव्यमा भएको स्थितिबारे सचेत भई खुलस्त बताएँ, र मसँग सहकार्य गर्नेहरूबाट सक्रियरूपमा सिक्‍ने प्रयास गरेँ। केही समयपछि, मैले सबै ब्रदर-सिस्टरहरूमा यस्ता केही सबल पक्ष रहेछन्, जुन ममा रहेनछन् भन्‍ने देखेँ। मलाई आफ्‍नो अहङ्कार र अज्ञानतादेखि झनै लाज लाग्यो। मैले प्रतिष्ठाको लागि कसरी प्रतिस्पर्धा र होड गरेको थिएँ, मण्डलीको काममा हानि गरेको थिएँ भनेर विचार गरेँ, र मलाई झनै पछुतो भयो। मैले परमेश्‍वरलाई मनमनै प्रार्थना गरेँ: “हे परमेश्‍वर, खुलासा र बर्खास्त हुँदा, मैले केही चेतना पाएँ। विगतमा, म मण्डलीका हितहरूलाई ध्यान नदिई प्रतिष्ठा र प्राप्तिको लागि होड गर्थेँ। मैले मण्डलीको काममा बाधा मात्रै दिइनँ, तर ब्रदर-सिस्टरहरूलाई पनि हानि गरेँ। म मानव भनिन लायक छैनँ! अबदेखि, म तपाईंका वचनहरूअनुसार अभ्यास गर्न, अरूको सबल पक्षबाट सिक्‍न, र आफ्‍नो कर्तव्यमा अरूसँग मिलेर सहकार्य गर्न इच्छुक छु।”

पछि, एउटा नयाँ भिडियो प्रोजेक्टमा केही समस्याहरू आए, र माथिल्‍ला अगुवाले ती समाधान गर्न म र लिसालाई सँगै खटाए। यसपटक, मैले सहकार्य गर्दा लिसासँग प्रतिस्पर्धा गरिनँ। समस्याहरू आइपर्दा मैले उनीसँग सक्रियरूपमा छलफल गरेँ र सुझाव मागेँ, र हामी सहमत भएपछि मात्रै अघि बढेँ। कहिलेकाहीँ, लिसाका विचारहरू मेरोभन्दा स्पष्ट र अन्तर्दृष्टिपूर्ण हुँदा, म थाहै नपाई आफूलाई प्रमाणित गर्न खोज्थेँ। तर मलाई फेरि प्रतिस्पर्धा गरिरहेको छु भन्‍ने तुरुन्तै महसुस हुन्थ्यो र परमेश्‍वरलाई प्रार्थना गरेर आफूलाई त्याग्थेँ, लिसाका सुझावहरू मान्थेँ, र लगनशील भई ती मनन र खोजी गर्थेँ। मलाई लिसाका विचारहरू साँच्‍चै मेरो भन्दा राम्रा रहेछन् भन्‍ने थाहा हुन्थ्यो र म ती मनैदेखि स्वीकार गर्न सक्थेँ। यसरी अभ्यास गर्दा मलाई साह्रै शान्ति र ढुक्क महसुस भयो। परमेश्‍वरका वचनहरूले मलाई कसरी राम्रोसँग सहकार्य गर्ने र मानव रूपमा जिउने भनेर सिकाए।


४८. गुनहरू तिर्नेबारे चिन्तन

केही महिनापहिले, मैले पनि त्यस्तै समस्या भोगेँ। मैले मेरो गृहनगरको मण्डलीबाट चाङ ह्वा नामकी सिस्टरको मूल्याङ्कन गर्नु भन्ने बेहोराको पत्र प्राप्‍त गरेँ। पत्रमा उनले मण्डली जीवनमा बाधा पुर्‍याइरहेकी छिन्, मानिसहरूलाई एकअर्काविरूद्ध लडाएर आफ्ना समर्थकहरू बटुलिरहेकी छिन् भनिएको थियो। अगुवाहरूले धेरैपटक सङ्गति गर्ने प्रयास गरे तर काम लागेन, र उनले अगुवाहरूकै गल्ती औँल्याएर प्रतिरोध गरिन्। मण्डलीले चाङ ह्वालाई निष्कासन गर्न आवश्यक जानकारी तयार पार्दै थियो र मलाई उनको मूल्याङ्कन लेख्न भनिएको थियो। पत्र पढेपछि, चाङ ह्वा यसपटक निष्कासित हुन्छिन् जस्तो लाग्यो किनभने उनी पहिलेदेखि नै निरन्तर यस्तै व्यवहार गर्थिन्, र अझै सुध्रेकी थिइनन्। यो निकै गम्भीर अवस्था थियो। चाङ ह्वा निष्कासन हुनेबारे कल्पना गर्दा, मलाई त्यति राम्रो लागेन। पहिले उनैले मलाई पदोन्नति गरेकी थिइन्, र सधैँ मेरो हेरचाह गर्ने प्रयत्न गर्थिन्। उनका दुष्‍ट कामहरू खुलासा गर्ने मै हुँ भन्ने थाहा पाइन् भने, उनले मेरा बारेमा के सोच्लिन्? मलाई बैगुनी र निर्दयी पो भन्लिन् कि? यही सोचेर, म यो कुराबाट बच्न चाहन्थेँ। मलाई अरू नै काम आइलाग्यो, र यसलाई केही दिनका लागि स्थगित गरेँ।

यो विषय मेरो दिमागमा घुमि नै रह्यो। मैले दश वर्षअघिको कुरा सम्झेँ। त्यतिबेला, चाङ ह्वा मण्डली अगुवा थिइन् र मलाई पठन सामग्रीसम्बन्धी काममा पदोन्नति गरेकी थिइन्, ताकि मैले अझ बढी अभ्यास गर्न सकूँ। मेरो बारम्बार पदोन्नति भयो, र आफ्नो कर्तव्य पूरा गर्न म सहरबाहिर गएँ। त्यतिका वर्षसम्म उनले मेरो पदोन्नति गरेकै कारण म पठन सामग्रीसम्बन्धी काम जारी राख्न सक्षम भएँ भन्ने लागेको थियो। मैले उनी अगुवा हुँदाका वर्षहरूमा उनले मसँग गरेका सङ्गति, सहयोग र समर्थन सम्झेँ—हामी राम्रोसँग मिल्थ्यौँ, र दैनिक जीवनमा उनले हाम्रो राम्रो हेरचाह गर्थिन्। उनले हामीलाई स्वागत गर्न राम्रो घरको प्रबन्ध मात्र गरिनन्, हामीसँग कपडा वा दैनिक आवश्यकताहरूको अभाव हुँदा ती सामान पनि तुरुन्तै हामीकहाँ पठाउँथिन्। एकपटक उनले हाम्रो लागि भेला गरेको मलाई याद छ। उनले मलाई कलेजोको रोग लागेको भन्ने सुनेकी थिइन्, र औषधी गर्ने एक ब्रदरलाई सम्पर्क गरेर, मलाई दश-बाह्र बोतल कलेजोको औषधी निःशुल्क दिलाइन्। त्यो व्यवहारले मलाई निकै छोयो। मेरो परिवारबाहेक, मेरो रोगप्रति यस्तो चिन्ता कसैले कहिल्यै देखाएको थिएन। मैले सधैँ उनले मेरो प्रशंसा र कदर गरेको महसुस गरेँ। र म त्यसको लागि सधैँ आभारी थिएँ। तसर्थ त्यो बेला चाङ ह्वाको मूल्याङ्कन लेख्न लगाइनु मेरो लागि करिबकरिब असह्य रूपमा अप्ठ्यारो थियो, किनकि उनका खराब कामहरू थुप्रै थिए—र यदि ती खुलासा गरियो भने, उनी निष्कासनमा पर्छिन् भन्‍ने मलाई थाहा थियो। अगुवाको रूपमा काम गर्दा उनी आफ्नो कर्तव्यमा बेपरवाह र लापरवाह भई मण्डलीको काममा गम्भीर हानि पुर्‍याउँथिन्। अनि अगुवाबाट बर्खास्त भएपछि, उनी सुसमाचार प्रचार गर्न गइन्, तर नेतृत्वको लागि सङ्घर्ष गर्न, अगुवाहरूलाई झूटा अगुवा भनेर निन्दा गर्दै ख्रीष्‍टविरोधीहरूको पछि लागिन्। फलस्वरूप, अगुवा र कामदारहरूले आफ्नो कर्तव्य पूरा गर्न सकेनन् र मण्डलीको काम गम्भीर रूपमा अवरुद्ध भयो। उनकी दिदी एक दुष्‍ट व्यक्ति थिइन्। उनलाई निष्कासन गरेकोमा, चाङ ह्वा खुसी थिइनन् र धारणा फैलाउँदै र मण्डली काममा बाधा पुर्‍याउँदै आफ्नी दिदीको बचाउ गर्न लागिन्। चाङ ह्वाले किन सधैँ गलत मानिसहरूलाई समर्थन गरेकी होलिन् भनेर म छक्क परेँ। त्यसपछि मैले परमेश्‍वरको वचन सम्झेँ: “मण्डलीका धेरै मानिसमा कुनै विवेक छैन। जब कुनै भ्रामक कुरा आउँछ, तिनीहरू अप्रत्याशित रूपमा शैतानको पक्षमा खडा हुन्छन्; शैतानको नोकर हो भनी भन्दा तिनीहरू रिसाउने समेत गर्छन्। मानिसहरूले आफूसँग कुनै विवेक छैन भने पनि तिनीहरू सधैँ सत्यता विनाको पक्षमा खडा हुन्छन्, तिनीहरू कठिन समयमा सत्यको पक्षमा कहिल्यै खडा हुँदैनन्, तिनीहरू कहिल्यै पनि खडा भएर सत्यको निम्ति तर्क गर्दैनन्। के तिनीहरूमा साँच्चै विवेकको कमी छ? तिनीहरू किन अप्रत्याशित रूपमा शैतानको पक्ष लिन्छन्? किन तिनीहरू सत्यको समर्थनमा निष्पक्ष र उचित एउटै शब्‍द पनि कहिल्यै बोल्दैनन्? के यो स्थिति वास्तविक रूपमा उनीहरूको क्षणिक भ्रमको कारण उत्पन्न भएको हो? मानिसहरूमा चेतनाको जति कमी हुन्छ तिनीहरू सत्यको पक्षमा खडा हुन त्यत्ति नै कम सक्षम हुन्छन्। यसले के देखाउँछ? के यसले चेतना नहुने मानिसहरूले खराबीलाई प्रेम गर्छन् भन्‍ने देखाउँछ? के यसले तिनीहरू शैतानको बफादार अण्डा हुन् भन्‍ने देखाउँदैन र? किन तिनीहरू सधैँ शैतानको पक्षमा उभिन र त्यसको भाषा बोल्न सक्षम हुन्छन्? तिनीहरूका कुरा र काम, तिनीहरूको अनुहारका भावहरू नै तिनीहरू कुनै पनि प्रकारले सत्यलाई प्रेम गर्नेहरू होइनन् भनेर प्रमाणित गर्न पर्याप्त हुन्छ; बरु तिनीहरू सत्यलाई घृणा गर्नेहरू हुन्। तिनीहरू शैतानको पक्षमा खडा हुन सक्नुले नै शैतानले यी स-साना भूतहरूलाई साँच्चै प्रेम गर्छ भन्‍ने पर्याप्त प्रमाण हो, जसले आफ्नो सारा जीवन शैतानका निम्ति लडाइँ गर्दै बिताउँछन्। के यी सबै तथ्यहरू पर्याप्त रूपमा स्पष्ट छैनन्?” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। परमेश्‍वरको वचनको प्रकाशमार्फत, र यसलाई चाङ ह्वाका विगतका खराब काम र वर्तमान व्यवहारसँग तुलना गर्दा, उनले मण्डली काममा बाधा पुर्‍याउँदै, सधैँ शैतानको पक्ष लिइरहेकी देखेँ। मलाई लाग्यो उनी वास्तवमा शैतानको दास—मण्डली काममा बाधा पुर्‍याउने दुष्‍ट थिइन्। यदि मैले चाङ ह्वाका सबै दुष्‍ट कार्यहरू खुलासा गरेको भए, मण्डली सिद्धान्तअनुसार, उनी पक्कै पनि निष्कासित हुने थिइन्। त्यसपछि उनीसँग परमेश्‍वरको घरमा कुनै पनि भूमिका हुने थिएन र मुक्तिको कुनै मौका मिल्ने थिएन। उनी अधबैँसे भइसकेकी थिइन्, र घरजम गरेकी थिइनन्। यदि उनलाई निष्कासन गरियो भने, के उनको कतै जाने ठाउँ छ? उनले मलाई गरेको हेरचाह र पदोन्नतिको बारेमा सोच्दा, म दोधारमा परेँ। मूल्याङ्कन लेखौँ भने उनी सम्भवतः उनको खराब व्यवहारको कारण निष्कासित हुनेछिन्। नलेखौँ भने म मण्डली कामको रक्षा गर्दैनथेँ वा परमेश्‍वरप्रति बफादार हुने थिइनँ। यही सोचेर मैले सम्झौताको बाटो लिएँ। वर्षौँ भइसकेको थियो, र मेरो स्मरण त्यति राम्रो थिएन। मैले धेरै विवरणहरू बिर्सिसकेको थिएँ, त्यसैले ती कुरा सम्झिन धेरै मिहिनेत गर्नुको कुनै फाइदा थिएन। मैले स्पष्‍टसँग सम्झेका केही कुराहरू मात्रै टिपेँ भने हुन्छ। जब यो विचार उत्पन्न भयो, मनमा आफैप्रति धिक्‍कार लाग्यो। के यो विश्‍वासघात र धोका मात्रै भएन र? अब भनेको मानिसलाई प्रकट गर्ने परमेश्‍वरको कामको अन्तिम चरण हो, र यसमा मानिसहरूलाई उनीहरूको प्रकारअनुसार वर्गीकरण गरिन्छ। दुष्‍ट, ख्रीष्‍टविरोधी, गैरविश्‍वासी र दुष्‍टात्माहरूलाई निष्कासन गरेपछि मात्र मण्डली शुद्ध हुनेछ र आफ्नो काम सजिलैसँग गर्न सक्षम बन्नेछ। चाङ ह्वा दुष्‍ट थिइन् भन्ने मलाई राम्रोसँग थाहा थियो, तर म उनलाई खुलासा गर्न चाहन्नथेँ—म उनलाई आश्रय दिन, लुकाउन चाहन्थेँ। यसो गर्नु त शैतानको पक्षमा उभिएर परमेश्‍वरको प्रतिरोध गर्नु थियो। यो बुझेर म भयभीत भएँ। मैले उनका सबै कार्यहरू सम्झिन सक्दो कोसिस गरेँ र ती कुरा अगुवालाई दिनका लागि लेखेँ।

पत्र पठाएपछि मलाई अलिक सहज महसुस भयो, तर उदासी भावना अझै रही नै रह्यो। यदि म कुनै दिन आफ्नो गृहनगर फर्केँ र चाङ ह्वाले उनका दुष्कर्महरू खुलासा गर्ने व्यक्ति मै हुँ भन्ने कुरा थाहा पाइन् भने, उनले मलाई स्नेहहीन र बैगुनी पो भन्ने हुन् कि? धेरै दिनसम्म, यसबारे सोच्दा, मैले केही गल्ती गरेजस्तो लाग्यो। मैले सोचिरहेँ मलाई थाहा थियो, दुष्‍टहरूको खुलासा र रिपोर्ट गर्नु परमेश्‍वरको इच्छा र परमेश्‍वरका चुनिएकाहरू सबैको कर्तव्य हो, तर म किन यति दुःखी थिएँ, र उनको पर्दाफास गर्न चाहिनँ? मलाई किन उनीप्रति केही ऋणी छु जस्तो लाग्यो? चिन्तन गर्दै, मैले परमेश्‍वरले मानवजातिको नैतिकता चिरफार गर्दा उहाँले गुनहरू तिर्ने विषयलाई उल्लेख गर्नुभएको कुरा सम्झेँ। तसर्थ मैले परमेश्‍वरको वचन पढ्न सुरू गरेँ। परमेश्‍वरका वचनहरूले भन्छ, “‘दयाको ऋण कृतज्ञताले तिर्नुपर्छ’ भन्‍ने कुरा चिनियाँ संस्कृतिमा कुनै व्यक्ति नैतिक छ कि अनैतिक भनेर मूल्याङ्कन गर्ने विशिष्ट मापदण्ड हो। कुनै व्यक्तिको मानवता असल छ कि खराब र ऊ कति चरित्रवान् छ भनेर मूल्याङ्कन गर्ने क्रममा, एउटा मापदण्ड भनेको उसले आफूले पाएको निगाह वा सहयोगको ऋण तिर्छ कि तिर्दैन—ऊ ‘दयाको ऋण कृतज्ञताले तिर्नुपर्छ’ भन्‍ने अभ्यास गर्ने व्यक्ति हो कि होइन भन्‍ने कुरा हो। चिनियाँ परम्‍परागत संस्कृतिमा, र वास्तवमा समग्र मानव परम्‍परागत संस्कृतिमा, मानिसहरूले यसलाई सदाचारको महत्त्वपूर्ण मापदण्डको रूपमा लिन्छन्। यदि कसैले ‘दयाको ऋण कृतज्ञताले तिर्नुपर्छ’ भन्‍ने अभ्यास गर्दैन भने, ऊ अकृतज्ञ व्यक्ति हो र उसलाई विवेक नभएको र सङ्गत गर्न लायक नरहेको व्यक्ति मानिन्छ। उसलाई सबैले घृणा, तिरस्कार वा इन्कार गर्छन्। अर्कोतर्फ, यदि कसैले ‘दयाको ऋण कृतज्ञताले तिर्नुपर्छ’ भन्‍ने अभ्यास गर्छ भने, यदि ऊ कृतज्ञ छ र आफूले पाएको निगाह र सहयोगको ऋण आफ्‍नो हातमा भएको हर साधनले तिर्छ भने, उसलाई विवेक र मानवता भएको व्यक्ति मानिन्छ। यदि कसैले अर्को व्यक्तिबाट फाइदा वा सहयोग प्राप्त गर्छ, तर त्यसको ऋण तिर्दैन, वा केवल ‘धन्यवाद’ भनेर साधारण रूपमा थोरै कृतज्ञता व्यक्त गर्छ र त्योभन्दा बढी केही गर्दैन भने, त्यो अर्को व्यक्तिले के सोच्‍नेछ? सायद उसले झर्को मान्ला कि? के उसले यसो भन्‍न सक्छ, ‘यो मान्छे सहयोग गर्न लायक छैन, यो राम्रो व्यक्ति होइन। मैले उसलाई यति धेरै सहयोग गर्दा त यस्तो प्रतिक्रिया दिन्छ भने, उसमा कुनै विवेक वा मानवता छैन, र ऊ सङ्गत गर्न लायक छैन’? फेरि यस्तो व्यक्ति भेट्टाउँदा, के तिनीहरूले अझै सहयोग गर्छन्? तिनीहरूले कम्तीमा पनि सहयोगचाहिँ गर्न चाहँदैनन्। के तिमीहरूले पनि यस्तो परिस्‍थितिमा साँच्‍चै सहयोग गरूँ कि नगरूँ भनेर सोच्दैनौ र? तिमीहरूले आफ्‍नो पहिलेको अनुभवबाट यस्तो पाठ सिकेका हुन्छौ, ‘मैले जसलाई पायो त्यसलाई सहयोग गर्नु हुँदैन—तिनीहरूले “दयाको ऋण कृतज्ञताले तिर्नुपर्छ” भनेर बुझेको हुनुपर्छ। यदि तिनीहरू मैले दिएको सहयोगको ऋण नतिर्ने अकृतज्ञ खालकाहरू हुन् भने, मैले सहयोग नगर्दा नै राम्रो हुन्छ।’ के तिमीहरूको दृष्टिकोण यस्तै हुँदैन र? (हो, हुन्छ।)” (वचन, खण्ड ६। सत्यताको पछि लाग्‍नेबारे। सत्यता पछ्याउनु भनेको के हो (७))। परमेश्‍वरको वचन पढेपछि, मैले आफू दुःखी हुनुको र उनीप्रति ऋणी महसुस गर्नुको कारण पत्ता लगाएँ। गुनहरू तिर्ने नैतिक सिद्धान्तले मलाई झुक्याएको र विषाक्त बनाएको थियो। मेरो बाल्यकालभरि, मेरा बाआमा, अग्रजहरू, वा गाउँलेहरूले गफ गर्दा, उनीहरूको कुराकानीमा “गुनहरू तिर्ने” भन्ने वाक्यांश बारम्बार आउँथ्यो। मद्दत प्राप्‍त गर्ने व्यक्तिले पछि कसरी गुन तिर्‍यो भनेको सुन्दा, उनीहरू उक्त व्यक्तिको प्रशंसा गर्थे र यस्ता मानिस असल, विवेकी, र मित्रता गर्न लायक हुन्छन् भनेर भन्थे। उनीहरू त्यस्ता मानिसहरूको प्रशंसा र आदर गर्थे, र तिनीहरूलाई देख्दा खुसीसाथ अभिवादन गर्थे। तर कसैले गुनको पैँचो तिरेन भने, तिनीहरूसँग सङ्गत नै गर्न चाहँदैनथे। उनीहरूले व्यक्तिगत रूपमा त्यस्ता मानिसहरूलाई बैगुनी, विवेकहीन र मानवताहीनको बिल्ला भिराउँथे, र तिनीहरूलाई कुनै अभिवादन नै गर्दैनथे। आफ्नो बाल्यकालको परिवेशबाट आएका यस्ता मूल्यहरूमा डुबेकोले, मैले सधैँ गुनहरू तिर्ने कुरा अभ्यास गर्ने प्रयास गरेँ। मैले मलाई मद्दत गरेका वा मेरो परिवारलाई मद्दत गरेका सबैलाई सम्झिनुपर्थ्यो, र सकेसम्म चाँडो गुन तिर्नुपर्थ्यो। त्यतिखेरै त्यो सम्भव नभएमा, मैले कुर्नुपर्थ्यो र पछि सकेको बेला त्यो तिर्नुपर्थ्यो। यो एक कुलिन, विवेकी, इमानदार व्यक्तिले गर्नुपर्ने व्यवहारजस्तो लाग्थ्यो, र यसले मलाई मेरो वरपरका मानिसहरूको सहयोग लिन मद्दत गर्‍यो। तर चाङ ह्वाको सन्दर्भमा, मैले उनका सबै पदोन्नति, चासो र सहयोगको पैँचो तिर्न सकेको छैन भन्ने लाग्यो, र मैले उनका दुष्कर्महरू पनि खुलासा गरेको थिएँ। मेरो विवेकले दोष दियो र आफू बैगुनी बनेको महसुस भयो। यी विचारहरूले मलाई अझै पनि यस्तो पकडमा राखेका थिए कि मैले दुष्‍ट मानिसहरू र गैरविश्‍वासीहरूले मण्डली काम र ब्रदर-सिस्टरहरूको कर्तव्यमा बाधा मात्रै पुर्‍याउन सक्छन् भन्ने थाहा पाए पनि म अझै उनका दुष्कर्महरू उजागर गर्न इच्छुक भइनँ। गुनहरू तिर्ने अवधारणाले मलाई ठूलो छल र बाधा गर्‍यो।

त्यसपछि मैले अझ बढी परमेश्‍वरको वचन पढेँ। “‘दयाको ऋण कृतज्ञताले तिर्नुपर्छ’ जस्ता नैतिक चालका अभिव्यक्तिहरूले मानिसहरूलाई समाजको सदस्य र मानवजातिको भागको रूपमा तिनीहरूका जिम्‍मेवारीहरू ठ्याक्‍कै के-के हुन् त भनेर भन्दैनन्। ती त मानिसहरूले चाहे पनि नचाहे पनि, र परिस्‍थिति वा प्रसङ्ग जस्तो भए पनि, तिनीहरूलाई निश्‍चित तरिकाले व्यवहार गर्न र सोच्‍न बाध्य पार्ने वा जबरजस्ती गर्ने तरिका हुन्। प्राचीन चीनबाट आएका यसका प्रशस्‍त उदाहरणहरू छन्। जस्तै, एउटा भोकले मर्न आँटेको भिखारी केटोलाई एउटा परिवारले लगेर खानेकुरा दिन्छ, लुगा दिन्छ, मार्सल आर्ट सिकाउँछ, र हरकिसिमका ज्ञान दिन्छ। तिनीहरूले ऊ ठूलो हुञ्‍जेल पर्खन्छन्, त्यसपछि उसलाई आम्दानीको स्रोतको रूपमा प्रयोग गर्छन्, उसलाई दुष्ट काम गर्न, मानिसहरूलाई मार्न, र सबै कुरा गर्न पठाउँछन्, जुन काम गर्ने उसलाई चाहना हुँदैन। यदि तिमीहरूले यो कथालाई उसले पाएका सबै दयाको आधारमा हेर्छौ भने, उसलाई बचाउनु राम्रो कुरा थियो। तर पछि उसलाई जुन काम जबरजस्ती गर्न लगाइयो त्यसबारे विचार गर्दा, यो असल थियो कि खराब? (खराब थियो।) तर ‘दयाको ऋण कृतज्ञताले तिर्नुपर्छ’ भन्‍ने परम्‍परागत संस्कृतिको शिक्षणले गर्दा, मानिसहरूले यस कुराको भिन्‍नता छुट्याउन सक्दैनन्। झट्ट हेर्दा, त्यस केटासँग दुष्कर्म गर्ने, मानिसहरूलाई हानि गर्ने, र हत्यारा बन्‍नेबाहेक कुनै विकल्‍प नभएको देखिन्छ—जुन धेरैजसो मानिसहरूले गर्न चाहँदैनन्। तर के दयाको ऋण तिर्ने इच्‍छाबाट उसमा आफ्‍नो मालिकको लागि खराब काम गर्ने र हत्या गर्ने तत्परता आएको हुँदैन र? विशेष गरी ‘दयाको ऋण कृतज्ञताले तिर्नुपर्छ’ भन्‍ने चिनियाँ परम्‍परागत संस्कृतिको शिक्षणले मानिसहरूमा पारेको प्रभावको कारण, तिनीहरू यी विचारहरूको प्रभाव र नियन्त्रणमा नपरी बस्‍न सक्दैनन्। तिनीहरूले गर्ने कार्य, र ती कार्यपछाडि रहेका तिनीहरूका अभिप्राय र मनसायहरू पनि यी विचारहरूद्वारा नियन्त्रित हुन्छन्। जब त्यस केटालाई त्यो परिस्थितिमा पारियो, उसमा पहिलो सोच के आएको थियो होला? ‘मलाई यो परिवारले बचाएको हो, र उनीहरूले मसँग राम्रो व्यवहार गरेका छन्। म अकृतज्ञ हुनु हुँदैन, उनीहरूको दयाको ऋण तिर्नुपर्छ। मलाई जीवन दिने उनीहरू नै हुन्, त्यसैले मैले यो जीवन उनीहरूमै समर्पित गर्नुपर्छ। उनीहरूले मलाई जे भन्छन् मैले त्यही गर्नुपर्छ, चाहे त्यसको लागि दुष्ट काम गर्नु र मानिसहरूलाई मार्नु नै किन नपरोस्। यो सही हो कि गलत हो भनेर मैले विचार गर्नु हुँदैन, मैले चुपचाप उनीहरूको दयाको ऋण तिर्नुपर्छ। मैले त्यसो गरिनँ भने म कस्तो मान्छे हुन्छु?’ फलस्वरूप, जबजब त्यो परिवारले उसलाई कसैको हत्या गर्न वा गलत काम गर्न लगाउँथ्यो, उसले नहिचकिचाइ वा कुनै कसर नराखी त्यसो गर्थ्यो। के उसको चाल र व्यवहार, उसको पूर्ण आज्ञापालन ‘दयाको ऋण कृतज्ञताले तिर्नुपर्छ’ भन्‍ने सोचबाट आएको होइन र? के उसले त्यो नीतिवचन पालन गरिरहेको थिएन र? (हो।) यो उदाहरणबाट तिमीहरूले के सिक्यौ? ‘दयाको ऋण कृतज्ञताले तिर्नुपर्छ’ भन्‍ने कुरा राम्रो हो कि होइन? (होइन, यसमा कुनै सिद्धान्त छैन।) वास्तवमा, दयाको ऋण तिर्ने व्यक्तिमा सिद्धान्त हुन्छ, र त्यो हो ‘दयाको ऋण कृतज्ञताले तिर्नुपर्छ’। कसैले तँलाई दया गर्छ भने, तैँले पनि दया फर्काउनुपर्छ। यदि तैँले त्यसो गर्न सकिनस् भने, तँ मानव होइनस् र तँलाई यसको दोषी ठहराइयो भने तैँले भन्‍न सक्‍ने केही हुँदैन। भनिन्छ: ‘एक थोपा पानीको ऋण बगिरहने मूलले तिर्नुपर्छ,’ तर यो घटनमा त, त्यो केटोले जीवन बचाउने दया पायो, र उसले जीवनले नै ऋण तिर्नुपर्‍यो। दयाको ऋण तिर्ने सीमा वा सिद्धान्तहरू के-के हुन् भन्‍ने उसलाई थाहा थिएन। उसले आफ्नो जीवन त्यो परिवारले दिएको हो भन्‍ने विश्‍वास गर्थ्यो, त्यसैले यसको सट्टा आफ्‍नो जीवन तिनीहरूमा समर्पित गर्‍यो र तिनीहरूले जे अह्राए पनि, हत्या वा अन्य दुष्कर्म सबै गर्‍यो। दयाको ऋण तिर्ने यस्तो तरिकामा कुनै सिद्धान्त वा सीमा हुँदैन। उसले आफूमा पशु हुर्कायो र यस क्रममा आफूलाई बरबाद पार्‍यो। के उसले यसरी दयाको ऋण तिर्नु सही थियो? अवश्यै थिएन। यो मूर्खता थियो” (वचन, खण्ड ६। सत्यताको पछि लाग्‍नेबारे। सत्यता पछ्याउनु भनेको के हो (७))। भिखारीले गुन तिरेको परमेश्‍वरको उदाहरणमार्फत, गुनहरू तिर्नु भनेको हामीलाई विषाक्त पार्ने शैतानी भ्रम हो भन्ने कुरा बुझेँ। गुनहरू तिर्ने अवधारणाले हाम्रो आत्मालाई मात्र सङ्कीर्ण पार्दैन, हाम्रा विचारहरूलाई पनि विकृत बनाउँछ, मानिसहरूबीचको सामान्य मद्दतलाई कृतज्ञताको ऋणमा परिणत गर्छ जुन सम्झेर तिर्नुपर्छ, नत्र ऊ विवेकहीन र मानवताहीन व्यक्तिको रूपमा दरिन्छ। यो भ्रामक र विषालु नैतिकताको कारण कति मानिसले उचित आचरण छोडिसके? जसले मदत गरेको भए पनि, चाहे त्यो दुष्कर्मी होस् वा गलत मनसाय भएको कोही होस्, जसले फाइदा पाउँछ उसले दिलोज्यान लगाएर गुन तिर्नुपर्छ, चाहे त्यसको लागि हत्या र अन्य दुष्‍ट काम नै गर्नु किन नपरोस्। त्यसैले गुनहरू तिर्नुपर्ने नैतिकताले मानिसलाई वास्तवमै विषाक्त पार्दो रहेछ भन्‍ने महसुस भयो। जब मैले चाङ ह्वाले अगुवाहरूलाई आक्रमण गरेको र मण्डली काम बिथोलेको बारेमा सोचेँ, मलाई थाहा थियो, अगुवाले चाङ ह्वाको मूल्याङ्कन गर्न लगाउनुको उद्देश्य उनलाई निष्कासन गर्ने वा नगर्ने निर्णय गर्नका लागि सामान्यतया उनले कस्तो व्यवहार गर्छिन् भन्ने कुरा स्पष्‍ट रूपमा बुझ्नु थियो। तर “गुनहरू तिर्ने” विचारको छल र प्रभावले, अनि चाङ ह्वाले मलाई पदोन्नति र हेरचाह गरेको र उनका सबै गुनहरू सम्झँदा मात्रै पनि मलाई उनका दुष्कर्महरू ढाकछोप गर्न मन लाग्यो। असल र दुष्‍ट, राम्रो र नराम्रोबीच भिन्नता छुट्याउन म साह्रै अलमलमा परेँ! यस बिन्दुमा, म गुनहरू तिर्ने विचारको बारेमा केही कुराहरू बुझ्न सक्षम भएँ। यो सकारात्मक कुरा होइन, बरू शैतानले मानिसलाई छल्न र भ्रष्‍ट पार्न प्रयोग गर्ने भ्रम हो भन्ने थाहा भयो। मैले योअनुसार जिउनु हुँदैन, र यसलाई आचरण सिद्धान्तको रूपमा लिनु हुँदैन भन्ने थाहा भयो।

पछि मैले अझ धेरै परमेश्‍वरको वचन पढेँ। “‘दयाको ऋण कृतज्ञताले तिर्नुपर्छ’ भन्‍ने परम्‍परागत सांस्कृतिक अवधारणाको भित्री कुरा बुझ्‍नुपर्छ। सबैभन्दा महत्त्वपूर्ण शब्‍द ‘दया’ हो—यो दयालाई कसरी हेर्ने? यसले ‘दया’ को कुन पक्ष र प्रकृतिलाई जनाइरहेको छ? ‘दयाको ऋण कृतज्ञताले तिर्नुपर्छ’ भन्‍ने कुराको महत्त्व के हो? सत्यता खोजी गर्ने सबैले यी प्रश्‍नहरूको उत्तर पत्ता लगाउनु अत्यावश्यक छ। मानव धारणाअनुसार ‘दया’ भनेको के हो? सामान्य तहमा, दया भनेको तँ समस्यामा हुँदा कसैले तँलाई सहयोग गर्नु हो। उदाहरणको लागि, तँलाई साह्रै भोक लागेको बेला कसैले तँलाई एक थाल भात दिनु, वा तँ तिर्खाले मर्न लागेको बेला एक बोतल पानी दिनु, वा तँ लडेर उठ्न नसक्दा तँलाई उठ्न सहयोग गर्नु हो। यी सबै दयाका काम हुन्। दयाको ठूलो काम भनेको तँ कठिन परिस्थितिमा हुँदा कसैले तँलाई उद्धार गर्नु हो—त्यो जीवन बचाउने दया, वा तेरो ज्यान खतरामा हुँदा कसैले तँलाई मर्नबाट जोगाउने कुरा हो, त्यो आधारभूत रूपमा तेरो जीवन बचाउनु हो। मानिसहरूले ‘दया’ को रूपमा लिने केही कुराहरू यिनै हुन्। यस प्रकारको दयाका कामहरू सानातिना, भौतिक निगाहभन्दा निकै ठूला हुन्छन्—यो ठूलो दया हो जसलाई पैसा वा भौतिक कुराहरूको आधारमा मापन गर्न सकिँदैन। यो प्राप्त गर्ने मानिसहरूले यति कृतज्ञ महसुस गर्छन् जसलाई धन्यवादका केही शब्‍दहरूमा व्यक्त गर्न सकिँदैन। तैपनि, के मानिसहरूले यसरी दयालाई मापन गर्नु सही हो त? (होइन।) किन होइन? (किनभने यो मापन परम्‍परागत संस्कृतिका मापदण्डहरूका आधारमा गरिएको हुन्छ।) यो सिद्धान्त र धार्मिक वादमा आधारित उत्तर हो, र यो सही देखिए पनि, यसले मामलाको सार प्रस्तुत गर्दैन। त्यसकारण, यसलाई कसरी व्यावहारिक रूपमा व्याख्या गर्न सकिन्छ? यसबारेमा ध्यान दिएर सोच। केही समयअगाडि, मैले एउटा भिडियोको बारेमा सुनेको थिएँ, जसमा एउटा मान्छेले थाहै नपाई आफ्‍नो वालेट खसाउँछ। त्यो वालेट एउटा सानो कुकुरले भेट्छ र त्यो कुकुर उसको पछि लाग्छ, र त्यो मान्छेले त्यसलाई देखेपछि त्यो कुकुरले वालेट चोरेछ भनेर कुटेर त्यसलाई मार्छ। कस्तो मूर्खता, होइन? त्यो मान्छेमा कुकुरमा जत्ति पनि नैतिकता छैन! कुकुरको त्यो काम नैतिकतासम्‍बन्धी मानव मापदण्डअनुरूप नै थियो। मान्छे भए ‘तपाईंको वालेट खस्यो!’ भनेर भन्‍ने थियो, तर कुकुरको बोली नभएको कारण, यसले चुपचाप वालेट उठायो र त्यो मान्छेको पछि दगुर्‍यो। त्यसकारण, यदि एउटा कुकुरले परम्‍परागत संस्कृतिले प्रवर्धन गरेको केही असल व्यवहार लागू गर्न सक्छ भने, त्यसले मान्छेको बारेमा के भन्छ? मानिस विवेक र समझसहित जन्‍मेको हुन्छ, त्यसकारण यी कुराहरू गर्नका लागि तिनीहरू झन् सक्षम हुन्छन्। जबसम्‍म कुनै व्यक्तिमा विवेक हुन्छ, तबसम्म उसले यस्ता जिम्‍मेवारी र दायित्वहरू पूरा गर्न सक्छ। तिनीहरूले कठिन परिश्रम गर्नु वा मूल्य चुकाउनु पर्दैन, तिनीहरूले थोरै प्रयास गरे पुग्छ, आखिर यो कुरा अरूलाई मदत मिल्‍ने र फाइदा पुग्‍ने केही काम गर्नु मात्र हो। तर यस्तो प्रकृतिको कामलाई ‘दया’ भन्‍न सुहाउँछ? के यो काम दयाको स्तरमा पुग्छ? (पुग्दैन।) यदि पुग्दैन भने, के मानिसहरूले यसको ऋण तिर्नेबारे कुरा गरिरहनु आवश्यक छ? त्यो आवश्‍यक छैन” (वचन, खण्ड ६। सत्यताको पछि लाग्‍नेबारे। सत्यता पछ्याउनु भनेको के हो (७))। उहाँको वचन मनन गर्दा, मेरो हृदयले अन्तर्दृष्‍टि पायो। परमेश्‍वर भन्नुहुन्छ, “सबैभन्दा महत्त्वपूर्ण शब्‍द ‘दया’ हो—यो दयालाई कसरी हेर्ने?” “गुन” लाई कसरी बुझ्ने भनेर पत्ता लगाउन सक्नेबित्तिकै म सत्य देख्न थालेँ र त्यहाँदेखि त्यसबाट भ्रमित वा नियन्त्रित भइनँ। तसर्थ मैले यसबारे विचार गरेँ। चाङ ह्वाले मुख्यतः दुई तरिकाले मलाई गुन लगाएकी थिइन् भन्ने मलाई विश्‍वास थियो। पहिलो, उनले मेरो पदोन्नति गरिन्। दोस्रो, उनी अगुवा भएकी बेला एक ब्रदरमार्फत मलाई औषधी उपलब्ध गराइन्। अब, के यी साँच्चै गुन थिए त? वास्तवमा, कोही बिरामी हुँदा वा केही कठिनाइमा पर्दा, केही राहत प्रदान गर्न सहयोगी हात फैलाउनु सामान्य व्यवहार हो—यो सामान्य विवेक हो। तर यसमा पैँचो नै तिर्नुपर्ने खालको विशेष गुन सायदै मात्र हुन्छ। जब चाङ ह्वाले मेरो कलेजो रोगको बारेमा थाहा पाई ती ब्रदरलाई औषधी दिन लगाइन्, यसलाई त उनको जिम्मेवारीको रूपमा लिन सकिन्छ, जुन विवेक भएका सबै विवेकशील मानिसमा हुन्छ। तर मैले उनको सहयोगलाई मनमा राखेँ र यसलाई तिर्नैपर्ने विशेष गुनको रूपमा लिएँ, र उनका दुष्कर्महरू ढाकछोप गरेरै भए पनि उनलाई मण्डलीमा राख्ने प्रयास गरेँ। यसरी उनको गुन तिरेर, के म आफ्नो स्वार्थको लागि मण्डली हितलाई त्याग्दै थिइनँ र? म पूरै अलमलमा परेँ।

चाङ ह्वाले मलाई गरेको पदोन्नति विषेश गुनमै गनिन्छ कि भनेर पनि विचार गरेँ। मैले परमेश्‍वरका वचनमा भनिएको कुरा सम्झेँ: “तिमीहरूले यो समस्यालाई राम्ररी हेर्नुपर्छ। कालखण्ड जुन भए पनि वा कामको जुन चरण अघि बढिरहेको भए पनि, सहकार्यका लागि परमेश्‍वरलाई सधैँ एक भाग मानिसहरूको आवश्यकता पर्छ। यी मानिसहरूले परमेश्‍वरको काममा सहकार्य गर्नेछन् वा सुसमाचार फैलाउने काममा सहभागिता जनाउनेछन् भनेर परमेश्‍वरले पूर्वनिर्धारित गर्नुभएको छ। … परमेश्‍वरको घरमा आफ्‍नो कर्तव्य पूरा गर्ने तिमीहरूमध्ये कोचाहिँ संयोगवश आएका छौ र? तिमीहरू जुनसुकै पृष्ठभूमिका भए पनि, तिमीहरू संयोगले आफ्‍नो कर्तव्य निभाइरहेका छैनौ। यी कर्तव्यहरू जथाभाबी छनौट गरिएका धेरै विश्‍वासीहरूले पूरा गर्न सक्दैनन्; यी कुराहरू परमेश्‍वरले युगौँपहिले पूर्वनिर्धारित गर्नुभएको थियो। कुनै कुरा पूर्वनिर्धारित गर्नु भनेको के हो? यसको पूर्ण विवरण के-केस्तो छ? यो कस्तो के हो भने, उहाँको सम्पूर्ण व्यवस्थापन योजनामा परमेश्‍वरले धेरै लामो समयअघि नै तँ कति चोटि मानिसको संसारको माझमा आउनेछस्, आखिरी दिनहरूको समयमा तँ कुन वंश र कुन परिवारमा जन्मनेछस्, यो परिवारका परिस्थितिहरू कस्ता हुनेछन्, तँ पुरुष हुनेछस् कि महिला, तेरा के सबलताहरू हुनेछन्, तँसित कुन तहको योग्यता हुनेछ, तँ कतिको स्पष्टवादी हुनेछस्, तेरो के क्षमता हुनेछ, तँ कस्तो रूपाङ्गको हुनेछस्, कुन उमेरमा तँ परमेश्‍वरको घरमा आउनेछस् अनि तेरो कर्तव्य गर्न थाल्नेछस् र त्यस समय तैँले कस्तो कर्तव्य पूरा गर्नेछस् भनेर योजना गरिसक्‍नुभएको छ—परमेश्‍वरले धेरै समयअघि नै तेरो लागि हरकदम पूर्वनिर्धारित गरिसक्‍नुभएको छ। तँ जन्मनअघि, जब तँ अन्तिमका धेरै वटा जीवनमा मानिसको माझमा आइस्, तब यो अवधिमा, कामको यो अन्तिम चरणमा तैँले के कर्तव्य पूरा गर्नेछस् भनी परमेश्‍वरले बन्दोबस्त मिलाइसक्नुभएको थियो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले परमेश्‍वरका वचनहरू जति मनन गरेँ, कुराहरू त्यति नै स्पष्‍ट हुँदै गए। मैले पठन-सामग्रीसम्बन्धी काम चाङ ह्वाले पदोन्नति गरेको कारण पाएजस्तो देखिन्थ्यो होला, तर सबै कुरा मिलाउने त परमेश्‍वर नै हुनुहुन्छ। उहाँले नै मलाई बिस्तारै यो भूमिकामा डोहोर्‍याउनुभयो। यदि परमेश्‍वरको घरमा यो काम नभएको भए, मैले यो कर्तव्य पूरा गर्न सक्दिनथेँ। अनि के यो सबै परमेश्‍वरको कामको परिणामस्वरूप भएको थिएन र? म परमेश्‍वरप्रति आभारी र कृतज्ञ हुनुपर्थ्यो, तर मैले भने अझै पनि चाङ ह्वालाई यो सहयोगको स्रोतको रूपमा लिएँ, र उनलाई नै यसको पैँचो तिर्न चाहेँ। मैले परमेश्‍वरको अनुग्रह देख्न सकिनँ, मानिसको मात्रै देखेँ। म साँच्चै अबुझ, अज्ञानी, अनुचित र मूर्ख थिएँ। मण्डली अगुवाको हैसियतमा चाङ ह्वाको कर्तव्य परमेश्‍वरको घरको कामको आवश्यकताअनुसार मानिसहरूलाई तालिम दिनु र पदोन्नति गर्नु थियो—मैले यो गुन अर्को व्यक्तिलाई तिर्नुको सट्टा, परमेश्‍वरलाई धन्यवाद दिनुपर्थ्यो। मैले यो बुझेपछि, मलाई राहत महसुस भयो। दश वर्षभन्दा बढी समयदेखिको मेरो उनीप्रतिको कृतज्ञता, उनले मलाई सराहना गरेकोप्रति मैले महसुस गरेको कृतज्ञता, र उनको गुन तिर्ने मेरो इच्छा सबै गायब भए। त्यसउप्रान्त मैले उनीप्रति ऋणी महसुस गरिनँ र उनका दुष्‍ट कामहरू खुलासा गरेकोमा दुःख लागेन। बैगुनी हुनुको आत्मदोष पनि हरायो र हामीबीच कुनै गुनको सवालै रहेन। परमेश्‍वरले भन्नुभएजस्तै, “मेरो लागि त यस प्रकारको ‘दया’ अस्तित्वमै हुँदैन, र सायद तिमीहरूलाई पनि त्यस्तै लाग्छ भन्‍ने आशा छ। त्यसो भए, तिमीहरूले यसबारे कसरी विचार गर्नुपर्छ? यसलाई केवल दायित्व, जिम्‍मेवारी र प्राकृतिक मानव नैसर्गिक गुणको रूपमा लिनुपर्छ। तिमीहरूले यसलाई मानवको रूपमा तिमीहरूको जिम्‍मेवारी र दायित्वको रूपमा लिनुपर्छ, र यसलाई आफ्‍नो क्षमताले भ्याउञ्‍जेल गर्नुपर्छ। त्यति भए पुग्छ” (वचन, खण्ड ६। सत्यताको पछि लाग्‍नेबारे। सत्यता पछ्याउनु भनेको के हो (७))। परमेश्‍वरको वचनले मलाई गुनको पैँचो तिर्नुपर्ने आवश्यकताको बन्धनबाट मुक्त गर्‍यो र यी विषयहरूसम्बन्धी मेरो दृष्‍टिकोण सच्याइदियो। म उहाँप्रति अत्यन्तै आभारी छु।

त्यसैले जे भए पनि, मलाई यो कुरा समाप्‍त भयो भन्ने लाग्यो। तर केही दिनअघि, मेरो गृहनगरको मण्डलीले मलाई चाङ ह्वाको व्यवहारबारे, साथै कहाँ र कहिले के-के भए भन्‍नेबारे, अनि उनी कहिले ख्रीष्‍टविरोधी र दुष्‍ट मानिसहरूको पक्षमा उभिइन्, र दुष्कर्म गर्न ख्रीष्‍ट-विरोधीहरूको पछि लागिन् भन्‍नेबारे स्पष्‍ट खुलाएर लेख्न आग्रह गर्दै पत्र लेख्यो। यस्तो प्रमाण बिना, उनलाई निष्कासन गर्न असम्भव हुन्थ्यो। पत्र पाएपछि, मलाई अझै पनि अलि असहज भयो। मैले त्यो लेख्दा, चाङ ह्वा निश्‍चित रूपमा निष्कासित हुने थिइन्। उनी मलाई असाध्यै राम्रो गर्थिन्। यदि मैले यसो गर्थेँ भने, के म … तर यहाँ गुनहरू तिर्ने शैतानी सिद्धान्तले काम गरिरहेको छ भन्ने मैले तुरुन्तै बुझिहालेँ। मैले यो विचारलाई बेवास्ता गरेर परमेश्‍वरको वचनअनुसार अभ्यास गर्नुपर्ने थियो। मलाई परमेश्‍वरको वचन याद आयोः “परमेश्‍वरका वचनहरूले मानिसहरूलाई कुन सिद्धान्तद्वारा अरूसँग व्यवहार गर्न आग्रह गर्छन्? परमेश्‍वरले जुन कुरालाई प्रेम गर्नुहुन्छ त्यसलाई प्रेम गर्नू र परमेश्‍वरले घृणा गर्नुहुने कुरालाई घृणा गर्नू: यो सिद्धान्त पालन गर्नुपर्छ। परमेश्‍वरले सत्यको पछि लाग्ने र उहाँको इच्छा पछ्याउन सक्नेहरूलाई प्रेम गर्नुहुन्छ। यी त्यस्ता मानिसहरू हुन् जसलाई हामीले प्रेम गर्नुपर्छ। परमेश्‍वरको इच्छा पालन गर्न नसक्नेहरू, परमेश्‍वरलाई घृणा गर्नेहरू, र परमेश्‍वरको विरुद्धमा विद्रोह गर्नेहरू—यी मानिसहरूलाई परमेश्‍वरले घृणा गर्नुहुन्छ, र हामीले पनि तिनीहरूलाई घृणा गर्नुपर्छ। परमेश्‍वरले मानिसलाई यस्तै गर्नू भन्नुहुन्छ। … अनुग्रहको युगमा प्रभु येशूले भन्नुभयो, ‘मेरी आमा को हुन्? र मेरा दाजुभाइहरू को हुन्?’ ‘जसले स्वर्गमा हुनुहुने मेरो पिताको इच्‍छा पूरा गर्छन्, तिनीहरू नै मेरा दाजुभाइ, दिदीबहिनी, र आमा हुन्।’ यी वचनहरू पहिल्यै अनुग्रहको युगमै अस्तित्वमा थिए, र अहिले परमेश्‍वरका वचनहरू अझ स्पष्ट भएका छन्: ‘परमेश्‍वरले प्रेम गर्नुहुने कुरालाई प्रेम गर्नु, र परमेश्‍वरले घृणा गर्नुहुने कुरालाई घृणा गर्नु।’ यी वचनहरू स्पष्ट छन्…” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना बहकिएका दृष्टिकोणहरू पहिचान गरेर मात्र साँचो रूपमा रूपान्तरित हुन सकिन्छ)। परमेश्‍वरको वचनले के स्पष्‍ट पार्छ भनेः हामीले मानिसहरूलाई सिद्धान्तका आधारमा व्यवहार गर्नुपर्छ, परमेश्‍वरले प्रेम गर्ने कुरालाई प्रेम र घृणा गर्ने कुरालाई घृणा गर्नुपर्छ। सत्य पछ्याउने र अभ्यास गर्नेहरू हाम्रा ब्रदर-सिस्टर हुन् र उनीहरूसँग प्रेमसाथ व्यवहार गर्नुपर्छ। सत्य पटक्कै नपछ्याउने वा अभ्यास नगर्नेहरू, वा मण्डलीको काम बिथोल्ने दुष्‍ट कार्य गर्नेहरू ब्रदर-सिस्टर होइनन्, तिनीहरू त शैतानका नोकर र दुष्‍ट मानिस हुन्। तिनीहरूलाई खुलासा गर्न, चिन्‍न र मण्डलीबाट निष्कासन गर्न आवश्यक छ। यसो गर्नु मात्रै परमेश्‍वरको इच्छाअनुरूप हुन्छ। यो कुरा बुझेपछि मलाई कुनै हिचकिचाहट भएन। मैले पहिले उपलब्ध गराएका कागजातहरू हेरेर अनि राम्रोसित सम्झँदै, मैले उनका दुष्कर्महरूको बयान तयार पारेँ। आफ्नो जवाफ पठाएपछि, मैले शान्त र सहज महसुस गरेँ। अन्ततः गुनहरू तिर्ने अवधारणाको बन्धनबाट म बाहिर आएको थिएँ र मेरो हृदयले राहत महसुस गर्‍यो।


४९. गल्तीहरू स्विकार्न किन यति गाह्रो हुन्छ?

मण्डलीमा म भिडियो कार्य रेखदेख गर्ने व्यक्ति हुँ। एक दिन, एक सिस्टरले मलाई हतारमा फोन गरिन्। उनले एउटा भिडियो राम्ररी जाँचेकी थिइनन् र यसलाई फेरि बनाउनुपर्ने भयो, जसले गर्दा ढिलाइ भयो र थप जनशक्ति र स्रोतहरू लाग्‍ने भयो। भिडियोको नाम सुन्दा, याद आयो कि मैले नि भिडियो जाँच्‍न मद्दत गरेकी थिएँ तर कुनै समस्या देखेकी थिइनँ। कलपछि, यो सब के भएछ भनेर पत्ता लगाउन हतारिएँ, र भिडियोको नामको हिज्जे गलत भएको देखेँ। निश्‍चय नै, कामका गल्तीहरू अगुवालाई रिपोर्ट गरिनुपर्छ, र भविष्यमा अरूले यस्ता समस्या नभोगून् भनेर हाइलाइट गरिनुपर्छ। तर त्यसपछि, मैले यस्तो आधारभूत गल्ती कसरी गरें, र अगुवाले यसपछि मलाई कसरी हेर्लान् भनी सोचेँ। कतै उनले कर्तव्यमा म गम्भीर वा भरपर्दो छैन पो सोच्‍नेहुन् कि? त्यसो भयो भने त, मैले इन्चार्जको पद गुमाउनेछु। त्यसपछि, मैले ब्रदर-सिस्टरहरूलाई भिडियो बनाउँदा एकदमै ध्यान दिनु महत्त्वपूर्ण छ भनी कसरी जोड दिन्थेँ भनेर सोचें। यदि मैले गल्ती गरेको सबैले थाहा पाए भने, तिनीहरूले म इन्चार्ज हुन योग्य छैन भन्ठान्‍नेहुन् कि? त्यसरी त मेरो प्रतिष्ठा कहाँ रहन्छ र? तर त्यतिबेला, ममा यो चेतना थिएन। मैले आफ्नै लागि बहानाहरू बनाएँ: “हामी जानाजान लापरवाह भइरहेका थिएनौं। हामीले गर्नुपर्ने जाँच गरेका थियौँ। म यस्ता विशेष परिस्थितिहरू भविष्यवाणी गर्न सक्दिनथेँ। भएको क्षति त उल्ट्याउन सकिँदैन, तर भविष्यमा म अझ सावधान रहेसम्म, सबै ठीक भइहाल्छ। यसबाहेक, यो भिडियो जाँच गर्ने म मात्र थिइनँ। के भएको थियो भनेर सबैले थाहा पाइहाले पनि म मात्र दोषी होइन। यो विषय यहीँ सक्किन्छ। सम्बन्धित सबैलाई यो थाहा छ, र त्यत्ति भए पुग्छ।” त्यसैले, मैले अगुवा वा समूहका अरू ब्रदर-सिस्टरहरूलाई भनिनँ। असहज महसुस भए पनि र जिम्मेवारीबाट पन्छिदै छु भन्‍ने जानेर पनि, यो गल्तीले मेरो प्रतिष्ठामा र मेरो पदमा पनि के असर गर्न सक्छ भनी सोच्दा, म केही भएको छैन जस्तो गरी अगाडि बढिरहेँ।

एक दिन, मैले परमेश्‍वरका वचनहरू पढेँ: “भ्रष्ट मानवजाति आफ्‍नो वास्तविकता लुकाउन सिपालु हुन्छन्। तिनीहरूले जे काम गरे नि, जस्तो भ्रष्टता प्रकट गरे नि, आफ्‍नो वास्तविकता सधैँ लुकाउँछन्। यदि कुनै गलत कुरा हुन्छ वा तिनीहरूले गलत काम गरे भने, तिनीहरू अरूलाई दोष लगाउन चाहन्छन्। तिनीहरू असल कुराहरूको श्रेय आफै लिन, र खराब कुराको दोष अरूलाई दिन चाहन्छन्। के वास्तविक जीवनमा यस्ता देखावटीपनहरू एकदमै धेरै हुँदैनन् र? हो, एकदमै धेरै हुन्छन्। गल्तीहरू गर्नु वा वास्तविक रूप लुकाउनु: यीमध्ये कुनचाहिँ स्वभावसँग सम्बन्धित छ? वास्तविक रूप लुकाउनु स्वभावसित सम्बन्धित कुरा हो, यसमा एक घमण्डी स्वभाव, दुष्टता र विश्‍वासघात सामेल हुन्छ; र परमेश्‍वरले यसलाई विशेष रूपमा तुच्छ ठान्‍नुहुन्छ। वास्तवमा, जब तैँले आफ्‍नो वास्तविक रूप लुकाउँछस्, तब के भइरहेको छ भनेर सबैले बुझ्छन्, तर तँ अरूले देख्दैनन् भन्‍ने सोच्छस्, र इज्‍जत बचाउन र तैँले केही पनि गलत गरेको छैनस् भनेर सबैलाई सोच्‍ने बनाउन तैँले सक्दो तर्क गर्छस् र आफूलाई निर्दोष साबित गर्ने प्रयास गर्छस्। के यो मूर्खता होइन र? अरूले यसबारेमा के सोच्छन्? तिनीहरूलाई कस्तो अनुभव हुन्छ? दिक्‍क र घिन लाग्छ। यदि गल्ती गरिसकेपछि, तैँले यसलाई सही प्रकारले लिन सक्छस्, र सबैलाई यसबारेमा कुराकानी र टीकाटिप्पणी गर्न, र असल-खराब छुट्याउन, अनि यसबारेमा खुलस्त हुन र विश्‍लेषण गर्न दिन्छस् भने, तेरो बारेमा सबैको विचार के हुनेछ? तिनीहरूले तँ इमान्दार व्यक्ति होस् भन्‍नेछन् किनकि तेरो हृदय परमेश्‍वरको लागि खुला छ। तेरा कार्य र व्यवहारमार्फत, तिनीहरूले तेरो हृदय देख्न सक्नेछन्। तर यदि तैँले भेष बदल्ने र सबैलाई धोका दिने कोसिस गर्छस् भने, मानिसहरूले तँलाई आदर गर्नेछैनन्, अनि तँ मूर्ख र निर्बुद्धि व्यक्ति होस् भनी भन्‍नेछन्। यदि तैँले बहाना वा ढोँग गर्ने कोसिस गर्दैनस्, बरु आफ्नो गल्ती स्विकार्छस् भने, सबैले तँ इमानदार र बुद्धिमान् छस् भनी भन्‍नेछन्। अनि कुन कुराले तँलाई बुद्धिमान् बनाउँछ? सबैले गल्ती गर्छन्। सबैमा दोष र कमी-कमजोरी हुन्छ। अनि वास्तवमा, सबैसित उही भ्रष्ट स्वभाव हुन्छ। तैँले आफैलाई अरूभन्दा धेरै महान्, सिद्ध, र दयालु नसोच्; त्यसो गर्नु बिलकुलै अनुचित छ। तैँले स्पष्ट रूपमा मान्छेको भ्रष्ट स्वभाव अनि मान्छेको भ्रष्टताको सार र सत्यता देखेपछि, आफ्ना गल्तीहरू ढाकछोप गर्ने वा अरूले गल्ती गर्दा तिनीहरूप्रति नराम्रो विचार पाल्ने काम गर्नेछैनस्, तैँले यी दुवै कुरालाई सही प्रकारले सामना गर्न सक्‍नेछस्। तब मात्र तँ समझदार हुनेछस् र मूर्ख कुराहरू गर्नेछैनस्, र यस कार्यले तँलाई बुद्धिमान् व्यक्ति बनाउनेछ। बुद्धि नभएकाहरू मूर्ख मानिसहरू हुन् र तिनीहरू सधैँ आफ्ना ससाना गल्तीहरूमा अल्झिरहन्छन्, जबकि दृश्य पछाडि तिनीहरू छली हुन्छन्। यो देख्नुमा घिनलाग्दो हुन्छ। वास्तवमा, तैँले जे गरिरहेको हुन्छस् त्यो अरू मानिसहरूले तुरुन्तै स्पष्ट रूपमा देख्छन्, तैपनि तँ अझै निर्लज्ज बनी ढोङ्ग गर्छस्। अरूलाई, त्यो एक जोकरले गरेको काम जस्तो लाग्छ। के यो मूर्खता होइन? यो साँच्चै मूर्खता हो” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनहरूबाट, मैले ढोंग गर्नु, ढाकछोप गर्नु र आफ्नो गल्ती स्विकार्न नसक्‍नु गल्ती गर्नुभन्दा धेरै गम्भीर हुन् भन्‍ने महसुस गरेँ। ती छली र धोकापूर्ण कार्य हुन्! त्यसको विपरित, जब मानिसहरूले आफूलाई उदाङ्गो पार्छन् र गल्तीको जिम्मेवारी लिन्छन्, अरूले तिनीहरूलाई तुच्छ मानेर हेर्नेछैनन्, बरु तिनीहरूले त्यो व्यक्तिलाई सरल र खुला रूपमा सत्य बोलेकोमा आदर गर्नेछन्। हामी सबैले कुनै बेला गल्ती गरेका हुन्छौँ। परमेश्‍वरले यत्तिकै मान्छेलाई गल्ती गरे भनेर निन्दा गर्नुहुन्न— बरू पछि साँच्चै पश्‍चात्ताप गर्न सक्छन् सक्दैनन् भनी हेर्नुहुन्छ। तर मैले यो बुझेकी थिइनँ। गल्ती गर्नु, खास गरी सुपरिवेक्षकको रूपमा गल्ती गर्नु लाजमर्दो कुरा हो भन्‍ने सोच्थेँ— मैले आधारभूत गल्ती गरें भने मान्छेले मलाई हेला गर्नेछन् भन्‍ने लाग्थ्यो। म अरू ब्रदर-सिस्टरभन्दा राम्रो छैन भनेर सोच्लान्, र म प्रतिस्थापित हुँला भन्‍ने लाग्थ्यो। त्यसैले, जब मैले जाँचेको भिडियोमा त्रुटि फेला पर्‍यो, मैले त्यो स्विकार्ने हिम्मत गरिनँ, बरु ढाकछोप गर्न जोड गरेँ। मैले जिम्मेवारीबाट पन्छिन, केही भएको छैन जस्तो व्यवहार गरें, र थामथुम पार्दै मामला लुकाएँ। यसबारेमा ग्लानि त भयो, तर म अझै सबैलाई सत्य बताउन इच्छुक थिइनँ। म अत्यन्तै छली थिएँ। मैले मण्डलीको काममा प्रष्टै हानि पुर्‍याएकी थिएँ, तैपनि एक शब्द बोलिनँ, र गल्ती लुकाउने प्रयास गरें। मैले अगुवा र ब्रदर-सिस्टरहरूलाई मेरो गल्तीको सट्टा राम्रो पक्ष मात्र देख्ने तुल्याएँ। यसरी, सबैले मलाई आफ्नो काममा गम्भीर र व्यावहारिक छु भन्‍नेछन्। अनि मेरो छवि र सुपरिवेक्षकको पद कायम राख्न सक्‍नेछु भन्‍ने लाग्यो। मैले निकै घिनलाग्दो व्यवहार गरेकी थिएँ। मलाई मान्छेले मेरो गल्ती थाहा पाउलान् भन्‍ने डर थियो, त्यसैले आफूलाई ढाकछोप गर्न सकेजति गरें। मैले मेरो कुरूप पक्ष ढाकेँ, मान्छेलाई धोका दिएँ, तिनीहरूबाट सत्य लुकाएँ। म चरित्र वा मर्यादाबिना बाँचिरहेकी थिएँ। म यसरी गल्ती ढाकछोप गर्दै अरूलाई धोका दिइरहन सक्दिनथेँ। त्यसैले, यस परिस्थितिबारे जानकारी गराउँदै, अगुवालाई पत्र लेखेँ, र मैले मेरो भ्रष्टताको बारेमा सबैलाई खुलस्त बताएँ। मेरो उदाहरणबाट सिक्न सकून् भनेर मैले तिनीहरूलाई सत्य बताएँ। यसो गरेपछि, अलि आराम महसुस भयो।

तर जब मैले हाम्रो कामको सूची खोलेँ, अर्को एउटा भिडियो दुईपटक बनाइएको हो कि जस्तो लाग्यो। यो साँच्चै हो भनी विश्‍वासै भएन। हर काममा कसलाई खटाएँ भनेर जानकारी राख्थेँ, तैपनि कसरी अर्को गल्ती हुन सक्यो? तर जाँच गर्दा, भिडियो वास्तवमै दुईपटक बनाइएको थियो। त्यो बेला, म स्तब्ध भएँ। यो त नराम्रो भयो। मैले भर्खरै अगुवाअघि गल्ती स्विकारेकी थिएँ, र उनले स्थितिलाई विस्तृतमा बुझ्नुअघि नै, मैले फेरि गडबड गरेकी थिएँ। उनले मेरो बारे के सोच्लान्? कतै उनले मलाई सधैँ गल्ती गर्ने र इन्चार्ज हुन अयोग्य भनी सोच्नेहुन् कि? अनि, अरू ब्रदर-सिस्टरहरूले थाहा पाए भने म भरपर्दो रहेनछु भन्ठान्नेहुन् कि? यी आधारभूत गल्तीहरू भइरहे त, अर्कोपटक मैले कर्तव्यमा गम्भीर र जिम्मेवार हुनेबारे सङ्गति गर्दा, के उनीहरूले अझै पनि गम्भीरतापूर्वक लेलान् र? अहँ, अब यो गल्तीको कारण ठ्याक्कै के हो, पत्ता लाउनुपर्ने भो, अनि मूख्य दोषी म नभए हुन्थ्यो भन्‍ने आशा लिएँ। मैले दोषको केही भाग बेहोर्नुपरे नि, त्यो कम हुनुपर्थ्यो। यसरी, मेरो इज्जत नजाने र मेरो हैसियत सुरक्षित हुनेथ्यो। अनि अन्त्यमा, सावधानीपूर्वक निरीक्षण गरेँ, र यो पत्ता लगाएँ कि मैले कार्य तोकेपछि, त्यसलाई पुरानो सूचीमा मात्र रेकर्ड गरेछु, जसले गर्दा समूह अगुवाले फेरि कसैलाई त्यो काम जिम्मा दिए। यसमा शङ्कै थिएन—मुख्य दोषी म नै थिएँ। जब मैले यो बुझेँ, म आत्तिएँ। म कसरी यति अभागी हुन सक्थें? म पर्नै नहुने समस्याहरूमा परेकी थिएँ। कस्तो अभागी! मैले के गर्ने, केही सोच्नै सकिनँ। मैले यो गल्तीबारे अगुवालाई बताउनुपर्छ कि पर्दैन? यदि मैले लगातार दुईवटा आधारभूत गल्ती गरेको सबैलाई थाहा भयो भने, तिनीहरूले मेरो बारेमा के सोच्थे? मैले पहिले पढेका परमेश्‍वरका वचनहरू सम्झेँ। झूट र छलहरू गल्तीभन्दा धेरै गम्भीर हुन्छन्, र तिनलाई परमेश्‍वर झन् घिनाउनुहुन्छ। मलाई मनमा डर लाग्यो। मैले जे भए पनि यो गल्तीबारे अगुवालाई बताउनुपर्थ्यो, तर मैले डर रोक्‍न सकिनँ। म आशङ्काले भरिएकी थिएँ। मेरो मुटु ढुङ्गाले थिचिएझैँ गरी भारी भयो। कर्तव्य निभाउँदा म विचलित महसुस गर्थेँ, र रातमा सुत्न सक्दिनथेँ। मलाई थाहा थियो, यो स्थिति ठीक होइन, त्यसैले, आफूलाई चिन्न मार्गदर्शन माग्दै परमेश्‍वरलाई प्रार्थना गरें।

पछि, मैले परमेश्‍वरका वचनहरूको एउटा खण्ड पढेँ, र आफ्नो स्थितिबारे बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ, “ख्रीष्टविरोधीले जति नै धेरै गलत काम गरे पनि, जुनसुकै प्रकारका गलत काम गरे पनि, चाहे त्यो परमेश्‍वरको भेटी हिनामिना गर्ने, उडाउने, दुरुपयोग गर्ने होस्, वा मण्डलीको काममा बाधा र व्यवधान ल्याएर काम भताभुङ्ग पारेर परमेश्‍वरलाई क्रोधित पार्ने काम नै किन नहोस्, तिनीहरू सधैँ शान्त, स्थिर र निस्फिक्री रहन्छन्। ख्रीष्टविरोधीले जस्तोसुकै दुष्कर्म गरे पनि वा यसले जे-जस्ता परिणामहरू ल्याए पनि, तिनीहरू कहिल्यै आफ्‍नो पाप स्विकार्न र पश्‍चात्ताप गर्न सक्दो चाँडो परमेश्‍वरसामु आउँदैनन्, र तिनीहरू कहिल्यै आफूलाई उदाङ्गो पार्ने र आफ्‍ना गलत कार्यहरू स्विकार्ने मनोवृत्ति लिएर ब्रदर-सिस्टरहरूको अघि आउँदैनन्, आफ्‍ना अपराधहरू कहिल्यै चिन्दैनन्, आफ्‍नो भ्रष्टता कहिल्यै पहिचान गर्दैनन्, र आफ्‍ना दुष्ट कार्यहरूको कहिल्यै पछुतो गर्दैनन्। बरु, तिनीहरू जिम्‍मेवारीबाट पछि हट्न र आफ्‍नो इज्‍जत र छवि पुनर्स्थापित गर्न अरूमाथि दोष थोपर्न दिमाग खियाउँछन्। तिनीहरू मण्डलीको कामको बारेमा होइन, बरु आफ्नै प्रतिष्ठा र हैसियतमा हानि वा असर भयो कि भन्‍ने कुरामा ध्यान दिन्छन्। तिनीहरू आफ्ना अपराधहरूले परमेश्‍वरको घरमा पुर्‍याएका क्षतिहरूबारे विचार गर्ने वा त्यसलाई परिपूर्ति गर्ने उपायहरूबारे कहिल्यै सोच्दैनन्, न त परमेश्‍वरप्रतिको आफ्‍नो ऋण उतार्ने प्रयास नै कहिल्यै गर्छन्। भन्‍नुको अर्थ, तिनीहरू आफूबाट गलत काम हुन सक्छ वा आफूले गल्ती गरेको छु भनेर कहिल्यै स्वीकार गर्दैनन्। ख्रीष्टविरोधीहरूको सोचाइमा, सक्रिय भएर गल्ती स्विकार्नु र तथ्यहरूको इमानदार लेखा दिनु मूर्खता एवं असक्षमता हो। यदि ख्रीष्टविरोधीहरूका दुष्कर्महरू पत्ता लागे र खुलासा भए भने, तिनीहरूले क्षणिक लापरवाहीले भएको गल्ती भनेर मात्रै स्विकार्छन्, आफू कर्तव्यविमुख र गैरजिम्‍मेवार भएको भनेरचाहिँ कहिल्यै स्विकार्दैनन्, र आफ्‍नो जीवनबाट त्यो कलङ्क हटाउन तिनीहरूले अरू कसैको काँधमा जिम्‍मेवारी थोपर्ने प्रयास गर्छन्। यस्तो बेला, ख्रीष्टविरोधीहरूले परमेश्‍वरको घरमा पुगेको क्षति कसरी पुर्ने, आफ्‍ना गल्तीहरू स्विकार्न परमेश्‍वरका चुनिएका मानिसहरूसँग कसरी खुलेर कुरा गर्ने, वा घटेको घटना विवरण कसरी दिने भन्‍नेबारेमा चिन्ता गर्दैनन्। तिनीहरू ठूलो समस्यालाई सानोजस्तो देखाउन र सानो समस्यालाई समस्या नै होइनजस्तो देखाउन उपायहरू खोज्‍न मात्रै चिन्ता गर्छन्। तिनीहरूले अरूलाई कुरा बुझाएर आफूप्रति सहानुभूति देखाउने बनाउन वस्तुगत कारणहरू दिन्छन्। अरूको नजरमा आफ्‍नो प्रतिष्ठा पुनर्स्थापित गर्न, आफ्‍ना अपराधहरूले आफैमाथि पार्ने नकारात्मक असर कम गर्न, र माथिकहाँ आफ्नो खराब छाप कहिल्यै नपरोस् भन्‍ने सुनिश्‍चित गर्न तिनीहरूले सक्दो प्रयास गर्छन्, ताकि माथिबाट तिनीहरूलाई कहिल्यै पनि जिम्‍मेवार तुल्याउने, बर्खास्त गर्ने, अनुसन्धान गर्ने, वा दण्ड दिने काम नगरियोस्। ख्रीष्टविरोधीहरू आफ्ना हितहरूमा कुनै हानि नहोस् भनेर आफ्‍नो प्रतिष्ठा र हैसियत पुनर्स्थापित गर्न, जति धेरै कष्ट भोग्‍न पनि तयार हुन्छन्, र तिनीहरूले जुनसुकै कठिनाइ समाधान गर्न सक्दो प्रयास गर्छन्। ख्रीष्टविरोधीहरूले आफ्‍नो अपराध वा गल्तीको सुरुदेखि नै आफूले गरेका गलत कामहरूको जिम्‍मेवारी लिने अभिप्राय कहिल्यै राखेका हुँदैनन्, तिनीहरूमा आफूले गर्ने गलत कार्यहरूपछाडिका मनसाय, इरादा, र भ्रष्ट स्वभाव पहिचान गर्ने, त्यसबारे सङ्गति गर्ने, त्यसलाई खुलासा वा विश्‍लेषण गर्ने कुनै अभिप्राय हुँदैन, र अवश्य नै तिनीहरूले मण्डलीको काममा आफूबाट भएको हानि र परमेश्‍वरका चुनिएका मानिसहरूको जीवन प्रवेशमा पुगेको नोक्सानीको भरपाइ गर्ने अभिप्राय कहिल्यै राखेका हुँदैनन्। त्यसकारण, तैले यो मामलालाई जुनसुकै दृष्टिकोणबाट हेरे पनि, ख्रीष्टविरोधीहरू आफ्‍नो गल्ती कहिल्यै नस्विकार्ने र कहिल्यै पश्‍चात्ताप नगर्ने मानिसहरू हुन्। ख्रीष्टविरोधीहरू छुटकाराको सबै आशा गुमाएका बेसरम र थेत्तर मानिसहरू हुन्, र तिनीहरू जीवित शैतानभन्दा कमका हुँदैनन्” (वचन, खण्ड ४। ख्रीष्टविरोधीहरूको खुलासा। विषयवस्तु एघार)। परमेश्‍वरका वचनहरूबाट मैले ख्रीष्टविरोधीहरू हैसियत र प्रतिष्ठालाई विशेष महत्त्व दिन्छन् भन्‍ने देखें। कर्तव्यमा जतिसुकै गल्तीहरू गरे पनि वा जतिसुकै कमीहरू भए पनि, वा मण्डलीको कामलाई जति हानि गरे पनि, तिनीहरूले कहिल्यै गल्ती स्विकार्दैनन्। अरूले तिनीहरूका कमजोरी देख्लान् र तिनीहरूलाई तुच्छ मान्लान् भनी डराउँछन्। त्यसैले, तिनीहरूले आफैलाई अपमानित गर्ने गल्ती गरेको महसुस गरेपछि तिनीहरू बेचैन बन्छन्, राम्रोसँग खान वा सुत्न सक्दैनन्। अनि दिमाग खियाउँछन्, गल्तीका प्रमाण लुकाउने र प्रतिष्ठा पुनर्स्थापित गर्ने उपाय सोच्छन्। मेरो व्यवहार पनि त्यस्तै थियो। मैले आफ्नै हैसियत र प्रतिष्ठालाई यति महत्त्वपूर्ण ठानेँ कि काममा समस्या भेट्टाउँदा पनि मैले आफ्नो गल्तीबारे कुनै अफसोस मानिनँ। भविष्यमा गल्तीहरू नगर्न मैले किन यस्तो भयो भनेर मनन गरिनँ। मैले त्यस्ता आधारभूत त्रुटिहरू गरेको थाहा पाएपछि सबैले मलाई कसरी हेर्लान्, र मलाई तुच्छ पो ठान्लान् कि, वा म काम गर्न योग्य छैन पो भन्लान् कि भन्‍ने मात्र सोच्न सकेँ। आफ्नो हैसियत र प्रतिष्ठा कायम राख्न, मैले असहज महसुस गर्दै दिन बिताएँ, यतिसम्म कि सुत्न पनि सकिनँ। मैले गल्तीहरू कसरी ढाक्‍ने, र उदाङ्गो पारिनबाट कसरी बच्ने भनेर मात्रै सोचेँ। म जिम्मेवारीबाट पन्छिन चाहेँ, आफ्नो गल्ती लुकाउन र त्यो पत्ता लगाउनबाट अरूलाई रोक्न चाहेँ। म खडा भएर गल्ती स्विकार्न चाहन्नथेँ। म साँच्चै चरित्र वा मर्यादाहीन छली व्यक्ति थिएँ। वास्तवमा, इन्चार्जको रूपमा म ती प्रक्रियाहरूबारे राम्ररी जान्दथेँ। म मूख्य दोषी थिएँ भन्‍नेमा कुनै शङ्का थिएन। तैपनि, म यसबाट उम्किन सक्छु, वा अरूमा दोष थोपर्न केही प्रमाणहरू भेट्न सक्छु भन्‍ने आश गरेँ। अन्त्यमा, जब जिम्मेवारी पन्छाउन सक्दिनँ भन्‍ने महसुस भयो, खोटी भाग्यलाई दोष लगाउँदै, मैले पीडित बनेको बहाना गरिरहेँ। मैले यो परमेश्‍वरबाट आएको भनी स्विकारिनँ, आत्मचिन्तन गरिनँ, खोटी भाग्यबारे गुनासो मात्रै गरेँ। मैले आफ्ना गल्तीहरू लुकाएँ र आफ्नो हैसियत जोगाउन छलमा संलग्न भएँ। यो एक ख्रीष्टविरोधीले गर्ने व्यवहार थियो। जब मैले यो बुझेँ, मलाई डर लाग्यो। यसरी पश्‍चात्ताप नगरी, ख्रीष्टविरोधीजस्तै गरी अघि बढ्नु, कति खतरनाक छ भन्‍ने थाहा थियो।

मैले यो पनि महसुस गरेँ कि म यति जिद्दी र गल्ती स्विकार्न अनिच्छुक हुनुको कारण त म इन्चार्जको हैसियतद्वारा बाँधिनु र नियन्त्रित हुनु पो रहेछ, जसले गर्दा मैले आफ्नो गल्तीको अनुचित हल निकाल्न खोजेँ। मैले यसबारे परमेश्‍वरका केही वचनहरू भेट्टाएँ। सर्वशक्तिमान्‌ परमेश्‍वर भन्‍नुहुन्छ, “साधारण र सामान्य व्यक्ति बन्‍नलाई तैँले कसरी अभ्यास गर्नुपर्छ? यो काम कसरी गर्न सकिन्छ? … सबभन्दा पहिले, आफूलाई कुनै नामपदवी नदे, र यसमा नबाँधिई। यसो नभन्, ‘म अगुवा हुँ, म टोली प्रमुख हुँ, म सुपरभाइजर हुँ, मैले जत्ति यो काम अरू कसैले पनि जानेको छैन, यी सीपहरू मलाई जत्ति अरू कसैलाई थाहा छैन।’ आफैले बनाएको पदमा लिप्त नबन्। तैँले यसो गर्नेबित्तिकै, यसले तेरो हातखुट्टा बाँध्‍नेछ, र तैँले भन्‍ने र गर्ने कुरालाई प्रभावित पार्नेछ; तेरो सामान्य सोचाइ र मूल्याङ्कन पनि प्रभावित हुनेछन्। तैँले आफूलाई यो हैसियतको बन्धनबाट मुक्त गर्नुपर्छ; पहिले, आफ्नो आधिकारिक नाम र पदबाट आफैलाई तल झार् र साधारण व्यक्तिको स्थानमा खडा हू; त्यसो गरिस् भने, तेरो मानसिकता सामान्य हुनेछ। तैँले यो कुरालाई स्वीकार गरेर यसो पनि भन्‍नुपर्छ, ‘यो काम कसरी गर्ने मलाई थाहा छैन, र मैले त्यो कुरा बुझेको पनि छैन—मैले केही अनुसन्धान र अध्ययन गर्नुपर्छ,’ वा ‘मैले यस्तो कुरा कहिल्यै अनुभव गरेको छैन, त्यसकारण के गर्ने मलाई थाहा छैन।’ जब तँ आफूले सोचेको कुरा भन्‍न सक्‍ने र इमान्दारीपूर्वक बोल्‍न सक्‍ने हुन्छस्, तब तँसँग साँच्‍चै नै सामान्य समझ हुनेछ। अरूले वास्तविक तँलाई जान्‍नेछन्, तसर्थ तँप्रति सामान्य दृष्टिकोण हुनेछ, र तैँले देखावटी व्यवहार गर्नुपर्नेछैन, न त तँमा कुनै ठूलो दबाब नै हुनेछ, त्यसकारण तैँले मानिसहरूसँग सामान्य रूपमा सञ्‍चार गर्न सक्‍नेछस्। यसरी जिउनु स्वतन्त्र र सहज हुन्छ; कुनै व्यक्ति थकाइलाग्दो किसिमले जिइरहेको छ भने ऊ आफैले यो कुरा आफूमा ल्याएको हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। “जब मण्डलीमा कसैलाई अगुवा हुनका निम्ति प्रोत्साहन र जगेर्ना गरिन्छ, उनीहरूलाई सीधा अर्थमा प्रोत्साहन र जगेर्ना मात्र गरिएको हुन्छ; यसको अर्थ उनीहरू पहिलेदेखि नै योग्य अगुवा, वा दक्ष व्यक्ति हुन्, उनीहरू अगुवाको काम गर्नका लागि सक्षम छन्, र उनीहरूले वास्तविक काम गर्न सक्छन् भन्‍ने होइन—यसको अर्थ त्यो होइन। धेरैजसो मानिसहरूले यी कुराहरू स्पष्ट रूपमा देख्दैनन्, र आफ्‍ना कल्‍पनाहरूमा भर परेर, यी प्रोत्साहन र जगेर्ना गरिएकाहरूतर्फ नजर उठाएर हेर्छन्, तर त्यो गल्ती हो। ती प्रोत्साहन गरिएकाहरूले जति नै वर्ष विश्‍वास गरेका भए पनि, के तिनीहरूसँग साँच्‍चै नै सत्यताको वास्तविकता हुन्छ? हुन्छ नै भन्‍ने जरुरी छैन। के तिनीहरू परमेश्‍वरको घरको कार्य बन्दोबस्तलाई सफल बनाउन सक्षम हुन्छन्? हुन्छन् नै भन्‍ने जरुरी छैन। के तिनीहरूसँग जिम्‍मेवारीको बोध हुन्छ? के उनीहरूमा प्रतिबद्धता हुन्छ? के तिनीहरू परमेश्‍वरमा समर्पित हुन सक्छन्? जब उनीहरू समस्याको सामना गर्छन्, त्यस बेला के उनीहरू सत्यको खोजी गर्न सक्छन्? यो सब अज्ञात हुन्छ। के यी मानिसहरूमा परमेश्‍वरको भय मान्‍ने हृदय हुन्छ? अनि, उनीहरूले कतिसम्म परमेश्‍वरको डर मान्छन्? के उनीहरूले केही काम गर्दा आफ्नै इच्छा पालन गर्न सम्भावना हुन्छ? के तिनीहरूले परमेश्‍वरको खोजी गर्न सक्छन्? उनीहरूले अगुवाको काम गरिरहेका बेला के उनीहरू नियमित र बारम्बार रूपमा परमेश्‍वरको इच्छा खोज्न परमेश्‍वरको सामु आउँछन्? के उनीहरूले मानिसहरूलाई सत्य वास्तविकतामा प्रवेश गर्नका निम्ति डोर्‍याउन सक्छन्? तिनीहरू तुरुन्तै त पक्‍कै पनि त्यस्ता कुराहरू गर्न नसक्‍ने अवस्थामा हुन्छन्। तिनीहरूले तालिम प्राप्त गरेका हुँदैनन् र तिनीहरूसँग थोरै मात्र अनुभव हुन्छ, त्यसकारण तिनीहरू यी कुराहरू गर्न सक्‍ने अवस्थामा हुँदैनन्। त्यही कारणले गर्दा कसैलाई प्रोत्साहन र जगेर्ना गर्नुको अर्थ उनीहरूले पहिलेबाटै सत्य बुझेका छन् भन्‍ने होइन, न त यसको अर्थ उनीहरू पहिलेबाटै आफ्नो कर्तव्य सन्तोषजनक ढङ्गले गर्न सक्षम छन् भन्‍ने नै हो।” (वचन, खण्ड ५। अगुवा र सेवकहरूका जिम्‍मेवारीहरू)। परमेश्‍वरका वचनहरूबाट, मैले के बुझेँ भने, अगुवा वा इन्चार्ज हुनुको मतलब यो होइन कि तपाईँ केही नगरी अरूभन्दा योग्य, उच्च वा राम्रो हुनुहुन्छ। यो त कामद्वारा सीप विकास गर्ने र तालिम पाउने मौका हो। तालिमले मान्छेका भ्रष्ट स्वभावहरू खुलासा गर्छ, र यसमा सधैँ अवरोध र असफलताहरू हुन्छन्। त्यो एकदम सामान्य कुरा हो। तर जब मैले आफैलाई जिम्मेवार व्यक्तिको स्थानमा राख्थेँ, मैले म उनीहरूजस्तो उही गल्ती नगर्ने, वा उनीहरूले जस्तै भ्रष्टता प्रकट नगर्ने, अरूभन्दा राम्रो व्यक्ति हुनुपर्छ भन्‍ने सोच्थेँ। त्यसैले, गल्ती गर्दा, मैले त्यो स्विकार्न चाहिनँ। ढोंग र ढाकछोप मात्र गरिरहेँ। मैले कठिन र थकाइपूर्ण जीवन जिउँदै, आफ्नो पूरै समय चिन्तामा बिताएँ, किनभने मैले आफ्नै हैसियत र प्रतिष्ठालाई महत्त्व दिएँ। साथै, मैले गल्ती गर्नु र अपमानित हुनु नराम्रै कुरा हो भन्‍ने जरुरी छैन भन्‍ने पनि बुझेँ। यो त परमेश्‍वरको वचनले भनेजस्तै हो, “मूर्ख देखिनु राम्रो कुरा हो। यसले तँलाई तेरा कमीकमजोरीहरू र आडम्बर-मोह देख्‍न सहयोग गर्छ। यसले तेरो समस्या कहाँ छ भन्‍ने देखाउँछ र तँ सिद्ध व्यक्ति होइनस् भनेर स्पष्‍टसित बुझ्‍न सहयोग गर्छ। मान्छे कोही पनि सिद्ध हुँदैन र मूर्ख देखिनु सामान्य कुरा हो। हरेक मान्छे कुनै न कुनै बेला मूर्ख देखिएको वा लज्‍जित अवस्थामा परेको हुन्छ। हर व्यक्ति असफल हुन्छ, हरेकले हण्डर खान्छ, र हरेकमा दुर्बलता हुन्छ। मूर्खतापूर्ण व्यवहार गर्नु नराम्रो कुरा होइन। जब तैँले आफूलाई मूर्ख तुल्याउँछस् तर लज्‍जित वा निराश हुँदैनस्, तब त्यसको अर्थ तँ लाजपचेको व्यक्ति होस् भन्‍ने हुँदैन; यसको अर्थ त तैँले आफू मूर्ख देखिँदा त्यसले आफ्नो प्रतिष्ठामा असर गर्छ भनेर वास्ता गर्दैनस् र तेरा विचारहरूमा आडम्बरले ठाउँ पाउन छोड्छ—तँ आफ्‍नो मानवतामा परिपक्‍व भएको छस् भन्‍ने हुन्छ। यो एकदम राम्रो कुरा हो! के यो असल कुरा होइन र? यो असल कुरा हो। जब तँ मूर्ख देखिन्छस, तब आफूले राम्ररी काम गरेको छुइनँ वा आफ्नो भाग्य राम्रो छैन भन्‍ने नसोच्, र यसका वस्तुगत कारणहरू नखोज्। यो सामान्य कुरा हो” (वचन, खण्ड ६। सत्यताको पछ्याइमा। सत्यता कसरी पछ्याउने (२))। वास्तवमा, गल्तीहरूको यो शृङ्खला र तिनलाई लुकाउने मेरो लज्जास्पद प्रयासहरूपछि, मैले अन्ततः आफ्नो बारेमा केही ज्ञान प्राप्त गरें। मैले म मेरा ब्रदर-सिस्टरहरूभन्दा राम्रो रहेनछु भन्‍ने देखेँ। मैले आफ्नो हैसियत र प्रतिष्ठाबारे अति चिन्ता गर्दै, लापरवाही रूपमा कर्तव्य निभाएकी थिएँ। ममा आफ्नो गल्ती स्विकार्ने हिम्मत पनि थिएन। बरु त्यो लुकाएर सबैलाई धोका दिन चाहन्थेँ। म विश्‍वासघाती कपटी थिएँ। वास्तवमा, कर्तव्य निभाउँदा समस्याहरू सामना गर्नु डरलाग्दो कुरा होइन। जबसम्म तपाईँ खुला र इमानदार हुनुहुन्छ र गल्तीहरूलाई मनन गर्दै शान्तिसाथ सामना गर्नुहुन्छ, भविष्यमा यस्तै समस्याहरूबाट जोगिन र अझै पनि केही प्राप्त गर्न सक्नुहुन्छ। मानिसहरूमा हुनुपर्ने मनोवृत्ति र समझ यही हो। अब मैले परमेश्‍वरको इच्छा बुझेकी थिएँ, त्यसैले अरूले मेरो बारेमा के सोच्लान् भनी वास्ता गरिनँ। मैले हाम्रो कामलाई असर पारिसकेकी थिएँ। भविष्यमा ती गल्तीहरू दोहोर्‍याउनबाट जोगिन म यी गल्तीहरूको कारण के थियो भन्‍ने कुराको जडसम्म पुग्नुपर्थ्यो।

पछि, मैले परमेश्‍वरका वचनहरूको एउटा खण्ड पढेँ: “जब व्यक्ति गम्भीर र जिम्‍मेवार बन्छ, र आफ्‍नो सारा हृदय र शक्ति लगाउँछ, तब काम राम्ररी पूरा हुनेछ। कहिलेकहीँ, तँ गलत मनस्थितिमा हुन्छस्, र तैँले दिनको उज्यालोजस्तो स्पष्ट समस्या पनि पत्ता लगाउन वा भेट्टाउन सक्दैनस्। यदि तँ सही मनस्थितिमा हुन्थिस् भने, पवित्र आत्‍माको अन्तर्दृष्टि र अगुवाइद्वारा, तैँले समस्या पहिचान गर्न सक्‍नेथिइस्। यदि पवित्र आत्‍माले तँलाई डोऱ्याउँदै र सचेत गराउँदै हृदयमा स्पष्ट हुन र गल्ती कहाँ छ भनेर जान्‍न सहायता गर्नुभएको भए, तँ विचलनलाई सच्याएर सत्यताका सिद्धान्तहरूका लागि लागिपर्न सक्नेथिइस्। यदि तँ गलत मनस्थितिमा भएको अनि बेहोसी र लापरवाह बनेको भए, के तैँले यो गल्ती देख्न सक्‍नेथिइस्? तैँले देख्‍न सक्‍नेथिइनस्। यसबाट के देखिन्छ? यसले देखाउँछ कि मानिसहरूले आफ्नो कर्तव्य राम्ररी निभाउन तिनीहरूको सहकार्य र मनोभाव एकदमै महत्त्वपूर्ण छ, र तिनीहरूले आफ्‍ना विचार र अभिप्रायहरू कता निर्देशित गर्छन् भन्‍ने पनि महत्त्वपूर्ण छ। कर्तव्यको दौरान मानिसहरूको मनस्थिति कस्तो छ, र तिनीहरूले कति शक्ति लगाउँछन् सो परमेश्‍वरले सूक्ष्म रूपले जाँच्‍न र देख्‍न सक्‍नुहुन्छ। मानिसहरूले आफ्नो सारा हृदय र शक्ति लगाउनुपर्छ, र सहकार्य नै मुख्य कडी हो। मानिसहरूले आफ्नो कर्तव्यमा र आफूले गरेका कुराहरूमा कुनै अफसोस हुन नदिने, र परमेश्‍वरको निम्ति ऋणी नरहने प्रयास गरे भने मात्रै, तिनीहरूले आफ्‍नो सम्पूर्ण हृदय र शक्तिले काम गरिरहेका हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले भन्छन, जब कसैको मानसिकता गलत हुन्छ, जब तिनीहरू कर्तव्यमा हुस्सू र लापरवाह हुन्छन्, तिनीहरूले आँखैअगाडिको गल्तीहरू देख्न सक्दैनन्। मेरो अवस्था परमेश्‍वरले भन्नुभएजस्तै थियो। यी गल्तीहरू मेरो आँखैअघि थिए-अलि बढी ध्यान दिएकी भए, मैले ती सजिलै पत्ता लगाउन सक्थेँ। तर मैले त देख्दै देखिनँ। एउटा भिडियोमा फेरि काम गर्नुपर्‍यो र अर्को दुईपटक बनाइयो, र हाम्रो जनशक्ति र स्रोत त्यसै खर्च भयो। वास्तवमा, यो मेरो त्यति बेलाको मानसिकतासँग धेरै नै सम्बन्धित थियो। मैले म यो काममा अनुभवी छु र मलाई यो कार्यप्रवाह कण्ठै छ भन्‍ने सोचेँ, त्यसैले म यो काम सुरु गर्दा जति सतर्क भइनँ। म अहङ्कारी र लापरवाह थिएँ। खास गरी प्रारम्भिक जाँचको सन्दर्भमा, मैले यो सरल छ, र आफ्नो पछिल्लो अनुभवको आधारमा त्यतिकै गर्न सक्छु भन्‍ने सोचेँ। मैले ध्यान दिइनँ, सावधानीपूर्वक काम जाँचिनँ, र अन्त्यमा, त्यस्ता आधारभूत त्रुटिहरू गरेँ। र यो सब म अहङ्कारी स्वभावमा जिइरहेकी, र कर्तव्यमा झारा टारिरहेकीले गर्दा भएको थियो। पछि, मैले कर्तव्यमा गरेका गल्तीहरूबारे ब्रदर-सिस्टरहरूलाई खुलेर बताएँ। हाम्रो काममा भएका समस्याहरू सारांशित गरें, र भविष्यमा यस्ता समस्याहरू रोक्न मद्दत गर्ने केही मापदण्डहरू प्रस्ताव गरें। यो गरेर, मैले मनमा केही शान्ति पाएँ।

चाँडै नै, मलाई नयाँ प्रोजेक्ट इन्चार्ज बनाइयो। तर मैले यस प्रकारको भिडियो पहिले कहिल्यै नबनाएकीले, मसँग यसबारे विस्तृत ज्ञान थिएन, त्यसैले निर्माणको दौरान केही समस्याहरू देखा परे। कहिलकाँही म अरूले के सोच्लान् भनेर चिन्तित भए पनि, घमण्डले नियन्त्रित नभई, मैले ती समस्याहरू सही मानसिकतासाथ सम्हालेँ। यसलाई फेरि हुन नदिन, मैले हरेक समस्याको अभिलेख गरेँ र विकृतिहरू सारांशित गरेँ। यसो गरेपछि, म परमेश्‍वरको मार्गदर्शन देख्न सक्षम भएँ, मण्डलीलाई गाँज्‍नुअघि नै, कैयौँ समस्याहरू पत्ता लगाएँ र सुल्झाएँ। यो अनुभवद्वारा, मैले पूरै हृदयले कर्तव्य निभाउँदा, परमेश्‍वरको मार्गदर्शन र सुरक्षा पाइन्छ भन्‍ने बुझेँ। साथै, गल्ती वा असफलताले लज्‍जामा पर्नु नराम्रो कुरा होइन भन्‍ने सिकेँ। यसले मलाई मेरो आफ्नै कमजोरी र भ्रष्टता देख्न, आफ्नो घमण्ड पन्छ्याउन र आफूलाई सही व्यवहार गर्न मद्दत गऱ्यो।


५०. परमेश्वरको वचन मेरो जीवनको शक्ति हो

ली झी, चीन

सन् २००० मा, मैले भाग्यवश सर्वशक्तिमान्‌ परमेश्वरको राज्यको सुसमाचार सुन्न पाएँ। परमेश्वरका वचनहरू पढेर, मैले परमेश्वरका नाउँहरूको रहस्य, परमेश्वरका देहधारणहरूको रहस्य, अनि परमेश्वरका तिन चरणका कामले कसरी मानवजातिलाई मुक्ति दिन्छन्, र तिनले कसरी मानिसलाई पूर्ण रूपमा परिवर्तन गर्छन्, शुद्ध र सिद्ध पार्छन् भन्ने जस्ता सत्यताहरू बुझेँ। सर्वशक्तिमान्‌ परमेश्वर नै फर्केर आउनुभएका प्रभु येशू हुनुहुन्छ भनी म निश्चित भएँ, र मैले खुसीका साथ परमेश्वरको राज्यको सुसमाचार स्वीकार गरेँ। त्यसपछि, म मण्डली जीवनमा, अनि सुसमाचार प्रचार गर्ने र परमेश्वरको गवाही दिने काममा सक्रिय रूपमा सामेल भएँ। सन् २००२ मा, म सुसमाचार प्रचार गरेकीले स्थानीय क्षेत्रमा चिनिएँ र प्रहरीद्वारा पक्राउ पर्ने निरन्तर खतरामा थिएँ। आफ्नो कर्तव्य निर्वाह गरिरहन सकूँ भनेर मसँग घरबाट भाग्नुबाहेक अरू कुनै विकल्प थिएन।

चिनियाँ कम्युनिस्ट पार्टीको सरकारले टेलिफोनलाई सधैँ इसाईहरूलाई निगरानी र पक्राउ गर्ने साधनका रूपमा प्रयोग गर्दै आएको छ, त्यसैले मैले घर छोडेपछि मेरो परिवारलाई कल गर्ने आँट गरिनँ। सन् २००३ को सुरुतिर म मेरो परिवारबाट अलग भएको लगभग एक वर्ष भइसकेको थियो, त्यसैले म मेरो श्रीमानलाई भेट्न सासूको घर गएँ किनकि मलाई उनीहरूको धेरै याद आएको थियो। मेरो देवरले म फर्केको देखेपछि, मेरी आमालाई कल गरेर म सासूको घरमा भएको कुरा सुनाए। अचम्म त के भयो भने, तीन घण्टापछि नगर सार्वजनिक सुरक्षा ब्युरोका चारजना प्रहरी एउटा प्रहरी गाडीमा मेरी सासूको घरमा आए। तिनीहरू घरभित्र पस्नेबित्तिकै, तिनीहरूले मलाई उग्र रूपमा भने, “हामी नगर सार्वजनिक सुरक्षा ब्युरोबाट आएका हौँ। तिमी ली झी हौ, होइन? तिमी लगभग एक वर्षदेखि हाम्रो खोजी सूचीमा थियौ, हामीले बल्ल तिमीलाई भेट्टायौँ! तिमी हामीसँग जानुपर्छ!” म असाध्यै डराएकी थिएँ; र मैले हृदयमा निरन्तर परमेश्वरलाई प्रार्थना गरेँ, “हे सर्वशक्तिमान्‌ परमेश्वर! आज म तपाईँको अनुमतिले पक्राउ परेकी छु। तर मेरो कद अत्यन्तै सानो छ, र म कायर र डराएकी छु। कृपया मलाई मार्गदर्शन गर्नुहोस् र सुरक्षा दिनुहोस्, अनि मलाई विश्वास र शक्ति प्रदान गर्नुहोस्। तिनीहरूले मलाई जस्तोसुकै व्यवहार गरे पनि, म तपाईँमाथि भर पर्न र आफ्नो गवाहीमा दृढ रहन चाहन्छु। यहूदा बनेर तपाईँलाई धोका दिनुभन्दा बरु म मेरो बाँकी जीवन जेलमा बिताउँछु!” प्रार्थना गरेपछि, मैले परमेश्वरका यी वचनहरू सोचेँ: “उहाँको स्वभाव अख्तियारको प्रतीक हो, सबै इन्साफको प्रतीक, सबै सुन्दर र असल कुराको प्रतीक हो। त्योभन्दा पनि बढी, उहाँको स्वभाव अन्धकार वा कुनै शत्रु शक्तिद्वारा पराजित हुनु वा त्यसको आक्रमणमा पर्नुविरुद्धको अभेद्यताको प्रतीक …” (वचन, खण्ड १। परमेश्‍वरको देखापराइ र काम। परमेश्‍वरको स्वभाव बुझ्‍नु अत्यन्त महत्त्वपूर्ण हुन्छ)। मैले मनमनै सोचेँ, “हो त। परमेश्वरले यावत् थोकमाथि सार्वभौमिकता सार्वभौमिकता राख्नुहुन्छ र शासन गर्नुहुन्छ। विगत केही वर्षदेखि, चिनियाँ कम्युनिस्ट पार्टीको सरकारले परमेश्वरको राज्यको सुसमाचार फैलाउने कामलाई बाधा दिन र अवरोध गर्न सक्दो कोसिस गरेको छ, तर पनि सत्यताका लागि तिर्खाउने र परमेश्वरको आवाज सुन्ने हरेक सम्प्रदायका मानिसहरू उहाँको सिंहासनसामु फर्केर आएका छन् र उनीहरूले उहाँका आखिरी दिनहरूको मुक्ति स्वीकार गरेका छन्। यसले परमेश्वरको सर्वशक्तिमान्‌ता र सार्वभौमिकता, अनि परमेश्वरले पूरा गर्न चाहनुभएको कुराको बाटोमा कुनै पनि शक्तिले बाधा दिन सक्दैन भन्ने देखाउँछ। हुन त म अहिले प्रहरीको हातमा परेकी छु, तर तिनीहरू आफै पनि परमेश्वरकै हातमा छन्। परमेश्वर नै मेरो साथमा हुनुभएपछि, डराउनुपर्ने के छ र?” परमेश्वरका वचनहरूले मलाई विश्वास र शक्ति दिए, र मेरो मन बिस्तारै शान्त हुन थाल्यो।

हामी नगर सार्वजनिक सुरक्षा ब्युरोमा पुगेपछि मलाई स्कर्टिङ गरेर सोधपुछ कक्षमा लगियो। प्रहरीले मेरो पेटी खोस्यो, मेरो लुगा, जुत्ता र मोजा फुकाल्यो, र त्यसपछि मेरो खानतलासी गर्‍यो। त्यसपछि, एक जना प्रहरीले चिच्याउँदै भन्यो, “तैँले जानेका सबै कुरा छिटो-छिटो हामीलाई भन्! तँ विश्वासी भएको कति वर्ष भयो? तँलाई सुसमाचार कसले सुनायो? तेरा मण्डली अगुवाहरू को-को हुन्? तैँले कति जनालाई प्रचार गरेकी छेस्? तँ मण्डलीमा के गर्छेस्?” मैले उसका प्रश्नहरूको जवाफ दिइन, र लज्जित भएर उसले तुरुन्तै रिसाउँदै सराप्यो, “धत्तेरि। यदि तैँले बोल्न थालिनस् भने, तँलाई बोल्न लगाउने हामीसँग थुप्रै तरिकाहरू छन्!” यसो भन्दै उसले मलाई आक्रामक रूपमा कुर्सीबाट तानेर भुइँमा लडायो। दुई जना प्रहरीले मेरो खुट्टामा टेके भने अरू दुई जनाले मेरो ढाडमा जोडले टेके। मेरो टाउको झन्डै भुइँमा बजारिएको थियो र मलाई सास तान्न गाह्रो भइरहेको थियो। त्यसपछि एक जना प्रहरीले एउटा पेन्सिल लियो र मेरो पैतालाको खोपिल्टोमा बिस्तारै यताउता कोर्न थाल्यो, जसले मलाई दुखाइ पनि भयो र काउकुती पनि लाग्यो। त्यो असह्य थियो; सास फेर्न यति गाह्रो भयो कि म निसास्सिन लागेकी थिएँ, र मलाई मृत्युको डरले छोप्यो। तिनीहरूमध्ये एक जनाले मलाई धम्की दिन थाल्यो, “तँ बोल्छेस् कि बोल्दिनस्? बोल्दिनस् भने, हामी तँलाई यातना दिएर मार्नेछौँ!” यो प्रहरी गिरोहको सतावट र धम्कीको सामना गर्दा मलाई साँच्चै डर लाग्यो; मलाई तिनीहरूले यातना दिएर मार्छन् कि भन्‍ने चिन्ता लाग्यो। त्यसैले मैले परमेश्वरलाई प्रार्थना गरिरहेँ, र मलाई विश्वास र शक्ति दिनुहोस्, अनि मलाई सुरक्षा दिनुहोस् ताकि म आफ्नो गवाहीमा दृढ रहन सकूँ र यहूदा बनेर उहाँलाई धोका नदिऊँ भनेर उहाँलाई बिन्ती गरेँ। प्रार्थना गरेपछि, मेरो मनमा परमेश्वरका यी वचनहरू आए: “विश्‍वास भनेको एउटै मुढाको पुलजस्तो हुन्छ: दयनीय रूपले जीवनमा अल्झिरहेका मानिसहरूलाई त्यो पार गर्न कठिनाइ हुनेछ, तर आफ्नो जीवन दिन तयार रहेकाहरूले नडगमगाइ र निष्फिक्रीसित त्यसलाई पार गर्न सक्छन्। यदि मानिसले आफ्नो मनमा डरपोक र भयका विचारहरू राख्छ भने शैतानले उनीहरूलाई मूर्ख बनाएको हुन्छ, हामी विश्‍वासको पुल पार गरी परमेश्‍वरमा प्रवेश गरौंला भनी त्यो डराएको हुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। परमेश्वरका वचनहरूबाट प्रेरित भएर, मैले तुरुन्तै मभित्र शक्ति बढेको महसुस गरेँ, र मैले मेरो कायरता र मृत्युको डर शैतानले खेलाएको परिणाम थियो भन्ने महसुस गरेँ। चिनियाँ कम्युनिस्ट पार्टीले क्रूर यातना प्रयोग गरेर मलाई आफ्नो निरङ्कुश शक्तिसामु झुक्न, अनि मर्ने डरले मण्डलीलाई धोका दिन र परमेश्वरलाई धोका दिने यहूदा बन्न बाध्य पार्ने आशा गरिरहेको थियो। मैले शैतानको धूर्त षड्यन्त्रलाई कुनै हालतमा सफल हुन दिन सक्दिनथेँ, र मैले आफ्नो ज्यानको मूल्य चुकाउनु परे पनि परमेश्वरका लागि आफ्नो गवाहीमा दृढ रहने निर्णय गरेँ। त्यसबेला, प्रहरीले मलाई त्यसरी नै यातना दिइरहे, तर अब मलाई त्यति डर लागेको थिएन। मलाई यो परमेश्वरले मलाई उहाँको कृपा र सुरक्षा देखाइरहनुभएको हो भन्ने थाहा थियो, र म उहाँप्रति असाध्यै आभारी भएँ।

त्यसपछि दुई जना प्रहरीले मलाई फेरि हतकडी लगाएर कुर्सीमा राखे र कठोर रूपमा उही प्रश्नहरू सोधे। मैले अझै पनि जवाफ नदिएको देखेर, तिनीहरूले अझ तीव्र यातना दिन थाले। तिनीहरूले मेरा हात सिधा ताने, र त्यसपछि बलपूर्वक पछाडि लगेर माथितिर मोडे। तुरुन्तै, मेरा हातहरू भाँचिन लागेजस्तो महसुस भयो र त्यसको चर्को पीडाले मेरो शरीरभरि पसिना छुट्यो; म चिच्याउन बाध्य भएँ। त्यसपछि तिनीहरूले मेरा खुट्टालाई मेरो टाउकोभन्दा माथि नपुगुन्जेल ताने, र त्यसपछि मेरा दुइटा खुट्टालाई विपरीत दिशातर्फ ताने। त्यो च्यातिएको पीडाले म झन्डै बेहोस भएँ। हृदयमा, मैले परमेश्वरलाई निरन्तर प्रार्थना गरिरहेँ, “हे सर्वशक्तिमान्‌ परमेश्वर! कृपया मलाई विश्वास र शक्ति अनि यो पीडा सहने दृढता प्रदान गर्नुहोस्। तपाईँ मेरो बलियो सहारा बनिदिनुहोस्, र मेरो आत्मालाई शक्ति दिनुहोस्। पिशाचहरूको यो गिरोहले जतिसुकै क्रूर विधिहरू प्रयोग गरेर मलाई यातना दिए पनि, म तपाईँमाथि भर पर्नेछु र आफ्नो गवाहीमा दृढ रहनेछु।” मैले प्रार्थना गरिसकेपछि, परमेश्वरका वचनहरूको एउटा भजन मेरो दिमागमा आयो:

जाँचहरूले विश्‍वास माग गर्छन्

1  परीक्षाहरू भोग्दा, मानिसहरू कमजोर हुनु वा उनीहरूभित्र नकारात्मकता हुनु, वा परमेश्‍वरका अभिप्रायहरू वा तिनीहरूका अभ्यासको मार्गबारे स्पष्ट नहुनु सामान्य कुरा हो। तर समग्रमा, तँमा परमेश्‍वरको कामप्रति आस्था हुनैपर्छ, अनि अय्यूबले जस्तै, तैँले परमेश्‍वरलाई इन्कार गर्नु हुँदैन। अय्यूब कमजोर भए पनि र उसले आफू जन्मेको दिनलाई धिक्कारे पनि, उसले मानिसहरू जन्मेपछि, तिनीहरूसँग हुने सबै थोकहरू, यहोवाले नै दिनुहुन्छ, र यहोवाले नै ती लैजानु पनि हुन्छ भन्‍ने कुरा इन्कार गरेन। उसलाई जस्तोसुकै परीक्षाहरू भोगाइएको भए पनि, उसले यो विश्‍वास थामेर राख्यो।

2  … यस्तो प्रकारले काम गरेर उहाँ मानिसहरूको आस्था, प्रेम र सङ्कल्पलाई सिद्ध पार्नुहुन्छ। परमेश्‍वरले मानिसहरूमा सिद्धताको काम गर्नुहुन्छ, र तिनीहरूले त्यो देख्न सक्दैनन्, त्यो छुन सक्दैनन्; त्यस्ता परिस्थितिहरूमा, आस्था आवश्यक हुन्छ। जब कुनै कुरा नाङ्गो आँखाले देख्न सकिँदैन, त्यतिबेला आस्था चाहिन्छ। जब तँ आफ्ना धारणाहरूलाई त्याग्न सक्दैनस्, आस्था त्यसबेला चाहिन्छ। जब परमेश्‍वरको कामको विषयमा तँमा स्पष्टता हुँदैन, त्यसबेला तँबाट चाहिने कुरा भनेको तैँले आस्था राख्नुपर्छ र तैँले बलियो अडान लिनुपर्छ र आफ्नो गवाहीमा दृढ रहनुपर्छ भन्‍ने हुन्छ। जब अय्यूब यो अवस्थामा पुग्यो, परमेश्‍वर उसकहाँ देखा पर्नुभयो र ऊसँग बोल्नुभयो। अर्थात्, तँसँग आस्था हुँदा मात्र तैँले परमेश्‍वरलाई देख्न सक्नेछस्, जब तँसँग आस्था हुन्छ, परमेश्‍वरले तँलाई सिद्ध पार्नुहुनेछ.

—वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधन भएर जानैपर्छ

परमेश्वरका वचनहरूले मलाई ठूलो विश्वास र शक्ति दिए। मैले अय्यूबले भोगेका ठूला परीक्षाहरूको बारेमा सोचेँ, जब तिनको पूरै शरीर पीडादायी खीलहरूले भरिएको थियो र तिनले भयानक पीडा भोगेका थिए। तर पनि, आफ्नो पीडाको बाबजुद, तिनी अझै पनि परमेश्वरको अभिप्राय खोज्न सक्षम थिए; तिनले आफ्ना शब्दहरूद्वारा पाप गरेनन् वा परमेश्वरलाई इन्कार गरेनन्, बरु तिनी परमेश्वरप्रति समर्पित भए र तिनले परमेश्वरको पवित्र नाउँको गुणगान गरे। अय्यूबसँग साँचो विश्वास र परमेश्वरको डर थियो, र त्यसैले गर्दा तिनी परमेश्वरका लागि आफ्नो गवाहीमा दृढ रहन र शैतानलाई पूर्ण रूपमा लज्जित पार्न र हराउन सक्षम भए—अन्ततः, परमेश्वर देखा पर्नुभयो र उहाँले तिनीसँग बोल्नुभयो। अहिले ममाथि आइपरेको सङ्कष्ट र परीक्षालाई पनि परमेश्वरले अनुमति दिनुभएको थियो। हुन त मैले परमेश्वरको अभिप्राय पूर्ण रूपमा बुझेकी थिइनँ र मेरो देहलाई चरम पीडा भइरहेको थियो, तर मेरो जीवन वा मृत्युको विषयमा अन्तिम निर्णय गर्ने अधिकार परमेश्वरसँग थियो, र उहाँको अनुमतिविना, प्रहरीले मलाई जतिसुकै यातना दिए पनि मेरो ज्यान कहिल्यै लिन सक्दैनथ्यो। यी प्रहरीहरू बाहिरबाट हेर्दा डरलाग्दा देखिन्थे, तर परमेश्वरको अगाडि तिनीहरू केवल कागजका बाघ थिए, केवल परमेश्वरका हातका औजार थिए। परमेश्वरले मेरो विश्वासलाई सिद्ध पार्न तिनीहरूको क्रूरता र सतावट प्रयोग गरिरहनुभएको थियो। म आफूलाई पूर्ण रूपमा उहाँका हातमा सुम्पनेथिएँ, र शैतानलाई जित्न परमेश्वरमा भर पर्नेथिएँ, र म अब प्रहरीहरूसँग डराउन छोडेकी थिएँ। प्रहरीले मलाई बारम्बार यातना दिए। मैले अझै पनि नबोलेको देखेर, एक जना प्रहरीले लगभग ५० सेन्टिमिटर लामो सेतो स्टिलको रुलर उठायो र त्यसले मेरो अनुहारमा क्रूरतापूर्वक हिर्काउन थाल्यो। मलाई कति पटक हिर्काइयो भन्ने मलाई कुनै पत्तो थिएन; मेरो अनुहार सुन्निएको थियो र दुखाइले पोलिरहेको थियो। मैले मेरो आँखाअगाडि ताराहरू घुमिरहेको मात्र देख्न सक्थेँ र मेरो टाउको भुनभुनाइरहेको थियो। त्यसपछि दुई जना प्रहरीले आफ्नो छालाको जुत्ताको कुर्कुच्चाले मेरो तिघ्रामा टेक्न थाले। प्रत्येक प्रहारले मलाई असह्य पीडा दिन्थ्यो। मेरो पीडामा, मैले हृदयमा गम्भीरतापूर्वक परमेश्वरलाई पुकारेँ, र चिनियाँ कम्युनिस्ट पार्टीको प्रहरीले मलाई दिएको क्रूर यातनालाई जित्न सकूँ भनेर मलाई सुरक्षा दिनुहोस् भनी उहाँसँग बिन्ती गरेँ।

भोलिपल्ट बिहान ८ बजे, आपराधिक प्रहरी वाहिनी प्रमुख सोधपुछ कक्षमा प्रवेश गर्‍यो। प्रहरीले मबाट कुनै पनि जानकारी पाउन सकेको छैन भन्ने थाहा पाएपछि, उसले उग्र रूपमा भन्यो, “तँ बोल्न मानिरहेकी छैनस्, होइन त? हँ! त्यसको त हामी हेरौँला नि!” त्यसपछि ऊ गयो। त्यो दिउँसो, हातमा एउटा परिचयपत्र लिएको एक जना मोटो अधिकारी मकहाँ आयो र सोध्यो, “यो व्यक्तिलाई चिन्छेस्?” मैले तुरुन्तै देखेँ कि त्यो मेरै गाउँको मण्डलीकी एउटी बहिनी थिइन्। मैले मनमनै सोचेँ, “चाहे जेसुकै होस्, मैले मेरी बहिनीलाई घात गर्नु हुँदैन।” त्यसैले, मैले जवाफ दिएँ, “अहँ, म उसलाई चिन्दिनँ।” उसले आँखा खुम्च्यायो, र टेबुलमा रहेको एउटा इलेक्ट्रिक लट्ठी उठायो। त्यसलाई मेरो अनुहारअगाडि हल्लाउँदै, उसले धम्कीपूर्ण पारामा भन्यो, “तँ जिद्दी रहिछस्। हामीलाई थाहा छ तँ मण्डलीकी एक अगुवा होस्, त्यसैले खुरुक्क भन्! तेरो मण्डलीमा कति जना सदस्यहरू छन्? मण्डलीको पैसा कहाँ छ? यदि तैँले मलाई भनिनस् भने, म तँलाई यो इलेक्ट्रिक लट्ठीको स्वाद चखाउँछु!” प्रहरीको द्वेषी अनुहार हेरेर, मलाई असाध्यै डर लाग्यो र मैले हतार-हतार परमेश्वरलाई मनमनै एउटा प्रार्थना गरेँ। ठीक त्यही बेला, परमेश्वरका वचनहरू मेरो मनमा आए: “यो वा त्यो कुराको डर नमान्, सेनाहरूका सर्वशक्तिमान्‌ परमेश्‍वर अवश्य नै तेरो साथमा हुनुहुनेछ; उहाँ तेरो सहायक शक्ति हुनुहुन्छ, र उहाँ तेरो ढाल हुनुहुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २६)। परमेश्वरका अख्तियारसम्पन्न वचनहरूले मलाई विश्वास र शक्ति दिए र मैले तुरुन्तै कसैको आड पाएजस्तो महसुस गरेँ। मैले मनमनै सोचेँ, “परमेश्वर सर्वशक्तिमान्‌ हुनुहुन्छ, र शैतान र पिशाचहरू जतिसुकै दुष्ट भए पनि, के तिनीहरू पनि परमेश्वरकै हातमा छैनन् र? मेरो बलियो सहाराका रूपमा सर्वशक्तिमान्‌ परमेश्वर हुनुभएपछि, मैले डराउनुपर्ने केही छैन!” त्यसैले मैले शान्त भएर जवाफ दिएँ, “मलाई केही पनि थाहा छैन।” त्यो मोटो प्रहरीले दुर्भावपूर्ण शैलीमा भन्यो, “केही पनि थाहा नहुँदा तैँले पाउने नै यही हो!” यसो भन्दै गर्दा, उसले मेरो हतकडीमा इलेक्ट्रिक लट्ठीले छोयो र बिजुलीको एक शक्तिशाली झट्का मेरो पूरै शरीरभरि असह्य पीडादायी लहर बनेर फैलियो—त्यो पीडा अवर्णनीय थियो। प्रहरीले मलाई लट्ठीले झट्का दिइरह्यो, र जब म लगभग सहन नसक्ने अवस्थामा पुगेकी थिएँ, त्यतिबेला नै एउटा चमत्कार भयो: त्यसको पावर सकियो! म परमेश्वरको सर्वशक्तिमान्‌ता र सार्वभौमिकताको साक्षी बनेकी थिएँ, र अझ भन्नुपर्दा, मैले परमेश्वर सधैँ मेरो छेउमा हुनुहुन्छ, मलाई हेरिरहनुभएको छ, मेरो सुरक्षा गरिरहनुभएको छ, र मेरो कमजोरीलाई ख्याल गरिरहनुभएको छ भन्ने तथ्यको अनुभव गरेँ। मेरो विश्वास बढ्यो र परमेश्वरका लागि आफ्नो गवाहीमा दृढ रहने मेरो सङ्कल्प अझ बलियो भयो।

पछि, मैले अझै पनि बोल्न नखोजेको देखेर प्रहरीले दुई-दुई जनाको समूहमा पालैपालो मलाई निगरानी गर्न थाले। तिनीहरूले मलाई खान, पिउन वा सुत्नसमेत दिँदैनथे। म झुल्न थाल्नेबित्तिकै, तिनीहरूले मेरो इच्छाशक्ति तोड्ने आशामा मलाई कुट्थे र लात्तीले हान्थे। तर, परमेश्वरले मलाई तिनीहरूको धूर्त षड्यन्त्रलाई छर्लङ्ग देख्न मार्गदर्शन गर्नुभयो, र मैले परमेश्वरलाई मनमनै प्रार्थना गरेँ, मनमा भजनहरू गाएँ र परमेश्वरका वचनहरू मनन गरेँ र, मैले थाहै नपाई, मेरो आत्मा जाग्रित भयो। अर्कोतिर, यी प्रहरीहरू निरन्तर कफी पिइरहेका थिए तर पनि यति थाकेका थिए कि तिनीहरू हाई काढिरहन्थे। तिनीहरूमध्ये एक जनाले अचम्म मान्दै भन्यो, “उसलाई अघि बढाइराख्ने कुनै किसिमको जादुमयी शक्ति हुनुपर्छ, नत्र उसले यो सबै ऊर्जा कहाँबाट पाइरहेकी छे?” प्रहरीले यसो भनेको सुनेर, मैले परमेश्वरको महान् शक्तिको बारम्बार प्रशंसा गरेँ, किनकि यो सबै परमेश्वरका वचनहरूको मार्गदर्शनका कारणले भएको हो, र मलाई सम्हाल्ने र मलाई विश्वास र शक्ति प्रदान गर्ने परमेश्वरकै जीवन शक्ति हो भन्ने कुरा मलाई हृदयमा राम्ररी थाहा थियो। हुन त प्रहरीले मेरो लागि अरू कस्ता प्रकारका क्रूर यातनाहरू साँचेर राखेका छन् भन्ने मलाई थाहा थिएन, तर आउनेवाला सोधपुछहरूको सामना गर्न मसँग परमेश्वरमा भर पर्ने विश्वास थियो, र मैले सङ्कल्प गरेँ कि म चिनियाँ कम्युनिस्ट पार्टीको निरङ्कुश शक्तिसामु कहिल्यै झुक्नेछैन, बरु परमेश्वरका लागि आफ्नो गवाहीमा दृढ रहनेछु!

तेस्रो दिनको साँझ, आपराधिक प्रहरी वाहिनी प्रमुखले मलाई एक कप तातो पानी दियो र, झूटो चासो देखाउँदै भन्यो, “अब मूर्ख नबन्। अरू कसैले तँलाई धोका दिइसकेको छ, त्यसैले अरू मानिसहरूका लागि यो सबै सहनुको के अर्थ छ र? तँलाई थाहा भएको सबै कुरा मलाई भनिस् भने म तँलाई जान दिने प्रतिज्ञा गर्छु। तेरो छोरो अझै सानै छ र उसलाई आमाको माया चाहिन्छ। तैँले राम्रो जीवन जिउन सक्थिस्, तैपनि तँ कुनै परमेश्वरमा विश्वास गरेर त्यसलाई खेर फाल्छेस्! परमेश्वरले तँलाई बचाउन सक्दैन, तर हामी सक्छौँ। तँलाई जस्तोसुकै कठिनाइ भए पनि हामी तँलाई मद्दत गर्न सक्छौँ, र यहाँबाट बाहिर निस्किएपछि हामी तँलाई राम्रो जागिर खोज्न मद्दत गर्न सक्छौँ...।” उसले बोलेको सुन्दै गर्दा, म मेरो सानो छोराको बारेमा नसोची बस्नै सकिनँ, र मैले आफू पक्राउ परेपछि ऊ कुन अवस्थामा छ होला भनी सोच्न थालेँ। के मेरा गैरविश्वासी साथीहरू र आफन्तहरूले उसको खिल्ली उडाउँछन् होला? के स्कूलमा उसलाई सहपाठीहरूले हेप्छन् होला? जब म कमजोर हुन थालेकी थिएँ, परमेश्वरले मलाई उहाँका वचनहरूको एउटा खण्डद्वारा अन्तर्दृष्टि दिनुभयो: “तिमीहरूले शैतानका विभिन्‍न षड्यन्त्रहरू र धूर्त चलाकीहरूलाई छर्लङ्ग देख्नैपर्छ, आत्माहरूलाई पहिचान गर्नुपर्छ, मानिसहरूलाई चिन्नुपर्छ, र हरेक प्रकारका मानिस, घटना, र कामकुराहरूलाई खुट्टयाउन सक्‍नुपर्छ …” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १७)। परमेश्वरका वचनहरूबाट प्रेरित भएर, म प्रस्ट रूपमा यो बुझाइमा पुगेँ कि शैतानले मेरो परिवारप्रतिको मेरो स्नेहलाई प्रयोग गरेर परमेश्वरलाई धोका दिन लगाउन मलाई लोभ्याउँदै थियो। म मेरो छोरालाई सबैभन्दा धेरै माया गर्छु भन्ने कुरा शैतानलाई थाहा थियो र उसले मेरो छोराप्रतिको मायाले गर्दा मैले मेरा दाजुभाइ-दिदीबहिनीहरूलाई धोका दिऊँ भन्ने आशामा ममाथि आक्रमण गर्न र मलाई परीक्षा गर्न प्रहरीलाई आफ्नो मुखपत्रको रूपमा प्रयोग गरिरहेको थियो। त्यसपछि म परमेश्वरलाई धोका दिने यहूदा बन्नेथिएँ जो अन्ततः परमेश्वरद्वारा श्रापित र दण्डित हुनेवाला थियो—शैतान कति घातक र दुर्भावपूर्ण छ! म आफ्नो छोराको हेरचाह गर्न उसको साथमा हुन नसकेको बारेमा मैले सोचेँ, तर के चिनियाँ कम्युनिस्ट पार्टीले बौलाहा भएर इसाईहरूलाई पक्राउ गरेकाले र सताएकाले यो सबै भएको होइन र? तर पनि प्रहरीहरू यो मैले परमेश्वरमा विश्वास गरेकोले भएको हो भनिरहेका थिए। यसो भनेर, के तिनीहरूले सत्यलाई उल्टाइरहेका र तथ्यहरूलाई बङ्ग्याइरहेका थिएनन् र? चिनियाँ कम्युनिस्ट पार्टी कति निर्लज्ज र दुष्ट छ! त्यसैले, प्रहरीले जे भने पनि, मैले उसलाई कुनै ध्यान नै दिइनँ। मलाई न त प्रलोभन न त धम्कीले नै बहकाउन सकिन्छ भन्ने देखेर, ऊ रिसाउँदै बाहिरियो। परमेश्वरको मार्गदर्शन र सुरक्षामा, मैले फेरि एक पटक शैतानको परीक्षालाई जितेकी थिएँ।

त्यो साँझ ८ बजेपछि त्यो मोटो प्रहरी हातमा एउटा ठूलो इलेक्ट्रिक लट्ठी र पछाडि तीन जना अधीनस्थलाई लिएर फेरि आयो। तिनीहरूले मलाई एउटा जिममा लगे र मेरो लुगा उतारे (मेरो भित्री वस्त्र मात्र खोलेनन्), त्यसपछि मलाई एउटा ट्रेडमिलमा डोरीले बाँधे। तिनीहरूको अनुहार हेर्दा, एउटाभन्दा अर्को झन् द्वेषी देखिन्थ्यो, जसले मलाई असाध्यै भयभीत र असहाय महसुस गरायो, र तिनीहरूले अब मलाई कस्तो क्रूर यातना दिनेछन् वा यो कहिलेसम्म चल्नेछ भन्ने मलाई कुनै पत्तो थिएन। त्यो क्षण मलाई अत्यन्तै कमजोर महसुस भयो र ममा मृत्युको सोच आउन थाल्यो। तर तुरुन्तै, मलाई यी सोचहरू गलत हुन् भन्ने थाहा भयो, त्यसैले मैले हतार-हतार प्रार्थना गरेँ र परमेश्वरलाई पुकारेँ, “हे सर्वशक्तिमान्‌ परमेश्वर! तपाईँ मेरो हृदय जान्नुहुन्छ, र म तपाईँलाई धोका दिने यहूदा बन्न र इतिहासमा एक विश्वासघातीको रूपमा चिनिन चाहन्नँ। तर मेरो कद अत्यन्तै सानो छ, र यो सास्ती भोग्नुपर्दा मलाई अत्यन्तै पीडा र कमजोरी महसुस भइरहेको छ—मलाई मैले यो सहन नसकेर तपाईँलाई धोका दिन्छु कि भन्ने डर छ। हे परमेश्वर! कृपया मलाई सुरक्षा दिनुहोस् र मलाई विश्वास र शक्ति प्रदान गर्नुहोस्। कृपया मेरो साथमा रहनुहोस्, मलाई मार्गदर्शन र अगुवाइ गर्नुहोस्, र यो क्रूर यातनाको बीचमा मलाई आफ्नो गवाहीमा दृढ रहन सक्षम तुल्याउनुहोस्।” प्रार्थना गरेपछि, मैले परमेश्वरका यी वचनहरू सोचेँ: “यी आखिरी दिनहरूका अवधिमा तिमीहरूले परमेश्‍वरको गवाही दिनैपर्छ। तिमीहरूका कष्टहरू जतिसुकै ठूला भए पनि, तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि, तिमीहरू परमेश्‍वरप्रति बफादार र उहाँकै योजनाबद्ध कार्यहरूका कृपामा रहनुपर्छ; यो मात्रै परमेश्‍वरलाई साँच्चै प्रेम गर्नु हो, र यो मात्र बलियो र गुन्जायमान गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेर मात्र तैँले परमेश्‍वरको प्रेमिलोपन जान्न सक्छस्)। परमेश्वरका वचनहरूले मलाई सान्त्वना र हौसला दिए। ती वचनहरूले मलाई यो कुरा बुझ्न दिए कि परमेश्वरले यो क्रूर यातना ममाथि आइपर्न अनुमति दिइरहनुभएको थियो ताकि साँचो विश्वास र प्रेम मभित्र गडेर रहन सकून्, ताकि म मेरो पीडाको बीचमा परमेश्वरप्रति बफादार रहिरहन सकूँ, परमेश्वरका योजनाबद्ध कार्य र प्रबन्धहरूमा समर्पित हुन सकूँ, र परीक्षा जतिसुकै ठूलो होस् वा पीडा जतिसुकै भयानक होस्, म परमेश्वरका वचनहरूमा अडेर आफ्नो गवाहीमा दृढ रहन सकूँ। परमेश्वरको अभिप्राय बुझेपछि, मभित्र अन्तिमसम्मै शैतानसँग लड्ने साहस र सङ्कल्प जागृत भयो, र मैले यो सङ्कल्प गरेँ: मैले अझै जस्तोसुकै यातना भोग्नुपरे पनि, म जिइरहनेछु, र मेरो पीडा जतिसुकै ठूलो बने पनि, अन्तिम सास रहुन्जेलसम्म म परमेश्वरलाई पछ्याउनेछु! ठीक त्यही बेला, त्यो मोटो प्रहरी मुखमा चुरोट झुण्ड्याएर आयो र सोध्यो, “तँ बोल्छेस् कि बोल्दिनस्?” मैले दृढतापूर्वक जवाफ दिएँ, “तिमीले मलाई मारे पनि मार, तर मलाई अझै केही पनि थाहा छैन।” आक्रोशमा, उसले आफ्नो चुरोट भुइँमा फाल्यो र, क्रोधले चूर भएर, उसले इलेक्ट्रिक लट्ठी मेरो ढाड र तिघ्रामा पटक-पटक घोच्यो। असह्य पीडाले मेरो पूरै शरीरभरि चिसो पसिना आयो, र म दयनीय रूपमा विलाप गरिरहेँ। मलाई लट्ठीले घोच्दै गर्दा, ऊ गर्जियो, “नबोलेपछि तैँले यही पाउँछेस्! म तँलाई चिच्याउन लगाउँछु! तँ कतिन्जेल टिक्छेस्, हामी पनि हेरौँला!” कोठाभित्र छेउमा उभिएका अरू प्रहरीहरू चर्को स्वरले हाँसे र तिनीहरूले भने, “तेरो परमेश्वर तँलाई बचाउन किन आउँदैन?” तिनीहरूले परमेश्वरको निन्दा गर्दै अरू पनि धेरै कुराहरू भने। तिनीहरूको राक्षसी अनुहार देखेर, मैले गम्भीरतापूर्वक परमेश्वरलाई विश्वास र शक्ति दिनुहोस् भनी पुकारेँ ताकि मैले त्यो पीडा सहन र शैतानको मुहारबाट त्यो हाँसो मेटाउन सकूँ। प्रार्थना गरेपछि, मैले मेरो मुख बन्द गरेँ र तिनीहरूले मलाई जतिसुकै सास्ती दिए पनि छिसिक्क बोलिनँ। तिनीहरूले मलाई निरन्तर बिजुलीको झट्का दिए। जब एउटा इलेक्ट्रिक लट्ठीको पावर सकिन्थ्यो, तिनीहरूले अर्को साट्थे, र मलाई यतिसम्म यातना दिइयो कि मेरो दिमाग पूरै शून्य भयो र जीवनभन्दा मृत्यु नै उत्तम लाग्यो। म एक इन्च पनि चल्न सकिनँ र तिनीहरूले म बेहोस भएँ भन्ने सोचे। तिनीहरूले मलाई ब्यूँझाउन ममाथि चिसो पानी छर्के र त्यसपछि फेरि बिजुलीको झट्का दिन थाले। पीडामा हुँदा, मैले परमेश्वरका वचनहरू सोचेँ जसले भन्छन्: “यो अपराध गर्ने मतियारहरूको गिरोह! तिनीहरू भोगविलासमा लिप्त हुन मरणशील संसारमा ओर्लेर आउँछन् र यतिसम्म अराजकता मच्‍चाउँछन् र होहल्‍ला गर्छन् कि यो संसार नै भद्रगोल र अस्थिर ठाउँ बन्छ र मानिसको हृदय त्रास र असहजताले भरिन्छ, र तिनीहरूले मानिससँग यतिसम्म खेलबाड गरेका छन् कि उसको स्वरूप मैदानको अमानवीय जनावरको जस्तो अत्यन्त कुरूप बनेको छ, जसबाट मूल पवित्र मानिसको अन्तिम छाप समेत हराएको छ …यसबाहेक, तिनीहरूले पृथ्वीमा सार्वभौम शक्ति पनि हत्याउन चाहन्छन्। तिनीहरूले परमेश्‍वरको कामलाई यति बाधा दिन्छन् कि त्यो काम एक इन्च मात्र अगाडि बढ्न पनि कठिन हुन्छ, र तिनीहरूले तामा र स्टिलको पर्खाललाई जस्तै कसिलो गरी मानिसलाई बन्द गरी राख्छन्। यति धेरै भयङ्कर पापहरू गरिसकेपछि र यति धेरै विपत्तिहरू आउन दिइसकेपछि, के तिनीहरूले अझै पनि सजायबाहेक अरू केही कुराको आशा गरिरहेका छन्? भूत र दुष्टात्माहरू केही समयसम्‍म यस पृथ्वीमा यताउता उन्मादको साथ दौडिरहेका छन्, र परमेश्‍वरका इच्छाहरू र अथक प्रयास दुवैलाई यति कसिलो गरी बन्द गरेका छन् कि तिनलाई छेड्न नै सकिँदैन। साँच्‍चै, यो मरणशील पाप हो! परमेश्‍वर चिन्तित नभई कसरी बस्‍न सक्‍नुहुन्छ र? परमेश्‍वर कसरी क्रोधित नहुन सक्‍नुहुन्‍छ र? तिनीहरूले परमेश्‍वरको कामलाई अत्यन्तै गम्भीर रूपमा बाधा पुर्‍याएका र विरोध गरेका छन्: कस्तो विद्रोही! ती ठूला र साना भूतहरूले समेत सिंहको पिछा गरिरहेका स्यालहरूझैँ व्यवहार गर्छन् र खराब प्रवाहलाई पछ्याउँछन्, र अघि बढ्दै जाँदा बाधाहरू ल्याउँछन्। सत्य जानेपछि जानीजानी त्यसको विरोध गर्छन्, यी विद्रोहका छोराहरू!” (वचन, खण्ड १। परमेश्‍वरको देखापराइ र काम। काम र प्रवेश (७))। परमेश्वरका वचनहरूको अन्तर्दृष्टिले मलाई चिनियाँ कम्युनिस्ट पार्टी सरकारको साँचो अनुहार स्पष्ट रूपमा देख्ने मौका दियो। यसले सत्यता र परमेश्वरलाई पूर्ण रूपमा घृणा गर्छ, र यो सर्वशक्तिमान्‌ परमेश्वरका वचनहरू प्रचार गरिएकोमा भयभीत छ। यसले परमेश्वरको राज्यको सुसमाचार फैलिनबाट रोक्न सक्दो प्रयास गर्छ, र यसले परमेश्वरका चुनिएका मानिसहरूलाई पक्राउ गर्न, यातना दिन र क्रूरतापूर्वक व्यवहार गर्न कुनै कसर बाँकी राख्दैन, र आखिरी दिनहरूको परमेश्वरको कामलाई नष्ट गर्ने, मानिसहरूलाई परमेश्वरमा विश्वास गर्न र उहाँलाई पछ्याउनबाट रोक्ने, र चीनलाई एक अविश्वासी क्षेत्रमा परिणत गर्ने इच्छा राख्छ, जसद्वारा चिनियाँ जनतालाई सदाका लागि नियन्त्रण गर्ने आफ्नो पागल उद्देश्य हासिल गर्न सकियोस्। चिनियाँ कम्युनिस्ट पार्टीले बाहिरी संसारलाई “आस्थाको स्वतन्त्रता” छ र “चीनका नागरिकहरूले कानुनी अधिकारहरूको उपभोग गर्छन्” भनी उद्घोष गरे पनि, वास्तवमा, यी सबै मानिसहरूलाई ठग्ने, फसाउने, र पासोमा पार्ने दुष्ट वचनहरू हुन्, र ती यसका दुष्ट कार्यहरू लुकाउने चालहरू हुन्। चिनियाँ कम्युनिस्ट पार्टीले विकृत व्यवहार गर्छ र स्वर्ग विपरीत काम गर्छ, र यसको सार दियाबलस शैतानको, परमेश्वरको शत्रुको सार हो! ठीक त्यही क्षणमा, मैले चुपचाप एउटा सङ्कल्प गरेँ: परमेश्वरले मेरो लागि अर्पित गर्नुभएको रगत-पसिनालाई मैले व्यर्थ हुन दिनु हुँदैन; मैले दृढता र विवेक राख्नैपर्छ, र मैले अझै जस्तोसुकै क्रूर यातना भोग्न बाँकी भए पनि, म सधैँ परमेश्वरप्रतिको गवाहीमा दृढ रहनेछु। ठीक त्यहीबेला, मभित्र इन्साफको भावना जागृत भयो, र मैले परमेश्वर मेरै छेउमा रहेरमलाई शक्ति दिइरहनुभएको छ भन्ने महसुस गरेँ। त्यसपछि, प्रहरीले मलाई जतिसुकै बिजुलीको झट्का दिए पनि, मलाई कुनै पीडा भएन। मैले फेरि एक पटक परमेश्वरका अद्भुत कार्यहरू देखेँ; मैले गहिरो रूपमा थाहा पाएँ कि परमेश्वर मेरो साथमा हुनुहुन्छ, र परमेश्वरले नै मेरो सुरक्षा र हेरचाह गरिरहनुभएको छ। प्रहरीले मलाई चार घण्टासम्म यातना दिए तर पनि मबाट कुनै जानकारी पाएनन्। कुनै उपाय नलागेपछि, तिनीहरूले मलाई ट्रेडमिलबाट फुकाल्नुबाहेक केही गर्न सकेनन्। मेरो शरीरको कुनै पनि भागमा एकरत्ती शक्ति थिएन र म भुइँमा ढलेँ। दुई जना प्रहरीले मलाई तानेर सोधपुछ कक्षमा लगे र कुर्सीमा राखे, त्यसपछि मलाई एउटा सेन्ट्रल हिटिङ पाइपमा हतकडी लगाए। तिनीहरूलाई यति निराश देखेर, मैले आफूलाई परमेश्वरप्रति धन्यवाद र प्रशंसा व्यक्त गर्नबाट रोक्न सकिनँ, “हे सर्वशक्तिमान्‌ परमेश्वर! मैले तपाईँको सर्वशक्तिमान्‌ता र सार्वभौमिकताको अनुभव गरेकी छु, र म तपाईँको वचनले अरू सबै शक्तिहरूलाई हराउन सक्छ भन्ने देख्दैछु। परमेश्वरलाई धन्यवाद होस्!”

चौथो दिन, पाँच जना प्रहरी सोधपुछ कक्षमा आए। तिनीहरूमध्ये एक जनाले इलेक्ट्रिक लट्ठी बोकेको थियो र त्यसलाई बिजुलीले घ्यार्र-घ्यार्र पार्‍यो। दिनौँको क्रूर यातनाले त्यो भयानक नीलो प्रकाश फ्याँक्ने लट्ठी देख्दा म आतङ्कित बनेकी थिएँ। पहिले मलाई सोधपुछ नगरेको एक जना प्रहरी मेरो अगाडि आएर उभियो, मलाई इलेक्ट्रिक लट्ठीले घोच्यो र भन्यो, “तँलाई तह लगाउन गाह्रो छ भन्ने सुन्छु। आज, म हेर्छु तँ कतिसम्म कठोर रहिछेस्। हामी तँलाई तह लगाउन सक्दैनौँ भनेर म पत्याउँदिनँ। तँ बोल्छेस् कि बोल्दिनस्? बोल्दिनस् भने, आजकै दिन तेरो अन्त्य हुनेछ!” मैले जवाफ दिएँ, “मलाई केही पनि थाहा छैन।” यो कुरा सुनेर ऊ लाजले क्रोधित भयो, र उसले मलाई हिंसात्मक रूपमा कुर्सीबाट तानेर भुइँमा लडायो र त्यहीँ समातिराख्यो। अर्को प्रहरीले इलेक्ट्रिक लट्ठी मेरो सर्टभित्र घुसार्‍यो, र मेरो ढाडमा झट्का दिँदै करायो, “तँ बोल्छेस् कि बोल्दिनस्? यदि बोल्दिनस् भने, हामी तँलाई मार्नेछौँ!” तिनीहरूको क्रूरता र तिनीहरूको घिनलाग्दो, कुदृष्टिपूर्ण अनुहार देखेर, म बिस्तारै आतङ्कित अवस्थामा पुगेँ, र हतार-हतार मैले परमेश्वरलाई पुकारेँ, “हे सर्वशक्तिमान्‌ परमेश्वर! कृपया मलाई विश्वास र शक्ति प्रदान गर्नुहोस्...।” मैले निरन्तर विलाप गरिरहँदा प्रहरीले मलाई बिजुलीको झट्का दिइरह्यो। मेरो शरीरको सबै रगत मेरो टाउकोमा दौडिरहेको जस्तो महसुस भयो, र यति दुख्यो कि म पसिनाले पूरै भिजेँ र लगभग बेहोस भएँ। मैले अझै पनि बोल्न नखोजेको देखेर, प्रहरीले आक्रोशित हुँदै मलाई सराप्न थाले। केही बेरपछि जब म बेहोस हुन लागेकी थिएँ, तिनीहरूले मलाई फेरि तानेर कुर्सीमा हतकडी लगाए, त्यसपछि तिनीहरूमध्ये दुई जनाले म निदाउन नपाऊँ भनेर पालैपालो मलाई हेर्न थाले। त्यतिन्जेल, मैले केही पनि नखाएको, पानी नपिएको, वा सुत्दै नसुतेको चार दिन चार रात भएको थियो। त्यसमाथि तिनीहरूले मलाई दिइरहेको क्रूर यातना थपिँदा, मेरो शरीर सबैभन्दा कमजोर स्थितिमा पुगेको थियो। मलाई जाडो र भोक दुवै लागेको थियो, अनि भोक र कठ्याङ्ग्रिँदो चिसोको पीडा मेरो घाइते शरीरको चस्किने पीडासँग जोडिदा—मलाई मेरो जीवन अन्त्य हुन लागेको जस्तो महसुस भयो। मेरो अत्यन्तै कमजोर स्थितिमा, परमेश्वरका वचनहरूको एउटा हरफ मेरो दिमागमा आयो: “मानिस रोटीले मात्र होइन, तर परमेश्‍वरको मुखबाट निस्केको हरेक वचनले बाँच्‍नेछ” (मत्ती ४:४)। यसमा मनन गर्दा, मैले यस्तो अवस्थामा परमेश्वरका वचनहरू मात्रै मेरो बाँच्ने सहारा हुन सक्छन् भन्ने बुझेँ, र साथै मैले यो पनि महसुस गरेँ कि ठीक यही अवस्थामार्फत परमेश्वरले मलाई सत्यताको यस पक्षमा प्रवेश गर्न मार्गदर्शन गर्नुभएको छ। जब मैले यसलाई बारम्बार मनन गरेँ, मैले थाहै नपाई मेरो सबै पीडा, मेरो भोक र जाडोलाई बिर्सेँ।

पाँचौँ दिन, म दृढतापूर्वक मौन बसेको देखेर प्रहरीले मलाई दुर्भावपूर्ण ढङ्गले यसो भन्दै धम्की दिन थाले, “तँलाई सजाय नसुनाउन्जेल पर्खी न। तैँले कम्तीमा सात वर्षको सजाय पाउनेछेस्, तर अहिले बोल्न थालिस् भने अझै पनि बच्ने मौका छ!” त्यसपछि मैले परमेश्वरलाई मनमनै प्रार्थना गरेँ, “हे सर्वशक्तिमान्‌ परमेश्वर! चिनियाँ कम्युनिस्ट पार्टीको प्रहरीले मलाई सात वर्षको जेल सजाय दिने भन्छ, तर मलाई थाहा छ कि अन्तिम निर्णय गर्ने अधिकार तिनीहरूमा छैन, किनकि मेरो भाग्य तपाईँको हातमा छ। हे परमेश्वर! म तपाईँलाई धोका दिनुभन्दा बरु मेरो बाँकी जीवन जेलमा बिताएर साँचो मार्गमा रहिरहन्छु!” त्यसपछि, प्रहरीले मेरो गैरविश्वासी श्रीमान्‌लाई भित्र ल्याएर मलाई परमेश्वरलाई धोका दिन लोभ्याउने प्रयास गरे। जब उनले मलाई हतकडी लगाएको र मेरो पूरै शरीरभरि काटिएको र चोट लागेको देखे, उनले दुःखित हुँदै मलाई भने, “मैले हतकडी टिभीमा मात्र देखेको थिएँ। मैले तिमीलाई हतकडी लगाएको देख्छु भनेर कहिल्यै सोचेको थिइनँ।” उनले यसो भनेको सुनेर र उनको दुःखी अनुहार देखेर, मैले हतार-हतार परमेश्वरलाई प्रार्थना गरेँ, र मलाई सुरक्षा दिनुहोस् ताकि मेरो परिवारप्रतिको स्नेहको कारण म शैतानको पासोमा नपरूँ भनेर उहाँलाई बिन्ती गरेँ। प्रार्थना गरिसकेपछि, मैले शान्त भएर मेरो श्रीमान्‌लाई भनेँ, “म परमेश्वरमा विश्वास गर्छु, म चोरी वा डकैती गर्दिनँ। म केवल भेलाहरूमा जान्छु र परमेश्वरका वचनहरू पढ्छु। मैले कुनै अपराध गरेकी छैन, तर तिनीहरू मलाई जेल सजाय दिन चाहन्छन्।” मेरो श्रीमान्‌ले जवाफ दिए, “म तिम्रो लागि एक जना वकिल खोज्छु।” मेरो श्रीमान्‌ले मलाई मण्डली र मेरा दाजुभाइ-दिदीबहिनीहरूका बारेमा जानकारी दिन लगाउने प्रयास नगरेको, बरु मेरो लागि वकिल खोज्ने प्रस्ताव राखेको देखेर, प्रहरीले उनलाई कोठाबाट घिसारेर बाहिर लगे। यो परमेश्वरले मलाई सुरक्षा दिइरहनुभएको हो भनेर मलाई थाहा थियो; किनकि मेरो परिवारप्रतिको मेरो स्नेह धेरै गहिरो थियो, यदि मेरो श्रीमान्‌ले मेरो शारीरिक अवस्थाप्रति चिन्ता देखाउने कुनै कुरा भनेको भए, म बलियो भएर रहन सक्छु कि सक्दिनँ भन्ने मलाई थाहा थिएन। परमेश्वरको मार्गदर्शन र सुरक्षाले नै मलाई शैतानको परीक्षालाई जित्न सक्षम बनाएको हो। प्रहरीले म तिनीहरूको चालमा नफसेको देखे र, रिसले चूर भएर, तिनीहरूले भने, “हामी एकैछिनमा तँलाई एउटा सुई लगाइदिन्छौँ जसले तँलाई पागल बनाइदिनेछ। त्यसपछि, हामी तँलाई जान दिनेछौँ। तँ मर्न चाहेर पनि मर्न सक्नेछैनस्, र तैँले आफ्नो जीवन पनि राम्ररी जिउन सक्नेछैनस्!” यसले मलाई तुरुन्तै चिन्ताको स्थितिमा पुर्‍यायो, र म फेरि एक पटक आतङ्कित बनेँ। मैले चिनियाँ कम्युनिस्ट पार्टीको सरकार कति निर्दयी र दुष्ट छ भन्ने बारेमा सोचेँ: यदि तिनीहरूले मण्डलीको कुनै जिम्मेवार व्यक्तिलाई पक्राउ गरे, र क्रूर कुटपिट र यातनापछि पनि ऊबाट मण्डलीको बारेमा केही कुरा निकाल्न सकेनन् भने, तिनीहरूले जबरजस्ती उसलाई पागल बनाउने र दिमाग खल्बलाउने सुई लगाइदिन्छन्—केही दाजुभाइ-दिदीबहिनीहरूलाई चिनियाँ कम्युनिस्ट पार्टीले यसरी नै निर्दयी रूपमा हानि पुर्‍याएको छ। त्यो सोचेर मेरो मुटु छातीमा ढुक-ढुक गर्न थाल्यो, र मैले सोचेँ, “के म साँच्चै दिमाग खुस्केर बौलाहाझैँ भौँतारिँदै हिँड्ने अवस्थामा नपुगुन्जेल मलाई यी चिनियाँ कम्युनिस्ट पार्टीका अनुचरहरूले सास्ती दिइरहनेछन्?” मैले यसबारे जति धेरै साच्थेँ, म त्यति नै डराउँथेँ, र मैले मेरो शरीरलाई चिसो पसिनाले भिजाउनबाट रोक्न सकिनँ। हतार-हतार, मैले प्रार्थना गरेँ र परमेश्वरलाई पुकारेँ, “हे सर्वशक्तिमान्‌ परमेश्वर! चिनियाँ कम्युनिस्ट पार्टीका अनुचरहरू मलाई बौलाहा बनाउने सुई लगाउन चाहन्छन्, र मलाई म बौलाहा बन्छु कि भन्ने डर छ। हे परमेश्वर! मलाई अहिले असाध्यै डर लागेको छ। हे परमेश्वर! कृपया मेरो हृदयको रक्षा गर्नुहोस्, र मलाई विश्वास प्रदान गर्नुहोस् ताकि म तपाईँका योजनाबद्ध कार्य र प्रबन्धहरूप्रति समर्पित हुन सकूँ।” ठीक त्यही बेला, प्रभु येशूका वचनहरू मेरो मनमा आए: “अनि शरीर मार्ने तर आत्मा मार्न नसक्‍नेहरूसँग नडराओ, तर उहाँसँग डराओ जसले आत्मा र शरीर दुवै नरकमा नष्ट पार्न सक्‍नुहुन्छ” (मत्ती १०:२८)। परमेश्वरका वचनहरूले मलाई विश्वास र शक्ति दिए। मैले सोचेँ, “हो। यी दियाबलसहरूले मेरो शरीरलाई मार्न र अपाङ्ग बनाउन सक्लान्, तर तिनीहरूले मेरो आत्मालाई मार्न वा अपाङ्ग बनाउन सक्दैनन्। परमेश्वरको अनुमतिविना, तिनीहरूले मलाई ती सुई लगाइदिए पनि म पागल हुनेछैन।” त्यसपछि मैले परमेश्वरका यी वचनहरूबारे सोचेँ: “जब मानिसहरूले आफ्‍नो जीवन बलिदान दिन तयार हुन्छन्, सबै कुरा तुच्छ बन्छ, र त्यतिको उत्तम कुरा कसैले पनि गर्न सक्दैन। जीवनभन्दा महत्त्वपूर्ण कुरा अरू के हुन सक्छ र? तसर्थ, मानिसहरूमा थप कुनै काम गर्न शैतान असमर्थ हुन्छ, यसले मानिसलाई गर्न सक्ने कुरा केही पनि छैन” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय ३६)। जब मैले परमेश्वरका वचनहरू मनन गरेँ, मभित्र गहिरो रूपमा रहेको डर बिस्तारै हरायो र मलाई अब त्यो आतङ्क महसुस हुन छोड्यो। बरु, चाहे म बाँचूँ वा मरूँ, र चाहे म बौलाऊँ वा मूर्ख बनूँ, म आफूलाई परमेश्वरका हातहरूमा राख्न र परमेश्वरको सार्वभौमिकताप्रति समर्पित हुन तयार भएँ। ठीक त्यही बेला, एक जना प्रहरीले सुई र औषधि ल्यायो, र मलाई यसो भन्दै धम्कायो, “तँ बोल्छेस् कि बोल्दिनस्? बोल्दिनस् भने, म तँलाई यो सुई लगाइदिन्छु!” मैले कुनै डर नमानी भनेँ, “तिमीलाई जे मन लाग्छ गर। जे हुन्छ, त्यो तिमीमा भर पर्ने कुरा हो।” म नडराएको देखेर, उसले क्रूरतापूर्वक भन्यो, “एड्सको भाइरस भएको सुई लिएर आऊ त! हामी यसलाई त्यो सुई लगाइदिन्छौँ।” म अझै पनि नडराएको देखेर, उसले रिसले दाह्रा किट्यो, र भन्यो, “तँ कुकुर्नी। तँलाई तह लगाउन साँच्चै गाह्रो रहेछ!” त्यसपछि उसले सुई टेबुलमा फालिदियो। तिनीहरूको कुरा सुनेर, म हर्षित भएँ। परमेश्वरका वचनहरूले मलाई कसरी फेरि एक पटक शैतानलाई अपमानित गर्न मार्गदर्शन गरेको देखेपछि, म परमेश्वरलाई कृतज्ञताको प्रार्थना नचढाई बस्नै सकिनँ। अन्तमा, प्रहरीले मबाट आफूले चाहेको जानकारी नपाइने महसुस गरे, त्यसैले तिनीहरू निराश भएर गए।

भएभरको उपाय लगाउँदा पनि असफल भएपछि, प्रहरीले मलाई हिरासतमा पठाउनुबाहेक केही गर्न सकेनन्। म त्यहाँ पुग्नेबित्तिकै, जेलका गार्डहरूले अरू कैदीहरूलाई उक्साए, “यिनी पूर्वीय ज्योतिका विश्वासी हुन्। यसलाई ‘न्यानो स्वागत’ गर!” मैले प्रतिक्रिया जनाउने मौका नपाउँदै, केही कैदीहरू मतिर अघि बढे र मलाई तानेर शौचालयमा लगे र त्यसपछि, मेरो लुगा फुकालेर, मलाई वरफझैँ चिसो पानीले नुहाइदिन थाले। तिनीहरूले ममाथि चिसो पानीका भाँडाहरू खन्याए, र म यति चिसो भएँ कि म पूरै काँपिरहेकी थिएँ। म भुइँमा टुक्रुक्क परेर बसेँ, मैले आफ्नो टाउको हातले छोपेँ, र हृदयमा बारम्बार परमेश्वरलाई पुकारेँ। केही बेरपछि, एक जना कैदीले भनी, “भयो, भयो, अब पुग्यो। यसलाई बिरामी हुन नदेऊ।” त्यो कैदीले यसो भनेको सुनेपछि मात्र मलाई सास्ती दिइरहेका कैदीहरू रोकिए। जब उसले मैले पाँच दिनदेखि केही नखाएको थाहा पाई, उसले बेलुकाको खानामा मलाई बाफमा पकाइएको मकैको आधा रोटी दिई। यो म कमजोर भएकीले परमेश्वरले मेरो ख्याल गर्नुभएको हो, र उहाँले यो कैदीलाई मलाई मद्दत गर्न उत्प्रेरित गर्नुभएको हो भन्ने मलाई राम्ररी थाहा थियो। मैले परमेश्वर सधैँ मेरो साथमा हुनुहुन्छ भन्ने देखेँ, र हृदयको गहिराइबाट नै परमेश्वरलाई धन्यवाद दिएँ।

हिरासतभित्र, म अरू सबै किसिमका कैदीहरूसँगै बस्थेँ। हाम्रा तीनै छाक खानामा एक टुक्रा मकैको रोटी र दुई टुक्रा नुनिलो सलगम हुन्थ्यो, वा बन्दागोभीको झोल हुन्थ्यो जसमा कीरा तैरिरहेका हुन्थे तर बन्दागोभी लगभग हुन्थेन नै। हप्तामा एक पटक, हामीलाई मसिनो अन्नको खाना दिइन्थ्यो, तर त्यो पनि मुड्की जत्रो एउटा रोटी मात्र हुन्थ्यो—यसले मेरो पेट बिलकुलै भरिँदैनथ्यो। जेलका नियमहरू याद गर्ने र पढ्ने बाहेक, हरेक दिन त्यो ठाउँमा हामीलाई साना हस्तकलाहरू बनाउने कामको कोटा दिइन्थ्यो जुन पूरा गर्न असम्भव थियो। किनकि मेरा हातहरू कसिलो हतकडीले गर्दा बिग्रिएका थिए र बिजुलीको झट्काले गर्दा बोधो भएका थिए, र त्यसमाथि हामीले बनाउनुपर्ने हस्तकलाहरू यति साना थिए कि मैले समात्नै सक्दिनथेँ, र म मेरो अत्यधिक काम पूरा गर्न असक्षम थिएँ। एक पटक, मैले मेरो काम पूरा नगरेकोले, जेलका गार्डहरूले अरू कैदीहरूलाई म निदाउन नपाऊँ भनेर रातभरि मलाई हेर्न लगाए। मलाई बारम्बार पहरेदारी कर्तव्य दिएर पनि सजाय दिइन्थ्यो, र राति चार घण्टा मात्र सुत्न दिइन्थ्यो। यस समयमा, प्रहरीले मलाई बारम्बार सोधपुछ गर्थे। तिनीहरूले त मेरो छोरालाई नै पत्र लेख्न लगाएर मलाई झुक्याएर परमेश्वरलाई धोका दिन लगाउने प्रयास समेत गरेका थिए। तर परमेश्वरको सुरक्षा र मार्गदर्शनमा, म बारम्बार शैतानको धूर्त षड्यन्त्रहरूलाई छर्लङ्ग देख्न सक्षम भएँ। तिनीहरूले कुनै पनि दोषपूर्ण प्रमाण प्राप्त गर्न नसके पनि, तिनीहरूले ममाथि “सार्वजनिक सुव्यवस्था बिथोलेको” आरोप लगाए र मलाई तीन वर्षको श्रममार्फत पुनर्शिक्षाको सजाय सुनाए।

सन २००५ को डिसेम्बर २५ का दिन, मैले आफ्नो सजाय पूरा गरेँ र म रिहा भएँ। यो पक्राउ र सतावटको अनुभव गरेपछि, मेरो शरीर र मन दुवैले कष्ट भोगेका भए पनि, मैले चिनियाँ कम्युनिस्ट पार्टीको परमेश्वर-विरोधी, राक्षसी सारलाई स्पष्ट रूपमा देखेँ। मैले परमेश्वरको सर्वशक्तिमान्‌ता, सार्वभौमिकता, अद्भुतता, र बुद्धिको बारेमा केही साँचो बुझाइ पनि प्राप्त गरेँ, र मैले साँच्चै परमेश्वरको प्रेम र उहाँको मुक्तिको अनुभव गरेँ। जब ती दियाबलसहरूले मलाई यातना र सतावट दिइरहेका थिए, परमेश्वरका वचनहरूले मलाई समयमै दिएका अन्तर्दृष्टि र मार्गदर्शन नै मेरो बलियो सहारा बन्यो र त्यसले नै मलाई अन्तिमसम्मै शैतानसँग लड्ने सङ्कल्प र साहस दियो। जब शैतानले मलाई परीक्षा गर्न र परमेश्वरलाई धोका दिन लोभ्याउन सबै प्रकारका धूर्त षड्यन्त्रहरू प्रयास गरिरहेको थियो, त्यसबेला परमेश्वरले नै ठीक समयमा आफ्ना वचनहरू प्रयोग गरेर मलाई सम्झाउनुभयो र मार्गदर्शन गर्नुभयो, र मेरो आत्मिक आँखामा लागेको धूलो पुछेर सफा पारिदिनुभयो ताकि मैले शैतानका षड्यन्त्रहरूलाई छर्लङ्ग देख्न सकूँ; जब ती पिशाचहरूले मलाई भयानक यातना दिएर यस्तो अवस्थामा पुर्‍याए कि मलाई मृत्यु नै उत्तम लाग्यो र मेरो जीवन धागोमा झुन्डिएको थियो, परमेश्वरका वचनहरू म बाँच्नुको आधार बने। तिनले मलाई ठूलो विश्वास र शक्ति प्रदान गरे, र मलाई मृत्युको जन्जिरबाट मुक्त हुन सक्षम तुल्याए। यी सबै कुराका कारण मैले साँच्चै परमेश्वरको सुन्दर र दयालु सार देख्न पाएँ—परमेश्वरले मात्र मानवजातिलाई सबैभन्दा धेरै प्रेम गर्नुहुन्छ। अर्कोतिर, चिनियाँ कम्युनिस्ट पार्टी, यो शैतान दियाबलसले, मानिसहरूलाई केवल भ्रष्ट पार्ने, हानि गर्ने र निल्ने काम मात्र गर्न सक्छ! आज, चिनियाँ कम्युनिस्ट पार्टीले सर्वशक्तिमान्‌ परमेश्वरको मण्डलीमाथि बढ्दो रूपमा बर्बर आक्रमणहरू गरिरहँदा, म यस पुरानो दियाबलस चिनियाँ कम्युनिस्ट पार्टीको विरुद्धमा पूर्ण रूपमा विद्रोह गर्न, मेरो हृदय परमेश्वरलाई दिन, र सत्य पछ्याउनका लागि सक्दो प्रयास गर्न दृढ रूपमा सङ्कल्पित छु। म परमेश्वरको राज्यको सुसमाचार प्रचार गर्नेछु र परमेश्वरमा इमानदारीपूर्वक विश्वास गर्ने र सत्यताको तृष्णा गर्ने सबैलाई परमेश्वरसामु फिर्ता ल्याउनेछु, र यसरी आफ्नो कर्तव्य पूरा गर्नेछु।


५१. मेरा आफ्नाजनको आक्रमणपछाडि लुकेका कुराहरू

मेरो बुबा स्कूलका प्रिन्सिपल हुनुहुन्थ्यो, र प्रायः स्कूल र घरमा भौतिकवादको कुरा गर्नुहुन्थ्यो। उहाँले के सिकाउनुहुन्थ्यो भने, हाम्रो खुशी हाम्रो आफ्नै मेहनतमा भर पर्छ, र हामीले भीडभन्दा राम्रो देखिन र हाम्रो पुर्खाको इज्‍जत राख्‍न मेहेनत गर्नुपर्छ। आमाबाबुको शब्द र उहाँहरूको उदाहरण पछ्याउँदै, मेरा भाइबहिनी र मैले सधैं कडा परिश्रम गर्‍यौँ। हामी व्यापर-व्यवसायमा छिर्‍यौँ, अधिकारी बन्यौँ, र अलिअलि सफल भयौँ। सन् २००७ को वसन्तमा, मैले सर्वशक्तिमान्‌ परमेश्‍वरको आखिरी दिनहरूको काम स्विकारें। मैले हरदिन परमेश्‍वरका वचनहरू पढें, ब्रदर-सिस्टरहरूसँग नियमित रूपमा सङ्‍गति गरें, र परमेश्‍वरको सार्वभौमिकताबारे केही बुझाइ प्राप्त गरे। यी शब्दहरू एकदमै प्रभावशाली थिए: “परमेश्‍वरले यस संसारलाई सृष्‍टि गर्नुभयो, उहाँले यस मानवजातिलाई सृष्‍टि गर्नुभयो, साथै उहाँ प्राचीन ग्रीक संस्कृति र मानव सभ्यताका योजनाकार हुनुहुन्थ्यो। परमेश्‍वरले मात्र यस मानवजातिलाई सान्त्वना दिनुहुन्छ, र परमेश्‍वरले मात्र यस मानवजातिलाई रात र दिन हेरचाह गर्नुहुन्छ। मानव विकास र प्रगति परमेश्‍वरको सार्वभौमिकताबाट अविभाज्य छन्, र मानवजातिको इतिहास र भविष्य परमेश्‍वरका योजनाहरूबाट अलग छैनन्। यदि तँ साँचो इसाई होस् भने, कुनै पनि देश वा राज्यको उदय र पतन परमेश्‍वरको योजनाअनुसार हुन्छ भनी तैँले अवश्य पनि विश्‍वास गर्छस्। कुनै देश वा राज्यको नियति परमेश्‍वरलाई मात्र थाहा छ, अनि परमेश्‍वरले मात्र यस मानवजातिको गति-पथलाई नियन्त्रण गर्नुहुन्छ। यदि मानवजातिले असल नियति भएको चाहना गर्छ भने, यदि कुनै देशले असल नियति चाहन्छ भने, मानवजातिले परमेश्‍वरको आराधना गर्न घुँडा टेक्‍नुपर्छ, परमेश्‍वरका सामु पश्‍चाताप गर्नुपर्छ र स्वीकार गर्नुपर्छ, अन्यथा मानवको नियति र गन्तव्य भनेको रोक्‍नै नसकिने विनाश हुनेछ” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि नेतृत्व गर्नुहुन्छ)। परमेश्‍वरका वचनहरूले मेरो हृदय उज्यालो पारे। परमेश्‍वर सृष्टिकर्ता हुनुहुन्छ, र उहाँले नै नै आजको दिनसम्म मानिसलाई अगुवाइ र भरणपोषण गर्नुभएको छ। अनि, उहाँले हाम्रो नियतिमाथि शासन पनि गर्नुहुन्छ। परमेश्‍वरको आराधना गरेर, उहाँसँग पश्‍चात्ताप गरेर, र उहाँको मुक्ति स्विकारेर मात्र हामीले राम्रो नियति पाउन सक्छौं। मैले यो पनि जानेँ कि मुक्तिदाता, सर्वशक्तिमान् परमेश्‍वर आखिरी दिनहरूमा सत्य व्यक्त गर्न र न्यायको काम गर्न, मानवजातिलाई पूर्ण रूपमा शुद्ध पार्न र बचाउन, हामीलाई शैतानको प्रभावबाट निकाल्दै परमेश्‍वरले हाम्रो लागि तयार पार्नुभएको सुन्दर गन्तव्यमा डोर्‍याउन आउनुभएको छ। ताकि हामीले राम्रो नियति र परिणाम पाउन सकौं। मैले सर्वशक्तिमान् परमेश्‍वरलाई स्विकार्न पाएकोमा एकदमै आशिषित महसुस गरें, अनि विश्‍वासको राम्रो अभ्यास गर्ने, सत्य पछ्याउने र परमेश्‍वरको प्रेमको ऋण तिर्न सृष्टि गरिएको प्राणीको कर्तव्य निभाउने कसम खाएँ।

तर जब मैले कर्तव्यमा आफूलाई समर्पण गरिरहेकी थिएँ, मलाई कम्युनिष्ट पार्टीले गिरफ्तार गर्‍यो। मार्च २००९ को एक दिन दिउँसो, पुलिस हाम्रो भेलामा आए, मेरा तीन सिस्टरहरू र मलाई समाते र अवैध रूपमा हामीलाई प्रहरी चौकीमा थुने। सार्वजनिक सुरक्षा प्रमुखले मलाई डरलाग्दो गरी चिच्यायो: “तँलाई के थाहा छ, हामीलाई भन्! तँलाई कसले धर्म बदल्न लगायो? तेरो मण्डली अगुवा को हो? यदि बोलिस् भने म तँलाई तुरुन्तै घर जान दिन्छु। तर बोलिनस् भने, तेरो ठाउँमा भेटिएका सबै धार्मिक पुस्तकहरूसहित, हामी तँलाई पाँच-छ वर्ष जेल हाल्न सक्छौं!” उसको उग्र रूप देखेर मेरो मुटु धड्कन बढ्न थाल्यो। मलाई थाहा थिएन उनीहरूले मलाई कस्तो व्यवहार गर्नेछन्। मैले तुरुन्तै प्रार्थना गरें, र मेरो हेरचाह गर्न, मलाई विश्‍वास र बल दिन, र मलाई बलियो बनाउन परमेश्‍वरलाई अनुरोध गरें। प्रार्थनापछि मैले परमेश्‍वरका यी वचनहरूबारे सोचें: “सत्तामा हुनेहरू बाहिरबाट द्वेषपूर्ण देखिन सक्छन्, तर नडराऊ, किनकि तिनीहरूसित थोरै विश्‍वास छ। जहिलेसम्म तिमीहरूको विश्‍वास बढ्छ, कुनै पनि कुरा अति कठिन हुनेछैन” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ७५)। परमेश्‍वरको वचनले मलाई विश्‍वास र बल दियो। निस्सन्देह नै सबै चीजहरू परमेश्‍वरको हातमा छन्। त्यो सार्वजनिक सुरक्षा प्रमुख डरलाग्दो देखिन्थ्यो, तर ऊ पनि परमेश्‍वरको हातमा थियो। ऊ परमेश्‍वरको सेवा गर्ने साधन थियो। मलाई सजाय दिन निर्णय गर्ने शक्ति ऊसँग थिएन—परमेश्‍वरसँग मात्र थियो। उसको गालीको अगाडि म डराउन सक्दिनथेँ। तिनीहरूले देखे कि म बोल्नेवाला थिइनँ, त्यसैले तिनीहरूले मलाई र अरू तीन जनालाई सामाजिक व्यवस्था बिगारेको आरोपमा थुना केन्द्रमा थुने।

एक बिहान, एक्‍कासी मैले कसैले मेरो नाम चिच्याएको सुनें। मेरो मुटुको धड्कन निकै बढ्यो। के तिनीहरूले फेरि मसँग सोधपुछ गर्दै छन्? तिनीहरूले मलाई पहिले सोधेपुछ गरेका थिए, र मैले केही भनेकी थिइनँ। तिनीहरूले मेरो विरुद्ध अझ क्रूर तरिका प्रयोग गर्छन् कि लाग्यो। डराउँदै, मैले चुपचाप परमेश्‍वरसँग प्रार्थना गरें, र म बिस्तारै शान्त हुन सकें। पुलिसले मलाई एउटा ठूलो कोठामा ल्यायो। भित्र पस्दा, मैले मेरो बुबालाई देखें, र म निराश भएँ। तिनीहरूले मेरो बुबालाई किन ल्याए? उहाँले सधैँ मेरो आस्थाको विरोध गर्नुहुन्थ्यो, अब म प्रक्राउ परेपछि उहाँले मलाई कस्तो व्यवहार गर्नुहोला? मैले केही भन्‍नुभन्दा पहिले, मेरो बुबाले मेरो टाउकोमा हातले तीनपटक हिर्काउनुभयो। मलाई चक्‍कर आयो र तारा देखें। उहाँले कडा स्वरमा भन्‍नुभयो: “मैले तँलाई आस्था राख्‍न रोकेको थिएँ, तर तैँले जिद्दी गरिस्, र अहिले पक्राउ परेर, मेरो नाम माटोमा मिलाइस्! आफ्नो आस्थाको बारेमा सबै कुरा उनीहरूलाई बता। तैँले सबै कुरा स्विकारेपछि पुलिसले छोड्ने कुरा गरेको छ, तर यदि स्विकारिनस् भने भारी सजाय पाउनेछस्!” बुबाको बुढो अनुहार देखेर मुटुमा घोचेको महसुस भयो। उहाँ लगभग ८० वर्षको हुनुहुन्थ्यो, र उहाँको लागि प्रतिष्ठा सधैं सबभन्दा महत्त्वपूर्ण थियो। मलाई सजाय भए, उहाँले कसरी सहनुहुन्थ्यो? त्यसपछि अचानक उहाँले घुँडा टेक्‍नुभयो, र आँसु झार्दै भन्‍नुभयो, “जब तेरी आमाले यो कुरा थाहा पाई, ऊ बिरामी परी। ऊ ओछ्यानमा छे, स्लाइन पानी चढाइएको छ। तँलाई के थाहा छ उनीहरूलाई भन् र मसँग घर आइज!” ती सबथोक सामना गर्दा, मैले आफ्नो आँसु थाम्‍न सकिनँ। पुरातन समयदेखि, बच्‍चाहरूले मात्र आफ्ना आमाबाबुसामु घुँडा टेक्छन्, आमाबाबुले टेक्‍नुहुन्‍न। मेरा आमाबाबुले मलाई हुर्काउन कस्ता कठिनाइहरू सहनुभयो, मेरा छोराछोरी हुर्काउन कसरी मद्दत गर्नुभयो भनेर मैले सोचें। यस्तो बुढेसकालमा पनि मेरो बारेमा चिन्ता गर्नुपरेको थियो। म विश्‍वासी नभएको भए उहाँहरूले यस्तो पीडा र वेदना सामना गर्नुहुने थिएन। म उहाँहरूको ऋणी भएझैँ लाग्यो—र नमिठो लाग्यो। त्यसपछि, महसुस भयो, म सही अवस्थामा छैन। मैले तुरुन्तै प्रार्थना गरेँ, “परमेश्‍वर! यो अवस्था मेरो लागि पीडादायी छ। म कमजोर भएको छु। आमाबुवाप्रति ऋणी महसुस गर्छु। के गर्ने मलाई थाहा छैन। बिन्ती मलाई अन्तर्दृष्टि र मार्गदर्शन दिनुहोस् ताकि म तपाईंको इच्छा बुझ्न र बलियो हुन सकूँ।” प्रार्थनापछि, मैले तुरुन्तै परमेश्‍वरसामु के गर्ने सङ्कल्प गरेकी थिएँ भनेर सोचें—मैले विश्‍वासमा बलियो हुने, परमेश्‍वरलाई पछ्याउने, र सधैं उहाँलाई प्रेम गर्न खोज्‍ने प्रण गरेकी थिएँ। त्यही क्षण मेरो चेत खुल्यो। मैले परमेश्‍वरका वचनहरूबारे पनि सोचें: “के यो छोटो समयको लागि मानिसहरूले आफ्‍नो देहलाई पन्छाउन सक्दैनन्? मानिस र परमेश्‍वर बीचको प्रेमलाई के कुराले चिरा पार्न सक्छ? मानिस र परमेश्‍वर बीचको प्रेमलाई कसले छुटाउन सक्छ? के यो आमाबाबु, पति, दिदीबहिनी, पत्‍नी हुन् कि पीडादायी शोधन हो? के विवेकबाट आएका भावनाहरूले मानिसभित्रको परमेश्‍वरको स्वरूपलाई मेटाउन सक्छ? के एक-अर्काप्रतिको मानिसहरूको ऋणीपन र कार्यहरू तिनीहरू आफैले ल्याएको कुरा हो? के तिनलाई मानिसले समाधान गर्न सक्छ? कसले आफैलाई रक्षा गर्न सक्छ? के मानिसहरूले आफैले आफ्‍नो भरणपोषण गर्न सक्छन्? जीवनमा दह्रिला हुनेहरू को हुन्? को मलाई छोडेर आफै जिउन सक्छ?” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय २४ र २५)। परमेश्‍वरको वचनले मलाई आत्मनिन्दाले भरिदियो। यो सास पनि मलाई परमेश्‍वरले दिनुभएको हो, र परमेश्‍वरले नै मलाई बाँच्नको लागि चाहिने सबै कुरा प्रदान गर्नुहुन्छ। परमेश्‍वरले चुपचाप मेरो हेरचाह र सुरक्षा गर्नु नै म त्यो दिनसम्म बाँच्नुको एउटै कारण थियो। उहाँले मलाई उहाँसामु आउन र उहाँको मुक्ति स्विकार्न मार्गदर्शन दिनको लागि सबै कुरा मिलाउनुभयो। परमेश्‍वरको प्रेम कति महान छ! आमाबुबालाई चोट पुर्‍याउने डरले मैले परमेश्‍वरलाई धोका दिन सक्दिनथेँ। साथै, वहाँहरूको स्वास्थ्य परमेश्‍वरको हातमा थियो, र मैले गर्ने चिन्ता व्यर्थ थियो। कम्युनिष्ट पार्टीको दमनका कारण वहाँहरू दुःखी र पीडामा हुनुहुन्थ्यो। त्यो पार्टीको दुष्टता थाहा पाउनुभएको भए, उहाँहरूलाई आफ्नो इज्‍जत गएजस्तो लाग्दैनथ्यो, र शैतानले वहाँहरूलाई मूर्ख बनाउन सक्‍ने थिएन। यसरी सोच्दा मलाई त्यति दुख लागेन। मैले कसम खाएँ म जेलमा परे पनि मेरो गवाहीमा दृढ रहनेछु। मैले मेरो आँसु पुछें र बुवालाई उठ्न मद्दत गरें। त्यसपछि पाँच-छ जना पुलिस आएर मलाई घेरे। मैले तिनीहरूलाई भनें, “मलाई केही थाहा छैन।” एक जनाले मलाई हेरेर भन्यो, “तसँग पाँच मिनेट बाँकी छ।” मेरो बुवा धेरै रिसाउनुभयो। मलाई केहीपल्ट कुट्नुभयो, अनि घुँडा टेकेर भन्‍नुभयो, “यदि तँ बोलिनस् भने म नमरुन्जेल यहीं यसरी नै बसिरहनेछु! पार्टीले धार्मिक आस्थाको अनुमति दिँदैन, यसविरुद्ध जाने हिम्मत कसरी गरिस्? छिट्टो स्विकार्! त्यसपछि हामी घर जान सक्छौं।” तर त्यसपछि मैले बुझें कि यो त पुलिसको षड्यन्त्र हो। तिनीहरू मेरो बुबालाई मलाई जुडास बन्‍न र अरूलाई धोका दिन लगाउन दबाब दिन चाहन्थे। ती प्रहरी अत्यन्तै षडयन्त्रकारी हुन्छन्! मलाई रिस उठ्यो, आक्रोश जाग्यो। मैले बुबालाई उठ्न मद्दत गरें, र मसँग कुरा गर्न पाँच-छ जना पुलिसहरूले फेरि मलाई घेरे। मैले उनीहरूलाई हेरेँ, र शान्त भएर भनें: “मलाई केही थाहा छैन।” त्यतिकैमा बुबाको फोन बज्न थाल्यो, र वहाँले मलाई कुरा गर्न भन्‍नुभयो। मैले आमालाई फोनमा सुन्‍न सक्थें, उहाँ गाली गर्दै भन्दै हुनुहुन्थ्यो, “तैँले तिमीले मारेरै छोड्ने भइस्! सरकारले आस्थाको अनुमति दिँदैन, तर तँ जिद्दी गर्छस्। तैँले सरकारविरुद्ध जान सक्दैनस्! तँलाई के थाहा छ तिनीहरूलाई बता र घर आइज! तँ दोषी ठहरिइस् भने हामी के गर्ने? तेरो छोराको बिहे कसरी हुन्छ? हामी सबैको अपमान हुनेछ। हाम्रो बारेमा सोच्!” मैले रुँदै फोन काटें र मेरो बुबालाई बिस्तारै बाहिर निस्केको हेरेँ। जब म मेरो कोठरीमा फर्किएँ, मैले फेरि ओछ्यान परेकी मेरी बिरामी आमाबारे सोचें। उहाँलाई केही नराम्रो भए, मैले उहाँको आशको बनिवास पारेको हुन्थेँ। जति सोचेँ, त्यति नै नराम्रो लाग्यो। मैले आफ्नो आँसु थाम्‍न सकिनँ। त्यसैबेला महसुस भयो, मेरो स्‍नेह मेरो एक मात्र कमजोरी थियो। मैले आफूलाई परमेश्‍वरको प्रार्थनामा समर्पण गरेँ। उहाँलाई मलाई अडान लिन, र भावनामा आधारित भएर नबाँच्न मार्गदर्शन दिन आग्रह गरें। मैले परमेश्‍वरले भन्‍नुभएको कुरा सम्झेँ: “किन मानिसहरूलाई भावनाबाट आफूलाई अलग्याउन यति साह्रो गाह्रो हुन्छ? के त्यसो गरेर विवेकका मापदण्डलाई पार गर्न सकिन्छ? के विवेकले परमेश्‍वरको इच्छालाई पूरा गर्न सक्छ? के भावनाले मानिसहरूलाई प्रतिकूल परिस्थितिमा मद्दत गर्न सक्छ? परमेश्‍वरको नजरमा, भावना उहाँको शत्रु हो—के परमेश्‍वरका वचनहरूमा यो कुरा स्पष्टसँग बताइएको छैन र?” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय २८)। परमेश्‍वरको वचनले मेरो आँखा खोलिदियो। भावनाहरू परमेश्‍वरका शत्रु, अनि सत्य अभ्यासका सबैभन्दा ठूला बाधा हुन्। भावनामा बाँच्दा, हामी परमेश्‍वरबाट टाढा हुन्छौं र उहाँलाई धोका दिन्छौं। म आमाबाबुप्रतिका मेरो भावनाहरूमा अल्झिएकी थिएँ। मैले सोच्थें, सन्तानजस्तो व्यवहार नगर्नु भयानक अपराध हो, र त्यसले मलाई खराब छोरी बनाउँछ। मेरो पक्राउबाट उहाँहरू दुःखी र उदास हुनुभएको देख्दा मलाई उहाँहरूप्रति ऋणी महसुस भयो। मलाई हुर्काउन उहाँहरूले धेरै मेहनत गर्नुभएको थियो, तर मैले सो ऋण तिरिनँ, बरु उहाँहरूलाई मेरो निम्ति कष्ट भोगाएँजस्तो लाग्यो। मैले आमाबाबुको दयाबारे धेरै सोचें, तर बिर्सिएँ कि हामीलाई जीवन त परमेश्‍वरले दिनुहुन्छ। परमेश्‍वर मानव जीवनको स्रोत हुनुहुन्छ, र यो उहाँले दिनुभएको जीवनरूपी सास हो जसले मलाई आजसम्म जीवित राखेको छ। मसँग जे छ त्यो परमेश्‍वरको मार्गदर्शन र भरणपोषणको कारणले नै हो। परमेश्‍वरले हामीलाई बदलामा केही नमागी धेरै दिनुभएको छ। मानवजातिलाई मुक्ति दिनको लागि ठूलो अपमान र कम्युनिष्ट पार्टीको खेदो र दमन सहँदै आखिरी दिनहरूमा परमेश्‍वरले फेरि देहधारण गर्नुभएको छ। परमेश्‍वरले मानिसजातिको लागि सबथोक दिनुभएको छ—उहाँको प्रेम महान छ! हामीले आराधना र आज्ञापालन गर्नुपर्ने एकमात्र परमेश्‍वर उहाँ हो। मेरो आमाबुबाको हेरचाहले मेरो भौतिक जीवनमा सुधार गरेको हुन सक्छ, तर वहाँहरूले मलाई सत्य दिन सक्‍नुहुन्‍नथ्यो। वहाँहरूले मलाई शैतानको भ्रष्टताबाट बचाउन वा राम्रो गन्तव्य र परिणाम दिन सक्‍नुहुन्‍नथ्यो। यदि मैले आमाबाबुको इच्छाअनुसार परमेश्‍वर र अरूलाई धोका दिएँ भने म वहाँहरूको ऋणी त हुनेछैन, तर परमेश्‍वरबाट तिरस्कृत भई उहाँको मुक्ति सदाको लागि गुमाउनेछु। त्यही बेला मैले थाहा पाएँ शैतानले मलाई परीक्षामा पार्न आमाबाबुप्रतिको मेरो प्रेम प्रयोग गरिरहेको थियो, र अन्त्यमा मलाई परमेश्‍वरबाट टाढा गएर, उहाँलाई धोका दिन, मुक्तिको मौका गुमाउन र त्यससँगै नर्कमा गएर नष्ट हुन लगाउँदै थियो। म शैतानको चालमा फस्‍न सक्दिनथेँ। यसले मलाई पत्रुसको सम्झना गराउँछ, जो सिद्धान्तपरक जीवन जिउँथे, र आफ्ना आमाबाबुविरुद्ध अडान लिन्थे। उनी आफ्नो विश्‍वासमा बलियो थिए र तिनीहरूले उनलाई रोक्‍न खोजे पनि प्रभु येशूको पछि लागे। अन्त्यमा, परमेश्‍वरप्रतिको उनको प्रेमले सबथोकलाई जित्यो र उनले परमेश्‍वरको अनुमोदन प्राप्त गरे। यो मेरो लागि साँच्‍चै प्रेरणादायी छ!

पाँचौं दिन पुलिसले मलाई पढ्नको लागि तीनवटा पत्र ल्याइदियो, ती मेरी आमा, मेरी छोरी र मेरो छोराद्वारा लेखिएका थिए। मेरो छोराले लेखेको थियो: “आमा, सेनामा हुँदाका यी पछिल्ला केही वर्षहरू, म सम्पूर्ण परिवारको पुनर्मिलन पर्खिरहेको छु। मेरो लागि सरुवा भई घर आउन सजिलो थिएन, तर अब तपाईं पक्राउ पर्नभएको छ। तपाईंबिना घरमा, मलाई आकाश नै झरेको जस्तो महसुस हुन्छ। आमा, पुलिसलाई आफ्ना धार्मिक कुराहरू बताइदिनुहोस्! यदि तपाईं जेल जानुभयो भने, मेरो भविष्यको काम र विवाहमा असर पर्नेछ। तपाईंले आफ्नो बारेमा नसोचे पनि मेरो बारेमा सोच्नुपर्छ…।” पत्रमा त्यो कुरा पढ्दा, मैले आँसु थाम्‍न सकिनँ। यदि उसको भविष्य म जेल जाँदा बर्बाद हुन्थ्यो भने मैले उसलाई कसरी सामना गर्ने थाहै थिएन। उसले पक्‍कै मलाई घृणा गर्नेथ्यो। मलाई विश्‍वासको बाटो बाधैबाधाले भरिएको र कदम कदममा छनौट गर्दै हिँड्नुपर्ने रैछ जस्तो लाग्यो। मैले हृदयमा परमेश्‍वरलाई प्रार्थना गरें: “हे परमेश्‍वर, म साँच्‍चै पीडामा छु, र कमजोर महसुस गर्दै छु। बिन्ती, मेरो हृदयको हेरचाह गरेर मेरो विश्‍वास दह्रिलो पारिदिनुहोस्।” कोठरीमा फर्केपछि, एक सिस्टरले म कुन् अवस्थामा गुज्रिरहेकी छु भनी थाहा पाइन् र शैतानको चालमा नफस्‍नु भनी सम्झाइन्। त्यो मेरो लागि चेतावनी थियो। मैले शैतानले कसरी हरप्रकारका माध्यमहरू प्रयोग गर्दै हामीलाई प्रलोभन र धोकामा पारेर परमेश्‍वरलाई धोका दिन लगाउँछ भनेर सोचें। हामी अलि कम सावधान हुनेबित्तिकै शैतानको जालमा पर्न सक्छौं। हामीले शैतानका चालहरू स्पष्टसित देख्‍न, परमेश्‍वरको सुरक्षा प्राप्त गर्न, र दह्रिलो हुन परमेश्‍वरसामु निरन्तर हाम्रो हृदय शान्त राख्‍नुपर्छ, र उहाँलाई प्रार्थना र भरोसा गर्नुपर्छ। त्यो रात म सुत्‍न नसकी ओछ्यानमा पल्टिरहें, र चुपचाप परमेश्‍वरलाई प्रार्थना गरिरहें। उहाँका वचनहरूबाट मलाई यो कुरा याद आयो: “तँ यस संसारमा रुँदै आएको क्षणदेखि नै तैँले आफ्नो कर्तव्य पूरा गर्न थाल्छस्। परमेश्‍वरको योजना र उहाँको विधिको लागि तैँले आफ्नो भूमिका खेल्छस् र तैँले आफ्नो जीवन यात्रा सुरुआत गर्छस्। तेरो पृष्‍ठभूमि जस्तोसुकै होस् र तेरो अगाडि जस्तोसुकै यात्रा भए तापनि स्वर्गको व्यवस्थापन र प्रबन्धबाट कोही पनि उम्कन सक्दैन, अनि तिनीहरूको गन्तव्य आफ्नै वशमा हुँदैन, किनकि सबै थोकमाथि शासन गर्नुहुने उहाँ मात्र यस्तो कार्य गर्न सक्षम हुनुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। ठिक भन्‍नुभयो। हाम्रो सम्पूर्ण जीवनको लागि, हाम्रो नियति परमेश्‍वरले प्रबन्ध गर्नुभएको हुन्छ, र कसैले त्यसलाई बदल्न सक्दैन। मेरो छोराले भविष्यमा कस्तो जागिर खाने वा बिहे गर्ने हो, सो मैले नियन्त्रण गर्न सक्दिनथेँ। छोराछोरीको बारेमा जति विचार गरे पनि तिनीहरूको नियति बदल्न सक्दिनथेँ, र म जेल जान्छु वा जाँदिनँ, त्यो पनि परमेश्‍वरले नै निर्धारित गर्नुहुन्थ्यो। मैले चाहेकोले मात्रै त्यसबाट बाहिर निस्कन सक्दिनथेँ। मैले सबै कुरा परमेश्‍वरलाई जिम्‍मा दिएर उहाँको सार्वभौमिकता समर्पित हुनुपर्थ्यो। त्यसपछि, मैले परमेश्‍वरको वचनको अर्को खण्डबारे सोचें। “तैँले सत्यताको लागि कष्ट भोग्‍नैपर्छ, तैँले आफैलाई सत्यतामा समर्पित गर्नैपर्छ, तैँले सत्यताको लागि अपमान सहनैपर्छ र अझै बढी सत्यता प्राप्त गर्नको लागि तैँले अझै बढी कष्टमार्फत गुज्रनैपर्छ। तैँले गर्नुपर्ने कुरा यही हो। शान्तिपूर्ण पारिवारिक जीवनको खातिर तैँले सत्यतालाई फ्याँक्‍नु हुँदैन र क्षणिक सुखचैनको खातिर तैँले आफ्‍नो जीवनको प्रतिष्ठा र सत्यनिष्ठालाई गुमाउनु हुँदैन। तैँले जुन कुरा सुन्दर र असल छन् ती सबै कुराको खोजी गर्नुपर्छ, र तैँले जीवनमा अझै अर्थपूर्ण रहेको मार्गलाई पछ्याउनुपर्छ। यदि तैँले त्यस किसिमको अशिष्ट जीवन जिउँछस्‌ र कुनै पनि उद्देश्यहरूलाई पछ्याउँदैनस्‌ भने, के तैँले आफ्‍नो जीवनलाई खेर फाल्दैनस्‌ र? यस्तो जीवनबाट तैँले के प्राप्त गर्न सक्छस्? एउटा सत्यताको खातिर पनि तैँले देहका सबै सुखचैनहरूलाई त्याग्‍नुपर्छ, र थोरै सुखचैनको खातिर सारा सत्यतालाई फ्याँक्‍नु हुँदैन। यस किसिमका मानिसहरूसँग कुनै सत्यनिष्ठा वा प्रतिष्ठा हुँदैन; तिनीहरूको अस्तित्वको कुनै अर्थ हुँदैन!” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरको वचनले मलाई विश्‍वास र बल दियो। विश्‍वासीको रूपमा, परमेश्‍वरको अनुमोदन प्राप्त गर्ने एकमात्र तरिका सत्यको पछि लाग्‍नु र सृष्टि गरिएको प्राणीको रूपमा कर्तव्य निर्वाह गर्नु हो। त्यसलाई मात्र मूल्यवान्‌ जीवन मान्‍न सकिन्छ, र सत्य प्राप्त गर्न जति कष्ट खपे पनि त्यो लायकै हुन्छ। यदि मैले मेरो परिवारलाई सन्तुष्ट पार्न मेरा ब्रदरसिस्टर र मण्डलीलाई बेचें भने म परमेश्‍वरलाई धोका दिने जुडास हुनेछु। त्यो सबभन्दा ठूलो अपमान हुनेछ, र म यसको लागि परमेश्‍वरद्वारा श्रापित हुनेछु। सुखी परिवार र आरामदायी जीवनको साथमा पनि, यो रित्तो र अर्थहीन हुनेछ, र म जिउँदो लाशभन्दा बढी अरू केही हुनेछैन। यो सोचेर, मैले परमेश्‍वरलाई पछ्याउन अझ दृढ महसुस गरें। पुलिसहरूले जेसुकै रणनीति प्रयोग गरे पनि, म साक्षी दिँदै शैतानलाई लज्‍जित पार्नेवाला थिएँ!

छैटौं दिन पुलिसले मलाई मुख्य हलमा बोलायो, जहाँ मैले मेरो काका, मेरो श्रीमान्, र मेरा छोरा र छोरी देखेँ। मेरा बच्‍चाहरूले मलाई अँगालो हालेर रुँदै भने: “आमा, घर आउनुहोस्!” मेरो श्रीमान् रुँदै छेउमा उभिए। अनि मेरो काकाले रुँदै भन्‍नुभयो: “लिङमिन, पुलिसले भनेको छ, तिमीले केही जानकारी दिएलगत्तै घर आउन सक्छौ, र तिमीले जेल जानु पर्दैन। जेल गयौ भने तिम्रो छोराको भविष्य बर्बाद हुनेछ। परिवार ध्वस्त हुनेछ! मेरो कुरा सुन, र तिनीहरूसँग कुरा गर!” त्यतिबेला मेरो मन स्पष्ट थियो। मलाई थाहा थियो, मेरो परिवारको सल्लाहपछाडि शैतानको चाल थियो, र यदि मैले थोरै जानकारी दिएँ भने, पुलिसले मबाट अझै धेरै जानकारी लिन खोज्नेछ, र अरू धेरै जना पक्राउ पर्नेछन्। यो सोचेर मैले भने: “एक विश्‍वासीको रूपमा, म जीवनमा सही बाटो हिडिरहेकी छु। मैले कुनै गैरकानूनी काम गरेकी छैन, त्यसैले मसँग कबुल गर्नुपर्ने केही छैन। घर जानुहोस्।” मेरो कोठरीमा फर्किदै गर्दा, मैले मलाई पुलिसले प्रलोभनमा पार्न, मेरा ब्रदरसिस्टर र परमेश्‍वरलाई धोका दिन जबरजस्ती गर्न मेरा प्रियजनहरूलाई बारम्बार प्रयोग गरेको बारे सोचें। कम्युनिष्ट पार्टी कति नीच रहेछ! तिनीहरू परमेश्‍वरविरोधी राक्षस हुन्! त्यसपछि, एउटा अधिकारीले मलाई अफिसमा बोलायो र मुस्कुराउँदै भन्यो: “तेरो परिवारसँगको भ्रमण कस्तो रह्यो?” यस्तो नराम्रो बेलामा रमाइलो मानेको देखेर, मलाई एकदमै रिस उठ्यो, र मैले ती तीनवटा पत्र खल्तीबाट निकालेर च्यातेँ, र टेबुलमा फाल्दै भनेँ: “म एक विश्‍वासी र सोझो व्यक्ति हुँ। मैले केही खराब गरेकी छैन। किन उनीहरूलाई मलाई मनाउन लाउनु भयो? मैले कुन कानुन तोडेको छु?” त्यसपछि म सिधै बाहिर निस्केँ। प्रहरीको सोधपुछलाई शान्तपूर्वक सामना गर्न सक्‍नु परमेश्‍वरले दिनुभएको शक्तिले गर्दा नै थियो।

१४ औं दिन बिहान सार्वजनिक सुरक्षा ब्यूरो प्रमुखले मलाई कार्यालयमा बोलाए। ऊ पहिलेजस्तो उग्र थिएन, बरु चिन्तित भएको नाटक गर्दै उसले मलाई मेरो परिवारबारे सोध्यो। उसले मलाई मेरा ब्रदर-सिस्टरहरू बेच्न लोभ्याउन चिप्लो बोली प्रयोग गर्न खोज्यो। मैले शैतानको चालमा फस्‍नबाट जोगाउन बिन्ती गर्दै हृदयभित्रै परमेश्‍वरलाई प्रार्थना गरें। ब्यूरो प्रमुखले धेरै कुरा भन्यो। अन्त्यमा, मैले केही नबोलेको देखेर ऊ रिसायो र क्रूर भई चिच्यायो, “म सिधासिधा भन्छु। हामीले तेरो घरमा धेरै धार्मिक पुस्तकहरू भेट्टायौं, यो शहरको सबैभन्दा ठूलो केस हो। यदि बोलिनस् भने तँ जेल जान पक्‍का छ!” तर उसले जे भने पनि मैले चुपचाप परमेश्‍वरलाई प्रार्थना गरें र कसम खाएँ, म अरूको बारेमा कहिल्यै जानकारी दिनेछैन र मलाई जेल सजाय सुनाइए पनि परमेश्‍वरलाई धोका दिनेछैन। पन्ध्र दिनपछि, तिनीहरूले देखे कि तिनीहरूले मबाट केही पाउनेछैनन्, र मलाई घर फर्काइदिए। घर फर्केपछि पनि मेरो परिवारले मेरो विश्‍वासको विरोध गर्‍यो। मलाई थाहा थियो, यो सबै कम्युनिष्ट पार्टीको झुट र दमनको कारण हो। मैले प्रार्थना गरें र कसम खाएँ, जति नै कठिन भए पनि म अन्त्यसम्मै परमेश्‍वरलाई पछ्याउनेछु। त्यसपछि, “प्रेमिलो परमेश्‍वरको मार्गमा अगाडि बढ्दै” भजन दिमागमा आयो।

१  विश्‍वासको मार्ग कति कठिन होला भन्‍ने चिन्ता छैन, मेरो एउटै मिशन हो परमेश्‍वरको इच्छा पूरा गर्नु; भविष्यमा आशिष् पाउँछु वा दुर्भाग्य भोग्छु भन्‍ने कुराको म त्यति वास्ता गर्दिनँ। म त अहिले परमेश्‍वरलाई प्रेम गर्न दृढ़ छु, म अन्त्यसम्म विश्‍वासयोग्य हुनेछु। मेरो पछाडि जस्तोसुकै खतरा वा कठिनाइहरू लुकेका भए पनि, अनि म जस्तोसुकै अवस्थामा पुगे पनि, परमेश्‍वरको महिमाको दिनलाई स्वागत गर्न, उहाँका पाइला राम्ररी पछ्याउँछु, सधैँ अगाडि बढ्ने प्रयास गर्छु।

…………

—थुमालाई पछ्याउनुहोस् र नयाँ गीतहरू गाउनुहोस्

मैले त्यो भजन बारम्बार गाएँ, र एकदमै उत्प्रेरित महसुस गरें। मलाई थाहा थियो, विश्‍वासको बाटोमा सधैं कम्युनिस्ट पार्टीको दमन हुनेछ, र म सायद फेरि गिरफ्तार हुनेछु वा भविष्यमा सजाय पनि भोग्‍न सक्छु। तर म पक्‍का थिएँ, यो नै साँचो बाटो हो, र म अन्त्यसम्मै परमेश्‍वरलाई पछ्याउन तयार थिएँ। केही समय, मैले अरू कुनै मण्डलीको सदस्यहरूसँग सम्पर्क गर्न वा मण्डली जीवन बिताउन सकिनँ। त्यसैले, मैले परमेश्‍वरका वचनहरू खाएँ र पिएँ, घरैमा बसी आफूलाई सत्यले सुसज्‍जित गरें, र परिवारसँग सुसमाचार बाँडे। मेरो श्रीमान् र छोरी विश्‍वासी भए। हामी भेला हुन्थ्यौँ, र परिवारको रूपमा परमेश्‍वरका वचनहरू खान्थ्यौँ र पिउँथ्यौँ। एक वर्षपछि, म ब्रदर-सिस्टरहरूसँग फेरि सम्पर्कमा आएँ, र कर्तव्य निभाउन थालेँ। म परमेश्‍वरप्रति साँच्‍चै कृतज्ञ भएँ।

यो पुरै समय, कम्युनिष्ट पार्टीको दमन र गिरफ्तारी र मेरो परिवारको आक्रमणबाट पार पाउन मलाई परमेश्‍वरका वचनहरूको अन्तर्दृष्टि र मार्गदर्शनले कदमकदममा सहयोग गर्‍यो। मेरो अगाडिको बाटो जति कठिन नै किन नहोस, म अन्त्यसम्मै परमेश्‍वरसँगै जानेछु।


५३. मेरो कर्तव्यले मेरो स्वार्थीपनलाई खुलासा गर्‍यो

रोक्साना, ताइवान

म दुई वर्षभन्दा बढी समयदेखि भिडियोको कामको सुपरिवेक्षक रहँदै आएको छु। केही समयअघि, कामको आवश्यकताले गर्दा हाम्रो समूहलाई दुईवटा साना समूहमा विभाजित गरियो। सिस्टर लेला एउटा समूहको जिम्मेवारीमा हुनुहुन्थ्यो, र म अर्को समूहको जिम्मेवारीमा थिएँ। सिस्टर लेलाले यो कामको सुपरिवेक्षण गर्न भर्खरै सुरु गर्नुभएको भए तापनि, उहाँले भिडियो उत्पादनमा सधैँ महत्त्वपूर्ण सुझावहरू प्रस्तुत गर्नुहुन्थ्यो, र उहाँले प्रायः दाजुभाइ-दिदीबहिनीहरूलाई संयुक्त रूपमा कामको समीक्षा गर्न र प्राविधिक सीपहरू सिक्न अगुवाइ गर्नुहुन्थ्यो। म त्योदेखि त्यति खुसी थिइनँ, र सोचेँ, “यही गतिमा त उनीहरूले पक्कै छिटो प्रगति गर्नेछन् र चाँडै नै मेरो समूहलाई उनीहरूको भन्दा कमजोर भनेर तुलना गरिनेछ।” ममाथि सङ्कटको भावना छायो, र मैले हरेक भिडियोमा राम्रो काम गर्नैपर्छ भनेर आफूलाई सम्झाएँ ताकि लेला र उनको समूहभन्दा पछि नपरियोस्। त्यतिबेला, हामी एउटा भिडियो बनाउँदै थियौँ जुन प्राविधिक रूपमा चुनौतीपूर्ण थियो, र म अन्य दाजुभाइ-दिदीबहिनीहरूसँग मिलेर सम्बन्धित सीपहरू नजिकबाट अध्ययन गर्दै थिएँ। हामीले कठिनाइहरूको सामना गर्दा, म परमेश्‍वरलाई प्रार्थना गर्थेँ र सबैसँग मिलेर समाधान खोज्थेँ। धेरै कडा परिश्रमपछि भिडियो पूरा भयो, र त्यो हेर्ने दाजुभाइ-दिदीबहिनीहरूले यो राम्रो बनेको छ भने। यो सन्तोषजनक थियो किनकि यसले म चानचुने मान्छे होइन, र लेला र उनको समूहभन्दा बढी सक्षम छु भन्‍ने देखायो। मैले त्यो भिडियो अन्य समूहका दाजुभाइ-दिदीबहिनीहरूलाई पठाएँ, र केही दिनपछि उनीहरूले भिडियो निकै जीवन्त देखिएको छ भन्दै जवाफ दिए र मैले आफ्नो प्राविधिक सीप कसरी सुधारेँ भनेर सोधे। यो सुनेर म असाध्यै खुसी भएँ र मनमनै सोचेँ, “अब दाजुभाइ-दिदीबहिनीहरू सबैले मैले के गर्न सक्छु भनेर देखेका छन्, उनीहरूले पक्कै पनि मलाई उच्च आदर गर्नेछन् र मेरो प्रशंसा गर्नेछन्।” मैले त्यसपछिका हरेक भिडियोलाई अत्यन्त लगनशीलताका साथ सम्हाल्ने प्रतिज्ञा गरेँ।

त्यसपछि, लेला र उनको समूहले एउटा भिडियो बनाउँदा केही कठिनाइहरूको सामना गरिरहेका थिए, र उनीहरूले मैले ती समाधान गर्न मद्दत गरूँ भन्‍ने चाहेका थिए। मैले मनमनै सोचेँ, “यो भिडियो तिम्रो जिम्मेवारी हो। यदि मैले यी समस्याहरू समाधान गर्न समय खर्चें भने, मैले यसको श्रेय पाउनेछैन र यसले मेरो आफ्नै कामलाई पनि रोक्नेछ। तिमीहरूको समस्या समाधान गर्न सहयोग गर्नुभन्दा बरु म आफै जिम्मेवार भएको भिडियोमा धेरै मेहनत गर्नु राम्रो।” त्यसैले, मैले उनीहरूलाई सहयोग नगर्ने निर्णय गरेँ। पछि, जब लेलाले अझै समाधान पाउन सकिनन्, उनी फेरि मकहाँ आइन्। उनले तिनीहरूले विभिन्न उपायहरू अपनाएर हेरे पनि सफल नभएको भनेर भनिन्, र विगतमा यस्ता कठिनाइहरू मैले कसरी सम्हालेकी थिएँ भनेर सोधिन्। मैले सोचेँ, “यदि मैले तिम्रो समूहको समस्यामा समय खर्चें र तिमीहरूले मभन्दा राम्रो काम गर्‍यौ भने, सबैले तिमीले भर्खरै अगुवाको काम सुरु गरेकी भए पनि मभन्दा राम्रो काम गर्छौ भनी सोच्नेछैनन् र? म त कति असक्षम देखिनेछु!” यो कुरा मनमा राखेर, मैले झारा टार्ने किसिमले उनलाई भनेँ कि यसमा मैले गर्न सक्ने केही छैन। लेलासँग फर्किएर कठिनाइहरूबारे थप जाँचबुझ गरिरहनुबाहेक अरू विकल्प थिएन। त्यसपछि उनले भिडियोको एउटा नमुना समूह च्याटमा पठाइन् ताकि हामीले त्यसमा कुनै समस्या छ कि छैन भनेर जाँच्न सकौँ। मैले प्रतिक्रिया दिने योजना बनाएकी थिइनँ, किनकि मलाई भिडियो हेर्नु मेरो समयको बर्बादी हो भन्‍ने लागेको थियो। तर साथसाथै यदि मैले त्यो हेरिनँ भने, दाजुभाइ-दिदीबहिनीहरूले म कामको निरीक्षणमा लापरवाह र समूह अगुवाका रूपमा गैरजिम्मेवार छु भनी भन्लान् भन्‍ने चिन्ता पनि मलाई थियो, त्यसैले, मैले अनिच्छापूर्वक फाइल खोलेँ र भिडियो हेरेँ। मैले धेरै ठाउँमा समस्याहरू पाएँ, तर मैले तीबारे ध्यान दिएर सोचिनँ। त्यसपछि लेलाले त्यो भिडियो अगुवालाई पठाइन्, जसले धेरै समस्याहरू औँल्याउनुभयो, त्यसैले उनीहरूको भिडियो पुनः काम बनाएर सुधार्नुपर्‍यो। फलस्वरूप कामको प्रगतिमा ढिलाइ भयो। पछि, जब अगुवा मसँग कामको समीक्षा गर्न आउनुभयो, उहाँले मेरा समस्याहरू औँल्याउनुभयो र भन्नुभयो, “जब हामी मण्डलीमा आफ्नो कर्तव्य निर्वाह गर्छौँ, हामी काम त बाँड्छौँ, तर यसको मतलब यो होइन कि हामी एकअर्काबाट स्वतन्त्र भएर काम गर्छौँ। तिमी समूह अगुवा हौ, त्यसैले तिमीले धेरै बोझ उठाउनुपर्छ। लेलाले भर्खरै समूह अगुवाका रूपमा अभ्यास गर्न थालेकी छिन्, त्यसैले तिमीले उनले र उनको समूहले बनाउने भिडियोहरूलाई अझ नजिकबाट जाँच्नुपर्छ, ताकि केही समस्याहरू समयमै समाधान गर्न सकियोस्।” त्यसपछि मैले महसुस गरेँ कि यो ढिलाइको जिम्मेवारीबाट म पन्छिन सक्दिनँ, किनकि यो सबै मेरो अत्यधिक स्वार्थीपन, केवल आफ्नै काममा ध्यान दिनु र लेलासँग सहकार्य गर्न अस्वीकार गर्नुको कारणले भएको थियो। यद्यपि, मैले यस विषयमा गहिरो गरी चिन्तन गरिनँ। त्यसपछि जबजब म भिडियो बनाउँथेँ, मेरो सोचाइ अस्पष्ट हुन्थ्यो, र मलाई झुम्म र अलमलिएको महसुस हुन्थ्यो। मैले दाजुभाइ-दिदीबहिनीहरूको कर्तव्यमा रहेका समस्याहरू पत्ता लगाउन सकिनँ, र प्रार्थना गर्दा के भन्‍ने समेत मलाई थाहा हुँदैनथ्यो। मैले आफू सही स्थितिमा नभएको, र परमेश्‍वरले आफ्नो मुहार मबाट लुकाउनुभएको कुरा बुझेँ। त्यसैले, म परमेश्‍वरको सामुन्ने खोज्दै र प्रार्थना गर्दै आएँ, र उहाँलाई मलाई आफूलाई बुझ्नतर्फ डोऱ्याउनुहोस् भनी अनुरोध गरेँ।

एक रात, सुत्नुअघि, मैले आफ्नो हालैको प्रस्तुतिबारे चिन्तन गरेँ। मैले कसरी परमेश्‍वरले आफ्नो कर्तव्य निर्वाह गर्दा आफ्नै कामको मात्र वास्ता गर्ने ख्रीष्टविरोधीहरूलाई खुलासा गर्नुहुन्छ भन्‍नेबारे सोचेँ। मैले परमेश्‍वरका वचनहरूको यो खण्ड भेट्टाएँ: “ख्रीष्टविरोधीहरूसित कुनै विवेक, समझ वा मानवता हुँदैन। तिनीहरू लाज पचाउने मात्र हुँदैनन्, त्यसमाथि तिनीहरूसित अर्को पहिचान पनि हुन्छ: तिनीहरू असामान्य रूपले स्वार्थी र नीच हुन्छन्। तिनीहरूको ‘स्वार्थीपन र नीचता’ को शाब्दिक अर्थ बुझ्न त्यति गाह्रो छैन: तिनीहरूले आफ्नो हितबाहेकका सबै कुराप्रति आँखा चिम्लन्छन्। आफ्ना हितहरूसित सम्बन्धित जुनसुकै कुरामा तिनीहरूको पूरा ध्यान जान्छ र तिनीहरूले यसका लागि दुःख भोग्नेछन्, मूल्य चुकाउनेछन्, तिनीहरूले आफैलाई त्यसमा तल्लीन बनाउनेछन् र आफूलाई त्यसमा समर्पित गर्नेछन्। तिनीहरूको हितसित सम्बन्धित नभएको कुनै पनि थोकप्रति तिनीहरूले आफ्ना आँखा बन्द गर्छन् र त्यसमा कुनै ध्यान दिँदैनन्; अरूले आफूलाई जस्तो मन लाग्यो त्यसै गर्न सक्छन्—कुनै व्यक्तिले बाधा वा अवरोध पुर्‍याइरहेको भए पनि ख्रीष्टविरोधीहरू त्यसलाई वास्ता गर्दैनन् र तिनीहरूलाई यो कुराको सरोकार तिनीहरूसित हुँदैन भन्‍ने लाग्छ। व्यावहारिक रूपमा भन्‍नुपर्दा तिनीहरूले आफ्नै काममा ध्यान दिन्छन्। तर यस किसिमको व्यक्ति नीच, तुच्छ र घिनलाग्दो हुन्छ भन्दा अझै सटीक हुन्छ; हामी तिनीहरूलाई ‘स्वार्थी र नीच’ को रूपमा परिभाषित गर्दछौँ। ख्रीष्टविरोधीहरूको स्वार्थीपन र नीचता कसरी प्रकट हुन्छ? आफ्नो प्रतिष्ठा वा इज्‍जतमा फाइदा पुर्‍याउने कुनै पनि कुरामा तिनीहरूले गर्नुपर्ने वा भन्‍नुपर्ने कुराहरू गर्न वा भन्‍नलाई जोड गर्छन् र तिनीहरूले स्वेच्छिक रूपमा कष्ट सहन्छन्। तर परमेश्‍वरको घरले बन्दोबस्त गरेको काम वा परमेश्‍वरका चुनिएका मानिसहरूको जीवन वृद्धिमा फाइदा पुर्‍याउने कामको हकमा तिनीहरूले यसलाई पूर्ण रूपमा बेवास्ता गर्छन्। दुष्ट मानिसहरूले बाधा र अवरोध गर्दा र हरप्रकारको दुष्ट काम गर्दा, त्यसरी मण्डलीको काममा गम्भीर असर पुर्‍याउँदा पनि तिनीहरू उदासीन र निस्फिक्री रहन्छन्, मानौं तिनीहरूसँग त्यसको केही सम्बन्ध नै छैन। अनि यदि कसैले थाहा पाएर कुनै दुष्ट व्यक्तिका दुष्ट कार्यहरूबारे उजुरी गऱ्यो भने तिनीहरूले केही देखेको छैन भन्दै अनभिज्ञ भएको बहाना गर्छन्। … तिनीहरूले चाहे जुनै कार्यको जिम्मा लिए पनि ख्रीष्टविरोधीहरू परमेश्‍वरको घरका हितहरूबारे कहिल्यै केही पनि सोच्दैनन्। तिनीहरू आफ्ना हितहरू प्रभावित होलान् कि भन्‍ने मात्र सोच्छन्, तिनीहरू आफ्नो अगाडि भएको र आफूलाई फाइदा गर्ने थोरै कामको बारेमा मात्र सोच्छन्। तिनीहरूका लागि मण्डलीको प्राथमिक काम आफ्नो फुर्सदको समयमा गर्ने काम मात्र हुन्छ। तिनीहरूले यसलाई कुनै गम्भीरतासाथ लिँदैनन्। तिनीहरू उक्साइएमा मात्र काम गर्छन्, आफूलाई मनपर्ने काम मात्र गर्छन् र आफ्नो हैसियत र शक्ति कायम राख्नको निम्ति मात्र काम गर्छन्। तिनीहरूको नजरमा परमेश्‍वरको घरद्वारा प्रबन्ध गरिएको कुनै पनि काम, सुसमाचार प्रचार गर्ने काम र परमेश्‍वरका चुनिएका जनहरूको जीवन प्रवेशको कुनै महत्त्व हुँदैन। अरू मानिसहरूलाई तिनीहरूको काममा जस्तोसुकै कठिनाइहरू भए पनि तिनीहरूले जुनै समस्या पहिचान गरे पनि वा तिनीहरूलाई जुनै समस्याको उजुरी दिए पनि, तिनीहरूका कुराहरू जति नै इमानदार भए पनि, ख्रीष्टविरोधीहरूले त्यसमा ध्यान दिँदैनन्, तिनीहरू संलग्न हुँदैनन्, मानौं तिनीहरूसित यसको कुनै सम्बन्ध छैन। मण्डलीको काममा जति ठूला समस्याहरू उत्पन्‍न भइरहेका भए पनि तिनीहरू बिलकुलै उदासीन हुन्छन्। तिनीहरूसामु नै कुनै समस्या हुँदा पनि तिनीहरू झारा टार्न मात्र त्यसको सम्बोधन गर्छन्। जब तिनीहरूलाई सीधै माथिबाट काट-छाँट गरिन्छ र समस्या समाधान गर्ने आदेश दिइन्छ तब मात्र तिनीहरू मन नलागी-नलागी थोरै वास्तविक काम गर्छन् र माथिकालाई देखाउनका लागि दिनेछन्; त्यसलगत्तै तिनीहरू आफ्नै काममा लागिरहन्छन्। मण्डलीको काम, अझ विस्तृत सन्दर्भका महत्त्वपूर्ण कामकुराका सम्बन्धमा, तिनीहरू यी कुराहरूमा रुचि देखाउँदैनन् र तिनलाई बेवास्ता गर्छन्। तिनीहरू आफूले थाहा पाएका समस्याहरूलाई पनि बेवास्ता गर्छन्, त्यस्ता समस्याहरूको बारेमा सोध्दा तिनीहरूले झारा टार्ने जबाफ दिन्छन् वा तिनीहरू अनिर्णित हुन्छन् र मन नलागी नलागी त्यसलाई सम्बोधन गर्छन्। यो स्वार्थीपन र नीचताको अभिव्यक्ति हो, होइन र? यति मात्र होइन ख्रीष्टविरोधीहरूले जुनै कर्तव्य निभाइरहेका भए पनि त्यसले तिनीहरूलाई चर्चामा ल्याउन मदत गर्नेछ कि गर्नेछैन भन्‍ने मात्र सोच्छन्; त्यसले तिनीहरूको प्रतिष्ठा बढाउनेछ भने तिनीहरू यो कसरी गर्ने, कसरी पूरा गर्ने भनी तरिका सिक्न आफ्नो दिमाग खियाउँछन्; यसले तिनीहरूलाई अलग राख्छ कि राख्दैन भन्‍ने कुराको मात्र तिनीहरू वास्ता गर्छन्। तिनीहरूले चाहे जे गरे वा सोचे पनि तिनीहरू आफ्नै ख्याति, लाभ र हैसियतको मात्र चिन्ता गरिरहेका हुन्छन्। तिनीहरूले जुनसुकै कर्तव्य निभाइरहेका भए पनि तिनीहरू को उच्च वा नीच छ, कसले जित्छ र को हार्छ, कसको ठूलो प्रतिष्ठा छ भन्‍ने कुरामा मात्र प्रतिस्पर्धा गर्छन्। तिनीहरू कति जना मानिसले तिनीहरूलाई आराधना गर्छन् र आदरका साथ हेर्छन्, कति जनाले तिनीहरूको आज्ञा पालन गर्छन् र तिनीहरूका कति जना अनुयायीहरू छन् भन्‍ने कुराको मात्र वास्ता गर्छन्। तिनीहरू कहिल्यै सत्यताको सङ्गति गर्दैनन् वा वास्तविक समस्याहरू समाधान गर्दैनन्। तिनीहरू आफ्नो कर्तव्य निभाउँदा कसरी सिद्धान्त अनुसार काम गर्ने भनेर कहिल्यै विचार गर्दैनन्, न त तिनीहरू बफादार भएका छन् कि छैनन्, तिनीहरूले आफ्ना जिम्मेवारीहरू पूरा गरेका छन् कि छैनन्, तिनीहरूका काममा कतै विचलन र चुक भएका छन् कि, वा कुनै समस्याहरू छन् कि भन्‍नेबारेमा चिन्तन नै गर्छन्, तिनीहरू परमेश्‍वरको घरले मागेको कुरा र परमेश्‍वरका अभिप्रायहरू के-के हुन् भन्‍नेबारे त झन सोच्दैनन्। तिनीहरूले यी कुराहरूमा अलिकति पनि ध्यान दिँदैनन्। तिनीहरूले केवल आफ्नो टाउको सीधा पारेर प्रसिद्धि, लाभ र हैसियतका लागि आफ्नै महत्त्वाकाङ्क्षा र चाहनाहरू पूरा गर्नका लागि मात्र काम गर्छन्। यो स्वार्थीपन र नीचताको अभिव्यक्ति हो, होइन र? यसले तिनीहरूको हृदय तिनीहरूका आफ्नै महत्त्वाकाङ्क्षा, चाहना र अर्थहीन मागहरूले भरिएको छ भन्‍ने प्रमाणित गर्छ; तिनीहरूले जे गर्छन् ती सबै तिनीहरूका महत्त्वाकाङ्क्षा र चाहनाहरूद्वारा सञ्चालित हुन्छन्। तिनीहरूले चाहे जे नै गरे पनि त्यसको प्रेरणा र स्रोत तिनीहरूको आफ्नै महत्त्वाकाङ्क्षा, चाहना र अर्थहीन मागहरू हुन्। यो स्वार्थीपन र नीचताको ठेट प्रकटीकरण हो” (वचन, खण्ड ४। ख्रीष्टविरोधीहरूको खुलासा। परिशिष्ट चार: ख्रीष्टविरोधीहरूको चरित्र र तिनीहरूको स्वभाव सारको सारांश (भाग एक))। परमेश्‍वरले ख्रीष्टविरोधीहरू अत्यन्तै स्वार्थी भएको खुलासा गर्नुहुन्छ। आफ्ना स्वार्थसँग सम्बन्धित मामिलाहरूमा, वा उनीहरूलाई अरूभन्दा अब्बल देखाउन दिने मामिलाहरूमा, उनीहरू लगनशीलताका साथ र खुसीसाथ काम गर्छन्, चाहे उनीहरूले जतिसुकै मूल्य चुकाउनुपरोस् वा जतिसुकै दुःख भोग्नुपरोस्। तर, यदि कुनै कुरा उनीहरूको स्वार्थसँग सम्बन्धित छैन भने, उनीहरू त्यसलाई बेवास्ता गर्छन्। यस्तो अवस्थामा, अरूले जतिसुकै कठिनाइ भोगिरहेका भए तापनि वा मण्डलीको काममा जतिसुकै ठूलो नोक्सान भए तापनि, उनीहरू त्यसमा ध्यान दिन इच्छुक हुँदैनन्। उनीहरूले गर्ने हरेक कुरा आफ्नो व्यक्तिगत प्रतिष्ठा र हैसियतका लागि हुन्छ, र उनीहरूले मण्डलीको हितलाई पटक्कै विचार गर्दैनन्। तब मैले महसुस गरेँ, मैले पनि यस्तै व्यवहार गर्दै आइरहेकी थिएँ। हाम्रो समूह दुई भागमा विभाजित गरिएपछि, मैले देखेँ कि लेलाले द्रुत प्रगति गरिरहेकी थिइन् र आफ्नो कर्तव्यमा बोझ बोकेकी थिइन्। उनले मलाई उछिन्नेछिन् भन्‍ने डर लाग्यो, त्यसैले जब उनले कठिनाइहरूको सामना गरिन् र मसँग मद्दत माग्न आइन्, म उनलाई सहयोग गर्न इच्छुक भइनँ। मलाई यो मेरा प्राथमिक जिम्मेवारीहरूमा पर्दैन र त्यसो गर्दा मेरो समय र ऊर्जा खर्च हुनेछ भन्‍ने लाग्यो। त्यति मात्र होइन, भिडियो राम्रो बने तापनि, मेरो कडा परिश्रम कसैले देख्नेछैन— बरु, अरूले लेला भर्खरै समूह अगुवाका रूपमा अभ्यास गर्न थालेकी भए पनि उनी मेरै स्तरकी छिन् भन्‍ने सोच्नेछन्। यस्तो अवस्थामा, म आफूलाई देखाउन सक्ने थिइनँ। त्यसपछि, जब लेलाले मलाई उनीहरूको भिडियो जाँच गर्न र सुझाव दिन भनिन्, मैले वास्ता गरिनँ। म त्यो हेर्न समय र प्रयास खर्च गर्न चाहन्नथेँ। अन्ततः, मैले त्यो हेरें—तर केवल झारा टार्नका लागि, अनिच्छापूर्वक, किनकि मलाई अरूले गैरजिम्मेवार भन्लान् कि भन्‍ने चिन्ता थियो। यसै कारणले, धेरै समस्याहरू भएको त्यो भिडियो पुनः बनाउनुपर्‍यो। यदि मैले थोरै मात्र बढी प्रयास गरेकी भए, मैले ती समस्याहरू पहिले नै पत्ता लगाएर सुधार्न सक्नेथिएँ। तर, म अत्यन्तै स्वार्थी भएकीले र केवल आफ्नै स्वार्थका बारेमा सोचेकीले, मण्डलीको काममा ढिलाइ भयो। यो सोचेर मलाई धेरै दोषी महसुस भयो। मण्डलीले मलाई समूह अगुवा बनाएको थियो, त्यसैले मैले आफ्नो जिम्मेवारी पूरा गर्नुपर्थ्यो र दाजुभाइ-दिदीबहिनीहरूले आफ्नो कर्तव्यमा सामना गर्ने विभिन्न कठिनाइ र समस्याहरू समाधान गर्नमा ध्यान दिनुपर्थ्यो। तर मैले परमेश्‍वरको अभिप्रायलाई पटक्कै वास्ता गरिनँ। म केवल आफू जिम्मेवार भएका भिडियोहरू राम्रोसँग बनेका छन् कि छैनन्, र मैले धेरै मानिसहरूको प्रशंसा पाउन सक्छु कि भन्‍ने कुराको मात्र वास्ता गर्थेँ। जब लेलाले कठिनाइहरूको सामना गरिन्, मसँग ती कसरी समाधान गर्ने भन्‍नेबारे केही विचारहरू स्पष्ट रूपमा थिए, तर मैले पटक्कै सहयोग गरिनँ। मैले त झन् द्वेषसाथ सोचेँ, “उनीहरूले केही कठिनाइहरूको सामना गर्नु राम्रो भयो। यदि उनीहरूको परिणाम कमजोर भयो भने, यसले मलाई अझ राम्रो देखाउनेछ। दाजुभाइ-दिदीबहिनीहरूले सोच्नेछन् कि म हाम्रो समूहको मेरुदण्ड हुँ, र उनीहरू मविना केही गर्न सक्दैनन्।” मैले सोच्ने र व्यवहार गर्ने तरिका साँच्चै घृणित थियो! पछि कामको समीक्षा गर्दा, मैले केही दिदीबहिनीहरूले यसो भनेको सुनेँ: “यो भिडियो त्यति राम्रोसँग बनेको छैन, र मलाई यसबारे केही नकारात्मक महसुस भइरहेको छ। मलाई लाग्छ, यो कर्तव्यका लागि मेरो क्षमता पर्याप्त छैन।” यो सुनेर म निराश भएँ, र मैले आफू कति स्वार्थी रहेछु भनी महसुस गरेको कुरालाई यसले झनै बलियो बनायो। मैले केवल आफ्नो प्रतिष्ठा र हैसियतको वास्ता गरेकी थिएँ। मलाई राम्ररी थाहा थियो कि उनीहरूले भर्खरै अभ्यास गर्न थालेका थिए, र उनीहरूलाई सहयोग र सहकार्यको आवश्यकता थियो। तर म अलिकति पनि प्रेम नदेखाई चुपचाप बसिरहेँ। जति धेरै सोचेँ, उति नै आफूमा मानवताको कमी भएको महसुस गरेँ। मैले यस्तो घृणित र तुच्छ काम कसरी गर्न सकेँ?

एउटा सङ्गतिको दौरान, मैले एक जना ब्रदरले आफ्नो अनुभवमा सङ्गति गरेको सुनेँ र त्यसबाट मैले साँच्चै लाभ पाएँ। उनको सङ्गतिमा परमेश्‍वरका वचनहरूको एउटा खण्ड थियो जसले ममाथि गहिरो छाप छोड्यो। परमेश्‍वरका वचनहरूले भन्छन्: “कुन मापदण्डअनुसार व्यक्तिका कार्य र व्यवहारहरू असल वा खराब हुन् भनी निर्धारित गरिन्छ? यो उसका विचार, प्रकटीकरण, र व्यवहारहरूमा ऊसँग सत्यता अभ्यास गर्ने र सत्यता वास्तविकता जिउने गवाही छ कि छैन भन्‍ने आधारमा गरिन्छ। यदि तँसँग यो वास्तविकता छैन वा तँ यसअनुसार जिउँदैनस् भने, तँ निस्सन्देह नै एक दुष्कर्मी होस्। दुष्कर्मीहरूलाई परमेश्‍वरले कसरी लिनुहुन्छ? परमेश्‍वरको नजरमा, तेरा विचार र बाहिरी कार्यहरूले उहाँको साक्षी दिँदैनन्, न त ती कुराहरूले शैतानलाई लज्जित वा पराजित नै गर्छन्; बरु, ती कुराहरूले त उहाँमाथि नै लज्‍जा ल्याउँछन्, र तैँले उहाँमाथि निम्त्याएको अपमानका दागहरूले नै ती कुराहरू भरिएका हुन्छन्। तैँले परमेश्‍वरको गवाही दिइरहेको हुँदैनस्, आफैलाई परमेश्‍वरको लागि अर्पित गरिरहेको पनि हुँदैनस्, न त परमेश्‍वरप्रतिको आफ्नो जिम्मेवारी र दायित्वहरू नै पूरा गरिरहेको हुन्छस्; बरु, आफ्नै लागि काम गरिरहेको हुन्छस्। यो ‘तेरो आफ्नै लागि’ भन्‍ने वाक्यांशको अर्थ के हो? ठ्याक्‍कै भन्दा, यसको अर्थ हो, शैतानको लागि। त्यसकारण, आखिरमा, परमेश्‍वरले भन्नुहुनेछ, ‘दुष्ट काम गर्ने तिमीहरू मबाट दूर होओ।’ परमेश्‍वरको नजरमा, तेरा कार्यहरू असल कर्म हुनेछैनन्, ती कार्यहरूलाई दुष्कर्म मानिनेछ। ती कार्यलाई परमेश्‍वरद्वारा स्वीकृति नदिइने मात्र होइन—बरु दोषीसमेत ठहराइनेछ। परमेश्‍वरमाथिको त्यस्तो विश्‍वास भएको व्यक्तिले के पाउने आशा लिएको हुन्छ? के त्यस्तो विश्‍वास अन्तिममा शून्य हुनेछैन र?” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरूबाट मैले बुझेँ, परमेश्‍वरले कुनै व्यक्तिले कति वटा कर्तव्य पूरा गर्‍यो वा अरूबाट कति प्रशंसा पायो भन्‍ने कुरालाई हेर्नुहुन्न। बरु, उहाँले आफ्नो कर्तव्य पूरा गर्ने क्रममा कुनै व्यक्तिको मनको सोचाइ, उसको हाउभाउ र कार्यमा सत्यता अभ्यास गरेको गवाही छ कि छैन भनी हेर्नुहुन्छ। परमेश्‍वरले कुनै व्यक्तिले गरेका कामहरू असल छन् कि दुष्ट भनी यसरी नै निर्णय गर्नुहुन्छ। परमेश्‍वरले मानिसहरूको हृदय छ्यानबिन गर्नुहुन्छ। यदि कुनै व्यक्तिले परमेश्‍वरका लागि गवाही दिने र परमेश्‍वरलाई सन्तुष्ट पार्ने नियतविना आफ्नो कर्तव्य पूरा गरिरहेको छ, बरु आफ्नै स्वार्थको रक्षा गर्न मण्डलीको कामलाई हानि गर्छ भने, त्यस व्यक्तिले जति नै मोल चुकाए तापनि, परमेश्‍वरको नजरमा ऊ दुष्टता नै गरिरहेको हुन्छ। मलाई सधैँ लागेको थियो, मैले आफ्नो कर्तव्य निकै लगनशील र जिम्मेवार भएर पूरा गरेकी छु, म त्यति खराब त छैन। तर, अहिले परमेश्‍वरका वचनहरूको प्रकाशमा आफ्नै बानीबेहोराबारे मनन गर्दा, मैले देखेँ, मैले आफ्नो जिम्मामा परेको काममा सक्दो प्रयास गरेकी भए तापनि, र होसियारी अपनाएकी भए तापनि, तर यसको पछाडि त दाजुभाइ-दिदीबहिनीहरूको हृदयमा ठाउँ ओगट्ने, मानिसहरूले मलाई समूहको खम्बा अनि म नभई नहुने मान्छे ठानून् भन्‍ने लुकेको नियत पो रहेछ। लेलाले कठिनाइहरूको सामना गरिरहँदा र उनले काममा प्रगति गर्न नसक्दा पनि, मलाई अलिकति पनि चिन्ता लागेन। बरु, उनी अप्ठ्यारोमा परेको देखेर म खुसी नै थिएँ, किनकि मलाई लाग्थ्यो, यसले पो मलाई अलग देखिन मद्दत गर्नेछ! यस्तो घृणित अभिप्रायले आफ्नो कर्तव्य पूरा गर्दा, म दुष्टता गरिरहेकी थिएँ र परमेश्‍वरद्वारा निन्दित भएकी थिएँ। यदि मैले पश्चात्ताप गरिनँ भने, मैले धेरै काम गरे तापनि र ठूलो मूल्य चुकाए तापनि अन्ततः म परमेश्‍वरद्वारा हटाइने थिएँ। यो सोचेर मलाई डर लाग्यो र आफू ठूलो खतरामा परेको महसुस भयो। तब मैले परमेश्‍वरलाई प्रार्थना गरेँ, र अठोट गरेँ कि म अबदेखि आफ्नो भ्रष्ट स्वभावअनुसार जिउनेछैन, अनि भविष्यमा फेरि यस्तै कुरा आइपरेमा, मैले समग्र रूपमा मण्डलीको कामलाई ख्याल गर्नुपर्छ र मण्डलीको हितको रक्षा गर्नुपर्छ।

त्यसपछि, मैले परमेश्‍वरका वचनहरूमा अभ्यास गर्ने बाटो भेट्टाएँ। परमेश्‍वर भन्‍नुहुन्छ: “आफ्‍नो कर्तव्य निभाउनेहरू सबैको हकमा भन्दा, सत्यतासम्‍बन्धी तिनीहरूको बुझाइ जति गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल किसिमको अभ्यास भनेको सबै कुरामा परमेश्‍वरको घरको हितबारे विचार गर्नु, र आफ्ना स्वार्थी इच्‍छाहरू, व्यक्तिगत अभिप्राय, मनसाय, गर्व, र हैसियत त्याग्‍नु हो। परमेश्‍वरको घरका हितहरूलाई पहिलो प्राथमिकता दे—व्यक्तिले कम्तीमा पनि यतिचाहिँ गर्नैपर्छ। यदि कर्तव्य निभाउने व्यक्तिले यति पनि गर्न सक्दैन भने, उसले आफ्नो कर्तव्य निभाइरहेको छ भनेर कसरी भन्न सकिन्छ र? त्यो त आफ्नो कर्तव्य निभाएको कुरै भएन। तैँले सर्वप्रथम परमेश्‍वरको घरको हितबारे सोच्नुपर्छ, परमेश्‍वरका अभिप्रायको ख्याल राख्‍नुपर्छ, अनि मण्डलीको कामको बारेमा सोच्नुपर्छ। यी कुराहरूलाई नै सबैभन्दा सुरुमा र पहिलो प्राथमिकतामा राख्; त्यसपछि मात्र तैँले तेरो हैसियतको स्थिरता वा अरूले तँलाई कसरी लिन्छन् सोबारे सोच्न सक्छस्। जब यसलाई तिमीहरूले यी दुई चरणहरूमा विभाजन गर्छौ र केही सम्झौता गर्छौ, तब के तिमीहरूले यो अलि सहज भएको महसुस गर्दैनौ र? यदि तैँले केही समयसम्‍म यसरी अभ्यास गरिस् भने, तैँले परमेश्‍वरलाई सन्तुष्ट पार्न त्यति गाह्रो छैन रहेछ भन्‍ने महसुस गर्नेछस्। तर त्योभन्दा पनि बढी, तँ आफ्ना जिम्मेवारीहरू पूरा गर्न, आफ्ना दायित्वहरू र कर्तव्यहरू निभाउन, अनि आफ्ना स्वार्थी चाहना, आशय र अभिप्रायहरू पन्छाउन सक्षम हुनुपर्नेछ; तैँले परमेश्‍वरका अभिप्रायको ख्याल गर्नुपर्नेछ, र तैँले परमेश्‍वरको घरको हित, मण्डलीको काम र तैँले निभाउनुपर्ने कर्तव्यलाई सबैभन्दा अगाडि राख्‍नुपर्नेछ। तैँले केही समय यस्तो अनुभव गरिसकेपछि, यो नै आफूलाई व्यवहारमा ढाल्ने राम्रो शैली हो भन्‍ने कुरा महसुस गर्नेछस्। यो सोझो हिसाबले र इमानदार तरिकाले जिउनु हो, र तुच्छ र निकृष्ठ व्यक्ति बन्‍नु होइन; यो त घृणित, तुच्छ, र बेकामे बन्नुको साटो न्यायसंगत रूपले र सम्मानपूर्वक जिउनु हो। व्यक्तिले यही शैलीमा व्यवहार गर्नुपर्छ र उसले जिउनुपर्ने स्वरूप यही हो भन्‍ने तैँले महसुस गर्नेछस्। तेरा आफ्नै स्वार्थहरू सन्तुष्ट पार्ने तेरो चाहना क्रमिक रूपमा कम हुँदै जानेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरूबाट मैले देखेँ, आफ्नो कर्तव्य राम्रोसँग पूरा गर्नका लागि, व्यक्तिले आफ्ना व्यक्तिगत नियत, मनसाय, इज्जत र हैसियतलाई पन्छाउनैपर्छ, अनि सधैँ मण्डलीको हितलाई पहिलो स्थान दिनुपर्छ। यसपछि मैले सचेत रूपमा परमेश्‍वरका मागअनुसार आफ्नो कर्तव्य पूरा गरेँ, र स्वार्थी अनि घृणित हुन र केवल आफ्नै ख्याति र हैसियतको मात्र विचार गर्न छोडेँ। एक पटक, लेलाले भिडियो बनाउँदा कठिनाइको सामना गरिन् र यो कसरी समाधान गर्ने भनेर मैले हेरिदिनुपर्‍यो भन्‍ने चाहन्थिन्। म अलि हिचकिचाइरहेकी थिएँ, अनि मनमनै सोचेँ, “मैले आफ्नै हातको भिडियो त अझै सिध्याएकी छैन। उनको समस्या समाधान गर्न मद्दत गर्दा कतै मेरो कामको प्रगतिमा पो असर गर्ने हो कि? मैले समयमा सिध्याउन सकिनँ भने, अरूले ‘समूह अगुवा भएर पनि प्रभावकारी नभएकी’ पो भन्लान् कि?” मैले आफू फेरि आफ्नो भ्रष्ट स्वभावअनुसार जिइरहेकी छु भन्‍ने बुझेँ। मैले परमेश्‍वरसँग गरेको सङ्कल्प सम्झेँ—कि मैले समग्रमा मण्डलीको कामलाई ख्याल गर्नेछु र आफ्नै काममा मात्र ध्यान दिनेछैनँ—र मैले परमेश्‍वरलाई प्रार्थना गरेँ, अनि देहको विरूद्ध विद्रोह गर्न, आफ्ना हितहरूलाई पन्छाउन र लगनसाथ लेलालाई मदत गर्न इच्छुक भएँ। मैले ध्यानपूर्वक भिडियो हेरेँ, समस्याहरू टिपोट गरेँ, त्यसपछि लेला र उनको समूहलाई स्थलगत मार्गदर्शन दिन गएँ। लेलाले भनिन् कि मेरो सङ्गतिले उनको लागि बाटो खोलिदियो, र मेरो हृदयमा शान्त महसुस भयो। सुरुमा मैले सोचेकी थिएँ कि उनीहरूलाई मदत गर्दा मेरो काम रोकिनेछ, तर अन्ततः अलिकति पनि ढिलाइ भएन। हाम्रा दुवै समूहका लागि, काम पहिलेभन्दा अझ बढी प्रभावकारी रूपमा अघि बढ्यो र एक महिनाभित्र सफलतापूर्वक सम्पन्न भयो। यसपछि, दाजुभाइ-दिदीबहिनीहरूले आफ्ना कठिनाइहरूमा मसँग मदत माग्दा, मैले उप्रान्त अस्वीकार गरिनँ। बरु, मैले आफ्नो क्षमताले भ्याएसम्म उनीहरूलाई मदत गरेँ। मैले कामकुराहरू जाँच्न र सुझावहरू दिन अलि बढी समय र मेहनत लगाइरहेकी भए पनि, यसरी अभ्यास गर्दा मेरो मन शान्त हुन्थ्यो।

पछि मैले केही आत्मचिन्तन गरेँ, अनि मेरो आफ्नै हितको कुरा आउँदा, म किन त्यति मन लगाउँथेँ, तर मेरो हितको कुरा नआउँदा, म किन असहयोग गर्थेँ भनी आफैलाई सोधेँ। यो समस्याको खास सार के थियो? मैले परमेश्‍वरका केही वचनहरू देखेँ: “कतिपय मानिसहरू आफ्‍नै अभिमान र गौरवको रक्षा गर्न, र आफ्‍नो ख्याति र हैसियत कायम राख्न जति नै मूल्य परे पनि खुसीसाथ अरूलाई सहयोग गर्छन् र आफ्‍ना मित्रहरूका लागि त्याग गर्छन्। तर जब तिनीहरूले परमेश्‍वरको घरका हित, सत्यता, र न्यायको रक्षा गर्नुपर्ने हुन्छ, तब तिनीहरूका त्यस्ता असल अभिप्रायहरू हराउँछन्, ती पूर्ण रूपमा हराएका हुन्छन्। सत्यता अभ्यास गर्नुपर्ने बेला तिनीहरूले बिलकुलै अभ्यास गर्दैनन्। के भइरहेको छ? तिनीहरूले आफ्नो मर्यादा र गौरवको रक्षा गर्न, कुनै पनि मूल्य चुकाउनेछन् र जुनसुकै कष्ट सहनेछन्। तर जब तिनीहरूले वास्तविक काम गर्नुपर्ने र व्यावहारिक मामिलाहरू सम्हाल्नुपर्ने हुन्छ, अनि मण्डलीको काम र सकारात्मक कुराहरूको रक्षा गर्नुपर्छ, अनि परमेश्‍वरका चुनिएका मानिसहरूको रक्षा र भरणपोषण गर्नुपर्छ, तब किन तिनीहरूसँग मूल्य चुकाउने र कुनै कष्ट सहने सामर्थ्य हुँदैन? यो अकल्‍पनीय कुरा हो। वास्तवमा, तिनीहरूमा सत्यतादेखि वितृष्ण हुने एक प्रकारको स्वभाव हुन्छ। म किन तिनीहरूको स्वभाव सत्यतादेखि वितृष्ण हुने किसिमको छ भन्छु? किनभने, जब कुनै कुरामा परमेश्‍वरको गवाही दिने, सत्यता अभ्यास गर्ने, परमेश्‍वरका चुनिएका मानिसहरूको रक्षा गर्ने, शैतानका षड्यन्त्रहरूविरुद्ध लडाइ गर्ने, वा मण्डलीको कामको रक्षा गर्ने कार्य समावेश हुन्छ, तब तिनीहरू भाग्छन् र लुक्छन्, र उचित उचित मामिलाहरूलाई ध्यान दिँदैनन्। तिनीहरूको कष्ट सहने बहादुरी र भावना खै त? तिनीहरूले यी कुराहरू कहाँ लागू गर्छन्? यो सजिलै देख्न सकिन्छ। कसैले तिनीहरूलाई स्वार्थी र नीच हुनु हुँदैन, आफ्नै बचाउ गर्नु हुँदैन र तिनीहरूले परमेश्‍वरको घरको कामको सुरक्षा गर्नुपर्छ भनी हप्काए पनि, तिनीहरू मतलबै गर्दैनन्। तिनीहरू मनमनै यसो भन्छन्, ‘म ती कामहरू गर्दिनँ, र तिनको मसँग कुनै सरोकार छैन। मेरो ख्याति, लाभ र हैसियतको खोजीमा त्यस्तो व्यवहारले मलाई के नै राम्रो गर्ला र?’ तिनीहरू सत्यता पछ्याउने व्यक्ति होइनन्। तिनीहरू ख्याति, लाभ र हैसियत खोज्न मात्र मन पराउँछन्, र तिनीहरू परमेश्‍वरले तिनीहरूलाई सुम्पनुभएको काम बिलकुलै गर्दैनन्। त्यसैले, जब तिनीहरूले मण्डलीको काम गर्नुपर्ने हुन्छ, तिनीहरू खुरुक्क भाग्ने विकल्प रोज्छन्। यसको मतलब के हो भने, तिनीहरू हृदयदेखि नै सकारात्मक कुराहरू मन पराउँदैनन्, र सत्यताप्रति कुनै रुचि राख्दैनन्। यो सत्यतादेखि वितृष्ण हुने कुराको प्रस्ट प्रकटीकरण हो। सत्यतालाई प्रेम गर्ने र सत्यताको वास्तविकता भएकाहरू मात्रै परमेश्‍वरको घरको काम र चुनिएका मानिसहरूलाई आवश्यक पर्दा अघि आउन सक्छन्, तिनीहरू मात्रै साहससाथ र कर्तव्यनिष्ठ भई परमेश्‍वरको गवाही दिन र सत्यता सङ्गति गर्न खडा हुन सक्छन्, र यसरी परमेश्‍वरका चुनिएका मानिसहरूलाई सही मार्गमा डोर्‍याउन र परमेश्‍वरको काममा समर्पण हासिल गर्न सक्षम तुल्याउन सक्छन्। यो मात्रै जिम्‍मेवारीको मनोवृत्ति र परमेश्‍वरका अभिप्रायको ख्याल गर्नुको एउटा प्रकटीकरण हो। यदि तिमीहरूमा यस्तो मनोवृत्ति छैन, र तिमीहरूले काम-कुरा सम्‍हाल्दा लापरवाही मात्रै गर्छौ, अनि ‘म मेरो आफ्‍नै कर्तव्यको दायराका कुराहरू गर्नेछु, तर अरू कुनै कुराको बारेमा मलाई केही मतलब छैन। यदि तिमीले मलाई केही कुराको बारेमा सोध्यौ भने, म तिमीलाई उत्तर दिनेछु—यदि म राम्रो मनस्थितिमा छु भने मात्रै त्यसो गर्नेछु। अन्यथा, त्यसो गर्नेछैन। मेरो मनोवृत्ति यही हो’ भनेर सोच्छौ भने, यो एक प्रकारको भ्रष्ट स्वभाव हो, होइन र? आफ्‍नै हैसियत, ख्याति, र गौरवलाई मात्रै रक्षा गर्नु, अनि आफ्‍नै चासोहरूसँग सम्‍बन्धित कुराहरूको मात्रै रक्षा गर्नु—के यो धर्मी अभियानलाई रक्षा गर्नु हो र? के त्यो परमेश्‍वरको घरका हितहरूको रक्षा गर्नु हो? यी तुच्छ, स्वार्थी अभिप्रायहरूपछाडि सत्यताप्रति वितृष्ण हुने स्वभाव हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “जब परमेश्‍वर मानिसहरू कमजोर क्षमताका छन्, तिनीहरूमा केही कमजोरी छन्, र भ्रष्ट स्वभावहरू वा उहाँको विरोध गर्ने सार छ भन्‍ने देख्नुहुन्छ, तब उहाँ तिनीहरूलाई घिनाउनुहुन्‍न, र आफूबाट टाढा राख्नुहुन्‍न। परमेश्‍वरको अभिप्राय त्यो होइन, र त्यो मानिसप्रति उहाँको मनोवृत्ति होइन। परमेश्‍वर कमजोर क्षमता भएका मानिसहरूलाई घृणा गर्नुहुन्‍न, उहाँ तिनीहरूको मूर्खतालाई घृणा गर्नुहुन्‍न, र उहाँ तिनीहरूमा भ्रष्ट स्वभाव छ भन्‍ने कुरालाई घृणा गर्नुहुन्‍न। परमेश्‍वरले मानिसहरूमा भएको कुन कुरालाई सबैभन्दा घृणा गर्नुहुन्छ? तिनीहरूमा सत्यताप्रति अरुचि हुनुलाई। यदि तँमा सत्यताप्रति अरुचि छ भने, त्यो कुराले मात्रै परमेश्‍वर तँसित कहिल्यै प्रसन्‍न हुनुहुनेछैन। यो ध्रूव सत्य हो। यदि तँमा सत्यताप्रति अरुचि छ, तँ सत्यतालाई प्रेम गर्दैनस्, सत्यताप्रति तेरो मनोवृत्ति वास्ता नगर्ने, तिरस्कारपूर्ण, र अहङ्कारी छ, वा प्रतिघाती, प्रतिरोधी, र इन्कार गर्ने खालको समेत छ—यदि तँ यस्तो व्यवहार गर्छस् भने, परमेश्‍वर तँलाई असाध्यै घृणा गर्नुहुन्छ, र तँ मरेतुल्य हुन्छस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्रोसँग पूरा गर्नका लागि, सत्यता बुझ्‍नु नै सबैभन्दा महत्त्वपूर्ण हुन्छ)। परमेश्‍वरका वचनहरूबाट मैले के देखेँ भने, सत्यतालाई प्रेम नगर्ने वा मण्डलीको हितलाई रक्षा नगर्ने, सधैँ आफ्नो व्यक्तिगत प्रतिष्ठा र हैसियतको रक्षा गर्ने, अनि जुन कामले आफ्नो स्वार्थ पूरा हुन्छ र आफूलाई अब्बल देखाउन सकिन्छ, त्यही काम सजिलै गर्ने, जबकि आफूलाई फाइदा नहुने कुरालाई चाहिँ बेवास्ता र इन्कार गर्नेहरू सत्यताप्रति वितृष्ण हुने शैतानी स्वभावका मानिसहरू हुन्। यस प्रकारको व्यक्ति आफ्नो स्वार्थसँग सम्बन्धित मामिलाहरूमा जतिसुकै लगनशील भए तापनि, जतिसुकै मूल्य चुकाए तापनि वा उसको कामको नतिजा जतिसुकै प्रभावशाली भए तापनि, उसको अभिप्राय सधैँ आफ्नो ख्याति र हैसियतको आवश्यकता पूरा गर्नु नै हुन्छ। जब मण्डलीको हितको कुरा आउँछ, तिनीहरूले सत्यता के हो भन्‍ने स्पष्टसित जानेका भए तापनि त्यसलाई अभ्यास गर्दैनन्, र तिनीहरूले मण्डलीको कामको अलिकति पनि रक्षा गर्दैनन्। मनन गरेपछि, मैले बुझेँ कि मैले आफ्नो कर्तव्य यसरी नै पूरा गरिरहेकी रहेछु। जबसम्म म अरूभन्दा अब्बल देखिन र राम्रो देखिन सक्थेँ, तबसम्म म मेहनत गर्न र मोल चुकाउन तयार थिएँ। कठिनाइमा पर्दा पनि म अविचलित रहन्थेँ, र राम्रो नतिजा निकाल्न आफूलाई पूर्ण रूपमा खटाउँथेँ। तर जब मैले काम राम्रोसँग गर्दा पनि आफू अब्बल नदेखिने वा व्यक्तिगत रूपमा कुनै फाइदा नहुने देख्थेँ, म वास्तै गर्दिनथेँ। मण्डलीको काममा नोक्सान भइरहेको देख्दा पनि म चिन्तित हुँदिनथिएँ। मैले सत्यताप्रति वितृष्ण हुने शैतानी स्वभाव प्रकाश गरिरहेकी थिएँ! मेरो आस्थाका यतिका वर्षहरू र मैले पढेका परमेश्‍वरका यति धेरै वचनहरूबाट, मलाई धर्मसिद्धान्ततः यो कुरा थाहा थियो कि एक सृजित प्राणीक रूपमा मैले आफ्नो हृदय, मन र शक्तिले आफ्नो कर्तव्य पूरा गर्नुपर्छ, अनि सधैँ मण्डलीको हितलाई पहिलो स्थानमा राख्नुपर्छ। म परमेश्‍वरलाई घरीघरी प्रार्थना गर्थेँ, म उहाँको प्रेम चुक्ता गर्न आफ्नो क्षमताले भ्याएसम्म आफ्नो कर्तव्य पूरा गर्नेछु भनेर भनेँ। तर जब मैले वास्तविक परिस्थितिको सामना गरेँ, मैले मण्डलीको हितको रक्षा गर्नुको सट्टा आफ्ना स्वार्थी चाहनाहरू पूरा गर्न रोजेँ। मैले सधैँ आफ्नो ख्याति र हैसियतलाई मण्डलीको हितभन्दा अगाडि राखेकी थिएँ। म कत्ति दुष्ट रहेछु! यदि मैले सत्यताप्रति वितृष्ण हुने मेरो शैतानी स्वभावलाई निराकरण गरिनँ भने, मैले जतिसुकै वर्ष परमेश्‍वरमा विश्‍वास गरिरहे तापनि, मैले आफ्नो जीवन स्वभावमा कहिल्यै परिवर्तन हासिल गर्ने थिइनँ, मुक्ति पाउने कुरा त परै जाओस्। यो सोचेर, मैले मेरो यो स्वभाव कति घातक थियो भन्‍ने बुझेँ। मैले परमेश्‍वरसँग यो भ्रष्ट स्वभावको बन्धनबाट मुक्त हुन मार्गदर्शन माग्दै उहाँलाई प्रार्थना गरेँ।

केही बेरपछि, मैले परमेश्‍वरका वचनहरूको अर्को खण्ड पढेँ: “परमेश्‍वरको घरमा सत्यता पछ्याउने मानिसहरू परमेश्‍वरसामु एकतामा हुन्छन्, विभाजित हुँदैनन्, र उनीहरूको एउटै साझा लक्ष्य हुन्छ, र त्यो हो: आफ्नो कर्तव्य पूरा गर्नु, आफूलाई आइपरेको काम गर्नु, सत्यता सिद्धान्तहरूअनुसार काम गर्नु, परमेश्‍वरले माग गर्नुभएअनुसार काम गर्नु, र परमेश्‍वरका अभिप्रायहरू पूरा गर्नु। यदि तेरा उद्देश्यहरू यसका खातिर होइनन्, बरु तेरा आफ्नै खातिर हुन्, तेरा आफ्नै स्वार्थी कामनाहरू पूरा गर्नका खातिर हुन् भने, यो भ्रष्ट शैतानी स्वभावको प्रकटीकरण हो। परमेश्‍वरको घरमा, व्यक्तिको कर्तव्य सत्यता सिद्धान्तअनुसार गरिन्छ। गैरविश्‍वासीहरूका कार्यहरू उनीहरूका शैतानी स्वभावहरूद्वारा नियन्त्रित हुन्छन्। यी दुई अति फरक मार्गहरू हुन्। गैरविश्‍वासीहरूले आफ्नै षड्यन्त्र पालेका हुन्छन्, प्रत्येकसँग आफ्नै उद्देश्य र योजनाहरू हुन्छन्, अनि प्रत्येक व्यक्ति आफ्नै स्वार्थका लागि जिउँछ। यसरी उनीहरू आफ्नै फाइदाको लागि सङ्घर्ष गर्छन्, र आफूले पाएको एक इन्च छोड्न पनि इच्छुक हुँदैनन्। उनीहरू विभाजित, र तितरबितर अवस्थामा हुन्छन्, किनकि उनीहरूको साझा लक्ष्य हुँदैन। उनीहरूले जे गर्छन् त्यसपछाडि रहेको अभिप्राय र प्रकृति एउटै हुन्छ—उनीहरू सबै आफ्नै लागि कार्य गर्छन्। यसमा, सत्यले शासन गर्दैन, शैतानको भ्रष्ट स्वभावसँग पूर्ण शक्ति र प्रभुत्व हुन्छ। उनीहरू आफ्नो भ्रष्ट शैतानी स्वभावद्वारा नियन्त्रित हुन्छन्, र यसमा उनीहरूको केही जोर चल्दैन र यसकारण उनीहरू पापमा झन्झन् गहिरो गरी डुब्छन्। परमेश्‍वरको घरमा, यदि तिमीहरूका कार्यहरूको सिद्धान्त, तरिका, प्रेरणा, र सुरुवाती बिन्दु गैरविश्‍वासीहरूका भन्दा फरक हुँदैनन् भने, यदि तिमीहरूलाई भ्रष्ट शैतानी स्वभावले खेलाउँछ, नियन्त्रण गर्छ र गोटीझैँ चलाउँछ भने र यदि तिमीहरूका कार्यहरूका सुरुवाती बिन्दु तिमीहरूका आफ्नै स्वार्थहरू, प्रतिष्ठा, घमन्ड र हैसियत हुन्छन् भने, तिमीहरूले गरेका कर्तव्य गैरविश्‍वासीहरूका कार्यहरूभन्दा फरक हुँदैनन्। यदि तिमीहरू सत्यता पछ्याउँछौ भने, तिमीहरूले काम गर्ने तौरतरिका बदल्नुपर्छ। तिमीहरूले आफ्नो हित, व्यक्तिगत अभिप्राय र इच्छाहरू त्याग्नुपर्छ। तिमीहरूले काम गर्दा सर्वप्रथम सबैले मिलेर सत्यता सङ्गति गर्नुपर्छ, अनि आफूहरूमाझ कामको बाँडफाँट गर्नुभन्दा पहिले परमेश्‍वरका अभिप्राय र मापदण्ड बुझ्नुपर्छ, र यसो गर्दा को कुन कुरामा राम्रो छ र कुन कुरामा कमजोर छ भनेर विचार पुर्‍याउनुपर्छ। तिमीहरूले आफूले गर्न सक्ने काम लिनुपर्छ र आफ्नो कर्तव्यमा दृढतापूर्वक लाग्नुपर्छ। कुनै कुराको लागि पनि झगडा वा खोसाखोस गर्ने गर्नु हुँदैन। तिमीहरूले मिलजुल र सहनशील हुन सिक्नुपर्छ। यदि कसैले भर्खरै कर्तव्य निर्वाह गर्न थालेको छ वा कुनै क्षेत्रको लागि चाहिने सीपहरू भर्खरै सिकेको छ, तर कति कामहरू गर्न सक्दैन भने, तैँले उसलाई दबाब दिनु हुँदैन। तैँले उसलाई अलिक सजिलो हुने काम दिनुपर्छ। यसले उसलाई आफ्नो कर्तव्य निर्वाह गर्दा नतिजाहरू हासिल गर्न सजिलो बनाउँछ। सहनशील, धैर्यवान्‌ र सिद्धान्तनिष्ठ हुनु भनेको यही हो। यो सामान्य मानवतामा हुनुपर्ने एउटा पक्ष हो; यो मानिसहरूका लागि परमेश्‍वरले आवश्यक गर्नुभएको, अनि मानिसहरूले अभ्यास गर्नैपर्ने कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मलाई यो कुरा बुझायो कि गैरविश्‍वासीहरूले काम गर्ने तरिकाको तुलनामा मण्डलीमा कर्तव्य पूरा गर्नु कति फरक छ। गैरविश्‍वासीहरूको संसारमा, मानिसहरू संसारसँग व्यवहार गर्ने शैतानी दर्शनहरूअनुसार अन्तरक्रिया गर्छन् जस्तै, “जुन कुराले आफूलाई असर गर्दैन, त्यसका लागि टाउको दुखाउनु हुँदैन,” र “सबैले आफ्‍नै आँगन बढार्छ; अर्काको छानोमा फोहोर भए के मतलब” जस्ता। तिनीहरू केवल आफ्नै हित र आफ्नो बढुवा हुन्छ कि हुँदैन र धन कमाउन सकिन्छ कि सकिन्न भन्‍ने कुराको मात्र ख्याल गर्छन्। अरूको कठिनाइप्रति कसैले कुनै चासो वा चिन्ता देखाउँदैन। आफ्नो कर्तव्यमा मैले गरेको व्यवहारलाई ख्याल गर्दा, मैले त ठ्याक्कै गैरविश्‍वासीले जस्तै पो कार्य गरिरहेकी रहेछु भन्‍ने बुझेँ। लेलाले भर्खरै अभ्यास गर्न थालेकी र आफ्नो कर्तव्यमा कठिनाइ भोगिरहेकी छिन् भन्‍ने तथ्य मलाई राम्ररी थाहा थियो, तर मलाई ढिलाइ हुने र उनीबाट उछिनिने डर थियो, त्यसैले म मदत गर्न अनिच्छुक थिएँ। फलस्वरूप, भिडियो फेरि बनाउँदा काममा ढिलाइ मात्र भएन, म त परमेश्‍वरद्वारा घृणित, आफ्नो भ्रष्ट स्वभाव पनि बाँचिरहेकी थिएँ, र मैले आफ्नो कर्तव्यमा उहाँको मार्गदर्शन पाएकी थिइनँ। यसले मलाई यो कुरा देखायो कि परमेश्‍वरको स्वभाव धर्मी छ, र परमेश्‍वरले हाम्रो भित्री हृदयसम्म छ्यानबिन गर्नुहुन्छ, हामीले आफ्नो कर्तव्य पूरा गर्दा हाम्रा स्वार्थी नियतहरू परमेश्‍वरले छर्लङ्गै देख्‍नुहुन्छ, अनि यदि हामीले आफ्नो कर्तव्यमा गलत नियत राख्यौँ भने पवित्र आत्माको काम पाउनछैनौँ। परमेश्‍वरका वचनहरूबाट मैले यो पनि बुझ्न पाएँ कि, मण्डलीमा हामीले कर्तव्य पूरा गरिरहेका हुन्छौँ, आफ्ना व्यक्तिगत मामिलाहरू सम्हालिरहेका हुँदैनौँ, अनि हामीले भ्रष्ट स्वभावमा अआधारित भएर आफ्नो व्यक्तिगत उद्यम चलाउन सक्दैनौँ। जेसुकै भए पनि, हामीले सत्यता अभ्यास गर्नुपर्छ र मण्डलीको हितका लागि खडा हुनुपर्छ, र मण्डलीको कामलाई सहज रूपमा अघि बढाउन दाजुभाइ-दिदीबहिनीहरूलाई पारस्परिक रूपमा मदत र समर्थन गर्नुपर्छ। मैले परमेश्‍वरका यति धेरै वचनहरूको मलजल र भरणपोषण पाएकी थिएँ, र मण्डलीले मलाई यति लामो समयसम्म संवर्धन गरेको थियो। यदि म अझै पनि आफ्नै लागि षड्यन्त्र रचिरहेकी, आफ्ना स्वार्थी चाहनाहरू पूरा गरिरहेकी थिएँ र परमेश्‍वरको प्रेम चुक्ता गर्नका लागि आफ्नो कर्तव्य राम्रोसँग पूरा गर्न सक्दिनँ थिएँ भने, म साँच्चै नै विवेक्राहित थिएँ र परमेश्‍वरले मलाई दिनुभएका सबै कुराका लागि अयोग्य थिएँ, परमेश्‍वरको सामुन्ने जिउन लायक त झन् थिइनँ। यो कुरा महसुस गर्दा मलाई साह्रै पछुतो लाग्यो। मैले आफ्नो कर्तव्यलाई त्यसरी लिनुहुँदैनथ्यो, र जतिसक्दो चाँडो आफूलाई सुधार्नुपर्थ्यो। भविष्यमा कुनै समस्या सम्हाल्दा, त्यो मण्डलीको काम हो भने, त्यो मेरो जिम्माको होस् वा नहोस्, अथवा त्यसले मलाई राम्रो देखाओस् वा नदेखाओस्, मैले त्यसलाई कायम राख्नैपर्छ र आफ्नो जिम्मेवारी पूरा गर्नैपर्छ। यसपछि, जबजब दाजुभाइ-दिदीबहिनीहरूले कठिनाइहरूको सामना गर्थे र मेरो मदत चाहिन्थ्यो, मैले फेरि कहिल्यै इन्कार गरिनँ, र मैले सारांश गरेका केही राम्रा मार्गहरू उनीहरूलाई बताउन सक्ने भएँ। यसरी आफ्नो कर्तव्य पूरा गर्दा, मेरो मन ढुक्क र शान्त भयो।


५४. धरातलीय रहनुले शान्ति मिल्छ

मैले सन् २०१७ देखि मण्डलीमा नयाँ विश्वासीहरूलाई मलजल गर्ने काम थाल्दा, सक्दो छिटो काममा दक्ष बनूँ भनेर सबै सम्बन्धित सत्यता सिद्धान्त बढेर ज्ञान हासिल गर्न मलाई हतारो थियो। मैले धेरै मेहनत गरेँ र काममा ठुलो मूल्य चुकाएँ, अनि राम्रो नतिजा प्राप्त गर्दै गएँ। करिब एक वर्षपछि, मलाई समूह अगुवा चुनियो। ब्रदर-सिस्टर सबैले म समूह अगुवा बनेपछि तीव्र प्रगति भएको बताए। र उनीहरू सबै समस्याहरू भएमा सङ्गतिको लागि मसँग आउने गर्थे। मैले मनमनै सोचेँ, “सबैले मलाई साँच्चिकै अनुमोदन गरेका छन् जस्तो छ। मैले सत्यता पछ्याइ रहुन्जेल, मैले पक्कै पछि गएर अझ उच्च पदमा बढुवा हुने अवसर पाउनेछु। त्यति बेला सबैले मलाई साँच्चिकै सम्मान गर्नेछन्।”

केही समयपछि नै, हाम्रो समूहको सुपरभाइजरलाई वास्तविक काम नगरेका कारण हटाइयो। मैले मनमनै सोचेँ, “म सधैँ आफ्नो कर्तव्यमा धेरै सक्रिय रहँदै आएकी छु। मैले केही ब्रदर-सिस्टरका समस्या र कठिनाइहरू समाधान गर्न सकेकी छु र काममा म प्रभावकारी भइरहेकी छु। अहिले म समूह अगुवा पनि भएकी छु, र हामी चाँडै नयाँ सुपरभाइजर चयन गर्दै छौँ। पक्कै पनि म पहिलो रोजाइ हुनेछु। मेरा लागि यो आफैँलाई विशेष बनाउने शानदार अवसर हो!” तर केही दिनपछि नै, हाम्रा अगुवाले अर्को मण्डलीबाट एक सिस्टरलाई राम्रो क्षमता भएकी, सत्यता पछ्याउने, वृद्धिविकास गर्न योग्य भएको बताउँदै हाम्रो सुपरभाइजरको रूपमा सरुवा गर्नु भयो। यो समाचार सुनेपछि म साँच्चिकै निराश भएँ। मैले सोचेँ, “ए, यी सिस्टर वृद्धिविकासका लागि राम्रो उम्मेदवार हुन्, म चाहिँ हैन?” तर त्यसपछि मलाई लाग्यो, यदि यी सिस्टरले साँच्चै वास्तविक काम गर्न सके त सकारात्मक परिणाम हुने थियो। त्यो कुरा बुझेपछि, मैले आफूलाई अझ समर्पित गर्न सकेँ। पछि, मण्डलीको कामले ती सिस्टरलाई अर्कै कर्तव्यमा खटाइएपछि अति उत्साहित हुँदै मैले सोचेँ, “यस पटक पक्कै पनि उहाँहरूले मलाई सुपरभाइजर पदका लागि विचार गर्नुहुनेछ।” तर केही दिनमै, हाम्रा अगुवाले सिस्टर एडेललाई सुपरभाइजरमा बढुवा गर्नुभयो। यस पटक मैले यो कुरालाई त्यति सहजतापूर्वक लिइनँ। मैले सोचेँ, “म आफ्नो कर्तव्यमा साँच्चिकै कडा मेहनत गर्छु र केही वास्तविक समस्याहरू समाधान गर्न सक्षम छु। अगुवाले किन मलाई बढुवा गर्नुभएन? के उहाँले म वृद्धिविकास गरिन योग्य छैन भन्ने सोच्नुहुन्छ? के उहाँ मलाई कम आँक्नु हुन्छ? दुई पटक बढुवाको मौका गुमाएपछि अब ब्रदर-सिस्टरहरूले मेरो बारेमा के सोच्लान्? एडेल भर्खरै यहाँ सरुवा भएकी हुन् र काममा अभ्यस्त भइनसकेकीले प्रायः सल्लाहको लागि मसँग आउँछिन्। तैपनि हाम्रा अगुवाले किन उनलाई उच्च मान दिँदै वृद्धिविकास गर्दै हुनुहुन्छ?” यो सबै भएपछि मैले धेरै हतोत्साहित र अन्याय भएको महसुस गरेँ। पछि, जब एडेल काम सम्हालेर गति लिने प्रयासमा मसँग सल्लाह लिन आई धेरै प्रश्न गर्न थालिन्, म अधीर भएँ। मैले सोचेँ, “तिमी सुपरभाइजर हैन र? यदि मैले पहिले नै जवाफ दिइसकेका प्रश्नहरू बारम्बार सोधिरहन्छौ भने तिम्रो क्षमता त्यस्तो राम्रो पक्कै छैन!” कहिलेकाहीँ ब्रदर-सिस्टरहरू एडेलसँग नयाँ विश्वासीलाई मलजल गर्ने सम्बन्धमा उनले पहिले नसम्हालेका प्रश्न र कठिनाइ बोकेर आउँथे, र उनलाई तीबारे सङ्गति गरेर समाधान दिन सक्दिनथिन्, अनि मेरो सहयोग माग्थिन्। म जानीजानी भन्थेँ, “यो एउटा सामान्य समस्या हो। तपाईँले खाली समस्याको चुरो पहिचान गर्नु पर्छ र त्यसका बारेमा सत्यलाई स्पष्ट रूपमा सङ्‍गति गर्नु पर्छ।” त्यसपछि मैले यस्तै समस्याहरू कसरी हल गरेकी थिएँ भन्ने उदाहरणहरू दिन्थेँ। मैले सोचेँ, “मैले सबैलाई मसँग प्रतिभा भएको देखाउनु पर्छ। मसँग खुबी नभएको हैन, बरु मलाई सुपरभाइजर बन्ने अवसर नदिइएको चैँ हो।” पछि एडेलले हामी सँगै बसौँ भनिन्, ताकि समस्या देखापर्दा उनले मसँग परामर्श गर्न सकून्। मैले सोचेँ, “समस्या देखापर्ने बित्तिकै मसँग परामर्श गर्ने? तर समस्या हल भएपछि त्यसको सबै श्रेय पनि तिमीले पाउँछौ, मैले हैन नि। म तिम्रो पर्दापछाडिको सहयोगी किन बन्नु?” मेरो मनमा यस्तो आएपछि, मैले “नयाँ विश्वासीहरूलाई मलजल गर्ने व्यस्त तालिका भएका कारण मसँग समय छैन” भनेर उनको कुरा अस्वीकार गरेँ। एडेलले मलाई धेरै पटक फेरि अनुरोध गरिन्, तर मैले कहिल्यै स्वीकार गरिनँ। बिस्तारै, एडेल मेरा कारण केही खुम्चिएकी हुन् कि जस्तो मैले देखेँ। कामका बारेमा छलफल गर्न उनी केही निष्क्रिय भएकी थिइन्। तैपनि मैले यसबारे आत्मचिन्तन गरेर आफूलाई चिन्न सकिनँ। बरु, एडेललाई सुपरभाइजरको रूपमा काम गर्न कठिनाइ भइरहेको छ भन्ने सोचिरहेँ। अझ, मैले सोचेँ, यदि मैले सक्रिय रूपमा सहकार्य गर्दा उनको स्थिति सुध्रियो र आफ्नो काममा लय समातिन् भने, मेरो बढुवा हुने कुनै मौका आउने छैन। उनी जब नकारात्मकतामा डुब्थिन्, उल्टै यसले मेरो उत्साह र उद्देश्यलाई थप उजागर गर्थ्यो। त्यसैले, हामीले कामको बारेमा छलफल गरिरहेको बेला, म निकै सक्रिय र उत्साही रहन्थेँ, अनि आफूलाई फरक देखाउन नेतृत्वदायी भूमिका लिन्थेँ।

पछि, धेरैभन्दा धेरै मानिसहरूले परमेश्वरको आखिरी दिनहरूको कामलाई स्विकारिरहेकाले, हाम्रो समूहमा केही थप मलजलकर्ता नियुक्त गरियो। एडेलले मलाई नयाँ आएका ब्रदर-सिस्टरहरूलाई सहयोगका लागि अधिक समय दिन भनिन्। म यी अवसरहरूको उपयोग गर्दै आफूले नयाँ विश्वासीहरूका धारणा र भ्रमहरू हल गर्न कसरी सत्यताको खोजी गरेँ भनेर मानिसहरूलाई सुनाउँथे, व्यवस्थित रूपमा आफ्ना व्यक्तिगत अनुभव र तिनीहरूका लागि अभ्यासका मार्गहरू स्पष्ट पार्थेँ। त्यसपछि, हरेकपल्ट समस्या हुँदा ब्रदर-सिस्टरहरूले छलफलका लागि मलाई खोज्थे। कहिलेकाहीँ त मानिसहरू एडेलले हल गर्न नसकेका समस्याहरू पनि लिएर आउँथे। म आफैँसँग निकै खुसी भइरहेकी थिएँ, सोच्थेँ “मेरा सबै काम अहिले फलदायी भइरहेका छन् जस्तो छ। सबैले मलाई अनुमोदन गर्छन्। म सुपरभाइजर नहौँला, तर म सुपरभाइजरका धेरै काम सम्हाल्न सक्छु। अर्को पल्ट सेवक र अगुवाका लागि चुनाव हुन्छ। ब्रदर-सिस्टरहरूले पक्कै पनि मलाई भोट दिनेछन्।”

केही समयपछि नै वार्षिक चुनावको बेला भयो र म साँच्चै उत्साहित भइरहेकी थिएँ। मैले सोचेँ, “अगुवा चुनिएँ भने मसँग मण्डलीका परियोजनाहरूबारे निर्णय लिने अधिकार हुनेछ। मेरो सुपरिवेक्षणमा कामले गति लियो भने, ब्रदर सिस्टरहरूले पक्कै म मेरो स्थानका लागि योग्य छु भनी सोच्नेछन्। मेरो अझ बढी इज्जत गर्नेछन्।” तर मलाई अचम्मित पार्दै, परिणाम घोषणा हुँदा मेरो नाम आएन। मेरो अनुहार रातो भयो र अत्यन्तै लज्जित महसुस गरेँ। मेरो घाउमा नुन हाल्दै, ब्रदर-सिस्टरहरूले भने, म घमन्डी स्वभाव भएकी, प्रायः मानिसहरूलाई खुम्च्याउने, जीवन प्रवेशलाई प्राथमिकता नदिने, विरलै आत्मचिन्तन गर्ने, कुनै कुराबाट पाठ सिक्ने वा कुरा बुझ्ने प्रयास नगर्ने छु; सङ्क्षेपमा, मैले सत्यता पछ्याएकी छैन। त्यो सबै सुनेपछि मलाई अत्यन्तै नरमाइलो लाग्यो—अब सबै ब्रदर सिस्टरहरूलाई मैले सत्यता नपछ्याएको थाहा भयो। म आफूलाई फरक देखाउन मात्र असफल हैन कि, पूर्ण रूपमा आफूलाई लाजमर्दो बनाइसकेकी थिएँ। ती दिनहरूमा ब्रदर सिस्टरहरूले मैले त्यो परिस्थितिबाट के सिकेँ भनी कतै सोधी हाल्छन् कि भनेर म डराउँथेँ। कसैले मसँग कुरा गर्नेछैन, मेरो वास्तविकता बुझेर मबाट पर हुन खोज्नेछन् कि भनेर पनि म चिन्तित थिएँ। म भावनात्मक रूपमा यत्रतत्र छरिएकी थिएँ। खाली के भएको त्यस्तो मात्र मस्तिष्कमा आइरहेको थियो। आफ्नो कर्तव्यमा ध्यान दिन सकिनँ मैले। म भयानक पीडा र यातना महसुस गर्दै थिएँ। सोचिरहेँ, किन मैले यस प्रकारको कठिन परीक्षा सामना गर्नुपर्‍यो? पछि, केही ब्रदर-सिस्टरहरूले मसँग सङ्गति गरे, र मलाई कर्तव्यमा आफ्नो कार्यसम्पादन बारेमा आत्मचिन्तन गर्न बढी समय खर्चिन भने। तिनीहरूले इङ्गित गरेअनुसार, काममा मेरो केही दक्षता भए पनि, मैले सत्यताको पछ्याइलाई प्राथमिकता दिन्थिनँ , केवल प्रतिष्ठा र हैसियत मात्र खोज्थेँ र म गलत बाटोमा हिँड्दै थिए। ब्रदर सिस्टरहरूको सल्लाह र सहयोग परमेश्वरबाट आएको हो भन्ने मलाई थाहा थियो, त्यसैले म उहाँसामु आई प्रार्थना गरेँ। “हे परमेश्वर, यसरी खुलासा हुनु, मेरो लागि अत्यन्तै कठिन भएको छ। प्रिय परमेश्वर, कृपया मलाई अन्तर्दृष्टि दिनुहोस्। र, आत्मज्ञान पाउन र तपाईँको अभिप्राय बुझ्न अनुमति दिनुहोस्।”

एक दिन, परमेश्वरका शब्दहरू पढ्दै गर्दा, मैले केही खण्ड भेटेँ जसमा परमेश्वरले ख्रीष्टविरोधी कसरी प्रतिष्ठा र हैसियत खोज्ने हुन्छन् भनी उजागर गर्नु भएको छ। परमेश्वरका वचनहरू भन्छन्: “ख्रीष्टविरोधीहरूले जे-जस्तो कर्तव्य निर्वाह गरे पनि, तिनीहरूले आफूलाई उच्‍च पदमा, वरिष्ठताको पदमा राख्‍ने प्रयास गर्छन्। तिनीहरू साधारण अनुयायीको रूपमा रहेको आफ्‍नो स्थानप्रति सन्तुष्ट बन्‍न सक्दैनन्। अनि, तिनीहरू के कुरामा सबैभन्दा बढी उत्साहित हुन्छन्? मानिसहरूको अगाडि बसेर आदेश दिँदै र तिनीहरूलाई अह्राउँदै, उनीहरूलाई आफूले भनेअनुसार काम गर्न लगाउन पाउँदाको क्षणले। आफ्‍नो कर्तव्य कसरी उचित रूपमा निर्वाह गर्ने भनेर तिनीहरूले कहिल्यै विचार गर्दैनन्—आफ्‍नो कर्तव्य निर्वाह गर्ने क्रममा, सत्यता अभ्यास गर्न र परमेश्‍वरलाई सन्तुष्ट तुल्याउन सत्यता सिद्धान्तहरू खोजी गर्नु त परको कुरा हो। बरु, तिनीहरूले आफूलाई पृथक देखाउन, अगुवाहरूको नजरमा उच्‍च बन्‍न र बढुवा पाउनको लागि उपायहरू खोज्दै आफ्नो दिमाग खियाउँछन्, ताकि तिनीहरू आफै अगुवा वा सेवक बन्‍न सकून्, र अरूलाई नेतृत्व गर्न सकून्। तिनीहरूले सारा दिन यस्तै कुरा सोचिरहेका र आशा गरिरहेका हुन्छन्। ख्रीष्टविरोधीहरू अरूको नेतृत्वमा हिँड्न तयार हुँदैनन्, न त तिनीहरू साधारण अनुयायी हुन नै इच्‍छुक हुन्छन्, तिनीहरूले प्रसिद्धिविना आफ्‍नो कर्तव्य चुपचाप निर्वाह गर्न चाहनु त परको कुरा हो। तिनीहरूको कर्तव्य जे भए पनि, यदि तिनीहरू अगाडि र केन्द्रमा पर्न सक्दैनन् भने, यदि तिनीहरूले अरूभन्दा माथि पुगेर अरूलाई अगुवाइ गर्न सक्दैनन् भने, तिनीहरूलाई आफ्‍नो कर्तव्य निर्वाह गर्नु न्यास्रोलाग्दो लाग्छ, र तिनीहरू नकारात्मक बनेर सुस्त बन्‍न थाल्छन्। अरूको प्रशंसा वा आराधनाविना, तिनीहरूलाई काम त्यति रोचक लाग्दैन, र कर्तव्य निर्वाह गर्ने तिनीहरूको इच्‍छा घटेर जान्छ। यदि कर्तव्य निर्वाह गर्ने क्रममा तिनीहरूले अगाडि र केन्द्रमा रहन र अन्तिम निर्णय गर्न पाउँछन् भने, तिनीहरू ढुक्‍क बन्छन्, र जुनसुकै कठिनाइ भोग्‍न पनि तयार हुन्छन्। कर्तव्यपालनको दौरान तिनीहरूले सधैँ व्यक्तिगत अभिप्रायहरू बोकेका हुन्छन्, र अरूलाई जित्‍ने आफ्‍नो जरुरत पूरा गर्न तिनीहरू सधैँ आफूलाई पृथक देखाउन, र आफ्‍नो इच्‍छा र महत्त्वाकाङ्क्षा पूरा गर्न चाहन्छन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। “ख्रीष्टविरोधीहरूको लागि, प्रतिष्ठा र हैसियत केही अतिरिक्त आवश्यकता होइनन्, यी कुराहरू तिनीहरूको लागि नहुँदा पनि हुने बाह्य वस्तुहरू हुने कुरा त परै जाओस्। ती कुराहरू ख्रीष्टविरोधीहरूको प्रकृतिका अंश हुन्, ती तिनीहरूका हड्डीमै हुन्छन्, रगतमै हुन्छन्, र ती तिनीहरूमा जन्मदेखि नै आएका हुन्। ख्रीष्टविरोधीहरू आफूले प्रतिष्ठा र हैसियत धारण गर्ने कि नगर्ने भन्ने कुराप्रति उदासीन रहँदैनन्; यो तिनीहरूको आचरण होइन। त्यसो भए, तिनीहरूको आचरण के हो त? प्रतिष्ठा र हैसियत घनिष्ठ रूपमा तिनीहरूको दैनिक जीवन, दैनिक स्थिति, र तिनीहरूले दैनिक रूपमा पछ्याइरहेका कुरासँग जोडिएको हुन्छ। यसकारण ख्रीष्टविरोधीहरूका लागि, प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि, यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो। तिनीहरूलाई तैँले पहाडको प्राचीन जङ्गलको भित्री भागमा छोडिस् भने पनि तिनीहरूले अझै पनि हैसियत र प्रतिष्ठाको खोजीलाई पन्छाउन सक्दैनन्। तिनीहरूलाई तैँले जुनसुकै समूहका मानिसहरूमाझ राख्‍न सक्छस् तर तिनीहरूले सोच्न सक्‍ने भनेकै प्रतिष्ठा र हैसियत मात्रै हुन्छ। ख्रीष्टविरोधीहरूले परमेश्‍वरमा विश्‍वास त गर्छन्, तर तिनीहरूले आफ्नो प्रतिष्ठा र हैसियतको खोजीलाई परमेश्‍वरमाथिको विश्‍वास बराबर मान्छन् र यसलाई उही वजन दिन्छन्। भन्‍नुको मतलब, परमेश्‍वरमाथिको विश्‍वासको बाटोमा हिँड्दा, तिनीहरूले आफ्नै प्रतिष्ठा र हैसियतको पनि खोजी गर्छन्। के भन्‍न सकिन्छ भने ख्रीष्टविरोधीहरूले आफ्नो हृदयमा परमेश्‍वरमाथिको विश्‍वास र सत्यताको खोजी भनेकै प्रतिष्ठा र हैसियतको खोजी हो भन्‍ने विश्‍वास गर्छन्; प्रतिष्ठा र हैसियतको खोजी भनेको सत्यताको खोजी हो र प्रतिष्ठा र हैसियत प्राप्त गर्नु भनेको सत्यता र जीवन प्राप्त गर्नु हो भन्ने विश्‍वास गर्छन्। यदि तिनीहरूलाई आफ्नो कुनै प्रतिष्ठा, लाभ वा हैसियत छैन, कसैले पनि आफूलाई सम्‍मान वा आदर गर्दैन, वा पछ्याउँदैन भन्‍ने लाग्यो भने, तिनीहरू अत्यन्तै निराश हुन्छन्, परमेश्‍वरमा विश्‍वास गर्नुको कुनै अर्थ छैन, कुनै मूल्य छैन भन्‍ने ठान्छन्, र तिनीहरूले मनमनै भन्छन्, ‘के परमेश्‍वरमाथिको त्यस्तो विश्‍वास असफलता होइन र? के यो निराशलाग्दो छैन र?’ तिनीहरूले आफ्‍नो हृदयमा त्यस्ता कुराहरूबारे बारम्‍बार विचार गर्छन्, आफ्‍नो लागि परमेश्‍वरको घरमा कसरी स्थान लिन सकिन्छ, मण्डलीमा कसरी उच्‍च प्रतिष्ठा प्राप्त गर्न सकिन्छ भनेर विचार गर्छन्, ताकि मानिसहरूले तिनीहरूको कुरा सुनून्, र तिनीहरूले गरेको काममा समर्थन जनाऊन्, र तिनीहरू जहाँ गए पनि तिनीहरूलाई पछ्याऊन्; ताकि तिनीहरूले मण्डलीमा अन्तिम निर्णय गर्न पाऊन्, र तिनीहरूले ख्याति, लाभ, र हैसियत पाऊन्—तिनीहरूले यस्ता कुराहरूमा साँच्‍चै ध्यान दिन्छन्। त्यस्ता मानिसहरूले गर्ने खोजी यिनै हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्वरका वचनले खुलासा गर्छन्, ख्रीष्टविरोधीले प्रतिष्ठा र हैसियतलाई ठुलो महत्त्व दिन्छन्। चाहे जुन बेला जतासुकै होस्, राम्रो प्रतिष्ठा र उच्च हैसियत प्राप्त गर्नु तिनीहरूको एक मात्र उद्देश्य हुन्छ। तिनीहरू अलग देखिन र अरूको सम्मान पाउन मात्र परमेश्वरमा विश्वास गर्छन्। तिनीहरूको उद्देश्य भनेको हैसियतका लाभ प्राप्ति मात्रै हो। निर्णय गर्ने अधिकार र अरूमाथि शासन गर्ने शक्ति प्राप्त गर्नु उनीहरूको चाहना रहन्छ। हैसियत र प्रतिष्ठा प्राप्ति नभए, तिनीहरू परमेश्वरमा विश्वास गर्नु अर्थहीन रहेको र कर्तव्य गर्नुको कारण छैन भन्ने निष्कर्षमा पुग्छन्। परमेश्वरका वचन सम्झँदा, मैले प्रकट गरेको स्वभाव र पछ्याइबारे मेरो विचार ख्रीष्टविरोधी भन्दा कम थिएनन्। म हरपल सुपरभाइजर वा अगुवा बन्ने दाउमा लागिरहे। अगुवा र सेवकसँग निर्णय गर्ने अधिकार हुन्छ, महत्त्वपूर्ण निर्णय गर्न सक्छन्, उच्च आदर, सहयोग र सम्मान पाउँछन् भन्ने लागिरहन्थ्यो। समूहको अगुवा भएर मेरो अधिकार सीमित थियो अनि मैले आफूलाई अलग देखाउने मौका पाइरहेकी थिइनँ। काममा जब म राम्रो नतिजा प्राप्त गर्थेँ, मलाई अचानक थप शक्ति र अधिकार प्राप्तिको चाहना पलाउने गर्दथ्यो। यसले गर्दा सबै मानिस मेरो आसपास झुम्मिने थिए अनि सबैले मेरो सम्मान गर्ने थिए। मण्डलीमा नयाँ सुपरभाइजर चयन हुने सुन्ने बित्तिकै, चुनाव कहिले हुन्छ भन्ने प्रतीक्षा हुन थाल्यो मलाई। लाग्यो आफूलाई अलग देखाउने यो सुवर्ण अवसर हो। तर अगुवाले जब अर्कै मण्डलीबाट सरुवा गरेर नयाँ सुपरभाइजर ल्याए, मलाई यो स्विकार्न सजिलो भएन। म एकदमै निराश भएँ। अगुवाले मलाई तालिम लिने मौका दिन नखोजेजस्तो, कतै मेरो विरुद्ध पो छन् कि जस्तो लग्यो। अहिले नियुक्त सुपरभाइजर भन्दा म लायक छु भन्ने साबित गर्न मैले उनलाई असहयोग गरे। उनलाई अप्ठेरो पार्ने काम जानी जानी गरे। यसले उनलाई सङ्कुचित बनायो। सुपरभाइजर निर्वाचित हुने स्वार्थबाट प्रेरित भएर मैले ब्रदर-सिस्टरहरुलाई सक्दो सहयोग गरे। आफूलाई प्रमाणित गर्न देखावटी काम गरे। सबैले मलाई स्वीकार गरुन् अनि भोट पनि दिउन् भन्ने थियो। मैले केवल हैसियत र प्रतिष्ठा हेरे। र मैले जे गरे सब सहिसिय्त प्राप्तिका लागि मात्रै थियो। म ख्रीष्टविरोधी मार्गमा हिँड्दै थिएँ। यो बुझेर, ठुलो पछुतो महसुस भयो अनि परमेश्वरलाई प्रार्थना गर्न लागेँ। “हे परमेश्वर मैले आफ्नो कर्तव्यमा सत्यता पछ्याइरहेकी छैन। हैसियत र प्रतिष्ठाको पछि लागेर मैले परमेश्वरको इच्छा विपरीत काम गरे। हे परमेश्वर म अब पनि यही बाटोमा म हिँडिरहन चाहन्न। म पश्चात्ताप गर्न तयार छु। मलाई अन्तर्दृष्टि दिनुहोस्, ताकि मैले आफूलाई बुझ्न सकौँ।”

एक पटक भक्तिको समयमा मैले परमेश्वरका वचनको यो खण्ड भेटेँ: “जब शैतानी स्वभावले मानिसहरूमा जरा गाढेको हुन्छ र त्यो तिनीहरूको प्रकृति बनेको हुन्छ, तब त्यो तिनीहरूको हृदयमा अन्धकार र दुष्टताको बीउ रोप्न अनि तिनीहरूलाई गलत मार्ग पछ्याउने र छान्ने बाटोमा डोऱ्याउन पर्याप्त हुन्छ। भ्रष्ट शैतानी स्वभावको प्रेरक शक्तिअन्तर्गत मानिसहरूका आदर्श, आशा, महत्त्वाकाङ्क्षा, र जीवनका लक्ष्य र दिशाहरू के हुन्? के उनीहरू सकारात्मक कुराहरूको विपरीत दगुर्दैनन् र? उदाहरणका लागि, मानिसहरू सधैँ यश प्राप्त गर्न वा प्रसिद्ध व्यक्ति बन्‍न चाहन्छन्; उनीहरू ठूलो ख्याति र इज्‍जत प्राप्त गर्न चाहन्छन्, र उनीहरूका पुर्खाहरूको गौरव बढाउन चाहन्छन्। के यी सकारात्मक कुराहरू हुन्? यी सबै सकारात्मक कुराहरूसँग पटक्‍कै मेल खाँदैनन्; यसबाहेक, ती कुराहरू मानवजातिको भवितव्यमाथि परमेश्‍वरको सार्वभौमिकताको विपरीत छन्। … के तिमीहरू सधैँ आफ्‍नो पखेटा फैलाउन र उड्न चाहन्छौ, के तिमीहरू सधैँ एक्लै उड्न चाहन्छौ, फिस्टोको सट्टा चील बन्‍न चाहन्छौ? यो कस्तो स्वभाव हो? के यो मानव आचरणको सिद्धान्त हो? मानव आचरणसम्‍बन्धी तिमीहरूको खोजी परमेश्‍वरका वचनहरूमा आधारित हुनुपर्छ; परमेश्‍वरका वचनहरू मात्र सत्यता हुन्। तिमीहरूलाई शैतानले अत्यन्तै गहन रूपमा भ्रष्ट तुल्याएको छ, र तिमीहरूले सधैँ परम्‍परागत संस्कृति अर्थात् शैतानका वचनहरूलाई सत्यताका रूपमा, तिमीहरूको खोजीको लक्ष्यका रूपमा लिन्छौ, जसले गर्दा तिमीहरूले सहजै गलत मार्ग, परमेश्‍वरलाई विरोध गर्ने मार्ग लिन सक्छौ। भ्रष्ट मानवजातिका विचार र दृष्टिकोणहरू, र तिनीहरू लागिपर्ने कुराहरू परमेश्‍वरका चाहनाहरू, सत्यता, र सबै थोकमाथिको परमेश्‍वरको सार्वभौमिकता, सबै थोकमाथिको उहाँको योजनाबद्ध कार्य, र मानवजातिको नियतिमाथिको उहाँको नियन्त्रणका नियमविपरीत हुन्छन्। त्यसकारण यस्तो पछ्याइ मानव सोचाइ र धारणाहरूअनुसार जति नै उचित र मनासिब भए पनि, परमेश्‍वरका दृष्टिकोणमा ती सकारात्मक कुरा हुँदैनन्, र ती उहाँको अभिप्रायअनुरूप हुँदैनन्। तँ मानवजातिको नियतिमाथि परमेश्‍वरको सार्वभौमिकताको तथ्यविरुद्ध जाने हुनाले, र तँ एक्लै जान चाहने हुनाले, आफ्नो भाग्य आफ्नै हातमा लिने हुनाले, तँ सधैँ यति साह्रो गरी पर्खालमा ठोक्किन पुग्छस् कि तेरो टाउकोबाट रगत बग्न थाल्छ, अनि कुनै कुरा तेरो काम लाग्दैन। किन कुनै कुरा तेरो काम लाग्दैन? किनभने परमेश्‍वरद्वारा स्थापित नियमहरू सृष्टि गरिएको कुनै प्राणीले परिवर्तन गर्न सक्दैन। परमेश्‍वरको अख्तियार र शक्ति अरू सबै कुराभन्दा माथि छन्, सृष्टि गरिएको कुनै प्राणीले यसलाई उल्लङ्घन गर्न सक्दैन। मानिसहरू आफ्नो क्षमतालाई चाहिनेभन्दा बढी आँक्छन्। के कुराले गर्दा मानिसहरू सधैँ परमेश्‍वरको सार्वभौमिकताबाट मुक्त हुन, आफ्‍नो भाग्यलाई अँठ्याएर भविष्यको योजना बनाउन, अनि आफ्‍ना सम्‍भाव्यता, दिशा, र जीवन उद्देश्यलाई वशमा राख्‍न चाहन्छन्? यसको सुरुवात कहाँबाट हुन्छ? (भ्रष्ट शैतानी स्वभावबाट।) त्यसोभए, भ्रष्ट शैतानी स्वभावले मानिसहरूमा के ल्याउँछ त? (परमेश्‍वरको विरोध।) मानिसहरूले परमेश्‍वरको विरोध गर्नुको परिणाम के हुन्छ? (पीडा।) पीडा? यो विनाश हो! पीडा यसको आधा पनि हुँदैन। तँ आफ्नो आँखाअगाडि जे देख्छस् त्यो पीडा, नकारात्मकता, र कमजोरी हो, र यो प्रतिरोध र गुनासो हो—यी कुराहरूले कस्ता परिणामहरू ल्याउँछन्? सर्वनाश! यो सानो कुरा होइन, र यो कुनै खेल होइन” (वचन, खण्ड ३। आखिरी दिनहरूका ख्रीष्टका वार्तालापहरू। भ्रष्ट स्वभावलाई सत्यता स्विकारेर मात्र हटाउन सकिन्छ)। परमेश्वरका वचनले गरेको खुलासाबाट मैले बुझें जब मानिस सैतानबाट भ्रष्ट हुन्छ, उसको जिन्दगी सैतानी भ्रष्ट स्वभावले नियन्त्रित हुन्छ। उसमा घमन्ड, छल कपटजस्ता सैतानी अवगुण हाबी हुन्छन्। ऊ परमेश्वरको सार्वभौमिकता र प्रबन्धमा समर्पित हुन छोड्छ, सधैँ महत्त्वाकाङ्क्षा र चाहनाले भरिन्छ, सधैँ महान् अनि प्रख्यात व्यक्ति बन्न प्रयासरत हुन्छ। उच्च हैसियत प्राप्त गरी महान मानिस बन्ने प्रयासमा हुन्छ। शैतनी दर्शन, जस्तै: “उँभोतिर जान्छ मानिस, खोला बग्छ उँधो” र “जनरल बन्ने चाहना नभएको सिपाही खराब सिपाही हो।” आदिले मेरो मनमा डेरा जमाइसकेका थिए। प्रतिष्ठा र हैसियत खोज्नु सही बाटो हो भन्ने बुझाई थियो मेरो। विद्यालयमा मैले सधैँ अब्बल विद्यार्थी बन्ने प्रयास गरे। परीक्षा राम्रो नहुँदा म कैयौँ दिन निराश हुन्थेँ, स्नातक सकेपछि जागिर गर्न थाले। त्यहाँ पनि उत्कृष्ट कर्मचारी बन्ने प्रयासमा खुब मेहनत गरे। म बिना पैसा ओभर टाइम गर्थेँ अनि अप्ठेरो कामहरू जिम्मा लिन्थेँ, खाली हाकिमको मन जित्न अनि बढुवा हुने लोभमा। जब म आस्थामा प्रवेश गरेँ, सबैको सम्मान र सहयोग पाउने लोभ थियो, मण्डलीको अगुवा वा सुपरभाइजर भएर। यसरी म हैसियतको खोजमा अघि बढे। विशेष गरी, जब म समूहको अगुवा भएर ब्रदर-सिस्टरले स्वीकार गर्ने अवस्थामा पुगे, मेरो महत्त्वाकाङ्क्षा र इच्छाले नयाँ उडान लियो। म निकै घमण्डी हुन थालेँ, आफूसँग सुपरभाइजर वा अगुवामा बढुवा हुन पुँजी र योग्यता दुवै छ भन्ने लाग्न थाल्यो। मेरा अगुवाले मभन्दा पहिले एडललाई बढुवा गर्दा, ममा प्रतिरोध जाग्यो र मलाई रिस उठ्यो अनि उसलाई साथ दिन र ऊसँग सहकार्य गर्न चाहिनँ। म सधैँ ऊसँग प्रतिस्पर्धा गर्ने प्रयास पनि गरिरहन्थेँ। म प्रायः अवसर पायो कि आफ्नो समस्या समाधान गर्न सक्ने क्षमता देखाउन खोज्थेँ। एकातर्फ, म एडललाई ऊ मेरा स्तरमा छैन भनेर सोच्न लगाउन चाहन्थेँ, अर्कोतर्फ, ब्रदर-सिस्टरहरूलाई म ऊभन्दा प्रतिभाशाली छु भनेर देखाउने कोसिस गर्दै थिएँ। यसरी, समस्या पर्दा सबै जना मकहाँ आउनेछन् र अर्का चुनावमा मलाई पहिले सम्झनेछन् भन्ने आशा गरेँ। मैले हैसियतलाई अरू कुराभन्दा महत्त्वपूर्ण ठानेँ र मैले आफू बारम्बार असफल भए पनि कहिल्यै आत्मचिन्तन गरिनँ। साथै, म झोँक्किन्थेँ र रिसाउथेँ, सोच्थेँ, ममा पूँजी छ किनभने म केही काम राम्ररी गर्न सक्छु र मलाई अरूको अगुवा बनाइनुपर्छ। म असाध्यै अहङ्कारी र निर्लज्ज थिएँ! यसलाई विचार गर्दा, मलाई आफू हैसियत खोज्न मात्र परमेश्वरमा विश्वास गर्छु भन्ने महसुस भयो। मैले सत्यता पछ्याउनुलाई प्राथमिकता दिइनँ र ममा सत्यता वास्तविकता एकदमै कम थियो—यस्तामा, मैले अगुवा र सेवकले गर्नैपर्ने कुनै पनि महत्त्वपूर्ण काम गर्नै सक्नेथिइनँ। ममा खराब मानवता पनि थियो, जसले मलाई अगुवा बन्न झनै अयोग्य बनायो। म अगुवा चयन भएको भए, ब्रदर-सिस्टर र मण्डली दुवैलाई हानि पुग्नेथ्यो।

त्यसपछि, मैले परमेश्वरको वचनका अन्य दुई खण्ड पढेँ। त्यसले मलाई प्रतिष्ठा र हैसियत पछ्याउनुको प्रकृति र नतिजा अझ राम्ररी बुझ्न मद्दत गऱ्यो। परमेश्वरका वचनले भन्छन्: “यदि कसैले सत्यलाई प्रेम गर्छु भन्छ र उनीहरू सत्यको पछि लाग्छौँ भनी भन्छन्, तर सारगत रूपमा उनीहरूको पछ्याउने लक्ष्य भनेको प्रतिष्ठा हासिल गर्नु, आफैलाई विशिष्ट बनाउनु, धाकरवाफ देखाउनु, मानिसहरूलाई उनीहरूको बारेमा उच्‍च सोच्ने बनाउनु, उनीहरूका आफ्नै स्वार्थ पूरा गर्नु हो र उनीहरू परमेश्‍वरमा समर्पित हुन वा उहाँलाई सन्तुष्ट पार्न आफ्नो कर्तव्य निर्वाह गर्दैनन्, बरु त्यसको सट्टा ख्याति, प्राप्ति र हैसियत हासिल गर्न कर्तव्य निर्वाह गर्छन् भने, उनीहरूको खोजी अवैध हुन्छ। यस्तो मामिला हुँदा, जब मण्डलीको कामको कुरा आउँछ, के उनीहरूका कार्यहरू बाधा-व्यवधान हुन्छन्, कि उनीहरूले यसलाई अगाडि बढाउन सहयोग गर्छन्? उनीहरू स्पष्ट रूपमा बाधा-व्यवधान हुन्; उनीहरूले यसलाई अगाडि बढाउँदैनन्। केही मानिसहरू मण्डलीको काम गर्ने झन्डा फहराउँदै, आफ्नै व्यक्तिगत ख्याति, प्राप्ति र हैसियतको पछि लाग्‍ने, आफ्नै कार्यप्रणाली चलाउने, आफ्नै सानो समूह, आफ्नै सानो राज्य बनाउने गर्छन्—के यस किसिमका व्यक्तिहरूले आफ्नो कर्तव्य गरिरहेका हुन्छन् र? उनीहरूले गर्ने सबै कामहरूले अनिवार्य रूपमा वाधा, व्यवधान ल्याउँछन् र मण्डलीको कामलाई हानि गर्छन्। तिनीहरूको ख्याति, प्राप्ति र हैसियतको खोजीको परिणाम के हुन्छ? सबैभन्दा पहिले, यसले परमेश्‍वरका चुनिएका मानिसहरूले परमेश्‍वरका वचनहरू सामान्यतया कसरी खान्छन् र पिउँछन्, र कसरी सत्यता बुझ्छन् भन्‍ने कुरामा असर पुर्‍याउँछ, यसले उनीहरूको जीवन प्रवेशमा बाधा उत्पन्‍न गर्छ, उनीहरूलाई परमेश्‍वरमाथिको विश्‍वासको सही मार्गमा प्रवेश गर्नबाट रोक्छ, र उनीहरूलाई गलत मार्गमा डोर्‍याउँछ—र यसले चुनिएका जनहरूलाई हानि गर्छ र बरबादीमा पुर्‍याउँछ। अनि, यसले अन्त्यमा मण्डलीको कामलाई के गर्छ? यो बाधा, क्षति, र विघटन हो। मानिसहरूले ख्याति, प्राप्ति र हैसियतको खोजी गर्दाको परिणाम यही हो। उनीहरूले यसरी कर्तव्य निर्वाह गर्दा, के यसलाई ख्रीष्टविरोधीको बाटो हिँड्नु भनेर परिभाषित गर्न सकिँदैन? जब परमेश्‍वरले मानिसहरूलाई ख्याति, प्राप्ति र हैसियत पन्छ्याउन लगाउनुहुन्छ, तब उहाँले तिनीहरूलाई छनौट गर्ने तिनीहरूको अधिकारबाट वञ्‍चित गरिरहनुभएको हुँदैन; बरु, ख्याति, प्राप्ति र हैसियतको पछि लाग्‍ने क्रममा, मानिसहरूले मण्डलीको काम र परमेश्‍वरका चुनिएका मानिसहरूको जीवन प्रवेशमा बाधा र अवरोध पुर्‍याउँछन्, र अझ धेरै मानिसहरूलाई परमेश्‍वरका वचनहरू खान-पिउन र सत्यता बुझ्न, अनि परमेश्‍वरको मुक्ति पाउनमा असर पुर्‍याउँछन्, त्यसैले यसो गरिन्छ। यो निर्विवाद तथ्य हो। जब मानिसहरू आफ्‍नै ख्याति, प्राप्ति र हैसियतको पछि लाग्छन्, तिनीहरू सत्यताको पछि लाग्दैनन् र तिनीहरूले आफ्‍नो कर्तव्य विश्‍वासयोग्य तरिकाले पूरा गर्दैनन् भन्‍ने कुरा निश्‍चित हुन्छ। तिनीहरूले ख्याति, प्राप्ति र हैसियतको खातिर मात्र बोल्‍ने र व्यवहार गर्नेछन्, र तिनीहरूले गर्ने सबै काम अपवादरहित रूपमा तिनै कुराको लागि हुन्छ। त्यसरी व्यवहार र काम गर्नु भनेको ख्रीष्टविरोधीहरूको मार्गमा हिँड्नु हो भन्‍नेमा कुनै सन्देह छैन; यो परमेश्‍वरको काममा बाधा र अवरोध पुर्‍याउनु हो, र यसका विविध र हरेक परिणामहरूले राज्यको सुसमाचार फैलने प्रक्रिया र मण्डलीभित्रको परमेश्‍वरको इच्‍छाको स्वतन्त्र बहावमा रोकावट पैदा गरिरहेको हुन्छ। त्यसकारण, ख्याति, प्राप्ति र हैसियतको पछि लाग्‍ने मानिसहरूले हिँड्ने मार्ग परमेश्‍वरको प्रतिरोध गर्ने मार्ग हो भनेर निश्‍चयतापूर्वक भन्‍न सकिन्छ। यो उहाँविरुद्ध जानीजानी प्रतिरोध गर्नु, उहाँलाई इन्कार गर्नु हो—यो परमेश्‍वरलाई विरोध गर्न शैतानसँग सहकार्य गर्नु र उहाँविरुद्ध उभिनु हो। यो मानिसहरूद्वारा गरिने ख्याति, प्राप्ति र प्रतिष्ठाको खोजीको प्रकृति हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। “मानिसहरूको हैसियत पछ्याउने कार्यलाई जति धेरै परमेश्‍वरले अरू केही कुरालाई पनि घृणा गर्नुहुन्न, किनभने हैसियत पछ्याउनु शैतानी स्वभाव हो, यो गलत मार्ग हो, यो शैतानको भ्रष्टताबाट पैदा भएको कुरा हो, यो परमेश्‍वरले निन्दा गर्नुभएको कुरा हो, र यो परमेश्‍वरले न्याय र शुद्धीकरण गर्नुहुने कुरा हो। मानिसहरूले हैसियत पछ्याउँदा जति धेरै परमेश्‍वरले अरू केहीलाई पनि घृणा गर्नुहुन्न, तैपनि तँ अझै हैसियतको लागि ढिपी गर्दै प्रतिस्पर्धा गर्छस्, निरन्तर हैसियतलाई कदर र रक्षा गर्छस्, र सधैँ हैसियतलाई आफ्नै हातमा लिने प्रयास गर्छस्। अनि प्रकृतिको हिसाबमा, के यो सबै परमेश्‍वरको विरुद्ध हुँदैन र? हैसियत मानिसहरूको लागि परमेश्‍वरले पूर्वनिर्धारित गर्नुभएको कुरा होइन; परमेश्‍वरले मानिसहरूलाई सत्यता, बाटो, र जीवन दिनुहुन्छ, र अन्तिममा तिनीहरूलाई सृष्टि गरिएको स्वीकार्य प्राणी अर्थात् सृष्टि गरिएका साना र महत्त्वहीन प्राणी बनाउनुहुन्छ—हैसियत र प्रतिष्ठा भएको र हजारौँ मानिसहरूले सम्‍मान गर्ने व्यक्ति बनाउनुहुन्‍न। त्यसकारण, यसलाई जुन दृष्टिकोणले हेरे पनि, हैसियतको पछि लाग्‍नु भनेको गन्तव्यहीन मार्गमा हिँड्नु हो। हैसियतको पछि लाग्‍ने तेरो बहाना जति नै तार्किक भए पनि, यो अझै पनि गलत मार्ग नै हुन्छ, र परमेश्‍वरले यसलाई अनुमोदन गर्नुहुन्‍न। तैँले जति धेरै प्रयास गरे पनि वा जति ठूलो मूल्य चुकाए पनि, यदि तँ हैसियत पाउने इच्‍छा गर्छस् भने, परमेश्‍वरले तँलाई त्यो दिनुहुनेछैन; यदि परमेश्‍वरले दिनुहुन्‍न भने, त्यो प्राप्त गर्न लडाइँ गर्दा तँ असफल हुनेछस्, र यदि तैँले लडाइँ गरिरहिस् भने एउटै मात्र परिणाम आउनेछ: तेरो खुलासा गरिनेछ र तँलाई हटाइनेछ, र तैँले गन्तव्यहीन मार्ग सामना गर्नेछस्। कुरो बुझिस् नि, हैन?” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्वरका वचन पढ्दा, अनि उहाँले हैसियत र प्रतिष्ठा खोज्नेहरूको चिरफार र चित्रण गर्नुभएको हेर्दा, म मर्माहत भएँ। हैसियत र प्रतिष्ठा खोज्नुको प्रकृति र नतिजा कति गम्भीर हो भन्ने मलाई साँच्चै थाहा थिएन। मानिसहरूले यी कुराहरू खोज्दा, मण्डलीको काम सिधै विघटन गर्छन् र नष्ट गर्छन् र सैतानको नोकरका रूपमा काम गर्छन्। परमेश्वर यस्ता कामको निन्दा गर्नुहुन्छ। हैसियत खोज्नु परमेश्वरको मागविरुद्ध जानु र सिधै उहाँको विरोध गर्नु हो। यसरी व्यवहार गर्नु विनाशको मार्ग हिँड्नु हो! हाम्रो अघिल्लो सुपरभाइजर वास्तविक काम नगरेकाले बर्खास्त भएका थिए, त्यसैले एडल आएपछि मण्डलीको कामलाई एकदमै लाभ भयो। किनभने उनी सत्यता पछ्याउने व्यक्ति थिइन् र आफूलाई परिस्थितिहरू आइपर्दा, सत्यता सिद्धान्त खोज्न साँच्चै प्राथमिकता दिन्थिन्, र उनले केही वास्तविक काम गर्न सक्थिन्। मैले उनलाई साथ दिनुपर्थ्यो र उनीसँग सहकार्य गर्नुपर्थ्यो, तर म प्रतिष्ठा र हैसियतप्रति अति आसक्त भएकाले, एडल सुपरभाइजर नियुक्ति भएकी छिन् भनेर स्विकार्न सकिनँ। उनले मिलेर कामबारे छलफल गर्न प्रस्ताव राख्दा, मैले बारम्बार उनीसँग सहकार्य गर्न अस्वीकार गरेँ। यसले गर्दा एडललाई सीमित र नकारात्मक महसुस भयो र मण्डलीका काममा नकारात्मक असर पऱ्यो। मैले आत्मचिन्तन गर्न नसकेकी मात्र होइन, आफूले उनीप्रति गरेको कुराको जिम्मेवारी पनि लिइनँ, उनी आफू सुपरभाइजरको भूमिकाको योग्य नभएकाले नै नकारात्मक भएकी हुन् भन्न सोचेँ। उनले आखिर आफूलाई कहिल्यै त्यो अति बोझ लागेर छोड्लिन् भनेरसमेत मैले कुरेँ, किनभने त्यसपछि म उनका स्थानमा सुटुक्क घुस्न सक्नेथेँ। के मैले मण्डलीका काममा अवरोध र बाधा पुऱ्याइरहेको थिइनँ र? मैले त कामको छलफल गर्ने र ब्रदर-सिस्टरलाई मद्दत गर्ने अवसरको आफूलाई विशेष देखाउन दुरुपयोगसमेत गरेँ, ताकि तिनीहरू समस्या आइपर्दा मकहाँ आऊन्, र एडल केवल नामको अगुवा बनून्। मैले सैतानको नोकरका रूपमा काम गरिरहेको थिएँ अनि मण्डलीका काममा बाधा पुऱ्याइरहेको र विघटन ल्याइरहेको थिएँ। म दुष्टता र परमेश्वरको प्रतिरोध गर्दै थिएँ। परमेश्वरका वचन भन्छन्: “तैँले जति धेरै प्रयास गरे पनि वा जति ठूलो मूल्य चुकाए पनि, यदि तँ हैसियत पाउने इच्‍छा गर्छस् भने, परमेश्‍वरले तँलाई त्यो दिनुहुनेछैन; यदि परमेश्‍वरले दिनुहुन्‍न भने, त्यो प्राप्त गर्न लडाइँ गर्दा तँ असफल हुनेछस्, र यदि तैँले लडाइँ गरिरहिस् भने एउटै मात्र परिणाम आउनेछ: तेरो खुलासा गरिनेछ र तँलाई हटाइनेछ, र तैँले गन्तव्यहीन मार्ग सामना गर्नेछस्।” मैले आफू हैसियत खोजेर परमेश्वरको प्रतिरोध गर्ने मार्गमा हिँडिरहेको छु र त्यसको नतिजा मृत्यु मात्र हुनेछ भनेर बुझेँ। यसले गर्दा म डरले थुरथुर भएँ। हैसियत र प्रतिष्ठाको मेरो खोजाइ गम्भीर समस्या बनेको थियो र यदि मैले यस्तै गरिरहेमा, मेरो महत्त्वाकाङ्क्षा र चाहना निरन्तर बढ्नेथ्यो। यदि मैले वास्तवमै हैसियत पाएको भए, कस्ता दुष्ट कुरा गर्नेथिएँ, कसलाई थाहा! यदि मैले तुरुन्तै पश्चात्ताप नगरी पछ्याइको त्यस गलत मार्गमा हिँडिरहेको भए, अन्ततः कुनै ठूलो दुष्कर्म गरेर परमेश्वरद्वारा हटाइनेथिएँ र दण्डित हुनेथिएँ।

पछि, मैले एउटा भेलामा परमेश्वरको वचनको यो खण्ड देखेँ: “एक सृष्टि गरिएको मानवता भएको नाताले, व्यक्तिले आफ्‍नो स्थान कायम राख्नैपर्छ, र विवेकशील व्यवहार गर्नुपर्छ। सृष्टिकर्ताले तँलाई सुम्‍पनुभएको कुरालाई तैँले कर्तव्यनिष्ठ भई रक्षा गर्। नियमभन्दा बाहिर काम गर्ने, वा तेरो क्षमताभन्दा बाहिरका कुराहरू गर्ने वा परमेश्‍वरको लागि घिनलाग्दो कार्य गर्ने नगर्। महान् बन्‍ने, वा महामानव बन्‍ने, वा अरूभन्दा ठूलो हुन खोज्‍ने, वा परमेश्‍वर बन्‍ने प्रयास नगर्। मानिसहरूले यस्तो हुने इच्‍छा गर्नु हुँदैन। महान् वा महामानव बन्‍ने प्रयास गर्नु मूर्खता हो। परमेश्‍वर बन्‍ने प्रयास गर्नु अझै अपमानजनक कुरा हो; यो घृणास्पद, र तुच्‍छ कुरा हो। तारिफयोग्य कुरा, र सृष्टि गरिएका प्राणीहरूले अरू कुनै पनि कुरालाई भन्दा बढी पक्रिराख्‍नुपर्ने कुरा भनेको नै एक साँचो सृष्टि गरिएको प्राणी बन्‍नु हो; सबै मानिसहरूले पछ्याउनुपर्ने एक मात्र लक्ष्य यही नै हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। परमेश्वरका वचन पढेर मैले मानव त केवल सृजित प्राणी हुन् भन्ने बुझेँ। त्यसैले सधैँ हामी आफ्नो नियुक्तिको पदप्रति निष्ठ हुँदै वर्तमान कर्तव्यमा केन्द्रित हुनुपर्छ। मानिस उसको महत्त्वाकाङ्क्षा, चाहाना र शैतानी स्वभावका कारण सधैँ ठूलो हैसियतसहितको महान् मान्छे बन्ने चाह राख्दछ। मण्डलीको अगुवा नियुक्त हुनु हैसियत प्राप्त गर्नु होइन, बरु सत्यता सिद्धान्तअनुसार आफ्नो कर्तव्य निर्वाह गर्नु हो। आफूसँग कुनै हैसियत होस् कि नहोस्, मैले इमानदार व्यवहारका साथ आफ्नो कर्तव्य गर्नु पर्दछ। मैले मनमनै प्रण गरेँ, जो सुकै अगुवा चुनिए पनि, म आफ्नो पदमा दृढ रहँदै आफ्नो जिम्मेवारी निष्ठापूर्वक पूरा गर्नेछु। म निर्वाचित वा माथिल्लो पदमा नियुक्त हौँ कि नहौँ, म अगुवाको काममा सहयोग गर्नेछु। मन मस्तिष्कमा एकताबद्ध भई अरूसँग मिलेर कर्तव्य निर्वाह गर्नेछु। केही दिनपछि नवनिर्वाचित अगुवा मसँग हाम्रो कामबारे सोधखोज गर्न आए, मैले सबै कुरा सविस्तार बताएँ, ताकि अगुवालाई काम राम्रोसँग बुझेर अगाडि बढ्न सहज होस्। कामबारे छलफल गर्दा, कुन प्रकारले कार्य गर्दा हाम्रो कामलाई सबभन्दा फाइदा हुन्छ भन्ने सोच्थेँ, र राम्रो सुझाव भए तुरुन्तै बताइहाल्थें। अगुवा जोसुकै होस्, काममा सहकार्य गर्दै आइपर्ने समस्याहरूको समाधान खोज्नु महत्त्वपूर्ण कुरा हो। जब मैले गर्नुपर्ने काममा केन्द्रित हुँदै हाम्रो कर्तव्यलाई कुशलतापूर्वक पूरा गर्न अरूसँग कसरी सहकार्य गर्ने विचार गर्न थालेँ, मलाई सहज लाग्दै आयो।

दुई महिनापछि, अगुवालाई अर्कै कर्तव्य दिइयो। त्यसपछि भएको चुनावमा, म बल्ल अगुवाको रूपमा छनौट भएँ। एक जना सिस्टरले मलाई भनिन्, “वास्तवमा तपाईं सधैँ प्रतिभावान सेवक अनि कर्तव्यप्रति जिम्मेवार रहनुभएको छ। यसअघि तपाईंले सत्यता पछ्याउनुभएको थिएन, त्यसैले हामीले भोट हाल्ने साहस गरेनौँ। अहिले परमेश्वरको वचनको न्याय र खुलासाको अनुभवपछि, तपाईंले आफ्नो भ्रष्ट स्वभाव बुझेर केही परिवर्तन भएको, कर्म र वचनमा धैर्यता आएको, भेलाको समयमा सङ्गति गर्दा भित्री अनि व्यावहारिक सोच प्रस्तुत गरेको देखेका छौँ। तपाईंले यति साना परिवर्तन गर्दा पनि सबैले फरक देख्न सक्थे, त्यसैले हामीले तपाईंलाई भोट हाल्यौँ।” सिस्टरका यति दयालु कुरा सुनेपछि म परमेश्वरप्रति कृतज्ञ भएँ। यो सबै परमेश्वरका वचनको न्याय र खुलासा हो, जसले मलाई आफ्नो कद र पहिचान बुझ्न सहयोग गर्‍यो। म त केवल एक प्राणी हुँ जसलाई सैतानले गहन रूपमा भ्रष्ट बनाएको छ र कुनै सत्यता वास्तविकता छैन। प्रतिभा र क्षमता भए पनि, म अन्य ब्रदर-सिस्टरभन्दा राम्रो थिइनँ। हैसियतप्रतिको मेरो महत्वाकाङ्क्षा बिस्तारै कमजोर हुँदै गए र मैले अरूलाई नम्र व्यवहार गर्न थालेँ। अगुवा छनोट भएपछि म आत्मरतिमा फुलेर बस्न छाडेँ—बरु, मलाई कर्तव्यको भार र जिम्मेवारी बोध महसुस हुन थाल्यो। ममा आएको यो सानो परिवर्तन परमेश्वरको मुक्तिले भएको हो। सर्वशक्तिमान्‌ परमेश्‍वरको जय होस्।


५६. सबै झूटमाथि वचनको विजय हुन्छ

यो जून महिनामा, म मलजल डिकन चयन भएँ। एक दिन, सिस्टर चेङ लिन र म नयाँ विश्‍वासीहरूको भेला सञ्चालन गर्न गयौँ। नयाँ विश्‍वासीहरूमा थुप्रै धारणा हुन्छन्। मलाई मेरो सङगति अस्पष्ट होला र तिनीहरूको समस्या समाधान नहोला भन्ने डर थियो, त्यसैले मैले तिनीहरूको धारणाबारे परमेश्‍वरको वचनका केही खण्ड खोज्न पहिल्यै अगुवाको मद्दत मागेँ। भेलाको दिन, मैले पहिल्यै तयार पारेको नयाँ विश्‍वासीहरूको धारणाबारे परमेश्‍वरको वचनहरूमा सङगति गर्दा, मैले पवित्र आत्माको अन्तर्दृष्टि र मार्गदर्शन महसुस गरेँ र तिनीहरूको धारणा समाधान भयो। हामीले भेला अन्त्य गर्न लाग्दा, चेङ लिनले सोधिन्, “तपाईंले आज नयाँ विश्‍वासीहरूको प्रश्नको निकै विस्तृतजवाफ दिनुभयो। तपाईंले अगुवासँग अग्रिम सङगति गर्नुभएको थियो?” यो सुनेर, मेरो मन भुटभुटिन थाल्यो। म यस कर्तव्यमा नयाँ भएकीले, के उनले आजको प्रस्तुतिले मेरो वास्तविक स्तर देखाएन भनी शङ्का गरिरहेकी हुन्? तर यदि मैले साँचो कुरा बताएँ भने, चेङ लिनले मेरो साँचो कद देख्नेछिन् र मलाई असक्षम कामदार ठान्नेछिन् भन्ने मलाई डर भयो। यदि उनले मैले अधिकांश सङगति अगुवाबाट पाएको भन्ने थाहा पाइन् भने, मलाई अझै पनि सम्मान गर्नेछिन्? मनमनै सोचेँ, मैले उनलाई साँचो कुरा भन्नु हुँदैन। त्यसैले, मैले भनेँ, “हैन।” यसो भन्नासाथ, म आफ्नो विवेकको विरुद्धमा गएँ जस्तो लाग्यो। हो, अगुवा र मैले यसमा पहिल्यै सङगति गरेका थियौँ, तर मैले उनलाई पुलुक्क हेरेँ र हैन भनेँ। के म जानाजानी झूट बोलिरहेकी थिइनँ र? यदि कुनै दिन अगुवा आएको बेला चेङ लिनले त्यसबारे सोधिन् भने, मेरो झूट खुलासा हुनेथ्यो—कस्तो अपमानजनक! तिनीहरू सबैले मलाई अति छली भन्नेथिए। यसबारे जति सोचेँ मलाई उति अप्ठ्यारो लाग्यो। त्यस रात म घरी निदाउँदै घरी ब्यूँझँदै ओछ्यानमा पल्टिरहेँ। अर्को दिन गएर उनलाई खुलस्त बताउन तयार भएँ, तर शब्दहरू जिब्रोमै झुन्डिरह्यो, बाहिर निकाल्न सकिनँ। मलाई के डर भयो भने, यदि मैले चेङ लिनलाई बताएँ भने उनले मलाई तुच्छ ठान्नेछिन्, र म सीप नभएकी, ख्याति र हैसियतमा बढी केन्द्रित छु भन्ठान्छिन्। यस्तो सानो कुरामा झूट बोलेकोमा उनले मलाई साँच्चै धूर्त भन्लिन्। यी सबै विचार गरेपछि मैले केही भनिनँ। घर फर्कँदै गर्दा, मलाई परमेश्‍वरका वचनहरू याद आयो: “परमेश्‍वरले इमानदारलाई मन पराउनुहुन्छ भन्‍ने कुरा तिमीहरूले थाहा पाउनुपर्छ” (वचन, खण्ड १। परमेश्‍वरको देखापराइ र काम। तीन अर्तीहरू)। मलाई अझ बढी दोषी महसुस भयो। मैले एउटा सच्चा कुरा भन्न सकिनँ। म कसरी परमेश्‍वरले रुचाउने इमानदार व्यक्ति बन्न सक्थेँ र? मेरो मन साह्रै भारी भो—मलाई नरमाइलो लाग्यो। मैले आफैलाई सोधेँ: परमेश्‍वर झूट बोल्ने विश्‍वासघाती लाई घृणा गर्नुहुन्छ भन्ने मलाई एकदमै राम्ररी थाहा छ, त्यसोभए, सत्य कुरा बताउन किन यति कठिन हुन्छ?

त्यसबारे चिन्तन गर्दा लाग्यो, मैले एउटा मात्र कुरामा झूट बोलेकी थिइनँ। म अरू कुरामा पनि प्रायः त्यसै गर्थेँ। एकपटक, अगुवाले हामीलाई प्रत्येक महिना कति जना नयाँ विश्‍वासीलाई मलजल गर्न सक्छौ भनी सोधे। म त्यो काममा नयाँ थिएँ र यसको सिद्धान्त पूर्णरूपमा बुझेकी थिइनँ, त्यसैले मैले त्यति धेरैलाई मलजल गर्न सकेकी थिइनँ। तर मैले साँचो कुरा बताएँ भने, अगुवाले ममा कमी छ, र कामका योग्य छैन भन्लान भनेर म डराएँ। त्यसैले, मैले मेरो सङ्ख्या अलि बढाएर भनेँ। मेरो सङ्ख्या पर्याप्त थियो, तर मलाई अझै ढुक्क लागेन। पछि ममा आत्म-चेतनाको कमी देखिने पो हो कि वा, अझ गम्भीर कुरा, यसले नयाँ विश्‍वासीहरूको जीवन प्रवेशमा ढिलाइ हुने हो कि भनेर डराएँ। तर मैले यो पहिल्यै भनिसकेकी थिएँ, र मलाई अगुवासँग खुलस्त हुन लाज लाग्यो। मैले फलामको चिउरा चपाउँदै अघि बढिरहनुपर्थ्यो। र केही दिनअघि, अगुवाले मलाई एक नयाँ विश्‍वासीको समस्या समाधान गर्न कति समय लाग्यो भनेर सोधे। मैले सुरुमा ती नयाँ विश्‍वासीको धारणा पूर्णरूपमा बुझेकी थिइनँ, त्यसैले मैले निकैपटक सङगति गरेकी थिएँ। अगुवाले त्यसबारे सोध्दा, यदि मैले सत्य कुरा बताएँ भने अगुवाले ममा क्षमताको कमी छ भन्लान् भन्ने डर लाग्यो। यस्तो सानो कुरामा धेरैपटक सङगति गर्नुपर्दा म सीप नभएकी र अदक्ष देखिन सक्छु। मैले आफ्नो छवि जोगाउन, झूट बोलेँ र एक सङ्गतिमै समाधान भयो भनेँ। त्यसपछि, एक दिन मेरो खुलासा हुनेछ भन्ने डरले म बेचैन भएँ। मेरो व्यवहारलाई फर्केर हेर्दा, मैले आफ्नो छवि जोगाउन र मानिसमा राम्रो छाप पार्ने प्रयासमा धेरै झूट बोलेकी पाएँ। म इमानदार व्यक्ति बन्ने परमेश्‍वरको मापदण्डभन्दा निकै पर, अन्धकार र पीडामा जिइरहेकी थिएँ। इमानदार मानिस बनेर छली प्रकृति हटाउन काम गरिरहेका ब्रदर-सिस्टरहरूबारे सोचेँ। केहीले त व्यक्तिगत गवाहीसमेत लेखेका थिए। तर वर्षौँसम्म विश्‍वासी भएर पनि म अझै धेरै झूट बोलिरहेकी थिएँ, ममा पूर्णतया इमानदारीको कमी थियो। यदि म सोहीरूपमा विश्‍वासमा रहिरहेँ भने, परमेश्‍वरले मलाई निश्चय हटाउनुहुनेथ्यो। मैले तुरुन्तै प्रार्थना गरेँ, “हे परमेश्‍वर, मैले तपाईंलाई वर्षौँदेखि विश्‍वास गर्दै आएकी छु। अहिले पनि, म आफ्नो हित मुछिँदा झूट बोल्छु र छल गर्छु, जुन तपाईंलाई घिन लाग्छ। म यसो गरिरहन चाहन्नँ। कृपया, मेरो झूट बोल्ने समस्या समाधान गर्ने मार्ग देखाउनुहोस्।”

मैले मेरो भक्तिको समयमा पढेको एउटा खण्ड यो थियो। “आफ्‍नो दैनिक जीवनमा, मानिसहरूले व्यर्थ, असत्य, अज्ञानी, मूर्ख, र बहानापूर्ण कुराहरू धेरै बोल्छन्। मूल रूपमा, तिनीहरूले आफ्‍नै अहम्‌को खातिर, आफ्‍नै अभिमानलाई सन्तुष्ट पार्नको लागि यी कुराहरू भन्छन्। तिनीहरूले यी झूटहरू बोल्‍नु भनेको तिनीहरूको भ्रष्ट स्वभावको प्रकटीकरण हो। यो भ्रष्टतालाई समाधान गर्ने हो भने त्यसले तेरो हृदयलाई धुन्छ, र त्यसरी तँलाई अझै शुद्ध र अझै इमानदार बनाउँछ। वास्तवमा, सबै मानिसहरूलाई आफूले किन झूट बोल्छु भन्‍ने कुरा थाहा हुन्छ: तिनीहरूले आफ्‍नै हित, इज्‍जत, घमण्ड र हैसियत बचाउन झूट बोल्‍छन्। अनि आफूलाई अरूसँग तुलना गर्ने क्रममा, तिनीहरूले आफ्‍नो वजनभन्दा धेरै परको कुरा गर्छन्। परिणामस्वरूप, तिनीहरूका झूटलाई अरूले खुलासा गर्छन् र देख्छन्, जसले गर्दा इज्‍जत जान्छ, चरित्र गुम्छ, र गौरव ढल्छ। यो धेरैभन्दा धेरै झूटको परिणाम हो। जब तैँले धेरै झूट बोल्छस्, तैँले बोल्‍ने हरेक शब्‍द दूषित भएको हुन्छ। यो सबै झूट हुन्छ, र योमध्ये कुनै पनि साँचो वा यथार्थ हुन सक्दैन। तैँले झूट बोल्दा आफ्‍नो इज्‍जत गुमाउने नै छस् भन्‍ने नभए पनि, भित्री रूपमा लज्‍जित महसुस गरिसकेको हुन्छस्। तँलाई आफ्‍नो विवेकले आफैलाई दोष दिएको महसुस हुनेछ, र आफैप्रति घृणा लाग्‍नेछ र तैँले आफैलाई नीच ठान्‍नेछस्। ‘म किन यस्तो दयनीय भएर जिइरहेको छु? के एउटा साँचो कुरा भन्‍न पनि साँच्‍चै नै यति गाह्रो हुन्‍छ? के मैले इज्‍जत जोगाउनकै लागि यी झूटहरू बोल्‍नुपर्छ? यसरी जिउनु किन यति थलकाइलाग्दो हुन्छ?’ तँ थकाइ नलाग्‍ने तरिकाले जिउन सक्छस्। यदि तैँले इमानदार व्यक्ति बन्‍ने अभ्यास गरिस् भने, तँ सहज र स्वतन्त्र रूपमा जिउन सक्छस्, तर जब तैँले आफ्‍नो इज्‍जत र अभिमानलाई रक्षा गर्न झूट बोल्‍ने निर्णय गर्छस्, तब तेरो जीवन अत्यन्तै थकाइलाग्दो र पीडादायी हुन्छ, मतलब यो आफैले ल्याएको पीडा हो। झूट बोलेर तैँले कस्तो इज्‍जत पाउँछस्? यो खोक्रो, पूर्ण रूपमा व्यर्थ कुरा हो। जब तैँले झूट बोल्छस्, तब तैँले आफ्‍नै चरित्र र मर्यादालाई धोका दिइरहेको हुन्छस्। यी झूटहरूका कारण मानिसहरूले आफ्नो मर्यादा, आफ्‍नो चरित्र गुमाउँछन्, र परमेश्‍वरले तिनीहरूलाई अप्रिय र घृणित ठान्‍नुहुन्छ। के तिनीहरू यसको योग्य छन्? बिलकुलै छैनन्। के यो सही मार्ग हो? होइन। प्रायजसो झूट बोल्‍नेहरू आफ्‍ना शैतानी स्वभाव र शैतानको राज्यक्षेत्रको बन्धनमा जिउँछन्, ज्योतिमा वा परमेश्‍वरको अघि जिउँदैनन्। तैँले प्रायजसो कसरी झूट बोल्‍ने भनी सोच्नुपर्छ, र झूट बोलेपछि त्यसलाई कसरी ढाकछोप गर्ने भनी सोच्नुपर्छ, र यदि तैँले राम्ररी ढाकछोप गरिनस् भने त्यो झूट बाहिर आउनेछ, त्यसकारण तैँले ढाकछोप गर्न आफ्‍नो दिमाग खियाउनुपर्छ। के यो जिउने थकाइलाग्दो तरिका होइन र? यो अति थकाइलाग्दो हुन्छ। के यसो गर्नु सार्थक हुन्छ? हुँदैन। अभिमान र हैसियतको लागि मात्रै झूट बोल्‍न र ढाकछोप गर्न आफ्‍नो दिमाग खियाउनुको अर्थ के हुन्छ? अन्त्यमा, तैँले यसबारेमा सोचेर भन्‍नेछस्, ‘आफूलाई किन यस्तो अवस्थामा पार्ने? झूट बोलेर ढाकछोप गर्नु अति थकाइलाग्दो हुन्छ। यसो गरेर हुँदैन। इमानदार व्यक्ति बन्‍नु नै योभन्दा सहज हुन्छ।’ तँ इमानदार व्यक्ति बन्‍न चाहन्छस्, तर तैँले आफ्‍ना इज्‍जत, अभिमान र हितहरू त्याग्‍न सक्दैनस्। यी कुराहरूको रक्षा गर्न तैँले झूट बोल्‍न र झूटको प्रयोग गर्न मात्रै सक्छस्। … झूट बोलेर तैँले चाहेको प्रतिष्ठा, हैसियत, र अभिमान बचाउन सकिन्छ भनेर सोच्छस् होला, तर यो ठूलो गल्ती हो। झूटले तेरो अभिमान र व्यक्तिगत इज्‍जतको रक्षा गर्न नसक्‍ने मात्र होइन, योभन्दा पनि गम्भीर कुरा त, यसले गर्दा तैँले सत्यता अभ्यास गर्ने र इमानदार व्यक्ति बन्‍ने मौका पनि गुमाउनेछस्। तैँले त्यो बेला आफ्‍नो प्रतिष्ठा र इज्‍जतको प्रतिरक्षा गरे पनि, तैँले सत्यता गुमाउँछस्, र परमेश्‍वरलाई धोका दिन्छस्, जसको अर्थ तैँले परमेश्‍वरको मुक्ति प्राप्त गर्ने र सिद्ध हुने अवसरलाई पूर्ण रूपमा गुमाउँछस्। यो सबैभन्दा ठूलो घाटा र अनन्त पछुतो हो” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र व्यक्तिले साँचो मानव स्वरूपमा जिउन सक्छ)। परमेश्‍वरका सबै वचनले मेरो वास्तविक अवस्था व्याख्या गर्छन्। म आफ्नो अभिमान र घमण्ड जोगाउन जहिले पनि झूट बोल्थेँ र छल गर्थेँ। म नाटक गरिरहेकी हुन्थेँ, जुन जिउने थकाइलाग्दो तरिका थियो, जसले गर्दा म दयनीय हालतमा पुगेँ। मैले सुरुमा नयाँ विश्‍वासीहरूलाई मलजल गर्न थाल्दा, चेङ लिनले मेरो सङगति नराम्रो पाइनन् र मैले अगुवासँग सङगति गरेकी थिएँ कि भनी सोधिन्। त्यो एकदमै सामान्य प्रश्न थियो। मैले सजिलै “हो त” भनेर जवाफ दिन सक्थेँ। तर यदि म सत्य कुरा बताएँ भने उनले मलाई तुच्छ ठान्नेछिन् भनेर डराएँ। मैले आफ्नो ख्याति सोचेर जानाजानी झूट बोलेँ। साथै, अगुवाले हामीलाई प्रत्येक महिना कति जना नयाँ विश्‍वासीलाई मलजल गर्न सक्नुहुन्छ भनी सोध्दा, मैले आफ्नो वास्तविक क्षमताको आधारमा जवाफ दिइनँ। मैले कम सङ्ख्या बताएँ भने अगुवाले मलाई अदक्ष ठान्नेछन् भनेर डराएँ। त्यसैले मैले जानाजानी सङ्ख्या बढाएर बताएँ। त्यसपछि मलाई त्यो सम्हाल्न सक्दिनँ भन्ने चिन्ता लाग्यो—म आफ्नो कर्तव्यको तनावले थकित हुन्थेँ। म नयाँ विश्‍वासीहरूलाई मलजल गर्दा पनि त्यस्तै गर्थेँ। सत्यताको सतही बुझाइले गर्दा, मैले नयाँ विश्‍वासीहरूको समस्या समाधान गर्न थुप्रै सङगति गर्नुपर्थ्यो। तर अगुवाले मलाई के सोच्लान् भनेर म सोचिरहेकी हुन्थेँ, त्यसैले, मैले एउटा मात्र सङगति गर्नुपऱ्यो भनेर भनेँ। मैले आफ्नो अभिमान र घमण्ड जोगाउन पटक-पटक झूट बोलेँ र छल गरेँ, ताकि अरूले मलाई अनुमोदन गरून्। म अति धूर्त र बनावटी थिएँ! म सोच्थेँ, मैले सत्य कुरा बताइनँ भने, अरू र अगुवाले मेरो सीपको साँचो स्तर थाहा पाउनेछैनन्, र म आफ्नो छवि जोगाउन सक्छु। तर परमेश्‍वर सबै देख्नुहुन्छ। म अरू मानिसलाई मूर्ख बनाउन सक्छु तर परमेश्‍वरलाई कहिल्यै सक्दिनँ। केही समयपछि, सबैले मेरो बारेमा बुझ्नेथिए। तिनीहरूले मलाई सत्यताको वास्तविकता नभएको र बारम्बार झूट बोल्ने व्यक्तिको रूपमा हेर्नेथिए। खासमा झूट बोलेपछि म भयभित भएँ। मलाई मेरो झूटको खुलासा हुने र मेरो वास्तविकता देखिने दिनको डर लाग्यो। मेरो इज्जत मात्र गुम्दैनथ्यो, अरूले मलाई उप्रान्त पक्कै विश्‍वास गर्नेथिएनन्। लामो समयसम्म, मलाई चिन्ता र अप्ठ्यारोपनले सतायो। म थकित भएँ। म अन्धकार र पीडामा थिएँ। निरन्तर झूट बोलेर र छल गरेर, सत्यता अभ्यास नगरेर वा इमानदार व्यक्ति नबनेर, मेरो जीवन कष्टकर भएको मात्र होइन, तर म मर्यादाविना जिइरहेकी थिएँ, जुन कुरालाई परमेश्‍वर घृणा गर्नुहुन्छ। मैले प्रभु येशूले भन्नुभएको कुरा सम्झेँ, “तिमीहरूको बोली-वचन होलाई, हो; होइनलाई, होइन भन्‍ने होस्: किनकि यीभन्दा बढी जे छ त्यो दुष्टबाट आउँछ” (मत्ती ५:३७)। “तिमीहरू आफ्ना पिता दुष्टका हौ, र तिमीहरू आफ्ना पिताका अभिलाषाहरू पूरा गर्छौ। त्यो सुरुदेखि नै हत्यारा थियो र त्यो सत्यतामा बसेन, किनकि त्यसमा सत्यता छैन। जब त्यसले झूटो बोल्छ, त्यसले आफ्नै स्वभावअनुसार बोल्छ: किनकि त्यो ढँटुवा हो र त्यसको पिता हो” (यूहन्‍ना ८:४४)। परमेश्‍वर इमानदार मानिसहरूलाई मन पराउनुहुन्छ र छलीलाई घृणा गर्नुहुन्छ। मैले परमेश्‍वरको वचनअनुसार बोल्नु र काम गर्नुपर्थ्यो, जे हो त्यही भन्नुपर्थ्यो। हो भने हो, र हैन भने हैन। तर मैले आफ्नो छवि जोगाउन बारम्बार झूट बोलेँ। त्यो कसरी दियाबलस अर्थात् शैतानभन्दा फरक हो र? दियाबलस जहिले पनि झूट बोल्छ—त्योसँग सत्यता भन्ने कुरा कहिल्यै हुँदैन। मैले पनि त्यतिञ्जेल थुप्रै झूट बोलेकी थिएँ। मैले पश्चाताप नगरेकी भए, मलाई परमेश्‍वरले निश्चय हटाउनुहुनेथ्यो। म आफ्नो छवि जोगाउन र केही तत्काल लाभ लिन झूट बोल्न र देखावटी गर्न दिमाग खियाइरहेकी थिएँ। तर नतिजास्वरूप, परमेश्‍वरलाई घृणा लाग्यो, मानिसहरू धपाइए, र म कष्ट भोग्दै थिएँ। त्यो मूर्खता थियो।

मैले आत्मचिन्तन गरिरहेँ, र परमेश्‍वरका वचनहरूबाट केही पढेँ। “जब मानिसहरू छलमा संलग्‍न हुन्छन्, यसबाट के-कस्ता अभिप्रायहरू पैदा हुन्छन्? अनि, उद्देश्य के हुन्छ? कुनै अपवाद छैन, यो हैसियत र प्रतिष्ठा पाउनको लागि हो; समग्रमा, यो तिनीहरूको आफ्‍नै हितको लागि हो। अनि, त्यो हितको खोजीको केन्द्रमा के लुकेको हुन्छ? यसको कारण के हो भने मानिसहरूले तिनीहरूका आफ्‍नै हितहरूलाई अरू सबै कुराभन्दा महत्त्वपूर्ण ठान्छन्। तिनीहरू आफूलाई फाइदा पुर्‍याउनको निम्ति छलमा संलग्‍न हुन्छन्, र त्यसरी तिनीहरूको छली स्वभावहरू प्रकट हुन्छन्। यो समस्यालाई कसरी समाधान गर्नुपर्छ? सुरुमा तैँले हितहरू के हुन्, तिनले मानिसहरूलाई के दिन्छन्, र तिनको पछि लाग्दा के-कस्ता परिणामहरू आउँछन्, त्यो पहिचान गर्नु र जान्‍नुपर्छ। यदि तैँले त्यस्तो गर्न सक्दैनस् भने, तिनलाई त्याग्‍ने काम भन्‍न सजिलो तर गर्न गाह्रो हुन्छ। यदि मानिसहरूले सत्यता बुझ्दैनन् भने, तिनीहरूलाई आफ्‍ना हितहरू त्याग्‍नुजत्तिको गाह्रो अरू केही हुँदैन। किनभने तिनीहरूको जीवनदर्शन नै ‘अरूको होइन, आफ्नो दुनो सोझ्याउनुपर्छ’ र ‘कि त धनी बन्‍नू कि त कोसिस गर्दै मर्नू’ भन्‍ने हुन्छ। स्पष्‍टै छ, तिनीहरू आफ्‍नै हितहरूका लागि मात्रै जिउँछन्। मानिसहरूले के सोच्छन् भने तिनीहरूका हितहरूविना—तिनीहरूले आफ्‍ना हितहरू गुमाए भने—तिनीहरू बाँच्‍न सक्दैनन्, मानौँ तिनीहरूको अस्तित्वलाई तिनीहरूका हितहरूबाट अलग गर्न सकिँदैन, त्यसकारण धेरैजसो मानिसहरू आफ्‍नै हितहरूबाहेक अरू केही देख्दैनन्। तिनीहरूले यी कुराहरूलाई अरू कुनै पनि कुराभन्दा उच्‍च ठान्छन्, तिनीहरू आफ्‍नै हितका लागि मात्रै जिउँछन्, र तिनीहरूलाई तिनीहरूका हितहरू त्याग्‍न लगाउनु भनेको ज्यान दिन लगाउनुजत्तिकै हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभावलाई चिन्‍नु नै यसलाई परिवर्तन गर्ने आधार हो)। “छली व्यक्तिलाई उनीहरू चतुर छन्, उनीहरू झूटो बोल्न मन पराउँछन् र सत्य बोल्‍न मन पराउँदैनन्, र तिनीहरूले सधैँ आफूले गरिरहेका कुराहरू अरूबाट लुकाउने कोसिस गरिरहेका हुन्छन् भन्‍ने थाहा हुन सक्छ, तरै पनि तिनीहरूले आफ्नै बारेमा यस्तो सोचेर यसमा आनन्द लिनेछन्, ‘यसरी जिउनु एकदम राम्रो कुरा हो। मैले निरन्तर अरू मानिसहरूको आँखा छलेको छु, तर तिनीहरूले मलाई त्यसो गर्न सक्दैनन्। जहाँसम्म मेरो आफ्नै रुचि, अहङ्कार, हैसियत, र गर्वको कुरा छ, म त्यसमा प्रायजसो सधैँ सन्तुष्ट नै छु। काम-कुराहरू कुनै त्रुटिविना र सहजताको साथ मेरो योजनाअनुसार अगाडि बढ्छन्, र ती कुराहरूलाई कसैले पनि देख्न सक्दैनन्।’ के यस प्रकारको व्यक्ति इमानदार हुन इच्छुक हुन्छ? तिनीहरू इच्‍छुक हुँदैनन्। यो व्यक्तिले छलिपन र कुटिलतालाई बुद्धि र बौद्धिकताको रूपमा, सकारात्मक कुराको रूपमा लिन्छ। तिनीहरूले यी कुराहरूलाई बहुमूल्य ठान्छन् र ती नहुँदाको अवस्था सहनै सक्दैनन्। तिनीहरू सोच्छन्, ‘यो व्यवहार गर्ने राम्रो तरिका, र जिउने सहज तरिका हो। यसरी मात्रै जीवनको मूल्य हुन्छ, र यसरी मात्रै अरूले मेरो डाहा र आदर गर्छन्। शैतानी दर्शनअनुसार नजिउनु मेरो मूर्खता र पागलपन हुनेछ। मैले सधैँ घाटा बेहोरिरहेको हुनेछु—हेपाइ, पक्षपात र नोकरको जस्तो व्यवहार सहनुपर्नेछ। यसरी जिउनुको कुनै मूल्य हुँदैन। म कहिल्यै इमानदार व्यक्ति बन्‍नेछैन!’ के यस्तो व्यक्तिले आफ्‍नो छली स्वभाव त्यागेर इमानदार बन्‍ने अभ्यास गर्न सक्छ? अवश्यै सक्दैन। … तिनीहरूमा सकारात्मक कुराहरूप्रति कुनै प्रेम हुँदैन, तिनीहरू ज्योतिको तृष्णा गर्दैनन्, र तिनीहरूले परमेश्‍वरको मार्गलाई वा सत्यतालाई प्रेम गर्दैनन्। तिनीहरूलाई सांसारिक प्रचलनहरू पछ्याउन मन पर्छ, तिनीहरू हैसियत र प्रतिष्ठा भनेपछि हुरुक्‍कै हुन्छन्, तिनीहरू अरूमाझ उत्कृष्ट हुन मन पराउँछन्, तिनीहरू हैसियत र प्रतिष्ठाका पक्षधर हुन्, तिनीहरूले महान्‌ र प्रसिद्ध व्यक्तिहरूलाई श्रद्धा गर्छन्, तर वास्तवमा तिनीहरूले पिशाचहरू र सैतानलाई श्रद्धा गर्छन्। आफ्‍नो हृदयमा तिनीहरूले महान् र चर्चित मानिसहरूको आराधना गर्छन्, दुष्ट राजाहरूको पूजा गर्छन्, र तिनीहरूले हृदयमा सत्यता, वा सकारात्मक कुराहरूलाई पछ्याउँदैनन्, बरु सिकाइको वकालत गर्छन्। आफ्‍नो हृदयमा तिनीहरूले सत्यताको खोजी गर्ने र परमेश्‍वरको गवाही दिनेहरूलाई अनुमोदन गर्दैनन्; बरु, तिनीहरूले विशेष प्रतिभा र वरदान भएका मानिसहरूलाई अनुमोदन र आदर गर्छन्। तिनीहरू परमेश्‍वरमा विश्‍वास गर्ने र सत्यता पछ्याउने मार्गमा हिँड्दैनन्, बरु हैसियत, प्रतिष्ठा र शक्तिलाई पछ्याउँछन्, तिनीहरू दूर्बोध र कपटी बन्‍न लागिपर्छन्, तिनीहरू कुनै चर्चित मानिस बन्‍नको लागि समाजको उच्‍च स्तरमा आफूलाई स्थापित गर्ने प्रयास गर्छन्। उनीहरू जहाँजहाँ जान्छन् त्यहाँत्यहाँ उनीहरूलाई श्रद्धासाथ अभिवादन र स्वागत गरियोस् भन्‍ने चाहन्छन्; तिनीहरू मानिसहरूको आदर्श बन्‍न चाहन्छन्। तिनीहरू यस्तै प्रकारको व्यक्ति बन्न चाहन्छन्। यो कस्तो प्रकारको मार्ग हो? यो भूतात्माहरूको मार्ग हो, दुष्टहरू हिँड्ने बाटो हो। यो साँचो विश्‍वासीले लिने मार्ग होइन। मानिसहरूलाई उनीहरूको व्यक्तिगत भरोसाको आडमा ठग्‍नका निम्ति, उनीहरूलाई आफ्नो आराधना गर्न र आफ्नो पछि लगाउनका लागि, तिनीहरूले शैतानी दर्शन र त्यसको तर्क प्रयोग गर्छन्, र उनीहरूले हरेक परिस्थितिमा त्यसको हरेक चाल र हरेक छल प्रयोग गर्छन्। यो परमेश्‍वरमा विश्‍वास गर्ने मानिसहरू हिँड्नु पर्ने बाटो होइन; यस्ता मानिसहरूले मुक्ति नपाउने मात्र होइन, परमेश्‍वरको दण्डसमेत प्राप्त गर्नेछन्—यसको बारेमा कुनै शङ्का हुन सक्दैन” (वचन, खण्ड ३। आखिरी दिनहरूका ख्रीष्टका वार्तालापहरू। धर्ममा रहेर वा धार्मिक विधिविधानमा सहभागी भएर मुक्ति पाउन सकिँदैन)। परमेश्‍वरका वचनहरूले मलाई मैले किन बारम्बार झूट बोल्न र छल गर्न सकेँ, तर किन कहिल्यै खुलस्त हुन र इमानदार व्यक्ति बन्ने आँट गरिनँ भन्ने कुरा देखाए। किनभने मेरो छली स्वभाव छ। म सत्यतादेखि दिक्क मान्थेँ र सकारात्मक कुराहरू मन पराउँदिनथेँ। मैले सत्यता प्राप्त गर्ने, परमेश्‍वरलाई खुसी दिलाउने व्यक्ति बन्ने खोजीलाई प्राथमिकता दिएकी थिइनँ। बरु, मैले “हरेक मानिस आफ्नै लागि हो”, “रुखको बोक्रा भनेझैँ मानिसको अनुहार”, र “झूट नबोलीकन ठूलो उपलब्धि हासिल गर्न सकिँदैन” जस्ता शैतानी दर्शनहरू, साथै आफ्नै छवि र हितलाई मूल्यवान् ठानेँ। म सानी छँदा, मेरो एक जना भर्खरै माध्यमिक शिक्षा सकाएका नातेदार थिए, तर उसले कलेज शिक्षा सकाएको हुँ भन्थ्यो। उसँग केही सीप नभएको स्पष्ट हुँदा पनि, मैले पढेको छु भन्दै फाइँफुट्टी लाउँथ्यो। उसले त्यसरी झूट बोल्दा र नाटक गर्दा, मानिसहरूले उसलाई तुच्छ नठानेका मात्र होइनन्, तर आदर र प्रशंसासमेत गर्थे। म त्यसले प्रभावित भएँ। थाहै नपाई मैले हृदयमा ती शैतानी तरिकालाई स्विकारेँ। कहिलेकाहीँ झूटले साँच्चिकै कुनै कुरा हल गर्न सक्छ भन्ने मलाई लाग्यो। तपाईंले प्रशंसा पाउन सक्ने मात्र होइन, चाहेको कुरा पाउन सक्नुहुन्छ। त्यसैले म परमेश्‍वरको घरमा आएपछि यही दृष्टिकोण बोकेर जिइरहेँ। यदि कुनै कुरामा मेरो छवि वा हित मुछिएको छ भने, म झूट नबोली, छल नगरी र नाटक नगरी सक्दै सक्दिनथेँ। झूट बोलेर दोषी महसुस हुँदासमेत मैले सबैसामु खुलस्त हुने आँट गरिनँ, म स्पष्टवादी बनेँ भने, उनीहरूले मेरो वास्तविकता छर्लङ्गै देख्छन् र मलाई राम्रो ठान्नेछैनन् भन्ने डर लाग्यो। लज्जित होइन्छ भन्ने त्यस्तो विचार—तपाईंले त मलाई मार्नुहुन्छ होला! मैले सत्य कुरा बोल्नुभन्दा अन्धकार र दुःखमा जिउनु रोजेँ, म झन्-झनै बनावटी र छली बनेँ। कम्युनिष्ट पार्टी ठ्याक्कै त्यस्तै छ। यसले जतिसुकै निन्दनीय र दुष्ट काम गरे पनि ती कहिल्यै खुलासा गर्दैन, बरु आफ्नो झूटले संसारलाई धोकामा राख्छ। यसले आफू महान्, गौरवशाली, र सही भएको छवि देखाएर सामान्य मानिसहरूलाई भर्माउँछ, सर्वसाधारणलाई मूर्ख बनाउँछ। यो अति घृणित र दुष्ट छ। मेरो झूट र छल वास्तवमा कम्युनिष्ट पार्टीकै जस्तो थिएन र? यसले मलाई परमेश्‍वरका यी वचनहरू याद दिलायोः “यो कस्तो प्रकारको मार्ग हो? यो भूतात्माहरूको मार्ग हो, दुष्टहरू हिँड्ने बाटो हो। यो साँचो विश्‍वासीले लिने मार्ग होइन। मानिसहरूलाई उनीहरूको व्यक्तिगत भरोसाको आडमा ठग्‍नका निम्ति, उनीहरूलाई आफ्नो आराधना गर्न र आफ्नो पछि लगाउनका लागि, तिनीहरूले शैतानी दर्शन र त्यसको तर्क प्रयोग गर्छन्, र उनीहरूले हरेक परिस्थितिमा त्यसको हरेक चाल र हरेक छल प्रयोग गर्छन्। यो परमेश्‍वरमा विश्‍वास गर्ने मानिसहरू हिँड्नु पर्ने बाटो होइन; यस्ता मानिसहरूले मुक्ति नपाउने मात्र होइन, परमेश्‍वरको दण्डसमेत प्राप्त गर्नेछन्—यसको बारेमा कुनै शङ्का हुन सक्दैन।” परमेश्‍वर विश्‍वासिलो हुनुहुन्छ। अन्तिममा परमेश्‍वरको मुक्ति पाउन हामी इमानदार बनेको उहाँ माग गर्नुहुन्छ। तर शैतानले मानिसहरूलाई भर्माउन र भ्रष्ट पार्न सबै प्रकारका दर्शन र भ्रमहरू प्रयोग गर्छ, हामीलाई आफ्नो ख्याति र हैसियतका लागि निरन्तर झूट बोल्न र छल्न, र झन्-झन् धेरै झूटा र छली बन्न लगाउँछ। अन्त्यमा, हामी नरकमा झर्नेछौँ र त्योसँगै सजाय भोग्नेछौँ। त्यस मोडमा मैले शैतानको धूर्त र दुष्ट मनसाय स्पष्टरूपमा देखेँ। मैले यसलाई हृदयदेखि नै घृणा गरेँ र इमानदार व्यक्ति बन्ने प्रयास गर्न इच्छुक भएँ।

पछि मैले परमेश्‍वरको वचनमा अरू केही पढेँ। “परमेश्‍वरले मानिसहरूलाई इमानदार हुने आग्रह गर्नुभएको कुराले यो प्रमाणित गर्छ कि उहाँले छलीहरूलाई साँच्‍चै घृणा गर्नुहुन्छ, र उहाँले छली मानिसहरूलाई मन पराउनुहुन्‍न। छली मानिसहरूप्रतिको परमेश्‍वरको घृणा तिनीहरूले काम गर्ने तरिका, तिनीहरूको स्वभाव, तिनीहरूको मनसाय, र तिनीहरूको छली विधिहरूप्रतिको घृणा हो; परमेश्‍वरले ती सबै कुरालाई घृणा गर्नुहुन्छ। यदि छली मानिसहरूले सत्यता स्वीकार गर्न, र आफ्‍नो छली स्वभाव पहिचान गर्न सक्छन्, र परमेश्‍वरको मुक्ति स्वीकार गर्न इच्‍छुक हुन्छन् भने, तिनीहरूसँग पनि मुक्ति पाउने आशा हुन्छ, किनभने परमेश्‍वरले सबै मानिसहरूलाई समान रूपमा लिनुहुन्छ, र सत्यताले सबै मानिसहरूलाई समान व्यवहार गर्छ। त्यसकारण, यदि हामी परमेश्‍वरको प्रिय बन्‍न चाहन्छौँ भने, हामीले पहिले हाम्रो भवसम्बन्धी सिद्धान्तहरूलाई परिवर्तन गर्नुपर्छ: हामी अबउप्रान्त शैतानका दर्शनहरूअनुसार जिउनु हुँदैन, हामी झूट र छलको आधारमा अघि बढ्नु हुँदैन, हामीले सबै झूटलाई त्यागेर इमानदार व्यक्ति बन्‍नुपर्छ, र यस तरिकाले हामीप्रतिको परमेश्‍वरको दृष्टिकोण परिवर्तन हुनेछ। यसभन्दा पहिले, मानिसहरूमाझ जिउन मानिसहरूले सधैँ झूट, बहाना, र छलमा भर पर्दै आएका छन्, र शैतानी दर्शनहरूलाई अस्तित्वको आधार, जीवन, र आफ्‍नो बानीबेहोराको जगको रूपमा प्रयोग गरेका छन्। यो परमेश्‍वरले घृणा गर्नुहुने कुरा थियो। अविश्‍वासीहरूमाझ, यदि तैँले खुलस्त भई कुरा गरिस्, सत्य बोलिस्, र इमानदार व्यक्ति भइस् भने, तँलाई निन्दा, आलोचना, र इन्कार गरिनेछ, त्यसकारण तँ सांसारिक प्रचलनहरूलाई पछ्याउँछस्, शैतानी दर्शनहरूअनुसार जिउँछस्, अनि झन्झन्‌ झूट बोल्‍न सिपालु, र झन्झन्‌ छली बन्दै जान्छस्। तैँले आफ्‍ना उद्देश्यहरू हासिल गर्न र आफैलाई रक्षा गर्न धूर्त माध्यमहरूसमेत प्रयोग गर्छस्। तँ शैतानको संसारमा झन्झन्‌ सम्‍पन्‍न हुँदै जान्छस्, र फलस्वरूप, तँ पापको दलदलमा झन्झन्‌ डुब्दै जान्छस्, र आफूलाई मुक्त गर्नै नसक्‍ने अवस्थामा पुग्छस्। परमेश्‍वरको घरमा यसको ठीक विपरीत अवस्था हुन्छ। तैँले जति झूट बोल्छस् र चलाकी गर्छस्, परमेश्‍वरका चुनिएका मानिसहरू तँप्रति त्यति नै दिक्‍क हुनेछन् र तिनीहरूले तँलाई इन्कार गर्नेछन्। यदि तैँले पश्‍चात्ताप गर्न इन्कार गरिस् र अझै पनि शैतानी दर्शन र तर्कहरूमा लागिरहिस्, अनि वास्तविक रूप लुकाउन र देखावटी रूप धारण गर्न षड्यन्त्र र व्यापक युक्तिहरूको प्रयोग गरिरहिस् भने, तँ खुलासा भएर हटाइने सम्‍भावना धेरै हुन्छ। किनभने परमेश्‍वरले छली मानिसहरूलाई घृणा गर्नुहुन्छ; इमानदार मानिसहरू मात्रै परमेश्‍वरको घरमा फस्टाउन सक्छन्, र छली मानिसहरूलाई अन्त्यमा इन्कार गरेर बहिष्कार गरिनेछ। यो सबै कुरा परमेश्‍वरले पूर्वनिर्धारित गर्नुभएको छ” (वचन, खण्ड ३। आखिरी दिनहरूका ख्रीष्टका वार्तालापहरू। इमान्दार व्यक्ति हुनुको सबैभन्दा आधारभूत अभ्यास)। “सत्यता स्वीकार गर्नु र आफूलाई चिन्‍नु तेरो जीवन वृद्धि र मुक्तिको मार्ग हो, र यो तेरो लागि परमेश्‍वरको छानबिन स्वीकारी परमेश्‍वरको न्याय र सजाय स्वीकार्न, र जीवन र सत्यता प्राप्त गर्न परमेश्‍वरको अघि आउने मौका हो। यदि तँ हैसियत र प्रतिष्ठा, अनि तेरो आफ्‍नै हितको खोजीको लागि सत्यता खोजी गर्न छोड्छस् भने, यो परमेश्‍वरको न्याय र सजाय प्राप्त गर्ने र मुक्ति पाउने अवसरलाई त्याग्‍नुसरह हो। तैँले हैसियत र प्रतिष्ठा अनि आफ्‍नै हितहरू छनौट गरेको हुन्छस्, तर तैँले जे त्याग्छस् त्यो सत्यता हुन्छ, र तैँले जे गुमाउँछस् त्यो जीवन, र मुक्ति पाउने मौका हुन्छ। कुन धेरै अर्थपूर्ण हुन्छ? यदि तैँले आफ्‍नै हित छनौट गरिस् र सत्यता त्यागिस् भने, के तँ मूर्ख हुँदैनस् र? सीधै भन्दा, यो सानो फाइदाको लागि ठूलो नोक्‍सानी बेहोर्नु हो। प्रतिष्ठा, हैसियत, पैसा, र हित—यी सबै क्षणिक हुन्; ती सबै अल्पकालीन हुन्, जबकि सत्यता र जीवन अनन्त र अपरिवर्तनीय छन्। यदि मानिसहरूले हैसियत र प्रतिष्ठाको पछि लाग्‍न लगाउने आफ्नो भ्रष्ट स्वभाव समाधान गर्छन् भने, तिनीहरूले मुक्ति पाउने आशा हुन्छ। यसको साथै, मानिसहरूले प्राप्त गर्ने सत्यता अनन्त हुन्छ; शैतानले तिनीहरूबाट सत्यता खोसेर लान सक्दैन, न त अरू कसैले नै यसलाई खोसी लान सक्छन्। तैँले तेरा चासोहरूलाई त्यागेको हुन्छस् तर तैँले सत्यता र मुक्ति प्राप्त गरेको हुन्छस्; यी परिणामहरू तेरै हुन्। तैँले आफ्नै लागि यी परिणामहरू प्राप्त गरेको हुन्छस्। यदि मानिसहरूले सत्यताको अभ्यास गर्ने निर्णय गरे भने, तिनीहरूले आफ्‍ना हितहरू गुमाए पनि, तिनीहरूले परमेश्‍वरको मुक्ति र अनन्त जीवन प्राप्त गरिरहेका हुन्छन्। ती मानिसहरू सबैभन्दा बुद्धिमान मानिसहरू हुन्। यदि मानिसहरूले सत्यता गुमाएर लाभ प्राप्त गर्छन् भने, तिनीहरूले जीवन र परमेश्‍वरबाट प्राप्त हुने मुक्ति गुमाउँछन्; त्यस्ता मानिसहरू सबैभन्दा मूर्ख हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभावलाई चिन्‍नु नै यसलाई परिवर्तन गर्ने आधार हो)। परमेश्‍वरका वचनहरूले मलाई इमानदार व्यक्तिले मात्र मुक्ति पाउन र स्वर्गको राज्यमा प्रवेश गर्न सक्छ भनेर याद दिलाए। छली मानिसहरूलाई परमेश्‍वरले खुलासा गरी हटाउनुहुन्छ। व्यक्तिले कुन मार्ग रोज्छ र ऊ कस्तो व्यक्ति हो भन्ने कुराले उसको अन्तिम गन्तव्यलाई प्रत्यक्ष प्रभाव पार्छ। तर म अति अन्धी थिएँ। सत्यतालाई प्रेम गर्नुको साटो म आफ्नो छवि कायम राख्नमा मात्र केन्द्रित भएँ, यतिसम्म कि मैले बारम्बार झूट बोलेँ र नाटक गरेँ। त्यसो गरेपछि ममा खुलस्त हुने साहस थिएन, र मैले आधारभूत झूटहरू अझै समाधान गरेकी थिइनँ। मैले आफ्नो स्वाभाव बिलकुलै परिवर्तन गरेकी थिइनँ। यदि म यसरी नै विश्‍वासमा रहिरहेकी भए, परमेश्‍वरले मलाई कसरी मुक्ति दिन सक्नुहुन्थ्यो र? मैले ख्यातिको वास्ता गर्नु र व्यक्तिगत प्राप्तिको पछि लाग्नुको कुनै मूल्य नभएको पाएँ। तपाईंले त्यसरी अरूको प्रशंसा र समर्थन प्राप्त गर्नुहोला, तर बारम्बार झूट बोलेर परमेश्‍वरको नजरमा घृणित बन्नु र मुक्ति पाउने मौका गुमाउनु सार्थक कुरा होइन।

इमानदार व्यक्ति बन्ने मार्गको खोजीमा, मैले परमेश्‍वरका वचनहरूमा यो देखेँ, “समस्या जे भए पनि, उत्पन्न हुने कुनै पनि समस्याको समाधान गर्नका लागि तैँले सत्यताको खोजी गर्नुपर्छ, अनि कुनै पनि प्रकारले आफैलाई फरक रूपमा देखाउने वा अरूको अगाडि झूटो अनुहार धारण गर्ने गर्नु हुँदैन। तेरा दोषहरू, तेरा कमीहरू, तेरा गल्तीहरू, तेरो भ्रष्ट स्वभाव—ती सबैका बारेमा पूर्ण रूपमा खुला बन्, र ती सबैका विषयमा सङ्गति गर्। ती कुरालाई भित्र लुकाएर नराख्। आफैलाई कसरी खुलस्त बनाउनुपर्छ सो सिक्नु नै जीवनमा प्रवेश गर्नेतर्फको पहिलो कदम हो, र यो पहिलो बाधा हो, जसमाथि विजय पाउन सबैभन्दा गाह्रो हुन्छ। तैँले यसमाथि विजय पाएपछि, सत्यतामा प्रवेश गर्न सजिलो हुन्छ। यो कदम उठाउनुले के कुराको सङ्केत गर्छ? यसको अर्थ, तैँले आफ्नो हृदय खोल्दैछस् र तेरा राम्रा वा नराम्रा, सकारात्मक वा नकारात्मक, सबै कुरा देखाउँदैछस्, अरू मानिस र परमेश्‍वरले देख्ने गरी आफैलाई उदाङ्गो पार्दैछस्; परमेश्‍वरबाट केही लुकाएको छैनस्, केही गोप्य कुरा राखेको छैनस्, कुनै कुरालाई ढाकेर राखेको छैनस्, छल र चालबाजीबाट मुक्त छस्, र यस्तै गरी अरू मानिसहरूसँग खुला र इमानदार हुँदैछस्। यस प्रकारले, तँ ज्योतिमा जिउँछस्, र परमेश्‍वरले मात्र तँलाई छानबिन गर्नुहुन्‍न, तर अरू मानिसहरूले पनि तँ सिद्धान्त र केही हदसम्म पारदर्शितासहित काम गर्दछस् भनी देख्न सक्नेछन्। तैँले कुनै तरिका प्रयोग गरी आफ्‍नै प्रतिष्ठा, छवि, र हैसियत जोगाउनु आवश्यक पर्दैन, न त आफ्ना गल्तीहरूलाई ढाकछोप गर्नु वा छद्म रूप दिनु नै आवश्यक पर्छ। तैँले यी व्यर्थका प्रयासहरूमा संलग्‍न हुनु आवश्यक छैन। यदि तैँले यी कुराहरूलाई छोड्न सक्छस् भने, तँ तनावरहित हुनेछस्, निल र पीडारहित भई बाँच्नेछस्, र पूर्ण रूपमा ज्योतिमा रहेर जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले परमेश्‍वरका वचनहरूबाट के सिकेँ भने कुमै कुरामा मेरो गर्व वा हित मुछिँदा, इमानदार बन्न र सत्य बोल्न, पहिला प्रार्थना गरेर परमेश्‍वरको जाँच स्विकार्नुपर्छ। ममा जेजस्तो त्रुटि वा कमजोरी भए पनि, वा मैले जेजस्तो भ्रष्टता देखाए पनि, मैले त्यो लुकाउनु वा ढाकछोप गर्नु हुँदैन। मेरो साँचो वास्तविकता देखाएर र सत्यता खोजेर मात्र यो झूट बोल्ने समस्या अलिअलि गरेर समाधान गर्न सकिन्छ। मैले जेजस्तो भ्रष्टता देखाए पनि, र ममा जेजस्तो त्रुटि र कमजोरीहरू भए पनि, वास्तवमा परमेश्‍वरले स्पष्ट देख्न सक्नुहुन्छ, त्यसैले म झूट र बहानाले ती ढाकछोप गर्न सक्दिनँ। अरू मानिसले मलाई सुरुमा राम्ररी नचिने पनि, समय बित्दै जाँदा सबैले मलाई स्पष्ट देख्नेछन्। र म मलजल कार्यका लागि जिम्मेवार भए पनि, म त्यस कर्तव्यमा नयाँ थिएँ र ममा अझै थुप्रै त्रुटि थिए। मैले नयाँ विश्‍वासीहरूको धारणा वा समस्या राम्ररी नबुझ्दा, वा आफूले राम्ररी नजानेको सत्यतामा स्पष्टरूपले सङगति गर्न नसक्दा, अगुवाको सहयोग खोज्नु सामान्य विधि थियो, बिलकुलै लज्जास्पद कुरा थिएन। मैले खुलस्तसित आफ्ना कमजोरीहरू सामना गर्नुपर्थ्यो र सत्य कुरा बताउन साहसी हुनुपर्थ्यो, सत्यता अभ्यास गर्नुपर्थ्यो, र इमानदार व्यक्ति बन्नुपर्थ्यो। यो अघि बढ्ने सही मार्ग हो। यसबारे सोच्दा मेरो हृदय प्रसन्न भयो। मैले प्रार्थना गरेँ र परमेश्‍वरसामु पश्चाताप गरेँ। म आफ्नो ख्याति र हितका लागि बोल्न र काम गर्न छोड्नेथिएँ, र परमेश्‍वरको वचनअनुसार अभ्यास गर्नेथिएँ। मैले पछि सिस्टर चेङ लिनलाई भेटेँ र आफ्नो झूट बोल्ने समस्याबारे उनलाई सबै बताएँ। मलाई साँच्चिकै आराम र स्वतन्त्र महसुस भयो। मलाई थाहा थियो, म छविबारे धेरै सजग थिएँ, र मानिसले मलाई के सोच्लान् भनेर सधैँ ध्यान दिन्थेँ। केही आइपऱ्यो भने ममा आफ्नो ख्याति र हित जोगाउने प्रवृति थियो, र म झूट नबोली सक्दिनथेँ। मैले परमेश्‍वरलाई प्रार्थना गरिरहेँ, उहाँलाई मेरो हृदयको रक्षा गरिमागेँ, जसले गर्दा मलाई आफूले झूट बोल्नलागेको थाहा हुनेथ्यो र तुरुन्तै मार्ग परिवर्तन गर्न, अनि म खुला र इमानदार व्यक्ति बन्न सक्थेँ।

एकपटक एक जना अगुवासँगको भेलामा, उनले सबैलाई नयाँ विश्‍वासीको समस्याबारे आफ्नो राय राख्न लगाए। म अत्यान्तै घबराएँ। अगुवा उपस्थित थिए। उनलाई सत्यता र सिद्धान्त मलाई भन्दा बढी थाहा थियो। म समस्या पहिचान गर्न सक्छु कि सक्दिनँ, म सही छु वा गलत, र विचलनहरू छन् कि छैनन् भन्ने कुरा तत्कालै स्पष्ट हुनेवाला थियो। मैले समस्याको चूरो देख्न वा समाधान गर्न सकिनँ भने, अगुवाले मलाई के सोच्ने हुन्? त्यसबारे सोच्दा म झनै घबराएँ, र शान्त बनेर यसबारे सोच्न सकिनँ। त्यसपछि मलाई परमेश्‍वरका यी वचनहरू यादा आयो, “तैँले कुनै तरिका प्रयोग गरी आफ्‍नै प्रतिष्ठा, छवि, र हैसियत जोगाउनु आवश्यक पर्दैन, न त आफ्ना गल्तीहरूलाई ढाकछोप गर्नु वा छद्म रूप दिनु नै आवश्यक पर्छ। तैँले यी व्यर्थका प्रयासहरूमा संलग्‍न हुनु आवश्यक छैन। यदि तैँले यी कुराहरूलाई छोड्न सक्छस् भने, तँ तनावरहित हुनेछस्, निल र पीडारहित भई बाँच्नेछस्, र पूर्ण रूपमा ज्योतिमा रहेर जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले सोचेँ, “त्यो साँचो हो। म इमानदार भई सत्य बोल्नुपर्छ। मैले समस्या देख्न सकूँ या नसकूँ वा म कुनै कुरामा गलत भए पनि वा नभए पनि, म स्पष्टवादी हुनुपर्छ, ढाकछोप गर्नु, भेष बदल्नु वा बहाना बनाउनु, वा अगुवाले मलाई के ठान्लान् भनेर सोच्नु हुँदैन। महत्त्वपूर्ण कुरा भनेको सत्यता अभ्यास गर्नु र परमेश्‍वरसामु इमानदार व्यक्ति बन्नु हो।” यो सोच्दा म शान्त भएँ। त्यसपछि, मैले आफ्नो राय बताउन सकेँ। अगुवाले त्यो सुनेपछि हामीले छुटाएको विषयमा सङगति थपे। मैले यस प्रकारको आदान-प्रदानबाट धेरै कुरा पाएँ। त्यसपछि मलजल गर्ने क्रममा, मैले नबुझेको समस्या आइपर्दा, अगुवालाई गुहारेँ, जसले ममा भएको कमीको आधारमा सहयोग गरे। मैले यसबाट अझ धेरै सिकेँ।

मैले यो अनुभवमार्फत, परमेश्‍वरले हामीलाई बताउनुभएझैँ सत्य बोल्नु कस्तो सुन्दर कुरा रहेछ भन्ने महसुस गरेँ। यो एकदमै आराम र स्वतन्त्र दिने कुरा हो। म झूटको असहजता र पीडामा बिलकुलै बाँचिरहेकी छैनँ। म परमेश्‍वरप्रति अति कृतज्ञ छु! यदि म यी परिस्थितिमा खुलासा नभएकी भए, वा परेश्‍वरको वचनद्वारा न्याय नगरिएकी र खुलासा नभएकी भए ममा यस्तो बुझाइ र परिवर्तन कहिल्यै आउने थिएन।


५७. मैले किन सत्यता अभ्यास गर्न सकिनँ?

ये दी, चीन

म अगुवा भएको बेला, केही ब्रदर-सिस्टरहरुले मलाई म जिम्मेवार रहेको एउटा मण्डलीकी अगुवा याङ्ग लीले मण्डलीको वास्तविक काम गरिरहेकी छैनन् भन्‍ने गुनासो गरे। साँच्चै अनुसन्धान गर्दा, याङ्ग लीले पूरै दिन अरू नै सामान्य काम गरेर बिताएको पाएँ, जसले गर्दा उनले मण्डली अगुवाले गर्ने कुनै काम पनि गर्न भ्याएकी रहिनछन्। जहिल्यै समूह भेलामा जाँदा सधैँ म व्यस्त छु भन्दिरहिछन्, अनि आवश्यक व्यवस्था मिलाइसकेपछि हतारमा हिँडिहाल्दिरहिछन्। उनले भेलामा आफ्ना ब्रदर-सिस्टरहरूसँग लगभग कहिल्यै सङ्गति गर्दिरहिनछन्, न त उनीहरूको समस्या र कठिनाइ वास्तवमै बुझ्ने वा समाधान गर्ने कोशिस नै गर्थिन्। धेरै डिकनहरूले उनले आफूहरूसँग २-४ महिनामा एक पटक मात्र भेट गर्ने गरेको पनि बताए। उनका ब्रदर-सिस्टरका समस्या र कठिनाइहरू समयमा कहिल्यै समाधान भएका थिएनन्, उनीहरू आफ्नो कर्तव्यप्रति नकारात्मक र निस्क्रिय भैसकेका थिए, अनि उनीहरूको जीवन प्रवेशमा बाधा पुगिरहेको थियो। अझ, कतिपय ब्रदर-सिस्टरहरूमा त बोझको अनुभूति नै थिएन, अनि उनीहरू निरन्तर आफ्नो कर्तव्य झारा टार्ने तरिकाले गर्थे। तर याङ्ग लीले उनीहरूसँग सङ्गति गर्दिरहिनछन्, सहयोग पनि गर्दिरहिनछन्, न त उनीहरूलाई समयमै बर्खास्त गर्दिरहिछन्। एक दुष्ट व्यक्तिले मण्डली जीवनलाई अवरोध र बाधा गरिरहेको थियो तर याङ्ग लीले उसलाई उचित समयभित्र मण्डलीबाट कहिल्यै पखालिनन्। याङ्ग लीले वास्तविक काम नगरेकीले मण्डली जीवनमा बाधा आएको थियो, अनि विभिन्न कामले कुनै नतिजा दिन नसक्दा कामकुरा रोकिएको अवस्था थियो। मैले याङ्ग लीसँग सङ्गति गरेर उनका समस्याको खुलासा गरिदिँदा, उनले मैले भनेका कुरा नस्विकारेकी मात्र होइन—उल्टै मसँग विवाद गर्दै आफूलाई सही सावित गर्न खोजिन्, अनि मण्डलीको कामको नतिजा नआउनुमा आफ्नो सहकर्मी सिस्टरलाई दोष दिने प्रयास गरिन्। याङ्ग लीको व्यवहार हेर्दा र उनले सत्यता अस्वीकार गरेको वा पश्चाताप नगरेको देख्दा, मैले उनलाई वास्तविक काम नगर्ने झुठो अगुवा भन्‍ने ठानेँ, जसलाई तत्कालै पदबाट बर्खास्त गर्नु पर्थ्यो। तर म हिच्किचाएँ। कतिपय ब्रदर र सिस्टरले याङ्ग लीलाई चिनेका थिएनन्, अनि उनमा क्षमता तथा प्रतिभा छ भन्‍ने सोच्थे। उनी तेज दिमाग भएको र सभाहरूमा सङ्गति गर्न कुशल भनेर उनीहरू भन्थे। उनी हरेक दिन लामो समय काम गर्थिन् अनि उनमा साँच्चै बोझको अनुभूति थियो भनेर उनीहरू भन्थे। उनीहरूले उनको अतिप्रशंसा र बचाउ गरे। सबैजनाले उनलाई यति धेरै सम्मान गर्ने हुनाले, मलाई लाग्यो, म आउने बित्तिकै उनलाई बर्खास्त गर्दा, म अहङ्कारी भनेर उनीहरूले सोच्दैनन् होला? उनीहरूले मैले उनलाई पश्चातापको एउटा पनि मौका दिइनँ भनेर सोच्छन् कि? अथवा सायद उनीहरूले सोच्लान् कि म खालि कठोर निर्णय गर्न आतुर छु ताकि सबै माथि मेरो नयाँ अधिकार तथा प्रतिष्ठा स्थापित् गर्न सकियोस्। मैले मनमनै सोचेँ, “सायद पहिले याङ्ग लीको बारेमा ब्रदर-सिस्टरहरूले आफैँ मूल्याङ्कन लेख्नु उचित हुन्छ। त्यसपछि मात्र म उनलाई बर्खास्त गर्ने वा नगर्ने निर्यण गर्न सक्छु।” तर ब्रदर-सिस्टरहरू उनलाई सही रूपमा खुट्याउन सक्दैनथे, अनि उनीहरूको मूल्याङ्कन प्रमाणका रूपमा प्रयोग गर्न उपयुक्त हुने थिएन। यो समयमा सीसीपीको सास्ती यति कठोर थियो कि ब्रदर-सिस्टरसँग भेला भएर सङ्गति गरी उनलाई खुट्याउन सम्भव थिएन। यदि मैले उनलाई बर्खास्त गर्नुपूर्व सङ्गति गरुन्जेल कुरेकी भए, मण्डलीको काम कहिलेसम्म ढिला हुन्थ्यो कसैलाई थाहा थिएन। मलाई लाग्यो “पहिला उनलाई बर्खास्त गर्नै ठीक होला, अनि पछि ब्रदर-सिस्टरसँग सङ्गति गरेर उनको बारेमा विवेचन गरौंला।” तर म अझै के सोच्दै चिन्तित थिएँ भने, “यदि उनलाई बर्खास्त गर्नुपूर्व ब्रदर-सिस्टरहरूलाई उनको बारेमा मूल्याङ्कन गर्ने अवसर दिइएन भने, उनीहरूलाई जित्न सम्भव होला? अर्को विकल्प थियो: याङ्ग लीको बारेमा खबर दिन अगुवालाई चिठ्ठी लेख्ने। अगुवाले यसमा सहमति जनाएमा म उनलाई हटाउने थिएँ। यसरी, ब्रदर-सिस्टरहरूबाट यो कुरा स्वीकृत हुन सकेन भने पनि यो निर्णयका लागि मैले एकल जिम्मेवारी लिनुपर्ने थिएन। सबैले थाहा पाउने थिए कि यो कारबाहीका लागि मैले मात्र निर्णय गरेको थिइनँ, र उनीहरुले मप्रति कुनै नकारात्मक टिप्पणी गर्ने थिएनन्।” यी विचारहरु मेरो दिमागमा आइनै रहे, र अन्तत: मैले भोलिपल्ट अगुवालाई पत्र लेख्ने निर्णय गरेँ।

अर्को दिन बिहान मैले मेरी सहकर्मी सिस्टरसँग याङ्ग लीको अवस्थाका बारेमा कुरा गरेँ। उनी पनि याङ्ग ली एक झुठ्ठो अगुवा हुन् र सकेसम्म छिटो बर्खास्त गर्नुपर्छ भन्‍ने कुरामा विश्‍वस्त थिइन्। उनले त अगुवालाई जानकारी दिन चिठ्ठी लेख्दै गर्दा याङ्ग लीलाई हटाउन सुझाव दिइन्। मलाई यो पनि कारबाहीको एउटा उपयुक्त मार्ग हो जस्तो लाग्यो—तर यो कुरा कार्यन्वयन गर्न खोज्दै गर्दा म फेरि के सोच्दै हिच्किचाएँ भने, “यो त खालि याङ्ग लीको मैले देखेको व्यवहारमा आधारित छ। ब्रदर-सिस्टरहरुको मूल्याङ्कन विना उनलाई हटाउन साँच्चै सबै जना सहमत होलान् त? समय आएपछि उनको पक्षमा उनीहरूले विरोध गर्लान् कि? उनीहरूले मलाई अहङ्कारी वा अरूमाथि इमानदारीपूर्वक विश्‍वास गर्न नसक्ने भन्‍नेछन् कि? ब्रदर र सिस्टरहरू मेरो निर्णयप्रति विश्‍वस्त भएनन् र मेरो उजुरी गरे भने, मैले साँच्चै आफ्नो सम्मान गुमाउने छु।” यसबारे म जति सोच्थेँ त्यति नै म दुविधामा पर्थेँ। मेरी सिस्टरले मेरो अलमल अनुहार देखेर मलाई सोधिन्, “के तपाईं अरू ब्रदर-सिस्टरबारे यो सोचेर चिन्तित हुनुभएको हो? उनीहरूको मूल्याङ्कनविना याङ्ग लीलाई हटाउँदा, उनीहरूले स्वीकार गर्ने छैनन् भन्‍ने डर छ? मण्डलीको कामलाई जोगाउनका लागि हामी झुट्टा अगुवाहरूलाई सिद्धान्तका आधारमा हटाउँछौँ। यसबारे तपाईं किन यति चिन्तित हुनुभएको?” उनले भनेको सुनेर म चिन्तन गर्न लागेँ: “यो सही कुरा हो। परमेश्‍वरको घरमा गलत काम गर्ने र वास्तविक काम गर्न असफल हुने अगुवा र सेवकलाई हामीले बर्खास्त गर्नु जरुरी छ, ताकि मण्डलीको काममा हुने ढिलासुस्ती हटाउन सकियोस्। मैले पहिल्यै देखिसकेँ याङ्ग ली झुट्टो अगुवा हुन्, तर म उनलाई बर्खास्त गर्नुअघि ब्रदर-सिस्टरहरूको सहमति खोजिरहेछु। यस्तो किन?” मैले महसुस गरेँ यस्तो कुरा ठीक हैन। तसर्थ मैले आफ्नी सिस्टरसँग मिलेर यो समस्यालाई समाधान गर्ने निर्णय गरेँ। अनि हामीले परमेश्‍वरका वचनका दुई खण्ड हेर्‍यौँ: “यदि तिमीहरू अगुवाहरू र कामदारहरूका रूपमा कर्तव्यहरू निर्वाहमा देखा पर्ने समस्याहरूलाई बेवास्ता गर्छौ, अनि जिम्मेवारी पन्छाउन विभिन्‍न निहुँ र बहानाहरूसमेत खोज्छौ, र आफूले समाधान गर्न सक्‍ने कतिपय समस्या समाधान गर्दैनौ, अनि आफूले समाधान गर्न नसक्‍ने समस्याहरूबारे माथिलाई रिपोर्ट गर्दैनौ भने, मानौँ तीसित तेरो कुनै सम्बन्ध छैन, के यो आफ्नो जिम्मेवारीलाई बेवास्ता गर्नु होइन? के मण्डलीको कामलाई यसरी लिनु चातुर्य काम हो कि मूर्ख काम? (मूर्ख काम।) के यस्ता अगुवाहरू र कामदारहरू छट्टु हुँदैनन् र? के तिनीहरूमा अलिकति पनि जिम्मेवारीबोध छ र? तिनीहरूलाई समस्याहरू आइपर्दा, तिनीहरू ती बेवास्ता गर्छन्—के तिनीहरू विचारहीन मानिस होइनन्? के तिनीहरू धूर्त मानिस होइनन् र? धूर्त मानिसहरू सबैभन्दा मूर्ख मानिस हुन्। तँ इमानदार व्यक्ति बन्‍नुपर्छ, समस्याहरूको सामना गर्दा तँसँग जिम्मेवारीबोध हुनुपर्छ, र तैँले ती समाधान गर्न सम्भव भएजति सबै उपायहरू प्रयोग गर्नैपर्छ र सत्यता खोज्नैपर्छ। तँ कदापि धूर्त व्यक्ति पटक्कै बन्‍नु हुँदैन। समस्याहरू आइपर्दा, यदि तैँले जिम्मेवारीबाट भागेर यसबाट हात झिक्छस् र आफूबारे मात्र चासो राख्छस् भने, तँ यस व्यवहारका लागि गैरविश्‍वासीहरूमाझ समेत निन्दित हुनेछस्, परमेश्‍वरको घरमा त झन् भनिरहनै परेन! यस व्यवहारलाई परमेश्‍वरले निश्चित रूपमा निन्दा गर्नुहुन्छ अनि परमेश्‍वरका चुनिएका मानिसहरूले घृणा र इन्कार गर्छन्। परमेश्‍वर इमानदार मानिसहरूलाई मन पराउनुहुन्छ, अनि उहाँ छली र छट्टु मानिसहरूलाई घृणा गर्नुहुन्छ। यदि तँ धूर्त व्यक्ति होस् र छट्टु पाराले चल्छस् भने, के परमेश्‍वरले तँलाई तिरस्कार गर्नुहुनेछैन र? के परमेश्‍वरको घरले तँलाई त्यत्तिकै छोड्नेछ र? ढिलो वा चाँडो, तँलाई जवाफदेही ठहराइनेछ। परमेश्‍वर इमानदार मानिसहरूलाई मन पराउनुहुन्छ र धूर्त मानिसहरूलाई मन पराउनुहन्‍न। सबैले यस कुरालाई स्पष्टसित बुझ्नुपर्छ, र भ्रमित हुन र मूर्ख कामहरू गर्न बन्द गर्नुपर्छ। अस्थायी अज्ञानता क्षमायोग्य हुन्छ, तर यदि कुनै व्यक्तिले सत्यता पटक्कै स्विकार्दैन भने, ऊ एकदमै हठी हो। इमानदार व्यक्तिले जिम्मेवारी लिन सक्छ। तिनीहरूले आफ्नो लाभ र हानिलाई विचार गर्दैन; तिनीहरू बस परमेश्‍वरको घरका काम र हितको रक्षा गर्छन्। तिनीहरू दयालु र इमानदार हृदयका हुन्छन् जुन एकै नजरमा पीँधसम्म देखिने स्वच्छ पानीको कचौराजस्तै हुन्छन्। तिनीहरूका काममा पारदर्शिता पनि हुन्छ। छली व्यक्ति सधैँ छट्टु पाराले चल्छ, सधैँ बहाना बनाउँछ, कामकुरा ढाकछोप गर्छ र लुकाउँछ, र तिनलाई अति कसेर बेर्छ। यस्तो व्यक्तिलाई कसैले पनि देख्न सक्दैन। मानिसहरूले तेरा भित्री सोचहरू देख्‍न सक्दैनन्, तर परमेश्‍वरले तेरो भित्र हृदयका कुराहरू जाँच्न सक्‍नुहुन्छ। यदि परमेश्‍वरले तँ इमानदार व्यक्ति होइन, तँ छट्टु होस्, तँ कहिल्यै सत्यता स्वीकार गर्दैनस्, सधैँ उहाँ विरुद्ध छल गर्छस्, र कहिल्यै आफ्नो हृदय उहाँलाई सुम्पँदैनस् भने, परमेश्‍वर तँलाई मन पराउनुहुन्न, र उहाँ तँलाई तिरस्कार गर्नुहुन्छ र त्याग्‍नुहुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। “तिमीहरू परमेश्‍वरको भारलाई बुझ्छौ र मण्डलीको गवाहीको प्रतिरक्षा गर्छौ भनी तिमीहरू सबै भन्छौ, तर तिमीहरूमध्ये कसले परमेश्‍वरको बोझलाई साँच्‍चै बुझेका छौ? आफैलाई सोध्: के तँ उहाँको बोझलाई बुझ्‍ने व्यक्ति होस्? के तैँले उहाँका निम्ति धार्मिकतालाई अभ्यास गर्न सक्छस्? के तँ मेरा लागि खडा भएर बोल्‍न सक्छस्? के तँ दृढताको साथ सत्यतालाई अभ्यास गर्न सक्छस्? के तँ शैतानका सारा कार्यहरूको विरुद्धमा लड्न सक्‍ने जत्तिको साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तँ मेरो इच्छालाई तँमा पूरा हुन दिन सक्छस्? के तैँले सबैभन्दा महत्त्वपूर्ण पलहरूमा आफ्‍नो हृदयलाई समर्पण गरेको छस्? के तँ मेरो इच्छा पछ्याउने व्यक्ति होस्? आफैलाई यी प्रश्‍नहरू सोध्, र तिनीहरूको बारेमा बारम्‍बार सोच्‍ने गर्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। हथौडाले किला ठोके जस्तै गरी परमेश्‍वरका वचनले मेरा घृणित मनसायलाई उजागर गरिदिए। अनि मैले म एक विश्‍वासघाती व्यक्ति भएको थाहा पाएँ। म के कुरामा सुनिश्चित थिएँ भने याङ्ग ली वास्तविक काम नगर्ने झुठ्ठो अगुवा हुन् अनि उनलाई ब्रदर र सिस्टरहरूले वास्तवमै खुट्याउन सकेनन्, र उनको प्रशंसा र बचाउ गरे। तर उनलाई सिद्धान्तका आधारमा सकेसम्म छिटो बर्खास्त गर्नुको सट्टा म आफ्नो इज्ज़त र प्रतिष्ठा जोगाउन धूर्त बनिरहेकी थिएँ। मैले राम्ररी बुझेँ कि ब्रदर र सिस्टरहरूले उनलाई खुट्याउन सकेका थिएनन् अनि उनीहरूलाई मूल्याङ्कन गर्न लगाउनुमा कुनै वास्तविक उद्देश्य थिएन। तर याङ्ग लीलाई हटाएपछि मलाई अहङ्कारी भनिएला जसले गर्दा मेरो इज्जत र प्रतिष्ठामा आँच आउला भन्‍ने डरले म अझै यस प्रकृया अपनाएर समय खेर फाल्न तयार थिएँ मैले आफ्नो घृणित मनसायलाई ब्रदर र सिस्टरहरूको सहमति लिने बहानामा लुकाएँ अझ मैले उनलाई बर्खास्त गर्नुअघि अगुवाको विचार बुझ्न पनि चाहेँ—यसरी ब्रदर-सिस्टरहरूले उनलाई हटाउन अस्वीकार गरे पनि, म यसमा अगुवाको समर्थन छ भनेर भन्न सक्थेँ, र मैले त्यो जिम्मेवारी एक्लै लिनुपर्ने थिएन। मैले आफूलाई जोगाउन हरेक प्रयास गरेँ, आफूले चाहेको प्राप्त गर्न चाल र चलाखी अपनाएँ। म अति धूर्त भएकी थिएँ! मेरो उत्तरदायित्व अनि परमेश्‍वरका घरको माग यो थियो कि अनुपयुक्त अगुवालाई म हटाउँ। तर म अनिर्णित बनेर आफ्नो जिम्मेवारीमा आलेटाले गर्दै थिएँ—मैले खालि आफ्नो इज्जत र प्रतिष्ठा कसरी जोगाउने भन्‍ने मात्र सोचिरहेकी थिएँ। झुट्टा अगुवाहरूलाई सही समयमा नहटाउने हो भने यसले गर्दा मण्डलीको काम अनि ब्रदर-सिस्टरहरूको जीवन प्रवेश दुवै कुरामा कति धेरै बाधा र हानि हुन्छ भन्‍नेबारे मैले विचारै गरिनँ। झुट्टा अगुवाले मण्डलीलाई हानि पुर्‍याइरहँदा म हेरेर मात्र बसेँ, उनको खुलासा गरी पदच्युत गर्न अगाडि सरिनँ, र मण्डलीका हितलाई जोगाउनुको सट्टा आफ्नै हित मात्र हेरिरहेकी थिएँ। मैले अझ उक्त अवस्थाबाट उम्किने उपाय पनि भेट्टाएँ। म कति स्वार्थी र घृणित थिएँ! म जत्ति यसबारे सोच्थेँ त्यत्ति नै म आफूलाई यो जिम्मेवारीको लायक नभएको ठान्थेँ, ब्रदर र सिस्टरहरूको सामना गर्ने त कुरै छोडौँ।

मैले यी सबै कुराहरुबारे विचार गरेँ। मैले परमेश्‍वरलाई विश्‍वास गरेँ, हरेक दिन परमेश्‍वरका वचन खाएँ र पिएँ, र आफ्नो कर्तव्य निभाएँ। अनि किन, समस्या आइपर्दा सत्यताको अभ्यास छोडेँ? मैले मण्डलीका हितहरूको रक्षा गर्न किन सकिनँ? यसका खास कारणहरू के के थिए? पछि मैले परमेश्‍वरका वचनको एउटा खण्ड पढेँ, र यो समस्याका बारेमा अलि बढी बुझ्न पाएँ। परमेश्‍वरका वचनले भन्छन्: “के तिमीहरूमध्ये कसैले हृदयमा स्वर्गका अस्पष्ट परमेश्‍वरमा मात्र विश्‍वास गर्छ, तर जहिले पनि देहधारी परमेश्‍वरबारे धारणाहरू राख्छ? यदि साँच्चै त्यस्ता मानिसहरू छन् भने, तिनीहरू धर्मका विश्‍वासी हुन्। धर्मका विश्‍वासीहरू देहधारी परमेश्‍वरलाई आफ्ना हृदयमा स्वीकार गर्दैनन्, र गरिहाले पनि, सधैँ उहाँबारे धारणाहरू राख्छन् र उहाँप्रति समर्पित हुन कहिल्यै सक्दैनन्। के त्यस्तै होइन र? खासमा, त्यस्ता मानिसहरू परमेश्‍वरका विश्‍वासी होइनन्। तिनीहरूले परमेश्‍वरमा विश्‍वास गरेको दाबी गर्लान्, तैपनि वास्तवमा तिनीहरू धर्मका विश्‍वासीहरूभन्दा त्यति फरक हुँदैनन्। तिनीहरू हृदयमा अस्पष्ट परमेश्‍वरलाई मात्र विश्‍वास गर्छन्; तिनीहरू धार्मिक धारणा र प्रावधानहरूका पालनकर्ता हुन्। त्यसैले, सत्यता नपछ्याउने, असल व्यवहार र प्रावधानहरू पालनामा मात्र ध्यान दिने, सत्यता अभ्यास नगर्ने, र अलिकति पनि स्वभाव परिवर्तन नभएको व्यक्तिले धर्ममा विश्‍वास गरिरहेको हुन्छ। धर्ममा विश्‍वास गर्नेहरूलाई कुन विशेषताले छुट्याउँछ? (तिनीहरू बाहिरी अभ्यास र राम्रो व्यवहार गर्ने देखिनमा मात्र ध्यान दिन्छन्।) तिनीहरूको कार्यका सिद्धान्त र आधार केके हुन्? (संसारसँग व्यवहार गर्ने शैतानी दर्शनहरू।) कस्ता संसारसँग व्यवहार गर्ने शैतानी दर्शनहरू र शैतानी, भ्रष्ट स्वभावहरू छन्? कुटिलपन र छलीपन; नियमकानुनको धज्जी उडाउनु; अहङ्कार र अभिमान; सबै कुरामा अन्तिम निर्णय गर्नु; कहिल्यै सत्यता नखोज्नु वा दाजुभाइ-दिदीबहिनीहरूसित सङ्गति नगर्नु; अनि कदम चाल्दा, सधैँ आफ्नो हित, आफ्नो आत्मसम्मान र हैसियतबारे सोच्नु—यो सब शैतानी स्वभावका आधारमा कार्य गर्नु हो। त्यो शैतानलाई पछ्याउनु हो। यदि एक व्यक्तिले परमेश्‍वरमा विश्‍वास गर्छ तर उहाँका वचनहरूमा ध्यान दिँदैन, सत्यतालाई स्वीकार गर्दैन वा उहाँका बन्दोबस्तहरू र योजनाहरूप्रति ऊ समर्पित हुँदैन भने; यदि उनीहरूले केही निश्‍चित असल व्यवहारहरू मात्र देखाउँछन्, तर देहविरुद्ध विद्रोह गर्न, अनि तिनीहरूका अहङ्कार वा रुचिहरू केही पनि त्याग्‍न सक्दैनन् भने; यदि, सबैका अघि उनीहरूले आफ्नो कर्तव्य निभाइरहेका देखिए पनि, उनीहरू अझै पनि आफ्नो शैतानी स्वभावअनुसार जिउँछन् र शैतानको जीवनदर्शन र अस्तित्वमा रहने तरिकाहरूलाई अलिकति पनि त्यागेका वा परिवर्तन गरेका हुँदैनन्, त्यसो भए उनीहरूले सम्भवतः परमेश्‍वरमा कसरी विश्‍वास गर्न सक्छन् र? त्यो त धर्ममा गरिएको विश्‍वास हो। त्यस्ता मानिसहरूले चिजबिजहरू त्याग्छन् अनि सतही रूपमा आफूलाई अर्पण गर्छन्, तर उनीहरू हिँड्ने मार्ग र उनीहरूले गर्ने सबै कुराको स्रोत र सुरुवाती बिन्दुलाई हेर्दा, उनीहरू परमेश्‍वरको वचन वा सत्यतालाई ती कुराहरूको आधार बनाउँदैनन्; यसको साटो, उनीहरू निरन्तर आफ्नै धारणा र कल्पना, इच्छा, र व्यक्तिगत अनुमान, अनि उनीहरूका महत्त्वाकाङ्क्षा र चाहनाअनुसार कार्य गरिरहन्छन्। शैतानको जीवनदर्शन र स्वभावहरू नै अझै पनि उनीहरूको अस्तित्व र कार्यहरूको आधारका रूपमा हुन्छन्। जुन विषयहरूमा उनीहरू सत्यता बुझ्दैनन्, उनीहरू त्यसको खोजी गर्दैनन्। उनीहरू जुन विषयहरूमा सत्यता बुझ्छन्, त्यो अभ्यास गर्दैनन्, परमेश्‍वरलाई महान् ठानेर सम्मान् गर्दैनन्, वा सत्यतालाई मूल्यवान् ठान्दैनन्। तिनीहरूले नामका लागि र मुखले परमेश्‍वरलाई विश्‍वास र स्वीकार गर्ने भए पनि, र तिनीहरू कर्तव्य निभाउन र परमेश्‍वरलाई पछ्याउन सक्षम देखिन सक्ने भए पनि, तिनीहरू आफूले भन्‍ने र गर्ने सबै कुरामा आफ्ना शैतानी स्वभावअनुसार जिइरहेका हुन्छन्। तिनीहरूले भन्‍ने र गर्ने सबै कुरा भ्रष्ट स्वभावका प्रकाशहरू हुन्। तैँले तिनीहरूलाई परमेश्‍वरका वचनहरू अभ्यास वा अनुभव गरिरहेको देख्नेछैनस्, झन् सम्पूर्ण कुरामा सत्यता खोजी गरिरहेको र त्यसप्रति समर्पित भइरहेको देख्नु त परको कुरा हो। व्यवहारमा, तिनीहरू अरू पहिले आफ्नै हितलाई विचार गर्छन्, र पहिले आफ्नै चाहना र अभिप्रायहरू पूरा गर्छन्। के उनीहरू परमेश्‍वरको पछि लाग्‍ने मानिसहरू हुन् त? (होइनन्।) … तिनीहरू परमेश्‍वरका अभिप्रायहरू वा मापदण्डहरू के-के हुन्, र मानिसले परमेश्‍वरलाई सन्तुष्ट तुल्याउन कसरी अभ्यास गर्नैपर्छ भनेर कहिल्यै ध्यान दिँदैनन्। तिनीहरूले कहिलेकाहीँ परमेश्‍वरसामु प्रार्थना गर्न र उहाँसित सङ्गति गर्न सक्ने भए पनि, आफैसित मात्र कुराकानी गरिरहेका हुन्छन्, इमानदारीपूर्वक सत्यता खोजिरहेका हुँदैनन्। तिनीहरूले परमेश्‍वरलाई प्रार्थना गर्दा र उहाँका वचनहरू पढ्दा, ती कुरालाई आफूले जीवनमा सामना गर्ने मामिलाहरूसित जोड्दैनन्। त्यसैले, तिनीहरू परमेश्‍वरले मिलाउने वातावरणमा उहाँको सार्वभौमिकता, बन्दोबस्त, र योजनाबद्ध कामहरूलाई कसरी लिन्छन्? तिनीहरूले आफ्ना चाहना पूरा नगर्ने कामकुरा भोग्‍नुपर्दा, ती पन्छाउँछन् र आफ्ना हृदयमा तिनको प्रतिरोध गर्छन्। तिनीहरू आफ्नो हितलाई क्षति पुऱ्याउने वा आफ्नो स्वार्थ पूरा हुन रोक्ने परिस्थितिहरू सामना गर्नुपर्दा, त्यसबाट उम्किन हर उपाय प्रयास गर्छन्, आफ्ना लाभहरू बढाउन कोसिस गर्छन् र कुनै क्षतिलाई टार्न लड्छन्। तिनीहरू परमेश्‍वरका अभिप्रायहरू पूरा गर्न खोज्दैनन्, बरु आफ्नै चाहनाहरू मात्र पूरा गर्न खोज्छन्। के यो परमेश्‍वरप्रति आस्था हो? के यस्ता मानिसहरूको परमेश्‍वरसित सम्बन्ध हुन्छ? अहँ, हुँदैन। तिनीहरू नीच, घृणित, हठी, र आपत्तिजनक तरिकाले जिउँछन्। तिनीहरूको परमेश्‍वरसित सम्बन्ध नहुने मात्र नभई, तिनीहरू हरेक मोडमा परमेश्‍वरको सार्वभौमिकता र बन्दोबस्तविरुद्ध जान्छन्” (वचन, खण्ड ३। आखिरी दिनहरूका ख्रीष्टका वार्तालापहरू। धर्ममा विश्‍वास गरेर वा धार्मिक समारोहमा सहभागी भएर मुक्ति पाउन सकिँदैन)। परमेश्‍वरका वचनलाई मनन गर्दा, मेरो हृदय मडारिएर आयो। मेरा व्यवहारतर्फ फर्केर हेर्दा, म परमेश्‍वरले खुलासा गरेका धर्ममा विश्‍वास गर्ने मानिसहरू मध्येकी थिएँ। म त्याग गर्न र समर्पित हुन सक्ने देखिए पनि, समस्या आइपर्दा मैले सत्यता सिद्धान्तको खोजी गरिनँ। मैले केवल आफ्ना हित मात्रै हेरेँ, अनि “अरूको होइन, आफ्नो दुनो सोझ्याउनुपर्छ”, र “बाठाहरू गल्ती गर्नबाट जोगिन मात्रै खोज्ने हुँदा आत्मरक्षा गर्न खप्‍पिस हुन्छन्” भन्‍ने जस्ता बाँच्नका लागि शैतानी नियमअनुसार जिएँ। यी सिद्धान्तहरुले मेरो हृदयमा गहिरो जरा गाडेका थिए—मलाई लाग्यो मानिसहरू आफ्नै लागि जिउनुपर्छ, र जो आफ्नो बारेमा सोच्दैनन् तिनीहरू मूर्ख हुन्। मेरो व्यक्तिगत आचरणमा मैले यी नियमलाई मार्गदर्शक मानेकी थिएँ, र यसरी झन् झन् स्वार्थी, धूर्त, छली र घृणित हुँदै गएकी थिएँ। मैले परमेश्‍वरमा विश्‍वास गरेपछि उहाँका धेरै वचन पढिसकेकी भए पनि, मैले अझै सत्यता स्विकारेकी थिइनँ। म परमेश्‍वरका वचनअनुसार नजिएर शैतानका दर्शनअनुसार जिएकी थिएँ। याङ्ग लीलाई बर्खास्त गर्ने विषयमा, मलाई थाहा थियो मैले सत्यता अभ्यास गर्नुपर्छ, र यसो गर्दा नै मण्डलीको काम अनि ब्रदर-सिस्टरहरूको जीवनका लागि लाभदायी हुन्छ। तर आफ्नो इज्जत र प्रतिष्ठा बचाउन, अनि ब्रदर-सिस्टरहरूले अहङ्कारी नभनुन् भनेर, मैले आफ्नो कामलाई थाती राख्ने निर्णय गरेँ, र एउटा झुट्टा अगुवाले मण्डलीको काममा हानि र ढिलासुस्ती गरेको हेरिरहेँ। मैले यो झुट्टा अगुवालाई उसका दुष्ट कामहरूमा मौन स्वीकृति दिएर जोगाइरहेकी थिइनँ त? परमेश्‍वरमा साँच्चै विश्‍वास गर्ने र न्यायको बोध भएको मानिसले मण्डलीको काममा बाधा पुगेको देख्यो भने परमेश्‍वरका वचनमा आधारित भएर कार्य गर्दै मण्डलीका हितहरूको रक्षा गर्न अघि सर्छ। तर मैले यस्तो अवस्थाको सामना गर्दा पनि सत्यताको अभ्यास गरिनँ। बरु, शैतानका सांसारिक आदर्शका आधारमा जिएँ। म कसरी परमेश्‍वरको विश्‍वासी भएँ? मैले सोचेकी थिएँ म परमेश्‍वरमा विश्‍वास गर्छु, म त्याग र समर्पण गर्न सक्छु, र म मेरो विश्‍वासका लागि कष्ट भोग्न र मूल्य चुकाउन सक्छु। मैले सोचेकी थिएँ मण्डलीले दिएका जुनसुकै कर्तव्यमा म समर्पित हुन सक्छु। तर अहिले आएर यी सब मेरा देखावटी असल आचरण रहेछन् भन्‍ने बुझेँ। यो समस्यासँगको सामनाले मलाई खुलासा गरेको थियो। मैले सत्यताको अभ्यास गरेकै थिइनँ, र कर्तव्य निर्वाह गर्दा पनि भ्रष्ट स्वभाव र शैतानी दर्शनले बाँधिएकी हुन्थेँ। मैले परमेश्‍वरमा हैन धर्ममा विश्‍वास गरेकी थिएँ। मेरो विश्‍वास परमेश्‍वरको अनुमोदित हुने नभएर घृणित र तिरष्कृत हुने खालको थियो। यदि पश्चाताप नगरेकी भए मैले दण्डित भएर हटाइने परिणाम भोग्नु पर्थ्यो।

मैले परमेश्‍वरका अरू वचनहरू पढेँ: “परमेश्‍वरको घरमा, तैँले जस्तो कर्तव्य निर्वाह गरे पनि, तैँले सिद्धान्तहरू बुझ्‍नै पर्छ, र सत्यता अभ्यास गर्न सक्ननैपर्छ। त्यसपछि तँसित सिद्धान्तहरू हुनेछन्। यदि तैँले कुनै कुरा छर्लङ्गै देख्न सक्दैनस्, यदि तँ व्यवहार गर्ने उचित तरिकाबारे निश्‍चित छैनस् भने, तैँले सहमतिमा पुग्‍नको लागि खोजी र सङ्गति गर्नुपर्छ। तैँले मण्डलीको काम र दाजुभाइ-दिदीबहिनीहरूको लागि फाइदाजनक के छ भन्‍ने कुरा तय गरेपछि, त्यही गर्। कुनै पनि नियमहरू द्वारा बाधित नहो, ढिलाइ नगर्, प्रतीक्षा नगर्, साथै हात बाँधेर रमिता हेर्ने व्यक्ति नबन्। यदि तँ सधैँ निष्क्रिय रूपमा अवलोकन मात्रै गर्छस्, र कहिल्यै आफ्‍नो राय राख्दैनस्, सधैँ अरू कसैले निर्णय गरेपछि मात्र केही गर्छस्, र, कसैले निर्णय नगरेसम्म टालटुल गर्दै पर्खन्छस् भने, परिणाम के हुनेछ? हरेक काम ठप्प हुनेछ, र केही पनि फत्ते हुनेछैन। तैँले सत्यता खोज्न सिक्नुपर्छ, वा कम्तीमा आफ्नो विवेक र समझको आधारमा काम गर्न सक्नुपर्छ। यदि तैँले केही काम गर्ने उचित तरिका छर्लङ्गै देख्न सक्छस्, र अधिकांश मानिसहरूलाई पनि त्यो विधि व्यवहार्य छ भन्‍ने लागेमा, तैँले त्यसरी नै अभ्यास गर्नुपर्छ। जिम्मेवारी लिनुपर्ला वा अरू चिढिएलान्, वा परिणामहरू भोग्‍नुपर्ला भनी नडरा। यदि कुनै व्यक्तिले कुनै पनि वास्तविक काम गर्दैन, र सधैँ षड्यन्त्र गरिरहेको हुन्छ, जिम्मेवारी लिन डराउँछ, अनि आफ्ना क्रियाकलापहरूमा सिद्धान्तहरूमा अडिने आँट गर्दैन भने, यसले ऊ अत्यन्तै धूर्त र छली छ, अनि उसले अत्यन्तै धेरै चतुर युक्तिहरू बोकेको छ भन्‍ने देखाउँछ। परमेश्‍वरका अनुग्रह र आशिष्‌हरूमा रमाउने चाहना गर्नु तर कुनै वास्तविक काम नगर्नु भनेको एकदमै सद्गुण नहुनु हो। यस्ता धूर्त र छली मानिसहरूलाई जत्तिको परमेश्‍वरले अरू कसैलाई तिरस्कार गर्नुहुन्‍न। तैँले जे सोचिरहेको भए पनि, यदि तैँले सत्यताअनुसार अभ्यास गरिरहेको छैनस्, तँमा कुनै बफादारी छैन, तँ सधैँ व्यक्तिगत दूषणहरूद्वारा दूषित हुन्छस्, र तैँले सधैँ आफ्‍नै सोचविचार बोकिरहेको हुन्छस् भने, परमेश्‍वरले यी यावत् थोक छानबिन गर्नुहुन्छ, र तिनका बारेमा थाहा पाउनुहुन्छ। के तँलाई परमेश्‍वरलाई तिनका बारेमा थाहा हुँदैन भन्‍ने लाग्छ? यदि लाग्छ भने, तँ अत्यन्तै मूर्ख छस्! अनि यदि तैँले तुरुन्तै पश्‍चात्ताप गरिनस् भने, तैँले परमेश्‍वरको काम पाउनेछैनस्। किन त्यस्तो हुन्छ? किनभने परमेश्‍वरले मानिसहरूको हृदयको गहिराइ जाँच्‍नुहुन्छ। उहाँले तिनीहरूमा भएका सबै चतुर युक्तिहरू स्पष्ट रूपमा देख्‍नुहुन्छ, र उहाँले तिनीहरूको हृदयमा उहाँविरुद्ध बार लगाइएको, र तिनीहरू उहाँसँग एउटै हृदयका नभएको कुरा देख्नुहुन्छ। मानिसहरूको हृदयलाई परमेश्‍वरबाट टाढै राख्‍ने मुख्य कुराहरू के-के हुन्? तिनीहरूका सोचहरू, तिनीहरूका स्वार्थ र घमण्ड, तिनीहरूको हैसियत र तिनीहरूका तुच्छ चतुर युक्तिहरू। जब मानिसहरूको हृदयमा तिनीहरूलाई परमेश्‍वरबाट अलग गर्ने यी कुराहरूको पर्खाल हुन्छ, र तिनीहरूले निरन्तर रूपमा गोप्य कुराहरू लुकाइरहेका हुन्छन् र सधैँ आफ्नै मनसायहरू बोकिरहेका हुन्छन्, तब यसले समस्या निम्त्याउँछ। यदि तँ अलि कमजोर क्षमताको छस् र तँसित अलि सतही अनुभव छ, तर तँ सत्यता पछ्याउन इच्‍छुक छस् र परमेश्‍वरसँग तँ सधैँ एउटै हृदयको छस्, र परमेश्‍वरले तँलाई सुम्‍पनुभएका सबै कुरामा तैँले कुनै चालबाजी नगरी तनमन लगाउन सक्छस् भने, परमेश्‍वरले त्यो कुरा देख्‍नुहुनेछ। यदि तैँले पर्खाल लगाई सधैँ तेरो हृदयलाई परमेश्‍वरबाट टाढा राखेको छस्, र तैँले सधैँ तुच्छ षड्यन्त्रहरू पाल्छस्, र यदि तँ सधैँ आफ्‍नै स्वार्थ र गौरवको लागि जिउँछस्, सधैँ यी कुराहरू बारे मनमा अनुमान गरिरहेको हुन्छस्, र तँ ती कुराहरूको नियन्त्रणमा हुन्‍छस् भने, परमेश्‍वर तँसित सन्तुष्ट हुनुहुनेछैन, र उहाँले तँलाई अन्तर्दृष्टि वा ज्योति दिनुहुनेछैन, साथै उहाँले तँलाई बेवास्ता गर्नुहुनेछ, र तेरो हृदय झन् अँध्यारो हुनेछ। यसको अर्थ तैँले आफ्नो कर्तव्य निर्वाह गर्दा वा कुनै काम गर्दा तैँले त्यसलाई भद्रगोल पार्नेछस्, र त्यसमा सार्थक कुरा केही पनि हुनेछैन। यस्तो किन हुन्छ भने तँ साह्रै स्वार्थी र नीच छस्, सधैँ आफ्नै फाइदाका लागि षड्यन्त्र रच्छस्, परमेश्‍वरप्रति इमानदार हुँदैनस्, र तैँले छली बन्‍ने आँट गर्छस् र परमेश्‍वरलाई झुक्याउने प्रयास गर्छस्, अनि तैँले सत्यता नस्विकार्ने मात्र होइन, तँ आफ्नो कर्तव्य निर्वाह गर्नमा समेत चतुर छस्—जुन इमानदारीपूर्वक परमेश्‍वरमा अर्पित हुनु होइन। अनि तैँले इमानदारीपूर्वक आफ्नो कर्तव्य निर्वाह नगर्ने, थोरै मात्र परिश्रम गर्ने, र यसलाई अझ धेरै लाभ प्राप्त गर्ने अवसरको रूपमा प्रयोग गर्ने, साथै तैँले आफ्नो लागि प्रसिद्धि, लाभ, र हैसियत प्राप्त गर्न षड्यन्त्र रच्ने इच्छा पनि राख्ने, र तँलाई काटछाँट गर्दा तैँले स्वीकार र पालन नगर्ने भएकाले तैँले परमेश्‍वरको स्वभावलाई चिढ्याउने प्रबल सम्भावना हुन्छ। परमेश्‍वरले मानिसहरूका हृदयको गहिराइ जाँच्नुहुन्छ। यदि तैँले पश्‍चात्ताप गर्दैनस् भने, तँ खतरामा पर्नेछस्, र सम्भवतः परमेश्‍वरद्वारा हटाइनेछस्, र त्यस अवस्थामा तैँले परमेश्‍वरको अनुमोदन प्राप्त गर्ने मौका कहिल्यै पाउनेछैनस्” (परमेश्‍वरको सङ्गति)। परमेश्‍वरका वचनले मलाई अभ्यासको मार्ग दिए। जब तपाईँ प्रस्ट नदेखिने समस्यामा पर्नु हुन्छ त्यो बेला सत्यता बुझेका ब्रदर-सिस्टरहरूसँग सङ्गति गरेर, यसको समाधानका लागि केही गर्नुभन्दा पहिले सहमतिमा पुग्न सक्नुहुन्छ। यदि तपाईं प्रष्ट देख्न सक्नुहुन्छ कि कुनै कार्यप्रक्रिया सत्यता सिद्धान्तसँग मेल खान्छ, र मण्डलीको कामका लागि लाभदायक छ, तब तपाईँले यसलाई समयमै लागू गर्नुपर्छ। तर तपाईँ अनिर्णित हुनुहुन्छ र निर्णय गर्नुअघि सधैँ अगुवाको सहमति कुर्नुहुन्छ भने यसले मण्डलीको काममा ढिलासुस्ती हुन्छ। वास्तवमा अयोग्य अगुवा वा सेवकहरूलाई हटाउँदा ब्रदर-सिस्टरहरु को मूल्याङ्कन बुझ्नु पनि सिद्धान्तअनुरुप नै हुन्छ; जसले गर्दा बृहत्तर मूल्याङ्कन गर्न र निर्णय गर्न सकिन्छ। यो अगुवा र सेवकहरूलाई पुनःनियुक्त गर्दा हुने गल्तीहरूबाट जोगिने राम्रो तरिका हुन सक्छ। तर सिद्धान्तहरु नियम होइनन्। तिनीहरुलाई परिस्थिति अनुकुल बनाएर प्रयोग गर्नु पर्छ। याङ्ग लीलाई बर्खास्त गर्ने मामिलामा, मेरी सहकर्मी सिस्टर र मैले सिद्धान्तअनुरुप पहिले नै सुनिश्चित गरिसकेका थियौँ कि याङ्ग ली एक झुठ्ठो अगुवा हुन्, र मैले उनलाई तत्कालै नहटाउँदा यसले मण्डलीको काममा बाधा ल्याउने थियो। उनलाई बर्खास्त गर्नुअघि मैले ब्रदर-सिस्टरहरु को मुल्याँकन लिईन्जेल कुरिरहनु जरुरी नै थिएन। त्यसमाथि ब्रदर-सिस्टरहरूले उनलाई खुट्याउन सकेका थिएनन्—उनीहरू याङ्ग लीद्वारा भ्रमित पारिएका थिए। मैले उनीहरुलाई मूल्याङ्कन गर्न लगाएको भए पनि त्यो अर्थहीन, खालि औपचारिकता र समयको बरबादी मात्र हुने थियो। मैले उनलाई सिधै बर्खास्त गर्नुपर्थ्यो र कसरी उनले वास्तविक काम गरिनन् भनेर खुलासा गर्नुपर्थ्यो, जसले गर्दा ब्रदर-सिस्टरहरुलाई उनका बारे जान्न र उनको बहकाउमा पर्नबाट जोगाउने थियो। यो नै अगुवाको नाताले मेरो जिम्मेवारी पूरा गर्ने एक मात्र बाटो हुन्थ्यो। तर यस मामिलामा, म सैतानको दर्शनमा जिएकी थिएँ, आफूलाई जोगाउन छलकपटको सहारा लिइरहेकी थिएँ। मैले सत्यताको अभ्यास गरेकै थिइनँ, र आफ्नो जिम्मेवारी रत्तीभर पनि पूरा गरेकी थिइनँ। मैले आफ्नो जिम्मेवारी यसै गरी निर्वाह गरिरहने हो भने म परमेश्‍वरद्वारा तिरस्कृत हुने थिएँ। याङ्ग ली झुटो अगुवा हुन् भन्‍ने मलाई थाहा थियो, तर मैले उनलाई सिधै बर्खास्त गर्ने आँट गर्न सकिनँ किनकि मलाई मानिसहरूले अहङ्कारी भन्लान् भन्‍ने डर थियो। यसले के देखायो भने मैले अहङ्कार के हो बुझेकै रहिनछु, न त न्यायको बोध अनि सिद्धान्तमा अडिग हुने कुरा नै बुझेकी रहिछु। खोज तथा चिन्तनमार्फत मैले बुझें व्यक्तिको अहङ्कारले उसको सैतानी स्वभावलाई दर्साउँछ। जब मानिसहरू सत्यता सिद्धान्तको खोजी गर्दैनन् बरु ‘सधैँ मेरो गोरुको बाह्रै टक्का’ भन्दै आफ्नै विचार र दृष्टिकोणमा जिद्दी गर्छन् र अरुलाई आफ्नो आदेश पालन गर्न बाध्य पार्छन्, त्यो नै दम्भ, अहङ्कार र स्वधार्मिकता हो। न्यायको बोध हुनुको अर्थ हो सत्यता कायम राख्नु र परमेश्‍वरको कामको रक्षा गर्नु। खोज तथा प्रार्थनामार्फत व्यक्तिले कुन कार्यप्रक्रिया सत्यतासम्मत र परमेश्‍वरका वचनअनुरूप छ भनी निर्क्योल गर्न, र सत्यता कायम राख्न अनि मण्डलीको कामको रक्षा गर्न सक्छ, र अरूले जेसुकै सोचे वा भने पनि यसमै अन्तिमसम्म अडिग रहन सक्छ। यो नै न्यायबोधको प्रकटीकरण हो। वास्तवमा याङ्ग ली एक झुटो अगुवा हुन् भन्‍ने हाम्रो निश्चय सिद्धान्तमा आधारित थियो। उनलाई बर्खास्त गर्नु मण्डलीको कामका लागि फाइदाजनक हुने थियो। यसो गर्नु सिद्धान्तअनुरूप हुने थियो र न्यायको बोध भएको प्रस्ट हुन्थ्यो। तर म डराएकी थिएँ कि ब्रदर-सिस्टरहरूको सहमति विना याङ्ग लीलाई बर्खास्त गर्नु भनेको मानिसहरूले मलाई अहङ्कारी भन्न बाध्य हुनु हो। मैले अहङ्कार र न्यायबोधको बीचमा भिन्नता छुट्ट्याउन सकिनँ—मैले सकारात्मक कुरालाई पनि नकारात्मकताका रूपमा बुझेँ। यसले मलाई स्वतन्त्र हुन, र सही काम गर्नबाट रोकिरहेको थियो। मैले देखेँ कि मेरो बुझाई पूर्णतः विकृत थियो। ब्रदर-सिस्टरहरुले झुटो अगुवा खुट्याउन नसकेमा मैले उनीहरूसँग सङ्गति गर्न सक्थेँ। मैले अरूको मूल्याङ्कनको डरले गर्दा आफूलाई सिद्धान्त पालना गर्नबाट रोक्न मिल्दैनथ्यो। मैले परमेश्‍वरको छानबिन स्विकार्नु पर्थ्यो र मण्डलीको हितको रक्षा गर्नु पर्थ्यो, चाहे उनीहरूले जे सुकै सोचुन्। त्यसैले भोलिपल्ट, हामीले याङ्ग लीलाई बर्खास्त गर्‍यौँ।

त्यसपछि मेरी सहकर्मी सिस्टर र मैले ब्रदर-सिस्टरहरुसँग परमेश्‍वरका वचनअनुरूप सङ्गति गर्‍यौँ, र याङ्ग लीको कार्यको विश्लेषण गर्‍यौँ—कसरी उनी वास्तविक काम गर्न असफल भइरहिन्, अनि कसरी उनी सत्यता स्वीकार गर्थिनन्। सङ्गतिपश्चात्, ब्रदर-सिस्टरहरूले आफूहरू याङ्ग लीको देखावटी उत्साहका कारण छलमा परेको थाहा पाए, र कुनै अगुवा योग्य छ-छैन भनेर कसरी खुट्याउने भन्‍ने बुझे। उनीहरूले अगुवालाई खुट्याउन तिनीहरूको प्रतिभा वा बोलीचाली वा व्यस्तता हेर्नु हुँदैन भन्‍ने पनि बुझे। बरू, उनीहरूले सत्यता पछ्याउँछन्-पछ्याउँदैनन्, वास्तविक काम गर्छन्-गर्दैनन्, वास्तविक समस्याको समाधान गर्छन्-गर्दैनन्, अनि आफ्नो काममा वास्तविक परिणाम प्राप्त गर्छन्-गर्दैनन् भनी हेर्नुपर्छ भन्‍ने पनि बुझे। ब्रदर-सिस्टरहरूको यस्तो ज्ञानप्राप्ति देख्दा मलाई खुसी लाग्यो, र मैले सत्यता सिद्धान्तअनुरूप आफ्नो कर्तव्य पूरा गर्दा परमेश्‍वरको मार्गदर्शन प्राप्त हुने रहेछ भन्‍ने जानेँ। पहिले म याङ्ग लीलाई सिधै बर्खास्त गर्दा ब्रदर-सिस्टरहरूले यसलाई स्वीकार गर्न नसक्लान्—उनीहरूले मलाई अहङ्कारी भन्लान् कि भनी डराएकी थिएँ। तर अहिले आएर त्यो सबै मेरो कल्पना मात्र रहेछ भन्‍ने देखेँ, र जब मैले सत्यता सिद्धान्तअनुरूप कार्य गरेँ, ब्रदर-सिस्टरहरूले मेरो आलोचना गरेनन्; बरु यो परिस्थितिबाट भेद गर्न सक्ने क्षमता प्राप्त गरे। लगत्तै मण्डलीले उपयुक्त अगुवा छनौट गर्‍यो, ब्रदर-सिस्टरहरूले सामान्य मण्डली जीवन जिउन थाले, र काम पनि सामान्य रूपले सञ्चालन हुन थाल्यो। यो सबै देख्दा मलाई अति खुसी लाग्यो, र मैले के सिकेँ भने सिद्धान्तअनुरूप आफ्नो कार्य सम्पादन र कर्तव्य पूरा गर्नु नै परमेश्‍वरको अनुमोदन प्राप्त गर्ने एक मात्र बाटो हो। पछि मैले सचेत भएर आफ्ना व्यक्तिगत हितलाई त्याग्दै गएँ र सत्यता सिद्धान्तअनुरूप कार्य थालेँ, यस अभ्यासले मलाई हृदयमा शान्ति र मलाई स्वतन्त्रता दियो।

यो अनुभवमार्फत् मैले आफू स्वार्थी र छली भएको देखेँ। आफ्नो प्रतिष्ठा र हैसियत जोगाउन मैले मण्डलीका हितलाई पन्छाएँ, र यदि परमेश्‍वरका वचनले खुलासा नगरेका भए मैले आफैँलाई चिन्ने थिइनँ, अनि म परिवर्तन हुने नै थिइनँ। साथै, मैले गर्ने सबथोकमा सत्यता सिद्धान्तको खोजी गर्नु कति महत्त्वपूर्ण छ भन्‍ने अब मैले बुझेकी छु, अनि सत्यताको खोजी र सत्यता सिद्धान्तअनुरूप कार्य गर्दा मात्रै म मापदण्डअनुसार कर्तव्य पूरा गर्न सक्नेछु।


५८. आत्मसंरक्षणका परिणामहरू

२०१९ मा हाम्रो मण्डलीको काम अनुगमन गर्न सिस्टर गुवानलाई सरुवा गरिएको थियो। मैले उनलाई दुई वर्षपहिले भेटेकी थिएँ, र यसपटक उनीसँग कुराकानी गर्दा उनी ठ्याक्‍कै पहिलेको जस्तै रहेछिन् भन्‍ने थाहा पाएँ। भेलाहरूमा उनले सधैँ धर्मसिद्धान्तको कुरा गर्दो रहेछिन्, परमेश्‍वरका वचनहरूको कुनै अनुभव वा बुझाइ बताउँदिनथिइन्। उनले अरू मानिसहरू आफ्‍नो काममा सङ्घर्ष गरिरहेका देख्दा उनले समस्याहरू समाधान गर्न सत्यतामा सङ्गति गर्दिनथिइन्, बरु तिनीहरूलाई हकार्ने र झपार्ने गर्थिन्। यसले गर्दा ब्रदर-सिस्टरहरूले अभ्यासको मार्ग पाएनन् मात्र होइन, तिनीहरू दबिएर समेत बस्नुपऱ्यो। कतिपय मानिसहरूले तुरुन्तै आफ्‍नो नकारात्मक स्थिति परिवर्तन गर्न नसक्दा सिस्टर गुवानले तिनीहरूलाई हदबन्दीमा राख्थिन् र हप्काउँथिन्, यसले गर्दा ब्रदर-सिस्टरहरू बाध्यतामा पर्थे, र कतिले कर्तव्य पूरा गर्ने आत्मविश्‍वास गुमाउँथे। उनले कसरी आफ्‍नो जागिर र परिवार छोडिन्, कष्ट भोगिन् र मूल्य चुकाइन् भनेर प्रायजसो देखावटी गर्थिन् र समझ नभएका धेरै नयाँ विश्‍वासीहरूले उनलाई निकै आदर गर्थे। त्यो अवधिमा मण्डलीको काम राम्ररी अघि बढिरहेको थिएन र ब्रदर-सिस्टरहरू राम्रो स्थितिमा थिएनन्। पछि मैले के थाहा पाएँ भने सुसमाचार डिकन सिस्टर लीले आफ्‍नो कर्तव्यमा बोझ लिइरहेकी छैनन् वा कुनै व्यावहारिक काम गरिरहेकी छैनन्। धेरै सङ्गति र आलोचनापछि पनि उनी परिवर्तन भइनन्, बरु नकारात्मक र विरोधीसमेत बनिन्। यसले हाम्रो सुसमाचारको कामलाई रोकिरहेको थियो र उनलाई बर्खास्त गरिनुपर्थ्यो। यी समस्याहरूबारे मैले सिस्टर गुवानसँग कुरा गरेँ। तर उनले त्यो पदको लागि असल व्यक्ति भेट्टाउन गाह्रो छ भन्दै उनलाई बर्खास्त गर्नु हुँदैन भनेर जोड दिइन्। उनले मलाई ठूलो सोरमा यसो भनेर समेत सोधिन्, “तपाईंले सिस्टर लीका समस्याहरू पत्ता लगाएपछि कतिपटक प्रेमपूर्वक उनलाई सहयोग गर्ने प्रयास गर्नुभयो? के तपाईंले आफ्‍नो जिम्‍मेवारी पूरा गर्नुभयो? त्यति अहङ्कारी नहुनुहोस्, बरु मानिसहरूमा भएका खुबीहरूलाई हेर्नुहोस्!” सत्यता स्वीकार गर्न सक्‍ने मानिसहरूलाई पो प्रेमपूर्वक सहयोग गर्न सकिन्छ। कुनै पनि सङ्गति स्वीकार नगर्ने र परिवर्तन नहुने व्यक्तिलाई त तुरुन्तैबर्खास्त गरिनुपर्छ। सुरुमा त म आफ्‍नो दृष्टिकोणमा नै अल्झिरहेँ, तर सिस्टर गुवानले स्वीकार गर्न मानिनन्, त्यसले गर्दा मलाई चिन्ता लाग्यो र हामी दुई जना बहस गर्न थाल्यौँ। अरू एक-दुई जना ब्रदर-सिस्टरहरूले मलाई जित्ने प्रयास नगर्न सल्‍लाह दिए, तर मलाई त्यो कुराले अलिक बन्धनमा पारेको महसुस भयो। उनले भनेको कुरा कसैले पनि बुझेका थिएनन्, त्यसकारण मैले सिस्टर लीलाई बर्खास्त गर्नुपर्छ भनेर जोड गरिरहेँ भने म अहङ्कारी र जिद्दी छु, मैले मण्डलीको काममा बाधा पुर्‍याइरहेकी छु भनेर तिनीहरूले भन्छन् होला भन्‍ने मलाई लाग्यो। यो सोचेर, मैले थप केही बोलिनँ।

त्यसपछि हामीले एक जना माथिल्‍लो तहका अगुवा चयन गर्नुपर्नेभयो र हामीलाई उचित उम्मेदवारहरू प्रस्ताव गर्न अनुरोध गरियो। केही ब्रदर-सिस्टरहरूले सिस्टर गुवानलाई सिफारिस गर्न चाहे। मलाई के लाग्यो भने उनमा सिद्धान्तहरू खोजी नगरी आफ्‍नै हिसाबले कामहरू गर्ने प्रवृत्ति छ, उनले धर्मसिद्धान्तको मात्रै कुरा गर्छिन्, र अरूका व्यावहारिक समस्याहरू समाधान गर्न सक्दिनन्। उनी असल अगुवा होइनन्। अरूले वास्तविकता देख्‍न सकून् भनेर मैले सङ्गति दिनुपर्छ। तर सुसमाचार डिकनलाई परिवर्तन गर्ने विषयमा सिस्टर गुवान र मेरो विवाद भएको थियो र म त्यसमा जित्‍न चाहन्छु भन्‍ने अरूले सोचेका थिए। यदि मैले अहिले सिस्टर गुवान असल उम्मेदवार होइनन् भनेँ भने के तिनीहरूले मलाई मैले उनीसँग बदला लिन र बाधा दिन यो मौकाको फाइदा उठाइरहेकी छु भनेर भन्‍नेछन्? मैले सोचेँ “ठिकै छ, जति कम समस्या, उति राम्रो। तिनीहरूलाई मन लाग्छ भने सिस्टर गुवानलाई चयन गर्न सक्छन्—मैले उनलाई भोट नगर्दा भइहाल्यो नि।” तर मूल्याङ्कन लेख्‍ने बेलामा मलाई चिन्ता लाग्यो। अरू सबैले सिस्टर गुवानको बारेमा निकै राम्रो कुरा भने, त्यसकारण मैले मेरो इमानदार विचार लेखेँ भने उनी राम्रो उम्मेदवार होइनन् भन्‍ने मलाई थाहा भएर पनि, मैले अरूसँग सत्यतामा सङ्गति गरिनँ, अनि सिद्धान्तहरूसँग मिल्‍ने उम्मेदवारहरू सुझाव गरिनँ भनेर अगुवाले भन्‍नेथिइन्। के मैले मण्डलीको काममा साथ दिइरहेकी छैनँ भनेर अगुवाले भन्‍नेछिन्? के उनले मलाई तालिम दिन छोड्नेछिन्? मलाई चेपारोमा परेकी छु जस्तो भयो। मैले जता मल्खु उतै ढल्कु हुने निर्णय गरेँ। त्यसकारण मैले मेरो मूल्याङ्कनमा सिस्टर गुवानका सकारात्मक पक्षका बारेमा मात्रै लेखेँ, र उनी सत्यता पछ्याउँछन्, उनमा असल मानवता छ, उनले अरूलाई प्रेमपूर्वक व्यवहार गर्छिन् र हामीमा भ्रष्टता देख्दा हामीलाई सहयोग गर्न परमेश्‍वरका उपयुक्त वचनहरू खोजी गर्छिन् भनेर गलत विवरण दिएँ। त्यो मूल्याङ्कन लेखेपछि, मलाई वास्तवमा मेरो आत्मा डुबेको जस्तो र मेरो विवेक दोषी भएको अनुभव भयो। त्यसपछि जब म परमेश्‍वरका वचनहरू पढ्थेँ, मलाई कुनै अन्तर्दृष्टि प्राप्त हुँदैनथियो, र आफ्नो कर्तव्य थकाइलाग्दो लाग्यो, तर मैले आत्मचिन्तन गरिनँ। यसका साथै, म आफ्नो भाग्यमा झुण्डिरहेकी थिएँ। यति धेरै उम्मेदवारहरूका बीचमा उनी पक्‍कै पनि चयन हुनेछैनन् भन्ने ठानेकी थिएँ। उनी चयन भइनन् भने मेरो झूटो मूल्याङ्कनको पर्दाफास हुँदैनथियो। पछि मलाई सिस्टर गुवान साँच्‍चै नै माथिल्‍लो तहका अगुवा चयन भएछिन् भन्‍ने थाहा भयो। म छक्क परेँ र मलाई निकै अप्ठ्यारो लाग्यो। के उनीबारे गरिएका सबै सकारात्मक मूल्याङ्कनद्वारा मानिसहरू बहकिए? तर अगुवालाई सत्य कुरा बताउने साहस मसँग अझै थिएन, त्यसकारण मैले सिस्टर गुवान साँच्‍चै नै नेतृत्व पदको लागि उपयुक्त छैनन् भने परमेश्‍वरले उनको खुलासा गर्नुहुनेछ भन्दै आफूलाई सान्त्वना थिएँ। मैले त्यही सोचेकी थिएँ, तर मलाई अप्ठ्यारो लागिरह्यो।

लगभग एक महिनापछि, एक जना अगुवाले पत्र लेखेर हामी सबैलाई सिस्टर गुवानको मूल्याङ्कन लेख्‍न अनुरोध गरिन्। मलाई माथिल्‍लो तहका अगुवाको रूपमा काम गर्दा उनको कर्तव्यमा पक्‍कै पनि समस्याहरू देखा परेका हुन सक्छन् भन्‍ने लाग्यो। मलाई डर लाग्यो, तर अगुवाले आफ्‍नो पत्रमा परमेश्‍वरका केही वचनहरू उद्धृत गरेकी पनि मैले देखेकी थिएँ। परमेश्‍वर भन्नुहुन्छ, “परमेश्‍वरको मार्ग पछ्याओ: ‘परमेश्‍वरको मार्ग’ ले केलाई जनाउँछ? परमेश्‍वरको डर मान्‍नु र दुष्टताबाट टाढा बस्‍नु। अनि, परमेश्‍वरको डर मान्‍नु र दुष्टताबाट टाढा बस्‍नु भनेको के हो? उदाहरणको लागि, जब तैँले कसैको बारेमा मूल्याङ्कन गर्छस्—यो परमेश्‍वरको डर मान्‍नु र दुष्टताबाट टाढा बस्‍नुसँग सम्‍बन्धित हुन्छ। तैँले तिनीहरूलाई कसरी मूल्याङ्कन गर्छस्? (हामी इमानदार, न्यायसङ्गत, र निष्पक्ष हुनुपर्छ, र हाम्रा शब्‍दहरू भावनामा आधारित हुनु हुँदैन।) जब तैँले आफूले जे सोच्यो, र आफूले जे देख्यो, त्यही बोल्छस्, तब तँ इमानदार भइरहेको हुन्छस्। सबैभन्दा मुख्य कुरा, इमानदार व्यक्ति बन्‍ने अभ्यास गर्नु भनेको परमेश्‍वरको मार्गलाई पछ्याउनु हो। परमेश्‍वरले मानिसहरूलाई यही कुरा सिकाउनुहुन्छ; यही नै परमेश्‍वरको मार्ग हो। परमेश्‍वरको मार्ग भनेको के हो? परमेश्‍वरको डर मान्‍नु र दुष्टताबाट टाढा बस्‍नु। के इमानदार बन्‍नु भनेको परमेश्‍वरको डर मान्‍नु र दुष्टताबाट टाढा बस्‍नुकै एक हिस्सा हो? के यो परमेश्‍वरको मार्ग पछ्याउनु हो? (हो।) यदि तँ इमानदार छैनस् भने, तैँले देखेको र सोचेको कुरा र तेरो मुखबाट निस्कने कुरा उस्तै हुँदैनन्। कसैले तँलाई सोध्छ, ‘त्यो व्यक्तिप्रति तपाईंको विचार के छ? के तिनले मण्डलीको कामको लागि जिम्‍मेवारी लिन्छन्?’ र तैँले जवाफ दिन्छस्, ‘तिनी निकै सिपालु छन्, तिनले मैलेभन्दा बढी जिम्‍मेवारी लिन्छन्, तिनको क्षमता मेरोभन्दा राम्रो छ, र तिनको मानवता पनि असल नै छ, तिनी परिपक्‍व र स्थिर छन्।’ तर के तैँले आफ्‍नो हृदयमा यही सोचिरहेको हुन्छस् त? तैँले वास्तवमा के सोचिरहेको हुन्छस् भने, यो व्यक्तिमा क्षमता भए पनि, भरोसा गर्न लायक छैन, र कपटी, र अत्यन्तै षड्यन्त्रकारी छ। तैँले मनमा वास्तवमा यस्तै सोचिरहेको हुन्छस्, तर बोल्‍ने समयमा, तँलाई लाग्छ, ‘मैले साँचो कुरा भन्‍नु हुँदैन, मैले कसैलाई पनि चिढ्याउनु हुँदैन,’ त्यसकारण तैँले झट्टै अरू नै कुरा भन्छस्, तैँले तिनीहरूको बारेमा राम्रा कुराहरू गर्ने निर्णय गर्छस्, र तैँले भनेको कुनै पनि कुरा तैँले वास्तवमा सोचेको कुरा हुँदैन, यो सबै झूट र ढोँग मात्रै हुन्छ। के यसले तैँले परमेश्‍वरको मार्ग पछ्याउँछस् भन्‍ने सङ्केत दिन्छ? दिँदैन। तैँले शैतानको मार्ग, भूतहरूको मार्ग लिएको हुन्छस्। परमेश्‍वरको मार्ग भनेको के हो? यो सत्यता हो, यो मानिसहरूको बानीबेहोराको आधार हो, यो परमेश्‍वरको डर मान्ने र दुष्टताबाट टाढा बस्‍ने मार्ग हो। तैँले कुनै अर्को व्यक्तिसँग बोल्‍ने भए पनि, परमेश्‍वरले सुनिरहनुभएको हुन्छ, र तेरो हृदय नियालिरहनुभएको, तेरो हृदय जाँचिरहनुभएको हुन्छ। मानिसहरूले तैँले भन्‍ने कुरा सुन्छन्, तर परमेश्‍वरले तेरो हृदय जाँच्‍नुहुन्छ। के मानिसहरू मानिसहरूको हृदय जाँच्‍न सक्‍ने हुन्छन्? बढीमा, मानिसहरूले तैँले सत्यता बताइरहेको छैनस् भन्‍नेसम्‍म देख्‍न सक्छन्। तिनीहरूले सतहमा के छ त्यो देख्‍न सक्छन्। परमेश्‍वरले मात्रै तेरो हृदयको गहिराइलाई देख्‍न सक्‍नुहुन्छ, परमेश्‍वरले मात्रै तैँले के सोचिरहेको छस्, तैँले के योजना बनाइरहेको छस्, तेरो हृदयमा के-कस्ता तुच्छ युक्तिहरू छन्, के-कस्ता धोकेबाज तरिका र के-कस्ता कपटी विचारहरू छन् भनी देख्‍न सक्‍नुहुन्छ। अनि, तैँले सत्यता बताइरहेको छैनस् भन्‍ने देखेर, तँप्रतिको परमेश्‍वरको दृष्टिकोण के हुन्छ, तँप्रतिको उहाँको मूल्याङ्कन के हुन्छ? यसमा तैँले परमेश्‍वरको मार्ग पछ्याएको छैनस्, किनभने तैँले सत्यता बोलेको छैनस् भन्‍ने हुन्छ। यदि तैँले परमेश्‍वरका मापदण्डहरू अनुसार अभ्यास गरिरहेको थिइस् भने, तैँले सत्य कुरा बताउनुपर्थ्यो: ‘तिनीहरू क्षमता भएका मानिसहरू हुन्, तर तिनीहरू भरपर्दा छैनन्।’ यो मूल्याङ्कन निष्पक्ष वा सही भए पनि नभए पनि, यो हृदयबाट आएको र साँचो हुन्थ्यो; तैँले व्यक्त गर्नुपर्ने दृष्टिकोण र अडान यस्तै हुनुपर्थ्यो। तर तैँले यसो गरिनस्—अनि के तैँले परमेश्‍वरको मार्ग पछ्याइरहेको थिइस् त? (थिइनँ।) यदि तैँले सत्य कुरा भनिनस् भने, तैँले परमेश्‍वरको मार्ग पछ्याइरहेको छस् र परमेश्‍वरलाई सन्तुष्ट तुल्याइरहेको छस् भनेर तैँले जोड दिनुको के अर्थ हुन्थ्यो? के परमेश्‍वरले तेरो चिच्याहटलाई सुन्‍नुहुने थियो? के परमेश्‍वरले तँ कसरी चिच्याउँछस्, कति चर्को गरी चिच्याउँछस्, वा तेरो इच्‍छा कति ठूलो थियो भन्‍ने कुरालाई ध्यान दिनुहुने थियो? तैँले कतिपटक चिच्याउँछस् भनेर उहाँले ध्यान दिनुहुने थियो? उहाँले ध्यान दिनुहुने थिएन। परमेश्‍वरले तैँले सत्यताको अभ्यास गर्छस् कि गर्दैनस्, तेरो जीवनमा परिस्थितिहरू आइपर्दा तैँले के निर्णय गर्छस् र तैँले कसरी सत्यताको अभ्यास गर्छस् भन्‍ने कुरालाई हेर्नुहुन्छ। यदि तेरो निर्णय सम्‍बन्धहरू कायम राख्‍नु, आफ्‍नै हितहरू र छविलाई कायम राख्‍नु हो, र यो पूर्ण रूपमा आत्मसंरक्षणको लागि हो भने, तेरो जीवनमा परिस्थिति आइपर्दा तेरो दृष्टिकोण र मनोवृत्ति यस्तो हुन्छ भनेर परमेश्‍वरले देख्‍नुहुनेछ, र उहाँले तेरो मूल्याङ्कन गर्नुहुनेछ: तँ उहाँको मार्ग पछ्याउने व्यक्ति होइनस् भनेर उहाँले भन्‍नुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमा विश्‍वास गर्दा सबैभन्दा महत्वपूर्ण कुरा सत्य अभ्यास गर्नु हो)। परमेश्‍वरका वचनहरू पढेपछि म भावुक भएँ। मैले मूल्याङ्कन लेख्‍ने कार्यलाई कहिले पनि महत्त्वपूर्ण कुराको रूपमा लिएकी थिइनँ वा यस विषयमा मैले के-कस्ता सत्यताहरू अभ्यास गर्नुपर्छ भनेर कुनै खोजी गरेकी थिइनँ। मैले त्यो मूल्याङ्कन लेख्दा ममा साँच्‍चै अनुचित मनसाय वा भ्रष्टता प्रकट भएको थियो कि थिएन, परमेश्‍वरप्रतिको श्रद्धालु हृदयले उनलाई निष्पक्ष मूल्याङ्कन गरिरहेकी थिएँ कि थिइनँ भनेर पटक्कै मनन गरिनँ। त्यो बेला मलाई के महसुस भयो भने मूल्याङ्कन लेख्‍ने काम कसैले परमेश्‍वरको डर मान्छ कि मान्दैन, उसले मण्डलीको काम कायम राख्छ कि राख्दैन भन्‍ने कुरासँग सम्‍बन्धित हुन्छ। हामीले माथिल्‍लो तहका अगुवालाई चयन गरिरहेका थियौँ, जसमा केही मण्डलीको काम र ब्रदर-सिस्टरहरूको जीवन प्रवेश समावेश थियो। झूटा कुरा बताएर लेखेको अनुचित मूल्याङ्कनले मानिसहरूलाई बहकाउन सक्थ्यो र अनुचित व्यक्तिलाई चयन गर्दा मण्डलीको काममा बाधा पुग्थ्यो, ब्रदर-सिस्टरहरूको जीवन प्रवेशमा हानि हुन्थ्यो। सिस्टर गुवान माथिल्‍लो तहका अगुवाको लागि असल उम्मेदवार होइनन् भन्‍ने मलाई थाहा थियो, तर आफ्‍नै इज्‍जत र हैसियत जोगाउन, अनि मैले उनलाई बदला लिइरहेकी छु, उनलाई दमन गरिरहेकी छु भनेर अरूले भन्छन् भन्‍ने डरले मैले केही पनि भनिनँ। मैले इमानदार मूल्याङ्कन लेखेर सिस्टर गुवानको वास्तविक परिस्‍थितिबारे रिपोर्ट गर्न सक्थेँ, तर मलाई वास्तविकता थाहा हुँदाहुँदै पनि मैले अरूलाई यो कुरा बताइनँ, मण्डलीको कामलाई कायम राखिनँ भनेर अगुवाले भन्‍नेछिन् र त्यसले गर्दा उनले मलाई हेर्ने दृष्टिकोणमा असर पार्नेछ भन्‍ने मलाई डर लागेको थियो। त्यसकारण मैले धूर्त शैलीको सहारा लिएँ, अनि मूल्याङ्कनमा तथ्यहरूसँग बाझिने कुराहरू लेखेँ। मैले सिस्टर गुवानलाई सत्यता पछ्याउने र वास्तविक काम गर्ने व्यक्तिको रूपमा व्याख्या गरेकी थिएँ। मैले लेखेको कुरा पटक्‍कै साँचो थिएन। म कति धूर्त र चलाक रहेछु। परमेश्‍वर हामी इमानदार भएको, तथ्यहरूअनुरूप र उचित किसिमले बोलेको चाहनुहुन्छ। तर मैले अगुवा चयन गर्ने जस्तो महत्त्वपूर्ण कुराबारे झूट बोलेँ। परमेश्‍वरप्रति मसँग कुनै आदर थिएन। म त शैतानी र पैशाचिक प्रकृतिअनुसार जिइरहेकी थिएँ। त्यसरी नै झूट बोलेर दियाबलसको सुरुवात भएको थियो। मैले तथ्यहरूविपरीत झूट बोलिरहेकी थिएँ र त्यो वास्तवमा पैशाचिक प्रकृति थियो! मैले मण्डलीको कामबारे विचार गरिरहेकी थिइनँ, तर मैले तथ्यहरू विपरीत मूल्याङ्कन लेखेँ ब्रदर-सिस्टरहरूलाई बहकाएँ, जसले गर्दा तिनीहरूले गलत व्यक्तिलाई चयन गरे। त्यसो गर्नु परमेश्‍वरलाई छल गर्नु र उहाँको स्वभावलाई चिढ्याउनु थियो। यो महसुस हुँदा मलाई डर लाग्यो।

पछि मैले परमेश्‍वरका वचनहरूको यो खण्ड पढेँ: “सत्यता तँभित्रको जीवन बनिसकेपछि, जब तैँले परमेश्‍वरको निन्दा गर्ने, परमेश्‍वरको डर नमान्‍ने, र आफ्‍नो कर्तव्य पूरा गर्दा लापरवाह र झारा टार्ने, वा मण्डलीको काममा बाधा र अवरोध गर्ने व्यक्तिलाई देख्छस्, तब तेरो प्रतिक्रिया सत्यताका सिद्धान्तहरूअनुसार हुनेछ, र तैँले तिनीहरूलाई आवश्यकताअनुसार पहिचान गरेर खुलासा गर्न सक्‍नेछस्। यदि सत्यता तेरो जीवन बनेको छैन, र तँ अझै पनि तेरो शैतानी स्वभावमा जिउँछस् भने, जब तैँले मण्डलीको काममा बाधा र खलबली पैदा गर्ने दुष्ट मानिसहरू र दियाबलसहरूलाई पत्ता लगाउँछस्, तब तैँले आँखा चिम्‍लनेछस् र नसुनेको जस्तो गर्नेछस्; आफ्‍नो विवेकमा कुनै धिक्कारको अनुभूति नगरीकन तैँले तिनीहरूलाई पन्छाउँछस्। कसैले मण्डलीको काममा खलबली पैदा गरिरहेको छ भने त्यस कुराको तँसँग कुनै सम्‍बन्ध छैन भन्‍ने समेत तँलाई लाग्‍नेछ। परमेश्‍वरको कार्य र उहाँका घरका हितहरूमा जति नै धेरै हानि भए पनि, तैँले वास्ता, हस्तक्षेप वा ग्‍लानि महसुस गर्दैनस् जसले तँलाई विवेक वा समझ नभएको व्यक्ति, एक गैरविश्‍वासी, एक सेवाकर्ता बनाउँछ। तँ परमेश्‍वरको कुरा खान्छस्, परमेश्‍वरको कुरा पिउँछस्, र परमेश्‍वरबाट आएका सबै कुरामा रमाउँछस्, तैपनि परमेश्‍वरको घरका हितहरूमा हुने कुनै पनि हानि तँसँग सम्‍बन्धित छैन भन्‍ने ठान्छस्—त्यसैले तँ जुन थालमा खायो त्यही थालमा थुक्‍ने धोकेबाज होस्। यदि तैँले परमेश्‍वरको घरका हितहरूको रक्षा गर्दैनस् भने, तँ के मानव समेत होस् र? यो त मण्डलीमा आफै घुसेको नरपिशाच हो। तैँले परमेश्‍वरमा विश्‍वास गरेको नाटक गर्छस्, चुनिएको जन भएको बहाना गर्छस्, र तँ परमेश्‍वरको घरमा फाइदा लुट्न चाहन्छस्। तँ मानवजातिको जीवन जिइरहेको छैनस्, र तँ स्पष्ट रूपमै गैरविश्‍वासी होस्” (वचन, खण्ड ३। आखिरी दिनहरूका ख्रीष्टका वार्तालापहरू। साँचो रूपमा परमेश्‍वरमा समर्पित हुने व्यक्तिमा मात्रै उहाँको डर मान्‍ने हृदय हुन्छ)। परमेश्‍वरका वचनहरूको प्रकाश मेरा लागि निकै हृदयस्पर्शी थियो। म परमेश्‍वरले भन्‍नुभएको जुन हातले खुवाउँछ त्यही हातलाई टोक्ने धोकेबाज थिएँ। मैले परमेश्‍वरका वचनहरू खानेपिउने, उहाँको भरणपोषणको आनन्द लिने गरिरहेकी थिएँ, तर मैले मण्डलीको कामलाई कायम राखिरहेकी थिइनँ। बरु मैले त पूर्णरूपमा आफ्‍नै हितका खातिर काम गरिरहेकी थिएँ, आफूलाई राम्ररी थाहा भएका सत्यताहरू अभ्यास गरिरहेकी थिइनँ, जसले गर्दा अरूले बहकाउमा परेर झूटा अगुवालाई चयन गर्न पुगे। के त्यो मण्डलीको काममा, र अरू ब्रदर-सिस्टरहरूलाई हानि गर्नु थिएन र? मैले यसबारे जति विचार गरेँ, त्यति नै यति धूर्त र खराब भएकोमा आफूप्रति घृणा जाग्यो। म त मण्डलीको कामलाई नभई आफैलाई रक्षा गर्न चाहन्थेँ। म कुनै पनि प्रकारले साँचो विश्‍वासी थिइनँ। मैले आत्माबाट नै निराश महसुस गरेँ। मैले परमेश्‍वरका वचनहरूबाट अन्तर्दृष्टि पाइरहेकी थिइनँ र आफ्‍नो कर्तव्यमा कुनै कुरा प्राप्त गरिरहेकी थिइनँ। परमेश्‍वरले मबाट आफ्‍नो मुहार लुकाइरहनुभएको थियो। यदि म पश्‍चाताप नगर्ने विश्‍वासघाती भइरहेमा परमेश्‍वरले अवश्य नै मलाई हटाउनुहुनेथियो। कुनै अपराध नसहने परमेश्‍वरको धर्मी स्वभावलाई मैले साँच्चै महसुस गरेँ, र सत्यता अभ्यास नगरेकोमा मलाई आफैप्रति घृणा जाग्यो। मैले परमेश्‍वरलाई प्रार्थना गरेँ, अनि पश्‍चात्ताप र सत्यता अभ्यास गरी आफ्नो अपराधको क्षतिपूर्ति भर्न तयार भएँ!

मैले परमेश्‍वरका वचनहरूको यो खण्ड पढेँ: “आफ्‍नो कर्तव्य पूरा गर्ने सबैको हकमा भन्दा, सत्यतासम्‍बन्धी तिनीहरूको बुझाइ जति गहन वा सतही भए पनि, सत्यताको वास्तविकतामा प्रवेश गर्ने सबैभन्दा सरल किसिमको अभ्यास भनेको सबै कुरामा परमेश्‍वरको घरको हितको बारेमा विचार गर्नु, र स्वार्थी इच्‍छाहरू, व्यक्तिगत अभिप्राय, मनसाय, गर्व, र हैसियतलाई त्याग्‍नु हो। परमेश्‍वरको घरका हितहरूलाई पहिलो प्राथमिकता दे—व्यक्तिले कम्तीमा पनि यतिचाहिँ गर्नैपर्छ। यदि कर्तव्य पूरा गर्दै गरेको व्यक्तिले यति पनि गर्न सक्दैन भने, उसले आफ्नो कर्तव्य पूरा गरिरहेको छ भनेर कसरी भन्न सकिन्छ र? यो त आफ्नो कर्तव्य पूरा गरेको कुरै भएन। तैँले सर्वप्रथम परमेश्‍वरको घरको हितको बारेमा सोच्नुपर्छ, परमेश्‍वरको इच्छाको ख्याल राख्‍नुपर्छ, अनि मण्डलीको कामको बारेमा सोच्नुपर्छ र यी कुराहरूलाई नै सबैभन्दा सुरुमा र पहिलो प्राथमिकतामा राख्‍नुपर्छ; त्यसपछि मात्र तैँले तेरो हैसियतको स्थिरता वा अरूले तँलाई कसरी हेर्छन् सो बारेमा सोच्न सक्छस्। जब यसलाई तिमीहरूले यी चरणहरूमा विभाजन गर्छौ र केही सम्झौता गर्छौ तब मात्र तिमीहरूले यो अलि सहज भएको महसुस गर्दैनौ र? यदि तैँले केही समयसम्‍म यसरी अभ्यास गरिस् भने, तैँले परमेश्‍वरलाई सन्तुष्ट पार्न गाह्रो छैन रहेछ भन्ने महसुस गर्नेछस्। यसको साथै, तैँले आफ्ना उत्तरदायित्वहरूलाई पूरा गर्न, आफ्ना दायित्वहरू र कर्तव्यहरू निभाउन, आफ्ना स्वार्थी चाहनाहरूलाई पन्छाउन, आफ्ना आशयहरू र अभिप्रायहरूलाई पन्छाउन, परमेश्‍वरको इच्छाको बारेमा सोचविचार गर्न, र परमेश्‍वरको घरको हित, मण्डलीको काम र तैँले निभाउनुपर्ने कर्तव्यलाई सबैभन्दा अगाडि राख्‍न सक्‍नुपर्छ। तैँले केही समय यसलाई अनुभव गरिसकेपछि, यो नै व्यवहार गर्ने राम्रो शैली हो भन्ने कुरा तैँले महसुस गर्नेछस्। यो भनेको तुच्छ व्यक्ति वा बेकामे नबनीकन सोझो हिसाबले र इमानदार तरिकाले जिउनु हो, र घृणित वा निर्दयी बन्नुको साटो न्यायसंगत रूपले र सम्मानपूर्वक जिउनु हो। व्यक्तिले यही शैलीमा जिउनु र कार्य गर्नुपर्छ भन्ने तैँले महसुस गर्नेछस्। तेरा आफ्ना चासोहरू सन्तुष्ट पार्ने तेरो हृदय भित्रको चाहना क्रमिक रूपमा कम हुँदै जानेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। मैले परमेश्‍वरका वचनहरूबाट अभ्यासको मार्ग भेट्टाएँ। हामीले सधैँ मण्डलीको कामलाई पहिलो स्थान दिनुपर्छ, र जब हाम्रो व्यक्तिगत हितहरू मण्डलीको कामसँग बाझिन्छ, तब हामीले आफूलाई त्यागेर आफ्‍ना हितहरूलाई छोडी दिनुपर्छ, र आफ्ना कर्तव्य र जिम्‍मेवारीहरूलाई प्राथमिकता दिनुपर्छ। यसपटक मलाई फेरि मूल्याङ्कन लेख्‍न लगाइएको थियो, र मैले परमेश्‍वरसामु पश्‍चात्ताप गर्नुथियो। मैले अरूले मलाई के सोच्लान् भनेर विचार गरिरहनु वा आफ्‍नो रक्षा गरिरहनु हुँदैनथियो। म सत्य कुरा लेखेर इमानदार बन्‍नुपर्थ्यो।

त्यसपछि मैले ब्रदर-सिस्टरहरूसित खुलस्तसित कुरा गरेँ। मैले तिनीहरूलाई आफूले प्रकट गरेको भ्रष्टताबारे, मेरो आत्मचिन्तन र मैले के सिकेँ भन्ने बारेमा बताएँ। मैले अगुवाहरूलाई चयन गर्ने सिद्धान्तहरूबारे पनि सङ्गति दिँदै, हामीले सत्यताको पछि लाग्ने, असल मानवता भएको, र व्यावहारिक काम गर्न सक्‍ने मानिसहरूलाई छान्‍नुपर्छ भनेर बताएँ। त्यस कुरालाई सिस्टर गुवानसँग तुलना गरेपछि, सबैले समझ प्राप्त गरे र नयाँ मूल्याङ्कन लेख्‍न तयार भए। मैले पनि सिस्टर गुवानको निरन्तर व्यवहारको आधारमा सही मूल्याङ्कन लेखेँ। त्यसलाई अभ्यास गर्दा मलाई शान्ति भयो।

मैले त्यस दिन अगुवाबाट सिस्टर गुवानलाई बर्खास्त गरिएको छ भन्‍ने पत्र पाएँ। उनले के पनि भनिन् भने त्यस पदमा हुँदा सिस्टर गुवान अहङ्कारी, एकतन्त्री, र सहकार्य नगर्ने व्यक्ति बनेकी थिइन्, जसले गर्दा मण्डलीका धेरैवटा काममा बाधा पुग्यो। उनले अरूलाई दमन गर्न आफ्‍नो पदको दुरुपयोग पनि गर्थिन्, जसले गर्दा तिनीहरू नकारात्मक बने। पत्रमा भनिएका यी कुराहरू मेरो लागि एकपछि अर्को थप्‍पडसरह थिए। मेरो अनुहार पाकिरहेको थियो, र मेरो दिमाग पुरै ज्ञानशून्य भयो। मैले साँच्‍चै परमेश्‍वरलाई चिढ्याएकी छु, र म झूटा अगुवाको दुष्कर्ममा सहभागी छु भन्‍ने मलाई थाहा भयो। उनले पहिले पनि त्यस्तै व्यवहार गरेकी थिइन्, र मलाई यसबारे थाहा थियो, तर मैले उनको बारेमा रिपोर्ट गर्न नसकेकी मात्र होइन, उनलाई अगुवाको रूपमा सिफारिस गर्न ब्रदर-सिस्टरहरूलाई सहयोग गरेँ। मलाई मण्डलीको कामप्रति जिम्‍मेवारीको कुनै बोध थिएन भन्‍ने थाहा भयो। मैले झूटो अगुवालाई दुष्कर्म गर्न र परिस्थितिलाई झन् खराब बनाउन गोप्य रूपमा सहयोग गरिरहेकी थिएँ। मैले सत्यता अभ्यास नगरेकोमा बहानासमेत खोजेँ। आफूलाई थाहा भएको कुरा रिपोर्ट गरिनँ भने पनि परमेश्‍वरले त्यो प्रकट गर्नुहुन्छ भन्‍ने मलाई लाग्यो। परमेश्‍वरले सबै कुरा प्रकट गर्नुहुन्छ, तर हामीले आफ्‍नो कर्तव्य पूरा गर्नुपर्छ, झूटा अगुवाहरूलाई खुलासा गर्नुपर्छ र मण्डलीको कामलाई कायम राख्नुपर्छ। तर म चुपचाप पर्खेर बसेँ, परमेश्‍वरले नै कदम चालेर उनलाई खुलासा गर्नुभएको म चाहन्थेँ। मैले आफ्‍नो कर्तव्य, आफ्नो जिम्‍मेवारी पूरा गरिनँ। त्यसले गम्‍भीर रूपमा मण्डलीको काम र ब्रदर-सिस्टरहरूको जीवन प्रवेशमा हानि गर्‍यो। मैले यसबारे जति विचार गरेँ मलाई त्यति नै नराम्रो लाग्यो। मेरो अपराध सुधार्नै नसकिने भइसकेको छ भन्‍ने मलाई थाहा भयो। यस पीडामा म प्रार्थना र पश्‍चात्ताप गर्दै परमेश्‍वरको अघि आएँ। समस्या आउनेबित्तिकै मैले किन आफ्‍नै हितहरूको रक्षा गरेँ भन्‍ने बारेमा पनि मलाई जान्‍न मन लाग्यो। यस समस्याको जड के थियो?

मैले भक्तिको समयमा यो खण्ड पढेँ: “मानिसहरूले परमेश्‍वरको कामको अनुभव गरेर सत्यता बुझुञ्‍जेलसम्‍म, भित्रैबाट ठाउँ लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तैँले किन आफ्नो ओहदा संरक्षण गर्छस्? किन तँमा त्यस्ता तीव्र भावनाहरू छन्? किन तैँले ती अधर्मी कुराहरूमा आनन्द लिन्छस्? किन तँ ती दुष्टताहरूलाई मन पराउँछस्? त्यस्ता कुराहरूप्रति तेरो लगाव हुनुको आधार के हो? यी कुराहरू कहाँबाट आउँछन्? ती कुराहरू स्वीकार गर्न तँ किन त्यति धेरै खुशी हुन्छस्? अहिलेसम्ममा, तिमीहरू सबैले बुझिसकेको हुनुपर्छ कि यी सबै कुराहरू हुनुको मुख्य कारण भनेकै मनिसभित्र शैतानको विष हुनु हो। त्यसो भए, शैतानको विष के हो? यो कसरी अभिव्यक्त हुन सक्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, मानिसहरूले जबाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यो एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनिसकेको छ। मानिसहरूले जेसुकैको खोजी गर्ने भए पनि, तिनीहरूले यो आफ्नै लागि मात्र गर्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति, भ्रष्ट मानवजातिको शैतानी प्रकृतिको साँचो चित्रण भइसकेका छन्, र यो शैतानी प्रकृति पहिले नै भ्रष्ट मानवजातिको अस्तित्वको आधार भइसकेको छ; भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। परमेश्‍वरका वचनहरूले मलाई के देखाए भने म विश्‍वासी भए पनि, मैले परमेश्‍वरका वचनहरूको सत्यतालाई आफू जिउने मापदण्डको रूपमा लिइरहेकी थिइनँ। म अझै पनि शैतानका यस्ता अवधारणाअनुसार जिइरहेकी थिएँ, “अरूको होइन, आफ्नो दुनो सोझ्याउनुपर्छ,” “नाफा नै ठूलो कुरा हो,” र “आफ्‍नो रक्षा गर, दोषबाट उम्‍कन मात्र प्रयास गर।” म यी शैतानी विषहरूअनुसार जिइरहेकी थिएँ। मलाई जीवनमा मानिसहरूले आफ्‍नै बारेमा चिन्ता गर्नुपर्छ, र आफ्‍नै हितहरूको रक्षा गर्नुपर्छ, ताकि उनमा हानि नहोस् भन्‍ने लाग्थ्यो। स्मार्ट बन्ने र हानिबाट बच्ने एक मात्र तरिका त्यही थियो। तर यो सिकाइबाट मैले के बुझेँ भने यी शैतानी विषहरूअनुसार जिउँदा क्षणिक रूपमा मेरा हितहरूको रक्षा भए पनि यसले मलाई मानवको रूपकोमेरो सीमा त्याग्‍न लगाएको छ। म स्वार्थी, छली, र खराब बनेँ, र म आफ्‍नो विवेकको विरुद्धमा गएर बेइमान समेत भएँ। म चरित्र वा मर्यादानभएको, भरोसा गर्न नसकिने व्यक्ति बनेँ, र अन्ततः मैले ब्रदर-सिस्टरहरूको जीवनमा हानि गरेँ र मण्डलीको काममा गम्‍भीर बाधा पुर्‍याएँ, यसरी मैले कहिले पनि पूर्ति गर्न नसक्‍ने अपराध गरेँ। शैतानले मलाई कति धेरै भ्रष्ट तुल्याएको रहेछ, मसँग कुनै विवेक रहेनछ र परमेश्‍वरसामु जिउन योग्य रहेनछु भन्‍ने कुराप्रति मलाई घृणा लाग्यो। अनि यो अनुभवले मलाई के देखायो भने मैले परमेश्‍वरलाई पटक्‍कै बुझेकी रहेनछु, उहाँले सबै कुरा छानबिन गर्नुहुन्छ भनेर विश्‍वास गर्दिनरहेछु। सिस्टर गुवानबारे मलाई थाहा भएको कुरामा मैले अरूसँग सङ्गति गरेँ भने, मैले उनलाई बदला लिन खोजिरहेकी छु, जानाजानी उनलाई दमन गरिरहेकी छु भनेर तिनीहरूले सोच्छन् भन्‍ने मलाई चिन्ता लागेको थियो। तर परमेश्‍वरको घरमा सत्यताको राज चल्छ र परमेश्‍वर सबै थोक देख्‍नुहुन्छ। मेरो नियत सही भएमा र म सिद्धान्तहरूअनुसार चलेँ भने अरूले सत्यता बुझेपछि मलाई समर्थन गर्नेथिए। कतिपयले मलाई सुरुमा गलत रूपमा बुझे पनि, मैले परमेश्‍वरको अघि आफ्‍नो कर्तव्य पूरा गरिरहेकी हुनेथिएँ र मेरो विवेक सफा हुनेथियो। यो कुरा बुझेपछि मलाई निकै धेरै शान्ति मिल्यो, र भविष्यमा म अवश्य नै सिद्धान्तहरू पालना गर्नेछु भनेर मैले सङ्कल्प गरेँ।

यी सबै घटनापछि मैले सत्यता कहिल्यै स्वीकार नगर्ने र आफ्‍नो कर्तव्यमा बोझ नलिने सुसमाचार डिकन सिस्टर लीको बारेमा विचार गरेँ। सिद्धान्तहरूका आधारमा उनलाई बर्खास्त गरिनुपर्थ्यो। मैले अरू एक-दुई जना डिकनहरूलाई आफ्‍नो विचार बताएँ। ती डिकनहरूले भने, “हामीले उनलाई अहिले बर्खास्त गर्‍यौँ भने मण्डलीमा उनको ठाउँमा उचित व्यक्ति हुनेछैन। अहिलेको लागि हामी उनलाई सहयोग र साथ दिऊँ।” मैले सोचेँ, मैले उनलाई धेरैपटक सहयोग र साथ दिइसकेकी छु, तर उनले स्वीकार गर्न मानिनन्। उनले सुसमाचार डिकनको रूपमा सेवा गरिरहिन् भने काममा अझै धेरै बाधा दिनेछिन्। तर सुसमाचार डिकनको लागि मण्डलीमा अरू कुनै असल उम्मेदवारहरू छैनन् भन्‍ने कुरा साँचो थियो। अनि यदि अरू सबै जना यो कुरामा असहमत हुँदाहुँदै पनि मैले यसमा जोड गरिरहेँ भने, के तिनीहरूले मलाई अत्यन्तै अहङ्कारी र जिद्दी भन्‍नेछैनन् र? एकछिनको लागि त के गर्ने मलाई थाहा भएन, त्यसकारण म प्रार्थना र खोजी गर्दै परमेश्‍वरसामु आएँ। प्रार्थना गरेपछि, मैले फेरि पनि आफ्‍नै हितको रक्षा गर्न थालेछु भन्‍ने मलाई महसुस भयो। मैले आफ्‍नो कर्तव्यमा सत्यताका सिद्धान्तहरू पालना गर्नुपर्थ्यो—मैले सही र गलतलाई धमिलो बनाउनु हुँदैनथियो। सिद्धान्तहरूका आधारमा यसलाई विचार गर्दा सिस्टर ली झूटो सेवक थिइन्। हामीले उनलाई त्यही पदमा राखिरह्यौँ भने सुसमाचारको काममा बाधा पुग्नेथियो। अरूले मलाई अहङ्कारी भन्छन् भन्‍ने डरले मैले त्यो समस्यालाई निराकरण गर्न इन्कार गर्नु हुँदैनथियो—मैले सिद्धान्तहरू पालना गर्नुपर्थ्यो। त्यसकारण मैले मेरा सहकर्मीहरूसँग सान्दर्भिक सत्यताहरूबारे सङ्गति गरेँ, र तिनीहरू सुसमाचार डिकनलाई बर्खास्त गर्न सहमत भए। त्यसपछि, माथिल्‍लो तहका अगुवाले अर्को मण्डलीका एक जना सिस्टरलाई हाम्रो सुसमाचार कामको रेखदेख गर्न खटाइन्। उनले आफ्‍नो कर्तव्यमा बोझ लिन्थिन् र सिद्धान्तहरू बुझेकी थिइन्। हाम्रो सुसमाचारको कामले प्रगति गर्दै गयो। मलाई पनि ढुक्‍क र शान्ति महसुस भयो, मानौँ यो जिउने सुन्दर तरिका हो, र मैले बल्‍ल केही सत्यता अभ्यास गर्न सकेँ।


५९. पढाइ छोड्दा

म सानो छँदादेखि नै मेरा आमाबुबाले मलाई हाम्रो छोरा छैन, अनि तँ र तेरी बहिनी गरी दुइटी छोरी मात्र छौ, त्यही भएर हामीलाई परिवारको सामना गर्न कठिन भइरहेको छ, त्यसैले तैँले पढाइमा कडा परिश्रम गर्नुपर्छ, हामीलाई गौरवान्वित तुल्याउनुपर्छ र छोरीहरू पनि छोराजत्तिकै सक्षम हुन्छन् भनेर परिवारलाई देखाउनुपर्छ भन्‍नुहुन्थ्यो। मेरी आमाले त्यसो भन्‍नुहुँदा, ममा यसको गहिरो प्रभाव परेको थियो, र मैले पढाइमा कडा परिश्रम गर्ने, उहाँहरूलाई गौरवान्वित तुल्याउने, र उहाँहरूको शिर उच्‍च पार्ने सङ्कल्‍प गरेँ। म सधैँ पढाइमा कडा परिश्रम गर्थेँ र राम्रो अङ्क ल्याउँथेँ। पुरानो पुस्ताका मानिसहरूले मेरो पढाइ कस्तो भइरहेको छ भनी सोध्दा, मेरी आमा उत्तर दिँदै साह्रै खुसी भएको देख्दा मलाई एकदमै खुसी लाग्थ्यो मैले उहाँको शिर उच्‍च पारिरहेकी छु र उहाँलाई गौरवान्वित तुल्याइरहेकी छु भन्‍ने लाग्थ्यो।

म स्‍नातक स्कूलमा हुँदा, मेरा आमाबुबाले मलाई भन्‍नुभयो: “तैँले यो तह राम्ररी पूरा गरेपछि पीएचडी गर्नुपर्छ। त्यसपछि तैँले विश्‍वविद्यालय प्राध्यापकको राम्रो जागिर पाउनेछस्, धेरै पैसा कमाउनेछस्, र हामीलाई गौरवान्वित तुल्याउनेछस्।” आमाबुबाले यसो भनेको सुन्दा म साह्रै तनावमा परेँ। यतिका वर्ष पढाइ गरेपछि, मलाई धेरै अघिदेखि नै परीक्षाहरूप्रति दिक्‍क लाग्‍न थालेको थियो। पीएचडीको तनावको कारण हाम फालेर मरेका ती सबै मानिसहरूबारे मैले सोचेँ र म पनि त्यस्तै अवस्थामा पुग्छु होला भन्‍ने डर लाग्यो। मलाई अब थप पढाइ गर्न मन लागेन। तर मेरा आमाबुबाको नजरमा आशा झल्किएको देख्दा, मैले नाइँ भन्‍नै सकिनँ।

तर म धेरै व्यस्त भएकोले भेलाहरूमा जान सक्दिनथेँ। स्‍नातक तहमा पुगेर गाउँमा पढाउन थालेपछि मात्रै म स्थानीय मण्डलीका भेलाहरूमा सहभागी हुन सकेँ। एउटा भेलामा, सिस्टर झाङले मलाई धेरैभन्दा धेरै मानिसहरूले आखिरी दिनहरूको काम स्विकारिरहेका छन् र मलजलकर्ताहरूको तत्काल आवश्यकता छ भनेर भनिन्। उनले मलाई नयाँ विश्‍वासीहरूलाई मलजल गर्नुहुन्छ कि भनेर सोधिन्। मलाई म बच्‍चा छँदा साइकल चलाइरहेको बेला ट्रकले झण्डै किचेको घटना याद आयो। परमेश्‍वरको सुरक्षाले गर्दा म बाँचेकी थिएँ। कलेजमा म गम्‍भीर कार दुर्घटनामा परेकी थिएँ, तर मलाई निधारमा चोट मात्रै लागेको थियो। यो पनि परमेश्‍वरले मलाई चुपचाप सुरक्षा दिनुभएको थियो। परमेश्‍वरले मलाई सधैँ चुपचाप रक्षा गरिरहनुभएको थियो ताकि म उचित तरिकाले हुर्कन सकूँ। मैले सृष्टि गरिएको प्राणीको रूपमा परमेश्‍वरको धेरै अनुग्रह र सत्यताको भरणपोषण प्राप्त गरेकी थिएँ, र कर्तव्य पूरा गरेर परमेश्‍वरको प्रेमको ऋण तिर्नुपर्छ भन्‍ने मलाई थाहा थियो, त्यसैले म खुसीसाथ राजी भएँ। नयाँ विश्‍वासीहरूलाई मलजल गर्ने क्रममा, मेरी सहकर्मी सिस्टर र म परमेश्‍वरका वचनहरू सङ्गति गर्न र तिनीहरूका समस्या समाधान गर्न परमेश्‍वरलाई प्रार्थना र भरोसा गर्थ्यौँ। तिनीहरूका समस्या समाधान भएको र तिनीहरूले साँचो मार्गमा जरा गाडेको देख्दा, हामीलाई साह्रै खुसी लाग्थ्यो, र हाम्रो कर्तव्य साह्रै अर्थपूर्ण रहेछ भन्‍ने महसुस हुन्थ्यो।

पछि, झन्-झन् धेरै नयाँ विश्‍वासीहरूलाई मलजल गर्नुपर्ने हुँदा, मलाई स्कूल छोडेर आफ्‍नो कर्तव्य पूर्णकालीनरूपमा पूरा गर्न मन लाग्यो, तर आमाबुबाले कसरी आफ्‍नो सारा आशा ममाथि राखेका छन् भन्‍ने मैले सम्झेँ। मैले स्कूल छोड्थेँ भने, अरू गाउँलेहरूले मेरा आमाबुबालाई होच्याइरहने थिए। उहाँहरूले मेरो लागि धेरै खर्च गर्नुभएको थियो, तसर्थ कसरी उहाँहरूलाई म निराश तुल्याउन सक्थेँ र? के गर्ने भन्‍ने थाहा नभएर म हिचकिचाएँ। एक दिन, मैले परमेश्‍वरका वचनहरूको एउटा खण्ड पढेँ: “तँ सृष्टि गरिएको प्राणी होस्—तैँले अवश्य पनि परमेश्‍वरको आराधना गर्नुपर्छ र अर्थपूर्ण जीवनको खोजी गर्नुपर्छ। यदि तैँले परमेश्‍वरको आराधना गर्दैनस् तर आफ्नै फोहोर देहमा जिउँछस् भने, के तँ मानिसको वस्त्र धारण गरेको पशु हुँदैनस् र? तँ मानिस भएकोले तैँले आफूलाई परमेश्‍वरका निम्ति समर्पित गर्नुपर्छ र सबै दुःख भोग्नुपर्छ। तँ आज जुन सानो दुःखमा परेको छस् त्यसलाई तैँले खुसी र निर्धक्कसाथ स्वीकार गर्नुपर्छ, अनि अय्यूब र पत्रुसले जस्तो अर्थपूर्ण जीवन जिउनुपर्छ। यस संसारमा, मानिसले शैतानको वस्त्र लगाउँछ, शैतानबाट खानेकुरा लिएर खान्छ, र शैतानकै फोहोरमा कुल्चीमिल्ची भई त्यसकै अधीनमा रही काम र सेवा गर्दछ। यदि तैँले जीवनको अर्थ बुझ्दैनस् वा साँचो मार्ग प्राप्त गर्दैनस् भने, यस्तो प्रकारले जिउनुको के महत्त्व हुन्छ र? तिमीहरू त्यस्ता मानिसहरू हौ जसले सही मार्ग पछ्याउँछन्, जसले सुधार खोजी गर्छन्। तिमीहरू त्यस्ता मानिसहरू हौ जो ठूलो रातो अजिङ्गरको देशमा खडा हुन्छन्, जसलाई परमेश्‍वरले धर्मी भन्नुहुन्छ। के त्यो सबैभन्दा अर्थपूर्ण जीवन होइन र?” (वचन, खण्ड १। परमेश्‍वरको देखापराइ र काम। अभ्यास (२))। परमेश्‍वरको वचनबाट मैले के बुझेँ भने, म सृष्टि गरिएको प्राणी हुँ, परमेश्‍वरले नै मलाई जीवन दिनुभएको हो, र म परमेश्‍वरकै लागि जिउनुपर्छ। आफ्‍नो कर्तव्यमा सत्यता पछ्याउनु, आफ्‍नो भ्रष्ट स्वभाव त्याग्‍नु, र परमेश्‍वरको मुक्ति प्राप्त गर्नु—यो सार्थक र अर्थपूर्ण जीवन हो। यति धेरै वर्षदेखि, मेरो जीवन आफ्ना आमाबुबालाई खुसी पार्न पढ्न र पढाउनमै मात्र सीमित रह्यो। म सधैँ अत्यन्तै व्यस्त हुन्थेँ, तर भित्र खोक्रो महसुस गर्थेँ। यो सब केको लागि हो भन्‍नेसमेत थाहा थिएन। फुर्सदमा समेत, अर्थपूर्ण कुरा के गर्न सक्छु भन्‍ने मलाई थाहा हुँदैनथ्यो। यो खोक्रोपनको अनुभूतिबाट कसरी मुक्त हुने मलाई थाहा थिएन। मैले धेरै तरिका प्रयास गरी हेरेँ, जस्तै वाद्ययन्त्र सिक्‍ने, चित्र बनाउने, पढ्ने, सङ्गीत सुन्‍ने, दौडने, तर यी सबैले मेरो अनुभूति परिवर्तन गरेन। म अझै पनि भित्र असाध्यै खोक्रो थिएँ। मेरो जीवन अझै दिशाहीन र उद्देश्यविहीन लाग्थ्यो। मैले शिक्षा आर्जनमा वर्षौँसम्‍म गरेको कडा परिश्रमबारे सोचेँ। म स्‍नातकोत्तर गरेर शिक्षक बनेकी र वरपरका मानिसहरूले मलाई तारिफ र समर्थन गर्दा मेरो अभिमान सन्तुष्ट भएको भए पनि, यी कुराले मलाई आत्मिक सन्तुष्टि वा आराम दिएनन्। महाविपत्तिहरू आइपर्दा, सबैभन्दा उत्कृष्ट ज्ञानले पनि बचाउन सक्दैन। सत्यता पछ्याएर, कर्तव्य पूरा गरेर, अनि आफ्‍नो भ्रष्ट स्वभावबाट मुक्त भएर मात्रै परमेश्‍वरबाट मुक्ति पाउन र बच्न सकिन्छ। यो बुझेपछि, मैले परमेश्‍वरलाई प्रार्थना गरेँ, र शिक्षण पेसाबाट राजीनामा दिएर स्‍नातक स्कूलबाट निस्कन निवेदन दिने निर्णय गरेँ।

एक दिन, नयाँ विश्‍वासीहरूलाई मलजल गरेर आएपछि, मेरो परिवारले मलाई बारम्‍बार मेसेज गरेर कुरा गर्ने प्रयास गरिरहेको देखेँ। मेरो मुटुको धड्कन बढ्‍न थाल्यो। मैले कर्तव्य निभाउन थालेकोमा तिनीहरूले घोर विरोध गरे भने के गर्ने? मैले मेरी आमालाई फोन गरेँ र उहाँले “हामीलाई नभनी स्कूल छोड्ने आँट गरिस्, हैन” भन्दै मलाई फोनमै कराउनुभयो। त्यसपछि मेरो गाउँबाट परिवार हतारहतार आएर फेरि पढाउन थाल् र पढाइ पूरा गर्, नत्र हामी सिधै तँलाई गाउँ फर्काएर लान्छौँ भन्‍न थाले। उनीहरूले साँच्‍चै त्यसो गर्लान् र अब भेलामा सहभागी हुन वा कर्तव्य पूरा गर्न पाउँदिनँ कि भन्‍ने डर लाग्यो। त्यसकारण, म शिक्षण पेसामा फर्किएँ। तर मलाई साह्रै अप्ठ्यारो र ग्‍लानि भयो। मैले परमेश्‍वरका आखिरी दिनहरूको सुसमाचार द्रुत गतिमा फैलिरहेको, सबै नयाँ विश्‍वासीहरूलाई मलजलको खाँचो परेको, र मैले कसरी आफ्‍नो कर्तव्य पूरा गरिरहेको हुनुपर्ने हो भन्‍ने सोचेँ। तर जब म ममाथि आमाबुबाले राखेको आशाबारे सोच्थेँ, मलाई दोधार हुन थाल्थ्यो। मलाई उहाँहरूप्रति ऋणी छु भन्‍ने लाग्यो, र उहाँहरूलाई चोट पुर्‍याउँछु भन्‍ने डर भयो। एउटा भेलामा, अरूले मेरो स्थिति थाहा पाएर मलाई परमेश्‍वरका केही वचनहरू पढेर सुनाए। सर्वशक्तिमान्‌ परमेश्‍वर भन्‍नुहुन्छ, “के तिमीहरूमध्ये धेरै जना सही र गलतको बीचमा घरी यता र घरी उता गरेका व्यक्तिहरू होइनौ र? सकारात्मक र नकारात्मक, कालो र सेतो बीचको प्रतिस्पर्धामा, तिमीहरूले परिवार र परमेश्‍वर, छोराछोरी र परमेश्‍वर, शान्ति र अवरोध, सम्पत्ति र गरिबी, हैसियत र साधारणपन, समर्थन पाउनु र पन्छाइनु र यस्तै अन्य कुराहरूको बीचमा तिमीहरूले गरेको छनौटको बारेमा तिमीहरूलाई अवश्य नै थाहा होला। शान्तिपूर्ण परिवार र टुक्रिएको परिवारको बीचमा, तिमीहरूले पहिलोलाई नै छनौट गर्‍यौ र तिमीहरूले हिचकिचाहटविना त्यस्तो गर्‍यौ; धन र कर्तव्यको बीचमा, तिमीहरूले फेरि पहिलोलाई छनौट गर्‍यौ, यहाँसम्म कि किनारामा फर्किने इच्छा समेत राखेनौ; विलासिता र गरिबीको बीचमा, तिमीहरूले पहिलोलाई छनौट गर्‍यौ; आफ्ना छोरा, छोरी, श्रीमती, श्रीमान अनि मेरो बीचमा छनौट गर्दा, तिमीहरूले पहिलोलाई छनौट गर्‍यौ; र धारणा र सत्यताको बीचमा, तिमीहरूले पहिलोलाई नै छनौट गर्‍यौ। तिमीहरूका सबै दुष्कर्महरूको सबै तरिकालाई सामना गरेको कारण, मैले तिमीहरूमाथिको विश्‍वासलाई गुमाएको छु। तिमीहरूको हृदय यसलाई कोमल बनाउने कार्यप्रति अत्यन्तै प्रतिरोधी छ भन्‍ने कुराले मलाई साँच्‍चै अचम्‍मित पार्छ। समर्पण र प्रयासका धेरै वर्षहरूले स्पष्ट रूपमा मलाई तिमीहरूको परित्याग र निराशाभन्दा धेरै अरू केही दिएन, तर तिमीहरूको लागि मेरा आशाहरू बितेको प्रत्येक दिनसँगै बढ्दै जान्छन्, किनकि मेरो दिन पूर्ण रूपमा सबैको अगाडि उदाङ्गो भएको छ। तैपनि तिमीहरू अँध्यारो र दुष्ट कुराहरूको खोजमा छौ र तीमाथिको आफ्नो पकडलाई खुकुलो गर्न अस्वीकार गर्छौ। त्यसो भए, तिमीहरूको परिणाम के हुनेछ? के तिमीहरूले कहिल्यै यसबारे ध्यानपूर्वक विचार गरेका छौ? यदि तिमीहरूलाई फेरि छनौट गर्न लगाइएको थियो भने, तिमीहरूको छनौट के हुनेथियो? के यो अझै पनि पहिलो नै हुनेथियो? के तिमीहरूले अझै पनि मलाई निराशा र दुर्भाग्यपूर्ण शोक ल्याइदिनेथियौ?” (वचन, खण्ड १। परमेश्‍वरको देखापराइ र काम। तँ कोप्रति निष्ठावान् छस्?)। यी वचनहरू पढ्दा म निकै प्रभावित भएँ। परमेश्‍वर काम गर्न र हामीलाई मुक्ति दिन देह बन्‍नुभएको छ, र उहाँले हामीमा आफ्‍नो हृदय र प्राण लगाउनुभएको छ, ताकि अन्त्यमा हामी मुक्ति पाएर बाँचिरहन सकौँ। विवेक भएको कुनै पनि समझदार व्यक्तिले परमेश्‍वरलाई सन्तुष्ट पार्न कर्तव्य पूरा गर्नुपर्छ। तर मैले कर्तव्य पूरा गर्ने निर्णय गर्दैपिच्छे, आमाबुबालाई निराश तुल्याइरहेकी छु, उहाँहरूले मेरो लागि धेरै लगानी गर्नुभएको छ र मैले उहाँहरूको ऋण तिर्न सकिरहेकी छैनँ, जसले गर्दा उहाँहरूको प्रेम र समर्पण व्यर्थ भइरहेको छ भन्‍ने लाग्थ्यो। मैले स्कूल छोड्दा, आमाबुबाको शिर उच्‍च हुनेछैन र परिवारमा उहाँहरूलाई तुच्छ ठानिनेछ भन्‍ने डर पनि लाग्यो। मैले आफ्ना आमाबुबालाई कसरी सन्तुष्ट पार्ने भन्‍नेबारे मात्रै सोच्‍न सकेँ र उहाँहरूको चित्त नदुखाउन आफ्‍नो कर्तव्यसमेत त्यागेँ। मैले सृष्टि गरिएको प्राणीको रूपमा, परमेश्‍वरको वचनको भरणपोषण प्राप्त गरेकी थिएँ तर परमेश्‍वरको प्रेमको ऋण तिर्न सृष्टि गरिएको प्राणीको कर्तव्य पूरा गरिरहेकी थिइनँ। म एकदमै अनुचित थिएँ। मैले परमेश्‍वरलाई निराश तुल्याइरहेकी थिएँ। तर म त्यति विद्रोही हुँदा पनि, परमेश्‍वरले मलाई त्याग्‍नुभएन। उहाँले मलाई डोऱ्याइरहनुभयो र ब्रदर-सिस्टरहरूमार्फत साथ दिइरहनुभयो। तर यसको सट्टा मैले परमेश्‍वरलाई पीडा र निराशा मात्रै दिएँ। परमेश्‍वरले मेरो लागि गरेको अथक प्रयासलाई मैले सार्थक पार्न सकिरहेकी थिइनँ। मलाई साह्रै पछुतो र ग्‍लानि भयो, त्यसैले मैले परमेश्‍वरलाई प्रार्थना गरेँ: “हे परमेश्‍वर, मैले तपाईंलाई सन्तुष्ट पारेकी छैनँ। म तपाईंप्रति धेरै ऋणी भएकी छु। बिन्ती छ, मलाई विश्‍वास र शक्ति दिनुहोस्, र मलाई सही निर्णय गर्न मार्गदर्शन गर्नुहोस्।” प्रार्थना गरिसकेपछि, मैले मेरो परिवारलाई स्कूल छोडेर कर्तव्य निभाउने निर्णय गरेँ भन्दै पत्र लेखेँ।

पछि मेरा आमाबुबाले मलाई कल गरेर यसो भन्‍नुभयो: “तैँले स्कूल छोडिस् भने, हामी ओभरडोज औषधी खाएर भोलिसम्‍म मरिसकेका हुनेछौँ।” मेरी आमा र बुबाले यसो भनेको सुन्दा साह्रै पीडा भयो, र मैले परमेश्‍वरलाई प्रार्थना गरिरहेँ: “हे परमेश्‍वर, उहाँहरूले जे भन्‍नुभए पनि, म तपाईंलाई धोका दिनेछैनँ। बिन्ती छ मलाई बोल्‍ने सही शब्‍दहरू दिनुहोस्। मेरो कद अति सानो छ, र म अनजानमा कुनै कुरा भन्छु र शैतानले त्यो मेरो विरुद्ध प्रयोग गर्नेछ भन्‍ने मलाई डर लाग्छ। बिन्ती छ, मलाई आफ्‍नो गवाहीमा दह्रिलो हुन मार्गदर्शन गर्नुहोस्।” प्रार्थना गरेपछि मलाई अलिक ढुक्‍क लाग्यो र मैले उहाँहरूलाई भनेँ: “मैले सही मार्ग रोजेकी छु भन्‍ने तपाईंहरूलाई थाहा छ, त्यसैले किन मलाई यसरी कर गरिरहनुभएको छ? म परमेश्‍वरमा विश्‍वास गर्न, सत्यता पछ्याउन र आफ्‍नो कर्तव्य पूरा गर्न मात्रै चाहन्छु। के तपाईंहरू मलाई आफ्‍नो बाटो रोज्‍न दिन सक्‍नुहुन्‍न?” मेरी आमाले क्रोधित हुँदै भन्‍नुभयो: “परमेश्‍वरमा विश्‍वास गर्नु सही मार्ग हो भन्‍ने मलाई थाहा छ, तर तैँले कर्तव्य निभाउन पढाइ छोडेकी छस्। यतिका वर्षसम्‍म तेरो पढाइको खर्च तिर्न हामीलाई सजिलो भएको थियो भन्‍ने तँलाई लाग्छ? तँ यति स्वार्थी कसरी हुन सक्छेस्?” मेरी आमाको कुरा सुनेर सोचेँ: “परमेश्‍वरले नै मान्छेको सृष्टि गर्नुभयो। उहाँबाटै हामीले सबथोक पाएका हौँ। कर्तव्य निभाउनु र परमेश्‍वरमा अर्पित हुनु त हाम्रो जिम्‍मेवारी र दायित्व हो। यदि मैले आमाबुबाको चित्त बुझाउन कर्तव्य पूरा नगर्ने हो भने, त्यो स्वार्थीपन हुनेछ।” त्यसकारण मैले उहाँहरूलाई भनेँ: “मैले निर्णय गरिसकेँ। तपाईंहरूले मलाई जसरी बाधा दिए पनि, म कर्तव्य पूरा गर्नेछु।” आवेगमा आएर आमाले भन्‍नुभयो: “हामीले तेरो लागि धेरै खर्च गर्‍यौँ ताकि तैँले जीवनमा अघि बढेर परिवारका बाँकी सदस्यअघि हामीले तेरोबारे गर्व गर्न सकौँ, र हामीले सहज जीवन जिउन सकौँ। तैँले किन हाम्रो बारेमा पटक्‍कै सोचिरहेकी छैनस्? तँ त कति निर्दयी रहिछस्।” मेरी बहिनीले पनि मलाई गाली गर्न फोन गरी: “तैँले स्कूल छोडिस् भने, गाउँका सबैले हामीलाई तुच्छ ठान्‍नेछन् र हाम्रा आमाबुबाको बेइज्‍जत हुनेछ भन्‍ने तँलाई थाहा छ? यदि तैँले स्कूल र जागिर छोडिस् भने, म पुलिस बोलाएर तिमीहरू विश्‍वासी सबैलाई पक्राउँछु!” मेरो परिवारले यी कुरा भनेको सुन्दा म साह्रै खिन्‍न भएँ। उहाँहरूले मेरो लागि गर्नुभएका सबै कुरा लगानी मात्रै रहेछ। मैले स्‍नातक स्कूलमा हुँदा उहाँहरूका इष्टमित्र र परिवारसामु उहाँहरूको शिर उच्‍च पारिरहेको बेला, उहाँहरू मसँग नरम बोल्नुहुन्थ्यो, मलाई सबैभन्दा प्यारी छोरी भन्‍नुहुन्थ्यो, तर मैले उहाँहरूको शिर उच्‍च पार्नुको सट्टा सत्यता पछ्याउँदा र कर्तव्य पूरा गर्दा, उहाँहरूले मलाई भन्‍नु-नभन्‍नु भन्‍नुभयो। उहाँहरूले मलाई प्रेम गरिरहनुभएको थिएन, केवल मलाई प्रयोग गरिरहनुभएको थियो। मलाई परमेश्‍वरको वचनको कुरा याद आयो: “‘प्रेम’ को परिभाषाअनुसार यो यस्तो भावना हो, जुन शुद्ध र दोषरहित हुन्छ जहाँ तँ प्रेम गर्न, अनुभव गर्न र विचारमग्न हुन आफ्नो हृदय प्रयोग गर्छस्। प्रेममा कुनै सर्त हुँदैन, कुनै अवरोध हुँदैन र कुनै दूरी पनि हुँदैन। प्रेममा कुनै शङ्का हुँदैन, कुनै छलकपट हुँदैन र कुनै धूर्तता पनि हुँदैन। प्रेममा कुनै लेनदेन हुँदैन र केही कुरा पनि अपवित्र हुँदैन” (वचन, खण्ड १। परमेश्‍वरको देखापराइ र काम। धेरैलाई बोलाइन्छ, तर थोरैलाई चुनिन्छ)। यो प्रेमसम्‍बन्धी परमेश्‍वरको उत्कृष्ट व्याख्या हो। मानवजातिप्रतिको परमेश्‍वरको प्रेम मात्रै साँचो र निष्खोट छ। परमेश्‍वर मानवजातिलाई शैतानको भ्रष्टता र हानिबाट बचाउन, दुईपटक देहधारी हुनुभएको छ र उहाँले सत्यताका लाखौँ वचन बोल्‍नुभएको छ, हाम्रो लागि चुपचाप मूल्य चुकाउनुभएको छ। परमेश्‍वरले हामीबाट कहिल्यै केही माग्‍नुभएको छैन। हामीले सत्यता पछ्याएर मुक्ति पाउन सकेको मात्रै उहाँ आशा गर्नुहुन्छ। हामीप्रतिको परमेश्‍वरको प्रेम मात्रै निस्स्वार्थ छ। मेरो परिवारको मप्रतिको “प्रेम” त अरूबाट आदर पाउन मलाई प्रयोग गर्नु मात्रै थियो। यो त प्रेम होइन लेनदेन थियो, प्रस्टरूपमै फाइदा खोज्‍ने सम्‍बन्ध थियो। मलाई परमेश्‍वरले भनेको कुरा याद आयो: “देहमा जिउने मानिसहरूले देहका विभिन्‍न सम्‍बन्ध र पारिवारिक बन्धनहरूलाई सुखचैनको रूपमा लिन्छन्। तिनीहरूले मानिसहरू आफ्‍ना प्रियजनहरूविना जिउन सक्दैनन् भन्‍ने विश्‍वास गर्छन्। तँ मानव संसारमा कसरी आइस् भन्‍नेबारेमा तँ किन विचार गर्दैनस्? सुरुमा त तँ अरूसँग कुनै सम्‍बन्ध नगाँसी एकलै आएको थिइस्। परमेश्‍वरले मानिसहरूलाई यहाँ एकएक गरी ल्याउनुहुन्छ; तँ आउँदा तँ वास्तवमा एकलै थिइस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परिवारका सदस्यहरूबीचको सम्‍बन्ध देहमा नजिक होला, तर त्यसमा आत्मिक घनिष्ठता हुँदैन। हरेक व्यक्ति यो संसारमा आउन परमेश्‍वरले नै पूर्वनिर्धारित गर्नुभएको हुन्छ। हरेक व्यक्तिले खेल्ने भूमिका र पूरा गर्ने मिसन आ-आफ्‍नै हुन्छ। रगतको नाताले उहाँहरू मेरा आमा, बुबा, र बहिनी हुनुहुन्छ, तैपनि, हामीबीच आत्मिक सम्बन्ध छैन। उहाँहरूले मलाई हुर्काउनुभयो, आफ्‍नो जिम्‍मेवारी पूरा गर्नुभयो, र मेरो शारीरिक जीवन राम्रो बनाइदिनुभयो, तर उहाँहरूले मेरो भविष्य वा गन्तव्य निर्धारित गर्न सक्‍नुहुन्‍न, मलाई शैतानको भ्रष्टता र हानिबाट बचाउनु त परको कुरा हो। परमेश्‍वरले मात्रै मलाई सत्यता र जीवन दिन, अनि शुद्ध पार्न र मुक्ति दिन सक्‍नुहुन्छ। मेरा आमाबुबाले मलाई कर्तव्य पूरा गर्न, परमेश्‍वरसँग नजिक हुन, वा उहाँको मुक्ति प्राप्त गर्न नदिएर मलाई हानि र मेरो जीवन बरबाद गरिरहनुभएको थियो। म उहाँहरूको बन्धनमा पर्नु हुँदैनथ्यो। मैले यो महसुस गरेर परमेश्‍वरलाई प्रार्थना गरेँ: “हे परमेश्‍वर, मलाई मेरो परिवारको वास्तविकता बुझ्‍ने समझ दिनुभएकोमा धन्यवाद। बिन्ती छ, मेरो हृदयको रक्षा गर्नुहोस् ताकि म दह्रिलो हुन सकूँ!” भोलिपल्ट दिउँसो, म कर्तव्य लिन स्कूल छोडेर गएँ।

पछि मैले मनमनै सोचेँ: “मैले सही मार्ग रोजेकी छु भन्‍ने मलाई थाहा छ, त्यसैले किन मेरो परिवारले मलाई बाधा दिँदा र कर्तव्य छोड्न लगाउने प्रयास गर्दा म सधैँ स्‍नेहको बन्धनमा परेँ, मानौँ म उनीहरूप्रति धेरै ऋणी छु? खासमा किन यस्तो हुन्छ?” मैले भक्तिको बेला परमेश्‍वरको यो वचन पढेँ। “विगतमा, मानिसहरू सधैँ आफ्‍नो विवेकअनुसार काम गर्थे र अरूलाई मापन गर्न यसैको प्रयोग गर्थे। मानिसहरूले निरन्तर विवेकको जाँच पास गर्नुपर्थ्यो, सधैँ अरूले कुरा काट्छन् कि भनेर डराउनुपर्थ्यो, अरूले हाँसोमा उडाउँलान् कि वा प्रतिष्ठा खराब होला कि वा ‘विवेकहीन वा खराब व्यक्ति’ भनेर भन्लान् कि भनेर डराउनुपर्थ्यो। त्यसकारण, अरूसँग मिल्‍नकै लागि तिनीहरू कतिपय कुराहरू मन नभईनभई पालना गर्न बाध्य हुन्थे। अहिले मानिसहरूलाई कसरी मापन गरिन्छ? (सत्यताका सिद्धान्तहरूद्वारा।) विगतमा मानिसहरूको जीवन अविश्‍वासीहरूको धारणा र भ्रमहरूले बाँधिएको बेला, अवस्था कस्तो थियो? तँ सानै हुँदादेखि, तेरा आमाबुबाले उदाहरण देखाउँदै तँलाई यस्ता शब्‍दहरू सिकाइरहे: ‘ठूलो भएपछि, तैँले हामीलाई गर्वित तुल्याउनुपर्छ; हाम्रो परिवारको इज्‍जत बढाउनुपर्छ!’ तेरो लागि यी शब्दहरू के बन्दै आएका छन्? प्रोत्साहन कि प्रतिबन्ध? सकारात्मक प्रभाव कि एक प्रकारको नकारात्मक नियन्त्रण? वास्तवमा ती एक प्रकारको नियन्त्रण हुन्। मानिसहरूले सही र असल ठान्‍ने गरेका केही अभिव्यक्ति वा सिद्धान्तका आधारमा तेरा आमाबुबाले तेरो लागि उद्देश्य तय गरिदिन्छन्, र तँलाई त्यही उद्देश्यमा केन्द्रित भएर जिउन लगाउँछन्, र अन्त्यमा तैँले आफ्‍नो स्वतन्त्रता गुमाउँछस्। तैँले किन यसरी आफ्‍नो स्वतन्त्रता गुमाउँछस् र तँ यसको नियन्त्रणमा पर्छस्? किनभने मानिसहरूले आफ्‍नो परिवारको इज्‍जत बढाउनु राम्रो कुरा हो भन्‍ने सोच्छन्। यदि तैँले त्यस्तै खालको विचार गर्दैनस् वा आफ्‍नो परिवारको आदर बढाउने काम गर्न चाहँदैनस् भने, तँलाई धर्तीको भार, र निकम्मा मानिसको रूपमा हेरिन्छ, र मानिसहरूले तँलाई नीच ठान्‍नेछन्। सफल हुनका लागि, तैँले मेहनतसाथ अध्ययन गर्नुपर्छ, अझै धेरै सीप बटुल्‍नुपर्छ, र तेरो कुल-खानदानको मानसम्‍मान बढाउनुपर्छ। त्यसरी, भविष्यमा मानिसहरूले तँलाई हेप्‍नेछैनन्। के यो उद्देश्यको लागि तैँले गर्ने सबै कुरा वास्तवमा तँलाई बाँध्‍ने साङ्ला मात्रै होइनन् र? (हुन्।) तेरा आमाबुबाले तँलाई सफलताको पछि लाग्‍न र परिवारमा इज्‍जत ल्याउन आदेश दिने हुनाले, र तैँले असल जीवन जिउन अनि तेरो परिवारलाई गर्व गर्ने मौका दिन सक् भनेर तेरै सर्वोत्तम हितको लागि काम गरिरहेका हुने हुनाले, तँ यस्तो जीवनशैलीको पछि लाग्‍नु स्वाभाविक कुरा हो। तर वास्तवमा, यी कुराहरू एक किसिमका समस्या र बन्धन हुन्। जब मानिसहरूले सत्यता बुझेका हुँदैनन्, तब तिनीहरूले यी कुराहरूलाई सकारात्मक चीज, सत्यता, र सही मार्ग हुन् भन्‍ने सोच्छन्, त्यसकारण तिनीहरूले यी कुराहरू चुपचाप स्विकार्छन्, र लागू वा पालना गर्छन्। अनि जब यी शब्‍द र मापदण्डहरू तेरा आमाबुबाबाट आउँछन्, तब तैँले यी कुरा पूर्ण रूपमा पालना गर्छस्। यदि तँ यी शब्‍दहरूअनुसार जिउँदै कठिन परिश्रम गर्छस् र आफ्‍नो जवानी र सारा जीवन तिनीहरूकै निम्ति सुम्पन्छस्, र अन्तिममा शिखरमा पुग्छस्, असल जीवन जिउँछस्, र आफ्‍नो परिवारलाई गौरवान्वित तुल्याउँछस् भने, अरू मानिसहरूको नजरमा तँ निकै उत्कृष्ट हुन सक्छस्, तर भित्री रूपमा भने झन्झन् खोक्रो भइरहेको हुन्छस्। तँलाई जीवनको अर्थ के हो, वा भविष्यको गन्तव्य कस्तो छ, वा जीवनमा मानिसहरूले कस्तो मार्ग लिनुपर्छ भन्‍ने थाहा हुँदैन। तैँले जीवनका जुन रहस्यहरूको उत्तर खोजी गर्न, अनि जान्‍न र बुझ्‍न चाहेको छस्, त्यसलाई बुझेको वा प्राप्त गरेको हुँदैनस्। के तँ वास्तवमा तेरा आमाबुबाको असल अभिप्रायद्वारा बरबाद भएको हुँदैनस् र? के तेरो जवानी र तेरो सारा जीवन तेरा आमाबुबाले ‘तेरै सर्वोत्तम हितको लागि’ भनेर तय गरेका मापदण्डहरूद्वारा बरबाद भएका हुँदैनन् र? (हुन्छन्।) त्यसकारण, तेरा आमाबुबाले ‘तेरै सर्वोत्तम हितको लागि’ तय गरेका मापदण्डहरू सही हुन् कि गलत? सायद तेरा आमाबुबाले साँच्‍चै नै तेरै सर्वोत्तम हितको लागि काम गरिरहेका छौँ भन्‍ने सोच्छन् होला, तर के तिनीहरू सत्यता बुझ्‍ने मानिसहरू हुन्? के तिनीहरूसँग सत्यता हुन्छ? (हुँदैन।) धेरै मानिसहरू सारा जीवनभर आफ्‍ना आमाबुबाका भनाइहरूमा अल्झिरहन्छन्, ‘तैँले हामीलाई गर्वित तुल्याउनुपर्छ, र परिवारको इज्‍जत बढाउनुपर्छ’—भन्‍ने शब्‍दहरूले तिनीहरूलाई उत्प्रेरित गर्छन्, र तिनीहरूलाई जीवनभर प्रभाव पार्छन्। आमाबुबाले ‘तेरै सर्वोत्तम हितको लागि’ भनेर भन्दा, यो कुरा व्यक्तिको जीवनको एउटा उत्प्रेरणा बन्छ, र यसले उसलाई अघि बढ्ने दिशा र उद्देश्य दिन्छ। फलस्वरूप, व्यक्तिको जीवन जति नै आकर्षक भए पनि, जति नै प्रतिष्ठित र सफल भए पनि, उसको जीवन वास्तवमा बरबाद भएको हुन्छ। के यो त्यस्तै होइन र? (हो।) के यसको अर्थ कुनै व्यक्ति आफ्‍ना आमाबुबाका मापदण्डहरूअनुसार जिएन भने, ऊ बरबाद हुँदैन भन्‍ने हो? होइन; उसको पनि आफ्‍नै उद्देश्य हुन्छ। त्यो उद्देश्य के हो? यो अझै पनि त्यस्तै नै हुन्छ, अर्थात् ‘असल जीवन जिएर आफ्‍ना आमाबुबालाई गर्वित तुल्याउनु,’ तर तिनीहरूलाई आमाबुबाले यसो गर्न लगाएकाले यस्तो भएको होइन, बरु तिनीहरूले नै अरू कतैबाट यो उद्देश्य स्वीकार गरेका हुन्छन्। तिनीहरू अझै पनि यी शब्‍दहरूअनुसार जिउन, र आफ्‍नो परिवारलाई गर्वित तुल्याउन, अनि शिखरमा पुगेर आदरणीय र प्रतिष्ठित व्यक्ति बन्‍न चाहन्छन्। तिनीहरूको उद्देश्य परिवर्तन भएको हुँदैन; तिनीहरूले अझै पनि यी कुराहरू हासिल गर्न सारा जीवन अर्पित गर्छन्। त्यसकारण, जब मानिसहरूले सत्यता बुझेका हुँदैनन्, तब तिनीहरूले समाजमा हाबी रहेका तथाकथित सही सिद्धान्त, सही अभिव्यक्ति, र सही दृष्टिकोणहरू स्वीकार गर्छन्। अनि यी सही कुराहरूलाई आफ्‍नो जीवनका प्रयत्‍नहरूको दिशा, जग, र उत्प्रेरणा बनाउँछन्। अन्त्यमा, मानिसहरू यी उद्देश्यहरूका लागि कुनै सम्झौता नगरी र कुनै कसर बाँकी नराखी जीवन जिउँछन्, सारा जीवनभर र मृत्युसम्‍मै संघर्ष गर्छन्, अनि कतिपय त मृत्युको मुखमा पुग्दा पनि सत्यता खोजी गर्न अनिच्‍छुक हुन्छन्। मानिसहरू कस्तो दयनीय जीवन जिउँछन्! तर सत्यता बुझेपछि, के तैँले यी तथाकथित सही कुराहरू, सही शिक्षाहरू, र सही भनाइहरू, साथै तेरा आमाबुबाले तँबाट आस गरेका कुराहरूलाई क्रमिक रूपमा छोड्दैनस् र? तैँले यी तथाकथित सही कुराहरूलाई क्रमिक रूपमा छोड्दै गएपछि, र तैँले विभिन्‍न कुराहरू मापन गर्ने मापदण्डको रूपमा परम्‍परागत संस्कृतिमा आधारित भनाइहरूलाई लिन छोडेपछि, के तँ यी अभिव्यक्तिहरूको बन्धनबाट मुक्त भएको हुँदैनस् र? अनि, यदि तँ यी कुराहरूको बन्धनमा छैनस् भने, के तँ स्वतन्त्र रूपमा जिउँछस् त? तँ पूर्ण रूपमा स्वतन्त्र नहुन सक्छस्, तर कम्तीमा पनि ती साङ्‍लाहरू खुकुला भएका हुनेछन्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यताको वास्तविकता भनेको के हो?)। परमेश्‍वरको वचन पढेपछि यसले मेरो मन छोयो। म सानै छँदादेखि, मेरी आमाले सधैँ मलाई राम्रो पढ्नू, अघि बढ्नू, उहाँको शिर उच्‍च पार्नू, र परिवारको इज्‍जत राख्‍नू भन्‍नुहुन्थ्यो। मैले मेरो परिवारको इज्‍जत राख्‍न र अरूको प्रशंसा पाउन, “संसारलाई भुलेर किताबको संसारमा हराउनू” भन्‍ने भनाइलाई आफ्नो मन्‍त्र बनाएँ र अध्ययन नै मेरो एकमात्र उद्देश्य बन्यो। यत्तिका वर्षदेखि, म चौबिसै घण्टा मेसिनजस्तो अध्ययन गर्दै आइरहेकी थिएँ। मसँग छनौट गर्ने अधिकार र प्रतिरोधको भाव नै थिएन। मलाई मेरा आमाबुबा र वरपरका मानिसहरूले तारिफ गरे पनि, मलाई सधैँ अति खोक्रो अनुभूति हुन्थ्यो। म प्रायजसो आफूलाई सोध्थेँ: म किन यसरी जिइरहेकी छु? के यस्तो जीवन अर्थपूर्ण छ? तर मैले उत्तर भेट्टाउन सक्‍दिनथेँ, र म प्रायजसो निराश र पीडामा हुन्थेँ। परमेश्‍वरको वचन पढेपछि मलाई यो सबै शैतानले गरेको हानि रहेछ भन्‍ने थाहा भयो। शैतानले मानिसलाई बन्धनमा पार्न र नियन्त्रण गर्न “बाबु-आमाप्रतिको धर्म नै सबैभन्दा ठूलो पुण्य हो,” र “अरूभन्दा असल बन र पुर्खाको नाम राख” जस्ता विषहरू प्रयोग गऱ्यो। ती कुरा शैतानले मेरो काँधमा बाँधिदिएको जुवाजस्तै थिए। मैले ती कुराहरू पछ्याउँदिनथेँ भने, मलाई मेरो परिवार र समाजले निन्दा गर्नेथिए, महत्त्वाकाङ्क्षा नभएको र काम नलाग्‍ने भन्‍नेथिए। यो वातावरणद्वारा प्रभावित भएर, म कुनै विरोध नगरी सम्पत्ति र ख्यातिको पछि लाग्‍ने मार्गमा हिँडेँ। राम्रो अङ्क र डिग्रीको पछि लाग्‍ने क्रममा, धेरै विद्यार्थीहरू शैक्षिक तनावले डिप्रेसनमा जान्छन्। कतिले त आत्महत्या गर्छन् र तिनीहरूको जीवन नष्ट हुन्छ। तर मैले कर्तव्य पूरा गर्न स्कूल छोड्न चाहँदैपिच्छे, मलाई यी विषहरूको बन्धन र नियन्त्रणमा परेको महसुस हुन्थ्यो। मलाई मेरा आमाबुबाले ममा धेरै खर्च गरेका छन् र मैले स्कूल छोडेँ भने, उहाँहरूलाई निराश तुल्याइरहेकी र उहाँहरूको इज्‍जत फालिरहेकी हुनेछु भन्‍ने लाग्थ्यो। मलाई बल्‍ल यी विषहरू त हामीलाई बहकाउन र भ्रष्ट तुल्याउन शैतानले प्रयोग गर्ने तरिका रहेछन् भन्‍ने थाहा भयो। यी कुराले हाम्रो जीवनको दिशा र लक्ष्य बिगारिदिन्छन्, हामीलाई विश्‍वास त्याग्‍न, सृष्टि गरिएको प्राणीको कर्तव्य नगर्न, र परमेश्‍वरबाट बिस्तारै टाढा लगेर उहाँलाई धोका दिन लगाउँछन्। यदि मैले परमेश्‍वरको वचनको प्रकाश नपाएकी भए, यी शैतानी विषहरूको हानिलाई कहिल्यै देख्‍नेथिइनँ। म यो मार्गमा नफर्किने गरी हिँडिरहेकी हुनेथिएँ र अन्तिममा म परमेश्‍वरको मुक्ति गुमाएर शैतानसँगै नष्ट हुनेथिएँ। यो महसुस गरेपछि, म परमेश्‍वरप्रति अत्यन्तै कृतज्ञ भएँ। यो त परमेश्‍वरले मलाई सुरक्षा र मुक्ति दिइरहनुभएको कुरा थियो।

पछि, मैले परमेश्‍वरको अझै धेरै वचन पढेँ। “आमाबुबाको भक्त सन्तान बन्‍नु सत्यता होइन, यो त मानव जिम्‍मेवारी र दायित्व मात्रै हो, त्यसकारण तेरो दायित्व तेरो कर्तव्यसँग बाझिन्छ भने तैँले के गर्नुपर्छ? (कर्तव्यलाई प्राथमिकता दिनुपर्छ; कर्तव्यलाई पहिलो स्थानमा राख्‍नुपर्छ।) दायित्व व्यक्तिको कर्तव्य नै हो भन्‍ने हुँदैन। कर्तव्य निभाउने निर्णय गर्नु भनेको सत्यता अभ्यास गर्नु हो, तर दायित्व पूरा गर्नु भनेको सत्यता अभ्यास गर्नु होइन। यदि अवस्थाहरू ठीकै छन् भने तैँले यो जिम्‍मेवारी वा दायित्व पूरा गर्न सक्छस्, तर वर्तमान अवस्था प्रतिकूल छ भने, तैँले के गर्नुपर्छ? तैँले यसो भन्‍नुपर्छ, ‘मैले आफ्‍नो कर्तव्य पूरा गर्नैपर्छ—त्यो सत्यता अभ्यास गर्नु हो। आमाबुबाप्रति भक्तिभाव देखाउनु विवेकअनुसार जिउनु हो, तर यसबाट सत्यता अभ्यास हुँदैन।’ त्यसकारण, तैँले आफ्‍नो कर्तव्यलाई प्राथमिकता दिनुपर्छ र यसैको परिपालन गर्नुपर्छ। यदि अहिले तँसँग कुनै कर्तव्य छैन, र घरबाट टाढा काम गर्दैनस्, र आमाबुबाको नजिकै बस्छस् भने, तिनीहरूको हेरचाह गर्ने उपाय लगा। तिनीहरूलाई अलिक राम्ररी जिउन र तिनीहरूको कष्ट कम गर्न मदत गर्न सक्दो प्रयास गर्। तर यो कुरा तेरा आमाबुबा कस्ता मानिसहरू हुन् त्यसमा पनि भर पर्छ। यदि तेरा आमाबुबाको मानवता खराब छ र तँलाई परमेश्‍वरमा विश्‍वास गर्नबाट निरन्तर बाधा दिइरहन्छन् भने, यदि तिनीहरूले तँलाई परमेश्‍वरमा विश्‍वास गर्न र कर्तव्य निर्वाह गर्नबाट टाढा लागिरहन्छन् भने, तैँले के गर्नुपर्छ? तैँले अभ्यास गर्नुपर्ने सत्यता के हो? (परित्याग।) यस्तो बेला, तैँले तिनीहरूलाई परित्याग गर्नुपर्छ। तैँले आफ्‍नो दायित्व पूरा गरेको छस्। तर तेरा आमाबुबाले परमेश्‍वरमा विश्‍वास गर्दैनन्, त्यसकारण तँलाई तिनीहरूको हेरचाह गर्ने कुनै दायित्व हुँदैन। तिनीहरूले परमेश्‍वरमा विश्‍वास गर्छन् भने, तिनीहरू तेरो परिवार तथा आमाबुबा हुन्। विश्‍वास गर्दैनन् भने, तिमीहरू फरकफरक मार्गमा हिँडिरहेका छौ: तिनीहरूले शैतानमा विश्‍वास गर्छन् र दियाबलसको पूजा गर्छन्, र तिनीहरू शैतानको मार्गमा हिँड्छन्, जुन परमेश्‍वरमा विश्‍वास गर्ने मानिसहरूको भन्दा फरक मार्ग हो। तिमीहरू अब परिवारको रूपमा रहँदैनौ। तिनीहरूले परमेश्‍वरका विश्‍वासीहरूलाई आफ्‍ना विरोधी र शत्रुहरूका रूपमा लिन्छन्, त्यसकारण तँसँग तिनीहरूलाई हेरचाह गर्ने कुनै दायित्व बाँकी हुँदैन र तैँले तिनीहरूसँग पूर्ण रूपमा सम्‍बन्ध तोड्नुपर्छ। यीमध्ये कुनचाहिँ सत्यता हो: आमाबुबाको भक्ति गर्नु कि आफ्‍नो कर्तव्य निभाउनु? अवश्य नै, आफ्‍नो कर्तव्य निभाउनुचाहिँ सत्यता हो। परमेश्‍वरको घरमा कर्तव्य निभाउनु भनेको केवल दायित्व पूरा गर्नु र आफूले गर्नुपर्ने काम गर्नु मात्रै होइन। यो त सृष्टि गरिएको प्राणीको कर्तव्य निभाउनु हो। यहाँ परमेश्‍वरको आज्ञा समावेश छ; यो तेरो दायित्व र जिम्‍मेवारी हो। यो साँचो जिम्‍मेवारी हो, अर्थात् सृष्टिकर्ताको अघि आफ्‍नो जिम्‍मेवारी र दायित्व पूरा गर्नु। यो सृष्टिकर्ताले मानिसहरूलाई दिनुभएको मापदण्ड हो, र यो जीवनको ठूलो विषय हो। तर आमाबुबाको आदर गर्नु छोराछोरीको जिम्‍मेवारी र दायित्व मात्रै हो। यो परमेश्‍वरले आज्ञा गर्नुभएको कुरा होइन, यसले परमेश्‍वरको मापदण्ड पूरा गर्नु त परको कुरा हो। त्यसकारण, आमाबुबालाई आदर गर्नु र आफ्‍नो कर्तव्य निभाउनुको बीचमा, निस्सन्देह नै आफ्‍नो कर्तव्य निभाउनु मात्रै सत्यता अभ्यास गर्नु हो। सृष्टि गरिएको प्राणीको रूपमा आफ्‍नो कर्तव्य निभाउनु नै सत्यता हो, र यो हामीले पूरा गर्नैपर्ने कर्तव्य हो। आमाबुबाको आदर गर्नु भनेको मानिसहरूप्रति भक्ति देखाउनु हो। यसको अर्थ व्यक्तिले आफ्‍नो कर्तव्य निभाउँदै छ भन्‍ने हुँदैन, न त यसबाट उसले सत्यता अभ्यास गरिरहेको छ भन्‍ने नै बुझिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यताको वास्तविकता भनेको के हो?)। परमेश्‍वरको वचनले आमाबुबासँग व्यवहार गर्ने सिद्धान्तहरू देखायो: यदि आमाबुबाले तपाईंको विश्‍वास र कर्तव्यमा समर्थन गर्नुहुन्छ भने, तपाईं आफ्‍नो कर्तव्यमा ढिलाइ नगरी उहाँहरूलाई जतिसक्दो धेरै आदर गर्न सक्‍नुहुन्छ। तर यदि आमाबुबाले परमेश्‍वरको विरोध गर्नुहुन्छ र तपाईंको विश्‍वास र कर्तव्यमा बाधा दिनुहुन्छ भने, तपाईं उहाँहरूको बन्धनमा पर्नु हुँदैन, बरु आफ्‍नो कर्तव्य पूरा गर्ने र परमेश्‍वरलाई सन्तुष्ट पार्ने कार्यलाई प्राथमिकता दिनुपर्छ। मेरा आमाबुबा पैसा र प्रतिष्ठाको पछि लाग्‍नुहुन्थ्यो, शैतानलाई पछ्याउनुहुन्थ्यो। उहाँहरू सारमा दियाबलस हुनुहुन्थ्यो, शैतानका मान्छे हुनुहुन्थ्यो। म आफ्नो विश्‍वासमा सत्यता पछ्याउन र कर्तव्य पूरा गर्न चाहन्छु। हाम्रो बाटो पूर्णरूपमा विपरीत छन्। यदि मैले मेरा आमाबुबाको कुरा सुनेर कर्तव्य पूरा नगरेकी भए, शैतानलाई पछ्याएर परमेश्‍वरको विरोध गरिरहेकी हुनेथिएँ। यो महसुस गरेपछि, मलाई मुक्त भएको अनुभूति भयो र सिद्धान्तहरूअनुसार कसरी आफ्नो परिवारसँग व्यवहार गर्ने भनेर मलाई थाहा भयो।

यसपछि, मैले मण्डलीमा कर्तव्य पूरा गरिरहेँ र अचम्‍मको कुरो, मैले स्कूल छोड्ने प्रक्रिया मेरो परिवार नै गएर पूरा गरिदिएछन्। म धेरैभन्दा धेरै मानिसहरूले परमेश्‍वरको वर्तमान कार्य ग्रहण गरिरहेका देख्छु। म उहाँको सुसमाचार सुनाउने मानिसहरूको दर्जामा जोडिन र परमेश्‍वरको राज्य सुसमाचार विस्तारमा आफ्‍नो शक्ति प्रयोग गर्न पाएकोमा आफूलाई भाग्यमानी ठान्छु। यसप्रति म निकै खुसी छु। अहिले म मेरा ब्रदर-सिस्टरहरूसँग आफ्‍नो कर्तव्य पूरा गर्छु, र हामी सङ्गति र सत्यता अभ्यास गर्छौँ। मैले थोरै सत्यता बुझे पनि, मेरो भ्रष्ट स्वभाव बिस्तारै परिवर्तन भइरहेको छ, म केही हदसम्‍म मानव स्वरूपमा जिइरहेकी छु, अनि सत्यता सङ्गति गर्न र परमेश्‍वरको कामको गवाही दिन सक्छु भन्‍ने मलाई लाग्छ। मैले स्कूलमा जति वर्ष पढे पनि यी कुराहरू कहिल्यै सिक्‍नेथिइनँ। आफ्‍नो कर्तव्य पूरा गर्नु र परमेश्‍वरको लागि आफूलाई अर्पित गर्नु नै मैले गरेको सबैभन्दा सही निर्णय हो भन्‍ने मलाई साँच्‍चै लाग्छ।


६०. के असल मित्रले गल्ती देखे नि नदेखेजस्तो गर्छ?

सिस्टर बार्बरा र मबीच चिनजान भएको दुई वर्ष भएको थियो, र हाम्रो सम्‍बन्ध निकै राम्रो थियो, र हामीले कुराकानी गर्दा हरेकपटक नै कुरा कहिल्यै सकिन्‍नजस्तो लाग्थ्यो। हामी प्राय आफ्‍ना अनुभवहरूबारे र ती अनुभवबाट हामीले के पायौँ भन्‍नेबारे कुरा गर्थ्यौँ। जब उनीमाथि केही आइपर्थ्यो, उनी मलाई भेट्न आउँथिन्, र जब मलाई समस्या हुन्थ्यो, म उनीसँग सङ्गति गर्न चाहन्थेँ। उनले सधैँ मसँग धैर्यसाथ सङ्गति गर्थिन् र हाम्रो घनिष्ठ सम्‍बन्धलाई म प्रिय ठान्थेँ। आफूलाई सहयोग र साथ दिने एक सिस्टर साथमा हुनु सौभाग्यको कुरा होजस्तो लाग्थ्यो।

गत वर्ष, मैले बार्बराले उनको सुसमाचार कार्यमा प्राप्त भइरहेका राम्रा परिणामहरूबारे उनले प्रचार गरेका कति मानिसहरू धार्मिक धारणाहरूले भरिएका थिए, र परमेश्‍वरसँग प्रार्थना र भरोसा गरी, धैर्यसाथ तिनीहरूसँग सङ्गति गर्दै परमेश्‍वरको वचन पढी सुनाएपछि तिनीहरूले तुरुन्तै परमेश्‍वरको आखिरी दिनहरूको कामलाई स्विकारे भन्‍नेबारे अरू सिस्टरहरूसँग कुरा गरिरहेको सुनेँ। यो सुनेर सिस्टरहरूले उनलाई आदरसाथ हेरिरहेको र हरप्रकारका प्रश्‍नहरू सोध्दै, अभ्यासको राम्रो मार्ग खोज्दै उनलाई घेरिरहेको देखेँ। मलाई अलिक चिन्ता लाग्यो र मैले सोचेँ, “उनको सुसमाचार कार्य राम्रो भइरहेको रहेछ, राम्रै भो, तर उनले आफ्ना परिणामहरू कति राम्रा भए भनेर मात्रै कुरा गरिन्, आफूले लिएको मार्गबारे कुरा गरिनन्, र परमेश्‍वरले त्यो बेला कसरी उनलाई अगुवाइ गर्नुभयो भनेर पनि गवाही दिइनन्। यस्तो कुरा गरेर के उनले धाक लाइरहेकी छैनन् र?” केही दिनपछि, सिस्टर फाएले मलाई भनिन्, “बार्बरा कति प्रतिभावान् छिन्, उनले सुसमाचार कार्यमा कति धेरै परिणाम हासिल गरिसकेकी छिन्! उनले भनेअनुसार एउटा भेलामा उनका अनुभवहरू सङ्गति गर्न अगुवाद्वारा उनलाई बोलाइएको पनि रहेछ।” यो सुनेपछि मेरो मुटु ढुकढुक भयो: किन बार्बराले यस्ता कुराहरू भनिरहेकी छिन्? अहिले फाए उनलाई धेरै आदर गर्छिन्, तर यो उनको लागि फाइदाजनक छैन। बार्बराले सधैँ आफ्‍नो कर्तव्यमा प्राप्त भएका असल परिणामहरूबारे धाक लाइरहेको महसुस भयो र मलाई अलिक अप्ठ्यारो लाग्यो। धाक लाउनु र आफूलाई उचाल्‍नु शैतानी स्वभावको प्रकटीकरण हो भनेर परमेश्‍वरले सङ्गति गर्नुभएको छ, त्यसैले यसरी अघि बढिरहनु निकै खतरनाक हुन्छ। मैले यस्तो हुन दिनु हुँदैनथ्यो। मैले यो कुरा बार्बरालाई औँल्याउने मौका खोज्‍नुपर्थ्यो। तर जबजब यो समस्या उनलाई औँल्याउनेबारे सोच्थेँ, म हिचकिचाउँथेँ। मैले एकदुई वर्षपहिलेका केही अनुभवहरू सम्झेँ। मेरी साझेदार जेनीले आफ्‍नो उच्‍च पदबाट हप्कीदप्की गर्दै प्राय धर्मसिद्धान्तहरू भट्याउँथिन्, तर उनले आफूलाई कहिल्यै विश्‍लेषण गरिनन् वा चिनिनन्। मैले उनलाई यो समस्या औँल्याइदिएँ, तर उनले यो कुरा अस्वीकार त गरिन् नै, साथमा मेरा पुराना विफलता र अपराधहरू कोट्याउँदै मलाई प्रहारसमेत गरिन्। त्यसपछि, उनले मलाई स्वीकार गर्नसमेत मानिनन्। यसले गर्दा मेरो परिस्थिति निकै अनौठो र पीडादायी बन्यो। अर्कोपटक, एक भेलामा सङ्गति दिँदा सिस्टर रोक्सान्‍ना विषयबाहिर गइन् र मैले यो कुरा उनलाई औँल्याइदिएँ। पछि, उनले मनको कुरा खोलिन् र मलाई के बताइन् भने, मैले उनको समस्या औल्याउँदा, उनलाई अत्यन्तै अपमानित महसुस भयो, प्रतिरोधी भावना जाग्यो, र मैले जानीजानी उनको लागि समस्या पैदा गर्न खोजिरहेजस्तो लाग्यो, यहाँसम्‍म कि पछिका भेलाहरूमा उनलाई सङ्गति गर्नसमेत मन लागेन। उनले खोजी, मनन र आफ्‍ना समस्याहरू पहिचान गरेकी भए पनि, उनले यसो भनेको सुन्दा मलाई निकै गाह्रो भयो। त्यसपछि, मलाई अरूका समस्या औँल्याउन निकै गाह्रो लाग्‍न थाल्यो। मैले बार्बरासँगको मेरो सम्‍बन्ध कति राम्रो थियो, सोबारे विचार गरेँ, र सोचेँ, मैले उनको समस्या औँल्याएँ भने, के उनले असहज स्थितिमा परेको अनुभव नगर्लिन् र? उनले मेरो कुरा मानिनन् र मप्रति पूर्वाग्रही भइन् भने, मैले उनका कमीकमजोरी खुलासा गरेर उनलाई समस्यामा पार्न खोजिरहेजस्तो उनलाई लाग्यो र उनले मलाई स्विकार्न मानिनन् भने के गर्ने? हामी दिनहुँ भेटिरहेका हुन्छौँ, त्यसकारण परिस्थिति असहज हुनेछ। उनले यसरी सधैँ धाक लाइरहेकी पनि त छैनन्। सायद परमेश्‍वरको वचन पढेर, उनले मनन गर्न र आफ्‍नो बारेमा यो कुरा महसुस गर्न सक्छिन्। आ, होस् है, बरु म चुप नै बस्छु।

एक दिन, बार्बराले मलाई केही ब्रदर-सिस्टरहरूले उनलाई केही सुझाव दिएका छन् भनेर भनिन्। तिनीहरूले उनले आफ्नो सङ्गतिमा राम्रो कुराको मात्रै धाक लाउँदै अरूलाई आफ्नो आदर गर्न लाउँछिन् भनी भनेका रहेछन्। यसले उनलाई निकै असहज पारेको थियो। उनको कुरा सुन्दा मलाई भित्री रूपमा खटपट भयो। वास्तवमा, मैले पनि उनले आजभोलि धाक लाएको देखेकी थिएँ, तर हाम्रो सम्‍बन्धमा चोट पुग्छ भन्‍ने डरले, मैले देखे पनि नदेखेजस्तो गर्दै उनलाई केही भनेकी थिइनँ। के यो उत्तम अवसर होइन र? के मैले पनि देखेका समस्याहरूबारे बोल्‍नु पर्दैन र? तर मैले उनको लागि अवस्था कठिन भइसकेको छ भन्‍ने सोचेँ। मैले पनि यो कुरा बताएँ भने, उनले यसलाई सहन सक्दिनन् र उनी नकारात्मक हुन्छिन् भन्‍ने लाग्यो। मलाई पनि उनमा देखेको समस्या बताउनुपर्छ भन्‍ने महसुस भयो, तर उनले मैले कठोर व्यवहार गरिरहेछु भन्लिन् र उनी मबाट टाढिएलिन् भन्‍ने चिन्ता लाग्यो, त्यसकारण मैले कस्तो शैलीले बोल्‍ने र अझ कुशलतापूर्वक आफ्‍नो कुरा कसरी राख्‍ने अनि उनलाई लज्जित नतुल्याउने भनेर ध्यानपूर्वक सोचेँ। त्यसकारण मैले म विगतमा कसरी आफूलाई उचाल्थेँ र धाक दिन्थेँ, अनि म कसरी मनन गरेर त्यसलाई बुझ्थेँ भनेर केही उदाहरणहरू बताएँ, र अन्तिममा मात्रै मैले उनको समस्याबारे थोरै कुरा गरेँ। मैले उनलाई लज्‍जित पर्छु कि भन्‍ने डर थियो, त्यसैले उनीसित केही सान्त्वानाका शब्दहरू बोलेँ, “हरेक व्यक्तिमा भ्रष्ट स्वभाव हुन्छ र यो प्रकट गर्नु सामान्य कुरा हो। म पनि भ्रष्टता प्रकट गर्छु। म सधैँ अहङ्कारी र घमण्डी थिएँ, र म प्रायजसो धाक दिने गर्छु। यसको कारण बाधित महसुस नगर्नोस्, आफूप्रति तपाईंमा सही मनोवृत्ति हुनुपर्छ।” यसको जबाफमा उनले केही भनिनन्। तर त्यसपछि, केही भयो, अनि मलाई फेरि खटपट भयो।

एउटा भेलामा, बार्बराले परमेश्‍वरको वचनसम्‍बन्धी आफ्‍नो बुझाइ सङ्गति गरिरहेकी थिइन्, र सुसमाचार प्रचार गर्दा उनले भर्खरै पाएको अनुभव बताउन थालिन्। उनले प्रभुमा वर्षौँदेखि विश्‍वास गरेका एक पाष्टरलाई प्रचार गर्दै आएको कुरा गरिन्। ती व्यक्ति धार्मिक धारणाहरूले भरिएका थिए र तिनले धेरै अफवाह सुनेका थिए। तिनलाई धेरैपटक सुसमाचार सुनाउँदा पनि तिनले त्यो ग्रहण गर्न मानेका थिएनन्। त्यसपछि उनी तिनीसँग सङ्गति र बहस गर्न गइन्, र परमेश्‍वरको वचनका सान्दर्भिक खण्डहरू खोजेर, एकएक गरी तिनका धारणाहरू खण्डन गरिन्, र अन्तिममा, तिनले बिस्तारै धारणाहरू त्यागेर परमेश्‍वरको आखिरी दिनहरूको काम स्विकारे। उनले बोलिसकेपछि, सबैको ध्यान उनको सुसमाचारसम्‍बन्धी अनुभवतर्फ खिचिएको, र परमेश्‍वरको वचनबाट टाढिएको थियो। त्यो बेला, मलाई कताकता लाग्यो: के यो विषयबाहिर गइरहेको छैन र? उनले सुसमाचार सुनाएको अनुभवबारे सङ्गति दिइरहेकी भए पनि, उनले आफ्‍नो कुरा सक्दा, सबैले उनलाई आदर र सम्‍मान गर्न थालेका थिए। के यो उनले धाक लाइरहेको होइन र? म यो कुरा औँल्याएर उनलाई यस विषयमा कुरा गर्न छोड्न लाउन चाहन्थेँ, तर मैले मुखबाट एक शब्‍द निकाल्‍न सकिनँ: धेरै मानिसहरूसामु उनको कुरा मैले बीचमै रोक्दा, के उनलाई निकै लज्‍जा आइपर्नेछैन र? बार्बराले आफ्‍नो सुसमाचार कार्यमा केही परिणाम प्राप्त गरेको कुरा साँचो हो, त्यसैले मैले यो कुरा उनलाई भनेँ भने, के सबैले मलाई डाहा लागेर उनलाई समस्या दिइरहेकी छु भनेर भन्‍नेछैनन् र? सायद उनका अभिप्रायहरू असलै होला र उनले धाक दिन खोजेको नहोला! त्यसकारण मैले केही भनिनँ, तर मैले आफूलाई शान्त पारी परमेश्‍वरको वचन मनन गर्न सकिनँ, र मेरो सङ्गतिमा अन्तर्दृष्टि थिएन, मैले केवल एकदुई वटा नीरस शब्‍दहरू बोलेँ, अनि त्यसरी नै भेला समाप्त भयो।

त्यो साँझ, सुत्‍न नसकेर म ओछ्यानमा कोल्टे फेरिरहेँ। मैले भेलामा बार्बराले आफ्‍नो प्रदर्शन गर्न भनेका कुराहरू, र र सबैको अनुहारमा छाएको आदरको भावबारे मात्रै सोच्‍न सकेँ। उनले जे सङ्गति गरिन् त्यसले अरूलाई परमेश्‍वरको वचनबारे थप बुझाइ दिएको थिएन, उनले त सबैको ध्यान उनको सुसमाचार कार्यतर्फ तानेकी थिइन्, र भेलाबाट कुनै पनि असल कुरा हासिल भएको थिएन। उनलाई लज्‍जित पर्छु भन्‍ने डरले, मैले केही बोलिनँ र मण्डली जीवन रक्षा गर्न असफल भएँ। के म मान्छे खुशी पारिहिँड्ने र न्यायको बोध नभएको व्यक्ति थिइनँ र? मैले परमेश्‍वरको वचनको एउटा खण्ड याद गरेँ: “तँ सहि व्यक्ति होस् कि होइनस् सो देख्‍नको लागि तैँले आफैलाई होसियारीको साथ जाँच गर्नुपर्छ। के मलाई मनमा राखेर तेरा उद्देश्यहरू र अभिप्रायहरू बनाएका छस्? के तेरा हरेक वचन र कार्यहरू मेरो उपस्थितिमा भनिन्छन् र गरिन्छन्? म तेरा सारा सोचाइ र विचारहरूलाई जाँच्छु। के तँ दोषी अनुभूति गर्दैनस्? … के शैतानले यस पटक खोसेको खाने र पिउने कुरालाई तैँले अर्को पटक पूर्ति गर्न सक्‍नेछस् भन्‍ने तँलाई लाग्छ? तसर्थ, तँ अब यसलाई स्पष्ट रूपमा देख्छस्; के यो तैँले क्षतिपूर्ति दिन सक्‍ने कुरा हो? के तैँले खेर गएको समयलाई पूर्ति गर्न सक्छस्? विगत केही भेलाहरूमा किन खाने र पिउने काम भएन, र यो समस्या कसले पैदा गर्‍यो त्यसलाई देख्‍नको लागि तैँले आफैलाई लगनशीलताको साथ जाँच गर्नुपर्छ। जबसम्‍म यो स्पष्ट हुँदैन तबसम्‍म तैँले पालैपालो गरी सङगति गर्नुपर्छ। यदि यस्तो व्यक्तिलाई कडाइको साथ काबुमा राखिएन भने, तेरा दाजुभाइ र दिदीबहिनीहरूले बुझ्‍नेछैनन्, र फेरि यस्तै हुनेछ। तेरो आत्मिक आँखा बन्द छ; तिमीहरूमध्ये धेरै जना अन्धा छौ! यति मात्र होइन, देख्‍नेहरू पनि यसप्रति लापरवाह छन्। तिनीहरू खडा भएर बोल्दैनन्, अनि तिनीहरू पनि अन्धा नै छन्। देख्‍ने तर नबोल्‍नेहरू गूँगा हुन्। यहाँ धेरै जना अपाङ्गहरू छन्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। परमेश्‍वरको वचनले मलाई एकदमै बेचैन तुल्यायो। बार्बराले कसरी आफ्नो सङ्गतिमा विषयबाहिर गई, सबैको समय बरबाद गरिन्, र भेलाको प्रभावकारितामा असर पुर्‍याइन्, र पनि मैले चुपचाप हेरिरहेँ भनेर विचार गरेँ। मैले मनमनै सोचिरहेँ, “बार्बरा विषयबाहिर गइरहेको मलाई स्पष्टै थाहा थियो, र पनि किन मैले मण्डली जीवन रक्षा गरिनँ? किन चुप बसेर मान्छे खुशी पारिहिँड्ने व्यक्ति बन्‍न रोजेँ?” पहिलो कुरा, बार्बराको व्यवहारले उनलाई उचाल्‍ने र उनको प्रदर्शन गर्ने गरिरहेको छ छैन भनेर म स्पष्ट थिइनँ। सुसमाचार सुनाउने कार्यमा उनले केही अनुभव बटुलेकी थिइन्, र यी अनुभवहरू सङ्गति गर्दा अरूलाई फाइदा हुन्छ भन्‍ने कुरा साँचो थियो, त्यसैले के उनले यसरी सङ्गति गर्दा आफ्‍नो प्रदर्शन गरेको मान्‍न सकिन्छ? दोस्रो कुरा, म यो कुरामा स्पष्ट छैनँ, मैले बोलेँ भने उनलाई अप्ठ्यारो हुनेछ, र मैले यी कुरा डाहाको कारण भनिरहेकी छु भनेर अरूले भन्लान् भन्‍ने चिन्ता लाग्यो।

भोलिपल्‍ट भेलामा, मैले मेरा चिन्ताहरू राखेँ र एकदुई सिस्टरहरूसित मदत मागेँ। हामीले परमेश्‍वरको वचनको एक खण्ड सँगै पढ्यौँ: “मानिसहरूले आफूलाई उच्‍च ठानून् भन्‍ने प्रयास गर्दै आफ्नै बढाइ गर्ने र गवाही दिने, तडकभडक देखाउने—भ्रष्ट मानवजाति यी कुराहरू गर्न सक्षम छ। जब मानिसहरू आफ्नो शैतानी प्रकृतिले शासित हुन्छन् तिनीहरूले यसरी स्वतः प्रतिक्रिया दिन्छन्, र यो सबै भ्रष्ट मानवजातिको निम्ति सामान्य हो। मानिसहरूले सामान्यतया कसरी आफ्नै बढाइ गर्छन् र गवाही दिन्छन्? तिनीहरूले यो लक्ष्य कसरी प्राप्त गर्छन्? तिनीहरूले कति धेरै काम गरेका छन्, तिनीहरूले कति कष्ट भोगेका छन्, तिनीहरूले आफैँलाई कति समर्पित गरेका छन्, र तिनीहरूले कति धेरै मूल्य चुकाएका छन् भनेर तिनीहरूले गवाही दिन्छन्। मानिसहरूका मनमा अझ उच्च, बलियो र अधिक सुरक्षित स्थान दिन्छ भनेर तिनीहरूले यी कुराहरूलाई आफैँलाई उच्‍च गराउने पुँजीको रूपमा प्रयोग गर्छन्, ताकि अधिक मानिसहरूले तिनीहरूलाई सम्मान, प्रशंसा र आदरका साथसाथै श्रद्धा, पूजा र अनुसरण समेत गरून्। यो लक्ष्य प्राप्त गर्न मानिसहरूले हेर्दाखेरि परमेश्‍वरको गवाही दिएजस्तो देखिने तर आधारभूत रूपमा आफैँलाई उच्‍च पार्ने र आफ्नै गवाही दिने धेरै कुराहरू गर्छन्। के यसरी व्यवहार गर्नु उचित हो त? तिनीहरू तर्कशक्तिको क्षेत्रबाहिर छन्। यी मानिसहरूमा शरम छैन: तिनीहरूले परमेश्‍वरको निम्ति के गरेका छन् र उहाँको निम्ति कति कष्ट भोगेका छन् भन्‍ने कुरा कुनै शरमविना तिनीहरूले गवाही दिन्छन्। तिनीहरूले आफूमा भएका वरदान, प्रतिभाहरू, अनुभव, विशेष सीपहरू, आफूलाई सञ्‍चालन गर्ने तिनीहरूका चतुर तौरतरिकाहरू, मानिसहरूसँग खेल्नको निम्ति तिनीहरूले प्रयोग गर्ने माध्यमहरू, आदि इत्यादिको तडकभडक पनि देखाउँछन्। आफैँलाई उच्च पार्ने र आफ्नै गवाही दिने तिनीहरूको तरिका भनेको तडकभडक देखाउनु र अरूलाई होच्याउनु हो। मानिसहरूले जहिले पनि तिनीहरूको विलक्षण प्रतिभा मात्र देखून् भनेर तिनीहरूले आफ्ना कमजोरी, कमीहरू र अपर्याप्तताहरू लुकाउँदै ढोंग गर्छन् र भेष बदल्छन्। तिनीहरूले नकारात्मक अनुभव गरेको कुरा अरू मानिसहरूलाई बताउने हिम्मत पनि गर्दैनन्; तिनीहरूसँग खुल्‍ने र संगति गर्ने हिम्मतको अभाव हुन्छ र तिनीहरूले गल्ती गर्दा त्यसलाई लुकाउने र छोप्‍ने अधिकतम प्रयास गर्छन्। तिनीहरूले आफ्नो कर्तव्य निभाउने दौरानमा मण्डलीको काममा पुर्‍याएको हानिलाई कहिले पनि उल्लेख गर्दैनन्। तर तिनीहरूले गरेको सानो योगदान वा प्राप्त गरेको केही साना सफलताहरू देखाउन छिटा हुन्छन्। तिनीहरू कति सक्षम छन्, तिनीहरूको क्षमता कति उच्च छ, तिनीहरू कति असाधरण छन् र तिनीहरू सामान्य मानिसहरूभन्दा कति असल छन् भन्‍ने कुरा सारा संसारलाई थाहा दिन कुनै प्रतीक्षा गर्दैनन्। के यो तिनीहरूको आफ्नै बढाइ गर्ने र आफ्नै गवाही दिने तरिका होइन र?” (वचन, खण्ड ४। ख्रीष्टविरोधीहरूको खुलासा। विषयवस्तु चार)। परमेश्‍वरको वचनको प्रकाशद्वारा मैले के बुझेँ भने ख्रीष्टविरोधीहरूले आफूलाई उचाल्‍नुको एउटा लक्षण भनेको तिनीहरूले आफ्‍नो वरदान, सबलता, योगदान, र उपलब्धिहरूबारे अरूका अघि धाक लाउनु हो, ताकि मान्छेले तिनीहरूलाई प्रतिभावान् र सक्षम ठानून्, र तिनीहरूबाट आदर र सम्‍मान प्राप्त होस्। सुसमाचार सुनाउनु र परमेश्‍वरको गवाही दिनु अवश्य नै सकारात्मक कुरा हुन्। सुसमाचार प्रचारकका रूपमा बार्बराले आफ्‍ना सबलताका साथै उनले भोगेका कठिनाइहरूबारे, उनले कसरी परमेश्‍वरमा भरोसा गरी उहाँको काम अनुभव गरिन्, यसबाट उनले के पाइन् र के सिकिन्, र उनले पत्ता लाएका अभ्यासका राम्रा मार्गहरूबारे सङ्गति गरेकी भए, त्यो सङ्गति ज्ञानवर्धक हुने थियो। तर बार्बराले उनले कति मानिसहरूलाई विश्‍वासमा ल्याइन्, उनले कति कष्ट भोगिन्, उनले कति मूल्य चुकाइन् भन्‍नेबारेमा मात्रै बताइन्, र उनका अनुभवहरूबारे सुन्‍ने कसैले पनि परमेश्‍वरको बारेमा अझ धेरै ज्ञान वा कसरी अभ्यास गर्ने वा विभिन्‍न समस्या कसरी हल गर्ने भन्‍नेबारे कुनै स्पष्टता प्राप्त गरेनन्। तिनीहरूले उनको बारेमा थप कुरा मात्रै सिके र उनमा सुसमाचार सुनाउने वरदान र क्षमता छ, र उनी अरूभन्दा उत्साही छिन् भन्‍ने मात्रै जाने। सबैले उनको तारिफ र डाहा गरे, र आफू एकदमै अपर्याप्त भएको अनुभव गरे। मैले आफ्‍नो प्रदर्शन र बढाइ गर्नु अनि परमेश्‍वरको गवाही दिनुको परिणाम उस्तै हुन्‍नन् भन्‍ने देखेँ। सङ्गतिपश्‍चात, मेरा पहिलेका दृष्टिकोणहरू पुष्टि भए, र मैले बार्बराले बताएका धेरैजसो कुराले परमेश्‍वरको गवाही दिँदैनन्, ती आफूलाई उचाल्‍न र आफ्‍नो प्रदर्शन गर्न बताइएका कुरा थिए भन्‍ने निर्धारित गरेँ। उनले ख्रीष्टविरोधी स्वभाव प्रकट गरिरहेकी थिइन्, जसले परमेश्‍वरको घृणा र इन्कार पैदा गर्थ्यो। सिस्टरहरूले मलाई के पनि सम्झाए भने बार्बरालाई आफूले प्रकट गरेको भ्रष्ट स्वभावको बारेमा थाहा नहुन सक्छ, र यस्तो बुझिसकेपछि, हामीले प्रेमपूर्वक उनलाई यो कुरा औँल्याइदिनुपर्छ। हामीले केवल आफ्नो सम्‍बन्ध जोगाउन मान्छे खुशी पारिहिँड्ने व्यवहार गर्नु हुँदैन। सिस्टरहरूको कुराले मलाई लाज लाग्यो, र मैले तुरुन्तै बार्बरासँग सङ्गति गर्ने निर्णय गरेँ।

भेला सकिएपछि, मैले आफूलाई शान्त पार्नै सकिनँ। मैले पहिल्यै बार्बराका समस्याहरू देखेकी थिएँ तर उनलाई त्यो औंल्याउने आँट गरिनँ, र मैले केही कुरा भन्दासमेत, समस्यालाई च्वास्स छोएजस्तो मात्रै गरेँ र केही उपलब्धि भएन, र बार्बराले साँचो मनन गर्ने वा आफ्‍नो समस्याबारे सचेत हुने कहिल्यै गरिनन्। यी कुराहरू सोच्दा मलाई अप्ठ्यारो र ग्‍लानि भयो र आफैलाई प्रश्‍न गर्न बाध्य भएँ, “म प्राय बार्बराको अगाडि कति उत्साहित र जीवन्त बन्छु र उनलाई सबै कुरा बताउँछु, र पनि मलाई किन उनका समस्याहरू औँल्याउन यति गाह्रो हुन्छ? म किन शब्‍दहरू निकाल्‍नै सक्दिनँ?” मैले खोजी र मनन गर्ने क्रममा, परमेश्‍वरको वचन पढेँ। “तिमीहरू सबै सुशिक्षित छौ। तिमीहरू सबैले आफ्नो बोलीमा परिष्कृत र सन्तुलित हुनमा र आफूले जुन तरिकामा बोल्ने हो सो तरिकामा ध्यान दिन्छौ: तँ चतुर छस्, र तैँले अरूको मर्यादा र स्बाभिमानमा हानि नपुर्‍याउन सिकेको छस्। तेरा वचन र कार्यहरूमा तँ मानिसहरूका निम्ति चलाकी गर्ने ठाउँ छोड्छस्। मानिसहरूलाई सजिलो अनुभूति गराउन तँ सबै कुरा गर्छस्। तँ उनीहरूका दाग वा कमजोरीहरू प्रकट गर्दैनस्, र तँ उनीहरूलाई दुःखी बनाउन वा लज्‍जित पार्ने कोसिस गर्दैनस्। धेरै मानिसहरूले व्यवहार गर्ने पारस्परिक सिद्धान्त यही हो। अनि, यो कस्तो सिद्धान्त हो? (यो मान्छेलाई खुसी पार्ने बन्‍नु हो; यो छल र धूर्तता हो।) यो षडयन्त्रकारी, धूर्त, विश्‍वासघाती र कुटिल चाल हो। मानिसहरूका हँसिला अनुहारहरूमा धेरै दुर्भावनापूर्ण, कुटिल र घृणित कुराहरू लुकेका हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। “यता पनि उता पनि ठिक्‍क पार्नेहरू सबैभन्दा दुष्ट हुन्छन्। तिनीहरू कसैलाई दुःखी नबनाउने कोसिस गर्छन्, तिनीहरू मानिसहरूलाई खुसी तुल्याउनेहरू हुन्, तिनीहरू परिस्थितिहरूअनुसार चल्छन्, र कसैले पनि तिनीहरूको वास्तविकतालाई देख्‍न सक्दैन। त्यस्तो व्यक्ति एउटा जिउँदो शैतान जस्तो हो!” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता अभ्यास गरेर मात्रै भ्रष्ट स्वभावका बन्धनहरूलाई तोड्न सकिन्छ)। “जिउनेसम्‍बन्धी दर्शनको एउटा सिद्धान्त छ, ‘असल साथीको गल्तीमा चुप लाग्दा लामो र असल मित्रता कायम हुन्छ।’ यसको अर्थ मित्रताको सम्बन्ध जोगाउनको लागि, व्यक्तिले आफ्‍नो मित्रमा भएका समस्याहरू स्पष्ट देखे पनि ऊ यसबारेमा मौन बस्‍नुपर्छ—उसले अर्को व्यक्तिको मर्यादामा आक्रमण नगर्ने वा उसका कमीकमजोरी खुलासा नगर्ने सिद्धान्तहरू पालना गर्नुपर्छ। तिनीहरूले एकअर्कालाई धोका दिनुपर्छ, एकअर्काबाट आफ्नो कुरा लुकाउनुपर्छ, एकअर्काको विरुद्ध षड्यन्त्र गर्नुपर्छ; र अर्को व्यक्ति कस्तो हो भन्‍ने कुरा स्पष्टै थाहा भएर पनि, तिनीहरूले त्यो कुरा सीधै भन्‍नु हुँदैन, बरु तिनीहरूको राम्रो मित्रता रक्षा गर्न धूर्त विधिहरू अपनाउनुपर्छ। किन व्यक्तिले यस्तो सम्‍बन्ध जोगाउन चाहन्छ? यसको अर्थ समाजमा, समूहमा शत्रु बनाउन नचाहनु हो, किनभने त्यसो गर्दा आफू खतरनाक परिस्थितिमा पर्न सकिन्छ। तैँले कुनै व्यक्तिका कमजोरी खुलासा गरेपछि वा उसलाई चोट पुर्‍याएपछि र ऊ तेरो शत्रु बनेपछि उसले तँलाई कसरी हानि गर्नेछ तँलाई थाहा हुँदैन, र तैँले आफूलाई यस्तो परिस्थितिमा राख्‍न चाहँदैनस्, त्यसकारण तैँले ‘मान्छेको मर्ममा कहिल्यै प्रहार नगर्नू, र कहिल्यै अरूको कमजोरी खुलासा नगर्नू’ जस्ता जिउनेसम्‍बन्धी दर्शनका सिद्धान्तहरू अपनाउँछस्। यो कुरालाई ध्यानमा राख्दा, यदि दुई व्यक्ति यस्तो सम्‍बन्धमा छन् भने, के तिनीहरूलाई साँचो मित्र भनेर भन्‍न सकिन्छ? (सकिँदैन।) तिनीहरू साँचो मित्र होइनन्, तिनीहरू एकअर्काका विश्‍वासपात्र हुनु त परको कुरा हो। त्यसो भए, यो वास्तवमा कस्तो सम्‍बन्ध हो? के यो आधारभूत सामाजिक सम्‍बन्ध होइन र? (हो।) त्यस्ता सामाजिक सम्‍बन्धहरूमा, मानिसहरूले आफूलाई लागेको कुरा भन्‍न सक्दैनन्, न त गहिरा कुराहरू गर्न, आफूलाई मन पर्ने कुरा, वा हृदयको कुरा भन्‍न, अर्को व्यक्तिमा देखेका समस्याहरू बताउन, वा अर्को व्यक्तिलाई फाइदा पुग्‍ने शब्‍दहरू बोल्‍न सक्छन्। बरु, अर्को व्यक्तिलाई चोट नपुर्‍याउनका लागि तिनीहरूले राम्रा सुनिने शब्‍दहरू बोल्छन्। तिनीहरूले शत्रु बनाउने इच्छा गर्दैनन्। यसको उद्देश्य आफ्‍नो वरपरका मानिसहरूलाई खतरा पैदा गर्न नदिनु हो। कसैले तिनीहरूलाई खतरामा नपार्दा, के तिनीहरू तुलनात्मक रूपमा सहज र शान्तिमा बाँचिरहेका हुँदैनन् र? ‘मान्छेको मर्ममा कहिल्यै प्रहार नगर्नू, र कहिल्यै अरूको कमजोरी खुलासा नगर्नू’ भन्‍ने वाक्यांशको प्रवर्धन गर्नुको पछाडि मानिसहरूको उद्देश्य यही हुँदैन र? (यही हुन्छ।) स्पष्टै छ, यो अस्तित्वमा रहने धूर्त र छली तरिका हो जसमा आत्मरक्षाको तत्व मिसिएको हुन्छ, र यसमा व्यक्तिको उद्देश्य भनेको आफ्‍नो सुरक्षा गर्नु हुन्छ। यसरी जिउने मानिसहरूको केही कुरा भन्‍न सकिने विश्‍वासपात्र र घनिष्ठ मित्र कोही हुँदैनन्। तिनीहरू एकअर्काप्रति रक्षात्मक, अनि षड्यन्त्रकारी, र रणनीतिक हुन्छन्, र दुवैले नै उक्त सम्‍बन्धबाट आफूलाई चाहेको कुरा लिन्छन्। के यो यस्तै हुँदैन र? ‘मान्छेको मर्ममा कहिल्यै प्रहार नगर्नू, र कहिल्यै अरूको कमजोरी खुलासा नगर्नू’ भन्‍ने वाक्यांशको मूल उद्देश्य भनेको अरूलाई रिस नउठाउनु र शत्रु नकमाउनु, अनि कसैलाई चोट नपुर्‍याएर आफ्‍नो रक्षा गर्नु हो। यो आफूलाई चोट लाग्‍न नदिनका लागि प्रयोग गरिने उपाय र विधि हो। सारका यी कैयौँ पक्षहरूलाई हेर्दा, ‘मान्छेको मर्ममा कहिल्यै प्रहार नगर्नू, र कहिल्यै अरूको कमजोरी खुलासा नगर्नू’ भन्‍ने मानव सद्गुणको मापदण्ड के महान् सिद्धान्त हो? के यो सकारात्मक कुरा हो? (होइन।) त्यसो भए, यसले मानिसहरूलाई के शिक्षा दिइरहेको छ? त्यो शिक्षा हो, हामीले कसैलाई दुःख दिनु वा चोट पुऱ्याउनु हुँदैन, नत्र तँलाई नै चोट पुग्‍नेछ; र साथै, तैँले कसैलाई भरोसा गर्नु हुँदैन। यदि तैँले आफ्ना असल मित्रहरूमध्ये कसैलाई चोट पुऱ्याइस् भने, त्यो मित्रता चालै नपाई उल्टो हुन थाल्छ; ऊ तेरो असल र घनिष्ठ मित्रबाट सडकमा भेटिने कोही अपरिचित व्यक्ति, वा तेरो शत्रु बन्‍नेछ। … त्यसो भए, मानिसहरूलाई यो वाक्यांशले जे शिक्षा दिन्छ त्यसले ल्याउने अन्तिम परिणाम के हो? यसले मानिसहरूलाई अझ इमानदार कि अझ छली बनाउँछ? यसले मानिसहरूलाई अझ छली बनाउँछ; मानिसका हृदयहरू झन्झन् टाढिन्छन्, मानिसहरूबीच दूरी बढ्छ, र मानिसका सम्बन्धहरू जटिल बन्छन्; यो मानिसका सामाजिक सम्बन्धहरू जटिल हुनुजत्तिकै हो। मानिसहरूको कुराकानी बिग्रन थाल्छ, र यसले एकअर्कादेखि आफूलाई जोगाउने मनस्थिति सृजना गर्छ। के यसरी मानिसका सम्बन्धहरू सामान्य हुन सक्छन्? के सामाजिक वातावरण सुध्रिन्छ? (सुध्रिँदैन।) त्यसैले, ‘मान्छेको मर्ममा कहिल्यै प्रहार नगर्नू, र कहिल्यै अरूको कमजोरी खुलासा नगर्नू’ भन्‍ने वाक्यांश प्रस्ट रूपमै गलत छ। यसरी मानिसहरूलाई शिक्षा दिँदा, यसले उनीहरूलाई सामान्य मानवतामा जिउने बनाउन सक्‍दैन; साथै यसले मानिसहरूलाई इमानदार, सोझो, वा खुल्ला मनका पनि बनाउन सक्दैन; यसबाट सकारात्मक परिणाम कदापि हासिल हुन सक्दैन” (वचन, खण्ड ६। सत्यताको पछि लाग्‍नेबारे। सत्यता पछ्याउनु भनेको के हो (८))। परमेश्‍वरको वचन पढेर, मैले के देखेँ भने, बार्बरासँगको व्यवहारमा म जीवन जिउने शैतानी दर्शनहरूमा भर परिरहेकी रहेछु, जस्तै “असल साथीको गल्तीमा चुप लाग्दा लामो र असल मित्रता कायम हुन्छ,” “मान्छेको मर्ममा कहिल्यै प्रहार नगर्नू,” र “साथी बढे बाटो बढ्छ; शत्रु बढे बाधा बढ्छ।” त्यो बेलासम्‍म, मैले यी दर्शनहरूलाई मान्छेसँग व्यवहार गर्ने सिद्धान्तको रूपमा लिएकी थिएँ। यसरी व्यवहार गर्नु मात्रै पारस्परिक सम्‍बन्ध कायम राख्‍ने, अरूलाई नचिढ्याउने, र आफ्‍नो लागि समस्या पैदा नगर्ने एउटै उपाय हो भन्‍ने सोच्थेँ। परमेश्‍वरको वचनको प्रकाशद्वारा मैले बल्‍ल बुझेँ कि यी दर्शनहरू त जिउने कुटिल, छली, र धोकेबाज तरिका रैछन्, तिनले मान्छेलाई एकअर्काप्रति सतर्क पार्ने, इमान्दार व्यवहार गर्नबाट रोक्‍ने, र एकअर्कालाई प्रेम गर्ने अवसर पैदा हुन नदिने रैछन्। यस्तो व्यवहारले अरूलाई चिढ्याउन वा आफूलाई समस्यामा पर्न नदिए पनि, यसले हामीलाई साँचो मित्र हुनबाट रोक्छ, र मानिसहरूलाई अझै झूटो र धोकेबाज बन्‍ने मौका दिन्छ। मैले के पनि बुझेँ भने अरूसँग अन्तरक्रिया गर्दा हामी निष्कपट हुनुपर्छ, र हामीले कसैमा समस्या देख्यौँ भने, तिनीहरूलाई सहयोग गर्न सक्दो करुणामा भर पर्नुपर्छ। त्यस बेला, तिनीहरूले त्यो स्विकार्न नसके पनि र हामीलाई गलत बुझे पनि, हामीले ती सिद्धान्त पालना गर्नुपर्छ र तिनीहरूसँग कुरा गर्दा सही अभिप्राय राख्‍नुपर्छ। साँचो रूपमा सत्यता स्विकार्नेहरूका हकमा, जब तिनीहरूलाई निराकरण गरिन्छ, तिनीहरूले क्षणिक रूपमा लाज महसुस गर्ने र यस्तो कुरा नस्विकार्ने भए पनि, पछि तिनीहरूले सत्यता खोजी गरेर आत्मसमीक्षा गर्न सक्छन्। तिनीहरूले अरूसँग ईख राख्दैनन्, बरु आफूलाई सुधार्ने व्यक्तिप्रति कृतज्ञ हुन्छन्। मैले बार्बरासँगको मेरो व्यवहारबारे विचार गरेँ। धेरैपटक मैले उनले अरूको अघि आफ्‍नो प्रदर्शन गरिरहेको, र अरूले उनलाई निकै उच्‍च नजरले हेरेको देखेकी थिएँ, तर मैले उनको समस्या औँल्याएँ भने उनको अहम्‌मा चोट पुर्‍याउँछु, र उनले मलाई भविष्यमा बेवास्ता गर्नेछिन् भन्‍ने डर लाग्यो। त्यसैले, उनीसँगको सम्बन्ध राम्रो राख्‍नलाई, मैले उनले भ्रष्टता प्रकट गर्दा पनि केही नभनी वा सहयोग नगरी बसेँ, जसले गर्दा उनले मनन गर्न र आफ्‍नो समस्या जान्‍न पाइनन्, र पछि उनी पहिलेकै बाटोमा फर्किन्। यी शैतानी दर्शनहरूको आधारमा जिएर मैले हाम्रो सम्‍बन्ध मात्रै जोगाउन चाहन्थेँ, बार्बराले मलाई म बुज्झकी र समझदार व्यक्ति भनून् भन्‍ने मात्रै चाहन्थेँ। मैले उनको जीवन प्रवेशबारे विचार गरेकी थिइनँ। मैले यदि आफूले देखेका समस्याहरू उनलाई चाँडै औँल्याइदिएकी भए, सायद उनले आफ्‍नो भ्रष्ट स्वभावबारे केही बुझ्थिन् र भेलाहरूका बेला त्यस्ता अनुचित कुराहरू भन्दिनथिन् होला। म हाम्रो सम्‍बन्ध जोगाउन मान्छे खुशी पारिहिँड्ने व्यक्ति बनेकी थिएँ! यो साँच्‍चै हानिकारक व्यवहार थियो! त्यसपछि मलाई मैले कुराकानी गरेको अर्की सिस्टरको याद आयो। उनले आफ्‍नो कर्तव्यमा प्रायजसो झारा टार्ने गरेको, र अरूले उनका समस्याहरू औँल्याउँदा, उनी मुखमुखै लागेको तर गल्ती नस्विकारेको मैले देखेकी थिएँ। म उनलाई आत्मसमीक्षा गर्न मदत गर्नका लागि उनीसँग सङ्गति गर्न चाहन्थेँ, तर मलाई उनी निकै पाको छिन्, र मैले उनको समस्या औँल्याएँ भने, मैले उनको अहम्‌मा चोट पुर्‍याउनेछु र उनले मलाई अति रूखो ठान्लिन् जस्तो लाग्यो। त्यसैले मैले उनको समस्या देखे पनि नदेखेजस्तो गरेँ र उनीसँग बाहिरी रूपमा हँसिलो, फरासिलो, र मित्रवत्‌ रहेँ। उनी आफ्‍नो कर्तव्यमा लापरवाह भएर उनलाई बर्खास्त गरिएपछि मात्र उनलाई चाँडै सहयोग नगरेकोमा मलाई पछुतो भयो। उनी पदबाट निस्केपछि मात्रै मैले उनमा देखेका समस्याहरूबारे उनीसँग सङ्गति गरेँ। उनले आफ्‍नो समस्या पहिचान गरेकी भए पनि, उनले मलाई यो कुरा चाँडै नऔँल्याएकोमा निन्दा गरिन्, र उनले आफ्‍नो शैली पहिल्यै बदल्‍न सकेकी भए, सायद उनी बर्खास्त हुन्थिनन् होला भनेर भनिन्। यो सोचेपछि मैले बल्‍ल बुझेँ, यी शैतानी दर्शनअनुसार जिएर मान्छे खुशी पारिहिँड्ने व्यक्ति बन्‍नु साँचो रूपमा असल व्यक्ति बन्‍नुजस्तो होइन रैछ। यस्तो शैलीले अरूप्रति इमानदारिता वा दया पटक्‍कै देखाउँदैन, यो त स्वार्थी र छली शैली हो। मैले शैतानी स्वभावमा जिएर परमेश्‍वरमा मप्रति घिन जगाइरहेकी थिएँ। बार्बराले मसँग सधैँ सच्‍चा व्यवहार गर्थिन्, तर म यी शैतानी दर्शनहरूमा भर परेर उनीसँग व्यवहार गर्थेँ र सत्यता अभ्यास गर्दिनथेँ। म उनलाई कसरी नचिढ्याउने र उनीभित्र मेरो राम्रो छवि कसरी जोगाउने भनेर मात्रै सोच्थेँ, र उनले भ्रष्टता प्रकट गरिरहेको देख्दा मैले बेवास्ता गरेँ। के यस्तो व्यवहार गरेर मैले आफूलाई असल मित्र भन्‍न सुहाउँथ्यो? “असल साथीको गल्तीमा चुप लाग्दा लामो र असल मित्रता कायम हुन्छ” भन्‍ने भनाइ साँच्‍चै नै शैतानको झूट रैछ भन्‍ने थाहा पाएँ, र मलाई अब यसअनुसार जिउन मन भएन।

मनन गर्दा, मैले बार्बराको समस्या औँल्याउन आँट नगर्नुको अर्को पनि कारण रहेको थाहा पाएँ: मैले गलत दृष्टिकोण बोकेकी थिएँ। म सधैँ सोच्थेँ कि अरूको गल्ती औँल्याउनु भनेको तिनीहरूको त्रुटि खुलासा गर्नु हो, यसले तिनीहरूको अहम्‌मा चोट पुर्‍याउन र तिनीहरूलाई चिढ्याउन सक्छ, र यसबाट धन्यवाद कहिल्यै मिल्दैन। त्यसैले बार्बरासँग, म सधैँ मैले उनको समस्या औँल्याएँ भने उनी चिढिएलिन् र हाम्रो सम्‍बन्ध बिग्रेला भनेर डराउँथेँ, जसले गर्दा सत्यता अभ्यास गर्न गाह्रो भयो। त्यसैले मैले परमेश्‍वरलाई पुकारेँ, र मेरो यो समस्या हल गर्न मलाई अगुवाइ गर्नुहोस् भनेर अनुरोध गरेँ।

मैले खोजी गर्दा, परमेश्‍वरका यी वचनहरू पढेँ। “मानिसहरूले सत्य बोलून्, आफूले सोचेको कुरा बताऊन्, अनि छल्‍ने, गिल्‍ला गर्ने, बहकाउने, हाँसोमा उडाउने, अपमान गर्ने, दबाउने, चोट पुर्‍याउने, मानिसहरूका कमजोरीहरू खुलासा गर्ने वा निन्दा गर्ने गर्नु हुँदैन भन्‍ने परमेश्‍वर चाहनुहुन्छ। के यी बोलीवचनका सिद्धान्तहरू होइनन् र? मानिसका कमजोरीहरू खुलासा गर्नुहुँदैन भन्‍नुको अर्थ के हो? यसको अर्थ अरू मान्छेलाई दोष नलगाउनु भन्‍ने हो। तिनीहरूलाई आलोचना गर्न वा दोष दिन तिनीहरूको विगतका गल्ती वा कमीकमजोरीहरू कोट्याउनु हुँदैन। तैँले कम्तीमा पनि यति गर्नुपर्छ। सक्रिय पक्षलाई हेर्दा, सुधार गर्ने खालको बोलीवचन कसरी व्यक्त गरिन्छ? यो मुख्यतः प्रोत्साहन दिने, अभिमुखीकरण गर्ने, अगुवाइ गर्ने, सल्‍लाह दिने, बुझ्‍ने, र सान्त्वना दिने कार्य हो। यसको साथै, कतिपय विशेष अवस्थाहरूमा, अरू मानिसहरूको गल्तीलाई सीधै खुलासा गरेर तिनीहरूलाई काटछाँट गर्नुपर्ने आवश्यकता हुन्छ, ताकि तिनीहरूले सत्यताको ज्ञान र पश्‍चात्ताप गर्ने इच्‍छा प्राप्त गर्न सकून्। त्यसपछि मात्रै उचित प्रभाव हासिल हुन्छ। यस प्रकारको अभ्यासले मानिसहरूलाई ठूलो फाइदा दिन सक्छ। यो तिनीहरूको लागि वास्तविक सहयोग हो, र यसले तिनीहरूलाई सुधार गर्छ, होइन र? … अनि समग्रमा भन्दा, बोल्‍नुको पछाडि रहेको सिद्धान्त के हो? यो यस्तो हो: हृदयमा भएको कुरा भन्‍नु, र साँचो अनुभवको बारेमा अनि तैँले वास्तवमा के सोच्छस् त्यही कुरा बोल्‍नु। ती शब्‍दहरू नै मानिसहरूको लागि सबैभन्दा लाभदायी हुन्छन्, यिनले तिनीहरूलाई भरणपोषण गर्छन्, सहयोग गर्छन्, र ती सकारात्मक हुन्छन्। नक्‍कली शब्‍दहरू बोल्‍न, मानिसहरूलाई फाइदा नदिने वा शिक्षाप्रद नहुने शब्‍दहरू बोल्‍न इन्कार गर्; यसले तिनीहरूलाई हानि हुन वा पछारिन, नकारात्मकतामा डुब्‍न र नकारात्मक असर पर्नबाट बचाउँछ। तैँले सकारात्मक कुराहरू भन्‍नुपर्छ। तैँले मानिसहरूलाई सक्दो सहयोग गर्ने, तिनीहरूलाई फाइदा पुर्‍याउने, तिनीहरूको लागि भरणपोषण गर्ने, तिनीहरूमा परमेश्‍वरप्रति साँचो विश्‍वास पैदा गर्ने प्रयास गर्नुपर्छ; र परमेश्‍वरका वचनहरू सम्बन्धी तेरा अनुभवहरू र समस्या हल गर्ने तेरा तरिकाहरूबाट तैँले मानिसहरूलाई मदत लिन र धेरै कुरा सिक्‍न दिनुपर्छ, साथै परमेश्‍वरको कामको अनुभव गरेर सत्यताको वास्तविकतामा प्रवेश गर्ने मार्ग बुझ्‍न, र यसरी तिनीहरूलाई जीवनमा प्रवेश गर्न र आफ्‍नो जीवनमा वृद्धि ल्याउन सहयोग गर्नुपर्छ—तेरा शब्‍दहरू सिद्धान्तहरू अनुरूप हुनु, र मानिसहरूलाई सुधार्ने किसिमको हुनुको प्रभाव यही हो” (वचन, खण्ड ६। सत्यताको पछि लाग्‍नेबारे। सत्यता पछ्याउनु भनेको के हो (३))। “यदि कुनै दाजुभाइ वा दिदीबहिनीसँग तेरो राम्रो सम्‍बन्ध छ, र तिनीहरूले आफूमा भएको गलत कुरालाई औँल्याउन तँलाई अनुरोध गर्छन् भने, तैँले कसरी यो काम गर्नुपर्छ? यो कुरा तैँले त्यस विषयलाई कसरी लिन्छस् भन्‍ने तरिकासँग सम्‍बन्धित छ। … त्यसो भए, सत्यताका सिद्धान्तअनुसार, तैँले यस विषयलाई कसरी लिनुपर्छ? कुन कार्य सत्यताअनुरूप हुन्छ? उपयुक्त सिद्धान्तहरू कति वटा छन्? पहिलो, कम्तीमा पनि, अरूलाई पछारिन नदे। तैँले सुरुमा अरूको कमजोरीको बारेमा र तिनीहरूसँग कुन तरिकाले बोल्दा तिनीहरूलाई पछारिन दिँदैन त्यसको बारेमा विचार गर्नुपर्छ। कम्तीमा पनि यो कुरालाई ध्यान दिनुपर्छ। दोस्रो, यदि तिनीहरू साँच्‍चै परमेश्‍वरमा विश्‍वास गर्ने र सत्यता स्विकार्न सक्‍ने व्यक्ति हुन् भनेर तँलाई थाहा छ भने, तैँले तिनीहरूमा समस्या रहेको देखेपछि, तिनीहरूलाई मदत गर्न अघि सर्नुपर्छ। यदि तैँले केही गर्दैनस् र तिनीहरूलाई हाँसोमा उडाउँछस् भने, यो तिनीहरूलाई चोट पुऱ्याउनु र हानि गर्नु हो। यसो गर्ने व्यक्तिमा विवेक वा समझ हुँदैन, र उसमा अरूप्रति प्रेम पनि हुँदैन। अलिकति भए पनि विवेक र समझ हुनेहरूले आफ्ना दाजुभाइ-दिदीबहिनीहरूलाई हाँसोको पात्र मात्र ठान्‍नु हुँदैन। तिनीहरूलाई आफ्नो समस्या समाधान गर्न मदत गर्न उनीहरूले विभिन्‍न तरिकाहरू विचार गर्नुपर्छ। त्यो व्यक्तिलाई उनीहरूले के भएको हो र कहाँ उसको गल्ती भएको छ भनेर बुझ्न मदत गर्नुपर्छ। तिनीहरूले पश्‍चात्ताप गर्न सक्‍ने वा नसक्‍ने कुरा तिनीहरूको आफ्नै मामिला हो; हामीले त आफ्नो जिम्मेवारी निभाइसकेका हुनेछौँ। तिनीहरूले अहिले पश्‍चात्ताप गरेनन् भने पनि, ढिलोचाँडो एक दिन तिनीहरूको होस खुल्नेछ, र तिनीहरूले तँलाई दोष वा आरोप लगाउनेछैनन्। कम्तीमा, तैँले दाजुभाइ-दिदीबहिनीहरूलाई व्यवहार गर्ने तरिका विवेक र समझका मापदण्डभन्दा तल हुनु हुँदैन। आफूलाई अरूको ऋणी नबना; तिनीहरूलाई सक्दो सहयोग गर्। मानिसहरूले गर्नुपर्ने यही हो। आफ्ना दाजुभाइ-दिदीबहिनीहरूलाई प्रेमपूर्वक र सत्यतका सिद्धान्तअनुसार व्यवहार गर्न सक्‍ने मानिसहरू नै सर्वोत्तम प्रकारका मानिस हुन्। तिनीहरू सबैभन्दा दयालु हृदयका पनि हुन्छन्। निस्सन्देह नै, सत्यता स्विकार्न र अभ्यास गर्न सक्‍ने मानिसहरू नै साँचो दाजुभाइ-दिदीबहिनी हुन्। यदि कुनै व्यक्तिले आफ्नो पेट रोटीले भर्न वा आशिष्‌ प्राप्त गर्न मात्र परमेश्‍वरमा विश्‍वास गर्छ, तर सत्यता स्विकार्दैन भने, ऊ दाजुभाइ वा दिदीबहिनी होइन। तैँले साँचो दाजुभाइ-दिदीबहिनीलाई सत्यताका सिद्धान्तअनुसार व्यवहार गर्नुपर्छ। तिनीहरूले जसरी परमेश्‍वरमा विश्‍वास गरे पनि वा जुनै मार्ग अपनाए पनि, तैँले तिनीहरूलाई प्रेमभावले सहयोग गर्नुपर्छ। व्यक्तिले हासिल गर्नुपर्ने न्यूनतम प्रभाव के हो? पहिलो, तिनीहरूलाई पछारिन, र नकारात्मक बन्‍न नदिनु हो; दोस्रो, तिनीहरूलाई सहयोग गर्नु, र गलत मार्गबाट निस्कन लगाउनु हो; अनि तेस्रो, तिनीहरूलाई सत्यता बुझ्न र सही मार्ग लिन लगाउनु हो। यी तीन प्रकारका प्रभावहरू तिनीहरूलाई प्रेमभावले सहयोग गरेपछि मात्र हासिल गर्न सकिन्छ। यदि तँमा साँचो प्रेम छैन, तैँले यी तीन प्रकारका प्रभावहरू हासिल गर्न सक्दैनस्, र हदै भए एउटा वा दुइटा मात्र हासिल गर्न सक्छस्। यी तीन प्रकारका प्रभावहरू अरूलाई मदत गर्ने तीन सिद्धान्तहरू पनि हुन्। तँलाई यी तीन सिद्धान्तहरू थाहा छ र ती तैँले बुझेको पनि छस्, तर वास्तवमा ती कसरी लागू गरिन्छ? के तैँले अरूको कठिनाइलाई साँचो रूपमा बुझ्छस्? के यो अर्को समस्या होइन र? तैँले यो कुरा पनि सोच्‍नुपर्छ: ‘तिनीहरूको कठिनाइको स्रोत के हो? के म तिनीहरूलाई सहयोग गर्न सक्षम छु? यदि मेरो कद अत्यन्तै सानो छ र म तिनीहरूको समस्या हल गर्न सक्दिनँ, र लापरवाही रूपमा बोल्छु भने, मैले तिनीहरूलाई गलत बाटोमा डोर्‍याउन सक्छु। यसबाहेक, यी व्यक्तिहरू सत्यता बुझ्‍न कति सक्षम छन्, र तिनीहरूको क्षमता कस्तो छ? के तिनीहरू हठी छन्? के तिनीहरूले आत्मिक मामलाहरू बुझ्छन्? के तिनीहरूले सत्यता स्वीकार गर्न सक्छन्? के तिनीहरूले सत्यता खोजी गर्छन्? यदि तिनीहरूले म तिनीहरूभन्दा सक्षम रहेको देखे, अनि मैले तिनीहरूसँग सङ्गति गरेँ भने, के तिनीहरूमा डाहा वा नकारात्मकता पैदा हुनेछ?’ यी सबै प्रश्‍नहरूलाई ध्यान दिनुपर्छ। तैँले यी प्रश्‍नहरूलाई विचार गरिसकेपछि र यीबारे तँलाई स्पष्ट भइसकेपछि, गएर त्यो व्यक्तिसँग सङ्गति गर्, उसको समस्यामा लागू हुने परमेश्‍वरका वचनहरूका धेरै खण्डहरू पढ्, र उसलाई परमेश्‍वरका वचनहरूको सत्यता बुझ्न र अभ्यासको मार्ग भेट्टाउन सक्षम बना। त्यसपछि, त्यो समस्या समाधान हुन्छ, र ऊ कठिनाइबाट मुक्त हुनेछ। के यो सामान्य कुरा हो? यो सामान्य कुरा होइन। यदि तँ सत्यता बुझ्दैनस् भने, तैँले जति नै बोले पनि त्यो बेकार हुनेछ। यदि तँ सत्यता बुझ्छस् भने, उसलाई एकदुई वाक्यबाटै अन्तर्दृष्टि दिन र लाभ पुर्‍याउन सकिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यताको पछि लागेर मात्रै परमेश्‍वरको बारेमा रहेका आफ्‍ना धारणाहरू र गलत बुझाइहरूलाई समाधान गर्न सकिन्छ)। परमेश्‍वरको वचनबाट मैले के बुझेँ भने यदि हामी कसैलाई आलोचना र दोषारोपण गर्न कमीकमजोरी खोतल्दै उसका दुर्बलताहरू खुलासा गर्छौँ भने, र यदि हाम्रो अभिप्राय उसलाई गिल्‍ला, निन्दा, र भर्त्सना गर्नु हो भने, यसलाई परमेश्‍वर घिनाउनुहुन्छ। तर हामीले व्यक्तिलाई सहयोग गर्ने अभिप्रायले उसका समस्या र कमीकमजोरी औँल्याउँछौँ भने, यसले सुधार ल्याउँछ, र यो अरूप्रतिको दया र उनीहरूको जीवनप्रतिको जिम्‍मेवारीबोधको अभिव्यक्ति हो। यदि व्यक्तिले सत्यता पछ्याउँछ भने, अरूको सहयोगद्वारा, उसले आफ्‍नो बारेमा मनन गरेर आफ्‍ना समस्याहरू हल गर्न सत्यता खोजी गर्न सक्छ, र उसले आफ्‍नो जीवन प्रवेशमा प्रगति गर्नेछ। तर, कतिपय मानिसहरू निराकरण गर्दा र तिनीहरूका समस्याहरू औँल्याउँदा प्रतिरोधी र प्रतिकूल हुन्छन्। यसले तिनीहरू सत्यता स्विकार्दैनन् र तिनीहरूको स्वभाव सत्यताप्रति दिक्‍क छ भन्‍ने देखाउँछ। मैले थाहा पाएँ, म पहिले अरूका समस्याहरू औँल्याउनु भनेको तिनीहरूका कमीकमजोरी देखाउनुसरह हो र यसबाट धन्यवाद मिल्दैन भन्‍ने विश्‍वास गर्थेँ। तर त्यो दृष्टिकोण पूरै गलत रहेछ। मैले के पनि बुझेँ भने अरूको समस्या औँल्याउने सिद्धान्तहरू छन्। यो असल अभिप्राय र उत्साह हुनु वा मानिसहरू जोसुकै भए पनि सीधै तिनीहरूको समस्या औँल्याउनुसँग मात्रै सम्‍बन्धित छैन। कहिलेकहीँ हामीले बुद्धि प्रयोग गर्दै सत्यताका सिद्धान्तहरू पालन गर्नुपर्छ। सबभन्दा महत्त्वपूर्ण कुरा, तपाईंले सान्दर्भिक सत्यताहरूबारे विचार गर्नु, अरूलाई तिनीहरूको समस्या औँल्याएर सत्यता र परमेश्‍वरको इच्‍छा बुझ्‍न मदत गर्नु र तिनीहरूलाई अभ्यासको मार्ग दिनु हो। यसो गरेर मात्रै तपाईंले मानिसहरूलाई साँचो सहयोग गरिरहनुभएको हुन्छ। यस बेला मलाई बल्‍ल महसुस भयो, मैले पहिले अरूका समस्याहरू औँल्याउँदा असल परिणामहरू नपाएको त मैले सत्यताका सिद्धान्तहरू खोजी नगरेकीले पो रहेछ। आफ्‍नो प्रतिष्ठाको चिन्ता गर्ने आडम्बरी रोक्सान्‍नाको घटना पनि यस्तै थियो र तिनलाई पहिले निराकरण गरिएको थिएन। उनी आफ्‍नो सङ्गतिमा विषयबाहिर गइरहेको देख्दा, मैले उनको समस्या औँल्याउनु त पर्थ्यो नै, साथमा, उनलाई अभ्यासको मार्ग भेट्टाउन मदत गर्न परमेश्‍वरको वचन सङ्गति गर्ने सिद्धान्तहरू पनि बताउनुपर्थ्यो। यसो गर्दा उनी अप्ठ्यारोमा पर्नेथिनन् र पछिका भेलाहरूमा उनले सिद्धान्तअनुसार सङ्गति गर्न सक्‍नेथिन्। जब मैले यो सिद्धान्त बुझेँ, मलाई बार्बराका समस्याहरू औँल्याउन डर लाग्‍न छोड्यो, र मैले उनलाई गलत मार्ग अपनाउनबाट रोक्‍नका लागि सिद्धान्तअनुसार र करुणाको साथ सहयोग गर्नुपर्छ भन्‍ने थाहा भयो। हृदयमा, मैले परमेश्‍वरलाई पुकारेँ र प्रार्थना गरेँ, “मैले बार्बरासँग कसरी प्रभावकारी सङ्गति गर्न, र उनलाई बाँधिएको महसुस हुन नदिन, र सत्यताको यो पक्ष बुझ्‍न, र आफ्नो समस्या चिन्‍न मदत गर्न सक्छु?”

जब समय हुन्थ्यो, म यो समस्याबारे मनन गर्थेँ, अनि आफ्‍नो प्रदर्शन र बढाइ गर्ने मानिसहरूलाई खुलासा गर्ने परमेश्‍वरका वचनहरू खोजेर तिनको बारेमा मनन गर्थेँ। मैले समय मिलाएर बार्बरासँग मन खोलेर सङ्गति गरेँ, अनि यस अवधिमा मैले उनमा देखेका समस्याहरू औँल्याएँ, साथै आफ्‍नो प्रदर्शन गर्नुका प्रकृति र परिणामहरू, र परमेश्‍वरले यस्तो व्यवहारलाई कस्तो मनोवृत्तिले हेर्नुहुन्छ भन्‍नेबारे सङ्गति दिएँ। मैले बार्बरासँग सङ्गति गरेपछि, उनले आफ्‍नो समस्याको गम्‍भीरता महसुस गरिन्, आफू हैसियतको नशाले नियन्त्रित भएको, आफूलाई मानिसहरूको हृदयमा ठाउँ लिन र उनीहरूबाट आफ्नो आदर गराउन मन लागेको, र यस्तो खोजप्रति परमेश्‍वर घिनाउनुहुन्छ भन्‍ने महसुस गरिन्। पछि उनले एउटा भेलामा यस व्यवहारबारे विश्‍लेषण गरिन् र खुलस्त बताइन्, र यसले सबैलाई यो कुरा चिन्‍न मदत गर्‍यो। बार्बराले मनन गरेर आफ्‍नो समस्या चिन्‍न र आफूलाई घृणा गर्न सकेको देख्दा, मलाई खुशी लाग्यो। तर मलाई ग्लानि पनि भयो। उनलाई सङ्गति दिन र यो कुरा औँल्याउन मलाई यति धेरै समय लागेकोमा पछुतो भयो। मैले उनको समस्या औँल्याएको र खुलासा गरेकोमा उनी मप्रति पूर्वाग्रही भइनन्, न त हाम्रो सम्‍बन्ध नै तोडियो, बरु हामी त पहिलेको भन्दा झन् नजिक भयौँ। परमेश्‍वरको वचनअनुसार जिएर अनि सिद्धान्तअनुसार मानिसहरूसँग व्यवहार गरेर मात्रै हामीले शान्ति अनुभूत गर्न सक्छौँ भन्‍ने कुरा मैले बुझेँ।


६१. आफ्नो भावनाले गर्दा मेरो समझ धमिलियो

प्रिय

हुइजुवान,

मैले तिम्रो पत्र पाएँ। तिमीले पत्रमा हाम्रा छोराछोरीलाई मण्डलीबाट निकालिएको छ भनेर लेखेकी रहेछौ। सुरुमा मैले यो स्विकार्नै सकिनँ। केही वर्षअघि म घर आउँदा, जियाओटाओ र जियाओमिनले भेलामा सहभागी हुने र आफ्‍नो कर्तव्य पूरा गर्ने गरिरहेका थिए, त्यसैले तिनीहरूलाई कसरी हटाइयो? तिनीहरू साँच्चै सत्यताको पछि नलागेका भए पनि, ती दुवैले साँचो विश्‍वास गर्थे। के अगुवाले तिनीहरूबाट धेरै माग गरिरहेका थिए? के तिनीहरूलाई हटाउनु गल्ती थियो? मेरो तिमीप्रति समेत गुनासो थियो। हाम्रा छोराछोरीले संसारका मार्ग पछ्याइरहेका थिए, पैसाको पछि लाग्‍न मात्रै ध्यान दिन्थे, र कर्तव्य पूरा गर्न वा परमेश्‍वरको वचन खान र पिउन इच्छा गर्दैनथिए। तिमीले किन तिनीहरूसँग सङ्गति गरेनौँ भनेर मैले सोचेँ। मलाई लाग्यो, म घरमा मात्रै भएको भए, तिनीहरूलाई अझै बढी सहयोग र साथ दिनेथिएँ र तिनीहरूलाई निकालिने अवस्थामा पुग्न दिनेथिइनँ। दिमागमा यस्तै विचारहरू भरिएका थिए, र म राती ओछ्यानमा पल्टिन्थेँ, सुत्न सक्दिनथेँ, परमेश्‍वरको प्रशंसाका भजनहरू गाएका र उहाँको वचन खाने-पिउने गरेका रमाइला पलहरूको सम्झनाले मलाई सताउँथ्यो। मैले तिमीलाई यसो भनेको याद छ, मलाई हाम्रो परिवार सबैले सत्यता पछ्याएर परमेश्‍वरको मुक्ति पाउन सक्छन्, र उहाँको राज्यमा जिउन सक्छन्, अनि यो कति सुन्दर कुरा हुनेछ भन्‍ने आशा थियो। परमेश्‍वरको काम समाप्त हुनलागेको बेला, हाम्रा छोराछोरीलाई गैर-विश्‍वासीको रूपमा खुलासा गरेर मण्डलीबाट हटाइनेछ भनी मैले कहिल्यै सोचेको थिइनँ। के यसको अर्थ तिनीहरूले मुक्ति पाउने मौका गुमाए भन्‍ने होइन र? यसबारे जति सोचेँ म त्यति नै व्याकुल भएँ। विपत्तिहरू बढिरहेको र महामारी झन् खराब हुँदै गएको देख्दा, म विशेष गरी हाम्रा छोराछोरीको भविष्यप्रति चिन्तित भएँ। मैले हाम्रा छोराछोरी मण्डलीको सेवामा बस्‍न सक्छन् कि सक्दैनन् भनेर सोध्दै मण्डली अगुवालाई पत्रसमेत लेख्‍न चाहेँ, ताकि तिनीहरूको मुक्तिको केही आशा होस्। चिनियाँ कम्युनिस्ट पार्टीको पक्राउको कारण घरबाहिर नै कर्तव्य पूरा गर्न वर्षौँ बिताउँदा, मैले तिनीहरूको ख्याल नगरेको र तिनीहरूको बुबाको रूपमा आफ्‍नो जिम्‍मेवारी पूरा नगरेको जस्तो मलाई लाग्यो। मलाई आफू तिनीहरूप्रति ऋणी भएको छु भन्‍ने लाग्यो। हुइजुवान, तिमीलाई थाहा छ, म त्यो स्थितिमा जिइरहँदा, मेरो हृदय अन्धकार र निराशाले भरिएको थियो, र मैले आफ्‍नो कर्तव्यमा ध्यान दिन सकिनँ? मलाई मेरो स्थिति गलत छ भन्‍ने महसुस भयो, त्यसैले मैले परमेश्‍वरलाई प्रार्थना गरेँ: “हे परमेश्‍वर! मेरा छोराछोरीलाई मण्डलीबाट निकालिएको छ भन्‍ने थाहा पाउँदा मलाई पीडा भएको छ। तपाईंले यो हुन अनुमति दिनुहुन्छ र मैले यो मान्नुपर्छ भन्‍ने मलाई थाहा भए पनि, म मेरा छोराछोरीलाई त्यतिकै त्याग्‍न सक्दिनँ र मलाई आफू तिनीहरूप्रति धेरै ऋणी भएको छु भन्‍ने लाग्छ। हे परमेश्‍वर! यस विषयमा सत्यता बुझ्‍न र आफ्नो भावनाको बन्धनमा नपर्न मलाई अन्तर्दृष्टि दिनुहोस्।”

प्रार्थनापछि, मैले परमेश्‍वरको वचन पढेँ। “अय्यूबको अभ्यास विस्तृत किसिमको थियो, होइन र? सुरुमा, हामी तिनले आफ्‍ना छोराछोरीसँग कस्तो व्यवहार गर्थे, त्यसबारेमा कुरा गरौँ। तिनको उद्देश्य सबै कुरामा परमेश्‍वरको योजनाबद्ध कार्य र बन्दोबस्तमा समर्पित हुनु थियो। परमेश्‍वरले नगर्नुहुने कुनै पनि कुरा गर्न तिनले जबरजस्ती अग्रसरता जनाउँदैनथे, न त तिनले मानव विचारको आधारमा कुनै योजना वा हिसाबकिताब नै गर्थे। सबै कुरामा, तिनले परमेश्‍वरका योजनाबद्ध कार्य र बन्दोबस्तहरू पालना र प्रतीक्षा गर्थे। तिनको आधारभूत सिद्धान्त यही थियो। … अय्यूबले आफ्‍ना छोराछोरीसँग कस्तो व्यवहार गर्थेँ? तिनले बुबाको रूपमा आफ्‍नो जिम्‍मेवारी मात्रै पूरा गर्थे र तिनीहरूलाई सुसमाचार सुनाउँथे र सत्यता सङ्गति गर्थे। तैपनि, तिनीहरूले तिनको कुरा सुने पनि नसुने पनि, तिनको आज्ञापालन गरे पनि नगरे पनि, अय्यूबले तिनीहरूलाई परमेश्‍वरमा विश्‍वास गर्न जबरजस्ती गर्दैनथे—तिनीहरूले तिनीहरूलाई लात हान्दै र गाली गर्दै घिसार्ने, वा तिनीहरूको जीवनमा हस्तक्षेप गर्ने गर्दैनथे। तिनीहरूका सोच र विचारहरू तिनका भन्दा फरक थिए, त्यसैले तिनीहरूको काममा तिनले दखल अन्दाजी गर्दैनथे, र तिनीहरूले कस्तो मार्ग हिँडिरहेका छन् त्यसमा कुनै हस्तक्षेप गर्दैनथे। के अय्यूबले आफ्‍ना छोराछोरीसित परमेश्‍वरमा विश्‍वास गर्नेबारेमा बिरलै मात्र कुरा गर्थे? अवश्य नै उनले तिनीहरूसित यसबारेमा पर्याप्त रूपमा कुरा गर्थे, तर तिनीहरूले सुन्‍न मान्दैनथे, र ती कुरा स्विकार्दैनथे। त्यसप्रति अय्यूबको मनोवृत्ति कस्तो थियो? तिनले भन्थे, ‘मैले आफ्‍नो जिम्‍मेवारी पूरा गरेको छु; तिनीहरूले कस्तो मार्ग अपनाउनेछन् त्यो तिनीहरू आफैले रोज्‍ने कुरा हो, र त्यो परमेश्‍वरको योजनाबद्ध कार्य र बन्दोबस्तमा निर्भर हुने कुरा हो। यदि परमेश्‍वरले तिनीहरूमा काम गर्नुहुन्‍न वा भावनात्मक प्रभाव पार्नुहुन्‍न भने, म तिनीहरूलाई जबरजस्ती गर्ने प्रयास गर्नेछैनँ।’ त्यसकारण, अय्यूबले तिनीहरूका लागि परमेश्‍वसामु प्रार्थना गर्ने वा तिनीहरूप्रति वेदनाको आँसु बगाउने, वा तिनीहरूका लागि उपवास बस्‍ने, वा कुनै पनि प्रकारको कष्ट भोग्‍ने काम किमार्थ गर्दैनथे। तिनले यी कुराहरू गर्दै गर्दैनथे। किन अय्यूबले यी कुराहरू गर्दैनथे त? किनभने यीमध्ये कुनै पनि कुरा परमेश्‍वरको शासन र बन्दोबस्तहरूमा समर्पित हुने कार्य होइनन्; ती सबै मानव विचारबाट आउने कुरा हुन् र सक्रियतासाथ आफूलाई अग्रस्थानमा धकेल्‍ने तरिका हुन्। … तिनको अभ्यास गर्ने शैली सही थियो; तिनले अभ्यास गर्ने हरेक तरिकामा र तिनले हरेक कुरालाई हेर्ने दृष्टिकोण, मनोवृत्ति र स्थितिमा, तिनी समर्पित हुने, प्रतीक्षा गर्ने, खोजी गर्ने, र ज्ञान हासिल गर्ने स्थिति र अवस्थामा हुन्थे। यो मनोवृत्ति अत्यन्तै महत्त्वपूर्ण छ। यदि मानिसहरूले आफूले गर्ने हरेक कुरामा यस्तो मनोवृत्ति कहिल्यै राख्दैनन्, र विशेष गरी कठोर व्यक्तिगत विचारहरू पाल्छन् र सबै कुराभन्दा माथि व्यक्तिगत मनसाय र फाइदालाई राख्छन् भने, के तिनीहरू साँच्‍चै समर्पित भइरहेका हुन्छन् त? (हुँदैनन्।) त्यस्ता मानिसहरूमा सच्‍चा समर्पण देख्‍न सकिँदैन; तिनीहरूले सच्‍चा समर्पण हासिल गर्नै सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरप्रति समर्पित हुने अभ्यासका सिद्धान्तहरू)। अय्यूबको अनुभव प्रकट गर्ने परमेश्‍वरको वचन पढ्दा, मलाई अपमानित र लज्जित महसुस भयो। आफ्‍ना छोराछोरीलाई सम्हाल्न अय्यूब भावनामा निर्भर भएनन् र तिनी विवेकी हुन सके भन्‍ने मैले बुझेँ। तिनले आफ्‍ना छोराछोरीले परमेश्‍वरमा विश्‍वास गरून् र आफूलाई दुष्टताबाट अलग राखून् ताकि तिनीहरूले धेरै पाप नगरून् र विनाशको बाटोमा नहिँडून् भन्‍ने आशा गरे पनि, तिनीहरूले परमेश्‍वरको आराधना नगरेका र उहाँबाट टाढा रहेर जिएको देख्दा, तिनीहरूलाई आफ्‍नो बाटो परिवर्तन गर्न कर गरेनन् वा निश्‍चित मार्गमा हिँड्न बाध्य पारेनन्। तिनी परमेश्‍वरका बन्दोबस्तहरूमा समर्पित भए र परमेश्‍वरविरुद्ध पाप गर्नबाट टाढा बसे। पछि, अय्यूबका छोराछोरी मारिँदा, तिनले परमेश्‍वरलाई दोष दिएनन्। अय्यूबले आफ्‍ना छोराछोरीलाई सम्हाल्दा, परमेश्‍वरको आदर र उहाँको आज्ञा पालना गरेको मैले देखेँ। तैपनि, मेरो छोराले सांसारिक कुराको पछि लाग्न मण्डली छोडेको छ र मेरी छोरीलाई निकालिएको छ भन्‍ने थाहा पाउँदा, मैले परिवारप्रतिको देहगत स्‍नेहमा ध्यान दिएँ। तिनीहरूले कसरी आशिषित हुने केही आशा राख्न सकेका थिए भनेर सम्झेँ। तिनीहरूको विश्‍वास सच्‍चा भए पनि नभए पनि, वा तिनीहरूले सत्यता पछ्याए पनि नपछ्याए पनि, तिनीहरू मण्डलीमा बस्‍न पाऊन् भन्‍ने मात्र मेरो चाहना थियो। अगुवाले तिनीहरूलाई अर्को मौका दिऊन् र सम्भव भएको कुनै रीतिले सेवामा रहन दिऊन् भन्‍नेसमेत मैले चाहेँ। म आफ्ना छोराछोरीको मामिलामा, परिस्थिति सच्याउन मानव शैलीहरू मात्रै अपनाउन चाहन्थेँ। म परमेश्‍वरको सार्वभौमिकता वा बन्दोबस्तहरूमा समर्पित भइरहेको थिइनँ। विशेष गरी मेरा छोराछोरीलाई गैर-विश्‍वासीको दर्जामा राखिएको छ भन्‍ने थाहा पाउँदा, मैले तिनीहरूको सार बुझ्‍न सत्यता खोजी नगरेको मात्र होइन, तर कतै अगुवाले मामिला निष्टपक्षरूपमा नसम्‍हालेको हो कि भनेर शङ्का गर्दै म गलतफहमीमा जिएँ, र मैले कर्तव्य पूरा गर्ने जोसजाँगर गुमाएँ। मेरो हृदयमा आफ्ना छोराछोरीको लागि मात्रै ठाउँ थियो; परमेश्‍वरको निम्ति कुनै ठाउँ थिएन। मलाई परमेश्‍वरको प्रशासनिक आदेशका स्पष्ट मापदण्डहरू याद आयो। “ती आफन्तहरू (तेरा छोराछोरी, तेरा पति वा तेरी पत्नी, तेरा दिदी-बहिनी, वा तेरा बाबुआमा इत्यादि) जो विश्‍वासी होइनन्, उनीहरूलाई मण्डलीमा आउन जबरजस्ती गर्नु हुँदैन। परमेश्‍वरको घरमा सदस्यहरूको कमी छैन, र काम नलाग्ने मानिसहरूलाई ल्याएर त्यसको सङ्ख्या बढाउनु आवश्यक छैन। जसले खुसीसाथ विश्‍वास गर्दैनन्, उनीहरूलाई मण्डलीमा ल्याउनै हुँदैन। यो आदेश सबै मानिसहरूप्रति निर्देशित छ। तिमीहरूले यो विषयमा जाँच्नुपर्छ, अनुगमन गर्नुपर्छ, र एकअर्कालाई स्मरण गराउनुपर्छ; कसैले यसलाई उल्लङ्घन गर्न सक्दैन” (वचन, खण्ड १। परमेश्‍वरको देखापराइ र काम। परमेश्‍वरले चुन्‍नुभएका मानिसहरूले राज्यको युगमा पालन गर्नैपर्ने दश प्रशासनिक आदेश)। तिमीले पत्रमा अरूले तिनीहरूलाई धेरै सहयोग गरेका थिए र तिनीहरू आफैले पश्‍चात्ताप नगर्ने, परमेश्‍वरको वचन नपढ्ने र भेलाहरूमा नजाने निर्णय गरेका हुन् भनेर भनेकी मलाई याद छ। यसले तिनीहरू गैरविश्‍वासी हुन् भन्‍ने कुरा देखाइसकेको थियो, तैपनि मैले परमेश्‍वरको वचनलाई बेवास्ता गरेँ र तिनीहरूलाई मण्डलीमा राख्‍न आफ्ना भावनामा भरोसा गर्न चाहेँ। म साह्रै विद्रोही रहेछु। मैले आफ्‍ना भावनाहरूमा भर परिरहनु हुँदैन। हाम्रा छोराछोरीलाई सम्हाल्न म अय्यूबजस्तै बन्नुपर्छ, मैले सत्यता खोज्नुपर्छ, र परमेश्‍वरका बन्दोबस्तहरूमा समर्पित हुनुपर्छ। ममा हुनुपर्ने समझ यही हो।

पछि, मैले हालैका वर्षमा खुलासा गरेर हटाइएका सबै मानिसहरूबारे विचार गरेँ। ती मानिसहरूलाई हटाइएको विषयमा परमेश्‍वरको घरले सूचना जारी गर्दा, ममा कुनै धारणाहरू थिएनन्। मलाई परमेश्‍वर धर्मी हुनुहुन्छ र उहाँको घरमा सत्यताले नै सर्वोच्‍च शासन गर्छ र कुनै पनि व्यक्तिलाई अन्याय गरिँदैन भन्‍ने थाहा थियो। तर मैले आफ्ना छोराछोरीलाई हटाइएको देख्दा, म किन परमेश्‍वरमा समर्पित भइनँ वा मैले किन उहाँको धार्मिकताको प्रशंसा गरिनँ, बरु आफ्‍ना भावनाहरूमा भरोसा गरेँ र मण्डलीले निष्पक्षरूपमा मामिला नसम्हालेको हो कि भनेर शङ्का गरेँ? त्यसपछि मैले परमेश्‍वरको यो वचन पढेँ। “भावनाहरू विशेषतः कस्ता हुन्छन्? अवश्यै सकारात्मक हुँदैनन्। यो भौतिक सम्‍बन्ध र देहका रुचिहरू सन्तुष्ट पार्ने कार्यमा केन्द्रित हुनु हो। पक्षपात गर्नु, अरूको लागि बहाना बनाउनु, आसक्तिपन देखाउनु, पुलपल्याउनु, र लिप्त हुनु, यी सबै नै भावनाहरूमा पर्छन्। कतिपय मानिसहरूले भावनाहरूलाई धेरै महत्त्व दिन्छन्, तिनीहरूले आफूमाथि जेसुकै आइपरे पनि त्यसप्रति आफ्‍नो भावनाको आधारमा प्रतिक्रिया जनाउँछन्; तिनीहरूलाई हृदयमा यो गलत हो भन्‍ने राम्ररी थाहा हुन्छ, तैपनि तिनीहरू वस्तुनिष्ठ हुन सक्दैनन्, सिद्धान्तअनुसार काम गर्नु त परको कुरा हो। जब मानिसहरू सधैँ भावनाको नियन्त्रणमा हुन्छन्, के तिनीहरूले सत्यता अभ्यास गर्न सक्छन्? त्यो त अत्यन्तै गाह्रो हुन्छ। धेरै मानिसहरूले सत्यता अभ्यास गर्न नसक्‍नुको कारण भावनाहरू नै हुन्छ; तिनीहरूले भावनाहरूलाई विशेष महत्त्व दिन्छन्, तिनलाई पहिलो स्थानमा राख्छन्। के तिनीहरू सत्यतालाई प्रेम गर्ने मानिसहरू हुन्? अवश्यै होइनन्। सारगत रूपमा, भावनाहरू के हुन्? ती एक प्रकारका भ्रष्ट स्वभाव हुन्। भावनाहरूको प्रकटीकरणलाई धेरै वटा शब्‍दमा व्याख्या गर्न सकिन्छ: कृपावाद, अधिक रक्षात्मकता, भौतिक सम्‍बन्धहरूको परिपालन, पक्षपात; भावनाहरू भनेका यिनै हुन्। मानिसहरूले भावनाहरू बोक्‍नु र तिनमा जिउनुका सम्भावित परिणामहरू के-के हुन्? परमेश्‍वरले किन मानिसहरूका भावनाहरूलाई सबभन्दा बढी घृणा गर्नुहुन्छ? कतिपय मानिसहरू सधैँ आफ्‍ना भावनाहरूको नियन्त्रणमा हुन्छन्, तिनीहरू सत्यता अभ्यास गर्न सक्दैनन्, र चाहेर पनि तिनीहरूले परमेश्‍वरको आज्ञापालन गर्न सक्दैनन्। त्यसकारण, तिनीहरूले भावनात्मक रूपमा कष्ट भोग्छन्। अनि, धेरै मानिसहरूले सत्यता बुझेर पनि यसलाई अभ्यास गर्न सक्दैनन्। यो पनि तिनीहरू भावनाहरूको नियन्त्रणमा भएकोले गर्दा हो। सत्यता अभ्यास गर्ने सबैले आफ्‍नो भावनालाई काबुमा राख्‍न चाहन्छन्, तर त्यो सरल कुरो होइन। त्यसको बन्धनबाट मुक्त हुनु मात्रै पर्याप्त हुँदैन—त्यसमा व्यक्तिको प्रकृति र स्वभाव जोडिएको हुन्छ। जब केही मानिसहरूले आफ्नो सम्पूर्ण समय परिवारलाई याद गर्दै बिताउँछन्, तिनीहरू दिनरात उनीहरूको बारेमा सोच्छन् र आफ्नो कर्तव्य ठिकसँगले पूरा गर्न छोड्छन्, के यो समस्या हो? जब केही मानिसहरूमा कसैप्रति गोप्य प्रेम हुन्छ, र तिनीहरूको हृदयमा उक्त व्यक्ति मात्र हुन्छ, र यसले तिनीहरूको कर्तव्य प्रदर्शनमा असर गर्छ, के यो समस्या हो? जब केही मानिसहरूले एक खास व्यक्तिको पूजा गर्छन् र उसको प्रशंसा गर्छन्, र अरू कसैको कुरा सुन्दैनन्—केवल त्यो व्यक्तिको मात्र सुन्छन्—र तिनीहरूमा परमेश्‍वरको वचन पनि घुस्दैन, र तिनीहरू त्यस व्यक्तिको नियन्त्रणमा हुन्छन्, के यो समस्या हो? केही मानिसहरूले आफ्नो हृदयमा कुनै व्यक्तिलाई मूर्ति बनाउँछन्। तिनीहरूका लागि, उक्त व्यक्ति निन्दा गर्न वा आलोचना गर्न नसकिने हुन्छ; तिनीहरूसँग कुनै पनि मुद्दा उठाउँदा, तिनीहरू क्रोधित भइहाल्छन्। तिनीहरू आफ्नो मूर्तिको रक्षा गर्न, जे भनिन्छ त्यसको विपरीत दाबी गर्न कहिल्यै चुक्दैनन्। तिनीहरूले आफ्नो मूर्तिको ‘बदनाम’ गर्ने कहिल्यै अनुमति दिन सक्दैनन्। अनि तिनीहरू आफ्नो मूर्तिको प्रतिष्ठाको रक्षा गर्न सक्दो प्रयास गर्छन्, गलतलाई सही भनी दाबी गर्छन्, मानिसहरूलाई सत्य बोल्न दिंदैनन्, तिनीहरूको मूर्तिको पर्दाफास गर्न दिंदैनन्। तिनीहरू पक्षपाती हुन्छन्—यी तिनीहरूका भावनाका कुराहरू हुन्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यताको वास्तविकता भनेको के हो?)। मैले परमेश्‍वरको वचनबाट के बुझेँ भने भावनाहरू भ्रष्ट शैतानी स्वभावबाट आउँछन्, र भावनाहरूमा भरोसा गर्दा, हामीले परिस्थिति वा मानिसहरूलाई निष्पक्षरूपमा देख्‍न नसक्‍ने मात्रै होइन, तर हामीमा पूर्वाग्रह र पक्षपात विकास हुन्छ, र हामीले आफ्ना देहगत सम्‍बन्धहरू जोगाउन सिद्धान्तहरू उल्लङ्घन गर्नेछौँ। ठिक त्यसरी नै मैले जियाओटाओ र जियाओमिनलाई हटाइएको छ भन्‍ने सुन्दा, परमेश्‍वरको इच्‍छा खोजिनँ, सिक्‍नुपर्ने पाठ वा म प्रवेश गर्नुपर्ने सत्यताको पक्षबारे सिकिनँ। बरु, मैले अगुवाले सिद्धान्तहरूविना काम गरिरहेका छन् भन्‍ने विचार मनमा लिएँ। मलाई हाम्रा छोराछोरीलाई अन्याय भएको छ भनेर चिन्ता लाग्यो र अगुवालाई पत्र लेखेर तिनीहरूलाई माफ गर्न र मण्डलीमा कर्तव्य पूरा गर्न दिन अनुरोध गर्न मन लाग्यो। मेरा छोराछोरीको सम्बन्धमा भावनात्मकरूपले कार्य गर्नु भनेको एक प्रकारको पूर्वाग्रह र पक्षपात हो, र सिद्धान्तविपरीत काम हो भन्‍ने मैले बुझेँ। यतिका वर्ष विश्‍वास गरेपछि, मानिसहरूलाई हटाउन मण्डलीमा सिद्धान्तहरू हुन्छन् र यो व्यक्तिको क्षणिक गल्तीको आधारमा नभई समग्र व्यवहारको आधारमा गरिन्छ भन्‍ने मलाई थाहा भयो। धेरै सहयोग र सङ्गति दिँदा पनि व्यक्तिले पश्‍चात्ताप गर्दैन, र अन्तिममा ऊ दुष्कर्मी वा गैरविश्‍वासी ठहरियो भने मात्रै, उसलाई सिद्धान्तहरूअनुसार निराकरण गरिनेछ, र मण्डलीको कम्तीमा पनि ८०% स्वीकृतिमा मात्रै, उसलाई हटाउन सकिन्छ। यो निष्पक्ष र सत्यताअनुरूप हो। मलाई मेरो छोराबारे र मैले उसलाई किन कर्तव्य पूरा गर्न आइस् भनी सोधेको कुरा याद आयो। उसले मलाई भनेको थियो, “मलाई तपाईंको याद आउँछ त्यसैले म कर्तव्य पूरा गर्न आएको हुँ।” मैले उसको हृदयमा परमेश्‍वरको निम्ति कुनै ठाउँ छैन, उसले सत्यतालाई पटक्‍कै प्रेम गर्दैन, र सत्यताको पछि लाग्न आफ्‍नो कर्तव्य पूरा गरिरहेको छैन भन्‍ने मैले देखेको थिएँ। उसले परमेश्‍वरको घरले निरन्तर सत्यतामा सङ्गति दिएको र यसले आफ्ना इच्‍छाहरू पूरा गर्न नसक्ने देख्दा, ऊ आफ्‍नो कर्तव्य त्याग्‍न चाहन्थ्यो। अगुवाहरूले ऊसँग धेरै सङ्गति गरेका थिए तर उसले कहिल्यै भनेको सुनेन। घर पुगेपछि ऊ परमेश्‍वरको वचन पढ्नुको सट्टा गेमहरू खेल्थे। ऊ गैरविश्‍वासी थियो। त्यसरी नै हाम्री छोरीले विश्‍वास गरेकी एक दशकभन्दा बढी भएको थियो तर उसले बिरलै परमेश्‍वरको वचन खान्थी र पिउँथी अनि उसका दृष्टिकोणहरू अविश्‍वासीहरूका जस्तै थिए। उसले कहिलेकाहीँ आफ्‍नो कर्तव्य पूरा गर्ने गरेकी भए पनि, यो उसको धारणासँग नमिल्दा वा यसले उसको हितमा असर गर्दा, ऊ त्यो कर्तव्य गर्दिनथिई। उसमा परमेश्‍वरप्रति साँचो विश्‍वास थिएन र सारको हिसाबमा, ऊ गैरविश्‍वासी पनि थिई। परमेश्‍वरले एकपटक यसो भन्‍नुभएको मलाई याद छ: “यदि कुनै व्यक्तिलाई पछि हटिसकेको भनेर परमेश्‍वरसामु घोषित गरियो भने, त्यो कुरा उक्त व्यक्तिले परमेश्‍वरको घर छोडेको, उसले त्यहाँ आउनजान बन्द गरेको, र उसलाई मण्डलीबाट नाम काटेको मामला मात्रै हुँदैन। वास्तविकता के हो भने, यदि कुनै व्यक्तिले परमेश्‍वरको वचन पढ्दैन भने, उसको विश्‍वास जति नै ठूलो भए पनि, र उसले परमेश्‍वरमा विश्‍वास गर्छु भनेर स्वीकार गरे पनि नगरे पनि, उसले आफ्‍नो हृदयमा परमेश्‍वर अस्तित्वमा हुनुहुन्छ भनेर पनि मानेको र उहाँका वचनहरू सत्यता हुन् भनेर पनि नस्विकारेको प्रमाणित हुन्छ। परमेश्‍वरको नजरमा, त्यस व्यक्ति पहिले नै पछि हटिसकेको हुन्छ र उसलाई गन्ती गरिँदैन। परमेश्‍वरका वचनहरू नपढ्ने मानिसहरू पछि हटिसकेका एक प्रकारका मानिसहरू हुन्। … अर्को प्रकारका मानिसहरू पनि हुन्छन्: कर्तव्य निभाउन नमान्‍नेहरू। परमेश्‍वरको घरले तिनीहरूलाई जस्तो अनुरोध गरे पनि, जस्तो काम गर्न लाए पनि, जस्तो कर्तव्य दिए पनि, ठूलोसानो जस्तो मामला भए पनि, कहिलेकहीँ खबर पुर्‍याउनेजस्तो सरल काम नै भए पनि, त्यो तिनीहरूले गर्न चाहँदैनन्। परमेश्‍वरको विश्‍वासी भनेर आफै दाबी गर्ने ती मानिसहरूले अविश्‍वासीले गर्न सक्‍ने काम पनि गर्न सक्दैनन्; यो त सत्यता स्विकार्न र कर्तव्य निभाउन नमान्‍नु हो। ब्रदर-सिस्टरहरूले तिनीहरूलाई जसरी आग्रह गरे पनि, तिनीहरूले यसलाई इन्कार गर्छन्, स्वीकार गर्दैनन्; मण्डलीले तिनीहरूलाई कुनै कर्तव्य सुम्‍पिने चाँजोपाँजो गर्दा, तिनीहरूले यसलाई बेवास्ता गर्छन्, र अनेक बहाना बनाउँछन्। तिनीहरू कर्तव्य निभाउन नमान्‍ने प्रकारका मानिसहरू हुन्। परमेश्‍वरको नजरमा, त्यस्ता मानिसहरू पछि हटिसकेका हुन्छन्। तिनीहरूको पछिहटाइ परमेश्‍वरको घरले तिनीहरूलाई हटाएको वा नाम काटेको मामला होइन; यो त तिनीहरूले नै साँचो विश्‍वास नराखेको कुरा हो—तिनीहरूले आफूलाई परमेश्‍वरको विश्‍वासी नमानेको कुरा हो” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र)। “यदि परमेश्‍वरमा विश्‍वास नगर्ने प्रतिरोधीहरू होइनन् भने शैतान को हो, भूतहरू को हुन्, र परमेश्‍वरका शत्रुहरू को हुन्? के उनीहरू परमेश्‍वरप्रति अनाज्ञाकारी मानिसहरू नै होइनन् र? के उनीहरू नै ती होइनन् जसले विश्‍वास भएको दाबी गर्छन्, तैपनि सत्यताको कमी हुन्छ? के उनीहरू परमेश्‍वरको निम्ति गवाही दिन असक्षम हुँदा पनि आशिष्‌हरू मात्र प्राप्‍त गर्न खोज्नेहरू होइनन् र? आज तैँले अझै ती भूतहरूसँग घुलमेल गर्छस् र उनीहरूप्रति सम्मान र प्रेम बहन गर्छस्, तर यस्तो अवस्थामा, के तैँले शैतानप्रति शुभेच्छा बढाइरहेको छैन र? के तैँले भूतहरूसँग साँठगाँठ गरिरहेको छैनस् र? यदि यी दिनहरूका मानिसहरू अझै असल र खराब बीच भिन्नता छुट्याउन असक्षम छन् भने, र परमेश्‍वरको इच्छाको खोजी गर्ने कुनै मनसायविना नै अन्धाधुन्ध प्रेमिलो र कृपालु भइरहन्छन्‌ भने वा कुनै पनि किसिमले परमेश्‍वरको इच्छाहरूलाई उनीहरूको आफ्नै झैँ गरी प्रश्रय दिन सक्षम हुन्छन् भने, उनीहरूको अन्त झनै दयनीय हुनेछ” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)।

हुइजुवान, मैले परमेश्‍वरका यी वचनहरू पढेपछि म कति मूर्ख रहेछु भन्‍ने मलाई महसुस भयो। म हाम्रा छोराछोरीलाई मण्डलीमा राख्‍न मानव माध्यमहरू प्रयोग गर्न चाहन्थेँ, र तिनीहरूले मण्डलीमा सेवा गरे भने सायद मुक्ति पाउनेछन् भन्‍ने सोच्थेँ। तर परमेश्‍वरको वचनको आधारमा त, मेरो सोचाइ कति हास्यास्पद रहेछ भन्‍ने मलाई थाहा भयो। वास्तवमा, परमेश्‍वरमा विश्‍वास गर्ने तर उहाँको वचन नपढ्ने वा कर्तव्य पूरा नगर्ने सबैलाई परमेश्‍वरले विश्‍वासीको रूपमा मान्यता दिनुहुन्‍न, चाहे तिनीहरूलाई अहिलेसम्‍म नहटाइएको नै किन नहोस्, किनभने तिनीहरू परमेश्‍वरको नजरमा पछि हटिसकेका छन्। मैले यस कुरालाई मेरा छोराछोरीको व्यवहारसँग तुलना गरेँ। जियाओटाओले यतिका वर्ष विश्‍वास गरेपछि पनि सांसारिक प्रचलनहरूलाई पछ्याउँथ्यो, र परमेश्‍वरको वचन पढ्ने वा कर्तव्य पूरा गर्ने गर्दैनथ्यो। उसले सत्यतालाई पटक्‍कै प्रेम नगरेको र वास्तवमा सत्यतादेखि दिक्‍क मानेको र ऊ गैरविश्‍वासी हो भन्‍ने मैले देखेँ। जियाओमिनले विश्‍वास गरेकी वर्षौँ भएको थियो तर परमेश्‍वरको वचन पढ्न कहिल्यै ध्यान दिँदिनथिई, र यसको आधारमा मात्रै पनि उसलाई गैरविश्‍वासीको रूपमा हटाउन सकिन्थ्यो। परमेश्‍वरको घरलाई सदस्यहरूको सङ्ख्या बढाउन यस्ता मानिसहरूको आवश्यकता पर्दैन, झन् गैरविश्‍वासीहरूको सेवाको आवश्यकता पर्नु त परको कुरा हो। मण्डलीले तिनीहरूलाई नहटाएको भए पनि, परमेश्‍वरले तिनीहरूलाई विश्‍वासीको रूपमा मान्यता दिनुहुनेथिएन। मैले तिनीहरूलाई चिन्नुपर्थ्यो, सिद्धान्तहरू र सत्यताअनुसार परिस्थितिलाई हेरेर परमेश्‍वरको पक्षमा खडा हुनुपर्थ्यो, र परमेश्‍वरको सार्वभौमिकतामा समर्पित हुनुपर्थ्यो। तर मैले हाम्रा छोराछोरीलाई सम्‍हाल्‍न आफ्ना भावनाहरूमा भर परेँ, र तथ्यहरू नजानी, अगुवाले तिनीहरूलाई गलतरूपमा हटाएका हुन् कि भन्‍ने शङ्का गरेँ र म यी गैरविश्‍वासीहरू मण्डलीमा बसेर मण्डलीका सदस्य सङ्ख्या बढाएको चाहन्थेँ। मैले सधैँ मेरा देहगत सम्‍बन्धहरूलाई रक्षा गरिरहेको थिएँ। के परमेश्‍वरले प्रकट गर्नुभए जस्तै, मैले शैतानप्रति असल मनसाय र प्रेम राखेर पिशाचहरूसँग उठबस गरिरहेको थिइनँ र? मैले सही र गलत छुट्याउन सकिनँ, पिशाचहरूसँग सङ्गत गरिरहेको थिएँ, र मुख्यतः परमेश्‍वरको विरोध गरिरहेको थिएँ। यी कुराहरू महसुस गरेपछि मैले जियाओटाओ र जियाओमिनलाई हटाइनु पूर्णतया परमेश्‍वरको वचन, र सत्यताका सिद्धान्तहरूअनुरूप रहेछ भन्‍ने राम्ररी बुझेँ।

मलाई के पनि सोचाइ आयो भने, हाम्रा छोराछोरीलाई निकालिँदा किन मलाई अति ग्‍लानि र लाज भयो, र मलाई किन बुबाको रूपमा मैले आफ्‍नो जिम्‍मेवारी पूरा गरिनँ, र मैले घर फर्केर तिनीहरूलाई अझै धेरै सङ्गति र सहयोग दिन समय पाएको भए, तिनीहरू कहिल्यै यो अवस्थामा पुग्‍ने थिएनन्। हुइजुवान, के तिम्रो स्थिति पनि मेरो जस्तै भएको छ? पछि, मैले मानिसहरूको परम्‍परागत सोचाइलाई विश्‍लेषण र खुलासा गर्ने परमेश्‍वरको वचन पढेँ र के देखेँ भने म “शिक्षा नदिई पालनपोषण गर्नु भनेको बुबाको गल्ती हो” भन्‍ने परम्‍परागत धारणाद्वारा प्रभावित भएको रहेछु। परमेश्‍वरको वचनले भन्छ, “‘शिक्षा नदिई पालनपोषण गर्नु भनेको बुबाको गल्ती हो।’ यो कस्तो वाक्य हो? यसमा के गल्ती छ? यो वाक्यको अर्थ के हो भने, यदि बच्‍चा अनाज्ञाकारी वा अपरिपक्‍व भयो भने, यो उसको बुबाको हेलचेक्र्याइँले गर्दा, र उसका आमाबुबाले उसलाई राम्ररी शिक्षा दिन नसकेकोले गर्दा हो। तर के वास्तवमा यस्तै भएको हुन्छ त? (हुँदैन।) कतिपय मानिसहरू यस्तै कुरा पालन गर्छन्, र असल मानिस बन्‍न कडा मेहनत गर्छन्, तैपनि तिनीहरूका छोराहरू गुन्डा र छोरीहरू वेश्‍या बन्‍न पुग्छन्। यदि बुबाले रिसाएर, ‘“शिक्षा नदिई पालनपोषण गर्नु भनेको बुबाको गल्ती हो”—बच्‍चा बिगार्ने म नै हुँ!’ भन्छ भने के यी शब्‍दहरू सही हुन्छन् त? (हुँदैनन्।) त्यसमा के कुरा गलत छ? यदि तैँले यी शब्‍दहरूमा के गलत छ भनेर बुझ्‍न सक्छस् भने, यसले तैँले सत्यता बुझ्छस् र त्यसमा के समस्या छ स्पष्ट देख्‍न सक्छस् भन्‍ने प्रमाणित गर्छ। यदि तैँले यसभित्रको सत्यता बुझ्दैनस् भने, यस विषयमा स्पष्ट रूपमा कुरा गर्न सक्दैनस्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। “सबभन्दा पहिले, हामीले ‘छोराछोरीले सही मार्ग नलिनुको पछाडि आमाबुबाको हात हुन्छ’ भन्‍ने भनाइ गलत छ भनेर स्पष्ट पार्नुपर्छ। व्यक्ति जो भए पनि, ऊ उसले हिँड्ने मार्गअनुसारको हुन्छ। के यो शङ्कारहित छ? (छ।) व्यक्ति हिँड्ने मार्गले नै ऊ कस्तो हुन्छ भन्‍ने निर्धारित गरेको हुन्छ। तिनीहरूले हिँड्ने मार्ग र तिनीहरू कस्ता व्यक्ति बन्छन् भन्‍ने कुरा तिनीहरूकै हातको कुरा हो। यो पहिले नै तोकिएको, जन्मजात, अनि तिनीहरूको प्रकृतिसित जोडिएको हुन्छ। त्यसकारण, आमाबुबाले सिकाउने कुराले कस्तो भूमिका खेल्छ? के यसले मान्छेको प्रकृतिमा कुनै भिन्‍नता ल्याउँछ? (ल्याउँदैन।) मान्छेलाई तिनीहरूका आमाबुबाले जे सिकाउँछन् त्यसले तिनीहरूको प्रकृतिमा कुनै भिन्‍नता ल्याउँदैन; यसले ऊ कस्तो मार्ग हिँड्छ भन्‍ने कुरा निर्धारित गर्दैन। आमाबुबाले केचाहिँ सिकाउन सक्छन् त? तिनीहरूले आफ्‍ना छोराछोरीलाई दैनिक जीवनका केही निश्‍चित साधारण बानीबेहोरा, व्यवहारसम्‍बन्धी तुलनात्मक रूपमा केही अपरिष्कृत विचार र सिद्धान्तहरू मात्रै सिकाउन सक्छन्; यी कुराहरूमा आमाबुबाको केही हात हुन्छ। छोराछोरी बढ्नुभन्दा पहिले, आमाबुबाले आफूले गर्नुपर्ने कुरा गर्छन्: तिनीहरूले आफ्‍ना छोराछोरीलाई सही मार्ग हिँड्न, पढाइमा मेहनत गर्न, र हुर्केबढेपछि सफल बन्‍न, खराब कुरा नगर्न, खराब व्यक्ति नबन्‍न सिकाउँछन्। आमाबुबाको जिम्‍मेवारीमा छोराछोरीले व्यवहारसम्‍बन्धी नियमहरू पालना गर्ने सुनिश्‍चित गर्नु, तिनीहरूलाई नम्र बन्‍न र आफूभन्दा ठूलालाई आदर गर्न, र व्यवहारसम्‍बन्धी यस्तैयस्तै कुराहरू सिकाउनु पनि पर्छन्। आमाबुबाले छोराछोरीमा पार्ने प्रभावमा तिनीहरूलाई हेरचाह गर्ने र व्यवहारसम्‍बन्धी निश्‍चित आधारभूत सिद्धान्तहरू सिकाउने काम पर्छन्—तर व्यक्तिको चित्तप्रकृति कस्तो हुन्छ त्यो आमाबुबाले सिकाउन सक्‍ने कुरा होइन। कतिपय आमाबुबा शान्त प्रकृतिका हुन्छन् र कुनै पनि काम हतारमा गर्दैनन्—जबकि तिनीहरूका छोराछोरी अत्यन्तै अधीर प्रकृतिका हुन्छन्, तिनीहरू कहीँ पनि लामो समय बस्‍न सक्दैनन्, र १४-१५ वर्षको कलिलै उमेरमा तिनीहरू आफ्नै सुरमा हिँड्न थाल्छन्। तिनीहरू आफूले के गर्ने भन्‍नेबारे आफै निर्णय गर्छन्, तिनीहरूलाई आफ्नो आमाबुबा चाहिँदैन, र तिनीहरू अत्यन्तै आत्मनिर्भर हुन्छन्। के तिनीहरूलाई यो कुरा तिनीहरूका आमाबुबाले सिकाएका हुन्छन्? हुँदैनन्। त्यसकारण, व्यक्तिको चित्तप्रकृति, स्वभाव, अनि तिनीहरूको सारसँग सम्‍बन्धित कुराहरू र तिनीहरूले भविष्यमा छनौट गर्ने बाटोसमेत तिनीहरूका आमाबुबासँग सम्‍बन्धित हुँदैनन्। … कतिपय आमाबुबाले परमेश्‍वरमा विश्‍वास गर्छन् र आफ्‍ना छोराछोरीलाई परमेश्‍वरमा विश्‍वास गर्न सिकाउँछन्—तर आमाबुबाले जे भने पनि, तिनीहरूका छोराछोरीले मान्दैनन्, र आमाबुबाले यसबारेमा केही गर्न सक्दैनन्। कति आमाबुबाले परमेश्‍वरमा विश्‍वास गर्दैनन् तर तिनीहरूका छोराछोरीले आफै अग्रसर भएर विश्‍वास गर्छन्। परमेश्‍वरमा विश्‍वास गरेपछि, ती छोराछोरीहरू उहाँलाई पछ्याउन र आफूलाई उहाँमा अर्पित गर्न थाल्छन्, र सत्यता स्विकार्न र उहाँको अनुमोदन प्राप्त गर्न सक्षम बन्छन्, अनि तिनीहरूको भाग्य रूपान्तरण हुन्छ। के त्यो आमाबुबाले दिएको शिक्षाको परिणाम हो त? अलिकति पनि होइन। यो त परमेश्‍वरले पूर्वनिर्धारित गर्नुभएको गन्तव्य र छनौटसँग सम्‍बन्धित कुरा हो। ‘शिक्षा नदिई पालनपोषण गर्नु भनेको बुबाको गल्ती हो’ भन्‍ने भनाइमा समस्या छ। आफ्‍ना छोराछोरीलाई शिक्षा दिने जिम्‍मेवारी आमाबुबाको हुने भए पनि, छोराछोरीको भाग्य निर्धारित गर्ने तिनीहरू होइनन्; त्यो त तिनीहरूको प्रकृतिले निर्धारित गर्ने कुरा हो। के शिक्षाले कसैको प्रकृतिसम्‍बन्धी समस्यालाई समाधान गर्न सक्छ? अहँ, कदापि सक्दैन। कसैले जीवनमा लिने मार्ग उसका आमाबुबाले निर्धारित गर्दैनन्, त्यो त परमेश्‍वरले तय गर्नुभएको हुन्छ। भनिन्छ, ‘मान्छेको भाग्य स्वर्गले तय गर्छ।’ मानवजातिले अनुभवबाट सिकेको कुरा यही हो। कसैले कस्तो मार्ग लिनेछ भन्‍ने कुरा ऊ हुर्केबढेर ठूलो नहुन्जेल भन्‍न सकिँदैन; ऊ ठूलो भएपछि, उसको आफ्‍नै सोचाइ हुन्छ, उसले आफै कुराहरू पत्ता लगाउन सक्छ, त्यसकारण मानिसहरूको समूहमा तिनीहरू जस्तो बन्‍न चाहन्छन् त्यो तिनीहरूले नै छनौट गर्छन्। कतिले सरकारी कामको उच्‍च पदमा पुगेर काम गर्न चाहन्छु भन्छन्, अरूले वकील वा लेखक बन्‍न चाहन्छु भन्छन्; हरेकले आफ्‍नै निर्णय गर्छन्। हरेकको आ-आफ्‍नै निश्‍चित विचार हुन्छ। कसैले पनि ‘म मेरो आमाबुबाले सिकाउन्जेल पर्खिनेछु, र उहाँहरूले जे सिकाउनुहुन्छ म त्यस्तै हुनेछु’ भनेर भन्दैन। कोही पनि त्यति मूर्ख हुँदैन। तिनीहरू वयस्क बनेपछि, तिनीहरूको मष्तिष्क सक्रिय हुन्छ; बिस्तारै तर अवश्य नै, तिनीहरू परिपक्‍व हुन्छन्, र तिनीहरूको मार्ग र उद्देश्य झन्झन् स्पष्ट हुँदै जान्छन्; यस बेला, तिनीहरू कस्ता व्यक्ति हुन्, र तिनीहरू कुन वर्गमा पर्छन् भन्‍ने कुरा अलिअलि गर्दै प्रकट हुन थाल्छ। यस बेलादेखि, हरेक व्यक्तिको चित्तप्रकृति साथै उसको स्वभाव, र उसले लिने मार्ग, उसको जीवनको दिशा, र तिनीहरूको वर्ग क्रमिक रूपमा स्पष्ट हुँदै जान्छ। यो के आधारमा हुन्छ? अन्तिम विश्‍लेषणबाट यो थाहा हुन्छ, यो परमेश्‍वरले निर्धारित गर्नुभएको हुन्छ, र तिनीहरूका आमाबुबासँग यसको कुनै सम्‍बन्ध हुँदैन—अब यो स्पष्ट भयो, होइन त?” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। परमेश्‍वरको वचनले स्पष्टरूपमा नै “शिक्षा नदिई पालनपोषण गर्नु भनेको बुबाको गल्ती हो” भन्‍ने परम्‍परागत धारणालाई विश्‍लेषण गरेको छ। हाम्रा छोराछोरीको भविष्य र तिनीहरूले हिँड्ने मार्ग पूर्णरूपमा तिनीहरूको प्रकृतिले निर्धारित गरेको हुन्छ, जुन जन्मजात कुरा हो। तिनीहरू परमेश्‍वरको सार्वभौमिकताद्वारा पनि निर्धारित हुन्छन् र हामी आमाबुबाको भूमिकासँग त्यसको कुनै सम्‍बन्ध हुँदैन। आमाबुबाको भूमिकाले छोराछोरीको दैनिक जीवन वा तिनीहरूको केही बाहिरी व्यवहारलाई मात्रै असर गर्न सक्छ, तर तिनीहरूको प्रकृतिलाई पटक्‍कै असर गर्दैन। छोराछोरी आफ्‍नो सोचाइमा परिपक्‍व बनेपछि तिनीहरूले आफ्‍नो जन्‍मजात प्रकृतिअनुसार फरक-फरक मार्ग रोज्छन्, आफ्‍नो वर्गमा पस्ने मार्ग खोज्छन्। यसलाई परमेश्‍वरले पूर्वनिर्धारित गर्नुभएको हुन्छ र कुनै पनि व्यक्तिले परिवर्तन गर्न सक्दैन। तर मैले हाम्रा छोराछोरीले आफ्‍नो विश्‍वासमा लिएको मार्गको सन्दर्भमा तिनीहरूको प्रकृति वा सारलाई बुझ्‍न सकिनँ। म हाम्रा छोराछोरीलाई आफ्‍नै तरिकाले सहयोग गर्नसमेत चाहन्थेँ, ताकि तिनीहरू विश्‍वासमा र मण्डलीमा रहून्। मैले तिनीहरूको भाग्य जोगाउन आफ्‍नै तौरतरिकमा भरोसा गर्ने व्यर्थै आशा गरेँ। मैले जिद्दी भएर परमेश्‍वरको विरोध गरिरहेको थिएँ। म त सृष्टि गरिएको महत्त्वहीन प्राणी मात्रै हुँ र आफ्‍नै भाग्यमाथि समेत मेरो नियन्त्रण छैन, त्यसैले कसरी म आफ्‍ना छोराछोरीको भविष्य नियन्त्रण गर्ने वा तिनीहरूको भाग्य बदल्‍ने आशा गर्न सक्थेँ र? म साह्रै अहङ्कारी र अज्ञानी थिएँ, र मैले आफ्नो क्षमतालाई बढी ठानेछु। त्यसपछि सोचेँ, “म किन यस्तो सोच्छु?” मलाई याद छ, तिनीहरू साना छँदा, हामी सबै मिलेर प्रभुमा विश्‍वास गर्थ्यौँ र हामीले परमेश्‍वरका आखिरी दिनहरूको काम स्वीकार गरेपछि, तिनीहरूलाई मण्डलीमा लग्यौँ र एउटा कर्तव्य लिन प्रोत्साहन दिएका थियौँ। तिनीहरूले परमेश्‍वरमा विश्‍वास गर्न सक्‍नु हामी आमाबुबाको भूमिकासँग प्रत्यक्ष सम्बन्ध छ भन्‍ने मैले सोचेको थिएँ। तसर्थ, तिनीहरूलाई हटाइएको छ भन्‍ने थाहा पाउँदा, मैले बुबाको रूपमा आफ्‍नो जिम्‍मेवारी पूरा गरेको छैनँ र म तिनीहरूलाई सहयोग र सङ्गति दिन तिनीहरूको साथमा मात्र भएको भए, सायद तिनीहरू आफ्‍नो विश्‍वास त्यागेर संसारमा जानेथिएनन् भन्‍ने मलाई लाग्यो। परमेश्‍वरको वचनबाट अहिले मलाई मेरो दृष्टिकोण कति हास्यास्पद रहेछ र त्यो कसरी सत्यतासँग पटक्‍कै नमिल्‍ने रहेछ भन्‍ने थाहा भयो। तिनीहरूले परमेश्‍वरमा विश्‍वास गरेको एक दशकभन्दा बढी भएको थियो, उहाँको वचन पढेका थिए, प्रवचन सुनेका थिए र साँचो जीवन जिउन सत्यताको पछि लाग्नुपर्छ र सृष्टि गरिएको प्राणीको कर्तव्य पूरा गर्नुपर्छ भन्‍ने कुरा जान्दथे। तर सत्यताप्रति तिनीहरूलाई चासो थिएन र वर्षौँसम्‍म विश्‍वास गरेर पनि कुनै आशिष नपाएको देख्दा, तिनीहरू देहमा लिप्त हुन थाले। तिनीहरूले साँचो मार्ग थाहा पाएर पनि परमेश्‍वरलाई धोका दिए र सांसारिक प्रचलनहरूलाई पछ्याए र अरूले तिनीहरूलाई बारम्बार सङ्गति र सहयोग दिँदा समेत, तिनीहरू जिद्दी र अपश्‍चात्तापी बने। यसले तिनीहरू सत्यतादेखि दिक्‍क मान्छन् र दुष्टतालाई समर्थन गर्छन् भन्‍ने देखाउँछ। तिनीहरू परमेश्‍वरद्वारा मुक्ति पाउनेमध्येका होइनन्, तर यस संसारका दियाबलसहरूमध्येका हुन्। आउँदै गरेका विपत्तिहरूमा तिनीहरू नाश भए भने, त्यो तिनीहरूले परमेश्‍वरलाई धोका दिएको कारणले हुनेछ, र यसको दोष तिनीहरूकै शिरमा पर्नेछ। मैले के पनि सोचेँ भने मण्डलीका धेरै मानिसहरूलाई तिनीहरूका आमाबुबाले विश्‍वासमा ल्याएका होइनन् बरु संयोगले गर्दा, सहकर्मी, साथीभाइ, वा अपरिचित मानिसहरूले समेत तिनीहरूलाई सुसमाचार सुनाएका हुन्, र तिनीहरूलाई आमाबुबाको सतावटले विश्‍वास गर्न वा कर्तव्य पूरा गर्न रोक्न सकेन। कतिपय आमाबुबाले आफ्‍ना छोराछोरीलाई प्रचार गर्न भावनामा भर पर्छन् तर छोराछोरीले विश्‍वास गर्दैनन् र रुष्ट भएर आमाबुबालाई विरोधसमेत गर्छन्। कतिपय आमाबुबालाई पश्चात्ताप नगरी हैसियतको पछि लागेकोले र धेरै दुष्कर्म गरेकोले बहिष्कार गरिन्छ, तैपनि तिनीहरूका छोराछोरीलाई कुनै असर हुँदैन र परमेश्‍वरको वचनअनुसार आफ्ना आमाबुबाको सार जाँचेर उनीहरूलाई इन्कारसमेत गर्न सक्छन्। त्यसरी नै, धेरै छोराछोरीलाई हटाइन्छ र बहिष्कार गरिन्छ र आमाबुबाले परमेश्‍वरको वचनअनुसार छोराछोरीको सार चिन्न सक्छन्। यसबाट हामी के देख्‍न सक्छौँ भने, व्यक्ति सही मार्गमा हिँड्छ कि गलत मार्गमा, ऊ असल मानिस बन्छ कि खराब मानिस, उसले सत्यतालाई प्रेम गर्छ कि घृणा, र उसको अन्तिम परिणाम के हुनेछ त्यो सबै उसको प्रकृति र सारले निर्धारित गर्छ, आमाबुबाको भूमिकाले होइन। आमाबुबाले पूरा गर्न सक्‍ने जिम्‍मेवारी भनेको आफ्‍ना छोराछोरीलाई हुर्काएर वयस्क बनाउनु र परमेश्‍वरको अघि ल्याउनु हो। तर तिनीहरूले लिने मार्ग र तिनीहरूको भाग्य आमाबुबाको नियन्त्रणभन्दा एकदमै बाहिरको कुरा हो। हाम्रा छोराछोरीले आफै गलत मार्ग छनौट गरेका हुन् र मैले बुबाका जिम्‍मेवारीहरू पूरा गर्दैमा तिनीहरू फर्केर आउने होइनन्। मैले यी जिम्‍मेवारीहरू पूरा गरेँ कि गरिनँ भन्‍ने कुरासँग यसको कुनै सम्‍बन्ध छैन। तिनीहरूको प्रकृति नै सत्यतादेखि दिक्‍क मान्‍ने हो। मैले तिनीहरूसँग बसेर सङ्गति दिँदै आफ्‍नो सारा दिन बिताएको भए पनि, त्यो व्यर्थ हुनेथ्यो। आमाबुबाको रूपमा हाम्रो जिम्‍मेवारी भनेको तिनीहरूलाई हुर्काउनु र परमेश्‍वरको अघि ल्याउनु थियो। तिनीहरू केको पछि लाग्छन् र कुन मार्ग लिन्छन् भन्‍ने कुरासँग हामी आमाबुबाको कुनै सम्‍बन्ध छैन। मैले हाम्रा छोराछोरीलाई परमेश्‍वरको वचनअनुसार लिँदा, मलाई निकै स्वतन्त्र महसुस भयो र आफ्‍नो कर्तव्यमा बाधा हुन छोड्यो।

हुइजुवान, मैले यो परिस्थितिबाट यही कुरा सिकेको छु। मलाई थाहा छ, हाम्रा छोराछोरीप्रति तिम्रो स्‍नेह दह्रिलो छ, र तिमीलाई यो सब कुरा पक्कै निकै गाह्रो भएको हुनुपर्छ। तिमीले यो कसरी पार गऱ्यौ मलाई थाहा छैन। हाम्रा छोराछोरीलाई हटाइएको कुरा हाम्रो धारणासँग सायद नमिले पनि, परमेश्‍वरले तय गर्नुभएको परिस्थितिबाट हामीले सिक्‍नुपर्ने पाठहरू पक्‍कै छन्। यसमा तिमीले सत्यता खोजेर यस घटनालाई सहीरूपमा लिन्छौ भन्‍ने मलाई आशा छ। तिमीले पनि यो परिस्थितिबाट केही सिक्यौ भने मलाई पत्रमा लेख्‍न सक्छौ। म तिम्रो प्रत्युत्तरको आशा गर्छु।

झोउ मिङ

अगस्ट २०, २०२२


६२. अन्धाधुन्ध मानिसहरूको पूजा गरेपछिको चिन्तन

सन् २०१९ मा म मण्डली अगुवा छँदा, मैले माथिल्लो तहका दुई अगुवालाई भेटेँ। उनीहरूले सत्यता सङ्गति गर्दै समस्या समाधान गर्दा, सतहमा देखिने कुराबाट सुरु गर्थे र त्यसपछि गहिरिएर व्यवस्थित ढङ्गमा अघि बढ्दै परिस्थितिबारे सङ्गति र विश्‍लेषण गर्दै मामिलाको गाँठी कुरासम्म पुग्थे। मलाई यो कुरा सुन्दा लाभ पुगेको महसुस हुन्थ्यो। मलाई लाग्यो, उनीहरूसँग विविध कुराहरूबारे गहन दृष्टिकोण र सत्यताको वास्तविकता छ। मेरो जीवन अनुभव सीमित भएकोले, मैले यस्ता मानिसहरूको मार्गदर्शन पाएँ भने, मैले अवश्य नै चाँडो प्रगति गर्न र अझ धेरै सत्यता सिक्‍न सक्छु, र मेरो मुक्ति सुनिश्‍चित हुनेछ भन्‍ने ठानेँ। त्यसपछि, मैले काममा जुनसुकै समस्या वा कठिनाइ सामना गरे पनि, सर्वप्रथम म उनीहरूलाई पत्र लेखेर मदत माग्थेँ। उनीहरूले उत्तर दिँदा मेरा समस्याहरूको समाधान बताउँदै मार्गदर्शनका विस्तृत मार्गर्देशनहरू प्रदान गर्थे। अनि, मैले उनीहरूलाई झनै धेरै मान र भरोसा गर्न थालेँ। समयसँगै, म सानाठूला हरेक समस्या र सामान्य मामिलाहरूसमेत समाधन गर्न उनीहरूलाई मदत माग्थेँ। म नकारात्मक स्थितिमा हुँदा, मेरी साझेदार सहकर्मी सिस्टरसित परमेश्‍वरका वचनहरू पढ्न र सत्यता खोजी गर्न वा सङ्गति गर्नमा ध्यान दिन्‍नथेँ, बरु ती अगुवाहरूले त्यो समाधान गरिदिऊन् भनी भेला पर्खेर बस्थेँ। उनीहरूले भेलामा सङ्गति दिँदा, म एकाग्र भई सुन्थेँ र केही छुट्छ कि भन्‍ने डरले मन लगाएर नोट गर्थेँ। भेलाहरूमा, उनीहरूले प्रायः हाम्रा समस्याहरू औँल्याउँथे र विश्‍लेषण गर्थे, र निराकरण गरिँदा यदि हामीले बहस गर्दै आफूलाई जायज ठहराउने प्रयास गर्‍यौँ भने, त्यति नै बेला आलोचना गर्थे। कहिलेकाहीँ मैले आफूलाई थाहै नभई केही भ्रष्टता देखाउँदा, उनीहरूले त्यसपछाडि लुकेको मनसाय औँल्याउन र मेरा कार्यहरूको प्रकृति केलाउन सक्थे। यसले गर्दा झनै बढी मलाई उनीहरूले सत्यता बुझेका छन् र उनीहरूमा यसको वास्तविकता छ भन्‍ने लाग्यो, अनि मैले उनीहरूलाई झन्झन् धेरै मान र प्रशंसा गर्न थालेँ। तर केही समयसम्म तिनीहरूलाई जानेपछि, मलाई के महसुस भयो भने, उनीहरूले समस्याहरू हल गर्दा, हामीले देखाएको भ्रष्ट स्वभाव मात्र औँल्याउँथे, तर आफूले देखाएका भ्रष्टता वा आफ्ना वास्तविक अनुभवहरूबारे सायदै मात्र सङ्गति गर्थे। उनीहरू प्रायजसो आफ्नो सकारात्मक प्रवेशबारे मात्र बोल्थे, मानौँ उनीहरूसँग कुनै भ्रष्टता थिएन र उनीहरू साँच्‍चै सत्यता अभ्यास गर्न सक्थे। उनीहरूले काममा पूरै ध्यान लगाएजस्तो देखिन्थ्यो तर उनीहरूको जीवनप्रवेश भएकै छैन भन्‍ने मलाई कताकता लाग्थ्यो, तर त्यसपछि मैले सोचेँ, उनीहरूले अरूका समस्याहरू देख्‍न र हाम्रो काममा मार्गदर्शन गर्न सक्छन्, अनि के त्यो एक प्रकारको जीवनप्रवेश र वास्तविकता होइन र? त्यसकारण, मैले उनीहरूको आदर र प्रशंसा गरिरहेँ, र उनीहरूको कार्यशैली अनुकरणसमेत गरेँ। मैले ब्रदर-सिस्टरहरूका कर्तव्यमा समस्याहरू, वा उनीहरूले प्रकट गरेको भ्रष्ट स्वभाव देख्दा, ती अगुवाहरूले जस्तै तिनीहरूलाई निरन्तर खुलासा र निराकरण गरेँ। फलस्वरूप, तिनीहरूमध्ये कतिपय नकारात्मक भए र मसँग डराउन थाले; तिनीहरू मद्वारा विवश बने। म उनीहरूलाई हदै आदर गर्थेँ, त्यसैले, मैले समस्याहरू भोग्दा परमेश्‍वरमा भर पर्दिनथेँ र सत्यता खोज्दिनथेँ, बरु त्यो ठिक गर्न उनीहरूलाई मदत माग्थेँ। क्रमिक रूपमा, मलाई आफ्नो सोच झन् धमिलिँदै गएजस्तो लाग्यो र कामकुराबारे म झन् अष्पष्ट भएँ। मैले ब्रदर-सिस्टरहरूका स्थिति र कामका समस्याको सन्दर्भमा, परिस्थितिको छेउटुप्पो केही पत्ता लगाउन सक्दिनथेँ। मैले पहिले समाधान गर्न सकेका समस्याहरूबारे पनि के गर्ने मलाई थाहा हुन्‍नथ्यो। मैले पवित्र आत्माको काम महसुस गर्न सकिनँ, र म झन्झन धरमराइरहेकी थिएँ, तैपनि आत्मचिन्तन गरिनँ।

अप्रिलको एक दिन, ती दुई अगुवाहरूले आफ्नो दोष स्विकारेर राजनीमा दिए, उनीहरूलाई सत्यतता खोजी नगर्ने मानिसहरू, झूटा अगुवाको रूपमा खुलासा गरियो भन्‍ने अप्रत्याशित खबर मैले पाएँ। मैले यो कुरा पत्याउनै सकिनँ। मैले केही दिनसम्म, उनीहरूले कसरी दोष स्विकारेर राजीनामा दिन सके भनेर सोचिरहेँ। उनीहरू धेरै कुरा जान्दथे र काम गर्न सक्षम थिए। उनीहरूलाई सत्यता खोजी नगर्ने मानिसहरूको रूपमा खुलासा गरियो र म उनीहरूको बराबर थिइनँ, त्यसैले यदि मैले त्यसरी आफ्नो विश्‍वास अभ्यास गरिरहेँ भने के मैले आफ्नो कर्तव्य राम्रोसँग निभाएर परमेश्‍वरबाट मुक्ति पाउन सक्छु? म त्यो बेला अत्यन्तै उदास भएँ। मलाई दोष स्विकारेर राजीनामा दिने सोचसमेत आयो। तर म सही स्थितिमा छैनँ भनेर मैले एकदमै स्पष्टिसित देख्‍न सक्थेँ। मैले आफूलाई मेरो विश्‍वास परमेश्‍वरमा छ कि मानिसहरूमा छ भनेर सोधेँ। ती दुई उच्‍च अगुवाहरूको राजीनामाले ममा किन त्यति ठूलो प्रभाव पार्‍यो, परमेश्‍वरको मुक्ति पाउने मेरो आशा छैन भनेर महसुस गर्ने हदसम्म किन पुर्‍यायो? मलाई थाहा भयो, मैले परमेश्‍वरमा विश्‍वास गरेर पनि मानिसहरूलाई पुज्थेँ, र मेरो हृदयमा परमेश्‍वरको लागि कुनै स्थान थिएन, र त्यो खतरनाक स्थिति थियो। मलाई डर लाग्यो र तुरुन्तै परेश्‍वरलाई प्रार्थना गर्दै आफ्नो भ्रष्टता जान्‍न डोऱ्याइ मागेँ। भोलिपल्ट, मैले परमेश्‍वरका वचनहरूमा यो कुरा पढेँ: “परमेश्‍वरलाई पछ्याउँछौं भनी दाबी गर्नेहरूले आफ्ना आँखाहरू खोल्नु र उनीहरूले वास्तवमा कसमाथि विश्‍वास गर्छन् भनी राम्ररी हेर्नु राम्रो हुन्छ: तैंले विश्‍वास गरेको साँच्चै परमेश्‍वर हुनुहुन्छ कि शैतान हो? यदि तैंले विश्‍वास गरेको व्यक्ति परमेश्‍वर हुनुहुन्न, तर तेरा आफ्नै मूर्तिहरू हो भनी जान्दछस् भने तैंले आफैलाई एक विश्‍वासी हुँ भनेर दाबी नगर्नु नै राम्रो हुन्छ। यदि तैंले कसमाथि विश्‍वास गर्छस् भनी साँच्चै जान्दैनस् भने, फेरि तैंले आफैलाई एक विश्‍वासी हुँ भनेर दाबी नगर्नु नै राम्रो हुन्छ। त्यसो भन्नु ईश्‍वरनिन्दा हुनेछ! कसैले पनि तँलाई परमेश्‍वरमा विश्‍वास गर्न बाध्य पार्दैन। तिमीहरू ममा विश्‍वास गर्छु भनेर नभन; मसँग यस्तै कुराकानी धेरै भएको छ, र म त्यो फेरि सुन्न चाहन्‍नँ, किनकि जुन कुरामा तिमीहरू विश्‍वास गर्छौ ती तिमीहरूका हृदयभित्रका र तिमीहरूका स्थानीय बदमासहरूका मूर्तिहरू हुन्” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। परमेश्‍वरका वचनहरू, विशेष गरी यो भाग पढ्दा, म उत्प्रेरित भएँ, “आफ्ना आँखाहरू खोल्नु र उनीहरूले वास्तवमा कसमाथि विश्‍वास गर्छन् भनी राम्ररी हेर्नु।” त्यो मलाई साँच्‍चै मर्मस्पर्शी लाग्यो—मलाई परमेश्‍वरले बोलाइरहनुभएको महसुस भयो। मैले ती अगुवाहरूसँग गरेका सबै अन्तरक्रियाहरूबारे सोचेँ, समस्याहरू समाधान गर्नमा उनीहरू स्पष्ट र व्यवस्थित अनि बोलीमा सिलसिलेवार भएको देख्दा, उनीहरू सत्यता जान्दछन् र उनीहरूमा सत्यताको वास्तविकता छ, अनि मैले उनीहरूसँग अझ धेरै सङ्गति गरेँ भने मैले जीवनमा चाँडै उन्‍नति गर्नेछु र मेरो मुक्ति सुनिश्‍चित हुनेछ भन्‍ने लाग्यो। त्यसैले, मैले जुनसुकै समस्या वा कठिनाइ सामना गरे पनि, समाधानको लागि परमेश्‍वरमा भर पर्नु र सत्यता खोज्नुको सट्टा, म सधैँ उनीहरूलाई मदत माग्थेँ र भर गर्थेँ, अनि उनीहरूले जे भन्थे, त्यही गर्थेँ। मेरो हृदयमा उनीहरू मेरा आदर्श, मेरा आड बनिसकेका थिए। तर अब उनीहरूले दोष स्विकारेर राजीनामा दिएका थिए, मलाई आफू दिशाहीन भएको, मेरो कर्तव्यमा कुनै मार्ग नभएको महसुस भयो। त्यसपछि बल्ल थाहा पाएँ कि म यत्तिका समयसम्म परमेश्‍वरमा नभई, मानवजातिमा भर परिरहेकी र उनीहरूको मुख ताकिरहेकी रहेछु। यसो हेर्दा त, म परमेश्‍वरमा विश्‍वास गर्थेँ र कर्तव्य निर्वाह गरिरहेकी हुन्थेँ, र हरदिन परमेश्‍वरलाई मुखले प्रार्थना गर्थेँ, तर मेरो हृदयमा परेश्‍वरको लागि कुनै ठावै थिएन। समस्या सामना गर्दा, म सधैँ मानिसहरूलाई खोज्दै उनीहरूकै कुरा सुनिरहेकी हुन्थेँ। स्पष्टतः म मानिसहरूमै विश्‍वास गर्थेँ, तैपनि परमेश्‍वरमा विश्‍वास गर्छु भन्थेँ। मैले परमेश्‍वरलाई छल र निन्दा गरिरहेकी थिएँ! मलाई परमेश्‍वरका यी वचनहरू याद आयो: “परमेश्‍वरमा विश्‍वास गर्ने मानिसहरूले उहाँको आज्ञापालन र आराधना गर्नुपर्छ। कुनै व्यक्तिलाई ठूलो बनाउने वा उच्‍च ठान्‍ने नगर्; परमेश्‍वरलाई पहिलो स्थानमा, तैँले उच्‍च ठान्‍ने मानिसहरूलाई दोस्रोमा र तँ आफैलाई तेस्रो स्थानमा नराख्। कुनै व्यक्तिले तेरो हृदयमा स्थान पाउनु हुँदैन, र तैँले मानिसहरूलाई—विशेष गरी तैँले श्रद्धा गर्ने मानिसहरूलाई परमेश्‍वर समान वा उहाँको बराबर ठान्नु हुँदैन। यो परमेश्‍वरको निम्ती असहनीय हुन्छ” (वचन, खण्ड १। परमेश्‍वरको देखापराइ र काम। परमेश्‍वरले चुन्‍नुभएका मानिसहरूले राज्यको युगमा पालन गर्नैपर्ने दश प्रशासनिक आदेश)। मलाई साँच्‍चै महसुस भयो, परमेश्‍वरको धर्मी स्वभावलाई चिढ्याउन सकिँदैन। परमेश्‍वरले स्पष्टसित भन्‍नुभएको छ, हामीले आफ्नो विश्‍वासमा उहाँको आराधना गर्नुपर्छ र उहाँलाई महान् मानी श्रद्धा गर्नुपर्छ। हामीले परमेश्‍वरमा भर पर्नुपर्छ र मानिसहरूको नभई उहाँको बाटो हेर्नुपर्छ। उहाँले कसैलाई पनि उहाँमा विश्‍वास गर्ने बहानामा कुनै व्यक्तिलाई अति आदर गर्न र पछ्याउन कदापि दिनुहुनेछैन। त्यो परमेश्‍वरको स्वभाव चिढ्याउने कुरा हो, त्यसलाई उहाँ सहनुहुनेछैन। केही समयसम्म, मैले परमेश्‍वरलाई धेरै प्रार्थना गरेँ, र ती दुई अगुवालाई किन यति धेरै आदर गर्थेँ भनेर मनन गरेँ। मैले परमेश्‍वरका केही वचन पढेँ, र यो समस्या अलिअलि बुझ्न मदत मिल्यो। सर्वशक्तिमान्‌ परमेश्‍वर भन्‍नुहुन्छ, “तैंले सराहना गर्ने कुरा ख्रीष्टको विनम्रता होइन, बरु विख्यात दर्जा भएका झूटा गोठालाहरू हुन्। तैंले ख्रीष्टको प्रेमिलोपन वा बुद्धिलाई होइन बरु संसारका फोहोरमा लडीबडी गर्ने स्वेच्छाचारीहरूलाई श्रद्धा गर्छस्। तँ आफ्‍नो शिर राख्ने ठाउँ नभएका ख्रीष्टको पीडामा हाँस्छस्, तर तँ भेटीहरू खोजी गर्ने र व्यभिचारमा जिउने लासहरूको प्रशंसा गर्छस्। तँ ख्रीष्टसँगै कष्ट भोग्न इच्छुक छैनस्, तर तैंले लापरवाह, ख्रीष्ट विरोधीहरूका हातमा आफूलाई खुशीसाथ सुम्पन्छस्, जबकि तिनीहरूले तँलाई केवल देह, वचनहरू र नियन्त्रण प्रदान गर्छन्। अहिले पनि तेरो हृदय अझै तिनीहरूका ख्यातितर्फ, तिनीहरूका दर्जातर्फ, तिनीहरूका प्रभावतर्फ फर्किन्छ। अनि तँ अझै यस्तो मनोवृत्तिमा अल्झिरहन्छस्, जसले गर्दा तँलाई ख्रीष्टको कामलाई पत्याउन गाह्रो हुन्छ र तँ यसलाई स्वीकार गर्न अनिच्छुक हुन्छस्। यसकारण म भन्छु, ख्रीष्टलाई स्वीकार गर्नको लागि तँमा विश्‍वासको कमी छ। तैंले आजको दिनसम्म उहाँलाई पछ्याउनुको कारण तँसँग अन्य कुनै विकल्प नभएकोले गर्दा हो। गौरवपूर्ण तस्वीरहरूले सधैँ तेरो हृदयमा अग्लो स्तम्भ बनाइरहेको हुन्छ; तैंले तिनीहरूका कुनै पनि शब्द र कामलाई बिर्सन सक्दैनस्, न त तिनीहरूका प्रभावमय शब्द र हातहरूलाई नै बिर्सन सक्छस्। तेरो हृदयमा तिनीहरू सदा सर्वोच्च र सदा नायकहरू हुन्छन्। तर यो कुरा आजको ख्रीष्टको हकमा लागू हुँदैन। तेरो हृदयमा उहाँ सदा नै कम महत्त्वको हुनुहुन्छ, र सदा नै सम्मानको अयोग्य हुनुहुन्छ। किनकि उहाँ अत्यन्तै सामान्य हुनुहुन्छ, उहाँको प्रभाव अत्यन्तै कम छ र उहाँ भव्यताबाट टाढा हुनुहुन्छ” (वचन, खण्ड १। परमेश्‍वरको देखापराइ र काम। के तँ परमेश्‍वरको साँचो विश्‍वासी होस्?)। “अगुवा वा सेवकको तह जे भए पनि, तिनीहरूले अलिअलि सत्यता बुझेकाले र तिनीहरूसँग अलिअलि वरदान भएकोले यदि तिमीहरूले तिनीहरूको आराधना गऱ्यौ, र तिनीहरूसँग सत्यताको वास्तविकता छ र तिनीहरूले तिमीहरूलाई मदत गर्न सक्छन् भन्‍ने विश्‍वास गर्‍यौ भने, र यदि तिमीहरूले सबै कुरामा तिनीहरूलाई आदर गऱ्यौ र तिनीहरूमाथि भर पऱ्यौ, र यसमार्फत मुक्ति पाउने प्रयास गऱ्यौ भने, यो तिमीहरूको मूर्खता र अज्ञानता हुनेछ। अन्त्यमा, यसबाट केही प्राप्त हुनेछैन, किनभने तिमीहरूको सुरुवाती विन्दु नै गलत छ। कसैले जतिसुकै सत्यता बुझे पनि, ऊ ख्रीष्टको ठाउँमा उभिन सक्दैन, र कोही जति नै वरदानप्राप्त भए पनि, यसको अर्थ ऊसँग सत्यता छ भन्‍ने हुँदैन—त्यसैले मानिसहरूलाई भक्ति गर्ने, आदर गर्ने र पछ्याउनेहरूलाई अन्त्यमा निष्कासन र निन्दा गरिनेछ। परमेश्‍वरमा विश्‍वास गर्नेहरूले परमेश्‍वरलाई मात्र श्रद्धा गर्न र पछ्याउन सक्छन्। दर्जा जेसुकै भए पनि, अगुवा र सेवकहरू आम मानिस नै हुन्। यदि तैँले तिनीहरूलाई आफूभन्दा ठिक्‍क माथिको व्यक्तिको रूपमा हेर्छस्, यदि तँलाई तिनीहरू तँभन्दा माथि छन्, तिनीहरू बढी योग्य छन्, र तिनीहरूले तँलाई अगुवाइ गर्नुपर्छ, तिनीहरू सबै कुरामा अरूभन्दा निकै नै उच्‍च छन् भन्‍ने लाग्छ भने, तँ गलत छस्—त्यो तेरो भ्रम हो। अनि यो भ्रमले तँमा के-कस्ता परिणामहरू निम्त्याँछन् त? यसले तँलाई अचेतन रूपमा तेरा अगुवाहरूलाई वास्तविकतासँग नमिल्‍ने मापदण्डहरूअनुसार मापन गर्ने, र तिनीहरूका समस्या र कमीकमजोरीहरूलाई सही तरिकाले लिन नसक्‍ने तुल्याउँछ; यसको साथै, तँलाई थाहै नभई, तँ गहन रूपमा तिनीहरूको विशेष गुण, वरदान र प्रतिभाहरूतर्फ तानिन्छस्, यसरी तँलाई थाहा हुनुअगावै, तैँले तिनीहरूको आराधना गरिरहेको हुन्छस्, र तिनीहरू तेरो ईश्‍वर बन्छन्। तिनीहरू तेरो आदर्श व्यक्ति, तेरो आराधनाको पात्र बन्‍न सुरु गरेको क्षणदेखि, तँ तिनीहरूको अनुयायीहरूमध्येको एक बनेको क्षणसम्‍मको मार्ग नै तँलाई अचेत रूपमा परमेश्‍वरदेखि टाढा लैजाने मार्ग हो। अनि तँ परमेश्‍वरबाट क्रमिक रूपमा टाढा जाँदै गर्दा, तैँले आफूले अझै पनि परमेश्‍वरलाई पछ्याइरहेको छस्, तँ परमेश्‍वरको घरमा छस्, तँ परमेश्‍वरको उपस्थितिमा छस् भन्‍ने विश्‍वास गरिरहेको हुन्छस्। तर वास्तवमा, तँलाई शैतानका दास ख्रीष्टविरोधीहरूले टाढा लगिसकेका हुनेछन्, र तैँले यो कुरा थाहा पनि पाउनेछैनस्—र यो अत्यन्तै खतरनाक स्थिति भएको मामला हो। यो समस्या समाधान गर्न एकातर्फ, ख्रीष्टविरोधीहरूको प्रकृति र सार चिन्‍न सक्षम बन्‍नुपर्छ, र सत्यतालाई घृणा र परमेश्‍वरलाई विरोध गर्ने ख्रीष्टविरोधीहरूको कुरूप अनुहार छर्लङ्गै देख्‍न सक्‍नुपर्छ; त्यसैले, यसको लागि ख्रीष्टविरोधीहरूले मानिसहरूलाई बहकाउन र फन्दामा पार्न प्राय प्रयोग गर्ने शैलीका साथै तिनीहरूले काम गर्ने तरिकासित परिचित पनि हुनुपर्छ। अर्कोतर्फ, तिमीहरूले परमेश्‍वरको स्वभाव र सारको ज्ञानको खोजी गर्नैपर्छ, ख्रीष्ट नै सत्यता, बाटो र जीवन हुनुहुन्छ, र कुनै व्यक्तिलाई पुज्दा तँमाथि विपत्ति र दुर्भाग्य आइपर्छ भनेर तँ स्पष्ट हुनैपर्छ। ख्रीष्टले मात्र मानिसहरूलाई मुक्ति दिन सक्‍नुहुन्छ भनेर तैँले भरोसा गर्नैपर्छ, र पूर्ण विश्‍वासका साथ ख्रीष्टलाई पछ्याउनैपर्छ र उहाँको आज्ञापालन गर्नैपर्छ। यो मात्रै मानव अस्तित्वको सही मार्ग हो। कतिपयले यसो भन्‍न सक्छन्: ‘ठीकै छ, म जुन अगुवाहरूको आराधना गर्छु, मसँग त्यसका कारणहरू छन्—म प्रतिभावान् जोकोहीलाई आफ्नो हृदयमा स्वतः आराधना गरिहाल्छु, म मेरा धारणाअनुरूपका कुनै पनि अगुवाको आराधना गर्ने गर्छु।’ तैँले परमेश्‍वरमा विश्‍वास गरे पनि किन मानिसलाई आराधना गर्ने हठ गर्छस्? आखिरमा, तँलाई मुक्ति दिने को हुनुहुन्छ? कसले तँलाई साँचो रूपमा प्रेम गर्नुहुन्छ र रक्षा गर्नुहुन्छ—के तैँले यो कुरालाई साँच्‍चै देख्‍न सक्दैनस्? यदि तँ परमेश्‍वरमा विश्‍वास गर्छस् र परमेश्‍वरलाई पछ्याउँछस् भने, तैँले उहाँको वचन सुन्‍नुपर्छ, र यदि कसैले सही तरिकाले बोल्छ र व्यवहार गर्छ, र यो सत्यताका सिद्धान्तहरूअनुरूप हुन्छ भने, के सत्यताको पालना गर्नु ठीक हुँदैन र? तँ किन यति नीच छस्? किन तँ पछ्याउनको लागि आफूले आराधना गर्ने कसैको खोजी गर्ने जिद्दी गर्छस्? तँ किन शैतानको दास हुन मन पराउँछस्? बरु किन सत्यताको सेवक नहुने र? यसले व्यक्तिसँग चेतना र गरिमा छ कि छैन भनी देखाउँछ” (वचन, खण्ड ४। ख्रीष्टविरोधीहरूको खुलासा। विषयवस्तु ६: तिनीहरूले कुटिल शैलीमा काम गर्छन्, तिनीहरू स्वेच्‍छाचारी र तानाशाही हुन्छन्, तिनीहरूले अरूसँग कहिल्यै सङ्गति गर्दैनन्, र अरूलाई जबरजस्ती आज्ञापालन गर्न लगाउँछन्)। यी खण्डहरू पढ्दा, म परमेश्‍वरले बताउनुभएझैँ शैतानको दास रहेछु भन्‍ने महसुस भयो। मैले मानिसहरूलाई पुज्न र पछ्याउन मन पराएँ। मैले हैसियत भएका र प्रतिभाशाली अनि बोल्न सिपालुहरूलाई श्रद्धा गरेँ। सत्यता सङ्गति गर्दा र समस्या समाधान गर्दा, ती उच्‍च अगुवाहरू मामिलाको जडसम्म पुगेको, साथै उनीहरूको सङ्गति स्पष्ट र सुव्यवस्थित रहेको देखेपछि, म उनीहरूका प्रतिभा र कार्य क्षमताप्रति आकर्षित भएँ। मलाई लाग्यो, उनीहरूले सत्यता बुझेका छन् र उनीहरूसँग सत्यताको वास्तविकता छ, त्यसैले मैले अन्धाधुन्ध उनीहरूलाई आदर र भरोसा गरेँ। मलाई लाग्यो, उनीहरूको अगुवाइमा म सत्यता सिक्‍न र आफ्नो काम राम्ररी गर्न सक्छु, जीवनमा चाँडै वृद्धि हुन्छु र मुक्तिको आशा पाउनेछु, र उनीहरूको सहयोग र डोऱ्याइबिना, मुक्ति पाउने मेरो आशा क्षीण हुनेछ। म एकदमै अन्योल र अन्धी थिएँ! परमेश्‍वर सत्यताका स्रोत हुनुहुन्छ। परमेश्‍वरले मात्र मानवजातिलाई सत्यता दिन, हाम्रा सबै समस्या र कठिनाइ समाधान गर्न, अनि हामीलाई शैतानका शक्तिहरूदेखि बचाउन सक्‍नहुन्छ। कसैको हैसियत जति नै उच्‍च भए पनि, उनीहरूमा जुनै प्रतिभा वा क्षमता भए पनि, उनीहरू शैतानद्वारा भ्रष्ट तुल्याइएका व्यक्ति नै हुन् र हामीले उनीहरूलाई भरोसा वा उपासना गर्नु हुँदैन। म विश्‍वासी भएर पनि, मेरो हृदयमा परमेश्‍वरका निम्ति ठाउँ थिएन। मैले समस्या सामना गर्दा, परमेश्‍वरमा भर पर्ने वा सत्यता खोज्‍ने कहिल्यै गरिनँ, बरु ती मानिसहरूले स्थिति ठिक गरिदेलान् भनेर बाटो हेरेँ। के त्यो मूर्खता थिएन र? ती अगुवाहरूले केही समस्या बुझेका थिए र आफ्नो बुझाइ व्याख्या गर्न सक्थे, तर उनीहरूले परमेश्‍वरका वचनबाट सिकेको त्यति नै थियो। साथै, जति नै प्रतिभाशाली वा वाक्पटु भए पनि, उनीहरू भ्रष्ट मानव नै थिए र उनीहरूमा सत्यता छँदै थिएन। उनीहरूले पनि परमेश्‍वरको न्याय र सजाय स्विकार्नुपर्थ्यो, र उनीहरूलाई परमेश्‍वरको मुक्ति चाहिन्थ्यो। तर मैले उनीहरूलाई उपासना र मान गरेँ। मैले मुक्तितर्फको आफ्नो विश्‍वासको मार्गमा उनीहरूमाथि भर पर्नसमेत चाहेँ। म साँच्‍चि नै मूर्ख थिएँ। यो कुरा बुझेर म असाध्यै भयभीत भएँ। म सत्यता खोज्न छोड्छु, अन्धाधुन्ध मानिसहरूको उपासना गर्छु, कसैलाई आफ्नो हृदयमा परमेश्‍वरलाई भन्दा धेरै श्रद्धा गर्छु भनेर मैले कहिल्यै सोचेकी थिइनँ। मैले आफूलाई परमेश्‍वरबाट टाढा लगिसकेकी र उहाँलाई धोका दिइसकेकी थिएँ—म परमेश्‍वरविरोधी मार्गमा थिएँ! यो सोच्दा मलाई औधी ग्लानि र अफसोस भयो, अनि मैले परमेश्‍वरसामु पश्‍चात्ताप गर्न चाहेँ।

पछि मैले ती दुई उच्‍च अगुवाले राजीनामा दिनुका कारण थाहा पाएँ। एउटीचाहिँ नाम र हैसियतको पछि लागिरहेकी थिइन्, उनी सधैँ देखावटी गर्न र आफ्नो काममा प्रशंसा चाहन्थिन्। आफ्ना काममा नतिजा ननिस्कँदा, उनी निराश र सुस्त हुन्थिन्। ब्रदर-सिस्टरहरूले धेरैपटक उनलाई सङ्गति गरेर मदत गर्ने प्रयास गरे, तर उनी परिवर्तन भइनन्। अन्ततः उनले कुनै वास्तविक काम गर्न सकिनन्, त्यसलै राजीनामा दिइन्। अर्कीलाई चाहिँ आफ्नो परिवारबाट बाधा आइपऱ्यो र परमेश्‍वरमा विश्‍वास गर्न गाह्रो भयो भनेर गुनासो गरिन्, त्यसैले उनी आफ्नो कर्तव्य छोडेर परिवारसँग बस्‍न घर फर्किन्। त्यो सुनेर म स्तब्ध भएँ। उनीहरू भेलाहरूमा सङ्गति गर्दा प्राय ठूल्ठूला कुरा गर्थे र स्पष्ट कुरा गर्दै अरूका समस्या समाधान गर्थे, तर आफूले त्यस्तै समस्या सामना गर्नुपर्दा, उनीहरू कसरी डगमगिन सके? किन उनीहरूले सत्यता पालन गर्न सकेनन्? पहिले म उनीहरूले सत्यता अभ्यास गर्न सक्छन्, उनीहरूमा सत्यताको वास्तविकता छ भनेर सोच्थेँ, तर त्यसपछि बल्ल मैले उनीहरूसँग सत्यताको वास्तविकता छँदै छैन भनेर देखेँ। आफ्ना हितलाई असर गर्ने कुरा आइपर्दा, उनीहरूले गनगन गरेर आफ्ना कर्तव्य त्यागे। उनीहरू थोरै पनि सत्यताको पछि लागेनन्। मेरो हृदयमा सजिएको उनीहरूको भव्य छवि क्षणभरमै ध्वस्त भयो।

पछि, मैले यस समस्याबारे परमेश्‍वरका केही वचन पढेँ। सर्वशक्तिमान्‌ परमेश्‍वर भन्‍नुहुन्छ, “तैंले परमेश्‍वरका वचनहरू पक्डेको छस् अनि निर्लज्ज भई तिनको व्याख्या गर्न सक्छस् भन्दैमा त्यसको अर्थ तैंले वास्तविकता धारण गरेको छस् भन्ने हुँदैन; यी कुराहरू तैंले कल्पना गरेजस्तो सरल छैनन्। तैंले सत्यता धारण गरेको छस् कि छैन भन्‍ने कुरा तैंले जे भन्छस् त्यसमा आधारित हुँदैन; बरु तैंले जे जिउँछस् त्यस कुरामा आधारित हुन्छ। जब परमेश्‍वरका वचनहरू तेरो जीवन र तेरो प्राकृतिक अभिव्यक्ति बन्छन् तब मात्र तँसँग वास्तविकता छ भन्न सकिन्छ, र मात्र तैंले साँचो बुझाइ र वास्तविक कद प्राप्त गरेको मान्न सकिन्छ। तैँले लामो समयसम्म परीक्षाको सामना गर्न सक्‍नुपर्छ, र तँ परमेश्‍वरले माग गर्नुभएको स्वरूपमा जिउन सक्षम हुनुपर्दछ। यो शारीरिक स्थिति मात्र हुनु हुँदैन; यो तँबाट प्राकृतिक रूपमा बग्नुपर्छ। तब मात्र तैंले साँच्चै वास्तविकता धारण गर्नेछस्, तब मात्र तैंले जीवन प्राप्त गरेको हुनेछस्। … बतास र छालहरू जतिसुकै उग्र भए पनि, यदि तँ आफ्नो मनमा रत्तीभर शङ्का नगरी खडा रहन सक्छस्, र अरू कोही बाँकी नभए पनि तँचाहिँ दृढ भएर खडा रहन र इन्कार नगरी रहन सक्छस् भने, तँलाई वास्तविक बुझाइ भएको र सच्‍चा रूपमा वास्तविकता भएको व्यक्ति मानिनेछ” (वचन, खण्ड १। परमेश्‍वरको देखापराइ र काम। सत्यतालाई अभ्यास गर्नु मात्रै वास्तविकता धारण गर्नु हो)। “राज्यका असल सिपाहीहरूलाई केवल वास्तविकताको बारेमा कुरा गर्न वा घमण्ड गर्न सक्ने मानिसहरूको समूह हुनका निम्ति मात्र तालिम दिइँदैन; बरु, हरसमय परमेश्‍वरको वचन अनुसार जिउन, जस्तोसुकै अवरोधहरूको सामना गर्नु परे पनि अटल रहन, र निरन्तर परमेश्‍वरको वचनअनुसार जिउन र संसारमा नफर्कनको लागि तिनीहरूलाई तालिम दिइन्छ। परमेश्‍वरले बताउनुभएको वास्तविकता यही हो; परमेश्‍वरले मानिससँग गर्नुभएको माग यही हो। यसैले, परमेश्‍वरले बताउनुभएको वास्तविकतालाई अति नै साधारण नठान। पवित्र आत्माबाट अन्तर्दृष्टि मात्रै प्राप्त गर्नु वास्तविकता धारण गर्नु बराबर होइन। मानिसको कद यस्तो छैन—यो परमेश्‍वरको अनुग्रह हो, जसमा मानिसको कुनै योगदान छैन। प्रत्येक व्यक्तिले पत्रुसको कष्ट सहनुपर्छ, यति मात्र होइन, तिनीहरूले पत्रुसको महिमा धारण गर्नुपर्दछ, जसमा तिनीहरू परमेश्‍वरको काम प्राप्त गरेपछि जिउँछन्। यसलाई मात्र वास्तविकता भन्न सकिन्छ” (वचन, खण्ड १। परमेश्‍वरको देखापराइ र काम। सत्यतालाई अभ्यास गर्नु मात्रै वास्तविकता धारण गर्नु हो)। “तैँले स्वीकार गरेको ज्ञान सत्यतासँग मेल खान्छ कि खाँदैन भन्‍ने कुरा तैँले व्यावहारिक रूपमा त्यसलाई अनुभव गरेको छस् कि छैनस् भन्‍ने कुरामा निर्भर रहन्छ। जब तेरो अनुभवमा सत्यता हुन्छ, तब तेरो ज्ञान व्यावहारिक र मूल्यवान् बन्‍नेछ। आफ्‍नो अनुभवबाट तैँले विवेक र अन्तर्दृष्टि पनि हासिल गर्न सक्छस्, आफ्‍नो ज्ञानलाई गहिराउन सक्छस्, र तैँले आफूसँग कसरी व्यवहार गर्नुपर्छ भन्‍ने बारेमा तैँले तेरो बुद्धि र सामान्य चेतनालाई वृद्धि गर्न सक्छस्। मानिसहरूले व्यक्त गर्ने त्यस्तो ज्ञान जसको सत्यता छैन, त्यो सिद्धान्त हो, चाहे त्यो जतिसुकै उच्‍चकोटीको किन नहोस्। यस किसिमको व्यक्ति शरीरका विषयमा धेरै बुद्धिमान ठहरिन सक्छ तर आत्मिक कुराको विषयमा कुनै भेद छुट्याउन सक्दैन। किनकि यस किसिमका मानिसहरूसँग आत्मिक मामिलाको बारेमा कुनै पनि अनुभव हुँदैन। यी मानिसहरूले आत्मिक मामिलामा प्रकाश पाएका हुँदैनन् र आत्मिक कुराहरू बुझ्दैनन्। तैँले जुनसुकै ज्ञान व्यक्त गरे पनि, यदि त्यो तेरो सारतत्त्व हो भने त्यो तेरो व्यक्तिगत अनुभव हो, तेरो वास्तविक ज्ञान हो। सिद्धान्तको बारेमा मात्र कुरा गर्ने मानिसहरू—यी मानिसहरूसँग न त सत्यता हुन्छ न त वास्तविकता नै हुन्छ—छलफललाई पनि तिनीहरूको अस्तित्व भन्‍न सकिन्छ, किनकि उनीहरूको गहिरो सोचविचारद्वारा मात्रै तिनीहरू आफ्नो सिद्धान्तको निर्क्योलमा आइपुगेका छन् र यो उनीहरूको गम्भीर चिन्तनको परिणाम हो। तैपनि यो केवल सिद्धान्त मात्र हो, यो कल्पनाभन्दा अरू केही होइन!” (वचन, खण्ड १। परमेश्‍वरको देखापराइ र काम। परमेश्‍वरको काम र मानिसको काम)।

परमेश्‍वरका वचनहरू पढेर मेरो आँखा खुल्यो। म ती दुई अगुवालाई औधी गर्थेँ किनकि मैले धर्मसिद्धान्त के हो अनि वास्तविकता के हो भनेर बुझेकी थिइनँ। भेलामा उनीहरूले भव्य तरिकामा सङ्गति दिएको, अनि अरू मानिसको भ्रष्टता खुलासा र विश्‍लेषण गर्न सकेको देख्दा, उनीहरूसँग सत्यताको वास्तविकता छ भन्‍ने मलाई लाग्यो। तर पछि मैले यी खण्डहरूबाट के सिकेँ भने, परमेश्‍वरका वचनहरूको कुनै बुझाइ सङ्गति गर्नु र केही समस्याहरू विश्‍लेषण गर्नु भनेको सत्यताको वास्तविकता हुनु होइन। वास्तविकता हुनु भनेको त मानिसहरूले परमेश्‍वरका वचन पढ्नु, त्यसपछि ती स्वीकार र अभ्यास गर्नु, जुनै परीक्षा सामना गर्नुपरे पनि परमेश्‍वरमा समर्पित हुन सक्‍नु, अनि सत्यता अभ्यासबाट गवाही दिनु हो। साँच्‍चै वास्तविकता भएकाहरूले आफ्नो भ्रष्ट प्रकृतिलाई साँचो अर्थमा बुझ्छन्, र उनीहरूसँग परमेश्‍वरका वचनहरूको व्यक्तिगत अनुभव हुन्छ। उनीहरूले आफ्ना व्यावहारिक अनुभवहरू ब्रदर-सिस्टरहरूलाई परमेश्‍वरका वचनहरूको वास्तविकतामा प्रवेश गर्न डोऱ्याउन र मदत दिन प्रयोग गर्न सक्छन्। सत्यताको वास्तविकता भएकाहरूले कामकुरा सिद्धान्तपरक रूपमा र आफ्नो कर्तव्य बफादार भई गर्छन्। उनीहरूले जुनै परिस्थिति सामना गरे पनि, मण्डलीको काममा साथ दिन र आफ्नो कर्तव्य निर्वाह गर्न सक्छन्। ती दुई अगुवा प्राय आफ्नो सङ्गतिमा साँच्‍चै सिपालु थिए र अरू मानिसका समस्याहरू समाधान गर्न सक्षम देखिन्थे। तर वास्तविक समस्या सामना गर्नुपर्दा, उनीहरूले आफ्नो हित रक्षा गर्न कर्तव्य त्यागे। मैले उनीहरूले धर्मसिद्धान्त मात्र बाँडिरहेको, त्यो व्यावहारिक नभएको, र वास्तविकताको पहिलो प्रहारमै उनीहरू ढलेको देखेँ। त्यसबाट उनीहरू सत्यता पछ्याउँदैनथे, उनीहरूमा सत्यताको वास्तविकता छँदै थिएन भन्‍ने प्रमाणित भयो। साथै, उनीहरूले अरू मानिसका समस्याहरू समाधान गर्दा, उनीहरूको बुझाइमा मदत गर्ने परमेश्‍वरका वचनहरूसँग ती मामिला तुलना गर्थे, तर आफ्नो भ्रष्टता र कमीकमजोरीबारे सायदै कुरा गर्थे, वा आफ्ना त्रुटि र मनसायको सायदै विश्‍लेषण गर्थे। उनीहरूले सत्यताको खोजी र अभ्यासबारे आफ्ना अनुभव बताएको म विरलै सुन्थेँ। धेरैजसो समय उनीहरू अरूलाई विश्‍लेषण र निन्दा मात्र गर्दै गमक्‍क पर्थे, मानौँ उनीहरू भ्रष्ट मानिस होइनन्, मानौँ उनीहरूमा भ्रष्ट स्वभाव छैन। उनीहरूको आलोचनाले गर्दा कतिपय ब्रदर-सिस्टरहरू आँशु झार्थे अनि नकारात्मक र कमजोर भएर जिउँथे, उनीहरूलाई देख्दा डराउँथे र उनीहरूद्वारा विवश पारिएको महसुस गर्थे। त्यसपछि बल्ल स्पष्टसित देखेँ, ती दुई अगुवा त सत्यताद्वारा समस्या समाधान गर्न अलिकति पनि सक्षम रहेनछन्। उनीहरू बस खोक्रो धर्मसिद्धान्त प्रयोग गर्थे अनि आफ्नो दिमाग र कार्य अनुभवमा भर पर्थे। उनीहरू हाम्रा जीवनप्रवेशका समस्या समाधान गर्न सक्दै सक्दैनथे। पहिले म वास्तविकता देख्‍दिनथेँ, र मैले उनीहरूको आराधना र मान गरेँ, र उनीहरूको कार्यशैली अनुकरणसमेत गरेँ। म अति अन्धी थिएँ!

त्यसपछि मैले आफ्नो काममा कठिनाइहरू सामना गर्दा, परमेश्‍वरमा भर पर्ने, उहाँको बाटो हेर्ने र सत्यताका सिद्धान्तहरू खोज्ने सुनिश्‍चित गरेँ। केही समयसम्म त मैले गर्न नजानेका केही काम र मलाई समाधान गर्न नआउने केही समस्याहरू हुन्थे। त्यसैले, मैले प्रार्थना गर्थेँ र परमेश्‍वरमा धेरै भर पर्थेँ, अनि ब्रदर-सिस्टरहरूसँग खोजी र सङ्गति गर्थेँ। त्यसो गर्दा, ती समस्यामध्ये केही समाधान भए। मैले सत्यताका केही सिद्धान्त पनि बुझेँ र आफ्नो काममा केही प्रगति गरेँ। समयसँगै, आफ्नो कर्तव्यमा मेरो आत्मविश्‍वास बढ्यो र मैले जीवनप्रवेशमा प्रगति गरेँ। मलाई साँच्‍चै सन्तुष्टि मिल्यो। त्यो बेला, मलाई आफ्नो कर्तव्यमा परमेश्‍वरमाथि भर पर्नु मात्र अघि बढ्ने मार्ग प्राप्त गर्नु हो भनेर भित्रैदेखि महसुस भयो। यदि म आफ्नो कर्तव्य राम्रोसँग गर्दै सत्यता प्राप्त गर्न चाहन्थेँ भने, मैले वास्तवमै परमेश्‍वरको डोऱ्याइदेखि तर्किनु हुन्‍नथ्यो।


६३. मैले बल्‍ल परमेश्‍वरको आवाज सुनेँ

जवान छँदा मैले विभिन्‍न काम गरेँ। म भेनेजुएलाको सुक्रे राज्य सरकारको भुक्तानी सुपरभाइजर थिएँ। मैले हरेक दिन भुक्तानी समस्याहरू र धेरै मानिसका मागहरू सम्‍हाल्‍नुपर्थ्यो। म विधान परिषदका मानव स्रोतसाधन अधिकारी पनि थिएँ, र केही समयसम्म, मैले वयस्क रात्रि स्कुलमा कम्प्युटर सिकाएँ। मेरा सबै पदमा एउटा कुरा मिल्थ्यो—धेरै मानिसहरूसँग प्रत्यक्ष सम्पर्क। म काममा दैनिक ध्यान दिन्थेँ, र म निकै व्यस्त भए पनि, मेरो जीवन सधैँ निकै शान्तिपूर्ण थियो। अचानक महामारी फैलिएपछि, मैले अरूसँग अन्तरक्रिया गर्न पाइनँ र मेरो आम्दानी खानाको आधा खर्च बेहोर्न पनि पुग्दैनथ्यो। मेरो जीवन सङ्कटमा पर्‍यो। खानेकुरा किन्‍न म लाइन बस्‍नुपर्थ्यो, र ग्याँस किन्‍न तीन दिन लाइन लाग्नुपर्थ्यो। त्यो बेला, म सान्त्वना खोज्न प्रभुका वचनहरू हेर्थेँ। मेरा छिमेकी पनि विश्‍वासी थिए, र हामी भेट्दा कसरी यी सबै विपत्तिबारे बाइबलमा अगमवाणी गरिएको छ, र यी सब महाविपत्तिको स्रोत मानिसको दुष्टता र भ्रष्टता नै हो भनेर कुरा गर्थ्यौँ। हामी आखिरी दिनहरूमा थियौँ, र बाइबलले प्रभु येशू हामीलाई न्याय गर्न यही बेला आउनुहुनेछ भनेर अगमवाणी गरेको थियो, त्यसकारण हामी परमेश्‍वरको सुरक्षा र मुक्ति पाउन उहाँको पक्षमा फर्किनुपर्थ्यो। म हरेक दिन, बुद्धि र डोऱ्याइ माग्न परमेश्‍वरलाई प्रार्थना गर्थेँ। म परमेश्‍वरलाई चिन्‍न चाहन्थेँ, र मैले उहाँलाई खोज्‍नुपर्थ्यो, किनभने परमेश्‍वरको वचनद्वारा मात्रै म सान्त्वना पाउन, पाप गर्न छोड्न, अनि परमेश्‍वरलाई आनन्दित तुल्याउने व्यक्ति बन्‍न सक्थेँ। त्यसकारण मैले बाइबल खोलेँ र परमेश्‍वरलाई अन्तर्दृष्टि मागेँ। मैले भजनसंग्रह र हितोपदेशको पुस्तक, साथै प्रभु येशूको डाँडाको उपदेश पढेँ, तैपनि मैले लिनुपर्ने मार्ग भेटिनँ। मलाई के गर्ने-गर्ने भयो र मेरो आर्थिक समस्या झन्-झन् खराब हुँदै गयो। मेरो जीवन सङ्कटमा परिरहेको थियो र परिवार धान्न सकिरहेको थिइनँ। मेरी छोरीलाई खाँचो पर्दा, उनलाई सहयोग गर्न सकिनँ। म निकै दुःखी थिएँ, र उनलाई यी कठिनाइहरू क्षणिक हुन् भनेर सान्त्वना दिनेबाहेक केही गर्न सक्दिनथिएँ, तर मलाई समेत यो कुरा विश्‍वास लाग्दैनथ्यो। मेरो हृदयमा उदासी छाएको थियो। के गर्ने मलाई थाहा थिएन। म अर्को देशमा बसाइँ सरेर अरू कुनै समाधान खोज्‍न चाहन्थेँ, तर महामारीको कारण मैले चाहिने सबै कागजात वा पासपोर्ट जुटाउन सकेको थिइनँ। मेरो लागि सबै कुरा झन्-झन् कठिन हुँदै गइरहेको थियो। ठिक त्यही बेला, मेरी श्रीमतीले मसँग बस्‍न चाहँदिनँ भनेर भनिन्। ममाथि त्यो अन्तिम प्रहार थियो। मलाई आफू ढल्‍न लागेको, मेरो जीवनको कुनै अर्थ छैन जस्तो लाग्यो। मलाई डिप्रेसन भयो—म असाध्यै पीडामा थिएँ। म धेरै रोएँ र कैयौँ रात सुतिनँ। परमेश्‍वरलाई प्रार्थना गरेर मात्रै थोरै भए पनि शान्ति पाउन सक्थेँ।

त्यसपछि एक दिन, मलाई वाट्स्एपमा मेसेज आयो। एउटी सिस्टरले मलाई परमेश्‍वरको वचन सुन्‍न इसाई कक्षामा आबद्ध हुन निम्तो दिइन्, र अध्ययन गर्न चाहनुहुन्छ कि भनेर सोधिन्। मैले चाहन्छु भनेँ, र उनले मलाई अध्ययन समूहमा संलग्‍न गरिन्। मैले सर्वशक्तिमान्‌ परमेश्‍वरका वचनहरू सुन्‍ने मौका पाएपछि, मलाई यो परमेश्‍वरले मेरो प्रार्थनाको उत्तर दिनुभएको हो जस्तो लाग्यो। सर्वशक्तिमान्‌ परमेश्‍वरका अख्तियारपूर्ण वाणीहरूप्रति म आकर्षित भएँ, र यी वचनहरूले ममा भएका धेरै शङ्का र धारणाहरू हटाइदिए। मैले परमेश्‍वर फर्किसक्‍नुभएको छ र नयाँ काम गरिरहनुभएको छ भन्‍ने सिकेँ। यसले मलाई ठूलो प्रभाव पाऱ्यो। मैले आफ्नो आश्‍चर्य, आनन्द, र जिज्ञासाबीच, परमेश्‍वरको ६,००० वर्षे व्यवस्थापन योजना र मानवजातिलाई मुक्ति दिने उहाँका तीन चरणको काम, उहाँले हरेक युगमा फरक-फरक नाम (यहोवा, येशू, र सर्वशक्तिमान्‌ परमेश्‍वर) लिनुहुन्छ, र उहाँले हरेक युगमा गर्नुहुने कामको अर्थबारे सिकेँ। सर्वशक्तिमान्‌ परमेश्‍वरका वचनहरूले मलाई आकर्षित गरे—म अत्यन्तै खुसी थिएँ। म अझै बढी सत्यताहरू सिकेर अरूलाई बताउन चाहन्थेँ, त्यसकारण मैले खुसीसाथ छिमेकीहरूलाई प्रभु येशू फर्किसक्‍नुभएको छ भन्दै सुसमाचार सुनाएँ। मलाई परमेश्‍वरका आखिरी दिनहरूको सुसमाचार सुनेपछि कुनै पनि विश्‍वासी खुसी हुनेछ, सत्यता खोजेर खुसीसाथ सुसमाचार स्विकार्नेछ भन्‍ने लागेको थियो। तर कुरा ठिक उल्टो भयो। तिनीहरूले मलाई सोधे, “यो कुनै पनि कुरा बाइबलमा छैन, यो कहाँ सुन्यौ?” म तिनीहरूलाई भन्थेँ, “मैले यो कुरा अनलाइन अध्ययन समूहबाट सिकेको हुँ, र मैले यसबारे भर्खरै अध्ययन गर्न थालेको हुँ, त्यसकारण मेरो ज्ञान सीमित छ, तर सर्वशक्तिमान्‌ परमेश्‍वरका वचनहरूले मलाई साँच्‍चै आकर्षित गरेका छन्।” तिनीहरूले मलाई होसियार हुनू, र आखिरी दिनहरूमा धेरै झूटा ख्रीष्टहरू खडा हुनेछन् भनेर भने। त्यसपछि तिनीहरूले मलाई बाइबलका केही वचन पठाए: “अनि यदि कसैले तिमीहरूलाई हेर त ख्रीष्‍ट यहाँ हुनुहुन्छ; वा, ऊ हेर, उहाँ त्यहाँ हुनुहुन्छ भनी बतायो भने, नपत्याओ: किनभने झूटा ख्रीष्टहरू र झूटा अगमवक्ताहरू देखा पर्नेछन्, र सम्‍भव भएमा चुनिएका जनहरूलाई समेत लोभ्याउनका लागि तिनीहरूले चिन्‍ह र अचम्‍मका कामहरू देखाउनेछन्। तर ध्यान देओ: हेर, मैले तिमीहरूलाई सबै कुराको बारेमा अग्रिम बताएको छु” (मर्कूस १३:२१-२३)। मैले झूटो धर्म अनुसन्धान गरिरहेको छु, र प्राविधिकरूपले उन्नत २१औँ शताब्दीमा, यदि प्रभु येशू फर्किसक्‍नुभएको हो भने, उहाँले अवश्य सारा विश्‍व हल्‍लाउने ठूलो आश्‍चर्यकाम देखाउनुहुनेथ्यो, तर त्यस्तो केही भएको छैन भनेर तिनीहरूले भने। साथै, प्रभु येशू देखापर्नुभएको छैन र उहाँले बिरामी निको पार्नुभएको, मरेकोलाई बिउँताउनुभएको छैन, र यस्तै इत्यादि घटना घटेका छैनन्, त्यसको अर्थ प्रभु फर्केर आउनुभएको छैन भनी भने। तिनीहरूले त्यसो भनेको सुन्दा, मेरो मनभरि शङ्का जाग्यो। प्रभु येशूलाई धोका दिन्छु कि भन्‍ने मलाई डर लाग्यो। छलमा परेर झूटो ख्रीष्टलाई पछ्याउँछु भन्‍ने मलाई चिन्ता भयो। त्यो बेला मलाई अझै पनि प्रभु येशू बादलको सवारीमा फर्केर आउनुहुनेछ अनि हरेक व्यक्तिलाई उसको पापअनुसार न्याय गर्न ठूलो सेतो सिंहासनमा बस्‍नुहुनेछ भन्‍ने विश्‍वास थियो, तर सुसमाचार प्रचारकहरूले परमेश्‍वर देह बन्‍नुभएको छ र उहाँले हाम्रो पापको न्याय गर्न वचनहरू बोलिरहनुभएको छ भनेर भने। यी सब कुराले मेरो मनमा द्वन्द्व पैदा गरे र मलाई अझै असहज बनाए। साँझको प्रवचन कहिले आउला भन्‍ने लागिरहेको र यो अनुसन्धान गरिरहन मन लागेको भए पनि, छिमेकीहरूले भनेको कुराले मेरो हृदय छेडेको थियो, त्यसकारण म सतर्क भइरहेको थिएँ। प्रवचन सुरु भएपछि, मैले समूह छोड्ने निर्णय गरेँ।

मैले वाट्सएपमा समूह छोड्नुको कारण लेखेँ, आफ्नो चिन्ताका विषयहरू, आफूलाई झूटो ख्रीष्टको बहकाउमा पर्ने डर लागेको कुरा बताएँ, र छिमेकीहरूले मलाई पठाएका बाइबल पदहरू समावेश गरेँ। मेसेज पठाएर समूह छोड्न लागेको बेला, मेरो सेलफोनमा चार्ज छैन र यो बन्द हुनलागेको छ भन्‍ने नोटिफिकेसन आयो। म छक्‍क परेँ, किनभने म भेलाअघि सधैँ फोन चार्ज गर्थेँ, त्यसोभए किन ब्याट्री अचानक सकियो? तर मैले मनमा निर्णय गरिसकेको थिएँ। मनमनै भनेँ, ख्रीष्‍ट आउनुभएको हो भने किन ठूल्ठूला आश्‍चर्यकामहरू भएनन्? मैले फेरि फोन चार्जमा राखेँ र फोन थोरै चार्ज भएपछि मेसेज पठाउने निर्णय गरेँ। ब्याट्री ५% चार्ज भएपछि, मैले फोन खोलेँ र समूहमा पठाइएका केही बाइबल पदहरू देखेँ। जिज्ञासा जागेर मैले ती पदहरू पढेँ: “हेर, म ढोकामा खडा हुन्छु र ढक्‍ढकाउँछु: यदि कसैले मेरो स्वर सुन्‍छ र ढोका खोल्‍छ भने, म उसकहाँ भित्र आउनेछु र म उसँग खानपान गर्नेछु र उसले मसँग खानपान गर्नेछ” (प्रकाश ३:२०)। “मेरो भेडाले मेरो सोर सुन्छ, र म तिनीहरूलाई चिन्छु र तिनीहरूले मलाई पछ्याउँछन्” (यूहन्‍ना १०:२७)। ब्रदर-सिस्टरहरूले यसो भन्दै सङ्गति दिए, “परमेश्‍वरको वचनबाट हामी के देख्‍न सक्छौँ भने, प्रभु फर्कनुहुँदा, ढोका ढकढक्याउनुहुनेछ, र वचनहरूद्वारा आफ्‍ना भेडाहरूलाई बोलाउनुहुनेछ। हामीले प्रभुलाई स्वागत गर्न सक्छौँ कि सक्दैनौँ भन्‍ने कुरा मुख्यतः हामी उहाँको आवाज सुन्न सक्छौँ कि सक्दैनौँ त्यसमा निर्भर हुन्छ। ढोका खोलेर उहाँलाई स्वागत गर्न र उहाँसँग खानपान गर्न हामीले प्रभुको आवाज सुन्‍न सक्‍नुपर्छ। त्यसकारण कसैले प्रभु फर्कनुभएको छ भनेर गवाही दिएको सुन्‍नुभयो भने, ढोका बन्द नगर्नुहोस् वा छलमा पर्छु भनेर नडराउनुहोस्, तर बुद्धिमती कन्या बन्नुहोस्—प्रभुको आवाज सुन्‍नु महत्त्वपूर्ण छ।” त्यसपछि एक जना सिस्टरले समूहमा सर्वशक्तिमान्‌ परमेश्‍वरका वचनहरू पठाएकी देखेँ। “वर्तमान दिनका दौरान, यदि चिन्‍हहरू र अचम्‍मका कामहरू प्रदर्शन गर्न, भूतप्रेतहरू धपाउन, बिरामीहरू निको पार्न र धेरै आश्‍चर्यकर्महरू प्रस्तुत गर्न सक्‍ने कुनै व्यक्ति प्रकट हुन्छ भने, र यदि त्यस्तो व्यक्तिले फर्किआएका येशू मै हुँ भनी दाबी गर्छ भने, यो त येशूलाई नक्‍कल गर्ने दुष्ट आत्माहरूद्वारा पैदा गरिएको जालसाजी मात्र हुनेछ। यो कुरा याद गर! परमेश्‍वरले उही काम दोहोर्‍याउनुहुन्‍न। येशूको कामको चरण पहिले नै पूरा भइसकेको छ, र परमेश्‍वरले त्यो चरणको काम फेरि कहिल्यै गर्नुहुनेछैन। … मानिसका धारणाहरूअनुसार, परमेश्‍वरले सँधै चिन्‍हहरू र अचम्‍मका कामहरू प्रदर्शन गर्नुपर्छ, सँधै बिरामीहरू निको पार्नुपर्छ र भूतप्रेतहरू धपाउनुपर्छ, र सधैँ येशूजस्तै हुनुपर्छ। तर यसपटक, परमेश्‍वर यस्तो हुनुहुन्‍न। आखिरी दिनहरूमा, यदि अझै पनि परमेश्‍वरले चिन्‍हहरू र अचम्‍मका कामहरू प्रदर्शन गर्नुभएको भए, र अझै पनि भूतप्रेतहरू धपाउनुभएको भए र बिरामीहरू निको पार्नुभएको भए—यदि उहाँले येशूले गर्नुभएजस्तै ठ्याक्‍कै त्यही गर्नुभएको भए—परमेश्‍वरले उही काम दोहोर्‍याउनुभएको हुनेथ्यो, र येशूका कामको कुनै महत्त्व वा मूल्य रहँदैनथ्यो। त्यसैले, परमेश्‍वरले हरेक युगमा कामको एउटा चरण सम्पन्‍न गर्नुहुन्छ। उहाँका कामको हरेक चरण पूरा भएपछि, यसलाई चाँडै नै दुष्ट आत्माहरूले नक्‍कल गर्छन्, र शैतानले परमेश्‍वरका पाइलाहरू पछ्याउन थालेपछि, परमेश्‍वरले अलग तरिका अपनाउनुहुन्छ। परमेश्‍वरले उहाँका कामको एक चरण पूरा गर्नुभएपछि, दुष्ट आत्माहरूले यसको नक्‍कल गर्छन्। तिमीहरू यसबारे प्रस्ट हुनैपर्छ” (वचन, खण्ड १। परमेश्‍वरको देखापराइ र काम। आज परमेश्‍वरको कामलाई बुझ्‍नु)। सर्वशक्तिमान्‌ परमेश्‍वरका वचनहरू र अरूको सङ्गतिले मलाई अचम्भित तुल्याए। मैले चाहेका सबै उत्तर तिनमा थिए। मैले मनमनै यो पूर्णरूपमा साँचो हो भनेर भनेँ। परमेश्‍वर सधैँ नयाँ हुनुहुन्छ, कहिल्यै पुरानो हुनुहुन्‍न, र उहाँ सधैँ नयाँ काम गर्नुहुन्छ। उहाँ कहिल्यै आफ्‍नो पुरानो काम दोहोऱ्याउनुहुन्‍न। प्रभु येशूले व्यवस्थाको युगको काम दोहोऱ्याउनुभएन, त्यसकारण परमेश्‍वरले फर्केर आउनुहुँदा किन अनुग्रहको युगकै काम गर्नुहुनेछ र? अहिले सर्वशक्तिमान् परमेश्‍वर आउनुभएको छ, र उहाँले नयाँ युग सुरु गर्नुभएको छ, र राज्यको युगको नयाँ काम गरिरहनुभएको छ। यो काम पहिले कहिल्यै गरिएको छैन। सर्वशक्तिमान् परमेश्‍वरले हामीलाई चेतावनीसमेत दिनुभएको छ, “वर्तमान दिनका दौरान, यदि चिन्‍हहरू र अचम्‍मका कामहरू प्रदर्शन गर्न, भूतप्रेतहरू धपाउन, बिरामीहरू निको पार्न र धेरै आश्‍चर्यकर्महरू प्रस्तुत गर्न सक्‍ने कुनै व्यक्ति प्रकट हुन्छ भने, र यदि त्यस्तो व्यक्तिले फर्किआएका येशू मै हुँ भनी दाबी गर्छ भने, यो त येशूलाई नक्‍कल गर्ने दुष्ट आत्माहरूद्वारा पैदा गरिएको जालसाजी मात्र हुनेछ।” दुष्ट आत्‍माहरूले मात्रै परमेश्‍वरको विगत कामको नक्‍कल गर्छन्, र मानिसहरूलाई बहकाउन चमत्कारहरू गर्ने परमेश्‍वर हुँ भनी नाटक गर्छन्। यसले मलाई निकै अन्तर्दृष्टि दियो। मैले झूटा ख्रीष्टहरूलाई कसरी चिन्ने र राज्यको युगमा परमेश्‍वरले चिन्‍ह र अचम्‍मका कामहरू नगर्नुका वास्तविक कारण जानेँ। आखिरी दिनहरूमा, परमेश्‍वरले सत्यताहरू व्यक्त गरेर मानवजातिलाई न्याय गर्ने, शुद्ध पार्ने, र मुक्ति दिने काम गर्नुहुन्छ, र मानिसलाई आफ्‍नो राज्यमा लैजानुहुन्छ। त्यो बुझेपछि, म भेलाहरूमा सहभागी भइरहेँ।

पछि, मैले सर्वशक्तिमान्‌ परमेश्‍वरका वचनहरूको अर्को खण्ड पढेँ। “येशूमा विश्‍वास गर्ने कसैले पनि अरूलाई सराप्दैन वा निन्दा गर्दैन। तिमीहरू सबै नै चेतना भएका र सत्यता स्वीकार गर्ने व्यक्तिहरू हुनुपर्छ। सायद, सत्यताको मार्ग सुनेर र जीवनको वचन पढेर, यी १०,००० वचनहरूमध्ये एउटा मात्र तेरो दृढ निश्‍चयता र बाइबलअनुरूप छ, त्यसकारण तैँले यी वचनहरूको १०,००० औँ खण्डभित्र निरन्तर खोजी गरिरहनुपर्छ भन्‍ने तेरो विश्‍वास छ। अझै पनि म तँलाई नम्र हुन, धेरै आत्मविश्‍वासी नहुन र आफैलाई अति उच्‍च नपार्न सल्लाह दिन्छु। तेरो हृदयमा यति थोरै आदर हुँदा पनि तैँले ठूलो ज्योति प्राप्‍त गर्नेछस्। यदि तैँले यी वचनहरूलाई सावधानीपूर्वक जाँच्छस् र पटकपटक मनन गर्छस् भने, तिनीहरू सत्य हुन् वा होइनन्, र तिनीहरू जीवन हुन् वा होइनन् भनी तैँले बुझ्नेछस्। सायद केही मानिसहरूले केही वाक्यहरू मात्र पढेर, ‘यो पवित्र आत्माको केही अन्तर्दृष्टिबाहेक अरू केही पनि होइन’ वा ‘यिनी मानिसहरूलाई धोका दिने झुटा ख्रीष्ट हुन्’ भनी यी वचनहरूको अन्धाधुन्ध निन्दा गर्नेछन्। यसो भन्‍नेहरू अज्ञानताद्वारा अन्धा भएका छन्। तैँले परमेश्‍वरको काम र बुद्धिबारे अत्यन्त थोरै बुझ्छस्, र म तँलाई शून्यबाट सुरु गर्न सल्लाह दिन्छु! आखिरी दिनहरूमा झुटा ख्रीष्टहरू देखा पर्ने भएकोले गर्दा परमेश्‍वरले व्यक्त गर्नुभएका वचनहरूलाई तिमीहरूले अन्धाधुन्ध रूपमा निन्दा गर्नु हुँदैन र तिमीहरूले आफू छलमा पर्ने डरले गर्दा पवित्र आत्माको विरुद्ध ईश्‍वरनिन्दा गर्नु हुँदैन। के त्यो ठूलो निराशा हुँदैनथ्यो र? धेरै परीक्षण गरेपछि पनि, यदि तैँले यी वचनहरू सत्य होइनन्, बाटो होइनन् र परमेश्‍वरको अभिव्यक्ति होइनन् भनी विश्‍वास गर्छस् भने, तँलाई अन्तमा दण्ड दिइनेछ र तँ आशिष्‌रहित हुनेछस्। यदि तैँले यति स्पष्ट र खुल्ला रूपमा बताइएको सत्यता स्वीकार गर्न सक्दैनस् भने, के तँ परमेश्‍वरको मुक्तिको निम्ति अयोग्य छैनस् र? के तँ परमेश्‍वरको सिंहासनसामु फर्कनलाई पर्याप्‍त आशिष्‌ नपाएको व्यक्ति होइनस् र? यसबारे विचार गर्! दुस्साहसी र अविवेकी नबन् र परमेश्‍वरप्रतिको विश्‍वासलाई खेलको रूपमा नली। तेरो गन्तव्यको खातिर, तेरो भविष्यको आशाको खातिर, तेरो जीवनको खातिर विचार गर् र आफैसँग खेलवाड नगर्। के तैँले यी वचनहरू स्वीकार गर्न सक्छस्?” (वचन, खण्ड १। परमेश्‍वरको देखापराइ र काम। तैँले येशूको आत्मिक शरीरलाई देख्दासम्ममा, परमेश्‍वरले स्वर्ग र पृथ्वीलाई नयाँ बनाइसक्‍नुभएको हुनेछ)। मैले परमेश्‍वरका वचनहरूबाट के बुझेँ भने, आखिरी दिनहरूमा हुने परमेश्‍वरको पुनरागमनबारे हामी बुद्धिमती कन्याहरूजस्तै हुनुपर्छ, हतारमा ख्रीष्‍टको आगमनलाई इन्कार गर्नु हुँदैन। आखिरी दिनहरूमा झूटा ख्रीष्टहरू देखा पर्छन् भन्दैमा हामी परमेश्‍वरका नयाँ काम र वचनहरूलाई अन्धाधुन्ध इन्कार गर्न र निन्‍दा गर्न सक्छौँ भन्‍ने होइन। हामीले परमेश्‍वरको आवाज सुन्‍न, र नम्र भई खोज्ने मनोवृत्ति राखेर परमेश्‍वरको काम अनुसन्धान गर्न सिक्‍नुपर्छ। परमेश्‍वरको आवाज सुन्‍ने र प्रभुलाई स्वागत गर्ने एकमात्र तरिका त्यही हो। नत्र भने, हामीले परमेश्‍वरको मुक्ति गुमाउनेछौँ। सर्वशक्तिमान्‌ परमेश्‍वर भन्‍नुहुन्छ, “दुस्साहसी र अविवेकी नबन् र परमेश्‍वरप्रतिको विश्‍वासलाई खेलको रूपमा नली। तेरो गन्तव्यको खातिर, तेरो भविष्यको आशाको खातिर, तेरो जीवनको खातिर विचार गर् र आफैसँग खेलवाड नगर्। के तैँले यी वचनहरू स्वीकार गर्न सक्छस्?” सर्वशक्तिमान्‌ परमेश्‍वरका वचनहरूले मलाई के देखाए भने छिमेकीहरूले बताएका गलत दृष्टिकोणहरूले मलाई सर्वशक्तिमान्‌ परमेश्‍वरको काम अनुसन्धान गर्नबाट रोक्दा, मैले हतारमा स्वीकार गरेको रहेछु। मैले सर्वशक्तिमान्‌ परमेश्‍वरको मण्डलीबारे गहिरिएर बुझ्‍ने वा मेरा प्रश्‍नहरूको उत्तर खोज्‍न सर्वशक्तिमान्‌ परमेश्‍वरको मण्डलीका मानिसहरूलाई सोध्ने प्रयास गरिनँ। मैले आवेगमा आएर समूह त्याग्ने र साँचो मार्ग अनुसन्धान गर्न छोड्ने निर्णय गरेँ। मेरो आवेगले गर्दा मैले झण्डै परमेश्‍वरका आखिरी दिनहरूको मुक्ति गुमाएँ। त्यसपछि मलाई अन्योल हुँदा र शङ्का उब्जिँदा म आवेगमा आउनु हुँदैनथ्यो वा हतारमा निर्णय गर्नु हुँदैनथ्यो, तर सतर्क हुनुपर्थ्यो, सधैँ परमेश्‍वरलाई प्रार्थना गरेर सत्यता खोज्नुपर्थ्यो भनेर थाहा भयो। मैले परमेश्‍वरको वचनलाई आदर गर्नुपर्थ्यो र नम्र भई खोज्नुपर्थ्यो, ताकि उहाँको डोऱ्याइद्वारा परमेश्‍वरको आवाज चिनेर प्रभुको पुनरागमनलाई स्वागत गर्न सकूँ। हरेक दिन सर्वशक्तिमान्‌ परमेश्‍वरका वचनहरू खाने र पिउने गर्दा मैले बाइबललाई अझै गहनरूपमा बुझेँ, त्यसकारण म यो परमेश्‍वरका आखिरी दिनहरूको आगमन र काम हो भनेर निश्‍चित भएँ, र मैले कुनै हिचकिचाहटविना सर्वशक्तिमान्‌ परमेश्‍वरलाई स्विकारेँ।

एक दिन, मैले सर्वशक्तिमान्‌ परमेश्‍वरका वचनहरूका अर्का दुई खण्ड पढेँ। “यस्तो कुरालाई जाँच्नु त्यत्ति कठिन कार्य होइन, तर यसका निम्ति हामी प्रत्येकले यो एउटा सत्यतालाई जान्नु आवश्यक हुन्छ: जो देहधारी परमेश्‍वर हुनुहुन्छ उहाँमा परमेश्‍वरको सार हुनेछ, र जो देहधारी परमेश्‍वर हुनुहुन्छ उहाँमा परमेश्‍वरको अभिव्यक्ति हुनेछ। परमेश्‍वर देह बन्नुहुने हुनाले, उहाँले आफूले गर्न चाहेको कार्यलाई अगाडि बढाउनुहुनेछ, र परमेश्‍वर देह बन्नुभएको हुनाले, उहाँ जे हुनुहुन्छ त्यो प्रकट गर्नुहुनेछ, र सत्यतालाई मानिसकहाँ ल्याउन सक्नुहुनेछ, उसलाई जीवन दिनुहुनेछ, र उसका लागि बाटो देखाउनुहुनेछ। परमेश्‍वरको सार नभएको देह निश्चित रूपमा देहधारी परमेश्‍वर होइन; यसमा कुनै शङ्का छैन। यदि मानिसले यो परमेश्‍वरको देहधारी शरीर हो कि होइन भनी जाँच गर्न चाहन्छ भने, उसले त्यसलाई उहाँले प्रकट गर्ने स्वभाव र उहाँले बोल्ने वचनहरूबाट पुष्टि गर्नुपर्दछ। भन्नुको अर्थ के हो भने, यो परमेश्‍वरको देहधारी शरीर हो कि होइन, वा यो सत्य बाटो हो कि होइन भनी पुष्टि गर्न उसले उहाँको सारको आधारमा पहिचान गर्नुपर्छ। त्यसैले, यो देहधारी परमेश्‍वरको शरीर हो कि होइन भनी पहिचान गर्ने मुख्य कुरा बाहिरी स्वरूपभन्दा बरु, उहाँको सारमा लुकेको हुन्छ (उहाँको कार्य, उहाँका वाणीहरू, उहाँको स्वभाव, र अन्य धेरै कुराहरूमा)। यदि मानिसले उहाँको बाहिरी स्वरूपलाई मात्र जाँच्छ, र त्यसको फलस्वरूप उहाँको सारलाई बेवास्ता गर्छ भने, त्यसले मानिस मूर्ख र अनभिज्ञ छ भन्ने देखाउँछ” (वचन, खण्ड १। परमेश्‍वरको देखापराइ र काम। प्रस्तावना)। “देहधारी हुनुभएका परमेश्‍वरलाई ख्रीष्‍ट भनिन्छ, त्यसकारण मानिसहरूलाई सत्यता दिन सक्‍नुहुने ख्रीष्‍टलाई परमेश्‍वर भनिन्छ। यसमा केही पनि अत्योक्ति छैन, किनभने उहाँमा परमेश्‍वरको सार र परमेश्‍वरको स्वभाव छ, र उहाँको काममा बुद्धि छ, जसलाई मानिसले प्राप्त गर्न सक्दैन। आफैलाई ख्रीष्‍ट भन्‍ने, तर परमेश्‍वरको काम गर्न नसक्‍नेहरू ठगहरू हुन्। ख्रीष्‍ट पृथ्वीमा परमेश्‍वरको प्रकटीकरण मात्रै हुनुहुन्‍न, उहाँ त मानिसको माझमा आफ्‍नो काम अघि बढाउने र त्यसलाई पूरा गर्ने क्रममा परमेश्‍वरले धारण गर्नुहुने खास देह पनि हुनुहुन्छ। यो कुनै पनि मानिसले प्रतिस्थापन गर्न सक्‍ने देह होइन, बरु यो त पृथ्वीमा परमेश्‍वरको कार्यलाई पर्याप्त रूपमा वहन गर्न सक्‍ने, र परमेश्‍वरको स्वभावलाई व्यक्त गर्न सक्‍ने, अनि परमेश्‍वरलाई राम्ररी प्रतिनिधित्व गर्न सक्‍ने, र मानिसलाई जीवन दिन सक्‍ने देह हो। ढिलो वा चाँडो, ख्रीष्‍टको नक्‍कल गर्नेहरू पतन हुनेछन्, किनभने तिनीहरूले आफूलाई ख्रीष्‍ट भनी दाबी गर्ने भए पनि, तिनीहरूमा ख्रीष्‍टको कुनै पनि सार छैन। त्यसैले म भन्छु, ख्रीष्‍टको आधिकारिकतालाई मानिसले परिभाषित गर्न सक्दैन, परमेश्‍वर स्वयम्‌ले मात्र यसको उत्तर दिन र निर्णय गर्न सक्‍नुहुन्छ। यसरी, यदि तँ जीवनको बाटोलाई साँचो रूपमा खोज्‍न चाहन्छस् भने, तैँले पहिले परमेश्‍वर पृथ्वीमा आउनुभएर मानिसलाई जीवनको बाटो दिने काम गर्नुहुन्छ भन्‍ने कुरा स्वीकार गर्नैपर्छ, र मानिसलाई जीवनको बाटो दिनको लागि आखिरी दिनहरूमा उहाँ आउनुहुन्छ भनेर तैँले स्वीकार गर्नैपर्छ। यो विगत होइन; यो कुरा आज भइरहेको छ” (वचन, खण्ड १। परमेश्‍वरको देखापराइ र काम। आखिरी दिनहरूका ख्रीष्‍टले मात्रै मानिसलाई अनन्त जीवनको बाटो दिन सक्‍नुहुन्छ)। परमेश्‍वरका वचनहरूबाट मैले के सिकेँ भने हामी बाहिरी रूप हेरेर झूटा ख्रीष्‍ट र साँचो ख्रीष्‍ट छुट्याउन सक्दैनौँ, र हामीले तिनीहरूको सार हेर्नुपर्छ, अर्थात् तिनीहरूले परमेश्‍वरको काम गर्न सक्छन् कि सक्दैनन्, अनि परमेश्‍वरको वचन र स्वभाव व्यक्त गर्न सक्छन् कि सक्दैनन् त्यो हेरेर निर्धारित गर्नुपर्छ। परमेश्‍वर देह बन्‍नुभएको छ, उहाँले सत्यता व्यक्त गरिरहनुभएको छ, र आफ्‍नो काम गरिरहनुभएको छ। उहाँले प्रकट गर्नुहुने सबै कुरा परमेश्‍वरसँग जे छ त्यो र उहाँ जे हुनुहुन्छ त्यही हो—यो पूर्णतया परमेश्‍वरको स्वभाव, र मानिसहरूलाई मुक्ति दिन उहाँले गर्नुहुने काम हो। यी सबै कुरा मानिसमा हुँदैनन वा मानिसले हासिल गर्न सक्दैनन्। त्यसकारण, कुनै व्यक्ति ख्रीष्‍ट हो कि होइन भनेर निर्धारित गर्ने सबैभन्दा सटीक तरिका भनेको उसले परमेश्‍वरको काम गर्न अनि उहाँका वचन र स्वभाव व्यक्त गर्न सक्छ कि सक्दैन भनेर हेर्नु हो। मैले सर्वशक्तिमान्‌ परमेश्‍वरको काम अनुसन्धान गर्दा र उहाँको वचन पढ्दाको त्यो अवधिमा, सर्वशक्तिमान्‌ परमेश्‍वरका वचनहरूमा प्रकट गरिएका मानिसप्रति उहाँको प्रेमबाहेक, परमेश्‍वरको धार्मिकता, क्रोध, र प्रताप पनि देखेँ। उहाँका वचनहरू हाम्रो हृदयभित्रको भ्रष्टतालाई चिरफार गर्ने, हाम्रो परमेश्‍वरविरोधी शैतानी प्रकृति खुलासा गर्ने धारिलो तरवारजस्तै हुन्। हामी उहाँका वचनहरूद्वारा हाम्रो भित्री भ्रष्टता, साथै हामीले आफ्नो विश्‍वासमा लिनैपर्ने मार्ग प्रत्यक्षरूपमा देख्‍न सक्छौँ। हामी उहाँका वचनहरू अभ्यास गरेर, क्रमिकरूपमा आफ्नो भ्रष्ट स्वभाव हटाउन र सामान्य मानवतामा जिउन सक्छौँ। सर्वशक्तिमान् परमेश्‍वरका वचनहरूले सत्यताका धेरै रहस्यहरू प्रकट गर्छन् र मानवजातिलाई मुक्ति दिने परमेश्‍वरको ६,००० वर्षे व्यवस्थापन योजनाबारे हामीलाई सिक्ने मौका दिन्छन्। यी कुराहरू बाइबलमा वा कुनै पनि धर्ममा भेट्टाउन सकिँदैन। यी सबै परमेश्‍वरले आखिरी दिनहरूमा मानवजातिका लागि प्रकट गर्नुहुने सत्यताका रहस्यहरू, र मानिसहरूले पहिले नसुनेका वा नदेखेका कुरा हुन्। परमेश्‍वरबाहेक, अरू कुनै व्यक्ति वा महान् व्यक्तित्वले सत्यता व्यक्त गर्न र मानवजातिलाई मुक्ति दिन सक्दैन। देहधारी परमेश्‍वरले मात्रै सत्यता व्यक्त गर्न, मानिसलाई न्याय र शुद्ध गर्ने काम गर्न, अनि हामीलाई बाटो, सत्यता, र जीवन दिन सक्‍नुहुन्छ। मैले सर्वशक्तिमान्‌ परमेश्‍वरका वचनहरूबाट उहाँ आखिरी दिनहरूका ख्रीष्‍ट, स्वर्ग, पृथ्वी, र यावत् थोक सृष्टि गर्नुहुने परमेश्‍वर, पृथ्वीमा मानिसको जीवनलाई मार्गदर्शन गर्न व्यवस्था जारी गर्ने परमेश्‍वर, सारा मानवजातिलाई छुटकारा दिन क्रूसमा टाँगिनुहुने परमेश्‍वर, र अझै, हामीलाई पापबाट मुक्ति दिन आखिरी दिनहरूमा फर्कनुभएका परमेश्‍वर हुनुहुन्छ भनेर पुष्टि गरेँ। निस्सन्देह, परमेश्‍वर नै सुरु र अन्त्य हुनुहुन्छ, र सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ। ती झूटा ख्रीष्टहरू ठग हुन् जो ढिलो-चाँडो पतन हुनेछन् किनभने तिनीहरू सत्यता व्यक्त गर्न सक्दैनन्, परमेश्‍वरको नयाँ काम गर्न सक्दैनन्, र मानिसहरूलाई भ्रष्टता त्याग्‍न र मुक्ति पाउन डोर्‍याउन सक्दैनन्। तिनीहरूले गर्न सक्‍ने भनेकै मानिसहरूलाई बहकाउन र भ्रष्ट पार्न परमेश्‍वरको विगतको काम नक्‍कल गर्नु मात्र हो। अहिले, आखिरी दिनहरूका ख्रीष्‍ट सर्वशक्तिमान्‌ परमेश्‍वरले सत्यता व्यक्त गरिरहनुभएको छ र परमेश्‍वरको घरबाट सुरु गरेर न्यायको काम गरिरहनुभएको छ। उहाँले मानिसहरूको भ्रष्टता धोएर परिवर्तन गरिरहनुभएको छ, र मानवजातिलाई पापबाट मुक्ति दिइरहनुभएको छ। सर्वशक्तिमान्‌ परमेश्‍वरको काम र वचनहरूले उहाँ नै साँचो परमेश्‍वरको देखापराइ हुनुहुन्छ भनेर पूर्णतया प्रमाणित गर्छ। यसमा कुनै शङ्का छैन।

पहिले, म मेरा धारणाहरूमा अल्झिरहेको थिएँ। म परमेश्‍वरले आखिरी दिनहरूमा आकाशमा ठूलो सेतो सिंहासनमा बसेर मानिसको पापको न्याय गर्नुहुन्छ भन्‍ने सोच्थेँ, तर त्यसपछि भेलामार्फत र परमेश्‍वरका वचनहरू पढेर, मेरो यो धारणा सच्चियो। किनभने परमेश्‍वरले मानिसहरूलाई आखिरी दिनहरूमा कसरी आफ्‍नो न्यायको कामद्वारा शुद्ध गर्नुहुन्छ भनेर मैले थाहा पाएँ। प्रभु येशूले यसो भन्‍नुभएको रहेछ: “मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तैपनि, जब उहाँ, अर्थात् सत्यका आत्मा आउनुहुन्छ, उहाँले तिमीहरूलाई सारा सत्यतामा अगुवाइ गर्नुहुनेछ: किनभने उहाँ आफ्‍नो तर्फबाट बोल्‍नुहुनेछैन; तर उहाँले जे सुन्‍नुहुन्‍छ उहाँले त्यही बोल्‍नुहुनेछ: र उहाँले तिमीहरूले आउनेवाला कुराहरू देखाउनुहुनेछ” (यूहन्‍ना १६:१२-१३)। “तपाईंको सत्यताद्वारा तिनीहरूलाई पवित्र पार्नुहोस्: तपाईंको वचन सत्यता हो” (यूहन्‍ना १७:१७)। “अनि यदि कुनै मानिसले मेरो वचन सुन्छ र पनि विश्‍वास गर्दैन भने, म त्यसको न्याय गर्दिनँ: किनभने म संसारलाई न्याय गर्न होइन, तर बचाउन आएँ। मलाई इन्कार गर्ने र मेरा वचनहरू ग्रहण नगर्नेलाई न्याय गर्ने एक जना हुनुहुन्छ: मैले बोलेको त्यो वचनले अन्तको दिनमा उसको न्याय गर्नेछ” (यूहन्‍ना १२:४७-४८)। एक दिन, मैले सर्वशक्तिमान्‌ परमेश्‍वरका वचनहरूमा यो पढेँ। “मानिसलाई छुटकारा दिनुभन्दा अघि, शैतानका धेरै वटा विषयहरू ऊभित्रै रोपिएको हुन्छ, र हजारौं वर्षसम्म शैतानद्वारा भ्रष्ट पारिएपछि, ऊभित्र एउटा स्थापित प्रकृति हुन्छ जसले परमेश्‍वरको विरोध गर्छ। यसकारण जब मानिसलाई छुटकारा दिइएको हुन्छ, त्यो ठूलो मूल्य तिरेर मानिसलाई छुटाइएको घटनाभन्दा अरू केही हुँदैन, तर ऊभित्रको विषाक्त प्रकृति हटेको हुँदैन। अशुद्ध भएको मानिस परमेश्‍वरको सेवाको योग्य हुनुभन्दा अघि परिवर्तनको प्रक्रियाबाट भएर जानुपर्छ। न्याय र सजायको यस कार्यको माध्यमबाट, मानिसले आफैभित्र भएको फोहोर र भ्रष्ट सारलाई पूर्ण रूपमा चिन्‍नेछ, र ऊ पूर्णरूपमा परिवर्तन हुन र शुद्ध हुन सक्षम हुनेछ। यसरी मात्र मानिस परमेश्‍वरको सिंहासनको अगि फर्केर आउनको योग्य हुन सक्छ। यस दिनमा गरिएका सबै काम मानिस शुद्ध र परिवर्तन हुन सकोस् भनेर हो; वचनको न्याय र सजाय, साथै शोधनको माध्यमबाट, मानिसले आफ्नो भ्रष्टतालाई हटाउन र शुद्ध हुन सक्छ। कामको यस चरणलाई मुक्तिका निम्ति हो भनी ठान्नुको साटो यो शुद्धीकरणको काम हो भन्नु धेरै उचित हुन्छ” (वचन, खण्ड १। परमेश्‍वरको देखापराइ र काम। देहधारणको रहस्य (४))। “आखिरी दिनहरूका ख्रीष्टले मानवलाई सिकाउन, मानवको सारलाई प्रकट गर्न, र मानवका शब्दहरू र कार्यहरूलाई जाँच गर्न विभिन्न सत्यताहरू प्रयोग गर्नुहुन्छ। यी वचनहरूमा मानवको कर्तव्य, मानवले कसरी परमेश्‍वरको आज्ञापालन गर्नैपर्छ, मानव कसरी परमेश्‍वरमा निष्ठावान् हुनैपर्छ, मानव कसरी सामान्य मानवतामा जिउनुपर्छ, र साथसाथै, परमेश्‍वरको बुद्धि र स्वभाव, र यस्तै अन्य कुराहरू जस्ता विभिन्न सत्यताहरू समावेश भएका हुन्छन्। यी सबै वचनहरू मानवका सार र उसका भ्रष्ट स्वभावप्रति निर्देशित हुन्छन्। खास गरी, मानवले कसरी परमेश्‍वरलाई घृणाका साथ इन्कार गर्छ भनी प्रकट गर्ने वचनहरूलाई मानव कसरी शैतानको मूर्तरूप हो, र परमेश्‍वरका विरुद्धको शत्रुवत् दबाब हो भन्‍ने विषयमा बोलिएको हुन्छ। उहाँको न्यायको कामको अवधिमा, परमेश्‍वरले मानिसको प्रकृतिलाई एक-दुई वटा शब्‍दहरूले व्याख्या गर्नुहुन्‍न; उहाँले प्रकट गर्नुहुन्छ, निराकरण गर्नुहुन्छ र लामो समयसम्म काट-छाँट गर्नुहुन्छ। प्रकट गर्ने, निराकरण गर्ने, र छिँवल्ने यी सबै फरक-फरक तरिकाहरू सामान्य वचनहरूसँग साट्न सकिँदैन, तर यसको सत्यताबाट मानव पूर्ण रूपमा वञ्चित भएको हुन्छ। यी जस्ता तरिकाहरूलाई मात्र न्याय भन्न सकिन्छ; यस किसिमको न्यायद्वारा मात्र मानव नियन्त्रणमा रहन सक्छ र परमेश्‍वरको बारेमा पूर्ण रूपमा विश्‍वस्त हुन्छ, र यसका साथसाथै परमेश्‍वरको साँचो ज्ञान प्राप्त गर्न सक्छ। न्यायको कामले ल्याउने कुरा भनेको मानवले परमेश्‍वरको साँचो मुहारलाई बुझ्नु र उसको आफ्नै विद्रोहीपनको सत्यतालाई जान्नु हो। परमेश्‍वरको न्यायले मानवलाई परमेश्‍वरको इच्छा, र परमेश्‍वरको कार्यको उद्देश्य, उसले बुझ्नै नसक्ने रहस्यहरूको धेरै बुझाइ प्राप्त गराउँछ। यसले मानवलाई आफ्नो भ्रष्ट सार, उसका भ्रष्टताका जडहरू पहिचान गर्न र जान्न, र साथसाथै मानवका कुरूपतालाई पत्ता लगाउनका लागि स्थान दिन्छ। यी सबै असरहरू न्यायको कामद्वारा ल्याइएका हुन्छन्, किनकि यस कामको सारचाहिँ वास्तवमा परमेश्‍वरमा विश्‍वास राख्नेहरू सबैका लागि परमेश्‍वरको सत्यता, बाटो, र जीवनलाई खोल्नु हो। यो काम परमेश्‍वरले गर्नुभएको न्यायको काम हो” (वचन, खण्ड १। परमेश्‍वरको देखापराइ र काम। ख्रीष्टले सत्यताद्वारा न्यायको काम गर्नुहुन्छ)। मैले के सिकेँ भने परमेश्‍वरले देहधारी बनेर आखिरी दिनहरूको न्यायको काम गरिरहनुभएको छ र मानवजातिलाई परिवर्तन गर्न र मुक्ति दिन सत्यता व्यक्त गरिरहनुभएको छ। सर्वशक्तिमान्‌ परमेश्‍वरले मानिसको शैतानी प्रकृतिलाई प्रकट गर्दै बोलिसक्‍नुभएको छ, र त्यस प्रकृतिमा अहङ्कार, धूर्तता, र दुष्टताजस्ता कुरा पर्छन्। उहाँले मानिसको स्वार्थ र लोभ पनि प्रकट गर्नुभएको छ, र उहाँका न्यायका वचनहरूद्वारा मानिसहरूलाई आफ्‍नो भ्रष्टताको सत्यता देख्‍न, आफूलाई घृणा गर्न, परमेश्‍वरसामु पश्‍चात्ताप गर्न, र परमेश्‍वरप्रति आदर देखाउन र समर्पण गर्न मौका दिनुभएको छ। मानिसको शैतानी प्रकृति हटाउने एकमात्र तरिका भनेको सर्वशक्तिमान्‌ परमेश्‍वरका आखिरी दिनहरूको काम मात्र हो। कुनै मानिसले त्यो गर्न सक्दैन। त्यति बेला मलाई के महसुस भयो भने परमेश्‍वरले आकाशमा ठूलो सेतो सिंहासनबाट हरेक व्यक्तिलाई न्याय गर्नुभएको भए, शैतानद्वारा भ्रष्ट तुल्याइएका सारा मानवजातिमध्ये कसैले पनि मुक्ति पाउने मौका पाउनेथिएन। किनभने सबै मानवजातिलाई शैतानको भ्रष्टताले ढाकेको छ। प्रभु येशूको क्रूसको मुक्तिद्वारा, हामीलाई छुटकारा दिइएको र हाम्रो पाप क्षमा गरिएको भए पनि, हामी अझै पापी नै छौँ। हामी पाप गर्ने अनि स्विकार्ने चक्रमा जिउँछौँ। यदि हामीले न्याय अनुभव गरेनौँ भने, हाम्रो भ्रष्टता पखालिनेछैन, र अन्तिममा, परमेश्‍वरले हामीलाई दोषी ठहराएर हटाउनुहुनेछ। परमेश्‍वरका वचनहरूद्वारा सिधै न्याय र खुलासा गरिएर मात्रै हामी आफूलाई साँचोरूपमा चिन्‍न र भ्रष्टताबाट शुद्ध पारिन सक्छौँ। सर्वशक्तिमान्‌ परमेश्‍वर यसो भन्‍नुहुन्छ, “यस दिनमा गरिएका सबै काम मानिस शुद्ध र परिवर्तन हुन सकोस् भनेर हो; वचनको न्याय र सजाय, साथै शोधनको माध्यमबाट, मानिसले आफ्नो भ्रष्टतालाई हटाउन र शुद्ध हुन सक्छ।”

एकपटक मैले भेलामा सर्वशक्तिमान्‌ परमेश्‍वरका वचनहरूको एउटा खण्ड पढेँ, जसले मलाई निकै भावुक बनायो। “सत्यतालाई नबुझ्नेहरूले सदैव अरूहरूलाई पछ्याउँछन्‌: यदि मानिसहरूले यो पवित्र आत्माको कार्य हो भनी भन्छन्‌ भने, तैँले पनि यो पवित्र आत्माको कार्य हो भनी भन्छस्‌; यदि मानिसहरूले यो दुष्टात्माको कार्य हो भनी भन्छन्‌ भने, तँ पनि शङ्कालु हुन्छस्‌, वा यो दुष्टात्माको कार्य हो भनी भन्छस्‌। तँ सदैव अरूहरूको कुराहरूलाई सुगारटाइ गर्छस्‌, र आफैँ केही कुरा छुट्ट्याउन असक्षम हुन्छस्‌, न त तँ आफ्नै लागि सोच्न समर्थ हुन्छस्‌। यो कुनै अडान बिनाको व्यक्ति हो, जो भिन्नता छुट्ट्याउन असमर्थ छ—यस्तो व्यक्ति एक निकम्मा नालायक हुन्छ! तँ सदैव अरूहरूको कुराहरू दोहोर्याउँछस्‌: आज यस्तो भनिन्छ कि यो पवित्र आत्माको कार्य हो, तर यस्तो सम्भावना छ कि कुनै दिन कसैले भन्नेछ कि यो पवित्र आत्माको कार्य होइन, र वास्तवमा यो मानिसको कार्यभन्दा बाहेक अरू केही होइन—तापनि तँ यसलाई छुट्ट्याउन सक्दैनस्‌, र अरूहरूद्वारा यो कुरा बताइएको तँ प्रत्यक्षदर्शी हुँदा, तैँले पनि त्यही कुरा भन्छस्‌। यो वास्तवमा पवित्र आत्माको कार्य हो, तर तँ यो मानिसको कार्य हो भनी भन्छस्‌; के तँ पवित्र आत्माको कार्यको विरुद्धमा निन्दा गर्नेहरूमध्ये एक हुँदैनस्‌ र? यसमा, तैँले भिन्नता छुट्ट्याउन नसकेको कारणले गर्दा परमेश्‍वरलाई विरोध गरेको छैनस् र?” (वचन, खण्ड १। परमेश्‍वरको देखापराइ र काम। परमेश्‍वर र उहाँको कार्यलाई चिन्नेहरूले मात्र परमेश्‍वरलाई सन्तुष्ट पार्न सक्छन्‌)। परमेश्‍वरका वचनहरूले हामीलाई साँचो मार्ग अनुसन्धान गर्दा अरूको कुरा अन्धाधुन्ध नसुन्न अनि मानव धारणा र कल्‍पनाहरूअनुसार परमेश्‍वरको कामको मूल्याङ्कन नगर्न चेतावनी दिएका छन्। यसले हामीलाई प्रभुको मार्गबाट बहकाउन सक्छ र अन्ततः परमेश्‍वरद्वारा इन्कार गरिन र हटाइन, अनि मुक्ति पाउने मौका गुमाउन लगाउँछ। यो दुःखलाग्दो वास्तविकता हामी जो कसैलाई हुन सक्ने कुरा हो। म कति मूर्ख र आवेगमा आउने व्यक्ति थिएँ भनेर सोच्दा मलाई लाज लाग्यो। परमेश्‍वरको आवाज सुनेर अनि यी वचनहरूमा अख्तियार र सत्यता छन् भन्‍ने लागेर पनि, म छिमेकीहरूको प्रभावमा परेँ, अनि तिनीहरूको कुराले बहकिएँ? मैले आफ्नो मूर्खताको कारण झण्डै सर्वशक्तिमान्‌ परमेश्‍वरको मण्डली छोडेँ, प्रभु येशूको पुनरागमनलाई स्वागत गर्ने मौका गुमाएँ र मुक्ति पाउने मौका बरबाद गरेँ! मेरो अन्धोपन र अज्ञानताले जीवनमा त्यस्तो भयानक परिणाम ल्याउन सक्थ्यो! मैले के बुझेँ भने म सधैँ बुद्धिमती कन्या बन्‍नुपर्छ। हामीले परमेश्‍वरको आवाज सुन्दा, शङ्का गर्नु हुँदैन। हामीले अन्तर्दृष्टि र मार्गदर्शन माग्न, र अरूको कुरा अन्धाधुन्ध नसुन्न, परमेश्‍वरलाई हृदयदेखि प्रार्थना गर्नैपर्छ, किनभने हामी सबै सृष्टि गरिएका प्राणी हौँ र हामीसँग सत्यता छैन। पत्रुसले प्रभु येशूका वचनहरू सुनेर प्रभुलाई पछ्याएका जस्तै हामीले सधैँ परमेश्‍वरका वचनहरू पछ्याउनुपर्छ। मैले आफ्नो पहिलेको मूर्खता र अज्ञानताबारे सोचेर सर्वशक्तिमान् परमेश्‍वरलाई प्रार्थना गरेँ, र आफ्ना गल्तीहरूका निम्ति क्षमा मागेँ। मलाई म सर्वशक्तिमान्‌ परमेश्‍वर, उहाँका वचनहरूको न्याय र मुक्ति स्विकार्न तयार छु भन्ने लाग्यो।

त्यहाँदेखि, मैले दिनहुँ सर्वशक्तिमान्‌ परमेश्‍वरका वचनहरू पढ्दै आएको छु। कमजोर हुँदा, म परमेश्‍वरलाई विश्‍वास र बल माग्छु, ताकि म ठेस लागेर नलडूँ। परमेश्‍वरको डोऱ्याइ र सहयोगद्वारा, अहिले म मेरो डिप्रेसनलाई जितेर सकारात्मक व्यक्ति बनेको छु। मैले नयाँ जागिर पनि पाएको छु। मलाई यो सब परमेश्‍वरको अचम्मलाग्दा बन्दोबस्तहरूले गर्दा भएको हो भन्ने लाग्छ। क्रमिकरूपमा, मेरो जीवनमा निकै सुधार आएको छ। सबैभन्दा महत्त्वपूर्ण, म दिनहुँ सर्वशक्तिमान्‌ परमेश्‍वरका वचनहरू खान-पिउन, र अरूसँग भेला भएर सङ्गति गर्न पाउँछु। अहिले मैले सुसमाचार सुनाउन र परमेश्‍वरको वचनको गवाही दिनको लागि साँचो मार्गको तृष्णा गर्ने साँचो विश्‍वासीहरूलाई परमेश्‍वरको आवाज सुन्‍न र उहाँको आखिरी दिनहरूको मुक्ति स्विकार्न सहयोग गर्न थालेको छु।


६४. झूटो अगुवाको चेतना खुल्छ

सन् २०१९ मा, म मण्डली अगुवा चयन भएँ, यो, परमेश्‍वरले मलाई उच्च पार्नुभको हो भनेर मलाई थाहा थियो र मैले आफ्नो कर्तव्य राम्ररी पूरा गर्नेछु भनेर मनमनै कसम खाएँ। त्यसपछि, म हरेक दिन भेलाहरूमा व्यस्त भएँ, ब्रदर-सिस्टरहरूको कर्तव्यमा आइपरेका समस्याहरू समाधान गरेँ, कार्य प्रगतिको अनुगमन गरेँ, र मैले धेरै सन्तुष्टि महसुस गरेँ। केही समयपछि, केही प्रशासनिक कार्यले गर्दा, मेरो कार्यभार बढ्यो, म हरेक दिन ढिलोसम्म काम गर्थेँ र मलाई अलि धेरै व्यस्त महसुस भयो। मैले सोचेँ, “यी सब कामबारे चिन्ता गर्नु धेरै हो र यो थकाइलाग्दो छ। हरदिन मेरो मन तनावग्रस्त रहन्छ। यो, कुनै निश्‍चित काम गर्नुजस्तो सजिलो छैन।” पछि, म सिस्टर झाओ भएकी समूह भेलामा गएँ। मैले सोचेँ, “विगतमा, म सिस्टर झाओकी पार्टनर थिएँ, उनी आफ्नो कर्तव्यमा जिम्मेवार थिइन् र आइपरेका समस्या समाधान गर्न सक्रिय रूपमा सत्यता खोजी गर्थिन्। उनले यस समूहको कामको देखरेख गर्छिन्, त्यसैले मैले धेरै चिन्ता लिनुपर्दैन।” त्यसपछि, उनीहरूको समूहसँग मेरो भेट कमै हुन्थ्यो। एक रात केही ब्रदर-सिस्टरले सिस्टर झाओको समूह कार्यमा केही समस्या र कमीहरू रहेको देखाउँदै चाँडै यी समस्या समाधान गर्न आग्रह गर्दै मलाई पत्र पठाए। त्यसको अर्थ, मैले अगाडि नै परमेश्‍वरको वचनमा समाधान खोज्नु पर्नेथियो, तर मसँग सुल्झाउनुपर्ने समस्या धेरै थिए जुन मैले लामो समयदेखि समाधान गर्न सकेको थिइनँ। मैले सोचेँ, “एकदमै ढिलो भयो र म धेरै थाकेको छु। म यो गर्न सक्दिनँ। यसबाहेक, मैले सिस्टर झाओलाई उनका समस्या र कमीजोरीहरूबारे पहिले नै पत्राचार गरिसकेकी छु, र उनी जिम्मेवार छिन्, त्यसैले उनले सङ्गति गर्न र ती समस्या सुल्झाउन पहल गर्नेछिन्, र मैले काम गर्नुपर्दैन। यदि मैले सबै कुरा एक्लै गरेँ भने कसरी सिध्याउन सक्छु र? म यसबारे उनीसित भेलामा नै सङ्गति गर्नेछु।” पछि, मैले त्यसबारे जाँच गर्दा, सिस्टर झाओले यसबारे समूहसँग पहिले नै सङ्गति गरिसकेकी थिइन्, र सबै जना ती समस्यामा लक्षित अभ्यासका मार्गहरूबारे सुझाव दिन सक्षम थिए, त्यसले गर्दा सिस्टर झाओले त्यो समूहको नेतृत्व गर्दा मैले चिन्ता लिनुपर्ने कुनै कुरा छैन भन्ने मलाई लाग्यो। त्यसपछि, मैले मूलतः समूहको कामबारे सोधिनँ।

केही समय बितेपछि, म सिस्टर झाओको समूह भेलामा गएँ, र मैले सिस्टर झाओको सङ्गति बगम्फुसे गफ मात्र भएको पाएँ, अनि उनले कुनै पनि कुरा स्पष्टसित नभनी लामो समयसम्म बोलिरहन्थिन्। मैले मनमनै सोचेँ, “के उनी नराम्रो स्थितिमा छिन्? किन उनी असङ्गत कुरा गर्छिन्?” तर त्यसपछि मैले सोचेँ, “म यहाँ भएकीले गर्दा उनी घबराएकी हुन सक्छिन्। उनलाई बानी पर्न केही समय लाग्न सक्छ। अहिलेको लागि मैले गर्नुपर्ने अरू नै केही काम छन्।” र त्यसैले मैले उनीसँग सङ्गति नगरी आएँ। पछि, मैले समूहको काम प्रभावकारी नभएको थाहा पाएँ। मैले सोचेँ, “के समूहमा केही समस्या छन्?” तर त्यसपछि मैले पुनर्विचार गरेँ, “उनीहरूले कर्तव्यमा समस्या र कमीकमजोरीबारे मात्र सङ्गति गरे, सबैजना बदलिन तयार देखिन्छन् र अहिले यो कम फलदायी हुनु सामान्य कुरा हो।” यो कुरा मनमा आउँदा मैले यसबारे थप सोचिनँ। पछि, सिस्टर वाङले मलाई के भनिन् भने, सिस्टर झाओ हैसियतको लागि मरिमेट्छिन्, अरूसँग सहकार्य गर्न सक्दिनन्, र समूह अगुवा हुन योग्य छैनन्। मैले सोचेँ, “सिस्टर झाओ हैसियत पाउन अलि धेरै ध्यान दिन्छिन् तर उनी जिम्मेवार छिन्। यदि उनले अरूसँग सहकार्य गर्न सक्दिनन् भने, पक्कै पनि उनी खराब स्थितिमा र भ्रष्ट स्वभावद्वारा नियन्त्रित छिन्। केही समयपछि उनी ठीक भइहाल्छिन्।” त्यसबारे सोच्दै मैले सिस्टर वाङलाई भनेँ, “सिस्टर झाओ आफ्नो कर्तव्यमा जिम्मेवार छिन् र उनी अझै पनि एक सक्षम समूह अगुवा हुन्। यदि उनले भ्रष्टता खुलासा गरिन् भने, हामी उनलाई मदत गर्ने र उनका समस्याको आधारमा उनलाई खुलासा गर्ने प्रयास गर्न सक्छौँ। म आज व्यस्त भएकीले मसँग समय छैन, तर म उनीसँग पछि सङ्गति गर्नेछु।” सिस्टर वाङले मेरो कुरा सुनेपछि अरू केही भनिनन्। पछि, अन्य काममा व्यस्त भएकीले मैले सिस्टर झाओसँग सङ्गति गर्न बिर्सें। एक रात, मलाई अचानक याद आयो: “मलाई सिस्टर झाओको स्थितिबारे थाहा छैन। के म उनलाई भेट्न जाऊँ त?” तर त्यसपछि सोचेँ, “उनीसँग राम्रो क्षमता छ, र विगतमा उनको स्थिति खराब हुँदा तुरुन्तै सत्यता खोजेर आफै त्यसलाई समाधान गर्न सक्थिन्। यसपटक पनि उनले आफूलाई सम्हाल्न सक्नुपर्छ। उनी टाढा बस्छिन्, त्यसैले, यदि म त्यहाँ गएँ भने कष्ट उठाउनुपर्ने त छँदै छ, तर उनी घरमा छैनन् भने म त्यहाँ पुग्नु व्यर्थ हुँदैन र? आ, छोडिदिऔँ, यो महिना मरेपछि भेटुँला।” महिनाको अन्त्यमा मैले उनीहरूको काम निरीक्षण गर्दा म पूर्ण रूपमा स्तब्ध भएँ। सिस्टर झाओको काममा धेरै समस्या र कमीहरू थिए, र उनको काम झनै प्रभावहीन भएको थियो। उनले देखरेख गरेका ब्रदर-सिस्टरहरू सबै नकारात्मक स्थितिमा थिए, र उनीहरूको काम गम्भीर रूपमा प्रभावित भएको थियो। त्यसपछि मात्र मैले कुरा गम्भीर रहेछ भनेर बुझेँ। त्यसैले, मैले तुरुन्तै सिस्टर झाओसँग सङ्गति गरी उनको समस्याहरू औंल्याइदिएँ, तर उनले त्यो स्वीकारनगरी बहाना बनाइन् र बहस गरिन् अनि आफैलाई नचिनेको देखाइन्। मेरा पार्टनरहरूसित उनीबारे छलफल गरेपछि, हामीले सिस्टर झाओ अबदेखि समूह अगुवा हुन नसक्ने निर्णय गऱ्यौँ र अन्ततः उनलाई हटायौं। त्यसपछि, ब्रदर-सिस्टरहरूले के रिपोर्ट गरे भने, सिस्टर झाओ ईर्ष्यालु थिइन्, आफ्नो कर्तव्यलाई बेवास्ता गर्थिन् र विवादमा मुछिन्थिन्, त्यसले गर्दा एउटी सिस्टरले आफूलाई विवश पारिएको महसुस गरिन् र निराश भएर आफ्नो कर्तव्य छोड्न चाहिन्। सिस्टर वाङले उनको स्थितिबारे रिपोर्ट गरेकी थिइन् तर दबाइयो र अस्वीकार गरियो। अरू सिस्टरहरूले पनि उनीद्वारा विवश पारिएको महसुस गरे र उनीहरूका कर्तव्य प्रभावित भए, त्यसले गर्दा केही महिनासम्म काम अवरुद्ध भयो। सिस्टर झाओलाई हटाइसकेपछि, उनले पश्चात्ताप नगरेकी मात्र होइन, अरूसँग प्रतिशोध पनि लिइन्। उनको खुलासा र विश्लेषणपछि पनि उनले आफ्नो खराब कामलाई पटक्कै बुझिनन् वा पछुतो गरिनन्। पछि, मैले व्यवहारिक काम गर्न नसकेकी, कर्तव्यलाई बेवास्ता गरेकी, सिस्टर झाओलाई समयमै नहटाएकी र मण्डलीको काममा गम्भीर हानि पुऱ्याएकी भनेर मलाई पनि हटाइयो। त्यतिबेला, मलाई दुःख लाग्यो। त्यसपछि मात्रै मैले किन सिस्टर झाओ यति लामो समयसम्म ईर्ष्यालु विवादमा थिइन् र गम्भीर रूपमा मण्डलीको काममा बाधा पुऱ्याइन्, तर मैले यसलाई देख्न र चिन्न सकिनँ भनेर विचार गर्न थालेँ। मसँग सतही जानकारी मात्र थियो, व्यवहारिक काम गरेकी र अरूलाई बुझ्न सकेकी थिइनँ, तर पनि मैले आफ्नै भ्रष्ट स्वभावलाई बुझ्न र केलाउनमा ध्यान लगाइनँ।

मैले अन्ततः केही बुझाइ प्राप्त गर्नुअघि एउटा भेलामा झूटा अगुवाहरूले वास्तविक काम गर्दैनन् भनी परमेश्‍वरका वचनले खुलासा गरेको देखेँ। परमेश्‍वरका वचनले भन्छन्, “झूटा अगुवाहरूले समूह सुपरिवेक्षकहरूको वास्तविक अवस्थाको बारेमा कहिल्यै जानकारी लिने वा त्यसको लेखा राख्‍ने गर्दैनन्, न त तिनीहरूले जीवन प्रवेशसम्‍बन्धी अवस्था, साथै महत्त्वपूर्ण कार्यको निम्ति जिम्‍मेवार समूह सुपरीवेक्षकहरू र कामदारहरूको काम र कर्तव्यप्रतिको मनोवृत्ति र परमेश्‍वरमाथिको विश्‍वास, सत्यता र परमेश्‍वरप्रतिको मनोवृत्तिको बारेमा जानकारी लिने, लेखा राख्ने, वा बुझ्ने प्रयासनै गर्छन्; झूटा अगुवाहरूले कामको अवधिमा देखा पर्ने तिनीहरूका रूपान्तरणहरू, तिनीहरूका प्रगति, वा विभिन्‍न समस्याहरू, विशेष गरी जब यसले मण्डलीको काम र परमेश्‍वरका चुनिएका मानिसहरूमा पर्ने प्रभावहरू, कामका विभिन्‍न चरणमा देखा पर्ने गल्ती र विचलनहरूको बारेमा जानकारी लिँदैनन्। झूटा अगुवाहरूलाई यी गल्ती र विचलनहरू निप्टाइएको छ कि छैन भन्‍नेबारे केही थाहा हुँदैन। यी सबै कुराबारे थाहा नभएकोले, समस्याहरू देखा पर्दा तिनीहरू निष्क्रिय हुन्छन्। जब झूटा अगुवाहरू काम गर्छन्, तिनीहरूले यी सबै कुराबारे वास्ता राख्दैनन्। तिनीहरूले समूह सुपरिवेक्षकहरूको प्रबन्ध मात्र गर्छन्, अनि काम सुम्पेपछि आफ्नो कार्य समाप्त भएको ठान्छन्। यसो गरेपछि तिनीहरू आफ्नो काम पूरा भएको र त्यसपछि आइपर्ने कुनै पनि समस्यासित आफ्नो केही लिनुदिनु नभएको विश्‍वास गर्छन्। झूटा अगुवाहरू प्रत्येक समूहका सुपरिवेक्षकलाई रेखदेख, मार्गदर्शन र अनुगमन गर्न असफल भएकाले र तिनीहरू यी क्षेत्रमा आफ्ना जिम्मेवारी पूरा गर्न चुकेकाले, काम बरबाद हुन्छ। अगुवा वा सेवकको रूपमा लापरवाह हुनु भनेको यही हो।” “झूटा अगुवाहरू: के यस प्रकारका व्यक्तिहरू बेवकुफ हुन्छन् भन्‍ने तिमीहरूलाई लाग्छ? तिनीहरू बेवकुफ र मूर्ख हुन्छन्। कुन कुराले तिनीहरूलाई बेवकुफ बनाउँछ? तिनीहरूले कुनै व्यक्तिलाई छनौट गर्दा, यस व्यक्तिले शपथ खाएको र बाचा बाँधेको अनि आफ्नो अनुहारभरि आँसु झार्दै प्रार्थना गरेको कारणले तिनीहरू भरपर्दा हुन्छन्, र भविष्यमा पनि तिनीहरूसित कुनै समस्याहरू हुनेछैन भन्दै मानिसहरूमाथि निर्धक्‍क विश्‍वास गर्छन्। झूटा अगुवाहरूसित मानिसहरूको प्रकृतिको बारेमा कुनै बुझाइ हुँदैन; तिनीहरू भ्रष्ट मानवजातिको साँचो अवस्थाको बारेमा अनजान हुन्छन्। तिनीहरू भन्छन्, ‘कुनै व्यक्तिलाई सुपरिवेक्षकको रूपमा छनौट गरिसकेपछि ऊ कसरी परिवर्तन हुनसक्छ? अत्यन्तै गम्भीर र विश्‍वसनीय देखिने व्यक्ति कसरी कामदेखि भाग्नसक्छ? तिनीहरूले त्यसो गर्दैनन्? गर्छन् र? तिनीहरूसित धेरै इमानदारीता हुन्छ।’ झूटा अगुवाहरूले त्यसरी सोच्ने भएकोले र तिनीहरूले आफ्नै अन्तर्ज्ञानमाथि धेरै भरोसा राख्ने भएकोले, यसले तिनीहरूलाई मण्डलीको काममा उत्पन्न हुने धेरै समस्याहरू समयमै हल गर्न असक्षम तुल्याउँछ, र सम्बन्धित सुपरभइजरलाई तुरुन्तै प्रतिस्थापन गर्न र जिम्मेवारी फेरबदल गर्नबाट रोक्छ। तिनीहरू खाटी झूटा अगुवाहरू हुन्। अनि यहाँको समस्या के हो त? आफ्नो कामप्रतिको झूटा अगुवाको दृष्टिकोणसित लापरबाहीपन र झारा टार्ने शैलीको केही सम्बन्ध छ? एकातर्फ, तिनीहरूले ठूलो रातो अजिङ्गरले उन्माद रूपमा पक्राउहरू गरेको देख्छन्, र त्यसैले आफूलाई सुरक्षित राख्‍नको लागि तिनीहरूले हचुवाको भरमा कसैलाई इन्चार्ज छान्छन्, र यसबाट समस्या समाधान हुन्छ र यसप्रति तिनीहरूले अबउप्रान्त ध्यान दिन जरुरी छैन भन्‍ने विश्‍वास गर्छन्। तिनीहरूले आफ्नो हृदयमा के सोचिरहेका हुन्छन्? ‘यो वातावरण त एकदमै भीषण छ, मैले केही समय लुक्‍नुपर्छ।’ यो शारीरिक सुविधाप्रतिको लोभ हो, होइन र? झूटा अगुवाहरूमा ठूलो अवगुण हुन्छ: तिनीहरू आफ्नै कल्पनामाथि भर परेर मानिसहरूलाई भरोसा गरिहाल्‍छन्। अनि यो सत्यतालाई नबुझेको कारणले हुने हो, होइन र? परमेश्‍वरका वचनहरूले भ्रष्ट मानवजातिको सार कसरी खुलासा गर्छन्? परमेश्‍वरले ती मानिसहरूलाई भरोसा गर्नुहुन्‍न भने तिनीहरूले चाहिँ किन भरोसा गर्नुपर्‍यो? परमेश्‍वरले मानिसहरूलाई बाहिरी रूपद्वारा मूल्याङ्कन गर्नुको साटो, निरन्तर तिनीहरूको हृदयलाई हेरिरहनुहुन्छ—त्यसैले, अरूलाई मूल्याङ्कन गर्दा र भरोसा गर्दा किन झूटा अगुवाहरू त्यति लापरवाही हुन्छन्? झूटा अगुवाहरू अत्यन्तै अभिमानी हुन्छन्, होइन र? तिनीहरूले के सोच्छन् भने, ‘मैले यस व्यक्तिलाई भेट्टाउँदा, म गलत थिइनँ। कुनै कुरा पनि गडबड हुन सक्दैन; तिनीहरू पक्कै पनि ख्यालठट्टा गर्न मन पराउने र कडा परिश्रम मन नपराउने अनि समस्या पैदा गर्दै हिँड्ने मानिसहरू होइनन्। तिनीहरू अवश्य नै विश्‍वसनीय र भरोसायोग्य छन्। तिनीहरू परिवर्तन हुनेछैनन्; यदि परिवर्तन भए भने, म नै तिनीहरूको बारेमा गलत थिएँ भन्ने अर्थ लाग्‍छ, होइन र?’ यो कस्तो प्रकारको तर्क हो? के तँ कुनै प्रकारको विशेषज्ञ होस्? के तँसित एक्स-रेको जस्तै दृष्टि छ? के यो तेरो विशेष सीप हो? तँ त्यस्तो व्यक्तिसित एक-दुई वर्ष बस्न सक्छस् तर तिनीहरूको प्रकृति र सारलाई पूर्ण रूपले उदाङ्गो पार्ने उचित वातावरणविना तैँले तिनीहरू कस्ता छन् भनी देख्न सक्छस् र? यदि तिनीहरू परमेश्‍वरद्वारा खुलासा नगरिएका भए, तँ तिनीहरूसित तीनदेखि पाँच वर्षसम्म पनि एक साथ रहन सक्थिस् र पनि तिनीहरूसित कस्तो प्रकृति र सार छ भन्ने कुरा देख्न तैँले अझै संघर्ष गर्नुपर्थ्यो। अनि तैँले तिनीहरूलाई विरलै देख्ने, तिनीहरूसित विरलै रहने अवस्थामा त यो झन् कति साँचो हुन्छ? तैँले तिनीहरूको क्षणिक हाउभाउ वा अरू कसैले तिनीहरूको बारेमा गरेको सकारात्मक मूल्याङ्कन्‌को आधारमा तिनीहरूलाई निर्धक्‍क विश्‍वास गर्छस्, र त्यस्ता मानिसहरूलाई मण्डलीको कामको जिम्मेवारी दिने दुस्साहस गर्छस्। यसमा, के तँ अत्यन्तै अन्धो बन्दै छैनस् र? के तँ अविवेकी बन्दै छैनस् र? अनि, झूटा अगुवाहरूले यसरी काम गर्दा, के तिनीहरू अत्यन्तै गैरजिम्मवारपूर्ण भइरहेका हुँदैनन् र?” (आखिरी दिनहरूका ख्रीष्टका वार्तालापहरूको “झूटा अगुवाहरूको पहिचान (३)”)। झूटा अगुवाहरू आराम खोज्छन् र आफ्ना कर्तव्यमा गैरजिम्मेवार हुन्छन् भनी परमेश्‍वरले खुलासा गर्नुभयो। इन्चार्जको रूपमा रहने व्यक्तिहरू चयन भएपछि तिनीहरूलाई विचार र धारणाको आधारमा सजिलै विश्‍वास गरिन्छ। तिनीहरू कामको समीक्षा र निरीक्षण गर्दैनन् अनि कामको जाँच गर्न मूल्य चुकाउन चाहँदैनन्। तिनीहरू सकेसम्म समस्याबाट बच्छन्। यसो हुँदा मण्डलीको काममा गम्भीर हानि पुग्छ। व्यवहारिक काम नगर्ने झूटा अगुवाहरूका विभिन्न रूपलाई परमेश्‍वरले खुलासा गर्नुभएको देख्दा, उहाँले मलाई नै आमनेसामने खुलासा गरिरहनुभए जस्तो लाग्यो। यो धेरै असहज स्थिति थियो र मलाई दोषी महसुस भयो। अगुवाको हैसियतमा म धेरै गैरजिम्मेवार थिएँ। आफूलाई चिन्ता र दैहिक पीडाबाट बचाउन मैले चाल चलेँ र कामको समीक्षा गरिनँ। सिस्टर झाओले ममा पारेको क्षणिक छापमा मात्र म भर परेँ, र सोच्थे कि उनी आफ्नो कर्तव्यमा जिम्मेवार छिन् र सक्षम समूह अगुवा हुन्, त्यसैले, मैले उनमा भर परी उनको कामको देखरेख गरिनँ। मैले उनको काममा समस्या भएको र त्यसको समाधान गर्न आफूले दुःख गर्नुपर्ने र मूल्य चुकाउनुपर्ने कुरा देख्दा सबैले ठम्याइरहेका छन् भन्ने बहाना बनाउँदै व्यावहारिक काम गरिनँ। अरूले उनीसित समस्या रहेको र अयोग्य समूह अगुवा भएको रिपोर्ट गर्दा मैले अझै पनि आफ्नो धारणा र कल्पनाको आधारमा यो उनको अस्थायी भ्रष्टाचार हो र यसले उनको कर्तव्यलाई असर गर्दैन भन्ठानेँ। मैले सिस्टर झाओका समस्या समाधान गर्ने कुरालाई समूहको काम ठप्प नभइञ्जेल र ब्रदर-सिस्टरहरूको जीवन प्रवेशमा गम्भीर हानि नपुगुञ्जेल बारम्बार पन्छाएँ। म धेरै मूर्ख र गैरजिम्मेवार थिएँ। म आराम खोज्ने र व्यावहारिक काम नगर्ने झुटो अगुवा थिएँ। यथार्थ कुरा के हो भने मण्डलीले चुनेका म लगायतका अगुवा र कार्यकर्ताहरू सिद्ध पारिएका छैनन्, हामीसँग धेरै भ्रष्ट स्वभावहरू छन्, र हामीले जुनसुकै बेला आफ्ना कर्तव्यमा अवरोध र बाधा उत्पन्न गर्न सक्छौँ। हामीमा केही राम्रो व्यवहार भएको देखिए तापनि यसको अर्थ हामी योग्य छौँ भन्ने होइन। हामी सत्यता नबुझ्ने हुनाले मानिसहरूको बाहिरी रूप मात्र हेर्छौ, मानिसहरूका सार स्पष्टसित देख्दैनौँ, त्यसैले, हामीले जिम्मेवार हुन अरूको कामको बारम्बार समीक्षा र देखरेख गर्नुपर्छ। मैले सत्यता बुझिनँ, बरु आखाँ चिम्लेर विश्‍वास गरें, र यसले गर्दा मण्डलीको काममा ठूलो हानि पुग्यो, र मैले परमेश्‍वरको सामुन्ने अपराध गरेँ। यो कुरा बुझेपछि मलाई निकै पछुतो भयो। सिस्टर वाङले मलाई स्मरण गराउँदा मैले आत्मधर्मी, अल्छी वा आरामको लोभी नभई, समयमै अनुसन्धान र खोजी गरी समस्या समाधान गरेकी, र सिस्टर झाओलाई हटाएकी भए मण्डलीको काममा यस्तो ढिलाइ हुने थिएन। म आफ्नो कर्तव्यमा मण्डलीको कामलाई फाइदा पुऱ्याउन असफल मात्र भइनँ, शैतानको सहयोगीको रूपमा काम गरी झूटा अगुवा र कार्यकर्ताहरूका लागि छहारी पनि बनेँ। त्यसबारे जति धेरै सोचेँ, उति नै दुःखी महसुस गरेँ। देहधारी परमेश्‍वरले काम गर्नुहुँदा, कसरी उहाँ प्रत्येक मण्डलीमा जानुभयो भनेर सोचेँ। उहाँले वास्तवमै कष्ट भोग्नुभयो र मूल्य चुकाउनुभयो। हाम्रा सबै भ्रष्टता र कमजोरीहरूको प्रत्युत्तरमा, परमेश्‍वरले सत्यताबारे अथक सङ्गति गर्नुभयो, हामीलाई समर्थन र सहायता गर्नुभयो, अनि हामीलाई शैतानको शक्तिबाट पूर्ण रूपमा मुक्ति दिन कडा परिश्रम गर्नुभयो। तर म सत्यता नबुझ्ने, कामकुरालाई स्पष्टसित देख्न नसक्ने सृष्टिको प्राणी थिएँ, तैपनि, मैले आफ्ना कर्तव्यमा कष्ट भोग्न वा मूल्य चुकाउन चाहिनँ, मैले समस्याहरू फेला पर्दा त्यसलाई समयमै समाधान गरिनँ र आफ्नो मण्डलीको काममा नराम्रोसित हानि पुऱ्याएँ। यस तरिकाले आफ्नो कर्तव्य पालन गर्नु भनेको परमेश्‍वरले घृणा गर्ने कुरा थियो! मैले यी कुरा बुझेपछि, चुपचाप परमेश्‍वरलाई प्रार्थना गरेँ, “हे परमेश्‍वर, म गलत थिएँ। म आत्मसमीक्षा र तपाईंसामु पश्चात्ताप गर्न चाहन्छु। कृपया मलाई दया गर्नुहोस्।”

त्यतिबेला, मैले झूटा अगुवाहरूको खुलासा गर्ने परमेश्‍वरका वचनका दुईवटा खण्ड पढेँ। “झूटा अगुवाहरूले कामकुराहरूलाई जाँचपडताल नगरेका, त्यसमाथि नजर नलगाएका, कुनै समस्याहरूलाई हल नगरेका; तिनीहरू आफ्ना कर्तव्यहरूमा ज्यादै सुस्त भएका हुनाले धेरै काममा ढिलाइ हुन्छ। अवश्य नै, यी झूटा अगुवाहरूले जिम्मेवारीहरूलाई गम्भीरतापूर्वक नलिएर पनि यस्तो हुने गर्छ। तिनीहरू ओहोदाका फाइदाहरू र सुगारटाइका शब्दावलीहरूको क्षणिक सन्तुष्टिमै मस्त रहन्छन्, तिनीहरूले आफैलाई वास्तविक काममा संलग्न गर्न चाहँदैनन् जसले प्रायजसो विशेष कामहरूमा विभिन्न समस्याहरू निम्त्याउँछ अनि परिणाम स्वरूप, यी समस्याहरू समाधान गर्न लामो समय लाग्दछ; प्रायजसो, कुनै व्यक्तिले काममा आएका विचलनहरूलाई ती उत्पन्न भएको लामो समयपछि पनि अझै सोधपुछ गरेको वा सच्याएको हुँदैन; अनि काममा एउटा बेवकुफले पनि देख्न सक्‍ने मुख्य भूलचुकहरू प्रायजसो हुने गर्छन्, तर झूटा अगुवाहरू तीप्रति अन्धा हुन्छन् अनि बुझ्न ती कुरालाई सक्दैनन्; स्वभाविक रूपले यी समस्याहरू समाधान गर्नु असम्भव कुरा नै हुन्छ। जब कामका समस्याहरूलाई हल गरिँदैन, जब विचलनहरूलाई सच्याइँदैन अनि भूलचुकहरूलाई झट्टै सम्बोधन गरिँदैन, तब कामको प्रभावकारितामा गम्भीर रूपमा सम्झौता हुन्छ। काम त हुँदै गर्छ तर परमेश्‍वरको गवाही दिने बारेमा यसले कस्तो प्रभाव पार्दछ? मानिसहरूले यसलाई देख्दा के यो तिनीहरूको निम्ति लाभदायक हुन्छ, के यसले तिनीहरूमाथि छाप छोड्छ? के यसले साँचो बाटो अनुसन्धान गर्न तिनीहरूलाई प्रेरणा दिन्छ? यसले त्यसो गर्दैन। यसले यस्ता कुनै पनि प्रभावहरू पार्दैनन्, र झूटा अगुवाहरू आफ्ना काममा सुस्त हुनु र तिनीहरूले अति धेरै गल्तीहरू गर्नु नै यसको कारण हो। विभिन्‍न कार्यहरूलाई अघि बढाउने क्रममा, वास्तवमा झूटा अगुवाहरूले समाधान गर्नुपर्ने, सुधार गर्नुपर्ने, र निवारण गर्नुपर्ने विभिन्‍न समस्या, विचलनहरू, र भुलचुकहरू हुन्छन्—तर, तिनीहरूसँग बोझको बोध नभएकोले, तिनीहरूले सरकारी अधिकारीको भूमिका मात्रै खेल्‍न सक्‍ने र वास्तविक काम गर्न नसक्‍ने भएको हुनाले, परिणामस्वरूप तिनीहरूले विनाशकारी भताभुङ्ग अवस्था पैदा गर्छन्, यहाँसम्‍म कि कतिपय समूहले त एकता पनि गुमाउँछन्, र समूह सदस्यहरूले एक-अर्कालाई कमजोर बनाउँछन्, एक-अर्काप्रति शङ्का गर्ने र सतर्क हुने बन्छन्, र परमेश्‍वरको घरप्रति समेत सचेत हुने बन्छन्। जब झूटा अगुवाहरूले यस्तो अवस्थाको सामना गर्छन्, तिनीहरूले कुनै निश्‍चित कार्यलाई पनि अघि बढाउँदैनन्” (आखिरी दिनहरूका ख्रीष्टका वार्तालापहरूको “झूटा अगुवाहरूको पहिचान (४)”)। “बाहिरी रूपमा हेर्दा, यी झूटा अगुवाहरूले ख्रीष्ट विरोधीहरूले जस्तै जानाजानी खराबी गरिरहेका हुँदैनन्, जानाजानी आफ्नै अधिकार क्षेत्र स्थापना गरिरहेका र आफ्नै बाटोमा हिँडिरहेका हुँदैनन्। तर तिनीहरूको कामको दायराभित्र, झूटा अगुवाहरूले निरीक्षकहरूले उत्पन्न गर्ने विभिन्न समस्याहरू तुरुन्तै समाधान गर्न सक्दैनन्, तिनीहरू तुरुन्तै निरीक्षकहरूलाई पुनर्नियुक्त गर्न र मापदण्डभन्दा कम स्तरका निरीक्षकहरूलाई बदल्न सक्दैनन्, जसले मण्डलीको कामलाई गम्भीर रूपमा हानि पुऱ्याइरहेको हुन्छ, र यी सबै झूटा अगुवाहरूको लापरवाहीको कारणले गर्दा भएका हुन्छन्” (आखिरी दिनहरूका ख्रीष्टका वार्तालापहरूको “झूटा अगुवाहरूको पहिचान (३)”)। परमेश्‍वरले झूटा अगुवाहरूको कसरी लापरवाही गर्छन्, तिनीहरूले कसरी कामको समीक्षा वा जाँच गर्दैनन्, कसरी तिनीहरूले काम जिम्मा दिइएका व्यक्तिहरूको सुपरिवेक्षण र निरीक्षण गर्दैनन्, र यसले गर्दा कसरी काम सम्बन्धित समस्याहरू समाधान गर्न सकिँदैन र परमेश्‍वरको घरको काममा गम्भीर हानि पुग्छ भनेर खुलासा गर्नुभएको छ। मैले आफ्नो कामबारे चिन्तन गरेँ। मैले आराम खोजेँ, आफ्नो कर्तव्यलाई बेवास्ता गरेँ र गैरजिम्मेवार भएँ, मैले सिस्टर झाओलाई आफ्नै धारणाको आधारमा भरोसा गरेँ र उनको कामको सुपरिवेक्षण वा समीक्षा गरिनँ। अरूले उनका समस्याबारे रिपोर्ट गर्दा मैले वास्ता गरिनँ, र समस्याहरू समाधान गरिनँ, न त समयमै उनलाई हटाएँ, जसले गर्दा उनलाई लामो समयसम्म ईर्ष्यालु विवादहरूमा मुछिन, समूहलाई बाधा र अवरोध पुर्‍याउन अनि सकारात्मक भूमिका नखेल्न, समूहको कामलाई महिनौँसम्म प्रभावहीन बनाउन र प्रगतिमा गम्भीर ढिलाइ गराउन मदत पुग्यो। ब्रदर-सिस्टरहरूको सल्लाहलाई उनले दबाइन्, उपेक्षा गरिन्, र तिनीहरूलाई लामो समयसम्म दबाब दिइन्, समूहलाई आफ्ना कर्तव्यमा विवश पारिएको र उत्प्रेरणा नमिलेको महसुस गराइन्, तैपनि, मैले यसबारे पत्तो पाइनँ र उनले राम्रै गरिरहेकी छिन् भन्ने सोचेँ। परमेश्‍वरको घरले मलाई अगुवा बन्‍ने बन्दोबस्त गर्‍यो, र म जिम्मेवारी पूरा गर्न असफल मात्र भइनँ, तर मण्डलीको काममा धेरै समस्याहरू आउँदा आखाँ चिम्लिएँ, त्यसलाई देख्न र समयमै समाधान गर्न सकिनँ, जसले गर्दा मण्डलीको काम र ब्रदर-सिस्टरहरूको जीवन प्रवेशमा गम्भीर हानि पुग्यो। म आफ्नो कर्तव्यमा गम्भीर रूपले लापरवाह भएँ! मैले ख्रीष्टविरोधीले जस्तो जानाजानी परमेश्‍वरको घरको काममा बाधा नपुर्‍याए तापनि, कर्तव्यप्रतिको मेरो लापरवाहीपनले मण्डलीको कामलाई गम्भीर हानि पुऱ्यायो। अज्ञानी, नदेख्ने र गैरजिम्मेवार भएकीले गर्दा मैले आफूलाई घृणा गरेँ, मैले परमेश्‍वरको सामुन्ने अपराध गरेँ। मलाई साह्रै दुःख र दोषी महसुस भयो अनि आफू परमेश्‍वर र ब्रदर-सिस्टरहरूप्रति ऋणी भएको महसुस गरेँ।

पछि, मैले आत्मसमीक्षा गरेँ। किन मैले सधैँ आफ्नै देहलाई ध्यान दिँदै आफ्नो कर्तव्यमा चलाखी र छल गरेँ? पछि, मैले परमेश्‍वरको वचनको एउटा खण्ड देखेँ जुन मेरो लागि धेरै उपयोगी थियो। परमेश्‍वरका वचनले भन्छन्, “शैतानको विष के हो? यो कसरी अभिव्यक्त हुन सक्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, मानिसहरूले जबाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यो एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनिसकेको छ। मानिसहरूले जेसुकैको खोजी गर्ने भए पनि, तिनीहरूले यो आफ्नै लागि मात्र गर्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन र दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति, भ्रष्ट मानवजातिको शैतानी प्रकृतिको साँचो चित्रण भइसकेका छन्, र यो शैतानी प्रकृति पहिले नै भ्रष्ट मानवजातिको अस्तित्वको आधार भइसकेको छ; भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ। शैतानले गर्ने सबै कुरा यसका आफ्नै रुचि, महत्त्वाकाङ्क्षा, र उद्देश्यहरूको लागि हो; यसले परमेश्‍वरलाई उछिन्‍न, उहाँबाट स्वतन्त्र हुन, र परमेश्‍वरले सृष्टि गर्नुभएका सबै कुराहरूलाई नियन्त्रणमा लिन चाहन्छ। आज, शैतानले मानिसहरूलाई यस हदसम्म भ्रष्ट पारेको छ: तिनीहरू सबैसँग शैतानी प्रकृति छन्, तिनीहरू सबैले परमेश्‍वरलाई नकार्ने र विरोध गर्ने प्रयास गर्छन्, तिनीहरू आफ्नो नियतिलाई आफ्नै वशमा राख्‍न चाहन्छन् र परमेश्‍वरका योजनाबद्ध कार्य र बन्दोबस्तहरूको विरोध गर्ने प्रयास गर्छन्—तिनीहरूका महत्त्वाकाङ्क्षा र रुचिहरू ठ्याक्‍कै शैतानका जस्ता छन्। त्यसकारण, मानिसको प्रकृति शैतानको प्रकृति हो” (आखिरी दिनहरूका ख्रीष्टका वार्तालापहरूको “पत्रुसको मार्गमा कसरी हिँड्ने”)। परमेश्‍वरको वचनलाई मनन गर्दा मैले अन्ततः के बुझेँ भने, म आफ्नो कर्तव्यमा अल्छी, गैरजिम्मेवार र विवेक नभएकी थिएँ, किनभने शैतानी नियम “अरूको होइन, आफ्नो दुनो सोझ्याउनुपर्छ” मभित्र यति गडेर बसेको थियो कि त्यो मेरो प्रकृति नै बन्यो। म सँधै त्यसैअनुसार जिउँथेँ, सबै कुरामा आफ्नै दैहिक हितलाई मात्र विचार गरेँ, र झन् झन् स्वार्थी र घृणित हुँदै गएँ। कुनै कुराले मलाई चिन्तित तुल्याउँदा वा मैले कष्ट भोग्नुपर्ने र मूल्य चुकाउनुपर्ने हुँदा, त्यसबाट बच्न चलाखी र छल गर्ने प्रयास गर्थें अनि थोरै पीडा भोग्न सक्दो गर्थेँ। समग्र कामको जिम्मेवारी लिँदा धेरै चिन्ता र कष्ट हुन्छ भन्‍ने देखेपछि, मैले केवल एउटा काम गर्न चाहेँ। कामको बोझ बढ्दा मैले त्यति चिन्ता गर्न र मूल्य चुकाउन चाहिनँ, र मैले सिस्टर झाओको कामको लागि उनकै भर परी त्यसलाई बेवास्ता गरेँ। पछि, मैले उनलाई नराम्रो स्थितिमा देख्दा त्यसलाई समाधान गर्न चाहिनँ। परमेश्‍वरले मलाई सिस्टर वाङमार्फत उनी यो कर्तव्यको लागि योग्य छैनन् भनेर सम्झाउनुहुँदा समेत सिस्टर झाओको समस्या गम्भीर भएर उनलाई बर्खास्त गर्ने अवस्था नआउन्जेल मैले काममा व्यस्त भएको बहाना बनाएर त्यस समस्याको अनुसन्धान गर्नुपर्ने कुरालाई पन्छाएँ। परमेश्‍वरले मण्डली अगुवा बनाई मलाई उच्च पार्नुभयो, र अभ्यास गर्ने मौका दिनुभयो र मैले उहाँको कार्य स्वीकार्दै जिम्मेवारी बहन गरी ब्रदर-सिस्टरहरूलाई देखरेख गर्नेछु भनेर उहाँले आशा गर्नुभयो ताकि उनीहरूले आफ्नो कर्तव्य पूरा गर्न र परमेश्‍वरलाई सन्तुष्ट पार्न सकून्। तर मैले के गरेँ? आफ्नो कर्तव्य राम्ररी निर्वाह गर्ने प्रयास गर्नुको सट्टा मैले आराम खोज्नुबाहेक अरू केही गरिनँ, र थोरै चिन्ता र कष्ट हुने कुरा मात्र गरेँ। मैले परमेश्‍वरमा विश्‍वास गरेको वर्षौँ भयो र परमेश्‍वरको वचनको निकै मलजल प्राप्त गरेँ, तर समस्याहरू आइपर्दा कसरी राम्रोसँग गर्ने भन्ने छोडेर आफ्नै आरामबारे चिन्तित हुन्थेँ। म स्वार्थी र दुष्ट थिएँ अनि परमेश्‍वरको दृष्टिमा म घृणित भएँ! मानवता र तर्कशक्ति नभएकोमा र परमेश्‍वरको असल मनसायलाई धोका दिएकोमा मैले आफूलाई घृणा गरेँ। मैले परमेश्‍वरलाई प्रार्थना गरेँ, “हे परमेश्‍वर, मैले आफ्नै देहमा चासो राखेँ र व्यावहारिक कामलाई बेवास्ता गरेँ, जसले गर्दा मण्डलीको काममा ठूलो हानि पुग्यो, तर तपाईंले मलाई अझै पनि पश्‍चात्ताप गर्ने मौका दिनुभयो, र मलाई आत्मसमीक्षा गरी आफैलाई चिन्‍न मदत गर्नुभयो। म तपाईंसामु पश्चात्ताप गर्न चाहन्छु। भविष्यमा मेरो कर्तव्य जस्तोसुकै भए पनि, म आफ्नो दैहिक सुख र आरामको लागि मरिमेट्न चाहन्नँ। म जिम्मेवार बन्न चाहन्छु र आफ्नो कर्तव्य नम्रतापूर्वक पूरा गर्न चाहन्छु।”

पछि, मैले परमेश्‍वरका वचनका थप दुई वटा खण्डहरू पढेँ। सर्वशक्तिमान्‌ परमेश्‍वर भन्नुहुन्छ, “हृदय भएका मानिसहरूले परमेश्‍वरको इच्‍छालाई बुझ्‍न सक्छन्; हृदय नभएका मानिसहरू खोक्रा खबटाहरू, स्वाँगीहरू हुन्, तिनीहरूलाई परमेश्‍वरको इच्‍छाप्रति कसरी सचेत हुने भन्ने कुरा थाहा हुँदैन: ‘परमेश्‍वरको लागि यो जति नै अपर्झट भए पनि मलाई मतलब छैन, म जे चाहन्छु त्यही नै गर्छु—आखिर, म लठ्वा वा अल्छी त भएको छैन नि।’ यस प्रकारको मनोवृत्ति, यस प्रकारको नकारात्मकता, र अग्रसरताको पूर्ण अभाव—यो त परमेश्‍वरको इच्‍छाप्रति सचेत व्यक्ति हुँदै होइन, र यस्ता व्यक्तिहरूले परमेश्‍वरको इच्छाप्रति कसरी सचेत रहने भन्‍ने कुरा बुझ्नै सक्दैनन्। त्यस्तो अवस्थामा, के तिनीहरूसित साँचो विश्‍वास हुन्छ त? अवश्य हुँदैन। नोआ परमेश्‍वरको इच्छाप्रति सचेत थिए, उनीसित साँचो विश्‍वास थियो, र यसरी उनी परमेश्‍वरको आज्ञा पूरा गर्न सक्षम थिए। त्यसकारण, केवल परमेश्‍वरको आज्ञा स्विकार्नु र केही प्रयास गर्न इच्छुक हुनु मात्रै पर्याप्त हुँदैन। तिमीहरूले परमेश्‍वरको इच्छाप्रति सेचत रहनु, आफ्नो सबथोक दिनु, र समर्पित हुनु जरुरी छ—र यसको लागि मानिसहरूमा विवेक र समझ हुनुपर्छ; मानिसहरूमा हुनुपर्ने कुरा यही हो, र नोआमा रहेको कुरा पनि यही थियो। यदि नोआले ढिलासुस्ती गरेका भए, र तिनमा कुनै आतुरीको आभास, कुनै चिन्ता, कुनै प्रभावकारिता नभएको भए, त्यति ठूलो जहाज बनाउन नोआलाई कति वर्ष लाग्‍नेथियो, तिमीहरूलाई के लाग्छ? के यो १०० वर्षमा पूरा हुनेथियो? (हुनेथिएन।) निरन्तर निर्माण गर्दा पनि धेरै पुस्तासम्‍म लाग्‍नेथियो। एकतर्फ, जहाज जस्तो ठोस कुरा निर्माण गर्न वर्षौं लाग्छ; त्यति मात्र होइन, सबै जीवित प्राणीहरू सङ्कलन गर्न र खोज्‍नको लागि त्यति नै समय लाग्छ। के यी प्राणीहरूलाई बटुल्‍नु सजिलो थियो? थिएन। त्यसकारण, परमेश्‍वरका निर्देशनहरू सुनिसकेपछि, र परमेश्‍वरको आतुर इच्‍छालाई बुझिसकेपछि, नोआले यो सहज पनि हुनेछैन र सरल पनि हुनेछैन भन्‍ने चाल पाए। तिनले यो काम हासिल गर्नुपर्छ, र परमेश्‍वरको आज्ञा परमेश्‍वरको अभिप्रायअनुसार पूरा गर्नुपर्छ, र यसरी परमेश्‍वर सन्तुष्ट र ढुक्‍क हुनुहुनेछ, परमेश्‍वरको कामको अर्को चरण सहजताको साथ अघि बढ्नेछ भन्‍ने तिनलाई थाहा थियो। नोआको हृदय त्यस्तो थियो। अनि यो कस्तो प्रकारको हृदय थियो? यो परमेश्‍वरको इच्‍छाप्रति सचेत हृदय थियो” (ख्रीष्ट विरोधीहरूको पर्दाफासको “परिशिष्ट तीन: नोआ र अब्राहामले कसरी परमेश्‍वरका वचनहरू सुने र परमेश्‍वरको आज्ञापालन गरे (भाग दुई)”)। “एउटा अगुवा र कार्यकर्ताले जुनसुकै महत्वपूर्ण काम गरे तापनि, अनि यो कामको प्रकृति जस्तोसुकै भए तापनि, तिनीहरूको पहिलो प्राथमिकता भनेको त्यो काम कस्तो भइरहेको छ, त्यसप्रति तल्‍लीन हुनु हो। तिनीहरू कामकुरालाई अनुगमन गर्न र प्रश्नहरू सोध्न अनि प्रत्यक्ष सूचना प्राप्त गर्न त्यहाँ व्यक्तिगत रूपमा उपस्थित हुनुपर्छ। तिनीहरू केवल सुनेको भरमा चल्ने वा अरूका विवरणहरू सुन्ने मात्र मानिसहरू हुनु हुँदैन; बरु, तिनीहरूले आफ्नै आँखाले कर्मचारीहरूले कसरी काम गर्दैछन्, कसरी कामको प्रगति भइरहेको छ, कस्ता कठिनाइहरू छन्, कुनै क्षेत्रहरू माथिका मापदण्डहरूसित बेमेलमा छन् कि, विशेषज्ञ कार्यहरूले सिद्धान्तहरूलाई भङ्ग गरेका छन् कि, कुनै विघ्न वा बाधाहरू छन् कि, कुनै निश्चित कार्यको निम्ति आवश्यक उपकरणहरू वा प्रशिक्षणसम्बन्धी सामग्रीहरूको कमी छ कि भन्ने कुराहरूलाई ध्यान दिनुपर्छ—तिनीहरूले यी सबै कुरामाथि निरन्तर निगरानी राखिरहनुपर्छ। तिनीहरूले जति वटा विवरणहरू सुने तापनि वा सुनेको भरमा धेरै कुरा थाहा पाए तापनि, यी कुनै पनि कुरा व्यक्तिगत रूपमा भेटघाट गरे जतिको राम्रो हुँदैन। आफ्नै आँखाले कामकुरा हेर्नु धेरै सही र विश्‍वसनीय हुन्छ; तिनीहरू परिस्थितिप्रति परिचित भइसकेपछि, तिनीहरूलाई के भइरहेको छ भन्ने कुराको राम्रो ज्ञान हुन्छ। अझ बढी महत्वपूर्ण कुरा त, को राम्रो क्षमतायुक्त र सीप सिक्न सक्षम छ, अगुवा र कार्यकर्ताहरूले उचित प्रकारले काम गर्नुपर्दा कुन कुरा निर्णायक हुन्छ भनी राम्रो र सही प्रकारले बुझ्नु हो। जब अगुवा र कार्यकर्ताहरूसित कसरी राम्रो क्षमता भएका मानिसहरूलाई प्रवर्द्धन गर्ने र तालीम दिने भन्ने बारेमा उपाय हुन्छ अनि कसरी कामको अवधिमा देखा पर्ने विभिन्न प्रकारका समस्याहरू र कठिनाइहरूलाई समाधान गर्ने भनी तिनीहरूले जान्दछन्, कसरी कामले प्रगति गर्नुपर्छ भन्ने बारेमा तिनीहरूका आफ्नै विचार र सुझावहरू हुन्छन्, अनि निश्चिन्त भएर, शङ्का नगरी वा भ्रममा नपरी तिनीहरूले त्यस्ता विषयहरूमा बोल्न सक्छन् भने, यो काम सजिलो प्रकारले सम्पन्न हुनेछ। अनि यसो गरेर, एउटा अगुवा आफ्ना जिम्‍मेवारीहरू अनुरूप जिइरहेको हुन्छ, होइन र? अगुवा र कार्यकर्ताहरूले यो सबै कुरालाई ध्यान दिनुपर्छ, तिनीहरूले यो सबै कुरालाई याद राख्नुपर्छ, तिनीहरूले यी कुराहरूको बारेमा निरन्तर आफ्नो मनमा सोचिरहनुपर्छ। जब तिनीहरूले कठिनाइहरू सामना गर्छन्, तब तिनीहरूले यी कुराहरूको बारेमा सङ्गति र छलफल गर्न सबैकहाँ फर्कनुपर्छ, यस क्रममा समस्या समाधान गर्न सत्यताको निम्ति खोजी गर्नुपर्छ। यदि तिनीहरूको काम यसरी सत्यतामा आधारित छ भने समाधान गर्न नसकिने कुनै कठिनाइहरू हुँदैन” (आखिरी दिनहरूका ख्रीष्टका वार्तालापहरूको “झूटा अगुवाहरूको पहिचान (४)”)। परमेश्‍वरको वचनले मलाई आफ्नो कर्तव्य पूरा गर्ने मार्ग देखायो र त्यो हो, परमेश्‍वरको इच्छालाई विचार गर्ने, उहाँको चाहनाप्रति चासो राख्ने, आफ्ना कर्तव्य राम्रोसँग पूरा गर्ने र परमेश्‍वरको घरको हितमा हानि नपुऱ्याउने। इमानदारीपूर्वक परमेश्‍वरको इच्छाप्रति विचारशील रहने नूह जस्तै। परमेश्‍वरले उनलाई जहाज बनाउन भन्नुहुँदा, उनले आफ्नो फाइदा वा नोक्सानीलाई विचार गरेनन्, परमेश्‍वरको मापदण्ड अनुसार जहाज कसरी तुरुन्तै बनाउने भनेर मात्र उनले सोचे। मैले आफूलाई नूहको दाँजोमा राख्न नसक्ने भए तापनि उनको अनुकरण गर्न, परमेश्‍वरको इच्छाप्रति विचारशील हुन सिक्न र उहाँका मापदण्डअनुसार सक्दो गर्न चाहन्छु। मैले के पनि बुझेँ भने, अगुवाहरूले व्यवहारिक काम राम्ररी गर्नका लागि कामको प्रगति बुझ्नुपर्छ, र काममा बाधा वा अवरोधहरू आइपर्दा समयमै सङ्गति गरी त्यसलाई सुल्झाउँदै कार्य प्रगति सामान्य रूपमा अघि बढेको सुनिश्चित गर्नुपर्छ।

पछि, मेरा अगुवाले मलाई केही मण्डलीहरूमा सुसमाचार र मलजल कामको देखरेख गर्न खटाइन्, र मैले सोचेँ, “मैले यसलाई पछिल्लो पटकको जस्तो हुन दिनुहुँदैन। आफ्नै दैहिक आराममा ध्यान दिएर आफ्नो कर्तव्यको जिम्मेवारीलाई लत्याउन हुँदैन। म नम्र हुनुपर्छ र आफ्नो कर्तव्यमा पूरा प्रयास लगाउनुपर्छ।” त्यसपछि, सत्यताको दृष्टिले आफूलाई सुसज्जित गर्नमा केन्द्रित भएँ। यदि कसैलाई सुसमाचार सुनाउनुपर्ने छ भने म परमेश्‍वरका आखिरी दिनहरूको कामको गवाही सक्रिय रूपमा दिन्थेँ। साँझमा, म तिनीहरूको धार्मिक धारणाहरूअनुसार परमेश्‍वरको वचनको खोजी गरी आफूलाई सुसज्जित पार्थेँ। एक दिन, म मण्डलीको काम जाँच गर्न जाँदै गर्दा मैले सोचेँ, “यस मण्डलीका अगुवाहरू र सुसमाचार डिकनले लामो समयदेखि परमेश्‍वरमा विश्‍वास गरेका छन्। तिनीहरूसँग राम्रो क्षमता छ अनि तिनीहरू सक्षम र जिम्मेवार छन्। तिनीहरूले आफ्नो काम राम्रोसँग सम्हाल्न सक्छन्, त्यसैले, मैले समीक्षा गर्नु आवश्यक छैन र यसले मेरो केही ऊर्जा बच्न सक्छ।” यस्तो सोचाइ आएपछि मैले सुपरिवेक्षण वा समीक्षा नगर्न फेरि चलाखी र छल गरिरहेकी मलाई महसुस भयो। अहिले, म यस मण्डलीका इन्चार्ज हो, त्यसैले, मण्डलीको काम गर्नु र देखरेख गर्नु मेरो जिम्मेवारी र कर्तव्य थियो। अबउप्रान्त, म आफ्नो देहलाई विचार गर्न र कर्तव्यलाई पन्छाउन बहाना बनाउनु हुँदैन। यो कुरा विचार गरेर मैले मण्डलीको काम होसियारीपूर्वक जाँच गरेँ। मैले नयाँ विश्‍वासीका भेलामा समस्याहरू भएको र मलजल गर्ने कर्मचारीहरूले आफ्नो काम राम्ररी नगरिरहेको भेट्टाएँ। भोलिपल्ट, मैले सत्यमा सङ्गति गर्न र नयाँ विश्‍वासीका समस्या समाधान गर्न ती कर्मचारीहरूलाई भेटेँ। त्यसपछि लगत्तै नवआगुन्तकका भेलाहरू सामान्य भएको मैले सुनेँ र त्यसले मलाई निकै ढुक्क र सुरक्षित महसुस गरायो। परमेश्‍वरको घरमा अगुवा र कार्यकर्ताहरूले वास्तवमा मूल्य चुकाउनुपर्छ, र तिनीहरूले कामको समीक्षा र सुपरिवेक्षण गर्नु आवश्यक छ भनेर मैले बुझेँ। समयमै समस्याहरू खोज्ने र समाधान गर्ने अनि कर्तव्य राम्ररी पूरा गर्ने एक मात्र तरिका यही हो। आज मसँग यो बुझाइ र परिवर्तन हुनु परमेश्‍वरको मुक्ति हो। सर्वशक्तिमान् परमेश्‍वरलाई धन्यवाद होस्!


६५. म यति व्यस्त हुनुको कारण

म मण्डलीमा मलजल टोलीको अगुवा हुँ। मलाई योग्य र सक्षम टोली अगुवा बन्न चाहने जोकोहीले सबै कुरा आफैँले सम्हाल्नुपर्छ भन्‍ने लाग्थ्यो, र मैले आफूबाट पनि त्यति नै अपेक्षा गरेको थिएँ। हाम्रो टोलीमा केही गर्नुपर्नेछ भन्‍ने थाहा पाउनासाथ, चाहे त्यो ठूलो होस् वा सानो, म आफैँले त्यो गर्ने पहल गर्थें, जसमा केही सामान्य मामिलाहरू पनि पर्थे। म त मेरा दाजुभाइ-दिदीबहिनीहरूले गर्न सक्ने कामहरू पनि उदारतापूर्वक यसो भन्दै आफ्नै जिम्मामा लिन्थें, “यो म गरिदिन्छु, तपाईंले गर्नुपर्दैन।” जब यस्तो हुन्थ्यो, मलाई एक अवर्णनीय गर्वको अनुभूति हुन्थ्यो, र म साँच्चै नै एक ख्याल गर्ने र जिम्मेवार टोली अगुवा हुँ भन्‍ने लाग्थ्यो। समय बित्दै जाँदा, मेरा दाजुभाइ-दिदीबहिनीहरूलाई कुनै पनि प्रकारको समस्या पर्दा मकहाँ आउन थाले। मेरा सुपरिवेक्षकले पनि मैले कर्तव्य निर्वाह गर्न लामो समय खर्चेको र कष्ट सहन र मूल्य चुकाउन सकेकोमा मेरो प्रशंसा गर्नुभयो। यो सुनेर मलाई निकै सन्तुष्टि मिल्यो, किनकि यसले मलाई साँच्चै नै एक सक्षम टोली अगुवा भएको महसुस गरायो।

पछि, धेरैभन्दा धेरै नयाँ विश्‍वासीहरूले परमेश्‍वरको आखिरी दिनहरूको कामलाई स्वीकार गरे, र मैले पहिलेभन्दा धेरै नव-प्रवेशीहरूलाई मलजल गर्नुपर्ने भयो। हरेक दिन नयाँ विश्‍वासीहरूसँग भेला हुनुका साथै, म उनीहरूलाई तालिम पनि दिन्थेँ, उनीहरूलाई भेला कसरी सञ्चालन गर्ने, सुसमाचार कसरी फैलाउने, इत्यादि कुराहरू सिकाउँथेँ। मेरो कार्यतालिका पहिल्यै धेरै व्यस्त थियो, त्यसमाथि मेरो टोलीका दाजुभाइ-दिदीबहिनीहरूले नयाँ विश्‍वासीहरूका लागि भेलाको प्रबन्ध गर्न पनि मेरो स्वीकृति चाहन्थे। यति धेरै काम भएकोले, म प्रायः यी सानातिना कुराहरूमा अल्झन्थें, जसले मेरो कार्यतालिकालाई बाधा पुर्‍याउँथ्यो र मलाई मेरो आत्मिक भक्तिमा सामेल हुन पनि फुर्सद हुँदैनथ्यो। म हरेक दिन निकै व्यस्त भए तापनि र कहिल्यै खाली नबस्ने भए तापनि, मैले प्राथमिकताका कामहरूमा धेरै ध्यान दिइरहेको थिइनँ। यसले मलाई प्रायः चिन्तित बनाउँथ्यो, तर यसबारे के गर्ने भन्‍ने मलाई थाहा थिएन। एकपटक, मेरी सहकर्मी सिस्टरले मलाई सोधिन्, “तपाईँ सधैँ व्यस्त छु भन्नुहुन्छ, तर तपाईँ वास्तवमा हरेक दिन के गर्नुहुन्छ?” मेरी सिस्टरको प्रश्न सुनेर, उनले मप्रति सहानुभूति नदेखाएकोमा म धेरै दुःखी भएँ। पछि, दाजुभाइ-दिदीबहिनीहरूले नयाँ विश्‍वासीहरूलाई मलजल गर्ने क्रममा समस्याहरूको सामना गर्दा र यसबारे मसँग कुरा गर्न आउँदा, म मनमनै गुनासो गर्थें, “यो त मलजल गर्नेहरू पोख्त हुनैपर्ने आधारभूत सिद्धान्त हो। यस्ता सामान्य समस्याहरू समाधान गर्न मकहाँ किन आउनुहुन्छ—के तपाईंहरू आफैँले गर्न सिक्न सक्नुहुन्न? के तपाईंहरू प्रयास गर्न चाहनुहुन्न?” म ती मामिलाहरूको वास्ता गरिरहन चाहन्नथें, र मलाई मेरा दाजुभाइ-दिदीबहिनीहरूले ती स्वतन्त्र रूपमा सम्हाल्नुपर्छ भन्‍ने लाग्यो। तर फेरि सोचें, “म टोली अगुवा हुँ। यदि मैले यी समस्याहरू सम्हालिनँ र दाजुभाइ-दिदीबहिनीहरूलाई नै सम्हाल्न दिएँ भने, के यसले टोली अगुवाका रूपमा मेरो मूल्यलाई कम गर्दैन र? के कसैले मैले आफ्नो जिम्मेवारी गरेको छैनँ र म आफ्नो कर्तव्यबाट पन्छिन्छु भन्लान् कि? यदि अगुवाले थाहा पाइन् भने, के उनले म असक्षम छु भन्लिन्? छोडिदिऊँ—यदि यो मैले आफैँले गर्न सक्ने कुरा हो भने, म आफैँ गरिहाल्छु।” त्यसैले प्रायः म टोलीका सबै काम आफैँ गर्थें, भेलाको बन्दोबस्त गर्ने, नयाँ विश्‍वासीहरूको समस्या समाधान गर्ने जस्ता ठूला कामदेखि लिएर, दाजुभाइ-दिदीबहिनीहरूलाई सन्देश प्रसार गर्न मद्दत गर्ने, र सामान्य मामिलाहरू सम्हाल्नका लागि मानिसहरू खोज्ने जस्ता सानातिना कामहरूसम्म गर्थेँ। खासै नचाहे पनि म यी कुरा गर्न हतारिन्थेँ, ताकि कसैले पनि टोली अगुवाका रूपमा ममाथि शङ्का नगरोस्। कहिलेकाहीँ एकैपटक धेरै कामहरू आइपर्दा मलाई कस्तो बयानै गर्न नसकिने गरी तनमन थाकेको र गलेको महसुस हुन्थ्यो। म केवल यसो सोचेर आफूलाई सान्त्वना दिन सक्थें, “आखिर म टोली अगुवा हुँ। टोली अगुवाहरू कडा परिश्रम गर्न इच्छुक हुनैपर्छ।” र त्यसरी नै, मैले ठूला र साना सबै मामिलाहरू आफ्नै हातमा लिइरहें, लगातार व्यस्तताको स्थितिमा जिइरहेँ। हरेक दिन दौडधुपमा व्यस्त हुनुले गर्दा, मैले केही दाजुभाइ-दिदीबहिनीहरूको प्रशंसा र अनुमोदन पाए तापनि, मेरो हृदयमा कुनै शान्ति वा हर्ष थिएन। मलाई सधैँ लाग्थ्यो कि मैले आफ्नो कर्तव्यलाई लथालिङ्ग पारिरहेको छु, र धेरै महत्त्वपूर्ण कामहरू गर्न मसँग समय थिएन किनकि म सानातिना कुराहरूमा अल्झिएको थिएँ।

एकपटक, मैले आफ्ना कठिनाइहरू अगुवालाई बताएँ, र उनले मसँग सङ्गति गरेपछि मात्र मैले अभ्यासका केही सिद्धान्तहरू पाएँ। त्यतिबेला, अगुवाले भनिन्: “के तपाईँले अलि धेरै काम सम्हालिरहनुभएको छैन? यदि तपाईंले दाजुभाइ-दिदीबहिनीहरूलाई उनीहरूको आफ्नो काम गर्न दिनुहुन्न र सबै आफैँले बोक्नुहुन्छ भने, तपाईं अवश्यै व्यस्त हुनुहुनेछ। तपाईंले उनीहरूलाई केही कम महत्त्वपूर्ण कामहरूमा अभ्यास गर्न दिन सक्नुहुन्छ। उनीहरूले ती राम्रोसँग नगरे तापनि, यसले मण्डलीको काममा ठूलो असर पार्नेछैन। यदि यो साँच्चै अरू कसैले गर्न नसक्ने काम हो भने, तपाईँ आफैँले गर्नैपर्छ। तर यदि अरू मानिसहरूले गर्न सक्छन्, र तपाईँ उनीहरूलाई प्रयास गर्न वा अभ्यास गर्ने मौका दिनुहुन्न, र सबैकुरा आफैँले मात्र गर्नुहुन्छ भने, के तपाईँले उनीहरूलाई कम आँकिरहनुभएको र केवल आडम्बर देखाइरहनुभएको छैन र? त्यो त भ्रष्टताको प्रस्फुटन हो।” उनको सङ्गतिले मेरो स्थितिबारे ठीक ठाउँमा छोयो। पहिले म सोच्थेँ कि धेरै काम गर्नुले मैले बोझ बोकेको छु भन्‍ने देखाउँछ, तर मैले कहिल्यै आफ्ना कार्यहरू सिद्धान्तमा आधारित छन् कि छैनन्, वा त्यसमा मिसावट छ कि छैन भनेर चिन्तन गरिनँ। जब मैले यसबारे सोचें, मेरो कर्तव्यमा सबै कुरा आफैँले सम्हाल्ने मेरो गोप्य मनसाय त आडम्बर देखाउनु भएको, बोझ बोक्नु नभएको पाएँ। केही अवस्थाहरूमा, अरू मानिसहरूले काम गर्न नसक्ने वा उनीहरूसँग समय नभएको भन्‍ने थिएन, बरु, मैले जति धेरै काम गरें, उति धेरै सबैले मलाई अनुमोदन गर्नेछन्, र म जिम्मेवारी लिने र आफ्नो कर्तव्यमा बोझ बोक्ने एक सक्षम टोली अगुवा हुँ भनी भन्‍नेछन् भन्‍ने सोचेकाले त्यस्तो हुन्थ्यो। मैले आफ्नो कर्तव्य निर्वाहलाई अरूबाट प्रशंसा जित्ने माध्यमका रूपमा लिएको थिएँ। टोली अगुवाका रूपमा आफ्नो मूल्य देखाउन र अरूको हृदयमा स्थान पाउन “व्यस्त” रहें र “बोझ बोकें”। मेरो कर्तव्यमा गलत मनसाय भएकाले र सधैँ आफ्नो हैसियत जोगाउन चाहेकाले, टोलीका धेरै कामहरू मेरै काँधमा थिए, र मेरा दाजुभाइ-दिदीबहिनीहरूले अभ्यास गर्ने कुनै मौका पाएनन्। अनि मैले गर्न सक्ने कुराको सीमितता भएकाले, केही मुख्य कामहरूमा ढिलाइ हुन पुग्यो, जसले गर्दा मण्डलीको काम र दाजुभाइ-दिदीबहिनीहरूको जीवनमा हानि पुग्यो।

पछि, परमेश्‍वरका वचनहरू पढेपछि, मैले आफ्ना समस्याहरूबारे केही बुझाइ प्राप्त गरें। सर्वशक्तिमान्‌ परमेश्‍वर भन्‍नुहुन्छ: “कतिपय मानिसहरूले बोली प्रयोग गरी आफूबारे गवाही दिन्छन्, र आडम्बर देखाउने केही वचनहरू बोल्छन्, जबकि अरू मानिसहरूले व्यवहार प्रयोग गर्छन्। आफूबारे गवाही दिन व्यवहार प्रयोग गर्ने मानिसहरूका प्रकटीकरणहरू के-के हुन्? बाहिरबाट हेर्दा, तिनीहरू मानिसहरूका धारणाहरूसँग मेल खाने, मानिसहरूको ध्यान आकर्षित गर्ने, र मानिसहरूले निकै भद्र र नैतिक मापदण्डहरूअनुरूप भन्‍ठानेका केही व्यवहारमा संलग्न हुन्छन्। यी व्यवहारले मानिसहरूलाई तिनीहरू सम्मानजनक, निष्ठायुक्त, परमेश्‍वरलाई साँच्चै प्रेम गर्ने, निकै धर्मपरायण, र साँच्चै परमेश्‍वरको डर मान्‍ने हृदय भएका, र सत्यता पछ्याउने मानिसहरू हुन् भन्‍ने सोच्ने तुल्याउँछ। तिनीहरू मानिसहरूलाई बहकाउन प्रायः केही बाहिरी असल व्यवहार प्रदर्शन गर्छन्—के यसमा पनि आफूलाई उच्च पार्नु र आफूबारे गवाही दिनुको गन्ध आउँदैन र? मानिसहरूले प्रायः अरूलाई तिनीहरूबारे उच्च सोच्ने र तिनीहरूलाई सम्मानको दृष्टिले हेर्ने तुल्याउन शब्दहरूको माध्यमबाट, तिनीहरू कसरी जनमानसभन्दा भिन्‍न छन् र तिनीहरूसँग कसरी अरूभन्दा बुद्धिमानी विचारहरू छन् भनेर व्यक्त गर्न स्पष्ट बोली प्रयोग गर्दै आफूलाई उच्च पार्छन् र आफूबारे गवाही दिन्छन्। तर प्रत्यक्ष बोली संलग्न नभएका त्यस्ता केही विधिहरू छन्, जसमा मानिसहरूले तिनीहरू अरूभन्दा राम्रा छन् भनेर गवाही दिनुको सट्टा बाहिरी अभ्यासहरू प्रयोग गर्छन्। यसप्रकारका अभ्यासहरू राम्रोसित सोचविचार गरिएका हुन्छन्, तिनमा निश्‍चित अभिप्राय र मनसाय हुन्छन्, र ती निकै उद्देश्यपूर्ण हुन्छन्। तिनलाई राम्ररी बेरिएको र प्रशोधित गरिएको हुन्छ, त्यसैले मानिसहरूले देख्ने भनेका केही व्यवहार र अभ्यास मात्र हुन्, जुन मानिसहरूका धारणासँग मिल्ने, भद्र, धर्मपरायण, र सन्तको शिष्टतासँग मिल्ने, र परमेश्‍वरलाई प्रेम गर्ने, परमेश्‍वरको डर मान्‍ने, र सत्यतासँग मिल्नेसमेत हुन्छन्। यसले आफूलाई उच्च पार्ने र आफूबारे गवाही दिने र मानिसहरूलाई आफूबारे उच्च सोच्ने र आफूलाई आराधना गर्ने तुल्याउने उही उद्देश्य पूरा गर्छ। के तिमीहरूले कहिल्यै त्यस्तो कुरा सामना गरेका वा देखेका छौ? के तिमीहरूमा यी प्रकटीकरणहरू छन्? के मैले छलफल गरिरहेका यी कुरा र यो विषय वास्तविक जीवनभन्दा अलग छन्? वास्तवमा, ती अलग छैनन्। … कति मानिसहरूले त अबेरसम्म जागा रहेर कर्तव्य निर्वाह गर्नको लागि ऊर्जा बढाउन कफीसमेत पिउने गर्छन्। ब्रदर-सिस्टरहरू तिनीहरूको स्वास्थ्यबारे चिन्तित भएर तिनीहरूको लागि कुखुराको झोल पकाउँछन्। तिनीहरूले झोल पिइसकेपछि यसो भन्छन्, ‘परमेश्‍वरलाई धन्यवाद! मैले परमेश्‍वरको अनुग्रह प्राप्त गरेको छु। म यसको योग्य छैनँ। मैले यो खुकुराको झोल पिइसकेकोले मैले झनै दक्षतापूर्वक आफ्नो कर्तव्य निर्वाह गर्नुपर्छ!’ वास्तवमा, तिनीहरूले आफ्नो कुशलता कत्ति पनि नबढाई सधैँजसरी नै कर्तव्य निर्वाह गर्न जारी राख्छन्। के तिनीहरूले ढोँग गरिरहेका छैनन् र? तिनीहरूले ढोँग गरिरहेका छन्, र यस्तो खालको व्यवहार पनि गोप्य रूपमा आफूलाई उच्च पार्नु र आफूबारे गवाही दिनु हो; यसले हासिल गर्ने परिणाम भनेको मानिसहरूलाई तिनीहरूलाई अनुमोदन गर्ने, तिनीहरूबारे उच्च सोच्ने, र तिनीहरूका कट्टर अनुयायी बन्‍ने तुल्याउनु हो। यदि मानिसहरूमा यस्तो खालको मानसिकता भयो भने, के तिनीहरूले परमेश्‍वरलाई बिर्सेका हुँदैनन् र? त्यसउप्रान्त त तिनीहरूको हृदयमा परमेश्‍वर हुनुहुन्‍न, तब तिनीहरूले दिनरात कोबारे सोच्छन् त? तिनीहरूले आफ्नो ‘असल अगुवा’, आफ्नो ‘प्रिय’ बारे सोच्छन्। कति ख्रीष्टविरोधीहरू त सतहमा अधिकांश मानिसहरूप्रति निकै प्रेमिलो हुन्छन्, र तिनीहरूले बोल्दा केही शैलीहरू प्रयोग गर्छन्, ताकि मानिसहरूले तिनीहरू प्रेमिलो छन् भन्‍ने देखून्, र तिनीहरूको नजिक हुन इच्छुक होऊन्। तिनीहरू आफूनजिक आउने र आफूसँग कुराकानी गर्ने जोकोहीसित मुस्कुराउँछन्, र त्यस्ता मानिसहरूसँग निकै नम्र लबजमा कुरा गर्छन्। तिनीहरूले केही ब्रदर-सिस्टरहरू आफ्ना कार्यमा सिद्धान्तहीन भएको देख्दा, र फलस्वरूप मण्डलीको हितमा हानि पुग्‍दासमेत तिनीहरूलाई कति पनि काटछाँट गर्दैनन्, तिनीहरूलाई केवल अर्ती-उपदेश र सान्त्वना दिन्छन्, र तिनीहरूले कर्तव्य निर्वाह गरिरहँदा तिनीहरूलाई मनाउँछन्—तिनीहरूले सबैलाई आफूसामु नल्याउन्जेलसम्‍म मानिसहरूलाई मनाउने र फकाउने गरिरहन्छन्। मानिसहरू बिस्तारै यी मानिसहरूद्वारा प्रभावित हुन्छन्; सबैले तिनीहरूको प्रेमिलो हृदय अनुमोदन गर्छन्, र तिनीहरूलाई परमेश्‍वरलाई प्रेम गर्ने मानिसहरू भनेर बोलाउँछन्। अन्ततः सबैले तिनीहरूलाई आराधना गर्छन् र हरेक मामिलामा तिनीहरूको सङ्गति खोज्छन्, र तिनीहरूले यी ख्रीष्टविरोधीहरूलाई सम्पूर्ण रूपमा आफ्ना सबैभन्दा भित्री सोच र विचारहरू बताउँछन्, यति हदसम्म कि तिनीहरूले त्यसउप्रान्त परमेश्‍वरलाई आराधना गर्ने वा परमेश्‍वरका वचनमा सत्यता खोज्नेसमेत गर्दैनन्। के यी मानिसहरू यी ख्रीष्टविरोधीहरूद्वारा बहकिएका छैनन् र? यो ख्रीष्टविरोधीहरूले मानिसहरू बहकाउन प्रयोग गर्ने अर्को माध्यम हो। जब तिमीहरू यी व्यवहार र अभ्यासहरूमा संलग्न हुन्छौ, वा यी अभिप्रायहरू राख्छौ, के तिमीहरू यसमा समस्या छ भन्‍नेबारे सचेत हुन्छौ? अनि यसबारे सचेत भएपछि, के तैँले आफ्ना कार्यहरूको दिशा बदल्न सक्छस्? यदि तैँले सचेत भएपछि र आफ्ना व्यवहार, अभ्यास, वा अभिप्रायहरू समस्याजनक छन् भनेर जाँचेपछि, आत्मचिन्तन गर्न र साँचो पछुतो महसुस गर्न सक्छस् भने, यसले तैँले आफ्नो दिशा परिवर्तन गरेको छस् भन्‍ने प्रमाणित गर्छ” (वचन, खण्ड ४। ख्रीष्टविरोधीहरूको खुलासा। विषयवस्तु चार: तिनीहरू आफूलाई उचाल्छन् र आफ्नै गवाही दिन्छन्)। परमेश्‍वरका वचनहरूको प्रकाशबाट, मैले देखेँ कि मानिसहरू बाहिरी रूपमा मानिसका धारणाहरूसँग मिल्ने विभिन्न “असल” व्यवहारहरू अपनाउँछन्, ताकि अरूको प्रशंसा र सराहना पाउन सकियोस्, तर सारमा, यी व्यवहारहरू केवल गोप्य रूपले आफूलाई उचाल्ने र आफ्नो लागि गवाही दिने तरिका हुन्, जुन धेरै पाखण्डी कुरा हो र यसले मानिसहरूलाई सजिलै बहकाउन सक्छ। जब मैले यसबारे सोचें, मैले आफू त्यस्तै प्रकारको व्यक्ति भएको पाएँ। बाहिरबाट हेर्दा म हरेक दिन आफ्नो कर्तव्य पूरा गर्न व्यस्त, कष्ट सहने, मूल्य चुकाउने, र सबैकुरा आफैँले सम्हाल्ने देखिन्थें—म एक योग्य र सक्षम टोली अगुवा जस्तो देखिन्थें। तर ती सबैको पछाडि, मैले आफ्नै घृणित, गोप्य अभिप्राय पालेको थिएँ, जुन मानिसहरूको प्रशंसा पाउनु थियो। दाजुभाइ-दिदीबहिनीहरूले आफ्ना कर्तव्यहरूको सिलसिलामा ठूला-साना सबै प्रकारका कुराहरू मकहाँ सोध्न आउने, र सबै कुरा समाधान गर्न उनीहरू ममाथि नै भर पर्ने गरेको कुरा मैले सोचेँ, वास्तविकता त के थियो भने, तीमध्ये केही समस्याहरू उनीहरूले मेरो संलग्नता विना नै छलफल गरेर समाधान गर्न सक्थे। तर सबैले मलाई कत्ति विश्‍वास र प्रशंसा गर्छन् भन्‍ने सोचले, समय नभए तापनि, केवल आफ्नो मान र हैसियत जोगाउनका लागि, मलाई कामको प्राथमिकतालाई एकातिर पन्छाएर सबैकुरा आफैँ गर्न प्रेरित गर्थ्यो। कहिलेकाहीँ, मैले नयाँ विश्‍वासीहरूका लागि भेला सञ्चालन गर्न खाना नखाँदा, मेरा दिदीबहिनीहरूले मलाई खान जान आग्रह गर्थे। म वास्तवमा उनीहरूले म खाना खान नभ्याउने गरी कर्तव्यमा यति व्यस्त भएको देख्नेबारे सोचेर भित्रभित्रै खुसी हुन्थेँ। मलाई लाग्थ्यो कि उनीहरूले पक्कै मेरो प्रशंसा गर्छन् र मैले साँच्चै कठिनाइ सहन र मूल्य चुकाउन सक्छु, र म एक सक्षम टोली अगुवा हुँ भन्‍ने सोच्छन्। “व्यस्त” भएको कारणले, मैले विभिन्न प्रकारका “विशेषाधिकारहरू” पनि पाएँ र अरूको सान्त्वना पाएँ, जसलाई मैले आफ्ना केही विचलन र कमजोरीहरू ढाकछोप गर्न प्रयोग गरें। उदाहरणका लागि, यदि मैले जीवन अनुभवको गवाही लेख लेखिनँ भने, म आफैँलाई धेरै व्यस्त भएको भनेर त्यसको औचित्य सिद्ध गर्थेँ। जब मेरो जिम्मामा रहेका टोलीका केही कामहरू समयमा पूरा हुँदैनथे, म बहाना बनाउँथेँ र आफू धेरै व्यस्त भएकाले त्यसो भएको हो भन्थेँ। र जब मेरो कर्तव्यमा विचलन र त्रुटिहरू देखिन्थे र नयाँ विश्‍वासीहरूलाई मलजल गर्दा राम्रो नतिजा आइरहेको थिएन, म दाजुभाइ-दिदीबहिनीहरूसँग यही बहाना बनाउँथेँ ताकि उनीहरूले मलाई छुट दिऊन्। त्यसरी नै, म दिनभरि व्यस्त रहन्थें, मानिसहरूलाई म एक व्यस्त कार्यतालिका भएको असल टोली अगुवा हुँ भनेर देखाउँथें। मेरा सुपरिवेक्षकले मेरो सराहना गर्नुका साथै, केही दाजुभाइ-दिदीबहिनीहरूले पनि मेरो प्रशंसा गर्थे र ममाथि भर पर्थे। तैपनि, साथसाथै, मैले आफ्नो काममा भएका विचलन र त्रुटिहरूलाई पनि ढाकछोप गरिरहेको थिएँ। मेरो मनसाय साँच्चै घृणित थियो! दाजुभाइ-दिदीबहिनीहरू किन समस्या पर्दा मकहाँ आउन मन पराउँथे र सबै कुरा गर्न ममाथि नै भर पर्थे भन्‍नेबारे मैले सोचेँ—यो मुख्यतया मैले सबै कुरा आफैँले गर्ने प्रयास गरेकाले भएको थियो। मेरा दाजुभाइ-दिदीबहिनीहरूले मेरो प्रशंसा गर्थे, उनीहरूको हृदयमा मेरो स्थान थियो, र जबजब उनीहरूलाई समस्या आइपर्थ्यो, उनीहरूले परमेश्‍वरलाई प्रार्थना गरेर उहाँमा भर पर्दैनथे, न त सत्यका सिद्धान्तहरू नै खोज्थे, बरु मकहाँ नै सोध्न आउँथे। त्यसरी व्यस्त रहेर, म वास्तवमा केवल आफ्नो इच्छाअनुसार काम गरिरहेको थिएँ, गोप्य रूपमा धाक देखाइरहेको थिएँ, मानिसहरूको मन जितिरहेको थिएँ, र उनीहरूलाई परमेश्‍वरबाट टाढा राखिरहेको थिएँ।

त्यो बेला, मैले कुनै समय पढेको परमेश्‍वरका वचनहरूको एउटा खण्ड सम्झें: “कतिपय मानिसहरू परमेश्‍वरमाथिको आफ्नो विश्‍वासमा निकै उत्साहित देखिन्छन्। तिनीहरूले मण्डलीका मामलाहरूमा टेवा दिन र चासो लिन मन पराउँछन्, र तिनीहरू सधैँ अघि-अघि दौडिरहेका हुन्छन्। तैपनि, तिनीहरू अगुवा बनेपछि, अप्रत्याशित रूपमा, सबैलाई निराश तुल्याउँछन्। तिनीहरूले परमेश्‍वरका चुनिएका मानिसहरूका व्यावहारिक समस्याहरू समाधान गर्ने कार्यमा ध्यान दिँदैनन्, बरु आफ्नै प्रतिष्ठा र हैसियतका खातिर कार्य गर्न सक्दो प्रयास गर्छन्। तिनीहरू अरूले तिनीहरूलाई सम्मान गरून् भनेर धाक लगाउन मन पराउँछन्, र आफूलाई कसरी परमेश्‍वरका लागि समर्पित गर्छन् र कष्ट भोग्छन् भन्‍ने कुरा सधैँ गरिरहन्छन्, तैपनि तिनीहरूले सत्यताको पछ्याइमा र आफ्नो जीवन प्रवेशमा आफ्ना प्रयास लगाउँदैनन्। कसैले पनि तिनीहरूबाट यो अपेक्षा गरेको हुँदैन। तिनीहरूले आफूलाई आफ्नो काममा व्यस्त राखे पनि, हरेक अवसरमा धाक लगाए पनि, केही वचन र धर्मसिद्धान्तहरू प्रचार गरे पनि, कतिपय मानिसहरूको सम्मान र आराधना प्राप्त गरे पनि, मानिसहरूको हृदय बहकाए पनि, र आफ्नो हैसियतलाई दह्रिलो बनाए पनि, अन्त्यमा यसको परिणाम के हुन्छ? यी मानिसहरूले अरूलाई घुस दिन साना-साना निगाहहरू प्रयोग गरे पनि, वा आफ्नो वरदान र क्षमताहरूको धाक लगाए पनि, वा मानिसहरूलाई बहकाउन र यसरी तिनीहरूमा आफूबारे असल राय बनाउन विभिन्‍न विधिहरू प्रयोग गरे पनि, तिनीहरूले मानिसहरूको हृदय जित्न र यसमा स्थान ओगट्न जुनसुकै विधि प्रयोग गरे पनि, तिनीहरूले के गुमाएका हुन्छन्? तिनीहरूले अगुवाको कर्तव्य निर्वाह गर्ने क्रममा सत्यता प्राप्त गर्ने अवसर गुमाएका हुन्छन्। साथै, तिनीहरूको विभिन्‍न प्रकटीकरणहरूका कारण, तिनीहरूले तिनीहरूको अन्तिम परिणाम ल्याउने दुष्ट कार्यहरू पनि बटुलेका हुन्छन्। चाहे तिनीहरूले मानिसहरूलाई घुस दिन र फन्दामा पार्न साना-साना निगाहहरू प्रयोग गरिरहेका भए पनि, वा धाक देखाइरहेका भए पनि, वा मानिसहरूलाई बहकाउनका लागि देखावटी रूप प्रयोग गरिरहेका भए पनि, र तिनीहरूले यसो गरेर बाहिरी रूपमा जतिसुकै फाइदा र सन्तुष्टि प्राप्त गरेको झैँ देखिए पनि, अहिले यसलाई हेर्दा, के यो मार्ग सही हो? के यो सत्यताको खोजी गर्ने मार्ग हो? के यो व्यक्तिलाई मुक्ति दिलाउन सक्ने मार्ग हो? स्पष्ट छ, होइन। यी विधि र चलाकीहरू जति नै चलाख भए पनि, तिनले परमेश्‍वरलाई छल गर्न सक्दैनन्, र ती सबैलाई अन्तिममा परमेश्‍वरले निन्दा र घृणा गर्नुहुन्छ, किनभने त्यस्ता व्यवहारहरूको पछाडि मानिसको महत्त्वाकाङ्क्षा र परमेश्‍वर विरुद्ध शत्रुताको मनोवृत्ति र सार लुकेको हुन्छ। परमेश्‍वरको हृदयमा, उहाँले यी मानिसहरूलाई आफ्नो कर्तव्य निर्वाह गरिरहेका मानिसहरू भनेर कहिल्यै पनि चिन्‍नुहुन्‍न, बरु तिनीहरूलाई दुष्कर्मीहरूका रूपमा परिभाषित गर्नुहुन्छ। दुष्कर्मीहरूसँग व्यवहार गर्दा परमेश्‍वरले के फैसला सुनाउनुहुन्छ? ‘हे अधर्म काम गर्नेहरू हो, मबाट दूर होओ।’ परमेश्‍वरले ‘मबाट दूर होओ’ भनेर भन्‍नुहुँदा, उहाँ त्यस्ता मानिसहरू कहाँ जाऊन् भन्ने चाहनुहुन्छ? उहाँले तिनीहरूलाई शैतानको हातमा, शैतानहरूको भीडले बास गर्ने स्थानमा सुम्पिरहनुभएको हुन्छ। तिनीहरूका लागि अन्तिम परिणाम के हुन्छ? तिनीहरूलाई दुष्ट आत्माहरूले नमरुञ्जेल यातना दिन्छन्, अर्थात् शैतानले तिनीहरूलाई निल्छ। परमेश्‍वरले यी मानिसहरूलाई चाहनुहुन्न, जसको अर्थ उहाँले तिनीहरूलाई मुक्ति दिनुहुनेछैन, तिनीहरू परमेश्‍वरका भेडा होइनन्, उहाँका अनुयायीहरू हुनु त परको कुरा हो, त्यसकारण तिनीहरू उहाँले मुक्ति दिनुहुने मानिसहरूमध्येका होइनन्। परमेश्‍वरले यी मानिसहरूलाई यसरी नै परिभाषित गर्नुहुन्छ। त्यसोभए, अरूको हृदय जित्ने प्रयास गर्नुको प्रकृति ठ्याक्कै के हो त? यो ख्रीष्ट-विरोधीको मार्गमा हिँड्नु हो; यो ख्रीष्ट-विरोधीको व्यवहार र सार हो। परमेश्‍वरका चुनिएका मानिसहरूका लागि उहाँको विरुद्धमा प्रतिस्पर्धा गर्नुको सार त झनै गम्भीर हुन्छ; त्यस्ता मानिसहरू परमेश्‍वरका शत्रुहरू हुन्। ख्रीष्ट-विरोधीहरूलाई यसरी नै परिभाषित र वर्गीकरण गरिन्छ, र यो पूर्ण रूपमा सही छ” (वचन, खण्ड ४। ख्रीष्टविरोधीहरूको खुलासा। विषयवस्तु एक: तिनीहरूले मानिसहरूको हृदय जित्ने प्रयास गर्छन्)। परमेश्‍वरका वचनहरूले मेरो समस्यालाई ठ्याक्कै प्रकाश गरिदिए। टोली अगुवा भएदेखि, मैले सबै कुरा आफैँले सम्हाल्ने प्रयास गरेको थिएँ। सतहमा हेर्दा, म एक समझदार, विचारशील टोली अगुवा थिएँ, जसले दाजुभाइ-दिदीबहिनीहरूलाई जे आवश्यक परे पनि सक्रिय रूपमा मदत गर्थें, तर मेरो वास्तविक अभिप्राय र लक्ष्य त आफ्नै प्रतिष्ठा र हैसियतका लागि काम गर्ने, मानिसहरूको मन जित्ने, र उनीहरूको प्रशंसा पाउने थियो। त्यो एक प्रकारको छलकपट र धूर्तता थियो! म ठ्याक्कै ठूलो रातो अजिङ्गरका अधिकारीहरूजस्तै थिएँ, जसले “जनताको सेवा गर्ने” बहानामा आफूलाई राम्रो देखाउन अलिकति काम गरेर सर्वसाधारणलाई धोका दिन्छन्, ताकि उनीहरूले आफूलाई आदर गरून् र आफ्ना प्रशंसा गाऊन्। म पनि त्यस्तै थिएँ—बाहिरबाट हेर्दा म आफ्नो कर्तव्य निर्वाह गर्न व्यस्त देखिन्थें, तर भित्रभित्रै म मानिसहरूले मैले कडा परिश्रम गरेको सोचून् भन्‍ने चाहन्थेँ, र उनीहरूले मेरो प्रशंसा र आराधना गरून् भन्‍ने चाहन्थें। मैले सबै कुरा आफैँले जिम्मा लिएकाले, अरू कसैले पनि आफ्नो कर्तव्यमा त्यति अभ्यास गर्ने मौका पाएनन्। तैपनि उनीहरूले मेरो प्रशंसा गर्थे, यतिसम्म कि जबजब उनीहरूलाई कुनै समस्या आइपर्थ्यो, उनीहरू परमेश्‍वरलाई खोज्दैनथे, बरु त्यसलाई समाधान गर्न ममाथि नै भर पर्थे। उनीहरूको हृदयमा परमेश्‍वरका लागि कुनै स्थान थिएन। मैले आफ्नो कर्तव्य ठीकसँग पूरा गरिरहेकै थिइनँ! स्पष्ट रूपमा, म दुष्टता गरिरहेको थिएँ र ख्रीष्टविरोधीको बाटोमा हिँडिरहेको थिएँ! मैले परमेश्‍वरलाई प्रार्थना गरें र मेरा समस्याहरू समाधान गर्न सत्यता सिद्धान्तहरू खोज्नमा अगुवाइ गर्न, र मेरो भ्रष्ट स्वभावका आधारमा कार्य गर्न छोड्न उहाँसँग बिन्ती गरेँ।

पछि, मैले परमेश्‍वरका वचनहरूको अर्को खण्ड पढें: “आफ्‍नो कर्तव्य निर्वाह गर्ने क्रममा, तैँले सबै कुरा आफै लिनुपर्दैन, अनि तैँले मरेतुल्य हुने गरी काम गर्ने, वा ‘फुलेको एउटै फूल’ वा एकलकाँटे हुने पनि गर्नु पर्दैन; बरु, तैँले अरूसँग सद्भावपूर्ण सहकार्य गर्न, र आफूले सक्‍ने सबै गर्न, आफ्‍ना जिम्‍मेवारीहरू पूरा गर्न, र आफ्‍नो सारा ऊर्जा लगाउन सिक्नु आवश्यक हुन्छ। यो नै कर्तव्य निर्वाह गर्नुको अर्थ हो। आफ्‍नो कर्तव्य निर्वाह गर्नु भनेको कुनै नतिजा हासिल गर्नको लागि आफूसँग भएको सबै शक्ति र ज्योति प्रयोग गर्नु हो। यति नै पर्याप्त छ। सधैँ देखावा गर्ने, सधैँ ठूला कुरा गर्ने, एक्लै कामकुरा गर्ने प्रयास नगर्। तैँले अरूसँग कार्य गर्न तरिका सिक्नुपर्छ, र तैँले अरूको सुझाव सुन्‍नमा र तिनीहरूको सबल पक्षहरूलाई पत्ता लगाउनमा अझ बढी ध्यान दिनुपर्छ। यसरी, सद्भावपूर्ण सहकार्य गर्न सहज हुन्छ। यदि तँ सधैँ देखावा गर्ने र हैकम जमाउने प्रयास गर्छस् भने, तैँले सद्भावपूर्ण सहकार्य गरिरहेको हुँदैनस्। तैँले के गरिरहेको हुन्छस्? तैँले बाधा उत्पन्‍न गरिरहेको र अरूलाई कमजोर तुल्याइरहेको हुन्छस्। बाधा उत्पन्‍न गर्नु र अरूलाई कमजोर तुल्याउनु भनेको शैतानको भूमिका निर्वाह गर्नु हो; यो आफ्‍नो कर्तव्य निर्वाह गर्नु होइन। यदि तैँले सधैँ बाधा उत्पन्‍न गर्ने र अरूलाई कमजोर तुल्याउने काम गर्छस् भने, तैँले जति धेरै प्रयास लगाए पनि वा जति नै ध्यान दिए पनि, परमेश्‍वरले तँलाई स्मरण गर्नुहुनेछैन। तँसँग बल कम होला, तर यदि तँ अरूसँग काम गर्न र उपयुक्त सुझावहरू स्वीकार गर्न सक्षम छस्, र तँसँग सही प्रेरणा छ र तँ परमेश्‍वरको घरको कामको रक्षा गर्न सक्छस् भने, तँ सही व्यक्ति होस्। कहिलेकाहीँ तँ एउटै वाक्यले समस्या समाधान गर्न र सबैलाई फाइदा पुर्‍याउन सक्छस्; कहिलेकाहीँ तैँले सत्यताको एउटा कथनमा सङ्गति गरेपछि सबैले अभ्यासको मार्ग पाउँछन्, र एकसाथ मिलेर काम गर्न सक्छन्, र सबै साझा लक्ष्यतर्फ लागिपर्छन्, अनि समान विचार र धारणा साझा गर्छन्, अनि त्यसैले काम विशेष रूपमा प्रभावकारी हुन्छ। तैँले खेलेको यो भूमिका कसैले नसम्झे पनि, र तँलाई आफूले त्यसमा धेरै मेहनत गरेको जस्तो नलागे पनि, परमेश्‍वरले तँ सत्यको अभ्यास गर्ने व्यक्ति होस, सिद्धान्तअनुसार काम गर्ने व्यक्ति होस् भनी देख्‍नुहुनेछ। तैँले त्यसो गरेको परमेश्‍वरले सम्झना गर्नुहुनेछ। यसैलाई बफादारीपूर्वक आफ्नो कर्तव्य निर्वाह गरेको भनिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न सद्भावपूर्ण सहकार्य चाहिन्छ)। परमेश्‍वरका वचनहरूबाट, मैले आफ्ना समस्याहरू स्पष्ट रूपमा देखें र अभ्यासका केही मार्गहरू पाएँ। यदि मैले आफ्नो कर्तव्य ठीकसँग पूरा गर्न चाहन्थेँ भने, मैले अरूसँग सौहार्दपूर्ण रूपमा समन्वय गर्न सिक्नुपर्थ्यो, र उनीहरूलाई उनीहरूको सामर्थ्य उपयोग गर्न दिने कुरामा ध्यान केन्द्रित गर्नुपर्थ्यो। एक व्यक्तिले एक्लै गर्न सक्ने कुराको सीमा हुन्छ—कोही पनि एक्लै सबै काम गर्न सक्षम हुँदैन। हामी सबै एक हृदय र मनका भयौँ र हाम्रा आ-आफ्ना सबै सामर्थ्य प्रयोगमा आए भने मात्र, हामीले हाम्रो कर्तव्यमा राम्रो नतिजा हासिल गर्न सक्छौँ। जब मानिसहरूको अभिप्राय सही हुन्छ, अर्थात् मण्डलीको कामको सुरक्षा गर्ने हुन्छ, तब मात्र उनीहरूले आफ्ना कर्तव्यहरू परमेश्‍वरको अभिप्रायअनुसार निर्वाह गरिरहेका हुन्छन्। त्यो एक व्यक्तिले सबै कामको जिम्मा लिनुभन्दा धेरै प्रभावकारी हुन्छ। विगतमा, म दौडधुपमा व्यस्त रहेर र एक्लो चम्किलो तारा बन्न खोजेर, आफैँलाई थकाएको मात्र थिइनँ, मैले आफ्ना कर्तव्यहरूलाई पनि अस्तव्यस्त बनाएको थिएँ। मेरा दाजुभाइ-दिदीबहिनीहरूको सामर्थ्य उपयोग भएको थिएन, र धेरै महत्त्वपूर्ण कामहरूमा ढिलाइ भएको थियो। परमेश्‍वरका वचनहरूको प्रकाशलाई आफ्नै व्यवहारसँग दाँजेर, मैले अन्ततः परमेश्‍वर किन आफ्नो कर्तव्यमा सधैँ धाक देखाउनु र अरूसँग सामञ्जस्यपूर्ण रूपमा सहकार्य नगर्नुले मण्डलीको कामलाई बाधा पुऱ्याउँछ भन्नुहुन्छ भन्‍ने कुरा बुझेँ।

त्यसपछि, मैले सचेत रूपमा परमेश्‍वरका वचनहरूलाई अभ्यासमा ल्याएँ। मैले कामलाई तार्किक तरिकाले विभाजन गरें: मैले मुख्यतया प्रमुख कामहरूको अनुगमन गर्ने जिम्मेवारी लिएँ, र मैले अन्य कामहरू उपयुक्त दाजुभाइ-दिदीबहिनीहरूलाई उनीहरूको विशेष खुबीका आधारमा सुम्पिदिएँ। जब अरूले समाधान गर्न नसक्ने समस्याहरूको सामना गर्थे, हामी सबै मिलेर सिद्धान्तहरू खोज्थ्यौं। दाजुभाइ-दिदीबहिनीहरूले सिद्धान्तहरू बुझेपछि, उनीहरूले स्वाभाविक रूपमा आफ्ना कर्तव्यहरू पूरा गर्ने दिशा र मार्ग पाउँथे। मैले केही समयदेखि परमेश्‍वरका वचनहरूलाई अभ्यासमा ल्याएपछि, मेरा दाजुभाइ-दिदीबहिनीहरूले पहिलेभन्दा आफ्नो कर्तव्यमा धेरै बोझ बोकेको पाएको छु। उनीहरूले केही समस्याहरू समाधान गर्नका लागि पहल गर्न र सिद्धान्तहरू खोज्न सक्छन्, र उनीहरूले परमेश्‍वरमा भर परेर केही कामहरू स्वतन्त्र रूपमा पूरा गर्न सक्छन्। कहिलेकाहीँ, जब म आफ्नो जिम्मामा रहेका कामहरूमा कठिनाइहरूको सामना गर्छु, म पनि दाजुभाइ-दिदीबहिनीहरूबाट मदत खोज्छु, र यसबाट मैले धेरै कुरा पाउँछु। यसरी सहकार्य गरेर हाम्रो टोलीले हाम्रो काममा झन्-झन् राम्रो नतिजा पाइरहेको छ। दाजुभाइ-दिदीबहिनीहरूले विभिन्न हदसम्म अभ्यास गर्न सकेका छन् र उनीहरूले केही प्रगति गरेका छन्। मलाई धेरै हल्का र शान्ति महसुस हुन्छ। बिस्तारै, मैले आफ्नै काममा भएका समस्याहरूबारे चिन्तन गर्न समय पाउन थालेको छु, र मैले फेरि सामान्य रूपमा अनुभवका गवाही लेखहरू लेख्न थालेको छु। म पहिले जस्तो व्यस्त देखिन्नँ, तर मलाई काममा भएका विचलन र समस्याहरू पहिचान गर्न सजिलो लाग्छ, र मेरो कर्तव्यमा म अझ बढी प्रभावकारी भएको छु।


६६. मैले मेरो सहकर्मीलाई तिरस्कार गर्न छोडेको छु

म मण्डलीको पुस्तक-पुस्तिका र सामग्रीहरू व्यवस्थापन गर्ने काम गर्छु। म सामान्यतया विभिन्‍न वस्तुहरू मिलाएर राखिएको छ कि हटाइएको छ, तिनलाई राम्ररी मिलाइएको छ कि छैन, र आएका र गएका सामानहरू सम्‍बन्धी विवरण स्पष्ट छन् कि छैनन् भन्‍ने कुरा जाँच्‍ने गर्छु। मैले लापरवाही गरेँ भने सबै कुरा बरबाद हुन्छ भन्‍ने मलाई डर लाग्छ। मसँग काम गर्ने क्यामरुन अलिक लापरवाही थिए र राम्ररी मिलाएर राख्‍ने कार्यमा ध्यान दिँदैनथे। कहिलेकहीँ, तिनले सामानहरू फ्याँकेर राख्‍ने वा त्यतिकै थाकमा छोडिदिने गर्थे, त्यसकारण मलाई सधैँ तिनको बारेमा चिन्ता लाग्थ्यो, र मैले तिनको काम जाँच गर्नुपर्थ्यो। क्यामरुनले सामानहरू जथाभाबी राखेको देख्दा वा आउने-जाने सामानहरूको विवरण स्पष्ट नहुँदा, मलाई यति चिन्ता लाग्थ्यो कि मलाई रिस उठ्थ्यो र म तिनीसँग सङ्गति गर्दिनथिएँ। सुरुमा त, म मेरो ब्रदरको भावनालाई ध्यान दिन्थेँ अनि मेरो शैली र शब्‍दहरूप्रति होशियार हुन्थेँ, तर समय बित्दै जाँदा, मैले यी कुराहरूको बारेमा वास्ता गर्न छोडेँ, र तिनलाई बारम्‍बार यो वा त्यो गलत भयो भनेर भन्थेँ। कहिलेकहीँ मलाई रिस उठ्थ्यो र तिनलाई यसो भन्दै हप्काउँथेँ, “किन फेरि पनि गलत ठाउँमा सामान राख्‍नुभएको? एउटा यहाँ राख्‍नुहुन्छ अनि अर्को त्यहाँ राख्नुहुन्छ। सामान जहाँ थियो त्यहीँ ठाउँमा राख्‍न सक्‍नुहुन्‍न? आफै काम गर्दा सबै कुरा मिलाउनु एकछिन मात्रै लाग्छ, तर तपाईं खालि लथालिङ्ग छोड्नुहुन्छ, र तपाईंले कहिल्यै पनि पछि सामानहरू मिलाउनुहुन्‍न…।” क्यामरुनप्रतिको मेरो मनोवृत्ति झन्झन् खराब हुँदै गयो। कहिलेकहीँ, म तिनलाई भताभुङ्ग भएको कुरा मिलाउन आदेश दिने शैलीमा भन्थेँ।

एक पटक, आए-गएका सामानहरूको विवरणहरू जाँचिरहेको बेला, तिनले तीमध्ये कतिपय विवरणहरू यति नराम्ररी लेखेका रहेछन् कि ती बुझ्‍नै नसकिने किसिमका थिए। मलाई झनक्‍क रिस उठ्यो, र मैले सोचेँ, “यहाँ के लेखेको हो म अनुमान समेत गर्न सक्दिनँ!” म सीधै क्यामरुनकहाँ गएँ। शिक्षकले विद्यार्थीलाई हप्काएको जस्तै, मैले विवरणहरू उठाएँ र हरेक विवरण केको विवरण हो भनेर सोधेँ। मैले भनेँ, “मलाई अहिले के गर्ने मन छ तपाईंलाई थाहा छ? मलाई यी विवरणहरू अगुवाकहाँ लान मन छ, ताकि तपाईंले आफ्‍नो कर्तव्य कसरी पूरा गर्नुहुन्छ, अनि तपाईं कति लापरवाही हुनुहुन्छ भन्‍ने कुरा उनले देख्‍न सकून्!” क्यामरुनको अनुहारमा ग्‍लानिको भाव देखिन्थ्यो, र म भविष्यमा ध्यान दिन्छु भनेर भने। यस पटक यो संयोगवस भएको हो भनेर भने। उनले विवरण लेखिरहेको बेला कसैले उनलाई आपत्कालिन काम गर्न लगाएको थियो, त्यसकारण उनले यसको बारेमा बिर्सेका थिए। तर मैले उनलाई यसको बारेमा व्याख्या गर्न दिइनँ। मैले रिसाउँदै भनेँ, “यदि यस्तो कुरा फेरि भयो भने, म सीधै अगुवालाई यस्तो विवरण दिनेछु र उनलाई नै यो कुरा सम्‍हाल्‍न दिनेछु!” केही समयपछि नै, मैले क्यामरुनले भरेको एउटा रेकर्ड सीटमा फेरि पनि अस्पष्टता देखेँ। यसपटक, मलाई झनै रिस उठ्यो। म प्रश्‍न गर्न क्यामरुनकहाँ गएँ, “लेख्दा गल्ती गर्नुभयो भने, त्यहीमाथि नलेख्‍नुहोस्, अर्को ठाउँमा लेख्‍नुहोस् भनेर मैले तपाईंलाई पहिले नै भनेको थिएँ। तपाईंले सच्याउनुभएको ठाउँमा हेर्नुहोस् त। तपाईंले के लेख्‍नुभएको कसले बुझ्छ? मैले राम्ररी बुझिनँ भने, म तपाईंलाई सोध्‍न आउनुपर्छ। के यो झन्झटिलो हुन्छ भन्‍ने तपाईंलाई लाग्दैन? तपाईंलाई लाग्‍दैन भने पनि, मलाई झन्झटिलो लाग्छ!” म फेरि पनि रिसाएँ भन्‍ने देखेर, तिनले रेकर्डको शिट उठाएर भने, “त्यसो भए म फेरि यसलाई सच्याउँछु।” मैले रिसाउँदै चिच्याएँ, “पर्दैन! त्यसो गरेर यसमा सुधार हुँदैन!” त्यसो भनेपछि म त्यहाँबाट हिँडेँ, र मेरो ब्रदरलाई त्यहाँ अन्योल अवस्थामा रेकर्ड शिटसँग बसिरहेको अवस्थामा एकलै छोडेँ। त्यो बेला, मैले अलिक बढी नै गरेँ कि जस्तो महसुस भयो। तर मैले यसको बारेमा त्यति धेरै विचार गरिनँ, र यो कुरा त्यतिकै बिर्सिदिएँ। केही दिनपछि, म सानो कुरामा फेरि पनि क्यामरुनसँग रिसाएँ। तिनी पनि मदेखि रिसाए, र हामी मुखामुख लाग्यौँ। हामीले मिलेर काम गर्न सक्दैनौँ भन्‍ने थाहा पाएर, उनले मसँग सङ्गति गरिन् र परमेश्‍वरको वचनको एउटा खण्ड पढेर सुनाइन्, “ख्रीष्टविरोधीहरूले जुनसुकै कर्तव्य निभाए पनि, तिनीहरूले जोसँग सहकार्य गरे पनि, सधैँ सङ्घर्ष र विवाद हुन्छ। तिनीहरू सधैँ अरूलाई हप्कीदप्की गर्न र अरूले आफूलाई ध्यान दियोस् भन्‍ने चाहन्छन्। त्यस्तो व्यक्तिले कोसँग सहकार्य गर्न सक्छ? कसैसँग पनि सक्‍दैन—तिनीहरूको भ्रष्ट स्वभाव अत्यन्तै गम्भीर हुन्छ। तिनीहरूले कसैसँग सहकार्य गर्न नसक्‍ने मात्र होइन, सधैँ अरूलाई माथि बसेर हप्कीदप्की गरिरहेका र विवश पारिरहेका हुन्छन्, अनि सधैँ मानिसहरूलाई जुवामा बाँधेर आज्ञापालन गराउन चाहिरहेका हुन्छन्। यो केवल स्वभावको समस्या होइन—तिनीहरूको मानवतामा पनि केही गम्‍भीर खराबी हुन्छ, जसले गर्दा तिनीहरूमा कुनै विवेक वा समझ हुँदैन। … मानिसहरूले सामान्य रूपमा अन्तरक्रिया गर्नको लागि, एउटा सर्त पूरा हुनुपर्छ: तिनीहरूले सहकार्य गर्न सक्‍ने हुनको लागि, तिनीहरूसँग कम्तीमा पनि विवेक र समझ, धैर्यता र सहनशीलता हुनुपर्छ। कर्तव्य निर्वाह गर्दा सहकार्य गर्न सक्‍ने हुनको लागि मानिसहरू एउटै मनको हुनुपर्छ, र अरूको सबल पक्षद्वारा आफ्‍नो कमजोरीलाई परिपूर्ति गर्न सक्‍नुपर्छ, र तिनीहरूले आधारभूत व्यवहार देखाउँदै धैर्य र सहनशील हुन सक्‍नुपर्छ। यसरी मात्र तिनीहरू मिलेर बस्‍न सक्छन्। कहिलेकहीँ द्वन्द्व र विवादहरू देखा पर्ने भए पनि, तिनीहरूले सहकार्य जारी राख्‍न सक्छन्; कम्तीमा पनि, शत्रुता पैदा हुनेछैन। मानवता नभएको हरेक व्यक्ति कुहिएको स्याउजस्तै हो। सामान्य मानवता भएकाहरूले मात्रै अरूसँग सहजै सहकार्य गर्न सक्छन्, र अरूसँग सहनशील र धैर्य हुन सक्छन्; तिनीहरूले मात्रै अरू मानिसहरूको विचार सुन्छन्, र अरूसँग छलफल गर्न तयार हुन्छन्। तिनीहरूमा पनि भ्रष्ट स्वभाव र अरूले तिनीहरूको कुरा सुनून् भन्‍ने अटुट इच्‍छा हुन्छ। तिनीहरूमा पनि त्यस्तो मनसाय हुन्छ—तर तिनीहरूमा विवेक र समझ हुन्छ, र तिनीहरूले सत्यताको खोजी गर्न, र आफूलाई चिन्‍न सक्छन्, र त्यस्तो व्यवहार अनुचित र हृदयदेखि भर्त्सना गर्नलायक हुन्छ भन्‍ने महसुस गर्छन्, र तिनीहरूमा आफूलाई काबुमा राख्‍ने क्षमता हुन्छ, तिनीहरूको काम गर्ने शैली र माध्यम अलिअलि गर्दै परिवर्तन हुन्छ अनि तिनीहरूले अरूसँग सहकार्य गर्न सक्छन्। यो भ्रष्ट स्वभावको प्रकटीकरण मात्रै हो। तिनीहरू दुष्ट मानिसहरू होइनन्, न त तिनीहरूमा ख्रीष्टविरोधीको सार नै हुन्छ। तिनीहरूले अरूसँग सहकार्य गर्न सक्छन्। यदि तिनीहरू दुष्ट मानिसहरू वा ख्रीष्टविरोधीहरू भएको भए, तिनीहरूले अरूसँग कुनै पनि हालतमा सहकार्य गर्न सक्दैनथे। परमेश्‍वरको घरबाट निकालिने दुष्ट मानिसहरू र ख्रीष्टविरोधीहरूको जीवनमा यस्तै भएको हुन्छ। तिनीहरूले कसैसँग सद्‌भावपूर्ण सहकार्य गर्न सक्दैनन्, त्यसकारण तिनीहरूलाई खुलासा गरिन्छ र हटाइन्छ” (वचन, खण्ड ४। ख्रीष्टविरोधीहरूको खुलासा। विषयवस्तु ८: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग एक))। परमेश्‍वरको वचन पढिसकेपछि, अगुवाले मलाई यसो भन्दै सम्झाइन्, “मानिसहरूसँग मिलेर बस्‍नको लागि, कम्तीमा पनि हामीले तिनीहरूलाई आदर गर्नुपर्छ। यदि तपाईंले क्यामरुनलाई यसरी हप्काउनुभयो र सधैँ उहाँलाई डर-धम्की दिनुभयो भने, तपाईंसँग सबैभन्दा आधारभूत सम्‍मानको पनि कमी हुन्छ। के यो तपाईंको अत्यन्तै धेरै अहङ्कार होइन र? उहाँले गर्नुभएको हरेक कामलाई हेला गर्नुहुन्छ, दिनभरि उहाँलाई बेसाराले जस्तो नियाल्‍नुहुन्छ, र समस्याहरूलाई कहिल्यै पनि छोडिदिनुहुन्‍न। के यसो गर्नु उचित हो? क्यामरुन काममा व्यस्त रहनुहुन्छ र उहाँको स्मरण शक्ति त्यति राम्रो छैन। कतिपय समस्याहरू आउँछन् नै। के तपाईंले उहाँलाई उचित रूपमा व्यवहार गरेर अझै धेरै सहयोग गर्नुपर्ने होइन र? यसको साथै, उहाँ निरन्तर रूपमा सुधार भइरहनुभएको छ। तर के तपाईं सुधार हुनुभएको छ? तपाईंको स्वभाव र मानवतामा समस्या छ। मानिसहरूलाई सधैँ हकारिरहनु भ्रष्ट स्वभाव हो। के तपाईं आफ्‍नो आँखाको मुढा नदेख्‍ने तर आफ्‍नो भाइको आँखाको धूलोको कण देख्‍ने व्यक्ति हुनुहुन्‍न र?”

त्यसपछि, अगुवाले मलाई परमेश्‍वरको वचनको अर्को खण्ड पढेर सुनाइन्। “तिमीहरू के भन्छौ, के अरूसँग सहकार्य गर्नु गाह्रो हुन्छ? वास्तवमा, गाह्रो हुँदैन। तिमीहरूले यो सजिलो छ भनेरसमेत भन्‍न सक्छौ। तर पनि किन मानिसहरूलाई यो काम कठिन लाग्छ? किनभने तिनीहरूसँग भ्रष्ट स्वभाव हुन्छ। मानवता, विवेक, र समझ भएका मानिसहरूका लागि, अरूसँग सहकार्य गर्नु तुलनात्मक रूपमा सहज हुन्छ, र सम्भवतः तिनीहरूले यसबाट आनन्द पनि लिन सक्छन्। कुनै व्यक्तिको क्षेत्र जे भए पनि, वा उसले जे गरिरहेको भए पनि, उसले एक्लै काम पूरा गर्न सहज हुँदैन, त्यसैले गल्ती औँल्याउने र मदत गर्ने व्यक्ति हुनु सधैँ राम्रो हुन्छ—यसरी काम गर्नु आफू एक्लैले गर्नुभन्दा धेरै सहज हुन्छ। यसको साथै, मानिसहरूको क्षमताले के गर्न सक्छ वा तिनीहरू आफैले के अनुभव गर्न सक्छन् भन्‍ने कुराको पनि सीमा हुन्छ। सबै विषयमा कोही पनि पोख्त हुन सक्दैन, एउटै व्यक्तिले सबै कुरा जान्‍नु, सबै कुरा सिक्‍नु, र सबै कुरा हासिल गर्नु असम्‍भव हुन्छ—त्यो असम्‍भव कुरा हो, र सबैमा यो कुराको समझ हुनुपर्छ। त्यसकारण, तैँले महत्त्वपूर्ण वा महत्त्वहीन कार्य जे गरे पनि तँलाई सहायता गर्ने, तँलाई दिशा देखाउने, सल्लाह दिने, वा तँसँग सहकार्य गर्ने कोही हुनुपर्छ। यो तैँले अझै सही रूपमा काम गर्ने, थोरै गल्तीहरू गर्ने र तँ बरालिने सम्‍भावना कम हुने कुरा सुनिश्‍चित गर्ने एउटै तरिका हो—र यो राम्रो कुरा हो” (वचन, खण्ड ४। ख्रीष्टविरोधीहरूको खुलासा। विषयवस्तु ८: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग एक))। परमेश्‍वरका वचनहरू पढेपछि, अगुवाले मलाई थप सङ्गति दिइन्, र अन्तिममा मलाई सोधिन्, “यदि तपाईंले आफै सामानहरू मिलाउनुपर्थ्यो भने, तपाईंले गल्ती नगरी काम गर्न सक्‍नुहुन्थ्यो?” मैले लाज मान्दै भनेँ, “सक्‍दिनथिएँ।” अगुवाले भनिन्, “ठीक भन्‍नुभयो। कसैलाई पनि सबै कुरा थाहा हुँदैन, र आफ्‍नो कर्तव्य पूरा गर्नको लागि सबैलाई सहकर्मीको आवश्यकता हुन्छ। यदि तपाईंले मिलेर सहकार्य गर्न सक्‍नुहुन्‍न भने, कसरी आफ्‍नो कर्तव्य राम्ररी पूरा गर्न सक्‍नुहुन्छ? तपाईंले यसको बारेमा विचार गर्नुपर्छ र आफ्‍ना समस्याहरूका बारेमा चिन्तन गर्नुपर्छ।”

म फर्केर आएपछि, मलाई निकै नरमाइलो लाग्यो। ममा कस्तो ठूलो समस्या छ भन्‍ने बारेमा मलाई किन थाहा भएन? मलाई त मेरो मानवता राम्रो छ र म मेरा ब्रदर-सिस्टरहरूसँग मिलेर बस्‍न सक्छु भन्‍ने लाग्थ्यो, तर क्यामरुनसँग मेरो कर्तव्यमा सहकार्य गर्न थालेपछि, मलाई सधैँ म आत्म-धर्मी छु, मेरा विचार र व्यवहार सही छन् भन्‍ने लाग्थ्यो। मैले तिनमा आफ्‍नो इच्‍छा लादेँ र आफूले चाहेको कुरा तिनलाई गर्न लगाएँ। सत्यतामा सङ्गति गरेर मैले तिनलाई सहयोग गरिनँ, तर रिसाएँ र तिनलाई दोष दिएँ अनि हकारेँ। ममा कुनै मानवता वा तर्क-शक्ति थिएन। मलाई सधैँ म मेरो ब्रदरभन्दा सिपालु छु भन्‍ने लाग्थ्यो, त्यसकारण म तिनलाई हेला गर्थेँ। मलाई तिनी मन पर्दैनथियो, त्यसकारण मैले तिनका सबल पक्ष र कमजोरीको पक्षलाई सही तरिकाले समाधान गर्न सकिनँ। म हरेक मौकामा धाक लगाउँथेँ र तिनलाई हेप्थेँ। मूल रूपमा, क्यामरुन र म दुवैले मण्डलीका सामग्रीहरू मिलाउने कामको जिम्‍मेवारी पाएका थियौँ, तर म तिनीसँग केही कुराको बारेमा छलफल गर्दिनथिएँ। म सधैँ आफ्‍नै बारेमा मात्रै सोच्थेँ, र अन्तिम निर्णय गर्थेँ, र म क्यामरुनलाई आदेश दिन्थेँ। म तिनलाई सधैँ बच्‍चालाई जस्तो गाली गर्थेँ, अनि तिनलाई पाठ सिकाउने प्रयास गर्थेँ। मेरो स्वभाव अत्यन्तै अहङ्कारी थियो, र परमेश्‍वरले यो कुरालाई घृणा गर्नुहुन्थ्यो!

म अहङ्कारी छु र सधैँ अरूलाई मेरो कुरा सुन्‍न लगाउँछु भन्‍ने मलाई थाहा थियो तर यो समस्यालाई कसरी समाधान गर्ने मलाई थाहा थिएन। मैले परमेश्‍वरसँग प्रार्थना गरेँ र परमेश्‍वरको वचनको उचित खण्डहरू खोजेँ। एक दिन, परमेश्‍वरको वचनमा मैले यो कुरा पढेँ, “ख्रीष्टविरोधीहरूमा अरूलाई नियन्त्रण गर्ने र जित्‍ने अटुट महत्वाकाङ्क्षा र इच्‍छा हुन्छ। मानिसहरूसँग व्यवहार गर्ने क्रममा, तिनीहरूले सधैँ आफूलाई कसरी हेरिन्छ, र मानिसहरूको हृदयमा आफ्नो हैसियत छ कि छैन र आफूलाई आदर र पूजा गरिन्छ कि गरिँदैन भन्‍ने कुरा पत्ता लगाउन चाहन्छन्। ख्रीष्टविरोधीहरू जुत्ता चाट्ने, चापलुसी गर्ने र हजुर-हजुर भन्‍ने मानिसहरू भेट्दा विशेष खुसी हुन्छन्; तिनीहरूले माथि बसेर त्यस्तो व्यक्तिलाई हप्कीदप्की गर्न थाल्छन् र खोक्रा कुराहरू गर्छन्, अनि त्यस व्यक्तिमा नियम, विधिविधान, धर्मसिद्धान्त, र धारणाहरू भरिदिन्छन् ताकि उसले तिनै कुरालाई सत्यता मानी स्वीकार गरोस्। तिनीहरूले यसो भन्दै यी कुराको बढाइसमेत गर्छन्, ‘यदि तिमीले यी कुराहरू स्वीकार गर्न सक्यौ भने, तिमी सत्यतालाई प्रेम गर्ने र पछ्याउने व्यक्ति बन्‍नेछौ।’ समझशक्ति नभएका मानिसहरूले ख्रीष्टविरोधीले भनेको कुरा ठीकै हो भन्‍ने सोच्छन्, तर उसलाई यो अस्पष्ट लागेको हुन्छ, र यो सत्यताअनुरूप छ कि छैन उसलाई थाहा हुँदैन। तिनीहरूलाई ख्रीष्टविरोधीले भनेको कुरा गलत होइन र यसले सत्यतालाई उल्‍लङ्घन गर्छ भनेर भन्‍न सकिँदैन भन्‍ने मात्रै लागेको हुन्छ। अनि यसरी, तिनीहरू ख्रीष्टविरोधीमा समर्पित हुन्छन्। यदि कसैले ख्रीष्टविरोधीलाई पहिचान गरेर उसलाई खुलासा गर्न सक्यो भने, यसले तिनीहरूलाई क्रोधित तुल्याउँछ। ख्रीष्टविरोधीले त्यस व्यक्तिलाई अमर्यादित रूपमा दोष, निन्दा, र धम्की दिन्छ, र आफ्‍नो शक्ति प्रदर्शन गर्छ। समझशक्ति नभएकाहरू पूर्ण रूपमा वशीभूत हुन्छन् र आदरका साथ भुइँमा लम्पसार पर्छन्; तिनीहरूले ख्रीष्टविरोधीको पूजा गर्छन् र उसैलाई भरोसा गर्छन्, अनि उसैको डरसमेत मान्छन्। यी मानिसहरूमा दासत्वमा परेको अनुभव हुन्छ, यस्तो लाग्छ मानौँ ख्रीष्टविरोधीको नेतृत्व नहुँदा, ख्रीष्टविरोधीहरूको निर्देशन र हप्कीहरूविना, तिनीहरूले हृदयमा बाटो बिराउँथे, मानौँ तिनीहरूले यी कुराहरू गुमाए भने परमेश्‍वरले तिनीहरूलाई चाहनुहुन्‍नथ्यो। अनि तिनीहरूलाई सुरक्षाको कुनै अनुभूति हुँदैन। जब यस्तो हुन्छ, तब मानिसहरूले केही गर्नुभन्दा पहिले ख्रीष्टविरोधीको अनुहारको भावबाट सङ्केत लिन सिकेका हुन्छन्, किनभने उनीहरूलाई ऊ रिसाउँछ कि भन्‍ने डर हुन्छ। तिनीहरू सबै आफ्‍नो खुशीमा ध्यान दिन चाहन्छन्; तिनीहरू सबै नै ख्रीष्टविरोधीलाई पछ्याउन ज्यान फालेर लागिपरेका हुन्छन्। आफूले गर्ने सबै काममा ख्रीष्टविरोधीहरूले धर्मसिद्धान्तका शब्दहरू ओकल्छन्। मानिसहरूलाई नियमहरू पालन गर्न आदेश दिनमा तिनीहरू खप्पिस हुन्छन्, तर तिनीहरूले सत्यताका कुन-कुन सिद्धान्तहरू पालना गर्नुपर्छ, वा तिनीहरूले किन कुनै काम गर्नुपर्छ, वा परमेश्‍वरको इच्‍छा के हो, वा परमेश्‍वरको घरले कसरी यसका कामहरू बन्दोबस्त गर्छ भन्‍नेबारेमा कहिल्यै बताउँदैनन्; तिनीहरूले कुन काम सबैभन्दा अत्यावश्यक र महत्त्वपूर्ण छ, वा राम्ररी पूरा गर्नुपर्ने मुख्य काम कुन हो भनेर कहिल्यै भन्दैनन्। यी महत्त्वपूर्ण कुराहरूका बारेमा ख्रीष्टविरोधीहरूले कहिल्यै केही पनि भन्दैनन्। काम गर्ने र बन्दोबस्त मिलाउने क्रममा, तिनीहरूले कहिल्यै पनि सत्यताको बारेमा सङ्गति गर्दैनन्, किनभने तिनीहरूले सत्यताका सिद्धान्तहरू बुझेकै हुँदैनन्। त्यसकारण, तिनीहरूले मानिसहरूलाई निश्‍चित नियम र धर्मसिद्धान्तहरू पालना गर्न निर्देश दिन मात्र सक्छन्—र, यदि कसैले तिनीहरूका दाबी र नियमहरूलाई उल्‍लङ्घन गरे भने, तिनीहरूलाई गाली र हप्की दिइनेछ। ख्रीष्टविरोधीले आफ्‍नो काम गर्ने क्रममा प्रायजसो परमेश्‍वरको घरको झण्डा बोकेर हिँड्छ, र माथिबाट अरूलाई हप्कीदप्की गर्छ। कतिपय मानिसहरू यस्ता पनि हुन्छन् जो तिनीहरूको हप्कीदप्कीको प्रभावमा पर्छन् र ख्रीष्टविरोधीले भनेअनुसार काम नगर्नु परमेश्‍वरलाई धोका दिनु हो भन्‍ने ठान्छन्। के यस प्रकारको व्यक्ति ख्रीष्टविरोधीको नियन्त्रणमा परिसकेको हुन्छ? (हुन्छ।) यो ख्रीष्टविरोधीको कस्तो व्यवहार हो? यो त दासत्वकरण हो” (वचन, खण्ड ४। ख्रीष्टविरोधीहरूको खुलासा। विषयवस्तु ८: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग एक))। परमेश्‍वरले जे व्याख्या गर्नुभयो त्यो ठ्याक्‍कै मेरो स्थितिसँग मिलेको थियो। क्यामरुनसँग काम गर्दा, मलाई तिनी मिलनसार लागेको थियो। काममा कुनै गल्ती भयो भने, मैले आलोचना गर्दा तिनले स्वीकार गर्थे र यसको खण्डन गर्ने प्रयास गर्दैनथिए। मलाई तिनी नरम व्यवहार गर्ने र जे भने पनि सहने व्यक्ति हुन् भन्‍ने लागेको थियो, त्यसकारण म तिनीप्रति अहङ्कारी व्यवहार गर्थेँ, र सबै कुरामा म नै अन्तिम निर्णय गर्थेँ। धेरै पटक, तिनीसँग छलफल गर्दा म झारा मात्रै टारिरहेको हुन्थेँ। अन्त्यमा, के गर्ने भनेर म नै निर्णय गर्थेँ। यसको साथै, मैले निर्माण गरेका सामग्री व्यवस्थापनका कतिपय सावधानीका उपायहरूले समस्याहरू आउन नदिन र सामग्रीहरू राम्ररी मिलाउन सहयोग गर्ने गरेका थिए, तर मैले सम्‍बन्धित सिद्धान्तहरूका आधारमा यी सावधानीका उपायहरू निर्माण गरेको थिइनँ। मैले क्यामरुनका समस्याहरूलाई सम्बोधन गर्न ती निर्माण गरेको थिएँ। मैले ती तिनकै लागि निर्माण गरेको थिएँ भनेर भन्‍न सकिन्छ। तिनले यी सावधानीका उपायहरू पालना गर्न नसक्दा, मैले तिनलाई दोष लगाउने र हप्काउने निहुँ पाउँथेँ, र तिनीसँग विरोध गर्ने कुनै उपाय हुँदैनथियो। मैले भनेजस्तो तिनले रेकर्ड शिटमा नलेख्दा जस्तै, मैले तिनलाई सङ्कोच नमानी हप्काएँ र मैले चाहेको कुरा तिनलाई गर्न बाध्य गरेँ। त्यस दिन तिनले भनेको कुरा मलाई याद छ, “तपाईंले सामानहरू मिलाएर राख्‍न थालेको देख्‍ने बित्तिकै, म लुक्‍ने प्रयास गर्छु। मैले सही तरिकाले गरेको थिइनँ भने तपाईंले मलाई फेरि आलोचना गर्नुहुन्छ भन्‍ने मलाई डर लाग्छ।” त्यो सोचले मलाई ग्रसित तुल्यायो। मैले प्रकट गरेको शैतानी स्वभावले मेरो ब्रदरको हृदयमा छाया पारेर तिनलाई बाध्यतामा पारेको रहेछ। यो त परमेश्‍वरको वचनले प्रकट गरेको जस्तै हो, “यदि कसैले तिनीहरूका दाबी र नियमहरूलाई उल्‍लङ्घन गरे भने, तिनीहरूलाई गाली र हप्की दिइनेछ। ख्रीष्टविरोधीले आफ्‍नो काम गर्ने क्रममा प्रायजसो परमेश्‍वरको घरको झण्डा बोकेर हिँड्छ, र माथिबाट अरूलाई हप्कीदप्की गर्छ। कतिपय मानिसहरू यस्ता पनि हुन्छन् जो तिनीहरूको हप्कीदप्कीको प्रभावमा पर्छन् र ख्रीष्टविरोधीले भनेअनुसार काम नगर्नु परमेश्‍वरलाई धोका दिनु हो भन्‍ने ठान्छन्। के यस प्रकारको व्यक्ति ख्रीष्टविरोधीको नियन्त्रणमा परिसकेको हुन्छ? (हुन्छ।)” मैले बल्‍ल मेरो समस्या गम्भीर छ भन्‍ने महसुस गरेँ। क्यामरुनसँग सहकार्य गर्न थालेपछि, मेरो ख्रीष्ट-विरोधी स्वभाव प्रकट भएको थियो। त्यो बेला मसँग कुनै हैसियत थिएन, तर मसँग हैसियत भएको भए, मानिसहरूलाई बाध्यतामा पार्न र नियन्त्रण गर्न अझै सहज हुनेथियो। त्यो बेला, के म ख्रीष्ट-विरोधी हुनेथिइनँ र? म सामान्यतया सत्यताको खोजी गर्ने वा आफ्‍नो बारेमा मनन गर्ने कार्यमा ध्यान केन्द्रित गर्दिनथिएँ। म प्रायजसो भ्रष्ट स्वभाव प्रकट गर्थेँ र मलाई यो कुरा थाहा हुँदैनथियो। म अत्यन्तै असंवेदनशील थिएँ।

मलाई परमेश्‍वरका यी वचनहरू याद आयो, “यदि तँ परमेश्‍वरको घरको सदस्य होस्, र पनि आफ्‍नो कार्य-व्यवहारमा सधैँ हडबडे बन्छस्, सधैँ आफूभित्रको प्राकृतिक कुरा प्रकट गर्छस्, र मानव माध्यम र भ्रष्ट, शैतानी स्वभावअनुसार कामकुरा गर्दै सधैँ आफ्नो भ्रष्ट स्वभाव प्रकट गर्छस् भने, यसको अन्तिम परिणाम तैँले दुष्कर्म गर्नु र परमेश्‍वरको विरोध गर्नु हुनेछ—अनि यस पूरै अवधिभर तँ पश्‍चात्तापविहीन रहन्छस् र सत्यताको खोजी गर्ने मार्गमा हिँड्न सक्दैनस् भने, तँलाई खुलासा गरेर हटाइनेछ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता स्विकारेर मात्र भ्रष्ट स्वभाव समाधान गर्न सकिन्छ)। मैले क्यामरुनलाई कसरी व्यवहार गरेको थिएँ मलाई याद छ। आफ्‍नो असन्तुष्टि पोखाउन र क्षणिक आनन्दको लागि, म मेरो ब्रदरका भावनाहरूलाई पूर्ण रूपमा बेवास्ता गर्थेँ। रेकर्ड सिट नमिलेको कारण मलाई रिस उठ्दा, म क्यामरुनलाई गल्ती गरेको बच्‍चालाई जस्तो गाली गर्थेँ। तिनी एक शब्‍द पनि नबोली बसिरहन्थे, र तिनले आफू गलत छु भनी स्वीकार गर्दा, म तिनको प्रस्तावलाई निर्दयी रूपमा इन्कार गर्थेँ। त्यो दृश्य मेरो मनमा अडिएको छ, र म त्यसलाई बिर्सन सक्दिनँ। यसको बारेमा विचार गर्दा, मैले मेरो हृदयको ग्‍लानि र पीडालाई व्यक्त गर्न सकिनँ। मैले आफैलाई सोधेँ, “तैँले कसरी आफ्‍नो ब्रदरसँग यस्तो व्यवहार गर्न सकिस्? तैँले तिनलाई कहिल्यै सङ्गति गरेको वा सहयोग गरेको छैनस्, तब तिनलाई हप्काउने अधिकार कसरी पाइस्? तिनलाई तेरो ब्रदर भनेर भन्‍ने साहस कसरी गर्छस्?” हरेक प्रश्‍नले मलाई अवाक् तुल्यायो। विगतमा, म सधैँ क्यामरुनकै गल्ती हो, धेरै गल्ती गर्ने र मलाई धेरै समस्या दिने तिनी नै हुन् भन्‍ने सोच्थेँ। अब मलाई थाहा भयो साँचो समस्या त ममा रहेछ। परिवर्तन नभएको म नै रहेछु, र अहङ्कारी र अमानवीय व्यक्ति म नै रहेछु। मलाई निकै पछुतो भयो, त्यसकारण मैले परमेश्‍वरसँग मनमनै प्रार्थना गरेँ र पश्‍चात्ताप गर्न चाहन्छु भनेर भनेँ।

ब्रदर-सिस्टरहरूलाई सिद्धान्तहरू अनुसार कसरी व्यवहार गर्ने त्यसको बारेमा खोजी गरेँ। मैले परमेश्‍वरको वचनमा यो कुरा पढेँ, “दाजुभाइ-दिदीबहिनीहरूले कसरी पारस्परिक व्यवहार गर्ने भन्‍नेबारे सिद्धान्तहरू हुनुपर्छ। सधैँ अरूका गल्तीहरूमा ध्यान नदेऊ, तर बारम्बार आफ्नै बारेमा मनन गर, अर्को व्यक्तिलाई हस्तक्षेप हुने वा हानि गर्ने केही कुरा गरेका छौ भने त्यो कुरालाई सक्रियताको साथ स्वीकार गर, र आफ्‍नो मन खोल्‍न र सङ्गति गर्न सिक। यसले गर्दा पारस्‍परिक बुझाइ हुन्छ। यसबाहेक, आफूमाथि जे आइपरे पनि, मानिसहरूले परिस्थितिलाई परमेश्‍वरका वचनहरूको आधारमा हेर्नुपर्छ। यदि तिनीहरूले सत्यताका सिद्धान्तहरू बुझ्‍न र अभ्यास गर्ने मार्ग भेट्टाउन सक्छन् भने, तिनीहरू एउटै मन र मस्तिष्कका बन्‍नेछन्, अनि दाजुभाइ-दिदीबहिनीहरूबीचको सम्‍बन्ध सामान्य हुनेछ, र तिनीहरू अविश्‍वासीहरूजस्तो कठोर, रूखो, र निर्दयी बन्‍नेछैनन्, र त्यसरी तिनीहरूले एकअर्काप्रतिको शङ्का र चिन्तालाई त्याग्‍नेछन्। दाजुभाइ-दिदीबहिनीहरू एकअर्कासँग अझ घनिष्ठ बन्‍नेछन्; तिनीहरूले एकअर्कालाई सहयोग गर्न, र एकअर्कालाई प्रेम गर्न सक्‍नेछन्; तिनीहरूको हृदयमा सद्‌भाव हुनेछ, र तिनीहरू एकअर्काप्रति सहनशील र दयालु हुनेछन्, र तिनीहरूले एकअर्कालाई एक्ल्याउनुको सट्टा, एकअर्काको डाहा गर्नुको सट्टा, एकअर्कासँग आफूलाई तुलना गर्नुको सट्टा, र एकअर्काविरुद्ध गुप्त रूपमा प्रतिस्पर्धा र अवज्ञा गर्नुको सट्टा, एकअर्कालाई साथ र सहयोग दिनेछन्। यदि मानिसहरू अविश्‍वासीहरू जस्ता छन् भने तिनीहरूले कसरी आफ्‍नो कर्तव्य राम्ररी पूरा गर्न सक्छन्? यसले तिनीहरूको जीवन प्रवेशमा असर गर्ने मात्र होइन, अरूलाई समेत हानि र असर गर्नेछ। … जब मानिसहरू आफ्‍नो भ्रष्ट स्वभावअनुसार जिउँछन्, तब तिनीहरूलाई परमेश्‍वरको अघि शान्त रहन अत्यन्तै गाह्रो हुन्छ, सत्यताको अभ्यास गर्न र परमेश्‍वरका वचनहरूअनुसार जिउन निकै कठिन हुन्छ। परमेश्‍वरको अघि जिउनको लागि, तिमीहरूले आफ्‍नो बारेमा मनन गर्न र आफूलाई चिन्‍न, र परमेश्‍वरसँग साँचो रूपमा प्रार्थना गर्न सिक्‍नुपर्छ, र त्यसपछि तिमीहरूले दाजुभाइ-दिदीबहिनीहरूसँग कसरी मिलेर बस्‍ने भनेर सिक्‍नुपर्छ। तिमीहरू एकअर्काप्रति सहनशील हुनुपर्छ, एकअर्काप्रति उदार हुनुपर्छ, एकअर्काको बारेमा कुन कुरा असाधारण छ, र अरूसित कुन सामर्थ्य छ त्यो देख्न सक्नुपर्छ—र तिमीहरूले अरूका विचारहरू अनि सही कुराहरू स्वीकार गर्न सिक्‍नुपर्छ। आफैमा लिप्त नहोओ, सधैँ उग्र इच्‍छाहरू नराख, आफू अरू मानिसहरूभन्दा असल छौ भन्‍ने नसोच, र आफूलाई महान् व्यक्तित्व ठान्‍ने अनि अरूलाई तिमीहरूले भनेको कुरा मान्‍न लगाउने, तिमीहरूको आज्ञापालन गर्न लगाउने, र तिमीहरूलाई आदर गर्न र उचाल्‍न लगाउने नगर—यो विकृत कुरा हो। … त्यसो भए, परमेश्‍वरले मानिसहरूसँग कस्तो व्यवहार गर्नुहुन्छ? परमेश्‍वरले मानिसहरू कस्ता देखिन्छन्, तिनीहरू अग्ला छन् कि होचा छन् भनेर वास्ता गर्नुहुन्‍न। बरु, उहाँले तिनीहरूको हृदय दयालु छ कि छैन, तिनीहरूले सत्यतालाई प्रेम गर्छन् कि गर्दैनन्, तिनीहरूले परमेश्‍वरलाई प्रेम गर्ने र उहाँको आज्ञापालन गर्ने गर्छन् कि गर्दैनन् भन्‍ने कुरा हेर्नुहुन्छ। परमेश्‍वरले मानिसहरूप्रतिको आफ्‍नो व्यवहार यही कुरामा आधारित गर्नुहुन्छ। यदि मानिसहरूले पनि यसो गर्न सक्छन् भने, तिनीहरूले अरूसँग निष्पक्ष व्यवहार गर्न सक्छन्, र तिनीहरू सत्यताका सिद्धान्तहरूअनुरूप हुनेछन्। सर्वप्रथम, तिमीहरूले परमेश्‍वरको इच्‍छालाई बुझ्‍नुपर्छ। जब हामीलाई परमेश्‍वरले मानिसहरूसँग कस्तो व्यवहार गर्नुहुन्छ भन्‍ने कुरा थाहा हुन्छ, तब हामीसँग पनि मानिसहरूसँग कस्तो व्यवहार गर्ने भन्‍नेबारेमा सिद्धान्त र मार्ग हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यताको वास्तविकतामा प्रवेश गर्ने अभ्यासका सिद्धान्तहरू)। हजुर। हामीले हाम्रो कर्तव्यमा एक-अर्कासँग अन्तरक्रिया गर्दा, हामी कम्तीमा पनि सामान्य मानवतामा जिउनुपर्छ, एक-अर्कालाई साथ र सहयोग दिनुपर्छ, सहनशील र धैर्य हुनुपर्छ, एक-अर्कालाई हेरचाह गर्नुपर्छ, मानिसहरूले सिद्धान्तहरू विपरीत काम गर्दा सत्यतामा सङ्गति गर्नुपर्छ, र गम्भीर परिस्थितिहरूमा, हामीले तिनीहरूको खुलासा, काटछाँट, र निराकरण गर्नुपर्छ। सिद्धान्तहरू अनुसार काम गर्ने एक मात्र तरिका यही हो। ब्रदर-सिस्टरहरू फरक-फरक स्थानबाट आएका हुन्छन्, र हरेक व्यक्तिको जिउने अवस्था, अनुभव, उमेर र क्षमता फरक-फरक हुन्छ। तिनीहरूका कमीकमजोरी वा दुर्बलताहरू जेसुकै भए पनि, हामीले तिनीहरूलाई उचित व्यवहार गर्नुपर्छ, तिनीहरूबाट कहिल्यै पनि धेरै कुरा माग्‍नु हुँदैन, र तिनीहरूको कुरा बुझ्‍नुपर्छ र तिनीहरूप्रति सहनशील हुनुपर्छ। क्यामरुन मर्मत कार्यमा सिपालु थिए, र सामान्यतया व्यस्त नै रहन्थे। यसको साथै, तिनी आए-गएका सामग्रीहरूको विवरण राख्‍नमा त्यति सिपालु थिएनन्। मैले अझै बढी जिम्‍मेवारी लिएर बुझकी बन्‍नुपर्थ्यो, र मैले तिनलाई मेरो तरिकाले काम गर्न जबरजस्ती लगाउनु हुँदैनथियो। म पूर्ण रूपमा मानवता विहीन थिएँ। मेरो ब्रदर मर्मत कार्यमा सिपालु थिए, मर्मत-सुधारमा भरपर्दो थिए, र आफ्‍नो कर्तव्यमा कष्ट भोग्‍नुपर्छ भनेर डर मान्दैनथिए। यस पक्षमा, तिनी मभन्दा निकै माथि थिए। तर मैले मेरो ब्रदरका सबल पक्षहरूलाई हेरिनँ। तिनका कमीकमजोरीहरूमा ध्यान दिएँ, तिनलाई दोष लगाएँ, र हप्काएँ। यो अहङ्कारी र मूर्ख कार्य थियो।

पछि, मैले सचेत भएर आफ्‍नो स्थितिलाई सुधार गरेँ र सिद्धान्तहरू अनुसार अभ्यास गरेँ। यस्ता कुराहरू फेरि घट्दा, म निकै शान्त भएँ, र क्यामरुनलाई म अझ बुझ्‍ने पनि भएँ। एक पटक, म सामान पुर्‍याउनको लागि बाहिर गएँ, र क्यामरुनलाई आफै कामकुरा व्यवस्थापन गर्न छोडिदिएँ। केही समयपछि, कामको प्रक्रिया कसरी अघि बढिरहेको छ भनेर सोध्न मैले क्यामरुनलाई कल गरेँ। शान्त हुँदै र सतर्कताको साथ, तिनले भने, “कसरी गइरहेको छ जस्तो लाग्छ? तपाईंले सोचेजस्तै भइरहेको छ।” यो सुन्दा, मलाई निकै नरमाइलो लाग्यो। किन मेरो ब्रदरले त्यस्तो भने? मेरो भ्रष्ट स्वभावको कारण मैले तिनलाई विगतमा गरेको व्यवहारको कारणले, र मैले तिनलाई तिनी केही पनि होइनन् र तिनले केही पनि गर्न सक्दैनन् भन्‍ने जस्तो सधैँ व्यवहार गरेकोले कारणले हो? यसको बारेमा मैले जति सोचेँ, मलाई त्यति चित्त दुख्यो, र यसले सत्यता अभ्यास गर्ने र आफूलाई परिवर्तन गर्ने मेरो संकल्पलाई दह्रिलो बनायो। मैले क्यामरुनलाई यसो भन्दै सान्त्वना थिएँ, “कुन कुरा मिलेको छैन यताउता हेर्नुहोस् र समय लिएर मिलाउनुहोस्। तपाईं प्रायजसो अरू काममा व्यस्त हुनुहुन्छ, त्यसकारण अलि-अलि नमिल्‍नु सामान्य नै हो। यदि तपाईंले सफा गर्न भ्याउनुभएन भने, म आएर सँगै गरौँला।” कल गरेपछि, क्यामरुनले आफै मिलाउन सक्दैन होला भन्‍ने लागेर, मैले उनलाई सघाउन एक जना सिस्टरलाई पठाएँ। विगतमा यस्तै कुरा हुँदा, मैले तिनलाई गल्ती गरेकोमा सधैँ हप्काउँथेँ र गाली गर्थेँ। अहिले, जब यस्तो हुन्छ, तब म तिनलाई सङ्गति दिन र सहयोग गर्न सक्छु, जसले गर्दा मलाई शान्ति र सहजताको महसुस हुन्छ। म परमेश्‍वरप्रति अत्यन्तै कृतज्ञ छु। अहिले, मलाई मेरो भ्रष्ट स्वभावको बारेमा अलिअलि थाहा भएको छ, र मैले आफूलाई पहिलेभन्दा अलिक काबुमा राख्‍न सक्छु। यो सबै परमेश्‍वरको वचनको परिणाम हो। यो सानो परिवर्तन भए पनि, र यसले मेरो भ्रष्ट स्वभावमा आधारभूत परिवर्तन आएको छ भन्‍ने प्रमाणित नगरे पनि, म खुशी छु, किनभने यो राम्रो सुरुवात हो भन्‍ने मलाई थाहा छ। यदि मैले परमेश्‍वरका वचनहरू अनुसार अभ्यास र प्रवेश गरेँ भने, मैले मेरो भ्रष्ट स्वभावलाई त्याग्‍न सक्छु भन्‍ने मलाई विश्‍वास छ। सर्वशक्तिमान्‌ परमेश्‍वरलाई धन्यवाद होस्!


६७. एक पछि अर्को अग्नि परीक्षा

लिउ यी, चीन

२००९ अप्रिलको एक बिहान, लगभग ९ बजे, सिस्टर डिङ निङ र म भेला समाप्त भएर बाहिर निस्केको केही क्षणमै आठ जना मानिसहरूले हामीलाई एक्कासि घेरे। एक शब्द पनि नबोलीकनै, उनीहरूले तुरुन्तै हाम्रो हात पछाडि बाँधे र हाम्रो झोला र मण्डलीको ४०,००० युआन भन्दा बढी रकम जफत गरे। म एकदमै आश्चर्यचकित भएँ र प्रतिक्रिया दिने अवसर नपाउँदै मलाई उनीहरूको गाडीमा चढाइसकेका थिए। लगत्तै, मैले एक महिलाको आवाज सुनेँ, “संदिग्धहरू हाम्रो हिरासतमा छन्।” त्यसपछि मात्रै बुझेँ हामीलाई प्रहरीले पक्राउ गरेका हुन्। उनीहरूले हाम्रो मण्डलीको यति ठूलो रकम लुटेकोमा म रिसले चुर भएँ र सोचेँ, “यी अधिकारीहरूले हामीलाई मनमानी पक्राउ गरे र दिनदहाडै हाम्रो पैसा लिए—कानूनको शासन कहाँ छ?” म केही डराएकी थिएँ र मेरो धड्कन बढिरहेको थियो, त्यसैले मैले निरन्तर परमेश्‍वरलाई प्रार्थना गरेँ। मैले परमेश्‍वरलाई मेरो हृदयलाई सुरक्षित राख्न भनी प्रार्थना गरेँ ताकि अधिकारीहरूले मलाई जति यातना दिए पनि र सोधपुछ गरे पनि, म यहूदाले जस्तो परमेश्‍वरलाई विश्‍वासघात नगरूँ म केही डराएकी थिएँ र मेरो धड्कन बढिरहेको थियो, प्रार्थनापछि, मैले आफूमा शान्ति छाएको महसुस गरेँ।

अधिकारीहरूले हामीलाई कुनै दुर्गम ठाउँमा लगे र हामीलाई अलग गरेर सोधपुछ गर्न थाले। सोधपुछ कोठामा अँध्यारो र भयावह वातावरण थियो र भित्रका अधिकारीहरू निर्दयी र भयानक देखिन्थे। एक अधिकारीले सोधपुछ सुरु गर्दै सोधे, “के तँ मण्डलीको अगुवा हो? डिङ निङसँग तेरो के सम्बन्ध छ? तिमीहरूको भेट कसरी भयो? के उनी तिमीहरूको माथिल्लो अगुवा हुन्?” मैले उत्तर दिएँ, “म अगुवा होइन र तपाईँले भनेको यो ‘डिङ निङ’ को हो मलाई थाहा छैन।” यो कुराले ऊ रिसायो र मलाई झापड हान्यो, अनि मलाई दुई लात्ती हान्दै चिच्यायो, “त्यसोभए तिमीहरूलाई अपराध स्वीकार गराउन मैले यो काम कठोर तरिकाले गर्नुपर्ने जस्तो देखिन्छ।” यति भनेपछि, उनले मेरो अनुहारमा बारम्बार मुक्का हान्न थाले। उनले मलाई कति पटक हाने भन्‍ने कुरा मैले थाहा पाइनँ—मेरो ओठबाट रगत बग्यो, मेरो अनुहार नचिनिने गरी सुन्निएको थियो र म तीव्र पीडाले ग्रसित थिएँ। तर उनले त्यसपछि पनि छाडेनन् र मेरो निधारमा पीडादायी टुटुल्को उठ्ने गरी मेरो टाउकोमा मुक्काको बर्षा गरिरहे। मैले मनमनै सोचेंँ “उनीहरू अति नै निर्दयी भएर कुटपिट छन्। यदि म यी निर्दयी कुटपिटबाट बेहोस भएँ भने म के गर्नेछु? यदि उनीहरूले मलाई गम्भीर रूपमा मस्तिष्क क्षति हुने गरी कुटपिट गरे भने के हुन्छ? त्यसपछि म कसरी परमेश्‍वरमा विश्‍वास गर्न जारी राख्न सक्नेछु?” मैले यसको बारेमा जति सोचेँ, म उति नै डराएँ। मैले परमेश्‍वरलाई मेरो हृदयलाई सुरक्षित राख्न अनुरोध गर्दै चुपचाप प्रार्थना गरेँ। प्रार्थना पछि, मैले परमेश्‍वरका वचनको यो खण्ड सम्झेँ: “सर्वशक्तिमान्‌को नजरमा, पूरै मानवजातिको कसलाई चाहिँ वास्ता गरिएको छैन र? सर्वशक्तिमान्‌को पूर्वनिर्धारित प्रबन्धमाझ कोचाहिँ जिउँदैन र? के मानिसको जीवन र मृत्यु उसको आफ्नै रोजाइमा हुन्छ र? के मानिसले आफ्नो भवितव्य आफैले नियन्त्रण गर्न सक्छ र?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ११)। परमेश्‍वर सृष्टिकर्ता हुनुहुन्छ र उहाँले सबै कामकुरामा शासन गर्नुहुन्छ। मेरो जीवन उहाँको हातमा थियो र म अपाङ्ग हुन्छु वा मस्तिष्क क्षति हुने गरी पिटिन्छु या पिटिन्न भन्‍ने कुरामा शैतानको वशमा थिएन। म आफ्नो जीवन परमेश्‍वरको हातमा राख्न इच्छुक थिएँ। यो बुझेपछि, मैले केही शान्त महसुस गरेँ, अनि सोचेँ, “यी दियाबलसहरूले मबाट अलिकति पनि जानकारी पाउने सोच त्यागेको राम्रो। म कहिल्यै उनीहरूको अगाडि झुक्दिनँ!”

त्यसपछि, अधिकारीहरूले मलाई होटलमा लगे र सोधपुछ जारी राखे। एक महिला अधिकारीले मलाई तिखो स्वरमा सोधिन्, “तेरो नाम के हो? तँ कति होस्ट परिवारहरूसँग बसेकी छस्? तँ क-कसलाई चिन्छेस्? तेरो मण्डलीले आफ्नो पैसा कहाँ राख्छ?” जब मैले जवाफ दिन चाहिनँ, उनी मेरो अगाडि आइन्, मलाई दुई झापड हानिन् र मलाई मेरो जुत्ता खोल्न लगाइन् र उनको छालाको जुत्ताले मेरा औँलाहरूलाई कुल्चिन्। तत्कालै मेरो शरीरभरि तिखो पीडा फैलियो, अनि दुखाइ सहन नसकेर म चिच्याउन पुगेँ। उनले रगत बगिरहेका मेरा औंलाहरू कुल्चिँदै भनिन्, “यदि तँ पीडा सहन सक्दिनस् भने, हामीले सुन्न चाहेका कुराहरू भन्!” पीडा साँच्चै असह्य थियो र त्यसैले मैले परमेश्‍वरलाई पुकारेँ, “हे परमेश्‍वर! यदि उनीहरूले आफूले चाहेका कुरा पाएनन् भने, उनीहरूले मलाई छोड्ने छैनन्। मलाई उनीहरूको यातना सहन सक्दिनँ भन्‍ने डर लागेको छ। कृपया मलाई मार्गदर्शन गर्नुहोस्।” प्रार्थनापछि, मैले अचानक के सम्झेँ भने परमेश्‍वर मेरो ढाल हुनुहुन्छ र परमेश्‍वरले मार्गदर्शन गर्दै गर्दा, डराउनु पर्ने के छ? प्रहरीले मलाई जति यातना दिए पनि, म परमेश्‍वरलाई विश्‍वासघात गर्ने छुइनँ न मण्डलीलाई नै बेच्नेछु। मैले अझै पनि मुख नखोलेको देखेर, अर्को अधिकारीले मेरा हातहरू पछाडि लगेर हतकडी लगाए र मलाई सोधपुछ गर्दै मेरा हातहरू जोडले माथितिर झड्कारे। मैले तुरुन्तै पाखुरा नै खुस्केको जस्तो पीडा महसुस गरेँ र, केहीबेरमै, मेरो पाताहरू गम्भीर रूपमा सुन्निन थाल्यो। अर्को अधिकारीले मलाई धम्की दिए, “यदि तैँले बोल्न सुरु गरिनस् भने, हामी तँलाई नाङ्गो पार्नेछौँ, तेरो घाँटीमा बोर्ड झुण्ड्याउनेछौँ र अनि तँलाई प्रहरीको कारमाथि राखेर सहर घुमाउनेछौँ। त्यसपछि तेरो कुनै लज्जा बाँकी रहन्छ-रहँदैन हेर्नेछौँ!” यो सुन्ने बित्तिकै म धेरै चिन्तित भएँ र सोचेँ, “यी दियाबलसहरू साँच्चै दुष्ट छन् र सायद उनीहरूले नगर्ने कुनै कुरा नै छैन। यदि उनीहरूले साँच्चिकै मलाई नाङ्गो पारेर शहरमा घुमाए भने, मैले कसरी अरूका अगाडि मुख देखाउने र कसरी बाँच्ने?” यसरी सबैभन्दा कमजोर र दुःखित महसुस गरिरहेकी बेला, मैले परमेश्‍वरका वचनहरूको भजन सम्झेँ: “परमेश्‍वर मानिसको मुक्तिका लागि ठूलो पीडा सहनुहुन्छ।” “मानव जातिको कार्यको खातिर परमेश्‍वरले धेरै अनिदा रातहरू बिताउनुभएको छ। माथिको उचाइदेखि तलका गहिराइहरूसम्म, उहाँ मानिससँग पृथ्वीको एक छेउदेखि अर्को छेउसम्म जिउन जीवित नरकमा ओर्लनुभएको छ जहाँ मानिस बस्छ, उहाँले मानिसबीचको जीर्णताको कहिल्यै गुनासो गर्नुभएन, र उहाँले मानिसको विद्रोहीपनका लागि कहिल्यै उसको निन्दा गर्नुभएको छैन, तर उहाँले आफ्नो काम व्यक्तिगत रूपमा गर्ने क्रममा सबैभन्दा ठूलो अपमान सहनुहुन्छ। परमेश्‍वर कसरी नरकको हुन सक्नुहुन्छ? उहाँले आफ्नो जीवन कसरी नरकमा बिताउन सक्नुहुन्छ? तर सारा मानवजातिले चाँडै विश्राम पाउन सकून् भनी सम्पूर्ण मानव जातिको खातिर उहाँले पृथ्वीमा आउनका निम्ति अपमान सहनुभएको छ र अन्याय सहनुभएको छ, र मानिसलाई मुक्त गर्न व्यक्तिगत रूपमा ‘नरक’ र ‘पाताल’ मा, बाघको खोरमा पस्नुभएको छ” (वचन, खण्ड १। परमेश्‍वरको देखापराइ र काम। काम र प्रवेश (९))। म परमेश्‍वरका वचनहरूमाथि धोत्लिदै गर्दा, म असाध्यै भक्कानिएँ। परमेश्‍वर पवित्र हुनुहुन्छ—शैतानद्वारा गहिरो रूपमा भ्रष्ट भएको मानवजातिलाई मुक्ति दिनका लागि उहाँ दुई पटक देहरधारण गरेर आउनुभयो। पहिलो पटक, उहाँ मानवजातिलाई छुटकारा दिन आउनुभयो र उहाँलाई असह्य पीडा दिएर क्रूसमा झुन्ड्याइयो। आखिरी दिनहरूमा, उहाँ फेरि देहधारण गरेर चीनमा आउनुभएको छ र मानवजातिलाई पापमय अवस्थाबाट पूर्ण मुक्ति दिनका लागि चिनियाँ कम्युनिष्ट पार्टीले दिएको यातना र खेदोको साथै धार्मिक जगतबाट गरिने निन्दा, झुटो आरोप, र अस्वीकृतिलाई पनि सहनु भएकोछ। परमेश्‍वरले यी सबै कुरा चुपचाप सहनुभएको छ र निरन्तर सत्यताहरू व्यक्त गर्नुहुन्छ र हामीलाई मुक्ति दिनका लागि काम गर्नुहुन्छ—हामीप्रति उहाँको माया साँच्चै असीम छ। मैले परमेश्‍वरको आखिरी दिनहरूको काम स्वीकार गर्न र उहाँका वचनहरूको आपूर्तिको आनन्द लिन पाउनु मेरो अहोभाग्य थियो, त्यसैले, मलाई परमेश्‍वरको प्रेमको मूल्य तिर्नुपर्छ भन्‍ने थाहा थियो। यी कुरा बुझिसकेपछि, मलाई पीडा र अपमान सबै अर्थपूर्ण र मूल्यवान हुन्छन्—यो धार्मिकताका नाममा सहन गरिएको यातना हो भन्‍ने कुरा थाहा भयो। मैले चुपचाप परमेश्‍वरलाई प्रार्थना गरेँ, “हे परमेश्‍वर! अधिकारीहरूले मलाई जति अपमान गरे पनि, तपाईँलाई सन्तुष्ट पार्न म आफ्नो गवाहीमा दृढ रहनेछु!” प्रार्थना गरेपछि, मलाई त्यति डर लागेन। त्यसपछि, अधिकारीहरूले मलाई जति धम्क्याए पनि, मैले एक शब्द बोलिनँ र उनीहरूसँग छोडेर जानुको अरू केही विकल्प थिएन।

धेरै दिनपछि, जब अधिकारीहरूले मेरो मुखबाट कुनै जानकारी निकाल्न नसकिने ठहर गरे, तब उनीहरूले मलाई एक हिरासत केन्द्रमा पठाए। म त्यहाँ पुग्नासाथ, एक महिला अधिकारीले जानिजानी मलाई अपमान गरिन्, उनले मलाई सबै कपडा खोलेर फनफनी घुम्न आदेश दिइन्, भ्यागुताजस्तो बनेर उफ्रन लगाइन्। बयालीस दिनपछि, मलाई “कानून कार्यान्वयनलाई कमजोर पार्ने पन्थ सङ्गठन प्रयोग गरेको” झूटो आरोप लगाइयो र साढे एक वर्ष पुनर्शिक्षा श्रम शिविरमा रहनुपर्ने सजाय सुनाइयो। मैले सोच्न थालेँ, एक वर्षभन्दा धेरै समय परमेश्‍वरका वचन नपढी, भेलामा नगई, सङ्गति नगरी, र कर्तव्य निर्वाह नगरी बिताउनु अत्यन्त कठिन हुनेछ। मैले चुपचाप परमेश्‍वरलाई प्रार्थना गरेँ, “हे परमेश्‍वर! अगाडि कस्तो पीडा छ र म यसलाई सहन सक्छु-सक्दिनँ मलाई थाहा छैन। कृपया मलाई तपाईँको अभिप्राय बुझ्न मार्गदर्शन गर्नुहोस्, ताकि म यो वातावरणमा बलियो रहन सकूँ।” प्रार्थनापछि, मैले परमेश्‍वरका वचनहरूको यो खण्ड सम्झिएँ: “निराश नबन्, कमजोर नबन्, अनि म तेरा लागि कामकुरा स्पष्ट बनाउनेछु। राज्यमा पुग्‍ने मार्ग सहज छैन; कुनै पनि कुरा त्यति साधारण छैन! तिमीहरूकहाँ आशिष सहजै आएको नै तिमीहरू चाहन्छौ, होइन र? आज सबैले तितो परीक्षाको सामना गर्नु पर्नेछ। यस्तो परीक्षाविना मेरा निम्ति तिमीहरूसँग भएको प्रेमिलो हृदय अझ बलियो हुन सक्दैन अनि तिमीहरूमा मेरो निम्ति साँचो प्रेम हुनेछैन। यस्ता परीक्षाहरू स-साना परिस्थितिहरूले भरिएका भए तापनि सबैले यसबाट पार भएर नै जानुपर्नेछ; यति मात्र हो कि, परीक्षाहरूको चरमता फरक-फरक हुन्छ। परीक्षाहरू मैले दिएका आशिषहरू हुन्, अनि तिमीहरूमध्ये कति जना मकहाँ बारम्बार आएर मेरो आशीर्वादको निम्ति घुँडा टेकेर प्रार्थना गर्छौ? मूर्ख बालकहरू! तिमीहरू सधैँ यो सोच्छौ कि केही शुभ शब्दहरू मेरा आशीर्वादहरू हुन्। तर पनि तिक्तता पनि आशीर्वादहरू हुन् भन्‍ने तिमीहरू जान्दैनौ। तिनीहरू, जसले मेरा तिक्तताहरू बाँड्छन्, तिनीहरूले पक्कै पनि मेरो मिठास पनि बाँड्नेछन्। तिमीहरूका निम्ति मेरो प्रतिज्ञा अनि आशीर्वाद यही हो” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। परमेश्‍वरका वचनले मलाई के कुरा बुझ्न मद्दत गरे भने, यो वातावरणले मेरो आस्थालाई सिद्ध बनाउन र पीडा सहने इच्छाशक्तिलाई मजबुत बनाउन सहयोग गर्नेछ। केवल पीडाबाट गुज्रेर मात्र म प्रार्थना गर्न र परमेश्‍वरमा अझ निर्भर हुन, र उहाँसँग अझ नजिक हुन सक्छु। म अबको डेढ वर्षसम्म परमेश्‍वरका वचनहरू पढ्न, वा ब्रदर—सिस्टरहरूसँग भेलामा सामेल हुन र सङ्गति गर्न नसक्ने भए पनि, परमेश्‍वर सधैँ मेरो साथमा हुनुहुनेछ र त्यसैले, म परमेश्‍वरमा निर्भर रहनु र मेरो गवाहीमा दृढ रहेर शैतानलाई अपमानित गर्नुपर्छ। परमेश्‍वरको अभिप्राय बुझिसकेपछि, मैले आस्था र शक्तिको नयाँ अनुभूति गरेँ। श्रम शिविरमा रहँदा, म प्रायः परमेश्‍वरलाई प्रार्थना गर्थें र उहाँका वचनहरू मनन गर्थेँ। परमेश्‍वरका वचनहरूको मार्गदर्शनका कारण, म आफ्नो लामो बन्दी जीवन पार गर्न सक्षम भएँ।

रिहा भएपछि, मैले फेरि मेरो कर्तव्य निर्वाह गर्न सुरु गरेँ। तर, २०१३ को अक्टोबरमा, म फेरि पक्राउ परेँ। त्यो दिन, दिउँसोको करिब चार बजेतिर, म सुसमाचार प्रचार गरेर फर्किंदै थिएँ र बसबाट ओर्लंदै गर्दा, तीन जनाको समूहले मलाई अचानक घेरे र दबोचेर राखे। तीमध्ये एक जनाले भने, “केही वर्ष भइसकेछ भेट नभएको, मलाई त चिनिस् नि? हिँड् केही परसम्म घुमेर आऊँ?” मलाई डर लाग्न थाल्यो र सोच्न थालेँ, “अब म फन्दामा परेँ। प्रहरीले मलाई थुनेपछि, पक्कै पनि मलाई सजिलै छोड्ने छैनन्।” उनीहरूले मलाई जबरजस्ती आफ्नो गाडीमा हाले र दुबैपट्टि बसेर मेरो हात समाते र मलाई हलचल गर्न दिएनन्। त्यसपछि, मलाई एउटा दिमाग भुट्ने केन्द्रमा पठाइयो, जहाँ मलाई सधैँ दुई जना “पहरेदार” हरूले निगरानीमा राख्थे। त्यो ठाउँमा, बिहान ७:३० बजेबाट बेलुकी ७:०० बजेसम्म, मलाई परमेश्‍वरप्रति विश्‍वासघात गर्न बाध्य बनाउनका लागि, परमेश्‍वरलाई निन्दा गर्ने र मण्डलीलाई बदनाम गर्ने भिडियोहरू, साथै चिनियाँ कम्युनिष्ट पार्टीको प्रशंसा गर्ने भिडियोहरू हेर्न बाध्य तुल्याइन्थ्यो। पहरेदारहरूले मलाई २४ घण्टा निगरानीमा राख्थे र प्रार्थना गर्न समेत दिँदैनथे यहाँसम्म कि शौचालय जाँदा पनि ढोका बन्द गर्न दिइँदैनथ्यो। लामो समयसम्मको दिमाग भुट्ने कार्य र निरन्तरको निगरानीले मलाई दमित महसुस हुन थाल्यो—म हरेक दिन तनावग्रस्त र बेचैन महसुस गर्थें, र यदि म सावधान भइन भने म शैतानको षड्यन्त्रमा फस्नेछु भन्‍ने कुराले भयभीत हुन्थेँ। म निरन्तर परमेश्‍वरलाई प्रार्थना गर्थेँ र उहाँसँग मेरो हृदयको रक्षा गर्न आग्रह गर्थेँ।

एक दिन, दिमाग भुट्ने कार्यको निरीक्षण गर्ने चेनले मलाई वचन देहमा देखा पर्नुहुन्छ भन्‍ने पुस्तकको एक प्रतिलिपि ल्याइदिए र भने, “यो तेरो मण्डली पुस्तक हो—के तँ अझै पनि यो परमेश्‍वरको वचन हो भन्ठान्छेस्? यो त स्पष्ट रूपमा एउटा सामान्य व्यक्तिले लेखेको हो।” मैले परमेश्‍वरका वचनहरूको त्यो पुस्तक लिएँ र सोचेँ, “परमेश्‍वरका प्रत्येक वचन सत्यता हुन्; तिमी दियाबलसहरू परमेश्‍वरमा विश्‍वास गर्दैनौ, त्यसैले तिमीहरूले उहाँको वचनलाई कसरी बुझ्न सक्छौ?” मैले पुस्तक खोलेँ र यो खण्ड देखेँ: “कामको यस चरणमा हामीबाट निकै ठूलो आस्था र प्रेम आवश्यक हुन्छ। थोरै लापरवाहीको कारण हामी लड्खडाउन खान सक्छौँ, किनकि कामको यो चरण पहिलेका सबै चरणहरू भन्दा फरक छ: जुन कुरा परमेश्‍वरले सिद्ध पार्दै हुनुहुन्छ त्यो मानिसहरूको आस्था हो, जुन अदृश्य र अमूर्त दुवै छ। परमेश्‍वरले जे गर्नुहुन्छ त्यो वचनहरूलाई आस्थामा, प्रेममा र जीवनमा परिवर्तन गर्नु हो” (वचन, खण्ड १। परमेश्‍वरको देखापराइ र काम। मार्ग … (८))। यी वचनहरू पढ्दा, मैले परमेश्‍वरको प्रोत्साहन र सान्त्वना महसुस गरेँ। परमेश्‍वरको आखिरी दिनहरूको काम भनेको वचनहरूको काम हो। उहाँले विभिन्न परिस्थिति बन्दोबस्त गर्नुहुन्छ ताकि मानिसहरूले उहाँको वचनहरू अनुभव गर्न सकून्, र ती वचनहरू मानिसहरूको अङ्ग बन्न सकून्, उनीहरूको जीवन बन्न सकून्। यसरी परमेश्‍वरले मानवजातिलाई मुक्ति दिनुहुन्छ र सिद्ध बनाउनुहुन्छ। मैले कसरी परमेश्‍वरका वचनले मलाई विश्‍वास र शक्ति दिएर, पहिलो पटक गिरफ्तार हुँदाको यातना र पीडाको घडीमा दियाबलसहरूले गरेको दुर्व्यवहारलाई जित्न सक्षम बनाए भन्‍ने सोचेँ। अहिलेको यो गिरफ्तारीको समयमा, निरन्तरको निगरानी, झूटो शिक्षा र भ्रमहरूले दिमाग भुट्ने कार्यको कारणले म पीडित, दुःखित, र दमित भएको महसुस गरिरहेकी थिएँ, परमेश्‍वरले अधिकारीलाई उहाँका वचनहरूको एक प्रति मलाई देखाउने बन्दोबस्त गर्नुभयो, जसले ममा आत्मविश्‍वास र शक्ति भरिदियो। नरकजस्तो जेलभित्र मेरो सामु खतरनाक अग्निपरीक्षाहरू आए पनि, मैले साँच्चै एक्लो महसुस गरिनँ, किनभने मलाई थाहा थियो परमेश्‍वर हरदम मेरो रक्षा गर्दै हुनुहुन्छ र उहाँका वचनले मलाई मार्गदर्शन गर्दैछन्। त्यसपछि, अधिकारीहरूले जति शैतानको झूटो शिक्षा र भ्रमहरूले मेरो दिमाग भुट्ने प्रयास गरे पनि, म परमेश्‍वरको अगाडि मेरो सोचहरूला‌ई शान्त पार्ने, उहाँलाई प्रार्थना गर्ने र उहाँमा भर पर्ने प्रयास गर्थें ताकि म शैतानको षड्यन्त्रहरूमा नफसूँ। एक अधिकारीले मलाई एक जना सिस्टरको फोटो देखाए, र यसलाई चिन्छेस्-चिन्दिनस् भनेर सोधे। जब मैले जवाफ दिइनँ, उनले मलाई तर्साउने र छल गर्ने प्रयास गर्दै भने, “अरूले तँलाई बेचिसके। तँ अगुवा होस् भनेर हामीलाई भनिसके, तर तँ अझै पनि उनीहरूको रक्षा गर्ने प्रयास गरिरहेकी छस्। उनीहरू सबैले दोष स्विकारिसके र उनीहरूलाई घर पठाइयो। तँ चाहिँ नबोलेरै मूर्ख बनिरहेकी छस् र तँलाई लामो, धेरै लामो जेल सजाय हुनेछ! जति चाँडो बोल्न सुरु गर्छेस, उति नै चाँडो हामी तँलाई घर पठाउन सक्छौँ।” यो सुनेर म छक्क परेँ, र सोच्न थालेँ, “कसैले मलाई बेचिसक्यो? त्यसो भए अधिकारीहरूलाई मेरो बारेमा सबै थाहा भएको हुनुपर्छ! यदि म बोल्न सुरु गरिनँ भने, मलाई वास्तवमा लामो सजाय हुन सक्छ। सम्भवत: म उनीहरूलाई केही महत्त्वहीन विवरणहरू मात्र बताउन सक्छु, ताकि यदि म साँच्चै जेल जानुपरेमा, कमसेकम मैले सजाय कम पाउनेछु र धेरै कष्ट सहनु पर्दैन।” तर फेरि मैले सोचेँ, “यदि मैले उनीहरूलाई विवरणहरू बताएँ भने, के मैले परमेश्‍वरलाई विश्‍वासघात गरेको र मेरा ब्रदर-सिस्टरहरूलाई बेचेको हुने छैन? त्यसो गर्नु हुँदैन, मैले उनीहरूलाई केहि पनि भन्न हुँदैन!” त्यसै बेला, मैले परमेश्‍वरको वचन सम्झेँ जसमा भनिएको छ: “तिमीहरूले गरेको कामअनुसार म भविष्यमा प्रत्येक व्यक्तिसँग बदला लिनेछु। मैले भन्‍नुपर्ने सबै कुरा भनेको छु, किनकि निश्‍चित रूपमा मैले गर्ने काम यही नै हो” (वचन, खण्ड १। परमेश्‍वरको देखापराइ र काम। दुष्टलाई निश्‍चय नै दण्ड दिइनेछ)। परमेश्‍वरका वचनले मलाई के कुरा बुझ्न मद्दत गरे भने उहाँले मानिसहरूलाई उनीहरूले गरेका कार्यअनुसार व्यवहार गर्नुहुन्छ। यदि मैले ब्रदर—सिस्टरहरूलाई बेचेँ भने, मैले लज्जास्पद यहूदा जस्तै कार्य गरिरहेकी हुने थिएँ, अनि परमेश्‍वरले मलाई श्रापित र दण्डित गर्नुहुनेछ। यदि अरूले मलाई बेचे भने, त्यो उनीहरूको दुष्कर्म हो, तर मैले परमेश्‍वरलाई विश्‍वासघात गर्न सकिनँ, न त मेरा ब्रदर–सिस्टरहरूलाई बेच्न नै सकेँ। मलाई एक सिस्टरको याद आयो, जसलाई गिरफ्तार गरी क्रूर यातना दिइएको थियो, र नौ वर्षको जेल सजाय सुनाइएको थियो। तर उनले कहिल्यै शैतानको अगाडि हार मानिनन् र रिहा भएपछि आफ्नो कर्तव्य निर्वाहलाई जारी राखिन्। उनले केही कष्ट भोगे पनि, आफ्नो गवाहीमा दृढ रहिन्, र परमेश्‍वरले उनलाई अनुमोदन गर्नुभयो। अनुग्रहको युगमा पत्रुसलाई पनि गिरफ्तार गरेर उल्टो क्रूसमा झुन्ड्याइएको थियो, तर उनले परमेश्‍वरप्रति आफ्नो प्रेमको गवाही दिए। यी कथाहरू सम्झँदा, म एकदमै प्रेरित भएँ र मेरो हृदय आत्मविश्‍वास र शक्तिले भरियो। मैले मनमनै दृढ सङ्कल्प गरेँ: चाहे म जेलमा जतिसुकै लामो समयसम्म रहन किन नपरोस्, म कहिल्यै परमेश्‍वरलाई विश्‍वासघात गर्ने छुइनँ, न त मेरा ब्रदर—सिस्टरहरूलाई नै बेच्नेछु!

त्यसपछि, उनीहरूले मलाई सोधपुछ जारी राखे, उनीहरूले सोधे, “तँ कसको सम्पर्कमा छेस्? तेरो माथिल्लो अगुवा को हो? उनीहरू कहाँ बस्छन्?” जब मैले उत्तर दिइनँ, उनीहरूले मलाई भित्तातर्फ फर्केर उभिन लगाए। उनीहरूले २४ घण्टाको अवधिमा, दुई—दुई घण्टाको पालोमा दुई अधिकारीहरूलाई तैनाथ गरेर मलाई निदाउन दिएनन्। यदि उनीहरूले मलाई झकाएको देखे भने, चिच्याएर भन्थे, “तँ आँखा बन्द गर्ने वा तेरो परमेश्‍वरलाई प्रार्थना गर्ने हिम्मत नगर्!” पूरै दिन उभिएपछि, मेरा खुट्टा यति सुन्निए कि तिनीहरू तन्किएर चम्किला भए। खुट्टा जुत्ता भित्रै छिर्न नसक्ने भयो र म खाली खुट्टा हिँड्नु पर्‍यो। मेरो ढाड पनि यति दुखिरहेको थियो कि मेरो हड्डी भाँचिएको जस्तो लाग्यो। उनीहरूले मलाई यसरी लगातार सात दिन र सात रातसम्म यातना दिए। म शारीरिक र मानसिक रूपमा पूर्ण थकित थिएँ, र मेरो शरीर पनि सहन टुट्ने सीमामा पुग्दै थियो, त्यसपछि, मैले चुपचाप परमेश्‍वरलाई प्रार्थना गरेँ, र यी दियाबलसहरूको बर्बरतालाई जित्ने आत्मविश्‍वास र शक्ति दिन आग्रह गरेँ। प्रार्थना गरेपछि, मैले परमेश्‍वरका यी वचनहरू सम्झेँ: “यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दुःख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति विश्‍वासयोग्य हुनैपर्छ र उहाँको योजनाबद्ध कार्यको कृपामा हुनैपर्छ; यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेर मात्र तैँले परमेश्‍वरको प्रेमिलोपन जान्न सक्छस्)। परमेश्‍वरका वचनहरूले मेरो हृदयमा आस्था भरिदिए। सोचेँ, चाहे जतिसुकै प्रहरीले मलाई यातना दिउन्, उनीहरूले मेरो हृदयलाई नियन्त्रण गर्न सक्दैनन्। जबसम्म म जीवित रहन्छु र सास फेरिरहन्छु, तबसम्म आफ्नो गवाहीमा दृढ रही शैतानलाई अपमानित गरिरहनेछु। पछि, एक अधिकारीले परमेश्‍वरको निन्दा गर्ने एउटा बयान पत्र ल्याए र मलाई त्यसमा मेरो नाम हस्ताक्षर गर्न भने। जब मैले हस्ताक्षर गरिनँ, उनीहरूले मलाई धेरै पटक झापड हाने र क्रूरतापूर्वक थर्काए, “तँ त अचानोमा राखिएको मासुको टुक्रा होस्, हामीले चाहेजस्तो तँलाई काट्न सक्छौँ। हरेक दिन तैले हस्ताक्षर नगर्नु वा हामीले चाहेको जानकारी नदिनु भनेको अर्को दिन आउनु हो, त्यस दिन फेरि हामी तँलाई यही कुरा गराउँछौ। यहाँ तँलाई ‘फुर्सदिलो मनोरञ्जन’ दिनका लागि यातनाका अठारवटा विभिन्न तरिकाहरू छन्। हामीले तँलाई मारिदिए पनि कसैले थाहा पाउने छैन!” यसो भनेपछि, उनीहरूले मलाई लात र मुक्का हान्न थाले। उनीहरूले मलाई १० मिनेटभन्दा बढी समयसम्म कुटपिट गरे—मलाई तिरिमिरी भयो, मेरो अनुहार सुन्निएको थियो, मेरो टाउको चर्किएको थियो, मेरा कानहरूमा ठूलो आवाज गुञ्जिइरहेको थियो, र मेरो मुखबाट रगत बगिरहेको थियो। मेरो अनुहार यति धेरै दुखेको थियो कि, मानौँ कसैले आलो घाउमा नुन छर्किए जस्तो भएको थियो। मलाई यदि उनीहरूले यसरी नै निर्घात पिटिरहे भने, म पक्कै मर्नेछु भन्‍ने चिन्ताले सताएको थियो। त्यही बेला, मैले परमेश्‍वरका वचनहरूको यो खण्ड सम्झेँ: “जब मानिसहरूले आफ्‍नो जीवन बलिदान दिन तयार हुन्छन्, सबै कुरा तुच्छ बन्छ, र त्यतिको उत्तम कुरा कसैले पनि गर्न सक्दैन। जीवनभन्दा महत्त्वपूर्ण कुरा अरू के हुन सक्छ र?” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय ३६)। परमेश्‍वरका वचनहरूले मलाई आस्था र शक्ति दिए। मैले सोचेँ, मेरो जीवन र मृत्यु परमेश्‍वरको हातमा छ र उहाँको अनुमति बिना शैतानले मेरो जीवन खोस्न सक्दैन। यदि म यातनाले मरेँ भने पनि, त्यो परमेश्‍वरको अनुमतिले नै हुनेछ। म परमेश्‍वरका योजनाबद्व कार्य र बन्दोबस्तहरू समर्पित हुन तयार छु र मर्नुपर्ने भए पनि उहाँलाई सन्तुष्ट पार्न आफ्नो गवाहीमा दृढ रहनेछु।

त्यसपछि, उनीहरूले निरन्तर परमेश्‍वरको निन्दा गर्ने बयानमा हस्ताक्षर गर्न मलाई धम्क्याइरहे, जबरजस्ती गरिरहे। जब मैले यसमा हस्ताक्षर गरिनँ, उनीहरूले मलाई जबरजस्ती आधा टुक्रुक्क बस्न लगाएर मेरो खुट्टा र ढाडमा फलामको रडले हाने। अर्को पटक, एक जना अधिकारीले मेरो ढाडमा यति जोडसँग हिर्काए कि मलाई केही भाँचिएको जस्तो लाग्यो र म अनायासै चिच्याएँ। त्यसपछि, उनले चुरोट सल्काए र मेरो आँखा च्यातेर चुरोटको धुवाँ मेरो आँखामा फुक्न थाले। मेरा आँखा एकदमै पोल्न थाले, आँखा र नाकबाट आँसु र सिँगान बग्न थाले, धुवाँका कारण खोकी लागिरह्यो। र मैले आफ्नो टाउको हटाउन खोजेँ, तर ती अधिकारीले मेरो कपाल समातेर टाउको हलचल गर्न दिएनन् र धुवाँ फुकिरहे। उनले पागल जसरी हाँस्दै भने, “यो कस्तो लाग्यो तँलाई? तँ सहन सक्दिनस् भने, तुरून्तै कागजमा हस्ताक्षर गर् र तँलाई थाहा भएको कुराहरू हामीलाई भन्। यदि तँ बोलिनस् भने, तँलाई अझ गाह्रो पर्नेछ। भोलि अर्को बट्टा चुरोट किनेर ल्याउँछु र फेरि यसरी नै तेरो अनुहारमा धुवाँ फुक्नेछु।” त्यो चुरोट सकिँदासम्म मेरो लुगा पसिनाले पूरै भिजेको थियो। त्यसपछि, अधिकारीले मलाई फेरि आधा टुक्रुक्क बस्न लगाए, तर म लखतरान थिएँ, मेरो सम्पूर्ण शरीर काँपिरहेको थियो र मैले यति कमजोर महसुस गरिरहेकी थिएँ कि मलाई लाग्यो म जुनसुकै बेला ढल्न सक्छु। उनीहरूले मलाई अर्को दुई घण्टासम्म यसरी नै यातना दिए। पछि, उनीहरूले फेरि दुईवटा चुरोटको धुवाँ मेरो अनुहारमा फुक्न थाले—म अत्यन्तै पीडामा थिएँ, मेरो छाती र पेटमा अत्यन्त असहज भइरहेको थियो र मेरा औँलाहरू अररो भएका र बाँगिएका थिए। उनीहरूले मेरो हात समातेर कागजपत्रमा जबरजस्ती हस्ताक्षर गराउन प्रयास गरे, तर मैले चुपचाप परमेश्‍वरलाई प्रार्थना गरेँ र उनीहरूलाई मेरो हात एक इन्च पनि हल्लाउन दिइनँ। अन्तमा, मैले परमेश्‍वरको निन्दा गर्ने त्यो कागजमा हस्ताक्षर गरिनँ। तर अधिकारीहरूले मलाई जबरजस्ती हस्ताक्षर गराउने प्नयास अझै छोडेका थिएनन्। एउटा अधिकारीले मेरो कपाल समातेर मेरो टाउको पर्खालमा ठोक्काइदिए, जसले गर्दा मेरो टाउकोमा ठूलो टुटुल्को बन्यो। त्यसपछि, उनले मेरो अनुहारमा जोडले प्रहार गरे, खुट्टा र पेटमा लात हाने, जसले गर्दा मलाई चक्कर र पूरै शरीरमा झनझनाहट महसुस भयो। जब ती अधिकारी मलाई कुटेर थाक्न थाले, उनले बिजुलीको डण्डा उठाए र मेरो अनुहार, छाती, र शरीरका अन्य भागमा करेन्टको झड्का लगाए। यस्तो लाग्यो कि मानौँ मेरा शरीरभरि सियोहरूले रोपिँदै थियो। मैले लगातार परमेश्‍वरलाई प्रार्थना गरिरहेँ, मलाई दृढ रहन आस्था र शक्ति दिनुहोस् भनेर याचना गरिरहेँ। मलाई करेन्टको झट्का लगाउँदै, ती अधिकारीले क्रूरतापूर्वक धम्की दिँदै भने, “म तँलाई भित्रका अङ्ग क्षति नहुन्जेलसम्म यातना दिन्छु। जब तँ यहाँबाट जान्छेस्, तँ रोगहरूले भरिनेछेस् र बिस्तारै मर्नेछेस्!” यी अधिकारीहरू जति धेरै बोल्थे, म उनीहरूलाई उत्ति नै घृणा गर्थे। मैले परमेश्‍वरका वचनहरू सम्झेँ, जसमा भनिएको छ: “क्रोधले ग्रसित यो दियाबलसले कसरी पृथ्वीमा रहेको आफ्नो शाही दरबार परमेश्‍वरलाई नियन्त्रण गर्न दिन सक्छ? कसरी यो स्वेच्छाले उहाँको उच्‍च पराक्रमको अघि झुक्‍न सक्छ? यसको घिनलाग्दो अनुहारलाई जस्ताको त्यस्तै प्रकट गरिएको छ, यसैले अब हाँस्‍ने कि रुने कसैलाई केही थाहा छैन, र यसबारेमा कुरा गर्नु साँच्‍चै नै गाह्रो छ। के यसको सार यही होइन र? घिनलाग्दो प्राणको साथमा यसले अझै पनि आफू विश्‍वासै गर्न नसकिने गरी सुन्दर छु भनी विश्‍वास गर्छ। यो अपराध गर्ने मतियारहरूको गिरोह! तिनीहरू भोगविलासमा लिप्त हुन मरणशील संसारमा ओर्लेर आउँछन् र यतिसम्म अराजकता मच्‍चाउँछन् र होहल्‍ला गर्छन् कि यो संसार नै भद्रगोल र अस्थिर ठाउँ बन्छ र मानिसको हृदय त्रास र असहजताले भरिन्छ, र तिनीहरूले मानिससँग यतिसम्म खेलबाड गरेका छन् कि उसको स्वरूप मैदानको अमानवीय जनावरको जस्तो अत्यन्त कुरूप बनेको छ, जसबाट मूल पवित्र मानिसको अन्तिम छाप समेत हराएको छ। यसबाहेक, तिनीहरूले पृथ्वीमा सार्वभौम शक्ति पनि हत्याउन चाहन्छन्। तिनीहरूले परमेश्‍वरको कामलाई यति बाधा दिन्छन् कि त्यो काम एक इन्च मात्र अगाडि बढ्न पनि कठिन हुन्छ, र तिनीहरूले तामा र स्टिलको पर्खाललाई जस्तै कसिलो गरी मानिसलाई बन्द गरी राख्छन्। यति धेरै भयङ्कर पापहरू गरिसकेपछि र यति धेरै विपत्तिहरू आउन दिइसकेपछि, के तिनीहरूले अझै पनि सजायबाहेक अरू केही कुराको आशा गरिरहेका छन्?” (वचन, खण्ड १। परमेश्‍वरको देखापराइ र काम। काम र प्रवेश (७))। चिनियाँ कम्युनिस्ट पार्टी दियाबलस हो जसले परमेश्‍वरलाई घृणा र प्रतिरोध गर्छ। उनीहरूले मलाई जति यातना दिए, उत्ति नै मैले उनीहरू अति कुरूप र घृणित छन् भनेर बुझ्न थालेँ। मैले उनीहरूलाई आफ्नो अन्तरआत्मादेखि नै घृणा गरेँ, उनीहरू विरुद्ध विद्रोह गरेँ र परमेश्‍वरलाई पछ्याउन र उहाँलाई सन्तुष्ट पार्न अझ बढी मनोबल वृद्धि भएको महसुस गरेँ। त्यसपछि, ती अधिकारीले फेरि मलाई तर्साउने प्रयास गर्दै भने, “तँ बोलिनस् भने पनि, तँलाई दोषी ठहराइनेछ र दश वर्षभन्दा बढी जेल सजाय गरिनेछ!” म रिसले चुर हुँदै सोचेँ, “यदि म जेल जानुपर्छ भने जान्छु। मलाई जति वर्षको सजाय दिएपनि, म तिमीहरू जस्तो दियाबलसहरूका सामु कहिल्यै झुक्ने छुइनँ!” अन्ततः, उनीहरू मबाट कुनै पनि जानकारी निकाल्न असमर्थ भए र, जुलाई २०१४ मा, उनीहरूले मलाई “कानून कार्यान्वयनलाई कमजोर पार्ने पन्थ सङ्गठन प्रयोग गरेको” झुटो आरोप लगाएर चार वर्षको जेल सजाय दिए।

मैले आफू दुई पटक गिरफ्तार र जेलमा रहेको कुरालाई सम्झिँदा, चिनियाँ कम्युनिष्ट पार्टीले मलाई परमेश्‍वरलाई विश्‍वासघात गर्न बाध्य पार्न निर्दयी तरिकाले कुटपिट गर्ने, डर देखाउने, दिमाग भुट्ने र अपमान गर्ने जस्ता विभिन्न तरिकाहरू प्रयोग गरेको थियो। यी प्रत्येक अग्निपरीक्षामा, यदि मसँग परमेश्‍वरको सुरक्षा र उहाँको वचनहरूबाट प्राप्त आस्था र शक्ति हुन्थेन भने, म धेरै पहिले नै अधिकारीहरूको यातनाले मरिसकेको हुनेथिएँ। यी अग्निपरीक्षाहरूबाट मैले परमेश्‍वरको प्रेमलाई प्रत्यक्ष अनुभव गरेँ र उहाँका वचनहरूको अख्तियार र शक्ति देख्न पाएँ। मलाई यी सङ्कष्टबाट पार हुन मार्गदर्शन गर्ने परमेश्‍वरका वचनहरू नै हुन्। चिनियाँ कम्युनिष्ट पार्टीले मलाई जसरी अत्याचार गरेपनि, म परमेश्‍वरलाई पछ्याइरहनेछु र परमेश्‍वरको प्रेमको मूल्य तिर्न आफ्नो कर्तव्य निर्वाह गर्दै जानेछु।


६८. प्रतिष्ठा र हैसियतले ल्याएको पीडा

फाङ जियाङ, चीन- द्वारा

मार्च २०२० मा मलाई टोलीको अगुवामा बढुवा गरियो र म धेरैवटा समूहहरूलाई पानी हाल्ने कामको प्रभारी भएँ। यसले गर्दा म निकै खुसी भएँ, तर म केही चिन्तित पनि थिएँ। म यसभन्दा पहिले कुनै पनि कामको प्रभारी बनेको थिइनँ—यदि मैले मेरा ब्रदर-सिस्टरहरूका समस्याहरू समाधान गर्न सकिनँ, र राम्रोसँग कामको व्यवस्थापन गर्न सकिनँ भने, मेरा ब्रदर-सिस्टर्सहरूले मेरो बारेमा के सोच्लान्? यदि म काम सम्हाल्न नसकेर पदच्युत भएँ भने त धेरै लाजमर्दो हुनेछ। म केही चिन्तित भए पनि, त्यो मेरो कर्तव्य हो र मैले त्यसलाई परमेश्वरबाट स्वीकार गर्नुपर्छ र त्यसमा समर्पित हुनुपर्छ भनी जान्दथेँ यसैकारण मैले कर्तव्य स्वीकार गरेँ। म त्यो कामसँग त्यत्ति परिचित नभएको देखेर मेरी सहकर्मी सिस्टरले सुरुमा मलाई दुईवटा समूहको मात्र जिम्मेवारी दिइन्। जब मैले म अरू ब्रदर-सिस्टरहरूसँग भेला हुनुपर्छ भन्ने कुरा सोचेँ, तब म बेचैन भएँ। विगतमा, म मलजकर्ता मात्र थिएँ, त्यसैले मेरो सङ्गति सतही हुँदा वा मैले पर्याप्त रूपमा आफ्नो कर्तव्य निर्वाह नगर्दा, त्यसलाई प्रायः सामान्य कुरा नै मानिन्थ्यो। तर अहिले त म टोलीको अगुवा थिएँ र मैले मेरा ब्रदर-सिस्टरहरूका स्थिति समाधान गर्न सत्यतामा सङ्गति गरूँ, साथै तिनीहरूका कर्तव्यहरूमा भइरहेका समस्या वा कठिनाइहरूमा तिनीहरूलाई सहायता गरूँ भन्ने अपेक्षा मबाट गरिएको थियो। तब मात्र मानिसहरूले मलाई अनुमोदन गर्नेथिए र म एक सक्षम कामदार हुँ भन्नेथिए। यदि म तिनीहरूका समस्याहरू समाधान गर्न असमर्थ भएँ भने, तिनीहरूले मलाई अवश्यै तुच्छ ठान्नेछन्, र मेरो बारेमा निम्न धारणा बनाउनेछन्। यी सबै कुरा सोचेर, म आत्मविश्वास गुमाएँ र मेरो पहिलेको कर्तव्य निर्वाह गरिरहनु नै राम्रो हुन्छ भन्ने सोचेँ। त्यसो हुँदा, कम्तीमा मेरा अपर्याप्तताहरू त्यत्ति राम्ररी खुलासा हुनेथिएनन्, र मैले केही इज्जत बचाउन सक्नेथेँ। त्यसपछिका केही दिनसम्म, यी सबै कुराहरू सोचेर मेरो ध्यान भङ्ग भइरह्यो। भेलाहरू भएको समयमा म मेरो हृदयलाई शान्त पार्न सक्दिनथेँ। यदि मैले राम्रो सङ्गति गरिनँ भने मेरा ब्रदर-सिस्टरहरूले मलाई तुच्छ ठान्लान् भन्ने चिन्ता मलाई भइरह्यो, अनि म जति धेरै चिन्तित भएँ, त्यत्ति नै धेरै बेचैन भएँ। मैले मेरा ब्रदर-सिस्टरहरूका समस्याहरूको जड देख्न वा ती समाधान गर्न सहायता गर्न सकिनँ, अनि म भेलाहरूमा जान डराउँथेँ। यो अति नै दुःखी थिएँ, यसैलेे मैले धेरै पटक परमेश्वरसित प्रार्थना गरेँ, उहाँले मलाई मेरो स्थिति अझ राम्ररी बुझ्न मार्गदर्शन गर्नुहोओस् भनी बिन्ती गरेँ।

पछि, मैले परमेश्वरका वचनको एउटा खण्ड देखेँः “सबै भ्रष्ट मानिसहरू एउटा साझा समस्याबाट ग्रसित हुन्छन्: जब तिनीहरूसँग हैसियत हुँदैन, तब तिनीहरूले कसैसँग अन्तरक्रिया गर्दा वा बोल्दा आफूलाई उच्‍च देखाउने गर्दैनन्, न त तिनीहरूले आफ्‍नो बोलीवचनमा निश्‍चित शैली वा भाव नै अपनाउँछन्; तिनीहरू पूर्ण रूपमा सर्वसाधारण र सामान्य हुन्छन्, र तिनीहरूले आफैलाई बाहिरी आवरणले ढाक्‍न आवश्यक हुँदैन। तिनीहरूले कुनै मनोवैज्ञानिक दबाबको महसुस गर्दैनन्, र तिनीहरूले खुला रूपमा र हृदयबाट नै सङ्गति गर्न सक्छन्। तिनीहरू मित्रवत् र अन्तरक्रिया गर्न सहज किसिमका हुन्छन्; अरूलाई तिनीहरू अत्यन्तै असल मानिसहरू हुन् भन्‍ने लाग्छ। तर, तिनीहरू हैसियत प्राप्त गर्नेबित्तिकै, उच्‍च र शक्तिशाली बन्छन्, साधारण मानिसहरूलाई बेवास्ता गर्छन्, तिनीहरूसँग कोही पनि रकुरा गर्न सक्दैन; तिनीहरू आफूमा एक प्रकारको कुलिनता छ, र आफू साधारण मानिसहरूभन्दा फरक वर्गको हुँ भन्‍ने ठान्छन्। तिनीहरू साधारण मानिसहरूलाई तुच्छ नजरले हेर्छन्, तिनीहरू ठाँटसित बोल्छन् र अरूसँग खुला रूपमा सङ्गति गर्न छोड्छन्। किन तिनीहरूले त्यसउप्रान्त खुला रूपमा सङ्गति गर्न छोड्छन्? तिनीहरूलाई आफूसँग अब हैसियत छ, र आफू अगुवा हुँ भन्‍ने लाग्छ। तिनीहरू के विचार गर्छन् भने, अगुवाको निश्‍चित छवि हुनैपर्छ, उनीहरू साधारण मानिसहरूभन्दा अलिक उच्‍च हुनुपर्छ, उनीहरूसँग अझै ठूलो कद हुनुपर्छ र उनीहरू जिम्‍मेवारी लिन अझ बढी सक्षम हुनुपर्छ; उनीहरूले के विश्‍वास गर्छन् भने, सर्वसाधारण मानिसहरूका तुलनामा, अगुवाहरूसँग अझै बढी धैर्य हुनुपर्छ, उनीहरूले अझै बढी कष्ट भोग्‍न र समर्पित हुन, अनि शैतानको कुनै पनि प्रलोभन सामना गर्न सक्‍नुपर्छ। उनीहरूका मातापिता वा परिवारका सदस्यहरू मरे पनि नरुन उनीहरूमा आत्मसंयम हुनैपर्छ, वा कम्तीमा उनीहरू कसैले नदेख्ने गरी गुप्तमा रुनुपर्छ, ताकि कसैले पनि उनीहरूका कमीकमजोरी, दोष, वा दुर्बलता देख्‍न नसकून्। तिनीहरूलाई अगुवाहरू नकारात्मक भए भने, उनीहरूले त्यस्तो कुरा कसैलाई पनि थाहा दिनु हुँदैन; बरु, यस्ता सबै कुरा लुकाउनुपर्छ भन्‍नेसमेत लाग्छ। तिनीहरूले हैसियत भएको व्यक्तिले यसरी नै व्यवहार गर्नुपर्छ भन्‍ने विश्‍वास गर्छन्। जब तिनीहरू आफूलाई यस हदसम्म कुण्ठित पार्छन्, तब के हैसियत नै तिनीहरूको परमेश्‍वर, तिनीहरूको प्रभु बनेको हुँदैन र? अनि यस्तो हुँदा, के तिनीहरूमा अझै सामान्य मानवता हुन्छ? जब तिनीहरूमा यी विचार हुन्छन्—जब तिनीहरू आफूलाई यसमा सीमित राख्छन्, र यस्तो प्रकारको काम गर्छन्—तब के तिनीहरू हैसियतले मोहित भएका हुँदैनन् र?” (वचन, खण्ड ३। आखिरी दिनहरूका ख्रीष्टका वार्तालापहरू। हैसियतको परीक्षा र बन्धनलाई कसरी समाधान गर्ने)। परमेश्वरको वचनले मलाई म हैसियत र प्रतिष्ठाले बाँधिएको र जकडिएको कारण कसरी स्वतन्त्र भएर जिउन असक्षम छु भन्ने कुरा प्रकाश गऱ्यो। एक टोली अगुवा बन्नुअघि, म सधैँ कामबारे छलफल गर्थेँ र सबैसँग समस्याहरूबारे कुरा गर्थेँ। हामी सबै ब्रदर-सिस्टहरू भएकाले हामी सबैसँग करिबकरिब उस्तै कद छ भनी सोच्थेँ, त्यसैले, म अरूले मेरो बारेमा के सोच्छन् भन्ने चिन्ता गर्दिनँथेँ र खुल्ला र स्वतन्त्र हुन सक्थेँ। तर म टोली अगुवा बन्नेबित्तिकै, मैले अचानक मेरा ब्रदर-सिस्टहरूको भन्दा मेरो हैसियत उच्च छ, मैल तिनीहरूले भन्दा बढी सत्यता बुझेँ र तिनीहरूका समस्याहरू र कठिनाइहरू समाधान गर्न जानेँ भने मात्र आफ्नो काम राम्ररी हुन सक्छ भन्ने सोचेँ। भेला उपस्थित हुनभन्दा अघि नै, यदि मैले मेरा ब्रदर-सिस्टरहरूका समस्याहरू समाधान गर्न सकिनँ भने तिनीहरूले मलाई तुच्छ ठान्लान् भनी म चिन्तित हुन्थेँ। तिनीहरूसामु आफै मूर्ख बन्नबाट बच्नका निम्ति मैले कुनै पनि भेलाहरूमा भाग लिने आँट गरिनँ। म गहिरो वेदना र दुःखमा थिएँ। मैलेे आफैलाई उँचो स्थानमा राखेँ र मेरो हैसियत त्याग्न सकिनँ। यसबारे मनन गर्दा, मैले आफू आफ्नो प्रतिष्ठा र हैसियतमै अति ध्यानमग्न छु भन्ने बुझेँ। म सधैँ सबैका सामु असल देखिने कोसिस गर्थेँ अनि मेरा कमजोरीहरू खुलासा हुने र इज्जत गुम्ने खतरा हुनेबित्तिकै, म आफैलाई छोप्थेँ र लुकाउँथेँ। मैले मेेरो बढुवालाई कर्तव्य र जिम्मेवारीको नभई मेरो हैसियतको चिन्हका रूपमा लिएको थिएँ। म आफ्नो उन्नति गर्न र मेरा ब्रदर-सिस्टरहरूको प्रशंसा पाउन मेरो हैसियत प्रयोग गर्न चाहन्थेँ। म अति नीच र लाजमर्दो थिएँ! यसैले मैैले मेरो हृदयमा परमेश्वरसित प्रार्थना गरेँ, र म यी खराब अभिप्राय र धारणाहरूविरुद्ध विद्रोह गर्न चाहन्छु भनी उहाँलाई बताएँ। त्यसपछि, मेरो मनमा परमेश्वरको वचनको खण्डको सम्झना आयोः “जब परमेश्‍वरले मानिसहरूलाई आफ्नो कर्तव्य राम्रोसित निर्वाह गर्ने मापदण्ड दिनुहुन्छ, तब उहाँले तिनीहरूलाई निश्‍चित सङ्ख्यामा कार्यहरू सम्‍पन्‍न गर्नू वा कुनै ठूलो काम पूरा गर्नू भनेर भन्‍नुहुन्‍न, न त उहाँले तिनीहरूलाई कुनै ठूलो कामको जिम्मेवारी वहन गर्नू भनेर नै भन्‍नुहुन्छ। परमेश्‍वरको चाहना यही हो, मानिसहरू सकेसम्म एकदमै व्यावहारिक तवरमा काम गर्न र उहाँका वचनअनुसार जिउन सक्षम होऊन्। परमेश्‍वर तँ महान् वा आदर्श बनेको वा तैँले कुनै चमत्कार गरेको माग गर्नुहुन्‍न, न त उहाँले तँमा कुनै सुखद आश्‍चर्यहरू नै हेर्न चाहनुहुन्छ। उहाँलाई यस्ता कुराहरूको आवश्यकता छैन। परमेश्‍वरको आवश्यकता यही हो कि तैँले उहाँका वचनहरूअनुसार निरन्तर अभ्यास गर्नुपर्छ। जब तैँले परमेश्‍वरका वचनहरू सुन्छस्, तब आफूले बुझेको कुरा गर्, आफूले बुझेको कुरा अघि बढा, आफूले सुनेको कुरा राम्ररी याद गर्, त्यसपछि, अभ्यास गर्ने समय आएपछि, परमेश्‍वरका वचनहरूअनुसार अभ्यास गर्। तिनलाई तेरो जीवन, तेरो वास्तविकता, र आफू जिउने कुरा बना। यसरी, परमेश्‍वर सन्तुष्ट हुनुहुनेछ। … तँलाई आफ्नो कर्तव्य पालन गर्नु वास्तवमा कठिन हुँदैन, न त बफादारीपूर्वक, अनि स्वीकारयोग्य स्तरमा त्यसलाई पूरा गर्नु नै कठिन हुन्छ। तैँले आफ्नो जीवन बलिदान गर्नु वा कुनै विशिष्ट वा कठिन कुरा गर्नु पर्दैन, तैँले आफ्ना विचारहरू नथपी वा आफ्नै कार्यविधि सञ्चालन नगरी, तर सत्यता पछ्याउने मार्गमा हिँडेर परमेश्‍वरका वचनहरू र निर्देशनहरू इमानदारीसाथ र दृढतापूर्वक पालन मात्र गर्नुपर्छ। यदि मानिसहरूले यसो गर्न सक्छन् भने तिनीहरूमा आधारभूत रूपले मानव स्वरूप हुनेछ। जब तिनीहरूसित परमेश्‍वरप्रति साँचो समर्पण हुन्छ अनि तिनीहरू इमानदार व्यक्ति बनेका हुन्छन्, तब तिनीहरूमा साँचो मानव स्वरूप हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न मैत्रीपूर्ण सहकार्य चाहिन्छ)। परमेश्वरको वचनद्बारा मैले बुझेँ कि, परेमश्वरले हामीबाट धेरै कुराको माग गर्नुहुन्न—उहाँले निश्चित मात्राको काम वा उपलब्धिहरू, वा हामी कुनै प्रकारको सर्वशक्तिशाली महामानव बनौँ भन्ने माग गर्नुहुन्न। उहाँ हामी साँचो सृजित प्राणी बनौँ, उहाँका मागहरूअनुसार व्यावहारिक रूपमा आफ्ना कर्तव्य गरौँ भन्ने मात्र चाहनुुहुन्छ। जब मण्डलीले मलाई टोली अगुवा बनाउने प्रबन्ध मिलायो, त्यो मलाई प्रतिष्ठा र हैसियतको पछि लाग्न दिनका निम्ति थिएन, तर मलाई एउटा जिम्मेवारी उठाउन दिनका लागि थियो। मैले आफ्नो कर्तव्य निर्वाह गर्दा व्यावहारिक रूपले सत्यतालाई पछ्याउनुपर्छ। मैले कुनै पनि कठिनाइको सामना गरेँ भने, परमेश्वरसित प्रार्थना गर्ने जिम्मा म आफैले लिनुपर्छ अनि समाधानको बाटो पाउन उहाँमाथि भर पर्नुपर्छ। ब्रदर-सिस्टरहरूसँग भेला हुँदा, मैले आफूले बुझेजत्ति मात्र सङ्गति गर्नुपर्छ, अनि, यदि म कुनै कुरामा अस्पष्ट छु भने, म सीधा हुनुपर्छ र तिनीहरूसँग खुलेर कुरा गर्नुपर्छ अनि एकसाथ मिलेर समाधान खोज्नुपर्छ। तब मात्र मैले परमेश्वरको अगुवाइ पाउन सक्नेछु। मैलेे परमेश्वरको अभिप्राय बुझेपछि, मसँगआफ्नो कर्तव्य उठाउने हिम्मत भयो। मेरा ब्रदर-सिस्टरहरूसँग भेला भएको बेला, म सचेत भएर परमेश्वरसँग प्रार्थना गर्थेँ, इज्जत वा हैसियतको चिन्ता गर्दिनथेँ, र ब्रदर-सिस्टरहरूसँग मेरो भ्रष्टताबारे खुल्ला रूपमा कुरा गर्न सक्थेँ। कामबारे छलफलहरू गर्दा, म पवित्र आत्माको ज्ञान र मार्गदर्शन महसुस गर्न र केही समस्याहरू पत्ता लाउन सक्थेँ। म त्यो मार्गदर्शन वास्तविक परिस्थितिहरूमा लागू गर्न र सल्लाहहरू दिन सक्थेँ। ममा अझै पनि धेरै दोष र अपर्याप्तताहरू थिए, तर मैले सबैसँग छलफल गरेर अगाडि बढने केही मार्गहरू भेट्टाएँ। मैले देखेँ, यदि मेरो अभिप्राय सही छ, म मेरो सही स्थानमा खडा हुन्छु, र परमेश्वरका मागअनुसार इमानदार र सीधा तरिकाले मेरो कर्तव्य निर्वाह गरेँ भने, उहाँको मार्गदर्शन प्राप्त गर्न मलाई सजिलो हुनेछ।

तीन महिनापछि मलाई अरू केही समूहहरूको जिम्मा दिइयो। समस्याहरू समाधान गर्न त्यत्ति धेरै ब्रदर-सिस्टरहरूका लागि सङ्गति गर्ने कुराको सोचले नै म फेरि निकै बेचैन भएँ। प्रत्येक समूहको एउटा फरक परिस्थिति थियो, र मैले यी समूहका ब्रदर-सिस्टरहरूमध्ये कसैलाई कहिल्यै भेटेको थिइनँ, अनि तिनीहरूका परिस्थितिहरूसँग परिचित थिइनँ। यदि म गएर तिनीहरूका समस्याहरू वा कठिनाइहरू समाधान गर्न सकिनँ भने, के तिनीहरूले मलाई तुच्छ ठान्नेछन् र म वास्तविक समस्या समाधान गर्न सक्दिनँ र म टोली अगुवा बन्न लायक छैनँ भन्नेछन्? सबैको अनुमोदन पाउन, मैले आफूलाई सत्यताले सुसज्जित पार्न परमेश्वरका वचन पढ्नमा बढी समय बिताएँ, तर भेला हुने समय आउँदा, मलाई अझै पनि बेचैनीले छोप्थ्यो। सुरुमा, म कुनै समूहको भेलामा सहभागी हुन जाँदा, म अति नै चिन्तित भएको थिएँ, मेरो अनुहारका सबै मांशपेशीहरू कसिएका थिए। म मेरा ब्रदर-सिस्टरहरूले त्यो थाहा नपाऊन् भन्ने चाहन्थेँ, त्यसैले मैले शान्त बनेर कम्प्युटरमा परमेश्वरको वचन हेरेको जस्तो अभिनय गरेँ, तर परमेश्वरले मलाई शान्त रहन सहायता गर्नुहोओस् भनी मैले आफ्नो हृदयमा व्याकुलतासाथ प्रार्थना गरिरहेको थिएँ। मैले केही ब्रदर-सिस्टरहरूलाई उनीहरूका स्थिति र कठिनाइहरूका बारेमा सोधेँ, अनि सङ्गति गरेपछि मैले सबै जनासँग फरक-फरक समस्या रहेछ अनि उनीहरूलाई परमेश्वरका वचनका विभिन्न खण्डहरूको संगतिको खाँचो थियो भनी बुझेँ। यसैलेे साँच्चै मलाई अलमल्ल बनायो—यदि मैले सबैका समस्याहरू समाधान गर्न परमेश्वरका उचित वचन भेट्टाउन सकिनँ भने, त्यो भेला धेरै नीरस हुनेछ। कति अप्ठ्यारो कुरा! म जति धेरै बेचैन भएँ, त्यत्ति नै कम स्पष्ट रूपमा सोच्न सकेँ। धेरै समय बितेर गयो र पनि मैले परमेश्वरका वचनको उचित खण्ड भेट्टाउन सकिनँ। वास्तवमा, म मेरा ब्रदर-सिस्टरहरूसँग खुलस्त हुन र एकसाथ मिलेर खोज्न चाहन्थेँ। तर मलाई यो पनि चिन्ता थियो कि यदि म, एउटा टोलीअगुवाले सबैका समस्या र कठिनाइहरू समाधान गर्न सक्दिनँ भन्ने खबर फैलियो भने, म हाँसोको पात्र बन्नेछु। यी कुराहरू सोचेर म खुलस्त भएर बोल्नै सकिनँ अनि आखिरमा परमेश्वरका वचनका केही खण्डहरू यत्तिकै चुन्न मात्र सकेँ र मैले आफूलाई मेरा ब्रदर-सिस्टरहरूको स्थितिका निम्ति साँच्चै असान्दर्भिक शाब्दिक बुझाइ बताउन मात्र बाध्य पारेँ। त्यस समयको वातावरण अति नै अप्ठ्यारो थियो। त्यो भेला असफल भयो र त्यसरी नै समाप्त भयो। त्यो भेला असफल भयो र त्यसरी नै समाप्त भयो। अर्कै समूहको भेलाबाट ग्रहण गरेकी कुराहरूका विषयमा उत्साहित भएर सङ्गति गरिरहेकी सुनेँ, तर म निकै उदास थिएँ र मैले यति दुःखी अनुभव गरेँ कि मलाई सास लिन पनि गाह्रो भइरहेको थियो। मैले म यसबारे जति धेरै सोचेँ, म टोली अगुवा बन्न योग्य छैनँ भन्ने महसुस त्यति नै गरेँ, अनि म मेरो कर्तव्य छोड्न चाहन्थेँ। अति दुःखी बनेर, मैले परमेश्वरसँग घरीघरी प्रार्थना गरेँ, “प्रिय परमेश्वर, म अति नै दुःखी महसुस गरिरहेको छु। म सधैँ हैसियत र प्रतिष्ठामा ध्यानमग्न हुन्छु, यो कर्तव्य कसरी गर्नुपर्ने हो, त्यो म जान्दिनँ, न त ममा अझ बेस्सरी लागिपर्ने इच्छा नै छ। म प्रार्थना गर्छु, तपाईंले मलाई आफूलाई बुझ्न र यो नकारात्मक स्थितिबाट आफूलाई बाहिर निकाल्न मार्गदर्शन गर्नुहोस्।”

आफ्नो खोजमा मैले ख्रीष्टविरोधीहरूको स्वभाव सारलाई खुलासा गर्ने परमेश्वरका वचनको एउटा खण्ड भेटेँ, अनि म धेरै प्रभावित भएँ। परमेश्वरका वचनले भन्छन्: “ख्रीष्टविरोधीहरूका लागि, प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि, यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो। तिनीहरूलाई तैँले पहाडको प्राचीन जङ्गलको भित्री भागमा छोडिस् भने पनि तिनीहरूले अझै पनि हैसियत र प्रतिष्ठाको खोजीलाई पन्छाउन सक्दैनन्। तिनीहरूलाई तैँले जुनसुकै समूहका मानिसहरूमाझ राख्‍न सक्छस् तर तिनीहरूले सोच्न सक्‍ने भनेकै प्रतिष्ठा र हैसियत मात्रै हुन्छ। ख्रीष्टविरोधीहरूले परमेश्‍वरमा विश्‍वास त गर्छन्, तर तिनीहरूले आफ्नो प्रतिष्ठा र हैसियतको खोजीलाई परमेश्‍वरमाथिको विश्‍वास बराबर मान्छन् र यसलाई उही वजन दिन्छन्। भन्‍नुको मतलब, परमेश्‍वरमाथिको विश्‍वासको बाटोमा हिँड्दा, तिनीहरूले आफ्नै प्रतिष्ठा र हैसियतको पनि खोजी गर्छन्। के भन्‍न सकिन्छ भने ख्रीष्टविरोधीहरूले आफ्नो हृदयमा परमेश्‍वरमाथिको विश्‍वास र सत्यताको खोजी भनेकै प्रतिष्ठा र हैसियतको खोजी हो भन्‍ने विश्‍वास गर्छन्; प्रतिष्ठा र हैसियतको खोजी भनेको सत्यताको खोजी हो र प्रतिष्ठा र हैसियत प्राप्त गर्नु भनेको सत्यता र जीवन प्राप्त गर्नु हो भन्ने विश्‍वास गर्छन्। यदि तिनीहरूलाई आफ्नो कुनै प्रतिष्ठा, लाभ वा हैसियत छैन, कसैले पनि आफूलाई सम्‍मान वा आदर गर्दैन, वा पछ्याउँदैन भन्‍ने लाग्यो भने, तिनीहरू अत्यन्तै निराश हुन्छन्, परमेश्‍वरमा विश्‍वास गर्नुको कुनै अर्थ छैन, कुनै मूल्य छैन भन्‍ने ठान्छन्, र तिनीहरूले मनमनै भन्छन्, ‘के परमेश्‍वरमाथिको त्यस्तो विश्‍वास असफलता होइन र? के यो निराशलाग्दो छैन र?’ तिनीहरूले आफ्‍नो हृदयमा त्यस्ता कुराहरूबारे बारम्‍बार विचार गर्छन्, आफ्‍नो लागि परमेश्‍वरको घरमा कसरी स्थान लिन सकिन्छ, मण्डलीमा कसरी उच्‍च प्रतिष्ठा प्राप्त गर्न सकिन्छ भनेर विचार गर्छन्, ताकि मानिसहरूले तिनीहरूको कुरा सुनून्, र तिनीहरूले गरेको काममा समर्थन जनाऊन्, र तिनीहरू जहाँ गए पनि तिनीहरूलाई पछ्याऊन्; ताकि तिनीहरूले मण्डलीमा अन्तिम निर्णय गर्न पाऊन्, र तिनीहरूले ख्याति, लाभ, र हैसियत पाऊन्—तिनीहरूले यस्ता कुराहरूमा साँच्‍चै ध्यान दिन्छन्। त्यस्ता मानिसहरूले गर्ने खोजी यिनै हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। मैले यसको तुलना आफ्नै स्थिति र व्यवहारसँग गरेँ अनि आफू प्रतिष्ठा र हैसियतको विषयमा आसक्त भएको पाएँ। म सधैँ नाम कमाउन र चिनिएको महसुस गर्न चाहन्थेँ। आफ्नो कर्तव्य निर्वाह गर्दा, मेरो चासो प्रशंसा पाउनुमा र मेरो आफ्नै छवि बनाउनुमा मात्र हुन्थ्यो। मैलेे जे देखाएको थिएँ, त्यो ख्रीष्ट विरोधीको स्वभाव थियो। टोली अगुवामा मेरो बढुवा भएको क्षणदेखि नै, मैले आफैलाई हैसियत भएको व्यक्तिका रूपमा सोच्न थालेँ—मैले आफूलाई उच्च स्थानमा राखेँ अनि मलाई कुनै पनि भेलामा बोलाइँदा म चिन्तित हुन्थेँ र मैले वास्तविक समस्याहरू समाधान गर्न सकिनँ भने, मैले मेरा ब्रदर-सिस्टरहरूको सम्मान साथै एक टोली अगुवा हुनुको आफ्नो हैसियत गुमाउनेछु भनी म निकै डराउँथेँ। मेरो ब्रदर-सिस्टरहरूका समस्याहरू सम्हाल्दा, ती समाधान गर्न परमेश्वरको वचनका कुन खण्डहरू प्रयोग गर्ने, सो मलाई थाहा हुन्थेन अनि म खुलस्त कुरा गर्न र इमानदार हुन, एकसाथ मिलेर खोज्न र सङ्गति गर्न इच्छुक थिइनँ। मेरो आफ्नै हैसियत बचाउन मैले आफ्नो भेष बदलेँ, परिस्थितिहरूलाई कम असहज बनाउन शब्द र धर्मसिद्धान्तहरूबारे कृत्रिम कुरा गरेँ, र मैले मेरा ब्रदर-सिस्टरहरूका कठिनाइहरू साँच्चै समाधान गरेको छु कि छैनँ भन्नेबारे विचार गरिनँ। यसैले ती भेलाहरू सबै प्रभावहीन थिए। समस्याहरू उत्पन्न हुँदा मैले आत्मचिन्तन गरिनँ, तर मेरो इज्जत गुम्दा, म नकारात्मकसमेत बनेँ र छोडेर जान चाहेँ। ममा मानवताको धेरै कमी थियो! यी सबै कुरा बुझेपछि मलाई धेरै पछुतो भयो, त्यसैले मैले मेरो हृदयमा परमेश्वरसित प्रार्थना गरेँ र म पश्चात्ताप गर्न र रूपान्तरित हुन इच्छुक थिएँ।

पछि, मैले परमेश्वरको वचनको यो खण्ड पनि देखेँः “सारांशमा भन्‍नुपर्दा, तेरो पछ्याइको दिशा वा उद्देश्य जेसुकै भए नि, यदि तैँले तेरो हैसियत र प्रतिष्ठा पछ्याइबारे मनन गर्दैनस्, र यी कुराहरू पन्छाउन तँलाई निकै गाह्रो हुन्छ भने, यी कुराहरूले तेरो जीवन प्रवेशमा असर पार्नेछन्। जबसम्‍म तेरो हृदयमा हैसियतको स्थान हुन्छ, तबसम्‍म यसले तेरो जीवन दिशा र तँ लागिपर्ने लक्ष्यहरू पूर्ण रूपमा नियन्त्रित र प्रभावित पार्नेछ, र त्यो अवस्थामा तँलाई सत्यता वास्तविकतामा प्रवेश गर्न निकै गाह्रो हुनेछ, र तेरो स्वभाव परिवर्तन हासिल गर्न पनि गाह्रो हुनेछ; तैँले अन्त्यमा परमेश्‍वरको अनुमोदन प्राप्त गर्न सक्छस् सक्दैनस् भन्‍ने कुरा झन् त भनिरहनै पर्दैन। यति मात्र होइन, यदि तैँले कहिल्यै पनि तेरो हैसियत पछ्याइलाई पन्छाउन सकिनस् भने, यसले पर्याप्त रूपमा कर्तव्य निर्वाह गर्ने तेरो क्षमतामा असर पार्नेछ, जसले गर्दा तँलाई सृष्टि गरिएको स्वीकार्य प्राणी बन्‍न निकै गाह्रो हुनेछ। मैले किन यसो भनेँ? मानिसहरूको हैसियत पछ्याउने कार्यलाई जति धेरै परमेश्‍वरले अरू केही कुरालाई पनि घृणा गर्नुहुन्न, किनभने हैसियत पछ्याउनु शैतानी स्वभाव हो, यो गलत मार्ग हो, यो शैतानको भ्रष्टताबाट पैदा भएको कुरा हो, यो परमेश्‍वरले निन्दा गर्नुभएको कुरा हो, र यो परमेश्‍वरले न्याय र शुद्धीकरण गर्नुहुने कुरा हो। मानिसहरूले हैसियत पछ्याउँदा जति धेरै परमेश्‍वरले अरू केहीलाई पनि घृणा गर्नुहुन्न, तैपनि तँ अझै हैसियतको लागि ढिपी गर्दै प्रतिस्पर्धा गर्छस्, निरन्तर हैसियतलाई कदर र रक्षा गर्छस्, र सधैँ हैसियतलाई आफ्नै हातमा लिने प्रयास गर्छस्। अनि प्रकृतिको हिसाबमा, के यो सबै परमेश्‍वरको विरुद्ध हुँदैन र? हैसियत मानिसहरूको लागि परमेश्‍वरले पूर्वनिर्धारित गर्नुभएको कुरा होइन; परमेश्‍वरले मानिसहरूलाई सत्यता, बाटो, र जीवन दिनुहुन्छ, र अन्तिममा तिनीहरूलाई सृष्टि गरिएको स्वीकार्य प्राणी अर्थात् सृष्टि गरिएका साना र महत्त्वहीन प्राणी बनाउनुहुन्छ—हैसियत र प्रतिष्ठा भएको र हजारौँ मानिसहरूले सम्‍मान गर्ने व्यक्ति बनाउनुहुन्‍न। त्यसकारण, यसलाई जुन दृष्टिकोणले हेरे पनि, हैसियतको पछि लाग्‍नु भनेको गन्तव्यहीन मार्गमा हिँड्नु हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्वरका वचनको कठोरताले मलाई धेरै भयभीत बनायो। मैले बुझेँ, परमेश्वर हैसियत पछ्याउने मानिसहरूदेखि जत्ति अरू कसैदेखि घिनाउनुहुन्न। यदि कसैले पश्चात्ताप गर्दैन भने त्यसले आखिरमा व्यक्तिगत हानि र विनाश गराउँछ। मैले धेरै वर्षदेखि परमेश्वरमा विश्वास गरेको थिएँ, अनि परमेश्वरका धेरै अनुग्रह र उहाँका वचनहरूको मलजल र आपूर्ति पाएको थिएँ। आज परमेश्वर मप्रति अनुग्रही हुनुहुन्थ्यो, र मलाई यो बोझ दिनुभयो, अनि मेरो कर्तव्य निर्वाहमार्फत् अझ बढी सत्यता सिद्धान्तहरू खोज्ने अनुमति दिनुभयो ताकि म सत्यता बुझ्न सकूँ र जीवन प्रवेश प्राप्त गर्न सकूँ। तर मेैले परमेश्वरको प्रेमको ऋण तिर्न मैले कसरी सत्यता पछ्याउनुपर्छ भनेर कहिल्यै विचार गरिनँ। मैले आफ्नै ख्याति, लाभ र हैसियतको मात्र विचार गरेँ। ममा विवेक र समझको पूरै कमी थियो। गहिरो रूपमा भ्रष्ट भएको मानवजातिलाई मुक्ति दिन परमेेश्वरले देहधारण गर्नुभयो र यो संसारमा आउनुभयो, अनि धेरै अपमान सहनुभयो। परमेश्वर सर्वोच्च र महान् हुनुहुन्छ, तर उहाँ कहिल्यै आत्म-प्रशंसा गर्नुहुन्न। उहाँ चुपचाप सत्यता व्यक्त गर्नुहुन्छ र हाम्रा भ्रष्ट स्वभावहरूलाई न्याय र शुद्धीकरण गर्नुहुन्छ, ताकि हामी आफ्नो फोहोर मैला फालेर उहाँको मुक्ति प्राप्त गर्न सकौँ। मैले परमेश्वर कति नम्र र प्यारो हुनुहुन्छ भनी देखेँ। म त फोहोर र भ्रष्टताले भरिएको एउटा झिनोमसिनो सृजित प्राणी मात्र हुँ, तापनि मानिसहरूबाट सम्मान पाउन मैले सधैँ मेरो छवि बनाउने कोसिस गरिरहेको थिएँ। म असहनीय रूपमा अहङ्कारी, घमण्डी र निर्लज्ज थिएँ। मैले पावलका बारेमा पनि सोचेँ, जसले अरूबाट प्रशंसा र सम्मान पाउनका लागि प्रचार गर्न र काम गर्न मन पराउँथे। आफ्नो त्यत्ति धेरै वर्षको विश्वासमा तिनले कहिल्यै आफ्नो स्वभाव रूपान्तरण गर्न खोजेनन्, सधैँ हैसियत, इनामहरू र मुकुट प्राप्त गर्न मात्र लागिपरे। तिनले तिनका निम्ति जिउनु भनेको ख्रीष्ट हो भनी दाबी गरे, अनि मानिसहरूका हृदयहरूमा परमेश्वरको स्थान लिने व्यर्थको कोसिस गरे। पावल परमेश्वरको विरोध गर्ने ख्रीष्टविरोधीको मार्गमा हिँडिरहेका थिए र उनले आखिरमा परमेश्वरको स्वभावलाई चिढ्याए र उहाँले तिनलाई अनन्त दण्ड भोग्न नरकमा फालिदिनुभयो। यदि मैले आफैलाई फर्काइनँ भने, मैले पनि पावलको जस्तै भाग्य भोग्नेथिएँ। मैले यी कुरा थाहा पाइसकेपछि, मैले पश्चात्ताप गर्न परमेश्वरसित प्रार्थना गरेँ, अनि उहाँले मलाई अभ्यास गर्ने सही मार्ग भेट्टाउन मार्गदर्शन गर्नुहोओस् भनी बिन्ती गरेँ।

एक दिन, मैले परमेश्वरका वचनको एउटा खण्ड पढेँ, जसले भन्छः “प्रतिष्ठा र हैसियत त्याग्‍न सजिलो छैन—यो सत्यता खोजी गर्ने मानिसहरूमा निर्भर हुन्छ। सत्यता बुझेर मात्रै व्यक्तिले आफूलाई चिन्‍न, ख्याति, लाभ र हैसियत पछ्याउनुको खोक्रोपन देख्‍न, र मानवजातिको भ्रष्टताको सत्यता स्पष्ट रूपमा देख्‍न सक्छ। व्यक्तिले आफूलाई साँचो रूपमा चिनेपछि मात्रै उसले प्रतिष्ठा र हैसियत त्याग्‍न सक्छ। आफ्‍नो भ्रष्ट स्वभाव त्याग्‍न सजिलो छैन। यदि तैँले आफूमा सत्यताको कमी छ, आफ्ना कमीकमजोरी धेरै छन्, र आफूले धेरै भ्रष्टता प्रकट गर्छु भन्‍ने कुरा पहिचान त गर्छस्, तर सत्यता पछ्याउन कुनै प्रयास गर्दैनस्, बरु पाखण्डीपनमा संलग्‍न हुन्छस्, जसले गर्दा मानिसहरूले तैँले जे पनि गर्न सक्छस् भन्‍ने विश्‍वास गर्छन् भने, यसले तँलाई खतरामा पार्नेछ—अनि, ढिलोचाँडो तैँले ठक्‍कर खाएर लड्ने समय आउनेछ। तैँले तँसँग सत्यता छैन भनेर स्विकार्नुपर्छ, र साहसी भएर वास्तविकता सामना गर्नुपर्छ। तैँले यो स्विकार्नैपर्छ कि तँमा कमजोरीहरू छन्, तँमा भ्रष्टता छ, र तँमा सबै किसिमका कमी छन्। यो सामान्य कुरा हो, किनभने तँ साधारण व्यक्ति होस्, तँ महामानव वा सर्वशक्तिमान् होइनस्, र तैँले यो कुरा पहिचान गर्नुपर्छ। जब अरूले तँलाई हेला गर्छन् वा व्यङ्ग्य गर्छन्, तब तिनीहरूले भनेको कुरा नराम्रो लागेको कारण तुरुन्तै तिरस्कारसाथ प्रतिक्रिया नदे, वा तैँले आफूलाई सक्षम र सिद्ध ठान्‍ने गरेको कारण यसको प्रतिरोध नगर्—यस्तो कुराप्रति तेरो मनोवृत्ति यस्तो हुनु हुँदैन। तेरो मनोवृत्ति कस्तो हुनुपर्छ त? तैँले आफैलाई यसो भन्‍नुपर्छ, ‘मेरा गल्तीहरू छन्, ममा भएको सबै कुरा भ्रष्ट र त्रुटिपूर्ण छ, र म साधारण व्यक्ति मात्रै हुँ। तिनीहरूले मलाई तिरस्कार र व्यङ्ग्य गरेको बाबजुद पनि, के यसमा कुनै सत्यता छ? यदि तिनीहरूले भनेको कुराको एउटा भाग साँचो हो भने, मैले यसलाई परमेश्‍वरबाट आएको भनी स्वीकार गर्नुपर्छ।’ यदि तँमा यस्तो मनोवृत्ति छ भने, यो तैँले हैसियत, प्रतिष्ठा र अरूले तेरो बारे के भन्छन् भन्‍ने कुरालाई सही रूपमा सम्हाल्न सक्छस् भन्‍ने कुराको प्रमाण हो। … जब तँलाई हैसियतको लागि निरन्तर प्रतिस्पर्धा गर्ने सोच र चाहना हुन्छ, तब त्यसलाई समाधान नगरी त्यतिकै छोडियो भने, यस प्रकारको स्थितिले के-कस्ता खराब कुराहरूतर्फ डोऱ्याउनेछ भनेर तँलाई थाहा हुनुपर्छ। त्यसैले सत्यताको खोजी गर्नको लागि अबेर नगर्, हैसियतको लागि प्रतिस्पर्धा गर्ने तेरो चाहना छिप्पिनु अगावै सुल्झाइदे, र यसलाई सत्यताको अभ्यासद्वारा विस्थापित गरिदे। जब तैँले सत्यताको अभ्यास गर्छस्, हैसियतको लागि लड्‍ने तेरो चाहना र महत्त्वाकाङ्क्षा कम हुनेछ, र तैँले मण्डलीको काममा बाधा दिनेछैनस्। यसरी, तेरा कार्यहरूलाई परमेश्‍वरले स्मरण र अनुमोदन गर्नुहुनेछ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्वरका वचन पढेपछि मैले बुझेँ कि म शैतानद्वारा भ्रष्ट पारिएको एक व्यक्ति मात्र हुँ, त्यसैले ममा दोषहरू र अपर्याप्तहरू हुनु सामान्य कुरा हो। परमेश्वरले म सर्वोत्तम कामदार हुनुपर्छ, ममा सर्वोत्तम योग्यता र कद हुनुपर्छ, वा म उच्च र सिद्ध व्यक्ति हुनुपर्छ भनी कहिल्यै माग गर्नुभएको छैन। उहाँ त केवल ममा शुद्ध, निष्कपट हृदय होस्, म गम्भीरतासाथ सत्यताको पछि लागूँ र परमेश्वरको डर मान्ने र दुष्टताबाट अलग रहने बाटोमा हिंडूँ भन्ने इच्छा गर्नुहुन्छ। मैले यो पनि बुझेँ कि, परमेश्वरको घरमा उच्च र नीच हैसियतबीच कुनै भिन्नता हुँदैन, अनि मण्डलीका अगुवाहरू र कामदारहरू र टोली अगुवाहरू कामका निम्ति आवश्यक परेकाले मात्र स्थापित गरिएका हुन्, तर हामीले जुनै काम गरे पनि, हामी सबै आफ्ना कर्तव्यहरू निर्वाह गर्ने सृजित प्राणीहरू मात्र हौँ। म टोली अगुवा भएकाले मसँग सत्यता वास्तविकता छ नै भन्ने हुन्थेन, तर मैले सधैँ आफूसँग प्रत्येक समस्याको जडमा पुग्ने र प्रत्येक समस्या समाधान गर्ने माग गरेँ। यो साँच्चै अव्यावहारिक थियो र मेरो अहङ्कार र आफैलाई नबुझ्नुको परिणाम थियो। ब्रदर-सिस्टरहरू र मैले एकअर्काबाट सिक्नुपर्छ अनि अनि हामीले आफ्ना कर्तव्यहरू निर्वाह गर्दा सामना गर्ने कुनै पनि समस्या र कठिनाइहरू समाधान गर्न एकसाथ मिलेर सत्यताको खोजी गर्नुपर्छ। यदि मैैले कुनै कुरा बुझिनँ भने, मैले देखावटी गर्न वा आफैलाई लुकाउनु पर्दैन— मैले साहसपूर्वक मेरा अपर्याप्तताहरूबारे खुलस्त कुरा गर्नुपर्छ र मेरा ब्रदर-सिस्टरहरूसँग खोजी गर्नुपर्छ। तब मात्र म मेरा कर्तव्यहरू अझ राम्ररी गर्न सक्छु।

एक पटक, त्यहाँ केही ब्रदर-सिस्टरहरू थिए, जो नकारात्मकतामा जिइरहेका थिए र मैले तिनीहरूलाई भेला गरेर सङ्गति गर्न परेको थियो। सुरुमा म केही बेचैन थिएँ। यदि मैले राम्रोसँग सङ्गति गरिनँ भने, तिनीहरूले मलाई के सोच्लान् भनेर म चिन्तित बनेँ, अनि मैले समयअगावै घरमा परमेश्वरका वचनका सान्दर्भिक खण्डहरू हेर्दै आफूलाई सुसज्जित पार्न चाहेँ, यसो गरेर भेला भएको समयमा म तिनीहरूका समस्याहरू समाधान गर्न, र सबैबाट सम्मान पाउन सक्छु भन्ने सोचेँ। त्यसपछि, मैले मेरो कर्तव्य निर्वाह गर्नुमा गलत अभिप्राय रहेछ भन्ने बुझेँ। म मेेरा सबै ब्रदर-सिस्टरहरूबाट प्रशंसा र सम्मान पाउन सकूँ भनी तिनीहरूका सबै समस्याहरू समाधान गर्न चाहन्थेँ—मैले अझै पनि प्रतिष्ठा र हैसियतका लागि काम गरिरहेको थिएँ। यसैले मैले आफ्नो हृदयमा परमेश्वरसित प्रार्थना गर्दै मेरा गलत अभिप्रायहरूविरुद्ध विद्रोह गर्न सहायता गर्नुहोओस् भनी बिन्ती गरेँ। मैले परमेेश्वरका वचनको एउटा खण्ड पढेँ, जसले भन्छः “पवित्र आत्माले कुनै व्यक्तिमा काम गर्नलाई र उसका थुप्रै नकारात्मक स्थितिहरू रूपान्तरित गर्नलाई, उक्त व्यक्तिले बेलाबेलामा कष्ट भोग्दै, मूल्य चुकाउँदै, विभिन्‍न कुराहरू त्याग गर्दै, र देहविरुद्ध विद्रोह गर्दै, र चरणबद्ध रूपमा आफ्नो दिशा परिवर्तन गर्दै सक्रिय रूपमा सहकार्य र खोजी गर्नुपर्छ। यसबाट परिणाम आउनलाई र उसले सही मार्गमा पाइला टेक्नलाई लामो समय लाग्छ—तर परमेश्‍वरले व्यक्तिलाई प्रकाश गर्नलाई केही सेकेण्ड मात्र लाग्छ। यदि तँ आफ्नो कर्तव्य राम्ररी निभाउँदैनस्, बरु सधैँ आफूलाई फरक देखाउन खोज्छस्, र सधैँ हैसियतको लागि प्रतिस्पर्धा गर्न, फरक देखिन र चम्किन कोसिस गर्छस्, र आफ्नो ख्याति र हितको लागि लड्छस् भने, यो स्थितिमा जिउँदा, के तँ एक श्रमिक मात्र हुँदैनस् र? यदि तँ चाहन्छस् भने तैँले श्रम गर्न सक्छस्, तर तैँले श्रम गरिसक्‍नुअघि नै तँलाई प्रकाश गरिने सम्भावना हुन्छ। जब मानिसहरूलाई प्रकाश गरिन्छ, तिनीहरूको निन्दा गरिने र हटाइने दिन आइपुग्छ। के त्यो परिणाम उल्ट्याउन सम्भव छ? त्यो सजिलो छैन; परमेश्‍वरले तिनीहरूको परिणाम निर्धारण गरिसक्नुभएको हुन सक्छ, र यस अवस्थामा, तिनीहरू समस्यामा हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्वरकका वचनबारे मनन गर्दा मैले बुझेँ, यदि मेरो अभिप्राय देखावट गर्न र प्रशंसा बटुल्नका लागि भेला र सङ्गति प्रयोग गर्ने थियो, अनि मेरा ब्रदर-सिस्टरहरूका समस्याहरू र कठिनाइहरू समाधान गर्नु थिएन भने, म अझै पनि परमेश्वरको विरोध गर्ने बाटोमा हिँडिरहेको थिएँ। यदि म भेलामा उपस्थित भएको भए पनि, मसँग परमेश्वरको प्रकाश वा मार्गदर्शन हुनेथिएन र त्यो भेला प्रभावहीन हुनेथ्यो। यो बुझेर, मैले आफ्नो हृदयमा परमेश्वरसित प्रार्थना गरेँ र मेरो अभिप्राय सच्याएँ। भेलाको क्रममा कुराहरू सुनाउने समय आउँदा, म परमेश्वरका सान्दर्भिक वचनमा आधारित भएर ब्रदर-सिस्टरहरूसँग सङ्गति गर्थेँ। मैले त्यसउप्रान्त आफ्नो भेष बदल्न छोडिदिएँ र मैले जे बुझेको छु त्यसैमा मात्र सङ्गति गर्न थालेँ, मैले त्यसउप्रान्त आफ्नो भेष बदल्न छोडिदिएँ र मैले जे बुझेको छु त्यसैमा मात्र सङ्गति गर्न थालेँ, एकसाथ मिलेर हामीले हाम्रो सङ्गतिद्वारा अभ्यास गर्ने मार्ग पायौँ अनि हाम्रो स्थितिमा सुधार भयो। मैले धेेरै ढुक्क महसुस गरेँ। मैले कसरी हैसियत र प्रतिष्ठाको चिन्ता त्याग्दा अनि मेरा ब्रदर-सिस्टरहरूसँग एकमत भई मेरा कर्तव्यहरू पूरा गर्दा, मैले परमेश्वरको मार्गदर्शन प्राप्त गर्न सक्छु भन्ने देखेँ।

त्यस अवधिमा परमेश्वरका वचनहरूको न्याय र प्रकाशको अनुभव गरेर, मैले आखिरमा आफूलाई चिन्न थालेको छु र मेरो कर्तव्य पूरा गर्नुपछाडिको मेरो अभिप्राय र मनोवृत्तिमा केही परिवर्तनहरू आएका छन्। अहिले म स्पष्ट देख्न सक्छु कि प्रतिष्ठा, हैसियत र अरूबाट पाइने सम्मान र प्रशंसाको पछि लाग्नुको कुनै अर्थ वा मूल्य छैन—त्यसले हानि मात्र गराउँछ। सत्यता अभ्यासमा ध्यान केन्द्रित गर्नु, स्वभावमा परिवर्तन ल्याउन खोज्नु, र परमेश्वरलाई सन्तुष्ट पार्ने मापदण्ड अनुसार आफ्नो कर्तव्य निर्वाह गर्नु मात्र उचित पछ्याइहरू हुन्।


६९. आमालाई क्यान्सर भएको थाहा भएपछि

सन् २०२३ जुनमा, मैले सुसमाचार कामको आवश्यकताका कारण कर्तव्य निर्वाह गर्न घर छोड्नुपर्ने थियो। म केही समयसम्म फर्केर आउन नपाउने भएकाले पहिले घर जान्छु, आमाबुबालाई भन्छु र केही लुगा बोक्छु भन्‍ने सोचेथेँ। जब म घर पुगेँ, आमालाई स्लाइन पानी चढाएको देखेँ, उहाँ निकै पहेँलो देखिइरहनु भएको थियो। मैले आमालाई के भयो भनेर सोधेँ, उहाँले त्यस्तो ठूलो केही होइन, सानो शल्यक्रियाले ठीक हुन्छ भन्नुभयो। तर त्यो अलिक गम्भीर कुरा देखिन्थ्यो, त्यसैले मैले उहाँको मेडिकल रेकर्ड हेर्न मागेँ। रेकर्डमा उहाँमा तीन प्रकारका घातक ट्युमर रहेको उल्लेख थियो। म स्तब्ध भएँ, मेरी आमालाई क्यान्सर! यी घातक ट्युमर थिए—के उहाँलाई निको हुन्छ? उपचारले काम गरेन भने? बुबाले मलाई भन्नुभयो, “आमाको केमोथेरापी चलिरहेको छ, उपचार सफल हुन्छ-हुँदैन भन्‍ने कुरा अब केमोले के गर्छ भन्‍नेमा निर्भर गर्छ।” तर, म जान्दथेँ, यो सबै परमेश्‍वरको अनुमतिले भएको हो, र म गुनासो गर्न सक्दिनथेँ, त्यसैले मैले परमेश्‍वरलाई प्रार्थना गरी मेरो हृदयको रक्षा गर्न भनेँ। बुबाले आमा अस्पतालमा हुँदा मेरो भाइले हेरचाह गरेको, र आमाको उपचार खर्च जुटाउन उसले अर्को जागिर समेत खाएको बताउनुभयो। यो सुनेर मलाई निकै नराम्रो लाग्यो। म परिवारकी जेठी छोरी थिएँ, यो सब त मैले सम्हाल्नुपर्ने थियो, तर मैले कुनै मद्दत गर्न सकेकी थिइनँ। के आमाबुबाले म विवेकहीन, सन्तानको धर्म निर्वाह नगर्ने व्यक्ति र मलाई हुर्काउनु व्यर्थ रहेको ठान्नुहुनेथ्यो? आमाले यसो भन्दै मलाई सान्त्वना दिनुभयो, “चिन्ता नगर, नडराऊ। हामी कति बाँच्छौँ भन्‍ने कुरा परमेश्‍वरको हातमा छ। तिमी आफ्नो कर्तव्य निर्वाह गरिरहनू, मेरो चिन्ता नगर्नू।” आमाले यसो भनेको सुनेर, मलाई घरमै बसेर उहाँको हेरचाह गरूँ जस्तो लाग्यो, तर मण्डलीमा गर्नुपर्ने धेरै काम थिए र म घरमा बस्न सक्दिनँथेँ। मेरी आमालाई त्यस हालतमा देखेर, घर छोडेर टाढा गई कर्तव्य निर्वाह गर्ने योजना बनाएकी छु भनेर भन्न सकिनँ। त्यसैले, मैले केही नभनी हतार गर्दै त्यहाँबाट निस्केँ।

बाटोमा हिँड्दैगर्दा, आमा अस्पतालमा रहेको, उहाँलाई हेरचाह गर्ने कोही नभएको र मेरो भाइले आमाको उपचार खर्च जुटाउन निकै दुःख गरिरहेको मात्र सोचिरहेँ। जति धेरै यसबारे सोचेँ, उति नै नराम्रो लाग्यो। छोरी भएको नाताले, म मेरी आमा बिरामी हुँदा हेरचाह गर्न त्यहाँ हुनुपर्थ्यो, तर मैले उहाँको हेरचाह गर्न नसक्ने मात्र होइन, उहाँलाई मद्दत पनि गर्न सक्नेथिइनँ। अरु मानिसले यसबारे सुने भने, उनीहरूले मेरा बारेमा के भन्‍ने थिए होलान्? के तिनीहरूले म विवेकहीन र कृतघ्न रहेछु भन्‍ने थिए कि? मेरो भाइले मेरा बारेमा गुनासो गर्नेथियो कि? मैले जति सोचेँ उति नै नराम्रो लाग्यो, ममा घर छोडेर कर्तव्य निर्वाह गर्न जाने उत्साह नै हराएको थियो। मनमनै मैले परमेश्‍वरलाई भनेँ, “हे परमेश्‍वर, कर्तव्य निर्वाह गर्नका लागि म घर छोड्न सक्दिनँ। आमालाई क्यान्सर भएको छ, म अहिले नै गएँ भने उहाँलाई फेरि कहिल्यै देख्न पाउँदिनँ होला! म यही बसेर कर्तव्य निर्वाह गर्नेछु, त्यसो हुँदा फुर्सदको बेला आमालाई हेर्न जान सक्नेछु।” त्यसपछि, मैले कर्तव्य निर्वाह त गरिरहेँ, तर मन शान्त र ध्यान केन्द्रित गर्न सकिनँ। म सोचिरहन्थेँ, “अहिले आमालाई कस्तो होला?” म फुर्सद मिलाएर घर गई उहाँलाई हेर्न चाहन्थेँ। मेरो स्थिति खराब भएको थाहा पाएँ, त्यसैले मैले पढ्नका लागि परमेश्‍वरका वचन खोजेँ। मैले यो खण्ड भेटेँ: “हरेक अवधि र हरेक चरणमा, मानिसहरूको धारणाविपरीत मण्डलीमा केही विशेष घटनाहरू घट्छन्। उदाहरणको लागि, कतिपय मानिसहरू बिमार पर्छन्, अगुवा र सेवकहरू प्रतिस्थापित हुन्छन्, कतिपय मानिसहरूलाई खुलासा गरेर हटाइन्छ, केहीले जीवन र मृत्युको परीक्षा भोग्छन्, अनि कतिपय मण्डलीमा विघ्‍नवाधा ल्याउने दुष्ट मानिस र ख्रीष्टविरोधीहरूसमेत हुन्छन्, र यस्तै अन्य कुराहरू हुन्छन्। यी कुराहरू समयसमयमा हुने गर्छन्, तर ती दुर्घटनावश हुने पक्‍कै होइनन्। यी सबै कुरा परमेश्‍वरको सार्वभौमिकता र बन्दोबस्तका परिणाम हुन्। एकदमै शान्तिमय अवधि केही घटना वा असामान्य घटनाले अचानक अशान्त बन्छ, जुन घटना तिमीहरूको वरपर वा तिमीहरूमै घट्छन्, र यस्ता घटना घट्दा मानिसहरूको जीवनको सामान्य क्रम र सामान्य अवस्था भताभुङ्ग हुन्छ। यसो हेर्दा, यी कुराहरू मानिसको धारणा र कल्पनाअनुरूप होइनन् भन्‍ने लाग्छ, मानिसहरू यी कुराहरू देख्‍न वा आफूलाई आइपरेको चाहँदैनन्। अनि, के यी कुराहरू घटित हुँदा मानिसहरूलाई फाइदा पुग्छ? … कुनै पनि कुरा अचानक हुँदैन, सबै थोकमाथि परमेश्‍वरले शासन गर्नुहुन्छ। मानिसहरूले यसलाई सैद्धान्तिक रूपमा बुझ्न र स्विकार्न त सक्छन्, तर तिनीहरूले परमेश्‍वरको सार्वभौमिकतालाई कसरी लिनुपर्छ? यो मानिसहरूले पछ्याउनु र बुझ्नुपर्ने सत्यता हो, अनि यसलाई तिनीहरूले विशिष्ट रूपमै अभ्यास गर्नुपर्छ। यदि मानिसहरू परमेश्‍वरको सार्वभौमिकतालाई सैद्धान्तिक रूपमा मात्र स्विकार्छन् तर यसलाई वास्तविक रूपमा बुझ्दैनन् भने, र तिनीहरूको आफ्नै धारणा र कल्पना हटाइएको छैन भने, तिनीहरूले परमेश्‍वरमा जति नै वर्ष विश्‍वास गरे पनि र जति नै धेरै कुरा अनभुव गरे पनि, अन्ततः तिनीहरूले अझै सत्यता प्राप्त गर्न सक्‍नेछैनन्” (वचन, खण्ड ६। सत्यताको पछ्याइमा। सत्यता पछ्याउनु भनेको के हो (११))। परमेश्‍वरका वचनबाट मैले मानिसले जीवनका विभिन्न चरणमा कठिन परिस्थितिहरूको सामना गर्नुपर्नेछ भन्‍ने बुझेँ। मानिसहरू सायद यस्तो परिस्थितिको सामना गर्न चाहँदैनन्, तर यसभित्र परमेश्‍वरको अभिप्राय हुन्छ। यदि हामी सत्यताको खोजी गर्दैनौँ, आफ्ना धारणार कल्पनाभित्र जिउँछौँ र परमेश्‍वरलाई गलत बुझी उहाँबारे गुनासो गर्छौँ भने, यी परिस्थितिबाट सिक्न गाह्रो हुनेछ। आमा बिरामी हुँदा त्यसबाट मैले केही कुरा सिक्न सक्थेँ। मैले सत्यताको खोजी गरी आत्मचिन्तन गर्नुपर्थ्यो। मैले आमालाई क्यान्सर भएको थाहा पाउँदा उपचारले काम गर्नेछैन भनेर म कसरी चिन्तित भएकी थिएँ भन्‍ने कुरा सम्झेँ। उहाँले अस्पतालमा केमो लिँदा मैले उहाँको हेरचाह गरिनँ भने उहाँलाई नराम्रो लाग्नेछ भन्‍ने कुराको पनि मलाई चिन्ता लाग्यो। मलाई हुर्काउनु व्यर्थ थियो भन्‍ने उहाँले सोच्नुहुन्थेन र? यो चिन्ताले गर्दा, घर छोडेर कर्तव्य निर्वाह गर्न जाने मेरो सबै प्रेरणा तत्कालै हराएर गयो। मैले परमेश्‍वरसामु आफ्नो बचाउ पनि गरेँ। मलाई लाग्यो, आमा बिरामी हुनुभएकाले म घरै बसेर उहाँको हेरचाह गर्नुपर्छ, र घर छोडेर कर्तव्य निर्वाह गर्न जान मिल्दैन। मेरो भावनात्मक बन्धन निकै गहिरो देखियो, र तिनलाई हल गर्न मैले सत्यताको खोजी गर्नुथियो।

पछि, मैले पढ्नका लागि परमेश्‍वरका वचनको सान्दर्भिक खण्ड खोजेँ। सर्वशक्तिमान्‌ परमेश्‍वर भन्‍नुहुन्छ: “गैरविश्‍वासीहरूको संसारमा एउटा भनाइ छ: ‘कागले खाना खुवाएर आमाको ऋण तिर्छ, र पाठाले घुँडा टेकेर आमाको दूध चुस्‍छ।’ यो भनाइ पनि छ: ‘आमाबुबालाई आदर नगर्ने व्यक्ति पशुभन्दा गिरेको हुन्छ।’ यी भनाइहरू कति भव्य सुनिन्छन्! वास्तवमा, पहिलो भनाइले उल्लेख गरेको घटना, अर्थात् कागले खाना खुवाएर आमाको ऋण तिर्नु, र पाठाले घुँडा टेकेर आमाको दूध चुस्नु भनेको वास्तवमै हुने कुरा हुन्, र यी तथ्य हुन्। तैपनि, यी त पशु जगतमा देखिने घटनाहरू मात्र हुन्। यी कुराहरू परमेश्‍वरले विभिन्‍न जीवित प्राणीहरूका लागि स्थापित गर्नुभएको नियम मात्र हुन्, र मानिसलगायत सबै प्रकारका जीवित प्राणीहरूले यिनै नियमहरू पालना गर्छन्। … मानिसहरूले किन यस्तो कुरा गर्छन्? किनभने समाजमा र मानिसहरूको समूहभित्र, विभिन्‍न गलत विचार र सर्वसम्मतिहरू रहेका हुन्छन्। मानिसहरू यी कुराहरूद्वारा प्रभावित, क्षतविक्षत भएपछि र सडेपछि, तिनीहरूमा आमाबुबा र सन्तानको सम्बन्धलाई व्याख्या गर्ने र लिने विभिन्‍न तरिकाहरू पैदा हुन्छन्, र तिनीहरूले अन्ततः आफ्ना आमाबुबालाई आफ्‍ना ऋणदाताका रूपमा व्यवहार गर्छन्—तिनीहरूले आफ्नो सम्पूर्ण जीवनभरि पनि कहिल्यै तिर्न नसक्‍ने ऋणदाताहरू। कतिपय मानिसहरूले त आफ्ना आमाबुबाको मृत्युपछि आफ्नो सम्पूर्ण जीवनभरि दोषी महसुस पनि गर्छन्, र तिनीहरूले आफ्‍ना आमाबुबालाई खुसी नपार्ने कुनै काम गरेकोले वा तिनीहरूका आमाबुबाले चाहे जस्तो नगरेकोले आफ्ना आमाबुबाको दया-माया पाउन आफूलाई अयोग्य ठान्छन्। मलाई भन, के यो अति नै भएन र? मानिसहरू आफ्नो भावनाका माझ जिउँछन्, त्यसैले तिनीहरूलाई यी भावनाहरूबाट उत्पन्‍न हुने विभिन्‍न विचारहरूले मात्रै अतिक्रमण गर्न र बाधा पुर्‍याउन सक्छन्। मानिसहरू भ्रष्ट मानवजातिको विचारधाराले रङ्गिएको वातावरणमा जिउँछन्, त्यसैले तिनीहरूलाई विभिन्‍न मिथ्या विचारहरूले अतिक्रमण गर्छन् र बाधा पुर्‍याउँछन्, जसले गर्दा तिनीहरूको जीवन थकाइलाग्दो र अन्य जीवित प्राणीहरूको भन्दा कम सरल हुन्छ। तैपनि, अहिले परमेश्‍वर काम गरिरहनुभएको हुनाले, र उहाँले मानिसहरूलाई यी सबै तथ्यहरूको वास्तविक प्रकृति बताउन, र तिनीहरूलाई सत्यता बुझ्न सक्षम तुल्याउन सत्यता व्यक्त गरिरहनुभएको हुनाले, तैँले सत्यता बुझेपछि, यी मिथ्या विचार र दृष्टिकोणहरूले तँमाथि बोझ थोपर्न छोड्नेछन्, र ती तैँले आफ्ना आमाबुबासँगको सम्बन्धलाई कसरी सम्हाल्‍ने भन्‍ने कुराको मार्गदर्शक हुन छोड्नेछन्। यस बिन्दुमा, तेरो जीवन थप ढुक्‍क हुनेछ। ढुक्‍क जीवन बिताउनुको मतलब तँलाई आफ्ना जिम्मेवारी र दायित्वहरू के हुन् भनेर थाहा नहुने भन्‍ने हुँदैन—तँलाई यी कुराहरू थाहा हुने नै छ। यो कुरा तैँले आफ्नो जिम्मेवारी र दायित्वहरूलाई लिनका लागि कुन दृष्टिकोण र विधिहरू रोज्छस् भन्‍ने कुरामा निर्भर हुने मात्र हो। एउटा तरिका भनेको भावनाहरूको बाटो समात्नु हो, र भावनात्मक माध्यमहरू, र शैतानले मानिसलाई निर्देशित गर्ने विधि, विचार र दृष्टिकोणहरूका आधारमा यी कुरालाई लिनु हो। अर्को मार्ग भनेको परमेश्‍वरले मानिसलाई सिकाउनुभएका वचनहरूका आधारमा यी कुराहरूलाई लिनु हो। जब मानिसहरूले शैतानका मिथ्या विचार र दृष्टिकोणअनुसार यी मामिलाहरू सम्हाल्छन्, तब तिनीहरू आफ्नो भावनाको उल्झनभित्र जिउन मात्रै सक्छन्, र तिनीहरूले कहिले पनि सही र गलत छुट्याउन सक्दैनन्। यी परिस्थितिहरूमा, तिनीहरूसँग बन्धनमा जिउनेबाहेक अरू कुनै विकल्प हुँदैन, तिनीहरू सधैँ ‘तिमी सही छौ, म गलत छु। तिमीले मलाई बढी दिएका छौ; मैले तिमीलाई कम दिएको छु। तिमी अकृतज्ञ छौ। तिमीले हद पार गरिरहेका छौ’ भन्‍ने जस्ता कुराहरूको जालमा फसेर जिउनुपर्ने हुन्छ। परिणामस्वरूप, तिनीहरू कहिल्यै स्पष्ट रूपमा बोल्दैनन्। तैपनि, मानिसहरूले सत्यता बुझेपछि, र तिनीहरू आफ्ना मिथ्या विचार र दृष्टिकोण, अनि भावनाहरूको जालबाट मुक्त भएपछि, तिनीहरूका लागि यी कुराहरू सरल बन्छन्। यदि तैँले सही र परमेश्‍वरबाट आउने सत्यता सिद्धान्त, विचार, वा दृष्टिकोणको पालना गरिस् भने, तेरो जीवन धेरै ढुक्‍कलाग्दो बन्‍नेछ। उपरान्त, तैँले आफ्‍ना आमाबुबासँगको सम्‍बन्धलाई कसरी लिन्छस् भन्‍ने कुरालाई न त जनमतले, न त तेरो विवेकको सचेतनाले, न त तेरो भावनाको बोझले नै अवरोध गर्न सक्छ; यसको विपरीत, यी कुराहरूले तँलाई यो सम्बन्धलाई सही र तर्कसङ्गत ढङ्गले सामना गर्न सक्षम तुल्याउनेछन्। यदि तैँले परमेश्‍वरले मानिसलाई दिनुभएका सत्यता सिद्धान्तअनुसार काम गरिस् भने, मानिसहरूले तँलाई तेरो पिठ्यूँपछाडि आलोचना गरे पनि, तँलाई आफ्‍नो हृदयको गहिराइमा शान्ति र सहज महसुस हुनेछ, र यसले तँलाई कुनै असर गर्नेछैन। कम्तीमा पनि, तैँले आफूलाई कसैको वास्ता नगर्ने बैगुनी भएको भनी हप्काउनेछैनस् वा उपरान्त आफ्नो हृदयको गहिराइमा विवेकको दोष महसुस गर्नेछैनस्। किनभने तेरा सबै कार्यहरू परमेश्‍वरले तँलाई सिकाउनुभएका विधिअनुरूप छन्, र तैँले परमेश्‍वरका वचनहरू सुनिरहेको र तिनमा समर्पित भइरहेको, र उहाँको मार्ग पछ्याइरहेको छस् भन्‍ने कुरा तँलाई थाहा हुन्छ। परमेश्‍वरका वचनहरू सुन्‍नु र उहाँको मार्ग पछ्याउनु नै मानिसहरूमा सबैभन्दा बढी हुनुपर्ने विवेकको भावना हो। तैँले यी कुराहरू गर्न सक्ने भएपछि मात्रै तँ एक साँचो व्यक्ति हुनेछस्। यदि तैँले यी कुराहरू हासिल गरेको छैनस् भने, तँ कसैको वास्ता नगर्ने बैगुनी होस्। के कुरा त्यही होइन र? (हो।)” (वचन, खण्ड ६। सत्यताको पछ्याइमा। सत्यता कसरी पछ्याउने (१७))। परमेश्‍वरका वचनबाट मैले बुझेँ, म यति दुःखी हुनुको कारण “बाबुआमाप्रतिको धर्म नै सबैभन्दा ठूलो पुण्य हो”, र “आमाबुबाप्रतिको धर्म निर्वाह नगर्ने व्यक्ति पशुभन्दा गिरेको हुन्छ” भन्‍ने जस्ता भ्रामक विचार थिए। यी विचार शैतानले मभित्र भरेको थियो, मभित्र जरा गाडेर बसेका थिए। मलाई लाग्यो, मैले आमाबुबाप्रतिको धर्म निभाउन सकिनँ भने, त्यसको अर्थ म कृतघ्न र सन्तानको धर्म पूरा नगर्ने छोरी हो। मैले सोचेँ, मलाई हुर्काउन निकै गाह्रो भएको हुनुपर्छ, खास गरी छोरा र पुरुषलाई श्रेष्ठ मानिने युगमा म जन्मिएकीले, मेरी आमाले म छोरी भएकीले धेरै अपमान र तिरस्कार सहनुपर्यो होला, तर उहाँले भाइलाई भन्दा मलाई धेरै माया गर्नुहुन्थ्यो। उहाँले मेरो आस्था र कर्तव्यको पनि निकै समर्थन गर्नुहुन्थ्यो। उहाँलाई थाहा थियो, म धेरै भावुक छु त्यसैले घरमा केही हुँदा, उहाँले मलाई सुनाउनु हुँदैनथ्यो, किनकि मेरो ध्यान विचलित भई कर्तव्य प्रभावित हुन्छ भनी उहाँ डराउनुहुन्थ्यो। चाहे यो भावनात्मक दृष्टिकोणबाट होस् वा आर्थिक दृष्टिकोणबाट, आमाले मलाई धेरै सहयोग गर्नुभयो, र बारम्बार मलाई आफ्नो कर्तव्य राम्ररी निर्वाह गर्न प्रोत्साहित गर्नुहुन्थ्यो। यो सबै, अनि उहाँ बिरामी हुँदा उहाँको छेउमा बसेर आफूले हेरचाह गर्न नसक्ने कुरा सम्झँदा मलाई निकै नराम्रो लाग्यो। म सधैँ सोच्थेँ, उहाँकी छोरी भएकी नाताले मैले उहाँहरूलाई आदर गरिनँ, वा बिरामी हुँदा हेरचाह गरिनँ भने यो सन्तानको धर्म निर्वाह नगर्नु र कृतघ्न हुनु हो। त्यसैले, मलाई दोषी महसुस हुनेथ्यो र उहाँहरूको सामुन्ने पर्न लाज लाग्नेथ्यो। म शैतानी विषबाट धेरै प्रभावित भइसकेकी थिएँ! मैले यसलाई भावनात्मक बन्धन र पारम्परिक विचारको चस्माले हेरिरहेँ भने, आमालाई हेरचाह नगरेकीले मैले सन्तानको धर्म निर्वाह नगरेको बोझ मैले बोक्नुपर्ने थियो। यसरी जिउन निकै गाह्रो र दुखदायी हुने थियो। मैले यो सबै सक्रिय रूपमा त्यागेर परमेश्‍वरका वचनमा भएका सत्यताअनुसार मानिस र कामकुरालाई हेर्न सिक्नुपर्थ्यो, तब मात्र म यस पीडाबाट छुटकारा पाउन सक्थेँ।

पछि, उपासनाको दौरान, मैले परमेश्‍वरका वचनको यो खण्ड भेटेँ। यसले मलाई आमाबुबासँगको सम्बन्धलाई कसरी लिने भन्‍नेबारे धेरै प्रस्ट पाऱ्यो। परमेश्‍वरका वचनले भन्छन्ः “सन्तानका रूपमा, तैँले तेरा आमाबुबा तेरा ऋणदाता होइनन् भन्‍ने कुरा बुझ्‍नुपर्छ। तैँले यस जीवनमा गर्नुपर्ने धेरै कुरा छन्, र यी सबै कुराहरू सृष्टि गरिएको प्राणीले गर्नुपर्ने, सृष्टिका प्रभुले तँलाई सुम्पनुभएका कुराहरू हुन्, र तैँले तेरा आमाबुबाको दया-मायाको ऋण तिर्ने कार्यसँग तिनको कुनै सम्‍बन्ध छैन। आफ्‍ना आमाबुबाप्रति सन्तानी निष्ठा देखाउनु, तिनीहरूको दया-मायाको ऋण तिर्नु, तिनीहरूको दया-माया फर्काउनु—तेरो जीवनको मिसनसँग यी कुराहरूको कुनै सम्‍बन्ध हुँदैन। तैँले आफ्ना आमाबुबाप्रति सन्तानी निष्ठा देखाउनु, तिनीहरूको ऋण तिर्नु, वा तिनीहरूप्रतिको आफ्नो कुनै पनि जिम्मेवारी पूरा गर्नु आवश्यक छैन भनेर पनि भन्‍न सकिन्छ। स्पष्ट रूपमा भन्दा, परिस्‍थितिले दियो भने तैँले यो कार्य थोरै मात्रामा गर्न सक्छस् र आफ्‍ना केही जिम्मेवारीहरू पूरा गर्न सक्छस्; परिस्‍थितिले दिएन भने, तैँले त्यसो गर्न जिद्दी गर्नु पर्दैन। यदि तैँले आफ्ना आमाबुबाप्रति सन्तानी निष्ठा देखाउने आफ्नो जिम्मेवारी पूरा गर्न सकिनस् भने, यो भयानक कुरा होइन, यो तेरो विवेक, मानवीय नैतिकता र मानवीय धारणाहरूविपरीत कुरा मात्र हो। तर कम्तीमा पनि, यो सत्यताविपरीत कुरा होइन, र परमेश्‍वरले यसका लागि तेरो निन्दा गर्नुहुनेछैन। जब तैँले सत्यता बुझ्छस्, तब तेरो विवेकले यसैको कारण तँलाई दोषी महसुस गराउँदैन। के तिमीहरूले सत्यताको यस पक्ष बुझिसकेपछि तिमीहरूको हृदय स्थिर भएन र? (भयो।) कतिपय मानिसहरूले यसो भन्छन्: ‘परमेश्‍वरले मेरो निन्दा नगर्नुहुने भए पनि, मेरो विवेकमा, म यो कुरालाई अझै पनि पार गर्न सक्दिनँ, र मलाई अस्थिर महसुस हुन्छ।’ यदि तेरो अवस्था पनि यस्तै हुन्छ भने, तेरो कद साह्रै सानो छ, र तैँले यस विषयको सारलाई बुझेको वा स्पष्ट रूपमा देखेको छैनस्। तँ मानिसको नियति बुझ्दैनस्, तँ परमेश्‍वरको सार्वभौमिकता बुझ्दैनस्, र तँ परमेश्‍वरको सार्वभौमिकता र बन्दोबस्तहरू स्वीकार गर्न इच्छुक छैनस्। तँसँग सधैँ मानव इच्छा र तेरा आफ्नै भावनाहरू हुन्छन्, र यी कुराहरूले तँलाई चलाइरहेका छन् र तँमाथि प्रभुत्व जमाइरहेका छन्; यी कुराहरू तेरो जीवन बनेका छन्। यदि तँ मानवीय इच्छा र आफ्ना भावनाहरू रोजिस् भने, तैँले सत्यतालाई रोजेको छैनस्, र तैँले सत्यता अभ्यास गरिरहेको छैनस् वा तँ यसमा समर्पित भइरहेको छैनस्। यदि तैँले मानवीय इच्छा र आफ्ना भावनाहरू रोजिस् भने, तैँले सत्यतालाई धोका दिइरहेको छस्। तेरो परिस्थिति र परिवेशले तँलाई आफ्ना आमाबुबाप्रति सन्तानी निष्ठा देखाउने अनुमति दिँदैन भन्‍ने स्पष्ट छ, तर पनि तँ सधैँ सोच्छस्: ‘म मेरा आमाबुबाप्रति ऋणी छु। मैले तिनीहरूलाई सन्तानी निष्ठा देखाएको छैन। तिनीहरूले मलाई यति धेरै वर्षदेखि देखेका छैनन्। तिनीहरूले मलाई व्यर्थैमा हुर्काए।’ तेरो हृदयको गहिराइमा, तैँले यी कुराहरू कहिल्यै त्याग्‍न सक्दैनस्। यसले एउटा कुरा प्रमाणित गर्छ: तैँले सत्यतालाई स्वीकार गर्दैनस्। धर्मसिद्धान्तको हिसाबमा, तँ परमेश्‍वरका वचनहरू सही छन् भनेर स्वीकार गर्छस्, तर तैँले तिनलाई सत्यताका रूपमा स्वीकार गर्दैनस्, वा त्यसलाई आफ्‍नो कार्यहरूको सिद्धान्तका रूपमा लिँदैनस्। त्यसकारण, कम्तीमा पनि, तैँले आफ्ना आमाबुबासँग गर्ने व्यवहारको तरिकाको हकमा, तँ सत्यता पछ्याउने व्यक्ति होइनस्। किनभने, यस मामिलामा, तँ सत्यताका आधारमा व्यवहार गर्दैनस्, तैँले परमेश्‍वरका वचनअनुसार अभ्यास गर्दैनस्, बरु तैँले आफ्‍ना भावनात्मक आवश्यकताहरू, र आफ्नो विवेकका आवश्यकताहरू मात्रै पूरा गर्छस्, अनि आफ्‍ना आमाबुबाप्रति सन्तानी निष्ठा देखाउन र तिनीहरूको दया-मायाको ऋण तिर्न चाहन्छस्। यो रोजेकोमा परमेश्‍वरले तेरो निन्दा नगर्नुभए पनि, र यो तेरो आफ्‍नो रोजाइ भए पनि, जीवनको सन्दर्भमा अन्तमा घाटा बेहोर्ने त तँ नै हुनेछस्” (वचन, खण्ड ६। सत्यताको पछ्याइमा। सत्यता कसरी पछ्याउने (१७))। परमेश्‍वरका वचन पढेपछि मैले निकै प्रस्टसँग बुझेँ। आमाबुबाले मलाई त्यसरी हुर्काउनु, सबै परमेश्‍वरको सार्वभौमिकता र बन्दोबस्तकै कारण थियो। आमाले मलाई दयालु व्यवहार गर्नु परमेश्‍वरको अनुग्रह थियो। आस्थामा प्रवेश गरेपछि, मैले शान्तिसँग कर्तव्य निर्वाह गर्न सकूँ भनेर आमाले घर सम्हाल्नु, बाहिरबाट हेर्दा आमाको दयालुपन जस्तो देखिएला, तर वास्तवमा, यो परमेश्‍वरले मेरो कद बुझेर सोहीअनुसारको प्रबन्ध गर्नुभएको हो। घर सम्हालेर मेरो आस्थामा सहयोग गर्नु आमाको कर्तव्य र जिम्मेवारी थियो। परमेश्‍वर भन्नुहुन्छ, हाम्रा आमाबुबा हाम्रो ऋणदाता होइनन्, सन्तानको धर्म निभाउनु केवल एउटा जिम्मेवारी हो, मानिसले पूरा गर्नुपर्ने मिसन होइन। परिस्थिति सही भएमा हामी उहाँहरूको हेरचाह गर्न र उहाँहरूप्रति सन्तानको धर्म निर्वाह गर्न सक्छौँ, तर परिस्थिति सही नहुँदा र सन्तानको धर्म निर्वाह गर्न नसक्दा, यो मानभङ्ग हुनु होइन, किनभने यस जीवनमा हामीले गर्नुपर्ने धेरै कुरा छन्। सृजित प्राणीको रूपमा हामीले गर्नुपर्ने कर्तव्य छन्, आमाबुबाप्रति सन्तानको धर्म निर्वाह गर्न मात्रै हामी जिउन सक्दैनौँ। यस्ता धेरै गैरविश्‍वासी छन् जसले आफ्नो करियर र परिवारका कारण धेरै समय आमाबुबाभन्दा टाढा बिताएका छन्, आमाबुबाको हेरचाह गर्न सकेका छैनन्, तर मानिसले यो बुझ्छन् र उनीहरूको निन्दा वा उपहास गर्दैनन्। जहाँसम्म मेरो कुरा छ, म आमाबुबाप्रतिको कृतज्ञतामा डुबेकी थिएँ, र प्रायजसो उहाँहरूको हेरचाह गर्न सँगै बस्न नसकेकोमा दुःखी र दोषी महसुस गर्थेँ, र कर्तव्य निर्वाह गर्नका लागि घर छोडेर नजाने भन्‍ने निर्णय पनि गरेँ। मेरो भावनात्मक बन्धन निकै बलियो थियो! हामी यस्तो क्षणमा छौँ जहाँ सुसमाचार धेरै विस्तार भइरहेको छ, मण्डली अगुवा भएको नाताले मैले परमेश्‍वरको अभिप्रायलाई अझ धेरै ध्यान दिनुपर्ने थियो। परमेश्‍वरको आखिरी दिनहरूको सुसमाचारको गवाही दिन मैले ब्रदर-सिस्टरहरूलाई अगुवाइ गर्नुपर्थ्यो, र धेरैभन्दा धेरै मानिसलाई परमेश्‍वरको आवाज सुन्न सक्ने, उहाँको आखिरी दिनहरूको मुक्ति पाउने बनाउनुपर्थ्यो। यो मेरो कर्तव्य र जिम्मेवारी थियो। तर, मैले आमाबुबाको हेरचाह र सम्मान गर्नु मैले गर्नसक्ने सबभन्दा महत्त्वपूर्ण काम हो भन्‍ने ठानेँ। म धेरै वर्षदेखिको विश्‍वासी थिएँ, परमेश्‍वरका धेरै वचन खाएकी, पिएकी थिएँ, तर वास्तविक सङ्कटापन्न स्थिति सामना गर्दा, म परमेश्‍वरको योजनाबद्ध कार्य र बन्दोबस्तप्रति समर्पित भई कर्तव्य पूरा गर्न असमर्थ भएँ, मैले सत्यता सिद्धान्तको प्रयोग गरी त्यो परिस्थिति सम्हालिनँ। मैले सत्यतालाई विश्‍वासघात गरिरहेकी थिएँ, सत्यता स्विकार्न असफल भइरहेकी थिएँ! मैले बुझेँ कि म यी परम्परागत विचार बोकेर नै जिइरहेँ भने र परमेश्‍वरसामु पश्चात्ताप गरी कर्तव्य पूरा गरिनँ भने म अन्ततः खुलासा भई हटाइने थिएँ। मैले मनमनै परमेश्‍वरलाई प्रार्थना गरेँ, “हे परमेश्‍वर! मेरी आमाको बिमारीले मेरो अविश्‍वासी दृष्टिकोणलाई पूरै खुलासा गरिदिएको छ। म देख्न सक्छु, मेरो कद निकै सानो छ, र मसँग सत्यता वास्तविकता छैन। मैले बल्ल बुझेकी छु, आमाबुबाप्रति सन्तानको धर्म निर्वाह गर्नु मेरो मिसन होइन। सृजित प्राणीको नाताले आफ्नो कर्तव्य पूरा गर्नु मेरो साँचो मिसन र जिम्मेवारी हो। म आफ्नो भ्रामक विचार त्यागेर मेरी आमाको बिमारीलाई तपाईँको हातमा राख्न तयार छु। चाहे जे होस्, म कर्तव्यमा दह्रिलोसँग उभिनेछु र शैतानको हाँसोको पात्र बन्नेछैन।” प्रार्थनापछि, मलाई धेरै सहज महसुस भयो, कर्तव्य पूरा गर्न परमेश्‍वरमा भर पर्न तयार भएँ।

केही समयपछि, मैले आमाका बारेमा एउटा चिनियाँ मेडिकल डाक्टरसँग सल्लाह लिएँ, आमाको उपचार गर्न अनुरोध गरेँ। डाक्टरले भने, “क्यान्सर शरीरभरि फैलिसकेको छ, यसलाई निको पार्न सकिँदैन। तैपनि म पन्ध्र दिनका लागि जडीबुटी लेखिदिन्छु, हेरौँ यसले कस्तो गर्छ।” उनको निष्कर्ष सुनेर मेरो हृदय खस्कियो। मैले सम्झेँ, पहिले म घर आएको बेला आमा खोकिरहेको देख्दा पनि मैले कहिल्यै उहाँलाई अस्पताल लगिनँ, उहाँलाई केही चिनियाँ जडीबुटी ल्याइदिएँ, र त्यत्तिकैमा छाडिदिएँ। यदि मैले उहाँलाई झट्टै अस्पताल पुऱ्याएर छिटो उपचार गराएकी भए, परिस्थिति यस्तो हुने थियो र? मैले जति सोचेँ, त्यति नै दुःखी र दोषी महसुस भयो, र म निकै उदास भएँ। त्यसैले मैले परमेश्‍वरलाई प्रार्थना गरेँ, मलाई त्यस स्थितिबाट बाहिर निकाल्न मार्गदर्शन गर्न बिन्ती गरेँ। पछि, मैले परमेश्‍वरका वचनको यो खण्ड देखेँ। “त्यसोभए, तेरा आमाबुबाले यी महत्त्वपूर्ण मामिलाहरू सामना गर्दा के भइरहेको हुन्छ? यो मात्र भन्‍न सकिन्छ कि, परमेश्‍वरले तिनीहरूको जीवनमा यस्ता कुरा आउनुपर्छ भनेर योजनाबद्ध गर्नुभएको हो। परमेश्‍वरको हातले नै यसलाई योजनाबद्ध गर्नुभएको हो—तैँले वस्तुगत कारण र आधारहरूलाई ध्यान दिनु हुँदैन—तेरा आमाबुबा यो उमेरमा पुगेपछि तिनीहरूले यो कुरा सामना गर्नु नै पर्नेथियो, र तिनीहरूलाई यो रोग लाग्‍नु नै पर्नेथियो। यदि तँ तिनीहरूको साथमा भएको भए, के तिनीहरू त्यसबाट जोगिन सक्थे? यदि परमेश्‍वरले तिनीहरूको भाग्यको भागका रूपमा तिनीहरू बिरामी हुन्छन् भनेर बन्दोबस्त नगर्नुभएको भए, तँ तिनीहरूको साथमा नै नभएको पनि, तिनीहरूलाई केही हुनेथिएन। यदि तिनीहरूले आफ्नो जीवनमा यस प्रकारको ठूलो दुर्भाग्य सामना गर्नेछन् भनेर लेखिएको थियो भने, तँ तिनीहरूको साथमा भएर तैँले कस्तो प्रभाव पार्न सक्नेथिइस् र? तिनीहरू यसबाट बच्न सक्‍नेथिएनन्, होइन र? (हो।) परमेश्‍वरमा विश्‍वास नगर्ने ती मानिसहरूका बारेमा सोच्—के तिनीहरूको परिवार वर्षैपिच्छे नै सँगै हुँदैनन्? ती आमाबुबाले ठूलो दुर्भाग्य सामना गर्दा, तिनीहरूको परिवारका सदस्यहरू र तिनीहरूका सन्तान सबै तिनीहरूसँगै हुन्छन्, होइन र? जब आमाबुबा बिरामी पर्छन्, वा जब तिनीहरूको रोग बिग्रन्छ, तब के तिनीहरूका सन्तानले तिनीहरूलाई छोडेका कारण यस्तो भएको हुन्छ? त्यस्तो हुँदैन, यस्तो हुन्छ भनेर नियतिमा लेखिएको हुन्छ। यति मात्र हो कि, तिनीहरूको सन्तानका रूपमा, तेरा आमाबुबासँग तेरो रगतको नाता हुन्छ, त्यसकारण तिनीहरू बिरामी छन् भन्‍ने सुन्दा तँ दुःखी हुन्छस्, जबकि अरू मानिसहरूले केही पनि महसुस गर्दैनन्। यो सामान्य कुरा हो। तर, तेरा आमाबुबाले यस प्रकारको ठूलो दुर्भाग्य सामना गर्नुको मतलब यसलाई कसरी हटाउने वा समाधान गर्ने भनेर तैँले विश्‍लेषण र अनुसन्धान गर्नुपर्छ वा यसबारे सोच्‍नुपर्छ भन्‍ने होइन। तेरा आमाबुबा वयस्क हुन्; तिनीहरूले समाजमा धेरै पटक यस्तो कुरा अनुभव गरेका छन्। यदि परमेश्‍वरले तिनीहरूलाई यस कुराबाट मुक्त गर्ने परिवेशको बन्दोबस्त गर्नुभयो भने, ढिलो-चाँडो यो पूर्ण रूपमा हराउनेछ। यदि यो कुरा तिनीहरूका लागि जीवनको तगारो हो, र तिनीहरूले यो अनुभव गर्नु नै पर्ने हो भने, तिनीहरूले कति लामो समयसम्म यो अनुभव गर्नुपर्छ भन्‍ने कुरा परमेश्‍वरको हातमा हुन्छ। यो तिनीहरूले अनुभव गर्नु नै पर्ने कुरा हो, र तिनीहरू यसबाट जोगिन सक्दैनन्। यदि तँ यस मामिलालाई आफै समाधान गर्न चाहन्छस्, यदि तँ यस मामिलाको स्रोत, कारण र परिणामहरूको विश्‍लेषण र अनुसन्धान गर्न चाहन्छस् भने, त्यो मूर्ख विचार हो। यो कुनै कामको छैन, र यो अनावश्यक कुरा हो। तैँले त्यसो गर्दै यसबारे विश्लेषण गर्ने, अनुसन्धान गर्ने र आफ्‍ना सहपाठीहरू र साथीहरूसँग सहयोग माग्‍ने, आफ्‍ना आमाबुबाका लागि अस्पताललाई सम्पर्क गर्ने, राम्रा डाक्टरहरूलाई सम्पर्क गर्ने, तिनीहरूका लागि अस्पतालको सबैभन्दा राम्रो शय्या व्यवस्था गर्ने गर्नु हुँदैन—तैँले यी सबै कुराहरू गरेर आफ्नो दिमाग खियाउनु पर्दैन। यदि तँसँग वास्तवमै केही फाल्टु ऊर्जा छ भने, तैँले अहिले निर्वाह गर्नुपर्ने कर्तव्य राम्ररी गर्नुपर्छ। तेरा आमाबुबाको आफ्नै नियति छ। आफू मर्नुपर्ने उमेरबाट कोही पनि उम्कन सक्दैन। तेरा आमाबुबा तेरो नियतिका मालिक होइनन्, त्यसरी नै, तँ पनि आफ्ना आमाबुबाको नियतिको मालिक होइनस्। यदि तिनीहरूलाई केही हुने नियति लेखिएको छ भने, तैँले यसबारे के गर्न सक्छस् र? तैँले व्याकुल भएर अनि समाधानहरू खोजेर के हासिल गर्न सक्छस् र? यसले केही हासिल गर्न सक्दैन; यो परमेश्‍वरका अभिप्रायमा निर्भर हुने कुरा हो। यदि परमेश्‍वरले तिनीहरूलाई लैजान चाहनुहुन्छ, र तँलाई आफ्नो कर्तव्य निर्विघ्‍न रूपमा निर्वाह गर्न दिन चाहनुहुन्छ भने, के तैँले यसमा हस्तक्षेप गर्न सक्छस्? के तैँले परमेश्‍वरसँग सर्तहरूबारे छलफल गर्न सक्छस्? तैँले यसबेला के गर्नुपर्छ? समाधान खोज्दै, अनुसन्धान गर्दै, विश्लेषण गर्दै आफ्‍नो दिमाग खियाउने, आफैलाई दोष लगाउने, र आफ्ना आमाबुबाको मुख हेर्न लाज मान्‍ने—के यी व्यक्तिमा हुनुपर्ने विचार र व्यवहार हुन्? यी सबै परमेश्‍वर र सत्यताप्रति समर्पणताको कमीका प्रकटीकरणहरू हुन्; यी कुराहरू तर्कहीन, मूर्ख र परमेश्‍वरप्रति विद्रोही छन्। मानिसहरूमा यी प्रकटीकरणहरू हुनु हुँदैन। बुझिस्? (बुझेँ।)” (वचन, खण्ड ६। सत्यताको पछ्याइमा। सत्यता कसरी पछ्याउने (१७))। परमेश्‍वरका वचनबाट मैले बुझेँ कि मानिसले के कस्तो कठिनाइ झेल्नेछन्, कति कष्ट भोग्नेछन् भन्‍ने कुरा उनीहरूको आवश्यकता र कदका आधारमा परमेश्‍वरले तय र योजनाबद्ध गर्नुहुन्छ। मानिसले खास परिस्थितिहरू कहिले सामना गर्नेछन्, कहिलेसम्म सहनुपर्नेछ भन्‍ने सबै कुरा परमेश्‍वरले नै निर्धारण र प्रबन्ध गर्नुहुन्छ। यी कुनै कुरा मानवजातिले तय गर्न सक्दैन, यी कुरालाई सामान्य मानवीय दृष्टिकोणबाट विश्लेषण त बिलकुलै गर्नुहुदैन। मानिसले परमेश्‍वरबाट आएका कुरा स्विकार्न र उहाँको प्रबन्ध र योजनाबद्ध कार्यमा समर्पित हुन सिक्नुपर्छ। मेरी आमाको बिमारीकै कुरा गरौँ, सतही रूपमा, उहाँलाई छिटो अस्पताल नलगेकाले उहाँको अवस्था खराब भएको जस्तो देखिएला, तर वास्तवमा यो केवल उहाँको नियति हो। मान्छेको मरण परमेश्‍वरकै हातमा हुन्छ। परमेश्‍वरले मरणको अनुमति दिनुहुन्न भने, ठूलो विपत्तिले पनि मानिसलाई हानि गर्न सक्दैन। जस्तै, मेरो बुबा नराम्रोसँग कार दुर्घटनामा पर्नुभयो, अन्य सबै यात्रुलाई नराम्रोसँग चोटपटक लाग्यो, तर बुबालाई हल्का चोट मात्रै लाग्यो र सबैभन्दा छिटै निको हुनुभयो। हाम्रो जीवनमा, हामीले आफ्नो मिसन अघि बढाइरहेका छौँ। यदि कसैले जीवनमा उसको मिसन पूरा गरेको छ भने, परमेश्‍वरको योजनाअनुसार उसले यो संसार छोडेर जानेछ। उसले आफ्नो मिसन पूरा गरेको छैन भने, जस्तोसुकै कठिनाइ झेलेपनि यसलाई सुरक्षित रूपमा पूरा गर्नेछ। मेरी आमाको बिमारी धेरै बढेको थियो, र डाक्टरले निको हुन सक्दैन भनेका थिए, तर उहाँ कति बाँच्नुहुन्छ भन्‍ने कुरा कुनै व्यक्तिले निर्धारण गर्ने सक्ने कुरा होइन, यो परमेश्‍वरले तय र प्रबन्ध गर्ने कुरा हो। म त्यति दुःखी हुनुको कारण परमेश्‍वरप्रति मेरो अनुचित माग रहनु थियो, म सधैँ आमालाई निको होस् भन्‍ने चाहन्थेँ। तर मेरो चाहअनुसार कुरा अघि नबढ्ने बित्तिकै, म नकारात्मक र दुःखी भएँ। यसो हुनुको कारण मैले परमेश्‍वरको सार्वभौमिकताबारे नजान्नु र उहाँप्रति समर्पित हुन नसक्नु थियो। परमेश्‍वरको अभिप्राय बुझेपछि, मैले उहाँलाई प्रार्थना गरेँ, “हे परमेश्‍वर! मेरी आमाको स्वास्थ्यलाभ हुनेछ कि हुनेछैन वा उहाँ कति समय बाँच्नुहुनेछ भन्‍ने मैले तय गर्ने कुरा होइन। मैले आफ्ना मागलाई पन्छाउनुपर्छ, र जे सुकै भएपनि, समर्पित हुन तयार हुनुपर्छ।” प्रार्थना गरेपछि मलाई शान्ति र स्थिरता महसुस भयो। त्यसपछि, मैले प्रभु येशूका वचनको यो खण्ड भेटेँ: “यदि कुनै मानिस मकहाँ आउँछ, र आफ्‍नो बाबु, र आमा, र पत्‍नी, र छोराछोरी, र दाजुभाइ-दिदीबहिनीलाई, अँ अनि, उसको आफ्‍नै जीवनलाई घृणा गर्दैन भने, ऊ मेरो चेला हुन सक्दैन” (लूका १४:२६)। सर्वशक्तिमान्‌ परमेश्‍वर भन्‍नुहुन्छ: “यदि आमाबुबाप्रतिको तेरो प्रेम परमेश्‍वरप्रतिको तेरो प्रेमभन्दा बढी छ भने, तँ परमेश्‍वरलाई पछ्याउन अयोग्य छस्, र तँ उहाँका अनुयायीहरूमध्येको एक होइनस्। यदि तँ उहाँका अनुयायीहरूमध्येको एक होइनस् भने, तँ विजयी होइनस्, र परमेश्‍वरले तँलाई चाहनुहुन्‍न भनेर भन्न सकिन्छ” (वचन, खण्ड ६। सत्यताको पछ्याइमा। सत्यता कसरी पछ्याउने (१७))। परमेश्‍वरले भन्नुभयो, उहाँलाई भन्दा आफ्ना आमाबुबालाई धेरै प्रेम गर्ने मानिस उहाँको अनुयायी बन्न योग्य छैनन्। म शैतानले ममा रोपेका यी भ्रामक विचारअनुसार जिउन छोड्नुपर्थ्यो। मैले फरक तरिकाले जिउन सुरु गर्नुपर्थ्यो, परमेश्‍वरका वचन र सत्यता सिद्धान्तअनुसार मानिस र कामकुरालाई हेर्ने, आचरण र कार्य गर्ने गर्नुपर्थ्यो। अब मैले आफूलाई बिस्तारै कर्तव्यमा ढाल्न सुरु गरेकी छु। अझैपनि कहिलेकाहीँ आमाको चिन्ता लाग्छ, तर फेरि सोच्छु उहाँको जीवनमा उहाँले सामना गर्ने परिस्थिति र भोग्नैपर्ने कष्ट सबै परमेश्‍वरद्वारा पूर्वनिर्धारित छन्। मेरी आमा कति समय बाँच्नुहुन्छ र उहाँले कसरी संसार छोडेर जानुहुन्छ भन्‍ने कुरा परमेश्‍वरमा निर्भर छ, त्यो मैले निर्धारण गर्ने कुरा होइन। यो बुझ्दै गएपछि मलाई धेरै सहजता भयो। भर्खरै, मेरो आमाको अवस्था अहिले स्थिर रहेको, र यो बिमारीबाट उहाँले केही कुरा सिकेको थाहा पाएँ। यो खबर सुनेर, भित्रैदेखि भावनामा बहेँ, र परमेश्‍वरमा मेरो आस्थाको कमी रहेको सम्झेर लज्जाबोध पनि भयो। मैले हालै, घरबाट बाहिर रहेर कर्तव्य निर्वाह गर्नका लागि सक्रियतापूर्वक निवेदन दिएकी छु।

यो अनुभवबाट, मैले आफ्नो कमजोरीबारे नयाँ बुझाइ पाएँ, र आफूले सधैँ पालेर राखेको भ्रामक विचारलाई खुट्याउन सकेँ। अब म यी विचारअनुसार जिउनेछैन, आमाबुबासँगको मेरो सम्बन्धप्रति उचित मनोवृत्ति राख्नेछु। यो सबै परमेश्‍वरको मार्गदर्शनले भएको हो।


७०. अरूको समस्या खुलासा गर्न म किन डराउँछु

म स्कूलमा छँदा, मेरा केही साथीहरू ठाह्रै बोलेको देख्थेँ। अरूले गल्ती गरेको देख्दा तिनीहरू आएर सिधै भन्थे, जसले गर्दा प्रायः मानिसहरू चिढिन्थे र तिनीहरू आफै अलगिन्थे। म सोच्थेँ: “के यी मानिसहरू अलिक मूर्ख हुन्? तिनीहरू भन्छन्, ‘असल साथीको गल्तीमा चुप लाग्दा लामो र असल मित्रता कायम हुन्छ’ र ‘मान्छेको मर्ममा कहिल्यै प्रहार नगर्नू’। सबै थोक विचार गर्नू, तर सबै थोक नबताउनू, यसो गर्दा, मानिस भीडमा मिल्न सक्छ। कुनै खराब नियत नभए पनि, अति सिधा कुरा गरियो भने, मानिसहरूले नराम्रो प्रतिक्रिया दिनेछन् र अस्वीकार गर्नेछन्। त्यसरी त कसरी साथी बनाउन सकिन्छ र?” त्यसकारण म अरूसँग अन्तरक्रिया गर्दा तिनीहरूको समस्या कहिल्यै सिधै औँल्याउदिनथेँ। सबै सहपाठी मलाई मन पराउँथे र मेरा साथी थिए, म मिलनसार र असल छु भन्थे, र मलाई ममा राम्रो मानवता रहेछ भन्‍ने लाग्थ्यो। परमेश्‍वरमा विश्‍वास गरेपछि, मैले ब्रदर-सिस्टरहरूसँग पनि यसरी नै अन्तरक्रिया गरेँ। म अरूको समस्या देखेर पनि औँल्याउदिनथेँ। मलाई जहिले पनि अति सिधा कुरा गर्दा मान्छेलाई अप्ठ्यारो पर्छ, मैले तिनीहरूलाई लक्षित गरेर तिनीहरूका कमीकमजोरी खुलासा गर्न खोज्दै छु भन्‍ने तिनीहरू सोच्लान्, त्यसले गर्दा हाम्रो मित्रता बिग्रन्छ जस्तो लाग्थ्यो। मैले एउटा प्रकाश अनुभव गरेपछि र परमेश्‍वरको वचन पढेपछि मात्र अरूसँग अन्तरक्रिया गर्ने मेरो तरिका सत्यता र परमेश्‍वरविरुद्ध रहेछ भन्‍ने बुझेँ।

२०१५ को कुरा हो, मैले लेस्लीसँग भिडियोको काममा सहकार्य गरेकी थिएँ। उनी विश्‍वासमा मभन्दा अघिदेखि थिइन् र उमेरमा पनि ठूली थिइन्। हामी एकअर्काप्रति भद्र व्यवहार गर्थ्यौँ, निकै मिल्थ्यौँ, र झगडा त हुँदैनथ्यो भन्दा हुन्छ। पछि, म पर्यवेक्षक चुनिएँ। एकपटक, अरूले लेस्ली लापरवाह, कुटिल, र धूर्त बन्दै छिन्, अनि उनले काममा ढिलाइ गरिरहेकी छिन् भनी रिपोर्ट गरे। मलाई उनको समस्या अलि गम्भीर लाग्यो, त्यसैले, मैले लेस्लीको समस्या औँल्याएर खुलासा गर्नुपर्नेबारे मेरा सहकर्मीहरूसँग कुरा गरेँ ताकि उनले चिन्तन गर्न, आफूलाई चिन्न, प्रायश्चित गर्न, र परिवर्तन हुन सकून्। मेरा सहकर्मीहरूले सहमति जनाए र लेस्लीलाई कसले सङ्गति दिनुपर्ला भनी सोधे। म केही नबोली बसेँ, किनकी त्यो समस्या समाधान गर्ने जोखिम मोल्न चाहन्नथेँ। सोचेँ: “यदि मैले उनका समस्याहरू देखाइदिएँ भने के मैले उनलाई लक्षित गरिरहेको उनले ठान्नेछिन्? त्यसपछि हामी कसरी मिलेर बस्ने?” अचम्मको कुरा, सबैले मलाई नै लेस्लीसँग सङ्गति गर्न सुझाव दिए। म उम्कन चाहन्थेँ, तर मैले उनको समस्या देखाइनँ भने मण्डलीको काम प्रभावित भइरहनेथ्यो। त्यसैले अन्त्यमा, मैले नै सङ्कल्प गरेर त्यो काम गर्नुपऱ्यो। मैले आफूलाई मानसिकरूपमा तयार पार्न केही समय लिएँ, उनको समस्या औँल्याउन आफूलाई हौसला दिएँ। मैले सुरुदेखि अन्त्यसम्म उनलाई भन्नुपर्ने कुरा आफ्नो दिमागमा अभ्यास गरिरहेँ। तर उनलाई देखेपछि, म दोधारमा परेँ। मलाई घाँटी न्याकेजस्तो महसुस भयो, र मेरो बोली नै फुटेन। र मैले उनलाई कोमल स्वरमा सोधेँ: “हाल तपाईंको अवस्था ठिकै छ? तपाईंलाई केही कठिनाइ भएको छ कि? भिडियो बनाउन तपाईंले किन यति ढिलो गरिरहनुभएको छ?” लेस्लीले आफू छोरो विद्यालय नगएकोले चिन्तित भएको कारण उनको काममा ढिलाइ भएको भनी जवाफ दिइन्। मैले सोचेँ: “उनी आफूलाई कठिनाइ भइरहेको छ भन्छिन्। उनी लापरवाह, कुटिल, र धूर्त बनेको मैले खुलासा गरेँ भने, के उनले म अति कठोर बनिरहेकी र उनलाई लक्षित गरिरहेकी छु भन्ठान्नेछिन्? हाम्रो सम्बन्ध टुट्यो भने, हामीबीच अझ बढी अप्ठ्यारो हुनेछ।” त्यो सोचेर, मैले उनको समस्या औँल्याइनँ। उनलाई सहानुभूतिका केही शब्दहरू मात्र भनेँ र उनको कर्तव्यको अवस्थाबारे छोटकरीमा केही कुरा गरेँ।

उनले आफूलाई वास्तविक तवरमा निचनेकोले, उनी काममा लापरवाह भइरहिन्, र उनका भिडियोहरूमा थुप्रै समस्या हुन्थे। मलाई लेस्लीको समस्या अलि गम्भीर लाग्यो, र उनी बद्लिनन् भने उनलाई बर्खास्त गरिनुपर्थ्यो। पछि, म फेरि उनलाई सङ्गति दिन गएँ। यसपालीचाहिँ जसरी पनि उनको समस्या औँल्याउछु भनेर मैले सोचेँ। तर बस्नेबित्तिकै मेरो बोली मुखमै अड्कियो। म उनलाई लक्षित गर्दै छु भनी सोच्न वा मविरुद्ध पूर्वाग्रह राख्न नलगाई उनका समस्याबारे अवगत गराउँदै कसरी उनलाई अप्ठ्यारोमा नपारी कुरा बताउने भनी मैले सोचिरहेँ। मैले भाँती पुऱ्याएर उनलाई सोधेँ: “तपाईं जहिले पनि आफ्नो काममा किन लापरवाह गर्नुहुन्छ?” त्यसपछि लेस्लीले मलाई कहिलेकाहीँ उनको उपन्यास पढ्ने देहगत मोहको वशमा परेकोले आफ्नो कर्तव्यको उपेक्षा भएको मलाई बताइन्। उनी यति व्याकुल भइन् कि यसो भन्दा धुरु धुरु रोइन्। मैले सोचेँ: “उनलाई यस्तो गाह्रो भइरहेको छ। यदि मैले उनी कुटिल र धूर्त बन्दै छिन् भनेर भनेँ भने, के उनले यो सहन सक्छिन्? केही नभन्नु नै बेस। जे भए पनि उनले आफ्नो समस्या स्विकारेकी छिन् र अब उनी सुध्रिनुपर्छ।” त्यसकारण मैले उनलाई उनको परिस्थितिबारे अवगत गराएँ र आफ्नो कर्तव्यमा अझ मेहनत गर्न प्रोत्साहन दिएँ। त्यसपश्चात उनले प्रयाश्चित नै गरिनन्, उनको लापरवाही व्यवहार झन्-झन् खराब बन्दै गयो, र अन्त्यमा उनी बर्खास्त भइन्। मैले आत्मचिन्तन गरिनँ, र यो विषय विगत बन्यो।

पछि, मैले परमेश्‍वरको वचनको एउटा खण्ड पढेँ जसबाट मैले आफ्नो अवस्थालाई केही मात्रामा बुझेँ। सर्वशक्तिमान्‌ परमेश्‍वर भन्‍नुहुन्छ, “मानिसहरूको बानीबेहोरा र अरूप्रतिको तिनीहरूको व्यवहार परमेश्‍वरका वचनहरूअनुरूप नै हुनुपर्छ; मानव आचरणको सबैभन्दा आधारभूत सिद्धान्त यही हो। यदि मानिसहरूले मानव आचरणका सिद्धान्तहरू बुझ्दैनन् भने तिनीहरूले कसरी सत्यता अभ्यास गर्न सक्छन्? सत्यताको अभ्यास गर्नु भनेको खोक्रा कुराहरू भन्नु र नाराहरू भट्याउनु होइन। व्यक्तिले जीवनमा जेसुकै सामना गर्नु परे पनि, जबसम्म त्यसमा मानव आचरणका सिद्धान्त, घटनाबारे दृष्टिकोण, वा आफ्‍नो कर्तव्य निभाउने विषय समावेश हुन्छ, तबसम्म उसले नै निर्णय गर्नुपर्ने परिस्थिति आइपर्नेछ, अनि उसले सत्यता खोजी गर्नुपर्छ, र परमेश्‍वरका वचनहरूमा आधार र सिद्धान्त खोज्‍नुपर्छ, र त्यसपछि अभ्यासको मार्ग खोज्‍नुपर्छ। यसरी अभ्यास गर्न सक्‍नेहरू नै सत्यताको खोजी गर्न सक्‍ने मानिसहरू हुन्। कठिनाइहरू जति नै ठूला भए पनि यसरी सत्यताको खोजी गर्न सक्‍नु भनेको सत्यता खोजी गर्ने पत्रुसको मार्गमा हिँड्नु हो। उदाहरणको लागि: अरूसँग अन्तरक्रिया गर्दा कस्तो सिद्धान्त पछ्याउनुपर्छ? मेलमिलाप मूल्यवान् हुन्छ र सहनशीलता बुद्धिमानी हो, त्यसैले शान्ति कायम राख्‍नुपर्छ, अरूको इज्‍जतमा धक्‍का पुऱ्याउनु हुँदैन, र कसैलाई पनि चिढ्याउनु हुँदैन, र त्यसरी अरूसँग सुमधुर सम्बन्ध बनाउनुपर्छ भन्‍ने तेरो आफ्नै दृष्टिकोण हुन सक्छ। अनि, यस दृष्टिकोणद्वारा बाँधिएर तँ अरूले दुष्कर्म गरिरहेको वा सिद्धान्तहरू उल्लङघन गरिरहेको देख्दा चुप लागिरहनेछस्। तैँले अरूलाई चिढ्याउनुभन्दा मण्डलीको काममा क्षति पुऱ्याउन रुचाउनेछस्। तैँले सबैसँग मेलमिलाप राख्‍न खोज्नेछस्, चाहे तिनीहरू जोसुकै नै किन नहोऊन्। तैँले अरूलाई राम्रो लाग्‍ने कुरा मात्र भन्‍नेछस्—तिनीहरूको भावनामा चोट नपुऱ्याउने र तिनीहरूको इज्‍जत जोगाउनेबारे मात्र सोच्नेछस्। तैँले कसैमा समस्या रहेछ भनेर थाहा पाइस् भने पनि सहेर बस्‍नेछस्—उसको पिठ्यूँपछाडि त बोल्छस् होला, तर उसको सामुन्‍नेचाहिँ शान्ति कायम राख्दै आफ्नो सम्बन्ध जोगाइराख्‍नेछस्। यस्तो बेहोराको बारेमा तँ के सोच्छस्? के त्यो मान्छे खुसी पार्दै हिँड्ने बेहोरा होइन र? के त्यसमा एकदमै चिप्लेपन छैन र? यसले आचरणका सिद्धान्तहरू उल्लङ्घन गर्छ। त्यसैले, के त्यस्तो प्रकारको व्यवहार गर्नु तुच्छता होइन र? यस्तो व्यवहार गर्नेहरू असल मानिसहरू होइनन्, न त तिनीहरू महान् व्यक्तिहरू नै हुन्। तैँले जति धेरै दु:ख भोगेको भए पनि, र तैँले जस्तै मूल्य चुकाएको भए पनि, यदि तैँले सिद्धान्तहरूविना व्यवहार गर्छस् भने, तँ असफल भएको छस्, र परमेश्‍वरको सामु कुनै स्वीकृति पाउनेछैनस्, न त उहाँद्वारा सम्झना गरिनेछस्, न तैँले उहाँलाई खुसी पार्न सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। राम्रोसित आफ्‍नो कर्तव्य निभाउनको लागि, व्यक्तिमा कम्तीमा पनि विवेक र तर्कशक्ति हुनुपर्छ)। परमेश्‍वरको वचनले मलाई के स्पष्ट पाऱ्यो भने आफ्नो जीवनमा जेसुकै भए पनि, त्यसमा आचरणका सिद्धान्तहरू वा कामकुराप्रतिको दृष्टिकोण मुछिएका छन् भने, मैले जहिले पनि सत्यताको सिद्धान्त खोज्नुपर्छ। त्यतिञ्जेल, मैले ब्रदर-सिस्टरहरूको समस्या औँल्याउने आँट गरेकी थिइनँ, र त्यसमा केही गल्ती छैन भन्‍ने मलाई लाग्थ्यो। हामी झगडा नगरी मिलेर बस्यौँ भने भइहाल्यो भन्‍ने मलाई लाग्थ्यो। मैले परमेश्‍वरले भन्नुभएको कुरा पढेँ: “तैँले जति धेरै दु:ख भोगेको भए पनि, र तैँले जस्तै मूल्य चुकाएको भए पनि, यदि तैँले सिद्धान्तहरूविना व्यवहार गर्छस् भने, तँ असफल भएको छस्, र परमेश्‍वरको सामु कुनै स्वीकृति पाउनेछैनस्, न त उहाँद्वारा सम्झना गरिनेछस्, न तैँले उहाँलाई खुसी पार्न सक्छस्।” यी वचनहरूले मलाई वास्तवमै भावुक बनाए। मैले कुनै दुष्ट काम गरिरहेको जस्तो देखिँदैनथ्यो होला, तर म सधैँ मानिसहरूलाई चिढ्याउँछु भन्‍ने डरले कहिल्यै ईमानदारीसाथ अरूको समस्या औँल्याउने आँट गर्दिनथेँ। कुनै समस्या देखेर भित्र रिस उठे पनि, तिनीहरूसँग मुस्कुराउँथेँ, परिणामस्वरूप, समाधान भइसक्नुपर्ने समस्याहरू समाधान भएनन् र मण्डलीको काममा क्षति पुग्थ्यो। परमेश्‍वर भन्नुहुन्छ, त्यस्तो व्यक्ति धूर्त र छली हो र उसको आचरण सिद्धान्तविहीन हुन्छ। मैले लेस्लीको घटनालाई कसरी सम्हालेकी थिएँ भनी चिन्तन गरेँ। मलाई उनी कुटिल र धूर्त हुन् र उनले प्रगतिमा नराम्रोसँग असर पारिरहेकी छन् भन्‍ने राम्ररी थाहा थियो, तर अति सिधै कुरा गरेर उनलाई दुःखी बनाउँछु भन्‍ने डर थियो। उनले मलाई अति कठोर ठान्न, र मविरुद्ध पूर्वाग्रह राख्न सक्थिन्। उनी मेरो कुरा मान्दिनन् र दुःखी हुन्छिन्, र यस्तो भयो भने हामीबीच तिक्तता बढ्नेछ भनेर म डराउँथेँ। म हाम्रो सम्बन्ध जोगाउन चाहँदै उनलाई खुलासा वा निराकरण गर्न केही भन्न अति डराएकी थिएँ। मैले उनको लापरवाह हुने समस्या झन् खराब बन्दै गएको देखेँ र मलाई रिस उठेको थियो, तर उनीसँग सङ्गति गर्दा, म उनलाई शत्रु बनाउँछु होला भनेर डराएकी थिएँ, त्यसैले मैले उनको समस्या बताउने वा खुलासा गर्ने आँट गरिनँ। मैले त्यस विषयलाई हल्का छुने गरी केही हानि नपुग्ने कुरा मात्र गरेँ, र मलाई जस्तो महसुस भइरहेको भए पनि, उनलाई सान्त्वनासमेत दिएँ। मैले पर्यवेक्षक भएर, आफूले भेट्टाएको समस्या खुलासा वा समाधान नगर्नुको मतलब म गैरजिम्मेवार र गम्भीररूपमा लापरवाह बनिरहेकी थिएँ। अन्त्यमा थाहा पाएँ म त सुरुदेखि नै अरूसामु “असल व्यक्ति” को भूमिका निभाइरहेकी रहेछु, विचारशील र बुझक्की बन्नु भनेको राम्रो व्यक्ति हुनु हो भन्ठानिरहेकी रहेछु। तथ्यहरू बाहिरिएपछि मात्र मैले आफूलाई हेर्ने दृष्टिकोण पूर्णरूपमा परिवर्तन गरेँ। मैले लेस्लीको समस्या देखेँ तर त्यो औँल्याएर उनलाई सहयोग गरिनँ। परिणामस्वरूप, उनले आफ्नो समस्याको सार र परिणाम देखिनन्, उनको जीवन कष्टदायी भयो, र मण्डलीको काममा ढिलाइ भयो। म अति स्वार्थी, कुटिल र छली भएकी थिएँ। मैले ममा राम्रो मानवता छ भनेर कसरी भन्न सकेँ?

पछि, एउटा भेलामा, मैले “मान्छेको मर्ममा कहिल्यै प्रहार नगर्नू”, र “असल साथीको गल्तीमा चुप लाग्दा लामो र असल मित्रता कायम हुन्छ” भन्‍ने भनाइलाई परमेश्‍वरको वचनले चिरफार गरेको पढेँ। त्यसपछि के थाहा पाएँ भने, म यी विचारहरूको प्रभावमा परेर अरूको समस्या औँल्याउन इच्छुक भएकी रहेनछु। सर्वशक्तिमान्‌ परमेश्‍वर भन्‍नुहुन्छ, “जिउनेसम्‍बन्धी दर्शनको एउटा सिद्धान्त छ, ‘असल साथीको गल्तीमा चुप लाग्दा लामो र असल मित्रता कायम हुन्छ।’ यसको अर्थ मित्रताको सम्बन्ध जोगाउनको लागि, व्यक्तिले आफ्‍नो मित्रमा भएका समस्याहरू स्पष्ट देखे पनि ऊ यसबारेमा मौन बस्‍नुपर्छ—उसले मान्छेको मर्ममा प्रहार नगर्ने वा कमीकमजोरीहरू खुलासा नगर्ने सिद्धान्तहरू पालना गर्नुपर्छ। तिनीहरूले एकअर्कालाई धोका दिनुपर्छ, एकअर्काबाट आफ्नो कुरा लुकाउनुपर्छ, एकअर्काको विरुद्ध षड्यन्त्र गर्नुपर्छ; र अर्को व्यक्ति कस्तो हो भन्‍ने कुरा स्पष्टै थाहा भएर पनि, तिनीहरूले त्यो कुरा सीधै भन्‍नु हुँदैन, बरु तिनीहरूको राम्रो मित्रता रक्षा गर्न धूर्त विधिहरू अपनाउनुपर्छ। किन व्यक्तिले यस्तो सम्‍बन्ध जोगाउन चाहन्छ? यसको अर्थ समाजमा, समूहमा शत्रु बनाउन नचाहनु हो, किनभने त्यसो गर्दा आफू खतरनाक परिस्थितिमा पर्न सकिन्छ। तैँले कुनै व्यक्तिका कमजोरी खुलासा गरेपछि वा उसलाई चोट पुर्‍याएपछि ऊ तेरो शत्रु बन्‍नेछ र उसले तँलाई हानि गर्नेछ भन्‍ने तँलाई थाहा हुन्छ, र तैँले आफूलाई यस्तो परिस्थितिमा राख्‍न चाहँदैनस्, त्यसकारण तैँले ‘मान्छेको मर्ममा कहिल्यै प्रहार नगर्नू, र कहिल्यै अरूको कमजोरी खुलासा नगर्नू’ जस्ता जिउनेसम्‍बन्धी दर्शनका सिद्धान्तहरू अपनाउँछस्। यो कुरालाई ध्यानमा राख्दा, यदि दुई व्यक्ति यस्तो सम्‍बन्धमा छन् भने, के तिनीहरूलाई साँचो मित्र भनेर भन्‍न सकिन्छ? (सकिँदैन।) तिनीहरू साँचो मित्र होइनन्, तिनीहरू एकअर्काका विश्‍वासपात्र हुनु त परको कुरा हो। त्यसो भए, यो वास्तवमा कस्तो सम्‍बन्ध हो? के यो आधारभूत सामाजिक सम्‍बन्ध होइन र? (हो।) त्यस्ता सामाजिक सम्‍बन्धहरूमा, मानिसहरूले आफूलाई लागेको कुरा भन्‍न सक्दैनन्, न त गहिरा कुराहरू गर्न, आफूलाई मन पर्ने कुरा, वा हृदयको कुरा भन्‍न, अर्को व्यक्तिमा देखेका समस्याहरू बताउन, वा अर्को व्यक्तिलाई फाइदा पुग्‍ने शब्‍दहरू बोल्‍न सक्छन्। बरु, तिनीहरूले बोल्नको लागि अरूको मन जित्‍ने राम्रा कुराहरू चुन्छन्। तिनीहरू आफूविरुद्ध अरूमा शत्रुता नपलाओस् भनेर सत्य कुरा बोल्ने वा सिद्धान्तहरू पालना गर्ने आँट गर्दैनन्। कसैले तिनीहरूलाई खतरामा नपार्दा, के तिनीहरू तुलनात्मक रूपमा सहज र शान्तिमा बाँचिरहेका हुँदैनन् र? ‘मान्छेको मर्ममा कहिल्यै प्रहार नगर्नू, र कहिल्यै अरूको कमजोरी खुलासा नगर्नू’ भन्‍ने वाक्यांशको प्रवर्धन गर्नुको पछाडि मानिसहरूको उद्देश्य यही हुँदैन र? (यही हुन्छ।) स्पष्टै छ, यो अस्तित्वमा रहने धूर्त र छली तरिका हो जसमा आत्मरक्षाको तत्व मिसिएको हुन्छ, र यसमा व्यक्तिको उद्देश्य भनेको आफ्‍नो सुरक्षा गर्नु हुन्छ। यसरी जिउने मानिसहरूको केही कुरा भन्‍न सकिने विश्‍वासपात्र र घनिष्ठ मित्र कोही हुँदैनन्। तिनीहरू एकअर्काप्रति रक्षात्मक, अनि षड्यन्त्रकारी, र रणनीतिक हुन्छन्, र दुवैले नै उक्त सम्‍बन्धबाट आफूलाई चाहेको कुरा लिन्छन्। के यो यस्तै हुँदैन र? ‘मान्छेको मर्ममा कहिल्यै प्रहार नगर्नू, र कहिल्यै अरूको कमजोरी खुलासा नगर्नू’ भन्‍ने वाक्यांशको मूल उद्देश्य भनेको अरूलाई रिस नउठाउनु र शत्रु नकमाउनु, अनि कसैलाई चोट नपुर्‍याएर आफ्‍नो रक्षा गर्नु हो। यो आफूलाई चोट लाग्‍न नदिनका लागि प्रयोग गरिने उपाय र विधि हो। सारका यी कैयौँ पक्षहरूलाई हेर्दा, ‘मान्छेको मर्ममा कहिल्यै प्रहार नगर्नू, र कहिल्यै अरूको कमजोरी खुलासा नगर्नू’ भन्‍ने मानव सद्गुणको मापदण्ड के महान् सिद्धान्त हो? के यो सकारात्मक कुरा हो? (होइन।) त्यसो भए, यसले मानिसहरूलाई के शिक्षा दिइरहेको छ? त्यो शिक्षा हो, हामीले कसैलाई दुःख दिनु वा चोट पुऱ्याउनु हुँदैन, नत्र तँलाई नै चोट पुग्‍नेछ; र साथै, तैँले कसैलाई भरोसा गर्नु हुँदैन। यदि तैँले आफ्ना असल मित्रहरूमध्ये कसैलाई चोट पुऱ्याइस् भने, त्यो मित्रता चालै नपाई उल्टो हुन थाल्छ; ऊ तेरो असल र घनिष्ठ मित्रबाट सडकमा भेटिने कोही अपरिचित व्यक्ति, वा तेरो शत्रु बन्‍नेछ। मानिसहरूलाई यसरी शिक्षा दिँदा के-कस्ता समस्याहरू समाधान हुन सक्छन्? यसरी व्यवहार गरेर, तैँले शत्रु नबनाए पनि र केही शत्रु घटाए पनि, के यसले गर्दा मानिसहरूले तँलाई आदर र अनुमोदन गर्नेछन्, र सधैँ तँलाई साथी बनाइराख्‍नेछन्? के यसले पूर्ण रूपमा सद्गुणको मापदण्ड हासिल गर्छ? बढीमा, यो जीवनदर्शन मात्रै हो” (वचन, खण्ड ६। सत्यताको पछ्याइमा। सत्यता पछ्याउनु भनेको के हो (८))। परमेश्‍वरले “मान्छेको मर्ममा कहिल्यै प्रहार नगर्नू”, र “असल साथीको गल्तीमा चुप लाग्दा लामो र असल मित्रता कायम हुन्छ” भन्‍ने भनाइको प्रभावलाई चिरफार गर्नुहुँदा, उहाँले मेरै अगाडि मेरो खुलासा गरिरहनुभएको जस्तो मलाई लाग्यो। आचरणका यी दर्शनहरूअनुसार जिउँदा, मेरो बोली र कामले मलाई जोगाउने काम मात्र गर्थ्यो। म जोसँग हुँदा पनि, सधैँ कसैलाई दुश्मन नबनाउने वा नचिढ्याउने सिद्धान्तमा रहेँ। जस्तै म स्कूलमा छँदा, सिधा कुरा गर्नेहरू बहिष्कृत भएको देखेँ, त्यसैले अरूसँग मिलेर बस्न, आफ्नो साँचो भावना कहिल्यै व्यक्त गर्नै हुँदैन, र व्यक्तिको समस्यालाई अघि ल्याएर तिनीहरूलाई चिढ्याउनै हुँदैन भन्‍ने मलाई लाग्यो। यसो गर्दा मानिसहरूले तपाईंलाई मन पराउनेछन् र तपाईं सजिलै अटाउन सक्नुहुनेछ। मैले परमेश्‍वरमा विश्‍वास गरेपछि पनि ब्रदर-सिस्टरहरूसँग त्यही आचरण अपनाएँ। मन नपर्दो हुन र भावनामा ठेस पुऱ्याउनबाट जोगिन, मानिसहरूलाई खुलासा गरेर सम्भवतः चिढ्याउनुपर्ने बेला, म पछि हट्थेँ, वा कुनै सहकर्मीलाई भनेर त्यो सम्हाल्न लगाउँथेँ। कहिलेकाहीँ मैले सङ्गति दिनुपर्दा, परिस्थितिसँग मिल्ने केही महत्त्वहीन कुरा मात्र भन्थेँ, जसले गर्दा थुप्रै समस्याहरू समयमा समाधान हुँदैनथे। मैले “साथी बढे बाटो बढ्छ” र “असल साथीको गल्तीमा चुप लाग्दा लामो र असल मित्रता कायम हुन्छ” जस्ता सांसारिक दर्शनहरू पालन गरेँ, जसलाई आफ्नो आचरणको मापदण्ड बनाएकी थिएँ। मैले कहिल्यै कसैलाई आफ्नो वास्तविक विचार बताइनँ, र म झन्-झन् झूटा र छली बनेँ। म मनमनै सोच्थेँ, सबैसँग राम्रो सम्बन्ध कायम गरी मिलेर बस्दा मानिसहरूले मलाई मन पराउनेछन्, र म सजिलै अरूको अनुमोदन पाउनेछु। यदि मैले कुनै दिन सिद्धान्तविपरीत केही बोलेँ वा गरेँ भने, मानिसहरूले मलाई त्यसबाट उम्कन र इज्जत बचाउन मदत गर्नेथिए। म आफू अन्तरक्रियाहरूमा सिद्धान्तमा नचलेको देख्थेँ। म केवल सबैलाई हाँसीखुसी राख्न, र कसैले कसैको कमजोरीहरू खुलासा नगरून् भन्‍ने चाहन्थेँ ताकि मेरो बेइज्जत नहोस् र मैले आफ्नो हैसियत र छवि कायम राख्न सकूँ। के मैले मानिसहरूको मन जितेर उनीहरूलाई प्रयोग गर्न खोजिरहेकी थिइनँ र? म आकर्षक, मिलनसार र सहानुभूतिशील देखिन्थेँ होला, तर ती सबैको पछाडि, म आफ्नै अव्यक्त लक्ष्यको पछि लागिरहेकी थिएँ। म वास्तवमै दुष्ट थिएँ! लेस्लीको विषयमा फर्केर सोच्दा, उनी कुटिल र धूर्त थिइन् भन्‍नेमा म स्पष्ट थिएँ, तर उनलाई दुश्मन नबनाउन, मैले उनको समस्या औँल्याइनँ वा खुलासा गरिनँ, जसले गर्दा कामको प्रगतिमा असर पुग्यो। त्यसरी अन्तरक्रिया गरेर मैले उनलाई हानि मात्र गरिरहेकी थिइनँ, तर मण्डलीको काममा पनि ढिलाइ गरिरहेकी थिएँ। परमेश्‍वरले सधैँ के सङ्गति दिनुभएको छ भने, हामीले सत्यतालाई मापदण्ड बनाएर परमेश्‍वरको वचनअनुसार मानिस र परिस्थितिलाई हेर्ने र व्यवहार गर्ने गर्नुपर्छ। तर दैनिक जीवनमा, म शैतानी दर्शनअनुसार जिइरहेकी थिएँ, सधैँ मेरो वचन र काम बन्धनमा थिए। म सामान्यरूपमा अरूलाई सङ्गति दिन र सहयोग गर्न असमर्थ थिएँ, र अगुवाको दायित्व पूरा गर्न झनै असमर्थ थिएँ। मैले मानिसको सुधार हुने वा मण्डलीको काम जोगाउन कसरी बोल्ने भनेर विचार गरिनँ। मैले मण्डलीको काममा असर पुगेको हेरिरहेँ र आफूलाई जे महसुस भइरहेको भए पनि असल व्यक्तिको भूमिका निभाएँ। मैले आफ्नै हितको खातिर मण्डलीको हितको बलि चढाइरहेकी थिएँ। म अति झूटा र मानवताहीन थिएँ! म यस्तै भइरको भए, परमेश्‍वरद्वारा घृणित र तिरस्कृत अनि अरूद्वारा अवहेलित र अस्वीकृत हुनेथिएँ। मैले परमेश्‍वरलाई प्रार्थना गरेँ: “हे परमेश्‍वर, म मण्डलीको काममा असर परेको देख्छु तर सधैँ असल व्यक्तिको भूमिका निभाउँछु। मैले मण्डलीको हित जोगाइरहेकी छैनँ र त्यसलाई हजुरले पक्कै घृणा गर्नुहुन्छ। हे परमेश्‍वर, म प्रयाश्चित गर्न चाहन्छु। कृपया, मलाई यो समस्या समाधान गर्न र मण्डलीको काम जोगाउने न्यायको बोध भएको व्यक्ति बन्न मार्गदर्शन गर्नुहोस्।”

त्यसपछि, मैले परमेश्‍वरको थप वचन पढेँ। “जब कुनै कुरा आइपर्छ, तँ जीवन-दर्शनअनुसार जिउँछस्, र सत्यता अभ्यास गर्दैनस्। तँलाई सधैँ अरूलाई चिढ्याउँछु भन्‍ने डर लाग्छ, तर परमेश्‍वरलाई चिढ्याउँछु भन्‍ने डर लाग्दैन, र अन्तर्वैयक्तिक सम्‍बन्धहरू जोगाउन तैँले परमेश्‍वरको घरका हितहरूसमेत बलि चढाउँछस्। यसरी व्यवहार गर्नुका परिणामहरू के हुन्छन्? तैँले सधैँ आफ्‍ना अन्तर्वैयक्तिक सम्‍बन्धहरू त राम्ररी जोगाउनेछस्, तर तैँले परमेश्‍वरलाई चिढ्याएको हुनेछस्, र उहाँले तँलाई घृणा र इन्कार गर्नुहुनेछ, र उहाँ तँदेखि क्रोधित हुनुहुनेछ। सन्तुलनको हिसाबमा, कुन राम्रो हो? यदि यो कुरा बताउन सक्दैनस् भने, तँ पूर्ण रूपमा भ्रमित छस्; यसले तैँले अलिकति पनि सत्यता बुझेको छैनस् भन्‍ने प्रमाणित गर्छ। यदि यो कुरा महसुसै नगरी तँ यसरी नै अघि बढिरहन्छस् भने खतरा वास्तवमै निकै ठूलो हुन्छ, र अन्त्यमा, तैँले सत्यता प्राप्त गर्न सक्‍नेछैनस्। नोक्‍सानी बेहोर्ने तँ नै हुनेछस्। यस विषयमा, यदि तैँले सत्यता खोजी गर्दैनस्, र तँ असफल हुन्छस् भने, के भविष्यमा तँ सत्यता खोजी गर्न सक्षम हुनेछस्? यदि तँ अझै त्यसो गर्न सक्दैनस् भने, त्यो अब घाटाको मात्रै कुरा हुनेछैन—अन्त्यमा तँलाई निष्कासित नै गरिनेछ। यदि तँसँग ‘राम्रो व्यक्ति’ का उत्प्रेरणा र दृष्टिकोणहरू छन् भने, सबै कुरामा तँ सत्यताको अभ्यास र सिद्धान्त पालना गर्न असमर्थ हुनेछस्, अनि तँ सधैँ असफल हुनेछस् र लड्नेछस्। यदि तँ ब्युँझिदैनस् र सत्यता खोजी गर्दैनस् भने, तँ गैरविश्‍वासी होस्, र तैँले सत्यता र जीवन कहिल्यै पाउनेछैनस्। त्यसो भए तैँले के गर्नुपर्छ त? त्यस्ता कुराहरूको सामना गर्दा, तैँले प्रार्थनामा परमेश्‍वरलाई पुकार्नुपर्छ, मुक्तिको लागि बिन्ती गर्नुपर्छ, र परमेश्‍वरसित मलाई सिद्धान्त पालन गर्न, गर्नुपर्ने कुरा गर्न, सिद्धान्तहरूअनुसार कामकुरा सम्‍हाल्‍न, आफ्नो स्थानमा खडा हुन, परमेश्‍वरको घरका हितहरूको रक्षा गर्न, र परमेश्‍वरको घरको काममा कुनै हानि आउन नदिन थप विश्‍वास र सामर्थ्य दिनुहोस् भनी अनुरोध गर्नुपर्छ। यदि तैँले आफ्‍नो आत्म-हित, प्रतिष्ठा, र ‘राम्रो व्यक्ति’ को दृष्टिकोणलाई त्याग्‍न सकिस् भने, र यदि तैँले आफूले गर्नुपर्ने काम इमानदार, र एकाग्र हृदयले गर्छस् भने, तैँले शैतानलाई जितेको हुनेछस्, अनि सत्यताको यो पक्ष हासिल गरेको हुनेछस्। यदि तँ अरूसँगका तेरा सम्‍बन्धहरू कायम राख्दै र कहिल्यै सत्यता अभ्यास नगरी, सिद्धान्त पालन गर्ने आँट नगरी, सधैँ शैतानको दर्शनअनुसार जिउँछस् भने, के तैँले अरू मामलाहरूमा सत्यता अभ्यास गर्न सक्छस्? तँसँग कुनै विश्‍वास, कुनै शक्ति हुनेछैन। यदि तैँले कहिल्यै सत्यता खोजी गर्न वा सत्यता स्वीकार गर्न सक्दैनस् भने, के परमेश्‍वरमाथिको त्यस्तो विश्‍वासले तँलाई सत्यता हासिल गर्न दिन्छ? (दिँदैन।) अनि यदि तैँले सत्यता हासिल गर्न सक्दैनस् भने, के तैँले मुक्ति पाउन सक्छस्? सक्दैनस्। यदि तँ सधैँ शैतानको दर्शनअनुसार जिउँछस्, र तँमा सत्यताको वास्तविकता छँदै छैन भने, तैँले कहिल्यै मुक्ति पाउन सक्दैनस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरको वचनले मलाई के स्पष्ट पाऱ्यो भने जहिले पनि मेरा सिद्धान्तहरू परमेश्‍वरको वचन अभ्यास गर्नुको साटो सम्बन्ध कायम राख्न र शत्रु नबनाउनका लागि थिए। सत्यतासँग मेल नखाने केही कुरा देख्दा, म त्यो त्यतिकै छोडिदिन्थेँ, किनकी म अरूसँग सम्बन्ध जोगाउन चाहन्थेँ, ताकि म सुरक्षित अवस्थामा जिउन सकूँ। मैले आफू पूर्णरूपले सिद्धान्तमा नचली मध्यमार्गमा हिँडिरहेको देखेँ। परमेश्‍वर हामीले उहाँको वचनअनुसार बोलेको र काम गरेको, उहाँले प्रेम गर्ने कुरालाई प्रेम गर्ने, घृणा गर्ने कुरालाई घृणा गर्ने, अनि असल र खराब छुट्याउने व्यक्ति बनेको, सबै खालका मानिस चिन्न र अरूलाई सिद्धान्तअनुसार व्यवहार गर्न सकेको माग गर्नुहुन्छ। यो अभ्यास मात्र परमेश्‍वरको इच्छाअनुरूप छ। तर, लेस्लीले आफ्नो कर्तव्यमा ढिलाइ गरेको मैले स्पष्ट देखेँ तर उनको आलोचना वा खुलासा गरिनँ। उनी रुँदा मैले सान्त्वना दिएँ र आफूलाई जे महसुस भइरहेको भए पनि असल व्यक्तिको भूमिका निभाएँ। यसमा, मैले हाम्रो सम्बन्ध जोगाइरहेकी र उनप्रति अति उदार बनेर शैतानको पक्ष लिइरहेकी थिएँ। म अति मूर्ख थिएँ। पहिला, त्यस्तो आचरण यस्तो समस्या रहेछ भनेर सोचेकी थिइनँ। तथ्यहरू बाहिरिएपछि मात्र आचरणका यी सिद्धान्तअनुसार जिउनु त वास्तवमा सही मार्ग रहेनछ भन्‍ने देखेँ। म पर्यवेक्षक थिएँ, तर मलाई सधैँ मानिसलाई चिढ्याउँछु भन्‍ने डर लाग्थ्यो र ममा न्यायको बोध थिएन। मैले भेट्टाएका समस्याहरू औँल्याउने आँट गरिनँ वा ती समाधान गर्न सङ्गति दिइनँ, जसले गर्दा समस्या बारम्बार आइरह्यो। यो वास्तविक काम गराइ थिएन; यो परमेश्‍वरको प्रतिरोध गर्नु थियो।

पछि, मैले परमेश्‍वरको वचनमा अभ्यासको मार्ग भेट्टाएँ: “यदि तँ परमेश्‍वरसँग सामान्य सम्बन्ध स्थापित गर्न चाहन्छस् भने तेरो हृदय परमेश्‍वरतर्फ फर्किएको हुनुपर्छ; यसको जगमा अन्य मानिसहरूसँगको तेरो सम्बन्ध पनि सामान्य हुनेछ। यदि परमेश्‍वरसँग तेरो सम्‍बन्ध सामान्य छैन भने, तैँले अन्य मानिसहरूसँगको तेरो सम्बन्ध कायम राख्‍न जे गरे पनि, तैँले जति नै कठिन परिश्रम गरे पनि वा जति नै शक्ति प्रयोग गरे पनि, ती सबै जीवन जिउने मानवदर्शनका कुरा हुनेछन्। तैँले परमेश्‍वरका वचनहरूअनुरूप सामान्य अन्तर्वैयक्तिक सम्बन्ध स्थापित गर्नुको सट्टा, मानव दृष्टिकोण र मानव दर्शनद्वारा मानिसहरूमाझ तेरो प्रतिष्ठा रक्षा गरिरहेको र उनीहरूको प्रशंसा बटुलिरहेको हुनेछस्। यदि तैँले मानिसहरूसँगका तेरा सम्बन्धहरूमा ध्यान केन्द्रित गर्दैनस्, बरु त्यसको सट्टा परमेश्‍वरसँग सामान्य सम्बन्ध कायम राख्छस् भने, यदि तँ आफ्नो हृदय परमेश्‍वरलाई अर्पित गर्न र उहाँको आज्ञापालन गर्न सिक्‍न तत्पर छस् भने, प्राकृतिक रूपमै तेरा अन्तर्वैयक्तिक सम्बन्धहरू सामान्य हुनेछन्। त्यसपछि, ती सम्बन्धहरू देहको आधारमा नभई परमेश्‍वरको प्रेमको जगमा स्थापित हुनेछन्। अन्य मानिसहरूसँगको तेरो दैहिक अन्तरक्रिया झण्डै शून्य हुनेछ, तर आत्मिक तहमा तिमीहरूमाझ सङ्गति, पारस्परिक प्रेम, सान्त्वना, र भरणपोषण हुनेछ। यी सबै कुरा परमेश्‍वरलाई सन्तुष्ट पार्ने चाहनाको जगमा गरिन्छ—यी सम्बन्धहरू जीवन जिउने मानवदर्शनको आधारमा कायम राखिँदैन, ती सम्बन्धहरू परमेश्‍वरको लागि बोझ बोक्‍ने क्रममा प्राकृतिक रूपमै स्थापित हुन्छन्। यसको लागि तेरो कृत्रिम मानव प्रयत्न आवश्यक पर्दैन, तैँले परमेश्‍वरका वचनहरूको सिद्धान्तअनुसार अभ्यास गरे मात्र पुग्छ” (वचन, खण्ड १। परमेश्‍वरको देखापराइ र काम। परमेश्‍वरसँग सामान्य सम्बन्ध स्थापित गर्नु अति नै महत्त्वपूर्ण छ)। परमेश्‍वरको वचनले मलाई के स्पष्ट पाऱ्यो भने, सामान्य पारस्परिक सम्बन्धहरू सांसारिक दर्शनद्वारा कायम हुँदैनन्। ती त उहाँको वचनको अभ्यासको जगमा स्थापित हुन्छन्। परिस्थितिहरू आइपर्दा हामीले सत्यता अभ्यास गर्नुपर्छ, सिद्धान्तअनुरूप काम गर्नुपर्छ, मण्डलीको काम जोगाउनुपर्छ, र ब्रदर-सिस्टरहरूको जीवनका लागि बोझ बोक्नुपर्छ। यो मात्र सामान्य पारस्परिक सम्बन्ध राख्ने तरिका हो। मैले केही ब्रदर-सिस्टरहरूको अनुभव गवाही सम्झेँ। तिनीहरूले अरूको समस्या देख्दा ती देखाउन र परमेश्‍वरको वचनअनुसार तिनीहरूलाई सहयोग गर्न सके। मानिसहरूले कहिलेकाहीँ इज्जत गुमाए पनि, यदि सत्यताको पछि लागे भने, यो सङ्गति र आलोचना प्रयोग गरी आफ्ना कमजोरी पत्ता लगाउन, भ्रष्ट स्वाभाव थाहा पाउन, आफ्नो गलत अवस्था सुधार्न, जीवनमा प्रगति गर्न, र आफ्नो कर्तव्यमा झन्-झन् राम्रा परिणामहरू ल्याउन सक्थे। यो नै साँचो अर्थमा मायालु र सहयोगी बन्नु हो। तर सत्यताको पछि नलाग्नेहरूका सन्दर्भमा भन्नुपर्दा, आलोचना र निराकरण गरिँदा तिनीहरूको खुलासा हुन्छ। तिनीहरू सत्यतादेखि दिक्क मान्छन्, र तिनीहरूलाई काँटछाँट र निराकरण गरिँदा, तिनीहरूले बहाना बनाउने र प्रतिरोध गर्ने प्रयास गर्छन्, बिलकुलै स्विकार्दैनन्। यस्तो व्यक्ति साँचो ब्रदर-सिस्टर हैनन् र यिनीहरूलाई इन्कार र बहिष्कार गरिनुपर्छ। यो बुझेर, मलाई झन् बढी परमेश्‍वरको वचन मात्र हाम्रो कार्य र आचरणको मापदण्ड हो, हामीले अरूलाई परमेश्‍वरको वचनअनुसार व्यवहार गर्नुपर्छ भन्‍ने लाग्यो। यो नै आफूले गर्नुपर्ने सही व्यवहार हो र सामान्य मानवताका मापदण्डअनुरूप छ।

पछि, मैले एउटी सिस्टर अहङ्कारी, आत्मधर्मी, र सुझाव नस्विकार्ने भएको पाएँ। उनले आफूखुसी गरेर काममा ढिलाइ गरिन्। मैले सङ्गति दिएर उनको समस्या औँल्याउनुपर्थ्यो ताकि उनले आत्मचिन्तन गरी आफूलाई चिन्न सकून्। तर म अलि आशंकित भएँ। उनले स्विकारिनन् भने नि? के उनी मविरुद्ध पूर्वाग्रही भई मैले उनलाई लक्षित गरिरहेकी छु भन्‍नेछिन्? मैले पहिलाको आफ्नो असफलता, र थोरैअघि मात्र परमेश्‍वरको वचनमा पढेको कुरा सम्झेँ, र त्यसले मलाई झकझकायो। यदि मैले हाम्रो सम्बन्ध जोगाउने प्रयासमा मण्डलीको काम बेवास्ता गरेको भए, परमेश्‍वरलाई चित्त दुखाएकी हुनेथिएँ। यसपटक, परमेश्‍वरले म प्रयाश्चित गरेर परिवर्तन भएँ कि भइनँ भनी हेर्न मेरो मनोवृति नियालिरहनुभएको थियो। मैले मानिसहरूलाई पहिलाजस्तै व्यवहार गर्नु हुँदैनथ्यो। मैले परमेश्‍वरको वचनले भनेको कुरा सम्झेँ: “त्यस्ता कुराहरूको सामना गर्दा, तैँले प्रार्थनामा परमेश्‍वरलाई पुकार्नुपर्छ, मुक्तिको लागि बिन्ती गर्नुपर्छ, र परमेश्‍वरसित मलाई सिद्धान्त पालन गर्न, गर्नुपर्ने कुरा गर्न, सिद्धान्तहरूअनुसार कामकुरा सम्‍हाल्‍न, आफ्नो स्थानमा खडा हुन, परमेश्‍वरको घरका हितहरूको रक्षा गर्न, र परमेश्‍वरको घरको काममा कुनै हानि आउन नदिन थप विश्‍वास र सामर्थ्य दिनुहोस् भनी अनुरोध गर्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मलाई परमेश्‍वर मेरै बगलमा बसेर यो कदम चाल्न प्रोत्साहित गरिरहनुभएको जस्तो महसुस भयो। मैले परमेश्‍वरलाई प्रार्थना गरेर, विश्‍वास र बल मागेँ ताकि म सत्यता अभ्यास गर्न, मण्डलीको कामलाई प्राथमिकता दिन, र सम्बन्ध जोगाउन मानिसहरूलाई चिढ्याउँछु कि भनी डराउन छोडेँ। प्रार्थनापछि, मैले ती सिस्टरलाई भेटेँ। मैले उनको निरन्तर व्यवहारको आधारमा उनको समस्या खुलासा गर्नुका साथै, उनी अहङ्कारी र अरूको सुझाव स्विकार्दिनन्, र यो सत्यतादेखि दिक्क मान्नु र शैतानी स्वाभाव राख्नु हो भनी औँल्याइदिएँ। मैले उनलाई प्रयाश्चित नगरी वा परिवर्तन नभई मण्डलीको काममा अवरोध पुऱ्याइरहिन् भने, बर्खास्त गरिनेछ भनेर बताएँ। मैले यी सबै भनेपछि, मलाई सधैँजसो महसुस भएन अर्थात् घृणित हुने डर भएन। बरु मलाई झन् ढुक्क र शान्ति महसुस भयो। फर्केर सोच्दा, म जहिले पनि आचरणबारे शैतानी सिद्धान्तअनुसार जिउँथेँ, मानिसहरूलाई चिढ्याइएला, विवाद र झगडा उत्पन्न होला भनेर डराउथेँ। अन्तरक्रियाहरूमा, म सधैँ अरूको इज्जत विचार गर्थेँ र सम्बन्ध जोगाउथेँ, जसले गर्दा सत्यता अभ्यास गर्ने थुप्रै मौका गुमाउथेँ। अहिले, मानिसहरूको समस्या औँल्याउनुपर्दा, मलाई अझै पनि अलिअलि डर लाग्छ, तर म ढुक्क भएर परमेश्‍वरलाई प्रार्थना गर्न सक्छु, अनि सिद्धान्तअनुसार अभ्यास गर्न आफ्नो अभिप्राय र धारणालाई सच्याउँछु। यस अनुभवले मलाई आफ्ना गलत धारणाहरू सुधार्ने मौका दियो। म साँच्चै परमेश्‍वरलाई धन्यवाद दिन्छु!


७१. सत्यता अभ्यास गर्नेबारे मेरा आशङ्काहरू

जिआङ्ग पिङ्ग, चीन

२०२१को सेप्टेम्बरमा, म मण्डलीको एउटा काम हेर्थेँ, र झाओ टिङ्ग टोली अगुवा थिइन्। समूहमा कामको कुरा हुँदा, झाओ टिङ्ग सधैँ आफ्नै विचारमा अडिग रहन्थिन् र अरूलाई सुन्दिनथिन्। यसले गर्दा हामी बीचमा अड्किन्थ्यौँ र कामको प्रगति नै रोकिन्थ्यो। म यसबारे उनीसँग कुरा गर्न चाहन्थेँ, तर जब झाओ टिङ्गले मलाई अहङ्कारी, आत्म-धर्मी, र आफ्नै कुरामा अडान लिने भनेर बारम्बार खुलासा गरेको सम्झन्थेँ, तब मेरा शब्दहरू मेरो घाँटीमै अड्किन्थे। उनले भनेका कुरा साँचो नै हो भन्‍ने थाहा भए पनि, मलाई त्यो कुरा हृदयदेखि नै मन पर्दैनथ्यो। यसो गरेर उनले मेरा घाउहरू उदाङ्गो पारिरहेकी जस्तो लाग्थ्यो र उनले केही नबोलुन् भन्‍ने चाहन्थेँ। अहिले मैले उनका समस्या देखाएँ भने, के उनलाई पनि मलाईजस्तै पीडा हुने थिएन र? त्यसैले मैले चुप बस्नु नै ठीक ठानेँ ताकि हामी दुवैलाई नराम्रो नलागोस्। त्यसमाथि, मलाई खुलासा गरिएको र अरूले मेरा समस्याहरू औँल्याएको मन पर्दैनथ्यो अनि मैले आफैँलाई बदलेकी थिइनँ, तर अरूलाई भने बदलिन भन्दै थिएँ—के त्यसले म पूर्ण रूपमा अविवेकी भएको देखाउँदैनथ्यो र? यदि उनले उल्टै मलाई, “तिमी आफैँ अरूको सल्लाह स्वीकार गर्न त चाहन्नौ, तिमीलाई मेरो आलोचना गर्ने अधिकार केले दियो?” भनिन् भने मसँग कुनै जबाफ हुने थिएन। साथै, हामी सामान्यतया धेरै राम्रोसँग मिल्थ्यौँ, हाम्रो सम्बन्ध राम्रो थियो, र एकअर्कासँग विनम्रतापूर्वक कुरा गर्थ्यौँ। मैले उनका समस्याहरूबारे कुरा गर्दा, उनले मलाई पहिलेजसरी हेर्न छोडिन्, र काममा मसँग सहकार्य गर्न चाहिनन् भने के गर्ने? यी कुराहरूलाई ध्यानमा राखेर, मैले उनका समस्याहरू औँल्याइनँ।

धेरै समय नबित्दै, वु शिन नाम गरेकी एक सिस्टर हाम्रो टोलीमा आबद्ध भइन्। केही समयपछि, मैले उनले खासै प्रगति नगरिरहेको पाएँ। उनी निरन्तर अरूसँग होडबाजी गरिरहन्थिन्, अनि जब अघि बढ्न सक्दिनथिइन्, तब ठुस्स पर्थिन्। मैले उनका समस्यासँग सम्बन्धित परमेश्‍वरका केही वचनहरूमा सङ्गति गरेँ, अनि मैले उनलाई मार्गदर्शन र मद्दत गर्न सिद्धान्तहरूको सहारा लिएँ। तर उनले आफ्नो समस्याबारे चिन्तन गरिनन् र आफूले राम्रो नतिजा ननिकाल्नुको कारण हामीले उनीसँग सिद्धान्तबारे प्रस्टसँग सङ्गति नगरेकाले हो भनिन्। उनलाई यस्तो देखेर, म उनीसँग प्रतिष्ठा र हैसियत पछ्याउने उनको सार, अनि यस्तो व्यवहार जारी राख्दाका परिणामहरूबारे सङ्गति गरेर त्यसलाई चिरफार गर्न चाहन्थेँ। तर त्यसपछि मैले उनले एउटा भेलामा आफ्ना भ्रष्टताको प्रकटीकरणबारे भनेको कुरा सम्झिएँ, जसमा उनले अरूका समस्या औँल्याउन र अरूले सधैँ आफ्ना समस्या औँल्याएको मन पराउँदिनन् भनेर भनेकी थिइन्। मैले सोचेँ, “मेरा लागि नि प्रतिष्ठा र हैसियत महत्त्वपूर्ण छन्, र म बिस्तारै आफैँ यो पक्षलाई खोज्न र यसमा प्रवेश गर्न चाहन्छु। म अरूले मेरा समस्याहरू खुलासा गरुन् र औँल्याऊन् भन्‍ने चाहन्न। मैले धेरै कठोर ढङ्गले बोलेँ भने, यसले उनलाई दुःखी बनाउनेछ। मैले उनलाई सङ्गति र मद्दत गरेर सुरु गर्नु उपयुक्त हुन्छ। सायद उनले सिद्धान्तहरू बुझेपछि र केही नतिजा पाएपछि, उनले अभिमान र हैसियतको चाहना पूरा गर्न नसके पनि, त्यसले उनलाई यति नकारात्मक बनाउने छैन।” यस्तो सोचेर मैले उनका समस्याहरू औँल्याउन छोडेँ। पछि मैले वु शिनको मानवता निकै कमजोर रहेको थाहा पाएँ। उनी प्रायः अरूलाई होच्याउने र व्यङ्ग्यात्मक तरिकाले बोल्थिन्, तिनीहरूलाई बाँधिएको महसुस गराउँथिन्, अनि कहिलेकाहीँ फरक विचार राख्नेहरूलाई उनले तीव्र आलोचना र बहिष्कार गर्थिन्। काममा समस्या आउँदा उनी कत्ति पनि चिन्तन गर्थिनन् र जिम्मेवारीबाट पन्छिन खोज्थिन्, र उनले आफ्नो कर्तव्यमा खासै नतिजा ल्याइरहेकी थिइनन्। सिद्धान्तअनुसार, उनी बर्खास्त गरिनुपर्थ्यो। मलाई त्यसो गर्दा उनी चिढिन सक्छिन् भन्‍ने लाग्यो, त्यसैले मैले उनको अवस्थाबारे एक अगुवालाई रिपोर्ट गरेँ। तर व्यस्तताका कारण अगुवा आइनन्, त्यसैले उनले मलाई वु शिनलाई बर्खास्त गर्न भनिन्। जब मैले उनलाई भेटेँ, म उनको प्रतिष्ठा र हैसियतको निरन्तरको पछ्याइ, फरक आवाजहरूलाई उनले गर्ने आलोचना र बहिष्कार, र उनी कसरी ख्रीष्टविरोधीको मार्गमा हिँडिरहेकी छिन् भन्‍ने कुरालाई चिरफार गर्न चाहन्थेँ ताकि उनले आफ्ना समस्याहरूको सार र परिणामहरू जान्न सकून्, तर मैले भन्न लागेका कुराहरू नभनी चुप लागेँ। मैले उनले प्रतिष्ठा र हैसियतलाई कति महत्त्व दिन्छिन् र उनी कति कमजोर छिन् भनी सोचेँ। मैले उनका समस्याहरू खुलासा गरेर चिरफार गरेँ भने, अनि उनले त्यो सहन सकिनन् र मप्रति पूर्वाग्रह राख्न थालिन् भने, के हुन्थ्यो? त्यसैले मैले चुप बस्नु नै उचित ठानेँ। त्यसैले, मैले उनले कसरी नतिजा पाइरहेकी थिइनन् भन्‍ने कुरा मात्र उठाएँ, र त्यसपछि मैले उनलाई बर्खास्त गरेँ, सान्त्वनाका केही शब्दहरू दिएँ, र उनलाई आत्मचिन्तन गर्न लगाएँ। जब अगुवाले मैले वु शिनको व्यवहार चिरफार नगरेको थाहा पाइन्, उनले मलाई काटछाँट गर्दै भनिन्, “उनका समस्याहरू निकै गम्भीर थिए, तर तिमीले न त खुलासा गर्‍यौ, न त चिरफार नै! तिमी धेरै नै मान्छे खुसी पारिहिँड्ने खालकी छौ!” यो कुरा सुन्न निकै गाह्रो लाग्यो। मैले आफ्नो जिम्मेवारीमा ध्यान दिएकी छैन भनेर मलाई थाहा थियो, तर मैले त्यतिबेला आत्मचिन्तन गरिनँ। पछिको एउटा घटनापछि मात्र मैले अन्ततः चिन्तन गर्न थालेँ।

त्यसबेला, झाओ टिङ्ग र उनको समूहले निष्कासित गरिनुपर्ने व्यक्तिहरूको केही विवरण सङ्कलन गरेका थिए, तर त्यसमा धेरै कुरा स्पष्ट थिएनन्। सामान्य अवस्थामा, यस्ता साधारण गल्तीहरू हुँदैनथ्यो। मैले अरूलाई के भइरहेको छ भनेर सोधेँ, अनि उनीहरूले झाओ टिङ्ग आफ्नै कुरामा अडिग भइरहेको भने। जसले जे सुझाव दिए पनि, उनले सिधै खारेज गरिदिन्थिन्। उनीहरू सबैले बाँधिएको महसुस गर्थे र उनले भनेअनुसार नै गर्नुपर्थ्यो। यो सुनेर मलाई धेरै अपराधबोध भयो। उनको यो समस्याबारे मैले पहिले देखिनै थाहा पाएकी थिएँ, तर उनलाई चिढ्याउने डरले गर्दा मैले त्यसलाई कहिल्यै खुलासा गरिनँ, अनि नतिजा स्वरूप, काममा ढिलाइ भएको थियो। अन्ततः म सत्यता खोज्न र आत्मचिन्तन गर्न थालेँ। मैले परमेश्‍वरको वचनको एउटा खण्ड पढेँ: “विवेक र तर्कशक्ति दुवै व्यक्तिको मानवत्वका तत्वहरू हुनुपर्छ। यी सबैभन्दा आधारभूत र सबैभन्दा महत्त्वपूर्ण, दुवै हुन्। अनि, अन्तस्करणको कमी भएको र सामान्य मानवजातिको विवेक नभएको व्यक्ति कस्तो प्रकारको मानिस हो? सामान्य रूपमा भन्नुपर्दा, ऊ मानवत्वको कमी भएको, अत्यन्तै कमजोर मानवत्व भएको व्यक्ति हो। यसलाई अलि विस्तारमा हेर्दा, यस व्यक्तिले पतित मानवत्वका के-कस्ता प्रकटीकरणहरू प्रदर्शन गर्छ? त्यस्ता मानिसहरूमा के-कस्ता विशेषताहरू हुन्छन् र तिनीहरूले के-कस्ता खास प्रकटीकरणहरू प्रदर्शन गर्छन् भनेर विश्‍लेषण गरी हेर्। (तिनीहरू स्वार्थी र नीच हुन्छन्।) स्वार्थी र नीच मानिसहरू आफ्ना कार्यहरूमा झाराटारुवा हुन्छन् र आफूसँग व्यक्तिगत रूपमा कुनै सरोकार नभएका कुराहरूबाट अलग्गै बस्छन्। तिनीहरूले परमेश्‍वरको घरका हितहरूबारे विचार गर्दैनन्, न त तिनीहरूले परमेश्‍वरका अभिप्रायहरूबारे कुनै वास्ता नै राख्छन्। तिनीहरूले आफ्ना कर्तव्यहरू पूरा गर्ने कुनै पनि भार बोक्ने वा परमेश्‍वरको गवाही दिने काम गर्दैनन् र तिनीहरूमा जिम्मेवारीको कुनै बोध हुँदैन। … कतिपय मानिसहरूले जुनसुकै कर्तव्य निर्वाह गरिरहेको हुँदा पनि कुनै जिम्मेवारी लिँदैनन्। तिनीहरूले आफूले पत्ता लगाएका समस्याहरूबारे आफ्ना वरिष्ठहरूलाई तुरुन्तै रिपोर्ट पनि गर्दैनन्। मानिसहरूले अवरोध र बाधा पुऱ्याइरहेको तिनीहरूले देख्दा, तिनीहरू आँखा चिम्लन्छन्। दुष्ट मानिसहरूले दुष्कर्म गरिरहेको देख्दा पनि तिनीहरू उनीहरूलाई रोक्‍ने प्रयास गर्दैनन्। तिनीहरू परमेश्‍वरको घरका हितहरूको सुरक्षा गर्दैनन्, न त आफ्नो कर्तव्य र जिम्मेवारी के हुन् भनेर ख्याल नै गर्छन्। यस्ता मानिसहरूले आफ्नो कर्तव्य निर्वाह गर्दा कुनै वास्तविक कार्य गर्दैनन्; तिनीहरू मान्छे खुसी पार्दै हिँड्नेहरू र आरामको लालसा गर्नेहरू हुन्; तिनीहरू आफ्नै आडम्बर, इज्‍जत, हैसियत र हितको लागि मात्र बोल्छन् र काम गर्छन्, अनि आफूलाई फाइदा हुने कुराहरूमा मात्र आफ्नो समय र प्रयास समर्पण गर्न इच्छुक हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। परमेश्‍वरका वचनहरूले मेरो वास्तविक स्थितिलाई खुलासा गरिदिए। मैले झाओ टिङ्गमा अहङ्कारी स्वभाव छ र उनी अरूलाई बाँध्छिन् भनेर देखेकी थिएँ, जसकारण काममा असर परिरहेको थियो। एक सुपरभाइजरका रूपमा, मैले उनको समस्यालाई औँल्याएर खुलासा गर्नुपर्थ्यो, तर उनले त्यो स्वीकार गर्दिनन् र त्यसपछि मलाई नराम्रो सोच्नेछिन् भनेर म चिन्तित थिएँ, त्यसैले जबजब म उनको समस्या औँल्याउन चाहन्थेँ, तब मलाई मेरो घाँटीमा केही अड्किएको जस्तो लाग्थ्यो र म बोल्नै सक्थिनँ। मैले यदि हाम्रो सम्बन्ध टुट्यो भने, उनी मेरो काममा सहकार्य गर्नेछैनन् भन्‍ने सोच्दै कामलाई बहानाका रूपमा प्रयोग गरेँ। मैले कामको चिन्ता गरिरहेकी छु जस्तो देखिए पनि, वास्तवमा, म हाम्रो मैत्रीपूर्ण र राम्रो सम्बन्ध बिगार्नै चाहन्नथेँ, बरु म आफ्ना ब्रदर-सिस्टरहरूमा राम्रो छाप छोड्न चाहन्थेँ। त्यसबाहेक, मैले वु शिनका समस्याहरू गम्भीर छन् भन्‍ने कुरा स्पष्ट रूपमा देखेँ, तर मैले ती समस्याहरू खुलासा गरेर औँल्याए उनले मलाई नराम्रो सोच्लिन् भनी डराएँ, त्यसैले म उनका समस्याहरू खुलासा गर्न असफल भइरहेँ, अनि नतिजा स्वरूप, उनले आफैँलाई चिनिनन्, र आफ्नो भ्रष्ट स्वभावमा कुनै परिवर्तन आएन, बरु उनले मण्डलीको काममा अवरोध र बाधा पुर्‍याइन् र अरूहरूलाई बाँधिएको महसुस गराइन्। आफ्नो कर्तव्य निर्वाह गर्दा म सधैँ आफ्नै हित र अरूको हृदयमा मेरो स्थानबारे मात्र सोच्थेँ। अरूले आफ्नो भ्रष्ट स्वभावमा भर परेर कर्तव्यमा बाधा-अवरोध पुर्‍याइरहेको देख्दा पनि मैले त्यसलाई बेवास्ता गरेँ, मण्डलीको कामको कुनै ख्याल गरिनँ। म कति स्वार्थी थिएँ, ममा त विवेक वा समझ नै थिएन!

पछि मैले परमेश्‍वरको वचनको अर्को खण्ड पढेँः “मानिसहरूले परमेश्‍वरको कामको अनुभव गरेर सत्यता बुझुन्जेलसम्‍म, भित्रैबाट ठाउँ लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तैँले किन आफ्नो ओहदा संरक्षण गर्छस्? किन तँमा त्यस्ता तीव्र भावनाहरू छन्? किन तैँले ती अधर्मी कुराहरूमा आनन्द लिन्छस्? किन तँ ती दुष्टताहरूलाई मन पराउँछस्? त्यस्ता कुराहरूप्रति तेरो लगाव हुनुको आधार के हो? यी कुराहरू कहाँबाट आउँछन्? ती कुराहरू स्वीकार गर्न तँ किन त्यति धेरै खुसी हुन्छस्? अहिलेसम्ममा, तिमीहरू सबैले बुझिसकेको हुनुपर्छ कि यी सबै कुराहरू हुनुको मुख्य कारण भनेकै मानिसभित्र शैतानको विष हुनु हो। त्यसो भए, शैतानको विष के हो? यो कसरी अभिव्यक्त हुन सक्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, मानिसहरूले जवाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यो एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनिसकेको छ। मानिसहरूले जेसुकैको खोजी गर्ने भए पनि, तिनीहरूले यो आफ्नै लागि मात्र त्यसो गर्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। परमेश्‍वरको वचनबाट गरिएको खुलासामार्फत मैले के बुझेँ भने मैले सधैँ अरूका समस्या अनदेखा गर्नु र औँल्याउन पनि म डराउनुको मुख्य कारण, म “अरूको होइन, आफ्नो दुनो सोझ्याउनुपर्छ,” “असल साथीको गल्तीमा चुप लाग्दा लामो र असल मित्रता कायम हुन्छ,” र “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू।” जस्ता शैतानी दर्शनहरूमा भर पर्नु थियो। म सधैँ सोच्थेँ—मलाई फाइदा भए मात्र मैले केही गर्नुपर्छ, र अरूको समस्या औँल्याउँदा र तिनलाई खुलासा गर्दा तिनीहरू चिढिन सक्छन्, अनि मलाई केही लाभ हुँदैन, त्यसैले म त्यो गर्न चाहँदिनथेँ। म अत्यन्त स्वार्थी, नीच, चिप्ले र छली थिएँ। मैले झाओ टिङ्ग अहङ्कारी, जिद्दी र अरूको कुरा नै नसुन्ने भइरहेकी, र उनले काममा असर पारेको देखेकी थिएँ, तर म उनका समस्या खुलासा वा चिरफार गर्नुका सट्टा उनीसँगको सम्बन्ध जोगाउनतिर लागेँ। म सधैँ उनलाई चिढ्याउँछु कि भनी डराउँथेँ, त्यसैले उनलाई खुसी पार्न सधैँ मिलाएर कुरा गर्थेँ। म मानिसहरूलाई चिढ्याउनदेखि डराउँथेँ, तर परमेश्‍वरलाई चिढ्याउनदेखि डराउँथिनँ, र कहिल्यै मण्डलीको हितबारे सोच्दिनथेँ। म विवेक वा समझ नभएको, तुच्छ र बेकारको जीवन जिइरहेकी थिएँ। विवेक र समझ भएको मान्छेले, अरूको स्थिति खराब देखेर सहयोग गर्न सत्यतामा सङ्गति गर्न सक्छ, र जब कसैले मण्डलीको काममा बाधा-अवरोध पुर्‍याउँछ, तब ऊ त्यस्तो व्यक्तिलाई खुलासा गरी रोक्न उभिन सक्छ। एक सुपरभाइजरका रूपमा, मैले अझ ठूलो भार र जिम्मेवारी उठाउनुपर्छ। कुनै ब्रदर वा सिस्टरको स्थिति वा काममा समस्या भए पनि, मैले उनीहरूसँग सङ्गति गरेर मद्दत गर्नुपर्छ। यदि कुनै व्यक्तिले मण्डलीको काममा बाधा-अवरोध पुर्‍याइरहेको छ भने, मैले उनलाई चाँडै नै काटछाँट र खुलासा गर्नुपर्छ, अनि रोक्नुपर्छ। सुपरभाइजरले आफ्नो काम यसरी नै गर्नुपर्छ। तर अरूको मप्रतिको राम्रो छाप जोगाउनका लागि मैले आधारभूत जिम्मेवारीहरू पनि पूरा गरिनँ। मैले कामप्रति गैरजिम्मेवार भएर ब्रदर-सिस्टरहरूको जीवन प्रवेशबारे केही ध्यान दिइनँ। मैले आफू मान्छे खुसी पारिहिँड्ने व्यक्ति भएर वास्तवमा दुष्ट र दुर्भावनापूर्ण बन्दै छु भन्‍ने देखेँ। यसरी आफ्नो कर्तव्य निर्वाह गर्नु परमेश्‍वरका लागि घिनलाग्दो कुरा हो। यदि म यसरी नै चलिरहने हो भने, अन्ततः परमेश्‍वरले मलाई खुलासा गरेर हटाउनुहुनेथ्यो। यी कुरा बुझेर म निकै दुःखी भएँ। म यसरी नै जिइरहन चाहन्नथेँ, त्यसैले मैले परमेश्‍वरसँग प्रार्थना गरेँ: “परमेश्‍वर, म सत्यता अभ्यास गर्न चाहन्छु, तर मेरो भ्रष्ट स्वभाव निकै गम्भीर छ। कृपया मलाई आफैँलाई चिन्न र अभ्यासको मार्ग पत्ता लगाउन अन्तर्दृष्टि दिनुहोस्।”

एक दिन, मेरो भक्तिका क्रममा मैले परमेश्‍वरको वचनले यसो भनेको कुरा पढेँ: “मण्डलीमा, मप्रतिको साक्षीमा दृढ़ होऊ, सत्यलाई समर्थन गर; सही कुरो सही नै हो अनि गलत कुरो गलत नै हो। कालो अनि सेतोमा नअलमलिओ। तिमीहरू शैतानसँग लड्नु पर्नेछ अनि तिमीहरूले त्यसलाई पूर्ण रूपले पराजित गर्नुपर्नेछ, ताकि त्यो फेरि कहिल्यै पनि नउठोस्। तिमीहरूले मेरो साक्षीको सुरक्षा गर्न तिमीहरूमा भएको सबै कुरा अवश्यै दिनुपर्नेछ। यो तिमीहरूको कामको लक्ष्य हुनुपर्नेछ-यो नभुल” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। परमेश्‍वरको वचनले मलाई अभ्यासको मार्ग दियो। हरेक कुरामा मैले सत्यता सिद्धान्तहरू कायम राख्नु र मण्डलीको हितको रक्षा गर्नु जरूरी छ। झाओ टिङ्गले आफ्नो कर्तव्यमा भ्रष्ट स्वभावमा भर परेर मण्डलीको काममा बाधा र अवरोध पुर्‍याइसकेकी थिइन्। मैले उनीसँग सङ्गति गर्नुपर्थ्यो, उनको खुलासा र चिरफार गर्नुपर्थ्यो, ताकि उनले आफ्ना समस्याहरू जान्न सकून्। यदि उनले अझै पनि चिन्तन र पश्चात्ताप नगरेकी भए, मैले तुरुन्तै उनलाई सरुवा वा बर्खास्त गर्नुपर्थ्यो। पछि मैले झाओ टिङ्गलाई उनका समस्याहरू औँल्याएँ र अहङ्कारी स्वभाव खुलासा गर्ने परमेश्‍वरको वचनका केही खण्डहरू उनलाई पढेर सुनाएँ। परमेश्‍वरको वचन पढेपछि उनले आफ्नै अहङ्कारी स्वभावको केही ज्ञान प्राप्त गरिन् अनि त्यसपछि उनले केही सुधार र परिवर्तन गरिन्। सबै जनाले छलफलमा फरकफरक धारणा राख्दा, उनी खोजी गर्न र तिनीहरूको कुरा सुन्न सक्षम भइन्, आफ्नै विचारमा अडिग हुन छोडिन्। अरूसँगको सम्बन्ध जोगाउन छोडेर सत्यता सिद्धान्तअनुसार कर्तव्य निर्वाह गर्दा, मलाई सहज महसुस भयो। यसरी जिएर अन्ततः मैले केही मानव रूप पाएँ।

पछि, मैले सोचेँ: “मेरो स्वार्थीपन, तुच्छता र आफ्नो हित जोगाउने इच्छाबाहेक, अन्य कुन कुराहरूले मलाई सधैँ मान्छे खुसी पारिहिँड्ने व्यक्ति बन्न बाध्य बनाइरहेका थिए?” एकदिन, एउटा भेलामा, मैले परमेश्‍वरको वचनहरू पढेँ, जसमा लेखिएको थियो: “शाब्दिक अर्थमा, ‘आफूले नचाहेको कुरा अरूमाथि लाद्‌नु हुँदैन’ भन्‍नुको अर्थ, यदि तँलाई कुनै कुरा मन पर्दैन, वा कुनै कुरा गर्न मन लाग्दैन भने, तैँले अरूलाई पनि त्यो कुरा जबरजस्ती गर्न लगाउनु हुँदैन भन्‍ने हो। यो बाठोपन र समझदारीजस्तो देखिन्छ, तर तैँले हरेक परिस्थिति सामना गर्न यो शैतानी दर्शन प्रयोग गरिस् भने, धेरै गल्ती गर्नेछस्। सायद तैँले मानिसहरूलाई चोट पुर्‍याउनेछस्, बहकाउनेछस्, वा हानिसमेत गर्नेछस्। जस्तै, कतिपय आमाबुबालाई पढ्न मन पर्दैन, तर आफ्‍ना छोराछोरीलाई पढ्न लगाउन मन पर्छ, र सधैँ तिनीहरूसँग तर्क गर्दै परिश्रम गरेर अध्ययन गर्न प्रेरित गर्छन्। यदि तैँले यहाँ ‘आफूले नचाहेको कुरा अरूमाथि लाद्‌नु हुँदैन’ भन्‍ने माग लागू गर्नुपर्ने हो भने, यी आमाबुबाले आफ्‍ना छोराछोरीलाई पढ्न लगाउनु हुँदैन, किनभने तिनीहरू आफैलाई पढ्न मन पर्दैन। कतिपय मानिसहरू परमेश्‍वरमा विश्‍वास त गर्छन्, तर सत्यताको पछि लाग्दैनन्; तैपनि तिनीहरूलाई हृदयमा परमेश्‍वरमा विश्‍वास गर्नु जीवनको सही मार्ग हो भन्‍ने थाहा छ। यदि तिनीहरूले आफ्‍ना छोराछोरी परमेश्‍वरमा विश्‍वास गर्दैनन् र सही मार्गमा छैनन् भनेर देखे भने, तिनीहरूले आफ्‍ना छोराछोरीलाई परमेश्‍वरमा विश्‍वास गर्न प्रेरित गर्छन्। तिनीहरू आफै सत्यताको पछि नलागे पनि, आफ्‍ना छोराछोरीलाई यसको पछि लगाएर आशिषित बनेको चाहन्छन्। यस परिस्थितिमा, यदि तिनीहरूले ‘आफूले नचाहेको कुरा अरूमाथि लाद्‌नु हुँदैन’ भन्‍ने भनाइ पालन गरे भने, यी आमाबुबाले आफ्‍ना छोराछोरीलाई परमेश्‍वरमा विश्‍वास गर्न लगाउनु हुँदैन। त्यो त यो शैतानी दर्शनअनुरूप हुनेथियो, र यसले तिनीहरूका छोराछोरीको मुक्ति पाउने मौका पनि नष्ट गर्नेथियो। यो परिणामको जिम्‍मेवार को हुन्छ? नैतिक आचरणसम्बन्धीको आफूले नचाहेको कुरा अरूमाथि लाद्‌नु हुँदैन भन्‍ने परम्परागत भनाइले के मानिसहरूलाई हानि गर्दैन र? … उदाहरणको लागि, कतिपय मानिसहरू सत्यतालाई प्रेम गर्दैनन्; तिनीहरू देहगत सहजताहरूको लालसा गर्छन्, र आफ्‍नो कर्तव्य पूरा गर्दा सुस्त हुने उपाय खोज्छन्। तिनीहरू कष्ट भोग्‍न वा मूल्य चुकाउन इच्‍छुक हुँदैनन्। तिनीहरू, ‘आफूले नचाहेको कुरा अरूमाथि लाद्‌नु हुँदैन’ भन्‍ने भनाइलाई राम्रो ठान्छन् र मानिसहरूलाई यसो भन्छन्, ‘तिमीहरू आफैमा रमाउन सिक्‍नुपर्छ। तिमीहरूले आफ्‍नो कर्तव्य उचित रूपमा पूरा गर्नु वा कठिनाइ भोग्‍नु वा मूल्य चुकाउनु पर्दैन। यदि सुस्त हुन सक्छौ भने, सुस्त बन; कुनै कुरामा झारा टार्न सक्छौ भने, झारा टार। आफ्‍नो लागि परिस्थिति कठिन नबनाऊ। हेर त, म यसरी नै जिउँछु—के यो रमाइलो छैन र? मेरो जीवन परिपूर्ण छ! त्यसरी जिएर तिमीहरूले आफूलाई थकित पारिरहेका छौ! तिमीहरूले मबाट सिक्‍नुपर्छ।’ के यसले ‘आफूले नचाहेको कुरा अरूमाथि लाद्‌नु हुँदैन’ भन्‍ने माग पूरा गर्छ? यदि तैँले यसरी व्यवहार गरिस् भने, के तँ विवेक र समझ भएको व्यक्ति होस्? (होइन।) यदि व्यक्तिले आफ्‍नो विवेक र समझ गुमायो भने, के उसमा सदगुणको कमी हुँदैन र? सदगुणको कमी हुनु भनेको यही हो। हामी किन यसो भन्छौँ? किनभने तिनीहरू सहजताको लालसा गर्छन्, आफ्‍नो कर्तव्यमा झारा टार्छन्, र अरूलाई पनि उक्साएर र प्रभावित पारेर आफूसँगै झाराटारुवा र सहजताको लालसा गर्ने बनाउँछन्। यसमा समस्या के छ? आफ्‍नो कर्तव्यमा झाराटारुवा र गैरजिम्‍मेवार बन्‍नु छल र परमेश्‍वरको विरोध गर्नु हो। यदि तँ झाराटारुवा भइरहिस् र पश्‍चात्ताप गरिनस् भने, तँलाई खुलासा गरेर हटाइनेछ” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (१०))। “‘आफूले नचाहेको कुरा अरूमाथि लाद्‌नु हुँदैन’ भन्‍ने भनाइ समस्याले भरिएको हुन्छ। यसका भुलचुकहरू अति स्‍पष्ट छन्; यो विश्‍लेषण गर्न र बुझ्नसमेत लायक छैन। अलिकति जाँच गर्दा पनि, यसका त्रुटि र निरर्थकता स्पष्टरूपमा देखिन्छ। तैपनि, तिमीहरूमध्ये धेरै जना यो भनाइद्वारा सहजै फकिन्छौ र प्रभावित हुन्छौ, अनि नबुझी यसलाई स्वीकार गर्छौ। अरूसँग अन्तरक्रिया गर्दा, तिमीहरू आफूलाई चेतावनी दिन र अरूलाई सल्‍लाह दिन यो भनाइ अक्सर प्रयोग गर्छौ। यसो गरेर, तिमीहरू आफ्नो चरित्र निकै उच्च छ, र तिमीहरूको व्यवहार अत्यन्तै समझदार छ भन्‍ने सोच्छौ। तर थाहै नपाई, यी शब्दहरूले तँ जिउने सिद्धान्त र मामिलाहरूमा तैँले लिने अडानलाई प्रकट गरेका हुन्छन्। यसको साथै, तैँले अरूलाई भ्रम र बहकाउमा पारेर तेरो जस्तै दृष्टिकोण र अडानले मानिसहरू र परिस्‍थितिलाई हेर्ने तुल्याएको छस्। तैँले वास्तविक मध्यमार्गी व्यक्तिले जस्तो व्यवहार गरेको छस्, र पूर्णरूपमा मध्य मार्ग अपनाएको छस्। तँ भन्छस्, ‘समस्या जेसुकै भए पनि, यसलाई गम्‍भीररूपमा लिनु आवश्यकता छैन। आफ्‍नो वा अरूका लागि परिस्थिति गाह्रो नबनाऊ। यदि अरूको लागि परिस्थिति गाह्रो बनायौ भने, तिमीहरूले आफ्नो लागि परिस्थिति गाह्रो बनाइरहेका हुन्छौ। अरूलाई दया गर्नु भनेको आफैलाई दया गर्नु हो। यदि तिमीहरू अरूप्रति कठोर भयौ भने, आफूप्रति कठोर भइरहेका हुन्छौ। आफूलाई किन कठिन परिस्थितिमा पार्ने? ‘आफूले नचाहेको कुरा अरूमाथि लाद्‌नु हुँदैन’ भनेको आफ्ना लागि गर्न सक्ने सबैभन्दा उत्तम, र सबैभन्दा विचारशील कुरा हो।’ यो मनोवृत्ति अवश्य नै कुनै पनि कुरामा सतर्क हुने किसिमको होइन। कुनै पनि मामिलामा तँसँग सही अडान वा दृष्टिकोण छैन; तँसँग सबै कुराबारे अस्पष्ट दृष्टिकोण छ। तँ सावधान छैनस् तर कामकुराप्रति आँखा चिम्‍लन्छस्। जब तँ अन्तिममा परमेश्‍वरअघि खडा हुन्छस् र आफ्‍नो लेखा दिन्छस्, तब त्यसमा ठूलो गडबडी भएको हुने छ। किन त्यसो हुन्छ? किनभने तँ सधैँ नै ‘आफूले नचाहेको कुरा अरूमाथि लाद्‌नु हुँदैन’ भनी भन्छस्। यसले तँलाई धेरै सान्त्वना र आनन्द दिन्छ, तर साथै तँलाई धेरै समस्यामा पार्ने छ, यसले गर्दा तैँले धेरै विषयमा स्पष्ट दृष्टिकोण राख्न वा अडान लिन सक्दैनस्। अवश्‍य नै, यी परिस्थितिहरू सामना गर्दा यसले तँलाई परमेश्‍वरका माग र मापदण्डहरू के-के हुन्, वा तैँले कस्ता परिणाम हासिल गर्नुपर्छ भनेर बुझ्न नसक्ने पनि तुल्याउँछ। तँ कुनै पनि कुरामा सतर्क नहुने हुनाले यी कुराहरू हुन्छन्; तेरो गडबड मनोवृत्ति र दृष्टिकोणको कारण ती हुन्छन्। ‘आफूले नचाहेको कुरा अरूमाथि लाद्‌नु हुँदैन’ भन्‍ने भनाइ मानिसहरू र परिस्थितिप्रति तँमा हुनुपर्ने सहनशील मनोवृत्ति होइन र? होइन। यो बाहिरबाट सही, आदर्शमय, र दयालु देखिने सिद्धान्त मात्रै हो, तर वास्तवमा यो पूर्णतया नकारात्मक कुरा हो। स्पष्टतः यो मानिसहरूले पालना गर्नुपर्ने सत्यता सिद्धान्त त झन् पटक्‍कै होइन” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (१०))। परमेश्‍वरका वचनहरूले के खुलासा गर्छन् भने शैतानले “आफूले नचाहेको कुरा अरूमाथि लाद्नु हुँदैन” भन्‍ने भनाइलाई हामीलाई भ्रष्ट बनाउन र बहकाउन प्रयोग गर्छ, जसले हामीले गर्न नचाहेका वा गर्न नसक्ने कुराहरू अरूमाथि लाद्नु हुँदैन भन्‍ने सोच्ने तुल्याउँछ, र यो तर्कसङ्गत व्यवहार हो। म यसै सोचमा भर परेर जिइरहेकी थिएँ। मलाई झाओ टिङ्गको अहङ्कार र आत्म-धार्मिकताले कामलाई असर गरिरहेको स्पष्ट रूपमा थाहा थियो, र मैले उनको समस्या औँल्याउनुपर्थ्यो र खुलासा गर्नुपर्थ्यो, तर मैले प्रायः अहङ्कारी स्वभाव प्रकट गर्ने र मलाई सधैँ अरूद्वारा आलोचना गरिएको नि मन नपर्नेबारे सोचेँ, त्यसैले मलाई मलाई मन नपर्ने कुरा अर्को व्यक्तिमाथि लाद्नु अविवेकी हो भन्‍ने लाग्यो, त्यसैले म झाओ टिङ्ग़को समस्या औँल्याउन धेरै डराएँ। वु शिन केवल प्रतिष्ठा र हैसियतका लागि काम गरिरहेकी छिन् भन्‍ने कुरा मलाई प्रस्ट थाहा थियो, र उनको अहङ्कारले अरूहरूलाई बाँध्दै काममा बाधा-अवरोध पुर्‍याइरहेको थियो। उनलाई खुलासा र काटछाँट गरिनु जरुरी थियो, तर मैले सोचेँ—म त आफ्नो प्रतिष्ठा र हैसियतलाई धेरै महत्त्व दिन्छु, र कसैले मेरा समस्याहरू औँल्याएको वा खुलासा गरेको नि मन पर्दैन, त्यसैले “आफूले नचाहेको कुरा अरूमाथि लाद्नु हुँदैन” भन्‍ने दृष्टिकोणअनुसार म जिएँ अनि त्यसैले मैले उनको खुलासा गरिनँ। मलाई खुलासा र आलोचित हुनु पीडादायी र अपमानजनक लाग्थ्यो, र अरूले मलाई कहिल्यै काटछाँट वा आलोचना नगरून् भन्‍ने आश गर्थेँ, त्यसैले म पनि अरूलाई त्यस्तै व्यवहार गर्न चाहन्नथेँ। वास्तवमा, म केवल आफैँलाई समायोजन र रक्षा गरिरहेकी थिएँ। म आफ्नो अभिमान र हैसियत जोगाउँदै थिएँ, सत्यता स्वीकार गर्दिनथेँ र अरूलाई आफूखुसी गर्न दिँदै मिलाएर पनि राख्थेँ। म विद्रोही थिएँ र परमेश्‍वरको प्रतिरोध गरिरहेकी थिएँ र अरूलाई पनि त्यसै गर्न दिइरहेकी थिएँ। सारमा, म कसैले पनि सत्यता अभ्यास नगरून् वा परमेश्‍वरको न्याय र सजाय अनुभव नगरून्, वा काटछाँट नहोऊन् भन्‍ने आशा गर्दै थिएँ। म एकदमै नीच र अनैतिक भइसकेकी थिएँ! शैतानले हामीलाई पूर्ण रूपमा भ्रष्ट बनाएको छ र हामी शैतानी स्वभावहरूले भरिएका छौँ। हामीमा अहङ्कारी, अभिमानी, स्वार्थी र छली, अनि सधैँ प्रतिष्ठा र हैसियत खोज्न झुकाव भएको प्रकृति छ। परमेश्‍वरको वचनको न्याय र खुलासाबिना, काटछाँट नभईकन, र अरूको आलोचना वा सहयोगबिना, हामी मण्डलीको काममा बाधा नपुर्‍याई रहन सक्दैनौँ। झाओ टिङ्ग र वु शिनले भ्रष्‍ट स्वभाव प्रकट गरिरहेका थिए र गलत मार्गमा थिए, र कसैले उनीहरूलाई आलोचना वा खुलासा नगरेमा, उनीहरूले मण्डलीको काममा बाधा पुर्‍याउनेथिए। उनीहरूको उल्लङ्घन सामान्य भएको खण्डमा, उनीहरूलाई बर्खास्त गरिनेथ्यो, तर यो अझ गम्भीर भएको खण्डमा उनीहरूलाई निष्कासन गरिनेथ्यो। म शैतानी दर्शनहरूमा जिइरहेकी थिएँ, समस्या देखेर पनि उठाइरहेकी थिइनँ। यसले अरूलाई भित्रभित्रै शैतानी स्वभावअनुसार चल्न दिनु हो, र अन्ततः यसले मलाई र अरूलाई पनि हानि पुर्‍याउने थियो। म “आफूले नचाहेको कुरा अरूमाथि लाद्नु हुँदैन” भन्‍ने शैतानी विषअनुसार जिइरहेर, मैले आफ्नो कर्तव्य राम्रोसँग निर्वाह नगरिरहेकी मात्र नभएर, शैतानको सहयोगी भएर मण्डलीको काममा बाधासमेत पुर्‍याइरहेकी थिएँ। यी कुराहरू बुझेर सहन गाह्रो भयो, अनि म परमेश्‍वरसामु कबुल गर्न र पश्चात्ताप गर्न चाहन्थेँ।

एक दिन, मैले परमेश्‍वरका वचनको एउटा खण्ड पढेँ, जहाँ लेखिएको थियो: “परमेश्‍वर मानिसहरूले आफूले नचाहेको कुरा अरूमाथि लाद्‌नु हुँदैन भन्‍ने माग गर्नुहुन्‍न, बरु उहाँ मानिसहरूले फरक-फरक परिस्थिति सम्हाल्दा तिनीहरू आफूले पालना गर्नुपर्ने सिद्धान्तहरूबारे स्पष्ट भएको माग गर्नुहुन्छ। यदि यो सही छ र परमेश्‍वरका वचनहरू र सत्यताअनुरूप छ भने, तँ त्यसमा लागिरहनैपर्छ। अनि तँ यसमा लागिरहनैपर्ने मात्रै होइन, तर तैँले अरूलाई अर्ती दिने, मनाउने, र सङ्गति गर्ने पनि गर्नैपर्छ, ताकि तिनीहरूले परमेश्‍वरका अभिप्रायहरू वास्तवमा के हुन्, र सत्यता सिद्धान्तहरू के-के हुन् भनेर स्पष्टरूपमा बुझ्‍न सकून्। यो तेरो जिम्‍मेवारी र दायित्व हो। परमेश्‍वरले तँलाई मध्य मार्ग अपनाउनू भनेर भन्‍नुहुन्‍न, र तेरो हृदय कति ठूलो छ भनेर तैँले देखाउनुपर्छ भनेर त झन् भन्‍दै भन्‍नुहुन्‍न। परमेश्‍वरले तँलाई जुन कुराबारे सल्‍लाह दिनुभएको छ र सिकाउनुभएको छ, र उहाँले आफ्‍ना वचनहरूमा जुन कुराहरूबारे बताउनुहुन्छ, ती कुराहरूमै तँ लागिरहनुपर्छ: मानदण्ड, मापदण्ड, र मानिसहरूले पालना गर्नुपर्ने सत्यता सिद्धान्तहरू। तँ यी कुरामा पटक्कै टाँसिनु र अल्झिरहनु हुँदैन मात्रै होइन, तर तैँले उदाहरण बसालेर, साथै आफूलेजस्तै यी सत्यता सिद्धान्तहरूमा टाँसिरहन, पालना र अभ्यास गर्न अरूलाई मनाएर, रेखदेख गरेर, सहयोग गरेर र डोऱ्याएर यी सत्यता सिद्धान्तहरू पनि पालन गर्नैपर्छ। परमेश्‍वर तैँले यो गरेको माग गर्नुहुन्छ—उहाँले तँलाई सुम्पने कुरा यही हो। तैँले अरूलाई बेवास्ता गरेर आफूबाट मात्र माग गर्नु मिल्दैन। तैँले समस्याहरूमा सही अडान लिनुपर्छ, सही मापदण्डमा टाँसिनुपर्छ, र परमेश्‍वरका वचनहरूमा के-कस्ता मानकहरू दिइएका छन् भनेर ठिकसित जान्‍नुपर्छ, र सत्यता सिद्धान्तहरू के-के हुन् भनेर ठिकसित पत्ता लगाउनुपर्छ भन्‍ने परमेश्‍वर माग गर्नुहुन्छ। तैँले यो पूरा गर्न नसके पनि, तँ अनिच्‍छुक भए पनि, तँलाई यो मन नपरे पनि, तँमा धारणाहरू भए पनि, वा तैँले यसको विरोध गरे पनि, तैँले यसलाई आफ्‍नो जिम्‍मेवारी, आफ्नो दायित्वको रूपमा लिनैपर्छ। तैँले मानिसहरूलाई परमेश्‍वरबाट आउने सकारात्मक कुराहरूबारे, सही र ठिक कुराहरूबारे सङ्गति दिनैपर्छ, अनि ती अरूलाई सहयोग गर्न, प्रभाव पार्न, र डोऱ्याउन प्रयोग गर्नैपर्छ, ताकि तीबाट मानिसहरूले फाइदा र सुधार पाऊन्, र तिनीहरू जीवनमा सही मार्गमा हिँड्न सकून्। यो तेरो जिम्‍मेवारी हो, र तँ ‘आफूले नचाहेको कुरा अरूमाथि लाद्‌नु हुँदैन’ भन्‍ने विचारमा जिद्दी भएर टाँसिनु हुँदैन, जुन विचार शैतानले तेरो मनमा हालिदिएको छ। परमेश्‍वरको नजरमा, त्यो भनाइ दुनियाँसित व्यवहार गर्ने दर्शन मात्रै हो; यो शैतानको चाल भएको एउटा सोच्ने तरिका मात्र हो; यो सही मार्ग हुँदै होइन, न त सकारात्मक कुरा नै हो। परमेश्‍वरले तँबाट माग गर्नुभएको कुरा भनेकै तँ सोझो व्यक्ति बन्नु हो, जसले आफूले गर्नुपर्ने र गर्न नहुने कुरा स्पष्टरूपमा बुझ्छ। उहाँ तँ मानिसहरूलाई खुसी पार्ने वा मध्यमार्गी व्यक्ति बन्नुपर्छ भन्‍ने माग गर्नुहुन्न; उहाँ तैँले मध्य मार्ग अपनाउनुपर्छ भनेर माग गर्नुहुन्न। जब कुनै कुरा सत्यता सिद्धान्तहरूसँग सम्बन्धित हुन्छ, तैँले भन्‍नुपर्ने कुरा भन्‍नैपर्छ, र बुझ्‍नुपर्ने कुरा बुझ्‍नैपर्छ। यदि कसैले कुनै कुरा बुझ्दैन तर तँ बुझ्छस्, र उसको गल्ती औँल्याएर सहयोग गर्न सक्छस् भने, तैँले यो जिम्‍मेवारी र दायित्व पूर्णतया पूरा गर्नैपर्छ। तैँले हात बाँधेर हेरिबस्‍नु पटक्कै हुँदैन, झन् आफूले नचाहेको कुरा अरूमाथि लाद्‌नु हुँदैन भन्‍नेजस्ता शैतानले तेरो मनमा हालिदिएका दर्शनहरूमा टाँसिनु त पटक्‍कै हुँदैन। के तैँले कुरा बुझिस्? (बुझेँ।) जुन कुरा सही र सकारात्मक हो, त्यो तँलाई मन नपरे पनि, त्यो गर्ने इच्छा नभए पनि, तैँले त्यो गर्न वा प्राप्त गर्न नसके पनि, त्यसको प्रतिरोध गरे पनि, वा त्यसविरुद्ध धारणा विकास गरे पनि, सही र सकारात्मक नै हुन्छ। मानवजातिमा भ्रष्ट स्वभाव र निश्‍चित संवेग, भावना, चाहना र धारणा छ भन्दैमा, परमेश्‍वरको वचन र सत्यताको सार परिवर्तन हुनेछैन। परमेश्‍वरको वचन र सत्यताको सार कहिल्यै, कदापि परिवर्तन हुनेछैन। तैँले परमेश्‍वरको वचन र सत्यता जानेपछि, बुझेपछि, र अनुभव गरेर प्राप्त गरेपछि, आफ्ना अनुभव गवाहीहरूबारे अरूलाई सङ्गति दिनु तेरो दायित्व हुन्छ। यसो गर्दा अझ धेरै मानिसहरूले परमेश्‍वरका अभिप्रायहरू बुझ्न, सत्यता बुझ्‍न र बोध गर्न, परमेश्‍वरको मापदण्ड र मानक बुझ्न अनि सत्यता सिद्धान्तहरू बुझ्न मदत पाउनेछन्। यसो गरेर, यी मानिसहरूले आफ्नो दैनिक जीवनमा समस्याहरू आइपर्दा अभ्यासको मार्ग पाउनेछन् र तिनीहरू शैतानका विचार र दृष्टिकोणहरूद्वारा भ्रममा वा बन्धनमा पर्नेछैनन्। नैतिक आचरणसम्बन्धी ‘आफूले नचाहेको कुरा अरूमाथि लाद्‌नु हुँदैन’ भन्‍ने भनाइ वास्तवमै र साँच्चै नै मानिसहरूको दिमाग नियन्त्रण गर्ने शैतानको धूर्त चाल हो। यदि तँ सधैँ यसलाई पालना गर्छस् भने, तँ शैतानी दर्शनहरूअनुसार जिउने व्यक्ति होस्; शैतानी स्वभावमा पूर्णरूपले जिउने व्यक्ति होस्। यदि तँ परमेश्‍वरको मार्ग पछ्याउँदैनस् भने, तैँले सत्यतालाई प्रेम गर्दैनस् र पछ्याउँदैनस्। जेसुकै भए पनि, तैँले पछ्याउनुपर्ने सिद्धान्त र तैँले गर्नुपर्ने सबैभन्दा महत्त्वपूर्ण कुरा भनेको मानिसहरूलाई सकेजति सहयोग गर्नु हो। तैँले शैतानले भन्‍ने कुरा अभ्यास गर्नु हुँदैन, जुनचाहिँ ‘आफूले नचाहेको कुरा अरूमाथि लाद्‌नु हुँदैन’ र मानिसहरूलाई खुसी पार्ने ‘बाठो’ व्यक्ति बन्नुपर्छ भन्‍ने हो। मानिसहरूलाई आफूले सकेजति सहयोग गर्नु भनेको के हो? यसको अर्थ आफ्ना जिम्‍मेवारी र दायित्व पूरा गर्नु हो। तैँले कुनै कुरा तेरो जिम्‍मेवारी र दायित्वको भाग हो भन्‍ने थाहा पाउनेबित्तिकै, परमेश्‍वरका वचनहरू र सत्यतामा सङ्गति गर्नुपर्छ। आफ्ना जिम्‍मेवारी र कर्तव्य पूरा गर्नु भनेको यही हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (१०))। परमेश्‍वरको वचनबाट मैले के कुरा बुझेँ भने परमेश्‍वरले हामी हरेक कुरामा सत्यता अभ्यास गर्न र सिद्धान्तहरूमा अडिग रहन माग गर्नुहुन्छ, र जब हामी मिलेर कर्तव्य निर्वाह गर्छौँ, जब कुनै व्यक्तिले सिद्धान्त तोडिरहेको वा मण्डलीको काममा बाधा दिइरहेको देख्छौँ, तब हामीले उनीहरूलाई आलोचना र सहायता गर्नुपर्छ। सबैजना परमेश्‍वरको वचनअनुसार जिउँदा मात्र हामी कर्तव्यमा सुधार गर्न सक्छौँ। सिद्धान्तका विषयमा कुरा गर्दा, हामी मानिसहरूलाई चिढ्याउन डराउनु वा उनीहरूको भावनालाई ध्यान दिनु हुँदैन। हामीले सत्यता सिद्धान्तअनुसार व्यवहार गर्नैपर्छ र मण्डलीको कामको रक्षा गर्नैपर्छ। अरुले स्वीकार गरून् या नगरून्, हामी सबैले सत्यता अभ्यास र आफ्नो जिम्मेवारी पुरा गर्नुपर्छ। एक सुपरभाइजरका रूपमा, मेरो जिम्मेवारी भनेको समस्या देखेपछि समयमा नै सङ्गति र समाधान गर्नु हो। मैले देखिएका समस्याहरू समाधान नगरेर मान्छे खुसी पारिहिँड्न मात्रै खोजेँ र बीचको बाटो अपनाएँ भने, त्यो भनेको मैले आफ्नो जिम्मेवारी पूरा नगरेको र परमेश्‍वरको प्रतिरोध गरेको हो। साथै, म आफैँले भ्रष्‍टता प्रकट गर्छु भन्दैमा मैले अरूका समस्याहरू औँल्याउन सक्दिनँ भन्‍ने हुँदैन। मैले भ्रष्‍टता प्रकट गर्दा सत्यता खोज्नु पर्छ र आत्मचिन्तन गर्नु पर्छ, त्यो मेरो आफ्नै कुरा हो। तर जब मैले अरूलाई सिद्धान्तहरू उल्लङ्घन गर्दै र मण्डलीको काममा हानि पुर्‍याउँदै गरेको देख्छु, मैले सङ्गति गर्न, खुलासा गर्न, र उनीहरूलाई रोक्न जरुरी हुन्छ। यो मण्डलीको कामको रक्षा गर्नु हो र यो मेरो जिम्मेवारी हो। म यी दुई कुरा बीचमा भ्रमित हुनु हुँदैन। म आफ्नो प्रतिष्ठा र हैसियतलाई धेरै महत्त्व दिन्छु, र ममा अहङ्कारी स्वभाव छ, मैले यी समस्याहरू समाधान गर्न चिन्तन गर्नु र सत्यता खोज्नुपर्छ अनि आफूलाई छुट दिनु र अरूलाई खुसी पार्दै हिँड्नु हुँदैन। म पहिले “आफूले नचाहेको कुरा अरूमाथि लाद्नु हुँदैन” भन्‍ने शैतानी दर्शन अनुसार जिउँथेँ। मैले अरूलाई म आफैँले गर्न मन नलाग्ने वा नसक्ने त्यस्ता कामहरू गर्न भन्नु हुँदैन भन्दै सोच्थेँ। यसको परिणामस्वरूप, सत्यता अभ्यास गर्ने अवसरहरू गुम्दै थिए। अन्ततः मैले मेरा दृष्टिकोण हास्यास्पद र बेतुका भएको देखेँ।

पछि, जब मैले अरूले सिद्धान्त उल्लङ्घन गर्दै र मण्डलीको कामलाई असर पुर्‍याउँदै गरेको देखेँ, मैले खुलासा गरेँ, चिरफार गरेँ, र उनीहरूसँग उनका समस्यामा सङ्गति गरेँ, र उनीहरूले मेरो बारेमा नराम्रो सोच्नेछन् भनी अझै चिन्तित भए तापनि, म पहिले जस्तो धेरै सतर्क हुन वा धेरै सोच्न छाडेँ; मैले केवल म कसरी उनीहरूलाई मद्दत गर्न सक्छु र मण्डलीको कामलाई जोगाउन सक्छु भनी सोचेँ। यसरी अभ्यास गर्दा, मैले ब्रदर-सिस्टरहरूले उनीहरूको कर्तव्यमा प्रगति गर्दै गरेको देखेँ र म खुशीले भरिएँ। अरूका समस्याहरू समाधान गर्दा, म बढी आत्मचिन्तन गर्न सक्थेँ, अनि मैले पहिले थाहा नपाएका केही भ्रष्ट स्वभावहरू अनजानमा पत्ता लगाएँ, जसले मलाई सत्यता पछ्याउन र आफ्ना समस्याहरू समाधान गर्न अझ बढी प्रेरित गर्‍यो। यसरी अभ्यास गर्दा मलाई परमेश्‍वरसँग झनै नजिक भएको महसुस भयो; जब मैले देहलाई त्यागेँ र सत्यताको थप अभ्यास गरेँ, यसले मलाई यस्तो जीवन जिउँदा शान्त र सहज महसुस गरायो।


७२. झूटो अगुवाबारे रिपोर्ट गर्दाको सिकाइ

जुन २०२१ मा, हाम्रो मण्डलीका दुई जना अगुवाहरू वास्तविक काम नगरेका कारण बर्खास्त भए। जब म उनीहरूको व्यवहारको चिरफार गर्दै सङ्गति गरिरहेकी थिएँ, एउटा सिस्टरले प्रश्न उठाइन्, “यी दुई झूटा अगुवाहरू बर्खास्त हुनुअघि नै हामीलाई उनीहरूको समस्याबारे अलिअलि थाहा थियो। अनि, हालसालै, मण्डलीले झूटा अगुवाहरूलाई छुट्याउने सत्यताबारे सङ्गति गरिरहेको थियो, त्यसैले सबैले उनीहरूको व्यवहारबारे केही बुझे। त्यसो भए किन कसैले पनि यी दुई अगुवालाई बर्खास्त गर्नुअघि उनीहरूका समस्याबारे रिपोर्ट गरेनन्?” उनका कुराले मलाई गहिरो रूपमा छोयो। मैले आत्मचिन्तन गरेँ। झूटा अगुवाहरू खुट्याउने धेरै सत्यता सिद्धान्तहरू सुनेर पनि, मैले वास्तविक जीवनमा आफ्ना वरपरका झूटा अगुवाहरूलाई सचेत भएर खुट्याएकी थिइनँ। कहिलेकाहीँ, मैले अगुवाहरूमा केही समस्या देखेर पनि उपेक्षापूर्ण मनोवृत्ति अपनाएँ। मैले यस्तो मनोवृत्ति परमेश्‍वरको अभिप्रायसँग मेल खाँदैन भन्‍ने बुझेँ, त्यसैले म परिवर्तन हुन चाहेँ। म वरपरका मानिस, घटना, र कामकुराहरू खुट्याउन, परमेश्‍वरका मागअनुसार अगुवाहरूको कामको निरीक्षण गर्न, र अगुवाहरूले सिद्धान्तविपरीत काम गरिरहेको देख्दा तिनीहरूलाई मार्गदर्शन र सहायता दिन सचेत हुनुपर्थ्यो। यदि मैले झूटा अगुवा वा ख्रीष्टविरोधी पहिचान गरेँ भने, मण्डलीको हित जोगाउन यसबारे माथिल्लो अगुवाहरूलाई रिपोर्ट गर्नुपर्थ्यो।

पछि, म अर्को मण्डलीकी अगुवा, सिस्टर वेन्डीसँग बसेँ। सुरुमा त मलाई उनी मिजासिली, अगुवाको जस्तो दम्भ नभएकी, र सजिलै घुलमिल हुने जस्तो लाग्यो। तर केही समयपछि, मैले उनको मानवता राम्रो नभएको देखेँ। उनी खानपानमा धेरै ध्यान दिने देखिन्थिन् र एकदमै अल्छी थिइन्। कुनै कुरा फोहोर देख्दा, उनले आफैँ सफा गर्ने पहल गर्दिनथिन्, केवल फोहोर भयो मात्र भन्थिन्। कहिलेकाहीँ, उनी आफैँले सजिलै गर्न सक्ने काम अरूलाई गर्न लगाउँथिन्। उनका वरपरका सिस्टरहरू उनको व्यवहारबाट अलि असन्तुष्ट थिए। सुरुमा, मैले वेन्डीमा केवल मानवताको समस्या हो, सिद्धान्तको समस्या होइन भन्‍ने सोचेँ, त्यसैले मैले यसलाई हृदयमा लिइनँ। पछि, मैले के देखेँ भने उनी प्रायः आफ्नै कोठामा अनलाइन सङ्गतिहरूमा सहभागी हुन्थिन्, कहिलेकाहीँ भोजन टेबलमै ल्यापटप ल्याएर खाना खाँदै सङ्गति गर्थिन्, अनि कहिलेकाहीँ त, अबेर रातिसम्म सङ्गति गरिरहन्थिन्, तर ब्रदर-सिस्टरहरूले उनीहरूका कर्तव्यमा आउने समस्या र कठिनाइहरू उनले खासै समाधान नगरेको बताउँथे। सुरुमा, मलाई उनी एक मण्डली अगुवा भएकीले, कामका विभिन्न पक्षमा ध्यान दिनुपर्छ र त्यो सहज छैन भन्‍ने लाग्यो। मैले उनको काममा केही कमजोरी देखिनुलाई ठूलो कुरा मानिनँ। त्यसैले, मैले ती कुराहरूमा ध्यान दिइनँ। तर पछि, मलाई केही गडबड छ भन्‍ने महसुस भयो। मण्डली अगुवाको रूपमा, उनको मुख्य कर्तव्य सत्यताको सङ्गति गर्नु र ब्रदर-सिस्टरहरूको समस्या तथा कठिनाइ समाधान गर्नु थियो। उनी प्रायः ब्रदर-सिस्टरहरूसँग अनलाइन भेला गर्थिन्, निकै व्यस्त देखिन्थिन्, तर उनले वास्तविक समस्याहरू समाधान गर्दिनथिन्। के यो वास्तविक काम नगरी केवल खोक्रा धर्मसिद्धान्त प्रचार गर्नु थिएन र? मैले परमेश्‍वरको सङ्गतिले खुलासा गरेको कुरा सम्झेँ, जसमा कतिपय झूटा अगुवाहरू दिनभरि अनलाइन भेलाहरूमा व्यस्त देखिन्छन्, तर केवल शब्द र धर्मसिद्धान्तहरू बोल्छन्, सतही काम गर्छन् भनिएको थियो। काममा सत्यता सिद्धान्तसँग जोडिएका वास्तविक समस्याहरूको हकमा, उनीहरू ती समस्या स्पष्ट रूपमा पत्ता लगाउन वा तिनमा सङ्गति गर्न सक्दैनन्, जसले गर्दा धेरै काममा ढिलाइ हुन्छ। मैले सोचेँ वेन्डी पनि परमेश्‍वरले खुलासा गरेजस्तै झूटा अगुवा पो होलिन् कि? पछि मैले एक सिस्टरले वेन्डीले सत्यता वास्तविकतामा सङ्गति गर्न वा भेलामा वास्तविक समस्याहरू समाधान गर्न सक्दिनन् भनेकी सुनेँ। एकपटक, ती सिस्टरको स्थिति निकै नकारात्मक भयो र यसले उनका कर्तव्यलाई असर पार्‍यो। यो थाहा पाएपछि, वेन्डीले सङ्गति नगरी केवल परमेश्‍वरका वचनका केही खण्डहरू पठाइन्। अन्य कतिपय सिस्टरहरूले पनि मिलेर सहकार्य गरिरहेका थिएनन् र यो कुरा वेन्डीलाई रिपोर्ट गरिएको थियो, तर उनले यी समस्याहरू समाधान गर्न उनीहरूसँग सङ्गति गरिनन्। पछि, मैले वेन्डीमा कामहरू मिलाउने कुरामा विचार र सिद्धान्तहरूको कमी रहेको पाएँ। त्यहाँ एक सिस्टर थिइन् जसको कर्तव्य भिडियो निर्माण गर्नु थियो। वेन्डीले ती सिस्टर पनि नयाँ विश्‍वासीहरूलाई मलजल गर्नका लागि उपयुक्त छिन् भनेर सोचिन्। सिस्टरको कर्तव्यको अवस्था पहिले नै जाँच नगरी वा सुपरभाइजरसँग यो उपयुक्त छ कि छैन भनेर छलफल नगरी, वेन्डीले सिधै उनलाई नयाँ विश्‍वासीहरूलाई पार्टटाइम मलजल गर्नका लागि नियुक्त गरिन्। सबैलाई वेन्डीले परिस्थितिलाई धेरै सामान्य रूपमा लिएको जस्तो लाग्यो, किनकि मलजल गर्ने कर्तव्यमा नयाँ विश्‍वासीहरूको स्थिति र कठिनाइहरूलाई समयमै बुझेर समाधान गर्नुपर्ने हुन्छ। यो कर्तव्य राम्रोसँग निर्वाह गर्नका लागि धेरै समय र ऊर्जा चाहिन्छ। ती सिस्टर भिडियो निर्माणमा दक्ष थिइन्, र यदि राम्ररी समन्वय नगरिएमा, उनलाई नयाँ विश्‍वासीहरूलाई मलजल गर्न नियुक्त गर्दा उनको मुख्य कर्तव्यमा ढिलाइ हुने थियो। तर पनि वेन्डीले उनलाई नयाँ विश्‍वासीहरूलाई मलजल गर्ने काममा लगाइन्। वेन्डीको कामको व्यवस्था देखेर, म अलि अचम्मित भएँ र सोचेँ, “उनी कामकुरा मिलाउनमा निकै लापरवाह छिन्, उनमा सञ्चार र खोजीको कमी छ। अनि, उनले मण्डलीका महत्त्वपूर्ण मामिलाहरू कसरी सम्हाल्नेछिन् होला? के उनमा अगुवा बन्ने क्षमता र कार्य दक्षता छ? के उनी साँच्चै नै वास्तविक काम गर्न सक्छिन्?” मैले मनमनै सोधिरहेकी थिएँ र वेन्डीका केही समस्या छ भनी अस्पष्ट रूपमा महसुस गरेँ। मैले माथिल्ला अगुवाहरूलाई उनको वास्तविक कार्यसम्पादन अनुसन्धान गरी बुझ्नका लागि रिपोर्ट गर्ने विचार गरेँ। तर त्यसपछि सोचेँ, “यदि मेरो रिपोर्टहरू सही छन् र वेन्डी साँच्चिकै झूटो अगुवा हुन् भने, यो मण्डलीको कामको रक्षा गर्ने न्यायिक कार्य हुनेछ। तर यदि मेरो विचार अस्पष्ट छ, अनि उनका समस्याहरू गम्भीर छैनन् र उनी केही वास्तविक काम गर्न सक्छिन् भने, के ब्रदर-सिस्टरहरूले मलाई सत्यताको बुझाइ नभएकी, अन्धाधुन्ध रिपोर्ट गर्ने र अनावश्यक हस्तक्षेप गर्ने भनेर भन्‍नेछन्? यदि यसले बाधा-अवरोध निम्त्यायो भने, के उनीहरूले ममा खराब मानवता छ र म एउटा अगुवालाई ठीकसँग व्यवहार गर्न सक्दिनँ, र त्यसै आलोचना गर्छु भन्‍नेछन्? के त्यसपछि उच्च अगुवाहरूले मलाई बर्खास्त गर्नेछन्? यदि वेन्डीले मैले उनका समस्याहरू रिपोर्ट गरेको थाहा पाइन् भने, के उनले मप्रति वैरभाव राखेर मेरा समस्या खोज्नमा लाग्नेछिन्? वेन्डी र म सँगै बस्छौँ र हरेक दिन एकअर्कालाई देख्छौँ। त्यो कति असजिलो हुनेछ!” यी सबै कुराबारे सोचेर, म हिचकिचाएँ र आफैँलाई सान्त्वना दिएँ, “मैले देखेका कुराहरू गम्भीर समस्या होइनन्, मानवतालाई जिउँदा र कार्य दक्षतामा देखिएका साना त्रुटिहरू मात्र हुन्। उनलाई हरेक दिन अनलाइन सङ्गतिमा सहभागी भएको देख्दा, उनमा भारको केही बोध रहेको जस्तो देखिन्छ। भइगो, म उनको रिपोर्ट गर्दिनँ। यदि उनी साँच्चिकै वास्तविक काम गर्दिनन् भने, उनका मण्डलीका ब्रदर-सिस्टरहरूले यसबारे रिपोर्ट गर्नेछन्। अगुवा र कामदारहरूले उनको कामको अनुगमन र निरीक्षण गर्नेछन्, त्यसैले तिनीहरूले उनका समस्याहरू बुझ्नुपर्छ। मैले धेरै चिन्ता र हस्‍तक्षेप गर्न बन्द गर्नुपर्छ।” धेरै सोचेपछि मैले उनका समस्याहरू रिपोर्ट नगर्ने निर्णय गरेँ। तर जब मैले यो कुरालाई छोड्ने निर्णय गरेँ, मेरो हृदयमा बेचैनी र अन्तरात्मामा छटपटी भयो। मैले उनले वास्तविक काम नगरेको केही प्रकटीकरणहरू स्पष्ट देखेकी थिएँ, र यो समस्या हो भनेर पहिचान गरेकी थिएँ, तर म यसबाट पर रहन र छलिन खोजिरहेँ। यो गैरजिम्मेवार हुनु हो! यदि उनी साँच्चिकै वास्तविक काम नगर्ने झूटो अगुवा थिइन् भने, यसले सिधै ब्रदर-सिस्टरहरूको जीवन प्रवेशमा असर पुर्‍याउने र मण्डलीको काममा ढिलाइ ल्याउने थियो। मैले आत्मचिन्तन गरेँ: वेन्डीका समस्याहरू रिपोर्ट गर्न म किन अनिच्छुक भएँ? म के कुराले चिन्तित थिएँ? मलाई कुन भ्रष्ट स्वभावले रोकिरहेको थियो?

पछि, मैले यी परमेश्‍वरका वचनहरू पढेँ: “मानिसको संसारसँग व्यवहार गर्ने दर्शनको सबैभन्दा प्रमुख पक्ष भनेको धूर्तता हो। मानिसहरूलाई के लाग्छ भने यदि तिनीहरू धूर्त बनेनन् भने, तिनीहरूले अरूलाई रिस उठाउने सम्‍भावना हुन्छ र तिनीहरूले आफूलाई रक्षा गर्न सक्दैनन्; तिनीहरू अरू कसैलाई चोट पुर्‍याउने वा चिढ्याउने कार्य नगर्ने हदसम्‍मको धूर्त हुनुपर्छ, यसरी तिनीहरूले आफूलाई सुरक्षित राख्‍न, आफ्‍नो रोजी-रोटीलाई सुरक्षा गर्न, र अरू मानिसहरूमाझ दह्रिलो आधार बनाउन सक्छन् भन्‍ने तिनीहरूलाई लाग्छ। गैरविश्‍वासीहरू सबै नै शैतानका दर्शनहरूअनुसार जिउँछन्। तिनीहरू सबै अरूलाई रिझाउने र कसैलाई नचिढ्याउने हुन्छन्। तँ परमेश्‍वरको घरमा आएको छस्, तैँले परमेश्‍वरको वचन पढेको, र परमेश्‍वरको घरका प्रवचनहरू सुनेको छस्, तैपनि किन तँ सत्यताको अभ्यास गर्न, हृदयबाट बोल्‍न, र इमान्दार व्यक्ति बन्‍न सक्दैनस्? किन तँ सधैँ अरूलाई रिझाउने व्यक्ति भएको छस्? सधैँ अरूलाई रिझाउने व्यक्तिहरूले आफ्‍नै हित रक्षा गर्छन्, मण्डलीका हित रक्षा गर्दैनन्। कसैले दुष्कर्म गरिरहेको र मण्डलीका हितहरूमा हानि गरिरहेको देख्दा, तिनीहरूले यसलाई बेवास्ता गर्छन्। तिनीहरू सधैँ अरूलाई रिझाउने व्यक्ति बन्‍न चाहन्छन्, र कसैलाई चिढ्याउन चाहँदैनन्। यो गैरजिम्‍मेवार कार्य हो, र त्यस्तो व्यक्ति अत्यन्तै छली र विश्‍वासघाती हुन्छ। कतिपय मानिसहरू आफ्‍नै अभिमान र गौरवको रक्षा गर्न, र आफ्‍नो ख्याति र हैसियत कायम राख्न जति नै मूल्य परे पनि खुसीसाथ अरूलाई सहयोग गर्छन् र आफ्‍ना मित्रहरूका लागि त्याग गर्छन्। तर जब तिनीहरूले परमेश्‍वरको घरका हित, सत्यता, र न्यायको रक्षा गर्नुपर्ने हुन्छ, तब तिनीहरूका त्यस्ता असल अभिप्रायहरू हराउँछन्, ती पूर्ण रूपमा हराएका हुन्छन्। सत्यता अभ्यास गर्नुपर्ने बेला तिनीहरूले बिलकुलै अभ्यास गर्दैनन्। के भइरहेको छ? तिनीहरूले आफ्नो मर्यादा र गौरवको रक्षा गर्न, कुनै पनि मूल्य चुकाउनेछन् र जुनसुकै कष्ट सहनेछन्। तर जब तिनीहरूले वास्तविक काम गर्नुपर्ने र व्यावहारिक मामिलाहरू सम्हाल्नुपर्ने हुन्छ, अनि मण्डलीको काम र सकारात्मक कुराहरूको रक्षा गर्नुपर्छ, अनि परमेश्‍वरका चुनिएका मानिसहरूको रक्षा र भरणपोषण गर्नुपर्छ, तब किन तिनीहरूसँग मूल्य चुकाउने र कुनै कष्ट सहने सामर्थ्य हुँदैन? यो अकल्‍पनीय कुरा हो। वास्तवमा, तिनीहरूमा सत्यतादेखि वितृष्ण हुने एक प्रकारको स्वभाव हुन्छ। म किन तिनीहरूको स्वभाव सत्यतादेखि वितृष्ण हुने किसिमको छ भन्छु? किनभने, जब कुनै कुरामा परमेश्‍वरको गवाही दिने, सत्यता अभ्यास गर्ने, परमेश्‍वरका चुनिएका मानिसहरूको रक्षा गर्ने, शैतानका षड्यन्त्रहरूविरुद्ध लडाइ गर्ने, वा मण्डलीको कामको रक्षा गर्ने कार्य समावेश हुन्छ, तब तिनीहरू भाग्छन् र लुक्छन्, र उचित उचित मामिलाहरूलाई ध्यान दिँदैनन्। तिनीहरूको कष्ट सहने बहादुरी र भावना खै त? तिनीहरूले यी कुराहरू कहाँ लागू गर्छन्? यो सजिलै देख्न सकिन्छ। कसैले तिनीहरूलाई स्वार्थी र नीच हुनु हुँदैन, आफ्नै बचाउ गर्नु हुँदैन र तिनीहरूले परमेश्‍वरको घरको कामको सुरक्षा गर्नुपर्छ भनी हप्काए पनि, तिनीहरू मतलबै गर्दैनन्। तिनीहरू मनमनै यसो भन्छन्, ‘म ती कामहरू गर्दिनँ, र तिनको मसँग कुनै सरोकार छैन। मेरो ख्याति, लाभ र हैसियतको खोजीमा त्यस्तो व्यवहारले मलाई के नै राम्रो गर्ला र?’ तिनीहरू सत्यता पछ्याउने व्यक्ति होइनन्। तिनीहरू ख्याति, लाभ र हैसियत खोज्न मात्र मन पराउँछन्, र तिनीहरू परमेश्‍वरले तिनीहरूलाई सुम्पनुभएको काम बिलकुलै गर्दैनन्। त्यसैले, जब तिनीहरूले मण्डलीको काम गर्नुपर्ने हुन्छ, तिनीहरू खुरुक्क भाग्ने विकल्प रोज्छन्। यसको मतलब के हो भने, तिनीहरू हृदयदेखि नै सकारात्मक कुराहरू मन पराउँदैनन्, र सत्यताप्रति कुनै रुचि राख्दैनन्। यो सत्यतादेखि वितृष्ण हुने कुराको प्रस्ट प्रकटीकरण हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “धेरैजसो मानिसहरूले सत्यताको खोजी र अभ्यास गर्न चाहन्छन्, तर धेरैजसो समय तिनीहरूसँग त्यसो गर्ने सङ्कल्प र इच्‍छा मात्रै हुन्छ; सत्यता तिनीहरूको जीवन बनेको हुँदैन। परिणामस्वरूप, जब तिनीहरूले दुष्ट शक्तिहरूको सामना गर्छन् वा दुष्ट र खराब मानिसहरूले दुष्ट कार्यहरू गरिरहेका, वा झूटा अगुवा र ख्रीष्ट-विरोधीहरूले सिद्धान्तहरूलाई उल्‍लङ्घन गर्ने कार्य गरिरहेका—र यसरी मण्डलीको काममा वाधा पुर्‍याइरहेका, र परमेश्‍वरका चुनिएकाहरूलाई हानि गरिरहेका—भेट्टाउँछन्, तब तिनीहरूले खडा हुने र बोल्‍ने साहस गुमाउँछन्। तँसँग कुनै साहस नहुनु भनेको के हो? के यसको अर्थ तँ डरपोक वा बोल्न नसक्ने व्यक्ति होस् भन्‍ने हो? कि यसको अर्थ तैँले पूर्ण रूपमा नबुझेको कारण, तँसँग बोल्‍ने साहस नहुनु हो? यीमध्ये कुनै पनि होइन; यो मूल रूपमा भ्रष्ट स्वभावहरूद्वारा नियन्त्रित हुनुको परिणाम हो। तैँले प्रकट गर्ने यस्ता भ्रष्ट स्वभावहरूमध्ये एउटा छली स्वभाव हो; जब तँलाई केही हुन्छ, तैँले सबैभन्दा पहिले सोच्ने भनेको तेरो हित हो, तैँले सबैभन्दा पहिले विचार गर्ने भनेको परिणाम के हुन्छ, के यो मेरो लागि फाइदाजनक हुन्छ कि हुँदैन भन्‍ने हो। यो छली स्वभाव हो, होइन र? अर्कोचाहिँ स्वार्थी र नीच स्वभाव हो। तँ यस्तो विचार गर्छस्, ‘परमेश्‍वरको घरका हितहरूमा हानि पुग्‍नुसँग मेरो के सम्‍बन्ध छ र? म अगुवा होइन, अनि मैले किन यसको मतलब गर्ने? यससँग मेरो केही सम्‍बन्ध छैन। यो मेरो जिम्‍मेवारी होइन।’ त्यस्ता सोचविचार र वचनहरू तैँले चेतन मनले सोच्ने कुराहरू होइनन्, ती तेरो अर्धचेतन मनले उत्पन्‍न गरेका कुराहरू हुन्—जुन मानिसहरूले समस्या सामना गर्दा प्रकट हुने भ्रष्ट स्वभाव हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मेरो भ्रष्ट स्वभावको खुलासा गरिदिए। म साँच्चिकै स्वार्थी र कपटी थिएँ। मैले वेन्डीले धेरै मामिलामा वास्तविक समस्याहरू समाधान नगरेको वा वास्तविक काम नगरेको, र उनका कार्यहरूले मण्डलीको हितलाई पहिल्यै हानि पुर्‍याइरहेको देखेँ। तैपनि, यदि मैले उनको गलत रिपोर्ट गरेँ भने, ब्रदर-सिस्टरहरूले मेराबारे खराब धारणा बनाउनेछन्, अनि म बर्खास्त हुन सक्छु भनेर चिन्तित भएँ, साथै, वेन्डीलाई ठेस पुर्‍याएर हाम्रो सम्बन्ध बिग्रने र भविष्यमा एकआपसमा मिल्न गाह्रो हुने कुराले म अझ डराएँ। त्यसैले, मैले उनको रिपोर्ट गर्न चाहिनँ। आफूलाई र आफ्ना स्वार्थलाई जोगाउन, म आफूले देखेका समस्याहरूबारे मौन रहेँ। मैले बिल्कुलै सत्यताको अभ्यास वा मण्डलीको कामको रक्षा गरिनँ, जुन परमेश्‍वरका लागि साँच्चिकै घृणास्पद र अप्रिय हो। वेन्डीले जसरी आफ्ना कार्यहरूमा सिद्धान्तहरूको अभाव देखाएको र आफ्ना कामका प्राथमिकता छुट्याउन नसकेको, र वास्तविक काम नगरेको बारे सोच्दा, म पूर्ण रूपमा उनी झूटो अगुवा हुन् भनी निश्चय हुन नसके तापनि, मैले उनका समस्याहरूले ब्रदर-सिस्टरहरूको जीवन प्रवेश र मण्डलीको काममा पहिले नै असर पारेको देख्न सक्थेँ। मैले यी मुद्दाहरू माथिल्लो तहका अगुवाहरूलाई सकेसम्म चाँडो रिपोर्ट पर्थ्यो, उनीहरूलाई परिस्थिति बुझेर अनुसन्धान र पुष्टि गर्न दिनुपर्थ्यो। यदि उनी झूटो अगुवा हुन् भनेर पुष्टि भए, उनलाई सिद्धान्तअनुसार बर्खास्त गर्नुपर्थ्यो। यदि उनका काममा केही विचलनहरू मात्र थिए भने, अगुवाहरूले ती मुद्दाहरूमा सङ्गति गरेर उनलाई मद्दत गर्न सक्थे। अन्यथा, यदि उनले यसरी नै काम गरिरहन्थिन् भने, मण्डलीको काममा ढिलाइ हुने थियो र ब्रदर-सिस्टरहरूको जीवन प्रवेशमा असर पर्ने थियो। तर पहिले, मैले वेन्डीका समस्याहरू प्रत्यक्ष रूपमा मसँग सम्बन्धित छैनन् भनी सोच्थेँ, र यदि मैले ती समस्याहरूलाई गलत तरिकाले रिपोर्ट गरेमा मेरो आफ्नो अभिमान र भविष्यलाई हानि पुग्न सक्थ्यो। मैले उनका समस्याहरू बुझ्न नसकेकाले, उनलाई माथिल्ला अगुवाहरूलाई रिपोर्ट नगर्न, “मैले ती समस्यालाई स्पष्ट बुझेकी छैन, र गलत रिपोर्ट गरुँला भन्‍ने डर लाग्छ” भन्‍ने बहाना मैले प्रयोग गरेँ। मैले यदि उनी साँच्चै वास्तविक काम नगर्ने झूटी अगुवा हुन् भने, अन्य ब्रदर-सिस्टरहरूले उनलाई रिपोर्ट गर्नेछन् भन्‍ने समेत बहाना बनाएँ। म “अपमानजनक विषय” अरूमाथि थोपर्न र कायर जस्तै लुक्न चाहन्थेँ। वेन्डीसँगको मेरो सम्बन्ध कायम राख्न र मेरो आफ्नै अभिमान, सम्भावना र भाग्यको रक्षा गर्न, मैले बिलकुलै मण्डलीको हितलाई विचार गरिनँ, न मण्डलीको कामलाई रक्षा गरेँ। म अत्यन्तै स्वार्थी र कपटी थिएँ, “अरूको होइन, आफ्नो दुनो सोझ्याउनुपर्छ,” “बाठाहरू गल्ती गर्नबाट जोगिन मात्रै खोज्ने हुँदा आत्मरक्षा गर्न खप्‍पिस हुन्छन्,” र “जुन कुराले आफूलाई असर गर्दैन त्यसको लागि टाउको दुखाउनु हुँदैन,” जस्ता शैतानका दर्शनहरू अनुसरण गर्थेँ। यी कुराले मेरो हृदयमा गहिरो जरा गाडेका थिए, मेरा विचारहरूमा प्रभुत्व जमाइरहेका थिए, जसले गर्दा मलाई सधैँ मैले भनेका-गरेका कुरामा व्यक्तिगत फाइदाहरू सोच्ने, अनि अत्यधिक सतर्क र अनिर्णायक हुने बनायो। अगुवामा समस्याहरू देख्दा पनि, म उनको रिपोर्ट गर्न इच्छुक भइनँ, मण्डलीको हितलाई हानि भइरहँदा पनि कुराहरू हेरी मात्र रहेँ। मैले देखेँ शैतानी स्वभाव र दर्शनहरू अनुसार जिउनुले मलाई साँच्चै निकृष्ट र घृणित बनाएको थियो, र ममा पूर्णतया निष्ठा वा मानव रूपको अभाव थियो। यदि मैले यसरी नै जारी राखेँ र पश्चात्ताप गरिनँ भने, म परमेश्‍वरद्वारा केवल तिरस्कृत हुने र हटाइने थिएँ। यी विचारहरूले मलाई तर्साए, र म शैतानी स्वभावको बन्धनबाट चाँडै मुक्त हुनुपर्छ र अब यसको नियन्त्रणमा रहनु हुँदैन भनेर मैले बुझेँ।

आत्मचिन्तन गर्दा, मैले मेरो दृष्टिकोण गलत थियो भनेर पनि बुझेँ। म कामकुरालाई सही वा बृहत् रूपमा देख्न नसकूँली, र यदि मैले केही कुराको गलत रिपोर्ट गरेँ भने, यसले अवरोध र बाधा निम्त्याउनेछ भनी चिन्तित थिएँ। यस कारणले, मैले वेन्डीको समस्याहरू रिपोर्ट गर्ने आँट गरिनँ। पछि, मैले मेरो हृदयलाई शान्त पारेर सोचेँ, “के यो दृष्टिकोण सही छ? के यो सत्यता सिद्धान्तहरूसँग मेल खान्छ?” मैले परमेश्‍वरका यी वचनहरू सम्झेँ: “के परमेश्‍वरको घरद्वारा प्रवर्द्धन र संवर्धन गरिने प्रतिभावान् मानिसहरू प्रवर्द्धन र संवर्धन गरिने अवधिमा वा प्रवर्द्धन र संवर्धनको अगावै राम्रोसित आफ्नो काम गर्न र आफ्नो कर्तव्य पूरा गर्न पर्याप्त रूपमा सक्षम हुन्छन् त? अवश्य नै हुँदैनन्। यसैले, संवर्धनको दौरान, यी मानिसहरूले काँटछाँट, न्याय र सजाय, खुलासा र बर्खास्ती समेत भोग्‍नु अपरिहार्य हुन्छ; यो सामान्य कुरा हो, यो तालिम र संवर्धन हो। मानिसहरूले प्रोत्साहन र संवर्धन गरिएकाहरूबाट कुनै उच्च आशाहरू राख्‍नु वा उनीहरूमा अवास्तविक मागहरू थोपर्नु हुँदैन; त्यसो गर्नु अनुचित हुनेछ, र तिनीहरूलाई अन्याय हुनेछ। तिमीहरूले तिनीहरूको काम सुपरिवेक्षण गर्न सक्‍छौ। यदि तिमीहरूले तिनीहरूको कामको दौरान समस्याहरू वा सिद्धान्त उल्लङ्घन गर्ने कुराहरू पत्ता लगायौ भने, तिमीहरूले यी समस्याहरूबारे कुरा उठाउन सक्छौ र यी मामलाहरूलाई सुल्झाउन सत्यता खोजी गर्न सक्छौ। तिमीहरूले तिनीहरूलाई आलोचना, निन्दा, आक्रमण वा बहिष्कारचाहिँ गर्नु हुँदैन, किनकि तिनीहरू केवल संवर्धनका क्रममा हुन्छन्, र तिनीहरूलाई सिद्ध पारिएका मानिसका रूपमा हेरिनु हुँदैन, र निर्दोष वा सत्यता वास्तविकता भएका मानिसका रूपमा त झनै हेरिनु हुँदैन। … त्यसोभए, तिनीहरूसित व्यवहार गर्ने सबैभन्दा मनासिब तरिका के हो? तिनीहरूलाई साधारण मानिसका रूपमा लिनु र कुनै समस्याको सम्बन्धमा कोही व्यक्तिकहाँ जान आवश्यक परेमा तिनीहरूसँग सङ्गति गर्नु र एकअर्काको सबल पक्षबाट सिक्‍नु र एकअर्काको परिपूरक बन्‍नु। यसबाहेक, अगुवा र कामदारहरूले वास्तविक काम गरिरहेका छन् कि छैनन्, तिनीहरूले समस्या सुल्झाउनहेतु सत्यता प्रयोग गर्न सक्छन् कि सक्दैनन् भनी सुपरिवेक्षण गर्नु सबैको जिम्मेवारी हो; कुनै अगुवा वा कामदार मानकअनुरूप छ कि छैन भनेर मापन गर्ने मानक र सिद्धान्तहरू यिनै हुन्। यदि कुनै अगुवा वा कामदारले साधारण समस्याहरू सम्‍हाल्‍न र समाधान गर्न सक्छ भने, ऊ सक्षम छ। तर यदि उसले साधारण समस्याहरू समेत सम्‍हाल्‍न र समाधान गर्न सक्दैन भने, ऊ अगुवा वा कामदार हुन लायक छैन, र उसलाई पदबाट तुरुन्तै हटाइनुपर्छ। अरू कसैलाई नै छनोट गर्नुपर्छ, र परमेश्‍वरको घरका काममा ढिलाइ गर्नु हुँदैन। परमेश्‍वरको घरका काममा ढिलाइ गर्नु भनेको आफैलाई र अरूलाई चोट पुर्‍याउनु हो, यो कसैका लागि राम्रो हुँदैन” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। परमेश्‍वरको वचनबाट, मैले अगुवा र कामदारहरूसँग व्यवहार गर्ने सिद्धान्तहरू बुझेँ। अगुवा र कामदारहरू अझै प्रशिक्षण अवधिमा छन्; उनीहरूले अझै मुक्ति वा सिद्धता प्राप्त गरिसकेका छैनन् र उनीहरू भ्रष्ट मानिसहरू पनि हुन्। हामीले उनीहरूलाई सही रूपमा व्यवहार गर्नुपर्छ: यदि कुनै अगुवाले केवल भ्रष्टता प्रकट गर्छन् वा अभ्यासको छोटो अवधिका कारण केही काममा विचलन देखाउँछन्, अनि गम्भीर समस्या होइनन्, भने, उनीहरूलाई प्रेमपूर्वक मद्दत वा काटछाँट गर्नुपर्छ। तर, यदि कुनै अगुवा वा कामदारको क्षमता कमजोर छ, काम गर्ने दक्षता छैन, र वास्तविक काम गर्न सक्दैनन्, वा उनको मानवता नै समस्याग्रस्त छ, गलत मार्ग पछ्याइरहेको छ, र वास्तविक काम गर्दैन भने, त्यस्ता अगुवालाई निरन्तर प्रयोग गर्दा ब्रदर-सिस्टरहरूको जीवन प्रवेश र मण्डलीको कामलाई ढिला गराउनेछ। यस्ता झूटा अगुवाहरू पत्ता लागेपछि, हामीले तिनीहरूको खुलासा गरेर रिपोर्ट गर्नुपर्छ। यदि हामीले कुनै कुरा स्पष्ट देख्न सक्दैनौँ भने, हामी यत्तिकै पछि बसेर त्यसलाई बेवास्ता गर्न सक्छौँ वा हामीले सत्यता अभ्यास गर्नुपर्दैन भनेर परमेश्‍वरले कहिल्यै भन्नुभएको छैन। बरु, स्पष्ट बुझ्न नसकिने कठिनाइ र समस्याहरूका सम्बन्धमा, हामीले सत्यता बुझ्नेहरूसँग सङ्गति गर्नुपर्छ, सत्यता सिद्धान्तहरू खोजी गर्नुपर्छ, वा यी कुराहरू माथिल्ला अगुवाहरूलाई रिपोर्ट गर्नुपर्छ। हामीले केही कुरा गलत रिपोर्ट गरे पनि, त्यसले केही फरक पार्दैन; मुख्य कुरा समस्या समाधान हुनु हो। यदि हामी कुनै कुरा स्पष्ट देख्न नसकेर वा गलत रिपोर्ट गर्ने डरले चुपचाप केही नगरी बस्छौँ, अनि परिस्थिति क्रमशः बिग्रिँदै जान्छ, अनि मण्डलीको हितलाई हानि पुर्‍याउँछ र मण्डलीको काम ढिला गराउँछ भने, तब केही भन्नका लागि ढिलो भइसक्छ र क्षति अपूरणीय हुन्छ। पहिले, म अवरोध र बाधा के हो भन्‍ने कुरामा स्पष्ट थिइनँ, तर पछि, खोजी र सङ्गति मार्फत, मैले अझ बढी बुझेँ। कसैको कार्य अवरोध र बाधामा पर्छ कि पर्दैन भन्‍ने कुरा मुख्य रूपमा उसको अभिप्राय ठीक छ कि छैन र उसले रिपोर्ट गरेका समस्याहरू साँचो हुन् कि होइनन् अनि तिनमा मण्डलीको हित वा सिद्धान्त संलग्न छन् कि छैनन् भन्‍ने कुरामा निर्भर गर्दछ। यदि उसका अभिप्राय सही छन्, रिपोर्ट गरिएका कुरा साँचो छन्, र मण्डलीका हित जोगाउनका लागि हुन् भने, त्यसबेला उसले अगुवा झूटा छन् कि छैनन् भनेर स्पष्ट रूपमा नदेखे पनि, देखेका समस्याहरूलाई तथ्यका आधारमा रिपोर्ट गर्नु मण्डलीको कामको रक्षा गर्नु हो, र यो अवरोध र बाधा होइन। तर, यदि उसका अभिप्राय गलत छन् र उसमा सत्ताको लागि प्रतिस्पर्धा गर्ने, अगुवालाई हटाएर त्यो स्थान लिन अगुवाको काममा भएका विचलनलाई बढाइचढाइ गर्ने, वा अगुवाद्वारा काटछाँट भएको रिस पालिरहने, व्यक्तिगत इवी पोख्न अगुवाका गल्तीहरू खोजी र तथ्यहरू तोडमोड गरी अगुवालाई आक्रमण र आलोचना गर्ने, वा आफ्नै अहङ्कारी स्वभावअनुसार अगुवाको कुरा काट्ने, अगुवाको कर्तव्यहरूमा देखिएका भ्रष्टता, विचलन, समस्या, कमी, वा कमजोरीहरूको फाइदा उठाउने, र जतिखेर पनि आपत्ति जनाउने र गलचेप खोजी समातेर बसिरहने जस्ता गुप्त स्वार्थहरू छन् भने, यसले बाधा र अवरोधलाई जनाउँछ। यो कुरा बुझेर, मैले समस्याहरूको सामान्य खोजी र रिपोर्ट अनि अवरोध र बाधा बीचको भिन्नताबारे राम्रो बुझाइ प्राप्त गरेँ।

सिद्धान्तहरू बुझेपछि, मैले वेन्डीको मुद्दाहरूबारे फेरि सोचेँ, र उनी कमजोर मानवताअनुसार जिउनु कुनै ठूलो समस्या होइन र यसलाई उपयुक्त समयमा सही मार्गदर्शन र मद्दतद्वारा समाधान गर्न सकिन्छ भनेर मैले महसुस गरेँ। तर, उनले हतारमा र सिद्धान्तहीन तरिकाले गरेका प्रबन्धले ब्रदर-सिस्टरहरूको कर्तव्य र मण्डलीको काममा बाधा पुर्‍याएको थियो। उनी आफ्ना मुख्य जिम्मेवारीहरूप्रति पनि बेवास्ता गर्थिन्, उनमा भारको वास्तविक बोधको कमी थियो, र आफूले जिम्मेवारी लिएको काममा नतिजा प्राप्त गर्न असफल भइन्, साथै ब्रदर-सिटरहरूको स्थिति र समस्याहरू समाधान गरिनन्। यी मामिलाहरू उनले वास्तविक काम गर्न सक्छिन्-सक्दिनन् र गरेकी छिन्-छैनन् भन्‍ने कुरासँग सम्बन्धित थिए। मैले यी कुराहरू स्पष्ट देख्न र उनलाई झूटा अगुवा भनेर भन्न नसके तापनि, म रिपोर्ट बनाउन र मार्गदर्शन लिन सक्थेँ। मेरो अभिप्राय उनको जीवन कठिन बनाउनु वा उनको विरुद्धमा गलचेप पाउनु नभएकाले, यसरी अभ्यास गर्नु उपयुक्त थियो। यो मामिलामा झारा टार्न मैले “यदि मैले कुनै कुरा स्पष्ट नदेखेर गलत रिपोर्ट गरेमा बाधा र अवरोध निम्त्याउँछ” भन्‍ने बहाना प्रयोग गर्न सक्दिनथेँ। त्यो मण्डलीको कामप्रति गैरजिम्मेवार हुनु, र मण्डलीको हितको रक्षा वा सत्यताको अभ्यास नगरेको प्रकटीकरण हुने थियो।

पछि, मैले परमेश्‍वरका वचनको अर्को खण्ड पढेँ: “सत्यता तँभित्रको जीवन बनिसकेपछि, जब तैँले परमेश्‍वरको निन्दा गर्ने, परमेश्‍वरको डर नमान्‍ने, र आफ्‍नो कर्तव्य पूरा गर्दा झारा टार्ने, वा मण्डलीको काममा बाधा र अवरोध गर्ने व्यक्तिलाई देख्छस्, तब तेरो प्रतिक्रिया सत्यता सिद्धान्तहरूअनुसार हुनेछ, र तैँले तिनीहरूलाई आवश्यकताअनुसार पहिचान गरेर खुलासा गर्न सक्‍नेछस्। … यदि तँ परमेश्‍वरमा साँचो रूपमा विश्‍वास गर्ने व्यक्ति होस् भने, तैँले सत्यता र जीवन पाउन बाँकी नै भए पनि, कम्तीमा पनि तैँले परमेश्‍वरको पक्षमा उभिएर बोल्‍नेछस् र काम गर्नेछस्; कम्तीमा पनि, तैँले परमेश्‍वरको घरका हितहरूमा सम्झौता भएको देख्दा तँ हात बाँधेर बस्‍नेछैनस्। तँलाई त्यस्तो समस्याप्रति आँखा चिम्‍लन मन लाग्दा, ग्‍लानि महसुस हुनेछ, र तँ व्याकुल हुनेछस्, र मनमनै भन्‍नेछस्, ‘मैले हात बाँधेर बस्‍नु हुँदैन, खडा हुनुपर्छ र केही बोल्‍नुपर्छ, मैले जिम्मेवारी लिनुपर्छ, मैले यो दुष्ट व्यवहारलाई पर्दाफास गर्नैपर्छ, मैले यसलाई रोक्‍नैपर्छ ताकि परमेश्‍वरको घरका हितहरूमा हानि नपुगोस्, र मण्डली जीवनमा बाधा नपुगोस्।’ यदि सत्यता तेरो जीवन बनेको छ भने, तँसँग यो साहस र सङ्कल्प मात्रै हुँदैन, र त्यस विषयलाई तैँले पूर्ण रूपमा बुझ्‍न मात्र सक्‍नेछैनस्, बरु तैँले त परमेश्‍वरको कार्य र उहाँको घरका हितहरूको लागि तैँले उठाउनुपर्ने जिम्‍मेवारी समेत पूरा गर्नेछस्, त्यसरी तेरो कर्तव्य पूरा हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट, मैले सत्यता वास्तविकता भएका व्यक्तिहरूमा परमेश्‍वरको भय मान्ने हृदय हुन्छ भन्‍ने बुझेँ। परिस्थितिको सामना गर्दा, उनीहरू सत्यता सिद्धान्तअनुसार काम गर्छन्। जब उनीहरू मण्डलीको हितलाई हानि पुर्‍याउने वा मण्डलीको काममा बाधा-अवरोध गर्ने समस्याहरू देख्छन्, उनीहरू चुपचाप बस्दैनन्, न तिनलाई बेवास्ता गर्छन्, न त अरूसँगको सम्बन्ध कायम राख्ने वा आफ्नै स्वार्थलाई जोगाउने कुरालाई प्राथमिकता दिन्छन्। त्यसको सट्टा, उनीहरूले मण्डलीको हित र कामको रक्षा गर्नमा ध्यान दिन्छन्। उनीहरूमा नकारात्मक कुराहरू खुलासा गर्ने र सिद्धान्तअनुसार काम गर्ने साहस हुन्छ, भारको बोध हुन्छ, र आफ्ना कर्तव्यमा जिम्मेवार हुन्छन्। अब परमेश्‍वरले मेरा लागि वेन्डीका समस्याहरू देख्ने व्यवस्था गर्नुभएको छ, त्यसैले तिनको अनुगमन र समाधान गर्ने मेरो जिम्मेवारी थियो। म नदेखेको नाटक गर्न सक्दिनथेँ। मैले यी मुद्दाहरूलाई उजागर गर्नु थियो र माथिल्ला अगुवाहरूहरूबाट मार्गदर्शन लिनु थियो। ब्रदर-सिस्टरहरूले मलाई जसरी हेरे पनि वा मैले दमन वा यातनाको सामना गरे-नगरे पनि, मैले सत्यता सिद्धान्तअनुसार कार्य गर्नैपर्ने थियो। मैले परमेश्‍वरमा आस्था राखेर उहाँको धार्मिकतामा विश्‍वास गर्नुपर्थ्यो। यी विचारहरू मनमा राखेर, मैले मेरा चिन्ताहरू त्यागेँ। पछि, समस्याहरू रिपोर्ट गर्न मैले एक जना माथिल्लो अगुवालाई सम्पर्क गरेँ। अगुवाले ध्यानपूर्वक र धैर्यपूर्वक सुनिन्, मैले देखेका सबै कुराबारे खुलेर बोल्न प्रोत्साहित गरिन्। परमेश्‍वरको घरले विशेष गरी ती व्यक्तिहरूलाई समर्थन गर्दछ जसले झूटा अगुवा र ख्रीष्टविरोधीहरूलाई साँच्चै खुलासा र रिपोर्ट गर्न सक्छन्, र परमेश्‍वरलाई त्यस्ता मानिसहरूबाट सान्त्वना मिल्छ भनेर उनले भनिन्। त्यसैले, मैले वेन्डीका सबै समस्याहरू विस्तृत रूपमा बताएँ। अगुवाले पनि वेन्डीमा समस्याहरू भएको महसुस गरिन्, उनले हरेक पटक वेन्डीको कामको जाँच गर्दा, वेन्डीले सकारात्मक रिपोर्ट दिने गर्थिन्, तर वास्तविक प्रगति थिएन भनेर भनिन्। अगुवाले पनि वेन्डीको कार्यसम्पादन जाँच गर्ने विचार गरिन्।

भोलिपल्ट, अगुवाले वेन्डीलाई चिन्ने ब्रदर-सिस्टरहरूलाई मूल्याङ्कन लेख्न आग्रह गरिन्। नतिजा निकै चकित पार्ने थिए—वेन्डीका समस्याहरू मैले कल्पना गरेका भन्दा धेरै गम्भीर थिए। ब्रदर-सिस्टरहरूको मूल्याङ्कनबाट मैले के देखेँ भने वेन्डी व्यस्त जस्तो देखिन्थिन्, हरेक दिन अनलाइन भेला उपस्थित हुन्थिन्, सामान्यतया भेलामा समयमा जान्थिन् र धेरै समय बिताउँथिन्, तर उनको सङ्गति केवल शब्द र धर्मसिद्धान्तमा सीमित थियो, र वास्तविक समस्याहरू समाधान गर्न सक्दैनथ्यो। एकपटक, एक सिस्टर, जो नकारात्मक स्थितिमा थिइन्, उनले सक्रिय रूपमा वेन्डीलाई सङ्गतिका लागि खोजिन्, धेरै पटक मेसेजहरू पठाइन्, तर वेन्डी कहिल्यै उनलाई मद्दत गर्न आइनन्। जब उनीहरूले अन्ततः भेट्ने समय मिलाए, तब सङ्गति सुरु गर्नुभन्दा पहिले नै, वेन्डीले सिस्टरलाई एक्लै छोडेर व्यक्तिगत मामिलाहरू सम्हाल्न गइन्, उनले एकदमै रुखो र स्वार्थीपन देखाइन्। उनी ब्रदर-सिस्टरहरूको कर्तव्यबारे विरलै निगरानी वा अनुगमन गर्थिन्, र कहिलेकाहीँ गरे पनि, उनी केवल झाराटारुवा तरिकामा गर्थिन्। उनले विभिन्न समस्या र कठिनाइहरूलाई सक्रिय रूपमा पहिचान वा समाधान गरिनन्, र अगुवाको भूमिका बिल्कुलै निर्वाह गरिरहेकी थिइनन्। जब उनी ब्रदर-सिस्टरहरूको कर्तव्यमा नराम्रो नतिजा देख्थिन्, तब कराउँथिन् वा छिटो-छिटो भन्थिन्, मानौँ उनी कुनै कारखानाको सुपरिवेक्षक हुन्। वास्तविक समस्याहरू, जस्तै तिनीहरूको कर्तव्य कहाँ अड्कियो र समाधान कसरी खोज्ने भन्‍ने कुरालाई, उनले कहिल्यै वास्ता गरिनन्। साथै, कर्मचारी सरुवाका सम्बन्धमा उनमा सिद्धान्तको अभाव थियो। उनले सुसमाचारसम्बन्धी दुई प्रमुख कामदारलाई प्रशासनिक मामिलासम्बन्धी कर्तव्यमा सरुवा गरिन्, जसले सुसमाचार काममा चाँडै असर पुर्‍यायो, त्यसैले उनले तिनीहरूलाई फिर्ता सरुवा गरिन्। उनले मलजल गर्नेहरूलाई चयन गर्दा पनि यस्तै गरिन्, ब्रदर-सिस्टरहरूको कर्तव्यको अवस्थाको कुनै विचार गरिनन्, र राम्रोसँग सोचविचार नगरी आफूलाई जो उपयुक्त लाग्यो उसैलाई चयन गरिन्, जसले ब्रदर-सिस्टरहरूको कर्तव्यमा बाधा ल्यायो र र मण्डलीको काममा अवरोध आयो…। ब्रदर-सिस्टरहरूद्वारा उनको प्रत्येक व्यवहारको खुलासा भएबाट, के स्पष्ट भयो भने वेन्डी आफूले जिम्मा लिएका मण्डलीको कामलाई अगाडि बढाउन असफल भएकी मात्र होइन, वास्तवमा त्यसमा बाधा समेत पुर्‍याएकी थिइन्।

पछि, मैले परमेश्‍वरका वचनका दुई खण्डहरू पढेँ जसले मलाई वेन्डीका व्यवहारहरूको सार राम्ररी बुझ्न मद्दत गर्‍यो। परमेश्‍वरका वचनहरूले भन्छन्: “कुनै कुनै अगुवाले अगुवा र कामदारहरूका जिम्मेवारी पूरा गरिरहेको छ कि छैन, वा ऊ झूटो अगुवा हो कि भनी कसरी मूल्याङ्कन गर्नुपर्छ? सबैभन्दा आधारभूत रूपमा, उसले तिनीहरू वास्तविक काम गर्न सक्छन् कि सक्दैनन्, तिनीहरूमा यो क्षमता छ कि छैन हेर्नुपर्छ। त्यसपछि, उसले तिनीहरूमा यो काम राम्रोसँग गर्ने बोझ छ कि छैन हेर्नुपर्छ। तिनीहरूले भन्‍ने कुराहरू कति मिठा सुनिन्छन् र तिनीहरूले धर्मसिद्धान्तहरू कति बुझेजस्तो देखिन्छ भन्ने कुरालाई वास्तै नगर्, अनि तिनीहरूले बाह्य मामलाहरू सम्हाल्दा तिनीहरू कति प्रतिभावान् र वरदानयुक्त छन् भन्ने कुरालाई पनि वास्ता नगर्—यी कुराहरू महत्त्वपूर्ण छैनन्। तिनीहरूले मण्डलीको सबैभन्दा आधारभूत कामहरू राम्ररी गर्न सक्छन् कि सक्दैनन्, सत्यता प्रयोग गरी समस्याहरू समाधान गर्न सक्छन् कि सक्दैनन्, र मानिसहरूलाई सत्यता वास्तविकतामा डोर्‍याउन सक्छन् कि सक्दैनन् भन्‍ने कुराचाहिँ सबैभन्दा महत्त्वपूर्ण छ। सबैभन्दा आधारभूत र अत्यावश्यक कुरा यही हो। यदि तिनीहरू यी वास्तविक कामहरू गर्न नसक्‍ने छन् भने, तिनीहरूको क्षमता जति नै राम्रो भए पनि, तिनीहरूमा जति नै प्रतिभा भए पनि, वा तिनीहरूले जति धेरै कठिनाइ भोग्‍न र मूल्य चुकाउन सके पनि, तिनीहरू झूटा अगुवाहरू नै हुन्। कतिपय मानिसहरू भन्छन्, ‘तिनीहरूले कुनै वास्तविक काम गर्दैनन् भन्‍ने कुरा अहिले बिर्सिदिऊँ। तिनीहरूको क्षमता राम्रो छ र तिनीहरू सक्षम छन्। तिनीहरूलाई केही समय तालिम दिइयो भने, तिनीहरूले अवश्यै वास्तविक काम गर्न सक्नेछन्। त्यसबाहेक, तिनीहरूले कुनै खराब काम गरेका छैनन् र दुष्टता गरेका छैनन्, अथवा अवरोध वा बाधाहरू पुऱ्याएका छैनन्—तपाईं कसरी तिनीहरू झूटा अगुवा हुन् भनी भन्‍न सक्‍नुहुन्छ?’ यसलाई हामीले कसरी व्याख्या गर्ने? तँ कति प्रतिभाशाली छस्, तँसित कुन स्तरको क्षमता र शिक्षा छ, तैँले कतिवटा नाराहरू फलाक्न सक्छस्, वा तैँले कतिवटा शब्द र धर्मसिद्धान्तहरू बुझेको छस् भन्‍ने कुराले फरक पर्दैन; तँ जतिसुकै व्यस्त भए पनि वा एक दिनमा तँ जति नै थकित भए पनि, वा तैँले जतिसुकै टाढा यात्रा गरेको भए पनि, तँ जतिसुकै मण्डलीहरूमा जाने गरे पनि, वा तैँले जतिसुकै जोखिम लिए पनि र जतिसुकै कष्ट सहे पनि—यी कुनै पनि कुराले महत्त्व राख्दैन। तँ कामका बन्दोबस्तहरूका आधारमा आफ्नो काम गरिरहेको छस् कि छैनस्, तैँले ती बन्दोबस्तहरूलाई सही तरिकाले लागु गरिरहेको छस् कि छैनस्; तैँले अगुवाइ गरेको कालमा तँ आफू जिम्मेवार भएको हरेक विशेष काममा सहभागी भइरहेको छस् कि छैनस्, र तैँले कतिवटा साँचो समस्याहरू समाधान गरेको छस्; तेरो अगुवाइ र मार्गदर्शनका कारण कति जना व्यक्तिहरूले सत्यता सिद्धान्तहरू बुझेका छन्, र मण्डलीको काम कति अघि बढेको र विकसित भएको छ भन्‍ने कुराहरूले चाहिँ महत्त्व राख्छन्—तैँले यी नतिजाहरू हासिल गरेको छस् कि छैनस् भन्‍ने कुराले चाहिँ महत्त्व राख्छ। तँ जुनसुकै विशेष काममा संलग्न भए पनि, महत्त्वपूर्ण कुरा तैँले ठूलो बनेर आदेशहरू मात्र दिनुको साटो निरन्तर कामको अनुगमन र निर्देशन गरिरहेको छस् कि छैनस् भन्‍ने हो। यसअलावा, तैँले आफ्नो कर्तव्य निर्वाह गर्ने क्रममा जीवन प्रवेश पाउँछस् कि पाउँदैनस्, तैँले सिद्धान्तहरूअनुसार मामलाहरू सम्हाल्न सक्छस् कि सक्दैनस्, तँमा सत्यता अभ्यास गर्ने गवाही छ कि छैन, र परमेश्‍वरका चुनिएका मानिसहरूले सामना गरेका वास्तविक समस्याहरूलाई तैँले सम्हाल्न र समाधान गर्न सक्छस् कि सक्दैनस् भन्‍ने कुराहरूले पनि महत्त्व राख्छ। यी र यस्तै अन्य कामकुराहरू सबै कुनै अगुवा वा कामदारले आफ्ना जिम्मेवारीहरू पूरा गरेको छ कि छैन भनेर मूल्याङ्कन गर्ने मापदण्ड हुन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (९))। “झूटा अगुवाहरू मूलतः मण्डलीको सारभूत र महत्त्वपूर्ण काम गर्न असक्षम हुन्छन्। तिनीहरूले केही सरल र सामान्य मामलाहरू मात्र सम्हाल्छन्; समग्रमा तिनीहरूको कामले मण्डलीको काममा महत्त्वपूर्ण वा निर्णायक भूमिका खेल्दैन, र त्यसले वास्तविक नतिजाहरू दिँदैन। तिनीहरूको सङ्गतिले मूलभूत रूपमा केही बासी र सामान्य विषयवस्तुहरू मात्र समेट्छ, यो बारम्बार दोहोर्‍याइने शब्द र धर्मसिद्धान्तहरूमा मात्र सीमित हुन्छ र यो अत्यन्तै खोक्रो, फराकिलो, र विवरणहीन हुन्छ। तिनीहरूको सङ्गतिमा मानिसहरूले शाब्दिक रूपमा केही कुरा पढेर बुझ्न सक्ने कुराहरू मात्र समावेश हुन्छ। यी झूटा अगुवाहरूले परमेश्‍वरका चुनिएका मानिसहरूले आफ्नो जीवन प्रवेशमा सामना गर्ने वास्तविक समस्याहरू बिलकुलै समाधान गर्न सक्दैनन्; खास गरी, तिनीहरू मानिसहरूका धारणा, कल्पनाहरू, र भ्रष्ट स्वभावका प्रकाशहरू समाधान गर्न झन् कम सक्षम हुन्छन्। मुख्य कुरा के हो भने, झूटा अगुवाहरू सुसमाचारको काम, चलचित्र निर्माणको काम, वा लेखन-पठनको कामजस्ता परमेश्‍वरको घरले बन्दोबस्त गरेका महत्त्वपूर्ण कामको जिम्मेवारी लिनै सक्दैनन्। विशेष गरी, जब व्यावसायिक ज्ञानसँग सम्बन्धित कामको कुरा आउँछ, तब झूटा अगुवाहरूलाई आफू यी क्षेत्रहरूमा भुइँमान्छे भएको स्पष्ट रूपमा थाहा भए पनि, तिनीहरू त्यसको अध्ययन गर्दैनन्, न त अनुसन्धान नै गर्छन्, र अरूलाई निर्दिष्ट दिशा प्रदान गर्न वा तीसँग सम्बन्धित कुनै समस्या समाधान गर्न त झनै सक्षम हुँदैनन्। तैपनि तिनीहरू अझै निर्लज्ज रूपमा भेलाहरू आयोजना गर्छन्, खोक्रा सिद्धान्तहरूबारे अनन्त रूपमा कुरा गर्छन्, अनि शब्द र धर्मसिद्धान्तहरू बोल्छन्। झूटा अगुवाहरूलाई आफूले यस्तो काम गर्न नसक्ने राम्रोसँग थाहा हुन्छ, तैपनि तिनीहरू विज्ञ भएको नाटक गर्छन्, अभिमानी व्यवहार गर्छन्, र सधैँ भव्य धर्मसिद्धान्तहरू प्रयोग गरेर अरूलाई गाली गर्छन्। तिनीहरू कसैका प्रश्नहरूको जवाफ दिन सक्दैनन्, तैपनि अरूलाई गाली गर्ने निहुँ र बहाना फेला पार्छन्, उनीहरूले किन त्यो पेशा सिक्दैनन्, किन सत्यता खोज्दैनन्, र किन आफ्नै समस्याहरू समाधान गर्न सक्दैनन् भनेर सोध्छन्। यी झूटा अगुवाहरू, जो यी क्षेत्रका भुइँमान्छे हुन् र कुनै पनि समस्याहरू समाधान गर्न सक्दैनन्, अझै पनि माथिबाट अरूलाई भाषण दिन्छन्। बाहिरबाट हेर्दा, तिनीहरू अरूका नजरमा निकै व्यस्त देखिन्छन्, मानौँ तिनीहरूले धेरै काम गर्न सक्छन् र तिनीहरू निकै सक्षम छन्, तर वास्तवमा, तिनीहरू केही पनि होइनन्। झूटा अगुवाहरू प्रस्ट रूपमा वास्तविक काम गर्न असक्षम हुन्छन्, तैपनि तिनीहरू उत्साहका साथ आफूलाई व्यस्त राख्छन्, र भेलाहरूमा जहिले पनि उही सधैँ भनिरहेकै कुरा भन्छन्, बारम्बार एउटै कुरा दोहोर्‍याउँछन्, र एउटा पनि वास्तविक समस्या समाधान गर्न सक्दैनन्। मानिसहरू योदेखि निकै वाक्क हुन्छन्, र तिनीहरूले यसबाट शिक्षाप्रद कुरा लिन बिलकुलै सक्दैनन्। यस्तो काम अत्यन्तै अकुशल हुन्छ, र यसले कुनै नतिजाहरू दिँदैन। झूटा अगुवाहरू यसरी नै काम गर्छन्, र यसका कारण मण्डलीको काममा ढिलाइ हुन्छ। तैपनि झूटा अगुवाहरू आफूले निकै ठूलो काम गरिरहेको र आफू निकै सक्षम भएको महसुस गर्छन्, जबकि तथ्य के हो भने, तिनीहरूले मण्डलीको कामको एउटा पक्ष पनि राम्रोसँग गरेका हुँदैनन्। तिनीहरूलाई आफ्नो जिम्मेवारीको दायराअन्तर्गत पर्ने अगुवा र कामदारहरू मानकअनुरूप छन् कि छैनन् भनेर थाहा हुँदैन, न त विभिन्‍न समूहका अगुवा र सुपरिवेक्षकहरू आफ्ना कामको जिम्मेवारी लिन सक्षम छन् कि छैनन् भनेर थाहा हुन्छ, र तिनीहरू दाजुभाइ-दिदीबहिनीहरूले आफ्ना कर्तव्य निर्वाह गर्दा कुनै समस्याहरू आएका छन् कि भनेर न त चासो राख्ने न सोध्ने नै गर्छन्। छोटकरीमा, झूटा अगुवाहरूले आफ्नो काममा कुनै पनि समस्याहरू समाधान गर्न सक्दैनन्, तैपनि तिनीहरू जोशका साथ व्यस्त रहन्छन्। अरू मानिसहरूको दृष्टिकोणबाट हेर्दा, झूटा अगुवाहरू कठिनाइ भोग्न सक्छन्, मूल्य चुकाउन तयार हुन्छन्, र हरेक दिन दौडधुप गर्दै बिताउँछन्। खाना खाने बेला भएपछि तिनीहरूलाई मेचमा बोलाउनुपर्छ, र तिनीहरू निकै अबेला सुत्छन्। तैपनि तिनीहरूको कामका नतिजाहरू राम्रा हुँदैनन्। … कुनै झूटो अगुवा केही समय काममा रहनुको सबैभन्दा प्रस्ट परिणाम के हो भने, धेरैजसो मानिसहरूले सत्यता बुझ्न सक्दैनन्, कसैले भ्रष्टता प्रकाश गर्दा वा धारणाहरू विकास गर्दा कसरी खुट्ट्याउने भनेर जान्दैनन्, र निश्चय नै आफ्ना कर्तव्यहरू निर्वाह गर्दा पालना गर्नुपर्ने सत्यता सिद्धान्तहरू बुझ्दैनन्। आफ्ना कर्तव्यहरू निर्वाह गर्ने र नगर्नेहरू सबै सुस्त, स्वच्छन्द, र अनुशासनहीन, साथै छरिएको बालुवाजस्तै छरपस्ट हुन्छन्। तीमध्ये धेरैजसोले केही शब्द र धर्मसिद्धान्तहरू बोल्न सक्लान्, तर आफ्ना कर्तव्यहरू निर्वाह गर्ने क्रममा, तिनीहरूले प्रावधानहरू मात्र पालना गर्छन्; तिनीहरू समस्याहरू समाधान गर्नका लागि सत्यता खोज्न जान्दैनन्। झूटा अगुवाहरूलाई नै समस्याहरू समाधान गर्नका लागि सत्यता खोज्न नआउने भएपछि, तिनीहरूले त्यो कुरामा अरूलाई कसरी अगुवाइ गर्न सक्छन् त? अरू मानिसहरूलाई जे आइपरे पनि, झूटा अगुवाहरूले तिनीहरूलाई यसो भनेर अर्ती दिन मात्र सक्छन्, ‘हामीले परमेश्‍वरका अभिप्रायहरूको ख्याल गर्नैपर्छ!’ ‘हामी आफ्नो कर्तव्य निर्वाहमा बफादार हुनैपर्छ!’ ‘आफूलाई केही आइपर्दा, हामीले प्रार्थना गर्न जान्नैपर्छ, र सत्यता सिद्धान्तहरू खोज्नैपर्छ!’ झूटा अगुवाहरूले प्रायः यी नारा र धर्मसिद्धान्तहरू फलाक्छन्, र यसले कुनै पनि नतिजाहरू दिँदैन। मानिसहरूले तिनीहरूको कुरा सुनेपछि पनि सत्यता सिद्धान्तहरू के हुन् भनेर बुझ्दैनन्, र तिनीहरूसँग अभ्यासको मार्ग हुँदैन” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (३))। वेन्डीको व्यवहार ठ्याक्कै परमेश्‍वरका वचनहरूले खुलासा गरेजस्तै थिए। उनले केवल व्यस्त देखिनमा ध्यान दिइन्, झारा टारिन्, औपचारिकता निभाइन्, र कर्तव्य निर्वाह गर्दा नारा, शब्द र धर्मसिद्धान्त फलाक्नमा जोड दिइन्। उनले ब्रदर-सिस्टरहरूमाझ आफूलाई घुलमिल गराइनन्, र तिनीहरूको वास्तविक स्थिति र कठिनाइहरू हेर्न असफल भइन्, यी समस्याहरूलाई समाधान गर्न सत्यता खोज्नु त परको कुरा। उनी जनताको अवस्थालाई साँच्चै नबुझी माथिबाट आदेश जारी गर्ने कम्युनिष्ट पार्टीको अधिकारी जस्तै थिइन्। उनी वास्तविक काम नगर्ने एक झूटो अगुवा थिइन् भन्‍ने कुरा स्पष्ट थियो। पछि, अगुवाहरूले वेन्डीको व्यवहारलाई परमेश्‍वरका वचनअनुसार खुट्याउनका लागि एक भेला आयोजना गरे। सबैले झूटा अगुवाहरूलाई खुट्याउने सिद्धान्तबारे स्पष्ट बुझाइ प्राप्त गरे। तिनीहरूले के बुझे भने एक अगुवाले वास्तविक काम गर्छन्-गर्दैनन् भनेर निर्धारण गर्ने मापदण्ड उनी कति व्यस्त देखिन्छन् या कति ठूलो आवाजमा नारा लगाउँछन् भन्‍ने होइन, बरु वास्तविक समस्याहरू समाधान गर्न र आफ्नो काममा यथार्थ परिणामहरू प्राप्त गर्न सक्छन् कि सक्दैनन् भन्‍ने हो। अन्ततः, सबैले एकमतले वेन्डीलाई बर्खास्त गर्न सहमत भए। यो परिणाम देखेर, म धेरै उत्साहित भएँ, तर मैले यसअघि उनका समस्याहरू रिपोर्ट नगरेकोमा मलाई पछुतो पनि थियो। यदि मैले ती समस्याहरू छिट्टै रिपोर्ट गरेकी भए, मण्डलीको काममा भएको नोक्सान टर्न सक्थ्यो।

यस अनुभवबाट, मैले झूटा अगुवाहरूलाई राम्ररी खुट्याउन सिकेँ र आफ्नो भ्रष्ट स्वभावबारे केही ज्ञान प्राप्त गरेँ। मैले आफू निकै स्वार्थी र कपटी रहेकी देखेँ, मैले सधैँ आफूलाई जोगाएकी थिएँ अनि महत्त्वपूर्ण क्षणहरूमा आफ्नो स्वार्थको रक्षा गर्न मण्डलीका हितलाई समेत बलि चढाएकी थिएँ। यदि ममा भएका यी शैतानी स्वभावहरू समाधान नगरिएको भए, म निश्चय नै परमेश्‍वरद्वारा तिरस्कृत हुने र हटाइने थिएँ। मैले एउटा गलत दृष्टिकोण पनि सच्याएँ। विगतमा, मैले स्पष्ट बुझ्न नसकेका कुराहरू रिपोर्ट गर्न म आँट गर्थिनँ, मेरो दृष्टिकोण विस्तृत हुँदैनन् होला, र मैले कुनै कुरा गलत रिपोर्ट गरेमा मलाई जवाफदेही ठहराइन्छ होला भन्‍ने डर लाग्थ्यो, मानौँ माथिल्लो नेतृत्वलाई केही रिपोर्ट गर्नुअघि म सत प्रतिशत निश्चित र ढुक्क हुनु आवश्यक थियो। तर, यसरी अभ्यास गर्दा, धेरै झूटा अगुवा, ख्रीष्टविरोधी, दुष्ट व्यक्ति र अविश्‍वासीहरूलाई समयमै पहिचान र कारबाही गर्न सकिँदैन, र जबसम्म तिनीहरूले मण्डलीको काममा ठूलो नोक्सान पुर्‍याउँछन्, वा सबै प्रकारका दुष्टता गर्दै व्यापक आक्रोश निम्त्याउँछन्, तबसम्म तिनीहरूलाई बर्खास्त गर्न वा निकाल्न धेरै ढिला भइसकेको हुन्छ, र क्षति भइसकेको हुन्छ। मैले मेरो पहिलेको “यदि मैले कुनै कुरा स्पष्ट देख्न नसकेर गलत रिपोर्ट गरेमा बाधा र अवरोध निम्त्याउँछ” भन्‍ने चिन्ता हास्यास्पद भएको देखेँ। यो सांसारिक व्यवहारका लागि एउटा धूर्त शैतानी दर्शन पनि हो, र सत्यता सिद्धान्तहरूसँग मेल खाँदैन। यस अनुभवबाट, मैले साँच्चिकै के महसुस गरेँ भने परमेश्‍वरको घरमा सत्यता र धार्मिकताले शासन गर्छ, झूटा अगुवा र ख्रीष्टविरोधीहरू परमेश्‍वरको घरमा टिक्न सक्दैनन्, र परमेश्‍वरको घरले विशेष रूपमा झूटा अगुवाहरूको खुलासा र रिपोर्ट गर्ने न्यायपूर्ण कार्यहरूलाई समर्थन र समर्थन गर्दछ। सत्यता अभ्यास गर्ने र मण्डलीका हितको रक्षा गर्ने बनेर मात्र, कुनै व्यक्ति परमेश्‍वरको अभिप्रायअनुरूप हुन सक्छ।


७४. के अरूप्रति निष्ठावान् हुनु असल व्यक्ति हुनु हो?

यु मिङद्वारा, चीन

सन् २०१२ मा, म मण्डली अगुवा हुँदा, झेङ्ग सिनले अगुवाको पदका लागि प्रतिस्पर्धा गर्न, केही ब्रदर-सिस्टरहरूलाई आफ्नो पक्षमा ताने र बहकाए, मलाई झूटो अगुवा भनी दोष लगाए र हटाउन माग गरे, जसले मण्डलीभित्र अराजकता निम्त्यायो। त्यस समयमा, के भइरहेको हो भन्‍ने वाङ्ग चेनलाई थाहा भयो र यसको बारेमा मलाई तुरुन्तै खबर गरे, अनि हामीले सँगै मिलेर झेङ्ग सिनका कार्यहरूको प्रकृति खुट्याउन र चिरफार गर्न ब्रदर-सिस्टरहरूसँग सङ्गति गर्‍यौं। ब्रदर-सिस्टरहरूले झेङ्ग सिनलाई खुट्याए, र मण्डलीभित्रको अराजकता अन्ततः शान्त भयो। त्यो क्षणदेखि, म वाङ्ग चेनप्रति आभारी भएँ। अराजकता अन्त्य गर्न उनको मदत नभएको भए, म साँच्चै नै दबाइएको र सताइएको, आफ्नो भूमिकाबाट हटाइएको र मैले आफ्नो कर्तव्य गुमाएको हुन सक्थेँ। सन् २०१९ मा, मेरी श्रीमती र मलाई प्रहरीले पिछा गरिरहेका थिए र हामीले ब्रदर-सिस्टरहरूसँग सम्पर्क गर्न सकेनौं, मण्डलीसँग सम्पर्क टुट्यो। सन् २०२१ सम्म ब्रदर-सिस्टरहरूले मसँग सम्पर्क गरेनन्, त्यसपछि बल्ल सम्पर्क गरे र मलाई अर्को मण्डलीमा सारिदिए। त्यस समय हामीलाई लिन आउने मण्डली अगुवा अरू कोही नभएर वाङ्ग चेन नै थिए, र उनले हामीलाई भेलामा उपस्थित हुने र हाम्रो कर्तव्य सुरु गर्ने प्रबन्ध मिलाए। उनीप्रतिको मेरो कृतज्ञता झनै गहिरियो, र मलाई उनले मप्रति उपकार देखाएको जस्तो लाग्यो। मैले उनलाई परिवारजस्तै ठानेँ, मनमनै सोचेँ: “म यो उपकारको लागि उनलाई कसरी धन्यवाद दिन सक्छु थाहा छैन। मौका पाउँदा मैले यो ऋण राम्ररी चुकाउनै पर्छ।”

पछि, मलाई मण्डली अगुवा चुनियो र वाङ्ग चेन अनि चेन मोसँग सहकार्य गराइयो। केही समयपछि, मैले देखेँ वाङ्ग चेन सधैँ मानिस र कामकुराहरूको अति विश्लेषण गर्थे र समस्या उब्जाउन मन पराउँथे। उनले चेन मोसँग झगडा गरे र कहिल्यै आत्मचिन्तन गरेनन् वा आफूलाई चिन्ने प्रयास गरेनन्, र उनले भेलाका समयमा समेत चेन मोप्रतिका आफ्ना पूर्वाग्रह र असन्तुष्टि फैलाए, जसले गर्दा ब्रदर-सिस्टरहरू विवादमा फस्न, उनको पक्ष लिन, अनि चेन मोको आलोचना गर्न बाध्य भए। यसबाहेक, उनले कहिल्यै सत्यता अभ्यास गरेनन्, सधैँ संसारसँग व्यवहार गर्ने दर्शनहरूका आधारमा अरूसँग अन्तरक्रिया गरे। जब ब्रदर-सिस्टरहरूले आफ्नो कर्तव्यमा कठिनाइहरूको सामना गर्थे, उनले ती समाधान गर्न सत्यतामा सङ्गति गरेनन्, बरु सधैँ तिनीहरूको देहको ख्याल गर्दै उनीहरूलाई आफूप्रति धेरै कठोर नहुन भन्थे, जसले गर्दा उनीहरूले आफ्ना कमजोरीहरूमा लिप्त हुँदै ती कमजोरीलाई आफू अनुकूल बनाए। मैले के पनि देखेँ भने वाङ्ग चेन कामबारे विरलै सोध्थे वा जाँच गर्थे, र आफूले समस्या पत्ता लगाउँदा पनि ती समाधान गर्दैनथे। नयाँ विश्‍वासीहरू भेलामा उपस्थित हुन नसक्दा, उनले तिनीहरूलाई वास्ता गर्दैनथे। उनी सुसमाचार फैलाउने व्यक्तिहरूको राम्रो प्रबन्ध गर्दैनथे, र माथिल्लो तहका अगुवाहरूसँग व्यवहार गर्न, उनले छलकपटको सहारा लिन्थे र आफूभन्दा तलकाहरूबाट कुरा लुकाएर आफ्ना माथिकालाई ढाँट्थे। ब्रदर-सिस्टरहरूले उनका समस्याहरू औँल्याउँदा, उनले तिनलाई स्वीकार गरेनन्, विभिन्न बहाना बनाए र आफूलाई सही ठहराउने प्रयास गरे। उनले ब्रदर-सिस्टरहरूका बीचमा नकारात्मकता फैलाउँदै, आफूले वर्षौंदेखि आफ्नो कर्तव्यमा धेरै कष्ट भोगेको तर केही पनि नपाएको, र बरु परमेश्‍वरमा विश्‍वास नगरेर दैहिक संसारिक जीवनको आनन्द लिनु राम्रो होला समेत भने। त्यस समय, केही नयाँ विश्‍वासीहरूले उनलाई खुट्याउन सकेनन् र बहकिए, त्यस उप्रान्त आफ्नो कर्तव्य पूरा गर्नै चाहेनन्। त्यो अवधिमा, वाङ्ग चेनले लगातार मण्डली जीवनमा बाधा पुर्‍याए, जसले सबै ब्रदर-सिस्टरहरूको कर्तव्यमा असर पर्‍यो। त्यस समयमा, माथिल्लो तहका अगुवाहरूले वाङ्ग चेन वास्तविक काम नगर्ने झूटो अगुवा हो भन्‍ने बुझे र उनलाई बर्खास्त गर्ने तयारी गरे। तर वाङ्ग चेनसँगको मेरा अन्तरक्रियाहरूबाट, मैले बुझेँ उनी त एक झूटो अगुवा मात्र नभएर एक अविश्‍वासी पनि रहेछन्। उनका समस्याहरू गम्भीर थिए, र उनलाई तुरुन्तै बर्खास्त गर्नु र निकाल्नु आवश्यक थियो, नत्र उनले मण्डली जीवनलाई बाधा पुर्‍याइरहने थिए। मैले उनका अविश्‍वासी व्यवहारहरूबारे माथिल्लो तहका अगुवाहरूलाई रिपोर्ट गर्नेबारे सोचेँ। तर त्यसपछि, वाङ्ग चेनले मलाई मण्डलीको अराजकता शान्त पार्न मद्दत गरेका र मेरो कर्तव्यको प्रबन्ध मिलाइदिएका सम्झनाहरू मेरो दिमागमा आए, जसले गर्दा म यस्तो सोच्दै हृदयमा हिचकिचाएँ: “के मैले उनका समस्याहरू रिपोर्ट गरेँ भने, उनले मलाई विवेकहीन र कृतघ्न भएको आरोप लगाउलान्?” यो सोच्दा मेरो मन लामो समयसम्म शान्त हुन सकेन। उनी साँच्चै निकालिनुको मतलब उनको आस्थाको यात्राको अन्त्य हुनु थियो, र उनले पक्कै पनि मप्रति रिस साँच्ने थिए! म साँच्चै द्विविधामा थिएँ, र म रिपोर्ट लेख्न सकिरहेको थिइनँ। मैले सोचेँ “मैले उनलाई फेरि एकपटक मदत गर्नुपर्छ कि? यदि उनी केही परिवर्तन हुन सक्छन् र अवरोध र बाधा पुर्‍याउन छोड्छन् भने, सायद उनलाई निकाल्न आवश्यक हुँदैन कि?” यी सोचहरूका साथ, मैले वाङ्ग चेनका समस्याहरू रिपोर्ट गर्नबाट आफूलाई रोकेँ। जब मैले वाङ्ग चेनलाई फेरि भेटेँ, मैले उनीसँग परमेश्‍वरका वचनमा सङ्गति गरेँ, उनलाई आफूमाथि परिस्थिति आइपर्दा अझै आत्मचिन्तन गर्न र आफूलाई चिन्ने प्रयास गर्न आग्रह गरेँ। तर मैले जति नै सङ्गति गरे तापनि, उनले यसलाई गम्भीरतापूर्वक लिएनन् र पहिले जस्तै मण्डलीलाई बाधा पुर्‍याइरहे, जसले गर्दा ब्रदर-सिस्टरहरूले सामान्य मण्डली जीवन बिताउन पाएनन् र उनीहरूको जीवन प्रवेश प्रभावित भयो। मलाई नराम्रो लाग्यो र आफैँलाई दोष दिएँ, सोचेँ, “म कसरी यति अलमलमा पर्न पुगेँ? म किन परमेश्‍वरको पक्षमा उभिएर मण्डलीको कामको रक्षा गर्न सक्दिनँ?” त्यसपछि मात्र मैले सत्यता खोज्न र आत्मचिन्तन गर्न थालेँ।

एक दिन, मैले परमेश्‍वरका वचनहरूको एउटा खण्ड भेट्टाएँ: “भावनाहरू विशेषतः कस्ता हुन्छन्? अवश्यै सकारात्मक हुँदैनन्। यो भौतिक सम्‍बन्ध र देहका रुचिहरू सन्तुष्ट पार्ने कार्यमा केन्द्रित हुनु हो। पक्षपात गर्नु, अरू मानिसका कमीकमजोरी बचाउ गर्नु, आसक्तिपन देखाउनु, पुलपुल्याउनु, र लिप्त हुनु, यी सबै नै भावनाहरूमा पर्छन्। कतिपय मानिसहरूले भावनाहरूलाई धेरै महत्त्व दिन्छन्, तिनीहरू आफूमाथि जेसुकै आइपरे पनि त्यसप्रति आफ्‍नो भावनाको आधारमा प्रतिक्रिया जनाउँछन्; तिनीहरूलाई हृदयमा यो गलत हो भन्‍ने राम्ररी थाहा हुन्छ, तैपनि तिनीहरू वस्तुनिष्ठ हुन सक्दैनन्, सिद्धान्तअनुसार काम गर्नु त परको कुरा हो। जब मानिसहरू सधैँ भावनाद्वारा बाधित हुन्छन्, के तिनीहरूले सत्यता अभ्यास गर्न सक्छन्? त्यो त अत्यन्तै कठिन छ! धेरै मानिसहरूले सत्यता अभ्यास गर्न नसक्‍नुको कारण भावनाहरू नै हुन्छ; तिनीहरू भावनाहरूलाई विशेष महत्त्व दिन्छन्, र तिनलाई पहिलो स्थानमा राख्छन्। के तिनीहरू सत्यतालाई प्रेम गर्ने मानिसहरू हुन् त? अवश्यै होइनन्। सारमा, भावनाहरू के हुन्? ती एकप्रकारका भ्रष्ट स्वभाव हुन्। भावनाहरूको प्रकटीकरणलाई कैयौँ शब्‍दहरू प्रयोग गरी व्याख्या गर्न सकिन्छ: कृपावाद, अरूलाई गरिने सिद्धान्तहीन संरक्षण, भौतिक सम्‍बन्धहरूको परिपालन, र पक्षपात; भावनाहरू भनेका यिनै हुन्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता वास्तविकता भनेको के हो?)। परमेश्‍वरका वचन पढेपछि, मेरो चेत खुल्यो। यो समयमा, म आफ्ना भावनाहरूमा जिइरहेको थिएँ र सिद्धान्तविना काम गरिरहेको थिएँ। मैले वाङ्ग चेन वास्तविक काम नगर्ने झूटो अगुवा मात्र नभएर, अविश्‍वासी समेत हुन् भन्‍ने स्पष्ट रूपमा बुझेको थिएँ। मैले उनका व्यवहारहरू माथिल्लो तहका अगुवाहरूसमक्ष खुलासा गर्नुपर्थ्यो। तर, मैले उनले मप्रति देखाएको उपकारबारे सोचिरहेँ र हाम्रो तथाकथित मित्रताको वास्ता गरिरहेँ, र त्यसैले मैले उनका समस्याहरू रिपोर्ट गरिनँ, उनलाई मण्डलीमा दुष्ट काम गरिरहन र मण्डली जीवनलाई बाधा पुऱ्याउन छोडिदिएँ। म भावनाहरूका आधारमा काम गरिरहेको थिएँ, उनलाई बचाइरहेको र ढाकछोप गरिरहेको थिएँ। मण्डलीमा एक अविश्‍वासीलाई राख्न चाहेर, म शैतानसँग मिलिरहेको र त्यसको मतियार बनिरहेको थिएँ। म साँच्चै नै दुष्टता गरिरहेको थिएँ! ठूलो रातो अजिङ्गरले पक्राउ गर्छ, सताउँछ, र मण्डलीको काममा बाधा दिन्छ, अनि यहाँ म मण्डलीभित्र एक अविश्‍वासीलाई बचाइरहेको थिएँ, ठूलो रातो अजिङ्गरले गर्न चाहेको तर गर्न नसकेको काम गरिरहेको थिएँ। के यो परमेश्‍वर विरुद्ध विद्रोह गर्नु र उहाँको विरुद्धमा जानु थिएन र? म शैतानको ढालका रूपमा काम गरिरहेको थिएँ! तथ्यहरूले खुलासा गरेका कुराहरूद्वारा, मैले अन्तत: म कसरी भावनाहरूका आधारमा जिइरहेको थिएँ, सही र गलत वा असल र खराब छुट्याउन सक्दिनथेँ, ममा न्यायको कुनै बोध थिएन, र एक अविश्‍वासीलाई मण्डली जीवनमा बाधा पुऱ्याउन दिइरहेको थिएँ भन्‍ने देखेँ। म परमेश्‍वर विरुद्ध अति नै विद्रोही भएको रहेछु! मैले परमेश्‍वरले भन्नुभएको कुरा सम्झेँ: “भावना उहाँको शत्रु हो” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय २८)। मलाई गहिरो पछुतो र आत्मग्लानि भयो, र मैले वाङ्ग चेनका समस्याहरू माथिल्लो तहका अगुवाहरूलाई रिपोर्ट गर्ने निधो गरेँ।

केही दिनपछि, जब माथिल्लो तहका अगुवाहरू वाङ्ग चेनलाई बर्खास्त गर्न आए, मैले उनको स्थितिबारे रिपोर्ट गरेँ। प्रमाणीकरणपछि, उनीहरूले वाङ्ग चेन साँच्चै नै एक अविश्‍वासी भएको पत्ता लगाए, र उनीहरूले उनलाई हटाउनका लागि आवश्यक सामग्रीहरू सङ्कलनमा मद्दत गर्न उनका व्यवहारहरू लेख्न मलाई आग्रह गरे। जब मैले वाङ्ग चेनलाई निकालिने कुरा सोचेँ, मैले विगतमा उनले मलाई मद्दत गरेका सबै पलहरू याद नगरी रहनै सकिनँ, र मैले सोचेँ, “उनले मप्रति उपकार देखाए, तर अहिले म उनलाई निकाल्नका लागि मूल्याङ्कन लेख्न लाग्दैछु। यदि यसबारे सुने भने, उनले मलाई कृतघ्न र विवेकहीन भएको आरोप लगाउलान् कि? त्यसपछि मैले उनको अगाडि कसरी मुख देखाउने होला?” तर जब मैले उनका अविश्‍वासी व्यवहारहरूबारे सोचेँ, मेरो विवेकको चेतनाले मलाई भन्यो मैले सिद्धान्तहरूमा अडिग रहेर उनका व्यवहारहरू लेख्नुपर्छ। यद्यपि, मैले यो भित्री बाधा पार गर्न सकिनँ र आफूलाई दुविधामा पाएँ। मैले जति यसबारे सोचेँ, त्यति नै मलाई पीडा भयो, र मैले भित्र अन्धकार र निराशा महसुस गरेँ। अनि, १० दिनभन्दा बढी ढिलाइ गरेपछि पनि, मैले अझै वाङ्ग चेनका व्यवहारहरूबारे लेखेको थिइनँ। यो अवधिमा, मलाई एकदमै दाँत दुख्यो, र कहिलेकाहीँ यति धेरै दुख्थ्यो कि मलाई पसिना आउँथ्यो। मैले खान आँट गरिनँ र सुत्न पनि सकिनँ। मलाई सायद यो परमेश्‍वरको अनुशासन हो कि भन्‍ने महसुस भयो, र मैले परमेश्‍वरलाई प्रार्थना गरेँ: “परमेश्‍वर, वाङ्ग चेन एक अविश्‍वासी हुन्, र मैले उनका व्यवहारहरू लेखेर सिद्धान्तअनुसार उनलाई निकाल्नुपर्छ। तर जब म उनले मप्रति देखाएको उपकार सम्झन्छु, म लेख्न चाहन्नँ। मेरो हृदय अत्यन्तै हठी, अत्यन्तै विद्रोही छ! परमेश्‍वर, म तपाईंमै फर्कन चाहन्छु। कृपया मलाई अन्तर्दृष्टि दिनुहोस् र आफूलाई चिन्न, सिद्धान्तहरूमा अडिग रहन, र मण्डलीको हितको रक्षा गर्न मार्गदर्शन गर्नुहोस्।”

त्यसपछि, म निरन्तर चिन्तन गरिरहेको थिएँ, सोचिरहेको थिएँ, “मलाई सिद्धान्तहरूमा अडिग रहन र मण्डलीको हितको रक्षा गर्नबाट रोक्ने त्यस्तो के रहेछ?” एउटा भेला अवधिमा, मैले परमेश्‍वरका वचनहरूमा यसको जवाफ पाएँ। सर्वशक्तिमान्‌ परमेश्‍वर भन्‍नुहुन्छ: “मानिसहरूको हृदयको गहिराइमा, अझै धेरै धारणा र कल्पना, विभिन्न सोच, दृष्टिकोण, र परम्परागत संस्कृतिका विषहरू र परमेश्‍वरको प्रतिरोध गर्ने धेरै कुरा हुन्छन्। यी कुराहरू ऊभित्र लुकेका हुन्छन्, उजागर गरिएका हुँदैनन्। यी कुरा उसको भ्रष्ट स्वभाव प्रकटीकरणका स्रोत हुन्, र यी मानिसको प्रकृति सारबाट आउँछन्। त्यही भएर, जब परमेश्‍वरले तेरा धारणाहरूसँग नमिल्‍ने कुनै कुरा गर्नुहुन्छ, तैँले उहाँको विरोध गर्छस् र तँ उहाँको विरुद्धमा जान्छस्। परमेश्‍वरले किन त्यसरी काम गर्नुभयो सो तैँले बुझ्‍नेछैनस्, र परमेश्‍वरले गर्नुहुने सबै कुरामा सत्यता हुन्छ भन्‍ने तँलाई थाहा भए पनि र तँ समर्पित हुन चाहे पनि, तैँले आफूलाई त्यसो गर्न नसक्‍ने अवस्थामा पाउनेछस्। तँ किन समर्पित हुन असक्षम हुन्छस्? तेरो प्रतिरोध र विरोधको कारण के हो? यो हुन्छ किनकि, मानिसका विचार र दृष्टिकोणहरूभित्र धेरै कुरा हुन्छन् जुन परमेश्‍वरप्रति शत्रुवत् हुन्छन्, र ती उहाँले जुन सिद्धान्तहरूअनुसार काम गर्नुहुन्छ तीप्रति र उहाँको सारप्रति शत्रुवत् हुन्छन्। मानिसले यी कुराहरूको ज्ञान पाउन कठिन छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रमित दृष्टिकोणहरू पहिचान गरेर मात्र साँचो रूपमा रूपान्तरित हुन सकिन्छ)। “म यो सब मानिसहरूलाई तिनीहरूको विद्रोही प्रकृतिको जड र सार मुख्य रूपमा तिनीहरूको विचार र दृष्टिकोणहरूबाट आउँछन् भनेर बुझाउन भनिरहेको छु। ती विचार र दृष्टिकोण तिनीहरूले परिवार र समाज, साथै परम्परागत संस्कृतिबाट पाउने शिक्षाबाट सिर्जित हुन्छन्। ती कुराहरू पारिवारिक रीतिरिवाज, वा समाज र औपचारिक शिक्षाको प्रभावबाट अलिअलि गर्दै मानिसको हृदयमा गडेपछि, मानिसहरू तीअनुसार जिउन थाल्छन्। तिनीहरू अनजानमै यो विश्‍वास गर्न थाल्छन् कि यो परम्परागत संस्कृति सही, दोषरहित छ, यसको आलोचना गर्न मिल्दैन, र परम्परागत संस्कृतिको मागअनुसार कार्य गरेमा मात्र आफू वास्तविक मानिस बन्न सकिन्छ। तिनीहरूलाई आफूले त्यसो नगरे आफू विवेकहीन, मानवताविपरीत र मानवताविहीन भएको महसुस हुनेछ र तिनीहरू यो कुरा स्विकार्न सक्दैनन्। के यी मानव विचार र दृष्टिकोणहरू सत्यताभन्दा धेरै टाढा छैनन् र? मानव विचार र दृष्टिकोणमा हुने कुरा र मानिसहरूले पछ्याउने लक्ष्यहरू सबै संसारतिर लक्षित हुन्छन्, शैतानतिर लक्षित हुन्छन्। परमेश्‍वरले मानिसले सत्यता पछ्याऊन् भनेर दिनुहुने मापदण्डहरू परमेश्‍वरतिर लक्षित हुन्छन्, ज्योतितिर लक्षित हुन्छन्। यी दुई भिन्न दिशा, दुई भिन्न लक्ष्य हुन्। परमेश्‍वरले मानिसलाई दिनुभएका लक्ष्य, र मानिसप्रतिका उहाँका मापदण्डअनुसार कार्य गर् अनि तेरो मानवता अझ बढी सामान्य हुनेछ, तैँले अझ धेरै मानव स्वरूप प्राप्त गर्नेछस्, र तँ परमेश्‍वरको अझ बढी निकट हुनेछस्। यदि तँ परम्परागत संस्कृतिको विचार र दृष्टिकोणअनुसार कार्य गर्छस् भने, तैँले झन्-झन् आफ्नो विवेक र समझ गुमाउनेछस्, तँ अझै बढी झुटो र नक्कली बन्नेछस्, अझ बढी संसारका चलन पछ्याउनेछस्, र दुष्ट शक्तिको हिस्सा बन्नेछस्। त्यसपछि, तँ पूर्ण रूपमा अन्धकारमा, शैतानको सत्तामा जिउनेछस्। तैँले पूर्ण रूपमा सत्यता उल्लङ्घन गरेको र परमेश्‍वरलाई धोका दिएको हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रमित दृष्टिकोणहरू पहिचान गरेर मात्र साँचो रूपमा रूपान्तरित हुन सकिन्छ)। परमेश्‍वरका वचनहरूले ममा स्पष्टता ल्याइदिए। मैले खासगरी शैतानले ममा बसालेका विचार र दृष्टिकोणहरू जस्तै “मानिस वफादार हुनैपर्छ,” “मानिस निष्ठुर र कृतघ्न हुनुहुँदैन,” “प्राप्त भएको दया कृतज्ञतापूर्वक तिर्नुपर्छ” आदिले मलाई बाँधेका र रोकेका कारणले गर्दा आफूले भावनाहरूका आधारमा काम गरेको र वाङ्ग चेनलाई हटाइनेछ भन्‍ने डरले उनका व्यवहारहरूबारे लेख्न नचाहेको थाहा पाएँ। यी विचार र दृष्टिकोणहरूद्वारा नियन्त्रित भएर, मैले सधैँ मानिसहरूको उपकारलाई पहिलो स्थानमा राखेँ, यहाँसम्म कि यसलाई सत्यता अभ्यास गर्नु र मण्डलीको हितभन्दा पनि महत्त्वपूर्ण ठानेँ। जब मैले वाङ्ग चेनका अविश्‍वासी व्यवहारहरूबारे रिपोर्ट गर्ने विचार गरेँ, विगतमा उनले मलाई मदत गरेका कुराहरू नसम्झी रहन सकिनँ, सोचेँ उनका व्यवहारहरू रिपोर्ट गर्नु हृदयहीन र कृतघ्न हुनु हो र अरूले मलाई घृणा गर्नेछन्। यी विचार र दृष्टिकोणहरूद्वारा बाँधिएर, म कहिल्यै सत्यता अभ्यास गर्न वा सिद्धान्तहरूमा अडिग रहन सकिनँ। अगुवाहरूले मलाई वाङ्ग चेनका व्यवहारहरू लेख्न भन्दा पनि, म उनले मप्रति देखाएको उपकारको कारणले हिचकिचाएँ, उनलाई मण्डलीमा दुष्ट काम गरिरहन र ब्रदर-सिस्टरहरूलाई बाधा पुऱ्याउन छोडिदिएँ। मण्डली ब्रदर-सिस्टरहरूले आफ्नो कर्तव्य पूरा गर्ने र सत्यता खोज्ने ठाउँ हो। मण्डलीबाट अविश्‍वासीहरूलाई तुरुन्तै निकालेर मात्र ब्रदर-सिस्टरहरूको मण्डली जीवन सुरक्षित हुन सक्छ। वाङ्ग चेनका अविश्‍वासी व्यवहारहरूबारे लेख्नु भनेको सत्यताको अभ्यासका साथै एक सकारात्मक कुरा थियो, तर मैले यसलाई विश्‍वासघात र विवेकहीनता ठानेँ। मैले साँच्चै असल र खराब छुट्याउन वा केलाई प्रेम गर्ने र केलाई घृणा गर्ने भनी बुझ्न सकिनँ, र ममा अलिकति पनि सिद्धान्त वा अडान थिएन। यदि मैले वाङ्ग चेनका समस्याहरू तुरुन्तै रिपोर्ट गरेको भए, उनी सायद चाँडै मण्डलीबाट निकालिने थिए, तर मैले सत्यता अभ्यास नगरी उनलाई जोगाएकाले, उनले मण्डलीमा बाधा र अवरोध पुऱ्याइरहे, जसले ब्रदर-सिस्टरहरूको जीवन प्रवेशमा हानि पुऱ्यायो र मण्डलीको काममा पनि ढिलाइ गऱ्यो। एक अगुवाका रूपमा, म ब्रदर-सिस्टरहरूको जीवनबारे विचार गर्न वा मण्डलीको हितको रक्षा गर्न असफल भएको मात्र होइन, मैले भावनाहरूका आधारमा वाङ्ग चेनलाई ढाकछोप समेत गरेँ, एक अविश्‍वासीप्रति निष्ठा र विवेक देखाएँ। म आफूलाई खुवाउने हातलाई टोक्दै थिएँ र एक बाहिरीयालाई मद्दत गरिरहेको थिएँ, शैतानको नोकरको भूमिका खेल्दै थिएँ। पहिले, म शैतानले मामा भरिदिएका विचार र दृष्टिकोणहरू अनुसार जिइरहेको थिएँ, आफूलाई महान् र निष्ठावान् ठान्दै थिएँ। अब मात्र मैले महसुस गरेँ यी विचार र दृष्टिकोणहरू परमेश्‍वरको विरुद्धमा छन्। तिनले मलाई सत्यता अभ्यास गर्नबाट रोकेका थिए, मेरो विवेक र समझ खोसेका थिए र मेरो मानवता हरण गरेका थिए। यी विचार र दृष्टिकोणहरूअनुसार जिउँदा, मैले केवल दुष्ट काम गर्न, परमेश्‍वरको प्रतिरोध गर्न, र परमेश्‍वरमार्फत् तिरस्कृत भई हटाइ माग्न मात्र सक्थें। यदि परमेश्‍वरले मलाई बिरामी पारेर समयमै अनुशासन नदिनुभएको भए, मैले आफूमाथि चिन्तन गर्ने थिइनँ। म अब विद्रोह गरिरहन सक्दिनथेँ; मैले तुरुन्तै परमेश्‍वरमै फर्कनुपर्थ्यो।

मैले परमेश्‍वरका वचनहरूको अर्को खण्ड पढेँ जसले मलाई मेरा भ्रामक दृष्टिकोणहरू केही हदसम्म परिवर्तन गर्न मद्दत गरे। सर्वशक्तिमान्‌ परमेश्‍वर भन्‍नुहुन्छ: “कहिलेकाहीँ, परमेश्‍वरले मानिसहरूलाई सहयोग गर्न शैतानका सेवाहरू प्रयोग गर्नुहुनेछ, तर हामीले यस्तो अवस्थामा परमेश्‍वरलाई अवश्यै धन्यवाद दिनुपर्छ र शैतानलाई दयाको ऋण तिर्नु हुँदैन—यो सिद्धान्तको कुरा हो। जब यस्तो प्रलोभन दुष्ट व्यक्तिले दिने दयाको रूपमा आउँछ, तब तँ पहिले तँलाई कसले लाख र सहयोग गरिरहेको छ, तेरो परिस्थिति कस्तो छ, र तैँले लिन सक्‍ने अरू मार्ग छन् कि छैनन् भनेर स्पष्ट हुनैपर्छ। तैँले यस्ता समस्याहरू लचिलो तरिकाले सम्हाल्नुपर्छ। यदि परमेश्‍वर तँलाई मुक्ति दिन चाहनुहुन्छ भने, यो पूरा गर्न उहाँले जसका सेवाहरू प्रयोग गर्नुभए पनि, तैँले पहिला परमेश्‍वरलाई धन्यवाद दिनुपर्छ र परमेश्‍वरबाट यो स्विकार्नुपर्छ। तैँले मानिसहरूप्रति मात्र कृतज्ञता जाहेर गर्नु हुँदैन, कसैमाथि कृतज्ञ बन्दै आफ्नो जीवन अर्पण गर्न मिल्ने कुरै नगरौँ। यो ठूलो गल्ती हो। महत्त्वपूर्ण कुरा भनेको तेरो हृदय परमेश्‍वरप्रति कृतज्ञ हुनु र तैँले यो उहाँबाट स्वीकार गर्नु हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (७))। परमेश्‍वरका वचन पढेपछि, मैले अन्ततः बुझेँ मैले सधैँ वाङ्ग चेनको मद्दतलाई मानवीय उपकारको रूपमा हेरेको थिएँ। मैले यसलाई परमेश्‍वरबाट स्वीकार गरेको थिइनँ, उहाँको सार्वभौमिकतालाई चिनेको थिइनँ, वा परमेश्‍वरको प्रेम कसरी चुकाउने भनेर सोचेको थिइनँ। म साँच्चै नै कति अलमल्लमा परेको थिएँ! मण्डलीमा अराजकता हुँदा, वाङ्ग चेनले मलाई स्थिति शान्त पार्न मद्दत गरे र पछि मेरो लागि उपयुक्त कर्तव्यको प्रबन्ध मिलाए। यो उनले पूरा गर्नुपर्ने कर्तव्य र जिम्मेवारी थियो; यो उपकार थिएन। यसबाहेक, यो सबै परमेश्‍वरद्वारा योजनाबद्ध र व्यवस्थित गरिएको थियो। मैले यसलाई परमेश्‍वरबाट स्वीकार गर्नुपर्थ्यो, उहाँलाई धन्यवाद दिनुपर्थ्यो, र परमेश्‍वरको प्रेम चुकाउनुपर्थ्यो, तर मैले परमेश्‍वरको मानिसप्रतिको प्रेम र सुरक्षालाई मानवीय उपकार ठानेँ। म कति अन्धो रहेछु। यो महसुस गरेपछि, मलाई गहिरो पछुतो भयो, र मैले पश्चात्ताप गर्न र परमेश्‍वरलाई सन्तुष्ट पार्न सत्यता अभ्यास गर्न राजी हुँदै परमेश्‍वरलाई प्रार्थना गरेँ।

पछि, मैले परमेश्‍वरका वचनहरूमा अभ्यासका सिद्धान्तहरू भेट्टाएँ र साँच्चै असल मानवता भएको व्यक्ति के हो भन्‍ने कुरा बुझेँ। सर्वशक्तिमान्‌ परमेश्‍वर भन्‍नुहुन्छ: “असल मानवत्व हुनको लागि एउटा मापदण्ड हुनुपर्छ। यसमा संयमको बाटो अपनाउने, सिद्धान्तहरू नपछ्याउने, कसैलाई चोट नपुऱ्याउन कोसिस गर्ने, जहाँ जाँदा पनि चापलुसी गर्ने, आफूले भेट्ने सबै जनासँग नरम र चिप्लो कुरा गर्ने, र सबैलाई आफ्नो बारेमा राम्रो कुरा गर्न लगाउने कुरा समावेश हुँदैन। यो मापदण्ड होइन। त्यसो भए, मापदण्ड के हो त? त्यो, परमेश्‍वर र सत्यताप्रति समर्पित हुन सक्‍नु हो। त्यो, आफ्नो कर्तव्य अनि हरप्रकारका मानिस, घटना र परिस्थितिलाई सिद्धान्तहरू र जिम्मेवारीबोधको साथ लिनु हो। त्यो सबैले स्पष्ट देख्‍ने कुरा हो; सबै नै त्यो कुराबारे हृदयमा स्पष्ट हुन्छन्। त्यसबाहेक, परमेश्‍वरले मानिसहरूको हृदयभित्र सूक्ष्म जाँच गर्नुहुन्छ र तिनीहरू प्रत्येकको हर अवस्थाबारे जान्नुहुन्छ; तिनीहरू जोसुकै होऊन्, कसैले पनि परमेश्‍वरलाई मूर्ख बनाउन सक्दैन। कतिपय मानिसहरू आफूसँग असल मानवत्व छ, आफू कहिल्यै अरूको बारेमा नराम्रो बोल्दिनँ, र अरूका हितहरूमा कहिल्यै हानि गर्दिनँ भनेर सधैँभरि घमन्ड गर्छन्, र आफूले अरू मानिसहरूका सम्पत्तिहरूको कहिल्यै लालच नगरेको दाबी गर्छन्। अनि हितहरूको विषयमा विवाद हुँदा पनि, तिनीहरू अरूको फाइदा उठाउनुभन्दा घाटा सहन रुचाउँछन्, र अरू सबैले तिनीहरूलाई असल मानिस ठान्छन्। तैपनि, परमेश्‍वरको घरमा आफ्ना कर्तव्यहरू निर्वाह गर्दा, तिनीहरू चलाक र चिप्ला कुरा गर्ने गर्छन्, र सधैँ आफ्नै लागि योजना बनाउँछन्। तिनीहरूले कहिल्यै पनि परमेश्‍वरको घरको हितबारे सोच्दैनन्, तिनीहरू परमेश्‍वरले जरुरी ठान्नुभएको कुरालाई कहिल्यै जरुरी ठान्दैनन्, र परमेश्‍वरले सोच्नु भएजस्तो प्रकारले कहिल्यै सोच्दैनन्, र तिनीहरू आफ्ना कर्तव्यहरू निर्वाह गर्न आफ्ना रुचिहरूलाई कहिल्यै पन्साउन सक्दैनन्। तिनीहरू आफ्ना रुचिहरू कहिल्यै त्याग्दैनन्। दुष्ट मानिसहरूले दुष्ट्याइँ गरिरहेको देख्दा पनि, तिनीहरूले ती दुष्टहरूको पर्दाफास गर्दैनन्; तिनीहरूसित कुनै पनि प्रकारका सिद्धान्तहरू हुँदैनन्। यो कस्तो प्रकारको मानवत्व हो? यो राम्रो मानवत्व होइन। यस्ता व्यक्तिहरूले के भन्छन् त्यसमा ध्यान नदे; तिनीहरूले कसरी जिउँछन्, के प्रकट गर्छन्, र कर्तव्यहरू निर्वाह गर्दा तिनीहरूको मनोवृत्ति कस्तो हुन्छ, साथसाथै तिनीहरूको आन्तरिक अवस्था कस्तो छ र तिनीहरूले कुन कुरालाई प्रेम गर्छन् त्यो तैँले हेर्नुपर्छ। यदि तिनीहरूको आफ्नै ख्याति र सम्पत्तिप्रतिको प्रेम परमेश्‍वरप्रतिको बफादारीभन्दा बढी छ भने, यदि तिनीहरूको आफ्नै ख्याति र सम्पत्तिप्रतिको प्रेम परमेश्‍वरको घरको हितप्रति भन्दा बढी छ भने, वा यदि तिनीहरूको आफ्नै ख्याति र सम्पत्तिप्रतिको प्रेम तिनीहरूले परमेश्‍वप्रति देखाएको ख्यालभन्दा बढी छ भने, के त्यस्ता व्यक्तिहरूमा मानवता हुन्छ? तिनीहरू मानवत्व भएका व्यक्ति होइनन्। तिनीहरूको व्यवहारलाई अरूले पनि देख्छन् र परमेश्‍वरले पनि देख्न सक्नुहुन्छ। त्यस्ता व्यक्तिहरूलाई सत्यता प्राप्त गर्न धेरै कठिन हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। पहिले म सधैँ सोच्थेँ जसले उपकारको बदला चुकाउँछन् र निष्ठालाई महत्त्व दिन्छन्, तिनीहरू असल मानवता भएका मानिसहरू हुन्। परमेश्‍वरका वचनहरू पढेपछि मात्र मैले महसुस गरेँ कामकुराप्रतिको मेरो दृष्टिकोण एकदम तर्कहीन थियो। साँच्चै असल मानवता भएको व्यक्ति त्यो हो जो परमेश्‍वरका विचार र चिन्ताहरूमा भाग लिने, एक इमानदार हृदय भएको, सोझो व्यक्ति, सकारात्मक कुराहरूलाई प्रेम गर्ने, इन्साफको बोध भएको, र सत्यताका सिद्धान्तहरूलाई कायम राख्न सक्ने अनि केलाई प्रेम गर्ने र केलाई घृणा गर्ने भनेर बुझ्न सक्ने हुन्छ। मेरो सन्दर्भमा, अरूको नजरमा एक निष्ठावान व्यक्तिको रूपमा आफ्नो राम्रो छवि जोगाउने प्रयासमा, मैले मण्डलीको हितलाई हानि पुऱ्याउन हिचकिचाइनँ। मैले वाङ्ग चेनलाई हटाउन लगाउनु भन्दा उनले मण्डली जीवनमा बाधा पुऱ्याएको र ब्रदर-सिस्टरहरूको कर्तव्यपालनामा अवरोध खडा गरेको हेर्नु उचित मानेँ। मलाई कसरी असल मानवता भएको व्यक्ति भन्न मिल्छ र? म केवल मानवताविहीन, स्वार्थी र नीच व्यक्ति थिएँ। यो महसुस गरेपछि, मैले आफूलाई असल मानवता भएको व्यक्ति ठान्न छोडेँ। त्यसपछि, मैले परमेश्‍वरका वचनहरूको अर्को खण्ड भेट्टाएँ र अभ्यासका केही मार्गहरू पाएँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरका वचनहरूले मानिसहरूलाई कुन सिद्धान्तद्वारा अरूसँग व्यवहार गर्न आग्रह गर्छन्? परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू: यो सिद्धान्त पालन गर्नुपर्छ। परमेश्‍वरले सत्यको पछि लाग्ने र उहाँको इच्छा पछ्याउन सक्नेहरूलाई प्रेम गर्नुहुन्छ; यी त्यस्ता मानिसहरू हुन् जसलाई हामीले प्रेम गर्नुपर्छ। परमेश्‍वरको इच्छा पालन गर्न नसक्नेहरू, परमेश्‍वरलाई घृणा गर्नेहरू, र परमेश्‍वरको विरुद्धमा विद्रोह गर्नेहरू—यी मानिसहरूलाई परमेश्‍वरले तिरस्कार गर्नुहुन्छ, र हामीले पनि तिनीहरूलाई तिरस्कार गर्नुपर्छ। परमेश्‍वरले मानिसलाई यस्तै गर्नू भन्नुहुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रमित दृष्टिकोणहरू पहिचान गरेर मात्र साँचो रूपमा रूपान्तरित हुन सकिन्छ)। परमेश्‍वरका वचनहरू पढेर, मैले उहाँको अभिप्रायबारे केही बुझाइ प्राप्त गरेँ। परमेश्‍वर मानिसहरू उहाँले प्रेम गर्नुहुने कुरालाई प्रेम गरून् र उहाँले घृणा गर्नुहुने कुरालाई घृणा गरून्, घटनाहरू हुँदा मानिसहरू उहाँको पक्षमा उभियून् र सत्यताका सिद्धान्तहरूलाई कायम राखून् भन्‍ने अपेक्षा गर्नुहुन्छ। परमेश्‍वरमा निष्ठापूर्वक विश्‍वास गर्ने र सत्यता खोज्ने ब्रदर-सिस्टरहरूको कर्तव्यपालनामा, कसैले समस्याहरू देखेमा, त्यो व्यक्तिले उनीहरूसँग सत्यतामा सङ्गति गर्नुपर्छ र प्रेमले समर्थन गर्नुपर्छ र आवश्यक पर्दा उनीहरूलाई काटछाँट गर्ने अभ्यास गर्नुपर्छ। दुष्ट मानिसहरू, अविश्‍वासीहरू, र ख्रीष्टविरोधीहरूका हकमा भने, उनीहरूलाई खुलासा गर्ने र रिपोर्ट गर्ने, त्याग्ने र अस्वीकार गर्ने अभ्यास गर्नुपर्छ। यस्ता अभ्यासहरू मात्र परमेश्‍वरको अभिप्राय अनुरूप हुन्छन्। अब वाङ्ग चेन एक अविश्‍वासी र शैतानी वर्गको व्यक्ति भनेर प्रकट भइसकेकोले, उनलाई मण्डलीमा राख्दा मण्डलीको काममा बाधा मात्र पुग्थ्यो। मैले अब भने भावनाहरूका आधारमा काम गर्नु हुँदैनथ्यो; मैले जतिसक्दो चाँडो उनका अविश्‍वासी व्यवहारहरू लेखेर उनलाई मण्डलीबाट हटाउनुपर्थ्यो। त्यसपछि, मैले परमेश्‍वरलाई प्रार्थना गरेँ: “परमेश्‍वर, तपाईंले मप्रति यस्तो उपकार देखाउनुभयो र मलाई अगुवा बन्ने मौका दिनुभयो, तैपनि मैले मण्डलीको हितको अलिकति पनि रक्षा गरेको छैन। म तपाईंसामु पश्चात्ताप गर्न, सत्यता अभ्यास गर्न र मण्डलीको कामको रक्षा गर्न तयार छु।” प्रार्थना गरेपछि, मैले वाङ्ग चेनका व्यवहारहरू लेखेँ। अनुसन्धानपछि, माथिल्लो तहका अगुवाहरूले वाङ्ग चेन साँच्चै नै एक अविश्‍वासी भएको पत्ता लगाए र उनलाई मण्डलीबाट हटाए। यो परिणाम देखेर, मेरो हृदय शान्त र खुशी थियो, किनकि म अन्ततः सत्यता अभ्यास गर्न र परमेश्‍वरको अभिप्रायलाई विचार गर्न सक्षम भएको थिएँ।

पछि, जब माथिल्लो तहका अगुवाहरूले हाम्रा कामको कमजोर नतिजाका कारणहरूको विश्लेषण गरे, मैले फेरि आफूले मण्डलीका कामको रक्षा नगरेका ती सबै पलहरू सम्झिएँ। एक मण्डली अगुवाको रूपमा, भावनाहरूका आधारमा काम गरेर र एक अविश्‍वासीलाई मण्डलीमा रहन दिएर, मण्डली जीवनमा बाधा पुऱ्याउनु, परमेश्‍वरका सामु एक अपराध र दाग थियो। एक मण्डली अगुवाको रूपमा, मैले आफ्नै कर्तव्य र जिम्मेवारीसमेत पूरा गर्न सकेको थिइनँ। यो सोचेर, मलाई दोषी महसुस भयो र आफैलाई दोष दिएँ, सोचेँ म मण्डली अगुवा हुन अयोग्य छु, त्यसैले मैले माथिल्लो तहका अगुवाहरूलाई आफूले राजीनामा दिन लागेको बताएँ। यो सुनेपछि, माथिल्लो तहका अगुवाले मसँग सङ्गति गरे, भने, “परमेश्‍वरले मानिसहरूभित्र उहाँको प्रतिरोध गर्ने शैतानी स्वभावलाई शुद्ध पार्न सकियोस्, उनीहरूले साँचो पश्चात्ताप गर्न सकून् भनेर उनीहरूको न्याय र खुलासा गर्नुहुन्छ। यो परमेश्‍वरको गम्भीर अभिप्राय हो; उहाँलाई गलत नबुझ्नुहोस्।” म परमेश्‍वरप्रति साँच्चै आभारी भएँ। जब म हठी र विद्रोही थिएँ, परमेश्‍वरले मलाई आत्मचिन्तन गर्न सकूँ भनेर बिमारीद्वारा अनुशासन दिनुभएको थियो, र अब, जब मैले पश्चात्ताप गर्ने केही इच्छा देखाएँ, परमेश्‍वरले मप्रति कृपा देखाउनुभयो, मलाई आफ्नो कर्तव्य जारी राख्ने मौका दिनुभयो। यसबाट म गहिरो रूपमा प्रभावित भएँ।

यो अनुभवबाट, मैले कामकुराहरूप्रतिका मेरा कतिपय दृष्टिकोणहरू सत्यता अनुरूप छैनन्, र मलाई परमेश्‍वरको न्याय र शुद्धीकरणको अत्यन्तै आवश्यकता छ भन्‍ने देखेको छु। मेरा भविष्यका अनुभवहरूमा, म अझ धेरै सत्यता अभ्यास गर्न, परमेश्‍वरप्रति समर्पित व्यक्ति बन्ने प्रयास गर्न, र आफ्नो कर्तव्य राम्रोसँग पूरा गर्न चाहन्छु।


७५. दुष्ट व्यक्तिलाई निष्कासित गरेर मैले के सिकेँ

यान सिन, चीन

२०२१ को अप्रिलमा, केही समय बाहिर रहेर म आफ्नो मूल मण्डलीमा फर्किएँ जहाँ लियु मिन सँग भेट भयो। लियु मिन केही समयअघि झन्डै बर्खास्त भइसकेकी थिइन्, किनभने मण्डली अगुवाको रूपमा, उनी आफ्नो वास्तविक काम पूरा गर्न असफल भएकी मात्र नभई उनले सिद्धान्त विपरीत मनपरी मान्छेलाई पनि बढुवा गरेकी थिइन्, र ख्रिस्टविरोधी र दुष्टहरूलाई सँभाल्नुको साटो संरक्षण गरेकी थिइन्। परिणामस्वरूप, मण्डलीका विभिन्न काम प्रभावहीन भएका थिए। त्यो बेला, केही ब्रदर-सिस्टरहरूले उनीसँग सङ्गति गरे तर उनले त्यसलाई अस्वीकार गरिन्। तत्कालीन अगुवा, सिस्टर वाङ यीले, उनको व्यवहार मूल्याङ्कन गर्दा उनी दुष्ट व्यक्ति हुन सक्ने शङ्का गरे पनि, पर्याप्त प्रमाणको अभावमा, यो केवल क्षणिक रूप हुनसक्ने निष्कर्षमा पुगिन्। अन्य अगुवा र सेवकहरूसँग छलफल गरेपछि तिनीहरूले उनलाई पश्चात्ताप गर्ने अर्को मौका दिँदै निगरानी गर्ने निर्णय गरे। यसरी, उनी निष्कासित भइनन्।

एक पटक मैले लियु मिनसँग कुराकानी गर्दा त्यो अनुभवबाट उनले के सिकिछिन् सोधेँ। लाग्यो त्यत्रो असफलता र खुलासा भएपछि, उनलाई वास्तविक बुझाइ र पश्चात्ताप भएको हुनुपर्छ। अप्रत्याशित रूपमा लियु मिनले भनिन्, “म केवल काममा उत्ताउली भएकी थिएँ। त्यसको अलावा, त्यो बेला मलाई कसैले पनि सहयोग गरेन।” यो सुन्दा मलाई लाग्यो, “निष्कासन नगरिए पनि तिमीले दुष्कर्म गरेको सत्य हो। तिमी किन आत्मचिन्तन गरी यसबाट केही सिक्दिनौ?” पछि, उनले आफूलाई चिन्न नसकेको मात्र हैन, जहाँ गए पनि तथ्यलाई विकृत गरी वाङ यीको अन्याय र दमन सहनुपरेको अफवाह फैलाएको मैले थाहा पाएँ। सत्यता थाहा नभएका ब्रदर सिस्टरहरूले, वाङ यी नै समस्या भएको विश्वास गरे। पछि, म मण्डली अगुवा निर्वाचित भएँ। धेरै समय नबित्दै, लियु मिनले व्यक्तिगत कामका लागि आफ्नो कर्तव्य उपेक्षा गरिरहेको मैले याद गरेँ। मैले उनको गैरजिम्मेवारीपन औँल्याएँ र कर्तव्यप्रति हुनुपर्ने सही रवैया सम्बन्धमा परमेश्वरका वचनहरूबारे सङ्गति गरेँ। उनले यसलाई स्वीकार नगरी उल्टै मप्रति पूर्वाग्रही पो बनिन्। म बढी नै हुकुमी भएको उनी भेलाहरूमा ब्रदर-सिस्टरसामु दोहोर्‍याउँथिन्, जसले गर्दा तिनीहरू पनि भ्रमित भएर मविरुद्ध पूर्वाग्रही भए। यो अवस्थामा मैले एकदमै बाँधिएको महसुस गरेँ। मलाई आक्षेप लगाउने अर्को मौका छोप्ने डरले फेरि सजिलै उनको समस्या औँल्याउने हिम्मत गरिनँ। तर लियु मिनले दुष्कर्म गर्न छाडिनन्। एक सिस्टरलाई चिन्तन गरून् भनेर मण्डलीले अलग्याएको समाचारलाई उनले विकृत बनाएर, अगुवा र सेवकहरूले मान्छेको जिन्दगी बरबाद हुने गरी मनपरी निष्कासन गरिरहेको झुटो हल्ला फैलाइन्। यसले ब्रदर-सिस्टरहरूलाई चिन्तित, र अगुवा र सेवकप्रति सावधान बनायो, मण्डलीलाई अशान्तिमा डुबायो। परिस्थितिको गम्भीरता देखेर समस्या भएको मैले बुझेँ। लियु मिनको व्यवहार विचार गर्दा, उनी नियमित रूपमा सत्यतालाई अस्वीकार गर्थिन्, सधैँ अरूको काम आलोचना गरी उल्टै बदला लिन प्रयोग गर्थिन्। पदबाट बर्खास्त गरिएपछि आफ्नो विगतका दुष्कर्म स्वीकार गर्नु सट्टा, उनले यो विषयलाई उचालिरहिन्। हरेक मोडमा वाङ यीमाथि आलोचना गर्दै, आफूलाई अन्याय गरिएको दाबी गरिन्; मैले उनी आफ्नो कर्तव्यमा गैरजिम्मेवार लापरवाह भएको औँल्याएपछि, उनले म विरुद्ध वैरभाव विकास गरिन्। तथ्यलाई तोडमरोड गरेर मेरो पछाडि आलोचना गरिन्, जसले ब्रदर-सिस्टरहरूलाई मविरुद्ध पूर्वाग्रही बनायो। उनी अगुवा भएको बेला, मण्डलीमा ख्रिस्टविरोधीहरूको एक झुन्ड उदाउँदा, तिनलाई सँभाल्न चुकेकी मात्र हैन डिकनहरूलाई ती ख्रिस्टविरोधीलाई प्रेमले सहयोग गर्न भनेको पनि मैले थाहा पाएँ। उल्टै ती ख्रिस्टविरोधीको सूचना दिनेलाई नै पाठ सिक्दै आफूलाई राम्रोसँग बुझ्न आदेश दिएकी थिइन्। आफ्नी कान्छी बहिनिलाई वास्तविक कर्तव्य नगरेकाले बर्खास्त गरिएपछि, लियु मिनले माथिल्ला अगुवाहरूलाई धेरै पल्ट उनलाई किन बर्खास्त गरियो भनी लिखित प्रश्न गरेकी थिइन्। “पदबाट मलाई कसैले बर्खास्त गरे म तिनलाई सजिलै छोड्ने छैन” सम्म भनिन्। यो थाह भएपछि मलाई लाग्यो, “लियु मिनको व्यवहार भ्रष्टताको क्षणिक प्रकटीकरण मात्र हैन; यो समस्या उनको प्रकृतिको सारसँग जोडिएको छ।” मैले परमेश्वरका वचनको दुई खण्ड पढेँ: “शैतानद्वारा भ्रष्ट पारिएकाहरू जति सबैमा भ्रष्ट स्वभावहरू छन्। कोही-कोहीसँग त भ्रष्ट स्वभावबाहेक अरू केही पनि हुँदैन भने अरू फरक हुन्छन्: केवल उनीहरूसित भ्रष्ट शैतानिक स्वभावहरू मात्र हुँदैन, तर तिनीहरूको प्रकृति पनि अत्यन्तै द्वेषपूर्ण हुन्छ। तिनीहरूका बोलीवचन र व्यवहारहरूले मात्र तिनीहरूको भ्रष्ट, शैतानिक स्वभावहरू प्रकट गरेन, तर यी मानिसहरू खाँटी दियाबलस र शैतान हुन्” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। “तिनीहरूले जे-जस्ता गल्तीहरू वा जे-जस्ता खराब कामहरू गरेका भए पनि, ती दुर्भावनापूर्ण स्वभावका मानिसहरूले कसैलाई पनि तिनीहरूको खुलासा गर्न वा तिनीहरूलाई काटछाँट गर्न दिनेछैनन्। यदि कसैले तिनीहरूको खुलासा गर्‍यो र तिनीहरूलाई चिढ्यायो भने, तिनीहरू रिसाउनेछन्, तिनीहरूले प्रतिशोध लिनेछन्, र मामलालाई कहिल्यै जान दिनेछैनन्। तिनीहरूसँग अरू मानिसहरूप्रति कुनै धैर्यता र सहनशीलता हुँदैन, र तिनीहरूसित सहनशीलताको अभ्यास गर्दैनन्। तिनीहरूको आत्म-आचरण कुन सिद्धान्तमा आधारित हुन्छ? ‘धोका खानुभन्दा त धोका दिनु बेस।’ अर्को शब्दमा भन्दा, कसैले तिनीहरूलाई चिढ्याएमा तिनीहरूले त्यो सहँदैनन्। के यो दुष्ट मानिसहरूको तर्क होइन र? यो ठ्याक्कै दुष्ट मानिसहरूको तर्क नै हो। कसैले पनि तिनीहरूलाई चिढ्याउन पाइँदैन। कसैले तिनीहरूलाई अलिकति पनि चलाएमा तिनीहरूका लागि त्यो स्वीकार्य हुँदैन, र त्यसो गर्ने जोसुकैलाई तिनीहरूले घृणा गर्छन्। तिनीहरूले त्यस व्यक्तिलाई खेदो गरिरहनेछन् र यो कुरालाई कहिल्यै जान दिनेछैनन्—दुष्ट मानिसहरू यस्तै हुन्छन्” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (१४))। परमेश्वरका वचनको प्रकाशमा मैले लियु मिनको प्रकृति नै दुर्भावनापूर्ण रहेको र उनी सत्यतालाई घृणा गर्ने देखेँ। उनी ख्रिस्टविरोधी र दुष्टहरूको रक्षा गरिरहने मात्र हैन, प्रायःअरूको कार्यको आलोचना गरेर समस्या निम्त्याइरहन्थिन्। उनलाई सल्लाह दिने र आफ्नो स्वार्थलाई जोखिममा पार्ने जो कोहीलाई आलोचना र प्रतिकार गर्न उनी आफ्नो दिमाग खियाउँथिन्। यस क्रममा, उनले मण्डलीभित्रै कलह र मण्डली जीवनमा अवरोध उत्पन्न गराइन्। सङ्गति गरी सहयोग गर्ने कैयौँ प्रयासका बाबजुद उनले कहिल्यै पश्चात्ताप गरिनन्। लगातार यो व्यवहार देखेर उनी साँचै दुष्ट व्यक्ति भएको म ढुक्क भएँ। अन्य अगुवा र सेवकसँग सल्लाहपछि, हामीले उनको अवस्था माथिल्लो नेतृत्वलाई सुनायौँ।

माथिल्लो नेतृत्वले सुरुमा मण्डली जीवनमा थप बाधा गर्नबाट रोक्न लियु मिनलाई अलग्याउन, र उनका सामान जम्मा गर्न निर्देशन दिए। त्यसपछि ब्रदर सिस्टरहरूसँग सङ्गति गरी उनलाई खुट्याउँदै निष्कासित गर्नुपर्ने थियो। यो सुनेर मेरो मनमा केही चिन्ता जाग्यो, “प्रमाण नपुगेर अघिल्लो पटक लियु मिनलाई निष्कासित गरिएन, यो थाहा पाएपछि उनले समस्या सृजना गर्न र वाङ यीलाई पनि कहिले छोडिनन्। मैले उनका समस्या औँल्याउँदा, अस्वीकार गरेकी मात्रै हैन तथ्य विकृत गरेर मलाई नै उल्टो बुझिन्। उनकी कान्छी बहिनीलाई बर्खास्त गर्दा त, आफूलाई निष्कासित गर्नेलाई सजिलै नछोड्ने भनिन्। लियु मिन मानवता अत्यन्त दुष्ट छ; निष्कासन गरिएको थाहा पाए ठुलै हङ्गामा गर्दिनन् त उनले? के थाहा मलाई हानि पुग्ने कति चिज गर्थिन्? म सँग त बदला नै लिन्थिन् होला? म कहाँ बस्छु पनि उनलाई थाहा छ। रिसको झोँकमा मेरो घर आई, मेरो आस्थाबारे सबै छिमेकीले थाहा पाउने गरी म सँग झगडा गरेर अफ्ठेरो पारिन् भने?” यो बारे जति सोचेँ त्यति डर लाग्यो। सम्भावित परिस्थिति कसरी सामना गर्ने थाहा थिएन मलाई। मैले परमेश्वरको प्रार्थना गरेँ र मलाई मार्गदर्शन गर्न अनुरोध गरेँ। पछि, मैले परमेश्वरका वचनको एउटा खण्ड पढेँ: “ख्रीष्टविरोधीहरूमा अत्यन्तै क्रूर स्वभाव हुन्छ। यदि तैँले तिनीहरूलाई काटछाँट वा खुलासा गर्ने प्रयास गरिस् भने, तिनीहरूले तँलाई घृणा गर्नेछन् र तँमाथि विषालु सर्पहरूले जस्तै दाँत गाड्‍नेछन्। तैँले जति नै धेरै प्रयास गरे नि तिनीहरूलाई लतारेर वा झट्काएर फ्याँक्‍न सक्‍नेछैनस्। त्यस्ता ख्रीष्टविरोधीहरू सामना गर्नुपर्दा, के तिमीहरू डराउँछौ? कति मानिसहरू त डराउँछन् र यसो भन्छन्, ‘म तिनीहरूलाई काटछाँट गर्ने दुस्साहस गर्दिनँ। तिनीहरू अत्यन्तै आक्रामक छन्, विषालु सर्पहरूजस्ता छन्, र तिनीहरूले मलाई बेह्रे भने, म खत्तमै हुनेछु।’ तिनीहरू कस्ता मानिसहरू हुन्? तिनीहरू अत्यन्तै सानो कदका मानिसहरू हुन्, तिनीहरू केही न कामका हुन्, तिनीहरू ख्रीष्टका असल सिपाहीहरू होइनन्, र तिनीहरूले परमेश्‍वरको गवाही दिन सक्दैनन्। त्यसैले, जब तिमीहरूले त्यस्ता ख्रीष्टविरोधीहरू सामना गर्छौ, तब तिमीहरूले के गर्नुपर्छ? यदि तिनीहरूले तँलाई धम्की दिए वा तेरो ज्यान लिने प्रयास गरे भने, के तँ डराउनेछस्? त्यस्ता परिस्थितिहरूमा, तँ तुरुन्तै दाजुभाइ-दिदीबहिनीहरूसँग एक हुनुपर्छ र ती ख्रीष्टविरोधीहरूलाई मण्डलीबाट नहटाइन्जेल तिमीहरू खडा हुनुपर्छ, र अनुसन्धान गर्नुपर्छ, प्रमाणहरू जुटाउनुपर्छ, र तिनीहरूलाई खुलासा गर्नुपर्छ। पूरैसित समस्या समाधान गर्नु भनेको यही हो। जब तैँले कुनै ख्रीष्टविरोधीलाई पत्ता लगाउँछस् र ऊसँग दुष्ट व्यक्तिका विशेषताहरू छन् र उसले अरूलाई दण्ड दिन र बदला लिन सक्छ भनेर स्पष्टै पहिचान गर्छस्, तब तैँले उसले पहिले दुष्कर्म गरोस् अनि प्रमाण सङ्कलन गरेर उसलाई तह लाउँछु भनेर प्रतीक्षा नगर्। यो निष्क्रियता हो र यसले पहिले नै केही घाटा निम्ताइसकेको हुन्छ। जब ख्रीष्टविरोधीहरूले आफूमा दुष्ट व्यक्तिका लक्षणहरू रहेको देखाउँछन् र जब तिनीहरूले आफ्नो धूर्त र दुर्भावपूर्ण स्वभाव प्रकट गर्छन्, र जब तिनीहरूले यस्तो काम गर्न लागेका हुन्छन्, त्यति नै बेला तिनीहरूलाई सम्हाल्नु, सम्बोधन गर्नु, हटाउनु, र निकाल्‍नु सबैभन्दा राम्रो हुन्छ। सबैभन्दा समझदार तरिका यही हो। कतिपय मानिस ख्रीष्टविरोधीहरूको प्रतिशोधदेखि डराउँछन् र तिनीहरूको पर्दाफास गर्ने आँट गर्दैनन्। के यो मूर्खता होइन र? तँ परमेश्वरको घरका हितलाई रक्षा गर्न सक्दैनस्, यसले स्वतः तँ परमेश्वरप्रति बफादार छैनस् भन्ने देखाउँछ। तँ कुनै ख्रीष्टविरोधीले तँलाई प्रतिशोध लिने मौका पाउँछ कि भनेर डराउँछस्—समस्या के हो? के तैँले परमेश्वरको धार्मिकतामा भरोसा नगरेको हुन सक्छ? के तँलाई परमेश्वरको घरमा सत्यताको शासन चल्छ भन्ने थाहा छैन? कुनै ख्रीष्टविरोधीले तँभित्र भ्रष्टताका केही समस्या भेट्टाएर त्यसबारे साह्रै नाटीकुटी गरे पनि तँ डराउनु पर्दैन। परमेश्वरको घरमा समस्याहरू सत्यता सिद्धान्तको आधारमा हल गरिन्छ। कुनै व्यक्तिले अपराध गर्दैमा ऊ दुष्ट व्यक्ति हुँदैन। परमेश्वरको घरले कुनै व्यक्तिलाई क्षणिक भ्रष्टता देखाएकोमा वा कहिलेकाहीँ अपराध गरेकोमा कहिल्यै तह लगाउने गर्दैन। परमेश्वरको घरले ती ख्रीष्टविरोधी र दुष्ट मानिसहरूलाई निराकरण गर्छ जसले निरन्तर रूपमा बाधा सिर्जना गर्छन् र दुष्टता गर्छन्, अनि जसले अलिकति पनि सत्यता स्विकार्दैनन्। परमेश्वरको घरले असल व्यक्तिलाई कहिल्यै अन्याय गर्नेछैन। यसले हरव्यक्तिलाई निष्पक्ष व्यवहार गर्छ। झूटा अगुवा वा ख्रीष्टविरोधीहरूले असल व्यक्तिलाई गलत आरोप लगाए पनि, परमेश्वरको घरले उसलाई निर्दोष साबित गर्नेछ। ख्रीष्टविरोधीहरूको पर्दाफास गर्न सक्ने र न्यायको बोध भएको असल व्यक्तिलाई मण्डलीले कहिल्यै निकाल्ने वा ठिक पार्ने काम गर्नेछैन। मानिसहरू ख्रीष्टविरोधीहरूले आफूलाई प्रतिशोध लिने मौका पाउँछन् कि भनी सधैँ डराउने गर्छन्। तर के तँ परमेश्वरलाई चिढ्याएर उहाँद्वारा तिरस्कृत हुने कुराले डराएको छैनस् र? यदि तँलाई ख्रीष्टविरोधीले तँसँग बदला लिने दह्रिलो मौका खोजिरहन्छ भन्‍ने डर लाग्छ भने, किन ख्रीष्टविरोधीबारे रिपोर्ट र खुलासा गर्न त्यसका दुष्कर्महरूको प्रमाण प्रयोग नगर्ने? त्यसो गरेर, तैँले परमेश्‍वरका चुनिएका मानिसहरूको अनुमोदन र सहयोग प्राप्त गर्नेछस्, र सबैभन्दा महत्त्वपूर्ण कुरा, परमेश्‍वरले तेरा असल कर्महरू र न्यायसङ्गत कार्यहरूलाई सम्झनुहुनेछ। त्यसैले, किन त्यसो नगर्ने? परमेश्‍वरका चुनिएका मानिसहरूले परमेश्‍वरको आज्ञालाई सधैँ ध्यानमा राख्‍नुपर्छ। दुष्ट मानिसहरू र ख्रीष्टविरोधीहरूलाई सफाइ गरी हटाउनु शैतानविरुद्धको युद्धको सबैभन्दा महत्त्वपूर्ण लडाइँ हो। यो लडाइँ जितियो भने, यो विजेताको गवाही बन्‍नेछ। यो शैतान र दियाबलसहरू विरुद्ध लडिने युद्ध परमेश्‍वरका चुनिएका मानिसहरूमा हुनुपर्ने अनुभवात्मक गवाही हो। यो विजेताहरूमा हुनैपर्ने सत्यता वास्तविकता हो। तैँले गवाही दिन र मण्डलीको काम रक्षा गर्न सक् भन्‍ने उद्देश्यले परमेश्‍वरले मानिसहरूलाई यति धेरै सत्यता दिनुभएको छ, तँलाई यति लामो समयदेखि अगुवाइ गर्नुभएको छ, र तेरो यति धेरै भरणपोषण गर्नुभएको छ। तर लाग्छ, दुष्ट मानिसहरू र ख्रीष्टविरोधीहरूले दुष्ट कार्यहरू गर्दा र मण्डलीको काममा बाधा दिँदा, तँ डरपोक बन्छस् र पछि हट्छस्, र हातले टाउको छोपेर भाग्छस्—तँ केही न कामको छस्। तँ शैतानहरूलाई जित्न सक्दैनस्, तैँले गवाही दिएको छैनस्, र तँलाई परमेश्‍वरले घृणा गर्नुहुन्छ। यो महत्त्वपूर्ण क्षणमा, तैँले खडा भएर शैतानहरूसँग युद्ध गर्नुपर्छ, ख्रीष्टविरोधीहरूका दुष्कर्महरू खुलासा गर्नुपर्छ, तिनीहरूलाई निन्दा गर्नु र धिक्‍कार्नुपर्छ, तिनीहरूलाई लुक्ने ठाउँ दिनु हुँदैन र तिनीहरूलाई मण्डलीबाट सफाइ गरी हटाउनुपर्छ। यसलाई मात्र शैतानमाथि विजय हासिल गर्नु र तिनीहरूको भाग्य समाप्त पार्नु भनेर भन्‍न सकिन्छ। तँ परमेश्‍वरका चुनिएका मानिसहरू मध्येको एक होस्, परमेश्‍वरको एक अनुयायी होस्। तैँले चुनौतीहरूको डर मान्नु हुँदैन; तैँले सत्यता सिद्धान्तहरू अनुसार काम गर्नुपर्छ। विजेता बन्‍नु भनेको यही हो। यदि दुष्ट मानिसहरू वा ख्रीष्टविरोधीहरूले बदला लेलान् भन्‍ने डरले तँलाई चुनौतीहरूदेखि डर लाग्छ र तैँले सम्झौता गर्छस् भने, तँ परमेश्‍वरको अनुयायी होइनस्, र तँ परमेश्‍वरका चुनिएका मानिसहरू मध्येको एक होइनस्। तँ केही न कामको छस्, र तँ सेवाकर्ताहरूभन्दा पनि नीच छस्। कतिपय कायरहरूले यसो भन्‍न सक्छन्, ‘ख्रीष्टविरोधीहरू साह्रै भयानक हुन्छन्; तिनीहरूले जे पनि गर्न सक्छन्। तिनीहरूले ममाथि बदला लिए भने के गर्ने?’ यो त भ्रमित कुरा हो। यदि तँलाई ख्रीष्टविरोधीहरूले लिने बदलाको डर लाग्छ भने, परमेश्‍वरमाथिको तेरो विश्‍वास कहाँ छ? के परमेश्‍वरले तेरो जीवनको यति धेरै वर्ष तँलाई रक्षा गर्नुभएको छैन र? के ख्रीष्टविरोधीहरू पनि परमेश्‍वरको हातमा छैनन् र? यदि परमेश्‍वरले अनुमति दिनुभएन भने, तिनीहरूले तँलाई के गर्न सक्छन् र? यसअलावा, ख्रीष्टविरोधीहरू जति नै दुष्ट भए नि, तिनीहरूले वास्तवमा के गर्न सक्छन् र? के परमेश्‍वरका चुनिएका मानिसहरूलाई एक भएर तिनीहरूलाई खुलासा गर्न र तह लगाउन झन् सजिलो हुँदैन र? त्यसैले किन ख्रीष्टविरोधीहरूसँग डर मान्ने? त्यस्ता मानिसहरू केही कामका हुँदैनन् र तिनीहरू परमेश्‍वरलाई पछ्याउन लायक पनि हुँदैनन्। घर फर्केर जाओ, र आफ्ना छोराछोरी हुर्काओ, र आफ्नो जीवन जिओ। ख्रीष्टविरोधीहरूले मण्डलीको काम बिथोल्दै परमेश्‍वरका चुनिएका मानिसहरूलाई हानि गरिरहेको बेला, परमेश्‍वरका चुनिएका मानिसहरूले तिनीहरूको दुष्कर्महरूप्रति कस्तो प्रतिक्रिया दिनुपर्छ? परमेश्‍वरलाई पछ्याउनेहरू कसरी आफ्नो गवाहीमा दह्रिलो गरी खडा हुनुपर्छ? तिनीहरूले कसरी शैतान र ख्रीष्टविरोधीहरूका शक्तिहरू विरुद्ध लड्‍नुपर्छ? तँ परमेश्‍वरमा समर्पित हुँदै बफादार हुन्छस् कि छेउ लाग्दै तैँले परमेश्‍वरलाई धोका दिन्छस् भन्‍ने कुरा ख्रीष्टविरोधीहरूले परमेश्‍वरलाई बाधा दिँदा, दुष्कर्म गर्दा, र विरोध गर्दा पूर्ण रूपमा खुलासा हुनेछ। यदि तँ परमेश्‍वरमा समर्पित हुने र उहाँप्रति बफादार रहने व्यक्ति होइनस् भने, तँ उहाँलाई धोका दिने व्यक्ति होस्। अर्को कुनै विकल्प छैन। कतिपय भ्रमित व्यक्तिहरू र समझहीन मानिसहरूले न यताको न उताको अडान लिन्छन् र तिनीहरू दुइजिब्रे बन्छन्। परमेश्‍वरको नजरमा, यी मानिसहरूमा परमेश्‍वरप्रति कुनै बफादारिता हुँदैन र तिनीहरू उहाँका विश्‍वासघातीहरू हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। परमेश्वरका वचनअनुसार, ख्रिस्टविरोधी र दुष्ट मानिसको खुलासा गर्नु परमेश्वरका चुनिएका हरेक मानिसको कर्तव्य र जिम्मेवारी हो, सही अर्थमा मण्डलीको कामको रक्षा गर्नु हो। तथापि, म दुष्ट मानिसलाई खुलासा गर्न र सँभाल्न साँच्चिकै डराउँथे। एक पटक खुलासा गरिसकेपछि, विषालु सर्पजस्तै उनीहरू हरपल मेरो वरपर कुँडुलिन्छन् र मैले हटाउन सक्दिनँ जस्तो लाग्थ्यो। परमेश्‍वरका वचनहरूले भन्छन्: “तिनीहरू अत्यन्तै सानो कदका मानिसहरू हुन्, तिनीहरू केही न कामका हुन्, तिनीहरू ख्रीष्टका असल सिपाहीहरू होइनन्, र तिनीहरूले परमेश्‍वरको गवाही दिन सक्दैनन्।” “तिनीहरू काम नलाग्ने हुन्” भन्ने वचनहरू पढेपछि मलाई दोषी र दुःखी महसुस भयो। मण्डली अगुवाको रूपमा मैले परमेश्वरको अभिप्राय बुझेर, मण्डलीको कामको सामान्य कामकाज र मण्डली जीवनको रक्षा गर्नु पर्थ्यो। लियु मिनले अगुवा र सेवकले सिद्धान्त विनै मानिसहरूलाई निष्कासन गरिरहेको अफवाह सर्वत्र फैलाउँदै हिँडेर, ब्रदर-सिस्टरहरूलाई उनीहरूविरुद्ध पूर्वाग्रही हुन सचेत गरेको र गम्भीर रूपमा मण्डली जीवनलाई अवरोध गरेको देख्दा पनि, मसँग सिद्धान्त अनुसार लियु मिनलाई सँभाल्ने आँट थिएन। उनले मेरो छाया बनेर मविरुद्ध प्रतिशोध लिनेछिन्, पीडा दिनेछिन्, र समस्या सिर्जना गर्नेछिन् भनी म डराएँ। आफ्नो हितको रक्षा गर्न म कछुवाजस्तो हुन चाहेँ, दुष्टहरूले मण्डलीलाई बाधा पुर्‍याएको हेरिरहेँ, यसलाई निराकरण गरिनँ, अनि राम्रो समयमा मात्र मण्डलीको कामको रक्षा गर्न खोजेँ। मैले साँच्चिकै आफ्नो जिम्मेवारी पूरा गरेकी थिइनँ। म एकदम स्वार्थी, डरपोक र बेकम्मा थिएँ। विशेष गरी जब मैले परमेश्वरका यी वचन पढेँ: “यदि तँलाई ख्रीष्टविरोधीहरूले लिने बदलाको डर लाग्छ भने, परमेश्‍वरमाथिको तेरो विश्‍वास कहाँ छ? के परमेश्‍वरले तेरो जीवनको यति धेरै वर्ष तँलाई रक्षा गर्नुभएको छैन र? के ख्रीष्टविरोधीहरू पनि परमेश्‍वरको हातमा छैनन् र? यदि परमेश्‍वरले अनुमति दिनुभएन भने, तिनीहरूले तँलाई के गर्न सक्छन् र?” म झनै लज्जित भएँ। परमेश्वर सबै कुरामा सार्वभौम हुनुहुन्छ, ख्रिस्टविरोधी र दुष्ट मानिस पनि परमेश्वरकै हातमा हुन्छन्। परमेश्वरको अनुमति बिना तिनीहरू केही गर्न सक्दैनन्। परमेश्वर विश्वासीको रूपमा उहाँका धेरै वचन खाने र पिउने गरिसके पनि ममा अझै परमेश्वरमाथि साँचो आस्था थिएन। म साँच्चि नै दयनीय थिएँ। यस्तो व्यर्थ भएको सोचेर आफैँसित घिन लाग्यो, अनि मनमनै परमेश्वरको अभिप्रायलाई विचार गरी यस दुष्टलाई धोइपखाली गर्न परमेश्वरमै निर्भर हुने प्रण गरेँ। त्यसैले, म सिद्धान्तमा अडिग रहूँ, र यो दुष्ट व्यक्तिको डर भागोस् भनी परमेश्वरसँग आस्था र शक्ति दिनुहुन प्रार्थना गरेँ।

पछि, हामीले लियु मिनको व्यवहार खुलासा र विश्लेषण गर्‍यौँ, र उनलाई अलग्यायौँ। लियु मिनले यसलाई पटक्कै स्वीकार वा आत्मचिन्तन गरिनन्, र ब्रदर सिस्टरहरूले सहयोग नगरेका कारण यस्तो काम गरेको बताइन्। पछुतो त परै जाओस्, आफ्नो दुष्कर्मको पनि उनलाई आभास थिएन। त्यो बेला ब्रदर सिस्टरहरूलाई उनका बारे त्यति जानकारी थिएन। उनीहरूको विचारमा लियु मिन प्रतिभाशाली, तार्किक रूपमा सङ्गति गर्ने, स्पष्ट बानीबेहोरा भएकी, कष्ट सहन र आफूलाई समर्पित गर्न सक्ने व्यक्ति थिइन्। तिनीहरूमाझ उनको छवि राम्रो थियो। म समस्यामा परेँ, मैले सोचेँ, “मैले ब्रदर सिस्टरहरूसँग सङ्गति गर्दै लियु मिन दुष्ट व्यक्ति भएको विश्लेषण गरेँ, अनि तिनीहरूले अस्वीकार गरी उनको निष्कासनमा असहमति जनाए भने के गर्नु? मैले कामकुरा अनुचित तरिकाले व्यवस्थापन गरेको सोची सबै मविरुद्ध पूर्वाग्रही भए भने? मण्डली अराजकतामा त डुब्दैन? यदि त्यस्तो भए, कतै मलाई जिम्मेवार त मानिँदैन? के मलाई बर्खास्त गरिन्छ?” त्यो बेला, म फेरि काँतर र चिन्तित मनस्थितिमा बाँचिरहेकी महसुस भयो, अनि परमेश्वरसँग, आफै विरुद्ध विद्रोह गरी सत्यता अभ्यास गर्न तयार भएर, प्रार्थना गरेँ। त्यसपछि, ब्रदर सिस्टरहरूसँग परिणाम आउने गरी कसरी सङ्गति गर्ने भनी मैले खोजेँ। मैले परमेश्वरका वचनहरूको एउटा खण्ड पढेँ: “अगुवा र सेवकहरूको बाह्रौँ जिम्मेवारीको तेस्रो मापदण्ड के हो भने, दुष्ट मानिसहरूले ल्याएका बाधा र व्यवधानहरू सम्हाल्ने क्रममा, अगुवा र सेवकहरूले परमेश्‍वरका चुनिएका मानिसहरूसँगै परमेश्‍वरको वचन खानु-पिउनुपर्छ ताकि तिनीहरूले आफ्नो बारे मनन गर्न र आफूलाई चिन्‍न सकून्, र साँचो रूपमा आफ्नो मार्ग सच्याउन सकून्। तिनीहरूले परमेश्‍वरका चुनिएका मानिसहरूलाई सत्यता वास्तविकतामा प्रवेश गर्न, आफ्नो भ्रष्ट स्वभाव त्याग्‍न, र परमेश्‍वरलाई पछ्याउन, परमेश्‍वरमा समर्पित हुन, र परमेश्‍वरको गवाही दिन अगुवाइ गर्न सक्‍नुपर्छ। यस्तो काम मात्रै परमेश्‍वरका अभिप्रायहरूअनुरूप हुन्छ। एक हिसाबमा, यसरी काम गर्ने अगुवा र सेवकहरूले काम गर्ने क्रममा समस्याहरू समाधान गर्न र आफूलाई सत्यताले सुसज्जित गर्न सक्छन्। यसको साथै, समस्याहरू समाधान गर्न सत्यता सङ्गति गरेर, तिनीहरूले दाजुभाइ-दिदीबहिनीहरूलाई सत्यता बुझ्न मद्दत गर्छन्, अनि आफ्नो बारे कसरी मनन गर्ने र आफूलाई कसरी चिन्‍ने, आफ्नो भ्रष्ट स्वभाव कसरी त्याग्‍ने, आफ्नो कर्तव्य कसरी राम्ररी निर्वाह गर्ने, मानिसहरूलाई कसरी चिन्‍ने र व्यवहार गर्ने, कसरी परमेश्‍वरलाई पछ्याउने र परमेश्‍वरमा समर्पित हुने, कसरी अरूको बन्धनमा नपर्ने, र कसरी आफ्नो गवाहीमा दह्रिलो गरी खडा हुने भनेर मद्दत गर्छन्। यो अगुवा र सेवकहरूको कर्तव्य पूरा गर्नु हो; मण्डलीको काम गर्ने क्रममा समस्याहरू समाधान गर्न अगुवा र सेवकहरूले अभ्यास गर्नुपर्ने सिद्धान्त यही हो। मण्डलीमा जस्तोसुकै समस्याहरू पैदा भए पनि, सबैभन्दा पहिले अगुवा र सेवकहरूले सत्यता खोजी गर्नुपर्छ, परमेश्‍वरका अभिप्रायहरू बुझ्नुपर्छ, र सँगै मिलेर परमेश्‍वरको अगुवाइ खोजी गर्नुपर्छ। त्यसपछि तिनीहरूले विद्यमान विभिन्‍न समस्याहरू समाधान गर्न परमेश्‍वरका उपयुक्त वचनहरू खोज्नुपर्छ। समस्याहरू समाधान गर्ने प्रक्रियामा, अगुवा र सेवकहरूले विश्‍वासी दाजुभाइ-दिदीबहिनीहरूसँग परमेश्‍वरका उपयुक्त वचनहरूबारे थप सङ्गति गर्नुपर्छ, र परमेश्‍वरका वचनहरूअनुसार समस्याहरूको सार बुझ्नुपर्छ। तिनीहरूले यी समस्याहरू चिन्‍नको लागि परमेश्‍वरका चुनिएका मानिसहरूलाई आफ्नो बुझाइबारे सङ्गति गर्न लगाउनुपर्छ। धेरैजसो मानिसहरूमा एउटै बुझाइ भएपछि र तिनीहरू सहमतिमा पुगेपछि, समस्याहरू समाधान गर्न सजिलो हुन्छ। तर समस्याहरू समाधान गर्ने क्रममा, घटनाहरूबारे दोहोर्‍याई तेहेर्‍याई कुरा नगर्नू, र सानातिना विवरणहरूको पछि लाग्‍ने वा समस्याहरूमा संलग्‍न व्यक्तिहरूलाई दोष दिइरहने नगर्नू। सुरुमा, सानातिना समस्याहरूमा ध्यान नदिनू; बरु, स्पष्ट रूपमा सत्यता सङ्गति गर्नू, किनभने यसले समस्याहरूको प्रकृति खुलासा गर्नेछ। यो शैलीले मात्रै परमेश्‍वरका चुनिएका मानिसहरूलाई परमेश्‍वरका वचनहरूअनुसार समस्याहरू चिन्‍न, आइपर्ने मानिस, घटना, र कुराहरूबाट समझशक्ति प्राप्त गर्न, र ती कुराहरूबाट व्यावहारिक पाठहरू सिक्न मद्दत गर्छ। यसले तिनीहरूलाई आफूले सामान्यतया बुझ्ने शब्द र धर्मसिद्धान्तहरूलाई वास्तविक जीवनसँग तुलना गर्न पनि मद्दत गर्छ, जसले गर्दा तिनीहरूले साँचो रूपमा सत्यता बुझ्न सक्छन्। के अगुवा र सेवकहरूले गर्नुपर्ने कुरा यही होइन र? … मण्डली अगुवाहरूले परमेश्‍वरका चुनिएका मानिसहरूलाई कसरी अगुवाइ गर्नुपर्छ? मुख्य तरिका भनेको परमेश्‍वरका चुनिएका मानिसहरूलाई वास्तविक जीवनका समस्याहरू पहिचान र समाधान गर्न, वास्तविक जीवनमा परमेश्‍वरको वचन अभ्यास र अनुभव गर्न अगुवाइ गर्नु हो, ताकि परमेश्‍वरका चुनिएका मानिसहरू सत्यता अभ्यास गर्न मात्र होइन, नकारात्मक कुराहरू र नकारात्मक मानिसहरू चिन्‍नसमेत सक्षम होऊन्, अर्थात्, झूटा अगुवाहरू, झूटा सेवकहरू, दुष्ट मानिसहरू, अविश्‍वासीहरू, र ख्रीष्टविरोधीहरू चिन्‍न सक्षम होऊन्। विभिन्‍न मानिसहरूलाई चिन्‍नुको उद्देश्य भनेको समस्याहरू समाधान गर्नु हो। दुष्ट मानिसहरू र ख्रीष्टविरोधीहरूले पैदा गर्ने बाधाहरू राम्ररी समाधान गरेर मात्रै मण्डलीको काम सहज रूपमा अघि बढ्न सक्छ, अनि मात्र मण्डलीमा परमेश्‍वरको इच्छा कार्यान्वयन हुन सक्छ। यसको साथै, दुष्ट मानिसहरूको समस्या सम्बोधन गर्दा यसले गल्तीहरू वा दुष्कर्म गर्नबाट जोगिने चेतावनीको काम पनि गर्छ, र यसबाट परमेश्‍वरको डर मान्ने र दुष्टताबाट अलग बस्‍ने क्षमता हासिल गर्न सकिन्छ” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (२०))। परमेश्वरका वचनहरू पढेपछि, अगुवा र सेवकको जिम्मेवारीको एउटा पक्ष भनेको दुष्ट मानिस र ख्रिस्टविरोधीले मण्डलीको काममा बाधा र अवरोध पुर्‍याउँदा, आफू र ब्रदर-सिस्टरहरूलाई सत्यताले सुसज्जित गर्नुपर्छ र मिलेर पाठ सिक्नुपर्छ, जसले उनीहरूलाई ख्रिस्टविरोधी र दुष्ट मानिसलाई खुट्याउन सक्ने तिनीहरूबाट भ्रमित र विचलित नहुने बनाउँछ भनी बुझेँ। सँगसँगै, उनीहरूले ब्रदर सिस्टरहरूलाई मण्डलीको धोइपखाली गर्ने कामको महत्त्व बुझाउन पनि मार्गदर्शन गर्नुपर्दछ। अविश्वासी, ख्रिस्टविरोधी, र दुष्ट मानिसहरूलाई धोइपखाली गरेर मात्र, परमेश्वरका चुनिएका मानिसहरूले स्थिर वातावरणमा सत्यता पछ्याउँदै आफ्नो कर्तव्य पूरा गर्दछन्। यी कुराहरू बुझेर मैले सोचेँ, “यी ब्रदर सिस्टरहरूले लियु मिनलाई अहिले चिनेकै छैनन्, केही त उनको दृश्य प्रतिभा र वाक्पटुताबाट प्रभावित भई आराधना गर्छन्। तर उनको उद्देश्य र कार्यको प्रकृति, अनि सत्यताप्रतिको मनोवृत्ति बुझेका छैनन्। अब पनि ब्रदर सिस्टरहरू भ्रमित नहुन् भनी लियु मिनको व्यवहार र कार्यलाई परमेश्वरका वचनअनुसार, खुट्याउन मैले मद्दत गर्नु पर्छ। यो अगुवाको जिम्मेवारी पुरा गर्नु हुन्छ।” त्यसपछि, मैले मानिसको प्रकृति सार खुट्याउने बारेमा सत्यता खोजेँ, र ब्रदर-सिस्टरहरूलाई सङ्गति गर्न लियु मिनको नियमित व्यवहारलाई आधार बनाएँ। सुनिसकेपछि तिनीहरू लिउ मिनलाई निष्कासित गर्न सहमत भए। केही ब्रदर सिस्टरहरूले त, “दुष्ट मानिसहरू कसरी जिद्दीपूर्वक पश्चात्ताप गर्न अस्वीकार गर्छन् भनी परमेश्वरले प्रकट गरेका कुरा मैले बल्ल बुझेँ; लिउ मिन एक जीवन्त उदाहरण हुन्” पनि भने। यो परिणाम देखेर, म यो परमेश्वरका वचनहरूको प्रभाव हो, भनी म कृतज्ञ भए। पछि हामीले सँगै सङ्गति गर्दा, परमेश्वरले मण्डलीमा ख्रिस्टविरोधी र दुष्ट मानिसहरूलाई राख्न अनुमति दिनुमा उहाँको असल अभिप्राय छ, दुष्ट मानिस कस्ता हुन्छन् भनी देखाउन लियु मिनको वास्तविक उदाहरण प्रयोग गर्नु भएको हो भन्ने बुझ्यौँ। सिद्धान्तका खोक्रा कुरा गर्नुभन्दा यो धेरै व्यवहारिक थियो।

पछि, आफूले आत्मचिन्तन गरेँ, म किन दुष्टहरूलाई निष्कासन गर्ने कुरामा यति डरपोक र सिद्धान्तमा अडिग हुन हिचकिचाएकी थिएँ? भनी सोचेँ। मैले परमेश्वरका वचनहरू पढेँ, जसले भन्छन्: “मानिसहरूले परमेश्‍वरको कामको अनुभव गरेर सत्यता बुझुन्जेलसम्‍म, भित्रैबाट ठाउँ लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तैँले किन आफ्नो ओहदा संरक्षण गर्छस्? किन तँमा त्यस्ता तीव्र भावनाहरू छन्? किन तैँले ती अधर्मी कुराहरूमा आनन्द लिन्छस्? किन तँ ती दुष्टताहरूलाई मन पराउँछस्? त्यस्ता कुराहरूप्रति तेरो लगाव हुनुको आधार के हो? यी कुराहरू कहाँबाट आउँछन्? ती कुराहरू स्वीकार गर्न तँ किन त्यति धेरै खुसी हुन्छस्? अहिलेसम्ममा, तिमीहरू सबैले बुझिसकेको हुनुपर्छ कि यी सबै कुराहरू हुनुको मुख्य कारण भनेकै मानिसभित्र शैतानको विष हुनु हो। त्यसो भए, शैतानको विष के हो? यो कसरी अभिव्यक्त हुन सक्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, मानिसहरूले जवाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यो एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनिसकेको छ। मानिसहरूले जेसुकैको खोजी गर्ने भए पनि, तिनीहरूले यो आफ्नै लागि मात्र त्यसो गर्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति भइसकेका छन्, र यी वचनहरू भ्रष्ट मानवजातिको शैतानी प्रकृतिको साँचो चित्रण हुन्। यो शैतानी प्रकृति पहिले नै भ्रष्ट मानवजातिको अस्तित्वको आधार भइसकेको छ। भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। परमेश्वरका वचनहरू विचार गर्दा, लियु मिनलाई निष्कासन गर्न म हिचकिचाउनु र डराउनुको कारण, म “बाठाहरू गल्ती गर्नबाट जोगिन मात्रै खोज्ने हुँदा आत्मरक्षा गर्न खप्पिस हुन्छन्”, “जति कम समस्या, उति राम्रो” र “अरूको होइन, आफ्नो दुनो सोझ्याउनुपर्छ” अनि “घाँटी बाहिर निकाल्ने चरोले नै पहिलो गोली खान्छ” जस्ता सैतानी विषले नियन्त्रित भएर हो भन्ने बुझेँ। जब घटना भए, मैले आफू र आफ्ना हितहरूको कसरी रक्षा गर्ने भनी सोच्न थालेँ। मण्डली अगुवाको रूपमा, मैले लियु मिनको सार दुष्ट रहेको राम्ररी बुझेकी थिएँ, तर उनी रिसाएर निहुँ खोज्छिन्, उनलाई नबुझेका ब्रदर-सिस्टरहरू मविरुद्ध फेरि पूर्वाग्रही हुन्छन्, अनि मण्डलीमा समस्या आएर म आफ्नो ओहोदा बचाउन नसकी बर्खास्त हुन सक्नेछु भनी डराएकी थिएँ। जसरी सोच्दा पनि यो दुष्ट व्यक्ति खुलासा गर्दा मलाई हानि हुने देखेर, म पछि सरेँ, अनि समयमै उनलाई बर्खास्त गरिनँ। मण्डलीको धोइपखाली गर्ने काम मण्डलीलाई पवित्र राख्न, र मण्डलीका काम र मण्डली जीवनमा अवरोध नहोस् भनेर गरिन्छ। तर, मैले मण्डलीको कामलाई कायम राख्न सकिनँ, र ब्रदर सिस्टरहरू बहकिएको हेरिरहेँ। मण्डली जीवनमा बाधा आउँदा पनि मेरा हितमा हानि नहुन्जेल जे भए पनि फरक पर्दैन भनी केही नगरी बसेँ। शैतानी विषअनुसार जिएकीले, म विवेकशून्य भएकी थिएँ र आफ्ना हित बाहेक केही सोच्न सकिनँ। यसबारे जति सोचेँ, त्यति नै आफूलाई स्वार्थी, नीच, अनि परमेश्वरप्रति बफादारी नभएकी र मानवताहीन महसुस गरेँ! त्यति बेला मात्र मैले, शैतानी विषमा भर पर्नु भनेको परमेश्वरको प्रतिरोध र मण्डलीका काममा शैतानको नोकर बनेर अवरोध गर्नु हो भन्ने बुझेँ। मैले पश्चात्ताप नगरेकी भए, थप दुष्कर्म मात्र गर्ने थिएँ, जसका कारण अन्ततः परमेश्वरले मलाई घृणा गर्दै हटाउनु हुने थियो! म सिद्धान्तमा अडिग हुन नसक्नुको अर्को कारण, यो दुष्ट व्यक्तिलाई मैले उचित तरिकाले नसँभालेका कारण मण्डलीमा समस्या उत्पन्न भएमा मलाई बर्खास्त गरिन सक्छ भन्ने डर थियो। मेरो खोजीमा, परमेश्वरका केही वचनहरू पढेँ: “परमेश्‍वरको घरमा कर्तव्य पूरा गर्न सक्‍ने मानिसहरू मण्डलीको कामको निम्ति बोझ उठाउने, जिम्‍मेवारी लिने, सत्यता सिद्धान्तहरू पालना गर्ने, र कष्ट भोग्‍न र मूल्य चुकाउन सक्ने मानिसहरू हुनुपर्छ। यदि व्यक्तिमा यी क्षेत्रहरूको कमी छ भने, ऊ कर्तव्य निभाउनको लागि अयोग्य हुन्छ र उसमा कर्तव्य निभाउनको लागि चाहिने आवश्यक सर्तहरू पुग्दैन। धेरै मानिसहरू कर्तव्य निर्वाह गर्दा आउने जिम्‍मेवारी लिन डराउँछन्। … तिनीहरूले मनमनै भन्छन्, ‘यदि यो काम मैले सम्‍हाल्‍नु मेरो जिम्मेवारी हो, र यदि मैले गल्ती गरेँ भने के हुन्छ? दोषीबारे अनुसन्धान गर्दा, के तिनीहरूले मलाई नै तह लगाउनेछैन र? के यसको जिम्‍मेवारी सुरुमा मेरै काँधमा आउँदैन र?’ तिनीहरूले यही कुराको बारेमा चिन्ता गर्छन्। तर के परमेश्‍वरले सबैलाई सूक्ष्म छानबिन गर्नुहुन्छ भन्‍ने तँलाई विश्‍वास लाग्छ? सबैले गल्ती गर्छन्। यदि सही अभिप्राय भएको व्यक्तिमा अनुभवको कमी छ र उसले यस्तो कुरा पहिले कहिल्यै सम्‍हालेको छैन, तर उसले सक्दो प्रयास गरेको छ भने, यो कुरा परमेश्‍वरले देख्‍नुहुन्छ। तैँले परमेश्‍वरले सबै कुरा र मानिसको हृदय जाँच्‍नुहुन्छ भनेर विश्‍वास गर्नैपर्छ। यदि व्यक्तिले यो कुरासमेत विश्‍वास गर्दैन भने, के ऊ अविश्वासी होइन र? त्यस्तो व्यक्तिले कर्तव्य पूरा गर्नुको महत्त्व के हुन सक्छ र?” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग एक))। परमेश्वरका वचनहरू पढेपछि, परमेश्वर धर्मी हुनुहुन्छ, उहाँले सबै कुरा छानबिन गर्नुहुन्छ, तथा मण्डलीले मानिसहरूलाई सिद्धान्तमा आधारित भएर, उनीहरूको सुसङ्गत प्रदर्शन र प्रकृति सारअनुसार सँभाल्छ भन्ने कुरा बुझेँ। यदि कसैको उद्देश्य परमेश्वरको अभिप्रायलाई ख्याल गरी मण्डलीको कामलाई कायम राख्ने छ, उनीहरूले सत्यता नबुझेर र समस्याको सार राम्रोसँग नदेखेर मात्र त्यसलाई राम्रोसँग सँभाल्न नसकेको मात्र हो, र सङ्गति र सहयोग पाए समयमै त्यसलाई परिवर्तन गर्न सक्छन् भने, मण्डलीले त्यस्ता व्यक्तिलाई निष्पक्ष व्यवहार गर्नेछ र सँभाल्ने वा बर्खास्त गर्ने गर्दैन। तर, कसैले खराब नियतवश समस्या उत्पन्न गराउँछ भने, मण्डलीले तिनीहरूलाई सिद्धान्तअनुसार सँभाल्छ। मैले परमेश्वरको धर्मी स्वभाव बुझेकी थिइनँ वा मलाई उहाँले मान्छेको मन छानबिन गर्नुहुन्छ भन्ने लाग्दैनथ्यो, नत मण्डलीमा सत्यताले शासन गर्छ भन्ने लाग्थ्यो। म त आफ्नै धारणा र कल्पनामा चिन्तित भएर बाँचेकी थिएँ। यो साँच्चि नै विकृत हुनु थियो! यो बुझेर मैले उन्मुक्त महसुस गरेँ। परमेश्वरका वचनमा मैले यो पनि पढेँ: “तैँले अहिले परमेश्‍वरको घरमा आफ्नो कर्तव्य निर्वाह गरिरहेको छस्। कर्तव्य निर्वाह गर्नुको पहिलो सिद्धान्त के हो त? यो के हो भने तैँले त्यो कर्तव्य सम्पूर्ण हृदय लगाएर निर्वाह गर्नुपर्छ, कुनै कसर बाँकी छाड्नु हुँदैन, र तैँले परमेश्‍वरको घरको हितको संरक्षण गर्नुपर्छ। यो एउटा सत्यता सिद्धान्त हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग एक))। परमेश्वरका वचनले मलाई अभ्यास गर्न मार्गदर्शन गर्‍यो। भविष्यमा समस्या भोग्ने बित्तिकै, मैले परमेश्वरको अभिप्राय ख्याल राख्नुपर्छ, सत्यताको सिद्धान्तअनुसार व्यवहार गर्नुपर्छ, र मण्डलीको कामलाई कायम राख्नुपर्छ। यो मैले कर्तव्य पूरा गरेको हुन्छ।

पछि, सहकर्मी सिस्टर सँगै मिलेर मैले लियु मिनको दुष्कर्मको खुलासा गरी उनको निष्कासनको घोषणा गर्‍यौँ। ममा अझै केही चिन्ता भए पनि, परमेश्वरका वचन सम्झेँ: “तिमीहरू परमेश्‍वरको भारलाई बुझ्छौ र मण्डलीको गवाहीको प्रतिरक्षा गर्छौ भनी तिमीहरू सबै भन्छौ, तर तिमीहरूमध्ये कसले परमेश्‍वरको बोझलाई साँच्‍चै बुझेका छौ? आफैलाई सोध्: के तँ उहाँको बोझलाई बुझ्‍ने व्यक्ति होस्? के तैँले उहाँका निम्ति धार्मिकतालाई अभ्यास गर्न सक्छस्? के तँ मेरा लागि खडा भएर बोल्‍न सक्छस्? के तँ दृढताको साथ सत्यतालाई अभ्यास गर्न सक्छस्? के तँ शैतानका सारा कार्यहरूको विरुद्धमा लड्न सक्‍ने जत्तिको साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तँ मेरो इच्छालाई तँमा पूरा हुन दिन सक्छस्? के तैँले सबैभन्दा महत्त्वपूर्ण पलहरूमा आफ्‍नो हृदयलाई समर्पण गरेको छस्? के तँ मेरो इच्छा पछ्याउने व्यक्ति होस्? आफैलाई यी प्रश्‍नहरू सोध्, र तिनीहरूको बारेमा बारम्‍बार सोच्‍ने गर्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। परमेश्वरका वचनहरूमा रहेका प्रश्नमा मानिसहरूप्रति उहाँका अपेक्षाहरू छन्। हामी उहाँको अभिप्रायलाई विचार गर्न, सिद्धान्त पालन गर्न सक्छौँ, र दुष्कर्मको खुलासा गर्ने साहस राख्छौँ भन्ने उहाँ आशा गर्नुहुन्छ। म अब परमेश्वरलाई निराश पार्न सक्दिनथेँ। मैले सत्यताको अभ्यास गर्नु र मण्डलीको कामलाई कायम राख्नु थियो। त्यसैले, सहकर्मी सिस्टरसँग एकै हृदय र मनको भएर हामीले प्रार्थना गर्‍यौँ। परमेश्वर वचनअनुसार हामीले लियु मिनका समस्या खुलासा र विश्लेषण गर्‍यौँ। उनले आफैलाई अझै नबुझे पनि, उनीसँग भन्ने केही थिएन। यो परिणाम देखेर, मनमनै परमेश्वरप्रति कृतज्ञ नभई रहन सकिनँ। यो अनुभवपछि, परमेश्वरप्रति केही आस्था र आफ्नै भ्रष्ट स्वभावबारे केही बुझाइ पाएँ। सत्यता अभ्यास गरेपछि प्राप्त हुने शान्ति मैले अनुभव गरेँ।


७६. मैले छद्मभेष र छलद्वारा आफैँलाई हानि पुर्‍याएँ

सेरेना, दक्षिण कोरिया

सन् २०२१ को सेप्टेम्बरमा, मण्डलीले मलाई एउटा नयाँ भिडियो परियोजनाको उत्पादनमा भाग लिने प्रबन्ध मिलायो—यो परियोजना निकै कठिन देखिन्थ्यो। मलाई आफू सिद्धान्त र पेशागत दक्षतामा कमजोर रहेको थाहा थियो। त्यसैले मैले कडा अध्ययन गरेँ, र भेलाहरूमा उपस्थित हुँदा र समस्याहरूबारे छलफल गर्दा, अरूले मेरो क्षमता राम्रो रहेको देखून् र मलाई प्रशिक्षित गर्न लायकको व्यक्ति ठानून् भन्ने आशामा म सधैँ सक्रिय रूपमा बोल्थेँ। तर, चाँडै नै, एकपछि अर्को गरी समस्याका शृङ्खला उत्पन्न हुन थाले।

एक पटक, हामीले एउटा भिडियो उत्पादनबारे छलफल गरिरहेका बेला, मैले समस्याका रूपमा देखेको एउटा कुरा औल्याएँ। तर, सिद्धान्तका आधारमा मूल्याङ्कन गरेपछि, अरू सबैले वास्तवमा यो कुनै समस्यै होइन भन्ने निर्णय गरे। यसले मलाई आफू कामै नलाग्ने व्यक्ति भए झैँ हतोत्साहित बनायो। अर्को पटक, एउटा भिडियोबारे आफ्नो मनमा सुझाव उत्पन्न हुँदा, मैले आफ्नो विचार राख्नुअघि यसबारे लामो समय सोचेँ। तैपनि मैले सही कुरा भन्न सकिनँ। म बोलेकोमा पछि पछुताएँ, सोचेँ, “मलाई मानिसहरूले यस्तो प्रतिक्रिया देलान् भन्ने थाहा भएको भए, म केही भन्ने नै थिइनँ!” पहिले, जब म साधारण परियोजनाहरू बनाउँदै थिएँ, मैले सुझाव दिँदा वा विचार व्यक्त गर्दा, म मेरा ब्रदर-सिस्टरहरूको धेरथोर सहमति पाउँथेँ। तर अहिले, म समस्याहरू समेत स्पष्ट रूपमा देख्न सक्दिनथेँ र सधैँ गल्ती गरिरहेकी थिएँ। के ब्रदर-सिस्टरहरूले मेरो क्षमता त्यति राम्रो छैन भन्ने सोच्लान्? यदि कामकुराहरू यसरी नै चलिरहे भने, के उनीहरूले म यो काम गर्न योग्य छैन कि भन्ने शङ्का गर्न थाल्लान्? मैले भविष्यमा सुझाव दिँदा वा विचार व्यक्त गर्दा अझ बढी सजग हुनुपर्ने देखिन्थ्यो—यदि म कुनै कुरामा विश्वस्त छैन भने, केही नबोल्नु नै राम्रो हुन्छ, र सकेसम्म गल्ती गर्नबाट जोगिनुपर्छ, ताकि अरूले म कति अयोग्य छु भन्ने सत्यता थाहा नपाऊन्। तर त्यसपछि, मेरो सबैभन्दा ठूलो डर सत्य साबित भयो। एक दिन, म भेलामा सङ्गति गर्दै थिएँ त्यहीबेला समूह अगुवाले मलाई अचानक बीचमै रोके। उनले म विषयभन्दा बाहिर गएकी, र मेरो सङ्गति परमेश्‍वरका वचनहरू वरिपरि केन्द्रित हुनुपर्ने बताए। म धेरै लज्जित भएँ—मेरो अनुहार रातो भयो, र म तुरुन्तै जमिनभित्र एउटा खाल्डोमा हराउन चाहेँ। भेलाको बाँकी समय म केवल आफ्नो टाउको निहुराएर ओइलाएको फूल जस्तै बसिरहेँ। मलाई लज्जित, अपमानित, र निरुत्साहित महसुस भयो। सुरुदेखि नै, मेरो पेसागत दक्षता अरू सबैको भन्दा कमजोर थियो, र मामिलाहरू सम्बन्धी मेरो दृष्टिकोण सतही थियो। तर अब, म बोल्दा मुख्य कुरा नै भन्न सक्दिनथेँ। यति छोटो समयमा मैले यति धेरै आफ्ना कमीकमजोरीहरू खुलासा गरिसकेपछि सबैले मेरा बारेमा के सोच्लान्? के उनीहरूले मेरो क्षमता कमजोर छ भन्ने सोच्लान्? त्यस क्षणदेखि, जब हामी सँगै कामको बारेमा कुरा गर्थ्यौं, मलाई बेचैनी महसुस हुन्थ्यो, र मेरो पेटमा पुतली उडेजस्तो हुन्थ्यो। म सुझावहरू दिन चाहन्थेँ, तर जब म कुनै सुझाव सोच्थेँ, मैले गल्ती गरेँ भने सबैले देख्लान् र म स्तर अनुरूप छैन भन्लान् भन्ने डरले, म पुनर्विचार गर्थेँ र भन्ने हिम्मत गर्दिनथेँ, मैले केही गलत भन्नुभन्दा केही नभन्नु नै राम्रो भन्ने निर्णय गरेँ। त्यसैले, हामीले समस्याहरूबारे छलफल गर्दा, मैले पूरै बोल्न छोडेँ। कहिलेकाहीँ म आफूलाई, सधैँ आफ्नो मनमा आएका जुनसुकै विचार व्यक्त गर्नेहरूको प्रशंसा गरिरहेकी पाउँथेँ। तर म भने अझै पनि त्यस्तो गर्न सकिरहेकी थिइनँ—त्यस्तो खालको साहस मसँग थिएन। वास्तवमा, मलाई यो गलत हो भन्ने थाहा थियो। मलाई असहज र पीडा महसुस भयो, तर के गर्ने थाहा थिएन। केही समयपछि, हाम्रो मण्डलीको एक अगुवालाई बर्खास्त गरियो। जब माथिल्ला अगुवाहरूले उनको कार्यसम्पादनको खुलासा गरे, उनीहरूले उनले सधैँ आफ्ना त्रुटिहरू लुकाउने प्रयास गर्ने र आफ्नो कर्तव्यपालन गर्दा कहिल्यै नखुल्ने गरेको कुरा उल्लेख गरे। उनीहरूका शब्दहरूले मेरो मन छोए, र म आफ्ना कार्यहरूबारे सोच्न बाध्य भएँ। पछिल्लो समय म आफैँलाई बन्द गरिरहेकी थिएँ, मानिसहरूले मलाई बुझ्नेछन् भन्ने डरले आफ्नै विचार र दृष्टिकोणहरू लुकाइरहेकी थिएँ। त्यस क्षणमा, मैले मेरो अवस्था कति खतरनाक रहेछ भन्ने महसुस गरेँ, र मलाई मैले सत्यता खोजेर तुरुन्तै यसको समाधान गर्नुपर्छ भन्ने थाहा भयो।

मैले खोजी गरिरहेकै बेला, परमेश्‍वरका वचनको एउटा खण्ड पढें: “गल्ती गर्नु वा देखावटी रूप धारण गर्नु: यीमध्ये कुन चाहिँ स्वभावसँग सम्बन्धित छ? देखावटी रूप धारण गर्नु स्वभावसित सम्बन्धित कुरा हो, यसमा घमण्डी स्वभाव, दुष्टता र छलीपन सामेल छन्; र परमेश्‍वरले यसलाई विशेष रूपमा तुच्छ ठान्‍नुहुन्छ। … यदि गल्ती गरिसकेपछि, तैँले यसलाई सही प्रकारले लिन सक्छस्, र सबैलाई यसबारे कुराकानी र टीकाटिप्पणी गर्न दिन्छस् र त्यसबाट असल-खराब छुट्याउन सक्छस्, अनि यसबारेमा खुलस्त हुन र यसलाई चिरफार गर्न सक्छस् भने, तेरो बारेमा सबैको विचार के हुनेछ? तिनीहरूले तँ इमान्दार व्यक्ति होस् भन्‍नेछन् किनकि तेरो हृदय परमेश्‍वरका लागि खुला छ। तेरा कार्य र व्यवहारमार्फत, तिनीहरूले तेरो हृदय देख्न सक्नेछन्। तर यदि तैँले भेष बदल्ने र सबैलाई धोका दिने कोसिस गर्छस् भने, मानिसहरूले तँलाई आदर गर्नेछैनन्, अनि तँ मूर्ख र निर्बुद्धि व्यक्ति होस् भनी भन्‍नेछन्। यदि तैँले नाटकबाजी गर्ने वा आफूलाई सही ठहराउने कोसिस गर्दैनस् भने, यदि तँ आफ्नो गल्ती स्वीकार्न सक्छस् भने, सबैले तँ इमानदार र बुद्धिमान् छस् भनी भन्‍नेछन्। अनि कुन कुराले तँलाई बुद्धिमान् बनाउँछ? सबैले गल्ती गर्छन्। सबैमा दोष र कमी-कमजोरी हुन्छ। अनि वास्तवमा, सबैसित उही भ्रष्ट स्वभाव हुन्छ। तैँले आफैलाई अरूभन्दा धेरै महान्, सिद्ध, र दयालु नसोच्; त्यसो गर्नु बिलकुलै अनुचित छ। मानिसहरूको भ्रष्ट स्वभाव अनि सार र तिनीहरूको भ्रष्टताको साँचो अनुहारबारे तँलाई स्पष्ट भएपछि, तँ तेरा आफ्नै गल्तीहरूलाई ढाकछोप गर्ने कोसिस गर्नेछैनस्, न त अरू मान्छेले गल्ती गर्दा तँ तिनीहरूप्रति नराम्रो विचार नै पाल्नेछस्, तैँले यी दुवै कुरालाई सही प्रकारले सामना गर्न सक्‍नेछस्। तब मात्र तँ समझदार हुने छस् र मूर्ख कुराहरू गर्ने छैनस्, र यसले तँलाई बुद्धिमान् बनाउने छ। बुद्धि नभएकाहरू मूर्ख मानिसहरू हुन् र तिनीहरू पर्दापछाडि गोप्य कुरा गर्दै, सधैँ आफ्ना ससाना गल्तीहरूमा अल्झिरहन्छन्। यो हेर्दै घिन लाग्छ। वास्तवमा, तैँले जे गरिरहेको हुन्छस् त्यो अरू मानिसहरूले तुरुन्तै स्पष्ट रूपमा देख्छन्, तैपनि तँ अझै निर्लज्ज बनी देखावटी गर्छस्। अरूलाई, यो जोकरको काम जस्तो लाग्छ। के यो मूर्खता होइन? यो साँच्चै मूर्खता हो। मूर्ख मानिसहरूसँग कुनै बुद्धि हुँदैन। तिनीहरूले जति धेरै प्रवचन सुने पनि, तिनीहरूले अझै पनि सत्यता बुझ्दैनन् वा कुनै कुराको वास्तविकतालाई देख्दैनन्। तिनीहरू आफ्नो अहम् कहिल्यै छोड्दैनन्, तिनीहरू अरू सबैभन्दा फरक छन्, र अरूभन्दा बढी इज्‍जतदार छन् भनी सोच्छन्, यो अहङ्कार र आत्मधर्मीपन हो, यो मूर्खता हो। मूर्ख मानिसहरूमा आत्मिक बुझाइ हुँदैन, हुन्छ त? जुन विषयहरूमा तँ मूर्ख र निर्बुद्धि हुन्छस् ती त्यस्ता विषयहरू हुन् जसका बारेमा तँसित कुनै आत्मिक समझ हुँदैन, र तैँले सजिलैसँग सत्यतालाई बुझ्दैनस्। कुराको वास्तविकता यही हो” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनहरू पढिसकेपछि, मैले हालसालै आफू गुज्रिरहेको अवस्थाबारे आत्मचिन्तन गरेँ। सुरुमा, मैले सोचेँ नयाँ भिडियो परियोजनामा भाग लिन छानिनुको अर्थ मेरो क्षमता र योग्यता धेरै खराब छैन, र म प्रशिक्षित हुन लायककी छु। त्यसैले, मैले सबैको सहमति प्राप्त गर्ने आशामा सक्रिय रूपमा आफ्ना विचार व्यक्त गरेँ, र सङ्गति र छलफलहरूमा संलग्न भएँ। तर, जब मैले म निरन्तर आफ्ना समस्याहरू प्रकट गरिरहेकी छु भन्ने देखेँ, मलाई लाज लाग्यो। मानिसहरूले मलाई चिनिरहेका थिए, र मैले त्यो स्वीकार गर्न सकिनँ। मैले सोचेँ, मेरा गल्तीहरूले प्रमाणित गरे म कामै नलाग्ने छु, म यो कामका लागि उपयुक्त छैन। त्यसैले, मैले अरूले म कति अपर्याप्त छु भन्ने नदेखून् भन्ने आशामा, आफैँलाई बन्द गरेँ र भेष बदलेँ। मेरो स्वभाव कति अहङ्कारी र छली थियो! खासमा, मलाई यो कर्तव्य सुम्पिनुले म यसलाई सुरू गर्न लायककी छु भन्ने प्रमाणित गर्दैनथ्यो—मण्डलीले मलाई केवल अभ्यास गर्ने मौका दिइरहेको थियो। वास्तवमा, मसँग अझै धेरै कमीकमजोरी र त्रुटिहरू थिए, र मैले आफ्नो कर्तव्य पूरा गर्ने क्रममा सिक्नु र सुधार गर्नुपर्थ्यो। तर म यी कुराहरूलाई सही रूपमा सम्बोधन गरिरहेकी थिइनँ। म आफ्ना गल्तीका कारणहरूमाथि आत्मचिन्तन गरिरहेकी थिइनँ, र म आफ्ना कमीकमजोरीहरू पूर्ति गर्न सत्यताका सिद्धान्तहरू खोजिरहेकी थिइनँ। बरु, म आफ्ना समस्याहरू लुकाउने उपायहरू फेला पार्न आफ्नो दिमाग खियाइरहेकी थिएँ, ताकि अरूले मलाई नचिनून्। म कसरी यति छली र अज्ञानी हुन सकेँ? पछि, मैले परमेश्‍वरका थप वचनहरू पढें: “मानिसहरूले परमेश्‍वरसामु आफ्नो कर्तव्य वा कुनै काम गर्दा तिनीहरूको हृदय शुद्ध हुनैपर्छ: यो ताजा पानीजस्तै—सङ्लो, शुद्ध हुनैपर्छ। त्यसोभए कस्तो प्रकारको मनोवृत्ति सही हो त? सही मनोवृत्ति भनेको तैँले जेसुकै गरिरहेको भए तापनि, तँ अरूसँग आफ्नो हृदयमा भएका जस्तासुकै कुरा, आफ्ना जस्तासुकै विचारबारे सङ्गति गर्न सक्षम हुनु हो। यदि कसैले तेरो कार्यशैलीले काम गर्दैन भनेर अर्कै विचार राख्यो, र तँलाई त्यो विचार राम्रै लाग्यो भने, तँ आफ्ना तरिकाहरू छोडेर तिनीहरूले सोचेअनुसार कार्यहरू गर्छस्। त्यसो गर्दा, सबैले तँ अरूका सुझावहरू स्विकार्न, सही मार्ग रोज्न, सिद्धान्तअनुसार, अनि पारदर्शिता र स्पष्टसँग काम गर्न सक्छस् भन्‍ने देख्छन्। तेरो हृदय कालो छैन, तँ इमानदार मनोवृत्तिमा भरपर्दै, निष्कपट रूपमा काम गर्छस् र बोल्छस् भनी सबैले देख्‍नेछन्। तैँले कालोलाई कालो भन्छस्। होलाई हो र होइनलाई होइन भन्छस्। तँमा कुनै छलहरू, कुनै गोप्यता हुँदैन, तँ एक अति नै पारदर्शी व्यक्ति हुन्छस्। के यो एक प्रकारको मनोवृत्ति होइन र? यो मानिसहरू, घटनाहरू र मामिलाहरूप्रति हुने मनोवृत्ति हो र यसले व्यक्तिको स्वभाव प्रतिनिधित्व गर्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वर इमानदार मानिसहरूलाई मन पराउनुहुन्छ। मैले इमानदार मनोवृत्तिका साथ आफ्नो कर्तव्य पूरा गर्नुपर्छ। म जे गर्छु वा भन्छु, त्यसमा म स्पष्ट र खुला हुनुपर्छ, जे सोच्छु त्यही भन्नुपर्छ, र यदि समस्याहरू देखा परे भने म तिनलाई स्वीकार्न, र उपयुक्त रूपमा सम्हाल्न अनि समाधान गर्न सक्षम हुनुपर्छ। त्यसैले, मैले पहिलेदेखिका आफ्ना गल्तीहरूलाई एक-एक गरी मूल्याङ्कन गरेँ। कामकुराहरू किन गलत भए भनी कारणहरू खोजेँ, र सम्बन्धित सिद्धान्तहरू बुझ्ने प्रयास गरेँ। तब मात्रै मैले महसुस गरेँ गल्ती गर्नुले हामीलाई आफ्नै कमजोरीहरू पत्ता लगाउन र समयमै तिनको पूर्ति गर्न सक्षम बनाउँछ, जुन राम्रो कुरा हो। तर म सधैँ आफ्नै छवि र ओहदाको बारेमा चिन्तित थिएँ, आफैँलाई बन्द गरेर, झूटो रूप प्रस्तुत गर्दै, आफ्नो मनका कुरा नभनी, आफ्ना त्रुटिहरू खुलासा होलान् कि भनेर डराउँदै थिएँ। यसो गरेर, मैले आफूमा भएको कमीलाई कहिल्यै पूर्ति गर्न सक्ने थिइनँ, र मेरो प्रगति ढिलो हुनेथियो। के म आफैँले आफ्नो लागि खाल्डो खनिरहेकी थिइनँ र? यो महसुस गरेपछि, मैले सचेत रूपमा आफ्नो मानसिकता सच्याउन थालेँ। अरू ब्रदर-सिस्टरहरूसँग कामबारे छलफल गर्दा वा भिडियोहरूका लागि सुझाव दिँदा, म मेरो दृष्टिकोणलाई कसरी ग्रहण गरिएला भन्ने अनुमानको प्रयासविना आफ्नो मनमा लागेका कुराहरू व्यक्त गर्थेँ। मेरा केही विचार र धारणाहरू अझै गलत नै भएपनि, तर मेरा ब्रदर-सिस्टरहरूको सुधार र मार्गदर्शनका कारणले, मैले संलग्न सिद्धान्तहरूमध्ये केही बुझ्न थालेँ। बिस्तारै, म कम कुण्ठित हुन थालेँ र बढी सहज महसुस गरेँ, अनि मेरो हृदय हल्का भयो।

केही समयपछि, भिडियोको गुणस्तर सुधार गर्न हामीले केही नयाँ प्रविधि अपनाउनुपर्‍यो। म प्रविधिमा नयाँ थिएँ, तर अरूसँग मिलेर आवश्यक सीपहरू छलफल गरेर र सिकेर, मैले बिस्तारै केही हदसम्म बुझ्न थालेँ। जब मैले मेरी सहकर्मी सिस्टरले आफ्ना विचारहरू कसरी व्यक्त गर्छिन् र सुझावहरू दिन्छिन्, कसरी उनको विश्लेषण सधैँ तार्किक र सुस्थापित हुन्थ्यो, र कसरी सुपरिवेक्षकले प्राय: विभिन्न कुराहरूमा उनको राय सोध्थे भन्ने देखेँ, मलाई धेरै ईर्ष्या लाग्यो। अर्कोतिर म भने, अझै पनि गुमनाम नै थिएँ। म के कुरामा छक्क परेँ भने सबैले अन्ततः म को हुँ भनेर कहिले थाहा पाउलान्। कहिलेकाहीँ, कामको छलफलको दौडान, अरूमा मप्रति राम्रो छाप परोस् भनेर म आफ्ना शब्दहरू कसरी व्यक्त गर्ने भनेर सोच्थेँ—ताकि उनीहरूलाई तत्काल छलफल भइरहेको मामिलाबारे म पूरै अनभिज्ञ छैन भन्ने थाहा होस्। एक दिन, हामी सबै एउटा भिडियो उत्पादन योजनाबारे छलफल गर्दै थियौँ त्यतिखेर मैले एउटा समस्या देखेँ। संक्षिप्त र प्रष्ट रूपमा बोल्न, साथै यो नयाँ प्रविधिबारे मलाई केही थाहा छ भनी देखाउन, मैले बोल्नुअघि आफ्ना शब्दहरू होसियारीपूर्वक छनोट गर्न चाहेँ। तर जति धेरै म यसबारे चिन्तित भएँ, त्यति नै मलाई के भन्ने नै थाहा भएन। अन्तमा, मेरो सट्टामा मेरी सहकर्मी सिस्टरले त्यो मुद्दा उठाइन्। पछि, मैले एउटा समाधान सोचेँ। मेरी सहकर्मी सिस्टर र म पहिले नै के भन्ने भनेर छलफल गर्छौँ। त्यसपछि, म भेलामा पहिल्यै अरूलाई आफ्नो दृष्टिकोण सङ्गति गर्छु। यसरी, म आफूलाई अझ राम्रोसँग व्यक्त गर्न सक्षम हुने थिएँ, र मलाई हाम्रो टोलीमा मेरो उपस्थिति छ भन्ने महसुस हुनेथियो। तर जब म एक्लै छलफलमा भाग लिन्थेँ, म अझै पनि आफ्नो दृष्टिकोण राख्ने हिम्मत गर्दिनथेँ। बरु, म अरू सबैले आफ्नो धारणा व्यक्त गरिनसकुन्जेल पर्खन्थेँ, त्यसपछि म भनिएका सबै कुरा बुझेको नाटक गर्दै केवल “हुन्छ” भन्थेँ। यो कतिसमयसम्म चल्यो भने समस्याहरूबारे छलफल गर्दा म कुनै बोझ नै लिइरहेकी हुन्नथेँ। उनीहरूले कुरा गरिरहेको सुन्दा, म कहिलेकाहीँ अन्यत्रै हराउँथेँ, वा झपक्क निदाउँथेँ पनि।

एक दिन, मेरी सहकर्मी सिस्टरले मसँग आएर मैले पहिले जस्तो सक्रिय भएर आफ्नो कर्तव्य निर्वाह नगरिरहेको टिप्पणी गरिन्। म कुनै खास अवस्थामा पो छु कि भनेर उनले मलाई सोधिन्, अनि मैले मेरा हालैका प्रकटीकरणबारे उनलाई खुलस्त बताएँ। उनले आफ्नो अनुभव सुनाएर मलाई मदत गरिन्, र मलाई परमेश्‍वरका केही वचन पठाइन्, जसमा यसो भनिएको छ: “ख्रीष्टविरोधीहरूलाई लाग्छ, यदि आफू धेरै बोलेमा, निरन्तर रूपमा आफ्नो दृष्टिकोण व्यक्त गरेमा र अरूसित सङ्गति गरेमा, तिनीहरूलाई सबैले छर्लङ्गै चिन्नेछन्; ख्रीष्टविरोधीलाई उनीहरूले उसमा गहनता छैन, ऊ एक साधारण व्यक्ति मात्र हो भन्ठान्नेछन्, र सम्मान गर्नेछैनन् भन्ने लाग्छ। ख्रीष्टविरोधीका लागि सम्मान गुमाउनुको अर्थ के हो? त्यसको अर्थ मानिसहरूको हृदयमा तिनीहरूको सम्मानित हैसियत गुम्नु, मामुली, अज्ञानी र साधारण देखिनु हो। ख्रीष्टविरोधीहरू यस्तो हेर्ने आशा गर्दैनन्। त्यसकारण, जब ख्रीष्टविरोधी मण्डलीका अरूले सधैँ खुलस्त भएर आफ्नो नकारात्मकता, परमेश्‍वरविरुद्धको विद्रोह, हिजो उनीहरूले गरेका गल्तीहरू, वा आज इमानदार हुन नसकेकाले आफूलाई भएको असहनीय पीडा स्विकारेको देख्छ, तब ऊ यी मानिसहरूलाई मूर्ख र भोलाभाला ठान्छन्, किनकि तिनीहरू यस्ता कुराहरू कहिल्यै स्विकार्दैन, र आफ्ना विचारहरू लुकाइ राख्छन्। कतिपय मानिस कमजोर क्षमता वा सोझो भएकाले कारण, र जटिल विचारहरू नभएका कारण विरलै बोल्छन्, तर जब ख्रीष्टविरोधीहरू विरलै बोल्छन्, त्यसको त्यही कारण होइन; त्यो त स्वभावको समस्या हो। तिनीहरू अरूलाई भेट्दा विरलै बोल्छन् र मामलाहरूमा आफ्नो दृष्टिकोण सजिलै व्यक्त गर्दैनन्। किन तिनीहरू आफ्नो दृष्टिकोण व्यक्त गर्दैनन्? पहिलो कुरा, तिनीहरूमा निश्चय नै सत्यता हुँदैन र तिनीहरू कामकुरा छर्लङ्गै देख्न सक्दैनन्। यदि तिनीहरू बोलेमा, गल्तीहरू गर्छन् र छर्लङ्गै देखिन सक्छन्; तिनीहरू होच्याइमा परिएला भनी डराउँछन्, त्यसैले मौन भएको बहाना बनाउँछन् र गम्भीर भएको स्वाङ पार्छन्, जसले गर्दा अरूलाई तिनीहरूको अड्कल गर्न गाह्रो हुन्छ, तिनीहरू बुद्धिमान् र प्रतिष्ठित देखिन्छन्। यस्तो देखावटी रूपको कारण मानिसहरू ख्रीष्टविरोधीलाई कम आँक्दैनन्, अनि तिनीहरूलाई बाहिर शान्त र सौम्य देखेर, उनीहरू तिनीहरूलाई अझ उच्च सम्मान गर्छन् र अनादर गर्ने आँट गर्दैनन्। यही नै ख्रीष्टविरोधीहरूको कुटिल र दुष्ट पक्ष हो। तिनीहरू आफ्नो दृष्टिकोण सजिलै व्यक्त गर्दैनन् किनकि तिनीहरूका धेरैजसो दृष्टिकोण सत्यतासँग मेल खाँदैनन्, बरु ती केवल मानव धारणा र कल्पना मात्र हुन्छन्, खुलासा गर्न योग्य हुँदैनन्। त्यसैले, तिनीहरू मौन रहन्छन्। … तिनीहरू आफू छर्लङ्गै देखिएको चाहँदैनन्, तिनीहरूलाई आफ्ना सीमितताहरू थाहा छ; तर यसको पछाडि पनि घृणित अभिप्राय हुन्छ—त्यो हो, आदर पाउने। के यो सबैभन्दा घिनलाग्दो कुरा होइन र?” (वचन, खण्ड ४। ख्रीष्टविरोधीहरूको खुलासा। विषयवस्तु छ)। विगतमा, जब मैले ख्रीष्टविरोधीहरूको स्वभावलाई खुलासा गर्ने परमेश्‍वरका वचनहरू पढ्थेँ, मैले ती वचनहरूसँग आफूलाई सायदै दाँज्थेँ। मलाई लाग्थ्यो मेरो कुनै हैसियत छैन, कुनै ठूलो महत्त्वाकाङ्क्षा र चाहनाहरूको त कुरै छाडौँ। तर अहिले, परमेश्‍वरका वचनहरूसँग आफूलाई दाँज्दा, मैले देखेँ ख्रीष्टविरोधीहरू आफ्ना कमीकमजोरीहरू लुकाउन अक्सर आफ्ना विचार व्यक्त गर्न हिचकिचाउँछन्, र उनीहरू अक्सर बौद्धिक गहिराइ भएको देखाउन चुप लाग्छन् ताकि उनीहरू वरपरका सबैले उनीहरूले सत्यता बुझेका छन् भनी गलत रूपमा सोचून्, र उनीहरूलाई उच्च सम्मान गरून्। के म पनि त्यस्तै गरिरहेकी थिइनँ र? वास्तवमा, यो नयाँ प्रविधिमा मेरो अलिकति पनि पकड थिएन। तर आफ्नो इज्जत जोगाउन र समूहमा दह्रोसँग खुट्टा टेक्न सकूँ भनेर, मैले कहिल्यै आफ्ना कमीकमजोरी वा अपर्याप्तताहरूबारे खुलेर कुरा गरिनँ। मैले गलत बोलूँला र आफू नजान्ने हुँ भन्ने तिनीहरूले पत्ता लगाउलान् कि भन्ने डरले म सधैँ आडम्बर गर्थें, सबै कुरा बुझेको बहाना गर्थें, र कसैका अगाडि पनि आफ्नो विचार व्यक्त गर्ने आँट गर्दिनथेँ। यहाँसम्म कि आफ्ना कमीहरू लुकाउन, मैले मेरी सहकर्मी सिस्टरसँग पहिल्यै छलफल गरेका सुझावहरू बैठकमा हतारहतार सुनाउँथेँ। यसले मलाई कामकुराहरूको हिस्सा भएको अनुभूति मात्र गराएन, अरूलाई मेरो स्तर कति तल छ भन्ने कुरा थाहा पाउनबाट समेत रोक्यो। म त साँच्चै धेरै छली रहेछु! फर्केर सोच्दा, मैले महसुस गरेँ धेरै मानिसहरूले म सामान्यतया खासै नबोल्ने भनेर टिप्पणी गरेका थिए। मलाई पहिले यो मेरो व्यक्तित्वको कारणले हो जस्तो लाग्थ्यो। परमेश्‍वरका वचनहरूले गरेको खुलासाद्वारा नै मैले देखेँ म अरूले मलाई राम्ररी नचिनून् भनेर चुप लागेर बसिरहेकी थिएँ। पहिले पनि आफ्नो कर्तव्य निर्वाह गर्दा मैले यस्तै गरेकी थिएँ। कहिलेकाहीँ म केही समस्याहरू पत्ता लगाउँथेँ, तर आफूलाई स्पष्ट छैन भने केही भन्दिनथेँ। बरु, समस्या स्पष्ट रूपमा बुझेपछि मात्र व्यवस्थित र तार्किक रूपमा आफ्नो दृष्टिकोण व्यक्त गर्थें। यसो गरेर, समय बित्दै जाँदा सबैले म समस्या राम्ररी खुट्याउन सक्छु भन्ठाने, र कहिलेकाहीँ म उनीहरूले मलाई चलाख र उच्च क्षमताकी भनेर प्रशंसा गरेको सुन्थेँ। म मनमनै आफैँमा मक्ख पर्थेँ। म कतिपय सिस्टरहरू सोझा भएका, मनमा लागेको कुरा बोल्ने, र नबुझेको कुरा नबुझेको भनी स्वीकार गर्ने गरेको देख्दा, उनीहरूलाई हेयका दृष्टिले हेर्थेँ। मलाई लाग्थ्यो उनीहरू कुराहरू राम्ररी नसोची बोल्छन्, र अरूले उनीहरू कति अयोग्य छन् भन्ने तुरुन्तै देखिहाल्छन्। मैले त्यसरी व्यवहार गर्नु हुँदैन भन्ने मलाई थाहा थियो। यी सबै कुरा महसुस गरेपछि, मैले मेरो ख्रीष्टविरोधी स्वभाव गम्भीर रहेछ भन्ने थाहा पाएँ। मानिसहरू माझ हैसियत पाउन र उनीहरूबाट उच्च सम्मान पाउन म बहानाबाजी गर्दै आएकी रहेछु। म हैसियतप्रति अति नै चिन्तित थिएँ, र आफूलाई अति नै ठूलो ठान्थेँ। म सधैँ कुनै कमीकमजोरी नभएको व्यक्ति बन्न चाहन्थेँ, र साधारण व्यक्ति बन्न राजी थिइनँ। यो साँच्चै मेरो अहङ्कार र विवेकहीनता थियो। मैले यी जटिल भिडियो परियोजनाहरूमा आफ्नो सहभागिताबारे सोचेँ। मैले पेशागत क्षमताहरू बढाउने मौका मात्र होइन, यस दौरान थप सिद्धान्तहरू समेत बुझ्न पाएँ। यो कस्तो राम्रो कुरा थियो! तर मैले मेरा ब्रदर-सिस्टरहरूसँग सिद्धान्त र सीपहरू सिक्न मेहनत गर्नुको सट्टा, आफ्नो कर्तव्यलाई बेवास्ता गर्दै दिन बिताएँ। म कुटिल तरिकाले सोचिरहेकी थिएँ, अरूको प्रशंसा पाउने र गुमाउने कुरामा चिन्ता गर्दै, र आफ्नो छवि जोगाउन सक्दो प्रयास गर्दै थिएँ। म त कति मूर्ख रहेछु! परमेश्‍वरमा यतिका वर्षसम्म विश्वास गरेपछि पनि, मैले आफ्नो पछ्याइ कहाँ केन्द्रित गर्नुपर्छ भन्ने थाहा पाइनँ। म हुस्सु भएर यति धेरै बहुमूल्य समय खेर फालेछु, र अन्तमा, मैले यसबाट केही पनि पाइनँ। मैले आफ्नो कर्तव्य राम्रोसँग गरिरहेकी त थिइनँ नै, परमेश्‍वरबाट तिरस्कृत र घृणित समेत भएँ। मैले जति सोचेँ, उति नराम्रो लाग्यो। म आफैदेखि लज्जित भएँ। त्यसैले, मैले पश्चात्ताप गर्ने इच्छा गर्दै परमेश्‍वरलाई प्रार्थना गरेँ।

त्यसपछि, मैले परमेश्‍वरका वचनहरूबाट अभ्यासको मार्ग भेट्टाएँ। परमेश्‍वर भन्नुहुन्छ: “सामान्य मानिसहरूका वचन र कर्महरू कसरी देखा पर्छन्? सामान्य व्यक्तिले आफ्नो हृदयबाट बोल्न सक्छ। उसले कुनै झूठ वा छलबिना आफ्नो मनमा जे छ त्यही भन्छ। यदि उसले आफूले सामना गर्ने कुनै मामिला बुझ्न सक्छ भने, उसले आफ्नो विवेक र समझअनुसार कार्य गर्छ। यदि ऊ त्यसलाई प्रष्ट रूपमा बुझ्न सक्दैन भने, उसले गल्ती गर्छ र ऊ असफल हुन्छ, उसले गलत विचार, धारणा, र व्यक्तिगत कल्पनाहरू पाल्छ, अनि ऊ आफ्नै आँखाअगाडिका भ्रमहरूद्वारा अन्धो बन्छ। सामान्य मानवताका बाह्य सङ्केतहरू यिनै हुन्। के सामान्य मानवताका यी बाह्य सङ्केतहरूले परमेश्‍वरका मापदण्डहरू पूरा गर्छन् त? गर्दैनन्। यदि मानिसहरूमा सत्यता छैन भने, तिनीहरूले परमेश्‍वरका मापदण्डहरू पूरा गर्न सक्दैनन्। सामान्य मानवताका यी बाह्य सङ्केतहरू साधारण, भ्रष्ट मान्छेमा हुने कुराहरू हुन्। मान्छे यी कुराहरू लिएरै जन्मिन्छ, यी उसका मौलिक कुराहरू हुन्। तैँले आफूलाई यी बाह्य सङ्केत र प्रकटीकरणहरू देखाउन दिनुपर्छ। आफूलाई यी बाह्य सङ्केत र प्रकटीकरणहरू देखाउन दिँदा, तैँले मान्छेका स्वाभाविक प्रवृत्ति, क्षमता, र जन्मसिद्ध प्रकृति त्यस्तै हुन्छन् भनी बुझ्नैपर्छ। अनि यो बुझेपछि तैँले के गर्नुपर्छ? तैँले त्यसलाई सही रूपमा लिनुपर्छ। तर तैँले यो सही रूपमा लिने कार्यलाई कसरी व्यवहारमा लागु गर्छस्? त्यो काम आफ्ना सबै समस्याहरू समाधान गर्नको निम्ति परमेश्‍वरका अझ बढी वचनहरू पढेर, आफूलाई सत्यताले थप सुसज्जित पारेर, अनि आफूले नबुझ्ने कुराहरूलाई, आफूले जुन कुराहरूबारे धारणा बनाइन्छ ती कुराहरूलाई, र आफूले गलत मूल्याङ्कन गर्न सक्ने कुराहरूलाई मनन गर्न र सत्यता खोज्न बारम्बार परमेश्‍वरसामु राखेर गरिन्छ। … तँ कुनै महामानव वा महापुरुष होइनस्, त्यसैले तँ सबै कुराहरूमा घुस्न र सबै कुरा बुझ्न सक्दैनस्। तैँले संसारलाई, मानवजातिलाई, र आफ्ना आसपास भइरहेका कुराहरूलाई एकै झलकमा बुझ्न असम्भव छ। तँ साधारण व्यक्ति होस्। तैँले कैयौँ असफलता, कैयौँ अन्योलपूर्ण अवधि, कैयौँ निर्णय त्रुटि, र कैयौँ विचलनहरूबाट गुज्रनुपर्छ। यसले तेरो भ्रष्ट स्वभाव, तेरो कमीकमजोरी र दुर्बलता, तेरो अज्ञानता र मूर्खता पूर्ण रूपमा खुलासा गर्न सक्छ, र यसले तँलाई आफूलाई पुनः जाँच्‍न र जान्न, अनि परमेश्‍वरको सर्वशक्तिमान्‌ता, उहाँको पूर्ण बुद्धिमत्ता र उहाँको स्वभावबारे ज्ञान प्राप्त गर्न सक्षम पार्नेछ। तैँले उहाँबाट सकारात्मक कुरा प्राप्त गर्नेछस्, र सत्यता बुझ्‍न र वास्तविकतामा प्रवेश गर्न सक्‍नेछस्। तेरो अनुभवमा धेरै कुरा तैँले चाहेजस्तो हुँदैन र यो सामना गर्दा तँलाई शक्तिहीन भएको महसुस हुन्छ। यी कुराहरूको सन्दर्भमा, तैँले खोजी र प्रतीक्षा गर्नैपर्छ; तैँले परमेश्‍वरबाट हरेक मामलाको उत्तर प्राप्त गर्नैपर्छ, र उहाँका वचनहरूबाट हरेक मामलाको अन्तर्निहित सार र हरप्रकारको व्यक्तिको सार बुझ्नैपर्छ। साधारण र सामान्य व्यक्तिले व्यवहार गर्ने यसरी नै हो। तैँले यी कुराहरू भन्न सिक्नैपर्छ, जस्तै ‘म सक्दिनँ,’ ‘यो मेरो क्षमताभन्दा बाहिर छ,’ ‘म त्यसमा घुस्न सक्दिनँ,’ ‘मैले त्यो अनुभव गरेको छैनँ,’ ‘मलाई बिलकुलै केही थाहा छैन,’ ‘म किन यति कमजोर छु? म किन केही न कामको छु?’ ‘ममा यति कम क्षमता छ,’ ‘म अति बोधो र मन्द बुद्धिको छु,’ ‘म यति अज्ञानी छु कि मलाई यो कुरा बुझ्न र त्यसलाई सम्हाल्न कैयौँ दिन लाग्नेछ,’ र ‘मैले यो कुरा कसैसित छलफल गर्नुपर्छ।’ तैँले यसरी अभ्यास गर्न सिक्नैपर्छ। यो तेरो आफू सामान्य व्यक्ति भएको स्वीकारोक्ति र सामान्य व्यक्ति हुने चाहनाको बाह्य सङ्केत हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। परमेश्‍वरका वचनहरू मनन गरेपछि, मैले बुझेँ, म त एक औसत क्षमताकी, थोरै अनुभव भएकी र सत्यताका सिद्धान्तहरू पनि कमै बुझेकी साधारण व्यक्ति पो रहिछु। नयाँ प्रविधि र नयाँ समस्याहरूको सामना गर्दा, कहिलेकाहीँ मैले कुराहरू बुझ्न नसक्नु वा गल्ती गर्नु—एकदम सामान्य कुरा थियो। मैले आफ्नै कमीकमजोरी र त्रुटिहरूलाई स्वीकार गर्नुपर्थ्यो, र समस्या समाधान गर्न सत्यता सिद्धान्तहरू खोज्नुपर्थ्यो। यसो गरेर मात्र म निरन्तर सुधार गर्न सक्नेथिएँ। यी सबै कुरा महसुस गरेपछि, मेरो मन उज्यालो भयो, म परमेश्‍वरका मागहरू अनुसार अभ्यास गर्न, बहानाबाजी र छल गर्न छोड्न, र यथार्थपरक भएर आचरण गर्न अनि आफ्नो कर्तव्य निर्वाह गर्न राजी भएँ।

एक पटक, हामी हाम्रो सुपरिवेक्षकसँग एउटा भिडियो कसरी सुधार्ने भनेर छलफल गर्दै थियौँ। सबैले आ-आफ्नो सुझाव दिइसकेपछि, मैले अर्को एउटा समस्या देखेँ—तर म सही छु वा छैन भन्नेमा निश्चित थिइनँ, र मलाई केही चिन्ता लाग्यो। मैले सोचें, “मैले यो कुरा भनूँ कि नभनूँ? यदि मैले उठाएको विषय वास्तवमा समस्या होइन भने, यसले मलाई अज्ञानी र मूर्ख देखाउनेछ।” त्यही बेला, मैले महसुस गरेँ मैले फेरि आफ्नो इज्जत जोगाउन आफूलाई ढाकछोप र बहानाबाजी गर्न चाहेकी छु, त्यसैले, मैले परमेश्‍वरसँग आफ्नो गलत अभिप्राय विरुद्ध विद्रोह गर्ने शक्ति माग्दै उहाँलाई प्रार्थना गरेँ, र त्यसपछि अरूसँग आफ्ना विचारबारे खुलेर कुरा गरेँ। सुपरिवेक्षक र अरू सिस्टरहरूले पनि आ-आफ्ना विचार प्रस्तुत गरे। मैले उठाएको विषय समस्या नभए तापनि, हाम्रो छलफलबाट मैले सिद्धान्तहरू अझ स्पष्टसँग बुझ्न पाएँ। समय बित्दै जाँदा, सँगै कुराकानी गर्दा र कामबारे छलफल गर्दा, मे कम चिन्तित र त्रसित हुन थालेँ। कहिलेकाहीँ मैले केही समस्याहरू देख्न सक्थेँ, तर तिनलाई कसरी समाधान गर्ने भन्ने निश्चित हुन्नथ्यो। त्यसैले मैले इमानदारीसाथ अरूसँग समस्याहरू बाँड्थेँ र सबैलाई मिलेर कसरी समाधान गर्ने भनेर सोच्न छोडिदिन्थेँ; कहिलेकाहीँ मैले एउटा समाधान प्रस्ताव गर्थेँ, तर छलफलको क्रममा त्यो अनुपयुक्त भएको पत्ता लाग्थ्यो। यस्तो बेला, म आफ्नो गल्ती स्वीकार गर्थेँ, र राम्रो नतिजा हासिल गर्न कसरी सुधार्ने भनेर सबैसँग छलफल गर्थेँ… यसरी अभ्यास गर्दा, मैले हृदयमा धेरै शान्त र तनावमुक्त महसुस गरेँ, र मैले आफ्नो कर्तव्यमा आफ्नो सानो भूमिका निर्वाह गर्न सकेँ। मैले व्यक्तिगत अनुभवबाट सिकेकी छु यसरी आचरण गर्दा र कर्तव्य निर्वाह गर्दा नै मलाई शान्तिपूर्ण, सहज, र स्वतन्त्र महसुस हुन्छ!


७७. म अब राम्ररी सहकार्य गर्न संघर्ष गर्दिनँ।

जेसिकाद्वारा, जापान

विगत केही वर्षदेखि मैले मण्डलीमा विदेशबाट आएका नवआगन्तुकहरूलाई मलजल गर्दै आएकोछु। मसँग मलजल गर्ने कामको अनुभव र मैले तिनीहरूको भाषा अलिअलि बोल्ने भएकाले, नवआगन्तुकहरूलाई मलजल गर्नेसँग सम्बन्धित समस्या आइपर्दा, ब्रदर-सिस्टरहरूले प्रायजसो मसँग सहयोग माग्थे, र उनीहरूले प्रायजसो मेरा सुझावहरूलाई मान्थे। कहिलेकाहीँ, ब्रदर-सिस्टरहरूले नवआगन्तुकहरूका केही समस्याहरू समाधान गर्न जान्दैनथे, तर, मैले सजिलै ती समस्या समाधान गर्न सक्थेँ। त्यसकारण, मलाई आफ्नो सामर्थ्य राम्रो र मेरो काम गर्ने क्षमता औसतभन्दा माथि थियो भन्ने विश्वास थियो। चाढैँ, म सुइरभाइजरका रूपमा चुनिएँ, र मलजल कामका साना-ठूला कामकुराहरूबारे बन्दोबस्त र अन्तिम निर्णयहरू गर्न जिम्मेवार थिएँ। मैले यो अनुभूतिको धेरै मजा लिएँ।

पछि, मलजल गर्नुपर्ने नवआगन्तुकहरूको सङ्ख्या वृद्दि भएसँगै, मसँग सहकार्य गर्न र कामका जिम्मेवारीहरू बाँड्न मण्डलीले एमिली नाम गरेकी सिस्टरको बन्दोबस्त गर्यो। हाम्रो पहिलो भेलामा, एमिलीले मलजलका विद्यमान समस्याहरूबारे आफ्नो विचार र मत व्यक्त गरिन्। ब्रदर-सिस्टरहरू सबैले उनीसँग सहमति जनाए, तर, मलाई असहज लाग्यो। छोटो समय कर्तव्य निर्वाह गर्नुका बाबजुद, एमिली व्यवसायिक मामलाहरूमा ज्यादै सूझबूझपूर्ण हुन्छिन् भन्ने मैले अपेक्षा गरेको थिइनँ। उनी हामीसँग आबद्ध हुनुभन्दा पहिले, छलफलहरूमा सबैले मेरो कुरा सुन्थे, तर अहिले, उनी आएर मबाट सबै ध्यान खोसी आफूतिर तानेकी थिइन्। भविष्यमा, उनले ब्रदर-सिस्टरहरूसँग लामो समय बिताएर, आफ्ना आझा धेरै सबलता र लाभहरू देखाएपछि सबैजनाले उनलाई निश्चय नै उच्च सम्मान गर्नेथिए, जसले समूहमा मेरो हैसियतलाई जोखिममा पार्नेथ्यो। म यसबारे जति धेरै सोच्थेँ, त्यति नै चिन्तित हुन्थेँ। एक दिन, अगुवाले हामीसँगै कामको समिक्षा गरे। उसले एमिलीले मलजल गरेका नवआगन्तुकहरू सामान्य रूपमै भेला भएका, र धेरैजना आ-आफ्ना कर्तव्य निर्वाह गरिरहेका, तर मैले मलजल गरेका नवआगन्तुकहरूमध्ये धेरैजना सामान्य रूपमा भेला नभएका, र केहीले मात्र आफ्ना कर्तव्य निर्वाह गरिरहेका देखे। यस्तो परिस्थिती देखेर, अगुवाले मलाई मेरो जिम्मेवारीका केही काम एमिलीलाई दिनु भने। जब मैले यो सुनेँ, मैले मनैदेखि घोर प्रतिरोध गरेँ, र सोचेँ, “म जिम्मेवार भएको कामका नतिजाहरू राम्रा नभए पनि मैले अझ धेरै मेहनत गरेँ भने, ढिलोचाँढो यी समस्याहरू सुधार र समाधान हुनेछन्। मैले किन मेरो काम एमिलीलाई दिनु? यदि ब्रदर-सिस्टरहरूले यो कुरा थाहा पाए भने, उनीहरूले मेरो बारेमा के सोच्लान्? उनीहरूले पक्कै पनि मेरो कार्य क्षमता पर्याप्त नभएको सोच्नेछन्। त्यसोपछि म कसरी यो समूहमा रहन सक्थेँ? अझ, म जिम्मेवार भएको काममा एमिली सामेल भइन्, र सबैजनाले उनको कुरा सुन्न थाले भने, मेरो कुरा कसले सुन्नेछ? त्यसले मलाई सुपरभाइजरबाट नाम मात्रको सुपरभाइजर बनाउँदैन?” तर अगुवाले यसको बन्दोबस्त गरिसकेका थिए र मैले उहाँलाई सिधैँ इन्कार गर्न सकिनँ, त्यसैले मैले मन नलागि-नलागि एमिलीलाई कम महत्त्वका केही कार्यहरू दिएँ। म प्रायजसो उनीसँग कामका बारेमा छलफल गर्न सक्रिय रूपले भेट्दिनथेँ, र उनले मलाई कहिलेकाहीँ सन्देशहरू पठाउँदा, मैले ती पढेपछि प्रतिक्रिया दिन अनिच्छुक हुन्थेँ।

लगत्तै, मैले हन्टर नाम गरेको ब्रदर खराब स्थितिमा रहेको थाहा पाएँ, त्यसैले उसलाई साथसहयोग गर्ने तयारी गरेँ, तर अनपेक्षित रूपमा, एमिलीले हन्टरसँग सङ्गति गरिसकेको कुरा मलाई भनिन्। “हन्टरसँग सङ्गति गर्ने सधैँ मै हुन्थेँ, तर अहिले तिमीले मलाई केही नभनी ऊसँग सङ्गति गर्यौ; के तिमी मसँग होडबाजी गरिरहेकी प्रष्ट छैन र?” भन्ने सोचेर म अलि निराश भएँ। खासगरी जब हन्टरले भेला भेएको समयमा, ऐमिलीको सङ्गति उसलाई लाभदायक भएको र उसलाई आफ्नो भ्रष्ट स्वभाव अलिकति बुझ्न सहयोग पुगेको कुरा बतायो, मैले अत्यन्तै असहज अनुभूति गरेँ। मैले सोचेँ, “हन्टरले एक पटक मेरा सङ्गतिहरूमा धेरै धर्मसिद्धान्तहरू रहेको उल्लेख गरेका थिए, तर अहिले ऊ एमिलीले सङ्गतिमा उसका समस्याहरू औँल्याइदिएकाले उनलाई आदर गर्छ। यदि कामकुराहरू यही पाराले अघि बढ्यो भने, हामीमध्ये को चाहिँ अझ राम्रो छ भन्ने कुरा प्रष्ट हुनेछैन र? सबैजनाले निश्चय नै एमिलीले सत्यता बुझ्छिन् र उनमा वास्तविकता छ भन्ने सोच्नेछन्, र उनीहरूले एमिलीलाई भविष्यमा अझ उच्च सम्मान गर्नेछन्। के त्यो कुराले समूहमा मेरो हैसियतलाई खतरामा पार्नेछैन र?” त्यसबेलादेखि, मैले एमिलीलाई मेरो सबैभन्दा ठूलो खतराका रूपमा हेर्न थालेँ। म उनलाई सामेल हुने कुनै मौका नदिई आफू प्रत्यक्ष रूपमा जिम्मेवार भएको कामप्रति धेरै संरक्षात्मक भएँ। अगुवाले हामीलाई सामान्यतया कामबारे सँगै छलफल गर्नु भन्थे, तर मलाई त्यो अपमानजनक हुने र आफू असक्षम देखिने लागेर, मैले उनलाई सामेल गर्न चाहिनँ। के मैले उनीविनै यो काम राम्रोसँग व्यवस्थापन गर्दै आएको थिइनँ र? त्यसैलेे, मैले बहानाबाजी गरेँ, मैले अगुवालाई कामकुराहरू पहिल्यै सम्हालिसकेको, वा समस्याहरू त्यति जटिल नभएको र म आफैले समाधान गर्न सक्ने, अनि एमिलीसँग थप छलफल गर्दा कामकुराहरूमा ढिलाइ हुने आदि इत्यादि भनेर उनको सहभागितालाई इन्कार गरेँ। मैले उनलाई मेरो काममा सामेल नगराउन सबै किसिमका बहानाबाजी गरेँ। एक पटक, मैले जोन नाम गरेकी सिस्टरसँग उनको कामको अवस्थाका बारेमा कुरा गरिभ्याएको मात्र के थिएँ, एमिली उनलाई सोही कुरा सोध्न गइन्। जोनले कामका बारेमा बारम्बार कुराकानी गर्दा समयको बर्बादी भएजस्तो लाग्ने भन्दै अलि रिसाए। मैले एमिलीसँग पहिले नै राम्रोसँग कुराकानी नगरेकाले यस्तो भएको हो भनेर मलाई राम्ररी थाहा थियो, तर मेरो समस्यामा चिन्तन गर्नुको सट्टा, म मनमनै हर्षित भएँ, र सोचेँ, “हो नि! एमिलीलाई सामेल गर्नु साँच्चै अनावश्यक छ। सबैले उनलाई मन पराउँदैनन् भने, अबउप्रान्त उनले मेरो हैसियतलाई खतरामा पार्ने छैनन्।” त्यसैले, मैले जोनसँग होमा हो मिलाएँ र भनेँ, “यसले साँच्चै नै कामकुराहरूलाई रोकेर राख्छ।” कामको छलफलको क्रममा, केही ब्रदर-सिस्टरहरूले एमिलीलाई सामेल गराउन सुझाव दिएको बेला, मसँग इज्जात जोगाउन सहमत हुनुको विकल्प थिएन। तर, मैले मनैमनै पटक्कै मानेको थिइनँ। मैले सोचेँ, “एमिली, एमिली! अब तिमीहरूले उनको मात्रै ख्याल राख्छौ। के उनीबिना कामलाई अगाडि बढाउन असम्भव छ? उनी हामीसँग आबद्ध हुनुभन्दा पहिले, मैले निर्णयहरू गर्थेँ, र काममा ढिलाइ बिलकुलै हुन्नथियो!” प्रत्येक पटक ब्रदर-सिस्टरहरूले एमिलीको नाम लिएको सुन्दा, तिनीहरू सबैले उनलाई धेरै सम्मान गर्छन् कि भनेर सोच्दै म निकै संवेदनशील हुन्थेँ। उनी वरिपरि हुने बित्तिकै, म दुम्सीले काँडाहरू ठाडो पारे जस्तै तुरुन्तै सावधान भई, जुनसुकै बेला मेरो हैसियतको रक्षा गर्न तयार हुन्थेँ। उनलाई बाधा पुर्‍याउने मेरो प्रयासका कारण, एमिली काममा जोडिनै सकिनन्, र मसँग कसरी सहकार्य गर्ने भनेर भेउ पाइनन्, जसले उनलाई निकै दुःखी बनायो। मैले उनको स्थिति खराब हुनमा मेरो ठूलो हात रहेको अनुभूति गरेँ, र म दोषी भएको च्वाँस्स अनुभूति गरेँ। तर, त्यसपछि मैले सोचेँ, “यदि तिमी जोडिन सक्दैनौ भने, मेरो कामदेखि परै बस। हामीले आ-आफ्नो काम आफै गरी एक अर्कालाई हस्तक्षेप नगरेकै राम्रो।” मैले परमेश्‍वरले एमिलीलाई अन्त कतै खटाउने परिस्थितिको बन्दोबस्त गरे हुन्थ्यो ताकि मलाई मनमा शान्ति मिलोस् भन्ने कामनासमेत गरेँ। त्यस अवधिमा, प्रायजसो अवर्णनीय दिग्दारी र थकान महसुस गर्दै, म एमिलीलाई प्रतिरोध र बहिष्कार गर्ने स्थितिमा जिउँथेँ। म झन् झन् नकारात्मक हुँदै गएँ, र मेरो हृदय अन्धकारमय हुँदै गयो। मैले परमेश्‍वरलाई प्राथना गरेँ, “हे परमेश्‍वर, एमिलीसँग सहकार्य गरेदेखि, मैले उनीसँग होडबाजी गर्न चाहेकी छु र उनले मलाई उछिन्लिन् भनेर चिन्तित भएको छु। मलाई थाहा छ, यो स्थिति सही होइन, तर म मेरो समस्याको सारलाई बुझ्न सक्दिनँ। कृपया मलाई अन्तर्दृष्टि दिनुहोस् ताकि मैले आफूलाई बुझ्न सकूँ।”

एक दिन, मैले ख्रीष्टविरोधीहरूको खुलासा गर्ने परमेश्‍वरका वचनहरूको एउटा खण्ड पढें र आफ्नो बारेमा केही बुझेँ। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीको सबैभन्दा स्पष्ट देखिने एक विशेषता भनेको तिनीहरू शक्तिमा एकाधिकार राख्छन् र आफ्नै तानासाह सञ्चालन गर्छन्: तिनीहरूले कसैको कुरा सुन्दैनन्, कसैलाई पनि सम्मान् गर्दैनन्, र मानिसहरूको सामर्थ्य जस्तोसुकै भए पनि, वा तिनीहरूले जुनसुकै सही दृष्टिकोण र बौद्धिक राय व्यक्त गर्न सक्ने भए पनि, वा तिनीहरूले जति नै उपयुक्त विधिहरू अगाडि सार्ने भए पनि, ख्रीष्टविरोधीहरूले ती कुराहरूमा कुनै चासो दिँदैनन्; यस्तो लाग्छ मानौँ तिनीहरूसँग सहकार्य गर्न वा तिनीहरूले गर्ने कुनै काममा सहभागी हुन कोही पनि योग्य छैन। ख्रीष्टविरोधीहरूसित यस्तो स्वभाव हुन्छ। कतिपय मानिसहरू यो खराब मानवताको हुनु हो भन्छन्—यो कसरी साधारण खराब मानवता मात्र हुन सक्छ र? यो पूर्णतया शैतानी स्वभाव हो, र यस्तो स्वभाव अत्यन्तै उग्र हुन्छ। म किन तिनीहरूको स्वभाव अत्यन्तै उग्र हुन्छ भनेर भन्दै छु त? ख्रीष्टविरोधीहरूले परमेश्‍वरको घरको सब थोक र मण्डलीको सम्पत्ति कब्जा गर्छन्, ती कुराहरूलाई आफ्नो व्यक्तिगत सम्पत्तिको रूपमा लिन्छन्, जुन सबै तिनीहरूले व्यवस्थापन गर्नुपर्ने हो, र तिनीहरूले कसैलाई पनि यसमा हस्तक्षेप गर्न दिँदैनन्। मण्डलीको काम गर्दा तिनीहरूले सोच्ने भनेकै तिनीहरूका आफ्नै हित, तिनीहरूका आफ्नै हैसियत, र तिनीहरूका आफ्नै गौरव मात्र हुन्। तिनीहरू कसैलाई पनि आफ्ना हितहरूमा हानि गर्न दिँदैनन्, क्षमता भएको र आफ्‍नो अनुभवात्मक गवाही सुनाउन सक्‍ने कसैलाई आफ्नो प्रतिष्ठा र हैसियतमा चुनौती दिन दिनु त परको कुरा हो। त्यसकारण, तिनीहरूले अनुभवात्मक गवाहीबारे बोल्न सक्‍ने, र सत्यता सङ्गति गर्न र परमेश्‍वरका चुनिएका मानिसहरूलाई भरणपोषण गर्न सक्‍नेहरूलाई प्रतिस्पर्धीहरू ठानी दबाउने र बहिष्कार गर्ने कोसिस गर्छन्, र तिनीहरू ती मानिसहरूलाई अरू सबैबाट पूर्ण रूपमा अलग्याउने, तिनीहरूको नाममामाथि पूरै हिलो छयाप्‍ने, र तिनीहरूलाई लडाउने उन्माद प्रयास गर्छन्। त्यसपछि मात्रै ख्रीष्टविरोधीहरूले शान्ति महसुस गर्छन्। … वास्तवमा, यी मानिसहरूसँग केही अनुभवात्मक गवाही हुन्छ र उनीहरूसँग केही सत्यता वास्तविकता हुन्छ। उनीहरूमा तुलनात्मक रूपमा राम्रो मानवता हुन्छ, विवेक र समझ हुन्छ, र उनीहरू सत्यतालाई स्विकार्न सक्छन्। अनि उनीहरूमा केही कमीकमजोरीहरू, त्रुटिहरू, र कहिलेकहीँ भ्रष्ट स्वभावका प्रकटीकरणहरू हुन सक्‍ने भए पनि, उनीहरूले आत्मचिन्तन र पश्चात्ताप गर्न सक्छन्। परमेश्‍वरले मुक्ति दिनुहुने मानिसहरू, र परमेश्‍वरद्वारा सिद्ध पारिने आशा भएका मानिसहरू यिनीहरू नै हुन्। समग्रमा, यी मानिसहरू कर्तव्य पूरा गर्नका लागि उपयुक्त हुन्छन्। उनीहरूले कर्तव्य निर्वाह गर्ने मापदण्ड र सिद्धान्तहरू पूरा गर्छन्। बरु ख्रीष्टविरोधीहरूले मनमनै सोच्छन्, ‘मैले कुनै हालतमा यो कुरा सहनेवाला छैन। तँ मेरो क्षेत्रभित्र भूमिका खोज्न रमसँग प्रतिस्पर्धा गर्न चाहन्छस्। त्यो असम्भव छ; त्यसको बारेमा सोच्दै नसोच्। तँ मभन्दा शिक्षित छस्, मभन्दा वाक्पटु छस्, मभन्दा चर्चित छस्, र तँ मैले भन्दा ठूलो बौद्धिकताद्वारा सत्यता पछ्याउँछस्। यदि मैले तँसँग सहकार्य गर्नुपर्यो र मैले गर्नुपर्ने काम तैँले मभन्दा पहिल्यै गरिस् भने त्यसपछि मैले के गर्ने?’ के तिनीहरू परमेश्‍वरको घरको हितबारे सोच्छन्? सोच्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वर ख्रीष्टविरोधीहरूले हैसियत र शक्तिलाई विशेष महत्त्व दिने, कसैलाई पनि आफ्नो हितहरूलाई हानि पुर्याउन नदिने कुराको खुलासा गर्नुहुन्छ। यदि तिनीहरूले कसैलाई आफ्नो हैसियत जोखिममा पर्ने गरी आफूभन्दा राम्रो देखे भने, तिनीहरूले उक्त व्यक्तिलाई दबाउँछन् र निष्कासन गर्छन्। यसलाई मेरो व्यवहारसँग तुलना गर्दा, मलाई आफूले ख्रीष्टविरोधीले जस्तै काम गरिरहेकी महसुस भयो। एमिलीले सत्यताबारे मैले भन्दा राम्ररी सङ्गति गरेकी र समस्याहरू सुल्झाएकी मात्र नभई, उनी हाम्रो पेसाका सन्दर्भमा निकै कुशाग्र देखेर, म उनीसँग सहकार्य गर्दा आफूले देखावा गर्न नपाउने रहेछु भनेर चिन्तित भएँ। त्यसकारण, मैले केवल आफ्नो हैसियत जोगाउन र आफ्नो शक्ति बाँडफाँड गर्नबाट जोगिन उनलाई निष्कासित गरेँ र उनलाई मेरा काममा सहभागी गराउन मानिनँ। अगुवाले एमिली र मेरा लागि काम बाँडफाँड गर्ने र एकअर्कामा सहकार्य गर्ने बन्दोबस्त मिलाउनुभयो, जुन मलजलको कामको नतिजालाई ध्यानमा राखेर गरिएको थियो। तर, मैले मनैदेखि यसको प्रतिरोध गरेँ। मैले मन नलागी-नलागी उनलाई सामेल गर्न सहमति जनाए पनि, उनलाई कम महत्त्वका केही काम मात्र दिएँ, यदि सबैले उनको कुरा सुनेमा, समूहमा मेरो हैसियत गुम्ने मलाई डर भयो। हन्टरको स्थिति कमजोर हुँदा, ऐमिलीले त्यो समाधान गर्न तत्कालै ऊसँग सङ्गति गरिन्, तर खुसी हुनका सट्टा, मैले आफ्नो हैसियत जोगाउन उनलाई दबाउनका लागि सबै प्रकारका बहानाबाजी गरेँ, र म जिम्मेवार रहेको काममा उनलाई सामेल हुन रोकेँ। जोआन ऐमिलीप्रति आलोचनात्मक हुँदा, उनीप्रति सबै जना पूर्वाग्रही बनेको आस गर्दै म गोप्य रूपमा खुसी हुन्थेँ, ताकि अब उनले मेरो हैसियतलाई जोखिममा नपारून्। मेरो बहिष्कारको कारणले, एमिली म जिम्मेवार भएको काममा सामेल हुन सकिनन्, जसले उनको स्थितिलाई असर पाऱ्यो। मैले आत्मचिन्तन गरिनँ, बरु उनी तुरुन्तै छाडेर जाऊन् भन्ने कामना गरेँ। म आफ्नो हैसियतको यस्तो अत्यधिक चाहनाले एकदमै निरङ्कुश भएकी थिएँ। मैले आफ्नो हैसियत र शक्ति कायम राख्न, मण्डलीको कामलाई बिलकुलै विचार नगरी, आफूले गरेका सबै कुरामा ऐमिलीलाई निष्कासित गरेँ र दबाएँ। म साच्चैँ स्वार्थी र घृणित थिएँ, ममा मानवता थिएन। मेरो व्यवहार ठ्याक्कै ख्रीष्ट विरोधीको स्वभावको प्रकटीकरण थियो।

पछि, मैले परमेश्‍वरका वचनहरूको अर्को खण्ड पढेँ जसले मलाई मेरा हरकतहरूका परिणामहरूबारे बुझ्न सहयोग गर्यो। परमेश्‍वरका वचनहरूले भन्छन्: “जब मानिसहरूमा शैतानी स्वभाव हुन्छ, तब तिनीहरूले कुनै पनि बेला र कुनै पनि स्थानमा परमेश्‍वरको विरुद्ध विद्रोह र विरोध गर्न सक्छन्। शैतानी स्वभावअनुसार जिउने मानिसहरूले परमेश्‍वरलाई कुनै पनि बेला इन्कार गर्न, विरोध गर्न, र विश्वासघात गर्न सक्छन्। ख्रीष्टविरोधीहरू अत्यन्तै मूर्ख हुन्छन्, तिनीहरूले यो बुझ्दैनन्, तिनीहरू सोच्छन्, ‘मलाई शक्ति प्राप्त गर्नका निम्ति धेरै समस्या भएको थियो, म किन यो अरूसँग बाँडूँ? यो अरूलाई दिनुको अर्थ म आफैसँग केही नहुनु हो, होइन र? मैले शक्तिविना कसरी मेरा प्रतिभा र क्षमताहरू प्रदर्शन गर्न सक्छु?’ परमेश्‍वरले मानिसहरूलाई जिम्मा दिनुभएको कुरा शक्ति वा हैसियत होइन, कर्तव्य हो भन्‍ने कुरा तिनीहरूलाई थाहा हुँदैन। ख्रीष्टविरोधीहरू शक्ति र हैसियतलाई मात्र स्विकार्छन्, आफ्‍नो कर्तव्यलाई पन्छ्याउँछन्, अनि तिनीहरूले वास्तविक काम गर्दैनन्। यसको साटो, तिनीहरू प्रसिद्धि, लाभ र हैसियत मात्र पछ्याउँछन्, अनि शक्ति खोस्न, परमेश्वरका चुनिएका मानिसहरूलाई नियन्त्रण गर्न, र हैसियतका लाभहरू लिन मात्र चाहन्छन्। यसरी काम गर्नु धेरै खतरनाक हुन्छ—यो परमेश्‍वरको विरोध गर्नु हो! आफ्‍नो कर्तव्य उपयुक्त तरिकाले पूरा गर्नुको सट्टा, ख्याति, लाभ र हैसियतको पछि लाग्‍ने कुनै पनि व्यक्तिले आगोसँग खेलिरहेको र आफ्‍नो जीवनसँग खेलिरहेको हुन्छ। अनि, आगोसँग र आफ्नै जीवनसँग खेलिरहेका व्यक्तिहरूले कुनै पनि बेला आफ्‍नो जीवन आफै बरबाद गर्न सक्छन्। आज, अगुवा वा सेवकको रूपमा, तैँले परमेश्‍वरको सेवा गरिरहेको छस्, जुन साधारण कुरा होइन। तैँले कुनै व्यक्तिको लागि काम गरिरहेको छैनस्, बिल तिर्न र हातमुख जोड्नको लागि पनि काम गरिरहेको छैनस्; बरु, तैँले मण्डलीमा आफ्‍नो कर्तव्य निर्वाह गरिरहेको छस्। अनि, विशेष गरी परमेश्वरको आदेशमा नै यो कर्तव्य आएकाले, यसलाई निर्वाह गर्नुको तात्पर्य के हो? यो हो कि तैँले आफ्‍नो कर्तव्य राम्ररी निर्वाह गरे पनि नगरे पनि, तँ त्यसको लागि परमेश्‍वरप्रति जवाफदेही हुन्छस्; अन्त्यमा, परमेश्‍वरलाई एउटा लेखा दिनुपर्छ, र यसमा एउटा परिणाम हुनैपर्छ। तैँले जे स्वीकार गरेको भए पनि त्यो परमेश्‍वरको आज्ञा हुन्छ, त्यो पवित्र जिम्‍मेवारी हुन्छ, त्यसकारण यो जिम्मेवारी जति महत्त्वपूर्ण वा सानोतिनो भए पनि, यो गम्‍भीर विषय हुन्छ। यो कति गम्‍भीर हुन्छ? यसले सानो परिमाणमा तैँले यो जीवनकालमा सत्यता प्राप्त गर्न सक्छस् कि सक्दैनस् र परमेश्वर तँलाई कुन दृष्टिले हेर्नुहुन्छ भन्ने कुरा समेट्छ। ठूलो परिमाणमा, यो प्रत्यक्ष रूपमा तेरा सम्भावनाहरू र भवितव्यसँग, र तेरो परिणामसँग सम्‍बन्धित हुन्छ; यदि तैँले दुष्टता गरिस् र परमेश्‍वरलाई विरोध गरिस् भने, तँलाई दोषी ठहराएर दण्डित गरिनेछ। तैँले आफ्‍नो कर्तव्य निर्वाह गर्दा गर्ने सबै कुराको बारेमा परमेश्‍वरले लेखा राख्‍नुभएको हुन्छ, र यसलाई कसरी अङ्क दिने र मूल्याङ्कन गर्ने भन्‍नेबारेमा उहाँका आफ्‍नै सिद्धान्त र मापदण्डहरू हुन्छन्; आफ्‍नो कर्तव्य निर्वाह गर्ने क्रममा तैँले प्रकट गर्ने सबै कुराको आधारमा तेरो परिणामलाई परमेश्‍वरले निर्धारित गर्नुहुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरका वचनले ख्रीष्टविरोधीहरूले हैसियत पछ्याउनुका परिणामहरूबारे स्पष्ट रूपमा ब्याख्या गर्छन्। ख्रीष्टविरोधीहरू सत्यता पछ्याउँदैनन्, प्रतिष्ठा र हैसियत मात्र पछ्याउँछन्; तिनीहरूले शक्ति र हैसियतलाई सबैभन्दा माथि राख्छन्, शक्तिमा लिप्त हुन्छन् र त्यो त्याग्न मान्दैनन्, एकक्षत्र अख्तियार जमाउन चाहन्छन् र आफ्ना काममा अरू कसैलाई सहभागी हुन दिँदैनन्। अन्ततः, तिनीहरूको खुलासा हुन्छ र परमेश्‍वरको प्रतिरोध गरेकाले तिनीहरू हटाइन्छन्। आफूबारे सोच्दा, मलजल कामको रेखदेख कर्ताका रूपमा चुनिएपछि, म साना-ठूला सबै कामसम्बन्धी निर्णयहरू गर्थेँ। सबै जना मकहाँ आफ्ना समस्याबारे सोध्न आउँथे र मेरो कुरा सुन्थे, र मलाई खासगरी आफू निर्णयकर्ता भएको अनुभूतिले आनन्द लाग्थ्यो। हामीसँग ऐमिली आबद्ध भएपछि, उनी धेरै क्षेत्रमा मभन्दा उत्कृष्ट रहेकी पाएँ। म सबै जना आफ्नो समस्या लिएर उनीकहाँ जान थाल्नेछन्, जसले गर्दा उनीहरूमाझ मेरो प्रभाव र निर्णय गर्ने शक्ति गुम्छ भनेर चिन्तित भएँ। र त्यसैले मैले उनलाई हरसम्भव तरिकाले बहिष्कार गरेँ। अगुवाले मलाई उनीसँग काम बाँडफाँड गर्नू र सहकार्य गर्नू भने पनि, वा ब्रदर-सिस्टरहरूले उनी कामका छलफलमा आबद्ध होऊन् भन्ने चाहे पनि, मैले मनैदेखि प्रतिरोध गरेँ। मैलेे उनलाई निष्कासित गर्न बहानाहरू बनाएँ, काममा सहभागी हुन दिइनँ र समूहलाई प्रभुत्वमा राख्न चाहेँ ताकि ब्रदर-सिस्टरहरूले समस्याहरू आउँदा मेरो कुरा मात्र सुनून्। मण्डलीले मलाई यस्तो महत्त्वपूर्ण कर्तव्यमा खटाएको थियो, तर मैले कसरी राम्रोसँग काम गर्ने भनेर कहिल्यै सोचिनँ। बरु, मैले आफू कसरी ऐमिलीभन्दा पछि नपरूँ र आफ्नो हैसियत कायम राखूँ भनेर सोच्नमै सबै समय खर्चेँ। प्रतिष्ठा र हैसियत पाउने मेरो चाहना अति ठूलो थियो। परमेश्‍वर भन्‍नुहुन्छ: “आफ्‍नो कर्तव्य उपयुक्त तरिकाले पूरा गर्नुको सट्टा, ख्याति, लाभ र हैसियतको पछि लाग्‍ने कुनै पनि व्यक्तिले आगोसँग खेलिरहेको र आफ्‍नो जीवनसँग खेलिरहेको हुन्छ। अनि, आगोसँग र आफ्नै जीवनसँग खेलिरहेका व्यक्तिहरूले कुनै पनि बेला आफ्‍नो जीवन आफै बरबाद गर्न सक्छन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरका वचनहरू पढेर, परमेश्‍वरको स्वभाव धर्मी हुन्छ, र उहाँले अपमान सहनुहुन्न भन्ने बुझेर म निकै डराएँ। यदि मैले पश्चात्ताप नगरी प्रसिद्धि, लाभ र हैसियतको पछि लागिरहेँ र एमिलीलाई बहिष्कार र आक्रमण गरिरहेँ भने, म केवल परमेश्‍वरको स्वभावलाई चिढ्याउन पुग्थेँ र प्रकाश पारिन र हटाइन सक्थेँ। मैले मण्डलीबाट निष्कासित भएका ती ख्रीष्टविरोधीहरूका बारेमा पनि सोचेँ। कोही आफूभन्दा राम्रा हुँदा र आफ्नो हैसियतलाई खतरामा पार्दा, उनीहरूले तिनीहरूलाई शत्रुका रूपमा हेर्थे र तिनीहरूलाई दबाउन, बहिष्कार गर्न र यातना दिन र आफ्नो एकछत्र शक्तिको लक्ष्य हासिल गर्न विभिन्न घृणित माध्यमहरू प्रयोग गर्थे। अन्ततः, तिनीहरूले धेरै दुष्कर्म गरेकाले तिनीहरूलाई मण्डलीबाट निष्कासित गरियो। त्यसैगरी, चिनियाँ कम्युनिष्ट पार्टीले आफ्नो शासन व्यवस्थालाई सुदृढ पार्न, आफूप्रति सबैलाई झुकाएरै छाड्न चाहन्छ। यसले आफ्नो हैसियत र शक्तिलाई सधैँका लागि आफ्नो पकडमा राख्ने प्रयास गर्छ, अनि आफ्नो सत्तालाई खतरामा पार्न सक्नेप्रति यो निर्दयी छ र तिनीहरूलाई पूर्ण रूपमा हटाउन चाहन्छ। आफैलाई नियाल्दा, एमिलीलाई निष्कासित गरेर आफ्नो हैसियतलाई सुदृढ पार्ने मेरो कार्यहरू ख्रीष्ट विरोधीहरू र ठूलो रातो अजिङ्गरको प्रकृतिभन्दा भिन्न थिए त? यो अनुभूतिले म डराएँ, र मैले पश्चात्ताप गर्दै परमेश्‍वरलाई मेरा समस्याहरू समाधान गर्न मार्गदर्शन गर्नुहोस् भनेर पुकार गर्दै उहाँलाई प्रार्थना गरेँ।

केही दिन पछि, एमिलीको क्षेत्रमा अचानक तुफान आउने चेतावनी जारी गरियो। तुफान आउनुअघि हाम्रो भेटघाटको क्रममा, उनले निकै भावुक हुँदै भनिन्, “जब प्रकोप आउँछ, तब मलाई कर्तव्य निर्वाह गर्ने अवसर धेरै मूल्यवान् हुन्छ जस्तो लाग्छ। तर मैले यो अवसरको भरपूर उपयोग गरेको वा परमेश्‍वरलाई सन्तुष्ट पार्न आफ्नो सक्दो दिएकी छैनँ। …” यो सुनेर मलाई निकै आत्म-ग्लानि महसुस भयो। यस अवधिमा, मैले आफ्नो हैसियत कायम राख्न एमिलीलाई हर तरिकाले बहिष्कार गर्दै, र उनीसँग राम्ररी सहकार्य वा आफ्नो कर्तव्य राम्ररी निर्वाह नगरी उनीसँग प्रतिस्पर्धा गर्दै आइरहेको थिएँ। मलाई अचानक एमिली र परमेश्‍वर दुवैप्रति दुःख लाग्यो। मैले मनमनै परमेश्‍वरलाई प्राथना गरेँ, “हे परमेश्‍वर, यदि मैले भविष्यमा एमिलीसँग सहकार्य गर्ने अर्को अवसर पाइन भने, मसँग पश्चाताप बाहेक केही बाँकी रहनेछैन। यदि मैले फेरि सुरु गर्न सक्थेँ भने, म उनीसँग राम्ररी सहकार्य गर्ने अवसरको भरपूर उपयोग गर्नेथेँ।” त्यो दिउँसो, मैले तुफान रोकिएको, र एमिलीको क्षेत्र प्रभावित नभएको थाहा पाएँ। परमेश्‍वरले सुरक्षा दिनुभएकोमा उहाँलाई मैले निरन्तर धन्यवाद दिएँ।

त्यसपछि, मैले अभ्यास र प्रवेशको बाटो खोज्दै परमेश्‍वरलाई प्रार्थना गरेँ। मैले परमेश्‍वरका वचनहरू पढेँ, जसले यसो भन्छन्: “तेरो पछ्याइको दिशा वा उद्देश्य जेसुकै भए नि, यदि तैँले तेरो हैसियत र प्रतिष्ठा पछ्याइबारे मनन गर्दैनस्, र यी कुराहरू पन्छाउन तँलाई निकै गाह्रो हुन्छ भने, यी कुराहरूले तेरो जीवन प्रवेशमा असर पार्नेछन्। जबसम्‍म तेरो हृदयमा हैसियतको स्थान हुन्छ, तबसम्‍म यसले तेरो जीवन दिशा र तँ लागिपर्ने लक्ष्यहरू पूर्ण रूपमा नियन्त्रित र प्रभावित पार्नेछ, र त्यो अवस्थामा तँलाई सत्यता वास्तविकतामा प्रवेश गर्न निकै गाह्रो हुनेछ, र तेरो स्वभाव परिवर्तन हासिल गर्न पनि गाह्रो हुनेछ; तैँले अन्त्यमा परमेश्‍वरको अनुमोदन प्राप्त गर्न सक्छस् सक्दैनस् भन्‍ने कुरा झन् त भनिरहनै पर्दैन। यति मात्र होइन, यदि तैँले कहिल्यै पनि तेरो हैसियत पछ्याइलाई पन्छाउन सकिनस् भने, यसले पर्याप्त रूपमा कर्तव्य निर्वाह गर्ने तेरो क्षमतामा असर पार्नेछ, जसले गर्दा तँलाई सृष्टि गरिएको स्वीकार्य प्राणी बन्‍न निकै गाह्रो हुनेछ। मैले किन यसो भनेँ? मानिसहरूको हैसियत पछ्याउने कार्यलाई जति धेरै परमेश्‍वरले अरू केही कुरालाई पनि घृणा गर्नुहुन्न, किनभने हैसियत पछ्याउनु शैतानी स्वभाव हो, यो गलत मार्ग हो, यो शैतानको भ्रष्टताबाट पैदा भएको कुरा हो, यो परमेश्‍वरले निन्दा गर्नुभएको कुरा हो, र यो परमेश्‍वरले न्याय र शुद्धीकरण गर्नुहुने कुरा हो। मानिसहरूले हैसियत पछ्याउँदा जति धेरै परमेश्‍वरले अरू केहीलाई पनि घृणा गर्नुहुन्न, तैपनि तँ अझै हैसियतको लागि ढिपी गर्दै प्रतिस्पर्धा गर्छस्, निरन्तर हैसियतलाई कदर र रक्षा गर्छस्, र सधैँ हैसियतलाई आफ्नै हातमा लिने प्रयास गर्छस्। अनि प्रकृतिको हिसाबमा, के यो सबै परमेश्‍वरको विरुद्ध हुँदैन र? हैसियत मानिसहरूको लागि परमेश्‍वरले पूर्वनिर्धारित गर्नुभएको कुरा होइन; परमेश्‍वरले मानिसहरूलाई सत्यता, बाटो, र जीवन दिनुहुन्छ, र अन्तिममा तिनीहरूलाई सृष्टि गरिएको स्वीकार्य प्राणी अर्थात् सृष्टि गरिएका साना र महत्त्वहीन प्राणी बनाउनुहुन्छ—हैसियत र प्रतिष्ठा भएको र हजारौँ मानिसहरूले सम्‍मान गर्ने व्यक्ति बनाउनुहुन्‍न” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरको वचनहरू पढेपछि, मैले यो बुझेँ कि प्रतिष्ठा र हैसियतको पछि लाग्नु परमेश्‍वरको अभिप्रायको पूर्णतया विपरीत कुरा हो। व्यक्ति जति धेरै हैसियतको पछि लाग्छ, परमेश्‍वरले उसलाई त्यति नै घृणा गर्नुहुन्छ, र ऊ उहाँका मागहरूबाट उति नै टाढा जान्छ। उसले अन्ततः परमेश्‍वरको धेरै भन्दा धेरै प्रतिरोध गर्नेछ, जसले गर्दा उहाँले उसलाई दण्ड दिनुहुनेछ र हटाउनुहुनेछ। एक साँचो सृजित प्राणी इमानदारीपूर्वक परमेश्‍वरको सार्वभौमिकतामा समर्पित हुनुपर्छ र परमेश्‍वरलाई सन्तुष्ट पार्नका लागि व्यावहारिक रूपमा आफ्नो कर्तव्य पूरा गर्नुपर्छ। मानिसहरूले पछ्याउनुपर्ने कुरा यही हो। परमेश्‍वरलेे मलाई निगाह गर्नु र सुपरभाइजरका रूपमा कामको अभ्यास गर्ने अवसर दिनुको उद्देश्य मलाई आफ्नो कर्तव्य राम्ररी निर्वाह गर्न र राम्रोसँग काम गर्नको लागि मेरा सबलताहरू प्रयोग गर्न मद्दत गर्नु थियो। यो मलाई शक्ति दिनका लागि थिएन, प्रतिष्ठा र हैसियत पछ्याउन दिनका लागि त झनै थिएन। मैले मेरा महत्त्वाकाङ्क्षा र इच्छाहरू त्याग्न, एमिलीसँग राम्रोसँग सहकार्य गर्न र मेरो कर्तव्य राम्रोसँग निर्वाह गर्न आवश्यक थियो।

पछि, मैले अरूसँग कसरी सहकार्य गर्ने भन्ने बारे परमेश्‍वरका वचनहरूको अर्को खण्ड पढेँ: “तिमीहरू के भन्छौ, के अरूसँग सहकार्य गर्नु गाह्रो हुन्छ? वास्तवमा, गाह्रो हुँदैन। तिमीहरूले यो सजिलो छ भनेर समेत भन्‍न सक्छौ। तर पनि किन मानिसहरूलाई यो काम कठिन लाग्छ? किनभने तिनीहरूसँग भ्रष्ट स्वभाव हुन्छ। मानवता, विवेक, र समझ भएका मानिसहरूका लागि, अरूसँग सहकार्य गर्नु तुलनात्मक रूपमा सहज हुन्छ, र सम्भवतः तिनीहरूले यसबाट आनन्द पनि लिन सक्छन्। किनभने कुनै व्यक्तिको क्षेत्र जे भए पनि, र उसले जे गरिरहेको भए पनि, उसले एकलै काम पूरा गर्न सहज हुँदैन, त्यसैले गल्ती औँल्याउने र मदत गर्ने व्यक्ति हुनु सधैँ राम्रो हुन्छ—यसरी काम गर्नु आफू एक्लैले गर्नुभन्दा धेरै सहज हुन्छ। यसको साथै, मानिसहरूको क्षमताले के गर्न सक्छ वा तिनीहरू आफैले के अनुभव गर्न सक्छन् भन्‍ने कुराको पनि सीमा हुन्छ। सबै विषयमा कोही पनि पोख्त हुन सक्दैन; एउटै व्यक्तिले सबै कुरा जान्‍नु, सबै कुरामा सक्षम हुनु, र सबै कुरा हासिल गर्नु असम्‍भव हुन्छ—त्यो असम्‍भव कुरा हो, र सबैमा यो कुराको समझ हुनुपर्छ। त्यसकारण, तैँले महत्त्वपूर्ण वा महत्त्वहीन कार्य जे गरे पनि तँलाई सधैँ सहायता गर्ने, मार्गदर्शन र सल्लाह दिने, वा तँसँग सहकार्य गर्ने कोही चाहिनेछ। यो तैँले अझै सही रूपमा काम गर्ने, थोरै गल्तीहरू गर्ने र तँ बरालिने सम्‍भावना कम हुने कुरा सुनिश्‍चित गर्ने एउटै तरिका हो—र यो राम्रो कुरा हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वर सहकार्यको महत्त्वका बारेमा स्पष्ट रूपमा बोल्नुहुन्छ। मानिस जतिसुकै सक्षम भए पनि, सर्वशक्तिशाली कोही हुँदैन; सबैलाई अरूको सहयोग चाहिन्छ। सहकार्यले हामीलाई एकअर्काकका कमीकमजोरीहरूको परिपूर्ति गर्न र बहकिनबाट जोगिन दिन्छ, जसले मण्डलीको कामलाई पनि फाइदा पुर्‍याउँछ। सामान्य मानवता र समझ भएको व्यक्तिले अरूसँग सहकार्य गर्नुपर्छ र उनीहरूको विचार सुन्नुपर्छ। आत्मचिन्तन गर्दा, म मलजल कामको सुपरभाइजर भए पनि र मैले मसँग केही अनुभव र क्षमता छ भन्ने विश्वास गरे पनि, अलिकति विदेशी भाषा जाने पनि, र केही काम गर्न सक्षम छु जस्तो देखिए पनि, म बिरलै सत्यता सिद्धान्तहरूको खोजी गर्दै प्रायजसो मेरो दिमाग र मेरो अनुभव प्रयोग गरेर आफ्नो कर्तव्य निर्वाह गर्थेँ। एक्लै कामकुरा गर्न आफूसँग भएका थोरै कुरामा भर पर्दा, समस्याहरूबारे मेरो दृष्टिकोण सधैँ सही वा विस्तृत हुन्थेन, त्यसमा बारम्बार विचलन देखिन्थ्यो, मेरो काम परिणामहरू सधैँ खराब हुन्थे। मेरो तुलनामा, एमिली राम्रो क्षमता भएकी थिइन् र सत्यता राम्ररी बुझ्थिन्। उनी समस्याहरूको सामना गर्दा सत्यता सिद्धान्तहरू खोज्थिन्, र भ्रष्टता प्रकट गर्दा आत्मचिन्तन गर्थिन् र आफूलाई बुझ्थिन्। ठ्याक्कै ममा नभएका सबलताहरू उनमा थिए। हामीलाई एकअर्काका पूरक बनाउन र हाम्रा कर्तव्यहरू राम्ररी निर्वाह गर्न मद्दत गर्नका लागि परमेश्‍वरले मभन्दा राम्रो व्यक्तिलाई मेरो छेउमा राख्नुभयो। यो मण्डलीको कामका लागि मात्र नभई मेरो आफ्नै जीवनका लागि पनि फाइदाजनक थियो। यो परमेश्‍वरले मप्रति देखाउनुभएको उहाँको प्रेम थियो। परमेश्‍वरको मनसाय बुझेपछि, मैले उहाँलाई प्रार्थना गरेँ, “हे परमेश्‍वर, म सधैँ एमिलीको ईर्ष्या गर्छु र उनीसँग प्रतिस्पर्धा गरेकी छु, उनलाई दमन र उपहाससमेत गरेकी छु। अब, म अन्तमा तपाईंले एमिलीलाई मेरा कमीकमजोरीहरूको पूर्ति गर्न मसँग काम गर्ने बन्दोबस्त मिलाउनुभएको देख्छु। म तपाईंलाई मेरो हृदयदेखि नै धन्यवाद दिन्छु। अब देखि, म एमिलीसँग राम्ररी सहकार्य गर्न र मेरो कर्तव्य राम्ररी निर्वाह गर्न इच्छुक छु, र म अब प्रतिष्ठा र हैसियतको पछि लाग्नेछैनँ।” त्यसपछि, मैले मेरा भ्रष्ट प्रकटीकरणहरूका बारेमा एमिलीलाई खुलस्त बताउन पहल गरेँ। सङ्गति गरेपछि, मैले धेरै सहज महसुस गरेँ, र हामी एक आपसमा अलि नजिक भयौँ। त्यसपछि आफ्नो कर्तव्य निर्वाह गर्दा, मैले उनलाई प्रतिसपर्धी होइन, सहयोगीका रूपमा हेर्थें। समूह भित्र समस्याहरू आइपर्दा, म सक्रिय रूपमा कुराकानी गर्थेँ र उनीसँग छलफल गर्थेँ। हामीले केहि ठम्याउन नसक्दा सँगै खोजी गर्थ्यौं, र हामी हाम्रो अन्तर्ज्ञानबारे सङ्गति गर्थ्यौं। यसरी, हामीले परमेश्‍वरको अन्तर्दृष्टि र मार्गदर्शन महसुस गर्न सक्यौँ र केही वास्तविक समस्याहरू समाधान गर्न सक्षम भयौँ।

केही समय नबित्दै, एक ब्रदरले लगातार झाराटारूवा तरिकाले कर्तव्य निर्वाह गरेकाले काममा असर पर्यो, हामीले ऊसँग सङ्गति गरेर उसलाई बर्खास्त गर्नुपर्ने थियो। मैले ऊसँग स्पष्ट रूपमा सङ्गति गर्न र उसका समस्याहरू औँल्याउन सक्दिनँ कि भनेर म चिन्तित थिएँ। सत्यताबारे एमिलीको सङ्गति मेरो भन्दा बढी ज्ञानवर्द्धक थियो भन्ने सोचेँ र उनलाई मसँग सङ्गतिमा सामेल हुन आग्रह गर्ने विचार गरेँ। तर म यस्तो सोच्दै चिन्तित भएँ, “मैले उनलाई मेरो काममा सामेल गराउन पहल गरेमा, के यसले मलाई असक्षम देखाउँदैन र?” जब यो विचार आयो, मैले मेरो स्थिति ठीक नभएको अनुभूति गरेँ—म फेरि आफ्नो प्रतिष्ठा र हैसियत जोगाउन खोज्दै थिएँ। त्यसैले, मैले परमेश्‍वरलाई प्रार्थना गरेँ। मैले परमेश्‍वरका वचनहरू पढेँ, जसले यसो भन्छन्: “मानिसहरूले जुन कुरामा ध्यान दिन्छन्, जुन कुरामा मेहनत गर्छन्, त्यही कुरामा परिणामहरू प्राप्त गर्छन्। यदि तँ सधैँ धर्मसिद्धान्तमा ध्यान दिन्छस् भने, धर्मसिद्धान्त मात्रै प्राप्त गर्नेछस्; यदि तँ सधैँ हैसियत र शक्तिमा ध्यान दिन्छस् भने, तेरो हैसियत र शक्ति स्थिर त होला, तर तैँले सत्यता प्राप्त गरेको हुनेछैनस्, र तँलाई हटाइनेछ। तैँले जुन कर्तव्य निर्वाह गरे पनि, जीवन प्रवेश नै महत्त्वपूर्ण कुरा हो। तँ यस विषयमा ढुक्‍क हुनु हुँदैन, न त तैँले बेवास्ता नै गर्न मिल्छ” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। “सामञ्‍जस्यपूर्वक सहकार्य गर्दा मात्र मानिसहरू परमेश्‍वरको सामु आशिषित हुन सक्छन्, अनि मान्छेले जति बढी यसलाई अनुभव गर्छन्, तिनीहरूले त्यति नै बढी वास्तविकता प्राप्त गर्छन्, र तिनीहरू हिँड्दै जाँदा तिनीहरूको मार्ग अझ चहकिलो बन्छ, र तिनीहरूले त्यति नै बढी सहजता महसुस गर्छन्” (वचन, खण्ड ३। आखिरी दिनहरूका ख्रीष्टका वार्तालापहरू। सामञ्‍जस्यपूर्ण सहकार्यको विषयमा)। परमेश्‍वरका वचनहरूले मलाई अभ्यासको प्रष्ट मार्ग दिए; प्र‍तिष्ठा र हैसियतको पछि लाग्नु परमेश्‍वरलाई प्रतिरोध गर्ने मार्ग हो र यसले अन्ततः हटाइने बाटोतर्फ मात्र डोर्याउन सक्छ। मेरो हैैसियत सुरक्षित छ कि छैन र ब्रदर-सिस्टरहरूले मलाई उच्च सम्मान गर्छन् कि गर्दैनन् भनेर मैले चिन्ता गरिरहन मिल्दैनथ्यो। मैले मण्डलीको कामबारे सोच्नुपर्छ र यसको हित हुने काम गर्नुपर्छ। यो बुझेर मैले राहत महसुस गरेँ, र मैले त्यो ब्रदरसँग सङ्गति गर्नका‍ लागि एमिलीलाई डाकेँ। सङ्गति गरेपछि, उनले आफ्ना समस्याहरूको प्रकृतिबारे समझ प्राप्त गरे। मैले अन्ततः राम्ररी सहकार्य गर्नुको हर्ष, साथसाथै सत्यता अुसार गरिएको अभ्यासबाट आउने शान्ति र खुसीको अनुभव गरेँ। सर्वशक्तिमान्‌ परमेश्‍वरलाई धन्यवाद होस्!


७८. सत्य बोल्‍न मलाई केले रोक्यो?

हेल्‍लो,

झेङ सिन!

तपाईंले अघिल्लो पत्रमा, आफ्नी सहकर्मी सिस्टर सिद्धान्तहीन, आत्म-धर्मी, र स्वेच्‍छाचारी छिन् भन्‍नुभएको थियो। यो कुरा तपाईं उनलाई बताउन चाहनुहुन्थ्यो तर उनले यो कुरा मान्दिनन्, तपाईंलाई नराम्रो सोच्छिन्, र तपाईंहरूले सँगै काम गर्न सक्‍नुहुन्न भन्‍ने तपाईंलाई डर लाग्यो। तपाईं दोधारमा पर्नुभयो र यो स्थितिलाई कसरी सुल्झाउने तपाईंलाई थाहा थिएन। तपाईंलाई कस्तो लाग्यो त्यो म बुझ्‍न सक्छु। मुख्यतः हामी शैतानी दर्शनअनुसार जिउने हुनाले, हामीले आफ्नो सम्‍बन्ध कायम राख्‍ने र अरूले हामीलाई कसरी हेर्छन् भनेर ध्यान दिने हुनाले नै यो समस्या आउँछ। यी कुराहरूले हामीलाई बन्धनमा पार्छन् अनि सत्यता अभ्यास गर्न र सिद्धान्त पालना गर्न हामीलाई डर लाग्छ। म पनि पहिले यही स्थितिमा थिएँ, र परमेश्‍वरको वचनको प्रकाशद्वारा, मैले आफ्‍नो गलत दृष्टिकोण र भ्रष्ट स्वभावलाई केही मात्रामा बुझेँ। अहिले म अलिक परिवर्तन भएकी छु र अरूको समस्या औँल्याउन म बन्धनमा पर्न छोडेँ। म तपाईंलाई आफ्‍नो अनुभव बताउँछु। आशा छ, तपाईंलाई थोरै सहयोग मिल्‍नेछ।

म झोउ फेङ र लीयू यिङसँग मण्डलीको काम गर्थेँ। कामको छलफलमा प्रायजसो झोउ फेङ नै हाबी हुन्थिन्। पछि, हाम्रो कर्तव्यमा राम्रो परिणाम नआएका कारण, अगुवाले सिस्टर झाङ लिङलाई हाम्रो कामको रेखदेख गर्न खटाए। झाङ लिङले हाम्रो कामका समस्याहरू पत्ता लगाएर अभ्यासको मार्ग देखाउन सकिन्। हामीले उनको विचार मानेका देखेर, झोउ फेङले ईर्ष्या गर्न थालिन्। कामको छलफलमा, झाङ लिङको दृष्टिकोण एकदमै सही भए पनि, झोउ फेङले त्यसलाई रद्द गर्ने उपाय खोज्थिन्, जसले गर्दा कामको छलफल गर्न गाह्रो हुन्थ्यो। म झोउ फेङलाई यो कुरा औँल्याउन चाहन्थेँ, तर सहकार्य सुरु गर्दा थोरै विवाद अवश्य हुन्छ भन्‍ने सोचेर, मैले यसलाई ठूलो कुरा मानिनँ। झाङ लिङ कामको राम्ररी अनुगमन गर्थिन्, र समस्या भेट्दा तुरुन्तै सङ्गति दिन्थिन्, यसरी हाम्रो दक्षता निकै बढ्यो। तर झोउ फेङले के पेच हान्न थालिन् भने झाङ लिङ आफ्‍नो प्रतिष्ठा बनाउने प्रयास गरिरहेकी छिन्, र शीघ्र उपलब्धि चाहन्छिन्, र हैसियतको लागि काम गर्छिन्। उनको पेच हनाइ आलोचनात्मक, होच्याउने, र फूट पैदा गराउने नियतको थियो, यसले गर्दा लीयू यिङले पनि झाङ लिङलाई विरोध गर्न थालिन्। झोउ फेङले आफ्‍नो हैसियतलाई जोगाएकी, झाङ लिङलाई होच्याएकी र बहिष्कार गरेकी देखेपछि उनको समस्या निकै गम्‍भीर रहेछ भन्‍ने मलाई लाग्न थाल्यो। झोउ फेङ ख्रीष्टविरोधी स्वभाव प्रकट गर्दै ख्रीष्टविरोधीको मार्गमा हिँडिरहेकी थिइन्। म यसको सारबारे उनलाई एकछिन सङ्गति दिन चाहन्थेँ, तर मेरो बोली फुट्नै सकेन। मेरो मुखमा टेप लगाइएको जस्तै भयो। मेरो त्यो स्थिति अहिलेको तपाईंको स्थितिजस्तै थियो। मेरो मनभरि आशाङ्का थियो। मैले झोउ फेङ ख्रीष्टविरोधीको मार्ग हिँडिरहेकी छिन् भनेर खुलासा गरेँ भने, उनले मलाई नराम्रो ठान्छिन्, कठोर व्यवहार गर्छिन्, वा झाङ लिङलाई जस्तै मलाई बहिष्कार गर्छिन् भन्‍ने डर लाग्यो। मलाई उनको समस्या औँल्याउन मन लागेन र आफूलाई सान्त्वना दिन केही बहाना भेट्टाएँ: “उनले आफूलाई नचिनेकी होइन, किनभने उनलाई आफू पहिले प्रसिद्धि र हैसियतमै सम्पूर्ण ध्यान लगाउँथिन् भन्‍ने थाहा थियो। स्वभाव परिवर्तन रातारात हुन सक्दैन; उनलाई समय दिएर यसमा मनन गर्न दिनु राम्रो हो।”

त्यसपछि, मैले झोउ फेङलाई सहयोग नगरेको वा उनको समस्या नऔँल्याएको सोच्दैपिच्छे, मलाई ग्‍लानि हुन्थ्यो। मैले परमेश्‍वरलाई प्रार्थना गरेर आफ्‍नो भ्रष्ट स्वभावको बन्धनमा नपर्न र सत्य बोल्‍न मार्गदर्शन मागेँ। त्यसको केही दिनमा, मैले एउटा गवाही भिडियो भेट्टाएँ, जसमा मुख्य पात्रको अनुभव मेरो जस्तै थियो। उनीसँगै काम गर्ने सिस्टर सधैँ हैसियत र फाइदाको लागि होड गर्ने गर्थिन्, जसले गर्दा मण्डलीको काममा असर पुग्यो, त्यसैले उनी त्यो समस्या अगुवालाई रिपोर्ट गर्न चाहन्थिन्। तर आफ्‍नो सहकर्मी चिढिएला भन्‍ने डरले, उनले रिपोर्ट गर्न ढिलाइ गरिन्। मुख्य पात्रलाई गम्‍भीर निराकरण गरिएपछि मात्रै उनले मनन गर्न थालिन्। त्यसपछि उनले परमेश्‍वरको एउटा खण्ड पढिन्, जुन मलाई साह्रै प्रेरणादायी लाग्यो। परमेश्‍वरको वचन भन्छ, “यता पनि उता पनि ठिक्‍क पार्नेहरू सबैभन्दा दुष्ट हुन्छन्। तिनीहरू कसैलाई दुःखी नबनाउने कोसिस गर्छन्, तिनीहरू मानिसहरूलाई खुसी तुल्याउनेहरू हुन्, तिनीहरू परिस्थितिहरूअनुसार चल्छन्, र कसैले पनि तिनीहरूको वास्तविकतालाई देख्‍न सक्दैन। त्यस्तो व्यक्ति एउटा जिउँदो शैतान जस्तो हो!” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता अभ्यास गरेर मात्रै भ्रष्ट स्वभावका बन्धनहरूलाई तोड्न सकिन्छ)। यो खण्डले मलाई गहन प्रभाव पार्‍यो। मध्यमार्गीहरू सबैभन्दा दुष्ट र छली अनि जीवित दियाबलस हुन् भनेर परमेश्‍वरले भन्‍नुभयो। के मेरो स्थिति त्यस्तै थिएन र? झोउ फेङको समस्या निकै गम्‍भीर छ र यसले मण्डलीको काममा बाधा पुऱ्याइसकेको छ, र उनलाई तुरुन्तै चेतावनी दिनुपर्छ भन्‍ने मलाई थाहा थियो, तर उनलाई चिढ्याउँछु भन्‍ने डरले, मैले केही भनिनँ र मण्डलीको कामको रक्षा गरिनँ। मैले परमेश्‍वरले बताउनुभएझैँ मध्य मार्ग अपनाइरहेकी थिएँ, म परमेश्‍वरले घृणा गर्नुभएको व्यक्ति थिएँ। यो कुरा लिन मलाई गाह्रो भयो, त्यसैले अबदेखि मान्छेलाई खुसी पार्ने छली व्यक्ति बन्दिनँ भनेर निर्णय गरेँ। मैले सिद्धान्तहरू पालना गरेर मण्डलीको कामको रक्षा गर्नुपर्थ्यो, र झोउ फेङलाई उनको समस्या औँल्याइदिने मौका हेर्नुपर्छ भन्‍ने मलाई थाहा थियो। तर त्यही दिन, झोउ फेङले पहिला मेरा समस्याहरू औँल्याइदिँदा म छक्‍क परेँ। उनले मैले कर्तव्यमा प्रसिद्धि र हैसियत खोजिरहेकी छु र मानिसहरूलाई हप्काउन आफ्नो हैसियत प्रयोग गर्दै छु भन्‍ने कुरा गरिन्। मैले आफ्नो समस्या अति गम्‍भीर छन् भन्‍ने देखेँ र मलाई उनको समस्या औँल्याउने साहस भएन, भन्‍न तय गरेको कुरालाई बेवास्ता गरेँ, र उनले प्रसिद्धि र हैसियत खोजेकी, वा ख्रीष्टविरोधीको मार्गमा हिँडेकी बारेमा केही बोलिनँ। मलाई याद छ, त्यसपछि उनले मलाई उनमा कुनै समस्या देखेँ भने बताइदिनू भनेर भनेकी थिइन्, ताकि उनी ती चिनेर परिवर्तन हुन सकून्। मैले ढाँटेँ: “केही छैन, तपाईं ठिकै हुनुहुन्छ।” वास्तवमा मैले धेरै कुरा भन्‍न चाहेकी थिएँ तर भन्‍ने आँट गरिनँ, किनभने मैले उनलाई बदला लिन खोजिरहेकी छु भनी उनले सोच्नेछिन्, र मलाई नराम्रो ठानिन् भने सँगै काम गर्न गाह्रो हुनेछ भन्‍ने चिन्ता लाग्यो। त्यसैले, उनको इज्जतमा धक्का पर्न नदिन, मैले केही भनिनँ। यसपछि म आत्म-तिरस्कार र ग्‍लानिले भरिएँ। मलाई आफू अत्यन्तै कायर भएको महसुस भयो। मैले एक-दुईवटा साँचो शब्दसमेत बोल्‍न सकिनँ, सत्यता अभ्यास गर्नु त परै जाओस्। केही समयसम्‍म, मैले राम्ररी खान र सुत्‍न सकिनँ र भेलामा आफूलाई शान्त पार्न सकिनँ। मैले परमेश्‍वरलाई प्रार्थना गरेँ, “हे परमेश्‍वर! मैले मेरी सिस्टरका समस्याहरू स्पष्ट देखेकी छु तर त्यो बताउँदा उनी चिढ्याएलान् भन्‍ने असाध्यै डर लाग्छ! म अत्यन्तै डरपोक र स्वार्थी छु। म यस्तो गर्न चाहन्‍नँ। बिन्ती छ, आफूलाई त्यागेर न्यायको बोध भएको व्यक्ति बन्‍न मार्गदर्शन गर्नुहोस्।”

यसपछि मैले परमेश्‍वरका केही वचन पढेँ। “‘मान्छेको मर्ममा कहिल्यै प्रहार नगर्नू, र कहिल्यै अरूको कमजोरी खुलासा नगर्नू’ भन्‍ने वाक्यले अरूसँग व्यवहार गर्ने शैलीलाई जनाउँछ, जुन शैतानले मान्छेको मस्तिष्कमा हालिदिएको छ। यसको अर्थ अरूसँग अन्तरक्रिया गर्दा, तिनीहरूलाई केही छुट दिनुपर्छ भन्‍ने हुन्छ। अरूसँग अति रूखो व्यवहार गर्नु हुँदैन, तिनीहरूको विगतका गल्तीहरू खोल्‍नु हुँदैन, तिनीहरूको इज्‍जत राख्‍नुपर्छ, तिनीहरूसँगको राम्रो सम्‍बन्ध बिगार्नु हुँदैन, तिनीहरूलाई क्षमा दिनुपर्छ, आदि इत्यादि। सद्गुण सम्‍बन्धी यो भनाइ मानिसहरूको बीचमा हुने व्यवहारलाई नियन्त्रण गर्ने जीवन-दर्शनको बारेमा मात्रै व्याख्या गर्छ। जिउनेसम्‍बन्धी दर्शनको एउटा सिद्धान्त छ, ‘असल साथीको गल्तीमा चुप लाग्दा लामो र असल मित्रता कायम हुन्छ।’ यसको अर्थ मित्रताको सम्बन्ध जोगाउनको लागि, व्यक्तिले आफ्‍नो मित्रमा भएका समस्याहरू स्पष्ट देखे पनि ऊ यसबारेमा मौन बस्‍नुपर्छ—उसले मान्छेको मर्ममा प्रहार नगर्ने वा कमीकमजोरीहरू खुलासा नगर्ने सिद्धान्तहरू पालना गर्नुपर्छ। तिनीहरूले एकअर्कालाई धोका दिनुपर्छ, एकअर्काबाट आफ्नो कुरा लुकाउनुपर्छ, एकअर्काको विरुद्ध षड्यन्त्र गर्नुपर्छ; र अर्को व्यक्ति कस्तो हो भन्‍ने कुरा स्पष्टै थाहा भएर पनि, तिनीहरूले त्यो कुरा सीधै भन्‍नु हुँदैन, बरु तिनीहरूको राम्रो मित्रता रक्षा गर्न धूर्त विधिहरू अपनाउनुपर्छ। किन व्यक्तिले यस्तो सम्‍बन्ध जोगाउन चाहन्छ? यसको अर्थ समाजमा, समूहमा शत्रु बनाउन नचाहनु हो, किनभने त्यसो गर्दा आफू खतरनाक परिस्थितिमा पर्न सकिन्छ। तैँले कुनै व्यक्तिका कमजोरी खुलासा गरेपछि वा उसलाई चोट पुर्‍याएपछि ऊ तेरो शत्रु बन्‍नेछ र उसले तँलाई हानि गर्नेछ भन्‍ने तँलाई थाहा हुन्छ, र तैँले आफूलाई यस्तो परिस्थितिमा राख्‍न चाहँदैनस्, त्यसकारण तैँले ‘मान्छेको मर्ममा कहिल्यै प्रहार नगर्नू, र कहिल्यै अरूको कमजोरी खुलासा नगर्नू’ जस्ता जिउनेसम्‍बन्धी दर्शनका सिद्धान्तहरू अपनाउँछस्। यो कुरालाई ध्यानमा राख्दा, यदि दुई व्यक्ति यस्तो सम्‍बन्धमा छन् भने, के तिनीहरूलाई साँचो मित्र भनेर भन्‍न सकिन्छ? (सकिँदैन।) तिनीहरू साँचो मित्र होइनन्, तिनीहरू एकअर्काका विश्‍वासपात्र हुनु त परको कुरा हो। त्यसो भए, यो वास्तवमा कस्तो सम्‍बन्ध हो? के यो आधारभूत सामाजिक सम्‍बन्ध होइन र? (हो।) त्यस्ता सामाजिक सम्‍बन्धहरूमा, मानिसहरूले आफूलाई लागेको कुरा भन्‍न सक्दैनन्, न त गहिरा कुराहरू गर्न, आफूलाई मन पर्ने कुरा, वा हृदयको कुरा भन्‍न, अर्को व्यक्तिमा देखेका समस्याहरू बताउन, वा अर्को व्यक्तिलाई फाइदा पुग्‍ने शब्‍दहरू बोल्‍न सक्छन्। बरु, तिनीहरूले बोल्नको लागि अरूको मन जित्‍ने राम्रा कुराहरू चुन्छन्। तिनीहरू आफूविरुद्ध अरूमा शत्रुता नपलाओस् भनेर सत्य कुरा बोल्ने वा सिद्धान्तहरू पालना गर्ने आँट गर्दैनन्। कसैले तिनीहरूलाई खतरामा नपार्दा, के तिनीहरू तुलनात्मक रूपमा सहज र शान्तिमा बाँचिरहेका हुँदैनन् र? ‘मान्छेको मर्ममा कहिल्यै प्रहार नगर्नू, र कहिल्यै अरूको कमजोरी खुलासा नगर्नू’ भन्‍ने वाक्यांशको प्रवर्धन गर्नुको पछाडि मानिसहरूको उद्देश्य यही हुँदैन र? (यही हुन्छ।) स्पष्टै छ, यो अस्तित्वमा रहने धूर्त र छली तरिका हो जसमा आत्मरक्षाको तत्व मिसिएको हुन्छ, र यसमा व्यक्तिको उद्देश्य भनेको आफ्‍नो सुरक्षा गर्नु हुन्छ। यसरी जिउने मानिसहरूको केही कुरा भन्‍न सकिने विश्‍वासपात्र र घनिष्ठ मित्र कोही हुँदैनन्। तिनीहरू एकअर्काप्रति रक्षात्मक, अनि षड्यन्त्रकारी, र रणनीतिक हुन्छन्, र दुवैले नै उक्त सम्‍बन्धबाट आफूलाई चाहेको कुरा लिन्छन्। के यो यस्तै हुँदैन र? ‘मान्छेको मर्ममा कहिल्यै प्रहार नगर्नू, र कहिल्यै अरूको कमजोरी खुलासा नगर्नू’ भन्‍ने वाक्यांशको मूल उद्देश्य भनेको अरूलाई रिस नउठाउनु र शत्रु नकमाउनु, अनि कसैलाई चोट नपुर्‍याएर आफ्‍नो रक्षा गर्नु हो। यो आफूलाई चोट लाग्‍न नदिनका लागि प्रयोग गरिने उपाय र विधि हो। सारका यी कैयौँ पक्षहरूलाई हेर्दा, ‘मान्छेको मर्ममा कहिल्यै प्रहार नगर्नू, र कहिल्यै अरूको कमजोरी खुलासा नगर्नू’ भन्‍ने मानव सद्गुणको मापदण्ड के महान् सिद्धान्त हो? के यो सकारात्मक कुरा हो? (होइन।) त्यसो भए, यसले मानिसहरूलाई के शिक्षा दिइरहेको छ? त्यो शिक्षा हो, हामीले कसैलाई दुःख दिनु वा चोट पुऱ्याउनु हुँदैन, नत्र तँलाई नै चोट पुग्‍नेछ; र साथै, तैँले कसैलाई भरोसा गर्नु हुँदैन। यदि तैँले आफ्ना असल मित्रहरूमध्ये कसैलाई चोट पुऱ्याइस् भने, त्यो मित्रता चालै नपाई उल्टो हुन थाल्छ; ऊ तेरो असल र घनिष्ठ मित्रबाट सडकमा भेटिने कोही अपरिचित व्यक्ति, वा तेरो शत्रु बन्‍नेछ। मानिसहरूलाई यसरी शिक्षा दिँदा के-कस्ता समस्याहरू समाधान हुन सक्छन्? यसरी व्यवहार गरेर, तैँले शत्रु नबनाए पनि र केही शत्रु घटाए पनि, के यसले गर्दा मानिसहरूले तँलाई आदर र अनुमोदन गर्नेछन्, र सधैँ तँलाई साथी बनाइराख्‍नेछन्? के यसले पूर्ण रूपमा सद्गुणको मापदण्ड हासिल गर्छ? बढीमा, यो जीवनदर्शन मात्रै हो” (वचन, खण्ड ६। सत्यताको पछ्याइमा। सत्यता पछ्याउनु भनेको के हो (८))। “मान्छेको मर्ममा कहिल्यै प्रहार नगर्नू” भन्‍ने भनाइ शैतानले मानिसहरूमा हालिदिएको धूर्त सांसारिक दर्शन हो भनेर परमेश्‍वरको वचनले प्रकट गरेको छ। जब मानिसहरू यस्तो दर्शनअनुसार जिउँछन्, तिनीहरूले एकअर्कालाई प्रयोग गर्छन् र छल्छन् अनि एकअर्काप्रति सतर्क रहन्छन्। तिनीहरू कसैसँग खुलस्त हुन वा सत्य कुरा बताउने आँट गर्दैनन्। तिनीहरू झन्-झन् धूर्त र छली बन्दै जान्छन्। म अरूसँगको अन्तरक्रियामा “मान्छेको मर्ममा कहिल्यै प्रहार नगर्नू” भन्‍ने दर्शनअनुसार जिइरहेकी थिएँ। झोउ फेङले झाङ लिङको डाहा गर्छिन्, उनी तिनलाई होच्याउने र विरोध गर्ने गर्छिन्, यो समस्याको सार गम्भीर छ, यसले हाम्रो काममा बाधा दिइरहेको छ, र झोउ फेङलाई यो कुरा औँल्याइदिनुपर्छ भन्‍ने मलाई थाहा थियो, तर यसो गरेर मैले उनको कमजोरी खोलेर उनलाई लाजमा पारिरहेकी हुन्छु भन्ठानेँ। मलाई उनले नराम्रो ठान्छिन् र पछि मसँग राम्ररी काम गर्दिनन् भन्‍ने पनि चिन्ता लाग्यो। त्यसकारण हाम्रो सम्‍बन्धलाई जोगाउन मैले केही बोलिनँ, र यस विषयमा कुरा उठ्दा सब ठीक छ भनेँ। मैले उनको व्यवहारका सार र परिणामहरूलाई औँल्याउन परमेश्‍वरको वचन प्रयोग गरिनँ। मैले उनमा अरू कुनै भ्रष्टता देखेँ कि भनेर उनले सोध्दा, मैले नऔँल्याइदिएका समस्याहरू उनमा छन् भन्‍ने मलाई थाहा थियो, तर मैले झूट बलेर उनले ठिकै गरिरहेकी छिन् भनेँ। मैले सिधै झूट बोलिरहेकी, उनलाई मूर्ख बनाइरहेकी र छलिरहेकी थिएँ। झोउ फेङले झाङ लिङलाई होच्याइरहेकी र बहिष्कार गरिरहेकी मैले देखेँ, तर मैले असल व्यक्ति भएको नाटक गरेँ र केही बोलिनँ। मैले सत्यता अभ्यास गरिरहेकी वा मण्डलीको कामको रक्षा गरिरहेकी थिइनँ। म अत्यन्तै धूर्त र छली थिएँ। परमेश्‍वर हामी इमानदार बनेको र एकअर्कासँग सोझो व्यवहार गरेको, अनि अरू भ्रष्ट स्वभावमा जिइरहेका र गलत मार्गमा हिँडेका वा सिद्धान्त उल्‍लङ्घन गरेका देख्यौँ भने, सहयोग दिनुपर्छ र दया देखाउनुपर्छ भन्‍ने माग गर्नुहुन्छ। तर म शैतानी दर्शनहरूअनुसार जिइरहेकी थिएँ। कुनै व्यक्ति गलत मार्गमा हिँडिरहेको देख्दा, मैले सहयोग गरिनँ। ममा दया थिएन। मैले कहिल्यै अरूको समस्या खुलासा गरिनँ र इमानदारीपूर्वक बोल्‍न डराएँ र आफूलाई समस्यामा पारेँ। मैले अरूको समस्या देख्दा आफ्नो हितको रक्षा गर्न र शत्रुहरू नबनाउन मुखमा टेप हालेर बसेँ। म सधैँ प्रशंसा गर्ने र मिठो पाराले चापलुसी मात्रै गर्ने गर्थेँ। म मानिसहरूसँग मिलेको जस्तो देखिए पनि, अन्तरक्रियामा सतर्क हुन्थेँ र तिनीहरूलाई केवल छल गर्थेँ र प्रयोग गर्थेँ। यी सम्‍बन्धहरू कसरी सामान्य हुन् र? यो कसरी साँचो मित्रता हो र? ममा कुनै इमानदारी थिएन। मलाई लाग्थ्यो, “मान्छेको मर्ममा कहिल्यै प्रहार नगर्नू” भन्‍ने भनाइ पछ्याउनुपर्ने उत्तम विचार हो, मैले आफ्नो रक्षा गरिरहेकी हुनेछु, र कसैलाई चिढ्याउँदिनँ वा शत्रु बनाउँदिनँ। तर परमेश्‍वरको वचनले खुलासा गरेपछि मैले “मान्छेको मर्ममा कहिल्यै प्रहार नगर्नू” भन्‍ने जस्तो मान्यता परिस्थिति सम्‍हाल्‍ने शैतानी तरिका हो र यसले मानिसहरूलाई भ्रष्ट तुल्याउँछ भनेर थाहा पाएँ। यी मान्यताहरूले हामीलाई आफ्‍नो रक्षा गर्न प्रोत्साहन दिन्छन्, र हामीलाई झन् स्वार्थी र छली बनाउँछन्। तिनले हामीलाई अरूले गलत मार्ग लिएर काममा असर पुऱ्याउँदा सङ्गति नगरी वा आलोचना नगरी चुपचाप हेर्न मात्र लगाउँछ। ममा दया र मानवता पटक्कै थिएन।

पछि मैले परमेश्‍वरको वचनको अर्को खण्ड पढेँ। “परिस्‍थिति जस्तोसुकै भए पनि, जबसम्म तँ शैतानको भ्रष्ट स्वभावको बन्धन, नियन्त्रण, र अधीनमा हुन्छस्, तबसम्म तैँले जिउने सबै कुरा, तैँले प्रकट गर्ने, र व्यक्त गर्ने सबै कुरा—वा तेरा भावना, विचार र दृष्टिकोण, र तैँले काम गर्ने शैली—ती सबै शैतानको स्वामित्वमा हुन्छन्। यी सबै कुराले सत्यता उल्‍लङ्घन गर्छन् र ती परमेश्‍वर र सत्यताविपरीत छन्। तँ परमेश्‍वरको वचन र सत्यताबाट जति टाढा जान्छस्, त्यति नै परमेश्‍वरको जालमा फस्छस्। … एकतर्फ, मानिसहरू भ्रष्ट स्वभावको नियन्त्रणमा पर्छन् र शैतानको जालभित्र जिउँछन्, र आफ्नो वरपर आइपर्ने समस्याहरू सुल्झाउनको लागि शैतानले दिएका विधि, विचार, र दृष्टिकोणहरू अपनाउँछन्। अर्कोतर्फ, मानिसहरू अझै पनि परमेश्‍वरबाट शान्ति र खुशी पाउने आशा गर्छन्। तर तिनीहरू सधैँ शैतानको भ्रष्ट स्वभावद्वारा बाँधिएका र यसको जालमा फसेका हुन्छन् र सचेत हुँदै प्रतिरोध गरेर आफूलाई मुक्त गर्न सक्दैनन्, त्यसैले तिनीहरू परमेश्‍वरको वचन र सत्यताका सिद्धान्तहरूबाट झन्झन् टाढा हुँदै जान्छन्। फलस्वरूप, मानिसहरूले कहिल्यै पनि परमेश्‍वरले दिनुहुने सान्त्वना, खुशी, शान्ति, र आशिष्‌ पाउन सक्दैनन्। अन्त्यमा मानिसहरू कस्तो स्थितिमा जिउँछन्? तिनीहरू सत्यता खोजी गर्न इच्‍छुक भए पनि, काम गर्नसक्‍ने स्तरमा पुग्‍न सक्दैनन्, र तिनीहरूले आफ्‍नो कर्तव्य निभाउन चाहे पनि, परमेश्‍वरका मापदण्डहरू पूरा गर्न सक्दैनन्, अनि तिनीहरू जहाँ छन् त्यहीँ अल्झिरहन्छन्। यो वेदनापूर्ण कष्ट हो। मानिसहरू नचाहेर पनि शैतानको भ्रष्ट स्वभावमा जिउँछन्। तिनीहरू मानिसहरूभन्दा पनि पिशाचहरूजस्ता भएर, अनि आफूले सामना गर्ने कैयौँ कठिनाइ सुल्झाउन प्राय लाजमर्दा र दुष्ट विधिहरू खोज्दै अँध्यारा कुनाहरूमा जिउँछन्। वास्तवमा मानिसहरूले आफ्‍नो मनमस्तिष्कमा असल बन्‍ने इच्‍छा र ज्योतिको तृष्णा पालिरहेका हुन्छन्। तिनीहरूले मानवजस्तो भई इज्‍जतसाथ जिउने आशा गर्छन्। तिनीहरूले परमेश्‍वरको वचनलाई आफ्‍नो जीवन र वास्तविकता बनाउँदै जिउनको लागि सत्यता खोजी गर्न र परमेश्‍वरमा आड लिन सकूँ भन्‍ने आशा पनि गर्छन्, तर तिनीहरूले कहिल्यै पनि सत्यता अभ्यास गर्न सक्दैनन्, र तिनीहरूले कैयौँ धर्मसिद्धान्त बुझे पनि आफ्‍नो समस्या समाधान गर्न सक्दैनन्। मानिसहरू अघि पनि बढ्न नसक्‍ने र पछि पनि फर्किन नसक्‍ने यो द्विविधामा फसेका छन्। तिनीहरू त्यहीँ अल्झेका छन्, र अल्झनुपर्दाको अनुभव वेदनापूर्ण हुन्छ—अत्यन्तै वेदनापूर्ण। मानिसहरू आफैले सत्यता स्वीकार गर्न र परमेश्‍वरको वचन अभ्यास गर्न सक्दैनन्, तर तिनीहरूले मनभित्र अझै पनि ज्योतिको तृष्णा गरिरहेका हुन्छन्, र परमेश्‍वरको वचन र सही मार्ग छोड्न तयार भएका हुँदैनन्। तैपनि, तिनीहरू आफ्‍नो शैतानी भ्रष्ट स्वभावको बन्धन र नियन्त्रणबाट मुक्त हुन सक्दैनन्। अन्ततः, तिनीहरू वेदनामा जिउन मात्रै सक्छन् र तिनीहरूसँग कुनै वास्तविक खुशी हुँदैन” (वचन, खण्ड ६। सत्यताको पछ्याइमा। सत्यता पछ्याउनु भनेको के हो (८))। परमेश्‍वरको वचनबाट मैले के बुझेँ भने अरूको समस्या देख्दा ममा बोल्‍ने आँट नहुनु त मैले “मान्छेको मर्ममा कहिल्यै प्रहार नगर्नू” र “असल साथीको गल्तीमा चुप लाग्दा लामो र असल मित्रता कायम हुन्छ” भन्‍ने भनाइलाई जीवन जिउने सकारात्मक कुराको रूपमा लिएको कारणले पो रहेछ। दया हुनु भनेको यही हो र यसले मेरो रक्षा गर्छ र मलाई चोट पर्न दिँदैन भन्‍ने मैले सोचेकी थिएँ। सानो छँदा, मलाई बजूले अरूसँग मिल्न खोज्दा तिनीहरूको गल्ती नऔँल्याउनू, नत्र समस्यामा परिन्छ र समाजमा हैसियत प्राप्त गर्न सकिँदैन भनेर सिकाउनुहुन्थ्यो। मलाई उनको कुरा सही लाग्थ्यो, त्यसैले, मलाई अरूको गल्ती औँल्याउन मन लाग्दैनथ्यो र म तिनीहरूको समस्या कहिल्यै खुलासा गर्दिनथेँ। म साथीहरूसँग एकदमै मिलेर बस्थेँ र सामाजिक अन्तरक्रियाको रहस्य यही हो भन्‍ने सोच्थेँ। मलाई यो जिउने मर्यादित तरिका हो र यसले मलाई दयालु व्यक्ति बनाउँछ, र मैले यी मान्यतालाई मानिनँ भने, म असल व्यक्ति होइन भन्‍ने लाग्थ्यो। म अरू सदस्यसँग अन्तरक्रिया गर्दा यी शैतानी दर्शनहरूमा भर परिरहेकी हुन्थेँ। अरूले सिद्धान्त उल्‍लङ्घन गरेर गलत मार्ग लिएको मैले देखेकी थिएँ र मैले आलोचना गरेर तिनीहरूलाई सहयोग गर्नुपर्छ भन्‍ने मलाई राम्ररी थाहा थियो, तर म यी शैतानी दर्शनहरूको बन्धनमा परेर अरूको आलोचना गर्ने आँट गरिनँ। शैतानका दर्शनहरू मलाई कसिलो गरी बाँधेर हलचल गर्न नदिने र मेरो हृदयलाई बलियोसँग नियन्त्रण गर्ने जालजस्तै थिए। हामीले हाम्रो काममा त्यति राम्रो परिणाम प्राप्त गरिरहेका थिएनौँ, तसर्थ मण्डलीले हामीलाई डोऱ्याउन झाङ लिङलाई खटाएको थियो। यो मण्डलीको कामको लागि फाइदाजनक थियो। तर झोउ फेङले झाङ लिङसँग सहकार्य नगरेकी मात्र होइन, झाङ लिङले जिम्‍मेवारी लिएको अनि उनी कर्तव्यमा लगनशील र प्रभावकारी भएको देख्दा, तिनले उनलाई प्रसिद्धि, हैसियत र शीघ्र उपलब्धिको पछि लागेको आरोप पनि लगाइन्। तिनले उनलाई होच्याइन्, बहिष्कार गरिन्, र उनको सकारात्मकतामा आक्रमण गरिन्। तिनले झाङ लिङलाई मेरो र लीयू यिङको अगाडि आलोचना गरेर उनलाई बहिष्कार गर्नमा हामीलाई पनि आबद्ध गर्ने प्रयास गरिन्। झोउ फेङले आफ्‍नो हैसियतको लागि झाङ लिङलाई बहिष्कार र आक्रमण गरेकी थिइन्। यो सामान्य भ्रष्टता थिएन। यो त ख्रीष्टविरोधीको स्वभाव थियो। मैले उनको सहकर्मीको रूपमा आफ्‍नो जिम्‍मेवारी पूरा गरेर उनलाई यो कुरा औँल्याइदिनुपर्थ्यो, तर मैले उनको सहकर्मीको रूपमा व्यवहार गरिनँ, र हाम्रो काममा असर पुग्यो। मलाई साह्रै पछुतो लाग्यो र आफू यति स्वार्थी र गैरजिम्‍मेवार भएकोमा मलाई आफूप्रति घृणा जाग्यो। मैले झोउ फेङका समस्याहरू नऔँल्याए पनि, उनमा मप्रति कुनै पूर्वाग्रह थिएन, र हाम्रो सम्‍बन्ध कायम थियो, मैले सत्यता अभ्यास गरेकी छैनँ, अनि परमेश्‍वरलाई चिढ्याएकी छु र मप्रति उहाँमा घृणा जगाएँ भन्‍ने मलाई थाहा भयो।

मैले खोजी गरिरहेँ। मैले अरूको समस्या देख्दा किन खुलासा गर्न सकिनँ? मैले परमेश्‍वरको वचन पढेँ। “‘कहिल्यै अरूको कमजोरी खुलासा नगर्नू’ भन्‍ने वाक्यांशको ‘खुलासा’ भन्‍ने शब्‍द असल हो कि खराब हो? के यो ‘खुलासा’ भन्‍ने शब्‍दमा मानिसहरूलाई परमेश्‍वरका वचनहरूले खुलासा वा पर्दाफास गर्दाको जस्तै अर्थ लुकेको हुन्छ? (हुँदैन।) मेरो बुझाइअनुसार त, मानव भाषाको हिसाबमा ‘खुलासा’ शब्‍दको अर्थ त्यस्तो हुँदैन। यसको अर्थ मानिसहरूको प्रकृति कोट्याई-कोट्याई निकाल्‍नु र तिनीहरूका केही समस्या र कमीकमजोरीहरू, वा अरूलाई थाहा नभएका कुरा र बानीबेहोराहरू, साथै पृष्ठभूमिमा भइरहेका केही षड्यन्त्र वा विचार र दृष्टिकोणहरू खोतल्‍नु भन्‍ने हुन्छ। ‘कहिल्यै अरूको कमजोरी खुलासा नगर्नू’ भन्‍ने वाक्यांशमा ‘खुलासा’ को अर्थ यही हुन्छ। यदि दुई मानिसहरू मिलेर बस्छन्, तिनीहरूबीच कुनै पर्खाल छैन अनि तिनीहरू एकअर्काका विश्‍वासपात्र हुन्, र दुवैले एकअर्काबाट फाइदा र सहयोग पाउने अपेक्षा गर्छन् भने, तिनीहरूले बसेर एकअर्काका समस्या खुलस्‍त र इमानदारीसाथ बताउनु नै सर्वोत्तम हुन्छ। यो उचित कुरा हो, र यो अरूको कमीकमजोरी खुलासा गर्नु होइन। यदि तैँले अर्को व्यक्तिको समस्या देख्छस् तर ऊ तेरो सल्‍लाह मान्‍न सक्‍ने अवस्थामा छैन भने, भनाभन वा झगडा हुन नदिनलाई केही पनि नभन्। यदि तँ तिनीहरूलाई सहयोग गर्न चाहन्छस् भने, तैँले सुरुमा तिनीहरूसित विचार बुझ्‍न र सोध्‍न सक्छस्, ‘तपाईंमा अलिअलि समस्या देखिन्छ, र सायद म केही सल्‍लाह दिन सक्छु होला। तपाईंले स्विकार्न सक्‍नुहुन्छ कि हुन्‍न थाहा छैन। तर सक्‍नुहुन्छ भने, म भन्छु। सक्‍नुहुन्‍न भने, म अहिलेको लागि केही बोल्‍नेछैनँ।’ यदि तिनीहरूले, ‘म तपाईंलाई विश्‍वास गर्छु। तपाईंले जे भने पनि उचित हुन्छ। म जे पनि स्वीकार गर्न सक्छु’ भनी भन्छन् भने, तँलाई अनुमति दिइएको छ र तैँले तिनीहरूका समस्या एकएक गरी बताउन सक्छस्। तिनीहरूले तैँले भनेको कुरा पूर्ण रूपमा स्वीकार गर्ने मात्रै छैनन्, यसबाट फाइदा पनि पाउनेछन्, र तिमीहरू दुवैले सामान्य सम्‍बन्ध कायम गर्न सक्‍नेछौ। के एकअर्कालाई इमानदारीसाथ व्यवहार गर्नु भनेको यही होइन र? (हो।) अरूसँग अन्तरक्रिया गर्ने सही तरिका यही हो; यो अरूको कमीकमजोरी खुलासा गर्नुजस्तो होइन। उल्‍लेखित वाक्यांश ‘अरूको कमजोरी खुलासा गर्नु’ को अर्थ के हो? यसको अर्थ अरूको कमीकमजोरीबारे नबोल्‍नु, व्यक्तिको लागि सबैभन्दा वर्जित रहेका समस्याहरू उल्लेख नगर्नु, समस्याको सार खुलासा नगर्नु, र अति भद्दा रूपमा कुरा नखोलिदिनु हो। यो त केवल केही झाराटारुवा टिप्पणी गर्नु, सबैले सधैँ भन्‍ने कुराहरू भन्‍नु, व्यक्ति आफैले पहिल्यैदेखि बुझ्‍न सक्‍ने कुराहरू भन्‍नु, तर त्यस व्यक्तिले विगतमा गरेको गल्ती वा संवेदनशील विषय खुलासा नगर्नु हो। यदि तैँले यसरी व्यवहार गरिस् भने, अर्को व्यक्तिलाई यसले के फाइदा गर्छ? सायद तैँले त्यस व्यक्तिलाई अपमानित गर्दैनस् वा शत्रु बनाउँदैनस् होला, तर तैँले गरेको व्यवहारले त्यस व्यक्तिलाई कुनै पनि हालतमा सहयोग वा फाइदा पुग्दैन। यस कारणले गर्दा, ‘कहिल्यै अरूको कमजोरीको खुलासा नगर्नू’ भन्‍ने वाक्यांश आफैमा छली हुन्छ र यो एक किसिमको जाल हो। तिमीहरूले एकअर्कालाई इमानदारीसाथ व्यवहार गर्न सक्दैनौ। के भन्‍न सकिन्छ भने, यसरी व्यवहार गर्नु दुष्ट अभिप्रायहरू लिएर हिँड्नु हो; यो अरूसँग अन्तरक्रिया गर्ने सही तरिका होइन। अविश्‍वासीहरूले त ‘कहिल्यै अरूको कमजोरीको खुलासा नगर्नू’ भन्‍ने भनाइलाई कुलिन सद्गुणी व्यक्तिले अपनाउने कुरा ठान्छन्। यो अरूसँग व्यवहार गर्ने छली आचरण हो भन्‍ने स्पष्ट छ, जुन मानिसहरूले आफ्‍नो रक्षा गर्न प्रयोग गर्छन्; यो व्यवहार गर्ने उचित तरिका हुँदै होइन। अरूको कमीकमजोरी खुलासा नगर्नु आफैमा बेइमान व्यवहार हो; सायद अरूको कमीकमजोरी खुलासा गर्नुको गोप्‍य मनसाय हुन सक्छ” (वचन, खण्ड ६। सत्यताको पछ्याइमा। सत्यता पछ्याउनु भनेको के हो (८))। म पनि पहिले तपाईंजस्तै थिएँ। मलाई अरूको कर्तव्यका समस्याहरू औँल्याउनु भनेको तिनीहरूको कमजोरी उदाङ्गो पार्नु हो र यसले तिनीहरूलाई चोट पुऱ्याउँछ भन्‍ने लाग्थ्यो। यसो गर्दा शत्रुहरू बन्छन् र सम्‍बन्धमा असर पुग्छ भन्‍ने लाग्थ्यो। अहिले मलाई यो दृष्टिकोण गलत रहेछ र मैले परिस्थितिलाई परमेश्‍वरको वचनअनुसार हेरिनछु भन्‍ने थाहा भयो। हामी इमानदार भएको, हामली एकअर्कालाई सोझो व्यवहार गरेको, र सहयोग गरेको परमेश्‍वर चाहनुहुन्छ। अरूले आफ्नो भ्रष्ट स्वभावअनुसार सिद्धान्त उल्‍लङ्घन गरेको वा गलत मार्ग लिएका देख्यौँ भने, हामीले सत्यताअनुरूप तिनीहरूको समस्या औँल्याएर आफूलाई चिन्‍न तिनीहरूलाई सहयोग गर्नुपर्छ। निराकरण र खुलासामा पर्नु गाह्रो भए पनि, व्यक्तिलाई आफू चिन्‍न सहयोग गर्नका लागि यसो गरिएको हुन्छ। यो साँचो दया र सहयोग हो। यसले मण्डलीको कामको रक्षा हुन्छ। तथाकथित “कमीकमजोरीलाई खुलासा गर्नु” वास्तवमा साँचो सहयोग दिनु होइन; बरु, यो व्यक्तिगत मनसाय र पूर्वाग्रह भरिएको हुन्छ, कमीकमजोरी र खराबी खुलासा गर्न भ्रष्ट स्वभावमा निर्भर भएको हुन्छ, र यसमा अर्को व्यक्तिलाई चोट पुऱ्याउन वा लज्जित पार्न आक्रमण गर्ने, आलोचना गर्ने, र होच्याउने काम गरिन्छ। यसले व्यक्तिलाई कुनै मार्ग दिँदैन। यसले पीडा र नकारात्मकता मात्रै पैदा गर्छ। झोउ फेङ प्रसिद्धि र हैसियतको पछि लागिरहेकी छिन्, ख्रीष्टविरोधीको मार्गमा छिन्, र उनले मण्डलीको काममा असर गरिरहेकी छिन् भन्‍ने मैले देखेकी थिएँ। मेरो सङ्गति र आलोचनाले उनलाई मनन गरेर आफूलाई बुझ्‍न सहयोग गर्नेथ्यो। यसले उनलाई सहयोग गर्दै मण्डलीको कामको रक्षा गर्नेथ्यो। यो महसुस गरेपछि, मलाई अलिक स्पष्ट र ढुक्क भयो र त्यहाँदेखि गलत विचारको बन्धनमा परिनँ।

यसपछि मैले परमेश्‍वरको वचनको अर्को खण्ड पढेँ जसले ब्रदर-सिस्टरहरूसँग कसरी व्यवहार गर्ने भन्‍ने सिद्धान्त स्पष्ट पारेको छ। सर्वशक्तिमान्‌ परमेश्‍वर भन्‍नुहुन्छ, “तैँले कुन सिद्धान्त अनुसार परमेश्‍वरको परिवारका सदस्यहरूसँग व्यवहार गर्नुपर्छ? (हरेक दाजुभाइ-दिदीबहिनीसँग निष्पक्ष व्यवहार गर्नु।) तैँले तिनीहरूसँग कसरी निष्पक्ष व्यवहार गर्छस्? सबै जनासँग स-साना गल्तीहरू र कमजोरीहरू, साथै केही व्यक्तिगत विशेषताहरू हुन्छन्; सबै मानिससँग आत्म-धार्मिकता, कमजोरी, र तिनीहरूमा भएका अभावका क्षेत्रहरू हुन्छन्। तैँले तिनीहरूलाई प्रेमिलो हृदयले सहायता गर्नुपर्छ, सहनशील र धैर्यवान् हुनुपर्छ, र अति कठोर हुनु हुँदैन वा प्रत्येक सानो कुरामा कचकच गर्नु हुँदैन। … परमेश्‍वरले अज्ञानी र मूर्ख मानिसहरूसँग कसरी व्यवहार गर्नुहुन्छ, उहाँले अपरिपक्व कद भएका मानिसहरूसित कस्तो व्यवहार गर्नुहुन्छ, उहाँले मानवजातिको भ्रष्ट स्वभावको सामान्य प्रकटीकरणहरूसँग कस्तो व्यवहार गर्नुहुन्छ, र दुर्व्यवहार गर्नेहरूलाई कसरी व्यवहार गर्नुहुन्छ त्यो तैँले हेर्नुपर्छ। परमेश्‍वरले फरक-फरक मानिसहरूसित फरक-फरक तरिकाले व्यवहार गर्नुहुन्छ, र उहाँसँग विभिन्न मानिसहरूको असङ्ख्य अवस्थाहरूको व्यवस्थापन गर्ने विभिन्न तरिकाहरू पनि छन्। तैँले यी सत्यताहरूलाई बुझ्नुपर्छ। तैँले यी सत्यताहरूलाई बुझिस् भने, परिस्थितिहरूलाई कसरी अनुभव गर्नुपर्छ र मानिसहरूलाई सिद्धान्तहरू अनुसार कसरी व्यवहार गर्नुपर्छ भनी तैँले जान्नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि वरपरका मानिसहरू, मामला र स्थितिहरूबाट सिक्‍नुपर्छ)। मैले परमेश्‍वरको वचनबाट ब्रदर-सिस्टरहरूलाई सहयोग गर्ने सिद्धान्त बुझेँ। शैतानको भ्रष्टताको कारण हामी सबैमा भ्रष्ट स्वभाव छ। मानिसहरूले आफ्‍नो कर्तव्य पूरा गर्दा प्रकट गर्ने भ्रष्ट स्वभावको हकमा भन्नुपर्दा, यदि काममा असर हुँदैन, वा व्यक्तिको कद एकदमै अपरिपक्‍व छ भने, उसलाई खुलासा गर्न र चोट पुऱ्याउन मनमानी ढङ्गले उसको भ्रष्टता वा कमीकमजोरीलाई प्रयोग गर्नु हुँदैन। यस्तो परिस्थितिमा सकारात्मकरूपले सङ्गति र सहयोग गर्न दयामा भर पर्नुपर्छ। तर ख्रीष्टविरोधीको मार्गमा हिँड्ने वा भ्रष्ट स्वभाव भएका, र मण्डलीको काममा बाधा दिने मानिसहरूका हकमा भन्नुपर्दा, यदि सकारात्मक सङ्गतिले कुनै परिणाम ल्याएन भने, तिनीहरूलाई काटछाँट र निराकरण गर्नैपर्छ, र तिनीहरूको व्यवहारको खुलासा र विश्‍लेषण गर्नैपर्छ, ताकि तिनीहरूले आफ्‍नो समस्याको सारलाई चिनेर साँचो पश्‍चात्ताप गर्न सकून्। तिनीहरूको खुलासा भएन भने, तिनीहरूले मनन गर्न वा आफ्‍नो समस्या बुझ्‍न सक्दैनन्, र मण्डलीको काममा निरन्तर बाधा दिनेछन्। मानिसहरूलाई तिनीहरूको सार, कद, र पृथक पृष्ठभूमिको आधारमा सहयोग गर्नैपर्छ। हामीले सधैँ मानिसहरूको समस्यालाई तुरुन्तै खुलासा र विश्‍लेषण गर्नु हुँदैन, न त सधैँ सहनशीलता र धैर्य नै रोज्नुपर्छ। कतिपय कुराले काममा असर पार्दैन अनि सहनशीलता र धैर्य चाहिन्छ, तर कति कुराले काममा बाधा ल्याउँछ, र यस्तो अवस्थामा व्यक्तिको कद सुहाउँदो निश्चित मापन प्रयोग गरेर उसलाई खुलासा र निराकरण गर्नैपर्छ। यसको परिणामस्वरूप, ब्रदर-सिस्टरहरूले आफ्‍नो भ्रष्टता चिनेर पश्‍चात्ताप गर्न, परिवर्तन हुन र सिद्धान्तअनुसार काम गर्न सक्छन्। यस्तो सङ्गतिले मानिसहरूलाई सहयोग पनि गर्छ र मण्डलीको काममा फाइदा पनि पुऱ्याउँछ। यी कुरा बुझेपछि, मेरो हृदय झन् प्रसन्न भयो, र मैले झोउ फेङलाई उनका समस्याहरू खुलासा गर्दै पत्र पठाएँ। पछि उनले यसो भन्दै मलाई उत्तर पठाइन्: “मेरो खुलासा र निराकरण गरेकोमा धन्यवाद। मैले मेरा समस्याहरू यति गम्‍भीर छन् भन्‍ने सोचेकी थिइनँ। मबाट थोरै भ्रष्टता मात्रै प्रकट हुने गर्छ र मैले मनन गरेँ र परमेश्‍वरका केही वचन खोजेर पढेँ भने ठिक भइहाल्छ भन्‍ने म सधैँ सोच्थेँ। म ख्रीष्टविरोधीको मार्गमा छु र मेरो मानवतामा समस्या छ भन्‍ने मलाई पटक्‍कै थाहा थिएन। तपाईंको सङ्गति र विश्‍लेषणबाट तपाईं मलाई सच्चा सहयोग गर्न चाहनुहुन्छ भन्‍ने मलाई थाहा भयो। म यो स्विकार्न, अनि आत्मचिन्तन गरेर आफूलाई बुझ्‍न इच्छुक छु।” यी वचनहरू पढ्दा म साह्रै भावुक भएँ। मलाई परमेश्‍वरको वचनअनुसार अभ्यास गर्दा आफूलाई र अरूलाई फाइदा हुन्छ भन्‍ने महसुस भयो, र मेरो हृदय ढुक्क र शान्त भयो। मैले यो अनुभवबाट, “मान्छेको मर्ममा कहिल्यै प्रहार नगर्नू” भन्‍ने आफू पहिला भर पर्ने गरेको विचारद्वारा मलाई शैतानले हानि गरिरहेको रहेछ, र म स्वार्थी, घृणित, र छली जीवन जिइरहेकी रहेछु भन्‍ने देखेँ। अहिले मलाई परमेश्‍वरको वचन मात्रै सत्यता हो र परमेश्‍वरको वचनअनुसार चलेर अनि परिस्थिति सम्‍हालेर मात्रै हामी मानव रूपमा जिउन सक्छौँ भन्‍ने स्पष्टसित थाहा भयो। मेरो अनुभव अलिक सतही थियो, त्यसकारण तपाईंसँग थप अन्तर्दृष्टि छ भने सो लेख्‍न सक्‍नुहुन्छ।

चेन्सी

७९. मेरो परिवारको विनाशको कारण को हो?

वाङ झिईङ, चीन

मेरा प्रारम्भिक वर्षहरूमा, म सरकारमा लोक सेवकका रूपमा कार्यरत थिएँ, मेरो श्रीमान् उच्च-माध्यमिक विद्यालयका शिक्षक हुनुहुन्थ्यो, र हाम्री छोरी एक प्यारी, चतुर सानी केटी थिई, जसले सधैँ राम्रो अङ्क ल्याउँथी, त्यसकारण, यस्तो चटक्क मिलेको र सौहार्दपूर्ण परिवार भएकोमा सबैले हामीलाई ईर्ष्या गर्थे। त्यसपछि, २००५ को अन्त्यतिर, मैले सर्वशक्तिमान् परमेश्वरको आखिरी दिनहरूको काम स्वीकार गर्ने सौभाग्य पाएँ, र मैले थाहा पाएँ कि सर्वशक्तिमान् परमेश्वर नै फर्केर आउनुभएको प्रभु येशु हुनुहुन्छ, र उहाँ न्यायको काम गर्न, मानिसलाई शुद्द गर्न, मुक्ति दिन र परमेश्वरको राज्यमा ल्याउन सत्यता व्यक्त गर्नुहुन्छ। मैले यो शुभ समाचार मेरो श्रीमान् र मेरी सासूलाई सुनाएँ, र मेरी सासूले पनि छिट्टै सर्वशक्तिमान् परमेश्वरको आखिरी दिनहरूको काम स्वीकार गर्नुभयो। मेरा श्रीमान्ले स्वयम् विश्वास नगरे पनि, हाम्रो आस्थाप्रति आपत्ति जनाउनुभएन। त्यो समयमा, म हरेक दिन परमेश्वरका वचनहरू पढ्थेँ, ब्रदर-सिस्टरहरूसँग सत्यताको सङ्गति गर्थेँ र आफ्नो कर्तव्य निर्वाह गर्थेँ—ती दिनहरू समृद्ध, लाभप्रद, र खुसीले भरिपूर्ण थिए। मैले ती दिनहरू चाँडै चिनियाँ कम्युनिष्ट पार्टीको सतावटका कारण समाप्त हुनेछन् भनेर कहिल्यै कल्पना गरेकी थिइनँ।

२००६ को एक दिउँसो, म एउटा भेला सकेर घर फर्किएलगत्तै, मेरा श्रीमान्ले रिसाउँदै मलाई भन्नुभयो, “पहिले मलाई लाग्थ्यो कि परमेश्वरमा आस्था राख्नु राम्रो कुरा हो, तर मैले भर्खरै इन्टरनेटमा सरकारले विश्वासीहरूमाथि कडा कारबाही गरिरहेको देखेँ। सर्वशक्तिमान् परमेश्वरको मण्डली सरकारको कारबाहीको प्रमुख निशाना हो, र यदि तिमी पक्राउ पर्‍यौ भने, तिमीलाई गम्भीर अपराधी मानिनेछ र जेल सजाय हुनेछ। सर्वशक्तिमान् परमेश्वरमा विश्वास गर्ने पारिवारिक सदस्य भएका कुनै पनि सरकारी कर्मचारीलाई कडा सजाय दिइनेछ, उनीहरूको जागिर खोसिनेछ र सामाजिक कल्याण पनि रद्द गरिनेछ, र उनीहरूका सन्तानले विश्वविद्यालयमा भर्ना हुन, सेनामा सेवा गर्न वा लोक सेवक पदका लागि आवेदन दिन पाउने छैनन्। आजदेखि, तिमीलाई सर्वशक्तिमान् परमेश्वरमा विश्वास गर्न अनुमति छैन!” आफ्नो क्रोधपूर्ण भाषण सकेपछि, उहाँ रिसाउँदै घरबाट बाहिर निस्कनुभयो। म निकै रिसाएँ र मनमा सोचेँ, “हाम्रो आस्थामा, हामी केवल परमेश्वरका वचन खान्छौँ र पिउँछौँ, सत्यता पछ्याउँछौँ र सही बाटोमा हिँड्छौँ। हामी कुनै गैरकानुनी काम गर्दैनौँ। तर, त्यसका बावजुद चिनियाँ कम्युनिष्ट पार्टीले अझै पनि हामीलाई पक्राउ गर्न र दमन गर्न खोज्दैछ—कति दुष्ट हुन्! तिनीहरूले मलाई जति सताए पनि, म सर्वशक्तिमान् परमेश्वरलाई अनुसरण गर्न जारी राख्नेछु!”

अर्को दिन, मेरो कर्तव्य निर्वाह गरेर घर फर्किँदा, कठोर अनुहार भएकी मेरी सासूले मलाई प्रश्न गर्नुभयो, “तिमी किन यति ढिलो घर आउँछौ? के तिमी साँच्चै अहिले यति खतरा हुँदा पनि विश्वास गर्न जारी राख्नेछौ? मैले आज इन्टरनेटमा पढेँ कि परमेश्वरमा विश्वास गरेमा तिमी पक्राउ पर्न र तिमीले जेल सजाय पाउन सक्छौ, तिमीहरूका छोराछोरीले कलेजमा भर्ना हुन पाउने छैनन्, र तिमी र तिम्रो श्रीमान्लाई लोक सेवक पदबाट हटाइनेछ। मेरी नातिनीको भविष्यका लागि, मैले परमेश्वरमा विश्वास गर्न छोड्ने निर्णय गरेकी छु।” डरलाग्दो गरी मुस्कुराउँदै, मेरो श्रीमान्ले टिप्पणी गर्नुभयो, “देख्यौ, मेरी आमाको केही बुद्धि त छ! उहाँले आस्था अभ्यास गरेकोमा पक्राउ पर्न सकिन्छ भन्ने थाहा पाउनेबित्तिकै आस्था त्याग्नुभयो—तिमीले पनि विश्वास गर्न छोड्नु पर्छ! यदि तिमी विश्वास गर्दा पक्राउ पर्‍यौ भने, हाम्रो सम्पूर्ण परिवार यस कष्टमा तानिनेछ, र यो सबै तिम्रै कारणले हुनेछ। यो राम्रोसँग विचार गर!” यो सुनेर, म केही चिन्तित भएँ र मनमनै सोचेँ, “यदि मैले आस्थामा रहेर मेरो कर्तव्य निर्वाह गर्न जारी राखेँ र पक्राउ परेँ भने, मेरो श्रीमान्लाई जागिरबाट निकालिनेछ र मेरी छोरी पनि नकारात्मक रूपमा प्रभावित हुनेछ। यदि त्यस्तो भयो भने, दुवैले मलाई घृणा गर्नेछन्। सायद म केही समयका लागि भेलामा नगएर मेरो परिवारलाई समस्यामा पर्नबाट रोक्न सक्छु।” तर जब मलाई यो विचार आयो, मैले भित्रभित्रै असहज महसुस गरेँ। मैले सोचेँ, “यदि मैले चिनियाँ कम्युनिष्ट पार्टीद्वारा पक्राउ गरिनबाट बच्न भेलामा गइनँ र मेरो कर्तव्य निर्वाह गरिनँ भने, के म अझै विश्वासी हुन योग्य हुनेछु? के मैले अझै सत्यता प्राप्त गर्न सक्नेछु?” मैले हतारमा परमेश्वरलाई पुकारेँ। त्यतिबेला, मैले परमेश्वरका वचनहरू सम्झेँ जसमा भनिएको छ: “ब्रह्माण्डमा हुने सबै कुरामध्ये, त्यहाँ यस्तो केही छैन जसमा मेरो निर्णय हुँदैन। के त्यस्तो कुनै कुरा छ जुन मेरो हातमा छैन? जे म भन्छु त्यो गरिन्छ, र मानिसहरूमध्ये कसले मेरो मन परिवर्तन गर्न सक्छ?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १)। परमेश्वरका वचन मनन गर्दै, मैले स्पष्ट बुझाइ प्राप्त गरेँ। मानिसका रूपमा हाम्रो भाग्य सबै परमेश्वरको हातमा छ। परमेश्वरले पहिले नै मेरो श्रीमान् र मलाई निकालिनेछ कि छैन र मेरी छोरीको भविष्य के हुनेछ भनेर निर्धारण गर्नुभएको थियो। यी केवल मानिसहरूले निर्णय गर्न सक्ने कुराहरू थिएनन्। यो बुझेपछि, मैले उहाँहरूलाई भनेँ, “म पक्राउ पर्छु कि पर्दिन र हाम्रो सन्तानको भविष्य प्रभावित हुनेछ कि हुनेछैन भन्ने अन्तिम निर्णय परमेश्वरको हो। मानिस परमेश्वरको सृष्टि हो, र हामीले परमेश्वरमा विश्वास गर्नु र उहाँको पूजा गर्नु पूर्ण रूपमा प्राकृतिक र जायज छ। मलाई थाहा छ यो मैले गर्नैपर्ने कुरा हो, त्यसैले म तपाईंको पछि लागेर साँचो मार्गलाई त्याग्नेछैन।” मेरो श्रीमान् रिसाउनुभयो र मलाई होच्याउन थाल्नुभयो र शब्दहरूले प्रहार गर्नुभयो, “होसमा आऊ! हामी धेरै वर्षदेखि चिनियाँ कम्युनिष्ट पार्टी को प्रणालीमा काम गरिरहेका छौँ र तिमी अझै पनि तिनीहरूको नीति बुझ्दैनौ? चीनमा साँचो धार्मिक स्वतन्त्रता हुन सक्दैन। चीनमा, तिमीले पार्टीमा मात्र विश्वास गर्न सक्छौ। पार्टीले जे निर्णय गर्छ, त्यो कानुन हो र तिमी यसको विरुद्ध जान सक्दैनौ। तियानमेन स्क्वायर घटनालाई लिऊः ती विद्यार्थीहरू केवल लोकतन्त्र र स्वतन्त्रता प्राप्त गर्न प्रयास गरिरहेका थिए, तर उनीहरूलाई चिनियाँ कम्युनिष्ट पार्टी द्वारा क्रूरतापूर्वक दमन गरिएको थियो र विद्रोह र क्रान्ति भड्काएको झूठा आरोपसमेत लगाइएको थियो, जसका लागि उनीहरूमध्ये धेरैलाई पक्राउ गरिएको र जेल हालिएको थियो। केही विद्यार्थीहरूलाई त ट्याङ्कले समेत किचिएको थियो। यसबारेमा सोच्दा मात्र मेरो जिउमा सिरिङ्ग हुन्छ। यस बारेमा सोच: यदि तिनीहरू विद्यार्थीहरूप्रति यति क्रूर व्यवहार गर्न सक्छन् भने, के तिमीलाई लाग्छ कि तिनीहरूले तिमी विश्वासीहरूलाई सजिलै छोड्नेछन्? तिमीले आउन लागेको खतराको सङ्केतलाई बुझ्नैपर्छ, तिमी एक चिनियाँ नागरिक हौ र त्यसैले तिमीले केवल चिनियाँ कम्युनिष्ट पार्टीमा विश्वास गर्न मिल्छ र परमेश्वरमा विश्वास गर्न बिल्कुलै मिल्दैन।” मेरो श्रीमान्को तर्क सुनेर, मैले मनमनै सोचेँ, “चिनियाँ कम्युनिष्ट पार्टी साँच्चै क्रूर, उग्र र दानवी छ। यदि मैले परमेश्वरमा विश्वास गर्न अड्डी कसेँ र पक्राउ परेँ भने, तिनीहरूले निश्चित रूपमा मलाई कुटेर मार्नेछन्।” म केही डराउनबाट आफूलाई रोक्न सकिनँ। त्यतिबेलै, मलाई प्रभु येशुका वचनहरू याद आए जसमा भनिएको छ: “अनि शरीर मार्ने तर आत्मा मार्न नसक्‍नेहरूसँग नडराओ, तर उहाँसँग डराओ जसले आत्मा र शरीर दुवै नरकमा नष्ट पार्न सक्‍नुहुन्छ” (मत्ती १०:२८)। परमेश्वरका वचनले मलाई आस्थाले भरिदिए—सबै घटना र चीजहरू परमेश्वरको हातमा छन्, र परमेश्वरको अनुमति बिना, चिनियाँ कम्युनिष्ट पार्टीले मलाई छुन पनि सक्दैनथ्यो। अन्ततः मलाई पक्राउ गरियो र कुटेर मारियो वा अपाङ्ग बनाइयो भने पनि, यो परमेश्वरको अनुमतिले हुनेथ्यो। यदि म मेरो गवाहीमा दृढ रहन र शैतानलाई अपमान गर्न सक्थेँ भने, मेरो जीवन व्यर्थ गएको हुने थिएन। म मेरो श्रीमान्ले भनेका कुराहरूले बाँधिन र उहाँले जस्तै शैतानको शक्ति अन्तर्गत अनादरपूर्ण जीवन जिउन सक्दिनथेँ। मेरो गवाहीमा दृढ रहन म परमेश्वरमा भर पर्नुपर्थ्यो।

मेरो श्रीमान्ले मैले अझै मेरो आस्था त्यागेकी थिइनँ भन्ने देखेपछि, उहाँले प्रायः मेरा कमजोरीहरू देखाउनुहुन्थ्यो, मलाई होच्याउनुहुन्थ्यो र गाली गर्नुहुन्थ्यो, र मैले गर्नुपर्ने काम नगरेकोमा मेरी छोरीको सामुन्ने मेरो आलोचनासमेत गर्नुहुन्थ्यो। मेरी सासूले पनि मसँग धेरै फुर्सदको समय छ, मैले नचाहिने कुरामा समय बर्बाद गर्दैछु र आफ्नै आस्थालाई माथि राखेर मेरो बच्चा र परिवारको भविष्यलाई बेवास्ता गर्दैछु भन्दै मलाई घिनलागदो नजरले हेर्न र मलाई गाली गर्न थाल्नुभयो। मेरी छोरी बाहेक, कोही पनि मसँग कुरा गर्दैनथे—यस्तो लाग्थ्यो कि परिवारमा मेरा लागि कुनै ठाउँ बाँकी थिएन। समय बित्दै जाँदा, म केही कमजोर हुन थालेँ, त्यसैले म प्रार्थना र खोजी गर्दै परमेश्वर सामु आएँ र परमेश्वरका वचनको यो खण्ड देखेँ: “त्यस ठूलो रातो अजिङ्गरले परमेश्‍वरलाई सताउँछ अनि त्यो परमेश्‍वरको शत्रु हो, यसैले, यही देशमा, परमेश्‍वरमा विश्‍वास गर्नेहरू अपमान र उत्पीडनको सिकार बन्छन्…। त्यो ठूलो रातो अजिङ्गरको देशमा आफ्नो काम पूरा गर्नु परमेश्‍वरको निम्ति अत्यन्तै गाह्रो हुन्छ—तथापि यही कठिनाइद्वारा नै परमेश्‍वरले उहाँको बुद्धि र उहाँका अचम्‍मका कामहरू प्रकट गर्दै, अनि मानिसहरूको यो समूहलाई पूर्ण बनाउन यो मौका प्रयोग गर्दै, उहाँ आफ्नो कार्यको एउटा चरण गर्नुहुन्छ” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। परमेश्‍वरका वचनहरूबाट मैले थाहा पाएँ कि चिनियाँ कम्युनिष्ट पार्टीको शासन शैतानको शासन हो। चिनियाँ कम्युनिष्ट पार्टीले परमेश्‍वर र सत्यतालाई गहिरो रूपमा घृणा गर्छ, र त्यसैले चीनमा परमेश्‍वरमा विश्वास गर्ने सबैजना अनिवार्य रूपमा चिनियाँ कम्युनिष्ट पार्टीको उत्पीडनको सिकार हुन्छन्। तर परमेश्‍वरको बुद्धि शैतानका योजनाहरूका आधारमा प्रयोगमा आउँछ र परमेश्वरले हाम्रो आस्थालाई सिद्ध गर्नका लागि चिनियाँ कम्युनिष्ट पार्टीको गिरफ्तारी र दमनले सिर्जना गरेको कठिन वातावरण प्रयोग गर्नुहुन्छ। मेरो श्रीमान्ले चिनियाँ कम्युनिष्ट पार्टीसँग मिलेर मलाई सताउँदै हुनुहुन्थ्यो र मेरो परिवारले मलाई अस्वीकार गर्‍यो; म कष्ट भोग्दै थिएँ र अलिकति अपमानित भएको महसुस गरिरहेकी थिएँ, तर यो सत्यता पछ्याउँदा र सही मार्गमा हिँड्दा आउने कष्ट थियो, र त्यसैले यो सहन योग्य थियो। म नकारात्मकता र कमजोरीमा अल्झिनु हुँदैनथ्यो, किनकि यसले परमेश्‍वरलाई चोट पुर्‍याउँछ। म उहाँको गवाहीमा दृढ रहनुपर्थ्यो! जब मैले यो बुझेँ, मैले त्यति दुःखी महसुस गरिनँ र नवीकृत विश्वास प्राप्त गरेँ।

त्यसपछि, मेरो श्रीमान् र सासूले पालैपालो मलाई निगरानी गर्नुहुन्थ्यो र मलाई भेलामा जान वा परमेश्‍वरका वचनहरू पढ्न दिनुहुन्नथ्यो। तर मैले उहाँहरूलाई मलाई बाँध्न दिइनँ, र उहाँहरूले नहेरेको बेला लुकेर भेलामा सहभागी हुन जान्थेँ र रातमा ओछ्यानमा टर्च बालेर परमेश्‍वरका वचनहरू पढ्थेँ। तर, एक दिन जब म भेलामा जाँदै थिएँ, मेरी सासूले मलाई समात्नुभयो र आँखाभरि आँसु लिएर भन्नुभयो, “बुहारी, कृपया, कृपया परमेश्‍वरमा विश्वास गर्न बन्द गर। यदि तिमी समातियौ भने हाम्रो परिवारको के हुनेछ? मेरो छोराले भनेको छ, यदि तिमीले यसलाई जारी राख्यौ भने उसले तिमीलाई छोड्नेछ। तिमी राम्री बुहारी हौ, म तिमीलाई गुमाउन चाहन्न, र म हाम्रो परिवार टुक्रिएको हेर्न सक्दिनँ।” मेरो सासूको गालामा आँसु बगिरहेको देख्दा मलाई निकै गाह्रो भयो। विगतमा, उहाँले मलाई आफ्नै छोरीजस्तो व्यवहार गर्नुभएको थियो र म उहाँले त्यसरी दुःख भोगेको हेर्न सक्दिनथेँ, त्यसैले मैले उहाँसँग सङ्गति गरेँ, “आमा, तपाईं आफैँले परमेश्‍वरका वचनहरू पढ्नुभएको छ, त्यसैले तपाईंलाई थाहा छ कि परमेश्‍वरले मानवजाति, आकाश, पृथ्वी र यावत् थोक सिर्जना गर्नुभएको हो। हाम्रो जीवन र हामीले उपभोग गर्ने सबै कुरा उहाँबाट आउँछ, र परमेश्‍वरमा विश्वास गर्नु र उहाँको आराधना गर्नु प्राकृतिक र उचित कुरा हो। आखिरी दिनहरूमा, सर्वशक्तिमान् परमेश्‍वरले पापबाट हामीलाई मुक्ति दिनका लागि धेरै सत्यताहरू व्यक्त गर्नुभएको छ। यदि हामी पक्राउ पर्ने डरले हाम्रो आस्था त्याग्छौँ भने, हामीले मुक्तिको मौका गुमाउनेछौँ। साथै, म परमेश्‍वरमाथिको विश्वासमा जीवनको सही मार्गमा हिँडिरहेकी छु, यदि हाम्रो परिवार टुक्रियो भने, त्यसको दोष चिनियाँ कम्युनिष्ट पार्टीलाई जानेछैन र? यहाँ साँचो अपराधी त चिनियाँ कम्युनिष्ट पार्टी हो। हामी यो कठिनाइभर हाम्रो गवाहीमा दृढ हुनुपर्छ र परमेश्‍वरलाई धोका दिनु हुँदैन।” मेरी सासूले रिसाउँदै जवाफ दिनुभयो, “मलाई थाहा छ कि परमेश्‍वरमा विश्वास गर्नु राम्रो कुरा हो, तर चिनियाँ कम्युनिष्ट पार्टीले मानिसहरूलाई पक्राउ गरिरहेको बेला म कसरी हिम्मत गरेर विश्वास गर्न सकुँली? यदि तिमी परमेश्‍वरमा विश्वास गर्न अड्डी कसिरहन्छौ भने, हाम्रो परिवारका निम्ति म आफ्ना छोराको पक्षमा उभिन बाध्य हुनेछु।” मैले गर्न सक्ने भनेको उहाँलाई यसो भन्नु मात्र थियो, “यदि तपाईं आफ्नो आस्था त्याग्न चाहनुहुन्छ भने, त्यो तपाईंको रोजाइ हो, तर कृपया परमेश्‍वरमा विश्वास गरेकोमा मलाई रोक्न र सताउन चिनियाँ कम्युनिष्ट पार्टीलाई साथ नदिनुहोस्। तपाईंलाई थाहा छ कि म साँचो परमेश्‍वरमा विश्वास गर्छु र साँचो मार्गमा हिँडिरहेकी छु। यदि म पक्राउ परी जेल जानुपरे पनि, म अन्तिमसम्म परमेश्‍वरमा विश्वास गरिरहनेछु।” यो सुनेर उहाँ रिसाउँदै बाहिर जानुभयो र आफ्नो कोठामा फर्कने क्रममा ढोका बजार्दै जानुभयो।

जब मेरो श्रीमान् घर फर्कनुभयो र म भेलामा गएको थाहा पाउनुभयो, उहाँले रिसाउँदै मसँग सोधपुछ गर्न थाल्नुभयो, “तिमीलाई मर्न मन लागेको छ कि के हो? तिमीलाई इन्टरनेटमा भनिएका कुरा मजाक जस्तो लाग्छ? त्यो त राष्ट्रिय सार्वजनिक सुरक्षा ब्यूरोको वेबसाइटबाट आएको कुरा हो। के तिमीलाई थाहा छ कि सर्वशक्तिमान् परमेश्‍वरका धेरै विश्वासीहरूलाई पक्राउ गरिसकिएको छ, र केहीलाई जेल सजाय दिइएको छ, कुटेर मारिएको छ या अपाङ्ग बनाइएको छ? तिम्रो आस्थाले गर्दा हाम्रो परिवार तल नझरोस्!” अत्यन्तै रिसको झोकमा उहाँले हाम्रो सुत्ने कोठामा खानतलासी गरेर परमेश्‍वरका वचनका मेरा किताबहरू खोज्न थाल्नुभयो र मैले पढ्न प्रयोग गर्ने टर्चलाई जमिनमा फाल्नुभयो र चिच्याउँदै भन्नुभयो, “यदि तिमीले आफ्नो आस्था त्याग्दैनौ र परमेश्‍वरमा विश्वास गर्न अड्डी कस्छौ भने, तिमी अब यस परिवारको हिस्सा रहने छैनौ! तिम्रो परमेश्‍वरमा विश्वासका कारण म हरेक दिन डर र चिन्तामा रहन्छु। के तिमीलाई थाहा छ कि तिमी पक्राउ परेमा हामीले हाम्रो जागिर गुमाउन सक्छौँ? मेरो सहकर्मीको श्रीमतीले जहिले पनि तिमी विश्वासी हौ भनेर मलाई सुनाइरहन्छिन् र यसले काममा मलाई धेरै अप्ठ्यारो बनाइरहेको छ। तिमीले मलाई पूरै लज्जित बनाइदिएकी छ्यौ! मलाई तिमीबाट आज नै जवाफ चाहिन्छ: तिमी आफ्नो आस्था रोज्छौ कि हाम्रो परिवार? यदि तिमी हाम्रो परिवार रोज्छ्यौ भने, घरमा ठीक तरिकाले सामान्य जीवन जिउ, तिमीलाई कुनै दायित्व पूरा गर्नु पर्ने छैन, र म तिमीलाई महिनैपिच्छे महजोङ खेल्नका लागि पैसा पनि दिनेछु। म तिमीलाई चाहिने सबै कुरा दिनेछु। यदि तिमी परमेश्‍वरमा विश्वास गर्न अड्डी कस्यौ भने, म तिमीलाई छोड्नेछु, तिमीलाई हाम्रो सम्पत्तिको कुनै भाग मिल्ने छैन र तिमीलाई हाम्री छोरीलाई भेट्न पनि दिइने छैन।” मेरो श्रीमान् यति निर्दयी र कठोर बन्नुभएको देख्दा म भित्रदेखि टुटेँ, मेरो आँखामा आँसु भरिए र मलाई मनमा गहिरो चोट लाग्यो। मैले हाम्रो परिवारका लागि पैसा कमाउन धेरै मेहनत गरेकी थिएँ, हामीले भर्खरै घर मर्मत गरेका थियौँ, तर अब मेरा श्रीमान्ले आफ्नो इज्जत र भविष्यको सम्भावना जोगाउनका लागि मात्र, दस वर्षभन्दा बढीको सुखी वैवाहिक जीवन पछि मलाई घरबाट निकाल्न चाहनुहुन्थ्यो। त्यस बेलासम्म हाम्रो विवाह केवल नाम मात्रको छ भन्ने कुरा स्पष्ट भइसकेको थियो। मैले उहाँलाई जवाफ दिँदै भनेँ, “यदि तपाईंले सम्बन्धविच्छेदपछि मेरा लागि केही नि छोड्नुभएन भने पनि, म परमेश्‍वरलाई पछ्याउन नै रोज्नेछु।” उहाँले घृणास्पद र डर लाग्दो आवाजमा जवाफ दिनुभयो, “यदि तिमी परमेश्‍वरलाई पछ्याउने हो भने, म तिमीलाई त्यसो गर्न सजिलो बनाइदिनेछैन। म तिमीलाई सार्वजनिक सुरक्षा ब्युरोमा पठाइदिनेछु, तिनीहरूले तिमीलाई ठीक पार्नेछन्!” त्यसपछि, उहाँले मलाई एउटा प्रिन्ट गरेको पत्र देखाउनुभयो जसमा लेखिएको थियो, “मेरी श्रीमती सर्वशक्तिमान् परमेश्‍वरमा विश्वास गर्छे र अब बचाउन नसकिने अवस्थामा पुगेकी छ। मैले सक्दो प्रयास गरेँ, तर उनले मलाई सुन्न मानिनन्, त्यसैले मेरी श्रीमतीलाई सम्हाल्न सार्वजनिक सुरक्षा ब्युरोको सहयोग माग्नु बाहेक मसँग कुनै विकल्प छैन। यदि कुनै मद्दत आवश्यक परेमा, म पूर्ण रूपमा सहयोग गर्नेछु।” त्यो पत्र देख्दा म रिसले चुर भएँ र सोचेँ, “उहाँ कस्तो खालको श्रीमान् हो? उहाँ त राक्षस हो! उहाँलाई थाहा छ कि चिनियाँ कम्युनिष्ट पार्टीले परमेश्‍वरमा विश्वास गर्नेहरूमाथि कस्तो क्रूर व्यवहार गरेको थियो, तर उहाँ अझै पनि मलाई सार्वजनिक सुरक्षा ब्युरोमा पठाउन चाहनुहुन्छ। के उहाँले मलाई सिधै मृत्युको मुखमा पठाइरहनुभएको होइन?” मेरो आफ्नै श्रीमान्ले पूर्ण रूपमा आफ्नो मानवता गुमाइसक्नुभएको र अब जे पनि गर्न सक्ने अवस्थामा पुग्नुभएको देखेर म चिन्तित भएँ। “यदि उहाँले साँच्चै मलाई सार्वजनिक सुरक्षा ब्युरोमा लैजानुभयो भने मैले के गर्ने? त्यहाँ तिनीहरू विश्वास गर्नेहरूलाई हानि पुर्‍याउन र यहाँसम्म कि मार्न निपूर्ण छन्।” मैले यसबारे जति धेरै सोचेँ, त्यति नै डर लाग्न थाल्यो, त्यसैले म निरन्तर परमेश्‍वरलाई प्रार्थना गरेँ, मलाई आस्था र शक्ति दिन उहाँलाई बिन्ती गरेँ। प्रार्थनापछि, मैले भक्ति समयमा पढेको परमेश्‍वरका वचनको एउटा खण्ड सम्झिएँ: “तँ यो र त्यो कुराप्रति डराउनु हुँदैन; तैँले जतिसुकै अप्ठ्यारा र खतराको सामना गर्नुपरे पनि, तँ कुनै पनि बाधाबाट अवरोधमा नपरी मेरो अगाडि स्थिर रहन सक्छस्, ताकि मेरो इच्छा विनारोकटोक पूरा होओस्। यो तेरो कर्तव्य हो। … नडरा; तैँले मेरो साथ पाएपछि, यो मार्गलाई कसले छेक्न सक्छ र? यो कुरा याद राख्! यसलाई नबिर्सी!” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। परमेश्वरका वचनले मलाई शक्ति र आस्थाले भरिदियो—परमेश्वर मेरो ढाल हुनुहुन्छ, त्यसैले म कुनै कुरादेखि डराउन आवश्यक छैन। दृढ विश्वासका साथ मैले आफ्ना श्रीमान्लाई भनेँ, “यदि तपाईंले मलाई सार्वजनिक सुरक्षा ब्युरोमा बुझाउनुभयो भने पनि, म परमेश्वरमा विश्वास गर्न जारी राख्नेछु। तपाईंले थाहा पाउनुपर्छ कि चिनियाँ कम्युनिष्ट पार्टीले मेरो शरीरलाई मात्र क्रूरतापूर्वक यातना दिन सक्छ, तर तिनीहरूले परमेश्वरको अनुसरण गर्ने मेरो इच्छाशक्ति कहिल्यै नष्ट गर्न सक्नेछैनन्। तिनीहरूले मलाई जसरी सताए पनि, मेरो मृत्यु नै भए पनि म परमेश्वरमा विश्वास गर्न छोड्ने छैन!” मेरो विश्वासमा कति दृढ छु भन्ने देखेर, मेरा श्रीमान्ले निराश भई टाउको हल्लाउँदै भन्नुभयो, “ओहो, ओहो, अब त उनलाई बचाउन सम्भव छैन!” मेरो श्रीमान्सँग कुनै उपाय बाँकी नरहेको देखेर, मलाई दृढ रहन आस्था दिनुभएकोमा मैले हृदयदेखि नै परमेश्वरलाई धन्यवाद दिएँ।

बेलुकाको खाना खाएपछि, मैले ओछ्यानमा बसेर त्यो दिनका सबै घटनाबारे मनन गरेँ र बुझेँ कि म अब त्यो घरमा बस्न सक्दिनँ। त्यसबारे सोचेर म केही उदास भएँ र छुट्टिन नचाहेको महसुस गर्न थालेँ र मेरा आँखाबाट आँसुको धारा बग्न थाल्यो। म रोइरहेको देखेर, मेरा श्रीमान्ले मलाई फेरि प्रलोभनमा पार्न खोज्नुभयो, र भन्नुभयो, “यदि तिमी परमेश्वरमा विश्वास नगर्ने वाचा गर्छ्यौ भने, म तिमीलाई तलाक दिनेछैन, र तिमीलाई सार्वजनिक सुरक्षा ब्युरोमा बुझाउने छैन। त्यसपछि हाम्रो परिवार पहिले झैँ सौहार्दपूर्ण रूपमा जिउन सक्छ।” मैले जवाफ दिँदै भनेँ, “सर्वशक्तिमान् परमेश्वरले मानवजातिलाई न्याय र शुद्धिकरण गर्ने काम गर्न सत्यताहरू व्यक्त गर्नुभएको छ। हामी सबैले उहाँबाट मुक्ति प्राप्त गर्न सत्यता स्वीकार गर्नुपर्छ र परमेश्वरसामु पश्चात्ताप गर्नुपर्छ। यो मात्र हाम्रो बाहिर निस्कने बाटो हो। आजभोलि, विपत्तिहरू झन् ठूलो मात्रामा आइरहेका छन्—यदि तपाईंले चिनियाँ कम्युनिष्ट पार्टीसँग मिलेर परमेश्वरमाथिको मेरो विश्वासमा बाधा पुर्‍याउन र सताउन जारी राख्नुभयो भने, तपाईं ती विपत्तिहरूको शिकार हुनुहुनेछ र दण्डित गरिनुहुनेछ!” मेरो कुरा उहाँले स्विकार्नै सक्नुभएन र रिसले जवाफ दिनुभयो, “मेरो अगाडि तिमीले आफ्नो आस्थाको कुरा नगर। सर्वशक्तिमान् परमेश्वर साँच्चै साँचो परमेश्वर भए पनि, म उहाँमा विश्वास गर्दिनँ।” यदि तिमी अझै पनि परमेश्वरमा विश्वास गर्न अड्डी कस्छौ भने, म भोलि बिहानै तिमीलाई सार्वजनिक सुरक्षा ब्युरोमा लैजान्छु!” मैले उहाँको कुरा सुन्दै नसुनेको देखेर उहाँ रिसले उन्मत्त हुनुभयो, मलाई ओछ्यानमा थिचेर मेरो गालामा थप्पड हान्नुभयो र मेरो घाँटी निमोठ्दै भन्न थाल्नुभयो, “तिम्रो विश्वासले हाम्रो परिवारलाई क्षति मात्र पुर्‍याएन, मलाई पनि तल्लो अवस्थामा झारेको छ। तिमीलाई कुटेर मारेपछि तिमी परमेश्वरमा विश्वास गर्छ्यौ कि गर्दिनौ, हेरौँला!” म आफूलाई छुटाउन सङ्घर्ष गरिरहेको बेलामा, मेरी त्यो होहल्ला सुनेर सासू हाम्रो कोठामा आउनुभयो। उहाँले मलाई झपार्दै भन्नुभयो, “तिम्रो आस्थाले यो परिवारलाई टुक्र्याएको छ र अहिले मेरो छोरालाई पनि तल झारिरहेको छ।” यो सुनेर मलाई निकै रिस उठ्यो, र मैले सोचेँ, “हाम्रो परिवार बेमेलमा परेको मुख्य कारण त तपाईंहरू दुवैले चिनियाँ कम्युनिष्ट पार्टीका अफवाहहरूमा विश्वास गरेर मेरो धार्मिक अभ्यासलाई सताउन थाल्नु हो। तपाईंहरूले चिनियाँ कम्युनिष्ट पार्टीलाई घृणा गर्नुको सट्टा सबै दोष मलाई लगाउनु पूर्णतः अनुचित छ। म यसरी अब जिउन सक्दिनँ।” म यति रिसाएँ कि म झ्यालतिर दौडेँ र आफ्नो जीवन समाप्त गर्न झ्यालबाट हाम फाल्न तयार भएँ। झ्यालबाट हाम फाल्नै लाग्दा, मेरो सासूले मतिर इसारा गर्दै भन्नुभयो, “जाऊ, हाम फाल। झ्यालबाट हाम फाल, तिम्रा लागि कसैले पनि आफ्नो जीवन बलिदान गर्नेछैन!” उहाँले यो कुरा भन्नासाथ म एक्कासि होसमा आएँ र परमेश्वरका वचन सम्झेँ, जसले भन्छन्: “यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दुःख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति विश्‍वासयोग्य रहनुपर्छ र आफुलाई उहाँकै कृपामा छोड्नुपर्छ; केवल यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। परमेश्वरका वचनहरूबारे मनन गर्दा, मैले मेरो आँखाबाट आँसु रोक्न सकिनँ। मेरो परिवारले मलाई नबुझे र सताउने समेत गरे पनि, परमेश्वरले मलाई आफ्नो अभिप्राय देखाउन निरन्तर अन्तर्दृष्टि दिनुभयो र मार्गदर्शन गर्नुभयो। त्यस्तो परिस्थितिमा, मलाई थाहा थियो कि म परमेश्वरमा भर पर्नुपर्छ, उहाँप्रतिको आफ्नो आस्था कायम राख्नुपर्छ, र शैतानलाई लज्जित पार्न आफ्नो गवाहीमा दृढ हुनुपर्छ। तैपनि मैले परमेश्वरको अभिप्रायलाई खोजिनँ र केही सतावट सामना गर्दा मृत्युको बाटो रोजेर उम्कन चाहेँ। के म शैतानको षड्यन्त्रमा फसेकी थिइनँ त? म कति मूर्ख थिएँ र गवाही दिन असफल भएकी थिएँ। म आफैँलाई शैतानको छलमा परिरहन दिन सक्दिनथेँ, मेरो परिवारले मलाई जतिसुकै सताए पनि, मैले जिइरहन, परमेश्वरमा विश्वास गर्न र आफ्नो कर्तव्य निर्वाह गर्न जारी राख्नुपर्थ्यो।

मेरो श्रीमान्ले मलाई रोक्न नसकिने बुझेपछि, उहाँले आफ्नो काकालाई बोलाउनुभयो। काकाले मलाई भन्नुभयो, “तिमी अझै पनि परमेश्वरमा विश्वास गर्न अड्डी कस्छौ भन्ने सुनेको छु। तिमीलाई थाहा छ, यदि तिमी समातियौ भने यसले पूरै परिवारलाई असर गर्नेछ र मेरो भतिजाले तिमीसँग तलाक गर्नेछ। यदि तिमीले आज राति परमेश्वरमा विश्वास नगर्ने प्रतिज्ञा लेख्यौ भने, यो परिवार एकसाथ रहन सक्छ।” त्यसपछि मेरो श्रीमान्ले मलाई कलम र कागज दिनुभयो र त्यो प्रतिज्ञा लेख्न भन्नुभयो। मेरो दिमागमा अनेक विचारहरू दौडिए, “यदि हाम्रो साँच्चै तलाक भइहाल्यो भने, हाम्री छोरीको के होला? उनी अझै सानी छिन्, र उनको हेरचाह गर्न म नभएमा अरूले उनलाई दुःख दिन सक्छन्। मेरो श्रीमानले पुनः विवाह गरे भने, सौतेनी आमाले उनलाई दुर्व्यवहार गर्लिन् कि? के उनी स्वस्थ रूपमा हुर्किन पाउँछिन् त? यदि मैले बाहिरी रूपमा प्रतिज्ञा लेख्न मानेँ तर भित्रभित्रै आफ्नो आस्थालाई कायम राखेँ भने, परिवार पनि सँगै रहनेछ र म आफ्नो विश्वासलाई पनि जारी राख्न सक्नेछु। के यसले मलाई दुवै कुरा दिन्न र?” तर त्यसो गर्ने कुरा मात्र सोच्दा नै मलाई असहज महसुस भयो र त्यसैले मैले परमेश्वरसँग प्रार्थना गरेँ, उहाँको अभिप्रायअनुरूप हुन कसरी व्यवहार गर्ने भनेर मार्गदर्शन खोजेँ। प्रार्थना गरेपछि मलाई लाग्यो कि त्यो प्रतिज्ञा लेख्नु भनेको परमेश्वरलाई विश्वासघात गर्नु हो। मलाई बुझेँ कि म फेरि पनि शैतानको जालमा पर्नै लागेकी थिएँ। यदि मैले त्यो प्रतिज्ञा लेखेँ भने, म परमेश्वरलाई विश्वासघात गर्नेथेँ र गवाही दिन असफल हुनेथेँ, त्यसैले म त्यो बिलकुलै लेख्न सक्दिनथेँ। मैले प्रतिज्ञा लेख्न अझै सुरु नगरेको देखेर, मेरो श्रीमान्को काकाले दाँत किट्दै भन्नुभयो, “परमेश्वरमा विश्वास गर्न छोड्दा के तिमी मर्नेछ्यौ र? यदि मेरी श्रीमतीले तिमी जस्तै व्यवहार गर्थिन् भने, म उनका हातखुट्टा भाँचिदिन्थेँ। त्यसपछि हेर्थेँ, उनी अझै आस्था अभ्यास गर्न सक्छिन् कि सक्दिनन्!” उहाँका कुरा सुनेर मलाई वाक्क लाग्यो, र मैले सोचेँ, कुनै मानिसले कसरी यस्तो घिनलाग्दो कुरा बोल्न सक्छ? के उहाँ दियाबलसजस्तै बोलिरहेको हुनुहुन्थिएन त? मैले रिसका साथ जवाफ दिएँ, “म यो प्रतिज्ञा लेख्दिनँ!” मैले यो भन्नेबित्तिकै, मेरो श्रीमान्ले रिसाउँदै उहाँले लेखेको सम्बन्धविच्छेदको सम्झौता समात्नुभयो र कुनै हिचकिचाहट नगरी आफ्नो हस्ताक्षर गर्नुभयो। त्यो सम्झौतामा, घर र हाम्री छोरी सबै उहाँलाई दिइने, तर मलाई कुनै सम्पत्ति वा छोरीलाई भेट्ने अधिकार नदिइने भनेर लेखिएको थियो। यद्यपि मैले पहिले नै तलाकको लागि मानसिक तयारी गरिसकेकी थिएँ, जब यो वास्तविक जीवनमा घटित भयो, मैले केही कमजोर महसुस गर्न थालेँ। मैले हाम्रो परिवारलाई अहिलेको अवस्थामा ल्याउन धेरै मेहनत गरेकी थिएँ, तर अहिले म घर र छोरीसँगको सम्पर्कबिना नै रहने भएँ। म यो परिवारलाई र मेरी छोरीलाई छोड्न सक्दिनथेँ, तर मेरो श्रीमान्ले माथि दबाब दिइरहनुभएको थियो र म निर्णय लिन नै सकिरहेकी थिइनँ। त्यही बेला, मैले परमेश्वरका वचनको एउटा खण्ड सम्झेँ। सर्वशक्तिमान्‌ परमेश्‍वर भन्‍नुहुन्छ: “तैँले सत्यताका लागि कष्ट भोग्‍नैपर्छ, तैँले आफैलाई सत्यतामा समर्पित गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका लागि तैँले अझै बढी कष्ट भोग्नैपर्छ। तैँले गर्नुपर्ने कुरा यही हो। शान्तिपूर्ण पारिवारिक जीवनको खातिर तैँले सत्यतालाई फ्याँक्‍नु हुँदैन र क्षणिक सुखचैनको खातिर तैँले आफ्‍नो जीवनको प्रतिष्ठा र सत्यनिष्ठालाई गुमाउनु हुँदैन। तैँले जुन कुरा सुन्दर र असल छन् ती सबै कुराको खोजी गर्नुपर्छ, र तैँले जीवनमा अझै अर्थपूर्ण रहेको मार्गलाई पछ्याउनुपर्छ। यदि तैँले त्यस किसिमको अशिष्ट जीवन जिउँछस्‌ र कुनै पनि उद्देश्यहरूलाई पछ्याउँदैनस्‌ भने, के तैँले आफ्‍नो जीवनलाई खेर फाल्दैनस्‌ र? यस्तो जीवनबाट तैँले के प्राप्त गर्न सक्छस्? एउटा सत्यताको खातिर पनि तैँले देहका सबै सुखचैनहरूलाई त्याग्‍नुपर्छ, र थोरै सुखचैनको खातिर सारा सत्यतालाई फ्याँक्‍नु हुँदैन। यस किसिमका मानिसहरूसँग कुनै सत्यनिष्ठा वा गरिमा हुँदैन; तिनीहरूको अस्तित्वको कुनै अर्थ हुँदैन!” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्वरका वचन पढेपछि, मैले बुझेँ कि सत्यता प्राप्त गर्नका लागि कष्ट भोग्नु मूल्यवान् र अर्थपूर्ण छ। आफ्नो आस्थामा सत्यता पछ्याउँदै बिताएको जीवन मात्र अर्थपूर्ण हुन्छ। सौहार्दपूर्ण पारिवारिक जीवन र दैहिक आरामको खोजी गर्दै, यदि मैले सजिलो जीवनशैली जिएँ, तर परमेश्वरको मुक्ति प्राप्त गर्ने अवसर गुमाएँ भने, मलाई जीवनभर त्यसको पछुतो हुनेथ्यो। मेरी छोरीको भविष्य र उनले भोग्नुपर्ने दुःख परमेश्वरले पहिले नै निर्धारण गरिसक्नुभएको थियो। म उनको छेउमै रहेँ भने पनि, म उनी हरेक दिन स्वस्थ जीवन जिउने कुराको प्रत्याभूति गर्न सक्नेछैन, झन् उनको भाग्य परिवर्तन गर्नु त टाढाको कुरा हो। मैले उनको भाग्य परमेश्वरमा छोड्नुपर्छ र उहाँको व्यवस्थापन र योजनामा समर्पित हुनुपर्छ। परमेश्वरको अभिप्राय बुझिसकेपछि, मैले अगाडि बढ्ने मार्ग पाएको महसुस गरेँ र त्यति धेरै दुःखी पनि भइनँ। त्यसपछि मैले परमेश्वरका वचनको अर्को खण्ड सम्झेँ, जसले भन्छ: “परमेश्‍वरलाई पहिचान नगर्ने जो-कोही पनि शत्रु हो; अर्थात्, देहधारी परमेश्‍वरलाई पहिचान नगर्ने—चाहे उनीहरू यस प्रवाहभित्रका होऊन् वा यस प्रवाह बाहिरका होऊन्—ऊ ख्रीष्ट विरोधी हो! यदि परमेश्‍वरमा विश्‍वास नगर्ने प्रतिरोधीहरू होइनन् भने शैतान को हो, भूतहरू को हुन्, र परमेश्‍वरका शत्रुहरू को हुन्?” “विश्‍वासी र गैरविश्‍वासीहरू मिल्दो छैनन्; बरु, उनीहरू एक अर्काको विपक्षमा छन्” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। परमेश्वरका वचनबारे मनन गर्दा, मैले मेरो श्रीमान्ले परमेश्वरका विश्वासीहरूलाई चिनियाँ कम्युनिष्ट पार्टीले गिरफ्तार र उत्पीडन गर्नेछ भनेर सुन्दा, उहाँले मलाई सताउन सुरु गर्नुभएको, परमेश्वरका वचन पढ्न नदिनुभएको, ब्रदर-सिस्टरहरूसँग भेटघाट गर्न रोक लगाउनुभएको, मेरो आस्थाको अभ्यासमा बाधा पुर्‍याउन हरेक उपाय अपनाउनुभएको, र मलाई निश्चित रूपमा ठूलो खतरा हुने सार्वजनिक सुरक्षा कार्यालयमा पठाउने धम्की दिनुभएको कुरा सम्झेँ। अहिले उहाँले मलाई आस्था अभ्यास नगर्ने प्रतिज्ञा लेख्न बाध्य बनाउँदै हुनुहुन्थ्यो, मैले त्यसो नलेखे, उहाँले मलाई तलाक दिने र घरबाट निकाल्ने, मलाई केही पनि नछोड्ने धम्की दिँदै हुनुहुन्थ्यो। मैले देखेँ कि मेरो श्रीमान् परमेश्वरको विरोध गर्ने र सत्यतालाई घृणा गर्ने दानव मात्र हुनुहुन्थ्यो। उहाँले चिनियाँ कम्युनिष्ट पार्टीसँग मिलेर परमेश्वरको विरोध गर्नुभएको, तर मैले चाहिँ परमेश्वरलाई पछ्याउन र सही मार्गमा हिँड्न खोजेकी हुनाले, हामी स्पष्ट रूपमा फरक दिशामा गइरहेका थियौँ, र सँगै रह्यौँ भने केवल दुःख पाउने थियौँ। यो बुझेर, म शान्त मनले यो परिस्थिति सम्हाल्न सक्षम भएँ र तलाकको कागजातमा आफ्नो नाम हस्ताक्षर गर्ने निर्णय गरेँ।

यो अग्नीपरीक्षा अनुभव गरेर, मैले चिनियाँ कम्युनिष्ट पार्टीको घृणित, विकर्षक र परमेश्वरको विरोध गर्ने स्वभाव चिन्न पुगेँ। परमेश्वरको वचनले भन्छ: “धार्मिक स्वतन्त्रता? नागरिकहरूका वैधानिक अधिकार र हितहरू? ती सबै पाप ढाक्ने युक्तिहरू हुन्। … परमेश्‍वरको काममा त्यस्तो अभेद्य बाधा किन पार्नु? परमेश्‍वरका मानिसहरूलाई धोका दिन किन विभिन्न युक्तिहरू प्रयोग गर्नु? साँचो स्वतन्त्रता र वैधानिक अधिकार र हितहरू कहाँ छन्? निष्पक्षता कहाँ छ? सान्त्वना कहाँ छ? न्यानोपन कहाँ छ? परमेश्‍वरका मानिसहरूसित चलाकी गर्न किन छलपूर्ण युक्तिहरू प्रयोग गर्नु? परमेश्‍वरको आगमनलाई दमन गर्न किन शक्ति प्रयोग गर्नु? उहाँले सृष्टि गर्नुभएको पृथ्वीमा परमेश्‍वरलाई स्वतन्त्र रूपमा घुम्ने अनुमति किन नदिनु? परमेश्‍वरले उहाँको शिर टेकाउने ठाउँ कहीँ नपाउने गरी किन उहाँको खेदो गर्नु?” (वचन, खण्ड १। परमेश्‍वरको देखापराइ र काम। काम र प्रवेश (८))। चिनियाँ कम्युनिष्ट पार्टीको शासन शैतानकै शासन हो। आफ्नो निरंकुश शासनको स्थिरता मजबुत बनाउनका लागि, चिनियाँ कम्युनिष्ट पार्टीले परमेश्वरको भयङ्कर विरोध गर्छ, र मानवजातिलाई मुक्ति दिने परमेश्वरको कामालाई बिथोल्न र नष्ट गर्न आफूले गर्न सक्ने सबथोक गर्छ। तिनीहरू परमेश्वरलाई मानहानि, बदनामी, निन्दा र इशनिन्दा गर्न मिडिया प्रयोग गर्छन्, र ईसाईहरूलाई गिरफ्तार र उत्पीडन गर्न अनेकौँ रणनीतिहरू पनि अपनाउँछन्, र ईसाईहरूको परिवारलाई बहकाउँदै र उचाल्दै उनीहरूलाई उत्पीडन र आक्रमण गर्न लगाउँछन्, जसले गर्दा उनीहरूको परिवारको विघटन हुन्छ। तर तिनीहरू सत्यतालाई उल्ट्याउँदै, विश्वास गर्नेहरूले परिवार छोड्दैछन् भन्ने दाबी गर्छन्—तिनीहरू कत्ति घृणित र दुष्ट छन्! यो सतावट अनुभव गरेर, मैले मेरो श्रीमान्को सत्यताप्रतिको घृणाको वास्तविक प्रकृतिबारे समझ प्राप्त गरेँ। मैले यो पनि बुझेँ कि परमेश्वर नै एकमात्र हुनुहुन्छ जसमा म साँचो रूपमा भर पर्न सक्छु। जब म सबैभन्दा कमजोर र पीडित अवस्थामा थिएँ, परमेश्वरका वचनले पटकपटक मलाई अन्तर्दृष्टि दिँदै र मार्गदर्शन गर्दै ममा आस्था र शक्ति भरे र शैतानको दुष्ट योजना देख्न सक्षम बनाए, जसले गर्दा म उत्पीडनको सामना गर्दा दृढ रहन सकेँ। अबदेखि, म सत्यता पछ्याउन जारी राख्नेछु र परमेश्वरको ऋण चुक्ता गर्न मेरो कर्तव्य राम्रोसँग निर्वाह गर्नेछु।


८०. बर्खास्त गरिएपछिको चिन्तन

अप्रिल २०२१ मा, म मण्डलीमा नयाँ विश्‍वासीहरूलाई मलजल गर्दै थिएँ। सुरुमा यो कर्तव्य सुरु गर्दा, ममा बोझको बोध थियो र मैले सिद्धान्तहरूमा मेहनत गर्न ध्यान दिएँ। आफूले नबुझेका समस्याहरू सामना गर्दा प्रार्थना र खोजी गरेँ, अक्सर आफ्ना ब्रदर-सिस्टरहरूसँग सङ्गति गर्थेँ। बिस्तारै, मैले केही सिद्धान्तहरू बुझ्न थालेँ र मेरो कामले नतिजा दिन थाल्यो। केही महिनापछि, साँचो मार्गको खोजी र अनुसन्धान गर्ने मानिसहरूको सङ्ख्या बढ्दै जाँदा, धेरै मानिसहरूले परमेश्‍वरको आखिरी दिनहरूको काम स्वीकार गरे। यी नयाँ विश्‍वासीहरूलाई जतिसक्दो चाँडो मलजल गर्न सकियोस् भनेर, अगुवाले मलाई थप तीनवटा समूह हेर्ने जिम्मा दिइन्। त्यति धेरै नयाँ विश्‍वासीहरू थपिएको देख्दा मलाई चित्त बुझेन, र सोचेँ: “मैले अहिले मलजल गरिरहेका नयाँ विश्‍वासीका समूहहरूमा चिन्ता गर्नुपर्ने कुरा पहिल्यै धेरै छन्, उनीहरूमा धेरै धारणाहरू छन्, समाधान गर्नुपर्ने धेरै समस्या र कठिनाइहरू छन्। कहिलेकाहीँ उनीहरूसँग बारम्बार सङ्गति गरेपछि मात्र नतिजा हासिल हुन्छ। अब यति धेरै विश्‍वासीहरू थपिएका छन्, उनीहरू सबैलाई राम्ररी मलजल गरेर साँचो मार्गमा जग बसाल्न सकून् भन्नका लागि कति धेरै समय र मेहनत लाग्नेछ! यो त साह्रै झन्झटिलो काम हो। यस्तै भइरह्यो भने मेरो शरीरले कसरी धान्न सक्ला? मेरो स्वास्थ्यस्थिति त यत्तिकै पनि राम्रो छैन! थकाइले बिरामी परेँ भने त म साँच्चै समस्यामा पर्नेछु।” मलाई थाहा थियो, सुपरिवेक्षकले लामो समयदेखि नयाँ विश्‍वासीहरूलाई मलजल गर्दै आएकी थिइन् र यस कामको सिद्धान्तहरूमा उनको राम्रो पकड थियो, त्यसैले मैले आफैलाई भनेँ, “भविष्यमा, अझ जटिल समस्याहरूका लागि, मैले समाधान गर्न सुपरिवेक्षकलाई नै भन्नुपर्छ। त्यसो हुँदा मैले परमेश्‍वरका वचनहरू खोज्न र नयाँ विश्‍वासीहरूसँग त्यसमा सङ्गति गर्न मेहनत गर्नुपर्दैन। यसो गर्दा समस्या छिटो समाधान हुनुका साथै मैले केही आराम पाउनेछु, अनि समय र मेहनतको पनि बचत हुनेछ। के यो दुवैतिर फाइदाजनक थिएन र?” त्यसैले त्यसबेलादेखि, जब-जब मैले नयाँ विश्‍वासीहरूलाई मलजल गर्दा कठिनाइ वा स्पष्टसँग बुझ्न नसक्ने समस्याहरूको सामना गरेँ, मैले सत्यता सिद्धान्तहरू खोजिनँ, बरु समस्याहरू सीधै सुपरिवेक्षकलाई सुम्पिदिएँ र उनलाई नै सङ्गति गरेर समाधान गर्न लगाएँ।

एक पटक भेलामा, सुपरिवेक्षकले मलाई खुलासा गरिन्: “आजकाल तिमीलाई के भइरहेको छ? तिमी आफ्नो कर्तव्यमा मन लगाएकी छैनौ। हरेक पटक नयाँ विश्‍वासीले कुनै समस्या वा कठिनाइको सामना गर्दा, तिमी त्यसलाई समाधान गर्न सत्यता खोज्दैनौ, बरु मलाई नै त्यसमा सङ्गति गर्न लगाउँछौ। यसरी, तिमीले शारीरिक रूपमा कष्ट भोग्नु नपर्ला, तर के तिमीले सत्यता प्राप्त गर्न सक्छौ? यदि तिमीले कुनै बोझको बोधविना आफ्नो कर्तव्य गर्‍यौ, र देहको सुखसुविधाको लालसा गरिरह्यौ भने, पवित्र आत्माको काम सजिलै गुम्नेछ, र ढिलो चाँडो तिमी खुलासा भई हटाइनेछौ। तिमीले ध्यान दिएर आफूमाथि चिन्तन गर्नैपर्छ!” सुपरिवेक्षकका कुरा सुनेर, म दुःखी र पश्चात्तापी भएँ, मलाई यसरी अघि बढिरहनु साँच्चै खतरनाक हो भन्‍ने भयो। त्यसैले, मैले परमेश्‍वरलाई प्रार्थना गरेर मलाई आत्मचिन्तन र आत्मबुझाइमा मार्गदर्शन गर्नुहोस् भनेँ।

एक दिन, मैले परमेश्‍वरका वचनको एउटा खण्ड पढेँ। सर्वशक्तिमान्‌ परमेश्‍वर भन्‍नुहुन्छ: “कतिपय मानिसहरूले जुन काम गरे पनि वा जुन कर्तव्य निभाए पनि, तिनीहरू यसमा अदक्ष हुन्छन्, तिनीहरूले यसको जिम्मेवारी थेग्नै सक्दैनन्, र तिनीहरू कुनै व्यक्तिले पूरा गर्नुपर्ने कुनै पनि दायित्व वा जिम्‍मेवारीहरू पूरा गर्न सक्दैनन्। के तिनीहरू रद्दी होइनन् र? के तिनीहरू अझै पनि मानव भनिन लायक हुन्छन् र? बुद्धु, मानसिक रूपले अदक्ष, र शारीरिक कमजोरी भएकाहरूबाहेक, आफ्ना कर्तव्य र जिम्‍मेवारीहरू पूरा गर्नु नपर्ने जीवित मानिस कोही छ र? तर यस्तो व्यक्ति सधैँ छट्टु र सुस्ताइरहेको हुन्छ, र आफ्‍नो जिम्‍मेवारी पूरा गर्न चाहँदैन; यसको आशय के हो भने तिनीहरू उचित मानव हुने इच्छा गर्दैनन्। परमेश्‍वरले तिनीहरूलाई मानव बन्‍ने मौका दिनुभयो, र उहाँले तिमीहरूलाई क्षमता र वरदान दिनुभयो, तैपनि तिनीहरूले यी कुरालाई आफ्‍नो कर्तव्य पूरा गर्नमा प्रयोग गर्न सक्दैनन्। तिनीहरूले केही गर्दैनन्, हरेक मोडमा आनन्द लिन मात्र चाहन्छन्। के त्यस्तो व्यक्ति मानव भनिन लायक हुन्छ? तिनीहरूलाई जुनसुकै काम दिइएको भए पनि, चाहे त्यो काम महत्त्वपूर्ण वा साधारण, कठिन वा सरल जेजस्तो भए पनि, तिनीहरू सधैँ झाराटारुवा र छट्टु अनि सुस्त हुन्छन्। समस्याहरू पैदा हुँदा, तिनीहरू आफ्‍नो जिम्‍मेवारी अरू मानिसहरूको काँधमा थुपार्न चाहन्छन्, कुनै जिम्‍मेवारी वहन गर्दैनन्, अनि आफ्ना परजीवी जीवन जिइरहन चाहन्छन्। के तिनीहरू बेकारका रद्दी होइनन् र? समाजमा, जिउनका लागि कसले पो आफ्‍नै भर पर्नु पर्दैन र? व्यक्ति ठूलो भएपछि, उसले आफ्‍नो ज्यान आफै पाल्‍नुपर्छ। तिनीहरूका आमाबुबाले आफ्‍नो जिम्‍मेवारी पूरा गरिसकेका हुन्छन्। तिनीहरूका आमाबुबाले तिनीहरूलाई सहयोग गर्ने इच्छा गरे पनि, तिनीहरूलाई त्यो कुरामा अप्ठ्यारो लाग्‍नुपर्छ। तिनीहरूले आफ्ना आमाबुबाले तिनीहरूलाई हुर्काउने आफ्‍नो मिसन पूरा गरेका छन् तिनीहरू सक्षम वयस्क हुन्, र आफू आत्मनिर्भर भई बाँच्‍न सक्‍नुपर्छ भन्‍ने कुरा बुझ्न सक्‍नुपर्छ। के वयस्कमा कम्तीमा पनि यतिको समझ हुनुपर्दैन र? यदि कसैमा साँच्चै समझ छ भने, उसले आफ्‍ना आमाबुबासँग हात पसारिरहने सम्भावना नहुन सक्छ; तिनीहरूलाई अरू हाँस्लान्, र आफ्नो इज्जत जाला भन्‍ने डर हुनेछ। त्यसोभए, सहजतालाई मन पराउने र कामलाई घृणा गर्ने मानिसहरूमा समझ हुन्छ? (हुँदैन।) तिनीहरू सधैँ सित्तैमा केही पाउन चाहन्छन्; तिनीहरू कहिल्यै कुनै जिम्‍मेवारी पूरा गर्न चाहँदैनन्, आकासबाट मिठाइ झरेर तिनीहरूको मुखमा परोस् भन्‍ने कामना गर्छन्; तिनीहरू कामै नगरी दिनमा तीनपटक खान चाहन्छन्, बस कसैले भात पस्केर देओस्, र मिठो-मिठो खान र पिउन चाहन्छन्। के यो परजीवीको मानसिकता होइन र? अनि परजीवी मानिसहरूमा विवेक र समझ हुन्छ त? के तिनीहरूमा सत्यनिष्ठा र मर्यादा हुन्छ त? कदापि हुँदैन। तिनीहरू केही न कामका भातमाराहरू, विवेक वा समझविनाका पशुहरू हुन्। तिनीहरूमध्ये कोही पनि परमेश्‍वरको घरमा रहन लायक हुँदैनन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। परमेश्‍वरका वचनअनुसार आत्मचिन्तन गर्दा, मैले आफ्नो कर्तव्यप्रतिको मेरो मनोवृत्ति अत्यन्तै तिरस्कारपूर्ण र झाराटारुवा भएको देखेँ। मैले गर्नुपर्ने जिम्मेवारी र दायित्वहरू समेत पूरा गर्न सकिनँ। म साँच्चै नै बेकम्मा भन्दा फरक थिइनँ। हरेक पटक मेरो कामको बोझ बढ्दा र मैले कष्ट भोगेर मूल्य चुकाउनु पर्दा, मेरो पहिले आफ्नो देहलाई विचार गर्थेँ। म सोच्थेँ, मलजल गर्नुपर्ने नयाँ विश्‍वासीहरू धेरै भएकाले, सम्हाल्नुपर्ने र समाधान गर्नुपर्ने समस्याहरू पनि धेरै हुनेछन्। यदि मैले हरेक नयाँ विश्‍वासीसँग धैर्यतापूर्वक सङ्गति गर्ने र समर्थन गर्नुपर्‍यो भने, मैले धेरै चिन्ता लिनुपर्नेछ र आफैलाई थकाउनेछु। म कष्ट भोग्न र थकाइले बिरामी पर्न डराउँथेँ, त्यसैले मैले छलकपट गर्न र झारा टार्न थालेँ। अलिकति जटिल समस्या सामना गर्ने बित्तिकै, म त्यसलाई सीधै सुपरिवेक्षकमाथि हालिदिन्थेँ, त्यसलाई समाधान गर्न सत्यता खोज्न मेहनत गर्दिनथेँ। म साँच्चै स्वार्थी र छली थिएँ! मैले केवल आफ्नो आराम र शरीरलाई थकान नहोस् भन्‍ने कुराको मात्र वास्ता गरेँ। मैले अरू मानिसहरूको काम र कठिनाइहरूबारे पटक्कै सोचिनँ, न त मेरो व्यवहारले अरूलाई उनीहरूको कर्तव्य पूरा गर्न ढिलाइ पो गराउँछ कि भनेर नै सोचेँ। यद्यपि यसरी मेरो देह आराममा थियो र धेरै कष्ट भोग्नु परेन, तर सत्यता नखोजेको कारण मेरो जीवनमा प्रगति भएन, अनि अन्तमा मैले के नै प्राप्त गर्न सक्थेँ र? के मैले आफैलाई हानि पुर्‍याइरहेकी थिइनँ र? परमेश्‍वरले भन्नुहुन्छ कि अल्छी र छली मानिसहरू बेकम्मा हुन्, र के बेकम्माहरू परमेश्‍वरद्वारा तिरस्कृत हुने र हटाइने हुँदैनन् र? यो सोचेर, मलाई केही पछुतो र भय लाग्यो, त्यसैले मैले परमेश्‍वरलाई प्रार्थना गरेँ, आफ्नो कर्तव्यप्रतिको मनोवृत्ति बदल्न र लगनशीलतासाथ कर्तव्य पूरा गर्न चाहेको बताएँ।

त्यसपछि, जब म नयाँ विश्‍वासीहरूलाई मलजल गर्दा कठिनाइहरूको सामना गर्थेँ, म सचेत रूपमा प्रार्थना गरेर परमेश्‍वरमा भरोसा राख्थेँ, सत्यता खोज्थेँ, र धैर्यतापूर्वक उनीहरूका कठिनाइहरू समाधान गर्न सङ्गति गर्थेँ, अरूमाथि ती समस्या हाल्दिनथेँ। तर केही नयाँ विश्‍वासीहरूमा बलिया धार्मिक धारणाहरू थिए, कहिलेकाहीँ उनीहरूले ती धारणालाई यति दृढतापूर्वक समात्थे कि उनीहरूलाई त्यो छोड्न लगाउन मैले धेरै पटक सङ्गति गर्नुपर्थ्यो। केही समयपछि, यसले मलाई चिन्ता गराउन र मेरो धेरै ऊर्जा लिन थाल्यो। यस बिन्दुमा, म केही हदसम्म व्याकुल भएँ र मनमनै सोचेँ, “यदि यस्तै भइरह्यो भने, नयाँ विश्‍वासीहरूलाई राम्ररी मलजल गर्न मैले कति मेहनत गर्नुपर्ला? यो त साह्रै थकाइलाग्दो छ। बरु उनीहरूका धारणालाई ध्यानमा राखेर, सम्बन्धित परमेश्‍वरका वचनहरू खोजेर उनीहरूलाई पठाइदिन्छु र उनीहरूलाई आफै पढ्न लगाउँछु, अनि केही नबुझेमा म पछि सङ्गति गरिदिन्छु। यसले मेरा केही चिन्ताहरू हटाउनेछ।” तर मैले यसो गर्दा मलाई अलिकति असहज महसुस भयो। “मैले उनीहरूसँग आमनेसामने यति विस्तृत रूपमा सङ्गति गर्दा त उनीहरूलाई आफ्ना धारणाहरू त्याग्न गाह्रो हुन्छ,” मैले आफैलाई भनेँ। “यदि मैले उनीहरूलाई सबै कुरा आफै पढ्न छोडिदिएँ भने, उनीहरूले कसरी बुझ्लान् र? आ, जे सुकै होस्। समस्या उत्पन्न भएपछि मात्र सङ्गति गर्नेछु।” ठीक त्यसरी नै, मैले धेरै नसोची त्यसलाई छोडिदिएँ। केही समयपछि, केही नयाँ विश्‍वासीहरू आफ्ना धार्मिक धारणाहरू तुरुन्तै समाधान नभएका कारण भेलामा आउन चाहेनन्, र कोही त पास्टर र एल्डरहरूद्वारा भ्रमित र बाधित भएर विश्‍वासबाटै हटेर गए। यस्तो भइरहेको देख्दा, मलाई अलिकति दोषी महसुस भयो, तर फेरि सोचेँ: “यो सबै मेरो मात्र जिम्मेवारी होइन। मैले उनीहरूलाई पढ्नका लागि सम्बन्धित परमेश्‍वरका वचनहरू पठाएकी थिएँ; तर यी नयाँ विश्‍वासीहरू अत्यन्तै अहङ्कारी र आत्म-धर्मी छन्। उनीहरू सधैँ हठीपूर्वक आफ्नै धारणाहरूमा अडिग रहन्छन् र सत्यता स्वीकार गर्दैनन्, त्यसैले मैले उनीहरूलाई मद्दत गर्न केही गर्न सक्दिनँ।” म आफ्नो कर्तव्य पूरा गर्दा निरन्तर अल्छी र झाराटारुवा भएकीले, मलाई परमेश्‍वरले मबाट आफ्नो मुहार लुकाउनुभएको जस्तो लाग्यो, र मेरा विचारहरू झन् झन् धमिलो हुँदै गए। मैले धेरै समस्याहरूको समाधान देख्न सकिनँ, र नयाँ विश्‍वासीहरूसँगको मेरो सङ्गति नीरस र उराठलाग्दो थियो। मेरो कर्तव्य पूरा गर्नु श्रमसाध्य बन्यो र नतिजाहरू झन् झन् खराब हुँदै गए। पछि, सुपरिवेक्षकले मेरो स्थिति नबदलिएको र यसले मेरो कर्तव्यलाई गम्भीर रूपमा असर गरिरहेको देखेर, उनले मलाई कर्तव्य गर्न रोकेर बरु आत्मचिन्तन गर्न आत्मिक भक्ति अभ्यास गर्न भनिन्। यो खबर सुन्दा म लत्रक परेँ, र मेरा आँखाबाट आँसु अनियन्त्रित रूपमा बग्न थाल्यो। मलाई राम्ररी थाहा थियो, यो परिणाम मेरो देहप्रति अत्यन्तै ध्यान दिने र कर्तव्य पूरा गर्दा निरन्तर झारा टार्ने बानीले थियो। मलाई लाग्यो कि म सकिएँ। परमेश्‍वरको काम अन्त्यतिर आइपुग्दा मलाई मेरो कर्तव्यबाट निलम्बित गरिएको थियो। के म हटाइएकी होइन र? ती केही दिनहरू कष्टदायी थिए र म राम्ररी खान वा सुत्न सकिनँ। मेरो पीडाको बीचमा, म घुँडा टेकेर परमेश्‍वरलाई गम्भीरतापूर्वक प्रार्थना गरेँ: “हे परमेश्‍वर, मलाई थाहा छ मैले गरेका कामहरूले तपाईंमा मप्रति घृणा र तिरस्कार उत्पन्न गराउँछ, तर म पश्चात्ताप गर्न चाहन्छु। कृपया मलाई अन्तर्दृष्टि दिनुहोस् र आफूलाई अझ राम्रोसँग बुझ्न मार्गदर्शन गर्नुहोस्।” प्रार्थना गरेपछि, मैले परमेश्‍वरका वचनको एउटा खण्ड पढेँ: “कतिपय मानिसहरू आफ्‍नो कर्तव्यमा कष्ट भोग्‍ने पटक्कै इच्छा गर्दैनन्, समस्यामा पर्नेबित्तिकै गुनासो गर्छन् र मूल्य चुकाउन मान्दैनन्। यो कस्तो प्रकारको मनोवृत्ति हो? यो झाराटारुवा मनोवृत्ति हो। यदि तँ झारा टार्ने तरिकाले आफ्नो कर्तव्य निर्वाह गर्छस्, र त्यसलाई अपमानजनक मनोवृत्तिले हेर्छस् भने, त्यसको नतिजा के हुनेछ? तैँले आफ्‍नो कर्तव्य राम्ररी पूरा गर्न सक्‍ने भए पनि, कर्तव्य निर्वाह गर्दा तेरो कार्यप्रदर्शन नराम्रो हुनेछ—तेरो कार्यप्रदर्शन मापदण्डको स्तरमा पुग्‍नेछैन, र तेरो कर्तव्यप्रतिको तेरो मनोवृत्तिसँग परमेश्‍वर निकै असन्तुष्ट हुनुहुनेछ। यदि तैँले परमेश्‍वरलाई प्रार्थना गर्न, सत्यता खोज्न, र यसमा आफ्‍नो सारा हृदय र मन लगाउन सकेको भए, यदि तैँले यसरी सहकार्य गर्न सकेको भए, परमेश्‍वरले पहिले नै तेरो लागि सबै कुरा तयार गरिदिनुभएको हुन्थ्यो, ताकि तैँले मामिलाहरू सम्हाल्दै गर्दा ती सबै उचित ठाउँमा पर्नेथ्यो, र राम्रो नतिजा प्राप्त हुनेथ्यो। तैँले त्यति भयङ्कर ऊर्जा लगाउनु पर्दैन; जब तैँले सहकार्य गर्न आफूले सक्दो प्रयास गर्थिस्, परमेश्‍वरले पहिले नै सबै कुराको बन्दोबस्त गरिसक्‍नुभएको हुनेथ्यो। यदि तँ धूर्त छस् र सुस्ताउँछस् भने, यदि तँ आफ्नो कर्तव्य राम्ररी पूरा गर्दैनस् र सधैँ गलत मार्गमा जान्छस् भने, परमेश्‍वरले तँमाथि कार्य गर्नुहुनेछैन; तैँले यो अवसर गुमाउनेछस्, र परमेश्‍वरले यसो भन्‍नुहुनेछ, ‘तेरो कामै छैन; म तँलाई प्रयोग गर्न सक्दिनँ। जा, पाखा लाग्। तँलाई चलाक हुन र सुस्ताउन मन पर्छ, होइन त? तँलाई अल्छे हुन र आरामसाथ व्यवहार गर्न मन पर्छ, होइन त? ठिकै छ, सधैँभरी आरामसाथ व्यवहार गर्!’ परमेश्‍वरले यो अनुग्रह र अवसर अर्को कुनै व्यक्तिलाई दिनुहुनेछ। तिमीहरू के भन्छौ: यो हानि हो कि लाभ हो? (हार।) यो ठूलो हानि हो!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेपछि, मैले बुझेँ परमेश्‍वरले मानिसहरूबाट धेरै माग गर्नुहुन्न; उहाँ केवल तिनीहरूले आफ्नो कर्तव्य तनमनले र आफ्नो क्षमताले भ्याएसम्म पूरा गरून् भन्‍ने चाहनुहुन्छ। जबसम्म तिनीहरूले आफ्नो क्षमताअनुसार कर्तव्य पूरा गर्छन्, तिनीहरू परमेश्‍वरद्वारा अनुमोदित हुनेछन्। तर जो मानिसहरू आफ्नो कर्तव्य पूरा गर्दा सधैँ झारा टार्छन्—जो छली र मौकापरस्त हुन्छन्, र फुर्सद र आराम खोज्छन् आफूले गर्नुपर्ने र गर्न सक्ने काम गर्नुको सट्टा—त्यस्ता मानिसहरू परमेश्‍वरद्वारा तिरस्कृत हुन्छन् र उहाँद्वारा मुक्ति पाउनेछैनन्। परमेश्‍वरका वचनहरू मनन गर्दै र आफ्ना कार्यहरूलाई फर्केर हेर्दा, के म परमेश्‍वरले तिरस्कार गर्नुहुने त्यस्तै व्यक्ति थिइनँ र? मण्डलीले मलाई नयाँ विश्‍वासीहरूलाई मलजल गर्ने कामको जिम्मा दिनु मेरो लागि सम्मानको कुरा थियो। परमेश्‍वरको राज्यको सुसमाचार फैलिरहेको यो महत्त्वपूर्ण समयमा यस्तो महत्त्वपूर्ण कर्तव्य पूरा गर्न पाउनु कति अर्थपूर्ण थियो! तर म कदर नगर्ने, आफ्नो कर्तव्यमा झारा टार्ने, र निरन्तर आरामको लालसा गर्ने भएकी थिएँ। थोरै मेहनत र त्यागले मैले नयाँ विश्‍वासीहरूलाई राम्रोसँग मलजल गर्न सक्थेँ, तर म त्यो अलिकति थप कष्ट भोग्न चाहन्नथेँ। नयाँ विश्‍वासीहरूले आफै परमेश्‍वरका वचन पढ्दा उनीहरूको बुझाइ सीमित हुन्छ भन्‍ने राम्ररी थाहा भए तापनि, म अझै पनि उनीहरूसँग सङ्गति गर्न चाहन्नथेँ। परिणाम स्वरूप, केही नयाँ विश्‍वासीहरू आफ्ना धार्मिक धारणाहरू समाधान नभएका कारण भेलामा आउन चाहेनन्, र कोही त पास्टर र एल्डरहरूद्वारा भ्रमित र बाधित भएर विश्‍वासबाटै हटेर गए। तथ्यहरू खुलासा भएपछि मात्र मैले बुझेँ मैले आफ्नो कर्तव्य पटक्कै पूरा गरिरहेकी थिइनँ, बरु मण्डलीको काममा बाधा र अवरोध गरिरहेकी थिएँ। त्यतिबेला, मैले आफूलाई पटक्कै चिनेकी थिइनँ। बरु, मैले जिम्मेवारी पन्छाएँ र समस्याहरू नयाँ विश्‍वासीहरूमाथि नै थोपरिदिएँ। म कति गैरजिम्मेवार थिएँ! यसले परमेश्‍वरलाई मप्रति घृणा र तिरस्कार उत्पन्न नगराएर कसरी सक्थ्यो र? मण्डलीले मलाई आफ्ना जिम्मेवारीहरू पूरा गर्दै नयाँ विश्‍वासीहरूलाई राम्ररी मलजल गर्न सकूँ, जसबाट उनीहरूले जतिसक्दो चाँडो साँचो मार्गमा दह्रिलो जग बसाल्न र परमेश्‍वरको मुक्ति स्वीकार गर्न सकुन् भनेर यस्तो महत्त्वपूर्ण काम सुम्पेको थियो। तर म अल्छी, छली बनेकी थिएँ, र लुक्ने, फुर्सदको जीवन बिताउने र सकेसम्म कम काम गर्ने कुरामा मात्र केन्द्रित थिएँ। मैले परमेश्‍वरको अभिप्रायलाई अलिकति पनि विचार गरिनँ, र आफ्नो कर्तव्यसमेत पूरा गर्न सकिनँ। ममा कसरी विवेक र समझको यतिबिघ्न कमी हुन सक्यो? कुकुरहरूलाई समेत आफ्नो मालिकप्रति कसरी बफादार हुने र घरको रखवाली गर्ने भन्‍ने थाहा हुन्छ, जबकि म परमेश्‍वरको प्रचुर आपूर्तिको आनन्द उठाइरहेकी थिएँ तर पनि आफ्नै जिम्मेवारीहरू पूरा गर्न सकिनँ। के म मानव कहलाइन लायक पनि थिएँ र? परमेश्‍वरको स्वभाव धर्मी र चिढ्याउन नसकिने हुन्छ। म बर्खास्त हुनु र मेरो कर्तव्य रोकिनु सबै मेरै गल्तीले थियो। मैले आफ्नो कर्तव्य पूरा गरेर सत्यता प्राप्त गर्ने मौका खेर फालेकी थिएँ।

पछि, मैले सर्वशक्तिमान् परमेश्‍वरका वचनको अर्को एउटा खण्ड पढेँ, जसमा भनिएको छ: “मानिसहरूले आफ्नो प्रकृतिको बारेमा बुझाइ प्राप्त गर्नको लागि आफ्‍नो प्रकृतिले नै प्रिय ठान्‍ने कुराहरू पत्ता लगाउनेबाहेक आफ्नो प्रकृतिसित सम्बन्धित महत्त्वपूर्ण धरै पक्षहरू पनि पत्ता लगाउनु आवश्यक हुन्छ। उदाहरणको लागि, विभिन्‍न कुराहरूप्रति मानिसहरूका दृष्टिकोणहरू, जीवनमा मानिसहरूले लिने तरिका र उद्देश्यहरू, जीवनको विषयमा मानिसहरूका मूल्य-मान्यताहरू र जीवनका दृष्टिकोणहरू, साथै सत्यतासँग सम्बन्धित सबै कुराप्रतिका दृष्टिकोण र विचारहरू। यी सबै कुरा मानिसको प्राणको गहिराइमा हुन्छन् र स्वभावको रूपान्तरणसित तिनको प्रत्यक्ष सम्बन्ध हुन्छ। त्यसो भए, भ्रष्ट मानवजातिको जीवनप्रतिको दृष्टिकोण कस्तो हुन्छ? यो यस्तो हुन्छ भनेर भन्‍न सकिन्छ: ‘अरूको होइन, आफ्नो दुनो सोझ्याउनुपर्छ।’ मानिसहरू सबै आफ्नै निम्ति जिउँछन्; अझ खुलस्तसँग भन्‍नुपर्दा, उनीहरू देहका लागि बाँचिरहेका हुन्छन्। उनीहरू पेट भर्नका निम्ति मात्र बाँचिरहेका हुन्छन्। यस्तो अस्तित्व जनावरको भन्दा कसरी भिन्‍न हुन्छ र? यस प्रकारले जिउनुको कुनै महत्त्व हुँदैन, न त कुनै अर्थ नै हुन्छ। व्यक्तिको जीवनप्रतिको दृष्टिकोण, तँ संसारमा जिउनका निम्ति कुन कुरामा भर पर्छस्, तँ केका निम्ति जिउँछस्, र तँ कसरी जिउँछस् भन्‍ने कुरामा निर्भर हुन्छ—यी सबै कुराहरू मानव प्रकृतिको सारसँग सम्बन्धित हुन्छन्। मानिसहरूको प्रकृति चिरफार गरेर, तैँले सबै मानिसहरूले परमेश्‍वरको प्रतिरोध गर्छन् भन्‍ने पत्ता लगाउँछस्। उनीहरू सबै दियाबलसहरू हुन् र साँचो रूपमा असल व्यक्ति कोही पनि छैन। मानिसहरूको प्रकृतिलाई विश्‍लेषण गरेर मात्र तैँले मानिसको भ्रष्टता र सारलाई वास्तविक रूपमा बुझ्न सक्छस्, मानिसहरू वास्तवमा कसको अधीनमा छन्, मानिसहरूमा वास्तवमा के कुरा कमी छ, तिनीहरू कुन कुराद्वारा सुसज्जित हुनुपर्छ र मानिसको स्वरूपमा तिनीहरू कसरी जिउनुपर्छ सो बुझ्न सक्छस्। व्यक्तिको प्रकृतिलाई साँचो रूपमा विश्‍लेषण गर्नु सजिलो हुँदैन, र परमेश्‍वरका वचनहरूको अनुभव नगरी वा साँचो अनुभवहरू प्राप्त नगरी यो काम गर्न सकिँदैन” (वचन, खण्ड ३। आखिरी दिनहरूका ख्रीष्टका वार्तालापहरू। कसैको स्वभाव रूपान्तरण गर्नेबारेमा के थाहा हुनुपर्छ)। परमेश्‍वरका वचन पढेपछि मलाई के महसुस भयो भने “अरूको होइन, आफ्नो दुनो सोझ्याउनुपर्छ,” “आजको मद्य आजै पिऊ, भोलिको चिन्ता भोलि नै लिऊ” र “जीवनको गाडी जता कुद्छ कुद्‍न देऊ” जस्ता शैतानी दर्शन र नियमहरूले मलाई गहिरो गरी विषाक्त बनाएका रहेछन्। यी नियमअनुसार जिउँदा म अत्यन्तै स्वार्थी, नीच, धोकेबाज र छली बनेकी थिएँ। मैले जेसुकै गरे पनि, मैले आफ्नै शारीरिक हितलाई मात्र विचार गरेँ, आरामको लालसा गरेँ, श्रमलाई घृणा गरेँ, र आफ्नो कर्तव्य पूरा गर्दा बोझ वा जिम्मेवारीको कुनै बोध गरिनँ। म कुनै लक्ष्य र दिशाविना दिनहुँ जिइरहेकी थिएँ, मेरो जीवनको अलिकति पनि मूल्य र अर्थ थिएन। परमेश्‍वरमा विश्‍वास गर्नुअघिको कुरा सम्झँदा, मैले देहलाई धेरै महत्त्व दिन्थेँ र आरामको लालसा गर्थेँ। मैले जे गरे पनि, सकेसम्म सधैँ झारा टार्ने किसिमले गर्थेँ, आफ्नै शारीरिक हित पूरा गर्न जे पनि गर्थेँ, र नीच अनि दयनीय जीवन बिताउँथेँ। परमेश्‍वरमा विश्‍वास गर्न थालेपछि पनि, म यिनै भ्रामक दृष्टिकोणद्वारा जिउँदै थिएँ। जब-जब कर्तव्यहरूको अतिबोझ पर्थ्यो, र मैले कष्ट भोग्नु र मूल्य चुकाउनुपर्ने हुन्थ्यो, म शारीरिक परिश्रमदेखि डराउँथेँ र निरन्तर रूपमा कठिन र मानसिक रूपमा थकाउने कामहरू अरूमाथि पन्छाउन खोज्थेँ। म आवश्यकभन्दा बढी चिन्ता वा समस्यामा पर्न चाहन्नथेँ। म कर्तव्यमा लापरवाह भएकाले, नयाँ विश्‍वासीहरूका समस्याहरू तुरुन्तै समाधान भएनन्, जसले गर्दा तिनीहरूमध्ये केही भेलामा आउन अनिच्छुक भए, र फलस्वरूप यसले मलजलको कामलाई बाधा र अवरोध पुऱ्यायो। मलाई के महसुस भयो भने म शैतानी दर्शन र नियमहरूअनुसार जिइरहेकी रहेछु, ममा विवेक र समझको पूर्णतया अभाव रहेछ। म स्वार्थी, नीच थिएँ, र केवल आफ्नो मात्र वास्ता गर्थेँ। नयाँ विश्‍वासीहरूका कठिनाइहरू समाधान हुन सक्छन् कि सक्दैनन्, वा तिनीहरूले आफ्नो जीवन प्रवेशमा हानि भोगेका छन् कि छैनन् भन्‍ने कुरा मैले विचारसमेत गरिनँ। म आराममा रमाउने स्थितिमा जिइरहेकी थिएँ, थाहै नपाई परमेश्‍वरको विरुद्ध विद्रोह र उहाँको प्रतिरोध गर्दै थिएँ। त्यो कति खतरनाक थियो! यस बिन्दुमा, मैले परमेश्‍वरको वचनको यो खण्ड सम्झेँ, जसमा भनिएको छ: “परमेश्‍वरले मानिसहरूलाई तिनीहरूले बोक्‍नै नसक्‍ने भार दिनुहुन्‍न। यदि तैँले सय पाउन्ड भारी बोक्‍न सक्छस् भने, परमेश्‍वरले अवश्यै तँलाई सय पाउन्डभन्दा गह्रौँ भारी बोक्‍न दिनुहुनेछैन। उहाँले तँलाई कुनै दबाब दिनुहुनेछैन। परमेश्‍वरले सबैलाई यसरी नै व्यवहार गर्नुहुन्छ। अनि तँ कुनै पनि कुरा—कुनै पनि व्यक्ति वा कुनै पनि सोच र विचारको रोकटोकमा पर्नेछैनस्। तँ स्वतन्त्र हुन्छस्” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (१५))। परमेश्‍वरले मानिसहरूलाई दिनुहुने बोझहरू सबै तिनीहरूले बहन गर्न सक्ने कुराहरू हुन्, र थोरै प्रयासले नै हासिल गर्न सकिन्छ। कहिलेकाहीँ सधैँको भन्दा धेरै नयाँ विश्‍वासीहरूलाई मलजल गर्नुपर्ने हुन सक्छ, जसले गर्दा समस्या र कठिनाइहरू पनि थपिन सक्छन्, र तिनलाई समाधान गर्न सत्यता खोज्न र सङ्गति गर्न थप समय र ऊर्जा लाग्न सक्छ, तर थोरै थप मेहनत र त्यागले म सम्हाल्न सक्छु। यसले मलाई पटक्कै थला पार्ने वा थकाइले बिरामी बनाउनेछैन। भेलाहरूमा, मेरा ब्रदर-सिस्टरहरूले अक्सर यस तथ्यमा सङ्गति गर्नुहुन्छ कि हाम्रो कर्तव्य पूरा गर्नु हाम्रो लागि सत्यता बुझ्ने राम्रो अवसर हो। हामीले आफ्नो कर्तव्य पूरा गर्दा विभिन्न समस्या र कठिनाइहरूको सामना गर्छौं, तर सत्यता खोजेर हामी तिनीहरूबाट पाठ सिक्न सक्छौँ र बिस्तारै केही सत्यताहरू बुझ्न सक्छौँ, र सत्यता वास्तविकतामा प्रवेश गर्न सक्छौँ। तर मलाई सधैँ लाग्थ्यो, त्यसरी आफ्नो कर्तव्य पूरा गर्नु धेरै थकाइलाग्दो थियो, र म थकाइले बिरामी पर्नेछु भनेर चिन्तितसमेत हुन्थेँ, यो सबै किनभने मैले आरामको धेरै लालसा गर्थेँ र कष्ट भोग्ने कुनै इच्छाशक्ति थिएन। त्यसैले मैले आफ्नो कर्तव्य गर्दा गुनासो र गनगन गर्थेँ, आफ्नो कामलाई बेवास्ता गर्थेँ र आफ्नै जिम्मेवारीहरूसमेत पूरा गर्न असफल हुन्थेँ। अन्ततः मैले के बुझेँ भने शैतानी दर्शनहरूअनुसार जिउनु मेरो जीवनको बर्बादी मात्र हुनेछ र अन्तमा यसले मलाई हानि र सर्वनाश मात्र गर्नेछ। यो महसुसले मलाई केही डर लाग्यो, त्यसैले मैले परमेश्‍वरलाई प्रार्थना गरेँ, “हे परमेश्‍वर, तपाईंको अन्तर्दृष्टि र मार्गदर्शनका लागि धन्यवाद, जसले म आफूलाई अलिकति राम्रोसँग बुझ्न र शैतानी दर्शनहरूअनुसार जिउँदा हुने हानि र परिणामहरू स्पष्ट रूपमा देख्न सक्षम बनाएको छ। मैले तपाईंको धर्मी स्वभावलाई चिढ्याउन सकिँदैन भन्‍ने पनि बुझेकी छु। हे परमेश्‍वर, म पश्चात्ताप गर्न चाहन्छु। अबदेखि म आफ्नो कर्तव्य दृढतापूर्वक पूरा गर्नेछु। म अबउप्रान्त आफ्नो कर्तव्यमा झारा टार्नेछैन र तपाईंलाई दुखित बनाउने छैन।”

पछि, मैले परमेश्‍वरका वचनको अर्को एउटा खण्ड पढेँ जसले मलाई गहिरो रूपमा छोयो। परमेश्‍वरका वचनहरूले भन्छन्: “परमेश्‍वरले भन्‍नुभएको एकएक शब्द र वाक्यांश ढुङ्गाको पाटीमा कुँदिएका शब्दजस्तै नोआको हृदयमा अङ्कित भएका थिए। बाहिरी संसारमा जे-जस्ता परिवर्तनहरू भए पनि, उनका वरपरका मानिसहरूले खिसीटिउरी गरे पनि, जस्तोसुकै दुःखकष्ट आइपरे पनि वा जस्तोसुकै समस्याको सामना गर्नुपरे पनि, उनी यो सम्पूर्ण समयभरि परमेश्‍वरद्वारा सुम्पिइएको काममा कहिल्यै निराश नभई वा लत्तो छोड्ने सोच नराखी लागिरहे। परमेश्‍वरका वचनहरू नोआको हृदयमा अङ्कित भएका थिए, र ती उनको जीवनका वास्तविकता बनेका थिए। नोआले ठूलो जहाज निर्माणको लागि चाहिने सबै सामग्री तयार गरे अनि परमेश्‍वरले निर्माण गर्न आज्ञा दिनुभएको त्यो ठूलो जहाजका स्वरूप र विशेषताहरू नोआले सावधानीसाथ चलाएको हथौडा र छिनोको प्रहारमार्फत बिस्तारै आकारमा आउन थाले। हुरीबतास र वर्षाभरि, अनि मानिसहरूको खिल्ली वा निन्दाको बाबजुद पनि, नोआको जीवन वर्षौंवर्ष यही तरिकामा अघि बढ्यो। नोआसित कहिल्यै अर्को एक शब्द पनि नबोली, परमेश्‍वरले गोप्य रूपमा उनको हरेक कार्य हेर्नुभयो, र नोआको व्यवहारले उहाँको हृदय छोयो। तर नोआले यो कुरा न त थाहा पाए, न त महसुस नै गरे; उनले सुरुदेखि अन्त्यसम्म केवल त्यो ठूलो जहाज निर्माण गरे, र परमेश्‍वरका वचनप्रति अटल विश्‍वासका साथ सबै प्रकारका जीवित प्राणीलाई एकट्ठा गरे। नोआले पालन गर्नुपर्ने र पूरा गर्नुपर्ने त्योभन्दा उच्‍च निर्देशन उनको हृदयमा अरू थिएन: परमेश्‍वरका वचनहरू उनको जीवनभरिका निर्देशन र लक्ष्य थिए। त्यसैले, परमेश्‍वरले उनलाई जेसुकै भन्‍नुभए पनि, जेसुकै गर्न अह्राउनुभए पनि, जेसुकै गर्न आज्ञा दिनुभए पनि, नोआले त्यस कुरालाई पूर्ण रूपमा स्वीकार गरे, र त्यसलाई हृदयमा राखे; उनले यसलाई आफ्‍नो जीवनको सबैभन्दा महत्त्वपूर्ण कुरा ठाने, र त्यहीअनुसार सम्हाले। उनले त्यो कुरा नबिर्सने र त्यसलाई मनमा राख्‍ने मात्र गरेनन्, उनले त त्यसलाई आफ्नो दैनिक जीवनमा समेत कार्यान्वयन गरे, आफ्नो जीवन प्रयोग गरेर परमेश्‍वरको आज्ञा सिविकारे र कार्यान्वयन गरे। यसरी, फलेकमाथि फलेक जोड्दै त्यो ठूलो जहाजको निर्माण भयो। नोआको हरेक चाल, उनको हरेक दिन परमेश्‍वरका वचनहरू र आज्ञाप्रति समर्पित थियो। नोआले महत्त्वपूर्ण कार्य गरिरहेको जस्तो देखिँदैनथ्यो, तर परमेश्‍वरको नजरमा, नोआले गरेका सबै काम, उनले केही हासिल गर्न चालेको हरेक कदम, उनको हातले गरेको हरेक परिश्रमसमेत—ती सबै नै अनमोल र स्मरणयोग्य थिए, र यस मानिसजातिद्वारा अनुकरण गरिन लायक थिए। नोआ परमेश्‍वरले सुम्पनुभएको काममै लागिरहे। परमेश्‍वरले बोल्नुभएको हरेक वचन साँचो हो भन्‍ने कुरामा नोआको अटल विश्‍वास थियो; यसमा उनलाई कुनै शङ्का थिएन। परिणामस्वरूप, त्यो ठूलो जहाजको निर्माणकार्य पूरा भयो र हरप्रकारका जीवित प्राणी त्यसभित्र जिउन सक्षम भए” (वचन, खण्ड ४। ख्रीष्टविरोधीहरूको खुलासा। परिशिष्ट दुई: नोआ र अब्राहामले कसरी परमेश्‍वरका वचनहरू पालना गरे र उहाँप्रति समर्पित भए (भाग एक))। नोआले परमेश्‍वरको आज्ञाप्रति देखाएको मनोवृत्तिले मलाई धेरै नै छोयो। उनले पूर्ण रूपमा आज्ञाकारी र समर्पित भएर, र उनले पूर्ण रूपमा आज्ञाकारी र समर्पित भए, देहका सबै सुखहरूलाई पछाडि छाडेर परमेश्‍वरको आज्ञा पूरा गरे। जहाज बनाउनु कठिन भए तापनि, नोआको परमेश्‍वरमाथि विश्‍वास थियो र उनी कष्ट भोग्न डराएनन्। हरेक कठिनाइ र अभावको सामना गर्दै उनी लागिरहे, अन्ततः परमेश्‍वरको आज्ञा पूरा गरे र उहाँको स्वीकृति पाए। नोआसँग आफूलाई तुलना गर्दा, मैले आफूमा मानवताको कमी रहेछ, म आफ्नो कर्तव्यप्रति निष्ठाहीन र अनाज्ञाकारी, अनि अल्छी र छली रहेछु भन्‍ने महसुस गरेँ। मैले आफ्नो कर्तव्यलाई अनिवार्य जिम्मेवारीको रूपमा लिएर त्यसलाई राम्रोसँग गर्ने सक्दो प्रयास गर्नुको सट्टा खालि देहको सुखको मात्र लालसा गरेँ। यदि यस्तै भइरह्यो भने, मेरो देह आराममा त हुन्थ्यो, कष्ट र थकाइबाट मुक्त हुन्थ्यो, तर मैले सत्यता पाउने थिइनँ। सत्यविना, के म हिँड्ने लासजस्तो हुने थिइनँ र? यसरी जिउनुको के अर्थ हुन्छ र? मेरो कर्तव्यप्रतिको मेरो मनोवृत्ति यति तिरस्कारपूर्ण थियो, र मैले मण्डलीको काममा पुऱ्याएको हानिको क्षतिपूर्ति गर्ने कुनै उपाय थिएन भन्‍ने कुरा महसुस गर्दा, म पछुतो र ग्लानिले भरिएँ। मैले गोप्य रूपमा मनमनै निधो गरेँ कि म अबउप्रान्त देहलाई छुट दिन सक्दिनँ। मैले नोआको उदाहरण पछ्याएर तनमनले आफ्नो कर्तव्य गर्नुपर्छ र मैले जस्तोसुकै कठिनाइहरूको सामना गरे पनि, परमेश्‍वरको हृदयलाई सान्त्वना दिनु मेरो व्यक्तिगत जिम्मेवारी बनाउनुपर्छ।

एक महिनापछि, अगुवाले मलाई नयाँ विश्‍वासीहरूलाई मलजल गर्ने काम पुनः सुरु गर्न लगाउने निर्णय गरिन्। म कृतज्ञ थिएँ र यस पटक म आफ्नो कर्तव्य निश्चित रूपमा राम्रोसँग गर्नेछु र भ्रष्ट स्वभावको आधारमा काम गर्न छोड्नेछु भनी सङ्कल्प गरेँ। म फेरि पुरानै बानीमा फर्किन्छु कि भनेर चिन्तित थिएँ, त्यसैले मैले अक्सर परमेश्‍वरलाई प्रार्थना गर्थेँ, उहाँलाई मार्गदर्शन गर्न र मेरो छानबिन गर्न बिन्ती गर्थेँ, र आफ्नो कर्तव्य लगनशीलतासाथ गर्नुपर्छ भनेर बारम्बार आफूलाई सम्झाउँथेँ। त्यसपछि, हरेक पटक नयाँ विश्‍वासीहरूसँग भेला हुँदा, म उनीहरूका समस्या र कठिनाइहरूको आधारमा धैर्यतापूर्वक उनीहरूसँग सङ्गति गर्थेँ, उनीहरूलाई सत्यता बुझ्न र उनीहरूका धार्मिक धारणाहरू समाधान गर्न मद्दत गर्थेँ। कहिलेकाहीँ बारम्बार सङ्गति गर्दा पनि नतिजा नआउँदा, उनीहरूलाई बुझाउन के भन्न सक्छु भनेर म विचार गर्थेँ। बिस्तारै, मेरो कामले नतिजा दिन थाल्यो, जसले मलाई धेरै नै ढुक्क र शान्ति महसुस गरायो।

बर्खास्त हुनुले मलाई मेरो आफ्नै शैतानी प्रकृति अझ राम्रोसँग बुझ्न सक्षम बनायो, र मेरो कर्तव्य गर्नेप्रतिको मनोवृत्ति परिवर्तन गऱ्यो। मैले स्पष्ट रूपमा के देखेँ भने आफ्नो कर्तव्यप्रति झारा टार्नु र सत्यता नखोज्नुको परिणाम अनन्त विनाश र सर्वनाश हो, र मेरो हृदयमा उहाँप्रति केही डर थियो। यो सबै परमेश्‍वरको अन्तर्दृष्टि र मार्गदर्शनको कारण थियो। परमेश्‍वरलाई धन्यवाद!


८१. अब म आफ्नो कर्तव्यबारे नाटीकुटी गर्दिनँ

लिऊ हुईझेन, चीन

मैले सुरुमा परमेश्‍वरमा विश्‍वास गर्न थाल्दा, अगुवा ब्रदर-सिस्टरहरू मानिसहरूका समस्या समाधान गर्न कसरी परमेश्‍वरका वचनमा प्रायः सङ्गति गर्छन् र ब्रदर-सिस्टरहरूले आफ्ना समस्याबा छलफल गर्नका लागि तिनीहरूलाई खोज्न इच्छुक छन् भनेर याद गरेँ। यसले मलाई तिनीहरूप्रति एकदमै ईर्ष्यालु बनायो र यस्तो कर्तव्य निर्वाह गर्दा तिनीहरू जहाँ गए नि आदरणीय र सम्मानित हुन सक्नेछन् भन्ने मैले सोचेँ। अतिथिसेवा र सामान्य मामिलाका कर्तव्यहरूका सन्दर्भमा भन्नुपर्दा, मलाई यी कर्तव्य निर्वाह गर्ने ब्रदर-सिस्टरहरू पर्दापछाडि परिश्रम मात्र गरिरहेका छन्, आफूलाई पृथक बनाउन सक्दैनन्, उनीहरू अरूको दृष्टिमा आउनेछैनन् र तिनीहरूलाई कसैले सम्मान गर्दैनन् भन्ने लाग्यो। सोचेँ, यदि मैले भविष्यमा आफूलाई पृथक बनाउन र सम्मानित हुन सक्षम बनाउने कर्तव्य निर्वाह गर्न सकेँ भने एकदमै राम्रो हुनेछ। पछि, म मण्डली अगुवाका रूपमा चुनिएँ र मैले अध्यक्षता गरेका भेलाहरूका सबै ब्रदर-सिस्टर मप्रति एकदमै स्नेही थिए। उनीहरूले मलाई कस्तरी ईर्ष्याको नजरले हेरेको देखेर मलाई धेरै राम्रो लाग्यो र मलाई आफू बाँकीभन्दा श्रेष्ठ छु भन्ने महसुस भयो। नेतृत्वको कर्तव्य निर्वाह गर्नु झनै तनावपूर्ण थियो र त्यसमा अझ धेरै काम समावेश थिए, तर मैले जति नै कष्ट भोगे नि वा म जति नै थकित भए नि, कहिल्यै पछि हटिनँ वा गुनासो गरिनँ। त्यसको केही समयपछि, मेरो कमजोर क्षमता र मैले सिद्धान्तअनुसार मामिलाहरू नसम्हालेको—प्रायः आफ्नै रायका आधारमा काम गर्ने र प्रावधनहरूमा टाँसिरहने गरेको—र मण्डलीको काममा नोक्सान पुऱ्याएको तथ्यको कारण, मलाई बर्खास्त गरियो। म बर्खास्त भएपछि, मेरो अगुवाले मकहाँ आएर म सामान्य मामिलाहरूमा कर्तव्य निर्वाह गर्न इच्छुक छु कि भनेर सोधे। मलाई अलि प्रतिरोध महसुस भयो। र सोचेँ, “सामान्य मामिलाहरूको काम त मण्डलीमा विभिन्न विविध कार्य सम्हाल्नु मात्र हो, यो केवल आधारभूत, शारीरिक श्रम हो। यदि अरू ब्रदर-सिस्टरले म यस्तो कर्तव्य निर्वाह गरिरहेको छु भन्ने थाहा पाए भने, मलाई के सोच्नेछन्? के उनीहरूले ममा सत्यता वास्तविकता नभएकाले म त्यस्तो कर्तव्य निर्वाह गरिरहेको छु भनेर भन्नेछन्?” तर, कर्तव्य दिने काम परमेश्‍वरको आज्ञा हो र त्यसलाई स्विकार्नुपर्छ र त्यसप्रति समर्पित हुनुपर्छ भन्ने जानेर, म मन नलागी-नलागी सहमत भएँ।

पछि, म आफ्नो कर्तव्य निर्वाह गर्न बाहिर जाँदा, पहिलेदेखि चिनेका ब्रदर-सिस्टरहरूलाई प्रायः भेट्थेँ। उनीहरूले मलाई कस्तो कर्तव्य निर्वाह गर्दै हुनुहुन्छ भनेर सोध्दा, म उनीहरूलाई बताउन लाज मान्थेँ, यदि उनीहरूले म सामान्य मामिलाहरूमा कर्तव्य निर्वाह गर्दै छु भन्ने थाहा पाएमा मलाई तुच्छ ठान्नेछन् भनेर चिन्तित हुन्थेँ। तर मलाई सबैभन्दा बढी डर लागेको कुरा वास्तवमै घटित भयो। एकपटक, म एक सिस्टरको स्कुटर माग्न उनको घर गएँ। र कुरैकुरामा, मैले उनलाई म सामान्य मामिलाहरूमा कर्तव्य निर्वाह गर्दै छु भनेर बताएँ। उनी छक्क परिन् र सोधिन्, “तपाईँ अहिले किन सामान्य मामिलाहरूमा हुनुहुन्छ? म त तपाईँ लेखनपठन-आधारित कर्तव्य निर्वाह गर्दै हुनुहुन्छ भन्ने सोच्थेँ।” मलाई असाध्यै अप्ठ्यारो लाग्यो र जानाजानी विषय फेरेँ, त्यहाँबाट सकेसम्म चाँडो निस्कनअघि उनीसँग केही सानातिना कुराकानी गरेँ। घर फर्कँदै गर्दा, म सामान्य मामिलाहरूमा छु भन्ने सुन्दा सिस्टरको छक्क परेको हाउभाउ मेरो दिमागमा आइरह्यो। मलाई नमजा लाग्यो। अनि सिस्टरले मलाई के सोच्लिन् भनेर सोचेँ। के उनले ममा सत्यता वास्तविकता नभएकाले र कमजोर क्षमता भएकाले त्यो कर्तव्य दिइएको हो भनेर सोच्नेछिन्? के उनले मलाई तुच्छ ठान्नेछिन्? यसले मलाई त्यस कर्तव्यप्रति झनै प्रतिरोधी बनायो। कहिलेकाहीँ म जरुरी चिठीहरू पुऱ्याउन आलटाल गर्थेँ, र आफ्ना ब्रदर-सिस्टरहरूसमक्ष समयमै पुर्‍याउँदिनथेँ। कहिलेकाहीँ म बिर्सन्थेँ अनि मेरा ब्रदर-सिस्टरहरूले मलाई झाराटारुवा र गैरजिम्मेवार भएकामा काटछाँट गर्थे र मलाई आफ्नो कर्तव्यमा अझ बढी लगनशील हुन र अझ बढी ध्यान दिन सम्झाउँथे। मैले यो परिस्थिति सामना गर्दा, आफूबारे चिन्तन नगरेको मात्र होइन, म कर्तव्यप्रति झनै प्रतिरोधीसमेत बनेँ। मैले म अगुवा छँदा, सामान्य मामिलाका कामदारहरूले कसरी मकहाँ परमेश्वरका वचनका पुस्तक र पत्रहरू पुऱ्याउँथे भनेर सम्झेँ, तर अब परिस्थिति उल्टिसकेको थियो र दैनिक कामकाज गर्ने र मलाई अरू ब्रदर-सिस्टरकहाँ सरसामान पुर्‍याउने जिम्मेवारी दिइएको थियो। मलाई आफ्नो हैसियत अचानक खस्किएझैँ लाग्यो। अनि म झन्‌-झन्‌ धेरै बेखुस र उत्पीडित बनेँ।

एक बिहान, मैले आफ्नो इलेक्ट्रिक स्कुटर हाँक्दै गर्दा त्यसको ब्याट्री सकियो र म स्कुटरलाई हातले धकेल्न बाध्य भएँ। स्कुटर धकेल्दै गर्दा, मैले गल्तिले एक्सेलेरेटर दबाएछु अनि त्यो हुत्त अगाडि बढ्यो, जसले गर्दा प्रतिक्रिया जनाउने समय नपाउँदै म त्यसमाथि लडेँ। स्कुटरको अगाडिको भागमा मेरो मुख बजारियो, जसले गर्दा मेरा केही दाँत हल्लिने भए। अनि मेरो अनुहार कोतरियो र खुट्टामा चोट लाग्यो। घर फर्केपछि, मैले परमेश्‍वरलाई प्रार्थना गरेँ, “हे परमेश्वर! हाल, म सामान्य मामिलाहरूको आफ्नो कर्तव्यप्रति एकदमै प्रतिरोधी भएकी छु र यो समस्या कसरी हल गर्ने भनेर मलाई थाहा छैन। कृपया मलाई आफूलाई चिन्न मार्गदर्शन गर्नुहोस् ताकि म समर्पित हुन सकूँ।” प्रार्थना गरेपछि, मैले परमेश्‍वरका वचनका दुइटा खण्ड पढेँ जसमा यसो भनिएको छ: “परमेश्‍वरको घरमा, परमेश्‍वरको आज्ञा स्विकार्ने र उचित रूपमा कर्तव्य निभाउनेबारेमा बारम्‍बार कुरा चल्छ। कर्तव्य कसरी अस्तित्वमा हुन आउँछ? वृहत् रूपमा भन्दा, यो मानवजातिलाई मुक्ति दिने परमेश्‍वरको व्यवस्थापन कार्यको परिणामस्वरूप अस्तित्वमा आउँछ; खास रूपमा भन्दा, मानवजातिको बीचमा परमेश्‍वरको व्यवस्थापन कार्य अघि बढ्ने क्रममा, विविध कार्यहरू देखा पर्छन्, र त्यसको लागि सहकार्य गर्न र तिनलाई पूरा गर्न मानिसहरूको आवश्यकता पर्छ। यसबाट मानिसहरूले पूरा गर्नुपर्ने जिम्‍मेवारीहरू र मिसनहरूको उदय हुन्छ, अनि यी जिम्‍मेवारीहरू र मिसनहरू नै परमेश्‍वरले मानवजातिलाई सुम्पनुहुने कर्तव्यहरू हुन्। परमेश्‍वरको घरमा मानिसहरूको सहकार्यको आवश्यकता पर्ने विभिन्‍न कार्यहरू नै तिनीहरूले निर्वाह गर्नुपर्ने कर्तव्यहरू हुन्। त्यसो भए, के कर्तव्यहरूका बीचमा राम्रो र नराम्रो, उच्च र नीच, वा ठूलो र सानो भन्‍ने सन्दर्भमा भिन्नताहरू हुन्छन्? त्यस्ता कुनै भिन्नताहरू हुँदैनन्; जबसम्म कुनै कुरा परमेश्‍वरको व्यवस्थापन कार्यसँग सम्बन्धित हुन्छ, जबसम्म त्यो उहाँको घरको कामको मापदण्ड हुन्छ, र जबसम्म त्यो परमेश्‍वरको सुसमाचार प्रचारमा आवश्यक पर्छ, तबसम्म त्यो व्यक्तिको कर्तव्य हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यको पर्याप्त कार्य-सम्पदान भनेको के हो?)। “तेरो कर्तव्य जेसुकै भए पनि, तिनलाई ठूलो र सानो भनेर नछुट्या। मानौँ तैँले यसो भन्छस्, ‘यो काम परमेश्‍वरबाट आएको आज्ञा र परमेश्‍वरको घरको काम भए पनि, यदि मैले यो काम गरेँ भने, मानिसहरूले मलाई तुच्‍छ नजरले हेर्न सक्छन्। अन्य व्यक्तिहरूले भने आफूलाई अरूभन्दा उच्‍च देखाउने काम गर्न पाउँछन्। मलाई भने अरूभन्दा माथि देखिन नदिने, बरु पर्दापछाडि मेहनत गर्न लगाउने काम दिइएको छ, यो त अन्याय भो! म यो कर्तव्य निर्वाह गर्दिनँ। मेरो कर्तव्य त्यस्तो हुनुपर्छ जसले मलाई अरूभन्दा माथि देखाउँछ र मलाई मेरो नाम राख्‍न दिन्छ—र मैले मेरो आफ्‍नै नाम नराखे पनि वा मलाई माथि नदेखाए पनि, मैले यसबाट लाभ प्राप्त गर्नुपर्छ र शारीरिक रूपमा सहजताको अनुभूति गर्नुपर्छ।’ के यो स्वीकार्य मनोवृत्ति हो त? रोजीछानी गर्नु परमेश्‍वरबाट आउने कुरालाई स्वीकार गर्नु होइन; यो त तेरा आफ्‍नै रुचिहरूअनुसार छनौट गर्नु हो। यो तेरो कर्तव्यलाई स्वीकार गर्नु होइन; यो तेरो कर्तव्यलाई इन्कार गर्नु हो, परमेश्‍वरविरुद्धको तेरो विद्रोहीपनको प्रकटीकरण हो। त्यस्तो छनौट गर्ने कार्यमा तेरा व्यक्तिगत रुचि र चाहनाहरू मिसिएका हुन्छन्। जब तँ तेरा आफ्‍नै लाभहरू, तेरो प्रतिष्ठा, आदि इत्यादि कुरालाई ध्यान दिइरहेको हुन्छस्, तब कर्तव्यप्रतिको तेरो मनोवृत्ति समर्पित हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यको पर्याप्त कार्य-सम्पदान भनेको के हो?)। परमेश्‍वरका वचनहरू मेरो वर्तमान स्थितिको स्पष्ट खुलासा थिए। मैले आफ्नो कर्तव्यप्रतिको मेरो मनोवृत्ति र दृष्टिकोण गलत छ भन्ने देखेँ। मैले उच्च र निम्न कर्तव्यहरूबीच भेद छुट्याएँ, तिनलाई श्रेणी र दर्जामा विभाजित गरेँ। सोचेँ, अगुवा हुँदा वा लेखनपठन-आधारित कर्तव्य निर्वाह गर्दा व्यक्ति अरूभन्दा श्रेष्ठ बन्छ अनि अरूबाट सम्मान र आदर प्राप्त गर्न सक्षम हुन्छ। यस्तो कर्तव्य निर्वाह गर्दा, मैले जति नै कष्ट भोगे नि वा थकित महसुस गरे नि, म त्यो निर्वाह गर्न एकदमै इच्छुक थिएँ। शारीरिक श्रम चाहिने र मलाई आफूलाई पृथक बनाउन र अरूको दृष्टिमा आउन नदिने कर्तव्यहरूका सन्दर्भमा भन्दा, यस्ता कर्तव्यहरू स्पष्ट रूपमा निकै तुच्छ हुन् र ती कर्तव्य निर्वाह गरेकामा मानिसहरूले मलाई तुच्छ ठान्नेछन् भन्ने सोचेर म ती कर्तव्य गर्न इच्छुक भइनँ। यी भ्रामक दृष्टिकोणहरूको प्रभावमा परेकाले, मेरो अगुवाले मलाई सामान्य मामिलाहरूको कर्तव्य दिँदा, मलाई यो निम्नस्तरको कर्तव्य हो र यसले मेरो प्रतिष्ठामा चोट पुर्‍याउँछ भन्ने लाग्यो, त्यसैले म प्रतिरोधी बनेँ र समर्पित हुन अनिच्छुक भएँ, अनि मैले कर्तव्यमा झारा टार्ने हिसाबले र गैरजिम्मेवारपूर्ण ढङ्गले कार्य गरेँ। मेरा विचारहरू कति हास्यास्पद थिए! म कति भ्रष्ट थिएँ र मेरो क्षमता कति कमजोर थियो भन्ने कुरालाई विचार गर्दा, परमेश्‍वरको उठाइ र अनुग्रहले मात्र म परमेश्वरको घरमा कर्तव्य निभाउन सक्षम थिएँ, तर मैले परमेश्वरका अभिप्रायहरूलाई पटक्कै विचार गरिनँ, परमेश्वरको प्रेमको ऋण तिर्न जानिनँ, केवल आफ्ना हित र प्रतिष्ठालाई मात्र विचार गरेँ अनि आफ्नो कर्तव्यमा आफूलाई मन लागेअनुसार कार्य गरेँ, त्यसलाई आफ्नै हितका लागि प्रयोग गरेँ। मेरो मानवता कहाँ थियो? परमेश्‍वरले अवश्य नै यस्तो आचरणलाई घृणा गर्नुभयो!

एक दिन, मैले परमेश्वरका वचनहरूको यो खण्ड भेट्टाएँ: “तँसँग कर्तव्यप्रतिको कस्तो मनोवृत्ति हुनुपर्छ? पहिलो, तैँले यसलाई विश्‍लेषण गर्नु हुँदैन, र कसले तँलाई यो कर्तव्य कसले दिएको हो भनी पत्ता लगाउने प्रयास गर्नु हुँदैन; बरु, तैँले यसलाई परमेश्‍वरबाट आएको, परमेश्‍वरले तँलाई दिनुभएको कर्तव्यको रूपमा स्वीकार गर्नुपर्छ, र तैँले परमेश्‍वरका योजनाबद्ध कार्य र बन्दोबस्तहरूलाई पालना गर्नुपर्छ, र परमेश्‍वरबाट आएको कर्तव्यलाई स्वीकार गर्नुपर्छ। दोस्रो, ठूलो र सानो भनेर छुट्याउनु हुँदैन, र यसले तँलाई अरूभन्दा राम्रो देखाए पनि नदेखाए पनि, यसलाई सबैले देख्‍ने गरी गरिए पनि वा पर्दापछाडि गरिए पनि, तैँले यसको प्रकृतिको बारेमा चिन्ता गर्नु हुँदैन। यी कुराहरूको बारेमा विचार नगर्। अर्को मनोवृत्ति पनि छ: र त्यो समर्पण र सक्रिय सहकार्य हो” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यको पर्याप्त कार्य-सम्पदान भनेको के हो?)। मैले परमेश्‍वरका वचनहरू पढेर के सिकेँ भने हाम्रा कर्तव्यहरू परमेश्‍वरका आज्ञा अनि पूरा गर्नुपर्ने हाम्रो दायित्व र जिम्मेवारी हुन्। कर्तव्यले हामी आफूलाई फरक बनाउन र अरूको दृष्टिमा आउन सक्षम बनाओस्-नबनाओस्, अनि अरूको आदर र सम्मान जिताओस्-नजिताओस्, सृजित प्राणीका रूपमा हामीले यस्ता कर्तव्यहरू स्विकार्नुपर्छ र समर्पण गर्नुपर्छ, अनि आफ्नो चरम बफादारी देखाउनुपर्छ। हाम्रा कर्तव्यमा हुनुपर्ने मनोवृत्ति यस्तै किसिमको हो र यही समझ हामी सबैमा हुनुपर्छ। मैले सोचेँ, सामान्य मामिलाहरू प्रतिष्ठित कर्तव्य नहोलान्, तर यो परमेश्‍वरको घरको कामको नभई नहुने पक्ष हो। यदि हामीसँग किताब र चिठीहरू पुर्‍याउने मानिसहरू नभएका भए, हाम्रा ब्रदर-सिस्टरहरूले परमेश्‍वरका वचनहरू समयमै पढ्न सक्ने थिएनन् र निश्चित परियोजनाहरू समयमै सकाइने थिएनन्, जसले मण्डलीको काममा असर गर्नेथ्यो। मलाई सामान्य मामिलाहरूको कर्तव्य दिइएको हुनाले, यसलाई मैले आफूलाई दिइएका कार्यहरू पूरा गर्ने जिम्मेवारीका रूपमा लिनुपर्थ्यो। यो थाहा पाएपछि, म अन्ततः स्वीकार र समर्पण गर्न इच्छुक भएँ। अरूले मलाई आदर गरे नि नगरे नि, म अझै आफ्नो कर्तव्य पूरा गर्न सक्दो प्रयास गर्नेछु। त्यसपछि, मैले आफ्नो सम्पूर्ण ऊर्जा र सोच आफ्नो कर्तव्यमा लगाएँ। हरेक दिन पत्र पठाउने र प्राप्त गर्ने समय आउँदा, म कर्तव्यनिष्ठ भई ती जाँच्थेँ। अनि आफ्नो काममा मन लगाउँथेँ। मेरी सहकर्मी सिस्टर अर्को काम सम्हाल्न बाहिर जानुपर्दा, म उनका लागि कामकुरा अगाडि बढाउन सक्रिय रूपमा मद्दत गर्थेँ र आफ्नो काममा राम्ररी प्रयास लगाउँथेँ। मलाई यस्तो लगनशील र विस्तृत तरिकाले काम गर्दा एकदमै सहज लाग्यो। अरू ब्रदर-सिस्टरले मलाई के कर्तव्य निर्वाह गर्दै हुनुहुन्छ भनेर सोध्दा, म सामान्य मामिलाहरूमा काम गरिरहेकी छु भनेर सिधै बताउँथेँ र मलाई अप्ठेरो लाग्न छाड्यो।

२०१९ को जूनमा, मेरो अगुवाले मलाई केही सिस्टरलाई घरमा राख्न इच्छुक हुनुहुन्छ कि भनेर सोधे। मैले मनमनै सोचेँ, “म त्यो कर्तव्य स्विकार्न इच्छुक छु, तर यदि मेरा घनिष्ठ ब्रदर-सिस्टरहरूले म भाँडा माझ्दै र पाहुनाका लागि खाना पकाउँदै दिन बिताइरहेकी छु भन्ने थाहा पाए भने, उनीहरूले मलाई के सोच्नेछन्? के उनीहरूले मलाई तुच्छ ठान्नेछन्?” मैले हतारपतार सिस्टर वाङ युन यस कर्तव्यमा बढी उपयुक्त हुनेछिन् भन्ने मलाई लाग्छ भन्दै उनलाई सिफारिस गरेँ, तर अगुवाले जवाफमा हाल सिस्टर वाङ युन बिरामी परेकी छिन् र उनी उपयुक्त छैनन् भनिन्। मैले यो कर्तव्य परमेश्वरको सार्वभौमिकता र बन्दोबस्तमार्फत ममा आएको हो भन्ने बुझेँ, त्यसैले मैले यसलाई पन्छाउने प्रयास गर्न छोडेँ। मैले अतिथिसेवा गर्ने क्रममा, सिस्टरहरू प्रायः आफ्ना कर्तव्यसँग सम्बन्धित सीप र ज्ञान अनि आफ्ना अनुभवहरूबाट प्राप्त कुराबारे सङ्गगति गर्ने गरेको याद गरेँ। उनीहरूको सुपरभाइजर आउँदा, उनी पनि सिस्टरहरूसँग उनीहरूको कामबारे सङ्गति गर्थिन्। मलाई आफू चाहिँ आफ्नो घरको वातावरणको सुरक्षा कायम राख्नमा वा भान्सामा खाना बनाउनमा अल्झिरहेको बेला उनीहरू यस्तो कर्तव्य निर्वाह गर्न सक्षम भएकामा ईर्ष्या लाग्थ्यो। त्यो हीनताबोधले गर्दा म एकदमै बेखुस थिएँ। कहिलेकाहीँ खाना बनाउँदा मेरो मन अन्तै हुन्थ्यो र चर्को नुन हाल्थेँ वा नुन हाल्नै बिर्सन्थेँ। कतिपय सिस्टरले मसलादार खाना खान सक्दैनथे, त्यसैले एक जना सिस्टरले मलाई खुर्सानी हाल्नुअघि केही खाना छुट्याउनु न भनेर विनम्रतापूर्वक अनुरोध गरिन्। मैले उनको अनुरोध स्विकारेँ, तर मनमनै सोचेँ, “म अगुवा छँदा, निर्णय लिने व्यक्ति म नै थिएँ। अहिले म यो अतिथिसेवाको कर्तव्य गर्दै छु, यसमा म अरूबाट आदर कमाउन असमर्थ मात्र छैनँ, मैले अरू मानिसको आदेश पनि पालना गर्नुपर्छ।” यसले मलाई उदास र दबाइएको महसुस गरायो। कहिलेकाहीँ सिस्टरहरू आफ्ना कर्तव्यमा व्यस्त हुँदा, मलाई दैनिक आवश्यकताका विभिन्न कुरा किन्न मद्दत माग्थे, जसले गर्दा मलाई आफूलाई आदेश दिइँदै छ र म त्यहाँ दैनिक कामकाजका लागि मात्र छु भन्ने महसुस हुन्थ्यो। पछि, मलाई आफू खराब स्थितिमा छु भन्ने थाहा भयो, तर म आफूले नचाहँदा नचाहँदै पनि प्रायः त्यस स्थितिमा जिउँथेँ। मलाई नराम्रो लाग्थ्यो र मेरो हृदय परमेश्‍वरबाट तर्किएको छ जस्तो देखिन्थ्यो।

एक दिन, मैले परमेश्वरका वचनका दुइटा खण्ड पढेँ जसमा भनिएको छ: “यस्तो फोहोरी भूमिमा जन्मिएको मानिस समाजद्वारा गम्भीर रूपमा दूषित पारिएको छ, ऊ सामन्ती नैतिकताहरूबाट प्रभावित बनेको छ, र उसले ‘उच्‍च शिक्षालयहरूको’ शिक्षा प्राप्त गरेको छ। पश्चगामी सोच, भ्रष्‍ट नैतिकता, जीवनबारे नीच दृष्टिकोण, संसारसँग व्यवहार गर्ने घृणित दर्शन, पूर्णतया मूल्यहीन अस्तित्व, साथै नीच चलनहरू र दैनिक जीवन—यी सबै कुराहरू मानिसको हृदयमा गम्भीर रूपमा घुसिँदै आएको छ, र तिनले उसको विवेकलाई गम्भीर रूपमा क्षति पुर्‍याउँदै र आक्रमण गर्दै आएको छ। फलस्वरूप, मानिस परमेश्‍वरबाट अझ धेरै टाढिन्छ, र अझ धेरै उहाँको विरोधी बनेको छ” (वचन, खण्ड १। परमेश्‍वरको देखापराइ र काम। अपरिवर्तित स्वभाव हुनु भनेको परमेश्‍वरसँगको शत्रुतामा हुनु हो)। “शैतानले मानिसहरूलाई राष्ट्रिय सरकारहरू अनि प्रख्यात र महान् व्यक्तिहरूको शिक्षा र प्रभावमार्फत भ्रष्ट तुल्याउँछ। तिनीहरूका दुष्ट शब्दहरू मानिसको जीवन र प्रकृति बनेका छन्। ‘अरूको होइन, आफ्नो दुनो सोझ्याउनुपर्छ’ भन्‍ने भनाइ शैतानको चिरपरिचित भनाइ हो, जसलाई हरेक व्यक्तिमा हालिएको छ र यो मानिसको जीवन बनेको छ। दुनियाँसित व्यवहार गर्ने दर्शनहरूका पनि अन्य शब्दहरू छन्, जुन यही भनाइ जस्तै छन्। शैतानले हरेक देशको परम्परागत संस्कृतिलाई प्रयोग गरेर मानिसहरूलाई शिक्षा दिन्छ, बहकाउँछ, र भ्रष्ट तुल्याउँछ र मानिसहरूलाई विनाशको सीमाहीन खाल्डोमा खसेर त्यसद्वारा पुरिने तुल्याउँछ, अनि अन्त्यमा तिनीहरूलाई परमेश्‍वरले नाश गर्नुहुनेछ, किनकि तिनीहरूले शैतानको सेवा र परमेश्‍वरको प्रतिरोध गर्छन्। … मानिसहरूका जीवन, आचरण र व्यवहारमा अझै थुप्रै शैतानी विषहरू छन्। उदाहरणको लागि, दुनियाँसित व्यवहार गर्ने तिनीहरूका दर्शनहरू, तिनीहरूका काम गर्ने शैलीहरू, र तिनीहरूका नीति-वाणीहरू सबै ठूलो रातो अजिङ्गरका विषहरूद्वारा भरिएका छन्, र यी सबै नै शैतानबाट आउँछन्। यसरी, मानिसहरूको हाड र रगतमा बगिरहेका सबै कुराहरू शैतानका हुन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। मैले परमेश्‍वरका वचनहरू पढेर आफूले उच्च र निम्न कर्तव्यहरूबीचको भेद छुट्याउनु अनि तिनलाई श्रेणी र दर्जामा विभाजित गर्नुको मूल कारण के थियो भनेर थाहा पाएँ—मलाई “अरूको होइन, आफ्नो दुनो सोझ्याउनुपर्छ” “दिमाग खियाउनेहरू अरूमाथि शासन गर्छन्, हात खियाउनेहरू अरूद्वारा शासित हुन्छन्” र “मानिस उभोतिर जान खोज्छ, तर खोला तलतिर बग्छ” जस्ता शैतानी विषहरूले गहन रूपमा प्रभावित र भ्रष्ट पारेका थिए। म यी शैतानी विषअनुसार जिएँ, मैले ख्याति, प्राप्ति, हैसियत र आदर खोजेँ। मैले त्यसरी जिउनु मात्र मर्यादित र सम्मानजनक हो भनी सोचेँ। मैले परमेश्‍वरको घरका कर्तव्यलाई शैतानी दर्शन र दृष्टिकोणको हिसाबले पनि विचार गरेँ अगुवा हुनु, लेखनपठनमा काम गर्नु र भिडियोहरू बनाउनुजस्ता सीप र प्रतिभा चाहिने कर्तव्यहरूलाई मानिसहरू आदर गर्छन्, जबकि अतिथिसेवा र सामान्य मामिलाहरू गर्नेजस्ता शारीरिक श्रमका कर्तव्यहरू निम्नस्तरका हुन् भन्ने ठानेँ। गलत दृष्टिकोणहरूद्वारा प्रभावित भएर, म आफ्नो कर्तव्यमा झाराटारुवा बनेँ, ध्यान केन्द्रित गर्न सकिनँ, त्यस कर्तव्यलाई सम्मान गरिँदैन भन्ने ठानेकैले गर्दा प्रायः म पत्रहरू पठाउन बिर्सन्थेँ र काममा ढिलाइ गर्थेँ। मैले बनाएको खाना या त एकदमै खल्लो या त एकदमै नुनिलो हुन्थ्यो। अनि म मेरा सिस्टरहरूले त्यो खान सक्छन् कि सक्दैनन् भनेर विचार गर्दिनथेँ, आफूले चाहेको खाना बनाउन मात्र रुचाउँथेँ। सिस्टरहरूले मलाई उनीहरूका लागि सामान किन्न आग्रह गर्दा, उनीहरूले मलाई सानातिना काम गर्नेलाई जस्तो व्यवहार गरिरहेका छन् भनेर म सोच्थेँ र जानाजानी आलटाल गर्थेँ। शैतानी विषहरूले मेरो हृदयमा गहिरो जरा गाडिसकेका छन् र त्यो मेरो प्रकृति नै बनिसकेको छ भन्ने मैले देखेँ, जसले गर्दा म स्वार्थी, घृणित र मानवताहीन बनेँ। मैले आफ्नो कर्तव्यलाई हैसियत र प्रतिष्ठा पाउने माध्यमका रूपमा लिएँ अनि आफ्नो कर्तव्यलाई मेरा ब्रदर-सिस्टरहरूबाट आदर र स्याबासी कमाउने अवसरका रूपमा प्रयोग गर्न चाहेँ। मैले परमेश्‍वरलाई छल र प्रतिरोध गरिरहेकी थिएँ! मलाई म एकदमै खतरनाक स्थितिमा छु भन्ने थाहा भयो, त्यसैले मैले पश्चाताप गर्दै परमेश्वरलाई प्रार्थना गरेँ, “हे परमेश्वर, अबदेखि म ख्याति, प्राप्ति र हैसियत पछ्याउन चाहन्नँ। म तपाईँसामु पश्चात्ताप गर्न तयार छु। कृपया, मलाई अभ्यासको मार्ग खोज्न मार्गदर्शन गर्नुहोस्।”

त्यसपछि, मैले परमेश्‍वरका वचनका दुइटा खण्ड भेट्टाएँ: “सत्यतासामु सबै समान हुन्छन्, र परमेश्‍वरको घरमा कर्तव्य पूरा गर्नेहरूको हकमा उमेर वा नीचता र महान्‌ताको कुनै भिन्‍नता हुँदैन। कर्तव्यसामु सबै समान हुन्छन्, यति हो तिनीहरूले फरक-फरक काम गर्छन्। कोसँग वरिष्ठता छ भन्‍ने आधारमा तिनीहरूबीच कुनै भिन्‍नता हुँदैन। सत्यतासामु सबैले नम्र, समर्पित, र स्वीकार गर्ने हृदय राख्‍नुपर्छ। मानिसहरूमा यो समझ र यो मनोवृत्ति हुनुपर्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। “जब परमेश्‍वर मानिसहरूले आफ्नो कर्तव्य राम्रोसित निर्वाह गरून् भन्‍ने माग गर्नुहुन्छ, तब उहाँले तिनीहरूलाई निश्‍चित सङ्ख्यामा कार्यहरू सम्‍पन्‍न गर्नू वा कुनै ठूलो काम पूरा गर्नू भनेर भन्‍नुहुन्‍न, न त उहाँले तिनीहरूलाई कुनै ठूला कामकुरा पूरा गर्नु भनेर नै भन्‍नुहुन्छ। परमेश्‍वरको चाहना यही हो, मानिसहरूले सक्ने सबै कुरा व्यावहारिक तवरमा गर्न र उहाँका वचनअनुसार जिउन सकून्। परमेश्‍वर तँ महान् वा आदर्श बनेको वा तैँले कुनै चमत्कार गरेको माग गर्नुहुन्‍न, न त उहाँले तँमा कुनै सुखद आश्‍चर्यहरू नै हेर्न चाहनुहुन्छ। उहाँलाई यस्ता कुराहरूको आवश्यकता छैन। परमेश्‍वरको आवश्यकता के हो भने, तैँले उहाँका वचनअनुसार दृढ भई अभ्यास गर्नुपर्छ। जब तैँले परमेश्‍वरका वचनहरू सुन्छस्, तब आफूले बुझेको कुरा गर्, आफूले बुझेको कुरा अघि बढा, आफूले सुनेको कुरा राम्ररी याद गर्, त्यसपछि, अभ्यास गर्ने समय आएपछि, परमेश्‍वरका वचनहरूअनुसार अभ्यास गर्। तिनलाई तेरो जीवन, तेरो वास्तविकता, र आफू जिउने कुरा बना। यसरी, परमेश्‍वर सन्तुष्ट हुनुहुनेछ। … तँलाई आफ्नो कर्तव्य पालन गर्नु वास्तवमा कठिन हुँदैन, न त बफादारीपूर्वक, अनि स्वीकारयोग्य स्तरमा त्यसलाई पूरा गर्नु नै कठिन हुन्छ। तैँले आफ्नो जीवन बलिदान गर्नु वा कुनै विशिष्ट वा कठिन कुरा गर्नु पर्दैन, तैँले आफ्ना विचारहरू नथपी वा आफ्नै कार्यविधि सञ्चालन नगरी, तर सत्यता पछ्याउने मार्गमा हिँडेर परमेश्‍वरका वचनहरू र निर्देशनहरू इमानदारीसाथ र दृढतापूर्वक पालन मात्र गर्नुपर्छ। यदि मानिसहरूले यसो गर्न सक्छन् भने तिनीहरूमा आधारभूत रूपले मानव स्वरूप हुनेछ। जब तिनीहरूसित परमेश्‍वरप्रति साँचो समर्पण हुन्छ अनि तिनीहरू इमानदार व्यक्ति बनेका हुन्छन्, तब तिनीहरूमा साँचो मानव स्वरूप हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न सद्भावपूर्ण सहकार्य चाहिन्छ)। वास्तवमा, हामीले परमेश्‍वरको घरमा जुनै कर्तव्य निर्वाह गरे नि, चाहे त्यो नेतृत्वको कर्तव्य होस्, या लेखनपठन-आधारित कर्तव्य होस् वा अतिथिसेवा गर्ने सेवकका रूपमा सेवा होस् वा सामान्य मामिलाहरूका काम होस्, यी सबै फरक-फरक काम मात्र हुन् र तीमध्ये कुनै पनि अर्कोभन्दा उच्च वा निम्न हुँदैन। हामीले जुनै कर्तव्य निर्वाह गरे नि, हामी सबैले परमेश्‍वरको आज्ञा स्विकारिरहेका हुन्छौँ र सृजित प्राणीका रूपमा आफ्ना कार्य गरिरहेका हुन्छौँ। कसैसँग प्रतिभा, सीप छ वा उसले कुनै विशेष कर्तव्य निर्वाह गर्छ भन्दैमा परमेश्‍वरले उसलाई विशेष रूपमा प्रशंसा गर्नुहुनेछैन। त्यसैगरी, उहाँले कसैले कम प्रतिष्ठित कर्तव्य निर्वाह गर्छ भन्दैमा उसलाई तुच्छ ठान्नुहुनेछैन। परमेश्‍वरले वास्ता गर्ने कुरा त मानिसहरू आफ्नो कर्तव्य निर्वाहका क्रममा सत्यता पछ्याउँछन् कि पछ्याउँदैनन् र आफ्ना कर्तव्यमा समर्पित हुन्छन् कि हुँदैनन् र बफादार छन् कि छैनन् भन्ने हो। मण्डलीले मलाई अतिथिसेवा गर्न सेवकका रूपमा सेवा गर्न खटाएको थियो, त्यसैले यो मैले पूरा गर्नुपर्ने जिम्मेवारी र कर्तव्य थियो। मानिसहरूले मलाई आदर गरुन्-नगरून्, मैले त्यो स्विकार्नुपर्छ र समर्पण गर्नुपर्छ—ममा हुनुपर्ने समझ यही हो। मैले परमेश्‍वरद्वारा सृजित असङ्ख्य कुराहरू, चाहे ती ठूला हुन् वा साना, ती सबै कसरी परमेश्वरको सार्वभौमिकता र विधानअनुसार अस्तित्वमा छन् र परमेश्‍वरले तिनलाई दिएको जुनसुकै कार्य गर्छन् भनेर विचार गरेँ। घाँसको सानो पातले आफ्नो उचाइ अग्लो रूखसँग दाँज्दैन, न त यसले झनै सुन्दर फूलहरूसँग प्रतिस्पर्धा नै गर्छ; यसले आज्ञाकारी भई आफ्नो कार्य गर्छ। यदि म त्यस घाँसको पातजस्तै हुन सकेर परमेश्‍वरका सार्वभौमिकता र बन्दोबस्तहरूमा समर्पित भएकी, मैले व्यावहारिक तरिकाले व्यवहार गरेकी, र सृजित प्राणीका रूपमा आफ्नो भूमिका निर्वाह गरेकी भए, आफूले हैसियत नपाएकामा यति धेरै पीडा भोग्नेथिइनँ। त्यसबाहेक, परमेश्‍वरको घरमा अगुवा हुनु भनेको आफूले सोचेजस्तो वरपरका मानिसहरूलाई आदेश दिनु मात्र होइन, यसमा मानिसहरूको सेवक हुनुपर्छ, ब्रदर-सिस्टरहरूलाई सहयोग गर्न सत्यतामा सङ्गति गर्नुपर्छ, जीवन प्रवेशमा आउने उनीहरूका वास्तविक समस्याहरू समाधान गर्नुपर्छ र उनीहरूलाई परमेश्‍वरका वचनको वास्तविकतामा डोऱ्याउनुपर्छ। अतिथिसेवा पनि निम्नस्तरको कर्तव्य होइन—यसमा व्यक्तिले अतिथिसेवाको वातावरण कायम राख्ने आफ्नो कर्तव्य निर्वाह गर्नुपर्छ, ताकि ब्रदर-सिस्टरहरूले शान्तिमा आफ्नो कर्तव्य निर्वाह गर्न सकून्। हामी प्रत्येकले राज्य सुसमाचार फैलाउने आफ्नो भूमिकामा रहेको आफ्नो भाग पूरा गर्छौँ। यो सब जानेर, मलाई स्वतन्त्रताको अनुभूति भयो। परमेश्‍वरको घरले मानिसहरूलाई उनीहरूको सीप, क्षमता र कदका आधारमा कर्तव्यमा खटाउँछ। मैले पहिले नेतृत्व र लेखनपठन-आधारित कर्तव्यहरूमा सेवा गरेकी थिएँ, तर मेरो क्षमता अपर्याप्त थियो, म ती कामको योग्य थिइनँ र ती भूमिकाका लागि अनुपयुक्त थिएँ। तैपनि, मैले आफूलाई वास्तवमा बुझिनँ, सधैँ म आफूलाई एकदमै उच्च ठानेँ र अरूबाट सम्मान खोजेँ। म कति असमझदार हुँदै थेँ! मण्डलीले मलाई मेरो क्षमता र घरको वातावरणका आधारमा अतिथिसेवाको कर्तव्य गर्न खटायो—यो कर्तव्य मेरा लागि एकदमै उपयुक्त थियो। अतिथिसेवा गर्न सेवकको मेरो भूमिकाका लागि मलाई उच्च सम्मान गरिएन, तर त्यस कर्तव्यले पछ्याइबारे मेरा गलत दृष्टिकोणहरू र मेरो भ्रष्ट स्वभावलालाई खुलासा गर्‍यो। अनि मलाई सत्यता खोज्न र आफूलाई केही बुझ्न प्रेरित गर्‍यो। मैले यस कर्तव्यबाट प्राप्त गर्न सक्ने सबैभन्दा मूल्यवान् कुरा यही हो। मलाई शुद्ध पार्न र रूपान्तरित गर्न यो वातावरण योजनाबद्ध गर्नुभएकामा मैले परमेश्वरलाई हृदयदेखि नै धन्यवाद दिएँ, र म उहाँका योजनाबद्ध कार्य र बन्दोबस्तहरूमा समर्पित हुन इच्छुक भएँ, उहाँको प्रेमको ऋण तिर्न आफ्नो अतिथिसेवाको कर्तव्य पूरा गरेँ।

पछि, मैले मेरा सिस्टरहरूको खाना बनाउने तरिकामा सिद्धान्तहरूमा प्रवेश गर्न खोज्न थालेँ, उनीहरूको स्वास्थ्यका लागि कस्तो प्रकारको खाना सबैभन्दा लाभदायक हुन्छ भनेर विचार गरेँ। उनीहरू व्यस्त नहुँदा, मलाई घरको काममा मद्दत गर्थे र मलाई कुनै निम्न व्यक्तिलाई जस्तो आदेश दिँदैनथे। मलाई आफ्नो कर्तव्यमा कठिनाइहरू आउँदा, उनीहरू धैर्यपूर्वक मसँग सङ्गति गर्थे र मलाई साथ दिन्थे र हामी सबैले आ-आफ्नो भूमिकामा आफ्नो भाग पूरा गर्थ्यौँ। यसरी, मैले सिस्टरहरूसँग अझ सुमधुर सम्बन्ध बनाउन थालेँ, र म खुसीसाथ आफ्नो कर्तव्य निर्वाह गर्न इच्छुक थिएँ। यी प्राप्ति र परिवर्तनहरू सबै परमेश्‍वरका वचनको न्याय र सजायको परिणाम थिए।


८२. झूट बोल्‍नुको पीडा

अक्टोबर २०१९ मा, मैले सर्वशक्तिमान्‌ परमेश्‍वरको आखिरी दिनहरूको काम स्विकारेँ। भेलाहरूमा म ब्रदर-सिस्टरहरूले आफ्‍नो अनुभव र बुझाइको बारेमा सङ्गति गर्न सकेका देख्थेँ। तिनीहरूले कुनै हिचकिचाहटविना आफ्‍ना भ्रष्टता र कमीकमजोरीबारे खुलस्त बताउन सक्थे, र मलाई डाहा लाग्थ्यो। म पनि इमानदार व्यक्ति बन्‍न र तिनीहरूले जस्तै खुलस्त कुरा गर्न चाहन्थेँ, तर यसलाई व्यवहारमा लागू गर्ने समयमा, म इमान्दारीपूर्वक बोल्‍नै सक्दिनथिएँ। एक पटक, मेरा ब्रदर-सिस्टरहरूले मलाई सोधे, “तपाईं सानै देखिनुहुन्छ, के तपाईं अझै विद्यार्थी नै हुनुहुन्छ?” वास्तवमा मैले पढ्न छोडेको निकै भइसकेको थियो, र म रेस्टुरेन्टमा कुक र सरसफाइको काम मात्रै गर्थेँ, तर अरूले थाहा पाए भने मलाई हेला गर्लान् भन्‍ने डरले मैले तिनीहरूलाई म विद्यार्थी हुँ भनेर भनेँ। मैले यसो भनेपछि मैले यसबारे त्यति विचार गरिनँ, र त्यतिकै अघि बढिरहेँ। एक दिन, मैले एउटा गवाही भिडियोमा परमेश्‍वरको वचनको एउटा खण्ड देखेँ जसले मलाई आफ्‍नो बारेमा मनन गर्न लगायो। “परमेश्‍वरले इमानदारलाई मन पराउनुहुन्छ भन्ने कुरा तिमीहरूले थाहा पाउनुपर्छ। वास्तवमा, परमेश्‍वर विश्‍वासयोग्य हुनुहुन्छ, त्यसैले उहाँका वचनहरूलाई सधैँ विश्‍वास गर्न सकिन्छ; यसको अलाबा, उहाँका कार्यहरू खोटरहित र निर्विवाद छन्, किनभने परमेश्‍वरले उहाँप्रति इमानदार हुनेलाई मन पराउनुहुन्छ। इमानदारीता भनेको तेरो हृदय परमेश्‍वरलाई दिनु, सबै कुरामा परमेश्‍वरसँग सच्चा हुनु, सबै कुरामा उहाँसँग खुलस्त हुनु, कुनै पनि कुरा कहिल्यै नलुकाउनु, आफूभन्दा माथिका र तलकालाई कहिल्यै धोका दिने प्रयास नगर्नु र कुनै पनि काम परमेश्‍वरको कृपा पाउन चापलुसी गर्नलाई मात्र नगर्नु हो। छोटकरीमा भन्ने हो भने इमानदार हुनु भनेको आफ्ना कार्य र बोलीहरूमा विशुद्ध हुनु हो र परमेश्‍वर वा मानिस कसैलाई पनि धोका नदिनु हो” (वचन, खण्ड १। परमेश्‍वरको देखापराइ र काम। तीन अर्तीहरू)। परमेश्‍वरका वचनहरू पढिसकेपछि मैले के बुझेँ भने, परमेश्‍वरले इमानदार मानिसहरूलाई मन पराउनुहुन्छ, इमानदार मानिसहरूले परमेश्‍वरसँग खुलस्त कुरा गर्न सक्छन्, तिनीहरू आफूले गर्ने र बोल्‍ने कुरामा स्पष्ट हुन्छन्, र तिनीहरूले परमेश्‍वरलाई वा मानिसहरूलाई धोका दिने प्रयास गर्दैनन्। तर म भनेँ, अरूले मलाई “तपाईं विद्यार्थी हो?” भनी सोध्दा हेलामा परिने डरले सत्यता समेत बताउन सकिनँ, परमेश्‍वरको अघि इमानदार व्यक्ति बन्‍नु त परको कुरा हो। म पटक्‍कै इमानदार थिइनँ। त्यसकारण म अरूलाई यो कुरा स्पष्ट बताउन चाहन्थेँ, तर तिनीहरूले मेरो खिल्‍ली उडाउलान् भन्‍ने डर लाग्थ्यो, तर यो कुरा नभन्दा पनि मलाई भित्रैदेखि असहज भइरहेको थियो। त्यसकारण मैले परमेश्‍वरसँग प्रार्थना गरेँ, र सत्यता अभ्यास गर्न र इमानदार व्यक्ति बन्‍न मलाई सहयोग गर्नुहोस् भनेर अनुरोध गरेँ। पछि एउटा भेलामा, मैले मेरो भ्रष्टताको बारेमा खुलस्त बताएँ र मेरा झूट र छलको बारेमा खुलासा गरेँ। तर तिनीहरूले मलाई हेला गरेनन्, बरू मेरो अनुभव रहेको भनेर मेसेज समेत पठाए। यसले मलाई इमानदार व्यक्ति बन्‍ने अझै धेरै आत्मविश्‍वास दियो। यस पटक इमानदार व्यक्ति बनेर सत्य कुरो बताएर पनि, मेरो शैतानी स्वभावबारे मलाई अझै थाहा थिएन, र मेरो प्रतिष्ठा र हितहरूसँग सम्‍बन्धित कुराहरू आउँदा मैले आफूलाई ढाकछोप गर्न छली स्वभाव प्रकट नगरी बस्‍न सक्दिनथिएँ।

पछि मलाई प्रचारक चुनियो र म तीन वटा मण्डलीको काम हेर्ने जिम्‍मेवारी पाएँ। एउटा सहकर्मी भेलामा, अगुवाले हरेक मण्डलीमा कसरी नयाँ विश्‍वासीहरूलाई मलजल गरिँदैछ, र किन कतिपय नयाँ विश्‍वासीलाई उचित रूपमा साथ दिइएको छैन भनेर जान्‍न चाहेका थिए। म अलिक हडबडाउन थालेँ, किनभने मलाई एउटा मण्डलीको अवस्थाबारे मात्रै थाहा थियो अरू दुई वटाको बारेमा थाहा थिएन। त्यसकारण मैले के भनेर जवाफ दिने? मैले साँचो कुरा भनेँ भने, सबैले मलाई के सोच्‍नेछन्? मैले यति काम समेत गर्न सक्दिनँ भने म प्रचारक हुन समेत योग्य छु के भनेर तिनीहरूले सोच्‍नेछन्? कि तिनीहरूले मैले वास्तविक काम गरिनँ र म यो कर्तव्य पूरा गर्न नसक्‍ने रहेछु भनेर भन्छन्? मलाई सरुवा गरियो वा बर्खास्त गरियो भने निकै लाजमर्दो हुनेथियो। म भाग्‍न चाहन्थेँ, तर म चाँडै गएँ भने, सबैले मैले वास्तविक काम नगरेको अरूले थाहा पाउलान् भनेर डराएको थिएँ भनेर थाहा पाउँथे। त्यसकारण अरू प्रचारकहरूले आफू जिम्‍मेवार रहेको कामको बारेमा कुरा गर्दा बसेर सुन्‍ने बाहेक मसँग कुनै विकल्‍प थिएन। म तातो टिनको छानामा रहेको बिरालो जस्तै भएको थिएँ र के गर्ने मलाई थाहा थिएन। अगुवाले मेरो नाम बोलाउँदा म अत्यन्तै नर्भस भएँ, र मैले नसुनेको जस्तो गरेर बसेँ, “हजुर के भन्‍नुभयो?” अगुवाले भने, “हामीले नयाँ विश्‍वासीहरूलाई मलजल गर्ने बारेमा कुरा गर्दैछौँ, त्यसकारण तपाईंका नयाँ विश्‍वासीहरूबारे बताउन चाहनुहुन्छ कि?” मेरो मुटु छाती बाहिर निस्केला जस्तो भयो। सुरुमा मैले आफूलाई थाहा भएको मण्डलीबारे कुरा गर्नुको विकल्प थिएन, तर म अरू दुई वटा मण्डलीबारे बताउन चाहन्‍नथिएँ। तैपनि, मैले फलोअपको काम गरेको छैनँ भन्‍ने सबैले थाहा पाउलान् भन्‍ने डर लागेर मैले साहस गरेर झूट बोलेँ, “दोस्रो मण्डलीका धेरै जना नयाँ विश्‍वासीहरूले राम्ररी सहयोग पाएका छैनन्, र महामारीको कारण हामीले तिनीहरूलाई भेट्न सकेका छैनौँ। तेस्रो मण्डलीको अवस्थाबारे मलाई थाहा छैन किनभने म अरू दुई वटा मण्डलीको कामको फलोअप गर्नमा नै व्यस्त थिएँ।” यसो भन्दा मलाई निकै अप्ठ्यारो लागेको थियो, र सबैले मेरो झूट थाहा पाउँछन् भन्‍ने मलाई साह्रै डर लागेको थियो, किनभने त्यस्तो भयो भने झन् मेरो अपमान हुनेथियो। भेलामा हुन्जेल म तनावमा थिएँ र यो समाप्त भएपछि मात्रै मैले राहतको सास फेर्न सकेँ। अचम्‍मको कुरो, अगुवाले मलाई फोन गरेर सोधे, “महामारीको कारण उचित सहयोग नपाएका नयाँ विश्‍वासीहरू छन् नि, के तपाईंले फोन गरेर तिनीहरूको अवस्था बुझ्‍न मलजलकर्तालाई अनुरोध गर्नुभयो?” अगुवाको प्रश्‍नले म झस्किएँ। मलाई अवस्थाको विस्तृत विवरण थाहा थिएन। के मैले साँचो कुरा बताएँ भने, मैले पहिले झूट बोलेको अगुवाले थाहा पाउनेथिएनन् र? मलाई थाहा छैन भनेर मैले भन्‍न सकिनँ। त्यसकारण मैले झूट बोलिरहेँ। “मैले मलजलकर्तासँग यसबारे कुरा गरेको छु, तर केही नयाँ विश्‍वासीहरूले फोन उठाइरहेका छैनन्।” अगुवाले सोधे, “को-को नयाँ विश्‍वासी?” मैले मनमनै सोचेँ, “के मैले झूट बोलेको थाहा पाएर अगुवाले प्रश्‍न गरिरहेका हुन्?” मैले हत्तपत्त भनेँ, “मलाई लाग्छ भर्खरै परमेश्‍वरको कामलाई स्वीकार गरेकामध्ये केही हुन्।” मैले स्पष्ट रूपमा व्याख्या गर्न नसकेको देखेर, अगुवाले भने, “ठीकै छ, पत्ता लागेपछि मलाई थाहा दिनुहोस् न।” मैले फोन राखेपछि, मलाई धेरै पछुतो भयो। मैले फेरि झूट बोलेँ र छल गरेँ। त्यसोभए मैले पहिलो झूटलाई ढाकछोप गर्न अरू धेरै झूटहरू प्रयोग गर्नुपर्‍यो। झूटलाई ढाकछोप झूट बोल्‍नु कति झमेलामय कुरा हो। भेलाबारे सम्झिँदै सोचेँ, एक जना अगुवाले आफू जिम्‍मेवार रहेका तीन वटा मण्डलीमध्ये एउटाको बारेमा आफूले सोधखोज नगरेको भनेका थिए। तिनले साँचो कुरा बोल्‍न सकेका थिए, तर किन मैले एउटा पनि इमानदार शब्‍द बोल्‍न सकिनँ? यसरी झूट बोल्दा, धोका दिँदा, र देखावटी कुरा प्रस्तुत गर्दा सत्यतालाई ढाकछोप गर्न सकिँदैन। परमेश्‍वरले सबैको जाँच गर्नुहुन्छ, र ढिलोचाँडो मेरो खुलासा र प्रकटीकरण हुनेथियो, त्यसकारण मैले यसो भनेर प्रार्थना गरेँ, “हे परमेश्‍वर, आज भेलामा अगुवाले कामको बारेमा सोध्दा मैले साँचो कुरा भनिनँ, यसको साटो झूट बोलेँ। मैले वास्तविक काम नगरेको भन्‍ने कुरा अरूले थाहा पाए भने सबैले मलाई हेला गर्लान् भन्‍ने मलाई डर लागेको थियो। परमेश्‍वर, बिन्ती छ मलाई आफूलाई चिन्‍न र आफ्‍नो भ्रष्ट स्वभाव त्याग्‍न अगुवाइ गर्नुहोस्।”

पछि मैले परमेश्‍वरका वचनहरूको एउटा खण्ड पढेँ। सर्वशक्तिमान्‌ परमेश्‍वर भन्‍नुहुन्छ, “आफ्‍नो दैनिक जीवनमा, मानिसहरूले व्यर्थ, असत्य, अज्ञानी, मूर्ख, र बहानापूर्ण कुराहरू धेरै बोल्छन्। मूल रूपमा, तिनीहरूले आफ्‍नै अहम्‌को खातिर, आफ्‍नै अभिमानलाई सन्तुष्ट पार्नको लागि यी कुराहरू भन्छन्। तिनीहरूले यी झूटहरू बोल्‍नु भनेको तिनीहरूको भ्रष्ट स्वभावको प्रकटीकरण हो। यो भ्रष्टतालाई समाधान गर्ने हो भने त्यसले तेरो हृदयलाई धुन्छ, र त्यसरी तँलाई अझै शुद्धर अझै इमानदार बनाउँछ। वास्तवमा, सबै मानिसहरूलाई आफूले किन झूट बोल्छु भन्‍ने कुरा थाहा हुन्छ: तिनीहरूले आफ्‍नैहित, इज्‍जत, घमण्ड र हैसियतबचाउन झूट बोल्‍छन्। अनि आफूलाई अरूसँग तुलना गर्ने क्रममा, तिनीहरूले आफ्‍नोवजनभन्दाधेरै परको कुरा गर्छन्। परिणामस्वरूप, तिनीहरूका झूटलाई अरूले खुलासा गर्छन् र देख्छन्, जसले गर्दा इज्‍जत जान्छ, चरित्र गुम्छ, र गौरव ढल्छ। यो धेरैभन्दा धेरै झूटको परिणाम हो। जब तैँले धेरै झूट बोल्छस्, तैँले बोल्‍ने हरेक शब्‍द दूषित भएको हुन्छ। यो सबै झूट हुन्छ, र योमध्ये कुनै पनि साँचो वा यथार्थ हुन सक्दैन। तैँले झूट बोल्दा आफ्‍नो इज्‍जत गुमाउने नै छस् भन्‍ने नभए पनि, भित्री रूपमा लज्‍जित महसुस गरिसकेको हुन्छस्। तँलाई आफ्‍नो विवेकले आफैलाई दोष दिएको महसुस हनेछ, र आफैप्रति घृणा लाग्‍नेछ र तैँले आफैलाई नीच ठान्‍नेछस्। ‘म किन यस्तो दयनीय भएर जिइरहेको छु? के एउटा साँचो कुरा भन्‍न पनि साँच्‍चै नै यति गाह्रो हुन्‍छ? के मैले इज्‍जत जोगाउनकै लागि यी झूटहरू बोल्‍नुपर्छ? यसरी जिउनु किन यति थलकाइलाग्दो हुन्छ?’ तँ थकाइ नलाग्‍ने तरिकाले जिउन सक्छस्। यदि तैँले इमानदार व्यक्ति बन्‍ने अभ्यास गरिस् भने, तँ सहज र स्वतन्त्र रूपमा जिउन सक्छस्, तर जब तैँले आफ्‍नो इज्‍जत र अभिमानलाई रक्षा गर्न झूट बोल्‍ने निर्णय गर्छस्, तब तेरो जीवन अत्यन्तै थकाइलाग्दो र पीडादायी हुन्छ, मतलब यो आफैले ल्याएको पीडा हो। झूट बोलेर तैँले कस्तो इज्‍जत पाउँछस्? यो खोक्रो, पूर्ण रूपमा व्यर्थ कुरा हो। जब तैँले झूट बोल्छस्, तब तैँले आफ्‍नै चरित्र र मर्यादालाई धोका दिइरहेको हुन्छस्। यी झूटहरूका कारण मानिसहरूले आफ्नो मर्यादा, आफ्‍नो चरित्र गुमाउँछन्, र परमेश्‍वरले तिनीहरूलाई अप्रिय र घृणित ठान्‍नुहुन्छ। के तिनीहरू यसको योग्य छन्? बिलकुलै छैनन्। के यो सही मार्ग हो? होइन। प्रायजसो झूट बोल्‍नेहरू आफ्‍ना शैतानी स्वभाव र शैतानको राज्यक्षेत्रको बन्धनमा जिउँछन्, ज्योतिमा वा परमेश्‍वरको अघि जिउँदैनन्। तैँले प्रायजसो कसरी झूट बोल्‍ने भनी सोच्नुपर्छ, र झूट बोलेपछित्यसलाई कसरी ढाकछोप गर्ने भनी सोच्नुपर्छ, र यदि तैँले राम्ररी ढाकछोप गरिनस् भने त्यो झूट बाहिर आउनेछ, त्यसकारण तैँले ढाकछोप गर्न आफ्‍नो दिमाग खियाउनुपर्छ। के यो जिउने थकाइलाग्दो तरिका होइन र? यो अति थकाइलाग्दो हुन्छ। के यसो गर्नु सार्थक हुन्छ? हुँदैन। अभिमान र हैसियतको लागि मात्रै झूट बोल्‍न र ढाकछोप गर्न आफ्‍नो दिमाग खियाउनुको अर्थ के हुन्छ? अन्त्यमा, तैँले यसबारेमा सोचेर भन्‍नेछस्, ‘आफूलाई किन यस्तो अवस्थामा पार्ने? झूट बोलेर ढाकछोप गर्नु अति थकाइलाग्दो हुन्छ। यसो गरेर हुँदैन। इमानदार व्यक्ति बन्‍नु नै योभन्दा सहज हुन्छ।’ तँ इमानदार व्यक्ति बन्‍न चाहन्छस्, तर तैँले आफ्‍ना इज्‍जत, अभिमान र हितहरू त्याग्‍न सक्दैनस्। यी कुराहरू रक्षा गर्न तैँले झूट बोल्‍न र झूटको प्रयोग गर्न मात्रै सक्छस्। … झूट बोलेर तैँले चाहेको प्रतिष्ठा, हैसियत, र अभिमान बचाउन सकिन्छ भनेर सोच्छस् होला, तर यो ठूलो गल्ती हो। झूटले तेरो अभिमान र व्यक्तिगत इज्‍जतको रक्षा गर्न नसक्‍ने मात्र होइन, योभन्दा पनि गम्भीर कुरा त, यसले गर्दा तैँले सत्यता अभ्यास गर्ने र इमानदार व्यक्ति बन्‍ने मौका पनि गुमाउनेछस्। तैँले त्यो बेला आफ्‍नो प्रतिष्ठा र इज्‍जतको प्रतिरक्षा गरे पनि, तैँले सत्यता गुमाउँछस्, र परमेश्‍वरलाई धोका दिन्छस्, जसको अर्थ तैँले परमेश्‍वरको मुक्ति प्राप्त गर्ने र सिद्ध हुने अवसरलाई पूर्ण रूपमा गुमाउँछस्। यो सबैभन्दा ठूलो घाटा र अनन्त पछुतो हो। छली मानिसहरूले यस कुरालाई कहिल्यै पनि स्पष्ट रूपमा देख्‍न सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र व्यक्तिले साँचो मानव स्वरूपमा जिउन सक्छ)। परमेश्‍वरको वचनले मेरो स्थितिलाई प्रकट गरिदियो। अगुवाले हरेक मण्डलीको मलजलको स्थिति थाहा पाउन चाहन्थे, जुन स्पष्ट रूपमा सामान्य विषय थियो, र साँचो कुरा भनेको भए राम्रो हुन्थ्यो, तर मेरो लागि योभन्दा गाह्रो कुरा केही थिएन। म आशङ्काले भरिएँ, अनि अगुवा र अरू प्रचारकहरूले साँचो कुरा थाहा पाए भने, तिनीहरूले मलाई हेला गर्लान्, वास्तविक काम नगर्ने र यति सानो कुरालाई समेत सम्हाल्न नसक्ने भन्लान् भन्‍ने डर लागेको थियो। अनि मलाई बर्खास्त गरियो भने, त्यो लाजमर्दो कुरा हुनेथियो। आफ्‍नो प्रतिष्ठा, हैसियत, र अरूको मनमा रहेको मेरो राम्रो छविलाई रक्षा गर्न, मैले दुई वटा मण्डलीबारे सोधखोज गरेको भनी ढाँटेँ, जब कि मलाई एउटाको बारेमा मात्रै राम्ररी थाहा थियो। मैले दोस्रो मण्डलीबारे बढाइचढाइ गर्दै, महामारीको कारण त्यहाँका नयाँ विश्‍वासीहरूलाई सहयोग गर्न नसकिएको समेत भनेँ। के यो स्पष्ट झूट थिएन र? मैले नयाँ विश्‍वासीहरूलाई कल गर्न मलजलकर्तालाई अनुरोध गरेँ कि गरिनँ भनेर सोध्दा, अगुवाले मैले भर्खरै बताएको झूट पत्ता लगाउलान् भन्‍ने डरले, मैले पहिलो झूटलाई ढाकछोप गर्न दोस्रो झूट बोलेँ, र तिनको कुरा टार्न बहाना बनाएँ। मेरो नाम र हैसियतको रक्षा गर्न मैले एउटा झूटलाई टाल्‍न अर्को झूटको प्रयोग गरेँ। म साँच्‍चै नै छली व्यक्ति रहेछु! मलाई बाइबलमा लेखिएको परमेश्‍वर र शैतानको बीचको संवाद याद आयो। परमेश्‍वरले शैतानलाई कहाँबाट आइस् भनेर सोध्‍नुभयो, र शैतानले भने, “पृथ्वीमा यताउता हिँड्डुल गर्दै र तलमाथि गर्दै आएँ” (अय्यूब १:७)। शैतान धूर्त छ। यसले परमेश्‍वरको प्रश्‍नको उत्तर सीधा नदिई घुमाउरो र बाङ्गोटिङ्गो शैलीमा कुरा गर्यो। शैतान कहाँबाट आएको थियो, त्यो भन्‍नु असम्‍भव छ। यसको मुख झूटले मात्रै भरिएको हुन्छ, यसले कहिल्यै इमान्दारीपूर्वक बोल्दैन, र यसले जानीजानी घुमाउरो र अस्पष्ट तरिकाले बोल्छ। मेरो झूट र छल अनुसार त, के म दुष्ट शैतान जस्तै थिइनँ र? अगुवाले जान्‍न चाहेको कामको बारेमा मैले उत्तर दिए पनि, यो सब झूट र छल थियो। मेरो उत्तर सुनेपछि, म जिम्‍मेवार रहेको मलजलको कामको खास स्थितिबारे अगुवालाई अझै थाहा थिएन, र मैले उचित रूपमा फलोअप गरिरहेको छु कि छैन भनेर तिनले भन्‍न सक्दैनथिए। वास्तवमा, यसरी मैले झूट बोल्दा र छल गर्दा यसले मेरो प्रतिष्ठा र हैसियतलाई क्षणिक रूपमा मात्रै जोगाउँथ्यो, तर मैले मेरो चरित्र, इज्‍जत र अरूले ममाथि गर्ने भरोसालाई वास्तवमा गुमाउँथेँ। यदि म यसरी नै अघि बढिरहेँ भने, ढिलोचाँडो, सबैले म इमानदार व्यक्ति होइन र भरोसायोग्य छैन भन्‍ने कुरा थाहा पाउनेथिए। कसैले पनि मेरो कुरा विश्‍वास गर्दैनथिए, र परमेश्‍वरले पनि मलाई भरोसा गर्नुहुन्‍नथियो। त्यसपछि के ममा चरित्र र इज्‍जतको पूर्ण अभाव हुनेथिएन र? के यो मूर्खता हुनेथिएन र?

पछि, मैले परमेश्‍वरका वचनहरूको एउटा खण्ड पढेँ। “परमेश्‍वरले मानिसहरूलाई इमानदार हुने आग्रह गर्नुभएको कुराले यो प्रमाणित गर्छ कि उहाँले छलीहरूलाई साँच्‍चै घृणा गर्नुहुन्छ, र उहाँले छली मानिसहरूलाई मन पराउनुहुन्‍न। छली मानिसहरूप्रतिको परमेश्‍वरको घृणा तिनीहरूले काम गर्ने तरिका, तिनीहरूको स्वभाव, तिनीहरूको मनसाय, र तिनीहरूको छली विधिहरूप्रतिको घृणा हो; परमेश्‍वरले ती सबै कुरालाई घृणा गर्नुहुन्छ। यदि छली मानिसहरूले सत्यता स्वीकार गर्न, र आफ्‍नो छली स्वभाव पहिचान गर्न सक्छन्, र परमेश्‍वरको मुक्ति स्वीकार गर्न इच्‍छुक हुन्छन् भने, तिनीहरूसँग पनि मुक्ति पाउने आशा हुन्छ, किनभने परमेश्‍वरले सबै मानिसहरूलाई समान रूपमा लिनुहुन्छ, र सत्यताले सबै मानिसहरूलाई समान व्यवहार गर्छ। त्यसकारण, यदि हामी परमेश्‍वरको प्रिय बन्‍न चाहन्छौँ भने, हामीले पहिले हाम्रो भवसम्बन्धी सिद्धान्तहरूलाई परिवर्तन गर्नुपर्छ: हामी अबउप्रान्त शैतानका दर्शनहरूअनुसार जिउनु हुँदैन, हामी झूट र छलको आधारमा अघि बढ्नु हुँदैन, हामीले सबै झूटलाई त्यागेर इमानदार व्यक्ति बन्‍नुपर्छ, र यस तरिकाले हामीप्रतिको परमेश्‍वरको दृष्टिकोण परिवर्तन हुनेछ। यसभन्दा पहिले, मानिसहरूमाझ जिउन मानिसहरूले सधैँ झूट, बहाना, र छलमा भर पर्दै आएका छन्, र शैतानी दर्शनहरूलाई अस्तित्वको आधार, जीवन, र आफ्‍नो बानीबेहोराको जगको रूपमा प्रयोग गरेका छन्। यो परमेश्‍वरले घृणा गर्नुहुने कुरा थियो। अविश्‍वासीहरूमाझ, यदि तैँले खुलस्त भई कुरा गरिस्, सत्य बोलिस्, र इमानदार व्यक्ति भइस् भने, तँलाई निन्दा, आलोचना, र इन्कार गरिनेछ, त्यसकारण तँ सांसारिक प्रचलनहरूलाई पछ्याउँछस्, शैतानी दर्शनहरूअनुसार जिउँछस्, अनि झन्झन्‌ झूट बोल्‍न सिपालु, र झन्झन्‌ छली बन्दै जान्छस्। तैँले आफ्‍ना उद्देश्यहरू हासिल गर्न र आफैलाई रक्षा गर्न धूर्त माध्यमहरूसमेत प्रयोग गर्छस्। तँ शैतानको संसारमा झन्झन्‌ सम्‍पन्‍न हुँदै जान्छस्, र फलस्वरूप, तँ पापको दलदलमा झन्झन्‌ डुब्दै जान्छस्, र आफूलाई मुक्त गर्नै नसक्‍ने अवस्थामा पुग्छस्। परमेश्‍वरको घरमा यसको ठीक विपरीत अवस्था हुन्छ। तैँले जति झूट बोल्छस् र चलाकी गर्छस्, परमेश्‍वरका चुनिएका मानिसहरू तँप्रति त्यति नै दिक्‍क हुनेछन् र तिनीहरूले तँलाई इन्कार गर्नेछन्। यदि तैँले पश्‍चात्ताप गर्न इन्कार गरिस् र अझै पनि शैतानी दर्शन र तर्कहरूमा लागिरहिस्, अनि वास्तविक रूप लुकाउन र देखावटी रूप धारण गर्न षड्यन्त्र र व्यापक युक्तिहरूको प्रयोग गरिरहिस् भने, तँ खुलासा भएर हटाइने सम्‍भावना धेरै हुन्छ। किनभने परमेश्‍वरले छली मानिसहरूलाई घृणा गर्नुहुन्छ; इमानदार मानिसहरू मात्रै परमेश्‍वरको घरमा फस्टाउन सक्छन्, र छली मानिसहरूलाई अन्त्यमा इन्कार गरेर बहिष्कार गरिनेछ। यो सबै कुरा परमेश्‍वरले पूर्वनिर्धारित गर्नुभएको छ। इमानदार मानिसहरू मात्रै स्वर्गको राज्यमा सहभागी हुन सक्छन्, त्यसैले यदि तँ इमानदार व्यक्ति बन्‍ने प्रयास गर्दैनस् भने, यदि तँ सत्यता पछ्याउने दिशामा अनुभव र अभ्यास गर्दैनस् भने, र यदि तैँले आफ्नो कुरूपता खुलासा गरी आफ्‍नो साँचो अनुहार प्रकट गर्दैनस् भने, तैँले कहिल्यै पनि पवित्र आत्माको कार्य वा परमेश्‍वरको अनुमोदन प्राप्त गर्नेछैनस्” (वचन, खण्ड ३। आखिरी दिनहरूका ख्रीष्टका वार्तालापहरू। इमान्दार व्यक्ति हुनुको सबैभन्दा आधारभूत अभ्यास)। परमेश्‍वरका वचनहरू मनन गरेर, मैले के महसुस गरेँ भने परमेश्‍वरले छली मानिसहरू मन पराउनुहुन्‍न, र उहाँले तिनीहरूलाई मुक्ति दिनुहुन्‍न। किनभने तिनीहरू शैतानको अधीनमा हुन्छन्। छली मानिसहरूले आफूले गर्ने हरेक कुरामा षड्यन्त्र र छलको प्रयोग गर्छन्, र आफ्‍नो प्रतिष्ठा, हैसियत, र हितहरूको रक्षा गर्न तिनीहरू इमानदारीतासाथ बोल्दैनन्। यी मानिसहरूले बोक्‍ने अभिप्राय र तिनीहरूले प्रयोग गर्ने विधिहरू परमेश्‍वरका लागि अप्रिय र घृणास्पद हुन्छन्। मैले परमेश्‍वरमा विश्‍वास गरेको भए तापनि, मैले कुनै सत्यता प्राप्त गरेको थिइनँ र म अझै पनि यस्ता शैतानी दर्शनशास्‍त्रहरू अनुसार जिउँथेँ, “अरूको होइन, आफ्नो दुनो सोझ्याउनुपर्छ,” र “रुखको बोक्रा भनेझैं मानिसको अनुहार।” यी शैतानी दर्शनशास्‍त्रहरूले मेरो हृदयमा जरा गाडिसकेका थिए, मलाई बहकाएर भ्रष्ट तुल्याइसकेका थिए, र प्रतिष्ठा र हैसियतको पछि लाग्‍ने मार्गमा मलाई हिँडाइरहेका थिए। मानिसहरू आफ्‍नो लागि जिउनुपर्छ, अरूको बीचमा पृथक देखिनुपर्छ, र प्रसिद्धि र फाइदा कमाउनुपर्छ, त्यसपछि मात्रै व्यक्तिलाई हेला गरिनेछैन। म सोच्थेँ, यदि व्यक्तिले सधैँ साँचो कुरा मात्रै बोल्यो तर कहिल्यै झूट बोलेन भने, त्यो व्यक्ति मूर्ख हो र त्यसको कुनै काम हुँदैन। यसले गर्दा, म सधैँ छल गर्थेँ, र आफ्‍ना हितहरूको खातिर एकपछि अर्को झूट बोल्थेँ, यसरी म झनझन छली र झूट बन्दै गएँ, र ममा सामान्य मानवताको कमी हुन थाल्यो। म प्रतिष्ठा र हैसियतलाई सत्यताभन्दा महत्त्वपूर्ण ठान्थेँ, र आफ्‍नो प्रतिष्ठा र हैसियतको रक्षा गर्नका लागि झूट बोल्‍न र सत्यताको विरुद्धमा जान तयार हुन्थेँ। शैतान झूट हो, र मैले यसरी झूट बोल्दा र छल गर्दा, के म पनि त्यस्तै भइनँ र? यो दुष्ट संसारमा, इमानदार, खुलस्त व्यक्ति बनेर हुँदैन। तर परमेश्‍वरको घरमा यसको ठीक विपरीत हुन्छ। परमेश्‍वरको घरमा धार्मिकता र सत्यताले सर्वोच्च शासन गर्छन्, र व्यक्तिले जति छल गर्छ, ऊ पतन हुने सम्‍भावना त्यति नै हुन्छ, र अन्त्यमा, छल गर्ने सबैलाई परमेश्‍वरले खुलासा गर्नुहुन्छ र हटाउनुहुन्छ। परमेश्‍वर भन्नुहुन्छ, “यदि मानिसहरू मुक्ति पाउन चाहन्छन् भने, तिनीहरू इमानदार बनेर यो काम सुरु गर्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। “इमानदार मानिसहरू मात्रै स्वर्गको राज्यमा सहभागी हुन सक्छन्…” (वचन, खण्ड ३। आखिरी दिनहरूका ख्रीष्टका वार्तालापहरू। इमान्दार व्यक्ति हुनुको सबैभन्दा आधारभूत अभ्यास)। परमेश्‍वर पवित्र हुनुहुन्छ, र फोहोरी मानिसहरूलाई स्वर्गको राज्यमा प्रवेश गर्न अनुमति छैन। यो कुरा महसुस गरेपछि, मैले परमेश्‍वरको पवित्र र धर्मी स्वभावले उल्‍लङ्घन सहँदैन भन्‍ने थाहा पाएँ, र मेरा ब्रदर-सिस्टरहरूसँग झूट बोलेकोमा मलाई साँच्‍चै पछुतो भयो। मलाई आफैप्रति साँच्‍चै घृणा जाग्यो र म फेरि कहिल्यै झूट बोल्‍न वा छल गर्न चाहँदिनथिएँ। म सत्यताको अभ्यास गर्न, इमानदार व्यक्ति बन्‍न, र सबैसँग इमान्दारीपूर्वक बोल्‍न चाहन्थेँ। म मेरो मुखबाट झूटलाई र हृदयबाट छललाई उखालेर फ्याँक्‍न चाहन्थेँ, यसरी म परमेश्‍वरको अनुमोदन र स्वर्गको राज्यमा प्रवेश गर्न योग्यको हुनेथिएँ।

मेरो भक्तिको समयमा, मैले परमेश्‍वरका वचनहरूको एउटा खण्ड पढेँ: “इमानदारिता अभ्यास गर्दा यसले धेरै पक्ष समेट्छ। अर्को शब्‍दमा भन्दा, इमानदार बन्‍नुको मापदण्ड एक पक्षबाट मात्रै हासिल गर्न सकिँदैन; इमानदार बन्‍नुभन्दा पहिले तँ धेरै हिसाबमा मापदण्डको स्तरमा पुग्‍नुपर्छ। कतिपय मानिसहरूले इमानदार बन्‍नका लागि झूट मात्रै नबोले पुग्छ भन्‍ने सोच्छन्। के यो दृष्टिकोण सही छ? के इमानदार बन्‍ने कार्यमा झूट नबोल्‍ने कुरा मात्रै संलग्‍न हुन्छ? होइन—यसमा अरू धेरै पक्षहरू पनि सम्बन्धित हुन्छन्। पहिलो कुरा, तैँले जेसुकै सामना गरे पनि, चाहे त्यो कुरा तैँले आफैले देखेको होस् वा अरू कसैले तँलाई बताएको होस्, चाहे यो मानिसहरूसँग पारस्परिक व्यवहार गर्ने विषय होस् वा समस्या समाधान गर्ने कुरा होस्, चाहे यो तैँले पूरा गर्ने कर्तव्य होस् वा परमेश्‍वरले तँलाई सुम्पनुभएको कुरा होस्, तैँले यसलाई सधैँ इमानदार हृदयका साथ लिनुपर्छ। व्यक्तिले काम-कुराहरूलाई एक इमानदार हृदयको साथ अघि बढाउने अभ्यास कसरी गर्नुपर्छ? तँ जे सोच्छस् त्यही भन् र इमानदारीसाथ बोल्; खोक्रा शब्दहरू, कार्यालयका क्लिष्ट भाषा, वा मिठो सुनिने कुराहरू नबोल्, चापलुसीपूर्ण वा छली कुराहरू नबोल्, बरु तेरो हृदयमा भएका कुराहरू बोल्। इमान्दार बन्‍नु भनेको यही हो। आफ्नो हृदयमा भएका वास्तविक विचार र दृष्टिकोणहरू व्यक्त गर्—इमानदार मानिसहरूले गर्नुपर्ने कुरा यही हो। यदि तँ आफूले सोचेका कुराहरू कहिल्यै भन्दैनस्, शब्दहरू तेरो हृदयभित्र घाउझैँ पाक्छन्, र तैँले बोलेका कुराहरू तैँले सोचेका कुराहरूसँग मिल्दैनन् भने, त्यो इमान्दार व्यक्तिले गर्ने कुरा हुँदै होइन” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र व्यक्तिले साँचो मानव स्वरूपमा जिउन सक्छ)। परमेश्‍वरको वचनले मलाई अभ्यासको मार्ग दियो। अरूसँग कुराकानी गर्दा होस् वा आफ्‍नो कर्तव्य पूरा गर्दा होस्, म आफ्‍नो शैलीमा इमानदार बन्‍नुपर्छ। मैले फलोअप काम नगरेको हुनाले, मैले यसबारे साँचो कुरा बताउनुपर्थ्यो। मेरो प्रतिष्ठामा हानि हुन्छ कि हुँदैन भनेर मैले विचार गर्नु हुँदैनथियो। इमानदार व्यक्ति बन्‍ने अभ्यास गर्नु नै मुख्य कुरा हो।

अर्को सहकर्मी भेलामा, म अग्रसर भएर आफ्‍नो भ्रष्टतालाई प्रकट गर्न चाहन्थेँ, तर सबैले मलाई के सोच्छन् भन्‍ने चिन्ता लाग्यो। मैले फेरि पनि मेरो प्रतिष्ठा र हैसियतको रक्षा गर्न चाहिरहेको छु भन्‍ने महसुस भयो, त्यसकारण मैले परमेश्‍वरसँग मनमनै प्रार्थना गरेँ, अनि मलाई अगुवाइ गर्नुहोस्, सामर्थ्य दिनुहोस्, र मेरो भ्रष्टतालाई प्रकट गर्न साहस दिनुहोस् भनेर अनुरोध गरेँ। मलाई पहिले पढेको परमेश्‍वरका वचनहरूको एउटा खण्ड याद आयो: “यदि तैँले परमेश्‍वरका वचनहरूअनुसार अभ्यास गर्दैनस्, र तेरा गोप्य कुराहरू र चुनौतीहरू कहिल्यै जाँच्दैनस्, र अरूसँग सङ्गति गर्दा कहिल्यै आफ्‍नो कुरा खुलस्त बताउँदैनस्, अनि तिनीहरूका अघि आफ्‍ना भ्रष्टता र घातक त्रुटिहरूबारे सङ्गति, विश्‍लेषण, र खुलासा गर्ने गर्दैनस् भने, तैँले मुक्ति पाउन सक्दैनस्” (वचन, खण्ड ३। आखिरी दिनहरूका ख्रीष्टका वार्तालापहरू। इमान्दार व्यक्ति हुनुको सबैभन्दा आधारभूत अभ्यास)। यदि म इमानदार व्यक्ति भइनँ, मेरा भ्रष्टता र कमीकमजोरीलाई ढाकिरहेँ, आफूलाई खुलस्त रूपमा प्रस्तुत, प्रकट वा विश्‍लेषण गरिनँ भने, मैले आफ्‍नो भ्रष्ट स्वभावलाई कहिल्यै त्याग्‍नेथिइनँ, र मैले कहिल्यै मुक्ति पाउनेथिइनँ। मैले फेरि परमेश्‍वरलाई प्रार्थना गरेँ, “हे परमेश्‍वर! बिन्ती छ मलाई सामर्थ्य दिनुहोस्, ताकि म खुलस्त कुरा गरेर इमानदार व्यक्ति बन्‍न सकूँ।” प्रार्थना गरेपछि, मैले अरूलाई स्पष्ट रूपमा बताउन अग्रसर भएँ: “अस्तिको भेलामा अगुवाले नयाँ विश्‍वासीहरूलाई मलजल गर्ने कार्यको बारेमा सोध्‍नुभएको बेला मैले झूट बोलेँ। साँचो कुरा त के हो भने, मलाई एउटा मण्डलीबारे मात्रै थाहा थियो, अरू दुई वटा मण्डलीबारे थाहा थिएन। मैले साँचो कुरा बताएँ भने, तपाईंहरूले मलाई हेला गर्नुहुन्छ होला भन्‍ने डर लागेको थियो, त्यसकारण मैले झूट बोलेर दुई वटा मण्डलीबारे थाहा छ भनेर बताएँ। मैले तपाईंहरू सबैलाई छल गरेँ।” यसो भनेपछि, अरूले मलाई दोष पनि दिएनन् र हेला पनि ठानेनन्। यसको विपरीत, तिनीहरूले मैले खुलस्त कुरा गरेर इमानदार व्यक्ति बन्‍ने प्रयास गर्नु राम्रो कुरा हो भनी बताए। यसरी अभ्यास गरेपछि, मलाई निकै ढुक्‍क र सहज भयो। यदि मैले आफूलाई ढाकछोप गरिरहेको भए, मैले यी अनुभूति र प्राप्ति गर्नेथिइनँ।

केही समयपछि नै, माथिल्‍लो स्तरका अगुवाले मलाई सोधे, “तपाईंलाई अहिले मण्डली अगुवाहरूको स्थितिबारे थाहा छ?” यो प्रश्‍न सुनेपछि मलाई अलिक असहज भयो, किनभने मलाई एउटा मण्डलीको अगुवाको स्थितिबारे थाहा थियो, तर अरू दुई मण्डलीका अगुवाबारे थाहा थिएन। मैले मनमनै सोचेँ, “मैले साँचो कुरा बताएँ भने, के अगुवाले मैले वास्तविक काम नगरेको भनेर भन्‍नेछन्?” त्यसकारण, मलाई थाहा छ भनेर भन्‍न मन लाग्यो। तर मलाई फेरि झूट बोल्‍न मन लागेको छ भन्‍ने महसुस भयो, त्यसकारण मैले परमेश्‍वरलाई प्रार्थना गरेँ र साँचो कुरा भनेँ, “मलाई एउटा मण्डलीको अगुवाको स्थितिबारे मात्रै थाहा छ, तर अरू दुई मण्डलीका अगुवाबारे थाहा छैन।” यसो भनेपछि, अगुवाले मलाई आलोचना गरेनन्, बरु केही सुझाव दिँदै मैले मण्डली अगुवाहरूको स्थितिबारे बुझ्‍न नियमित रूपमा कल गर्नुपर्छ, र तिनीहरूको कठिनाइहरू समाधान गर्न तुरुन्तै सहयोग गर्नुपर्छ भनेर बताए, र तिनले मलाई पछ्याउने केही मार्ग पनि दिए। मैले के सिकेँ भने, म जति साँचो बोल्छु, जति इमानदार बनेर आफ्‍नो भ्रष्टता र कमीकमजोरी प्रकट गर्ने आँट गर्छु, मैले मेरा ब्रदर-सिस्टरहरूलाई त्यति नै सहयोग गरेर लाभ प्राप्त गर्न सक्छु। पहिले म आफ्‍नो प्रतिष्ठा र हैसियतको रक्षा गर्न झूट बोल्थेँ र छल गर्थेँ, तर हरेक झूटपछि, मेरो हृदयमा बोझ हुन्थ्यो र मेरो विवेकले दोष दिन्थ्यो, र सबैभन्दा महत्त्वपूर्ण कुरा, म मेरो चरित्र र इज्‍जत गुमाउँथेँ। यस अनुभवबाट मैले परमेश्‍वर र मानिस दुवैलाई इमानदार मानिसहरू मन पर्छ, र जति इमानदार भयो, अरूसँगको सम्‍बन्ध त्यति नै मैत्रीपूर्ण हुन्छ, र आफू त्यति नै ढुक्‍क र शान्त भइन्छ भन्‍ने कुरा बुझेँ। यसो हुँदा अरूले हेला नगर्ने मात्र होइन, तर हाम्रा ब्रदर-सिस्टरहरूले सहयोग समेत प्राप्त हुन्छ। इमानदार व्यक्ति बन्‍नु साँच्‍चै नै राम्रो कुरा हो।


८३. अरूलाई सिकाउँदा म किन सबै कुरा बताउँदिनँ?

जुलाई २०२१ मा, मैले मण्डलीको भिडियो बनाउने काम गरिरहेकी थिएँ। यो निकै महत्त्वपूर्ण कर्तव्य हो भन्‍ने मलाई थाहा थियो, त्यसकारण हरदिन ट्युटोरियलहरू हेर्दै र जानकारीहरू खोजी गर्दै धेरै समय बिताउँथेँ। अरूले प्राविधिक सीपको बारेमा छलफल गर्दा म ध्यान दिएर सुन्थेँ, त्यसपछि यसलाई प्रयोग गर्न यसबारे विस्तृत रूपमा विश्‍लेषण र अनुसन्धान गर्थेँ। कठिनाइहरू सामना गर्दा म परमेश्‍वरबाट पनि सहयोग माग्थेँ। केही समय अलमलिएपछि, मेरो प्राविधिक सीपमा निकै सुधार आयो। मैले केही नयाँ प्रोडक्शन शैलीहरू पत्ता लगाउँदै अझ प्रभावकारी रूपमा काम गरिरहेकी थिएँ। सबैले मलाई साँच्‍चै आदर गर्थे र प्राविधिक समस्याहरूबारे सोध्‍न मकहाँ आउँथे। मलाई उपलब्धिको साँचो अनुभूति हुन्थ्यो। मेरो सबै परिश्रम खेर गएन, र मैले यसको फल बल्‍ल देख्दै छु जस्तो लाग्थ्यो।

भिडियो प्रोडक्सनमा यति राम्रो काम गरिरहेको देखेर, सुपरभाइजरले मलाई अरू ब्रदर-सिस्टरहरूसँग मेरो प्राविधिक सीप र प्रोडक्सनको अनुभव बाँड्न अनुरोध गरिन्। तिनीहरूमध्ये कतिलाई त विशेष रूपमा मेरो कुरा सुन्‍न अनुरोध गरिएको रहेछ। मलाई मैले साँच्‍चै राम्ररी काम गरेछु जस्तो लाग्यो। तर आफ्नो सफलताका कडीहरू बताउनेबारेमा सोच्दा मलाई चिन्ता लाग्‍न थाल्यो। यदि मैले यी सीपहरूको सार खुलासा गरेँ, र सबैले ती सिके भने, तिनीहरू क्रमिक रूपमा आफ्‍नो कर्तव्यमा अझै प्रभावकारी हुँदै जानेछन्। त्यसपछि त मलाई सहयोग माग्‍न को आउला र? तिनीहरूले मलाई आदर गर्लान् र? होइन, मैले सबै कुरा बताउनु हुँदैन। त्यसकारण, मैले केही कुराहरू व्याख्या गरेँ, तर कतिपय कुरा लुकाएर राखेँ। त्यसो गर्नु सही होइन भन्‍ने थाहा थियो, तर मैले आफ्‍नै फाइदाको लागि मुखैमा आइसकेको कुरा पनि रोकेर राखेँ। पछि, एक सिस्टरले मलाई भनिन्: “तपाईंका निर्देशनअनुसार बनाइएका भिडियोहरू पहिलेका भन्दा निकै राम्रा छन्, तर हामी अझै कुशल भएका छैनौँ। तपाईंले हामीलाई सिकाउन बाँकी कुनै कुरा छ?” मैले उदासीनतासाथ जबाफ दिएँ, “मैले काम गर्ने त्यसरी नै हो। सायद अझै कुशल हुनलाई, तपाईंले अझै बढी अभ्यास गर्नुपर्छ कि?” उनले थप केही भनिनन्। त्यो बेला मलाई अलिक नरमाइलो लाग्यो र यो छली व्यवहार हो भन्‍ने महसुस भयो, तर म आफ्‍नो काममा अरूभन्दा प्रभावकारी भइरहेकी छु भन्‍ने सोच्दा, मैले त्यो सानो ग्‍लानिलाई दबाएर राखेँ।

हामीले हाम्रो मासिक समीक्षा गर्दा, सबैभन्दा बढी भिडियो मैले नै बनाएकी हुन्थेँ, र राम्रो गुणस्तर पनि मेरै हुन्थ्यो। त्यस्तो आँकडा देख्दा मलाई आफूप्रति साह्रै खुशी लाग्थ्यो, र मैले अरूलाई मेरो पूरै सीप सिकाउने निर्णय नगरेकोप्रति खुशी लाग्थ्यो। सिकाएको भए मेरो आँकडा सबैभन्दा राम्रो हुने थिएन। आफैप्रति अति सन्तुष्ट भइरहेको बेला, मैले अरूसँग मेरा सबै सीप बाँडेकी छैन भनेर सुपरभाइजरले थाहा पाइन्, र मलाई निराकरण गरिन्: “तपाईं कति स्वार्थी हुनुहुन्छ! तपाईं मण्डलीको काम होइन, आफ्‍नै प्रभावकारिताबारे मात्र सोच्दै हुनहुन्छ। बस, आफ्‍नो प्रदर्शन गर्न चाहनुहुन्छ। तपाईं एक्लैले कति काम पुरा गर्न सक्‍नुहुन्छ? यदि सबैलाई यी सीपहरू थाहा भएको भए, हामीले हाम्रो समग्र प्रगति सुधार्न सक्‍नेथ्यौँ।” यसले मण्डलीको काममा फाइदा पुग्‍छ भन्‍ने मलाई थाहा थियो, तर सबै जना अझै दक्ष बन्लान् र मलाई आदर गर्न छोड्लान् भन्‍नेबारेमा सोच्दा, मनभित्र अन्तर्द्वन्द्व चल्यो। अनि, प्रार्थना गरेँ, “हे परमेश्‍वर! भर्खरै म आफ्‍नै व्यक्तिगत फाइदाको लागि छली काम नगरी बस्‍न सकिनँ। म अबदेखि यो भ्रष्टतामा जिउन चाहन्‍नँ। बिन्ती छ, मलाई आफ्‍नो समस्या बुझेर यो भ्रष्ट स्वभाव त्याग्‍न अगुवाइ गर्नुहोस्।”

त्यसपछि भक्तिको समयमा, परमेश्‍वरको यो वचन पढेँ। “अविश्‍वासीहरूसँग निश्‍चित किसिमको भ्रष्ट स्वभाव हुन्छ। जब तिनीहरूले अन्य मानिसहरूलाई पेशागत ज्ञान वा सिप सिकाउँछन्, तिनीहरू यस्तो विचार गर्छन्, ‘गुरुको सबै भेद चेलाले थाहा पाएपछि, गुरुले आफ्‍नो रोजीरोटी गुमाउँछ। यदि मैले जानेका सबै कुरा अरूलाई सिकाएँ भने, कसैले पनि मलाई फेरि उच्‍च नजरले हेर्ने वा प्रशंसा गर्नेछैनन् र मैले शिक्षकको रूपमा आफ्नो हैसियत गुमाउनेछु। यसरी हुँदैन। मलाई थाहा भएको सबै कुरा मैले तिनीहरूलाई सिकाउनु हुँदैन, मैले केही कुरा त लुकाउनुपर्छ। मैले तिनीहरूलाई आफूले जानेको असी प्रतिशत मात्र सिकाउनुपर्छ र बाँकी कुरालाई आफूसँगै गोप्य राख्‍नुपर्छ; यो मात्रै मेरो सीप अरूको भन्दा उत्तम छ भनेर देखाउने तरिका हो।’ यो कस्तो किसिमको स्वभाव हो? यो छलीपन हो। अरूलाई शिक्षा दिँदा, सहयोग गर्दा, वा आफूले सिकेको कुरा बताउँदा, तँमा कस्तो मनोवृत्ति हुनुपर्छ? (हामीले कुनै कसर छोड्नु हुँदैन, र कुनै कुरा लुकाउनु हुँदैन।) … यदि तैँले सम्पूर्ण रूपमा आफ्ना वरदान र विशेष कुराहरूको योगदान दिन्छस् भने, ती कुराहरू कर्तव्य निभाउने सबै मानिसहरूका साथै र मण्डलीको कामका निम्ति लाभदायक हुनेछन्। तैँले सबै कुरा ठीकै छ वा हरेकलाई सबैभन्दा आधारभूत कुराहरू बताएर ज्ञानलाई रोकेको छैनस् भन्‍ने नसोच्; यसले काम गर्दैन। तैँले मानिसहरूले अक्षरशः बुझ्‍न सक्‍ने केही सिद्धान्त वा कुराहरू मात्र सिकाउन सक्छस्, तर ती सार वा महत्त्वपूर्ण बुँदाहरू सिकारुहरूले बुझ्न नसक्‍ने हुन्छन्। तैँले विस्तारमा नबताई वा विस्तृत विवरण नदिई अझ पनि सारांश मात्र दिन्छस् र यस क्रममा तैँले मनमनै सोच्छस् ‘जे भए पनि मैले तिमीलाई बताएको छु र केही कुरा पनि जानीजानी लुकाएको छैनँ। यदि तिमीले बुझेनौ भने तिम्रो क्षमता अत्यन्तै कमजोर भएर हो, यसैले मलाई दोष नदेऊ। परमेश्‍वरले तिमीलाई कसरी अगुवाइ गर्नुहुन्छ भन्‍ने कुरा मात्र हामीले हेर्नुपर्छ।’ यस्तो सोचविचारमा कपट समावेश हुन्छ, होइन र? के यो स्वार्थी र नीच होइन र? तेरो हृदयमा भएको र तैँले बुझ्‍ने कुराहरू किन मानिसहरूलाई सिकाउन सक्दैनस्? यसको साटो, तैँले ज्ञानलाई किन लुकाउँछस्? यो तेरा अभिप्रायहरू र तेरो स्वभावमा भएको समस्या हो। … सत्यता खोजी नगर्ने र अविश्‍वासीहरूजस्तै शैतानी स्वभावअनुसार जिउनेहरूको लागि यो थकाइलाग्दो हुन्छ। अविश्‍वासीहरूमाझ, प्रतिस्पर्धा व्यापक हुन्छ। कुनै पनि सीप वा व्यवसायको सारज्ञानमा पोख्त हुनु चानचुने कुरा होइन, र अरू कसैले यो कुरा पत्ता लगाएर यसमा पोख्त भयो भने, पहिलो व्यक्तिको रोजीरोटी खतरामा पर्छ। रोजीरोटी रक्षा गर्नको लागि, मानिसहरू यस्तो व्यवहार गर्न उत्प्रेरित हुन्छन्। तिनीहरू सधैँ सतर्क रहनुपर्छ—तिनीहरू जेमा पोख्त छन् त्यो तिनीहरूको सबभन्दा मूल्यवान् कुरा हो। त्यो तिनीहरूको रोजीरोटी, पूँजी, जीवन धान्‍ने आधार हो, र तिनीहरूले यो कसैको हातमा पर्न दिनु हुँदैन। तर तँ परमेश्‍वरमा विश्‍वास गर्छस्—यदि तैँले परमेश्‍वरको घरमा यसरी सोच्छस् र व्यवहार गर्छस् भने, तँ अविश्‍वासीभन्दा केही फरक छैनस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। यो खण्ड पढ्दा मलाई परमेश्‍वरले सीधै मेरो न्याय र खुलासा गर्दै हुनहुन्छ जस्तो अनुभव भयो। विश्‍वास गरेको वर्षौँपछि पनि, मेरो जीवन स्वभाव परिवर्तन भएको थिएन। म अविश्‍वासीजस्तै थिएँ, र जिउनेसम्‍बन्धी शैतानी नियमहरूअनुसार जिउँथेँ, जस्तै “आफ्नो दुनो सोझ्याउनुपर्छ” र “चेलाले पूरै सीप सिकेपछि, गुरुले जागिर गुमाउँछ।” मसँग केही सीप वा विशेष उपायहरू हुँदा, म ती कुरा लुकाउन चाहन्थेँ। म कसैलाई सबै कुरा त्यति सजिलै सिकाउन र मेरो पद र रोजीरोटी गुमाउने खतरा मोल्‍न मान्दिनथेँ। त्यो बेला, मसँग अरूको भन्दा बढी प्राविधिक सीप हुँदा र आफ्‍नो कर्तव्यमा अरूभन्दा प्रभावकारी हुँदा, म आफैप्रति अति खुसी हुन्थेँ र आदर पाउनमा मस्त रहन्थेँ। सुपरभाइजरले मलाई अरूलाई सिकाउन अनुरोध गरिन्, तर मैले आफ्‍नो पद जोगाउन सकूँ भनेर तिनीहरूलाई सबै कुरा बताइनँ। अरूले सबै कुरा सिके भने मलाई उछिन्‍नेछन्, अनि कसैले पनि मलाई आदर गर्नेछैन भन्‍ने डर लागेको थियो। कतिपय मानिसहरू आएर मलाई व्यक्तिगत रूपमा सोध्दा पनि, म साँचो कुरा लुकाएर तिनीहरूलाई सबै कुरा भन्दिनथेँ। मैले “चेलाले पूरै सीप सिकेपछि, गुरुले जागिर गुमाउँछ” भन्‍ने शैतानी दर्शन अभ्यास गरिरहेकी थिएँ। प्रतिष्ठा र हैसियतको लागि, मैले कपटी भएर खेल खेलेँ, किनभने अरूले मेरा सीपहरू पूरै सिके भने, मैले धाक लगाउने मौका पाउनेछैन भन्‍ने डर लागेको थियो। मैले मण्डलीको कामबारे पटक्‍कै सोचिनँ, र परमेश्‍वरको इच्‍छाको ख्याल गर्दै गरिनँ। मैले यी सीपहरूलाई आफ्‍नो प्रतिष्ठा र हैसियत कायम राख्‍ने व्यक्तिगत औजारहरूका रूपमा लिएँ। म अत्यन्तै स्वार्थी र खराब थिएँ, ममा मानवताको कमी थियो! सत्यता अभ्यास गर्न र दैहिकता पन्छाउन तयार हुँदै मैले परमेश्‍वरलाई प्रार्थना गरेँ। अनि, परमेश्‍वरले भन्‍नुभएको वचन सम्झिएँ: “जब धेरै मानिसहरूलाई पेशागत ज्ञानको कुनै विशेष पक्षको परिचय पहिलोपटक दिइन्छ, तिनीहरूले त्यसको शाब्दिक अर्थ मात्र बुझ्छन्; मुख्य बुँदा र सार बुझ्‍नको निम्ति केही समयको अभ्यास चाहिन्छ। यदि तैँले यी सूक्ष्म बुँदाहरूलाई पहिले नै राम्ररी बुझेको छस् भने, तैँले तिनलाई सिधै बताउनुपर्छ; तिनीहरूलाई घुमाउरो बाटो हिँड्ने र छामछामछुमछुम गर्दै धेरै समय बिताउने नबना। यो तेरो जिम्मेवारी हो; तैँले गर्नुपर्ने कुरा यही हो। यदि तैँले जेलाई मुख्य बुँदाहरू र सार मान्छस् त्यो तिनीहरूलाई बताइस् भने मात्र तैँले केही पनि नलुकाएको हुनेछस्, अनि मात्र तँ स्वार्थी हुनेछैनस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मलाई अभ्यासको मार्ग दिए: मैले हाम्रो कामसँग सम्‍बन्धित मेरा सबै उपाय र ज्ञान ब्रदर-सिस्टरहरूलाई बाँड्नुपर्थ्यो, ताकि कसैले पनि लामालामा शैलीमा थप समय बरबाद नगरून्। त्यसपछि तिनीहरूले त्यस जगको आधारमा थप उत्प्रेरणा पाउन सक्थे र आफ्‍नो कर्तव्यमा अझै राम्रो हुँदै जान्थे। त्यसले मण्डलीको काममा फाइदा पुग्‍ने थियो। साथै, मैले केही व्यावसायिक सीप सिकेकी र कर्तव्यमा तुलनात्मक रूपमा सफल भएकी भए पनि, त्यो म अरूभन्दा तेज वा अभिप्रेरित भएर भएको थिएन, बरु परमेश्‍वरको अनुग्रहद्वारा मलाई थोरै उत्प्रेरणा मिलेकोले भएको थियो। मैले आफ्‍नो मात्रै विचार गर्नु हुँदैनथ्यो, बरु आफ्‍ना जिम्‍मेवारीहरू पुरा गर्दै आफ्‍ना सबै ज्ञान अरूसँग बाँड्नुपर्थ्यो। त्यसपछि हाम्रो समग्र काममा सुधार आउने थियो। त्यसकारण, मैले आफूले जानेका सबै व्यावसायिक सीप ब्रदर-सिस्टरहरूलाई सिकाएँ, र अर्को राम्रो सीप पत्ता लगाउँदा पनि आफै तिनीहरूलाई बताउँथेँ। केही समयपछि, हाम्रो समूहको उत्पादकत्वले आकाश छोयो, र मेरो सीपको आधारमा हामीमध्ये कतिले नयाँ शैली पत्ता लगाए।

एक महिनापछि, कर्मचारी हेरफेरको कारण, सुपरभाइजरले समूह अगुवा कोलिनलाई नयाँ समूहको जिम्‍मा दिइन् र मलाई तिनको भूमिकामा राखिन्। म परमेश्‍वरप्रति साँच्‍चै कृतज्ञ थिएँ र यो काम राम्ररी गर्न चाहन्थेँ। कोलिनको समूहका सबै ब्रदर-सिस्टरहरू भिडियो बनाउने काममा नयाँ र कम अनुभवका थिए, त्यसकारण तिनले राम्रो क्षमता भएका केहीलाई हामीकहाँ सिक्‍न पठाए। तिनीहरू सबै सिक्‍नमा छिटो थिए, र चाँडै नै तिनीहरूले राम्ररी सीप सिके र आफ्‍नो कर्तव्यमा राम्रो परिणाम प्राप्त गरिरहेका थिए। मलाई अलिक खटपट भयो। तिनीहरू केही सीप सिक्‍न आए र हामीले तिनीहरूलाई सबै कुरा सिकायौँ। यदि यस्तै भइरहे, र तिनीहरूको उत्पादकत्व निरन्तर बढिरह्यो, हाम्रो समूहलाई तिनीहरूको समूहले जित्‍न सक्थ्यो। अनि, हाम्रो समूहको उच्‍च उत्पादकत्व कायम राख्‍न, ती सिक्‍न आएका कतिपयलाई मैले अनलाइन समूहबाट हटाएँ। मैले अरू मण्डलीका रचनात्मक शैली र सीपहरू पनि अध्ययन गर्न थालेँ। मेरो सोचाइ के थियो भने हामीलाई यसअघि थाहा भएका सबै सीप तिनीहरूले सिकिसकेका छन्, त्यसकारण यदि हामीले केही नयाँ सीप सिक्यौँ र तिनीहरूलाई बताएनौँ भने, तिनीहरूले हामीलाई जित्‍न सक्‍नेछैनन्। तर अचम्‍मको कुरो, मैले तिनीहरूलाई समूहबाट निकालेपछि, हाम्रो समूहको उत्पादकत्व बढ्नुको साटो झन् पो घटेर गयो। समूह सदस्यहरूले थप नकारात्मक स्थिति र समस्याहरू सामना गरे, र म पनि अन्योलमा थिएँ। भिडियोहरू बनाउनलाई मसँग कुनै उपाय हुँदैनथ्यो र मैले समूहका समस्याहरू समाधान गर्न सकिनँ। मलाई महसुस भयो, यदि मैले आफ्‍नो स्थिति परिवर्तन गरिनँ भने, अवश्यै समूहको कार्यप्रस्तुतिमा असर पुग्‍नेछ। मैले परमेश्‍वरलाई प्रार्थना गरेँ, “परमेश्‍वर, आजभोलि मैले आफ्‍नो कर्तव्यमा जति नै प्रयास गरे पनि, कुनै दिशा पाउन सकेकी छैन। बिन्ती छ, मलाई आफूलाई चिन्‍न र यो भद्रगोल अवस्थाबाट निस्कन अन्तर्दृष्टि र मार्गदर्शन दिनुहोस्।”

एक दिन, भक्तिको समयमा, मैले परमेश्‍वरका वचनहरूको यो खण्ड पढेँ: “जब मानिसहरू गलत स्थितिमा जिउँछन्, र परमेश्‍वरलाई प्रार्थना गर्ने वा सत्यता खोजी गर्ने गर्दैनन्, तब पवित्र आत्माले तिनीहरूलाई त्याग्‍नुहुनेछ, र परमेश्‍वर उपस्थित हुनुहुनेछैन। सत्यता खोजी नगर्नेहरूले कसरी पवित्र आत्‍माको कार्य प्राप्त गर्न सक्छन् र? परमेश्‍वरले तिनीहरूलाई घिनाउनुहुन्छ, उहाँले तिनीहरूबाट आफ्‍नो अनुहार लुकाउनुहुन्छ, र त्यसरी नै पवित्र आत्‍मा पनि तिनीहरूबाट लुक्‍नुहुन्छ। जब परमेश्‍वरले तँमा काम गर्न छोड्नुभएको हुन्छ, तैँले आफ्‍नो खुसीले काम गरे हुन्छ। के उहाँले तँलाई पन्छाइसक्‍नुभएपछि तँ सकिँदैनस् र? तैँले केही पनि उपलब्धि हासिल गर्नेछैनस्। किन अविश्‍वासीहरूलाई काम गर्न यस्तो गाह्रो हुन्छ? के तिनीहरू हरेकले आफ्नो कुरा अरूलाई नभन्‍ने भएर होइन र? तिनीहरूले आफ्नो कुरा अरूलाई भन्दैनन्, र केही पनि हासिल गर्न सक्दैनन्—सबै कुरा अत्यन्तै कठिन हुन्छन्, चाहे ती साधारण मामलाहरू नै किन नहोऊन्। शैतानको प्रभुत्वमा रहेको जीवन यस्तो हुन्छ। यदि तिमीहरूले पनि अविश्‍वासीहरूले जस्तै गर्छौ भने, तिमीहरू कसरी तिनीहरूभन्दा फरक भयौ र? तिमीहरूबीच कुनै भिन्‍नता छैन। यदि शैतानी स्वभावअनुसार जिउनेहरूले शक्ति चलाउँछन् भने, यदि सत्यता नभएकाहरूले शक्ति चलाउँछन् भने, के शक्ति चलाउने शैतान नै हुँदैन र? यदि व्यक्तिका कार्यहरू समग्र रूपमा सत्यताविपरीत छन् भने, पवित्र आत्‍माको कार्य आउन छोड्छ, र परमेश्‍वरले तिनीहरूलाई शैतानको हातमा सुम्पिदिनुहुन्छ। शैतानको हातमा परेपछि, मानिसहरूमाझ हरकिसिमका कुरूपताहरू—उदाहरणको लागि, डाहा र विवाद—देखा पर्न थाल्छन्। यी घटनाहरूले के चित्रण गर्छ? पवित्र आत्माको काम रोकिएको छ, उहाँ छोडेर जानुभएको छ, र परमेश्‍वरले काम गर्न छोड्नुभएको छ भन्‍ने कुरा चित्रण गर्छ। परमेश्‍वरको कामविना, मानिसले बुझ्‍ने अक्षर र धर्मसिद्धान्तहरूको के काम? तिनको कुनै काम हुँदैन। पवित्र आत्‍माको कार्यविना, मानिसहरू भित्री रूपमा रित्ता हुन्छन्—तिनीहरूले केही बुझ्‍न सक्दैनन्। तिनीहरू मरेतुल्य हुन्छन्, र समय आइपर्दा, तिनीहरू अकमक्‍क पर्छन्। मानवजातिले पाउने सबै उत्प्रेरणा, बुद्धि, बौद्धिकता, अन्तर्ज्ञान, र अन्तर्दृष्टि परमेश्‍वरबाटै आउँछन्; यो सब परमेश्‍वरको काम हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले परमेश्‍वरका वचनहरूबाट उहाँको धर्मी स्वभाव महसुस गर्न सकेँ। मानिसहरूको व्यवहारअनुसार तिनीहरूप्रतिको परमेश्‍वरको मनोवृत्ति फरकफरक हुन्छ। यदि कुनै व्यक्तिले आफ्‍नो कर्तव्यप्रति सही मनसाय राख्छ, सत्यता खोजी गर्छ, र मण्डलीको काम रक्षा गर्न अरूसँग मिलेर लागिपर्छ भने, उसले पवित्र आत्‍माको काम प्राप्त गर्छ। तर तिनीहरूले सत्यता अभ्यास गर्दैनन् र आफ्‍नो शैतानी स्वभावमा जिउँछन् भने, परमेश्‍वरले घिनाएर तिनीहरूलाई त्याग्‍नुहुन्छ। मैले हाम्रो समूहबाट सिक्‍ने प्रयास गरिरहेका अरू समूहका ब्रदर-सिस्टरहरूका बारेमा विचार गरेँ। तिनीहरू सिक्‍नमा छिटो र हामीभन्दा प्रभावकारी रहेको देख्दा, मलाई डाहा लाग्यो। तिनीहरूलाई उछिन्‍न सकौँ भनेर मैले तिनीहरूलाई समूहबाट निकालिदिएँ, र तिनीहरूलाई हाम्रो तालिममा सहभागी भइरहन दिइनँ। त्यसपछि हामी तिनीहरूबाट पछि पर्दैनथ्यौँ। मैले त अविश्‍वासीजस्तै व्यवहार गर्दै थिएँ—यो सबै मेरो आफ्‍नै फाइदाको लागि थियो। अरूले मलाई उछिन्छन्, र त्यसले मेरो प्रतिष्ठा र हैसियतमा असर गर्नेछ भन्‍ने सधैँ डर लाग्थ्यो। मैले मण्डलीको काममा पटक्‍कै साथ दिइनँ—म अत्यन्तै स्वार्थी र घृणित थिएँ। मैले परमेश्‍वरको वचनमा यी कुरा पढेँ: “परमेश्‍वरको कामविना, मानिसले बुझ्‍ने अक्षर र धर्मसिद्धान्तहरूको के काम? तिनको कुनै काम हुँदैन। पवित्र आत्‍माको कार्यविना, मानिसहरू भित्री रूपमा रित्ता हुन्छन्—तिनीहरूले केही बुझ्‍न सक्दैनन्। तिनीहरू मरेतुल्य हुन्छन्, र समय आइपर्दा, तिनीहरू अकमक्‍क पर्छन्।” मैले त्यो काम थाल्दा, म सीपहरू सिकेर आफ्‍नो कर्तव्य राम्ररी पूरा गर्न चाहन्थेँ। समस्याहरू आउँदा म प्रार्थना गर्थेँ र सहयोग खोज्थेँ, मैले चाँडै सीप सिकेँ, र म कहिल्यै थाकिनँ। तर म प्रतिस्पर्धाको स्थितिमा जिउन थालेर, सत्यता खोजी गर्न छोडेपछि र हर मोडमा भ्रष्टताअनुसार व्यवहार गर्न थालेपछि, परमेश्‍वरले मलाई घिनाउनुभयो र त्याग्‍नुभयो। मेरो कर्तव्यमा दिशा र उद्देश्यको अभाव भयो, र म हर कुरामा अयोग्य भएझैँ लाग्‍न भयो। परमेश्‍वरले ममाथि काम गर्न छोड्नुभएपछि, मसँग भएको थोरै व्यावसायिक ज्ञान पनि व्यर्थ हुँदो रैछ भन्‍ने मैले बुझेँ। यो आफ्‍नो कर्तव्यमा सही मनसाय नहुनु, सधैँ आफ्‍नै हितहरू रक्षा गर्नु, र सत्यता अभ्यास नगर्नुको परिणाम थियो।

त्यसपछि मलाई परमेश्‍वरका वचनहरूको एउटा खण्ड याद आयो। परमेश्‍वरले ख्रीष्टविरोधीहरूलाई आफ्‍नै हितहरूबारे मात्रै सोच्‍ने, परमेश्‍वरको घरका हितहरूबारे नसोच्‍ने भनेर खुलासा गर्नुभएको छ। परमेश्‍वरका वचनहरूले भन्छ, “तिनीहरूले चाहे जुनै कार्यको जिम्मा लिए पनि यस प्रकारको व्यक्ति, जो ख्रीष्ट विरोधी हो, उसले परमेश्‍वरको घरका हितहरूबारे कहिल्यै कुनै विचार गर्दैन। तिनीहरू आफ्ना हितहरू प्रभावित होला कि भन्ने मात्र सोच्छन्, तिनीहरू आफ्नो अगाडि भएको र आफूलाई फाइदा गर्ने थोरै कामको बारेमा मात्र सोच्छन्। तिनीहरूको लागि मण्डलीको प्राथमिक काम आफ्नो फुर्सदको समयमा गर्ने काम मात्र हुन्छ। तिनीहरूले यसलाई कुनै गम्भीरतासाथ लिँदैनन्। तिनीहरूले झारातिरुवा शैलीको प्रयत्‍न मात्र लगाउँछन्, आफूलाई मनपर्ने काम मात्र गर्छन्, र आफ्नो पद र शक्ति कायम राख्‍ने काम मात्र गर्छन्। तिनीहरूको नजरमा, परमेश्‍वरको घरद्वारा प्रबन्ध गरिएको कुनै पनि काम, सुसमचार प्रचार गर्ने काम र परमेश्‍वरका चुनिएका जनहरूको जीवन प्रवेशको कुनै महत्त्व हुँदैन। अरू मानिसहरूलाई तिनीहरूको काममा जस्तोसुकै कठिनाइहरू भए पनि, तिनीहरूले जुनै समस्या पहिचान गरे पनि वा तिनीहरूलाई जुनै समस्याको उजुरी दिए पनि, तिनीहरूका कुराहरू जति नै इमानदार भए पनि, ख्रीष्टविरोधीहरूले त्यसमा ध्यान दिँदैनन्, तिनीहरू संलग्न हुँदैनन्, मानौं, तिनीहरूसित यसको कुनै सम्बन्ध छैन। तिनीहरू मण्डलीका मामिलाहरूप्रति बिलकुलै उदासीन हुन्छन्, चाहे ती मामिलाहरू जति नै ठूला किन नहोऊन्। समस्या तिनीहरूको अगाडि हुँदा पनि तिनीहरू झारा टार्न मात्र त्यसको सम्बोधन गर्छन्। जब तिनीहरूलाई सीधै माथिबाट निराकरण गरिन्छ र समस्या समाधान गर्ने आदेश दिइन्छ तब मात्र तिनीहरू मन नलागी-नलागी थोरै वास्तविक काम गर्छन् र माथिकालाई देखाउनका लागि दिनेछन्; त्यसको लगत्तै, तिनीहरू आफ्नै काममा लागिरहन्छन्। मण्डलीको कामप्रति, अझ विस्तृत सन्दर्भको महत्त्वपूर्ण कुराप्रति रुचि देखाउँदैनन्, र तिनलाई बेवास्ता गर्छन्। तिनीहरू आफूले थाहा पाएका समस्याहरूलाई पनि बेवास्ता गर्छन्, र त्यस्ता समस्याहरूको बारेमा सोध्दा तिनीहरूले झारा टार्ने जबाफ दिन्छन्, तँलाई कुनै भाउ नदिन शब्दजाल प्रयोग गर्छन्, र मन नलागीनलागी त्यसलाई सम्बोधन गर्छन्। यो स्वार्थीपन र नीचताको अभिव्यक्ति हो, होइन र? यति मात्र होइन, ख्रीष्टविरोधीहरूले जुनै कर्तव्य पूरा गरिरहेका भए पनि त्यसले तिनीहरूलाई फाइदा पुर्याउनेछ कि पुर्याउनेछैन भन्ने मात्र सोच्छन्; त्यसले तिनीहरूको प्रतिष्ठा बढाउनेछ भने, तिनीहरू यो कसरी गर्ने, कसरी पूरा गर्ने भनी तरिका सिक्न आफ्नो दिमाग खियाउँछन्; यसले तिनीहरूलाई अलग राख्छ कि राख्दैन भन्ने कुराको मात्र तिनीहरू वास्ता गर्छन्। तिनीहरूले चाहे जे गरे वा सोचे पनि, तिनीहरू आफ्नै ख्याति र हैसियतको मात्र चिन्ता गरिरहेका हुन्छन्। तिनीहरूले जुन-सुकै कर्तव्य पूरा गरिरहेको भए पनि, तिनीहरू को उच्च वा नीच छ, कसले जित्छ र को हार्छ, कसको ठूलो प्रतिष्ठा छ भन्ने कुरामा मात्र प्रतिस्पर्धा गर्छन्। तिनीहरू कति जना मानिसहरूले तिनीहरूलाई आदरका साथ हेर्छन्, कति जना मानिसहरूले तिनीहरूको आज्ञा पालन गर्छन्, र तिनीहरूका कति जना अनुयायीहरू छन् भन्ने कुराको मात्र वास्ता गर्छन्। तिनीहरू कहिल्यै सत्यताको सङ्गति गर्दैनन् वा वास्तविक समस्याहरू समाधान गर्दैनन्। तिनीहरू आफ्नो कर्तव्य गर्दा सिद्धान्त अनुसार कसरी काम गर्ने, तिनीहरू बफादार भएका छन् कि छैनन्, तिनीहरूको आफ्ना जिम्मेवारीहरू पूरा गरेका छन् कि छैनन्, कतै अटेरी भएका छन् कि, वा कुनै समस्याहरू छन् कि भन्‍नेबारेमा कहिल्यै विचार गर्दैनन्, न त तिनीहरू परमेश्‍वरको घरले मागेको कुरा र परमेश्‍वरको इच्छा के हो भन्‍ने कुरामा नै ध्यान दिन्छन्। तिनीहरूले यी कुराहरूमा अलिकति पनि ध्यान दिँदैनन्। तिनीहरूले केवल आफ्नो टाउको सीधा पारेर आफ्नो प्रतिष्ठा र इज्‍जतका लागि, आफ्नै महत्त्वाकाङ्क्षा र चाहनाहरू सन्तुष्ट पार्नका लगि मात्र काम गर्छन्। यो स्वार्थीपन र नीचताको अभिव्यक्ति हो, होइन र? यसले तिनीहरूको हृदय तिनीहरूका आफ्नै महत्त्वाकांक्षा, चाहना र अर्थहीन मागहरूले भरिएको छ भन्‍ने प्रमाणित गर्छ; तिनीहरूले जे गर्छन् ती सबै तिनीहरूका महत्त्वाकांक्षा र चाहनाहरूद्वारा सञ्चालित हुन्छन्। तिनीहरूले चाहे जे नै गरे पनि, त्यसको प्रेरणा र सुरुवात बिन्दु तिनीहरूको आफ्नै महत्त्वाकांक्षा, चाहना, र अर्थहीन मागहरू हुन्। यो स्वार्थीपन र निकृष्टताको मौलिक, ठेट उदाहरण हो” (वचन, खण्ड ४। ख्रीष्टविरोधीहरूको खुलासा। परिशिष्ट चार (भाग एक))। परमेश्‍वरको वचनले के खुलासा गर्छ भने, ख्रीष्टविरोधीहरूले आफ्‍नै प्रतिष्ठा र हैसियतको लागि मात्रै काम गर्छन्, मण्डलीको कामको बारेमा विचार गर्दैनन्। मण्डलीको बन्दोबस्तबारे अनि अरूले कर्तव्यमा सामना गरिरहेका समस्याहरूबारे तिनीहरूलाई कुनै मतलब हुँदैन। ब्रदर-सिस्टरहरूले सामना गरिरहेका कुनै पनि कठिनाइप्रति तिनीहरूले आँखा चिम्‍लन्छन्, तिनीहरू स्वार्थी र नीच हुन्छन्, तिनीहरूमा पटक्‍कै मानवता हुँदैन। मैले ख्रीष्टविरोधीहरूको व्यवहारलाई हेरेँ र म कसरी कष्ट भोग्‍ने र परित्याग गर्नेजस्तो देखिन्थेँ, र आफ्‍नो कर्तव्यको लागि सीपहरू सिक्‍न सक्दो गर्थेँ, तर परमेश्‍वरको इच्‍छाको ख्यालै गर्दिनथेँ भनेर समीक्षा गरेँ। मैले आफ्‍नो कर्तव्यलाई हैसियत र राम्रो प्रतिष्ठा पाउने औजारको रूपमा लिइरहेकी थिएँ। म मानिसहरूको बीचमा हैसियत पाउँछु कि पाउँदिन, र अरूले मलाई आदर र मान गर्छन् कि गर्दैनन् भन्‍नेबारेमा मात्रै वास्ता गर्थेँ। परमेश्‍वरको मापदण्ड के हो वा मैले उहाँलाई कसरी सन्तुष्ट तुल्याउने भनेर म कहिल्यै विचार गर्दिनथेँ। जब मैले आफ्‍नो कर्तव्यमा केही सफलता पाएर सबै जना मलाई प्रश्‍नहरू गर्न आउन थाले, तब प्रतिष्ठा र हैसियत पाउने मेरो इच्‍छा पूरा भयो। अनि अरूलाई मेरो व्यावसायिक ज्ञान बाँड्दा, म कपटी भएँ, खेल खेलेँ, र आफूले जानेका कतिपय कुराहरू लुकाएँ। मैले पूर्ण हदसम्‍म आफ्‍नो सीप बाँडिनँ, र हाम्रो समूहमा सिक्‍न आउने मानिसहरूले हामीबाट थप सिक्‍न नसकून् भनेर तिनीहरूलाई समूहबाट हटाएँ, किनभने तिनीहरू सक्षम हुनेछन् र मेरो आदर खोस्‍नेछन् भन्‍ने मलाई डर लाग्यो। तर हामी परमेश्‍वरको वचन फैलाउन भिडियोहरू बनाउँछौँ, त्यसकारण हाम्रो कर्तव्य राम्ररी पूरा गर्न मैले अरूसँग मिलेर काम गर्नुपर्थ्यो, ताकि परमेश्‍वरको देखापराइको तृष्णा गर्ने अझै धेरै मानिसहरूले चाँडै उहाँकहाँ आउन, सत्यता खोजी गर्न र मुक्ति पाउन सकून्। तर आफ्‍नै प्रतिष्ठा र हैसियत रक्षा गर्नको लागि, म कसैसँग पनि आफ्‍नो सीप बाँड्न इच्‍छुक थिइनँ। मैले आफ्‍नो सीप र सिकाइसम्‍बन्धी स्रोतसाधनलाई आफैले मात्र आनन्द लिने आफ्‍नै व्यक्तिगत सम्पत्तिको रूपमा लिएँ। म आफ्‍नो प्रदर्शन गर्न र अरूको आदर पाउने मेरो उग्र अभिलाषा पूरा गर्न मात्रै चाहन्थेँ। म मण्डलीको काम वा परमेश्‍वरको इच्‍छाबारे अलिकति पनि विचार गर्दिनथेँ। मेरो व्यवहार कसरी ख्रीष्टविरोधीकोभन्दा फरक थियो र? मलाई यो स्थिति निकै खतरनाक लाग्यो, त्यसकारण मैले हृदयदेखि प्रार्थना गरेँ: “हे परमेश्‍वर! म आफ्‍नो विवेकलाई बेवास्ता गर्दै आफ्‍नै हितहरूबारे मात्रै सोच्‍न चाहन्‍नँ। म पश्‍चात्ताप गर्न, मसँग भएको सीप सबैलाई सिकाउन, र आफ्‍नो कर्तव्य राम्ररी पूरा गर्न तयार छु।”

त्यसपछि परमेश्‍वरको वचनमा मैले यो कुरा पढेँ: “यदि मानिसहरूले सत्यता बुझ्दैनन् भने, तिनीहरूलाई आफ्‍ना हितहरू त्याग्‍नुजत्तिको गाह्रो अरू केही हुँदैन। किनभने तिनीहरूको जीवनदर्शन नै ‘अरूको होइन, आफ्नो दुनो सोझ्याउनुपर्छ’ र ‘कि त धनी बन्‍नू कि त कोसिस गर्दै मर्नू’ भन्‍ने हुन्छ। स्पष्‍टै छ, तिनीहरू आफ्‍नै हितहरूका लागि मात्रै जिउँछन्। मानिसहरूले के सोच्छन् भने तिनीहरूका हितहरूविना—तिनीहरूले आफ्‍ना हितहरू गुमाए भने—तिनीहरू बाँच्‍न सक्दैनन्, मानौँ तिनीहरूको अस्तित्वलाई तिनीहरूका हितहरूबाट अलग गर्न सकिँदैन, त्यसकारण धेरैजसो मानिसहरू आफ्‍नै हितहरूबाहेक अरू केही देख्दैनन्। तिनीहरूले यी कुराहरूलाई अरू कुनै पनि कुराभन्दा उच्‍च ठान्छन्, तिनीहरू आफ्‍नै हितका लागि मात्रै जिउँछन्, र तिनीहरूलाई तिनीहरूका हितहरू त्याग्‍न लगाउनु भनेको ज्यान दिन लगाउनुजत्तिकै हुन्छ। त्यसोभए त्यस्तो परिस्थितिमा के गर्नुपर्छ? तिनीहरूले सत्यता स्वीकार गर्नैपर्छ। मानिसहरूले सत्यता बुझेपछि मात्रै आफ्ना हितहरूको सारलाई देख्‍न सक्छन्; त्यसपछि मात्रै तिनीहरूले आफूले औधी प्रेम गरेको कुरालाई त्याग्‍न, इन्कार गर्न, र त्यसरी त्याग्दाको पीडालाई सहन सक्छन्। अनि, जब तैँले त्यसो गर्न सक्छस्, र आफ्‍नै हितहरूलाई त्याग्‍न सक्छस्, तब तैँले हृदयमा त्यति नै ढुक्‍क र त्यति नै शान्ति प्राप्त गर्छस्, र त्यसो गरेर तैँले देहमाथि जित हासिल गर्छस्। यदि तँ आफ्‍ना हितहरूमै अल्झिरहन्छस् र थोरै सत्यता पनि स्वीकार गर्दैनस् भने—यदि तैँले मनमनै, ‘आफ्‍नै हितको खोजी गर्नु र कुनै पनि घाटा बेहोर्न नमान्‍नुमा के गलत छ र? परमेश्‍वरले त मलाई दण्ड दिनुभएको छैन, मानिसहरूले मलाई के नै गर्न सक्छन् र?’ भनी भन्छस् भने—कसैले पनि तँलाई केही गर्नेछैन। तर यदि यो परमेश्‍वरमाथिको तेरो विश्‍वास हो भने, तँ अन्त्यमा सत्यता र जीवन प्राप्त गर्न असफल हुनेछस्, जुन तेरो लागि ठूलो घाटा हुनेछ: तैँले मुक्ति पाउन सक्दैनस्। योभन्दा ठूलो पछुतो अरू कुनै छ र? आफ्‍नै हितहरूको पछि लाग्दा अन्त्यमा प्राप्त हुने कुरा यही हो। यदि मानिसहरूले हैसियत र प्रतिष्ठाको मात्रै खोजी गर्छन् भने—यदि तिनीहरूले आफ्‍नै हितहरूको मात्रै खोजी गर्छन् भने—तिनीहरूले कहिल्यै पनि सत्यता र जीवन प्राप्त गर्नेछैनन्, र अन्त्यमा तिनीहरूले नै नोक्‍सानी बेहोर्नुपर्छ। परमेश्‍वरले सत्यता खोजी गर्नेहरूलाई मुक्ति दिनुहुन्छ। यदि तँ सत्यता स्वीकार गर्दैनस् भने, र यदि तँ आफ्‍नो भ्रष्ट स्वभावको बारेमा मनन गर्न र त्यसबारेमा जान्‍न सक्षम छैनस् भने, तैँले साँचो रूपमा पश्‍चात्ताप गर्नेछैनस्, र तैँले जीवन प्रवेश हासिल गर्न सक्‍नेछैनस्। सत्यता स्वीकार गर्नु र आफूलाई चिन्‍नु तेरो जीवन वृद्धि र मुक्तिको मार्ग हो, र यो तेरो लागि परमेश्‍वरको छानबिन स्वीकारी परमेश्‍वरको न्याय र सजाय स्वीकार्न, र जीवन र सत्यता प्राप्त गर्न परमेश्‍वरको अघि आउने मौका हो। यदि तँ हैसियत र प्रतिष्ठा, अनि तेरो आफ्‍नै हितको खोजीको लागि सत्यता खोजी गर्न छोड्छस् भने, यो परमेश्‍वरको न्याय र सजाय प्राप्त गर्ने र मुक्ति पाउने अवसरलाई त्याग्‍नुसरह हो। तैँले हैसियत र प्रतिष्ठा अनि आफ्‍नै हितहरू छनौट गरेको हुन्छस्, तर तैँले जे त्याग्छस् त्यो सत्यता हुन्छ, र तैँले जे गुमाउँछस् त्यो जीवन, र मुक्ति पाउने मौका हुन्छ। कुन धेरै अर्थपूर्ण हुन्छ? यदि तैँले आफ्‍नै हित छनौट गरिस् र सत्यता त्यागिस् भने, के तँ मूर्ख हुँदैनस् र? सीधै भन्दा, यो सानो फाइदाको लागि ठूलो नोक्‍सानी बेहोर्नु हो। प्रतिष्ठा, हैसियत, पैसा, र हित—यी सबै क्षणिक हुन्; ती सबै अल्पकालीन हुन्, जबकि सत्यता र जीवन अनन्त र अपरिवर्तनीय छन्। यदि मानिसहरूले हैसियत र प्रतिष्ठाको पछि लाग्‍न लगाउने आफ्नो भ्रष्ट स्वभाव समाधान गर्छन् भने, तिनीहरूले मुक्ति पाउने आशा हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभावलाई चिन्‍नु नै यसलाई परिवर्तन गर्ने आधार हो)। परमेश्‍वरका वचनहरूबाट मैले के देखेँ भने यदि म सधैँ आफ्‍ना हितहरूमा मात्रै लागिरहन्छु र सत्यता अभ्यास गर्ने कार्यलाई पूर्ण बेवास्ता गर्छु भने, नोक्‍सानी बेहोर्ने अरू होइन, म नै हुनेछु। मैले सत्यता प्राप्त गर्ने मौका गुमाउनेछु, र आफैलाई अत्यन्तै मूर्ख बनाउनेछु। पहिले, म शैतानी दर्शनअनुसार जिउँथेँ। म “चेलाले पूरै सीप सिकेपछि, गुरुले जागिर गुमाउँछ” भन्‍ने विश्‍वास गर्थेँ, र सोच्थेँ कि आफूलाई थाहा भएको कुरा अरूलाई सिकाएँ भने, मलाई घाटा हुनेछ। अनि, यदि तिनीहरू सिक्‍नमा सिपालु छन्, र मैले भन्दा बढी उपलब्धि प्राप्त गर्छन् भने, मानिसहरूमाझ मेरो कुनै विशेष हैसियत हुनेछैन। त्यसपछि मात्रै मलाई त्यो शैतानी भ्रम हो र काम गर्ने छली तरिका हो भन्‍ने थाहा भयो। त्यसरी जिउँदा म झन्झन् स्वार्थी, छली, र मानवतारहित मात्रै बन्दै जान सक्थेँ। परमेश्‍वरले मलाई खुलासा गरी हटाउनुहुने थियो। मैले आफ्‍ना हितहरू पन्छाएर आफूलाई थाहा भएको कुरा अरूलाई सिकाउनुपर्थ्यो। त्यो मात्रै परमेश्‍वरको इच्‍छाअनुरूप र मबाट जिम्‍मेवारी पूरा भएको अवस्था हुने थियो। मैले हृदयमा शान्ति अनुभव गर्ने तरिका त्यही थियो। यसको साथै, मैले सिकाएको कुराको आधारमा ब्रदर-सिस्टरहरूले नयाँ उपायहरू पत्ता लगाउँदा, यसले मेरो आफ्‍नै सीपको स्तर बढाउने थियो। त्यो पटक्‍कै घाटा होइन। म यति स्वार्थी रूपमा जिइरहन चाहन्‍नथेँ, र मैले कुनै राम्रो शैली वा सीप सिकेँ भने, म सबैलाई खुशीसाथ बताउन तयार थिएँ।

एक दिन, एक सिस्टरले मलाई कार्यदक्षता कसरी बढाउने भन्‍नेबारेमा सोधिन्। मैले सोचेँ, यदि मैले हाम्रो समूहका विधिहरू उनलाई बताएँ भने उनको समूहले राम्रो गर्नेछ, र हामी खराब देखिनेछौँ। त्यसपछि मानिसहरूले मलाई के सोच्लान्? त्यही बेला, मलाई परमेश्‍वरका यी वचनहरू याद आयो: “तैँले आफ्ना उत्तरदायित्वहरूलाई पूरा गर्न, आफ्ना दायित्वहरू र कर्तव्यहरू निभाउन, आफ्ना स्वार्थी चाहनाहरूलाई पन्छाउन, आफ्ना आशयहरू र अभिप्रायहरूलाई पन्छाउन, परमेश्‍वरको इच्छाको बारेमा सोचविचार गर्न, र परमेश्‍वरको घरको हित, मण्डलीको काम र तैँले निभाउनुपर्ने कर्तव्यलाई सबैभन्दा अगाडि राख्‍न सक्‍नुपर्छ। तैँले केही समय यसलाई अनुभव गरिसकेपछि, यो नै व्यवहार गर्ने राम्रो शैली हो भन्ने कुरा तैँले महसुस गर्नेछस्। यो भनेको तुच्छ व्यक्ति वा बेकामे नबनीकन सोझो हिसाबले र इमानदार तरिकाले जिउनु हो, र घृणित वा निर्दयी बन्नुको साटो न्यायसंगत रूपले र सम्मानपूर्वक जिउनु हो। व्यक्तिले यही शैलीमा जिउनु र कार्य गर्नुपर्छ भन्ने तैँले महसुस गर्नेछस्। तेरा आफ्ना चासोहरू सन्तुष्ट पार्ने तेरो हृदय भित्रको चाहना क्रमिक रूपमा कम हुँदै जानेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। ती सिस्टरले मण्डलीको कामबारे सोचिरहेकी थिइन् त्यसकारण आफ्‍नो कार्यदक्षता कसरी सुधार्ने भनेर सोध्‍न आएकी थिइन्। मैले आफ्‍नो प्रतिष्ठा र हैसियतबारे विचार गर्न छोडेर, मण्डलीका हितहरूबारे विचार गर्नुपर्थ्यो, अनि आफ्‍ना स्वार्थी इच्‍छा र मनसायहरू त्यागेर, अरूलाई सहयोग गर्नुपर्थ्यो। त्यसैले, मैले ती सिस्टरलाई आफूले जानेको सबै कुरा बताएँ। त्यसो गर्दा मलाई शान्ति अनभूति भयो। गज्‍जबको कुरो त, उनले पनि मलाई सिकाइका राम्रा सामग्रीहरू दिइन्, जसले मलाई मेरो सीप सुधार्न सहयोग गर्‍यो। म अत्यन्तै भावुक भएँ, के भन्‍ने थाहै थिएन। मैले बस हृदयदेखि परमेश्‍वरलाई बारम्‍बार धन्यवाद दिएँ। आफ्‍ना व्यक्तिगत हितहरू कसरी त्याग्‍ने त्यसबारेमा बिस्तारै सिक्दै जाँदा मैले सत्यता अभ्यास गर्नुको मिठास चाख्‍न पाएँ। त्यसपछि, मैले सङ्कलन गरेका सबै सिकाइ सामग्री र उपयोगी सीप र उपायहरू सन्दर्भको रूपमा अरूलाई पठाएँ।

यो अनुभवले मलाई शैतानले कति गहन रूपमा भ्रष्ट तुल्याएको रहेछ भन्‍ने देखायो। सबै कुरामा मेरा व्यक्तिगत हितहरू नै प्राथमिक हुन्थे, र म मण्डलीको कामको बारेमा सोच्दिनथेँ। मैले ख्रीष्टविरोधीको जस्तै स्वभाव देखाउँथेँ, तर परमेश्‍वरले मलाई मेरा अपराधहरूअनुसार व्यवहार गर्नुभएन। उहाँले मलाई शुद्ध पार्न र रूपान्तरण गर्न एकपछि अर्को परिस्थिति मिलाउनुभयो। यो परमेश्‍वरको प्रेम थियो। मैले परमेश्‍वरको धर्मी स्वभाव पनि अनुभव गरेँ। म गलत बाटोमा हुँदा, उहाँले मबाट आफ्‍नो अनुहार लुकाउनुभयो र मैले गर्ने सबै काममा ठक्‍कर खाएँ। जब मैले परमेश्‍वरको वचन अभ्यास गरेँ, आफ्‍ना मनसायहरू सुधारेँ, मण्डलीको काम रक्षा गरेँ, र आफूसँग भएको ज्ञान सबैलाई बाँडेँ, तब अरू सबैले पनि सीप र उपायहरू बाँड्न थाले, र हाम्रो समूहको भिडियोको काम सुध्रियो। मैले परमेश्‍वरको वचनअनुसार काम गर्दा आउने शान्ति साँचो रूपमा अनुभव गरेँ। कहिलेकहीँ समस्याहरू आइपर्दा म अझै पनि आफ्‍नै हितहरूबारे विचार गर्छु तर परमेश्‍वरमा भरोसा गरेर आफूलाई त्याग्‍न मलाई आउँछ। उहाँको मुक्तिको लागि परमेश्‍वरलाई धन्यवाद होस्!


८४. के कडा मिहिनेतले स्वर्गमा प्रवेश गराउँछ?

केन्याकी शिलाद्वारा

म क्याथोलिक परिवारमा जन्मेकी थिएँ। सानै उमेरदेखि मेरी हजुरआमाले मलाई प्रार्थना कसरी गर्ने र क्याथोलिक रीतिरिवाज कसरी मान्ने भनेर सिकाउनुभयो। म पन्ध्र वर्षकी भएपछि, मैले क्याथोलिक धर्मसिद्धान्त पढ्न सुरू गरेँ। हाम्रा धर्मगुरूले सधैँ के भन्थे भने हामीले परमेश्वरका आज्ञाहरू सधैँ पालना गर्ने, एकअर्कालाई प्रेम गर्ने, मिस्सामा उपस्थित हुने र असल काम गर्ने गर्नुपर्छ। उनले के भन्थे भने, यी काम गर्नेहरू मात्र खाँटी विश्वासीहरू हुन् र जब परमेश्वर आउनुहुन्छ तब उहाँले तिनीहरूलाई स्वर्गको राज्यमा लानुहुन्छ। मैले प्राय: आफैँलाई भन्ने गर्थें, “मैले परमेश्वरले भन्नुभएअनुसार नै गर्नुपर्छ, मण्डलीका सबै नियम मान्नुपर्छ र क्रियाशील भएर असल कार्य गर्नुपर्छ, ताकि परमेश्वरले मलाई माया गर्नुहोओस् अनि उहाँ फर्कनुभएपछि उहाँले मलाई आशिष दिनुहोओस् र मलाई स्वर्गको राज्यमा लैजानुहोओस्।”

कलेज गएपश्चात्, मैले मण्डलीमा आफ्नो सेवा प्रदान गर्न मसँ बढी समय होस् भनेर मेरो अध्ययनलाई रोकेँ। यो अवधिमा, मैले के देखेँ भने, मण्डलीमा आउनेहरू मण्डलीमा हुँदा एकदम धार्मिक देखिन्थे, प्रार्थना गर्ने र मिस्सामा सहभागी हुने गर्थे, तर आफ्नो जीवनमा उनीहरू धुम्रपान गर्थे, रक्सि पिउँथे, अनि उच्छृङ्खल पार्टीहरूमा जान्थे। मलाई यो सोचेर घिन लाग्थ्यो, “प्रभुले हामीलाई उहाँलाई माया गर्न, आवश्यकतामा परेकालाई सहयोग गर्न, र सांसारिक प्रलोभनबाट टाढै बस्न सिकाउनुहुन्छ। यी मानिसहरू प्रभुमाथि विश्वास गर्ने जस्ता देखिएलान् तर यिनीहरूले उहाँका लागि वास्तवमा केही पनि गर्दैनन्। यिनीहरू सांसारिक कुराको लालसा राख्छन् र सांसारिक सुख खोज्छन्। यो परमेश्वरको शिक्षाविरुद्ध भएन र? म त उनीहरू जस्ती हुन सक्दिनँ। म प्रभुका लागि अझ धेरै राम्रा कामहरू गर्नेछु ताकि समय आएपछि म स्वर्गको राज्यमा पस्न सकूँ।” तर समयसँगै, मैले थाहा पाएँ कि म पनि मेरो दैनिक जीवनमा परमेश्वरका आज्ञाहरू पालना गर्न सक्दिनँ। जब म ती आनन्द खोज्ने मण्डली सदस्यहरूलाई खुसी र स्वतन्त्रतापूर्वक जिएको देख्थेँ जबकि म कठिनाइ र विपत्ति भोगिरहेकी हुन्थेँ, तब म परमेश्वरलाई दोष नदिइरहन सक्दैनथेँ। प्रभुले हामीलाई अरूलाई पनि आफूलाई झैँ माया गर्नू भन्ने शिक्षा दिनुहुन्छ तर म सधैँ मानिसको इर्ष्या गर्थेँ र तिनीहरूलाई होच्याउँथेँ। जब म केही नराम्रो गर्थेँ तब मेरो परिवारले मलाई गाली गर्थ्यो तर म खालि बहाना बनाउँथेँ, आलटाल गर्थेँ र उनीहरूसँग रिसाउँथेँ। प्रभुले हामीलाई विनम्र र क्षमाशील बन्ने शिक्षा दिनुहुन्छ तर मैले यसलाई पालना गर्दिनथेँ। मलाई आफू नाम मात्रको विश्वासी भएझैँ दोषी महसुस भयो। म सोच्न थालेँ: “म किन मेरा पापमाथि कहिल्यै विजय प्राप्त गर्न सक्दिन? म हरेक चोटि पाप गर्दा मेरा धर्मगुरसामु त्यो कबुल गर्थेँ र सो पापको क्षतिपूर्तिस्वरूप असल कामहरू गर्थेँ, तैपनि अन्त्यमा म त्यही पाप गर्नपुग्थेँ। मेरो जस्तो आस्थालाई परमेश्वरले कसरी आशिष् दिनुहुन्थ्यो?” तर हाम्रा धर्मगुरुले सधैँ भन्नुहुन्थ्यो कि हामीले पाप गरेपछि उहाँका सामु स्वीकार गर्नाले हामीलाई माफी मिल्नेछ, र हामीले प्रभुका लागि काम गरून्जेल अनि असल कार्य गरून्जेल उहाँले हामीमाथि कृपा गर्नुहुनेछ, हामीलाई आशिष् दिनुहुनेछ र हामीलाई उहाँको राज्यमा आउन दिनुहुनेछ, किनकि बाइबलमा भनिएको छ: “मैले असल लडाइँ लडेको छु, मैले मेरो यात्रा पूरा गरेको छु, मैले विश्‍वासलाई कायम राखेको छु: अबदेखि मेरो लागि धार्मिकताको मुकुट राखिएको छ” (२ तिमोथी ४:७-८)। धर्मगुरुले भन्नुभएको कुरा विचार गर्दा मलाई सान्त्वना मिल्यो। मैले सोचेँ कि म मिस्सामा धेरै सहभागी भइन्जेल, कबुल गर्न जाऊन्जेल र मैले आफूलाई प्रभुप्रति समर्पित गरून्जेल मसँग स्वर्गको राज्यमा जान पाउने आशा हुन्छ। त्यसैले मैले आफूलाई असल कार्यमा व्यस्त राखेँ। म बिरामी मान्छे र कैदीहरूलाई भेट्न जान्थेँ, अनि मैले एउटा अनाथालयमा स्वयंसेवा गरेँ।

सन् २०१७ को एकदिन सधैँ झैँ मैले मेसेज स्क्रोल गर्न फेसबुक खोलेँ त्यहीबेला बेट्टी नामकी एउटी सिस्टरले पोस्ट गरेको एउटा अनुच्छेद देखेँ: “धेरै मानिसहरूले परमेश्‍वरमा विश्‍वास गरे तापनि, थोरैले मात्र परमेश्‍वरप्रतिको विश्‍वासको अर्थ के हो र परमेश्‍वरका अभिप्रायहरूअनुरूप हुन तिनीहरूले के गर्नुपर्छ भनी बुझ्दछन्। … ‘परमेश्‍वरमाथिको विश्‍वास’ भनेको परमेश्‍वर हुनुहुन्छ भनेर विश्‍वास गर्नु हो; परमेश्‍वरमा विश्‍वास गर्ने सम्बन्धमा सबैभन्दा सरल अवधारणा यही हो। यसबाहेक, परमेश्‍वर हुनुहुन्छ भनेर विश्‍वास गर्नु भनेको परमेश्‍वरमा साँचो रूपले विश्‍वास गर्नु सरह होइन; बरु, यो बलियो धार्मिक धारणा सहितको साधारण विश्‍वास हो। परमेश्‍वरप्रतिको साँचो विश्‍वासको अर्थ निम्न हुन्छन्: परमेश्‍वरले सबै थोकमाथि सार्वभौमिकता राख्नुहुन्छ भन्‍ने विश्‍वासको आधारमा कुनै व्यक्तिले उहाँका वचनहरू र उहाँको कार्यको अनुभव गर्छ, उसको आफ्नो भ्रष्ट स्वभावलाई शुद्ध पार्छ, परमेश्‍वर का अभिप्रायहरू पूरा गर्छ, र परमेश्‍वरलाई चिन्छ। यस प्रकारको यात्रालाई मात्र ‘परमेश्‍वरमाथिको विश्‍वास’ भन्न सकिन्छ। तापनि मानिसहरूले परमेश्‍वरमाथिको विश्‍वासलाई प्रायजसो एउटा साधारण र सानोतिनो कुराको रूपमा हेर्छन्। यस्तो प्रकारले परमेश्‍वरमा विश्‍वास गर्ने मानिसहरूले परमेश्‍वरमा विश्‍वास गर्नुको अर्थ गुमाइसकेका हुन्छन्, र तिनीहरूले आखिरीसम्म विश्‍वास गरिरहे पनि, तिनीहरूले कहिल्यै पनि परमेश्‍वरको अनुमोदन प्राप्त गर्न सक्दैनन्, किनकि तिनीहरू गलत बाटोमा हिँड्छन्। आज वचन र खोक्रा सिद्धान्तहरू अनुसार परमेश्‍वरमा विश्‍वास गर्ने मानिसहरू पनि अझै छन्। तिनीहरूले आफूमा परमेश्‍वरमाथिको विश्‍वासको सारको अभाव छ भनी बुझ्दैनन्, र तिनीहरूले परमेश्‍वरको अनुमोदन पाउन सक्दैनन्। तापनि अझै तिनीहरू सुरक्षा र पर्याप्त अनुग्रहका आशिष्‌हरूको लागि परमेश्‍वरसँग प्रार्थना गर्छन्। हामी रोकिएर, हाम्रो मन शान्त पारौं, अनि आफैलाई सोधौं: के परमेश्‍वरमा विश्‍वास गर्नु पृथ्वीको सबैभन्दा सजिलो कुरा हुन सक्छ? के परमेश्‍वरमा विश्‍वास गर्नु भनेको परमेश्‍वरबाट धेरै अनुग्रह पाउनु बाहेक अरू केही होइन भन्‍ने हुनसक्छ? के परमेश्‍वरलाई नचिनी उहाँमा विश्‍वास गर्ने वा परमेश्‍वरमा विश्‍वास गरे पनि उहाँको विरोध गर्ने मानिसहरूले साँच्चै उहाँका अभिप्रायहरू पूरा गर्न सक्छन्?” (वचन, खण्ड १। परमेश्‍वरको देखापराइ र काम। प्रस्तावना)। यी वचनहरू यति ताजा र नवीन थिए। म त तुरून्तै मोहित भएँ। विशेषगरी यस अंशको अन्त्यमा भएका प्रश्नबारे मैले पहिले कहिल्यै विचार गरेकी थिइनँ। मैले सोचेँ: “यो त गज्जबको छ! यी वचनहरू कसका हुन्? यति छोटो अनुच्छेदले परमेश्वरमाथिको आस्थाको अर्थ र हामीले हाम्रो आस्थबाट प्राप्त गर्न खोजेको कुरालाई पूर्ण रूपले प्रकट गर्छ।” मैले आफ्नो हृदयलाई शान्त राख्दै, साथै जीवनमा पहिलोचोटि गम्भीरतापूर्वक आफ्नो आस्थाबारे विचार गर्दै यी वचनलाई मनन गरेँ, मैले वर्षौंको आफ्नो आस्थालाई फर्केर हेरेँ। म मण्डलीका अनेकौँ कृयाकलाप तथा समारोहहरूमा सहभागी भएँ, मण्डलीको सेवकाइमा सक्रिय थिएँ, अनि समुदायमा राम्रा कार्यहरू गर्थेँ, साथै मैले केही दुःख झेलेँ र केही मूल्य चुकाएँ। तर मैले ती कामहरू गरेँ ताकि म र मेरो परिवार परमेश्वरबाट आशिषित र संरक्षित हुन सकौँ, अनि विशेषगरी म स्वर्गको राज्यमा प्रवेश गर्न सकूँ। म सधैँ-यस्ता कुराको पछि लाग्नु सही हो, परमेश्वर मेरो आस्थादेखि खुसी हुनुहोला र मैले उहाँको प्रतिज्ञा र आशिष् प्राप्त गरूँला भन्ने सोच्थेँ। तर ती वचनहरू पढिसकेपछि मैले आस्थाको झनै गहिरो अर्थबारे अलिअलि थाहा पाउन थालेँ। केवल स्वर्गको राज्यको आशिष् प्राप्त गर्नका लागि सक्रिय रूपले असल कार्य गर्नु र आफूलाई सुखसयलबाट टाढा राख्नु साँचो अर्थमा परमेश्वरलाई माया गर्नु थिएन। परमेश्वरले यस्तो खालको आस्थालाई कसरी सरहाना गर्नुहोला? तर त्यत्तिखेर मैले म कसरी २० वर्षदेखि प्रभुमाथि विश्वास गरिरहेकी थिएँ र सधैँ मण्डलीको सेवकाइमा संलग्न थिएँ भन्नेबारे सोचेँ। के मेरा सारा दुःख र त्याग व्यर्थ गएका होलान् त? मैले जत्ति बढी ती वचनबारे सोचेँ, त्यत्ति नै बढी मैले सिस्टर बेट्टीको फेसबुक टाइमलाइनमा अरू के के छ भनेर हेर्न चाहेँ ताकि यो सबै मैले आफ्नो दिमागमा सही ढङ्गले बुझ्न सकूँ। त्यसैले मैले उनीसँग सम्पर्क गरेँ र हामीले अनलाइन भेला गर्यौँ।

मैले उनलाई ती वचनहरू पढ्दा कस्तो अनुभव गरेकी थिएँ भनेर भनेँ: “तपाईंले फेसबुकमा पोस्ट गर्नुभएको कुरा गज्जबको थियो। यसले मलाई म केवल प्रभुको आशिषका लागि उहाँमाथि विश्वास गर्छु र यो प्रभुप्रतिको साँचो प्रेम होइन भन्ने देखाइदियो। तर त्यहाँ एउटा कुरा छ जुन मैले बुझेकी छैन। बाइबलले भन्छ: ‘मैले असल लडाइँ लडेको छु, मैले मेरो यात्रा पूरा गरेको छु, मैले विश्‍वासलाई कायम राखेको छु: अबदेखि मेरो लागि धार्मिकताको मुकुट राखिएको छ’ (२ तिमोथी ४:७-८)। मेरा धर्मगुरु सधैँ के भन्नुहुन्छ भने, हामीले असल काम र असल कर्म गरिरहुन्जेल प्रभुले हामीलाई आशिष् दिनुहुनेछ र हामी स्वर्गको राज्यमा पस्न सफल हुनेछौँ। मैले मेरो आस्थाका सबै वर्षभरि यसै गरेकी छु। के प्रभुले मैले गरेका कामहरू साँच्चै याद राख्नुहुनेछैन? म स्वर्गको राज्यमा पस्न सक्ने छैन?” बेट्टीले यो सङ्गति शेयर गरिन्, “सधैँ परिश्रम गर्ने, त्याग गर्नु, र प्रभुका लागि असल कार्य गर्ने गर्नाले परमेश्वर खुसी हुनुहुन्छ, र जब उहाँ फर्किनुहुन्छ उहाँले हामीलाई आफ्नो राज्यमा हर्षोल्लासका साथ लैजानुहुनेछ। पावलले यही भन्नुभएको थियो। प्रभु येशूले त यस्तो कहिल्यै भन्नुभएन, न त पवित्र आत्माले नै भन्नुभयो। यी वचनले त केवल पावलको दृष्टिकोण देखाउँछन्, तर प्रभुको अभिप्राय त्यो थिएन। मानिसका वचन सत्यता होइनन्। केवल परमेश्वरका वचन सत्यता हुन्। जब स्वर्गको राज्यमा प्रवेश पाउने जस्तो महत्त्वपूर्ण कुरा आउँछ, तब परमेश्वरका वचन नै हाम्रो आधार हुनुपर्छ। हामी मानिसका वचनअनुसार चल्यौँ भने प्रभुको मार्गबाट भड्किन सक्छौँ। त्यसोभए स्वर्गको राज्यमा जान ठ्याक्कै को सफल हुन्छ त? प्रभु येशू हामीलाई प्रष्ट भन्नुहुन्छ: ‘मलाई प्रभु-प्रभु भन्‍ने हरेक व्यक्ति स्वर्गको राज्यमा प्रवेश गर्छ भन्‍ने छैन: तर स्वर्गमा हुनुहुने मेरा पिताको इच्‍छा पूरा गर्ने व्यक्ति भने स्वर्गको राज्यमा प्रवेश गर्नेछ’ (मत्ती ७:२१)। यसले हामीलाई के देखाउँछ भने परमेश्वरले हामी स्वर्गको राज्यमा जान पाउँछौँ कि पाउँदैनौँ भनेर निर्धारण गर्ने बेला हामीले कति त्याग गरेका छौँ भन्ने हेर्नुहुन्न। बरू हामी उहाँको इच्छा पालन गर्छौँ कि गर्दैनौँ सो हेर्नुहुन्छ। मतलब, स्वर्गको राज्यमा प्रवेश पाउनका लागि मानिसले आफूलाई आफ्नो पापपूर्ण स्वभावबाट मुक्त गर्नुपर्छ र आफूलाई धुनुपर्छ, अनि उनीहरूले परमेश्वरका वचनहरू पालना गर्नुपर्छ, साथै परमेश्वरप्रति समर्पित हुनुपर्छ र परमेश्वरलाई प्रेम अनि आराधना गर्नुपर्छ। हामीले मिहिनेत गरेर धेरै काम र त्याग गर्यौँ, तर हामीले परमेश्वरका वचन पालना गर्न सकेनौँ, अनि बारम्बार पाप गर्यौँ र परमेश्वरको प्रतिरोध गर्यौँ भने, हामीले स्वर्गको राज्यमा प्रवेश पाउन सक्दैनौँ। परमेश्वरको प्रतिरोध गर्ने ती यहुदी फारसीहरूले वर्षौंवर्ष मन्दिरमा परमेश्वरको सेवा गरे अनि परमेश्वरको सुसमाचार टाढा टाढासम्म फैलाए। तिनीहरूले निकै ठूलो कष्ट भोगे अनि ठुलो मूल्य चुकाए। बाहिरबाट तिनीहरू परमेश्वरप्रति बफादार देखिन्थे तर तिनीहरूलाई खालि धार्मिक रिवाज पूरा गर्नुसँग मात्र मतलब थियो। तिनीहरूले केवल मानवीय परम्परा र धर्मसिद्धान्तको पालना गरे र सोही कुराको प्रचार गरे, अनि परमेश्वरको व्यवस्था र आज्ञालाई बेवास्ता गरे। तिनीहरूको सेवा पूर्णरूपले परमेश्वरको इच्छा विरुद्ध थियो र तिनीहरू परमेश्वरको मार्गबाट भड्किए। विशेषगरी जब प्रभु येशू आफ्नो काम गर्न आउनुभयो, तब ती फारसीहरूले आफ्नो पद तथा रोजीरोटी जोगाउनका खातिर उहाँको निकै निन्दा र बदनामी गरे, अनि मानिसहरूलाई उहाँको पछि लाग्नबाट रोक्न आफूले सक्नेजति सबैथोक गरे। अन्त्यमा, प्रभु येशूलाई क्रुसमा टाँग्नका लागि रोमको सरकारसँग साँठगाँठ गरे, र परमेश्वरको दण्ड निम्त्याए। यसले के प्रमाणित गर्छ भने मानिसहरूले कडा परिश्रम गर्लान्, त्याग गर्लान् र आफूलाई समर्पित पनि गर्लान्, तर त्यसको अर्थ उनीहरू परमेश्वरको इच्छा पालन गर्छन् भन्ने होइन। यस्तो किन हो भने, मानिसहरूले त्याग गरेका भए पनि र परमेश्वरप्रति आफूलाई अति नै समर्पित गरेका भए पनि, उनीहरूको पाप पखालिएको छैन, अनि उनीहरू अझै पाप गर्छन् र परमेश्वरको प्रतिरोध गर्छन्। अनि हामी त्यस्तै छौँ। हामी कडा परिश्रम गर्नेजस्तो, दयालु र दानी जस्तो देखिन्छौँ, अनि हामी आफूजस्तै मण्डलीमा जानेहरूलाई सहयोग गर्छौँ, तर हाम्रो उद्देश्य आशिषित हुनु र स्वर्गको राज्यमा प्रवेश पाउनु हो। परमेश्वरले हामीलाई आशिष् दिँदा हामी उहाँलाई धन्यवाद दिन्छौँ र उहाँको प्रशंसा गर्छौँ। हामी बिरामी वा विपत्तिमा पर्दा, उहाँलाई गलत बुझ्छौँ, र आरोप लगाउँछौँ, अझ धोका पनि दिन सक्छौँ। यसले हामीलाई के देखाउँछ भने हामी परमेश्वरप्रतिको प्रेमका कारण वा उहाँलाई सन्तुष्ट पार्न यस्ता काम गर्दैनौँ, बरू उहाँसँग लेनदेन गर्न यस्तो गर्छौँ। हामी खालि आफ्ना महत्त्वाकाङ्क्षा र अभिलाषा पूरा गर्न परमेश्वरलाई प्रयोग गरिरहेका छौँ। त्यसोभए हामी स्वर्गमा हुनुहुने पिताको इच्छा पालन गर्ने मानिस कसरी भयौँ? बाइबल भन्छ: ‘तिमीहरू पवित्र हुनुपर्छ, किनभने म पवित्र छु’ (लेवी ११:४६)। परमेश्वर पवित्र हुनुहुन्छ, तसर्थ हामीजस्ता घिनलाग्दा मानिसलाई उहाँले कसरी स्वर्गको राज्यमा डोर्याएर लैजान सक्नुहोला? हाम्रो पापी स्वभावलाई फालेपछि, पखालिएपछि, र पाप गर्न वा परमेश्वरको प्रतिरोध गर्न छोडेपछि मात्र हामी परमेश्वरबाट अनुमोदित हुन सक्छौँ, र स्वर्गको राज्यमा प्रवेश पाउन लायक हुन्छौँ।” उनले भनेको सुनेपछि मैले सोचेँ, “म सोच्ने गर्थेँ असल काम गरेपछि म स्वर्गको राज्यमा प्रवेश पाउन सकुँला, तर अहिले त लाग्छ मैले आफ्नो आस्थालाई परमेश्वरको इच्छा विपरीत अभ्यास गर्दै आइरहेकी छु। मानिसहरू पवित्र भएर मात्र स्वर्गको राज्यमा प्रवेश गर्न पाउँछन् तर कसरी पवित्र हुने हो मलाई थाहा छैन।” मैले मेरा विचार सिस्टर बेट्टीलाई बताएँ।

उनले मलाई सर्वशक्तिमान्‌ परमेश्‍वरको वचनका केही सान्दर्भिक अनुच्छेद पढेर सुनाइन्: “भर्खरै छुटकारा पाएको, र परिवर्तन भई नसकेको, वा परमेश्‍वरद्वारा सिद्ध भई नसकेको तँजस्तो पापी, के तँ परमेश्‍वरका अभिप्रायअनुरूपको बन्‍न सक्छस्? अझै आफ्नो पुरानो व्यक्तित्व बोकेको तेरो सन्दर्भमा भन्नुपर्दा, येशूले तँलाई मुक्ति दिनुभएको थियो, र परमेश्‍वरले दिनुभएको मुक्तिको कारण तँ पापको स्वामित्वमा हुँदैनस् भन्‍ने साँचो हो, तर तँ पापी छैनस्, र तँ अशुद्ध छैनस् भन्‍ने कुरालाई यसले प्रमाणित गर्दैन। तँलाई परिवर्तन गरिएको छैन भने तँ कसरी पवित्र बन्‍न सक्छस्? भित्री रूपमा, तँ अपवित्रताले भरिएको, स्वार्थी र तुच्छ छस्, तैपनि तँ अझै येशूसँग अवरोहण गर्न चाहन्छस्—तँ निकै भाग्यमानी हुनुपर्नेछ! परमेश्‍वरमाथिको विश्वासमा तैँले एउटा कदमलाई चुकाएको छस्: तँलाई छुटकारा मात्रै दिइएको छ, तर तँलाई परिवर्तन गरिएको छैन। तँ परमेश्‍वरका अभिप्रायअनुरूपको बन्‍नका लागि, परमेश्‍वरले तँलाई व्यक्तिगत रूपमै परिवर्तन गर्ने र धुने काम गर्नुपर्छ; नत्रभने, तैँले पवित्रता प्राप्त गर्न सक्‍नेछैनस् किनभने तँलाई छुटकारा मात्र प्रदान गरिएको छ। यसरी तँ परमेश्‍वरका असल आशिषहरूमा भाग पाउन अयोग्य हुनेछस्, किनभने मानिसलाई व्यवस्थापन गर्ने परमेश्‍वरको कार्यको एक चरणलाई तैँले चुकाएको छस्, जुन परिवर्तन हुने र सिद्ध पारिने कार्यको मुख्य चरण हो। भर्खरै छुटकारा दिइएको पापी, तैँले यसर्थ प्रत्यक्ष रूपमा परमेश्‍वरको उत्तराधिकार प्राप्त गर्न सक्दैनस्” (वचन, खण्ड १। परमेश्‍वरको देखापराइ र काम। पद र पहिचानको सम्‍बन्धमा)। “येशू मानिसमाझ आउनुभए पनि र उहाँले धेरै काम गर्नुभए पनि, उहाँले सारा मानवजातिलाई छुटकारा दिने काम मात्र पूरा गर्नुभयो र मानिसको पापबलिका रूपमा सेवा गर्नुभयो; उहाँले मानिसलाई उसका सबै भ्रष्ट स्वभावबाट मुक्त गर्नुभएन। मानिसलाई पूर्ण रूपमा शैतानको प्रभावबाट मुक्त गर्नको निम्ति येशूले पापबलि बनेर मानिसका पापहरू बोक्नु मात्र आवश्यक थिएन, तर मानिसलाई उसको शैतानी भ्रष्ट स्वभाव पूर्ण रूपमा फाल्ने तुल्याउन परमेश्‍वरले अझ ठूलो काम गर्नु आवश्यक थियो। र यसैले, मानिसलाई उसका पापहरूबाट क्षमा गरिएपछि, मानिसलाई नयाँ युगमा डोऱ्याउन परमेश्‍वर देहमा फर्केर आउनुभयो, र सजाय अनि न्यायको काम सुरु गर्नुभयो छ। यो कामले मानिसलाई झन् उच्च क्षेत्रमा ल्याएको छ। उहाँको प्रभुत्वमा समर्पित हुनेले अझ उच्च सत्यताको आनन्द उठाउनेछन् र अझ ठूला आशिष्‌हरू प्राप्त गर्नेछन्। तिनीहरू साँच्चिकै ज्योतिमा जिउनेछन्, र तिनीहरूले सत्यता, बाटो र जीवन प्राप्त गर्नेछन्” (वचन, खण्ड १। परमेश्‍वरको देखापराइ र काम। प्रस्तावना)। त्यसपछि सिस्टर बेट्टीले भनिन्, “अनुग्रहको युगमा प्रभु येशूले खालि छुटकाराको काम गर्नुभयो। उहाँको मुक्तिलाई स्विकारेपछि, हामीले केवल पाप कबुल र प्रायश्चित्त गरे पुग्छ, अनि हाम्रा पापहरू माफ हुन्छन्, त्यसपछि उहाँले हामीलाई जुन अनुग्रह र आशिष् दिनुहुन्छ, सोको आनन्द लिन सक्छौँ। प्रभु येशूले हाम्रा पापहरू माफ गरिदिनुभयो, तर उहाँले हाम्रो पापी र शैतानी स्वभावलाई भने माफी दिनुहुनेछैन। शैतानले हामीलाई भ्रष्ट बनाएपछि, हामी आफ्नो, अहङ्कार, अभिमान, कुटिलता, छलीपन, दुष्टता, र लालच जस्ता भ्रष्ट स्वभावको प्रभुत्वमा पर्यौँ, त्यसैले हामी पाप र परमेश्वरको प्रतिरोध नगरि रहन सक्दैनौ। हाम्रो पाप र परमेश्वरप्रतिको प्रतिरोधको मूल कारण भनेको हाम्रै शैतानी स्वभाव हो; आफ्नो पापी स्वभावलाई परिवर्तन गरेनौँ भने, हामी पाप गर्न र परमेश्वरको प्रतिरोध गर्न कहिल्यै छोड्नेछैनौँ र हामी स्वर्गको राज्यमा प्रवेश पाउन कहिल्यै लायक हुनेछैनौँ। त्यसैले त प्रभुले, हाम्रा शैतानी स्वभावलाई पूर्णरूपले पखाल्न र परिवर्तन गर्न परमेश्वरको घरबाट नै न्यायको काम सुरू गर्न सत्यता व्यक्त गर्दै आखिरी दिनहरूमा आफू फर्किने बताउनुभयो। त्यसपछि हामी पापमुक्त हुन सक्नेछौँ अनि पूर्ण रूपले परमेश्वरको मुक्त पाउनेछौँ र उहाँद्वारा प्राप्त गरिनेछौँ। यो प्रभुले गर्नुभएको भविष्यवाणी जस्तै नै हो: ‘जसले मलाई घृणा गर्छ, र मेरा वचनहरू ग्रहण गर्दैन, उसलाई न्याय गर्ने एउटा छ; मैले बोलेको वचन, त्यसले नै उसलाई आखिरी दिनहरूमा न्याय गर्नेछ’ (यूहन्‍ना १२:४८)। ‘मैले तिमीहरूलाई अझै धेरै कुरा भन्‍नु छ: तर तिमीहरूले अहिले सुन्‍न सक्दैनौ। तर जब उहाँ, अर्थात् सत्यताका आत्मा आउनुहुन्छ, उहाँले तिमीहरूलाई सारा सत्यता सिकाउनुहुनेछ। किनभने उहाँले आफ्नो बारेमा बोल्नुहुन्न; तर उहाँले जे सुन्नुहुन्छ त्यही बोल्नुहुनेछ; र आउनेवाला कुराहरू, उहाँले तिमीहरूलाई देखाउनुहुनेछ’ (यूहन्‍ना १६:१२–१३)। आखिरी दिनहरूमा फर्कनुभएका प्रभुको न्यायको कार्य स्विकारेर मात्र हामीबाट हाम्रो भ्रष्टता पखालिन सक्छ। त्यसपछि मात्र हामी परमेश्वरको प्रतिज्ञाको उत्तराधिकार प्राप्त गर्न तथा उहाँको राज्यमा प्रवेश गर्न लायक बन्छौँ।” सिस्टर बेट्टीसँगको सङ्गतिले मलाई प्रकाश देख्ने बनाइदियो। यी सबै वर्षहरूमा मैले पाप गरेकी थिएँ, त्यसपछि धर्मगुरुसमक्ष पाप स्विकारेकी थिएँ, अनि असल काम गर्न कडा मिहिनेत गरेकी थिएँ, तर मैले आफैँलाई पाप गर्नबाट रोक्न सकेकी थिईनँ। अब मलाई के थाहा भयो भने, प्रभु येशूले छुटकाराको काम मात्र गर्नुभयो र उहाँमा विश्वास गरेपछि हाम्रा पापहरू माफ मात्र हुन्छन्, तर हाम्रो पापी प्रकृति भने हामीसँगै रहन्छ। त्यसैले त म पाप गर्ने अनि कबुल गर्ने कुचक्रमा जिइहेकी रहेछु। हामीबाट हाम्रो भ्रष्टता पखालिने एकमात्र बाटो भनेको आखिरी दिनहरूमा फर्कनुभएका प्रभुको न्यायको काम स्वीकार गर्नु हो। त्यसो भए मात्र हामी परमेश्वरप्रति साँच्चै समर्पित हुन र उहाँको डर मान्न सक्छौँ अनि परमेश्वरको राज्यमा प्रवेश गर्न लायक बन्छौँ। त्यो विचारले मलाई असाध्यै खुसी गरायो। अब भने मलाई स्वर्गको राज्यमा प्रवेश पाउने आशा जाग्यो!

भोलिपल्ट, सिस्टरले निम्न व्याख्या बजाएर सुनाइन् “मुक्तिदाता पहिले नै ‘सेतो बादल’ मा फर्किसक्नुभएको छ” यो अति हृदयस्पर्शी थियो अनि मैले ती वचनहरू अख्तियारपूर्ण भएको पाएँ। उनले मलाई उत्साहपूर्वक भनिन्, “हामीले अत्यन्त चाह गरेका प्रभु देहधारी सर्वशक्तिमान् परमेश्वर भएर फर्किसक्नुभएको छ। सर्वशक्तिमान् परमेश्वरले धेरै सत्यताहरू व्यक्त गर्नुहुन्छ अनि परमेश्वरको घरबाट सुरु गर्दै न्यायाको काम गर्नुहुन्छ। हामीले हिजो जे पढेका थियौँ र आज जुन् पठन सुन्यौँ ती सबै सर्वशक्तिमान् परमेश्वरका वाणी हुन्। उहाँ आएर सात छापहरू खोलिसक्नु भएको छ अनि सानो ग्रन्थ फुकाउनु भएको छ। उहाँले हामीले कहिल्यै नबुझेका सम्पूर्ण रहस्यहरू खोलिदिनुभएको छ अनि हामीलाई पूर्ण रूपले मुक्ति पाउन र पखालिन चाहिने सत्यता प्रदान गर्नुभएको छ। यसले प्रकाशको पुस्तकमा गरिएको भविष्यवाणीलाई पूरा गर्छ: ‘कान हुनेले पवित्र आत्माले मण्डलीहरूलाई के भन्‍नुहुन्छ त्यो सुनोस्’ (प्रकाश अध्याय ३, ६)। आज परमेश्वरको वाणी सुन्नु उहाँकै मार्गदर्शनले सम्भव भएको हो, अनि हामी कति धन्य छौँ!” प्रभु फर्किसक्नुभएको खबर सुन्दा म अत्यन्त खुसी र उत्साहित भएँ। मैले सुनेको पाठ तथा अघिल्लो दिन पढेका वचनहरू सबै परमेश्वरका वचनहरू थिए। अनि तिनीहरूमा यति धेरै अख्तियार हुनु अचम्म थिएन! प्रभु कसरी फर्कनुहुन्छ भन्ने कुराको रहस्योद्घाटन अरू कसले पो गर्न सक्थे र? परमेश्वरबाहेक अरू कसैले गर्न सक्दैनथे। यी वचनहरू परमेश्वरकै वाणी हुन् र प्रभु फर्किसक्नुभएको हो भन्नेमा म पूर्ण विश्वस्त थिएँ! म त्यत्तिबेला बहुतै उत्साहित थिएँ। मैले प्रभु फर्कँदा स्वागत गर्न पाउँछु भन्ने कहिल्यै कल्पना गरेकी थिइनँ। मैले अति धन्य भएको महसुस गरेँ। मसँग खालि एउटा प्रश्न थियो: “मानिसलाई पूर्ण रूपले पखाल्न र मुक्ति दिन परमेश्वरले न्यायको काम कसरी गर्नुहुन्छ?”

त्यसपछि मेरो प्रश्नको जवाफमा सिस्टर बेट्टीले सर्वशक्तिमान् परमेश्वरका वचनको निम्न अनुच्छेद पढेर सुनाइन्: “आखिरी दिनहरूका ख्रीष्टले मानवलाई सिकाउन, मानवको सारलाई प्रकट गर्न, र मानवका शब्द र कार्यहरूलाई चिरफार गर्न विभिन्न सत्यताहरू प्रयोग गर्नुहुन्छ। यी वचनहरूमा मानिसको कर्तव्य, मानिस कसरी परमेश्‍वरमा समर्पित हुनुपर्छ, मानव कसरी परमेश्‍वरमा निष्ठावान् हुनैपर्छ, मानव कसरी सामान्य मानवतामा जिउनुपर्छ, र साथसाथै, परमेश्‍वरको बुद्धि र स्वभाव, र यस्तै अन्य कुराहरू जस्ता विभिन्न सत्यताहरू समावेश भएका हुन्छन्। यी सबै वचनहरू मानवका सार र उसका भ्रष्ट स्वभावप्रति निर्देशित हुन्छन्। खास गरी, मानवले कसरी परमेश्‍वरलाई तिरस्कार गर्छ भनी खुलासा गर्ने वचनहरूलाई मानव कसरी शैतानको मूर्तरूप र उहाँ विरुद्धको शत्रुशक्ति हो भन्‍ने सन्दर्भमा बोलिएको हुन्छ। उहाँको न्यायको कामको अवधिमा, परमेश्‍वरले मानिसको प्रकृतिलाई एक-दुईवटा शब्‍दहरूले व्याख्या गर्नुहुन्‍न; उहाँ खुलासा र काँटछाँट लामो समयसम्म गर्नुहुन्छ। खुलासा गर्ने र काँटछाँट गर्ने यी सबै फरक-फरक विधीहरूलाई सामान्य वचनले प्रतिस्थापन गर्न सक्दैन, तर मानिससँग नभएको सत्यताले प्रतिस्थापन गर्छ। यी जस्ता तरिकाहरूलाई मात्र न्याय भन्न सकिन्छ; यस्तो न्यायद्वारा मात्र मानव वशमा आउन र उहाँबारे पूर्णत: विश्‍वस्त हुन सक्छ, र यसका साथसाथै परमेश्‍वरको साँचो ज्ञान प्राप्त गर्न सक्छ। न्यायको कामले ल्याउने कुरा भनेको मानवले परमेश्‍वरको साँचो मुहारलाई बुझ्नु र उसको आफ्नै विद्रोहीपनको सत्यतालाई जान्नु हो। परमेश्‍वरको न्यायले मानवलाई परमेश्‍वरका अभिप्राय, र परमेश्‍वरको कामको उद्देश्य, उसले बुझ्नै नसक्ने रहस्यहरूको धेरै बुझाइ प्राप्त गराउँछ। यसले मानवलाई आफ्नो भ्रष्ट सार, उसका भ्रष्टताका जडहरू पहिचान गर्न र जान्न, र साथसाथै मानवका कुरूपतालाई पत्ता लगाउनका लागि स्थान दिन्छ। यी सबै असरहरू न्यायको कामद्वारा ल्याइएका हुन्छन्, किनकि यस कामको सारचाहिँ वास्तवमा परमेश्‍वरमा विश्‍वास राख्नेहरू सबैका लागि परमेश्‍वरको सत्यता, बाटो, र जीवनलाई खोल्नु हो। यो काम परमेश्‍वरले गर्नुभएको न्यायको काम हो” (वचन, खण्ड १। परमेश्‍वरको देखापराइ र काम। ख्रीष्टले सत्यताद्वारा न्यायको काम गर्नुहुन्छ)। यो पढिसकेपछि सिस्टर बेट्टीले भनिन्, “आखिरी दिनहरूमा सर्वशक्तिमान् परमेश्वरले मानिसलाई न्याय गर्न र पखाल्न आफ्ना वचनहरूद्वारा काम गर्नुहुन्छ। उहाँले मानिसको विद्रोह र अधार्मिकतालाई, मानिसका परमेश्वर-विरोधी शैतानी र भ्रष्ट स्वभावलाई न्याय गर्नुहुन्छ, अनि हाम्रो आशिषको उत्कट चाहना र दागी विश्वास साथै परमेश्वरप्रतिको भ्रमपूर्ण विचार र विभिन्न धारणाको खुलासा गरिदिनुहुन्छ। उहाँले हामीलाई कसरी इमान्दार बन्ने र उहाँको अभिप्रायअनुरूप कसरी सेवा गर्ने, कसरी साँचोरूपले उहाँप्रति समर्पित हुने र उहाँलाई प्रेम गर्ने, उहाँको इच्छा कसरी पालन गर्ने आदि कुराहरू देखाइदिनुहुन्छ। उहाँका वचनको न्याय र सजायको अनुभव गरेपछि, हामी शैतानद्वारा कति भ्रष्ट बनाइएका रहेछौँ कति अहङ्कारी, अभिमानी, कुटिल, छली, दुष्ट र लालची भएका छौँ—अनि हामीले जिउने हरेक कुरा कसरी हाम्रो शैतानी स्वभावबाट निस्कन्छ भन्ने देख्छौँ। यसमा हामी कुनै पनि अपराध नस्विकार्ने परमेश्वरको पवित्र, धर्मी स्वभाव देख्छौँ, अनि आफैँलाई घृणा गर्न, पश्चात्ताप महसुस गर्न, र सत्यता अभ्यासमा केन्द्रित हुन थाल्छौँ। त्यसपछि भने हाम्रो जीवन स्वभाव क्रमिक रूपमा बदलिन थाल्छ। यो सबै परमेश्वरका न्यायको वचनबाट प्राप्त हुन्छ।” त्यसपछि सिस्टर बेट्टीले आफ्नै अनुभव बताइन्। उनको आस्थामा पहिले, उनी आफूले आफैँलाई उत्साहपूर्वक समर्पित गरेकी अनि त्याग गरेकी हुनाले सधैँ प्रभुलाई प्रेम गर्छु भन्ने सोच्थिन्, त्यसैले उनी प्राय: प्रभुको अनुग्रह र आशिष् माग्दै प्रार्थना गर्थिन्। उनले दृढतापूर्वक के विश्वास गर्थिन् भने उनले प्रभुका लागि धेरै कष्ट भोगेकीले, उहाँले निश्चय नै उनलाई स्वर्गको राज्यमा प्रवेश गराएर पुरस्कृत गर्नुहुनेछ। उनले परमेश्वरको आखिरी दिनहरूको काम स्वीकार गरिसकेपछि साथै उनी उहाँका वचनद्वारा न्याय र खुलासा गरिएपछि, उनले के देखिन् भने आस्थाप्रतिको उनका धारणाहरू गलत र दागी थिए: उनले प्रेमका कारण वा परमेश्वरप्रतिको समर्पण वा सृजित प्राणीले गर्नुपर्ने कर्तव्य पूरा गर्नका लागि विश्वास गरेकी थिइनन्, बरू आफ्नो आशिषको चाहना पूरा गर्न र सट्टामा स्वर्गको राज्यको आशिष प्राप्त गर्नका लागि विश्वास गरेकी थिइन्। यो भनेको परमेश्वरलाई प्रयोग गर्नु र उहाँसँग लेनदेन गर्नु थियो। उनले आफू स्वार्थी, मानवता वा समझविहिन भएको महसुस गरिन्, र उनले यसप्रति पूर्ण रूपले पछुतो मानिन् अनि आफैँलाई घृणा गरिन्। उनले परमेश्वरले माग गरेझैँ सत्यता पछ्याउन सुरू गरिन् अनि उनका आस्थाप्रतिका गलत धारणाहरू सच्याइए। उनको शैतानी स्वभाव पनि परिवर्तन हुन थाल्यो। उनले के देखिन् भने, आफूलाई सही रूपमा चिन्ने र आफ्नो भ्रष्टता पखाल्ने एकमात्र बाटो भनेको परमेश्वरका वचनको न्याय र सजाय स्विकार्नु हो। उनको सङ्गतिबाट मैले परमेश्वरका लागि आखिरी दिनहरूमा सत्यता व्यक्त गर्नु र उहाँको न्यायको काम गर्नु कति व्यावहारिक छ अनि यसले साँच्चै मानिसलाई कसरी परिवर्तन गर्न र पखाल्न सक्छ भन्ने थाहा पाएँ। मैले आखिरी दिनहरूमा उहाँको न्यायको काम गर्नका लागि हामीलाई परमेश्वरको कति धेरै खाँचो छ साथै अब हामीसँग भ्रष्टताबाट मुक्त हुने एउटा बाटो छ भन्ने पनि थाहा पाएँ। म उत्साहित भएँ।

पछिल्ला भेलाहरूमा, सिस्टर बेट्टीले मसँग परमेश्वरको देहधारणको रहस्य, कसरी शैतानले मानिसलाई भ्रष्ट बनाउँछ, कसरी परमेश्वरले एक-एक कदम गर्दै मानिसलाई मुक्ति दिनुहुन्छ, बाइबलको भित्री वृत्तान्त, कस्ता परिणाम र गन्तव्यहरू मानिसलाई पर्खिरहेका छन् लगायत थुप्रै कुराका बारेमा सङ्गति गरिन्। यी परमेश्वरप्रतिको मेरो २० वर्षभन्दा बढीको विश्वासको दौरान मैले कहिल्यै नसुनेका सत्यताहरू थिए। जत्ति बढी मैले सर्वशक्तिमान् परमेश्वरका वचनहरू पढेँ, त्यत्ति नै बढी मलाई यी परमेश्वरको आवाज भएझैँ लाग्यो। केवल देहधारी परमेश्वरले मात्र यति अख्तियारपूर्ण र शक्तिशाली वचन व्यक्त गर्न सक्थ्यो। परमेश्वरबाहेक कसले पो शैतानले मानवजातिलाई भ्रष्ट पारेको कुराको सत्यता खुलासा गर्न सक्थ्यो? कसले पो हाम्रो आस्थामा आएको विचलन देखाइदिन सक्थ्यो, र हाम्रो विश्वासमा सही मार्ग देखाउन सक्थ्यो? कसले पो परमेश्वरको ६०००-वर्षीय योजनाको भेद खोल्न र केकस्ता परिणाम तथा गन्तव्यहरू हामीलाई पर्खिरहेका छन् भनेर भन्न सक्थ्यो? म के कुरामा विश्वस्त भएँ भने सर्वशक्तिमान् परमेश्वर नै फर्कनुभएका प्रभु हुनुहुन्छ—उहाँ नै आखिरी दिनका ख्रीष्ट हुनुहुन्छ! मैले त्यसपछि खुसीसाथ सर्वशक्तिमान् परमेश्वरका आखिरी दिनको कामलाई स्वीकार गरेँ।


८५. आफ्‍नो गवाही लेखेर मैले के प्राप्त गरेँ

हालसालै मैले धेरै ब्रदर-सिस्टरहरूले आफ्‍नो अनुभवका गवाहीहरू लेखिरहेको देखेँ र मलाई पनि लेख्‍न मन लाग्यो। मैले विश्‍वास गरेको वर्षौं भएको थियो, मैले परमेश्‍वरको धेरै भरणपोषण प्राप्त गरेकी र केही अनुभव बटुलेकी थिएँ। म लेख लेख्‍नको लागि मेरो भक्तिको केही समय प्रयोग गर्न चाहन्थेँ, तर हरेकपटक सुरुको अंश लेखपछि, त्यसपछि के लेख्‍ने मलाई थाहा हुँदैनथ्यो। मलाई आफूले धेरै बर्खास्ती, असफलता, र गल्तीहरू भोगेकी, र धेरै निराकरण सामना गरेकी छु जस्तो लाग्थ्यो। केही हदसम्‍म, मसँग केही अनुभव थियो। तर मैले लेख्‍न थाल्नेबित्तिकै किन मेरो मन खाली भयो? मैले परमेश्‍वरको वचनसम्‍बन्धी आफ्‍नो बुझाइबारे, आफूलाई विश्‍लेषण गर्न र बुझ्‍न परमेश्‍वरको वचन प्रयोग गरेकोबारे, र परमेश्‍वरको वचनमा मैले अभ्यासका के-कस्ता मार्ग भेट्टाएँ, र पश्‍चात्ताप गर्दै म कसरी परिवर्तन भएँ भन्‍नेबारे लेख्दा, म साँच्‍चै नै यी भागहरूमा अड्किएँ। यसरी एकदुई महिना बित्यो, तर अन्त्यमा मैले लेख पूरा गर्न सकिनँ। मलाई यो निकै गाह्रो लाग्यो। साथै ममा क्षमता र विचारको कमी छ भन्‍ने अगुवालाई थाहा थियो। मैले आफूलाई जबरजस्ती गर्नु हुँदैनथ्यो। हरदिन मैले धेरै कुरा गर्नुपर्थ्यो, र म परमेश्‍वरका वचनहरू मनन गर्न आफूलाई शान्त राख्‍न सक्दिनथेँ। साथै, राम्रो क्षमता र अनुभव भएका कतिपय ब्रदर-सिस्टरहरूले लेख्‍न सक्थे। तिनीहरूले लेख लेख्‍नु नै उचित हुन्छ—मैले लेख्‍नुपर्ने जरुरी छैन भन्‍ने सोच्थेँ। त्यसकारण मैले लेख लेख्‍ने सोच पूरै त्यागिदिएँ। कहिलेकहीँ ब्रदर-सिस्टरहरूले मलाई एउटा लेख लेखे हुन्छ नि भन्दै स्मरण गराउँथे, तर मलाई झर्को लाग्थ्यो र तिनीहरूको मेसेजको जबाफसमेत दिन मन लाग्दैनथ्यो। केही समयपछि, मेरो भक्तिको समय त्यति राम्रो बितिरहेको थिएन। म परमेश्‍वरका वचनहरू पढ्थेँ तर पवित्र आत्‍माको अन्तर्दृष्टि पाउँदिनथेँ, र परमेश्‍वरलाई अनुभूत गर्न सक्दिनथेँ। काममा मैले बुझ्‍न वा समाधान गर्न नसकेका कैयौँ समस्या थिए, र ती एकपछि अर्को देखा परिरहेका थिए। मलाई धेरै तनाव हुन्थ्यो, र म साँच्‍चै पीडामा थिएँ। मैले परमेश्‍वरलाई प्रार्थना गरेँ, मलाई अन्तर्दृष्टि र मार्गदर्शन दिनुहोस्, मेरा समस्याहरू बुझ्‍न मदत गर्नुहोस् भनेर बिन्ती गरेँ।

एक दिन भक्तिको समयमा मैले परमेश्‍वरका वचनहरूमा यो कुरा पढेँ: “सत्यताको खोजी गर्नु स्वेच्छिक कार्य हो; यदि तँ सत्यतालाई प्रेम गर्छस् भने, पवित्र आत्‍माले काम गर्नुहुन्छ। जब तैँले तेरो हृदयमा सत्यतालाई प्रेम गर्छस्—तँमाथि जस्तोसुकै परीक्षा वा संकष्ट आइपरे पनि, जब तैँले परमेश्‍वरलाई प्रार्थना गर्छस् र परमेश्‍वरमा भरोसा गर्छस्, र आफ्‍नो बारेमा मनन गर्छस्, र आफूलाई चिन्‍ने प्रयास गर्छस्—जब, तैँले कुनै समस्या पत्ता लगाउँछस्, र समाधानको लागि सक्रिय भएर सत्यताको खोजी गर्छस्—तब तँ आफ्‍नो गवाहीमा खडा हुन सक्‍नेछस्। यी सबै प्रकटीकरणहरू मानिसहरूले सत्यतालाई प्रेम गर्नुका स्वाभाविक परिणाम हुन्, र ती सबै स्वेच्छाले, खुशीसाथ, र कुनै जबरजस्तीविना आउँछन्, त्यसकारण ती अत्यन्तै सर्तरहित हुन्छन्। यदि मानिसहरूले यसरी परमेश्‍वरलाई पछ्याउन सक्छन् भने, तिनीहरूले अन्त्यमा जे प्राप्त गर्छन् त्यो नै सत्यता र जीवन हो, र तिनीहरू जेमा प्रवेश गर्छन् त्यो नै सत्यताको वास्तविकता हो, अनि तिनीहरूले जे जिउँछन् त्यो मानिसको छवि हो। … यदि तैँले सत्यता प्राप्त गरेको छैनस् भने, तैँले गर्ने जुनसुकै तर्कवितर्क वा बहाना पनि प्रमाणित हुनेछैन; परमेश्‍वरले तेरा तर्कवितर्कहरूलाई वास्ता गर्नुहुन्‍न। चाहे तर्कवितर्क गर्ने प्रयास गर्, चाहे आफैलाई गाँठो पारेर बस्;—के परमेश्‍वरले वास्ता गर्नुहुन्छ? के परमेश्‍वरले तँसँग कुराकानी गर्नुहुन्छ? के उहाँले तँसँग विवाद र तर्क गर्नुहुन्छ? के उहाँले तँसँग सल्‍लाह लिनुहुन्छ? उत्तर के हो? गर्नुहुन्‍न। उहाँले अवश्य नै त्यसो गर्नुहुन्‍न। तेरो कारण जति नै राम्रो भए पनि, त्यो अमान्य हुन्छ। सत्यता खोजी नगर्नुको अनेक कारण र बहानाहरू प्रदान गर्न सक्छु भन्‍ने सोच्दै तैँले परमेश्‍वरलाई गलत रूपमा बुझ्‍नु हुँदैन। तैँले सबै परिस्थितिमा र आइपर्ने हरेक मामलामा सत्यताको खोजी गरेको परमेश्‍वर चाहनुहुन्छ, र यसरी अन्त्यमा तैँले सत्यताको वास्तविकतामा प्रवेश हासिल गरेको र सत्यता प्राप्त गरेको उहाँ चाहनुहुन्छ। परमेश्‍वरले तेरो लागि मिलाउनुभएका परिस्‍थितिहरू, अनि तैँले भेट्ने मानिसहरू र घटनाहरू, र तँमाथि आइपर्ने वातावरण जे-जस्ता भए पनि, तिनलाई तैँले परमेश्‍वरसित प्रार्थना गर्दै र सत्यताको खोजी गर्दै सामना गर्नुपर्छ। ती कुराहरू नै तैँले सत्यता खोजी गर्ने क्रममा सिक्‍नुपर्ने पाठहरू हुन्। यदि तैँले सधैँ बहाना बनाउन, कुरा टार्न, इन्कार गर्न, र विरोध गर्न खोज्छस् भने, परमेश्‍वरले तँलाई त्याग्‍नुहुनेछ। तैँले हठी वा कठिन बन्‍नु, वा तर्कवितर्क गर्नु व्यर्थ हुनेछ। यदि परमेश्‍वरले तँप्रति कुनै सरोकार राख्‍नुहुन्‍न भने, तैँले मुक्ति पाउने मौका गुमाउनेछस्। परमेश्‍वरको लागि, समाधान गर्न नसकिने कुनै समस्या हुँदैन; उहाँले हरेक व्यक्तिको लागि बन्दोबस्तहरू गर्नुभएको हुन्छ, र उहाँसँग तिनीहरूलाई सम्‍हाल्‍ने तरिका हुन्छ। तेरा तर्क र बहानाहरू मनासिब छन् कि छैनन् भनेर परमेश्‍वरले तँसँग छलफल गर्नुहुन्‍न वा तेरो प्रतिरक्षाका शब्‍दहरू सार्थक छन् कि छैनन् भनेर ध्यान दिनुहुन्न। उहाँले तँलाई यो मात्रै सोध्‍नुहुन्छ, ‘के परमेश्‍वरका वचनहरू सत्यता हुन्? के तँसँग भ्रष्ट स्वभाव छ? के तैँले सत्यताको खोजी गर्नुपर्छ?’ तँ केवल एउटा कुराको बारेमा स्पष्ट हुनुपर्छ: परमेश्‍वर सत्यता हुनुहुन्छ, तँ एक भ्रष्ट मानवजाति होस्, त्यसकारण तैँले जिम्मेवार भई आफै सत्यता खोजी गर्नुपर्छ। कुनै पनि समस्या वा कठिनाइ, वा तर्क वा बहानालाई यसो नगर्नुको मनासिब कारण मानिनेछैन; यदि तैँले सत्यता स्विकार्दैनस् भने, तँ नष्ट हुनेछस्” (वचन, खण्ड ६। सत्यताको पछि लाग्‍नेबारे। सत्यता पछ्याउनु भनेको के हो (१))। परमेश्‍वरका वचनहरूले मलाई तुरुन्तै जागरूक बनाए। सत्यता खोजी गर्नु व्यक्तिगत र स्वेच्छिक कुरा हो। लेख नलेख्‍न वा सत्यता खोजी नगर्नको लागि मैले हर कारण वा बहाना खोज्‍ने गर्नु हुँदैन। कारणहरू जति नै उचित भए पनि परमेश्‍वरले वास्ता गर्नुहुन्‍न। हरेक परिस्थिति, र हरेक घटनामा हामीले परमेश्‍वरका वचनहरू सुनेर उहाँका मापदण्डहरू पालन गरेको उहाँ चाहनुहुन्छ। मैले त्यही गर्नुपर्छ। परमेश्‍वरले यसो पनि भन्‍नुभयो, “मप्रतिको तेरो विश्‍वासको कर्तव्य भनेको नै मेरो निम्ति साक्षी दिनु, म बाहेक अरू कोहीप्रति बफादार नहुनु, र अन्तसम्म नै आज्ञाकारी हुनु हो” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। परमेश्‍वरको लागि गवाही दिनु उहाँले तोक्‍नुभएको कुरा हो, र परमेश्‍वरको काम अनुभव गरेका हामी प्रत्येकले पूरा गर्नुपर्ने कर्तव्य हो। सत्यताबारे मेरो बुझाइ जति गहन वा सतही भए पनि, उहाँले ममा गर्नुभएको काम मैले लुकाएर राख्‍नु हुँदैन, परमेश्‍वरको गवाही दिन, मैले आफ्‍नो विश्‍वासमा सिकेको कुरा लेख्‍नुपर्छ। लेख लेख्‍ने क्रममा मलाई धेरै कठिनाइहरू भयो, तर ती समस्याहरू मैले नबुझेका मेरा भ्रष्टता र कमजोरीहरू थिए, ती विषयमा मैले आफूलाई शान्त पारेर, परमेश्‍वरका वचनहरू मनन गर्नुपर्थ्यो, र सत्यता खोजी गर्नुपर्थ्यो। तर यसको साटो, मैले सत्यता खोजी गर्ने वा परमेश्‍वरका वचनहरू मनन गर्ने प्रयास गरिनँ। लेख लेख्‍न इन्कार र अटेरी गर्नको लागि मैले अनेक किसिमका बहानाहरू बनाएँ। ममा क्षमताको कमी छ, र म काममा धेरै व्यस्त भएकोले मसँग समय छैन भनेर भनिरहेँ। मलाई लेख नलेख्‍नु सामान्य हो जस्तो लाग्थ्यो। कहिलेकहीँ अरूले मलाई लेख लेख्‍नुहोस् न भन्दा, मलाई झर्को लाग्थ्यो र म बहाना बनाउँथेँ। मलाई तिनीहरूका मेसेजहरूको जबाफ दिनसमेत मन लाग्दैनथ्यो। तर अहिले यसबारे शान्त भएर सोच्दा के थाहा पाएँ भने, मैले अगुवाको रूपमा कामको हरेक पक्षलाई पूरा गर्नुपरे पनि, सबै समस्या तुरुन्तै हल गरिहाल्‍नुपर्छ भन्‍ने थिएन—मैले धेरै कुराको लागि समय निकाल्‍न सक्थेँ। यसको साथै, कतिपय नियमित काम गर्न त्यति धेरै समय लाग्दैनथ्यो। म लेख नै लेख्‍न नभ्याउने गरी व्यस्त भएकी थिइनँ। ती त मैले बनाएका बहाना मात्र थिए। मलाई यी नियमित कामहरू सहज र सजिला लाग्थे, तिनमा त्यति धेरै मानसिक प्रयास लगाउनु पर्दैन, तर लेखन मेरो सबल पक्ष होइन भन्‍ने लाग्थ्यो, त्यसैले म यसबाट पन्छिन चाहन्थेँ। मैले ममा क्षमता र विचारको कमी रहेको अगुवालाई थाहा छ भन्‍ने कारण पनि प्रयोग गरेँ। म साँच्‍चै नै कुरा बङ्ग्याउँदै भ्रमहरू छर्न सक्षम थिएँ। वास्तवमा, गवाही लेखनले हामीलाई सत्यताको खोजीमा बल लगाउन उत्साहित तुल्याउन सक्छ। परमेश्‍वरका वचनहरू मनन गरेर र सत्यता खोजी गरेर, हामीले आफ्‍नो भ्रष्टता समाधान गर्न सक्छौँ, सिद्धान्तअनुसार काम गर्न, र आफ्‍नो कर्तव्य अझै राम्ररी पूरा गर्न सक्छौँ। परमेश्‍वरको गवाही दिन लेख लेख्‍नु हाम्रो कर्तव्य हो, र त्यसो नगर्ने कुनै बहाना चल्दैन। परमेश्‍वर भन्नुहुन्छ, “परमेश्‍वर सत्यता हुनुहुन्छ, तँ एक भ्रष्ट मानवजाति होस्, त्यसकारण तैँले जिम्मेवार भई आफै सत्यता खोजी गर्नुपर्छ। कुनै पनि समस्या वा कठिनाइ, वा तर्क वा बहानालाई यसो नगर्नुको मनासिब कारण मानिनेछैन; यदि तैँले सत्यता स्विकार्दैनस् भने, तँ नष्ट हुनेछस्।” त्यसपछि महसुस भयो, आफ्‍ना बहानाहरूमा अल्झेर बस्दा, सत्यता खोजी वा स्वीकार नगर्दा त्यसले मलाई पूर्ण रूपमा नष्ट गर्नेछ, र मेरो अन्तिम गन्तव्य बरबाद हुनेछ। कस्तो डरलाग्दो स्थिति! अनि, मैले तुरुन्तै यसो भन्दै प्रार्थना गरेँ: “हे परमेश्‍वर! म सत्यता स्वीकार गर्ने व्यक्ति रहेनछु। मैले तपाईंको धेरै वचन पढेकी छु, धेरै प्रवचनहरू सुनेकी छु, तर ममा सत्यताको कुनै वास्तविकता छैन र म गवाही लेख लेख्‍न इच्छुक छैनँ। यो साँच्‍चै नै लाजमर्दो कुरा हो। अब मैले आफ्‍ना कमीकमजोरी र त्रुटिहरू देखेकी छु। म यो गलत स्थिति सुधार्न र तपाईंले भन्‍नुभएझैँ गर्ने प्रयास गर्न तयार छु।”

पछि, मैले सत्यता नपछ्याउनु र आफ्‍नो गवाही लेख्‍न नचाहनुको वास्तविक कारण खोजी गर्दै परमेश्‍वरलाई प्रार्थना गरेँ। चिन्तनको क्रममा, मैले परमेश्‍वरका वचनहरूमा केही कुरा पढेँ। सर्वशक्तिमान्‌ परमेश्‍वर भन्‍नुहुन्छ, “परमेश्‍वरमाथिको विश्‍वासमा, धेरै मानिसहरूले परमेश्‍वरको लागि काम गर्नेबारेमा मात्रै ध्यान दिन्छन्, र कष्ट भोगेको र मूल्य चुकाएकोमै सन्तुष्ट हुन्छन्। तिनीहरूले सत्यता खोजी गर्दै गर्दैनन्। अनि परिणाम के हुन्छ? परमेश्‍वरमा विश्‍वास गरेको दश वर्ष, बीस वर्ष, तीस वर्ष भए पनि, तिनीहरूमा अझै पनि परमेश्‍वरको कामको बारेमा साँचो ज्ञानको कमी हुन्छ, र तिनीहरूले सत्यता वा परमेश्‍वरका वचनहरूसम्‍बन्धी अनुभव वा ज्ञानको बारेमा बताउन सक्दैनन्। भेलामा, जब तिनीहरूले थोरै गवाही बोल्‍ने प्रयास गर्छन्, तब तिनीहरूसँग बोल्‍ने केही हुँदैन; आफूले मुक्ति पाउँछु कि पाउँदिनँ भन्‍ने कुरा तिनीहरूको लागि पूर्णतया अज्ञात हुन्छ। यहाँ समस्या के हो त? सत्यता नपछ्याउने मानिसहरू यस्तै हुन्छन्। तिनीहरूले विश्‍वास गरेको जति नै वर्ष भए पनि, तिनीहरूले सत्यता बुझ्‍न सक्दैनन्, सत्यताको अभ्यास गर्न सक्‍नु त परको कुरा हो। सत्यता स्विकार्दै नस्विकार्ने व्यक्ति कसरी सत्यताको वास्तविकतामा प्रवेश गर्न सक्छ? यो समस्या देख्‍न नसक्‍ने, अनि धर्मसिद्धान्तका शब्‍दहरू सुगारटाइ गर्नेहरूले सत्यता अभ्यास गर्छन्, तिनीहरू सत्यताको वास्तविकतामा प्रवेश गर्न सक्छन् भनी विश्‍वास गर्ने मानिसहरू पनि छन्। के यो सही हो? धर्मसिद्धान्तका शब्‍दहरू सुगा रटाइ गर्नेहरू अन्तर्निहित रूपमै सत्यता बुझ्‍न नसक्‍ने हुन्छन्—तब कसरी तिनीहरूले सत्यता अभ्यास गर्न सक्छन्? तिनीहरूले अभ्यास गरेको कुराले सत्यता उल्‍लङ्घन गरेको जस्तो नदेखिए पनि, र त्यो असल कार्य, असल व्यवहार जस्तो देखिए पनि, के त्यस्तो असल कार्य र असल व्यवहारलाई सत्यताको वास्तविकता भनेर भन्‍न मिल्छ? सत्यता नबुझ्‍ने मानिसहरूले सत्यताको वास्तविकता के हो सो बुझ्दैनन्; तिनीहरूले मानिसहरूको असल कार्य र असल व्यवहारलाई सत्यताको अभ्यासको रूपमा लिन्छन्। यो मूर्खता हो, होइन र? धर्मका मानिसहरूको वैचारिक दृष्टिकोणभन्दा यो कसरी फरक भयो र? अनि विकृत बुझाइका यस्ता समस्याहरू कसरी समाधान गर्न सकिन्छ? मानिसहरूलाई हेरेर तिनीहरूको वास्तविक रूप के हो भन्‍ने बुझ्‍न सक्‍ने, र तिनीहरूसँग सत्यताको वास्तविकता छ कि छैन भनेर भन्‍न सक्‍ने हुनको लागि तिनीहरूले सुरुमा परमेश्‍वरका वचनहरूबाट परमेश्‍वरको इच्‍छा बुझ्‍नुपर्छ, अनि सत्यता बुझ्‍नु भनेको के हो, र सत्यता अभ्यास गर्नु भनेको के हो भन्‍ने कुरा जान्‍नुपर्छ। मानिसलाई मुक्ति दिने परमेश्‍वरको कामको अर्थ मानिसहरूलाई सत्यता बुझ्‍न र अभ्यास गर्न सहयोग गर्नु हो; त्यसपछि मात्रै मानिसहरूले आफ्‍नो भ्रष्ट स्वभाव त्याग्‍न, र सिद्धान्तअनुसार अभ्यास गर्न, अनि सत्यताको वास्तविकतामा प्रवेश गर्न सक्छन्। यदि तँ सत्यताको अभ्यास गर्दैनस्, अनि आफ्‍नै धारणा र कल्‍पनाहरूअनुसार परमेश्‍वरको लागि आफूलाई खर्चन, कष्ट भोग्‍न, र मूल्य चुकाउनमा मात्रै सन्तुष्ट हुन्छस् भने, के तैँले गर्ने सबै कुराले तँ सत्यताको अभ्यास गर्छस् र परमेश्‍वरमा समर्पित हुन्छस् भन्‍ने कुराको प्रतिनिधित्व गर्छ? के यसले तेरो जीवन स्वभावमा परिवर्तन आएका छन् भन्‍ने प्रमाणित गर्न सक्छ? के यसले तँसँग परमेश्‍वरको साँचो ज्ञान छ भन्‍ने देखाउन सक्छ? सक्दैन। त्यसो भए, तैँले गर्ने सबै कुराले केलाई प्रतिनिधित्व गर्छ? यसले केवल तेरो व्यक्तिगत झुकाव, बुझाइ, र कामनालाई प्रतिनिधित्व गर्न सक्छ, यो तँलाई गर्न मन लाग्‍ने र तैँले गर्न इच्‍छा गरेको कुरा हो; तैँले गर्ने हरेक कुरा तेरा आफ्‍नै इच्‍छा, चाहना, र आदर्श पूरा गर्नका लागि गरिएका हुन्छन्। अवश्य नै, यो सत्यताको पछि लाग्‍नु होइन। तैँले गर्ने कुनै पनि कामले सत्यतासँग सम्‍बन्ध राख्दैन, न त त्यो परमेश्‍वरले अह्राउनुभएको काम नै हुन्छ। तैँले गर्ने हरेक कुरा तेरो आफ्‍नै लागि हुन्छ; तैँले आफ्‍नै आदर्श, प्रतिष्ठा, र हैसियतका लागि काम, लडाइँ, र दौडधूप गरिरहेको हुन्छस्, र त्यो कुरा पावलको भन्दा फरक छैन” (वचन, खण्ड ६। सत्यताको पछि लाग्‍नेबारे। सत्यता पछ्याउनु भनेको के हो (२))। परमेश्‍वरको न्याय र प्रकाशका वचनहरूले मलाई पूरै उदाङ्गो पारे, र मलाई असहज र व्याकुल महसुस भयो। मैले विश्‍वास गरेको यतिका वर्ष भएको थियो, मैले परमेश्‍वरको वचन धेरै पढेकी थिएँ, र केही असफलता र अवरोहहरू, र काटछाँट र निराकरण भोगेकी थिएँ, तर कुनै गवाही लेखेकी थिइनँ। म सत्यतासम्‍बन्धी आफ्नो अनुभव र बुझाइ पनि व्यक्त गर्न सक्दिनथेँ, किनकि म सत्यता खोजी गर्दिनथेँ। म कष्ट भोग्‍न र मूल्य चुकाउन सक्‍ने, कुनै गल्ती नगरी वा काम नछुटाई आफ्‍नो जिम्‍माको काम गर्न सक्छु जस्तो देखिनमै सन्तुष्ट थिएँ। मैले आफ्नो दैनिक काममा ठूलो-सानो दुवै कुराहरू सम्‍हाल्थेँ, र यदि मैले कुनै काम थाती राखेँ भने, अरूले मैले व्यावहारिक काम गर्दिनँ वा वास्तविक समस्याहरू सुल्झाउँदिनँ भनेर भन्लान् भनी डराउँथेँ। त्यसपछि अगुवाले थाहा पाएर मलाई बर्खास्त गरे भने के गर्ने? त्यो सोचेपछि, मैले लेखहरू लेख्‍न र परमेश्‍वरका वचनहरूमा मनन गर्न छोडेँ, र मैले बिहान भक्तिमा समय बिताउनसमेत छोडेँ। लेखहरू लेख्दा यसले मेरो कामको प्रगतिमा ढिलाइ गर्छ भन्‍ने लाग्थ्यो। कहिलेकहीँ उठेपछि म बिहान भक्तिमा समय बिताउन चाहन्थेँ, तर कम्प्युटर खोल्दा जबाफ दिनुपर्ने हरप्रकारका मेसेजहरू देखेपछि, म भक्तिको समय छोडेर जबाफ दिन थाल्थेँ, र सबै समस्या समाधान गर्नतिर लाग्थेँ। तर वास्तवमा, सबै कुरा तुरुन्तै गरिहाल्‍नुपर्छ भन्‍ने थिएन। केही समय लिएर जबाफ दिँदा पनि, केही कुरामा ढिलाइ हुँदैनथ्यो। तर त्यस्तो कुरामा व्यस्त भएर, म परमेश्‍वरका वचनहरू खाने-पिउने, र मनन गर्ने समय त्याग्थेँ। मलाई त मैले आफ्‍नो कर्तव्यमा जिम्‍मेवारी र बोझ लिइरहेकी छु, र म वास्तविक काम गर्न सक्छु भन्‍नेसमेत लाग्थ्यो, तर वास्तवमा, म मेरो सतही कष्टभोग र प्रयासहरूलाई आदर कमाउन प्रयोग गर्न चाहन्थेँ। त्यो कसरी कर्तव्य निभाएको भयो र? म आफ्‍नो नाम र हैसियत रक्षा गर्न र आफ्‍ना व्यक्तिगत महत्त्वाकाङ्क्षाहरू पूरा गर्न आफ्‍नो कर्तव्यलाई प्रयोग गर्न चाहन्थेँ। म परमेश्‍वरविरुद्धको बाटोमा थिएँ। लेख लेख्‍ने प्रक्रिया सत्यता खोजी गर्ने प्रक्रिया हो भन्‍ने मलाई थाहा थियो, तर मैले सत्यता खोजी गरिनँ र गवाही दिनको लागि लेख लेख्‍न चाहिनँ। म हरदिन अरू कुरामा व्यस्त हुन्थेँ, र समय हुँदासमेत, म हर बहाना बनाउँथेँ र लेख लेख्‍दिनथेँ। के मैले सेवा मात्रै गरिरहेकी थिइनँ र? मैले सत्यता खोजी गर्नमा बल लगाइरहेकी थिइनँ, केवल काममा ध्यान दिइरहेकी थिएँ, यसको अर्थ ब्रदर-सिस्टरहरूले कर्तव्य निभाउँदा जीवन प्रवेशमा ध्यान दिइरहेका थिएनन्। समस्याहरू भोग्दा तिनीहरूले आत्मचिन्तन गरिरहेका वा परमेश्‍वरका वचनहरूमार्फत आफ्‍नो बारेमा सिकिरहेका थिएनन्। मैले अरूलाई परमेश्‍वरको इच्‍छाबाट टाढा लगिरहेकी थिएँ। मैले परमेश्‍वरका यी वचनहरू याद गरेँ: “तैँले गर्ने कुनै पनि कामले सत्यतासँग सम्‍बन्ध राख्दैन, न त त्यो परमेश्‍वरले अह्राउनुभएको काम नै हुन्छ। तैँले गर्ने हरेक कुरा तेरो आफ्‍नै लागि हुन्छ; तैँले आफ्‍नै आदर्श, प्रतिष्ठा, र हैसियतका लागि काम, लडाइँ, र दौडधूप गरिरहेको हुन्छस्, र त्यो कुरा पावलको भन्दा फरक छैन।” मनन गर्दा मैले पावलको बाटो अपनाइरहेको महसुस भयो। म सधैँ काम गर्न, र आफूलाई मनपर्ने, सजिलो लाग्‍ने कुरा गर्नमा चासो दिन्थेँ, तर सत्यतासँग सम्‍बन्धित परमेश्‍वरले आज्ञा गर्नुभएको कामको हकमा, सत्यता खोजी गर्नु त कता हो कता, बरु दिक्‍क मानेर यसबाट टाढा बस्थेँ। म हैसियतप्रतिको आफ्‍नै इच्‍छा तृप्त पार्न काम गरिरहेकी थिएँ। म परमेश्‍वरको शत्रु बन्‍ने बाटोमा हिँडिरहेकी थिएँ। यदि त्यस्तै भइरहेको भए, मैले जति नै काम गरे पनि, अन्त्यमा परमेश्‍वरले मलाई हटाउनुहुने थियो। यो महसुस गरेपछि मलाई डर लाग्यो, र म तुरुन्तै यो परिस्थिति बदल्न चहान्थेँ।

एकपटक मैले मेरो भक्तिको समयमा परमेश्‍वरका केही वचनहरू पढेँ। “सत्यताप्रति दिक्‍क मान्‍ने मानिसहरूको सबैभन्दा स्पष्ट स्थिति भनेको तिनीहरू सत्यता र सकारात्मक कुराप्रति चासो राख्दैनन्, बरु ती कुराप्रति छिःछिः र दुरदुर गर्छन्, र तिनीहरूलाई सांसारिक प्रचलनहरू पछ्याउन धेरै मन पर्छ। परमेश्‍वरले प्रेम गर्नुहुने कुराहरू र उहाँले मानिसहरूलाई गर्न लगाउनुहुने कुराहरूलाई तिनीहरूले आफ्‍नो हृदयबाट स्वीकार गर्दैनन्। बरु, तिनीहरू ती कुरालाई बेवास्ता गर्छन् र उदासीन बन्छन्, अनि कतिपय मानिसहरूले त परमेश्‍वरले मानिसहरूका लागि तोक्‍नुभएका मापदण्ड र सिद्धान्तहरूलाई घृणासमेत गर्छन्। तिनीहरूलाई सकारात्मक कुराहरूदेखि घिन लाग्छ, र ती कुराप्रति तिनीहरूमा प्रतिरोध, विरोध, र घृणा हुन्छ। सत्यताप्रति दिक्‍क मान्‍नुको मुख्य प्रकटीकरण यही हो। मण्डली जीवनमा, परमेश्‍वरको वचन पढ्नु, प्रार्थना गर्नु, सत्यता सङ्गति गर्नु, कर्तव्य निभाउनु, र सत्यताद्वारा समस्याहरू समाधान गर्नु सबै नै सकारात्मक कुरा हुन्। ती कुराहरूले परमेश्‍वरलाई प्रसन्‍न तुल्याउँछन्, तर कतिपय मानिसहरूले यी सकारात्मक कुराहरूलाई घृणा गर्छन्, यी कुराको वास्ता गर्दैनन्, र यी कुराप्रति उदासीन हुन्छन्। … के यो स्वभाव सत्यताप्रति दिक्‍क मान्‍ने स्वभाव होइन र? के यो भ्रष्ट स्वभाव प्रकट गर्नु होइन र? धेरै मानिसहरूले परमेश्‍वरमा विश्‍वास गर्छन्, परमेश्‍वरको काम गर्न मन पराउँछन् र उत्साहको साथ दौडधूप गर्छन्। आफ्‍ना वरदान र सामर्थ्यहरू प्रयोग गर्दा, आफ्‍नो प्रदर्शन गर्दा, र आफ्‍ना रुचिहरू पूरा गर्दा, तिनीहरूसँग असीमित जोस हुन्छ—तर यदि तैँले तिनीहरूलाई सत्यता अभ्यास गर्न र यसका सिद्धान्तअनुसार काम गर्न लगाइस् भने, तिनीहरूको त्यो जोश मरिहाल्छ र तिनीहरूमा कुनै उत्साह हुँदैन। तिनीहरूलाई आफ्‍नो प्रदर्शन गर्न दिइएन भने, तिनीहरू जाँगरहीन र उदास हुन्छन्। आफ्नो प्रदर्शन गर्नलाई कसरी तिनीहरूमा जोस हुन सकेको? अनि सत्यता अभ्यास गर्नलाई चाहिँ कसरी तिनीहरूसँग कुनै ऊर्जा नभएको? यहाँ समस्या के हो त? मानिसहरू सबैले आफूलाई विशिष्ट देखाउन मन पराउँछन्; तिनीहरू सबै देखावटी महिमाको तृष्णा गर्छन्। परमेश्‍वरलाई आशिष्‌ र इनामहरूका लागि विश्‍वास गर्ने क्रममा हरेकसँग अपार ऊर्जा हुन्छ, तर पनि सत्यता अभ्यास गर्ने र दैहिकता पन्छाउने विषयमा तिनीहरूले किन जोशजाँगर गुमाउँछन्, तिनीहरू किन उदास बन्छन्? किन यस्तो हुन्छ? यसले मानिसहरूको हृदय अशुद्ध छ भन्‍ने देखाउँछ। तिनीहरूले पूर्णतया आशिष्‌हरू प्राप्त गर्नकै लागि परमेश्‍वरमा विश्‍वास गरेका हुन्छन्—सरल रूपमा भन्दा, तिनीहरूले स्वर्गको राज्यमा प्रवेश गर्ने इच्‍छा गरेका हुन्छन्। खोजी गर्नको लागि आशिष्‌ वा लाभ नहुँदा, मानिसहरू जाँगरहीन र उदास बन्छन्, र तिनीहरूसँग कुनै उत्साह हुँदैन। यी सबै कुरा सत्यताप्रति दिक्‍क मान्‍ने भ्रष्ट स्वभावबाट आएका हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मलाई अन्तर्दृष्टि दिए। सत्यताप्रति दिक्‍क मान्‍ने मेरो शैतानी स्वभावकै कारण मैले लेख लेख्‍नबाट पन्छिँदै सत्यता खोजी गर्न नचाहेकी थिएँ। परमेश्‍वरले हामीलाई गवाही लेखहरू लेख्‍न आज्ञा गर्नुभएको हुन्छ भन्‍ने थाहा थियो, र गहन कुरा लेख्‍न नसके पनि, मैले सरल कुरा त लेख्‍न सक्थेँ। यदि लेख व्यावहारिक छ, यसमा अनुभव र बुझाइ संलग्‍न छ, र यो ज्ञानबर्धक छ भने, सरल भएर फरक पर्दैन। लेख लेख्‍नु भनेको परमेश्‍वरको कामले हामीमा के कुरा हासिल गरेको छ, परमेश्‍वरले हामीलाई आफ्‍ना वचनहरूद्वारा कसरी धुनुहुन्छ र मुक्ति दिनुहुन्छ, र यी वचनहरूले कसरी मानिसहरूका विभिन्‍न कठिनाइ र भ्रष्टताहरू हल गर्छन् भन्‍ने गवाही दिनु हो। परमेश्‍वरले मानिसहरूको गवाहीलाई वास्तवमै कदर गर्नुहुन्छ, र राम्रो गवाहीले उहाँको हृदयमा सान्त्वना दिन्छ। त्यसकारण, हामीले उहाँको गवाही दिन हाम्रा अनुभव र सिकेका कुराहरूलाई लेखहरूका रूपमा लेख्छौँ भन्‍ने परमेश्‍वरको आशा हुन्छ। तर परमेश्‍वरले आज्ञा गर्नुभएको कुरामा बल लगाउनुको सट्टा, मैले छल्‍ने, र इन्कार गर्ने कारणहरू खोजेँ। मैले सत्यताप्रति दिक्‍क मान्‍ने शैतानी स्वभाव प्रकट गरिरहेकी थिएँ।

अनि, सत्यताप्रति दिक्‍क मान्‍ने स्वभावबारे परमेश्‍वरले के सोच्‍नुहुन्छ? मैले मेरो भक्तिको समयमा परमेश्‍वरका वचनहरूको यो खण्ड पढेँ: “सत्यताप्रति दिक्‍क भएकाहरू कस्ता मानिस हुन्? के तिनीहरू परमेश्‍वरलाई प्रतिरोध र विरोध गर्ने मानिसहरू हुन्? तिनीहरूले खुल्लमखुल्ला परमेश्‍वरको प्रतिरोध नगर्लान्, तर तिनीहरूको प्रकृति र सार भनेकै परमेश्‍वरलाई इन्कार र प्रतिरोध गर्नु हो, जुन परमेश्‍वरलाई खुलस्त यसो भन्‍नुसरह हो, ‘मलाई तपाईंको कुरा सुन्‍न मन लाग्दैन, म यस्तो कुरा स्वीकार गर्दिनँ, र मैले तपाईंका वचनहरूलाई सत्यता हुन् भनेर स्वीकार नगर्ने हुनाले, म तपाईंमा विश्‍वास गर्दिनँ। मेरो लागि जो फाइदाजनक र लाभदायक हुन्छ म त्यसैलाई विश्‍वास गर्छु।’ के यो अविश्‍वासीहरूको मनोवृत्ति होइन र? यदि सत्यताप्रति तेरो मनोवृत्ति यस्तो छ भने, के तँ खुलेआम परमेश्‍वरप्रति शत्रुवत भइरहेको हुँदैनस् र? अनि, यदि तँ खुलेआम परमेश्‍वरप्रति शत्रुवत छस् भने, के परमेश्‍वरले तँलाई मुक्ति दिनुहुनेछ र? दिनुहुनेछैन। परमेश्‍वरलाई इन्कार र विरोध गर्ने सबैप्रति परमेश्‍वरले क्रोध गर्नुको कारण यही हो। … सत्यताप्रति दिक्‍क मान्‍ने व्यक्ति आफ्नो मुक्तिको लागि आफै घातक हुन्छ; यो क्षमा गर्न सकिने वा नसकिने कुरो होइन, यो कुनै व्यवहारको प्रकार, वा क्षणिक रूपमा प्रकट हुने कुरो होइन; यो त व्यक्तिको प्रकृति र सार हो, र परमेश्‍वरले त्यस्तो व्यक्तिप्रति सबैभन्दा दिक्‍क मान्‍नुहुन्छ। यदि तेरो जीवनमा कहिलेकहीँ भ्रष्टता प्रकट हुन्छ भने, तैँले यी प्रकटीकरणहरू सत्यताप्रति घिन लागेको कारण आएका हुन् कि सत्यता नबुझेका कारण आएका हुन् भनेर परमेश्‍वरका वचनहरूको आधारमा मनन गर्नुपर्छ। यसको लागि खोजी चाहिन्छ, र परमेश्‍वरको अन्तर्दृष्टि र सहयोग चाहिन्छ। यदि तँमा सत्यताप्रति दिक्‍क मान्‍ने प्रकृति र सार छ, र तँ सत्यता कहिल्यै स्वीकार गर्दैनस्, र यसप्रति विशेष रूपमा घिनाउँछस् र शत्रुवत् हुन्छस् भने, त्यसमा समस्या छ। अवश्य नै तँ दुष्ट व्यक्ति होस्, र परमेश्‍वरले तँलाई मुक्ति दिनुहुनेछैन” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य पूरा गर्नको लागि, सत्यता बुझ्‍नु नै सबैभन्दा महत्त्वपूर्ण हुन्छ)। परमेश्‍वरका वचनहरूले मेरो हृदय छेडे। सत्यताप्रति दिक्‍क मान्‍नु परमेश्‍वरलाई खुलेआम विरोध गर्नु, खुलेआम उहाँको शत्रु बन्‍नु हो। मैले सर्वशक्तिमान्‌ परमेश्‍वरमा विश्‍वास गर्छु भनेर दाबी गरिरहेकी थिएँ, मैले उहाँको नाममा प्रार्थना र उहाँले व्यक्त गर्नुभएका सत्यताहरू खाने-पिउने गरिरहेकी थिएँ, हरेक भेलामा परमेश्‍वरका वचनहरू सङ्गति गर्ने, र ब्रदर-सिस्टरहरूलाई ती प्रचार गर्ने गरिरहेकी थिएँ। तर मैले गर्ने व्यवहार, मेरो जिउने शैली परमेश्‍वरका वचनहरूअनुरूप थिएन, र मैले परमेश्‍वरका मापदण्डहरू पछ्याइरहेकी थिइनँ। बरु मैले त सत्यताप्रति दिक्‍क मानिरहेकी थिएँ। मैले कसरी त्यसरी सत्यता स्वीकार र अभ्यास गर्न सक्थेँ र? विश्‍वासीको रूपमा मुक्ति पाउने एउटै तरिका सत्यता स्विकार्नु हो। तर परमेश्‍वरले व्यक्त गर्नुभएका सत्यताहरूलाई म प्रेम गर्दिनथेँ। हृदयभित्र, म परमेश्‍वरको विरुद्ध थिएँ। सत्यताप्रति दिक्‍क मान्‍ने त्यही शैतानी स्वभावले मलाई बरबाद गर्न सक्थ्यो। त्यो बेला मैले सत्यताप्रति दिक्‍क मान्‍ने स्वभाव वास्तवमै डरलाग्दो छ, यो मुक्ति पाउनबाट रोक्‍ने मुख्य कमजोरी हो भन्‍ने थाहा पाएँ। त्यसपछि म पश्‍चात्ताप गर्न परमेश्‍वरको अघि आएँ: “हे परमेश्‍वर! म सत्यताप्रति दिक्‍क मान्छु, लेख लेख्‍ने वा सत्यता खोजी गर्ने प्रयासमा म ध्यान दिँदिनँ, र अहिले मैले सत्यताप्रति दिक्‍क मान्‍ने स्वभाव तपाईंलाई घिन लाग्छ भन्‍ने थाहा पाएँ। म पश्‍चात्ताप गर्न र राम्ररी सत्यता खोजी गर्न चाहन्छु—बिन्ती छ मलाई अगुवाइ गर्नुहोस्।”

त्यसपछि मैले परमेश्‍वरका अझ धेरै वचनहरू पढेँ। “यदि तैँले हृदयदेखि नै सत्यतालाई प्रेम गर्छस्, तर पनि तँ अलिक कमजोर क्षमताको र अन्तर्ज्ञानमा कमी भएको, साथै अलिक मूर्ख व्यक्ति होस् भने; यदि तैँले कहिलेकहीँ गल्ती गर्छस्, तर दुष्कर्म गर्ने अभिप्राय राख्दैनस्, र एकदुई वटा मूर्ख काम मात्रै गरेको छस् भने; यदि तँ परमेश्‍वरले सत्यताको विषयमा दिनुभएको सङ्गति सुन्‍न हृदयदेखि नै इच्‍छुक छस्, र हृदयदेखि नै सत्यताको तृष्णा गर्छस् भने; यदि तैँले सत्यता र परमेश्‍वरका वचनहरूलाई इमानदार र उत्कट इच्‍छाको मनोवृत्तिसाथ लिन्छस्, र परमेश्‍वरका वचनहरूलाई बहुमूल्य र प्यारो ठान्छस् भने, यो नै पर्याप्त हुन्छ। परमेश्‍वरले त्यस्ता मानिसहरूलाई मन पराउनुहुन्छ। कहिलेकहीँ त अलि मूर्ख भए पनि, परमेश्‍वरले अझै पनि तँलाई मन पराउनुहुन्छ। परमेश्‍वरले सत्यताको तृष्णा गर्ने तेरो हृदय मन पराउनुहुन्छ, र उहाँले सत्यताप्रतिको तेरो इमानदार मनोवृत्ति मन पराउनुहुन्छ। त्यसकारण, परमेश्‍वरले तँमाथि कृपा देखाउनुहुन्छ र सधैँ तँलाई निगाह गर्नुहुन्छ। उहाँले तेरो कमजोर क्षमता वा मूर्खतालाई ध्यान दिनुहुन्‍न, न त उहाँले तेरा अपराधहरूलाई नै ध्यान दिनुहुन्छ। सत्यताप्रतिको तेरो मनोवृत्ति इमानदार र उत्कट हुने हुनाले, र तेरो हृदय सच्‍चा भएकोले, परमेश्‍वरले तेरो हृदय र मनोवृत्तिलाई बहुमूल्य ठान्‍नुभएसँगै, उहाँ तँप्रति सधैँ कृपालु हुनुहुनेछ, र पवित्र आत्‍माले तँमाथि काम गर्नुहुनेछ, र तैँले मुक्ति पाउने आशा हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य पूरा गर्नको लागि, सत्यता बुझ्‍नु नै सबैभन्दा महत्त्वपूर्ण हुन्छ)। परमेश्‍वरका वचनहरूले मलाई बिउँझाए र अभ्यासको मार्ग दिए। मेरो हृदय उज्यालो भयो र मलाई स्वतन्त्र महसुस भयो। परमेश्‍वरले मानिसहरूको कमजोर क्षमता वा अज्ञानतालाई वास्ता गर्नुहुन्‍न। तिनीहरूले सत्यताको तृष्णा गर्छन् र इमानदारिताको मनोवृत्तिसाथ सत्यतालाई लिन्छन् भने, तिनीहरूले परमेश्‍वरको कृपा प्राप्त गर्नेछन्। मैले कतिपय ब्रदर-सिस्टरहरूमा कमजोर क्षमता देखेँ, तर तिनीहरू परमेश्‍वरका वचनहरूको तृष्णा गर्थेँ, र परिस्थितिहरू आइपर्दा ध्यान दिएर सत्यताको मनन र खोजी गर्थे। परमेश्‍वरका वचनहरूप्रति इमानदार मनोवृत्ति राखेर, तिनीहरूले परमेश्‍वरको कृपा र अगुवाइ प्राप्त गरेका थिए। तिनीहरूले परमेश्‍वरको गवाही दिन लागि आफ्‍ना अनुभवहरूबारे निकै हृदयस्पर्शी निबन्धहरू लेख्‍न सके। अनि विश्‍वास गरेको धेरै समय नभएको कतिपय मानिसहरू आफ्‍नो कर्तव्यमा जस्तो कठिनाइको सामना गरे पनि कहिल्यै भाग्दैनथे, तिनीहरू परमेश्‍वरका नियम र बन्दोबस्तहरूमा समर्पित हुन्थे, र सत्यता खोजी गर्न र कठिनाइ पार गर्न परमेश्‍वरमा भरोसा गर्थे। अन्तिममा तिनीहरूले हृदयस्पर्शी गवाहीहरू दिए। अनि कतिपय नयाँ विश्‍वासीहरू छन् जो भ्रष्टता प्रकट गर्दा सत्यताको खोजी गर्न परिश्रम गर्छन्। तिनीहरू परमेश्‍वरका वचनहरू पढ्छन् र आत्मचिन्तन गर्छन्। तिनीहरूले बताउने बुझाइ निकै सच्‍चा र व्यावहारिक हुन्छ। कसैले कति लामो समय विश्‍वास गरेको छ, ऊ अज्ञानी छ कि कमजोर क्षमताको छ भनेर परमेश्‍वरले ध्यान दिनुहुन्‍न, उसले सत्यता खोजी गर्छ गर्दैन, सत्यतालाई प्रेम गर्छ गर्दैन, सत्यताको तृष्णा गर्छ गर्दैन, र परमेश्‍वरका वचनहरूलाई इमानदार हृदयले लिन्छ लिँदैन भन्‍ने मात्रै वास्ता गर्नुहुन्छ। कमजोर क्षमता हुनु घातक होइन। मुख्य कुरो हामीसँग सत्यतालाई प्रेम गर्ने हृदय छ छैन, हामीले सत्यता स्वीकार र अभ्यास गर्न सक्छौँ सक्दैनौँ भन्‍ने हो। परमेश्‍वर विश्‍वासयोग्य र निष्पक्ष हुनुहुन्छ, र उहाँले कसैको क्षमता राम्रो कि नराम्रो छ भनेर ध्यान दिनुहुन्‍न। हामी सत्यताको तृष्णा गर्छौँ र त्यसमा लागिपर्छौँ भने, र हामीलाई थाहा भएको कुरा कार्यान्वयन गर्छौँ भने, हामीले पवित्र आत्‍माको अन्तर्दृष्टि प्राप्त गर्न सक्छौँ, र हाम्रो बुझाइ र अन्तर्ज्ञानमा सुधार आउनेछ। मैले कमजोर क्षमताको कारण रोकिनु वा लेख लेख्‍नबाट पन्छिन बहानाहरू बनाउनु हुँदैन। मैले साँचो रूपमा परमेश्‍वरका वचनहरू खान, पिउन, र अनुभव गर्न, अनि परमेश्‍वरको गवाही दिन आफ्‍ना अनुभवहरूको लेख लेख्‍न चाहेँ।

पछि मैले परमेश्‍वरका वचनहरूको एउटा खण्ड पढेँ जसले मलाई परमेश्‍वरको इच्‍छाबारे स्पष्ट पारिदियो। “मुक्ति पाउनका लागि सत्यता स्विकार्नु र सत्यता पछ्याउनुभन्दा बढी वास्तविक वा व्यावहारिक मार्ग अर्को छैन। यदि तैँले सत्यता प्राप्त गर्न सक्दैनस् भने, परमेश्‍वरप्रतिको तेरो विश्‍वास रित्तो हुन्छ। सधैँ धर्मसिद्धान्तका रित्तो शब्दहरू बोल्ने, नाराहरू फलाक्‍ने, आडम्बरी कुरा गर्ने, नियमहरू पालन गर्ने तर सत्यता अभ्यास गर्नमा कहिल्यै ध्यान नदिनेहरूले जति नै धेरै वर्षदेखि विश्‍वासमा रहे पनि, केही प्राप्त गर्दैनन्। केही प्राप्त गर्ने मानिसहरूचाहिँ को हुन् त? तिनीहरू ती व्यक्तिहरू हुन्, जो आफ्नो कर्तव्य इमानदारीसाथ निर्वाह गर्छन् र सत्यता अभ्यास गर्न इच्छुक हन्छन्, जो आफूलाई परमेश्‍वरले सम्पिनुभएको कुरालाई मिसनको रूपमा लिन्छन्, जो आफ्नो सारा जीवन खुसीसाथ परमेश्‍वरमा समर्पण गर्दै बिताउँछन् र आफ्नो फाइदाको खातिर षड्यन्त्र रच्दैनन्, जो एकदमै व्यावहारिक हुन्छन् र जो परमेश्‍वरका योजनाबद्ध कार्यहरू पालन गर्छन्। तिनीहरू आफ्नो कर्तव्य निर्वाह गर्दा सत्यताका सिद्धान्तहरू बुझ्न सक्षम हुन्छन् र हरेक काम उचित रूपमा गर्न जोरदार प्रयास गर्छन्, र त्यसरी तिनीहरू परमेश्‍वरको गवाहीको प्रभाव हासिल गर्न, र परमेश्‍वरको इच्छा सन्तुष्ट पार्न सक्छन्। आफ्नो कर्तव्यपालनको दौरान कठिनाइहरू आइपर्दा, तिनीहरूले परमेश्‍वरलाई प्रार्थना गर्छन् र परमेश्‍वरको इच्छा बुझ्ने प्रयास गर्छन्, तिनीहरू परमेश्‍वरका योजनाबद्ध कार्य र बन्दोबस्तहरू पालन गर्न सक्षम हुन्छन्, र आफूले गर्ने सबै कुरामा सत्यताको खोजी र अभ्यास गर्छन्। तिनीहरू सुगारटान नारा घन्काउने वा आडम्बरी कुरा गर्ने गर्दैनन्, बरु एकदमै व्यावहारिक भई कामकुरा गर्न र सावधानीपूर्वक सिद्धान्त पछ्याउन ध्यान दिन्छन्। तिनीहरू आफूले गर्ने सबै कुरामा र सबै कुरा बुझ्नमा जोरदार प्रयास लगाउँछन्, र धेरै कुरामा सत्यता अभ्यास गर्न सक्षम हुन्छन्, र त्यसपछि तिनीहरूले ज्ञान र बुझाइ प्राप्त गर्छन्, र पाठहरू सिक्‍न र साँचो अर्थमा केही प्राप्त गर्न सक्षम हुन्छन्। अनि आफूमा गलत विचार आउँदा वा गलत स्थिति हुँदा, तिनीहरू परमेश्‍वरलाई प्रार्थना गर्छन् र ती विचार हटाउन सत्यता खोजी गर्छन्; तिनीहरूले जुनै सत्यता बुझे पनि, तिनलाई आफ्नो हृदयमा कदर गर्छन्, र आफ्ना अनुभव र गवाहीबारे बोल्न सक्छन्। यस्ता मानिसहरूले अन्त्यमा सत्यता प्राप्त गर्छन्। ती हृदयविहीन मानिसहरूले कसरी सत्यता अभ्यास गर्ने भनेर कहिल्यै सोच्दैनन्। तिनीहरूले प्रयास खर्चन र काम गर्न, अनि आफ्नो प्रदर्शन र देखावटी गर्न मात्रै ध्यान दिन्छन्, तर तिनीहरू कसरी सत्यता अभ्यास गर्न भनी कहिल्यै खोजी गर्दैनन्, जसले गर्दा तिनीहरूलाई सत्यता प्राप्त गर्न गाह्रो हुन्छ। यसबारे सोच्, कस्ता प्रकारका मानिसहरू सत्यताको वास्तविकतामा प्रवेश गर्न सक्छन्? (तिनीहरू जो वास्तविक धरातलमा उभिने, व्यावहारिक र कामकुरामा मन लगाउने खालका छन्।) वास्तविकतामा उभिएर कामकुरामा मन लगाउने, र हृदय भएका मानिसहरू: यस्ता मानिसहरूले कार्य गर्दा वास्तविकतामा र सत्यताका सिद्धान्तहरूको प्रयोगमा धेरै ध्यान दिन्छन्। साथै, तिनीहरू सबै कुरामा व्यावहारिकतालाई ध्यान दिन्छन्, तिनीहरू यथार्थपरक हुन्छन्, र तिनीहरू सकारात्मक कुराहरू, सत्यता, र वास्तविक कुराहरू मन पराउँछन्। अन्त्यमा सत्यता बुझ्‍न र प्राप्त गर्न सक्‍ने मानिसहरू यिनै हुन्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासमा सबैभन्दा महत्त्वपूर्ण कुरा उहाँका वचनहरू अभ्यास र अनुभव गर्नु हो)। परमेश्‍वरका वचनहरूबाट मैले के सिकेँ भने सत्यता खोजी गर्नेहरूले परमेश्‍वरका वचनहरूमा ध्यान केन्द्रित गर्छन्, प्रायः परमेश्‍वरका वचनहरू मनन गर्ने र तिनलाई अभ्यास गर्ने गर्छन्। तिनीहरूले सत्यता खोजी गर्न र मानिस, वस्तु, र घटनाहरूबाट पाठ सिक्‍न, अनि आफ्‍ना अनुभवहरूको फल टिप्‍न सक्छन्। लेख लेख्‍नु आफूले आफैलाई परमेश्‍वरसामु आउन र उहाँका वचनहरू मनन गर्न प्रेरित गर्ने राम्रो तरिका हो, जुन परमेश्‍वरको इच्‍छा हो। मैले परमेश्‍वरको इच्‍छालाई बुझेपछि, मलाई बोझको बोध भयो, र ममा लेख लेख्‍ने जाँगर आयो। मैले परमेश्‍वरको हृदयलाई सान्त्वना दिन त्यो कर्तव्य निभाउनुपर्छ भन्‍ने लाग्यो। गवाही दिन लेख लेख्दा यसले अझ धेरै मानिसहरूलाई फाइदा दिन सक्छ। यो अर्थपूर्ण, बहुमूल्य कुरा हो र मेरो जिम्‍मेवारी पनि हो।

त्यसपछि मैले हरदिनको कामको योजना बनाउन थालेँ, र कुन कुराको लागि कुन समय प्रयोग गर्ने, यो कतिको आतुरी छ त्यो निर्धारण गर्न थालेँ। समय हुँदा परमेश्‍वरका वचनहरू खाने र पिउने अनि लेख लेख्‍ने काम गर्न थालेँ। लेख्‍न सुरु गर्दा, म कुनै कुराको बारेमा पूर्ण विवरण लेख्थेँ। म परमेश्‍वरका वचनहरूसम्‍बन्धी मेरो बुझाइलाई स्पष्ट रूपमा लेख्‍न सक्दिनथेँ र यो निकै सतही हुन्थ्यो। त्यो बेला म हरेस खान्थेँ, र लेख्‍न छोड्न मन लाग्थ्यो, र मलाई फेरि परमेश्‍वरका वचनहरू मनन गर्न मन लाग्दैनथ्यो। त्यसकारण मैले प्रार्थना गरेँ, “हे परमेश्‍वर! म हरेस खान चाहन्‍नँ। म तपाईंका वचनहरू मनन गर्न, अहिले आफूलाई थाहा भएजति लेख्‍न, त्यसपछि अनुभव बढ्दै गएपछि थप लेख्दै जान चाहन्छु। म मेरो भ्रष्ट स्वभावमा जिउन चाहन्‍नँ। म तपाईंको गवाही दिन तपाईंले ममा गर्नुभएको कामबारे लेख्‍न चाहन्छु।” प्रार्थना गरेपछि मलाई निकै शान्त महसुस भयो। शान्त भएर आफ्‍नो स्थिति र परमेश्‍वरका वचनहरूबारे सोच्दा, मैले आफूले पाएको जुनसुकै अन्तर्दृष्टि टिपोट गर्न सक्थेँ। त्यसैले, समय हुँदा म परमेश्‍वरका वचनहरूबारे सोच्थेँ र आफूले बुझेको कुरा लेख्थेँ। लेखिसकेपछि, कुनै-कुनै भाग त्यति स्पष्ट नभएको देख्थेँ, र तिनलाई परिमार्जन गर्न सक्दो गर्थेँ। मैले जति लेख्थेँ त्यति नै स्पष्ट हुँदै जान्थ्यो, र त्यति नै राम्रोसित आफ्नो स्थितिलाई बुझ्थेँ। मैले सत्यताबारे झन्झन् व्यावहारिक बुझाइ पनि प्राप्त गरेँ। यसरी अभ्यास गर्दा मलाई निकै सन्तुष्टि अनुभव भयो। यो अनुभवले मलाई सत्यता खोजी गर्नुको महत्त्व कति छ भनेर देखायो। सबै कुरामा, हामीले गम्‍भीर भई सत्यता खोजी गर्नुपर्छ, आत्मचिन्तन गरेर आफूलाई चिन्‍नुपर्छ, र परमेश्‍वरका वचनहरू अभ्यास गर्नुपर्छ, त्यसपछि हामीले प्रतिफल प्राप्त गर्न सक्छौँ। व्यक्तिगत गवाही लेख्‍नु, सत्यता खोजी गर्नु र जीवन स्वभावमा परिवर्तन ल्याउने प्रयास गर्नु अत्यन्तै निर्णायक र महत्त्वपूर्ण कुरा हो।


८६. वास्तवमा कसले मेरो परिवार टुक्र्यायो?

म शिक्षिका थिएँ, र मेरा श्रीमान इन्जिनियर थिए। हाम्रो वैवाहिक सम्‍बन्ध निकै राम्रो थियो, र हाम्री छोरी निकै स्मार्ट र शिष्ट थिई। हाम्रा इष्टमित्र र सहकर्मीहरू सबैले हाम्रो तारिफ गर्थे। त्यसपछि सन् २००६ को डिसेम्‍बरमा मैले सर्वशक्तिमान्‌ परमेश्‍वरका आखिरी दिनहरूको काम स्विकारेँ। परमेश्‍वरका वचनहरू पढेर, मैले हाम्रा मुक्तिदाता सर्वशक्तिमान्‌ परमेश्‍वरले मानवजातिलाई शुद्ध पार्न र मुक्ति दिन धेरै सत्यता व्यक्त गर्नुभएको छ भन्‍ने थाहा पाएँ। विश्‍वास गर्नु, परमेश्‍वरका वचन पढ्नु, सत्यता प्राप्त गर्नु अनि पाप र हाम्रा भ्रष्ट स्वभावलाई त्याग्‍नु नै महा-विपत्तिहरूमा परमेश्‍वरद्वारा सुरक्षा पाउने, र अन्तिममा उहाँको राज्यमा प्रवेश गर्ने एकमात्र तरिका हो। हामी प्रत्येकको जीवन परमेश्‍वरबाट आएको हुन्छ, र हामीसँग भएका सबै कुरा परमेश्‍वरले नै दिनुभएको हुन्छ भन्‍ने पनि मैले सिकेँ। सृष्टि गरिएका प्राणीको रूपमा हामीले आफ्‍नो कर्तव्य पूरा गर्नुपर्छ। पछि मैले सुसमाचार सुनाउन र नयाँ विश्‍वासीहरूलाई मलजल गर्न थालेँ। हरेक दिन निकै सन्तुष्टि मिल्थ्यो। मेरा श्रीमानले म विश्‍वासी बनेदेखि, मेरो मुहारमा सधैँ मुस्कान छाएको देखे, र मलाई खुसी हुँदै भने, “पहिले त तिमी दिनभरिको कामले सधैँ पुरै लखतरान हुन्थ्यौ र मलाई तिम्रो चिन्ता लाग्थ्यो। विश्‍वासी भएपछि तिमी दिनभरि व्यस्त हुन्छौ, तर तिम्रो अवस्था झन्-झन् राम्रो हुँदै छ। विश्‍वास गर्दा त अवश्य राम्रो हुने रहेछ!” तर राम्रो कुरा धेरै टिक्दैन। चाँडै नै, मेरा श्रीमानले मलाई दमन गर्न र मेरो विश्‍वासमा बाधा दिन थाले।

सन् २००७ को मार्चमा एक दिन, तिनी कामबाट आए र भित्र पस्नेबित्तिकै मलाई कठोरताका साथ भने, “आज हाम्रा हाकिमले हरेक विभागका कर्मचारीहरूको साधारण सभा बोलाएका थिए र हालैका वर्षहरूमा, सर्वशक्तिमान्‌ परमेश्‍वरका विश्‍वासीहरू बढिरहेका छन् र पार्टीलाई अत्याइरहेका छन् भनेर भने। तिनीहरूले सर्वशक्तिमान्‌ परमेश्‍वरको मण्डलीलाई प्रमुख राष्ट्रिय निसानाको रूपमा सूचीकृत गरेका छन्, र सर्वशक्तिमान्‌ परमेश्‍वरका सबै विश्‍वासीहरू कम्युनिस्ट पार्टीको पक्राउमा पर्छन्। सरकारी कर्मचारीहरूलाई अझै खराब हुन्छ: कसैले विश्‍वास गरेको वा परिवारको सदस्य मण्डलीको सदस्य भएको पाइएमा उसलाई छूट नदिई तुरुन्तै निकालिन्छ! तिम्रो स्कूलमा कसैले पनि तिम्रो विश्‍वासबारे थाहा पाएका छैनन्, त्यसैले ढिलो हुनुअघि नै यो छोडिहाल। तिम्रा हाकिमले थाहा पाए भने, तिमी पक्राउ पर्नेछौ!” मैले सोचेँ, विश्‍वास गर्नु सही मार्ग हो र यसद्वारा कुनै कानुन तोडिँदैन, र पनि किन पार्टीले मलाई रोक्‍न चाहन्छ? त्यसैले मैले तिनलाई भनेँ, “चीन डब्लुटीओमा आबद्ध हुँदा, के यसले चीनमा धार्मिक स्वतन्त्रता पाइने घोषणा गरेको थिएन र? किन अहिले दमन गरिरहेको छ? मेरो विश्‍वासमा के गल्ती छ?” तिनी अत्यन्तै रिसाए र भने, “विश्‍वास गर्नु राम्रो कुरा हो भन्ने मलाई थाहा छ, तर पार्टीले यो अनुमति दिँदैन, तसर्थ हामी के गर्न सक्छौँ र? बाछो साँढेसँग जुध्न सक्दैन। विश्‍वास गरिरह्यौ भने तिमी कुनै पनि बेला पक्राउ परेर जेल जानेछौ। तिमी पक्राउ पऱ्यौ भने, के हाम्रो परिवार बरबाद हुनेछैन र? तिमीले यो परिवारको खातिर आफ्‍नो विश्‍वास छोड्नुपर्छ!” तिनको त्यस्तो कुरा सुन्दा मलाई रिस उठ्यो। पार्टीले मानिसहरूलाई परमेश्‍वरमा विश्‍वास गर्न रोक्‍ने प्रयासमा तिनीहरूलाई दबाब दिन तिनीहरूका हाकिमहरू प्रयोग गर्छन् भन्‍ने मैले कल्‍पनै गरेकी थिइनँ, तर यसले मेरा श्रीमानको हृदय अचानक परिवर्तन हुनुको कारण स्पष्ट पाऱ्यो। मैले सोचेँ, यदि पार्टीले मेरो विश्‍वासबारे थाहा पायो भने मलाई सजिलै छोड्दैन होला। चीनमा विश्‍वासी बन्‍नु किन यति गाह्रो? त्यसपछि मलाई एउटी सिस्टरले पढेर सुनाएको परमेश्‍वरका वचनहरूको एउटा खण्ड याद आयो। “त्यस ठूलो रातो अजिङ्गरले परमेश्‍वरलाई सताउँछ अनि त्यो परमेश्‍वरको शत्रु हो, यसैले, यही देशमा, परमेश्‍वरमा विश्‍वास गर्नेहरू उपहास र उत्पीडनको सिकार बन्छन्, अनि परिणामस्वरूप, यी वचनहरू मानिसहरूको यही समूह, अर्थात् तिमीहरूमा पूरा हुन्छन्। परमेश्‍वरलाई विरोध गर्ने यही देशमा यो सुरु भएको कारण, परमेश्‍वरका सबै कामले प्रचण्ड बाधाहरूको सामना गर्छ, अनि उहाँका धेरैजसो वचनहरू पूरा हुन समय लाग्छ; यसर्थ, मानिसहरू परमेश्‍वरको वचनको कारण विशुद्ध गरिन्छन्, जो कष्टकै भाग हो। त्यो ठूलो रातो अजिङ्गरको देशमा आफ्नो काम पूरा गर्नु परमेश्‍वरको निम्ति अत्यन्तै गाह्रो हुन्छ—तथापि यही कठिनाइद्वारा नै परमेश्‍वरले उहाँको बुद्धि र उहाँका अचम्‍मका कामहरू प्रकट गर्दै, अनि यसलाई मानिसहरूको यो समूहलाई पूर्ण बनाउने मौकाको रूपमा प्रयोग गर्दै, उहाँको कार्यको एउटा चरण पूरा गर्नुहुन्छ” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। मलाई याद छ, उनले यस्तो पनि सङ्गति दिएकी थिइन्, “कम्युनिस्ट पार्टी नास्तिक पार्टी हो। यसले परमेश्‍वरलाई घृणा गर्छ र यो परमेश्‍वरविरुद्ध छ। कम्युनिस्ट पार्टीले शासन गरेको देशमा विश्‍वासीहरूका रूपमा हामी अवश्य दमन र अपमानमा पर्छौँ। प्रभु येशूले एकपटक यसो भन्‍नुभएको थियो, ‘धार्मिकताको खातिर सताइनेहरू आशिषित्‌ हुन्: किनकि स्वर्गको राज्य तिनीहरूकै हो’ (मत्ती ५:१०)। परमेश्‍वर मानिसहरूको विश्‍वासलाई सिद्ध पार्न यस्ता दमनकारी परिस्थितिहरू प्रयोग गर्नुहुन्छ। त्यस्तो दमनकारी र पीडादायी परिस्थितिमा दह्रिलो हुन सक्‍नुलाई परमेश्‍वर सबैभन्दा बढी अनुमोदन गर्नुहुन्छ!” यसले मलाई विश्‍वास दियो। मैले पार्टीको दमनको कारण हार मान्नु हुँदैन भन्‍ने मलाई थाहा थियो। मेरा श्रीमानले मलाई जसरी बाधा दिए पनि, मैले विश्‍वास गर्ने अठोट गरेकी थिएँ।

केही समयसम्‍म, तिनीहरूको कार्यस्थलमा हरेक दिन नै बैठक बस्यो, जसमा कर्मचारीहरू वा तिनीहरूका परिवारका सदस्यहरू कोही पनि विश्‍वासी हुनु हुँदैन भनेर जोड दिइयो। मेरा श्रीमान घरमा आएर मलाई हरेक दिन नै पार्टीको विचारधाराबारे भाषण दिन्थे। एक साँझ म भेलाबाट घर आउँदा, तिनी गम्भीर मुद्रामा थिए र तिनले भने, “तँ भेलामा गइस्? तँलाई भेलामा नजा भनेर मैले कतिपटक भनेँ—तँ किन भनेको सुन्दैनस्? तँलाई पार्टीले धर्म मान्‍न निषेध गरेको छ भन्‍ने थाह छ त। हाम्रा हाकिमले हामीलाई बारम्‍बार पार्टीले सर्वशक्तिमान्‌ परमेश्‍वरका विश्‍वासीहरूलाई सजिलै छोड्दैन भनेर भनेको छ! यस्तो नाजुक बेला तैँले विश्‍वास गर्नु समस्या निम्त्याउनु होइन र?” मैले भनेँ, “विश्‍वास गर्दा कुनै कानुन तोडिँन। विश्‍वास गर्न नदिन पार्टीसँग के अधिकार छ?” तिनले जवाफमा भने, “तैँले कुनै कानुन तोडेको नतोडेको पार्टीले मतलब गर्दैन। सर्वशक्तिमान्‌ परमेश्‍वरका विश्‍वासीहरूलाई राजनीतिक अपराधी ठानिन्छ। तेरो विश्‍वासको कारण तँलाई पार्टीले पक्राउ गऱ्यो भने, तैँले आफ्‍नो प्रतिष्ठा मात्रै बरबाद गर्दैनस्, तर तेरो ज्यान पनि खतरामा पर्नेछ, र तेरो परिवार पनि मुछिन्छ।” मैले श्रीमानलाई भनेँ, “पार्टी परमेश्‍वरविरोधी हो भन्‍ने तपाईंलाई राम्ररी थाहा छ, र पनि तपाईं तिनीहरूको पक्षमा उभिएर मलाई बाधा दिनुहुन्छ। तपाईंलाई दण्ड पाउने डर लाग्दैन?” तिनले हियाउँदै भने, “दण्ड महत्त्वपूर्ण होइन—परिस्थिति के भइरहेको छ भनेर बुझ्‍नु चाहिँ महत्त्वपूर्ण हो। अहिले कम्युनिस्ट पार्टी शक्तिमा छ, त्यसैले तिनीहरूको शासनमा तँ बाँच्‍न चाहन्छस् भने, तिनीहरू जे भन्छन् तैँले त्यही गर्नुपर्दैन र? म पार्टीबाट पैसा पाउँछु, त्यसैले मैले तिनीहरूको पक्षमा बोल्‍नु र काम गर्नुपर्छ। तैँले पनि पार्टी अन्तर्गत काम गरिरहेकी र तलब पाइरहेकी छस्, त्यसकारण तैँले पार्टीलाई पछ्याउनुको सट्टा परमेश्‍वरलाई पछ्याइस् भने, तिनीहरूले तँलाई त्यतिकै छोड्छन्? के कुरा जोखिममा छ तँलाई त्यो थाहा हुनुपर्छ! तँ पार्टीको पक्षमा छस् कि सर्वशक्तिमान्‌ परमेश्‍वरको पक्षमा छस्? तैँले आजै छनौट गर्नुपर्छ!” त्यो बेला म साँच्‍चै दोधारमा परेँ। मैले विश्‍वास कायम राख्‍ने निर्णय गरेँ भने, मेरा हाकिमले कुनै पनि बेला थाहा पाउन सक्थे। त्यसपछि मेरो पद गुम्नेथ्यो र मलाई सायद प्रहरीले पक्रिनेथिए। मैले यो जागिर खाएको एक दशकभन्दा बढी भएको थियो। मैले त्यो बेलासम्‍म निकै परिश्रम गरेर मध्य दर्जाको शिक्षकमा बढुवा पाएकी थिएँ। मैले विद्यार्थीहरूको आदर, तिनीहरूका आमाबुबाको सम्‍मान, मेरा सहकर्मीहरूको डाहा, र मेरो हाकिमको स्वीकृती र अनुमोदन पाएकी थिएँ। म जहाँ गए पनि, मेरा आफन्त र इष्टमित्रले मसँग निकै राम्रो व्यवहार गर्थे। मैले जागिर गुमाएँ भने, मेरो परिवारबाट इन्कार, अरूको गिल्‍ला, र सहकर्मीहरूको हेला सहनुपर्नेथियो। त्यस्तो भयो भने मेरो प्रतिष्ठा बरबाद हुनेछ भन्‍ने मलाई डर लाग्यो। त्यसपछि सोचेँ, “सर्वशक्तिमान्‌ परमेश्‍वरका आखिरी दिनहरूको न्यायको काम मानवजातिलाई मुक्ति दिने उहाँको कामको अन्तिम चरण हो। भ्रष्टताबाट मुक्त हुने एकमात्र उपाय भनेको परमेश्‍वरको न्याय र शुद्धीकरणबाट गुज्रनु हो, त्यसपछि परमेश्‍वरको सुरक्षामा हामी विपत्तिहरूबाट बच्‍नेछौँ र सुन्दर गन्तव्यमा लगिनेछौँ। त्यो मौका गुमाउनु भनेको जीवनभरिको पछुतो हुनेछ।” मलाई परमेश्‍वरले भन्‍नुभएको कुरा याद आयो। “यदि तँ उच्च स्थान, सम्माननीय प्रतिष्ठामा छस्, प्रशस्त ज्ञानका स्रोत, प्रशस्त सम्पत्तिका मालिक होस्, धेरै मानिसहरूले तँलाई समर्थन गर्छन्, तर पनि उहाँको बोलावट र उहाँको आज्ञालाई स्वीकार गर्न र तँबाट परमेश्‍वरले माग्‍नुभएका कार्यहरू गर्नका लागि परमेश्‍वरका सामु आउन यी कुनै पनि कुराहरूले तँलाई रोकेनन् भने, तैँले गरेका सबै कुराहरू यस पृथ्वीमा अति अर्थपूर्ण अभियान र मानवजातिका निम्ति अति धर्मी कार्य हुनेछन्। यदि तैँले ओहोदा र तेरा आफ्ना लक्ष्यहरूका खातिर परमेश्‍वरको बोलावटलाई अस्वीकार गरिस् भने, तैँले गरेका सबै कुराहरू श्रापित हुनेछन् र परमेश्‍वरद्वारा ती निन्‍दित हुनेछन्” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि नेतृत्व गर्नुहुन्छ)। परमेश्‍वरको वचनबारे सोच्दा मेरो मन प्रसन्न भयो। विश्‍वास गर्नु, सत्यताको पछि लाग्नु, र सृष्टि गरिएको प्राणीको कर्तव्य पूरा गर्नु मात्रै मूल्यवान् र अर्थपूर्ण कुरा हो। तर विश्‍वास र जागिरबीच छनौट गर्नुपर्दा, म नाम र हैसियतको बन्धनमा परेँ, मेरो विश्‍वासको कारण कम्युनिस्ट पार्टीले मेरो जागिर खोस्‍नेछ, र मेरो प्रतिष्ठा बरबाद हुनेछ भनेर डराएँ। मेरो लागि आफ्नो करियर र नाम अझै महत्त्वपूर्ण थियो। तर ती कुराले मलाई के दिन सक्थे र? ती कुराले मेरो अभिमानको लागि क्षणिक सन्तुष्टि मात्रै दिन्थे; ती कुराले मलाई सत्यता प्राप्त गर्न वा आफ्नो भ्रष्ट स्वभाव त्याग्‍न कहिल्यै सहयोग गर्नेथिएनन्। अनि अरूको प्रशंसा पाउनुको के अर्थ छ र? साथै, कम्युनिस्ट पार्टी परमेश्‍वरको शत्रु हो भन्‍ने मलाई थाहा थियो। आफ्‍नो जागिर जोगाउन अनि राम्रो हैसियत र प्रतिष्ठामा रमाउन, मैले आफ्‍नो विश्‍वास त्यागेकी, पार्टीको शासनमा नीच जीवन जिएकी भए, के त्यो परमेश्‍वरलाई धोका दिनु हुनेथिएन र? म त्यस्तो व्यक्ति हुनु हुँदैनथ्यो। त्यसकारण, मैले मेरा श्रीमानलाई एकदमै शान्त भएर भनेँ, “म कहिल्यै विश्‍वास छोड्नेछैनँ।” तिनले मलाई खाउँला झैँ हेरेर कठोरताका साथ भने, “तँ विश्‍वास गरिरहन्छस् भने, म पुलिसलाई भनेर तँलाई पक्रिन लगाउँछु।” यसो भन्दै तिनले कल गर्न थाले। त्यो बेला म पुरै स्तब्ध भएँ। कम्युनिस्ट पार्टीले विश्‍वासीहरूलाई दमन गर्छ भन्‍ने तिनलाई थाहा थियो, तर पनि तिनीले मलाई तिनीहरूको हातमा सुम्पन चाहे। के त्यो मलाई ब्‍वाँसाहरूका अगाडि फ्याँकिदिनु सरह थिएन र? आफ्‍ना हितहरू जोगाउन, तिनले हामी श्रीमान-श्रीमतीबीचको प्रेमलाई अवहेलना गरे र मलाई विश्‍वास त्याग्‍न लगाउन पुलिसलाई रिपोर्ट गर्न चाहन्थे। म तिनीसँग झुक्नु हुँदैनथ्यो। त्यसपछि तिनले मलाई बारम्‍बार सोधे, “निर्णय गरिस् त?” मैले भनेँ, “मलाई पक्राउ गरेर जेल हालियो भने पनि, म आफ्नो विश्‍वास छोड्दिनँ!” मेरा श्रीमानको अनुहारको रङ उड्यो र रिसले फोन भुईँमा पछारे।

एक रात, मैले परमेश्‍वरको वचन पढिरहेको देखेपछि तिनको अनुहार बिग्रियो, र भने, “मैले तँलाई कतिपटक भनेँ? चीनमा तैँले विश्‍वासको बाटो हिँड्न सक्दैनस्! केन्द्रीय सरकारदेखि स्‍थानीय अधिकारीहरूसम्‍म, व्यवस्थापनदेखि हरेक कर्मचारीहरूसम्‍म, सबै तहमा निगरानी गरेर कामकुरा गरिन्छ। तैँले परमेश्‍वरमा विश्‍वास गरिरहिस् भने, पार्टीले तँलाई भेट्टाउनेछ!” श्रीमानले सधैँ त्यसो भनेको सुन्दा, र साथै पार्टीको देशमा विश्‍वासी भएकीले सधैँ पक्राउ पर्ने खतराबारे सोच्दा, मलाई डर लाग्थ्यो। कुनै दिन म पक्राउ परेँ भने तिनीहरूको यातना सहन सक्छु कि सक्दिनँ होला भनेर सोच्थेँ। तिनीहरूले कुटेर मलाई मारे वा अपाङ्ग बनाए भने के गर्ने? यदि मैले पीडा सहन नसकेर यहूदा बनी परमेश्‍वरलाई धोका दिएँ भने, के त्यो मेरो जीवनको अन्त्य हुनेथिएन र? म राम्रो स्थितिमा छैन भन्‍ने मलाई थाहा थियो, त्यसैले मैले तुरुन्तै हृदयदेखि परमेश्‍वरलाई प्रार्थना गरेर त्यो दमन र कठिनाइमा गवाही नगुमाऊँ भनी उहाँलाई विश्‍वास मागेँ। मैले परमेश्‍वरका वचनहरूमा यो कुरा पढेँ: “जब मानिसहरूले आफ्‍नो जीवन बलिदान दिन तयार हुन्छन्, सबै कुरा तुच्छ बन्छ, र त्यतिको उत्तम कुरा कसैले पनि गर्न सक्दैन। जीवनभन्दा महत्त्वपूर्ण कुरा अरू के हुन सक्छ र? तसर्थ, मानिसहरूमा थप कुनै काम गर्न शैतान असमर्थ हुन्छ, यसले मानिसलाई गर्न सक्ने कुरा केही पनि छैन” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय ३६)। परमेश्‍वरका वचनहरू अत्यन्तै स्पष्ट छन्। जब हामी जीवनमा खतरा मोल्‍न तयार हुन्छौँ र मृत्युको बन्धनमा पर्दैनौँ, तब शैतान हल न चल हुन्छ। मुख्यतः ममा विश्‍वासको कमी भएकोले मलाई प्रहरीले कुटेर मार्छ भन्‍ने डर लागेको थियो। मैले आफ्‍नो जीवनलाई अति धेरै मोल गरेँ। हाम्रो जीवन र मृत्युलगायत सबै कुरा परमेश्‍वरकै नियन्त्रणमा हुन्छ। मैले आफूलाई परमेश्‍वरमा समर्पित गरेर उहाँका योजनाबद्ध कार्य र बन्दोबस्तहरूलाई मान्‍नुपर्थ्यो। मलाई कुटेर मारिए पनि, त्यो धार्मिकताको निम्ति सताइएको हुनेथ्यो, जुन मूल्यवान् छ। परमेश्‍वरका वचनहरूबाट मैले आत्मविश्‍वास पाएर तीमध्ये केही श्रीमानलाई पढेर सुनाएँ: “परमेश्‍वरले प्राप्त गर्न चाहनुभएको कुरालाई रोक्‍न उहाँको मार्गमा कुनै देश वा शक्ति खडा हुन सक्दैन भनी हामी भरोसा राख्छौं। परमेश्‍वरको कामलाई रोक्‍नेहरू, परमेश्‍वरको वचनको विरोध गर्नेहरू र बाधा दिनेहरू र परमेश्‍वरको योजनालाई बिगार्नेहरूलाई अन्त्यमा परमेश्‍वरले दण्ड दिनुहुनेछ। परमेश्‍वरको कामलाई अस्वीकार गर्नेलाई नरकमा पठाइनेछ; परमेश्‍वरको कामलाई अस्वीकार गर्ने कुनै पनि देशलाई विनाश गरिनेछ। परमेश्‍वरको कामको विरोधमा उठ्ने कुनै पनि राज्यलाई यस पृथ्वीबाट पूर्ण रूपमा मेटाइनेछ र त्यो अस्तित्वमा रहनेछैन” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि नेतृत्व गर्नुहुन्छ)। मैले श्रीमानलाई परमेश्‍वरको धर्मी स्वभावबारे गवाही दिएँ, जसले कुनै अपराध सहँदैन। कम्युनिस्ट पार्टीले विश्‍वासीहरूलाई पक्रनु र सताउनु भनेको दुष्कर्म र परमेश्‍वरको विरोध गर्नु हो, र त्यसलाई परमेश्‍वरले दण्ड दिनुहुनेछ। तिनले पार्टीको पक्ष लिएर र मलाई विश्‍वास गर्न रोकेर, तिनीहरूसँगै दुष्कर्म गरिरहेका थिए। मेरो कुरा सुनेपछि, तिनले असहाय हुँदै भने, “के मलाई यो गर्न मन छ र? कम्युनिस्ट पार्टीले नै यस्तो गरिरहेको छ। मैले तँलाई परमेश्‍वरमा विश्‍वास गर्न रोकिनँ भने, मेरो आयस्रोत गुम्न सक्छ। किन तँ मेरो बारेमा सोच्दैनस्? यदि तँलाई विश्‍वासी भएकोमा पक्राउ गरेर जेल हालियो भने, तिनीहरूले तँलाई मारेनन् भने पनि, कम्तीमा तेरो मासु त लुछ्नेछन्। म कसरी तैँले पीडा भोगेको हेर्न सक्छु? तँलाई विश्‍वास छोड्न लगाउन मैले के गर्न सक्छु र?” मैले भनेँ, “सर्वशक्तिमान्‌ परमेश्‍वर नै एकमात्र साँचो परमेश्‍वर हुनुहुन्छ, र म कहिल्यै विश्‍वास छोड्नेछैन!” अचम्‍मको कुरा, म नझुक्ने देखेपछि, तिनले मलाई शारीरिक दुर्व्यवहार गरे। क्रोधित हुँदै तिनले भने, “तेरो विश्‍वासको कारण पक्राउ परिस् भने, तँ सकिस्। तँ तिनीहरूको हातमा पर्न जिद्दी गर्छेस्। तर भन् त, मरिस् भने विश्‍वास गर्नुको के अर्थ भयो?” त्यसपछि तिनले मलाई पागलले झैँ ओछ्यानमा थिचे र मेरो घाँटी कसेर ङ्याके र भने, “तँलाई म ङ्याकेर मार्छु, अनि हेरूँ कसरी विश्‍वास गर्दी रहिछस्!” मेरो घाँटी अँठ्याइएको थियो र मैले सास फेर्न सकिँन, र मैले सक्दो उम्‍कने प्रयास गरिरहेकी थिएँ, तर केही सीप लागेन। म बेहोस भएछु। बिस्तारै होस आएपछि, मलाई श्रीमानले हाम्रो वर्षौँको वैवाहिक सम्‍बन्धमा कहिल्यै कुटेका थिएनन्, तर अहिले अचानक आफ्‍नो हैसियत र जागिर जोगाउन मप्रति यति उग्र भएर झण्डै सास थुनेर मारेको बारेमा सोचेँ। मलाई साह्रै मन दुख्यो। मलाई कम्युनिस्ट पार्टीप्रति झन् धेरै घृणा जाग्यो। यदि तिनीहरूले परिवारका सदस्यहरूको जागिर र भविष्यलाई धम्की दिन प्रयोग नगरेका भए, मेरा श्रीमान कहिल्यै यस्तो निर्दयी हुनेथिएनन्।

मेरा श्रीमानको जागिरमा जति दबाब आउँथ्यो, तिनी मलाई उती नै सताउँथे। एक दिन तिनले एउटा बैठकबाट घर आएपछि मलाई फेरि अर्को वैचारिक भाषण दिए, र चिनियाँ कम्युनिस्ट पार्टीले शासन गरेको चीनमा एक जनाले विश्‍वास गऱ्यो भने सम्पूर्ण परिवारले कष्ट भोग्छ, त्यसकारण मैले विश्‍वास गरिरहनु मिल्दैन, नत्र हामी दुवैले जागिर गुमाउँछौँ र हाम्री छोरीको पढाइ र करियरमा असर पर्नेछ भनेर भने। म आफ्नो विश्‍वासको कारण जेल परेँ भने हाम्री छोरीले कसरी कहिल्यै शिर ठाडो गर्न पाउँछे भनेर तिनले सोधे, र मैले हामी दुईबारे नसोचे पनि, उसको बारेमा सोच्‍नुपर्छ भनेर भने। सोचेँ, यदि मेरो विश्‍वासको कारण कम्युनिस्ट पार्टीले मेरा श्रीमानको जागिर खोस्यो र मेरी छोरीको भविष्य बरबाद गऱ्यो भने, के तिनीहरू दुवैले मलाई सधैँको लागि घृणा गर्नेछैनन् र? त्यो बेला म साह्रै व्याकुल भएँ, तसर्थ मैले मनमनै परमेश्‍वरलाई पुकारेर डोऱ्याइ मागेँ। मलाई परमेश्‍वरका वचनहरूको यो कुरा याद आयो: “ब्रह्माण्डमा हुने सबै कुरामध्ये, त्यहाँ यस्तो केही छैन जसमा मेरो निर्णय हुँदैन। के त्यस्तो कुनै कुरा छ जुन मेरो हातमा छैन? जे म भन्छु त्यो गरिन्छ, र मानिसहरूमध्ये कसले मेरो मन परिवर्तन गर्न सक्छ? … के व्यक्तिगत रूपले यी प्रबन्धहरू मिलाउने म नै होइन र?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १)। सबै कुरा परमेश्‍वरकै हातमा छन्। मेरा श्रीमान र मैले जागिर गुमाउनु-नगुमाउनु, मेरी छोरीको पढाइमा असर पर्नु-नपर्नु, र उसले जागिर पाउनु-नपाउनु सबै परमेश्‍वरले नै तय गर्नुहुनेथ्यो। परमेश्‍वरले मात्रै सबै कुरा निर्धारण गर्न सक्नुहुन्छ—कम्युनिस्ट पार्टीले होइन। यो सोचेपछि, मैले श्रीमानलाई भनेँ, “मानिसहरूको भाग्य परमेश्‍वरको हातमा, उहाँको नियमको अधीनमा हुन्छ। तपाईंलाई कम्युनिस्ट पार्टीको कुरा मान्यो भने तपाईंको जागिरको ग्यारेन्टी हुन्छ भन्‍ने लाग्छ? पार्टीको आफ्‍नै भाग्य पनि उसको नियन्त्रणमा हुँदैन, तसर्थ यसले कसरी अरूको भाग्य नियन्त्रण गर्न सक्छ र?” त्यसपछि तिनले रिसाउँदै भने, “यदि तैँले विश्‍वासी बन्‍ने पक्‍का निर्णय गरेकी होस् भने, पार्टीले तँलाई फेला पार्नेछ। तिनीहरू विश्‍वासीहरूलाई मृत्युको मुखमा धकेल्छन्। बरु तँ मेरो हातमा मर्नु ठिक हुन्छ।” मैले जवाफ दिनुअघि नै, तिनी पागलजस्तो दौडँदै किचनमा गएर चक्‍कु लिई मेरो अघि आए र चक्‍कु तेर्साउँदै भने, “तँ विश्‍वासी बन्‍न चाहन्छस् कि सुखी जीवन? तँ विश्‍वासी बन्‍न जिद्दी गर्छस् भने, म तेरो घाँटी रेट्छु!” मलाई रिस पनि उठ्यो र डर पनि लाग्यो, मैले तुरुन्तै मनमा परमेश्‍वरलाई पुकारेँ। ठिक त्यही बेला, हाम्री छोरी आफ्‍नो कोठाबाट अचानक निस्केर आई, र मेरो अगाडि उभिएर भनी, “बुबा! तपाईं आमालाई मार्नुहुन्छ भने, मलाई पहिले मार्नुहोस्!” उसको कुरा सुनेर तिनी अवाक भए, र तिनले उसलाई ट्वाँ परेर हेरिरहे र तिनको अनुहार खुम्चियो। तिनले चक्‍कु तेर्साएको हात बिस्तारै झारे। मलाई हृदयमा व्याख्या गर्न नसकिने दुःख र पीडा महसुस भयो, अनि दुःख र आक्रोशको आँसु झऱ्यो। मैले परमेश्‍वरमा विश्‍वास गरेको कारण मेरा श्रीमानले मलाई ज्यान मार्ने धम्की दिन्छन् भन्ने कहिल्यै कल्‍पना गरेकी थिइनँ। मैले यस्तो पुरुषसँग त बिहे गरेकी थिइनँ। यो पिशाच हो भन्ने स्पष्ट थियो!

एक दिन मैले मेरो भक्तिको समयमा परमेश्‍वरको वचनमा यो पढेँ। “पतिले उसको पत्‍नीलाई किन प्रेम गर्छ? पत्‍नीले उनको पतिलाई किन प्रेम गर्छिन्? छोराछोरीहरू किन बुबाआमाप्रति कर्तव्यनिष्ठा हुन्छन्? किन बुबाआमाहरू आफ्ना छोराछोरीहरूप्रति स्नेही हुन्छन्? वास्तवमा मानिसहरूले कस्ता किसिमका अभिप्रायहरू मनमा राख्छन्? के उनीहरूको मनसाय उनीहरूका आफ्नै योजनाहरू र स्वार्थी चाहनाहरू तृप्‍त पार्नु होइन र? के उनीहरूको आशय साँच्चै परमेश्‍वरको व्यवस्थापन योजनाको खातिर काम गर्नु नै हो त? के उनीहरूले साँच्चै परमेश्‍वरको कार्यको खातिर नै काम गरिरहेका हुन्छन् त? के उनीहरूको मनसाय सृष्टि गरिएका प्राणीका कर्तव्यहरू पूरा गर्नु हो त?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। “परमेश्‍वरलाई पहिचान नगर्ने जो-कोही पनि शत्रु हो; अर्थात्, देहधारी परमेश्‍वरलाई पहिचान नगर्ने—चाहे उनीहरू यस प्रवाहभित्रका होऊन् वा यस प्रवाह बाहिरका होऊन्—ऊ ख्रीष्ट विरोधी हो! यदि परमेश्‍वरमा विश्‍वास नगर्ने प्रतिरोधीहरू होइनन् भने शैतान को हो, भूतहरू को हुन्, र परमेश्‍वरका शत्रुहरू को हुन्? के उनीहरू परमेश्‍वरप्रति अनाज्ञाकारी मानिसहरू नै होइनन् र?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। मैले परमेश्‍वरका वचनहरूबारे विचार गरेँ। मेरा श्रीमानले मलाई दमन गरेको एकपछि अर्को दृश्य मेरो मनमा चलचित्र झैँ चलिरह्यो। मलाई कहिल्यै ठूलो सोर नगरेका वा नकुटेका मेरा श्रीमानले किन म विश्‍वासी बनेपछि मलाई सताउन सक्‍नेजति सबै गरे? किन व्यक्तिगत प्राप्तिको लागि यतिका वर्षको विवाह चकनाचूर भयो? मानवजातिबीच साँचो प्रेम हुँदैन—हरेकले एकअर्कालाई प्रयोग मात्रै गरिरहेका हुन्छन्। मेरा श्रीमानले पहिले मसँग राम्रै व्यवहार गर्थे, किनभने त्यो बेला म काममा जान, पैसा कमाउन, र तिनको सन्तान जन्‍माउन सक्थेँ। तिनको नजरमा, म उपयोगी थिएँ। तर अहिले मैले विश्‍वास रोजेकी थिएँ, यसले गर्दा तिनका हितमा असर पुग्यो, र तिनले हामीबीचका मायालाई वास्ता गरेनन्। मलाई परमेश्‍वरमा विश्‍वास गर्न रोक्‍न, तिनी प्रहरीलाई मेरो रिपोर्ट गर्न चाहन्थे, म बेहोस नभइञ्‍जेल मेरो घाँटी ङ्याकेका थिए, र चक्‍कूले ज्यान मार्ने धम्कीसमेत दिए। तिनले मेरो बारेमा सोचेर मलाई विश्‍वास गर्न नदिएका, र म पक्राउ पर्छु भनेर डराएका थिएनन्, तर यो सब आफ्‍नै लागि गरेका थिए। तिनी आफ्नो करियर र प्रतिष्ठालाई सबैभन्दा माथि राख्थे। तिनी आफ्नो आयस्रोत जोगाउन, कम्युनिस्ट पार्टीको पाल्तु कुकुर, दास बन्‍न इच्छुक थिए, यसरी तिनले मलाई मृत्युको मुखमा पुऱ्याए। तिनले मलाई परमेश्‍वरमा विश्‍वास गर्नदेखि रोक्‍न अनेक किसिमका खराब र दुष्ट युक्तिहरूसमेत प्रयोग गरे। तिनको सार नै परमेश्‍वरलाई घृणा र विरोध गर्ने थियो। त्यसपछि मैले परमेश्‍वरका वचनहरूको अर्को खण्ड पढेँ। “परमेश्‍वरप्रतिको प्रेमलाई खोजी गर्ने एक सामान्य व्यक्तिको रूपमा परमेश्‍वरका मानिसमध्ये एक बन्‍न राज्य प्रवेश गर्नु तिमीहरूको साँचो भविष्य, र सबैभन्दा मूल्यवान् र महत्त्वको जीवन हो; तिमीहरू जत्तिको आशिषित कोही पनि हुँदैन। म किन यसो भन्छु? किनभने परमेश्‍वरमा विश्‍वास नगर्नेहरू देहको लागि जिउँछन्, र तिनीहरू शैतानको लागि जिउँछन्, तर आज तिमीहरू परमेश्‍वरको लागि जिउँछौ, र परमेश्‍वरको इच्‍छालाई पूरा गर्नको लागि जिउँछौ। यही कारणले गर्दा नै तिमीहरूको जीवन सबैभन्दा महत्त्वपूर्ण छ भनेर म भन्छु। परमेश्‍वरले चुन्‍नुभएका मानिसहरूको यो समूहले मात्रै सबैभन्दा महत्त्वको जीवन जिउन सक्छन्: पृथ्वीमा अरू कोही पनि त्यस्तो मूल्य र अर्थको जीवन जिउन सक्षम छैनन्” (वचन, खण्ड १। परमेश्‍वरको देखापराइ र काम। परमेश्‍वरको सबैभन्दा नयाँ कामलाई चिन र उहाँका पाइलाहरू पछ्याऊ)। मलाई परमेश्‍वरका वचनहरू अत्यन्तै प्रेरणादायी लाग्यो र ती वचनहरूले मलाई जीवनको अर्थ बुझ्न सहायता गरे। विश्‍वास गर्नु, सत्यताको पछि लाग्नु, र सृष्टि गरिएको प्राणीको कर्तव्य पूरा गर्नु नै अर्थपूर्ण र मूल्यवान् जीवन जिउने एकमात्र तरिका हो। संसारमा मैले हाड घोटेर मेहनत गरेकी थिएँ अनि अलि नाम कमाएकी थिएँ, तर मलाई भित्र खोक्रो र दुःखी महसुस हुन्थ्यो। म थकानले बिरामी भएँ, र मेरो मिठो आवाज यति धोत्रो भयो कि मुस्किलले बोल्‍न सक्थेँ। त्यो बेला मलाई साँच्चै के महसुस भयो भने मसँग जतिसुकै सम्‍मानपत्र भए पनि वा मैले जति नै आदर पाए पनि, यसले कहिल्यै मेरो रोग वा आत्मिक खोक्रोपन हटाउनेछैन। म यतिका वर्षदेखि पछि लागेको प्रतिष्ठाले मलाई सत्यता पाउन सहयोग गर्न वा मलाई शैतानको भ्रष्टता र हानिबाट बचाउन सक्दैनथ्यो। त्यसबाहेक, मैले शिक्षण गर्दाका वर्षहरूमा विद्यार्थीहरूलाई परमेश्‍वरलाई इन्कार गर्ने सबै किसिमका कुरा सिकाउने गर्थेँ। मैले त्यो पुरै अवधिमा कम्युनिस्ट पार्टीको प्रशंसा गरिहेकी हुन्थेँ। यदि त्यस्तै भइरहेको भए, मैले कुनै हालतमा राम्रो परिणाम प्राप्त गर्नेथिइनँ। मैले पार्टीको सेवा गर्न छोड्नुपर्थ्यो। मैले परमेश्‍वरलाई हृदयदेखि प्रार्थना गरेँ, र उम्कने बाटो मागेँ। पछि, म स्वास्थ्य परीक्षण गर्न जाँदा, डाक्टरले मलाई भने, “तपाईंको घाँटीमा साह्रै समस्या भएको रहेछ। यसको रङ नै अर्को भएको छ, र यसमा रगत नै जमिएको रहेछ। यो सुन्‍निएर ठूलो भएकोले तपाईंको भोकल कर्डमा असर परिरहेको रहेछ। तपाईंको पेसा हेर्दा, तपाईंले यो काम छोड्नुभएन भने, बोल्‍ने क्षमता पुरै गुमाउनुहुनेछ।” त्यसपछि तिनले मलाई छ महिना बिरामी बिदा लिन सुझाव दिए। मैले परमेश्‍वरलाई हार्दिक धन्यवाद दिएँ। मैले परमेश्‍वरका वचनहरू पढ्ने र आफ्‍नो कर्तव्य पूरा गर्ने अझै धेरै समय पाएकी छु भन्‍ने सोचेँ, तर मेरा श्रीमानले मलाई बाधा दिन अझै दुष्ट युक्तिहरू प्रयोग गर्न थाले।

सन् २००९ को फेब्रवरीमा एक दिन, तिनले मेरा दुई सहपाठी र मेरो भाइलाई बोलाएछन्। तिनीहरूले मलाई कारमा जबरजस्ती हालेर मानसिक अस्पतालमा लगे। तर मलाई केही पनि भएको थिएन, त्यसैले अस्पतालले मलाई लिएन। मेरा श्रीमानले भने, “पार्टीले विश्‍वासीहरूलाई पक्राउ गर्छ र त्यो मृत्युदण्ड हो, तर तँ विश्‍वासी बन्‍न जिद्दी गर्छस्। मानसिक समस्या भएको व्यक्ति मात्रै मृत्युदेखि डराउँदैन। यो अस्पतालमा सीमित किसिमका जाँचहरू मात्रै गरिन्छ। प्रान्तीय मानसिक अस्पतालमा धेरै सुविधा र अझ दक्ष डाक्टरहरू छन्। तँ साँच्‍चै मानसिक रोगी होस् कि होइनस् भनेर हेर्न म तँलाई त्यहाँ लानेछु।” मैले रिसाउँदै भनेँ, “मलाई लाग्छ, मानसिक समस्या भएको व्यक्ति त तपाईं हो। मलाई मर्न डर नभएको होइन। मर्नु नै परे पनि म विश्‍वास रोज्छु, किनभने सर्वशक्तिमान्‌ परमेश्‍वर नै आउनुभएका मुक्तिदाता हुनुहुन्छ। उहाँले एकदमै धेरै सत्यता व्यक्त गर्नुभएको छ र मानिसलाई पाप र विपत्तिबाट बचाउन सक्‍नुहुन्छ। परमेश्‍वरको न्याय र शुद्धीकरण नस्विकार्ने अविश्‍वासीहरू विपत्तिमा मर्नेछन्।” तर तिनले मेरो कुरा सुनेनन्। भोलि बिहान सबेरै तिनले मलाई प्रान्तीय मानसिक अस्पतालमा लगे। हामी दोस्रो तल्‍लामा गयौँ र हलवेबाट जाँदा मैले एउटी पागल महिला ठूलो साङ्लाले बाँधेर थुनिएको र डल्‍लो परेर पस्रिरहेकी देखेँ। एक अधबैँसे पुरुषले त्यो साङ्‍लाको एक छेउ पक्रेर निकै जोडले तान्दै ती महिलालाई भुईँमा घिस्याइरहेका थिए। उनले डरले दुवै हात तन्काएर साङ्‍ला पक्रिरहेकी थिइन् र सकेजति उम्कने प्रयास गर्दै चिच्याइरहेकी थिइन्। उनको जिङ्ग्रिङ्ग गुन्द्रुकजस्तो कपाल र हावभाव देख्दा, अनि उनको मुटु चुँडाउने चिच्याहट सुन्दा अति डर लाग्यो। त्यस बेला मलाई हदै पीडा भयो र अन्यायमा परेँ भन्ने लाग्यो। मलाई यो मेरो मर्यादाको ठूलो अपमान हो भन्‍ने लाग्यो र म तुरुन्तै फर्केर तल्‍लो तला झरी त्यो श्रापित ठाउँबाट निस्कन चाहन्थेँ, तर त्यो गर्न सकिनँ। मेरा श्रीमानले मलाई हर पाइला पछ्याइरहेका थिए। त्यसपछि मलाई परमेश्‍वरका वचनहरूको केही कुरा याद आयो। “मानव जातिको कार्यको खातिर परमेश्‍वरले धेरै अनिदो रातहरू बिताउनुभएको छ। माथिको उचाइदेखि तलका गहिराइहरूसम्म उहाँ मानिससँग आफ्‍ना दिनहरू बिताउन मानिस जिउने जीवित नरकमा ओर्लनुभएको छ, उहाँले मानिसबीचको जीर्णताको कहिल्यै गुनासो गर्नुभएन, र उहाँले मानिसको अनाज्ञाकारिताका लागि कहिल्यै उसको निन्दा गर्नुभएको छैन, तर उहाँले आफ्नो काम व्यक्तिगत रूपमा गर्ने क्रममा सबैभन्दा ठूलो अपमान सहनुहुन्छ। परमेश्‍वर कसरी नरकको हुन सक्नुहुन्छ? उहाँले आफ्नो जीवन कसरी नरकमा बिताउन सक्नुहुन्छ? तर सारा मानवजातिले चाँडै विश्राम पाउन सकून् भनी सम्पूर्ण मानव जातिको खातिर उहाँले पृथ्वीमा आउनका निम्ति अपमान सहनुभएको छ र अन्याय सहनुभएको छ, र मानिसलाई मुक्त गर्न व्यक्तिगत रूपमा ‘नरक’ र ‘पाताल’ मा, बाघको खोरमा पस्नुभएको छ। मानिस कसरी परमेश्‍वरको विरोध गर्न योग्यको छ? परमेश्‍वरको बारेमा गुनासो गर्नुपर्ने के कारण उसँग छ? ऊसँग परमेश्‍वरलाई हेर्ने धृष्टता कसरी हुन सक्छ?” (वचन, खण्ड १। परमेश्‍वरको देखापराइ र काम। काम र प्रवेश (९))। मानवजातिलाई मुक्ति दिन, परमेश्‍वर आखिरी दिनहरूमा देहधारी हुनुभएर नास्तिक-शासित चीनमा आउनुभएको छ, यस सबैभन्दा दुष्ट र परमेश्‍वर-विरोधी ठाउँमा देखा परेर काम गर्नुभएको छ, कम्युनिस्ट पार्टी र धार्मिक संसारका अत्याचार र दोषारोपण भोग्नुभएको छ, अनि ठूलो अपमान सहनुभएको छ, तर परमेश्‍वर यो सब कुरा एक शब्द नबोली लिनुहुन्छ। उहाँ सृष्टिका प्रभु, अति सर्वोच्‍च र आदरणीय हुनुहुन्छ, तर उहाँ भ्रष्ट मानवजातिबीच जिउन आउनुभएको छ, उहाँले ठूलो अपमान सहनुभएको छ, मानिसहरूलाई सत्यताहरू व्यक्त गरेर मुक्ति दिने काम चुपचाप गर्नुभएको छ। तर म भ्रष्ट मानिसले आफू मानसिक रोगीको दर्जामा पर्नुपर्ने देखेर, आफ्नो मर्यादामा चोट पुगेको र यो मेरो अपमान हो भन्‍ने सोचेँ। म उम्कन चाहन्थेँ। मसँग सत्यताको खातिर कष्ट भोग्ने अलिकति पनि सङ्कल्प थिएन। यो सोच्दा म लज्‍जित भएँ र मैले परमेश्‍वरलाई मनमनै प्रार्थना गरेर जे कुराको सामना गर्नुपरे पनि वा जस्तो अपमान सहनुपरे पनि, म कहिल्यै शैतानको अघि झुक्‍नेछैन भनेर शपथ खाएँ। डाक्टरले मलाई नसोची एक-दुई पोका औषधी दिएर घर पठाए। पछि मेरा श्रीमानले मलाई विश्‍वास गर्न रोक्‍न नसकिने रहेछ भन्‍ने देखेपछि, मलाई बेवास्ता गरे, र मैले फेरि एउटा कर्तव्य लिएँ। त्यसपछि अक्टोबर २०१२ मा, एक जना यहूदाले हाम्रो पोल खोलेपछि, प्रहरीले मलाई मण्डली अगुवा भएको आशङ्का गरे र सादा पोसाकका पुलिसहरूलाई मेरो पछि लगाए। मैले पक्राउ नपर्न घर छोडेर अर्को प्रान्तमा गएर कर्तव्य निर्वाह गर्नुपऱ्यो। पछि मैले के थाहा पाएँ भने, म घर छोडेर हिँडेको दिन, प्रहरी मलाई पक्रिन घरमा आएछ। तिनीहरूले मेरो टुङ्गो सोध्‍न अरू तीन जना ब्रदर-सिस्टरहरूलाई पनि पक्राउ गरेछन्, र मेरो फोटो लिएर मेरो धुइँपत्ता लगाउन थालेछन्। दुई महिनापछि, राष्ट्रिय सुरक्षा ब्रिगेडका मानिसहरूले मेरो घर खानतलासी गरेर परमेश्‍वरका वचनका पुस्तकहरू जफत गरे र म संसारको जुनसुकै कुनामा भागे पनि मलाई भेट्टाउछौँ भनेर मेरा श्रीमानलाई भनेछन्। शिक्षा ब्यूरोका मानिसहरू पनि प्रायः हरेक दिन नै मेरो घर जान्थे र मलाई खोज्‍न मेरो श्रीमानलाई दबाब दिन्थे। त्यो बेला म कम्युनिस्ट पार्टीको वान्टेड सूचीको सबैभन्दा शीर्ष स्थानमा पुग्‍न लागेकी थिएँ।

तिनीहरूले मलाई घर फर्काउन मेरो बच्‍चालाई समेत प्रयोग गरे। सन् २०१२ मा डिसेम्बरको अन्त्यतिर एक दिन दिउँसो, अप्रत्याशितरूपमा मेरी छोरीले मलाई कल गरिन्: “आमा, तपाईंलाई कल गर्न मलाई डर लागेको छ। प्रहरीले तपाईंलाई जताततै खोजिरहेको छ, र तिनीहरूले हाम्रो घर खानतलासी गरे। मैले तपाईंलाई के बताउन कल गरेकी भने, शिक्षा ब्यूरो र तपाईंको स्कूलका अगुवाहरूले तपाईं विश्‍वास छोडेर घर आएको चाहन्छन् र तपाईंलाई दोषी नठहराउने वचन दिएका छन् भनेर तपाईंलाई बताउन बुबा र मलाई लगाएका छन्। तिनीहरूले के पनि भनेका छन् भने तपाईं घर आउनुभयो र कहिल्यै काममा जानुभएन भने पनि, तिनीहरूले तपाईंलाई पूरा तलब दिनेछन्।” त्यो कुरा सुन्दा मलाई रिस उठ्यो। कम्युनिस्ट पार्टीले मलाई प्रलोभनमा पारेर विश्‍वास त्याग्‍न लगाउन हैसियत र पैसा प्रयोग गरिरहेको थियो। कस्तो घृणित कुरा! मलाई के कुरामा दुःख लाग्यो भने, मेरी छोरीले सरकार र स्कूलका अगुवाहरूले भनेको कुरामा अत्यन्तै विश्‍वास गरेकी छे भन्‍ने देखिन्थ्यो। त्यसबाट मैले स्पष्टसित के देखेँ भने, मेरा श्रीमान र छोरी दुवैलाई कम्युनिस्ट पार्टीले मूर्ख बनाउँदै छ र प्रयोग गरिरहेको छ। मैले छोरीलाई दृढतासाथ भनेँ, “नानु, तिमीले यो कुरालाई अति सोझो पाराले हेरिरेहेकी छ्यौ। म घर आएँ भने के हुन्छ तिमीलाई थाहा छ? म ब्‍वाँसाहरूका अगाडि फ्याँकिएको थुमाजस्तो हुनेछु। म घर आउन सक्दिनँ।” उसले चिन्तित हुँदै भनी, “तपाईं घरमा आउनुभएन भने, तिनीहरूले तपाईंको २० वर्षभन्दा बढी समयको पेन्सन रद्द गर्नेछन्। आमा, आउनुहोस् न। आउनुभएन भने, तिनीहरूले बुबालाई तपाईंसँग डिभोर्स गर्न र मलाई तपाईंसँग सम्‍बन्ध तोड्न लगाउनुहुनेछ। घर आउनुहुन्‍न भने, तपाईं अबदेखि मेरी आमा हुनुहुनेछैन।” त्यो बेला म स्तब्ध भएँ। कम्युनिस्ट पार्टीले मेरो आयस्रोत मात्रै खोसिरहेको थिएन, तर मेरा श्रीमानलाई मसँग डिभोर्स गर्न र मेरी छोरीलाई मसँग सम्‍बन्ध तोड्नसमेत बाध्य पारिरहेको थियो। यो दुष्ट र नीच थियो! मलाई पार्टीप्रति हृदयदेखि नै घृणा जाग्यो। मलाई परमेश्‍वरका वचनहरू याद आयो। “धार्मिक स्वतन्त्रता? नागरिकहरूका वैधानिक अधिकार र हितहरू? ती सबै पाप ढाक्ने युक्तिहरू हुन्। परमेश्‍वरको कामलाई कसले अङ्गालेको छ? परमेश्‍वरको कामका निम्ति कसले आफ्नो जीवन अर्पण गरेको वा आफ्नो रगत बगाएको छ? किनकि एक पुस्तादेखि अर्को पुस्तामा, आमाबुबादेखि छोराछोरीसम्‍म दासत्वमा परेको मानिसले अमर्यादित रूपमा परमेश्‍वरलाई दास बनाएको छ—यसले कसरी क्रोध जगाउँदैन? सहस्राब्दीदेखिको घृणा हृदयमा जमेको छ, हजारौं वर्षको पापमय अवस्था हृदयमा कुँदिएको छ—यसले कसरी घृणा पैदा गर्दैन? परमेश्‍वरको लागि बदला लेऊ, उहाँको शत्रुलाई पूर्ण रूपमा नाश पार, त्यसलाई अब जथाभाबी दगुरि हिँड्न नदेऊ, र त्यसलाई तानाशाहीले जस्तो शासन गर्न नदेऊ! समय अहिले नै हो: त्यस भूतको घृणित अनुहार तोड्न र अन्धो पारिएका र हरप्रकारका दुःख र कठिनाइ झेलेका मानिसहरूलाई तिनीहरूको पीडाबाट उठ्ने र त्यो बूढो दियाबलसतिर आफ्नो पिठिउँ फर्काउने अनुमति दिनका निम्ति मानिसले धेरै समयदेखि आफ्ना सबै शक्ति जम्मा गर्दैआएको छ, उसले आफ्ना सबै प्रयासहरू समर्पण गरेको छ र यसका लागि हरेक मूल्य चुकाएको छ। परमेश्‍वरको काममा त्यस्तो अभेद्य बाधा किन पार्नु? परमेश्‍वरका मानिसहरूलाई धोका दिन किन विभिन्न युक्तिहरू प्रयोग गर्नु? साँचो स्वतन्त्रता र वैधानिक अधिकार र हितहरू कहाँ छन्? निष्पक्षता कहाँ छ? सान्त्वना कहाँ छ? स्नेह कहाँ छ? परमेश्‍वरका मानिसहरूसित चलाकी गर्न किन छलपूर्ण युक्तिहरू प्रयोग गर्नु? परमेश्‍वरको आगमनलाई दमन गर्न किन शक्ति प्रयोग गर्नु?” (वचन, खण्ड १। परमेश्‍वरको देखापराइ र काम। काम र प्रवेश (८))। कम्युनिस्ट पार्टीले धार्मिक स्वतन्त्रताको नारा लगाउँछ, तर विश्‍वासीहरूलाई दमन गर्न सबै किसिमका दुष्ट युक्तिहरू प्रयोग गर्छ। यसले सत्यतालाई घृणा गर्ने र परमेश्‍वरलाई विरोध गर्ने यसको दुष्ट प्रकृति स्पष्टसित देखाउँछ। पार्टीले मलाई विश्‍वास गर्न रोक्‍न लोभ र धम्की दुवै दिने प्रयास गर्दै थियो, सुरुमा लोभ्याउन धेरै तलबको प्रयोग गऱ्यो, अनि मलाई पैसाको प्रलोभन दिएर घर फर्काउने प्रयास गऱ्यो ताकि मलाई पक्रन सकियोस्। म यसमा नफँस्दा, तिनीहरूले मेरो जागिर र तलब खोसे, मेरा सबै आयस्रोत बन्द गरिदिए र मलाई घरबाट खेदाए। यसले मलाई यो पार्टी बाहिरबाट मात्रै नैतिक र न्यायसंगत देखिन्छ, तर भित्रीरूपमा यो क्रूर र दुष्ट छ भन्ने मलाई स्पष्ट देखायो। यो पिशाचहरूको दुष्ट समूह हो, जो हरेक मोडमा परमेश्‍वरविरुद्ध जान्छ। मैले यसलाई हृदयदेखि घृणा र इन्कार गरेँ, र ज्यान नै गए पनि म यसबाट अलग हुन्छु भनेर शपथ खाएँ! म घर फर्केर गइनँ। मेरा श्रीमानलाई मसँग डिभोर्स दिन र मेरी छोरीलाई मसँग सम्‍बन्ध तोड्न बाध्य पारिए।

पहिले मैले पार्टीको प्रणालीमा रहेर काम गर्दा, यसको दुष्ट सार देख्‍न सकिनँ। म सधैँ यसको प्रशंसा गर्थेँ, र विश्‍वासपूर्वक पार्टीको सेवा गरेँ। यसको सतावट भोगेपछि, मैले बल्‍ल सत्यतालाई घृणा गर्ने र परमेश्‍वरविरुद्ध काम गर्ने यसको दुष्ट सारलाई देखेँ, र यसलाई पूर्णरूपमा घृणा गरेँ र त्यागेँ, यसलाई कहिल्यै नपछ्याउने कसम खाएँ। मैले परमेश्‍वरको प्रेम पनि देखेँ। परमेश्‍वरका वचनहरूले नै मलाई विश्‍वास र शक्ति दिए, म सतावट र कठिनाइमा दह्रिलो हुन सकेँ। म परमेश्‍वरप्रति अत्यन्तै कृतज्ञ छु। मेरो अगाडिको बाटो जति नै कठिन भए पनि, म अन्त्यसम्‍मै ढलपल नभई सर्वशक्तिमान्‌ परमेश्‍वरलाई पछ्याउनेछु!


८७. मैले काटछाँटबाट के प्राप्त गरेँ

मिरियम, जापान

जुन २०२२ मा, म मण्डली अगुवा चुनिएँ। सबै कामका जिम्मेवारी लिने, विभिन्न प्रकारको अनुभव प्राप्त गर्ने, र यसले मेरो जीवन वृद्धिमा मद्दत गर्ने सोचेर, म अत्यन्त उत्साहित भएँ। म यो अभ्यास गर्ने अवसर पाएकीमा परमेश्‍वरप्रति आभारी पनि थिएँ। तर, अगुवाको भूमिकामा नयाँ भएकीले, मलाई धेरै सिद्धान्तहरू थाहा थिएन। यसबाहेक, समस्याहरू देखा पर्दा मैले सिद्धान्तहरू खोज्ने काम गरिनँ, बरु अन्धाधुन्ध तरिकाले जे उचित लाग्यो, त्यति मात्रै गरेँ। परिणामस्वरूप, चाँडै नै मेरो काममा समस्याहरू देखिन थाले। मैले छनोट गरेको एउटा सुपरभाइजरले कर्तव्यमा सधैँ झारा टारूवा बनेर काममा ढिलाइ गरिरहेकी थिइन्। जब माथिल्लो अगुवालाई यसको बारेमा थाहा भयो, उनले मलाई यसरी हप्काइन्, “कर्मचारी नियुक्त गर्ने जस्तो महत्त्वपूर्ण कुरामा, किन सिद्धान्तहरू बेवास्ता गरेर सहकर्मीहरूसँग छलफल नगरी मनोमानी तरिकाले निर्णय गर्नु? कस्तो अहङ्कारी र आत्म-धर्मी!” उनले यस्तो भनेको सुनेर मलाई निकै नराम्रो लाग्यो। मैले अहङ्कारी र आत्म-धर्मी भएको कुरा त स्वीकार गरेँ, तर मलाई निक्कै चिन्ता पनि लाग्यो। सोचेँ, अब मेरो समस्या खुलासा भइसकेको छ, अगुवा र अरू ब्रदर-सिस्टरहरूले म कत्तिको योग्य छु भनेर देख्न सक्ने छन्। यदि एउटै पुरानो समस्या दोहोरिरह्यो भने, के अगुवाले मलाई बर्खास्त गर्छिन् होली? अचम्म, केही समयपछि, मेरो अर्को कार्य पनि मैले आफ्नै तरिकाले गरेकीले फेरि गर्नुपर्‍यो, जसले काममा ढिलाइ गर्‍यो, र मलाई फेरि काटछाँट गरियो। मलाई भनियो, “अगुवाका रूपमा, तपाईंले व्यक्तिगत मामलाहरू सम्हाल्दै हुनुहुन्न, पूरै मण्डलीसँग सम्बन्धित काम गर्दै हुनुहुन्छ। अगुवाहरूले सबै मामलाहरूमा सिद्वान्तहरू खोज्नुपर्छ र सहकर्मीहरूसँग छलफल गर्नुपर्छ। किन तपाईं सधैँ आफ्नै इच्छाले काम गर्नुहुन्छ? तपाईं अत्यन्त अहङ्कारी र आत्म-धर्मी हुनुहुन्छ!” उनीबाट यो कुरा सुनेर मलाई आफ्नो हृदयमा छुरा रोपिएजस्तो लाग्यो, र मैले आँसु रोक्न सकिनँ। उनी सही थिइन्—उनले पहिले नै यो समस्या औँल्याइदिएकी थिइन्। किन मैले उही गल्ती गरेँ? यदि मैले सधैँ आफ्नै तरिकाले काम गरिरहेँ र कर्तव्य निर्वाहमा गडबडी गरेँ भने, मलाई ढिलो वा चाँढो बर्खास्त गरिने पक्का थियो। त्यस समयमा, मेरा वरिपरि केही व्यक्ति थिए जो आफ्ना कर्तव्य निर्वाहमा सत्यताको खोज्दैनथे, बरु आफ्नै तरिकाले कामकुराहरू गर्थे, जसले गर्दा काममा अवरोधहरू आए, अनि उनीहरू काटछाँटमा परे, र केहीलाई बर्खास्त समेत गरियो। यो देखेर म अझ बढी चिन्तित भएँ र डराएँ। मलाई अबदेखि मैले साँच्चै ख्याल गर्नुपर्छ र कहिल्यै गल्ती गर्नु हुँदैन भन्‍ने लाग्यो। अन्यथा, बर्खास्त हुने म अर्को व्यक्ति हुन्थेँ। यदि म साँच्चै बर्खास्त भएँ भने, के मैले अझै राम्रो परिणाम र गन्तव्य पाउँथेँ? त्यसपछि म आफ्नो काममा धेरै सावधानी हुन थालेँ। सामान्य कामको छलफलहरूमा पनि, हामीले आफ्नो विचार व्यक्त गर्नुपर्ने हुँदा, म गलत कुरा बोलेर मेरो समस्या खुलासा होला कि भन्‍ने डरले मुख खोल्न हिच्किचाउँथेँ। कामको फलोअप गर्दा देखिएका समस्यामा सुझाव दिनुपर्दा, फेरि आफैलाई सोध्थेँ, “के यो साँच्चै समस्या हो? म गलत रहेछु भने के अगुवाले मलाई काटछाँट गर्नेछिन्? आ होस्—यो कुरा नउठाउनु नै राम्रो होला। यसो गर्दा कम्तीमा म गलत त हुनेछैन, र मेरो काटछाँट हुनेछैन।” यही सोचले, म आफू निश्चित नभएका कामकुराहरूलाई बेवास्ता गर्थेँ। तर, त्यसले मलाई दोषी भएको महसुस गरायो, र म आफ्नो कामप्रति गैरजिम्मेवार भइरहेको अनुभूति गरेँ। मैले मेरा सहकर्मीहरूलाई सोध्नुपर्छ र उनीहरूको विचार बुझेर मात्र मामलाहरूलाई सम्हाल्नुपर्छ भन्‍ने लाग्यो। त्यसो गर्दा अगुवाले मलाई अहङ्कारी र आत्मा-धर्मी र मनोमानी काम गर्ने भनेर भन्‍ने थिइनन्। एक पटक, मण्डलीले सुसमाचार डिकन चयन गर्नुपर्ने भयो। एकजना ब्रदर सुसमाचार प्रचार गर्न राम्रो थिए, तर अरूले उनमा राम्रो मानवता छैन र उनी अरूमाथि आक्रमण गर्ने र बदला लिने गर्छन् भनी बताए। उनी योग्य उम्मेदवार हुन् कि होइनन्, भनेर मैले भन्न सकिनँ, त्यसैले मैले मेरा सहकर्मीहरूसँग यसबारे छलफल गरेँ। सबैैले उसलाई एक मौका दिनु पर्ने भने। त्यतिबेला मलाई केही असजिलो महसुस भयो र अझै छलफल गर्न चाहन्थेँ, तर फेरि सोचेँ, ती ब्रदर उपयुक्त छैनन् भन्‍ने मलाई मात्र लागेको हो। यदि मैले गलत सुझाव दिएँ भने, के अगुवाले मलाई सिद्वान्त नबुझेकी, अनि अहङ्कारी र आत्म-धर्मी समेत रहेकी भनेर काटछाँट गर्थिनन्? त्यसैले मैले आफ्ना सरोकारहरू उठान गरिनँ, र मैलेे आफूलाई यसरी सान्त्वना पनि दिएँ: मैले सबैको राय लिइसकेकी छु, त्यसैले केही गलत भइहालेमा, म एक्लै जिम्मेवार हुनेछैन। छिटै, माथिल्लो अगुवाले हाम्रो कामको बारेमा अनुगमन गर्दा ती ब्रदरमा राम्रो मानवता नभएको थाहा पाइन्। उनी अरूको सुझावहरू लिँदैनथे, बरु अरूसँग झगडा गर्थे, बदला लिन्थे। अगुवाले भनिन्, “यदि उनलाई तुरुन्तै बर्खास्त गरिएन भने, काम प्रभावित हुनेछ।” उनले यस्तो भनेको सुनेर मलाई निकै दुःख लाग्यो, किनकि मलाई पहिल्यै यो समस्या थाहा थियो, तर यसबारे मेरो निर्णय गलत भयो, र समस्या आइपर्‍यो भने मलाई काटछाँट गरिने डर थियो, त्यसैले मैले केही पनि भनेकी थिइनँ। भाग्यवश अगुवाले यो कुरा थाहा पाएर ती ब्रदरलाई बर्खास्त गरे, नत्र भने काम अवश्य नै प्रभावित हुन्थ्यो। मैले साँच्चै दोषी अनुभूति गरेँ। समस्या छ भन्‍ने मलाई स्पष्ट आभास थियो, तर किन मैले त्यसलाई उठाउने आँट गरिनँ? किन म मण्डलीको कामको रक्षा गर्न असफल भएँ? किन म काटछाँट हुने कुराले धेरै डराएँ? मैले परमेश्‍वरलाई मेरो समस्यालाई बुझ्न मार्गदर्शन गरिदिनुहोस् भनेर प्रार्थना गरेँ।

त्यसपछि एकदिन, मैले परमेश्‍वरका यी वचनहरू पढेँ: “काम गर्ने क्रममा कतिपय मानिसहरूले आफ्‍नै इच्‍छा पछ्याउँछन्। तिनीहरूले सिद्धान्तहरू उल्‍लङ्घन गर्छन्, अनि तिनीहरूलाई काटछाँट गरिँदा, तिनीहरूले केवल शब्दहरूले मात्र अहङ्कारी भएको स्विकार्छन् र तिनीहरूसँग सत्यता नभएकोले मात्रै तिनीहरूबाट गल्ती भएको हो भन्छन्। तिनीहरूले आफ्नो हृदयमा भने यसो भनेर गुनासो गर्छन्, ‘मबाहेक अरू कसैले पनि खतरा मोल्दैनन्—अनि अन्तिममा, केही गलत हुँदा, तिनीहरूले सबै जिम्मेवारी ममाथि थोपर्छन्। के यो मेरो मूर्खता होइन र? अर्को पटक म त्यसरी खतरा मोलेर त्यही कुरा गर्न सक्दिनँ। थुतुनो निकाल्नेलाई नै पहिले प्रहार गरिन्छ!’ यस मनोवृत्तिको बारेमा तिमीहरूलाई के लाग्छ? के यो पश्‍चात्तापको मनोवृत्ति हो? (होइन।) यो के मनोवृत्ति हो त? के तिनीहरू धूर्त र छली बनिरहेका छैनन् र? तिनीहरूले आफ्नो मनमा यस्तो सोच्छन्, ‘यस पटक म भाग्यशाली भएँ, यसले विपत्ति ल्याएन। भनाइ नै छ, हरेक गल्तीबाट सिकिन्छ। भविष्यमा म अझै होसियार हुनुपर्छ।’ तिनीहरूले सत्यता खोजी गर्दैनन्, कुनै मामलासँग व्यवहार गर्न र त्यसलाई सम्हाल्न आफ्‍नो छुद्र चाल र चतुर युक्ति प्रयोग गर्छन्। के तिनीहरूले यसरी सत्यता प्राप्त गर्न सक्छन् र? सक्दैनन्, किनभने तिनीहरूले पश्‍चात्ताप गरेकै हुँदैनन्। पश्‍चात्ताप गर्दा गर्नुपर्ने पहिलो कुरा आफूले गरेको गल्ती पहिचान गर्नु हो: तैँले कहाँ गल्ती गरिस्, समस्याको सार के थियो, अनि तैँले कस्तो भ्रष्ट स्वभाव प्रकट गरिस् भनी बुझ्नु हो; तैँले यी कुराहरू मनन गर्नु र सत्यता स्विकार्नुपर्छ, त्यसपछि सत्यताअनुसार अभ्यास गर्नुपर्छ। यो मात्रै पश्‍चात्तापको मनोवृत्ति हो। अर्कोतर्फ, यदि तैँले विस्तृत रूपमा धूर्त शैलीहरूका बारेमा विचार गर्छस्, तँ पहिलेभन्दा छली बन्छस्, तेरा तरिकाहरू अझै चलाख र गुप्त हुन्छन्, अनि तँसँग परिस्थिति सामना गर्ने अझै बढी विधिहरू हुन्छन् भने, यो समस्या केवल छली बन्‍नुजस्तो सरल छैन। तैँले छलपूर्ण माध्यमहरूको प्रयोग गरिरहेको छस् र तँसँग रहस्यहरू छन्, जसलाई तँ खोल्न सक्दैनस्। यो दुष्टता हो। तैँले पश्‍चात्ताप नगरेको मात्र छैनस्, तँ झन् धूर्त र छलीसमेत बनेको छस्। परमेश्‍वरले तँलाई अत्यन्तै हठी र दुष्ट, सतही रूपमा आफ्नो गल्ती मान्‍ने अनि काटछाँट स्विकार्ने, तर वास्तवमा अलिकति पनि पश्‍चात्तापी मनोवृत्ति नभएको व्यक्तिको रूपमा हेर्नुहुन्छ। म किन यसो भन्छु? किनभने यो घटना भइरहेको वा भएपछिको अवस्थामा, तैँले सत्यता बिलकुलै खोज्दै खोजिनस्, चिन्तन गर्ने वा आफूलाई चिन्‍ने प्रयास गर्दै गरिनस्, र सत्यताअनुसार अभ्यास गर्दै गरिनस्। तेरो मनोवृत्ति भनेको समस्या समाधान गर्नको लागि शैतानका दर्शन, तर्क र विधिहरू प्रयोग गर्नु हो। वास्तवमा, तैँले यो समस्यालाई पन्छाइरहेको छस्, र यसलाई अरूले देख्दै नदेखून् भनेर, गल्तीको निशान नछोडी, राम्रोसित पोको पार्दै छस्। अन्त्यमा, तँलाई तँ निकै बाठो छस् भन्‍ने लाग्छ। परमेश्‍वरले यी कुराहरूलाई हेर्नुहुन्छ, तैँले आफूमाथि समस्या आइपर्दा साँचो रूपमा मनन गरेको, आफ्नो पाप स्वीकार गरेको, र पश्‍चात्ताप गरेको, त्यसपछि सत्यताको खोजी गर्न र सत्यताअनुसार अभ्यास गर्न अघि बढेको कुरालाई हेर्नुहुन्‍न। तेरो मनोवृत्ति सत्यताको खोजी गर्ने वा सत्यताको अभ्यास गर्ने मनोवृत्ति होइन, न त यो परमेश्‍वरको सार्वभौमिकता र बन्दोबस्तहरूप्रति समर्पित हुने मनोवृत्ति नै हो, बरु यो त तेरो समस्यालाई समाधान गर्नको लागि शैतानका तरिका र विधिहरूको प्रयोग गर्ने मनोवृत्ति हो। तैँले अरूमा गलत छाप छोड्छस् र परमेश्‍वरद्वारा प्रकाश गरिने कुराको प्रतिरोध गर्छस्, अनि तँ परमेश्‍वरले तेरो लागि योजनाबद्ध गर्नुभएका परिस्‍थितिहरूविरुद्ध प्रतिरक्षा र मुकाबला गर्छस्। यसको अर्थ तेरो हृदय पहिलेको भन्दा बढी बन्द र परमेश्‍वरदेखि छुटिएको छ। अनि यसरी, के यसबाट कुनै राम्रो नतिजा आउँछ त? के तँ अझै पनि ज्योतिमा, शान्ति र आनन्दमा रमाउँदै जिउन सक्छस्? सक्दैनस्। यदि तँ सत्यताबाट अलग बस्छस् र परमेश्‍वरबाट पनि अलग बस्छस् भने, तँ निश्‍चय नै अन्धकारमा खस्‍नेछस् अनि रुनेछस् र दाह्रा किट्नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै व्यक्तिले परमेश्‍वरबारे आफ्‍ना धारणा र गलतफहमीहरू समाधान गर्न सक्छ)। परमेश्‍वरका वचनहरूले मलाई सत्यतालाई प्रेम र स्वीकार गर्नेहरूले काटछाँटपछि सत्यताको खोजी गर्न सक्षम हुन्छन्, आत्म-चिन्तन गरेर आफ्नो गल्ती कहाँ भएको थाहा पाउँछन्, उनीहरूले कस्ता भ्रष्ट स्वभावहरू खुलासा गरे, र तिनलाई कसरी समाधान गर्नुपर्छ भन्‍ने कुरा बुझ्न सहयोग गरे। त्यसपछि, उनीहरूले सिद्धान्तअनुसार आफ्नो कर्तव्य पूरा गर्न सक्छन्। साँच्चै काटछाँट स्वीकार गर्नु र वास्तविक पश्चात्ताप देखाउनु भनेको यही हो। तर जब सत्यता स्वीकार नगर्नेहरूलाई काटछाँट गरिन्छ, उनीहरूले मुखले मात्र आफ्नो गल्ती स्वीकार्न सक्छन्, तर उनीहरूले सत्यताको खोजी गर्दैनन् वा आत्म-चिन्तन गरेर आफूलाई चिन्न खोज्दैनन्। बरु, उनीहरू चतुर र छली तरिकाहरू अपनाएर आफूलाई ढाकछोप गर्छन्, आफ्ना समस्याहरू अरूलाई देखाउँदैनन्, ताकि उनीहरूले आफूलाई बचाउन सकून्। त्यस्ता व्यक्ति छलकपट गर्ने मात्र होइन; उनीहरू दुष्ट पनि हुन्। मैले परमेश्‍वरका वचनहरूमा प्रकट भएका कुराहरूसँग आफूलाई दाँज्दै आत्मचिन्तन गरेँ। म पहिलो पटक अगुवा हुँदा, मलाई धेरै सिद्धान्त थाहा थिएन, र खोज्ने प्रयास पनि गरिनँ; मैले आफ्नै तरीकाले काम गरेँ। त्यसले काममा अवरोध पुर्‍यायो। अगुवाले मलाई सहयोग गर्नका लागि मेरो समस्या औँल्याइदिइन्। तर, मैले आफूले गल्ती गरेको स्विकारे पनि, त्यसपछि मैले आफूबारे चिन्तन गरिनँ, न त सिद्धान्तहरू बुझ्न प्रयास नै गरेँ। मैले केवल अनुमानको आधारमा काम गरेँ र सतर्क भइरहेँ। अगुवाले म कति योग्य छु भनी पहिल्यै देखिसकेकाले, अब मैले फेरि गल्ती गरे भने मलाई बर्खास्त गरिनेछ, जसले गर्दा मेरो परिणाम र गन्तव्य राम्रो हुनेछैन भन्‍ने सोचेँ। त्यसैले, सबैतिर आफूलाई जति सक्दो ढाकछोप गर्न खोजेँ, मेरा समस्या र कमजोरी अरूलाई देखाउन चाहिनँ। मैले जे बोल्थेँ र जे गर्थेँ, सबै कुरामा म अत्यन्तै सावधान हुन्थेँ। यदि मेरो विचार गलत भयो भने मलाई काटछाँट गर्लान र त्यसले मलाई थप समस्याहरू निम्त्याउन सक्छ भन्‍ने सोचेर, म कुनै समस्या उठाउन वा विचार व्यक्त गर्नुअघि फाइदा र बेफाइदाको हिसाबकिताब गर्थेँ। म केवल त्यतिबेला मात्र केही भन्थेँ जब कुनै पनि समस्या आइनपर्ने कुराको पूर्णरूपमा सुनिश्चित हुन्थ्यो। जुन कुरामा म अनिश्चित हुन्थेँ, त्यसबारे एक शब्द पनि बोल्दिनथेँ, र समस्यालाई बेवास्ता गर्दा काममा कस्तो असर पर्ला भन्‍ने विचार गर्दिनथेँ। अनि जिम्मेवारी लिन नपरोस् भनेर, कसैलाई चयन गर्नुपर्ने बेलामा, म सहकर्मीहरूको सुझाव माग्थेँ, तर यो केवल देखावटीका लागि थियो। उनीहरूको सुझावप्रति म सन्तुष्ट नभए पनि, थप छलफल गरिनँ, जसले गर्दा गलत व्यक्ति चयन हुन पुग्यो। त्यो कुरा ब्रदर-सिस्टर र कामका लागि समेत हानिकारक थियो। जब मेरो काटछाँट गरियो, मैले बिल्कुल कुनै पश्चात्ताप नदेखाएको पाएँ। बरु, म अझै चतुर र छलकपट गर्ने बनेँ, मैले कसरी गल्ती नगर्ने र काटछाँटबाट बच्ने भनेर निरन्तर सोचेँ, म परमेश्‍वर र अगुवाहरूबाट सधैँ सचेत रहेँ। मैले यसरी कर्तव्य निर्वाह गर्ने कुरा परमेश्‍वरको नजरमा घिनलाग्दो र अप्रिय थियो। यस्तो पाराले म कहिल्यै पवित्र आत्माको काम र मार्गदर्शन प्राप्त गर्न सक्दिनथेँ। यदि मैले पश्चाताप गरिनँ भने, अन्ततः मलाई परमेश्‍वरले तिरस्कार गर्नुहुनेछ र हटाउनुहुनेछ भन्‍ने मलाई थाहा थियो।

एक पटक मेरो भक्तिको क्रममा, मैले परमेश्‍वरका वचनहरूको एउटा खण्ड पढेँ, जहाँ उहाँले ख्रीष्टविरोधीहरूलाई काटछाँट गर्दा उनीहरूले कसरी प्रतिक्रिया दिन्छन् भन्‍ने बारे खुलासा गर्नुभएको छ, जसले मलाई मेरो आफ्नै समस्यालाई बुझ्न मद्दत गर्‍यो। सर्वशक्तिमान्‌ परमेश्‍वर भन्‍नुहुन्छ: “परमेश्‍वरको घरमा काम गर्ने कतिपय ख्रीष्टविरोधीहरूले गल्तीहरू नगर्न, काटछाँट नभोग्न, माथिको रिस नउठाउन वा आफूले खराब काम गरेको अगुवाहरूलाई थाहा नदिन एकदमै सावधानीसाथ काम गर्ने मनमनै सङ्कल्प गर्छन्, र यदि तिनीहरूले असल कार्य गर्दै छन् भने त्यो कुरा मानिसहरूले देखून् भन्‍ने सुनिश्‍चित गर्छन्। तैपनि, जति नै सावधान भए पनि, तिनीहरूको मनसाय र तिनीहरूले लिने मार्ग गलत हुने भएकाले, अनि तिनीहरूले प्रसिद्धि, प्राप्ति, र हैसियतको लागि मात्र बोल्ने र काम गर्ने र सत्यता कहिल्यै नखोज्ने हुनाले, तिनीहरूले प्राय सिद्धान्तहरू उल्‍लङ्घन गर्छन्, मण्डलीको काममा बाधा र व्यवधान ल्याउँछन्, शैतानका दासहरूको रूपमा काम गर्छन् र बारम्बार धेरै अपराधहरूसमेत गर्छन्। त्यस्ता मानिसहरूले प्राय: सिद्धान्तहरू उल्‍लङ्घन गर्नु र अपराधहरू गर्नु एकदमै सामान्य र खाट्टी कुरा हो। त्यसकारण, तिनीहरू काटछाँटमा पर्नबाट जोगिन अवश्‍य नै निकै गाह्रो हुन्छ। तिनीहरूले के देखेका छन् भने कतिपय ख्रीष्टविरोधीलाई खुलासा गरेर हटाइएका छन् किनभने तिनीहरूलाई कडाइका साथ काटछाँट गरिएको छ। तिनीहरूले यी कुरा आफ्नै आँखाले देखेका छन्। ख्रीष्टविरोधीहरू किन यति सतर्कतासाथ काम गर्छन्? एउटा कारणचाहिँ पक्‍कै पनि के हो भने, तिनीहरू खुलासा हुने र हटाइने डर मान्छन्। तिनीहरू सोच्ने गर्छन्, ‘म अत्यन्तै होसियार हुनुपर्छ—आखिर, ‘सतर्कता नै सुरक्षाको आधार हो’ र ‘असल व्यक्तिको जीवनमा शान्ति हुन्छ।’ मैले यी सिद्धान्तहरू पालना गर्नुपर्छ र हरक्षण आफूलाई गलत काम गर्न वा समस्यामा पर्नबाट जोगिन स्मरण गराउनुपर्छ, अनि आफ्ना भ्रष्टता र अभिप्रायहरू दबाउनुपर्छ र ती कुराहरू कसैलाई देख्न लगाउनु हुँदैन। मैले गलत काम गरिनँ र म अन्त्यसम्‍मै दृढ रहेँ भने, आशिष्‌हरू प्राप्त गर्नेछु, र म विपत्तिहरूबाट जोगिनेछु, र परमेश्‍वरमाथिको विश्‍वासमा मैले केही प्राप्त गर्नेछु!’ तिनीहरूले प्राय यसरी नै आफूलाई प्रोत्साहन, उत्प्रेरणा र उत्साह दिन्छन्। भित्री रूपमा, तिनीहरूलाई लाग्छ कि यदि तिनीहरूले गल्ती गरे भने, आशिष्‌हरू पाउने तिनीहरूको मौका उल्लेखनीय रूपमा घट्नेछ। के तिनीहरूको हृदयको गहिराइमा यस्तै हिसाबकिताब र विश्‍वास हुँदैन र? ख्रीष्टविरोधीहरूको यो हिसाबकिताब वा विश्‍वास सही छ कि गलत छ भन्‍ने कुरालाई एकातिर पन्छाएर हेर्दा, यसको आधारमा तिनीहरूले आफ्नो काटछाँट हुँदा सबैभन्दा बढी के कुराको चिन्ता गर्छन्? (आफ्ना सम्‍भाव्यता र नियतिको बारेमा।) तिनीहरूले काटछाँट हुनुलाई आफ्नो सम्‍भाव्यता र नियतिसँग जोड्छन्—यो तिनीहरूको दुष्ट प्रकृतिसँग सम्‍बन्धित हुन्छ। तिनीहरूले मनमनै सोच्छन्: ‘के म हटाइन लागेको हुनाले मलाई यसरी काटछाँट गरिएको हो? के यो मेरो आवश्यकता नभएकोले गरिएको हो? के परमेश्‍वरको घरले मलाई यो कर्तव्य निर्वाह गर्नबाट रोक्दै छ? के म भरपर्दो देखिँदिनँ र? के मलाई मभन्दा असल व्यक्तिद्वारा प्रतिस्थापित गरिनेछ? यदि म हटाइएँ भने, के मैले अझै आशिष्‌ पाउन सक्‍नेछु? के म अझै पनि स्वर्गको राज्य प्रवेश गर्न सक्‍नेछु? मेरो कार्य प्रस्तुति त्यति सन्तोषजनक छैन जस्तो छ, त्यसकारण भविष्यमा म अझै होशियार हुनुपर्छ, र मैले आज्ञाकारी हुन र राम्रो व्यवहार गर्न सिक्‍नुपर्छ, र कुनै समस्या पैदा गर्नु हुँदैन। मैले धैर्य गर्न र शिर झुकाएर बाँच्न सिक्‍नुपर्छ। हरेक दिन जब म काम गर्छु, तब म तरबारको धारमा हिँडिरहेको छु भन्‍ने कल्‍पना गर्नुपर्छ। मैले आफ्नो सतर्कता त्याग्‍नु हुँदैन। यस पटक मैले लापरवाही रूपमा आफैले आफूलाई उदाङ्गो पारेर काटछाँटमा परेको भए पनि, तिनीहरूको भाव त्यति कडा सुनिएन। समस्या त्यति गम्भीर छैन जस्तो लाग्यो, मसँग अझै पनि मौका छ जस्तो छ—म अझै पनि विपत्तिहरूबाट उम्कन सक्छु र मैले अझै आशिष् पाउन सक्छु, त्यसकारण मैले यसलाई नम्रतासाथ स्वीकार गर्नुपर्छ। मलाई बर्खास्त गरिने, हटाइने वा निष्कासित गरिने जस्तो त पक्‍कै छैन, त्यसैले मैले यसरी नै काटछाँट स्विकार्न सक्छु।’ के यो काटछाँट स्विकार्ने मनोवृत्ति हो? के यो साँच्‍चै नै आफ्नो भ्रष्ट स्वभाव चिन्‍नु हो? के यो साँच्‍चै पश्‍चात्ताप गरेर नयाँ बन्‍न चाहनु हो? के यो सिद्धान्तहरूअनुसार काम गर्ने साँचो सङ्कल्प गर्नु हो? अहँ, होइन। त्यसोभए, तिनीहरूले किन यस्तो व्यवहार गर्छन्? तिनीहरूले विपत्तिहरूबाट उम्कन र आशिष् पाउन सकिएला भन्‍ने सानो आशाको कारण यसो गर्छन्। त्यो सानो आशा रहुन्जेलसम्‍म, तिनीहरूले आफूलाई त्याग्‍न सक्दैनन्, तिनीहरूले आफ्नो साँचो रूप प्रकट गर्न सक्दैनन्, तिनीहरूले अरूलाई आफ्नो हृदयभित्र के छ भनेर बताउन सक्दैनन्, र तिनीहरूले आफूभित्र रहेको द्वेषबारे अरूलाई थाहा दिन सक्दैनन्। तिनीहरूले यी कुराहरू लुकाउनैपर्छ, आफ्‍नो खास रूप लुकाउनैपर्छ, र अरूलाई तिनीहरू वास्तवमा को हुन् भनेर देखाउनै हुँदैन। त्यसकारण, काटछाँट भएपछि तिनीहरू पटक्‍कै परिवर्तन हुँदैनन्, र तिनीहरूले पहिलेकै शैलीमा कामकुरा जारी राख्छन्। त्यसैले, तिनीहरूको व्यवहारपछाडि रहेको सिद्धान्त के हो? सबै कुरामा आफ्नै हितहरू रक्षा गर्नु। तिनीहरूले जे-जस्ता गल्तीहरू गरे पनि, तिनीहरूले अरूलाई थाहा दिँदैनन्; तिनीहरूलाई आफू वरपरका सबैलाई तिनीहरू कुनै त्रुटि वा कमीकमजोरी नभएका सिद्ध व्यक्ति हुन्, र तिनीहरूले कहिल्यै गल्ती गर्दैनन् भनेर सोच्न लगाउनैपर्छ। तिनीहरू आफूलाई यसरी नै ढाकछोप गर्छन्। लामो समयसम्म आफ्नो रूप लुकाएपछि, तिनीहरूलाई विपत्तिहरूबाट उम्कने, आशिष् पाउने, र स्वर्गको राज्य प्रवेश गर्ने कुरा लगभग निश्‍चित छ भन्‍ने आत्मविश्‍वास हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। मैले परमेश्‍वरका वचनबाट के देखेँ भने जब ख्रीष्टविरोधीहरूलाई सिद्धान्त उल्लङ्घन वा दुष्टता गरेको कारणले काटछाँट गरिन्छ, तब उनीहरू सबैभन्दा धेरै चिन्ता हटाइन्छौँ र त्यसपछि कुनै पनि आशिष् पाउनेछैनौँ भन्‍ने कुराको हुन्छ। त्यसैले, त्यसपछि उनीहरू आफ्नो काममा अत्यन्तै सतर्क हुन्छन्, मानिस र परमेश्‍वरप्रति प्रतिरक्षात्मक बन्छन्। उनीहरू सोच्छन्, जबसम्म आफूहरूले कुनै गल्ती गर्दैनन् र अरूलाई आफ्नो कमजोरी पत्ता लगाउने ठाउँ दिँदैनन्, तबसम्म उनीहरूले आफ्नो पद कायम राख्न सक्छन् र उनीहरूको आशिष् सुनिश्चित हुनेछ। मैले ख्रीष्टविरोधीहरू अत्यन्तै स्वार्थी, घृणित, कपटी र दुष्ट देखेँ। उनीहरू आशिष् प्राप्त गर्नका लागि मात्र परमेश्‍वरमाथि विश्‍वास गर्छन्। जब उनीहरूलाई काटछाँट गरिन्छ, उनीहरूको ध्यान केवल आफ्नो भविष्य र स्वार्थमा केन्द्रित हुन्छ। उनीहरू केही समयका लागि देखावटी राम्रो व्यवहार गर्ने र आज्ञाकारी बन्ने प्रयास गर्न सक्छन्, ताकि उनीहरू विपत्तिबाट बच्न मण्डलीमा रहिरहन सकून्। मैले काटछाँटप्रतिको मेरो दृष्टिकोण ख्रीष्टविरोधीहरूको व्यवहार, काटछाँटलाई आशिष् प्राप्तिसँग जोड्ने कुरासँग मेल खाने देखेँ। जब म काटछाँट गरिएँ, मैले अगुवाले मलाई बर्खास्त गर्लिन् कि नगर्लिन् भनी अनुमान गरिरहेकी थिएँ, र मेरो भविष्य र गन्तव्य राम्रो हुन्छ-हुदैन भनेर चिन्तित थिएँ। त्यसपछि म आफ्नो कर्तव्य निर्वाहमा निकै सतर्क हुन थालेँ। मैले सुझाव दिनु पर्दा वा कुनै समस्या उठाउनु पर्दा त्यसबारे बारम्बार सोच्थेँ, किनभने मलाई गल्ती गरुँला र आफ्ना कमजोरीहरू खुलासा होलान् भन्‍ने धेरै डर थियो। त्यसपछि अगुवाले मेरो योग्यता थाहा पाएर मलाई बर्खास्त गर्नेथिइन्। जब मैले मेरो वरपरका अन्य ब्रदर-सिस्टरहरूलाई बर्खास्त गरेको देखेँ, म परमेश्‍वरप्रति अझै बढी प्रतिरक्षात्मक भएँ, मबाट गल्ती होला अनि फेरि काटछाँट वा बर्खास्तमा परुँला भनेर डराएँ। मैले साँच्चिकै काटछाँट स्वीकार गरेकी थिइनँ, न त आफूलाई आत्मचिन्तन गरेर आफ्नो गल्ती देखेकी थिएँ। म खालि अन्धो भएर परमेश्‍वरप्रति प्रतिरक्षात्मक भएँ र आफ्नो वास्तविक अनुहार लुकाउन कपटपूर्ण तरिका प्रयोग गरेँ। मैले सोचेँ, जबसम्म म आफ्नो कमीकमजोरी लुकाउँछु, र थप गल्ती गर्दिनँ वा काटछाँटमा पर्दिनँ, तबसम्म मलाई बर्खास्त गरिनेछैन, र त्यसपछि म मण्डलीमा रहिरहन र राम्रो परिणाम र गन्तव्य प्राप्त गर्न सक्नेछु। म सधैँ परमेश्‍वरसँग सतर्क थिएँ, आफ्नो व्यक्तिगत नाफा वा नोक्सान हिसाब गर्न दिमाग खियाइरहेकी थिएँ। मैले समस्याहरू देखेँ तर न त कुनै खोजी गरेँ न त तिनीहरूबारे जानकारी नै गराएँ। मैले केवल आफूलाई जोगाउनमा मात्र ध्यान दिएँ र मण्डली कामको बारेमा कहिल्यै विचार गरिनँ। म अति स्वार्थी र कपटी थिएँ। यसरी आफूलाई लुकाउँदा, मैले केही समयका लागि अगुवालाई छलेर तल्काल बर्खास्त हुनबाट बच्न सकेपनि, यदि मैले कहिल्यै आत्म-चिन्तन, पश्चाताप, वा परिवर्तन गरिनँ भने, ढिलो वा चाँडो मलाई परमेश्‍वरले खुलासा गर्नुहुनेछ र हटाउनुहुनेछ। यो कुरा बुझेपछि, मैले प्रार्थना गरेँ, पश्चाताप गर्न र आफ्नो समस्याको समाधानका लागि सत्यता खोज्न तयार भएँ।

मेरो खोजीमा, मैले काटछाँट हुँदा सही ढङ्गले कसरी सम्हाल्ने भन्‍नेबारे परमेश्‍वरका केही वचन पढेँ। परमेश्‍वरका वचनले भन्छन्: “वास्तवमा, परमेश्‍वरको घरले मानिसहरूलाई नितान्त रूपमा तिनीहरूले कर्तव्य निर्वाह गर्दा स्वेच्छाचारी र मनोमानी ढङ्गले काम गरेकोले, र यसरी परमेश्‍वरको घरको काममा बाधा र अवरोध ल्याएकोले, र तिनीहरूले मनन वा पश्‍चात्ताप नगरेकोले मात्र काटछाँट गर्छ—तब मात्रै परमेश्‍वरको घरले तिनीहरूलाई काटछाँट गर्छ। यस्तो अवस्थामा, के तिनीहरूलाई काटछाँट गरिनुको अर्थ तिनीहरूलाई हटाइनु भन्‍ने हुन्छ र? (अहँ, हुँदैन।) अवश्य नै हुँदैन, मानिसहरूले यसलाई सकारात्मक रूपमा स्विकार्नुपर्छ। यस प्रसङ्गमा, कुनै पनि काटछाँट, चाहे त्यो परमेश्‍वरले गर्नुभएको होस् वा मानिसले गरेको होस्, चाहे त्यो अगुवा र सेवकहरूबाट आएको होस् वा ब्रदर-सिस्टरहरूबाट आएको होस्, त्यो दुर्भावनाले गरिएको हुँदैन, र त्यो मण्डलीको कामका लागि फाइदाजनक हुन्छ। व्यक्तिले स्वेच्छाचारी र मनोमानी ढङ्गले काम गर्दा र परमेश्‍वरको घरको काममा बाधा दिँदा उसलाई काटछाँट गर्न सक्नु न्यायसङ्गत र सकारात्मक कुरा हो। यो इमानदार मानिसहरू र सत्यतालाई प्रेम गर्ने मानिसहरूले गर्नुपर्ने कुरा हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। “काटछाँट हुने कुरा आउँदा, मानिसहरूले कम्तीमा पनि जान्‍नुपर्ने कुरा के हो? व्यक्तिले आफ्‍नो कर्तव्य पर्याप्त रूपमा पूरा गर्न काटछाँट अनुभव गर्नैपर्छ—यो अपरिहार्य कुरा हो। यो मानिसहरूले परमेश्‍वरमाथिको आफ्‍नो विश्‍वासमा मुक्ति प्राप्त गर्नका निम्ति दैनिक रूपमा सामना गर्नुपर्ने र नियमित अनुभव गर्नुपर्ने कुरा हो। काटछाँट गरिनबाट कोही पनि टाढा हुन सक्दैन। के कसैको काटछाँट गर्नु उसका सम्भाव्यता र भवितव्यसँग सम्‍बन्धित कुरा हो? (होइन।) त्यसो भए, कसैलाई केको लागि काटछाँट गरिन्छ? के यो उसलाई दोष दिनको लागि गरिन्छ? (होइन, यो मानिसहरूलाई सत्यता बुझ्न र सिद्धान्तहरूअनुसार आफ्नो कर्तव्य निर्वाह गर्न मदत गर्नलाई गरिन्छ।) त्यो सही हो। यो यसको सबैभन्दा सही बुझाइ हो। कसैलाई काटछाँट गर्नु भनेको एक प्रकारको अनुशासन हो, एक प्रकारको ताडना हो, र स्वाभाविक रूपमा यो मानिसहरूलाई सहायता गर्ने र उपचार गर्ने तरिका पनि हो। काटछाँट गरिँदा, तैँले समयमै तेरो गलत खोजीलाई परिवर्तन गर्ने मौका पाउँछस्। यसले तँलाई हाल तँभित्र भएका समस्याहरूलाई तुरुन्तै पहिचान गर्न, अनि तैँले प्रकट गर्ने भ्रष्ट स्वभावहरूलाई समयमै पहिचान गर्न मदत गर्छ। जे-जस्तो नै भए पनि, काटछाँटले तँलाई तेरा गल्तीहरू चिन्न र सिद्धान्तअनुसार आफ्ना कर्तव्यहरू पूरा गर्न मदत गर्छ, यसले तँलाई विचलनहरू निम्त्याउन र बरालिनदेखि समयमै जोगाउँछ, र यसले तँलाई ठूला समस्याहरू पैदा गर्नदेखि बचाउँछ। के यो मानिसहरूका लागि सबैभन्दा ठूलो सहयोग, सबैभन्दा ठूलो उपचार होइन र? विवेक र समझ भएका व्यक्तिहरूले काटछाँट भोग्नुलाई सही रूपमा हेर्न सक्नुपर्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। मैले उहाँको वचनहरूबाट काटछाँट गर्नु मानिसलाई शुद्ध पार्ने र सिद्ध बनाउने एक तरिका हो भन्‍ने थाहा पाएँ। यो जीवनमा वृद्धि हुने प्रक्रियामा हामीले सामना गर्नै पर्ने र भोग्नै पर्ने कुरा पनि हो। काटछाँटका वचनहरू कहिलेकाहीँ धेरै कठोर र मार्मिक हुन सक्छन्, तर ती हाम्रा भ्रष्ट स्वभावहरूप्रति लक्षित हुन्छन्। यसले हाम्रा भ्रष्टता र विद्रोहलाई सोझै खुलासा र विश्लेषण गर्छ। यसले हामीप्रति बिल्कुल कुनै पनि द्वेषभाव राख्दैन, र यो हामीलाई दोषी ठहर गरेर हटाउनका लागि होइन—यो हाम्रो भविष्य र भाग्यसँग सम्बन्धित छैन। तर मैले काटछाँट हुनु भनेको दोषी ठहरिनु हो, र मलाई बर्खास्त गरी हटाइनेछ भन्‍ने विकृत अर्थ लगाएँ। यसरी परमेश्‍वरलाई गलत बुझ्नु भनेको उहाँको धार्मिकतालाई अस्वीकार गर्नु र उहाँविरुद्ध निन्दा गर्नु हो! अगुवाले मलाई काटछाँट गर्नुको मुख्य कारण मेरो अहङ्कार र आत्म-धार्मिकता, अनि मनमानी ढङ्गले काम गरी मण्डलीको काममा बाधा पुर्‍याएकाले थियो, जुन साँच्चै क्रोधित पार्ने कुरा हो। मण्डलीको कामको रक्षाका लागि मैले छिटोभन्दा छिटो सुधार गरौँ भन्‍ने अगुवाको चाहना थियो। कडा स्वरमा कुरा गर्नु संसारकै सबैभन्दा सामान्य कुरा थियो, तर उनले मलाई बर्खास्त गर्न खोजिरहेकी थिइनन्। ती काटछाँटका शब्दहरूले मेरो समस्या, विचलन, र भ्रष्ट स्वभावहरूलाई ठ्याक्कै समातेका थिए, र तिनले समस्याको गम्भीरता बुझ्न मलाई सक्षम बनाए। मेरो मन यति संवेदनहीन र कठोर थियो कि त्यो विना, मैले सल्लाहका दयालु शब्दहरूलाई पूरै उपेक्षा गरेको हुने थिएँ, र उही गल्ती गरिरहने थिएँ। अनि, मैले आफ्नो कर्तव्यमा कहिल्यै प्रगति गर्ने थिइनँ। म दुष्टता गरिरहने र मण्डलीको काममा बाधा पुर्‍याइरहने थिएँ। प्रत्येक पटक मलाई काटछाँट गरिँदा, त्यसले मेरो विचलन र गल्तीलाई तुरुन्तै सुधार्थ्यो, र मेरो दुष्टतामा रोक लगाउँथ्यो। यही कुरा वास्तवमै मेरा लागि सबैभन्दा लाभदायक थियो। मैले सत्यतामा सबैभन्दा धेरै लाभ उठाएको समयलाई राम्ररी विचार गर्दा, त्यो तिनै क्षणहरूबाट आयो, जहाँ मैले ठेस खाएँ, लडेँ, र म काटछाँट परेँ। मैले साँच्चिकै के महसुस गरेँ भने काटछाँट गर्नु भनेको हामीलाई न्याय र शुद्धीकरण गर्ने सबैभन्दा परमेश्‍वरको राम्रो र प्रभावकारी तरिका हो। मेरा लागि काटछाँटको अनुभव गर्न पाउनु भनेको परमेश्‍वरको अनुग्रह र उहाँको विशेष कृपा हो। तर मैले सत्यता खोजिनँ, न त आत्म-चिन्तन गरेँ। म निरन्तर परमेश्‍वरप्रतिको गलत बुझाइभित्र जिइरहेकी, आफ्नो भविष्य र भाग्यको चिन्ता गरिरहेकी थिएँ। म सारै अविवेकी थिएँ र मेरा लागि के राम्रो हो भन्‍ने नै थाहा थिएन।

एक पटकको भेलामा, मैले परमेश्‍वरका वचनहरूका यो खण्ड पढेँ, जसले मलाई निकै प्रभाव पार्‍यो। सर्वशक्तिमान्‌ परमेश्‍वर भन्‍नुहुन्छ: “यदि कसैले आफ्‍नो कर्तव्य निभाउँदा सधैँ आफ्‍नै हित र सम्भाव्यताहरूको लागि योजना बनाइरहेको हुन्छ, अनि मण्डलीको काम वा परमेश्‍वरको घरका हितहरूका बारेमा केही विचार गर्दैन भने, यो त कर्तव्य निर्वाह गर्नु होइन। यो अवसरवाद हो, यो आफ्नै लाभको लागि कामकुराहरू गर्नु र आफ्नै लागि आशिष्‌हरू प्राप्त गर्नु हो। यसरी, तिनीहरूको कर्तव्य गराइको प्रकृति परिवर्तन हुन्छ। त्यो परमेश्‍वरसित मोलमोलाइ गर्नु, र आफ्नो कर्तव्यपालन प्रयोग गरेर आफ्ना लक्ष्यहरू हासिल गर्न चाहनु मात्र हो। कामकुराहरू गर्ने त्यो तरिकाले परमेश्‍वरको घरको काममा बाधा पुर्‍याउने ठूलो सम्भावना हुन्छ। यदि त्यसले मण्डलीको काममा सानो क्षति मात्र पुर्‍याउँछ भने, अझै पनि छुटकाराको ठाउँ हुन्छ र तिनीहरूलाई हटाउनुको साटो अझै पनि कर्तव्य निभाउने अर्को अवसर दिन सकिन्छ; तर यदि त्यसले मण्डलीको काममा ठूलो क्षति पुर्‍याउँछ र परमेश्‍वर र मानिसहरू दुबैलाई क्रोधित तुल्याउँछ भने, तिनीहरूको खुलासा गरेर हटाइनेछ, र तिनीहरूलाई कर्तव्य निभाउने थप अवसर दिइनेछैन। कतिपय मानिसहरू यसरी नै बर्खास्त र निष्कासित हुन्छन्। तिनीहरू किन निष्कासित हुन्छन्? के तिमीहरूले यसको मूल कारण भेट्टाएका छौ? यसको मूल कारण के हो भने, तिनीहरू सधैँ आफ्नै फाइदा र क्षतिहरूबारे मात्र विचार गर्छन्, आफ्नै हितहरूमा लिप्त हुन्छन्, देहविरुद्ध विद्रोह गर्न सक्दैनन्, र परमेश्‍वरप्रति समर्पित मनोवृत्ति बिलकुलै राख्दैनन्, त्यसैले तिनीहरूमा लापर्बाहीपूर्वक व्यवहार गर्ने प्रवृत्ति हुन्छ। तिनीहरूले नाफा, अनुग्रह, र आशिष्‌हरू प्राप्त गर्नको निम्ति मात्र परमेश्‍वरमा विश्‍वास गर्ने तर सत्यता प्राप्त गर्नको निम्ति बिलकुलै विश्‍वास नगर्ने हुनाले परमेश्‍वरमाथिको तिनीहरूको विश्‍वास असफल हुन्छ। समस्याको जड नै यही हो। के तिमीहरूलाई तिनीहरूको खुलासा गर्नु र तिनीहरूलाई हटाउनु अन्याय हो जस्तो लाग्छ? त्यो अलिकति पनि अन्याय होइन, त्यो त पूर्णतया तिनीहरूको प्रकृतिद्वारै निर्धारित कुरा हो। सत्यतालाई प्रेम नगर्ने वा नपछ्याउने जोकोहीलाई अन्त्यमा पर्दाफास गरेर हटाइने नै छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता सिद्धान्तहरू खोजी गरेर मात्र व्यक्तिले राम्रोसित आफ्नो कर्तव्य निभाउन सक्छ)। परमेश्‍वरले खुलासा गर्नुहुन्छ, यदि तिमीले आफ्नो कर्तव्य निर्वाह गर्दा सधैँ आफ्नो स्वार्थ र भविष्यको बारेमा मात्र सोच्छौ र योजना बनाउँछौ भने, तिमीले गरिरहेको कामको प्रकृति परिवर्तन भएको छ, र यसलाई कर्तव्य निर्वाह गरेको मानिेनेछैन। तिमी दुष्टता गर्ने, मण्डलीको काममा बाधा पुर्‍याउने, त्यसपछि बर्खास्त गरी हटाइने अवस्थासम्म पुग्छौ। मैले आफू अगुवाको भूमिकामा नयाँ भएकीले कसरी सिद्धान्तहरू बुझिनँ र प्रायजसो मनपरी गरेँ भन्‍नेबारे सोचेँ। मलाई काटछाँट गरिएपछि पनि, मैले पश्चाताप नगरेकी मात्र होइन, मैले अझै आफ्नो भविष्य र भाग्यको बारेमा विचार गरिरहेँ र स्थानान्तरण हुने डरमा थिएँ। मैले स्पष्ट रूपमा समस्याहरू देखेकी थिएँ, तर आफूलाई जोगाउन, तिनलाई औंल्याउनुको सट्टा कामलाई अवरोध गर्न रुचाएँ। यो कर्तव्य निर्वाह गर्नु थिएन; यो मण्डलीको काममा सम्झौता गर्दै दुष्टता गर्नु थियो। मैले बर्खास्त गरिएका र हटाइएका भनी देखेका केही मानिसहरूले आफ्नो कर्तव्यमा सधैँ आफ्ना स्वार्थको रक्षा गरिरहन्थे। समस्याहरू देखा परेर उनीहरू काटछाँटमा परेपछि पनि, उनीहरूले सत्यताका सिद्धान्तहरूमा धेरै मेहनत गरेनन्, बरू केवल आफूलाई लुकाउन खोजे। उनीहरू परमेश्‍वर र अगुवाहरूप्रति सधैँ प्रतिरक्षात्मक बनिरहे। उनीहरू बर्खास्त हुने र हटाइने कुराले निरन्तर चिन्तामा थिए र सधैँ यस्तो दुष्चक्रमा जिइरहे। उनीहरूको परमेश्‍वरसँगको सम्बन्ध सामान्य थिएन, र उनीहरूले आफ्नो कर्तव्यमा कहिल्यै परिणामहरू हासिल गरेनन्। केहीले त दुष्टता गरेर मण्डलीको काममा समेत बाधा पुर्‍याए र अन्ततः खुलासा भएर हटाइए। उनीहरूको असफलताबाट मैले के देखेँ भने व्यक्तिको आस्था र कर्तव्यमा सही मनसाय र प्रारम्भिक बिन्दु छ कि छैन, र उसले कुन मार्ग रोज्छ भन्‍ने कुरा अत्यन्तै महत्वपूर्ण हुन्छ। यी कुराले सीधै उसको परिणाम र गन्तव्यलाई असर गर्छन्। मेरो स्थिति, मेरो व्यवहार, र मैले लिएको मार्ग पूर्ण रूपमा ती मानिसहरूको जस्तै थियो। कर्तव्य निर्वाहमा गल्ती गर्ने र काटछाँटमा पर्ने कुराले म सधैँ डराएँ, र कायर भएर परमेश्‍वरप्रति प्रतिरक्षात्मक बनेँ। म आफ्नो स्वार्थ र भविष्यमा अति लिप्त रहेँ, तर अगुवाले जुन मेरा समस्याहरूले गर्दा मलाई काटछाँट गरेकी थिइन्, तिनका समाधान गर्नका लागि सत्यताका सिद्धान्तहरू खोज्न मैले खासै मेहनत गरिनँ। यदि यो लामो समयसम्म जारी रहन्थ्यो भने, म आफ्नो कर्तव्यमा प्रगति गर्न असफल हुने मात्र होइन, यसले कामलाई समेत हानि पुर्‍याउने थियो, र मैले एउटा अपराध गरेर जाने थिएँ। यसको प्रकृति र परिणामहरू गम्भीर छन्। यो कुरा परमेश्‍वरले मलाई खुलासा गरेर हटाउनुभएको नभई, बरू म आफैले आफ्नो भविष्य बर्बाद गरिरहेकी हुने थिएँ। त्यस समयमा, मैले के बुझेँ भने मैले गर्नुपर्ने सबैभन्दा आवश्यक कुरा भनेको आफू बर्खास्त हुने र हटाइने कुराको चिन्ता नलिनु हो, बरु अगुवाले औँल्याएका समस्याहरूमा साँच्चिकै चिन्तन गर्नु, सत्यताका सिद्धान्तहरू खोज्न र विचार गर्न मेहनत गर्नु, र आफ्नो कर्तव्यमा सिद्धान्तहरू लागू गर्न लागिपर्नु हो। यदि मैले आफूले सक्दो प्रयास गर्दा पनि राम्रो गर्न सकिनँ र मलाई बर्खास्त गरियो भने पनि, मैले आफूलाई अझै पनि परमेश्‍वरको बन्दोबस्तहरूमा समर्पण गर्नुपर्छ।

त्यसपछि मैले अभ्यास र प्रवेश गर्नका लागि परमेश्‍वरका थप वचनहरू पाएँ। परमेश्‍वरका वचनहरूले भन्छन्: “तिमीहरूको गन्तव्य र तिमीहरूको भाग्य तिमीहरूको निम्ति धेरै महत्वपूर्ण छन्—ती गम्भीर चासोको कुरा हुन्। तिमीहरू विश्‍वास गर्छौ कि यदि तिमीहरूले ठूलो सावधानीका साथ कामहरू गरेनौ भने यसको अर्थ तिमीहरूसित गन्तव्य हुनेछैन, तिमीहरूले आफ्नै भाग्यलाई नाश गरेका हुनेछौ भन्‍ने हुन्छ। तर केवल आफ्नो गन्तव्यको खातिर मात्र श्रम गर्ने मानिसहरूले व्यर्थमा कडा परिश्रम गरिरहेका छन् भन्‍ने कुरा कहिल्यै तिमीहरूको मनमा आएको छ? त्यस्ता प्रयासहरू विशुद्ध छैनन्, ती नकली कार्य र छल हुन्। यदि त्यसो हो भने, जसले केवल आफ्नो गन्तव्यको खातिर मात्र मेहनत लगाउँछन्, तिनीहरू आफ्नो अन्तिम पराजयको सँघारमा छन् किनभने परमेश्‍वरप्रति विश्‍वासमा छलद्वारा नै असफलता आउँछ। मैले पहिल्यै नै भनेको छु कि मलाई चापलुसी वा लोलोपोतो गरेको वा कसैले उत्सुकता दिएर व्यवहार गरेको मन पर्दैन। मलाई मेरो सत्यता र मेरा अपेक्षाहरूको सामना गर्ने इमान्दार मानिसहरू मनपर्छ। अझ योभन्दा बढी, जब मानिसहरूले मेरो हृदयको सबैभन्दा बढी ख्याल राख्न सक्छन् अनि मेरो खातिर सबै कुरालाई परित्याग गर्न सक्षम हुन्छन्, म त्यस कुरालाई मन पराउँछु। यसरी मात्रै मेरो हृदयले सान्त्वना पाउँछ” (वचन, खण्ड १। परमेश्‍वरको देखापराइ र काम। गन्तव्यको सम्‍बन्धमा)। “मानिसहरूले आफ्नो कर्तव्य र परमेश्‍वरलाई इमानदार हृदयले हेर्नुपर्छ। यदि तिनीहरूले त्यसो गर्छन् भने, तिनीहरू परमेश्‍वरको डर मान्‍ने मानिसहरू बन्‍नेछन्। इमानदार हृदय भएका मानिसहरूमा परमेश्‍वरप्रति कस्तो मनोवृत्ति हुन्छ? कम्तीमा पनि, तिनीहरूमा परमेश्‍वरको डर मान्‍ने हृदय हुन्छ, अर्थात् सबै कुरामा परमेश्‍वरप्रति समर्पित हुने हृदय हुन्छ, तिनीहरू आशिष् वा दुर्दशा माग्दैनन्, तिनीहरू विभिन्‍न अवस्थाहरूबारे बोल्दैनन्, तिनीहरू आफूलाई परमेश्‍वरको योजनाबद्ध कार्यको कृपामा छोड्छन्—यिनीहरू नै इमानदार हृदय भएका मानिसहरू हुन्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता सिद्धान्तहरू खोजी गरेर मात्र व्यक्तिले राम्रोसित आफ्नो कर्तव्य निभाउन सक्छ)। परमेश्‍वर भन्नुहुन्छ, जो मानिसहरू कर्तव्य निर्वाह गर्दा सधैँ आफ्नो भविष्य र गन्तव्यको बारेमा मात्र विचार गर्छन् र जो आफ्नो स्वार्थको बारेमा मात्र सोच्छन्, उनीहरू परमेश्‍वरप्रति सच्चा छैनन्, बरु उनीहरू उहाँलाई प्रयोग गर्दैछन् र धोका दिइरहेका छन्। उनीहरू परमेश्‍वरका लागि घृणित हुन्छन्; उहाँले उनीहरूलाई घृणा गर्नुहुन्छ। परमेश्‍वरले इमानदार मानिसहरूलाई मन पराउनुहुन्छ जो आशिष् वा श्रापको पर्वाह गर्दैनन्, कुनै शर्तहरू राख्दैनन्, र आफ्नो कर्तव्यमा सच्चा हुन्छन्। केवल त्यस्ता व्यक्तिले परमेश्‍वरको अनुमोदन प्राप्त गर्छन्। जब मैले परमेश्‍वरको अभिप्राय बुझेँ, मैले अभ्यासको मार्ग पाएँ। मेरो कर्तव्यमा, मैले इमानदार व्यक्ति बन्ने प्रयासमा ध्यान दिनुपर्ने, आफ्नो हृदय परमेश्‍वरको सामु खोल्नुपर्ने, र व्यक्तिगत नाफा वा नोक्सालाई त्याग्नुपर्ने थियो। काटछाँटमा पर्दा, अगुवाको मप्रति चाहे जस्तोसुकै दृष्टिकोण रहोस्, र म बर्खास्तमा परौँ-नपरौँ, मैले आफ्नो कर्तव्य राम्रोसँग पूरा गर्न सिद्धान्तहरू खोज्नुपर्छ—यो नै मुख्य कुरा हो। त्यस समयमा, अगुवाले मुख्यतया मेरो अहङ्कार र आत्म-धर्मिकता तथा मनमानी काम गरेका कारणले मलाई काटछाँट गरेकी थिइन्। यदि यो समस्याको सम्बोधन नगरिएको भए, म त्यसरी नै व्यवहार गरिरहन सक्थेँ। त्यसैले मैले देखा परेका हरेक समस्याको सारांश बनाएँ, र तिनलाई एक-एक गरेर सिद्धान्तहरूसँग तुलना गरेँ। कुनै कुरा मैले स्पष्ट नबुझेमा, म अरूसँग सङ्गति गर्न जान्थेँ। त्यसपछि पनि, आफू निश्चित नभएका कुराको सामना हुँदा, मैले आफूलाई विश्‍वास गरिहाल्ने, र आफ्नै विचारअनुसार कामकुराहरू गर्ने गरिनँ। मैले परमेश्‍वरलाई प्रार्थना गरेँ र शान्त भएर सिद्धान्तहरू खोजेँ। मैले सहकर्मीहरूसँग सहमतिमा नपुगुन्जेलसम्म छलफल पनि गरेँ। केही समय यसरी काम गरेपछि, मेरो कर्तव्य निर्वाहमा गल्तीहरू कम हुन थाले। म आफैले समाधान गर्न नसक्ने कुनै चुनौती आइपर्दा, म माथिल्ला अगुवाहरूसँग सहयोग माग्थेँ। मैले एक पटक सोधपुछ गर्दा, माथिल्लो अगुवासँग सङ्गति गरिसकेपछि पनि केही अनिश्चितता महसुस गरेँ। ममा अझै केही प्रश्नहरू रहेको जस्तो लाग्यो र म तिनलाई उठाउन चाहन्थेँ, तर ती सही प्रश्न नहोलान् र अगुवाले ममा क्षमताको कमी छ र तीक्ष्ण दृष्टि छैन भन्लान् कि भनेर म डराएँ। यसरी म हिचकिचाइरहेको बेला, म फेरि आफ्नो नाफा र नोक्सानबारे चिन्ता गरिरहेको छु भन्‍ने महसुस भयो। मैले बारम्बार परमेश्‍वरलाई प्रार्थना गर्न थालेँ, सत्यता अभ्यास गर्न र इमानदार व्यक्ति बन्न तयार भएँ। मैले समस्यालाई सही रूपमा देखौँ-नदेखौँ, म आफ्नो मनसाय सुधार्न र सत्यताको यस पक्षलाई स्पष्ट रूपमा बुझ्न इच्छुक थिएँ। अन्ततः, मैले आफ्ना प्रश्नहरू सोध्ने हिम्मत बटुलेँ। मैले प्रश्नहरू राखेपछि, अगुवाले ती साँच्चै समस्याहरू हुन् भने। उनले यो पनि सङ्गति गरे, “यदि अझै कुनै कुरा स्पष्ट छैन वा पूर्ण रूपमा सम्बोधन भएको छैन भने, तपाईंले तत्काल त्यसलाई उठाउनुपर्छ। यसले मण्डलीको कामलाई मद्दत गर्नेछ।” अगुवाले यस्तो कुरा भनेको सुनेपछि, म परमेश्‍वरप्रति साँच्चै आभारी भएँ, र व्यक्तिगत स्वार्थ त्यागेर इमानदार व्यक्ति बन्दा त्यसबाट आउने आन्तरिक शान्ति अनुभव गरेँ।

यी अनुभवहरू मार्फत, मैले काटछाँट हुनु वास्तवमा हाम्रो लागि राम्रो हो भन्‍ने बुझेँ। काटछाँट हुँदाको क्षणमा गाह्रो हुन सक्छ, तर अहिले म यसलाई सही रूपमा लिन सक्षम छु, र म आफ्ना समस्याहरू समाधान गर्न समर्पित भएर सत्यताका सिद्धान्तहरू खोज्न सक्छु। यसले मलाई धेरै सहज महसुस गराउँछ।


८८. यो परमेश्‍वरको आवाज हो

पियरे, अमेरिका

मेरो जन्‍म इसाई परिवारमा भएको हो र बालक छँदा म मेरा आमाबुबासँग मण्डली सेवाहरूमा जान्थेँ। किन हो थाहा छैन, तर समय बित्दै गएपछि मलाई निरन्तर हृदयमा रित्तो अनुभव हुन थाल्यो; प्रार्थना गर्दा प्रभुलाई के भन्‍ने थाहा हुँदैनथियो र बाइबल पढ्दा मलाई अन्तर्दृष्टि पाएको अनुभव हुँदैनथियो। मलाई म प्रभुबाट निकै टाढा छु जस्तो लाग्थ्यो, र निकै पीडा हुन्थ्यो। पछि, म प्रायजसो पाष्टरहरूका प्रवचनहरू खोजेर सुन्थेँ र कसरी विश्‍वास स्थापित गर्ने भन्नेबारे धेरै चलचित्रहरू हेर्थेँ। म प्रभुका मापदण्डहरूसँग नमिल्ने कुराहरू गर्नबाट आफूलाई रोक्‍न पनि सक्दो प्रयास गर्थेँ, तर मेरो हृदय अझै पनि रित्तो लाग्थ्यो।

एक दिन, मेरी श्रीमती र मैले युट्युबमा प्रत्याशा नामक इसाई चलचित्र हेर्‍यौँ जसले हामीलाई प्रभावित गर्‍यो। चलचित्र सुरु हुँदा मुख्य पात्रले आफ्‍ना अनुभवहरू र बुझाइहरू लेखिरहेका थिए, र तिनले भने, “दुई हजार वर्ष पहिले प्रभु येशूले आफ्‍ना जनहरूलाई यसो भनेर प्रतिज्ञा गर्नुभयो, ‘अनि हेर, म चाँडै आउँछु’ (प्रकाश २२:१२)।” बाइबलको यो हरफले हामीलाई तुरुन्तै आकर्षित गर्‍यो। प्रकाशको पुस्तकका अगमवाणीहरू सबै रहस्यहरू थिए, र यहाँ मुख्य पात्रले पुस्तकका अगमवाणीहरूको यो खण्डको बारेमा कुरा गरिरहेका थिए। तिनले त्यसपछि के भन्लान्? हामीले उत्सुकताको साथ हेरिरह्यौँ। त्यसपछि चलचित्रको मुख्य पात्रलाई परमेश्‍वरमा विश्‍वास गरेको कारण चिनियाँ कम्युनिस्ट पार्टीले पक्राउ गर्छ। जेलमा हुँदा तिनले सर्वशक्तिमान्‌ परमेश्‍वरमा विश्‍वास गर्ने ब्रदर झाओ झिमिङ्लाई भेट्छन्। झिमिङ्ले मौका छोपेर तिनलाई खुसुक्‍क एउटा कागजको टुक्रा दिन्छन्। त्यसमा यस्तो लेखिएको हुन्छ: “निराश नबन्, कमजोर नबन्, अनि म तेरो लागि सबै कुरा स्पष्ट बनाउनेछु। राज्यमा पुग्‍ने मार्ग सहज छैन; कुनै पनि कुरा त्यति साधारण छैन! तिमीहरूकहाँ आशिष सहजै आएको नै तिमीहरू चाहन्छौ, होइन र? आज सबैले तितो परीक्षाको सामना गर्नु पर्नेछ। यस्तो परीक्षाविना मेरो निम्ति तिमीहरूसँग भएको प्रेम बलियो हुन सक्दैन अनि तिमीहरूमा मेरो निम्ति साँचो प्रेम हुनेछैन। यस्ता परीक्षाहरू स-साना परिस्थितिहरूले भरिएका भए तापनि सबैले यसबाट पार भएर नै जानुपर्नेछ, केवल परीक्षाको कठिनाइ व्यक्ति अनुरूप फरक हुनेगर्छ। … तिनीहरू, जसले मेरा तिक्तताहरू बाँड्छन्, तिनीहरूले पक्कै पनि मेरो मिठास पनि बाँड्नेछन्। तिमीहरूका निम्ति मेरो प्रतिज्ञा अनि आशीर्वाद यही हो” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। “यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दुःख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति विश्‍वासयोग्य रहनुपर्छ र आफुलाई उहाँकै कृपामा छोड्नुपर्छ; केवल यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। यी दुई वटा खण्डहरू पढिसकेपछि मुख्य पात्र प्रभावित हुन्छन्। तिनले निकै ठूलो सान्त्वना पाउँछन् र आफ्‍नो विश्‍वास र शक्ति प्राप्त गर्छन्। यी दुई वटा खण्डहरू देखेपछि मेरी श्रीमती र म पनि छक्‍कै परेका थियौँ। कसरी यी वचनहरू यति अख्तियारपूर्ण, शक्तिशाली, र हृदयस्पर्शी छन्? परमेश्‍वर सीधै हामीसँग बोलिरहनुभएको र हामीले के गर्नुपर्छ भनेर बताइरहनुभएको जस्तै लाग्यो। यी वचनहरूबाट मैले परमेश्‍वरलाई पछ्याउने मार्ग हिँड्दा कष्ट सहनुपर्छ भन्‍ने कुरा देखे पनि मलाई भित्रैबाट मिठास जागेको अनुभव भयो, र यी वचनहरू सुनेपछि मैले विश्‍वास र शक्ति पाएँ। मैले सोचेँ, “यी वचनहरू कहाँबाट आएका हुन्? के ती परमेश्‍वरबाट आएका हुन्? के प्रभु साँच्‍चै फर्केर आउनुभएको हो? तर प्रभु आउनुहुँदा बादलको सवारीमा आउनुपर्छ र हामीले अहिलेसम्‍म उहाँ बादलमा आउनुभएको बारेमा कुनै चिन्‍ह देखेका छैनौँ।” त्यो बेला म अलिक अन्योलमा परेको भए पनि मलाई यी वचनहरूले निकै आनन्द दिए, र श्रीमततिर फर्किँदै मैले भनेँ, “यी वचनहरू कति राम्रा रहेछन्! मैले यस्तो शक्ति सहितका वचनहरू पहिले कहिल्यै सुनेको छैनँ।” त्यसपछि मैले चलचित्रलाई रोकेँ, अनि नोटबुक लिएर यी वचनहरूलाई सारेँ। लेख्दै गर्दा मैले तिनलाई फेरि दोहोर्‍याएर पढेँ: “निराश नबन्, कमजोर नबन्, अनि म तेरो लागि सबै कुरा स्पष्ट बनाउनेछु। राज्यमा पुग्‍ने मार्ग सहज छैन; कुनै पनि कुरा त्यति साधारण छैन!” “राज्यमा पुग्‍ने मार्ग”? मैले सोचेँ, “राज्यमा प्रवेश गर्ने मार्ग के हो भन्‍ने कुरा परमेश्‍वर स्‍वयम्‌लाई मात्रै थाहा हुन सक्छ। यी वचनहरूले राज्यमा प्रवेश गर्ने मार्गका बारेमा बताइरहेका छन्, र ती पक्‍कै पनि कुनै पनि साधारण मानिसले बोलेको हुन सक्दैन—यो त परमेश्‍वरलाई मात्रै थाहा हुन सक्‍ने विषय हो!” म पढ्दै गएँ: “आज सबैले तितो परीक्षाको सामना गर्नु पर्नेछ। यस्तो परीक्षाविना मेरो निम्ति तिमीहरूसँग भएको प्रेम बलियो हुन सक्दैन अनि तिमीहरूमा मेरो निम्ति साँचो प्रेम हुनेछैन। यस्ता परीक्षाहरू स-साना परिस्थितिहरूले भरिएका भए तापनि सबैले यसबाट पार भएर नै जानुपर्नेछ, केवल परीक्षाको कठिनाइ व्यक्ति अनुरूप फरक हुनेगर्छ। … तिनीहरू, जसले मेरा तिक्तताहरू बाँड्छन्, तिनीहरूले पक्कै पनि मेरो मिठास पनि बाँड्नेछन्। तिमीहरूका निम्ति मेरो प्रतिज्ञा अनि आशीर्वाद यही हो।” यी वचनहरूका शैलीले मलाई यस्तो आभास गरायो कि यी वचनहरू सबै थोकको व्यवस्थापन गर्नुहुने, विश्‍वासको मार्ग हिँड्नु सहजताको बाटो होइन र हरेक व्यक्तिले फरक-फरक मात्रामा पीडा र कष्ट भोग्‍नुपर्छ, तर यो हाम्रो प्रेम र विश्‍वासलाई सिद्ध पार्नको लागि हो भनी प्रत्यक्ष रूपमा पूर्ण इमानदारीका साथ हामीलाई बताउनुहुने व्यक्तिले बोल्‍नुभएको हो। यो हामीप्रतिको परमेश्‍वरको प्रेम हो। मैले अचानक ज्योति देखेँ। म पहिले सधैँ के विश्‍वास गर्थेँ भने परमेश्‍वरमा विश्‍वास गर्नु भनेको जीवनमा सबै कुरा राम्ररी र सहजताको साथ अघि बढ्छ, र यो परमेश्‍वरको आशिष्‌ हो। यदि हामीले गैरविश्‍वासीहरूले जस्तै विपत्ति वा आपतको सामना गर्नुपर्‍यो भने त्यो खराब कुरा हो, र त्यसको अर्थ परमेश्‍वरले हामीलाई दण्ड दिइरहनुभएको हो भन्‍ने मलाई लाग्थ्यो। मैले २०१० मा भूकम्पको कारण मसँग भएको सबै कुरा गुमाएको थिएँ। त्यो बेला परमेश्‍वरले हामीलाई हेर्नुभएन वा रक्षा गर्नुभएन भन्‍ने सोचेको थिएँ, जले मलाई निकै व्याकुल तुल्यायो, र म परमेश्‍वरलाई गलत रूपमा बुझेर बसेको थिएँ। अहिले, यी वचनहरू पढ्दा त्यस्ता कठिन परिस्थितिहरूप्रतिको मेरो दृष्टिकोण परिवर्तन भयो। यसको साथै कठिनाइ र परीक्षाहरू आउँदा मैले परमेश्‍वरको आज्ञापालन गर्नुपर्छ, प्रार्थना गर्नुपर्छ र उहाँका कार्यहरूलाई बुझ्‍ने प्रयास गर्नुपर्छ, र यसो गरेर म कमजोर र नकरात्मक बन्‍नेछैनँ भन्‍ने कुरा पनि बुझ्‍न पुगेँ। मैले यी वचनहरूका बारेमा विचार गरिरहेँ: “तिनीहरू, जसले मेरा तिक्तताहरू बाँड्छन्, तिनीहरूले पक्कै पनि मेरो मिठास पनि बाँड्नेछन्। तिमीहरूका निम्ति मेरो प्रतिज्ञा अनि आशीर्वाद यही हो।” “पक्‍कै पनि,” “प्रतिज्ञा,” र “आशिष” जस्ता शब्‍दहरूले यी वचनहरू बोल्‍नुहुनेको अख्‍तियार र शक्तिलाई प्रकट गरेको थियो। उहाँले हामीबाट केही कुरा माग्‍नुहुन्छ, तर उहाँले हामीलाई प्रतिज्ञा पनि दिनुहुन्छ, यसको साथै उहाँसँग यी प्रतिज्ञाहरू पूरा गर्ने शक्ति छ। यी वचनहरूले मेरो हृदयलाई घच्घच्याए, र यी वचनहरूको शैली कसरी प्रभु येशूले प्रयोग गर्नुभएको शैली जस्तै हुन सक्यो भनेर मैले विचार गरेँ। जस्तै, प्रभु येशूले भन्‍नुभएको थियो, “म बाटो, सत्य र जीवन हुँ। मद्वारा बाहेक कुनै पनि मानिस पिताकहाँ आउँदैन” (यूहन्‍ना १४:६)। “पुनरुत्थान, र जीवन म नै हुँ: जसले मलाई विश्‍वास गर्छ, ऊ मर्‍यो भने पनि जिउँनेछ” (यूहन्‍ना ११:२५)। “अनि भन्‍नुभयो, साँच्चै म तिमीहरूलाई भन्छु, तिमीहरू परिवर्तन भएर साना बालबालिकाहरूजस्तै भएनौ भने, तिमीहरू स्वर्गको राज्यमा प्रवेश गर्नेछैनौ” (मत्ती १८:३)। यी सबै वचनहरूमा हामीप्रतिको परमेश्‍वरका मापदण्डहरू र हामीलाई दिनुभएका प्रतिज्ञाहरू छन्, र तिनमा परमेश्‍वरको पहिचान र हैसियत अन्तर्निहित छन्। जब हामी ती वचनहरू सुन्छौँ, तब हामीले परमेश्‍वरका वचनहरूको अख्‍तियार र शक्ति अनुभव गर्न सक्छौँ। यस चलचित्रमा दिइएका वचनहरू यस्तै छ भन्‍ने देखेपछि, मेरी श्रीमती र म दुवैलाई ती वचन परमेश्‍वरबाट आएका हुन्, र ती परमेश्‍वरका आवाज हुन् जस्तो लाग्यो। त्यो बेला म उत्साहित थिएँ, र दोधारमा पनि थिएँ: यी वचनहरू बाइबलमा छैनन्, त्यसो भए ती कहाँबाट आएका हुन्? हामीले चलचित्र हेर्ने कार्यलाई जारी राख्यौँ। चलचित्रमा झिमिङ्ले मुख्य पात्रलाई तिनीहरू काम गरिरहेका बेला प्रभु येशू फर्केर आइसक्‍नुभएको छ, र उहाँ देह बनेर आखिरी दिनहरूमा मानिसहरूलाई न्याय गर्ने र शुद्ध पार्ने काम गर्न गुप्तमा आउनुभएको छ भनेर भन्छन्। यहाँनेर मेरी श्रीमती र म अलिक अन्योलमा पर्‍यौँ, किनभने हामीले सधैँ प्रभु येशू एक दिन बादलको सवारीमा आउनुहुनेछ भनेर विश्‍वास गर्थ्यौँ। तर त्यसपछि चलचित्रमा झिमिङ्ले भने, “हामीले उहाँ बादलको सवारीमा आउनुहुने बारेमा दिइएका अगमवाणीका आधारमा मात्रै प्रभुलाई प्रतीक्षा गरिरहेका छौँ, तर हामीले प्रभुको पुनरागमनको बारेमा रहेका अरू अगमवाणीलाई बेवास्ता गरेका छौँ। यो निकै भयानक गल्ती हो! बाइबलको धेरै भागमा प्रभुको पुनरागमन सम्‍बन्धी अगमवाणी छन्। उदाहरणको लागि, प्रभुका यी अगमवाणीहरू: ‘हेर, म चोरजस्तै आउँछु’ (प्रकाश १६:१५)। ‘अनि मध्यरातमा आवाज आयो, हेर, दुलहा आइपुगे; उनलाई भेट्न जाओ’ (मत्ती २५:६)। प्रकाश ३:२० मा पनि यसो भनिएको छ, ‘हेर, म ढोकामा खडा हुन्छु र ढकढक्याउँछु: यदि कसैले मेरो स्वर सुन्‍छ र ढोका खोल्‍छ भने, म उसकहाँ भित्र आउनेछु र म उसँग खानपान गर्नेछु र उसले मसँग खानपान गर्नेछ।’ र लूका १७:२४-२५ मा यसो भनिएको छ, ‘किनभने जसरी बिजुली आकाशमुनिको एउटा भागबाट चम्किँदा, आकाशमुनिको अर्को भागसम्म चम्किन्छ; मानिसको पुत्र पनि उहाँको दिनमा त्यस्तै हुनुहुनेछ। तर सुरूमा उहाँले धेरै कुराहरूको कष्ट भोग्‍नुपर्छ, र यस पुस्ताद्वारा इन्कार गरिनुपर्छ।’ यी अगमवाणीहरूले प्रभु चोरजस्तै गरी अनि मानिसको पुत्रको रूपमा आउनुहुनेछ भनेर उल्‍लेख गरेका छन्; उहाँले ढोका ढकढक्याउँदै मानिसहरूसँग बोल्‍नुहुन्छ, र यस्तै अन्य कुराको बारेमा यी अगमवाणीहरूले बताउँछन्। यसले के देखाउँछ भने प्रभुको पुनरागमन हुँदा उहाँ सार्वजनिक रूपमा बादलको सवारीमा ओर्लनुहुने बाहेक उहाँ गुप्तमा पनि आउनुहुनेछ। यदि हामी प्रभु बादलको सवारीमा ओर्लनुहुनेछ भनेर मात्रै विश्‍वास गर्छौं भने उहाँ गुप्तमा आउनुहुन्छ भन्‍नेबारेमा दिइएका अगमवाणीहरू पूरा हुन सक्दैनन्। आखिरी दिनहरूमा हुने प्रभुको पुनरागमनको बारेमा बाइबलमा धेरै अगमवाणी छन्। यदि हामीले अरू अगमवाणीलाई पन्छ्यायौँ, र बाइबलको एक-दुई वटा खण्डद्वारा नै प्रभुको पुनरागमन सेतो बादलको सवारीमा हुनेछ भनी सीमित गर्‍यौँ भने हामीले उहाँको पुनरागमनलाई स्वागत गर्ने मौका गुमाउन सक्छौँ, र उहाँद्वारा त्यागिन सक्छौँ।” यो सुनेर मेरी श्रीमती र मैले हाम्रो बाइबल निकालेर यी पदहरूलाई शब्द-शब्द गरी जाँच्यौँ। ती शब्दहरू जाँचेपछि मैले सोचेँ, “यी पदहरूले साँच्‍चै नै प्रभु गुप्तमा आउनुहुने बारेमा बताउँछन्, त्यसकारण प्रभु बादलको सवारीमा आउनुहुने कुरा उहाँको पुनरागमन हुने एक मात्र तरिका होइन रहेछ। यसले साँच्‍चै नै मेरो आँखा खोलिदिएको छ।”

मेरी श्रीमती र मैले चलचित्र हेर्ने कार्यलाई जारी राख्यौँ। झिमिङ्ले यसो भन्दै आफ्‍नो सङ्गतिलाई जारी राखे, “बाइबलले ‘म चोरजस्तै आउँछु’ (प्रकाश १६:१५) र, ‘अनि मध्यरातमा आवाज आयो, हेर, दुलहा आइपुगे; उनलाई भेट्न जाओ’ (मत्ती २५:६)। ‘तर सुरूमा उहाँले धेरै कुराहरूको कष्ट भोग्‍नुपर्छ, र यस पुस्ताद्वारा इन्कार गरिनुपर्छ’ (लूका १७:२५) भनी बाइबलले अगमवाणी गरेको छ। सर्वशक्तिमान्‌ परमेश्‍वर देखा पर्नुभएको घटना र कार्यले यी अगमवाणीलाई पूरा गरेका छन्। बाहिरबाट हेर्दा उहाँ सामान्य व्यक्तिजस्तै देखिनुहुन्छ। उहाँ सामान्य मानवताभित्र रही बोल्‍नुहुन्छ। देखा पर्नुभएका प्रभु उहाँ नै हुनुहुन्छ भनेर कसले कल्‍पना गर्न सक्थ्यो र? यसले ‘म चोरजस्तै आउँछु’ भनी गरिएको अगमवाणीलाई पूरा गर्छ। सुसमाचार प्रचार गर्नेहरूले परमेश्‍वरको देखापराइको खोजी गर्नेहरू सबैलाई सर्वशक्तिमान् परमेश्‍वरका वचनहरूको गवाही दिन्छन्, र उहाँका वचनहरूमा धैर्यताको साथ सङ्गति गर्छन्। प्रभुले ढोका ढकढक्याउनु भनेको यही हो! सर्वशक्तिमान्‌ परमेश्‍वर देखा परेर काम गर्न थाल्नुभएपछि उहाँ चिनियाँ सरकारको क्रूर खेदो र सतावटको निरन्तर निसाना बन्दै आउनुभएको छ, र उहाँले धार्मिक संसारको मूर्खतापूर्ण इन्कार, दोष, र अवहेलना भोग्‍नुभएको छ। अनलाइनमा सर्वशक्तिमान्‌ परमेश्‍वरलाई खुलेआम आक्रमण गर्ने, दोष दिने, र निन्दा गर्ने धेरै दुष्ट आत्‍माहरू र भूतहरू समेत रहेका छन्। यसले प्रभु येशूले बोल्‍नुभएको यो अगमवाणीलाई पूरा गर्छ: ‘तर सुरूमा उहाँले धेरै कुराहरूको कष्ट भोग्‍नुपर्छ, र यस पुस्ताद्वारा इन्कार गरिनुपर्छ।’ यदि मानिसहरूले कल्‍पना गरेझैँ प्रभु महान् महिमासहित सार्वजनिक रूपमा बादलको सवारीमा ओर्लनुभएको थियो भने सामा, बाख्रा, दुष्ट नोकर, र ख्रीष्ट-विरोधीहरू अवश्य नै सर्वशक्तिमान्‌ परमेश्‍वरलाई स्वीकार गर्न लम्पसार पर्नेथिए। त्यसोभए तिनीहरूलाई कसरी प्रकाश गरिनेथियो र? सर्वशक्तिमान् परमेश्‍वर आउनुभएको छ र मानवजातिलाई शुद्ध पार्ने र मुक्ति दिने सबै सत्यताहरू व्यक्त गर्नुभएको छ, र उहाँले आखिरी दिनहरूको न्यायको काम गर्दैहुनुहुन्छ। उहाँका भेडाहरूले उहाँको आवाज सुनेका छन्, र हरेक सम्प्रदायका बुद्धिमती कन्याहरूले सर्वशक्तिमान्‌ परमेश्‍वरले व्यक्त गर्नुभएका वचनहरूलाई सुनेका छन् र ती सत्यता हुन्, परमेश्‍वरको आवाज हुन् भनेर चिनेका छन्, र तिनीहरू सबै सर्वशक्तिमान्‌ परमेश्‍वरकहाँ फर्केका छन्। उठाई हुनु भनेको यही हो। यी मानिसहरू परमेश्‍वरको सिंहासनअघि उठाई लगिएका छन्, र ख्रीष्टको आसनको अघि न्याय र सजाय स्विकारेका छन्। परमेश्‍वरद्वारा शुद्ध पारिने, विजेताहरूमा परिणत गरिने, अनि पहिलो फल बन्‍ने प्रथम मानिसहरू तिनीहरू नै हुन्। यसले प्रकाश १४:४-५ को यो अगमवाणीलाई पूरा गर्छ, ‘यिनीहरू ती हुन् जो कुनै पनि स्त्रीहरूद्वारा अशुद्ध पारिएका छैनन्; किनकि तिनीहरू कुमार हुन्। यिनीहरू थुमा जता-जता जानुहुन्छ उहाँलाई त्यता-त्यतै पछ्याउनेहरू हुन्। परमेश्‍वर र थुमाका लागि पहिलो फल यिनीहरूलाई मानिसबीचबाट छुटकारा दिइएको थियो। अनि तिनीहरूका मुखमा कुनै झुट पाइएन; तिनीहरू निष्खोट छन्।’ परमेश्‍वर गोप्यमा ओर्लनुभई विजेताहरूको यो समूह निर्माण गर्नुभएपछि उहाँको महान् काम पूरा हुनेछ। त्यसपछि, उहाँ बादलको सवारीमा खुल्‍लमखुल्‍ला ओर्लनुहुनेछ अनि सबै राष्ट्रहरू र सबै मानिसहरूकहाँ देखा पर्नुहुनेछ। त्यसले प्रकाश १:७ को अगमवाणीलाई पूरा गर्नेछ, ‘हेर, उहाँ बादलहरूसहित आउनुहुन्छ; अनि हरेक आँखाले उहाँलाई देख्‍नेछन्, र तिनीहरूले पनि जुनले उहाँलाई घोचे: र उहाँका कारण पृथ्वीका सब सगोत्रीले विलाप गर्नेछन्।’ परमेश्‍वर बादलको सवारीमा ओर्लनुहुने दृश्य यही हुनेछ, र सबै आँखाले उहाँलाई देख्‍न सक्‍नेछन्। सर्वशक्तिमान्‌ परमेश्‍वरलाई इन्कार गर्ने र दोष दिनेहरूले पनि उहाँ बादलको सवारीमा ओर्लनुभएको देख्‍न सक्‍नेछन्, त्यसैले ‘उहाँका कारण पृथ्वीका सब सगोत्रीले विलाप गर्नेछन्।’ परमेश्‍वरले चरणबद्ध रूपमा र योजना अनुसार काम गर्नुहुन्छ; अहिले प्रभुका पुनरागमन सम्‍बन्धी अगमवाणीहरू लगभग पूरा भइसकेका छन्, त्यसकारण अब विपत्तिहरूपछि परमेश्‍वर खुलेआम बादलमा ओर्लनुहुने सम्‍बन्धी अगमवाणीहरू पूरा हुन मात्र बाँकी छन्।” झिमिङ्को सङ्गति उचित र तथ्यगत रहेछन् भन्‍ने देखेपछि मलाई हृदयमा साँच्‍चै नै प्रभु फर्केर आइसक्‍नुभएको छ, उहाँ देह बन्‍नुभएको र मान्छेका बीचमा गुप्तमा आउनुभएको छ भन्‍ने कुरा थाहा भयो। मेरी श्रीमती र मैले प्रभु बादलको सवारीमा आउनुहुन्छ भन्‍ने विचारमा नै सधैँ टाँसिरहनु कति मूर्खता थियो भन्‍ने कुरा महसुस गर्‍यौँ, तर यसको साथै, प्रभु गुप्तमा आउनुभएको ठूलो खबर सुन्‍न पाएकोमा हामी खुशी थियौँ। म यस्तो विचार नगरी बस्‍न सकिनँ, “त्यसैले त यी वचनहरू त्यति अख्तियारपूर्ण र शक्तिशाली रहेछन्, र ती परमेश्‍वरका आवाज हुन् जस्तो सुनिँदो रहेछ। साँच्‍चै नै ती परमेश्‍वर स्‍वयम्‌ले बोल्‍नुभएका वचनहरू रहेछन्!” हामीले चलचित्रलाई उत्साहपूर्वक हेरिरह्यौँ। सर्वशक्तिमान्‌ परमेश्‍वर भन्‍नुहुन्छ: “धेरै मानिसहरूले मैले भनेको कुराको वास्ता नगर्न सक्छन्, तर येशूलाई पछ्याउने हरेक तथाकथित सन्तलाई म अझै भन्छु; जब तिमीहरूले येशू स्वर्गबाट सेतो बादलमा आउनुभएको आफ्नै आँखाले देख्छौ, त्यो धार्मिकताको सूर्य सार्वजनिक रूपमा देखा पर्ने क्षण हुनेछ। सायद त्यो क्षण तेरो निम्ति ठूलो उल्लासको समय हुन सक्छ, तर तैँले येशू स्वर्गबाट ओर्लनुभएको देख्‍ने समय तँ दण्ड भोग्‍नलाई नरक जाने बेला पनि हो भनी जान्‍नुपर्छ। त्यो परमेश्‍वरको व्यवस्थापन योजनाको अन्त्यको समय हुनेछ, र त्यो परमेश्‍वरले असललाई इनाम र दुष्टलाई दण्ड दिने समय हुनेछ। किनकि सत्यताको अभिव्यक्ति मात्र हुँदा मानिसले चिन्हहरू देख्‍नुअघि नै परमेश्‍वरको न्याय अन्त्य भइसकेको हुनेछ। सत्यता स्वीकार गर्नेहरू, चिन्हहरू नखोज्नेहरू र यसरी शुद्ध पारिएकाहरू परमेश्‍वरको सिंहासनसामु फर्केका र सृष्टिकर्ताको अंगालोमा प्रवेश गरेका हुनेछन्। ‘सेतो बादलमा सवार नहुने येशू झुटो ख्रीष्ट हो’ भन्‍ने विश्‍वासमा अड्डी कस्‍नेहरू अनन्त दण्डको भागीदार हुनेछन्, किनभने तिनीहरूले चिन्ह प्रदर्शन गर्नुहने येशूमा मात्र विश्‍वास गर्छन्, तर कठोर न्याय घोषणा गर्नुहुने र साँचो मार्ग र जीवनको निकास दिनुहुने येशूलाई स्वीकार गर्दैनन्। यसकारण, सेतो बादलमा येशूको खुल्लमखुल्ला पुनरागमन हुँदा मात्र उहाँले तिनीहरूलाई निराकरण गर्नुहुनेछ। तिनीहरू अति हट्ठी, आफैमा अति आत्मविश्‍वासी, अति अहङ्कारी छन्। यस्ता पतितहरूलाई येशूले कसरी इनाम दिन सक्‍नुहुन्छ? सत्यता स्वीकार गर्न सक्‍नेहरूका निम्ति येशूको पुनरागमन ठूलो मुक्ति हो, तर सत्यता स्वीकार गर्न नसक्‍नेहरूका निम्ति यो निन्दाको चिन्ह हो। तिमीहरूले आफ्नै मार्ग चुन्‍नुपर्छ र पवित्र आत्माको निन्दा र सत्यतालाई इन्कार गर्नु हुँदैन। तँ अज्ञानी र अहङ्कारी व्यक्ति हुनुहुँदैन, बरु पवित्र आत्माको मार्गदर्शनप्रति समर्पित हुने, सत्यताको तृष्णा र खोजी गर्ने व्यक्ति हुनुपर्छ; तिमीहरू यसरी मात्र लाभान्वित हुनेछौ” (वचन, खण्ड १। परमेश्‍वरको देखापराइ र काम। तैँले येशूको आत्मिक शरीरलाई देख्दासम्ममा, परमेश्‍वरले स्वर्ग र पृथ्वीलाई फेरि बनाइसक्‍नुभएको हुनेछ)। यी वचनहरू सुनेपछि, “तथाकथित सन्त” भन्ने शब्दले उहाँ गुप्तमा आउनुहुँदा उहाँको कामलाई स्वीकार नगर्ने, र प्रभु येशू बादलमा आउनुहुन्छ भनेर प्रतीक्षा गर्नेहरूलाई जनाउँछ कि भनेर मैले सोचेँ। यतिका वर्षदेखि लगभग सारा धार्मिक संसार नै प्रभु बादलको सवारीमा आउनुहुन्छ भनेर प्रतीक्षा गर्दै आएको छ। तर यी वचनहरूले स्पष्ट रूपमा नै के बताउँछन् भने यदि हामी अन्धाधुन्ध प्रभु बादलको सवारीमा नै आउनुहुन्छ भन्‍ने विचारमा लागिरह्यौँ र परमेश्‍वर पहिले नै गुप्तमा मान्छेका बीचमा आइसक्‍नुभएको छ भन्‍ने तथ्यलाई स्वीकार गर्न मान्दैनौँ भने हामी उहाँद्वारा दण्डित हुन पुग्‍नेछौँ, किनभने त्यो बेलासम्‍म मानिसलाई न्याय गर्ने, शुद्ध पार्ने र पूर्ण मुक्ति दिने परमेश्‍वरको आखिरी दिनहरूको काम पूरा भइसकेको हुनेछ। यी वचनहरूको शैली अत्यन्तै कठोर छन्, तिनमा परमेश्‍वरको उल्‍लङ्घन गर्न नसकिने स्वभाव छन्, ती अख्‍तियार र शक्तिले भरिएका छन्, र तिनले हामीमा डर र भय भरेका छन्। यसको साथै, हामी सत्यताको खोजी गर्ने र त्यसलाई स्वीकार गर्ने मानिसहरू बन्‍न सकौँ, र परमेश्‍वरको कामलाई अन्धाधुन्ध सीमित गर्ने वा प्रभु फर्केर आइसक्‍नुभएको छ भन्‍ने तथ्यलाई इन्कार नगरौँ भन्‍ने आशाले यी वचनहरूले हाम्रा लागि सम्झौटो र उपदेश दुवैको काम गर्छ। मेरी श्रीमती र मलाई यो चलचित्र निकै मन पर्‍यो र हामीले यसलाई धेरै पटक हेर्‍यौँ। सर्वशक्तिमान् परमेश्‍वरका वचनहरूले हामीलाई भित्रैबाट हलचल गराए। धेरै दिनसम्‍म हामी उत्साहित रह्यौँ।

एक दिन, म काममा गइरहेको बेला मैले मेरी श्रीमतीलाई फोन गरेँ, र हामीले यसको बारेमा जति कुरा गर्‍यौँ, हामीलाई यी पक्‍कै पनि परमेश्‍वरका वचनहरू हुन् भन्‍ने लाग्यो। उत्साहित हुँदै, उनले मलाई भनिन्, “हामीले यो किताब हात पार्नुपर्छ!” यसपछि हामीले के गर्ने र हामीले प्रभुलाई कसरी स्वागत गर्ने भनेर पत्ता लगाउन हामी यति इच्‍छुक थियौँ कि त्यस दिन घर पुगेपछि हामीले “सर्वशक्तिमान्‌ परमेश्‍वरको मण्डली” भन्‍ने शब्‍द अनलाइनमा सर्च गर्‍यौँ र तिनीहरूको आधिकारिक वेबसाइट भेट्यौँ। त्यहाँ गएपछि, हामीले वचन देहमा देखा पर्नुहुन्छ भन्‍ने पुस्तक भेट्यौँ। सर्वप्रथम, प्रस्तावनामा सर्वशक्तिमान्‌ परमेश्‍वरले भन्‍नुभएको यो कुरा पढ्यौँ: “‘परमेश्‍वरमाथिको विश्‍वास’ भनेको परमेश्‍वर हुनुहुन्छ भनेर विश्‍वास गर्नु हो; परमेश्‍वरमा विश्‍वास गर्ने सम्बन्धमा सबैभन्दा सरल अवधारणा यही हो। यसबाहेक, परमेश्‍वर हुनुहुन्छ भनेर विश्‍वास गर्नु भनेको परमेश्‍वरमा साँचो रूपले विश्‍वास गर्नु सरह होइन; बरु, यो बलियो धार्मिक धारणा सहितको साधारण विश्‍वास हो। परमेश्‍वरप्रतिको साँचो विश्‍वासको अर्थ निम्न हुन्छन्: परमेश्‍वरले सबै थोकमाथि सार्वभौमिकता राख्नुहुन्छ भन्‍ने विश्‍वासको आधारमा कुनै व्यक्तिले उहाँका वचनहरू र उहाँको कार्यको अनुभव गर्छ, उसको आफ्नो भ्रष्ट स्वभावलाई शुद्ध पार्छ, परमेश्‍वर का अभिप्रायहरू पूरा गर्छ, र परमेश्‍वरलाई चिन्छ। यस प्रकारको यात्रालाई मात्र ‘परमेश्‍वरमाथिको विश्‍वास’ भन्न सकिन्छ। तापनि मानिसहरूले परमेश्‍वरमाथिको विश्‍वासलाई प्रायजसो एउटा साधारण र सानोतिनो कुराको रूपमा हेर्छन्। यस्तो प्रकारले परमेश्‍वरमा विश्‍वास गर्ने मानिसहरूले परमेश्‍वरमा विश्‍वास गर्नुको अर्थ गुमाइसकेका हुन्छन्, र तिनीहरूले आखिरीसम्म विश्‍वास गरिरहे पनि, तिनीहरूले कहिल्यै पनि परमेश्‍वरको अनुमोदन प्राप्त गर्न सक्दैनन्, किनकि तिनीहरू गलत बाटोमा हिँड्छन्” (वचन, खण्ड १। परमेश्‍वरको देखापराइ र काम)। यी वचनहरू कति महान् छन् भन्‍ने कुरा नसोची म बस्‍न सकिनँ, र ती साँच्‍चै नै सत्यता हुन् भन्‍ने कुरा मलाई थाहा भयो। यी वचनहरूले परमेश्‍वरमाथिको विश्‍वास सम्‍बन्धी मेरा पहिलेका अवधारणाहरूलाई साँच्‍चै नै परिवर्तन गरे। पहिले त मलाई हामीले बाइबल धेरै पढ्नुपर्छ, धेरै प्रार्थना गर्नुपर्छ, र धेरै प्रवचन सुन्‍नुपर्छ भन्‍ने मात्रै थाहा थियो, र हामीले आशिष्‌ र अनुग्रह पाउनको लागि मात्रै विश्‍वास गरेका थियौँ। परमेश्‍वरमाथिको साँचो विश्‍वास भनेको सबै थोकमाथि परमेश्‍वरको सार्वभौमिकता छ भन्‍ने विश्‍वासको जगमा रही परमेश्‍वरका वचनहरू र कामलाई अनुभव गर्नु हो भन्‍ने कुरा मलाई थाहै थिएन। यी वचनहरूले परमेश्‍वरमाथिको साँचो विश्‍वासको अर्थलाई निकै गहन र सटीक रूपमा व्याख्या गरेका र अघि बढ्ने स्पष्ट मार्ग प्रदान गरेका थिए। यी वचनहरू परमेश्‍वरबाट आएका हुन् र यी परमेश्‍वरका आवाज हुन् भन्‍ने कुरामा म अझै विश्‍वस्त भएँ, किनभने परमेश्‍वरले मात्रै सत्यता बोल्‍न र परमेश्‍वरमाथिको विश्‍वासको साँचो अर्थलाई स्पष्ट रूपमा बताउन सक्‍नुहुन्थ्यो।

हामी पढ्दै अघि बढ्यौँ, र सर्वशक्तिमान्‌ परमेश्‍वरले यसो भन्‍नुभएको रहेछ भन्‍ने देख्यौँ: “परमेश्‍वरलाई मानिससँग तुलना गर्न सकिँदैन। उहाँको सार र उहाँको कार्य मानिसका लागि अति नै अथाह र बुझ्नै नसकिने हुन्छन्। यदि परमेश्‍वरले व्यक्तिगत रूपले आफ्नो कार्य नगर्नुभएको भए र मानिसको संसारमा उहाँका वचनहरू नबोल्‍नुभएको भए, मानिसले कहिल्यै पनि परमेश्‍वरका अभिप्रायहरू बुझ्न सक्‍नेथिएन। त्यसैले, आफ्नो सम्पूर्ण जीवन परमेश्‍वरमा समर्पण गर्नेहरूले पनि उहाँको अनुमोदन प्राप्त गर्न सक्‍नेथिएनन्। यदि परमेश्‍वरले कामको सुरुवात गर्नुभएन भने, मानिसले त्यो काम जति नै राम्रो गरे पनि त्यो सब व्यर्थको हुनेछ, किनकि परमेश्‍वरका विचारहरू सधैँ मानिसका विचारहरूभन्दा उच्च हुन्छन्, र परमेश्‍वरको बुद्धि मानिसको समझभन्दा धेरै हुन्छ। यसैले म भन्छु कि जसले परमेश्‍वर र उहाँको कार्यलाई ‘पूर्ण रूपमा बुझेको’ दाबी गर्छन्, तिनीहरू धेरै अयोग्य छन्; तिनीहरू सबै अति अहङ्कारी र अनभिज्ञ छन्। मानिसले परमेश्‍वरको कार्यलाई सीमित गर्नु हुँदैन; यसबाहेक, मानिसले परमेश्‍वरको कार्यलाई सीमित गर्न सक्दैन। … हामी परमेश्‍वर हुनुहुन्छ भनी विश्‍वास गर्छौं, र हामी उहाँलाई सन्तुष्ट पार्न र उहाँलाई हेर्न चाहन्छौं, त्यसैले हामीले सत्यताको मार्ग खोज्नुपर्दछ, र परमेश्‍वरसँग मिल्ने उपायको खोजी गर्नुपर्छ। हामी उहाँप्रतिको हठपूर्ण विरोधमा खडा हुनु हुँदैन। त्यस्तो कार्यबाट के भलाइ हुन सक्छ र?” (वचन, खण्ड १। परमेश्‍वरको देखापराइ र काम। प्रस्तावना)। यो खण्ड पढेपछि, हामीले के महसुस गर्‍यौँ भने हामी सबै सृष्टि गरिएका, सदा सानो प्राणीहरू मात्र हौँ। अर्कोतर्फ, परमेश्‍वर सदासर्वदा नै परमेश्‍वर रहनुहुनेछ। उहाँका वचनहरू र काममा हामीले बुझ्‍न नसक्‍ने धेरै रहस्यहरू छन्। हामीले उहाँको कामप्रति नम्र र खोजी गर्ने आचरण राख्‍नुपर्छ, र हामीले स्वेच्‍छाचारी रूपमा निष्कर्ष निकाल्‍नु हुँदैन। त्यसपछि हामीले सर्वशक्तिमान् परमेश्‍वरका यी वचनहरू पढ्यौँ, “तैँले यो पुस्तक अनुसन्धान गर्ने उद्देश्यले वा स्वीकार गर्ने मनसायले खोलेको हुन सक्छस्; तेरो मनोवृत्ति जस्तोसुकै होस्, तैँले यो अन्त्यसम्म पढ्नेछस् र यसलाई सजिलै पन्छाउनेछैनस् भन्ने म आशा गर्दछु” (वचन, खण्ड १। परमेश्‍वरको देखापराइ र काम। प्रस्तावना)। यो पढ्दा, मलाई यी वचनहरू कति सौहार्दपूर्ण छन् भन्‍ने अनुभव भयो, मानौँ परमेश्‍वरले हामीसँग प्रत्यक्ष रूपमा बोलिरहनुभएको छ, हामीलाई उहाँका वचनहरू र कामको खोजी गर्न अगुवाइ गरिरहनुभएको छ। हामीले यो पुस्तकलाई पढ्ने कार्यलाई जारी राख्‍ने र सर्वशक्तिमान्‌ परमेश्‍वरको मण्डलीको सम्पर्कमा आउने निर्णय गर्‍यौँ।

सर्वशक्तिमान् परमेश्‍वरको मण्डलीको वेबसाइटको च्याट गर्ने ठाउँ प्रयोग गरी मेसेज पठायौँ, र मण्डलीका ब्रदर-सिस्टरहरूले तुरुन्तै हामीलाई सम्पर्क गरे। त्यसपछि, हामी प्रायजसो अनलाइनमा बसेर ब्रदर-सिस्टरहरूसँग सर्वशक्तिमान् परमेश्‍वरका वचनहरू पढ्न थाल्यौँ, यस क्रममा हामी आ-आफ्‍ना अनुभव र बुझाइहरू साटासाट गर्थ्यौँ। हामीले सर्वशक्तिमान् परमेश्‍वरका वचनहरू जति धेरै पढ्दै गयौँ, त्यति नै मैले धेरै सत्यताहरू थाहा पाउँदै गएँ, जस्तै आखिरी दिनहरूमा परमेश्‍वरले कसरी न्यायको काम गर्नुहुन्छ, मुक्ति पाउनु र पूर्ण मुक्ति पाउनुको बीचमा रहेको भिन्‍नता, उठाइलगिनु भनेको के हो, कस्तो व्यक्ति स्वर्गको राज्यमा प्रवेश गर्न सक्छ, र देहधारणको रहस्य इत्यादि। सर्वशक्तिमान्‌ परमेश्‍वरको वचनले भन्छ: “जब येशू मानिसको संसारमा आउनुभयो, उहाँले अनुग्रहको युग ल्याउनुभयो र व्यवस्थाको युगको अन्त्य गर्नुभयो। आखिरी दिनहरूमा, परमेश्‍वर फेरि देह बन्नुभएको छ, र यो देहधारणमार्फत उहाँले अनुग्रहको युग समाप्त गर्नुभयो र राज्यको युग ल्याउनुभयो। परमेश्‍वरको दोस्रो देहधारणलाई स्वीकार गर्न सक्ने सबैलाई राज्यको युगमा डोऱ्याइनेछ, र यसबाहेक तिनीहरूले व्यक्तिगत रूपमा परमेश्‍वरको मार्गदर्शन स्वीकार गर्न सक्षम हुनेछन्। येशू मानिसमाझ आउनुभए पनि र उहाँले धेरै काम गर्नुभए पनि, उहाँले सारा मानवजातिलाई छुटकारा दिने काम मात्र पूरा गर्नुभयो र मानिसको पापबलिका रूपमा सेवा गर्नुभयो; उहाँले मानिसलाई उसका सबै भ्रष्ट स्वभावबाट मुक्त गर्नुभएन। मानिसलाई पूर्ण रूपमा शैतानको प्रभावबाट मुक्त गर्नको निम्ति येशूले पापबलि बनेर मानिसका पापहरू बोक्नु मात्र आवश्यक थिएन, तर मानिसलाई उसको शैतानी भ्रष्ट स्वभाव पूर्ण रूपमा फाल्ने तुल्याउन परमेश्‍वरले अझ ठूलो काम गर्नु आवश्यक थियो। र यसैले, मानिसलाई उसका पापहरूबाट क्षमा गरिएपछि, मानिसलाई नयाँ युगमा डोऱ्याउन परमेश्‍वर देहमा फर्केर आउनुभयो, र सजाय अनि न्यायको काम सुरु गर्नुभयो छ। यो कामले मानिसलाई झन् उच्च क्षेत्रमा ल्याएको छ। उहाँको प्रभुत्वमा समर्पित हुनेले अझ उच्च सत्यताको आनन्द उठाउनेछन् र अझ ठूला आशिष्‌हरू प्राप्त गर्नेछन्। तिनीहरू साँच्चिकै ज्योतिमा जिउनेछन्, र तिनीहरूले सत्यता, बाटो र जीवन प्राप्त गर्नेछन्” (वचन, खण्ड १। परमेश्‍वरको देखापराइ र काम। प्रस्तावना)। “यहोवाको कामदेखि लिएर येशूको कामसम्म, र येशूको कामदेखि अहिलेको चरणको कामसम्म, यी तीन चरणले परमेश्‍वरको सम्पूर्ण व्यवस्थापनलाई एउटै निरन्तर धागोमा समावेश गर्दछ र ती सबै एउटै आत्माको काम हुन्। संसारको सृष्टि भएदेखि नै परमेश्‍वर सधैँ मानवजातिको व्यवस्थापन गर्दै काममा लाग्नुभएको छ। सुरु र अन्त्य उहाँ नै हुनुहुन्छ, पहिलो र अन्तिम उहाँ नै हुनुहुन्छ, र युग सुरु गर्ने उहाँ नै हुनुहुन्छ र युगलाई समाप्त गर्ने पनि उहाँ नै हुनुहुन्छ। विभिन्न युगमा र विभिन्न स्थानमा हुने कामका तीन चरणहरू निस्सन्देह रूपमा एकै आत्माले गर्नुहुने काम नै हुन्। ती तीन चरणहरूलाई अलग गर्ने सबै मानिसहरू परमेश्‍वरकै विरोधमा खडा हुन्छन्” (वचन, खण्ड १। परमेश्‍वरको देखापराइ र काम। परमेश्‍वरको कामको दर्शन (३))। सर्वशक्तिमान् परमेश्‍वरका वचनहरू पढेपछि मलाई प्रभु येशूले मानवजातिलाई छुटकारा दिने काम मात्रै गर्नुभएको रहेछ, तर आखिरी दिनहरूमा मानवजातिलाई न्याय गर्ने, शुद्ध पार्ने, र पूर्ण मुक्ति दिने काम गर्नुभएको रहेनछ भन्‍ने थाहा भयो। हामीले प्रभुमा विश्‍वास गरेपछि हामी हाम्रो पापको दोषबाट मुक्त हुने भए पनि, हाम्रो पापी प्रकृति हटेको हुँदैन, त्यसैले हामी प्रायजसो पाप गर्छौँ, र त्यसका बन्धनहरूबाट मुक्त हुन सक्दैनौँ। प्रभु येशूको छुटकाराको कामको जगमा, सर्वशक्तिमान्‌ परमेश्‍वरले मानिसलाई एक पटक सधैँको लागि शुद्ध पार्न र मुक्ति दिनको लागि सत्यताहरू व्यक्त गर्नुहुन्छ र आखिरी दिनहरूको न्यायको काम गर्नुहुन्छ। सर्वशक्तिमान्‌ परमेश्‍वर र प्रभु येशू एउटै हुनुहुन्छ, जसले फरक-फरक युगमा फरक-फरक नाम लिनुहुन्छ। सर्वशक्तिमान् परमेश्‍वरको आखिरी दिनहरूको न्यायको कामलाई अनुभव गरिसकेपछि मात्रै हाम्रो भ्रष्ट स्वभावहरू शुद्ध हुन सक्छन् र हामी परमेश्‍वरको राज्यमा प्रवेश गर्न योग्यका हुन सक्छौँ। यो जानकारी हामीले जान्‍नुपर्ने अत्यन्तै महत्त्वपूर्ण जानकारी हो! सर्वशक्तिमान् परमेश्‍वरका वचनहरूले परमेश्‍वरको काम सम्‍बन्धी यी रहस्यहरूलाई प्रकट गरिदिए, र हामीलाई भित्रैदेखि तरङ्गित बनाए। साँच्‍चै नै, यी वचनहरू परमेश्‍वरका वचनहरू र आवाज हुन्! किनभने परमेश्‍वरले मात्रै परमेश्‍वरको कामका रहस्यहरू प्रकट गर्न सक्नुहुन्छ, परमेश्‍वरले मात्रै पुरानो युगलाई अन्त्य गरेर नयाँ युगको सुरुवात गर्न सक्‍नुहुन्छ। कुनै पनि व्यक्तिले यो काम गर्न सक्दैन।

हामीले के पनि देख्यौँ भने सर्वशक्तिमान्‌ परमेश्‍वरले अभ्यास सम्‍बन्धी धेरै सत्यताहरू पनि व्यक्त गर्नुभएको छ, जस्तै विश्‍वासका सिद्धान्तहरू, इमानदार व्यक्ति बन्नेसम्बन्धी सिद्धान्तहरू, परमेश्‍वरप्रति समर्पित हुने सम्‍बन्धी सिद्धान्तहरू र परमेश्‍वरलाई साँचो रूपमा प्रेम गर्ने सम्‍बन्धी सिद्धान्तहरू। यी साँच्‍चै नै अर्थपूर्ण छन्, र यिनले प्रभु येशूका यी वचनहरूले पूर्ण रूपमा पूरा गर्छन्: “मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तर, जब उहाँ, अर्थात् सत्यताका आत्मा आउनुहुन्छ, उहाँले तिमीहरूलाई सारा सत्यतामा अगुवाइ गर्नुहुनेछ: किनभने उहाँ आफ्‍नो तर्फबाट बोल्‍नुहुनेछैन; तर उहाँले जे सुन्‍नुहुन्‍छ उहाँले त्यही बोल्‍नुहुनेछ: र उहाँले तिमीहरूलाई आउनेवाला कुराहरू देखाउनुहुनेछ” (यूहन्‍ना १६:१२-१३)। हामी सर्वशक्तिमान्‌ परमेश्‍वर नै वास्तवमा फर्कनुभएका प्रभु येशू हुनुहुन्छ, सर्वशक्तिमान्‌ परमेश्‍वरका वचनहरू परमेश्‍वरका अभिव्यक्ति हुन्, र ती प्रकाशको पुस्तकमा अगमवाणी गरिएको चर्मपत्रको मुट्ठो हुन् भन्‍नेमा पूर्ण रूपमा विश्‍वस्त भयौँ। सर्वशक्तिमान्‌ परमेश्‍वरका वचनहरू पढेर, हामीले पहिले कहिल्यै नबुझेका धेरै सत्यताहरू बुझ्यौँ, र सर्वशक्तिमान्‌ परमेश्‍वरसँग प्रार्थना गरेर अनि उहाँका वचनहरू पढेर, हामीले आफ्‍नो दैनिक जीवनमा सामना गर्ने समस्याहरू सबै समाधान भए। हामी साँच्‍चै नै परमेश्‍वरको आमने-सामने रहेर जीवन जिउन थाल्यौँ, हामी अत्यन्तै आशिषित छौँ! प्रभुलाई स्वागत गर्ने विषयमा परमेश्‍वरको आवाज सुन्‍नु अत्यन्तै महत्त्वपूर्ण छ भन्‍ने मैले सिकेँ!


८९. म किन सधैँ मेरो कर्तव्य निर्वाहमा अरूभन्दा अलग देखिन खोज्थेँ

वु यानद्वारा, चीन

जुन सन् २०२१ को अन्त्यतिर, चिनियाँ कम्युनिष्ट पार्टीले इसाईहरूलाई जताततै गिरफ्तार गरिरहेकाले, मेरो अतिथि घरमाथि निगरानी भइरहेको थियो। म तुरुन्तै घर छोडेर गएँ, तर पुलिसले मलाई पनि निगरानी गरिरहेको सम्भावना उच्च थियो, त्यसैले म काम गर्न घरमा लुक्नु पर्यो। त्यसबेला म केही समूहका कामको जिम्मेवारी ममाथि थियो। मेरो कामको बोझ बढ्दै गएको थियो र कुनै कामकुराहरू पत्र लेखेर मात्र गर्न सकिँदैनथ्यो, र यो प्रत्यक्ष भेटघाट गरेर गरिने सञ्चार जत्तिकै प्रभावकारी थिएन। त्यसैले, कामको आवश्यकता अनुसार, अगुवाले सिस्टर वाङ जेनलाई मेरो सहकर्मीका रूपमा नियुक्त गरे।

वाङ जेनले सुरुमा ब्रदर-सिस्टरहरूलाई राम्ररी चिन्दिनथिन्, त्यसैले हरेक भेला अगाडि उनलाई ब्रदर-सिस्टरहरूसँगको सङ्गतिमा अझ प्रभावकारी हुन मद्दत गर्न सम्बोधन गर्न आवश्यक मुद्दाहरूमा म उनीसँग कुराकानी गर्थेँ। त्यतिखेर, मैले सिस्टर ली फान सधैँ झाराटारूवा तरिकाले कर्तव्य निर्वाह गरिरहेको थाहा पाए। उनी धेरै चरणको सङ्गतिपछि पनि परिवर्तन भएकी थिइनन् र यसले कामलाई रोक्न थालिसकेको थियो। सिद्धान्तहरूका आधारमा, उनलाई तुरुन्तै बर्खास्त गर्न आवश्यक थियो। र त्यसैले, मैले ली फानको परिस्थिति र मानिसहरूलाई बर्खास्त गर्ने सिद्धान्तहरूका बारेमा व्याख्या गर्दै एउटा दस्तावेज तयार पारेँ, र वाङ जेनलाई समीक्षा गर्न दिएँ, र मैले ली फानलाई किन बर्खास्त गर्नुपर्ने थियो भन्ने बारेमा आफ्नो विचार उनलाई बताएँ, ताकि ली फानले आत्मचिन्तन गर्ने र आफूबारे जान्ने काममा लाभ पुगोस् भनेर वाङ जेनले उनीसँग राम्ररी सङ्गति गर्न सकून्। वाङ जेनले भोलिपल्ट गएर उनलाई बर्खास्त गरिन्। त्यस दिनको अन्त्यतिर जब वाङ जेन घर फर्किन्, उनले मलाई के-कस्तो भयो भनेर सुनाइन्, तर, तर त्यस क्रममा ब्रदर-सिस्टरहरूको बीच मलाई एक पटक पनि उल्लेख गरिनन् वा मैले उनलाई समझशक्ति प्राप्त गर्न वा समस्या सुल्झाउन मद्दत गरेकी थिएँ भनेर पनि भनिनन्। म अलि निराश भएँ। मैले पर्दा पछाडि के गरिरहेको छु भन्ने कुरा अरू कसैलाई थाहा छैन जस्तो लाग्यो। मैले उनीहरूले वाङ जेनले कर्तव्य सम्हालेपछि तुरुन्तै ली फानका समस्याहरूलाई बुझिन्, उनमा सत्यताबारे मभन्दा बढी बुझाइ र समझशक्ति छ भन्ने सोच्लान् कि भनेर विचार गरेँ। मैले गरेको धेरै काम, जसबारे कसैले थाहा पाएका थिएनन्, र जसले वाङ जेनलाई राम्रो देखाएको थियो, तीबारे सोच्दा म अलि दुःखी भएँ।

केही दिनपछि वाङ जेनसँग कामको छलफलको क्रममा एउटा समूहले झन् झन् खराब गरिरहेको भन्ने कुरा आयो। मैले समस्याको जरो बुझ्न सकिनँ, र उनले समूहको अगुवामा कुनै समस्या हुन सक्छ भनेर मलाई भनिन्। त्यसलाई ध्यानमा राख्दा र त्यो समूह अगुवाको निरन्तरको व्यवहारबारे सोच्दा, मैले देखेँ कि उनले केवल आफ्नो हैसियत जोगाउँथिन् र आफूलाई प्रतिष्ठा दिलाउने कामहरू मात्र गर्थिन्, तर उनले कहिल्यै वास्तविक काम गर्दिनथिन्, जसले काममा रोकावट ल्याइरहेको थियो। सिद्धान्तहरूका आधारमा उनलाई बर्खास्त गर्न आवश्यक थियो। मलाई थाहा थियो कि मैले यो समस्या व्यक्तिगत रूपमा समाधान गर्न सक्दिनँ, र मैले आफ्नो बुझाइ वाङ जेनलाई बताउनुपर्छ ताकि उनले अरूसँग अझ राम्ररी सङ्गति गर्न, उनीहरूलाई समझशक्ति प्राप्त गर्न मद्दत गर्न, र यो अगुवालाई तुरुन्तै बर्खास्त गर्न सकून्। तर जब म ली फानको बर्खास्तगी, मैले कसरी सिद्धान्तहरू खोजेको र दस्तावेज तयार पारेको, र वाङ जेनसँग कति धेरै सङ्गति गरेको, तर कसैलाई थाहासमेत नभएको भन्नेबारे फर्केर सोच्थेँ, मलाई लाग्थ्यो, यदि मैले यो पटक आफ्नो सबै विचारहरू उनलाई बताएँ र उनले त्यो समूह अगुवालाई बर्खास्त गरिन् भने, अरूहरूले पक्कै पनि सबै श्रेय उनलाई नै दिनेछन्। उनीहरूले सोच्नेछन् कि काममा केही समय बिताउनेबित्तिकै उनले दुईजना अयोग्य व्यक्तिहरूलाई खुट्ट्याइन्, जसलाई मैले लामो समयसम्म जिम्मेवारीको पदमा रहेर पनि बर्खास्त गरेको थिइनँ। उनीहरूले सोच्नेछन् कि उनमा सत्यताबारे अझ राम्रो समझशक्ति र बुझाइ छ। म मेरा केही विचारहरू आफूसँगै राख्न चाहन्थेँ ताकि वाङ जेनको सङ्गति स्पष्ट नहोस्, र अरूले उनलाई प्रशंसा नगरून्। तर यो सोचाइले मलाई आफू दोषी भए जस्तो महसुस भयो। यदि उनको सङ्गति स्पष्ट भएन र समूह अगुवाले आफ्नै समस्याहरू बुझिनन्, र उनले गलत बुझेर नकारात्मक बनिन् भने, त्यसले उनको आत्मचिन्तनमा असर पार्ने मात्र होइन, पछि उनको कर्तव्यमा पनि असर पार्नेथ्यो। साथै, यसरी जालझेल गर्नु र केही कुरा आफूसँग गोप्य राख्नाले निश्चित रूपमा परमेश्वरका लागि घृणास्पद हुनेथ्यो। त्यो सोचेर, मैले यो समूहको अगुवाका सबै परिस्थितिहरू वाङ जेनलाई बताएँ, तर वाङ जेन कामकुराहरू सम्हाल्न जानै लाग्दा मेरो मन खिन्न भयो। “यो काम गर्न मचाहिँ किन जान नमिल्नु सबैजनाले वाङ जेनले मानिसहरूलाई बर्खास्त गरेको र उनीहरूलाई खुट्ट्याएको देखे, तर त्यो सबैपछाडिको मेरो प्रयास कसले देख्यो?” मैले आफूले गरिरहेको सबथोकले केवल वाङ जेनलाई राम्रो देखाइरहेको र अरूमाझ उनको हैसियतलाई सुधारिरहेको देख्दा म त्यति खुसी भइनँ। मैले त परमेश्वरले मलाई यति खराब अवस्थामा राख्नुभएकोमा गुनासोसमेत गरेँ। उहाँले किन अचानक मलाई निगरानीमा राख्ने अनुमति दिइरहनुभएको थियो त? पछि, केही ब्रदर-सिस्टरहरूले आफ्ना कामका समस्याहरूबारे एकपछि अर्को गरी हामीलाई पत्र लेखे, र केहीले tतोकेरै ती समस्याहरू वाङ जेनले सम्हालिदिऊन् भन्ने माग गरे। यसले मलाई झन् धेरै दुःखी बनायो। मलाई सबैले केवल वाङ जेनलाई मात्र महत्त्व दिएको, तर पर्दा पछाडि मैले गरेको काम कसैले नदेखेको जस्तो लाग्यो। यसरी नै चलिरह्यो भने, के सबैले मलाई केवल कुनै काम नलाग्ने सहयोगी नभन्लान् र? वाङ जेन बाहिर दौडधुप गरिरहेकी भए पनि, मलाई घरमा सहज थिएन। कसैले पनि मेरो पूरा मेहनत देख्न सकेनन्। म यसबारे खुसी थिइनँ, त्यसैले मैले अवस्था परिवर्तन गर्ने तरीका सोच्न थालेँ। म बाहिर गएर ब्रदर-सिस्टरहरूलाई व्यक्तिगत रूपमा भेट्न नसकेपनि, म धेरै काम गर्दै छु र म अग्रभाग र केन्द्रमा छु भन्ने प्रमाणित गर्न, कार्यहरूको बन्दोबस्त गर्न पत्रहरू लेख्न सक्थेँ। ठिक त्यही बेला, हामीले केही समूहहरूबाट बन्दोबस्त गर्नुपर्ने सामान्य कार्यहरूबारे पत्र पायौँ। मैले ती कार्यहरूलाई व्यवस्थापन गर्नका लागि विस्तारमा जवाफ लेखेँ, र मैले नै यो सबको बन्दोबस्त गरेको हुँ, पर्दापछाडि सबै कुराको निर्णय म नै गर्दैछु भनेर सबैले जानून् भनी वाङ जेन कहिले उनीहरूलाई भेट्न जानेछिन् भन्नेबारे स्पष्टसँग लेखेँ।

एक दिन, मैले एक सिस्टरलाई पत्र लेखेँ र उनको स्थिति कस्तो छ भनेर सोधेँ। पत्र लेखेपछि, मैले सोचेँ, के उनलाई थाहा हुनेछ कि यो पत्र मैले नै लेखेको हुँ? यदि मैले कुनै सुराग छोडिनँ भने, उनले आफूबारे चिन्तित हुने त वाङ जेन हुन् भनी सोच्न सक्थिन्। त्यसरी त हुनेथिएन। सिस्टरलाई यो पत्र मैले नै लेखेको हो भनेर थाहा पाउने कुरा सुनिश्चित गर्नु आवश्यक थियो। तर, मेरो सुरक्षाका लागि, मैले आफ्नो नाम लेखेर पत्रमा हस्ताक्षर गर्न सक्दिनथेँ। त्यसपछि मलाई अचानक याद आयो कि केही समयअघि मैले त्यो सिस्टरलाई एउटा भजन सिफारिस गरेको थिएँ, त्यसैले मैले उनलाई त्यो सिकिरहेकी छिन् कि छैनन् भनेर सोध्न सक्थेँ, र यसरी यो मैले लेखेको हो भनेर उनले थाहा पाउन सक्थिन्। यही सोचेर, मैले छिट्टै पत्र लेखेँ र पठाइदिएँ। उनको जवाफबाट सिस्टरले यो पत्र मैले नै लेखेको भनेर थाहा भएको भन्ने बुझेँ, र म निकै खुसी भएँ। म पर्दा पछाडिबाट पनि आफूलाई राम्रो देखाउन, र मसँग वास्तविकताहरू छन् र म समस्याहरू समाधान गर्न सक्षम छु भनेर अरूलाई देखाउन सक्छु जस्तो मलाई लाग्यो। यसरी, मैले आफू सही स्थितिमा छैनँ भनेर कहिल्यै साँच्चै बुझिनँ। यो स्थिति त्यतिन्जेल रह्यो जब एक दिन एक सिस्टरले दुःखका साथ मलाई भनिन् कि उनका सहकर्मीले उनले धेरै मेहनत गरेर तयार पारेका केही अध्ययनका कागजातहरू ब्रदर-सिस्टरहरूलाई पठाइदिएका थिए, यसले उनलाई आफ्नो सहकर्मीले उनको कामको श्रेय चोरेको जस्तो महसुस गरायो, र उनले आफ्नो कर्तव्यप्रति कम उत्साह महसुस गरिन्। यो सुनेर म साँच्चिकै अचम्मित भएँ। के म हालसालै ठीक यही स्थितिमा बाँचिरहेकी थिइनँ र? मैले यसलाई समाधान गर्नका लागि सत्यताको खोजी पनि गरिरहेकी थिइनँ। त्यसैले, मैले मेरो स्थितिलाई समाधान गर्न परमेश्वरका वचनहरू खोजेँ। मैले परमेश्वरका वचनहरू पढेँ जसले यसो भने: “ख्रीष्टविरोधीहरूले कार्य गर्दा सधैँ निश्चित अभिप्रायहरू राखेका हुन्छन्। तिनीहरूका शब्द, कार्य, र आचरण, बोल्दा प्रयोग गरिने विशेष शब्दहरूसमेत जानाजानी रोजिएका हुन्छन्; तिनीहरू भ्रष्टता, सानो कद, मूर्खता वा अज्ञानता क्षणिक रूपमा देखाएर मात्र कार्य गरिरहेका, जहाँ गए पनि बकवास कुरा ओकलिरहेका हुँदैनन्—कुरा यस्तो हुँदै होइन। ख्रीष्टविरोधीहरूका विधि, तिनीहरूले कामकुरा गर्ने तरिका, र तिनीहरूका शब्द चयनलाई जाँच्दा, तिनीहरू निकै रहस्यमय र दुष्ट देखिन्छन्। तिनीहरू आफ्नो हैसियतका निम्ति र मानिसहरूलाई नियन्त्रण गर्ने लक्ष्य हासिल गर्न हरअवसर छोपेर देखावा गर्छन्, हर सानो मौका प्रयोग गर्छन्, र एउटा पनि मौका गुमाउँदैनन्। ल भन्, के यस्ता मानिसहरूले मेरो अगाडि यी विशेषताहरू प्रकट गर्नेथिए? (गर्नेथिए।) किन तँ तिनीहरूले प्रकट गर्नेथिए भनेर भन्छस्? (किनभने तिनीहरूको प्रकृति सार नै देखावा गर्नु हो।) के कुनै ख्रीष्टविरोधीको अन्तिम लक्ष्य नै देखावा गर्नु हो? उसले देखावा गर्नुको उद्देश्य के हो? तिनीहरू हैसियत प्राप्त गर्न चाहन्छन्, अनि तिनीहरूले यस्तो भन्न खोजेका हुन्छन्: ‘के तिमीलाई म को हुँ भनेर थाहा छैन? मैले गरेका कामकुरा हेर, यी असल कामकुरा गर्ने व्यक्ति मै थिएँ; मैले परमेश्वरको घरका लागि धेरै योगदान गरेको छु। अब तिमीले थाहा पाइसकेपछि, के तिमीले मलाई अझ महत्त्वपूर्ण काम दिनुपर्दैन र? के तिमीले मलाई उच्च सम्मान गर्नुपर्दैन र? के तिमीले गर्ने सबै काममा ममाथि भर पर्नु पर्दैन र?’ के यो जानाजानी भनिएको होइन र? ख्रीष्टविरोधीहरू जोकोहीलाई नियन्त्रण गर्न चाहन्छन्, चाहे त्यो जोसुकै होस्। नियन्त्रणलाई अर्को शब्दमा के भनिन्छ? तिकडम गर्नु, खेलाउनु—तिनीहरू केवल तँलाई शासन गर्न चाहन्छन्। उदाहरणका लागि, दाजुभाइ-दिदीबहिनीहरूले कुनै कुरा राम्ररी गरिएको रहेछ भनेर प्रशंसा गर्दा, कुनै ख्रीष्टविरोधीले तुरन्तै त्यो आफूले गरेको भन्छ, यसरी उसले सबैको धन्यवाद पाउँछ। के साँच्चिकै समझदार व्यक्तिले यस्तो व्यवहार गर्नेछ त? कदापि गर्नेछैन। जब ख्रीष्टविरोधीहरू अलिकति राम्रो काम गर्छन् तब त्यो सबैले थाहा पाऊन्, आफूलाई उच्च सम्मान र प्रशंसा गरून् भन्ने चाहन्छन—यसले उसलाई सन्तुष्टि दिन्छ” (वचन, खण्ड ४। ख्रीष्टविरोधीहरूको खुलासा। विषयवस्तु पाँच: तिनीहरूले मानिसहरूलाई भ्रममा पार्छन्, लोभ्याउँछन्, धम्काउँछन् र नियन्त्रणमा राख्छन्)। मैले परमेश्वरका वचनहरूबाट ख्रीष्टविरोधीहरूले निरन्तर देखावट गरिरहेका हुन्छन् भन्ने देखेँ। उनीहरूले भन्न र गर्ने सबै कुरा केवल अरूको प्रशंसा प्राप्त गर्नका लागि हुन्छ, र त्यो केवल हैसियत प्राप्त गर्ने गुप्त प्रयास हो। परमेश्वरका वचनहरूलाई विचार गर्दा र मैले प्रकट गरेको स्वभावमाथि मनन् गर्दा, के म ख्रिष्टविरोधी जस्तै थिएनँ र? वाङ जेनले मलाई उल्लेख पनि नगरी ती दुई सिस्टरहरूलाई बर्खास्त गर्दा मलाई आफूमाथि अन्याय भएको महसुस भयो। मलाई लाग्यो कि तिनीहरूलाई मुख्य रूपमा मैले नै खुट्ट्याएकी थिएँ, तर अन्ततः सारा श्रेय वाङ जेनलाई गएको थियो। उनले मात्र आफ्नो अनुहार देखाएकी थिइन्, तर मैले जति देखाए पनि कसैले त्यो देख्दैनथे। यदि मैले चुपचाप काम गरिरहेको भए, कसैले पनि थाहा पाउने थिएन। यो कुरा अत्यन्तै झर्को लाग्दो थियो! ब्रदर-सिस्टरहरूले मेरो प्रशंसा गरून् रतिनीहरूको नजरमा मेरो हैसियत होस् भन्ने उद्देश्यले म देखावट गर्नका लागि आफ्नो दिमाग खियाइरहेको र निकै प्रयास गरिरहेको थिएँ। हेर्दा त, मैले केवल कामको बन्दोबस्त गर्न पत्र लेखिरहेको जस्तो देखिन्थ्यो, तर वास्तवमा, म सबैलाई उनीहरूले मेरो अस्तित्वलाई नबिर्सून्, र वाङ जेन त केवल मेरो तर्फबाट केही काम गरिरहेकी थिइन्, तर मुख्य रूपमा म नै जिम्मेवार थिएँ भन्ने कुरा गुप्त रूपमा सम्झाउने प्रयास गरिरहेको थिएँ सिस्टरको स्थिति सुधार गर्न मद्दत गर्ने बहानामा, मैले उनलाई आफ्नो घृणास्पद उद्देश्यहरू देख्न नदिई मेरो अस्तित्वको याद दिलाउन र उनको प्रशंसा प्राप्त गर्न उनीप्रति चिन्ता व्यक्त गरेजस्तो गरेँ। ममा कस्तो छली स्वभाव थियो! यदि मैले परमेश्वरका वचनहरू नपढेको भए, मलाई ती दुई सिस्टरहरू कर्तव्यका लागि उपयुक्त छैनन् भन्ने कुरा कहिल्यै थाहा हुने थिएन। साथै, उनीहरूलाई बर्खास्त गर्ने समयसम्म काममा धेरै क्षति भइसकेको थियो। विशेष गरी त्यो समूहको अगुवाका सम्बन्धमा यो कुरा साँचो थियो। वाङ जेनले त्यसबारे उल्लेख नगरेको भए, मैले यो कुरा खुट्ट्याने थिइनँ र उनलाई त्यसै पदमा राखिराख्नेथेँ। मैले आफ्नो काम राम्ररी गरिरहेको थिइनँ, र ममा ऋणीपन र दोषको अलिकति पनि बोध नभएको मात्र होइन, बरु, म निर्लज्ज भएर श्रेय माग्दै थिएँ र देखावट गर्न र हैसियत प्राप्त गर्न घृणास्पद उपायहरू पनि प्रयोग गर्दै थिएँ, सबैलाई मलाई सम्मान गर्ने तुल्याउन खोजिरहेको थिएँ। म अत्यन्तै निर्लज्ज थिएँ!

त्यसपछि मैले परमेश्वरका वचनहरूको अर्को खण्ड पढेँ: “सत्यता अभ्यास गर्न सक्‍नेहरूले आफूले गर्ने कामकुराहरूमा परमेश्‍वरको छानबिन स्विकार्न सक्छन्। जब तैँले परमेश्‍वरको छानबिन स्विकार्छस्, तेरो हृदय सोझो बन्‍नेछ। यदि तँ अरूलाई देखाउनको लागि मात्र काम गर्छस्, र सधैँ अरूको प्रशंसा र आदर पाउन चाहन्छस्, तर परमेश्‍वरको छानबिन स्विकार्दैनस् भने, के अझै पनि परमेश्‍वर तेरो हृदयमा हुनुहुन्छ त? यस्ता मानिसहरूमा परमेश्‍वरको भय मान्ने हृदय हुँदैन। सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; मान्छेको हितहरूको ख्याल नगर्, र आफ्नो सान, प्रतिष्ठा, र हैसियतको मात्र विचार नगर्। तैँले पहिले परमेश्‍वरको घरको हितबारे विचार गर्नुपर्छ, र त्यसलाई तेरो पहिलो प्राथमिकता बनाउनुपर्छ। तँ परमेश्‍वरका अभिप्रायप्रति विचारशील हुनुपर्छ र तैँले तेरो कर्तव्य पूरा गर्ने कार्यमा अशुद्धता छ कि छैन, तँ निष्ठावान बनेको छस् कि छैनस्, तेरा जिम्मेवारीहरू पूरा गरेको छस् कि छैनस् र तैँले तनमन दिएको छस् कि छैनस्, साथै तैँले आफ्नो कर्तव्य र मण्डलीको कामबारे सम्पूर्ण हृदयले सोच्‍ने गरेको छस् कि छैनस् भनी विचार गर्दै यो काम सुरु गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्वरका वचनहरूबाट मैले बुझेँ कि सत्यता अभ्यास गर्नका लागि सबैभन्दा महत्त्वपूर्ण कुरा परमेश्वरको छानबिन स्विकार्नु हो, र हामीले मानिसले के सोच्छन् भन्ने कुराको वास्ता गर्नुहुन्न, तर परमेश्वरलाई सन्तुष्ट पार्ने र हाम्रो कर्तव्य पूरा गर्ने बारेमा मात्र ध्यान दिनुपर्छ। त्यसपछि, मेरा पत्रहरू र अरूसँगको सङ्गतिमा मैले प्रशंसा प्राप्त गर्न र उनीहरूको हृदयमा स्थान पाउनका लागि पत्रहरू प्रयोग नगरी सही उद्देश्य राख्न र परमेश्वरको छानबिन स्विकार्न प्रयास लगाएँ। मैले पावलले मण्डलीहरूलाई लेखेका ती सबै पत्रहरूका बारेमा सोचेँ। उनले ती पत्रहरूमा कहिल्यै प्रभु येशूलाई उच्च पारेनन् वा उहाँको गवाही दिएनन्, र उनले विश्वासीहरूलाई प्रभु येशूका वचनहरूको अनुसरण गर्न प्रेरित गरेनन्। आफूले कति काम गरेको, कति भोगेको भोगेको कुरा बताएर, उनले आफूलाई मात्र उच्च पारे र आफ्नै गवाही दिए। उनले भने, “म प्रमुख प्रेरितहरूभन्दा अलिकति पनि कम थिइनँ”, र मानिसहरूलाई आफूसँगै परमेश्वरको विरोध गर्ने मार्गमा हिँडाए। मैले ब्रदर-सिस्टरहरूलाई लेखेका पत्रहरूले परमेश्वरलाई उच्च पारेनन् वा उहाँको गवाही दिएनन्, तर म अप्रत्यक्ष रूपमा देखावाट गरिरहेको थिएँ। के मैले पनि मूलतः पावलले जस्तै गरिरहेकी थिइनँ र? मैले पश्चात्ताप नगरे, म पनि उहाँ जस्तै हटाइनेथेँ र दण्डित हुनेथेँ। यो बुझेर मैले परमेश्वरलाई प्रार्थना गरेँ, “हे परमेश्वर, म मेरो हैसियतबारे धेरै चिन्तित छु। म यसबाट नियन्त्रित हुन र मण्डलीको कामलाई हानि पुर्‍याउने कुनै कुरा चाहन्न। चाहे म अरू भन्दा राम्रो गरूँ वा नगरूँ, म दृढताका साथ आफ्नो कर्तव्य पूरा गर्न मात्र चाहन्छु।”

त्यसपछिका केही दिनहरूमा, मैले सचेत रूपमा मेरो मानसिकतालाई सच्याएँ, मण्डलीका चासोहरू सबैभन्दा महत्त्वपूर्ण छन् भन्ने कुरा, र मेरो कर्तव्य राम्रोसँग निर्वाह गर्न आफूलाई सम्झाइरहेँ। त्यसपछि एक दिन, हामीले ब्रदर चेन जिकियाङले आफ्ना सहकर्मीहरूसँग राम्ररी मिल्न नसकेको कारण उल्लेख गर्दै पठाएको राजीनामा पत्र पायौँ। हामीले पहिले नै उसको समस्याबारे थोरै थाहा पाएका थियौँ। खासगरी, उनी धेरै अहङ्कारी र जिद्दी थिए, त्यसैले उनी अरूसँग राम्ररी काम गर्दैनथे। वाङ जेनले उनीसँग केही पटक सङ्गति गरिसकेका थिए तर उनी परिवर्तन भएनन्। उनले अहिले अचानक राजीनामा दिने निर्णय गर्दा, यो समस्या समाधान गर्न हामीलाई गाह्रो हुने जस्तो देखिन्थ्यो। जब वाङ जेन र मैले उनका मुद्दाहरूबारे छलफल गर्यौँ, मैले मेरो आफ्नै दृष्टिकोण व्यक्त गरेँ र परमेश्वरका वचनहरूका केही सान्दर्भिक खण्डहरू फेला पारेँ। वाङ जेनले यसरी सङ्गति गर्नु उपयुक्त भएको महसुस गरे। त्यतिबेला मेरो मनमा के आयो भने, मेरो सङ्गति जतिसुकै उपयोगी किन नहोस्, वाङ जेन वास्तवमा ऊसँग सङ्गति गर्न जाने व्यक्ति थिए। चिन्तित हुने र पर्दा पछाडि मूल्य चुकाउने मै थिएँ भन्ने कुरा कसले देख्थ्यो? त्यो सोचले मलाई वाङ जेनसँगको छलफल रोक्न मन लाग्यो, तर त्यसपछि मैले सोचेँ कि परमेश्वरले मेरा सबै सोचविचारहरूको छानबिन गर्दै हुनुहुन्छ, मलाई अलि अप्ठ्यारो लाग्यो। म किन सधैँ आफ्नो नाम र हैसियत जोगाउन चाहन्थेँ? मैले परमेश्वरका वचनहरूको एक खण्डको बारेमा सोचेँ जसले मलाई हैसियतको पछि लाग्नुका परिणामहरू बुझ्न मद्दत गर्यो। सर्वशक्तिमान्‌ परमेश्‍वर भन्‍नुहुन्छ: “यदि कसैले सत्यलाई प्रेम गर्छु भन्छ र उनीहरू सत्यको पछि लाग्छौँ भनी भन्छन्, तर सारगत रूपमा उनीहरूको पछ्याउने लक्ष्य भनेको प्रतिष्ठा हासिल गर्नु, आफैलाई विशिष्ट बनाउनु, धाकरवाफ देखाउनु, मानिसहरूलाई उनीहरूको बारेमा उच्‍च सोच्ने बनाउनु, उनीहरूका आफ्नै स्वार्थ पूरा गर्नु हो र उनीहरू परमेश्‍वरमा समर्पित हुन वा उहाँलाई सन्तुष्ट पार्न आफ्नो कर्तव्य निर्वाह गर्दैनन्, बरु त्यसको सट्टा ख्याति, प्राप्ति र हैसियत हासिल गर्न कर्तव्य निर्वाह गर्छन् भने, उनीहरूको खोजी अवैध हुन्छ। यस्तो मामिला हुँदा, जब मण्डलीको कामको कुरा आउँछ, के उनीहरूका कार्यहरू बाधा-व्यवधान हुन्छन्, कि उनीहरूले यसलाई अगाडि बढाउन सहयोग गर्छन्? उनीहरू स्पष्ट रूपमा बाधा-व्यवधान हुन्; उनीहरूले यसलाई अगाडि बढाउँदैनन्। केही मानिसहरू मण्डलीको काम गर्ने झन्डा फहराउँदै, आफ्नै व्यक्तिगत ख्याति, प्राप्ति र हैसियतको पछि लाग्‍ने, आफ्नै कार्यप्रणाली चलाउने, आफ्नै सानो समूह, आफ्नै सानो राज्य बनाउने गर्छन्—के यस किसिमका व्यक्तिहरूले आफ्नो कर्तव्य गरिरहेका हुन्छन् र? उनीहरूले गर्ने सबै कामहरूले अनिवार्य रूपमा वाधा, व्यवधान ल्याउँछन् र मण्डलीको कामलाई हानि गर्छन्। तिनीहरूको ख्याति, प्राप्ति र हैसियतको खोजीको परिणाम के हुन्छ? सबैभन्दा पहिले, यसले परमेश्‍वरका चुनिएका मानिसहरूले परमेश्‍वरका वचनहरू सामान्यतया कसरी खान्छन् र पिउँछन्, र कसरी सत्यता बुझ्छन् भन्‍ने कुरामा असर पुर्‍याउँछ, यसले उनीहरूको जीवन प्रवेशमा बाधा उत्पन्‍न गर्छ, उनीहरूलाई परमेश्‍वरमाथिको विश्‍वासको सही मार्गमा प्रवेश गर्नबाट रोक्छ, र उनीहरूलाई गलत मार्गमा डोर्‍याउँछ—र यसले चुनिएका जनहरूलाई हानि गर्छ र बरबादीमा पुर्‍याउँछ। अनि, यसले अन्त्यमा मण्डलीको कामलाई के गर्छ? यो बाधा, क्षति, र विघटन हो। मानिसहरूले ख्याति, प्राप्ति र हैसियतको खोजी गर्दाको परिणाम यही हो। उनीहरूले यसरी कर्तव्य निर्वाह गर्दा, के यसलाई ख्रीष्टविरोधीको बाटो हिँड्नु भनेर परिभाषित गर्न सकिँदैन?” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। मलाई सधैँ नाम र हैसियतको पछि लाग्नाले व्यक्तिको जीवन प्रवेशलाई मात्र असर गर्छ र जबसम्म हामी दुष्टता गर्दैनौँ, तबसम्म हामीले मण्डलीको काममा बाधा पुर्‍याउनेछैनौँ भन्ने लाग्थ्यो। म नाम र हैसियतको पछि लाग्नेलाई परमेश्वरले किन यति धेरै घृणा र तिरस्कार गर्नुहुन्छ भन्ने बुझ्दिनथेँ। परमेश्वरका वचनहरू पढ्नाले मलाई आफ्नो कर्तव्य निर्वाह गर्दा नाम र हैसियतको पछि लाग्नाले, र मण्डलीको हितको रक्षा नगर्नाले मण्डलीको काम र ब्रदर-सिस्टरहरूको जीवन प्रवेशलाई निश्चय नै हानि पुर्‍याउँछ भन्ने देखायो। यसले मण्डलीको काममा बाधा र अवरोध पुर्याउनेछ, र त्यसलाई परमेश्वरले निन्दा गर्नुहुन्छ। चेन जिकियाङको समस्याबारे छलफल गर्दा, मैले आइन्दा सङ्गति गर्न चाहिनँ, किनभने म चर्मामा आउन सकिनँ। यो ठूलो कुरा जस्तो देखिएन, तर सारमा यो साँच्चै गम्भीर थियो। यदि हामीले चेन जिकियाङलाई उनका समस्याहरू सुल्झाउन सङ्गति गर्नमा ढिलाइ गरेको भए, यसले उनको जीवन प्रवेशलाई मात्र हानि पुऱ्‍याउनेथिएन, यसले मण्डलीको कामलाई पनि असर गर्नेथ्यो। जिम्मेवारी सम्हालेको हुनाले, मैले मण्डलीको कामलाई सही दिशामा राख्नका लागि आफ्नो कर्तव्यमा सङ्घर्ष गरिरहेको जो कसैलाई तुरुन्तै मद्दत गर्नुपर्थ्यो। विशेष गरी कम्युनिष्ट पार्टीले धेरै गिरफ्तारी गरिरहेको सन्दर्भमा, वाङ जेनले भेला हुन बाहिर जाँदा हरेक पटक गिरफ्तारीको जोखिम उठाउँदै थिइन्। यदि उनी पर्याप्त रूपमा तयार भइनन् र भेलाहरूमा समस्याहरू समाधान गर्न सकिनन्, र जोखिम मोलेर पनि राम्रो नतिजा हासिल गर्न सकिनन् भने, के यो उनका लागि पीडादायी हुनेछैन र? म यी समस्याहरूलाई जति सक्दो चाँडो समाधान गर्ने वा सिस्टरको सुरक्षाबारे सोचिरहेकी थिइनँ। म उनले सम्भवतः मेरो प्रभाव कम गराउलिन् कि भन्ने कुराले मात्र चिन्तित थिएँ। म धेरै स्वार्थी थिएँ र ममा मानवताको कमी थियो! मैले सुपरभाइजरका रूपमा साँचो काम गरिरहेको थिइनँ। म मण्डलीको कामलाई बलि चढाएर भए पनि आफ्नो हैसियत जोगाउन प्रयासरत थिएँ। म ख्रीष्टविरोधीको मार्गमा थिएँ! पहिले म मात्र जिम्मेवार थिएँ, र त्यो चाहे जतिसुकै गाह्रो वा थकाइलाग्दो किन नहोस्, मैले आफ्नो सक्दो प्रयास गरेको थिएँ। तर पार्टीका गिरफ्तारीहरूका कारण, म बाहिर जानै सक्दिनथेँ—म पर्दा पछाडिबाट मात्र काम गर्न सक्थेँ। म आफ्नो कर्तव्य गर्न हिचकिचाउँथेँ, सधैं वाङ जेनसँग चर्चाका लागि प्रतिस्पर्धा गर्न चाहन्थेँ। त्यसपछि मैले बुझेँ कि पहिले मैले आफ्नो कर्तव्यमा देखाएको उत्साह केवल नाम र हैसियतका लागि थियो। त्यो परिस्थितिले मेरा गलत उद्देश्य र खोजीहरू प्रकट गरिरहेको थियो, ताकि मैले तिनलाई समयमै सुधार्न सकूँ। यो परमेश्वरले मलाई दर्शाउनुभएको प्रेम थियो।

पछि, मैले परमेश्वरका वचनहरू पढेँ जसले मलाई अभ्यासको मार्गमा अझ स्पष्टता दिए। परमेश्वरका वचनहरू भन्छन्: “तिमीहरूले परमेश्‍वरको कामको उद्देश्यका निम्ति, मण्डलीको फाइदाका निम्ति, अनि तिमीहरूका दाजुभाइ-दिदीबहिनीहरूलाई अघि बढ्न प्रोत्साहन दिनका निम्ति मैत्रीपूर्ण सहकार्य हासिल गर्नुपर्छ। हरेकले अर्कालाई सुधार्दै र कामको उत्तम नतिजा प्राप्त गर्दै परमेश्‍वरका अभिप्रायहरूलाई ख्याल गर्नका निम्ति तैँले एकअर्कासित सहकार्य गर्नुपर्छ। साँचो सहकार्य भनेको यही नै हो, अनि यसमा लागिपर्नेले मात्रै साँचो प्रवेश पाउनेछ” (वचन, खण्ड १। परमेश्‍वरको देखापराइ र काम। इस्राएलीहरूले जस्तै सेवा गर्)। “व्यक्तिले आफ्‍नो कर्तव्य राम्रोसित निभाउनका लागि के गर्नुपर्छ? उसले आफ्‍नो सारा हृदय र सारा शक्तिले आफ्‍नो कर्तव्य निर्वाह गर्नुपर्छ। आफ्‍नो सारा हृदय र शक्ति प्रयोग गर्नु भनेको आफ्‍नो कर्तव्य निर्वाह गर्नमा मनमस्तिष्क लगाउनु हो र अरू कुरालाई दिमागमा बस्‍न नदिनु हो, र त्यसपछि आफूसँग भएको ऊर्जा लगाउनु, आफ्‍नो सम्पूर्ण शक्ति प्रयोग गर्नु, र आफ्‍नो क्षमता, वरदान, शक्ति, र आफूले बुझेको कुरालाई काममा लगाउनु हो। यदि तँमा बोध गर्ने र बुझ्ने क्षमता छ र तँसँग राम्रो विचार छ भने, तैँले यस बारेमा अरूलाई बताउनुपर्छ। सद्‌भावपूर्ण सहकार्य गर्नु भनेको यही हो। यसरी तैँले आफ्‍नो कर्तव्य राम्ररी निर्वाह गर्नेछस्, र यसरी तैँले सन्तोषजनक कर्तव्यपालन हासिल गर्नेछस्। यदि तँ सधैँ सबै कुरा आफै गर्न चाहन्छस्, सधैँ एकलै महान् कामहरू गर्न चाहन्छस्, सधैँ ध्यान अरूमा होइन तँमा परेको चाहन्छस् भने, के तैँले आफ्‍नो कर्तव्य निभाइरहेको हुन्छस् त? तैँले जे गरिरहेको छस् त्यसलाई एकतन्त्री काम भनिन्छ; यो त नौटङ्की प्रदर्शन हो। यो शैतानी व्यवहार हो, कर्तव्यपालन होइन। व्यक्तिको सामर्थ्य, वरदान, वा विशेष प्रतिभा जे-जस्तो भए पनि, कसैले पनि सबै कुरा आफै गर्न सक्दैन; मण्डलीको काम राम्ररी गर्नु छ भने उसले सद्‌भावपूर्ण सहकार्य गर्न सिक्‍नुपर्छ। यही कारणले गर्दा, सद्‌भावपूर्ण सहकार्य आफ्‍नो कर्तव्य पूरा गर्ने क्रममा अभ्यास गर्नुपर्ने एउटा सिद्धान्त रहन गएको हो। जबसम्‍म तैँले आफ्‍नो सारा हृदय र सारा शक्ति अनि सारा बफादारी लगाएको हुन्छस्, र तैँले सकेजति सबै कुरा अर्पित गरेको हुन्छस्, तबसम्म तैँले आफ्‍नो कर्तव्य राम्ररी निर्वाह गरिरहेको हुन्छस्” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न मैत्रीपूर्ण सहकार्य चाहिन्छ)। मैले परमेश्वरका वचनहरूबाट हामीले कर्तव्य राम्रोसँग पूरा गर्न, परमेश्वरको हृदयलाई ध्यानमा राख्नुपर्छ र हाम्रा ब्रदर-सिस्टरहरूसँग सहकार्य गर्नुपर्छ भन्ने बुझेँ। हामीले यसमा आफ्नो सबथोक लगाउनुपर्छ र एक अर्काका कमजोरीहरूको परिपूर्ति गर्नका लागि आफ्ना सबलताहरूको उपयोग गर्नुपर्छ। यसरी मात्र हामीले परमेश्वरको अनुमोदन प्राप्त गर्न र हाम्रा काममा राम्रो परिणाम हासिल गर्न सक्छौँ। मैले वाङ जेन वा ममध्ये जसले स्वयम् उपस्थित भएर समस्याहरू समाधान गरे पनि फरक नपर्ने कुरा पनि बुझेँ। जबसम्म अरूका स्थिति र कठिनाइहरू समाधान गर्न सकिन्छ, मेरो मेहनत अदृश्य र पर्दा पछाडि भए तापनि, मैले कर्तव्य निर्वाह गरेर परमेश्वरलाई सन्तुष्ट पार्नाले मलाई आश्वासन र शान्ति मिल्थ्यो। त्यसपछि, मैले चेन जिकियाङको समस्या सम्बोधन गर्नका लागि के-कस्ता सत्यताहरूमाथि सङ्गति गर्नुपर्छ भन्नेबारे सोचेँ र वाङ जेनलाई समीक्षा गर्नका लागि परमेश्वरका केही सान्दर्भिक वचनहरू भेट्टाएँ। उनले पनि वाङ जेनको स्थितिलाई प्रस्ट पार्ने परमेश्वरका वचनका केही खण्डहरू फेला पारिन्, जसबारे मैले सोचेको थिइनँ। एकसाथ, यी सबै कुरा अझ विस्तृत थिए। त्यो क्षणमा, म अत्यन्तै लज्जित भएँ। म कामका लागि बाहिर जान नसकेतापनि, म आफूले देखेको र सोचेको सबै कुराबारे वाङ जेनसँग स्पष्ट रूपमा सङ्गति गर्न सक्थेँ। सङ्गै काम गर्दा, हामीले समस्याहरू अझ राम्ररी समाधान गर्न सकौँ भनेर तीबारे विस्तृत दृष्टिकोण अपनाउन थाल्यौँ। के त्यस्तो कुरा मण्डलीको कामका लागि धेरै लाभकारी थिएन र? हामीले सबै कुरा छलफल गरेपछि, वाङ जेन चेन जिकियाङसँग सङ्गति गर्न गइन्।

त्यसपछि एक दिन, हामीले केही ब्रदर-सिस्टरहरूबाट एउटा पत्र पायौँ। त्यस पत्रमा वाङ जेनको सङ्गतिमार्फत् उनीहरूले केही त्रुटिहरू सच्याउन सक्षम भएको र अझ राम्ररी आफ्नो कर्तव्य निर्वाह गरिरहेको भनेर लेखिएको थियो। त्यो पढेपछि म अलि निराश भएँ। मलाई लागेको थियो कि मैले ती त्रुटि र विचलनहरू पत्ता लगाएको थिएँ, तर सबैले देखेको भनेको वाङ जेनको काम मात्र थियो। म पर्दा पछाडि के गर्दैछु भनेर कसैले देखेन। त्यसपछि मलाई लाग्यो कि म फेरि नाम र लाभका लागि प्रतिस्पर्धा गरिरहेको छु, त्यसैले मैले प्रार्थना गरेँ र आफैँविरुद्ध विद्रोह गरेँ। मैले एउटा निबन्धमा परमेश्वरको वचनको एक खण्ड पढेँ, जुन मेरा लागि निकै मार्मिक थियो। परमेश्वरका वचनहरू भन्छन्: “यदि तँ सधैँ धाक दिने र तैँले भनेजस्तै गर्ने प्रयास गर्छस् भने, तैँले सद्‌दभावपूर्ण सहकार्य गरिरहेको हुँदैनस्। तैँले के गरिरहेको हुन्छस्? तैँले बाधा उत्पन्‍न गरिरहेको र अरूलाई कमजोर तुल्याइरहेको हुन्छस्। बाधा उत्पन्‍न गर्नु र अरूलाई कमजोर तुल्याउनु भनेको शैतानको भूमिका निर्वाह गर्नु हो; यो आफ्‍नो कर्तव्य निर्वाह गर्नु होइन। … तँसँग बल कम होला, तर यदि तँ अरूसँग काम गर्न र उपयुक्त सुझावहरू स्वीकार गर्न सक्षम छस्, र तँसँग सही प्रेरणा छ र तँ परमेश्‍वरको घरको कामको रक्षा गर्न सक्छस् भने, तँ सही व्यक्ति होस्। कहिलेकाहीँ तँ एउटै वाक्यले समस्या समाधान गर्न र सबैलाई फाइदा पुर्‍याउन सक्छस्; कहिलेकाहीँ तैँले सत्यताको एउटा कथनमा सङ्गति गरेपछि सबैले अभ्यासको मार्ग पाउँछन्, र एकसाथ मिलेर काम गर्न सक्छन्, र सबै साझा लक्ष्यतर्फ लागिपर्छन्, अनि समान विचार र धारणा साझा गर्छन्, अनि त्यसैले काम विशेष रूपमा प्रभावकारी हुन्छ। यो तैँले खेलेको यो भूमिका कसैले नसम्झे पनि, र तैँलाई आफूले त्यसमा धेरै मेहनत गरेको जस्तो नलागे पनि, परमेश्‍वरले तँ सत्यको अभ्यास गर्ने व्यक्ति होस, सिद्धान्तअनुसार काम गर्ने व्यक्ति होस् भनी देख्‍नुहुनेछ। तैँले त्यसो गरेको परमेश्‍वरले सम्झना गर्नुहुनेछ। यसैलाई बफादारीपूर्वक आफ्नो कर्तव्य निर्वाह गरेको भनिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न मैत्रीपूर्ण सहकार्य चाहिन्छ)। यो सत्य हो। पर्दापछाडिको मेरो काम कसैले देख्न नसके पनि, म परमेश्वरलाई सन्तुष्ट पार्न आफ्नो कर्तव्य निर्वाह गर्दै थिएँ। अन्य मानिसहरूले थाहा पाए पनि केही फरक पर्दैनथ्यो। सत्यता अभ्यास गर्नु र परमेश्वरलाई सन्तुष्ट पार्नु महत्त्वपूर्ण कुरा हो। सुपरभाइजरका रूपमा, अरूको त्रुटि र विचलन देखेपछि उनीहरूसँग सङ्गति गर्नु, र तिनीहरूलाई ती समस्याहरू समाधान गर्न मद्दत गर्नु मेरो जिम्मेवारी र कर्तव्य, अनि मैले गर्नुपर्ने काम थियो। त्यो मैले जस लिनुपर्ने कुरा थिएन। पहिले, म अरूको अगाडि सधैँ देखावट गर्ने कोसिस गर्थेँ, तर अहिले म पर्दा पछाडिबाट मात्र काम गर्न सक्थेँ। त्यो परमेश्वरको बन्दोबस्त र योजनाबद्ध कार्य थियो, र त्यो नै मलाई आवश्यक थियो। म त्यसमा समर्पित हुनुपर्थ्यो, कर्तव्य निर्वाह गर्दा सत्यता अभ्यासमा ध्यान केन्द्रित गर्नुपर्थ्यो, र आफ्नो कर्तव्य राम्रोसँग पूरा गर्न लागिपर्नुपर्थ्यो।

त्यसपछि जब मैले हाम्रो काममा समस्याहरू देख्थेँ, म सिस्टर वाङ जेनसँग सम्पर्क गर्न पहल गर्थेँ। कहिलेकाहीं मैले ब्रदर-सिस्टरहरूलाई समस्याहरूका बारेमा पत्र लेख्दा, मैले नै लेखिरहेकी हुँ भनेेर देखाउन चाहन्थेँ, तर मैले गुप्त रूपमा देखावट गरिरहेको र आफूलाई उच्च पारिरहेको महसुस गरेपछि, म प्रार्थना गर्थेँ र आफ्ना गलत उद्देश्यहरू त्याग्थेँ। म आफूलाई शान्त बनाउँथेँ र अरूलाई मद्दत गर्न सक्ने के कुरा लेख्न सकिन्छ, र आफ्ना जिम्मेवारी र कर्तव्य कसरी पूरा गर्न सकिन्छ भन्नेबारे सोच्थेँ। यसरी अभ्यास गर्दा मेरो हृदय उज्यालो हुन्थ्यो र म साँच्चिकै स्वतन्त्र महसुस गर्थें। यो आफूलाई आचरणमा ढाल्ने निकै राम्रो तरिका हो।


९०. पुनः रोगको सामना

याङ्ग यि, चीन

मैले १९९५ बाट प्रभु येशूमा विश्‍वास गर्न थालें। त्यसपछि, वर्षौंदेखिको मेरो मुटुको रोग चमत्कारी ढङ्गले ठिक भयो। म धेरै आभारी थिएँ र प्राय: मण्डलीलाई भेटी दिने गर्थें। तीन बर्ष बित्यो र जब मैले आखिरी दिनहरूमा सर्वशक्तिमान् परमेश्‍वरको काम स्वीकार गरें, र प्रभुको पुनरागमनलाई स्वागत गरें, तब मैले परमेश्‍वरबाट अझ ठूलो आशिष् पाएँ। परमेश्‍वरका वचनहरू पढेर, आखिरी दिनहरूमा कसरी उहाँले सत्यता व्यक्त गर्नुहुन्छ, मानव जातिलाई शुद्ध पार्न न्यायको काम गर्नुहुन्छ, र मानिसलाई सही गन्तव्यमा ल्याउनुहुन्छ भन्ने मैले बुझें। मलाई लाग्यो, यदि म राम्रो गन्तव्यमा पुग्ने हो भने, मैले समर्पित हुने, त्याग गर्ने, र असल काम गर्ने गर्नुपर्दछ। त्यसपछि मैले सुसमाचार फैलाउन सुरु गरें र समय समयमा आफूले सकेसम्म राम्रो गर्दै सेवा गरें। मसँग केही अतिरिक्त पैसा बचेमा आवश्यकतामा परेका दाजुभाइ तथा दिदीबहिनीहरूलाई अनुदान दिन्थें। एक पटक मैले सुसमाचार फैलाउँदै गर्दा, प्रहरीले मलाई गिरफ्तार गऱ्यो, मलाई यातना दिइयो र त्यसपछि जेल सजाय भयो। तर त्यति हुँदा पनि मैले परमेश्‍वरलाई धोका दिइनँ। मैले धेरै असल काम गरेको हुनाले पक्कै पनि परमेश्‍वरद्वारा आशिष् पाउनेछु भन्ने सोचें। तर त्यसपछि २०१८ मा, मेरो बीस बर्ष पहिलेको मुटु रोग बल्झियो, र यो रोगले गर्दा दुई पटक अस्पताल भर्ना भएँ। म मनमनै सोच्थें, चाहे जेसुकै होस्, मैले गुनासो गर्नुहुँदैन, केवल परमेश्‍वरका प्रबन्धहरूप्रति समर्पित हुनुपर्छ। दुई हप्तामा म निको भएकी थिएँ र अस्पतालबाट डिस्चार्ज भएँ। म परमेश्‍वरप्रति अत्यन्तै आभारी थिएँ। बिरामी भएर पनि मैले गुनासो नगरी आफ्नो कर्तव्य निरन्तर पूरा गरेकोले म परमेश्‍वरप्रति साँच्चै वफादार र आज्ञाकारी थिएँ भन्ने मलाई लाग्यो।

तर त्यसपछि फेब्रुअरी २०१९ मा, मेरो मुटुको रोग अप्रत्याशित रूपमा बल्झियो। पछिल्लो समयको भन्दा धेरै गम्भीर। त्यसपछि, मलाई मधुमेह पनि भयो, र साथै नराम्रोसँग ढाडको नसा च्यापिने समस्या भयो। मैले आफ्नो ख्याल राख्न सकिनँ। मैले सुतेर खाना खानु पर्थ्यो। मेरी बुहारीले मलाई बाथरूममा लैजानुपर्थ्यो। म दिनभर ओछ्यानमै सुतिरहन्थें र मसँग बोल्ने वा आँखा झिम्काउने समेत तागत थिएन। त्यतिबेला एक रात, मेरो स्थिति अचानक धेरै खराब भयो। छाती दुख्यो, सास फेर्न समेत डर लाग्यो। सास फेरें भने मेरो जीवन नै समाप्त होला जस्तो मलाई लाग्यो। दुखाइ लगभग आधा घण्टासम्म रह्यो र म कुनै पल मर्न सक्छु भन्ने लाग्यो। दुखाइ एकदमै भयानक थियो। त्यसबेला मैले सोचें: “म यति धेरै बिरामी छु र मसँग आँखा झिम्काउने तागत पनि छैन। के अब म मर्छु? म कसरी राज्यमा प्रवेश गर्न सकूँला? यदि म बाँचिनँ भने, मैले राज्यको आशिषमा हिस्सा पाउनेछैन वा यसको सुन्दरता देख्नेछैन। के मेरो लागि सबै समाप्त भएकै हो त?” जति सोच्थें, त्यति मलाई नराम्रो लाग्थ्यो। मैले धेरै प्रार्थना गरें तर परमेश्‍वरको मनसाय बुझ्न सकिनँ। समय बित्दै गयो, रोगको पीडा कम भएन। मेरो बाँच्ने इच्छा नै हरायो। तर परमेश्‍वरले अहिले नै म मरूँ भन्ने चाहनुहुन्न भनेर मलाई थाहा थियो। के गर्ने भन्ने मलाई थाहा थिएन। अनजानमै मैले परमेश्‍वरसँग माग गर्दै थिएँ। “म कहिले ठिक हुन्छु? मेरो उमेरका सबै दिदीबहिनी मभन्दा धेरै स्वस्थ छन्, तर मैले उनीहरूभन्दा कत्ति पनि कम समर्पित भएकीवा कम योगदान गरेकी छैन। मैले परमेश्‍वरको लागि धेरै दिएकी थिएँ, आवश्यकतामा परेका दजुभाइ तथा दिदीबहिनीहरूलाई पैसा समेत दिइरहेकी थिएँ। मैले सकेसम्म हरेक कर्तव्य सक्रिय भएर पूरा गरें। साथै, मेरो गिरफ्तारी भएर धेरै कष्ट भोगेको बेलामा, मैले कहिल्यै परमेश्‍वरलाई अस्वीकार गरिनँ वा धोका दिइनँ। मैले प्रशस्तै राम्रा कामहरू गरेकी थिएँ भन्ने मलाई थाहा छ, होइन त? किन परमेश्‍वरले मलाई आशिष् दिनुहुन्न, रक्षा गर्नुहुन्न वा बलियो बनाउनुहुन्न?” त्यतिबेला म लगातार गुनासो गरिरहन्थें। मेरो हृदय अन्धकारमा थियो।

पछि, मेरो मुटु झनै नराम्रोसँग दुख्न थालेपछि मात्र, मैले प्रार्थना र खोजी गर्न र परमेश्‍वर सामु आउन सुरु गरें। मैले परमेश्‍वरलाई यसो भन्दै प्रार्थना गरें: “हे परमेश्‍वर, मेरो मुटुको समस्या अचानक बिग्रिएको छ। म तपाईंको मनसाय बुझ्न सक्दिनँ। यो कसरी अनुभव गर्ने, मलाई थाहा छैन। प्रिय परमेश्‍वर, म तपाईं विरुद्ध विद्रोह गर्न चाहन्नँ। कृपया मलाई मार्गदर्शन गर्नुहोस् ताकि मैले यो अनुभवबाट सिक्न सकूँ।” त्यसपछि मैले परमेश्‍वरका यी वचनहरू सम्झें। “बिरामीपनको अनुभव कसरी गरिनुपर्छ? तँ प्रार्थना गर्न र उहाँको इच्‍छालाई बुझ्‍नको लागि परमेश्‍वरको अघि आउनुपर्छ, र तैँले के गलत गरिस्, र तँभित्र तैँले समाधान गर्न बाँकी रहेका के-कस्ता भ्रष्टताहरू छन् सो जाँच्‍नुपर्छ। तैँले आफ्‍ना भ्रष्ट स्वभावहरूलाई पीडाविना समाधान गर्न सक्दैनस्। मानिसहरू पीडाद्वारा नै खारिनुपर्छ; त्यसपछि मात्रै तिनीहरू छाडा हुन छोड्नेछन् र सधैँ परमेश्‍वरको अघि जिउनेछन्। कष्टको सामना गर्दा, मानिसहरूले सधैँ प्रार्थना गर्छन्। तिनीहरूले भोजन, वस्‍त्र, वा सुखचैनको बारेमा विचार गर्दैनन्; तिनीहरूको हृदयमा, तिनीहरूले प्रार्थना गर्नेछन्, र यो समय अवधिमा तिनीहरूले कुनै गलत काम पो गरे कि सो जाँच गर्नेछन्। धेरैजसो समय, जब मानिसहरू गम्‍भीर बिमार वा कुनै असामान्य रोगले थला पर्छन्, र यसले तिनीहरूलाई धेरै पीडा दिन्छ, तब यी कुराहरू संयोगवस भएका हुँदैनन्; चाहे तँ बिरामी भएको होस् वा स्वस्थ रहेको होस्, यो सबैको पछाडि परमेश्‍वरको इच्‍छा हुन्छ” (आखिरी दिनहरूका ख्रीष्टका वार्तालापहरूको “सबै थोकलाई सत्यताको आँखाले हेर”)। परमेश्‍वरका वचनहरूमा मनन गरेर मैले उहाँको मनसाय अझ राम्ररी बुझें। परमेश्‍वरले मेरो जीवन खोस्न वा विना कारण मलाई पीडा दिन यो रोगको प्रयोग गरिरहनुभएको थिएन। उहाँले मेरो भ्रष्ट स्वभाव खुलासा गर्न, मलाई पाठ सिकाउन यसको प्रयोग गर्नुभयो। यो मलाई मुक्ति दिने परमेश्‍वरको तरिका थियो। मैले परमेश्‍वरलाई गलत बुझ्नु वा दोष दिनहुँदैन। मैले आत्मसमीक्षा गर्नुपर्थ्यो।

परमेश्‍वरको वचनका धेरै खण्डले त्यसबेलाको मेरो अवस्था बुझ्न मद्दत गरे। “मैले तिनीहरूलाई निको पारेँ भनेर मात्र धेरैले मलाई विश्‍वास गर्छन्। मैले तिनीहरूको शरीरबाट अशुद्ध आत्माहरू निकाल्न मैले मेरो शक्ति प्रयोग गरौं भनेर र तिनीहरूले शान्ति र आनन्द प्राप्‍त गर्न सकून्‌ भनेर मात्र धेरैले ममा विश्‍वास गर्छन्। मबाट धेरै भौतिक सम्पत्ति माग गर्नलाई मात्र धेरैले ममा विश्‍वास गर्छन्। यस जीवनलाई शान्तिमा बिताउन र आउने संसारमा सुरक्षित र सकुशल हुनलाई मात्रै धेरैले ममा विश्‍वास गर्छन्। नरकको कष्टहरूबाट बच्न र स्वर्गका आशिष्‌हरू प्राप्‍त गर्नलाई धेरैले ममा विश्‍वास गर्छन्। धेरैले अस्थायी सान्त्वनाको निम्ति मात्र ममा विश्‍वास गर्छन्, तैपनि आउने संसारको कुनै पनि कुरा प्राप्‍त गर्न खोज्दैनन्। जब मैले मेरो क्रोध मानिसमाथि खन्याएँ र कुनै समयमा ऊसँग भएको सबै आनन्द र शान्ति खोसेँ, मानिस सशंकित भयो। मैले मानिसलाई नरकको कष्ट दिएर स्वर्गको आशिष्‌ फिर्ता गर्दा मानिसको शर्म रिसमा परिणत भयो। निको पार्नलाई मानिसले मलाई बिन्ती गर्दा मैले कुनै ध्यान दिइनँ र ऊप्रति घृणा महसुस गरेँ; बरु मानिस मबाट अलग भएर दुष्ट औषधि र टुनामुनाको मार्ग खोज्नतिर लाग्यो। जब मानिसले मबाट माग गरेको सबै थोक मैले खोसेँ, सबै जना कुनै निशानाविना नै गायब भए। यसैले, म अति नै धेरै अनुग्रह दिन्छु र प्राप्‍त गर्ने कुरा अति धेरै भएको हुनाले मानिसले ममा विश्‍वास गर्छ भनी म भन्छु” (वचन देहमा देखा पर्नुहुन्छको “विश्‍वासको बारेमा तँलाई के थाहा छ?”)। “परमेश्‍वरसँगको मानिसको सम्‍बन्ध एउटा नाङ्गो स्वार्थ मात्रै हो। यो आशिषहरू प्राप्त गर्ने र दिने बीचको सम्‍बन्ध हो। यसलाई सरल रूपमा भन्दा, यो मालिक र कर्मचारी बीचको सम्‍बन्ध जस्तै हो। मालिकले दिने इनामहरूको लागि मात्रै कर्मचारीले काम गर्छ। त्यस्तो सम्‍बन्धमा कुनै आत्मीयता हुँदैन, लेनदेन मात्रै हुन्छ। प्रेम गर्ने वा प्रेम प्राप्त गर्ने कुनै कार्य हुँदैन, परोपकार र कृपा मात्रै हुन्छ। कुनै बुझाइ हुँदैन, दबाइएको आक्रोश र धोका मात्रै हुन्छ। कुनै घनिष्ठता हुँदैन, अप्रकमनीय दरार मात्रै हुन्छ” (वचन देहमा देखा पर्नुहुन्छको “मानिसलाई परमेश्‍वरको व्यवस्थापनको बीचमा मात्रै मुक्त गरिन सकिन्छ”)। “मैले मानिसलाई सँधै नै कडा मापदण्डमा राखेको छु। यदि अभिप्राय र सर्तहरूसहित तेरो बफादारिता आउँछ भने, म बरु तेरो कथित बफादारिताविना रहन चाहन्छु, किनकी मलाई आफ्‍ना अभिप्रायहरूद्वारा धोका दिने र सर्तहरूद्वारा जबरजस्ती गर्नेहरूलाई म घृणा गर्छु। मानिस मप्रति पूर्ण रूपमा बफादार होस्, र उसले एउटै शब्‍द, अर्थात् विश्‍वासको खातिर र त्यसलाई प्रमाणित गर्नको लागि सबै कुरा गरोस् भन्‍ने मात्रै म कामना गर्छु” (वचन देहमा देखा पर्नुहुन्छको “के तँ परमेश्‍वरको साँचो विश्‍वासी होस्?”)। परमेश्‍वरका न्यायका वचनले धारिलो चक्कुले झैं मेरो मुटु छेडे। मलाई धेरै लाज लाग्यो र मेरो बुद्धि पलायो। मैले आत्मसमीक्षा गरें। यतिका वर्ष विश्‍वासीको रूपमा रहँदा, मैले के चाहें? ती बर्षहरूमा मैले कसरी मेरा दाजुभाइ तथा दिदीबहिनीहरूलाई आवश्यक परेको बेला मद्दत गर्थें, मण्डलीमा आवश्यक परेका कर्तव्यहरू पूरा गर्थें, सक्दो राम्रो गर्थें, र चिनियाँ कम्युनिष्ट पार्टीद्वारा मलाई जेल हालेर यातना दिइँदा समेत मैले परमेश्‍वरलाई धोका दिइनँ। मैले त्यो समयमा धेरै असल कामहरू गरेकी थिएँ भनेर सोचें। तर परमेश्‍वरका वचनको प्रकाश र तथ्यहरूको खुलासाबाट मैले के बुझें भने, मैले ती सबै कुरा परमेश्‍वरमा समर्पित हुन र उहाँलाई सन्तुष्ट पार्न गरेकी थिइनँ, बरु उहाँको अनुग्रह र आशिष् पाउन, आफ्नो शरीर स्वस्थ राख्न र एउटा राम्रो गन्तव्यमा पुग्नको लागि मात्र गरेकी थिएँ। त्यसैले पहिलोपटक बिरामी पर्दा, मैले परमेश्‍वरको लागि यति धेरै गरेकी हुनाले पक्कै पनि उहाँले मलाई मर्न दिनुहुनेछैन भन्ने सोचें, त्यसैले मैले परमेश्‍वरलाई दोष दिइनँ। त्यसपछि यो रोग झन नराम्रोसँग बल्झेर आफ्नो हेरचाह गर्न समेत नसक्ने भएपछि, पीडा र मृत्युको सोचाइसँग धेरै संघर्ष गरेपछि, स्वर्गको राज्यको आशिष् प्राप्त गर्ने मेरा सम्भावना धेरै न्यून भएको मैले महसुस गरें, र आफैलाई समर्पित गरेकोमा पछुताएँ। मैले परमेश्‍वरसँग तर्कवितर्क र बहस गर्न विगतका मेरा सबै त्यागको प्रयोग समेत गरें। म परमेश्‍वरसँग लेनदेन गर्ने कोसिस गर्दै थिएँ। उहाँलाई धोका दिँदैथिएँ, प्रयोग गर्दैथिएँ। त्यो, उहाँप्रतिको साँचो समर्पण थिएन। त्यसपछि मैले म पहिले किन यति अविवेकी भएकी थिएँ भन्ने कुरामा चिन्तन गरें। परमेश्‍वरका वचनले प्रकट गरेजस्तै मैले यो गलत सोच लिएकी थिएँ, र परमेश्‍वरको लागि समर्पित भएकोले यसको लागि मलाई आशिष, एउटा राम्रो गन्तव्य र स्वस्थ शरीर दिइनुपर्छ भन्ने सोच्थें। यो धर्मनिरपेक्ष संसारमा कामको आधारमा पैसा पाउने कुरालाई उचित मान्ने जस्तै थियो। मैले राम्रो गतव्यको लागि आफ्नो कष्टलाई परमेश्‍वरसँग लेनदेन गर्न प्रयोग गर्न सक्छु भन्ने सोचें, र त्यो नपाउँदा म खिन्न भएँ। त्यो साँच्चै अविवेकी कार्य थियो। परमेश्‍वर पवित्र र धर्मी हुनुहुन्छ। उहाँ हामीले इमानदारिता देखाउन् भन्ने चाहनुहुन्छ। तर घृणित मनसायले मैले सम्झौता गर्ने कोसिस गरें। मैले उहाँलाई धोका र विरोध गरिरहेकी थिएँ। यदि मैले चाँडै पश्चाताप नगरेकी भए, उहाँले मलाई पक्कै हटाउनुहुन्थ्यो।

सर्वप्रथम, मैले समस्याको जड पत्ता लगाउन परमेश्‍वरलाई प्रार्थना गरें। पछि मैले परमेश्‍वरका यी वचनहरू पढें। सर्वशक्तिमान्‌ परमेश्‍वर भन्नुहुन्छ, “सबै भ्रष्ट मानव आफ्‍नै लागि जिउँछन्। अरूको होइन, आफ्नो दुनो सोझ्याउनुपर्छ—मानव प्रकृतिको सार यही हो। मानिसहरूले आफ्‍नै खातिर परमेश्‍वरमा विश्‍वास गर्छन्; तिनीहरूले उहाँको लागि विभिन्न काम-कुराहरू त्याग्छन्, आफैलाई उहाँमा समर्पित गर्छन्, र तिनीहरू उहाँप्रति विश्‍वासयोग्य बन्छन्, तर अझै पनि तिनीहरूले यी सबै कुरा आफ्‍नै खातिर गर्छन्। सारांशमा भन्दा, यो सबै तिनीहरूका आफ्नै आशिष्‌हरू प्राप्त गर्ने उद्देश्‍यले गरिन्छ। समाजमा, सबै कुराहरू व्यक्तिगत फाइदाको लागि गरिन्छ; आशिष्‌हरू प्राप्त गर्नको लागि मात्रै परमेश्‍वरमा विश्‍वास गरिन्छ। आशिष्‌हरू प्राप्त गर्नको खातिर मात्रै मानिसहरूले सबै कुरा त्याग्‍न र धेरै कठिनाइ भोग्‍न सक्छन्: यो सबै मानवको भ्रष्ट प्रकृतिको व्यवहारिक सबुत हुन्” (आखिरी दिनहरूका ख्रीष्टका वार्तालापहरूको “बाहिरी परिवर्तनहरू र स्वभावमा हुने परिवर्तनहरू बीचको भिन्नता”)। “जहाँसम्म शैतानको विष के हो भन्ने कुरा छ, यसलाई शब्दहरूद्वारा पूर्ण रूपमा अभिव्यक्त गर्न सकिन्छ। उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, मानिसहरूले जबाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यो एउटै वाक्यांशले यो समस्याको जड व्यक्त गर्छ। शैतानको दर्शनशास्‍त्र मानिसहरूको जीवन बनिसकेको छ। मानिसहरूले जेसुकैको खोजी गर्ने भए पनि, तिनीहरूले यो आफ्नै लागि मात्र गर्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन र दर्शनयही हो, र यसले मानव प्रकृतिको पनि प्रतिनिधित्व गर्छ। शैतानका यी शब्दहरू नै ठ्याक्‍कै शैतानको विष हो र जब मानिसहरूले यसलाई ग्रहण गर्छन्, तब यो तिनीहरूको प्रकृति नै बन्छ। शैतानको प्रकृति यी शब्दहरूबाट उदाङ्गो हुन्छ; यी शब्दहरूले त्यसको पूर्ण रूपमा प्रतिनिधित्व गर्छन्। यो विष मानिसहरूको जीवन र साथसाथै तिनीहरूको अस्तित्वको आधार स्तम्भ बन्छ, र भ्रष्ट मानवजाति हजारौं वर्षदेखि यही विषको प्रभुत्वमा रहिआएको छ” (आखिरी दिनहरूका ख्रीष्टका वार्तालापहरूको “पत्रुसको मार्गमा कसरी हिँड्ने”)। परमेश्‍वरका वचनले मेरो प्रकृतिको साँचो सार खुलासा गरे। म शैतानद्वारा अत्यन्तै भ्रष्ट पारिएको कारणले, मैले परमेश्‍वरसँग लेनदेन गरें, धोका दिएँ, र उहाँको प्रयोग गरें। मेरा विचारहरू शैतानको विषबाट पूरै प्रभावित भएका थिए। म शैतानी सिद्धान्तहरू अनुसार जिएकी थिएँ जस्तै “अरूको होइन, आफ्नो दुनो सोझ्याउनुपर्छ,” र “प्रशंसा र पुरस्कार आफूले लिनू, दोषचाहिँ अरूलाई छोड्दिनू” मैले स्वार्थले काम गरें, परमेश्‍वरसँग सम्झौता गर्न मात्र उहाँप्रति समर्पित भएँ। परमेश्‍वरको आशिष् प्राप्त गर्न मेरो कामलाई उहाँसँग लेनदेन गर्न चाहें। शैतानको विषले मलाई फाइदा खोज्ने बनायो, म स्वार्थी र नीच पनि भएँ। कुनै आशिष् वा लाभ नपाउदा म परमेश्‍वरलाई दोष दिन्थें। मसँग साँच्चै मानवता थिएन। तर परमेश्‍वरले मानवको उद्धार गर्न, मानवजातिलाई छुटकारा दिन उहाँको पहिलो देहधारणमा नै क्रूसमा टाँगिनुभएको थियो। दोस्रो देहधारणमा उहाँ काम गर्न चीन आउनुभयो, चिनियाँ कम्युनिष्ट पार्टीद्वारा सताइनु भयो र धार्मिक संसारद्वारा निन्दा गरिनुभयो। परमेश्‍वरले यस्तो पीडा र अपमान सहनुभयो तर अझै हामी सबैलाई मलजल गर्न सत्यता व्यक्त गर्नुभयो। परमेश्‍वरले हामीबाट कहिल्यै केही माग्नुभएको छैन, तर चुपचाप मानव जातिको लागि काम गरिरहनुभएको छ। र मैले परमेश्‍वरको प्रेमको ऋण चुकाइनँ। केवल उहाँसँग आशिष् र धेरै कुरा दिनुहोस् भनी माग गरें, ती कुराहरू नपाउँदा परमेश्‍वरलाई दोष दिएँ। मेरो विवेक कहाँ थियो? म परमेश्‍वरको राज्यमा प्रवेश गर्न लायक हुने कुरै थिएन। यो थाहा पाएपछि मैले साँच्चै आफैलाई घृणा गरें, तर म परमेश्‍वरप्रति आभारी भएको महसुस पनि गरें। यदि म ओछ्यानमा पर्ने गरी बिरामी नभएकी भए र मृत्युको भय महसुस नगरेकी भए, म कहिल्यै आत्मसमीक्षा गर्ने थिइनँ। म गलत बाटो नै गइरहन्थें। म किन भन्ने थाहा नपाइकन परमेश्‍वरद्वारा त्यागिने थिएँ। परमेश्‍वर कृपालु हुनुहुन्थ्यो र म पथभ्रष्ट भएको चाहनुहुन्नथ्यो। उहाँले मलाई जगाउनको लागि उहाँका वचनहरूको न्याय र रोगको प्रयोग गर्नुभयो, र मलाई आत्मसमीक्षा गर्न लगाउँदै उहाँतिर फर्काउनुभयो। यो सबै परमेश्‍वरको प्रेम र उहाँले दिएको मुक्ति थियो। मैले एकदमै प्रभावित भएँ र त्यसैले मैले परमेश्‍वरलाई प्रार्थना गरें: “प्रिय परमेश्‍वर! तपाईं अब के गर्दै हुनुहुन्छ भन्ने म बुझ्दछु, यो रोग तपाईंको प्रेमको हिस्सा हो। म तपाईंप्रति समर्पित हुनेछु। यो न्याय, सजाय र शोधनबाट मात्र एक विश्‍वासीको नाताले मेरा अनुचित मनसायहरू बुझ्नेछु र भ्रष्ट स्वभाव परिवर्तन गर्न शुरू गर्नेछु। अब म आफ्ना सबै बेसोमती धारणाहरू परिवर्तन गर्न, र परमेश्‍वरको एक प्राणीको रूपमा कर्तव्य गर्न इच्छुक छु।”

पछि, मैले परमेश्‍वरका वचनमा यी कुराहहरू पढें। “मानिसको दायित्व र ऊ आशिषित भएको छ कि श्रापित भएको छ भन्ने बीच कुनै अन्योन्याश्रित सम्बन्ध छैन। दायित्व भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र यो भरणपोषण, सर्तहरू, वा तर्कहरूमा निर्भर हुनुहुँदैन। तब मात्रै उसले आफ्नो दायित्व पूरा गर्दै हुन्छ। आशिषित हुनु भनेको कसैले न्यायको अनुभव गरिसकेपछि सिद्ध बनाइनु र परमेश्‍वरको आशिषहरू प्राप्त गर्नु हो। श्रापित हुनु भनेको सजाय र न्याय भोगिसकेपछि पनि कसैको स्वभाव परिवर्तन नहुनु हो, यो तब हुन्छ जब तिनीहरूले सिद्ध बनाइएको अनुभव गर्दैनन् र तिनीहरू दण्डित हुन्छन्। तर चाहे तिनीहरूले आशिष पाऊन्‌ वा श्राप पाऊन्‌, सृष्टि गरिएका प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो दायित्वलाई पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो। आशिषित हुनको लागि मात्रै तैँले आफ्नो दायित्वलाई पूरा गर्नु हुँदैन, र श्रापित हुने डरले तैँले कार्य गर्न इन्कार गर्नु हुँदैन। म तिमीहरूलाई यो एउटा कुरा बताउन चाहन्छु: मानिसले पूरा गर्ने आफ्नो दायित्व भनेको उसले गर्नुपर्ने कार्य हो, र यदि ऊ आफ्नो दायित्व पूरा गर्न असक्षम छ भने, यो उसको विद्रोह हो” (वचन देहमा देखा पर्नुहुन्छको “देहधारी परमेश्‍वरको सेवकाइ र मानिसको दायित्व बीचको भिन्नता”)। अब म बुझ्दछु—म एक सृष्टिको प्राणी हुँ। परमेश्‍वरको लागि समर्पण गर्ने कुरा सही र उचित मात्र होइन, यो त मेरो कर्तव्य हो। परमेश्‍वरसँग मैले माग गर्नु सही होइन। मेरा सबै घृणित मनसायले, मैले आशिष् र मेरा कामको असल गन्तव्य मात्र चाहें। यो विवेकहीनता थियो। परमेश्‍वरले मलाई जीवन दिनुभयो। र म स्वस्थ नभए पनि वा गन्तव्यविहीन भए पनि, आमाबुबाले बच्चाहरूलाई अनुशासनमा राख्दा पनि, उनीहरूले चाहेको कुरा नदिए पनि बच्चाले आमाबुबाको सम्मान गरेजस्तै मैले अझै पनि परमेश्‍वरको अनुसरण गर्नुपर्छ, मेरा कर्तव्यमा उहाँप्रति आफूलाई समर्पित गर्नुपर्छ। यो मेरो जिम्मेवारी हो। म पूरै निको नभए पनि र अझै धेरै विसन्चो महसुस गरे पनि, मैले अब परमेश्‍वरलाई दोष दिन छोडें। म सन्चो भए पनि वा नभए पनि, म परमेश्‍वरका प्रबन्धहरूप्रति समर्पित हुन्छु भन्ने मैले सङ्कल्प गरें।

पहिले, असल कामको रूपमा गणना हुने र परमेश्‍वरको प्रशंसा कमाउने चीजहरूलाई म सधैं आफ्नो कल्पनाको आधारमा निर्णय गर्थें। तर यो परमेश्‍वरको इच्छा होइन। परमेश्‍वरको वचनमा न्यायको मापदण्ड पाएपछि मात्र असल काम कसरी हुन्छ भन्ने मैले बुझें। परमेश्‍वरका वचनहरू भन्छन्, “कुन मापदण्डअनुसार व्यक्तिका कामहरू असल वा खराब हुन् भनी निर्धारित गरिन्छ? यो कुरा तेरा विचारहरू, शब्दहरू, र व्यवहारहरूमा तँसँग सत्यतालाई अभ्यास गर्ने र सत्यता वास्तविकतामा जिउने गवाही छ कि छैन भन्ने कुरामा निर्भर हुन्छ। यदि तँसँग यो वास्तविकता छैन वा तँ यसअनुसार जिउँदैनस् भने, तँ दुष्ट कार्य गर्ने व्यक्ति होस् भन्‍ने कुरामा कुनै शङ्का छैन। दुष्ट काम गर्नेहरूलाई परमेश्‍वरले कसरी हेर्नुहुन्छ? तेरा विचारहरू र बाहिरी कार्यहरूले परमेश्‍वरको साक्षी दिँदैन, न त तिनले शैतानलाई सर्ममा पार्छन् वा शैतानलाई हराउँछन्; यसको साटो, ती कुराले परमेश्‍वरलाई सर्ममा पार्छन्, र परमेश्‍वरलाई लज्जित पार्ने दागहरूले भरिएका छन्। तैंले परमेश्‍वरको लागि गवाही दिइरहेको हुँदैनस्, आफैलाई परमेश्‍वरको लागि समर्पित गरिरहेको पनि हुँदैनस्, न त तैंले परमेश्‍वरप्रतिको आफ्नो जिम्मेवारी र दायित्वहरूलाई पूरा गरिरहेको हुन्छस्; बरु, तैंले आफ्नै लागि मात्रै काम गरिरहेको हुन्छस्। ‘तेरो आफ्नै लागि’ भन्‍ने वाक्यांशको अर्थ के हो? शैतानको लागि। त्यसकारण, आखिरमा, परमेश्‍वरले भन्नुहुनेछ, ‘दुष्ट काम गर्ने तिमीहरू मबाट दूर होओ।’ परमेश्‍वरको नजरमा तैंले राम्रा कामहरू गरेको छैनस्, बरु तेरो व्यवहार बदलेर दुष्ट बनेको छ। परमेश्‍वरको स्वीकृति प्राप्त गर्नुको सट्टा, तँलाई दोषी ठहराइनेछ। परमेश्‍वरमाथिको त्यस्तो विश्‍वास भएको व्यक्तिले के प्राप्त गर्न खोज्छ? के त्यस्तो विश्‍वास अन्तिममा शून्य हुनेछैन र?” (आखिरी दिनहरूका ख्रीष्टका वार्तालापहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। “यो मार्ग सत्य हो भनी तँ निश्चित भएको हुनाले, तैँले यसलाई अन्त्यसम्मै पछ्याइरहनुपर्छ; तैँले परमेश्‍वरप्रतिको आफ्नो भक्तिलाई कायमै राख्नुपर्छ। तँलाई सिद्ध बनाउन परमेश्‍वर स्वयम्‌ आउनुभएको तैँले देखेका हुनाले, तैँले आफ्नो सम्पूर्ण हृदय उहाँलाई दिनुपर्दछ। उहाँले जे गर्नुभए पनि यदि तँ उहाँलाई पछ्याउन सक्छस् भने, अन्त्यमा उहाँले तेरो निम्ति प्रतिकूल परिणाम निर्धारित गर्नुभए पनि, त्यसले परमेश्‍वरको अगाडि तिम्रो शुद्धतालाई कायम राखिरहेको हुन्छ। परमेश्‍वरलाई पवित्र आत्मिक शरीर र शुद्ध कुमारीत्व चढाउनु भनेको परमेश्‍वरको अगाडि इमानदार हृदय राख्नु हो। मानव जातिका लागि, इमानदारीता भनेको शुद्धता हो, र परमेश्‍वरप्रति इमानदार हुन सक्ने क्षमता हुनु भनेको शुद्धता कायम राख्नु हो” (वचन देहमा देखा पर्नुहुन्छको “तिमीले परमेश्‍वरप्रतिको आफ्नो भक्ति कायम राख्नुपर्छ”)। परमेश्‍वरका वचन पढेर मैले के बुझें भने परमेश्‍वरले मानिसहरू इमानदार होऊन्, बदलामा केही नमागी परमेश्‍वरको लागि स्वेच्छाले बलिदान गरून्, सत्यताको अभ्यास गरून्, आफ्ना कर्तव्यहरूमा परमेश्‍वरको गवाही दिऊन् भन्ने चाहनुहुन्छ। त्यही नै “असल काम” को अर्थ हो। ममा पहिले असल कामबारे ढुलमुले बुझाइ थियो। मैले आफूलाई समर्पित गरें, पीडा भोगें र बलिदान गरें भने असल कामहरू निर्माण गरिरहेको हुनेछु र परमेश्‍वरले सम्झनुहुन्थ्यो सोच्थें। तर अनुग्रहको युगमा, प्रभु येशूले गरीब विधवाको प्रशंसा गर्नुभएको थियो जसले पैसा भेटीन दिएकी थिइन्। उनले त्यति धेरै होइन, केवल दुईवटा सिक्का दिएकी थिइन् भन्ने सबैले सोचे। तर परमेश्‍वरले कसले कति दिन्छन् भन्ने वास्ता, केवल मनसाय हेर्नुहुन्छ। विधवाको परमेश्‍वरमा साँचो विश्‍वास थियो। उनले कुनै प्रकारको सम्झौता गर्ने कोशिश गरीरहेकी थिइनन्। त्यसैले तिनले परमेश्‍वरको प्रशंसा कमाइन्। मेरो कुरा गर्दा, मैले गरिब विधवाले भन्दा धेरै गुणा परमेश्‍वरलाई दिएकी थिएँ, त्यसोभए किन परमेश्‍वरले मेरो प्रशंसा गर्नुभएन? परमेश्‍वरलाई मैले दिएको कुरामा घृणा थिएन, उहाँलाई मेरो मनसाय र मेरो छलमा घृणा थियो। म इमान्दार भएकी थिइनँ। मेरो दान एक लेनदेन जस्तै अशुद्ध थियो। त्यसरी मैले जे दिए पनि, यो कहिल्यै राम्रो असल काम हुदैन। परमेश्‍वरको इच्छा थाहा पाएपछि मैले परमेश्‍वरलाई प्रार्थना गरें। मैले भनें, म निको भए पनि या नभए पनि अथवा राम्रो गन्तव्य पाए पनि या नपाए पनि, म इमान्दारितापूर्वक परमेश्‍वरको प्रेमको ऋण तिर्छु र आफैंलाई समर्पित गर्दछु। पछि, मेरो ढाडको नसा च्यापिने रोग निको भएन, न त मेरो मुटुको रोग नै। तर अब म आशिषको लागि मेरो इच्छाद्वारा नियन्त्रित थिइनँ। मैले परमेश्‍वरका वचनहरू नियमित रूपमा पढें र सभाहरूमा जाने र मेरो कर्तव्य गर्ने काम जारी राखें।

आखिरी दिनहरूमा परमेश्‍वरको कामलाई स्वीकार गर्नु र परमेश्‍वरको आवाज सुन्न सक्षम हुनुमा म धेरै भाग्यशाली भएको कुरा सत्य हो। परमेश्‍वरले मलाई उचालेर अलग गर्नुभएको थियो। परमेश्‍वरको वचनका न्यायबाट, म शैतानद्वारा कति भ्रष्ट भएकी थिएँ, म कति खराब थिएँ भन्ने मैले देखें। तर अब मैले केही कारण र परमेश्‍वरसामु आज्ञाकारिता पाएकी छु। अब म यसरी परिवर्तन भएकोले म मरें भने पनि म व्यर्थमा बाँचेकी हुनेछैन। जब मैले आफ्ना इच्छा छोडें, मेरो रोगबाट रोकिइनँ, तब मलाई आफू अझ बढी समझदार भएको महसुस भयो। त्यसपछि मैले उपचार नगराए पनि बिस्तारै निको हुन थालेकी छु। आजकल म बस्न र परमेश्‍वरको लागि गवाही दिने लेखहरू लेख्न सक्छु। र म आफ्नो ख्याल आफै राख्न सक्छु। मलाई सिकाउन रोगको प्रयोग गर्नुभएकोमा, उहाँको मुक्ति र प्रेम बुझ्न दिनुभएकोमा, म पूर्णहृदयले परमेश्‍वरलाई धन्यवाद दिन्छु। यहाँ परमेश्‍वरका वचनहरूको एउटा खण्ड छ, “मानिसहरूले परमेश्‍वरमाथिको आफ्नो विश्‍वासमा खोजी गर्ने कुरा भनेको भविष्यको लागि आशिष्‌हरू प्राप्त गर्नु हो; तिनीहरूको विश्‍वासमा भएको तिनीहरूको लक्ष्य यही हो। सबै मानिसहरूसँग यही मनसाय र आशा हुन्छ, तर तिनीहरूको प्रकृतिमा भएको भ्रष्टतालाई परीक्षाहरूमार्फत निराकरण गरिनुपर्छ। जुन पक्षहरूमा तिमीहरूलाई शुद्धीकरण गरिएको छैन, तिनै पक्षहरूमा तिमीहरू परिष्कृत हनुपर्छ—यो परमेश्‍वरको प्रबन्ध हो। परमेश्‍वरले तेरो लागि वातावरण सृजना गरेर तँलाई परिष्कृत हुन बाध्य पार्नुहुन्छ ताकि तैँले आफ्नो भ्रष्टता चिन्न सक्। अन्ततः तँ यस्तो बिन्दुमा पुग्छस् जहाँ त बरु मर्छस् र आफ्नो योजनाहरू र चाहनाहरू त्याग्छस्, अनि परमेश्‍वरको सार्वभौमिकता र प्रबन्धमा समर्पित हुन्छस्। त्यसकारण, यदि मानिसहरूसँग शोधनका धेरै वर्षहरू छैनन् भने, यदि तिनीहरूले केही निश्चित मात्राको कष्ट सहन गर्दैनन् भने, तिनीहरूले आफ्नो सोच-विचारहरू र हृदयमा देहको भ्रष्टताको बन्धनबाट आफूलाई मुक्त गर्न सक्दैनन्। जुन पक्षहरूमा तिमीहरू अझै शैतानको बन्धनमा हुन्छौ, र जुन पक्षहरूमा तिमीहरूसँग अझै आफ्नै चाहनाहरू र मागहरू छन्, तिमीहरूले कष्ट भोग्नुपर्ने पक्षहरू यिनै हुन्। कष्टमार्फत मात्र पाठ सिक्न सकिन्छ, यसको मतलब सत्यता हासिल गर्न र परमेश्‍वरको इच्छा बुझ्न सक्षम हुने भन्ने हो” (आखिरी दिनहरूका ख्रीष्टका वार्तालापहरूको “परीक्षाहरूको बीचमा परमेश्‍वरलाई कसरी सन्तुष्ट पार्ने”)।


९१. अब उप्रान्त म निष्क्रिय तरिका अपनाउनेछैन

मार्था, इटाली

सन् २०२१ को जुनमा, म मण्डलीमा भिडियोको कामको सुपरिवेक्षण गर्थेँ, र कामको बोझ बढेकाले, मण्डलीले मलाई अर्को एउटा समूहको कामको पनि अनुगमन गर्ने प्रबन्ध मिलायो। मैले सोचेँ, “म अहिले जिम्मेवार भएको काममा नै पर्याप्त व्यस्त छु। यदि मैले अझै बढी कामको सुपरिवेक्षण गरेँ भने, के म अझ व्यस्त र थकित हुनेछैन र?” तर मैले यो पनि सोचेँ, “यस समूहका ब्रदर-सिस्टरहरू कामसँग परिचित छन्। उनीहरू सबै अनुभवी छन् र आफ्नो कर्तव्य प्रभावकारी रूपमा गर्छन्, त्यसैले मैले अनुगमनबारे धेरै चिन्ता लिनु पर्दैन, र यसमा धेरै समय र प्रयास लाग्नेछैन।” त्यसैले म अर्को समूहको अनुगमन गर्न राजी भएँ। सुरुमा, म समय-समयमा समूहको काममा सामान्य प्रगति भइरहेको छ कि छैन, र कुनै ब्रदर-सिस्टरलाई आफ्नो कर्तव्य गर्न कठिनाइ भइरहेको छ कि छैन भनेर सोध्ने गर्थेँ। यद्यपि, पछि मैले सोचें कि मैले अरू काम पनि गर्नु छ, र प्रत्येक समूहको कामको विवरण बुझ्ने प्रयास गर्नु मानसिक रूपमा थकाइलाग्रदो र समय लाग्ने खालको हुनेछ। त्यो समूहको काम सामान्य रूपमा अघि बढिरहेको थियो, त्यसैले सबै ठीक थियो, र मैले कुराहरू बुझ्न समय खर्च गर्न आवश्यक थिएन। समूह अगुवा पनि त्यहीँ थिए, र ब्रदर-सिस्टरहरू भरपर्दा थिए र आफ्नो कर्तव्य राम्ररी पूरा गर्थे। विगत केही वर्षदेखि, कुनै ठूलो समस्या आइपरेको थिएन, त्यसैले मूलतः चिन्ता लिनुपर्ने कुनै आवश्यकता थिएन। अलि कम अनुगमन गर्दा समस्या नहोला नि, होइन र? यस्तो भएपछि, मैले त्यो समूहको काममा सायदै संलग्न भएँ।

एक दिन, दुई महिनाभन्दा बढी समयपछि, एक जना ब्रदरले मलाई प्रतिक्रिया दिए, र भने कि हालसालै दुई पटक त्यो समूहले उत्पादन गरेका भिडियोहरूमा समस्या देखिएको थियो, र यदि अरू सिस्टरहरूले समयमै समस्या पत्ता नलगाएका भए, कामको प्रगतिमा ढिलाइ हुनेथियो। म अलि छक्क परें, किनकि समूहले आफ्नो कर्तव्य पूरा गर्दा गम्भीर समस्याहरूको शृङ्खला देखा परेको थियो। मलाई कसरी थाहा भएन? फर्केर सोच्दा, म त्यो कामका लागि धेरै महिनादेखि जिम्मेवार थिएँ, तर त्यो समूहको काममा थोरै ध्यान दिएकी थिएँ, र समूहका सदस्यहरूले आफ्नो कर्तव्य कसरी पूरा गरिरहेका छन् भन्ने मलाई कुनै जानकारी थिएन। मैले महसुस गरेँ कि मैले वास्तविक काम गरिरहेकी थिइनँ, र त्यसैले यी समस्याहरू उत्पन्न भएका थिए। त्यसपछि, जब मैले अवस्था बुझेँ, मैले पत्ता लगाएँ कि केही समयदेखि कसैले पनि समूहको कामको सुपरिवेक्षण वा अनुगमन गरेको थिएन, त्यसैले समूहका सदस्यहरूले आफ्नो कर्तव्यप्रति कुनै बोझको भावनाविना आफ्नै अनुभव र विद्यमान दिनचर्याका आधारमा मात्र काम गर्ने गरेका थिए। त्यसैले कामको बोझ बढ्ने बित्तिकै, उनीहरूले झारा टार्ने तरिकाले काम गर्न थाले। दुई जनाले भिडियोहरू निरीक्षण गर्न सँगै काम गर्ने गरे पनि, उनीहरूका लागि यो केवल औपचारिकता थियो। उनीहरू काम गरेजस्तो मात्र गरिरहेका थिए र उनीहरूले समस्याहरू पत्ता लगाउन सकेनन्। यो सबै कुराको सामना गर्नु पीडादायी थियो। यी समस्याहरू पत्ता लगाउन गाह्रो थिएन, र यदि मैले त्यो समूहको कामको सामान्य अनुगमन गरेकी भए, म यति अनजान हुने थिइनँ। म कति गैरजिम्मेवार थिएँ! मैले किन तीन महिनाभन्दा बढी समयसम्म उनीहरूको कामलाई बेवास्ता गरेँ भनेर आत्मचिन्तन गर्नुपर्‍यो। मैले परमेश्‍वरको वचनमा यस्तो पढेँ: “झूटा अगुवाहरूले कहिल्यै विभिन्‍न टोली-सुपरभाइजरहरूको कार्य स्थितिहरूबारे सोध्दैनन् वा त्यसको अनुगमन गर्दैनन्। तिनीहरूले विभिन्‍न टोलीका सुपरभाइजरहरू, र विभिन्‍न महत्त्वपूर्ण कामका लागि जिम्मेवार कर्मचारीहरूको जीवन प्रवेश, साथै मण्डलीको काम र तिनीहरूका कर्तव्यहरूप्रति, र परमेश्‍वरमाथिको आस्था, सत्यता, र परमेश्‍वर स्वयम्प्रति तिनीहरूका मनोवृत्तिहरूबारे पनि सोध्ने, अनगमन गर्ने, वा बुझ्ने गर्दैनन्। तिनीहरूलाई यी व्यक्तिहरूमा कुनै रूपान्तरण वा वृद्धि भएको छ कि छैन भनेर थाहा हुँदैन, न त तिनीहरूलाई तिनीहरूको काममा हुन सक्ने विभिन्‍न समस्याहरूबारे नै थाहा हुन्छ; खासगरी, तिनीहरूलाई कामका विभिन्‍न चरणहरूमा देखा पर्ने त्रुटि र विचलनहरूले मण्डलीको काम र परमेश्‍वरका चुनिएका मानिसहरूको जीवन प्रवेशमाथि पार्ने प्रभावबारे थाहा हुँदैन, साथै यी त्रुटि र विचलनहरू कहिल्यै सच्याइएका छन् कि छैनन् भन्‍ने पनि थाहा हुँदैन। तिनीहरू यी यावत् थोकबारे पूर्णतया बेखबर हुन्छन्। यदि तिनीहरूलाई यी विस्तृत अवस्थाहरूबारे केही पनि थाहा छैन भने, समस्याहरू उत्पन्‍न हुनेबित्तिकै तिनीहरू निष्क्रिय बन्छन्। तर, झूटा अगुवाहरूले आफ्नो काम गर्ने क्रममा यी विस्तृत समस्याहरूबारे बिलकुलै ध्यान दिँदैनन्। तिनीहरू विश्‍वास गर्छन् कि विभिन्‍न टोली सुपरभाइजरहरू बन्दोबस्त गरेर कामहरू तोकेपछि तिनीहरूको काम सकियो—यसलाई राम्रोसँग काम गरेको मानिन्छ, र यदि अरू समस्याहरू उत्पन्न भएमा त्यो तिनीहरूको चासोको विषय होइन। झूटा अगुवाहरूले विभिन्‍न टोली सुपरभाइजरहरूलाई निरीक्षण, डोऱ्याइ, र अनुगमन नगर्ने, र यी क्षेत्रहरूमा आफ्ना जिम्मेवारीहरू पूरा नगर्ने हुनाले, मण्डलीको काम लथालिङ्ग हुन्छ। यो अगुवा र कामदारहरू कर्तव्यच्युत हुनु हो। परमेश्‍वरले मानव हृदयको गहिराइ जाँच्न सक्नुहुन्छ; यो त्यस्तो क्षमता हो, जुन मानवसँग हुँदैन। त्यसकारण, काम गर्दा मानिसहरू बढी लगनशील र सचेत हुनुपर्छ, तिनीहरूले मण्डलीको सामान्य कार्यप्रगति सुनिश्चित गर्नका निम्ति नियमित रूपमा कार्यस्थलमा गएर कामको अनुगमन, निरीक्षण गर्नुपर्छ र डोऱ्याइ दिनुपर्छ। स्पष्ट छ, झूटा अगुवाहरू आफ्ना काममा पूर्णतया गैरजिम्मेवार हुन्छन्, र तिनीहरू कहिल्यै विभिन्‍न कार्यहरूको निरीक्षण, अनुगमन गर्दैनन्, र डोऱ्याइ दिँदैनन्। फलस्वरूप, कतिपय सुपरभाइजरहरू काममा उत्पन्न हुने विभिन्‍न समस्याहरू समाधान गर्न जान्दैनन्, र त्यो काम गर्न अलिकति पनि योग्य नहुँदा पनि सुपरभाइजरको भूमिकामै रहन्छन्। अन्तत: काममा बारम्बार ढिलाइ हुन्छ र तिनीहरूले त्यसलाई पूर्णतया लथालिङ्ग पार्छन्। यो झूटा अगुवाहरूले सुपरभाइजरहरूका परिस्थितिहरूबारे नसोध्नु, त्यसको निरीक्षण र अनुगमन नगर्नुको परिणाम हो, जुन पूर्णतया झूटा अगुवाहरू जिम्मेवारीबाट विमुख हुनुले निम्त्याएको परिणाम हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (३))। परमेश्‍वरका वचनहरूबाट, मैले देखेँ कि, झुटा अगुवाहरू आफ्नो कर्तव्यलाई बेवास्ता गर्छन् र वास्तविक काम गर्दैनन्। उनीहरू सोच्छन् कि प्रत्येक समूहमा सुपरिवेक्षक हुन्छ, त्यसैले झुटा अगुवाहरूले निष्क्रिय तौरतरिका अपनाउन सक्छन्, जसले मण्डलीको काममा समस्या निम्त्याउँछ। सतहमा हेर्दा, झुटा अगुवाहरूले कुनै स्पष्टतः खराब काम गरिरहेका छैनन् जस्तो लाग्न सक्छ। तर उनीहरू मण्डलीको कामप्रति जिम्मेवारीको भावना राख्दैनन्, जसले विभिन्न कार्यहरूको प्रगति र प्रभावकारितालाई गम्भीर रूपमा असर गर्छ, र त्यसले मण्डलीको कामलाई बाधा र अवरोध पुर्‍याउँछ। परमेश्‍वर अगुवाहरू र कामदारहरूले समयमै कामको अनुगमन र सुपरिवेक्षण गर्नुपर्ने माग गर्नुहुन्छ ताकि मण्डलीको काम नियमित, व्यवस्थित रूपमा अघि बढिरहेको सुनिश्चित होस्। त्यो उनीहरूको जिम्मेवारी र कर्तव्य हो। तर मैले त्यो समूहको काम सम्हालेपछि, मैले महसुस गरेँ कि समूह अगुवा त्यहाँ थिए, र सबै काम व्यवस्थित रूपमा अघि बढिरहेको थियो, त्यसैले निष्क्रिय तौरतरिका अपनाउनु स्वाभाविक लाग्यो। मैले उनीहरूको कामको कहिल्यै निरीक्षण वा अनुगमन गरिनँ, न त सबैको कामका विद्यमान विचलन र समस्याहरूको विवरण नै बुझेँ। उनीहरू आफ्नो कर्तव्य पूरा गर्दा कहिले अल्छी र झाराटारुवा हुन्छन् भन्ने कुरा पनि मैले पत्ता लगाइनँ। मेरा आफ्नै धारणाहरू र कल्पनाहरूका आधारमा, मैले सोचेँ कि उनीहरू आफ्नो कर्तव्य गर्नमा भरपर्दा र इमानदार, र पूर्णतः विश्वासयोग्य छन्। त्यसैले मैले सोही अनुसार व्यवहार गरेँ, जसको परिणाम स्वरूप काममा हानि भयो। परमेश्‍वरको वचनको प्रकाशमा, मैले थाहा पाएँ कि मैले आफ्नो कर्तव्य गर्नमा लापरवाही गरेकी छु, र वास्तवमा एक झुटा अगुवा थिएँ। मैले जानाजानी दुष्टता नगरेकी भए पनि, समस्याहरू लम्बिरहे र समाधान भएनन् किनकि मैले वास्तविक काम गरिनँ। उनीहरूले उत्पादन गरेका भिडियोहरूमा समस्याहरू देखा परे, त्यसैले ती फेरि बनाउनुपर्‍यो, जुन म कर्तव्य गर्नमा झाराटारुवा र गैरजिम्मेवार हुनुसँग प्रत्यक्ष सम्बन्धित थियो। झाराटारुवा तौरतरिका अपनाएर र कामकुरालाई सजिलै लिने प्रयास गरेर, मैले कामको अनुगमन वा सुपरिवेक्षण गरिनँ। त्यसले मेरो धेरै समय र ऊर्जा बचाए पनि, त्यसले सीधै कामको प्रगतिमा ढिलाइ गर्‍यो, मण्डलीको काममा बाधा र अवरोध पुर्‍यायो। म परमेश्‍वरको प्रतिरोध गरिरहेकी थिएँ! त्यो सोचले मेरो हृदयमा डर पैदा गर्‍यो, र मैले निरन्तर आत्मचिन्तन गरेँ र सोचेँ, “मैले कसरी थाहै नपाई यति लामो समयसम्म निष्क्रिय तौरतरिका अपनाउन सकेँ?”

पछि, मैले परमेश्‍वरको वचनको एक खण्ड पढेँ, र मैले वास्तविक काम गरिरहेकी थिइनँ भन्ने तथ्यबारे अझ राम्रो बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “झूटा अगुवाहरूले वास्तविक काम नगर्ने वा आफ्‍ना उचित कामहरू नगर्ने सुपरभाइजरहरूका बारेमा सोधपुछ गर्दैनन्। तिनीहरूलाई लाग्छ कि तिनीहरूले सुपरभाइजर छनौट गरे पुग्छ, अनि त्यो मामलाको अन्त्य हुन्छ, र पछि सुपरभाइजरले आफै कामका सबै मामलाहरू सम्‍हाल्‍न सक्‍नेछ। त्यसकारण झूटा अगुवाहरूले नियमित रूपमा भेला आयोजना मात्रै गर्छन्, र कामको निगरानी गर्ने वा यो कसरी अघि बढिरहेको छ भनेर सोध्‍ने गर्दैनन्, अनि काम नगरी अरूलाई अह्राउने हाकिमले जस्तै व्यवहार गर्छन्। … तिनीहरूले आफै वास्तविक काम गर्न सक्दैनन्, र तिनीहरूले समूह अगुवा र सुपरभाइजरको कामप्रति पनि मिहिनतासाथ ध्यान दिँदैनन्—तिनीहरूले यसबारे फलोअप गर्ने वा सोधपुछ गर्ने गर्दैनन्। मानिसहरूसम्‍बन्धी तिनीहरूको दृष्टिकोण तिनीहरूको आफ्‍नै सोचाइ र कल्‍पनामा आधारित हुन्छ। जब कसैले केही समयसम्‍म राम्ररी काम गरिरहेको देख्छन्, तब यो व्यक्ति सधैँ असल रहनेछ, र परिवर्तन हुनेछैन भन्‍ने तिनीहरूको विश्‍वास हुन्छ; यो व्यक्तिमा समस्या छ भन्‍ने कसैको कुरा पनि तिनीहरूले पत्याउँदैनन्, र यो व्यक्तिको बारेमा कसैले चेतावनी दिँदा, तिनीहरूले बेवास्ता गर्छन्। के झूटा अगुवाहरू मूर्ख हुन्छन् भन्‍ने तिमीहरूलाई लाग्छ? तिनीहरू बेवकुफ र मूर्ख हुन्छन्। कुन कुराले तिनीहरूलाई बेवकुफ बनाउँछ? यो व्यक्ति छनौट हुँदा, उसले शपथ खाएको र सङ्कल्प गरेको अनि आफ्नो अनुहारभरि आँसु झार्दै प्रार्थना गरेको कारणले यो व्यक्ति भरपर्दो छ, र उसले कामको अभिभारा लिँदा उसमा कुनै समस्याहरू हुनेछैनन् भन्दै यो व्यक्तिमाथि निर्धक्‍क विश्‍वास गर्छन्। झूटा अगुवाहरूसित मानिसहरूको प्रकृतिको बारेमा कुनै बुझाइ हुँदैन; तिनीहरू भ्रष्ट मानवजातिको साँचो अवस्थाको बारेमा अनजान हुन्छन्। तिनीहरू भन्छन्, ‘कुनै व्यक्तिलाई सुपरिवेक्षकको रूपमा छनौट गरिसकेपछि ऊ कसरी परिवर्तन हुनसक्छ? अत्यन्तै गम्भीर र विश्‍वसनीय देखिने व्यक्ति कसरी कामदेखि भाग्नसक्छ? तिनीहरूले त्यसो गर्दैनन्? गर्छन् र? तिनीहरूसित धेरै इमानदारीता हुन्छ।’ झूटा अगुवाहरूले आफ्‍नो कल्पना र भावनाहरूमा धेरै विश्‍वास गर्ने हुनाले, यसले तिनीहरूलाई मण्डलीको काममा उत्पन्न हुने धेरै समस्याहरू समयमै हल गर्न असक्षम तुल्याउँछ, र सम्बन्धित सुपरभाइजरलाई तुरुन्तै बर्खास्त गर्न गर्न र अर्को काममा लगाउनबाट रोक्छ। तिनीहरू खाट्टी झूटा अगुवाहरू हुन्। अनि यहाँको समस्या के हो त? आफ्नो कामप्रतिको झूटा अगुवाको दृष्टिकोणसित झारा टार्ने शैलीको केही सम्बन्ध छ? एक हिसाबमा, तिनीहरूले ठूलो रातो अजिङ्गरले उन्माद रूपमा परमेश्‍वरका चुनिएका मानिसहरूलाई पक्राउहरू गरेको देख्छन्, र त्यसैले आफूलाई सुरक्षित राख्‍नको लागि तिनीहरूले हचुवाको भरमा कसैलाई कामको इन्चार्ज बनाउने बन्दोबस्त गर्छन्, र यसबाट समस्या समाधान हुन्छ र यसप्रति तिनीहरूले अबउप्रान्त ध्यान दिन जरुरी छैन भन्‍ने विश्‍वास गर्छन्। तिनीहरूले आफ्नो हृदयमा के सोच्छन्? ‘यो वातावरण त एकदमै भीषण छ, मैले केही समय लुक्‍नुपर्छ।’ यो देहगत सुविधाप्रतिको लोभ हो, होइन र? अर्को हिसाबमा, झूटा अगुवाहरूमा एउटा घातक अवगुण हुन्छ: तिनीहरू आफ्नै कल्पनामाथि भर परेर मानिसहरूलाई भरोसा गरिहाल्‍छन्। अनि यो सत्यतालाई नबुझेको कारणले हुने हो, होइन र? परमेश्‍वरका वचनहरूले भ्रष्ट मानवजातिको सार कसरी खुलासा गर्छन्? परमेश्‍वरले ती मानिसहरूलाई भरोसा गर्नुहुन्‍न भने तिनीहरूले चाहिँ किन भरोसा गर्नुपर्‍यो? झूटा अगुवाहरू अत्यन्तै अहङ्कारी र आत्मधर्मी हुन्छन्, होइन र? तिनीहरूले के सोच्छन् भने, ‘मैले यो व्यक्तिलाई गलत रूपमा मूल्याङ्कन गरेको हुन सक्‍ने सम्भावना छैन, मैले उचित भनी मूल्याङ्कन गरेको यो व्यक्तिमा कुनै पनि समस्याहरू हुनु हुँदैन; ऊ अवश्य नै खाने, पिउने, र मनोरञ्जन गर्ने काममा लिप्त हुने व्यक्ति होइन। तिनीहरू अवश्य नै विश्‍वसनीय र भरोसायोग्य छन्। तिनीहरू परिवर्तन हुनेछैनन्; यदि परिवर्तन भए भने, म नै तिनीहरूको बारेमा गलत थिएँ भन्ने अर्थ लाग्‍छ, होइन र?’ यो कस्तो प्रकारको तर्क हो? के तँ कुनै प्रकारको विशेषज्ञ होस्? के तँसँग एक्स-रेको जस्तै दृष्टि छ? के तँसँग यो विशेष सीप छ? तँ कुनै व्यक्तिसित एक-दुई वर्ष बस्न सक्छस् तर तिनीहरूको प्रकृति र सारलाई पूर्ण रूपले उदाङ्गो पार्ने उचित वातावरणविना तैँले तिनीहरू कस्ता छन् भनी देख्न सक्छस् र? यदि तिनीहरू परमेश्‍वरद्वारा खुलासा नगरिएका भए, तँ तिनीहरूसित तीनदेखि पाँच वर्षसम्म पनि एक साथ रहन सक्थिस् र पनि तिनीहरूसित कस्तो प्रकृति सार छ भन्ने कुरा देख्न तैँले अझै संघर्ष गर्नुपर्थ्यो। अनि तैँले तिनीहरूलाई विरलै देख्ने, तिनीहरूसित विरलै रहने अवस्थामा त यो झन् कति साँचो हुन्छ? तैँले झूटा अगुवाहरूले व्यक्तिको अस्थायी हाउभाउ वा अरू कसैले तिनीहरूको बारेमा गरेको सकारात्मक मूल्याङ्कनको आधारमा उसलाई निर्धक्‍क विश्‍वास गर्छस्, र त्यस्तो व्यक्तिलाई मण्डलीको कामको जिम्मेवारी दिने दुस्साहस गर्छन्। यसमा, के तिनीहरू अत्यन्तै अन्धो बनिरहेका हुँदैनन् र? के तिनीहरूले लापरवाह व्यवहार गरिरहेका हुँदैनन् र? अनि, झूटा अगुवाहरूले यसरी काम गर्दा, के तिनीहरू अत्यन्तै गैरजिम्‍मेवार भइरहेका हुँदैनन् र?” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (३))। परमेश्‍वरको वचनले खुलासा गर्छ कि झुटा अगुवाहरू अल्छी, मूर्ख, र बुद्धिहीन हुन्छन्। परमेश्‍वरको वचनका आधारमा मानिसहरू र चीजहरूलाई हेर्नुको सट्टा, उनीहरू तिनलाई आफ्नै धारणाहरू र कल्पनाहरूका आधारमा हेर्छन्। तैपनि उनीहरूलाई लाग्छ कि उनीहरूसँग मानिसहरू र चीजहरूबारे अन्तर्दृष्टि छ। उनीहरूले सजिलै कसैलाई विश्वास गर्न सक्छन् र काम अरू मानिसहरूलाई सुम्पिन सक्छन्, जबकि उनीहरू आफै निष्क्रिय हुन्छन् र हैसियतका फाइदाहरूको लोभ गर्छन्। परमेश्‍वरको वचनको खुलासाद्वारा, मैले देखेँ कि म त्यो अल्छी र मूर्ख झुटा अगुवा थिएँ! मेरो अल्छी स्वभावका कारण, म सधैँ महसुस गर्थेँ कि म धेरै कामका लागि जिम्मेवार छु र यदि मैले हरेक समूहको अनुगमन गरेँ र विवरणहरू बुझेँ भने, यसमा धेरै समस्या र प्रयास लाग्नेछ। त्यसैले मैले मुख्य रूपमा एउटा समूहको कामको अनुगमन गरेँ। अर्को समूहमा समूह अगुवा भएकाले, काम सामान्य रूपमा अघि बढुन्जेल सबै ठीक हुनेथ्यो, र मैले अनुगमन गर्न थप समय खर्च गर्न आवश्यक हुनेथिएन। मेरो कर्तव्यप्रतिको मेरो दृष्टिकोण थियो कि जति कम चिन्ता लिनुपर्‍यो त्यति राम्रो। मैले सुपरिवेक्षकको पदवी धारण गरेकी भए पनि, वास्तवमा मैले निष्क्रिय तौरतरिका अपनाएँ, जुन धेरै गैरजिम्मेवार थियो! म धेरै अभिमानी पनि थिएँ। आफ्नै धारणाहरू र कल्पनाहरूका आधारमा, मैले सोचेँ कि त्यो समूहका सबैजना आफ्नो कर्तव्य गर्नमा भरपर्दा छन्। त्यसैले मैले चिन्ता लिनुपर्दैन, र यदि मैले उनीहरूको कामको अनुगमन गरिनँ भने उनीहरूले आफ्नो कर्तव्य राम्ररी गरिरहनेछन्। मैले धेरै महिनासम्म उनीहरूबारे सोधपुछ वा उनीहरूको सुपरिवेक्षण गरिनँ, जसले गर्दा उनीहरूको काममा यी समस्याहरू देखा परे। मैले सत्यता बुझेको वा मामिलाहरू स्पष्ट रूपमा देखेको थिइनँ, र मानिसहरूबारे मेरो लेखाजोखा गलत हुन नसक्ने सोच्दै म आफूमा बलियो विश्वास गर्थेँ। म धेरै अहङ्कारी र मूर्ख थिएँ! यो सब थाहा पाएर, म पश्चात्तापले भरिएँ, र परमेश्‍वरको वचन अनुसार मानिसहरू र मेरो कर्तव्यलाई लिनुको महत्त्व बुझेँ। त्यसैले मैले सचेत रूपमा परमेश्‍वरको वचनका सान्दर्भिक खण्डहरू खोजेँ, ताकि आफ्नो कर्तव्य पूरा गर्ने मार्ग पत्ता लगाउन सकूँ।

एक दिन, मैले परमेश्‍वरको वचनको एक खण्ड पढेँ, जसमा यसो भनिएको छ: “झूटा अगुवाहरूले कार्यप्रगतिबारे थाहा नपाउने, र त्यसमा उत्पन्‍न हुने समस्याहरू तुरुन्तै पहिचान गर्न नसक्ने, तिनलाई समाधान त झन गर्नै नसक्ने हुनाले, यसले प्राय: बारम्बार ढिलाइहरू सिर्जना गर्छ। निश्‍चित कार्यमा, मानिसहरूले सिद्धान्तहरू नबुझेका हुनाले र यसको जिम्‍मेवारी लिने वा निरीक्षण गर्ने कुनै पनि उपयुक्त व्यक्ति नभएको हुनाले, काम गर्नेहरू प्रायजसो नकारात्मकता, निष्क्रियता, र प्रतीक्षाको स्थितिमा हुन्छन्, जसले कामको प्रगतिलाई निकै गहन असर पार्छ। यदि अगुवाहरूले आफ्‍ना जिम्‍मेवारीहरू पूरा गरेको थियो भने—यदि तिनीहरूले कामको निरीक्षण गरेका थिए, त्यसलाई अघि सारेका थिए, त्यसको रेखदेख गरेका थिए, र उक्त कामलाई मार्गनिर्देशन गर्न उक्त क्षेत्र बुझेको व्यक्ति भेट्टाएका थिए भने, काममा बारम्बार ढिलाइ हुनुको सट्टा तीव्र गतिमा अघि बढेको हुनेथ्यो। त्यसकारण, अगुवाहरूले कामको वास्तविक स्थितिबारे बुझ्नु र त्यसलाई बोध गर्नु अत्यन्तै महत्त्वपूर्ण हुन्छ। अवश्य नै, अगुवाहरूले कार्यप्रगतिबारे थाहा बुझ्न र त्यसलाई बोध गर्न पनि अत्यन्तै जरूरी हुन्छ, किनभने कामको प्रगति त्यस कामको प्रभावकारिता र त्यसबाट प्राप्त हुनुपर्ने नतिजाहरूसँग सम्बन्धित हुन्छ। यदि अगुवा वा कामदारहरूलाई मण्डलीको काम के-कसरी अघि बढिरहेको छ भन्‍नेबारे थाहा हुँदैन, र तिनीहरूले कामकुराहरू अनुगमन वा रेखदेख गर्दैनन् भने, मण्डलीको कामको प्रगति निश्‍चय नै ढिलो हुनेछ। कर्तव्य निभाउने अधिकांश मानिसहरू अत्यन्तै फोहोरी हुने, तिनीहरूमा बोझ लिनुपर्छ भन्‍ने भावना हुँदैन, र तिनीहरू प्राय: नकारात्मक, निष्क्रिय र झाराटारुवा हुन्छन्। यदि ठोस रूपमा कामको जिम्‍मेवारी लिने, कामको प्रगतिबारे जानकारी लिने, र कर्तव्य निभाउने व्यक्तिहरूलाई मार्गनिर्देशन गर्ने, रेखदेख गर्ने, अनुशासनमा राख्‍ने वा काटछाँट गर्ने बोझ लिनुपर्छ भन्‍ने भावना र कार्य क्षमता भएको कोही पनि छैन भने, स्वाभाविक रूपमै कार्य प्रभावकारिताको स्तर निकै खस्किन्छ र कामका नतिजाहरू निकै कमजोर हुनेछन्। यदि अगुवा र कामदारहरूले यसलाई प्रस्टसित देख्नसमेत सक्दैनन् भने, तिनीहरू मूर्ख र अन्धा हुन्। त्यसैले, अगुवा र कामदारहरूले तुरुन्तै कार्य प्रगतिको छानबिन, अनुगमन र बोध गर्नुपर्छ, र कर्तव्य निभाउने मानिसहरूमा समाधान गर्नुपर्ने कस्ता समस्याहरू छन् भनी छानबिन गर्ने, र अझ राम्रा नतिजाहरू प्राप्त गर्न कुन समस्याहरू समाधान गर्नुपर्छ भनी बुझ्ने गर्नुपर्छ। यी सबै कुराहरू अत्यन्तै महत्त्वपूर्ण छन्, अगुवाको रूपमा काम गर्ने व्यक्तिलाई यी कुराहरू प्रस्ट हुनैपर्छ। तैँले आफ्नो कर्तव्य राम्रोसित निर्वाह गर्न, तँ त्यस्तो झूटो अगुवाजस्तो हुनै हुँदैन, जसले केही सतही काम गर्छ र त्यसपछि आफ्नो कर्तव्य राम्रोसित पूरा गरेको छु भन्ठान्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (४))। परमेश्‍वरको वचनले मानिसहरूलाई स्वीकार्य मानकअनुसार आफ्नो कर्तव्य पूरा गर्ने मार्ग देखाउँछ। अगुवा वा सुपरिवेक्षकका रूपमा, मानिसहरूले आफ्नो कर्तव्यलाई बोझको भावनाका साथ लिनुपर्छ, र देहको सुखसुविधाको लोभ गर्नु हुँदैन। उनीहरूले आफू जिम्मेवार भएको कामको समयमै अनुगमन, निरीक्षण, सुपरिवेक्षण, र जाँच गर्नुपर्छ। अगुवाहरू र सुपरिवेक्षकहरूले संलग्न कर्मचारीहरूको स्थिति, र उनीहरूले आफ्नो कर्तव्य कसरी पूरा गर्छन् भन्ने विवरणहरू पनि अनुगमन र बुझ्नुपर्छ। यसरी, समस्याहरू तुरुन्तै पत्ता लगाउन सकिन्छ र विचलनहरू सच्याउन सकिन्छ। कुनै पनि मानिस अझै सिद्ध नपारिएको हुनाले, सबैमा भ्रष्ट स्वभाव हुन्छ। त्यसैले यदि मानिसहरूको स्थिति राम्रो छ र उनीहरू केही समयका लागि आफ्नो कर्तव्य पूरा गर्नमा इमानदार, जिम्मेवार, र प्रभावकारी छन् भने, त्यसको मतलब उनीहरू पूर्ण रूपमा भरपर्दा छन् भन्ने होइन। जब उनीहरूको स्थिति असामान्य हुन्छ वा उनीहरू आफ्नो भ्रष्ट स्वभाव अनुसार जिउँछन्, तब उनीहरू नचाहँदा नचाहँदै पनि झाराटारुवा बन्छन्, र मण्डलीको काममा बाधा पुर्‍याउने काम गर्छन्। त्यसैले मानिसहरूले आफ्नो कर्तव्य निर्वाह गर्दा, अगुवाहरू, कामदारहरू, र सुपरिवेक्षकहरूले कामको निरीक्षण र अनुगमन गर्न आवश्यक छ, र जब समस्याहरू पत्ता लाग्छन्, उनीहरूले तुरुन्तै विचलनहरू सच्याउनुपर्छ। यो उनीहरूको जिम्मेवारी हो। परमेश्‍वरका मागहरू बुझिसकेपछि, मैले समूहको कामको अनुगमन गर्न र त्यसबारे थप जान्न थालेँ, र नियमित रूपमा कामका सारांश बैठकहरूका लागि उनीहरूलाई भेला गर्न थालेँ। जब मैले विचलन र समस्याहरू फेला पार्थेँ, म तुरुन्तै समूह अगुवासँग मिलेर त्यसबारे कुराकानी गर्थेँ। अनुगमन कार्यमार्फत, मैले पत्ता लगाएँ कि सबैको काम निकै अनुशासनहीन थियो र तिनमा योजनाको अभाव थियो। त्यसैले मैले समूह अगुवासँग समूहको कार्य योजना र प्रगतिबारे छलफल गरेँ, र केही अलपत्र परेका काम तालिकाअनुसार पूरा गरियो। साथै, हामीले कार्यबोझका आधारमा कर्मचारी सङ्ख्यालाई व्यवस्थित गर्‍यौँ, र हाम्रा केही कर्मचारीहरूलाई जहाँ बढी आवश्यकता थियो त्यहाँ पठाउने प्रबन्ध मिलायौँ। त्यस प्रकारको अभ्यास गरेपछि, मलाई धेरै सहज महसुस भयो। सोही समयमा, मैले आफ्नो जिम्मेवारीको दायराभित्रको कामलाई पहिलेभन्दा बढी नजिकबाट अनुगमन गरेँ।

केही समयपछि, मैले नयाँ काम सम्हालेँ जसमा धेरै समय लाग्थ्यो। मैले सोचेँ, “केही समयदेखि, मैले हरेक समूहको कामको विस्तृत रूपमा अनुगमन गरेकी छु, त्यसैले अब चीजहरू स्थिर छन्। यदि मैले अझै पनि हरेक समूहको विवरणबारे चिन्ता लिनुपर्‍यो र त्यसमा संलग्न हुनुपर्‍यो भने, यसमा धेरै समय र प्रयास लाग्नेछ। त्यसले मेरो तालिका निकै व्यस्त बनाउनेछ र मलाई धेरै दबाब दिनेछ।” मैले कम चिन्ता लिनुपरोस् भनेर कुन समूहको काम अरू कसैलाई सुम्पन सक्छु भन्नेबारे विचार गरेँ। मैले आफ्नो कर्तव्य पूरा गर्नमा बढी सक्रिय हुने र मूल्य चुकाउन सक्ने दुई समूह अगुवा भएको एउटा समूहबारे विचार गरेँ। म उनीहरूले विस्तृत रूपमा अनुगमन गर्न सकून् भनेर समूहको काम उनीहरूलाई हस्तान्तरण गर्न चाहन्थेँ। त्यसपछि मैले केवल कामकुराहरूको दिशा हेर्नुपर्ने, र नियमित रूपमा कामको सारांश कोर्न भेलाहरूमा उपस्थित हुनुपर्ने हुन्थ्यो। बाँकी सबै कुरा समूह अगुवाहरूलाई छोड्न सक्थेँ। तर त्यसो गरेर, म आफ्नो पुरानै बानीमा फर्किरहेकी थिएँ, मैले सम्हालेको नयाँ काममा मात्रै ध्यान केन्द्रित गर्दै थिएँ र यस समूहको कामको विवरणमा संलग्न भइरहेकी थिइनँ। मैले सोचेँ कि समूह अगुवाहरू त्यहाँ भएकाले, ठीकै हुनेछ। यदि कुनै समस्या भएमा, म उनीहरूले मलाई जानकारी दिन पहल गरुन्जेल पर्खिन, र त्यसपछि त्यसलाई सम्हाल्न सक्थेँ। एक दिन, एक जना समूह अगुवाले मैले पर्याप्त अनुगमन कार्य गरिरहेकी छैन, र म उनीहरूको कामको विवरणमा संलग्न भइरहेकी छैन भनी औँल्याए। समूहका केही ब्रदर-सिस्टरहरू आफ्नो कर्तव्य पूरा गर्नमा ढिलासुस्ती गरिरहेका र अल्छी थिए, तर त्यहाँ कुनै अनुगमन वा समाधान भएको थिएन, जसले कामको प्रगतिलाई असर गरिरहेको थियो। जब मैले त्यो सुनेँ, म अलिकति प्रतिरक्षात्मक भएँ र सोचेँ, “तिमी दुई जना समूह अगुवाले त्यो गर्न सक्थ्यौ, होइन र? केही समयदेखि, मैले अरू केही काम सम्हालेकी छु। यदि मैले हरेक कार्यको विवरणको अनुगमन गर्नुपर्‍यो भने, यसमा धेरै समय लाग्नेछ। मैले कसरी यो सबै काम सक्छु र? तिम्रा मागहरू अत्यधिक छन्!” तर मेरा तर्कहरूले मलाई फेरि अलिकति असहज महसुस गरायो। त्यो समयावधिलाई फर्केर हेर्दा, मैले विरलै उनीहरूको कामको अनुगमन गरेकी थिएँ, र मैले ब्रदर-सिस्टरहरूको स्थिति, उनीहरूले आफ्नो कर्तव्य पूरा गर्दा सिद्धान्तहरूमा प्रवेश गर्थे कि गर्थेनन् भन्ने कुरा, वा उनीहरूको कामको नतिजा बुझेकी थिइनँ। त्यतिबेला, मैले विगतमा निष्क्रिय रहने तौरतरिका अपनाएर आफ्नो कर्तव्यमा अपराध गरेकी थिएँ भनी विचार गरेँ, त्यसैले म कसरी फेरि त्यही स्थितिमा हुन सक्छु?

पछि, मैले परमेश्‍वरको वचन पढेँ: “मेरो पिठिउँ पछाडि धेरै जना मानिसहरू सामाजिक प्रतिष्ठाका लाभहरू पाउने लालसा गर्छन्, तिनीहरू घाँटीसम्म आउने गरी खान्छन्, तिनीहरू सुत्न मन पराउँछन् र देहमा पूरा ध्यान दिन्छन्, देहको लागि कुनै उपाय छैन भनी सधैँ डराउँछन्। तिनीहरू मण्डलीमा आफूले गर्नुपर्ने उचित काम गर्दैनन्, तर मण्डलीको उदारताको फाइदा उठाउँछन्, वा कि त तिनीहरूका दाजुभाइ र दिदी-बहिनीहरूलाई मेरा वचनहरूद्वारा हप्काउँछन्, उच्च स्थानमा बसेर अरूलाई बन्धनमा राख्छन्। यस्ता मानिसहरू आफूले परमेश्‍वरको इच्छा पछ्याइरहेका छौं भन्छन्—र तिनीहरू परमेश्‍वरका घनिष्ठ मानिसहरू हुन् भनी सधैँ भन्‍ने गर्छन्—के यो हास्यास्पद कुरा होइन त? यदि तेरो मनसायहरू सही छन् तापनि परमेश्‍वरका अभिप्रायहरूअनुसार सेवा गर्न सक्दैनस् भने तँ मूर्ख बन्दैछस्; तर यदि तेरो मनसायहरू सही छैनन् भने र पनि परमेश्‍वरको सेवा गर्दै छस् भन्छस् भने तँ त्यस्तो व्यक्ति हो जसले परमेश्‍वरको विरोध गर्छ, र तैँले परमेश्‍वरबाट दण्ड पाउनुपर्छ। त्यस्ता मानिसहरूप्रति मेरो कुनै सहानुभूति छैन। परमेश्‍वरको भवनमा तिनीहरू सित्तैँमा फाइदा उठाउँछन्, सधैँ देहको आराम-सुविधाको लालसा गर्छन्, अनि परमेश्‍वरको चासोका कुराहरूमा कुनै ध्यान दिँदैनन्। तिनीहरू सधैँ आफ्नो निम्ति जे असल छ त्यसैको मात्र खोजी गर्छन्, अनि तिनीहरूले परमेश्‍वरका अभिप्रायहरूलाई कुनै ध्यान दिँदैनन्। तिनीहरू आफूले गरेको कुनै पनि कार्यमा परमेश्‍वरका आत्माले गर्ने छानबिन स्वीकार गर्न सक्दैनन्। तिनीहरू सधैँ कुटिल बन्छन् र सधैँ आफ्ना दाजुभाइ-दिदीबहिनीहरूसँग छली र धोकेबाज व्यवहार गर्छन्, दाखबारीमा आउने चतुर स्याल जस्तो भएर तिनीहरू अङ्गुर चोर्छन् र दाखबारी कुल्चीमिल्ची गर्छन्। के त्यस्ता मानिसहरू परमेश्‍वरसित घनिष्ठ हुन सक्छन्? के तँ परमेश्‍वरका आशिषहरू पाउने योग्यको छस्? तैँले आफ्नै जीवन र मण्डलीको निम्ति कुनै बोझ उठाउँदैनस्, के तँ परमेश्‍वरको आज्ञा पाउने योग्यको छस्? तँजस्तो व्यक्तिलाई भरोसा गर्ने आँट कसले गर्ला? जब तैँले यसरी सेवा गर्छस् के परमेश्‍वरले तँलाई अझ ठूला कामहरू सुम्पनुहुन्छ होला? के त्यसले काम अझ ढिलो गराउँदैन र?” (वचन, खण्ड १। परमेश्‍वरको देखापराइ र काम। परमेश्‍वरका अभिप्रायहरू अनुसार कसरी सेवा गर्ने)। “तँ कति प्रतिभाशाली छस्, तँसित कुन स्तरको क्षमता र शिक्षा छ, तैँले कतिवटा नाराहरू फलाक्न सक्छस्, वा तैँले कतिवटा शब्द र धर्मसिद्धान्तहरू बुझेको छस् भन्‍ने कुराले फरक पर्दैन; तँ जतिसुकै व्यस्त भए पनि वा एक दिनमा तँ जति नै थकित भए पनि, वा तैँले जतिसुकै टाढा यात्रा गरेको भए पनि, तँ जतिसुकै मण्डलीहरूमा जाने गरे पनि, वा तैँले जतिसुकै जोखिम लिए पनि र जतिसुकै कष्ट सहे पनि—यी कुनै पनि कुराले महत्त्व राख्दैन। तँ कामका बन्दोबस्तहरूका आधारमा आफ्नो काम गरिरहेको छस् कि छैनस्, तैँले ती बन्दोबस्तहरूलाई सही तरिकाले लागु गरिरहेको छस् कि छैनस्; तैँले अगुवाइ गरेको कालमा तँ आफू जिम्मेवार भएको हरेक विशेष काममा सहभागी भइरहेको छस् कि छैनस्, र तैँले कतिवटा साँचो समस्याहरू समाधान गरेको छस्; तेरो अगुवाइ र मार्गदर्शनका कारण कति जना व्यक्तिहरूले सत्यता सिद्धान्तहरू बुझेका छन्, र मण्डलीको काम कति अघि बढेको र विकसित भएको छ भन्‍ने कुराहरूले चाहिँ महत्त्व राख्छन्—तैँले यी नतिजाहरू हासिल गरेको छस् कि छैनस् भन्‍ने कुराले चाहिँ महत्त्व राख्छ। तँ जुनसुकै विशेष काममा संलग्न भए पनि, महत्त्वपूर्ण कुरा तैँले ठूलो बनेर आदेशहरू मात्र दिनुको साटो निरन्तर कामको अनुगमन र निर्देशन गरिरहेको छस् कि छैनस् भन्‍ने हो। यसअलावा, तैँले आफ्नो कर्तव्य निर्वाह गर्ने क्रममा जीवन प्रवेश पाउँछस् कि पाउँदैनस्, तैँले सिद्धान्तहरूअनुसार मामलाहरू सम्हाल्न सक्छस् कि सक्दैनस्, तँमा सत्यता अभ्यास गर्ने गवाही छ कि छैन, र परमेश्‍वरका चुनिएका मानिसहरूले सामना गरेका वास्तविक समस्याहरूलाई तैँले सम्हाल्न र समाधान गर्न सक्छस् कि सक्दैनस् भन्‍ने कुराहरूले पनि महत्त्व राख्छ। यी र यस्तै अन्य कामकुराहरू सबै कुनै अगुवा वा कामदारले आफ्ना जिम्मेवारीहरू पूरा गरेको छ कि छैन भनेर मूल्याङ्कन गर्ने मापदण्ड हुन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (९))। परमेश्‍वरका वचनहरूबाट, मैले देखेँ कि उहाँ सधैँ हैसियतका फाइदाको लोभ गर्ने, धूर्त र चालबाजी गर्ने, र आफ्नो कर्तव्य पूरा गर्दा आफ्नै देहगत स्वार्थहरू विचार गर्ने मानिसहरूलाई अत्यन्तै घृणा र रिस गर्नुहुन्छ। त्यस्तो व्यक्तिले मण्डलीको कामको प्रवर्धन गर्न कुनै सकारात्मक भूमिका खेल्न सक्दैन, न त उनीहरूले आफ्नो कर्तव्यमा भएका विचलन र कमीहरूलाई तुरुन्तै पत्ता लगाउन र सच्याउन सक्छन्। उनीहरूको गैरजिम्मेवारीले उनीहरूको कर्तव्यमा हानि समेत पुर्‍याउन सक्छ, र मण्डलीको कामलाई बाधा र अवरोध पुर्‍याउन सक्छ। त्यस्ता मानिसहरू आफ्नो कर्तव्य गर्नमा पूर्णतया निष्ठाहीन हुन्छन्, र परमेश्‍वरको आज्ञा प्राप्त गर्न अयोग्य छन्। यदि उनीहरूले पश्चात्ताप गर्दैनन् भने, अन्ततः परमेश्‍वरले उनीहरूलाई घृणा गर्नुहुनेछ र हटाउनुहुनेछ! साथै, अगुवाहरू र कार्यकर्ताहरूलाई नाप्ने परमेश्‍वरको मानक उनीहरूले कति काम गर्छन्, वा कति वटा बाटो हिँड्छन् भन्ने होइन, बरु उनीहरूले वास्तविक काम गर्छन् कि गर्दैनन् र आफ्नो कर्तव्य पूरा गर्दा वास्तविक नतिजा निकाल्छन् कि निकाल्दैनन् भन्ने हो। परमेश्‍वरको वचनको खुलासाले मलाई लज्जित बनायो। मलाई भिडियो बनाउने जिम्मा दिएर, मण्डलीले मलाई यति महत्त्वपूर्ण काम दिएको थियो, मलाई अझ ठूलो बोझ बोक्न आग्रह गरेको थियो, र मलाई बढुवा र तालिम दिएको थियो। अर्कोतिर, मैले जिम्मेवारी लिइनँ, र आफ्नो कर्तव्य पूरा गर्नमा कष्ट भोग्न इच्छुक भइनँ। जब कार्यबोझ अलिकति बढ्यो, मैले केवल कसरी कम कष्ट भोग्ने र कम चिन्ता लिने भनेर मात्र सोचेँ। मलाई धेरै चिन्ताले मलाई थकित बनाउनेछ भन्ने डर थियो। जब ब्रदर-सिस्टरहरूले म आफ्नो कर्तव्य पूरा गर्दा, कुनै वास्तविक काम गर्दिनथेँ भनी औँल्याए, मैले आफूलाई दोषमुक्त गर्न सबै प्रकारका बहानाहरू खोजिरहेँ। परमेश्‍वरले मजस्तो व्यक्तिलाई यसरी वर्णन गर्नुभएको थियो: “परमेश्‍वरको भवनमा तिनीहरू सित्तैँमा फाइदा उठाउँछन्, सधैँ देहको आराम-सुविधाको लालसा गर्छन्, अनि परमेश्‍वरको चासोका कुराहरूमा कुनै ध्यान दिँदैनन्। तिनीहरू सधैँ आफ्नो निम्ति जे असल छ त्यसैको मात्र खोजी गर्छन्।” एक सुपरिवेक्षकका रूपमा, मैले मेरो जिम्मेवारीको दायराभित्रका सबै कामको समयमै अनुगमन र निगरानी गर्नुपर्थ्यो, र मैले फेला पारेका विचलन र कमीहरूलाई तुरुन्तै समाधान गर्नुपर्थ्यो ताकि मण्डलीको कामको सामान्य प्रगति सुनिश्चित होस्। त्यो मेरो कर्तव्य थियो। तर म छली, धूर्त थिएँ, र जिम्मेवारीबाट पन्छिएँ। मसँग सुपरिवेक्षकको पद थियो तर वास्तविक काम गरिनँ, र कामको विवरणको अनुगमन गरिनँ। परिणाम स्वरूप, मैले समूहका विद्यमान समस्याहरूलाई तुरुन्तै फेला पारिनँ वा समाधान गरिनँ। त्यसैले काम धेरै प्रभावकारी थिएन, जसले मण्डलीको कामको सामान्य प्रगतिमा नकारात्मक असर पारेको थियो। त्यसलाई कसरी कर्तव्य पूरा गरेको मान्न सकिन्छ र? स्पष्ट रूपमा, त्यो वास्तविक काम नगरी पदमा रहिरहनु, खुलेआम छली हुनु थियो। म कति अविश्वसनीय थिएँ! मण्डलीले मलाई केही काम गर्न र केही जिम्मेवारी लिन प्रबन्ध मिलायो, तर मैले निष्क्रिय तौरतरिका अपनाएँ। म साँच्चै यति महत्त्वपूर्ण काम गर्न योग्य थिइनँ। यदि म सधैँ आफ्नो कर्तव्यप्रति यति गैरजिम्मेवार भइरहेकी भए र वास्तविक काम नगरेकी भए, परमेश्‍वरले अन्ततः मलाई घृणा गर्नुहुनेथ्यो र हटाउनुहुनेथ्यो! त्यो सोचले मलाई त्रसित बनायो। त्यसैले मैले परमेश्‍वरलाई प्रार्थना गरेर मलाई यो स्थिति उल्टाउन मार्गदर्शन गर्न आग्रह गरेँ। म आफ्नो काममा इमानदार र चौकस हुन, र आफ्नो जिम्मेवारी र कर्तव्य पूरा गर्न चाहन्थेँ।

पछि, मैले परमेश्‍वरको वचनमा अभ्यासको मार्ग फेला पारें: परमेश्‍वरका वचनहरू यसो भन्छन्: “परमेश्‍वरलाई साँचो रूपमा विश्‍वास गर्ने मानिसहरूले आफ्‍नो नाफा-घाटा हिसाबकिताब नगरी आफ्‍नो कर्तव्य स्वेच्छाले निर्वाह गर्छन्। तँ सत्यताको खोजी गर्ने व्यक्ति भए पनि नभए पनि, आफ्‍नो कर्तव्य निभाउने क्रममा तैँले आफ्‍नो विवेक र समझमा भरोसा गरेर साँच्चिकै प्रयास गर्नुपर्छ। साँच्चिकै प्रयास गर्नुको अर्थ के हो? यदि तँ केवल नाममात्रको प्रयास गरेर र थोरै शारीरिक कठिनाइ भोगेर सन्तुष्ट हुन्छस्, तर आफ्नो कर्तव्यलाई पटक्‍कै गम्भीरतापूर्वक लिँदैनस् वा सत्यता सिद्धान्तहरू खोज्दैनस् भने, यो झाराटारुवा हुनुबाहेक अरू केही होइन—यो साँच्चिकै प्रयास गर्नु होइन। प्रयास गर्नुको कडी भनेको आफ्नो हृदय लगाउनु, हृदयमा परमेश्‍वरको डर मान्‍नु, परमेश्‍वरका इच्छाहरूलाई वास्ता गर्नु, परमेश्‍वरको विरुद्धमा विद्रोह गर्न र उहाँलाई चोट पुऱ्याउन डराउनु, र आफ्नो कर्तव्य राम्रोसँग निर्वाह गर्न र परमेश्‍वरलाई सन्तुष्ट पार्न जुनसुकै कठिनाइ भोग्‍नु हुन्: यदि तँसँग यसरी परमेश्‍वरलाई प्रेम गर्ने हृदय छ भने, तैँले आफ्नो कर्तव्य उचित तरिकाले निर्वाह गर्न सक्‍नेछस्। यदि तेरो हृदयमा परमेश्‍वरको डर छैन भने, आफ्नो कर्तव्य निर्वाह गर्दा तँमा बोझको कुनै बोध हुनेछैन, यसमा कुनै चासो हुनेछैन, र तँ अपरिहार्य रूपमै झाराटारुवा हुनेछस्, र तैँले काम गरिटोपलेजस्तो गर्नेछस्, प्रभावचाहिँ केही पनि हासिल गर्नेछैनस्—र यो कर्तव्य निर्वाह गर्नु होइन। यदि तँलाई साँच्‍चै नै बोझको बोध हुन्छ, र तँलाई आफ्‍नो कर्तव्य पूरा गर्नु भनेको तेरो आफ्‍नै जिम्‍मेवारी हो, र तैँले कर्तव्य पूरा नगर्दा तँ जिउनयोग्य हुँदैनस्, र तँ पशुसरह हुन्छस्, अनि तैँले आफ्‍नो कर्तव्य राम्ररी पूरा गर्दा मात्रै तँ मानव भनिनलायक हुन्छस् भन्‍ने लाग्छ, अनि तैँले आफ्‍नै विवेकले भनेको मान्‍न सक्छस् भने—यदि आफ्‍नो कर्तव्य पूरा गर्दा तँलाई बोझको यस्तो बोध हुन्छ भने—तैँले सबै कुरा विवेकशील रूपमा गर्न सक्‍नेछस्, र तैँले सत्यताको खोजी गर्न र सिद्धान्तहरूअनुसार काम गर्न सक्‍नेछस्, र यसरी तैँले आफ्‍नो कर्तव्य उचित रूपमा पूरा गरेर परमेश्‍वरलाई सन्तुष्ट तुल्याउन सक्‍नेछस्। यदि तँ परमेश्‍वरले तँलाई दिनुभएको मिसन, र तेरो लागि परमेश्‍वरले बलिदान दिनुभएको सबै कुरा अनि तँप्रतिको परमेश्‍वरका अपेक्षाहरूको निम्ति लायक छस् भने, यो साँचो रूपमा प्रयास गर्नु हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्ररी निभाउनका लागि, व्यक्तिमा कम्तीमा पनि विवेक र समझ हुनुपर्छ)। परमेश्‍वरको वचन पढेपछि, मलाई ठूलो लाज महसुस भयो। वर्षौंदेखि, मैले परमेश्‍वरमा विश्वास गरेँ र उहाँका यति धेरै वचनहरू खाएँ र पिएँ। तर जब कर्तव्य पूरा गर्नमा अलिकति बढी प्रयास र बढी सोचविचार आवश्यक पर्यो, मलाई यो धेरै समस्याजनक र धेरै थकाइलाग्दो लाग्यो, त्यसैले मैले निष्क्रिय तौरतरिका अपनाएँ। म धेरै स्वार्थी र अल्छी थिएँ, परमेश्‍वरप्रति पूर्णतया निष्ठाहीन थिएँ, र आफ्नो कर्तव्य पूरा गर्नमा कुनै वास्तविक बोझ बोकेकी थिइनँ। म सुपरिवेक्षक थिएँ, तर सुपरिवेक्षकले गर्नुपर्ने काम गरिनँ। त्यो साँच्चै कर्तव्यबाट च्युत हुनु थियो! घरको कुकुरले समेत घरको रखवाली गर्न र आफ्नो मालिकप्रति बफादार र समर्पित हुन सक्छ। म एक सृजित प्राणी हुँ, तर मैले सृजित प्राणीको कर्तव्य पूरा गरिनँ। के म मानव कहलिन योग्य थिएँ? मैले मण्डलीका धेरै ब्रदर-सिस्टरहरूका बारेमा सोचेँ, जो मभन्दा बढी कामका लागि जिम्मेवार थिए। उनीहरू आफ्नो कर्तव्यप्रति निष्ठावान थिए, र कष्ट भोग्न र मोल चुकाउन सक्थे। उनीहरू आफ्नो कर्तव्य पूरा गर्नमा बढी समय बिताउँथे, तर मैले उनीहरूमध्ये कसैलाई पनि थकानले ढलेको देखिनँ। बरु, उनीहरूले परमेश्‍वरको अभिप्रायको जति धेरै ख्याल गरे, त्यति नै उनीहरूले फल प्राप्त गरे, र त्यति नै उनीहरू जीवनमा प्रगति गरिरहे। फर्केर सोच्दा, मेरो कार्यबोझ उचित थियो र पक्कै पनि हासिल गर्न सकिने थियो। जबसम्म म देहको विरुद्ध विद्रोह गर्न, अलिकति बढी कष्ट भोग्न, र बढी मोल चुकाउन इच्छुक थिएँ, हरेक समूहको कामको अनुगमन गर्न पूर्णतया सम्भव थियो। त्यसपछि, मैले आफ्नो कार्य तालिका पुनर्व्यवस्थित गरेँ, नयाँ तालिकाका आधारमा आफू जिम्मेवार भएको हरेक कुराको अनुगमन गरेँ, र मेरो सुपरिवेक्षणको क्षेत्रमा कुनै काममा ढिलाइ भएन। एक दिन, म समूह सन्देशहरू पढिरहेकी थिएँ, र एउटा समूहको काममा केही विचलनहरू पत्ता लगाएँ। मैले तुरुन्तै समूह अगुवासँग अवस्थाको विश्लेषण गरेँ र सारांश निकालेँ, र सँगसँगै, हामीले समस्याहरू समाधान गर्ने उपायहरू फेला पार्‍यौँ। त्यस समयमा, मैले वास्तविक काम गर्नु भनेको दिनभरि समूहका अरू केही नगरी मानिसहरूलाई हेरेर बस्नु होइन भनी विलाप गरेँ। यसमा केवल अलिकति बढी मन लगाउनु पर्छ। त्यसपछि, मैले समूहका प्रत्येक सदस्यसँग उनीहरूको कामबारे जान्न भेटघाट तय गरेँ, र फेरि केही विचलनहरू पत्ता लगाएँ। त्यसैले समूह अगुवा र मैले उनीहरूसँग सिद्धान्तहरूबारे सङ्गति गर्‍यौँ। विचलनहरू तुरुन्तै सच्याइयो, र त्यसपछि कार्य प्रभावकारितामा सुधार भयो। म ती केही दिन अलि व्यस्त भए पनि, त्यस प्रकारको अभ्यासले मलाई शान्त र सहज महसुस गरायो।

यी अनुभवहरू मार्फत, मैले आफ्नो स्वार्थीपन र अल्छीपनबारे अझ राम्रो बुझाइ प्राप्त गरेँ। मैले यो पनि देखेँ कि गैरजिम्मेवार हुनु र आरामको लोभ गर्नुले कामको प्रगतिमा ढिलाइ मात्र गर्दैन, तर गम्भीर हुँदा, मण्डलीको कामलाई बाधा र अवरोध पुर्‍याउन सक्छ। त्यसैले म अब उप्रान्त निष्क्रिय तौरतरिका अपनाउन सक्दिनँ। मैले अक्सर कामको सुपरिवेक्षण र अनुगमन गर्नैपर्छ, र वास्तवमा समस्याहरू पहिचान र समाधान गर्नैपर्छ। त्यसरी आफ्नो कर्तव्य पूरा गर्नु नै राम्रो नतिजा हासिल गर्ने, र परमेश्‍वरको अभिप्रायलाई सन्तुष्ट पार्ने एकमात्र तरिका हो।


९२. झूटो अगुवाको रक्षा गर्दा के हुन्छ

सन् २०२० को अक्टोबरको अन्त्यतिर, व्यावहारिक काम गर्न नसकेकोमा मलाई अगुवाको पदबाट बर्खास्त गरियो र म मेरो स्‍थानीय मण्डलीमा फर्केँ। मेरो घर अलिक सुरक्षित नभएकोले म केही समय भेलाहरूमा सहभागी हुन पाइनँ। मलाई अत्यन्तै नकरात्मक र कमजोर महसुस भइरहेको थियो। मेरो गाउँमा बस्‍ने ली यान नामकी सिस्टर अर्को मण्डलीका अगुवा थिइन्। म उनले रेखदेख गर्ने मण्डलीको सदस्य नभए पनि, भेट हुँदा उनी मेरो स्थितिबारे सोध्थिन् र मलाई सहयोग गर्न परमेश्‍वरका वचनहरू पढिदिन्थिन्। झूटो अगुवाको रूपमा मलाई बर्खास्त गरिएकोमा उनले मलाई तुच्छ नठानेकोमा र मलाई सहयोगसमेत गरेकोमा म उनीप्रति निकै कृतज्ञ थिएँ। म सोच्थेँ: “भविष्यमा उनलाई कुनै समस्या भयो भने, म सक्दो सहयोग गर्नेछु।”

केही महिनापछि, मैले मण्डलीमा सफाइको काम लिएँ र ली यानसँग धेरै काम गरेँ। मैले उनी व्यक्तिगत कामले गर्दा भेलाहरूमा प्रायः ढिलो आउने र भेलाहरूमा उनले झारा टार्ने र परमेश्‍वरको वचनमा बिरलै सङ्गति गर्ने गरेकी देखेँ। ब्रदर-सिस्टरहरूले गैरविश्‍वासी, ख्रीष्ट-विरोधी वा दुष्कर्मीहरूलाई चिन्‍न नसक्दा, उनी तिनीहरूसँग सत्यताका सिद्धान्तहरूमा सङ्गति गर्दिनथिइन्। त्यो बेला, मैले मण्डली डिकनबाट के सुनेँ भने सानोभन्दा सानो कुरामा पनि उनी आफ्‍नो सहकर्मीसँग झगडा गर्छिन्, जसले गर्दा भेलाहरू सामान्यरूपमा अघि बढ्न सकेन। यो सुन्दा मलाई निकै रिस उठ्यो। अगुवाको रूपमा ली यानले व्यावहारिक काम गर्न नसकेकी मात्र होइन, तर मण्डली जीवनमा पनि बाधा दिइरहेकी थिइन्। यसले अरूको जीवन प्रवेश र मण्डलीको काममा ढिलाइ गर्नेथ्यो। मैले उनलाई सङ्गति गर्न र उनले व्यावहारिक काम गरिरहेकी छैनन् भनेर औँल्याउन भेटेँ। यदि उनी यस्तै भइरहिन् भने झूटो अगुवा बन्‍नेछिन् भनेर मैले उनलाई चेतावनी पनि दिएँ। तर उनले वास्तै नगरेको देखियो, र यसो भनिन्: “ठिक छ, म झूटा अगुवा नै हुँ। मैले त तिनीहरूसँग सत्यतामा सङ्गति गरिरहेकी छैनँ, तपाईंचाहिँ किन गर्नुहुन्न त?” त्यसपछि, केही मण्डली सदस्यहरूले नकारात्मकता फैलाइरहेका र मण्डली जीवनमा धेरै बाधा दिइरहेका मैले देखेँ। मैले ली यानलाई तिनीहरू गैर-विश्‍वासी हुन् कि र तिनीहरूलाई सफाइ गर्नुपर्ने हो कि भनेर हेर्नका लागि तिनीहरू सबैको मूल्याङ्कन बुझ्न अनुरोध गरेँ। तर उनले आफू व्यस्त भएको बहाना बनाइन्, र यो काम थाँती राखिरहिन्, जसले गर्दा ती मण्डली सदस्यहरूले निरन्तर मण्डली जीवनमा बाधा दिइरहे। मण्डलीको कामप्रति उनको मनोवृत्ति कति लापरवाही छ भन्‍ने देखेर, मैले उनका समस्याहरू फेरि औँल्याइदिएँ, तर उनले अझै उल्टै तर्क गरिन्। ली यान व्यावहारिक काम गर्न निरन्तर असफल भएकी छिन्, सुझाव स्वीकार गर्दिनन्, र उनले मण्डलीको काममा ढिलाइ गरिसकेकी छिन् भन्‍ने मलाई महसुस भयो। सिद्धान्तहरूका आधारमा मूल्याङ्कन गर्दा, उनी पक्‍कै पनि झूटो अगुवा हुन् भन्‍ने मलाई लाग्यो त्यसकारण मैले उनको अवस्थाबारे माथिल्‍लो तहका अगुवालाई रिपोर्ट गर्न चाहेँ। तर त्यसपछि सोचेँ, “उनले मलाई म नकारात्मक हुँदा सहयोग गरेकी थिइन् र राम्रो व्यवहार गरेकी थिइन्। मैले माथिल्‍लो तहका अगुवाकहाँ उनको रिपोर्ट गरेकी हुँ भन्‍ने उनले थाहा पाइन् भने, के उनी मप्रति पूर्वाग्रही बन्‍नेछिन्? यदि त्यसले गर्दा उनी बर्खास्त भइन् भने, के उनले मलाई विवेकहीन भन्‍नेछिन्? सायद मैले अहिले उनको रिपोर्ट गरिनँ र अलिक धेरै सङ्गति गरेँ भने, सायद उनी परिवर्तन हुनेछिन्।” त्यसपछि, मैले मण्डलीको सफाइ कामको महत्त्वबारे, साथै उनले आफ्‍नो कर्तव्यलाई कसरी लिनुपर्छ भनेर मात्रै उनीसँग छलफल गरेँ। तर केही समयपछि, ली यानले अझै व्यावहारिक काम गरिरहेकी थिइनन्, र अझै पनि ती मण्डली सदस्यहरूको मूल्याङ्कन गरेकी थिइनन्। मैले के पनि सुनेँ भने ली यान आफ्‍नो काममा गैरजिम्‍मेवार र मण्डलीको स्रोत-साधन व्यवस्थापनको रेखदेख गर्न असफल भएकी छिन्, जसले गर्दा केही सामग्रीहरू बिग्रिए, अनि मण्डलीको गम्‍भीर आर्थिक क्षति भयो। त्यसपछि, उनले आत्म-चिन्तन गरिनन् र अरूले ती सामग्रीहरू राम्ररी राखेनन् भन्दै अरूमा दोष थोपर्ने प्रयाससमेत गरिन्। उनले कुनै पनि व्यावहारिक काम नगरेको मैले देखेँ। मण्डलीका प्रोजेक्टहरूप्रति उनको लापरवाह मनोवृत्ति थियो, र उनी आलोचना स्वीकार गर्दिनथिइन्। मण्डलीको काममा अवरोध र सम्पत्तिमा क्षति हुँदा, उनलाई अलिकति पनि ग्‍लानि भएन। के त्यो झूटो अगुवाको चिन्‍ह होइन र? तर मैले उनको समस्याबारे समयमै रिपोर्ट गरिनँ। यो महसुस गरेपछि, मलाई निकै ग्‍लानि भयो। मैले परमेश्‍वरका वचनहरूको एउटा खण्ड भेटेँ। “तिमीहरू परमेश्‍वरको भारलाई बुझ्छौ र मण्डलीको गवाहीको प्रतिरक्षा गर्छौ भनी तिमीहरू सबै भन्छौ, तर तिमीहरूमध्ये कसले परमेश्‍वरको बोझलाई साँच्‍चै बुझेका छौ? आफैलाई सोध: के तँ उहाँको बोझलाई बुझ्‍ने व्यक्ति होस्? के तैँले उहाँको निम्ति धार्मिकतालाई अभ्यास गर्न सक्छस्? के तँ मेरो लागि खडा भएर बोल्‍न सक्छस्? के तँ दृढताको साथ सत्यतालाई अभ्यास गर्न सक्छस्? के तँ शैतानका सारा कार्यहरूको विरुद्धमा लड्न सक्‍ने जत्तिको साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तँ मेरा अभिप्रायहरूलाई तँमा पूरा हुन दिन सक्छस्? के तैँले सबैभन्दा महत्त्वपूर्ण पलहरूमा आफ्‍नो हृदयलाई समर्पण गरेको छस्? के तँ मेरो इच्‍छा पूरा गर्ने व्यक्ति होस्? आफैलाई यी प्रश्‍नहरू सोध्, र तिनीहरूको बारेमा बारम्‍बार सोच्‍ने गर्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। परमेश्‍वरका वचनहरूले मलाई दोषी ढहराइरहेका छन् जस्तो लाग्यो, विशेष गरी यो भाग देख्दा: “के तँ उहाँको बोझलाई बुझ्‍ने व्यक्ति होस्? के तैँले उहाँको निम्ति धार्मिकतालाई अभ्यास गर्न सक्छस्?” “के तँ शैतानका सारा कार्यहरूको विरुद्धमा लड्न सक्‍ने जत्तिको साहसी छस्?” मलाई निकै लाज लाग्यो र दोषी महसुस भयो। हामी परमेश्‍वरको इच्‍छा पालना गर्न सक्छौँ र मण्डलीका हितहरूको रक्षा गर्न मण्डलीको काममा बाधा दिने मानिसहरूलाई खुलासा गर्न र रोक्‍न तुरुन्तै अडान लिन्छौँ भन्‍ने परमेश्‍वर आशा गर्नुहुन्छ। तर मेरो सन्दर्भमा, मैले ली यानलाई चिनेको निकै भएको थियो र उनले कसरी व्यावहारिक काम गर्दिनन् र आलोचना स्वीकार गर्दिनन् भन्‍ने देखेकी थिएँ, र उनलाई बर्खास्त गरिएन भने, मण्डलीको काम र ब्रदर-सिस्टरहरूको जीवन प्रवेश दुवैमा क्षति हुनेछ भन्‍ने मलाई राम्ररी थाहा थियो। तर मैले कसरी उनले मलाई सहयोग गरेकी थिइन् भन्‍ने सोचेँ, र उनलाई रिपोर्ट गरेकी हुँ भन्‍ने उनले थाहा पाएपछि मलाई घृणा गर्नेछिन् र विवेकहीन ठान्नेछिन् भन्‍ने चिन्ता गरेँ। त्यसकारण हाम्रो सम्‍बन्ध जोगाउन, मैले उनले व्यावहारिक काम गर्न नसकेकी, धेरै गैरविश्‍वासीहरूलाई मण्डलीबाट तुरुन्तै सफाइ नगरेकी र मण्डली जीवनमा बाधा दिइरहेकी देख्दासमेत उनका समस्याहरूबारे रिपोर्ट गर्न चाहिनँ। म कति स्वार्थी र घृणित थिएछु! सत्यताका सिद्धान्तहरू उल्‍लङ्घन गरेर, झूटो अगुवालाई साथ दिएर अनि रक्षा गरेर, अनि उनलाई मण्डली जीवनमा बाधा पुऱ्याउन दिएर, के म यो झूटा अगुवाको दास बनेर उनको दुष्कर्ममा भागीदार बनेकी थिइनँ र? यो महसुस गरेपछि, मलाई ली यानबारे समयमै रिपोर्ट नगरेकोमा आफूप्रति घृणा जाग्यो र मैले उनको समस्याबारे तुरुन्तै अगुवासँग छलफल गर्ने निर्णय गरेँ।

त्यसपछि, माथिल्ला अगुवाले मलाई ली यानबारे ब्रदर-सिस्टरहरूको मूल्याङ्कन बटुल्‍न लगाइन् त्यसपछि उनलाई बर्खास्त गर्ने कि नगर्ने भन्‍ने कुरा उनको निरन्तर कार्यप्रस्तुतिको आधारमा निर्णय गर्न सकिन्थ्यो। यदि उनी झूटो अगुवा निर्धारित भयो भने, मैले तिनीसँग सहमत भएर ली यानलाई बर्खास्त गर्नुपर्थ्यो। माथिल्ला अगुवाले यसो भनेको सुनेपछि म अलिक हिचकिचाएँ र सोचेँ: “यसभन्दा पहिले म बर्खास्त भएपछि ली यानले मलाई धेरै सहयोग गरेकी थिइन्। यदि मैले उनको खुलासा गरेँ र अरूलाई उनको वास्तविकता बुझ्‍न सहयोग गरेँ भने, उनले ममा विवेक छैन भनेर भन्‍नेछिन्।” म निकै दोधारमा परेँ र मलाई उनको खुलासा गर्न मन लागेन। मलाई मेरो स्थिति गलत छ भन्‍ने महसुस भयो, त्यसकारण मैले आफ्‍ना आशङ्काहरू हटाउने प्रयासमा परमेश्‍वरलाई प्रार्थना गरेँ। मैले परमेश्‍वरका वचनहरूको यो खण्ड भेट्टाएँ: “यदि परमेश्‍वरमा विश्‍वास नगर्ने प्रतिरोधीहरू होइनन् भने शैतान को हो, भूतहरू को हुन्, र परमेश्‍वरका शत्रुहरू को हुन्? के उनीहरू परमेश्‍वरप्रति अनाज्ञाकारी मानिसहरू नै होइनन् र? के उनीहरू नै ती होइनन् जसले विश्‍वास भएको दाबी गर्छन्, तैपनि सत्यताको कमी हुन्छ? के उनीहरू परमेश्‍वरको निम्ति गवाही दिन असक्षम हुँदा पनि आशिष्‌हरू मात्र प्राप्‍त गर्न खोज्नेहरू होइनन् र? आज तैँले अझै ती भूतहरूसँग घुलमेल गर्छस् र उनीहरूप्रति सम्मान र प्रेम बहन गर्छस्, तर यस्तो अवस्थामा, के तैँले शैतानप्रति शुभेच्छा बढाइरहेको छैन र? के तैँले भूतहरूसँग साँठगाँठ गरिरहेको छैनस् र? यदि यी दिनहरूका मानिसहरू अझै असल र खराब बीच भिन्नता छुट्याउन असक्षम छन् भने, र परमेश्‍वरको इच्छाको खोजी गर्ने कुनै मनसायविना नै अन्धाधुन्ध प्रेमिलो र कृपालु भइरहन्छन्‌ भने वा कुनै पनि किसिमले परमेश्‍वरको इच्छाहरूलाई उनीहरूको आफ्नै झैँ गरी प्रश्रय दिन सक्षम हुन्छन् भने, उनीहरूको अन्त झनै दयनीय हुनेछ। देहमा हुनुभएको परमेश्‍वरलाई विश्‍वास नगर्ने जो कोही पनि परमेश्‍वरको शत्रु हो। यदि तैँले शत्रुप्रति सम्मान र प्रेम बहन गर्न सक्छस् भने, के तँमा धार्मिकताको भावको कमी छैन र? यदि तँ मैले जे घृणा गर्छु र म जेसँग असहमत हुन्छु, र त्यसैसँग अनुकूल हुन्छस् र उनीहरूप्रति अझै प्रेम वा व्यक्तिगत भावनाहरू बहन गर्छस् भने, तब के तँ अनाज्ञाकारी होइनस् र? के तैँले जानी-जानी परमेश्‍वरको प्रतिरोध गरिरहेका छैनस् र? के यस्तो मानिससित सत्यता हुन्छ? यदि मानिसहरूले शत्रुप्रति सम्मान राख्छन्, भूतहरूलाई प्रेम गर्छन् र शैतानलाई कृपा गर्छन् भने, तब के उनीहरूले परमेश्‍वरको कामलाई जानी-जानी तोडिरहेका हुँदैनन् र?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। परमेश्‍वरका वचनहरूले मलाई साँच्‍चै नै छोए। यस खण्डले स्पष्‍ट रूपमा नै सत्यता खोज्ने र मण्डलीको कामको रक्षा गर्ने मानिसहरूलाई प्रेमपूर्वक व्यवहार गर्नुपर्छ, तर सत्यतालाई घृणा गर्ने र मण्डलीको काममा बाधा दिने मानिसहरूलाई चाहिँ घृणा गर्नुपर्छ र त्याग्नुपर्छ भनेर बताएको छ। तर मैले ली यानले व्यावहारिक काम गरिरहेकी छैनन् र मण्डलीको काममा बाधा दिइरहेकी छिन् भन्‍ने स्पष्टसित देखेर पनि, उनलाई दया देखाएँ र उनको तुरुन्तै रिपोर्ट गरिनँ। त्यसपछि, उनलाई खुलासा गरेर अरूलाई वास्तविकता बुझ्‍न र पाठ सिक्‍न सहयोग गर्ने बेला, म चिन्तामा डुबेँ, र उनले मलाई घृणा गर्नेछिन् र अकृतज्ञ धोकेबाज भन्‍नेछिन् भनेर चिन्तित भएँ। त्यसकारण मैले उनलाई रक्षा गर्दै र शरण दिँदै आफ्नो विवेकलाई धोका दिएँ। ममा साँच्‍चै मानवताको कमी थिएछ। परमेश्‍वरप्रतिको मेरो वफादारी कहाँ थियो? के म शैतानको दास बनेकी थिइनँ र? मैले परमेश्‍वरको यति धेरै भरणपोषण पाएर पनि, उहाँलाई धोका दिएकी थिएँ। म आफ्ना व्यक्तिगत हितहरूको रक्षा गर्न मण्डलीको काम र ब्रदर-सिस्टरहरूको जीवन प्रवेशमा हानि पुग्न दिन तयार थिएँ। ममा विवेक र मानवताको निकै कमी थियो! यदि म पश्‍चात्ताप गर्न र सत्यता अभ्यास गर्न निरन्तर असफल भएकी भए, परमेश्‍वरले अन्त्यमा मप्रति दिक्‍क भएर मलाई हटाउनुहुनेथ्यो।

त्यसपछि, मैले परमेश्‍वरका वचनहरूबाट थप केही खण्ड पढेँ। “यदि परमेश्‍वर तँलाई मुक्ति दिन चाहनुहुन्छ भने, यो पूरा गर्न उहाँले जसका सेवाहरू प्रयोग गर्नुभए पनि, तैँले पहिला परमेश्‍वरलाई धन्यवाद दिनुपर्छ र परमेश्‍वरबाट यो स्विकार्नुपर्छ। तैँले मानिसहरूप्रति मात्र कृतज्ञता जाहेर गर्नु हुँदैन, कसैमाथि कृतज्ञ बन्दै आफ्नो जीवन अर्पण गर्न मिल्ने कुरै नगरौँ। यो ठूलो गल्ती हो। महत्त्वपूर्ण कुरा भनेको तेरो हृदय परमेश्‍वरप्रति कृतज्ञ हुनु र तैँले यो उहाँबाट स्वीकार गर्नु हो” (वचन, खण्ड ६। सत्यताको पछि लाग्‍नेबारे। सत्यता पछ्याउनु भनेको के हो (७))। “खाँचो पर्ने कसैलाई उचित समय र स्थानमा मदत गर्नु एकदमै सामान्य घटना हो। यो मानवजातिको हरेक सदस्यको जिम्मेवारी पनि हो। यो एक प्रकारको जिम्मेवारी र दायित्व मात्र हो। परमेश्‍वरले मानिसहरूलाई सृष्टि गर्दा यो अन्तर्निहित प्रवृत्ति दिनुभयो। … मानिसहरूलाई मदत गर्नु र उनीहरूप्रति असल हुनु मानवजातिका लागि प्रयत्‍न लगाउनुपर्ने कुरो होइन, यो मानव प्रवृत्तिको भाग हो, र यो मानिसहरूले सम्पूर्ण रूपमा पूरा गर्न सक्‍ने कुरा हो। यसलाई अनुग्रहजतिको उच्‍च दर्जामा राख्‍नुपर्दैन। तथापि, धैरे मानिसहरू यसलाई अनुग्रहको बराबरीमा राख्छन्, र सधैँ यसबारे कुरा गरिरहेका हुन्छन् र निरन्तर यसको ऋण तिरिरहेका हुन्छन्, अनि यसो नगर्दा आफूसँग विवेक छैन भनेर सोच्छन्। तिनीहरू आफूलाई तुच्छ ठान्छन् र घृणा गर्छन्, समाजले निन्दा गर्नेछ भनेर चिन्तासमेत गर्छन्। के यी कुराबारे चिन्ता गर्नु आवश्यक छ र? (छैन।) धेरै मानिसहरू यसलाई छर्लङ्ग देख्‍न सक्दैनन्, र निरन्तर यो समस्याको बन्धनमा हुन्छन्। सत्यताका सिद्धान्तहरू नबुझ्‍नु भनेकै यही हो” (वचन, खण्ड ६। सत्यताको पछि लाग्‍नेबारे। सत्यता पछ्याउनु भनेको के हो (७))। हजुर। परमेश्‍वर सृष्टिका प्रभु हुनुहुन्छ; उहाँ सर्वोच्‍च शासन गर्नुहुन्छ र सबै थोकलाई योजनाबद्ध गर्नुहुन्छ। म सबैभन्दा कमजोर र नकारात्मक अवस्थामा हुँदा, ली यानले मलाई सहयोग र सङ्गतिद्वारा राम्रो व्यवहार गरिरहेकी जस्तो देखिएको हुन सक्छ, तर वास्तवमा, यो सबै उनले मलाई ख्याल गरेकी नभई, परमेश्‍वरको शासन र बन्दोबस्त थियो। मैले त्यो परमेश्‍वरबाट आएको ठानेर उहाँलाई धन्यवाद दिनुपर्थ्यो, त्यसको श्रेय उनलाई दिनुहुन्थेन। यसबाहेक, ली यान मण्डली अगुवा थिइन्, त्यसकारण ब्रदर-सिस्टरहरूलाई सहयोग गर्नु, र तिनीहरूको जीवन प्रवेशको कुनै पनि समस्या समाधान गर्नु वास्तवमा उनको कर्तव्य थियो। ली यानले मलाई सहयोग र परमेश्‍वरको वचनबाट सङ्गति दिँदा, आफ्‍नो कर्तव्य मात्र पूरा गरिरहेकी थिइन्। साथै, ब्रदर-सिस्टरहरूलाई प्रेमपूर्वक व्यवहार गर्नु, एकअर्कालाई सहयोग र साथ दिनु परमेश्‍वरले आफ्‍ना चुनिएका मानिसहरूसँग गर्नुभएको एउटा माग हो। मैले ली यानको सहयोगलाई परमेश्‍वरबाट आएको ठानेर उहाँप्रति कृतज्ञ हुनुपर्थ्यो। तर, मैले यसलाई गलतरूपमा मप्रति उनको ख्याल ठानेँ र उनी साँच्‍चै असल व्यक्ति हुन् भन्ने सोचेँ। मैले आफ्नो व्यक्तिगत स्‍नेहको कारण उनलाई बारम्‍बार रक्षा गरेँ। उनी झूटो अगुवा हुन् भनेर मलाई राम्ररी थाहा थियो, तर मैले खडा भएर उनको रिपोर्ट र खुलासा गरिनँ। म कति बेवकुफ थिएछु! मैले परमेश्‍वरको इच्‍छा पालना गर्नुपर्थ्यो, सिद्धान्तहरूलाई लागू गरेर मण्डलीको कामको रक्षा गर्न झूटा अगुवाको खुलासा गर्नुपर्थ्यो। त्यो मात्रै विवेक र मानवता देखाएको हुनेथ्यो। यदि ली यान सत्यता स्विकार्ने व्यक्ति थिइन् भने, उनलाई निराकरण र खुलासा गर्दा, उनले मनन गरेर आफूलाई चिन्‍नेथिइन्, आफ्‍नो भ्रष्टता र कमीकमजोरी देख्‍नेथिइन्, पश्‍चात्ताप गरेर परिवर्तन गर्नेथिइन्। यसले उनलाई पनि फाइदा हुनेथ्यो। यदि उनी सत्यता नस्विकार्ने व्यक्ति हुन्, र निराकरण गरिँदा, उनले पश्‍चात्ताप गरिनन् भने, यसले उनी सत्यता खोज्दिनन् भन्‍ने तथ्यलाई खुलासा गर्थ्यो र उनलाई बर्खास्त गर्नुपर्थ्यो। यो मण्डलीको काम र अरूको जीवन प्रवेश दुवैको लागि उपयोगी हुनेथ्यो। कामकुराबारे मेरो बुझाइ निरर्थक थिएछ: म सधैँ मानिसहरूको निराकरण र खुलासा गर्नु भनेको तिनीहरूलाई अपमान गर्नु र चोट पुर्‍याउनु हो भन्‍ने विश्‍वास गर्थेँ। मैले अत्यन्तै सकारात्मक कुरालाई नकारात्मक ठानिरहेकी थिएँ। परिणामस्वरूप, मैले यो गलत विश्‍वासको निरन्तर बन्धनमा परेर ली यानका समस्याहरू खुलासा गर्ने आँट गरिनँ। मैले सत्यता बुझेकै थिइनँ र म साँच्‍चै दयनीय हालतमा पुगेँ। त्यो सबै महसुस गरेपछि, मलाई अलिक हल्का भयो र म आफ्‍नो जिम्‍मेवारीबाट भाग्‍न छोडेँ। पछि, ली यानको समग्र प्रस्तुतिलाई मूल्याङ्कन गरेपछि, उनी झूटो अगुवा हुन् भन्‍ने पत्ता लाग्यो, र उनलाई बर्खास्त गरियो। उनले आत्म-चिन्तन गरिनन् वा आफूलाई पटक्‍कै चिनिनन्, र उनलाई अन्याय भयो भनेरसमेत गुनासो गरिन्। उनले के तर्क गरिन् भने उनी अगुवा भएको धेरै वर्ष भयो, उनले संसारमा पैसा कमाउने मौका त्यागेकी छिन्, र धेरै कष्ट भोगेकी छिन्, त्यसकारण उनलाई मण्डलीले अनुचित व्यवहार गरिरहेको छ भन्‍ने लागेको छ। त्यसपछि, उनी सम्पत्तिमा मग्‍न भइन्, पैसा कमाउन जागिर खाइन् र भेलाहरूमा नियमित सहभागी हुन छोडिन्। उनलाई बर्खास्त गरिएपछि, मण्डलीले नयाँ अगुवा छनौट गर्न निर्वाचन गर्‍यो, गैरविश्‍वासीहरूलाई हटाइयो, मण्डली जीवनमा बाधाहरू आउन छोडे, र मण्डलीका विभिन्‍न प्रोजेक्टहरू सहजताका साथ अघि बढ्न सके। यो सब देख्दा, मलाई निकै ढुक्‍क लाग्यो। आफूले यस परिस्थितिमा सत्यता खोज्न सकेकोमा, समयमै आफ्ना समस्या पहिचान गरेर आफ्‍नो कर्तव्य पूरा गर्न सकेकोमा मलाई साह्रै खुसी लाग्यो।

पछि, मैले ली यानलाई भेट्दा, उनी मसँग यसरी कड्किन्: “मलाई तपाईंको अनुहार पनि हेर्न मन छैन! अहिले सबैले मलाई झूटो अगुवा भनिरहेका छन्, र तिनीहरूलाई बताउने तपाईं नै हुनुहुन्छ। म तपाईंलाई घृणा गर्छु!” उनले यसो भनेकी सुन्दा मलाई निकै नराम्रो लाग्यो, तर मैले माथिल्ला अगुवालाई रिपोर्ट गरेका सबै कुरा वास्तविक थिए भन्‍ने मलाई थाहा थियो। उनी झूटो अगुवा थिइन् र उनको खुलासा र रिपोर्ट गर्नुपर्थ्यो। यो पूर्णरूपमा परमेश्‍वरको इच्‍छाअनुरूप थियो। तर उनले मलाई घृणा गर्छिन् भनेको सुन्दा किन यति धेरै चित्त दुख्यो? पछि, मैले परमेश्‍वरका वचनहरूको एउटा खण्ड पढेँ जसबाट मैले समस्याको जडलाई बुझेँ। परमेश्‍वरका वचनहरूले भन्छ, “मानिसहरूले हरेक दिन परमेश्‍वरका वचनहरू खालान् र पिउँलान् अनि प्रायः परमेश्‍वरका वचनहरू प्रार्थनापूर्वक पढ्लान् र मनन गर्लान्, तर उनीहरूले मानिस र विविध कुराहरूलाई कसरी हेर्ने, कस्तो आचरण अँगाल्ने, र मामिलाहरू कसरी सम्हाल्ने भन्‍ने अन्तर्निहित आधारभूत दृष्टिकोण, सिद्धान्त र तौरतरिकाहरू अझै पनि परम्परागत संस्कृतिअनुसारकै छन्। अनि, परम्परागत संस्कृतिले व्यक्तिमा यस्तो प्रभाव पारेको हुन्छ कि उनीहरू आफ्नो दैनिक जीवनमा अझै पनि यसैको चलखेल, योजना र नियन्त्रणको अधीनमा रहन्छन्। यो व्यक्तिले पिछा छुटाउन र आफैलाई मुक्त गराउन नसक्‍ने आफ्नै छायाजस्तो हो। किन यस्तो हो? किनभने पराम्परागत संस्कृति र शैतानले मानिसको मस्तिष्कको गहिराइमा घुसाएका विभिन्‍न विचार र दृष्टकोणहरूलाई मानिसहरू उदाङ्गो पार्न, चिरफार वा खुलासा गर्न सक्दैनन्; तिनीहरू यी कुराहरू चिन्‍न, छर्लङ्ग देख्‍न, तीविरुद्ध विद्रोह गर्न वा ती त्याग्‍न सक्दैनन्; तिनीहरू परमेश्‍वरले मानिसहरूलाई बताउनुभएअनुसार वा उहाँले सिकाउनुभएका र बुझाउनुभएका तरिकाले मानिस र विविध कुराहरूलाई हेर्ने, आफ्नो आचरण अँगाल्ने, वा मामिलाहरू सम्हाल्ने गर्दैनन्। यसले गर्दा अधिकांश मानिसहरू अझै कस्तो प्रकारको अवस्थामा जिउँछन्? एक यस्तो अवस्थामा जहाँ तिनीहरू हृदयदेखि नै परमेश्‍वरका वचनहरूअनुसार मानिस र विविध कुराहरूलाई हेर्ने, आफ्नो आचरण अँगाल्ने, र मामिलाहरू सम्हाल्ने, अनि परमेश्‍वरको इच्छाप्रति पिठ्यूँ नफर्काउने वा सत्यताविरुद्ध नजाने गहिरो चाहना राख्छन्। तैपनि विनाप्रतिरोध र आफ्नै चाहनाविपरीत, उनीहरू शैतानले सिकाएका तौरतरिकाअनुसार मानिसहरूसँग अन्तर्क्रिया गर्छन्, आफ्नो आचरण अँगाल्छन् र मामिलाहरू सम्हाल्छन्। मानिसहरूमा सत्यताको तृष्णा गर्ने हृदय भए पनि, परमेश्‍वरप्रतिको अथाह चाहना भए पनि, परमेश्‍वरका वचनहरूअनुसार मानिस र विविध कुराहरूलाई हेर्ने, आफ्नो आचरण अँगाल्ने र मामिलाहरू सम्हाल्ने, अनि सत्यताका सिद्धान्तहरूविरुद्ध नजाने चाहना भए पनि, परिस्थितिहरू सधैँ उनीहरूको इच्छाविपरीत हुन्छन्। उनीहरूले दोब्बर प्रयास गरे पनि, अन्तिम परिणाम उनीहरूको चाहनाअनुसार हुँदैन। मानिसहरूले जति नै सङ्घर्ष गरे पनि, जति प्रयास गरे पनि, सकारात्मक कुराहरूप्रतिको प्रेम प्राप्त गर्ने जति नै सङ्कल्प र चाहना गरे पनि, आखिरमा उनीहरूले वास्तविक जीवनमा अभ्यास गर्न सक्‍ने सत्यता र पालन गर्न सक्‍ने सत्यताका सिद्धान्तहरू एकदमै थोरै हुन्छन्। यो नै मानिसहरूको भित्री हृदयमा हुने सबैभन्दा निराशालाग्दो कुरा हो। यसको कारणचाहिँ के हो त? एउट कारण त परम्परागत संस्कृतिले मानिसहरूलाई सिकाउने विभिन्‍न विचार र दृष्टिकोणहरूले उनीहरूका हृदय, उनीहरूका बोलीवचन, कार्य, विचार, शैली र तौरतरिकालाई अधीन गर्नु हो, जसअनुसार मानिसहरू आफ्नो आचरण अँगाल्छन् र मामिलाहरू सम्हाल्छन्। तसर्थ, परम्परागत संस्कृतिलाई चिन्‍न, यसलाई चिरफार र खुलासा गर्न, यसलाई बुझ्न र छर्लङ्ग देख्‍न, अनि अन्त्यमा यसलाई सदाको लागि त्याग्‍न एक प्रक्रियामार्फत गुज्रनुपर्छ। यो अत्यन्तै महत्त्वपूर्ण छ; यो तैँले लिने वा छोड्ने कुरा होइन किनभने परम्परागत संस्कृतिले मानिसहरूको भित्री हृदयलाई पहिल्यै अधीन गरिसक्छ, र पुरै मानिसलाई समेत अधीन गर्न सक्छ, यसले गर्दा उनीहरू आफ्नो जीवनमा, आफूले अँगालेको आचरणमा, र मामिलाहरू सम्हाल्ने तरिकामा सत्यताप्रति पिठ्यूँ नफर्काई रहन सक्दैनन्; र यसरी आजसम्मै उनीहरू अझै पनि परम्परागत संस्कृतिद्वारा नियन्त्रित र प्रभावित नभई रहन सक्दैनन्” (वचन, खण्ड ६। सत्यताको पछि लाग्‍नेबारे। मानिसले किन सत्यताको खोजी गर्नैपर्छ)। परमेश्‍वरका वचनहरू मनन गरेपछि, मैले के महसुस गरेँ भने म परम्‍परागत संस्कृति र शैतानी दर्शनहरूको आधारमा जिइरहेकी रहेछु जस्तै “एक थोपा दयाको ऋण इनामको भकारीले तिर्नू।” मैले यी विचारहरूलाई मार्गदर्शन गर्ने सिद्धान्तको रूपमा लिएकी थिएँ। मलाई दया गर्ने र राम्रो व्यवहार गर्ने मानिसहरू असल भए पनि खराब भए पनि वा सत्यताका सिद्धान्तहरूअनुसार चले पनि नचले पनि मैले तिनीहरूको रक्षा गर्न र गुन तिर्न सक्दो गर्नुपर्छ भन्‍ने म विश्‍वास गर्थेँ। तिनीहरूले दुष्कर्म गरेर मण्डलीको काममा बाधा पुर्‍याए पनि, मैले तिनीहरूलाई ढाकछोप गर्नुपर्छ, नत्र ममा विवेक र मानवताको कमी हुनेछ भन्ने सोच्थेँ। म यी शैतानी दर्शनहरूको बन्धनमा परेकी हुनाले, ली यानले व्यावहारिक काम गर्दिनन् र उनी झूटो अगुवा हुन् भन्‍ने कुरा स्पष्टसित देखेर पनि, मैले उनको खुलासा र रिपोर्ट गर्न ढिलाइ गरेँ, किनभने उनले मलाई पहिले सहयोग गरेकी थिइन्। म सधैँ उनलाई अर्को मौका दिन र उनीप्रति नरम हुन, दयालु र प्रेमिलो बन्‍न चाहन्थेँ। मण्डलीको काम र ब्रदर-सिस्टरहरूको जीवन प्रवेशमा हानि पुगेको छ कि छैन भन्‍ने कुरा मैले विचार गरिनँ। म त झूटो अगुवाको दुष्कर्ममा मुछिरहेकी थिएँ र शैतानको पक्षमा उभिएर, परमेश्‍वरविरुद्ध विद्रोह र उहाँको विरोध गरिरहेकी थिएँ। वास्तवमा यी परम्‍परागत मान्यताहरू मानिसहरूलाई धोका दिन र भ्रष्ट तुल्याउन शैतानले प्रयोग गर्ने झूट र भ्रम हुन् भन्‍ने मैले बुझेँ। ती हामीले जिउनुपर्ने सिद्धान्तहरू होइनन्। त्यस्ता विचारहरूअनुसार जिउँदा म झन्-झन् हास्यास्पद र निरर्थक हुनेथिएँ। मेरा सोचाइहरू झन्-झन् भ्रमित हुँदै जानेथिए, मैले असल र खराब छुट्याउन सक्नेथिइनँ र मैले सत्यता उल्‍लङ्घन गरेर परमेश्‍वरलाई विरोध मात्रै गर्नेथिएँ।

मैले परमेश्‍वरका वचनहरूको अर्को खण्ड देखेँ, जसमा भनिएको छ: “कहिलेकाहीँ विवेकको कार्य भावनाहरूद्वारा नियन्त्रित र प्रभावित हुन्छ, अनि त्यसैले हाम्रा निर्णयहरू सत्यताका सिद्धान्तहरूसित बाझिन्छन्। यसरी हामी एउटा तथ्य स्पष्टसित देख्‍न सक्छौँ: विवेकको कार्य सत्यताका मापदण्डहरूभन्दा न्यून स्तरको हुन्छ, र कहिलेकाहीँ आफ्नो विवेकअनुसार काम गर्दा सत्यताको उल्लङ्घन हुन सक्छ। यदि तँ परमेश्‍वरमा विश्‍वास गर्छस्, तर सत्यताअनुसार जिउँदैनस्, बरु आफ्नो विवेकअनुसार काम गर्छस् भने, के आखिर तैँले दुष्कर्म गरेर परमेश्‍वरको विरोध गर्न सक्दैनस् र? केही कुराहरू साँच्‍चै नै दुष्ट कार्य हुन्छन्। आफ्नो विवेकअनुसार काम गर्दा कहिल्यै गल्ती हुँदैन भनेर तैँले निश्‍चित रूपमा भन्‍न सक्दैनस्। यसले के देखाउँछ भने, यदि तँ परमेश्‍वरलाई सन्तुष्ट पार्न र उहाँको इच्छा पालन गर्न चाहन्छस् भने, तेरो विवेकअनुसार मात्र काम गरेर कहिल्यै पुग्‍नेछैन। तैँले परमेश्‍वरका मापदण्डहरू पूरा गर्न सत्यताअनुसार काम गर्नैपर्छ” (वचन, खण्ड ६। सत्यताको पछि लाग्‍नेबारे। सत्यता पछ्याउनु भनेको के हो (२))। हजुर। हामी सबैमा विवेक हुनुपर्छ, तर त्यो सत्यता होइन र त्यसले सत्यताको स्थान लिन सक्दैन। यदि हामीले सत्यता पछ्याउनुको सट्टा आफ्नो विवेकअनुसार मात्रै काम र व्यवहार गर्छौँ भने, सत्यताविरुद्ध गएर परमेश्‍वरलाई विरोध गर्ने सम्‍भावना हुनेछ। परमेश्‍वरले प्रेम गर्ने कुरालाई हामीले प्रेम गरेको र घृणा गर्ने कुरालाई हामीले घृणा गरेको उहाँ माग गर्नुहुन्छ। अरूसँग पनि हामीले यही सिद्धान्त लागू गर्नुपर्छ। यदि कुनै ब्रदर वा सिस्टर सत्यता खोज्ने व्यक्ति हुन् भने, तिनीहरूले मलाई दया देखाएका भए पनि नदेखाएका भए पनि, तिनीहरूलाई समस्या आइपर्दा, मैले तिनीहरूलाई प्रेमपूर्वक सहयोग गर्नुपर्छ। तिनीहरूले दुष्ट काम गरे वा तिनीहरू झूटा अगुवा, दुष्कर्मी वा ख्रीष्टविरोधी रहेछन् भने, तिनीहरूले मसँग दयालु व्यवहार नै गरेका भए पनि, मैले तिनीहरूलाई सिद्धान्तअनुसार व्यवहार गरेर खुलासा र रिपोर्ट गर्नुपर्छ। त्यसैले ली यानले मण्डलीको काममा बाधा दिँदा र सत्यता पटक्कै नस्विकार्दा, र हामीले जसरी सङ्गति र सहयोग दिए पनि पश्‍चात्ताप गर्न र परिवर्तन हुन नमान्दा, मैले उनलाई तथाकथित “विवेक” को आधारमा रक्षा गर्नु हुँदैनथ्यो, तर सिद्धान्तहरूअनुसार उनको खुलासा र रिपोर्ट गर्नुपर्थ्यो। त्यसो नगर्दा, मैले ब्रदर-सिस्टरहरूलाई हानि गरिरहेकी र मण्डलीको काममा थप नोक्‍सान पुर्‍याइरहेकी हुनेथिएँ। मलाई यो अन्तर्दृष्टिपूर्ण लाग्यो र मैले अरूसँग व्यवहार गर्दा प्रयोग गर्ने अभ्यासका मार्ग र सिद्धान्तहरू भेट्टाएकी छु भन्‍ने मलाई लाग्यो। पछि, ली यान बर्खास्त भएकोमा यति रिसाएकी थिइन् कि उनी सम्पत्तिको पछि लागेकी र भेलाहरूमा नियमित आउन छोडेकी मात्र होइन, तर उनले अरूमाझ नकारात्मकता फैलाउने, निरन्तर बाधा दिइरहने, र धेरैपटक सङ्गति र आलोचनालाई इन्कार गर्ने गरिन्। उनलाई सिद्धान्तअनुसार हटाउनुपर्थ्यो। त्यसपटक मैले उनलाई रक्षा गर्ने प्रयास गरिनँ, बरु उनीबारे ब्रदर-सिस्टरहरूबाट मूल्याङ्कन बटुल्‍न अगुवाहरूलाई सहयोग गरेँ। ८०% भन्दा बढी ब्रदर-सिस्टरहरूको अनुमोदनले, ली यानलाई मण्डलीबाट हटाइयो।

त्यो सब अनुभव गरेर मात्रै मैले शैतानको दर्शनअनुसार जिउँदा सत्यता अभ्यासमा बाधा मात्रै पुग्छ र मण्डलीको काम रोकिन सक्छ भन्‍ने महसुस गरेँ। कामकुराप्रति आफ्‍नो व्यवहार र दृष्टिकोणमा परमेश्‍वरका वचनअनुसार चल्ने मानिसहरूसँग मात्रै साँचोरूपमा मानवता हुन्छ र तिनीहरूले मण्डलीको रक्षा गर्न र परमेश्‍वरको इच्‍छालाई सन्तुष्ट पार्न सक्छन्। परमेश्‍वरका वचनहरूले मेरो गलत विश्‍वासलाई सुधारिदिए र अरूलाई कसरी व्यवहार गर्ने भन्नेबारे सिद्धान्तहरू बुझ्‍न मलाई सहयोग गरे।


९३. मैले कसरी सुरक्षित जागिर छोडेँ

मेरो जन्‍म गरिब र दुर्गम गाउँको परिवारमा भएको थियो। बालक हुँदा समेत, मेरो बुबाले मलाई धेरै मेहनत गरेर पढ्नू, यसरी मैले भविष्यमा राम्रो स्कूलमा भर्ना भएर सम्‍पन्‍न जीवन प्राप्त गर्न सक्छु भनेर भन्‍नुहुन्थ्यो। तर आशा गरेजस्तो भएन। म हाइस्कूलको प्रवेश परीक्षामा तीन वर्ष लगातार असफल भएँ। यसले गर्दा मलाई मेरो भविष्यको मार्गको बारेमा अन्योल भयो, र मैले आत्मविश्‍वास गुमाएँ। त्यो बेला म अत्यन्तै धेरै दबाबमा थिएँ, र मलाई निकै पीडा हुन्थ्यो। चौथो वर्षमा मैले बल्‍ल रेलवे इन्जिनियरिङ स्कूलमा प्रवेश पाएँ, र दीक्षान्तपछि, मैले रेलवे ब्यूरो अफिसमा सुरक्षित जागिर पाएँ।

१९९९ को मार्चमा, मेरी श्रीमती र मैले सर्वशक्तिमान्‌ परमेश्‍वरको आखिरी दिनहरूको कामलाई स्वीकार गर्‍यौँ। पछि, मैले सक्रिय भएर आफ्‍नो कर्तव्य पूरा गर्न र मण्डली जीवनमा सहभागिता जनाउन थालेँ, र छ महिनापछि, मलाई मण्डली अगुवाइ गर्न छनौट गरियो। तर अगुवा बनेपछि, मैले भेलाहरूमा सहभागी हुन र आफ्‍नो कर्तव्य पूरा गर्नमा नै धेरै समय बिताउन थालेँ, र मेरो जागिरको समयसँग सेवाका समय बाझिन थाल्यो। भेलाहरू नछुटाउनको लागि, मैले महिनामा धेरै पटक बिदा लिनुपर्थ्यो। तलब घट्ने बाहेक, मैले महिनाको अन्तिममा पाउने बोनस पनि गुमाउँथेँ। मेरो हाकिमले बेखुशी हुँदै भने, “तपाईंले यो काम भर्खर सुरु गर्नुभएको हो, त्यसकारण तपाईंले यो काम राम्ररी गर्नुपर्छ। यदि तपाईंले सधैँ बिदा मागिरहनुभयो भने, तपाईंले आफ्‍नो धेरै तलब, र बोनस गुमाउनुहुनेछ, के यो मूर्खता होइन? मैले तपाईंलाई राम्रो हेरचाह गरेको छु, तर तपाईंले सधैँ बिदा माग्‍नुभयो भने, तपाईंलाई बढुवा दिन गाह्रो हुनेछ।” पछि, मैले फेरि बिदा माग्दा, मलाई धेरै दोधार भयो। मैले सोचेँ, “मेरो हाकिमले मसँग कति राम्रो व्यवहार गर्छ। यदि मैले सधैँ बिदा मागेँ र तिनीप्रति नराम्रो प्रभाव प्रस्तुत गरेँ भने, बढुवा हुन गाह्रो हुनेछ। अबदेखि मैले बिदा लिनु हुँदैन, नत्र मेरो हाकिम मदेखि बेखुशी हुनेछ।” तर त्यसपछि मलाई के याद आयो भने, मण्डली अगुवा भएको हुनाले, म भेलाहरूमा गाइनँ भने, मलाई मण्डलीको काम र मेरा ब्रदर-सिस्टरहरूको स्थितिको बारेमा त्यति धेरै थाहा हुँदैन, र मैले मण्डलीको काम राम्ररी गर्न सक्दिनँ। त्यसकारण मलाई के गर्ने, के गर्ने भयो। त्यसपछि, मैले धेरै पटक बिदा नलिई काम गर्ने निर्णय गरेँ, तर मलाई यसको बारेमा धेरै ग्‍लानि भयो।

एक पटक, मेरो माथिल्‍लो स्तरको अगुवाले मलाई सेवकहरूको भेलाको बारेमा जानकारी दिए, र मैले फेरि आफूसँग संघर्ष गर्न थालेँ, त्यसकारण मैले परमेश्‍वरको इच्‍छाको खोजी गर्न उहाँलाई प्रार्थना गरेँ। त्यसपछि, मैले परमेश्‍वरको वचनको एउटा खण्ड पढेँ। “परमेश्‍वरले मानिसहरूभित्र गर्ने कार्यको प्रत्येक चरणमा, बाहिरी रूपमा यो मानिसहरू बीचको अन्तरक्रिया जस्तो देखिन्छ, मानवको बन्दोबस्त वा हस्तक्षेपहरूबाट जन्मेको जस्तो देखिन्छ। तर पर्दा पछाडि, कार्यको प्रत्येक चरण, र जे कुरा पनि हुन्छ, त्यो शैतानले परमेश्‍वरसँग बाजी थाप्‍ने कार्य हो, र यसका लागि मानिसहरूले परमेश्‍वरको साक्षी दिन दह्रिलो भएर खडा हुनु आवश्यक हुन्छ। उदाहरणको लागि अय्यूबलाई परीक्षा गरिएको घटनालाई लिऊँ: पर्दा पछाडि शैतानले परमेश्‍वरसँग बाजी थापिरहेको थियो, र अय्यूबलाई जे भयो त्यो मानिसहरूका कार्यहरू र मानिसहरूको हस्तक्षेप थियो। तिमीहरूमा परमेश्‍वरले गर्ने कार्यको प्रत्येक कदमको पछाडि शैतानले परमेश्‍वरसँग बाजी थापेको हुन्छ—पछाडिपट्टि यो सबै युद्ध हो। … मानिसहरूले गर्ने प्रत्येक कुराले उनीहरूलाई उनीहरूको प्रयासमा निश्चित मूल्य चुकाउन लगाउँछ। वास्तविक कठिनाइविना, उनीहरूले परमेश्‍वरलाई सन्तुष्ट बनाउन सक्दैनन्; उनीहरू परमेश्‍वरलाई सन्तुष्ट बनाउने दिशामा नजिक पनि आउन सक्दैनन्, र उनीहरूले खोक्रा नाराहरू मात्रै भट्याइरहेका हुन्छन्! के यी खोक्रा नाराहरूले परमेश्‍वरलाई सन्तुष्ट तुल्याउन सक्छन्? जब आत्मिक क्षेत्रमा परमेश्‍वर र शैतानबीच युद्ध हुन्छ, तैँले परमेश्‍वरलाई कसरी सन्तुष्ट बनाउनुपर्छ, र उहाँलाई साक्षी दिन तँ कसरी दह्रिलो भएर खडा हुनुपर्छ? तँलाई हुने सबै कुराहरू ठूलो जाँच हो र साक्षी दिनका लागि परमेश्‍वरलाई तेरो आवश्यकता पर्ने समय हो भन्‍ने तँलाई थाहा हुनुपर्छ। यिनीहरू बाहिरबाट महत्त्वपूर्ण नदेखिए पनि, जब यी कुराहरू हुन्छन् तैँले परमेश्‍वरलाई प्रेम गर्छस् कि गर्दैनस् भन्ने कुरा तिनले देखाउँछ। यदि तैँले प्रेम गर्छस् भने, तँ उहाँलाई साक्षी दिन दह्रिलो भएर खडा हुन सक्नेछस्, र यदि तैँले उहाँको प्रेमलाई अभ्यास गरेको छैनस् भने, यसले तँ सत्यलाई अभ्यास गर्न सक्ने व्यक्ति होइन, तँ सत्यविहीन छस्, र तँ जीवन विहीन छस्, कि तँ भुस होस् भन्ने देखाउँछ!” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरूबाट मैले के थाहा पाएँ भने, बाहिरबाट हेर्दा, हामीले हरेक दिन मानिसहरूसँग अन्तरक्रिया गरिरहेका हुन्छौँ, तर यसको पछाडि परमेश्‍वरसँग शैतानको बाजी हुन्छ, र हामी हाम्रो गवाहीमा दह्रिलो गरी खडा हुनुपर्छ। जब अय्यूबको जीवनमा परीक्षाहरू आइपरे, तब तिनले रातारात आफ्‍नो सम्पत्ति गुमाए, र बाहिरबाट हेर्दा डाँकुहरूले तिनको सम्पत्ति लुटिरहेका थिए, तर यसको पछाडि शैतानको परीक्षा थियो, र जब अय्यूब आफ्‍नो गवाहीमा दह्रिलो गरी खडा भए, तब शैतान लाजले पछि हटे। मेरो कामको समय र भेलाको समय बाझिनु वास्तवमा आत्मिक युद्ध थियो। बाहिरबाट हेर्दा, मेरो हाकिमले मेरो वास्ता गरेको र मलाई बढुवा दिन चाहेको जस्तो देखिन्थ्यो, तर वास्तवमा, यसको पछाडि शैतानको बाधा लुकेको थियो। मलाई काम गर्ने र पैसा कमाउने काममा ध्यान केन्द्रित गर्न लगाउनको लागि लोभ्याउन शैतानले ख्याति र सम्पत्तिको प्रयोग गरिरहेको थियो। यसले परमेश्‍वरसँगको मेरो सामान्य सम्‍बन्धलाई नष्ट गर्न चाहन्थ्यो, र मलाई परमेश्‍वरबाट टाढा लैजान चाहन्थ्यो, ताकि मसँग भेला हुने र आफ्‍नो कर्तव्य कुनै समय नहोस्। यसमा, शैतानका दुष्ट अभिप्रायहरू लुकेका थिए। यसको बारेमा सोचेपछि, मैले परमेश्‍वरलाई प्रार्थना गरेँ, “म शैतानको छलमा पर्नेछैनँ, म भेलाहरूमा सहभागी हुन्छु, र तपाईंका वचनहरूमा सङ्गति गर्छु, अनि तपाईंसँग सामान्य सम्‍बन्ध कायम राख्‍छु, र शैतानको चलाकीलाई कहिल्यै पनि सफल हुन दिँदिनँ।” पछि, मैले मेरो हाकिमलाई बिदा माग्‍ने साहस बटुलेँ र सेवकहरूको भेलामा सहभागी भएँ।

तर मण्डलीको काम झन्-झन् बढ्दै गएपछि, धेरै कुरा तुरुन्तै बन्दोबस्त गरेर लागू गर्नुपर्ने हुन्थ्यो, र मैले आफ्‍नो कर्तव्य राम्ररी पूरा गर्न चाहन्थेँ भने, मैले बिदा लिनुपर्थ्यो। त्यो अवधिमा मलाई निकै दुःख भयो, र धेरै पटक म यो समस्यालाई जित्‍न सक्दिनथिएँ, जसले गर्दा मण्डलीको काममा पनि असर पुग्‍यो। कहिलेकहीँ मलाई मेरो जागिर छोडिदिऊँ कि जस्तो लाग्थ्यो, त्यसरी मण्डलीको काममा ढिलाइ हुँदैनथियो, तर मैले त्यसो गरेँ भने, मेरो भविष्य कुनै पनि हालतमा राम्रो हुनेछैन भन्‍ने मलाई चिन्ता लाग्थ्यो। यो यति राम्रो जागिर थियो कि मलाई यो जागिर छोड्ने मन थिएन, र मेरो हृदयमा निरन्तर युद्ध भइरहन्थ्यो। एक दिन घर पुगेपछि, मैले मेरी श्रीमतीलाई म जागिर छोड्न चाहन्छु भनेर बताएँ र मेरा विचारहरू सुनाएँ। मैले भनेँ, “मलाई यो जागिर छोड्ने मन छैन। यो जागिर पाउन मैले वर्षौंसम्‍म धेरै परिश्रम गरेँ, र तलब राम्रो छ। मैले जागिर छोडेँ भने, मेरा आफन्त, इष्टमित्र, र समकक्षीहरूले मलाई के सोच्‍नेछन्? मेरो आमाबुबाले थाहा पाउनुभएपछि उहाँहरू क्रोधित बन्‍नुहुनेछ। यसको साथै, मैले जागिर छोडेँ भने, हामीले भविष्यमा घर किन्‍न सक्दैनौँ, र हामी हाम्रो बाँकी जीवनभरि गरिब रहन सक्छौँ। तर अहिले, मैले सर्वशक्तिमान्‌ परमेश्‍वरका धेरै वचनहरू पढेको छु, र मैले परमेश्‍वरको इच्‍छा बुझेको छु। ब्रदर-सिस्टरहरूले मलाई मण्डली अगुवाको रूपमा छनौट गरेका छन्। यदि मैले मेरो जागिरको कारण मण्डलीको काममा ढिलाइ गरेँ भने, के मैले आफ्‍नो कर्तव्यमा बेवास्ता गरिरहेको हुँदिनँ र?” मेरो कुरा सुनेर, मेरी श्रीमतीले मलाई परमेश्‍वरसँग अझै प्रार्थना गरेर आफै निर्णय गर्नुहोस् भनेर भनिन्। त्यो रात, निदाउन नसकेर, म रातभरि यता-उता पल्टिरहेँ, त्यसकारण मैले परमेश्‍वरसँग प्रार्थना गरेँ र मलाई बाटो देखाउनुहोस् भनेर अनुरोध गरेँ। एक दिन, मैले सर्वशक्तिमान्‌ परमेश्‍वरको यो वचन पढेँ, “कसले साँचो रूपले अनि पूर्ण रूपले मेरो निम्ति आफैलाई समर्पित गर्न अनि मेरो खातिर तिनीहरूको सबै कुरा अर्पण गर्न सक्छन्? तिमीहरू सबै आधा हृदयका छौ; तिमीहरूका विचारहरू घर, बाहिरी संसार, खाना र वस्‍त्रको बारेमा सोचेर नै घुमिरहन्छन्। तँ यहाँ मेरो सामु मेरो निम्ति कामकुरा गर्दैछस् भन्ने तथ्यको बाबजुद पनि, मनको गहिराइमा तैँले अझै घरकी श्रीमती, बच्चाहरू अनि बाबुआमाको बारेमा सोचिरहेको छस्। के यी सबै कुराहरू तेरो सम्पत्ति हुन् र? किन तँ तिनीहरूलाई मेरो हातमा सुम्पिँदैनस्? के तँसित ममाथि पर्याप्त विश्‍वास छैन? कि तँ मैले तेरो निम्ति अनुचित व्यवस्था गरिदिनेछु भनी डराउँछस्? किन तँ तेरो देहको परिवारको बारेमा सधैँ चिन्ता गर्छस्? तँ किन तेरा प्रियजनहरूको लागि लालायित हुन्छस्! के तेरो हृदयमा मेरो निम्ति निश्चित ठाउँ छ? तँ अझै आफूभित्र मलाई प्रभुत्व गर्न दिने र तेरो सम्पूर्ण व्यक्तित्व ओगट्न दिने बारेमा कुरा गर्छस्—यी छलपूर्ण झूटहरू हुन्! तिमीहरूमध्ये कति जना मण्डलीप्रति सम्पूर्ण हृदयले समर्पित छौ? अनि तिमीहरूमध्ये कसले आफ्नो बारेमा सोच्दैनौ, तर आजको राज्यको खातिर काम गरिरहेका छौ? यसको बारेमा होसियारी पूर्वक सोच” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ५९)। परमेश्‍वरको वचनले के प्रकट गरेको छ भने, जब मानिसहरूमा परमेश्‍वरप्रति साँचो विश्‍वास हुँदैन, तब तिनीहरूले आफ्‍नो भविष्य र गन्तव्यलाई परमेश्‍वरको हातमा राख्‍ने आँट गर्दैनन्। परमेश्‍वरले सबै कुरा उचित रूपमा मिलाउनुहुन्‍न भन्‍ने डरले तिनीहरूले सधैँ चिन्ता गर्छन् र आफ्‍नो देहको लागि योजना बनाउँछन्। त्यस्ता मानिसहरूको हृदयमा परमेश्‍वरको निम्ति कुनै ठाउँ हुँदैन। के ममा पनि परमेश्‍वरप्रति कुनै विश्‍वास छैनँ? यदि मैले जागिर छोडेँ भने, आर्थिक समस्याले गर्दा मेरो बाँच्‍ने कुनै आधार हुँदैन भनेर मलाई सधैँ चिन्ता लाग्थ्यो। परमेश्‍वरप्रति ममा थोरै मात्रै विश्‍वास थियो। सबै थोकमाथि परमेश्‍वरको सार्वभौमिकता हुन्छ भन्‍ने कुरालाई मैले अलिकति पनि बुझेको थिइनँ। मलाई प्रभु येशूको यो वचन याद आयो, “आकाशका पक्षीहरूलाई हेर: किनकि तिनीहरूले रोप्दैनन्, न त तिनीहरूले कटनी नै गर्छन्, न त धनसारमा जम्मा नै गर्छन्; तापनि तिमीहरूका स्वर्गमा हुनुहुने पिताले तिनीहरूलाई खुवाउनुहुन्छ। के तिमीहरू तिनीहरूभन्दा निकै नै असल छैनौ र?” (मत्ती ६:२६)। “तिमीहरूले पहिले परमेश्‍वरको राज्य र उहाँको धार्मिकताको खोजी गर; अनि यी सबै कुराहरू तिमीहरूलाई थपिनेछन्” (मत्ती ६:३३)। म यी पदहरू बारम्‍बार कण्ठ गर्थेँ, र अरूलाई सल्‍लाह दिन धेरै पटक यी वचनहरूको प्रयोग गर्थेँ, तर जब परिस्थितिहरू ममाथि आइपरे, तब परमेश्‍वरप्रति ममा साँचो विश्‍वास थिएन। मैले परमेश्‍वरका वचनहरू मनन गर्ने क्रममा, मैले के महसुस गरेँ भने, हरेकको भविष्य र गन्तव्य परमेश्‍वरको हातमा छ, र परमेश्‍वरले सधैँ उचित बन्दोबस्तहरू गर्नुहुनेछ। साँचो रूपमा उहाँको निम्ति आफूलाई समर्पित गर्नेहरूलाई उहाँले दुर्व्यवहार गर्नुहुनेछैन भनेर परमेश्‍वरले प्रतिज्ञा गर्नुभएको छ। परमेश्‍वरप्रति ममा किन भरोसा थिएन? यो बेला, मलाई तुरुन्तै जागिर छोडेर आफ्‍नो कर्तव्य राम्ररी पूरा गर्न थाल्‍न मन लाग्यो। तर जब म कार्यालयमा पुगेँ, मेरा सहकर्मीहरूले आफ्‍नो तलब वृद्धि र बोनसको बारेमा कुरा गरिरहेका थिए, र मलाई जागिर छोड्न मन लागेन, बरु हिचकिचाहट भयो। सत्यताको अभ्यास गर्नको लागि मूल्य चुकाउनुपर्छ भन्‍ने मलाई थाहा थियो, त्यसकारण मैले यसो भनेर प्रार्थना गरेँ, र मलाई देहमाथि विजय प्राप्त गर्न, अनि आफ्‍नो जागिर छोडेर आफ्‍नो कर्तव्य पूरा गर्न बाटो देखाउनुहोस् भनेर अनुरोध गरेँ।

केही समयपछि, मैले एउटा भयानक कुरा अनुभव गरेँ, जसले गर्दा म आफ्‍नो जीवनको भविष्य सम्‍बन्धी बाटोको बारेमा सोच्‍न बाध्य भएँ। एक रात, म कन्डक्टर, यार्डमास्टर, र अरूसँग ट्रेन-कारहरू जोड्न काम गरिरहेको थिएँ। म चलिरहेको ट्रेनको भर्‍याङमा बसेर सवारीलाई जोड्न कन्डक्टरलाई निर्देशन दिन वाकीटकीको प्रयोग गरिरहेको थिएँ। ट्रेन निकै द्रुत गतिमा चलिरहेको थियो। कामको प्रक्रिया समाप्त भएपछि, हामीले जोड्न लागेको ट्रेन कारभन्दा दश वटा कार जति टाढा हुँदा, मैले गति कम गर्न आदेश दिएँ। तर कन्डक्टरले गति कम गरेनन्, र ट्रेनले ट्र्याकमा पार्क गरिएको कारलाई हान्‍न लाग्दा मैले विवश भएर हेरिरहनुपर्‍यो। कार यति द्रुत गतिमा चलिरहेको थियो कि म कारबाट बाहिर हामफाल्‍नै सकिनँ। म भर्‍याङबाट आफू चढेको कारमा मात्रै हामफाल्‍न सकेँ। मैले आँखा चिम्‍लिएँ, हत्तिएर जानबाट रोक्‍न म कारको एक पाटामा पक्रिरहेँ, र मैले हृदयमा बारम्‍बार सर्वशक्तिमान्‌ परमेश्‍वरलाई पुकारिरहेँ। ट्रेन र कार ठोक्‍किएर ठूलो आवाज आयो। सह-कन्डक्टरको हात भाँचियो, र तिनलाई रातारात उपचारको लागि अस्पताल लगियो। म डरले थरथर भइरहेको थिएँ, तर मलाई केही पनि भएन। यसको बारेमा मैले जति विचार गरेँ, मलाई त्यो रातको घटना त्यति नै डरलाग्दो लाग्यो। रेलवे मिलाउने काम गर्ने धेरै मानिसहरू दुर्घटनामा परेका छन् भन्‍ने मलाई थाहा थियो। कतिको हात पेलिएको थियो, कतिको खुट्टा…। खतराको बेला, सुरक्षित जागिरले मलाई सुरक्षा दिन वा मेरो ज्यान जोगाउन सक्दैन भन्‍ने मलाई थाहा भयो। यो दुर्घटनापछि, मलाई पैसाको पछि लागेर क्षणिक किसिमको भौतिक आनन्द मात्र प्राप्त हुँदो रहेछ भन्‍ने अनुभव भयो। परमेश्‍वरको वास्ता र सुरक्षा गुमाएर, आफ्‍नो जीवन गुमाउनु जत्तिको दुःखलाग्दो कुरा केही पनि हुन सक्दैन। यदि पैसा कमाउनको लागि आफ्‍नो ज्यान गुमाउनु पर्‍यो भने, राम्रो जागिरको के अर्थ? मैले अब मेरो जागिरलाई मेरो कर्तव्यमा बाधा ल्याउन दिनु हुँदैनथियो। मैले परमेश्‍वरको वचन अनुसार जिउन, मसँग भएको सबै कुरा परमेश्‍वरमा सुम्पने, र परमेश्‍वरको सार्वभौमिकता र बन्दोबस्तहरूमा समर्पित हुने निर्णय गरेँ। मलाई परमेश्‍वरको यो वचन याद आयो। “परमेश्‍वरको प्रेमलाई खोजी गर्ने एक सामान्य व्यक्तिको रूपमा परमेश्‍वरका मानिसमध्ये एक बन्‍न राज्य प्रवेश गर्नु तिमीहरूको साँचो भविष्य, र सबैभन्दा मूल्यवान् र महत्त्वको जीवन हो; तिमीहरू जत्तिको आशिषित कोही पनि हुँदैन। म किन यसो भन्छु? किनभने परमेश्‍वरमा विश्‍वास नगर्नेहरू देहको लागि जिउँछन्, र तिनीहरू शैतानको लागि जिउँछन्, तर आज तिमीहरू परमेश्‍वरको लागि जिउँछौ, र परमेश्‍वरको इच्‍छालाई पूरा गर्नको लागि जिउँछौ। यही कारणले गर्दा नै तिमीहरूको जीवन सबैभन्दा महत्त्वपूर्ण छ भनेर म भन्छु। परमेश्‍वरले चुन्‍नुभएका मानिसहरूको यो समूहले मात्रै सबैभन्दा महत्त्वको जीवन जिउन सक्छन्: पृथ्वीमा अरू कोही पनि त्यस्तो मूल्य र अर्थको जीवन जिउन सक्षम छैनन्” (वचन, खण्ड १। परमेश्‍वरको देखापराइ र काम। परमेश्‍वरको सबैभन्दा नयाँ कामलाई चिन र उहाँका पाइलाहरू पछ्याऊ)। परमेश्‍वरको वचन मलाई निकै हृदय-स्पर्शी लाग्यो। साँचो हो। परमेश्‍वरलाई साँचो प्रेम गर्ने मानिसहरू हैसियत, सम्पत्ति, वा भौतिक आनन्दको लागि जिउँदैनन्, तिनीहरू परमेश्‍वरको लागि जिउँछन्। परमेश्‍वरको लागि जिउनु मात्रै सार्थक र अर्थपूर्ण जीवन हो। परमेश्‍वरको पूर्वनिर्धारित गन्तव्य र छनौटको कारण, मैले सृष्टिकर्ताको आवाज सुन्‍ने, केही सत्यता बुझ्‍ने, र कर्तव्य पूरा गर्ने सौभाग्य पाएको थिएँ। यो राम्रो कुरा थियो। मैले आफ्‍नो सानो संसारमा जिउँदै पैसा र भौतिक आनन्दको पछि लाग्‍न छोड्नुपर्थ्यो। मैले परमेश्‍वरको योजनाबद्ध कार्य र बन्दोबस्तहरूलाई पालना गर्नुपर्थ्यो, र सृष्टि गरिएको प्राणीको रूपमा रहेको आफ्‍नो कर्तव्य पूरा गर्नुपर्थ्यो।

त्यसपछि, मैले परमेश्‍वरको वचनको अर्को खण्ड पढेँ। सर्वशक्तिमान्‌ परमेश्‍वर भन्‍नुहुन्छ, “धार्मिकताको निम्ति भोकाउने र तिर्खाउने अनि तैँले तिनीहरूको गोठाला गरोस् भनी तँलाई प्रतीक्षा गरिरहेका दयनीय, गरिब, र भक्त धार्मिक विश्‍वासीहरूलाई तैँले कसरी आफूले देखेका र अनुभव गरेका कुराहरू हस्तान्तरण गर्नेछस्? तैँले तिनीहरूको गोठालो गरोस् भनी कस्तो प्रकारका मानिसहरूले तँलाई प्रतीक्षा गरिरहेका छन्? के तँ कल्‍पना गर्न सक्छस्? के तेरा काँधका बोझहरू, तेरो कार्यभार, र तेरो जिम्‍मेवारीबारे तँलाई थाहा छ? ऐतिहासिक मिसनको तेरो आभास कहाँ छ? अर्को युगमा मालिकको रूपमा तैँले कसरी पर्याप्त रूपमा सेवा गर्नेछस्? के तँमा मालिकपनको बलियो आभास छ? यावत् थोकका मालिकको बारेमा तैँले कसरी व्याख्या गर्नेछस्? के यो साँच्‍चै संसारका सारा जीवित प्राणीहरू अनि सारा भौतिक कुराहरूको मालिक हो? कामको अर्को चरणको प्रगतिको लागि तँसँग के-कस्ता योजनाहरू छन्? कति धेरै मानिसहरूले तँलाई तिनीहरूका गोठालो हुनका लागि प्रतीक्षा गरिरहेका छन्? के तेरो काम बोझमय छ? तिनीहरू अन्धकारमा बिलौना गरिरहेका गरिब, दयनीय, अन्धाहरू हुन्, र तिनीहरू हराएका छन्—यो मार्ग कहाँ छ? धेरै वर्षदेखि मानिसलाई थिचोमिचोमा पारेको अन्धकारको शक्तिहरूलाई उल्का झैँ अचानक ज्योति तल झरेर हटाओस भनी ति मानिसहरु कति तड्पिन्छन्। तिनीहरूले यसको लागि उत्सुकताका साथ जुन हदसम्‍म आशा गर्छन्, र दिन-रात यसको लागि जसरी विलाप गर्छन् त्यो कसले जान्‍न सक्छ र? ज्योति चम्‍केर जाने दिनमा समेत, गहन रूपमा कष्ट भोगिरहेका यी मानिसहरू कालकोठरीमा रिहाइको कुनै आशाविना बन्दी नै रहिरहन्छन्; कहिले तिनीहरूले बिलौना गर्न छोड्नेछन्? कहिल्यै विश्राम नदिइएका यी कमजोर आत्माहरूको दुर्भाग्य कति भयानक छ, अनि निर्दयी बन्धनहरू र कठ्याङ्ग्रिएको इतिहासद्वारा तिनीहरूलाई यो अवस्थामा बन्धनमा राखिएको धेरै भइसकेको छ। अनि तिनीहरूको बिलौनाको आवाज कसले सुनेको छ र? कसले तिनीहरूलाई तिनीहरूको दयनीय अवस्थामा हेरेको छ र? परमेश्‍वरको हृदय कति शोकित र व्याकुल छ भन्‍ने तैँले कहिल्यै विचार गरेको छस्? उहाँको आफ्‍नै हातले सृष्टि गर्नुभएको निर्दोष मानवजातिले त्यस्तो पीडा भोगेको उहाँले कसरी देख्‍न सक्‍नुहुन्छ? आखिर, मानवजाति विष खुवाइएका पीडितहरू नै त हुन्। मानवजाति आजको दिनसम्‍म बाँचेको भए तापनि, मानवजातिलाई धेरै पहिले नै दुष्टले विष खुवाएको छ भन्‍ने कसलाई थाहा हुनेथियो र? के तँ पीडितहरूमध्ये एक होस् भन्‍ने तैँले बिर्सिस्? के परमेश्‍वरप्रतिको तेरो प्रेमको खातिर, यी बाँचेकाहरूलाई मुक्तगर्ने प्रयास गर्न तँ इच्‍छुक छैनस्? के तँ मानवजातिलाई आफ्‍नै मासु र रगतजस्तै प्रेम गर्नुहुने परमेश्‍वरको ऋण तिर्न आफ्‍नो सारा ऊर्जा अर्पण गर्न इच्‍छुक छैनस्? जब सबै कुरा भनिन्छ र गरिन्छ, तब तेरो असाधारण जीवन जिउनको लागि परमेश्‍वरद्वारा प्रयोग गरिनुलाई तैँले कसरी अर्थ लगाउँछस्? के तँसँग एक भक्त, परमेश्‍वरको सेवा गर्ने व्यक्तिको अर्थपूर्ण जीवन जिउने अठोट र आत्मविश्‍वास साँच्‍चै छ त?” (वचन, खण्ड १। परमेश्‍वरको देखापराइ र काम। तँ तेरो भविष्यको मिसनमा कसरी संलग्‍न हुनुपर्छ?)। परमेश्‍वरको वचनबाट, मैले मानवजातिप्रतिको परमेश्‍वरको प्रेम र चिन्ता, साथै मानिसहरूलाई मुक्ति दिने परमेश्‍वरको आतुर इच्‍छालाई अनुभव गरेँ। अहिले, हामी आखिरी दिनहरूमा छौँ, र विपत्तिहरू बढिरहेका छन्। परमेश्‍वरले मानिसहरूलाई शैतानको अधीनताबाट मुक्त गर्नको लागि न्याय र सजायको काम गर्नुहुन्छ। मैले परमेश्‍वरको आवाज सुनेर परमेश्‍वरको मुक्तिलाई स्वीकार गर्ने सौभाग्य पाएको थिएँ, जुन परमेश्‍वरको अनुग्रह थियो। तर परमेश्‍वरको देखापराइको तृष्णा गर्ने धेरैले प्रभुलाई स्वागत गरेका छैनन्, तिनीहरू अझै पनि धार्मिक संसारका ख्रीष्ट-विरोधी पाष्टर र एल्डरहरूको बहकाउ र नियन्त्रणमा परेका छन्, र तिनीहरूसँग परमेश्‍वरको आवाज सुनेर प्रभुलाई स्वागत गर्ने कुनै उपाय छैन। यदि सबै जना म जस्तै स्वार्थी भए भने, तिनीहरूले देहगत सुखको बारेमा मात्रै वास्ता गरेर सुसमाचार प्रचार गर्ने र परमेश्‍वरको गवाही दिने काम गरेनन् भने, महा-विपत्तिहरू आउँदा, तिनीहरू यसमा पर्नेछन् र दण्डित हुनेछन्। परमेश्‍वरको इच्‍छाको बारेमा मनन गरेपछि, मैले के निर्णय गर्नुपर्छ र के कुरा पछ्याउनुपर्छ सो मैले बुझेँ। त्यसकारण, मैले जागिर छोडेर राम्ररी आफ्‍नो कर्तव्य पूरा गर्ने, अनि परमेश्‍वरको लागि आफूलाई समर्पित गर्ने सोच बनाएँ। मैले राजीनामा दिन लागेको बेला, स्टेसनका सह-प्रमुख मलाई भेट्न आए, र कसरी उपहारहरू दिने र कसले मलाई बढुवा दिन सहयोग गर्न सक्छ भनेर सिकाए। तिनले मलाई सबै कुरा राम्ररी व्याख्या गरिदिए। सितिमिति व्यक्तिले बढुवा हुने मौका पाउँदैनथियो, र मेरो तलब निकै बढ्नेथियो। केही समय छलफल गरेपछि, जागिर छोड्ने मेरो संकल्प फेरि पनि हल्‍लिनथाल्यो। त्यसको केही समयपछि नै, मैले अर्को भयानक घटना अनुभव गरेँ र त्यसले मेरो सोच पूर्ण रूपमा परिवर्तन गर्‍यो। एक दिन, दिउँसोको काममा, सामान ढुवानी गर्ने ट्रेन स्टेसन प्रवेश गरेपछि, यसलाई डिस्कनेक्ट गरेर फेरि कनेक्ट गर्नु पर्नेथियो। त्यो काम सकेपछि, मेरो काम चक्‍काको मुनि ब्रेक सू हाल्‍नु थियो। खाना खाने समयपछि, ट्रेन चल्‍न सुरु हुनुभन्दा पहिले, मैले ब्रेक सू हटाउन बिर्सेछु। कन्डक्टरले चलाउन सुरु गरे, र चक्‍काले ब्रेक सूलाई ट्र्याकमा घिस्याउन थाल्यो। तिनले थाहा पाएर स्वीच पास गर्नुभन्दा ठीक पहिले ट्रेन रोके जसले गर्दा ट्रेन लिगबाट बाहिर जान वा पल्टन पाएन। त्यो दिन, परमेश्‍वरको सुरक्षा नपाएको भए, ट्रेन लिगबाट बाहिर गएको भए वा पल्टिएको भए, यसका परिणामहरू अकल्‍पनीय हुनेथियो। म भयभीत भएँ, र म आफ्‍नो बारेमा मनन गर्न र यो घटना किन घट्यो भनेर सोच्‍न बाध्य भएँ। मण्डली अगुवा भएको रूपमा, मेरो जागिर मेरो कर्तव्यमा बाधा बनेको छ, जसले गर्दा मण्डलीको काममा गम्‍भीर असर भएको छ भन्‍ने मलाई थाहा थियो, तर म पैसा र भौतिक आनन्दको लोभी भएको थिएँ, म यसलाई त्याग्‍न कहिल्यै तयार भइनँ, र परमेश्‍वरको अघि बारम्‍बार शपथ खाएँ तर ती पूरा नगरी परमेश्‍वरलाई धोका दिएँ। मलाई परमेश्‍वरको वचन याद आयो, “तिमीहरूले मबाट अनन्त अनुग्रह प्राप्त गरेका छौ, र तिमीहरूले स्वर्गबाट आएका अनन्त रहस्यहरू देखेका छौ; मैले तिमीहरूलाई स्वर्गको ज्वाला समेत देखाएको छु, तर मसँग तिमीहरूलाई जलाउने हृदय छैन। तैपनि, तिमीहरूले यसको बदलामा मलाई कति नै दिएका छौ र? तिमीहरू मलाई कति दिन इच्छुक छौ?” (वचन, खण्ड १। परमेश्‍वरको देखापराइ र काम। तिमीहरू चरित्रमा अति नै तुच्छ छौ!)। बाहिरी रूपमा, त्यो घटना राम्रो थिएन, तर यो मप्रतिको परमेश्‍वरको प्रेम, स्मारक, र चेतावनी हो भन्‍ने मैले राम्ररी बुझेको थिएँ। परमेश्‍वरले धेरै सत्यता व्यक्त गर्नुभएको छ, र मानिसहरूको परिणाम र गन्तव्यको बारेमा स्पष्ट रूपमा व्याख्या गर्नुभएको छ। हामीले उहाँको उत्कट इच्छालाई बुझेर, सत्यताको पछि लागेको अनि सृष्टि गरिएको प्राणीको कर्तव्य पूरा गरेर उहाँको मुक्ति हासिल गरेको मात्रै उहाँले चाहनुहुन्छ। तर म जिद्दी भएँ। मैले आफ्‍नो जागिरको भरोसा गरेर बाँच्‍न सक्छु र सुन्दर जीवन जिउन सक्छु भन्‍ने सोच्दै म यसलाई त्यागेर, परमेश्‍वरलाई पछ्याउन अनि आफ्‍नो कर्तव्य पूरा गर्न अनिच्‍छुक भएँ। यी दुई वटा भयानक घटनाहरूले मलाई पूर्ण रूपमा बिउँझायो। विपत्तिको अगाडि, जति धेरै रकमले पनि मेरो जीवन जोगाउन सक्दैनथियो। मलाई प्रभु येशूले भन्‍नुभएको यो वचन याद आयो, “तिमीहरूमध्येमा जसले ऊसँग भएको सबै कुरा त्याग्दैन, ऊ मेरो चेला हुन सक्दैन” (लूका १४:३३)। अहिले मात्रै मैले प्रभु येशूका वचनहरूलाई साँचो रूपमा बुझ्‍न सकेँ। जब हामी पैसा र भौतिक सुखलाई महत्त्व दिन्छौँ, तब यी कुराले हाम्रो हृदय ओगट्छन्, र हामीले परमेश्‍वरलाई प्रेम गर्नु र उहाँलाई पछ्याउनु, परमेश्‍वरको लागि आफूलाई समर्पित गरेर सृष्टि गरिएको प्राणीको कर्तव्य पूरा गर्नु असम्‍भव हुन्छ। त्यस्ता मानिसहरूले देह र संसारको धेरै तृष्णा गर्छन्, र तिनीहरू परमेश्‍वरको अनुयायी बन्‍न अयोग्य हुन्छन्। म अबदेखि परमेश्‍वरको आज्ञा उल्‍लङ्घन गर्न वा उहाँलाई निराश तुल्याउन चाहन्‍नथिएँ। म मेरो दृष्टिकोण परिवर्तन गरेर, परमेश्‍वरको सार्वभौमिकता र बन्दोबस्तहरूमा समर्पित हुनुपर्थ्यो, अनि मैले परमेश्‍वरलाई पूर्ण हृदयले पछ्याउनुपर्थ्यो, उहाँको निम्ति आफूलाई समर्पित गरेर, उहाँको प्रेमको ऋण तिर्नुपर्थ्यो। त्यसकारण, मैले मेरो हाकिमलाई म राजीनामा दिन चाहन्छु भनेर भनेँ अनि श्रम करार रद्द गर्ने प्रक्रियामा लागेँ। त्यो बेला, मलाई निकै ढुक्‍क लाग्यो। मलाई पिजडाबाट निस्केको चरा जस्तै अनुभव भयो। मैले अबदेखि बिदा लिने बारेमा चिन्ता गर्नु पर्दैनथियो, र मेरो जागिरको कारण मण्डलीको काममा असर परेको कारण मैले चिन्ता लिनु पर्दैनथियो। मैले त्यस्तो निर्णय गरेकोमा मलाई निकै खुशी लाग्यो।

मैले जागिर छोडेँ भन्‍ने थाहा पाएपछि मेरो बुबा निकै रिसाउनुभयो। उहाँ मलाई भेट्न आउनुभयो र मलाई भन्‍नुभयो, “मैले तँलाई हुर्काउन धेरै दुःख गरेँ। तेरो स्कूलको लागि मैले पैसा ऋण गरेँ। तैँले बल्‍ल राम्रो जागिर पाएको थिइस्, र अहिले तँ यो जागिर खान चाहँदैनस्? के सोचिरहेको छस्? रेलवे ब्यूरोमा जागिर पाउनु त राम्रो कुरा हो। तँलाई मन छ भने परमेश्‍वरमा विश्‍वास गर्, तर तैँले कसरी जागिर छोड्न सक्छस्? जागिरविना, भविष्यमा तँ कसरी बाँच्‍नेछस्?” मेरो बुबा रिसाएको देख्दा मलाई दुःख लाग्यो। मेरो अध्ययनको लागि मेरा आमाबुबाले कसरी पैसा जम्‍मा गर्नुहुन्थ्यो मलाई याद आयो, किनभने मैले राम्रो जागिर पाएर, गरिबीको रेखाबाट माथि उठ्छु, अनि उल्‍लेखनीय जीवन जिउँछु भन्‍ने उहाँहरूलाई आशा थियो। म मेरो आमाबुबालाई गाउँबाट ल्याएर अल्गो घरमा राख्‍न अनि राम्रो भौतिक जीवन जिउन दिन पनि चाहन्थेँ। तर मैले परमेश्‍वरमा विश्‍वास गर्ने मार्ग रोजेको थिएँ र पैसा र भौतिक आनन्दको पछि लाग्‍न छोडेको थिएँ, त्यसकारण मलाई तिनीहरूप्रति ऋणी भएको महसुस भयो। मेरो बुबाका शब्‍दहरू सुन्दा, कसरी उत्तर दिने थाहा भएन। आँखाबाट आँसु झर्न थाले, र मलाई उहाँको अनुहार हेर्ने आँट आएन। तर मैले सही निर्णय गरेको छु भन्‍ने मलाई हृदयमा थाहा थियो, किनभने आखिरी दिनहरूका मुक्तिदाता देखा परेर उहाँले आफ्‍नो काम गरिरहनुभएको थियो। उहाँले यो अन्धकार र दुष्ट संसारबाट हामीलाई मुक्ति दिन सत्यता व्यक्त गर्नुहुन्छ, र मुक्ति पाएर परमेश्‍वरको राज्यमा प्रवेश गर्ने एउटै मात्र मार्ग यही हो। यो त जीवनमा एक पटक पाउने अवसर हो। देहको सुख चाहेर मैले कसरी यसलाई त्याग्‍न सक्थेँ र? कामका झन्झटहरूमा अल्झेर मैले कसरी सत्यताको खोजी गर्न अनि सृष्टि गरिएको प्राणीको कर्तव्य पूरा गर्न छोड्न सक्थेँ? पीडा भएर, मैले मनमनै परमेश्‍वरलाई प्रार्थना गरेँ, र मेरो हृदय विचलित हुनबाट रक्षा गर्नुहोस् भनेर उहाँलाई अनुरोध गरेँ। मलाई परमेश्‍वरको यो वचन याद आयो। “परमेश्‍वरले यो संसारलाई सृष्‍टि गर्नुभयो र जीवित प्राणी, र यसमा जीवित प्राणी मानिसलाई ल्याउनुभयो, उसलाई जीवन दिनुभयो। पछि मानिसको आमाबुबा र नातेदारहरू भए, अनि ऊ एकलो भएन। मानिसले यस भौतिक संसारलाई पहिलो पटक देखेदेखि नै उसलाई परमेश्‍वरको विधिभित्र रहनलाई निर्धारित गरिएको थियो। परमेश्‍वरबाट आएको जीवनको सासले नै प्रत्येक जीवित प्राणीहरूलाई वृद्धि गराएर वयस्कमा पुर्‍याउँछ। यस प्रक्रियामा, मानिस परमेश्‍वरको हेरचाहमा नै वृद्धि भइरहेको छ भन्ने कसैले महसुस गर्दैन; बरु, मानिस आफ्ना आमाबुबाको प्रेमपूर्ण हेरचाहमा वृद्धि भइरहेको हुन्छ र उसको वृद्धिलाई उसैको जीवनको अन्तर्निहित शक्तिले निर्देशन गर्छ भन्ने तिनीहरू विश्‍वास गर्छन्। यस्तो हुन्छ किनभने उसको जीवन कसले दिएको वा यो कहाँबाट आउँछ भन्ने मानिसले जान्दैन, जीवनको अन्तर्निहित शक्तिले कसरी आश्‍चर्यकर्महरू पैदा गर्छ भन्‍ने कुरा त परै जाओस्। उसको जीवनलाई निरन्तरता दिने आधार खाना हो र लगनशीलता नै उसको अस्तित्वको स्रोत हो अनि उसको मनमा भएका आस्थाहरू नै उसको अस्तित्वका जगहरू हुन् भन्‍ने मात्र उसले जान्दछ। मानिस परमेश्‍वरको अनुग्रह र उहाँको बन्दोबस्तबारे अनजान हुन्छ र परमेश्‍वरले उसलाई दिनुभएको जीवनलाई लापरवाही रूपमा बिताउँछ…। परमेश्‍वरले दिनरात हेरचाह गर्नुभएको मानवजातिमध्ये एक जनाले पनि उहाँको आराधना गर्न आफैलाई अग्रसर गर्दैन। परमेश्‍वरले मानिसमा काम मात्रै गरिरहनु हुन्छ, जसको निम्ति आफूले योजना बनाएअनुसार उहाँले कुनै पनि अपेक्षा राख्‍नुहुन्‍न। कुनै दिन मानिस उसको सपनाबाट ब्युँझन्छ अनि जीवनको मूल्य र अर्थलाई, उसलाई परमेश्‍वरले दिनुभएको सबै कुराको निम्ति उहाँले चुकाउनुभएको मूल्य र मानिस उहाँतिर फर्कन्छ भनी उहाँले गर्नुभएको उत्सुकता सहितको प्रतीक्षालाई महसुस गर्नेछ भनी अपेक्षाको साथ परमेश्‍वरले यसो गर्नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। “तैँले सत्यताको लागि कष्ट भोग्‍नैपर्छ, तैँले आफैलाई सत्यतामा समर्पित गर्नैपर्छ, तैँले सत्यताको लागि अपमान सहनैपर्छ र अझै बढी सत्यता प्राप्त गर्नको लागि तैँले अझै बढी कष्टमार्फत गुज्रनैपर्छ। तैँले गर्नुपर्ने कुरा यही हो। शान्तिपूर्ण पारिवारिक जीवनको खातिर तैँले सत्यतालाई फ्याँक्‍नु हुँदैन र क्षणिक सुखचैनको खातिर तैँले आफ्‍नो जीवनको प्रतिष्ठा र सत्यनिष्ठालाई गुमाउनु हुँदैन। तैँले जुन कुरा सुन्दर र असल छन् ती सबै कुराको खोजी गर्नुपर्छ, र तैँले जीवनमा अझै अर्थपूर्ण रहेको मार्गलाई पछ्याउनुपर्छ। यदि तैँले त्यस किसिमको अशिष्ट जीवन जिउँछस्‌ र कुनै पनि उद्देश्यहरूलाई पछ्याउँदैनस्‌ भने, के तैँले आफ्‍नो जीवनलाई खेर फाल्दैनस्‌ र? यस्तो जीवनबाट तैँले के प्राप्त गर्न सक्छस्‌? एउटा सत्यताको खातिर पनि तैँले देहका सबै सुखचैनहरूलाई त्याग्‍नुपर्छ, र थोरै सुखचैनको खातिर सारा सत्यतालाई फ्याँक्‍नु हुँदैन। यस किसिमका मानिसहरूसँग कुनै सत्यनिष्ठा वा प्रतिष्ठा हुँदैन; तिनीहरूको अस्तित्वको कुनै अर्थ हुँदैन!” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरूले मलाई अन्तर्दृष्टि दिए। मलाई हुर्काउने, अनि खाइ-नखाइ बचत गरेर मेरो पढाइमा खर्च गर्ने मेरो आमाबुबा नै हो भन्‍ने लाग्थ्यो, त्यसकारण मैले उहाँहरूको कुरा सुनिनँ र आफ्‍नो कर्तव्य पूरा गर्न जागिर छोडेँ भने, म तिनीहरूप्रति ऋणी हुन्छु भन्‍ने लागेको थियो, तर मेरो विचार हास्यास्पद र मूर्ख थियो। मानव जीवनको स्रोत परमेश्‍वर मात्रै हुनुहुन्छ, र हाम्रो सबै जीवन परमेश्‍वरबाट आएको हुन्छ। हामीसँग भएको सबै कुरा परमेश्‍वरको भरणपोषण र आशिषबाट आएका हुन्छन्। परमेश्‍वरविना, हामीसँग केही पनि हुँदैनथियो। मेरा आमाबुबाले मलाई हुर्काएर ठूलो बनाउनु परमेश्‍वरको सार्वभौम बन्दोबस्त थियो। मैले परमेश्‍वरप्रति कृतज्ञ भएर परमेश्‍वरको प्रेमको ऋण तिर्नुपर्थ्यो। यदि परमेश्‍वरलाई सन्तुष्ट तुल्याउन मैले सृष्टि गरिएको प्राणीको कर्तव्य पूरा गर्न सकिनँ भने, मैले स्थिर जागिर पाएँ र मेरो परिवारसँग राम्रो भौतिक जीवनको आनन्द लिन पाए पनि, यसको कुनै मूल्य वा अर्थ हुनेथिएन। यी अस्थाई सुखले मलाई सत्यता बुझ्‍न र जीवन प्राप्त गर्न सहयोग गर्नेथिएन। यसको साथै, परमेश्‍वरको लागि, मैले उहाँको विरुद्धमा विद्रोह गरिरहेको हुनेथिएँ, र मैले उहाँको अनुमोदन प्राप्त गर्नेथिइनँ। सत्यता प्राप्त गर्नको लागि, मैले कष्ट र पीडा सहनुपर्थ्यो। यसरी मात्रै म चरित्र र इज्‍जतको साथ जिउन सक्थेँ, र त्यसरी मात्रै मैले परमेश्‍वरको अनुमोदन पाउन सक्थेँ। यस क्षणमा, मैले यसको बारेमा जति विचार गरेँ, म त्यति भावुक भएँ। त्यसकारण, मैले फेरि पनि मेरो बुबालाई परमेश्‍वरको देखापराइ र कामको बारेमा गवाही दिएँ, र परमेश्‍वरमा विश्‍वास नगरी सबै कुराको खोजी खोक्रा हुन्छन्, र तिनको कुनै मूल्य वा अर्थ हुँदैनन् भनेर उहाँलाई भनेँ। अहिले, मानिसहरूलाई मुक्ति दिन सत्यता व्यक्त गर्न मुक्तिदाता आउनुभएको छ, र परमेश्‍वरमा विश्‍वास गरेर, सत्यताको खोजी गरेर, पाप त्यागेर, अनि परमेश्‍वरसँग पश्‍चात्ताप गरेर मात्रै मानिसहरू विपत्तिहरूमा बाँच्‍न अनि परमेश्‍वरको राज्यमा प्रवेश गर्न सक्छन्। संसारको पछि लाग्‍ने सबै मानिसहरूको भौतिक जीवन जति सम्‍पन्‍न भए पनि, तिनीहरू अन्तिममा विपत्तिहरूमा नष्ट हुनेछन् र दण्डित हुनेछन्। तर मैले जे भने पनि, मेरो बुबा मेरो राजीनामाप्रति राजी हुनुभएन, र अन्तिममा उहाँ रिसाउँदै जानुभयो।

पछि, मेरो बुबाले मेरा आफन्तहरूलाई मलाई सम्झाउन पठाउनुभयो। तिनीहरू सबैले रेलवे ब्यूरोमा जागिर पाउनु उपहार र पैसा खुवाएर पाउने कुरा होइन, र मेरो परिवारले मलाई व्यर्थमा हुर्काएका रहेछन् भनेर भने। मेरो परिवारका दोषारोपणहरू सुन्दा, आक्रमण गर्न र यी कुरा त्यागेर परमेश्‍वरको लागि आफूलाई समर्पित गर्नबाट रोक्‍नको लागि शैतानले मेरा आफन्तहरूलाई प्रयोग गरिरहेको छ भन्‍ने मलाई थाहा भयो। मलाई सर्वशक्तिमान्‌ परमेश्‍वरका यी वचनहरू याद आयो, “तँभित्र मेरो साहस हुनुपर्छ, र विश्वास नगर्ने आफन्तहरूको सामना गर्नका लागि तँसँग सिद्धान्तहरू हुनुपर्छ। तैपनि, तँ मेरो लागि कुनै पनि अन्धकारको शक्तिप्रति समर्पित हुनु हुँदैन। सिद्ध मार्गमा हिँड्नका लागि मेरो बुद्धिमा भर पर्; शैतानका कुनै पनि षड्यन्त्रलाई प्रभाव पार्न नदे। मेरो अगाडि तेरो हृदय राख्नको लागि तेरो सम्पूर्ण प्रयास लगा, र म तँलाई सान्त्वना दिनेछु र तेरो लागि शान्ति र खुशी ल्याइदिनेछु” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। परमेश्‍वरका वचनहरू मनन गरिसकेपछि, मलाई ढुक्‍क भयो, र मैले मेरो परिवारलाई यसो भन्‍ने साहस पाएँ, “आजभोलि, मानिसहरूले रुपियाँपैसा, ख्याति, हैसियतको खूब पूजा गर्छन्। यी कुराको लागि, मानिसहरू खोसाखोस गर्छन्, षड्यन्त्र गर्छन्, एक-अर्कासँग लडाइ गर्छन्, र श्रीमान-श्रीमतीले त एक-अर्कालाई धोका दिने र छल गर्ने समेत गर्छन्। हरेक व्यक्ति यसरी नै जिउँछ, त्यसकारण हामीले राम्रो र सुरक्षित जागिर पाए पनि, अनि राम्रो भौतिक जीवन जिउन पाए पनि, के खुशी हुनु साँच्‍चै सम्‍भव छ र?” सर्वशक्तिमान्‌ परमेश्‍वर भन्‍नुहुन्छ, “हरप्रकारका प्रकोपहरू एकपछि अर्को गरी आइपर्नेछन्; सबै राष्‍ट्र र ठाउँहरूले विपत् भोग्‍नेछन्: महामारी, अनिकाल, बाढी, खडेरी र भूकम्प सबैतिर आउनेछन्। यी प्रकोपहरू एक वा दुई ठाउँहरूमा मात्र घट्नेछैनन्, न त यी एक वा दुई दिनमा नै सकिनेछन्; यी प्रकोपहरू त अझ ठूला-ठूला क्षेत्रहरूमा फैलँदै र झन्झन् गम्भीर बन्दै जानेछन्। यस अवधिमा, हरकिसिमका कीटजन्य महामारीहरू एकपछि अर्को गरी उत्पन्‍न हुँदै जानेछन् र नरभक्षणका घटनाहरू जताततै देखा पर्नेछन्। सबै राष्‍ट्र र मानिसहरूमाथि यो मेरो न्याय हो” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६५)। परमेश्‍वरको वचन प्रयोग गर्दै मैले मेरो सङ्गतिलाई जारी राखेँ, “अहिले विपत्तिहरू बढिरहेका छन्। सर्वशक्तिमान्‌ परमेश्‍वरलाई पछ्यायौँ भने मात्रै हामी विपत्तिहरूबाट सुरक्षित हुन सक्छौँ। मैले परमेश्‍वरमा विश्‍वास गर्नु, सुसमाचार प्रचार गर्नु, र आफ्‍नो कर्तव्य पूरा गर्नु वास्तवमा मेरो जागिरभन्दा हजार त के दश हजार गुणा असल कुरा हो। तपाईंहरूले सोचेजस्तो मैले परमेश्‍वरमा विश्‍वास गर्नु मूर्खता होइन। नोआले सुसमाचार प्रचार गर्दा, मानिसहरूले तिनलाई पागल भने, तर जल प्रलय आउँदा, सम्पूर्ण मानवजातिमध्ये नोआको परिवार मात्रै बाँचे। नोआ पागल वा मूर्ख थिएनन्। तिनी सबैभन्दा बुद्धिमानी मानिस थिए र परमेश्‍वरद्वारा सबैभन्दा बढी आशिष पाएका व्यक्ति थिए। आज, मानवजातिको दुष्टता र भ्रष्टता यति हदसम्‍म पुगेको छ कि परमेश्‍वरले यो दुष्ट र भ्रष्ट जातिलाई नष्ट गर्नुहुनेछ, र सर्वशक्तिमान्‌ परमेश्‍वरको आराधना गरेर मात्रै हामी बाँच्‍न सक्छौँ। आज मैले तपाईंहरूलाई यो सुन्दर खबर सुनाइरहेको छु आशा छ तपाईंहरूले पनि सर्वशक्तिमान्‌ परमेश्‍वरमा विश्‍वास गर्नुहुन्छ। मलाई सम्झाउने प्रयास नगर्नुहोस्, किनभने मैले निर्णय गरिसकेको छु। म मेरो बाँकी जीवनभरि सर्वशक्तिमान्‌ परमेश्‍वरलाई पछ्याउनेछु।” मैले यसो भनेपछि, प्रभुमा विश्‍वास गर्ने मेरी काकीले भन्‍नुभयो, “परमेश्‍वर धन्यवाद! तिमीले परमेश्‍वरमा विश्‍वास गरेर राम्रो गर्‍यौ, र परमेश्‍वरको सुसमाचार सुनाउने निर्णय गर्नु परमेश्‍वरलाई खुशी पार्ने कुरा हो।” उहाँले अरूलाई भन्‍नुभयो, “आज उसले रोजेको बाटो सही बाटो हो। धनी भएर केही हुँदैन। सबैभन्दा महत्त्वपूर्ण कुरा त जीवन हो। हामीले उसको निर्णयलाई सम्‍मान गर्नुपर्छ।” त्यसपछि, अरूले केही पनि बोलेनन्। मलाई निकै खुशी लाग्यो। मैले दृढ भएर परमेश्‍वरलाई सन्तुष्ट पार्ने निर्णय लिँदा, मेरो परिवार लज्‍जित भयो र मलाई मनाउने प्रयास गर्न छोड्यो। त्यहाँदेखि, मलाई मेरो चिनेजानेका मानिसहरू र परिस्थितिहरूले कुनै बाधा दिँदैन, र मैले मेरो कर्तव्य पूर्णकालीन रूपमा गर्न पाएको छु।

पछि, धेरैभन्दा धेरै मानिसहरूले सर्वशक्तिमान्‌ परमेश्‍वरको आखिरी दिनहरूको कामलाई स्वीकार गरेको देखेर, मलाई हृदयमा अत्यन्तै खुशी लाग्यो। साँचो रूपमा परमेश्‍वरको तृष्णा गर्ने मानिसहरूलाई उहाँको घरमा फर्काएर ल्याउनु निकै अर्थपूर्ण कार्य हो, र परमेश्‍वरको लागि सबैभन्दा सान्त्वना दिने कुरा हो। आफ्‍नो जागिर छोडेर परमेश्‍वरमा विश्‍वास गर्ने मार्ग चुन्‍ने मेरो निर्णयलाई फर्केर हेर्दा, मलाई मैले आफ्‍नो जीवनमा गरेको सबैभन्दा बुद्धिमानी निर्णय हो भन्‍ने लाग्छ। सुसमाचार प्रचार गर्नु र परमेश्‍वरको गवाही दिनुमा आफ्‍नो जीवन समर्पित गर्नु र आफू लागिपर्न सक्‍नु मैले गर्न सक्‍ने अरू कुनै कुराभन्दा मूल्यवान् र अर्थपूर्ण कुरा हो।


९४. पाउनुभन्दा दिनु बढी आशिषित हुनु हो

ह्यारी, स्पेन

केही वर्ष अगाडि मण्डलीका अगुवाहरूले मलाई भिडियो बनाउने प्रबन्ध गरिदिए। उनीहरूले त्यो बेला भिडियो बनाउनेहरूको कमी भएकाले, यो कामको मुख्य जिम्मेवारी मलाई दिइएको पनि बताए। म यो सुनेपछि एकदम खुसी भएँ, र मनमनै सोचेँ “अगुवाहरू मप्रति उच्च विचार राख्नुहुन्छ जस्तो देखिन्छ। मैले यो भिडियोको काम राम्ररी गरेँ भने ब्रदर-सिस्टरहरूले पनि मलाई राम्रो सोच्ने निश्चित छ।” त्यसैले मैले सजिलै स्वीकारेँ। केही समयपछि मैले थुप्रै भिडियो बनाएकाले ब्रदर-सिस्टरहरूले मलाई आदर गर्न थाले। आफूले यो कर्तव्य निर्वाह गर्न सकेकोमा म प्राय: खुसी हुन्थेँ, र मण्डलीभित्र म दुर्लभ प्रतिभा हुँ भन्ने लाग्थ्यो। हुन त म निकै व्यस्त हुन्थेँ, हरेकदिन अबेरसम्म जागा रहनुपर्थ्यो, अनि जिम्मेवारी आफैँमा पट्यारलाग्दो थियो, तैपनि म खुसी थिएँ, कत्तिपनि थकित थिइनँ।

केही समयपछि अगुवाहरूले ब्रदर जकारीलाई मसँग भिडियो बनाउने तरिका सिक्ने प्रबन्ध मिलाइदिए। उनी तेज दिमाग भएका र छिट्टै सिक्ने खालका भएको मैले पाएँ, अनि भेलामा हामीसँगै भएको बेलामा ब्रदर जोनाथनले जकारी क्षमतावान् व्यक्ति हुन् भनेको पनि सुनेँ, यसले गर्दा मलाई अलि असहज महसुस भयो, अनि मनमनै सोचेँ “जकारी छिट्टै सिक्ने व्यक्ति हुन्। उनले मलाई जिते भने मभन्दा बढी चर्चा पाउनेछैनन्? उनी म भन्दा बढी सिपालु भए र सबैले उनको प्रशंसा गरे भने, त्यसले मलाई कता पुर्याउला? मैले आफ्ना केही जुक्तिहरू आफैँसँग राख्नुपर्छ, मैले जानेका सबै कुरा उनलाई सिकाउनु हुँदैन। नत्र ‘शिष्य’ले ‘गुरू’लाई भोकै पार्नेछ।” जकारीलाई छिटो सिक्नबाट रोक्नका लागि मैले उनलाई खालि म कसरी भिडियो बनाउँथेँ भनेर देखाउन थालेँ, तर मैले उनलाई प्रक्रियाका विवरण र अत्यावश्यक कुरा बताइनँ। केही दिनपछि मैले उनलाई सम्बन्धित ट्युटोरियल हेर्न लगाएँ र आफैँ अभ्यास गर भनेर अलमलिन छोडिदिएँ। मैले उनलाई भनेँ, मैले यसरी नै सिकेको हो, र राम्ररी अभ्यास गरे मात्रै भिडियो बनाउन सकिन्छ। उनले मैले दिएको निर्देशन माने र आफैँ अभ्यास गर्दै अलमलिएर दिन बिताए। वास्तवमा मैले उनलाई भिडियो कसरी बनाउने भनेर कहिल्यै सिकाउन चाहेको थिइनँ। मैले मनमनै यस्तो विचारसमेत गरेँ, “म तिमीलाई कुनै पनि तरिका सिकाउनेवाला छैन, आफैँ केही केही ट्युटोरियल हेर। तिमीले केही सिक्न सकेनौ र अन्ततः केही पनि गर्न सकेनौ भने अगुवाहरूले तिमीलाई अवश्यै फिर्ता पठाइदिनेछन्।”

केही समय बित्यो, र पनि जकारीले आफैँ कुनै भिडियो बनाउन सकेनन् किनकि उनी अति सुस्त गतिमा सिक्दै थिए, र उनले निकै नकारात्मक महसुस गर्न थाले। यो देखेर म भित्र भित्रै खुसी भएँ, र मनमनै सोचेँ “तिमीले केही पनि सिक्न नसकेर राम्रै भयो। अगुवाहरूले यस्तो देखेपछि तिमीलाई अरू कुनै कर्तव्यको प्रबन्ध गरिदिनेछन्, अनि कसैले मलाई जित्ला भनेर मैले चिन्ता लिनुपर्नेछैन। तर फेरि मैले सोचेँ, जकारी केही दिनदेखि नकारात्मक भइरहेका छन्। मैले उनलाई सहयोग गरिनँ भने, के उनले ममा असल मानवता छैन र मभित्र करुणाको अभाव छ भनेर भन्लान्?” उनले मैले जानाजान उनलाई अगाडि बढ्नबाट रोकिराखेको छु र केही पनि सिकाएको छैन भन्ने नसोचुन् भनेर उनलाई सान्त्वना दिन लागेको स्वाँङ्ग पार्दै म उनको छेउ गएर भनेँ, “ब्रदर, चिन्ता नलिनुहोस्, समय लिएर सिक्नुहोस्, यी कुरा सिक्न केही समय लाग्छ। मैले सुरु गर्दा पनि धेरै ट्युटोरियल हेर्नुपरेको थियो। अझै पनि थुप्रै भिडियो बनाउन बाँकी छ। थप अभ्यास गरेपछि तपाईंले निश्चय नै आफैँ भिडियो बनाउन सक्नुहुनेछ।” बाहिरबाट देख्दा मैले जकारीको ख्याल राखेजस्तो देखिन्थ्यो, तर उनको पछाडि भने म जोनाथनसँग उनका स-साना कमजोरीबारे कुरा गर्दै, जोनाथनभित्र उनीप्रति घृणा उत्पन्न गराई उनलाई एक्ल्याउन र बहिष्कार गर्न जोनाथनलाई मसँग सामेल गराउने कोसिस गर्थेँ। मैले सोचेँ, हामी सबैले उनलाई वेवास्ता गरुन्जेल, उनी यहाँ रहिरहन सक्नेछैनन् र उनले आफैँ छोडेर जाने अनुमति माग्नेछन्, अनि त्यसरी मैले उनीसँग कर्तव्य निर्वाह गर्नुपर्ने छैन। तर उनले छोडेर जाने कुरा कहिल्यै गरेनन्, अनि उनीप्रतिको मेरो मनोवृत्ति झन्-झन् नराम्रो हुँदै गयो। धेरैजसो समय त म उनलाई एउटा कुरा पनि भन्न चाहन्नथेँ। पछि जोनाथनले मेरा समस्या निकै गम्भीर भएको देखेर मसँग सङ्गति गरे र मलाई जकारीसँग मिलेर सहकार्य गर्नु भने। मलाई पनि मैले हदै पार गरेँ कि भन्ने लाग्यो अनि आफूलाई धेरथोर दोषी महसुस गरेँ। मलाई लाग्यो मैले उनलाई जस्तो व्यवहार गरिरहेको थिएँ त्यस्तो गर्नु हुँदैनथ्यो, तर उनले केही नयाँ सीप सिके भने मलाई जित्लान् भनेर अझै पनि म उनीसँग डराइरहेको थिएँ, त्यसैले उनलाई सिकाउन अनिच्छुक नै रहिरहें। पछि उनले आफैँ कुनै पनि भिडियो बनाउन नसकेकाले अगुवाहरूले उनलाई त्यहाँबाट गएर अर्कै कर्तव्य निर्वाह गर्ने प्रबन्ध मिलाइदिए। उनले छोडेर गएपछि, म जति खुसी हुन्छु भन्ने लागेको थियो त्यति खुसी भइनँ। उल्टो मैले अवर्णनीय असहजता महसुस गरेँ। मैले परमेश्वरको उपस्थिति महसुस गर्न सकिनँ, मेरो हृदय अन्धकारले भरिएको थियो अनि मलाई आफू अलमलमा जिइरहेको जस्तो लाग्यो। भिडियो बनाउँदै गर्दा ममा कुनै राम्रा विचार आएनन्, अनि मलाई सामान्य समस्याले पनि अन्योलमा पारिरहेका थिए, जसले गर्दा प्रायः मैले भिडियो फेरी बनाउनुपर्थ्यो। मैले आफूलाई निसास्सिएको र पीडामा भएको पाएँ, र म आफ्नो कर्तव्य निर्वाह गर्नमा पहिले जस्तो प्रेरित थिइनँ। पछि मैले मेरो स्थितिका बारेमा मेरा ब्रदर-सिस्टरहरूसँग खोजी गरेँ र खुलेर कुरा गरेँ। उनीहरूले मैले आफ्नो प्रतिष्ठा र हैसियतलाई बढी महत्त्व दिने गरेको, ममा अहङ्कारी स्वभाव भएको र असल मानवता नभएको भनेर भने। यो सुन्दा मलाई निकै असहज भयो, तर अन्त्यमा मैले आत्मचिन्तन गर्न थालेँ। मैले जकारीसँग व्यवहार गर्दा साँच्चै हद पार गरेको थिएँ, र यो परमेश्वरमाथि विश्वास गर्ने व्यक्तिले गर्ने व्यवहार थिएन। ममा पूर्ण रूपले मानवताको अभाव थियो!

त्यही बेला मैले मानिसहरूको स्थितिको यही पक्षलाई खुलासा गर्ने परमेश्वरका वचन पढेँ। एक दिन मैले परमेश्वरका वचन पढेँ जसले भन्छन्: “कतिपय मानिसहरू आफूभन्दा अरूहरू उत्तम र उच्‍च होलान्, र आफ्नो बेवास्ता हुँदा अरूहरूलाई मानसम्मान मिल्ला भनेर सधैँ डराउँछन्, र यसले तिनीहरूलाई अन्य व्यक्तिहरूलाई आक्रमण गर्ने र पाखा लगाउने बनाउँछ। के यो प्रतिभावान्‌ मानिसहरूको ईर्ष्या गर्नु होइन र? के त्यो स्वार्थी र नीच कुरा होइन र? यो कस्तो प्रकारको स्वभाव हो? यो दुराशयता हो! आफ्‍ना हितहरूबारे मात्रै सोच्ने, आफ्ना स्वार्थी चाहनाहरू मात्रै पूरा गर्ने, अन्य व्यक्तिहरूबारे वा परमेश्‍वरको घरको हितबारे केही नसोच्ने मानिसहरूसँग खराब स्वभाव हुन्छ र परमेश्‍वरले तिनीहरूलाई प्रेम गर्नुहुन्न” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। “तिमीहरू सबै भीडहरूको शिखरमा उठेका छौ; तिमीहरू जनसमुदायका पुर्खाहरू हुन उक्लिएका छौ। तिमीहरू अत्यन्तै स्वेच्छाचारी छौ, र सजिलो ठाउँ खोज्न र आफूभन्दा साना कीराहरूलाई खाने कोसिस गर्दै तिमीहरू सबै कीराहरूको बीचमा अनियन्त्रित भई दगुर्छौ। तिमीहरू हृदयमा द्वेषपूर्ण र कपटी छौ, समुद्रतलमा डुबेका भूतहरूभन्दा पनि बढी छौ। तँ गोबरको फेदमा बस्छस् अनि, माथिदेखि तलसम्मका किराहरूमा अशान्ति नछाउन्जेल तिनलाई पिरोल्छस्, एक अर्कासँग झगडा गरेर एकछिनमा शान्त हुन्छौ। तिमीहरूलाई आफ्नो ठाउँ थाहा छैन, तैपनि तिमीहरू एक-अर्कासँग गोबरमा लडाइँ गर्छौ। त्यस्तो सङ्घर्षबाट तैँले के प्राप्त गर्न सक्छस्? यदि तिमीहरूमा साँच्चै मेरो डर मान्ने हृदय थियो भने, तिमीहरू मेरो पिठिउँ पछाडि कसरी एक-अर्कोसँग लडाइँ गर्न सक्थ्यौ? तेरो हैसियत जति नै उच्‍च भए पनि के तँ अझै पनि गोबरमा बस्ने गनाउने सानो गँड्यौला होइनस् र? के तँ पखेटा टुसाउन सक्छस् र आकाशमा उड्ने ढुकुर बन्न सक्छस्?” (वचन, खण्ड १। परमेश्‍वरको देखापराइ र काम। जब झर्ने पातहरू तिनको जराहरूमा फर्कन्छन्, आफूले गरेका सबै दुष्ट कामका निम्ति तैँले पछुतो गर्नेछस्)। परमेश्वरका न्यायका हरेक वचनले मेरो हृदय छेडे, र विशेषगरी परमेश्वरका ती वचन पढ्दा, जसले भन्छन् “प्रतिभावान् मान्छेको ईर्ष्या गर्ने” “स्वेच्छाचारी” अनि “हृदयमा द्वेषपूर्ण र कपटी” भन्ने परमेश्वरका वचन पढ्दा मलाई परमेश्वरले साँच्चै अगाडि आएर मेरो खुलासा गरिरहनुभएको जस्तो लाग्यो। जकारी तेज दिमाग र छिट्टै सिक्ने व्यक्ति भएको मलाई थाहा थियो अनि यी सबै सिप सिकिसकेपछि उनले मलाई जित्लान् र मेरो ठाउँ लेलान् भन्ने मलाई चिन्ता थियो। मेरो हैसियत जोगाउनका लागि मैले उनलाई सिकाउन अस्वीकार मात्र गरिनँ, जानीजानी उनलाई दबाएँ, उनलाई सिकाइबाट टाढा राखेँ, अनि उनलाई एक्ल्याउन र बहिष्कार गर्न जोनाथनलाई समेत उक्साउने कोसिस गरेँ, ताकि उनले काम त साह्रै गाह्रो रहेछ भनेर छोडेर जान चाहून्। मैले आफ्नो प्रतिष्ठा र हैसियत जोगाउन आफ्नै ब्रदरलाई शत्रु जस्तो व्यवहार गरेँ। मेरो बहिष्कारका कारण मेरा ब्रदर सिक्ने चाहना नै नराख्नेसम्मको नकारात्मक भएको देख्दा पनि, आफूले आत्मचिन्तन गर्नु त कता हो कता, म उल्टै खुसी भएँ। मैले उनी छिट्टै छोडेर गए हुन्थ्यो भन्ने आशासमेत गरेँ। जोनाथनले मलाई मेरो समस्या देखाइदिए, म यति हठी थिएँ अनि आफ्नो हैसियतलाई यति महत्त्व दिन्थेँ कि मैले कहिल्यैसाँचो आत्मचिन्तन गरिनँ। परिणामस्वरूप जकारी आफैँ भिडियो बनाउन असक्षम नै रहिरहे र उनलाई अर्को कर्तव्यमा खटाइयो। म साँच्चै स्वार्थी, घृणित अनि दुर्भावनापूर्ण थिएँ!

पछि मैले परमेश्वरका वचन पढेँ जसले भन्छन्: “ख्रीष्टविरोधीहरूले परमेश्‍वरको घरको सब थोक र मण्डलीको सम्पत्ति कब्जा गर्छन्, ती कुराहरूलाई आफ्नो व्यक्तिगत सम्पत्तिको रूपमा लिन्छन्, जुन सबै तिनीहरूले व्यवस्थापन गर्नुपर्ने हो, र तिनीहरूले कसैलाई पनि यसमा हस्तक्षेप गर्न दिँदैनन्। मण्डलीको काम गर्दा तिनीहरूले सोच्ने भनेकै तिनीहरूका आफ्नै हित, तिनीहरूका आफ्नै हैसियत, र तिनीहरूका आफ्नै गौरव मात्र हुन्। तिनीहरू कसैलाई पनि आफ्ना हितहरूमा हानि गर्न दिँदैनन्, क्षमता भएको र आफ्‍नो अनुभवात्मक गवाही सुनाउन सक्‍ने कसैलाई आफ्नो प्रतिष्ठा र हैसियतमा चुनौती दिन दिनु त परको कुरा हो। … जब कसैले थोरै कामद्वारा आफूलाई पृथक तुल्याउँछ, वा जब कसैले साँचो गवाहीबारे बोल्न सक्छ, र त्यसबाट परमेश्वरका चुनिएका मानिसहरूले लाभ, सुधार, र सहयोग प्राप्त गर्छन्, र त्यसका कारण सबैबाट ठूलो प्रशंसा मिल्छ, तब ख्रीष्टविरोधीहरूको हृदयमा डाहा र घृणा बढ्छ, र तिनीहरूले त्यस व्यक्तिलाई बहिष्कार गर्ने र दबाउने कोसिस गर्छन्। तिनीहरू त्यस्ता मानिसहरूलाई आफ्‍नो हैसियतमा चुनौती दिनबाट रोक्‍नलाई कुनै पनि हालतमा कुनै पनि काम गर्न दिँदैनन्। … ख्रीष्टविरोधीहरूले मनमनै सोच्छन्, ‘मैले कुनै हालतमा यो कुरा सहनेवाला छैन। तँ मेरो क्षेत्रभित्र भूमिका खोज्न रमसँग प्रतिस्पर्धा गर्न चाहन्छस्। त्यो असम्भव छ; त्यसको बारेमा सोच्दै नसोच्। तँ मभन्दा शिक्षित छस्, मभन्दा वाक्पटु छस्, मभन्दा चर्चित छस्, र तँ मैले भन्दा ठूलो बौद्धिकताद्वारा सत्यता पछ्याउँछस्। यदि मैले तँसँग सहकार्य गर्नुपर्यो र मैले गर्नुपर्ने काम तैँले मभन्दा पहिल्यै गरिस् भने त्यसपछि मैले के गर्ने?’ के तिनीहरू परमेश्‍वरको घरको हितबारे सोच्छन्? सोच्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगानेथिए (भाग एक))। परमेश्वरका वचनले के खुलासा गर्छन् भने, हैसियत प्राप्त गर्न र अरूबाट प्रशंसा पाउन ख्रीष्टविरोधीहरू आफ्नो हैसियतलाई खतरामा पार्न सक्षम जोसुकैलाई दमन र बहिष्कार गर्न आफूसँग रहेका हरेक उपाय अपनाउँछन्, र तिनीहरू मण्डलीको कामलाई अलिकति पनि ध्यान दिँदैनन्। मैले मेरा क्रियाकलाप ख्रीष्टविरोधी थिए र म आफ्नो कर्तव्य केवल अरूको प्रशंसा पाउनका लागि पूरा गर्दै आइरहेको थिएँ भन्ने बुझेँ। जकारीले केही सीप सिकेपछि मलाई जित्लान् र मेरो स्थान लेलान् भनेर म डराएको थिएँ, त्यसैले मैले उनलाई सिकाइँन, अनि उनको पछाडि उनलाई आलोचना र एक्ल्याएँ। मैले मण्डलीको यो कामलाई मेरो आफ्नै उद्यम ठानेँ। मैले आफखुसी र स्वेच्छाचारी ढङ्गले काम गर्न चाहेँ, अनि मसँग उपलब्ध हरेक श्रोतसाधनलाई मेरो हैसियतमाथि खतरा हुन सक्ने जोसुकैलाई आक्रमण र बहिष्कार गर्न प्रयोग गरेँ। म मण्डलीको हितबारे कत्तिपनि विचार गरिरहेको थिइँन। मेरो दिमागमा हैसियतप्रतिको मेरो चाहना साँच्चै हावी भयो, अनि मैले समझ गुमाएँ। राज्यको सुसमाचार प्रचार गर्ने उत्तम समय अहिले नै हो। परमेश्वर देखापराइ तथा कामको गवाही दिनका लागि हामीले धेरै भिडियो बनाउनुपर्छ। मैले जकारीलाई आफूले जानेका सबैकुरा सिकाइदिएको भए उनले आफ्नो प्रतिभा अगाडि ल्याउन सक्ने थिए अनि सँगै मिलेर काम गर्न सकेको भए हाम्रो भिडियो बनाउने गति बढ्नेथ्यो, र राज्यको सुसमाचार प्रचारमा हाम्रो विनम्र प्रयासले केही योगदान पुर्याउन सक्ने थियौँ, जसले गर्दा हाम्रो जिम्मेवारी र कर्तव्य पूरा हुनेथ्यो। तर मैले खालि अर्को व्यक्तिले मेरो हैसियतलाई कसरी जोखिममा पार्ला भन्नेबारे मात्र सोचेँ। मैले केवल आफ्नो प्रतिष्ठा र हैसियतको मात्र ख्याल गरेँ, र परमेश्वरका अभिप्राय वा मण्डलीको काममा कसरी असर पर्ला भन्ने कुराको अलिकति पनि ख्याल गरिनँ, न मेरा ब्रदरको भावनाकै ख्याल राखेँ। मैले आफ्नो हैसियतलाई प्रभावित हुन दिनुभन्दा कर्तव्यमा विलम्ब गर्नु ठीक ठानेँ। म साँच्चै स्वार्थी र मानवताहीन थिएँ! म आफ्नो प्रतिष्ठा र हैसियतका लागि जे गर्न पनि तयार थिएँ, चाहे मण्डलीको हितलाई नै बलिदान दिन किन नपरोस्। म ख्रीष्टविरोधी बाटोमा हिँडिरहेको थिएँ!

एकदिन आफ्नो आत्मिक भक्तिको दौरान मैले परमेश्वरका थप वचन पढेँ: “मानिसहरूको हैसियत पछ्याउने कार्यलाई जति धेरै परमेश्‍वरले अरू केही कुरालाई पनि घृणा गर्नुहुन्न, किनभने हैसियत पछ्याउनु शैतानी स्वभाव हो, यो गलत मार्ग हो, यो शैतानको भ्रष्टताबाट पैदा भएको कुरा हो, यो परमेश्‍वरले निन्दा गर्नुभएको कुरा हो, र यो परमेश्‍वरले न्याय र शुद्धीकरण गर्नुहुने कुरा हो। मानिसहरूले हैसियत पछ्याउँदा जति धेरै परमेश्‍वरले अरू केहीलाई पनि घृणा गर्नुहुन्न, तैपनि तँ अझै हैसियतको लागि ढिपी गर्दै प्रतिस्पर्धा गर्छस्, निरन्तर हैसियतलाई कदर र रक्षा गर्छस्, र सधैँ हैसियतलाई आफ्नै हातमा लिने प्रयास गर्छस्। अनि प्रकृतिको हिसाबमा, के यो सबै परमेश्‍वरको विरुद्ध हुँदैन र? हैसियत मानिसहरूको लागि परमेश्‍वरले पूर्वनिर्धारित गर्नुभएको कुरा होइन; परमेश्‍वरले मानिसहरूलाई सत्यता, बाटो, र जीवन दिनुहुन्छ, र अन्तिममा तिनीहरूलाई सृष्टि गरिएको स्वीकार्य प्राणी अर्थात् सृष्टि गरिएका साना र महत्त्वहीन प्राणी बनाउनुहुन्छ—हैसियत र प्रतिष्ठा भएको र हजारौँ मानिसहरूले सम्‍मान गर्ने व्यक्ति बनाउनुहुन्‍न। त्यसकारण, यसलाई जुन दृष्टिकोणले हेरे पनि, हैसियतको पछि लाग्‍नु भनेको गन्तव्यहीन मार्गमा हिँड्नु हो। हैसियतको पछि लाग्‍ने तेरो बहाना जति नै तार्किक भए पनि, यो अझै पनि गलत मार्ग नै हुन्छ, र परमेश्‍वरले यसलाई अनुमोदन गर्नुहुन्‍न। तैँले जति धेरै प्रयास गरे पनि वा जति ठूलो मूल्य चुकाए पनि, यदि तँ हैसियत पाउने इच्‍छा गर्छस् भने, परमेश्‍वरले तँलाई त्यो दिनुहुनेछैन; यदि परमेश्‍वरले दिनुहुन्‍न भने, त्यो प्राप्त गर्न लडाइँ गर्दा तँ असफल हुनेछस्, र यदि तैँले लडाइँ गरिरहिस् भने एउटै मात्र परिणाम आउनेछ: तेरो खुलासा गरिनेछ र तँलाई हटाइनेछ, र तैँले गन्तव्यहीन मार्ग सामना गर्नेछस्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्वरका गम्भीर वचन पढेपछि, मलाई के प्रष्ट भयो भने परमेश्वरको धर्मी स्वभावले चिढ्याइ सहँदैन, अनि आफूले गरेको कार्यबारे सोच्दा मेरो मन डरले भरियो। परमेश्वर मेरो हैसियतको खोजीलाई घृणा गर्नुहुन्थ्यो, अनि यो निश्चित मृत्युको मार्ग थियो। मलाई मण्डलीले भिडियो बनाउने अभ्यास गर्न दिएको मौका र परमेश्वरको मार्गदर्शन नभएको भए मैले यी सीप कहाँबाट सिक्थेँ? मलाई मण्डलीले जकारीलाई पढाउने प्रबन्ध मिलाएको थियो, र मैले आफूले जानेका सबै कुरा उनलाई सिकाउनु पर्थ्यो अनि आफ्नो कर्तव्य राम्ररी पूरा गर्न उनीसँग सहकार्य गर्नुपर्थ्यो। यो मात्र परमेश्वरको अभिप्रायअनुरूप हुने थियो। परमेश्वरले के आशा गर्नुभएको थियो भने, आफ्नो जिम्मेवारी पूरा गर्ने क्रममा मैले सत्यता पछ्याउन सक्नेछु, आफ्ना भ्रष्ट स्वभावलाई चटक्कै फाल्न सक्नेछु, र परमेश्वरलाई सन्तुष्ट पार्न आफूले गर्नुपर्ने कर्तव्य पूरा गर्न सक्नेछु। परमेश्वरप्रतिको मेरो विश्वासमा सही मार्ग र मैले पछ्याउनुपर्ने कुरा यही मात्र थियो। तर आफ्नो विश्वासमा मैले सत्यता पछ्याइरहेको थिइनँ। बरू म जिउनका लागि “महापुरुष एक जना मात्रै हुन सक्छ” र “गुरुको सबै भेद चेलाले थाहा पाएपछि, गुरुले आफ्‍नो रोजीरोटी गुमाउँछ” भन्ने शैतानी विषको भर परेको थिएँ। मसँग भएका सीपलाई मैले आफ्नो व्यक्तिगत सम्पत्ति ठानेको थिएँ, अनि अरू ब्रदर-सिस्टरहरूले मलाई जित्लान् र फलस्वरूप मैले आफ्नो हैसियत र अरूको प्रशंसा गुमाउँला भन्ने डरले म तिनीहरूलाई ती सीप सिकाउन अनिच्छुक थिएँ। मेरो हैसियत स्थिर बनाउनका लागि मैले अरूलाई बहिष्कार गरेँ र दबाएँ। ममा साँच्चै विवेक र समझ थिएन! मैले मण्डलीबाट निष्काशित सबै ख्रीष्टविरोधीहरूलाई सम्झिएँ। ती सबैले मण्डलीभित्र आफ्नो एकल सत्ता चाहेका थिए, र आफ्नो हैसियत जोगाउनका लागि, उनीहरू आफ्नो हैसियतलाई चुनौती दिनसक्ने जोकोहीलाई बहिष्कार गर्न तयार थिए। उनीहरूले अरूलाई जति नै हानि पुर्याएका भए पनि अथवा मण्डलीको काममा जति नराम्रोसँग बाधा र नोक्सान पुगेको भए पनि, उनीहरू अलिकति पनि ख्याल गर्दैनथे। अन्त्यमा, उनीहरू आफूले गरेका दुष्कर्मका कारण परमेश्वरबाटै हटाइएका थिए। मैले मेरा कार्यले प्रकट गरेको स्वभाव ख्रीष्टविरोधीको भन्दा फरक छैन भन्ने बुझेँ; यो स्वार्थी र द्वेषपूर्ण थियो, अनि परमेश्वरद्वारा घृणित थियो। यस्तो विचारले गर्दा म निकै डराएँ, र आफू दोष र पश्चात्तापले भरिएको पाएँ। म परमेश्वरका अगाडि लम्पसार परेँ र प्रार्थना गरेँ। “हे परमेश्वर, मैले गल्ती गरेको छु; मलाई हैसियतले अन्धो बनाएको थियो, मैले समझ गुमाएँ, अनि मेरा ब्रदरलाई हानि पुर्याएँ। परमेश्वर, मैले यसो गर्नु हुँदैनथ्यो, र म पश्चात्ताप गर्न तयार छु। मैले फेरि यस्तो गरेँ भने मलाई ताडना दिनुहोस्।”

पछि अगुवाहरूले अरू दुईजना ब्रदरहरूलाई मकहाँ आएर मसँग सहकार्य गर्ने प्रबन्ध मिलाइदिए। उनीहरूले मलाई तिनीहरूलाई सिकाउन अनुरोध गरे र यसो गर्दा भिडियोको कामको प्रगति छिटो हुनेछ र यसले मलाई कामको भार कम बाँड्न दिएर मद्दत गर्ला भनेर भने। यो सुनेर मैले मनमनै विचार गरेँ, “ए, अब उनीहरूले एकैचोटि दुईजना आएर सिक्ने प्रबन्ध मिलाएछन्; मैले जानेजति सबै कुरा यिनीहरूलाई सिकाएँ भने, यिनीहरूले मलाई छिट्टै जित्लान्?” म एक प्रकारले चिन्तित र अनिच्छुक थिएँ, तर इज्जत जोगाउन ती दुई ब्रदरहरूलाई सिकाउन सहमति जनाउनुबाहेक मसँग अर्को विकल्प थिएन। तर उनीहरूलाई साँच्चै सिकाउने बेलामा भने, म पोख्त भएका मुख्य बुँदा र अत्यावश्यक कुराहरू उनीहरूलाई बताउन अझै पनि अनिच्छुक नै थिएँ। मैले कुराहरू लुकाउन र उनीहरूलाई आधारभूत तरिका मात्र सिकाउन चाहिरहेँ। तर यो कुरा यसरी गर्नेबारे विचार गर्दा भने मैले निकै असहज महसुस गरेँ, र मैले जे गर्दैथिएँ, त्यो स्वार्थी, घृणित र मानवताहीन थियो। पछि मैले परमेश्वरको वचन पढेँ: “गैरविश्‍वासीहरूसँग निश्‍चित किसिमको भ्रष्ट स्वभाव हुन्छ। जब तिनीहरूले अन्य मानिसहरूलाई पेशागत ज्ञान वा सिप सिकाउँछन्, तिनीहरू यस्तो विचार गर्छन्, ‘गुरुको सबै भेद चेलाले थाहा पाएपछि, गुरुले आफ्‍नो रोजीरोटी गुमाउँछ। यदि मैले जानेका सबै कुरा अरूलाई सिकाएँ भने, कसैले पनि मलाई फेरि उच्‍च नजरले हेर्ने वा प्रशंसा गर्नेछैनन् र मैले शिक्षकको रूपमा आफ्नो सबै हैसियत गुमाउनेछु। यसरी हुँदैन। मलाई थाहा भएको सबै कुरा मैले तिनीहरूलाई सिकाउनु हुँदैन, मैले केही कुरा त लुकाउनुपर्छ। मैले तिनीहरूलाई आफूले जानेको असी प्रतिशत मात्र सिकाउनुपर्छ र बाँकी कुरालाई आफूसँगै गोप्य राख्‍नुपर्छ; मेरा सीपहरू अरूको भन्दा उत्तम छन् भनेर देखाउने यो एकमात्र तरिका हो।’ यो कस्तो किसिमको स्वभाव हो? यो छलीपन हो। अरूलाई शिक्षा दिँदा, सहयोग गर्दा, वा आफूले सिकेको कुरा बताउँदा, तँमा कस्तो मनोवृत्ति हुनुपर्छ? (मैले कुनै कसर छोड्नु हुँदैन, र कुनै कुरा लुकाउनु हुँदैन।) कुरा नलुकाउन व्यक्तिले के गर्नुपर्छ? यदि तँ ‘आफूले सिकेका कुराहरूको मामलामा म केही लुकाउँदिनँ, र तिमीहरू सबैलाई तीबारे भन्‍न मलाई केही समस्या छैन। यसै पनि, म तिमीहरूभन्दा राम्रो क्षमताको छु, र म योभन्दा उच्च कुराहरू बुझ्न सक्छु’ भनेर भन्छस् भने, त्यो अझै पनि कुरा लुकाउनु र स्वार्थी हुनु नै हो। अथवा, यदि तँ ‘म तिमीहरूलाई मैले सिकेका सबै आधारभूत कुराहरू सिकाउँछु, त्यो ठूलो कुरै हैन। मसँग अझै पनि उच्च ज्ञान छ, र तिमीहरूले यो सबै सिक्यौ भने पनि, तिमीहरू मजत्तिको सिपालु हुनेछैनौ’ भनेर भन्छस् भने—यो अझै पनि केही कुरा लुकाउनु नै हो। यदि कुनै व्यक्ति अति स्वार्थी छ भने, ऊ परमेश्‍वरको आशिष्‌रहित हुनेछ। मानिसहरूले परमेश्‍वरका अभिप्रायको ख्याल राख्न जान्‍नुपर्छ। तैँले आफूले बुझेको सबैभन्दा महत्त्वपूर्ण र आवश्यक कुरा परमेश्‍वरको घरलाई योगदान दिनुपर्छ, ताकि परमेश्‍वरका चुनिएकाहरू ती कुराहरू सिकेर तिनमा निपुण हुन सकून्—परमेश्‍वरको आशिष् प्राप्त गर्ने यो एकमात्र तरिका हो, अनि उहाँले तँमाथि अझ धेरै कुराहरू बर्साउनुहुनेछ। भनिन्छ नि, ‘पाउनुभन्दा दिनु बढी आशिषित् हुनु हो।’ आफ्ना सबै प्रतिभा र वरदानहरू परमेश्‍वरमा समर्पित गर्, तिनलाई आफ्नो कर्तव्य निभाउँदा प्रदर्शन गर् ताकि सबैले लाभ उठाउन सकून्, र आफ्नो कर्तव्यमा परिणामहरू हासिल गर्न सकून्। यदि तैँले सम्‍पूर्ण रूपमा आफ्ना वरदान र प्रतिभाहरू योगदान गर्छस् भने, त्यस्तो कर्तव्य पूरा सबैलाई र मण्डलीको कामलाई ती लाभदायक हुनेछन्। हरेकलाई केही सामान्य कुराहरू मात्र भनेर आफूले खुब राम्रो गरेको छु वा केही लुकाएको छैन भनेर नसोच—यसो गरेर काम चल्दैन। तैँले मानिसहरूले अक्षरशः बुझ्‍न सक्‍ने केही सिद्धान्त वा कुराहरू मात्र सिकाउन सक्छस्, तर ती सार वा महत्त्वपूर्ण बुँदाहरू सिकारुहरूले बुझ्न नसक्‍ने हुन्छन्। तैँले विस्तारमा नबताई वा विस्तृत विवरण नदिई अझ पनि सारांश मात्र दिन्छस् र यस क्रममा तैँले मनमनै सोच्छस् ‘जे भए पनि मैले तिमीलाई बताएको छु र केही कुरा पनि जानीजानी लुकाएको छैनँ। यदि तिमीले बुझेनौ भने तिम्रो क्षमता अत्यन्तै कमजोर भएर हो, यसैले मलाई दोष नदेऊ। परमेश्‍वरले तिमीलाई कसरी अगुवाइ गर्नुहुन्छ भन्‍ने कुरा मात्र हामीले हेर्नुपर्छ।’ यस्तो सोचविचारमा कपट समावेश हुन्छ, होइन र? के यो स्वार्थी र घृणित होइन र? तेरो हृदयमा भएको र तैँले बुझ्‍ने कुराहरू किन मानिसहरूलाई सिकाउन सक्दैनस्? यसको साटो, तैँले ज्ञानलाई किन लुकाउँछस्? यो तेरा अभिप्रायहरू र तेरो स्वभावमा भएको समस्या हो। जब धेरै मानिसहरूलाई पेशागत ज्ञानको कुनै विशेष पक्षको परिचय पहिलो पटक दिइन्छ, तिनीहरूले त्यसको शाब्दिक अर्थ मात्र बुझ्छन्; मुख्य बुँदा र सार बुझ्‍नको निम्ति केही समयको अभ्यास चाहिन्छ। यदि तैँले यी सूक्ष्म बुँदाहरूलाई पहिले नै राम्ररी बुझेको छस् भने, तैँले अरूलाई ती सिधै बताउनुपर्छ; तिनीहरूलाई घुमाउरो बाटो हिँड्ने र छामछाम छुमछुम गर्दै धेरै समय बिताउने नबना। यो तेरो जिम्मेवारी हो; तैँले गर्नुपर्ने कुरा यही हो। यदि तैँले आफूलाई लागेका मुख्य बुँदाहरू र सार भनिस् भने मात्र तैँले केही नलुकाइरहेको वा तँ स्वार्थी नभइरहेको हुनेछस्। तिमीहरूले अरूलाई सीपहरू सिकाउँदा, आफ्नो पेशाबारे बताउँदा, वा जीवन प्रवेशबारे सङ्गति गर्दा, यदि तिमीहरू आफ्ना भ्रष्ट स्वभावहरूका स्वार्थी र घृणित पक्षहरू समाधान गर्न सक्दैनौ भने, तिमीहरूले आफ्ना कर्तव्यहरू राम्ररी निभाउन सक्नेछैनौ, र त्यस्तो अवस्थामा, तिमीहरू मानवता वा विवेक र समझ भएका, वा सत्यता अभ्यास गर्ने मानिसहरू होइनौ। तैँले आफ्ना भ्रष्ट स्वभावहरू समाधान गर्न सत्यता खोज्नैपर्छ, र स्वार्थी अभिप्रायरहित बिन्दुमा पुगेर परमेश्‍वरका अभिप्रायबारे मात्र विचार गर्नुपर्छ। यो तरिकामार्फत, तँसँग सत्यता वास्तविकता हुनेछ। यदि मानिसहरूले सत्यता पछ्याएनन् र गैरविश्‍वासीहरूले झैँ शैतानी दर्शनहरूसाथ जिए भने, त्यो अति थकाइलाग्दो हुनेछ। गैरविश्‍वासीहरूमाझ प्रतिस्पर्धा व्याप्त हुन्छ। कुनै पनि सीप वा व्यवसायको सारज्ञानमा पोख्त हुनु चानचुने कुरा होइन, र अरू कसैले यो कुरा पत्ता लगाएर यसमा पोख्त भयो भने, तेरो रोजीरोटी खतरामा पर्नेछ। रोजीरोटी रक्षा गर्नको लागि, मानिसहरू यस्तो व्यवहार गर्न उत्प्रेरित हुन्छन्। तिनीहरू सधैँ सतर्क रहनुपर्छ—तिनीहरू जेमा पोख्त छन् त्यो तिनीहरूको सबभन्दा मूल्यवान् कुरा हो, त्यो तिनीहरूको रोजीरोटी, पूँजी, जीवन धान्‍ने आधार हो, र तिनीहरूले यो कसैको हातमा पर्न दिनु हुँदैन। तर तँ परमेश्‍वरमा विश्‍वास गर्छस्—यदि तैँले परमेश्‍वरको घरमा यसरी सोच्छस् र व्यवहार गर्छस् भने, तँ गैरविश्‍वासीभन्दा केही फरक छैनस्। यदि तैँले सत्यता पटक्कै स्विकार्दैनस् भने, र शैतानी दर्शनसाथ जिउन जारी राख्छस् भने, तँ साँच्‍चिकै परमेश्‍वरमा विश्‍वास गर्ने व्यक्ति होइनस्। कर्तव्य निभाउँदा, यदि तँसँग सधैँ स्वार्थी अभिप्रायहरू हुन्छन् र तँ छुद्र मानसिकताको बन्छस् भने, तैँले परमेश्‍वरको आशिष् पाउनेछैनस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्वरका वचन पढिसकेपछि, मलाई के महसुस भयो भने “गुरुको सबै भेद चेलाले थाहा पाएपछि, गुरुले आफ्‍नो रोजीरोटी गुमाउँछ” भन्ने शैतानी दर्शन भनेको त्यो नियम हो, जसअनुसार गैरविश्वासीहरू जिउँछन् र यो कार्य गर्ने स्वार्थी र घृणित तरिका हो। जब ब्रदर-सिस्टरहरूले सँगै मिलेर कर्तव्य निर्वाह गर्छन्, तब तिनीहरू आफ्ना कमजोरीहरूको पूर्ति गर्न एकअर्काका सबल पक्षमा भर पर्छन्, अनि आफ्नो कर्तव्य राम्ररी निर्वाह गर्न सहकार्य गर्छन्। परमेश्वरमाथि विश्वास गर्ने व्यक्तिका रूपमा मैले परमेश्वरका वचनअनुरूप आफूलाई आचरणमा ढाल्नुपर्छ र कार्य गर्नुपर्छ। म आफ्नो भ्रष्ट स्वभावमाथि भर परेर आफूले जे चाह्यो त्यही गर्न सक्दिनथेँ। मैले ब्रदर-सिस्टरहरूलाई राम्रोसँग पढ्न दिनुथियो, केही पनि नलुकाई भिडियो बनाउनेसम्बन्धी मुख्य र अत्यावश्यक कुराहरू उनीहरूलाई सिकाउनुथियो। मैले उनीहरूलाई आफ्नो सिकाइमा घुमाउरो बाटो लाग्नबाट रोक्नुथियो ताकि उनीहरू छिट्टै भिडियो निर्माण सुरू गर्न सक्षम होऊन्। मैले पूरा गर्नुपर्ने जिम्मेवारी र कर्तव्य यिनै थिए। परमेश्वरको अभिप्राय यही थियो। यी कुरा महसुस गरिसकेपछि जब फेरि ब्रदरहरूलाई पढाउने बेला आयो, मैले उनीहरूलाई आफू पोख्त भएका सबै मुख्य र अत्यावश्यक कुराहरू सिकाएँ। केही समयपछि उनीहरूले भिडियो निर्माणमा केही प्रगति गर्न थाले। काममा सहयोग गर्ने थप दुई व्यक्ति भएकाले हाम्रो कार्यकुशलता पनि बढ्यो। झन् ब्रदरहरूलाई पढाउने क्रममा, मेरा आफ्नै सीपहरू अझ सुदृढ र मजबुत भए। मैले आफ्नो स्वार्थी र घृणित अभिप्रायलाई त्यागेर, सत्यता अभ्यास गरेर, आफ्नो कर्तव्य कसरी पूरा गर्ने भन्नेबारे सोचविचार गरेर, र मण्डलीको कामलाई फाइदा पुग्नेगरी कसरी अभ्यास गर्ने अनि मेरा ब्रदर-सिस्टरहरूलाई सहयोग पुग्ने गरी कसरी कार्य गर्ने भन्ने कुराको ख्याल गरेर मात्रै मैले सहजता र शान्तिको अनुभूत गर्छु भन्ने सिकेँ।

पछाडि फर्केर हेर्दा, मैले आफू शैतानी विषअनुसार जिइरहेको, अनि म स्वार्थी र द्वेषपूर्ण भएको महसुस गरेँ। मेरा कृयाकलाप र आचरण मेरा ब्रदर-सिस्टरहरू, वा मण्डलीको कार्यका लागि फाइदाजनक थिएनन्, बरू ती बाधाजनक र विध्वंसात्मक थिए, अनि परमेश्वरको हृदयलाई चोट पुर्याइरहेका थिए। ती परमेश्वरका वचन नै थिए जसले मलाई म कति द्वेषपूर्ण र स्वार्थी थिएँ, र साधारण मानवता भनेको के हो, परमेश्वरमा विश्वास गर्ने मानिसले के पछ्याउनुपर्छ, आफूलाई कस्तो आचरणमा ढाल्नुपर्छ भन्ने कुरा बुझाए, साथै मलाई परमेश्वरको धर्मी स्वभावका बारेमा साँचो रूपमा बुझाए। जतिबेला म हठी, विद्रोही थिएँ, र आफ्नो भ्रष्ट स्वभावमा जिइरहेको थिएँ, त्यतिबेला परमेश्वरले आफ्नो मुहार मबाट लुकाउनु भएको थियो, तर जब मैले परमेश्वरसमक्ष पश्चात्ताप गरेँ र कबुल गरेँ, अनि उहाँका वचनअनुरूप अभ्यास गरेँ, उहाँले फेरी ममाथि कार्य गर्न थाल्नुभयो र मैले आफूलाई चिन्न सकूँ भनेर मलाइ अन्तर्दृष्टि र ज्योति दिन आफ्ना वचन प्रयोग गर्नुभयो। परमेश्वरले दिने मुक्ति कति वास्तविक र व्यवहारिक छ भन्ने मैले बुझेँ।


९५. म अबदेखि परमेश्‍वरलाई सीमित गर्नेछैनँ

मैले सानैदेखि मेरी आमासँगै प्रभु येशूलाई विश्‍वास गरेकी थिएँ र उहाँको प्रशस्‍त अनुग्रह प्राप्त गरेकी थिएँ। यसले गर्दा मैले मानवजातिप्रति प्रभु येशूको प्रगाढ कृपा र प्रेमलाई गहन रूपमा अनुभूति गरेकी थिएँ। मलाई अनुग्रहको निम्ति उहाँलाई पुकार्ने बानी परेको थियो। जब-जब समस्याहरू आइपर्थे, तब-तब म प्रभुलाई प्रार्थना गर्थेँ र जब पाप गर्थेँ, तब पाप स्विकार्न उहाँसामु आउथेँ। प्रभु कृपालु र प्रेमिलो हुनुभएकोले, सधैँ मेरो पाप क्षमा गर्नुहुन्थ्यो।

मे २०१९ को एक दिन, मैले सिस्टर डायना र सिस्टर भेनेसालाई फेसबुकमा भेटेँ। हामी सँगै बाइबल अध्ययन समूहमा सहभागी हुन्थ्यौँ र बाइबलसम्‍बन्धी भेनेसाको सङ्गति मलाई अत्यन्तै ज्ञानवर्धक लाग्थ्यो। एकपटक, भेलाको समयमा भेनेसाले भनिन्: “प्रभुले आखिरी दिनहरूमा फेरि आउनेछु भनेर भन्‍नुभयो, त्यसकारण हामी उहाँलाई कहिले स्वागत गर्न सक्‍नेछौँ? प्रभु येशूले भन्नुभयो, ‘मेरो भेडाले मेरो सोर सुन्छ’ (यूहन्‍ना १०:२७)। ‘हेर, म ढोकामा खडा हुन्छु र ढक्‍ढकाउँछु: यदि कसैले मेरो स्वर सुन्‍छ र ढोका खोल्‍छ भने, म उसकहाँ भित्र आउनेछु र म उसँग खानपान गर्नेछु र उसले मसँग खानपान गर्नेछ’ (प्रकाश ३:२०)। यसको साथै, ‘आत्माले मण्डलीहरूलाई के भन्‍नुहुन्छ सो, कान हुनेले सुनोस्’ (प्रकाश २:७)। यी खण्डहरूबाट हामी के देख्‍न सक्छौँ भने प्रभुले आखिरी दिनहरूमा आउनुहुँदा, आफ्‍ना वचनहरू व्यक्त गर्नुहुनेछ। आखिरी दिनहरूमा प्रभुलाई स्वागत गर्ने कडी भनेको परमेश्‍वरको आवाज ध्यान दिएर सुन्‍नु हो। हामी परमेश्‍वरको आवाज सुनेपछि बुद्धिमती कन्याहरूले जस्तै प्रभुलाई स्वागत गर्न सक्छौँ।” भेनेसाको सङ्गति सुनेपछि म साह्रै छक्‍क परेँ। त्यस्ता ज्ञानवर्धक कुराहरू मैले कहिल्यै सुनेकी थिइनँ। उनले प्रभुलाई स्वागत गर्ने कार्यको कडी चिनाएकी थिइन्। मैले यो कुरा पहिले कहिल्यै महसुस गरेकी थिइनँ। त्यसपछि, भेनेसाले मलाई अत्यन्तै जीवन्त भजनको भिडियो देखाइन्। भिडियोको अन्त्यमा, मैले यसमा “सर्वशक्तिमान्‌ परमेश्‍वरको मण्डली” भनेको देखेँ, र ममा जिज्ञासा जाग्यो। बाइबल अध्ययन सकिएपछि, मैले हतार-हतार अनलाइनमा खोजेँ। मैले धेरैवटा नकारात्मक जानकारी देखेँ, त्यसैले थप कुरा बुझ्‍न डायनालाई तुरुन्तै सम्पर्क गरेँ। डायनाले मलाई प्रभुलाई स्वागत गर्नु निकै ठूलो कुरा हो भन्दै झूटो शिक्षाको बहकाउमा नआउनू भने। मैले सुरुमा आफ्‍ना चिन्ताहरू पन्छाएर नम्रतापूर्वक यो साँचो मार्ग हो कि होइन भनेर खोजी गर्नुपर्थ्यो। केही दिनपछि, डायनाले मलाई भेलामा सहभागी हुन बोलाइन्। मलाई अत्यन्तै दोधार भयो: जाने कि नजाने? भेनेसाले बाइबलबारे दिएको सङ्गति निकै ज्ञानवर्धक थियो र म अझै धेरै सुन्‍न चाहन्थेँ, तर मलाई उनले प्रचार गरिरहेको कुरा साँचो मार्ग होइन कि भन्‍ने चिन्ता पनि लागेको थियो। हिचकिचाहटको बेला, मैले प्रभुलाई डोऱ्याइ माग्दै प्रार्थना गरेँ। त्यसपछि, म भेलामा सहभागी भएँ।

भेलाको अवधिमा, भेनेसाले उत्साहित हुँदै मलाई भनिन्: “प्रभु येशू देहधारी सर्वशक्तिमान्‌ परमेश्‍वरको रूपमा आइसक्‍नुभएको छ। सर्वशक्तिमान् परमेश्‍वरले अनुग्रहको युग समाप्त गरेर राज्यको युग स्थापना गर्नुभएको छ, लाखौँ वचन व्यक्त गर्नुभएको छ र प्रभु येशूको छुटकाराको कामको जगमा, मानवजातिलाई पूर्णरूपमा शुद्ध पार्न र मुक्ति दिन परमेश्‍वरको घरबाट सुरु गर्दै न्यायको काम गरिरहनुभएको छ। सर्वशक्तिमान्‌ परमेश्‍वरले व्यक्त गर्नुहुने सबै वचन सत्यता हुन्, र ती वचनले परमेश्‍वरको देहधारणको रहस्य, उहाँको तीन चरणका काम, र बाइबलको भित्री कथा प्रकट गर्छन्। उहाँका वचनहरूले मानवजातिको पापी अवस्थाको स्रोतबारे, शैतानले मानवजातिलाई कसरी भ्रष्ट तुल्याउँछ, परमेश्‍वरले मानवजातिलाई कसरी प्रगतिशील चरणमा मुक्ति दिनुहुन्छ, र परमेश्‍वरका आखिरी दिनहरूको न्यायको कामको अर्थ पनि बताउँछन्। परमेश्‍वरले हामीलाई विश्‍वासीहरूले मुक्ति पाउने तरिकाहरू देखाउनुभएको छ। उदाहरणका लागि, हामीले हाम्रो भ्रष्टता त्याग्न परमेश्‍वरका वचनहरूको न्यायलाई कसरी अनुभव गर्ने, कसरी सत्यता अभ्यास गर्ने र इमानदार मानिस बन्‍ने, उहाँको इच्‍छा पूरा गर्ने मानिस बन्‍न कसरी उहाँको डर मान्‍ने र दुष्टताबाट अलग बस्‍ने इत्यादि सबै कुरा उहाँले बताउनुभएको छ। सर्वशक्तिमान् परमेश्‍वरका वचनहरू र कामले प्रभु येशूको अगमवाणी पूरा गरेका छन्: ‘मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तैपनि, जब उहाँ, अर्थात् सत्यका आत्मा आउनुहुन्छ, उहाँले तिमीहरूलाई सारा सत्यतामा अगुवाइ गर्नुहुनेछ: किनभने उहाँ आफ्‍नो तर्फबाट बोल्‍नुहुनेछैन; तर उहाँले जे सुन्‍नुहुन्‍छ उहाँले त्यही बोल्‍नुहुनेछ: र उहाँले तिमीहरूले आउनेवाला कुराहरू देखाउनुहुनेछ’ (यूहन्‍ना १६:१२-१३)। ‘मलाई इन्कार गर्ने र मेरा वचनहरू ग्रहण नगर्नेलाई न्याय गर्ने एक जना हुनुहुन्छ: मैले बोलेको त्यो वचनले अन्तको दिनमा उसको न्याय गर्नेछ’ (यूहन्‍ना १२:४८)। ‘किनभने परमेश्‍वरको घरानाबाट न्याय सुरू हुने समय आएको छ’ (१ पत्रुस ४:१७)।” ती सिस्टरले प्रभु येशू देहधारी सर्वशक्तिमान्‌ परमेश्‍वरको रूपमा फर्किसक्‍नुभएको भनी भनेको सुन्दा, मैले यसमा विश्‍वास गर्ने आँट गरिनँ, त्यसकारण मनमनै परमेश्‍वरलाई प्रार्थना गरेँ, र परमेश्‍वरले भन्‍नुभएको कुरा याद आयो: “आत्मामा गरिब हुनेहरू धन्यका हुन्: किनभने स्वर्गको राज्य तिनीहरूकै हो” (मत्ती ५:३)। मैले सोचेँ: “परमेश्‍वरको पुनरागमन ठूलो विषय हो, मैले अन्धाधुन्ध निष्कर्ष निकाल्‍नु हुँदैन। मैले नम्र खोजीकर्ता भएर निरन्तर सुन्‍नुपर्छ।”

त्यसपछि, भेनेसाले मलाई सर्वशक्तिमान्‌ परमेश्‍वरका वचनहरूको एउटा खण्ड पढेर सुनाइन्। “आखिरी दिनहरूका ख्रीष्‍टले जीवन ल्याउनुहुन्छ, अनि सत्यको चिरस्थायी र अनन्‍त बाटो ल्याउनुहुन्छ। यही सत्य नै मानिसले जीवन प्राप्त गर्ने मार्ग हो, र यो एक मात्र मार्ग हो जसमार्फत मानिसले परमेश्‍वरलाई चिन्‍नेछ र परमेश्‍वरद्वारा ऊ स्वीकार हुनेछ। यदि तँ आखिरी दिनहरूका ख्रीष्‍टले प्रदान गर्नुहुने जीवनको खोजी गर्दैनस् भने, तैँले कहिल्यै पनि येशूको स्वीकृति प्राप्त गर्नेछैनस्, र तँ स्वर्गको राज्यको प्रवेशद्वारभित्र छिर्न कहिल्यै योग्य हुनेछैनस्, किनभने तँ इतिहासको कठपुतली र कैदी दुवै होस्। नियम र अक्षरहरूको नियन्त्रण र इतिहासको बन्धनमा हुनेहरूले कहिल्यै पनि जीवन प्राप्त गर्न सक्‍नेछैनन् न त तिनीहरूले जीवनको अनन्त बाटो नै पाउन सक्‍नेछन्। यस्तो किन हुन्छ भने तिनीहरूसँग सिंहासनबाट बग्‍ने जीवनको पानी नभई हजारौँ वर्षदेखि जमेर बसेको धमिलो पानी मात्रै छ। जीवनको पानीको आपूर्ति नपाएकाहरू सदासर्वदा नै लास, शैतानको खेलौना, र नरकको पुत्र भएर रहनेछन्। अनि, कसरी तिनीहरूले परमेश्‍वरलाई देख्‍न सक्छन्? यदि तँ विगतलाई मात्रै पक्रिराख्‍ने प्रयास गर्छस्, ठिङ्ग उभिएर परिस्थितिलाई जस्ताको तस्तै राख्‍ने मात्रै प्रयास गर्छस्, र यथास्थितिलाई परिवर्तन गर्ने र इतिहासलाई त्याग्‍ने प्रयास गर्दैनस् भने, के तँ सधैँ परमेश्‍वरको विरुद्धमा हुनेछैनस् र? परमेश्‍वरको कार्यका चरणहरू उर्लिरहने छालहरू र थर्किरहने चट्याङहरूजस्तै गहन र शक्तिशाली छन्—तैपनि तँ आफ्‍नो मूर्खतामा अल्झिँदै र केही पनि नगरी, विनाशको प्रतीक्षा गर्दै निष्क्रिय रूपमा बस्छस्। यस तरिकाले, तँलाई थुमाका पाइलाहरू पछ्याउने व्यक्तिको रूपमा कसरी लिन सकिन्छ? तैँले पक्रेर बसेको परमेश्‍वर सँधै नयाँ र कहिल्यै पुरानो नहुने परमेश्‍वर हुनुहुन्छ भनेर तैँले कसरी पुष्टि गर्न सक्छस्? अनि तेरा पहेँलो भइसकेका पुस्तकका वचनहरूले तँलाई कसरी नयाँ युगमा लैजान सक्छन्? तिनले कसरी तँलाई परमेश्‍वरको कार्यका चरणहरूको खोजी गर्न अगुवाइ गर्न सक्छन्? अनि, तिनले कसरी तँलाई स्वर्ग लैजान सक्छन्? तैँले आफ्नो हातमा जे लिएको छस् ती तँलाई अस्थायी सान्त्वना दिने अक्षरहरू मात्र हुन्, जीवन दिन सक्‍ने सत्यताहरू होइनन्। तैँले पढ्ने धर्मशास्‍त्रका खण्डहरूले तेरो जिब्रोलाई मात्रै समृद्ध तुल्याउन सक्छन् तर ती मानव जीवनको बारेमा जान्‍न तँलाई सहयोग गर्न सक्‍ने दर्शनशास्‍त्रका शब्‍दहरू होइनन्, ती तँलाई सिद्धतामा लैजान सक्‍ने मार्गहरू हुने कुरा त परै जाओस्। के यो विसंगतिले तँलाई समीक्षा गर्ने ध्येय दिँदैन र? के यसले तँलाई आफैभित्र रहेका रहस्यहरूलाई महसुस गर्ने तुल्याउँदैन र? के तँ परमेश्‍वरलाई भेट्नको लागि आफूले आफैलाई स्वर्गमा सुम्पन सक्छस्? परमेश्‍वरको आगमनविना, के तँ परमेश्‍वरसँग पारिवारिक खुशीको आनन्द लिन आफैलाई स्वर्ग लैजान सक्छस्? के तँ अहिले पनि सपना देखिरहेको छस्? त्यसो भए, मेरो सुझाव छ, तँ सपना देख्‍न छोड्, अनि अहिले कसले काम गरिरहनुभएको छ हेर्—अहिले आखिरी दिनहरूमा मानिसलाई मुक्ति दिने काम कसले गर्दै हुनुहुन्छ जाँचेर हेर्। यदि तँ त्यसो गर्दैनस् भने, तैँले कहिल्यै सत्यता प्राप्त गर्नेछैनस्, र कहिल्यै जीवन प्राप्त गर्नेछैनस्” (वचन, खण्ड १। परमेश्‍वरको देखापराइ र काम। आखिरी दिनहरूका ख्रीष्‍टले मात्रै मानिसलाई अनन्त जीवनको बाटो दिन सक्‍नुहुन्छ)। पढेपछि मलाई यी वचनहरूमा केही कुरा फरक छन् भन्‍ने लाग्‍न थाल्यो र ममा तीप्रति निश्‍चित श्रद्धाभाव स्वतः जाग्यो: यी वचनहरू अत्यन्तै कठोर लाग्थे—हरेक वचन र वाक्यांश अख्‍तियार र शक्तिले भरिपूर्ण थियो। ती कुनै मरणशील मानवले बोल्ने वचनहरूजस्ता देखिँदैनथे। परमेश्‍वरले मात्र यसरी बोल्‍न सक्‍नुहुन्थ्यो। तर त्यसपछि मैले यो पनि सोचेँ, “त्यो सही होइन, परमेश्‍वर कृपालु र प्रेमिलो हुनुहुन्छ—उहाँका वचनहरू सान्त्वना र कोमलताले भरिएका छन्। तर यी वचन अत्यन्तै कठोर छन्, मानवजातिप्रति श्राप वा निन्दाजस्ता छन्। के यी साँच्‍चै परमेश्‍वरका वचन हुन्? यी वचनहरू कति अख्‍तियारपूर्ण छन् भन्‍ने कुरालाई हेर्दा, ती पक्‍कै पनि परमेश्‍वरका वचन हुन्, होइन र? तर सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ भने, उहाँले पनि येशूले जस्तै बोल्‍नुपर्छ। उहाँ कृपालु र प्रेमिलो हुनुपर्छ, र उहाँका वचनहरू कोमल र विचारशील हुनुपर्छ। तर सर्वशक्तिमान्‌ परमेश्‍वरको वाणी त अत्यन्तै कडा छन्, के उहाँ साँच्‍चै नै फर्कनुभएका प्रभु येशू हुनुहुन्छ त?” म अत्यन्तै दोधारमा परेँ।

त्यसपछि, मैले भेनेसालाई मेरा शङ्काहरूबारे बताएँ र उनले धैर्यसाथ मसँग यसो भन्दै सङ्गति गरिन्: “हामीले सधैँ परमेश्‍वर कृपालु र प्रेमिलो हुनुहुन्छ, हामीसँग कोमल र विचारशील भई बोल्‍नुहुन्छ भनेर विश्‍वास गर्दै आएका छौँ, त्यसकारण उहाँका वचनहरू कडा छन् भने, ती परमेश्‍वरका वचन होइनन्। तर के यो विचार साँच्‍चै तथ्यहरू र सत्यतासँग मिल्छ त? वास्तवमा, हरेक युगमा परमेश्‍वरले विचारशील र प्रोत्साहनदायी वचनहरू मात्रै बोल्‍नुभएको छैन, मानिसहरूलाई हप्काउने, न्याय गर्ने, र श्राप दिने वचनहरू पनि बोल्‍नुभएको छ। यसलाई हामीले ध्यान नदिएका मात्र हौँ। यसलाई बाइबलमा कसरी लेखिएको छ हेरौँ: यहोवा परमेश्‍वरले भन्‍नुभयो, ‘तिनका पहरेदारहरू अन्धा छन्: तिनीहरू सबै अज्ञानी छन्, तिनीहरू सबै बोली नआउने कुकुरहरू हुन्, तिनीहरू भुक्‍न जान्दैनन्; सुतिरहन्छन्, पल्टिरहन्छन्, र मस्त निदाउन मन पराउँछन्। हो, तिनीहरू कहिल्यै नअघाउने लोभी कुकुरहरू हुन्, र तिनीहरू अबुझ गोठालाहरू हुन्: तिनीहरू आफ्‍नै बाटो पछ्याउँछन्, आफ्‍नै फाइदा खोज्छन्, आफ्‍नै भाग खोज्छन्’ (यशैया ५६:१०-११)। अनि प्रभु येशूले भन्‍नुभयो, ‘तिमीहरू सर्प हौ, तिमीहरू भाइपरका पुस्ता हौ, तिमीहरू नरकको दण्डदेखि कसरी उम्कन सक्छौ?’ (मत्ती २३:३३)। ‘जुन कुरा पवित्र छ त्यो कुकुरहरूलाई नदेओ, तिमीहरूले सुँगुरको अघि मोतीहरू पनि नफाल, नत्र भने तिनीहरूले तिनलाई कुल्‍चीमिल्ची गर्छन्, र फर्केर तिमीहरूलाई च्यातचुत पार्छन्’ (मत्ती ७:६)। यस्ता पदहरू अरू धेरै छन्। यी पदहरूबाट हामी के देख्‍न सक्छौँ भने व्यवस्थाको युग र अनुग्रहको युगमा, परमेश्‍वरले मानिसहरूलाई हप्काउनुभयो, दण्ड र श्राप दिनुभयो। उहाँका वचनहरू कठोर र हृदय छेड्नेजस्तो लागे पनि, ती सबै साँचो हुन् र ती सबैले मानिसहरूको परमेश्‍वरविरोधी र परमेश्‍वरको विद्रोह गर्ने सारलाई खुलासा गरे। वास्तवमा, परमेश्‍वरका वचनहरू कोमल भए पनि वा कडा भए पनि, ती सबै परमेश्‍वरको स्वभावका अभिव्यक्ति हुन्। यदि हामी परमेश्‍वरको स्वभावलाई बुझ्दैनौँ र उहाँलाई कृपालु र दयालु भनी सीमित गर्छौँ भने, उहाँले कडा बोल्‍नुहुँदा हामीमा निश्‍चित विचारहरू पैदा हुनेछन्, र परमेश्‍वर कोमल तरिकामा मात्रै बोल्‍नुहुन्छ र यस्तो कडा शैलीमा बोल्‍नुहुन्‍न, त्यसकारण त्यस्ता वचनहरू परमेश्‍वरका वचन हुन सक्दैनन् भन्ने सोचाइ आउँछ। वचनहरू कोमल छन् कि कडा छन् भन्ने आधारमा हामीले निर्धारण गर्नु गलत हो र त्यो हाम्रा धारणा र विश्‍वासको परिणाम हो। उदाहरणको लागि, यदि बुबाआमाले हामीसँग कोमल शैलीमा बोल्दा मात्रै हामी उहाँहरूलाई बुबाआमा मान्छौँ, र हामीले गल्ती गरेकोमा उहाँहरूले हामीसँग कडा बोल्दा वा हामीलाई हप्काउँदा, उहाँहरूलाई आफ्‍ना आमाबुबा मान्दैनौँ भने, के त्यो मूर्खता हुनेछैन र?” सिस्टरको सङ्गति सुनिसकेपछि, यस विषयमा म निकै स्पष्ट भएँ। मैले सोचेँ: “ठिक भन्‍नुभयो, हाम्रा आमाबुबाले हामीसँग कोमल बोले पनि वा कडा बेला पनि, के उहाँहरू सधैँ हाम्रा आमाबुबा नै हुनुहुन्‍न र? यहोवा परमेश्‍वर र प्रभु येशू दुवैले पहिले कडाइका साथ बोल्‍नुभएको रहेछ, तर किन मैले पहिले यसलाई ध्यान दिइनँ? यी वचनहरू कोमल छन् कि कडा छन् भन्‍ने आधारमा ती परमेश्‍वरका वचन हुन् कि होइनन् भनेर निर्धारित गर्नु साँच्‍चै नै गलत हो भन्ने मलाई लाग्छ।” यो महसुस गरेपछि, मलाई प्रतिरोध गर्न मन लागेन। तर म जब-जब मानवजातिलाई खुलासा र न्याय गर्ने परमेश्‍वरको वचनका खण्डहरू पढ्थेँ, मलाई ती कठोर लाग्थे, आफूलाई दोषी ठहराइएझैँ महसुस हन्थ्यो। म यताउता भइरहन्थेँ: प्रभु येशू कृपालु र प्रेमिलो हुनुहुन्छ, तर किन सर्वशक्तिमान् परमेश्‍वर यति कठोर हुनुहुन्छ र मानिसहरूसँग सधैँ रिसाउनुहुन्छ? एकपटक भेलाको समयमा, मैले भेनेसालाई सोधेँ: “म सर्वशक्तिमान्‌ परमेश्‍वर र प्रभु येशूलाई एउटै परमेश्‍वरको रूपमा हेर्न फिटिक्कै सक्दिनँ—उहाँहरूका स्वभाव अत्यन्तै फरक छन्। जब म प्रभु येशूको कल्‍पना गर्छु, तब परमेश्‍वर कति कृपालु र प्रेमिलो हुनुहुन्छ भनेर सोच्छु, तर सर्वशक्तिमान् परमेश्‍वर अत्यन्तै कठोर देखिनुहुन्छ, र उहाँले धेरैजसो मानिसहरूलाई खुलासा गर्ने र चिरफार गर्ने कुरा भन्नुहुन्छ। किन सर्वशक्तिमान्‌ परमेश्‍वर र प्रभु येशू यति फरक हुनुहुन्छ?”

सिस्टरले सङ्गति दिँदै भनिन्: “मानिसहरू प्रायः यसमा अन्योल हुन्छन् र यो मुख्यतः तिनीहरूले परमेश्‍वरको स्वभाव नबुझेकोले हो। हामी परमेश्‍वरको पहिलेको कामलाई नियालौँ। हामीले परमेश्‍वरको धर्मी स्वभावबारे केही बुझेपछि, यो समस्या आफै समाधान हुन्छ। हामी सबैलाई थाहा छ, परमेश्‍वरले सदोम र निनवेका मानिसहरूको दुष्कर्म देख्‍नुहुँदा, उहाँको स्वभाव क्रोधित भयो र उहाँले यी दुई सहरलाई नष्ट गर्ने निर्णय गर्नुभयो। परमेश्‍वरले ती सहरलाई नष्ट गर्नुअघि सदोममा दुई स्वर्गदूत पठाउनुभयो र तिनीहरूलाई स्वागत गर्ने व्यक्ति लोत मात्रै थिए। अरू बासिन्दाले ती स्वर्गदूतहरूलाई स्वागत नगरेका मात्र होइन, तर मार्न चाहे। परमेश्‍वर तिनीहरूको दुष्कर्म देखेर क्रोधित हुनुभयो। स्वर्गदूतहरूले लोत र तिनका परिवारलाई बचाएपछि, परमेश्‍वरले स्वर्गबाट आगो वर्षाउनुभएर सहरका सबै मानिस, वस्तुभाउ, र बोटबिरुवा नष्ट गर्नुभयो। अब हामी निनवेलाई हेरौँ। परमेश्‍वरले यो सहरलाई पनि नष्ट गर्ने योजना गर्नुभयो, त्यसकारण उहाँले आफ्‍नो सन्देश सुनाउन योनालाई पठाउनुभयो: ‘अबको चालीस दिनमा निनवेलाई नष्ट पारिनेछ’ (योना ३:४)। यी कुरा सुनेपछि निनवेका राजाले आफ्‍नो सहरका मानिसहरूलाई भाङ्ग्रा लगाएर खरानीमा बसी उपवास बस्‍न र प्रार्थना गर्न लगाए, आफूले गरेका दुष्टता त्याग्न, र परमेश्‍वरसामु पश्‍चात्ताप गर्न आह्वान गरे। परमेश्‍वरले यो देख्‍नुभएपछि आफ्‍नो क्रोध शान्त पार्नुभयो, र तिनीहरूलाई कृपापूर्वक विनाशबाट जोगाउनुभयो। निनवे र सदोमप्रति परमेश्‍वरको फरक-फरक मनोवृत्तिबाट, उहाँको स्वभाव वास्तविक र स्पष्ट छ भनेर बुझ्न सक्छौँ। उहाँ प्रेमिलो र कृपालु मात्र हुनुहुन्‍न, तर प्रतापी र क्रोध गर्ने पनि हुनुहुन्छ। मानिसहरूले पाप गर्दा, परमेश्‍वर तिनीहरूलाई आफ्‍नो प्रेमिलो र कृपालु स्वभाव देखाउँदै पश्‍चात्ताप गर्ने मौका दिनुहुन्छ। मानिसहरूले जिद्दी भएर पश्‍चात्ताप नगर्दा, हठी हुँदै परमेश्‍वरको विरोध गर्दा र उहाँविरुद्ध चिच्याउँदासमेत, उहाँ आफ्‍नो धर्मी र प्रतापी स्वभाव देखाउँदै तिनीहरूमाथि क्रोध पोखाउनुहुन्छ। यसले हामीलाई के बुझ्न सहयोग गर्छ भने परमेश्‍वरको धर्मी स्वभाव प्रेमिलो र कृपालु मात्र छैन, तर प्रतापी र क्रोधपूर्ण पनि छ। यी दुवै पक्ष परमेश्‍वरको अन्तर्निहित स्वभावमा समावेश छन्।

अब अनुग्रहको युगलाई विचार गरौँ, जसमा प्रभु येशूले आफ्‍नो काम गर्नुभयो। मानिसहरू पाप गरेपछि पाप स्विकारेर पश्‍चात्ताप गर्न प्रभुसामु आउँदा, उहाँले तिनीहरूलाई पापबाट मुक्त गरेर प्रशस्‍त अनुग्रह गर्नुहुन्थ्यो, त्यसकारण धेरै मानिसहरू प्रभुको स्वभाव प्रेमिलो र कृपालु छ अनि क्रोध गर्ने र श्राप दिने किसिमको छैन भन्‍ने विश्‍वास गर्छन्। वास्तवमा, यी त मानिसहरूका धारणा र कल्‍पनाहरू मात्र हुन्। प्रभुलाई निन्दा गर्ने र प्रतिरोध गर्ने, अनि खुलेआम विरोध गर्ने फरिसीहरूप्रति भने प्रभु येशू अत्यन्तै क्रोधित हुनुभयो। उहाँले तिनीहरूलाई दोषी ठहराउनुभयो र श्राप दिनुभयो र तिनीहरूमाथि सात विपत्ति आऊन् भन्नुभयो। उहाँसँग तिनीहरूप्रति अलिकति पनि कृपा थिएन। यसबाट, हामी के देख्‍न सक्छौँ भने सृष्टिको समयदेखि अहिलेसम्‍म, परमेश्‍वरले मानवजातिलाई सधैँ आफ्नो धर्मी स्वभाव व्यक्त गर्नुभएको छ। परमेश्‍वर प्रेमिलो र कृपालु हुनुहुन्छ, तर उहाँ प्रतापी, क्रोध गर्ने, श्राप दिने, र दण्ड दिने परमेश्‍वर पनि हुनुहुन्छ। सर्वशक्तिमान्‌ परमेश्‍वरले भन्‍नुभएको छ, ‘परमेश्‍वरको कृपा र सहिष्णुता साँच्‍चै अस्तित्वमा छ, तर परमेश्‍वरले उहाँको क्रोध प्रकट गर्नुभएको बेलामा परमेश्‍वरको पवित्रता र धार्मिकताले मानिसलाई परमेश्‍वरको कुनै उल्‍लङ्घन नसहने पक्षलाई पनि देखाउँछ। जब मानिस परमेश्‍वरका आज्ञाहरू पालन गर्न र परमेश्‍वरका मापदण्डहरूअनुसार काम गर्न पूर्ण रूपमा सक्षम हुन्छ, तब परमेश्‍वर मानिसप्रति प्रशस्त मात्रामा कृपालु हुनुहुन्छ; जब मानिस उहाँप्रतिको भ्रष्टता, घृणा र शत्रुताले भरिन्छ, परमेश्‍वर गम्भीर रूपले रिसाउनुहुन्छ। कुन हदसम्म उहाँ गम्भीर रूपले रिसाउनुहुन्छ? जबसम्म परमेश्‍वरले मानिसको प्रतिरोध र दुष्‍कर्महरू देख्‍नुहुनेछैन, जबसम्म तिनीहरू उहाँको नजरबाट हट्दैनन् तबसम्म उहाँको क्रोध रहनेछ। तब मात्र परमेश्‍वरको रिस हराउनेछ। … उहाँ दयालु र सुन्दर र असल कुराहरूप्रति सहनशील र कृपालु हुनुहुन्छ; खराब, पापी र दुष्ट कुराहरूप्रति उहाँ गम्भीर रूपमा क्रोधित हुनुहुन्छ, यहाँसम्म कि उहाँको क्रोध पनि कहिल्यै समाप्त हुँदैन। परमेश्‍वरका स्वभावका दुई वटा प्रमुख र अति महत्वपूर्ण पक्षहरू यिनै हुन्, र अझ भन्‍ने हो भने, यी पक्षहरू परमेश्‍वरद्वारा सुरुदेखि अन्त्यसम्मै प्रकट गरिएका छन्: प्रशस्त कृपा र गम्भीर क्रोध’ (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। परमेश्‍वरका वचनहरूबाट, हामी के देख्‍न सक्छौँ भने, ‘प्रशस्त कृपा र गम्भीर क्रोध’ परमेश्‍वरले मानवजातिलाई निरन्तर देखाउनुहुने उहाँको स्वभावका दुई पक्ष हुन्। उहाँको स्वभावका यी दुई पक्ष विरोधाभासपूर्ण छैनन्। ती सबै उहाँको अन्तर्निहित स्वभावका भाग हुन्। हामीले विगतमा परमेश्‍वरको अनुग्रह पाएको तथ्यको आधारमा उहाँलाई कृपा मात्र दिन सक्ने तर क्रोध गर्न नसक्‍ने परमेश्‍वरको रूपमा सीमित गर्नु हुँदैन। यस्तो बुझाइ असाध्यै एकतर्फी बुझाइ हो।” यो सुनेपछि, मैले के महसुस गरेँ भने परमेश्‍वर प्रेमिलो र कृपालु मात्र हुनुहुन्‍न, प्रतापी, क्रोधपूर्ण र श्राप दिने पनि हुनुहुन्छ। यी सबै परमेश्‍वरको अन्तर्निहित स्वभावका पक्षहरू हुन्। मैले परमेश्‍वरको स्वभावबारे अत्यन्तै थोरै बुझेकी कारण परमेश्‍वर कृपालु र प्रेमिलो मात्रै हुनुहुन्छ भन्‍ने एकतर्फी विश्‍वासलाई समर्थन गरेँ। यी साँच्‍चै नै मेरा धारणा र कल्‍पनाहरू मात्र थिए र वास्तविकतासँग मिल्दैनथे। मैले अझ धेरै बुझ्न अझै सङ्गति सुन्‍नुपर्छ भन्‍ने मलाई महसुस भयो।

ती सिस्टरले यसो भन्दै आफ्‍नो सङ्गतिलाई जारी राखिन्: “परमेश्‍वरले हरेक युगमा प्रकट गर्नुहुने स्वभाव उहाँको मुक्तिको कामका मापदण्डहरू र भ्रष्ट मानवजातिका आवश्यकताहरूमा आधारित हुन्छ। सर्वशक्तिमान्‌ परमेश्‍वरका वचनहरूका यी दुई खण्डले हामीलाई यो कुरा स्पष्ट पार्न सहयोग गर्न सक्छन्: ‘येशूले गर्नुभएको कार्य त्यस युगका मानिसहरूको आवश्यकताबमोजिम थियो। उहाँको कार्य मानवजातिलाई छुटकारा दिलाउनु थियो, तिनीहरूलाई तिनीहरूको पापको निम्ति क्षमा दिनु थियो, र त्यसैले उहाँको स्वभाव पूर्णतया नम्रता, धैर्यता, प्रेम, धार्मिकता, सहिष्णुता, कृपा, र प्रेमिलोदयालुपनले भरिएको थियो। उहाँले मानवजातिमा प्रशस्त अनुग्रह र आशिष्‌हरू र मानिसहरूले आनन्द लिन सक्‍ने सबै कुराहरू ल्याउनुभयो, उहाँले तिनीहरूलाई तिनीहरूको आनन्दको निम्ति शान्ति र खुसीका साथै उहाँको सहिष्णुता र प्रेम, उहाँको कृपा र प्रेमिलोदयालुपन दिनुभयो। त्यस समयमा, मानिसहरूले सामना गरी आनन्द लिन सक्‍ने कुराहरूको प्रचुरता—तिनीहरूको हृदयभित्रको शान्ति र सुरक्षाको आभास, तिनीहरूको आत्माहरूभित्र निश्‍चिन्‍तपनको भावना, र मुक्तिदाता येशूमा तिनीहरूको निर्भरता—यी सबै नै तिनीहरू बाँचेको त्यस युगअनुसारका थिए’ (वचन, खण्ड १। परमेश्‍वरको देखापराइ र काम। छुटकाराको युगको कार्यपछाडिको साँचो कथा)। ‘युगलाई समापन गर्ने आफ्‍नो अन्तिम काममा, परमेश्‍वरको स्वभाव सजाय र न्याय हो, जसमा उहाँले खुल्लमखुल्ला सबै मानिसहरू न्याय गर्न र साँचो हृदयले उहाँलाई प्रेम गर्नेहरूलाई सिद्ध बनाउनको लागि सबै अधर्मी कुरालाई प्रकट गर्नुहुन्छ। यस्तो स्वभावले मात्र युगलाई अन्त्यमा पुर्‍याउन सक्छ। आखिरी दिनहरू पहिले नै आइसकेका छन्। सृष्टिमा भएका सबै थोकहरूलाई तिनीहरूको प्रकारअनुसार अलग गरिन्छन्, र तिनीहरूका प्रकृतिको आधारमा विभिन्न वर्गमा विभाजित गरिन्छन्। परमेश्‍वरले मानवताको परिणाम र तिनीहरूको गन्तव्य प्रकट गर्नुहुने क्षण यही नै हो। यदि मानिसहरूले सजाय र न्याय भोग्दैनन् भने, तिनीहरूको अनाज्ञाकारिता र अधार्मिकता प्रकट गर्ने कुनै तरिका हुनेछैन। केवल सजाय र न्यायको माध्यमबाट मात्र सबै सृष्टिको परिणाम प्रकट गर्न सकिन्छ। जब मानिसलाई सजाय दिइन्छ र न्याय गरिन्छ, तब मात्र उसले आफ्नो वास्तविक रङ्ग देखाउँदछ। खराबलाई खराबको साथमा, असललाई असलको साथमा राखिनेछ, र सारा मानव जातिलाई तिनीहरूको आफ्नै प्रकारअनुसार अलग गरिनेछ। सजाय र न्यायद्वारा, सबै सृष्टिको परिणाम प्रकट गरिनेछ, यसरी दुष्टलाई दण्ड दिन र असललाई इनाम दिन सकिन्छ, र सबै मानिसहरू परमेश्‍वरको प्रभुत्वमा हुन्छन्। यी सबै काम धर्मी सजाय र न्यायद्वारा हासिल गर्नुपर्दछ। मानिसको भ्रष्टता चरम सीमामा पुगेकोले, र उसको अनाज्ञाकारिता अत्यन्तै गम्भीर बनेकोले परमेश्‍वरको धर्मी स्वभाव, अर्थात् विशेष गरी दण्ड र न्याय मिसिएको, र आखिरी दिनहरूमा प्रकट भएको स्वभावले मात्र मानिसलाई पूर्ण रूपमा परिवर्तन गर्न र पूर्ण बनाउन सक्छ। यो स्वभावले मात्र खराबीलाई प्रकट गर्न र त्यसरी सबै अधर्मीहरूलाई कडा दण्ड दिनु सक्छ। त्यसकारण, यस प्रकारको स्वभावसँग युगको महत्त्व गाँसिएको हुन्छ, अनि उहाँको स्वभावको प्रकाश तथा प्रदर्शन प्रत्येक नयाँ युगको कामका लागि प्रकट गरिन्छ। परमेश्‍वरले आफ्नो स्वभाव मनोमानी ढङ्गमा र कुनै महत्त्वविना प्रकट गर्नुहुन्छ भन्ने होइन। आखिरी दिनहरूमा मानिसका परिणामहरू प्रकट गर्ने क्रममा, परमेश्‍वरले मानिसलाई असीम करुणा र प्रेम प्रदान गर्नुहुन्छ र ऊप्रति प्रेमिलो गरिरहनुहुन्छ, मानिसलाई धर्मी न्यायको अधीनमा ल्याउनुभएन, बरु उसलाई सहनशीलता, धैर्य र क्षमा देखाउनुहुन्छ, र मानिसको पाप जति नै गम्भीर नै भए पनि त्यसको निम्ति अलिकति पनि धर्मी न्याय नगरी क्षमा गर्नुहुन्छ भन्‍ने मान्यता राख्दा: परमेश्‍वरको सबै व्यवस्थापन कहिले समाप्त हुनेछ? यस्तो प्रकारको स्वभावले मानिसहरूलाई कहिले मानवजातिको उपयुक्त गन्तव्यमा डोऱ्याउन सक्नेछ? उदाहरणको लागि, एक जना न्यायाधीश, जो सधैँ प्रेमिलो छ, दयालु अनुहार र कोमल हृदयका न्यायाधीश छ, उसलाई लिऊँ। मानिसहरूले जस्तो-सुकै अपराध गरेको भए पनि उसले तिनीहरूलाई प्रेम गर्छ, र तिनीहरू जो-सुकै भए पनि तिनीहरूलाई प्रेम गर्छ। त्यो अवस्थामा, के ऊ निर्णयमा पुग्नसक्छ? आखिरी दिनहरूमा, केवल धर्मी इन्साफले मात्र मानिसलाई उनीहरूको प्रकारअनुसार छुट्ट्याउन सक्छ र मानिसलाई एउटा नयाँ क्षेत्रमा ल्याउन सक्छ। यस तरिकाले, न्याय र सजायको परमेश्‍वरको धर्मी स्वभावद्वारा सम्पूर्ण युगलाई समाप्त गरिन्छ’” (वचन, खण्ड १। परमेश्‍वरको देखापराइ र काम। परमेश्‍वरको कामको दर्शन (३))।

सिस्टरले सङ्गति दिँदै भनिन्: “व्यवस्थाको युगमा, यहोवा परमेश्‍वरले आफूलाई श्राप, अग्‍नि, र क्रोधले भरिएको स्वभावद्वारा व्यक्त गर्नुभयो। त्यो अवधिमा, मानिसहरूमा बुझाइको धेरै कमी थियो। पाप के हो, कसरी जिउनुपर्छ, वा कसरी परमेश्‍वरको आराधना गर्नुपर्छ भन्‍ने तिनीहरूलाई थाहा थिएन, त्यसकारण त्यतिबेला तिनीहरूका आवश्यकताको आधारमा, परमेश्‍वरले तिनीहरूलाई जीवनमा डोऱ्याउन व्यवस्था र आज्ञाहरू दिनुभयो। परमेश्‍वरका व्यवस्थाहरू पालन गर्नेहरूले उहाँको कृपा पाउँथे, तर व्यवस्था उल्‍लङ्घन गर्नेहरूलाई परमेश्‍वरको स्वर्गीय आगोले जलाउँथ्यो वा तिनीहरू ढुङ्गाले हानेर मारिन्थे। तैपनि, व्यवस्थाको युगको अन्त्यमा, मानिसहरू झन्-झन् भ्रष्ट हुँदै गएपछि, र नचाहेर पनि पाप गरेर व्यवस्था तोडेपछि, तिनीहरूको कामलाई त्यो बेलाको व्यवस्थाअनुसार न्याय गरिएको भए, तिनीहरू सबै मर्नेथिए। त्यसकारण, अनुग्रहको युगको अवधिमा, मानवजातिलाई तिनीहरूका आवश्यकताअनुसार छुटकारा दिन परमेश्‍वर स्‍वयम्‌ देह बन्‍नुभयो, र आफ्‍नो कृपालु र प्रेमिलो स्वभाव देखाउनुभयो, अनि मानिसहरूलाई प्रशस्‍त अनुग्रह दिनुभयो। उहाँले तिनीहरूलाई प्रशस्‍त कृपा र प्रेम देखाउँदै व्यवहार गर्नुभयो, तिनीहरूका पाप सहनुभयो र क्षमा दिनुभयो, र अन्तिममा सबै मानिसहरूलाई पापबाट छुटकारा दिन उहाँ क्रूसमा टाँगिनुभयो। उहाँले तिनीहरूको दण्ड माफ गरेर जिउन दिनुभयो। अनुग्रहको युगमा, यदि परमेश्‍वरले श्राप, आगो, र क्रोधको रूपमा आफ्‍नो स्वभाव व्यक्त गरिरहनुभएको भए, मानिसहरूको पाप कहिल्यै क्षमा हुनेथिएन, व्यवस्थाअन्तर्गत मानिसहरूले कहिल्यै छुटकारा पाउनेथिएनन्, र मानवजाति बरबाद हुनेथियो र आजको अवस्थामा पुग्‍नेथिएन। त्यसकारण अनुग्रहको युगमा परमेश्‍वरले आफ्‍नो कृपालु र प्रेमिलो स्वभाव व्यक्त गर्नुभयो। मानिसहरू उहाँसामु आएर उहाँको छुटकारा स्विकारे भने, उहाँले तिनीहरूको पाप क्षमा गर्नुहुनेथ्यो। आखिरी दिनहरूमा, मानिसहरू झन्-झन् भ्रष्ट हुँदै गएका छन्। प्रभु येशूको छुटकारा पाएर र पाप क्षमा भएर पनि, अहङ्कार, छल, दुष्टता, हठीपन, र नीचताजस्ता हाम्रो पापपूर्ण प्रकृति अझै पनि हामीभित्र जरा गाडेर बसेका छन्। हाम्रो शैतानी स्वभावलाई अझै पूर्णरूपमा निर्मूल गरिएको छैन, त्यसकारण हामी अझै पनि झूट बोल्छौँ, पाप गर्छौँ, परमेश्‍वरविरुद्ध विद्रोह गर्छौँ, र उहाँको प्रतिरोध गर्छौँ। हामी अझै पनि परमेश्‍वरको राज्यमा प्रवेश गर्न योग्य छैनौँ। मानवजातिलाई मुक्ति दिन र पापबाट पूर्णरूपमा मुक्त गर्न परमेश्‍वर फेरि देहधारी हुनुभएको छ, उहाँले हाम्रो शैतानी स्वभावलाई पूर्णरूपमा उखालेर फाल्‍न, हामीलाई पापबाट शुद्ध पार्न, अनि हामीलाई परमेश्‍वरप्रति साँचोरूपमा समर्पित हुन र उहाँलाई आदर गर्न लगाउन, अनि अन्त्यमा हामीलाई आफ्‍नो राज्यमा लैजान प्रभु येशूको छुटकाराको कामको जगमा न्याय र शुद्धीकरणको काम गरिरहनुभएको छ। उहाँ आफ्नो कामका आवश्यकताहरूको कारण, आफ्‍नो कृपालु र प्रेमिलो स्वभाव प्रकट गर्नुहुन्‍न, बरु मानिसको भ्रष्ट स्वभावलाई न्याय र खुलासा गर्न आफ्‍नो धर्मी, प्रतापी, र क्रोधपूर्ण स्वभाव प्रकट गर्नुहुन्छ। यसो गरेर मात्रै, उहाँले मानवजातिलाई परिवर्तन गर्न र शुद्ध पार्न सक्‍नुहुन्छ। परमेश्‍वरले हरेक युगमा प्रकट गर्नुहुने स्वभाव फरक-फरक भए पनि, उहाँको सार कहिल्यै परिवर्तन हुँदैन। परमेश्‍वरले भ्रष्ट मानवजातिका आवश्यकताहरूअनुसार काम गर्नुहुन्छ र आफ्‍नो स्वभाव प्रकट गर्नुहुन्छ, यसरी मानिसहरूले परमेश्‍वरलाई अझै राम्ररी बुझ्‍ने र चिन्‍ने मौका पाउँछन्, ताकि तिनीहरूले उहाँ र उहाँको स्वभावलाई सीमित नगरून्। सर्वशक्तिमान्‌ परमेश्‍वर र प्रभु येशूले फरक-फरक स्वभाव प्रकट गर्नुहुने हुनाले हामीले उहाँहरू एकै हुनुहुन्‍न भनेर सोच्‍नु हुँदैन।”

सिस्टरको सङ्गति सुनेपछि मात्रै मैले के बुझेँ भने परमेश्‍वरले आफ्‍नो मुक्तिको कामका मापदण्डहरू र भ्रष्ट मानवजातिका आवश्यकताहरूको आधारमा नै हरेक युगमा कस्तो स्वभाव प्रकट गर्ने भनेर निर्णय गर्नुहुन्छ। सर्वशक्तिमान्‌ परमेश्‍वरले आखिरी दिनहरूको न्यायको काममा मानवजातिलाई शुद्ध पार्न र मुक्ति दिन आफ्‍नो धर्मी र प्रतापी स्वभाव प्रकट गर्नुहुन्छ—उहाँले व्यक्त गर्नुहुने स्वभाव प्रभु येशूको भन्दा फरक भए पनि, भ्रष्ट मानवजातिका आवश्यकताहरूलाई पूरा गर्न त्यो प्रकट हुन्छ। सर्वशक्तिमान्‌ परमेश्‍वर र प्रभु येशू एकै व्यक्ति र एकै परमेश्‍वर हुनुहुन्छ। सिस्टरको सङ्गति अत्यन्तै स्पष्ट थियो र यसले मेरा सबै अन्योल हटाइदियो।

अर्को भेलामा, भेनेसाले मलाई सर्वशक्तिमान्‌ परमेश्‍वरका वचनहरूको अर्को खण्ड पढेर सुनाइन्: “कुन तरिकाले परमेश्‍वरले मानिसलाई सिद्ध बनाउने कार्य पूरा गरिन्छ? यसलाई उहाँको धर्मी स्वभावको माध्यमबाट पूरा गरिन्छ। परमेश्‍वरको स्वभाव मुख्य रूपले धार्मिकता, क्रोध, महानता, न्याय र सरापले बनेको हुन्छ र उहाँले मानिसलाई मुख्य रूपले आफ्नो न्यायद्वारा सिद्ध बनाउनुहुन्छ। कति मानिसहरूले बुझ्दैनन्, र परमेश्‍वरले किन मानिसलाई न्याय र सरापद्वारा मात्र सिद्ध बनाउन सक्‍नुहुन्छ भनी प्रश्न गर्छ। तिनीहरू भन्छन्, ‘यदि परमेश्‍वरले मानिसलाई सराप्नुभयो भने, के मानिस मर्नेथिएन र? यदि परमेश्‍वरले मानिसलाई इन्साफ गर्नुभयो भने, के मानिस दोषी हुने थिएन? त्यसो भए ऊ कसरी अझै सिद्ध हुन सक्छ?’ यी ती मानिसहरूका कुरा हुन्, जसले परमेश्‍वरका कामहरूलाई जान्दैनन्। परमेश्‍वरले जुन कुरालाई सराप्नुहुन्छ त्यो मानिसको अनाज्ञाकारिता हो, र उहाँले जे कुराको न्याय गर्नुहुन्छ त्यो मानिसको पाप हो। उहाँ रूखो र कठोरता साथ बोल्नुहुने भए तापनि, उहाँले मानिसभित्र भएका सबै कुरा प्रकट गर्नुहुन्छ, उहाँले यी कठोर शब्दहरूद्वारा ती कुरा प्रकट गर्नुहुन्छ जुन मूल रूपमा मानिसभित्र हुन्छ, तापनि त्यस्तो न्यायद्वारा उहाँले मानिसलाई देहको सारको गहिरो ज्ञान दिनुहुन्छ, र यसैले मानिस परमेश्‍वरको सामु समर्पित हुन्छ। मानिसको शरीर पापको र शैतानको हो, यो अनाज्ञाकारिता हो, र यो परमेश्‍वरको सजायको पात्र हो। यसैले, मानिसलाई ऊ आफैलाई चिन्‍न लगाउनको लागि परमेश्‍वरका वचनहरूको न्याय ऊमाथि आउनुपर्छ र त्यहाँ हरप्रकारको शोधन प्रयोग गर्नुपर्दछ; तब मात्र परमेश्‍वरको काम प्रभावकारी हुन सक्दछ” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। भेनेसाले आफ्‍नो सङ्गतिमा यही भनिन्। उनले भनिन्: “आखिरी दिनहरूमा, परमेश्‍वरको न्यायको काम मानवजातिलाई मुक्ति दिने उहाँको कामको अन्तिम चरण हो र यो उहाँको ६००० वर्षीय व्यवस्थापन योजनाको अन्त्य हो। उहाँले आफ्‍नो धर्मी र प्रतापी स्वभाव व्यक्त गर्ने क्रममा, सम्पूर्ण युगलाई समाप्त गरिरहनुभएको छ, र हरेकलाई उसको प्रकारअनुसार, अर्थात् असललाई असलसँग र खराबलाई खराबसँग वर्गीकरण गरिरहनुभएको छ। यदि परमेश्‍वरले आफ्‍नो कृपालु र दयालु स्वभाव मात्रै प्रकट गर्नुभएको, हामीले जति नै पाप गरे पनि, उहाँ सधैँ हामीप्रति सहनशील, धीर, र क्षमाशील भइरहनुभएको भए, हामी आफ्नो पापमय अवस्थाबाट कहिल्यै मुक्त हुनेथिएनौँ, र सधैँका लागि शैतानको प्रभुत्व र विनाशमा पर्नेथियौँ। साथै, परमेश्‍वरको मुक्तिको काम कहिल्यै पूरा हुनेथिएन अनि असल र खराब कहिल्यै छुट्टिनेथिएन। त्यसकारण, आखिरी दिनहरूमा, परमेश्‍वरले आफ्‍नो धर्मी, प्रतापी, र क्रोधपूर्ण स्वभाव प्रकट गर्नुहुन्छ, र आफ्‍नो कठोर बोलीद्वारा मानिसहरूको शैतानी प्रकृतिहरू खुलासा गर्नुहुन्छ। सत्यतालाई प्रेम गर्ने मानिसहरूले आफूलाई चिन्छन् र परमेश्‍वरका वचनहरूको न्याय स्विकार्छन्, कुनै अपराध नसहने परमेश्‍वरको धर्मी स्वभावलाई बुझ्छन्, यसरी परमेश्‍वरप्रति श्रद्धाभाव विकास गर्छन् र दुष्टताबाट अलग बस्छन्, अनि अन्तिममा स्वभावमा परिवर्तन ल्याउँछन्। सत्यताप्रति दिक्‍क मान्‍ने अनि परमेश्‍वरको न्याय र सजाय इन्कार गर्ने मानिसहरूलाई भने परमेश्‍वरले खुलासा गर्नुहुन्छ र हटाउनुहुन्छ। यसरी, हरेकलाई उसको प्रकारअनुसार वर्गीकरण गरिनेछ।”

मैले के महसुस गरेँ भने, यदि सर्वशक्तिमान्‌ परमेश्‍वरले पनि प्रभु येशूले आफ्‍नो छुटकाराको काम गर्नुभएको जस्तै आखिरी दिनहरूको न्यायको काम गर्नुभएको भए, मानिसहरूलाई कृपा र दया मात्रै देखाएर कठोर नबनी तिनीहरूको न्याय नगर्नुभएको भए, उहाँले हरेकलाई उसको प्रकारअनुसार वर्गीकरण गर्न सक्‍नुहुन्‍नथियो, हाम्रो पापी र परमेश्‍वरविरोधी प्रकृति कहिल्यै हट्नेथिएन, र हामीले कहिल्यै मुक्ति पाउनेथिएनौँ वा परमेश्‍वरको राज्यमा प्रवेश गर्नेथिएनौँ। त्यसकारण परमेश्‍वरले आखिरी दिनहरूमा धार्मिकता, प्रताप, न्याय, र सजाययुक्त स्वभाव प्रकट गर्नुको गहिरो अर्थ छ!

पछि, हामीले सर्वशक्तिमान्‌ परमेश्‍वरका वचनहरूका दुई खण्ड पढ्यौँ, जसबाट मैले सर्वशक्तिमान्‌ परमेश्‍वरको काम र उहाँले आखिरी दिनहरूमा प्रकट गर्नुहुने स्वभावबारे अझै राम्ररी बुझेँ। “आज परमेश्‍वरले तिमीहरूको न्याय गर्नुहुन्छ, तिमीहरूलाई सजाय दिनुहुन्छ, र तिमीहरूलाई दोषी ठहराउनुहुन्छ, तर तैंले यो थाहा पाउनु पर्छ, कि तँलाई दोष लाउनुको लक्ष्य तैंले आफैलाई चिन् भन्ने हो। उहाँले तँलाई दोष लाउनुहुन्छ, सराप्नुहुन्छ, न्याय गर्नुहुन्छ, र सजाय दिनुहुन्छ, यसैले कि तैंले आफूलाई चिन्‍न सक्, ताकि तेरो स्वभाव परिवर्तन हुन सकोस्, ताकि तैँले आफ्‍नो मूल्यलाई जान्‍न सक् र परमेश्‍वरका सबै कामहरू धर्मी छन् र उहाँको स्वभाव र उहाँको कामका आवश्यकताहरू अनुसार छन्, र उहाँले मानिसको मुक्तिको योजनाअनुसार काम गर्नुहुन्छ, अनि उहाँ मानिसलाई प्रेम गर्नुहुने, बचाउनुहुने, न्याय गर्नुहुने र दण्ड दिनुहुने धर्मी परमेश्‍वर हुनुहुन्छ भनी देख्‍न सक्। … परमेश्‍वर मार्न वा नाश गर्न आउनुभएको होइन, तर न्याय गर्न, सराप्न, सजाय दिन र बचाउन आउनुभएको हो” (वचन, खण्ड १। परमेश्‍वरको देखापराइ र काम। तैंले प्रतिष्ठाका आशिष्‌हरूलाई पन्छ्याउनुपर्छ र मानिसको निम्ति मुक्ति ल्याउने परमेश्‍वरको इच्छालाई बुझ्‍नुपर्छ)। “मेरा वचनहरू कठोर हुन सक्छन्, तापनि ती सबै मानिसका मुक्तिका लागि भनिएका छन्, किनकि म केवल वचनहरू मात्र बोल्दैछु र मानिसको देहलाई दण्ड दिइरहेको छैन। यी वचनहरूले मानिसलाई ज्योतिमा बस्न, ज्योति छ भनी जान्न, त्यो ज्योति अनमोल छ भनेर बुझ्न र अझ त्योभन्दा बढी, यी वचनहरू तिनीहरूका लागि कति धेरै लाभदायक छन् भनेर जान्न, साथै परमेश्‍वर मुक्ति हुनुहुन्छ भनी बुझ्न पनि सहायता गर्दछन्। मैले सजाय र न्यायका धेरै वचनहरू बोलेको भए पनि, तिनले जुन कुराको प्रतिनिधित्व गर्दछन् त्यो तिमीहरूमा व्यवहारिक रूपमा गरिएको छैन। म मेरो काम गर्न र मेरा वचनहरू बोल्न आएको हुँ, र मेरा वचनहरू कठोर भए पनि ती तिमीहरूको भ्रष्टता र तिमीहरूको विद्रोहको न्याय गर्न बोलिएका हुन्। मेरो यो कामको उद्देश्य मानिसलाई शैतानको अधिकार क्षेत्रबाट बचाउनु नै हो; मानिसलाई बचाउन मैले मेरा वचनहरू प्रयोग गर्दैछु। मेरो उद्देश्य भनेको मेरा वचनहरूद्वारा मानिसको हानि गर्नु होइन। मेरो कामको नतिजा प्राप्त गर्नका लागि नै मेरा वचनहरू कठोर छन्। त्यस्तो कामद्वारा मात्र मानिसले आफैलाई चिन्न र आफ्‍नो विद्रोही स्वभावबाट अलग हुन सक्छ” (वचन, खण्ड १। परमेश्‍वरको देखापराइ र काम। तैंले प्रतिष्ठाका आशिष्‌हरूलाई पन्छ्याउनुपर्छ र मानिसको निम्ति मुक्ति ल्याउने परमेश्‍वरको इच्छालाई बुझ्‍नुपर्छ)। भेनेसाले यसो भन्दै सङ्गति गरिन्: “परमेश्‍वरका वचनहरूबाट हामी के देख्‍न सक्छौँ भने, आखिरी दिनहरूमा परमेश्‍वरले मानिसहरूलाई न्याय गर्न र शुद्ध पार्न आफ्‍ना वचनहरू प्रयोग गर्नुहुन्छ। उहाँका वचनहरू जति नै कठोर र घोच्ने किसिमका हुन सक्ने भए पनि, ती सबैको उद्देश्य हामीलाई हाम्रो भ्रष्टताको सत्यता चिन्न, शैतानको खराब प्रभावबाट मुक्त हुन र परमेश्‍वरको मुक्ति प्राप्त गर्न हामीलाई सहयोग गर्नु हो। हामी सबैलाई थाहा छ, परमेश्‍वरको स्वभाव धर्मी र पवित्र छ, जब कि शैतानद्वारा गहन रूपमा भ्रष्ट तुल्याइएका हामी मानिसहरू सांसारिक प्रचलनहरूको पछि लाग्छौँ, र वास्तविक व्यक्तिको अलिकति स्वरूपसमेत नदेखाई पैसा र व्यक्तिगत फाइदाको पछि लागेर एकअर्कासँग लडाइ गर्छौँ र षड्यन्त्र गर्छौँ। प्रभुमा विश्‍वास गर्नेहरूले समेत परमेश्‍वरका मापदण्डहरू अभ्यास गर्न सक्दैनन् र प्रायजसो परमेश्‍वरबाट अनुग्रह र आशिषहरू माग गर्छन्। तिनीहरूको कुनै पनि योगदान स्वर्गमा प्रवेश गर्न र अनन्त जीवन पाउनका लागि मात्रै हुन्छ, प्रभुलाई प्रेम गर्न र सन्तुष्ट पार्नलाई होइन। यो सब तिनीहरूका घृणित उद्देश्यहरू पूरा गर्न प्रभुलाई प्रयोग गर्नको लागि गरिएको हुन्छ। कतिपय धर्मका अगुवाहरू यसो हेर्दा परमेश्‍वरका नम्र, धैर्यशील, र उत्साहित सेवकहरूजस्ता देखिन्छन्, तर तिनीहरू प्रवचन दिँदा, अरूबाट प्रशंसा र आदर पाउन प्रायः आफूलाई उचाल्‍ने र आफ्‍नै गवाही दिने गर्छन्। प्रभु येशू देहधारी भएर आफ्‍नो काम गर्न देखा पर्नुहुँदा, कसैले पनि उहाँलाई स्वागत गरेन, र उहाँलाई निन्दा र विरोध गर्न सम्पूर्ण धार्मिक संसार नास्तिक सरकारसँग मिल्यो र सर्वशक्तिमान्‌ परमेश्‍वरको मण्डलीलाई बदनाम गर्न र मानिसहरूलाई साँचो मार्ग अनुसन्धान गर्नबाट रोक्‍न निरर्थक झूटहरू फैलायो। भन्‍नुको अर्थ, सारा मानवजातिले परमेश्‍वरलाई निन्दा र विरोध गरिरहेका छन्, र उहाँको आगमनलाई इन्कार गरिरहेका छन्। बाइबलले त्यसै भन्छ, ‘सारा संसार दुष्टतामा छ’ (१ यूहन्‍ना ५:१९)। भ्रष्ट मानवजातिले हरेक किसिमले परमेश्‍वरको विरोध गर्छ। तिनीहरू सबै शैतान वर्गका र विषालु सर्प हुन्। परमेश्‍वरले मानव भ्रष्टताको वास्तविकता खुलासा गर्न आफ्‍ना कठोर वचनहरू व्यक्त गर्नुहुँदा, सत्यतालाई प्रेम गर्नेहरूले मात्रै परमेश्‍वरविरोधी र उहाँलाई धोका दिने आफ्‍नो शैतानी प्रकृतिलाई साँचो रूपमा चिन्न सक्छन्, र आफूले विश्‍वासमा परमेश्‍वरलाई चिन्‍ने प्रयास गर्दैनन्, र आफूसँग आशिषहरू पाउने र परमेश्‍वरसँग लेनदेन गर्ने नीच अभिप्रायहरू छन् भन्‍ने महसुस गर्छन्। तिनीहरूले आफूलाई शैतानले गहन रूपमा भ्रष्ट तुल्याएको कुरूप सत्यता स्पष्टसित देख्छन्, परमेश्‍वरसामु साँचो रूपमा पश्‍चात्ताप गर्छन्, परमेश्‍वरका अनुरोधहरूअनुसार काम गर्ने कसम खान्छन्, र अन्तिममा केही मानव रूप प्राप्त गर्छन्। यसबाट हामी के देख्‍न सक्छौँ भने, परमेश्‍वरका वचनहरू जति नै कठोर र घोच्ने किसिमका भए पनि, ती सबैले हाम्रो भ्रष्टताको वास्तविकता खुलासा गर्छन्, र ती सबैले हामीलाई आफ्नो जड आत्मालाई जगाउन, आफ्नो भ्रष्ट सारलाई चिन्न, पापको बन्धनबाट पूर्णरूपमा मुक्त हुन, र शुद्ध हुन सहयोग गर्छन्। परमेश्‍वरको खुलासा र न्यायका कठोर वचनहरू आफूलाई चिन्‍ने र मुक्ति पाउने हाम्रो प्रक्रियाका लागि अत्यन्तै फाइदाजनक छन्!”

भेनेसाको सङ्गति सुनेपछि मैले बल्‍ल के महसुस गरेँ भने परमेश्‍वरले हाम्रो साँचो रूपलाई खुलासा गर्न आखिरी दिनहरूमा अति धेरै कठोर वचनहरू व्यक्त गर्नुभएको रहेछ। यो त उहाँको मुक्ति हो, दण्डाज्ञा होइन। मैले कसरी आशिषहरू र अनुग्रह पाउन मात्र परमेश्‍वरलाई विश्‍वास गरेकी थिएँ र उहाँलाई कृपालु र दयालु भनेर सीमितसमेत गरेकी थिएँ, अनि उहाँले कठोरतासाथ बोल्नुहुँदा मैले उहाँलाई कसरी चिन्न सकिनँ भनेर सोचेँ। यो अत्यन्तै अविवेकी कार्य थियो! त्यहाँदेखि, मैले परमेश्‍वरको कठोर र न्यायपूर्ण वचनहरू स्विकार्न सकेँ र म सर्वशक्तिमान्‌ परमेश्‍वरका वचनहरू पढ्न अझै इच्‍छुकसमेत भएँ। म सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ भन्‍ने कुरामा निश्‍चित भएँ।

सर्वशक्तिमान्‌ परमेश्‍वरका आखिरी दिनहरूको काम साँचो हो भनेर निश्‍चित गरेपछि, मैले भेलाहरूमा सक्रियरूपमा सहभागिता जनाएँ र हरेक दिन सर्वशक्तिमान्‌ परमेश्‍वरका वचनहरू पढेँ। एक दिन, मैले परमेश्‍वरका वचनहरूको एउटा खण्ड देखेँ। “यदि मानिसहरू अनुग्रहको युगमा अल्झिरहन्छन् भने, तिनीहरू आफ्नो भ्रष्ट स्वभावबाट कहिल्यै पनि मुक्त हुनेछैनन्, परमेश्‍वरको अन्तर्निहित स्वभाव जान्ने कुरा त परै जाओस्। यदि मानिसहरू जहिले पनि अनुग्रहको प्रशस्तताको बीचमा जिउँछन्, तर तिनीहरूसँग परमेश्‍वरलाई चिन्‍ने वा उहाँलाई सन्तुष्ट पार्ने जीवनको बाटो छैन भने, तिनीहरूले उहाँमाथिको आफ्नो विश्‍वासमा उहाँलाई साँच्चिकै प्राप्त गर्न सक्नेछैनन्। यस किसिमको विश्‍वास वास्तवमै दयनीय हुन्छ। जब तैँले यो पुस्तक पढिसक्छस्, जब तैँले राज्यको युगको देहधारी परमेश्‍वरको कामको प्रत्येक चरणको अनुभव गरेको हुनेछस्, तब धेरै वर्षदेखिका तेरा इच्छाहरू अन्त्यमा साकार भएको महसुस गर्नेछस्। तैँले अहिले मात्र साँच्चै परमेश्‍वरलाई आमनेसामने देखेको, अहिले मात्र उहाँको मुहार एक टक लाएर हेरेको, उहाँको व्यक्तिगत वाणी सुनेको, उहाँको कामको बुद्धिलाई कदर गरेको र उहाँ कति वास्तविक र सर्वशक्तिमान् हुनुहुन्छ भनी जानेको महसुस गर्नेछस्। तैँले विगतका मानिसहरूले नदेखेका र उनीहरूसित नभएका धेरै थोकहरू प्राप्त गरेको महसुस गर्नेछस्। यस बेला, तैँले परमेश्‍वरमा विश्‍वास गर्नु भनेको के हो र परमेश्‍वरको इच्छा अनुरूप हुनु भनेको के हो त्यो स्पष्ट रूपमा जान्नेछस्। निश्चय नै, यदि तँ विगतका दृष्टिकोणहरूमा अल्झिबसिस्, र परमेश्‍वरको दोस्रो देहधारणको तथ्यलाई इन्कार वा अस्वीकार गरिस् भने, तँ खाली हात रहनेछस्, तैँले केही पनि प्राप्त गर्नेछैनस्, र अन्त्यमा तँ परमेश्‍वरको विरोध गरेकोमा दोषी ठहरिनेछस्। सत्यतालाई पालन गर्न र परमेश्‍वरको कामको अधीनमा बस्न सक्‍नेहरूलाई दोस्रो देहधारी परमेश्‍वर—सर्वशक्तिमानको नाउँमा दाबी गरिनेछ। तिनीहरूले परमेश्‍वरको व्यक्तिगत मार्गदर्शन स्वीकार गर्न, अझ धेरै र उच्च सत्यताहरू, साथै वास्तविक जीवन पनि प्राप्त गर्न सक्नेछन्। तिनीहरूले विगतका कुनै मानिसहरूले नदेखेको दर्शन देख्नेछन्: ‘अनि मसँग बोल्‍ने आवाजलाई हेर्न म फर्केँ। र फर्केपछि, मैले सुनका सात वटा सामदान; र सात वटा सामदानको बीचमा मानिसको पुत्रजस्तै, पाउसम्मै कपडा लगाउनुभएको र छातीमा सुनको फिता कस्‍नुभएको एक जनालाई देखेँ। उहाँको शिर र उहाँका केश ऊनजस्ता सेता, हिउँ जत्तिकै सेता थिए; र उहाँका आँखाहरू आगोका ज्वालाजस्ता थिए; र उहाँका पाउहरू आगोको भट्टीमा जलाइएका उत्तम पित्तलजस्ता थिए; र उहाँको आवाज धेरै पानीको आवाजजस्तो थियो। अनि उहाँको दाहिने हातमा सात वटा तारा थिए: र उहाँको मुखबाट धारिलो दुईधारे तरवार निस्केको थियो: र उहाँको मुहार आफ्नो शक्तिमा चम्कने सूर्यजस्तै थियो’ (प्रकाश १:१२-१६)। यो दर्शन परमेश्‍वरको सम्पूर्ण स्वभावको अभिव्यक्ति हो, र उहाँको सम्पूर्ण स्वभावको अभिव्यक्ति उहाँको वर्तमान देहधारणमा प्रकट हुने परमेश्‍वरको कार्यको अभिव्यक्ति पनि हो। सजाय र न्यायको प्रवाहमा, मानिसको पुत्रले वाणीहरूका माध्यमद्वारा आफ्नो अन्तर्निहित स्वभाव प्रकट गर्नुहुन्छ, उहाँको सजाय र न्यायलाई स्वीकार गर्ने सबैलाई मानिसको पुत्रको वास्तविक अनुहार देखाउनुहुन्छ, जुन यूहन्नाले देखेको मानिसको पुत्रको अनुहारको एक विश्‍वसनीय अनुहारको चित्रण हो। (निस्सन्देह, यी सबै कुरा तिनीहरूका निम्ति अदृश्य हुनेछन् जसले राज्यको युगमा हुने परमेश्‍वरको कामलाई स्वीकार गर्दैनन्।) परमेश्‍वरको वास्तविक अनुहार मानव भाषा प्रयोग गरेर पूर्ण रूपमा वर्णन गर्न सकिँदैन, त्यसैले परमेश्‍वरले मानिसलाई उहाँको वास्तविक अनुहार देखाउन त्यस्ता माध्यमहरू प्रयोग गर्नुहुन्छ जसद्वारा उहाँले अन्तर्निहित स्वभाव व्यक्त गर्नुहुन्छ” (वचन, खण्ड १। परमेश्‍वरको देखापराइ र काम। प्रस्तावना)। परमेश्‍वरको वचनबाट मैले के थाहा पाएँ भने, प्रकाशको पुस्तकमा यूहन्‍नाले देखेको दर्शनले सर्वशक्तिमान्‌ परमेश्‍वरका आखिरी दिनहरूको न्यायका वचनहरू आगोका ज्वाला वा धारिलो तरवारजस्तै र परमेश्‍वरको धर्मी स्वभावले भरिपूर्ण छन् भन्‍ने कुराको पूर्वसङ्केत दिएको थियो। सर्वशक्तिमान्‌ परमेश्‍वरका आखिरी दिनहरूको काम स्विकार्नेहरूले मात्रै परमेश्‍वरको धर्मी स्वभावलाई साँचो रूपमा बुझ्न सक्छन्, र आफ्‍ना वचनहरू प्रयोग गरी मानवजातिलाई न्याय गर्ने र मुक्ति दिने उहाँको सच्‍चा अभिप्रायलाई कदर गर्न सक्छन्। यो बुझेपछि म अत्यन्तै भावुक नभई बस्‍न सकिनँ: “हे सर्वशक्तिमान् परमेश्‍वर! तपाईंका वचनहरूको खुलासा र न्यायद्वारा, मैले तपाईं प्रेमिलो र कृपालु मात्र हुनुहुन्‍न, तर प्रतापी र क्रोधपूर्ण पनि हुनुहुन्छ भन्‍ने थाहा पाएँ। यी सबै तपाईंको अन्तर्निहित स्वभावका पक्षहरू हुन्। सर्वशक्तिमान्‌ परमेश्‍वर! तपाईंका वचनहरू साँच्‍चै मूल्यवान् छन्। मैले आफूलाई चिन्‍न तपाईंका न्याय र सजायका वचनहरू स्विकार्नु नितान्त आवश्यक छ। अबदेखि, म लगनशील भई तपाईंका वचनहरू पिउँछु र खान्छु, तपाईंका वचनहरूको न्याय र सजाय स्वीकार गर्छु र सत्यता खोजी गर्ने मार्गमा हिँड्छु!”


९६. देखावटीपनाको विवेकहीनता

जुनिएर, जिम्बाब्वे

जुन २०२० मा मैले सर्वशक्तिमान् परमेश्‍वरका आखिरी दिनका कामलाई स्वीकार गरेँ। अझ धेरै सत्यताहरू जन्ने तीव्र चाहाना राख्दै, म परमेश्‍वरका वचन पढ्ने र सुसमाचारीय चलचित्रहरू हेर्नेआनन्दमा डुबेँ। बिस्तारै मैले सत्यताका धेरै रहस्यहरू बुझ्न थालेँ, जस्तै, बाइबलको भित्री कथा, शैतानले मानवजातिलाई भ्रष्ट बनाउनुको वास्तविकता परमेश्‍वरको देहधारण र नाउँका रहस्यहरू, आखिरी दिनहरूमा परमेश्‍वरको न्यायको काम आदि। मैले परमेश्‍वरका आखिरी दिनहरूको मुक्तिको काम चाँडै समाप्त हुनेछ, अनि ठूलो विपत्तिहरूको सुरुवात भईसकेको छ। र परमेश्‍वरको न्यायका आखिरी दिनहरूको कामको स्वीकार, उद्धार पाउने र स्वर्गको राज्यमा प्रवेश गर्ने एक मात्र मार्ग थियो। त्यसपछि मैले सक्रिय रूपमा सुसमाचार प्रचार गरेँ र परमेश्‍वरको प्रेम चुक्ता गर्न उहाँको गवाही दिएँ। पछि, मैले कसरी सर्वशक्तिमान् परमेश्‍वरको आखिरी दिनहरूको काम स्विकारेँ भन्ने विषयमा एउटा अनुभवात्मक गवाही लेख लेखेँ। एक जना सिस्टरले त्यसलाई पढिन् र खुशी हुँदै भनिन्, “ब्रदर, तपाईँसँग धेरै बझाइ र अन्तर्ज्ञान छ।” यो सुनेपछि मेरो क्षमता धेरै राम्रो रहेछ भनि सोच्दै आफैसँग अलिकति खुशी भएँ।

केही महिना पछि, म समूहको अगुवा भएँ अनि ब्रदरहरू र सिस्टरहरूको एउटा समूहलाई मलजल गर्ने जिम्मेवारी पाएँ। हरेक भेलामा, सङ्गगति गरिसेकेपछि, सबै ब्रदर-सिस्टरहरूले मेरो बुझाइ राम्रो छ र मेरो सङ्गगति निकै अन्तर्दृष्टिपूर्ण छ, र बिगतमा तिनीहरूले स्पष्टसँग नबुझेका विषयहरूलाई मेरो सङ्गगति सुनिसेकेपछि बुझे भनी भन्थे। मैले सोचेँ, “मैले परमेश्‍वरको कामलाई स्वीकार गरेको धेरै भएको पनि थिएन तर पनि अन्य नव-विश्वासीहरूलाई मलजल गर्न सक्ने भईसकेको छु, साथै, मैले ब्रदर-सिस्टरहरूबाट प्रशंसा पनि पाएको छु। म त अरूभन्दा उत्तम छु जस्तो देखिन्छ।” त्यसपछि अरूधेरै ब्रदरहरू र सिस्टरहरूद्वारा सम्मान पाउन र स्वीकार्य हुन मैले पहिलेको भन्दा झन् बढि परिश्रम गरेँ। म हरेक भेला हुनु अघि पूर्वतयारी गर्थेँ, भेलाको विषयसँग सम्बन्धित परमेश्‍वरका वचनहरू र चलचित्रहरू खोज्थेँ। जब मैले एउटा चलचित्रको सङ्गतिबाट ज्योति पाउथेँ, मैले त्यसलाई लेख्थेँ र भेलाको समयमा त्यसबारे सङ्गति गर्थेँ। म मनमनै सोच्थेँ, यदि ब्रदर-सिस्टरहरूले मेरो सङ्गगतिबाट अझ धेरै लाभ पाए भने, तिनीहरूले निश्चय नै मलाई सम्मान गर्ने छन् र आदरको दृष्टिले हेर्नेछन्। छोटो समयमा नै मलाई ब्रदर र सिस्टरहरूले मण्डलीको अगुवाको रुपमा चुने। मैले मनमनै सोचेँ, “म साँच्चै अरू भन्दा उत्तम रहेछु नत्र किन सबैले मलाई नै चुन्थे र?” म साँच्चै नै आफ्नो प्रशंसा गर्थेँ। पछि मैले केही ब्रदर-सिस्टरहरूबाट तिनीहरू मप्रति इर्ष्यालु भएकाले नकारात्मक भएका छन् भन्ने सुनेँ। यो कुरा सुन्दा म दुःखी भइनँ, बरु धेरै खुसी भएँ, किनकि मेरो बुझाई साँच्चै नै असल रहेछ भन्ने त्यसले देखाउथ्यो। जब मैले कुनै बेला मलजल गरेका नवविश्वासीहरूले म कुन कर्तव्य पूरा गर्दैछु भनी सोध्थे, म गर्वका साथ भन्थेँ, “म अहिले मण्डली अगुवा हुँ।” म अब एउटा समूहको समान्य अगुवा मात्र होइन भन्ने कुरा तिनीहरूले थाहा पाएको र मलाई एउटा समान्य ब्रदरको रुपमा तिनीहरूले व्यवाहार गर्नु हुँदैन भन्ने कुरा जानून् भन्ने म चाहान्थे। म मण्डलीको अगुवा हुँदा पहिलेको भन्दा धेरै व्यस्त हुन्थेँ। आफैलाई सुसज्जित गर्नका लागि म हरेक दिन परमेश्‍वरका धेरै वचनहरू पढ्थेँ र सुसमाचारीय चलचित्रहरू हेर्थेँ। भेलाहरू र नवविश्वासीहरूका प्रश्नहरूको उत्तर दिनमा व्यस्त भएकाले म प्रायः समयमा खान वा आराम गर्न भ्याउथिन म मनमनै गुनासो गर्थेँ, तर त्यो मेरो कर्तव्य हो भनि जानेर, म अघि बढ्थेँ र ती काम गर्थेँ। भेलाहरूमा, म ब्रदर-सिस्टरहरूसँग प्रायः मैले कसरी पीडा भोगेको थिएँ र सत्यताले आफूलाई सुसज्जित गरेको थिएँ, र परमेश्‍वरका लागि कसरी आफूलाई समर्पित गरेको थिएँ भन्नेबारे सङ्गति गर्थेँ। म हरेक दिन आफ्नो कर्तव्य पूरा गर्नमा व्यस्त हुँदा समयमा खान नसकेका कुराहरू र अन्य कुराहरूको उल्लेख गर्थे। यद्यपि मैले आफ्नो गुनासाहरू कैहिले उल्लेख गरिन। यो सबै सुनेपछि ब्रदर-सिस्टरहरूले मलाई साँच्चै नै आदर गरे। मैले मेरो कर्तव्यको बोझ उठाएकोमा र तिनीहरूले नसकेका कुराहरू हासिल गरेकोमा तिनीहरूले मेरो प्रशंसा गरे, र मबाट सिक्ने चाहना व्यक्त गरे। ती सबै कुराहरू सुनेर म धेरै खुसी भएँ। पछि, म भेलाहरूमा सधैँ त्यसरी नै सङ्गति गर्थेँ, मैले पीडा सहन सक्दिनँ भन्ने सोच ब्रदर-सिस्टरहरूले नराखून् भन्ने चाहन्थेँ। यदि तिनीहरूलाई त्यस्तो लागेको भए, उप्रान्त मलाई कसैले कदर गर्न छोड्थे। बिस्तारै, ब्रदर-सिस्टरहरू ममाथि भर पर्न थाले, तिनीहरूले आफ्ना कर्तव्यमा जस्तोसुकै कठिनाइ वा समस्या सामना गरे पनि, तिनीहरू कहिल्यै परमेश्‍वरमा भर परेनन् र सत्यता सिद्धान्तहरू खोजेनन्, बरु त्यसको सट्टा मेरो सहायता खोजे।

एक पटक, लामो समयसम्म कम्प्युटर र फोन चलाएको हुनाले मेरो आँखा रातो भयो र चिलाउन र दुख्न थाल्यो, मेरो दृष्टि तिब्रताका साथ कमजोर हुन थाल्यो र म प्रस्ट देख्न सक्दिनथेँ। कसैले मलाई यी सबै गम्भीर लक्षणहरू हुन् र मैले तुरुन्तै उपचार गराइनँ भने, म अन्धो हुन सक्छु भनेर भन्यो। त्यसबेला म एकदमै डराएँ। म केहि हदसम्म नकारात्मक भएँ, र गुनासो गर्दै सोचेँ, “म आफ्नो कर्तव्यमा यति परिश्रम गर्छु; तैपनि किन मलाई यो रोग लाग्यो?” मेरो आँखाको समस्याले गर्दा मेरो कर्तव्यमा पनि असर पर्यो। पछि, कसैले मलाई यस समस्याको घरेलु उपचारबारे बतायो, र अन्ततः मेरो दृष्टिमा सुधार आउन थाल्यो। तर भेलाहरूमा म आफ्नो राम्रो पक्षबारे मात्र कुरा गर्थेँ, म मेरो कर्तव्य जतिसुकै व्यस्त भए पनि र मेरो आँखाको समस्याले जति पीडा उत्पन्न गरेको भए पनि, मैले मेरो कर्तव्य त्यागेको छैन भन्ने कुरालाई जोड दिन्थेँ। मैले यो परमेश्‍वरबाट आएको परीक्षा हो र मेरो गवाहीमा म अडिग हुनुपर्छ भनेर पनि भनेँ। तर मेरा कमजोरी, चिन्ता र डरहरू र परमेश्‍वरबारे मेरा गलत बुझाइहरू र गुनासाहरूको विषयमा मैले एक शब्द पनि बोलिनँ, मेरा कमजोरीहरू पनि छन् भन्ने ब्रदर-सिस्टरहरूले थाहा पाऊन् भन्ने म चाहन्थिनँ। मेरो सङ्गति सुनिसकेपछि ब्रदर-सिस्टहरू सबैले मलाई सम्मान गरे र आदरको दृष्टिले हेरे, मेरो अनुभव राम्रो छ भनेर भने। केही ब्रदर-सिस्टहरूले यसो पनि भने, “यो ब्रदरको साँच्चै कद छ। उहाँले ठूलो रोगको सामना गर्नुपरेतापनि, उहाँ नकारात्मक हुनुभएन र आफ्नो कर्तव्य पूरा गरिरहन सक्नुभयो। यदि म भएको भए त्यसो गर्न सक्नेथिइनँ होला।” यी कुराहरू सुनेपछि म धेरै खुसी भएँ, र यस्तो नसोची बस्न सकिनँ, “म एउटा जवान र अझै पनि नव विश्वासी भएता पनि मेरो क्षमता अरू ब्रदर-सिस्टरहरूको भन्दा उत्तम छ, र म तिनीहरूभन्दा धेरै लगनशीलतासाथ सत्यतालाई पछ्याउँछु।” तर त्यो भेला सकिएपछि मलाई एउटा अनौठो र अवर्णनीय डरको महसुस भयो। यो डर यस्तो प्रकारको थियो कि जब म सानो छँदा कुनै गल्ती गर्थे तब मेरा आमाबुवाले मलाई तडना दिनुहुन्छ भन्ने थाहा पाउनुजस्तै थियो। मैले केही पनि खान सकिनँ र एकदमै असहज महसुस गरेँ। म यस्तो सोच्दै आत्मचिन्तन नगरी बस्ने सकिनँ, “के मैले भेलामा दिएको त्यो सङ्गगति अनुचित थियो?” मैले कसरी भेलामा मेरो आफ्नो वास्तविक स्वरूपबारे सङ्गति गरेको थिइनँ, र कसरी मेरा कमजोरीहरू लुकाएको थिएँ भन्नेबारे सोच्दा, मैले मेरो अभिप्राय गलत थियो भन्ने बुझेँ, र आत्मनिन्दा महसुस गरेँ।

पछि, मैले परमेश्‍वरका वचनहरूको एउटा खण्ड पढेँ: “आफूलाई उच्च पार्ने र आफूबारे गवाही दिने, आफ्नो सान देखाउने, मानिसहरूले आफूलाई उच्‍च ठानून् र आराधना गरून् भन्‍ने प्रयास गर्ने—भ्रष्ट मानवजाति यी कुराहरू गर्न सक्षम छ। जब मानिसहरू आफ्नो शैतानी प्रकृतिले शासित हुन्छन् तिनीहरूले यसरी स्वतः प्रतिक्रिया दिन्छन्, र यो सबै भ्रष्ट मानवजातिको निम्ति सामान्य हो। मानिसहरूले सामान्यतया कसरी आफ्नै बढाइ गर्छन् र आफ्नै गवाही दिन्छन्? तिनीहरूले मानिसलाई आफूलाई उच्च ठान्‍न र आफ्नो आराधना गर्न लगाउने उद्देश्य कसरी प्राप्त गर्छन्? तिनीहरूले कति धेरै काम गरेका छन्, तिनीहरूले कति कष्ट भोगेका छन्, तिनीहरूले आफैँलाई कति समर्पित गरेका छन्, र तिनीहरूले कति धेरै मूल्य चुकाएका छन् भनेर तिनीहरूले गवाही दिन्छन्। तिनीहरू आफ्ना पुँजीबारे कुरा गरेर आफूलाई उच्च पार्छन्, जसले तिनीहरूलाई मानिसहरूका मनमा अझ उच्च, बलियो र अधिक सुरक्षित स्थान दिन्छ, ताकि अझ धेरै मानिसहरूले तिनीहरूलाई कदर गरून्, उच्च ठानून्, प्रशंसा गरून्, साथै आराधना गरून् र आदरभावले हेरून् र अनुसरणसमेत गरून्। यो लक्ष्य प्राप्त गर्न मानिसहरूले हेर्दाखेरि परमेश्‍वरको गवाही दिएजस्तो देखिने तर आधारभूत रूपमा आफैँलाई उच्‍च पार्ने र आफैबारे गवाही दिने धेरै कुराहरू गर्छन्। के यसरी व्यवहार गर्नु उचित हो त? तिनीहरू चेतनाको दायराबाहिर छन् र तिनीहरूमा शरम छैन, अर्थात्, तिनीहरू तिनीहरूले परमेश्‍वरका निम्ति के गरेका छन् र उहाँको निम्ति कति कष्ट भोगेका छन् भन्‍ने कुराको कुनै शरमविना गवाही दिन्छन्। तिनीहरूले आफूमा भएका वरदान, प्रतिभाहरू, अनुभव, विशेष सीपहरू, संसारसँग व्यवहार गर्ने तिनीहरूका चतुर तौरतरिकाहरू, मानिसहरूसँग खेल्नको निम्ति तिनीहरूले प्रयोग गर्ने माध्यमहरू, आदि इत्यादिको तडकभडक पनि देखाउँछन्। आफूबारे बढाइ गर्ने र गवाही दिने तिनीहरूको तरिका भनेको तडकभडक देखाउनु र अरूलाई होच्याउनु हो। मानिसहरूले जहिले पनि तिनीहरूको विलक्षण प्रतिभा मात्र देखून् भनेर तिनीहरूले आफ्ना कमजोरी, कमीहरू र अपर्याप्तताहरू लुकाउँदै भेष बदल्छन् र आफूलाई प्रस्तुत गर्छन्। तिनीहरूले नकारात्मक अनुभव गरेको कुरा अरू मानिसहरूलाई बताउने हिम्मत पनि गर्दैनन्; तिनीहरूसँग खुल्‍ने र सङ्गति गर्ने हिम्मतको अभाव हुन्छ र तिनीहरूले गल्ती गर्दा त्यसलाई लुकाउने र छोप्‍ने अधिकतम प्रयास गर्छन्। तिनीहरूले आफ्नो कर्तव्य निभाउने दौरानमा मण्डलीको काममा पुर्‍याएको हानिलाई कहिले पनि उल्लेख गर्दैनन्। तर तिनीहरूले गरेको सानो योगदान वा प्राप्त गरेको केही साना सफलताहरू देखाउन छिटा हुन्छन्। तिनीहरू कति सक्षम छन्, तिनीहरूको क्षमता कति उच्च छ, तिनीहरू कति असाधारण छन् र तिनीहरू सामान्य मानिसहरूभन्दा कति असल छन् भन्‍ने कुरा सारा संसारलाई थाहा दिन कुनै प्रतीक्षा गर्दैनन्। के यो तिनीहरू आफैबारे बढाइ गर्ने र गवाही दिने तरिका होइन र?” (वचन, खण्ड ४। ख्रीष्टविरोधीहरूको खुलासा। विषयवस्तु चार: तिनीहरू आफूलाई उचाल्छन् र आफ्नै गवाही दिन्छन्)। परमेश्‍वरको बचन पढिसकेपछि, मैले उहाँको पवित्रता र धार्मिकता महसुस गरे परमेश्‍वरले सबैकुराको छानबीन गर्नुहुन्छ र मभित्र लुकेका सबैकुराको खुलासा गर्नुहुन्छ मानिसहरूमा रहेका भ्रष्ट स्वाभावहरू परमेश्‍वरले खुलासा गर्नुहुन्छ तिनीहरू आफ्ना कर्तव्य निर्वाह गर्दा वा कुनै कुरा गर्दा, अरूका हृदयमा आफ्नो हैसियत र छवि स्थापित गर्ने र अरूबाट सम्मान र आराधना पाउने उद्देश्यले अनजानमै आफूलाई उचाल्छन् र देखावा गर्छन्, यो सब तिनीहरूका भ्रष्ट शैतानी स्वाभावका नियन्त्रणमा गरिएको हन्छ। मैले के महसुस गरेँ भने, म कष्ट भोग्न, मूल्य चुकाउन सक्छु र परमेश्‍वरप्रति बफादार छु भनेर सबैलाई देखाउने, र यसो गरेर सबैको प्रशंसा र सम्मान पाउने उद्देश्यले म सधैँ ब्रदर-सिस्टरहरूसामु आफूले कर्तव्यमा कति कष्ट भोगेको छु भन्नेबारे कुरा गर्थेँ, भेलाहरूमा, म आफ्नो राम्रो पक्षबारे मात्र कुरा गर्थेँ, बिरामी पर्दा, आफू कसरी परमेश्‍वरमा भर परेँ र आफ्ना गवाहीमा अडिग रहेँ भनी बताउँथेँ, र अरूको भन्दा मेरो कद ठूलो छ भनी धाक लगाउन चाहन्थेँ। तथापि, मैले बिरामी पर्दा देखाएका भ्रष्टता र कमजोरीहरूका सन्दर्भमा चाहिँ ब्रदर-सिस्टरहरूले मेरो साँचो कद थाहा पाए भने, तिनीहरूले मलाई सम्मान दिन वा र आराधना गर्न छोड्नेछन् भन्ने डरले चुप्पी साधेँ, मैले निरन्तर आफूलाई उचाल्ने र देखावा गर्ने भएकाले ब्रदर-सिस्टरहरू परमेश्‍वरलाई प्रार्थना गर्ने र उहाँमा भर पर्नेबारे सोच्नुको सट्टा प्रायः आफ्ना समस्या र कठिनाइहरू लिएर मकहाँ आउथे। के मैले साँच्चै परमेश्‍वरमा विश्वास गरिरहेको र आफ्नो कर्तव्य निर्वाह गरिरहेको थिएँ? के मैले मानिसहरूलाई बहकाइरहेको र फसाइरहेको त थिइनँ? ती ब्रदर—सिस्टरहरुले मलाई एउटा अगुवाको रुपमा चुनेका थिए, तर मैले न त परमेश्‍वरलाई उचालेँ न त उहाँको गवाही दिएँ, न त तिनीहरूलाई उहाँसामु नै ल्याएँ। बरु, मैले तिनीहरूलाई मेरो आराधना गर्न र ममाथि भर पर्न लगाएँ म साँच्चै घृणित र निर्लज्ज व्यक्ति थिएँ; परमेश्‍वरले मलाई अवश्यै तिरस्कार गर्नहुन्छ!

यो क्षण, मैले पहिले पढेका परमेश्‍वरका यी वचनहरू सम्झेँ। सर्वशक्तिमान्‌ परमेश्‍वर भन्‍नुहुन्छ: “उदाहरणको लागि, केही मानिसहरूले विशेष गरी पावललाई आदर्श मान्छन्। तिनीहरू बाहिर गएर भाषण दिन र काम गर्न मन पराउँछन्, भेलाहरूमा उपस्थित हुन र प्रवचन दिन मन पराउँछन्, अनि तिनीहरू मानिसहरूले तिनीहरूलाई सुनेको, पुजेको, र तिनीहरूको वरिपरि घुमेको मन पराउँछन्। तिनीहरू अन्य व्यक्तिहरूको हृदयमा आफ्नो स्थान बनाउन चाहन्छन् र तिनीहरूले प्रस्तुत गरेको प्रतिरूपलाई अन्य व्यक्तिहरूले भाउ दिएमा तिनीहरू त्यसको सराहना गर्छन्। अब यी व्यवहारहरूबाट तिनीहरूको प्रकृति चिरफार गरौँ। तिनीहरूको प्रकृति के हो? यदि तिनीहरूले साँच्चै यसरी नै व्यवहार गर्छन् भने, तिनीहरू अहङ्कारी र अभिमानी छन् भनी देखाउन यही काफी हुन्छ। तिनीहरूले परमेश्‍वरको आराधना गर्दै गर्दैनन्; तिनीहरूले अझ उच्च हैसियत खोज्छन् र अन्य व्यक्तिहरू उपर अधिकार जमाउन, तिनीहरूलाई स्वामित्वमा लिन र तिनीहरूको हृदयमा आफ्नो स्थान बनाउन चाहन्छन्। यो शैतानको चिरपरिचित प्रतिरूप हो। तिनीहरूको प्रकृतिको सहजै देख्न सकिने पक्षहरू भनेका अहङ्कार र अभिमान, परमेश्‍वरको आराधना गर्न अनिच्छुक हुनु, र अन्य व्यक्तिहरूले आफ्नो आराधना गरून् भन्‍ने चाहना गर्नु जस्ता कार्य हुन्। त्यस्ता व्यवहारहरूले तिनीहरूको प्रकृतिको बारेमा एकदमै स्पष्ट दृष्टिकोण प्रदान गर्न सक्छन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। “यदि तैँले आफ्नो हृदयमा साँच्‍चै सत्यतालाई बुझ्छस् भने, सत्यता अभ्यास गर्न र परमेश्‍वरमा समर्पित हुन जान्‍नेछस् अनि तँ सत्यताको पछि लाग्‍ने मार्गमा स्वाभाविक रूपले हिँड्नेछस्। यदि तँ हिँड्ने मार्ग सही र परमेश्‍वरका अभिप्रायअनुरूप छ भने, पवित्र आत्माको कामले तँलाई त्याग्‍नेछैन—यस अवस्थामा तैँले परमेश्‍वरलाई धोका दिने सम्भावना कमभन्दा कम हुँदै जानेछ। सत्यताविना दुष्टता गर्न सजिलो हुन्छ, र तैँले आफ्‍नो अभिप्रायविना नै त्यो काम गर्नेछस्। उदाहरणका लागि, यदि तँमा अहङ्कारी र घमन्डी स्वभाव छ भने, तँलाई परमेश्‍वरको प्रतिरोध नगर् भनेर भनियो भने त्यसले कुनै फरक पार्दैन, तैँले आफूलाई रोक्‍न सक्दैनस्, यो तेरो नियन्त्रणभन्दा बाहिरको कुरा हो। तैँले जानी-जानी त्यसो गर्दैनस्; तैँले आफ्नो अहङ्कारी र घमण्डी प्रकृतिको वशमा परेर त्यसो गर्छस्। तँलाई तेरो अहङ्कार र घमन्डले परमेश्‍वरलाई तुच्छ ठान्ने र उहाँलाई कुनै महत्त्व नभएको व्यक्तिको रूपमा हेर्ने बनाउँछ; ती कुराहरूले तँलाई आफैलाई उचाल्ने, निरन्तर आफैलाई प्रदर्शनमा राख्‍ने बनाउँछ; ती कुराहरूले तँलाई अरूको तिरस्कार गर्न लगाउँछ, तेरो हृदयमा अरू कसैलाई नराखी तँ आफैलाई राखिदिन्छ; तिनले तेरो हृदयमा रहेको परमेश्‍वरको स्थान खोस्छन् र अन्त्यमा तँलाई परमेश्‍वरको स्थानमा बस्‍न लगाउँछन् र मानिसहरू तँप्रति समर्पित होऊन् भन्‍ने माग गर्छन्, र तँलाई आफ्नै सोच, विचार र धारणाहरूलाई सत्यताको रूपमा आदर गर्न लगाउँछन्। आफ्‍नो अहङ्कारी र घमन्डी प्रकृतिको वशमा पर्ने मानिसहरूले कति धेरै खराबी गरेका छन्!” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। मैले परमेश्‍वरका वचनबाट के बुझेँ भने, म आफूलाई लगातार उचाल्थेँ र आफ्नो प्रदर्शन गर्थेँ किनभने मुख्यतः मेरो प्रकृतिले गर्दा म एकदमै अहङ्कारी थिएँ। मेरो अहङ्कारी र अभिमानी स्वाभावले गर्दा, परमेश्‍वरका लागि मेरा हृदयमा कुनै ठाँउ थिएन, र म अरूलाई तुच्छ ठान्थेँ। म मानिसहरूसामु देखावटी गर्न र शान देखाउन मन पराउँथेँ, तिनीहरूबाट आदर र प्रशंसा खोज्थेँ। मेरो घमण्डी स्वभावद्वारा अरूको ध्यान नखिची काम गर्न र व्यावहारिक रूपमा कामकुरा गर्न इच्छुक भइरहेको थिइनँ। म जहिले पनि भीडभन्दा अलग हुन चाहन्थेँ के म परमेश्‍वरलाई विरोध गर्ने पावलकै मार्गमा हिँडिरहेको थिइनँ र? पावलले प्रभुका लागि प्रचार र काम गर्दा, त्यस समयका मण्डलीहरूलाई धेरे पत्र लेखे, प्रायः आफूलाई उचाल्थे अनि प्रभुका लागि आफूले भोगेको कष्ट र गरेको समर्पणबार गवाही दिन्थे, जसले गर्दा धेरै मानिसले तिनको आदर र अराधना गरे। पावलले प्रचार र काम गर्दा धेरै कष्ट भोगे पनि, कहिल्यै परमप्रभुको वचनबारे गवाही दिएनन् र विश्वासीहरूलाई प्रभुसामु ल्यएनन्। बरु, आफूसामु ल्याए। तिनले आफ्ना महत्त्वाकाङ्क्षा र अभिप्रायहरूबारे मनन गरेनन्, आफूले परमेश्‍वरका लागि धेरै त्याग र समर्पण गरेको छु भन्नेसमेत सोचे र आफ्ना लागि धार्मिकताको मुकुट राखिनेछ भन्ने विश्वास गरे। अन्त्यमा, तिनले आफ्ना लागि जिउनु नै ख्रीष्ट हो भनेर गवाहीसमेत दिए, अरूलाई उसको उदाहरण पछ्याउन लगाउँछन्। पावलको स्वाभाव अति नै अहङ्कारी थियो र अन्त्यमा, तिनलाई परमेश्‍वरको स्वाभावलाई गम्भीर विरोध गरेकोमा परमेश्‍वरद्वारा दण्ड दिइयो मैले यसलाई आफ्नो व्यवहारसँग तुलना गर्दा, कर्तव्यमा आफैलाई लगातार उचालेको र देखावा गरेको पनि देखेँ, ब्रदर-सिस्टरहरूबाट प्रशंसा र आराधना पाउन म तिनीहरूभन्दा हरतरिकाले श्रेष्ठ छु भनी तिनीहरूलाई देखाएँ। ब्रदर-सिस्टरहरू सबैले कर्तव्यमा मेरो राम्रो क्षमता अनि कष्ट भोग्ने र मूल्य चुकाउने खुबीका लागि आदर र प्रशंसा गर्दा, मैले डर नमानेको वा आत्मचिन्तन नगरेको मात्रै होइन, त्यसमा मलाई आनन्द लाग्थ्यो र म आत्मसन्तुष्ट हुन्थेँ म साँचै नै एकदमै अहङ्कारी र अभिमानी थिएँ, ममा परमेश्‍वरको भय मान्ने हृदय छँदै थिएन। मैले गरेका सबै थोकमा, चाहे त्यो ब्रदर-सिस्टरहरूका प्रश्नको उत्तर दिन आफूलाई परमेश्‍वरका वचनले सुसज्जित पार्नु होस् वा भेलाहरूमा आफ्ना अनुभवहरूबारे सङ्गति गर्नु होस्, मेरा अभिप्राय र मनसाय सत्यताको बुझाइ खोज्नु, आफ्नो कर्तव्य राम्ररी गर्नु वा इमानदारीसाथ अरूलाई सहायता गर्नु थिएन। बरु, त्यो मानिसहरूका हृदयमा भव्य छवि बनाउनु र तिनीहरूको प्रशंसा पाउनु मात्र थियो। त्यो त परमेश्‍वरविरुद्ध जानु र उहाँको प्रतिरोध गर्नु थियो! मण्डली अगुवाका रूपमा मैले परमेश्‍वरलाई उचाल्नु र उहाँको गवाही दिनुपर्थ्यो र ब्रदर-सिस्टहरूलाई सत्यता र परमेश्‍वरका अभिप्रायहरू बुझ्न सहयोग गर्नुपर्थ्यो ताकि तिनीहरू परमेश्‍वरको अघि आउन, उहाँमा भर पर्न र उहाँलाई आदर गर्न सकून्। तर मैले निरन्तर देखावटी गरेँ र तडकभडक देखाएँ, जसले गर्दा ब्रदर-सिस्टरहरूको हृदयमा परमेश्‍वरका लागि नभई मेरा लागि स्थान भयो। तिनीहरू आफूले गर्ने हरेक थोकमा ममाथि भर पर्थे र मेरो आराधना गर्थे। म साँच्चै नै यति अहङ्ककारी थिएँ कि मैले सबै समझ गुमाइसकेको थिएँ। सतहमा, मैले मेरो कर्तव्य पूरा गरेता पनि वास्तवमा म केवल ब्रदर-सिस्टरहरूलाई हानि गरिरहेको थिएँ, तिनीहरूलाई परमेश्‍वरबाट टाढा लगिरहको थिएँ र एक व्यक्तिलाई आराधना गर्न लगाइरहेको थिएँ। मेरा कार्यरूको प्रकृति परमेश्‍वरको स्वभावलाई चिढ्याउने खालको थियो; म परमेश्‍वरको प्रतिरोध गर्ने मार्गमा हिँडिरहेको थिएँ। यदि मैले पश्चात्ताप नगरेको भए, म पनि निश्चय नै पावलजस्तै परमेश्‍वरद्वारा दण्डित र श्रापित हुनेथिएँ। यसबारे मनन गर्दा मलाई डर लाग्यो। मैले महसुस गरेँ कि यदि मैले पश्चात्ताप गरिनँ भने, मैले पवित्र आत्माको काम गुमाउनेछु, अन्धकारमा पर्नेछु र परमेश्‍वरद्वारा तिरस्कृत हुनेछु र हटाइनेछु। मैले परमेश्‍वरलाई प्रार्थना गरेँ, “हे परमेश्‍वर, मेरो प्रकृति अति अहङ्ककारी छ, र मसँग तपाईँको डर मान्ने हृदयको कमी छ। म सधैँ अरूको अगाडि देखावटी गर्छु, जसले गर्दा तपाईँ मलाई निकै घृणा गर्नुहुन्छ। म यसरी नै चलिरहन चाहन्नँ। कृपया मलाई सहायता गर्नुहोस्; म तपाईँका मागअनुसार अभ्यास गर्न चाहन्छु।”

त्यसपछि मैले परमेश्‍वरका वचन पढेँ, जसमा यसो भनिएको थियो: “तैँले सबै कुरा बुझ्छस् भन्‍ने नसोच्। म तँलाई भन्छु, तैँले देखेको र अनुभव गरेको सबै कुरा पनि तैँले मेरो व्यवस्थापन योजनाको हजार भागको एक भाग बुझ्‍नलाई पर्याप्त छैन। अनि, तँ किन त्यति अहङ्कारी हुन्छस्? तँसँग भएको थोरै प्रतिभा र अलिकति ज्ञान येशूले आफ्‍नो कामको लागि एक सेकण्ड प्रयोग गर्न पनि पर्याप्त छैन! तँसँग वास्तवमा कति अनुभव छ? तैँले देखेका र तैँले आफ्‍नो जीवनभरि सुनेका अनि तैँले कल्‍पना गरेका सबै कुराहरू मैले एक पलमा गर्ने कामभन्दा पनि थोरै छन्! तैँले कुरा नकोट्याएको र गल्ती नखोतलेकै जाती हुन्छ। तँ आफूले चाहेजति अहङ्कारी बन्‍न सक्छस्, तर तँ एक सृष्टि गरिएको प्राणीबाहेक केही पनि होइनस्, तँ कमिला बराबरको पनि छैनस्! तेरो पेटभित्र जति छ त्यो सबै कमिलाको पेटमा भएको भन्दा पनि थोरै छ! तैँले केही अनुभव र वरिष्ठता प्राप्त गरेको छस् भन्दैमा, यसले तँलाई ठूलो पल्टिने र ठूलाठूला गफ चुट्ने अधिकार दिन्छ भनेर नसोच्। के तेरा अनुभव र तेरो वरिष्ठता मैले उच्‍चारण गरेका शब्‍दहरूको उपज होइनन् र? के तँ ती तेरो आफ्नै परिश्रम र मेहनतको बलमा आएका हुन् भन्‍ने विश्‍वास गर्छस्?” (वचन, खण्ड १। परमेश्‍वरको देखापराइ र काम। दुई देहधारणहरूले देहधारणको महत्त्व पूरा गर्छन्)। परमेश्‍वरका वचन मनन गर्दा मलाई लाज लाग्यो। मैले परमेश्‍वरको आखिरी दिनहरूको काम स्विकारेको धेरै भएको थिएन, र म आफ्नो कर्तव्यमा केही उत्साहित थिएँ, केही शब्द र धर्मसिद्धान्त बुझेको थिएँ, र आफ्नो काममा केही परिणाम पाएको थिएँ, त्यसैले, मैल आफू अरूभन्दा उत्तम छु र तिनीहरूले भन्दा राम्ररी सत्यता बुझेको छु भन्ने सोच्दै यी कुराहरूलाई आफ्नै कदका रूपमा लिएँ। मैले देखावटी गर्न र अरूबाट सम्मान पाउन यसलाई पूँजीका रूपमा निरन्तर प्रयोग गरेँ। म साँच्चै नै धेरै अहङ्ककारी थिएँ र मसँग आत्मज्ञान थिएन। मैले भेलाहरूमा केही बुझाइमा सङ्गगति गर्न, ब्रदर-सिस्टहरूका केही प्रश्नको उत्तर दिन, र आफ्नो काममा केही परिणाम पाउन सक्नु परमेश्‍वरले व्यक्त गरेका वचनहरूले मलाई केही सत्यता बुझाएको कारणले थियो। परमेश्‍वरका आखिरी दिनका कामहरू, परमेश्‍वरले व्यक्त गरेका सत्यताहरू, अनि पवित्र आत्माको अन्तर्दृष्टि र ज्योति नभएको भए, मैले कहिल्यै सत्यता बुझ्न सक्ने थिइनँ। चाहे त्यो परमेश्‍वरको कामका सन्दर्भमा होस् या मेरो आफ्नै भ्रष्ट स्वभावका सन्दर्भमा, मैले तीमध्ये कुनै कुरा छर्लङ्ग देख्न सकिनँ। ममा घमण्ड गर्नलायक त्यस्तो केही थिएन। तर परमेश्‍वरको मलजल र प्रबन्धमा म कैहिले पनि कृतज्ञ भइन बरु सबै थोकको श्रेय आफैलाई दिएँ अनि देखावटी गर्न र अरूलाई मेरो सम्मान गर्न लगाउन त्यसलाई पुँजीका रूपमा प्रयोग गरेँ। म साँच्चै नै अहङ्कारी, अज्ञानी र निर्लज्ज, र समझहीन थिएँ! मलाई आफ्नो भ्रष्टता पहिचान गर्न सहयोग गर्नुभएकामा म परमेश्‍वरप्रति आभारी थिएँ, र म परिवर्तन हुन चाहन्थेँ। त्यसैले मैले यस्तो सोच्दै सत्यता खोजी गरिरहेँ, “कसरी म आफ्नो भ्रष्ट स्वभाव हटाउन अनि आफूलाई उचाल्न र देखावटी गर्न छोड्न सक्छु? परमेश्‍वरको महिमा गर्न र उहाँको गवाही दिन मैले कसरी अभ्यास गर्नुपर्छ?”

पछि, मैले परमेश्‍वरका केही वचन पढेँ: “परमेश्‍वरको बारेमा गवाही दिँदा, तैँले मुख्य रूपमा परमेश्‍वरले कसरी मानिसहरूलाई न्याय गर्नुहुन्छ र सजाय दिनुहुन्छ, र मानिसहरूलाई शोधन गर्न र तिनीहरूका स्वभावहरू परिवर्तन गर्न उहाँले के-कस्ता परीक्षाहरू प्रयोग गर्नुहुन्छ भन्‍नेबारेमा नै कुरा गर्नुपर्छ। तिमीहरूले तिमीहरूका अनुभवमा कति धेरै भ्रष्टता प्रकट गरिएको छ, तिमीहरूले कति धेरै कष्ट सहेका छौ, परमेश्‍वरको प्रतिरोध गर्न तिमीहरूले कति धेरै कुराहरू गरेका छौ र अन्त्यमा तिमीहरू परमेश्‍वरद्वारा कसरी जितियौ भन्‍ने कुराहरू पनि गर्नुपर्छ। तिमीहरूसँग परमेश्‍वरको कामको कतिसम्म वास्तविक ज्ञान छ, र तिमीहरूले कसरी परमेश्‍वरका लागि साक्षी दिनुपर्दछ र उहाँको प्रेमको ऋण तिर्नुपर्छ भन्‍ने बारेमा कुरा गर्नुपर्छ। तिमीहरूले यस प्रकारको भाषामा ठोसता प्रदान गर्नुपर्छ, साथै यसलाई सरल तरिकाले प्रस्तुत गर्नुपर्छ। खोक्रा सिद्धान्तहरूको बारेमा कुरा नगर। धेरै व्यावहारिक भएर बोल; हृदयबाट बोल। तिमीहरूले विभिन्‍न कुराहरूको अनुभव गर्नुपर्ने यसरी नै हो। आडम्बर देखाउन आफैलाई गम्भीर देखिने, खोक्रा सिद्धान्तहरूले सुसज्जित नपार; त्यसो गर्दा तिमीहरू अत्यन्त अहङ्कारी र मूर्ख देखिन्छौ। तिमीहरूले आफ्नो असली अनुभवबाट वास्तविक कुराहरूका बारेमा बताउनुपर्छ, र अझ बढी हृदयबाट बोल्नुपर्छ; यो अरूका लागि अत्यन्तै फाइदाजनक हुन्छ, र तिनीहरूका लागि निकै उपयुक्त देखिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। “पहिलो कुरा त, मान्छेले आधारभूत स्तरमा आफ्नो समस्या बुझ्न र आफूलाई विश्‍लेषण गर्न र उदाङ्गो पार्नको लागि, तिनीहरूसँग एक इमानदार हृदय र इमानदार मनोवृत्ति हुनुपर्छ, र तिनीहरूले आफ्नो स्वभावमा भएका समस्याहरूबारे आफूले बुझेका कुराहरू बोल्नुपर्छ। दोस्रो कुरा, यदि व्यक्तिले आफ्नो स्वभाव अत्यन्तै खराब भएको महसुस गर्छ भने, उसले सबैलाई यसो भन्‍नुपर्छ, ‘यदि मैले फेरि त्यस्तो भ्रष्ट स्वभाव प्रकट गरें भने, यसबारे मलाई सचेत गराउन र मेरो काटछाँट गर्न नहिच्किचाउनुहोला। यदि मैले त्यो स्विकार्न सकिनँ भने, मप्रति हरेस नखानुहोला। मेरो भ्रष्ट स्वभावको यो पाटो निकै गम्भीर छ, र मेरो पर्दाफास गर्न मलाई थुप्रैपटक सत्यताको सङ्गति गरिनुपर्छ। म सबैबाट काटछाँट हुन खुसीसाथ स्विकार्छु, र म आशा गर्छु, सबैले ममाथि नजर राख्‍नुहुनेछ, मलाई सहयोग गर्नुहुनेछ, र मलाई बाटो बिराउनबाट जोगाउनुहुनेछ।’ त्यस्तो मनोवृत्ति के हो त? सत्यता स्विकार्ने मनोवृत्ति यही हो” (वचन, खण्ड ३। आखिरी दिनहरूका ख्रीष्टका वार्तालापहरू। सामञ्‍जस्यपूर्ण सहकार्यको विषयमा)। मैले परमेश्‍वरको वचन पढेपछि के बुझेँ भने परमेश्‍वरको गवाही दिनमा मुख्यतः परमेश्‍वर मानिसहरूलाई कसरी न्याय र जाँच गर्नुहुन्छ, व्यक्तिले आफ्ना अनुभवहरूमा कस्ता भ्रष्ट स्वाभावहरू प्रकट गर्छ, उसले आफूमा कस्ता कमजोरी र कमीहरू देख्छ, उसमा परमेश्‍वरको काम र उहाँका वचनहरूको कस्तो साँचो बुझाइ छ, र परमेश्‍वरको धार्मिक स्वभावबारे उसमा कस्तो बुझाइ र प्रत्यक्ष अनुभव छ भन्ने कुरारू समावेश छन्। यी सबै कुरामा सङ्गति गर्नु भनेको साँचो रूपमा परमेश्‍वरको गवाही दिनु हो। मेरो कुरा गर्दा, भेलाहरूको दौरान सङ्गति गर्नुको मेरो अभिप्राय अरूलाई मेरो सम्मान र अराधना गर्न लगाउनु थियो। म आफ्ना असल र सक्रिय पक्षहरूको मात्रै कुरा गर्थेँ, आफ्ना कमजोरी र मैले प्रकट गरेका भ्रष्टताहरूलाई बिरलै उल्लेख गर्थेँ। यो मैले आफूलाई उचाल्नु र देखावटी गर्नु थियो, जसलाई परमेश्‍वर तरिस्कार र घृणा गर्नुहुन्थ्यो। म इमानदार व्यक्ति बन्नुपर्थ्यो, आफ्ना भ्रष्टताबारे खुलस्त हुनुपर्थ्यो, र आफ्ना साँचो विचारहरू बताउनुपर्थ्यो, अरूलाई मेरो वास्तविक रूप देख्न दिनुपर्थ्यो, त्यससँगै ब्रदर-सिस्टरहरूको सुपरिवेक्षण र सहायता पनि स्विकार्नुपर्थ्यो। मैले त्यसरी नै अभ्यास गर्नुपर्थ्यो। त्यसपछि, भेलाहरूको दौरान मैले ब्रदर-सिस्टरहरूलाईआफूले कसरी देखावटी गरेँ र आफ्नै गवाही दिएँ भनेर, र आफ्ना हृदयका घृणित अभिप्रायहरू र मैले प्रकट गरेका भ्रष्टताहरूबारे खुलस्त बताएँ। मैले तिनीहरूलाई ममा पनि कमजोरीहरू र नकारात्मकता छन् र अबदेखि तिनीहरूले मलाई सम्मान र आराधना गर्नु हुँदैन भनेर पनि भनेँ। यसरी सङ्गति गरेपछि मलाई एकदमै आराम र सहज महसुस भयो। मेरा अनुभवहरूबारे सुनेपछि केही ब्रदर-सिस्टरले तिनीहरूले पनि आफ्ना भ्रष्टताहरूबारे केही बुझेका छन् भनी बताए। पछि, ब्रदर-सिस्टरहरूले पहिलेजस्तो मेरो आराधना गर्न र ममा भर पर्न छाडे, र केही मानिसले अझै पनि कहिलेकाहीँ मेरा सङ्गतिहरूको प्रशंसा गरे पनि, म तिनीहरूका शब्दहरूद्वारा प्रभावित हुन छोडेँ।

त्यस बेलादेखि म प्रायः हरेक भेलाअघि परमेश्‍वरलाई प्रार्थना गर्थेँ, “सर्वशक्तिमान् परमेश्‍वर, तपाई मात्रै प्रशंसाको योग्य हुनुहुन्छ। म त केवल एक भ्रष्ट व्यक्ति हुँ। मैले खुलस्त भएरा आफ्ना साँचो विचारहरू बताउनैपर्छ। कृपया मेरो हृदय छानबिन गर्नुहोस् ताकि मेरा वचन र कार्यहरू देखावटी गर्न नभई तपाईँको गवाही दिनका लागि होऊन्।” यसरी हरेक भेलामा, म परमेश्‍वरका वचन मनन गर्न अनि मेरो बुझाइ र बोधमा सङ्गगति गर्नमा केन्द्रित भएँ, साथै बारम्बार खुलस्त भएँ र आफ्ना भ्रष्ट स्वाभावहरू खुलासा गरेँ। यसबाहेक, ब्रदरहरु र सिस्टरहरुलाई मेरो हेरचाह गर्न लगाए र मैले आफ्नो रुप बद्लिरहेको देखेमा मेरो खुलासा र मलाई काटछाँट गर्न सक्छन् भनेर भनेँ, त्यसले मलाई मेरा भ्रष्टताहरू बुझ्न र यी भ्रष्ट स्वाभावको नियन्त्रणबाट मुक्त हुन सहयोग गर्नेथियो। म अरूले राम्रोसँग सङ्गति गर्दैनन् भन्ने सोच्थेँ, र तिनीहरूका सङ्गति कहिल्यै ध्यान दिएर सुन्दिनथेँ, तर अहिले म ब्रदर-सिस्टरहरूले आफ्ना अनुभव र बुझाइहरूबारे छलफल गर्दा ध्यान दिने गर्छु। पवित्र आत्माबाट अन्तर्दृष्टि आउँदा, म त्यो लेख्छु, र म ब्रदर-सिस्टरहरूका अनुभवहरूबाट धेरै कुरा सिक्न सक्छु। अहिले म यी कुराहरू अभ्यास गर्न सक्नु परमेश्‍वरका वचनको न्याय, खुलासा, अन्तर्दृष्टि र ज्योतिको कारणले भएको हो। परमेश्‍वरको मार्गदर्शनका लागि धन्यवाद!


९७. जोखिममा पर्दाको निर्णय

धेरै वर्षपहिले हिउँदमा, माथिल्‍लो तहका अगुवाले मलाई के बताए भने, छिमेकी मण्डलीका अगुवा र सेवकहरूलाई प्रहरीले पक्रेको छ। त्यो मण्डलीमा अनुगमन गर्नुपर्ने केही कामहरू थिए, र ब्रदर-सिस्टरहरूले कुनै सहयोग पाएका थिएनन्। कति जना डराएका, नकारात्मक र कमजोर भएका थिए, र मण्डली जीवनमा सहभागी हुन सकेका थिएनन्। उनले मलाई म त्यो मण्डलीको काम रेखदेख गर्न इच्‍छुक छु कि भनेर सोधिन्। उनले सोध्दा, म अलिक दोधारमा पारेँ: त्यो मण्डलीका केही ब्रदर-सिस्टरहरू भर्खरै पक्राउ परेका थिए। मैले त्यो मण्डली रेखदेख गर्न थालेँ, र म पक्राउ परेँ भने के हुन्छ? मेरो पाको उमेरमा, के मेरो शरीरले साँच्‍चै त्यो ठूलो रातो अजिङ्गरको यातना र कुटपिट सहन सक्छ? यदि मैले यातना सहन नसकेर यहूदा बनी परमेश्‍वरलाई धोका दिएँ भने, के मेरो वर्षौँको विश्‍वास व्यर्थ हुनेछैन र? तर त्यसपछि मैले वर्तमान प्रतिकूल परिस्‍थितिहरूमा, मण्डलीको कामलाई यस्तो नाजुक क्षणमा कसैले अघि बढाउनुपर्छ भनेर सोचेँ, त्यसकारण म मन नलागी-नलागी राजी भएँ।

त्यो मण्डलीमा पुगेपछि, सिस्टर वाङ सिन्जिङले मलाई केही अगुवा, सेवक र ब्रदर-सिस्टरहरू पक्राउ परेका छन्, र उनले सम्पूर्ण मण्डलीका केही ब्रदर-सिस्टरहरूलाई मात्रै सम्पर्क गर्न सकिन् भनेर बताइन्। उनले धेरैजसो मण्डली सदस्यहरूलाई सम्पर्क गर्न नसकेकोले तिनीहरू भेला हुन सकेका थिएनन्। यो सुनेर, मैले मनमनै सोचेँ: “ठूलो रातो अजिङ्गरले हाम्रो निगरानी गर्न हाम्रा छिमेकीहरू प्रयोग गरिरहेको छ। म गएर यी ब्रदर-सिस्टरहरूलाई सहयोग गर्दा, छिमेकीहरूले देखेर मेरो रिपोर्ट गरे भने के गर्ने? साथै, निकै धेरै ब्रदर-सिस्टरहरू पक्राउ परेका थिए—यदि तिनीहरूमध्ये कसैले यातना सहन नसकेर अरू ब्रदर-सिस्टरहरूको पोल खोलिदिए भने, प्रहरीले तिनीहरूको निगरानी गर्नेछन्। त्यसैले यदि म यी ब्रदर-सिस्टरहरूलाई भेट्न गएँ भने के म सिधै तिनीहरूको फन्दामा परिरहेको हुनेछैन र? म पक्राउ परेँ र यातना सहन नसकेर यहूदा बनेँ भने, के विश्‍वासीको रूपमा मेरो दिन सकिनेछैन र? त्यसपछि त मैले अवश्य नै मुक्ति पाउनेछैनँ।” जति सोचेँ, मलाई त्यति नै डर लाग्यो र त्यहाँ कर्तव्य पूरा गर्नु अति खतरनाक छ जस्तो देखिन्थ्यो। मलाई त यो बम बिछ्याएको ठाउँमा हिँड्नुजस्तै लाग्यो—एक गलत कदम, सबै खतम। त्यो बेला, मलाई यो मण्डलीको काम रेखदेख गर्न आएकोमा निकै पछुतो लाग्यो र ममा आफ्‍नो कर्तव्य पूरा गर्ने जोसजाँगर नै पलाउन सकेन। त्यसपछि सोचेँ, “सिन्जिङ यस मण्डलीकी सदस्य हुन् र यहाँको समग्र परिस्थितिसँग उनी अलिक परिचित छिन्, त्यसकारण ब्रदर-सिस्टरहरूलाई भेट्न जानु उनलाई अलिक सहज हुनेछ। म त भर्खरै आइपुगेको हुँ र मलाई अहिलेसम्‍म सबै कुरा थाहा भइसकेको छैन। म सिन्जिङलाई ब्रदर-सिस्टरहरू भेट्न पठाउन सक्छु, त्यसरी मैले खतरा मोल्‍नु पर्दैन।” तर त्यसपछि सोचेँ, “सिन्जिङले धेरै सिद्धान्तहरू बुझेकी छैनन् र उनमा अनुभवको कमी छ। के यस्तो स्थितिमा तिनले साँच्‍चै रम्ररी अनुगमन गर्न सक्छिन्? के उनले ब्रदर-सिस्टरहरूका समस्याहरू समाधान गर्न सक्नेछिन्? तर म आफै गएँ भने, के मैले आफूमाथि विपत्ति निम्त्याइरहेको हुनेछैनँ र?” यसबारे सोचविचार गरेपछि, मैले सिन्जिङलाई त्यो काम गर्न लगाउने निर्णय गरेँ। तर केही दिनपछि, उनले कुनै प्रगति गरेकी थिइनन्। यो देखेपछि, म नै ब्रदर-सिस्टरहरूलाई सहयोग गर्न जानुपर्छ भन्‍ने मलाई थाहा भयो। नत्र भने, तिनीहरूका समस्याहरू समाधान हुनेथिएनन् र जीवन प्रवेश क्षतिग्रस्त हुनेथ्यो। तर वर्तमान परिस्‍थिति कति खतरनाक छ भन्‍ने हेर्दा, मैले ब्रदर-सिस्टरहरूलाई सम्पर्क गरेँ भने म कुनै पनि बेला पक्राउ पर्ने खतरामा पर्नेथेँ। त्यसकारण मलाई यो काम गर्ने आँट नै आएन। परिणामस्वरूप, पूरै महिना बित्यो र हामीले मण्डलीको काममा त्यति प्रगति गरेका थिएनौँ। सिन्जिङ नकारात्मक स्थितिमा जिइरहेकी थिइन्। मलाई यो थाहा थियो, तर म त्यो बेला सङ्कोच र डरमा जिइरहेको थिएँ त्यसकारण मैले काममा उनीसँग सहकार्य गर्ने आँट गरिनँ।

एक दिन, मलाई देब्रे घुँडा दुख्यो, र केही दिनपछि यो भुक्क फुलियो र कालो-नीलो भयो। यो हिँड्नै मुस्किल हुने गरी दुख्थ्यो। त्यो बेला, मलाई परमेश्‍वरले अनुशासन दिइरहनुभएको हुन सक्छ भन्‍ने लाग्यो, त्यसकारण मैले उहाँलाई प्रार्थना गरेर उहाँका अभिप्रायहरू जान्‍न सक्न अन्तर्दृष्टि मागेँ। प्रार्थनापछि, मैले परमेश्‍वरका वचनहरूको यो खण्ड देखेँ। “उहाँको शोकको कारण मानवजाति नै हो, उहाँले मानवजातिमा आशा राख्‍नुभएको थियो, तर ती मानवजाति अन्धकारमा पतन भएका छन्, किनकि उहाँले मानवजातिमा गर्नुभएको काम उहाँको अपेक्षाहरूको नापसम्म आउँदैनन्, किनकि उहाँले प्रेम गर्नुभएका मानवजाति सबै जना ज्योतिमा जिउन सक्दैनन्। उहाँले निर्दोष मानवजातिप्रति दुःख महसुस गर्नुहुन्छ, साथै इमानदार तर अज्ञानी मानिस, र असल तर आफ्नै दृष्टिकोणको अभाव भएका मानिसप्रति पनि उहाँले दुःख महसुस गर्नुहुन्छ। उहाँको दुःख उहाँको भलोपन र उहाँको कृपाको सङ्केत हो, सुन्दरता र दयाको सङ्केत हो” (वचन, खण्ड १। परमेश्‍वरको देखापराइ र काम। परमेश्‍वरको स्वभाव बुझ्‍नु अत्यन्त महत्वपूर्ण हुन्छ)। परमेश्‍वरका वचनहरूले मलाई गहिरो प्रभाव पारे। विशेष गरी परमेश्‍वरका वचनहरूको यो भाग पढ्दा: “उहाँको शोकको कारण मानवजाति नै हो, उहाँले मानवजातिमा आशा राख्‍नुभएको थियो, तर ती मानवजाति अन्धकारमा पतन भएका छन्,” मलाई अलिक ग्‍लानि भयो। ठूलो रातो अजिङ्गरको पक्राउको कारण, ब्रदर-सिस्टरहरूले सामान्य मण्डली जीवन जिउन पाएका थिएनन्, त्यसैले तिनीहरू निराशा र अन्धकारमा डुबेका थिए अनि तिनीहरूको जीवनमा क्षति पुगेको थियो। यो देखेर, परमेश्‍वर चिन्तित र दुःखित हुनुभयो र तुरुन्तै कसैले उहाँको इच्छा पालना गरेर ब्रदर-सिस्टरहरूलाई सहयोग गर्न आऊन् ताकि तिनीहरूले सामान्य मण्डली जीवन जिउन सकून् भन्‍ने आशा गर्नुभयो। तर म भनेँ, आफ्‍नो सुरक्षा गर्न मैले स्वयंको काम सिन्जिङलाई भिराएँ, र नीच जीवन बाँचिरहन म आफ्‍नो सुरक्षित दूलोमा फर्केर लुकेँ। ब्रदर-सिस्टरहरूले सामान्य मण्डली जीवन जिउन सकेका छैनन्, र तिनीहरूको जीवन क्षतिग्रस्त भएको छ भन्‍ने मलाई राम्ररी थाहा थियो, तर मैले यो समस्या समाधान गर्न कदम चालिनँ। मेरो मानवता कहाँ गयो? म अत्यन्तै स्वार्थी र घृणित भइरहेको थिएँ! खतरनाक परिस्थितिमा नहुँदा म सामान्यतया आफूलाई कसरी परमेश्‍वरलाई प्रेम गर्ने र त्याग गर्न र आफूलाई समर्पित गर्न सक्‍ने व्यक्ति ठान्थेँ भनेर सोचेँ। म परमेश्‍वरलाई प्रेम गर्न र सन्तुष्ट पार्न आवश्यक छ भनेर अरूसँग प्रायः सङ्गतिसमेत गर्थेँ। तर यो परिस्थिति सामना गर्दा, मैले आफ्‍नो सुरक्षाबारे मात्रै विचार गर्न सकेँ। मैले परमेश्‍वरबारे वा ब्रदर-सिस्टरहरूको जीवनमा क्षति पो पुग्ने हो कि भनेर विचार गरिनँ। मैले त सैद्धान्तिक ज्ञानबारे मात्रै बोलिहेको थिएँ—मैले परमेश्‍वर र मानिसहरूलाई छल गरिरहेको थिएँ। यो परमेश्‍वरको निम्ति चित्त दुखाउने र घृणित कुरा थियो। यो महसुस गरेपछि, मलाई निकै ग्‍लानि भयो र मैले परमेश्‍वरलाई प्रार्थना गरेँ: “प्यारो परमेश्‍वर, मैले सधैँ आफ्‍नै हितहरूको रक्षा गरिरहेको हुन्छु र तपाईंको इच्‍छा पालना गर्न सकिनँ। ममा साँच्‍चै नै विवेक र समझको कमी रहेछ। हे परमेश्‍वर, म तपाईंको इच्‍छा पालना गर्न र ब्रदर-सिस्टरहरूलाई सहयोग दिन सक्दो गर्न तयार छु।”

त्यसपछि, मैले ब्रदर-सिस्टरहरूलाई सहयोग र साथ दिन अनि तिनीहरूका समस्या समाधान गर्न थालेँ। एक दिन, एउटी सिस्टरले यसो भनेको सुनेँ: “दुई वर्षपहिले, यो मण्डलीबाट दश जनाभन्दा धेरै ब्रदर-सिस्टरहरू पक्राउ परेका थिए। अहिले पनि, तिनीहरूमध्ये कतिको रिहाइ भएको छैन। प्रहरीले हाम्रो मण्डलीलाई तहसनहस पार्ने धम्कीसमेत दिएको छ।” यो सुन्दा मलाई अत्यन्तै रिस उठ्यो—यी पिशाचहरू कति अहङ्कारी र निरङ्कुश छन्! तर मलाई अनजानमै डर पनि लाग्यो: दुई वर्षपछि नै, तिनीहरूले आएर अरू धेरै सदस्यहरूलाई पक्राउ गरे। अनि तिनीहरूले मण्डली तहसनहस पार्ने धम्की दिए। म मण्डली अगुवा हुँ भनेर प्रहरीलाई थाहा भएको भए, के म मुख्य निसाना बन्‍नेथिइनँ र? पक्राउपछि ब्रदर-सिस्टरहरूलाई कसरी यातना दिइएको थियो भनेर सम्झिँदा म डरले कामेँ। म साँच्‍चै पक्राउ परेको भए, के मैले तिनीहरूको यातना सहन सक्नेथिएँ? यदि मलाई कुटेर मारिएको वा म यहूदा बनेको भए, के त्यो मेरो अन्त्य हुनेथिएन र? अझै थप ब्रदर-सिस्टरहरू पक्राउ परेका छन् भन्‍ने सुन्दा, यस्तो वातावरणमा कर्तव्य पूरा गर्नु अति नै खतरनाक देखिन्थ्यो। मलाई कुनै पनि बेला प्रहरीले पक्राउ गर्न सक्छ भन्‍ने मैले सोचेँ र अत्यन्तै सङ्कोच र डर लाग्यो। एक दिन, मैले परमेश्‍वरका वचनहरूको यो खण्ड पढेँ। “शैतान जति नै ‘शक्तिशाली’ भए तापनि, त्यो जति नै दुस्साहसी र महत्त्वाकांक्षी भए तापनि, हानि पुऱ्याउने यसको क्षमता जति नै ठूलो भए पनि, त्यसले मानिसलाई भ्रष्ट तुल्याउने र प्रलोभनमा पार्ने उपायहरू जति नै धेरै भए पनि, त्यसले मानिसलाई विचलित बनाउने त्यसका चलाकी र युक्तिहरू जति नै चतुर भए तापनि, यो जति परिवर्तनीय स्वरूपमा अस्तित्वमा रहे तापनि, यसले एउटै जीवित प्राणीलाई सृष्टि गर्न कहिल्यै सकेको छैन, सबै थोकको अस्तित्वको लागि व्यवस्था वा नियमहरू कहिल्यै निर्माण गर्न सकेको छैन, र सजीव होस् वा निर्जीव होस् त्यसले कुनै पनि वस्तुलाई शासन गर्न र नियन्त्रण गर्न कहिल्यै सकेको छैन। आकाशमण्डल र वायुमण्डलमा, त्योबाट जन्‍मेको वा त्यसको कारणले अस्तित्वमा रहेको एक जना व्यक्ति वा थोक छैन; त्यसद्वारा शासन गरिएको, वा त्यसद्वारा नियन्त्रण गरिएको एउटै व्यक्ति वा वस्तु छैन। यसको विपरीत, त्यो परमेश्‍वरको प्रभुत्वमा जिउनु पर्ने मात्रै होइन, तर, त्योभन्दा पनि बढी, त्यसले परमेश्‍वरका सबै आदेश र आज्ञाहरूलाई पालन गर्नैपर्छ। परमेश्‍वरको अनुमतिविना, भूमिमा पानीको थोपा वा बालुवाको कण छुनु समेत शैतानको लागि कठिन हुन्छ; परमेश्‍वरको अनुमतिविना, शैतानसँग भूमिको कमिलोलाई हल्‍लाउने स्वतन्त्रता समेत छैन, परमेश्‍वरले सृष्टि गर्नुभएको मानवजातिलाई छुने कुरा त परै जाओस्। परमेश्‍वरको नजरमा, शैतान पहाडका लिली फूल, आकाशमा उड्ने चराचुरुङ्गी, समुद्रका माछा, र पृथ्वीका कीराभन्दा सानो छ। सबै थोकको बीचमा रहेको त्यसको भूमिका भनेको सबै थोकको सेवा गर्नु, र मानवजातिको लागि काम गर्नु, अनि परमेश्‍वरको काम र उहाँको व्यवस्थापन योजनामा सेवा गर्नु हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। परमेश्‍वरको वचनबाट मैले के थाहा पाएँ भने, सबै कुरा परमेश्‍वरकै नियन्त्रणमा हुन्छन्। शैतान जति नै हिंस्रक भए पनि, यो अझै पनि परमेश्‍वरकै अधीनमा हुन्छ। परमेश्‍वरको अनुमतिविना, शैतानले कुनै पनि गलत कदम उठाउने आँट गर्दैन। मैले अय्यूबको कसरी जाँच भएको थियो भनेर सम्झेँ परमेश्‍वरको अनुमतिविना, शैतानले तिनको शरीरमा चोट पार्न मात्रै सक्यो, तर अय्यूबको ज्यान लिन सकेन। मेरो परिस्थितिमा, म पक्राउ पर्ने नपर्ने कुरा पूर्णतया परमेश्‍वरकै हातमा थिएन र? शैतान जति नै हिंस्रक र क्रूर भए पनि, परमेश्‍वरको अनुमतिविना त ठूलो रातो अजिङ्गरले मलाई पक्राउ गर्ने प्रयास गरे पनि त्यो सफल हुन्थेन। यदि परमेश्‍वरले अनुमति दिनुभएको भए, मैले प्रयास गरे पनि म उम्किन सक्दिनथेँ। मेरो जीवन परमेश्‍वरको हातमा थियो र यसमा केही बोल्‍ने शैतानको अधिकार थिएन। परमेश्‍वरको वचन मनन गर्दा, मैले उहाँको अख्‍तियार र सार्वभौमिकताबारे केही ज्ञान प्राप्त गरेँ र मलाई त्यति धेरै डर लाग्‍न छोड्यो र निकै स्वतन्त्र महसुस भयो। म ब्रदर-सिस्टरहरूका लागि फेरि मण्डली जीवन जिउन थाल्ने बन्दोबस्त तुरुन्तै मिलाउन चाहन्थेँ। त्यो बेला, सिन्जिङ र मैले परमेश्‍वरलाई प्रार्थना गर्‍यौँ र उहाँमा भर पऱ्यौँ। हामीले ब्रदर-सिस्टरहरूलाई सम्पर्क गरेर सहयोग गर्‍यौँ। परिणामस्वरूप, तिनीहरू क्रमिकरूपमा भेलामा सहभागी हुन, मण्डली जीवन जिउन र आफ्‍नो क्षमताले भ्याउञ्‍जेल कर्तव्य पूरा गर्न थाले।

पछि, पक्राउ परेर रिहाइ भएकी सिस्टरले मलाई पत्र पठाएर मेरो पोल खोलिएको छ भनी जानकारी दिइन्। म अगुवा हुँ र म कुन गाउँमा बस्छु भनेर प्रहरीलाई थाहा भइसकेको रहेछ र तिनीहरूले मेरो नाममा सुरक्षा ब्यूरोलाई पक्राउ पुर्जी जारी गर्न लगाइसकेका छौँ समेत भनेका रहेछन्। प्रहरीले मलाई खोज्न ती सिस्टरलाई मेरो पहिचान गराउन म बस्‍ने गाउँमा समेत लगेका थिए, तर सर्भेलेन्स फुटेज हराएकोले तिनीहरूको योजना असफल भएको थियो। यो थाहा पाएपछि, मेरो त सातोपुत्लो उड्यो र म असाध्यै चिन्तित र भयभीत भएँ। प्रहरीले मेरो बारेमा यति धेरै जानकारी पाइसकेको हुनाले, म कुनै पनि बेला पक्राउ पर्न सक्थेँ। अनि पक्राउ परेको भए, मलाई अवश्य यातना र कष्ट दिइनेथ्यो। जति सोचेँ, मलाई त्यति नै डर लाग्यो र केही समयसम्‍म कमजोर भएँ। ठूलो रातो अजिङ्गरको देशमा परमेश्‍वरलाई विश्‍वास गर्नु खुकुरीको धारमा हिँड्नुसरह देखिन्थ्यो, हरेक कदममा ज्यानको खतरा थियो। त्यो बेला मैले सोचेँ: “सायद म केही समय आफन्तकहाँ लुक्‍नुपर्छ। यहाँ अवस्था साम्य भएपछि म आफ्‍नो कर्तव्य जारी राख्‍न सक्छु।” तर त्यसपछि मलाई कतिपय ब्रदर-सिस्टरहरू डराइरहेका छन्, नकारात्मक र कमजोर महसुस गरिरहेका छन्, र तिनीहरूलाई मलजल र सहयोगको अति जरुरत छ भन्‍ने याद आयो। यदि मैले यो नाजुक क्षणमा आफ्‍नो पद त्यागेँ भने, के मैले परमेश्‍वरविरुद्ध विद्रोह गरिरहेको र उहाँका भावनामा चोट पुर्‍याइरहेको हुनेछैन र? म तड्पिएँ र छटपटिएँ, र के गर्नुपर्ने मलाई थाहा थिएन, त्यसकारण मैले परमेश्‍वरलाई प्रार्थना गरेर आफ्‍नो कर्तव्य पूरा गरिरहन शक्ति र विश्‍वास मागेँ। प्रार्थनापछि, मैले परमेश्‍वरका वचनहरूको यो खण्ड देखेँ। “मुख्य भूमि चीनमा, ठूलो रातो अजिङ्गरले परमेश्‍वरका विश्‍वासीहरूमाथि निरन्तर क्रूर दमन र पक्राउ गर्छ, अनि सतावट ल्याउँछ, ती विश्‍वासीहरूले प्रायजसो केही खतरनाक परिस्‍थितिहरू सामना गर्छन्। उदाहरणको लागि, सरकारले विश्‍वासीहरूलाई विभिन्‍न बहानामा खानतलासी गर्छ। जब तिनीहरूले कुनै ख्रीष्टविरोधी बस्ने क्षेत्र भेट्टाउँछन्, तब त्यो ख्रीष्टविरोधीले पहिला के सोच्छ? उसले मण्डलीको कामलाई उचित रूपमा मिलाउने बारे सोच्दैन; बरु यो खतरनाक अवस्थाबाट कसरी उम्‍कने भनेर सोच्छ। मण्डलीले दमन वा पक्राउको सामना गर्दा, ख्रीष्टविरोधीले घटनाको नतिजालाई कहिल्यै सम्हाल्दैन। उसले मण्डलीका महत्त्वपूर्ण स्रोतसाधन वा व्यक्तिहरूका लागि योजनाहरू बनाउँदैन; बरु, आफ्‍नो लागि सुरक्षित स्थान खोज्‍न अनेक किसिमका निहुँ र बहानाहरू बनाउँछ, अनि आफूलाई सुरक्षित राखेपछि, यस कुराबाट हात धुन्छ। … ख्रीष्टविरोधीको हृदयभित्र, आफ्नो व्यक्तिगत सुरक्षा नै सबैभन्दा महत्त्वपूर्ण र मुख्य कुरा हुन्छ, जसबारे ऊ निरन्तर सोचिरहेको हुन्छ। उसले मनमनै विचार गर्छ, ‘मैले आफूलाई केही हुन दिनै हुँदैन। म पक्राउ पर्नु हुँदैन, चाहे अरू जोसुकै पक्राउ परून्। म बाँच्‍नुपर्छ। म अझै परमेश्‍वरको काम पूरा भएपछि उहाँसँग प्राप्त गर्ने महिमा पर्खिरहेको छु। म पक्राउ परेँ भने, यहूदा बन्‍नेछु र म यहूदा बनेँ भने—बरबाद हुन्छु; मैले परिणाम पाउनेछैनँ र आफूले पाउनुपर्ने सजाय पाउनेछु।’ … ख्रीष्टविरोधीले आफूलाई सुरक्षित गरेर आफूलाई केही हुनेछैन भन्‍ने सोचेपछि मात्रै, केही देखावटी काम गर्नेछ। ख्रीष्टविरोधीले कामकुरा होसियारीसाथ मिलाउँछ, तर यो कुरा उसले कसको लागि काम गरिरहेको छ त्यसमा निर्भर हुन्छ। यदि काम आफ्नो लागि फाइदाजनक छ भने, उसले यसबारे अत्यन्तै विस्तृत रूपमा सोचविचार गर्छ, तर त्यो मण्डलीको काम वा आफ्नो कर्तव्यसँग सम्‍बन्धित छ भने, उसले आफ्नो स्वार्थ, दुष्टता र गैरजिम्‍मेवार व्यवहार देखाउनेछ, र उसमा अलिकति पनि विवेक वा समझ हुँदैन। यही व्यवहारको कारण उसलाई ख्रीष्टविरोधीको रूपमा चित्रण गरिन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरले ख्रीष्टविरोधीहरू कसरी विशेष गरी स्वार्थी हुन्छन् र तिनीहरूमा मानवताको कमी हुन्छ भनेर प्रकट गर्नुभयो। तिनीहरू आफ्‍नै हित र भलाइको वास्ता गर्छन्, र मण्डलीको कामप्रति अलिकति पनि चिन्ता गर्दैनन्। शान्‍त समयमा, तिनीहरूले मानिसहरूमा आफू कर्तव्यमा जोसिलो भएको छाप पार्छन्, तर खतराको सानो सङ्केत पाउँदा, वा व्यक्तिगत सुरक्षा जोखिममा पर्ने सक्ने कुनै परिस्थितिमा, तिनीहरू आफ्‍नो कर्तव्य त्यागेर सुरक्षित दुलोभित्र लुक्छन्। मण्डलीको काममा र ब्रदर-सिस्टरहरूको जीवनमा यसले जति नै हानि गरे पनि, यी ख्रीष्टविरोधीहरू पटक्‍कै वास्ता गर्दैनन्। मलाई मेरा व्यवहारहरू ख्रीष्टविरोधीको भन्दा फरक छैनन् भन्‍ने महसुस भयो। कुनै खतरा नहुँदा, बाहिरबाट म आफ्‍नो कर्तव्यमा कष्ट भोग्‍न र समर्पित हुन सक्छु जस्तो देखिन्थ्यो, तर परिस्थिति साँच्‍चै खतरनाक बनेपछि, म पछि हटेँ, आफ्नो रक्षा गर्ने र जोखिमपूर्ण कर्तव्य मेरी सिस्टरलाई भिराउनेबारे मात्रै सोचेँ। मण्डलीको काम अघि बढ्न नसक्दा र ब्रदर-सिस्टरहरू मण्डली जीवनबाट वञ्‍चित हुँदा मैले निष्क्रिय भएर हेरिरहेँ। त्यतिबेला मैले खडा भएर मण्डलीको काम गरिनँ, र मलाई अनुशासनमा राखिएपछि मात्रै मेरो होस खुल्यो। मेरो पोल खोलिएको छ र प्रहरीले मलाई खोजिरहेको छ भन्‍ने सुनेपछि, मैले आफ्‍नो पद त्याग्‍न चाहेँ र मण्डलीको कामबारे पटक्‍कै विचार गरिनँ। म अत्यन्तै स्वार्थी र घृणित थिएँ र मैले अलिकति पनि विश्‍वासीले जस्तो काम गरिनँ। परमेश्‍वरमाथिको मेरो साँचो विश्‍वास कहाँ थियो? परिस्थितिको वास्तविकताले म स्वार्थी ख्रीष्टविरोधी हुँ र ममा अलिकति पनि विवेक वा समझ छैन भन्‍ने कुरा प्रकट गर्‍यो। मलाई आफू खतरामा छु भन्‍ने लाग्दा, आफ्‍नो कर्तव्य त्यागेर स्वयंको रक्षा सुनिश्चित गर्ने उपाय खोज्‍न मन लाग्थ्यो। परमेश्‍वरप्रति ममा अलिकति पनि बफादारिता थिएन र यो उहाँको लागि घृणास्पद कुरा थियो। आफूबारे यो महसुस गरेपछि, मलाई पछुतो र ग्‍लानि भयो। मैले परमेश्‍वरका वचनहरूको एउटा खण्ड देखेँ। “सायद, तिमीहरू सबैलाई यी वचनहरू थाहा छ होला: ‘किनभने हाम्रो हल्का र क्षणिक कष्टले हाम्रो निम्ति अझै अत्याधिक र अनन्त महिमाको काम गर्छ।’ तिमीहरू सबैले यी वचनहरू पहिल्यै सुनिसकेका छौ, तापनि तिमीहरूमध्ये कसैले पनि त्यसको सही अर्थ बुझेनौ। आज, तिमीहरू त्यसको साँचो महत्त्वको बारेमा पूरै सचेत छौ। यी वचनहरूलाई परमेश्‍वरले आखिरी दिनहरूमा पूरा गर्नुहुनेछ, अनि ती वचनहरू त्यो देशमा फन्को मारेर बस्ने ठूलो रातो अजिङ्गरद्वारा क्रूरतासाथ सताइएकाहरूमा पूरा हुनेछन्। त्यस ठूलो रातो अजिङ्गरले परमेश्‍वरलाई सताउँछ अनि त्यो परमेश्‍वरको शत्रु हो, यसैले, यही देशमा, परमेश्‍वरमा विश्‍वास गर्नेहरू उपहास र उत्पीडनको सिकार बन्छन्, अनि परिणामस्वरूप, यी वचनहरू मानिसहरूको यही समूह, अर्थात् तिमीहरूमा पूरा हुन्छन्। परमेश्‍वरलाई विरोध गर्ने यही देशमा यो सुरु भएको कारण, परमेश्‍वरका सबै कामले प्रचण्ड बाधाहरूको सामना गर्छ, अनि उहाँका धेरैजसो वचनहरू पूरा हुन समय लाग्छ; यसर्थ, मानिसहरू परमेश्‍वरको वचनको कारण विशुद्ध गरिन्छन्, जो कष्टकै भाग हो। त्यो ठूलो रातो अजिङ्गरको देशमा आफ्नो काम पूरा गर्नु परमेश्‍वरको निम्ति अत्यन्तै गाह्रो हुन्छ—तथापि यही कठिनाइद्वारा नै परमेश्‍वरले उहाँको बुद्धि र उहाँका अचम्‍मका कामहरू प्रकट गर्दै, अनि यसलाई मानिसहरूको यो समूहलाई पूर्ण बनाउने मौकाको रूपमा प्रयोग गर्दै, उहाँको कार्यको एउटा चरण पूरा गर्नुहुन्छ। मानिसहरूको कष्ट भोगाइद्वारा, तिनीहरूकै क्षमताद्वारा, अनि यस फोहोर देशका मानिसहरूको सारा शैतानिक स्वभावद्वारा नै परमेश्‍वरले शुद्धीकरण र विजयको कार्य गर्नुहुन्छ, ताकि, यसद्वारा उहाँले महिमा पाउन सक्‍नुभएको होस्, अनि उहाँले आफ्‍ना कार्यहरूको साक्षी बन्‍नेहरूलाई प्राप्त गर्न सक्‍नुभएको होस्। मानिसहरूको यस समूहको निम्ति परमेश्‍वरले गर्नुभएका सबै त्यागहरूको पूर्ण महत्त्व यही नै हो” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। परमेश्‍वरका वचनहरू मनन गर्दा, मैले उहाँका अभिप्रायहरू बुझेँ। चिनियाँ कम्युनिस्ट पार्टीको अधिकारक्षेत्रमा जिउने हामी विश्‍वासीहरू सतावट र कठिनाइमा पर्नु अपरिहार्य र परमेश्‍वरले पूर्वनिर्धारित गर्नुभएको कुरा थियो। परमेश्‍वरले हाम्रो विश्‍वास र प्रेमलाई सिद्ध पार्ने माध्यमको रूपमा ठूलो रातो अजिङ्गरको सतावटलाई प्रयोग गरिरहनुभएको थियो। तर खतरनाक परिस्थिति सामना गर्दा, मैले परमेश्‍वरको इच्‍छा खोजिनँ र हुतीहारा र भयभीत भएर, आफ्‍नै सुरक्षालाई मात्रै वास्ता गरेँ र आफ्‍नो कर्तव्यसमेत पूरा गर्न चाहिनँ। मलाई आफ्नो विश्‍वास साँच्‍चै कमजोर रहेछ र परमेश्‍वरअघि गवाही दिनुभन्दा, म शैतानको हाँसोको पात्र बनेको रहेछु भन्‍ने थाहा भयो। यो महसुस गरेपछि, मलाई निकै ग्‍लानि र ऋणी महसुस भयो, र म उप्रान्त आफ्‍नो पद त्यागेर नीच भई जिउन चाहन्‍नथेँ। म समर्पित भएर आफूलाई परमेश्‍वरको हातमा सुम्पन तयार भएँ। म आफू पक्रा पर्ने या नपर्ने र जिउने या मर्ने कुरा परमेश्‍वरकै हातमा सुम्पन खुसी थिएँ। यदि ठूलो रातो अजिङ्गरले मलाई पक्राउ गरेको भए, त्यो परमेश्‍वरको अनुमतिमा हुनेथ्यो र त्यसमा म मर्नु परे पनि, उहाँको गवाही दिनेथेँ। यदि तिनीहरूले मलाई पक्राउ नगरेका भए, त्यो परमेश्‍वरको कृपा र सुरक्षाले गर्दा हुनेथ्यो र म आफ्‍नो कर्तव्य पूरा गर्न अझै धेरै उत्प्रेरित हुनेथेँ। यो महसुस गरेपछि, मलाई अलिक शान्ति भयो र मेरो पहिलेको चिन्ता र डर हराएर गए।

त्यसपछि, मैले सोचेँ: खतराको सामना गर्दा किन मैले परमेश्‍वरको इच्‍छा पालना गर्नुको सट्टा आफ्‍नै हितहरूबारे विचार गरेँ? एक दिन मैले परमेश्‍वरका वचनहरूको एउटा खण्ड भेट्टाएँ। “सबै भ्रष्ट मानव आफ्‍नै लागि जिउँछन्। अरूको होइन, आफ्नो दुनो सोझ्याउनुपर्छ—मानव प्रकृतिको सार यही हो। मानिसहरूले आफ्‍नै खातिर परमेश्‍वरमा विश्‍वास गर्छन्; जब तिनीहरूले उहाँको लागि विभिन्‍न कुराहरू त्याग्छन् र आफैलाई परमेश्‍वरमा समर्पित गर्छन्, यो आशिषित हुनको लागि हुन्छ, र जब तिनीहरू उहाँप्रति बफादार हुन्छन्, यो इनाम प्राप्त गर्नको लागि हुन्छ। सारांशमा भन्दा, यो सबै आशिषित हुने, इनाम प्राप्त गर्ने, र स्वर्गको राज्यमा प्रवेश गर्ने उद्देश्‍यले गरिन्छ। समाजमा, मानिसहरूले आफ्नै फाइदाको लागि काम गर्छन्; र परमेश्‍वरको घरमा तिनीहरू आशिष्‌हरू प्राप्त गर्नको लागि कर्तव्य निर्वाह गर्छन्। आशिष्‌हरू प्राप्त गर्नको खातिर मात्रै मानिसहरूले सबै कुरा त्याग्‍न र धेरै कठिनाइ भोग्‍न सक्छन्: मान्छेको शैतानी प्रकृतिको यो भन्दा राम्रो कुनै प्रमाण छैन। स्वभाव परिवर्तन भएका मानिसहरू फरक हुन्छन्, तिनीहरूलाई सत्यतामा जिउनु अर्थपूर्ण, मानव हुनुको आधार परमेश्‍वरमा समर्पित हुनु, परमेश्‍वरको डर मान्‍नु र दुष्टताबाट अलग बस्‍नु, परमेश्‍वरको आज्ञा मान्‍नु स्वर्गले तोकेको र पृथ्वीले स्विकार गरेको जिम्मेवारी हो, परमेश्‍वरको प्राणीका कर्तव्यहरू पूरा गर्ने मानिसहरू मात्रै मानव कहलाइन लायक हुन्छ—अनि यदि तिनीहरूले परमेश्‍वरलाई प्रेम गर्न र उहाँको प्रेमको ऋण तिर्न सक्दैनन् भने, तिनीहरू मानव कहलाइन लायक हुँदैनन् भन्‍ने लाग्छ; तिनीहरूलाई आफ्‍नो लागि जिउनु खोक्रो र अर्थहीन लाग्छ। तिनीहरूलाई के लाग्छ भने मानिसहरू परमेश्‍वरलाई सन्तुष्ट तुल्याउन, आफ्‍नो कर्तव्य राम्ररी पूरा गर्न, र अर्थपूर्ण जीवन जिउनको लागि जिउनुपर्छ, ताकि तिनीहरू मर्ने बेलामा पनि, तिनीहरूले सन्तुष्ट महसुस गर्न सकून र तिनीहरूले अलिकति पनि पछुतो गर्न नपरोस्, अनि तिनीहरू व्यर्थमा जिएका नहोऊन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरको वचनबाट मैले के देखेँ भने खतरनाक परिस्थितिहरूमा मैले निरन्तर आफ्नो रक्षा गर्नु, कर्तव्यलाई त्याग्‍न चाहनुको कारण त मेरो सोचाइ शैतानका दर्शनहरूद्वारा नियन्त्रित भएकोले रहेछ जस्तै “अरूको होइन, आफ्नो दुनो सोझ्याउनुपर्छ,” “जुन कुराले आफूलाई असर गर्दैन त्यसको लागि टाउको दुखाउनु हुँदैन,” “इनामविना औँलो पनि नउठाउनू,” इत्यादि। यी दर्शनहरू मेरो प्रकृतिको भाग बनेका थिए र जेहोस् जहिले पनि म आफ्‍नो हितको लागि काम गर्थेँ। जब मेरा हितहरू जोखिममा पर्थे, तब म परमेश्‍वरलाई धोका दिन्थेँ। म त्यो मण्डलीमा गएर जोखिम परिस्थितिमा पर्दा, कसरी मैले जहिले पनि आफ्‍नै सुरक्षाबारे मात्रै विचार गरेँ भनेर सोचेँ। ती ब्रदर-सिस्टरहरूले सामान्य मण्डली जीवन जिउन सकून् भनी मैले तुरुन्तै सहयोग गर्नुपर्छ भन्‍ने मलाई थाहा भए पनि, पक्राउ परेर यातना भोग्‍नुपर्छ भन्‍ने डरले म लुकेर बसेँ अनि मण्डलीको काम वा मेरी सिस्टरको सुरक्षाबारे अलिकति पनि नसोची आफ्‍नो काम मेरी सिस्टरलाई भिराएँ। यो काम सिस्टर एकलैले गर्न नसक्‍नेगरि धेरै भएको, र ब्रदर-सिस्टरहरूले मण्डली जीवन जिउन नपाएको देखेर पनि, मैले पाइला चालेर आफ्‍नो कर्तव्य पूरा गरिनँ। म शैतानको दर्शनअनुसार जिइरहेको थिएँ। मैले स्वार्थी र घृणित व्यवहार गरेँ र ममा अलिकति पनि मानवता, विवेक वा समझ थिएन। परमेश्‍वर उहाँप्रति बफादार र आज्ञाकारी मानिसहरूलाई, नाजुक क्षणमा आफ्‍ना व्यक्तिगत हितहरू त्यागेर मण्डलीको कामको रक्षा गर्नेहरूलाई मुक्ति दिनुहुन्छ; त्यस्ता मानिसहरूले मात्रै परमेश्‍वरको स्याबासी पाउँछन्। तर मैले नाजुक क्षणमा आफ्‍नो कर्तव्य त्यागेँ र ममा परमेश्‍वरप्रति कुनै इमानदारिता थिएन। म कति स्वार्थी र घृणित रहेछु भन्‍ने हेर्दा त, मैले प्रहरीबाट बचेर नीच जीवन जिइरहन सके पनि, परमेश्‍वरले किन मलाई मुक्ति दिन रोज्‍नुहुन्थ्यो र? मानवजातिलाई मुक्ति दिन, कसरी परमेश्‍वरले चीनमा देहधारी भएर अत्यधिक अपमान र कष्ट सहनुभयो, आफ्‍ना वचनहरू व्यक्त गर्न र आफ्‍नो काम पूरा गर्न ठूलो खतरा मोल्‍नुभयो, ठूलो रातो अजिङ्गरको निरन्तर खेदो र सतावट भोग्‍नुभयो, साथै धार्मिक संसारको इन्कार र निन्दा खेप्नुभयो, तर परमेश्‍वरले हामीलाई मुक्ति दिने कार्य कहिल्यै त्याग्‍नुभएको छैन। परमेश्‍वरले मानवजातिलाई मुक्ति दिने उहाँको एकाग्र प्रयासमा आफ्‍नो सर्वस्व सुम्पनुभएको छ। परमेश्‍वरको सार अत्यन्तै निस्स्वार्थ र दयालु छ। तर म भने, परमेश्‍वरप्रति ममा कुनै इमानदारिता थिएन, र म स्वार्थी, घृणित, र षड्यन्त्रकारी भएर शैतानको दर्शनअनुसार जिएँ। आफ्‍नो कर्तव्य पूरा गर्ने क्रममा मैले आफ्‍नै सुरक्षालाई मात्रै विचार गरेँ र मण्डलीको कामको पटक्कै रक्षा गरिनँ। मैले पश्‍चात्ताप नगरेको भए, परमेश्‍वरले मदेखि दिक्‍क भएर मलाई हटाउनुहुनेथ्यो।

मैले आफ्नो भक्तिको समयमा यो खण्ड भेट्टाएँ। “परमेश्‍वरको सेवा गर्नेहरू परमेश्‍वरका घनिष्ठहरू हुनुपर्छ, तिनीहरू परमेश्‍वरलाई मनपर्दो हुनुपर्छ र परमेश्‍वरप्रति अत्याधिक बफादार हुन सक्ने हुनुपर्छ। चाहे तिमीहरू एकान्तमा व्यवहार गर वा सार्वजनिक स्थानमा, तिमीहरूले परमेश्‍वरको सामु परमेश्‍वरको आनन्द प्राप्त गर्न सक्छौ, तिमीहरू परमेश्‍वरको सामु दह्रिलो भई खडा हुन सक्छौ, अनि अरू मानिसहरूले तिमीहरूसँग जस्तोसुकै व्यवहार गरे पनि तिमीहरूले हिँड्नुपर्ने बाटो हिँड्नेछौ, अनि परमेश्‍वरको बोझलाई पूर्ण ध्यान दिनेछौ। यस्ता मानिसहरू मात्र परमेश्‍वरका घनिष्ठहरू हुन्। परमेश्‍वरसित घनिष्ठ रहेका व्यक्तिहरूले प्रत्यक्ष रूपमा उहाँको सेवा गर्न सक्छन्, किनकि तिनीहरूलाई परमेश्‍वरको महान् आज्ञा र परमेश्‍वरको बोझ दिइएको हुन्छ, तिनीहरू परमेश्‍वरको हृदयलाई आफ्नो हृदय बनाउन सक्षम हुन्छन्, र परमेश्‍वरको बोझलाई आफ्नै बोझ जस्तो गरी लिन्छन्, र तिनीहरूले आफ्नो भविष्यका सम्भावनाहरूमाथि विचार गर्दैनन्: तिनीहरूको कुनै सम्भावना नहुँदा, र तिनीहरूले केही कुरा प्राप्त गर्न नसक्‍ने हुँदा पनि, प्रेमिलो हृदयले सधैँ परमेश्‍वरमा विश्‍वास गर्छन्। यसैले यस्तो व्यक्ति परमेश्‍वरसँग घनिष्ठ हुन्छ। परमेश्‍वरसँग घनिष्ठ रहेका मानिसहरू परमेश्‍वरका विश्‍वासपात्रहरू पनि हुन्; परमेश्‍वरसँग घनिष्ठ रहेका व्यक्तिहरू मात्र उहाँको बेचैनी र उहाँका विचारहरूमा सहभागी हुन सक्छन्, अनि तिनीहरूका देह कष्टमय र कमजोर भए पनि, तिनीहरूले कष्ट सहन सक्छन्, अनि परमेश्‍वरलाई प्रसन्न तुल्याउनका निम्ति आफूलाई मन परेको थोक त्याग्छन्। त्यस्ता मानिसहरूलाई परमेश्‍वरले अझ बढी बोझहरू दिनुहुन्छ, अनि परमेश्‍वरले गर्न चाहनुभएको कुरा त्यस्ता मानिसहरूको गवाहीमा उत्पन्न हुँदछ। यसैले, यस्ता मानिसहरू परमेश्‍वरका निम्ति मनपर्दो हुन्छन्, तिनीहरू परमेश्‍वरको आफ्नै हृदय अनुसारका परमेश्‍वरका सेवकहरू हुन्, त्यस्ता मानिसहरूले मात्र परमेश्‍वरसँग मिलेर शासन गर्न सक्छन्। जब तँ साँच्चै परमेश्‍वरप्रति घनिष्ठ व्यक्ति बनेको हुन्छस्, तैँले परमेश्‍वरसित शासन गर्ने बेला ठीक त्यही हो” (वचन, खण्ड १। परमेश्‍वरको देखापराइ र काम। परमेश्‍वरको इच्छा अनुसार कसरी सेवा गर्ने)। परमेश्‍वरको वचनबाट मैले के थाहा पाएँ भने, परमेश्‍वरले उहाँको इच्‍छा पालना गर्ने र उहाँका बोझहरू लिनेहरूलाई प्रेम गर्नुहुन्छ। परिस्थिति जस्तोसुकै आए पनि, तिनीहरूले जस्तोसुकै कष्ट सहे पनि, र अगाडिको बाटो आशाहीन देखिए पनि, परमेश्‍वरको आज्ञा पूरा गर्न कुनै पनि कष्ट सामना गर्छन्, र आफ्‍ना हितहरूबारे विचार गर्दैनन्। अन्तिममा परमेश्‍वरले प्राप्त गर्ने मानिसहरू यस्ता नै हुन्। मण्डलीले सतावट सामना गरिरहेको त्यो नाजुक क्षणमा, मैले परमेश्‍वरको इच्‍छा पालना गर्नुपर्छ, परमेश्‍वरले चिन्ता गर्ने कुरालाई मैले चिन्ता गर्नुपर्छ, मण्डलीको कामको रक्षा गर्नुपर्छ र आफ्‍ना जिम्‍मेवारी र कर्तव्यहरू पूरा गर्नुपर्छ भन्‍ने मलाई थाहा भयो। यो महसुस गरेपछि, मैले यो सङ्कल्‍प गरेँ: अगाडि जस्तोसुकै खतरा भए पनि, परमेश्‍वरको हृदयलाई सान्त्वना दिन म आफ्‍नो कर्तव्य राम्ररी पूरा गर्नेछु।

एक दिन, मैले छिमेकी मण्डलीका अगुवा पक्राउ परेका छन् भन्‍ने सुनेँ। मण्डलीका पुस्तकहरू तुरुन्तै अर्को ठाउँ सार्नुपऱ्यो, नत्र ती ठूलो रातो अजिङ्गरको हातमा पर्थे। त्यसकारण मैले सँगै मिलेर पुस्तकहरू सार्न तुरुन्तै सिस्टर झाङ यिलाई सम्पर्क गरेँ। भेला हुने ठाउँमा पुगेपछि, उनी घबराउँदै मकहाँ हतारपतार आइन्, र उनको पिछा गरिएको छ भनेर बताइन्। उनलाई उम्कन गाह्रो भएको थियो र उनले पुस्तकहरू जतिसक्दो चाँडो सार्नुपर्छ भनेर भनिन्। यो सुनेपछि, मेरो सातोपुत्लो उड्यो अनि म घबराएँ र डराएँ। मैले सोचेँ: “हामी पूर्णरूपमा बाहिर खुल्ला छौँ, प्रहरी भने लुकिरहेको छ। प्रहरीले मलाई भेट्टाएर पक्र्यो भने, पक्‍कै पनि मलाई कुटेर मार्नेछ।” जति सोचेँ, मलाई त्यति नै डर लाग्यो र अरू कसैलाई पुस्तकहरू सार्न लगाउन मन लाग्यो। तर त्यसपछि मलाई पुस्तक व्यवस्थापकलाई भेट्न झाङ यिले समय मिलाइसकेकी छिन् र अर्को व्यक्ति खोज्‍ने समय छैन भन्‍ने याद आयो। साथै, सार्न जति ढिलो भयो, खतरा त्यति नै बढी हुन्थ्यो। मनमा यताउती कुरा खेलिरहेको बेला, मलाई म फेरि डरपोक भइरहेको महसुस भयो त्यसकारण परमेश्‍वरलाई निरन्तर पुकारेर विश्‍वास र बल मागेँ। ठिक त्यसपछि, मलाई परमेश्‍वरका वचनहरूको अर्को खण्ड याद आयो। “परमेश्‍वरप्रति बफादार मानिसहरूलाई वातावरण खतरनाक छ भन्‍ने स्पष्टसित थाहा हुँदा पनि तिनीहरू घटनाको नतिजा सम्‍हाल्‍ने खतरा मोल्‍छन्, अनि आफू पछि हट्नुअघि परमेश्‍वरको घरमा हुने नोक्सानलाई कम बनाइराख्छन्। तिनीहरूले आफ्नो सुरक्षालाई प्राथमिकतामा राख्दैनन्। मलाई भन्, ठूलो रातो अजिङ्गरको यो दुष्ट देशमा, परमेश्‍वरमा विश्‍वास गर्दा र आफ्‍नो कर्तव्य पूरा गर्दा पटक्कै खतरा छैन भनेर कसले सुनिश्चित गर्न सक्छ? व्यक्तिले जुनसुकै कर्तव्य लिए पनि, यसमा केही खतरा हुन्छ नै—तैपनि कर्तव्य पूरा गर्नु परमेश्‍वरको आज्ञा हो, र परमेश्‍वरलाई पछ्याउने क्रममा, व्यक्तिले आफ्‍नो कर्तव्य पूरा गर्ने खतरा मोल्‍नैपर्छ। व्यक्तिले बुद्धि चलाउनुपर्छ, र आफ्‍नो सुरक्षा सुनिश्‍चित गर्न उपायहरू अपनाउनुपर्छ, तर व्यक्तिगत सुरक्षालाई प्राथमिकता दिनु हुँदैन। उसले पहिले परमेश्‍वरको इच्‍छालाई विचार गर्नुपर्छ, उहाँको घरको कामलाई पहिलो स्थानमा राख्‍नुपर्छ र सुसमाचार सुनाउने कार्यलाई पहिलो स्थानमा राख्‍नुपर्छ। परमेश्‍वरले तँलाई दिनुभएको आज्ञा पूरा गर्नु सबैभन्दा महत्त्वपूर्ण कुरा हो, र यो नै पहिले आउँछ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरप्रति बफादार मानिसहरूले उहाँको इच्‍छा पालना गर्न सक्छन्। परिस्‍थिति जति नै जोखिमपूर्ण भए पनि, तिनीहरूले अनुगमनको काम र जिम्‍मेवारीहरू पूरा गर्न सबै जोखिम उठाउन सक्छन्। मैले सोचेँ, यत्तिका वर्ष विश्‍वासीको रूपमा कसरी परमेश्‍वरका वचनहरूका धेरै मलजल र भरणपोषण प्राप्त गरेँ, तसर्थ अहिले मैले आफ्‍नो कर्तव्य पूरा गर्ने बेला थियो, मैले आफ्‍नो विवेकलाई धोका दिएर मण्डलीका हितहरू सङ्कटमा पर्दा चुपचाप उभिनु हुँदैनथ्यो। परिस्‍थिति जस्तोसुकै खतरनाक भए पनि, मैले ती पुस्तकहरू सार्ने उपाय खोज्‍नुपर्थ्यो। मैले ती पुस्तकहरू ठूलो रातो अजिङ्गरको हातमा पर्न दिनु हुँदैनथ्यो। मलाई प्रभु येशूका यी वचनहरू याद आयो: “जसले आफ्नो ज्यान जोगाउनेछ उसले त्यो गुमाउनेछ, तर जसले मेरो खातिर आफ्नो ज्यान गुमाउनेछ, उसले त्यो जोगाउनेछ” (लूका ९:२४)। यदि म आफ्‍नो कर्तव्य पूरा गर्दा पक्राउ परेर कुटिएर मारिएको भए पनि, यो अर्थपूर्ण र परमेश्‍वरले तारिफ गर्ने कुरा हुनेथ्यो। मैले सम्झेँ, पत्रुसलाई परमेश्‍वरको खातिर कसरी उँधोमुन्टो क्रूसमा टाँगिएको थियो, तर तिनलाई आफ्‍नो जीवनको कुनै परवाह थिएन, यसरी तिनले परमेश्‍वरको दह्रिलो र सानदार गवाही दिए। मैले पत्रुसको अनुकरण गर्नुपर्छ, परिस्थिति जस्तो आए पनि परमेश्‍वरप्रति म वफादार हुनुपर्छ, र परमेश्‍वरको हृदयलाई सान्त्वना दिन कर्तव्य राम्ररी पूरा गर्नुपर्छ भन्‍ने मलाई थाहा थियो। त्यसपछि, ब्रदर-सिस्टरहरूसँग मिलेर ठूलो रातो अजिङ्गरबाट बच्‍न बुद्धी लगायौँ, र परमेश्‍वरको सुरक्षाद्वारा हामीले सफलतापूर्वक पुस्तकहरू साऱ्यौँ।


९८. जाइलाग्दा सिकेका पाठहरू

गत वर्ष, म र सिस्टर लीयू मण्डलीको भिडियो कार्यको इन्चार्ज थियौँ। मसँग भन्दा उनीसित व्यावसायिक सीप र अनुभव धेरै थिए, त्यसैले, मलाई समस्या आइपर्दा म उनलाई मदत माग्थेँ। हामीबीच निकै राम्रो तालमेल मिल्थ्यो। एक पटक हामीले भिडियोको काम गर्दैगर्दा, मैले एउटा साधारण गल्ती गरेँ, अनि त्यो थाहा पाउनासाथ उनी मलाई मदत गर्न आइन्। उनले त्यो गल्तीलाई सम्हाल्दै गर्दा मलाई सोधिन्, “तपाईंले यो काम गर्नुभएको केही समय भइसकेको छ, त्यसैले तपाईंबाट यस्तो सामान्य गल्ती कसरी हुन गयो?” मलाई भित्रभित्रै केही प्रतिरोध महसुस भयो, सोचेँ, उनले मलाई आउनासाथ तुरुन्तै यस्तो प्रकारले कुरा गरिन् कि मानौँ म साँच्चै सिपालु छैनँ। पक्कै पनि उनले मलाई तुच्छ ठानेकी हुनुपर्छ। पछि मैले त्यो समस्या ठीक गरेँ, तर प्रतिरोधी मनोवृत्तिले। केही दिनपछि, केही दाजुभाइ-दिदीबहिनीहरूसित त्यस्तै समस्या भयो, अनि सिस्टर लीयूले भेलामा ती समस्याको सारांश गर्दा, मेरो गल्तीलाई उदाहरणको रूपमा प्रयोग गरिन्। मलाई झन् धेरै प्रतिरोधको महसुस भयो। म सोच्दैथिएँ म एक इन्चार्ज हुँ, त्यसैले, उनले सबैको अगाडि मेरो गल्तीबारे कुरा गर्दा उनीहरूले मलाई के सोच्नेछन्? के उनीहरूले मलाई अझै आदर गर्नेछन्? उनले मलाई नराम्रो देखाउन चाहन्छिन् भन्ने मैले सोचेँ। त्यसपछि मैले उनलाई बेवास्ता गर्न थालेँ र मलाई समाधान गर्न गाह्रो भएका समस्याबारे उनलाई मदत माग्न मन लागेन। हाम्रो कार्य छलफलमा, छलफल सकिनासाथ म हिँडिहाल्थेँ, उनीसित एक शब्द पनि बोल्न मन लाग्थेन। उनले आफ्नो अवस्थाबारे मसँग कुरा गर्दा, म करैले केही कुरा भन्थेँ, र उनले कहिले कुरा टुंग्याउला भन्ने मलाई हुन्थ्यो।

पछि मलाई आफ्नो पदबाट बर्खास्त गरियो, किनभने वास्तविक काम गर्नुको सट्टा म हैसियतको पछि लागिरहेकी थिएँ, अनि मैले टोलीमा अर्को कर्तव्य पाएँ। केही समयपछि सिस्टर लीयूले मलाई मेरो काम कस्तो चल्दैछ भनेर सोधिन् अनि मैले आफ्नो बर्खासीपछिको मेरो आत्मसमीक्षाबारे खुलेर बताएँ। उनले मलाई सान्त्वना र प्रोत्साहन दिनेछिन् भन्ने मैले सोचेँ, तर अचम्म, उनले यसो पो भनिन्, “अहिले तपाईं आफ्नो कर्तव्यमा निकै सक्रिय हुनुभएको छ, तर तपाईंको बुझाइ सतही छ। तपाईंले आफ्ना असफलताको जडबारे साँच्चै आत्मसमीक्षा गर्नुभएको छैन। मैले यसबारे सिस्टर वाङसित कुरा गरेँ, र उनी यसमा सहमत छिन्…।” उनले मेरो समस्यालाई त्यस्तो सीधै खुलासा गरेको सुन्नु अपमानजनक थियो। मलाई लाग्यो, उनले मेरा भावनालाई विचार गरिरहेकी छैनन्, अनि अन्य दाजुभाइ-दिदीबहिनीहरूको अगाडि त्यो कुरा भनेर जानाजानी मेरो छवि खराब गरिरहेकी छिन्। त्यसपछि मैले उनले भनेको कुनै पनि कुरा पटक्कै सुनिनँ। मैले उनलाई छोटो प्रत्युत्तर दिएँ, तर मलाई निकै रिस उठिरहेको थियो। अबदेखि उनलाई म मेरो वास्तविक भावना पोखाउनेछैनँ, र मैले अर्को पटक मौका पाउँदा उनले हानेको झटारो उनैलाई फर्काउनेछु भनेर म सोच्दैथिएँ। त्यसपछि उता, हामीले कामबारे छलफल गर्नुपर्ने कुराबाहेक, उनीसित कुरा नगर्ने सक्दो कोसिस गरेँ। मलाई उप्रान्त उनको आवाज सुन्नसमेत मन लागेन।

एक दिन दिउँसो, हाम्रो टोलीकी एक जना सिस्टरले मसँग झट्टै कुरा गर्नु छ भनेर मेसेज पठाएछिन्। म भिडियोको काम गर्दैथिएँ र मैले समयमै त्यो मेसेज देखिनँ, जसले गर्दा हाम्रो काममा बाधा पुग्यो। सिस्टर लीयूले त्यो थाहा पाइन् र मलाई बोलाएर तुरुन्तै किन प्रत्युत्तर नदिएको भनेर सोधिन्, त्यसपछि भनिन्, “तपाईंमा पहिलाकै समस्या रहेछ। तपाईं तुरुन्तै मेसेजको उत्तर दिनुहुन्न र कहिलेकाहीँ हामी तपाईंलाई भेट्टाउन सक्दैनौँ। तपाईंले सम्हालिरहनुभएको परियोजना निकै महत्त्वपूर्ण छ—यसलाई ढिलो गर्नु हुँदैन।” तर मलाई निकै प्रतिरोध महसुस भयो र उनले भनेका कुरा स्वीकार गर्न पटक्कै मन लागेन। मलाई लाग्यो, पहिला म आफ्नै काममा मात्र ध्यान केन्द्रित गरेर गैर-जिम्मेवार भएकी थिएँ, तर बर्खास्त भएपछि मैले आफूलाई परिवर्तन गर्न थालेकी छु। के उनले त्यो कुरा मलाई भनेर मेरो हालको कडा परिश्रमलाई नकारिरहेकी मात्र थिइनन् र? के उनले मलाई तुच्छ ठानेकी हुन् र मैले सत्यताको खोजी गरिनँ भनेर सोचेकी हुन्? त्यसपछि, सिस्टर लीयूप्रतिको मेरो पूर्वाग्रह झन्-झन् धेरै बढ्दै गयो। कहिलेकाहीँ, उनले मलाई कामबारे मेसेज गर्दा, मलाई उत्तर दिनसमेत मन लाग्दैनथियो। चाँडै नै, अगुवाले मलाई सिस्टर लीयूको मूल्याङ्कन लेख्न लगाइन्। मलाई लाग्यो, मेरो मौका आयो। सधैँ उनले मेरो खुलासा गरिरहेकी थिइन्, तर यस पटक म उनको खुलासा गर्न सक्छु, ताकि उनले त्यसको स्वाद चाख्न सकून्। त्यसैले, मैले उनका समस्याहरूको विस्तृत सूची बनाएँ अनि कसरी उनले मेरा भावनालाई बोली र कामद्वारा बेवास्ता गरेकी थिइन्, साथै उनले कुन तरिकामा व्यावहारिक काम गरेकी थिइनन् भन्ने कुरामा ध्यान केन्द्रित गरेँ। पछि मैले सुनेँ, ती अगुवाले सिस्टर लीयूलाई त्यो सूची पढेर उनका समस्याहरू औँल्याइदिइन् अरे, त्यसपछि, सिस्टर लीयूले परिवर्तन गर्न सचेत प्रयास गरिन् अरे। तर अझै पनि मैले उनीप्रतिको पूर्वाग्रह हटाउन सकिनँ। त्यसैले, उनीविरुद्ध मनमा पालिराखेका सबै कुरा बाहिर निकाल्न एक पटक मैले भेलामा परमेश्‍वरका वचनबारे सङ्गति गर्ने मौकालाई प्रयोग गरेँ। उनले मेरा भावनालाई कसरी वास्ता गरेकी छैनन्, त्यसैले, उनसँग थुप्रै समस्या छन् र उनी मभन्दा राम्रो छँदैछैन भनेर अरूलाई देखाउन मैले उनको खुलासा गर्नुपर्छ भन्ने सोचेँ। मैले उनलाई यसो भन्दै चलाकीसाथ खुलासा गरेँ, “कुनै व्यक्ति इन्चार्ज होला र उनीसित प्राविधिक सीपहरू होलान्, तर उनी अनादरको साथ बोल्ने र अरूका समस्या औँल्याउने गर्छिन्। कहिलेकाहीँ, उनी एकदमै अख्तियार जमाएर समेत बोल्छिन्, यो गलत छ, त्यो गलत छ भनेर अरू व्यक्तिलाई भन्छिन्, जसले गर्दा अरूले आफूलाई विवश पारिएको महसुस गर्न सक्छन्। त्यसले मानिसहरूलाई अगाडि बढ्न रोक्छ र अप्रत्यक्ष रूपले मण्डली जीवनमा बाधा पुऱ्याउँछ। यस प्रकारको व्यक्तिलाई हामीले चिन्नुपर्छ।” आफ्नो मनको कुरा ओकलेँ जस्तो मलाई लाग्यो, तर केही मिनेटसम्म त्यहाँ चकमन्न भयो—कसैले पनि थप सङ्गति बाँडेनन् त्यति बेला, मलाई अलिक असहज महसुस भयो। मेरो सङ्गति उचित थियो कि थिएन भनेर म निश्चित थिइनँ, तर त्यसपछि मैले सोचेँ, मैले भनेका सबै कुरा साँचो हुन्, त्यसैले त्यसबारे कुनै कुरा अनुचित नहनुपर्ने। मैले त्यसलाई आफ्नो मनबाट निकालेँ।

अचम्मको कुरा, केही दिनपछि अगुवाले मलाई त्यस भेलामा मैले सिस्टर लीयूलाई घुमाउरो पाराले न्याय गरिरहेकी अनि आक्रमण र निन्दा गरिरहेकी थिएँ भनेर बताइन्। त्यसले उनलाई चोट पुऱ्याउन सक्थ्यो र केही दाजुभाइ-दिदीबहिनीहरूले मेरो पक्ष लिन सक्थे, सिस्टर लीयूप्रति पूर्वाग्रह राख्न सक्थे र उनको कामलाई समर्थन नगर्न सक्थे। त्यो कमजोर पार्ने र बाधा पुऱ्याउने कुरा थियो। अगुवाको विश्लेषण सुन्दा म निकै घबराएँ र डराएँ। भेलामा कसैलाई त्यतिकै निन्दा गर्नु मण्डली जीवनको लागि बाधा हो, र त्यो दुष्ट कार्य हो भनेर परमेश्‍वरका वचनहरूले भनेका मलाई थाहा थियो। त्यसरी काम गर्नुको प्रकृति गम्भीर हुन्छ भन्‍ने मलाई थाहा थियो। हाम्रो कुराकानी सकिएपछि, मैले तुरुन्तै परमेश्‍वरका केही सान्दर्भिक वचनहरू भेट्टाएँ। परमेश्‍वरका वचनहरूले भन्छन्: “कुनै व्यक्तिलाई स्वेच्छाचारी रूपमा दोषी ठहराउने, नाम दिइने, र कष्ट दिने घटना प्रायजसो हरेक मण्डलीमा घट्छ। उदाहरणको लागि, कत्ति मानिसहरूले निश्‍चित अगुवा वा सेवकप्रति पूर्वाग्रह राख्छन् र बदला लिनको लागि, तिनीहरूको पिठ्यूँपछाडि तिनीहरूको बारेमा टिप्पणी गर्छन्, र सत्यताबारे सङ्गति गर्ने बहानामा तिनीहरूको खुलासा र चिरफार गर्छन्। त्यस्ता कार्यहरूका पछाडिका आशय र लक्ष्यहरू गलत हुन्छन्। यदि कुनै व्यक्तिले साँच्‍चै नै परमेश्‍वरको गवाही दिन र अरूलाई फाइदा दिनको लागि सत्यतामा सङ्गति गरिरहेको छ भने, उसले आफ्ना साँचो अनुभवहरूबारे सङ्गति गर्नुपर्छ, र आफूलाई चिरफार गरेर अनि चिनेर अरूलाई फाइदा पुर्‍याउनुपर्छ। यस्तो अभ्यासले अझै राम्रा नतिजाहरू दिन्छ, र परमेश्‍वरका चुनिएका मानिसहरूले यसलाई अनुमोदन गर्नेछन्। यदि कसैको सङ्गतिले अर्को व्यक्तिलाई आक्रमण गर्ने वा बदला लिने प्रयासमा उसको खुलासा गर्छ, उसलाई आक्रमण र अपमान गर्छ भने, सङ्गतिको आशय गलत हुन्छ, यो अनुचित हुन्छ, परमेश्‍वरले यस कुरालाई तिरस्कार गर्नुहुन्छ र यसले दाजुभाइ-दिदीबहिनीहरूलाई सुधार गर्दैन। यदि कसैको आशय अरूलाई दोष दिनु वा कष्ट दिनु हो भने, ऊ दुष्ट व्यक्ति हो र उसले दुष्टता गरिरहेको हुन्छ। परमेश्वरका चुनिएका सबै मानिसहरूले दुष्ट मानिसहरूलाई खुट्ट्याउन सक्नुपर्छ। यदि कसैले जानी-जानी मानिसहरूलाई प्रहार गर्छ, खुलासा गर्छ, वा हेला गर्छ भने, उसलाई प्रेमपूर्ण ढङ्गले सहयोग गर्नुपर्छ, सङ्गति दिनुपर्छ र चिरफार, वा काटछाँट गर्नुपर्छ। यदि तिनीहरूले सत्यतालाई स्विकार्न सक्दैनन्, र जिद्दी भएर आफ्नो मार्ग मर्मत गर्न मान्दैन भने, यो पूर्ण रूपमा फरक कुरा हो। प्रायजसो स्वेच्छाचारी ढङ्गले अरूलाई दोष दिने, नामकरण गर्ने र कष्ट दिने दुष्ट मानिसहरूका हकमा, तिनीहरूको राम्ररी खुलासा गरिनुपर्छ, ताकि सबैले तिनीहरूलाई खुट्ट्याउन सिकून्, त्यसपछि तिनीहरूलाई मण्डलीबाट प्रतिबन्धित वा निष्कासित गर्नुपर्छ। यो अत्यावश्यक कुरा हो, किनभने त्यस्ता मानिसहरूले मण्डली जीवन र मण्डलीको काममा बाधा दिन्छन्, र तिनीहरूले मानिसहरूलाई भ्रममा पार्ने र मण्डलीमा अराजकता ल्याउने सम्भावना हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१५))। “आक्रमण र प्रतिशोध एक खालको व्यवहार र प्रकटीकरण हो जुन दुर्भावपूर्ण शैतानी प्रकृतिबाट उत्पन्न हुन्छ। त्यो एक प्रकारको भ्रष्ट स्वभाव पनि हो। मानिसहरू यस्तो विचार गर्छन्: ‘यदि तँ मलाई राम्रो गर्दैनस् भने, म पनि तँलाई राम्रो गर्दिनँ! यदि तिमीले मसित इज्जतसाथ व्यवहार गर्दैनौ भने, मैले किन तिमीलाई इज्जतसाथ व्यवहार गर्ने?’ यो कस्तो प्रकारको सोच हो? के यो प्रतिशोध लिने किसिमको सोच होइन र? साधारण व्यक्तिको विचारमा, के यो जायज दृष्टिकोण हैन र? के यो उचित लाग्दैन र? ‘आइनलागिञ्‍जेल जाइलागिँदैन; आइलागे छोडिँदैन,’ र ‘जस्तालाई त्यस्तै, ढिँडोलाई निस्तै’—गैरविश्‍वासीहरूले प्राय यस्ता कुराहरू बोलिरहन्छन्; तिनीहरूमाझ यी सबै उचित तर्कहरू हुन् र यी कुराहरू पूर्ण रूपमा मानवीय धारणाहरूसँग मेल खान्छन्। तर परमेश्‍वरमा विश्‍वास गर्ने र सत्यता पछ्याउनेहरूले यी वचनहरूलाई कसरी हेर्नुपर्छ? के यी विचारहरू सही छन्? (छैनन्।) ती किन सही छैनन्? तिनीहरूलाई कसरी खुट्ट्याउनुपर्छ? यी कुराहरू कहाँ उत्पन्न हुन्छन्? (शैतानबाट।) ती शैतानबाट उत्पन्न हुन्छन्, यसमा कुनै शङ्का छैन। ती शैतानका कुन-कुन स्वभावहरूबाट आउँछन्? ती शैतानको दुर्भावनापूर्ण प्रकृतिबाट आउँछन्; तिनमा विष हुन्छ, र तिनमा शैतानको सारा द्वेष र कुरूपतासहित त्यसको वास्तविक अनुहार हुन्छ। तिनमा यस्तो प्रकृति सार हुन्छ। त्यस्तो प्रकारको प्रकृति सार भएका दृष्टिकोण, विचार, प्रकटीकरण, बोलीवचन, र कार्यहरूसमेतमा कस्तो चरित्र हुन्छ? निस्सन्देह नै, त्यो मान्छेको भ्रष्ट स्वभाव हो—त्यो शैतानको स्वभाव हो। के ती शैतानी कुराहरू परमेश्‍वरको वचनअनुरूप हुन्छन्? के ती सत्यता अनुरूप हुन्छन्? के ती कुराको आधार परमेश्‍वरको वचनमा छ? (छैन।) के ती परमेश्‍वरका अनुयायीहरूले गर्नुपर्ने कामहरू हुन्, र तिनीहरूमा हुनुपर्ने विचार र दृष्टिकोणहरू हुन्? के ती विचार र कार्यशैलीहरू सत्यताअनुरूप छन्? (छैनन्।) यी कुराहरू सत्यताअनुरूप नभएकाले, के यी सामान्य मानवताको विवेक र समझअनुरूप हुन्छन् त? (हुँदैनन्।)” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई समाधान गरेर मात्रै साँचो रूपान्तरण ल्याउन सकिन्छ)। मैले व्यवहार गर्ने तरिकालाई परमेश्‍वरका वचनहरूसित तुलना गर्दा, मलाई निकै डर लाग्यो। सिस्टर लीयूसँगको मेरो अन्तरक्रियामा, उनले अरूमाझ मेरो हैसियत वा छविमा धक्का नपुऱ्याई मसँग मात्र मेरा समस्याबारे बताइदिँदा, मैले त्यो स्वीकार गर्न सकेँ, तर पछि उनले सबैको अघि मेरा गल्तीहरूको विश्लेषण गर्दा, मलाई अपमान गरिएको महसुस भयो। अरूले मलाई कम सम्‍झनेछन् भन्ने सोचेर मैले उनलाई घृणा गरेँ र उनीसँग कुरा गर्न चाहिनँ। कामबारे छलफल गर्दा मैले उनलाई उपेक्षा मात्र गरेँ। उनले मेरा समस्यालाई देखेर तीबारे एकदमै सीधै बताइदिँदा र मेरो बारेमा त्यसरी अर्की इन्चार्जसित कुरा गर्दा, म अत्यन्तै रिसाएँ। तुरुन्तै मलाई लाग्यो, मैले कडा मेहनत गरेर बनाएको छविलाई उनले बरबाद गरिदिइन्, अनि मनमा यस्तो प्रतिरोध निस्क्यो कि मलाई उनको आवाज सुन्न समेत मन लागेन। उनले मैले मेसेजहरूको जवाफ समयमा दिइनँ भनेर भन्दा र पहिलाको जस्तो काममा रोकावट नल्याउन मलाई चेताउनी दिँदा, उनले मलाई सीमित पार्दैछिन्, म परिवर्तन भएकी छु भनेर इन्कार गर्दैछिन् र मेरो लागि अवस्था कठिन बनाउँदैछिन् भन्ने मलाई लाग्यो। मैले जानाजानी उनलाई प्रत्युत्तर नदिएर आफ्नो कर्तव्यमार्फत आफ्नो खिन्‍नता बाहिर निकालिरहेकी थिएँ। सिस्टर लीयूप्रतिको मेरो पूर्वाग्रह झन्-झन् तीव्र भयो र म उनीप्रति आक्रोशले भरिएँ। अगुवाका लागि मैले लेखेको मूल्याङ्कनमा, मैले त्यसलाई उनका गल्तीहरू प्रकाश पार्दै व्यक्तिगत गुनासो पोख्न प्रयोग गरेँ, ताकि अगुवाले उनलाई निराकरण वा बर्खास्तसमेत गरून्, र मैले केही सहज अनुभव गर्न सकूँ। उनीसित प्रतिशोध लिने चाहनाले, मैले भेलामा सङ्गति गर्दा उनलाई कमजोर मानवता भएकी व्यक्तिको रूपमा न्याय गरेँ अनि अरूलाई उनीबारे बुझ्न र उनलाई एकल्याउन लगाउने प्रयास गरेँ, ताकि म आफ्नो रिस पोख्न सकूँ। मैले अलिकति पनि मानवता वा तर्कशक्तिबिना नै भयानक स्वभाव प्रकट गरिरहेकी थिएँ। सिस्टर लीयूले यी कुरा उठाउनु र मेरो आलोचना गर्नु भनेको परमेश्‍वरको घरको कामप्रति उनी जिम्मेवार हुनु र मलाई आफैलाई चिन्न मदत गर्नु थियो, तर मैले त्यसलाई अलिकति पनि स्वीकार गरिरहेकी थिइनँ। म अशिष्ट हुँदैथिएँ र मैले आफ्नो कर्तव्यलाई आफ्नो खिन्‍नता पोख्न प्रयोग गरिरहेकी थिएँ, उनलाई आक्रमण गर्न र प्रहार गर्न परमेश्‍वरका वचनहरू समेत प्रयोग गरिरहेकी थिएँ। मैले मण्डली जीवनमा रोकावट ल्याएर अनि परमेश्‍वरको घरको कामलाई भताभुङ्ग गरेर गुट बनाउने प्रयास गरिरहेकी थिएँ। सिस्टर लीयूका केही शब्दहरूले मेरो हैसियत बोधलाई चोट पुऱ्याए, त्यसैले, मैले प्रहार गरेँ, प्रतिशोध लिन चाहेँ। त्यो मबाट भएको डरलाग्दो काम थियो। उचित मन भएको अविश्‍वासीले समेत त्यसरी काम गर्दैन। परमेश्‍वरका वचनहरूले भन्छन्, “यदि विश्‍वासीहरू तिनीहरूका बोलीवचन र आचरणमा गैरजिम्मेवार र अनियन्त्रित छन् र गैरविश्‍वासीहरू जस्तो व्यवहार गर्छन् भने तिनीहरू गैरविश्‍वासीहरूभन्दा पनि बढी दुष्ट छन्; भूतात्माहरूको असली नमुना हुन्” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। म त विश्‍वासी पो हुँ त। मैले परमेश्‍वरका निकै धेरै वचनहरू खाएकी र पिएकी थिएँ, तर मैले केही सल्लाहहरू समेत स्वीकार गर्न सकिनँ। म मानव समेत हो र? मैले यी शैतानी दर्शनहरू पछ्याइरहेकी थिएँ: “तिमी दयालु भएनौ भने, म न्यायी हुनेछैनँ!” “आइनलागिञ्‍जेल जाइलागिँदैन; आइलागे छोडिँदैन” मैले परमेश्‍वरको कुनै डर नराखी केवल आफ्नो असन्तुष्टि प्रकट गरिरहेकी थिएँ। म मानव स्वभावमा पटक्कै जिइरहेकी थिइनँ। मलाई निकै दोषी र खिन्न महसुस भयो, त्यसैले पश्चात्ताप गर्दै परमेश्‍वरलाई प्रार्थना गरेँ, सिस्टर लीयूप्रतिको मेरो पूर्वाग्रहलाई हटाउन चाहेँ। केही दिन, आफ्नो कर्तव्यबाट फुर्सद पाउँदा, मैले सोचेँ, सुरुमा हाम्रो कत्ति राम्रो तालमेल मिल्थ्यो, र पनि, म किन उनीसित यत्ति साह्रो रिसाएकी त? उनले आलोचना गर्नु न्यायसङ्गत कुरा हो भन्‍ने मलाई थाहा थियो, अनि हुन सक्छ उनी कठोर र अलिक ठाडे भइन्, तर त्यो ठूलो कुरा थिएन। किन मैले त्यो स्वीकार गर्न सकिनँ तर उनलाई पछाडिबाट प्रहार गर्नतिर लागेँ?

मैले आफ्नो खोजीमा परमेश्‍वरको वचनको एउटा खण्ड भेटेँ। “जब ख्रीष्टविरोधीहरूले काटछाँट सामना गर्छन्, तब तिनीहरूले प्राय ठूलो प्रतिरोध देखाउँछन्, त्यसपछि तिनीहरूले आफ्नो पक्षमा तर्क गर्न, र मानिसहरूलाई बहकाउन शब्दजाल र वाक्पटुता प्रयोग गर्न सक्दो प्रयास गर्न थाल्छन्। यो निकै आम कुरा हो। सत्यता स्विकार्न नमान्ने ख्रीष्टविरोधीहरूको प्रकटीकरणले सत्यतालाई घृणा गर्ने र सत्यताप्रति प्रतिकूल रहने तिनीहरूको शैतानी प्रकृति पूर्ण रूपमा खुलासा गर्छ। तिनीहरू विशुद्ध रूपमा शैतानको वर्गमा पर्छन्। ख्रीष्टविरोधीहरूले जे गरे नि, तिनीहरूको स्वभाव र सार उदाङ्गो भइहाल्छ। विशेषगरी परमेश्‍वरको घरमा, तिनीहरूले गर्ने सबै कुरा सत्यता विरुद्ध जान्छ, ती सबै कुरालाई परमेश्‍वरले निन्दा गर्नुहुन्छ, र ती सबै परमेश्‍वरको विरोध गर्ने दुष्कर्महरू हुन्, र तिनीहरूले गर्ने ती सबै कुराहरूले ख्रीष्टविरोधीहरू शैतान र पिशाचहरू हुन् भनेर पूर्ण रूपमा पुष्टि गर्छन्। त्यसकारण, काटछाँट स्विकार्ने कुरामा तिनीहरू पक्कै पनि खुशी हुँदैनन्, बरु निश्‍चय नै अनिच्छुक हुन्छन्, अनि प्रतिरोध र विरोध बाहेक, तिनीहरू काटछाँटलाई घृणा गर्छन्, आफूलाई काटछाँट गर्नेहरूलाई घृणा गर्छन्, र आफ्नो प्रकृति सार र दुष्कर्म खुलासा गर्नेहरूलाई घृणा गर्छन्। ख्रीष्टविरोधीहरू जसले तिनीहरूलाई खुलासा गर्छ उसले तिनीहरूलाई कठिनाइमा पारिरहेको हुन्छ भन्‍ने सोच्छन्, त्यसकारण तिनीहरू तिनीहरूलाई खुलासा गर्ने जोकोहीसँग प्रतिस्पर्धा र लडाइँ गर्छन्। ख्रीष्टविरोधीहरूको यस्तो प्रकृतिको कारण, तिनीहरू तिनीहरूलाई काटछाँट गर्ने कसैलाई पनि कहिल्यै दया गर्दैनन्, न त तिनीहरूले त्यसो गर्ने कसैलाई सहने वा धैर्य देखाउने नै गर्नेछन्, त्यसो गर्ने कसैप्रति कृतज्ञता महसुस गर्ने वा उसलाई प्रशंसा गर्नु त परै जाओस्। बरु यसको ठीक उल्टो रूपमा, यदि कसैले तिनीहरूलाई काटछाँट गर्छ र यसले गर्दा तिनीहरूको प्रतिष्ठा र इज्जत गुम्छ भने, तिनीहरूले हृदयमा यो व्यक्तिप्रति घृणा राख्‍नेछन्, र ऊसँग बदला लिने मौका खोज्नेछन्। अरूप्रति तिनीहरूमा कति घृणा हुन्छ! अरूसामु तिनीहरूले यस्तो सोच्छन्, र खुलेआम यस्तो भन्‍छन्, ‘आज तैँले मलाई काटछाँट गरिस्, त्यसकारण अब हाम्रो झगडा हुन्छै-हुन्छ। तँ आफ्नो बाटो लाग्, र म आफ्‍नो बाटो लाग्छु, तर कसम खान्छु, म बदला लिएरै छोड्छु! यदि तैँले मसँग आफ्नो गल्ती स्विकारिस्, मेरो अघि शिर झुकाइस्, वा घुँडा टेकेर बिन्ती गरिस् भने, म तँलाई क्षमा दिनेछु, नत्रभने म यो कुरा कहिल्यै बिर्सनेछैनँ!’ ख्रीष्टविरोधीहरूले जे भने नि वा जे गरे नि, तिनीहरू आफूलाई कसैले दयापूर्वक गरेको काटछाँटलाई वा कसैले इमानदारिताको साथ गरेको सहयोगलाई परमेश्‍वरको प्रेम र मुक्तिको आगमनको रूपमा कहिल्यै हेर्दैनन्। बरु, तिनीहरू यसलाई अपमानको चिन्हको रूपमा, र आफूलाई सबैभन्दा बढी लज्‍जित पारिएको क्षणको रूपमा लिन्छन्। यसले ख्रीष्टविरोधीहरूले सत्यता पटक्‍कै स्विकार्दैनन्, र तिनीहरूको स्वभाव सत्यताप्रति प्रतिकूल रहने र घृणा गर्ने स्वभाव हो भन्‍ने देखाउँछ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। मैले परमेश्‍वरका वचनहरूबाट के बुझेँ भने, आलोचनाप्रति ख्रीष्टविरोधहरूको मनोवृत्ति भनेको त्यसलाई इन्कार गर्नु, बहाना बनाउनु र प्रतिरोधी हुनु, अनि आलोचना गर्ने व्यक्तिलाई आफ्नो शत्रुको रूपमा समेत हेर्नु अनि प्रहार गर्ने र प्रतिशोध लिने तरिकाहरू खोज्नु हो। सत्यतालाई घृणा गर्नु उनीहरूको प्रकृति नै हो र उनीहरूले यसलाई कहिल्यै स्वीकार गर्दैनन्। सिस्टर लीयूले मेरा समस्याबारे बताएका सबै कुरा साँचो हुन् भन्‍ने मलाई थाहा थियो, त्यसैले, उनले जुनसुकै शैलीमा भने पनि, त्यो मलाई आफैलाई चिन्न मदत दिनका लागि थियो, जानाजानी मलाई निशाना बनाउनु थिएन। स्पष्ट छ, म आफ्नो कर्तव्यमा गम्भीर भइरहेकी थिइनँ वा मैले जिम्मेवारी लिइरहेकी थिइनँ, जसले गर्दा हाम्रा भिडियोहरूमा केही समस्याहरू आए। सिस्टर लीयूले यी समस्याहरूलाई विश्लेषण र चिरफार गर्दैथिइन्, अनि त्यो हामीले फेरि त्यही गल्ती नगरौँ र कार्य प्रगतिमा रोकावट नल्याऔँ भनेर गरिएको थियो। म बर्खास्त भएपछि मेरो आत्म-बुझाइ पनि निकै सतही भएको उनले याद गरिन्, त्यसैले, उनले त्यो कुरा दया पूर्वक औँल्याइन्। त्यो मैले आफूलाई अझ राम्ररी चिनूँ र साँचो पश्चात्ताप गरूँ भनी मदत गर्नाका लागि थियो। तर उनले मलाई घरीघरी मदत दिँदा, म कृतज्ञ नभएकी मात्र होइन, तर उनले मलाई लज्जित पार्ने र मेरो मर्यादामा चोट पुऱ्याउने प्रयास गर्दैछिन् भनेर पनि सोचेँ। म उनीसित निकै क्रोधित भएँ र उनलाई शत्रुजस्तो व्यवहार गर्न थालेँ, उनलाई बदला लिने मौका खोजेँ। अरूले उनलाई एकल्याऊन् र इन्कार गरून् भन्नेसमेत चाहेँ। म ख्रीष्टविरोधी जत्तिकै दुष्ट र विषालु थिएँ। ख्रीष्टविरोधीहरूले चापलुसी मन पराउँछन्, अनि उनीहरूको प्रशंसा गर्ने जोकोहीलाई एकदमै प्रेम गर्छन्। तर कुनै व्यक्ति जति धेरै इमानदार हुन्छ, उसलाई उनीहरू त्यति नै धेरै प्रहार गर्छन्। उनीहरूलाई चिढ्याउने वा उनीहरूका हितलाई हानि पुऱ्य़ाउने व्यक्तिले उनीहरूको प्रहार भोग्नेछ, उसलाई नसिद्धाइञ्जेलसम्म उनीहरूले विश्राम लिनेछैनन्। यसले मण्डलीको काम र अरूको जीवन प्रवेशमा विश्‍वास गर्नै नसकिने हानि र क्षति गर्छ। परमेश्‍वरले उनीहरूलाई ती सबै दुष्टता गरेकोमा, उहाँको स्वभावलाई चिढ्याएकोमा स्थायी रूपमा हटाउनुहुनेछ। सिस्टर लीयूका केही वचनले मेरो प्रतिष्ठा र हैसियत बोधमा चोट पुऱ्याए, त्यसैले, मैले प्रतिशोध लिन चाहेँ। उनले आफ्नो गल्ती स्वीकार्दा मात्र म सन्तुष्ट हुनेथिएँ, र आफूलाई “उत्तेजित” पार्न छोड्नेथिएँ। म साँच्चै दुष्ट, वास्तवमै दुर्भावनापूर्ण थिएँ। मैले दुष्कर्मी र ख्रीष्टविरोधीहरूले जस्तै सत्यतालाई घृणा गरेँ, र म ख्रीष्टविरोधीको मार्गमा हिँडेँ। यदि मैले आफ्नो ख्रीष्टविरोधी स्वभाव परिवर्तन गरिनँ भने, पद पाउँदा, म जाइलाग्‍नेछु र झन् धेरै दुष्ट काम गर्नेछु र परमेश्‍वरद्वारा निन्दित र दण्डित हुनेछु भन्‍ने मलाई थाहा भयो। परिणाम निकै डरलाग्दो हुन्छन् भनेर मैले बुझ्न सकेँ। मैले अभ्यास गर्ने र प्रवेश गर्ने मार्ग खोज्दै परमेश्‍वरलाई प्रार्थना गरेँ।

म ती वचन तपाईंहरूका लागि पढिदिन्छु। “यदि तँ परमेश्वरको डर मान्ने र दुष्टताबाट अलग बस्ने व्यक्ति होस् भने, तँलाई परमेश्वरका चुनिएका जनहरूको सुपरिवेक्षण आवश्यक छ भन्ने महसुस हुनेछ, र त्यो भन्दा पनि बढी, तँलाई तिनीहरूको सहायता आवश्यक छ भन्ने महसुस हुनेछ। यदि तँ दुष्ट व्यक्ति होस्, र तँमा दोषी विवेक छ भने, तँलाई सुपरिवेक्षण गरिन डर लाग्नेछ र तँ त्यसबाट जोगिने प्रयास गर्नेछस्; यो अपरिहार्य हुन्छ। त्यसकारण, परमेश्वरका चुनिएका जनहरूको सुपरिवेक्षणलाई प्रतिरोध गर्ने र त्यसप्रति वितृष्णा महसुस गर्ने सबै जनाले केही लुकाइरहेका हुन्छन्, र तिनीहरू निश्चित रूपमा नै इमानदार मानिसहरू होइनन् भन्ने कुरामा कुनै शङ्का नै हुँदैन; सुपरिवेक्षणको डर छली मानिसहरूले भन्दा बढी अरू कसैले मान्दैन। त्यसोभए अगुवा र अगुवाहरूले परमेश्वरका चुनिएका जनहरूको सुपरिवेक्षणप्रति कस्तो प्रतिक्रिया जनाउनुपर्छ त? के त्यो नकारात्मकता, सावधानी, प्रतिरोध, र रुष्टता हुनुपर्छ कि परमेश्वरका योजनाबद्ध कार्यहरू र प्रबन्धहरूप्रतिको आज्ञापालन, अनि विनम्र स्वीकार हुनुपर्छ? (विनम्र स्वीकार हुनुपर्छ।) विनम्र स्वीकारले के जनाउँछ? त्यसको अर्थ परमेश्वरबाट आउने सबथोक स्विकार्नु, सत्यता खोज्नु, सही मनोवृत्ति अपनाउनु, र आवेगी नहुनु हुन्छ। यदि कसैले साँच्चै तँमा भएको समस्या पत्ता लगाउँछ र तँलाई त्यो औँल्याइदिन्छ, तँलाई त्यो खुट्टयाउन अनि बुझ्न मदत गर्छ, यो समस्या समाधान गर्न तँलाई सहयोग गर्छ भने, ऊ तँप्रति, परमेश्वरको घरको कामप्रति अनि परमेश्वरका चुनिएका जनहरूको जीवन प्रवेशप्रति जिम्मेवार भइरहेको हुन्छ; यो गरिनुपर्ने सही कुरा हो, र यो पूर्ण रूपमा प्राकृतिक र जायज हुन्छ। यदि मण्डलीको सुपरिवेक्षणलाई शैतानबाट, अनि दुराचारी अभिप्रायहरूबाट उत्पन्न भएको कुरा मान्ने मानिसहरू छन् भने, तिनीहरू दियाबलसहरू र शैतानहरू हुन्। त्यस्तो दुष्ट प्रकृतिका साथ, तिनीहरूले निश्चित रूपमा नै परमेश्वरको छानबिन स्विकार्ने थिएनन्। यदि कसैले सत्यतालाई साँच्चै प्रेम गर्छ भने, ऊसँग परमेश्वरका चुनिएका जनहरूको सुपरिवेक्षणको सही बुझाइ हुनेछ, उसले त्यसलाई प्रेमका कारण गरिएको, परमेश्वरबाट आएको मान्न सक्नेछन्, र तिनीहरूले त्यसलाई परमेश्वरबाट स्विकार्न सक्नेछन्। तिनीहरू निश्चित रूपमा नै आवेगी हुनेछैनन् वा उत्तेजनामा आएर कार्य गर्नेछैनन्, तिनीहरूको हृदयमा प्रतिरोध, सावधानी, वा सन्देह त झनै देखा पर्नेछैन। परमेश्वरका चुनिएका जनहरूको सुपरिवेक्षणलाई व्यवहार गर्ने सबैभन्दा सही मनोवृत्ति यस प्रकार छ: तेरा लागि सहयोगी हुने कुनै पनि शब्द, कार्य, सुपरिवेक्षण, अवलोकन, वा सच्च्याइ—काँटछाँट समेतलाई, तैँले परमेश्वरबाट स्विकार्नुपर्छ; आवेगी नहो। आवेगी हुनु दुष्टबाट, शैतानबाट आउँछ, त्यो परमेश्वरबाट आउँदैन, र मानिसहरूमा सत्यताप्रति हुनुपर्ने मनोवृत्ति त्यो होइन” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (७))। मैले परमेश्‍वरका वचनहरूबाट के सिकेँ भने, मेरा समस्या औँल्याइदिने दाजुभाइ-दिदीबहिनीहरूमा कुनै द्वेष छैन। उनीहरूले मेरो खिल्ली उडाइरहेका छैनन्, बरु उनीहरू परमेश्‍वरको घरको काम र मेरो जीवन प्रवेशको लागि जिम्मेवार छन्। उनीहरूले उल्लेख गरेका समस्याबारे मैले जतिसुकै बुझ्न सकेको होस्, मैले त्यसलाई परमेश्‍वरबाट स्वीकार गर्न र मानिलिन, सही र गलतमा तल्‍लीन नभइरहन वा मन बद्लिने र प्रतिशोध लिने नहुन प्रयास गर्नुपर्छ। मैले कामकुरालाई पूर्ण रूपले बुझ्न नसक्दा पनि, प्रार्थना र चिन्तन गरिरहनुपर्छ, वा खोजी र सङ्गतिका लागि अनुभवी दाजुभाइ-दिदीबहिनीहरूलाई भेट्टाउनुपर्छ। सत्यता स्वीकार गर्ने मनोवृत्ति त्यही हो। मैले भेलामा सिस्टर लीयूलाई कुरा घुमाएर आलोचना गरेको कुरा सम्झेँ, अनि वास्तविकता थाहा नभएका केही दाजुभाइ-दिदीबहिनीहरू धोकामा पर्न सक्थे, जसले उनीहरूका कर्तव्यमा उनीहरूले गर्ने सहकार्यलाई असर गर्न सक्थ्यो। त्यसैले, मैले भेलामा परमेश्‍वरका वचनहरूमा सङ्गति गर्ने मौकालाई आफ्नो कुरा खुलेर बताउन प्रयोग गरेँ, ताकि मैले गरेका त्यस कामबारे अरूले बुझून्। पछि सिस्टर लीयू कामबारे कुरा गर्न मकहाँ आइन्, अनि उनले मलाई सल्लाह दिँदा कसरी मैले सत्यतालाई घृणा गर्ने स्वभाव र दुष्ट मनसायहरू प्रकट गरेँ भनेर उनलाई इमानदारीपूर्वक बताएँ। उनले मलाई दोष लगाउँने वा घृणा गर्ने गर्दा रहेनछिन्। मलाई असाध्यै लाज लाग्यो। त्यसपछि, सिस्टर लीयू र मेरो झनै राम्रो तालमेल मिल्यो। उनले मेरा समस्याहरू बताइदिँदा, मैले उनको बोल्ने शैलीलाई ज्यादै ध्यान दिन छोडेँ, तर यदि त्यो मेरो भलाइको लागि हो भने, मैले त्यो स्विकार्नुपर्छ भन्‍ने मलाई थाहा हुन्थ्यो। कहिलेकहीँ, ममा चेतनाको कमी हुन्थ्यो, तर म परमेश्‍वरलाई प्रार्थना गर्थें र आफूलाई त्याग्थेँ, आफ्नो इज्जतलाई वास्ता गर्दिनथिएँ वा आफ्नै समस्याबारे बहस गर्दिनथिएँ, त्यसपछि, त्यसबारे पछि विचार गर्थें। उनीसित यसरी काम गर्दा, समयको दौडान मलाई अझ धेरै ढुक्‍क महसुस भयो।

पछि, मैले एउटा भिडियो बनाउँदा हतारमा काम गरेँ, सिद्धान्त खोजी गरिनँ, त्यसको अर्थ, फेरि दोहोर्‍याउनुपर्ने समस्याहरू आए। अर्की इन्चार्ज सिस्टर चेनले मलाई निजी मेसेज पठाएर ती समस्या ठीक गर्न अह्राइन्, अनि त्यसपछि यो कुरा सिद्धियो भन्ने सोचेँ। तर कामको बैठकमा मेरा गल्तीहरूलाई विश्लेषणको लागि फेरि उठाइएको देख्दा म छक्क परेँ। मैले सोचेँ, उनले त्यसरी सबैको अघि मेरो बारेमा बताइन्—त्यो अपमानजनक थियो! मैले सिस्टर चेनप्रति पूर्वाग्रह राख्न थालेँ, जस्तो कि, उनले बिनसित्ति कुरालाई ठूलो बनाइरहेकी छिन् र मेरो मर्यादालाई ध्यानै दिइरहेकी छैनन्। मैले आफ्नो बचाउ गर्न, सबैको अघि इज्जत बचाउन कारण खोज्न चाहेँ, तर त्यसपछि मलाई के महसुस भयो भने, मैले त्यो एकदमै हतारमा गरेकी हुनाले त्यो कामलाई फेरि गर्नुपरेको हो। सिस्टर चेनले मलाई चेतावनी दिन यसबारे सङ्गति गरिरहेकी थिइन्, ताकि मैले आफ्नो कर्तव्यप्रतिको मेरो मनोवृत्तिबारे आत्मसमीक्षा गर्न सकूँ, अनि दाजुभाइ-दिदीबहिनीहरूले पनि यसलाई चेतावनीको रूपमा प्रयोग गर्न सकून् ताकि उनीहरूले त्यही गल्ती नगरून्। उनले मण्डलीको कामको रक्षा गरिरहेकी थिइन्। यदि मैले आफ्नो इज्जत बचाउन बहाना बनाएँ र सिस्टर चेनप्रति पूर्वाग्रह राखेँ भने, के त्यो सत्यतालाई घृणा गरेको र सत्यता स्विकार्न नमानेको हुनेथिएन र? मैले भ्रष्टतामा काम गरिरहनु हुँदैन भन्‍ने मलाई थाहा थियो, त्यसैले, मैले गरेका सबै गल्तीहरूबारे सबैलाई खुलेर बताएँ। मैले ती बताइसकेपछि, उनीहरूले त्यस्ता समस्याहरूलाई समाधान गर्ने केही उपयोगी तरिकाहरू बताए, अनि मैले पछि भिडियो निर्माण गर्दा, उनीहरूका सल्लाहहरू पालन गरेँ र त्यही गल्ती फेरि गरिनँ। मैले साँच्चै के अनुभव गरेँ भने, दाजुभाइ-दिदीबहिनीहरूका सल्लाह स्वीकार गर्दा, कठिनाइहरूबाट बच्न सकिन्छ र कार्यकुशलतामा सुधार आउन सक्छ। साथै, यसले मलाई आफूलाई चिन्न मदत गर्न सक्छ र यो मेरो जीवन प्रवेशको लागि राम्रो हुन सक्छ।

यसबाट मैले साँच्चै के अनुभव गरेँ भने, आलोचना गरिँदा त्यसलाई स्वीकार गर्ने मनोवृत्ति राख्नु महत्त्वपूर्ण हुन्छ। यदि अरूले भनेको कुरा सही र सत्यता अनुरूप छ भने, मैले आफ्नो घमण्डलाई पर पन्छ्याउनुपर्छ र त्यसलाई विनासर्त स्वीकार गर्नुपर्छ। तर, यदि मैले काटछाँट र निराकरण गरिनुलाई केवल एकतर्फी रूपमा इन्कार र विरोध गर्छु, अनि अरू विरुद्ध पूर्वाग्रह राख्छु र प्रहार गर्छु भने, त्यो ख्रीष्टविरोधी हुनुको अभिव्यक्ति हो, अनि यदि मैले पश्चात्ताप गरिनँ भने, परमेश्‍वरले मलाई दोषी ठहराउनुहुनेछ र हटाउनुहुनेछ। पहिला, कसैले पनि मलाई त्यसरी सीधै निराकरण गरेका थिएनन्, र मैले आफूलाई चिनेकी थिइनँ। मसँग असल मानवता छ र म सत्यता स्वीकार गर्न सक्छु भन्ने मेरो सोचाइ थियो। मैले अहिले म सत्यतालाई घृणा गर्छु र मसँग असल मानवता छैन भन्‍ने देखेँ। आज मैले प्राप्त गरेका र सिकेका सबै कुरा, परमेश्‍वरका वचनहरूको न्याय र सजायकै प्रतिफल हुन्। म यसबारे अझ अनुभव गर्न र आफ्नो भ्रष्ट स्वभाव परिवर्तन गर्न पनि तयार छु। परमेश्‍वरलाई धन्यवाद!


९९. मेरो आस्थामा अवरोध

पिन्बो, चीन

म सन् १९९८ मा क्याथोलिक बनेँ। केही वर्षपछि, मलाई डिकनको रूपमा नियुक्त गरियो। जतिसुकै व्यस्त हुँदापनि, म सक्रिय रूपमा आराधनाहरूमा सहभागी हुन्थेँ, र मैले प्रभुको दिवस र पवित्र दिवसहरू मनाएँ। तर पछि, मण्डली क्रमशः गतिहीन हुँदै गयो। विश्‍वासीहरूको आस्था घट्यो र उनीहरूले प्रभुको दिवस मनाउन छोडे। आराधनामा हामीले रोजारी पाठ गरिरहँदा मानिसहरू घुरिरहेका समेत हुन्थे, र धेरै विश्‍वासीहरू काम गर्न र पैसा कमाउन बाहिर जान्थे। मैले पनि पवित्र आत्माको उपस्थिति महसुस गर्न सकिनँ, तर आफूलाई आराधनामा जबरजस्ती सहभागी गराउँथेँ।

त्यसपछि, २००२ को शरद ऋतुमा, एक जना छिमेकीले मलाई सर्वशक्तिमान् परमेश्‍वरको आखिरी दिनहरूको कामको बारेमा गवाही दिए। सर्वशक्तिमान् परमेश्‍वरका वचन खाएर र पिएर, मैले परमेश्‍वरको कामका तीन चरण, उहाँका देहधारणसम्बन्धी सत्यताको रहस्यहरूबारे जानेँ। मैले पवित्र आत्माको काम अगाडि बढेको र परमेश्‍वरले नयाँ काम गरिरहनुभएकोले, मण्डली उजाड भएको हो भन्‍ने पनि थाहा पाएँ। हामीले पापको बन्धनबाट मुक्त हुन र स्वर्गको राज्यमा प्रवेश गर्ने मौका पाउन परमेश्‍वरको पदचाप पछ्याउँदै उहाँका आखिरी दिनहरूको न्याय र सजायको काम स्वीकार गर्नुपर्छ। सर्वशक्तिमान् परमेश्‍वरका वचनहरू पढेर, उहाँ नै फर्कनुभएका प्रभु हुनुहुन्छ भन्‍नेमा मेरी श्रीमती र म आश्‍वस्त भयौँ र उहाँका आखिरी दिनहरूको कामलाई खुसीसाथ स्वीकार गर्‍यौँ। मैले अपेक्षा नगरेको कुरा भनेको एक महिनापछि, डिकनहरू र धर्मगुरुले हामीलाई हैरानी र बाधा दिन थाले।

एक दिन, केही डिकनहरू मेरो बुबासँग हाम्रो घर आए। उनीहरूको आक्रामक चालढाल देखेर म अलिक अत्तालिएँ। उनीहरूले मैले परमेश्‍वरको नयाँ काम स्विकारेको थाहा पाएर मलाई रोक्ने प्रयास गर्न आएका छन् भन्‍नेमा म विश्‍वस्त भएँ। उनीहरूमध्ये केहीले पवित्र स्कुलमा पढेका थिए, र केही शिक्षक थिए। म बाइबलको ज्ञानमा तिनीहरू जत्तिको पारङ्गत थिइनँ। मैले भर्खरै परमेश्‍वरका आखिरी दिनहरूको काम स्विकारेको थिएँ र सत्यताबारे त्यति धेरै बुझेको थिइनँ, त्यसैले उनीहरूले ममाथि साँच्चिकै दबाब दिए भने कसरी सम्हाल्ने भन्‍ने मलाई थाहा थिएन। मैले मनमनै परमेश्‍वरलाई प्रार्थना गरेँ, “हे परमेश्‍वर मलाई, तिनीहरूको सामना कसरी गर्ने थाहा छैन। बिन्ती मलाई मार्गदर्शन गर्नुहोस्, आस्था दिनुहोस्, र रक्षा गर्नुहोस्, ताकि म दृढ रहन सकूँ।” प्रार्थना गरेपछि मलाई शान्ति महसुस भयो। त्यसपछि, एक पाका डिकनले मलाई भने, “तपाईँ १० वर्षभन्दा धेरै समयदेखि क्याथोलिक हुनुहुन्छ र तपाईँ डिकन पनि हो। तपाईँले पूर्वीय ज्योतिलाई स्विकार्नुहुन्छ भन्‍ने मैले कल्पनै गरेको थिइनँ। म साह्रै खिन्न छु! ती पूर्वीय ज्योतिका मानिसहरू प्रभु फर्कनुभएको छ भन्छन्—के तपाईँले उहाँलाई देख्नुभयो? उहाँ साँच्चै फर्कनुभएको हो भने धर्मगुरुहरूलाई कसरी थाहा भएन? उनीहरूलाई बाइबलको सबै कुरा थाहा छ—उनीहरूले आफ्नो पूरै जीवन प्रभुको प्रचार र उहाँकै लागि काम गरेर बिताएका छन्, र धेरै कष्ट भोगेका छन्। यदि प्रभु फर्कनुभयो भने, उनीहरूकै सामु प्रकट हुनुहुनेछ!” त्यो बेला, मैले सर्वशक्तिमान् परमेश्‍वरको मण्डलीकी एक सिस्टरले यस मामिलाबारे मसँग सङ्गति गरेको कुरा सम्झेँ, उनले भनेकी थिइन्, “धेरै मानिसले प्रभु फर्कनुहुँदा पहिले धर्मगुरुहरूको सामु नै प्रकट हुनुहुनेछ भन्‍ने सोच्छन्, तर के यो दृष्टिकोण सही छ? परमेश्‍वरका वचनमा यसको कुनै आधार छ? के प्रभु येशूले कहिल्यै यो कुरा भन्नुभयो? वास्तवमा, प्रभु येशूले आफू फर्कँदा पहिले धर्मगुरुसामु प्रकट हुनेछु भनेर कहिल्यै भन्नुभएन, न त रहस्योद्घाटन पर्खनु भन्नुभयो। र उहाँले हामीलाई भन्नुभयो: ‘मेरो भेडाले मेरो सोर सुन्छ, र म तिनीहरूलाई चिन्छु र तिनीहरूले मलाई पछ्याउँछन्’ (यूहन्‍ना १०:२७)। ‘हेर, म प्रवेशद्वारमा उभिन्छु, र ढकढक्याउँछु। यदि कुनै मानिसले मेरो आवाज सुन्छ, र मरो लागि ढोका खोलिदिन्छ भने, म ऊकहाँ गएर ऊसँगै भोजन गर्नेछु, र उसले मसँग भोजन गर्नेछ’ (प्रकाश ३:२०)। प्रभुका वचन एकदमै प्रस्ट छन्। यदि हामी प्रभुलाई स्वागत गर्न चाहन्छौँ भने मुख्य कुरा भनेको परमेश्‍वरको आवाज ध्यानपूर्वक सुन्नु र सत्यताको अभिव्यक्तिको खोजी गर्नु हो। यो अनुग्रहको युगमा जस्तै हो, त्यो बेला, शिष्यहरूले रहस्योद्घाटन पाएकैले प्रभु येशूलाई पछ्याएका थिएनन्, बरु तिनीहरूले प्रभु येशूद्वारा व्यक्त सत्यता सुने, अनि उहाँ नै आउनेवाला मसीह हो भनेर चिने, र तिनीहरूले परमेश्‍वरको मुक्ति पाए। तर यहुदी अगुवाहरूले प्रभु येशूले व्यक्त गर्नुभएको सत्यता स्विकार्न इन्कार गरे। तिनीहरूले उहाँको कार्यको निन्दा, बदनामी र आलोचना गरे, र अन्त्यमा उहाँलाई क्रुसमा टाँगे। यसले परमेश्‍वरको स्वभावलाई चिढ्यायो र तिनीहरूले प्रभु येशूको श्राप पाए। अहिले प्रभु येशू सर्वशक्तिमान् परमेश्‍वर, आखिरी दिनहरूको ख्रीष्ट भएर फर्कनुभएको छ, उहाँले धेरै सत्यता व्यक्त गर्नुभएको छ, जुन पवित्र आत्माका वचनहरू हुन्। यसले यो अगमवाणी पूरा गर्छ: “कान हुनेले पवित्र आत्माले मण्डलीहरूलाई के भन्‍नुहुन्छ त्यो सुनोस्” (प्रकाश ३:६)। साँचो विश्‍वासी रहेका धेरै ब्रदर-सिस्टरहरूले सर्वशक्तिमान् परमेश्‍वरका वचन पढेका छन् र यी वचनहरू सत्यता हुन्, परमेश्‍वरको आवाज हो भनेर चिनेर प्रभुलाई स्वागत गरेका छन्। तर, कति धर्मगुरुहरूले परमेश्‍वरको काम र वचनहरूको सक्रियतापूर्वक खोजी गर्ने कोसिस गर्छन् र? तिनीहरूले नखोजेका र अनुसन्धान नगरेका मात्र होइन, उल्टै परमेश्‍वरका आखिरी दिनहरूको कामलाई निन्दा र आलोचना गरे, र विश्‍वासीहरूलाई साँचो मार्ग स्विकार्नबाट रोके। तिनीहरूमा सत्यताको खोजी गर्ने इच्छा थिएन। तिनीहरूले परमेश्‍वरका आवाज सुनेनन्, प्रभुका वचनहरूका आधारमा उहाँलाई स्वागत गरेनन्, बरु उहाँ फर्कनुहुँदा तिनीहरूसामु प्रकट हुनुहुनेछ भन्‍ने कुरा गरे। त्यो कसरी हुन सक्छ?” त्यसपछि, मैले यो बुझाइ डिकनहरूलाई बताएँ, तर यी शब्दहरू मेरो मुखबाट निक्लेका मात्र के थिए, एक जनाले उफ्रिएर मलाई औँल्याउँदै भने, “अहिले तपाईँलाई धेरै कुरा थाहा भएछ! तर मत्तीको सुसमाचार, अध्याय २४, पद २३—२४ मा भनिएको यो कुरा नबिर्सिनुस्: ‘त्यसपछि यदि कुनै मानिसले तँलाई: हेर, ख्रीष्ट त यहाँ हुनुहुन्छ, वा त्यहाँ हुनुहुन्छ भनेर भन्यो भने, त्यसको कुरा नपत्याओ। किनभने त्यहाँ झूटा ख्रीष्टहरू र झूटा अगमवक्ताहरू देखा पर्नेछन्, र ठूला-ठूला चिन्ह र चमत्कारहरू देखाउनेछन्, यहाँसम्‍म कि तिनीहरूले (सम्भव भए) चुनिएकाहरूलाई समेत छल गर्नेछन्।’ धर्मगुरुले भन्नुभएको छ प्रभु फर्कनुभएको र उहाँ देहधारी हुनुभएको भन्‍ने सबै दाबी झुटा हुन्। तपाईँ गहन रूपमा बहकिनुभएको छ—ढिलाइ नगरी दोष स्विकारेर प्रायश्चित गरिहाल्नुस्! तपाईँ फर्कनुभएन भने, तपाईँ निष्कासित हुन सक्नुहुनेछ, त्यसपछि पछुतो गर्न अत्यन्त ढिला भइसकेको हुनेछ!”

उनको कुरा सुनेर मलाई घृणा जाग्यो। मैले सोचेँ, “यी डिकनहरू पूरै दिन अरूलाई पवित्रशास्त्रको व्याख्या गर्नमा खर्चन्छन्, तर प्रभुको पुनरागमनजस्तो महान कुराको खोजीनिधो गर्दैनन्, र उल्टै अन्धाधुन्ध मलाई निन्दा, आलोचना गर्छन् र साँचो मार्गको अनुसन्धान गर्नबाट रोक्ने प्रयास गर्छन्। के यो फरिसीहरूजस्तै हुनु होइन?” अनि मैले उनलाई भनेँ, “आखिरी दिनहरूमा झुटा ख्रीष्टहरू देखा पर्छन् भन्‍ने कुरा साँचो हो, तर प्रभुले धेरैअघि आफू अवश्य फर्कनेछु भनी अगमवाणी गर्नुभएको थियो—यो तथ्य कुरा हो। तपाईँले भनिरहेअनुसार त, प्रभुको आगमनका सबै दाबी झुटा हुन्, अनि यो सिधै प्रभुको पुनरागमनको निन्दा होइन र? त्यसो भए, हामी उहाँलाई कसरी स्वागत गर्छौँ त? वास्तवमा, प्रभु येशूले हामीलाई झुटा ख्रीष्टहरू खुट्याउने सिद्धान्तहरूबारे बताइरहनुभएको थियो। झुटा ख्रीष्टहरू छद्म भेषी दुष्टात्मा हुन् र तिनीहरूमा परमेश्‍वरको सार हुँदैन, त्यसैले तिनीहरूले सत्यता व्यक्त गर्न सक्दैनन् र मानवजातिलाई मुक्ति दिने काम गर्न सक्दैनन्। तिनीहरूले गर्नसक्ने भनेको केवल प्रभु येशूको विगतको कामको नक्कल गर्दै, केही सङ्केत र चमत्कार देखाएर मानिसलाई भ्रमित पार्ने हो।” मैले यसअघि केही ब्रदर-सिस्टरहरूले पढेर सुनाएका सर्वशक्तिमान् परमेश्‍वरका केही वचन सम्झेँ: “वर्तमान दिनका दौरान, यदि चिन्‍हहरू र अचम्‍मका कामहरू प्रदर्शन गर्न, भूतप्रेतहरू धपाउन, बिरामीहरू निको पार्न र धेरै आश्‍चर्यकर्महरू प्रस्तुत गर्न सक्‍ने कुनै व्यक्ति प्रकट हुन्छ भने, र यदि त्यस्तो व्यक्तिले फर्किआएको येशू मै हुँ भनी दाबी गर्छ भने, यो त दुष्ट आत्माहरूद्वारा पैदा गरिएको येशूलाई नक्‍कल गर्ने नक्कली मात्र हुनेछ। यो कुरा याद गर! परमेश्‍वरले उही काम दोहोर्‍याउनुहुन्‍न। येशूको कामको चरण पहिले नै पूरा भइसकेको छ, र परमेश्‍वरले त्यो चरणको काम फेरि कहिल्यै गर्नुहुनेछैन” (वचन, खण्ड १। परमेश्‍वरको देखापराइ र काम। आज परमेश्‍वरको कामलाई बुझ्‍नु)। “देहधारी हुनुभएका परमेश्‍वरलाई ख्रीष्‍ट भनिन्छ, त्यसकारण मानिसहरूलाई सत्यता दिन सक्‍नुहुने ख्रीष्‍टलाई परमेश्‍वर भनिन्छ। यसमा केही पनि अत्योक्ति छैन, किनकि उहाँसँग परमेश्‍वरको सार र छ, र उहाँमा परमेश्‍वरको स्वभाव छ, र उहाँमा उहाँको कामको बुद्धि छ, जसलाई मानिसले प्राप्त गर्न सक्दैन। आफैलाई ख्रीष्‍ट भन्‍ने, तर परमेश्‍वरको काम गर्न नसक्‍नेहरू ठगहरू हुन्। ख्रीष्‍ट पृथ्वीमा परमेश्‍वरको प्रकटीकरण मात्रै हुनुहुन्‍न, उहाँ त परमेश्वरले आफ्‍नो काम गर्दा र मानिसमाझ आफ्नो काम पूरा गर्दा धारण गर्नुहुने विशेष देह पनि हुनुहुन्छ। यो कुनै पनि मानिसले प्रतिस्थापन गर्न सक्‍ने देह होइन, बरु यो त पृथ्वीमा परमेश्‍वरको कामलाई पर्याप्त रूपमा वहन गर्न सक्‍ने, र परमेश्‍वरको स्वभावलाई व्यक्त गर्न सक्‍ने, अनि परमेश्‍वरलाई राम्ररी प्रतिनिधित्व गर्न सक्‍ने, र मानिसलाई आपूर्ति गर्न सक्‍ने देह हो। ढिलो वा चाँडो, ख्रीष्‍टको नक्‍कल गर्नेहरू पतन हुनेछन्, किनभने तिनीहरूले आफूलाई ख्रीष्‍ट भनी दाबी गर्ने भए पनि, तिनीहरूमा ख्रीष्‍टको कुनै पनि सार छैन। त्यसैले म भन्छु, ख्रीष्‍टको प्रामाणिकतालाई मानिसले परिभाषित गर्न सक्दैन, परमेश्‍वर स्वयम्‌ले मात्र यसको उत्तर दिन र निर्णय गर्न सक्‍नुहुन्छ” (वचन, खण्ड १। परमेश्‍वरको देखापराइ र काम। आखिरी दिनहरूका ख्रीष्‍टले मात्रै मानिसलाई अनन्त जीवनको मार्ग दिन सक्‍नुहुन्छ)। परमेश्‍वरका वचनले झुटा ख्रीष्टलाई साँचो ख्रीष्टबाट कसरी छुट्याउने भनेर स्पष्ट बताउँछन्। त्यसैले, मैले उनीहरूलाई भनेँ, “ख्रीष्ट भनेको देहधारण गर्नुहुने परमेश्‍वरका आत्मा हुनुहुन्छ। बाहिरबाट, ख्रीष्ट सामान्य व्यक्ति सरह देखिनुहुन्छ, तर भित्र भने परमेश्‍वरको आत्मा बसेको हुन्छ—उहाँ परमेश्‍वरको आत्माको स्वरूप हुनुहुन्छ, त्यसैले उहाँमा ईश्‍वरीय सार छ, अनि परमेश्‍वरको स्वभाव र उहाँसँग जे छ, उहाँ जे हुनुहुन्छ त्यो देखाउँदै जुनसुकै ठाउँ, जुनसुकै बेला सत्यता व्यक्त गर्न सक्नुहुन्छ। उहाँ मानव मुक्ति र उद्धारको काम गर्न सक्नुहुन्छ। ख्रीष्टबाहेक, कसैले पनि सत्यता व्यक्त गर्न सक्दैन, मानवजातिलाई मुक्ति दिने त परको कुरा भयो। यसमा कुनै सन्देह छैन। तसर्थ, साँचो ख्रीष्ट र झुटो ख्रीष्ट छुट्याउने मुख्य कुरा भनेको तिनीहरूले सत्यता व्यक्त गर्न र मुक्तिको काम गर्न सक्छन् सक्दैनन् भनी हेर्नु हो। यो नै मुख्य, मूलभूत सिद्धान्त हो। यो भनेको अनुग्रहको युगमा प्रभु येशू काम गर्न आउँदाको जस्तै हो। उहाँले सत्यता व्यक्त गर्नुभयो, र मानिसलाई प्रायश्चितको मार्ग देखाउनुभयो, धेरै चमत्कारहरू देखाउनुभयो, र समस्त मानवजातिलाई छुटकारा दिलाउने काम गर्नुभयो। प्रभु येशूको काम स्विकारेर, उहाँसामु पाप स्वीकार र प्रायश्चित गरेर, हाम्रो पापलाई क्षमा गरियो र हामीले आफ्ना हृदयमा शान्ति र आनन्दको भाव पायौँ। प्रभु येशूको काम र वचन शक्ति र अख्तियारले भरिपूर्ण थिए। उहाँले परमेश्‍वरको स्वभाव, अनि उहाँसँग जे छ र जे हुनुहुन्छ त्यो देखाउनुभयो। हामी सबैलाई हृदयमा उहाँ देहधारी ख्रीष्ट र परमेश्‍वरको देखापराइ हुनहुन्थ्यो भन्‍ने थाहा छ। अहिले सर्वशक्तिमान् परमेश्‍वर, आखिरी दिनहरूका ख्रीष्ट आउनुभएको छ, न्यायको काम गर्दै हुनुहुन्छ, मानवजातिलाई धुने र मुक्ति दिने सबै सत्यता व्यक्त गर्दै हुनुहुन्छ। उहाँले परमेश्‍वरको कामका तीन चरण, उहाँको देहधारण जस्ता सत्यताका कैयौँ रहस्य खोल्नुभएको मात्र होइन, उहाँले शैतानद्वारा मानवजाति भ्रष्ट तुल्याउने जडको पनि खुलासा गर्नुभएको छ। सर्वशक्तिमान् परमेश्‍वरको न्याय र खुलासामार्फत हामीले हाम्रा पापको जड बुझ्न र हाम्रा शैतानी प्रकृति प्रस्ट देख्न, हृदयदेखि नै आफूलाई तिरस्कार गर्न र परमेश्‍वरसामु प्रायश्चित गर्न, अनि अन्ततः पाप फाल्न, पूर्ण रूपमा मुक्ति पाउन र परमेश्‍वरको राज्यमा प्रवेश गर्न सक्छौँ। परमेश्‍वर स्वयंबाहेक, आखिरी दिनहरूमा न्यायको काम कसले गर्न सक्थ्यो र? मानवजातिलाई धुने र मुक्ति दिने सारा सत्यता कसले व्यक्त गर्न सक्थ्यो र? कुनै मानवले त्यो गर्न सक्दैनथ्यो। यी तथ्यले के प्रमाणित गर्छन् भने, सर्वशक्तिमान् परमेश्‍वर फर्कनुभएका प्रभु येशू हुनुहुन्छ, आखिरी दिनहरूका ख्रीष्टको स्वरूप हुनुहुन्छ। तपाईँहरू सबैलाई म भ्रमित भएको छु भन्‍ने लाग्छ, तर किन सर्वशक्तिमान् परमेश्‍वरका वचनहरू सत्यता हुन्-होइनन् भनी खोजी गर्नुहुन्न? मानवजातिलाई मुक्ति दिने सर्वशक्तिमान् परमेश्‍वरको कामको खोजविन किन गर्नुहुन्न?”

त्यहीबेला अर्का डिकनले भने, “धर्मगुरुले बारम्बार पूर्वीय ज्योतिको पुस्तक नपढ्नु भनेर भन्नुभएको छ, किनभने यसको शिक्षा धेरै उच्च छ, र सबै सम्प्रदायका कैयौँ असल भेडा र अगुवा भेडाहरू त्यो पुस्तक पढेर पूर्वीय ज्योतिमा रूपान्तरित भएका छन्। त्यसैले, हामीले पूर्वीय ज्योतिको पुस्तक पढ्नु वा प्रचार सुन्नु हुँदैन। हामी पथभ्रष्ट नहोऊँ भनेर यसो भनिएको हो।” त्यसैले, मैले उनीहरूलाई भनेँ, “म पनि तपाईँहरू सबैले सोचेजस्तै सोच्थेँ। बहकिने डरले प्रभुको आगमनबारे कुनै कुरा सुन्दिनँथेँ, पढ्दैनथेँ, न त सम्पर्क नै गर्थेँ। तर, त्यसपछि, मलाई कसैले सुसमाचार सुनायो। मैले सर्वशक्तिमान् परमेश्‍वरका वचन पढेँ, र यो गलत शैली हो भन्‍ने देखेँ। सर्वशक्तिमान्‌ परमेश्‍वर भन्‍नुहुन्छ: ‘सत्यता स्वीकार गर्न सक्‍नेहरूका निम्ति येशूको पुनरागमन ठूलो मुक्ति हो, तर सत्यता स्वीकार गर्न नसक्‍नेहरूका निम्ति यो निन्दाको चिन्ह हो। तिमीहरूले आफ्नै मार्ग चुन्‍नुपर्छ र पवित्र आत्माको निन्दा र सत्यतालाई इन्कार गर्नु हुँदैन। तँ अज्ञानी र अहङ्कारी व्यक्ति हुनुहुँदैन, बरु पवित्र आत्माको मार्गदर्शनप्रति समर्पित हुने, सत्यताका लागि तिर्खाउने र त्यसको खोजी गर्ने व्यक्ति हुनुपर्छ; तिमीहरू यसरी मात्र लाभान्वित हुनेछौ। म तिमीहरूलाई परमेश्‍वरप्रतिको विश्‍वासको बाटो होसियारीपूर्वक हिँड्न सल्लाह दिन्छु। निचोडमा पुग्न हतार नगर; त्योभन्दा पनि, परमेश्‍वरप्रतिको विश्‍वासमा लापरवाह र असावधान नबन। तिमीहरूले जान्‍नुपर्छ कि परमेश्‍वरमा विश्‍वास गर्नेहरूमा कम्तीमा पनि नम्र र परमेश्वरको डर मान्ने हृदय हुनैपर्छ। सत्यता सुनेका तर यसलाई अवहेलना गर्नेहरू मूर्ख र अज्ञानीहरू हुन्। सत्यता सुनेका तैपनि लापरवाही रूपमा निचोडमा पुग्‍ने वा यसको निन्दा गर्नेहरू अहङ्कारद्वारा आक्रान्त हुन्छन्। येशूमा विश्‍वास गर्ने कोही पनि अरूलाई सराप्न वा निन्दा गर्न योग्य भएका हुँदैनन्। तिमीहरू सबै नै समझ भएका र सत्यता स्वीकार गर्ने व्यक्तिहरू हुनुपर्छ। … सायद केही मानिसहरूले केही वाक्यहरू मात्र पढेर, “यो पवित्र आत्माको केही अन्तर्दृष्टिबाहेक अरू केही पनि होइन” वा “यिनी मानिसहरूलाई भ्रममा पार्ने झूटा ख्रीष्ट हुन्” भनी यी वचनहरूको अन्धाधुन्ध निन्दा गर्नेछन्। यसो भन्‍नेहरू अज्ञानताद्वारा अन्धा भएका छन्। तैँले परमेश्‍वरको काम र बुद्धिबारे अत्यन्त थोरै बुझ्छस्, र म तँलाई फेरि शून्यबाट सुरु गर्न सल्लाह दिन्छु! आखिरी दिनहरूमा झुटा ख्रीष्टहरूको देखापराइको कारण परमेश्‍वरले व्यक्त गरेका वचनहरूलाई तिमीहरूले अन्धाधुन्ध रूपमा निन्दा गर्नु हुँदैन र तिमीहरू आफू भ्रमित हुने डरले गर्दा पवित्र आत्माविरुद्ध निन्दा गर्ने व्यक्ति हुनै हुँदैन। के त्यो ठूलो निराशा हुँदैनथ्यो र?’ (वचन, खण्ड १। परमेश्‍वरको देखापराइ र काम। तैँले येशूको आत्मिक शरीरलाई देख्दासम्ममा, परमेश्‍वरले स्वर्ग र पृथ्वीलाई नवीकरण गरिसक्‍नुभएको हुनेछ)। परमेश्‍वरका वचनबाट मैले के जानेँ भने हामीले प्रभुको आगमनजस्तो महत्त्वपूर्ण कुराबारे अन्धाधुन्ध अनुमान गर्नु हुँदैन। यस पहिले, प्रभु येशू काम गर्न आउनुहुँदा, उहाँले धेरै सत्यता व्यक्त गर्नुभयो, धेरै चमत्कारहरू देखाउनुभयो, तर फारिसीहरूले यसको खोजी वा अनुसन्धान गरेनन्, न उहाँको शिक्षालाई नै सुने। उनीहरूले सन्की भएर उहाँको प्रतिरोध र निन्दा गरे। परिणामस्वरूप, उनीहरूले परमेश्‍वरको स्वभावलाई चिढ्याउन पुगे र उहाँद्वारा श्रापित र दण्डित भए। आखिरी दिनहरूमा, यदि हामीसँग प्रभुलाई स्वागत गर्न इच्छुक हृदय छैन, बरु अन्धाधुन्ध आलोचना र निन्दा गर्छौँ भने, हामी पनि परमेश्‍वरविरुद्ध फारिसीहरूकै मार्गमा हिँड्ने सम्भावना हुन्छ। परमेश्‍वरले हामीलाई सत्यता खोजी गर्न लालायित समझदार व्यक्ति बन्नु भन्नुहुन्छ। हामी कुनै खोजी गर्दैनौँ, बरु सोचविचार नगरी धर्मगुरुहरूको कुरा मात्र सुन्छौँ, र प्रभुलाई उहाँकै वचनका आधारमा स्वागत गर्दैनौँ भने, हामी परमेश्‍वरलाई प्रतिरोध गर्न पुग्नेछौँ र दण्डित हुनेछौँ।” एउटा डिकनले रिसाउँदै भने, “क्याथोलिक धर्म नै एक मात्र साँचो मार्ग हो। प्रभुमा हाम्रो विश्‍वासका लागि हामीलाई चाहिने भनेको बाइबल नै हो!” मेरो बुबाले कठोर नजरले हेर्दै भन्नुभयो, “तिमी भ्रमित भएको कुरालाई लिएर सबै चिन्तित छन्। अनि, हामी पुस्तौँदेखि क्याथोलिक परिवार रहेका छौँ। त्यो कसरी गलत हुन सक्छ? तिमी किन यति अवज्ञाकारी भएको?” मैले उहाँलाई भनेँ, “प्रभुमा विश्‍वास गर्नुमा केही गलत छैन, तर अहिले उहाँ नयाँ काम गर्दै हुनुहुन्छ। हामी यसअनुसार चलेनौँ भने पाखा लगाइने छौँ। परमेश्‍वरको नयाँ कामसँग गति मिलाउनु हामीले स्वर्गको राज्यमा प्रवेश पाउने एक मात्र उपाय हो।” तर मैले भनेका यी सबै कुरा बहिरा कानमा परे। मलाई महसुस भयो उनीहरूसँग हैसियत र बाइबली ज्ञान भएपनि, उनीहरूले परमेश्‍वरको आवाज बुझेका छैनन्, र खोजी गर्ने कुनै इच्छा छैन। त्यसपछि मलाई केही भन्न मन लागेन। सर्वशक्तिमान् परमेश्‍वरमा मेरो आस्था दृढ रहेको देखेर, तिनीहरू घरबाट निस्केर गए।

मैले सोचेको थिएँ तिनीहरूले अब मलाई झमेला गर्दैनन्, तर अचम्म, हाम्रो गाउँको एउटा पाका डिकनले आगोमा घिउ थप्दै मेरा आमाबुबालाई मेरी श्रीमती र मैले गलत बाटो समातिरहेका र हामीलाई यही मण्डलीमा ल्याउने कुनै उपाय सोच्नु भन्न थाले। मेरी आमाले उनको कुरा सुन्नुभयो, त्यसपछि मलाई सल्लाह दिनुभयो, “यो गाउँमा तिमी र तिम्री श्रीमती मात्रै सर्वशक्तिमान् परमेश्‍वरमा विश्‍वास गर्छौ। तिमीहरू दुईलाई भन्दा धर्मगुरुहरूलाई बाइबल राम्रोसँग थाहा छ, अनि उनीहरूले धर्म परिवर्तन किन गरेनन्? त्यो आस्था छोडिदेओ!” उहाँले भन्दै जानुभयो, त्यसपछि रुन थाल्नुभयो। मैले जसरी सङ्गति गरेपनि, मेरी आमाले त्यो सुन्नुभएन। त्यसपछि, उहाँ हरेक केही दिनमा रुँदै हाम्रो घर आइरहनुभयो। एक पटक आधा रातमा, ढोका खट्खटाएको आवाजले म बिउँझेँ। ढोका खोलेर हेर्दा आमालाई देखेँ, उहाँले रुँदै चिच्याउँदै भन्नुभयो, “तिमीहरूले सर्वशक्तिमान् परमेश्‍वरमा विश्‍वास गर्न थालेदेखि म राम्रोसँग सुत्न सकेकी छैन। मैले यतिका वर्ष तिमीलाई हुर्काएँ—मेरो कुरा किन सुन्दैनौ। मेरो कुरा सुन र प्रभुमाथिको आस्थामा फर्केर आओ!” मैले उहाँलाई भनेँ, “क्याथोलिक मण्डलीमा, हामीले प्रभु येशूमा विश्‍वास गर्दथ्यौँ, र अब हामी प्रभु येशूको पुनरागमनमा विश्‍वास गर्दछौँ। उहाँ सोही प्रभु हुनुहुन्छ। प्रभु येशूको छुटकाराको काम हाम्रो पापलाई क्षमा गरिदिनु मात्र थियो, हाम्रो पापी प्रकृतिबाट हामीलाई छुटकारा दिनु होइन। उहाँको कामले हामीलाई पापबाट पूर्ण मुक्ति दिएको थिएन। प्रभु येशू आखिरी दिनहरूमा सर्वशक्तिमान् परमेश्‍वर भएर फर्कनुभएको छ। उहाँले प्रभु येशूको छुटकाराको कामको जगमा रही मानिसलाई पूर्ण रूपमा धुन र मुक्ति दिन सत्यताहरू व्यक्त गर्दै न्यायको काम गर्दै हुनुहुन्छ। परमेश्‍वरका आखिरी दिनहरूको काम स्विकार्नु शुद्धीकरण हुने, पूर्ण रूपमा मुक्ति पाउने र स्वर्गको राज्यमा प्रवेश गर्ने हाम्रो एक मात्र मौका हो। मैले थुमाको पदचाप समातेको छु र स्वर्गको राज्यमा जाने मार्ग भेटेको छु। म त्यो मण्डलीमा फर्केर जाँदिनँ।” तर, मेरी आमाले कुरै सुन्नुभएन। आफूले जे भनेपनि मलाई सर्वशक्तिमान् परमेश्‍वरमाथिको विश्‍वासमा दृढ रहेको देखेर उहाँ जोड जोडले सुँक्क सुँक्क गर्न थाल्नुभयो। उहाँलाई यति धेरै पीडामा देखेर मलाई निकै नराम्रो लाग्यो। म सधैँ आमाबुबासँग अत्यन्त घनिष्ठ रहँदै आएको थिएँ, तर अहिले उहाँहरूले मलाई बुझ्नै सकिरहनुभएको थिएन, र डिकनहरूले मलाई सताउने र दिक्क लगाउने गरिरहेका थिए। किन आस्थाको यो मार्ग यति कठिन छ? म कसरी हिँड्नुपर्छ होला? त्यसबेला, मैले सर्वशक्तिमान् परमेश्‍वरले भनेको कुरा सम्झेँ: “निराश नबन्, कमजोर नबन्, अनि म तेरा लागि कामकुरा स्पष्ट बनाउनेछु। राज्यमा पुग्‍ने मार्ग सहज छैन; कुनै पनि कुरा त्यति साधारण छैन! तिमीहरूकहाँ आशिष सहजै आएको नै तिमीहरू चाहन्छौ, होइन र? आज सबैले तितो परीक्षाको सामना गर्नु पर्नेछ। यस्तो परीक्षाविना मेरा निम्ति तिमीहरूसँग भएको प्रेमिलो हृदय अझ बलियो हुन सक्दैन अनि तिमीहरूमा मेरो निम्ति साँचो प्रेम हुनेछैन। यस्ता परीक्षाहरू स-साना परिस्थितिहरूले भरिएका भए तापनि सबैले यसबाट पार भएर नै जानुपर्नेछ; यति मात्र हो कि, परीक्षाहरूको चरमता फरक-फरक हुन्छ। … तिनीहरू, जसले मेरा तिक्तताहरू बाँड्छन्, तिनीहरूले पक्कै पनि मेरो मिठास पनि बाँड्नेछन्। तिमीहरूका निम्ति मेरो प्रतिज्ञा अनि आशीर्वाद यही हो” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। परमेश्‍वरका वचनले मलाई लज्जित महसुस गराए। मैले परमेश्‍वरमाथिको विश्‍वास सहज हुनेछ, कुनै कष्टविना मैले मुक्ति पाउन सक्नेछु भन्‍ने आशा गरेको थिएँ, तर यथार्थमा त्यस्तो रहेनछ। स्वर्गको राज्य जाने मार्ग सहज छैन, हामीले सबै प्रकारका दमन, परीक्षा, सङ्कष्ट र पीड़ाको भोगाइ अनुभव गर्नेछौँ। तर परमेश्‍वरले हाम्रा यी चुनौतीपूर्ण परिस्थितिहरू उहाँप्रतिको हाम्रो आस्था र प्रेमलाई सिद्ध बनाउन प्रयोग गर्नुहुन्छ। यो हाम्रा लागि परमेश्‍वरको आशिष् हो। मैले प्रभु येशूलाई धेरैअघि पछ्याएका शिष्यहरूलाई सम्झेँ। तिनीहरूले त्यति धेरै सत्यता सुनेका थिएनन्, तर दमन र कठिनाइको सामना हुँदा प्रभुमाथिको आफ्नो आस्था कायम राख्न सक्षम थिए। मैले फर्कनुभएका प्रभुलाई स्वागत गर्ने, आखिरी दिनहरूमा परमेश्‍वरले व्यक्त गर्नुभएका सत्यताहरू पढ्ने, र पूर्ण मुक्तिको मार्ग पत्ता लगाउने सौभाग्य पाएको थिएँ। मैले केवल आमाको अवरोधका कारण साँचो मार्ग छोड्न, अनि सत्यता र जीवन पाउने मौका गुमाउन मिल्दैनथ्यो।

त्यसपछि, मेरी आमा जतिबेला पनि मेरो सामु रुने गरिरहनुभयो, र मैले सर्वशक्तिमान् परमेश्‍वरमा आस्था राखिरहेँ भने मसँग सम्बन्ध तोड्नेछु, र हामी आफ्नो अलग अलग बाटो जानेछौँ पनि भन्नुभयो। उहाँलाई यस रूपमा देख्नु मेरा लागि साँच्चिकै पीडादायी थियो। मलाई पालनपोषण गर्नु उहाँका लागि सजिलो रहेको थिएन। उहाँ मलाई धेरै माया गर्नुहुन्थ्यो, सधैँ मेरो ख्याल राख्नुहुन्थ्यो र मेरो धेरै चिन्ता गर्नुहुन्थ्यो। उहाँको उमेर ६६ वर्ष भइसकेको थियो र स्वास्थ्य पनि राम्रो थिएन। मैले उहाँप्रति सन्तानको धर्म निर्वाह नगरेको मात्र होइन, हर समय उहाँलाई धेरै दुःखित पनि बनाइरहेको थिएँ। उहाँ बिरामी हुनुभयो भने मेरो अन्तरात्माले यो सहन सक्ने थिएन। यो सोच्दै गर्दा, म केही कमजोर महसुस गर्दै थिएँ, र म उहाँप्रति साँच्चिकै ऋणी छु भन्‍ने लाग्यो। मैले मेरा ब्रदर-सिस्टरहरूलाई मेरो स्थितिबारे खुलेर बताएँ, र उनीहरूले मलाई परमेश्‍वरका वचनको एउटा खण्ड पढेर सुनाए: “तैँले सत्यताका लागि कष्ट भोग्‍नैपर्छ, तैँले सत्यताका लागि आफ्नो बलिदान गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका खातिर तैँले अझै बढी कष्ट भोग्नैपर्छ। तैँले गर्नुपर्ने कुरा यही हो। पारिवारिक सौहार्दको आनन्द उठाउनका खातिर तैँले सत्यतालाई फ्याँक्‍नु हुँदैन र अल्पकालिन आनन्दका खातिर तैँले जीवनभरको इज्जत र सत्यनिष्ठालाई गुमाउनु हुँदैन। तैँले सुन्दर र असल सबै कुरा पछ्याउनुपर्छ, र तैँले जीवनमा अझै अर्थपूर्ण रहेको मार्ग पछ्याउनुपर्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। त्यो सही कुरा हो। मलाई प्रस्टसँग थाहा थियो परमेश्‍वरका वचन सत्यता हुन्, र मैले मेरो पछ्याइका लागि सबथोक त्याग्नुपर्छ, तर मेरी आमाको आँसु र वेदना देखेर, म सङ्कुचित भएँ। सोचेँ, उहाँको छोरा भएको नाताले उहाँलाई एकदमै दुःखित बनाउनु बाबुआमाप्रतिको धर्म ननिभाउनु हो। तर वास्तवमा, आमाले मलाई पालनपोषण गरेको, माया र रेखदेख गरेको, र मैले सन्तानको धर्म निभाउँदै हाम्रो दैनिक जीवनमा उहाँको हेरचाह गर्नुपर्ने भएपनि, मेरो यो जीवन परमेश्‍वरले दिनुभएको थियो र उहाँले मात्र मलाई मुक्ति दिन सक्नुहुन्थ्यो। अहिले मैले परमेश्‍वरको आवाज सुन्ने, आखिरी दिनहरूमा परमेश्‍वरको अनुग्रह र मुक्तिको मौका पाउने सौभाग्य पाएको थिएँ। मैले परमेश्‍वरलाई पछ्याएर उहाँको प्रेम चुकाउनु पर्ने थियो। प्रभु येशूले भन्नुभएको थियो: “यदि कुनै मानिस मकहाँ आउँछ, र आफ्‍नो बाबु, र आमा, र पत्‍नी, र छोराछोरी, र दाजुभाइ-दिदीबहिनीलाई, अँ अनि, उसको आफ्‍नै जीवनलाई घृणा गर्दैन भने, ऊ मेरो चेला हुन सक्दैन” (लूका १४:२६)। मैले शान्तिपूर्ण पारिवारिक जीवनको क्षणिक आनन्दका लागि साँचो मार्ग छोड्न र परमेश्‍वरलाई धोका दिन सक्दिनथेँ। यो बुझेपछि, म दुःखित हुन छाडेँ।

पछि, मैले सर्वशक्तिमान् परमेश्‍वरका वचनको अर्को खण्ड पढेँ: “परमेश्‍वरले मानिसहरूमा गर्ने कार्यको प्रत्येक चरणमा, बाहिरी रूपमा यो मानिसहरूबीचको अन्तरक्रियाजस्तो देखिन्छ, मानौँ यो मानवको बन्दोबस्त वा हस्तक्षेपबाट जन्मेको होस्। तर पर्दापछाडि, कार्यको प्रत्येक चरण, र हुने सबै कुरा शैतानले परमेश्‍वरसँग थापेको बाजी हो, र यसका लागि मानिसहरू परमेश्‍वरको गवाही दिन दह्रिलो भएर खडा हुनु आवश्यक हुन्छ। उदाहरणका लागि, अय्यूबलाई परीक्षा गरिएको घटनालाई लिऊँ: पर्दापछाडि शैतानले परमेश्‍वरसँग बाजी थापिरहेको थियो, र अय्यूबलाई जे भयो, त्यो मानिसहरूका कार्यहरू र मानिसहरूको बाधा थियो। तिमीहरूमा परमेश्‍वरले गर्ने कार्यको प्रत्येक कदमपछाडि शैतानले परमेश्‍वरसँग थापेको बाजी हुन्छ—पछाडिपट्टि यो सबै युद्ध हो” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। यो खण्ड पढेपछि, मैले के बुझेँ भने बाहिरबाट मेरी आमाले मलाई रोकिरहेको जस्तो देखिएपनि यसको पछाडि शैतानको अवरोध र चालबाजी थियो। शैतानले मेरी आमाप्रतिको मैले निर्वाह गर्नुपर्ने सन्तानको धर्म प्रयोग गरेर आक्रमण गर्दै थियो, ताकि मैले परमेश्‍वरलाई धोका दिऊँ र मुक्तिको मौका गुमाऊँ। मैले सर्वशक्तिमान् परमेश्‍वरका आखिरी दिनहरूको कामबारे मेरी आमासँग धेरै पटक सङ्गति गरेको थिएँ, तर उहाँले कहिल्यै यसको खोजी वा अनुसन्धान गर्नुभएन। उहाँ केवल हैसियत र शक्तिको प्रशंसा गर्नुहुन्थ्यो, र धर्मगुरु र डिकनहरूको कुरा सुन्नुहुन्थ्यो। उहाँ अहिले निक्कै दुःखी हुनुभएको, उहाँमा सुझबुझको अभाव भएको, र अरूले भनेका कुरामा अन्धाधुन्ध विश्‍वास गरेका कारणले थियो। मेरो आस्थाको कारणले होइन। यो बुझाइले मलाई धेरै स्वतन्त्र बनायो र शैतान कति दुष्ट र नीच छ भन्‍ने मैले स्पष्ट रूपमा देखेँ। परमेश्‍वरको कामले मानिसलाई मुक्ति दिन्छ, तर शैतानले मानिसलाई लोभ्याउँदै परमेश्‍वरबाट पर बस्न, उहाँलाई धोका दिलाउन हरेक प्रयास गर्दछ। म यसको चालमा नफसी आफ्नो गवाहीमा दृढ हुनु थियो।

पछि, म सुसमाचार बताउन एक जना मण्डली साथीको घर गएँ, तर त्यहाँ त धर्मगुरु रहेछन्। मलाई देखेर, उनले मेरो दुवै पाखुरा समातेर गम्भीरतापूर्वक भने, “तपाईँ अझै पूर्वीय ज्योति प्रचार गर्दै हुनुहुन्छ। तपाईँले प्रायश्चित गर्नुभएन भने, म तपाईँलाई प्रहरीकहाँ लैजानेछु।” म अझैपनि झुकिनँ। त्यसपछि, उनले चिप्लो घस्दै भने, “मैले तपाईँलाई एउटा महत्त्वपूर्ण पदका लागि तयार गर्ने योजना बनाइरहेको थिएँ। तपाईँले हाम्रो उत्तरी क्षेत्रका सबै मण्डलीहरूको व्यवस्थापन गर्नुहोस् भन्‍ने म चाहन्थेँ। मैले तपाईँ पूर्वीय ज्योतिमा जानुहुन्छ भनेर कहिल्यै सोचेको थिइनँ। कति निराशाजनक! यदि तपाईँ अहिले फर्कनुहुन्छ भने म अझै पनि तपाईँलाई प्रमुख डिकन बनाउनेबारेमा विचार गर्नेछु। यदि तपाईँ होसमा आउनुहुन्न भने, म तपाईँलाई मण्डलीबाट तुरुन्त निकाल्छु र अरू विश्‍वासीहरूलाई तपाईंसँग सम्बन्ध तोड्न भन्‍नेछु। तपाईँले विगतमा गरेका सबै प्रयास र कार्य व्यर्थ हुनेछ।” उनले त्यसो भनेपछि, मैले सोचेँ, उनले पहिले मलाई प्रशिक्षित गर्नेबारेमा कहिल्यै कुरा गरेका थिएनन्, अब मैले परमेश्‍वरका आखिरी दिनहरूको कार्य स्वीकार गरेपछि उनले किन त्यसो गर्लान् र? ती धर्मगुरुले मलाई हैसियतको घुस दिन चाहन्थे, ताकि म परमेश्‍वरलाई धोका दिऊँ। त्यो शैतानको चाल थियो! यदि मैले पदका लागि साँचो मार्ग छोडेर परमेश्‍वरलाई धोका दिएँ भने, मैले मुक्ति पाउने र स्वर्गको राज्यमा प्रवेश गर्ने मौका गुमाउनेछु। त्यो अवस्थामा, मैले हैसियत प्राप्त गरेपनि, यसको के नै अर्थ रहन्थ्यो र? अन्त्यमा म हटाइने र दण्डित हुने थिएँ! मैले ती सबै कुरा धर्मगुरुलाई भनेँ, र त्यो सुनेर उनी निकै रिसाए। मैले भनेका कुरा खण्डन गर्न नसकेर, उनले मलाई त्यहाँबाट यसो भन्दै खेदाउन खोजे, “यहाँबाट निस्किहाल! उप्रान्त यता छेउछाउ कतै प्रचार नगर्नू, नत्र म प्रहरीलाई खबर गर्नेछु!” यसो भन्दै उनले मलाई घचेटेर ढोकाबाहिर निकाले। घर जाँदै गर्दा मैले सोचेँ: धर्मगुरु भएर प्रभुको पुनरागमनजस्तो महत्त्वपूर्ण कुरामा खोजी नगर्ने, विश्‍वासीहरूलाई निन्दा, प्रतिरोध गर्ने र अनुसन्धान गर्नबाट रोक्ने, मलाई पक्राउ गराउने धम्की दिने, उनी साँचो विश्‍वासी होइनन्। पछि, जब मेरी आमाले हामीलाई आफ्नो आस्थामा निकै दृढ रहेको देख्नुभयो, तब उहाँले हाम्रो मार्गमा तगारो बन्ने कोसिस छोडिदिनुभयो, र पाका डिकनले यसो गर्नु भनेकाले मात्रै हामीलाई सधैँ आफूले रोक्न खोजिरहेको बताउनुभयो। मलाई निकै रिस उठेको थियो। मैले प्रभुले फारिसीहरूलाई निन्दा गरेको कुरा सम्झेँ: “धिक्‍कार छ, तिमीहरू शास्त्री र फरिसीहरू, ढोङ्गीहरू हो; किनभने तिमीहरूले मानिसहरूका विरुद्ध स्वर्गको राज्य बन्द गर्छौ, र तिमीहरू आफै पनि प्रवेश गर्दैनौ; र प्रवेश गरिरहेकाहरूलाई तिमीहरू प्रवेश दिँदैनौ। … धिक्‍कार छ, तिमीहरू शास्त्री र फरिसीहरू, ढोङ्गीहरू हो; किनभने तिमीहरू एक जनालाई यहूदी मतमा ल्याउन समुद्र र भूमि चहार्छौ; र जब त्यो यहूदी मतमा आउँछ, तब तिमीहरूले त्यसलाई तिमीहरूभन्दा दुई गुणा बढी नरकको छोरा बनाउँछौ” (मत्ती २३:१३,१५)। सर्वशक्तिमान् परमेश्‍वरका वचनहरूको एउटा खण्डले यसो भन्छः “भव्य मण्डलीहरूमा बाइबल पढ्ने र दिनभरि नै वाचन गरिरहने व्यक्तिहरू छन् तर उनीहरूमध्ये एक जनाले पनि परमेश्‍वरको कामको उद्देश्य बुझ्दैन। उनीहरूमध्ये एक जना पनि परमेश्‍वरलाई जान्न सक्षम छैन, उनीहरूमध्ये कोही परमेश्‍वरका अभिप्रायअनुसारको हुने बारेमा त कुरै नगरौँ। उनीहरू सबैजना ‘परमेश्‍वर’ लाई भाषण दिन उचाइमा उभिएका व्यर्थका नीच मानिसहरू हुन्। उनीहरू परमेश्‍वरको ध्वजा बोके तापनि जानाजानी परमेश्‍वरको प्रतिरोध गर्ने मानिस हुन्, जो परमेश्‍वरमा विश्‍वास गरेको पर्चा बोक्छन् जबकि मान्छेको मासु खान्छन् र रगत पिउँछन्। त्यस्ता सबै मानिस मान्छेको आत्मा निल्ने दियाबलसहरू हुन्, सही मार्गमा हिँड्ने प्रयास गरिरहेका व्यक्तिहरूलाई बाधा दिने पिशाचका प्रमुख हुन्, र परमेश्‍वरको खोजी गर्ने व्यक्तिहरूलाई अवरोध गर्ने बाधा-अड्चनहरू हुन्। उनीहरू ‘स्वस्थ विधान’ भएका जस्तो लाग्न सक्छन् तर उनीहरू मानिसहरूलाई परमेश्‍वरको प्रतिरोध गर्न अगुवाइ गर्ने ख्रीष्टविरोधीहरूबाहेक केही होइनन् भन्‍ने कुरा उनीहरूका अनुयायीहरूले कसरी थाहा पाउन सक्छन्? उनीहरू मानव आत्मा निल्न समर्पित जीवित शैतान हुन् भन्‍ने कुरा कसरी तिनीहरूका अनुयायीहरूले थाहा पाउन सक्छन्?” (वचन, खण्ड १। परमेश्‍वरको देखापराइ र काम। परमेश्‍वरलाई नचिन्‍ने सबै मानिस परमेश्‍वरको प्रतिरोध गर्ने मानिस हुन्)। परमेश्‍वरका वचनको खुलासाबाट मैले के देखेँ भने धार्मिक संसारका आजका अगुवाहरू फरिसीजस्तै हुन्। सारमा, उनीहरू सत्यतालाई घृणा गर्ने र परमेश्‍वरलाई आफ्नो शत्रु बनाउने ख्रीष्टविरोधीहरू हुन्। पहिले, फारिसीहरूले पागलजस्तै हर प्रकारका अफवाह बुन्दथे, प्रभु येशूको प्रतिरोध र निन्दा गर्दथे, र विश्‍वासीलाई भ्रमित बनाएर उहाँलाई पछ्याउनबाट रोक्थे। तिनीहरूले आफ्नो हैसियत र आम्दानीको स्रोत टिकाउन त्यसो गर्थे। अहिले, धार्मिक संसारका अगुवाहरूलाई सर्वशक्तिमान् परमेश्‍वरबाट व्यक्त सबै कुरा सत्यता हुन्, साँचो विश्‍वासीले यसलाई पढ्ने बित्तिकै परमेश्‍वरको आवाज चिनिहाल्छन् भन्‍ने थाहा छ। तिनीहरूलाई सबैले परमेश्‍वरलाई पछ्याउनेछन्, अनि आफूलाई प्रशंसा र सहयोग गर्न छोड्नेछन् भन्‍ने डर छ। त्यसैले, तिनीहरूले आफ्नो हैसियत र जीविकोपार्जन जोगाउन पवित्रशास्त्रलाई गलत व्याख्या गर्न पनि हिचकिचाउँदैनन्, र तिनीहरूले प्रभु फर्कनुभएको सबै दाबी झुटा हुन्, परमेश्‍वर देहमा आउनुभएको सबै प्रचार झुटा हुन्, भन्दै भ्रान्तिहरू फैलाउँछन्, ताकि विश्‍वासीहरूले प्रभुको आगमनको प्रचार गर्नेहरूको कुरा नसुनुन्, विश्‍वास नगरुन् वा तिनीहरूसँग सम्पर्क नगरुन्। कसैले परमेश्‍वरको नयाँ काम स्वीकार गरेको देख्ने बित्तिकै, उनीहरूलाई रोक्न आफ्नो शक्तिले भ्याएसम्म सबै गर्छन्, यहाँसम्म कि सुसमाचार प्रचार गर्नेलाई शैतानी शासनको हातमा सुम्पन्छन्। यी धार्मिक अगुवाहरू आफूले प्रभुलाई स्वागत गर्नु त परै जाओस्, तिनीहरूले विश्‍वासीहरूलाई समेत दह्रोसँग आफ्नो मुट्ठीमा राख्छन्, ताकि सबैले परमेश्‍वरको प्रतिरोध गर्ने, विपत्तिमा पर्ने, र दण्डित हुने कुरामा तिनीहरूलाई पछ्याऊन्। तिनीहरू अत्यन्त दुष्ट र नीच हुन्छन्! तिनीहरू परमेश्‍वरले खुलासा गरेझैँ आखिरी दिनहरूका ख्रीष्टविरोधीहरू हुन्, र परमेश्‍वरबाट श्रापित हुन लायक छन्! त्यस बेलादेखि, तिनीहरूले मलाई जतिसुकै दिक्क वा अवरोध गरेपनि, म आफ्नो आस्थामा दृढ़ रहेर सुसमाचार सुनाइरहेँ।

मेरो आस्थामा अवरोध भइरहँदाको समयमा, म परमेश्‍वरको प्रेम महसुस गर्न सक्थेँ। परमेश्‍वरका वचनले शैतानको परीक्षा र बाधाहरूमाथि विजय पाउन बारम्बार मार्गदर्शन गरे। मैले यी धर्मगुरु र डिकनहरू परमेश्‍वरविरुद्ध लाग्ने ख्रीष्टविरोधी रहेको, र मानिसलाई स्वर्गको राज्यमा प्रवेश गर्नबाट रोक्ने अवरोधहरू हुन् भन्‍ने स्पष्ट देखेँ। मैले तिनीहरूलाई मेरो हृदयबाटै इन्कार गरेँ, र सर्वशक्तिमान् परमेश्‍वरलाई पछ्याउने मेरो आस्थामा दृढ रहेँ।


१००. इमान्दारीपूर्वक बोलेर मैले के सिकेँ

केही समय पहिले, मैले परमेश्‍वरको सङ्गतिको एउटा खण्ड सुनेको थिएँ, जसमा भनिएको छ, “खुसामदी, चापलुसी, र मिठा शब्दहरू—बाहिरी रूपमा, यी शब्दहरूको अर्थ सबैले बुझ्नुपर्छ, र यी कुराहरू सन्निहित भएका व्यक्तिहरू यत्रतत्र भेटिन्छन्। खुसामदी र चापलुसीमा लाग्नु, र मिठा शब्दहरू बोल्नु भनेको प्रायजसो अरूको निगाह, प्रशंसा, वा कुनै लाभ प्राप्त गर्नहेतु अपनाइने बोलीको शैली हो। चापलुसी र चोचोमोचो गर्नेहरूले सबैभन्दा बढीजसो यस्तै बोल्छन्। यो भन्‍न सकिन्छ कि सारा भ्रष्ट मानवहरूले केही हदसम्म यही प्रकटीकरण देखाउँछन्, जुन शैतानी दर्शनअन्तर्गत पर्ने बोलीको शैली हो” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग दुई))। त्यो बेला, जब म त्यस्ता मानिसहरूलाई खुलासा गर्ने परमेश्‍वरका वचनहरू सुन्थेँ, म ती वचनलाई आफूमा लागू गर्दिनथिएँ। त्यस्ता मानिसहरूप्रति मलाई घृणा लाग्थ्यो, र म तिनीहरूलाई मन पराउँदिनथिएँ वा तिनीहरूसँग समय बिताउन मन लाग्दैनथियो, त्यसकारण मलाई म त्यस्ता मानिसहरूभन्दा असल छु जस्तो लाग्थ्यो। अपेक्षाकृत रूपमा, जब तथ्यहरूले मलाई खुलासा गरे, मैले के थाहा पाएँ भने म आफ्‍ना हितहरूको लागि, मानिसहरूलाई खुशी पार्ने, तिनीहरूको मन जित्‍ने, र मीठो कुरा भन्‍ने प्रयास गर्थेँ, जुन धूर्त र छली कार्य हो।

केही दिन पहिले, म एउटा समूह भेलामा गएँ। भेलापछि, अगुवाले मलाई ब्रदर झाङ्गको सङ्गति कस्तो लाग्यो भनेर सोधी मेसेज गर्‍यो। मेसेज हेरेपछि, म अलिक नर्भस भएँ, “किन अगुवाले मलाई अचानक यो प्रश्‍न सोधिरहेको छ? मैले कसरी यसको उत्तर दिनेँ? यदि मैले गलत तरिकाले उत्तर दिएँ भने, अगुवाले मलाई के सोच्‍नेछ? के अगुवाले म अरूले कसरी सङ्गति गर्छन् भनेर पत्ता लगाउन पनि नसक्‍ने छु, मेरो क्षमता कमजोर छ, र कुनै व्यवहारिक अनुभव छैन भनेर सोच्‍नेछ? त्यसो हो भने, के अगुवाले मलाई विश्‍वास गरेर भविष्यमा महत्त्वपूर्ण भूमिकाहरूमा प्रयोग गर्नेछ र? मैले त चाँडै नै समूह अगुवाको मेरो पद पनि गुमाउन सक्‍छु।” म आफ्‍नो छवि र पदलाई मात्रै कायम राख्‍न चाहन्थेँ ताकि तिनले म यस्ता कुराहरूलाई पत्ता लगाउन सक्‍ने व्यक्ति हुँ भनेर सोचून्, त्यसकारण मैले तिनको यो प्रश्‍नको आसय के हो भनेर सोच्‍न थालेँ। तिनले सोधेका हुनाले, ब्रदर झाङ्गको सङ्गतिमा समस्या छ भन्‍ने उनलाई पक्‍कै पनि लागेको हुनुपर्छ, त्यसकारण मैले कसरी नेतृत्वको अनुमोदन पाउन सक्थेँ? ब्रदर झाङ्गका कतिपय सङ्गतिहरू सिद्धान्तका शब्‍दहरू हुने गरेका भए पनि, कतिपय अवस्थामा ती व्यवहारिक नै हुन्छ भन्‍ने मलाई लाग्थ्यो। तर मैले यी कुराहरूलाई स्पष्ट रूपमा देख्‍न सकेकी छैन भन्‍ने मलाई चिन्ता लागेको थियो, त्यसकारण मैले अगुवालाई मेरो वास्तविक विचार बताइनँ। बरु, मैले भनेँ, “ब्रदर झाङ्गले धेरै खोक्रा सिद्धान्तको बारेमा सङ्गति गर्नुभयो।” मेरो अगुवाले जबाफ दिए, “उनले भनेको कुरा मात्रै सिद्धान्तको कुरा थियो। अवश्य नै भविष्यमा तिनलाई स्मरण गराएर अझै सहयोग गर्नुहोला।” अगुवाको जबाफ पढेपछि, मैले सोचेँ, “धन्‍न, मैले मेरो साँचो विचार व्यक्त गरिनँ। नत्र भने, म नराम्रो देखिनेथिएँ। मेरो अगुवाले मेरो वास्तविकतालाई देख्‍नेथिए!”

त्यसपछि तुरुन्तै, म अर्को समूह भेलामा गएँ। भेलापछि, अगुवाले मलाई यो कुरा सोध्दै मेसेज गरे, “सिस्टर लीयूको सङ्गति तपाईंलाई कस्तो लाग्थ्यो?” मेसेज देखेपछि, मलाई के भन्‍ने, के भन्‍ने भयो। भेलामा मेरो मन खेलिरहेको थियो,त त्यसकारण मैले सिस्टरको सङ्गति सुनेकी थिइनँ। मैले के भनेर जवाफ दिने? यदि मैले नढाँटी बोलेँ भने अगुवाले मलाई के सोच्‍नेछ? मलाई एक जना अगुवाले पहिले यो सिस्टरले प्रायजसो सिद्धान्तको कुरा गर्छिन् भनेर भनेको सुनेकी थिएँ, त्यसकारण के अगुवाले यो समस्यालाई पुष्टि गर्न मलाई मेसेज गरिरहेको हो? अस्ति, ब्रदर झाङ्गले सिद्धान्तको कुरा बोल्छ भन्‍ने सोचेर मलाई अगुवाले प्रश्‍न गरेको थियो। मलाई यस पटक पनि त्यही कारणले मेसेज गरिएको होला भन्‍ने लाग्यो। त्यसकारण, मैले जवाफ दिएँ, “उनको सङ्गतिबाट म उनले कस्तो आत्मज्ञान पाएकी छिन्, वा उनको कुन दृष्टिकोण परिवर्तन भयो भनेर भनेको सुन्दिनँ।” मेरो प्रतिक्रिया पढेपछि, अगुवाले केही पनि भनेन। यस पटक, मैले आफूलाई शान्त गर्न सकिनँ, र मलाई चिन्ता लाग्‍नथाल्यो, “के अगुवा मेरो उत्तरप्रति असन्तुष्ट छ? के मैले गलत तरिकाले उत्तर दिएँ? यदि त्यसो हो भने, म बरबाद भएँ। के अगुवाले ममा कमजोर क्षमता छ भनेर सोच्‍नेछ?” ती दिनहरूमा, यो कुराले मेरो सोचाइलाई बारम्‍बार बाधा दिन्थ्यो।

केही दिनपछि, एउटा भेलामा, मैले परमेश्‍वरका वचनहरूको एउटा खण्ड पढेँ जसले मेरो हृदय घोच्यो। परमेश्‍वरका वचनहरूले भन्छ, “मानिसहरूको अगाडि एक किसिमले कुरा गर्ने अनि तिनीहरूको पिठ्यूँपछाडि अर्कै किसिमले कुरा गर्ने कपटी व्यक्तिहरू सिद्ध तुल्याइन इच्छुक हुँदैनन्। तिनीहरू सबै बरबादी र विनाशका छोराहरू हुन्; तिनीहरू परमेश्‍वरको स्वामित्वमा होइन, तर शैतानको स्वामित्वमा हुन्छन्। तिनीहरू परमेश्‍वरद्वारा चुनिएका मानिसहरू होइनन्!” (वचन, खण्ड १। परमेश्‍वरको देखापराइ र काम। सच्चा हृदयका साथ परमेश्‍वरको आज्ञापालन गर्नेहरूलाई अवश्य पनि परमेश्‍वरले प्राप्त गर्नुहुनेछ)। अगुवाले मलाई ब्रदर र सिस्टरको सङ्गति कस्तो लाग्यो भनेर सोधेको अघिल्‍लो दिन भएको घटनाको बारेमा म नसोची बस्‍न सकिनँ। मैले आफ्‍नो वास्तविक विचार अगुवासँग व्यक्त गर्ने आँट गरिन किनभने मलाई गलत जबाफले अगुवाको हृदयमा भएको मेरो छवि र हैसियतलाई असर गर्नेछ भन्‍ने चिन्ता लागेको थियो, त्यसकारण मैले छली तरिकाले जवाफ दिएँ। मैले मेरो अगुवाले के सोचेको छ भनेर अनुमान गरेँ, त्यसपछि तिनका सोचाइहरूसँग मिल्‍ने गरी उत्तर दिने प्रयास गरेँ। यसरी मैले गल्ती गर्ने सम्‍भावना थोरै हुन्छ, मैले मेरा कमजोरीहरूलाई खुलासा गर्दिनँ, तिनले मेरो वास्तविकतालाई देख्‍नेछैनन्, र मेरो पद अझै सुरक्षित हुनेछ भन्‍ने लागेको थियो। मेरो अगुवालाई मूर्ख बनाएर अनि मेरा विचारहरूलाई ढाक-छोप गरेर म चलाक भइरहेकी छु भन्‍ने सोचेकी थिएँ, तर परमेश्‍वर धर्मी हुनुहुन्छ, र उहाँले सबै कुरा देख्‍नुहुन्छ। परमेश्‍वरले मेरा छली अभिप्राय र चलाकीहरूलाई स्पष्ट रूपमा देख्‍नुहुन्थ्यो, र उहाँले यो हरेकलाई दोष दिनुहुन्थ्यो। मैले परमेश्‍वरका वचनहरू जति मनन गरेँ, मलाई त्यति नै डर लाग्यो। मेरा सोचाइहरू कसरी त्यति दुष्ट, घृणित, र लाजमर्दो हुन सके त्यो कुरामा मलाई अचम्‍म लाग्यो। परमेश्‍वरले “खुसामदी, चापलुसी, र मिठा शब्दहरू” ख्रीष्ट-विरोधीहरूको प्रकटीकरणलाई कसरी प्रकट गर्नुभएको छ त्यस बारेमा पनि याद आयो।

सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरू परमेश्‍वरप्रति अन्धा हुन्छन्, र तिनीहरूको हृदयमा उहाँको निम्ति कुनै ठाउँ हुँदैन। ख्रीष्‍टलाई भेट्दा, तिनीहरूले उहाँसँग साधारण व्यक्तिभन्दा फरक व्यवहार गर्दैनन्, उहाँको अभिव्यक्ति र स्वर-शैलीबाट निरन्तर सङ्केत लिन्छन्, परिस्थितिअनुसार आफ्‍नो शैली बदल्छन्, वास्तविक रूपमा भइरहेको कुरा कहिल्यै भन्दैनन्, इमानदार कुरा कहिल्यै बोल्दैनन्, खोक्रा शब्‍दहरू र धर्मसिद्धान्त मात्रै बोल्छन्, तिनीहरूको अगाडि उभिरहनुभएका व्यावहारिक परमेश्‍वरलाई धोका दिने र छल्ने प्रयास गर्छन्। तिनीहरूमा परमेश्‍वरको डर मान्ने हृदय बिलकुलै हुँदैन। तिनीहरू हृदयबाट परमेश्‍वरसँग बोल्‍न र कुनै पनि वास्तविक कुरा भन्‍नसमेत सक्षम हुँदैनन्। तिनीहरू घुमाउरो र अप्रत्यक्ष पारामा चिप्लो घस्दै कुरा गर्छन्। तिनीहरूका वचनहरूको शैली र दिशा थाङ्ग्रोमा बेरिएको लहरोजस्तै हुन्छ। उदाहरणको लागि, जब तैँले कुनै व्यक्ति राम्रो क्षमता भएको व्यक्ति हो र उसको पदोन्‍नति गरिनुपर्छ भनेर भन्छस्, तब तिनीहरू तुरुन्तै ऊ कति असल छ, र उसमा के कुराको प्रकटीकरण र प्रकाश भएको छ भन्‍नेबारे कुरा गर्न थाल्छन्; र यदि तैँले कुनै व्यक्ति खराब हो भनेर भनिस् भने, तिनीहरू तुरुन्तै त्यो मान्छे कति खराब र दुष्ट छ, र उसले मण्डलीमा कति बाधा र अवरोधहरू ल्याएको छ भन्‍नेबारे कुरा गर्न थाल्छन्। जब तैँले केही वास्तविक परिस्थितिहरूबारे सोधपुछ गर्छस्, तिनीहरूसँग भन्‍ने कुरा केही पनि हुँदैन; तिनीहरूले तेरो निर्णयको प्रतीक्षा गर्दै, तेरा वचनहरूमा अर्थ छन् कि भनी राम्ररी सुन्दै, तेरा अभिप्रायहरू पत्ता लगाउने प्रयास गर्दै छलकपट गर्छन्। तिनीहरूले भन्‍ने हरेक कुरा मिठो सुनिने, चापलुसी, र खुसामदीका शब्दहरू मात्र हुन्; तिनीहरूको मुखबाट एउटै इमानदार वचन निस्कँदैन” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग दुई))।

“परमेश्‍वरले इमानदार मानिसहरूलाई प्रेम गर्नुहुन्छ, तर छली र चिप्ले मानिसहरूलाई घृणा गर्नुहुन्छ। यदि तँ विश्‍वासघाती व्यक्ति होस् र चालहरू चल्ने प्रयास गर्छस् भने, के परमेश्‍वरले तँलाई घृणा गर्नुहुनेछैन र? के परमेश्‍वरको घरले तँलाई त्यत्तिकै छोड्नेछ र? ढिलो वा चाँडो, तँलाई जवाफदेही ठहराइनेछ। परमेश्‍वरले इमानदार मानिसहरूलाई मन पराउनुहुन्छ र विश्‍वासघाती मानिसहरूलाई मन पराउनुहन्‍न। सबैले यस कुरालाई स्पष्टसित बुझ्नुपर्छ, र अन्योल हुन र मूर्ख कामहरू गर्न बन्द गर्नुपर्छ। क्षणिक अज्ञानता त बुझ्‍न सकिने कुरा हो, तर सत्यता स्विकार्न पूरै अस्वीकार गर्नु भनेको हठीपन मात्र हो। इमानदार व्यक्तिले जिम्मेवारी लिन सक्छ। त्यस्ता व्यक्तिहरूले आफ्नो लाभ-हानिलाई विचार गर्दैनन्, तिनीहरूले बस परमेश्‍वरको घरका काम र हितको रक्षा गर्छन्। उनीहरू दयालु र इमानदार हृदयका हुन्छन् जुन एकै नजरमा पीँधसम्म देखिने स्वच्छ पानीको कचौराजस्तै हुन्छन्। उनीहरूको काममा पारदर्शिता पनि हुन्छ। छली व्यक्तिले सधैँ चालहरू चल्छ, सधैँ कामकुराहरू लुकाउँछ, ढाकछोप गर्छ, र आफूलाई यति दह्रिलो आवरणमा लुकाएर राख्छ कि कसैले पनि उसको वास्तविक रूप चिन्‍न सक्दैन। मानिसहरूले तेरा भित्री विचारहरू देख्‍न नसक्लान्, तर परमेश्‍वरले तेरो हृदयको गहिराइमा भएका कुराहरूसमेत देख्‍न सक्‍नुहुन्छ। यदि परमेश्‍वरले तँ इमानदार व्यक्ति होइनस्, तँ विश्‍वासलाग्दो छैनस्, तैँले कहिल्यै सत्यता स्वीकार गर्दैनस्, तँ सधैँ उहाँलाई धोका दिने प्रयास गरिरहेको हुन्छस्, र तैँले आफ्नो हृदय उहाँलाई सुम्पँदैनस् भन्‍ने तेरो वास्तविकता देख्‍नुभयो भने, उहाँले तँलाई मन पराउनुहुनेछैन, बरु उहाँले तँलाई घृणा गर्नुहुनेछ र त्याग्‍नुहुनेछ। जो अविश्‍वासीहरूमाझ फस्टाउँछन्, बोल्न सिपालु र समझदार छन् तिनीहरू कस्ता प्रकारका मानिसहरू हुन्? के यो कुरा तिमीहरूलाई स्पष्ट छ? उनीहरूको सार के हो? उनीहरू सबैलाई असाधारण रूपले चतुर, अत्यन्तै छली र विश्वासघाती, वास्तविक दियाबलस शैतान हुन् भनेर भन्‍न सकिन्छ। के परमेश्‍वरले यस्तो कुनै व्यक्तिलाई मुक्ति दिन सक्‍नुहुन्छ? परमेश्‍वरले दियाबलसहरू—छली र विश्वासघाती मानिसहरू—लाई भन्दा धेरै अरू कुनै कुरालाई घृणा गर्नुहुन्‍न। परमेश्‍वरले यस्ता मानिसहरूलाई अवश्यै मुक्ति दिनुहुन्‍न, त्यसैले तिमीहरू जे गरे पनि, यस प्रकारका व्यक्ति चाहिँ नबन। जो सधैँ चनाखो रहन्छन् र बोल्ने बेलामा सबै कोणहरूको बारेमा विचार गर्छन्, जो चापलुसीपूर्ण र चतुर छन् र मामलाहरू सामना गर्दा परिस्थितिहरूलाई स्पष्ट रूपमा बुझ्‍न खोज्छन्—म तँलाई भन्छु, परमेश्‍वरले यी मानिसहरूलाई सबैभन्दा बढी घृणा गर्नुहुन्छ, यस्ता मानिसहरूले मुक्ति पाउँदैनन्। मानिसहरू छली र विश्वासघाती छन् भने, तिनीहरूका शब्दहरू जति मिठा सुनिए पनि, ती अझै पनि भ्रामक दुष्ट शब्‍दहरू हुन्। तिनीहरूका शब्‍दहरू जति मीठा सुनिन्छन्, तिनीहरू त्यति नै दियाबलस शैतान हुन्छन्। ठीकसित भन्‍ने हो भने परमेश्‍वरले सबैभन्दा बढी घृणा गर्नुहुने मानिसहरू यिनै हुन्। तिमीहरू के भन्छौ: के छली, झूट बोल्‍न सिपालु, र चिप्‍लो बोल्‍ने मानिसहरूले पवित्र आत्‍माको काम प्राप्त गर्न सक्छन्? के तिनीहरूले पवित्र आत्‍माको ज्योति र अन्तर्दृष्टि प्राप्त गर्न सक्छन्? कदापि सक्दैनन्। छली र विश्वासघाती मानिसहरूप्रति परमेश्‍वरको मनोवृत्ति कस्तो हुन्छ? उहाँले तिनीहरूलाई घृणा र इन्कार गर्नुहुन्छ, तिनीहरूलाई पाखा लगाउनुहुन्छ र तिनीहरूमा कुनै ध्यान दिनुहुन्‍न, र तिनीहरूलाई जनावरको दर्जामा राख्‍नुहुन्छ। परमेश्‍वरको नजरमा, त्यस्ता मानिसहरूले केवल मानवको खाल ओढेका हुन्छन्; तिनीहरूको सारमा, तिनीहरू दियाबलस शैतानजस्तै हुन्छन्, तिनीहरू जिउँदा लासहरू हुन्, र परमेश्‍वरले तिनीहरूलाई कहिल्यै मुक्ति दिनुहुनेछैन” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (८))।

परमेश्‍वरका वचनहरूबाट, मैले ख्रीष्ट-विरोधीहरूमा विशेष गरी दुष्ट स्वभाव हुन्छ भन्‍ने कुरा देखेँ। तिनीहरूका आफ्‍नै उद्देश्यहरू हासिल गर्नको लागि, ख्रीष्‍टको उपस्थितिमा समेत, तिनीहरूले चापलुसी गर्छन् र आफूलाई अनुकूल वातावरणको खोजी गर्छन्, र ख्रीष्‍टले तिनीहरूका चलाकीहरूलाई देख्‍न सक्दैनन्, उहाँलाई छल गर्न सक्छन् भन्‍ने विश्‍वास गर्छन्। त्यसकारण, तिनीहरूले जानी-जानी परमेश्‍वरलाई धोका दिन्छन्, प्रयोग गर्छन्, र उहाँलाई मानवजस्तो व्यवहार गर्छन्। परमेश्‍वरप्रतिको यस्तो आचरण परमेश्‍वरको लागि अत्यन्तै घिनलाग्दो र तिरस्कारपूर्ण हुन्छ। म ख्रीष्‍टसँगको सीधै सम्पर्कमा नरहेको भए पनि, मैले खुलासा गरेको स्वभाव ख्रीष्ट-विरोधीको जस्तै थियो। वास्तवमा, मेरा ब्रदर-सिस्टरको सङ्गति मलाई कस्तो लाग्यो भनेर मेरो अगुवाले मलाई सोध्‍नु अत्यन्तै सामान्य प्रश्‍न थियो, र मलाई जे लाग्यो त्यही भन्‍न सक्थेँ, तर मैले यो कुरालाई जटिल बनाएँ, र मेरो मनले कुरालाई अनेक किसिमले बङ्ग्यायो। मैले अगुवाले मेरो समझशक्ति जाँचिरहेको छ भन्‍ने सोचेँ र यदि मैले गल्ती गरेँ भने, तिनले मलाई घृणा गर्नेछ र मलाई उप्रान्त योग्य ठान्‍न वा जगेर्ना गर्न छोड्नेछ भन्‍ने डर लागेको थियो। तिनको हृदयमा रहेको मेरो छवि र पदलाई कायम राख्‍नको लागि, मैले मेरो साँचो विचारलाई लुकाएँ र जानी-जानी तिनको तात्पर्य अनुसारको उत्तर दिने प्रयास गरेँ। मेरो बानीबेहोरा परमेश्‍वरले प्रकट गर्नुभएको जस्तो, बाङ्गोटिङ्गो घस्रिने सर्प र रुखमा लहरिने लहरो जस्तो घुमाउरो थियो। मैले यसरी नै मानिसहरूलाई छल गर्न र तिनीहरूसँग खेल खेल्‍न तिनीहरूसँग व्यवहार गर्थेँ र तिनीहरूसँग बस्थेँ। म विशेष गरी धूर्त र छली थिएँ। र जब म यी कुराहरू भन्थेँ, तब थाहा नभएर भनेको हुँदिनथिएँ। म सोचविचार गरेर नै बोलेकी हुन्थेँ। म जानी-जानी यसो गर्थेँ। परमेश्‍वरले मेरा चलाकीहरूको बारेमा थाहा पाउनुहुन्‍न भनेर समेत सोच्थेँ, त्यसकारण मैले खुलेआम झूट बोल्‍ने र धोका दिने आँट गरे। ममा परमेश्‍वरप्रति अलिकति पनि श्रद्धाभाव थिएन, र मैले परमेश्‍वरलाई परमेश्‍वरको रूपमा व्यवहार नै गर्दिनथिएँ। मैले अरूलाई झूट बोल्‍ने र छल गर्ने आँट गरेँ, त्यसकारण म कहिल्यै ख्रीष्‍टको सम्पर्कमा आएकी भए, मैले अवश्य नै परमेश्‍वरलाई छल गर्नेथिएँ, प्रयोग गर्नेथिएँ, र परमेश्‍वरको स्वभावलाई चिढ्याउनेथिएँ। परमेश्‍वरका यी वचनहरू मलाई विशेष लाग्यो: “परमेश्‍वरको नजरमा, त्यस्ता मानिसहरूले केवल मानवको खाल ओढेका हुन्छन्; तिनीहरूको सारमा, तिनीहरू दियाबलस शैतानजस्तै हुन्छन्, तिनीहरू जिउँदा लासहरू हुन्, र परमेश्‍वरले तिनीहरूलाई कहिल्यै मुक्ति दिनुहुनेछैन।” यी वचनहरूले मलाई तुरुन्तै हल न चल बनाए। परमेश्‍वरले मेरो प्रकृतिलाई खुलासा गरिरहनुभएको र मेरा कार्यहरूलाई चित्रण गरिरहनुभएको थियो। मलाई याद छ, अरूसँग कुरा गर्दा, म सामान्यतया तिनीहरूको शब्‍द र अभिव्यक्तिहरूलाई अवलोकन गर्थेँ। अगुवा र सेवकहरूसँग म विशेष गरी चापलुसी व्यवहार गर्थेँ। म सधैँ तिनीहरूका विचारहरू अनुमान गरेर तिनीहरूको आसय बुझ्‍ने प्रयास गर्थेँ, र यसरी जिउनु चलाकी जीवन हो भन्‍ने सोच्थेँ, किनभने कसैले पनि मेरो वास्तविकता देख्‍न सक्दैनथियो। तर परमेश्‍वरले पहिले नै मेरो वास्तविकतालाई देखिसक्‍नुभएको थियो, र परमेश्‍वरले मजस्ता मानिसहरूलाई विशेष रूपमा घृणा र तिरस्कार गर्नुहुन्छ। अहिले, परमेश्‍वरले किन इमानदार मानिसहरूलाई मन पराउँछु र छली मानिसहरूलाई घृणा गर्छु भनी भन्‍नुहुन्छ त्यस कुरालाई मैले बल्‍ल बुझेँ। किनभने इमानदार मानिसहरूको हृदय शुद्ध, पानी जस्तै सफा हुन्छ, र तिनीहरूले मानिसहरू र परमेश्‍वरसँग इमान्दार व्यवहार गर्छन्, र तिनीहरूले कहिल्यै पनि जानी-जानी आफ्‍ना कमीकमजोरीलाई लुकाउने वा आफूलाई ढाक-छोप गर्ने गर्दैनन्। त्यस्ता मानिसहरूले थकाइलाग्दो जीवन जिउँदैनन्, तिनीहरूसँग समय बिताउँदा अरूले आनन्द गर्छन्, र परमेश्‍वरले तिनीहरूलाई मन पराउनुहुन्छ। तर छली मानिसहरूको मन जटिल हुन्छ, तिनीहरूले सबै कुरामा युक्ति गर्छन् र आफ्‍नै मनसाय लगाउँछन्, र सामान्य कुरा र शब्‍दहरू तिनीहरूको निम्ति जटिल बन्छन्। छली मानिसहरूले आफ्‍नो बोलीवचन र व्यवहारद्वारा आफ्‍ना उद्देश्यहरू हासिल गर्न अरूलाई अन्योलमा पार्छन् र छल गर्छन्। तिनीहरू दुष्ट प्रकृतिमा जिउँछन्, र परमेश्‍वरले त्यस्ता मानिसहरूलाई कहिल्यै मुक्ति दिनुहुन्‍न। यसको बारेमा विचार गर्दा, मलाई अलिक डर लाग्यो। मैले के देखेँ भने, मेरो आफ्‍नै प्रकृति शैतानको जस्तै कुटिल र धूर्त छ, र यदि मैले सत्यताको खोजी गरिनँ र आफूलाई परिवर्तन गरिनँ भने, मलाई परमेश्‍वरले हटाउनुहुनेथियो र दण्ड दिनुहुनेथियो। परमेश्‍वर पवित्र र धर्मी हुनुहुन्छ, र परमेश्‍वरको राज्यमा जिउनेहरू सबै सत्यताको अभ्यास गर्न इच्छुक इमानदार मानिसहरू हुन्छन्। छली व्यक्ति कहिल्यै पनि परमेश्‍वरको राज्यमा प्रवेश गर्न सक्दैन। यो सोच्दा, मलाई गहिरो ग्‍लानि महसुस भयो, र उप्रान्त मलाई मेरो छली र दुष्ट स्वभाव अनुसार जिउन मन भएन, त्यसकारण मैले परमेश्‍वरलाई प्रार्थना गरेँ र म इमानदार व्यक्ति बन्‍न अभ्यास गर्छु, र व्यक्ति जोसुकै भए पनि सबैसँग मन खोलेर इमान्दारीपूर्वक बोल्‍न चाहन्छु भनेर भनेँ। त्यसपछि, एउटा भेलामा, मैले यी दुई वटा घटनामा प्रकट गरेका मेरा घृणित अभिप्रायहरू र भ्रष्टताको बारेमा खुलस्त बताएँ। यसो गरेपछि, मलाई निकै ढुक्‍क र सहज भयो।

त्यसपछि, मैले किन अगुवाले मेरो बारेमा के भन्छ भनेर सधैँ चिन्ता गरेँ, र यस विषयमा मैले किन झूट बोल्‍न र छल गर्न सकेँ त्यसको बारेमा विचार गरेँ। एक दिन, परमेश्‍वरको वचनमा मैले यो कुरा पढेँ, “अगुवा वा सेवकको तह जे भए पनि, तिनीहरूले अलिअलि सत्यता बुझेकाले र तिनीहरूसँग अलिकति प्रतिभा भएकाले यदि तिमीहरूले तिनीहरूको आराधना गऱ्यौ, र तिनीहरूसँग सत्यता वास्तविकता छ र तिनीहरूले तिमीहरूलाई मदत गर्न सक्छन् भन्‍ने विश्‍वास गर्‍यौ भने, अनि यदि तिमीहरूले सबै कुरामा तिनीहरूलाई आदर गऱ्यौ र तिनीहरूमा भर पऱ्यौ, र यसमार्फत मुक्ति पाउने प्रयास गऱ्यौ भने, यो तिमीहरूको मूर्खता र अज्ञानता हुनेछ। अन्त्यमा, यसबाट केही प्राप्त हुनेछैन, किनभने तिमीहरूको सुरुवाती विन्दु नै गलत छ। कसैले जतिसुकै सत्यता बुझे पनि, ऊ ख्रीष्टको ठाउँमा उभिन सक्दैन, र कोही जति नै वरदान प्राप्त भए पनि, यसको अर्थ ऊसँग सत्यता छ भन्‍ने हुँदैन—त्यसैले अरू मानिसलाई आराधना गर्ने, आदर गर्ने र पछ्याउने जोकोहीलाई अन्त्यमा हटाइनेछ र निन्दा गरिनेछ। परमेश्‍वरमा विश्‍वास गर्नेहरूले उहाँलाई मात्र आदर गर्न र पछ्याउन सक्छन्। दर्जा जेसुकै भए पनि, अगुवा र सेवकहरू आम मानिस नै हुन्। यदि तैँले तिनीहरूलाई आफूभन्दा ठिक्‍क माथिको व्यक्तिको रूपमा हेर्छस्, यदि तँलाई तिनीहरू तँभन्दा माथि छन्, तिनीहरू बढी योग्य छन्, र तिनीहरूले तँलाई अगुवाइ गर्नुपर्छ, तिनीहरू सबै कुरामा अरूभन्दा निकै नै उच्‍च छन् भन्‍ने लाग्छ भने, तँ गलत छस्—त्यो तेरो भ्रम हो। … यदि तँ परमेश्‍वरलाई विश्‍वास गर्छस् र उहाँलाई पछ्याउँछस् भने, तैँले उहाँको वचनप्रति चासो राख्नुपर्छ, र यदि कसैले सही तरिकाले बोल्छ र व्यवहार गर्छ, अनि त्यो सत्यता सिद्धान्तहरूअनुरूप छ भने, के यो तँ सत्यताप्रति समर्पित भएको मामला मात्र होइन र? तँ किन यति नीच छस्? किन तँ पछ्याउनको लागि आफूले आराधना गर्ने व्यक्ति खोज्‍नमै जोड दिन्छस्? तँ किन शैतानको दास हुन मन पराउँछस्? यसको साटो किन सत्यताको सेवक नहुने? यसमा व्यक्तिमा समझ र इज्‍जत छ कि छैन भन्‍ने कुरा देखिन्छ। तैँले आफैबाट सुरु गर्नुपर्छ: आफैलाई विभिन्‍न प्रकारका सत्यताहरूले सुसज्‍जित गर्, विभिन्‍न मामला र मानिसहरू प्रकट हुने तरिकाहरू पहिचान गर्न सक्‍ने बन्, विभिन्‍न मानिसहरूको व्यवहारको प्रकृति के हो र तिनीहरूले कस्ता स्वभावहरू प्रकट गर्छन् भन्‍ने कुरा जान्, विभिन्‍न प्रकारका मानिसहरूको सारलाई छुट्याउन सिक्, र तेरो चिनजानका मानिसहरू कस्ता छन्, तँ कस्तो व्यक्ति होस्, र तेरो अगुवा कस्तो व्यक्ति हो भन्‍नेबारे स्पष्ट बन्। यी सबै कुरा स्पष्ट रूपमा देखेपछि, तैँले मानिसहरूलाई सत्यता सिद्धान्तहरूअनुसार सही तरिकाले लिन सक्नेछस्: यदि तिनीहरू दाजुभाइ-दिदीबहिनीहरू हुन् भने, तैँले तिनीहरूलाई प्रेमपूर्वक व्यवहार गर्नेछस्, र यदि तिनीहरू दाजुभाइ-दिदीबहिनीहरू नभएर दुष्ट मानिस, ख्रीष्टविरोधी, वा गैरविश्वासीहरू हुन् भने, तैँले तिनीहरूसँग दूरी कायम गर्नेछस् र तिनीहरूलाई त्याग्नेछस्। यदि तिनीहरू सत्यता वास्तविकता भएका मानिसहरू हुन् भने, तैँले तिनीहरूलाई आदर गरे पनि, तिनीहरूको आराधना गर्नेछैनस्। कसैले पनि ख्रीष्‍टको स्थान लिन सक्दैन; ख्रीष्‍ट मात्रै व्यावहारिक परमेश्‍वर हुनुहुन्छ। ख्रीष्टले मात्र मानिसहरूलाई मुक्ति दिन सक्नुहुन्छ, र ख्रीष्टलाई पछ्याएर मात्र तैँले सत्यता र जीवन प्राप्त गर्न सक्छस्। यदि तैँले यी कुराहरूलाई स्पष्ट रूपमा देख्‍न सक्छस् भने, तँसित कद छ र तँ ख्रीष्टविरोधीहरूको भ्रममा पर्ने सम्‍भावना हुँदैन, न त तैँले ख्रीष्टविरोधीहरूको भ्रममा पर्छु भनेर डर मान्‍नु जरुरी नै हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु छ)। परमेश्‍वरले जे प्रकट गर्नुभयो त्यो ठ्याक्‍कै मेरो स्थिति थियो। मैले परमेश्‍वरलाई विश्‍वास गरेको धेरै वर्ष भएको भए पनि, मेरो हृदयमा परमेश्‍वरको निम्ति कुनै ठाउँ थिएन। मैले मानिसहरूको शक्ति र हैसियतमा ध्यान दिन्थेँ, मैले “उच्‍च स्तरको अधिकारीसँग साधारण म्यानेजरको केही लाग्दैन” भन्‍ने शैतानी विषलाई आत्मसात् गरेकी थिएँ, र म ममाथिको परमेश्‍वरको सार्वभौमिकता र नियन्त्रणलाई टाढाको कुरा ठान्थेँ, मानौँ मेरो अगाडिको अगुवाले नै मेरो लागि सबै निर्णय गर्छ, र मलाई योग्य ठानिन्छ कि ठानिँदैन, जगेर्ना गरिन्छ कि गरिँदैन, र मैले आफ्‍नो कर्तव्य पूरा गर्न पाउँछु-पाउँदिन त्यो सबै अगुवामा निर्भर हुन्छ। के यो दृष्टिकोण अविश्‍वासीको जस्तो छैन र? आफ्‍ना अगुवाहरूको कदर पाउन र आफ्‍नो पद र जागिरलाई कायम राख्‍नको लागि, अविश्‍वासीहरूले सबै कुरामा आफ्‍ना अगुवाहरूलाई खुशी पार्छन् र जहाँ गए पनि तिनीहरूको चापलुसी गर्छन्, कुनै पनि चरित्र वा इज्‍जत नभएको पाल्तु कुकुर जस्तो। तिनीहरू र मेरो बीचमा के भिन्‍नता थियो र? अगुवाको कदर पाउन र आफ्‍नो हैसियतलाई कायम राख्‍न, म सधैँ तिनलाई खुशी पार्न चाहन्थेँ, र मैले तिनले के भनेको मन पराउँछ भनेर अनुमान गर्न र त्यही अनुसार भन्‍न सक्दो प्रयास गर्थेँ। म सधैँ आफ्‍नो अनुकूल परिस्थिति खोज्‍ने धूर्त गुन्डा जस्तै बनेकी थिएँ। आफ्‍नै हितहरूका लागि, मैले आफ्‍नो मानव गौरव गुमाएर पूर्ण रूपमा अमानवीय व्यक्ति बनेकी थिएँ। वास्तवमा, मानिसहरूलाई छनौट गर्ने र वृद्धि-विकास गर्ने कार्यको विषयमा परमेश्‍वरको घरका सिद्धान्तहरू हुन्छन्, जुन अविश्‍वासीहरूको संसारको भन्दा फरक कुरा हो। अविश्‍वासीहरूले “चिप्‍लो नघसी र चापलुसी नगरी केही पनि हासिल गर्न सकिँदैन” भन्‍ने भनाइ अभ्यास गर्छन्। तिनीहरूले आफ्‍नो हाकिमको जुत्ता चाट्न सक्छन् भने, कुनै वास्तविक प्रतिभा र ज्ञानविना पनि, तिनीहरूले निगाह प्राप्त गरेर बढुवा प्राप्त गर्न सक्छन्। तर परमेश्‍वरको घरमा यस्तो हुँदैन। परमेश्‍वरको घरमा सत्यताले नै शासन गर्छ। सत्यताका सिद्धान्तहरूका आधारमा नै मानिसहरूको छनौट र वृद्धि-विकास हुन्छ। यदि तपाईंमा राम्रो मानवता छ, तपाईंले सत्यतालाई स्वीकार गर्न सक्‍नुहुन्छ, तपाईंको हृदयमा परमेश्‍वरकहाँ फर्केको छ, र तपाईंले परमेश्‍वरको घरका हितहरूलाई रक्षा गर्न सक्‍नुहुन्छ भने, तपाईंको क्षमता अलि-अलि कमजोर भए पनि त्यसले फरक पार्दैन। मण्डलीले हरेक व्यक्तिको लागि उचित कर्तव्यको बन्दोबस्त गर्नेछ। यदि तपाईंको चरित्र खराब छ, सत्यताको खोजी गर्नुहुन्‍न, र चलाकी र युक्ति मात्रै प्रयोग गर्नुहुन्छ, अनि अगुवासँग चापलुसी समेत गर्नुहुन्छ भने, तपाईंले कहिल्यै पनि महत्त्वपूर्ण भूमिका प्राप्त गर्नुहुनेछैन। तपाईंका ब्रदर-सिस्टरहरूले तपाईंलाई चिने र तपाईंको वास्तविकतालाई देखेपछि, तपाईंलाई घृणा र इन्कार गरिनेछ। कतिपय झूटा अगुवा र ख्रीष्ट-विरोधीहरू सिद्धान्तहरू विपरीत गए र तिनीहरूको चापलुसी गर्ने र तिनीहरूको जुत्ता चाट्‍नेहरूलाई बढुवा नै दिए भने पनि, ढिलो-चाँडो तिनीहरूलाई खुलासा गरिनेछ, त्यसकारण तिनीहरूले परमेश्‍वरको घरमा कहिल्यै पनि पकड जमाउन सक्‍नेछैनन्। मैले यो कुरा बुझेपछि, अगुवाले मलाई कसरी हेर्छन् भन्‍ने बारेमा चिन्ता गर्न छोडेँ। मानिसहरूले मेरो बारेमा के विचार गर्छन् त्यसले केही फरक पार्दैन र मैले आफ्‍नो कर्तव्यलाई जारी राख्‍न पाउँछु कि पाउँदिन भन्‍ने कुरा मैले सत्यताको खोजी गर्छु कि गर्दिन र आफ्‍नो कर्तव्य राम्ररी पूरा गर्छु कि गर्दिन भन्‍ने कुरामा निर्भर हुन्छ। मैले अहिले ध्यान दिनुपर्ने कुरा भनेको आफ्‍नो कर्तव्य राम्ररी पूरा गर्नु र समस्या र कठिनाइहरूलाई समाधान गर्न आफ्‍नो कर्तव्यमा सत्यताको खोजी गर्नु हो। मैले अभ्यास गर्नुपर्ने यसरी नै हो, र यो मेरो वास्तविक जिम्‍मेवारी हो।

त्यसपछि, मैले परमेश्‍वरको वचनमा अभ्यासको मार्ग खोजेँ र यो खण्ड भेटेँ। “इमानदार व्यक्ति बन्‍नु परमेश्‍वरले मानिसलाई दिनुभएको एउटा मापदण्ड हो। यो मानिसले अभ्यास गर्नैपर्ने सत्यता हो। त्यसो भए, परमेश्‍वरसँग व्यवहार गर्दा मानिसले के-कस्ता सिद्धान्तहरू पालना गर्नुपर्छ? इमानदार बन्‍नुपर्छ: परमेश्‍वरसँग अन्तरक्रिया गर्दा पछ्याउनुपर्ने सिद्धान्त यही हो। गैरविश्‍वासीहरूले अभ्यास गर्ने खुसामद वा चापलुसीमा नलाग्; परमेश्‍वरलाई मान्छेको खुसामद र चापलुसी आवश्यक छैन। इमानदार बन्‍नु नै पर्याप्त हुन्छ। अनि, इमानदार बन्‍नुको अर्थ के हो? यसलाई कसरी अभ्यास गर्ने? (देखावटी रूप धारण नगरी वा कुनै कुरा नलुकाई वा कुनै कुरा गुप्त नराखी परमेश्‍वरसित खुलेर कुरा गर्नु, परमेश्‍वरसँग इमानदार हृदयले अन्तरक्रिया गर्नु, र कुनै पनि गलत अभिप्राय वा छलपकटविना सीधा कुरा बोल्‍नु।) ठीक भन्यौ। इमानदार व्यक्ति बन्‍नको लागि, तैँले सुरुमा आफ्‍ना व्यक्तिगत इच्‍छाहरूलाई पन्छाउनुपर्छ। परमेश्‍वरले तँसँग कस्तो व्यवहार गर्नुहुन्छ भन्‍ने कुरामा ध्यान केन्द्रित गर्नुको सट्टा, तैँले आफूलाई परमेश्‍वरसामु उदाङ्गो पार्नुपर्छ र हृदयमा जे छ त्यो कुरा भन्नुपर्छ, तेरा शब्‍दहरूका परिणाम के हुनेछन् भनेर मनन वा सोचविचार नगर्; तैँले जे विचार गरिरहेको छस् त्यही भन्, तेरा उत्प्रेरणाहरूलाई पन्छाएर राख्, अनि कुनै उद्देश्य हासिल गर्नको लागि मात्रै कुराहरू बोल्‍ने नगर्। तँसँग अति धेरै व्यक्तिगत अभिप्राय र दूषणहरू छन्, तँ सधैँ आफूले बोल्ने शैलीमा हिसाबकिताब गरिरहेको हुन्छस्, र सोच्छस्, ‘मैले यो कुरा भन्‍नुपर्छ, त्यो कुरा होइन, मैले बोल्‍ने कुरामा म होशियार बन्‍नुपर्छ। यसलाई म आफूलाई फाइदा हुने गरी, र मेरा कमीकमजोरी ढाकिने र परमेश्‍वरमा राम्रो छाप पर्ने गरी बताउनेछु।’ के यो मनसायहरू बोक्नु होइन र? तिमीहरूले मुख खोल्‍नुभन्दा पहिले, तिमीहरूको मन कपटी विचारहरूले भरिएको हुन्छ, तिमीहरू आफूले भन्‍न चाहेको कुरालाई धेरैपटक खेलाउँछौ, र यसरी तिमीहरूका मुखबाट निस्कँदा ती शब्‍दहरू त्यति शुद्ध हुँदैनन्, र ती अलिकति पनि सच्‍चा हुँदैनन्, र तिनमा तिमीहरूका आफ्‍नै मनसाय र शैतानका चलाकीहरू हुन्छन्। इमानदार बन्‍नु भनेको यो होइन; यो त अशुभ अभिप्राय र दुष्ट मनसाय राख्‍नु हो। यति मात्र होइन, जब तँ बोल्छस्, तब तँ सधैँ मानिसहरूका अनुहारका भावहरू र तिनीहरूका हेराइबाट सङ्केत लिन्छस्: यदि तिनीहरूको अनुहारमा सकारात्मक भाव छ भने, तँ आफ्‍नो कुरालाई जारी राख्छस्; छैन भने, तँ रोकिन्छस् र केही पनि भन्दैनस्; यदि तिनीहरूको हेराइ नराम्रो छ, र तिनीहरूलाई आफूले सुनेको कुरा मन परेन भन्‍ने देखियो भने, तँ यसबारेमा फेरि विचार गर्छस्, र मनमनै भन्छस्, ‘ठीकै छ, म तिमीलाई रोचक लाग्‍ने, तिमीलाई खुशी बनाउने, तिमीलाई मन पर्ने, र तिमीलाई मप्रति सकारात्मक बनाउने कुरा बताउँछु।’ के यो इमानदार बन्‍नु हो? होइन” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग दुई))। “परमेश्‍वरलाई खुसामद र चापलुसी गर्ने, वा मिठा शब्दहरू बोल्ने मानिसहरू मन पर्दैन। त्यसोभए, परमेश्‍वरलाई कस्तो व्यक्ति मन पर्छ? परमेश्‍वरलाई मानिसहरूले उहाँसँग कसरी अन्तरक्रिया र सङ्गति गरेको मन पर्छ? परमेश्‍वरलाई इमानदार मानिसहरू, अर्थात् उहाँसँग इमानदार व्यवहार गर्ने मानिसहरू मन पर्छ। तैँले उहाँको बोल्ने शैली र भावबारे सोचविचार गर्न वा उहाँसँग मस्का मार्न जरूरी छैन; बस तँ इमानदार बन्नुपर्छ, तँसित इमानदार हृदय हुनुपर्छ, कुनै पनि कुरा नलुकाउने, पारदर्शी र छद्मभेषरहित हृदय हुनुपर्छ, र तैँले तेरो बाहिरी रूपलाई हृदयसित मिल्दो बनाउनुपर्छ” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग दुई))। परमेश्‍वरको वचनले अभ्यासको मार्गलाई स्पष्ट पारेको छ। परमेश्‍वर र मानिसहरूसँग अन्तरक्रिया गर्दा, तपाईंले खुलस्त, इमानदार कुरा गर्नुपर्छ, र सत्य कुरा बताउन सक्‍नुपर्छ, तपाईं शक्ति र हैसियतको बन्धनमा पर्नु हुँदैन, तपाईंमा व्यक्तिगत मनसायहरू हुनु हुँदैन, र तपाईंले परमेश्‍वरको रेखदेखलाई स्वीकार गर्नुपर्छ र इमानदार व्यक्ति बन्‍नुपर्छ। परमेश्‍वरका वचनहरूको यो खण्ड पढिसकेपछि, मलाई प्रभु येशूले पत्रुसलाई गरेको यो प्रश्‍नको बारेमा याद आयो, “सिमोन बारजोना, के तैँले मलाई कहिल्यै प्रेम गरेको छस्?” पत्रुसले साँचो रूपमा जवाफ दिए, “प्रभु! मैले स्वर्गमा हुनुहुने पितालाई एक पटक प्रेम गरेको थिएँ, तर मैले तपाईंलाई कहिल्यै प्रेम गरेको छैन भन्‍ने कुरालाई म स्वीकार गर्छु।” पत्रुस शुद्ध र इमानदार थिए। तिनले प्रभु येशूलाई कसरी खुशी पार्ने भनेर विचार गरेनन्, तर आफूले जे सोच्यो ठीक त्यही कुरा भने। पत्रुसको हृदय शुद्ध र पारदर्शी थियो, त्यसकारण तिनी प्रभु येशूसँग इमानदार बन्‍न सके। पत्रुस जसरी जिए त्यसले परमेश्‍वरलाई सन्तुष्ट पार्‍यो र उहाँको अनुमोदन प्राप्त गर्‍यो। यी कुराहरू बुझेपछि, मैले अझै स्पष्ट रूपमा अभ्यासको मार्ग देखेँ, र आफ्‍नो जीवनमा सचेत रूपमा इमानदार व्यक्ति बन्‍ने अभ्यास गर्न थालेँ।

एक दिन, भेलापछि, मेरो अगुवाले एक जना सिस्टरको बारेमा मलाई र दुई जना समूह अगुवालाई मूल्याङ्कन लेख्‍न लगाए। यो सुन्दा म अलिक नर्भस भएँ, र फेरि पनि अनुमान गर्न थालेँ, “मेरो अगुवाले मूल्याङ्कन चाहन्छ, त्यसकारण के तिनले यो सिस्टरमा समस्या छ भन्‍ने सोच्छ? तिनी हामीकहाँ अनुरोध गर्न आएका छन्, त्यसकारण के तिनले हाम्रो समझशक्ति जाँच्‍न चाहन्छन्? अगुवाले यी दुई जना समूह अगुवासँग राम्रो क्षमता छ, र तिनले यिनीहरूलाई वृद्धि-विकास गर्न चाहन्छन् भनेर भनेका थिए, त्यसकारण यदि मैले अवस्थालाई राम्ररी देखिन भने, के मलाई अझै पनि मूल्यवान् ठानेर वृद्धि-विकास गरिनेछ?” ठीक त्यही बेला मलाई मैले त फेरि अनुमान र छल गर्न लागेको छु भन्‍ने थाहा भयो। मलाई परमेश्‍वरका यी वचनहरू याद आयो, “परमेश्‍वरलाई खुसामद र चापलुसी गर्ने, वा मिठा शब्दहरू बोल्ने मानिसहरू मन पर्दैन। त्यसोभए, परमेश्‍वरलाई कस्तो व्यक्ति मन पर्छ? परमेश्‍वरलाई मानिसहरूले उहाँसँग कसरी अन्तरक्रिया र सङ्गति गरेको मन पर्छ? परमेश्‍वरलाई इमानदार मानिसहरू, अर्थात् उहाँसँग इमानदार व्यवहार गर्ने मानिसहरू मन पर्छ। तैँले उहाँको बोल्ने शैली र भावबारे सोचविचार गर्न वा उहाँसँग मस्का मार्न जरूरी छैन; बस तँ इमानदार बन्नुपर्छ, तँसित इमानदार हृदय हुनुपर्छ, कुनै पनि कुरा नलुकाउने, पारदर्शी र छद्मभेषरहित हृदय हुनुपर्छ, र तैँले तेरो बाहिरी रूपलाई हृदयसित मिल्दो बनाउनुपर्छ।” मैले के सोच्छु र के गर्ने योजना बनाउँछु त्यो कुरा परमेश्‍वरले हेर्नुहुन्छ, र परमेश्‍वरले म इमानदार व्यक्ति भएर मेरा भित्री विचारहरूलाई नदेखाउने, लुकाउने, वा त्यसभन्दा फरक कुरा गर्ने नगरी आफूलाई जे लागेको छ त्यही भनेको चाहनुहुन्छ। मैले परमेश्‍वरका वचनहरू अनुसार अभ्यास गरेर अरूसँग इमानदार व्यवहार गर्नुपर्थ्यो। त्यसकारण, मैले अगुवालाई सीधै मेरा विचारहरू बताएँ। भनिसकेपछि, मलाई निकै ढुक्‍क लाग्यो, र इमानदार व्यक्ति बन्दा सहज अनुभव हुने रहेछ, र शान्त र सुरक्षित अनुभव पनि हुने रहेछ भन्‍ने अनुभव भयो। यो मैले कहिल्यै अनुभव नगरेको कुरा थियो। मैले सत्य कुरा बताउनुको मिठासलाई पनि अलिकति अनुभव गरेँ, र मानिसहरूले यसरी व्यवहार गर्नुपर्ने रहेछ भन्‍ने अनुभव भयो। परमेश्‍वर धन्यवाद!

